
Old Testament Nahumu 1.542 

Okubanza 3 Habakuki 1.546 

Okuruga 100 Zefaniya 1.550 

Ebyabalevi 180 Hagai 1.554 

Okubara 240 Zakaliya 1.557 

Ekyebiragiro 326 Maraki 1.573 

Yosuha 394 New Testament 

Ekyabacwi Bemisango 441 Matayo 1.578 

Rusi 486 Marako 1.642 

1 Samuiri 492 Luka 1.682 

2 Samuiri 552 Yohana 1.751 

1 Kyabakama 603 Engeso Ezabakwenda 1.803 

2 Kyabakama 662 Abarumi 1.868 

1 Ekyebyomubusinge 717 1 Abakolinso 1.895 

2 Ekyebyomubusinge 775 2 Abakolinso 1.921 

Ezera 839 Abagalatiya 1.938 

Nehemiya 859 Abefeso 1.947 

Esiteri 887 Abafiripi 1.957 

Yobu 901 Abakolosai 1.964 

Zabuli 958 1 Abasesalonika 1.971 

Enfumo 1.095 2 Abasesalonika 1.977 

Omugambizi 1.145 1 Timoseo 1.981 

Ekizina Ekirukukira Ebizina 1.161 2 Timoseo 1.988 

Nabi Isaya 1.169 Tito 1.994 

Nabi Yeremiya 1.261 Firemoni 1.997 

Empamo 1.364 Abaheburaniya 1.999 

Nabi Ezekyeri 1.374 Yakobo 2.020 

Danieri 1.469 1 Petero 2.027 

Hoseya 1.498 2 Petero 2.035 

Yoweri 1.512 1 Yohana 2.040 

Amosi 1.517 2 Yohana 2.047 

Obadiya 1.528 3 Yohana 2.048 

Yona 1.530 Yuda 2.049 

Mika 1.534 Okusuku'rwa 2.051 

Okubanza 

Okubanza 1 

1  OKUBANZA Ruhanga akahanga iguru nensi. 

2Ensi ekaba eri yonka, hatarumu kantu; kandi omuirima gukaba guli eruguru 
yenziha: kandi omwoyo gws Ruhanga gukamamira eruguru yamaizi. 

3Kandi Ruhanga akagamba ati Habeho omusana omusana gwabaho. 

4Kandi Ruhanga yarora omusana, guli murungi; Ruhanga omusana nomuirima. 

5Kandi Ruhanga omusana akagweta Nyamusana, nomuirima yagweta Ekiro. 
Bukaba kairirizi, bukaba nyenkya, ekiro kimu. 

6Ruhanga yagamba ati habeho omwanya hagati yamaizi gubaganize amaizi na 
mamizi. 

7Ruhanga yakora omwanya yabaganiza amaizi agakaba gari hansi yomwanya, 
amaizi agakaba gari eruguru yomwanya: nukwo kyabaire. 

8Ruhanga omwanya akagweta iguru. Bukaba akairirizi, bukaba nyenkya, ekiro 
kyakabiri. 

9Ruhanga akagamba ati amaizi agari hansi yeiguru gesoroze hamu omukiikaro 
kimu, obwe’re buzoke nukwo kyabaire. 

10Ruhanga aketa obwe’re ensi; nisorolezo eryamaizi akalyeta Enyanja: Ruhanga 
yarora bisemeire. 

11Ruhanga yagamba ati ensi emere ebimera, ebinyansi, ebirikwana embibo, 
omuti gwabyona oguri kwana ebyana omumuringo gwabyo, ogurumu embibo 
yagwo, hansi: nukwo kyabaire. 

12Ensi yamera ebimera, ebinyansi ebikwana embibo mumuringo gwabyo, 
nomuti ogurikwana ebyana ogurumu embibo yagwo: Ruhanga yarora bisemire. 

13Bukaba kairirizi, bukaba nyenkya ekiro kyakasatu. 

14Ruhanga yagamba ati habeho ebijwa omumwanya gwiguru okubaganiza 
nyamusana nekiro. Bibe obwokuro’raho, habwobusumi nebiro nemwaka:  

15Kandi biikarage nketabaza mumwanya gwiguru okujwera ensi nikwo 
kyabaire. 

16Ruhanga yakokora ebijwa ebibiri ebikoto ekijwa ekitoto okurema nyamusana: 
Nekijwa ekike okurema ekiro: Kandi akakora nenyunyuzi. 

17Ruhanga yabita omumwanya gwiguru okujwera ensi 

18nokurema nyamusana nekiro, nokubaganiza omusana nomuirima: Kandi 
Ruhanga yarora bisemire. 

19Bukaba kairirizi, bukaba nyenkya ekiro kyakana. 

20Ruhanga yagamba ati Amaizi gazare muno ebyeku’ra ebinyina obwomezi, 
nebihur’ruka bihu’ruke haiguru omu mwanya gwiguru. 

21Ruhanga akahanga ebyomu nyanja ebikoto nebyomezi byona ebirikugenda, 
amaizi ebigazaire bingi, omu muringo yabyo, nebihu’ruka byona ebinyina 
amapapa omu mulingo gwabyo: kandi 

22Ruhanga yabiha omugisa nagamba ati Muzalege, nukanye, muijuze amaizi 
agomu nyanja, nebihu’ruka bikanye omunsi. 

23Bukaba kairirizi, bukaba nyenkya, ekiro kyakatano. 

24Kandi Ruhanga akagamba ati Ensi erete ebinyina obwomezi ebigenda omu 
mulingo gwabyo, ente, nebinyakweku’ra hansi omu mulingo gwabyo: nukwo 
kyabaire. 

25Ruhanga akakora ebisoro, byensi omumulingo gwazo, na byona 
ebinyakweku’ra hansi omu mulingo gwabyo: kandi Ruhanga yarora bisemeire. 

26Ruhanga yagamba ati Tukole muntu okuba nkaitwe, omu kisisana kwaitu: 
balemege encu zomu nyanja, nebihu’ruka omu mwanya, nente, nensi yona, 
nebinyakweku’ra hansi. 

27Ruhanga yahanga omuntu omu kusisanakwe wenka, omu kisasana kwa 
Ruhanga numwo yamuhangire akabahanga omusaukja nomukazi. 

28Ruhanga yabaha omugisa: Ruhanga yabagambira ati Muzalege, mukanye, 
muijuze ensi, mugirye, mulemege encu ezomu nyanja, nebihu’ruka omu 
mwanya na byona ebinyina obwomezi ebigendera hansi. 

29Ruhanga yagamba ati dora mbahaire ebinyansi byona ebikwana embibo, ebiri 
omunsi yona, mounuti gwona ogurmu ebyana ebyomuti ogwana embibo; 
halinywe birabaga ebyokulya nahali ebisoro byona ebya hansi,  

30na hali ebisoro byona ebya hansi, na hali byona ebihu’ruka omu mwanya, na 
hali byona ebyeku’ra hansi ebirimu obwomezi, mbihaire ebinyansi byona 
ebibisi okuba ebyokulya nukwo kyabaire. 

31Kandi Ruhanga yarora byona ebinyakwezire. Kandi dora bisemeire muno. 
Bukaba akairirizi, bukaba nyenkya, ekiro kyamukaga. 

Okubanza 2 

1NUKWO iguru nensi byahwa okukurwa, nihe lyabyo lyona. 

2Kandi hakiro kyamusanju Ruhanga akamara emirimu ye yakozere; yahumura 
hakiro kyamusanju emirimo yona eyiyakozere. 

3kandi Ruhanga yakiha omugisa ekiro kyamusanju, nakyeza: baitu eki nikyo 
yahumuriremu emiromo ye yona eyiyahangire eyiyakozire. 

4Kunu nikwo kuzarwa kwiguru nensi, nebyahangirwe, hakiro MUKAMA 
Ruhanga ekiyakoreiremu nsi neguru. 

5Nomuti gwona ogwomu kisaka gukaba gutakabaireho munsi nebinyansi byona 
obyomukisaka bikaba bitakamezire:  

6baitu ekiho kikatamba okuruga ahansi nikitonya amaizi hansi yona. 

7Kandi MUKAMA Ruhanga yakora omuntu omu cuncu itaka yamuhuha 
omunyindo orwoya lyobwomezi omuntu yafoka obwomezi obwomire. 

8Kandi MUKAMA Ruhanga akabyara orugonjo omu adeni burugaizoba nuho 
yataire omuntu owuyakozere 

9Kandi omu itaka MUKAMA Ruhanga akameza omuti gwona ogusemeirere 
amaiso, nemiti yona esemerire okuribwa; nomuntu gwobwomezi hagati omu 
rugonjo, nomuti gwokumanya oburungi nobubi. 

10Kandi ekyambu kyiraruga omu Adeni okwitira orugonjo; nuho 
kyayebaganirize nikifoka emitwe ena. 

11Ekyokubanza eibara lyako Pisoni: eki nikyo kyayehingurize ensi yona ya 
kavira nambere hari ezabu;  

12Nezabu eyomu nsi egi enungi. Niho hari bedorahi nibara sohamu. 

13Nekyambu ekyakabiri ibara lyakyo Gihoni: eki nikyo kyayehinguririze ensi 
yona eya Kusi 

14Nekyambu ekyakasatu ibara elyakyo Hidekeri: eki nikyo kirikugenda 
harubaju rwa asura. Nekyambu ekyakana Furati. 

15Kandi MUKAMA Ruhanga akatwara omuntu yamuta omurugonjo rwa Adeni 
okururima nokululinda. 

16MUKAMA Ruhanga akaragira omuntu nagamba ati, Ha muti gwona 
ogwomugonjo olyehoga nkokwogonza 

17baitu Ha muti ogwokumanya oburungi nobubi otarigulyaho: Baitu omukiro 
kyoliguriramu, amazimakwo olifa. 

18MUKAMA Ruhanga akagamba ati kiri kirungi omuntu okwikara wenka; 
ndamuko’ra omukonyezi omusemerire. 

19MMUKAMA Ruhanga akakora omu itaka ebisoro byona ebyomu kisaka, na 
byona ebihu’ruka haiguru; yabiretera omuntu okurora okwarabyeta: Kandi 
omuntu kyona ekiyayesire ekihangi kyona ekyomire eri niryo ibara lyakyo 

20Kandi omuntu akaruka ebisoro amabara, nebihu’ruzana ezomu kisaka; baitu 
omuntu akaba atakaheirwe omukonyezi omusemereire. 

21MUKAMA Ruhanga akaretera omuntu oturo twingi, yagwijagira; yamuihamu 
orubaju rumu yagaramu enyama omukiikaro kyarwo:  

22Kandi MUKAMA Ruhanga orubaju oruyayihire omu muntu akarufora omukazi, 
yamuleta hari omuntu. 

23Omuntu yagamba ati onu niryo igufa erirugire omu magufa gange, kandi niyo 
nyama erugire omu Musaija. 

24Omusaija nikyo alirekera ise na nyina, aterane na mukazi we: nabo bariba 
omubiri gumu. 

25Kandi bombi bakaba bari busa omusaija no mukaziwe, kunu batakwatwe 
ensoni. 

Okubanza 3 

1KANDI enjoka ekaberi engobya okukira ebisoro byona obyomu kisaka 
MUKAMA Ruhanga ebiyakozire kandi ekagambira omukazi eti nukwo Ruhanga 
yagambire ati mutarilya ha miti yona eyomurugonjo 

2Omukazi yagambira enjoka ati ebyana ebyemiti eyomu lugonjo etusobora 
okubiryaho:  

3baitu ha byana ebyomu muti oguri hagati omurugonjo, Ruhanga akagamba ati 
mutari gulyaho, nobukwakuba okugukoraho mutafa. 

4Enjoka yagambira omukazi eti okufa timulifa:  

5baitu Ruhanga amanyire ha kiro kirimugulyaho amaiso ganyu nuho garigukira, 
nanyowe muriba nka Ruhanga okumanya ebirungi nebibi 

6Kandi omukazi obuyabwine omuti guli murungi okulyaho kandi gusemerire 
amiso, kandi omuti nugwo gwombwa okuheisa amagezi, yanoga ha byana 
byagwo, yalya; kandi yaha na musaija we hamu nauwe, yalya. 

7Kandi amaiso gabo bombi gaiguka, bateraniza amababi gemitoma nibeko’ra 
ebyokwesweke’ra. 

8Kandi bakahu’ra iraka lya MUKAMA Ruhanga nagendera omu rugonjo 
omumabeho agalwebagyo: omusaija na mukazi we bayesereka amaiso ga 
MUKAMA Ruhanga omu rugonjo. 

9MUKAMA Ruhanga yayeta omusaija yamugambira ati ori nkaha?  

10Yagamba ati mpurire iraka lyawe omurugonjo, natina baitu mbaire ndi 
kwonka nayesereka. 

11Yagamba ati noha akugambire ori kwonka? Olire ha muti ogunakuragire 
okutagulyaho?  

12Omusaija yagamba ati omukazi owuwampire okuikara na nyowe nuwe 
ampaire ha muti, nalya. 

13Mukama Ruhanga yagambira omukazi ati kiki kunu kyokozere? Omukazi 
yagamba ati enjoka niyo embihabihire, nalya. 

14MUKAMA Ruhanga yagambira enjoka ati baitu okozire kinu, ocenerwe iwe 
okukira ebisoro bwona, nokukira enyamaiswa zona ezomu kisaka: 
oragendesaga enda, kandi olalyaga ecucu ebiro byona ebyobwomezi bwawe:  

15nanyowe ndatahoga okuhigana ahagati yawe nomukazi, kandi hagati yoruzaro 
rwawe noruzarorwe: alikuhutaza omutwe gwawe, naiwe orimuhutaza 
ekikongoijokye. 

16Yagambira omukazi ati okwengera ndayongerahoga obujune bwawe 
nokubanenda kwonka: omubujune nimwo orazaraga abana nokwegomba 
kwawe kuraikaraga hari baro, nauwe arakulemaga. 

17Kandi yagambira Adamu ati baitu ohurire iraka lyomukazi wawe, walya ha 
muti ogunakulagire ningamba nti atarigulyaho: itaka rikyenerwe habwawe; 
nimwo orihaga ebyokulya omu kutalibana ebiro byona byobwomezi bwawe:  

18Lirakuza’raga amahwa namatojo naiwe oralyaga ebimera omu kisaka;  

19omu mpita ezomu maiso gawe nimwo orariraga ebyokulya, okuhikya 
obwoligarukamu omu itaka: baitu omu numwo waihirwe: baitu oricucu, kandi 
omucucu nimwo origaruka 

20Omusaija yaruka mukaziwe ibaralye Hawa; baitu niwo nyinabo bona abomezi. 

21Kandi MUKAMA Ruhanga akarora Adamu na mukaziwe ebyokujwara 
ebyomiguta, yabajweka. 

22MUKAMA Ruhanga yagamba ati dora omuntu afokere nkomu haritwe 
okumanyaga ebirungi nebibi: nahati atago’ra omukonogwe okunoga na ha muti 
ogwobwomezi okulya, aleke okwomera ebiro ne biro 

23nikyo MUKAMA Ruhanga yamubingire omurugonjo Adeni, alimege ensi 
nambere yaihirwe. 

24Nukwo yabingamu omuntu; yatamu bakerubi rubaju lyorugonjo Adeni 
orwoburigaizoba na busitama erukumulukya, erukuhindahinduka okurindaga 
omuhanda gwomuti gwobwomezi. 

Okubanza 4 

1Kandi omuntu akamanya Hawa mukaziwe; yaba nenda yazara Kaini, yagamba 
at Mpairwe omusaija hali MUKAMA. 

2Yaguruka yazara mugenziwe Aberi. Aberi akabali mulisa wentama, baitu Kaini 
akabali mulimi witaka. Kandi kyahika ebiro bihinguireho 

3Kaini akaleta ha byana byensi okuba eibihongwa hali Mukama. 

4Na Aberi yaleta ha mizigaijo yentamaze nebisajwa byazo. MUKAMA yaiyikiriza 
Aberi nekiyahongere:  

5baitu Kaini atamuikirize nekiyahongere. Kaini yabihirwa muno namaisoge 
gasisikara. 

6Mukama yagambira Kaini ati kiki ekikubihize. Kandi ekikusisikaize amaiso?  

7obworakoraga kurungi toikirizibwege, kandi obwotalikora kurungi, ekibi 
nikibundara ha ruigi; nokwegomba kwakyo kurabaga haliwe, b aitu iwe 

8wakukiremere. Kaini yagambira Aberi mugenziwe. Kandi kyahika obubakaba 
bali omu musiri, Kaini yaimuki’ra Aberi 

9mugenziwe, yamuita. Mukama yagambira Kaini ati alinkaha Aberi mugenzi 
wawe? Yagamba ati Ti’manyire: ninyowe mulinzi wa mugenziwange?  

10Yagamba ati okozire ki? Iraka eryesagama ya mugenzi wawe nirinyami’ra 
okuruga ha itaka. 

11Kandi hati okyenerwe itaka, eryasamire akanwa kalyo okunywa esagama ya 
mugenzi wawe omu mukono gwawe;  

12obwolalimaga itaka okuruga hati tirikuhege, amani galyo; orabaga nsuhuki 
kandi omujezi omu nsi. 

13Kaini yagambira Mukama ati okubonabonesebwa kwange tikurusoboka 
okugumisiriza. 

14Dora, ombingire hati ha maiso gitaka: kandi omu maiso gawe nuho 
ndaserekwaga; kandi ndabaga nsuhuki kandi omujezi omu nsi; kandi kirihika 
wena alimbona alinyita. 

15Mukama yamugambira ati wena aliita Kaini, nikyo aliho’rwa enzigu emirundi 
musanju. Mukama yatera ho Kaini akokuro’raho, wena aramuroraga aleke 
okumuita. 

16Kaini yaruga omu maiso ga Mukama, yaikara omu nsi ya Nodi ha rubaju rwa 
Adeni orwoburugaizoba. 

17Kaini yamanya mukaziwe; yaba nenda, yazara Enoka: kandi akombeka 
orubuga yaruka orubuga ibara nkibara eryomwanawe Enoka. 

18Kandi Enoka akazara Lameki. 

19Kandi Lameki aswera bakazi babiri: omu ibaralye Ada, ondi ibaralye Zira. 

20Kandi Ada akazara Yabali: nuwe isebo abaikara omu hema, abalisa ente. 

21Kandi ibara lya mugenziwe Yubali nuwe isebo bona abatera enanga 
nenyamulere. 

22Kandi Zira nauwa akazara Tubali-Kaini, omuhesi we byona ebisara 
ebyomulinga nebyekyoma: na munyanya Tubali-Kaini niwe Naama. 

23Kandi Lameki akagambira bakazibe ati ada na Zira muhu’re iraka lyange; 
inywe bakazi ba Lameki, muhu’re ekigambo kyange” Baitu nyisire omusaija 
habwokuncumita kandi omusigazi habwokumputaza:  

24Kaini obwaliho’rwa enzigu emirundi musanju. Mazimakwo Lameki aliho’rwa 
emirundi ensanju na musanju. 

25Kandi Adamu yagaruka okumanya mukaziwe; yazara omwana omwojo, 
yamuruka ibaralye Sesi: nagamba ati baitu Ruhanga ampaire oruzaro orundi 
omu kiikaro kya Aberi; baitu Kaini akamuita. 

26Na Sesi nauwe akazara’rwa omwana omwojo; yamuruka ibaralye Enosi: 
nubwo abantu babandize okukunga ibara lya Mukama. 

Okubanza 5 

1Kinu nikyo kitabu kyokuzarwa kwa Adamu. Ekiro Ruhanga ekiyahangiremu 
omuntu, omu kusisina kwa Ruhanga numwo yamukolire; omusaija 

2na mukazi nukwo yabahangire; yabaha omugisa, yabaruka ibara lyabu Adamu, 
ha kiro ekibahangirwemu. 

3Kandi Adamu akahikya emyaka kikumi mwasatu, yazara omu kusisanakwe 
wenka wenka, omu mulingogwe; yamuruka ibaralye Sesi:  

4kandi ebiro bya Adamu obyamazirea omuzaara Sesi myaka runana yazara 
abana abojoa nabaisiki. 

5Nebiro byona bya Adamu ebiyahikize byaba emyaka rwenda mwasatu yafa. 

6Kandi Sesi akahikya emyaka kikumi mwetano, yazara Enosi:  

7Sesi yayomera obuyamzzire okuzara enosi emyaka runana mu musanju, yazara 
abana abojo nabaisiki. Nebiro byona bya Sesi 

8byaba emyaka rwenda muikumi nebiri: yafa 

9Kandi Enosi akahikya emyaka 

10kyenda, yazara Kenani. Enosi yayomera obuyamazire okuzara Kenani emyaka 
runana muikumi netano, yazara abana abojo 

11nabaisiki: nebiro byona bya Enosi byaba emyaka rwenda mwetano yafa. 

12Kandi Kenani akahikya emyaka ensanju, yazara Maharaleri:  

13Kenani yayomera obuyamazire okuzara Maharaleri emyaka runana mwana, 
yazara 

14abana abojo nabaisiki: nebiro byona bya Kenani byaba emyaka rwenda 
muikumi yafa:  

15Kandi Maharaleri akahikya emyaka enkaga mwetano, yazara Yaledi:  

16Maharaleri yayomera obuyamazire okuzara Yaledi emyaka runana mwasatu, 
yazara abana abojo nabaisiki:  

17nebiro byona bya Maharaleri byaba emyaka runana mu kyenda mwetano: 
yafa. 

18Kandi Yaledi akahikya emyaka kikumi mu nkaga mwebiri, yazara Enoka:  

19Yaledi yayomera obuyamazire okuzara Enoka emyaka runana, yazara 

20abana abojo nabaisiki: ebiro byona bya Yaledi byaba emyaka rwenda mu 
nkaga mwebiri: yafa. 

21Kandi Enoka akahikya emyaka enkaga mwetano, yazara Metusera:  

22Enoka yagendaraga hamu na Ruhanga obuyamazire okuzara Metusera 
emyaka rukumi bikumibisatu, yazara abana 

23babojo nabaisiki nebiro byona bya Enoka byaba emyaka bikumi bisatu, mu 
nkaga mwetano:  

24Enoka yagenderaga hamu na Ruhanga: kandi tiyabaho; baitu Ruhanga 
akamutwara. 

25Kandi Metusera akahikya emyaka kikumi mu kinana mu musanju, yazara 
Lameki:  

26Mutusera yayomera obuyamazire okuzara Lameki emyaka rusanju mu kinana 
mwebiri; yazara 

27abana abojo nabaisiki: nebiro byona bya Mutesera byaba emuka rwenda mu 
nkaga mu mwenda yafa. 

28Kandi Lameki akahikya emyaka kikumi mu kinana mwebiri. Yazara omwana 
omwojo:  

29yamuruka ibaralye Nuha nagamba ati onu nuwe arituhumuza omumurimo 
gwaitu nomukutaribana kwe mikono yaitu, habweitaka MUKAMA eriyakyenere. 

30Lameki yayomera obuyamazire kuzara Nuha emyaka rukumi bitano mu 
kyenda mwetano, yazara abana 

31abojo na baisiki: nebiro byona ebya Lameki byaba emyaka rusanju musanju 
mu musanju yafa. 

32Kandi Nuha akaba amazire emyaka bikumi bitan: Nuha yazara Semu, Hamu na 
Yafesi. 

Okubanza 6 

1Kandi kyahika, abantu obubandize okukanya ha maiso gitaka, nibazara abana 
abaisiki,  

2abana ba Ruhanga bakarora abahara babantu bali barungi, basweraga abakazi. 
Omu bona ababakomeremu. 

3Kandi Mukama yagamba ati omwoyo gwange tigulihakana nomuntu ebiro 
nebiro, baitu nauwe mubiri: nikyo ebirobye birihikiza emyaka kikumi mwabiri. 

4Kandi Nefirimu bakaba bali omu nsi omu biro biri, kandi hanyuma yebi abana 
ba Ruhanga okubagendaga hali abahara babantu, babaza’ra abana, bano nibo 
bamani ababandize ira, abantu abarangainwe. 

5Kandi MUKAMA akarora abubi bwomuntu bwingi omu nsi nokulenge’ra kwona 
okwebitekerezo byomutimagwe kukaba kuli kubi obutosa. 

6Kandi Mukama aktyijikya okukora omuntu omu nsi, kandi Kkikamubihiza omu 
mutima gwe. 

7Mukama yagamba ati Ndiragaza abantu abanahhabgire ha maiso gitaka; 
okubandizaha bantui nebisoro, nebyeku’ranebihuruka mwanya; baitu 
nyeijuikize okubikora. 

8Baitu Nuha akahabwa embabazi omumaisoi ga Mukama. 

9Kunu nukwo kuzara kwa Nuha. Nuha akabali omuntu ahikirire, atanyina ikabi 
omubusingebwe; Nuha yagenderaga hamnu na Ruhanga. 

10Nuha yazara abana abojo basatu 

11Semu, Hamu Yafesi, Kandi ensi ekasisikara omu maiso ga Ruhanga, ensi 
ekaijura iraro. 

12Ruhanga ayarora ensi kandi dora ekaba esisikaire. Baitu yona ebinyina 
omubiri bikaba bimazire okusisa omuhanda gwabyo ha nsi. 

13Ruhanga yaganbira Nuha ati Empero ya byona ebinyina gange ehikire omu 
maiso habwabyo kandi dora ndibahwrekereza hamu nensi. 

14Oyeko’re obwato obwomuti gofere olicwamu bisika omu bwato 
kandiolibusiga omunda najeru nborweju. 

15Nukwo olibukora oti: okuraiha kwobwato mikono bikumi basitu, obugazi 

16bwabwo mikono amakumi asatu. Olisaraho ekihegezi omugumu nakwo 
olikimaraho haibwato, kandi nkomukono gumu nukwo kandi obuhango 
bwabwo mikono amakumi asatu. Olisaraho ekihengezi omubwato, kandi 
bkonukono gumu nukwo olikimaraho haiguru; nomulyango gwobwato oliguta 
ha rubaju rwabwo olibukora buyina enju eya hansi neyakabiri m neyakasatu. 

17Nanyowe, dora, ndireta okusandara kwamaizi ha nsi, okundara 
okuhwerekereza byona ebiyina omubiri ebirumu orwoya rwobwomezi hansi 
yiguru; ebintu byona ebiri omu nsi birifa. 

18Baitu ndigumya ekiragano kyange naiwe; kandi olitaha omu bwato, lwe 
nabana bawe na mukazi wawe babakazi na babana bawe hamu naiwe. 

19kandi ha byona ebyomire omwebi ebiyina omubiri bibiri bibiri omu mulingo 
gwona olibireta omu bwato biikalegebiri byomezihamu naiwe, birib. 

20ekisaija nekikazi. Hali ebihuruka omu mulingo gwabyo nahali ente omu 
mulingo gwazo, hansi omu ebyekura ebya hansi omu mulingo gwaona bibiri 
bibiri biriija haliwe biijalenge byomezi. 

21Naiwe oyetwa’re habyokulya byona ebiribwam olibyesoroleza biikalege 
ebyokulya byawe. Kandi habwebi byona. 

22Nuha yakora ati nka byona Ruhanga ebiiyamuragire okubiri nukwo yakozire 
ati. 

Okubanza 7 

1Mukama yagambira Nuha ati Taha iwe nenju yaweyona omu bwato; baitu 
nkuboine ohikirire omu maiso gange omubusinge bunu. 

2Ha bisoro byona ebisemire olitwara musanju musanju, empaya nebuguma 
kandi ha bisoro ebitasemire bibiri byonka empaya nebuguma yayo;  

3kandi na ha bihu'ruka omu mwanya musanju musanju empangi nebuguma; 
okulikinda ebyana bibe byomezi ha nsi yona. 

4Baitu hasiogaireho ebiro musanju nyowe ndinaga enjura hansi ebiro amakumi 
ana anyamusana nekiro; ebintu byona ebyomire ebina kozire ndibiragaza ha 
maiso gitaka. 

5Nuha yakora byona nka Mukama okuyamuragire. 

6Kandi Nuha akaba ahikize emyaka rukaga okusandara kwa maizi obukwabaire 
ha nsi 

7Nuha yataha, nabanabe, na mukaziwe, nabakazi babanabe hamu nauwe omu 
bwato, okwamaizi agasandaire. 

8Ha bisoro ebisemire, na ha bisoro ebitasemire, na ha bihu’ruka na ha byona 
ebyeku’ra hansi,  

9hakataha bibiri bibiri hali Nuha omu bwato empaya nebuguma nka Ruhanga 
okuyaragire Nuha. 

10Kandi kyahika ebiro musanju ebi obubyahinguireho, amaizi agokusandara 
gabaho ha nsi. 

11Omu mwaka ogworukaga ogwobwomezi bwa Nuha, omu kwezi kwakabiri, ha 
kiro ekiikumi nomusanju ekyokwezi, ha kiro eki ensoro zona ezomu nziha 
enkoto zikadubuka, ebihengezi ebyomuiguru bikaigurwa. 

12Enjura ekagwa ebiro amakumi ana nyamusana nekiro ha nsi. 

13Ha kiro eki hakataha Nuha na Semu na Hamu na Yafesi abana ba Nuha, na 
mukazi wa Nuha, nabakazi abasatu ababanabe hamu nabo, omu bwato;  

14oba nebisoro byona omu mulingo gwabyo, nente zona omu mulingo gwazo, na 
byona ebyekurahansi omu mulingo gwabyo nebihu'ruka byona omu mulingo, 
nenyonyi zona eza papa gona. 

15Kandi bikatahahali Nuha omu bwato, bibiri bibiri ha byona ebyiyina omubiri 
ebirumu orwoya orwobwomezi. 

16Ebyatahire bikatahayina empaya nebuguma, byona ebiyina omubiri nka 
Ruhanga okuyamuragirire: MUKAMA yamukingiramu. 

17Okusandara kwaikara hansi ebiro amakumi ana; amaizi gakanya, gahimba 
obwato bwaserera eruguru yensi. 

18Kandi amaizi gakalema nigakanya muno ha nsi; obwato bwaserera ha ruguru 
yamaizi. 

19Amaizi gakasagana muno hansi; nensozi zona eziraihire ezikaba ziri hansi 
yiguru lyona zikasweke'rwa. 

20Amaizi gakasagana emikono ikumi netano okugenda haiguru; nensozi zona 
zikaweke’rwa. 

21Kandi byona ebinyina omubiri, ebyegyenderaga ha nsi bikafa, ebihu’ruka 
kandi nente, nebisoro na byona ebyeku’ra ha nsi, kandi nabantu bona:  

22byona ebikaba binyina orwoya rwomwoyo gwobwomezi omu nyindo zabyo 
ha byona ebikaba biri ha bwe’re bikafa. 

23Kandi ebintu byona ebyomire ebikaba biri eruguru yitaka bikaragazibwa, 
abantu nente, nebyeku’ra byona nebihu’ruka haiguru bikaragazibwa okuruga ha 
nsi: Nuha akasigaraho wenka, nabo abakaba bali hamu nauwe omu bwato. 

24Kandi amaizi gakasagana ha nsi ebiro kikumi mwatano. 

Okubanza 8 

1Kandi Ruhanga akaijuka Nuha nebintu byona ebyomezi, nente zona ezikaba ziri 
hamu nauwe omu bwato: Ruhanga yaleta omuyaga okuraba ha 

2nsi, amaizi gakeha; nensoro zona ezomu nziha nebihengezi ebya haiguru 
byaigarwa, nenjura eya haiguru yatangwa;  

3namaizi garuga ha nsi obutosa: kandi hanyuma yebiro kikumi mwatano amaizi 
gaheka. 

4Kandi obwato bwahika ha nsozi eza Ararati omu kwezi okwomusanju ha kiro 
ekya ikumi nomusanju ekyokwezi. 

5Amaizi gakehaga obutosa okuhikya okwezi okwa ikumi: omu kwezi okwa ikumi 
ha kiro ekyokubanza ekyokwezi, emitwe yensozi ekazoka. 

6Kandi kyahika, ebiro amakumi ana obubyahinguireho, Nuha yakingura 
ekihengezi 

7ekyobwato ekiyakozire: yaturukya ekingora, kyaturuka kyagendagenda, 
okuhikya amaizi obuyayomere ha nsi. 

8Kandi yaturukya eriba limurugeho amanye rundi amaizi gakehere 

9ha maiso gitaka; baitu eriba litabone hokuhumuza ekigere kyalyo, lyagaruka 
haluwe omubwato, bitu amaizi gakaba gaswekere ensi yona: yago’ra 
omukonogwe yalikwata, yalitahya omubwato hali. 

10Yayosaho ebiro musanju ebindi, yaguruka okuturukya eriba okuruga omu 
bwato;  

11eriba lyagaruka orwebagyo haluwe; kandi dora, omu kanwa kalyo akababi 
akomuzeituni kacwibweho: Nuhu nukwo yamanyire ati amaizi gahekere 
okuruga ha nsi. 

12Kandi yayosaho ebiro musanju ebindi yaturukya eriba; tiryagaruka haluwe 
obundi. 

13Kandi kyahika omu mwaka ogworukaga mu gumu omu kwezi okwokubanza, 
ha kiro ekyokubanza ekyokwezi, amaizi gakoma ha nsi. Nuha yaihaho ekikingyo 
kyobwato yarora, kandi dora, amaiso gitaka gakaba gomera. 

14Omu kwezi okwakabiri, ekiro ekyamakumi abiri mu musanju ekyokwezi ensi 
ekoma. 

15Ruhanga yagambira Nuha ati 

16Ruga omubwato iwe na mukazi wawe, nabana bawe, nabakazi babana bawe 
hamu naiwe. 

17Oturukye hamu naiwe ebintu byona ebyomire ebiri hamu naiwe, byona 
ebinyina omubiri, nebihu’ruka hansi; bizalege muno omu nsi, bikanye, kandi 
bisage ha nsi,  

18Nuha yaturuka, nabanabe, namukaziwe, nabakazi babanabe hamu nauwe:  

19ebisoro byona, nebyeku’ra byona, nebihu’ruka byona, na byona 
ebirikugendera hansi, nkenganda zabyo okuziri, byaturuka omu bwato. 

20Kandi Nuha yayombekera MUKAMA ekyoto; yakoma ha bisoro byona 
ebisemire, na ha bihu’ruka byona ebisemire, yahayo ebihongwa ebyokeze ha 
kyoto. 

21MUKAMA yahu’ra ekirokoko ekirungi, MUKAMA yagamba omu mutimagwe ati 
Tindigarukira obwakabiri okukyena ensi habwountu, baitu okutekereza kwona 
okwomu mutima gwomuntu kubi okuruga omu butobwe; kunu tindagarukira 
obwakabiri okutema ebintu byona ebyomire nkokunkozire. 

22Ensi obweriba ekiroho, okusinga nokugesa, kandi embeho nokutagata, kandi 
ekyanda nobutoigo, kandi emisana nekiro tibirihwaho. 

Okubanza 9 

1Kandi Ruhanga akaha omugisa Nuha na batabanibe, yabagambira ati muzalege, 
mukanyege, mujjuze ensi. 

2Kandi okutina nywe nokwekanga habwanyu kurabaga ha bisoro byona 
ebyensi, kandi na nyonyi zona ezomu mwanya; kandi ha byona ebiijuza obwe’re 
nencu zona ezomu nyanja, bihairweyo omu mukono gwanyu. 

3Ebintu byona ebyomezi ebirikugenda biriba ebyokulya namberemuli; 
nkobunyansi abubisi nukwo mbahaire byona. 

4Baitu enyama hamu nobwomezi bwayo, niyo sagama yayo, mutaligirya. 

5Kandi mazimakwo esagama yanyu eyobwomezi bwanyu, ndigijunana hali 
kisoro kyona ndigijunana: na hali omuntu, hali mwene wabu omuntu, wena, 
ndijunana obwomezi, bwomuntu. 

6Omuntu wena obwalisesa esagama yomuntu, esagamaye eriseswa abantu, 
baitu omu kusisana kwa Ruhanga nukwo yakozire omuntu. 

7Nainywe muzalege, mukanyege, mweyongerege, okuzara omu nsi, kandi 
musage omu. 

8Ruhanga yagambira Nuha na batabanibe hamu nauwe ati 

9Nanyowe dora, ningumya ekiragano kyange nainywe, kandi habaijukuru banyu 
hanyuma 

10yanyu; kandi ebintu byona ebyomezi ebiri hamu nainywe, enyonyi, nente, 
nebisoro, byona ebyensi hamu nainywe, byona ebituruka omu bwato ebisoro 
byona ebyensi. 

11Kandi ndigumya ekiragano kyange nainywe; kandi byona ebinyina omubiri 
tibirigaruka obundi okuhwerekerezibwa amaizi agokusandara; kunu 
tiharigaruka obwakabiri okusandara kwa maizi okuhwerekereza ensi. 

12Ruhanga yagamba ati Kanu niko kokurora’ho akekiragano ekindikuragana 
nyowe nainywe, ebintu byona ebyomezi ebiri hamu nainyowe, okuhikya 
obusinge obutarihwaho:  

13ntaireho omuhanganzima gwange ha kicu, kandi gurabaga akokuro’raho 
akekiragano ekindagaine nensi. 

14kandi kirahikaga obundaletaga ekicu ha nsi, omuhanganzima gurazokaga ha 
kicu,  

15Kandi ndijukaga ekiragano kyange ekindaigine nyowe nainywe nebihange 
byona ebyomezi ebinyina omubiri gwona; namaizi tigarigaruka obundi 
okusandara okuhwerekereza omubiri gwona. 

16Nomuhanganzima gurabaga ha kicu; nanyowe ndaguroraga, nyijukege 
ekiragano ekitarihweho, Ruhanga ekiyaragaine nebihange byona ebyomezi 
ebinyina omubiri gwona ebiri hansi. 

17Ruhanga yagambira Nuha ati Kanu niko kokuro’raho akekiragano 
ekingumizeho hali nyowse na hali byona ebinyina omubiri ebiri ha nsi. 

18Batabani ba Nuha, abaturukire omu bwato, nibo Semu na Hamu na Yafesi: 
kandi Hamu nuwe ise Kanani. 

19Abo basatu nibo batabani ba Nuha: kandi abaijukuru babu nibo bahikire omu 
nsi yona. 

20Kandi Nuha atakatandika okulima, yabyara orugonjo orwemizabibu:  

21yanywa ha marwa yatamira; yajuruka omu hemaye omunda. 

22Kandi Hamu nuwe ise Kanani yarora enjuro ya ise, yatebeza bagenzibe ababiri 
abakaba bali aheru. 

23Kandi Semu na Yafesi batwara ekyokujwara bakita ha mabega gabu bombi, 
bagenda ekinyumanyuma, basweka enjuro ya isebo; namaiso gabu gakaba 
gahindukire, kandi baterole enjuro ya isebo. 

24Kandi Nuha yatami’ruka, yamanya omwanawe omuto ebiyamukozire. 

25Yagamba ati Kanani akyenwe: Arabaga omuiru wabairu hali bagenzibe. 

26Kandi yagamba ati Asimwe MUKAMA Ruhanga wa Semu Kandi Kanani abege 
omuiruwe. 

27Ruhanga akanyise Yafesi, Kandi aikalege omu hema za Semu; Kandi Kanani 
abege omuiruwe. 

28Kandi Nuha yayomera emyaka bikumi bisatu mwatano okusandara kwamaizi 
kuhoireho. 

29Nebiro byona bya Nuha bikahika emyaka rwenda mwatano: yafa. 

Okubanza 10 

1Kandi kunu nukwo kuzara kwabana ba Nuha, Semu, Hamu na Yafesi: kandi 
bakaza’rwa abana, okusandara kwamaizi kuhoireho. 

2Abana ba Yafesi; Gomere na Magogi na Madai na Yavani na Tubali na Meseki na 
Tirasi. 

3Nabana ba Gomera; Asikenazi 

4na Rifasi na Togaruma. Nabana ba Yavani; Erisa na Tarasisi, Kitumu na 
Donanimu. 

5Abo nibo babagaine amazinga gamahanga omu nsi zabu, omuntu wena 
nkorulimirwe okuruli; nkenganda zabu okuziri omu mahanga gabu. 

6Nabana ba Hamu; Kusi na Miziraimu na Puti na Kanani 

7Nabana ba Kusi; Seba na Havira na Sabuta na Raama na Sabuteka; nabana ba 
Raama na Sabuteka; nabana ba Raama; Seba na Dedani. 

8Kandi Kusi akazara Nimurodi: ogu nuwe yabandize okuba emanzi omu nsi. 

9Akabali omuhigi wamani omu maiso ga MUKAMA.: nikyo kigambirwa ngu Nka 
Nimurodi omuhigi wamani omu maiso ga MUKAMA. 

10Kandi okubanza kwobukamabwe kukaba kuli Baberi na Ereki na Akadi na 
Kalene, omu nsi ya Sinara. 

11Obuyarugire omu nsi egi yagenda Asura, yayombeka Nineve, na Rehobosi-ira, 
na 

12Kara, na Resene oruli hagati ya Nineve na Kara (oru nurwo rubuga orukoto). 

13Miziraimu akazara Ludimu na Anamimu na Rehabimu na Nafutuhimu 

14na Pasurusimu na Kasuruhimu (numwo harugire Abafirisiti) na Kafutolimu. 

15Kanani akazara Zidoni omuzigaijowe na Hesi;  

16nomuyebusi Nomwamoli,  

17Nomugirigasi; Nomuhivi, Nomwaraki,  

18Nomusini, Nomwaravadi, Nomuzemali, Nomuhamasi: kandi hanyuma 
enganda eza 

19Kanani zikararanga. Nomutano ogwa Abakanina gukaruga Zidoni 
nkokwegenda Gera okuhikya Gaza; nkokwogenda Sodomu na Gomora na 
Adumana Zeboyimu, okuhikya Rasa. 

20Abo nibo bana ba Hamu, nkenganda zabu okuziri, nkendimi zabu okuziri, omu 
nsi zowabu, omo mahanga gabu. 

21Kandi na Semu, isenkuru abana bona ba Ebere, mugenzi wa Yafesi omukuru, 
nauwe akaza'rwa abana. 

22Abana ba Semu; Eramu na Asura, na Apakisadi na Rudi na Aramu. 

23Nabana ba Aramu; Uzi na Huli na Gesere na Masi. 

24Apakisadi akazara Sera; na Sera akazara Ebere. 

25Na Ebere akaza'rwa abana babiri; ibara elyomu Perege; baitu omu birobye 
ensi akabaganizibwamu; ibara lya mugenziwe nuwe Yokitani. 

26Na Yokitani akazara Alimodadi, na Serefu na Hazaramavesi na 

27Yera; na Hadoramu na Uzali,  

28na Dikura; na Obali na Abimaeri na Seba; na 

29Ofiri na Havira na Yobabu: abo bona bana ba Yokitani. 

30Kandi ensi eyibaikairemu ekabandiza ha Mesa nkokwogenda Sefara, orusozi 
orwoburugaizoba. 

31Abo nibo bana ba Semu, nkenganda zabu okuziri, nkendimi zabu okuziri, omu 
nsi zowabu, nkamahanga gabu okugali. 

32Ezi nizo nganda zabana ba Nuha, nkokuzarwa kwabu okukuli, omu mahanga 
gabu: kandi omulibo numwo harugire amahanga okubaganizibwamu omu nsi, 
okusandara kumazire okubaho. 

Okubanza 11 

1Kandi ensi zona, zikaba zinyina orulimi rumu, nengambo emu. 

2Kandi kikahika obubakaba nibagenda oburugaizoba, bakarora ekyeya omu nsi 
ya Sinara: baikara omu. 

3Bagambirangana bonka ngu Katukole amatofali, tugokeze kimu. Kandi bakaba 
banyina amatofali omu kiikaro kyamabale, norweju omu kiikaro kyobudongo. 

4Bakagambangu Katweyombekere itwenka orubuga norukomero, orulihikya 
omutwe gwarwo omu iguru, kandi twetungire ibara, tuleke okurarangira hona 
omu nsi zona. 

5MUKAMA yasirimuka okurora orubuga norukomero abana babantu: 
orubakaba nibombeka. 

6MUKAMA yagamba ati Dora, bali ihanga limu, kandi bona banyina orulimi 
rumu; kandi kinu babandize okukora: na hati busaho ekiribalema ekibaligonza 
okukora. 

7Katusirimuke, tuburanganize oku orulimi rwabu, baleke okuhu’ra ngana bonka 
na bonka engambo yabu. 

8Nukwo MUKAMA yabararangya mali okuruga oku, okuhika omu nsi zona: 
baleka okwombeka orubuga. 

9Nikyo ibara lyarwo lyayetwa Baberi; baitu nuho MUKAMA yaburanganirize 
orulimi orwensi zona: kandi okuruga oku MUKAMA akabararangya okuhika 
omu nsi zona. 

10Kunu nukwo kuzara kwa Semu, Semu akaba ahikize emyaka kikumi, yazara 
Apakisadai okusandara kwamaizi kukaba kuhoire emyaka ebiri:  

11Semu yayomera obuyamazire okuzara Apakisadi emyaka bikumi bitano, 
yazara abana abojo nabaisiki. 

12Apakisadi akahikya emyaka amakumi asatu mwetano, yazara Sera:  

13Apakasadi yayomera obuyamazire okuzara Sera emyaka bikumi bina 
mwesatu, yazara abana abojo nabaisiki. 

14Sera akahikya emyaka amakumi asatu, yazara Ebere:  

15Sera yayomera obuyamazire okuzara Ebere emyaka bikumi bina mwesatu, 
yazara abana abojo nabaisiki. 

16Ebere akahikya emyaka amakumi asatu mwena, yazara 

17Peregi: Ebere yayomera obuyamazire okuzara Peregi, emyaka bikumi bina 
mwasatu, yazara abana abojo nabaisiki. 

18Peregi akahikya emyaka amakumi asatu, yazara Reu:  

19Peregi yayomera obuyamazire okuzara Reu emyaka bikumi bibiri mu 
mwenda, yazara abana abojo nabaisiki. 

20Reu akahikya emyaka amakumi asatu mwebiri, yazara Serugi:  

21Reu yayomera obuyamazire okuzara Serugi emyaka bikumi bibiri mu 
musanju, yazara abana abojo nabaisiki. 

22Serugi akahikya emyaka asatu; yazara Nahora:  

23Serugi yayomera obuyamazire okuzara Nahora emyaka bikumi bibiri, yazara 
abana abojo nabaisiki. 

24Nahora akahikya emyaka abiri mu mwenda, yazara Tera:  

25Nahora yayomera obuyamazire okuzara Tera emyaka kikumi mu ikumi mu 
mwenda, yazara abana abojo nabaisiki. 

26Tera akahikya emyaka ensanju, yazara Iburahimu, Nahora na Harani. 

27Kunu nukwo kuzara kwa Tera. Tera akazara Iburamu, Nahora na Harani, kandi 
Harani akazara Loti. 

28Harani yafera omu maiso ga ise Tera, omu nsi hayazalirwe omu Uru 
Eyabakalidaya. 

29Iburamu na Nahora bakaswera bakazi: mukazi wa Iburamu ibaralye nuwe 
Sarai; na mukazi wa Nahora ibaralye nuwe Mirika, omuhara wa Harani, ise 
Mirika, kandi ise Isika. 

30Sarai akabali engumba; akaba atanyina mwana. 

31Kandi Tera akatwara Iburamu omwanawe, na Loti omwana wa Harani, 
omuijukuruwe, na Sarai mukomwanawe, mukazi womwanawe, Iburamu: kandi 
bakarugayo hamu nabo okuruga Uru Eyabakaridaya, okugenda omu nsi ya 
Kanani, bahika Harani, baikarayo. 

32Kandi ebiro bya Tera bikahika emyaka bikumi bibiri netano: Tera akafera 
Harani. 

Okubanza 12 

1KANDI MUKAMA akagambira Iburamu ati Ruga omu nsi yowanyu, kandi omu 
ruganda rwawe, kandi omu nju ya ‘so, otahe omu nsi eyindikwoleka:  



21 

 

 
Bible in Runyoro-Rutooro 

© 1964 Bible Society of Uganda. 
 

 

 

 

2nanyowe ndikufora ihanga erikoto, kandi ndakuhaga omugisa, kandi 
ndakuzaga ibara lyawe; naiwe oikalege omugisa:  

3nanyowe ndabahaga omugisa abarakusabiraga iwe omugisa, nogu 
arakukyenaga nyowe ndamukyenaga; nomuliwe enganda zona ezensi numwo 
ziriherwa omugisa. 

4Nukwo Iburamu yagenda nka MUKAMA okuyagambire; na Loti akagenda 
nauwe: Iburamu akaba ahikize emyaka ensanju netano obuyarugire Harani. 

5Kandi Iburamu akatwara Sarai mukaziwe na Loti omwana wa mugenziwe, 
nitungo lyabu lyona eribakaba batungire, nabantu ababatungire Harani, 
barugayo okugenda omu nsi ya Kanani. 

6Iburamu yaraba omu nsi, yahika omu kiikaro kya Sekemu, hali omuhomozi gwa 
Morehe. Kandi Omukanani akabali omu nsi omu biro biri. 

7MUKAMA yabonekera Iburamu, nagamba ati Abaijukuru bawe ndibaha ensi 
enu nuho yayombekire ekyoto hali MUKAMA, ayamubonekire. 

8Kandi yarugayo yagenda hali orusozi ha rubaju orwa Beseri orwoburugaizoba: 
yasimba ehemaye, Beseri ekabari harubaju rwabugwaizoba na Ai ha rubaju 
orwoburugaizoba: nuho yayombekire ekyoto hali MUKAMA, yakunga ibara lya 
MUKAMA. 

9Iburamu yaimukya orugendo nakwata omuhanda ogwobukizi Bwobulyo. 

10Kandi enjara yagwa omu nsi: Iburamu yasirimuka Misiri okuikarayo; baitu 
enjara ekaberi nyingi omu nsi. 

11Kandi kyahika obwakaba amalize okutaha Misiri, yagambira Sarai mukaziwe 
ati Dora, manyire iwe oli mukazi murungi okurorwa:  

12kandi kirihika aba Misiri obubalikurora baligambira bati ogu nuwe mukaziwe, 
kandi balinyita, baitu iwe halikujuna okutaitwa. 

13Nkwesengerize, ogambege oli munyanya nyowe: nukwo ndole ebirungi 
habwawe, nobwomezi bwange bujunwe habwawe,  

14Kandi kyahika Iburamu obuyamazire okutaha Misiri, Abamisiri bakorora 
omukazi murungi muno. 

15Nababito ba Faraho bamurora bamuhaisanaza hali Faraho: omukazi 
yatwarwa omu nju ya Faraho. 

16Yagira kurungi Iburamu habwe: yatunga entama nente nenkaina enimi, 
nabairu, nabazana, nenkaina, ebuguma, nengamira. 

17MUKAMA yabonabonesa Faraho nenjuye nemihito mingi habwa Sarai mukazi 
wa Iburamu. 

18Faraho yayeta Iburamu nagamba ati Kinu kiki ekyonkozire? Kiki 
ekyakuhinzire okungambira nuwe mukazi wawe?  

19Kiki ekyakugambisize oti Nuwe munyanya nyowe? Nikyo namutwalire okuba 
omukazi wange: nukwo hati bunu, dora mukazi wawe, omutwale oyegendere. 

20Kandi Faraho akaragira abasaija habwe: bamusendekereza uwe, namukaziwe 
na byona ebyakaba anyinabyo. 

Okubanza 13 

byakaba anyinabyo, na Loti hamu nauwe okugenda omu nsi yobukizi bwobulyo. 

2Kandi Iburamu akabali nitungolingi, ente, nezabu nefeza. 

3Kandi yagenda engendoze okuruga obukizi Bwobulyo okuhika Beseri, omu 
kiikaro ehemaye hayabandize okuikara, hagati ya Beseri na Ai;  

4omu kiikaro ekyekyoto ekiyakozire oku okubanza: nuho Iburamu yakungire 
ibara lya MUKAMA. 

5Kandi na Loti ayagenzire na Iburamu akabayina embuzi nente nehema. 

6Ensi etabamale bombi okuikara hamu: baitu ebintu byabu bikaba biri bingi, 
nikyo balemirwe okuikara hamu. 

7Kandi hakaba haroho empaka hali abahuma bente za Iburamu nabahuma bente 
za Loti: kandi Omukanani Nomuperizi bakaba nibaikara omu nsi omu biro biri. 

8Iburamu yagambira Loti ati Haleke okubaho empaka, nkwesengerize, hali 
nyowe naiwe na hali abahuma bange nabahuma bawe; baitu tuli baisemu. 

9Ensi yona teri omu maiso gawe? Oyahukane nanyowe, nkwesengerize: 
obworayegomboza omukono gwemoso, nyowe nubwo ndagenda ha gwebulyo, 
niwe obworayegomboza omukono gwobulyo, nyowe nubwo ndagenda ha 
gwemoso. 

10Loti yaimukya amaisoge, yarora Ekyeya kya Yorudani kyona, hakaba harumu 
amaizi maingi honahona MUKAMA akaba atakahwerekerize Sodomu na 
Gomora, nkorugonjo rwa MUKAMA, nkensi ya Misiri nkokwogenda Zoara. 

11Nukwo Loti yayegomboza Ekyeya kya Yorudani kyona; Loti yagenda 
oburugaizoba nibahukana bonka na bonka. 

12Iburamu yaikara omu nsi ya Kanani, na Loti yaikara omu mbuga zona ezomu 
kyeya, yasimbura ehemaye yagitwara Sodomu. 

13Lero abantu ba Sodomu bakaba bali babi, kandi basisi mali mali omu maiso ga 
MUKAMA. 

14MUKAMA yagambira Iburahimu, Loti amazire okwahukana nauwe, ati Imukya 
‘nu amaiso gawe, orole okurugi’ra omu kiikaro nambere oyemerire, ha bukizi 
obwemoso nobwobulyo, noburugaizoba noburugaizoba;  

15baitu ensi yona eyorozire, ndigikuha iwe nabaijukuru bawe obusinge bwona. 

16Kandi ndifora abaijukuru bawe nkecucu eyahansi: nukwo omuntu obwaraba 
nasobora okubara ecucu eya ha nsi, nabaijukuru bawe balibarwa. 

17Imuka, ogende ohikye ensi, okuraiha nobugazi bwayo; baitu ndigikuha iwe. 

18Iburamu yasimbura ehemaye, yaija yaikara hali emihomozi eya Mamire, 
enyakuli Heburoni, nuho yayombekire ekyoto hali MUKAMA. 

Okubanza 14 

1Kandi kyahika omu biro bya Amuraferi omukama wa Sinara, Aryoki omukama 
wa Erasara na Kedoraomere omukama wa Eramu, na Tidali 

2omukama wa Goyimu, bakarwana na Bera omukama wa Sodomu, na Bairisa 
omukama gomora, na Sinabu Omukama wa Aduma, na Semebere omukama wa 
Zeboyimu, nomukama wa Bera (niyo Zoara). 

3Abo bona bakaterana hamu omu kihanga kya Sidimu (egi niyo nyanja 
Yekisura). 

4Bakaherereza Kedoraomere emyaka ikumi nebiri, kandi omumwaka ogwikumi 
nesatu bakema 

5Kandi omu mwaka ogwaikumi nena kedoraomere akaija, nabakama abakaba 
bali hamu nauwe, barwanisa Refaimu omu Asiterosi Karanaimu, na Zuzimu omu 
Hamu. na Enimu omu Save-kiryasaimu,  

6Nabaholi ha rusozi rwabu Seyiri bababinga okuhikya Eriparani era haihi 
nirungu. 

7Kandi bagaruka bahika Ene-misipati (niyo Kadesi) batema ensi yona eya 
Abamaleki, kandi neya Abamoli Abaikaire Hazazoni- tamara. 

8Kandi hakaramaga omukama wa Sodomu, nomukama wa Gomora, nomukama 
wa Aduma, nomukama wa Zoboyimu, nomukama wa Bera (niyo Zoara); 
bakasimba enyi’ri okurwana nabo omu kihanga kya Sidimu;  

9okurwana na Kedoraomere omukama wa Eramu, na Tidali omukama wa 
Goyimu, na Amuraferi omukama wa Sinara, na Aryoki omukama wa Erasara; 
abakama bana bakarwana nabatano. 

10Kandi ekihanga kya Sidimu kikaba kiijuire ebiina byorweju; abakama ba 
Sodomu na Gomora bairuka, bagwamu nabo, abasigaireho bairukira ha rusozi. 

11Kandi banyaga ebintu byona ebya Sodomu na Gomora, nebyokulya byabu 
byona bayegendera. 

12Kandi bakanyaga Loti omwana wa mugenzi wa Iburamu ayaikaraga Sodomu, 
nebintubye, barugayo. 

13Kandi hakaija omu ayacwire, yagambira Iburamu Omuheburaniya: ogu 
yaikaraga hali emihomozi ya Mamire Omwamoli, mugenzi wa Esikoli, kandi 
mugenzi wa Anere; kandi bakaba baragaine na Iburamu. 

14Iburamu obuyahulire mwene wabu anyagirwe, yagenda nabasaijabe 
abayegesibwe okurwana, abazalirwe omu njuye, bikumi bisatu mu ikumi mu 
munana, bahondera okuhika ha Dani. 

15Kandi bakahukanamu okubasesera ekiro, uwe nabairube, babatema, 
babahondera okuhika Hoba, eri ha mukono gwemoso ogwa Damasiko. 

16Kandi yanagisa ebintu byona, na mugenziwe Loti nebintubye,  

17kandi nabakazi nabantu. Kandi omukama wa Sodomu yaturuka okumutangi’ra 
obuyamazire okugaruka aisire Kedoraomere nabakama abakaba alibi nauwe, 
omu kihanga kya Save (nikyo Kihanga Kyomukama). 

18Na Merekizedeka omukama wa Salemu yaleta omugati namarwa: kandi uwe 
akabali nyakatagara wa Ruhanga Anyakuli haiguru muno. 

19Yamusabira omugisa nagamba ati Iburamu ahabwe omugisa hali Ruhanga 
Anyakuli haiguru muno, omuhangi wiguru nensi:  

20Kandi Ruhanga Anyakuli haiguru muno akugizibwe, ayahaireyo abanyanzi 
gwa bawe omu mukono gwawe Kandi yamuha ekicweka ekiikumi ekya byona. 

21Omukama wa Sodomu yagambira Iburamu ati Mpa nyowe abantu, ebintu 
obyetwa’re wenka. 

22Iburamu yagambira omukama wa Sodomu ati Nyimukize omukono gwange 
hali MUKAMA, Ruhanga Anyakuli haiguru muno, omuhangi wiguru nensi,  

23nti Tinditwara akahuzi, nobukakuba akakoba akenkaito, nobukakuba akantu 
kona akoyinako, oleke okugamba oti Nyowe nkatungisa Iburamu:  

24Rundi, ebi byonka abasigazi ebibalire, nomugabo gwabasaija abagenzire 
nanyowe; Anere, Esikoli na Mamire, bo batwale omugabo gwabu. 

Okubanza 15 

1HANYUMA yebi ekigambo kya MUKAMA kikaija hali Iburamu omu kwolekwa 
nikigamba nguotatina Iburamu: nyowe ndi ngabo yawe nempera yawe enyingi 
muno. 

2Iburamu yagamba ati Ai mukama RUHANGA, orampa ki, baitu ningenda 
ntanyina mwana, nogu alirya enju yange nuwe Eryeza Omudamasiko?  

3Iburamu yagamba ati Dora, nyowe tompaire oruzaro: kandi dora, ayazalirwe 
omu nju yange nuwe mugwetwa wange. 

4Kandi dora, ekigambo kya MUKAMA kikaija haluwe nikigamba ngu Omuntu ogu 
taliba mugwetwa wawe; baitu aliruga omu nda yawe wenka, nuwe aliba 
omugwetwa 

5Yamuturukya aheru, nagamba at Role’ra iguru hati bunu, obale enyunyuzi, 
obworaba nosobora okuzibara yamugambira ati oruzaro rwawe nukwo ruliba 
ruti. 

6Yaikiriza MUKAMA; yakumuba’ra okuba okuhiki’ra. 

7Yamugambira ati Ninyowe MUKAMA ayakuihire Uru Eyabakalidaya, okukuha 
ensi enu okugigwetwa. 

8Yagamba ati Ai Mukama RUHANGA, Kiki eki ra’manyisa ndigigwetwa 

9Yamugambira ati Ontwa’re enyana ehikize emyaka esatu, nembuzi ebuguma 
ehikize emyaka esatu, nentama empaya ehikize emyaka esatu, nenduka neriba 
erito. 

10Yamutwa’ra ebi byona, yabyasamu hagati, yabitaho ebicweka bibiri bibiri 
nibirorangana baitu enyonyi atazasemu. 

11Namahungu gagwa ha mitumbi, Iburamu yagabinga. 

12Kandi izoba obulikabanirigwa, oturo twingi twakwata Iburamu; kandi dora, 
okutina okwomuirima mwingi kwamukwata. 

13Yagambira Iburamu ati Manyira kimu oruzaro rwawe baliba nkabanyaihanga 
omu nsi etali yowabu, kandi balibako’ra; baliba bonabonesa emyaka bikumi 
bina;  

14kandi nihanga eri eribaliko’ra ndiricwera omusango: kandi hanyuma 
balirugayo bayina ebintu bingi 

15Baitu iwe oligenda hali baswenkuru nobusinge; olizikwa ohikize kurungi 
emyaka mingi muno. 

16Kandi omu buijukuru obwakana baligaruka hanu: baitu okutahiki’ra okwa 

17Abamoli tikukahikire. Kandi kyahika izoba obulyagwire, nomuirima 
guteraine, dora, ekikomi ekirukucuka, nekimuli ekirukwaka bikaba nibiraba 
hagati yebicweka. 

18Ha kiro eki MUKAMA akaragana na Iburamu nagamba ati Oruzaro rwawe 
nduhaire ensi enu okuruga ekyambu kya Misiri okuhika ha kyambu ekikoto 
ekyambu Furati:  

19Omukeni, Nomukenizi,  

20Nomukadumoni, Nomuhiti, Nomuperizi, na Refaimu,  

21Nomwamoli, Nomukanani, Nomugirigasi, Nomuyebusi. 

Okubanza 16 

1LERO Sarai mukazi wa Iburamu atamuza’re bana: kandi akaba anyina 
omuzana, Omumisiri, ibaralye nuwe Hagara. 

2Sarai akagambira Iburamu ati Dora 'nu, MUKAMA antangire okuzara; genda, 
nkwesengerize hali muzana wange; rundi nditunga abana omuluwe. Iburamu 
yahu’ra iraka lya Sarai. 

3Kandi Sarai mukazi wa Iburamu yatwara Hagara Omumisiri, omuzanawe, 
Iburamu akaba amazire emyaka ikumi omu nsi ya Kanani, yamuha Iburamu 
musaijawe okuba mukaziwe. 

4Yagenda hali Hagara, yaba nenda: kandi obuyaboine ayinenda omugolewe 
yagayibwa omu maisoge. 

5Sarai yagambira Iburamu ati Okusiswa kwange kuikale haliwe: nkakuha 
omuzana wange omu kifuba kyawe; kandi obuyaboine ayinenda yangaya: 
MUKAMA atucwere omusango nyowe naiwe. 

6Baitu Iburamu yagambira Sarai ati Dora, omuzana wawe ali omumukono 
gwawe; mukole ekyorasima. Sarai yamutuntuza, yairuka omu masioge. 

7Kandi maraika wa MUKAMA yamuzora hali iziba eryamaizi omu irungu, hali 
iziba eriri omu muhanda okugenda Sura. 

8Yagamba ati Hagara, omuzana wa Sarai, noruga ha? kandi nogonda ha Yagamba 
ati Ninyiruka amaiso gomugole wange Sarai. 

9Maraika wa MUKAMA yamugambira ati Garukayo hali mugole wawe, oyorobe 
hansi yemikonoye. 

10Maraika wa MUKAMA yamugambira ati Ndikanyisa muno oruzaro rwawe, 
nokubarwa tirulibarwa, baitu rwingi. 

11Maraika wa MUKAMA yamugambira ati Dora, onyinenda, kandi olizara 
omwan omwojo; kandi olimuruka ibaralye Isameri, baitu MUKAMA ahulire 
okubonabonesebwa kwawe. 

12Kandi aliba nkentulege omu bantu; omukonogwe gurarwanaga nomuntu 
wena nomukono gwomuntu wena gurarwanaga nauwe; kandi araikaraga omu 
maiso gabene babu bona. 

13Kandi yayeta ibara lya MUKAMA ayabalize nauwe ati Niwe Ruhanga 
arukurora; baitu akagamba ati Nokuse’ra nseruire hanu 

14ogu arukundora Nikyo iziba lyayetirwe Beeri-rahairoi; dora, liri hagati ya 
Kadesi na Beredi. 

15Kandi Hagara akaza’ra Iburamu omwana omwojo: Iburamu yaruka 
omwanawe Hagara ouyazaire ibaralye Isameri. 

16Iburamu akaba ahikize emyaka kinana mu mukaga, Hagara obuyazalire 
Iburamu Isameri. 

Okubanza 17 

1Kandi Iburamu obwakabaka ahikize emyaka kyenda mu mwenda, MUKAMA 
yabonekera Iburamu namugambira ati Ninyowe Ruhanga Wobusobozi bwona; 
genderaga omu maiso gange, ohiki’rege. 

2Nanyowe ndiragana ekiragano kyange nyowe naiwe, kandi ndikukanyisa 
muno. 

3Iburamu yagwa hansi ajumaire: Ruhanga yabaza nauwe nagamba ati 

4Nyowe dora, ekiragano kyange kiri naiwe, kandi oliba ise amahanga maingi. 

5Kunu tokyayetwaga ibara lyawe Iburamu baitu ibara lyawe lirabaga 
Iburahimu, baitu nkufoire ise amahanga maingi. 

6Kandi ndikusagisa muno, kandi ndi kufora amahanga, nabakama baliruga 
omuliwe. 

7Kandi ndigumya ekiragano kyange nyowe naiwe, noruzaro rawe hanyuma 
yawe okuhikya obusinge bwabu bwona, okuba ekiragano ekitalihwaho, okuba 
Ruhanga namberiwoli na hali oruzaro rwawe hanyuma yawe. 

8Kandi ndikuha iwe noruzaro rwawe hanyuma yawe ensi eyiwagonyamuga, 
ensi yona eya Kanani, okugirya obusinge bwona; nanyowe ndaikaraga Ruhanga 
wawe. 

9Ruhanga yagambira Iburahimu ati Naiwe orakwataga ekiragano kyange, iwe 
noruzaro rwawe hanyuma yawe omu businge bwabu bwona. 

10Kinu nikyo kiragano kyange, ekimurakwataga, hali nyowe nainywe noruzaro 
rwawe hanyuma yawe; omusaija wena omulinywe arasarwaga. 

11Kandi murasarwaga omubiri gwekisusu kyanyu; kandi karabaga 
akokuro’raho akekiragano hagati yange nainywe. 

12Anyakuhikize ebiro munana arasarwaga omulinywe, omusaija wena omu 
businge bwanyu bwona, ogu arazalirwaga omu nju, kandi nogu omunyaihanga 
wena oubaraguzaga nebintu, atali womu ruzaro rwawe. 

13Ogu arazarwaga omu nju yawe, nogu aragurwa nebintu byawekibahikire 
okusarwaga: nekiragano kyange kiraikaraga omu mubiri gwanyu okuba 
ekiragano ekitalihwaho. 

14Kandi nomusaija atali musale, atarasazirwe omu mubiri ogwekisusukye, 
obwomezi obu buraihwaga omu bantu bowabu; acwire ekiraganokyange. 

15Kandi Ruhanga akagambira Iburahimu ati Na Sarai mukazi wawe otalimweta 
ibaralye Sarai, baitu ibaralye lirabaga Sara. 

16Kandi ndimuha omugisa, kandi ndikuha omwana omuluwe: ego, ndimuha 
omugisa, nauwe aliba nyina amahanga; abakama bamahanga baliruga omuluwe. 

17Iburahimu nubwo yagwire hansi ajumaire, yaseka, yagamba omu mutimagwe 
ati Omwana aliza’rwa ogu ahikize emyaka kikumi? Na Sara ahikize emyaka 
kyenda alizara?  

18Iburahimu yagambira Ruhanga ati kuba Isameri abaire ali omwomezi omu 
maiso gawe! 

19Ruhanga yagamba ati Nangwa, baitu Sara mukazi wawe alikuza’ra omwana: 
naiwe olimuruka ibaralye Isaka: kandi ndigumya ekiragano kyange nauwe 
okuba ekiragano ekitalihwaho hali oruzarorwe hanyumaye. 

20Kandi ebya Isameri nkuhulire; dora, muhaire omugisa kandi ndimukayisa 
kandi ndimusagisa muno; alizara abakuru ikumi nababiri, kandi ndimufora 
ihanga erikoto. 

21Baitu ekiragano kyange ndikigumya hali Isaka, Sara owalikuza’ra omu kasumi 
ako akatairweho omu mwaka ogurukugenda okuija. 

22Yareka okubaza nauwe, kandi Ruhanga yatemba naruga hali Iburahimu. 

23Kandi Iburahimu yatwara Isameri omwanawe, na bona abazalirwe omu njuye, 
na bona abaguzirwe ebintubye, omusaija wena omu bantu bomu nju ya 
Iburahimu, yabasara omu mubiri ogwekisusu kyabu ha kiro eki, nka Ruhanga 
okuyamugambire. 

24Iburahimu akaba ahikize emyaka kyenda mu mwenda obuyasazirwe omu 
mubibiri ogwekisusukye. 

25Na Isameri omwanawe akaba ahikize emyaka ikumi nesatu obuyasazirwe 
omu biri gwekisusukye. 

26Ha kiro kimu Iburahimu akasarwa, na Isameri omwanawe. 

27Nabasaija bona abomu njuye, abo abazalirwe omu nju, nabo abaguzirwe 
nebintu hali omunyaihanga, bakasarwa hamu nauwe. 

Okubanza 18 

1KANDI MUKAMA akamubonekera hali emihomozi ya Mamire, obwakaba 
aikalire omu mulyango gwehema omuihangwe;  

2yaimukya amaisoge narora, kandi dora, abasaija basatu bemerire omu maisoge 
kandi obuyababoine, yaruga omu mulyango gwehema nairuka okubatangi’ra 
nainama hansi,  

3nagamba ati Mukama wange obundaba mpairwe omugisa hati bunu omu maiso 
gawe, otaruga hali omuiru wawe nkwesengerize:  

4balete hati bunu otuizi munabe omu bigere, muhumule hansi yomuti:  

5nanyowe ndaleta akagati, musemererwe nemitima yanyu; hanyuma 
muragenda, baitu nikyo muizire hali omuiru wanyu. Bagamba ngu Kora oti 
nkokwogambire. 

6Iburahimu yayanguha nataha omu hema hali Sara, nagamba ati Tekaniza 
bwango endengo isatu ezensano, ogigoye ocumbe emigati. 

7Iburahimu yairukira hali igana, yataba’ra enyana erukworoba esemire, yagiha 
omuiru; yayanguha yagicumba. 

8Yatwara amagita namata nenyana eyiyacumbire, yabita omu maiso gabu; kandi 
yayeme’ra ha rubaju hansi yomuti, balya. 

9Bamugambira ngu alinkaha Sara mukazi wawe? Dora, ali mu hema. 

10Yagamba ati mazimakwo ndikugarukira akasumi obukaliija: kandi dora, Sara 
mukazi wawe alizara omwana omwojo. Kandi Sara yahu’ra ali omu mulyango 
gwehema, ekabari enyumaye. 

11Kandi Iburahimu na Sara bakaba bakuzire, bahinguraine obukuru; kandi Sara 
akaba takiri omu ngeso zabakazi okuziri. 

12Sara yaseka, omundaye nagamba ati nyowe obumazire okukikura 
ndisemererwa, MUKAMA wange nauwe agurusire?  

13MUKAMA yagambira Iburahimu ati kiki ekimusekeze sara nagamba ati 
okuzara ndizara ndi mukaikuru?  

14Haroho ekirukulema MUKAMA? Ha kasumi akatairweho ndikugarukira, 
akasumi obukalihika, kandi Sara alizara omwana omwojo. 

15Sara nubwo yahakana nagamba ati Tinsekere; baitu akatina. Yagamba ati 
Nangwa; baitu osekere. 

16Kandi abasija bakaimuka okuruga oku, nibarole’ra Sodomu: kandi Iburahimu 
yagenda nabo okubasendekereza. 

17MUKAMA yagamba ati Ndasereka Iburahimu ekindikukora? baitu 
mananukwo 

18Iburahimu alifoka ihanga erikoto eryamani, kandi amahanga gona agahansi 
galiherwa omugisa omuluwe?  

19Baitu nikyo namumanyire, aragire abanabe nenjuye hanyumaye, bakwatege, 
omuhanda gwa MUKAMA, okukoraga ebyokuhiki’ra nebyobulyo; nukwo 
MUKAMA alete hali Iburahimu ebiyamugambireho. 

20MUKAMA yagamba ati Baitu oku’ra kwa Sodomu na Gomora kwingi, kandi 
okusisa kwabu kwamahano;  

21nikyo ndasirimukira hati ndole obubaraba bakolire kimu nkoku’ra kwayo 
okukuli, okwahikire hali nyowe; kandi obukiraba kitalikyo, ndamanya. 

22Abasaija baruga oku nibagenda Sodomu, baitu Iburahimu akaba 
akyayemereire omumaiso ga MUKAMA. 

23Iburahimu yai’ra haihi yagamba ati olihwerekereza abahikirire hamu nababi?  

24rundi omu rubuga haliba harumu abahikirire amakumi atano: olihwerekereza 
okutaganyira ekiikaro habwabahikirire atano abarumu?  

25Mahano okukora oti: , okuita abahikirire hamu na babi, kandi abahikirire 
okuingana nababi; mahano okukora oti: Omucwi wemisango yensi zona talikora 
ebyokuhiki'ra?  

26MUKAMA yagamba ati Obundarora omu Sodomu abahikirire atano omunda 
yorubuga, nubwo ndaganyira ekikaro kyona habwabu. 

27Iburahimu yagarukamu nagamba ati Dora 'nu, nyowe nyerengere okubaza na 
Mukama, nobundi cucu kwonka niju:  

28rundi ha bahikirire atano haliburaho batano: olihwerekereza orubuga rwona 
habwokuburaho batano? yagamba ati Tinduhwerekereza obundasagayo ana 
nabatano. 

29Yagaruka okubaza nauwe nagamba ati Rundi harazokayo ana. Yagamba ati 
Tinkikole habwabu ana. 

30Yagamba ati Nyesengerize Mukama atabihirwa, nanyowe kangambe rundi 
harazokayo asatu. yagamba ati Tinkikole obundasangayo asatu. 

31Yagamba ati dora 'nu nyowe nyerengere okubaza na Mukama: rundi 
harazokayo abiri. Yagamba ati Tinduhwerekereze habwabo abiri. 

32Yagamba ati nyesengerize Mukama atabihirwa, nyowe kangambe omurundi 
gunu gumu gwonka: rundi harazokayo ikumi. Yagamba ati Tindihwerekereze 
habwabo ikumi. 

33MUKAMA yayegendera obuyamazire okubaza na Iburahimu. Iburahimu 
yagarukayo omu kiikarokye. 

Okubanza 19 

1Na bamaraika ababiri bakahika Sodomu akairirizi; na Loti akaba aikalire omu 
irembo lya Sodomu: Loti yabarora, yaimuka okubatangi'ra; yainamya amaisoge 
hansi;  

2nagamba ati Dora, 'nu bakama bange, mbesengerize mukubuke, mutahe omu 
nju yomuiru wanyu, murale okukiisa obuire, munabe ebigere, nubwo 
muzinduke nyenkya, muimuke mwegendere. Bagamba ngu Nangwa; baitu 
turarara omu makute okukiisa obuire. 

3Kandi yabahambiriza muno, bakubuka namberali bataha omu njuye; 
yabacumbira obugenyi yayokya omugati ogutatumbisibwe, balya. 

4Baitu bakaba batakabyamire, abasaija abomu rubuga, nibo basaija ba Sodumu, 
bakehinguliriza enju abato nabakuru, abantu bona abarugire omu maka gona;  

5bayeta Loti, nibamugambira ngu Abasaija abo balinkaha abatahire owanyu 
ekiro kinu? obalete halitwe tubamanye. 

6Loti yaturuka namberebali omu mulyango nakinga oruigi enyumaye. 

7Yagamba ati Mbesengerize bagenzi bange mutasisa muti. 

8Dora 'nu, nyina abahara babiri, abatakamanyaga musaija; kambaturukye 
nambere muli mbesengereize, kandi mubakole nkokukisemire omu maiso 
ganyu: baitu mutabakora kigambo abasaija banu: baitu baizire omu kiituru 
ekyorusu rwange. 

9Bagamba ngu Rugaho. Bagamba ngu Ekisaija kinu kimu kikataha okuba 
mugenyi, kandi nase'ra okuba omucwi wemisango; hati bunu turakukora kubi 
okukira bo. Bamusindika muno omusaija, nuwe Loti, baija haihi okucwa oruigi. 

10Baitu abasaija abo baturukya emikono nibatahya Loti omu nju namberebali, 
bakinga oruigi. 

11Babaita amaiso abasaija abakaba bali ha ruigi orwenju, abato nabakuru: 
nukwo bakejwahya okuse'ra oruigi. 

12Abasaija bagambira Loti ngu onyina abandi hanu? rundi omuko wawe, na 
batabani bawe, nabahara bawe, na bona abonyinabo omu rubuga obaturukye 
omu kiikaro kinu:  

13baitu turahwerekereza ekiikaro kinu, baitu oku'ra kwabu kukanyire muno 
omu maiso ga MUKAMA; kandi MUKAMA atutumire okukihwerekereza. 

14Loti yaturuka, yagambira abakobe abaswire abaharabe, nagamba ati 
Muimuke, muruge omu kiikaro kinu; baitu MUKAMA arahwerekereza orubuga. 
Baitu akaba nasisana omu maiso gabakobe nkarukuseke'ra. 

15Kandi obubwakiire nyenkya, bamaraika nubwo bamwanguhirize Loti 
nibagamba ngu Imuka otwale mukazi wawe nabahara bawe ababiri abali hanu; 
oleke okuhwerekerezebwa omu kutahiki'ra okworubuga. 

16Baitu yaikaraho; abasaija bamukwata ha mukono na ha mukono gwa 
mukaziwe na ha mukono gwabaharabe ababiri; MUKAMA namuganyira; 
bamuihamu nibamureta aheru yorubuga. 

17Kandi obukyahikire, obubamazire okubaihiramu kimu, yagamba ati Iruka 
otafa, otarora enyuma, nobukwakuba okuikara omukyeya kyona; oirukire ha 
rusozi, otahwerekerezebwa. 

18Loti yabagambira ati Nangwa Mukama wange, nkwesengerize:  

19dora 'nu omuiru wawe aboine omugisa omu maiso gawe, kandi onyumize 
embabazi zawe ezonyolekere nonjuna ntafa; kandi tindukusobora okuirukara 
ha rusozi, akabi kaleke okumpikaho, ninfa: dora 'nu,  

20orubuga runu ruli haihi okuruirukiramu, kandi nurwo rubuga ruke: 
nkwesengerize, nyirukire omu (tiruli ruke? ) nobwomezi bwange bulikira. 

21Yamugambira ati Dora, nkuikirize nomu kigambo eki, okutanaga orubuga 
orwogambireho. 

22Yanguha, oirukire omu; baitu tindukusobora okukora ekigambo kyona 
otakahikire omu. Ibara lyorubuga nikyo lyayetirwe Zoara. 

23Izoba likaba limazire okuturuka omu nsi Loti obuyahikire Zoara. 

24MUKAMA nubwo yanaga ha Sodomu na Gomora ekibiriti nomu'ro nibiruga 
hali MUKAMA omu iguru;  

25kandi yasesa embuga ezi nekyeya kyona, nabo bona abakaba nibaikara omu 
mbuga, nebi ebyamezere ha itaka. 

26Baitu mukaziwe akarora enyuma akaba amukuratire, yafoka enyomyo 
eyekisura. 

27Iburahimu akaimuka nyenkya kara nagenda omu kiikaro hayayemerire omu 
amaiso ga MUKAMA;  

28yarole'ra Sodomu na Gomora, nensi yona Eyekyeya, kandi dora, yarora 
omuika ogwensi mugucuka nkomuika ogwekikomi ogwekikomi. 

29Kandi kyahika, Ruhanga obuyahwerekeriza embuga ezo mu Kyeya, Ruhanga 
nubwo yaijukire Iburahimu, yasindika Loti aruge hagati yokuseseka kwazo, 
obuyasesere embuga Loti eziyaikairemu. 

30Kandi Loti akatemba naruga Zoara yaikara ha rusozi, na baharabe ababiri 
hamu nauwe; baitu akatina okuikara Zoara; yaikara omu buingira, uwe 
nabaharabe ababiri. 

31Kandi omuzigaijo yagambira omuto ati Isitwe mugurusi, kandi tiharoho 
omusaija, omu nsi aliija halitwe nkengeso yensi yona okweri;  

32ija 'nu, tutamize isitwe ekiro kinu namarwa, tubyame nauwe, tutunge oruzaro 
hali isitwe. 

33Batamiza isebo kiro kiri namarwa. omuzigaijo yatahamu yabyama na ise; 
atamanye obuyabyamire nobubwakuba obuyaimukire. 

34Kyahika nyenkya omuzigaijo yagambira omuto ati Dora ekiro mbyamire na 
isenyowe: tumutamize namarwa nekiro kinu: iwe otahe obyame nauwe, tutunge 
oruzaro hali isitwe. 

35Kandi batamiza isebo namarwa ekiro kiri: omuto yaimuka yabyama nauwe; 
atamanye obuyabyamire nobwakuba obuyaimukire. 

36Nukwo abahara bombi ba Loti batwaire bati enda eza isebo. 

37Omuzigaijo yazara omwana omwojo, yamuruka ibaralye Moabu: nuwe ise 
Abamoabu nokuhikya hati. 

38Nomuto nauwe yazara omwojo; yamuruka ibara Benami: nuwe ise abana ba 
Amoni nokuhikya hati. 

Okubanza 20 

1Iburahimu akaruga oku, yagenda omu nsi yobukizi Bwobulyo, yaikara hagati 
ya Kadesi na Sura, yaikara Gera. 

2Iburahimu yagamba ha Sara mukaziwe at Munyanya nyowe; kandi Abimereki 
omukama wa Gera yatuma yatwara Sara. 

3Baitu Ruhanga yaija hali Abimereki omu kiroto ekyekiro, yamugambira ati 
Dora, iwe oli mufu kwonka habwomukazi owotwaire, baitu anyina iba. 

4Kandi Abimereki akaba atakamuirire haihi: yagamba ati Mukama, oliita ihanga 
nobuliba lihikirire?  

5Atangambire wenka ati Munyanya nyowe? nauwe omukazi wenka yagamba ati 
Munyanya nyowe omu kuhiki'ra kwomutima gwange nomu kutasisa 
kwemikono yange, nukwo nakozire kinu. 

6Ruhanga yamugambira omu kiroto ati Ego, manyire nti omu kuhiki'ra 
kwomutima gwawe okozire kinu, kandi nanyowe nkutangire okutansisira: 
nikyo ntarakuikirize okumukoraho. 

7Nukwo hati bunu ga'rayo mukazi womusaija; baitu nuwe nabi, kandi 
alikusabira: naiwe oliba mwomezi: kandi obwotamuga'reyo manya ngu 
mazimakwo olifa, iwe nabawe bona. 

8Abimereki yaimuka nyenkya omu rukyakya, yayeta abairube bona, 
yabagambira ebi byona omu matu gabu: abasaija batina muno. 

9Abimereki nubwo yayeta Iburahimu namugambira ati Otukozire ki? nanyowe 
nkusisire ki, iwe okundetera nyowe nobukama bwange okusisa okukoto? 
onkozire engeso ezitahikirire okukorwa. 

10Abimereki yagambira Iburahimu ati Okakora ki ekyakukoleze kiti?  

11Iburahimu yagamba ati Baitu nkaterekereza nti Mananukwo okutina Ruhanga 
tikuli omu kiikaro kinu; nanyowe balinyita habwomukazi wange. 

12Kandi nauwe mazimakwo nuwe munyanya nyowe omwana wa isenyowe, 
baitu tali mwana wa mau; kandi okafoka mukazi wange:  

13kandi kyahika Ruhanga obuyanyihire omu nju ya isenyowe, nubwo 
namugambire nti Zinu nizo mbabazi zawe ezorangi'raga; omu biikaro byona 
nambere turagendaga egambege hali nyowe oti Nuwe munyanya nyowe. 

14Kandi Abimereki yatwara entama nente, nabairu nabazana, yabiha Iburahimu 
yamugaru'ra Sara mukaziwe. 

15Abimereki yagamba ati Dora, ensi yange eri omu maiso gawe; ikara 
horukugonza. 

16Kandi yamugambira Sara ati Dora, mpaire munyanyoko ebicweka byefeza 
rukumi: dora, ebi byokusweke'ra omu maiso ga bona abali naiwe; kandi omu 
bigambo byona olihirwe. 

17Iburahimu yasaba Ruhanga, Ruhanga yakiza Abimereki, na mukaziwe, 
nabazanabe; bazara abana. 

18Baitu MUKAMA akaba aigalire kimu enda zona ezomunju ya Abimereki, habwa 
Sara mukazi wa Iburahimu. 

Okubanza 21 

1Kandi MUKAMA akaizira Sara nkokuyagambire, kandi MUKAMA yakora Sara 
nkokuyabalize. 

2Sara yaba nenda, yaza'ra Iburahimu omwana omwojo omu bugurusibwe, omu 
kasumi ako akatairweho. Ruhanga akayamugambireho. 

3Iburahimu yaruka omwanawe ayamuzalirwe Sara ouyamuzalire, ibaralye 
Isaka. 

4Iburahimu yasara omwanawe Isaka akaba ahikize ebiro munana, nka Ruhanga 
okuyamuragire. 

5Iburahimu akaba ahikize emyaka kikumi, omwanawe Isaka obuyamuzalirwe. 

6Kandi Sara yagamba ati Ruhanga ansekesaze; wena arahu'raga arasekaga 
nanyowe. 

7Yagamba ati Noha yakugambire Iburahimu ati Sara alyonkya abana? baitu 
muzalire omwana omwojo omu bugurusibwe. 

8Omwana yakura yacuka: Iburahimu yacumba obugenyi bwingi ha kiro Isaka 
ekiyacukiremu. 

9Kandi Sara akarora omwana wa Hagara omumisiri, ouyazalire Iburahimu, 
naseka. 

10Nikyo yagambirire Iburahimu ati Binga omuzana onu nomwanawe: baitu 
omwana womuzana onu taliba mugwetwa hamu nomwana wange Isaka. 

11Ekigambo eki kyalemera muno omu maiso ga Iburahimu habwomwanawe. 

12Ruhanga yagambira Iburahimu ati kireke okuremera omu maiso gawe 
habwomwojo na habwomuzana wawe; omu byona Sara ebyakugambira ohu're 
irakalye; Baitu omu Isaka abaijukuru bawe numwo barayeterwaga. 

13Kandi nomwana womuzana nauwe ndimufora ihanga, baitu ruzaro rwawe. 

14Iburahimu yaimuka nyenkya omu rukyakya, yatwara ebyokulya nendyanga 
yamaizi, yabiha Hagara nabita ha mabegage nomwana, yamwohereza: yarugayo, 
yagendagenda omu irungu lya Beeri-seba. 

15Kandi amaizi gomu ndyanga gakaba gahoiremu, yanaga omwana hansi 
yekijumba. 

16Nauwe yagenda yaikara hansi namurole'ra hara, nkomwanya gwengobe 
nambere egwa: baitu yagamba ati Ndeke okurora omwana nafa. Yiaka'ra 
omurolerire yaimukya irakalye na'ra. 

17Ruhanga yahu'ra iraka lyomwojo; maraika wa Ruhanga yayeta Hagara nayema 
omu iguru, yamugambira ati Obaire ki Hagara? otatina; baitu Ruhanga ahulire 
iraka lyomwojo namberali. 

18Imuka, oimukye omwojo omukwate omu mukono gwawe; baitu ndimufora 
ihanga eringi. 

19Ruhanga yaigura amaisoge yarora iziba lyamaizi; yagenda yaijuza endyanga 
yamaizi yanywisa omwojo. 

20Ruhanga akaikara nomwojo, yakura; yaikaraga omu irungu, yafoka omurasi 
wengobe. 

21Kandi akaikara omu irungu lya Parani; nyina yamuswere'ra omukazi womu 
nsi ya Misiri. 

22Kandi kyahika omu biro ebi Abimereki na Fikoli engabwa yihelye 
bakagambira Iburahimu ngu Ruhanga ali hamu naiwe 

23omu byona ebyorukukora: ni kyo ondahirire Ruhanga hati bunu hanu ngu 
Tombihabihege nyowe, nobwakuba omwana wange; nobwakuba omuijukuru 
wange: baitu nkembebazi ezinakugirire okuziri nukwo arangi'ra nyowe, nensi 
nambere waikare. 

24Iburahimu yagamba ati Ndarahira. 

25Kandi Iburahimu yahana Abimereki habwiziba lyamaizi abairu ba Abimereki 
eribamuuihireho namani. 

26Abimereki yagamba ati Timanyire ogu ayakozire ekigambo kinu: kandi 
otangambire, kandi tinkakihu'raga, rundi hati honka. 

27Iburahimu yatwara entama nente, yabiha Abimereki; kandi bakaragana 
ekiragano abo babiri. 

28Kandi Iburahimu yata ebyana byentama erusi musanju ebyomu igana ha 
wabyo byonka. 

29Abimereki yagambira Iburahimu ati Ebyana byentama binu erusi musanju 
ebyotaire hawabyo byonka amakuru ki?  

30Yagamba ati Ebyana byentama binu erusi musanju orabihabwa omu mukono 
gwange, okuba kaiso namberendi ngu Ninyowe nalimire iziba linu. 

31Nikyo yayetire ekiikaro eki Beeri-seba, baitu nuho barahire bombi. 

32Nukwo bati bakaragana ekiragano Beeri-seba: Abimereki yaimuka na Fikoli 
engabwa yiherye, bagarukayo omu nsi Yabafirisiti. 

33Iburahimu yasimba omuti omu Beeri-seba, nuho yakungire ibara lya 
MUKAMA, Ruhanga atahwaho. 

34Iburahimu akagonya omu nsi Yabafiristi ebiro bingi. 

Okubanza 22 

1Kadi kyahika hanyuma yebi, Ruhanga akalega Iburahimu, yamugambira ati 
Iburahimu, yagamba ati Dora nyowe. 

2Yagamba ati Twara hati omwana wawe omu wenka, owogoza, nuwe Isaka, 
ogende omu nsi ya Moliya; kandi omuhereyo okuba ekihongwa ekyokeze ha 
rumu ha nsozi orundikugambira. 

3Iburahimu yaimukya nyenkya omu rukyakya, yatandika enkainaye, yatwara 
babiri ha basigazibe hamu nauwe, na Isaka omwanawe, yayasa enku 
ezekihongwa ekyokeze, yaimuka yagenda omu kiikaro Ruhanga 
ekiyamugambireho. 

4Ha kiro kyakasatu Iburahimu yaimukya amaisoge yaleba ekiikaro kiri hara. 

5Iburahimu yagambira abasigazibe ati inywe muikale hanu nenkaina, nanyowe 
nomwojo turagenda oku; turaramya taragaruka namberemuli. 

6Iburahimu yatwara enku ezikihongwa ekyokeze, yazitweka Isaka omwanawe, 
yakwata omuhyo nomu'ro omungaroze; bagenda bombi ahamu. 

7Isaka yagambira Iburahimu ise ati Tata: Yagamba ati Dara nyowe, mwana 
wange. yagamba ati Dora omu'ro nenku mbinu: baitu eraha entama 
eyekihongwa ekyokeze?  

8Iburahimu yagamba ati Ruhanga arayebonera entama eyekihongwa ekyokeze, 
mwana wange: nukwo bagenda hamu bombi. 

9Kandi bahika omu kiikaro Ruhanga ekiyamugambireho; Iburahimu yayombeka 
oku ekyoto, yahingika enku, yaboha Isaka omwanawe, yamugaramya ha kyoto 
ha nku. 

10Iburahimu yago'ra omukonogwe, yakwata omuhyo okusara omwanawe. 

11Maraika wa MUKAMA yamwami'ra nayema omu iguru, nagamba ati 
Iburahimu, Iburahimu, yagamba ati Dara nyowe. 

12Yagamba ati Otata mukono gwawe ha mwojo; kunu otamukora kigambo: baitu 
hati bunu manyire notina Ruhanga, baitu tonyimire omwana wawe, omwo ana 
wawe omu wenka. 

13Iburahimu yaimukya amaisoge narora, kandi dora, enyumaye entama empaya 
ekwasirwe omu kisaka amahembe gayo: Iburahimu yagenda yatwara empaya, 
yagihayo okuba ekihongwa ekyokeze omu kiikaro kyomwanawe. 

14Iburahimu yaruka ekiikaro eki Yahwe alibona: nkokukigambwa na hati ngu Ha 
rusozi rwa MUKAMA kiribonwa. 

15Maraika wa MUKAMA yayeta Iburahimu omurundi ogwakabiri nayema omu 
iguru nagamba ati 

16Nyerahirire nyenka, nukwo agambire MUKAMA, baitu okozire ekigambo kinu, 
kandi tonyimire omwana wawe; omwana wawe omu wenka:  

17nti okuha ndakuhaga omugisa, nokwongera ndakwongerahoga abaijukuru 
bawe nkenyunyuzi ezomu iguru, kandi nkomusenyi oguli ha musa gwenyanja, 
kandi noruzaro rwawe alitunga irembo eryabanyanzigwa be;  

18kandi omu baijukuru bawe amahanga gona agomu nsi numwo galiherwa 
omugisa; baitu ohulire iraka lyange. 

19Nubwo Iburahimu yagaruka hali abasigazibe, baimuka bagenda hamu 
Beeriseba; Iburahimu yaikara Beeriseba. 

20Kandi kyahika hanyuma yebi bagambira Iburahimu ngu Dora, Mirika nauwe 
akaza'ra abana mugenzi wawe Nahora;  

21Uzi omuzigaijowe, na Buzi mugenziwe, na Kemueri ise 

22Aramu; na Kesedi na Hazo na Piridasi na Yidurafu na Besueri. 

23Besueri akazara Rebeka: abo munana Mirika akabaza'ra Nahora mugenzi wa 
Iburahimu. 

24Kandi nomuzanawe ibaralye nuwe Reuma nauwe akazara Teba, na Gahamu 
na Tahasi na Maaka. 

Okubanza 23 

1KANDI Sara akahikya emyaka kikumi mwabiri mu musanju: egi niyo myaka 
Sara eyiyahikize. 

2Sara akafera Kiryasi-araba (niyo Heburoni) omu nsi ya Kanani: Iburahimu yaija 
okugaraga'ra Sara noku'ra habwe. 

3Iburahimu yaimuka naruga ha mutumbigwe, yagambira abana ba Hesi ati 

4Nyowe ndi musuhuki kandi omugonyi namberemuli: mumpe ekiikaro 
ekyokuzikamuga okuba obutaka omu nsi yanyu, nzike omutumbi gwange 
okutagurorahoga. 

5Abana ba Hesi bagarukamu Iburahimu nibamgambira ngu otuhu're MUKAMA 
wange:  

6iwe oli omunyoro mukuru omulitwe: zika omutumbi gwawe omu bituro byaitu 
nambere orakasima; busaho omulitwe arakwima ekiturokye okutazika 
omutumbi gwawe. 

7Iburahimu yaimuka yainamira abantu abomu nsi, nibo bana ba Hesi. 

8Yabaza nabo nagamba ati obumuraba nimusima nyowe nzike omutumbi 
gwange okutagurorahoga, mumpu're munyesengerereze Eferoni omwana wa 
Zohara,  

9ampe obuingira obwa Makepera, obwanyinabwo, obuli ha mutano 
gwomusirigwe; abunguze omuhendo gwabwo oguhikire ahagati omulinywe 
okuba obutaka obwekituro. 

10Kandi Eferoni akaba aikalire hagati yabana ba Hesi: Eferoni Omuhiti 
yagarukamu Iburahimu, abana ba Hesi nibahu'ra, bo bona abatahire omu 
irembo lyorubuga,  

11nagamba ati Nangwa Mukama wange, ompu're: omusiri ngukuhaire, 
nobuingira obugurumu mbukuhaire; omu maiso gabana babantu bange 
mbukuhaire; zika omutumbi gwawe. 

12Iburahimu yainama omu maiso gabantu abomu nsi. 

13Yagambira Eferoni abantu abomu nsi nibahu'ra nagamba ati obworasima, 
nkwesengerize ompu're: ndamara omuhendo ogwomusiri; ikiriza ogutwale, 
nanyowe ndazikamu omutumbi gwange. 

14Eferoni yagarukamu Iburahimu namugambira ati Mukama wange ompu're:  

15akasiri omuhendo gwako esekeri ezefeza bikumi bina, kintu ki hali nyowe 
naiwe? nukwo zika omutumbi gwawe. 

16Iburahimu yahu'ra Eferoni: Iburahimu yalengera Eferoni efeza ezakaba 
agambire, abana ba Hesi nibahu'ra esekeri ezefeza bikumi bina, nkefeza eya 
bukyabukya eyomuguzi okwekaberi. 

17Nukwo omusiri gwa Eferoni ogukaba guli Makepera, erolerire Mamire, 
omusiri nobuingira bwamu, nemiti yona ekaberi omu musiri, ekaba eli omu 
mutano gwagwo gwona okwehinguliriza,  

18bikagumibwa hali Iburahimu okuba obutakabwe omu maiso gabana ba Hesi, 
omu maiso ga bona abatahire omu irembo lyorubugarwe. 

19Hanyuma yebi Iburahimu yazika Sara mukaziwe omu buingira obwomu 
musiri ogwa Makepera erolerire Mamire (niyo Heburoni), omu nsi ya Kanani. 

20Nomusiri nobuingira oburumu bikagumibwa abana ba Hesi hali Iburahimu 
okuba obutakabwe obwekituro. 

Okubanza 24 

1IBURAHIMU akaba akuzire ahwisire muno: MUKAMA akaba ahaire Iburahimu 
omugisa omu bigambo byona. 

2Kandi Iburahimu akagambira omuiruwe omukuru wenjuye, ayalemaga byona 
ebyakabanyinabyo ati Nkwesengerize, ta omukono gwawe hansi yekibero 
kyange:  

3nanyowe ndakurahiza MUKAMA, Ruhanga owiguru kandi Ruhanga owensi 
otaliswere'ra omwana wange omukazi aliruga omu bahara ba Bakanani, 
abanyikaramu:  

4Baitu oligenda omu nsi yowaitu kandi hali bene baitu nuho oliswere'ra 
omwana wange Isaka omukazi. 

5Omuiruwe yamugambira ati rundi omukazi taliikiriza okuija nanyowe okuhika 
omu nsi enu: kirimpiki'ra okuga'rayo omwana wawe omu nsi eyiwarugiremu?  

6Iburahimu yamugambira ati otaliga'rayo omwana wange na kake. 

7MUKAMA Ruhanga owiguru, ayanyihire omu nju ya isenyowe nomu nsi 
hanazairwe, kandi ayagambire nanyowe, nandahi'ra nagamba ati Abaijukuru 
bawe Nibaha ensi enu: ogu alituma maraikawe okukwebembera, naiwe 
oliswere'ra omwana wange omukazi aliruga oku. 

8Omukazi obwaliba atarukuikiriza okuija naiwe, nukwo toliba nomusango 
habwokurahira kwange kunu; kimu kyonka otaliga'rayo omwana wange 

9Omuiru yata omukono gwe hansi yekibero kya Iburahimu mukamawe 
namurahi'ra omu kigambo eki. 

10Kandi omuiru yatwara engamira ikumi, omu ngamira eza mukamawe, 
yagenda; akabanyina ebintu byona ebirungi ebya mukamawe omu mukonogwe: 
yaimuka, yagenda Mesopotamiya omu rubuga rwa Nahora. 

11Kandi yainamisa engamira aheru yorubuga hali iziba lyamaizi obuire nubuira, 
akasumi kahikire abakazi habaturukira okureta amaizi. 

12Yagamba ati Ai MUKAMA Ruhanga wa mukama wange Iburahimu, ompe 
nkwesengerize omugisa hati ogi're embabazi Mukama wange Iburahimu. 

13Dora nyemerire ha nsoro yamaizi; nabahara babasaija bomu rubuga 
nibaturuka okuleta amaizi:  

14nukwo kibe kiti omuisiki oundagambira nti Tahasi ensoha yawe 
nkwesengerize, nywe; nauwe aragamba ati Nywa, nanyowe ndayesera 
nengamira zawe; abe ogu ouwataireho habwomuiru wawe Isaka; kandi nuho 
ndamanyira ogirire embabazi mukama wange. 

15Kandi kyahika obwakaba nakigamba, dora, Rebeka yaturuka, nuwogu 
ayazalirwe Besueri, omwana wa Mirika mukazi wa Nahora, mugenzi wa 
Iburahimu, anyina omunagagwe ha ibega. 

16Kandi omuisiki akabali murungi muno okurora, omuisiki omuto kandi akaba 
atamanyire musaija: yasirimuka ha nsoro. yaijuza omunagagwe yagarukayo. 

17Omuiru yairuka okumuitirana nagamba ati Onywise, nkwesengerize otuizi 
omu munaga gwawe. 

18Yagamba ati Nywa, mukama wange: yayanguha, yata omunaga ha mukono 
gwe yamunywisa. 

19Obuyamazire okumunywisa yagamba ati Ndatahi'ra nengamira zawe nazo 
zinywe okuhikya obuzirakakuka. 

20Yayanguha yasesa omunagagwe omu kyesegenyi, yairuka nagaruka ha iziba 
okutaha yatahira engamiraze zona. 

21Omusaija yamugumyaho amaiso; aculire okumanya MUKAMA obwaraba 
amuhaire omugisa omu muhandagwe, rundi tamuhaire. 

22Kandi kyahika engamira obuzakukire, omusaija yakwata empeta eyezabu, 
obulemezi bwayo kicweka kya sekeri, nebikomo bibiri obyokuba ha mikonoye, 
obulemezi byabyo sekeri ikumi ezezabu;  

23nagamba ati Iwe oli mwana woha? ngambira nkwesengerize. Haroho 
omwanya omu nju ya so turalemu?  

24Yamugambira ati Nyowe ndi muhara wa Besueri, omwana wa Mirika 
ouyazaire Nahora. 

25Kandi yamugambira ati Tunyina obunyansi kandi nebyokulya ebirazimara. 
kandi nomwanya ogwokuraramu. 

26Omusaija yainama, naramya MUKAMA 

27Yagamba ati mukama akugizibwe, Ruhanga wa MUKAMA wange Iburahimu, 
ataleka okuganyirakwe namazimage, hali Mukama wange nyowe MUKAMA 
anyebembire omu muhanda hali enju ya baganzi ba mukama wange. 

28Omuisiki yairuka, yagambira abomu nju ya nyina nkebigambo ebi okubiri. 

29Kandi Rebeka akabanyina wanyina ibaralye nuwe Labani: na Labani yaturuka 
nairuka hali omusaija, hali ensoro yamaizi. 

30Kandi kyahika obuyaboine empeta nebikomo ha mikono ya wanyina, kandi 
obuyahulire ebigambo bya Rebeka owanyina, nagamba ati; nukwo omusaija 
angambire ati; yaija hali omusaija; kandi dora, akaba ayemerire ha mbaju 
zengambira ahali ensoro, yamaizi. 

31Yagamba ati Taha iwe MUKAMA owaha omugisa; kiki ekikwemerize aheru? 
Baitu ntekanize enju, nekiikaro kyengamira. 

32Omusaija yataha omu nju, yasumu'ra engamira, yaha obunyansi nebyokulya 
ebyengamira, namaizi agokunabisa ebigerebye, nebigere byabasaija abakaba 
bali nauwe. 

33Kandi bata ebyokulya omu maisoge alye; baitu yagamba ati Tindye, 
ntakagambire ebinatumirwe. Yagamba ati Gamba. 

34Yagamba ati Nyowe ndi muiru wa Iburahimu. 

35MUKAMA akaha mukama wange omugisa mwingi; kandi afokere mukuru: 
kandi akamuha embuzi nente, nefeza nezabu, nabairu nabazana, nengamira 
nenkaina. 

36Na Sara mukazi wa mukama wange akaza'ra mukama wange omwana omwojo 
obwakaba akaikuire: kandi ogu amuhaire byona ebyanyinabyo. 

37Na mukama wange akandahiza nagamba ati Otaliswere'ra omwana wange 
omukazi aliruga omu bahara Babakanani abanyikaize omu nsi yabu:  

38baitu oligenda hali enju ya isenyowe na hali bene baitu nuho oliswere'ra 
omwana wange omukazi. 

39Nagambira mukama wange nti Rundi omukazi taliikiriza okuija nanyowe. 

40Yangambira ati MUKAMA oungendera omu maisoge, nuwe alituma maraikawe 
hamu naiwe, alikuha omugisa omu muhanda gwawe; naiwe oliswere'ra 
omwana wange omukazi aliruga omu bene baitu, nomu nju ya isenyowe:  

41Nubwo otaliba nomusango habwokurahira kwange Obwolitaha omu bene 
baitu; nabo obubatalimukuha iwe toliba nomusango ahabwokurahira kwange. 

42Kandi mpikire hati hali ensoro yamaizi nagamba nti Ai MUKAMA, Ruhanga wa 
mukama wange Iburahimu, obworaha omugisa hati orugendo rwange 
orundukugenda:  

43dora, nyemerire hali ensoro yamaizi; nukwo kibe kiti, omuisiki araturuka 
okuleta, oundagambira nti ompe, nkwesengerize, otuizi omu munaga gwawe, 
nywe,  

44nauwe arangambira ati Nywa iwe, kandi ndatahira engamira zawe; ogu abe 
omukazi MUKAMA ouyaragirire omwana wa mukama wange. 

45Kandi obumbaire ninkigamba omu mutima gwange, dora, Rebeka yaturuka 
anyina omunaga ha ibega; yasirumuka ha nsoro yataha: namugambira nti Leka 
nywe, nkwesengerize. 

46Yayanguha, yaiha omunagagwe ha ibega, nagamba ati Nywa, kandi ndayesera 
nengamira zawe: nanywa nauwe yayesera nengamira. 

47Namukaguza ningamba nti Iwe oli mwana woha? Yagamba ati omwana wa 
Besueri mutabani wa Nahora, Mirika ouyamuzalire: namujweka empeta ha 
mikonoye nebikomo ha mikonoye. 

48Nainama nindamya MUKAMA, ninsima MUKAMA Ruhanga wa mukama wange 
Iburahimu, ayanterekerize omu muhanda gwo nyini okuswere'ra omwanawe 
omuhara wa mugenzi wa mukama wange. 

49Na hati obumuraikiriza okuko'ra mukama wange ebyembabazi nebyamazima, 
mungambire, kandi obumuraba mutarukuikiriza mungambire; nukwo 
mpinduke ha mukono gwobulyo rundi ogwemoso. 

50Labani na Besueri nubwo bagarukamu nibagamba ngu Ekigambo eki kirugire 
hali MUKAMA; titusobora okukugambira ebibi nobubyakuba ebirungi. 

51Dora, Rebeka ali omu maiso gawe, mutwale ogende, abe mukazi womwana wa 
mukama wawe, nka MUKAMA okwagambire. 

52Kandi kyahika, omuiru wa Iburahimu obuyahulire ebigambo byabu, yainamira 
MUKAMA hansi. 

53Kandi omuiru yaleta ebikwato ebyefeza, nebyezabu, nebyokujwara, yabiha 
Rebeka; kandi yaha munyanya na nyina ebintu ebyomuhendo mwingi. 

54Kandi balya banywa, uwe nabasaija abakaba anyinabo, barara bakiisa obuire, 
baimuka nyenkya, yagamba ati Mundagire, ngende hali mukama wange. 

55Kandi munyanya na nyina bagamba ngu Leka omuisiki amale naitwe ebiro 
bike, ikumi rundi okukiraho; hanyuma agende. 

56Yabagambira ati Mutanyikazaho, baitu MUKAMA ahaire omugisa orugendo 
rwange; mundagire ngende hali mukama wange. 

57Bagamba ngu Turayeta omuisiki, tumukaguze omu kanwake. 

58Bayeta Rebeka nibamugambira ngu Oragenda nomusaija onu?  

59Yagamba ati Ndagenda. Baraga Rebeka munyanyabo, nomuleziwe, nomuiru 
wa Iburahimu, nabasaijabe. 

60Basabira Rebeka omugisa, nibamugambira ngu munyanya itwe, obe nyina 
abantu obukumi enkumi, na baijukuru bawe batungege irembo lyabo 
ababanoba. 

61Kandi Rebeka akaimuka nabazanabe, batemba ha ngamira, nibagenda 
nomusaija: omuiru yatwara Rebeka yayegedera. 

62Kandi Isaka akaija arugire omu muhanda gwa Beeri-rahai-roi; baitu akaba 
naikara omu nsi yobukizi Bwobulyo. 

63Isaka yaturuka okucumitiriza omu musiri akairirizi: yaimukya amaisoge 
yarora, kandi dora engamira niziija. 

64Kandi Rebeka yaimukya amaisoge, obuyaboine Isaka yaruga ha ngamira. 

65Yagambira omuiru ati Musaija ki ogu arukugenda omu musiri 
okututangatangana? Omuiru yagamba ati Nuwe mukama wange: Nubwo 
yakwata orugoyerwe orusweka ha maiso yayesweke'ra. 

66Omuiru yagambira Isaka byona ebiyakozire. 

67Isaka yamuleta omu hema ya nyina Sara, yaswera Rebeka, yaba mukaziwe; 
yamugonza: Isaka yahumuzibwa habwokufa kwa nyina. 

Okubanza 25 

1Kandi Iburahimu akaswera mukazi ondi, ibaralye Ketura. 

2Nauwe yamuza'ra Zimurani na Yokisani na Medani na Midiani na Isibaki na 
Suha. 

3Yokisani yazara Seba na Dedani. Nabana ba Dedani mbanu, Asulimu na 
Letusimu na Leumimu. 

4Nabana ba Midiani; Efa na Efere na Hanoki na Abida na Eridaa. Abo bona bana 
ba Ketura. 

5Iburahimu yaha Isaka byona ebyakaba anyinabyo. 

6Baitu abana ababazana Iburahimu abakabanyinabo, yabaha abo ebisembo; 
yabasindika okuruga hali Isaka omwanawe obwakaba akiri mwomezi, bagenda 
burugaizoba omu nsi yoburugaizoba. 

7Kandi ebiro ebyemyaka eyobwomezi bwa Iburahimu ebiyahikize mbinu, 
emyaka kikumi mu nsanju netano. 

8Iburahimu yahayo obwomezibwe, yafa ahikize kurungi emyaka mingi, 
mugurusi, emyakaye ehikirire; yatwarwa hali abantube. 

9Isaka na Isameri batabanibe bamuzika omu buingira bwa Makepera omu 
musiri gwa Eferoni, omwana wa Zohara Omuhiti,  

10ogurolerire Mamire; omusiri Iburahimu oguyaguzire hali abana ba Hesi: nuho 
Iburahimu yazikirwe na Sara mukaziwe. 

11Kandi kyahika Iburahamu obuyamazire okufa, Ruhanga yaha Isaka 
omwanawe omugisa; Isaka yaikara Beeri-rahai-roi. 

12Kunu nukwo kuzara kwa Isameri, omwana wa Iburahimu, Hagara Omumisiri 
omuzana wa Sara ouyazalire Iburahimu:  

13Kandi ganu nigo mabara gabana ba Isameri, amabara gabu nkokuzara kwabu 
okukuli: omuzigaijo wa Isameri, Nebayosi; na Kedara na Adubeeri na 

14Mibusamu, na Misima, na Duma 

15na Masa; Hadadi na Tema, Yetura, Nafisi na Kedema:  

16abo nibo bana ba Isameri, kandi ago nigo mabara gabu omu bika byabu, kandi 
omu hema zabu; abakuru ikumi nababiri nkamahanga gabu okugali. 

17Kandi enu niyo myaka Isameri eyiyahikize, emyaka kikumi mwasatu mu 
musanju: yahayo obwomezibwe yafa; yatwarwa hali abantube. 

18Kandi baikaraga okuruga Havira okuhika Suru erolerire Misiri 
nkonkwonganda Asura: ogu yaikaraga omu maiso ga bene babu bona. 

19Kunu nukwo kuzara kwa Isaka, omwana wa Iburahimu: Iburahimu akazara 
Isaka 

20kandi Isaka akaba ahikize emyaka ana obuyaswire Rebeka, muhara wa 
Besueri omwaramu owa Padani-aramu, munyanya Labani Omwaramu, okuba 
mukaziwe. 

21Isaka yayesengereza MUKAMA habwa mukaziwe, baitu akabali engumba: 
MUKAMA yahu'ra okwesengerezakwe, Rebeka mukaziwe yaba nenda. 

22Abana barwanira omundaye; yagamba ati Kiraba kiri kiti nyomerire ki? 
yagenda okukaguza MUKAMA. 

23MUKAMA yamugambira ati Amahanga abiri gali omunda yawe, Nenganda ibiri 
ziryahukana okuruga omu nda yawe: Kandi ihanga erimu lirikira amani ihanga 
erindi: omukuru aliko'ra omuto. 

24Kandi ebirobye obubyahikire okuzara, dora, abarongo bakaba bali omu ndaye. 

25Owokubanza akarugamu nananata omu mubirigwe gwona, nugusisana 
nkekyokujwara ekyebyoya; bamuruka ibaralye Esau. 

26Kandi hanyuma harugamu mugenziwe, nomukonogwe gukaba gukwasire ha 
kikongoijo kya Esau; kandi ibaralye bamuruka Yakobo: kandi Isaka akaba 
amazire emyaka enkanga mukaziwe obuyabazaire. 

27Abojo bakura: Esau akabali omuhigi wamagezi, omusaija owomu kisaka; 
Yakobo akabali omusaija omuculezi, yaikaraga omu hema. 

28Kandi Isaka akagonza Esau, baitu yalyaga ha muhiigogwe: kandi Rebeka 
akagonza Yakobo. 

29Kandi Yakobo akacumba ekigude: Esau yataha okuruga omu kisaka, nagwa 
ensazi:  

30Esau yagambira Yakobo ati Ondise, nkwesengerize, ekigude kinu 
ekirukunanata; baitu ngwire ensazi: ibalyare nikyo lyayetirwe Edomu. 

31Yakobo yagamba ati Onguze hati ebyobukuru bwawe. 

32Esau yagamba ati Dora, ndi haihi nokufa kandi ebyobukuru bwange 
biringasira ki?  

33Yakobo yagamba ati Ndahira hati: yamurahira: yaguza Yakobo 
ebyobukurubwe. 

34Yakobo yaha Esau omugati nekigude ekyebihimba; yalya, yanywa, yaimuka, 
yayegendera: nukwo Esau yagayire ati ebyobukurubwe. 

Okubanza 26 

1KANDI enjara ekagwa omunsi, niyo enjara endi etali enjara yokubanza 
eyagwire omu biro bya Iburahuimu. Isaka yagenda hali Abimereki, omukama 
Wabafirisiti Gera. 

2MUKAMA yamubonekera, yagamba ati otasirimuka Misiri; ikara omu nsi 
eyindakugambiraho;  

3ikara omu nsi enu, nanyowe ndaikaraga hamu naiwe kandi ndakuhaga 
omugisa, baitu iwe nabaijukururu bawe, ndibaha inywe ensi zinu zona, kandi 
ndagumyaga ekirahiro ekirahirire Iburahimu 'so;  

4kandi ndikanyisa abaijukuru bawe nkenyunyuzi eza haiguru, kandi ndiha 
abaijukuru bawe ensi zinu zona; nomu baijukuru bawe amahanga gona agensi 
numwo galiherwa omugisa;  

5Baitu Iburahimu yahu'raga iraka lyange yayerindaga omwebi ebinamutererire, 
ebigambo byange nebyokwegesa byange, nebiragiro byange. 

6Isaka yaikara Gera:  

7Abasaija bayo bamukaguza ha mukaziwe; yagamba ati Munyanya nyowe: baitu 
akatina okugamba ati mukazi wange; nagamba ati abasaija ba Kunu baleke 
okunyita habwa Rebeka: baitu akabali omurungi okurora. 

8Kandi kyahika, akaba amazireyo ebiro bingi, Abimereki omukama Wabafirisiti 
yaro’ra omu kihengezi, kandi dora Isaka akaba nazana na Rebeka mukaziwe. 

9Abimereki yayeta Isaka yagamba ati Dora, mazimakwo nuwe mukazi wawe 
kandi iwe okagamba ota munyanya nyowe? Isaka yamugambira ati; baitu 
nkagamba nti 

10Ndeke okufa habwe. Abimereki yagamba ati Kinu kiki ekyokozire? Omu hali 
abantu yakubyamire na mukazi wawe atamanyire, naiwe wakutulesereho 
omusango. 

11Abimereki yatere’ra abantu bona nagamba ati. Alikwata ha musaija ogu rundi 
ha mukaziwe talireka okufa. 

12Isaka akasiga omu nsi egi, yatunga omu mwaka ogu ogumu emirundi kikumi:  

13MUKAMA yamuha omugisa. Omusaija yaba mukuru, yayeyongerayongera 
okuhika obuyabaire mukuru muno:  

14kandi akabanyina amaganage maingi agembuzi nagente nabomukaye baingi 
yakwasa Abafirisiti ihali:  

15baitu amaziba gona, abairu baise agabalimire omu biro bya iburahimu ise, 
Abafirisiti Abafirisiti bakaba bagaigaire, kandi bagaijuza itaka. 

16Abimereki yagambira Isaka ati Genda oturugeho, baitu notukira muno amani 

17Isaka yarugayo, yatema orukande omu kyeya kya Gera yaikarayo. 

18Isaka yaigura amaziba gamaizi agabalimire omu biro bya Iburahimu ise; baitu 
Abafirisit bakagaigara Iburahimu obuyamazire okufa: kandi yageta amabara 
gago nkamabara okugali ise agayagarukire. 

19Nabairu ba Isaka bakalima omu kyeya, basangayo iriso lyamaizi agensoro. 

20Kandi abahuma abomu Gera bakatera empaka nabahuma ba Isaka nibagamba 
ngu Amaizi gaitu: yaruka eriso ibara lyalyo Eseki: baitu bakakungana nauwe. 

21Kandi bakalima iziba erindi, kandi naryo balite’ra empaka, yaliruka ibara 
lyalyo Sitina 

22Yaimukya okurugayo yalima iziba erindi, eri batalite’re mpaka yaliruka ibara 
lyalyo Rehobosi; yagamba ati Baitu hati MUKAMA atuhaire omwanya, kandi 
tulikanya omu nsi. 

23Kandi yarugayo natemba Beeri-seba. 

24MUKAMA yamubonekera ekiro eki yagamba ati Ninyowe Ruhanga wa 
Iburahimu 'so: otatina baitu nyowe ndi hamu naiwe, kandi ndakuhaga omugisa, 
kandi ndakanyisaga abaijukuru bawe habwomuiru wange Iburahimu. 

25Kandi akombeka ekyoto oku, yakunga ibara lya MUKAMA, yasimbayo 
ehemaye: naho abairu ba Isaka bakalimayo iziba. 

26Nubwo Abimereki yagenda namberali naruga Gera, hamu na Ahuzasi 
enganjaniye, na Fikoli omukuru weherye. 

27Isaka yabagambira ati kiki ekibalesesere namberendi baitu munobere, kandi 
mukambinga nambere muli 

28Bagamba ngu Tukarora mali MUKAMA ali naiwe; kandi twagamba tuti Habeho 
hati ekirahiro hagati yaitu naiwe kandi turagane ekiragano naiwe;  

29okutatukoraga kubi, nkaitwe okututarakukwasireho, kandi 
nkokututarakukoraga kantu, rundi ebirungi byonka, kandi tukakuraga 
nobusinge hati niwe MUKAMA ouyahaire omugisa. 

30Yabacumbira obugenyi, balya banywa. 

31Baimuka nyenkya kara, barahirangana kandi Isaka yabaraga bamurugaho 
nobusinge. 

32Kandi kyahika ha kiro eki, abairu ba Isaka bakaija, bamugambira ebiiziba 
eribakaba balimire, nibamugambira ngu Tuboine amaizi. 

33Yaliruka Siba: ibara lyorubuga nikyo lyayetirwe Beeriseba na hati hona. 

34Kandi Esau obwakaba ahikize emyaka amakumi ana, yaswera Yudesi omuhara 
wa Beeri omuhiti, na Basemasi omuhara wa Eroni omuhiti 

35abo bakabihiza Isaka na Rebeka omu mitima yabu. 

Okubanza 27 

1Kandi kikahika, Isaka obuyamazire okuhwita, namaisoge gahimbaire, 
atarukurora kurungi, yayeta Esau, omwanawe omuzigagaijo, yamugambira ati 
Mwana wange: yamugambira ati Dora nyowe. 

2Yagamba ati Dora nyowe ndi mugurusi timanyire ekiro ekindiferamu. 

3Nukwo hati, nkwesengerize, kwata ebyohingisa, omufuko gwawe nobuta 
bwawe, ogende omu kisaka ompigire omuhigo 

4kandi onsemereze enyama ezirungirwe, nkokundukugonza ogindetere ndye 
obwomezi bwange bukusabire omugisa ntakafire. 

5Rebeka yahu’ra Isaka obuyagambire Esau omwanawe. Esau yagenda omu 
kisaka okuhiga omuhigo nokuguleta. 

6Rebeka yagambira Yakobo omwanawe ati Dora, mpulire so nagambira Esau 
mugenzi wawe ati. 

7Ondetere omuhigo, onsemereze enyama ezirungirwe, ndye nkusabire omugisa 
omu maiso ga MUKAMA ntakafire. 

8Nukwo hati mwana wange, hu'ra iraka lyange, nkokundukuragira binu. 

9Genda hati omu mbuzi, ondetere ebyana byembuzi ebirungi bibiri; nyowe 
ndabusemereza 'so okuba enyama ezirungirwe nkokwagonza 

10naiwe oragitwa'ra 'so alye nukwo akusabire omugisa atakafire. 

11Yakobo yagambira Rebeka nyina ati Dora, Esau mugezi wange musaija 
webyoya, nanyowe omubiri gwange nugutera 

12Rundi isenyowe arankwataho, kandi ndasisana haluwe nkomugobya kandi 
ndayeretaho okukyenwa, kunu tiguli omugisa. 

13Nyina yamugambira ati Okukyenwa kwawe kube hali nyowe mwana wange; 
kimu kyonka, hu’ra iraka lyange genda obindetere 

14Yagenda yabitaba’ra yabiretera nyina: nyina yasemeza enyama ezirungirwe 
nka ise okuyagonzaga 

15Kandi Rebeka yaihayo ebyokujwara ebirungi ebya Esau, omwanawe 
omuzigaijo ebyakaba anyinabyo omu nju, yabijweka Yakobo omwanawe omuto:  

16kandi yata empuzobwana bwembuzi ha nkumuze na ha ngotoye harukule’ra:  

17yaha omwanawe Yakobo omungaroze enyama ezirungirwe nebyokulya 
ebiyasemize. 

18Yaija hali ise, yagamba ati Tata yagamba ati Dora nyowe niwoha mwana 
wange?  

19Yakobo yagambira ise ati Ninyowe Esau, omwana wawe omuzigaijo nkozire 
nkokwondagire imuka nkwesengerize oika’re olye ha muhigo gwange 
obwomezi bwawe bunsabire omugisa. 

20Isaka yagambira omwanawe ati kiki ekikuguboneseze bwango kiti omwana 
wange? Yagamba ati Baitu MUKAMA Ruhanga wawe ankonyire. 

21Isaka yagambira Yakobo ati I’rahaihi, nkwesengerize, nkusisirizeho mwana 
wange Esau mali mali rundi toli uwe. 

22Yakobo yai’ra haihi Isaka ise kandi yamusisizaho, nagamaba ati Iraka niryo 
iraka kya Yakobo, baitu engaro nizo engaro za Esau. 

23Kandi atamukenge baitu enkumuze zikaba zinyina ebyoya, nkenkumu za 
mugenziwe Esau; nikyo yamusabire omugisa. 

24Yagamba ati Niwe mwana wange Esau mali mali 

25yagamba ati Ninyowogu. Yagamba ati Gunyirize haihi nanyowe ndalya ha 
muhigo gwomwana wange, omugisa. Yagumuiriza haihi, yalya. 

26ya muletera amarwa yanywa. Isaka ise yamugambira ati I’ra haihi hati bunu 
onywegeremwana wange. 

27Yai’ra haihi yamunywegera: yahu’ra okuboya okwebyokujwarabye, 
yamusabira omugisa nagamba ati Dora, okuboya kwomwana wange kuli 
nkokuboa kwomusiri MUKAMA ogwanaire omugisa:  

28Kandi Ruhanga akuhege ha rume oruruga haiguru Na ha burungi bwensi, 
Nengano nyingi namarwa maingi 

29Abantu bakuherezege, Namahanga gakuinamirege Olemege bene banyu, 
Abana ba nyoko bakuinamirenge Akyenwege wena anyakukukyena, Kandi 
ahebwege omugisa wena akusabira omugisa. 

30Kandi kyahika, Isaka obuyamazire okusabira Yakobo omugisa, nauwe 
obwakaba nakiruga omu maiso ga Isaka ise, Esau mugenziwe, nubwoyaija 
ararugire okuhiga. 

31Kandi nauwe akasemeza enyama ezirungirwe yaziretera ise, yagambira ise ati 
Isenyowe aimuke, alye ha muhigo gwomwanawe, obwomezi bwawe bunsabire 
omugisa. 

32Isaka ise yamugambira ati Niwoha? Yagamba ati Ninyowe mwana wawe, 
omuzingaijo wawe Esau. 

33Isaka yatukumira muno muno, yagamba ati kandi ogu noha ahigire omuhigo, 
agundetirege, nanyowe ndire ha byona otakaizire, kandi musabire omugisa? 
ego, nokuhabwa alihabwa omugisa. 

34Esau obuyahulire ebigambo bya ise, ya’ra oku’ra kwingi muno. Okwojubune 
bwingi, yagambira ise ati Nsabira nyowe, kandi nanyowe, ai bambi Tata. 

35Yagamba ati mugenzi wawe aizirege nagobya kandi akuihireho omugisa 
gwawe. 

36Yagamba ati Atarukwe kurungi ibaralye Yakobo? baitu atahire omu byange 
emirundi enu ebiri: akanyihaho ebyobukuru bwange: kandi na hati dora, 
anyihireho omugisa gwange. Yagamba ati Tonyahulireho nanyowe omugisa?  

37Isaka yagarukamu nagambira Esau ati Dora, muhaire okukulema, na 
bagenzibe bona mbamuhaire okuba bairube; kandi murisizege engano 
namarwa: kandi kiki ekindakuko'ra iwe mwana wange?  

38Esau yagambira ise ati Onyina omugisa gumu gwonka Tata? Nsabira nyowe, 
kandi nanyowe ai bambi Tata. Esau yaimukya irakalye ya'ra. 

39Isaka ise yagarukamu namugambira ati Dora, enju yawe erabaga eyoburungi 
bwensi, Kandi yorume oruruga omu iguru haiguru;  

40Na busitama yawe erakuhaga obwomezi, Kandi oraherezaga mugenzi wawe. 
Kandi kirihika obwolyejugumura. Nubwo olikunkumura ekikoligokye okuruga 
ha bikya byawe. 

41Esau yanoba Yakobo habwomugisa ise oguyamusabire: Esau yagamba omu 
mumutimagwe ati Ebiro ebyokuliri'ra isenyowe biri haihi okuhika; nubwo 
ndiita mugenzi wange Yakobo. 

42Bagambira Rebeka ebigambo bya Esau omwanawe omuzigaijo; yatuma 
okweta Yakobo omwanawe omuto, yamugambira ati Dora, mugenzi wawe Esau 
nayehumuza omu bigambo byawe natekereza okukuita. 

43Nukwo hati bunu mwana wange, hu'ra iraka lyange; imuka oyebinge Labani 
munyanya nyowe ali 

44Harani; omaleyo hamu nauwe ebiro ebitali bingi, okuhikya ekiniga kya 
mugenzi wawe obukirihwaho;  

45okuhikya okubihirwa kwa mugenzi wawe obukurihwaho namberoli, kandi 
alyebwa ekiwamukozire: nubwo ndituma okukuihayo: kiki ekirabanyitira 
inywembi izoba limu?  

46Rebeka yagambira Isaka ati Obwomezi bwange bunjwahisize habwabahara ba 
Hesi: Yakobo obwaliswera omukazi na bahara ba Hesi, abali nkabo, abahara 
bensi, obwomezi bwange bulingasira ki?  

Okubanza 28 

1Isaka yayeta Yakobo yamusabira omugisa, yamutere'ra namugambira ati 
Otaliswera omukazi omu bahara ba Babakanani. 

2Imuka, ogende Padanaramu, hali enju ya Besueri ise nyoko, oyeswe're mukazi 
oku omu bahara ba Labani nyokorumi. 

3Kandi Ruhanga Wobusobozi bwona akuhege omugisa, akukanyisege, 
akwongerehoga, nukwo ofoke ekitebe ekyamahanga;  

4kandi akuhe omugisa gwa Iburahimu, iwe nabaijukuru bawe hamu naiwe 
nukwo ogwetwe ensi eyiwagonyamuga, Ruhanga eyiyahaire Iburahimu. 

5Isaka yaraga Yakobo: yagenda Padanaramu hali Labani, omwana wa Besueri 
Omwaramu, munyanya Rebeka, nyina Yakobo na Esau. 

6Kandi Esau akarora Isaka asabire Yakobo omugisa, kandi amutumire okugenda 
Padanaramu, okweswe'rayo mukazi; kandi obuyamusabire omugisa 
amutererire nagamba ati Otaliswera mukazi mu bahara ba Kanani;  

7kandi nka Yakobo okuyahulire ise na nyina, kandi agenzire Padanaramu:  

8kandi Esau yarora abahara ba Kanani batarukuseme'ra Isaka ise;  

9Esau yagenda hali Isameri yaswera okwongera ha bakazi abakaba anyinabo, 
Maharasi omuhara wa Isameri, omwana wa Iburahimu, munyanya Nebayosi, 
okuba mukaziwe. 

10Kandi Yakobo akaruga Beeri-seba, yagenda hali Harani. 

11Yahika omu kiikaro, yagonyaho okukiisa obuire baitu izoba rikaba riguire; 
yatwara erimu ha mabale agomu kiikaro eki, yalyesagura hansi yomutwegwe, 
yabyama omu kiikaro eki okugwijagira. 

12Yarota ekiroto, kandi dora, amatembero gasimbirwe ha itaka, nensonga yago 
ehikire omu iguru; kandi dora, bamaraika ba Ruhanga nibatemba kandi 
nibasirimuka haligo. 

13Kandi dora, MUKAMA ayemerire haiguru yago, nagamba ati Ninyowe 
MUKAMA Ruhanga wa Iburahimu 'so kandi Ruhanga wa Isaka: ensi 
eyobyamireho, ndigikuha iwe nabaijukuru bawe;  

14kandi baijukuru bawe baliba nkecucu eya hansi, kandi olihika bugwaizoba, na 
buragaizoba, nobukizi obwemoso, nobwobulyo: kandi omuliwe nomubaijukuru 
bawe enganda zona ezomu nsi numwo ziriherwa omugisa. 

15Kandi dora, nyowe ndi hamu naiwe, kandi ndakulindaga horagendaga hona, 
kandi ndikuga'ra omu nsi enu; baitu tindikuleka, okuhikya obundimara okukora 
ebinkugambire. 

16Yakobo yasisimuka omu turotwe, yagamba ati Mananukwo MUKAMA ali omu 
kiikaro kinu; nanyowe mbaire ntamanyire. 

17Kandi yatina, nagamba ati Ekiikaro kinu kyokutinwa! ekiikaro kinu niyo eju ya 
Ruhanga mali mali, kandi nugwo mulyango gwiguru. 

18Yakobo yaimuka nyenkya omu rukyakya, yakwata ibale eriyayesaguire hansi 
yomutwegwe, yalisimba okuba nkenyomyo, yalisesaho amagita ha nsonga 
yalyo. 

19Kandi yaruka ekiikaro eki ibara lyakyo Beseri: baitu ibara lyorubuga likaba liri 
Luzi okubanza. 

20Yakobo yayeraga okweraga, nagamba ati Ruhanga obwaraikaraga hamu 
nanyowe, kandi obwarandindiraga omu muhanda gunu ogundukugendamu, 
kandi obwarampaga omugati gwokulya nengoye ezokujwara,  

21Nokugaruka ningaruka omu nju ya isenyowe nobusinge, nubwo MUKAMA 
aliba Ruhanga wange,  

22nibale linu erinsimbire okuba nkenyomyo: liriba enju ya Ruhanga kandi ya 
byona ebyorampaga mananukwo tindireka okukuha ekicweka kya ikumi. 

Okubanza 29 

1Yakobo yagenda orugendorwe, yaija omu nsi yabana boburugaizoba. 

2Yarora kandi dora, iziba omu iswa, kandi dora, amagana asatu agentama 
ezibyamire haihi nalyo; baitu omu iziba eri numwo bayeseraga amagana: kandi 
nibale erikaba liri ha munwa gwiziba likoto muno. 

3Nuho amagana gona gayesorolezaga: kandi bakumbyaga ibale okuliiha ha 
munwa gwiziba, bayeseraga entama, baga'rahoga ibale ha munwa gwiziba omu 
kiikaro kyalyo. 

4Yakobo yabagambira ati Bene baitu, nimuruga ha? Bagamba ngu Tuli ba Harani. 

5Yabagambira ati Mumanyire Labani omwana wa Nahora? Bagamba ngu 
Tumumanyire. 

6Yabagambira ati Aliyo ayomire? Bagamba ngu Ayomire: kandi dora, Rakeri 
omuharawe naija nentama. 

7Yagamba ati Dora, izoba terikahendekere nakasumi tikakahikire okusoroza 
ente; mwesere entama, mugende muzirise. 

8Bagamba ngu Titurukosobora okuhikya amagana gona obugarasorozebwa, 
bakumbye ibale okuliiha ha munwa gwiziba; nubwo turayesera entama. 

9Obwakaba nakigamba nabo, Rakeri yaija nentama za ise, baitu nuwe yazirisaga. 

10Kandi kyahika Yakobo obuyaboine Rakeri omuhara wa Labani nyinarumi, 
Yakobo yai'ra haihi, yakumbya ibale naliiha ha munwa gwiziba, yayesera igana 
lya Labani nyinarumi. 

11Yakobo yanywegera Rakeri, yaimukya irakalye na'ra. 

12Yakobo yagambira Rakeri okwali mwene wabu ise, kandi omwana wa Rebeka: 
yairuka, yagambira ise. 

13Kandi kyahika, Labani obuyahulire ebigambo bya Yakobo omwana wa nyina, 
yairuka okumutangi'ra, yamugwa omunda, yamunywegera, yamutahya omu 
njuye. Yagambira Labani ebigambo ebi byona. 

14Labani yamugambira ati Mazimakwo iwe oli igufa lyange, kandi omubiri 
gwange. Yaikara nauwe okwezi kumu. 

15Kandi Labani yagambira Yakobo ati Baitu oli mwene waitu, nikyo 
oramperezaga busa? Ngambira, empere yawe eriba ki?  

16Kandi Labani akaba anyina abahara babiri: ibara lyomukuru Leya, nibara 
lyomuto Rakeri. 

17Namaiso ga Leya gakaba gomere; baitu Rakeri akabali murungi kandi 
wokusemererwa. 

18Kandi Yakobo akagonza Rakeri; yagamba ati: ndikuherereza emyaka musanju 
habwa Rakeri omwana wawe omuto. 

19Labani yagamba ati Hakire mukuhe iwe okukira okumuha omusaija ondi: 
ikara nanyowe. 

20Yakobo yahereza emyaka musanju habwa Rakeri; kandi haluwe ekasisana 
nkebiro bike habwokugonza okuyamugondeze. 

21Yakobo yagambira Labani ati Mpa mukazi wange, baitu ebiro byange bihikire, 
ngende namberali. 

22Labani yasoroza abasaija bona abomu kiikaro, yacumba obugenyi. 

23Kandi kyahika omu kaikirizi yatwara Leya omuharawe yamumuletera; 
yagenda namberali. 

24Labani yahayo Ziripa omuzanawe okuba omuzana wa Leya omuharawe. 

25Kandi kyahika nyenkya, yabona nuwe Leya: kandi yagambira Labani ati Kinu 
kiki ekyonkozire? Ntakuherereze Rakeri?  

26Kandi kiki okumbiha? Labani yagamba ati Tibakora bati omu ruganda rwaitu 
okusweza omuto okubanza omuzigaijo. 

27Omale ebiro musanju ebyogu, nukwo tukuhe nauwe habwokuhereza 
okworamperezaga emyaka musanju endi. 

28Yakobo nukwo yakozire ati yamara ebirobye musanju; yamuha Rakeri 
omuharawe okumuswera. 

29Labani yaha Rakeri omuharawe omuzanawe Bira okuba omuzanawe. 

30Kandi yagenda hali Rakeri, kandi yagonza Rakeri okukira Leya, kandi 
yamuherereza emyaka musanju endi. 

31Kandi MUKAMA yarora Leya okuyanoberwe, yasumu'ra endaye: baitu Rakeri 
akabali engumba. 

32Leya yatwara enda, yazara omwana omwojo, yamuruka ibaralye Reubeni: 
baitu akagamba ati Baitu MUKAMA arolerire okubonabona kwange; baitu hati 
iba nyowe arangonza. 

33Kandi yagaruka yatwara enda, yazara omwana omwojo, yagamba ati Baitu 
MUKAMA akahu'ra ngu noberwe, nikyo amperire nomwana onu: kandi 
yamuruka ibaralye Simeoni. 



55 

 

 
Bible in Runyoro-Rutooro 

© 1964 Bible Society of Uganda. 
 

 

 

 

34Kandi yagaruka yatwara enda, yazara omwana omwojo yagamba ati Nukwo 
omurundi gunu iba nyowe araterana nanyowe, baitu muzalire abana abojo 
basatu: ibaralye nikyo lyarukirwe Levi. 

35Yagaruka yatwara enda, yazara omwana omwojo: yagamba ati omurundi gunu 
ndakugiza MUKAMA: nikyo yamurukire ibaralye Yuda: yaleka okuzara. 

Okubanza 30 

1Kandi Rakeri obuyaboine okwataza'ra Yakobo abana, Rakeri yakwatirwa ihali 
mugenziwe; yagambira Yakobo ati Mpa abana, ntafa. 

2Kandi ekiniga kya Yakobo kikamatuka hali Rakeri; yagamba ati Nyowe ndi omu 
kiikaro kya Ruhanga, ayakuimire ebyana ebyenda?  

3Yagamba ati Dora omuzana wange Bira, genda haluwe; aza're ha maju gange, 
kandi nanyowe ntuge abana omuluwe. 

4Yamuha Bira omuzanawe okuba mukaziwe: Yakobo yagenda haluwe. 

5Bira yatwara enda, yaza'ra Yakobo omwana omwojo. 

6Rakeri yagamb ati Ruhanga ancwerire omusango, kandi ahulire iraka lyange, 
kandi ampaire omwana: nikyo yarukire ibaralye Dani. 

7Bira omuzana wa Rakeri yagaruka okutwara enda, yaza'ra Yakobo omwana 
omwojo owakabiri. 

8Rakeri yagamba ati Nfukana na mugenzi wange nokufunakana kwamani 
maingi, kandi nsinguire; yamuruka ibaralye Nafutali. 

9Leya obuyaboine ngu alekere okuzara, yatwara Ziripa omuzanawe, yamuha 
Yakobo okuba mukaziwe. 

10Ziripa omuzana wa Leya yaza'ra Yakobo omwana omwojo. 

11Leya yagamba ati Mugisa! yamuruka ibaralye Gadi. 

12Ziripa omuzana wa Leya yaza'ra Yakobo omwana omwojo owakabiri. 

13Leya yagamba ati Mboine omugisa! baitu abaisiki baranyetaga owomugisa: 
yamuruka ibaralye Asere. 

14Kandi Reubeni akagenda omu biro ebyokugesa engano yarora amadudaimu 
omu musiri, yagaletera nyina Leya. Kandi Rakeri yagambira Leya ati Mpa 
nkwesengerize ha madudaimu gomwana wawe. 

15Yamugambira ati Kigambo kike onyihireho iba nyowe? Kandi nogonza 
okunyihaho amadudaimu gomwana wange? Rakeri yagamba ati Baitu arabyama 
naiwe ekiro kinu habwamadudaimu gomwana wawe. 

16Yakobo yaruga omu musiri omu kairirizi, Leya yaturuka okumutangi'ra, 
yagamba ati Kikuhikirire okuija hali nyowe, baitu mazimakwo nkuheirire 
amadudaimu gomwana wange. Yabyama nauwe ekiro eki. 

17Ruhanga yahu'ra Leya, yatwara enda, yaza'ra Yakobo omwana omwojo 
owakatano. 

18Leya yagamba ati Ruhanga ampaire empera yange, baitu nkaha iba nyowe 
omuzana wange: yamuruka ibaralye Isakara. 

19Leya yagaruka okutwara enda, yaza'ra Yakobo omwana omwojo owomukaga. 

20Leya yagamba ati Ruhanga ampaire ekisembo ekirungi ekyobugole; hati iba 
nyowe araikaraga nanyowe, baitu muzarire abana abojo mukaga; yamuruka 
ibaralye Zeburuni. 

21Kandi hanyuma yazara omwana omuisiki, yamuruka ibaralye Dina. 

22Ruhanga yaijuka Rakeri kandi Ruhanga yamuhu'ra, yamusumu'ra enda. 

23Yatwara enda, yazara omwana omwojo: yagamba ati Ruhanga anyihireho 
ensoni zange:  

24Yamuruka ibaralye Yusufu, nagamba ati MUKAMA anyongereho omwana ondi 
omwojo. 

25Kandi kyahika, Rakeri obuyazaire Yusufu, Yakobo akagambira Labani ati 
Ndagira, ngende omu kiikaro kyowaitu, kandi omu nsi yowaitu. 

26Mpa bakazi bange nabana bange abanakuhererize, ondagire: baitu omanyire 
okuhereza kwange okunakuherezaga. 

27Labani yamugambira ati Hati obundaba mboine omugisa omu maiso gawe, 
ikara hanu: baitu nyetegerize nti MUKAMA ampaire omugisa habwawe. 

28Yagamba ati Nsa'ra empera yawe, nyowe ndagikuhaga. 

29Yamugambira ati omanyire obunakuherezaga, kandi amagana gawe 
okugakaba gali nanyowe. 

30Baitu agokaba onyinago ntakaizire make, kandi gakanyire okuba maingi; 
kandi MUKAMA akuhaire omugisa nambere nahindukiraga hona: na hati 
nditunga di ebyomu nju yange nyenka?  

31Yagamba ati Ndakuha ki? Yakobo yagamba ati Tiharoho ekyorampa: 
obwolinko'ra kinu ndigaruka okulisa igana lyawe nokulirinda. 

32Ndaraba omu igana lyawe lyona hati ninyihamu yona ibamba na mpuga, na 
yona erukuiragura omu ntamba nezebitanga nezebigondo omu mbuzi nizo iraba 
empera yange. 

33Nukwo okuhiki'ra kwange kulintonganira hanyuma, obwoliija habwempera 
yange eri omu maiso gawe; yona etali kigondo rundi kitanga omu mbuzi, rundi 
etarukwiragura omu ntama, obwerizoka nanyowe eribarwa nkibirwe. 

34Labani yagamba ati Dora, mbaire ningonza kibe nkekigambo kyawe okukiri. 

35Kandi yaihamu ha kiro eki embuzi empaya ezebihuga nezebitanga nembuzi 
zona eza mabuguma ezebigondo nezebitanga, yona ekaba enyina ibara 
erirukwera; na zona ezirukwiragura omu ntama, yaziha omu mikono yabanabe:  

36yataho orugendo orwebiro bisatu hagatiye na Yakobo: Yakobo yalisa amagana 
ga Labani agasigaireho. 

37Yakobo yatwara obuti bwomulibine omubisi, nobwomusakedi 
nobwomwaramoni; yabuharaigura, yabusigamu amahuga agarukwera, 
yayoleka oburukwera obukaba buli habuti. 

38Yasimba obuti obuyasusuire omu maiso gamagana ha mato omu manywero, 
amagana nambere ganyweraga; nago obugaizire okunywa gayema. 

39Namagana gayemera omu maiso gobuti, namagana gazara ezebihuga 
nezebigondo nezebitanga. 

40Yakobo yasororamu ebyana byazo, yaroza amaiso gamagana hali egebihuga 
na hali ezirukwiragura zona omu igana lya Labani: yasororamu ezewenka, 
ataiteranize hamu nigana lya Lyabani. 

41Kandi kyahika ezamani ezomu igana obuzategere Yakobo yataga obuti omu 
maiso gigana na mato, zemere hali obuti;  

42baitu igana obulyabaga libi, tiyabutahoga, nukwo embi zabaga za Labani, 
nezamani nizo za Yakobo. 

43Kandi omusaija yasagya muno, yatunga amagana maingi, nabazana nabairu, 
negamira nenkaina. 

Okubanza 31 

1Kandi akahu'ra ebigambo byabana ba Labani nibagamba ngu Yakobo atwaire 
byona ebikaba biri bya isitwe; kandi omwebi ebikaba biri bya isitwe numwo 
yatungire ekitinisa kinu kyona. 

2Yakobo yarora amaiso ga Labani, kandi dora, gakaba gatali haluwe 
nkokubanza. 

3MUKAMA yagambira Yakobo ati Garukayo omu nsi yabaswenkuru na hali bene 
banyu; nanyowe ndaikaraga naiwe. 

4Yakobo yatuma yayeta Rakeri na Leya baije omu iswa hali iganalye, 
yabagambira ati 

5Mboine amaiso ga isinywe tigali hali nyowe nkokubanza; baitu Ruhanga owa 
isenyowe nuwe yaikaraga nanyowe. 

6Kandi mumanyire nkokunaherize isinywe namani gange gona. 

7Na isinywe yambihabiha yahindura empera yange emirundi ikumi, baitu 
Ruhanga atamuikirize okunkora kubi, . 

8Obuyagambaga ati Ezebitanga irabaga empera yawe; nubwo igana lyona 
lyazaraga ezebitanga: kandi obuyagambaga ati Ezebihuga irabaga empera yawe, 
nubwo igana lyona lyazaraga ezebihuga. 

9Nukwo Ruhanga yaihireho ati ebisoro bya isinywe, abimpaire nyowe. 

10Kandi obukyahikire ha kasumi igana akalyayemiremu, nkaimukya amaiso 
gange narora omu kiroto, kandi dora, embuzi empaya ezayemeze igana zikaba 
ziri ezebihuga, nezebitanga, nezebigondo. 

11Maraika wa Ruhanga yangambira omu kiroto ati Yakobo: nagamba nti Dora, 
nyowe. 

12Yagamba ati Imukya hati bunu amaiso gawe, kandi dora, embuzi empaya zona 
ezirukwemya igana zebihuga nezebitanga nezebigondo: baitu mboine byona 
Labani ebiyakukozire. 

13Ninyowe Ruhanga wa Beseri, nambere wasesire amagita ha nyomyo, nambere 
wayeragire okweraga hali nyowe; imuka hati, oruge omu nsi enu, ogarukeyo 
omu nsi hawazairwe. 

14Rakeri na Leya bagarukamu nibamugambira ngu Itwe tukinyina itungo rundi 
obugwetwa bwaitu omu nju ya isitwe?  

15Titurukubarwa haluwe nkabagenyi? Baitu akatugura kandi yalira kimu 
omuhendo gwaitu. 

16Baitu itungo lyona Ruhanga eriyaihire hali isitwe lyaitu neryabana baitu: 
nukwo hati Ruhanga kyona ekyakugambire, nikyo okole. 

17Yakobo yaimuka yata abanabe nabakazibe ha ngamira;  

18yatwara nauwe ebisorobye byona nitungolye lyona eriyasoroize, ebisoro 
ebyakaba atungire, ebiyasoroize Padanaramu, agende hali Isaka ise omu nsi ya 
Kanani. 

19Kandi Labani akaba agenzire okusara ebyoya byentamaze: kandi Rakeri yaiba 
terafimu ezikaba ziri za ise. 

20Yakobo yagenda omu nsita, Labani Omwaramu atamanyire, baitu 
atamugambire okwarukuiruka. 

21Nukwo yairukire ati na byona ebyakaba anyinabyo; yaimuka yayambuka 
Ekyambu; yagumya amaisoge okugenda ha rusozi rwa Gireadi. 

22Kandi bakagambira Labani ha kiro kyakasatu Yakobo okuyairukire. 

23Yatwara bagenzibe nauwe, yamuiruki'ra orugendo rwebiro musanju, 
yamuhika omu rusozi rwa Gireadi. 

24Ruhanga yaizira Labani Omwaramu omu kiroto ekyekiro, yamugambira ati 
Oyerinde oleke okugambira Yakobo nobubyakuba ebirungi nobubyakuba ebibi. 

25Labani yahika hali Yakobo. Yakobo akaba asimbire ehemaye ha rusozi: na 
Labani hamu na bagenzibe basimba ha rusozi rwa Gireadi. 

26Labani yagambira Yakobo ati Okozire ki okunyiruka omu nsita nyowe 
ntakimanyire, notwa'ra kimu abahara bange nkabanyagwa omu bulemu?  

27Kiki ekyakuirukize omu nsita, noruga hali nyowe; kunu otangambire nkurage 
nokusemererwa, nebizina, nenjogera, nenanga;  

28kunu otanyikirize okunywegera abana bange nabahara bange? Hati okozire 
ekyobudomadoma. 

29Kiri omu busobozi obwomukono gwange okukukora kubi: baitu Ruhanga owa 
'so angambire ekiro ati Oyerinde oleke okugambira Yakobo nobubyakuba 
ebirungi nobubyakuba ebibi. 

30Na hati nogonza muno okugenda, baitu osalirwe muno enju ya 'so, baitu 
okaibira ki abacwezi bange?  

31Yakobo yagarukamu nagambira Labani ati Baitu nkakutina: baitu nagamba nti 
Oleke okunyihaho abahara bawe namani. 

32Wena oworasangaho abacwezi bawe, ogu taikale mwomezi: omu maiso ga 
bagenzi baitu, okomemu ebyawe ebiri nanyowe obyetwa're. Baitu Yakobo akaba 
atamanyire Rakeri okuyaziibire. 

33Labani yataha omu hema ya Yakobo, nomu hema ya Leya nomu hema 
yabazana babiri; baitu atabisangemu. Yaruga omu hema ya Leya, yataha omu 
hema ya Rakeri. 

34Rakeri akaba atwaire terafimu, yazita omu matandiko gengamira, yaikaraho. 
Labani yakwatakwata hona omu hema, kunu atazisangemu. 

35Rakeri yagambira ise ati Mukama wange aleke okubihirwa, baitu 
tindukusobora okuimuka omu maiso gawe; baitu ndi omu maiso gawe; baitu ndi 
omungeso zabakazi. Yase'ra, baitu atalore terafimu. 



60 

 

 
Bible in Runyoro-Rutooro 

© 1964 Bible Society of Uganda. 
 

 

 

 

36Yakobo yabihirwa, yakungana na Labani: Yakobo yagarukamu yagambira 
Labani ati Okusisa kwange kuraha? ekibi kyange kiraha, iwe okunyiruki'ra 
bwango?  

37Baitu otinduire ebintu byange byona, kiraha ekyoboine omu bintu byomu nju 
yawe? Kite hanu omumaiso gabagenzi bange nabagenzi bawe batucwere 
omusango itwembi. 

38Emyaka egi amakumi abiri nkaikara naiwe; entama zawe nembuzi zawe 
ebuguma tizikatorogaga, nempaya ezomu igana lyawe tinkaziryaga. 

39Eyaitwaga ekisoro ntagirete namberoli; ninyowe nagiferwaga; wagijunanaga, 
omu mukono gwange, rundi obuyaibwaga nyamusana, rundi obuyaibwaga 
ekiro. 

40Nukwo nabaga nti, nyamusana izoba lyangwerahoga, nekiro embeho, noturo 
twamburaga omu maiso gange. 

41Emyaka egi amakumi abiri nkaikara omu nju yawe; nakuherezaga emyaka 
ikumi nena habwabahara bawe babiri, nemyaka mukaga habwigana lyawe 
naiwe wahinduraga empera yange emirundi ikumi. 

42Kuba Ruhanga wa isenyowe, Ruhanga wa Iburahimu, kandi Okutinisa kwa 
Isaka ataraikaire nanyowe, hati bunu mazimakwo wakumbingire busa. Ruhanga 
aboine okubonabonesebwa kwange nemirimo eyemikono yange, kandi 
yakuhana ekiro. 

43Labani yagarukamu yagambira Yakobo ati Abaisiki bahara bange, nabana 
bana bange, namagana magana gange, na byona ebyorukurora byange, hati 
bunu ndasobora okubakora ki abahara bange banu, rundi abana babu 
ababazaire. 

44Kandi hati bunu turagane ekiragano nyowe naiwe; kiikalege kaiso hali nyowe 
naiwe. 

45Yakobo yakwata ibale, yalisimba okuba nkenyomyo. 

46Yakobo yagambira bene babu ati Musoroze amabale, basoroza amabale, 
bagatuma omutumo: balira haihi nomutumo. 

47Labani yaguruka ibara Yegarasahadusa: baitu Yakobo yaguruka Galeedi. 

48Labani yagamba nti Omutumo gunu kaiso hali nyowe naiwe hati. Nikyo ibara 
lyagwo lyayetirwe Galeedi:  

49kandi Mizipa, baitu akagamba ati MUKAMA arolege hagati yange naiwe, 
obutuliba tutakibonangana. 

50Obwolibonabonesa abahara bange, kandi obwoliswera abakazi abandi hamu 
nabahara bange, tihaloho muntu halitwe, dora, Ruhanga nuwe kaiso hagati 
yange naiwe. 

51Labani yagambira Yakobo ati Dora, omutumo gunu, kandi dora, enyomyo enu, 
eyinsimbire hagati yange naiwe. 

52Omutumo gunu guikalege kaiso, nenyomyo ikalege kaiso, ngu nyowe 
tindihingura ha mutumo gunu okugenda namberoli, kandi ngu iwe torihingura 
ha mutumo gunu nenyomyo emu okuija namberendi, okunkora kubi. 

53Ruhanga wa Iburahimu, Ruhanga wa Nahora, Ruhanga wa isebo, aramule 
hagati yaitu. Yakobo yarahira Okutinisa kwa Isaka ise. 

54Yakobo yasa'ra ekyonzira ha rusozi, yayeta bene babu okulya ebyokulya: balya 
ebyokulya baikara ha rusozi okukiisa obuire. 

55Kandi nyenkya omu rukyakya Labani yaimuka, yangwegera abanabe 
nabaharabe; yabasabira omugisa, Labani yagenda yagarukayo omu kiikarokye. 

Okubanza 32 

1Yakobo yayegendera bamairaika ba Ruhanga bamuitirana. 

2Yakobo obuyababoine yagamba ati Linu niryo ihe lya Ruhanga: yaruka ekiikaro 
eki ibara lyakyo Mahanaimu. 

3Yakobo yatuma abakwenda okumwebembera bagenda hali Esau mugenziwe 
omu nsi ya Seyiri, obwe're bwa Edomu. 

4Yabaragira ati Nukwo muligambira mukama wange Esau muti; Nukwo 
arukugamba ati omuiru wawe Yakobo ati Naikaraga na Labani, nkaikarayo 
okuhikya hati:  

5kandi nyina ente, nenkaina, namagana, nabairu, nabazana: kandi ntumire 
okugambira mukana wange, mbone embabazi omu maiso gawe. 

6Abakwenda bakagaruka hali Yakobo, nibagamba ngu Tukahika hali mugenzi 
wawe Esau, kandi naija okukutangi'ra nabasaija bikumi bina hamu nauwe. 

7Nubwo Yakobo yatina muno, yatuntura: yabaganizamu abantu abakaba bali 
hamu nauwe, namagana, nente, nengamira, ebihanda bibiri. 

8Yagamba ati Esau obwalibandiza ha kihanda ekimu nakitema, nubwo ekihanda 
ekirisigaraho kiriiruka. 

9Yakobo yagamba ati Ai Ruhanga wa isenyowe Iburahimu, kandi Ruhanga wa 
isenyowe Isaka, ai MUKAMA, ayangambire oti Garukayo omu nsi yowanyu, 
kandi hali bene banyu, nanyowe ndakukoraga kurungi:  

10tinsemerire na kake okuhabwa ha kuganyira kwawe kwona, namananu gawe 
gona, ebiwakoraga omuiru wawe; baitu nkambuka ekyambu kinu Yorudani 
nyina omuigo gwonka: kandi hati nfokere ebihanda bibiri. 

11Nkwesengerize onkize omu mukono gwa mugenzi wange, omu mukono gwa 
Esau, baitu nimutina, aleke okuija okunyita, nyina hamu nabanabe. 

12Naiwe okagamba oti mananukwo ndikukora kurungi, kandi ndaforaga 
abaijukuru bawe nkomusenyi ogwomu nyanja, ogutarukubarwa obwingi. 

13Kandi yararaho ekiro eki, yaiha hali ebi ebyakaba anyinabyo okuba ekisembo 
kya Esau mugenziwe;  

14embuzi ebuguma bikumi bibiri, nempaya amakumi abiri, entama 

15ebuguma bikumi bibiri, nempaya amakumi abiri, engamira ezirukukamwa 
amakumi asatu nobwana bwazo, ente ezigija amakumi ana nenimi ikumi 
enkaina ebuguma amakumi abiri nobwana bwazo ikumi. 

16Yabita omu mikono yabairube, igana lyona habwalyo lyonka, yagambira 
abairube ati Munyebembere mwambuke, muteho omwanya 

17hagati yamagana namagana. Yaragira omwebembezi, nagamba ati Esau 
mugenzi wange obwarakuitirana nakukaguza nagamba ati Oli woha? kandi ati 
Nogenda ha? nebi ebiri omu maiso gawe byoha?  

18Nubwo oragamba oti Byomuiru wawe Yakobo, nikyo kisembo ekitwekirwe 
mukama wange Esau: kandi dora, nauwe ali enyuma yaitu. 

19Kandi yaragira nowakabiri, nowakasatu, na bona abarukufunya amagana, 
nagamba ati Nukwo muragambira Esau obumuramubona;  

20kandi muragamba muti Kandi dora, omuiru wawe Yakobo ali enyuma yaitu. 
Baitu akagamba ati Ndamuculeza nekisembo ekinyebembire, hanyuma ndarora 
amaiso, rundi aranyikiriza. 

21Nukwo ekisembo kyamwebembera nikyambuka: nauwe wenka yarara ekiro 
eki nekitebe. 

22Yaimuka ekiro eki, yatwara bakazibe babiri nabazanabe babiri, nabanabe 
ikumi nomu, yayambukira omu lyambukiro lya Yaboki. 

23Yabatwara yabambura akambu, yayambura byona ebyakaba anyinabyo. 

24Yakobo yasigarayo wenka; kandi omusaija yafukana nauwe okuhikya emamba 
obuyasazire. 

25Kandi obuyaboine tamunage, yakora ha nfumbiye; nenfumbi ya Yakobo 
yayehinya, akaba nafukana nauwe. 

26Yagamba ati Ndeka ngende, baitu emamba esazire. Yagamba ati Tinkuleke, 
rundi ompaire omugisa. 

27Yamugambira ati Ibara lyawe niwoha? Yagamba ati ninyowe Yakobo. 

28Yagamba ati Ibara lyawe terikyayetwa Yakobo, baitu Isareri: baitu ohakaine 
na Ruhanga, kandi nabantu, kandi osinguire. 

29Yakobo yamukaguza nagamba ati nkwesengerize ongambire ibara lyawe. 
Yagamba ati Kiki ekyonkagulirize ibara lyange? Yamuhereza oku omugisa. 

30Yakobo yaruka ekiikaro ibara lyakyo Penieri: nagamba ati Baitu mbonangaine 
na Ruhanga namaiso, nobwomezi bwange bukizire. 

31Izoba lyamuturukiraho obuyayambukire Penueri. yacumbagira ekiberokye. 

32Nikyo abana ba Isareri balekire okulya ekinywa ekyekibero ekiri omu nfumbi, 
nokuhikya hati: baitu akakora ha nfumbi ya Yakobo omu kinywa kyekibero. 

Okubanza 33 

1Kandi Yakobo akaimukya amaisoge, yarora, kandi dora, Esau yaija nabasaija 
bikumi bina hamu nauwe. Kandi yabagabira Leya na Rakeri nabazana babiri 
abana. 

2Yata abazana nabana babu omu maiso, yabakurasa Leya nabanabe, na Rakeri 
na Yusufu yabahondezeho enyuma. 

3Nauwe wenka yabebembera omu maiso gabu, yainama hansi emirundi 
musanju, okuhikya obubairire haihi megenziwe. 

4Esau yairuka okumutangi'ra yamukwata omu ngaro, yamugwa omunda, 
yamunywegera: ba'ra amaizi. 

5Yaimukya amaisoge, yarora abakazi nabana; Yagamba ati Banu boha abali 
naiwe? yagamba ati Abo nibo bana Ruhanga abayahaire omuiru wawe 
obwembabazize. 

6Abazana bai'ra haihi bo nabana babu, bainama,  

7Kandi na Leya nabanabe baija haihi bainama: kandi hanyuma Yusufu na Rakeri 
nabo bainama. 

8Yagamba ati Ekitebe eki kyona ekinyitiraine, amakuru gakyo ki? Yagamba ati 
Okuhabwa embabazi omu maiso ga mukama wange. 

9Esau yagamba ati Ebinyina nibi'mara; mugenzi wange ebyonyina bikale byawe. 

10Yakobo yagamba ati Nangwa, nkwesengerize, hati obundaba mboine 
embabazi omu maiso gawe, ikiriza ekisembo kyange omu mikono yange: baitu 

mboine amaiso gawe nkomuntu obwabona amaiso ga Ruhanga, kandi iwe 
onsemererirwe. 

11Twara, nkwesengerize, ekisembo kyange ekinkuletire, baitu Ruhanga ankolire 
ebyembabazi, kandi ebinyina nibi'mara. Yamuhambiriza, yakitwara. 

12Yagamba ati Tukwate omuhanda, tugende, nanyowe ndakwebembera. 

13Yamugambira ati Mukama wange amanyire abana tibanyina amani, kandi 
entama nente ezinyinazo nizonkya: kandi obubalizanguhya muno ekiro kimu, 
amagana gona galifa. 

14Nkwesengerize, mukama wange ahinguzeho omu maiso gomuirwe nyowe 
ndaija mpora, nkokugenda kwebisoro ebiri omu maiso gange okukuli, kandi 
nkokugenda okwabana okukuli, okuhikya obundihika Seyiri hali mukama 
wange. 

15Esau yagamba ati Kankusigire hati abantu abamu abali nanyowe. Yagamba ati 
Busaho kigambo: kandole embabazi omu maiso ga mukama wange. 

16Nubwo Esau yagarukayo ha kiro eki, yagenda Seyiri. 

17Yakobo yagenda Sukosi, yayeyombekera enju, yaziti'ra ebisoro engo: nikyo 
ibara lyekiikaro eki lyayetirwe Sukosi. 

18Yakobo yahika nobusinge omu ruguba rwa Sekemu, oruli omu nsi ya Kanani; 
obuyarugire Padanaramu, yatema orukande omu maiso gorubuga. 

19Yagura ekibanja hayasimbire ehemaye, omu mukono gwabana ba Hamora, ise 
Sekemu, nebicweka byefeza kikumi. 

20Yayombekayo ekyoto, yakiruka ibara lyakyo Ererohe-isareri. 

Okubanza 34 

1Kandi Dina, omuhara wa Leya, ouyazalire Yakobo, akaturuka okurora abaisiki 
abomu nsi. 

2Sekemu mutabani wa Hamora Omuhiti omukuru wensi yamurora, yamutwara, 
yabyama nauwe, yamuswaza. 

3Nomutimagwe gwaterana na Dina omuhara wa Yakobo, yagonza omuisiki 
yagambira omuisiki nembabazi. 

4Sekemu yagambira Hamora ise ati Nswere'ra omuisiki ogu. 

5Kandi Yakobo yahu'ra okuyasasire Dina omuharawe; na batabanibe bakaba 
bali nente omu iswa: kandi Yakobo yaculera okuhikya obubaizire. 

6Hamora ise Sekemu yaija hali Yakobo okuhanura nauwe. 

7Batabani ba Yakobo bataha barugire omu iswa obubakihulire. Kandi abasaija 
bakasalirwa, habihirwa muno, baitu akarora ekyomuziro omu Isareri 
obuyabyamire nomuhara wa Yakobo; ekitahikirire okukorwa. 

8Hamora yahanura nabo nagamba ati Omutima gwomwana wange Sekemu 
nugwegomba omuhara wanyu: mbesengerize mumuhe omuswere. 

9Kandi tumuswe'rane hamu; inywe mutuhe abahara banyu, naitwe tubahe 
abahara baitu. 

10Kandi muraikaraga naitwe: nensi erabaga omu maiso ganyu; muikalemu, 
musubulemuga, mutungiremuga ebintu omu nsi. 

11Sekemu yagambira ise omuisiki nabanyanya ati Kantunge embabazi omu 
maiso ganyu, kandi ekimurancwera kyona ndibaha. 

12Ebyokujuka nebisembo byona ebimuransaba nambere biriingana hona 
ndibaha: baitu mumpe omuisiki muswere. 

13Batabani ba Yakobo bagarukamu Sekemu na Hamora ise nobugobya 
nibagamba, baitu akasisa Dina munyanya bo,  

14babagambira ngu Titurukusobora okukora kinu, okuha munyanya itwe hali 
omuntu atasazirwe; baitu eki kyakubaire kyensoni hali itwe:  

15ha kiragano kinu kyonka turaikiriza inywe: obumuraikiriza okuba nkaitwe, 
omusaija wena 

16omulinywe asarwe, nubwo tulibaha abaisiki banyu, kandi turaikaraga 
nainywe, kandi tulifoka ihanga limi. 

17Baitu obumutalituhu'ra okusarwa; nubwo tulitwara omuhara waitu tuligenda. 

18Ebigambo byabu byaseme'ra Hamora na Sekemu mutabani wa Hamora. 

19Omusigazi ataikaleho kukora eki, baitu yasemererwa omuhara wa Yakobo: 
kandi akabanyina ekitinisa okukira enju yona eya ise. 

20Kandi Hamora na Sekemu mutabaniwe baija hali irembo lyorubuga rwabu, 
bahanura nabasaija bomu rubuga rwabu,  

21nibagamba ngu Abasaija abo nibaikara nobusinge naitwe; baikalege omu nsi, 
basubulege naitwe, baitu dora, ensi egalilire, eribamara; itwe tuswerege 
abahara babu, kandi tubahege abaharabaitu. 

22Kimu kyonka abasaija baliikiriza itwe okuikara naitwe, okufoka ihanga limu, 
habwekigambo kinu ekyekiragano, omusaija wena omulitwe obwalisarwa, 
nkabo okubasazirwe. 

23Ente zabu nebintu byabu nebisoro byabu byona tibiriba byaitu? baitu 
tubaikirize kwonka nabo baraikaraga naitwe. 

24Kandi bona abarugire ha irembo eryorubugarwe bakahu'ra Hamora na 
Sekemu mutabaniwe; nomusaija wena yasarwa, bona abarugire ha irembo 
eryorubugarwe. 

25Kandi kyahika ha kiro kyakasatu obubasasire, abana ba Yakobo ababiri, 
Simeoni na Levi banyanya Dina, batwara bombi busitama zabu, bagwera 
orubuga bakaba batamanyire baita abasaija bona. 

26Baita Hamora na na Sekemu mutabaniwe na busitama, baiha Dina omu nju ya 
Sekemu, bagenda. 

27Batabani ba Yakobo bakasanga ababaisire, banyaga orubuga, baitu bakasisa 
munyanyabo. 

28Batwara entama zabu, nente zabu, nenkaina zabu, na byona ebikaba biri omu 
rubuga, na byona ebikaba biri omu musiri;  

29nitungo lyabu lyona, nabana babu bona abato nabakazi babu, babanyaga 
bababoha, byona mali ebikaba biri omu nju. 

30Yakobo yagambira Simeaoni na Levi ati Muntuntuze, munugisize omu bantu 
abensi, omu Bakanani nomu Baperizi: kandi nyowe, baitu omuhendo gwaitu 
muke, balyesoroza bona hali nyowe okuntema; kandi ndihwerekerezebwa, 
nyowe nenje yange. 

31Bagamba ngu Akakora kurungi okugira munyanya itwe nkomukazi-musihani?  

Okubanza 35 

1RUHANGA yagambira Yakobo ati Imuka, otembe Beseri, oikaleyo: oyombeke 
oku ekyoto hali Ruhanga, ayakubonekire obuwairukire omu maiso ga Esau 
mugenzi wawe. 

2Yakobo yagambira abomu njuye, nabo bona abakaba bali nauwe, ati Muiheho 
abacwezi abandi abali omulinywe, mweyeze muhingise ebyokujwara byanyu:  

3tuimuke tutembe Beseri, kandi ndyombeka oku ekyoto hali Ruhanga, 
ayangarukiremu ha kiro kyokuganya kwange, yaikaraga nanyowe omu 
muhanda ogunagendiremu. 

4Baha Yakobo abacwezi bona abakaba bali omu mikono yabu, nempeta ezikaba 
ziri omu matu gabu, Yakobo yabisereka hansi yomuhomozi ogukaba gli Sekemu. 

5Bagenda okutina kwingi kwagwa ha mbuga ezabahe'raine, kunu batakuratire 
abana ba Yakobo. 

6Yakobo yahika Luzi, eri omu nsi ya Kanaani (niyo Beseeri) uwe nabantu bona 
abakaba bali nauwe. 

7Yayombeka oku ekyoto, yayeta ekiikaro eki Eri-beseri: baitu nuho Ruhanga 
yamusukulire, obuyairukire omu maiso ga mugenziwe. 

8Kandi Debora, omulezi wa Rebeka yafa, yazikwa ifo ya Beseri hansi 
yomuhomozi; baguruka ibara Aroni-bakusi. 

9Ruhanga yagaruka okubonekera Yakobo, obuyarugire Padanaramu, yamuha 
omugisa. 

10Ruhanga yamugambira ati Ibara lyawe niwe Yakobo: tokyayetwa Yakobo 
baitu Isareri niryo lirabaga ibara lyawe: yamuruka ibaralye Isareri. 

11Ruhanga yamugambira ati Ninyowe Ruhanga Wobusobozi bwona: okanyege 
ozalege; ihanga kandi ekitebe kyamahanga biriruga omuliwe; nabakama 
baliruga omu nda yawe;  

12kandi ensi eyinahaire Iburahimu na Isaka, ndigikuha iwe, nabaijukuru bawe 
hanyuma yawe ndibaha ensi. 

13Ruhanga yamurugaho omu kiikaro kayagambire nauwe. 

14Yakobo yasimba enyomyo omu kiikaro hayagambire nauwe, enyomyo 
eyamabale: yagisesaho ekihongwa ekyokunywa, yagisesaho amagita. 

15Yakobo yaruka ekiikaro Ruhanga hayagambire nauwe ibara lyakyo Beseri. 

16Baruga Beseri nibagenda; hakaba hakiroho omwanya okuhika Eferesi: Rakeri 
yakwatwa yarumwa muno okuzara. 

17Kandi kyahika obuyarumirwe muno omusehenyi yamugambira ati Otatina, 
baitu hati bunu orazara omwana omwojo ondi. 

18Kandi kyahika obwomezibwe obubukaba nubugenda, (baitu akafa) yamuruka 
ibaralye Benoni: Baitu ise yamuruka Benyamini. 

19Rakeri yafa, bamuzika omu muhanda ogurukugenda Eferasi (niyo 
Beterehemu). 

20Yakobo yasimba enyomyo yekiturokye: egi niyo Nyomyo yekituro kya Rakeri 
nokuhikya hati. 

21Isareri yaimukya orugendo, yasimba ehemaye ahinguire orukomero orwa 
Edere. 

22Kandi kyahika Isareri obuyaikaraga omu nsi egi, Reubeni yagenda yabyama na 
Biriha omuzana wa ise: Isareri yakihu'ra. Lero batabani ba Yakobo bakaba bali 
ikumi nababiri:  

23abana ba Leya; Reubeni, omuzigaijo wa Yakobo, na Simeoni, na Levi na Yuda, 
na 

24Isakara, na Zeburuni; abana ba Rakeri; Yusuf na Benyamini:  

25nabana ba Biriha, muzana wa Rakeri; Dani na Nafutali 

26nabana ba Ziripa, omuzana wa Leya; Gadi na Asere: abo nibo batabani ba 
Yakobo ababamuzaliire Padanaramu. 

27Yakobo yaija hali Isaka ise Mamire omu Kiryasi-araba (niyo Heburoni) 
Iburahimu na Isaka nambere baikaraga. 

28Kandi ebiro bya Isaka bikaba biri emyaka kikumi mu kinana. 

29Isaka yahayo obwomezi, yafa, yatwarwa hali abantube, omugurusi, ahikize 
ebiro bingi: Esau na Yakobo batabanibe bamuzika. 

Okubanza 36 

1KUNU nukwo kuzara kwa Esau (nuwe Edomu). Esau 

2akaswera abahara ba Kanani: Ada omuhara wa Eroni Omuhiti, na Oholibama, 
omuhara wa Ana, omwana wa 

3Zibeoni Omuhivi, na Basemasi omuhara wa Isameri, munyanya Nebayosi. 

4Ada akaza'ra Esau Erifazi; na Basemasi 

5yazara Ruweri; na Ohalibama yazara Yusi, na Yaramu, na Kora, nibo batabani 
ba Esau abayazaire omu nsi ya Kanani. 

6Esau yatwara bakazibe, nabatabanibe, nabaharabe, nabantu bona abenjuye, 
nenteze, nebisorobye byona, nebintubye byona ebiyatungire omu nsi ya Kanani 
yagenda omu nsi endi hara na mugenziwe Yakobo. 

7Baitu habwebintu byabu ebingi batasobole okuikara hamu nensi eyibaikaremu 
etabaso bole habwente zabu. 

8Esau yaikara mu rusozi Seyiri: Esau nuwe Edomu. 

9Kandi kunu nukwo kuzara kwa Esau, ise nkuru Abedomu abomu rusozi 

10Seyiri ganu nigo mabara gabatabani ba Esau; Erifazi mutabani wa Ada, mukazi 
Esau, ruweri mubatani wa Basemasi, mukazi wa Esau 

11Na batabani ba Erifazi, Temani Omara, Zefo na Gatamu na Kenazi. 

12Kandi Timuna akabali muzana wa Erifazi mutabani wa Esau; yaza’ra Erifazi 
Amaleki: nibo bana ba Ada mukazi wa Esau. 

13Nabatabani ba Ruweri mbanu’ Nahasi na Zera, Sama na Miza nibo bana ba 
Batamasi mukazi wa Esua. 

14Kandi batabani ba Oholibama, omuhara wa Ana omwana wa Zibeoni mukazi 
wa Esau mbanu yaza’ra Esua yusi na Yaramu, na Kora. 

15Abana ba Esau abalire obunyoro mabnu abana ba Erifazi omuzigaijo wa Esau 
omunyoro Temani, omunyoro Omara omunyoro Zefo, omunyoro 

16Kenazi, omunyoro Kora, omunyoro Gatamu, Omunyoro Amaleki, nibo banyoro 
abazirwe Erifazi omu nsi ya Edomu kandi nibo bana ba Ada. 

17Kandi bana ba Ruweri mutabani wa Esau mbanu omunyoro Nahasi, omunyoro 
Zera, , omunyoro Sama, omunyoro Miza nibo banyoro abazairwe Ruweri omu 
nsi ya Edomu kandi nibo bana ba Basemasi mukazi wa Esau. 

18Kandi abana ba Oholibama mukazi wa Esau, mbanu omnyoro Yusi, omunyoro 
Yaramu, omunyoro Kora, nibo banyoro abazairwe Oholibama omuhara wa Ana 
mukazi wa Esau. 

19Nibo bana ba Esau, kandi nibo banyoro babu: ogunuwe Edomu. 

20Abana ba Seyiri omuholi abaikaraga omu nsi mbanu Lotani, na Sobali na 
Zibeoni 

21na Ana, na Disoni, na Ezere, na Disani: abo nibo banyoro barugire omu Baholi, 
abana ba Seyiri, omu nsi ya Edomu 

22Nabana ba Lotani, mbanu Holi na Hemamu na munya nya Lotani nuwe 
Temuna. 

23Kansi abana ba Sobali mbanu Alivani, na Manahasi na Ebali Sefo na Onamu. 

24Kandi abana ba Zibeoni mbanu Aya na Ana: Ana nuwogu ayaboine ensoro 
ezamaizi agarukwokya omu irungu obwakaba nalisa enkaina eza Zibeoni ise. 

25Kandi abana ba Ana mbanu’ Disoni na Oholibama omuhara wa Ana. 

26Kandi abana ba Disoni mabnu Hemudani na Esibani na Isirani na Kerani. 

27Kandi abana ba Ezere mbanu’ Birihani na Zaavani na Akani. 

28Abana ba Disani mbanu Uzi na Arani 

29Abanyoro abarugire omu Baholi mabnu omunyoro Lotani, omunyoro Sobali, 
Omunyoro Zibeoni, omunyoro Ana,  

30omunyoro Disoni, omunyoro Ezere, omunyoro Disani, nibo banyoro abarugire 
omu Baholi, nkabanyoro babu okubakaba bali omu nsi ya Seyiri. 

31kandi banu nibo bakama abalemere omu nsi ya Edomu omukama wena 
atakalemaga omu bana ba Isareri. 

32Kandi Bera mutabani wa Beora akalema omu Edomu, ibara ilyoru 

33Bera yafa, Yobabu mutabani wa Zera owomu Bozira yalay obukama omu 
kiikarokye. 

34Yobabu yaga, Husamu owensi ya Batemani yalya obukama omubugarwe 
nurwo Dinihaba kiikarokye. 

35Husamu yafa, Hadadi mutababni wa Bedadi, ayatemere Midiani omu kisaka 
kya Moabu yalya obukama omu kiikaokye: ibara lyorubugarwe nurwo Avisi 

36Hadadi yafa, Sajura owa Masireka yalya obukama omu kiikarokye. 

37Samura yafa, Sahuli owa Rehobosi ehe’raine Nekyambu, yalya obukama omu 
kiikarokye. 

38Sahuli yafa, Baali hanani mutabani wa Akibora yalya obu 

39kama omu kiikorokye. Baali -hanani, mutabani wa Akibora yafa. Hadara yalya 
obukama omu kiikarokye ibara lyorubugarwe nurwo pau; na mukaziwe 
ibaralye nuwe Mehetaberi, omuhara wa Mairedi omuhara wa Mezahabu. 

40Namabara agabanyoro abarugire omu Esau, nkenganda zabu okuzikaba ziri 
nebiikaro byabu; namabara gabu okubiri nganu omunyoror Timuna omunyoro 
Aliva omunyoro, Yesezi 

41omunyoro Oholibama, omunyoro Era, omunyoro Pinoni 

42omunyoro Kenazi, omunyoro Temani omunyoro Mibuzaea 

43omunyoro Magidyeri, omunyoro Iramu, nibo banyoro ba Edomu, 
nkokubaikaraga omu nsi yobutaka bwabu. Ogu nuwe Esau isenkuru Abedomu. 

Okubanza 37 

1Yakobo yaikaraga omu nsi ise hayagonyaga, omu nsi 

2ya Kanani, . Kunu nukwo kuzara kwa Yakobo. Yusufu obwakaba ahikize emyaka 
ikumu na musanju, akaba nalisa igana hamu nabagenzibe kandi akabali mwojo 
hamu nabana ba Biriha, nabana ba Ziripa bakazi ba ise: Yusufu yagambiraga 
isebo ebigambo byabu 

3ebibi. Kandi Isareri akagonza Yusufu okukira abanabe bona baitu nuwe mwana 
wobugurusibwe, kandi akamukoleza ekanzu 

4eyemiringo nyingi. Bagenzibe bakarora isebo okuyamugondeze okukira 
bagenzibe bona; bamunoba kunu batasobole okugamba nauwe ebyo businge. 

5Kandi Yusufu akarota ekiroto, yakiroto’ra bagenzibe bayeyongera okumunoba 

6Yabagambira ati Muhu’re mbesengerize ekiroto kinu eki ndosire baitu dora,  

7tukaba ntuboha ebiba omu musiri Kandi dora, ekiba kyange kyaimuka 
kyayeme’ra kandi dora ebiba byanyiu byaija byakyehinguliriza, byainamira 
ekibakynage. 

8Bagenzibe bamugambira ngu Okulema olitulemaiwe? Rundi okutwara 
olitutwara iwe bayeyongera okumunoba habwebirotobye na ha 
bwebigambobye. 

9Yagaruka yarota ekiroto ekindi. yakiroto’ra bagenzibe nagamba ati Dora, 
ndosure ekiroto ekindi kandi dora izoba nokwezi nenyunyuzi ikumi nemu 
byanyinamira. 

10Kandi yakigambira ise nabagenzibe ise yamuhana yamugambira ati kiroto 
kikumi ekyorosire? nyowe na nyoko nabagenzi bawe okuija tuliija 

11okukuinamira hansi bagenzibe bamukwatirwa ihali baitu ise yaijuka 
ekigambo eki. 

12Kandi bagenzibe bakagenda okulisa igana lya isebo Sekemu. 

13Isareri yagambira Yusufu ati Bagenzibawe tibarukulisa igana Sekemu ija 
nkutume namberebali, Yamugambira ati Dora, nyowe. 

14Yamugambira ati Genda hati, orole bagenzi bawe baliyo kurungi, rundi igana 
liriyo kurungi; nukwo oraguke ongambire. Nukwo yamutuma okuruga omu 
kihanga kya Heburoni, kandi yahika Sekemu 

15Omusaija yamubona, kandi dora, akaba ahabire omu bwe’re: omusaija 
yamukaguza 

16ati Nose’ra ki? Yagamba ati Ninse’ra bagenzi bange: ngambira, nkwesengerize, 
habaru kulisiza igana. 

17Omusaija yagamba ati Bakagenda: baitu nkabahu’ra nibagamba ngu Tugende 
Dosani. Yusufu yahondera bagenzibe, yabasanga Dosani. 

18Bamuleba akiri hara, akaba atakabairire haihi, bamugambirana okumuita. 

19Bagambirangana ngu Dora, mukama webiroto ngugwo. 

20Nukwo muije tumuite, tumunage omu kimu ha bina, kandi tuligamba tuti 
Enyamaiswa embi emulire: nukwo tulirora ebirotobye okubiriba. 

21Reubeni yahu’ra ebi, yamukiza omu mukono gwabu; yagamba ati tuleke 
okumuitira kimu. 

22Reubeni yabagambira ati Mutasesa esagama; mumunage omukina kimu ekiri 
omu irungu, baitu mutamutaho omukono: nukwo amukize omu mukono gwabu, 
okumuga’ra hali ise. 

23Kandi kyahika, Yusufu obuyahikire hali bagenzibe, bajura Yusufu ekanzuye, 
ekanzu eyemiringo nyingi, eyakaba ajwaire;  

24bamutwara, bamunaga omu kina: kandi ekina kikaba kyomere, hatarumu 
amaizi. 

25Baikara okulya ebyokulya: kandi baimukya amaiso gabu, barora, kandi dora, 
ekitebe Kyabaisameri nibagenda barugire Gireadi, banyina engamira zetwekere 
ebirukuboya, nomubazi, nemigaju, nibabitwara okusirimuka Misiri. 

26Yuda yagambira bagenzibe ati Kiritugasira ki okuita mugenzi waitu, 
nokusereka esagamaye?  

27Leka tumuguze Abaisameri, kunu omukono gwaitu gutamubaho; baitu 
mugenzi waitu, nugwo mubiri gwaitu. Bagenzibe bamuhu’ra. 

28Kandi hakahinguraho Abamidiani abaguzi; bacunda Yusufu okumuiha omu 
kina, baguza Yusufu Abaisameri ebicweka byefeza amakumi abiri. Kandi 
batwara 

29Yusufu Misiri. Reubeni yagarukayo hali ekina; kandi dora, Yusufu akaba atali 
omu kina; yatemura engoyeze. 

30Yagarukayo hali bagenzibe, yagamba ati Omwana tliyo; nanyowe 

31ndagenda nkaha? Batwara ekanzu ya Yusufu, baita embuzi empaya, baibika 
ekanzu 

32omu sagama; batweka ekanzu eyemiringo nyingi, bagireterea isebo; bagamba 
ngu Tukarora enu: hati oyetegereze, rundi niyo ekanzu yamwana wawe nandiki 
teriyo. 

33Yagimanyi’ra, yagamba ati Niyo kanzu yomwana wange; enyamaiswa embi 
ekamulya; mazimakwo Yusufu akatagurwatagurwa. 

34Yakobo yatemura engoyeze, yayetega ebitengo omu nda, yagaraga’ra 
omwananwe ebiro 

35bingi. Batabanibe bona nabaharabe bona baimuka okumuhumuza; baitu 
yayanga okuhumuzibwa; yagamba ati Baitu ndisirimuka okuzimu hali mwana 
wnage nind’ra. 

36Ise akamuliri’ra amaizi. Kandi abamidiani bakamuguza potifa omu Misiri, 
akabali omutongole wa Faraho, omukuru wabamogora. 

Okubanza 38 

1Kandi kyahika omu biro ebi, Yuda akaruga omu bagenzi be yasirimuka yataha 
omu nju yomuntu Omwaduramu, ibara lye Hira. 

2Yuda yabonayo omukazi omuhara Womukanani, ibaralye Suha; yamutwara 
yagenda namberali. 

3Yatwara enda, yazara omwana omwojo; yamuruka ibaralye Ere. 

4Yagaruka okutwara enda, yazara omwana omwojo; yamuruka ibaralye Onani. 

5Kandi yagaruka yazara omwana omwojo, yamurka ibaralye Sera: kandi akabali 
Kezibu obuyamuzaire Yuda yaswere'ra ere omuzigaijowe o omukazi ibaralye 
Tamara. 

6Yuda yaswere'ra Ere, omuzigaijowe omukazi, ibaralye Tamara. 

7Ere, omuzigaijo wa Yuda akabali mubi omu maiso ga MUKAMA; MUKAMA 
yamuita. 

8Yuda yagambira onani ati Genda hali mujkazi wa mugenzi wawe, omukole 
nkokukihikirire mugenzi wawe iaba oza’re mugenziwe abana. 

9ononai yamanya oruzaro tiruliba rwe, kandi kyahika obuyagenzire hali mukazi 
wa mugenziwe yagasesa hansi, aleke okuza’ra mugenziweabana 

10Ekigambo ekiyakazire kikaba kiri kibi omu maiso ga MUKAMA yamuita. 

11Yuda yagambira Tamara, mukomwanawe ati oikalege maufakati omunju ya so, 
okuhikya Sera owmana wange obwalikura baitu akagamba ati Nogu aleke okufa 
nkabagenzibe. Tamara yagenda yaikara omu nju ya ise. 

12Kandi ebiro obubyahinguireho, omuhara wa Suha mukazi wa Yuda yafa Yuda 
obuyamazire okuturuka orufu yatemba hali abasaijabe abarukusara ebyoya 
byetama, hali abasaijabe abarukusara ebyoya byentama uwe nenganjaniye Hira 
omwanduramu. 

13Kandi bagambira Tamara ngu Dora, sozara natemba Timuna okusara ebyoya 
byentamaze. 

14Kandi yajura ebyorujwara ebyobufakatibwe, yayesweke’ra orugoyerwe ha 
mutwe, yarwehumbikira, yaika’ra omu irembo bya enaimu eriro ha muhanda 
okugenda Timuna baitu akarora Sera amazire okukura, kandi batamumuhe 
okumuswera. 

15Yuda obuyamuboine yamutekereza okuba malini baitu akaba aswekerive 
amaisoge. 

16Yakubutuka namberali ha muhanda, yagamba ati Dorta nu nkwesengerize 
nyije namberoli baitu atamanye nuwe mukomwanawe. Yagamba ati orapa ki 
obworaija 

17namberendi yagamba ati ndakutwekerea akaburabuzi komu igana. Yahamba 
ati orampa omuwato okuhikya obwo 

18likantwekera yagamba ati ndakuha omukwato ki yagamba ati akokuro’raho 
kawenomweko gwawe nomuigo oguli omu kukono gwawe. Yabimuha yagenda 
namberali yatwara enda haluwe. 

19Yaimukayayegendera, yayesukura ebyogoye ha mutwe, yajwara ebyokujwara 
byobufakatibwe. 

20Yuda yatwekera akaburabuzi omumukono gwenganjaniye omwaduramu 
ahabwe omukwato omu mukomo gwomukazi. Baitu atamubone. 

21Yakaguza abasaija abomu kiikarokye ati malini alinkaha, akabalui eniamu ha 
muhnada rubaju bagamab ngu tihakabaga malini hanu 

22yagaruka hali Yuda yagambai ati tinamubona nabasaija bomu kiikaro nabo 
bagambire ngu 

23tihakabaga malini hanu. Yuda yagamaba ati aketwa’re wqenka tuleke 
okukwatwa ensoni dora ntwekere akaburabuzi naiwe 

24tiwamubona. Kandi kyahikaamezi nkasatu gahinguireho bakagambira Yuda 
ngu Tamara mukomwana wawe akasihana kandi dora, atungire enda 
yobasihani. Yuda yagamba ati muturukye bamwokye. 

25Obubamututukize yatumira isezara nagamaba ati omusaija omukama wa binu 
nuwe yantwekere enda yagamaba ati yeegereza nkwesenerize binu byoha 
akokuro’raho nomweko nomuigo. 

26Yuda yabiikiriza yagamba ati ahikirire okukira nyowe baitu ntamuhe Sera 
omwana wange. Atagaruke okumumanya obwakabiri 

27kandi kyahika omu kasumika akokuzara dora abarongo bakaba bali omu 
ndaye. 

28Kyahika ohuyarumirwe okuzara omu uaturukya omukono omusehenyi 
yakwta yaboha akahuzi akagamba ati nyuwogu ansize okuturuka. 

29Kandi kyahika obuyagaruireyo omukono kandi dora mugenziwe yakuruka 
yagamba ati kiki ekikufoize omwanya wenka ibaralye ni 

30kyo lyarukirwe pereizi hanyuma mugenziwe yaturuka akabynyina akahuzi 
akarukutukura ha mukono ibaralye lyarukwa zera. 

Okubanza 39 

1Yusufu baka musirimura Misiri Potifa omutongole wa Faraho, omukuru 
wabamogora omumuisiri, yamugura omu mukono gwa Abaisameri 
abamusirimuire oku. 

2MUKAMA yaikara hamu na Yusufu yaba omusaija owomugisa yaikara omu nju 
ya mukamawe omu Misiri. 

3Mukamawe yarora MUKAMA okwakabali nauwe kandi MUKAMA ouyamuhaire 
omugisa omu byona ebiyakozire. 

4Yusufu yabona embazi omu maisoge namuhereza yamufora omurolerezi 
owenjuye na byona enyaka bayinabyo yabita omu mukonogwe. 

5Kandi kyahika obuyamazire okumufora omurolerezi omu njuve owa byona 
ebyakabanyinabyo MUKAMA yaha enju yomumisiri omugisa bahwa Yusufu 
nomugisa gfwa MUKAMA gwaba ha byona ebyakabanyinabyo oimu nju nomu 
misiri. 

6Yasiga byona ebyakaba anyinabyo omu mukono gwa Yusufu kandi atamanye 
ekintu kyona ekyakaba anyinakyo rundi ebyokulya byonka ebiyalyaga. Kandi 
Yusufu akabali omurungi namaisoge gokusemererwa. 

7Kyahika hanyuma yebi mukazi wa Mukamawe yamurora Yusufu yagamba ati 
byama nanyowe 

8Baitu yayanga, yagambira mukazi wa Mukamawe ati Dora Mukama wange 
tamnayire ebinyinabyo omu nju kandi ataire byona ebyanyinabyo omu mu kono 
gwange 

9busaho arukukira nyowe obukuru omu nju enu; kunu atanyime ekintu kyona 
rundi iwe wenka baitu oli mukaziwe nukwo ninsobora nta okukora ekibi knu 
ekingi muno nokusisira Ruhanga?  

10Kandi kyahika obwakaba nabaza na Yusufu bukyabukya atamuhu’re 
okubyama nauwe nobukwakuba okuikara nauwe 

11Kandi kyahika omu biro ebiyataha omu nju okukora omulimogwe kunu 
hakaba hatarumu abasaija abomu nju omunda. 

12Omukazi yamukwata ha kyokujwarakye nagamba ati byama nanyowe yasiga 
ekyokujwakye omu mukonogwe yairuka yaturuka aheru 

13Kandi kyahika obuyaboine asigire ekyokujwarakye omu 

14mukonogwe, airukire yayeta abasaija abomu njuye yabagambira ati Dora 
akatahyamu Omuheburaniya okutute’ra enaku atahire namberendi okubyama 
nanyowe nayami’ra niraka erihango:  

15Kandi kyahika obwahulire nyimukize iraka lyange ninyami’ra, yesiga 
ekyokujwarakye namberendi, yairuka ya yaturuka. 

16Kandi yayahura ekyokujwarakye yayikaranakyo okuhikya Mukamawe 
obuyagarukire. 

17Yamugambira nke bingambo binu okubniri ati muiru omuheburaniya 
ouwatuletire yataha namberendi okunkwasa ensoni 

18kandio kyahika obunkaba ni nyimukya iraka klyange ninyamimukyairaka 
lyange ninyamira yasiga ekyojwarakye na nyowe yairuka. 

19Kandi kyahika, mukazimawe obuyahulire ebigambo bya muakawe 
ebiyamuigambire ati nukwo ati omuiruwawe ankozire ekinigakye kyayaka. 

20Mukama wa Yusufu yamukwata, yamuta iomu nju yenkomo omu kiikaro 
abanyankomo bomukama nambere babohwa yaikarayo omu nju yenkomo,  

21Baitu MUKAMA akabalihamu na Yusufu yamugira embabazi yamuha omugisa 
omu maiso gomulinzi wenju yenkomo 

22omulinzi owenju yenkomo yahayo omu mukono gwa Yusufu abanyankomo 
bona abakaba bali8 omu nju yenkomo byona ebibakoraga oku nuwe yabikoleze. 

23Omulinzi wenju yenkomo atarole’re ekigambo kyona ekibaka kiri hansi 
yomukonogwe baitu mukama akaba ali hamu nauwe kandi ebi ebiyakoraga 
mukama yabihaga omugisa. 

Okubanza 40 

1Kandi kyahika hanyuma yebi omwambukya womukama wa misiri 
nomwokyawe bakabihiza mukama wabu omukama wa Misiri,  

2Faraho yabihirwa abanyorobe bombi omukuru wabambukya nomukuru 
wabokya. 

3Yababoha omu nju yomukuru wabamogora omu nju yenkomo omu kiikaro 
Yusufu hayabohirwe. 

4Omukuru wabamogora yabakwasa Yusufu uwe yabaherezaga bamarayo 
akasumi baboherwe omu nkomo. 

5Kandi bakarota ekiroto bombi omuntu ekirotokye wenka omu kiro kimu 
omuntu wena nkamakuru gekiikarokye okugali omwambukya nomwokya 
abomukama wa Misiri abakaba baboherwe omu nkomo. 

6Yusufu yataha nambere bali nyenkya yabarora kandi dora bakaba batuntiure. 

7Yakaguza abanyoro ba Faraho abakaba bali nauwe omu nkomo omu nju ya 
muakamawe, nagamba ati kiki ekibabihize kiti amaiso ganyu hati?  

8Bamugambira ngu Turosire ekiroto kunu busaho arukusobora okukisobo’ra. 
Yusufu yabagambira ati okubobo'ra amakuru tikuli kwa Ruhanga mukindo to’re, 
mbesengerize. 

9Omwambukya omukuru yaroto’ra Yusufu ekirotokye yamugambira ati omu 
kiroto kyange dora omuzabibu gubaire omu maiso gange 

10kandi ha muzabibu habaireho amatagi asatu: gubaire nkogurukwana, 
gwayakya ebyakyo byagwo nebijuma byagwo byayana emizabibu eyengere 

11nembonekyo ya Faraho ebaire omu mukono gwange nakwata emizabibu 
nagimigira omu mbonekyo ya Faraho nahayo embonekyo omu mukono gwa 
Faraho. 

12Yusufu yamugambira ati ganu nigo makuru gakyo amatagi asatu nibyo biro 
bisatu;  

13hasigaireho ebiro bisatu Faraho alinyumiza omutwe gwawe nakuga’ra omu 
bunyoro bwawe, kandi oruherezaga embonekyo ya Faraho omu mukonogwe 
nkokuwakoraga ira obwokaboli omwabukyawe. 

14Baitu onyijukege nyowe obwolibona ebirungi onyoleke nyowe embabazi 
nkwesengerize, ongambeho hali Faraho onyihe omu nju enu 

15baitu mananukwo nkanyagwa omu nsi Yabaheburaniya kandi na kunu 
tinkakoraga kigambo ekihikirire okubantaisa omu nkomo. 

16Omwokya omukuru obuyaboine okusobo ra kurungi yagambira Yusufu ati 
Nanyowe mbaire omu kiroto kyange, kandi dora, ebiibo bisatu ebibairemu 
ogurukwera babaire ha mutwe 

17gwange kandi omu kiibo ekyerunguru habairemu emiringo yona eyebyokulya 
ebyokeze ebya Faraho nenyonyi zabirira omu kiibo ha mutwe gwange 

18Yusufu yagarukamu ati ganu nigo makuru gakyo ebiibo ebisatu 

19nibyo biro bisatu hasigaireho ebiro Faraho alinyumiza omutwe gawawe 
okuruga haliwe kandi alikuhanika ha muti nenyonyi zirirya enyama yawe 
okugiiha haliwe. 

20Kandi kyahika ha kiro kyakasatu, nikyo kiro Faraho ekiyazalirwemu 
akacumbira abairube bona obugenyi: Kand yanyumiza omutwe gwomwabukya 
omukuru, nomutwe gwomwokya omukuru omu bairube. 

21Yaga’ra omwambukya omukuru omu bwambukyabwe; yahereza embonekyo 
omu mukono gwa Faraho. 

22Baitu yahanika omwokya omukuru: nka Yusufu okuyabasoboroire amakuru. 

23Baitu omwambukya omukuru ataijuke Yusufu, yamwebwa. 

Okubanza 41 

1KANDI kyahika emyaka ebiri ehikire ehinguireho, Faraho akarota ekiroto: 
kandi dora, akaba ayemerire ha kyambu. 

2Kandi dora, hakarugayo omu kyambu ente musanju, enungi igomokere zalira 
omu butorwa. 

3Kandi dora, ente zindi musanju zazihondera niziruga omu kyambu, embi 
ezanukire; zayeme’ra haihi nente ezindi, ha rubaju rwekyambu. 

4Kandi ente embi ezanukire zalya ente musanju enungi igomokere. Faraho 
yasisimuka. 

5Kandi yagwijagira, yarota ekiroto obwakabiri: Kandi dora, entwe zengano 
musanju zamera ha musenka gumu, ezinyesere, enungi. 

6Kandi dora, entwe musanju enke ezahohibwe omuyaga ogwoburugaizoba, 
zazihondera nizimera. 

7Kandi entwe enke zamira entwe musanju ezinyesere, empango. Faraho 
yasisimuka, kandi dora, kibaire kiroto. 

8Kandi kyahika nyenkya omutimagwe gwatuntura; yatuma okweta abafumo 
bona abomu Misiri, nabamagezi bona abamu: Faraho yabaro’ra ekirotokye; 
baitu busaho ayasoboire okubisobo’ra Faraho. 

9Omwambukya omukuru yagambira Faraho at nyijukire hati emisango yange:  

10Faraho akaba abihirirwe abairube, yambohera omu nju yomukuru 
wabamogora, nyowe nomwokya omukuru:  

11naitwe tukarota ekiroto ekiro kimu, nyowe nauwe; twarota, omuntu wena 
nkamakuru gekirotokye okugali. 

12Kandi hakaba haroho hamu naitwe omusigazi, Omuheburaniya, omuiru 
womukuru wabamogora; tukamuroto’ra yatusobo’ra ebiroto byaitu; omuntu 
wena akamusobo’ra nkekirotokye okukikaba kiri. 

13Kandi kyahika, nkokuyatusoboroire, nukwo kyabaire kiti; nyowe yanga’ra 
omu bunyoro bwange, ogu yamuhanika. 

14Nubwo Faraho yatuma okweta Yusufu, bamiha bwango omu nju yenkomo: 
yayemwa, yahingisa ebyokujwarabye, yataha hali Faraho. 

15Faraho yagambira Yusufu ati Nkarota ekiroto, kandi busaho asoboire 
okukisobo’ra: kandi mpulire baganbire iwe ngu obwohu’ra ekiroto nosobora 
okukisobo’ra. 

16Yusufu yagarukamu Faraho yagarukamu Faraho nagamba ati Tikiri omuli 
nyowe: Ruhanga araha Faraho okugarukamu okwobusinge. 

17Faraho yagambira Yusufu ati Omu kiroto kyange, dora, nyemerire ha musa 
gwekyambu:  

18Kandi dora, harugamu omukyambu ente musanju igomokere enungi; zalira 
omu butorwa:  

19kandi dora, ente musanju ezindi zazihondera nizitemba, ezidodokere, embi 
muno ezanukire, ezintakabonahoga omu nsi yona eya Misiri okubiha:  

20ente ezanukire embi zalya ente omusanju igomokere ezabandize:  

21Obuzamazire okuzirya, tikimanyirwe ngu zizirire; baitu zibaire zikiri embi, 
nkokubanza. 

22Nubwo nasisimuka. Kandi mboine omu kiroto kyange, kandi dora, entwe 
musanju zamera ha musenka gumu, empango, enungi:  

23kandi dora, entwe musanju ezahotokere, enke, ezahohibwe omuyaga 
ogwoburugaizoba, zazihondera nizimera:  

24Kandi entwe enke zamira entwe enungi musanju: nakiroto’ra abafumo; baitu 
busaho arukusobora okukinsobo’ra. 

25Yusufu yagambira Faraho ati Ekiroto kya Faraho kiri kimu: Ruhanga ekyaija 
okukora nikyo aganbire Faraho. 

26Ente musanju enungi niyo myaka musanju; ekiroto nikyo kimu. 

27Nente musanju ezanukire embi ezazihondire nizitemba nyo myaka musanju, 
kandi entwe musanju ezitarumu ezihohibwe omuyaga ogwoburugaizoba; egi 
eyenjara. 

28Kinu nikyo kigambo ekingambire Faraho: Ruhanga ekyaija okukora 
akyolekere Faraho. 

29Dora, haliija emyaka musanju eyomweru murungi omu nsi yona eya Misiri 

30hanyuma yegi halibaho emyaka musanju eyenjara; nomweru gwona gulyebe 
omu nsi ya Misiri; enjara erihwerekereza ensi;  

31nomweru tigulimanywa omu nsi habwenjara erihondera; baitu eriba nyingi 
muno. 

32Kandi ekiroto kikagambirwa Faraho emirundi ebiri, baitu ekigambo 
kyagumibwa Ruhanga, kandi Ruhanga alikihikiriza bwango. 

33Nukwo hati Faraho ase’re omusaija arukwetegereza owamagezi, amuhe 
okulema ensi ya Misiri. 

34Faraho akole ati, ateho abarolerezi omu nsi, ayahule ekicweka ekyakatano 
ekyensi ya Misiri omu myaka musanju eyomweru. 

35Kandi basoroze ebyokulya byona ebyemyaka enu emirungi erukuija, kandi 
bahulege engano omu mukono gwa Faraho, biriba ebyokulya ebyomu mbuga 
kandi bagirindege. 

36Ebyakulya biryahu’rwa ensi habwemyaka musanju eyenjara, eribaho omu nsi 
ya Misiri; nsi etalifa enjara. 

37Kandi ekigambo eki kikaba kirungi omu maiso ga Faraho nomu maiso 
gabairube bona. 

38Faraho yagambira abairube ati Tulibona omuntu ndi nkonu, omusaija 
anyakurumu omwoyo gwa Ruhanga?  

39Faraho yagambira Yusufu ati Baitu Ruhanga akwolekere ebi byona busaho 
arukwetegereza, kandi owamagezi nkaiwe:  

40niwe olirema enju yange, kandi nkekigambo kyawe okukiri abantu bange bona 
baralemwaga: kimu kyonka ha kitebe kyange nyowe ndakukiraga obukuru. 

41Faraho yagambira Yusufu ati Dora, nkuhaire okulema ensi yona ya Misiri. 

42Kandi Faraho yasomora empetaye eyemanyikirizo omu rukumurwe, 
yamukweka Yusufu omu rukumu, yamujweka ebyokujwara ebyekitani esemire, 
kandi yata omukufu ogwezabu omu bikya;  

43yamugendesa omu gali eyakabiri eyakabanyinayo; bayami’ra omu maisoge 
ngu Muteze amaju: yamuha okulema ensi yona eya Misiri. 

44Faraho ya gambira Yusufu ati Ninyowe Faraho, kandi hatali iwe tihaloho 
muntu alimukya omukonogwe nobukyakuba ekigereky omu nsi yona eya Misiri. 

45Kandi Faraho yaruka Yusufu ibaralye Zafenasi-paneha; yamuha Asenasi 
omuhara wa Potifera nyakatagara wa Oni okumuswera. Yusufu yagenda yahikya 
ensi ya Misiri. 

46Kandi Yusufu akaba ahikize emyaka asatu obuyayemerire omu maiso ga 
Faraho omukama wa Misiri. Yusufu yaruga hali Faraho yagenda okuhikya ensi 
yona ya Misiri. 

47Kandi omumyaka muusanju eyomweru ensi ekana ebyana bingi. 

48Yasoroza ebyokulya byona ebyemyaka musanju yayahura ebyokulya omu 
mbuga: ebyokulya ebyomu Misiri, ekaba neyehinguliriza orubuga rwona, 
yabyahuraga omu rubuga oru. 

49Yusufu akahura engano nkomusenyi gwenyanja nyingi muno, okuhikya 
obuyalekere okubara; baitu ekaba atali yokubarwa. 

50Kandi Yusufu akaza’rwa abana abojo babiri, omwaka gwenjara gukaba 
gutakahkire, Asenasi omuhara wa Poti-fera nyakatagara wa Oni nuwe 
nyabamuzalire. 

51Yusufu yaruka owomuzigaijo ibaralye Manase: nagamba ati Baitu Ruhanga 
anyebeseze okutabana kwange kwona, nenju yona ya isenyowe. 

52Nowakabiri yamuruka ibaralye Eferaimu: nagamba ati Baitu Ruhanga 
ankanyisize omu nsi eyomuhito gwange. 

53Emyaka musanju eyomweru eyabaire omu nsi ya Misiri yahwaho. 

54Kandi emyaka musanju eyenjara yatandika okuija, nka Yusufu okuyagambire: 
enjara yagwa omu nsi zona; baitu omu nsi yona eya Misiri nuho hakaba hali 
ebyokulya. 

55Kandi ensi yona eya Misiri obuyarimirwe enjara, abantu bakaliri’ra Faraho 
habwebyokulya: Faraho yagambira Abamisiri bona ati Mugende hali Yusufu; 
ebyaragambiraga nibyo mukolege muti. 

56Enjara yahikya ensi zona: Yusufu yakinguraho amaguli gona, yaguza 
Abamisiri; enjara yaba nyingi omu nsi eya Misiri. 

57Nabensi zona bakaija hali Yusufu omu Misiri okugura engano; baitu enjara 
ekaba eri nyingi omu nsi zona. 

Okubanza 42 

1KANDI Yakobo akaroro omu Misiri engano eriyo, Yakobo yagambira abanabe 
ati Kiki ekirukubarozangana inywenka nainywenka?  

2Yagamba ati Dora, mpulire nti omu Misiri engano eriyo: musirimuke, 
mugendeyo, mutugu’re oku; tube abomezi tutafa. 

3Kandi bagenzi ba Yusufa ikumi basirimuka okugura engano Misiri. 

4Baitu Benyamini owanyina Yusufu Yakobo atamutume hmu nabagezibe; baitu 
akatagamba ati Ruhandi akabi katamubaho. 

5Abana ba Isareri baija okugura hamu nabo abaijaga: baituenjara ekaberi omu 
nsi ya Kanani. 

6Kandi Yusufu nuwe akabali omulemi wensi; nuwe yaguzaga abantu bona 
abensi: bagenzi ba Yusufu baija bamuinamiza amaiso hansi. 

7Yusufu yarorabagenzibe, yabamuanyi’ra, baitu yayefora omunyaihanga 
namberebali, yabaza nabo nekiniga; yabagamira ati Nimuruga ha? Bagamba ngu 
omunsi ya Kanani okuguraebyokulya. 

8Yusufu akamanyi’ra bagenzibe, baitu bo batamumanyi’re. 



82 

 

 
Bible in Runyoro-Rutooro 

© 1964 Bible Society of Uganda. 
 

 

 

 

9Yusufu yaijuka ebiroto ebiyarosire halibo, yabagambira ati Muli entasi; muizire 
okurorera ensi okwetarumu. 

10Bamugambira ngu Nangwa mukama wange, baitu abairu bawe baizire 
okugura ebyokulya. 

11Itwena tuli isemu; tuli bamananu, abairu bawe tibali entasi na kake. 

12Yabugambira ati Nangwa, baitu muisire okurora ensi okwetarumu. 

13Bagamba ngu Itwe abairu bawe tuli isemu ikumi nababiri, abana bomusaija 
omu omu nsi ya Kanani; Kandi dora, omuto hati ali hamu na isitwe, kandi omu 
taloho. 

14Yusufu yabagambira ati Tinikyo mbagambire nti Muli ntasi;  

15nukwo mulinanukirwa muti: ndahire obwomezi bwa Faraho nti Timwagende 
okuruga hanu, rundi mugenzi wanyu omuto obwaliija hanu. 

16Mutume omu halinywe, alete mugenzi wanyu, nainywe murabohwa, 
ebigambo byanyu bibe mnanu, rundi amazima gali omulinywe: baitu 
obumutakole muti, ndahire obwomezi bwa Faraho mananukwo muli entasi. 

17Yabata bona hamu omu nuu yenkomo ebiro bisatu 

18Yusufu yabagambira ha kiro kyakasatu ati Mukole muti mube bomezi, baitu 
nintina 

19Ruhanga: obumuraba muli bamazima, omu hali bagenzi banyu abahwe omu 
nju yenkomo yanyu; baitu inywe mugende, mutwale engano habwe 

20njara eyomu majuganyu: kandi Mundetere mugenzi wanyu omuto; ebigambo 
byanyu nubwo biriguma, nainywe timelifa. Nukwo bakozire bati. 

21Kandi bagambirangana ngu Mananukwo tuloho omusango habwa mugenzi 
waitu, baitu tukarora okusalirwa okwomutimagwe, okuyatwesengerize, naitwe 
tukanga okuhu’ra; nikyo Okusalirwa kunu kutuhikireho. 

22Reubeni yabagarukamu nagamba ati Ntabagambire nti Mutakora kubi 
omwana; nainywe mukanga okuhu’ra kandi dora, nikyo esagamaye 
etujunanizibwe. 

23Kandi batamanye Yusufu okuyabahulire, baitu hakaba haroho omudumi nabo. 

24Yabatera amabega, ya’ra; yagaruka namberebali, yabaza nabo, yabaihamu 
Simeoni, ya 

25muboha omu maiso gabu. Nubwo Yusufu yaragira okuijuza ebintu byabu 
engano, nokugaru’ra omuntu wena efezaye omu nsahuye, nokubaha entanda 
yomuhanda: nukwo bakozire bati. 

26Kandi bata engano yabu ha nkaina zabu, barugayo. 

27Kandi omu halibo obuyasumuire ensahuye okulisa enskainaye omu ngonyo 
eyibarairemu, yarora efezaye; kandi dora, ekaba era omu kanwa kensa huye. 

28Yagambira bagenzibe ati Efeza yange egaruirwe; kandi dora, era hati omu 
nsahu yange: kandi emitima yabu yabatemuka, bahindukirangana nibatukumira 
nibagamba ngu Kinu kiki Ruhanga ekyatukozire 

29Baija hali Yakobo isebo omunsi ya Kanani, bamugambira byona 
ebyababaireho; nibagamba ngu 

30Omusaija omukuru wensi akabaza naitwe nekiniga, akatutekereza okuba 
entasi zensi. 

31Twamugambira ngu Tuli basaija bamananu: tituli entasi:  

32tuli isemu ikumi nababiri, abana ba isitwe; omutaloho, kandi omwana omuto 
hati ali hamu na isitwe omu nsi ya Kanani. 

33Omusaija omukuru wensi yatugambira ati Nukwo ndimanya nti muli basaija 
bamananu; musige omu hali bagenzi banyu hamu nanyuowe, mutwale engano 
habwenjara yomu maju ganyu, mwegendere:  

34mundetere mugenzi wanyu omuto, nubwo ndimanya nti timuli entasi na kake, 
baitu muli basaija bamananu: nubwo ndibaha mugenzi wanyu, kandi 
mulisubura omu nsi. 

35Kandi kyahika obubaihire ebintu omu nsahu zabu, dora, Ekikodo kyefuza 
ekyomuntu wena kikaba kiri omu nsahuye:  

36ebikodo byefuza, batina. Yakobo isebo yabagambira ati Nyowe mukanyihaho 
abana bange: yusufu taloho, na Simeoni taloho, kandi nimugonza okunyuihaho 
Benyamini: ebi byona bindemerire. 

37Reubeni yagambira ise ati Oliita batabani bange ababiri obundiba 
ntamugaruire namberoli: mumpe omu mukono gwange, nanyowe ndimuga’ra 
namberoli. 

38Yagamba ati Omwana wange talisirimuka nainywe; baitu Mugenziwe akafa, 
uwe asigaireho wenka: akabi obukalimuhikaho omu muhanda 
ogumurukugendamu, nubwo mulisirimura enju zange okuzimu 
habwokusalirwa. 

Okubanza 43 

1ENJARA ekaba eri nyingi omu nsi. 

2Kandi kyahika obubamazire okulya engano eyibaihire omu Misiri, isebo 
yabagambira ati Mugarukeyo mutu gu’re akokulya. 

3Yuda yamugambira ati Omusaija akaturahi’ra mali nagamba ati Timulibona 
amaiso gange, rundi Mugenzi wanyu ali hamu nainywe. 

4Obwolituma mugenzi waitu naitwe, tulisirmuka tulikugu’ra ebyokulya:  

5baitu obwotaikirize okumutuma, naitwe titulisirimuka: baitu omusaija 
akatugambira ati Timuli bona amaiso gange, rundi mugenzi wanyu ali hamu 
nainywe. 

6Isareri yagamba ati Kiki ekibankoleze kubi muti okugambira omusaija ngu 
munyina 

7mugenzi wanyu ondi Bagamba ngu Omusaija akatukaguliriza muno ebyowaitu 
nebyabene baitu, nagamba ati Isinywe akiri mwomezi munyina mugenzi wanyu 
ondi naitwe twamugambira ebigambo ebi nkokubiri: twakusoboire tuta 
okumanya ngu naija okugamba ati Musirimule mugenzi wanyu 

8Yuda yagambira Isareri ise ati Tuma omwojo hamu nanyowe, kandi tuliimukya 
okugenda; tube abomezi tuleke okuja, itwe naiwe nabana baitu abato. 

9Nyowe ndaba omwemawe; olimujunaniza nyowe omu mukono gwange: obu 
ntalimuleta namberli nimuta omu maiso gawe, nubwo omusango guliba hali 
nyowe ebiro byona:  

10baitu kakuba tutaraikaire muno, mananukwo hati tuba tugarukire omurundi 
ogwa kabiri. 

11Isareri isebo yabagambira ati Hati obukiraba kiri kiti, nukwo mukole muti; 
mutwale ha byana ebensi ebikomerwemu omu bintu byanyu, Mutwa’re 
omusaija ekisembo, Enkwasi etali nyingi, nobwoki obuke nebirukuboya 
nomugaju nebinyobwa namaijalero:  

12kandi mutwale efeza emihendo ebiri omu ngaro zanyu; kandi nefeza 
Ezagaruirwe omu kanwa kensahu zanyu, muzitwale nazo omu ngaro zanyu; 
rundi baka 

13ziga’ra batamanyire: kandi mutwale na mugenzi wanyu, muimuke, 
mugarukeyo hali omusaija:  

14kandi Ruhanga Owobusobozi bwona abahe okuganyirwa omu maiso 
gomusaija, abaleke’re mugenzi wanyu ondi na Benyamini. Nanyowe 
obundiferwa abana bange, ndiferwa. 

15Abasaija bakatwara ekisembo eki, batwara nefeza emihendo ebiri omu ngaro 
zabu, na Benyamini; baimuka basirimuka Misiri, bayeme’ra omu maiso ga 
Yusufu. 

16Yusufu obuyaboine Benyamini ali hamu nabo, yagambira omuketo owenjuye 
ati Twara abasaija omu nuu, obaitire enyama, otekanize; baitu abasaija baralya 
hamu na nyowe omu ihangwe. 

17Omu saija yakora nka Yusufu okuyaragire; omusaija yatwara abasaija omu nju 
ya Yusufu. 

18Abasaija batina, baitu babalesere omu nuu ya Yusufu; bagamba ngu 
Habwefeza eza garuirweyo omu nsahu zaitu obwokubanza nikyo batuletire 
munu; atuboneho ekigambo, atujumbutukireho, atunyage okuba abairu, kandi 
nenkaina 

19zaitu. Bai’ra haihi omuketo owomu nju ya Yusufu, bagamba nauwe ha 
mulyango ogwenju,  

20nibagamba ngu Ai mukama wange, mananukwo dtukasirimuka okubanza 
okugura ebyokulya:  

21kandi kyahika obutwaizire omu kiikaro ekyokuraramu twasumu’ra ensahu 
zaitu, kandi dora, efeza yomuntu wena ekaba eri omu kanwa kensahuye, efeza 
yaitu omuhendo gwayo guhikire: kandi tuziresere omu ngaro zaitu. 

22Kandi tulesere nefeza ezindi omu ngaro zaitu okugura ebyokulya: titumanyire 
ayataire efeza zaitu omu nsahu zaitu. 

23Yagamba ati Businge bube halinywe, mutatina: Ruhanga wanyu, kandi 
Ruhanga wa isinywe nuwe yabahaire tungo omu nsahu zanyu: nyowe nkahabwa 
efeza zanyu. Yabaturukiza Simeoni. 

24Omusaija yatahya abasaija omu nju ya Yusufu, yabaha amaizi banabe ebigere 
byabu; yaha enkaina zabu ebyokulya. 

25Batekaniza ekisembo Yusufu obwaraija omu ihangwe: baitu bakahu’ra ngu 
baralira oku ebyokulya. 

26Yusufu obuyagarukire omuka bamuletera omu nju ekisembo ekikaba kiri omu 
ngaro zabu, bamuinamira nibajumara hansi. 

27Yabakaguza okubakaba bali, yagamba ati Isinywe aliyo, omugurusi 
oumwagambireho 

28akiri mwomezi Bagamba ngu Omuiru wawe isitwe aliyo kurungi, akiri 
mwomezi. Bainamya emitwe nibaramya. 

29Yaimukya amaisoge yarora Benyamini mugenziwe, omwana wa nyina, 
yagamba ati Ogunuwe mugenzi wanyu omuto Oumwangambireho yagamba ati 
Ruhanga akwoleke embabazi mwana wange. 

30Yusufu yayanguha; baitu omutimgwe gukasalirirwa mugenziwe: yase’ra 
hokuliri’ra; yataha omu kisikakye, yaliri’ramu. 

31Yanaba omu maiso yaturuka; yayegumya, yagamba ati Muihule ebyokulya. 

32Bamuhereza uwe wenka nabo bonka, Nabamisiri abalyaga hamu nauwe nabo 
bonka: baitu Abamisiri batasobole okulya ebyokulya hamu Nabaheburaniya; 
baitu eki kyomuziro hali Abamisiri. 

33Baika’ra omu maisoge, omuzigaijo nkobukurubwe okubukaba buli, nomuto 
nkobutobwe okubukaba buli: abasaija bahuni’ra bonka na bonka. 

34Yabacweraho entonge ha byokulya ebikaba biri omu maisoge: baitu entonge 
eya Benyamini ekakira yabubona emirundi etano. Banywa, basemererwa hamu 
nauwe. 

Okubanza 44 

1YARAGIRA omuketo owenjuye nagamba ati Ijuza ensahuzabasaija ebyokulya, 
nkokubarasobora okwetweka, kandi ote efeza eyomuntu wena omukanwa 
kensahuye. 

2Kandi ote ekikopo kyange, ekikopo ekyefeza, omu kanwa kensahu eyomuto, 
nefezaye eyengano. Yakora nkekigambo Yusufu ekiyagambire okukikaba kiri. 

3Kandi obubwakire nyenkya abasaija baragwa, bo nenkaina zabu. 

4Kandi obubaturukire omu rubuga, bakaba batakahikire hara, Yusufu 
yagambira omuketowe ati Imuka, ohondere abasaija; kandi obworabahikaho 
obagambire oti inywe nimugaru’ra ki obubi habwoburungi 

5Kinu tikirikyo mukama wange ekyanywisa nokuragura ekyaraguza mukozire 
kubi obumukozire muti. 

6Yabahikaho yabagambira ebigambo ebi. 

7Bamugambira ngu Kiki ekirukugambisa mukama wange ebigambo ebirinkebi 
nikikafuhe abairu bawe okukora ekigambo ekiingainaho. 

8Dora, efeza ezitwaboine omu minwa yensahu zaitu, tukaziga’ra namberoli, 
okuruga omu nsi ya Kanani: kandi twakuibire tuta efeza rundi ezabu omu nju 

9ya mukama wawe Wena arazoka nakyo omu bairu bawe, afe, kandi naitwe 
turaba bairu rubale ba mukama wange. 

10Yagamba ati Nukwo hati kibe kiti nkebigambo byanyu okubiri: arakazoka 
nakyo nuwe araba muiru rubale wange; nainywe timwabeho musango. 

11Nubwo barahuka okwetura omuntu wena ensahuye hansi, omuntu wena 
yasumu'ra ensahuye. 

12Yase'ra yabandiza ha mukuru, yamali'ra ha muto: ekikopo kyazoka omu 
nsahuya Benyamini,  

13Nubwo batemura ebyokujwala byabu, bata ebintu omuntu wena hankainaye, 
bagarukayo ha rubuga. 

14Yuda na bagenzibe bahika omu nju ya Yusufu; bamusanga akiroho bagwa omu 
maisoge hansi. 

15Yusufu yabagambira ati Kigambo kinu kiki ekimukozire? timmanyire ngu 
omusaija nka nyowe nasobora okuragura mali?  

16Yuda yamugambira ati Turagambira tuta mukama wange? turabaza tuta? 
rundi turatongana tuta? Ruhanga arozire okutahiki'ra kwabaire bawe: dora tuli 
bairu rubale ba mukama wange, itwe nogu azokere anyina ekikopo omu 
mukonogwe. 

17Yagamba ati Nikikafuhe nyowe okukora nti: omusaija azokere anyina ekikopo 
omu mukono gwe nuwe araba muiru wange rubale; baitu inywe mutembe 
mugende mirembe hali isinywe. 

18Nubwo Yuda yamui'ra haihi yagamba ati Ai mukama wange, nkwesengerize 
omuiru wawe agambe ekigambo omu matu ga mukama wange, kandi ekiniga 
kyawe kireke okuimuka hali omuiru wawe: baitu oli nka Faraho mali. 

19Mukama wange akakaguza abairube nagamba ati Munyina isinywe, rundi 
mugenzi wanyu?  

20Twagambira mukama wange ngu Tinyina isitwe omugurusi, nomwana 
wobugurusibwe omwana omuto: kandi mugenziwe akafa, nauwe asigaireho 
wenka ha bana ba nyina, kandi ise namugonza. 

21Naiwe wagambira abairu bawe oti Mumusirimule namberendi, nyowe 'murole 
ha maiso. 

22Twagambira mukama wange ngu omwojo tarukusobora okusiga ise: baitu 
obwalisiga ise, ise alifa.' 

23Wagambira abairu bawe oti Mugenzi wanyu omuto obwatalisirimuka 
nainywe, timulindora obundi. 

24Kandi kyahika obutwatembere hali omuiru wawe isenyowe, twamugambira 
ebigambo bya mukama wange. 

25Isitwe yagamba ati Mugarukeyo kandi, mutugu're akokulya. 

26Twagamba ngu Titurukosobora okusirimuka: mugenziu waitu omuto 
obwaligenda hamu naitwe nubwo tulisirimuka: baitu titulisobora okukora 
amaiso gomusaija, rundi mugenzi waitu omuto ali hamu naitwe. 

27Omuiru wawe isenyowe akatugambira ati Mumanyire ngu Mukazi wange 
akanza'ra abojo babiri:  

28omu akaruga namberendi nagamba nti Mananukwo akatagurwatagurwa; 
nanyowe nkyamuroraho:  

29kandi obumuranyihaho, nonu, kandi akabi obukalimubaho, mulisirimura enju 
zange okuzimu habwobujune. 

30Nukwo hati obindagarukeyo hali isenyowe omuiru wawe, nomwojo atali 
hamu naitwe, baitu obwomezibwe buboherwe hamu nobwomezi 

31bwomwojo ogu; kirihika, obwalirora omwojo taloho, nubwo alifa: abairu bawe 
tulisirimura enju zomuiru wawe isitwe okuzimu habwobujune. 

32Baitu nyowe omuiru wawe nkemera omwojo hali isenyowe, ningamba nti 
Obuntalimuleta nambereoli, ndabaga nomusango hali isenyowe ebiro byona. 

33Nukwo hati, nkwesengerize, omuiru wawe aikale omu kiikaro kyomwojo 
okuba muiru rubale wa mukama wange; oleke omwojo atembe hamu 
nabagenzibe. 

34Baitu nditemba nta hali isenyowe, omwojo atali hamu nanyowe? ndeke 
okurora akabi akalihika hali insenyowe. 

Okubanza 45 

1YUSUFU yalemwa okugumisiriza omu maiso gabu bona abakaba bemerire haihi 
nauwe; yagambira haiguru ati Muturukye abantu bona baruge namberendi. 
Kandi hatabeho muntu ayemerire nauwe, Yusufu obuyayetondire bagenzibe. 

2Ya'ra niraka erihango: Abamisiri bahu'ra nebenju ya Faraho bahu'ra. 

3Yusufu yagambira bagenzibe ati Ninyowe Yusuf; isenyowe akiri mwomezi? 
bagenzibe batasobole kumugarukamu; baitu bakatuntura omu maisoge. 

4Yusufu yagambira bagenzibe ati Munyi're haihi mbesengerize. Bai'ra haihi. 
Yagamba at Ninyowe Yusufu mugenzi wanyu oumwagurize Misiri. 

5Kandi hati mutatuntura, kunu mutebihirirwa, baitu mukangura kunu: baitu 
Ruhanga nuwe yanyebembize inywe okujuna obwomezi. 

6Baitu enjara emazire emyaka ebiri omu nsi: kandi hasigaireho emyaka etano 
eyibatalirimiramu nobubwakuba okugesa. 

7Kandi Ruhanga nuwe yanyebembize inywe okubakiriza abamu abalisigara 
halinywe omu nsi, nokubajuna muleke okufa, nokujunwa okwamahano. 

8Nukwo hati tibali inywe mwansindikire kunu, baitu Ruhanga, kandi akanfora 
ise Faraho, kandi omunyoro wenjuye yona, kandi omulemi wensi yona ya Misiri. 

9Mwanguhe mutembe hali isenyowe, mumugambire ngu Nukwo agambire 
omwana wawe Yusufu ati Ruhanga akanfora omunyoro wa Misiri yona, 
osirimuke oije 

10namberendi, otaikaraho: kandi oraikaraga omu nsi ya Goseni, naiwe 
oraikaraga haihi nanyowe, iwe nabana bawe, nabana babana bawe, namagana 
gawe, nente zawe, na byona ebyonyinabyo. 

11kandi ndakulisizaga oku; baitu hasigaireho emyaka etano eyenjara; oleke 
okuba omunaku, iwe nabomu nju yawe, na byona ebyonyinabyo. 

12Kandi dora, amaiso ganyu nigarora, kandi namaiso ga mugenzi wange 
Benyamini ngu akanwa kange niko karukugamba nainywe. 

13Kandi muligambira isenyowe ebyekitinisa kyange kyona omu Misiri na byona 
ebimuboine, kandi mwanguhe musirimule isenyowe mumulete hanu. 

14Yagwa mugenziwe Benyamini omubikya, ya'ra: Benyamini yali'ra omu 
bikyabe. 

15Yanywegera bagenzibe bona, yali'ra halibo: hanyuma bagenzibe babaza 
nauwe. 

16Ebigambo ebi bikahuli'rwa omu nju ya Faraho, nibagamba ngu Bagenzi ba 
Yusufu baizire: kandi bikasemeza muno Faraho nabairube. 

17Faraho yagambira Yusufu ati Gambira bagenzi bawe oti Mukole muti: mute 
ebintu ha nsoro zanyu, mugende musirimuke omu nsi ya 

18Kanani; mulete isinywe nabomu maka ganyu, muije owange: nanyowe 
ndibaha ebirungi ebyomu nsi ya Misiri, kandi muralyaga ebirungi byensi. 

19Hati oragirwe, mukole muti; mutwale egali ezomu nsi ya Misiri habwabana 
banyu abato babakazi banyu, mulete isinywe, muije. 

20Kandi mutalitekereza ebintu byanyu; baitu ebirungi ebyomu nsi yona ya Misiri 
byanyu. 

21Abana ba Isareri bakakora bati: Yusufu yabaha egali nka Faraho okuyaragire, 
yabaha entanda yomumuhanda. 

22Yabaha bona omuntu wena ebyokujwara; baitu yaha Benyamini ebicweka 
byefeza bikumi bisatu, nemijwaro emirundi etano. 

23Kandi akatwekera ise ati: enkaina ikumi ezetwekere ebirungi ebya Misiri, 
nenkaina ebuguma ikumi ezetwekere engano nomugati nebyokulya ise 
ebyalirira omu muhanda. 

24Nobwo yaraga bagenzibe bagenda yabambira ati Mwerinde muleke 
okukunganira omu muhanda. 

25Yatemba okuruga omu Misiri, baija omu nsi ya Kanani hali Yakobo isebo. 

26Bamugambira ngu Yusufu akiri omwomezi, kandi nuwe mulemi wensi yona ya 
Misiri. Omutimagwe gwahwe'ra baitu atabaikirize. 

27Bamugambira ebigambo byona ebya Yusufu ebiyagambire: kandi obuyaboine 
egali Yusufu eziyamutwekire okumuhimba, omwoyo gwa Yakobo isebo 
gwagarukamu amani:  

28Isareri yagamba ati Kiramara Yusufu omwana wange akiri mwomezi; 
ndigenda okumurora ntakafire mwomezi: ndigenda okumurora ntakafire. 

Okubanza 46 

1ISARERI yaimukya orugendo yatwara byona ebyakabanyinabyo, yaija Beeri-
seba, yahayo ebyonzira hali Ruhanga owa Isaka ise. 

2Ruhanga yagambira Isareri omu kwolekwa okwekiro ati Yakobo, Yakobo. 
Yagambira ati Dora nyowe. 

3Yagamba ati Ninyowe Ruhanga Ruhanga wa 'so: otatina okusirimuka, omu 
Misiri, baitu nuho ndikufo'ra ihanga ekiroto:  

4ndisirimuka naiwe omu Misiri, kandi mananukwo ndigaruka okukuihayo: 
kandi Yusufu alita engaroze ha maiso gawe. 

5Yakobo yaimuka okuruga Beeri-seba abanaba ba Isareri bahimbira Yakobo 
isebo, nabana babu abato, na bakazi, babu, omu gali Faraho eziyatwekere 
okumuhimba. 

6Bakatwara nebisoro byabu, nebintu byabu, ebibatungire omu nsi ya Kanani, 
baingi omu Misiri Yakobo nabaijukurube 

7bona hamu nauwe: batabanihe, nabana babatabanibe, hamu nuwe, 
nabaharabe, nabahara babatabanibe, nabaijukurube bona yabatwara hamu 
nauwe Misiri. 

8Kandi amabara gabana ba Isareri abaizire Misiri, Yakobo na batabanibe, nganu 
Reubeni omuzigaijo wa Yakobo. 

9Na batabani ba Reubeni; Hanoki, na Paru na Hezeroni; na Kami. 

10Na batabani ba Simeoni; Yemuweri na Yamini na Ohadi na Yakini na Zohara na 
Sahuli omwana womukazi Omu Kanani. 

11Na batabani ba Levi; Geresoni, Kohasi na Merali. 

12Na batabani ba Yuda; Ere na Onani, na Sehera na Perezi na Zera; baitu Ere na 
Onani bakafera omu nsi ya Kanani. Na batabani ba Perezi bakaba bali Herezoni 
na Hamuli. 

13Na batabani ba Isakara; Tora na Puva na Yobu na Simuroni. 

14Na batabani ba Zeburuni; Seredi na Eroni na Yahaleri. 

15Abo nibo bana ba Leya, abayazalire yakobo omu Padanaramu, hamu 
nomuharawe Dina; abanabe bona abasaija nabakazi bakaba bali obwomezi 
asatu mu busatu. 

16Na batabani ba Gadi; Zifloni na Hagi, Suhuni na Eziboni, Eri na Arodi na Aleri. 

17Na batabani ba Asere; Imuna na Isiva na Isivi na Beriya na Sera munyanyabo 
na batabani ba Beriya; Hebere na Malikyeri. 

18Abo nibo batabani Ziripa, Labani ouhaire Leya muharawe, kandi abo nibo 
yazalire Yakobo, obwomezi ikumi na mukaga. 

19Batabani ba Rakeri, mukazi wa Yakobo, Yusufu na Benyamini. 

20Kandi Yusufu akazarwa omu nsi ya Misiri Manase na Efuraimu, Asenasi 
muhara wa Poti-fera nyakatagara wa Oni abayamuzalire. 

21Na batabani ba Benyamini, Bera na Bekere na Asiberi na Gera na Naamani, Ehi 
na Rosi, Mupimu na Hupim na Aradi. 

22Abonibo batabani na Rakeri abazalirwe Yakobo: obwomezi bwona ikumi na 
buna. 

23Na batabani ba Dani; Husimu. 

24Na batabani ba Nafutali; yahazeri na Guni na Yezere na Siremu. 

25Abo nibo batabani ba Biriha, labani ouyahaire Rakeri omuharawe, kandi abo 
nibo yazalire Yakobo: obwomezi bwona bukaba buli musanju.. 

26Obwomezi bwona obwagenzire Misiri hamu na Yakobo, obwarugire 
omundaye okutabaho bakazi babana ba Yakobo obwomezi bwona bukaba buli 
enkaga mum u mukaga;  

27na batabani ba Yusufu abamuzalirwe omu Misiri bukaba buli bwomezi bubiri: 
obwomezi bwona obwomu nju ya Yakobo obwatahire Misiri bukaba buli 
ensanju. 

28Kandi yatuma Yuda okumwebembera hali Yusufu, okkwoleka omuhanda omu 
maisoge okugenda Goseni; bahika ensi ya Goseni. 

29Yusufu yatekaniza egaliye, yatemba okutangi’ra Isareri ise omu Goseni; 
Yayeranga namberali, yamugwa omu bikya, ya’ra amaizi omu bikyabye 
omwanya omwingi. 

30Isareri yagambira Yusufu ati Leka nfe hati, baitu mboine amaiso gawe, okiri 
mwomezi. 

31Yusufu yagambira bagenzibe nenju ya ise ati Ndatemba ngambire Faraho 
mutebeze nti Bagenzi bange nenju ya isenyowe abakaba bali omu nsi ya kanani 
baizire hali nyowe;  

32Kandi abasaija bali bahuma, baitu balisa ente; kandi balesere entamazabu, 
nente zabu, na byona ebibanyinbyo. 

33Kandi kirihika Faraho obwalibeta nabakaguza ati Emirimo yanyu kiki?  

34muligamba muti Abairu bawe balisaga ente okuruga omu buto bwaitu 
nokuhikya hati, itwe nabaisenkuru itwe: nubwo muliikara omu nsi ya Goseni; 
baitu abahuma bona nibanugwa Abamisiri. 

Okubanza 47 

1NUBWO Yusufu yataha yatebeza Faraho nagamba ati Isenyowe na bagenzi 
bange, nentama zabu, ente zabu, na byona ebibanyinabyo, bakaruga omu nsi ya 
Kanani; Kandi dora, bali omu nsi ya Goseni. 

2Yakoma abasaija batano omu bagenzibe yabaranga hali Faraho. 

3Faraho yakaguza bagenzibe ati Emirimo yanyu kiki? Bagambira Faraho ngu 
Abairu bawe bahuma, itwe nabaisenkuru itwe. 

4Bagambira Faraho ngu Tuizire okuikara omu nsi; baitu obunyansi bwa Magana 
gabairu bawe busaho; baitu njara nyingi omu nsi ya kanani: nukwo hati tukwe 
sengerize, abairu bawe baikalege omu nsi ya Goseni. 

5Faraho yagambira yusufu ati ‘So na bagenzi bawe baizire haliwe:  

6ensi ya Misiri eri omu maiso gawe: aharukira oburungi omu nsi nuho ote so na 
bagenzi bawe; baikalege omu nsi ya Goseni: kandi obworaba omanyire omulibo 
abasaija bamagezi obafole abakuru bente zange. 

7Yusufu akatahya Yakobo ise, yamuta omu maiso ga Faraho; Yakobo yasabira 
Faraho omugisa. 

8Faraho yakaguza Yakobo ati Ebiro ebyemyaka eyo bwomezi bwawe bingaha?  

9Yakobo yagambira Faraho ati Ebiro ebyemyaka eyokugonya kwange nibihika 
emyaka kikumi mwasatu: ebiro ebyemyaka eyobwomezi bwange bike kandi 
bibi, kunu tibihika ebiro ebyamyaka eyobwomezi obwabaisenkuru nyowe omu 
biro byokugonya kwabu. 

10Yakobo yasabira Faraho omugisa, yaruga omu maiso ga Faraho. 

11Yusufu yaikaza ise na bagenzibe, yabaha obutaka omu nsi ya Misiri, omu nsi 
harukukira oburungi, omu nsi ya Ramesesi nka Faraho okuyaragire. 

12Yusufu yalisa ise, nabagenzibe, nabona abomu nju ya ise, nebyokulya nkenju 
zabu okuzikaba ziri. 

13Kandi hatabe ebyokulya omu nsi yona; baitu enjara ekaberi nyingi muno, ensi 
ya Misiri nensi ya Kanani nikyo zagwerire ensazi habwenjara. 

14Yusufu yasoroza efeza zona eza ezazokere omu nsi ya Misiri nomu nsi ya 
Kanani habwengano ezibaguzire: Kandi Yusufu yaleta efeza omu nju ya Faraho. 

15Efeza zona obuzahoire omu nsi ya Misiri nomu nsi ya Kanani. Abamisiri bona 
baija hali Yusufu, nibagamba ngu Otuhe ebyokulya: baitu kiki okufera omu 
maiso gawe? Baitu efeza zitubuzire. 

16Yusufu yagamba ati Muheyo ebisoro byanyu; nayowe ndabahaga habwebisoro 
byanyu, efeza obuziribabura. 

17Kandi baletera Yusufu ebisoro byabu: Yusufu yabahingisiza ebyokulya 
nembarasi nentama nente nenkaina: yabalisiza ebyokulya nabahingisiza 
nebisoro byabu byona omwaka ogu. 

18Omwaka ogu obugwahoireho, bamuizira omu mwaka ogwakabiri, 
bamugambira ngu Titwasereke mukama wange; efeza zitu zona zihoireho 
namagana gebisoro ga Mukama wange busaho ekisigaireho omu maiso ga 
mukama wange, rundi emibiri yaitu nobutaka bwaitu:  

19nukwo kiki okufera omu maiso gawe, itwe nensi yaitu otugure itwe nnsi yaitu 
habwebyokulya, naitwe nensi yaitu? Tuliba bairu ba Faraho. otuhe embibo, tube 
bomezi, tuleke okufa, nensi ereke okuba ekifuruka. 

20Kandi Yusufu yagu’ra Faraho ensi yona eya Misiri; baitu abamisire bakagura 
omuntu wena omusirigwe, baitu enjara ekabasaga: ensi yafoka ya Faraho. 

21Kandi nabantu yabaihu’ra yabata omu mbuga okuruga ha mpero yomutano 
gwa Misiri okuhikya ha mpero yagwo. 

22Rundi ensi yonka eya banya katagara niyo ataraguzire: baitu banyakatagara 
bakaba banyina omugabo gwabu ogubahabwaga Faraho, kandi balyaga 
omugabo gwabu Fraho oguyabahaga; nikyo bataragulize ensi yabu. 

23Nubwo Yusufu ya gambira abantu ati Dora, hati ngulire Faraho inywe nensi 
yanyu dora, embibo yanyu inginu, kandi murasigaga omu nsi. 

24Kandi kirihika obumuragesaga, nubwo murahaga Faraho ekicweka 
ekyakatano, nebicweka bina nibyo birabaga byanyu, okuba ebyokusiga omu 
musiri, nokuba ebyokulya byanyu, kandi ebyabo omu nju zanyu, nokuba 
ebyokulya bya bana banyu abato. 

25Bagaba ngu Otujunire omu kufa: turole embabazi omu maiso ga mukama 
wange, kandi tuliba bairu ba Faraho. 

26Yusufu akataho ekiragiro eki omu nsi ya Misiri okuhikya na hati, Faraho 
okuhabwaga ekicweka ekyakatano; rundi ensi ya banyakatagara bonka niyo 
etarafokere ya Faraho. 

27Isareri akaikara omu nsi ya Misiri, omu nsi ya Goseni; kandi ba ketungira 
ebintu, bazara, bakanya muno. 

28Yakobo akamara emyaka ikumi nomusanju omu nsi ya Misiri: nukwo ebiro 
bya Yakobo, emyaka yobwomezibwe yahikya emyaka kikumi mwana mu 
musanju. 

29Akasumi kakaba kali haihi okuhika Isareri akokuferamu: yayeta mutabaniwe 
Yusufu, namugambira ati hati obundaba mboine embabazi omu maiso gawe, 
nkwesengerize ta omukono gwawe hansi yekibero kyange, onko’re 
ebyambabazi nebyamananu; otalinizika nkwesengerize, omu Misiri:  

30baitu obundigwijagira hamu na baisenkuru nyowe, nubwo olimpimba 
okunyiha omu Misiri, kandi olinzika omu kiikaro kyabu ekyokuzikamu. 
Yagamba ati Ndikora nkokwongambire. 

31Yagamba ati Ndahira: yamurahira. Isareri kyainama ha musago. 

Okubanza 48 

1KANDI kyahika hanyuma yebi omuntu yagambira Yusufu ati Dora, so arwaire: 
yatwara nauwe batabanibe babiri. Manase na Eferaimu.. 

2Omuntu yagambira Yakobo ati Dora mutabani wawe Yusufu naija namberoli: 
Isareri yayegumya yaaika’ra ha kitabu. 

3Yakobo yagambira Yusufu ati Ruhanga Owobusobozi bwona akambonekera 
Luzi omu nsi ya kanani, yampa omugisa,  

4yangambira ati Dora ndikusagisa, indikukanyisa, kandi ndikufora ekitebe 
kyamahanga; kandi indibaha abaijukuru bawe abali kuratira ensi enu okuba 
butaka obwebiro nebiro. 

5Kandi hati ba tabani bawe ababiri, abakuzlirwe omu nsi ya Misiri, obunkaba 
ntakaizire haliwe omu Misiri nibo bange; Eferaimu na manase baraikaraga 
bange, nka Reubeni na Simeoni. 

6Nabana bawe abolizara hanyuma yabu nibo baliba bawe; bararukwaga ibara 
lyabagenzibabu omu bugwetwa bwabu. 

7Kandi nyowe, obunarugire Padani, Rakeri akanfaho omunsi ya Kanani omu 
muhanda, hakaba hakyasigaireho omwanya mwingi okuhika Eferasi (niyo 
Baterahemu). 

8Isareri yarora batabani ba Yusufu yagamba ati Banu baha?  

9Yusufu ya gambira ise ati Nibo bana bange, Ruhanga abayamperire hanu. 
Yagamba ati balete nkwesengerize hali nyowe, nda basabira omugisa. 

10Baitu a maiso ga Isareri gakaba ga himbaire habwobugurusi, kunu atasobole 
okuhweza. Yabairiza namberali; yabanywegera yababumbatira;  

11Isareri yagambira Yusufu ati Nkaba ntarukutekereza okurora amaiso gawe: 
kandi dora, Ruhanga emboneseze nabana bawe. 

12Yusufu yabaiha omu majuge ha gati; yainama namaisoge hansi. 

13Yusufu yabakwata bombi. Eferaimu nomukonogwe ogwobulyo hali omukono 
gwemoso gwa Isareri, na Manase nomukono gwe ogwemoso hali omukono 
gwobulyo ogwa Isareri, yabairiza namberali. 

14Isareri yago ‘ra omukongogwe ogwobulyo yaguta ha mutwe gwa Eferaimu, 
kunu nuwe muto, kandi omukonogwe ogwemoso ha mutwe gwa manase. 
yasoberaniza emikono akimanyire; baitu manase nuwe akabali omuzigaijo. 

15Yasabira Yusufu omugisa nagamba ati Ruhanga baisenkuru nyowe Iburahimu 
na Isaka oubagenderaga omuisoge Ruhanga ayandisaga ebiro byange byona 

16okuhikya na hati, maraika ayancinguire omu bubi bwona ahe omugisa abojo; 
kandi ibara iyange iyetwege halibo, nibara lya baisenkuru nyowe Iburahimu na 
Isaka. Kandi bafoke ekitebe ekikoto hagati yensi. 

17Yusufu obuyaboine ise ataire omukonogwe ogwobulyo ha mutwe gwa 
Eferaimu yabihirwa: yaimukya omukono gwa ise okuguiha ha mutwe gwa 
Eferaimu, okuguta ha mutwe gwa Manase. 

18Yusufu yagambira ise ati Tikirikyo tata: baitu onu nuwe muzigaijo; ta 
omukono gwawe ogwobulyo ha mutwegwe. 

19Ise yayanga nagamba ati Manyire, mwana wange, manyire, nauwe alifoka 
ihanga, nauwe aliba omukuru: baitu megenziwe omuto nuwe alimukira 
obukuru, nabaijukurube balifoka amahanga maingi. 

20Yabasabira omugisa ekiro eki nagamba ati Omuliwe Isareri arasabaga 
omugisa nagamba ati Ruhanga akufolege nka Eferaimu, kandi nka Manase: 
kandi Eferaimu akamubanza Manase. 

21Isareri yagambira Yusufu ati Dora ninfa: baitu Ruhanga araikaraga hamu 
nainywe, alibaga'rayo omu nsi yabaisenkuru inywe. 

22Kandi nkuhaire iwe omugabo gumu okukira abagenzi bawe ogunaihire omu 
mukono gwa Abamoli na busitama yange nobuta bwange. 

Okubanza 49 

1Kandi Yakobo aketa abanabe yagamba ati Mwesoroze hamu, nukwo 
mbagambire ebiribaho ha biro bya hampero. 

2Mwesoroze muhu're inywe abana ba Yakobo; Muhu're Isareri isinywe. 

3Reubeni niwe muzigaijo wange, obosobozi bwange, kandi okubanza kwamani 
gange; Ekitinisa ekyobukuru, nekitinisa kyamani 

4Oli nkamaizi agatarukucurera, tolikira; Baitu akatemba ha kitabu kya 'so: 
Wakisisa: akatemba ha kitabu kyange. 

5Simeoni na Levi baisemu; Busitama zabu byokurwanisa byamani. 

6Iwe obwomezi bwange; otaliija omu rukurato rwabu; Iwe ekitinisa kyange, 
otaliterana omu kitebe kyabu; Baitu habwekiniga kyabu bakaita omusaija, Na 
habwiraro lyabu bakatema enimi ekitega. 

7Ekiniga kyabu kikyenwe, baitu king; Nokubihirwa kwabu, baitu nuku'ruma: 
Ndibaganiza omu Yakobo, Ndibararangya omu Isareri. 

8Yuda, iwe bagenzi bawe barakukaguzaga: Omukono gwawe guliba habikya 
byabanyanzigwa babwe; Abana ba 'so barainamaga omu maiso gawe,  

9Yuda nikyo kyana kyentale; Otembere mwana wange, noruga omu muhigo: 
Yainama, yabunda nkentale, Kandi nkentale ebuguma noha aramwata?  

10Omuigo gwobukama tiguliruga ha Yuda. Nobugwakuba omuigo gwomulemi 
tiguliruga hagati yebigerebye, Okuhikya Siro; Ogu abantu baramuhu'raga. 

11Nasibika omwana gwekisorokye ha muzabibu. Nomwana gwenkainaye ha 
muzabibu ogukira oburungi: Akogya ebyokujwarabye namarwa, Nengoyeze 
nesagama eyemizabibu:  

12Amaisoge garanataga na marwa, Namainoge garayeraga hamata. 

13Zeburuni araikaraga ha mugongo gwenyanja: Araikaraga omwogo gwamato; 
Nomutanogwe guliba ha Zidoni. 

14Isakara nuwe enkaina eyamani, Erukubyama hagati yamasibiko gentama:  

15Yarora ekiikaro ekyokuhumura nkokukiri kirungi, Nensi nkokwesimire; 
yaihamya ibegalye okuhimba. Yafoka omuiru aragirwe emirimo. 

16Dani aracweraga abantube emisango, Orumu ha nganda za Isareri.] 

17Dani arabaga enjoka omuhanda, Kandi wahimbiri omu muhanda, Enyakuruma 
embarasi ebikongoijo, Nogu anyakugitemba agaranjuka. 

18Ntegerize okujuna kwawe, ai MUKAMA. 

19Gadi ekitebe kirimufunza: Baitu uwe aliigatira ekikongoijo kyabu. 

20Omu Asere ebyokulabye biranyetaga, Kandi araletaga emikubi emirungi 
eyomukama. 

21Nafutali niyo ensa esumuruirwe: Agamba ebigambo ebirungi. 

22Yusufu niryo itagi eryana muno, Itagi eryana munu hali iziba; Abanabe 
nibaranda ha muhuruzi nibalenga. 

23Abarasa engobe bakamubihiza muno, Bamurasa bamuhiganiza:  

24Baitu obutabwe bukaguma namani, Nemikono yengaroze ekahabwa amani 
Hali emikono Eyomusobozi owa Yakobo (Nuho haliruga omulisa, ibale lya 
Isareri). 

25Ruhanga wa 'so, nuwe arakonyeraga, Kandi Owobusobozi bwona Arakuhaga 
omugisa, Emigisa eruga haiguru omu iguru, Emigisa eruga omu nziha 
erukubyama hansi, Nemigisa eyamabere, neyenda. 

26Emigisa eya 'so. Ekirire kimu emigisa eya baisenkuru nyowe, Okuhikya ha 
mutano ogwempero eyensozi ezitalihwaho: Eraikaraga ha mutwe gwa Yusufu, 
Kandi eruguru yomutwe gwogu ayabaganizibwe na bene babu. 

27Benyamini ngagya erukunyaga: Nyenkya aralyaga omuhiigo. Kandi omu 
kairirizi aragabaga eminyago. 

28Zinu zona nizo nganda za Isareri ikumi na ibiri; kandi nibyo isebo yabagambire 
nabasabira omugisa, omuntu wena nkomugisagwe okuguli nukwo yamusabire 
ati. 

29Yabatere'ra, nabagambira ati Ningenda okutwarwa hali abantu bange: 
mulinzika hamu nabaisenkuru nyowe omu buingira obuli omu kibanja kya 
Eferoni 

30Omuhiti, omu buingira obuli omu kibanja kya Makepera, eri omu maiso ga 
Mamire, omu nsi ya Kanani, Iburahimu obuyaguzire hamu nekibanja hali 
Eferoni Omuhiti okuba obutaka obwokuzikamuga. 

31nuho bazikire Iburahimu na Sara mukaziwe; nuho bazikire Isaka na Rebeka 
mukaziwe, kandi nuho nazikire Leya:  

32ekibanja nobuingira oburumu ebyaguzirwe hali abana ba Hesi,  

33Kandi Yakobo obuyamazire okute'ra abanabe, yahinya amaguruge ha kitabu, 
yahayo obwomezibwe yatwarwa hali abantube. 

Okubanza 50 

1YUSUFU yagwa ha maiso ga ise, yamuli'raho yamunywegera. 

2Yusufu yaragira abairube abafumo okwomesereza ise nomubazi: abafumo 
bayomesereza Isareri. 

3Bamara ebiro amakumi ana nibamwomesereza; baitu nukwo ebiro 
ebyokwomeserezamu bihiki'ra biti: Nabamisiri bamara ebiro ensanju 
okumuli'ra. 

4Kandi ebiro ebyokumuli'ra obubyahoire, Yusufu yagambira enju ya Faraho ati 
obundaba mboine embabazi omu maiso ganyu, mbesengerize, mugambe omu 
matu ga Faraho muti ise 

5nyowe akandahiza nagamba ati Dora ninfa: omu kituro kyange ekinayrimire 
omu nsi ya Kanani nuho olinzika. Nukwo hati nkwesengerize, leka ntembe 
okuzika isenyowe, kandi ndigaruka. 

6Faraho yagamba ati Temba, ozike 'so nkokuyakurahize. 

7Yusufu yatemba okuzika ise: hamu nauwe hakagenda abairu bona ba Faraho, 
abakuru bomu njuye, ebensiya Misiri,  

8nenju yona eya Yusufu, nabagenzibe, nenju ya ise: abana babu abato nentama 
zabu nente zabu ebi byonka bakabisiga omu nsi ya Goseni. 

9Kandi hakatemba hamu nauwe amagali nabatembere ha mbarasi: kyaba kitebe 
kikoto mono. 

10Bahika ha rubuga rwokuhu'raho rwa Atadi, oruli enseri ya Yorudani, nuho 
baterire empamo nyingi, enkoto muno: yamara ebiro musanju nali'ra ise. 

11Kandi abo abaikaire omu nsi Abakanani obubaboine nibali'ra omu rubuga 
rwokuhu'raho orwa Atadi, bagamba ngu Oku'ra kunu okwa Abamisiri kwingi: 
nikyo ibaralyayo lyayetirwe Aberi-miziraimu, eri nseri ya Yorudani. 

12Kandi abanabe bamukora nkokuyabaragire:  

13baitu batabanibe bakamuhimba bamutwara omu nsi ya Kanani, bamuzika om 
buingira obwomu kibanja kya Makapera, Iburahimu obuyaguzire hamu 
nekibanja okuba obutaka bwokuzikamaga hali Efuroni Omuhiti, omu maiso ga 
Mamire. 

14Yusufu yagarukayo Misiri, uwe nabagenzibe, na bona abatembere nauwe 
okuzika ise, obuyamazire okuzika ise. 

15Bagenzi ba Yusufu obubaboine isebo afire, bagamba ngu Rundi Yusufu naija 
okutunoba, nokutujunaniza mali obubi bwona obutwamukozire. 

16Batumira Yusufu nibagamba ngu 'so akaragira obwakaba atakafire nagamba 
ati 

17Nukwo muigambira Yusufu muti Ganyira nkwesengerize hati, okusisa 
okwabagenzi bawe nekibi kyabu, baitu bakakukora kubi: hati bunu 

tukwesengerize, ganyira okusisa kwabairu ba Ruhanga wa 'so. Yusufu ya'ra 
amaizi obubabalize nauwe. 

18Nabagenzibe bona bagenda nibamuinamira omu maisoge; nibagamba ngu 
Dora, tuli bairu bawe. 

19Yusufu yabagambira ati Mutatina: baitu nyowe nyowe ndi omu omu kiikaro 
kya Ruhanga Nainywe mukaba nimugonza okundetaho obubi;  

20baitu Ruhanga akaba nagonza okuleta ebirungi, okuhikya ebyabaireho hati, 
okukiza abantu baingi baleke okufa. 

21Nukwo hati bunu mutatina ndabalisga nabana banyu abato. yabahumuza 
yabagambira ebyembabazi. 

22Yusufu yaikara omu Misiri, uwe nenju ya ise: kandi Yusufu akahikya emyaka 
kikumi mu ikumi. 

23Kandi Yusufu yarora abana ba Eferaimu ebenyakasatu: kandi nabana na 
Makiri mutabani wa Manase bakazarwa ha maju ga Yusufu. 

24Yusufu yagambira bagenzibe ati Ninfa: baitu mazimakwo Ruhanga alibaizira, 
okubaihaho omu nsi enu nabatwara omu nsi eyiyarahirire Iburahimu na Isaka 
na Yakobo. 

25Yusufu yarahiza abana ba Isareri, nagamba ati Ruhanga talireka okubaizira, 
kandi mulitwara amagufa gange nimugaiha muno. 

26Nukwo Yusufu yafa, ahikize emyaka kikumi mu ikumi: bamwomesereza, 
bamuta omu sanduke eyokuzikamu omu Misiri. 

Okuruga 

Okuruga 1 

1Kandi amabara gabana ba Isareri, abaizire Misiri nganu; omuntu wena nekaye 
akaija hamu na Yakobo. 

2Reubeni, Simeoni, Levi, na Yuda, Isakara,  

3Zeburuni, na Benyamini;  

4Dani na Nafutali, Gadi na Asere. 

5Nabantu bona abarugire omu nda ya Yakobo bahika abantu ensanju; kandi 
Yusufu akaba asangirwe Misiri. 

6Kandi Yusufu akafa, nabagenzibe bona, nobuikukuru buli bwona. 

7Abana ba Isareri bakazara bakanya muno, baba baingi, baba bamani maingi, 
nensi bakagiijuramu. 

8Kandi hakalya omukama omuhyaka omu Misiri ataramanyire Yusufu. 

9Yagambira abantube ati Dora, abantu abana ba Isareri nibakira itwe 

10obwingi namani: omujje tubakole namagezi; baleke okukanya, kandi kirihika, 
obwemi obubuliija, baleke okuterana nabanyanzigwa baitu, okurwana naitwe, 
nokuimaka nokuruga omu nsi. 

11Nikyo babaterireho abokubakoza okubonabonesa nemirimo yabu. Kandi 
bakombekera Faraho embuga ezokuhunikamu, Pisomu na Ramusesi. 

12Baitu nkokubayeyongireho okubonabonesa, nukwo bo bayeyongire bati 
okukanya nokusaga. Kandi bakasalirwa habwabana na Isareri. 

13Kandi Abamisiri bakakoza abana ba Isareri emirimo namani:  

14nasaliza obwomezi bwabu okutalibana okwobuiru, nobudongo amatofali, 
nomulimo gwona ogwomu bwe’re omulimu gwabu gwona ogubabakoleze 
namani. 

15Omukama wa Misiri yagambira abasehenyi Abaheburaniya, ibara lyomu nuwe 
Sifira, nibara lyondi nuwe Puha:  

16yagamba ati Obumurakoraga abakazi Abaheburaniya emirimo eyokusehenya, 
nimubarora bali ha ntebe eyokuzaraho; omwana obwalibali omwojo, mumuite, 
baitu obwalibali omuisiki, aliba omwomezi. 

17Baitu abasehenyi bakatiina Ruhanga, kunu batakole nkomukama wa Misiri, 
okuyabaragire, baitu bakaleka abana abojo bomezi. 

18Omukama wa Misiri yayeta abasehenyi, bagabambira ati Kiki ekyabakoleze 
ekigambo kinu, okulekaga abana abojo bomezi?  

19Abasehenyi bagambira Faraho ngu Baitu abakazi Abaheburaniya tibali 
nkabakazi ba Misiri; baitu bomire, bamara okuzara omusehenyi atakazaire 
namberebali. 

20Ruhanga yakora kurungi abasehenyi: abantu bakanya, bafoka bamani maingi. 

21Kandi kyahika, baitu abasehenyi bakatina Ruhanga, yabafora enju. 

22Faraho yater’ra abantube bona nagamba ati omwana omwojo wena alizarwa 
mulimunaga omu kyambu, nomuisiki wena mulimuleka mwomezi. 

Okuruga 2 

1Kandi hagenda omusaija owomu nju ya Levi, yaswera omuisiki wa Levi. 

2Omukazi yatwara enda, yazara omwana omwojo: kandi obuyamuboine ali 
mwana omurungi, yamuserekera amezi asatu. 

3Kandi obwatarasoboire okumusereka obundi, yamutwa’ra ekibaya 
ekyorufunjo, yakisiga orweju nenkwasi, omwana yamutamu, yakita omu 
matehe ha musa gwekyambu. 

4Kandi munyanya yayeme’ra hara, arole ekiramubaho. 

5Omuhara wa Faraho yasirimuka okwoga omu kyambu, nabazanabo bagenda ha 
kyambu rubaju; yarora ekibaya omu matehe, yatuma omuzanawe okukireta. 

6Yasimu’ra yarora omwana: kandi dora, omwana ya’ra. Yamuganyira, yagamba 
ati Onu wabana Babaheburaniya. 

7Munyanya yagambira omuhara wa Faraho ati Ngende nkwetere omulezi omu 
bakazi Abaheburaniya, akwonkeze omwana?  

8Omuhara wa Faraho yamugambira ati Genda. Omuisiki yagenda, yayeta nyina 
omwana. 

9Omuhara wa Faraho yamugambira ati Twara omwana onu, omunyokoze, 
nyowe ndikuha empera yawe. Omukazi yatwara omwana, yamwonkya. 

10Omwana yakura yamuleta hali omuhara wa Faraho. Yafoka omwanawe, 
Yamuruka ibara lye Musa, nagamba ati Baitu nkamuiha omu maizi. 

11Kandi kyahika omu biro biri Musa obuyamazire okukura, yagenda hali bene 
babu, yarora emirimo yabu: yarora Omumisiri natera Omuheburaniya, omu 
bene babu. 

12Yamagamaga, orubaju norubaju. Kandi obuyaboine busaho muntu, yatema 
Omumusiri yamusereka omu musenyi. 

13Yaturuka ekiro kyakabiri, kandi dora, abasaija babiri abomu Baheburaniya 
bakaba, nibarwana hamu: yagambira ogu ayakozire kubi ati Kiki ekikutize 
mutahi wawe?  

14Yagamba ati Noha yakufoire omukuru nomucwi wemisango halitwe? 
Notekereza okuita nyowe, nkokuwaisire Omumisiri? Musa yatina, yagamba ati 
Mananukwo ekigambo eki kimanyirwe. 

15Kandi Faraho obuyahulire ekigambo eki, yase’ra okuita Musa. Baitu Musa 
yairuka omu maiso ga Faraho yaikara omu nsi ya Midiani: yaika’ra hansi haihi 
niziba. 

16Kandi nyakatagara wa Midiani akabanyina abahara musanju; bakaija bayesera 
amaizi, baijuza amato okunywisa amagana ga isebo. 

17Abalisa baija bababinga baitu Musa yaimuka, yabakonyera anywisa igana 
lyabu. 

18Obubamazire hali Reuweri isebo, yagamba ati Kamuizire bwango hati! 

19Bagamba ngu Omumisiri atujunire omu mukono gwabalisa, kandi yatwese’ra 
amaizi yanywisa igana. 

20Yagambira abaharabe ati Kandi ali Nkaha? Kiki ekibasigisizeyo omuntu ogu? 
Mumwete, alye ebyokulya. 

21Musa yaikiriza okuikara nomuntu ogu: yaha Musa muharawe Zipora. 

22Yazara omwana omwojo, yamuruka ibaralye Geresomu: baitu akagamba ati 
Nkabandi mugonyi omu nsi etali yowaitu. 

23Kandi kyahika, omu biro ebi, ebyahinguireho bingi, omukama wa Misiri akafa: 
abana ba Isareri bakasinda obwobuiru, ba’ra kandi oku’ra kwabu kwatemba hali 
Ruhanga, obwo buiru. 

24Ruhang yahu’ra okusinda kwabu, yaijuka ekiraganokye ekiyaragaine na 
Iburahimu, na Isaka, na Yakobo. 

25Ruhanga yarora abana ba Isareri, Ruhanga yabatekereza. 

Okuruga 3 

1KANDI Musa akaba nalisa igana lya Yesero isezara, nyakatagara wa Midian: 
yatwara igana enyuma yirungu, yahika ha rusozi rwa Ruhanga Holebu. 

2Mairaika wa MUKAMA yamubonekera omu rulimi rwomu’ro okuruga hagati 
yorusaka: yarole’ra kandi dora, orusaka rwakya omu’ro orusaka rutasirire. 

3Musa yagamba ati Kankubutuke hati, ndole ekigambo kinu ekikuru, orusaka 
okutasirira. 

4MUKAMA obuyabonie akubutukire okurora, Ruhanga yamweta nayema hagati 
yorusaka, yagamba ati Musa, Musa. Yagamba ati Ndi hanu 

5Yagamba ati Otai’ra hanu; ihamu enkaito omu bigere byawe, baitu nambere 
oyemerire nuho harukwera. 

6Kandi yagamba ati Nyowe ndi Ruhanga wa ‘so, Ruhanga wa Iburahimu, 
Ruhanga wa Isaka, kandi Ruhanga wa Yakobo. Musa yasweka amaisoge; baitu 
akatina okurora Ruhanga. 

7MUKAMA yagamba ati Mananukwo mboine omuhito gwabantu bange abali 
Misiri, kandi mpulire oku’ra kwabu habwabo ababakoza, baitu 

8manyire obujune bwabu; kandi nsirimukire okubakiza omu mukona 
Gwabamisiri nokubatembya okuruga omu nsi eri batahe omu nsi ijuire amata 
nobwoki; omu kiikaro Ekyomukanani, Nekyomuyebusi. 

9Na hati dora, oku’ra kwabana ba Isareri kuhikire namberendi kandi mboine 
okwerenge’ra Abamisiri okubarukuberenge’ra. 

10Nukwo oije hati, kandi ndikutuma hali Faraho, oiheyo abantu bange abana ba 
Isareri omu Misiri?  

11Musa yagambira Ruhanga ati Ninyoweho, okugenda hali Faraho nokuihayo 
abana ba Isareri omu Misiri?  

12Yagamba ati Mazimakwo ndiba hamu naiwe; kandi kanu kaliba akokuro’raho 
haliwe okunkutumire obwolikamarayo okuihayo abantu omu Misiri mulihereza 
Ruhanga ha rusozi runu. 

13Musa yagambira Ruhanga ati Dora, obundigenda hali abana ba Isareri, 
nimbagambira nti Ruhanga owa baisenkuru inywe antumire halinywe; nyowe 
antumire halinywe; nabo balingambira ngu ibaralye nuwoha? Ndibagambira 
nta?  

14Ruhanga yagambira Musa ati Ndi nkokundi: yagamba ati Nukwo alibagambira 
abana ba Isareri ati Ndinuwe antumire halinywe. 

15Kandi Ruhanga yagambira Musa ati Nukwo olibagambira abana ba Isareri oti 
YAHWE, Ruhanga wa Iburahimu, Ruhanga wa Isaka, kandi Ruhanga wa Yakobo, 
nuwe yantumire halinywe; eri niryo ibara lyange ebiro byona, kandi eki nikyo 
kiijukyo kyange obusinge bwona,  

16Genda osoroze abakuru ba Isareri hamu, obagambire oti YAHWE, Ruhanga wa 
baisenkuru inywe, Ruhanga wa Iburahimu, Ruhanga wa Isaka, kandi owa 
Yakobo, nuwe yambonekire, nagamba ati Mananukwo mbaizirire, mboine 
ebimuko’rwa Misiri;  

17kandi ngambire nti Ndibatembya okubaiha omu muhito gwa Misiri, okutaha 
omu nsi Eyomukanani, Nomuhiti, Nomwamoli, Nomuperizi, Nomuhivi, 
Nomuyebusi, omu nsi ijuire amata nobwoki. 

18Kandi balihu’ra iraka lyawe: naiwe oligenda, iwe nabakuru ba Isareri, hali 
omukama wa Misiri, mulimugambira muti YAHWE, Ruhanga Wabaheburoniya 
atutangatangaine: nukwo hati otwohereze tugende, tukwesengerize, orugendo 
orwebiro bisatu om irungu, tusa’re ekyonzira MUKAMA Ruhanga waitu. 

19Kandi manyire omukama wa Misiri talibohereza okugenda, nagwa, nomukono 
gwamani. 

20Nanyowe ndigo’ra omukono gwange, nditera Misiri nebyamahano byange 
byona ebindikora hagati yayo: kandi hanyuma yabyo alibalekera. 

21Kandi ndibaha abantu banu okugonzebwa omu maiso Gabamisiri: kandi 
kirihika obumulirugayo, timulirugayo kwonka:  

22baitu omukazi wena alisaba mutahiwe, nogu aikara omu njuye ebintu byefeza, 
nebintu byezabu, nengoye, kandi mulibita ha batabani banyu, na ha bahara 
banyu: mulinyaga Abamisiri. 

Okuruga 4 

1MUSA yagarukamu nagamba ati Baitu, dora, tibalinyikiriza, kunu tibalihu’ra 
iraka lyange: baitu baligamba ngu MUKAMA tatubonekire. 

2MUKAMA yamugambira ati Kiki eki ekiri mu mukono gwawe?  

3Yagamba ati Omuigo. Yagamba ati gunage hansi. Yagunaga hansi, gwafoka 
enjoka, Musa yairuka omu maiso gayo. 

4MUKAMA yagambira Musa ati Go’ra omukono gwawe, gikwate ha mukira: 
(yago’ra omukonogwe, yagikwata, yafoka omuigo omu mukonogwe):  

5nukwo baikirize ngu MUKAMA Ruhanga wabaisenkurubo, Ruhanga wa 
Iburahimu, Ruhanga wa Isaka, kandi Ruhanga wa Yakobo akubonekire. 

6Kandi MUKAMA yamugambira ati Ta hati omukono gwawe omu kifuba kyawe. 
Yata omukonogwe omu kifuba: obuyaguihiremu, dora, omukonogwe gukaba 
gunyina ebigenge, nugwera nkebirika. 

7Yagamba ati Ga’ra omukono gwawe omu kifuba kyawe. (Yaga’ra okukonogwe 
omu kifubakye; obuyaguihire omu kifubakye; dora, gukagaruka okuba 
nkomubirigwe.) 

8Kandi kirihika obubatalikuikiriza, nobukwakuba okuhu’ra iraka eryakuro’ra 
akokubanza, baliikiriza iraka eryakuro’raho akakabiri. 

9Kandi kirihika, obubatalikiriza obwokuro’raho obu bubiri, nobukwakuba 
okuhu’ra iraka lyawe, nubwo olireta amaizi agekyambu oligasesa ha bwe’re: 
kandi amaizi agoliiha omu kyambu, galifoka esagama ha bwe’re. 

10Musa yagambira MUKAMA ati Ai Mukama, nyowe tindi muntu webigambo, 
nobuhokuba omu biro byaira, nobuhokuba hati obaire okubaza nomuiru wawe: 
baitu tingamba bwango, norulimu rwange tirurukwanguha. 

11MUKAMA yamugambira ati Noha yakozire akanwa komuntu? Rundi noha 
afora ekifa munwa, rundi omufu wamatu, rundi arukurora, rundi omufu 
wamaiso? Tininyowe MUKAMA nukwo hati bunu genda,  

12nyowe ndabaga nakanwa kawe. Ndakwesaga ebyoragambaga. 

13Yagamba ati Ai mukama, tuma nkwesengerize, omu mukono gwogu 
oworukugonza okutuma. Ekiniga kya MUKAMA kyayakira 

14Musa, yagamba ati Tiharoho Aroni mugenzi wawe Omulevi? Manyire 
nasobora okugamba kurungi. Kandi dora, naija okukutangi’ra: kandi 
obwalikurora, alisemererwa omu mutimagwe. 

15Kandi olibaza nauwe, kandi olita ebigambo omu kanwake: nanyowe ndabaga 
nakanwa kawe, na kanwake, kandi ndabegesaga ebimurakoraga. 

16Kandi aliba omugambizi wawe hali abantu: kandi kirihika, aliba nka Ruhanga 
namberali. 

17Kandi olitwara omu mukono gwawe omuigo gunu ogwolikoza obwokuro’raho. 

18Musa yagenda yagruka hali Yesero isezara, yamugambira ati Leka ngende, 
nkwesengerize, ngaruke hail bene baitu abali Misiri, ndole obuharaba bakiri 
bomezi. Yesero yagambira Musa ati Genda nobusinge. 

19MUKAMA yagambira Musa Midiani ati Genda ogarukeyo Misiri, baitu abantu 
bona abakaba nibase’ra obwomezi bwawe bakafa. 

20Musa yatwara mukaziwe nabanabe abojo, yabatembesa enkaina, yagaurkayo 
omu nsi ya Misiri. Musa yakwata omuigo gwa Ruhanga omu mukonogwe. 

21MUKAMA yagambira Musa ati Obwaligarukayo Misiri, otalireka okukora omu 
maiso ga Faraho ebyamahano byona ebinataire omu mukono gwawe baitu 
ndigumanganiza omu mutimagwe, talireka abantu. 

22Kandi oligambira Faraho oti Nukwo agambire MUKAMA ati Isareri nuwe 
mwna wange,  

23omuzigaijo wange: kandi nkugambire ati Leka omwana wange agende, 
ampereze, naiwe oyangire okumuleka: dora, ndiita omwana wawe omuzigaijo 
wawe. 

24Kandi kyahika, omu muhanda ha kiikaro ekyognyamu, MUKAMA yamuitirana, 
yase’ra okumuita. 

25Nubwo Zipora yakwata ibale, yasara ekisusu ekyomwanawe, yakinaga ha 
bigerebye, yagamba ati Mananukwo oli muswezi wesagama namberendi. 

26Nubwo yamuleka. Omukazi yagamba ati Oli muswezi wesagama 
habwokusara. 

27MUKAMA akagambira Aroni ati Genda omu irungu okutangi’ra Musa. Yagenda 
yamutangi’ra ha rusozi rwa Ruhanga, yamunywegera. 

28Musa yagambira Aroni ebigambo byona ebya MUKAMA ebiyamutumire 
nabyo, nobwokuro’raho bwona obuyamuragire. 

29Musa na Aroni bagenda basoroza hamu abakuru bona abomu bana na Isareri:  

30Aroni yagamba ebigambo byona MUKAMA ebiyagambire Musa, yakora 
obwokuro’raho omu maiso gabantu. 

31Abantu baikiriza: kandi obubahulire ngu MUKAMA abungire abana ba Isareri, 
kandi ngu Aboine omuhito gwabu, bainamya emitwe yabu, baramya. 

Okuruga 5 

1KANDI hanyuma Musa na Aroni bakaija, bagambira Faraho ngu Nukwo 
agambire MUKAMA Ruhanga wa Isareri ati Leka abantu bange bagende, balye 
obugenyi namberendi omu irungu. 

2Faraho yagamba ati MUKAMA noha, nyowe okuhu’ra irakalye okulekera 
Isareri? Timanyire MUKAMA nyowe, kandi tindireka Isareri okugenda. 

3Bagamba ngu Ruhanga Wabaheburaniya akatutangana: tukwesengerize 
otuleke tugende orugendo orwebiro bisatu omu irungu, tusa’re ekyonzira 
MUKAMA Ruhanga waitu: aleke okutugwera norufu, rundi na busitama. 

4Omukama wa Misiri yabagambira ati Kiki inywe Musa na Aroni okulesekayo 
abantu emirimo yabu? Mugende hali emirimo yanyu. 

5Faraho yagamba ati Dora, abantu abensi baingi hati, nainywe nimubahumuza 
emirimo yabu. 

6Kandi ha kiro eki Faraho akaragira abakoza babantu nabakuru babu ati 

7Mutaligaruka okuha abantu obunyasi bwokukoza amatofali nkaira: bagende 
beretere bonka obunyansi. 

8Kandi omuhendo ogwamatofali ogubakoraga ira nugwo murabacwera; 
mutaligucwa na kake: baitu bagara; nikyo barukukungira nibagamba ngu Leka 
tugende tusa’re ekyonzira Ruhanga waitu. 

9Leka abasaija babwere emirimo erukukira obwingi, bagikole; baleke okuta 
omutima ha bigambo byebisuba. 

10Abo abakozaga abantu baturuka nabadumi babu, bagambira abantu ngu 
Nukwo Faraho agambire ati Tindibaha obunyansi. 

11Mugende inywenka, mweretere obunyansi nambere mulikabubona: baitu 
emirimo yanyu tericwibwa na kake. 

12Nukwo abantu bararangira hona omu nsi yona eya Misiri, okukoma abuhunda 
omu kiikaro kyobunyansi. 

13Abo abakozaga abantu bakabekambisa muno nibagamba ngu Muhikirize 
emiromo yanyu, emirimo ya bukyabunsi obubukaba buloho. 

14Kandi abakuru babana ba Isareri, abakoza ba Faraho abababatereriho, 
bakaterwa nibagambira ngu Mwaba ki okuhikiriza omulimo gwanyu ogwa ijo na 
hati, okukora amatofali nkaira?  

15Kandi abakuru bomu bana ba Isareri baija nibakungira Faraho ngu Kiki 
ekikukoleze kiti abairu bawe?  

16abairu bawe tibarukuhabwa obunyansi, kandi nibatugambira ngu Mubumbe 
amatofali: kandi, dora, abairu bawe nibaterwa; baitu omusango guli gwabantu 
bawe wenka. 

17Baitu yagamba ati Muli bagara, muli bagara; nikyo murikugambira muti 
Otulekere tugende tusa’re ebyonzira MUKAMA. 

18Nukwo hati bunu mugende mukole; baitu timulihabwa obunyansi, baitu 
muraletaga omuhendo gwamatofali. 

19Abakuru bomu bana ba Isareri bakarora bali omu bubi bwingi, 
obubagambirwe ngu Mutalikeyhya na kake ha matofali ganyu emirimo 
yabukyabukya. 

20Kandi baitirina Musa na Aroni abakaba bemerire omu muhanda, 
obubarugireyo hali Faraho:  

21babagambira ngu MUKAMA abarole’re abacwere omusango; baitu munugisize 
okuboya kwaitu omu masio ga Faraho, nomu maiso gabairube, okuta busitama 
omu ngaro zabu okutuita. 

22Musa yagaruka hali MUKAMA, yagamba ati Mukama, kiki ekikukolezi kubi 
abantu banu? Kiki ekyakutumisize nyowe?  

23Baitu nkaba kuija hali Faraho okugamba omuntu banu; kunu tojunire abantu 
bawe na kake. 

Okuruga 6 

1MUKAMA yagambira Musa ati Hati bunu olirora ebindikora Faraho: baitu 
nomukono gwamani alibaleka bagende, kandi nomukono gwamani alibabinga 
omu nsiye. 

2Ruhanga yabaza na Musa nagamba ati Ninyowe YAHWE:  

3Kandi nkabonekera Iburahimu, na Isaka, na Yakobo, nka Ruhanga owobusobozi 
Bwona, baitu omu ibara lyange YAHWE ntabamanywe. 

4Kandi nkagumya muno ekiragano kyange nabo, okubaha ensi ya Kanani, ensi 
eyokugendamuga. 

5Kandi nkahu’ra okusinda kwabana ba Isareri, Abamisiri ababaikizi omu buiru; 
kandi naijuka ekiragano kyange. 

6Nukwo ogambire abana ba Isareri oti Ninyowe YAHWE, kandi ndibaihayo hansi 
yemitwaro Eyabamisiri, ndibajuna obuiru bwabu, ndibacungura nomukono 
ogugoroirwe, nebyobulyo 

7bikoto ebindibacwera: kandi ndibatwara namberendi okuba ihanga, nanyowe 
ndiba Ruhanga namberendi okuba ihanga, nanyowe ndiba Ruhanga 
namberemuli: kandi mulimanya ngu Ninyowe YAHWE, Ruhanga wanyu, 
arukubaihayo hansi yemitwaro Eyabamisiri. 

8Kandi ndibatahya omu nsi eyinaimukize omukono gwange okuhiga Iburahimu, 
na Isaka, na Yakobo; kandi ndigiha inywe okuba obugwetwa: ninyowe YAHWE. 

9Nukwo Musa yabalize ati nabana ba Isareri: baitu batuhu’ra Musa 
habwobujune bwomwoyo, na habwobuiru obwitima. 

10MUKAMA yagambira Musa ati 

11Taha, ogambire Faraho omukama wa Misiri, aleke abana ba Isareri baruge 
omu nsi ye. 

12Musa yagamba omu maiso ga MUKAMA at Dora, abana ba Isareri tibampu’ra 
ata, nyowe omuntu atasazirwe eminwa 

13MUKAMA yagambira Musa na Aroni, yabagambira ebyabana ba Isareri, na hali 
Faraho omukama wa Misiri, okuiha abana ba Isareri omu nsi ya Misiri. 

14Banu niyo emitwe eyenju zabaisebo; nabana ba Reubeni omuzigaijo wa 
Isareri; Hanoki na Paru, Hezeroni na Karami: nibyo bitabu bya Reubeni. 

15Nabana ba Simeoni Yemuweri na Yamini, na Ohadi, na Yakini, na Zahora, na 
Sahuli omwana womukazi Omukanani: nibyo bitabu bya Simeoni. 

16Kandi ganu nigo mabara gabana ba Levi nkokuzarangana kwabu okukubaka 
kuli; Geresoni, na Kohasi, na Merali: kandi emyaka eyobwomezi bwa Levi 
ekaberi myaka kikumi mwasatu mu musanju. 

17Abaniba Geresoni, Libuni, na Simei, nkebitabu byabu okubikaba biri. 

18Nabana ba Kohasi; Amuramu, na Iziha, na Heburoni na Uzyeri: kandi emyaka 
kikumi mwasatu mwesatu. 

19Nabana ba Merali; Mahali na Musi. Nibyo bitabu Byabalevi nkokuzarangana 
kwabu okukaba kuli. 

20Kandi Amuramu akaswera Yokebedi munyanya ise; yamuza’ra Aroni na Musa; 
kandi emyaka eyobwomezi bwa Amuramu ekaberi emyaka kikumi mwasatu mu 
sanju. 

21Nabatabani ba Iziha; Kora, na Nefegi na Zikiri. 

22Na batabani ba Uzyeri; Misaheri, na Erizafani, na Sitiri. 

23Kandi Aroni akaswera Eriseba, omuhara wa Aminadabu, munyanya Nahasoni; 
yamuza’ra Nadabu na Abihu, Eryeza na Itama. 

24Na batabani ba Kora; Asiri, na Erikana, na Abyasafu; nibyo bitabu Byabakora. 

25Kandi Eryeza mutabani wa Aroni akaswera omu hali abahara ba Putyeri; 
yamuza’ra Finehasi. Niyo emitwe yenju zabaisebo Abalevi nkebitabu byabu 
okubikaba biri. 

26Nibo Aroni na Musa abo, MUKAMA abayagambire ati Muihe abana ba Isareri 
omu nsi ya Misiri nkamahe gabu okugali. 

27Nibabo abagambire Faraho omukama wa Misiri, okuihayo abana ba Isareri 
omu Misiri: nibo Musa na Aroni abo. 

28Kandi kikahika ha kiro MUKAMA ekiyagambireho Musa 

29omu nsi ya Misiri, MUKAMA yagambira Musa ati Ninyowe YAHWE: gambira 
Faraho omukama wa Misiri byona ebindukukugambira. 

30Musa yagambira MUKAMA ati Dora, ndi muntu oweminwa etasazirwe, kandi 
Faraho alimpu’ra ata?  

Okuruga 7 

1MUKAMA yagambira Musa ati Dora, nkufoire nka Ruhanga hali Faraho: kandi 
Aroni mugenzi wawe aliba nabi wawe. 

2Oligamba byona ebindukuruagira: kandi Aroni mugenzi wawe aligambira 
Faraho alekere abana ba Isareri baruge omu nsiye. 

3Kandi ndigumanganiza omutima gwa Faraho, ndikanyisa obwokuro’raho 
bwange nebyamahano byange omu nsi ya Misiri. 

4Baitu Faraho talibahu’ra nanyowe ndita omukono gwange ha Misiri, 
nditurukya amahe gange, abantu bange abana ba Isareri, omu nsi ya Misiri 
nebyobulyo ebikoto ebindibacwera. 

5Kandi Abamisiri balimanya ngu Ninyowe MUKAMA obundigo’ra omukono 
gwange ha Misiri ninyihaho abana ba Isareri omulibo. 

6Musa na Aroni bakora bati: nka MUKAMA okuyabaragire, nukwo bakozire bati. 

7Kandi Musa akaba ahikize emyaka kinana, na Aroni emyaka kinana mwesatu, 
obubabalize na Faraho. 

8Kandi MUKAMA akagambira 

9Musa na Aroni ati Faraho obwalibaza nainywe nagamba ati Mwoleke 
ekyamahano nubwo oligambira Aroni oti kwata omuigo gwawe, ogunage hansi 
omu maiso ga Faraho, gufoke enjoka. 

10Musa na Aroni bataha hali Faraho bakora bati nka MUKAMA okuyaragire: 
Aroni yanaga hansi omuigogwe omu maiso gabairube, gwafoka enjoka. 

11Nubwo Faraho yayeta abasaija bamagezi, nabarogo; nabo abafumo ba Misiri 
nukwo bakozire bati namagezi gabu agensita. 

12Baitu bakanaga hansi omuntu wena omuigogwe, emiigo yafoka enjoka: baitu 
emuigo gwa Aroni gwamira emiigo yabu. 

13Omutima gwa Faraho gwagumangana, tiyabahu’ra; nka MUKAMA 
okuyagambire. 

14MUKAMA yagambira Musa ati Omutima gwa Faraho gugumire muno, nayanga 
okuleka abantu bagende. 

15Genda hali Faraho nyenkya; dora, naturuka okugenda ha maizi; naiwe 
orayeme’ra ha rubaju rwekyambu okumutangana; kandi omuigo ogwafokere 
enjoka oragutwara omu mukono gwawe. 

16Kandi oramugambira oti MUKAMA Ruhanga Wabaheburaniya nuwe antumire 
namberoli, nagamba ati Leka abantu bange bagende, bampereze omu irungu: 
kandi dora, na hati hona tohurire. 

17Nukwo MUKAMA agambire ati Ha kinu nuho olimanyira ngu Ninyowe 
MUKAMA dora, nditera nomuigo oguli omu mukono gwange ha maizi agali 
omukyambu, kandi galifoka esagama. 

18Kandi encu eziri omukyambu irifa, nekyambu kirinunka; kandi Abamisiri 
balinuga amaizi agomu kyambu okuganywa. 

19MUKAMA yagambira Musa ati Gambira Aroni ati Twara omuigo gwawe, ogo’re 
omukono gwawe hamaizi ga Misiri, ha byambu byabu, ha mikura yabu, na ha 
ntunga zabu, na ha bijongo byabu byona ebyamaizi, bifoke esagama; kandi 
haliba esagama omu nsi yona eya Misiri, omu ncuba ezemiti nomu nsoha 
ezamabale. 

20Musa na Aroni bakora bati, nka MUKAMA okuyaragire, yaikukya omuigo, 
yatera amaizi agakaba gali omu kyambu, gafoka esagama. 

21Nencu ezikaba ziri omu kyambu ikafa; ekyambu kyanunka, Abamisiri 
batasobole okunywa amaizi gomu kyambu; esagama ekahika hona omu nsi yona 
eya Misiri. 

22Kandi abarogo ba Misiri bakakora bati noburogo bwabu: omutima gwa Faraho 
gwagumangana, tiyabahu’ra; nka MUKAMA okuyagambire. 

23Faraho yahinduka yataha omu njuye, kunu neki atakiteho omutima. 

24Abamisiri bona balima haihi nekyambu, batunge amaizi gokunywa; baitu 
batasobole okunywa ha maizi agomu kyambu. 

25Kandi ebiro musanju byahiki'ra, MUKAMA amazire okutera ekyambu. 

Okuruga 8 

1MUKAMA yagambira Musa ati Taha hali Faraho, omugambire oti Nukwo 
MUKAMA agambire ati Leka abantu bange bagende, banko're. 

2Kandi obworayanga okubaleka, dora, nditera emitano yawe yona nebikere,  

3nekyambu kiriijura ebikere, kandi biritemba nibitaha omu nju yawe, nomu 
kisika kyawe ekyoraramu, na ha kitabu kyawe, nomu nju yabairu bawe, na ha 
bantu bawe, nomu byoto byawe, nomu ncuba zawe ezokugiramu:  

4kandi ebikere biritemba haliwe, na hali abantu bawe, na ha bairu bawe bona. 

5MUKAMA yagambira Musa ati Gambira Aroni oti Go'ra omukono gwawe 
nomuigo gwawe ha byambu, ha mikura, na ha ntunga, otembye ebikere omu nsi 
ya Misiri. 

6Aroni yago'ra omukonogwe ha maizi gomu Misiri; ebikere byatemba, 
byaswekera ensi ya Misiri. 

7Nabarogo bakakora bati noburogo bwabu, batembya ebikere omu nsi ya Misiri. 

8Nubwo Faraho yayeta Musa na Aroni, yagamba ati Mwesengereze MUKAMA, 
anyiheho ebikere, nyowe nabantu bange; nanyowe ndireka abantu bagende 
basa're MUKAMA ebyonzira. 

9Musa yagambira Faraho ati Ba nekitinisa kinu namberendi; nsabe kasumi ki 
habwawe, na habwabairu bawe, na habwabantu bawe, ebikere 
bihwerekerezebwe namberoli nomu maju gawe, biikale omu kyambu honka?  

10Yagamba ati Ijo. Yagamba ati kikorwe nkekigambo kyawe okukiri, nukwo 
omanye tiharoho arukusisana nka MUKAMA Ruhanga waitu. 

11Ebikere birikurugaho, iwe, namaju gawe, nabairu bawe, nabantu bawe; 
biriikara omu kyambu honka. 

12Musa na Aroni baruga hali Faraho: Musa yakunga MUKAMA habwebikere 
ebyakaba aletire Faraho. 

13MUKAMA yakora nkekigambo kya Musa okukikaba kiri; ebikere byafa omu 
maju, nomu zigati, nomu misiri. 

14Babisoroza emitumo nemitumo: ensi yanunka. 

15Baitu Faraho obuyaboine atungire omwanya, yagumanganiza omutimagwe, 
tiyabahu'ra; nka MUKAMA okuyagambire. 

16MUKAMA yagambira Musa ati Gambira Aroni oti Go'ra omuigo gwawe, otere 
ecucu yensi, efoke enda omu nsi yona eya Misiri. 

17Bakora bati; Aroni yago'ra omukonogwe nomuigogwe, yatera ecucu yensi, 
habaho enda ha bantu na ha bisoro; ecucu yona yensi yafoka enda omu nsi yona 
eya Misiri. 

18Nabarogo nukwo bakozire bati noburogo bwabu okuhindura enda, baitu 
batasobole: hakabaho enda ha bantu na ha bisoro. 

19Nubwo abarogo bagambira Faraho ngu Nurwo rukumu rwa Ruhanga: 
omutima gwa Faraho gwamugangana, tiyabahu'ra; nka MUKAMA 
okuyagambire. 

20MUKAMA yagambira Musa ati Imuka nyenkya omu rukyakya, oyeme're omu 
maiso ga Faraho; dora, naturuka okugenda ha maizi; omugambire oti Nukwo 
agambire MUKAMA ati Leka abantu bange bagende, banko're. 

21Baitu obwotalireka abantu bange okugenda, dora, ndikuletera emizinga 
yensohera, iwe, nabairu bawe, nabantu bawe, nomu maju gawe: namaju 
Gabamisiri galiijura emizinga yensohera, nebibanja nambere gali. 

22Kandi ndibaganizaho ha kiro kiri ensi ya Goseni, abantu bange ha barukuikara, 
emizinga yensohera etagendamu; nukwo omanye Ninyowe MUKAMA hagati 
yensi. 

23Kandi nditaho okucungura hagati yabantu bange babantu bawe: ijo halibaho 
akokuro'raho ako. 

24MUKAMA yakora ati; hakaija emizinga emibi eyensohera omu nju ya Faraho 
nomu maju gabairube: nomu nsi yona ya Misiri, ensi ekafa habwemizinga 
yensohera. 

25Faraho yayeta Musa na Aroni yagamba ati Mugende, musa're ebyonzira 
Ruhanga wanyu omu nsi emu. 

26Musa yagamba ati Tikiri kirungi okukora tuti; baitu tulisara ekyomuziro 
Ekyabamisiri hali MUKAMA Ruhanga waitu: dora, tuliherayo ekyomuziro 
Ekyabamisiri omu maiso gabu, kunu tibalitutera amabale?  

27Tuligenda orugendo orwebiro bisatu omu irungu, tulisa'ra ebyonzira 
MUKAMA Ruhanga waitu, nkokwaturagira. 

28Faraho yagamba ati Ndibaleka mugende musa're ebyonzira MUKAMA 
Ruhanga wanyu omu irungu; kimu kyonka mutaligenda hara muno, kandi 
munsabire. 

29Musa yagamba ati Dora, ninduga omu maiso gawe, ndyayesengereza 
MUKAMA emizinga yensohera eruge ha Faraho, na ha bairube, na ha bantube, 
ijo: kimu kyonka Faraho atagaruka okugobya okutaleka abantu, bagende basa're 
MUKAMA ebyonzira. 

30Musa yaruga omu maiso ga Faraho, yayesengereza MUKAMA. 

31MUKAMA yakora nkekigambo kya Musa; yaihaho emizinga yensohera hali 
Faraho, na ha bairube, na ha bantube; hatasigaleho nemu. 

32Faraho yagumanganiza omutimagwe nomurundi ogu, tiyaleka abantu. 

Okuruga 9 

1NUBWO MUKAMA yagambira Musa ati Genda hali Faraho, omugambire oti 
Nukwo agambire MUKAMA Ruhanga Wabaheburaniya ati Leka abantu bange 
bagende, bampereza. 

2Baitu obworayanga okubaleka,  

3nogaruka okubakwata, dora, omukono gwa MUKAMA guli ha magana gawe 
agali omu bwe're, ha mbarasi, na ha nkaina, na hangamira, na ha nte, na ha 
mbuzi: kisotoka nyingi muno. 

4Kandi MUKAMA alisorora amagana ga Isareri omu magana ga Misiri: kunu 
tihalifa nemu hali zona ezabana ba Isareri. 

5MUKAMA yataho akasumi akayaragire, nagamba ati Ijo MUKAMA alikora eki 
omu nsi. 

6MUKAMA yakora eki obukwakire nyenkya, amagana gona aga Misiri gafa: baitu 
omu magana gabana ba Isareri hatafe nemu. 

7Faraho yatuma, kandi dora, omu magana ga Isareri busaho eyafire nobwekuba 
emu. Baitu omutima gwa Faraho gwagumangana, tiyaleka abantu. 

8MUKAMA yagambira Musa na Aroni ati Mweyo're ebihi biju eryomu kyoto, 
Musa alimise haiguru omu maiso ga Faraho. 

9Kandi lirifoka ecucu hansi yona eya Misiri, liriba kizimba ebikurugamu ebihoya 
ha bantu na ha bisoro, omu nsi yona eya Misiri. 

10Bayora iju eryomu kyoto, bayeme'ra omu maiso ga Faraho; Musa yalimisa 
haiguru; lyafoka ebizimba ebirukurugamu ebihoya ha bantu na ha bisoro. 

11Abafumo batasobole okweme'ra omu maiso ga Musa habwebizimba; baitu 
ebizimba bikaba biri ha bafumo na ha Bamisiri bona. 

12MUKAMA yagumaganiza omutima gwa Faraho, tiyabahu'ra; nka MUKAMA 
yagambire Musa. 

13MUKAMA yagambira Musa ati Imuka nyenkya omu rukyakya, oyeme're omu 
maiso ga Faraho, omugambire oti Nukwo agambire MUKAMA Ruhanga 
Wabaheburaniya ati Leka abantu bange bagende, bampereze. 

14Baitu omurundi gunu ndakuletaho emihito yange yona ha mutima gwawe, na 
ha bairu bawe, na ha bantu bawe; nukwo omanye tiharoho ondi omu nsi yona 
arukusisana nyowe. 

15Baitu hati nakukutire iwe nabantu bawe norufu,  

16wakuhwerekerire hansi: baitu mazima mali nikyo nakwemererize 
okukwoleka amani gange, ibara lyange ligambirwe omu nsi zona. 

17Na hati hona noyenyumiriza ha bantu bange, okutabaleka okugenda?  

18Dora, ijo omu kasumi kanu ndinaga orubale rwingi muno, orutakabahoga omu 
Misiri ekaba okubaho nokuhikya hati. 

19Nukwo hati bunu, otume oyanguhye okutahya amagana gawe na byona 
ebyonyinabyo omu bwe're baitu abantu bona nebisoro byona ebirizoka omu 
bwe're ebitaliretwa omu nju orubale rulibitera, kandi barifa. 

20Ayatinire ekigambo kya MUKAMA omu bairu ba Faraho, yairukiza abairube 
namaganage yairukiza abairube namaganabe omu maju:  

21nogu atarayenzire ekigambo kay MUKAMA, yaleka abairube namaganage omu 
bwe're. 

22MUKAMA yagambira Musa ati Go'ra omukono gwawe haiguru, orubale ruije 
omu nsi yona eya Misiri, ha bantu na ha bisoro, na bunyansi bwomu misiri, omu 
nsi yona eya Misiri. 

23Musa yaimukya omuigogwe haiguru; MUKAMA yatweka okuhinda norubale, 
nomu'ro gwasirimuka hansi; MUKAMA yanaga orubale hansi ha Misiri. 

24Nukwo habaho orubale nomu'ro nugwaka hagati yorubale rwingi muno, 
orutakabahoga omu nsi yona ya Misiri, ekaba okuba ihanga. 

25Orubale rukatera omu nsi yona eya Misiri byona ebikaba biri omu bwe're, 
abantu nebisoro; orubale rwatera obunyansi bwona obwomu Misiri, rwacwa 
omuti gwona ogwomu Misiri. 

26Rundi omu nsi ya Goseni yonka, nambere abana ba Isareri bakaba bali, nuho 
hatarabaire rubale. 

27Faraho yatuma, yayeta Musa na Aroni, yabagambira ati Nsisire omurundi 
gunu: MUKAMA nuwe ahikirire, kandi nyowe nabantu bange tuli babi. 

28Musabe MUKAMA; baitu okuhinda kwamani norubale bi'mazire, nanyowe 
ndibaleka, mugende, timuliikaraho. 

29Musa yamugambira ati Obundakaruga ha rubuga, nubwo ndago'ra emikono 
yange hali MUKAMA; okuhinda kurahwaho, kunu tahalibaho orubale obundi; 
nukwo omanye ensi ya MUKAMA. 

30Baitu iwe nabairu bawe, manyire nti timukyatina MUKAMA Ruhanga. 

31Kandi obugoigo na sayiri bikaretwa: baitu sayiri ekaba etekere, nobugoigo 
bukaba busasuire. 

32Baitu engano nebihimba bitaterwe: baitu bikaba bitakarukire. 

33Baitu Musa yaruga ha rubuga hali Faraho, yago'ra emikonoye hali MUKAMA: 
okuhinda norubale byahwaho, kunu enjura etagwe hansi. 

34Faraho obuyaboine enjura norubale nokuhinda bihoireho, yayengera okusisa, 
yagumanganiza omutimagwe, uwe nabairube. 

35Omutima gwa Faraho gwangumangana kunu tiyaleka abana ba Isareri 
okugenda; nka MUKAMA okuyagambire habwa Musa. 

Okuruga 10 

1MUKAMA akagambira Musa ati Genda hali Faraho: baitu ngumanganize 
gwabairube,  

2nukwo ogambe omu matu gomwana wawe, nagomuijukuru wawe, ebinakozire 
ha Misiri, nebyokurora'ho byange ebinakozire halibo; nokwo mumanye ngu 
Ninyowe MUKAMA. 

3Musa na Aroni bataha hali Faraho, bamugambira ngu Nukwo agambire 
MUKAMA, Ruhanga Wabaheburaniya ati Olihikya nkaha okwanga okwebundaza 
omu maiso gange? leka abantu bange bagende, banko're. 

4Rundi obwolyanga okuleka abantu bange okugenda, dora, ijo ndireta enzige 
omu mutano gwawe:  

5kandi zirisweke'ra amaiso gensi, abantu tibalisobora okurora ensi: ziriya emiti 
yona erukubame'ra omu misiri:  

6namaju gawe galiijura, namaju gabairu bawe bona, namaju Gabamisiri bona; 
nkabaisinywe okubataraboine, nobubakuba baswenkuru, bakaba kuikara omu 
nsi na hati hona. Yahinduka, yaruga hali Faraho. 

7Abairu bahikya nkaha omusaija onu okuba omutegi hali itwe? leka abantu 
bagende, bako're MUKAMA Ruhanga wabu: tokamanyire ngu Misiri 
ehwerekerezibwe?  

8Bagaruka okuleta Musa na Aroni hali Faraho: yabagambira ati Mugende, 
muko're MUKAMA Ruhanga wanyu: baitu baraba abaligenda?  

9Musa yagamba ati Tuligenda nabato baitu nabakuru baitu, na batabani baitu 
kandi nabaisiki baitu, kandi tuligenda nentama zaitu nente zaitu; baitu 
kituhikire okutekaniriza MUKAMA obugenyi. 

10Yabagambira ati Nukwo MUKAMA aikale nainywe, obundibaleka mugende, 
nabana banyu abato: mwerinde; baitu obubi buli omu maiso ganyu. 

11Nangwa: mugende hati inywe abasaija, muko're MUKAMA; baitu nikyo 
murukugonza. Babingwa omu maiso ga Faraho. 

12MUKAMA yagambira Musa ati Go'ra omukono gwawe hali ensi ya Misiri 
habemu enzige, itembe ensi ya Misiri, irye obunyansi bwona obwensi, bwona 
obwasigirwe orubale. 

13Musa yago'ra omuigogwe hali ensi ya Misiri, MUKAMA yaleta omuyaga ha nsi 
ogwarugire oburugaizoba ha kiro kiri nyamusana nekiro; kandi obuire 
obubwakire nyenkya omuyaga ogwarugire oburugaizoba gwaleta enzige. 

14Enzige zatemba ensi yona eya Misiri, zaikara omu mitano yona eya Misiri; 
zikaba ziri mbi muno; omu biro byaira tihakabaga enzige nkezi, nobuhokuba 
hanyuma yazo tihaliba enzige nkezi. 

15Baitu ikasweke'ra amaiso gona agensi, nukwo ensi yona ekafoka omuirima; 
zalya obunyansi bwona obwensi, nebyana byona ebyemiti eyasigirwe orubale: 

hatasigale kintu ekibisi, nobugwakuba omuti nobwakuba obunyansi 
obwomusiri, omu nsi yona eya Misiri. 

16Nubwo Faraho yayeta Musa na Aroni bwango; yagamba ati Nsisire hali 
MUKAMA Ruhanga wanyu, na halinywe. 

17Nikyo hati ndukukwesengerereza, ganyira okusisa kwange omurundi gunu 
gumu gwonka, musabe MUKAMA Ruhanga wanyu, anyiheho okufa kunu 
kwonka. 

18Yaruga hali Faraho, yayesengereza MUKAMA. 

19MUKAMA yahindura omuyaga gwamani maingi ogwarugire obugwaizoba, 
gwatwara enzige, gwazinaga omu Nyanja Erukutukura; hatasigale ruzige na 
rumu omu mutano gwona gwa Misiri. 

20Baitu MUKAMA yagumanganiza omutima gwa Faraho, tiyaleka abana na 
Isareri okugenda. 

21MUKAMA yagambira Musa ati Go'ra omukono gwawe haiguru, omuirima gube 
hansi ha Misiri, omuirima kasira. 

22Musa yago'ra omukonogwe haiguru; habaho omuirima kasira omu nsi yona 
eya Misiri ebiro bisatu;  

23batabonangane, nobwakuba omuntu wena ataimuke omu kiikarokye ebiro 
bisatu: baitu abana ba Isareri bona bakaba banyina omusana omu maju gabu. 

24Faraho yayeta Musa, yagamba ati Mugende, muko're MUKAMA; baitu entama 
zanyu nente zanyu nizo zisigale zonka: abana banyu abato nabo bagende 
nainywe. 

25Musa yagamba ati Kikuhikirire okutuha omu mukono gwaitu ebyonzira 
nebihongwa ebyokeze, tusa're ekyonzira MUKAMA Ruhanga waitu. 

26Kandi namagana gaitu galigenda naitwe; tihalisigara ekirenge nekimu, baitu 
kituhikirire okuihaho okuhereza MUKAMA Ruhanga waitu; kandi titumanyire 
ebitulimuhereza nabyo MUKAMA okuhikya obutulihika oku. 

27Baitu MUKAMA akagumanganiza omutima gwa Faraho, tiyaikiriza 
okubalekera. 

28Faraho yamugambira ati Ruhanga namberendi, oyerinde, otagaruka okurora 
amaiso gange obuindi; baitu ekiro ekyoliroramu amaiso gange, olifa. 

29Musa yagamba ati Ogambire kurungi; tindigaruka okurora amaiso gawe 
obundi. 

Okuruga 11 

1MUKAMA yagambira Musa ati Hasigaireho omuhito gumu ogundireta ha 
Faraho, na ha Misiri, hanyuma alibaleka okurugamu obwalibaleka, mananukwo 
alibabingira kimu munu. 

2Gamba hati omu matu gabantu, basabe, omusaija wena hali mutahiwe, 
nomukazi wena hali mutahiwe, ebintu ebyefeza, nebintu ebyezabu. 

3MUKAMA yaha abantu okugonzebwa omu maiso Gabamisiri. Kandi omusaija 
Musa akabali mukuru muno omu nsi ya Misiri, omu maiso gabairu ba Faraho 
nomu maiso gabantu. 

4Musa yagamba ati Nukwo agambire MUKAMA ati Nkomu itumbi ndiraba hagati 
ya Misiri:  

5emizigaijo yona omu nsi ya Misiri erifa, okuruga ha muzigaijo wa Faraho 
aikalire ha kitebyekye, nokuhikya ha muzigaijo womuzana anyakuli enyuma 
yorubengo; nemizigaijo yona eyebisoro. 

6Kandi halibaho oku'ra kwingi omu nsi yona eya Misiri okutakabahoga, kandi 
tihalibaho obundi nkoku. 

7Baitu abana ba Isareri embwa teribatengesaho orulimi rwayo nomu, 
nobwakuba omuntu, nobukyakuba ekisoro: nukwo mumanye MUKAMA 
okwayahukanizamu Abamisiri na Baisareri. 

8Kandi banu bona abairu bawe balisirimuka namberendi, balinyinamira 
nibagamba ngu Genda, nabantu bona abarukukuratira: hanyuma yebi ndigenda. 
Yaruga hali Faraho ayina ekiniga kingi. 

9MUKAMA yagambira Musa ati Faraho talibahu'ra: ebyamahano byange 
bikanyisibwe omu nsi ya Misiri. 

10Musa na Aroni bakakora ebyamahano ebi byona omu maiso ga Faraho: 
MUKAMA yagumanganiza omutima gwa Faraho, tiyaleka abana ba Isareri 
okuruga omu nsiye. 

Okuruga 12 

1MUKAMA akagambira Musa na Aroni omunsi ya Misiri 

2nagamba ati Okwezi kunu kurabaga namberemuli okwokubanza omu mezi 
gona: kurabaga okwezi kwokubanza omu mwaka halinywe. 

3Mugambire ekitebe kyona ekya Isareri muti Ha kiro kya ikumi ekyokwezi kunu 
balyatwa'ra ekyana kyentama omuntu wena, nkamajuga baisenkuru okugali,  

4ekyana kyentama habwenju emu: kandi enju obweriba enke etarukumaraho 
ekyana kyentama, nubwo uwe na mutahiwe ahe'raine nenjuye balitwara kimu 

nkomuhendo gwabantu okuguli; nkomuntu wena okwalya nukwo mulibarwa ha 
kyana kyentama. 

5Ekyana kyentama kyanyu tikiribaho kamogo, ekihaya ekitakahikize omwaka 
gumu: mulihiika omu ntama, rundi omu mburabuzi;  

6kandi mulikyahura okuhikya ekiro kya ikumi na bina ekyokwezi kunu: 
okuso'rokana kwona okwekitebe kya Isareri balikiita orwebagyo. 

7Kandi baliiha ha sagam, baligita ha mikumi'ro yombi na ha kisasi omu maju 
habalikirira. 

8Kandi balirya enyama ha kiro kiri eyokeze omu'ro, nomugati ogutatumbisibwe; 
baligirya nemikubi erukusa'ra. 

9Mutaligilyaho mbisi, nobwekuba ecumbirwe namaizi, baitu eyokeze omu'ro 
omutwe gwayo namaguru gayo nebyomu nda yayo. 

10Nainywe mutaligisigaho okuhikya nyenkya; baitu erisigaraho okuhikya 
nyenkya; baitu erisigaraho okuhikya nyenkya muligyokya nomu'ro. 

11Kandi nukwo muligirya muti; mwetegere omunda, nenkaito zaanyu ziri omu 
bigere byanyu, nomuigo gwanyu guli omu mukono gwanyu: muligirya bwango: 
nukwo Kuhingurwaho kwa MUKAMA. 

12Baitu ndiraba omu nsi ya Misiri, abantu nebisoro; kandi abacwezi bona aba 
Misiri ndibacwera omusango ninyowe MUKAMA. 

13Kandi esagama eriba namberemuli akokuro'raho ha maju namberemuli: kandi 
obundirora esagama, ndibahinguraho, kandi tahaliba orufu halinywe 
okubahwerekereza, obunditera ensi ya Misiri. 

14Kandi ekiro kinu kiriba halinywe ekyokubaijukya, nainywe murakyerindaga 
obugenyi bwa MUKAMA: omubusinge bwanyu bwona murakyerindaga 
obugenyi habwekiragiro ekitahwaho. 

15Ebiro musanju muralyaga omugati ogutatumbisibwe; kandi ha kiro 
ekyokubanza muraihamuga ekitumbisa omu maju ganyu: baitu wena alirya 
omugati ogutatumbisibwe okuruga ha kiro kyokubanza okuhikya ha kiro kya 
musanju, omuntu ogu aliihwa omu Isareri. 

16Kandi ha kiro kyokubanza halibaho okuso'rokana okurukwera, kandi ha kiro 
kya musanju halibaho okuso'rokana okurukwera; emirimo yona etalikorwa 
omu biro ebi, rundi ebyokulya, nibyo byonka musobora okukora. 

17Kandi murayerindaga obugenyi obwemigati atatumbisibwe; baitu ha kiro kinu 
kyonyini buli nyihiremu ebitebe byanyu omu nsi ya Misiri: nikyo 
murayerindiraga ekiro eki omu businge bwanyu bwona habwekiragiro 
ekitalihwaho. 

18Omu kwezi okwokubanza, ha kiro kya ikumi na bina ekyokwezi orwebagyo, 
muralyaga emigati etatumbisibwe, okuhikya ekiro ekyokwezi ekyamakumi 
abiri mu kimu orwebagyo. 

19Ebiro musanju hatalizoka ekitumbisa omu maju ganyu: baitu wena alirya 
ekitumbisibwe, omuntu ogu aliihwa omu kitebe kya Isareri, obwalibali 
omunyaihanga, rundi enzarwa. 

20Mutalirya ekitumbisibwe; omu biikaro byanyu byona muralyaga emigati 
etatumbisibwe. 

21Nubwo Musa yayeta abakaikuru bona ba Isareri, yabagambira ati Mukome, 
mwetwa're ebyana byentama nkenganda zanyu okuziri, muite Okuhingurwaho. 

22Kandi mulitwara ekikwato kya hezobu, mukiibike omu sagama eyomu kibindi, 
mumise ha kisasi na ha mikumiro yombi nesagama eyomu kibindi kandi busaho 
omuliinywe alituruka omu mulyango gwenju kuhikya nyenkya. 

23Baitu MUKAMA alihingura okutera Abamisiri; kandi obwalibona esagama ha 
bisasi na ha mikumiro yombi, MUKAMA alihingura ha mulyango, kunutaliikiriza 
omuhwerekereza okutaha omu maju ganyu okubatera. 

24Kandi murayerindaga ekigambo kinu kuba ekiragiro namberoli na hali abana 
bawe ekitalihwaho. 

25Kandi kirihika, obumuliba mutahire omu nsi MUKAMA eyalibaha 
nkokuyaragaine, murayerindaga okuhereza kunu. 

26Kandi kirihika, abana banyu obubalibagambira ngu Okuhereza kwanyu kunu 
amakuru gakwo niki?  

27nubo muligamba ngu Nikyo kyonzira Ekyokuhingurwaho kwa MUKAMA, 
ayahanguire ha maju gabana ba Isareri omu Misiri, obuyatire Abamisiri, nakiza 
amaju gaitu. Abantu nainamya baramya. 

28Abana na Isareri bagenda bakora bati; nka MUKAMA okuyaragire Musa na 
Aroni, nukwo bakozire bati. 

29Kandi kyahika omu itumbi, MUKAMA yatera emizigaijo yona eyebisoro. 

30Faraho yaimuka ekiro, uwe nabairube bona, Nabamisiri bona, habaho oku'ra 
kwingi omu Misiri; baitu hakaba hataroho enju etarafirwemu muntu. 

31Yayeta Musa na Aroni ekiro, yagamba ati Muimuke, muruge omu bantu bange, 
inywe nabana ba Isareri; mugende, muhereze MUKAMA, nkokumwagambire. 

32Mutwale embuzi zanyu nente zanyu, nkokumwagambire, mugende kandi 
munsabire omugisa nanyowe. 

33Abamisiri bayekambisa abantu, okubanguhiriza okuruga omu nsi; baitu 
bakagamba ngu Tufire itwena. 

34Abantu batwara ensano yabu ekaba etakatumbisibwe, encuba zabu 
ezokutugiramu zikaba ziboherwe omu ngoye zabu ha mabega gabu. 

35Abana ba Isareri bakakora nkekigambo kya Musa okukikaba kiri; basaba 
Abamisiri ebintu byefeza, nebintu 

36byezabu, nengoye: MUKAMA yabaha abantu okugonzebwa omu maiso 
Gabamisiri, babaha ebibasabire. Banyaga Abamisiri. 

37Abana ba Isareri bakaimukya orugendo okuruga Ramesesi, bagenda Sukosi, 
abasaija nka busirira mukaga abagendaga nebigere, kandi nabana. 

38Nekitebe ekyabanyaihanga bakatemba hamu nabo; nentama, nente, ebisoro 
bingi muno. 

39Bayokya emigati etatumbisibwe eyensano etungirwe eyibaihire omu Misiri, 
baitu ekaba etatumbisibwe; baitu bakabingwa omu Misiri, batasobole 
okuikaraho, kunu bakaba batetekanirize ebyokulya. 

40Lero okuikara kwabana ba Isareri okubaire omu Misiri, ekaberi emyaka 
bikumi bina mwesatu. 

41Kandi kyahika emyaka bikumi bina mwasatu obuyahoireho, ha kiro eki 
kyonyini kyahika, amahe gona aga MUKAMA garuga omu Misiri. 

42Nikyo kiro ekihikire okulindwa muno hali MUKAMA habwokubaiha omu nsi 
ya Misiri: nikyo kiro eki ekya MUKAMA, ekihikirire abana bona aba Isareri 
okwerindaga muno omu buijukuru bwabu bona. 

43MUKAMA yagambira Musa na Aroni ati Kinu nikyo kiragiro 
Ekyokuhingurwaho: omunyaihanga wena atalikulyaho:  

44baitu omuiru wena owomuntu ayaguzirwe nebintu obwolimara okumusara, 
nubwo aliryaho. 

45Omugenyi, kandi anyakukolereza empera bataliryaho. 

46Omu nju emu numwo kuralirwaga; otalitwara aheru yenju enyama na kake; 
kunu mutalihenda igufa na limu. 

47Ekitebe kyona ekya Isareri balikora bati. 

48Kandi omunyaihanga obwaraikaraga owanyu, obwaliba nagonza okwerinda 
okuhingurwaho hali MUKAMA, abasaijabe basarwe, nubwo alii'ra haihi 
akwerinde, kandi alifoka nkenzarwa: baitu omuntu wena atasazirwe atalilyaho. 

49Ekiragiro kiriba kimu kyonka hali nzarwa, na hali omunyaihanga arukuikara 
omulinywe. 

50Nukwo abana ba Isareri bona bakozire bati; nka MUKAMA okuyaragire Musa 
na Aroni, nukwo bakozire bati. 

51Kandi kikahika ha kiro eki kyonyini, MUKAMA akaihamu abana ba Isareri omu 
nsi ya Misiri nkamahe gabu okugakaba gali. 

Okuruga 13 

1KANDI MUKAMA akagambira 

2Musa ati Oyezege namberendi emizigaijo yona, ekintu kyona ekiigura enda 
omu bana ba Isareri, rundi omuntu, rundi ekisoro: kyange. 

3Kandi Musa akagambira abantu ati Muijukege ekiro kinu, ekimurugiremu omu 
Misiri, m omu nju yobuiru, baitu habwamani gomukono nukwo MUKAMA 
abaihire omu kiikaro eki: omugati ogutumbisibwe gutaliribwa na kake. 

4Ha kiro kinu nimuturuka, omu kwezi Abibu. 

5Kandi kirihika MUKAMA obwalikutahya omu nsi Eyomukanani, Neyomuhiti, 
Neyomwamoli, Neyomuhivi, Neyomuyebusi, eyiyarahirire baswenkuru 
okukuha, ensi erukugera amata nobwoki, nubwo orayerindaga okuhereza kunu 
omu kwezi kunu. 

6Ebiro musanju oralyaga emigati etatumbisibwe, kandi ha kiro kya musanju 
halibaho obugenyi hali MUKAMA. 

7Emigati etatumbisibwe eralirwaga ebiro ebi musanju; kunu hatalizoka 
namberiwoli emigati etumbisibwe, kunu hatlizoka namberiwoli ekitumbisa 
omu mitano yawe yona. 

8Kandi oligambira omwana wawe ha kiro eki, nogamba oti habweki MUKAMA 
ekiyankolire obunarugire omu Misiri. 

9Kandi karabaga akokuro'raho haliwe ha mukono gwawe, kandi ekiijukyo 
hagati yamaiso gawe, ekiragiro kya MUKAMA kiikalege omu kanwa kawe: baitu 
nomukono gwamani nukwo MUKAMA yakuihire omu Misiri. 

10Nikyo orayerindiraga ekiragiro kinu omu kasumi kakyo omwaka nomwaka. 

11Kandi kirihika MUKAMA obwalikutahya omu nsi Eyomukanani 
nkokuyarahirire iwe nabaswenkuru, kandi aligikuha,  

12nubwo orasorora hali MUKAMA bona abaigura enda, nomuzigaijo gwona 
ogworatungaga ogurukuzarwa ekisoro; ebisaija birabaga bya MUKAMA. 

13Nomuzigaijo gwona ogwenkaina oragucunguraga nekyana kyentama; kandi 
obwoliba otarukwenda okugucungura, nubwo oliguhotora, ebikya: kandi 
abemizigaijo bona abasaija omu bana bawe, orabacunguraga. 

14Kandi kirihika omwana wawe omwojo obwalikukaguza omu biro ebiriija 
nagamba ati Kinu kiki, nubwo olimugambira oti Obwamani gomukono gwa 
MUKAMA akatuiha omu Misiri, omu nju yobuiru:  

15kandi kikahika, Faraho obwatarayenzire okutulekera, MUKAMA yaita 
abemizigaijo yebisoro nikyo ndukuitira MUKAMA byona ebiigura enda ebisaija; 
baitu emizigaijo yona eyomu bana bange mbacungura. 

16Kandi karaba akokuro'raho ha mukono gwawe, nebitebwaho hagati yamaiso 
gawe: baitu habwamani gomukono MUKAMA akatuiha omu Misiri. 

17Kandi kyahika, Faraho obuyamazire okulekera abantu, Ruhanga atabatwale 
omu muhanda ogwensi Yabafirisiti, nobugukaba guli haihi; baitu Ruhanga 
akagamba ati Rundi abantu baleke okweyijukya obubalibona obulemu, 
nokugaruka nibagarukayo Misiri:  

18Baitu Ruhanga akahinguliriza abantu omu muhanda ogwomu irungu ha 
rubaju Rwenyanja Erukutukura: abana ba Isareri batemba banyina 
ebyokurwanisa okuruga omu nsi ya Misiri. 

19Musa akatwara amagufa ga Yusufu hamu nauwe: baitu ogu akarahiza abana 
ba Isareri nagamba ati Mananukwo Ruhanga alibaizira, kandi mulitwara 
amagufa gange hamu nainywe obumuruga hanu. 

20Baimukya okuruga Sukosi, bagenda, batema orukande Esamu, ha mutano 
gwirungu. 

21MUKAMA yagendaga omu maiso gabu nyamusana omu nyomyo yekicu, 
okubebemberaga omu muhanda; kandi ekiro omu nyomyo eyomu'ro 
okubamurikiraga; nukwo bagendege nyamusana nekiro:  

22enyomyo eyekicu nyamusana, nenyomyoeyomu'ro ekiro zitarugeho omu 
maiso gabantu. 

Okuruga 14 

1MUKAMA yagambira Musa ati Gambira abana ba Isareri,  

2bagarukeyo enyuma, bateme orukande omu maiso ga Pihahirosi, hagati ya 
Migidoli nenyanja, omu maiso ga Baalizefoni: mulitema enkande okugirole'ra 
haihi nenyanja. 

3Faraho aligamba ebyabana ba Isareri ati Batangirwe ensi, irungu libabohere. 

4Nanyowe ndigumanganiza omutima gwa Faraho, alibahondera enyuma; kandi 
ndyetungira nyenka ekitinisa ha Faraho na ha iherye ryona; Abamisiri 
balimanya ngu Ninyowe MUKAMA. Bakora bati. 

5Kandi bakagambira omukama wa Misiri ngu Abantu bairukire: omutima gwa 
Faraho nogwabairube gwayefoko'ra abantu, nibagamba ngu Kinu kiki 
ekitwakozire, okulekera Isareri okutatuko'ra?  

6Yatekaniza egaliye, yatwara abantube hamu 

7nauwe yatwara egali ezakomerwemu rukaga, negali zona eza Misiri, nengabwa 
okuzirema zona. 

8MUKAMA yagumanganiza omutima gwa Faraho omukama wa Misiri, 
yakuratira abana ba Isareri: baitu abana ba Isareri bakaturuka nomukono 
gwamani. 

9Abamisiri bakakuratira enyuma, embarasi zona negali zona eza Faraho, 
nabatembere embarasi, niherye, babahikaho batemere enkande haihi nenyanja, 
ha rubaju rwa Pi-hahirosi, omu maiso ga Baali-zefoni. 

10Faraho obuyairire haihi, abana ba Isareri baimukya amaiso gabu, kandi dora, 
Abamisiri nibabakuratira enyuma, batina muno: abana ba Isareri bakunga 
MUKAMA. 

11Bagambira Musa ngu Habwebituro okubura omu 

12Misiri, tinikyo kigambo eki twakugambire Misiri tuti Otuleke, tuko're 
Abamisiri? nikyo watuihireyo tufere omu irungu?  

13Musa yagambira abantu ati Mutatina, mweme're kwonka, murole okujuna 
okwa MUKAMA, okwarakora habwanyu hati: baitu Abamisiri abamurukurora 
ebiro byona. 

14MUKAMA nuwe arabarwani'ra, nainywe muraculera. 

15MUKAMA yagambiar Musa ati Kiki ekirukukunkugisa nyowe? Gambira abana 
ba Isareri bagende omu maiso. 

16Kandi oinamukye omuigo gwawe, ogo're omukono gwawe ha nyanja, 
ogibaganizemu: abana ba Isaereri baragenda hagati yenyanja ha itaka eryomere. 

17Nanyowe dora, ndagumanganiza emitima Yabamisiri, baragwe'ra 
okubakuratira: kandi ndyayetungira nyenka ekitinisa ha Faraho, na ha iherye 
ryona, ha galize na habantube abatembere embarasi. 

18Abamisiri balimanya ngu Ninyowe MUKAMA, obundimara okwetungira 
nyenka ekitinisa ha Faraho, na ha galize, na ha bantube abatembere embarasi. 

19Maraika wa Ruhanga ayagendaga omu maiso gekitebe kya Isareri, akarugayo, 
yagaruka enyuma yabu; enyomyo yekicu yaruga omu maiso gabu, yayeme'ra 
enyuma yabu:  

20yaija hagati yorukande rwa Isareri; hakaba haroko ekicu nomuirima, baitu 
ekiro kikaleta omusana: bali bata're haihi banu okukiisa obuire. 

21Musa yago'ra omukonogwe ha nyanja; MUKAMA yaga'rayo enyanja enyuma 
nomuyaga ogwamani ogwoburugaizoba okuhikya obuire okukya, yafora 
enyanja itaka eryomere, amaizi gabaganizibwamu. 

22Abana ba Isareri bagwe'ra hagati yenyanja ha itaka eryomere: amaizi gaba 
kisika nambere bali ha mukono ogwobulyo, na ha gwemoso. 

23Abamisiri bakuratira bagwe'ra enyuma yabu hagati yenyanja, embarasi zona 
eza Faraho, negalize, nabantube abatembere embarasi. 

24Kandi kyahika omu kisisimuka ekya nyenkya, , MUKAMA yarole'ra ihe 
Eryabamisiri omu nyomyo eyomu'ro nekicu, yatuntuza ihe Eryabamisiri. 

25Yaihaho nyamuziga ezegali zabu, baibinga niremera: nukwo Abamisiri 
bagamba ngu Tuiruke omu maiso ga Isareri; baitu MUKAMA narwanisa 
Abamisiri habwabu. 

26MUKAMA yagambira Musa ati Go'ra omukono gwawe ha nyanja, amaizi 
gagaruke ha Bamisiri, ha gali zabu, na hali abo abatembere embarasi. 

27Musa yago'ra omukonogwe ha nyanja, enyanja yagaruka omu mani gayo 
obuire obubwakire; Abamisiri bagiiruka; MUKAMA yanaga Abamisiri hagati 
yenyanja. 

28Amaizi gagaruka, gasweke'ra egali, nabatembere embarasi, ihe ryona erya 
Faraho eryabahondire omu nyanja; hatasigaleho nomu halibo. 

29Baitu abana ba Isareri bakagenda ha itaka eryomere hagati yenyanja; amaizi 
gaba nkorugo namberebali ha mukono gwobulyo na ha gwemoso. 

30Nukwo MUKAMA yajunire ati Isareri ha kiro eki omu mukono Gwabamirisir, 
Isareri yarora Abamisiri bafire ha musa gwenyanja. 

31Kandi Isareri akarora omulimo omukuru MUKAMA oguyakozire Abamisiri, 
abantu batina MUKAMA: kandi baikiriza MUKAMA nomuiruwe Musa. 

Okuruga 15 

1Nubwo Musa nabana ba Isareri bazinira MUKAMA ekizina kinu, nibagamba ngu 
Ndazinira MUKAMA, baitu asinguire nietitinisa: Wmbarasi noomutembii waayo 
abinagire omu nyanja. 

2MUKAMA nogo mani gange, kandi ekizina kyange, kandi ofekere okujunwa 
kwange: nuwe Ruhange waange, ndimukuguza; Ruhanga wa isonyowe, 
ndimunyumiza. 

3MUKAMA musajja wokurwana: YALIWE NIRYO / IBARALYE. 

4Egali za faraho niherye abinagire omu nyanja: Nengabwaze ezakomerwamu, 
zidikire omu Nyanja Erukutukura. 

5Enziha zibaswekerire: Badikire omu nziha nkiibale. 

6Omukono gwawe ogwobulyo, ai MUKAMA, gwekitinisa omu busobozi. 
Omukono gwawe ogwobulyo, ai MUKAMA, nugusasangura omunyanzigwa. 

7Kandi omu mani agobukuru bwaawe onaga abo abakuimuki’ra: Onsindika 
ekiniga kyawe, kiibasiriza nkebissunga. 

8Norwoya orwomu nyindo zawe amaizi gakagerrekerana, Ebiigana byaimuka 
nkomutumo; Enziha zakwata omu mwoyo gwenyanja. 

9omunyanzigwa akagamba ati ndahondera, ndahikaho, ndarobora eminygo. 
Okwegomba kwange kuraiguta habali; Ndisomora busitama yange omukono 
gwange gulibahwerekereza. 

10Okkuhuha nomuyaga gwawe enyanja yabasweke’ra basikira nkisasi omu 
maizi gamani. 

11Noha arukusisnaa nkaiwe, ai Mukamam omuli abachwezi owekinisa omu 
burukwera, Owokutinwa omu kukugizibwa, nokora ebyamahano?  

12okago’ra omukono gwawe ogwobulyo, Ensi yabamira. 

13Iwe omu kuganyira kwawe okebembera abantu abawacungire: 
Wabaterekereza omu mani gawe okuhika omu kiikaro kyawe ekirukwera. 

14Amahanga gakaahura, gatukumira: Obusalizi bwakwata abomu firisitayo. 

15Nubwo abanyoro ba Edomu bahunirire; emamzi za Moabu, okutukumira 
kwabakwata: Abomu Kananii bona bahwerire. 

16Enkize nokutina bibagwireho; Obwobukuru obwomukono gwawe baculire 
nkibare: Okuhikya abantu bawe obubalyambuka, ai MUKAMA, okuhikya abantu 
abawatungire obubalyambuka. 

17Oliibatahyamu/ olibabyaraomu rusozi orwobugwetwa bwawe, Ekiikaro, ai 
MUKAMA, ekiwayesemerize okuikaaramu, Ekiikaro ekirukwera, ai MUKAMA, 
emikono yawe ekiyagumize. 

18MUKAMA, alirema ebiro nebiro. 

19Baitu embarasi za faraho ikagwe’ra hamu negalize nabantube abatembere 
embarasi omu nyanja, MUKAMA yagaru’ra halibo amaizi genyanja: baitu abana 
ba Isareri bakagenda ha itaka eryomere hagatii yenyanja. 

20Kandi miryamu nabii-mukazi, munyanya Aroni, yakwata ijugo omu 
mukonogwe; nabakazi bona baturuka okumuhondera namajugo kandi 
nokuzina. 

21miiryamu yabagarukamu ati Muzinire MUKAMA, asinguire nekitinisa: 
Embarasii nomutembi abinagire omu nyanja. 

22Musa yagendesa Isareri okuruga ha Nyanja Erukutukura, barugayo bahika 
omu irungu lya Sula: bagenda ebiro bisatu omu irungu, tibabona maizi. 

23Obubahikire Mara, batasobole okunywa ha maizi ga mara, baitu gakasas’ra: 
nikyo ibara lyayo lyayetirwe 

24Mara Abantu bahyemera Musa nibagamba 

25ngu Turanyawaki? Yakunga MUKAMA; MUKAMA yamwoleka omuti yagunaga 
omu maizi, amaizi gaba marungi. Nuho yabaragire ekiragiro nekitailrweho 
kandi nuho yabalengeire;  

26Yagamba ati Obworayekambaga okuhu’ra iraka lya MUKAMA Ruhanga wawe, 
nokora ebyokuiki’ra omu maisoge, notegera matu ebiragirobye, noyerinda 
byona ebiyatairobye, ntindita haliwa endwara nemu ezinataire ha Bamisiri: 
baitu Ninyowe MUKAMA arukukukiza. 

27Bahika Erimu, nambere hakaba hali ensoro zamaiizi ikumi naibiri, nemikindo 
nsanju: bagonyaho hali amaizi. 

Okuruga 16 

1BAIMUKYA okuruga Erimu, ekitebe kyone ekyabana ba Isareri kyahika omu 
irungu lya Sini, eriri hagati ya Erimu na Sinai, ha kiro kya ikumi na bitano 
ekyokwezi okwakabiri, bamazire okuraga omu nsi ya. 

2Misiri. Ekitebe kyona kyabana ba Isareri bahyemera Musa na Aroni omu 
irungu:  

3abana ba Isareri babgambira nga kyakubaire kirungi kakuba twaferire omu nsi 
ya Misiri habwomukoino gwa MUKAMA, obutwaika’raga ha nyungu zenyama, 
obutwalyaga ebyokulya ntuiguta; baitu mukatuihayo okuturabya omu irungu 
linu okuita ekitebe kinu kyona 

4nenjara. MUKAMA, yagambira Musa atii Dora, ndinaga / ebyokulya okuraga 
haiguru habwanyu; kandi abantu baraturukaga okusorza bukyabukya omugabo 
ogwizoba limu, nukwo mbalenge, rundi balkigedera omu biragiro byange nan 

5ndiki tibaliugenderamu. Kandi kirabaga kiti, ha kiro kya mukaga 
baratekenizaga ebibasoroza tahyaga, kandi birakiraga emirundi ebiri 
ebibasoroza butosa. 

6Musa na Aron bagambira abana ba Isareri bone ngu Orwebagyo nubwo 
muramanya ngu MUKAMA muwe yabaire 

7omunsiya misiri; kandi nyenkya murarora ckitinisa kya MUKAMA; baitu 
nabu’ra okuhyema kwanyu hali MUKAMA: itwe tuli bantu kinywe 

8okutuhyemera? Musa yagambaati Kinu kirabah, MUKAMA obwarabaha 
orwebagyo enyama okulya, na nyeenkya ebyokulya okuiguta; baitu MUKAMA 
nahu’ra okuhyema kwanyu okumurukumuhyemra: naitwe tuli bantuki? 
Timurukuhyemera itwe, bantu 

9MUKAMA. Musa yagambira Aroni ati Gambira ekitebe kyona ekyababa ba 
Isareri oti mui’re haihi omu maiso ga MUKAMA: baitu ahulire okuhyema 
kwanyu. 

10kandi kyahika, Aroni obwakaba nagambira ekitebe kyonaekyabana ba Isareri, 
barora omu irungu, kandi dora, ekitinisa kya MUKAMA kya- 

11bonekeraomu kicu. MUKAMA 

12yagambira Musa ati Mpulire okuhyema kwabana ba Isareri: obagambira oti 
Orwebagyo muralyagaenyama, nyenkya muraigutaga ebyokulya; kandi 
mulimanya ngu Ninyowe MUKAMA. 

13ruhanga wanyu. Kyahika orwebagyo, endahi zatemba zasweka orukande: 
kandi nyenkya orume rwagwa nurwehinguliriza orukanfe rwona. 

14orum orwagwire oburwahoireho, dora, hakabahoha rugukuru yirukulingerir, 
akataito nkorume. 

15oruli hansi. Abana ba Isareri obubakaboine bagambirangana bonka na bonka 
ngu kiki kinu? Baitu batamanyeokukiri. Musa yabagambira nti Nibyo byokulya 
MUKAMA ebyabahaire 

16okulya. Eki nikyo kigambo MUKAMA ekiyaragire ati musorozeho, omuntu 
wena homere emu, nkomuhendogwabantu banyu okuguli, murabitwara, 
omuntu wena habwabo abali omu hemaye. 

17Ababa ba Isareri bakora bati, basoroza, abandi 

18bingi, abandi bike. Kandi obubabirenger omu homere ogu ayasoroize bingi 
atasagiseho, nogu ayasoroiz bike atetage; bakasoroza omuntu wena 
nkokulyakwe okukukaba 

19kuli. Musa yabagambira ati omuntu wena aleka okubisigaho 

20okurara okukiisa obuire. Baitu Musa batamuhu’re; abmuhalibo basigaho 
okukiisa obuire, byazara enzito, byanunka. 

21babisorozaga bukyabukya, omuntu wena nkokulyakwe okukuba kuli: 
omusana obugwajwanga,  

22byahwe’raga. Kandi kikahika ha kiro kya mukaga basorozaga ebyokulya 
emirundi ebiri, omuntu wena homere ibiri: abakuru abekitebe baija 

23bagambira Musa. Yabambira ati Nikyo eki MUKAMA ekiyagambire ati nyenkya 
nukwo kuhumura okukuru, sabiti erukwera hali MUKAMA: mwokyae 
ebimurukugonza okwokya, mucumbe ebimurukugonza okucumba; byoma 
ebirasigaraho mubyahule okukiisa obuire. 

24Babyahura okukiisa obuire nka Mua okyaragire: tibyanunka, kunu tihabamu 
enzito. 

25mus yagamba ati mulye binu hati; baitu hati niyo sabiti hali MUKAMA: hali 

26timwabibone omu bwe’re. Ebiro mukaga murabisorozanga; baitu ha kiro kya 
musanju niyo 

27sabiti obu tibiribaho. Kandi kyahika ha kiro kya musanju. Abantu abamu 
bakagenda okusoroza, batabone. 

28MUKAMA yagambira Musa ati Mulihikya nkaha okwanga okwerinda ebiragiro 
byange nibigambo byange?  

29murole, baitu MUKAMA abahaire sabii, nikyo yabaherire ha kiro kya mukaga 
ebyokulya byebiro bibiri; muikalege omuntu wena omu kiikarokye, omuntu 
wena ataliruga omusunju. 

30nnukwo abantu bahumuraga ha kiro kya musanju. 

31Enju ya Isareri babyeta ibara luabyo manu: ekasisana nkensigo za gada, 
neyera; nokunura kwayo kusasisana nkemigati etugirwe nowoki. 

32Musa yagamba ati Kinu nikyo kigambo MUKAMA ekiyaragire ati Homereijuire 
bagyahule habwabaijuru banyu; barole eyokulya ebinabalisaga omuirungu, 
obunabaihire omu nsi ya Misiri. 

33Musa yagambira Arni ati Twara ekibindi, otemu homere emu ijuire eya manu, 
okite omumaiso ga MUKAMA, okwahurwa 

34abaijukuru banyu. Nka MUKAMA okugyaragire Musa, nukwo Aroni 
yagyahuire ati omumaiso Gobwakaiso erindwege. 

35Abana ba Isareri balyaga Emanu emyaka amakumi ana okuhikya obubatahire 
omu nsi nambere haikaramu abantu; balyaga emanu okuhikya obubaizire omu 
mitano yensi eya Kanani. 

36Lero homere nikyo kicweka kya ikumi ekya efa. 

Okuruga 17 

1EKITEBE kyona ekyabaa ba Isareri baimukya orugendo okuruga omu irungu 
lya Sini, nkengendo zabu okuzikaba ziri, habwekiragiro kya MUKAMA, batema 
orukande omu Refidimu: baitu hatabeho maizi gabantu okunywa. 

2Nikyo abantu bakunganire na Musa nibagamba ngu Tuhe amaizi tunywe. Musa 
yabagambira ati Nimukunganira ki nauyowe? Nimulengera ki MUKAMA?  

3Abantu bakakwatwa iroho habwamaizi aho; abantu bahyemera Musa 
nibagamba ngu Okatuihira ki omu Misiri okuita itwe nabana baitu nebisoro 
byaitu niroho?  

4Musa yakunga MUKAMA nagamba ati Ndakora ki abantu banu? Bamaliza 
okuntere amabale. 

5MUKAMA yagambira Musa ati Hinguraho omu maiso gabantu. Otwale hamu 
naiwe ha bakuru ba Isareri; nomuigo gwawe oguwatize ekyambu, gukwate omu 
mukono gwawe, ogende. 

6Dora, ndayeme’raho omu maiso gawe ha mwandara omu Holebu; kandi oratera 
omwandara, amaizi gararugamu, abantu banywe. Musa yakora ati omu maiso 
gabakuru ba Isareri. 

7Yaruka ekiikaro eki ibara lyakyo Masa, kandi meriba, habwokukungana 
kwabana ba Isareri, na ha bwo kulenga MUKAMA, nibagamba ngu MUKAMA ali 
hagati yaitu nandiki taloho? p 

8Kandi Amaleki akaija yarwanisa Isareri omu Refidimu. 

9Musa yagambira Yosuha ati otukomere abasaija, ogende, orwana na Amaleki: 
nyenkya ndayeme’ra ha ruguru yorusozi nomuigo gwa Ruhanga guli omu 
mukono gwange. 

10Yosuha yakora nka Musa okuyamugambire, yarwana na Amaleki; Musa na 
Aroni na hura batemba ha ruguru yorusozi. 

11Kandi kyahika Musa obuyaimukyaga omukonogwe, Isareri yabingaga: 
obuyaga’ raga omukonogwe Amaleki yabingaga. 

12Baitu emikono ya Musa ekateba; ba leta ibale, balita hansiye, yaliika’raho; 
Aroni na Hura ba kwati’ra emikonoye, omu harubaju orumu ondi ha rubaju 
orumu; emikonoye yaguma okuhikya izoba obulyagwire. 

13Yosuha yanaga Amaleki nabantube nobwogi bwa busitama. 

14MUKAMA yagambira Musa ati Handika eki omu kitabu, ki bege ekiijukyo, 
okigarukemu omu matu ga Yosuha: ngu ndiragaliza kimu okuijukwa kwa 
Amaleki hansi yiguru. 

15Musa yayombeka ekyoto, yaki ruka ibara lyakyo Yahwe-nisi:  

16yagamba ati MUKAMA arahire MUKAMA ararwanisaga Amaleki okuhikya 
obuijukuru bwona. 

Okuruga 18 

1LERO Yesero, nyakatagara wa Midiani, isezara Musa, akahu’ra byona Ruhanga 
ebiyakolire Musa na Isareri abantube, MUKAMA Okuyaihire Isareri omu Misiri. 

2Kandi Yesero isezara Musa yatwara Zipora, mukazi wa Musa, obuyamazire 
okumwohereza, uwe nabanabe 

3abojo babiri; ibara eryomu nuwe Geresomu; baitu akagamba ati Nkabandi 
omugonyi omu nsi etali yowaitu:  

4nibara iyondi nuwe Eryezere; baitu akagamba ati Ruhanga owa isenyowe 
akabali omukonyezi ewange, yanjuna hali busitama ya Faraho. 

5Kandi Yesero isezara Musa yaija hamu nabanabe abojo na mukaziwe hali Musa 
omu irungu nabere yatemere orukande, ha rusozi rwa Ruhanga:  

6yagambira Musa ati Nyowe sozara Yesero nyizire namberoli, na mukazi wawe, 
nabanabe abojo babiri hamu nauwe. 

7Musa yarugayo okutangi’ra isezara, yaramya, yamunyweger; baka guzangana 
ebigambo byowabu; bataha omu hema. 

8Musa yagambira isezara byona MUKAMA ebiyakozire Faraho Nabamisiri 
habwa isareri, nobujune bwona obubaboine omu muhanda, Kandi MUKAMA 
okuyabajunire. 

9MUKAMA okuyabajunire. Yesero yasemererwa obwoburungi bwona MUKAMA 
obuyakozire Isareri, baitu akabajuna omu mukono Gwabamisiri. 

10Yesero yagamba ati Akuguzibwe MUKAMA ayabajunire omu mukono 
Gwabamisiri, nomu mukono gwa Faraho; ayajunire abantu omu mukono 
Gwabamisiri. 

11Hati manyire nti MUKAMA nuwe mukuru okukira abacwezi bona: ego, omu 
kigambo ekibayenyumirizemu halibo. 

12Yesero isezara Musa akatwara ekihongwa ekyokeze nebyonzira hali Ruhanga: 
Aroni yaija nabakaikuru bona aba Isarer, okulya ebyokulya hamu na isezara 
Musa omu maiso ga Ruhanga. 

13Kandi kyahika nyenkya, Musa akaika’ra okucwera bantu emisango: 
abantubakeme’ra okwehinguliriza musa okuruga nyenkya okuhikya 
orwebagyo. 

14Isezara Musa obuyaboine byona ebiyakolire abantu, yagamba ati Kiki kinu 
ekyorukuko’ra abantu? Kiki oika’ra wenk nabantu bona hbeme’ra 
okukwehinguliriza okuruga nyenkya okuhikya orwebagyo?  

15Musa yagambira isezara ati Baitu abantu baija hali nyowe okukaguza hali 
Ruhanga:  

16obubaraba banyina ekigambo, baija hali nyowe; nayowe mbacwera omusango 
omuntu na mutahiwe, mbamanyise ebigambo bya Ruhanga,  

17nebiragirobye. Isezara Musa yamugambira ati Ekigambo ekyorukukora tikiri 
ki rungi. 

18Mananukwo olihwe’ra, iwe nabantu banu abali naiwe: baitu ekigambo 
nikikukira amani; torukusobora okukihikiriza wenka. 

19Hati bunu hu’ra iraka lyange, ndakuhanu’ra, na Ruhanga aikale naiwe: iwe 
okonyerege abantu 

20hali Ruhanga, oletege obulyo hali Ruhanga: orabergesaga ebigambo 
nebiragiro, kandi orabolekaga omuhanda ogubahikirire okugendamu, no 
mulimo ogubahikirire okukora. 

21Kandi orakomamu omu bantu bona abasaija abarukusobora, abarukutina 
Ruhanga, abasaija bamananu, abarukunoba enguzi etali youbulyo; 
obabalemesa, babege abalemi benkumi nabalemi bebikimi, nabalemi bamakumi 
atano, abalemi bamakumi:  

22bacwerege abantu emisango ebiro byona: kandi kirabaga kiti ekigambo kyona 
ekikoto, barakileteraga iwe, baitu ekigambo kyona ekike barakimaraga bonka: 
nukwo kirarahukaga haliwe, nabo barayetwekaga hamu naiwe. 

23Obworakoraga ekigambo kinu, Ruhanga nakuragira ati. Nubwo olisobora 
okugumisiriza, naba ntu banu bona baliganda omu kiikaro kyabu nobusinge. 

24Nukwo musa yahu’ra iraka eryaisezara, yakora byona ebiyagambire. 

25Musa yakomamu abantu abarukusobora omu isareri yona, yabafora emitwe 
yabantu, abalemi benkumi, nabalemi bebikumi na balemi ba makumi atano, 
nabalemi bamakumi. 

26Bacweraga abantu emisango ebiro byona: ebigambo ebyaremaga babiretaga 
hali Musa, baitu ekigambo kyona ekike bakimaraga bonka 

27Musa yaragira isezara; yayegendera omu nsiye wenka. 

Okuruga 19 

1Omukwezi okwasatu abana Isareri obubamazire okuruga omu nsi ya Misiri, ha 
kiro eki kyenyini bakahika omu irungu lya Sinai. 

2Kandi obubakaba barugire Refidimu bahikire omu irungu lya Sinai, bakatema 
orukande omu irungu. Nuho Isareri yagonya oku omu maiso gorusozi. 

3Musa yatemba hali Ruhanga, MUKAMA yamweta nayema omu rusozi, nagamba 
ati Nukwo oragambira enju ya Yakobo, oratebeza abana ba 

4Isareri oti Mukabona ebinakozire Abamisiri, kandi obunabahimbire ha mapapa 
gamasamba, nabaleta hali nyowe nyenka. 

5Nukwo hati bunu, obumurahu'raga mali iraka lyange, nimukwata ekiragano 
kyange, muraikaraga namberendi nkekintu ekyobweremera, okubaganizibwa 
omu mahanga gona:  

6baitu ensi yona yange, nainywe murabaga namberendi obukama bwa 
banyakatagara, nihanga erirukwera. Binu nibyo bigambo ebyoragambiira abana 
ba Isareri. 

7Musa yaija yayeta abakuru babantu, yata omu maiso gabu ebigambo ebi byona 
MUKAMA ebiyamuragire. 

8Abantu bona bagarukamu ahamu, bagamba ngu Byona MUKAMA ebiyagambire 
turabikoraga. Musa yaletera MUKAMA ebigambo byabantu. 

9MUKAMA yagambira Musa ati Dora, ninyija namberoli omu kicu ekikwasire, 
abantu bahu're obungamba naiwe bakuikirizege ebiro byona. Musa yagambira 
MUKAMA ebigambo byabantu. 

10MUKAMA yagambira Musa ati Genda hali abantu, obeze hati na ijo, bogye 

11ebyokujwara byabu, betekanize habwekiro ekyakasatu: baitu ha kiro 
kyakasatu MUKAMA alisirimuka omu maiso gabantu bona ha rusozi rwa Sinai. 

12Kandi olicwera abantu emitano okwehinguliriza hona, nogamba oti Mwerinde 
mutatemba ha rusozi, nobukwakuba okukoraho ha mutano gwarwo: wena 
alikora ha rusozi, manukwo aliitwa:  

13omukono gwona gutaliruhikaho na gumu, baitu mananukwo alite'rwa 
amabale, rundi aliraswa, nobukyakuba ekisoro, nobwakuba omuntu, taliba 
mwomezi: engwara obwergamba muno, nubwo balitemba orusozi. 

14Musa yasirimuka orusozi, yaija omu bantu, yayeza abantu, bayogya 
ebyokujwara byabu. 

15Yagambira abantu ati Mwetekanize habwekiro kyakasatu: mutai're haihi 
omukazi. 

16Kandi kyahika ha kiro kyakasatu, obuire obubwakiire nyenkya, hakaba haroho 
okuhinda nokumulikya, nekicu ekikwasire ha rusozi, iraka eryengwara erihango 
muno; abantu bona, abakaba bali omu rukande batukumira. 

17Musa yaturukya abantu okuruga omu rukande okutangatangana na Ruhanga: 
bayeme'ra hansi yorusozi. 

18Orusozi rwona orwa Sinai rwacuka omuika, baitu MUKAMA akarusirimukaho 
omu mu'ro: omuika gwagwo gwacuka nkomuika gwekikomi, kandi orusozi 
rwona rukatengata muno. 

19Kandi iraka eryengwara obulyayeyongire okugamba muno, Musa yagamba, 
kandi Ruhanga yamugarukamu niraka. 

20MUKAMA yasirimuka ha rusozi Sinai, haruguru yorusozi: MUKAMA yayeta 
Musa yatemba ha ruguru yorusozi; Musa yatemba. 

21MUKAMA yagambira Musa ati Sirimuka otere're abantu, batahagura hali 
MUKAMA okutunu'ra abantu abaingi baleke okubura 

22halibo. Nabanyakatagara, nabo abarukire haihi MUKAMA, beyeze bonka, 
MUKAMA aleke okugwa halibo. 

23Musa yagambira MUKAMA ati Abantu tibarukusobora okutemba orusozi 
Sinai; baitu okatutere’ra nogamba oti Taho emitano okwehinguliriza orusozi, 
kandi orweze. 

24MUKAMA yamugambira ati Genda, asirimuke kandii oratemba, iwe na Aroni 
hamu naiwe baitu banyakatagara nabantu batahagura okutemba hali MUKAMA, 
atagwa 

25haliho. Nukwo Musa yasirimuika naija omu bantu, yabatebeza. 

Okuruga 20 

1Kandi Ruhanga akagamba ebiogambo binu yona ati 

2Ninyowe YAHWE Ruhanga wawe, ayakuihire omu nsi ya Misiri omu nju 
yobuiru. 

3Otaliba na baruhanga abandi kunu nyowe ndoho. 

4Otalyeko’ra ekisisasani ekisaruirwe kyona, nobukyakba ekisisani ekyekintu 
kyona, ekiri omu iguru haiguru, nobukyakuba ekiri hansi na itaka, nobukykuba 
ekiri oimu maizi 

5agali hansi yitaka otalibiinamira ebi, otalibiko’ra baitu nyowe HAHWE Ruhanga 
wawe ndi Ruhanga wihali, ninjunaniza abana ebibi byabaise nkurubom 

okuhikya obuijukuru obwakasatu nobwakana obwaabantu barukunoba; ningi 
‘ra embabazi 

6abantu enkumi ne nkumi abarukungonza niberinda ebiragiro byange. 

7Otalirahi’ra busa ibara lya MUKAMA Ruhanga wawe, baitu MUKAMA alimutaho 
omusango anyakurahi’ra busa ibaralye. 

8Ijuka ekiro kya sabiti, m okukyeza. 

9Ebiro mukaga okolege nomara emirimo yawe yona 

10baitu ekiro kya musanju niyo sabiti hali MUKAMA Ruhanga wawe; 
otalikikola’raho mirimo yona, iwe nobwakuba omuiru wawe nobuzakiba ente 
zawe nobwakuba omunyaihanga ali 

11omunda yamalembo gawe baitu omu biro mukaga MUKAMA numwo 
yahangire iguru nensi, enyanja nebintu byona ebirunmu yahumura ha kiro kya 
musanju nikyo MUKAMA yahererire omugisa ekiro kya sabiti yakyeza 

12So na nyoko obatinege ebiro byawe bibe bingi omu nsi MUKAMA Tuhnaga 
wawe eyakuha. 

13Otaliita 

14Otalisihana 

15Otaliiba 

16Otalihangi’ra mutahi wawe 

17Otalyegomba enju ya mutahi wawe, otalyegomba mukazi wa mutahi wawe, 
hobwa kuba omuiruwe, nobwakuba omuzanawe, nobwekuba 
enteyenobwekuba enkainaye, nobukyakuba ekintu kyona ekya mutahi wawe. 

18Abantu bona barora okuhinda. Nokumulikya, niraka eryegwara, norusozi 
nurucuka abantu obubarozire batukumira 

19bayeme’ra hara/ Bagambira Musa ngu lwe obazege baitwe kandi turaha’raga 
baitu Ruhanga aleke okubaza naitwe tutafa. 

20Musa yagambira abantu ati Mutataina baitu Ruhanga aizire okubalege 
okutinwakwe kuikalege omu maiso. 

21ganyu, muleke akusisa. Abantu nayeme’ra hara, Musa yai’rahaihi omuirima 
kasira nambere Ruhanga akabali. 

22MUKAMA oragambira Musa ati Nukwo oragambira abana ba Isareri oti inywe 
inywenka muboine okumbaliza nainywe 

23niyema omu iguru. Mutalikora baruhanga abandi kunu nyowe ndoho 
abaewezi befeza rundi abacwezi bezabu, muta 

24libyeko’ra inywenka. Ekyoto kiitaka nikyo olinako’ra kandi nuho oraherayoga 
ebihongwa byawe ebyokeze nebihongwa byawe ebyobusinge entama zawe omu 
biikaro byona nambere ndaijukizaga ibara lyange, nuho ndakuhanga namberoli 
kandi nobwoliba omugisa. 

25kandi obwoliba nonko’ra ekyoro kyamabale otalikyombekesa amabale 
agabaizirwe, baitu obwolikitaho ekyoma kyawe buli okiretire 

26obugwagwa. Kunu otalitemba amatembero okugenda ha kyoto kyange, enjuro 
yawe etarorwaho. 

Okuruga 21 

1Kandi binu nibyo bigambo ebyobulyo ebyolita omu maiso gabu. 

2Obwoligura omuiru omuheburaniya aliko’ra emyaka mukaga kandi omu 
mwaka gwa musanju alegenda kwonka gwa wobugabe,  

3Obwaliija ali wenka alingenda ali wneka obwaliba aswire mukaxiwe alio genda 
nauwe. 

4Mukamawe obwalimuha mukazi, kandi uwe alimuza’r abana abojo rundi 
abaisiki mukaziwe nabanabe baliba ba mukamawe, baitu uwe 

5aligenda wenka. Baitu omuiru obwaligamba bwa ati Ningo nza mukama wnage, 
na mukazi wange nabana bange tindukugonza okugenda nobugabe 

6Mukamawe alimuleta hali Ruhanga namulea ha ruigi rundiha mukumi’ro 
mukamwe alimufumura okutu nempindo kandi aramuherezaga okuhikya ebiro 
byona. 

7Omuntu obwaligura omuisi 

8kiwe okuba muzana taligenda nkabairu okubagenda. Obwaliba atarukusemeza 
mukamawe, ayamuswire alimuleka anunurwe atalisobora okumugura 
nabanyaihanga, nbaitu amubihire. 

9rundi obwalimusweza mutabaniwe alimukora nkabantu okubakora abahara 
babu. 

10rundi obwaliswera ondi, eboikulyabye, nebijwarobye, nebintubye ebyobuko 
atalibiikehya. 

11kandi obwatalimukora ebgamba ebi ebisato nubwo aligenda kwonka, 
hatalikuzimura ebintu. 

12wena alitema omuntu okumuita, mazimakwo aliitwa. 

13kandi omuntu obwaliba atamugweram baitu Ruhanga amuhaireyo omu 
mukonogwe nubwo ndkuteraho ekiikaro 

14ekyaliirukiramu. Kandi omuntu obwaliija ha mutahiwe nagende’ra okumuita 
nobugpbya olimuiha ha kyoto kyange afe. 

15wena alitemaise, riundi nyina mazimakwo allitwa. 

16kandi wena aliynaga omuntu namugura rundi obwalizoka ali omu 
mukonogwe mazimakwo allitwa. 

17wena alikyena ise, rundi nyina, mazimakwo allitwa 

18kandi abantu obubalirwana kandi omu obwalitera ondi nibale rundi nentomi 
kandi tafa baitu abyama ha kitamuka noku 

19obwa; igaruka okuimuka, nokusenju’ra ha muigo nobwo ogu ayamutire 
aliihwaho omusango kimu kuonka alimulihira nkebiro ebiyarwalire kandi 
alimukiriza kimu. 

20Kandi omuntu obwalitera omuiruwe rundi muzanawe no muigo nafa omu 
mukonogwe mazimakwo alibonabonesebwa. 

21baitu obwalirwana hamu biro bibiri talibonabonesebwa baitu busaho kabi 
akakuratira mazinakwo aliriha, nka iba omukazi okwalimucwera aliriha 
nkabacwi bemisango okubaliragira. 

22bantu obubalirwana hamunibakora kubi omukazi anyina enda, kandi enda 
nerugamu baitu busaho kabi akakuratira mazimakwo aliriha, nka iba omukazi 
okwalimucwera ali balirafira 

23baitu akabi obukalikuraitra hanyuma nubwo oliriha obwomezi 
habwobwomezi 

24eriso habweriso erino habwe rino omukono habwomukono 

25ekigere habwekigere okwokebwa habwokwokebwa emputa habwemputa, 
okuterwa habwokuterwa. 

26kandi omuntu obwalitera eriso eryomuiruwe rundi eriso eryomuzanawe, 
naliita alimulekera busa habwerisolye 

27obwalitera erino eryomuiruwe rundi eryomuzanawe baliihamu alimulekera 
busa habwerinolte 

28kandi ente obwericumita omusaija rundi omukazi ne baitu ente eriterwa 
amabale nanyama yayo teriribwa baitu mukama wente talibaho omusango. 

29baitu ente obweraba yacumitaga ira, kandi mukama wayo yagambirwa kunu 
atagisibike baitu isiri omusaija rundi omukazi ente etiterwa amabale na mukam 
wayo aliitwa. 

30kandi obuibalimucwera ebyokkuliha nubwo alihayo byona ebibamacwerire 
okucungura obwomexibwe. 

31obwericumita omwana omwojo rundi omiuisiki, balimucwera omusango 
nkekiragiro knu okukiri 

32ente obwericumita omuiru rndi omuzana alirihira mukama wabu sekeri 
ezefeza amakumi asatu nente eriterwa amabale. 

33kandi omuntui obwalisu’ra ekina rundi omuntu obwalirima ekina baitu 
talikiigara kandi ente rundi enkaina erigwamu 

34mukama wekina aliriha alihayo ebinmtu hali mukama wazo kandi ekisoro 
ekifire kiriba bye 

35kandi ente yomuntu obwericumita ente ya bandi negiita nubwo baligura ente 
eyomire nibabagana omuhendo gwayo 

36neyafire baligibagana. Rundi obukirimanywa ngu ente yacumitaga’irea kadni 
mukam wayo tagisibikire mananukwo aliriha ente habwenter nekisoro ekifire 
kiriba kye wenka. 

Okuruga 22 

1Omuntu obwaliiba ente, rundi entama nagiita rundi nagigura alitaho ente itano 
obwente emu nentama ina 

2obwente emu. omusuma obwalisangwa nalima obubalimutera nokufa nafa 
tiharoho musango habwesaga maye. 

3Izoba obuliriba liturukire halubaho omusango habwe kimuhikirire okuliha 
bwaliba atanyina kantu ali 

4gurwa hawokuibakwe. Eki ekiyaibire obukirizoka omumukonogwe kyomire 
rundi ente rundi enkaina rundi entama aligerekaho ibiri. 

5rundi omuntu obwalyonesa omusiri rundi orugonjo rwemizabibu nasibu’ra 
ekirorokye nerya omu musiri ogwabandi aliriha ebyomu omusirigwe 
ebirukukira oburungi nebyomu rugonjorwe orwemizabibu ebirukukira 
oburungi. 

6obwomu’ro gulihya nugwaka omu nahwa, namabenga age ngano rundi engano 
eyemerire rundi omusiri obubirihya mananukwo ogu ayokeze omu’ro aliriha. 

7omuntu obwalyahuza mutahiwe erupiya rundi ebintu abirinde obubalibiiba 
omu nju yomuntu omusuma obwalizoka 

8aliriha emirundi ebiri. Omusuma obwatalizoka, nyinekasliira haihi Ruhanga 
bamanye rundi tatireho omukonogwe 

9ha bintu bya mutahiwe. Baitu rundi obwente obwebijwaro rundi obwekintu 
kyonka ekibuzire omuntu ekyagabireho ngu Nikyo kinu obulyo bwabu bwombi 

bulitwarwa hali Ruhanga, ogu Ruhanga owalicwera omusango nuwe alirihira 
mutahiwe emirundi ebiri. 

10Omuntu obwalyahuza mutahiwe enkaina, rundi ente, rundi entama, rundi 
obukiribingwa, baitu busaho akiboine:  

11ekirahiro kya MUKAMA kiikalege hagati yabo bombi, bamanye rundi ataire 
omukonogwe ha bintu bya mutahiwe nandiki; kandi mukama wakyo alikiiriza, 
kunu talirina. 

12Baitu obukiriibwa nambereli, nubwo aliriha mukama wakyo. 

13Obukiritagatagurwa, alikireta kibe kaiso; talirina habwenki ekitagataguirwe. 

14Kandi omuntu obwalitiza ekintu kyona ekya mutahiwe, obukirisisikara, rundi 
obukirifa,  

15MUKAMA wakyo ataloho, mananukwo aliriha: obukiriba kigulirirwe, buli 
kiizire empera yakyo. 

16Omuntu obwalibihabiha omuisiki ahikirire atakajumbirwe, nebyama nauwe, 
mananukwo alijuga ebintu habwe, abe mukaziwe. 

17Ise obwalangira kimu okumumuha, aliriha omuhendo nkebintu ebyokujuga 
ebyabaisiki abahikirire. 

18Otalikiriza omukazi-omurogo okuba omwomezi. 

19Omuntu wena alibyama nekisoro mananukwo aliitwa. 

20Wena alisa'ra ekyonzira omucwezi wena, alihwerekerezebwa mali rundi hali 
MUKAMA wenka. 

21Kandi otalisisira omunyaihanga, otalimwerenge'ra baitu inywe mukaba muli 
banyaihanga omu nsi ya Misiri. 

22Mutalikora kubi mufakati wena, nobwakuba omwana enfuzi. 

23Obwalibakora kubi omu kigambo kyona, nabo balinkunga, mananukwo 
ndihu'ra okucura kwabu;  

24nekiniga kyange kiryaka muno, ndibaita na busitama; nabakazi banyu baliba 
enfuzi. 

25Obwolyohoza ebintu omunaku wena owomu bantu bange abali hamu naiwe, 
otaliba namberali nkomugongi wibanja; kunu otalimujunaniza amagoba. 

26Obwolikwatirizibwa ekyokujwara ekya mutahiwawe, olikimugaru'ra izoba 
litakagwire:  

27baitu nikyo kyokweswakakye kimu kyonka, nikyo kyokujwara 
ekyomubirigwe, alyesweka ki? Kandi kirihika uwe obwalinkunga, nyowe 
ndihu'ra baitu nyina embabazi. 

28Otalijuma Ruhanga, nobukwakuba okukyena omulemi wabantu bowanyu. 

29Otaliikara okuhonga ha mweru gwebyana byawe, na ha byokunywa byawe. 
Abana bawe abemizigaijo orabahaga nyowe. 

30Nukwo orakoraga oti nente zawe, nentama zawe: ziramaraga ebiro musanju 
ziikaire na nyinazo; ha kiro kya munana oliziha nyowe. 

31Kandi murabaga namberendi abantu abarukwera: nikyo mutaliriraha nyama 
yona etaguirwe enyamaiswa omu kisaka, muraginagiraga embwa. 

Okuruga 23 

1OTALIKIRIZA okuraganwa kwebisuba: otalitaho omukono gwawe hamu 
nababi okuba kaiso wokutahiki'ra. 

2Otalikuratira abaingi okukora kubi; kunu otalitonganira ekigambo nohunguka 
okukuratira abaingi 

3abacwere'ra omusango: kunu talihende'ra omunaku omusangogwe 

4Obwoliitirana ente eyomunyanzigwa waw, rundi enkainaye nehaba 
mazimakwo oligimugaru'ra. 

5Obwolirora enkaina yogu akunobere ebyamire hansi yebintu byayo, 
nobwotaligonza okugikonyera, mazimakwo oligikonyera. 

6Otalihende'ra omusango gwomunaku wowanyu omu bigambobye ebyobulyo. 

7Otantalega hara ekigambo ekyebisuba; ataloho musango kandi ahikirire 
otamuita: baitu omubi tindimuihaho omusango. 

8Kunu otalirya ekisembo: baitu ekisembo nikiita amaiso agabarukurora, 
nikihabisa ebigambo byabahikirire. 

9Kandi omunyaihanga otalimwerenge'ra: baitu mumanyire omutima 
gwomunyihanga, baitu inywe mukaba muli banyaihanga, omu nsi ya Misiri. 

10Kandi emyaka mukaga orasigaga ensi yawe, nosoroza nohunika ensagi zayo:  

11baitu omwaka ogwomusanju oligirekera, ikaleho kwonka; abanaku abomu 
bantu bowanyu balye: kandi ebibalisiga ekisoro ekyomu kisaka kiribirya. 
Nukwo olikora oti orugonjo rwawe orwemizabibu, norugonjo rwawe 
orwemizituni. 

12Ebiro mukaga olikora omulimo gwawe, kandi ha kiro kya musanju olihumura: 
ente yawe nenkaina yawe zihumule, nomwana wa muzana wawe, 
nomunyaihanga, bahumuzibwe. 

13Kandi omu bigambo byona ebimbagambire mwerindege: kunu mutagambaho 
na kake amabara gabacwezi, kunu gatahu'rwe omu kanwa kaw. 

14Emirundi esatu omwaka gumu oralyaga obugenyi namberendi. 

15Obugenyi obwemigati etatumbisibwe orabulyaga: ebiro musanju oralyaga 
emigati etatumbisibwe, nkokunakuragire, omu kasumi akatairweho omu kwezi 
Abibu (baitu nubwo warugire omu Misiri); kandi omuntu nomu atalizoka omu 
maiso gange ali kwonka atalesere kantu:  

16nobugenyi obwamagesa, emiganuro eyokutalibana kwawe, eyiwasigire omu 
musiri: nobugenyi obwokuhunika, omwaka guhoireho, obwohunika emirimo 
yawe omu musiri. 

17Emirundi esatu omwaka gwona abasaija bawe bona barazokaga omu maiso ga 
mukama RUHANGA. 

18Otalihayo esagama eyekyonzira kyange nemigati etumbisibwe; kunu ebisajwa 
ebyobugenyi bwange bitaliikaraho ekiro okukiisa obuire. 

19Emiganuro eyiitaka lyawe eyokubanza oligireta omu nju ya MUKAMA 
Ruhanga wawe. Otalicumba ekyana kyembuzi omu mata ga nyinakyo. 

20Dora, nintuma maraika omu maiso gawe, akulindege omu muhanda, akulete 
omu kiikaro ekintekanize. 

21Mumwerindege, muhu'rege irakalye, mutalimwemera; baitu talibaganyira 
okusisa kwanyu; baitu ibara lyange liri omuluwe. 

22Baitu obworahu'raga mali irakalye, nokora byona ebingamba, nyowe ndiba 
munyanzigwa hali banyanzigwa bawe, kandi omurwani hali abo abakurwanisa. 

23Baitu maraika wange alikwebembera, alikutahyamu hali Omwamoli, 
Nomuhiti, Nomuperezi, Nomukanani, Nomuhivi, Nomuyebusi: 
ndibahwerekereza. 

24Otaliinamira abacwezi babu, nobukwakuba okubako'ra, nobukwakuba 
okukora nkengeso zabu okuziri: baitu olicwacwana amabale gabu agaraihire. 

25Kandi muliko'ra MUKAMA Ruhanga wanyu, nauwe aliha omugisa ebyokulya 
byawe, namaizi gawe; kandi ndiihaho endwara hagati yawe. 

26Tihalibaho ebirirugamu enda, kunu tihalibaho engumba omu nsi yawe: 
omuhendo ogwebiro byawe ndiguhikiriza. 

27Ndituma okutinwa kwange omu maiso gawe, kandi ndiburanganiza abantu 
bona nambere olihikayo, kandi ndihindura abanyanzigwa bawe bona bakutere 
amabega. 

28Kandi ndisindika enwa okugenda omu maiso gawe, niyo eribingamu Omuhivi, 
Nomukanani, Nomuhiti, omu maiso gawe. 

29Tindibabinga omu maiso gawe omu mwaka gumu gwonka; rundi ensi etafoka 
kifuruka, nenyamaiswa ezomu kisaka zireke okukanya nemberiwoli. 

30Mpora mpora ndibabinga omu maiso gawe, okuhikya obwalikanyisibwa, 
nogwetwa ensi. 

31Kandi nditaho omutano gwawe okuruga ha Nyanja Erukutukura nokuhikya 
enyanja Eyabafirisiti, kandi okuruga ha irungu okuhikya ha Kyambu: baitu 
ndihayo abantu abomu nsi omu mukono gwanyu; olibanga omu maiso gawe. 

32Otaliragana nabo ekiragano, nobubakuba abacwezi babu. 

33Butaliikara omu nsi yawe, batakusiisa, namberendi: baitu obwoliko'ra 
abacwezi babu, mazimakwo kiriba nkekisuli namberoli. 

Okuruga 24 

1YAGAMBIRA Musa ati Temba hali MUKAMA, iwe, na Aroni, na Nadabu, na 
Abihu, nabakuru ba Isareri ensanju; kandi muramize hara:  

2Musa wenka arai'ra haihi MUKAMA; baitu bobatai'ra haihi; nabantu batatemba 
hamu nauwe. 

3Musa yaija yagambira abantu ebigambo byona ebya MUKAMA, nebyobulyo 
byona: abantu bona bagarukamu niraka limu, nibagamba ngu Ebigambo byona 
MUKAMA ebyagambire turabikoraga. 

4Musa yahandika ebigambo byona bya MUKAMA, yaimuka nyenkya kara, 
yayombeka ekyoto hansi yorusozi, nenyomyo ikumi na ibiri eza Isareri okuziri. 

5Yatuma abasigazi ababana ba Isareri, bahonga ebihongwa ebyokeze, bahayo 
ebihongwa byobusinge ebyente hali MUKAMA. 

6Musa yaiha ekihindi kyesagama, yagita omu bibindi; kandi ekihindi kyesagama 
yagimisa ha kyoto. 

7Yakwata ekitabu ekyekiragano, yakisoma omu matu gabantu bagamba ngu 
Byona MUKAMA ebyagambire turabikoraga, kandi turabihu'raga. 

8Musa yatwara esagama, yagimisira abantu, yagamba ati Dora, esagama 
eyekiragano, MUKAMA ekyaragaine nainywe omu bigambo binu byona. 

9Musa na Aroni, na Nadabu na Abihu, nabakuru ba Isareri ensanju,  

10batemba: barora Ruhanga wa Isareri; hakaba haroho hansi yebigerebye 
nkomulimo gwamabale agalire aga safiri, kandi agarukusisana nkiguru mali 
okwangasana. 

11Kunu habanyoro babana ba Isareri atateho omukonogwe: barora Ruhanga, 
balya banywa. 

12MUKAMA yagambira Musa ati Temba namberendi ha rusozi, oikaleyo: nyowe 
ndikuha ebibali byamabale, nebiragiro nebitererirwe, ebimpandikire, obyegese. 

13Musa yaimuka na Yosuha omuherezawe: Musa yatemba ha rusozi rwa 
Ruhanga. 

14Yagambira abakuru ati Mututegereze hanu okuhikya obutulikagaruka 
namberemuli: kandi dora, Aroni na Hura balinainywe: wena anyina ekigambo, 
ai're nambere bali. 

15Musa yatemba ha rusozi, ekicu kyasweke'ra orusozi. 

16Ekitinisa kya MUKAMA kyaikara ha rusozi Sinai, ekicu kyarusweke'ra ebiro 
mukaga: ha kiro kya musanju yayeta Musa nayema hagati omu kicu. 

17Omulingo gwekitinisa kya MUKAMA gwasisana nkomu'ro ogurukwaka ha 
mutwe gworusozi omu maiso gabantu ba Isareri. 

18Musa yataha hagati omu kicu, yatemba ha rusozi; Musa akamara ha rusozi 
ebiro amakumi ana nyamusana nekiro. 

Okuruga 25 

1MUKAMA yagambira Musa ati 

2Gambira abana ba Isareri, bandetere ekihongwa: ha muntu wena anyina 
omutima ogugonza, muliiha ekihongwa kyange. 

3Kinu nikyo kihongwa ekimuliiha namberebali; ezabu,  

4nefeza, nemiringa, : na bu'ru, nengoye ezirukugajuka, nengoye ezirikunanata, 
nekitani esemire,  

5nebyoya byembuzi; nebisato byentama ebihinduirwe okunanata, nebisato 
ebyengonge,  

6nomuti omusisa; namagita agetabaza, nekitabe habwamagita agokusesaho, 
kandi 

7habwemyami'ro erukuboya; nobubale obwokuhunda, habwa efodi, kandi 
habwekyahakifuba. 

8Kandi banko're harukwera; nukwo nyikale hagati yabu. 

9Nka byona ebindukwoleka, omulingo ogwehema, nomulingo ogwebintu byayo 
byona, nukwo mulibikora muti. 

10Kandi balikora esanduko eyomuti omusisa: okuraiha kwayo mikono ebiri 
nekicweka, nokugaliha kwayo mukono gumu nekicweka, noburaibura bwayo 
mukono gumu nekicweka. 

11Kandi oligisweka nezabu enungi, omunda na haruguru oligisweka, kandi 
oligiko'raho omugoma gwezabu okugyehinguririza. 

12Kandi olighihesera empeta ina ezezabu, nozita ha maguru gayo ana; empeta 
ibiri ziriba ha rubaju rwayo orumu, nempeta ibiri ziriba ha rubaju rwayo orundi. 

13Kandi olikora emigamba eyomuti omusisa, oligisweka nezabu. 

14Kandi olita emigamba omu mpeta ezaha mbaju zesanduko, okuhimbaga 
esanduko nayo. 

15Emigamba eraikaraga omu mpeta ezesanduko: italiihwamuga. 

16Kandi olita omu sanduko ebyobwakaiso ebindikuha. 

17Kandi olikora entebe eyokuganyira eyezabu enungi: okuraiha kwayo mikono 
ebiri nekicwaka, okugaliha kwayo mukono gumu nekicweka. 

18Kandi olikora bakerubi babiri abezabu; olibakora omulimo oguheswa, ha 
nsonga ibiri ezentebe eyokuganyira. 

19Kandi okole kerubi omu ha nsonga emu, na kerubi omu ha nsonga emu, na 
kerubi omu ha nsonga endi: olikora bakerubi ba nsonga zayo ibiri, omulimo 
gumu hamu nentebe eyokuganyira. 

20Kandi bakerubi balisasanura amapapa gabu ha ruguru, nibasweke'ra entebe 
eyokuganyira namapapa gabu, nibarole'ra ngana; amaiso ga bakerubi galirole'ra 
entebe eyokuganyira. 

21Kandi olita entebe eyokuganyira ha ruguru yesanduko; kandi omu sanduko 
numwo olitamu ebyobwakaiso ebindikuha. 

22Kandi nuho ndatangatanganaga naiwe, ndabazaga naiwe, ninyema ha ruguru 
yentebe eyokuganyira hagati yabakerubi babiri abali ha sanduko eyobwakaiso, 
ha byona ebindikuragira hali abana ba Isareri. 

23Kandi olikora emeza eyomuti omusisa okuraiha kwayo mikono ebiri, 
nokugaliha kwayo mikono ebiri, nokugaliha kwayo mukono gumu, noburaibura 
bwayo mukono gumu nekicweka. 

24Kandi oligisweka ezabu enungi, kandi oligiko'ra ekondo yezabu 
okugyehinguliriza. 

25Kandi oligikoraho omugoma ogworutambu rumu okwehinguliriza, kandi 
olikoraho ekondo yezabu okwehinguliriza omugoma. 

26Kandi oligiko'ra empeta ina ezezabu, kandi olita empeta ha burugu buna obuli 
ha maguru gayo ana. 

27Haihi nomugoma empeta nuho ziriba, nibyo biikaro ebyemigamba 
eyokuhimba emeza. 

28Kandi olikora emigamba nomuti omusisa, kandi oligisweka ezabu, emeza 
ehimbegwe nayo. 

29Kandi olikora esahani zayo nebibindi byayo, nensoha zayo nebibindi byayo, 
okuitu'ra nabyo: olibikora nezabu enungi. 

30Kandi orataga emigati eyokwoleka ha meza omu maiso gange obutosa. 

31Kandi olikora ekikondo kyetabaza ekyezabu enungi: ekikondo kyetabaza 
kirikorwa omu mulimo oguheserwe, nentebe yakyo nokuguru kwayo; ebikopo 
byakyo, nemitwe yakyo, nebyakyo byakyo, biriba omulimo gumu hamu nakyo. 

32Namatagi mukaga galiruga omu mbaju zakyo, amataji asatu agekikondo 
kyetabaza galiruga omu rubaju rwakyo orumu, namatagi asatu agekikondo 
kyetabaza galiruga omu rubaju rwakyo orundi:  

33ebikopo bisatu ebisisanizibwa nkebyakyo byakaruha omu itagi erimu, 
omutwe nekyakyo; nebikopo bisatu ebisisanizibwa nkebyakyo bya karuha omu 
itagi erindi, omutwe nekyakyo; nukwo omu matagi mukaga agaruga omu 
kikondo kyetabaza;  

34nomu kikondo kyetabaza ebikopo bina ebisisanizibwa nkebyakyo bya karuha, 
emitwe 

35yabyo nebyakyo byayo; omutwe hansi yamatagi abiri ogwomulimo gumu 
hamu nago, omutwe hansi yamatagi abiri ogwomulimo gumu hamu nago, 
habwamatagi mukaga agaruga omukikondo kyetabaza. 

36Emitwe yago namatagi biriba byomulimo gumu hamu nakyo: eki kyona kiriba 
omulimu gumu ogwezabu enungi eheserwe. 

37Kandi olikora etabaza zakyo, musanju: kandi balibakiriza etabaza zakyo 
zakege nambere kiri. 

38Noruhana rwazo, nesahani zazo ezorutambi orusisire, biriba byezabu enungi. 

39Kirikorwa omu taranta emu eyezabu enungi nebintu ebi byona. 

40Kandi werinde obikole nkomulingo gwabyo okuguli, ogwakwolekerwe omu 
rusozi. 

Okuruga 26 

1KANDI olikora ehema nebikingyo ikumi, ebyekitani erukirwe kurungi; 
norugoye rwabururu, norurukugajuka, norurukunanata, hamu na bakerubi, 
omulimo ogwabakozi bamagezi, nukwo olibikora oti. 

2Okuraiha okwekikingyo kuliba emikono abiri na munana, nokugaliha 
kwekikingyo byona biriinganaingana okulengwa. 

3Ebikingyo bitano biriteranizibwa hamu; nebikingyo bitano biriteranizibwa 
hamu. 

4Kandi olikora obuyondo bwa bururu ha rubaju orwekikingyo kimu, okuruga ha 
mukugiro ogwokuteraniza; kandi nukwo olikora oti ha rubaju orwekikingyo 
ogwaha mpero omu kuteraniza okwakabiri. 

5Olikora obuyondo amakumi atano ha kikingyo ekimu, kandi olikora obuyondo 
amakumi atano ha rubaju orwikingyo ekiri omu kuteraniza okwakabiri, 
obuyondo bulirorangana. 

6Kandi olikora ebikwaso ebyezabu amakumi atano, oliteraniza hamu ebikingyo 
nebikwaso ehema eriba emu. 

7Kandi olikora ebikingyo ebyebyoya ha hema: olibikora ebikingyo ikumi na 
kimu. 

8Okuraiha okwekingyo kuliba emikono amakumi asatu, nokugalina kwkikingyo 
kuliba emikono ena: ebikingyo ikumi na kimu biriinganingana okulengwa. 

9Kandi oliteraniza ebikingyo bitano ahamu, nebikingyo mukaga ahamu, kandi 
olikubamu ekikingyo ekyomukaga omu maiso gahema. 

10Kandi olikora obuyondo amakumi atano ha rubaju rwekikingyo kimu 
ekyahampero omu kuteraniza, nobuyondo amakumi atano ha rubaju 
rwekikingyo ekyahampero omu kuteraniza okwakabiri. 

11Kandi olikora ebikwaso amakumi atano ebyemiringa, olita ebikwaso omu 
buyondo, oliteraniza ehema ebe emu. 

12Nekicweka ekyekikingyo ekisigaraho ha bikingyo byehema, ekirengija, 
ekicweka ekyekikingyo ekirukusagaho, kirengija ha nyuma yehema. 

13Kandi omukono gumu ogwa ha rubaju orumu, nomukono gumu ogwa’ha 
rubaju orundi egi erukusaga ha kuraiha okwebikingyo byehema, erirengija ha 
mbaju zehema ha rubaju rumu na ha harubaju ruli, okugisweke’ra. 

14Kandi olikora ekyokusweka ehema ekyebisato byentama empaya 
ebihinduirwe okunanata, kandi ha ruguru ekyokusweka ekyebisato byengonga. 

15Kandi olikora embaho ezehema omu muti omusisa, ezokweme’ra. 

16Okuraiha okworubaho rumu kuliba emikono ikumi, nokugaliha kworubaho 
rumu mukono gumu nekicweka. 

17Haliba endimi ibiri omu rubaho rwona ezokuteraniza hamu: nukwo olikora oti 
nembaho zona ezehema. 

18Kandi olikora embaho ezehema, embaho amakumi abiri ha rubaju orwobukizi 
bwabulyo. 

19Kandi olikora ebiina ebyefeza amakumi ana hansi yembaho amakumi abiri; 
abiina bibirihansi yorubaho rumu habwendimi zarwo ibiri:  

20kandi ha rubaju orwehema orwakabiri ha rubaju orwobukizi bwemoso, 
embaho amakumi abiri:  

21nebiina byazo ebyefeza amakumi ana; ebiina bibiri hansi yorubaho, nebiina 
bibiri hansi yorubaho. 

22Kandid habworubaju orwehema orwenyuma obugwaizoba olikora embaho 
mukaga. 

23Kandi olikora embaho ebiri ezoburugu bwehema ha rubaju orwenyuma. 

24Ziriba ibiri ibiri hansi, nukwo ziriba ziti okuhkya ha ruguru yazo okuhikya ha 
ruguru yazo okuhikya empeta emu: nukwo ziriba ziti zombie; ziriba 
habworuguru bubiri. 

25Kandi haliba embaho munana, nebiina byazo ebyefeza, ebiina ikumi 
nomukaga, ebiina bibiri hansi yorubaho, nebiina bibiri hansi yorubaho. 

26Kandi olikora ebihongozo ebyomuti omusisa; bitano habwembaho 

27ezorubaju rumu orwahema, nebihongozo bitano habwembaho ezorubaju 
orundi orwehema, habwebicweka ekyenyuma obugwaizoba. 

28Kandi ekihongozo ekya hagati yembaho kiriribamu okuruga ha mpero 
okuhikya ha mpero. 

29Kandi olisweka embaho nezabu, kandi olikora empeta zazo nezabu hokutahya 
mu ebihongozo: kandi olisweka ebihongozo nezabu. 

30Kandi olimukya ehema nkomulingo gwayo okuguli oguwayolekerwe ha 
rusozi. 

31Kandi olikora enyigamo eyengoye eza bu’ru nezirukugajuka, nezirikunanata, 
neziekitani ezirukirwe kurungi: kandi erikorwa na bakerubi, omulimo 

32gwabakozi abamagezi: kandi oligihanika ha nyomyo ina ezomuti omusisi, 
eziswekerwe nezabu, ha bina bina ebyefeza. 

33Kandi olihanika enyigamo hansi yebikwaso, kandi olitahyamu omunda 
yenyigamo esanduko eyobwakiso: kandi enyigamo ebiribaganizamu 
namberemuli ekiikaro ekirukwera nikiikaro ekirikukira okwera. 

34Kandi olitaho entebe eyokuganyira ha sanduko eyobwakaiso harukukira 
okwera. 

35Kandi olita emeza aheru yenyigamo, nekikondo kyetabaza omu maiso gemeza 
ha rubaju orwehema habukizi obwabulyo: nemeza oligita ha rubaju orwobukizi 
obwemoso. 

36Kandi olikora ekikingyo za bu’ru nezirukugajuka, nezirikunanata, nezekitani 
ezirukirwe kurungi, omulimo ogwomudalizi. 

37Kandi olikora enyomyo itano ezomuti omusisa habwekikingyo, olizisweka 
nezabu; ebikwaso byazo biriba byezabu; kandi olyagya ebiina bitano 
ebyemiringa habwazo. 

Okuruga 27 

1KANDI olikora ekyoto ekyomuti omusisa, okuraiha kwakyo mikono etano, 
nokugaliha kwakyo mikono etano; ekyoto kiriinganaingana: oburaibura 
bwakyo buliba emikono esatu. 

2Kandi olikora amahema gakyo ha burugu bwakyo buna: amahembe gakkyo 
galiba gomuti gumu hamu nakyo: kandi olikisweka nemiringa. 

3Kandi olikora ebinaga byakyo, ebyokuyo’ramu iju lyakyo, bebifuka byakyo, 
nebindi byakyo, nengango zenyama, nebiswa byakyo: ebintu byakyo byona 
olibikora nemiringa. 

4Kandi olikiko’ra ekisengijo ekyomulinga, kandi ha kisengijo olikora empeta ina 
zemiringa ha burugu bwakyo buna. 

5Kandi olikita hansi yomugoma ogurukwehinguliriza ekyoto hansi, eksengijo 
kihike haiguru, hagati yoburaibura bwekyoto. 

6Kandi olikora emigamba habwekyoto, emigamba eyomuti omusisa, oligisweka 
nemiringa. 

7Nemigamba yakyo oligita omu mpeta, emigamba eriba omu mbaju, zombie 
ezekyoto, okukihimba. 

8Olikora nembaho ezembaju, nosiga omwanya omunda: nkokuwaragirwe ha 
rusozi, nukwo balikora bati. 

9Kandi olikora ezigati eyehema; ha rubaju orwobukizi bwobulyo, ha bukizi 
bwobulyo halihaho ebikingye ebyezigati ebyengoye ezekitani ezirukirwe 
kurungi, orubaju rumu okuraiha kwarwo mikono kikumi:  

10ne nyomyo zabyo ziriba amakumi abiri, ebintu ebyemiringa; ebikwaso 
ebyenyomyo nebikomo byayo byefeza. 

11Kandi nukwo ha rubaju orwobukizi bwemoso halibaho ebikingyo, okuraiha 
kwabyo mikono kikumi, nenyomyo zabyo amakumi abiri, nebina byazo 
amakumi abiri ebyemiringa: ebikwaso byenyomyo nebikomo byazo byefeza. 

12Kandi habwobukizi obwezigati ha rubaju orwobugaizoba haliba ebikingyo 
ebyemikono amakumi atano; enyomyo zabyo ikumi, nebina byazo ikumi. 

13Kandi habwobukizi bwezigati ha rubaju orwoburugaizoba haliba mikono 
amakumi atano. 

14Ebikingyo ebyorubaju orumu orwomulyango biriba byemikono ikumi netano: 
enyomyo zabyo isatu, nebina byazo bisatu. 

15Kandi ha rubaju orundi halibaho ebikingyo ebyemikono ikumi netano 
enyomyo zabyo isatu, nebina byazo bisatu. 

16Na habwirembo eryezigati haliba ekikingyo ekyemikono abiri, ekyengoye eza 
bu’ru, nezirukugajuka, nezirukunanata, nezekitani ezirukirwe kurungi, 
omulimo gwomudalizi: enyomyo zabyo ina, nebina byazo ina, nebina byazo 
bina. 

17Enyomyo zona ezezigati ezokwehinguliriza ziribaho ebibazi byefeza; 
ebikwaso byazo byefeza, nebina byazo byemiringa. 

18Okuraiha kwezigati kuliba emikono kikumi, nokugaliha kwayo mikono 
amakumi atano hona hona, noburaibura bwayo mikono etano, ebikingyo byona 
byengoye ezekitaniezirukirwe kurungi, nebina byayo byemiringa. 

19Ebintu byona ebyehema ebyomulimo gwayo gwona, nenkondo zayo zona, 
nenkondo zona ezezigati, biriba byemiringa. 

20Kandi oliragira abana ba Isareri, bakuletere amagita amarungi agomuzituni 
agahonzerwe habwetabaza, okwakyanga etabaza obutosa. 

21Omu hema eyokutangatanganiramu aheru yenyigamo enyakuli omu maiso 
gobwakaiso, Aroni na batabanibe baragisemezaga okuruga orwebagyo 
okuhikya obuire bukire omu maiso ga MUKAMA kirabaga kiragiro ebiro byona 
omu businge bwabu bwona habwabana ba Isareri 

Okuruga 28 

1KANDI oliiriza haihi namberoli Aroni mugenzi wawe, na batabanibe hamu 
nauwe, okuruga omu bana ba Isareri, amperezege omu bunyakatagara, mbanu, 
Aroni, na Nadabu, na Abibu, na Eryeza, na Itama, batabani ba Aroni. 

2Kandi oliko’ra Aroni mugenzi wawe ebyokujwara ebirukwera, habwekitinisa 
na habwoburungi. 

3Kandi oligambira bona abanyina omutima ogwamagezi, abanaijuze omwoyo 
gwamagezi, bakole ebyokujwala bya Aroni okumweza, amperezege omu 
bunyakatagara. 

4Binu nibyo byokujwara ebibalikora; ekya ha kifuba, na efodi, na busuti, 
nekizibaho ekyamabara, nekiremba, nomweko: kandi baliko’ra Aroni mugenzi 
wawe nabatabanibe ebyokujwara ebirukwera, amperezege omu 
bunyakatagara. 

5Kandi baliiha hazabu, nezebu’ru, nezirukugajuka, nezirukunanata, nezekitani 
ezirukirwa kurungi. 

6Kandi balikora efodi ya zabu, nengoye za bu’ru, nezirukugajuka, 
nezirukunanata, nezikitani ezirukirwe kurungi, omulimo gwomukozi wamagezi. 

7Eriba nebicweka bibiri ebyaha mabega ebiteranizibwa ha mikugiro yayo ebiri; 
nukwo eteranizibwa hamu. 

8Nomweko ogurukirwe namagezi ogugiroho ogwokugitega omunda, 
gulingangaina nomulimo gwayo, kandi gworugoye rumu; ogwezabu, nengoye za 
bu’ru, nezirukugajuka, nezirukunanata nezikitani ezirukirwe kurungi. 

9Kandi olitwara obubale bubiri obwa beruli, kandi olibusasuraho amabara 
gabana ba Isareri:  

10amabara gabu mukaga ha ibale erimu, namabara gabu mukaga agasigaraho ha 
ibale eryakabiri, nkokubazairwe. 

11Nomulimo ogwomusaruzi wamabale, nkokusarurwa okwakokuro’raho, 
nukwo olisasurwa oti amabale abiri, nkamabara gabana ba Isareri okugali: 
oligakwasa engata ezezabu. 

12Kandi olita amabale abiri ha byaha mabega ebya efodi, gabege amabale 
agokuijukya habwabana ba Isareri: kandi Aroni arahimbaga amabara gabu omu 
maiso ga MUKAMA ha mabegage abiri okuba ekiijukyo. 

13Kandi olikora engata ezezabu;  

14nemikufu ebiri ezezabu enungi; oligikora nkemiguha omu mulimo 
ogwokwongosa: kandi olita emikufu eyongosirwe ha ngata. 

15Kandi olikora ekyaha kifuba ekyokucwa emisango, omulimo ogwomukozi 
owamagezi; nkomulimo ogwa efodi nukwo olikikora, oti; kyezabu nengoye za 
bu’ru nezirukugajuka, nezirukunanata, nezekitani ezirukirwe kurungi, nukwo 
olikora oti. 

16Kiriinganingaina embaju zona kikubirwemu; okuraiha kwakyo kuliba 
orutambu rumu, nobugazi bwakyo buliba orutambu orumu. 

17Kandi olitabiramu obubale, enka’ra ina ezobubalie: orunyi’ri orwokubanza 
orwa sadiyo, na topazi na kabunkulo;  

18norunyi’ri orwakabiri, akabale kekijubwa, safiro, na alimasi;  

19norunyi’ri orwakasatu, yakinso, na sebu, na amesusito, yakinso 

20na sebu, na amesusito; norunyi’ri orwakana beruli na onukisi, na yasipere: obu 
bulikwasibwa nezabu okubutabiramu. 

21Kandi obubale buliba nkamabara gabana ba Isareri okugali, ikumi nobubiri, 
nkamabara gabu okugali; nkokusasurwa okwa akokoro’raho akabale kona 
nkibara lyako okuliri, nukwo buliba buti habwenganda ikumi na ibiri. 

22Kandi olikora ha kyaha kifuba emikufu nkemiguha, eyomulimo ogwongosirwe 
ogwezabu enungi. 

23Kandi olikora ha kyaha kifuba empeta ibiri ezezabu, kandi olita empeta ibiri 
ha nsonga ibiri eza ekyaha kifuba. 

24Kandi olita emikufu ebiri eyongosirwe eyezabu ha mpeta ibiri eziri ha nsonga 
ezekyahakifuba. 

25Kandi ensonga ibiri ezindi ezemikufu eyongosirwe olizita ha ngata ibiri, kandi 
olizita ha byahamabega ebya efodi, ha kicweka kyayo ekyomumaiso. 

26Kandi olikora empeta ezezabu ibiri, olizita ha nsonga ibiri ezekyaha kifuba, ha 
mukugiro gwayo, oguli ha rubaju rwa efodi orwomunda. 

27Kandi olikora empeta ibiri ezezabu: olizita ha bicweka bibiri ebya efodi hansi, 
omu kicweka kyayo ekyomu maiso, haihi norubaziro rwayo, eruguru yomweko 
gwa efodi ogurukirwe namagezi. 

28Kandi baliboha ekyaha kifuba nempeta zakyo ha mpeta eza efodi nakakoba ka 
bu’ru kiikalege ha mweko gwa efodi ogurukirwe namagezi, kandi ekyaha kifuba 
kitalisumu’rwa ha efodi. 

29Kandi Aroni arahimbaga ambara gabana ba Isareri omu kyaha kifuba 
ekyokucwa emisango ha mutimagwe, obwaratahaga omu kiikaro ekirukwera, 
okubaga ekiijukyo omu maiso ga MUKAMA obutosa. 

30Kandi olita omu kyahakifuba ekyokucwa emisango Ulimu na Tumimu, 
birabaga ha mutima gwa Aroni, obwaragendaga omu maiso ga MUKAMA kandi 
Aroni arahimbaga emisango eyabana ba Isareri ha mutimagwe omu maiso ga 
MUKAMA obutosa. 

31Kandi olikora busuti eya efodi eya bu’ru yonka. 

32Kandi eriba nebikya hagati yayo hokurabya omutwe: kandi eribaho muyondo 
ogurukirwe okwehinguliriza ebikya byayo, nkebikya ebyekizibaho ekyebyoma, 
atatemuka. 

33Kandi ha byebu byabo olikoraho nkamakomamahanga agehuzi za bu’ru 
nezirukugaijuka, nezirukunanata, okwehinguliriza ebyebu byayo; nenjogera 
ezezabu hagati yago okwehinguliriza:  

34enjogera eyezabu emu nikomahanga limu, ha byebu bya busuti 
okwehinguliriza hona. 

35Kandi erabaga ha Aroni okuhererezamu: nokugamba kwayo kurahu’rwaga 
obwaratuhaga omu kiikaro ekirukwera omu maiso ga MUKAMA, kandi 
obwaraturukaga, atafa. 

36Kandi olikora ekibali ekyezabu enungi, olisaruraho, nkokusarura 
okwaakokuro’raho, ARUKWERA HALI MUKAMA. 

37Kandi olikita ha kagoye ka bu’ru, kirabaga ha kiremba; ha buso bwekiremba 
nuho kirabaga. 

38Kandi kirabaga ha buso bwa Aroni, kandi Aroni alibaho okutahiki’ra 
okwebintu ebirukwera, abana ba Isareri ebibalyeza omu bisembo byabu byona 
ebirukwera: kandi biraikaraga obutosa ha busobwe, bo baikirizibwege omu 
maiso ga MUKAMA. 

39Kandi oliruka ekizibaho nobuteko obwengoye ezekitani ezisemire, kandi 
olikora omweko, omulimo ogwomudalizi. 

40Na batabani ba Aroni olibako’ra emyeko, kandi olibako’ra ebihuta, 
habwekitinisa na habwoburungi. 

41Kandi olibita ha Aroni mugenzi wawe, na ha batabanibe hamu nauwe; 
olibasesaho amagita, obasorolemu, kandi obeze, nukwo bamperezage omu 
bunyakagara. 

42Kandi olibako’ra seruwale ezekitani okusweka enjuro zemibiri yabu; okuruga 
omunda nokuhikya ha bibero:  

43zirabaga ha Aroni na ha batabanibe obubaratahaga omu hema 
eyokutangatanganiramu, rundi obubara’raga ha kyoto okuhereza omu kiikaro 
ekirukwera; batatweka okutahiki’ra, nibafa; kiraikaraga ekiragiro obusinge 
bwona haluwe na hali baijukurube abalimukuratira. 

Okuruga 29 

1KINU nikyo olibakora okubeza, bamperezege omu bunyakatagara oliiha enumi 
emu ento, nentama empaya ibiri 

2ezitaroho kamogo, nomugati ogutatumbisibwe, nobugati obutatumbisibwe 
obutugwire namagita, necupati ezitatumbisibwe ezisigirweho amagita: 
olibakora nensano enungi eyengano. 

3Kandi olibata omu kiibo kimu, olibereta omu kiibo hamu nente nentama 
empaya ibiri. 

4Kandi Aroni na batabanibe olibaleta ha mulyango gwehema 
yokutangatanganiramu, olibogya namaizi. 

5Kandi olikwata ebyokujwara, olijweka Aroni ekizibaho na busuti ya efodi, na 
efodi, nekyahakifuba, olimutega nomweko gwa efodi ogurukirwe namagezi:  

6kandi olita ekiremba ha mutwegwe; kandi olita ekondo erukwera ha kiremba. 

7Nubwo olikwata amagita ogokusesaho, oligasesa hamutwegwe, nomusesera 
amagita. 

8Kandi olireta batabanibe, olibajweka ekanzu. 

9Kandi olibatega nemyeko, Aroni na batabanibe, olibataho ebihuta; kandi 
baraikaraga nobunyakatagara omu kiragiro ekitalihwaho: kandi olisororamu 
Aroni na batabanibe. 

10Kandi olireta enimi omu maiso gehema yokutangatanganirimu: Aroni na 
batabanibe balita emikono yabu ha mutwe gwenimi. 

11Kandi olisara enimi omu maiso ga MUKAMA, ha mulyango gwehema 
yokutangatanganiramu. 

12Kandi olitwara ebisajwa byona ebiri ha byomunda, nensahu eyaha bune, 
nengiso zombi, nebisajwa ebiziroho, olibyokya ha kyoto. 

13Kandi olitwala ebiswaja byona ebiri ha byomunda, nensahu eyaba bune, 
nensigo zombi, nebisajwa ebizoroho, olibyokya ha kyoto. 

14Baitu enyama eyenimi, nomuguta gwayo, nefa yayo, olibyokya nomu’ro aheru 
yorukande: nikyo kihongwa kyebibi. 

15Kandi olikwata entama empaya emu; Aroni na batabanibe balita emikono 
yabu ha mutwe gwentama empaya. 

16Kandi oliita entama empaya, oliiha ha sagama yayo, oligimisira ekyoto ha 
mbaju zona. 

17Kandi olisara entama empaya omu bicweka byayo, noyogya ebyomunda yayo, 
namaguru gayo, olibita hamu nebicweka byayo, nomutwe gwayo. 

18Kandi olyokya entama empaya yona ha kyoto, nikyo kihongwa ekyokeze hali 
MUKAMA: nikyo kisorokoko ekirungi, ekihongwa ekikorwa nomu’ro hali 
MUKAMA. 

19Kandi olikwata entama empaya eyakabiri; Aroni na batabanibe balita emikono 
yabu ha mutwe gwentama empaya. 

20Nubwo olisara entama empaya, oliiha ha sagama yayo, oligita ha nsonga 
yokutu okwobulyo kwa Aroni, kandi ha nsonga eyokutu okwobulyo okwa 
batabanibe, kandi na ha kyara kisaija ekyomukono gwabu ogwabulyo, na ha 
kyara kisaija ekyekigere kyabu ekyobulyo, olimisira esagama ekyoto ha mbaju 
zona. 

21Kandi oliiha ha sagama enyakuli ha kyoto, na ha magita agokusesaho, 
olibisimira Aroni, na ha byokujwarakwe, na ha batabanibe, na ha byokujwara 
bya batabanibe hamu nauwe: nauwe alyezebwa nebyokujwarabye, na 
batabanibe, nebyokujwara bya batabanibe hamu nauwe. 

22Kandi oliiha ha bisajwa byentama empaya, nobutere obwebisajwa, nebisajwa 
ebirukusweka ebyomunda, nensahu eya ha bune, nensigo zombi, nebisajwa 
ebiziroho, nekirumbu ekyobulyo; baitu niyo entama empaya eyokusororamu:  

23nomugati gumu, nakagati kamu akatugirwe namagita, necupati emu, olibiiha 
omu kiibo ekyomugati ogutatumbisibwe ekiri omu maiso ga MUKAMA:  

24kandi olibita byona ha mikono ya Aroni, na ha mikono eyabanabe; olibihungya 
okuba ekihongwa ekyokuhungyahungya omu maiso ga MUKAMA. 

25Kandi olibiiha ha mikono yabu, olibyokya ha kyoto, ha kihongwa ekyokeze, 
okuba ekisorokoko ekirungi omu maiso ga MUKAMA: nikyo kihongwa ekikorwa 
nomu’ro hali MUKAMA. 

26Olikwata embanda yentama empaya eya Aroni eyokusororamu, 
oligihungyahungya okuba ekihongwa ekyokuhungyahungya omu maiso ga 
MUKAMA:  

27Kandi olyeza embanda eyekihongwa ekyokuhungyahungya, nekirumbu 
ekyekihongwa ekyokuhungyahungya, nekirumbu ekyekihongwa ekihimbwa, 
ekibahungyahungya kandi ekibahimba, ekyentama empaya eyokusororamu, 
niyo egi aya Aroni, negi eya batabanibe. 

28Kandi erabaga ya Aroni nabatabanibe nkibanja ebiro byona hali abana ba 
Isareri: baitu nikyo kihongwa ekihimbwa kandi kirabaga kihongwa ekihimbwa 
ekiruga hali abana ba Isareri ekyebyonzira ebyebihongwa byabu ebyobusinge, 
nikyo kihongwa kyabu ekihimbwa hali MUKAMA. 

29Nebyokujwara ebirukwera ebya Aroni birabaga bya batabanibe 
abalimukuratira, okuseswaho amagita omwebi. 

30Mutabani ali nyakatagara omu kiikarokye alibijwara’ra ebiro musanju, 
obwalitaha omu hema yokutangatanganiramu okuhereza omu kiikaro 
ekirukwera. 

31Kandi olikwata entama empaya eyokusorora, olicumba enyama yayo omu 
kiikaro kyona ekirukwera. 

32Kandi Aroni na batabanibe balirya enyama eyentama empaya, nomugati oguli 
omu kiibo, ha mulyango ogwehema yokutangatanganiramu. 

33Kandi balirya ebi ebyokulihiriza, okubisorora nokubyeza: baitu 
omunyaihanga atalibilyaho, baitu nibyo birukwera. 

34Kandi obuhalisigaraho ha nyama eyokusorora, rundi ha mugati, okukiisa 
obuire, nubwo olyokya ebisagireho nomu’ro tiburibwa, baitu nibyo birukwera. 

35Kandi nukwo olikora oti Aroni, na batabanibe, nka byona okubiri 
ebinkuragire: olibisoro’ra ebiro musanju. 

36Kandi bukyabukya orahongaga enimi eyekihongwa kyekibi habwokulihi’ra: 
kandi olikisesa amagita, okukyeza. 

37Olimara ebiro musanju nolihi’ra ekyoto, nokyeza: kandi ekyoto kiriba 
ekirukwera muno: kyona ekirikora ha kyoto kirifoka ekirukwera. 

38Kandi kinu nikyo orahongaga ha kyoto; ebyana byentama bibiri ebitakahikize 
omwaka gumu bukyabukya obutosa. 

39Ekyana kyentama ekimu orakihongaga nyenkya; nekyana kyentama ekindi 
orakihongaga akairirizi. 

40kandi hamu nekyana kyentama kimu orahongaga ekicweka kya ikumi eya efa 
yensano enungi etugirwe nikicweka kyakana ekya hini yamagita agahonzirwe; 
nekicweka kyakana ekya hini yamarwa okuba ekihongwa ekyokunywa. 

41Nekyana kyentama ekindi orakihongaga akairirizi, kandi orakikoraga 
nkekihongwa ekyebyokulya ekya nyenkya, kandi nkekihongwa kyakyo 
ekyokunywa, okuba ekisorokoko ekirungi, ekihongwa ekikorwa nomu’ro hali 
MUKAMA. 

42Kandi kirabaga ekihongwa ekyokeze ekyobutosa okuhikya obusinge bwanyu 
ha mulyango gwehema yokutangatanganiramu omu maiso ga MUKAMA: nuho 
ndatangatanganiranga nainywe okubaliza oku hamu naiwe. 

43Kandi nuho ndatangatanganiraga nabana ba Isareri; kandi Ehema eryezebwa 
nekitinisa kyange. 

44Kandi ndyeza ehema yokutangatanganiramu, nekyoto: na Aroni nabatabanibe 
ndibeza, okuherezaga namberendi omu bunyakatagara. 

45Kandi ndaikaraga hagati yabana ba Isareri, kandi ndabaga Ruhanga wabu. 

46Kandi balimanya ngu Ninyowe MUKAMA Ruhanga wabu, ayabaihireyo 
omulibo: ninyowe MUKAMA Ruhanga wabu. 

Okuruga 30 

1KANDI olikora ekyoto ekyokwote’raho emyami’ro; olikora nomuti omusisa;  

2Okuraiha kwakyo kuliba omukono gumu, kandi okugalihad kwakyo mukono 
gumu, okuraiha nokugaliha biriinganaingana: kandi oburaibura bwakyo buliba 
emikono ebiri: namahembe gakyo galiba gomulimo gunu hamu nakyo. 

3Kandi olikisweka nezabu enungi, , eruguru yakyo, nembaju zakyo 
okwehinguliriza, namahembe gakyo; kandi olikiko’ra omugoma gwezabu, 
okwehinguriliriza. 

4Kandi olikiko’ra empeta ibiri ezezabu hansi yomugoma gwakyo, ha matundu 
gakyo gombi, ha mbaju zakyo zombi nuho olizikora; kandi ziriba ebiikaro 
byemigamba eyokuhimba. 

5Kandi olikora emigamba nomuti omusisa, oligisweka nezabu. 

6Kandi olikita omu maiso genyigamo, eri haihi nesanduko eyobwakaiso, omu 
maiso gentebe eyokuganyira, eri eruguru yobwakaiso, nambere 
ndatangatanganiraga na iwe. 

7Kandi Aroni arakyoterahoga emyami’ro erukuboya kurungi: bukyabukya 
obwarasemezaga etabaza, aragyoteraga. 

8Kandi Aroni obwarakwatirizaga etabaza akairirizi, aragyoteraga, okuba 
emyami’ro etalihwaho omu maiso ga MUKAMA omu businge bwanyu bwona. 

9Mutalikyote’raho emyami’ro endi, nobukyakuba ekihongwa ekyokeze, 
nobubyakuba ebihongwa ebyokulya; kunu mutalikisesaho ekihongwa 
ekyokunywa. 

10Kandi Aroni arakoraga ebyokulihi’ra ha mahembe gakyo omurundi gumu 
omwaka gumu: arakirahi’raga omurundi gumu omwaka gumu nesagama 
eyekihongwa kyebibi ekyokulihi’ra okuhikya obusinge bwanyu bwona: nikyo 
kirukwera muno hali MUKAMA. 

11Kandi MUKAMA akagambira Musa ati Obwarabaraga omuhendo gwabana ba 
Isareri,  

12nkabo abarukubarwa okubali, nubwo baraletaga omuntu wena 
ekyokucungura obwomezibwe hali MUKAMA, obworababaga haleke okuba 
orufu omulibo, obworababaraga. 

13Binu nibyo barahaga, omuntu wena anyakuhinguraho hali abo abarukubarwa 
ekicweka kya sekeri, nka sekerei eya harukwera okweri: (sekeri emu nizo gera 
amakumi abiri: ) ekicweka kya sekeri okuba ekihongwa hali MUKAMA. 

14Omuntu wena anyakuhinguraho hali abo abarukubarwa, abahikize emyaka 
amakumi abiri nokukiraho, nuwe arahaga ekihongwa ekya MUKAMA. 

15Omuguda ataliha ezirukukira, kandi omunaku ataliha ezitarukuhika ekicweka 
kya sekeri, obubarabahaga ekihongwa ekya MUKAMA, okulihi’ra obwomezi 
bwanyu. 

16Kandi olisoroza esekeri ezokulih’ra omu bana ba Isareri, olizahu’ra okuhereza 
okwehema yokutangatanganiramu; okuba ekiijukyo habwabana ba Isareri omu 
maiso ga MUKAMA, okulihi’ra obwomezi bwanyu. 

17Kandi MUKAMA akagambira Musa ati 

18Kandi olikora orwoho orwomulinga, nekibunu kyarwo kyomulinga, 
okunabiramu: kandi oliruta hagati yehema yokutungatanganiramu nekyoto 

19Kandi olitamu amaizi. Kandi aroni na batabanibe baranabaga omu ngaro zabu 
nebigere byabu:  

20obubaratahaga omu hema yokutangatanganiramu, baranabaga namaizi, 
batafa; rundi obubarai’raga ha kyoto okuhereza, okwokwza mukama 
oekihongwa ekikorwa nomu’ro:  

21nukwo baranabaga bati omuti omungaro zabu nebigere byabu, batafa; rundi 
kirabaga namberebali nkekiragiro uwe nabaijukurube ebiro byona omu businge 
bwabu bwona. 

22Kandi mukama akagambira Musa ati 

23Oyetwa’re namberoli ebirukuboya ebikira oburungi,  

24eyenkwasi erukugera sekeri bibiri mwatono, ekicweka ekyekirengo 
ekyenkwasi, neyakatano, neya kasiya bikumi bitano, nka sekeri eya harukwera 
okweri, namagita agemizeituni 

25Hini emu: kandi olibikoza amagita agarukwera agokusegezi gomutabi okugali: 
galiba Amagita agarukwera agokusesaho,  

26kandi aligasesa hahema eyokutangatanganiramu,  

27na meza nebintu byayo byona, naha kikondo kyetabaza, nebintu byakyo, na ha 
kyoto ekyekwote’raho,  

28Na ha kyoto ekyebihongwa ebyebihongwa ebyokeze nebintu byakyo byona, 
na ha rwoho nekibunu kyarwo. 

29Kandi olibyeza, bibe ebirukwera muno, kyona ekirabikorahoga kirifoka 
ekirukwera. 

30kandi aroni na batabanibe olibasesaho amagita, nobeza, bampeerezege omu 
bumyakatagara. 



158 

 

 
Bible in Runyoro-Rutooro 

© 1964 Bible Society of Uganda. 
 

 

 

 

31Kandi oligambira abana ba Isareri oti ganu garabaga amagita agarukwera 
agokusesahoga namberendi okuhikya obusinge bwanyu bwona. 

32Gataliseswa hamubiri gwomuntu, kunu mutalikora agarukusisana nago, nko 
garukwera, garabaga 

33Agarukwera. Wena alitaba agasisana nago, rundi wena aligasesa 
hamunyaihanga, aliihwa omu bantu bowabu. 

34Mukama yagambira Musa ati Oyetwa’re namberoli ebiru kuboya ebirungi, 
sitakite, na onuka na galibanumu; ebiboya ebirungi nenkwasi esemire: byona 
biingane obulemezi;  

35kandi olibikoza ebyokwoteza, ekitabe ekikorwa nkamagezi agomutabi 
okugali, ekitabirwemu nekisura, ekisemire ekirukwera:  

36Kandi aliiha halyeki nokuhondahonda muno, olikita omu maiso gobwakaiso 
omu hema yokutangatanganiraga naiwe: kiremuli. 

37Kandi emyami’ro eyo likora, mutalyeko’ra inywenka nkekitabe kyayo okukiri: 
Kiriba namberoli ekirukwera hali Mukama. 

38Wena alikora ekirukusisana nakyo, okukiboya aliihwa omu bantu bowabu. 

Okuruga 31 

1Kandi MUKAMA yagambira 

2Musa ati Dora, nyesere ibara Bezaleri omwana wa Uli omwana wa Hura, 
owomu ruganda rwa Yuda:  

3kandi mulijuize omwoyo gwa Ruhanga, omu magezi, nom kwetegereza, nomu 
kumanya, nomu mulingo gwona ogwokukora 

4okutegereza emiromo eyamagezi, okukora ezabu, nefeza, nemiringa,  

5nokusara obubale obwokutabiramu, nokusasura emiti, nokukora emiringo 
yona eyemirimo. 

6Nanyowe dora, ntaireho hamu nauwe Oholyabu, omwana wa Ahisamaki, 
owomu ruganda rwa Dani, kandi omu mitima yabu bona abetegereze ntairemu 
amagezi, balkole byona ebinkuragire:  

7eheme yokutangatanganiramu, nesanduko eyobwakaiso, nentebe 
eyokuganyuira enyakuroho nebintu byona 

8Ebyehema; nemeza nebintu byayo, nekikondo kyetabaza ekisemire, nebintu 
byayo byona,  

9nekyoto ekyokwote'raho nekyoto ekyebihongwa ebyokeze, nebintu byayo, 
byona, norwoho, nekibunu kyarwo;  

10nebyokujwara ebikozirwe kurungi, nebyokujwara ebirukwera ebya Aroni, 
nyakatagara;  

11namagita agokusesaho, nemyami'ro eyebiboya ebirungi habwekiikaro 
ekirukwera; nka byona ebinkuragire okubiri, nukwo halikora bati. 

12Kandi MUKAMA, yagambira 

13Musa ati Ogambire abana ba Isareri oti Munanukwo murayerindaga sabiti 
zange: baitu niko kukora'ho hagati yange nainywe omu businge bwanyu bwona, 
nukwo mumanye Ninyowe MUKAMA arukubeza. 

14Nikyo murayerindaga sabiti; baitu niyo erukwera namberemuli; omuntu wena 
obwaligisisa mazimakwo aliitwa: baitu wena aligikora'ho omulimo gwona, 
obwomezi obu buliihwa omu bantu bowabu. 

15Ebiro mukaga emirimo erakorwaga baitu ha kiro kya musanju niyo sabiti 
eyokuhumura eyatairweho erukwera hali MUKAMA: wena alikora omulimo 
gwona ha kiro kaya sabiti; mananukwo aliitwa. 

16Nikyo abana ba Isareri barayerindiraga sabiti, okulindaga sabiti, omu businge 
bwabu bwona, okuba ekiragino ekitalihwaho. 

17Niko kukurora'ho hagati yange neyabana ba Isareri ebiro byona: baitu omu 
biro mukaga MUKAMA numwo yakolire iguru nensi, kandi ha kiro kya musanju 
akahumura, yatekana. 

18Kandi obuyamazire okubaza nauwe, ha rusozi rwa Sinai, yamuha Musa ebibali 
bibiri ebyobwakaiso, ebibali byamabale ebyahandikirwe orukumu rwa 
Ruhanga. 

Okuruga 32 

1Kandi abantu obubaboine Musa aikaireyo okutasirimuka okuruga ha rusozi, 
abantu bayesoroleza hali Aroni, baumugambira ngu Imuka, otuko're baruhanga 
abaratwebemeraga; baitu Musa ogu, omusaija ayatuihire omu nsi ya Misiri, 
titumanyire okwabaire. 

2Aroni yabagambira ati Mucwemu empeta ezezabu, eziri omu matu gabakazi 
banyu, muzindetere. 

3Abantu bona bacwamu empeta ezezabu, ezikaba ziri omu matu gabu, 
baziretera Aroni. 

4Aroni yaziiha omu ngaro zabu, yazikora nekyoma ekisarura, yazifora enimu 
eyagibwe: bagamba ngu Ka mbanu baruhanga bawe, ai Isareri, abakuihire omu 
nsi ya Misiri. 

5Aroni obuyaboine, yayombeka ekyoto omu maiso gayo; Aroni yaragira ati 
Nyenkya, haraba obugenyi hali MUKAMA. 

6Baimuka kara nyenkya, bahayo ebihongwa ebyokeze, baleta ebihongwa 
ebyobusinge; kandi abantu baika'ra okulya nokunywa, baimuka okuzaana. 

7MUKAMA yagambira Musa ati Genda, osirimuke, baitu abantu bawe abawaihire 
omu nsi ya Misiri, besisire:  

8bahungukire bwango nibaruga omu muhanda ogunabaragire: bakozire enumi 
eyagibwe, kandi bagiramize, kandi bagisalire ebyonzira nibagamba ngu 
Kambanu baruhanga nga bawe, Isareri, abakuihireyo omu nsi ya Misiri. 

9MUKAMA yagambira Musa ati Mboine abantu banu, kandi dora, nibo bantu 

10abengoto egumire: nukwo hati ndeka, ekiniga kyange kyake muno 
namberebali, mbahwerekereze: kandi ndifora iwe ihanga erikuru. 

11Musa yayesengereza MUKAMA Ruhangawe, yagamba ati MUKAMA, kiki 
ekiniga kyawe okwaka muno hali abantu bawe, abawaihireyo omu nsi ya Misiri 
nobusobozi bwingi nomukono gwamani?  

12Kiki Abamisiri olibagambisa ngu Akabaihayo habwaki, okubaitira omu nsozi, 
nokubamaraho ha maiso gensi? Hinduka noleka ekiniga kyawe ekingi, 
oyeyijukye habwakabi ako hali abantu bawe. 

13Ijuka Iburahimu, na Isaka, na Isareri, abairu bawe, abawarahirire wenka, 
wabagambira oti Ndikanyisa oruzaro rwawe nkenyunyuzi ezahaiguru, nensi egi 
yona eyingambireho ndigiha oruzaro rwawe, kandi baligigwetwa ebiro byona. 

14MUKAMA yayeijukya akabi akayagambire okukora abantube. 

15Musa yahinduka yasirimuka orusozi, anyina ebibali bibiri ebyobwakaiso omu 
ngaroze' ebibali ebyahandikirweho embaju zombi; bikahandikwa ha rubaju 
orumu na ha rubaju orundi. 

16Kandi ebibali gukaba guli mulimo gwa Ruhanga, nekihandiko kya Ruhanga, 
kihandikirwe ha bibali. 

17Kandi Yosuha obuyahulire obwogo bwobulemu omu rukande. 

18Yagamba ati Tiriri iraka eryabo abarukutoka habwokusingura, nobulyakuba 
iraka eryabo abarukutoka habwokusingurwa: baitu nubwo bwogo 
bwabarukuzina obundukuhu'ra. 

19Kandi kyahika, obuyahikire haihi norukande, nubwo yarora enimi nokuzina 
ekiniga kya Musa kyayaka muno, yanaga ebibali omu ngaroze, yabyata hansi 
yorusozi. 

20Yakwata enimi eyibakozire, yagyokya nomu'ro, yagisangura muno, yagimisira 
ha maizi, yahambiriza abana ba Isareri okuganywaho. 

21Musa yagambira Aroni ati Abantu banu bakakora ki, iwe okubaletaho ekibi 
ekikoto?  

22Aroni yagamba ati Ekiniga kya mukama wange kireke okwaka muno: 
omanyire abantu banu, bamalirire okusisa. 

23Baitu bakangambira ngu Otuko're baruhanga abalitwebembera: baitu Musa 
ogu, ya Misiri, titurikumanya ekyabaire. 

24Nabagambira nti Omuntu wena anyakuyina ezabu yona agicweho, nukwo 
bagimpa: naginaga omu mu'ro, harugamu enimu egi. 

25Kandi Musa obuyaboine abantu bajukire, baitu Aroni akaba abalekere okujuna 
okusekerezebwa 

26abanyanzigwa batu: nubwo Musa yayeme'ra omu irembo eryorukande 
nagamba ati Omuntu wena ali habwa MUKAMA aije namberendi. 

27Yagambira ati Nukwo MUKAMA Ruhanga wa Isareri agambire ati Muhagatire 
omuntu wena busitamaye, mugendegende okuruga ha irembo okuhikya ha 
irembo omu rukande rwona, muite omuntu wena mugenziwe, kandi omuntu 
wena mwene wabu, kandi omuntu wena mutahiwe. 

28Abana ba Levi bakora nkekigambo kya Musa: hafa ha bantu ha kiro eki abasaija 
nkenkumi isatu. 

29Musa yagamba ati Mweyeze inywenka hati hali MUKAMA; ego, omuntu wena 
habwokurwana na mutabaniwe, na mugenziwe; nukwo abahe omugisa ha kiro 
kinu. 

30Kandi kyahika obuire obubwakire nyenkya, Musa yagambira abantu ati 
Mukakora ekibi ekikoto: kandi hati bunu ndatemba hali MUKAMA, rundi 
ndalihi'ra ekibi kyanyu. 

31Musa yagarukayo hali MUKAMA, yagamba ati Ai bambi, abantu banu bakakora 
ekibi ekikoto, bakeko'ra baruhanga bezabu. 

32Baitu hati bunu, obworaikiriza okuganyira ekibi kyabu-baitu obwotoikirize, 
ondagaze nkwesengereize, omu kitabu kyawe ekiwahandikire. 

33MUKAMA yagambira Musa ati Omuntu wena anyakunsisire, nuwe ndaragaza 
omu kitabu kyange. 

34Kandi hati bunu genda, oyebembere abantu obahikye omu kiikaro eki 
ekinakugambire: dora maraika wange alikwebembera: kandi ha kiro 
ekindikujunanizibwamu, ndibajunanizibwa ekibi kyabu. 

35MUKAMA yatera abantu, baitu babakora enimi, Aroni eyiyakozire. 

Okuruga 33 

1KANDI MUKAMA akagambira Musa ati Muruge hanu, mugende iwe nabantu 
abawaihire omu nsi ya Misiri, mutahe omu nsi eyinarahire Iburahimu, na Isaka 
na Yakobo, ningamba nti 

2Ndigiha oruzaro; rwawe kandi ndituma maraika omu maiso gawe: kandi 
ndibingamu okukanani, Nomwamoli, Nomuhiti, Nomuperezi, Nomuhivi, 
Nomuyebusi:  

3omu nsi erukugera amata nobwoki: baitu nyowe tinditemba hagati yawe, baitu 
oli ihanga eryengoto egumire: ndeke okukuhwerekereza omu muhanda. 

4Abantu obubahurile ebigambo ebi ebibi, bakwatwa obujune hatabe omuntu 
ajwaire ebyomutoro. 

5MUKAMA yagambira Musa ati gambira abana ba Isareri oti Muli ihanga 
eryengoto egumire: kuba mbaire nintaha omuliwe akacu kake, mba 
nakuhwerekereza: nukwo hati omanye ekindakukora. 

6Abana ba Isareri bayejura ebyomutoro byabu, okuruga ha rusozi Holebu 
nokuikarayo omu maiso. 

7Lero Musa yatwaraga ehema yasimbaga aheru yorukande akatambu 
norukande; yagyeta Ehema yokutangatanganiramu. Kandi kyahika wean 
ayase’raga MUKAMA, yaturukaga yagenda hali ehema yokutangatanganiramu. 

8Kandi kyahika Musa obuyaturukaga nagenda hali Ehema, abantu bona baimuka 
bayeme’ra omuntu wena omu mulyango ogwehemaye, narole’ra Musa okuhikya 
obuyamaraga okutaha omu Hema. 

9Kandi kyahika Musa obuyatahaga omu Hema, enyomyo eyekicu yasirimuka, 
yayeme’ra omu mulyango Ogwehema, kandi MUKAMA yabaza na Musa. 

10Abantu bona barora enyomyo yekicu, eyemerire omu mulyango Gwehema 
abantu bona baimuka baramya omuntu wean omu mulyango gwehemaye. 

11MUKAMA yabazaga na Musa nibarorangana ha maiso, nkomuntu okwabaza 
nenganjaniye. Yagarukayoga omu rukande: baitu omuherezawe Yosuha, 
mutabani wa Nuni, omusigazi, tiyarugaga omu Hema. 

12Musa yagambira MUKAMA ati Dora, nondagira oti Tahya abantu banu: baitu 
tomanyisize owolituma hamu nanyowe. Baitu ogambire oti Nkumanyire ibara 
lyawe, naiwe okabona embabazi om maiso gange. 

13Nukwo na hati, nkwesengerize, obundaba mboine embabazi omu maiso gawe, 
onyoleke hati emihanda yawe, nkumanye, nubwo ngaruke ndole embabazi omu 
maiso gawe kandi tekereza ihanga linu okubali Bantu bawe. 

14Yagamba ati Amaiso gange garagendaga hamu naiwe, ndakuhaga okuhumura. 

15Yamugambira ati Amaiso gawe obugataligenda nanyowe, oleke okutuiha 
hanu. 

16Baitu kirimanywa kita nyowe okumboine embabazi omu maiso gawe, nyowe 
na Bantu bawe? Tinikyo iwe okugenda naitwe, nukwo tubaganizibwemu, nyowe 
nabantu bawe omu Bantu bona abali ha maiso gensi?  

17MUKAMA yagambira Musa ati Neki ekyogambire ndikora baitu okabona 
embabazi omu masio gange, kandi nkumanyire ibara. 

18Yagamba ati Nkwesengerize onyoleke ekitinisa kyawe. 

19Yagamba ati Ndarabya oburungi bwange bwona omu maiso gawe, ndaduma 
ibara lya YAHWE omu maiso gawe; kandi ndakwatirwaga embabazi, 
oundakwatirwaga embabazi, ndaganyiraga oundaganyiraga. 

20Yagamba ati Tosobora okukora amaiso gange: baitu omuntu atalimbona naba 
omwomezi. 

21MUKAMA yagamba ati Dora, haroho ekiikaro ekiri haihi nanyowe, kandi 
oryayeme’ra ha mwandara:  

22kandi obukirihika ekitinisa obukiraba nikihinguraho, ndakuta omu munya’ra 
ogwibale, ndakusweka nomukono gwange okuhikya 

23obundamara okuhinguraho: kandi ndaihaho omukono gwange iwe orarora 
amabega gange: baitu amaiso gange tigazoke. 

Okuruga 34 

1MUKAMA yagambira Musa ati Oyebziaire ebibali bibiri ebyamabale 
ebirikususana nebyokubanza kandi ndihandika ha bibali ebyokubanza, 
ebiwacwire. 

2Kandi oyetekanize nyenkya, otembe nyenkya harusozi Sinai, oyeyoleke 
namberendi ha mutwe gworusozi. 

3Busaho muntu aratemba naiwe, kunu busaho muntu arazoka omu rusozi 
rwona rwona: nubuzakuba entama nobuzakuba ente okulira omu maiso 
gorusozi oru. 

4Yabaija ebibali bibiri ebyamabale, ebirikususana nkebyokubaniza; Musa 
yaimuka nyenkya omu rukyakya, yatemba orusozi Sinai, nka MUKAMA 
okuyamuragire, yatwara omu ngaroze ebibali bibiri ebyamabale. 

5MUKAMA yasirimuka omu kicu, yayeme’ra oku nauwe. Yaduma ibara lya 
YAHWE. 

6MUKAMA yaraba omu maisoge yaduma ati MUKAMA, MUKAMA, Ruhanga 
aijuire okuganyira kandi owembabazi, aikaraho okutabihirwa, asigare 
ebyokuganyira namazima: nagira embabazi enkumi nenkumi, alekera 

7okutahiki’ra nokusisa nekibi: kandi talihiihaho omusango na kake hali ogu 
anyinagwo; ajunaniza abana okutahiki’ra kwa baisebo, nabana babana okuhikya 
obuijukuru obwakasatu nobwakana. 

8Musa yayanguha, yainama omutwegwe hansi, yaramya. 

9Yagamba ati Obundabe mboine embabazi omu maiso gawe, ai Mukama, 
nkwesengerize Mukama ogendege hagati yaitu; baitu niryo ihanga eryengeto 
egumire kandi oganyire okutahiki`ra kwaitu nekibi kyaitu, otuikirize tubw 
obugwetwa bwabwe. 

10Yagamba at Dora, nindagana ekiragano: omu maiso gabantu bawe bona 
ndikora ebyamahano, ebitakakorwaga omu nsi nobuhokuba omu ihanga lyona: 
nabantu bona abolimu balirora omulimo gwa Mukama baitu eki ekindikukora 
kyokunitwa. 

11Werinde kinu ekindu kukuragira hati: dora, ni mbinga omu maiso gawe 
Omwamoli, Nomukanani, Nomuhiti, Nomuperezi, Nomuhivi, Nomuyeyebusi. 

12Werinde wenka, otaliragana ekiragano nabo abali omu nsi nambere 
orukugenda, kitaba kisuli hagati yawe:  

13baitu mulisesa ebyoto byabu, mulicwacwana amabale gabud agaraihire, kandi 
mulitema 

14Aserimu zabu: baitu otaliramya omucwezi wean; baitu MUKAMA, ibaralye 
nuwe Ihali,  

15nuwe Ruhanga wihali oleke okuragana ekiragiro nabo abali omu nsi, kandi 
baleke okuhana nbakuratira abacwezi babu, kandi omuntu okweta iwe ogende 
olye ha 

16kyonzirakye naiwe okuswe’ra batabani bawe abahara babu, nabahara babu 
okusihana nibakuratira abacwezi babu. 

17Otalyeko’ra ebisisani ebyabacwezi ebyagibwe. 

18Orayerindaga obugenyi obwomugati ogutatumbisibwe nkokunakuragire, omu 
kasumi akatairweho omu kwezi Abibu; baitu omu kwezi Abibu nuho warugire 
Misiri. 

19Byona ebiigura enda byange ebisoro byawe byona ebihaya, emizigaijo eyente 
neyentama. 

20Kandi omuzigaijo gwenkaina oligucungura nekyana kyentama: kandi 
omuzigaijo gwenkaina oligucungura nekyana kyentama kandi obwaliba 
otarukwenda okugucungura, olihotora ebikya byagwo. Abemizigaijo bona 
abomu bana bawe abojo olibacungura. Kandi omuntu wean atalyaranga omu 
maiso gange atalesere kintu. 

21Ebiro mukaga orakoraga emirimo, baitu ha kiro kya musanju arahumuraga 
omu bitro ebyokulimiramuga omu biro nomu biro byokugesa, olihumura. 

22Kandi oyerindaga obugyenyi obwa sabiti musanju, obugenyi obwemiganuro 
eyengano, nobugyenyi obwokuhunika omwaka guhoireho. 

23Emirundi esatu omwaka gumu abasaija bawe bona barataharaga omu maiso 
ga MMUKAMA RUHANGA, Ruhanga wa Isareri. 

24Baitu ndibinga amahanga omu maiso gawe: kunu omuntu wean atalyegomba 
wnsi yawe obwolitabara okuzoka omu maiso ga MUKAMA Ruhanga wawe 
emirundi esatu omwaka gumu. 

25Otalihonga esagama eyokyonzira kyange hamu nomugati ogutatumbisibwe; 
nobukyakuba ekyonzira, ekyobugenyi bwa kuhingurwaho kitalisigaraho 
okukiisa obuire. 

26Emiganuro eryekitaka lyawe erukubanza oragiretaga omu nju ya MUKAMA 
Ruhanga wawe, otalicumba ekyana kyembuzi omu mata ga nyinakyo. 

27MUKAMA yagambira Musa ati Iwe ohandike ebigambo binu: baitu 
nkebigambo binu okubiri nukwo ndagaine ekiragano hamu naiwe na Isareri. 

28Kandi yaikara oku hamu na MUKAMA ebiro amakumi ana nyamusana nekiro; 
atalye byokulya, kandi atanywe amaizi. Yahandika ha bibali ebigambo 
ebyekiragano, ebiragiro ikumi. 

29Kandi kyahika, Musa obuyasirimukire orusozi Sinai, anyina ebibali bibiri 
ebyobwakaiso omu ngaro za Musa, atamanye omubiri ogwamaisoge 
okugurukwangasana obwokubanza nauwe. 

30Kandi Aroni nabana ba Isareri bona obubaboine Musa, dora, omubir 
ogwamaisoge gukaba nugwangasana; batina okumi’ra haihi. 

31Musa yabeta; Aroni nabalemi bona abekitebe bagaruka namberali’ Musa 
yabeta; Aroni nabalemi bona abekitebe bagaruka namberendi: Musa yabaza 
nabo. 

32Hanyuma abana bona ba Isareri bagaruka bai’ra haihi: yabaha nkebiragiro 
byona MUKAMA nkebiragiro byona MUKAMA ebiyabalize nauwe omu rusozi 
Sinai/ 

33Kandi Musa obuyamazire okubaza nabo yataho ekyokwesweke’ra ha maisoge. 

34Baitu Musa obuyatahaga omu maiso ga MUKAMA okubanza nauwe, yaihahoga 
ekyokwesweke’ra okuhikya ebuyaturukaga; yaturukaga yabazaga nabana ba 
Isareri ebi ebiyaragirwaga;  

35nabana ba Isareri bakarora amaiso ga Musa gakaba nigangasana, omubiri 
gwamaiso ga Musa gukaba nugwangasana: Musa yagaruka okuta 
ekyokwesweke’ra ha maisoge, okuhikya obuyatahire okubaza nauwe. 

Okuruga 35 

1KANDI Musa akasoroza ekitebe kyona ekyabana ba Isareri, yabagambira ati 
Binu nibyo bigambo MUKAMA ebiyaragire, inywe mubikolege. 

2Ebiro mukaga murakoramuga emirimu, baitu ha kiro kya musanju haliba ekiro 
ekirukwera namberemuli, esabiti eyokuhumura eyatairweho hali MUKAMA: 
omuntu wena alikora’ho omulimo gwona aliitwa. 

3Mutalihemba omu’ro gwona omu nju zanyu ha kiro kya sabiti. 

4Musa yabaza nekitebe kyona ekyabana na Isareri ati Kinu nikyo kigambao kya 
MUKAMA 

5ekiyaragire nagamba ati Muihe amulinywe ekihongwa hali MUKAMA wena 
anyakuyina omutima ogurukugonza, akirete,  

6ekihongwa kya MUKAMA; ezabu, nefeza, nemiringa, nengoye za bu’ru 
nezikugaijuka, nezirukunanata, nezekitani ezisemire,  

7nebyoya byembuzi, nebisato, byemapya ebihinduirwe okunanata, nebisato 
byengonge,  

8nomuti omusisa namagita habwokwaka, nebirikuboya habwamagita 
agokusesaho, na habwemiyami’ro erukuboya kurungi;  

9nobubale bwa onukisi, nobubale obwokutabiramu, habwa efodi, kandi 
habwekyahafuba. 

10Kandi omuntu wena omulinywe owomutima gwamagezi aije, akole byona 
MUKAMA ebiyaragire;  

11enju; ehema yayo nebyokugisweka nebikwaso byayo, nembaho zayo, 
nebiboha byayo, nenyomyo zayo, nebina byayo;  

12esanduko nemigambo yayo, nentebe eyokuganyira,  

13nenyigamo eyekikingyo emeza, nemigamba yayo, nebintu byayo byona, 
nemigati 

14eyokwoleka nekikondo kyetabaza habwokwaka, nebintu byayo, netabaza 
zakyo, namagita 

15agokwaka; nekyoto ekyemyami’ro erukuboya nekikingyo habwomulyango, ha 
mulyango 

16ogwenju; ekyoto ekyekihogwa ekyokeze, hamu nekisengijo kyakyo nebintu 
byakyo byona, orwoho nekibunu kyarwo;  

17ebikingyo ebyezigati, enyomyo zayo, nebina byazo, nekikingyo habwirembo 
eryezigati;  

18enkondo ezenju, nenkondo ezezigeti nemiguha yazo,  

19ebyokujwara ebikozirwe kurungi, habwokuherereza omukiikaro ekirukwera, 
ebyokujwara ebirukwera ebya Aroni nyakagara, ebyokujwara ebya batabanibe, 
okuhereza omu bunyakatagara. 

20Ekitebe kyona ekyabana ba Isareri baruga omu maiso ga 

21Musa, baija, omuntu wena ayayekambisibwe omutimagwe, nomuntu wena 
owomwoyo gwokugonza, baleta okihongwa kya MUKAMA, habwomulimo 
gwehema yokutangatangarina, kandi habwokuhereza kwayo kwona, kandi 
habwebyokujwara ebirukwera. 

22Baija, abasaija nabakazi, bona abagondeze nemitima yabu, baleta amapesa, 
nobwoma obwomu matu, nempeta ezobwokuro’raho, nebikomo, byona 
byezabu, omuntu wena ayahongire MUKAMA ekihongwa kyezabu. 

23Nomuntu wena akabanyina engoye ezabu’ru nezirukugajuka, nezirukunanata, 
nezekitani ezisemire, nebyoya byembuzi, nebisato byentama empaya, 
ezahinduirwe okunanata, nebisato byengonge, yabireta. 

24Omuntu wena ayahongere efeza nemiringa yaleta ekihongwa kya MUKAMA: 
nomuntu wena akabanyina omuti omusisa habwomulimo gwona ogwokuhereza 
oku, yaguleta. 

25Nabakazi bona abemitima eyamagezi bakongonsa engaro zabu, baleta ebi 
ebibayongesere, eza bu’ru nezirukunanata, nezegajuka, nezekitani ezisemire. 

26Nabakazi bona abayekambisibwe emitima yabu habwamagezi bakongosa 
ebyoya byembuzi. 



168 

 

 
Bible in Runyoro-Rutooro 

© 1964 Bible Society of Uganda. 
 

 

 

 

27Nabalemi baleta obubale bwa onukisi, nobubale obwokutabiramu, habwa 
efodi, na habwa ekyahakifuba;  

28nebiyoya namagita; habwokwaka, kandi habwamagita agokusesaho, kandi 
habwemyami’ro, kandi habwemyami’ro erukuboya. 

29Abana ba Isareri baletera MUKAMA eki- Hongwa ekyokugonza: omusaija 
wena nomukazi wena abagondeze nemitima yabu, okuleta habwemirimo yona, 
MUKAMA eyiyaragire okukorwa habwomukono gwa Musa. 

30Musa yagambira abana ba Isareri ati Dora, MUKAMA ayesere ibara Bezaleri 
mutabani wa Uli, mutabani wa Hura, owomu 

31ruganda rwa Yuda; yamuijuza omwoyo gwa Ruhanga, omu magezi 
nokwetegereza nokumanya, nemirimo eyemiringo yona,  

32nokucwere’ra emirimo ayamagezi, okukora ezabu, nefeza. Ne 

33miringa, nokusara emiti, okukora emirimo yona eyokwetegereza. 

34Kandi yata omu mutimagwe ayegese, uwe na Oholyabu, mutabani wa 
Ahisamaki, owomu rugunda rwa Dani. 

35Abo ekabaijuza okwetegereza okwomutima, okukora emirimo yona, 
eyokusasura, neyomukozi omu engoye za bu’ru, nezirukugajuka, 
nezirukunanata, nezekitani ezisemire, neyomuruki wengoye, neyabo abakora 
omulimo gwona, neyabo abacwe’ra emirimo yamagezi. 

Okuruga 36 

1NA Bezaleri na Oholyabu balikora omulimo, nomusaija wean owomutima 
gwamagezi, nokwetegereza, amanye okukora omulimo gwona ogwa harukwera, 
nka byona okubiri MUKAMA ebiyaragire. 

2Musa yayeta Bezaleri na Oholyabu, nomusaija wna owomutima gwamagezi, 
MUKAMA ouyatairemu amagezi omu mutima gwe, omuntu wean 
ayayekambisibwe omutimagwe okugukora:  

3habwahalihali Musa ekihongwa kyona, abana ba Isareri ekibaresere 
habwomulimo gwokuhereza kwa harukwera, okugukora. Kandi yayengera 
omukuletera bukyabukya ebihongwa byokugonza. 

4Nabasaija bona abamagezi, abakozire, omulimo gwona gwa harukwera, bona 
abamagezi abakozire omulimo gwona gwa harukwera bona bakaleka omulimo 
gwabu 

5ogubakaba nibakora; bagambira Musa ngu Abantu nibaleta bingi okukira 
omulimo ebigugonza, MUKAMA oguyaragira okukorwa. 

6Musa yaragira, baduma omu rukande rwona ngu Abasaija bona nabakazi bona 
baleke okukora omulimo gwona habwekihongwa kya harukwera. Nukwo 
abantu batangirwe bati okuleta. 

7Baitu ebintu ebibakaba banyinabyo bikamara omulimo gwona okugukora, 
kandi byasaga. 

8Nomusaija wena owomutima gwamagezi omulibo ayakozire omulimo yakora 
ehema nebikingyo ikumi; ebyengoye zekitani ezarukirwe namagezi, neza bu’ru, 
nezirukugajuka, nezirukunanata, kandi akabikora nabakerubi, omulimo 
gwomukozi wamagezi. 

9Okuraiha kwekikingyo kimu kukaba kuli mikono abiri na munana, nokugaliha 
kwekikingyo byona bikainganaingana okulengwa. 

10Yateraniza ebikingyo bitano ebindi yabiteraniza hamu. 

11Yakora obuyondo bwa bu’ru ha rubaju rwekikingyo ekimu okuruga ha 
mukugiro ogwokuteraniza: nukwo yakozire ati ha rubaju orwekikingyo 
ekyahampero, omu kuteraniza okwakabiri. 

12Akakora obuyondo amakumi atano ha rubaju orwekikingyo ekiri omu 
kuteraniza okwakabiri: obuyondo bwarole’rangana. 

13Yakora nebikwaso ebyezabu amakumi atano, yateraniza hamu ebikingyo 
nebikwaso: ehema yaba emu. 

14Yahora nebikingyo ebyebyoya byembuzi okuba etandaruha ha hema: yakora 
ebikingyo ikumi na kimu. 

15Okuraiha kwekikingyo kukaba kuli emikono amakumi asatu, nokugaliha 
kwekingyo mikono ena: ebikingyo ikumi na kimu bikingainangana okulengwa. 

16Kandi yateraniza ebikingyo bitano ahamu, nebikingyo mukaga ahamu. 

17Yakora obuyondo amakumi atana ha rubaju rwekikingyo ekimu ekyahampero 
omu kuteraniza, nobuyondo amakumi atano ha rubaju rwekikingyo 
ekyahampero omu kuteraniza okwakabiri. 

18Yakora nebikwaso amakumi atano ebyemiringa okuteraniza ehema, ebe emu. 

19Yakora ekyokusweka ehema ekyebisato byentama empaya ebyahinduirwe 
okunanata, kandi haruguru ekyokusweka ekyebisato byengonge. 

20Kandi akakora embaho ezehema omu muti omusisa, ezokweme’ra. 

21Okuraiha okworubaho rwona rukaba kuli emikono ikumi, nokugaliha 
kworubaho rumu mukono gumu nekicweka. 

22Orubaho rwona rukaba runyina endimi ibiri, ezokuteraniza ha 

23mu: nukwo yakozire ati embaho zona ezehema; embaho amakumi abiri ha 
rubaju orwobukizi 

24bwobulyo: yakora nebina byefeza amakumi ana hansi yorubaho orumu 
habwendimi zarwo ibiri. 

25Kandi ha rubaju orwehema orwakabiri, ha rubaju rwobukizi bwemoso, yakora 
embaho amakumi abiri,  

26nebina byazo ebyefeza amakumi ana; ebina bibiri hansi yorubaho orumu, 
nebina bibiri ahansi yorubaho orumu. 

27Kandi habworubaju orwehema orwenyuma obugwaizoba akakora embaho 
mukaga. 

28Yakora embaho ibiri ezoburugu bwehema ha rubaju orwenyuma. 

29Zaba ibiri ibiri hansi, nukwo zaba ziti okuhikya ha ruguru yazo okuhikya 
empeta emu: nukwo yakozire ati zombi habwoburugu bubiri. 

30Kandi hakaba haroho embaho munana nebina byazo ebyefeza, ebina ikumi na 
mukaga; ebina bibiri hansi yorubaho rwona. 

31Yakora nebihongozo ebyomuti omusisa, bitano 

32habwembeho ezorubaju orundi orwehema, nebihongozo bitano habwembaho 
ezehema habwekicweka ekyenyuma obugwaizoba. 

33Kandi ekihongozo ekyahagati yakirabya hagati yembaho, okuruga ha mpero 
nokuhikya ha mpero. 

34Yasweka embaho nezabu, yakora empeta zazo hokutahyamu ebihongozo, 
yasweka ebihongozo nezabu. 

35Kandi akakora enyigamo eyengoye za bu’ru, nezikukugajuka, nezirukunanata, 
nezikitani ezirukirwe kurungi: yagikora nabakerubi, omulimo gwomukozi 
wamagezi. 

36Yagiko’ra enyomyo ina ezomusisa, yazisweka nezabu: yazagiza ebina bina 
ebyefeza. 

37Yakora nekikingyo habwomulyango Gwehema, ekyengoye za bu’ru, 
nezikugajuka, nezirukunanata, nezekitani ezirukirwe kurungi, omulimo 
ogwomudalizi;  

38nenyomyo zakyo itano nebikwaso byazo: yasweka emitwe yazo nebikomo 
byazo nezabu: nebina byazo ebitano bikaba biri byemiringa. 

Okuruga 37 

1KANDI Bezalari akakora esanduko eyomuti omusisa; okuraiha kwayo kukaba 
kuli emikono ebiri nekicweka, nokugaliha kwayo mukono nekicweka, 
noburaibura bwayo mukono gumu nekicweka:  

2yagisweka nezabu enungi omunda na haruguru, yakora omugoma gwezabu 
okugyehinguliriza. 

3Yagyagiza empeta ina ezezabu, omu maguru gayo ana; empeta ibiri ha rubaju 
rwayo orumu, nempeta ibiri ha rubaju rwayo orundi. 

4Yakora nemigamba eyomuti omusisa, yabisweka nezabu. 

5Yata emigamba omu mpeta ha mbaju zesanduko habwokuhimba esanduko. 

6Kandi yakora entebe eyokuganyira eyezabu enungi: okuraiha kwayo kukaba 
kuli emikono ebiri nekicweka, nokugaliha kwayo mukono gumu nekicweka. 

7Yakora na bakerubi babiri bezabu, akabakora nomulimo oguheserwe, ha 
nsonga ibiri ezentebe yokuganyira; kerubi omu ha nsonga endi: akakora 

8bakerubi ha nsonga zayo ibiri omulimo gumu hamu nentebe eyokuganyira. 

9Kandi bakerubi bakasasanura emapapa gabu haiguru, nibasweka entebe 
yokuganyira namapapa gabu, amaiso gabu nigarole’rangana; gakaba nigarole’ra 
entebe eyokuganyira. 

10Kandi akakora emeza eyomuti omusisa okuraiha kwayo mikono ebiri, 
nokugaliha kwayo mukono gumu, noburaibura bwayo mukono gumu 
nekicweka:  

11yakisweka nezabu enungi, yakiko’ra omugoma gwezabu okugyehinguliriza. 

12Kandi yagiko’raho nkengata okwehinguliriza, okugaliha kwayo rutarumu, 
yakora omugoma gwezabu okwehinguliriza engata. 

13Yagyagiza empeta ina ezezabu, yata empeta ha burugu buna obukaba buli ha 
maguru gayo ana. 

14Haihi nengata hakaba haroho empeta, ebiikaro byemigamba eyokuhimbisa 
emeza. 

15Yakora emigamba yomuti omusisa, yagisweka nezabu, ehimbege emeza. 

16Yakora nebintu ebikaba biri ha meza, esahani zayo, nebigiko byayo, nebibindi 
byayo, nembindo zayo, ezokuitu’ra za zabu enungi. 

17Yakora nekikondo kyetabaza kyezabu enungi: yakora ekikondo kyetabaza 
omulimo oguheserwe, ekibunu kyakyo nokuguru kwayo; ebikopo byayo, 
nemitwe yakyo, nebyakyo byakyo, bikaba biri omulimo gumu hamu nakyo:  

18namatagi mukaga gakaruga omumbaju zakyo; amatagi asatu agekikondo 
kyetabaza gakaruga omu rubaju rwakyo orumu, namatagi asatu agekikondo 
kyetabaza gakaruga omu rubaju rwakyo ekindi:  

19ebikopo bisatu ebisisanizibwa nkebyakyo bya karuha omu itagi erindi, 
omutwe nekyakyo: nukwo omu matagi mukaga agarugire omu kikondo 
kyetabaza. 

20Nomu kikondo kyetabaza hakaba harumu ebikopo bina ebyasisanizibwe 
nkebyakyo bya karuha, emitwe yabyo nebyakyo byayo:  

21nomutwe hansi yamatagi abiri ogwomulimo gumu hamu nago, nomutwe hansi 
yamatagi ogwomulimo gumu hamu nago, nomutwe hansi yamatagi abiri 
ogwomulimo gumu hamu nago, habwamatagi mukaga agarugire omu kikondo 
kyetabaza. 

22Emitwe yabyo namatagi gabyo bikaba biri byomulimo gumu hamu nakyo: eki 
kyona kikaba kiri omulimo gumu ogwezabu enungi eheserwe. 

23Kandi yakora etabaza zakyo, musanju, norutambi orusisire, bya zabu enungi. 

24Yakikora omu taranta emu eyezabu enungi, nebintu ebi byona. 

25Kandi akakora ekyoto ekyokwe’raho emyami’ro ekyomuti omusisa: okuraiha 
kwayo mukono gumu, nokugaliha kwakyo mukono gumu, okuraiha kwayo 
nokugaliha kwayo bikainganangina; kandi oburaibura bwakyo mikono ebiri, 
namahembe gakyo gakaba gali gomulimo gumu hamu nakyo. 

26Yakiweka nezabu enungi, eruguru yakyo, nembaju zakyo okwehinguliriza, 
namahembe gakyo: kandi yakiko’ra omugoma gwezabu okwehinguliriza. 

27Kandi yakora empeta ibiri ezezabu hansi yomugoma gwakyo omu matundu 
gakyo zombi, okuba ebiikaro ebyemigamba eyokukihimbisa. 

28Kandi yakora emigamba yomuti omusisa, yagisweka nezabu. 

29Kandi yakora amagita agarukwera agokusesaho, nemyami’ro esemire 
eyebiboya ebirungi, nkamagezi gomutabi okugali. 

Okuruga 38 

1KANDI akakora ekyoto ekyebihongwa ekyokeze ekyomuti omusisa: okuraiha 
kwakyo kukaba kuli emikono etano, nokugaliha kwakyo mikono etano, okuraiha 
nokugaliha bikainganingana; noburaibura bwakyo mikono esatu. 

2Yakora amahembe gakyo ha burugu bwakyo buna; amahembe gakyo gakaba 
gali gomulimo gumu hamu nakyo: yakisweka nemiringa. 

3Yakora ebintu byona ebyekyoto, ebinaga, nenfuka, nebibindi, engango 
zenyama, nebiswa: ebintu byakyo byona akabikora nemiringa. 

4Yakora habwekyoto ekisengijo ekyomulinga hansi yekibunu 
ekyokwehinguliriza hansi, kyahika haiguru hagati yoburibura bwakyo. 

5Kandi yakora empeta ina habwensonga ina ezekisengijo ekyomulinga, okuba 
ebiikaro ebyemigamba. 

6Yakora emigamba eyomuti omusisa, yagisweka nemiringa. 

7Yata emigamba omu mpeta ha mbaju zekyoto, okukihimbisa, yakikora 
nembaho ezembaju, yasiga omwanya omunda. 

8Yakora orwoho orwomulinga, nekibunu kyarwo kyomulinga, yarukora omu 
ndo’rwamu ezabakazi abaherezaga ha mulyango ogwehema 
yokutangatanganiramu. 

9Kandi akakora ezigati: habworubaju orwobukizi bwobulyo ebikingyo 
ebyezigati bikaba biri byengoye zekitani ezarukirwe kurungi, emikono kikumi:  

10enyomyo yabyo makumi abiri, nebina byabyo makumi abiri, nebina byayo 
makumi abiri, ebyemiringa, ebikwaso ebyenyomyo nebikomo byazo ebyefeza. 

11Kandi habworubaju rwobukizi bwemoso emikono kikumi, enyomyo zayo 
amakumi abiri, nebikomo byazo abiri ebyemiringa; ebikwaso byenyomyo 
nebikomo byazo byefeza. 

12Kandi habworubaju orwobugwaizoba hakaba haroho ebikingyo ebyemikono 
atano, enyomyo ikumi, nebina byazo ikumi; ebikwao ebyenyomyo nebikomo, 
byazo byefeza. 

13Kandi habworubaju orwoburuagaizoba mikono atano. 

14Ebikingyo ebyaha rubaju rumu orwirembo bikaba biri byemikono ikumi 
netano; enyomyo zabyo isatu, nebina byazo bisatu;  

15kandi nukwo habworubaju orundi: ha mukono gunu na ha mukono guli ha 
irembo eryezigati hakaba haroho ebikingyo ebyemikono ikumi netano, 
enyomyo zabyo isatu nebina byazo bisatu. 

16Ebikingyo byona ebyezigati okwehinguliriza bikaba biri byengoye ezekitani 
ezarukirwe kurungi. 

17Nebina ebyenyomyo bikaba biri byemiringa ebikwaso byenyomyo nebikomo 
byazo byefeza nenyomyo yazo zikasweka efeza; nenyomyo zona ezezigati 
zikagumibwa nefeza. 

18Nekikingyo ekiirembo lyezigati kikaba kiri omulimo gwomudalizi kyengoye za 
bu’ru nezirukugajuka, nezirukunanata nezekitani ezarukirwe kurungi: kandi 

okuraiha kwakyo kukaba kuli emikono abiri, kandi oburaibura nokugaliha 
byombi bikaba biri byemikono etano, okuinganangana nebikingyo byezigati. 

19Kandi enyomyo zabyo zikaba ziri ina, nebina byazo zikaba ziri ina, byemiringa 
ebikwaso byazo byefeza, nemitwe yazo nebikomo byazo bikaswekwa efeza. 

20Nenkondo zona ezehema, nezezigati okwehinguliriza, zikaba ziri zemiringa. 

21Gunu nugwo muhendo ogwebintu byehema, ehema eyobwakaiso 
nkokubyabazirwe, nkekiragiro kya Musa okukikaba kiri habwokuhereza kwa 
Abalevi, omu mukono Itama, mutabani wa Aroni nyakatagara. 

22Kandi Bezaleri mutabani wa Uli, mutabani wa Hura, womu ruganda rwa Yuda, 
akakora byona MUKAMA ebiyaragire Musa. 

23Kandi hamu nauwe Oholyabu, mutabani wa Ahisamaki, omusaruzi kandi 
omukozi wokwetegereza, kandi omudalizi owengoye za bu’ru nezirukugajuka, 
nezirukunanata, nezekitani enungi. 

24Ezabu yona eyibakozele omulimo gwona gwa harukwera, ezabu eyekihongwa 
yahika taranta abiri mu mwenda, na sekeri rusanju mwasatu, nka sekeri ya 
harukwera okweri. 

25Nefeza yabo ababazirwe omu kitebe yahika taranta kikumi, na sekeri rukumi 
na musanju mu nsanju na itano, nka sekeri ya harukwera okweri:  

26omuntu wena beka emu, nikyo kicweka kya sekeri, nka sekeri ya harukwera 
okweri, habwomuntu wena ayahinguire hali abo ababazirwe, abahikize emyaka 
abiri nokukiraho, abasaija busirira mukaga mwenkumi isatu mubitano 
mwatano. 

27Nefeza taranta zikaba ziri zokwagya ebina bya barukwera, nebina 
ebyekikingyo; ebina kikumi etaranta emu ekina kimu. 

28Kandi sekeri rukumi mu rusanju mu nsanju na itano akazikora ebikwaso 
ebyenyomyo, yasweka emitwe yazo, yakora nebikomo byazo. 

29Nemiringa eyekihongwa taranta ensanju na sekeri enkumi ibiri mu bina. 

30Kandi egi yakikoza ebina byomulyango gwehema yokutangatanganiramu, 
nekyoto kyomulinga, nebintu byona ebyekyoto,  

31nebina ebyezigati okwehinguririza, nebina ebiirembo lyezigati, nenkondo 
zona ezezigati okwehinguririza. 

Okuruga 39 

1NENGOYE eza bu’ur nezrukugajuka nezirikunanata bakazikora ebyokujwara 
ebyarukirwe kurungi habwokuhereza omu kiikaro ekirukwera, bakora 
ebyokujwara ebirukwera ebya Aroni, nka MUKAMA okuyaragire Musa. 

2Yakora efodi ya zabu, engoye za bu’ru, nezirukugajuka, nezirukunanata 
nezekitani ezarukirwe kurungi. 

3Bahesa ezabu bagifora ebipapi, bagicunda enyerere okugitaba omu ngoye za 
bu’ru nezikrukajuka nezirukunanata, nezakitani enungi, omulimo ogwomukozi 
wamagezi. 

4Bakagiko’raho ebyaha mabega ebyeteranizibwe ahamu: ekateranizibwa ha 
nsonga zayo ibir. 

5Nomweko ogwarukirwe namagezi ogukaba guli haliyo okugitegesa, gukaba 
guli gwomulmo gwayo, gwezabu gwengoye za bu’ru nezirukugajuka, 
nezirukunanata, nezekitani ezarukirwe kurungi; nka MUKAMA okuyaragire 
Musa. 

6Kandi bakakora obubale bwa omukisi, babukwasa omu ngata zezabu, 
bwasarurwa nka kokuro’raho okukasarurwa, nkamabara gabana ba Isareri 
okugali. 

7Yabuta ha byahamabega ebya efodi, okuba obubale bwokuijukya hali abana ba 
Isareri; nka UKAMA okuyaragire Musa. 

8Yakora nekyahafifuba, omulimo gwa fundi wamagezi, nkomulimo gwa efodi, 
kyezabu, nengoye za bu’ru, nezikugajuka nezikunanata, nezekitani ezarukirwe 
kurungi. 

9Kikaingananaingana okuraiha nokugaliha bakakora ekyahakifuba nengoye 
ezikubirwemu okuraiha kwayo ruta rumu, kandi kikaba kikubirwemu: okuraiha 
kwayo ruta rumu; kandi kikaba kikubirwemu. 

10Kandi bakitabiramu enyi’ri ina ezobubale: orunyi’ri rwa sadiyo, topazi, na 
kabunkulo nurworunyi’ri orwokubanza. 

11Norunyi’ri orwakabiri, akabale kekikubwa, safiro, na alimasi. 

12Norunyi’ri orwakasatu, yakinso, sebu, na amesusito. 

13Norunyi’ri orwakana, beruli na onukisi, na yasipere obu babukwasa omu 
ngata zezabu okugumyamu. 

14Nobubale bukaba buli nkamabara gabana ba Isareri, ikumi nobubiri, 
nkamabara gabu okugali, nkokusarurwa okwakokouro’ho, akabale kona 
nkibara lyako okuliri, habwenganda ikumi nobubiri, nkamabara gabu okugali, 
nkokusarurwa okwakokura’ho akabale kona nkibara lyako okuliri, 
habwenganda ikumi na biri. 

15Kandi bakakora ha kyahakifuba emikufu nkemiguha, eyomulimo 
ogwongosirwe ogwezabu enungi. 

16Kandi bakora engata ibiri ezezabu, nempeta ibiri ezezabu, nempeta ibiri ha 
nsonga ibiri ezekyahakifuba. 

17Kandi bata emikufu ebiri ezayongosibwe ha mpeta ibiri ha nsonga 
zekyahakifuba. 

18Nensonga ezindi ibiri ezemikufu ebiri ezayongosirwe bazita ha byahamabega 
byefodi, omu kicweka kyayo ekyomu maiso. 

19Kandi bakora empeta ebiri ezezabu, bazita ha nsonga ibiri ezekyahakifuba, ha 
mukugiro gwakyo, ogukaba guli ha rubaju rwa efodi orwomunda. 

20Kandi bakora empeta ibiri ezezabu, bazita ha byahamabega ebibiri ebya efodi 
hansi, omu kicweka kyayo ekyomu maiso, haihi norubaziro rwayo, eruguru 
yomweko gwa efodi ogwarukirwe namagezi. 

21Kandi baboha ekyahakifuba nempeta zakyo ha mpeta eza efodi nakakoba ka 
bu’ru, kiikalege ha mweko gwa efodi ogwarukirwe namagezi, kandi 
ekyahakifuba kitasumu’rwa ha efodi; nka MUKAMA okuyaragire Musa. 

22Kandi yakora busuti ya efodi eyomulimo gwokuruka,  

23yona ya bu’ru; nebikya bya busuti hagati yayo nkebikya byekizibaho 
ekyebyoma okubiri nomuyondo okwehinguriliza ebikya byayo atatemuka. 

24Kandi bakora ha byebu bya busuti nkamakomamahanga agehuzi za bu’ru 
nezirukugajuka, nezirukunanata, nezekitani, ezarukiwe. 

25Kandi bakora enjogera ezezabu enungi, bata enjogera hagati 
yamakomamahanga ha byebu bya busuti okwehinguliriza hagati 
yamakomamahanga;  

26enjogera nikomamahanga, ha byebu bya busuti okwehinguliriza 
okuhererezamu; nka MUKAMA okuyaragire Musa. 

27Kandi bakora ebizabaho ebyekitani enungi, omulimo ogwalukirwe habwa 
Aroni na 

28batabanibe, nekiremba ekyekitani enungi, nebihuta ebyemitwe ebirungi 
ebyekitani enungi, na seruwale zekitani eyarukirwe 

29kurungi nomweko ogwekitani eyarukirwe kurungi, nengoye za bu’ru 
nezirukugajuka, nezirukunanata, omulimo ogwomudalizi, nka MUKAMA 
okuyaragire Musa. 

30Kandi bakora akabali akaha kondo erukwera akezabu enungi, bahandikaho 
ekihandiko, nkokusarurwa okwakokuro’raho, ARUKWERA HALI MUKAMA. 

31Kandi babohaho akagoye ka bu’ru okukagumiza ha kiremba eruguru; nka 
MUKAMA okuyaragire Musa. 

32Nukwo omulimo gwona ogwenju yehema yokutangatanganiramu gwahoire 
guti: abana ba Isareri bakora byona nka MUKAMA okuyaragire Musa, nukwo 
bakozire bati. 

33Kandi baleta enju hali Musa, Ehema, nebintu byayo byona, ebikwaso byayo, 
embaho zayo, ebihongozo byayo, nenyomyo zayo;  

34nebiina byayo; netandaruha eyebisato yentama empaya ebyahinduirwe 
okunanata, netandaruha eyebisato byengonge, nenyigamo eyekikingyo;  

35nesanduko eyobwakaiso, nemigamba yayo, nentebe eyokuganyira;  

36emeza, ebintu byayo byona, nemigati eyokwoleka;  

37ekikondo kyetabaza ekisemire etabaza zakyo, etabaza ezokusemezebwa, 
nebintu byayo byona, namagita agokwaka 

38nekyoto ekyezabu, namagita agokusesaho, nemyami’ro erukuboya nekikingyo 
habwo 

39mulyango Ogwehema ekyoto ekyomulinga, nekisengijo kyakyo ekyomulinga, 
emigamba yakyo, nebintu byakyo byona, orwoho nekibunu kyarwo:  

40Ekikingyo ebyezigati, enyomyo zayo, nebiina byayo, nekikingyo ekiirembo 
lyezigati, emiguha yayo, nenkondo zayo, nebintu byona ebyokuhereza okwomu 
nju abwehema yokutangatananiramu;  

41ebyokujwara ebyakozirwe kurungi habwokuhereza omu kiikaro ekrukwera, 
nebyokujwara ebirukwera ebya Aroni nyakatagara, nebyokujwara ebya 
batabanibe, okuhereza omu bunyakatagara. 

42Nka byona okubiri MUKAMA ebiyaragire Musa, nukwo abana ba Isareri 
bakozire bati omulimo gwona. 

43Musa yarora omulimo gwona, kandi dora, bakaba bagukozire, nka MUKAMA 
okuyaragire, nukwo bakaba bagukozire: Musa yabasabira omugisa. 

Okuruga 40 

1KANDI MUKAMA yagambira 

2Musa ati Ha kiro kyokubanza ekyokwezi okwokubanza oliimukya enju 
eyehema yokutangatanganiramu. 

3Kandi olitamu esanduko yobwakaiso, kandi olikinga esanduko nenyigamo. 

4Kandi olitahyamu emeza oliterekereza ebintu ebigiroho: kandi olitahyamu 
ekikondo kyetabaza, olibakiriza etabaza zakyo. 

5Kandi olita ekyoto ekyezabu ekyemyami’ro omu maiso gesanduko yobwakaiso, 
olita ekikingyo ekyomulyango ha nju. 

6Kandi olita ekyoto ekyekihongwa ekyokeze omu maiso gomulyango ogwenju 
yehema eyokutangatanganiramu. 

7Kandi olita orwoho hagati yehema yokutangatanganiramu nekyoto, kandi 
aolitamu amaizi. 

8Kandi oliimukya ezigati okwehinguliriza, kandi olihanika ekikingyo ekiirembo 
lyezigati. 

9Kandi oliiha ha magita agokusesaho, oseseho enju, na byona ebirumu, kandi 
oligyeza egi nebintu byayo byona, kandi kirifoka ekirukwera. 

10Kandi olisesa amagita ha Kyoto ekyekihongwa ekyokeze, na ha bintu byakyo 
byona, noyeza ekyoto; kandi ekyoto kirifoka ekirukwera muno. 

11Kandi olisesa amagita ha rwoho na ha kibunu kyarwo, norweza. 

12Kandi olireta Aroni na batabanibe hali omulyango ogwehema 
yokutangatanganiramu, olibogya namaizi. 

13Kandi olijweka Aroni ebyokujwara ebirukwera, kandi olimusesaho amagita, 
nomweza aherezege namberendi omu bunyakatagara. 

14Kandi olireta batabanibe, olibajweka ebizibaho;  

15Kandi olibasesaho amagita, ha isebo, baherezege namberendi omu 
bunyakatagara: kandi okuseswaho kwabu kuliba namberebali obunyakatagara 
obutalihwaho okuhikya obuijukuru bwabu. 

16Nukwo Musa yakozire ati nka byona okubiri MUKAMA ebiyamuragire, nukwo 
yakozire ati. 

17Kandi kikahika omu kwezi kwokubanza omu mwaka gwakabiri, ha kiro 
kyokubanza ekyokwezi, bakaimukya eka yehema. 

18Musa yaimukya ehema, yataho ebina byayo, yaimukya embaho zayo, yatamu 
ebihongozo byayo, yaimukya enyomyo zayo. 

19Yatinda ehema ha ruguru ye nju, yataho etandaruba ha ruguru yayo; nka 
MUKAMA okuyaragire Musa. 

20Yakwata obwakaiso yabuta omu sanduko, yata entebe eyokuganyira eruguru 
ha sanduko;  

21Yatahya esanduko omu nju, yaimukya enyigamo eyikikingyo enyigamo 
eyekikingyo yakinga esanduko yobwakaiso; nka MUKAMA okuyaragire Musa. 

22Yata emeza omu hema yokutangatanganiramu, ha rubaju rwenju orwobukizi 
bwemoso, aheru yenyigamo. 

23Yatekaniza emigati haliyo omu maiso ga MUKAMA; nka MUKAMA okuyaragire 
Musa. 

24Yata ekikondo kyetabaza omu hema yokutangatanganiramu, omu maiso 
gehema, ha rubaju rwenju orwobukizi bwobulyo. 

25Yabakiriza etabaza omu maiso ga MUKAMA; nka MUKAMA okuyaragire Musa. 

26Yata ekyoto kyezabu omu hema yokutangatanganiramu omu maiso 
genyigamo;  

27yakyote'raho emyami'ro yebirukuboya kurungi; nka MUKAMA okuyaragire 
Musa. 

28Yata ekikingyo kyomulyango ha nju. 

29Yata ekyoto ekyekihongwa ekyokeze ha mulyango gwenju eyehema 
yokutangatanganiramu, yahongeraho ekihongwa ekyebyokulya; nka MUKAMA 
okuyaragire Musa. 

30Yata orwoho hagati yehema yokutangatanganiramu nekyoto, yatamu amaizi 
agokunaba. 

31Musa na Aroni na batabanibe banabamuga engaro zabu nebigere byabu 

32obubatahaga omu hema yokutangatanganiramu, kandi obubaiga’ra haihi ha 
Kyoto nubwo banaga nka MUKAMA okuyaragire Musa. 

33Yaimukya ezigati okwehinguliriza enju nekyoto, yaimukya ekikingyo 
ekiirembo eryezigati. Nukwo Musa yamazire ati omulimo. 

34Nubwo ekicu kyasweke’ra ehema yokutangatanganiramu, ekitinisa kya 
MUKAMA kyaijura omu nju. 

35Kandi Musa atasobole okutaha omu hema yokutangatanganiramu, baitu ekicu 
kyagiikaraho, ekitinisa kya MUKAMA kyaijura omu nju. 

36Kandi ekicu obukyaihwaga ha ruguru yenju, abana ba Isareri bagendaga omu 
maiso omu ngendo zabu zona; baitu ekicu kitakaihirweho batagende okuhikya 
ekiro obukyaihirweho. 

37Baitu ekicu kitakaihirweho batagende okuhikya ekiro obukyaihirewho. 

38Baitu ekicu kya MUKAMA kyaikaraga ha nju nyamusana, kandi omu’ro 
gwaikaramuga ekiro, omu maiso ga bona abenju ya Isareri, okuhikya engendo 
zabu zona. 

Ebyabalevi 

Ebyabalevi 1 

1KANDI MUKAMA aketa Musa, yabaza nauwe okuruga omu hema 
eyokutangatanganiramu nagamba ati 

2Baza nabana ba Isareri abagambire ati Omuntu wena omulinywe 
obwarahongaga ekisembo kyanyu omu bisoro, omu nte kandi omu mbuzi. 

3Ekisembokye okukiriba kiri ekihongwa ekyokeze ekyomunte, alikihinga 
ensaija enimi etaloho kamogo; aligihongera ha mulyango gwehema 
eyokutangatanganiramu, aikirizibwe omu maiso ga MUKAMA. 

4Kandi alita omukonogwe ha mutwe gwekihongwa ekyokeze; kiriikirizibwa 
habwe okumulihi’ra. 

5Kandi aliitira enimi omu maiso ga MUKAMA: na batabanibe ba Aroni 
banyakatagara balihayo esagama, nibasima esagama ha mbaju zona ha Kyoto 
ekiri ha mulyango gwehema eyokutangatanganiramu. 

6Kandi alibaga ekihongwa ekyokeze nakitematema. 

7Kandi abana ba Aroni banyakatagara balita omu’ro ha Kyoto, balihingika 

8enku ha mu’ro kandi batabani ba Aroni banyakatagara balita emyanya, omutwe 
nebisajwa ha nku eziri ha mu’ro oguli ha nku eziri ha Kyoto 

9baitu ebyomunda yayo namaguru gayo alibyogya namaizi: kandi nyakatagara 
alikyokya kyona ha Kyoto. Okuba ekihongwa ekyokeze, ekihongwa ekikorwa 
nomu’ro ekyekisorokoko ekirungi hali MUKAMA. 

10Kandi ekisembokye obukiriba kiri kyembuzi, ekyentama rundi 
ekyemburabuzi okuba ekihongwa ekyokeze; alihonga empaya etaloho kamogo. 

11Kandi alikiitira ha rubaju rwekyoto orwobukizi bwemoso omu maiso ga 
MUKAMA: nabana ba Aroni byanyakatagara balimisa esagama yakyo, ha Kyoto 
embaju zona. 

12Kandi alikitema emyanya nomutwe gwakyo nebisajwa byako: kandi 
nyakatagara alibihingika ha nku eziri omu mu’ro oguli ha Kyoto:  

13baitu ebyomunda namaguru alibyogya namazi: kandi nyakatagara alikihonga 
kyona nakyokya ha Kyoto; kiba kihongwa ekyokeze, ekihongwa ekikorwa 
nomu’ro ekyesisorokoko ekirungi hali MUKAMA. 

14Kandi ekisembokye hali MUKAMA obukiriba kiri ekihongwa ekyokeze 
ekyenyony, alihonga ekisembokye omu nduka rundi omu maiba amato. 



181 

 

 
Bible in Runyoro-Rutooro 

© 1964 Bible Society of Uganda. 
 

 

 

 

15Kandi nyakatagara alikireta hali ekyoto alikihotora omutwe gwakyo, 
nakyokya ha Kyoto; kandi esagama yakyo erikenenuka harubaju rwekyoto:  

16Kandi aliihaho ekyadunda kyakyo nabinaga ha rubaju rwekyoto 
orwoburugaizoba omu kiikaro kiiju:  

17kandi alikitemura namapapa gakyo, baitu atalikisaramu babiri: nyakatagara 
alikyokya ha Kyoto, ha nku eziri ha mu’ro: nikyo kihongwa ekyokeze, ekihingwa 
ekirukukorwa nomu’ro ekyekisorokoko ekirungi hali MUKAMA. 

Ebyabalevi 2 

1Kandi omuntu wena ebwarahongeraga MUKAMA ekisembo ekyekihongwa 
ekyebyokulya, ekisembokye kirabaga kyensano enungi: kandi alikisesaho 
amagita, nataho enkwasi:  

2kandi alikiretera abana ba Aroni banyakatagara: kandi aliibamu ekihikye 
ekyensano yakyo enungi nekyamagita gakyo, hamu nenkwasi yakyo yona, hamu 
nenkwasi yakyo yona nyakatagara alikyokya ha Kyoto okuba ekiijukyo kyayo, 
ekihongwa ebikorwa nomu’ro ekyekisorokoko ekirungu hali MUKAMA:  

3kandi eki ekirisigara ha kihongwa ekyebyokulya kiriba kya Aroni na 
batabanibe: kiba kigambo ekirukwera muno ekyomu bihongwa bya MUKAMA 
ekikirwa nomu’ro. 

4Kandi obwarahongaga ekisembo ekyekihongwa kyebyokulya ekirukwokebwa 
omu ryokezo, kirabaga kyemigati etatumbisibwe ekyensano enungi etugirwe 
namagita, rundi ecupati ezitatumbisibwe ezisigirwe namagita. 

5Kandi eksisembo kyawe obukiriba kiri ekihongwa ekyensano ekya ha sahani 
yekyoma kiriba kyensano enungi etatumbisibwe, etugirwe namagita. 

6Olikisaramu ebicweka kandi olikisesaho amagita: nikyo kihongwa 
kyebyokulya. 

7Kandi ekisembo kyawe obukiriba kiri ekihongwa kyensano ekyomu kikarango, 
kirikorwa nensano enungi hamu namagita. 

8Kandi olireta ekihongwa ekyebyokulya ekikorwa nebintu ebi hali MUKAMA 
kiriretwa nyakatagara, nuwe alikireta hali ekyoto. 

9Nyakatagara aliiha ha kihongwa kyebyokulya ekiikukyo kyakyo, alikyokya ha 
Kyoto: ekihongwa ekikorwa nomu’ro, ekyekisorokoko ekirungi hali MUKAMA. 

10Kandi eki ekirisigara ha kihongwa kyebyokulya kiriba kya Aroni nabanabe: 
kiba kintu ekirukwera muno omu bihongwa bya MUKAMA ebikorwa nomu’ro. 

11Busaho ekihongwa kyebyokulya ekimulihongera MUKAMA ekirikorwa 
nekitumibisa baitu mutalyokya ekitumbisa kyona, nobukwakuba obwoki, okuba 
ekihongwa hali MUKAMA ekikorwa nomu’ro. 

12Nkehihongwa ekyomuganuro nukwo murabihongaga hali MUKAMA: baitu 
bitaliija ha Kyoto okuba ekisorokoko ekirungi. 

13Kandi ekisembo kyona ekyekihongwa kyawe ekyebyokulya orakitamuga 
ekisura; kunu tolireka ekisura ekyekiragano kya Ruhanga wawe okubura omu 
kihongwa kyawe ekyebyokulya hamu nebisembo byawe byona orahangaga 
ekisura. 

14Kandi obwoliba nohonga ekihongwa ekyebyokulya ekyemiganuro hali 
MUKAMA, olihonga habwekihongwa kyebyokulya ekyemiganuro yawe engano 
eyomu ntwe etalikire ha mu’ro, engano ehonzerwe eyomu ntwe embis. 

15Kandi oligisigaho amagita, notaho enkwasi: nikyo kihongwa ekyebyokulya 

16kandi nyakatagara alyokya ekiijukyo kyakyo, ekicweka ekyengano ehonzerwe 
yakyo, nekicweka ekyamagita gakyo, humu nenkwasi yona yakyo; kiba 
kihongwa hali MUKAMA ekikorwa nomu’ro. 

Ebyabalevi 3 

1KANDI ekisembokye obukiriba kiri ekyonzira ekyebihongwa byobusinge; 
obwaliba nahonga ente rundi enimi enzazi, aligihonga etaloho kamogo omu 
maiso ga MUKAMA. 

2Kandi alita okukonogweha mutwe gwekisembokye, nakiitira ha mulyango 
gwehema eyokutangatanganiramu: nabana ba Aroni banyakatagara balimisa 
esagama ha Kyoto embaju zona. 

3Kandi aliiha ha kyonzira ekyebihongwa hali MUKAMA ekikorwa nomu’ro 
ebisajwa byona ebiri ha byomunda,  

4nensigo ibiri nebisajwa ebiziroho ebiri ha mugongo, nensahu eri ha bune hamu 
nensigo nibyo aliihaho. 

5Nabana ba Aroni balikyokya ha Kyoto ha kihongwa ekyokeze, ekri ha nmu eziri 
ha mu’ro; kiba kihongwa ekikorwa nomu’ro, kiba kihongwa ekikorwa nomu’ro 
ekyekisokoko ekirungi hali MUKAMA. 

6Kandi ekisembokye ekyekyonzira kyebihongwa byobusinge hali MUKAMA 
obukiriba kiri kyembuzi: rundi empaya rundi ebuguma, alihonga etaroho 
kamogo. 

7Obwaliba nahonga ekyana kyentama okuba ekisembokye, nakiitira omu maiso 
gehema alikihongere omu maiso ga MUKAMA. 

8Kandi alita omukonogwe ha mutwe gwekisembokye, nakiitira omu masio 
gehema yokutangatanganiramu nabana ba Aroni balimisa esagama yakyo ha 
Kyoto embaju zona. 

9Kandi aliiha ha kyonzira ekyebihongwa byobusinge, nahonga ekihongwa hali 
MUKAMA ekikorwa nomu’ro ebisajwa byakyo, omukira gwona ogwebisajwa, 
aliguihaho haihi nomugongo, nebisajwa ebirukusweke’ra ebyomunda, 
nebisajwa byona ebiri ha byomunda,  

10nensigo ibiri, nebisajwa ebizoroho, ebiri ha mugongo, nensahu eri ha bune, 
hamu nensigo, nibyo byokulya byekihongwa ekikorawa nomu’ro hali MUKAMA. 

11Kandi nyakatagara alikyokya ha Kyoto: nibyo byokulya byekihongwa 
ekikorwa nomu’ro hali MUKAMA. 

12Kandi ekisembokye obukiriba kiri emburabuzi aligihongera 

13omu maiso ga MUKAMA; kandi alita omukonogwe ha mutwe gwayo nagiitira 
om maiso gehema yokutangiratangiramu: nabana ba Aroni balimisa esagama 
yayo ha Kyoto embaju zona. 

14Kandi aliihamu nahonga ekisembokye, ekihongwa ekikorwa nomu’ro hali 
MUKAMA: ebisajwa byona ebiri habyomunda, nesingo ibiri,  

15nebisajwa ebiziroho, ebiri ha mugongo, nensahu eri ha bune, hamu nensigo 
nibyo aliihaho. 

16Kandi nyakatagara alibyokya hakyota: biba ebyokulya ebyekihongwa 
ekikorwa nomu’ro okuba ekisorokoko ekirungi: ebisajwa byona bya MUKAMA. 

17Kirabaga kiragiro ekitalihwaho omu businge bwanyu bwona, kandi omu nju 
zanyu zona, inywe okutalya ha bisajwa nobuhokuba ha sagama. 

Ebyabalevi 4 

1KANDI MUKAMA yagambira Musa ati 

2Baza nabana ba Isareri nogamba oti omuntu wena obwaliba nasisa 
atagenderire omu bigambo byona MUKAMA ebiyaragire okutabikora, nakora 
kyona halibyo:  

3rundi nyakatagara aseserweho amagita obwaliba nasisa naletera abantu 
omusango, ahonge habwekibikye ekyakozire enimi ento etaloho kamogo hali 
MUKAMA okuba ekihongwa ekyekibi. 

4Kandi alireta enimi ha mulyango ogwehema yokutangatanganiramu omu 
maiso ga MUKAMA, kandi alita okukonogwe ha mutwe gwenimi naitira enimi 
omu maiso ga MUKAMA. 

5Kandi nyakatagara aseserweho amagita alikoma ha sagama yenimi, nagireta ha 
hema yokutangatanganiramu:  

6kandi nyakatagara aliibika orukumurwe omu sagama, namisa ha sagama 
emirundi musanju omu maiso ga MUKAMA, omu maiso genyigamo eya 
harukwera. 

7Kandi nyakatagara alitwara ha sagama nagita ha mahembe gekyoto 
ekyemyami'ro erukuboya omu maiso ga MUKAMA, ekiri omu hema 
yokutangatanganiramu; nesagama yona eyenimi aligisesa ha kibunu kyekyoto 
ekyekihongwa ogwehema yokutangatanganiramu. 

8Ebisajwa bona ebyenimi yekihongwa kyebibi alibiihaho; ebisajwa 
ebirukusweke'ra ebyomunda, nebisajwa byona ebiri ha byomunda,  

9nensigo ibiri, nebisajwa ebiziroho, ebiri ha mugongo, nensahu eri ha bune, 
hamu nensigo, alibiibaho,  

10nkokubabiiha ha nimi eyekyonzira ekyebihongwa byobusinge: kandi 
nyakatagara alibyokya ha kyoto ekyekihongwa ekyokeze. 

11Nomuguta gwenimi, nenyama yayo yona, hamu nomutwe gwayo, kandi hamu 
namaguru gayo, nebyomunda yayo 

12nefa yayo, niyo enimi yona aligiturukya aheru yorukande omu kiikaro 
ekisemire, nambere basesa iju, kandi aligyokya hanku nomu'ro: nambere iju 
liseswa nuho eryokebwa oku. 

13Kandi ekitebe kyona ekya Isareri oburikiba nikisobya, kandi ekigambo 
nikiserekwa omu maiso gabiso'rokaniro, kandi baliba bakozire kyona ha 
bigambo MUKAMA ebiyaragire okutabikora, kandi banyina 

14omusango; ekibi eki ekibakozire obukirikamanywa, nubwo abaso'rokaniro 
balihonga enimi ento okuba ekihongwa ekyekibi, kandi baligireta omu maiso 
gehema yokutangatanganiramu. 

15Na bakuru ebekitebe balita emikono yabu ha mutwe gwenimi omu maiso ga 
MUKAMA: enimi eriitirwa omu maiso ga MUKAMA. 

16Kandi nyakatagara eyaseserweho amagita alitwara ha sagama eyenimi hali 
ehema yokutangatangiramu:  

17Kandi aliibika orukumurwe omu sagama, nagimisa emirundi musanju omu 
maiso ga MUKAMA omu maiso genyigamo. 

18Kandi alitwara ha sagama nagita ha mahembe gekyoto ekiri omu maiso ga 
MUKAMA, ekiri omu hema yokutangatanganiramu, nesagama yona aligisesa ha 
kibunu kyekyoto ekyekihongwa ekyokeze, ekiri ha mulyango gwehema 
yokutangatangiramu. 



185 

 

 
Bible in Runyoro-Rutooro 

© 1964 Bible Society of Uganda. 
 

 

 

 

19Nebisajwa byayo byona alibiihaho, nabyokya ha kyoto. 

20Nukwo alikora at enimi, nkokuyakozire enimi eyekihongwa kyekibi, nukwo 
alikora ati nenu: kandi nyakatagara alibilihi'ra, kandi baliganyirwa. 

21Kandi aliturukya enimi aheru yorukande, nagyokya nkokuyayokeze enimi 
eyokubanza: nikyo kihongwa kyekibi habwabiso'rokaniro. 

22Omulemi obwarasigaga nakora atagenderire kyona habigambo byona 
MUKAMA Ruhangawawe ebiyaragire okutabikora, kandi agwerirwe omusango' 

23ekibikye ekyaliba akozire obukirimugambirwa, alireta ekisembokye embuzi, 
empaya etaloho kamogo;  

24kandi alita omukonogwe ha mutwe gwembuzi, nagiitira omu kiikaro 
namberebaitira ekihongwa ekyokeze omu maiso ga MUKAMA: nikyo kihongwa 
kyebibi. 

25Kandi nyakatagara aliiha ha sagama eyekihngwa kyekibi norukumurwe, 
aligita ha mahembe gekyoto kyekihongwa ekyokeze, nesagama yayo aligisesa 
ha kibunu kyekyoto ekyekihongwa kyekibi. 

26Nebisajwa byayo byona alibyokya ha kyoto, nkebisajwa byekyonzira 
ekyebihongwa byobusinge; kandi nyakatagara alimulihi'ra habwekibikye, kandi 
aliganyirwa. 

27Kandi omuntu wena owomu bantu bensi obwarasisaga atagenderire nakora 
kyona habigambo ebi MUKAMA ebiyaragire okutabikora, kandi agwerirwe 
omusango;  

28ekibikye ekyaliba akozire ebukirimugambirwa, alireta ekisembokye embuzi, 
Ebuguma etaloho kamongo, habwekibikye ekyaliba akozire. 

29Kandi alita omukonogwe ha mutwe gwekihongwa kyekibi, aliitira ekihongwa 
kyekibi omu kiikaro kyekihongwa ekyokeze. 

30Kandi nyaktagara aliiha ha sagama yayo norukumurwe nagita ha mahembe 
gekyoto kyekihongwa ekyokeze nesagama yayo yona aligisesa ha kibunu 
kyekyoto. 

31Nebisajwa byayo byona alibiihaho nkebisajwa okubiihwa ha kyonzira 
kyebihongwa byobusinge; nyakatagara alibyokya ha Kyoto okuba ekisorokoko 
ekirungi hali MUKAMA; nyakatagara alimulihi’ra kandi aliganyirwa. 

32Kandi obwalireta entama okuba ekisembokye habwekihongwa kyekibi, alireta 
ebuguma etaloho kamogo. 

33Kandi alita omukonogwe ha mutwe gwekihongwa kyekibi nagiitira okuba 
ekihongwa kyekibi omu kiikaro nambere baitira ekihongwa ekyokeze. 

34Kandi nyakatagara aliiha ha sagama yekihongwa kyekibi norukumurwe, 
nagita ha mahembe gekyoto kyekihongwa ekyokeze, nesagama yayo yona 
aligisesa ha kibunu kyekyoto;  

35nebisajwa byayo byona alibiihaho, nkebisajwa byentama okubiihwaho ha 
kyonzira kyebihongwa byobusinge; nyakatagara alibyokya ha Kyoto, ha 
bihongwa bya MUKAMA ebikorwa nomu’ro; kandi nyakatagara alimulihi’ra 
habwekibikye ekyaliba asisire kandi aliganyirwa. 

Ebyabalevi 5 

1KANDI omuntu wena obwarasisaga, baitu ahu’ra iraka eryokurahiza, uwe ali 
kaiso, rundi aboine, rundi amanyire, obwaliba atarukugamba aligwerwa 
omusango;  

2rundi omutumbi gwekisoro ekitasemire, rundi omutumbi ogwebinyakweku’ra 
ebitasemire, kandi atakakimanyire, kandi afoka atasemirie, nubwo 
aragwerwaga omusango:  

3rundi obwarakoraga ha kutasemera okukora kubi, rundi okukora kurungi 
nkokukiriba kiri omuntu ekyalirahira kwomuntu, okutasemerakwe 
nkokukurabaga ha kutasemiera kwomuntu, okutasemerakwe nkokukurabaga 
kuli okumusisa, kandi atakakimanyire, obwalikimanya nubwo aligwerwa 
omusango;  

4rundi omuntu wena obwaliba narahira bwango nayanguhiza, kadi 
atakamanyire obwalikimanya nubwo aligwerwa omusango omu bigambo ebi:  

5kandi kirihika obwaligerwa omusango omu bigambo ebi; alyatura eki ekyaliba 
akozire, ebuguma eyomu igana, rundi entama, rundi emburabuzi, okuba 
ekihongwa ekyekibi;  

6kandi nyakatagara alimulihi’ra habwekibikye. 

7Kandi obwalibali omunaku atarukusobora ekyana kyentama, nubwo alireta 
ekihongwakye ekyomusango habweki ekyaliba asisiire, enduka ibiri, hali 
MUKAMA, emu okuba ekihongwa kyekibi, kandi emu okuba ekihongwa 
ekyokeze. 

8Kandi alibireta hali nyakatagara, nuwe alibanza okuhonga egi eyekihongwa 
kyekibi, kandi alihotora omutwe gwayo ha bikya byayo, baitu taligisaramu 
habiri;  

9kandi aliiha ha sagama yekihongwa kyekibi nagimisa ha rubaju rwekyoto; 
nesagama esigaraho erikenenuka ha kibunu kyekyoto; nikyo kihongwa kyekibi. 

10Kandi alihonga eyakabiri okuba ekihongwa ekyokeze nkekiragiro okukiri; 
kandi nyakatagara olimulihi’ra habwekibikye ekyaliba akozire, kand 
aliganyirwa. 

11Baitu obwalibali omunaku atarukusobora enduka ibiri rundi amaiba amato 
abiri, nubwo alireta ekisembokye habwekibi eki ekyaliba akozire, ekicweka kya 
ikumi ekya efa yesano enungi okuba ekihongwa ekyekibi; talikitaho amagita, 
kunu talikitaho enkwasi: baitu nikyo kihongwa kyekibi. 

12Kandi aligireta hali nyakatagara, kandi nyakatagara aliyoraho ekihi okuba 
ekikijukyo kyayo nagyokya ha Kyoto, ha bihongwa bya MUKAMA ebikorwa 
nomu’ro: nikyo kihongwa ekyekibi. 

13Kandi nyakatagara alimuli’ra, habwekibikye ekyaliba akozire omu bigambo 
ebi byona, kandi aliganyirwa kandi erisigaho eriba ya nyakatagara nkekihongwa 
ekyebyokulya okukiri. 

14MUKAMA yagambira Musa ati 

15Omuntu wena obwaliba nasobya atagenderire, omu bigambo bya MUKAMA 
ebirukwera: nubwo alireta ekihongwakye ekyomusango hali MUKAMA, empaya 
eyomu igana etaloho kamogo, nkokwolicwa omuhendo omu sekeri zefeza, 
nkesekeri eya harukwera okweri, okuba ekihongwa ekyomusango:  

16kandi aliriha habweki ekyaliba asobeze omu kigambo ekirukwera, kandi 
alyongeraho ekicweka ekyakatano nakiha nyakatagara; kandi nyakatagara 
alimulihi’ra nempaya eyekihongwa ekyomusango, kandi aliganyirwa. 

17Kandi omuntu wena obwaliba nasisa nakora kyona hali ebi MUKAMA 
ebiyaragire okutabikora, nobwaliba atamanyire buli agwerirwe omusango, 
kandi alibaho omusango. 

18Kandi alireta empaya eyomu igana etaloho kamogo, nkokwolicwa omuhendo 
okuba ekihongwa kyomusango hali nyakatagara; kandi nyakatagara alimulihi’ra 
habweki ekiyakozire atagenderire, kandi atamanyire, kandi aliganyirwa. 

19Nikyo kihongwa kyomusango: mananukwo agwerirwe omusango omu maiso 
ga MUKAMA. 

Ebyabalevi 6 

1KANDI MUKAMA yagambira 

2Musa ati Omuntu wena obwaliba nasisa nasobeza MUKAMA, nagobeza 
omutahiwe omu bintu byokukwatira ebihinga, rundi omu bigambo 
ebyobusuma, rundi aliba ayerengirere omutahiwe,  

3rundi aliba akomere ekikaba kibuzire nikigobeza narahira ebisuba, omu 
bigambo ebi byona omuntu ebyaliba nakora nasisa ati:  

4nubwo kiriba obwaliba asisire kandi agwerirwe omusango, aliga’ra eki 
ekiyabiare, rundi ekintu ekiyatungire habwokugobya, rundi ebintu 
ebibamukwatire ebihinga, rundi ekintu ekikaba kibuzire ekiyakomere,  

5rundi ekintu kyona ekyaliba arahirere busa, alikiga’ra kyona, kandi 
alyongeraho ekicweka kyakyo ekyakatano: hali ogu mukama wakyo nuwe 
alikiha ha kiro ekyalicweramu omusango. 

6Kandi alireta ekihongwakye ebyomusango hali MUKAMA empaya eyomu igana 
etaloho kamogo, nkokwolicwa omuhendo okuba ekihongwa hali 

7nyakatagara elimulihi’ra omu maiso ga MUKAMA, kandi aliganyirwe; omu biro 
byona ebyaliba akozire nagwerwa omusango. 

8Kandi MUKAMA yagambira 

9Musa ati Ragira Aroni nabanabe oti Kinu nikyo kiragiro ekyekihongwa 
ekyokeze: ekihongwa ekyokeze kiraikaraga ha nku zakyo ha Kyoto ekiro kyona 
okusiisa obuire, nomu’ro ogwekyoto guralindwaga nigwaka. 

10Kandi nyakatagara arajwaraga engoyeze ezekitani nempaleye eyekitani 
arajijwaraga ha mubirigwe; kandi alikoma iju eriruga omu kihongwa ekyokeze 
ekyokebwa omu’ro oguli ha Kyoto, kandi alirita ha rubaju rwekyoto. 

11Kandi alijura ebyokujwarabye, najwara ebyokujwara ebindi, naturukya iju 
aheru yorukande hali ekiikaro ekisemire. 

12Nomu’ro ogwaha Kyoto guralindahoga nigwaka, tigulirara; kandi nyakatagara 
arakihembahoga enku obukyabukya; kandi arakitahoga ekihongwa ekyokeze 
nemyanya, kandi arakyokyaga ebyobusinge. 

13Omu’ro guralindwaga ha Kyoto obutosa; tigulirara. 

14Kandi nikyo kiragiro ekyekihongwa ekyebyokulya: abana ba Aroni 
barakihongaga omu masio ga MUKAMA, omu maiso gekyoto. 

15Kandi aliyoraho ekihi, ekyensano enungi eyekihongwa kyebyokulya, kandi 
ekyamagita gakyo, nenkwasi yona eri ha kihongwa kyebyokulya. Kandi 
alibyokya ha Kyoto okuba ekisorokoko ekirungi, nkekiijukyo kyakyo, hali 
MUKAMA. 

16Negi erisigaraho Aroni nabanabe baligirya eriribwa hatali kitumbisa omu 
kiikaro kyona ekirukwera; omu zigati eyehema yokutangatanganiramu, nuho 
baligirira. 



189 

 

 
Bible in Runyoro-Rutooro 

© 1964 Bible Society of Uganda. 
 

 

 

 

17Teryokebwa nekitumbisa. Nkihaire okuba omugabo gwabu egwebihongwa 
byange ebikorwa nomu’ro kiba ekirukwera muno nkebihongwa ekyekibi, 
nekihongwa ekyomusango okubiri. 

18Omusaija wena omu bana ba Aroni aralyahoga nkibanja ebiro byona okuhikya 
obusinge bwanyu bwona, omu bihongwa bya MUKAMA ebikorwa nomu’ro: 
omuntu wena anyakubikoraho arabaga arukwera. 

19Kandi MUKAMA yagambira 

20Musa ati Kinu nikyo kisembo ekya Aroni nabanabe ekibalihongera MUKAMA 
ha kiro ekyaliseserwaho amagita; ekicweka kya ikumi ekya efa eyensano enungi 
okuba ekihongwa ekyebyokulya ekyobutosa, ekicweka kyakyo nyenkya 
nekicweka kyakyo akairirizi. 

21Erikorwa namagita ha sufuliya; obwerikatungwa oligitahyamu: omu bicweka 
ebicumbirwe olihonga ekihongwa kyebyokulya okuba ekirokoko ekirungi hali 
MUKAMA. 

22Kandi nyakatagara aseserweho amagita owomu banabe aliba omu kiikarokye 
nuwe aligihonga: habwekiragiro ekitairweho ebiro byona eryokebwa yona hali 
MUKAMA. 

23Nekihongwa kyona ekyebyokulya ekya nyakatagara kiryokebwa kyona: 
tikiriribwa. 

24Kandi MUKAMA yagambira 

25Musa ati Gambira Aroni nabanabe ati Kinu nikyo kiragiro ekyekihongwa 
ekyekibi: omu kiikaro nambere ekihongwa ekyokeze kiitirwa, nuho ekihongwa 
ekyekibi kiriitwa oku omu maiso ga MUKAMA: kiba ekirukwera muno. 

26Nyakatagara anyakukihonga habwekibi nuwe alikirya: omu kiikaro kyona 
ekirukwera nuho kiriribwa, omu zigati eyehema yokutangatanganiramu. 

27Ekintu kyona ekirikora ha nyama yakyo kirifoka ekirukwara: kandi esagama 
yakyo obweramisirwa ha kyokujwara kyona, olyogya eki ekimiswaho omu 
kiikaro kyona ekirukwera. 

28Baitu ekiniga ekiibumba ekiricumbwamu omu kintu kyomulinga 
kiriragazibwa nikyogebwa omu maizi. 

29Omusaija wena omu banyakatagara aliryaho kiba ekirukwera muno. 

30Nekihongwa kyona ekyekibi ekirikwetwa esagama yakyo yona omu hema 
yokutangatanganiramu okulihi’ra omu kiikaro ekirukwera, tikiriribwa: 
kiryokebwa nomu’ro. 

Ebyabalevi 7 

1KANDI kinu nikyo kiragiro ekyekihongwa ekyomusango: kiba ekirukwera 
muno. 

2Omu kiikaro namberenuho baitira ekihongwa ekyokeze nuho baliitira 
ekihongwa ekyomusango: kandi esagama yakyo aligimisa ha Kyoto embaju 
zona. 

3Kandi alihonga ebiswaja byakyo byona; emukira ogwebisajwa, nebisajwa 
ebiseke’ra 

4ebyomunda, ensigo ibiri nebisajwa ebizoroho ebiri ha mugongo, nensahu eri ha 
bune hamu nensigo alibiihao:  

5kandi nyakatagara alibyokya hakyoto okuba ekihongwa ekikorwa nomu’ro hali 
MUKAMA: nikyo kihongwa ekyomusango. 

6Omuasaija wena omu banyakatagara alikiryaho: kiriribwa omu kiikaro 
ekirukwera: kiba ekirukwera muno. 

7Nkekihongwa kyebibi okukiri, nukwo kiri kiti ekihongwa ekyomusango 
binyina ekiragiro kimu: nyakatagara anyakuliha nakyo, nuwe aliba nakyo. 

8Kandi nyakatagara anyakuhonga ekihongwa ekyomuntu wena, nyakatagara 
ogu alitunga wenka omuguta ogwekihongwa ekyokeze ekyaliba ahongere. 

9Kandi ekihongwa kyona ekyebyokulya ekyokebwe omu ryokezo, na kyoma 
ekikorwa nekikarango naha sufuliya kirabaga kya nyakatagara anyakukihonga. 

10Nekihongwa kyona kyebyokulya ekitungwa kyona kyebyokulya ekitungwa 
namagita rundi ekyomere, abana ba Aroni bona barakitungaga, ondi nond 
nibaingananaingana. 

11Kandi kinu nikyo kiragiro ekyekyonzira kyebihongwa ebyobusinge, omuntu 
ekyarahongaga hali MUKAMA. 

12Obwaliba nakihonga habwokusima nubwo alihonga hamu nekyonzira 
kyokusima, emigati etatumbisibwe etugirwe namagita, necupati atatumbisibwe 
esigirwe namagita, nemigati etugirwe namagita nensano enungi ibikirwe. 

13Alihonga ekisembokye hamu nemigati etumbisibwe ham nekyonzira 
kyebihongwabye ebyobusinge habwokusima. 

14Kandi aliiha omugati gumu omu kisembo kyona nakihonga okuba ekihongwa 
ekihimbwa hali MUKAMA; kiriba kya nyakatagara anyakumisa esagama 
eyebihongwa ebyobusinge. 

15Nenyama eyokyonzira nkebihongwabye ebyobusinge habwokusima 
eralibwaga ha kiro kyekisembokye taligisigaho okuhikya nyenkya. 

16Baitu ekyonzira ekyekisembokye obukiriba kiri kyokwerraga, rundi 
ekihongwa ekyokugonza kiribwa ha kiro ekyahongeraho ekyonzirakye: kandi 
nyenkya egi enyakusigaraho eralibwa 

17baitu enyama egi eyekyonzira erisigaraho okuhikya ekiro kyakasatu 
eryokebwa nomu’ro. 

18Kandi enyama yona eyekyonzira kyebihongwabye ebyobusinge obweriba 
neribwa ha kiro kyakasatu, tiriiikirizibwa kunu teriba’rwa hali ogu 
anyakugihonga: kiriba ekinugwa, kandi obwomezi obuligiryaho bulibaho 
omusango. 

19Nenyama erihika ha kintu kyona ekitasemire teriribwa; eryokebawa nomu’ro. 

20Kandi ebyenyama, omuntu wena asemire aligilyaho: baitu omuntu anyakulya 
ha nyama eyekyonzira ekyebihongwa byobusinge ebya MUKAMA aloho 
okutasemerakwe, omuntu ogu aliihwa omu Bantu bowabu. 

21Kandi omuntu wena obwarakoraga ha kintu kyona ekitasemire, okutasemera 
kwomuntu, rundi ekisoro ekitasemire, rundi ekinugwa kyona ekyitasemire, 
nalya ha nyama eyekyonzira kyebihongwa ebyobusinge, ebiri bya MUKAMA, 
omuntu ogu aliihwa omu Bantu bowabu. 

22Kandi MUKAMA yagambira 

23Musa ati Gambira abana ba Isareri oti Mutalirya ha bisajwa ebyenimi rundi 
ebyentama rundi ebyemburabuzi. 

24Nebisajwa byegi erifa yonka, nebisajwa byegi eritagurwa enyamaiswa 
bnibisoro okukozebwa omulino gwona ogundi. Baitu mutalibilyaho na kake. 

25Baitu omuntu wena aralyaga ebisajwa byekisoro abantu ekibahonga 
ekihongwa ekikorwa nomu’ro hali MUKAMA, omuntu ogu alibirya aliihwa omu 
Bantu bowabu. 

26Kandi mutalirya ha sagama yona yona, rundi eyenyonyi rundi eyekisoro, omu 
nju zanyu zona. 

27Omuntu wena wena alirya ha sagama, omuntu ogu aliihwa omu Bantu 
bowabu. 

28Kandi MUKAMA yagambira 

29Musa ati Gambira abana ba Isareri oti Ogu alihonga ekyonzira 
ekyebihongwabye ebyobusinge hali MUKAMA alireta ekisembokye hali 
MUKAMA nakiiha omu kyonzira ekyebihongwabye ebyobusinge.:  

30Engaroze wenka nizo zirireta ebihongwa bya MUKAMA ebikorwa nomu’ro; 
ebisajwa hamu nembanda alibireta, embanda agihungyahungye omu maiso ga 
MUKAMA okuba ekihongwa ekyokuhungyahungya. 

31Kandi nyakatagara alyokya ebisajwa ha Kyoto; baitu embanda eriba ya Aroni 
nabanabe. 

32Nekirumbu ekyobulyo mulikiha nyakatagara okuba ekihongwa ekihimbwa 
nimukiiha omu byonzira byebihongwa byanyu ebyobusinge. 

33Ogu owomu bana ba Aroni anyakuhonga esagama eyebihongwa byobusinge, 
nebisajwa, alitunga ekirumbu ekyobulyo okuba omugabo. 

34Baitu embanda eyokuhungyahungya nekirumba ekihimbwa nyihire ha bana 
ba Isareri omu byonzira byebihongwa byabu ebyobusinge, kandi mbihaire 
Aroni nyakatagara nabanabe okuba nkibanja ebiro byona eryabana ba Isareri. 

35Ogu nugwo mugabo gwa Aroni nomugabo gwabanabe oguiihwa omu bihngwa 
ebya MUKAMA ebikorwa nomu’ro, hakiro ekiyabaletireho okuhereza hali 
MUKAMA omu bunyakatagara;  

36MUKAMA oguyaragire abana ba Isareri okubaha ha kiro eki ekiyabasesireho 
amagita. Liriba ibanja ebiro byona okuhikya obusinge bwabu. 

37Eki nikyo kiragiro ekyekihongwa ekyokeze, kandi ekyekihongwa 
kyebyokulya, kandi ekyehihongwa kyekibi, kandi ekyekihongwa kyomusango, 
kandi ekyokusororamu, kandi ekyekyonzira kyebihongwa ebyobusinge;  

38MUKAMA ekiyaragire Musa ha rusozi Sinai ha kiro eki ekiyaragiriremu abana 
ba Isareri okuhonga ebisembo byabu hali MUKAMA, omu irungu lya Sinai. 

Ebyabalevi 8 

1KANDI MUKAMA yagambira 

2Musa ati Twara Aroni na batabanibe hamu nauwe, nebyokujwara, namagita 
egokusiga, nenimi eyekihongwa kyebibi, nempaya ibiri, nekiibo ekyemigati 
etatumbisibwe;  

3osoroze abokuso’rokana bona ha mulyango gwehema yokutangatanganiramu. 

4Musa yakora nka MUKAMA okuyamuragire; obokuso’rokana bayesoroza ha 
mulyango gwehema yokutangatanganiramu. 

5Musa yagambira abokuso’rokana ati Kinu nikyo kigambo MUKAMA ekiyaragire 
okukorwa. 

6Musa yaleta Aroni na batabanibe yabogya na maizi. 

7Yamutaho ekizibaho, yamutega nomweko, yamujweka orugoye, yamutaho 
efodi, yamutega omunda norukoba orwefodi orwarukirwe namagezi, 
yagimugumyaho narwo. 

8Yamutaho ekyahakifuba yatamu Ulimu na Tumimu. 

9Yataho ekiremba ha mutwegwe; kandi ha kiremba omu maiso yataho epapi 
yezabu, ekondo erukwera; nka MUKAMA okuyaragire Musa. 

10Musa yakwata amagita agokusiga, yasiga ehema na byona ebikaba birumu, 
yabyeza. 

11Yamisago ha Kyoto emirundi musanju, yasiga ekyoto nebintu byakyo byona, 
norwoho nekibunu kyarwo okubyeza. 

12Yasesa amagita gokusesaho ha mutwe gwa Aroni, yagumusesaho okumweza. 

13Musa yaleta batabani ba Aroni, yabajweka ebizibaho, yabatega omunda 
nemyeko, yabagumyaho ebihuta ebyahamitwe; nka MUKAMA okuyaragire 
Musa. 

14Yaleta enimu eyekihongwa kyekibi; kandi Aronina batabanibe bata emikono 
eyekihongwa kyekibi. 

15Yagiita; Musa yakwata ha sagama, yagita ha mahembe gekyoto embaju zona 
norukumurwe, yasemeza ekyoto, yasesa esagama ha kibunu kyekyoto, yakyeza 
okulihi’ra. 

16Yakwata ebisajwa byona ebikaba biri ha byomunda nensahu yobune, nensigo 
ibir, nebisajwa byazo, Musa yabyokya ha Kyoto. 

17Baitu enimi, nomuguta gwayo, nenyama yayo, nefa yayo yabyokya nomu’ro 
aheru yorukande; nka MUKAMA okuyaragire Musa. 

18Yaleta empaya eyekihongwa ekyokeze; Aroni na batabanibe bata emikono 
yabu ha mutwe gwempaya. 

19Yagiita: Musa yamisa esagama ha Kyoto embaju zona. 

20Yiiha empaya emyanya yayo; Musa yayokya omutwe, nemyanya nebisajwa. 

21Yagogya ebyomunda namaguru namaizi: Musa yayokya empaya yona ha 
Kyoto: kikaba kiri ekihongwa ekyokeze okuba ekisorokoko ekirungi: kikaba kiri 
ekihongwa ekikorwa nomu’ro hali MUKAMA; nka MUKAMA okuyaragire Musa. 

22Yaleta empaya endi, empaya eyokusoroza; kandi Aroni na batabanibe bata 
emikono yabu ha mutwe gwempaya. 

23Yatiita, Musa yaiha ha sagama yayo, yagita ha nsonga yokutu okwobulyo okwa 
Aroni, na ha kyara kisaija ekyomukonogwe ogwobulyo, na ha kyara kisaija 
ekyekigerekye ekyobulyo. 

24Yaleta batabani ba Aroni, Musa yaiha ha sagama, yagita ha nsonga yokutu 
kwabu okwobulyo, na ha kyara kisaija ekyomukono gwabu ogwobulyo, na ha 
kyara kisaija ekyekigere kyabu ekyobulyo: Musa yamisa esagama ha Kyoto 
embaju zona. 

25Yakwata ha bisajwa, nomukira gwebisajwa, nebisajwa byona ebikaba biri 
habyomunda, nensahu yobune, nensi go ibiri, nebisajwa byazo, nekirumbu 
ekyoburyo:  

26kandi yaiha omu kiibo kyemigati etatumbisibwe ekaberi omu maiso ga 
MUKAMA omugati gumu ogutatumbisibwe, nomugati gumu oguloho amagita, 
necupati emu, yabita ha bisajwa na hakirumbu ekyobulyo:  

27yata byona ha ngaro za Aroni na hangalo za batabanibe, yabihungyahungya 
okugba ekihongwa ekyokuhungyahungya omu maiso ga MUKAMA. 

28Musa yabiiha ha ngalo zabu yabyokya ha Kyoto ha kihongwa ekyokeze: bikaba 
biri ebyokusorozamu okuba ekisorokoko ekirungi: kikaba kiri ekihongwa 
ekikorwa nomu’ro hali MUKAMA. 

29Musa yatwara embanda, yagihungyahungya okuba ekihongwa 
ekyokuhungyahungya omu maiso ga MUKAMA: kihaba kiri omugabo gwa Musa 
ogwempaya eyokusororamu; nka MUKAMA okuyaragire Musa. 

30Musa yaiha ha magita agokusiga, kandi ha sagama ekaberi ha Kyoto, yagimisa 
ha Aroni, ha byokujwara bya batabanibe hamu nauwe; yayeza Aroni, 
ebyokujwarabye, na batabanine, hamu nauwe. 

31Musa yagambira Aroni na batabanibe ati Mucumbe enyama ha mulyngo 
gwehema yokutangatanganiramu: kandi nuho muragirira nomugati oguli omu 
kiibo ekyokusororamu, nkokunaragire ningamba nti Aroni na batabanibe 
barabirya. 

32Kandi ebi ebirisaga ha nyama nomugati mulyokya nomu’ro. 

33Kandi mutaliruga omu mulyango gwehema yokutangatanganiramu ebiro 
musanju, okuhikya ebiro ebyokusororwa kwanyu obuburihik’ra: baitu 
alibasorora ebiro musanju. 

34Nkokubakozire hati, nukwo MUKAMA aragire okukora, okubalihi’ra. 

35Kandi ha mulyango ogwehema yokutangatananiramu muliikaraho 
nyamusana nekiro okuhikya ebiro musanju, nimukwata ekiragiro kya MUKAMA, 
mutafa: baitu nukwo ndagirwe nti. 

36Kandi Aroni na batabanibe bakakora ebigambo byona MUKAMA ebiyaragire 
habwomukono gwa Musa. 

Ebyabalevi 9 

1KANDI kikahika ha kiro kya munana, Musa yayeta Aroni na batabanibe 
nabakuru ba Isareri:  

2Yagambira Aroni ati Wetwa’re enimu ento okuba ekihongwa ekyekibi, 
nempaya okuba ekihongwa ekyokeze, italoho kamogo, ozihongere omu maiso 
ga MUKAMA. 

3Kandi oragambira abana ba Isareri oti Mwetwa’re emburabuzi empaya okuba 
ekihongwa kyekibi; nenyana nentama ezitahikize omwaka, italoho kamogo, 
okuba ekihongwa ekyokeze:  

4nenimi nempaya okuba ebihongwa ebyobusinge, okuhaya ekyonzira omu 
maiso ga MUKAMA; nokuba ekihongwa kyebyokulya ekitugirwe namagita: baitu 
hati MUKAMA arababonekera. 

5Baleta ebi Musa ebiyaragire omu maiso gehema yokutangatanganiramu: 
abokuso’rokana bona bai’ra haihi bayeme’ra omu maiso ga MUKAMA. 

6Musa yagamba ati Kinu nikyo kigambo MUKAMA ekiyaragire inywe mukikole: 
kandi ekitinisa kya MUKAMA kirababonekera. 

7Musa yagambira Aroni ati I’ra haihi hali ekyoto, ohonge ebihongwa kyawe 
ekyebibi, nekihongwa kyawe ekyokeze werihi’re habwawe kandi habwabantu: 
kandi ohonge ekisembo ekyabantu, obalihi’re; nka MUKAMA okuyaragire. 

8Nukwo Aroni yai’ra haihihali ekyoto, yaita enimi eyekihongwa ekyekibi 
ekikaba kiri habwe wenka. 

9Na batabani ba Aroni bamuletera esagama: yaibika orukumurwe omu sagama, 
yagita ha mahembe gekyoto, yasesa esagama ha kibunu kyekyoto:  

10baitu ebisajwa nensigo, nensahu eyarugire ha bune obwekihongwa ekyekibi, 
yabyokya ha Kyoto; nka MUKAMA okuyaragire Musa. 

11Nenyama nomuguta yabyokya nomu’ro aheru yorukande. 

12Kandi yaita ekihongwa ekyokeze;  

13batabani ba Aroni bamuletera esagama, yagimisa ha Kyoto embaju zona. Kandi 
bamuletera ekihongwa ekyokeze; omwanya nomwanya, nomutwe: yabyokya 
aha kyoto. 

14Kandi yayogya ebyomunda namaguru,  

15yabyokya ha kihongwa ekyokeze ha Kyoto. Kandi yaleta ekisembo ekyabantu, 
yatwara embuzi eyekihongwa ekyekibi ekaberi habwabantu yagiita yagihonga 
habwekibi, nkekyokubanza. 

16Kandi yaleta ekihongwa ekyokeze, yakihonga nkekiragiro okukiri. 

17Kandi yaleta ekihongwa ekyebyokulya, yaroraho ekihi, yakyokya ha Kyoto, 
kandi nekihongwa ekyokeze ekya nyenkya. 



196 

 

 
Bible in Runyoro-Rutooro 

© 1964 Bible Society of Uganda. 
 

 

 

 

18Kandi yaita enimi nempaya, ekyonzira kyebihongwa ebyobusinge ekibabi kiri 
habwabantu: batabani ba Aroni bamuletera esagama, yagimisa hakyoto embaju 
zona, nebisajwa ebyenimi;  

19nebyempaya, omukira ogwebisajwa, kandi nebi ebisweke’ra ebyomunda, 
nensigo, nensahu eyobune:  

20kandi bata ebisajwa ha mbanda, kandi yayokya ebisajwa ha Kyoto:  

21nembanda nekirumbu ekyobulyo Aroni yabihungyahungya okuba ekihongwa 
ekyokuhungyahungya omu maiso ga MUKAMA; nka Musa okuyaragire. 

22Aroni yaimukya emikonoye ahali abantu, ybasabira omugisa; yasirimuka 
amazire okuhonga ekihongwa ekyekibi nekihongwa ekyokeze, nebihongwa 
ebyobusinge. 

23Musa na Aroni bagenda omu hema yokutangatanganiramu, baturuka basabira 
abantu omugisa: ekitinisa kya MUKAMA kyabonekera abantu bona. 

24Nomu’ro gwaruga omu maiso ga MUKAMA, gwaruga omu maiso ga MUKAMA, 
gwayokya gwamaraho ha Kyoto ekihongwa ekyokeze nebisajwa: abantu bona 
obubabone batoka, bajumika amaiso gabu. 

Ebyabalevi 10 

1KANDI Nadabu na Abihu, batabani ba Aroni, batwara bombi ebiswa byabu, 
batamu omu’ro bataho emyami’ro bahonga omu’ro ogundi omu maiso ga 
MUKAMA, ogwatarabaragire. 

2Kandi omu’ro gwaruga omu maiso ga MUKAMA gwaruga omu maiso ga 
MUKAMA. 

3Nubwo Musa yagambira Aroni ati Kinu nikyo eki MUKAMA ekiyagambire ati 
Ndyezebwa omuli abo abanyi’ra haihi, kandi omu maiso gabantu bona 
ndinyumizibwa. Arohi yaculera. 

4Musa yayeta Misaheri na Erezatani, batabani ba Uziyeri isento Aroni, 
yabagambira ati Mui’re haihi, muihe bene banyu omu maiso ga harukwera, 
mubaturukye omu rukande. 

5Nukwo bai’ra haihi, babahimba bajwaire engoye zabu babaturukya omu 
rukande; nka Musa okuyagambire. 

6Musa yagambira Aroni na Eryeza na Itama batabanibe ati Mutasumu’ra isoke 
eryemitwe yanyu, kunu mutatemura ebyokujwara byanyu, muleke okufa, kandi 
aleke okubihirirwa abokuso’rokana bona: baitu bene banyu, enju yona eya 
Isareri, bagaraga’re okwokya MUKAMA okwayokeze. 

7Kandi mutaruka omu mulyango ogwehema, yokutangatanganiramu, mutafa, 
baitu amagita aga MUKAMA agokusesaho gali halinywe. Bakora nkekigambo kya 
Musa okukikaba kiri. 

8MUKAMA yagambira Aroni ati 

9Mutalinywa amarwa nobukyakuba ekitamiza, iwe na batabani bawe hamu 
naiwe obumuragendaga omu hema, yokutangatanganiramu, mutafa kiribaga 
ekigambo ekitairweho ebiro byona okuhikya obusinge bwanyu:  

10mubaganizemuga ebirukwera nebyabantu bona, kandi ebitasemire 
nebisemire:  

11mwegesege abana ba Isareri ebigambo byona ebitairweho MUKAMA 
ebiyagambire habwomukono gwa Musa. 

12Kandi Musa yagambira Aroni na Eryeza na Itama batabanibe abasigaireho ati 
Mutwale ekihongwa ekyebyokulya ekisigaraho omu bihongwa, bya MUKAMA 
ebikorwa nomu’ro, mukirye hatali kitumbisa ha rubaju rwekyoto: baitu kiba 
ekirukwera muno:  

13kandi mulirya omu kiikaro kyona ekirukwera, baitu kyawe habwibanja, kandi 
kya batabani bawe habwibanja, omu bihongwa bya MUKAMA ebikorwa 
nomu’ro: baitu nukwo ndagirwe nti. 

14Nembanda eyokuhungyahungya nekirumbu, ekihimbwa mulibirya omu 
kiikaro ekisemire: iwe na batabanai bawe nabahara bawe hamu naiwe: baitu 
bikuhairwe nkibanja nabatabani bawe nkibanja, omu byonzira ebyebihongwa 
ebyobusinge ebyabana ba Isareri. 

15Keirumbi ekihimbwa nembanda eyokuhungyahungya balibireta nebihongwa 
ebyebisajwa ebikorwa nomu’ro okubihungyahungya okuba ekihongwa 
ekyokuhungyahungya omu maiso ga MUKAMA: kandi kirabaga kyawe kandi kya 
batabani bawe hamu nauwe nkibanja ebiro byona; nka MUKAMA okuyaragire. 

16Kandi Musa akekamba okuse’ra embuzi eyikihongwa ekyekibi, kandi dora, 
kikaba kyokeze: yabihi’rwa Eryeza na Itama batabani ba Aroni abasigaireho 

17nagamba ati Kiki ekibantangire okulira ekihongwa ekyekibi omu kiikaro kya 
harukwera, baitu kiba ekirukwera muno, kandi akibaheire mubeho okutahiki’ra 
habwokusoro’kana okubalihi’ra omu maiso ga MUKAMA. 

18Dora, esagama yakyo tereserwege omu harukwera omunda; mwakukihurire 
harukwera nkokundagire. 

19Aroni yagambira Musa ati Dora, ha kiro kinu bahongere ekihongwa kyabu 
ekyekibi nekihongwa kyabu ekyokeze omu maiso ga MUKAMA; kandi ebigambo 
ebiingainaho bingwerire: kuba mbaire ndire ekihongwa ekyekibi hati 
kyakusemire omu maiso ga MUKAMA?  

20Musa obuyahulire eki kyasemera omu maisoge. 

Ebyabalevi 11 

1MUKAMA yagambira Musa na 

2Aroni ati Mugambire abana ba Isareri muti Mugambire abana ba Isareri muti 
Binu nibyo byomezi ebimuralyaga omu bisoro byona ebiri hansi. 

3Ekintu kyona ekinyina ekigere ekyasize, kandi ekinyakwasize enkangasi, kandi 
ekinyakuga’ra obwakuma omu bisoro, nikyo muralyaga. 

4Baitu binu mutalibilya omwebi ebinyakuga’ra obwakuma, rundi omwebi 
ebinyina ekigere ekyasize: engamira, baitu nega’ra obwakuma, kunu teyasize 
enkangasi, tesemire namberemuli. 

5Nenjoga, baitu nega; ra obwakuma kunu teyasize enkangasi, tesemire 
namberemuli. 

6Norume, baitu nuruga’ra obwakuma, kunu turwasize enkangasi, turusemire 
namberemuli. 

7Nempunu, baitu eyasize enkangasi, kandi enyina ekigere ekyasize, kunu tega’ra 
obwakuma, tesemire namberemuli. 

8Mutalirya ha nyama yebi, kandi emitumbi yabyo mutaligikoraho, tesemire 
namberemuli. 

9Binu murabiryaga ha byona ebiri omu maizi: ekintu kyona ekinyina amapapa 
nebigamba omu maizi, nomu nyanja nomu byambu, nibyo muralyaga. 

10Na byona ebitanyina amapapa nebigamba omu nyanja nomu byambu ha 
byona ebirukugendera omu miazi, nebintu byona ebyomezi ebiri omu maizi, 
nibyo binugwa namberemuli,  

11kandi birabaga muziro namberemuli; mutalirya ha nyama yabyo, kandi 
emitumbi yabyo omuranugaga. 

12Ekintu kyona ekitanyina amapapa bebigamba omu maizi, eki muziro 
namberemuli. 

13Kandi binu nibyo birabaga muziro namberemuli omu nyoyinyi: tibiriribwa, 
byomuziro:  

14esega, nisamba, nenunda; na malere, nempungu nkemiringo yazo okweri;  

15ekingora kyona nkomulingo gwakyo okuguli;  

16nehudu, nekisomabuire, nenyange, na gahirara nkomulingo gwayo okuguli,  

17nekisindizi ekike, nenkuranga, nekisindizi ekikoto:  

18nekindizi ekyamahembe,  

19nenzikere, nesega; nekidongodongo, nenyawawa, nkomulingo gwayo okuguli, 
nekiisa muhana, nekihuguhugu. 

20Ebintu byona ebinyakweku’ra ebinyina amapapa ebigenda namaguru ana 
muziro namberemuli. 

21Baitu binu murasoboraga okulya ha binyakweku’ra byona ebinyina amapapa, 
ebigenda namaguru ha ruguru yebigere byayo okuguruka nabyo hansi;  

22binu nibyo murabiryaga: oruzige nkomulingo gwarwo okuguli, noruzige 
orworuhara nkomulingo gwarwo okuguli, nekije’re nkomulingo gwakyo 
okuguli, norusenene nkomulingo gwarwo okuguli. 

23Baitu ebintu byona ebinyakweku’ra ebinyina amapapa ebinyina amaguru ana 
muziro bamberemuli. 

24Habwebi murafokaga abatasemire: omuntu wena alikora ha mutumbi gwabyo 
aliba atasemire okuhikya akairirizi:  

25kandi wena alihimba kyona ha mutumbi gwabyo alyogya ebyokujwarabye 
naba atasemire okuhikya akairirizi. 

26Ekisoro kyona ekyasize enkangasi, kunu tikinyina ekigere ekyasize kunu 
tikigi’ra obwakuma, tikisemire namberemuli: omuntu wena alibikoraho aliba 
atasemire. 

27Kandi ekintu kyona ekigenda nebiganja byakyo omu bisoro byona ebigenda 
namaguru ana, tibisemire namberemuli: omuntu wena alikora ha mitumbi 
yabyo alifoka atasemire okuhikya akairirizi. 

28Kandi ogu alihima omutumbi gwabyo alyogya engoyeze, naba atasemire 
okuhikya akaiririz: tibisemire namberemuli. 

29Kandi binu nibyo bitasemire namberemuli omu bintu ebinyakweku’ra ha nsi: 
akanyamuharara nembeba nekikonkomi ekikoto nkomulingo gwakyo okuguli,  

30nekikonkomi ekike nenswaswa, nomunya, nengurukize, nakampimpina. 

31Nibyo bitasemire namberemuli omu byona ebinyakweku’ra: omuntu wena 
alibikoraho, bifire, alifoka atasemire okuhikya akairirizi. 

32Kandi kyona omubyo obukiriba nikigwa ha kintu kyona ekindi, eki kirifoka 
kitasemire; rundi obukiribakiri ekintu kyomuti, rundi ekyokujwara, rundi 
omuguta, rundi ensahu, rundi obukiriba kiri ekintu kyona ekibakoza omulimo, 
kihikirire okukita omu maizi, kandi kiriba kitasemire okuhikya akairirizi; 
nubwo kiriba kisemire. 

33Kandi ekintu kyona ekiibumba, nambere ebi byona biragwa, ekintu kyona 
ekirumu kirifoka kitasemire, kandi eki mulikyata. 

34Ebyokulya byona ebyamu ebirukulibwa, ebibataho amaizi birifoka bitasemire: 
nebyokunywa byona ebirukunywibwa ebiri omu kintu eki birifoka bitasemire. 

35Nekintu kyona kyona nambere eimitumbi yabyo erigwa kirifoka kitasemir; 
rundi eryokezo, rundi enyungu, balibyata: tibisemire, kandi baraikaraga 
bitasemire nambere muli. 

36Baitu iziba, rundi ekiina nambere harumu amaizi kiriba kisemire: baitu eki 
ekikoraha mitumbi yabyo kiraba kitasemire. 

37Rundi omutumbi gwabyo gwona obuguliba nugugwa hambibo ekokusiga 
eriba esemire. 

38Baitu obubaliba bataireho amaizi ha mbibo, kandi omuntumbi gwabyo byona 
nuguwaho eriba etasemire namberemuli. 

39Kandi ekisoro kyona ekimusobora okulyaho obukiriba nikifa: omuntu alikora 
ha mutumbi gwakyo aliba atasemire okuhikya akairirizi. 

40Kandi ogu alirya ha mutumbi gwakyo alyogya engoyeze naba atasemire 
okuhikya akairirizi: kandi nogu alihimba omutumbi gwakyo alyogya engoyeze 
naba atasemire okuhikya akairirizi. 

41Kandi ekintu kyona ekinyakweku’ra ha nsi nugwo muziro; tikiriribwa. 

42Kyona kyona ekinyakugendesa enda, na kyona ekinyakugenda nebigere bina, 
nakyona ekinyina ebigere bingi, nibyo byona ebinyakweku’ra ha nsi, nibyo 
mutalirya: baitu byomuziro. 

43Mutalifoka abomuziro nekintu kyona ekinyakweku’ra kunu mutalifoka 
mutasemire hamu nabyo, okusisikara muti. 

44Baitu ninyowe MUKAMA Ruhanga wanyu: nukwo mweyeze, mube 
abarukwera, kunu mutalyesisa nekintu kyona kyona ekinyakweku’ra 
ekirukugendera ha nsi. 

45Baitu ninyowe MUKAMA ayabaihireyo omu nsi ya Misiri okuba Ruhanga 
wanyu: nukwo muraikaraga abarukwera; baitu nyowe ndi arukwera. 

46Kinu nikyo kiragiro ekyekisoro, nekyenyonyi, nekyebintu kyona ekyomezi 
ekirukugendera omu maizi, kandi ekyekintu kyona ekinyakweku’ra ha nsi:  

47okwahukanizamu ebitasemire nebisemire, kandi ekintu ekyomezi ekisobora 
okulibwa nekintu ekyomezi ekitasobora okulibwa. 

Ebyabalevi 12 

1KANDI MUKAMA akagambira 

2Musa ati, Gambira abana ba Isareri oti omukazi obwaliba anyina enda, nazara 
omwana omwojo, nubwo aliikara atasemire ebiro musanju: nkomubiro 
byokwesorora okwokurwarakwe, nukwo aliba atasemire. 

3Kandi ha kiro kya munana omwojo alisarwa ha mubiri gwekisuusukye. 

4Kandi omukazi aliikara omu sagama eyokusemezebwa ebiro amakumi asatu na 
bisatu; atalikora ha kintu kyona ekirukwera, kunu talitaha harukwera, okuhikya 
ebiro ebyokusemezebwakwe obubirihiki’ra. 

5Baitu obwaliba nazara omwana omuisiki, nubwo aliikara atasemire sabititi 
ibiri nkomu kwesororakwe: kandi obwalibali omu sagama 
eyokusemezebwakwe alimara ebiro enkaga na mukaga. 

6Kandi ebiro ebyokusemezebwakwe obubirihiki’ra, rundi habwomwojo rundi 
habwomuisiki, alireta entama etakahikize omwaka gumu okuba ekihongwa 
ekyokeze, neriiba erito, rundi enduka, okuba ekihongwa ekyekibi, hali 
omulyango ogwehema yokutangatanganiramu, hali nyakatagara:  

7nauwe alikihonga omu maiso ga MUKAMA, okumulihira; kandi alisemezebwa 
ensoro eyesagamaye. Eki nikyo kiragiro kyogu arukuzara, rundi omwojo rundi 
omuisiki. 

8Kandi obwalibali omunaku atarukusobora entama, nubwo alitwara enduka 
ibiri, rundi amaiba amato abiri: emu okuba ekihongwa ekyokeze, nendi okuba 
ekihongwa ekyekibi: kandi nyakatagara alimulihi’ra, kandi aliba asemire. 

Ebyabalevi 13 

1KANDI MUKAMA akagambira 

2Musa na Aroni ati Omuntu obwaliba anyina omu ruhu ekikoko, rundi akamogo 
akesibaba, kandi kifoka omu ruhu rwomubirigwe endwara yebigenge, nubwo 
balimuleta hali Aroni nyakatagara, rundi hali omu ha batabanibe 
banyakatagara:  

3kandi nyakatagara alirora endwara eyomu ruhu orwomubirigwe: kandi 
obwoya obwomu ndwara obubuliba bufokere oburukwera, nokuzoka 
okwendwaraye kuhamire okukira oruhu rwomubirigwe, niyo endwara 
eyebigenge: nyakatagara alimurora kandi alimuranga tasemire. 

4Kandi akamogo akesisababa obukaliba nikera omu ruhu rwomubirigwe, 
nokuzoka kwako tikuhamire okukira oruhu, nobwoya bwako tibufokere 
oburukwera, nubwo nyakatagara alimukingira owendwara ebiro musanju:  

5kandi nyakatagara alimurora ha kiro kya musanju: kandi dora, endwara 
obweriba egarukire omu maisoge, kandi endwara tekanyire omu ruhurwe, 
nubwo nyakatagara alimukingira okwongera ebiro musanju:  

6kandi nyakatagara aligaruka okumurora ha kiro kya musanju: kandi dora, 
endwara ebweriba ekehere, kandi endwara tekanyire omu ruhu, nubwo 
nyakatagara limuranga asemire: kandi kikoko: kandi alyogya engoyeze naba 
asemire. 

7Baitu ekikoko obukiriba nikikanya omu ruhu uwe amazire okweyoleka hali 
nyakatagara habwokusemezebwakwe, aligaruka okweyoleka hali 

8nyakatagara alirora, kandi dora, ekikoko obukiriba kikanyira omu ruhu, nubwo 
nyakatagara alimuranga tasemire: nibyo bigenge. 

9Endwara eyebigenge obweriba ezokere omu muntu, aliretwa hali nyakatagara;  

10kandi nyakatagara alirora, kandi dora, obulihalibaho ekizimba ekirukwera, 
kandi nobwoya bufokere oburukwera, kandi haroho enyama yekihoya omu 
kizimba,  

11nibyo bigenge ebyaira omu ruhu orwomubirigwe, nyakatagara alimuranga 
tasemire. 

12Kandi ebigenge obubiriba nibikanya omu ruhu, kandi ebigenge nibihikya 
oruhu rwona orwogu anyina endwara okuruga ha mutwegwe nokuhikya ha 
bigerebye, nkokwerizoka hali nyakatagara;  

13nubwo nyakatagara alirora, kandi dora, ebigenge oburibiriba bihikize 
omubirigwe gwona alimuranga asemire ogu owendwara egi: yona efokere 
erukwera: afokere asemire. 

14Baitu nambere enyama yekihoya erizoka hona omuluwe aliba tasemire. 

15Kandi nyakatagara alirora enyama eyekihoya, alimuduma tasemire: enyama 
yekihoya tesemire: biba bigenge. 

16Rundi enyama yekihoya obwerihinduka nefoka erukwera, nubwo aligaruka 
okuija hali nyakatagara alimurora,  

17kandi nyakatagara alimurora: kandi dora, endwara obweriba ehindukire 
neyera, nubwo nyakatagara alimuranga asemire akaba anyina endwara: afokere 
asemire. 

18Kandi omubiri obuguliba gunyina ekizimba omu ruhu rwago,  

19kandi kikizire, kandi omu kiikaro kyekizimba omu ruhu akamogo akekisababa 
nikyera nikinanata, nubwo balikyoleka nyakatagara:  

20kandi nyakatagara alirora, kandi dora, obukirizoka kiri hansi yoruhu, 
nobwoya bwakyo bufokere oburukwera, nubwo nyakatagara alimuranga 
tasemire: niyo endwara yebigenge eturukire omu kizimba. 

21Baitu nyakatagara obwaliba nakirora, kandi dora, tiharumu obwoya 
oburukwera, kandi tiburi hansi yoruhu, baitu kikehere, nubwo nyakatagara 
alimukingira ebiro musanju:  

22kandi obukirikanya omu ruhu, nubwo nyakatagara alimuranga tasemire: niyo 
endwara. 

23Baitu akamogo akekisababa obukaliba nikaikaraho hawako, kunu tikakanyire, 
niyo enkoju yekizimba kandi nyakatagara alimuranga asemire. 

24Rundi omubiri obuguliba gurumu okuhya omu’ro, nekihoya ekihire omu’ro 
kifoka akamogao akekisababa nikyera nikinanata, rundi nikyera kwonka:  

25nubwo nyakatagara alikikora: kandi dora, obwoya obwa ha kamogo obubuliba 
bufokere oburukwera, kandi obukirizoka kiri hansi yoruhu; nibyo bigenge, 
biturukire omu kuhya, kandi nyakatagara alimuranga tasemire: niyo endwara 
yebigenga. 

26Baitu nyakatagara obwalikora kandi dora, tiharumu oburukwera omu kamogo 
akekisababa, kandi tikiri hansi yoruhu, baitu kikehere; nubwo nyakatagara 
alimukingira ebiro musanju:  

27kandi nyakatagara alimurora ha kiro kya musanju: obukiriba kikanyire omu 
ruhu, nubwo nyakatagara alimuranga tasemire: niyo endwara yebigenge. 

28Kandi akamogo akekisababa obukaliba kaikaire ha wako, kunu tikakanyire 
omu ruhu, baitu kakehere: nikyo kizimba ekyokuhya, kandi nyakatagara 
alimuranga asemire: baitu niyo enkoju eyokuhya. 

29Kandi omusaija rundi omukazi obwaliba anyina endwara ha mutwe 

30rundi ha bireju, nubwo nyakatagara alirora ha ndwara: kandi dora, 
obwerizoka eri hansi yoruhu, kandi harumu isoke eryengere, nubwo 
nyakatagara alimuranga tasemire: nikyo kikoko, nibyo bigenge ebyomutwe 
rundi byebireju. 

31Kandi nyakatagara obwalirora endwara yekikoko, kandi dora, nezoka teri 
hansi yoruhu, kandi tiharumu isoke erirukwiragura, nubwo nyakatagara 
alikingira ogu anyina endwara yekikoko ebiro musanju:  

32kandi ha kiro kya musanju nyakatagara alirora endwara: kandi dora, ekiko 
ebukiriba kitakanyire, kandi tiharumu isoke eryengere, kandi ekikoko nikizoka 
tikiri hansi 

33yoruhu, nubwo alimwibwa, baitu ekikoko atalikimwa. Kandi nyakatagara 
aligaruka okukingira ogu anyina ekikokok ebiro musanju:  

34kandi ha kiro kya musanju nyakatagara alirora ekikoko: kandi dora, ekikoko 
obukiriba kitakanyire omu ruhu, kandi nikizoka tikiri hansi yoruhu: nubwo 
nyakatagara alimuranga asemire: kandi alyogya engoyeze naba asemire. 

35Baitu ekikoko obukirikanya omu ruhu hanyuma yokusemezebwakwe;  

36nubwo nyakatagara alimurora; kandi dora, ekikoko obukiriba kikanyire omu 
ruhu, nyakatagara atalise’ra isoke eryengere; tasemire. 

37Baitu omu maisoge ekikoko obukiriba kiikaire, kandi isoke erirukwiragura 
likuziremu ekikoko kikizire, asemire: kandi nyakatagara alimuranga asemire. 

38Kandi omusaija rundi omukazi obwaliba anyina omu ruhu rwomubirigwe 
obumogo obwebisababa, obumogo obwebisababa oburukwera;  

39nubwo nyakatagara alirora: kandi dora, obumogo obwebisababa obowomu 
ruhu rwomubirigwe obubuliba nubwera mpora mpora, niyo endwara 
nkobuhere, eturukire omu ruhu; asemire. 

40Kandi isoke eryomusaija obubulira lirugire na mutwegwe, nuwe ruhara, baitu 
asemire. 

41Kandi isokelye obuliraba lirugire ha buso bwomutwegwe, . Nuwe ruhara; 
wobuso; baitu asemire. 

42Baitu haliba haroho omu ruhara, rundi omu ruhara rwobuso, endwara 
erukunanata kandi erukwera; nibyo begenge biturukire omu ruhararwe, rundi 
oruhara rwobusobwe. 

43Nubwo nyakatagara alimura; kandi dora, ekizimba ekyendwara obukiriba 
nikinanata nikyera omu ruharwe, rundi omu ruhara rwobusobwe, nkokusisana 
owebigenge omu ruhu rwomubiri;  

44nuwe musaija webigenge, tasemire: mananukwo nyakatagara alimuranga 
tasemire; endwara ye eri omu mutwegwe. 

45Kandi owebigenge nambere endwara erizokamu, ebyokujwarabye 
biriremurwa, nisoke eryaha mutwegwe lirisumurwa, kandi alisweke’ra 
omunwagwe ogweruguru, kandi alyami’ra ati Tinsemire, tinsemire. 

46Ebiro byona endwara obweraikaraga omuluwe, araikaraga tasemire; 
tasemire; tasemire; araikaraga wenka: aheru yorukande, nuho araikaraga. 

47Kandi nekyokujwara ekirumu endwara yebigenge, obukiriba kiri ekyokujwara 
kyebyoya byentama, rundi ekyokujwara kyekitani:  

48obubiriba biri byehuzi ezobwemi rundi ezokibukizi; rundi ekyekitani, rundi 
ekyoruhu,  

49rundi ekyomuguta; endwara obweriberi eyorukonge, rundi erukunanata omu 
kyojujwara, rundi omu nkanda, rundi omu huzi ezobwemi, rundi omu huzi 
ezobukizi, rundi omu kintu kyona ekyomuguta, eba ndwara yebigenge, 
eryolekwa nyakatagara:  

50kandi nyakatagara alirora endwara, kandi alikingira ogu anyakuina endwara 
ebiro musanju:  

51kandi alirora endwara ha kiro kya musanju: endwara obweriba ekanyire omu 
kyokujwara, rundi omu huzi ezobwemi, rundi omu huzi ezobukizi, rundi omu 
nkanda omulimo gwona omuguta ogugukora: endwaras nibyo bigenge 
ebirukukanya; tasemire. 

52Kandi alyokya ekyokujwara, nobukiriba kiri kyehuzi ezobukizi, ekyebyoya 
byentama rundi kyekitani, rundi ekyenkanda nambere harumu endwara: baitu 
nibyo begenge ebirukukanya; kiryokebwa nomu’ro. 

53Kandi nyakatagara obwalirora, kandi endwara tekanyire omu kyokujwara, 
nobuhokuba omu huzi ezobwemi, nobuhokuba omu kyokujwara kyona 
ekyenkanda;  

54nubwo nyakatagara aliragira okwogya ekintu nambere harumu endwara, 
kandi aligaruka okukiboha ebiro musanju:  

55kandi nyakatagara alirora, obubalikamara okwogya endwara: kandi dora, 
endwara ebweriba etahindikuri omulingo gwayo, kandi endwara tekanyire, 
kissemire; olikyokya nomu’ro: niyo endwara erukulya, nobukuraba 
ekunyubuka kuli omunda nobukuraba kuli heru. 

56Kandi nyakatagara obwalirora, kandi dora, endwara ekeheze emazire 
okwogebwa, nubwo aligitemura omu kyokujwara, rundi omu nkanda, rundi 
omu huzi ezobwemi, rundi omu huzi ezobukizi:  

57kandi obweriba niikaraho okuzoka omu kyokujwara, rundi omu huzi 
ezobwemi, rundi omu huzi ezobukizi, rundi omu kyokujwara kona ekyenkanda, 
buli nekanya: olyokya eki nambere harumu endwara nomu’ro. 

58Kandi ekyokujwara, rundi ehuzi ezobwemi, runid ehuzi ezobukizi, rundi 
ekyokukwara kyona ekyenkanda nkokukiriba ekyolyogya, endwara obweriba 
erugiremu, bubwo kiryogebwa omurundi ogwakabiri, kandi kiriba kisemire. 

59Kinu nikyo kiragiro ekyendwara yebigenge omu kyokujwara ekyebyoya 
byentama rundi ekyekitani, omu huzi ezobwemi rundi ezobukizi, rundi omu 
kyokujwara kyona ekyomuguta, okukiranga kisemire rundi okukiranga 
kitasemire. 

Ebyabalevi 14 

1KANDI MUKAMA akagambira 

2Musa ati kinu nikyo kirabaga ekiragiro kyomugenge ha kiro 
kyokusemezebwakwe:  

3aliretwa hali nyakatagara: nyakatagara alituruka omu rukande; kandi 
nyakatagara alirora, kandi dora, endwara yebigenge obweriba ekizire omu 
muntu webigenge;  

4nubwo nyakatagara aliragira okukomera ogu agenda okusemezebwa enyonyi 
enyomezi ibiri ezisemire, nomuti gwomukogoto, nengoye ezirukunanata na 
hezobu:  

5kandi nyakatagara aliragira okuita emu ha nyonyi omu kinaga kiibumba ha 
ruguru yamaizi agarukugera:  

6kandi ebyenyonyi enyomezi aligikwata nomuti gwomukogoto nengoye 
ezirukutukura nehezobu, kandi alibiika hamu nenyonyi enyomezi omu sagama 
yenyonyi isirwe ha ruguru yamazi agarukugera:  

7kandi alimisa hali ogu agenda okusemezebwa ebigenge emirundi musanju, 
kandi alimuranga asemire, kandi alirekera enyonyi enyomezi omu bwe’re. 

8Nogu agenda okusemezebwa alyogya ebyokujwarabye, nayemwa isokelye 
lyona, nayoga omu maizi, kandi alifoka asemire: hanyuma yebi alita omu 
rukande, baitu liikara ahreu yehemaye ebiro musanju. 

9Kandi kirihika ha kiro kya musanju, alyemwa isokerye ryona ha mutwegwe, 
nebirejubye nebisigibye, kandi alyogya omubirigwe omu maizi, kandi alifoka 
asemire. 

10Kandi ha kiro kya munana alitwara entama empaya ibiri italoho kamogo, 
nentama emu ebuguma etakahikize omwaka gwokubanza, etaloho kamogo, 
nebicweka bisatu eby ikumi ebyefe emu eyensano enungi okuba ekihongwa 
ekyebyokulya ekitugirwe namagita, nekibindi kimu ekyamagita. 

11Kandi nyakatagara anyakumusemeza alita omuntu agenda okusemezebwea 
nebintu ebi omu maiso ga MUKAMA, ha mulyango gwehema 
yokutangatanganiramu:  

12kandi nyakatagara alikwata emu hali entama empaya nagihonaga okuba 
ekihongwa ekyomusango, nekibindi ekyamagita, alibihungyahungya okuba 
ekihongwa ekyokuhungyahungya omu maiso ga MUKAMA:  

13kandi aliitira entama empya omu kiikaro nambere baitira ekihongwa ekyekibi, 
nekihongwa ekyokeze omu kiikaro kya harukwera: baitu nkekihongwa ekyekibi 
okukiri, kya nyakatagara alitwara ha sagama eyekihongwa ekyomusango,  

14kandi nyakatagara aligita ha nsonga yokutu kwobulyo okwogu agenda 
okusemezebwa, na ha kyara kisaija ekyomukonogwe ogwobulyo:  

15kandi nyakatagara alitwara ha kibindi nyamagita agasese omu kiganja 
ekyomukonogwe ogwemoso,  

16kandi nyakatagara alimisa ha magita norukumurwe emirundi musanju omu 
maiso ga MUKAMA:  

17namagita agalisigaraho agali omu mukonogwe nyakatagara aligata ha nsonga 
yokutu obwobulyo okwogu agenda okusemezebwa, na ha kyara kisaija 
ekyomukonogwe ogwobulyo, na ha kyara kisaija ekyekigerekye ekyobulyo, ha 
sagama yekihongwa ekyomusango:  

18namagita agalisigara omu Mukono gwa nyakatagara aligata ha mutwe gwogu 
agenda okusemezebwa; kandi nyakatagara alimulihi’ra omu maiso ga MUKAMA. 

19Kandi nyakatagara alihonga ekihongwa ekyekibi, okulihi’ra ogu agenda 
okusemezebwa okutasemerakwe; kandi hanyuma aliita ekihongwa ekyokeze:  

20Kandi nyakatagara alihonga ekihongwa ekyokeze nekihongwa kyebyokulya 
ha Kyoto; kandi nyakatagara alimulihi’ra kandi alifoka asemire. 

21Kandi obwaliba ali omunaku atarikusobora okutunga bingi biti, nubw 
oalitwara entama emu empaya okuba ekihongwa ekyomusango 
okuhungyahungya, omulihi’ra, kandi ekicweka kimu ekya ikumi ekyefa yensano 
enungi etugirwe namagita okuba ekihongwa kyebyokulya, kandi ekibindi 
kyamagita:  

22nenduka ibiri, rundi amaiba amato abiri, nkokwolisobora okutunga: kandi 
emu eriba ekihongwa ekyekibi, nendi eriba ekihongwa ekyokeze. 

23Kandi ha kiro ekya munana alibireta habwokusemezebwakwe hali 
nyakatagara, ha mulyango ogwehema yokutangatanganirmau, omu maiso ga 
MUKAMA. 

24Kandi nyakatagara alitwara entama eyekihongwa kyomusango, nekibindi 
kyamagita, kandi nyakatagara alibihungyahungya okuba ekihongwa 
ekyokuhungyahungya omu maiso ga MUKAMA:  

25kandi aliita entama eyekihongwa kyomusango, kandi nyakatagara alitwara ha 
sagama eyekihongwa kyomusango, nagita ha nsonga eyokutu kwobulyo 
okwogu agenda okusemezebwa, na ha kyara kisaija ekyomukonogwe 
ogwobulyo na ha kyara kisaija ekyekigerekye ekyobulyo:  

26kandi nyakatagara alisesa ha magita omu kiganja ekyomukonogwe wenka 
ogwemoso:  

27kandi nyakatagara alimisa norukumurwe orwobulyo ha magita agali omu 
mukonogwe ogwemoso emirundi musanju omu maiso ga MUKAMA:  

28kandi nyakatagara alitwara ha magita omu mukonogwe nagata ha nsonga 
yokutu kwobulyo okwogu agenda okusemezebwa na ha kyara kisaija 
ekyomukonogwe ogwobulyo, na hakyara kisaija ekyekigerekye ekyobulyo, ha 
kiikaro ekyesegama eyekihongwa kyomusango:  

29namagita agalisigaraho omu Mukono gwa nyakatagara aligata ha mutwe 
gwogu agenda okusemezebwa, okumulihi’ra omu maiso ga MUKAMA. 

30Kandi alihonga emu ha nduka, rundi ha maiba amato, nkokwalisobora 

31okutunga, emu okuba ekihongwa kyekibi, nendi okuba ekihongwa 
kyebyokulya: kandi nyakatagara alirihi’ra ogu agenda okusemezebwa omu 
maiso ga MUKAMA. 

32Kinu nikyo kiragiro ekyogu nambere ezokamu endwara yebigenge, 
etarukusobora okutunga ebi ebihikirire okusemezebwakwe. 

33Kandi MUKAMA yagambira 

34Musa na Aroni ati Obumulikataha omu nsi ya Kanani eyindukubaha okuba 
obutaka, nayonwe ndita endwara yebigenge omu nju eyomu nsi yobutaka 
bwanyu,  

35nubwo ogu omukama wenju aliija agambire nyakatagara nagamba ati Mbaire 
ntekerize nti omu nju harumu endwara:  

36kandi nyakatagara aliragira baihe ebintu byona omu nju, nyakatagara 
atakahikire okurora endwara, byona ebiri omu nju bireke okufoka ebitasemire: 
kandi hanyuma nyakatagara alitahamu okurora enju:  

37kandi alirora endwara, kandi dora, endwara ebweriberi omu bisika ebyenju 
neyeko’ra emihanda eyorukonge rundi erukutukura, kandi nezoka eri hansi 
yekisika;  

38nubwo nyakatagara alituruka omu nju ha mulyango ogwenju: alikingaho enju 
ebiro musanju:  

39kandi nyakatagara aligaruka okuija ha kiro kya musanju, kandi alirora: kandi 
dora, endwara obweriba ekanyire omu bisika byenju:  

40nubwo nyakatagara aliragira baihemu amabale nambere harumu endeara, 
baganage omu kiikaro ekitasemire aheru yorubuga:  

41kandi aliragira bahale enju omunda embaju zona, kandi balisesa inoni 
eribahara aheru yorubuga omu kiikaro ekitasemire:  

42kandi balireta amabale agandi, kandi baligata omu kiikaro kyamabale gali, 
kandi alireta inoni erindi, ahuhule enju. 

43Kandi endwara obwerigaruka, neturuka omu nda yenju, hanyuma amazire 
okuihayo amabale, kandi amazire okugihara, kandi bamazire okuguhuhura, 
inoni,  

44nubwo nyakatagara alitahamu narora, kandi dora, endwara obweriba 
ekanyire omu nju, nibyo bigenge ebirukukanya omu nju; tesemire. 

45Kandi alisesa enju, amabale gayo, emiti yayo, nobudongo bwona obwenju: 
alibuturukya aheru yorubuga nabitwara omu kiikaro ekitasemire. 

46Kandi ogu anyakutaha omu nju omu kicu ekyokukingwaho alifoka atasemire 
nokuhikya akairirizi. 

47Kandi ogu alibyama omu nju alyogya engoyeze; kandi ogu alirira omu nju 
alyogya engoyeze. 

48Kandi nyakatagara obwalitahamu nalora, kandi dora, endwara tekanyire omu 
nju, enju obweriba emazire okuhuhurwa inoni, nubwo nyakatagara aliranga 
enju esemire. 

49Kandi alitwara habwokusemeza enju enyonyi biri, nomuti gwomukogoto 
nengoye ezirukunanata, na hezobu:  

50Kandi alisa’ra emu ha nyonyi omu kibindi ekyibumba ha ruguru yamaizi 
agarukugera:  

51kandi alitwara omuti gwomukogoto, na hezobu, nengoye ezirukunanata 
nenyonyi enyomezi, alibiibika omu sagama yenyonyui isirwe, nomu maizi 
agarukugera, kandi alimisi enju emirundi musanju:  

52kandi alisemeza enju nesagama yenyonyi, kandi namaizi agarukugera, kandi 
nenyonyi enyomezi, kandi nomuti ogwomukogoto, kandi na hezobu, kandi 
nengoye ezirukutukura;  

53baitu alirekera enyonyi enyomezi omu rubuga agende omu kisaka: nukwo 
alirihi’ra enju: kandi erifoka esemire. 

54Kinu nikyo kiragiro habwendwara ezebigenge ezemiringo yona, kandi 
habwekikoko:  

55kandi habwemigenge ebyokyokujwara, kandi habwenju:  

56kandi habwekizimba, kandi habwekikoko, kandi habwakamogo akekisababa:  

57okwegesaga obukiba kitasemire: kinu nikyo kiragiro ekyebigenge. 

Ebyabalevi 15 

1KANDI MUKAMA akagambira 

2Musa na Aroni ati Baza nabana ba Isareri obagambire to Omusaija wena 
obwaliba anyina ebiruga omu mubirigwe, habwebi ebimurugamu, tasemire. 

3Kandi nukwo kuliba okutasemerakwe habwebi ebimurugamu: rundi 
omubirigwe nugugenda nebi ndi omubirigwe nugugenda nebi ebimurugamu, 
rundi omubirigwe nugutangwa hali ebi ebimurugamu, nukwo kutasemerakwe. 

4Ekitabu kyona ekyabyamaho anyakurugwamu ebi kirifoka kitasemire: nekintu 
kyona ekyaikara’ho kirifoka kitasemire. 

5Kandi wena alikora ha kibukye alyogya engoyeze, alyoga omu maizi, kandi 
alifoka kitasemire okuhisya akairirizi. 

6Kandi ogu anyakuika’ra ha kintu kyona ekyaikalireho, anyakurugwamu ebi, 
alyogya engoyeze alyogya wenka omu maizi, kandi aliba atasemire, okuhikya 
akairirizi. 

7Kandi anyakukora ha mubiri gwogu anyakurugwamu ebi alyogya engoyeze, 
alyogya wenka omu maizi aliba atasemire okuhikya akairirizi. 

8Kandi ogu anyakurugwamu ebi obwalicwera amacwanta omuntu asemire, 
alyogya engoyeze, alyogya wenak omu maizi, kandi aliba atasemire okuhikya 
akairirizi. 

9Namatandiko gona ogu anyakurugwamu ebi agatembaho galiba agatasemire. 

10Kandi omuntu wena akora ha kintu kyona ekibaire hansiye aliba atasemire 
okuhikya akairirizi; nogu alimukya ebintu ebi alyogya engoyeze, alyoga wenka 
omu maizi, kandi aliba atesemire okuhikya akariririzi. 

11Kandi omuntu wena ogu anyakurugwamu ebi owakoraho atakanabisize 
engaroze emaizi, alyogya engoyeze, alyogya wenka omu maizi, kandi aliba 
atasemire okuhikya akairirizi. 

12Kandi ekintu akiibumba ogu anyakurugwamu ebi ekyokoraho balikyata; 
nekintu kyona ekyomuti kiryogebwa namaizi. 

13Kandi ogu anyakurugwamu ebi obwalikasemezebwa ebi ebimurugamu, 
nubwo alibara habwe wenka ebiro musanju habwokusemezebwakwe, alyogya 
engoyeze; kandi alyoga omubirigwe omu maizi agagera, kandi alisemezebwa. 

14Kandi ha kiro kya munana alyetwa’ra enduka ibiri, rundi amabiba amato abiri, 
naija omu maiso ga MUKAMA ha myulyango ogwehema yokutangatanganiramu, 
kandi alizaha nyakatagara:  

15kandi nyakatagara alizihonga, emu okuba ekihongwa ekyekibi, nendi okuba 
ekihongwa ekyokeze; kandi nyakatagara alimulihi’ra omu maiso ga MUKAMA 
habwebi ebimurugamu. 

16Kandi omusaija wena obwaliba narugwamu amaizi, nubwo alyoga 
omubirigwe gwona omu maizi, kandi aliba atasemire okuhikya akairirizi. 

17Nekyokujwara kyona nenkanda, yona nambere harumu amaizi, kiryogebwa 
namaizi kandi kiriba kitasemire okuhikya akairirizi. 

18Kandi nomukazi omusaija owalibyama nauwe namaizi abo bombi balyoga 
omu maizi, baliba abatasemire okuhikya akairirizi. 

19Kandi omukazi obwaliba anyina ebimurugamu kandi ebiruga omu mubirigwe 
obubiriba biri esagama, aliikara omu kutasemerakwe ebiro musanju: kandi 
omuntu wena alimukoraho aliba atasemire okuhikya akairirizi. 

20Kandi ekintu kyona ekyabyamaho omu kutasemerakwe kiriba kitasemire: 
kandi nekintu khona ekyaikara’ho kiriba kitasemire. 

21Kandi omuntu wena alikora ha kitabukye alyogya engoyeze, alyogya wenka, 
kandi aliba atasemire okuhikya akairirizi. 

22Kandi omuntu wena alikora ha kintu kyona ekyaika’ho alyogya engoyeze, 
alyoga wenka omu maizi, kandi aliba atasemire okuhikya akairirizi. 

23Kandi obubiriba biri ha kitabu, rundi ha kintu kyona ekyaikara’ho, omuntu 
obwalikoraho aliba atasemire okuhikya akairirizi. 

24Kandi omuasaija wena obwalibyama nauwe, kandi okutasemerakwe 
kumubaho, aliba atasemire ebiro musanju: kandi ekitabu kyona ekyalibyamaho 
kiriba kitasemire. 

25Kandi omukazi obwaliba anyina ekyejwiso kyesagama ebiro bingi, hatali omu 
kasumi kokutasemerakwe, rundi obwaliba anyina ekyejwiso okuhingura ha 
kasumi kokutasemerakwe; ebiro byona ebyekyejwiso kyokutasemerakwe aliba 
nkokwali omu biro byokwesororakwe: tasemire,  

26Ekitabu kyona ekyabyamaho ebiro byona ebyekyejwisokye kiriba namberali 
nkekitabu ekyokwesororakwe: kandi ekintu kyona ekyabyamaho kiriba 
kitasemire, nkokutasemera okwokwesororakwe. 

27Kandi omuntu wena alikora ha bintu ebi aliba atasemire, alyogya engoyeze, 
alyoga wenka omu maizi, kandi aliba atesemire okuhikya akairirizi. 

28Baitu obwalisemezebwa ekyejwisokye, nubwo alyeba’ra wenka ebiro 
musanju, kandi hanyuma yebi aliba asemire. 

29Kandi hakiro ekya munana alyetwa’ra wenka enduka ibiri, alizireta hali 
nyakatagara, ha mulyango ogwehema yokutangatanganiramu. 

30Kandi nyakatagara alihonga omu okuba ekihongwa ekyekibi, nendi 
habwekihongwa ekyokeze; kandi nyakatagara alimulihi’ra omu maiso ga 
MUKAMA habwekyejwiso kyokutasemerakwe. 

31Nukwo murabaganiza muti abana ba Isareri nokutasemera kwabu, batafera 
omu kutasemera kwabu, nibasisa ehema yange eri hagati yabu. 

32Kinu nikyo kiragiro ekyogu anyakurugwamu ebi, kandi ekyogu arugwamu 
amaizi, nokufoka afoka atasemire:  

33kandi ekyomukazi ogu anyakurwara habwokwesororakwe, kandi ekyogu 
anyakurugwamu ebi, rundi omusaija, rundi omukazi, kandi ekyogu 
anyakubyama nogu atasemire. 

Ebyabalevi 16 

1KANDI MUKAMA akagambira Musa, hanyuma yokufa kwa batabani ba Aroni 
ababiri, obubairire haihi omu maiso ga MUKAMA bafa:  

2MUKAMA yagambira Musa ati Baza na Aroni mugenzi wawe, aleke okuija 
omubusumi bwona harukwera omunda yenyigamo, omu masio gentebe 
yokuganyira eri ha sanduko atafa: baitu nyowe ndabonekeraga omu kicu ekiri 
ha entebe yokuganyira. 

3Binu nibyo Aroni araijaga nabyo omu kiikaro ekirukwera: enimi ento okuba 
ekihongwa ekyekibi, nempaya okuba ekihongwa ekyokeze. 

4Alijwara ekizibaho ekirukwera ekyekitani, kandi alijwara ha mubirigwe 
empale eyekitani, kandi alyetega omunda nomweko gwekitani, nekitambara 
ekyekitani alikijwara: nibyo byokujwara ebirukwera, kandi alyoga omubirigwe 
omu maizi, kandi alibijwara. 

5Kandi aliiha ha bokuso’rokana abomu bana ba Isareri embuzi empaya ibiri 
okuba ekihongwa ekyekibi, nentama empaya emu okuba ekihongwa ekyokeze. 

6Kandi Aroni alihayo enimi eyekihongwa ekyokeze, eri habwe wenka 
nayerihi’ra wenka nenjuye. 

7Kandi alitwara embuzi ibiri, alizita omu maiso ga MUKAMA ha mulyango 
ogwehema yokutangatanganiramu. 

8Kandi Aroni alitoma habwembuzi ibiri: emu habwa MUKAMA, kandi endi 
habwa Azareri. 

9Kandi Aroni alihayo embuzi eyatomire MUKAMA, kandi alihonga okuba 
ekihongwa ekyekibi. 

10Baitu embuzi eyatomire Azazeri aligita omu maiso ga MUKAMA enyomezi 
okugirihi’ra, kandi okugisinduka omu irungu habwa Azazeri. 

11Kandi Aroni alihayo enimi eyekihongwa ekyekibi, eri habwe wenka, kandi 
alyerihi’ra eri habwe wenka, kandi aliita enimi eyekihongwa ekyekibi eir habwe 
wenka:  

12Kandi aliijuza ekiswa namakara gomu’ro oguli ha Kyoto omu maiso ga 
MUKAMA, kandi nengaroze ziijuire enyami’ro erukuboya ehonzirwe muno, 
kandi alikireta omunda yenyigamo,  

13kandi aliita emyami’ro ha mu’ro omu maiso ga MUKAMA, ekicu ekyemyami’ro 
kisweke’re entebe yokuganyira eri ha bwakaiso, aleke okufa:  

14kandi aliiha ha sagama eyenimi, aligimisa norukumurwe ha entebe 
yokuganyira oburugaizoba; kandi omu maiso gentebe yokuganyira alimisa ha 
sagama norukumurwe emirundi musanju. 

15Nubwo aliita embuzi eyekihongwa ekyekibi, eri habwabantu, kandi alireta 
esagama yayo omunda yenyigamo, kandi alikora nesagama yayo nkokwakozire 
nesagamaeyenimi, aligimisa ha entebe yokuganyira, nomu maiso gentebe 
yokuganyira:  

16kandi alihi’ra ekiikaro ekirukwera, habwobyokusisa byabu, ebibi byabu 
byona: kandi nukwo alikora ati habwehema yokutangatanganiramu, erukuikara 
nabo hagati yokutasemera kwabu. 

17Kandi tahaliaba muntu omu hema yokutangatanganiramu obwalitahamu 
okulihi’ra omu kiikaro ekirukwera, okuhikya obwalituruka, amazire okwerihi’ra 
wenka, nabenjuye, nabokuso’rokana bona aba Isareri. 

18Kandi alituruka nagenda hali ekyoto ekiri omu maiso ga MUKAMA, kandi 
alihirihi’ra; kandi aliiha ha sagama eyenimi, na ha sagama eyembuzi, kandi 
aligita ha mahembe gekyoto embaju zona. 

19Kandi alimisa ha sagama halikyo norukumurwe emirundi musanju, 
nakisemeza, nakyeza okukiihaho okutasemera okwabana ba Isareri. 

20Kandi obwalimara oklihi’ra ekiikaro ekirukwera, nehema 
yokutangatanganiramu, nekyoto, alihayo embuzi enyomezi:  

21kandi Aroni alita emikonoye yombi ha mutwe gwembuzi enyomezi, nagamba 
ha ruguru yayo ebyokutahiki’ra byona ebyabana ba Isareri, nebyokusisa byabu 
byona, ebibi byabu byona; kandi alibita ha mugwe gwembuzi, aligisindika 
habwomukonogwe gwomuntu atairweho, agende omu irungu:  

22kandi embuzi eryetweka yonka ebyokutandik’ra byabu byona omu nsi 
etarumu muntu: kandi aligireka agende omu irungu. 

23Kandi Aroni alitaha ha omu hema yokutangatanganiramu elijura ebyokujwara 
ebyekitani, ebyajwara obwataha harukwera, kandi alibisiga oku:  

24kandi alyoga omubirigwe omu maizi omu kiikaro ekirukwera, alijwara 
ebyokujwarabye alituruka, kandi alihonga ekihongwakye ekyokeze, 
nekihongwa ekyokeze ekyabantu nayerihi’ra wenka nabantu. 

25Nebisajwa ebyekihongwa ekyekibi alibyokya ha Kyoto. 

26Kandi ogu anyakulekera embuzi okugenda habwa Azazeri, alyogya engoyeze 
alyoga omubirigwe omu maizi, kandi hanyuma alitaha omu rukande. 

27Nenimi eyekihongwa ekyekibi, esagama yazo erukutahibwa omu kiikaro 
ekirukwera aheru yorukande; kandi balyokya omu mu’ro empu zazo. 

28Kandi ogu anyakuzokya alyogya engoyeze, alyoga omubirigwe omu maizi, 
kandi hanyuma alitaha omu rukande. 

29Kandi kirabaga ekigambo ekitairweho nambere muli ebiro byona: omu kwezi 
okwa musanju: ha kiro ekya ikumi ekyokwezi, mulyebonabonesa obwomezi 
bwanyu, kandi timulikora omulimo gwona, nobwekuba enzarwa, nobwakuba 
omunyaihanga anyakugonya omulinywe:  

30Baitu ha kiro eki muralihi’rwa, okubasemeza; omu bibi byanyu byona, 
murasemezebwaga omu maiso ga MUKAMA. 

31Egi niyo sabiti eyokuhumura okwabaterirweho, kandi murayebonabonesaga 
obwomezi bwanyu; kiba kigambo ekitairweho habwebiro byona. 

32Kandi nyakatagara, aliseswaho omagita kandi alisororwa okuba nyakatagara 
omu kiikaro kya ise, nuwe aralihiri’raga, kandi arajwaraga ebyokujwara 
ebirukwera:  

33Kandi aralihira’ga harukwera hasororwa, kandi araihi’raga ehema 
yokutangatanganiramu kandi nekyoto, kandi arailihira’ga banyakatagara 
nabantu bona abokuso’rokana. 

34Kandi eki kirabaga nambere muli ekigambo ekitairweho ekitalihwaho, 
okulihi’raga abana ba Isareri habwebibi byabu byona omurundi gumu omwaka 
gumu. Kandi akakora nka MUKAMA okuyaragire Musa. 

Ebyabalevi 17 

1KANDI MUKAMA akagambira 

2Musa ati Baza na Aroni na batabanibe, nabana ba Isareri bona, obagambire oti 
Kinu nikyo kigambo MUKAMA ekyaragire nagamba ati 

3Omuntu wena wena owomu nju ya Isareri aliita enimi, rundi entama, rundi 
emburabuzi, omu rukande, rundi aliigitira aheru yorukande, kunu 

4tagireta ha mulyango ogwehema yokutangatanganiramu, okugihonga 
nkekisembo hali MUKAMA omu maiso gehema ya MUKAMA; esagama 

erijunanizibwa omuntu ogu: buli asesere esagama; omusaija aliihwa omu Bantu 
bowabu:  

5nukwo abana ba Isareri baletege hali MUKAMA, ha mulyango gwehema 
yokutangatanganiramu, hali nykatagara, babiheyoga okuba ebyonzira 
ebyobusinge hali MUKAMA. 

6Kandi nyakatagara alimisa esagama ha Kyoto kya MUKAMA ha mulyango 
gwehema yokutangatanganiramu, kandi alyokya ebisajwa okuba ekisorokokok 
ekirungi hali MUKAMA. 

7Kandi balireka okuhayo ebyonzira byabu hali embuzi-empaya, ezibahondera 
nobusihani. Kinu kirabaga ekigambo ekibaterirweho ebiro byona okuhikya 
obusinge bwabu. 

8Kandi olibagambira oti Omuntu wna wena owomu nju ya Isareri, rundi owomu 
banyaihanga abagonya omulibo, ahayo ekihongwa ekyokeze runid ekyonzira,  

9baitu takirete ha mulyango gwehema yokutangatanganiramu, okukihayo hali 
MUKAMA: omuntu ogu aliihwa omu Bantu bowabu. 

10Kandi nomuntu wena wena owomu nju ya Isareri, rundi owomu banyaihanga 
abagonya omulibo, alya esagama eyomulingo gwona ndigumiza amaiso gange 
okurwana nomuntu ogu anyakulya esagama, kandi ndimuha omu Bantu 
bowabu. 

11Baitu obwomezi obwomubiri buli musagama: kandi ngibahaire ha Kyoto 
okulihi’ra ombwomezi bwanyu: baitu esagama niyo erihi’ra obwomezi. 

12Nikyo nagambire abana ba Isareri nti Omuntu nomu omulinywe atalirya 
esagama, kandi nomunyaihanga wena agonya omulinywe atalirya esagama. 

13Kandi omuntu wena wena owomu bana ba Isareri, rundi owomu banyaihanga 
abagonya omulibo, alikwata nahiga ekisoro kyona rundi enyonyi yona 
erukulibwa; alisesa esagama yayo nagisweke’ra nitaka. 

14Baitu ebyomezi bwomubiri gwona, esagama yagwo nikyo kimu nobwomezi 
bwagwo: nikyo nagambire abana ba Isareri nti Mutalirya esagama eyomubiri 
gwona gwona: baitu obwomezi obwemibiri yona yona niyo sagama yayo: wena 
anyakugirya aliiihwaho. 

15Kandi omuntu wena anyakulya eki ekifa kwonka, rundi eki ekitagurwa 
enyamaiswa, obwalibali enzarwa rundi omunyaihanga, alyogya engoyeze, 
alyoga wenka omu maizi, kandi aliba atasemire okuhikya akairirizi: nubwo 
alifoka asemire. 

16Baitu obwatalizogya, nobukwakuba okwoga omubirigwe, nubwo aligwerwa 
omusango. 

Ebyabalevi 18 

1KANDI MUKAMA akagambira 

2Musa ati Baza nabana ba Isareri obagambire oti Ninyowe MUKAMA Ruhanga 
wanyu. 

3Nkengeso ezensi wa Misiri okuziri, nambere mwaikaraga, nukwo mutalikora 
muti: kandi nkengeso ezensi ya Kanani okuziri, nambere ndukubatahya, nukwo 
mutalikora muti: kunu mutaligendera omu bigambo byabu ebitairweho. 

4Ebyobulyo byange nibyo murakoraga, nebigambo byange ebinataireho, nibyo 
murakwataga okubigenderamu: ninyowe MUKAMA Ruhanga wanyu. 

5Nikyo murakwatiraga ebigambo byange ebinataireho, nebyobulyo byange: ebi 
omuntu obwalibikora aliba mwomezi omubyo: ninyowe MUKAMA. 

6Tihaliba omuntu nomu omulinywe alii’ra haihi na mwene wabu, okusukura 
enjuroye: ninyowe MUKAMA. 

7Enjuro eya so, niyo njuro nyoko: otalisukura enjuroye, . 

8Enjuro eya muka ’so otaligisukura: niyo enjuro eya ’so. 

9Enjuro eya munyanyoko, omuisiki wa ’so rundi omuisiki wa nyoko, obwaliba 
azairwe omuka, rundi ahandi, enjuro yabu otaligisukura. 

10Enjuro eyomuisiki owomwana wawe omwojo, rundi eyomuisiki eyomwana 
wawe omuisiki, enjuro yabu otaligisukura: baitu eyabu niyo enjuro yawe wenka. 

11Enjuro eyomuisiki wa muka ’so, anyakuzarwa ’so, nuwe munyanyoko, 
otalisukura enjuroye. 

12Otalisukura enjuro eya munyanya ’so: nuwe mwene wabu nyoko. 

13Otalisukura enjuro eya nyokwento: baitu nuwe mwene wabu nyoko. 

14Otalisukura enjuro eya mugenzi wa ’so, otalii’ra haihi ha mukaziwe: nuwe 
muka swento. 

15Otalisukura enjuro eya muka mwana wawe: otalisukura enjuroye. 

16Otalisukura enjuro ya mukazi womugenzi wawe: niyo enjuro eya mugenzi 
wawe:  

17Otalisukura enjuro eyomukazi neyomwanawawe omuisiki womwanawe 
omuisiki, womwanawawe omuisiki, okusukura enjuroye; nibo bene babu: kibi 
muno. 

18Kandi otalitwara omukazi hamu na wanyinawe okumukwasa ihali, okusukura 
enjuroye hamu noli akiri mwomezi. 

19Kandi atalii’ra haihi nomukazi okusukura enjuroye, akiri omu kwesorora 
habwokutasemerakwe. 

20Kandi otalibyama na mukazi wa mutahi wawe, okwesisa hamu nauwe. 

21Kandi otalihayo nomu owomu ruzaro rwawe okubarabya omu mu’ro hali 
Moleki, kunu otalijumya ibara erya Ruhanga wawe: nyowe ndi MUKAMA. 

22Otalibyama nabasaija, nkabakazi: eki kyomuziro. 

23Kunu otalibyama nekisoro kyona okwesisa nakyo; kunu omukazi atalyeme’ra 
omu maiso gekisoro, okubyama nakyo: nukwo kujwangana. 

24Mutesisa inywenka omu bigambo ebi nekimu: baitu omwebi byona amahanga 
gasisikaire agandukubinga omu maiso ganyu:  

25nensi esisikaire; habwebi ningijunanizibwa okutahiki’ra kwayo, kandi ensi 
etanaka abantu bamu. 

26Baitu inywe murakwataga ebigambo ebinataireho nebyobulyo byange, kunu 
mutalikora ebinugwa ebi nekimu: nobwekuba enzarwa, nobwakuba 
omunyaihanga anyakugonya omulinywe:  

27(baitu ebinugwa ebi byona nibyo abantu bensi bakozire, ababandize, ensi 
yasisikara; ) 

28ensi etabatanaka nainywe, obumugisisa, nkokuyatandikire ihanga 
eryababandize. 

29Baitu omuntu wena alikora kyona ha binugwa ebi, abantu abalikora baliihwa 
omu Bantu bowabu. 

30Nukwo murayerindaga ebimbaterire, muleke okukora engeso zinu ezinugwa 
nemu, ezibakoraga okubanza inywe, kandi muleke okwesiba nazo: nyowe ndi 
MUKAMA Ruhanga wanyu. 

Ebyabalevi 19 

1KANDI MUKAMA akagambira 

2Musa ati Baza nabokuso’rokana abomu bana ba Isareri, obagambire oti Inywe 
muliba abarukwera; baitu nyowe MUKAMA Ruhanga wanyu ndi arukwera. 

3Omuntu wena omulnywe aratinaga nyina na ise, kandi muralindaga sabiti 
zange: nyowe ndi MUKAMA Ruhanga wanyu. 

4Mutalihindukira ebisisani, kunu muteko’ra inywenka abacwezi abagibwe: 
nyowe ndi MUKAMA Ruhanga wanyu. 

5Kandi obumulihonga ekyonzira ekyebihongwa ebyobusinge hali MUKAMA, 
mulikihonga muikirizibwe. 

6Kiriribwa ha kiro ekimuhongeramu, naha kiro kya nyenkya: obukirisigaraho ha 
kiro kyakasatu, kiryokebwa nomu’ro. 

7Kandi obukiriribwaho ha kiro kyakasatu kiriba muziro: tikirikwikirizibwa:  

8baitu omuntu wena anyakukirya aligwerwa omusango, baitu asisire ekintu 
ekirukwera ekya MUKAMA: omuntu ogu aliihwa omu Bantu bowabu. 

9Kandi obumuligesa ebyana ebyitaka lyanyu, otaligeserea kimu ensaro zomusiri 
gwawe, kunu otalisoroza ebiragara ha magesa gawe. 

10Kandi otalisoroza omu rugonjo rwawe orwomuzabibu, kunu otalisoroza 
ebyana ebiragara omu rugonjo rwawe orwemizabibu; olibisigira omunaku 
nomunyaihanga: nyowe ndi MUKAMA Ruhanga wanyu. 

11Mutaliiba; kunu mutaligobya, kunu mutalibi’rangana ebisuba. 

12Kandi mutalirahi’ra busa ibara lyange, oleke okujumya ibara lya Ruhanga 
wawe: nyowe ndi MUKAMA. 

13Otalyerenge’ra omutahi wawe, nobukwakuba okumuiba: empera eyomukozi 
agulirirwe etaliikara naiwe ekiro okusiisa obuire. 

14Otalikyena abafu bamatu, kunu otalita enkongo eyokwesitaraho omu maiso 
gabafu bamaiso, baitu otarinaga Ruhanga wawe nyowe ndi MUKAMA. 

15Mutalikora ebyokutahiki’ra obumucwa emisango: otalisorora omunaku omu 
Bantu, kunu otalitaho ekitinisa, ha bamani: baitu omu kuhiki’ra olicwera 
omusango omutaha wawe. 

16Otaligendagenda nogeya omu bantu bowanyu: kunu otaliimuki’ra esagama 
eyomutahi wawe: nyowe ndi MUKAMA. 

17Otalinoba mwene wanyu omu mutima gwawe: mazima olihana omutahi 
wawe, baitu otalikora kibi habwe. 

18Otalihora enzigu, kunu otalibamu obwiko omu mutima gwawe hali abana 
babantu bowanyu, baitu oligonza omutahi wawe nkokwoyegonza omutahi 
wenka: nyowe ndi MUKAMA. 

19Murakwataga ebigambo byange ebinateireho. Otalisaga’ra ebisoro byawe 
nebisoro ebitali byomulingo gumu: otalisiga omusiri, gwawe nembibo etali 
yomulingo gumu: kunu otalijwara ekyokujwara ekyengoye ezitali zimu 
zitabwire hamu. 

20Kandi omuntu wena alibyama nomukazi omuzana omugurwa, 
anyakujumbirwe iba, kunu tununirwe nakake kunu tibamuhaire obugabe, 
balibonabonesebwa tibaliitwa, baitu tali wobugabe. 

21Kandi alireta ekihongwakye ekyomusango hali MUKAMA, ha mulyango 
gwehema yokutangatanganiramu, empaya okuba ekihongwa. 

22Kandi nyakatagara alimulihi’ra nempaya eyekihongwa ekyomusango omu 
maiso ga MUKAMA habwekibikye ekyakozire: kandi aliganyirwa habwekibi 
ekyakozire. 

23Kandi obumulitaha omu nsi, kandi mubyaire emiti eyemiringo yona 
eyebyokulya, nubwo mulibara ebyana byayo nkokutasarwa kwayo: emyaka 
esatu eriba nketasazirwe, namberemuli; tibiriribwa. 

24Baitu omu mwaka ogwakana ebyana byayo byona biriba ebirukwera, 
habwokukugiza MUKAMA. 

25Kandi omu mwaka ogwakatano mulirya ha byana byayo, ebayanire ebyana 
byayo: nyowe ndi MUKAMA Ruhanga wanyu. 

26Mutalirya akantu kona hamu nesagama: kunu mutaliha irogo, nobukwakuba 
okukora ebyokuragura. 

27Mutalyemwa ebyeyera, kunu mutalisisa embaju ezebireju byanyu. 

28Mutalyesara engondo ha mubiri gwanyu habwabafu, kunu mutalisara 
ebyokuyonda byona: nyowe ndi MUKAMA. 

29Otalijumya omuhara wawe okumufora malini; ensi etakuratira obusihani, ensi 
nijura obubi. 

30Mularindaga esabiti zange, nimutina harukwera yange: nyowe ndi MUKAMA. 

31Mutalihindukira abo ababandwa emizimu, nobuhokuba hali abarogo: 
mutabase’ra, okusiswa bo: nyowe ndi MUKAMA Ruhanga wanyu. 

32Oraimukaga omu maiso gomutwe ogumezere enju, notina amaiso 
gomugurusi, kandi oratinaga Ruhanga wawe: nyowe ndi MUKAMA. 

33Kandi omunyaihanga obwaliba nagonya naiwe omu nsi yowanyu 
mutalibagobeza. 

34Omunyaihanga enyakugonya nainywe arabaga nambere muli nkenzarwa 
omulinywe, kandi oramugonzaga nkokwoyegonza wenka, baitu inywe arabaga 
nambere muli nkenzarwa omulinywe, kandi baitu inywe mukaba muli 
banyaihanga omu nsi ya Misiri; nyowe ndi MUKAMA Ruhanga wanyu. 

35Mutalikora ebyokutahiki’ra obumucwa emisango, okulengesa emikono, rundi 
okulengesa eminzani, rundi okulengesa ebirengo. 

36Eminzani ehikire, amabale agokupimisa agobulyo, efa eyobulyo, na hini 
eyobulyo, nibyo murabaga nabyo: nyowe ndi MUKAMA Ruhanga wanyu, 
ayabaihire omu nsi ya Misiri. 

37Kandi muralindaga byona ebinatireho, nebyobulyo byange byona 
okubikoraga: nyowe ndi MUKAMA. 

Ebyabalevi 20 

1KANDI MUKAMA akagambira 

2Musa ati Kandi oligambira abana ba Isareri oti Omuntu wena wena owomu 
bana ba Isareri, rundi owomu banyaihanga abagonya omu Isareri, aliha ha 
ruzarorwe hali Moleki; namazimakwo aliitwa: abantu bensi balimutera 
amabale. 

3Nanyowe ndigumya amaiso gange okurwana nomusaija ogu, kandi ndimuiha 
omu Bantu bowabu; baitu ahaire ha ruzarorwe hali Moleki, okusisa hawange 
harukwera, nokujumya ibara lyange erirukwera. 

4Kandi abantu bensi obubalisereka amaiso gabu hali omuntu ogu obwaha ha 
ruzarorwe hali Moleki, kunu tibamuita:  

5nubwo ndigumya amaiso gange okurwana nomuntu ogu nabenjuye, kandi 
ndimuiha, na bona abamuhondera omu busihani obu, okusihana na Moleki, omu 
Bantu bowabu. 

6Kandi omuntu alihindukira abo ababandwa emizimu, nabarogo okubahondera 
nobusihani, mazimakwo ndigumya amaiso gange okurwana nomuntu ogu, 
kandi ndimuiha omu Bantu bowabu. 

7Nubwo mweyeze mube abarukwera baitu nyowe ndi MUKAMA Ruhanga 
wanyu. 

8Kandi murakwataga ebigambo byange ebinataireho mubikolege: nyowe ndi 
MUKAMA arukubeza. 

9Baitu omuntu wena alikyena ise rundi nyina mazimakwo aliitwa: akyenere ise 
rundi nyina; esagamaye erimubaho. 

10Kandi omusaija alisihana na mukazi womusaija ondi, uwe anyakusihana na 
mukazi womutahiwe, omusihani baliitwa mali. 

11Kandi omusaija alibyama na muka ise, buli asukuire enjuro ya ise: bombi 
baliitwa mali; esagama yabu eribahaho. 

12Kandi omusaija obwalibyama na mukomwanawe bombi baliitwa bakozire 
okujwangana esagama yabu eribahaho. 

13Kandi omusaija obwalibyama nomusaija nkokwabyama nomukazi, bombi 
bakozire ekinugwa; mazimakwo baliitwa esagama yabu eribabaho. 

14Kandi omusaija obwalitwara omukazi hamu na nyina omukazi kibi muno: 
balyokebwa nomu’ro uwe nabo haleke okuba obubi omulinywe. 

15Kandi omusaija obwalibyama nekisoro, mazimakwo aliitwa: kandi muliita 
ekisoro. 

16Kandi omukazi obwalii’ra haihi ekisoro kyona habyama nakyo, oliita omukazi 
kandi nekisoro mazimakwo baliitwa, esagama yabu eribabaho. 

17Kandi omusaija obwalitwwara munyanya, omuisiki wa ise, rundi omuisiki wa 
nyina, narora enjuroye, nomuisiki narora enjuroye; nikyo kigambo kyensoni: 
kandi baliihwa omu maiso gabana babantu bowabu: buli asukuire enjuro ya 
munyanya; alibaho omusangogwe. 

18Kandi omusaija obwalibyama nomukazi anyina okurwarakwe, nasukura 
enjuroye, asukuire ensoroye, nomukazi ogu asukura ensoro eyesagamaye: 
kandi bombi baliihwa omu Bantu bowabu. 

19Kandi otalisukura enjuro ya wanyina nyoko, nobwekuba eya munyanya ’so: 
baitu asukuire bene babu: balibaho omusango gwaabu. 

20Kandi omusaija obwalibyama na mukazi wa isento, buli asukuire enjuro ya 
insento: balibaho ekibi kyabu; balifa batazaire abana. 

21Kandi omusaija obwalitwara omukazi wa mugenziwe, nukwo kutasemera: 
asukuire enjuro ya mugenziwe; tibalizara abana. 

22Nukwo murakwataga ebigambo byange byona ebinataireho nebyebulyo 
byange bona mubikolege: ensi nambere ndukubaleta okuikarmau, ereke 
okubatanaka. 

23Kandi mutaligendera omu ngeso zihanga erinabingire omu maiso ganyu: baitu 
bakakora ebi byona, kandi nikyo nabanugire. 

24Baitu nyowe mbagambire nti Muligwetwa ensi yabu, kandi ndigibaha inywe 
mugirye, ensi erukugera namata nobwoki: nyowe ndi MUKAMA Ruhahanga 
wanyu ayababaganize namahanga. 

25Nukwo muliganizamu ekisoro ekisemire nekisoro ekitasemire, mulibaganiza 
enyonyi esemire nenyonyi etasemire: kandi mutalisisa emibiri yanyu nekisoro, 
rundi nenyonyi, rundi nekintu kyona ekirukweku’ra hansi, ekinabaganiza 
nainywe nti tekisemire. 

26Kandi muliba abarukwera namberendi: baitu nyowe Mukama ndi arukwera, 
kandi mbaganize inywe namahanga, mube abange. 

27Kandi omusaija rundi omukazi anyakubandwa omuzimu, rundi ali omurogo 
aliitwa mali: balibatera amabale; esagama yabu eribabaho. 

Ebyabalevi 21 

1KANDI MUKAMA akagambira Musa ati Baza na banyakatagara batabani ba 
Aroni, obagambire oti Hatalibaho omulinywe alyesisa habwabafu omu Bantu 
bowabu;  

2rundi habwa bene babu abamuli haihi, habwa nyina, kandi habwa ise, kandi 
habwa mutabaniwe, kandi habwomuharawe, kandi habwa mugenziwe,  

3kandi habwa munyanya atakamanyire omusaija, amuli haihi, atakabaga niba, 
habwe asobora okwesisa. 

4Atalyesisa, obwaba ali omusaija mukuru omu bantube, okwebwaza. 

5Batalyemwa oruhara ha mutwe, nobukwakuba okwemwa orubaju orwekireju 
kyabu, nobukwakuba okusara engondo ha mubiri gwabu. 

6Barabaga abarukwera hali Ruhanga wabu, batalijunwa ibara erya Ruhanga 
wabu, batalijumya ibara erya Ruhanga babu; baitu ebihongwa ebya MUKAMA 
ebikorwa nomu’ro ebyokulya bya Ruhanga wabu, nibyo bahonga: nukwo 
harabaga abarukwera. 

7Batalitwara omukazi malini, rundi esisikaire, kunu batalitwara omukazi 
abingirwe iba: baitu aliarukwera hali Ruhangawe. 

8Nukwo olimweza, baitu ahonga ebyokulya ebya Ruhanga wawe: aliba 
arukwera namberoli: baitu nyowe MUKAMA arukubeza, ndi arukwera,  

9Kandi omuhara owa nyakatagara wena obwalyesisa nafoka malini, buli ajumise 
ise: alyokebwa nomu’ro. 

10Kandi ogu anyakuli nyakatagara omukuru wabu omu bene babu, arukuseswa 
ha mutwegwe amagita ogokusesaho, . Kandi asororwa ajwala, ogu atalisumu’ra 
isoke eryomutwegwe,  

11kunu talitemura ebyokujwarabye; kunu talitahamu ahali omutumbi gwona, 
nobukwakuba okwesisa wenka habwa ise, nobuhokuba habwa nyina;  

12kunu talituruka harukwera, nobukwakuba okujumya harukwera eya 
Ruhangawe; baitu ekondo eyamagita agokuseswaho aga Ruhangawe gamuloho: 
nyowe ndi MUKAMA. 

13Kandi aliswera omukazi atakamanyire musaija. 

14Omufakati, rundi omukazi abingirwe iba, rundi omukazi asisikaire, rundi 
malini, abo atalibatwala; baitu omuisiki ahikire owomu Bantu bowabu nuwe 
alitwara namberali amuswere. 

15Kandi atalijumya oruzarorwe omu bantubowabu: batiu ninyowe MUKAMA 
arukumweza. 

16Kandi MUKAMA akagambira 

17Musa ati Gambira Aroni oti Omuntu wena wena owomu ruzaro rwawe 
okuhikya obusinge bwabu anyakunyina akamogo, aleke okui’ra haihi okuhonga 
ebyokulya bya Ruhangawe. 

18Baitu omuntu wena wena anyakuyina akamogo, atalii’ra haihi: rundi omufu 
wamaiso, rundi omulema, rundi anyina enyindo atagukire, rundi ekintu kyona 
ekihasaine,  

19rundi acwekere okuguru, rundi acwekere engaro, rundi anyina ibango, rundi 
kihuruka, rundi ayina ensonko ha liso, rundi anyina obuhere, rundi ayina 
akakoko, rundi ayatikire engurusu;  

21busaho muntu owomu ruzaro rwa Aroni nyakatagara anyakuloho akamogo 
alii’ra haihi okuhonga ebihongwa bya MUKAMA ebikorwa nomu’ro: ayina 
akamogo; atilii’ra haihi okuhonga ebyokulya bya Ruhangawe. 

22Alirya ebyokulya bya Ruhangawe, hebi ebirukukira okwera kandi 
nebirukwera. 

23Kimu kyonka atalitaha omunda yenyigamo, nobukwakuba okui’ra haihi ha 
Kyoto, baitu ayina akamogo; aleke okujumya hawange hurukwera: baitu nyowe 
ndi MUKAMA arukubeza. 

24Nukwo Musa yagambire Aroni na batabanibe nabana ba Isareri. 

Ebyabalevi 22 

1KANDI MUKAMA akagambira ] 

2Musa ati Gambira Aroni na batabanibe bebaganize bonka omu birukwera 
ebyabana ba Isareri, ebibasobora namberendi, baleke okujumya ibara lyange 
erirukwera: nyowe ndi MUKAMA. 

3Mubagambire ngu omuntu wena wena owomu baijukuru banyu bwona, alii’ra 
haihi ha bintu ebirukwera, abana ba Isareri ebibasorora, hali MUKAMA, kandi 
aloho okutasemerekwe, omuntu ogu aliihwa namberendi: Nyowe ndi MUKAMA 

4Omuntu wena wena owomu baijukuru ba Aroni anyakuli omugenge; rundi 
anyakurugwamu ebi; ogu atalirya ha bintu ebirukwera, okuhikya obwalisemera. 
Kandi omuntu wena alikora ha kintu kyona ekitasemire habwomutumbi rundi 
omuntu arugirwemu amaizige:  

5rundi omuntu anyakukora ha kinyakweku’ra kyona ekisobora okumufora 
atasemire, rundi 

6omuntu owasobora okuiha okutasemera, okutasemera kwona wena alikora ha 
kirukusisisana kiti, alifoka atasemire okuhikya akairirizi, kunu atalirya ha bintu 
ebirukwera, rundi amazire okwoga omubirigwe namaizi. 

7Kandi izoba obuliriba ligwire aliba asemire, kandi hanyuma alirya ha bintu 
ebirukwera, baitu nibyo byokulyabye. 

8Ekifa kyonka rundi ekitagurwa enyamaiswa atalikarya nayesiga: nyowe ndi 
MUKAMA. 

9Nikyo balikwatira ekiragiro kyange, baleke okubaho omusango habwakyo 
nibafera omu obubalikujumya: nyowe ndi MUKAMA arukubeza. 

10Omunyaihanga wena atalirya ha kintu ekirukwera: omugenyi wa nyakatagara, 
rundi omuiru agulirirwe atalirya ha kintu ekirukwera. 

11Baitu nyakatagara obwaligura omuntu, agurwa nebintubye, ogu atalikilyaho; 
kandi abo abarukuzarwa omu njuye, nibo balirya ha byokulyabye. 

12Kandi omuhara wa nyakatagara obwaliswerwa omunyaihanga, atalirya ha 
bihongwa ebihimbwa ebyomu bintu ebirukwera. 

13Baitu omuhara wa nyakatagara obwalibali mufakati, rundi abingirwe iba, 
kunu tanyina mwana, kandi agarukire omu nju ya ise, nkokwabali omu biro 
byobutobwe, alirya ha byokulya bya ise: baitu omunyaihanga wena atalibiryaho. 

14Kandi omuntu obwaliba nalya ha kintu ekirukwera atamanyire, alyongeraho 
ekicweka ekyakatano, kandi aliha nyakatagara ekintu ekirukwera. 

15Kandi batalijumya ebintu ebirukwera ebyabana ba Isareri, ebibahonga hali 
MUKAMA;  

16okubataho okutahiki’ra okurukuleta omusango, obubalya ebintu byabu 
ebirukwera; baitu nyowe ndi MUKAMA arukubeza. 

17Kandi MUKAMA akagambira 

18Musa ati Gambira Aroni na batabanibe, nabana ba Isareri bona oti Omuntu 
wena wena owomu nju ya Isareri, rundi womu banyaihanga omu Isareri 
arukuhonga ekisembokye, rundi obukiriba kiri kyokweraga kwabu, rundi 
kyomu bihongwa byabu ebyokugonza ebibahongera MUKAMA okuba 
ekihongwa ekyokeze;  

19muikirizibwe, mulihonga enimu etaloho kamogo, nte, rundi ntama, rundi 
mburabuzi. 

20Ekintu kyona ekiroho akamogo eki mutalikihonga: baitu tikikiriizibwa 
habwanyu. 

21Kandi omuntu wena anyakuhayo ekyonzira ekyebihongwa ebyobusinge hali 
MUKAMA okuhikya okweragakwe rundi okuba ekihongwa ekyokugonza, nte, 
rundi mbuzi, kiriba kihikire kiirizibwe; kitalibaho akamogo. 

22Ekifire amaiso, rundi ekihendekere, rundi ekirema, rundi ekiroho ekihoya, 
rundi ekiroho kahora, rundi ekiroho akakoko, mutalihonga ebi hali MUKAMA, 
nobukwakuba okubikoza ekihongwa nomu’ro ha Kyoto hali MUKAMA. 

23Rundi enimi, rundi entama eroho ekihasaine, rundi ebuzirweho ekicweka 
kyayo, egi olisobora okuhayo okuba ekihongwa ekyokuhayo okuba ekihongwa 
ekyokugonza: baitu habwokweraga teriikirizibwa. 

24Eki ekisisikaire engusuru zayo, rundi esasanguirwe engurusu, rundi esazirwe, 
mutaligihongera MUKAMA; kunu mutalikora muti omu nsi yowanyu. 

25Nobuhokuba omu ngaro zomunyaihanga mutalihonga ebyokulya bya Ruhanga 
wanyu ebiruga omwebi byona; baitu okusisikara kwazo kuli omulizo, ziroho 
akamogo: tiziriikirizibwa habwanyu. 

26Kandi MUKAMA akagambira 

27Musa ati Rundi enimi, rundi entama, rundi emburabuzi obweba nezarwa, 
eriikaraho ebiro omusanju neyonka nyinayo, kandi okuruga ha kiro kyamunana 
nokukiraho erabaga yokuikirizibwa okuba ekisembo kyekihongwa ekikorwa 
nomu’ro hali MUKAMA. 

28Kandi obweba eri ente, rundi entama, mutaligiita hamu nekyana kyayo ha kiro 
kimu. 

29Kandi obumurahayoga ekyonzira ekyokusima hali MUKAMA, murakihayoga 
muikirizibwege. 

30Kiralibwaga ha kiro eki mali mali; mutalikisigaho okuhikya nyenkya okukiisa 
obuire: nyowe ndi MUKAMA. 

31Nikyo murakwatiraga ebiragiro byange, mubikolege; nyowe ndi MUKAMA. 

32Kandi mutalijumisa ibara lyange erirukwera; baitu nyowe ndezebwa omu 
bana ba Isareri: nyowe ndi MUKAMA arukubeza,  

33ayabaihire omu nsi ya Misiri, okuba Ruhanga wanyu: nyowe ndi MUKAMA. 

Ebyabalevi 23 

1KANDI MUKAMA akagambira 

2Musa ati Baza nabana ba Isareri, obagambire oti obugenyi bwa MUKAMA 
obwatairweho, inywe obumurarangir’aga okuba okuso’rokana okurukwera, 
nubwo bugenyi bwange obwatairweho. 

3Ebiro mukaga birako’rwahoga omulimo: baitu ha kiro kya musanju haroho 
sabiti eyokuhumu’raho, okusoro’kana okurukwera: mutalikora mulimo 
ogwomulingo gwona: niyo sabiti hali MUKAMA omu nju zanyu zona. 

4Bunu nubwo bugenyi bwa MUKAMA obwatairweho, okuso’rokana 
okurukwera, okumurarangi’raga omu busumi bwakwo obwatairweho. 

5Omu kwezi kwokubanza ha kiro kya ikumi na bina ekyokwezi akairirizi, 
nukwod Kuhinguraho okwa MUKAMA. 

6Kandi ha kiro ekya ikumi nabitano ekyokwezi oku nubwo bugenyi obwemigati 
etatumbisibwe hali MUKAMA: muralyaga emigati etatumbisibwe ebiro 
musanju. 

7Ha kiro ekyokubanza murabaga nokuso’rokana okurukwera: mutalikora 
mulimo gwona ogwokutalibana. 

8Baitu mulihonga ekihongwa ekikorwa nomu’ro hali MUKAMA ebiro musanju: 
ha kiro kya musanju halibaho okusoro’kana okurukwera, mutalikora mulimo 
gwona ogwokutalibana. 

9MUKAMA yagambira Musa ati 

10Baza nabana ba Isareri obagambire oti obumulitaha omu nsi eyindukubaha, 
kandi muligesa amagesa gamu, nubwo mulireta ekiba ekyomuganuro 
gwamagesa ganyu hali nyakatagara:  

11kandi alihungyahungya ekiba omu maiso ga MUKAMA, kiikirizibwe 
habwanyu: ha kiro ekirukuhondera sabiti nubwo nyakatagara 
alikihungyahungya. 

12Kandi ha kiro eki obumulihungyahungya ekiba, mulihonga entama empaya 
etaroho kamogo etakahikize omwaka gumu okuba ekihongwa ekyokeze hali 
MUKAMA. 

13Kandi ekihongwa kyayo ekyebyokulya kiriba ebicweka bibiri ebya ikumi ebya 
efa emwe eyensano enungi etugirwe namagita, ekihongwa ekikorwa nomu’ro 
hali MUKAMA okuba ekisorokoko ekirungi: nekihongwa kyayo ekyokunywa 
kiriba kyamarwa, ekicweka ekyakana ekya hini emu. 

14Kandi mutalirya mugati obubyakuba engano ekarangirwe, nobuzakuba entwe 
embisi, okuhikya obumulikaleta ekisembo kya Ruhanga wanyu: kiba kiragiro 
ebiro byona okuhikya obusinge bwanyu omu nju zanyu zona. 

15Kandi mulibara namberemuli okubandiza ha kiro ekikuratira sabiti, okuruga 
ha kiro ekimwatiremu ekiba ekyekihongwa kyokuhungyahungya; sabiti 
musanju ziribaho zihikirire:  

16okuhikya ha kiro ekikuratira sabiti eyomusanju mulibara ebiro amakumi 
atano; kandi mulihonga ekihongwa kyebyokulya ekihyaka hali MUKAMA. 

17Muliiha omu nju zanyu emigati ebiri eyokuhungyahungya eyebicweka bibiri 
ebya ikumi ebya efa: eriba yensano enungi, eryokebwa nekitumbisa, okuba 
omuganuro hali MUKAMA. 

18Kandi mulihonga hamu nemigati ebyana byentama musanju hataloho kamogo 
ebitakahikize mwaka gumu, nenimi emu nto, nempaya ibiri: ziriba ekihongwa 
ekyokeze hali MUKAMA, hamu nekihongwa kyebyokulya byazo, nebihongwa 
byokunywa byazo, ekihongwa ekikorwa nomu’ro ekyekiserokoko ekirungi hali 
MUKAMA. 

19Kandi mulihonga embuzi empaya emu okuba ekihongwa ekyekibi, nentama 
empaya ibiri ezitakahikize omwaka gumu okuba ekyonzira, ekyebihongwa 
byobusinge. 

20Kandi nyakatagara alibihungyahungya hamu nemigati eyomuganuro okuba 
ekihongwa ekyokuhungyahungya omu maiso ga MUKAMA, hamu nebyana 
byentama bibiri; biriba ebirukwera hali MUKAMA habwa nyakatagara. 

21Kandi mulinduma ebigambo ha kiro eki halibaho okusoro’kana okurukwera 
nambere muli: mutalikora mulimo gwona gwokutalibana: nikyo kiragiro 
ekyebiro byona omu nju zanyu zona okuhikya obusinge bwanyu. 

22Kandi obumuliba nimugesa amagesa gitaka lyanyu, otaligesera kimu ensaro 
ezomusiri gwawe, kunu otalisoroza ebiragara omu magesa gawe: olibisigira 
omunaku nomunyaihanga: nyowe ndi MUKAMA Ruhanga wanyu. 

23Kandi MUKAMA akagambira 

24Musa ati Gambira abana ba Isareri oti Omu kwezi okwa musanju, ha kiro 
ekyokubanza ekyokwezi, halibaho namberemuli okuhumura okwataireweho, 
ekiijukyo ekyokutera amakondere, okuso’rokana okurukwera. 

25Mutalikora omulimo gwona ogwokutalibana: kandi mulihonga ebihongwa 
ekikorwa nomu’ro hali MUKAMA. 

26Kandi MUKAMA akagambira 

27Musa ati Baitu ha kiro ekya ikumi ekyokwezi kwa musanju haroho ekiro 
ekyokulihi’ra; kirabaga namberemuli okuso’rokana okurukwera, kandi 
nurayebonabonesaga obwomezi bwanyu: kandi murahongaga ekihongwa 
ekikorwa nomu’ro hali MUKAMA. 

28Kandi ha kiro eki mutalikora omulimo gwona; baitu kiba kiro ekyokulihi’ra, 
okubalihi’ra omu maiso ga MUKAMA Ruhanga wanyu. 

29Baitu obwomezi bwona obutalibonabonesebwa ha kiro eki, aliihwa ha Bantu 
bowabu. 

30Kandi obwomezi bwona obulikora omulimo gwona gwona hakiro eki, 
obwomezi obu ndibuhwerekereza omubantu bowabu. 

31Mutalikora mulimo gwona gwaona: kiba kiragiro ekyebiro byona okuhikya 
obusinge bwanyu omu nju zanyu zona. 

32Kirabaga namberemuli sabiti eyokuhumura okwatairweho, kandi 
murayebonabonesaga obwomezi bwanyu: ha kiro kya mwenda ekyokwezi 
akairirizi, okuruga akairirizi nokuhikya akairirizi, murayerindaga sabiti yanyu. 

33Kandi MUKAMA akagambira 

34Musa ati Gambira abana ba Isareri oti Ha kiro kya ikumi na bitano ekyokwezi 
kunu okwa musanju haroho obugenyi obwenkande, okuhikya ebiro musanju 
hali MUKAMA. 

35Ha kiro kyokubanza halibaho okuso’rokana okurukwera: mutalikora omulimo 
gwona ogwokutalibana. 

36Ebiro musanju orahongaga ekihongwa ekikorwa nomu’ro hali MUKAMA: ha 
kiro kya munana halibaho okuso’rokana okurukwera namberemuli; kandi 
mulihonga ekihongwa ekikorwa nomu’ro hali MUKAMA: nukwo kwesoroza 
okwatairweho; mutalikora mulimo gwona ogwokutalibana. 

37Bunu nubwo bugenyi bwa MUKAMA obwatairweho, obumulirangi’ra okuba 
okuso’rokana okukwera, okuhonga ekihongwa ekikorwa nomu’ro hali 
MUKAMA, ekihongwa ekyokeze, nekihongwa kyebyokulya, enkyonzira, 
nebihongwa byokunywa, kimu kimu ha kiro kyakyo kyonka:  

38okutabaraho sabiti za MUKAMA, kandi okutarabaho ebisembo byanyu, kandi 
okutabaraho okweraga kwanyu kwona, kandi okutabaraho ebihongwa byanyu 
byona ebyokugonza, ebimuha MUKAMA. 

39Baitu ha kiro kya ikumi na bitano ekyokwezi kwa musanju, obumulikamara 
okusoroza ebyana biitaka, murilinda obugenyi bwa MUKAMA okuhikya ebiro 
musanju: ha kiro kyokubanza halibaho okuhumura okwatairwho, kandi ha kiro 
kya munana halibaho okuhumura okwatairwaho, kandi ha kiro kya munana 
halibaho okuhumura okwatairweho. 

40Kandi mulyetwa’ra inywenka ha kiro kyokubanza ebyana ebyemiti eimirungi, 
namatagi gemikondo, namatagi gemiti emikoto, nemikinga eyebyamu, kandi 
mulisemererwa omu maiso ga MUKAMA Ruhanga wanyu ebiro musanju. 

41Kandi mulibwerinda obugenyi hali MUKAMA ebiro musanju omwaka gumu: 
kiba kiragiro ekyebiro byona omu businge byanyu: murabwerindaga omu kwezi 
kwa munana. 

42Mulirara omu nkande ebiro musanju bona abaza’rwa omu Isareri balirara omu 
nkande:  

43nukwo abaijukuru banyu bamanyege okunaraize abana ba Isareri obugenyi 
bwa MUKAMA obwatairweho. 

44Musa yadumira abana ba Isareri obugenyi bwa MUKAMA obwatairweho. 

Ebyabalevi 24 

1KANDI MUKAMA akagambira 

2Musa ati Ragira abana ba Isareri Bakuletere amagita agezeituni agasemire 
agahonzirwe habwokwaka, okwakyaga etabaza obutosa. 

3Aheru yenyigamo eyobwakaiso, omu hema eyokutangatanganiramu, nuho 
Aroni aragira’raga okuruga akairirizi nokuhikya nyenkya omu maiso ga 
MUKAMA obutosa: kirabaga ekiragiro ekyebiro byona okuhikya obusinge 
bwanyu. 

4Araragi’raga etabaza ha kikondo ekisemire omu maiso ga MUKAMA obutosa. 

5Kandi olitwara ensano enungi, oyokyemu emigati ikumi nebiri: ebicweka bibiri 
ebya ikumi ebya efa biriba ebya omu mugati gumu. 

6Kandi oligitaho enka’ra ibiri, okuka’ra rumu mukaga, ha meza esemire omu 
maiso ga MUKAMA. 

7Kandi olitaho enkwasi esemire ha ruka’ra rumu rumu, ebe hali emigati 
ekiijukyo, ekihongwa ekikorwa nomu’ro hali MUKAMA. 

8Sabiti zona aragiragi’raga omu maiso ga MUKAMA obutosa: eri habwabana ba 
Isareri, ekiragiro ekitalihwaho. 

9Kandi erabaga ya Aroni na batabanibe: baragiryaga omu kiikaro kyona 
ekirukwera; baitu neyera muno namberali omu bihongwa bya MUKAMA 
ebikorwa nomu’ro habwekiragiro ekyebiro byona. 

10Kandi mutabani owomukazi Omuisareri, ise akabali omumisiri, akarugayo 
nagenda omu bana ba Isareri: mutabani owomukazi Omusisareri baterangana 
empaka omu rukande;  

11mutabani owomukazi Omuisareri yajuma Ibara, yakyena: bamuleta hali Musa. 
Kandi ibara lya nyina nuwe Seromisi, muhara wa Dibir, owomu ruganda rwa 
Dani. 

12Bamuta omu nkomo, ekigambo kibagambirwe ahali akanwa ka MUKAMA. 

13MUKAMA yagambira Musa ati 

14Turukya ogo ayekyenere aheru yorukande; bona abamuhulire bamuteho 
engaro zabu ha mutwe, kandi ekitebe kyona bamutera amabale. 

15Naiwe oligambira abana ba Isareri oti Omuntu wena alikyena Ruhangawe 
alibaho ekibikye. 

16Kandi ogu alijuma ibara lya MUKAMA, mazimakwo aliitwa; ekitebe kyona 
balimute’ra kimu amabale: nomunyaihanga nenzarwa, obwajuma ibara lya 
MUKAMA aliitwa. 

17Kandi ogu alitema omuntu wena namuita mananukwo aliitwa. 

18Nogu anyakutema ekisoro nakiita alikiriha; bwomezi omu kiikaro 
kyobwomezi. 

19Kandi omuntu obwaliba naramaza mutahiwe; nkokwakora, nukwo alikoorwa:  

20ekihuta omu kiikaro kyeriso, erino omu kiikaro kyerino: nkokwaliramaza 
omuntu, nukwo aligaruka’rwa omuntu, nukwo aligaru’rwa ati. 

21Kandi ogu aliita ekisoro alikiriha, kandi ogu aliita omuntu aliitwa. 

22Murabaga nekiragior ekhomulingo gumu gwonka, habwomunyaihanga kandi 
habwenzarwa: baitu nyowe ndi MUKAMA Ruhanga wanyu. 

23Musa yagambira abana ba Isareri, baturukya ogu ayokyenere omu rukande, 
bamutera amabale. Abana ba Isasereri bakora nka MUKAMA okuyaragira Musa. 

Ebyabalevi 25 

1KANDI MUKAMA akagambira Musa omu rusozi Sinai ati 

2Gambira abana ba Isareri, obagambire oti Obumulikataha omu nsi 
eyindukubaha, nubwo ensi eryerinda sabiti hali MUKAMA. 

3Emyaka mukaga orasigaga omussiri gwawe, kandi emyaka mukaga orasa’raga 
orugonjo rwawe orwemizabibu, kandi orahunikaga ebyana byamu;  

4baitu omu mwaka gwa musanju halibaho sabiti eyokuhumura okwatairweho 
habwiitaka, sabiti hali MUKAMA; otalisiga omusiri gwawe, nobukwakuba 
okusa’ra orugonjo rwawe orwemizabibu. 

5Eki ekirukumera kwonka omu magesa gawe otalikigesa, nemizabibu 
eyomuzabibu gwawe ogutasalirwe otaliginoga: guliba omwaka ogwokuhumura 
okwatairweho habwensi. 

6Kandi sabiti eyensi eriba habwebyokulya nambere muli, habwawe, kandi 
habwomuiru wawe, kandi habwomuzana wawe, kandi habomuhereza wawe 
agulirirwe, kandi habwomunyaihanga wawe arukugonya naiwe;  



231 

 

 
Bible in Runyoro-Rutooro 

© 1964 Bible Society of Uganda. 
 

 

 

 

7kandi habwente zawe, kandi habweisoro ebiri omu nsi yawe, ensagi zamu 
ziriba ebyokulya. 

8Kandi olibara namberoli sabiti eyemyaka musanju, emyaka musanju emirundi 
musanju; kandi haliba namberoli ebiro ebyesabiti musanju ezemyaka, niyo 
myaka ana mu mwenda. 

9Nubwo oliturukya ikondere erikoto ha kiro kya ikumi ekyokwezi kwa musanju; 
ha kiro ekyokulihi’ra muliturukya ikondere okuhikya ensi yanyu yona. 

10Kandi mulyeza omwaka gwamakumi atano, mulidumira obugabe omu nsi 
yona abantu bona abamu: guliba nambere muli ogwa yubile; kandi 
muligarukayo omuntu wena hali obutakabwe, kandi muligarukayo omuntu 
wena hali aborugandarwe. 

11Omwaka ogu ogwamakumi atano guliba yubile namberemuli: mutalisiga, 
nobubwakuba okugesa eki ekirukumera kyonka omugwo, nobukwakuba 
okunoga emizabibu ha mizabibu etasalirwe omugwo. 

12Baitu guliba gwa yubile; guliba nambereuli ogurukwera, . Mulirya ensagi zamu 
omu musiri. 

13Omu mwaka ogu ogwa yubile muligarukayo omuntu wena omu butakabwe. 

14Kandi obwoliba noguza ekintu mutahi wawe, rundi nogura omu Mukono gwa 
mutahi wawe, mutaligobezangana;  

15nkomuhendo ogwemyaka erukuhondera yubile okuguli, oligura hali omutahi 
wawe, kandi nkomuhendo ogwemyaka yebi ebigeserwe okuguli, nukwo 
alikuguza iwe. 

16Nobwingi obwemyaka okubuli olikanyisa omuhendo gwabyo, kandi nkobuke 
obwemyaka okubuli olihehya omuhendo gwabyo; habwomuhendo gwebi 
ebigeswa ebyakuguza. 

17Kandi mutaligobezangana; baitu olitina Ruhanga wawe; baitu nyowe ndi 
MUKAMA Ruhanga wanyu. 

18Nikyo murako’raga ebinataireho, kandi murayerindaga ebyobulyo byange 
okubikora; kandi muraikaraga omu nsi nobusinge. 

19Kandi ensi erayanaga ebyana byayo, kandi muraigutaga, muraikaraga omu 
nobusinge. 

20Kandi obumuliba nimugamba ngu Tulirya ki omu mwaka gwa musanju? Dora, 
titulisaga, nobukwakuba okuhunika ensagi zaitu:  

21nubwo ndibaragi’raga omugisa, kandi gulizara ebyana habwemyaka esatu. 

22Kandi mulisiga omu mwaka gwa munana, nimulya ha byana ebyahuirwe ira; 
okuhikya omwaka gwa munana ebyana byagwo obubirikahunikwa, mulirya 
ebyayahuirwe. 

23Kandi ensi terigurwa okuhikya ebiro byona; baitu ensi yange: baitu inywe muli 
basuhuki kandi abagonyi namberendi. 

24Kandi omu nsi yona eyobutaka bwanyu muraikirizaga ensi okucungurwa. 

25Mugenzi wawe obwaliba ainaire, kandi naruga ha butakabwe, oworuganda 
amuli haihi aliija, alicungura eki megenziwe ekyaguzire. 

26Kandi omuntuobwaliburwa owokumucungura, kandi obwaliba atungire muno 
kandi anyina ebyokucungura;  

27abale emyaka eyokugura kwayo, aga’re ebisagireho hali omusaija 
auyakiguluze; kandi aligaruka omubatakabwe. 

28Baitu obwatalisobora okukicungura wenka eki ekiyaguzire kiriikara omu 
Mukono gwogu ayakitwaire, okuhikya omwaka gwa yubile; kandi omu mwaka 
gwa yubile kirirugayo, kandi uwe aligaruka omu butakabwe. 

29Kandi omuntu obwaligura enju omu rubuga oruroho muhuruzi, alisobora 
okugicungura omwaka gumu gutakahikire ekaba okugurwa; okumara omwaka 
gumu oguhikire aliba nobusobozi okugicungura. 

30Kandi obwetalicungurwa omwaka gumu gutakahikire, enju enyakuli omu 
rubuga oruroh muhuruzi erigumibwa hali ogo ayagiguzire ebiro byona 
okuhikya abaijukurube: terirugayo omu mwaka gwa yubile. 

31Baitu enju ezomu bika ebitaloho muhuruzi ziribarwa hamu nemisiri eyomunsi 
kwonka: nizisobora okucungurwa, kandi zirirugayo omu mwaka gwe yubile. 

32Baitu embuga eza Abalevi, enju ezomu mbuga ezobutaka bwabu, Abalevi, 
nibasobora okuzicungura obusumi bwona. 

33Baitu omu hali Abalevi obwalicungura, enju eguzirwe, norubuga 
orwobutakabwe birirugayo omu mwaka gwa yubile: baitu enju ezomu mbuga 
Zabalevi nubwo butaka bwabu omu bana ba Isareri. 

34Baitu obutaka obwamalisizo agembuga zabu butaligurwa: baitu nubwo 
butaka bwabu okuhikya ebiro byona. 

35Kandi mugenzi wawe obwaliba ainaire, kandi omukonogwe nugulemwa 
namberoli; iwe olimukonyera: nkomusuhuki kandi nkomugonyi nukwo aliikara 
naiwe. 

36Otalimusagisamu ensagi nobulyakuba itungo; baitu olitina Ruhanga wawe: 
mugenzi wawe aikalege naiwe. 

37Otalimuha erupiya zawe habwensangi, nobubyakuba ebyokulya bwawe 
habwitungo. 

38Nyowe ndi MUKAMA Ruhanga wanyu, ayabaihire ensi ya Kanani, okuba 
Ruhanga wanyu. 

39Kandi mugenzi wawe obwaliba ainaire namberoli, nayegura wenka 
namberoli, otalimukoza omulimo nkomuiru rubale:  

40nkayakukolereza empera kandi nkomugonyi araikaraga naiwe, alikuko’ra 
okuhikya omwaka gwa yubile:  

41nubwo aliruga namberoli, uwe nabanabe hamu nauwe, kandi aligaruka hali 
bene babu kandi hali obutaka bwabaisenkuru nuho aligaruka. 

42Baitu bali bairu bange; abanaihire omu nsi ya Misiri: tibaligurwa nkabairu 
rubale,  

43Otallimulemesa amani, baitu olitina Ruhanga wawe. 

44Kandi ebyabairu bawe rubale, nabazana bawe, abolitunga ha mahanga 
ababehinguririza inywe nuho muligura abairu rubale nabazana. 

45Kandi ebyana babanyaihanga abagonya omulinywe, haliho muliruga, kandi ha 
baijukuru babu abali nainywe ababaliba bazalire omu nsi yowanyu: kandi baliba 
itungo lyanyu. 

46Kandi mulibafora abugwetwa habwabana banyu enyuma yanyu, okutungaga 
nkitungo; nuyo muliiha abairu banyu abana ba Isareri mutalibalemesa 
omutahiwe. 

47Kandi omunyaihanga rundi anyakogonya naiwe obwaliba atungire muno, 
kandi mugenzi wawe obwaliba ainaire namberali, nayegura wenka hali 
omunyaihanga, rundi anyakugonya naiwe, rundi hali oruganda 
orwomunyaihanga:  

48obwalimara okugurwa alisobora okucungurwa: omu hali bagenzibe nasobora 
okumucungura:  

49rundi isento, rundi omwana wa isento nasobora okumucungura, rundi 
oworuganda wena amuli haihi owomu bene babu, nasobora okumucungura 
wenka. 

50Kandi alibara nogu ayamugumize okuruga ha mwaka oguyayeguliremu 
okuhikya omwaka ogwa yubile: kandi omuhendo ogwokugurakwe guliba 
nkomuhendo ogwemyaka okuguli; nkakacu komukozi anyakulorereza empera 
okukali nukwo aliikara ati hamu nauwe. 

51Obuhalisigaraho emyaka mingi, nkegi okweri nukwo aliga’ra omuhendo 
ogwokucungurwakwe omu bintu ebyamuguzire. 

52Kandi obuhalisigaraho emyaka mike okuhikya ha mwaka gwa yubile, nukwo 
alibara nauwe: nkemyakaye okweri nukwo aliga’ra omuhendo 
ogwokucungurwakwe. 

53Nkanyakukolereza empera omwaka nomwaka nukwo aliba ati hamu nauwe: 
atalimulemesa amani omu maiso gawe. 

54Kandi obwatalicungurwa habwebigambo ebi, alirugayo omu mwaka gwa 
yubile, uwe nabanabe hamu nauwe. 

55Baitu abana ba Isareri baliba bairu abahaihire omu nsi ya Misiri: nyowe ndi 
MUKAMA Ruhanga wanyu. 

Ebyabalevi 26 

1MULYEKO’RA ebisisani nakake, kunu mutalyeyimukiza ekisisani ekisaruirwe, 
nobulyakuba ibale eriraihire, kunu mutalita ibale ryona eritairweho ekisisani 
omu nsi yanyu okuliinamira: baitu nyowe ndi MUKAMA Ruhanga wanyu. 

2Murayerindaga sabiti zange, kandi muratinaga hawange harukwera: nyowe ndi 
MUKAMA. 

3Obumuragenderaga omwebi ebinataireho, nimwerinda ebiragiro byange, 
nimubikora;  

4nubwo ndahaga enjura zanyu omu busumi bwazo, kandi ensi erireta ensagi 
zamu, kandi emiti eyomu misiri zamu, kandi emiti eomu misiri eryana ebyana 
byanyo. 

5Kandi okuhura kwanyu kulihika hali okunoga emizabibu, nokunoga emizabibu 
kulihika hali isiga: mulirya ebyokulya nimuiguta, nimuikara omu nsi yowanyu 
nobusinge. 

6Kandi ndireta obusinge omu nsi, kandi mulibyama, busaho alibatinisa: kandi 
ndimaramu enyamaiswa embi omu nsi, nobwekuba busitama teriba omunsi 
yanyu. 

7Kandi mulibinga abanyanzigwa banyu, kandi baligwa omu maiso ganyu habwa 
busitama. 

8Kandi batano halinywe balibinga kikumi, kandi kikumi halinywe balibinga 
kakumi: kandi abanyanzigwa banyu baligwa omu maiso ganyu habwa busitama. 

9Kandi ndibataho omutima, ndibanisa ebyana nimbakanyisa; kandi ndigumya 
ekiragano kyange nainywe. 

10Kandi mulirya ebyokulya ebyahuirwe ira, kandi muliihamu ebikuru 
habwebimuliihamu ebikuru habwebihyaka. 



235 

 

 
Bible in Runyoro-Rutooro 

© 1964 Bible Society of Uganda. 
 

 

 

 

11Kandi nditera ehema yange hagati yanyu: kandi obwomezi bwange 
tibulibanuga. 

12Kandi ndagenderaga omulinywe, nimba Ruhanga wanyu, nainywe muliba 
Bantu bange. 

13Nyowe ndi MUKAMA Ruhanga wanyu ayabaihire omu nsi ya Misiri, muleke 
okuba abairu babu rubale; kandi nacwa emiti eyekikoligo kyanyu, nabagendesa 
bwemi. 

14Baitu obumutalihu’ra nyowe, nimwanga okukora ebiragiro ebi byona;  

15kandi obumulyanga ebi ebinataireho, nobwomezi bwanyu obubulinuga 
ebyobulyo byange inywe okutakora ebiragiro byange byona, baitu nimucwa 
ekiragano kyange;  

16nanyowe ndibakora ekigambo kinu, ndibateraho ekirukutinisa akakonko 
nomusuija, ogulimaraho amaiso, nuguhwereza obwomezi: mulisigara busa 
embibo yanyu, baitu abanyanzigwa banyu nibo baligirya. 

17Kandi ndibateraho amaiso gange, kandi mulitemwa omu maiso 
gabanyanzigwa banyu: abarukubonabona nibo balibalema; kandi muliiruka 
bwomuntu atabahondire. 

18Kandi obumutalihu’ra nyowe habwebigambo ebi, nubwo ndayongera 
okubonabonesa emirundi musanju babwebibi byanyu. 

19Kandi ndicwamu emyehembo yobusobozi bwanyu; kandi ndifora iguru lyanyu 
okuba nkekyoma, nensi yanyu okuba nkomulinga:  

20namani ganyu muligamara’ho busa: baitu itaka lyanyu tirireta ensagi zamu, 
kunu emiti yensi teryana ebyana byayo. 

21Kandi obumuragendaga nimuhakana nanyowe, nimwanga okuhu’ra nyowe: 
ndyeyongera okubaletaho emihito emirundi musanju nkebibi byanyu okubiri. 

22Kandi ndituma enyamaiswa zomu kisaka omulinywe, ziribaka abana banyu, 
nizihwerekereza ente zanyu, nizibahehya omuhendo; nemihanda yanyu eriba 
kifuruka. 

23Kandi obumulyanga habwebi okuhinduka nokugarukira nyowe, baitu 
nimugenda nimuhakana nanyowe,  

24nanyowe ndigenda nimpakana nainywe, kandi ndibatema, nyowe nyenka, 
emirundi musanju habwebibi byanyu. 

25Kandi ndibaletaho busitama, erihora enzigu ezikarigano; kandi 
mulisorezebwa ahamu omu mbuga zanyu: kandi ndituma orufu omulinywe; 
kandi mulihebwayo omu Mukono gwomunyanzigwa. 

26Obundicwa omuigo gwanyu ogwebyokulya, abakazi ikumi balyokya emigati 
yanyu omu lyokezo limi, kandi baligaruka okugaba ebyokulya byanyu 
nibalenga: mulirya, baitu timuliiguta. 

27Baitu obumulihu’ra nyowe habwebi byona, baitu nimugenda nimuhakana 
nanyowe;  

28nubwo nyowe ndigenda nimpakana nainywe omu kiniga kandi nyowe 
ndibabonabonesa emirundi musanju habwebibi byanyu. 

29Kandi mulirya enyama eyabana banyu abojo, nenyama eyabana banyu abaisiki 
muligirya. 

30Kandi ndihwerekereza ebiikaro byanyu ebiraihire, nditema ebsisisani byanyu 
ebiizoba, ndinaga emitumbi yanyu ha mitumbi yebisisani byany, kandi 
obwomezi bwange bulibanuga. 

31Kandi ndifora embuga zanyu ebitongo kandi habwanyu harukwera ndigifora 
kifuruka, kunu tindikagiriza ekisorokoko ekyebiboya byanyu ebirungi. 

32Kandi ndifora ensi ekitongo: nabanyanzigwa banyu abagiikaraho 
baligihuni’raho. 

33Kandi inywe ndibararangya omu mahanga, kandi ndisomora busitama 
enyuma yanyu: nensi yanyu eriba kifuruka, nembuga zanyu ziriba bitongo. 

34Nubwo ensi erisemererwa, sabiti zayo ebiro byona ekiri kifuruka, nainywe 
muli omu nsi yabanyanzigwa banyu: nubwo ensi erihumura, erisemererwa 
sabiti zayo. 

35Ebiro byona ekri kifuruka erihumura; nukwo humura okwetaratungire omu 
sabiti zanyu, obumwagiikairemu. 

36Kandi ebyabo abasigara halinywe nditweka okugwad ensazi omu mutima 
gwabu omu nsi zabanyanzigwa babu: kandi okuhi’ra okworubabi orubingwa 
omuyaga kulibabinga: kandi baliiruka, nkomuntu okwairuka busitama: kandi 
baliiruka nobwomuntu atabahondire. 

37Kandi baliribatangana bonka na bonka nkabairuka busitama, nobwomuntu 
atabahondire: kandi muliburwa amani okweme’ra omu maiso bgabanyanzigwa 
banyu. 

38Kandi mulihwereke’ra omu mahanga nensi yabanyanzigwa banyu eribalya. 

39Nabo abalisigaraho halinywe balihwe’ra omu kutahiki’ra kwabu omu nsi 
zabanyanzigwa banyu:  

40Kandi baligamba omukutahiki’ra kandi omu kutahiki’ra kwabaisenkurubo, 
omu kusisa kwabu okubansisire, kandi baliikiriza ngu habwokugenda kwabu 
okwahakaine nanyowe,  

41nikyo nyowe nagendire nimpakana nabo, nabatahya omu nsi yabanyanzigwa 
babu: kandi omutima gwabu ogwatarasazibwe obuguliba nugwebundaza 
nibaikiriza okubonabonesebwa habwokutahiki’ra kwabu;  

42nubwo ndiijuka ekiragano kyange na Yakobo; kandi nekiragano kyange na 
Isaka, kandi nekiragiro kyange na Iburahimu ndikiijuka; kandi ndijuka ensi. 

43Nensi baligifurukamu, kandi erisemerewa sabiti zayo, ebiro byona ekiri 
kifuruka bo bataloho; kandi baliikiriza okubonabonesebwa habwokutahiki’ra 
kwabu: baitu bakanga ebyobulyo byange; nobwomezi bwabu bwanga 
ebinataireho. 

44Baitu nobwebi byona biroho okubaliikara omu nsi yabanyanzibwababu, 
nyowe tindibehoga, kunu tindibauga, okubahwerekereza kimu nokucwa 
ekiragano kyange hamu nabo: baitu nyowe ndi MUKAMA Ruhanga wabu;  

45baitu habwabu ndijuka ekiragano kyabaisenkurubo, abanaihire omu nsi ya 
Misiri, omu maiso gamahanga, mbe Ruhanga wabu; nyowe ndi MUKAMA. 

46Binu nibyo byatairweho, uwe nabana ba Isareri namberebali omu rusozi Sinai 
habwomukono gwa Misa. 

Ebyabalevi 27 

1KANDI MUKAMA akagambira 

2Musa ati Baza nabana ba Isareri obagambire oti Omuntu obwaliba nahikiriza 
okweraga, abantu baliba habwa MUKAMA nkokwaracwaga omuhendo. 

3Kandi olicwa omuhendo ogwomusaija ahikized emyaka enkaaga, olicwa 
omuhendo sekeri zefeza amakumi atano, nkesekeri eya harukwera okweri. 

4Kandi obwaliba ali omukazi, nubwo olicwa omuhendo sekeri amakumi asatu. 

5Kandi obwaliba ahinguire emyaka etano atakahikize emyaka amakumi abiri, 
olicwa omuhendo ogwomusaija sekeri zefeza isatu. 

6Kandi obwaliba ahinguire okwezi kumu atakahikize emyaka etano, olicwa 
omuhendo ogwomusaija sekeri itano, kandi ogwomukazi olicwa omuhendo 
sekeri nefeza isatu. 

7Kandi obwaliba ahikize emyaka enkaga nokukiraho obwaliba ali omusaija 
olicwa omuhendo sekeri ikumi na itano, kandi ogwomukazi sekeri ikumi. 

8Baitu obwaliba ali omunaku, atarukuhika ha muhendo ogwocwire, balimuta 
omu maiso ga nyakatagara, kandi nyakatagara alimuramura omuhendo; 
nkobusobozi obwogu ayayeragire okubuli, nukwo nyatakatagara alimuramura 
omuhendo. 

9Kandi obukiriba kiri ekisoro, abantu ekibaha nkekisembo hali MUKAMA, eki 
kyona omuntu wena ekyaha hali MUKAMA kiriba ekirukwera. 

10Atalikihindura nokyakuba okukihingisad nobukyakuba ekirungi omu kiikaro 
kyebibihire, nobukyakuba ekibihire omu kiikaro kyekirungi: rundi obwaliba 
nahingisa eki neki ekyahingisamu, byombi biriba ebirukwera. 

11Kandi obukiriba kiri ekisoro ekitasemire, abantu ekibatahongera MUKAMA 
okuba ekisembo, alitaho ekisoro omu maiso ga nyakatagara:  

12kandi nyakatagara elikiramura omuhendo, nobukiri kirungi nobukiri kibi: nka 
nyakatagara okwariramura omuhendo nukwo kiriba kiti. 

13Baitu okucungura obwalikicungura, alyongera ekicweka ekyakatano ha 
muhendo ogwoliramura. 

14Kandi omuntu obwalyeza enjuye nagifora erukwera hali MUKAMA, 
nyakatagara aliramura nobweriberi mbi: nka nyakatagara okwaligiramura 
omuhendo nukwo eriba eti. 

15Kandi ogu ayagyereze obwaligonza okugicungura, alyongeraho ekicweka 
ekyakatano ekyomuhendo ogworamura kandi eriikara ye wenka. 

16Kandi omuntu obwalyeza hali MUKAMA ekicweka ekyomusiri gwobutakabwe, 
oliramura omuhendo nkokusigwa kwagwo okukuli: okusiga okwa homere ya 
sayiri, sekeri eza feza amakumi atano. 

17Obwalyeza omusirigwe okuruga ha mwaka gwa yubile, nkomuhendo 
ogwoliramura okuguli, nukwo guliba guti. 

18Baitu obwalyeza omusirigwe yubile ehinguireho, nyakatagara alimuba'ra 
efeza nkemyaka enyakusigaraho, hatahikire omwaka gwa yubile okweri, kandi 
alirekerwaho ekicweka ha muhendo ogwoliramura. 

19Kandi ogu ayayereze omusiri obwaligonza okugucungura, alyongeraho 
ekicweka ekyakatano ekyefeza ezomuhendo ogwoliramura, kandi guligumibwa 
namberali. 

20Kandi obwalitaligonza okucungura omusiri, rundi obwaliba aguzire omusiri 
hali omuntu ondi, tiguligaruka okucungurwa:  

21baitu omusiri obulirugayo omu mwaka gwa yubile guliba ogurukwera hali 
MUKAMA, nkomusiri oguyaguzire, ogutali musiri ogwobutakabwe;  

22Kandi obwalyeza hali MUKAMA omusiri oguyaguzire, ogutali musiri 
ogwobutakabwe 

23nyakatagara alimuba'ra omuhendo ogwoliramura okuhikya omwaka gwa 
yubile; kandi alihayo ebyoliramura ha kiro eki, nkebintu ekirukwera hali 
MUKAMA. 



239 

 

 
Bible in Runyoro-Rutooro 

© 1964 Bible Society of Uganda. 
 

 

 

 

24Omu mwaka gwa yubile omusiri guligaruka hali ogu ayaguzire, nuwogu 
akabali mukama wobutaka. 

25Kandi emihendo yawe eyoliramura eriba nka sekeri eya harukwera eriba nka 
sekeri eya harukwera okweri: gera amakumi abiri niyo sekeri emu. 

26Kimu kyonka ekizigaijo omu bisoro ekirukuforwa ekizigaijo hali MUKAMA, 
busaho muntu alikyeza; nobweriberi enimi nobweriberi entama, ya MUKAMA. 

27Kandi obukiriba kiri ekisoro, ekitasemire, alikicungura nkokwoliramura 
omuhendo, kandi alyongeraho ekicweka ekyakatano: rundi obukutalicungurwa, 
kirigurwa nkokwaliramura omuhendo. 

28Baitu busaho kintu ekisoroirwemu, omuntu ekyalisorora hali MUKAMA omu 
byona ebyanyinabyo, rundi omu bantu rundi omu bisoro, rundi omu musiri 
ogwobutakabwe, ekirugurwa; ekintu kyona ekisoroirwemu nikyo kirukwera 
muno hali MUKAMA. 

29Busaho asoroirwemu abantu oubalisororamu abantu alicungurwa; 
mazimakwo aliitwa. 

30Kandi ebicweka byona ebya ikumi ebiitaka, rundi ebyembibo yitaka, rundi 
ebyebyana byomuti, bya MUKAMA. 

31Kandi omuntu obwalicungura ha bicwekabye ebiikumi, alyongeraho ekicweka 
ekyakatano. 

32Kandi nebicweka ebiikumi ebyente rundi ebyembuzi, zona ezirukuraba hansi 
yomuigo, ekicweka ekya ikumi kiriba ekirukwera hali MUKAMA. 

33Atalise'ra okumanya rundi eri nungi rundi eri mbi, kunu taligihingisa: kandi 
okuhingisa obwaligihingisa, egi negi eyailihingisamu zombi ziriba ezirukwera; 
tericungurwa. 

34Binu nibyo biragiro MUKAMA ebiyaragire Musa habwabana ba Isareri omu 
rusozi Sinai. 

Okubara 

Okubara 1 

1KANDI MUKAMA akagambira Musa omu irungu lya Sinai, omu hema 
yokutanganiramu, ha kiro kyokubanza ekyokwezi okwakabiri, omu mwaka 
gwakabiri bamazire okuruga omu nsi ya Misiri, nagamba ati 

2Mubale omuhendo ogwekitebe kyona ekyabana ba Isareri nkebitabu byabu 
okubiri, nkenju zabaisebo okuziri, nkomuhendo ogwamabara okuguli, abasaija 
bona nkemitwe yabu okweri,  

3abahikize emyaka abiri nokuhinguraho, bona abarukusobora okuramaga 
okurwana abomu Isareri, iwe na Aroni mulibabara nkamahe gabu okugali. 

4Kandi hamu nainywe halibaho omuntu owomu ruganda rwona; omuntu wena 
mutwe gwenju yabaisenkuru. 

5Kandi ganu nigo mabara gabasaija abalyeme'ra hamu nainywe: owomu 
Reubeni; Erizura mutabani wa Sedeyura. 

6Owomu Simeoni, Serumyeri mutabani wa Zulisadai. 

7Owomu Yuda, Nahasoni mutabani wa Aminadabu. 

8Owomu Isakara, Netaneri mutabani wa Zuara. 

9Owomu Zeburuni; Eryebu mutabani wa Heroni. 

10Owomu bana ba Yusufu: omu Eferaimu; Erisama mutabani wa Amihudi: omu 
Manase; Gamalyeri mutabani wa Pedazura. 

11Owomu Benyamin; Abidani, mutabani wa Gideoni. 

12Owomu Dani; Ahyezere mutabani wa Amisadai. 

13Owomu Asere; Pagyeri mutabani wa Okirani. 

14Owomu Gadi; Eryasafu mutabani wa Deueri. 

15Owomu Nafutali; Ahira, mutabani wa Enani. 

16Banu nibo bayeserwe okuruga omu kitebe abakuru abenganda za 
baisenkurubo; bakaba bali emitwe eyenkumi za Isareri. 

17Kandi Musa na Aroni batwara abasaija abo abarangirwa hanu amabara:  

18basoroza ekitebe kyona ha kiro kyokubanza ekyokwezi kwakabiri, kandi 
baduma okuzarwa kwabu okukuli nkebitabu byabu okubiri, nkomuhendo 
ogwamabara okuguli, okuruga ha mwaka gwamakumi abiri nokukiraho, 
nkemitwe yabu okweri. 

19Nka MUKAMA okuyaragire Musa, nukwo yababazire ati ogu irungu lya Sinai. 

20Kandi abana ba Reubeni omuzigaijo wa Isareri, okuzarwa kwabu, nkebitabu 
byabu okubiri, nkenju zabaisenkurubo okuziri, nkomuhendo ogwamabara 
okuguli, nkemitwe yabu okweri, omusaija wena anyakuhikize emyaka amakumi 
abiri nokukiraho, bona abasoboire okuranga okurwana:  

21abo ababazirwe mulibo abomu ruganda rwa Reubeni bahika bukumi rwa 
Reubeni bahika obukumi buna mu kakaga mu bitano. 

22Omu bana ba Simeoni, okuzarwa kwabu, nkebitabu byabu okubiri, nkenju 
zabaisebo okuziri, abo ababazirwe omulibo, nkomuhendo ogwamabara okuguli, 
nkemitwe yabu okweri, omusaija wena anyakuhikize emyaka abiri nokukiraho, 
bona abasoboire okuramaga okurwana;  

23abo abazirwe omulibo, abomu ruganda rwa Simeoni, bahika bukumi butano 
mu kenda mu bisatu. 

24Omu bana ba Gadi, okuzarwa kwabu, nkebitabu byabo okubiri, nkenju 
zabaisebo okuziri, nkomuhendo ogwamabara okuguli, okuruga ha myaka 
amakumi abiri nokukiraho, bona abasoboire okuramaga okurwana;  

25abo ababazirwe omulibo, abomu ruganda rwa Gadi, bahika bukumi buna 
mwenkumi itano mu rakaga mwatano. 

26Omu bana ba Yuda, okuzarwa kwabu, nkebitabu byabu okubiri, nkenju 
zabaisebo okuziri, nkomuhendo gwamabara okugali, abahikize emyaka 
amakumi abiri nokukiraho, bona abasoboire okuramaga okurwana;  

27abo ababazirwe omulibo, abomu ruganda rwa Yuda, bahika bukumi musanju 
mu nkumi ina mu rukaga. 

28Omu bana ba Isakara, okuzarwa kwabu, nkebitabu byabu okubiri, nkenju, 
zabaisebo okuziri, nkomuhendo gwamabara okugali, abahikize emyaka 
amakumi abiri nokukiraho, bona abasoboire okuramaga okurwana;  

29abo abazirwe omulibo, abomu bana ba Isakara, bahika bukumi butano 
mwenkumi ina mu bina. 

30Omu bana ba Zeburuni, okuzarwa kwabu, nkebitabu byabu okubiri, nkenju 
zabaisebo okuziri, nkomuhendo gwamabara okugali, abahikize emyaka 
amakumi abiri nokukiraho, bona abasoboire okuramaga okurwana;  

31abo ababazirwe omulibo, abomu ruganda rwa Zeburuni, bahika bukumi 
butano mu kasanju mu bina. 

32Omu bana ba Yusufu, nukwo kugamba omu bana ba Eferaimu, okuzarwa 
kwabu, nekibtabu byabu okubiri, nkenju zabaisebo okuziri, nkomuhendo 

gwamabara okugali, abahikize emyaka amakumi abiri nokukiraho, bona 
abasoboire okuramaga okurwana;  

33abo ababazirwe omulibo, abomu ruganda rwa Eferaimu, bahika bukumi buna 
mu bitano. 

34Omu bana ba Manase, okuzarwa kwabu, nkebitabu byabu okubiri, nkenju 
zabaisebo okuziri, nkomuhendo gwamabara okugali, abahikize emyaka 
amakumi abiri nokukiraho, bona abasoboire okuramaga okurwana;  

35abo ababazirwe omulibo, abomu ruganda rwa Manase, bahika bukumi busatu 
mwenkumi ibiri mu bibiri. 

36Omu bana ba Benyamini, okuzarwa kwabu, nkebitabu byabu okubiri, nkenju 
zabaisebo okuziri, nkomuhendo gwamabara gabuokuguli, abahikize emyaka 
amakumi abiri nokukiraho, bona amakumi abiri nokukiraho, bona abasoboire 
okuramaga okurwana. 

37abo ababazirwe omulibo, abomu bana ba Benyamini, bahika bukumi busatu 
mwenkumi itano mu bina,  

38Omu bana ba Dani, okuzarwa kwabu, nkebitabu byabu okubili, nkenju 
zabaisebo okuziri, nkomuhendo gwamabara okugali, abahikize emyaka 
amakumi abiri nokukiraho, bona abasoboire okuramaga okurwana;  

39abo ababazirwe omulibo, abomu ruganda rwa Dani, bahika bukumi mukaga 
mwenkumi ibiri mu kasanju. 

40Omu bana ba Asere, okuzarwa kwabu, nkebitabu byabu okubiri, nkenju 
zabaisebo okuziri, nkomuhendo gwamabara okugali, abahikize emyaka 
amakumi abiri nokukiraho, bona abasoboire okuramaga okurwana;  

41abo ababazirwe omulibo, abomu ruganda rwa Asere, bahika bukumi buna mu 
rukumi mu bitano. 

42Omu bana ba Nafutali, okuzarwa kwabu, nkebitabu byabu okubiri, nkenju 
zabaisebo okuziri, nkomuhendo gwamabara okugali, abahikize emyaka 
amakumi abiri nokukiraho, bona abasoboire okuramaga okurwana;  

43abo ababazirwe omulibo, abomu ruganda rwa Nafutali, bahika bukumi butano 
mwenkumi isatu mu bina. 

44Banu nibo babazirwe, Musa na Aroni ababazire, nabakuru ba Isareri, abasaija 
ikumi nababiri: omuntu wena habwenju yabaise. 

45Nukwo abo bona ababazirwe omu bana ba Isareri nkenju zabaisebo okuziri, 
abahikize emyaka amakumi abiri nokukiraho, bona abasoboire okuramaga, 
okurwana abomu Isareri;  

46abo bona ababazirwe bahika busirira mukaga mwenkumi isatu mu bitano 
mwatano. 

47Baitu Abalevi nkoruganda rwabaisebo okuruli batabarwe hamu nabo. 

48Baitu MUKAMA 

49akagambira Musa ati Oruganda rwa Levi nurwo rwonka otalibara, kunu 
otalibara omuhendo gwabu omu bana ba Isareri:  

50baitu oteho Abalevi ha hema yobwakaiso, na ha byamu byona, na ha byona 
ebirukuterana nayo: barahimbaga ehema, na byamu byona; kandi 
baragiherezaga kandi baratemaga orukande rwabu nibehinguririza ehema. 

51Kandi ehema obweraimukaga habworugendo, Abalevi baragisimburaga: 
kandi omunyaihanga anyakui’ra haihi araitwaga. 

52Kandi abana ba Isareri barasimbaga ehema zabu, omuntu wena omu rukande 
rwowabu, kandi omuntu wena haihi neberu yowabu, nkamahe gabu okugali. 

53Baitu Abalevi barasimbaga nibehinguririza ehemad yobwakaiso, ekiniga 
kireke okugwa ha kitebe k`yabana ba Isareri: kandi Abalevi baralindaga ehema 
yobwakaiso. 

54Nukwo abana ba Isareri bakozire bati; nka byona MUKAMA ebiyaragire Musa 
okubiri nukwo bakozire bati. 

Okubara 2 

1KANDI MUKAMA yagambira 

2Musa na Aroni ati Abana ba Isareri barasimbaga omuntu wena haihi neberu 
yowabu, neberu ezenju zabaisebo: haihi nehema yokutangatanganiramu nuho 
barasimbaga nibehinguruliriza. 

3Nabo abasimba ha rubaju rwoburugaizoba barabaga ababeru eyorukande rwa 
Yuda, nkamahe gabu okugali: kandi Nasoni mutabani wa Aminadabu nuwe aliba 
omukuru womubana ba Yuda. 

4Kandi iherye nabo ababazirwe omulibo bahika bukumi musanju mwenkumina 
mu rukaga. 

5Kandi abo abasimba nibahe’rana nauwe baliba bomu ruganda rwa Isakara: 
kandi Nataneri mutabani wa Zaura nuwe aliba omukuru wabana ba Isakara 

6niherye, nabo ababazirwe omulyo, bahika bukumi butano mwenkumi ina mu 
bikumu bina:  

7noruganda rwa Zeburuni: kandi Eryabu mutabani wa Heroni nuwe aliba 
omukuru wabana ba Zeburuni:  

8niherye, nabo ababazirwe omulyo bahika bukumi butano mu kasanju mu 
bikumi bina. 

9Bona ababazirwe omu rukande rwa Yuda bahika kasirira mu bukumi munana 
mu kakaga mu bikumi bina, nkamahe gabu okugali. Nibo barabanzaga 
okuimukya orugendo. 

10Ha rubaju rwobukizi bwomulyo nuho haliba eberu yorukande rwa Ruebeni, 
nkamahe gabu okugali: kandi Erizura mutabani wa Sedeyura nuwe aliba 
omukuru wabana ba Reubeni. 

11Kandi iherye nabo ababazirewe omulyo bahika bukumi buna mu kakaga mu 
bitano. 

12Kandi abasimba nibamuhe’rana baliba bomu ruganda rwa Simeoni: kandi 
Serumyeri mutabani wa Zulisadai nuwe aliba omuikuru wabana ba Simeoni:  

13kandi iherye nabo ababazirwe omulibo bahika bukumi butano mu kenda mu 
bisatu:  

14Kandi oruganda rwa Gadi:  

15kandi iherye, nabo ababazirwe omulibo bahika bukumi buna mwenkumi itano 
mu rukaga mwatano. 

16Bona ababazirwe omu rukande rwa Reubeni bahika kasirira mu bukumi 
butano mu rukumi mu bina mwatano, nkamahe abu okugal. Kandi banu 
barakuratiraga bali okuimukya. 

17Nubwo ehema yokutangatanganiramu eraimukyaga, norukande rwa Abalevi 
ruli hagati yenkande: nkokubatema enkande nukwo bariamukyaga orugendo 
bati, omuntu wena omukiikarokye haihi neberu yowabu. 

18Ha rubaju rwobugwaizoba nuho haliba eberu ya Eferaimu nkamahe gabu 
okugali: kandi Erisama mutabani wa Amihudi nuwe aliba omukuru wabana ba 
Eferaimu. 

19Kandi iherye, nabo ababazirwe omulibo bahika bukumi buna mu bitano. 

20Kandi okuhe’rana uwe haliba oruganda rwa Manase: kandi Gamalyeri 
mutabani wa Pedazura nuwe aliba omukuru wabana ba Manase:  

21kandi iherye naboababazirwe omulibo bahika bukumi busatu mwnkumi ibiri 
mu bikumi bibiri:  

22kandi oruganda rwa Benyamini: kandi Abidani mutabani wa Gideioni nuwe 
aliba omukuru wabana ba Benyamini:  

23kandi iherye, nabo ababazirwe omulibo hahika bukumi busatu mwenkumi 
isatu mu bina. 

24Bona ababazirwe omu rukande rwa Eferaimu bahika kasisira mu kanana mu 
kikumi, nkamahe gabu okugali. Kandi banu barakuratiraga bali okuimukya. 

25Ha rubaju rwobukizi bwemoso nuho haliba eberu yorukande rwa Dani, 
nkamahe gabu okugali: kandi Ahyzere mutabani wa Amisadai fnuwe aliba 
omukuru wabana ba Dani. 

26Kandi iherye nabo ababazirwe omulibo bahika bukumi mukaga mwenkumi 
ibiri mu rusanju. 

27Nabo abasimba nibahe’rana uwe baliba bomu ruganda rwa Asere kandi 
Pagyeri mutabani wa Okirani nuwe aliba omukuru wa bana ba Asere:  

28kandi iherye nabo ababazirwe omulibo bahika bukumi buna mu rukumi mu 
bintano:  

29kandi oruganda rwa Nafafutali: kandi Ahira mutabani wa Enani nuwe aliba 
omukuru wabana ba Nafutali:  

30kandi iherye nabo ababazirwe omulimo bahika bukumi butano mwenkumi 
isatu mu bina. 

31Bona ababazirwe omu rukande rwa Dani bahika kasirira mu bukumi batano 
mu kasanju mu rukaga. Nibo baraimukyaga nibaija enyuma nkeberu zowabu 
okuziri. 

32Banu nibo babazirwe abomu bana ba Isareri nkenju zabaisebo okuziri: bona 
ababazirwe abomu nkande, nkamahe gabu okugali. Bahika busirira mukaga 
mwenkumi isatu mu bitano mwatano. 

33Baitu Abalevi batabarwe omu bana ba Isareri; nka MUKAMA okuyaragire 
Musa. 

34Nukwo abana ba Isareri bakozire bati; nka byona MUKAMA ebiyaragire Musa 
okubiri, nukwo batemaga enkande haihi neberu zowabu, kandi nukwo 
baimukyaga bati, omuntu wena nkekitabukye okukiri, nkenju zabaisebo okuziri. 

Okubara 3 

1LERO kunu nukwo kuzara kwa Aroni na Musa ha kiro MUKAMA ekiyabalizemu 
na Musa omu rusozi Sinai. 

2Kandi ganu nigo mabara gabana ba Aroni; Nadabu omuzigaijo, na Abihu, 
Eryeza, na Itama. 

3Ganu nigo mabara gabana ba Aroni, banyakatagara abaseserweho amagita 
abayasoroire habwokuhereza omu bunyakatagara. 

4Kandi Nadabu na Abihu bakafa omu maiso ga MUKAMA, obubahongera omu’ro 
omu irungu lya Sinai, kandi bakaba batanyina bana: kandi Eryeza omu 
bunyakatagara omu maiso ga Aroni isebo. 

5Kandi MUKAMA akagambira 

6Musa ati Iriza haihi oruganda rwa Levi, obate omu maiso ga Aroni nyakatagara, 
bamuherezege. 

7Kandi barahu’raga ebyarabaragiraga, nebyekitebe kyona omu maiso gehema 
yokutangatanganiramu, bakolege omulmo ogwehema. 

8Kandi barilindaga byona ebyomu hema yokutangatanganiram, nebigambo 
byabana ba Isareri, okukoraga omulimo gwehema. 

9Kandi olihayo Abalevi hali Aroni na batabanibe: bamuherirwe kimu 
habwabana ba Isareri. 

10Kandi olitaho Aroni na batabanibe balindege obunyakatagara bwabu: kandi 
omunyaihanga alii’ra haihi aliitwa. 

11Kandi MUKAMA yagambira 

12Musa ati Nanyowe, dora, nyihire Abalevi omu bana ba Isareri, omu kiikaro 
kyomuzigaijo wena aigura enda omu bana ba Isareri; kandi Abalevi baliba 
habwange:  

13baitu omuzigaijo wena wange; ha kiro eki ekinatemireho emizigaijo yona omu 
nsi ya Misiri, nkeyereza nyenka emizigaijo yona omu Isareri, abantu nebisoro: 
eriba yange: ninyowe MUKAMA. 

14Kandi MUKAMA akagambira Musa omu irungu lya Sinai ati 

15Bara abana ba Levi nkenju zabaisebo okuziri, nkebitabu byabu okubiri: 
omusaija wena ahikize okwezi kumu nokukiraho nukwo olibabara. 

16Musa yababara nkekigambo kya MUKAMA okukiri, nkokuyaragirwe. 

17Kandi banu nibo batabani ba Levi nkamabara gabu okugali; Geresoni, na 
Kohasi, na Merali. 

18Kandi ganu nigo mabara ga batabani ba Geresoni, nkebitabu byabu okubiri; 
Libuni na Simei. 

19Na batabani ba Kohasi nkebitabu byabu okubiri; Amuramu na Izaha, 
Heburoni, na Uzyeri. 

20Na batabani ba Merali nkebitabu byabu okubiri; Mahali na Musi. Binu nibyo 
bitabu Byabalevi nkenju zabaisebo okuziri. 

21Omu Geresoni numwo harugire ekitabu Kyabalibuni, nekitabu Kyabasemei: 
binu nibyo bitabu Byabageresoni. 

22Abo ababazirwe omulibo, nkomuhendo gwabasaija bona okuguli, abahikize 
okwezi kumu nokukiraho, abo ababazirwe omulibo bahika kasanju mu bitano. 

23Ebitabu Byabageresoni barasimbaga enyuma yehema bugwaizoba. 

24Kandi Eryasafu mutabazi wa Rayeri nuwe isebo Abageresoni. 

25Kandi Geresoni ogwomu hema yokutangatanganiramu gurabaga eka hehema, 
kandi Nehema yenyini, neki ekigiswekaho, nenyigamo eyomulyango ogwehema 
yokutangatanganiramu,  

26eyomulyango ogwezigati, eri haihi nehema kandi okwehinguririza ekyoto, 
kandi nemiguha yayo habwomulimo gwayo gwona. 

27Kandi omu Kohosi numwo harugire ekitabu Kyabamuramu nekitabu 
Kyabaizihali nekitabu Kyabaheburoni, nekitabu Kyabauziyeri: binu nibyo 
bitabu Byabakohasi. 

28Nkomuhendo ogwabasaija bona okuguli, abahikize okwezi kumu nokukiraho, 
bahika kanana mu rukaga, abaragirwe omulimo gwa harukwera. 

29Ebitabu ebyabana ba Kohasi barasimbaga ha rubaju rwehema orwobukizi 
bwobulyo. 

30Kandi Erizafani mutabani wa Uziyeri nuwe aliba omukuru owenju yabaisebo 
eyebitabu Byabakohasi. 

31Kandi omulimo gwabu gurabaga esanduko, nemeza, netabaza, nebyoto, 
nebintu ebya harukwera ebibahereza nabyo, nenyigamo, nomulimo gwayo 
gwona. 

32Kandi Eryeza mutabani wa Aroni nyakatagara nuwe aliba omukuru wabakuru 
Babalevi, kandi ararole’raga abo abaragirwa omulimo gwa harukwera. 

33Omu Merali numwo harugire ekitabu Kyabamahali, nekitabu Kyabamusi: binu 
nibyo bitabu bya Merali. 

34Kandi abo ababazirwe omulimo, nkomuhendo gwabasaija bona okuguli, 
abahikize okwezi kumu nokukiraho, bahika kakaga mu bibiri. 

35Kandi Zuryeri mutabani wa Abihairi nuwe akabali omukuru owenju yabaisebo 
ebitabu bya Merali: barasimbaga ha rubaju rwehema orwobukizi bwemoso. 

36Kandi omulimo oguragirwa abana ba Merali guliba embaho ezehema, 
nebiboha byazo, nebintu byayo byona, nokuhereza kwayo kwona:  

37nenyomyo ezezigato ezokwehinguririza nebina byazo, nenkondo zazo, 
nemiguha yazo. 

38Kandi abo abasimba omu maiso gehema oburagaizoba, omu maiso gehema 
yokutangatangiramu hali oburugaizoba, baliba Musa na Aroni na batabanibe, 
abaragirwe omulimo gwa harukwera habwomulimo oguragirwa abanaba ba 
Isareri: kandi omunyaihanga alii’ra haihi aliitwa. 

39Bona ababazirwe omu Balevi, Musa na Aroni ababazire habwekiragiro kya 
MUKAMA, nkebitabu byabu okubiri, abasaija bona abahikize okwezi kumu 
nokukiraho, bahika bukumi bubiri mwenkumi ibiri. 

40Kandi MUKAMA yagambira Musa at Bara abasaija bona emizigaijo abomu 
bana ba Isareri abahikize okwezi kumi nokukiraho, obale omuhendo 
ogwamabara gabu. 

41Kandi olitwara Abalevi habwange (ninyowe MUKAMA) omu kiikaro 
kyemizigaijo yona eyomu bana ba Isareri; nente Ezabalevi omu kiikaro 
kyemizigaijo yona omu nte ezabana ba Isareri. 

42Musa yabara nka MUKAMA okuyamuragire emizigaijo yona eyomu bana ba 
Isareri. 

43Kandi abasaija bona emizigaijo, nkomuhendo gwamabara okugali, abahikize 
okwezi kumu nokukiraho omuli abo ababizirwe, bahika bukumi bubiri 
mwenkumi ibiri, mu bibiri mu nsanju mu basatu. 

44Kandi MUKAMA yagambira 

45Musa ati Twara Abalevi omu kiikaro kyemzigaijo yona eyomu bana ba Isareri, 
nente Ezabalevi omu kiikaro kyente zabu: kandi Abalevi baliba bange; ninyowe 
MUKAMA. 

46Kandi habwokucungura emizigaijo yomu bana ba Isareri bikumi bibiri mu 
nsanju mu basatu, abasagireho ha o 

47muhendo Ogwabalevi, olitwara sekeri itano omuntu omu nkemitwe yabu 
okweri: nka sekeri eya harukwera okweri, nukwo olizitwara (gera amakumi 
abiri niyo sekeri emu) 

48kandi ebintu ebiricunguza abo abasagireho olibiha Aroni na batabanibe. 

49Musa yaiha ebintu ebyokucungura hali abo abasagire halibo abacunguire 
Abalevi:  

50yaiha ebintu ha mizigaijo yomu bana ba Isareri; sekeri rukumi mu bisatu mu 
nkaga naitano, nka sekeri eya harukwera okweri;  

51Musa yaha ebintu ebyokucungura hali Aroni na batabanibe nkekigambo kya 
MUKAMA okukikaba kiri, nka MUKAMA okuyaragire Musa. 

Okubara 4 

1KANDI MUKAMA yagambira 

2Musa na Aroni ati Mubale omuhendo gwa batabani ba Kohasi omu batabani ba 
Levi nkebitabu byona okubiri, nkenju zabaisebo okuziri,  

3abahikize emyaka amakumi asatu nokukiraho, kandi nokuhikya emyaka 
amakumi atano, bona abataha omu kuhereza oku, okukora omulimo gwomu 
hema yokutangatanganiramu. 

4Gunu nugwo mulimo ogwa batabani ba Kohasi omu hema 
yokutangatanganiramu, omu bintu ebirikukira okwera:  

5abomu rukande obubaraimukyaga orugendo, Aroni aratahamuga na 
batabanibe, kandi baraihayoga orugoye orwenyigamo, baruskweke esanduko 
eyobwakaiso:  

6kandi balitaho ekyokusweka ekyekisato Kyengonge, kandi ha ruguru yayo 
balitaho orugoye orwa bu’ru, kandi balitamu emigamba yayo. 

7Kandi ha meza eyemigati eyokwoleka balitaho orugoye orwa bu’ru kandi 
balitaho esahani, nebigiko, nebindi, nebikopo ebyokuitu’ra: kandi emigati 
eyobutosa eribaho:  

8kandi balibitaho orugoye orukutukura, kandi balisweka nekisweko kyekisato 
kyengonge, kandi balitamu emigamba yayo. 

9Kandi balitwara orugoye orwa bu’ru basweke ekikondo kyetabaza netabaza 
zakyo, noruhana rwakyo, nesahani zakyo ezorutambi orusisire, nebitutu byakyo 
byona ebyamagita ebibakoza okukihereza:  

10kandi balikita hamu nebintu byakyo byona omunda yekisweko kyekisato 
kyengonge, kandi balikita ha muti. 

11Kandi ha Kyoto ekyezabu balitaho orugoye orwa bu’ru balikisweka nekisweko 
kyekisato kyengonge, kandi balitamu emigamba yakyo:  

12Kandi balitwara ebintu byona ebyokuhereza ababikoza okuhereza harukwera, 
balibita omu rugoye orwa bu’ru, nibabisweka nekisweko ekyekisato kyengonge 
kandi balikita ha muti. 

13Kandi baliiha iju ha Kyoto, kandi balitaho orugoye orurukugajuka:  

14kandi balitaho ebintu byakyo byona ebibakoza okuhereza, enguhyo, nengago 
zenyama, nebigiko, nebakuli, ebintu byona ebyekyoto; kandi balikitaho 
ekisweko ekyekisato kyengonge, kandi balitamu emigamba yayo. 

15Kandi Aroni na batabanibe obubalikumara okusweka harukwera nebintu 
byona byamu, nkaborukande okubaliimukya orugendo; nubwo batabani ba 
Kohasi balirugayo nibaija okubihimba: baitu batalikora ha bintu bya harukwera 

batafa. Ebintu ebi nugwo mulimo gwa batabani ba Kohasi omu hema 
yokutangatanganiramu. 

16Kandi omulimo gwa Eryeza mutabani wa Aroni nyakatagara ogwaliragirwa 
nigo magita agaka, nemyami’ro erukoboya, nekihongwa kyebyokulya 
ekyobutosa, namagita agokusesaho, okulinda ehema yona na byona ebirumu, 
haurukwera nebintu byona byamu. 

17Kandi MUKAMA yagambira 

18Musa na Aroni ati Oruganda orwebitabu Byabakohasi mutalirusara ha Balevi:  

19baitu nukwo mulibakora muti baleke okufa, obubalii’ra ha bintu ebirukwera 
muno: Aroni na batabanibe balitahamu balibaragi’ra omu omu omulimogwe 
kandi enketoye. 

20Baitu batalibamu okurora harukwera na kake baleke okufa. 

21Kandi MUKAMA yagambira 

22Musa ati Bara omuhendo ogwabana ba Geresoni nkenju za baisebo okuziri, 
nkebitabu byabu okubiri;  

23abahikize emyaka amakumi asatu nokukiraho, kandi nokuhikya emyaka 
atano, nibo olibara; bona abatahamu okuhereza nokukora omulimo omu hema 
yokutangatanganiramu. 

24Kunu nukwo kuhereza okwebitabu Byabageresoni; okuhereza nokuhimba 
ebintu:  

25barahimbaga enyigamo ezehema, nehema yokutangatanganiramu, nekisweko 
kyayo, nekisweko ekyekisato kyengonge ekiroho eruguru, nenyigamo 
eyomulyango gwehema yokutangatanganiramu;  

26kandi engoye ezezigati nenyigamo eyomulyango gwirembo lyezigati, eriri 
haihi nehema kandi haihi nekyoto ha mbaju zona, nemiguha yazo, nebintu 
byona ebyomulimo gwazo, nomulimo gwona ogubarikoraga, nibyo barakoraga 
nibahereza. 

27Aroni na batabanibe nibo bararagiraga okuhereza kwona okwa batabani ba 
Geresoni, omu kuhimba kwabu omu kuhereza kwabu: kandi ninywe 
murabaragiraga okuhimba kwabu kwona. 

28Oku nukwo kuhereza okwebitabu byabatabani Babageresoni omu hema 
yokutangatanganiramu: kandi okuragirwa bararagirwa Itama mutabani wa 
Aroni nyakatagara. 

29Ebya batabani ba Merali, olibabara nkebitabu byabu okubiri, nkenju zabaisebo 
okuziri;  

30abahikize emyaka amakumi asatu nokukiraho, nokuhikya emyaka atano, nibo 
olibara, omuntu wena arukutaha omu kuhereza okukora omulimo ogwehema 
yokutangatanganiramu. 

31Kandi kinu nikyo kiragiro ekyokuhimba kwabu, nkokuhereza kwabu kwona 
okukuli omu hema yokutangatanganiramu; embaho ezehema nemigamba yayo, 
nenyomyo zayo, nebina byazo;  

32nenyomyo ezezigati ha mbaju zona, nemiguha yazo, nenkondo zazo, nemiguha 
yazo, hamu nebintu byazo byona, kandi hamu nokuhereza kwazo kwona: kandi 
murabagabiraga nkamabara gabu okugali ebintu ebibaragirwaga okuhimba. 

33Oku nukwo kuhereza okwebitabu byabatabani ba Merali, nkokuhereza kwabu 
kwona okukuli omu hema yokutangatanganiramu, omu Mukono gwa Itama 
mutabani wa Aroni nyakatagara. 

34Kandi Musa na Aroni nabakuru babokuso’rokana bakabara abana Babakohasi 
nkebitabu byabu okubiri, kandi nkenju zabaisebo okuziri,  

35abahikize emyaka amakumi asatu nokukiraho nokuhikya emyaka atano, 
omuntu wena ayatahire omu kuhereza okwo okuko’ra omulimo omu hema 
yokutangatanganiramu:  

36nabo ababazirwe omulibo nkebitabu byabu okubiri bahika enkumi ibiri mu 
rusanju mwatano. 

37Nibo babazirwe omu bitabu Byabakohasi, bona abaherezaga omu hema 
yokutangatanganiramu, Musa na Aroni ababazire nkekiragiro kya MUKAMA 
okukiri habwomukono gwa Musa. 

38Kandi abo ababazirwe omu bana ba Geresoni, nkebitabu byabu okubiri, kandi 
nkenju za baisebo okuziri,  

39abahikize emyaka amakumi asatu nokukiraho nokuhikya emyaka atano, 
omuntu wena ayatahire omu kuhereza oku okukora omilimo omu hema 
yokutangatanganiramu,  

40abo ababazirwe omulibo, nkebitabu byabu okubiri, bahika enkumi ibiri mu 
rukaga mwasatu. 

41Nibo babazirwe obomu bitabu byabana ba Geresoni, bona abaherezaga omu 
hema yokutangatanganiramu, Musa na Aroni abababazire, nkekiragiro kya 
MUKAMA okukiri. 

42Kandi abo ababazirwe omu bitabu byabana ba Merali, nkebitabu byabu 
okubiri, nkenju zabaisebo 

43okuziri, abahikize emyaka amakumi asatu nokukiraho nokuhikya emyaka 
etano, omuntu wena ayatahire omu kuhereza oku okukora omulimo omu hema 
yokutangatanganiramu,  

44abo ababazirwe omulibo nkebitabu byabu okubiri bahika enkumi isatu mu 
bibiri. 

45Nibo babazirwe omu bitabu byabana ba Merali, Musa na Aroni abababazire, 
nkekiragiro kya MUKAMA okukiri habwomukono gwa Musa. 

46Abo bona abomu Balevi ababazirwe, Musa na Aroni nabakuru ba Isareri 
ababazirwe, nkebitabu byabu okubiri, kandi nkenju za 

47baisebo okuziri, abahikize emyaka amakumi asatu nokukiraho nokuhikya 
emyaka atano, nokuhikya atano, omu mulingo gwokuhereza, nomulimo 
gwokuhimba ebintu omu hema yokutangatanganiramu,  

48abo ababazirwe omulibo bahika kanana mu bikumi bitano mu kinana. 

49Nkekiragiro kya MUKAMA okukiri bakabarwa habwomukono gwa Musa, 
omuntu wena nkokuherezakwe okukuli, kandi nkomumulimogwe 
ogwokuhimba okuguli: nukwo yabazire ati uwe, nka MUKAMA okuyaragire 
Musa. 

Okubara 5 

1KANDI MUKAMA akagambira 

2Musa ati Ragira abana ba Isareri babingege omu rukande omugenge wena, 
kandi omuntu wena anyakurugwamu ebi, kandi omuntu wena atasemire 
habwabafu:  

3abasaija na bakazi murababingaga, aheru yorukande nuho murababingiraga: 
baleke okusisa orukande rwowabu nambere ndukuikara hagati yarwo. 

4Abana ba Isareri bakora bati, babingira aheru yorukande: nka MUKAMA 
okuyagambire Musa, nukwo abana ba Isareri bakozire bati. 

5MUKAMA yagambira Musa ati 

6Gambira abana ba Isareri oti Omusaija wena rundi omukazi wena, obwaliba 
nakora ekibi kyona abantu ekibakora, okusisira MUKAMA, kandi 

7omuntu ogu agwerirwe omusango; nubwo baligamba ekibi kyabu ekibaliba 
bakozire: kandi alirihira kimu habwomusangogwe, kandi alyongeraho 
ekicweka, ekyatano kandi alihika ogu owaliba asisire. 

8Baitu omuntu oli obwaliba atanyina bene babu abasobora okulihirwa 
habwomusango ogu, okuliha okwalirihira MUKAMA kuliba kwa nyakatagara; 
okutabara ha mpaya eyokulihira, erimuli’hira. 

9Kandi ekihongwa kyona ekyokuhimbwa omu bintu byona ebirukwera 
ebyabana ba Isareri, ebibahongera nyakatagara, kiriba kye wenka. 

10Kandi ebintu ebisoroirwe ebyomuntu wena biriba bye wenka: ekintu kyona 
kyona omuntu wena ekyaliha nyakatagara, kiriba kye wenka. 

11Kandi MUKAMA akagambira 

12Musa ati Gambira abana ba Isareri oti Omukazi womusaija wena obwaliba 
nahaba namusisira,  

13kandi omusaija ondi abyama nauwe, kandi nikiserekwa hali amaiso ga iba, 
nikiba kyensita, kandi omukazi nasisikara, kunu busaho kaiso okumugambaho, 
kunu tasangirwe nasisa:  

14kandi omwoyo gwihali nugukwata iba, nakwatirwa ihali mukaziwe, ogu 
asisikaire: rundi omutima ogwihali obuguliba nugumukwata, uwe nakwatirwa 
ihali mukaziwe ogu atasisikaire:  

15nubwo omusaija alireta mukaziwe hali nyakatagara, kandi alireta habwe 
ekisembokye, ekicweka kya ikumi ekya efa yensano yasairi, ataligisesaho 
amagita, kunu ataligitaho enkwasi; baitu nikyo kihongwa kyebyokulya ekya 
ihali, ekihongwa kyebyokulya ekyokuijukyaga, nikiibijukya oktahiki’ra. 

16Kandi nyakatagara alimuririza haihi, namutaho omu maiso ga MUKAMA:  

17kandi nyakatagara alitwara amaizi agarukwera omu kibindi kiibumba kandi 
nyakatagara alikoma ha cucu eri hansi yehema nagita omu maizi:  

18kandi nyakatagara alitaho omukazi omu maiso ga MUKAMA, nasumu’ra isoke 
erya ha mutwegwe, nata omu ngaroze ekihongwa kyebyokulya ekyokuijukya, 
baitu nikyo kihongwa kyebyokulya ekya ihali: kandi nyakatagara alikwata omu 
ngaroze amaizi gokusa’ra agaukureta omukyeno:  

19kandi nyakatagara alimurahiza, kandi aligambira omukazi ati Omusaija wena 
wena nomu obwaraba atabyamire naiwe, kandi obworaba otahabire nokora 
ekitasemere, obworukulemwa baro, orakira amaizi ganu agokusa’ra 
agarukuleta omukyeno:  

20baitu obworaba ohambire, obworukulemwa baro, kandi osisikaire, kandi 
omusaija ondi abyamire naiwe atali baro;  

21nubwo nyakatagara alirahiza omukazi ekirahiro ekyomukyeno, kandi 
nyakatagara aligambira omukazi ati MUKAMA akufole omukyenwa kandi 

ekirahiro omu Bantu bowanyu, MUKAMA obwalijunza ekibero kyawe nazimbya 
enda yawe;  

22kandi amaizi ganu agarukuleta omukyeno galitaha omu mara gawe, kandi 
galizimbya enda yawe, kandi omukazi aligamba ati Amina, amina. 

23Kandi nyakatagara alihandika ebigambo binu ebyokukyena omu kitabu, 
nabyogesa amaizi agokusa’ra: kandi alinywisa omukazi amaizi agokusa’ra:  

24kandi anlinywisa omukazi amaizi agokusa’ra agarukuleta omukyeno: kandi 
amaizi agarukuleta omukyeno galimutaha nigasa’ra. 

25Kandi nyakatagara aliiha ekihongwa kyebyokulya omu Mukono gwomukazi 
kandi alihungyahungya ekihongwa kyebyokulya omu maiso ga MUKAMA, 
nakireta hali ekyoto 

26kandi nyakatagara aliyora ekihi ekyekihongwa kyebyokulya okuba, ekiijukyo 

kyakyo nakyokya ha kyot0, kandi hanyuma alinywisa omukazi amaizi ago. 

27Kandi obwalikamara okumunywisa amaizi, nubwo kirihika, obwaliba 
asisikaire, kandi asisire iba, amazi agarukuleta omukyeno galimutahamu 
nigasa’ra, nendaye erizimba, nekiberokye kirijunda; omukazi alikyenwa omu 
Bantu bowabu. 

28Kandi omukazi obwaliba atasisikaire, baitu asemire, nubwo aliba nobugabe 
kandi alizara abana. 

29Kinu nikyo kiragiro kiihali, omukazi arukulemwa iba obwaliba nahaba 
nasisikara,  

30rundi omutima gwihali obugulikwata omusaija, kandi nakwatirwa ihali 
omukaziwe: nubwo alitaho omukazi omu maiso ga MUKAMA, kandi 
nyakatagara alimuhikirizaho ekiragiro eki kyona. 

31Kandi omusaija alikira omusango, baitu omukazi ogu alibaho omusangogwe. 

Okubara 6 

1KANDI MUKAMA akagambira 

2Musa ati Gambira abana ba Isareri oti Omusaija wena rundi omukazi wena 
obwaliba nayeraga okweraga, okweraga Okwomunaziri, okwehongera wenka 

3MUKAMA alyesorora hali amarwa agakenkere, nobukyakuba ekitamiza kyona 
ekikenkere, kunu atalinywa ha kyokunywa kyona ekyemizabibu, nobukwakuba 
okulya emizabibu emibisi nobwekuba eyomere. 

4Ebiro byona ebyokwehongakwe atalirya ha kantu kona akaruga ha muzabibu, 
nobuzakuba ensigo nobukyakuaba ebisusu. 

5Ebiro byona ebyokweragakwe okwokwehonga, orumwiso rwona rutalihika ha 
mutwegwe: okuhikya ebiro obuburikahiki’ra ebyayehongeramu hali MUKAMA, 
aliba arukwera, alireka ebiyondo biisokerye bimere. 

6Ebiro byona ebyalyehongeramu hali MUKAMA atalii’ra haihi omutumbi. 

7Atalyesisa habwa ise nobuhokuba habwe nyina nobuhakuba ha 
bwamugenziwe, nobuhokuba habwa munyanya obubafa: baitu okwehongakwe 
hali Ruhanga kuli ha mutwegwe. 

8Ebiro byana ebyokwehongakwe nuwe arukwera hali MUKAMA. 

9Kandi omuntu wena obwaliba nafa bwango ha rubajurwe, kandi uwe ayesiga 
omutwe ogwokwehongakwe; nubwo alyemwa omutwe gwe ha kiro 
ekyokusemezebwakwe, ha kiro kya musanju nuho alyemwera. 

10Kandi ha kiro kya munana alireta enduka, ibiri, rundi amaiba amato abiri, hali 
nyakatagara, ha mulyango ogwehema yokutangatanganiramu:  

11kandi nyakatagara alihongaho limu okuba ekihongwa ekyekibi, nerindi okuba 
ekihongwa ekyokeze, namulihi’ra, baitu akasisa habwomufu, kandi alyeza 
omutwegwe ha kiro eki. 

12Kandi alihongera MUKAMA ebiro ebyokwehongakwe, kandi alireta entama 
empaya etakahikize omwaka gumu okuba ekihongwa kyomusango: baitu ebiro 
ebokubanza biriba bitarukugasa, baitu okwehongakwe kukasisikara. 

13Kandi kinu nikyo kiragiro ekya Omunaziri, ebiro ebyokwehongakwe 
obubirihiki’ra: aliretwa omu mulyango ogwehema yokutangatanganiramu:  

14kandi alihonga ekisembokye hali MUKAMA, entama empaya emu etakahikize 
omwaka gumu etaloho kamogo okuba ekihongwa ekyokeze, nentama ebuguma 
emu etakahikize omwaka gumu etaloho kamogo okuba ekihongwa kyekibi, 
nembuzi empaya emu etaloho kamogo okuba ebihongwa 

15byobusinge, nekiibo ekyemigati etatumbisibwe, emigati eyensano enungi 
etugirwe namagita, necupati ezitatumbisibwe ezisigirwe namagita, nebihongwa 
kyabyo ekyebyokulya, nebihongwa byabyo ebyokunywa. 

16Kandi nyakatagara alibihayo omu maiso ga MUKAMA, kandi alihonga 
ekihongwakye ekyebibi, nekihongwakye ekyokeze:  

17kandi alihonga embuzi empaya okuba ebihongwa, byobusinge hali MUKAMA, 
kandi alihonga ekihongwa ekyekibi, hamu nekiibo ekyemigati atatumbisibwe: 
nyakatagara alihonga nekihongwa kyayo ekyebyokulya, nekihongwa kyayo 
ekyokunywa. 

18Kandi Omunaziri alyemwa omutwe ogwekwehongakwe ha mulyango 
ogwehema yokutangatanganiramu, kandi alikoma isoke eryaha mutwe 

gwokwesororokanakwe, nalita ha mu’ro oguli hansi yekyonzira ekyebihongwa 
byobusinge. 

19Knadi nyakatagara aliiha omukono ogwembuzi empaya ogucumbire, 
nomugati gumu ogutatumbisibwe omu kiibo, necupati emu etatumbisibwe, 
kandi alibita ha ngaro Zomunaziri, obwalikamara okwemwa omutwe 
gwokwehongakwe:  

20kandi nyakatagara alibihungyahungya omu maiso ga MUKAMA okuba 
ekihongwa ekyokuhungyahungya: nibyo birukwera habwa nyakatagara, hamu 
nembanda eyokuhungyahungya nekirumbu ekyokuhimba: kandi ebi bihoireho 
Omunaziri alisobora okunywa amarwa. 

21Eki nikyo kiragiro Ekyomunaziri anyakweraga, kandi ekyekisembokye hali 
MUKAMA habwokwehongakwe, okutabara eki ekyasobora okutunga: 
nkokweragakwe okukuli okwayeraga, nukwo kimuhikirire kiti okukora 
nkekiragiro ekyokwehongakwe okukiri. 

22Kandi MUKAMA akagambira 

23Musa ati Gambira Aroni na batabanibe oti Nukwo murasabiraga omugisa 
abana ba Isareri muti: murabagambiraga muti. 

24MUKAMA akuhe omugisa, akulinde:  

25MUKAMA akwakize amaisoge, akugi’re embabazi:  

26MUKAMA akuimukizeho amaisoge, akuhe obusinge. 

27Nukwo barataga bati ibara lyange ha bana ba Isareri; nanyowe ndabahaga 
omugisa. 

Okubara 7 

1KANDI kikahika ha kiro Musa ekiyamaliremu okuimukya ehema, kandi 
yagisesaho amagita yagyeza, nebintu byona byamu, nekyoto nebintu byona 
byakyo, kandi yabisesaho amagita nabyeza;  

2abakuru ba Isareri, bakahonga; abo nibo bakuru benganda, nibo balemere abo 
ababazirwe:  

3baleta ekisembo kyabu omu maiso ga MUKAMA, egali eziswekerwe mukaga, 
nente ikumi na ibiri; egali emu habwabakuru babiri kandi enimi emu 
habwomukuru wena: bazihonga omu maiso gehema. 

4MUKAMA yagambira Musa ati 

5Ikiriza okubiiha halibo, bibe kyokukoza okuhereza okwehema 
yokutangatanganiramu, kandi orabiiha Abalevi, omuntu wena nkokuherezakwe 
okukuli. 

6Musa yatwara egali ibiri nenimi, yabiha Abalevi. 

7Egali ibiri nenimi ina yabiha batabani ba Geresoni, nkokuhereza kwabu 
okukuli:  

8negali ina nemini, munana yabiha batabani ba Merali, nkokuhereza kwabu 
okukuli, habwomukono gwa Itama mutabani wa Aroni nyakatagara. 

9Baitu batabani ba Kohasi atabahe kintu: baitu okuhereza okwa harukwera 
kukaba kuli kwabu; bakuhimbaga ha mabega gabu. 

10Kandi abakuru bakahonga habwokusorora ekyoto ha kiro ekikyeseserweho 
amagita, abakuru abo bakahonga ekisembo kyabu omu maiso gekyoto. 

11MUKAMA yagambira Musa ati Balihonga ekisembo kyabu, omukuru wena ha 
kirokye, omukuru wena ahakikirokye, habwokusorora ekyoto. 

12Kandi Nahasoni mutabani wa Aminadabu owomu ruganda rwa Yuda nuwe 
yahongere ekisembokye ha kiro kyokubanza;  

13kandi ekisembokye kikaba kiri orucuba orwefeza, obulemezi bwarwo sekeri 
kikumi mwasatu, nekibindi kimu ekyefeza ekya sekeri ensanju, nka sekeri eya 
harukwera okweri; ebi byombi bikaba biijuire ensano enungi etugirwe 
namagita okuba ekihongwa kyebyokulya;  

14ekigiko kimu ekyezabu kya sekeri ikumi, kiijuire emyami’ro;  

15enimi ento emu, entama empaya emu ekyana kyentama ekihaya kimu 
ekitakahikize mwaka gumu, okuba ekihongwa ekyokeze;  

16embuzi empaya emu okuba ekihongwa kyekibi,  

17kandi okuba ekyonzira ekyebihongwa byobusinge, enimi ibiri, entama 
empaya itano, embuzi empaya itano, ebyana byentama ebihaya bitano 
ebitakahikize omwaka gumu: eki nikyo kisembo kya Nahasoni mutabani wa 
Aminadabu. 

18Ha kiro kyakabiri Netaneri mutabani wa Zuara, omukuru wa Isakara, 
akahonga:  

19akahonga ekisembokye orucuba rumu orwefeza, obulemezi bwaro sekeri 
kikumi mwasatu, ekibindi kimu kyefeza kya sekeri ensanju, nka sekeri eya 
harukwera okweri; ebi byombi biijuire ensano emungu etugirwe namagita 
okuba ekihongwa kyebyokulya;  

20ekigiko kimu ekyazabu kya sekeri ikumi, hiijuire emyami’ro 

21enimi ento emu, entama empaya emu, ekyana ekyentama ekihaya kimu 
ekitakahikize omwaka gumu,  

22okuba ekihongwa ekyokeze; embuzi empaya emu okuba ekihongwa kyekibi;  



258 

 

 
Bible in Runyoro-Rutooro 

© 1964 Bible Society of Uganda. 
 

 

 

 

23kandi okuba ekyonzira ekyebihongwa byobusinge, enimi ibir, entama empaya 
itano, embuzi empaya itano, ebyana byentama ebihaya bitano ebitakahikize 
omwaka gumu: eki nikyo kisembo kya Netaneri mutabani wa Zuara. 

24Ha kiro kyakasatu Eryabu mutabani wa Heroni, omukuru wabana ba 

25Zeburuni: ekisembokye kikaba kiri orucuba rumu orwefeza. Obulemezi 
bwarwo sekeri kikumi mwasatu, ekibindi kimu ekyefeza kya sekeri ensanju, nka 
sekeri eya harukwera okwere: ebi byombi biijuire ensano enungi etugirwe 
namagita okuba ekihongwa kyebyokulya;  

26ekigiko kimu ekyezabu ekya sekeri ikumi, kiijuire emyami’ro;  

27enimi ento emu, entama empaya emu, ekyana kyentama ekihaya kimu 
ekitakahikize omwaka gumu, okuba ekihonga ekyokeze;  

28embuzi empaya emu okuba ekihongwa kyekibi;  

29kandi okuba ekyonzira ekyebihongwa byobusinge, enimi empaya itano, 
ebyana byentama ebihaya itano, ebitakahikize omwaka gumu: eki nikyo 
kisembo kya Eryabu mutabani wa Heroni:  

30Ha kiro kyakana Erizura mutabani wa Sedeyura, omukuru wabana ba 
Reubeni:  

31ekisembokye kikabai kiri orucuba rumu orwefeza, obulemezi bwarwo sekeri 
kikumi mwasatu, ekibindi kimu ekyefeza ekya sekeri ensanju, nka sekeri eya 
harukwera okweri; ebi byombi biijuire ensano enungi etugirwe namagita okuba 
ekihongwa kyebyokulya;  

32ekigiko kimu ekyezabu ekya sekeri ikumi, kiijuire emyami’ro:  

33enimi ento emu, entama empaya emu, ekyana kyentama ekihaya kimu 
ekitakahikize omwaka gumu,  

34okuba ekihongwa ekyokeze; embuzi empaya emu okuba ekihongwa kyebibi;  

35kandi okuba ekyonzira kyebihongwa byobusinge, enimi ibiri, entama empaya 
itano, embuzi empaya itano, ebyana byentama ebihaya bitano ebitakahikize 
omwaka gumu: eki nikyo kisembo kya Erizura omutabani wa Sedeyura. 

36Ha kiro kyakatano, Serumyeri mutabani wa Zulisadai, omukuru wa bana ba 
Simeioni:  

37ekisembokye kikaba kiri orucuba rumu orwefeza, obulemezi bwaro sekeri 
kikumi mwasatu, ekibindi kimu ekyefeza ekya sekeri ensanju, nka sekeri eya 
harukwera okweri: ebi byombi biijuire ensano enungi etugirwe namagita okuba 
ekihongwa kyebyokulya;  

38ekigiko kimu ekyezabu ekya sekeri ikumi, kiijuire emyami’ro;  

39enimi ento emu, entama empaya emu, ekyana kyentama ekihaya kimu 
ekitakahikize omwaka gumu,  

40okuba ekihongwa ekyokeze; embuzi empaya emu okuba ekihongwa kyekibi,  

41kandi okuba ekyonzira ekyebihongwa byobusinge, enimi ibiri, entama 
empaya itano, embuzi empaya itano, ebyana byentama ebihaya bitano 
ebitakahikize omwaka gumu: eki nikyo kisembo kya Serumyeri mutabani wa 
Zulisadai. 

42Ha kiro kya mukaga Eryesafu mutabani wa Deyuweri, omukuru wa bana ba 
Gade:  

43ekisembo kye kikaba kiri orucuba rumu orwefeza, obulemezi bwarwo sekeri 
ensanju, nka sekeri eya harukwera okweri; ebi byombi biijuire ensano enungi 
etugirwe namagita okuba ekihongwa kyebyokulya:  

44ekigiko kimu ekyezabu ekya sekeri ikumi, kiijuire emyami’ro;  

45enimi ento emu, entama empaya emu, ekyana kyentama ekihaya kimu 
ekitakahikize omwaka gumu, okuba ekihongwa ekyokeze:  

46embuzi empaya emu okuba ekihongwa kyekibi:  

47kandi okuba ekyonzira ekyebihongwa byobusinge, enimi ibiri, entama 
empaya itano, embuzi empaya itano, ebyana byentama ebihaya bitano 
ebitakahikize omwaka gumu: eki nikyo kisembo kya Eryasafu mutabani wa 
Deyuweri. 

48Ha kiro kya musanju Erisama mutabani wa Amihudi, omukuru wabana ba 
Eferaimu:  

49ekisembokye kikaba kiri orucuba rumu orwefeza, obulemezi bwarwo sekeri 
kikumi mwasatu, ekibundi kimu ekyefeza ekya sekeri ensanju, nka sekeri eya 
harukwera okweri; ebi byombi biijuire ensano enungi etugirwe namagita okuba 
ekihongwa kyebyokulya;  

50ekigiko kimu ekyezabu ekya sekeri ikumi, kiijuire emyami’ro;  

51enimi ento emu, entama empaya emu, ekyana kyentama ekihaya kimu 
ekitakahikize omwaka gumu,  

52okuba ekihongwa ekyokeze; embuzi empaya emu okuba ekihongwa kyekibi;  

53kandi okuba ekyonzira ekyebihongwa kyekibi; kandi okuba ekyonzira 
ekyebihongwa byobusinge enimi ibiri, entama empaya itano, embuzi empaya 
itano, ebyana byentama ebihaya bitano ebitakahikize omwaka gumu: eki nikyo 
kisembo kya Erisama mutabani wa Amihudi. 

54Ha kiro kya munana Gamalyeri mutabani wa Pedazura; omukuru wababana 
ba Manase;  

55ekisembokye kikaba kiri orucuba rumu orwefeza, obulemezi bwa sekeri 
kikumi mwasatu, ekibindi kimu ekyefeza ekya sekeri ensanju, nka sekeri eya 
harukwera okweri; ebi byombi biijuire ensano enungi etugirwe namagita okuba 
ekihongwa kyebyokulya;  

56ekigiko kimu ekyezabu ekya sekeri ikumi,  

57kiijuire emyami’ro; enimi ento emu, entama empaya emu, ekyana kyentama 
ekihaya kimu ekitakahikize omwaka gumu okuba ekihongwa ekyokeze;  

58embuzi empaya emu okuba ekihongwa kyebibi,  

59kandi okuba ekyonzira kyebihongwa byobusinge, enimi ibiri, entama empaya 
itano, embuzi empaya itano, ebyana byentama ebihaya bitano ebitahikize 
omwaka gumu: eki nikyo kisembo kya Gamalyeri mutabani wa Pedazura. 

60Ha kiro kya mwenda Abidani mutabani wa Gideoni, omukuru wabana ba 
Benyamini:  

61ekisembokye kikaba kiri orucuba rumu orwefeza, obulemezi bwarwo sekeri 
kikumi mwasatu, ekibindi kimu ekyefeza ekya sekeri ensanju, nka sekeri eya 
harukwera okweri; ebi byombi biijuire ensano enungi etugirwe namagita okuba 
ekihongwa kyebyokulya;  

62ekigiko kimu ekyezabu ekya sekeri ikumi, kiijuire emyami’ro;  

63enimi ento emu, entama empaya emu, ekyana kyentama ekihaya kimu 
ekitakahikize omwaka gumu okuba ekihongwa ekyokeze:  

64embuzi empaya, emu okuba ekihongwa kyebibi;  

65kandi okuba ekyonzira ekyebihongwa byobusinge, enimi ibiri, entama 
empaya itano, embuzi empaya itano, ebyana byentama ebihaya bitano 
ebitakahikize omwaka gumu: eki nikyo kisembo kya Abidani mutabani wa 
Gideioni. 

66Ha kiro kya ikimi Ahyereze mutabani wa Amisadai, omukuru wabana ba Dani:  

67ekisembokye kikaba kiri orucuba rumu orwefeza, obulemezi bwarwo sekeri 
kikumi mwasatu, ekibindi kimi ekyefeza ekya sekeri ensanju, nka sekeri eya 
harukwera okweri; ebi byombi biijuire ensano enungi etugirwe namagita okuba 
ekihongwa kyebyokulya;  

68ekigiko kimu ekyezabu ekya sekeri ikumi, kijjuire emyami’ro 

69enimi ento emu, entama empaya emu, ekyana kyentama ekihaya kimu 
ekitakahikize omwaka gumu, okuba ekihongwa ekyokeze;  

70embuzi empaya emu okuba ekihongwa kyekibi;  

71kandi okuba ekyonzira ekyebihongwa byobusinge, enimi ibiri, entama 
empaya itano, embuzi empaya itano, ebyana byentama ebihaya bitano 
ebitakahikize omwaka gumu: eki nikyo kisembo kya Ahyezere mutabani wa 
Amisadai. 

72Ha kiro kya ikimu na kimu Pagyeri mutabani wa Okirani,  

73omukuru wabana ba Asere: ekisembokye kikaba kiri orucuba rumu orwefeza, 
obulemezi bwarwo sekeri kikumi mwasatu, ekibindi kimu ekyefeza ekya sekeri 
ensanju; nka sekeri eya harukwera okweri; ebi byombi biijuire ensano enungi 
etugirwe namagita okuba ekihongwa kyebyokulya;  

74ekigiko kimu ekyezabu ekya sekeri ikumi, kiijuire emyami’ro;  

75enimi ento emu, entama empaya emu, ekyana kyentama empaya emu, ekyana 
kyentama ekihaya kimu ekitakahikize omwaka gumu,  

76okuba ekihongwa ekyokeze; embuzi empaya emu okuba ekihongwa kyekibi;  

77kandi, okuba ekyonzira ekyebihongwa byobusinge, enimi ibiri, entama 
empaya itano, embuzi empaya itano, ebyana byentama ebihaya bitano 
ebitakahikize omwaka gumu eki nikyo kisembo ekya Pegyeri mutabani wa 
Okirani. 

78Ha kiro kya ikumi na bibiri Ahira mutabani wa Enani, omkuru wa bana ba 
Nafutatali:  

79ekisembokye kikaba kiri orucuba rumu orwefeza, obulemezi bwarwo sekeri 
kikumi mwasatu, ekibindi kimu ekyefeza ekya sekeri ensanju, nka sekeri eya 
harukwera okweri; ebi byombi biijuire ensano enungi etugirwe namagita okuba 
ekihongwa kyebyokulya;  

80ekigiko kimu ekyezabu ekya sekeri ikumi, kiijuire emyami’ro;  

81enimi ento emu, entama empaya emu, ekyana kyentama ekihaya kimu 
ekitakahikize omwaka gumu, okuba ekihongwa ekyokeze;  

82embuzi empaya emu okuba ekinongwa kyekibi;  

83kandi okuba ekyonzira ekyebihongwa byobusinge, enimi ibiri, entama 
empaya itano, embuzi empaya itano, ebyana byentama ebitakahikize omwaka 
gumu: eki nikyo kisembo ekya Ahira mutabani wa Enani. 

84Oku nukwo kusorora ekyoto, ha kiro ekikyaseserwaho amagita abakuru ba 
Isareri; encuba ezefeza ikumi na bibiri, ebigiko ebyezabu ikumi na bibiri;  

85orucuba rwona orwefeza obulemezi bwarwo sekeri kikumi mwasatu, kandi 
ekibindi kyona sekeri ensanju: efeza zona ezebintu ebi sekeri enkumi ibiri mu 
bina,  

86nka sekeri eya harukwera okweri, ebigiko ebyezabu ikumi na bibiri, ebyaijuire 
emyami; ro, kigiko kimu sekeri ikumi, nka sekeri eya harukwera okweri: ezabu 
zona ezebigiko sekeri bikumi mwabiri:  

87enimi zona ezekihongwa ekyokeze nimi ikimu na ibiri, entama empaya ikumi 
na ibiri, ebyana byentama ebihaya ebitakahikize omwaka gumu ikumi na bibiri, 
nekihongwa kyabyo ekyebyokulya: nembuzi empaya ezokuba ekihongwa 
kyekibi ikumi na ibiri:  

88nemimi zona ezokuba ekyonzira ekyebihongwa byobusinge nimi abiri na ina, 
entama empaya nkaga, embuzi empaya nkaga, ebyana byentama ebihaya 
ebitakahikize omwaka gumu nkaga, oku nukwo kusorora ekyoto, obukyamazire 
okuseswaho amagita. 

89Kandi Musa obuyatahire omu hema yokutangatanganiramu okubaza nauwe, 
nubwo yahulire iraka niribaza nauwe lirugire haruguru yentebe eyokuganyira 
ekaba eri ha sanduko eyobwakaiso, okuruga hagati ya bakerubi babiri: yabaza 
nauwe. 

Okubara 8 

1KANDI MUKAMA yagambira 

2Musa ati Baza na Aroni omugambire oti Obwarabakiriza etabaza, etabaza 
musanju zirayaka omu maiso gekikondo kyetabaza. 

3Aroni yakora at; akabakiriza etabaza zakyo, zake omu maiso gekikondo 
kyetabaza, nka MUKAMA okuyaragire Musa. 

4Kandi omulimo ogwekikondo kyetabaza gukaba guli guti: mulimo gwezabu 
ogwaheserwe; nkekyokuro’raho MUKAMA ekiyayorekere Musa, nukwo 
yakozire ati ekikondo kyetabaza. 

5Kandi MUKAMA yagambira 

6Musa ati Iha Abalevi omu bana ba Isareri, obasemezi. 

7Kandi nukwo alibakora, okubasemeza: olibamisira amaizi agokulihi’ra, kandi 
bahikye orumwiso ha mibiri yabu yona, bogye nebyokujwara byabu, besemeze 
bonka. 

8Nubwo balyekomeramu enimi ento, nekihongwa kyayo ekyebyokulya, ensano 
enungi egugirwe namagita, kandi alitwara nenimi endi ento okuba ekihongwa 
kyekibi. 

9Kandi oliranga Abalevi omu maiso ga gehema yokutangatanganiramu: kandi 
olisoroza ekitebe kyona e kyabana ba Isareri:  

10kandi oliranga Abalevi omu maiso ga MUKAMA: nabana ba Isareri balita 
engaro zabu ha Balevi:  

11kandi Aroni alihonga Abalevi omu maiso ga MUKAMA okuba ekihongwa 
ekyokuhungyahungya, habwabana ba Isareri, baikalege abokuhereza MUKAMA. 

12Kandi Abalevi balita engaro zabu ha mitwe yenimi: kandi iwe olihongaho emu 
okuba ekihongwa kyekibi, nendi okuba ekihongwa kyekibi, nendi okuba 
ekihongwa ekyokeze, hali MUKAMA, okulihi’ra Abalevi. 

13Kandi olita Abalevi omu maiso ga Aroni, kandi omu maiso ga batabanibe, 
olibahonga hali MUKAMA okuba ekihongwa ekyokuhungyahungya. 

14Nukwo olisorora oti Abalevi omu bana ba Isareri: kandi Abalevi baliba bange. 

15Kandi hanyuma yebi Abalevi balitahamu okuhereza omu hema 
yokutangatanganiramu: kandi alibasemeza, kandi alibahonga okuba ekihongwa 
ekyokuhungyahungya. 

16Baitu baherirweyo kimu nanberendi okuruga omu bana ba Isareri: omu 
kiikaro kya bona abaigura enda, niyo mizigaijo yabana ba Isareri, bona, nukwo 
mbatwaire nti namberendi. 

17Baitu emizigaijo yona omu bana ba Isareri yange, rundi abantu, rundi ebisoro, 
ha kiro eki ekinatemiremu emizigaijo yona omu nsi ya Misiri, nubwo nagyereza 
habwange nyenka. 

18Kandi ntwaire Abalevi omu kiikaro kyemizigaijo yona eyomu bana ba Isareri. 

19Kandi mpaireyo Abalevi nkekisembo hali Aroni na batabanibe nimbaiha om 
bana ba Isareri, bakolege omulimo ogwabana ba Isareri omu hema 
yokutangatanganiramu, nokulihi’ra abana ba Isareri; hatabaho orufu omu bana 
ba Isareri, abana ba Isareri obuba’ra haihi harukwera. 

20Nukwo Musa na Aroni nekitebe kyona ekyabana ba Isareri bakozire bati hali 
Abalevi: nka byona MUKAMA ebiyaragire Musa ha Balevi okubiri, nukwo abana 
ba Isareri babakozire bati. 

21Kandi Abalevi bayesemeza bonka okweyihaho ekibi, bayogya ebyokujwara 
byabu; Aroni yabahonga okuba ekihongwa ekyokuhungyahungya omu maiso ga 
MUKAMA; Aroni yabalihi’ra okubasemeza. 

22Kandi hanyuma yebi Abalevi batahamu okukora omulimo gwabu omu hema 
yokutangatanganiramu omu maiso ga Aroni, nomu maiso gabatabanibe: nka 
MUKAMA okuyaragire Musa ebya Abalevi, nukwo bakozire bati. 

23Kandi MUKAMA yagambira 

24Musa ati Binu nibyo Byabalevi: abahikize emyaka amakumi abiri mwetano 
nokukiraho baratahaga okuhereza omu mulimo ogwehema 
yokutangatanganiramu:  

25kandi abahikize emyaka atano baralekaga okuhereza omu mulimo 
tibaligaruka okuhereza;  

26baitu baraherezaga omu hema yokutangatanganiramu hamu nabagenzi babu, 
okukwataga ebiragirwa, kunu tibalikora omulimo. Nukwo olikora oti Abalevi 
omwebi ebibaragirwa. 

Okubara 9 

1KANDI MUKAMA yagambira Musa omu irungu lya Sinai, omu kwezi 
kwokubanza omu mwaka gwakabiri, bamazire okuruga omu nsi ya Misiri ati 

2Kandi abana ba Isareri balindege okuhingurwaho. 

3Ha kiro kya ikumi nabina ekyokwezi kunu akairirizi murakulindaga omu 
kasumi kakwo akatairweho: nkebi byona ebyakuterirwehookubiri kandi 
nkebiragiro byakwo byona okubiri nukwo murakulindaga. 

4Musa yagambira abana ba Isareri balindege okuhingurwaho. 

5Balinda Okuhingurwaho omu kwezi kwokubanza, ha kiro ekya ikumi nabina 
ekyokwezi akairirizi omu irungu lya Sinai: nka byona MUKAMA ebiyaragire 
Musa okubiri, nukwo abanaba Isareri bakozire bati. 

6Kandi hakaba haroho abantu abakabali batasemire habwomutumbi 
gwomuntu, tibasobora okulinda Okuhingurwaho ha kiro eki: baija omu maiso 
ga Musa na Aroni ha kiro eki:  

7abasaija abo bagambira ngu Itwe titusemire habwomutumbi gwomuntu: kiki 
ekitutangire okutahonga ekisembo kya MUKAMA omu kasumi kakyo hamu 
nabana ba Isareri?  

8Musa yabagambira ati Muikalehoga; mpu’re MUKAMA ekyaragira habwanyu. 

9MUKAMA yagambira Musa ati 

10Gambira abana ba Isareri oti Omuntu wena omulinywe, rundi owomu 
baijukuru banyu, obwaliba atasemire habwomutumbi, rundi ali omu rugendo 
hara muno, baitu alirinda Okuhingurwaho hali MUKAMA:  

11omu kwezi kwakabiri ha kiro kya ikumi na bina ekyokwezi nubwo balikulinda; 
akairirizi nubwo balikulinda; balikulya nemigati etatumbisibwe nemikubi 
erukusa’ra:  

12batalikusigaho okuhikya nyenkya, kunu batalihenda igufu na limu: 
nkebigambo byona Ebyokuhingurwaho ebyatairweho okubiri, nukwo 
balikulinda. 

13Baitu omuntu asemire, atali omu rugendo, alireka okulinda Okuhingurwaho, 
obwomezi obu buliihwa omu Bantu bowabu: baitu tahongere ekisembo kya 
MUKAMA omu kasumi kakyo akatairweho, omuntu ogu alibaho ekibikye, . 

14Kandi omunyaihanga obwaliba nagonya omulinywe, kandi obwaligonza 
okulinda Okuhingurwaho hali MUKAMA; nkebigambo Ebyokuhingurwaho 
okubiri, kandi nkekiragiro kyakwo okukiri, nukwo alikora ati: murabaga 
nekigambo kimu kyona ekyatairweho, habwomunyaihanga, kandi 
habwenzarwa eyomu nsi. 

15Kandi ha kiro eki ehema ekyasimbirwemu, ekicu kyasweke’ra ehema, ehema 
eyobwakaiso: kandi akairirizi kikaba kiri ha ruguru yehema nkokusisana 
kwomu’ro okusiisa obuire. 

16Nukwo kyaba kiti ebiro byona: ekicu kyagisweke’raga, nikisisana nkomu’ro 
ekiro. 

17Kandi ekicu obukyaihwaga ha ruguru Yehema, nubwo abana ba Isareri 
batemaga enkande. 

18Habwekiragiro kya MUKAMA abanba ba Isareri baimukyaga orugendo, kandi 
habwekiragiro kya MUKAMA batemaga orukande: ekicu obukyaikarire kiri ha 
hema, baikara bali omu rukande. 

19Kandi ekicu obukyaikaire ha hema ebiro bingi, nubwo abana ba Isareri 
bakwasire ekiragiro kya MUKAMA, tibaimukya orugendo. 

20Obundi nobundi ekicu kikaikara ha hema ebiro bike; nubwo, nkekiragiro kya 
MUKAMA okukiri, baikaire bali omu rukande, kandi nkekiragiro kya MUKAMA 
okukiri, baimukya orugendo. 

21Obundi nobundi ekicu kikaikaraho okuruga akairirizi okukiisa obuire, kandi 
ekicu obukyaihwahoga nyenkya baimukyaga orugendo: rundi okukyaikarahoga 
nyaumusana nekiro, ekicu okukyaihwahoga, baimukyaga orugendo. 

22Rundi ebiro bibiri, rundi okwezi, rundi omwaka, ekicu obukyaikaraga ha 
hema, nikiikaraho, abana ba Isareri baikarahoga bali omu rukande, tibaimukya 
orugendo: baitu obukyaihwahoga, baimukya orugendo. 

23Habwekiragiro kya MUKAMA batemaga orukande, kandi habwekiragior kya 
MUKAMA baimukyaga orugendo: bakakwata ebyaragirwe MUKAMA, 
habwekiragiro kya MUKAMA omu Mukono gwa Musa. 

Okubara 10 

1KANDI MUKAMA akagambira Musa ati Weko’re engwara ibiri ezefeza;  

2olizihesa: kandi oraziteraga okweta ekitebe, kandi okuimukyanga orugendo. 

3Kandi obubaraziteraga, ekitebe kyona barayesolorezaga nambelori 
hamulyango gehama yokutangatanganiramu. 

4Kandi obubariba nibateraho limulyonka, nubwo abakuru, emitwe eyenkumi za 
Isareri, balyesoroleza namberoli. 

5Kandi obumuliba nimutera okuzirahya omurundi ogwakabiri, enkande eziri ha 
rubaju rwobukizi bwobulyo ziriimukya orugendo: barateraga nibazirahya 
habwokuimukya orugendo. 

6Kandi obumulitera okuzirahya omurundi ogwakabiri, enkande eziri ha rubaju 
rwobukizi bwobulyo ziriimukya orugendo: barateraga nibazirahya 
habwokuimukya orugendo. 

7Baitu obumurabaga nimusoroza ekitebe murateraga, baitu mutalizirahya. 

8Kandi batabani ba Aroni, banyakatagara, nibo barateraga engwara; kandi 
zirabaga namberemuli ekiragiro ekitalihwaho okuhikya obusinge bwanyu 
bwona. 

9Kandi obumurararamaga omu nsi yowanyu okurwana nomunyanzigwa 
arukubahiga, nubwo murateraga engwara nimuzirahya, kandi muraijukwaga 
omu maiso ga MUKAMA Ruhanga wanyu, kandi murajunwaga hali 
abanyanzigwa banyu. 

10Kandi omu kiro kyokusemererwa kwanyu, kandi omu bugenyi bwanyu 
obwataireho, kandi ha kubanza okwamezi ganyu, murateraga engwara ha 
byonzira byanyu ebyokeze, kandi ha byonzira ebyebihongwa byanyu 
ebyobusinge; kandi birabaga namberemuli ekiijukyo omu maiso ga Ruhanga 
wanyu; Ninyowe MUKAMA Ruhanga wanyu. 

11Kandi kikahika omu mwaka gwakabiri, omu kwezi kwakabiri, ha kiro 
kyamakumi abiri ekyokwezi, ekicu kyaihwa ha ruguru yehema eyobwakaiso. 

12Abana ba Isareri baimukya orugendo nkamagenda gabu okugali, nibaruga 
omu irungu lya Sinai; ekicu kyaikara omu irungu lya Parani. 

13Kandi bakabanza okuimukya orugendo rwabu habwekiragiro kya MUKAMA 
omu mukono gwa Musa. 

14Kandi okubanza, eberu eyorukande orwabana ba Yuda yaimukya orugendo 
nkamahe gabu okugali: kandi Nahasoni mutabani wa Aminadabu nuwe akabali 
omukuru, wiherye. 

15Kandi Netaneri mutabani wa Zaura nuwe akabali omukuru wihe lyoruganda 
orwabana ba Isakara. 

16Kandi Eryabu mutabani wa Heroni nuwe akabali omukuru wihe eryoruganda 
rwabana ba Zeburuni. 

17Kandi basimbura ehema: batabani ba Geresoni na batabani ba Merali 
abahimbaga ehema baimukya orugendo. 

18Kandi eberu eyorukande orwa Reubeni yaimukya orugendo nkamahe gabu 
okugali: kandi Erizura mutabani wa Sedeyura nuwe akabali omukuru wiherye. 

19Kandi Serumyeri mutabani wa Zulisadai nuwe akabali omukuru wihe 
eryoruganda, rwabana ba Simeoni. 

20Kandi Eryasafu mutabani wa Duyuweri nuwe akabali omukuru wihe 
eryoruganda rwabana ba Gadi. 

21Kandi Abakohasi maimukya orugendo, bahimbire ebya harukwera abandi 
baimukya ehema bo batakahikire. 

22Kandi eberu eyorukande rwabana ba Eferaimu yaimukya orugendo nkamahe 
gabu okugali: kandi Erisama mutabani wa Amihudi nuwe akabali omukuru 
wiherye. 

23Kandi Gamalyeri mutabani wa Pedazura nuwe akabali omukuru wihe 
eryoruganda orwabana ba Manase. 

24Kandi Abidani mutabani wa Gideoni nuwe akabali omukuru wihe 
eryoruganda orwabana ba Benyamini. 

25Kandi eberu eyorukande orwabana ba Dani, orukaba ruli enyuma yenkande 
zona, rwaimukya orugendo nkamahe gabu okugali: kandi Ahyezere mutabani 
wa Amisadai nuwe akabali omukuru wiherye. 

26Kandi Pagyeri mutabani wa Okirani nuwe akabali omukuru wihe eryoruganda 
orwabana ba Nafutali. 

27Kandi Ahira mutabani wa Enani nuwe akabali omukuru wihe eryoruganda 
orwabana ba Nafutali. 

28Oku nukwo kugenda kwabana ba Isareri nkamahe gabu okugali; baimukya 
orugendo. 

29Kandi Musa yagambira Hobabu, mutabani wa Reuweri Omumidiani, isezera 
Musa ati Tuli omu rugendo, ntugenda omu nsi MUKAMA eyiyagambirehon ati 
Ndigibaha inywe: ija hamu naitwe, tulikukora kurungi: baitu MUKAMA 
agambire ebirungi ha Isareri. 

30Yamugambira ati Tingende, baitu ndigarukayo omu nsi yowaitu, kandi omu 
bene baitu. 

31Yagamba ati otatusiga nkwesengerize; baitu omanyire okuturukugonya omu 
irungu, kandi orabaga namberetuli omu kiikarokyamaiso. 

32Kandi kirihika, obwoligenda naitwe, ego kirihika kiti, ekirungni kyona 
MUKAMA ekyaratukoraga, nikyo turakoraga iwe. 

33Baimukya orugendo bagenda ebiro bisatu okuruga ha rusozi rwa MUKAMA; 
esanduko eyekiragano kya MUKAMA yabebembera orugendo orwebiro bisatu 
okubaseru'ra ekihumuro. 

34Kandi ekicu kya MUKAMA kikaba kibaswekerire enyamusana, obubaimukize 
orugendo nibaruga omu rukande. 

35Kandi kyahika esanduko obuyahimbwaga Musa yagambaga ati Imuka ai 
MUKAMA, abanyanzigwa bawe bararange; nabo abakunobere bairuke omu 
maiso gawe. 

36Kandi obuyahumuraga yagamba ati Garuka ai MUKAMA, hali obukumi 
obwenkumi eza Isareri. 

Okubara 11 

1KANDI abantu bakaba nibahyema, nibabaza kubi omu matu ga MUKAMA: 
MUKAMA obuyakihurire ekinigakye kyayaka; omu'ro gwa MUKAMA gwayokya 
omulibo, gwabalya nokuhikya ha mpero zorukande. 

2Abantu bakunga Musa; Musa yasaba MUKAMA, omu'ro gwahwaho. 

3Ibara lyekiikaro eki lyayetwa Tabera: baitu omu'ro gwa MUKAMA gukokya 
omulibo. 

4Kandi ekitebe ekyabanyaihanga abakaba bali omulibo babanza okwegomba: 
nabana ba Isareri bagaruka oku'ra nibagamba ngu Noha alituha enyama 
tugirye?  

5Tuijukire encu, ezitwaliraga busa omu Misiri; nemyongo nebihweju, nemikubi, 
nobutunguru nenjagi:  

6baitu hati bunu obwomezi bwaitu bwomere mali: tiharoho kintu na kake: 
titunyina kantu akokwesiga, rundi emanu enu. 

7Kandi emanu ekaberi nkensigo za gada, nokusisana kwayo nkokusisana kwa 
bedoli. 

8Abatnu bagendagendaga, bagisoroza, bagisa ha mengo, rundi bagihonda omu 
nsenkuro, bagicumba omu binaga, bagibumbamu emigati; kandi okunura kwayo 
kukaba kuli nkokunura kwamagita amahyaka. 

9Kandi orume oburwagwaga omu rukande ekiro, emanu yagwaga narwo. 

10Musa yahu'ra abantu niba'ra omu nju zabu zona, omuntu wena omu mulyango 
gwehemaye: ekiniga kya MUKAMA kyayaka muno, na Musa yabihirwa. 

11Musa yagambira MUKAMA ati Kiki ekikukoleze kubi omuiru wawe? kandi kiki 
ekintangire okubona embabazi omu maiso gae: baitu ontaireho enketoeyabantu 
banu bona?  

12Ninyowe natwaire enda yabantu banu bona? ninyowe nabazaire, iwe 
okungambira oti Bahimbe omu kifuba kyawe, nka ise omwana omulezi 
okwahimba omwana arukwonka, hali ensi eyiwarahire baisenkurubo?  

13Nyowe nkuhire nkaha enyama okugiha abantu banu bona? baitu niba'ra 
namberendi nibagamba ngu Tuhe enyama tugirye. 

14Tindukusobora okuhimba abantu banu bona nyowe nyenkya, baitu eki 
kinkizre amani. 

15Kandi obworaba nonkora oti onyitire kimu nkwesengerize, obundaba mboine 
embabazi omu maiso gawe: ndeke okurora omu maiso gawe:  

16MUKAMA yagambira Musa ati Soroza namberendi abantu ensanju abomu 
bakuru ba Isareri, abomanyire nibo bakuru ba Isareri, abomanyire nibo 
babantu, nabakuru abaramalemaga; obalete hali hema yokutangatanganiramu, 
beme're aho hamu naiwe. 

17Nyowe ndasirimuka ndabaliza oku hamu naiwe: kandi ndiiha ha mwoyo oguli 
haliwe, ndiguta halibo; kandi barahimbaga enketo eyabantu hamu naiwe, oleke 
okugihimba wenka. 

18Kandi ogambire abantu oti Mweyeze inywenka habwa ijo, kandi mulirya 
enyama, baitu mulirire emu matu ga MUKAMA nimugamba ngu noha alituha 
enyama tugirye? baitu kikaba kiri mugisa namberetuli omu Misiri: nikyo 
MUKAMA alibahera enyama, kandi mulirya. 

19Timulirya ekiro kimu, nobukyakuba ebiro bitano, nobubyakuba ebiro 
amakumi abiri;  

20baitu okuhikya okwezi kwona; okuhikya obwerituruka om nyindo zanyu; 
kandi erinahwa namberemuli: baitu mwahakaine MUKAMA ali omulinywe 
hagati, kandi muliririre omu maisoge nimugamba ngu Kiki ekyatuihireyo omu 
Misiri?  

21Musa yagambira ati Abantu abandi hagati yabu bahika abasaija abagenda 
nebigere busirira mukaga; kandi ogambire oti Ndibaha enyama, balye bahikye 
omwezi kwona. 

22Barabaitiraga ente nembuzi okubaigusa? rundi encu zona eziri omu nyanja 
zirisorozebwa habwabu okubaigusa?  

23MUKAMA yagambira Musa ati Omukono gwa MUKAMA gugufuhire nandiki? 
nubwo orarora, rundi ekigambo kyange kirihika, rundi tikirihika 

24Musa yaturuka, yagambira abantu ebigambo bya MUKAMA: yasoroza abantu 
ensanju abomu bakuru babantu, yabataho okwehinguliriza Ehema. 

25MUKAMA yasirimuka omu kicu, yabaza nauwe, yaiha ha mwoyo ogukaba guli 
haluwe, yaguta ha bakuru ensanju: kandi kyahika, omwoyo obugwabahikireho, 
baragura, baitu batakole bati obwakabiri. 

26Baitu abasaija babiri bakaba basigaire omu rukande, ibara eryomu nuwe 
Eridadi, nibara eryomu nuwe Medadi; kandi bakaba bali bomuli abo 
abahandikirwe, baitu bakaba bataturukire okugenda hali Ehema: baraga'ra omu 
rukande. 

27Kandi omusigazi yairuka yatebeza Musa nagamba ati Eridadi na Medadi 
nibaragu'ra omu rukande:  

28Kandi Yosuha mutabani wa Nuni, omuhereza wa Musa, omu hali abasaija 
abakomerwemu, yagarukamu nagamba ati Mukama wange Musa obatange. 

29Musa yamugambira ati Okwasirwe ihali habwange? Ningonza abantu bona 
aba MUKAMA babe banabi, kandi MUKAMA abateho omwoyogwe! 

30Musa yagenda omu rukande, uwe nabakuru ba Isareri. 

31Kandi omuyaga gukarugayo hali MUKAMA, gwaleta endahi ezarugire ha 
nyanja, gwazinaga ha rukande, okuingana orugendo orwizoba limu ha rubaju 
runu norugendo orwizoba limu ha rubaju ruli, okwehinguririza orukande, kandi 
nkemikono ebiri okuruga ha maiso gitaka. 

32Abantu baimuka baiza obuire kandi bakiisa obuire kandi bayeyongera izoba 
lya nyenkya nibasoroza endahi: ayasoroize enke muno nuwe yasoroize homere 
ikumi: bazeyanikira hona hona okwehinguririza orukande. 

33Enyama obwekaba ekiri omu maino gabu, batakagifutaine, ekiniga kya 
MUKAMA kyayakira abantu, MUKAMA yatema abantu, MUKAMA yatema abantu 
norufu rwingi mono. 

34Kandi ibara eryekiikaro eki kilyetwa Kiburosi-hatava: baitu nuho bazikire oku 
abantu abegombere. 

35Okuruga Kiburosi-hatava abantu baimukya orugendo bagenda Hazerosi; 
baikara Hazerosi. 

Okubara 12 

1KANDI Miriamu na Aroni bakajuma Musa habwomukazi Omukusi ouyaswire: 
baitu akaswera omukazi Omukusi. 



271 

 

 
Bible in Runyoro-Rutooro 

© 1964 Bible Society of Uganda. 
 

 

 

 

2Bagamba ngu Rundi MUKAMA agambire habwa Musa wenka? tagambire kandi 
babwaitu?  

3Lero Musa akabali omuculezi muno, okukira abantu bona abali hamaiso gensi. 

4MUKAMA yagambira Musa na Aroni na Miriamu bwango ati Murugeyo inywena 
abasatu muije hali ehema yokutangatanganiramu. abo basatu barugayo. 

5MUKAMA yasirimuka omu nyomyo yekicu, yayeme'ra ahali omulyango 
Gwehema, yayeta Aroni na Miriamu: barugayo, bombi. 

6Yagamba ati Muhu're 'nu ebigambo byange: haraba haroho omulinywe, nyowe 
MUKAMA ndyeyoleka nyenka omu kwolekwa, ndibaza naiwe omu kiroto. 

7Omuiru wange Musa tarukusisana ati; ali 

8wokwesiga omu nju yange yona: ndabazaga nauwe akanwa na kanwa, bwa, 
hatali omu bigambo ebyenfumo; kandi okusisana kwa MUKAMA alikorora: 
nukwo kiki ekibatangire okutina okujuma omuiru wange Musa?  

9Ekiniga kya MUKAMA kyayakira bo, yabarugaho. 

10Ekicu kyaruga ha ruguru Yehema; kandi dora Miriamu akabali omugenge, 
nayera nkebirika: Aroni yarora Miriamu, kandi dora akabali omugenge. 

11Aroni yagambira Musa ati Ai bambi mukama wange, leka, nkwesengerize, 
okutukwasa ekibi, baitu tukozire nobudomadoma, baitu tusisire. 

12Nkwesengerize, okutukwasa ekibi, baitu tusisire. Nkwesengerize aleke okuba 
nkomuntu afire, omubirigwe gumalize okujunda nobwaruga omu nda ya nyina. 

13Musa yayami'ra MUKAMA nagamba ati Mukize, ai Ruhanga, nkwesengerize. 

14MUKAMA yagambira Musa ati Rundi ise kakuba abaire amucwerire 
amacwanta ha maiso tiyakukwasirwe ensoni okuhikya ebiro musanju? 
akingirwe ebiro musanju aheru yorukande, hanyuma aligaruka akutahibwa. 

15Miriamu yakingirwa ebiro musanju aheru yorukande: abantu baleka 
okuimukya orugendo okuhikya Miriamu obuyatahibwe. 

16Hanyuma abantu baimukya orugendo bagenda Hazerosi, batema enkande 
omu irungu lya Parani. 

Okubara 13 

1KANDI MUKAMA yagambira 

2Musa ati Tuma abantu batate ensi eya Kanani, eyindukuha abana ba Isareri: 
omuntu omu owomu ruganda rwona orwabaisenkurubo, omuntu wena 
omukuru omulibo. 

3Musa yabatuma okuruga omu irungu lyua Parani, nkekiragiro kya MUKAMA 
okukiri, baona bakaba bali emitwe yabana ba Isareri. 

4Kandi ganu nigo mabara gabu: Omu ruganda rwa Reubeni, Samuha mutabani 
wa Zakura. 

5Omu ruganda rwa Simeoni Safati mutabani wa Holi. 

6Omu ruganda rwa Yuda, Kalebu mutabani wa Yefune 

7Omu ruganda rwa Isakara, Igali mutabani wa Yusufu. 

8Omu ruganda rwa Eferaimu, Hoseha mutabani wa Nuni. 

9Omu ruganda rwa Benyamini, Paliti mutabani wa Rafu. 

10Omu ruganda rwa Zeburuni, Gadyeri mutabani wa Sodi. 

11Omu ruganda Yusufu, nukwo kugamba ngu omu ruganda rwa Manase, Gadi 
mutabani wa Susi. 

12Omu ruganda rwa Dani, Amyeri mutabani wa Gemali. 

13Omu ruganda rwa Asere, Sesura mutabani wa Mikaeri. 

14Omu ruganda rwa Nafutali, Nahabi mutabani wa Vofusi. 

15Omu ruganda rwa Gadi, Geyuweri mutabani wa Maki. 

16Ganu nigo mabara gabasaija Musa abayatumire okutata ensi. Musa yaruka 
Hoseha mutabani wa Nuni ibaralye Yosuha. 

17Musa yabatuma okutata ensi ya Kanani, yabagambira ati Mugende omu 
muhanda gunu ha bukizi Bwobulyo, mutembe omu nsozi:  

18morole ensi okwerukusisa, nabantu abamu, rundi bamani rundi nceke, rundi 
bake rundi baingi:  

19nensi okweri eyibaikaramu, rundi nungi rundi mbi; nembuga okuziri 
ezibaikaramu, rundi bali omu nkande, rundi bali omu nkomero;  

20nitaka okukiri rundi harumu enku rundi enku rundi libi, rundi tiharumu. kandi 
mugume omutima, mulete ha byana byomu nsi. Lero akasumi kakaba kali 
akasumi akemizabibu erukubanza okwenga. 

21Nukwo batembere bati, batate ensi, okuruga irungu lya Zini okuhikya Rehobu, 
nokuhikya nambere batahira Hamasi. 

22Batemba omu Bukizi bwobulyo, bahika Heburoni, kandi Ahimani, na Sesasi, na 
Talimai, abana ba Anaki bakaba bali oku. (Lero Heburoni ekombekwea emyaka 
musanju Zaoni eyomu Misiri etakombekerwe). 

23Kandi bahika omu kihanga kya Esikoli, basarayo itagi eriroho omugimba 
gwemizabibu, abantu babiri baguhimba ha muti; kandi bakaleta ha 
makomamahanga na ha mitini. 

24Ekiikaro eki kyayetwa Ekihanga kya Esikoli, habwomugimba abana ba Isareri 
ogubasazireho. 

25Bagaruka obubamazire okutata ensi ebiro amakumi ana bihinguireho. 

26Bagenda baija hali Musa, na hali Aroni, na hali ekitebe kyona ekyabana ba 
Isareri, omu irungu lya Parani, nokuhikya Kadesi; babaletera amakuru, bo 
nekitebe kyona, baboleka ebyana ebyomu nsi. 

27Bamutebeza nibagamba ngu Tukahika omu nsi nambere watutumire, kandi 
mazimakwo negera namata nobwoki; kandi binu nibyo byana byamu. 

28Baitu abantu abarukuikara omu nsi bamani, nembuga ziroho muhuruzi, kandi 
nkoto muno; kandi tukarora oku nabana ba Anaki. 

29Amaleki naikara omu nsi Yobukizi bwobulyo, Nomuhiti, Nomuyebusi, 
Nomwamoli, nibaikara omu nsozi: Nomukanani naikara ha nyanja, kandi ha 
musa gwa Yorudani. 

30Kandi Kalebu yaculeza abantu omu maiso ga Musa nagamba ati Tutembe 
ahonaho, bwango okugisingura. 

31Baitu abasaija abatembere hamu nauwe bagamba ngu Titurukusobora 
okuramagira abantu; baitu nibatukira amani. 

32Kandi baleta okuranganwa oubi okwensi eyibatasire hali abana ba Isareri, 
nibagamba ngu Ensi eyitwarabiremu, okugitata niyo ensi erukulya abantu 
bamu; nabantu bona abatwaboine oku abasaija bahonga muno. 

33Kandi nuho twaboine oku Abanefiri, abana ba Anaki, abaijukuru Babanefiri: 
kandi itwe tukasisana omu maiso gaitu itwenka nkensenene, kandi nukwo twali 
tuti omu maiso gabu. 

Okubara 14 

1ABANTU bona abekitebe baimukya iraka lyabu niba'ra;  

2abantu ba'ra ha kiro eki. Abana ba Isareri bonadd bahyemera Musa na Aroni: 
ekitebe kyona babagambira ngu kyakubaire kirungi itwe okufera omu nsi Misiri! 
Rundi kyakubaire kirungi itwe okuferaomu irungu linu! 

3Kandi MUKAMA natuletera ki omu nsi egi, tugwe habwa busitama? abakazi 
baitu nabana baitu baliba nkomwandu: tikirukukira oburungi itwe okugarukayo 
omu Misiri?  

4Bagambiragana bonka na bonka ngu Tuteho engabwa, tugarukeyo omu Misiri. 

5Nubwo Musa na Aroni bagwa bajumara amaiso gabu omu maiso 
gabokuso'rokana abekitebe kyabana ba Isareri. 

6Kandi Yosuha mutabani wa Nuni na Kalebu mutabani na Yefune abakaba bali 
bomuli abo abatasire ensi batemur ebyokujwara byabu:  

7bagambira ekitebe kyona ekyabana ba Isareri ngu Ensi eyitwarabiremu 
okugitata nsi nungi muno. 

8MUKAMA obwaraba natusima alitutahya omu nsi egi, kandi aligituha; ensi 
erugera amata nobwoki. 

9Kinu kyonka muleke okwemera MUKAMA, kunu mutatina abantu abomu nsi; 
baitu bo nibyo byokulya byaitu: okulindwa kwabu kubaihirweho, kandi 
MUKAMA ali habwaitu: mutabatina. 

10Baitu ekitebe kyona bagamba okubatera omabale. Kandi ekitinisa kya 
MUKAMA kyaboneka omu hema yokutangatanganiramu hali abana ba Isareri 
bona. 

11Kandi MUKAMA yagambira Musa ati Abantu banu balihikya nkaha okungaya? 
kandi balihikya nkaha okutanyikiriza, habwokuro'raho bwona obunakozire 
omulibo?  

12Ndibatema norufu, kandi ndibaka okugwetwa kwabu, kandi iwe ndikufora 
ihanga erikuru, kandi eryamani okukira bo. 

13Musa yagambira MUKAMA ati Nubwo Abamisiri balikuhu'ra; baitu okaihayo 
omulibo abantu banu namani gawe;  

14kandi balikigambira abantu abomu nsi enu; bakahu'ra ngu iwe MUKAMA oli 
hagati yabantu banu: baitu iwe MUKAMA nororwa amaiso na maiso, kandi ekicu 
kyawe kibemerireho, kandi nobebembera, omu nyomyo yekicu enyamusana, 
kandi omu nyomyo yomu'ro ekiro. 

15Hati bunu obwoliita abantu banu nkomuntu omu, nubwo amahanga agahuire 
okuraganwa kwawe balibaza nibagamba ngu 

16Baitu MUKAMA atasobole okutahya abantu banu omu nsi eyiyabarahirire, 
nikyo yabaitire omu irungu. 

17Kandi hati bunu nkwesengerize, obusobozi bwa MUKAMA bube bwingi,  

18nkokuwagambire oti MUKAMA tarahuka okubihirwa, kandi aijuire muno 
ebyokuganyira, naganyira okutahiki'ra nokusisa, baitu taliiha omusango na 
kake hali ugu agwerirwe omusango; najunaniza ekibi kyabaisebo abana bawe, 
okuhikya obuijukuru obwakasatu nobwakana. 

19Ganyira, nkwesengerize, okutahiki'ra kwabantu banu, nkokuganyira kwawe 
okwingi okukuli, kandi nkokuwaganyiraga abantu banu okuruga Misiri 
nokuhikya hati. 

20MUKAMA yagamba ati Mbaganyire, nkekigambo kyawe okukiri;  

21baitu mananukwo nkokundi omwomezi, kandi nkokwensi eriijura ekitinisa 
kya MUKAMA;  

22baitu abantu abo bona ababoine ekitinisa kyange nobwokurora'ho bwange 
obunakozire omu Misiri nomu irungu, baitu bandenga emirundi egi ikumi, kunu 
tibahurire iraka lyange:  

23mazimakwo tibalibona ensi eyinarahire baisenkurubo, kunu busaho nomu 
omuli abo aganyangire aligibonaho:  

24baitu omuiru wange Kalebu, baitu akabanyina omwoyo ogundi omuluwe, 
kandi yankurati'ra kimu, nuwe nditahya omu nsi egi eyiyatahiremu; kandi 
oruzarorwe ruligirya. 

25Lero Omwamaleki Nomukanani nibaikara omu kihanga: ijo mulihnduka 
mugende omu irungu omu muhanda Ogwenyanja Erukuturuka. 

26Kandi MUKAMA yagambira 

27Musa na Aroni ati Ndihikya nkaha okugumisiriza ekitebe kinu ekibi, 
abaurukumpyemera? Mpulire okuhyema okwabana ba Isareri 
okubakumpyemera. 

28Obagambire oti Nkokundi omwomezi agambire MUKAMA, mazimakwo 
nkokumwagambire omu matu gange, nukwo ndibakoro nti:  

29Emitumbi yanyu erigwa omu irungu linu: kandi inywena ababazirwe 
omulinywe nkomuhendo gwanyu gwona okuguli, abahikize emyaka amakumi 
abiri nokukiraho, abampyemire,  

30mazimakwo timulitaha omu nsi, eyinaimukize omukono gwange nti 
ndibaikazamu, rundi Kalebu mutabani wa Yefune na Yosuha mutabani wa Nuni. 

31Baitu abana banyu abato abamwagambire muti balifoka nkomwandu nibo 
nditahyamu, kandi balimanya ensi egi inywe eyimwangire. 

32Baitu inywe, emitumbi yanyu erigwa omu irungu linu. 

33Kandi abana banyu baliba balisa omu irungu okuhikya emyaka amakumi ana, 
kandi balibaho okwanjuka kwanyu, okuhikya emitumbi yanyu obwerijundira 
omu irungu. 

34Nkomuhendo ogwebiro okuguli ebimwatatiremu ensi, nukwo kugamba ngu 
ebiro amakumi ana, ekiro kimu omwaka, nukwo mulibaho ebyokutahiki'ra 
byanyu, emyaka amakumi ana, kandi mulimanya okwefoko'ra kwange. 

35Ninyowe MUKAMA ngambire nti Mazimakwo nikyeki ndikora ekitebe kinu 
kyona ekibi, abanyesorolizeho: omu irungu linu balihweramu, kandi nuho 
balifera. 

36Abasaija, Musa abayatumire okutata ensi, abagarukire nibaimukya ekitebe 
kyona okumuhyemera nibaranga kubi 

37ensi, abasaija abo abarangire kubi ensi bakafa orufu omu maiso ga MUKAMA. 

38Baitu Yosuha mutabani wa Nuni, na Kalebu mutabani wa Yefune, baikaraho 
bali bomezi hali abasaija bali abagenzire okutata ensi. 

39Musa yagambira ebigambo binu abana ba Isareri bona: abantu baganya muno. 

40Baimukya batemba eruguru yorusozi nibagamba ngu Itwe tuli hanu, kandi 
tulitemba hali ekiikaro MUKAMA ekiyaraganize: baitu tutasisa. 

41Musa yagambira ati Inywe nimusisa ki ekiragiro kya MUKAMA, baitu tikiriba 
mugisa?  

42Mutatemba, baitu MUKAMA tali hamu nainywe; muleke okutemwa omu maiso 
gabanyanzigwa banyu. 

43Baitu nuho haroho Omwamaleki Nomukanani omu maiso ganyu, kandi 
muligwa habwa busitama; baitu mugarukireyo enyuma mulekere okuhondera 
MUKAMA, nikyo MUKAMA alirekera okuikara nainywe. 

44Baitu bakatembe'ra okugenda haruguru yorusozi: kyonka esanduko 
eyekiragano kya MUKAMA, na Musa bataruge omu rukande. 

45Nubwo omwakanani ayaikaire omu rusozi oru, babatema babatera hansi, 
nokuhikya Horuma. 

Okubara 15 

1KANDI MUKAMA akagambira 

2Musa ati Baza na bana ba Isareri obagambire oti Obumulitaha omu nsi 
eyimuraikaramuga,  

3eyindukubaha, nimuhonga ekihongwa ekikorwa nomu'ro hali MUKAMA, 
ekihongwa ekyokeze rundi ekyonzira, okuhikiriza okweraga, rundi okuba 
ekihongwa ekyokugonza, rundi omu bugenyi bwanyu obwatairweho, okukora 
ekisorokoko ekirungi hali MUKAMA, rundi ente, rundi embuzi:  

4nubwo ogu alihonga ekisembokye, alihongera MUKAMA ekihongwa 
ekyebyokulya ekyekicweka kya ikumi ekya efa emu eyensano enungi etugirwe 
nekicweka ekyakana ekya ikumi emu eyamagita:  

5namarwa okuba ekihongwa kyokunywa, ekicweka ekyana ekya hini emu, 
oligitekaniza hamu nekihongwa ekyokeze rundi okuba ekyonzira habwentama 
yona. 

6Rundi habwentama empaya olitekaniza okuba ekihongwa kyebyokulya 
ebikweka bya ikumi bibiri ebya efa emu eyensano enungi etugirwe, nekicweka 
kyakasatu ekya hini emu eyamagita:  

7kandi okuba ekihongwa kyokunywa, olihonga ekicweka kyakasatu ekya hini 
emu eyamarwa agarukuboya kurungi hali MUKAMA. 

8Kandi obwaliba notekaniza enimi okuba ekihongwa ekyokeze, rundi okuba 
ekyonzira, okuhikiriza okweraga, rundi okuba ebihongwa byobusinge hali 
MUKAMA. 

9nubwo alihonga hamu nenimi ekihongwa kyebyokulya, ebicweka bya ikumi 
bisatu ebya efa emu eyensano enungi etugirwe, nekihindi kya hini yamagita. 

10Kandi olihonga okuba ekihongwa kyokunywa ekihindi kya hini yamarwa, 
okuba ekihongwa ekikorwa nomu'ro, ekirukuboya kurungi hali MUKAMA. 

11Nukwo kirikorwa kiti habwenimi yona, rundi habwentama empaya yona, 
rundi habwekyana kyentama ekihaya kyona, rundi habwebyana byembuzi. 

12Nkomuhendo okuguli ogwezi ezimulitekaniza, nukwo mulikora zona 
nkomuhendo gwazo okuguli. 

13Bona enzarwa balikora ebi nkomulingo ogu okuguli nibahonga ekihongwa 
ekikorwa nomu'ro ekyekisorokoko ekirungu hali MUKAMA. 

14Kandi omunyaihanga obwaliba nagonya omulinywe, rundi omuntu wena aliba 
omulinywe omu businge bwanyu bwona, kandi aligonza okuhonga ekihongwa 
ekikorwa nomu'ro, ekyekisorokoko ekirungi hali MUKAMA: nka inywe 
okumukora, nukwo alikora ati. 

15Habwabokuso'rokana, halibaho ekigambo kimu ekyatairweho habwanyu, na 
habwomunyaihanga anyakugonya omulinywe, ekigambo eyatairweho bwona: 
nka inywe okumuli, nukwo omunyaihanga aliba ati omu maiso ga MUKAMA. 

16Ekiragiro kimu kandi ekigambo kimu kirabaga habwanyu, kandi 
habwomunyaihanga arukugonya omulinywe. 

17Kandi MUKAMA yagambira 

18Musa ati Baza na bana ba Isareri obagambire oti Obumulikataha omu nsi 
nambere ndukubaleta,  

19nubwo kirihika, obumulirya ha byokulya byensi, mulihongera MUKAMA 
ekihongwa ekihibwa. 

20Ha nsano yanyu erukubanza muliiha okuhonga omugati okuba ekihongwa 
ekihimbwa: nkokumukora ekihongwa ekyorubuga rwokuhu'raho nukwo 
mulikihimba muti. 

21Ha nsano yanyu erukubanza muliiha okuha MUKAMA ekihongwa ekihimbwa 
okuhikya obusinge bwanyu bwona. 

22Kandi obumuliba nimusobya, mutarukulinda ebiragiro binu byona, MUKAMA 
ebiyagambire 

23Musa, byona MUKAMA ebiyagambire habwomukono gwa Musa, okuruga ha 
kiro eki MUKAMA ekiyarugiremu ebiragiro kandi nokuhikya obusinge bwanyu 
bwona;  

24nubwo kiriba, obumuliba mukikozire mutagenderire, nekitebe kitanyire, 
ekitebe kyona balihonga enimi ento emu okuba ekihongwa ekyokeze, okuba 
ekisororokoko ekirungi hali MUKAMA, hamu nekihongwa kyayo ekyebyokulya, 
nekihongwa kyayo ekyebyokunywa, nkekiragiro okukiri, nembuzi empaya emu 
okuba ekihongwa kyekibi. 

25Kandi nyakatagara alirihi'ra ekitebe kyona ekyabana ba Isareri, kandi 
baliganyirwa; baitu kikaba kyokusobya, kandi balesere ekisembo kyabu, 
ekihonngwa ekikorwa nomu'ro hali MUKAMA, nekihongwa kyabu ekyekibi omu 
maiso ga MUKAMA, habwokusobya kwabu;  

26kandi ekitebe kyona ekyabana ba Isareri baliganyirwa, nomunyaihanga 
arukugonya omulibo; baitu kikakorwa abantu bona batakakimanyire. 

27Kandi omuntu omu obwaliba nasisa atakigenderire, nubwo alihonga embuzi 
ebugama etakahikize omwaka gumu okuba ekihongwa kyekibi. 

28Kandi nyakatagara alirihi'ra obwomezi oburukusisa, obwaliba nasisa 
atakigenerire omu maiso ga MUKAMA okulihi'ra; kandi aliganyirwa. 

29Murabaga nekiragiro kimu kyona habwogu arukukora ekigambo 
atakigenderire, habwogu enzarwa omu bana ba Isareri, nogu omunyaihanga 
arukugonya omulibo. 

30Baitu obwomezi bwona oburkukora ekigambo bukigenderire, nobwalibali 
enzarwa rundi omunyaihanga, ogu najumisa MUKAMA: obwomezi obu buliihwa 
omu bantu bowabu. 

31Baitu agayire ekigambo kya MUKAMA, kandi acwire ekiragirokye; obwomezi 
obu aliihirwaho kimu, okutahiki'rakwe kulimubaho. 

32Abana ba Isareri obubakaba bali omu irungu, bakasanga omuntu nasenya 
enku ha kiro kya Sabiti. 

33Abo abamusangire nasenya enku bamuleta hali Musa na Aroni nekitebe kyona. 

34Bamuta om nkomo, baitu kikaba kitamanyisibwe ekibalimukora. 

35MUKAMA yagambira Musa ati Omusaija ogu aliitwa mazima: ekitebe kyona 
balimutera amabale aheru yorukande. 

36Ekitebe kyona bamuturukya aheru yorukande, bamutera amabale yafa; nka 
MUKAMA okuyaragire Musa. 

37Kandi MUKAMA yagambira 

38Musa ati Gambira abana ba Isareri, obaragire beko're emiyondo omu ntegi 
akaguha ka bu'ru:  

39Kandi kirabaga namberemuli emiyondo, mugirolege, muijukege ebiragiro 
byona ebya MUKAMA mubikolege: muleke okugendagenda nimukuratira 
emitima yanyu inywenka namaiso ganyu inywenka, ebimwahonderaga 
nobusihani:  

40muijukege kandi mukolege ebiragiro byange byona, mubege abarukwera hali 
Ruhanga wanyu. 

41Ninyowe MUKAMA Ruhanga wanyu, ayabaihire omu nsi ya Misiri okuba 
Ruhanga wanyu: ninyowe MUKAMA Ruhanga wanyu. 

Okubara 16 

1KANDI Kora, mutabani wa Izaha, mutabani wa Kohasi, mutabani wa Levi, hamu 
na Dasani na Abiramu, batabani ba Eryabu, na Oni mutabani wa Pelesi, batabani 
ba Reuben, bakatwara abantu. 

2Baimuka omu maiso ga Musa hamu nabamu ha bana ba Isareri, abakuru bomu 
kitebe bikumi bibiri mwatano abayetwaga hali okuso'rokana; abasaija 
abarangainwe:  

3bayesoroleza hali Musa na Aroni, babagambira ngu Musagaine okwebuza, baitu 
ekitebe kyona nikyo kirukwera, omuntu wena omulibo, kandi MUKAMA ali 
omulibo: nukwo mwenyumiriza ki okukira ekitebe kya MUKAM?  

4Baitu Musa obuyakihulire,  

5yajumika amaisoge hansi: yagambira Kora nekitebekye kyona ati Nyenkya 
MUKAMA arayoleka abe okubali, nogu arukwera okwali, kandi alimuiriza ogu 
haihi namberali: nuwogu owarakoma aramuiriza namberali. 

6Mukole muti; mutwale ebiswa ebyokwotera,  

7Kora nekitebekye kyona; mutemu omu'ro, muteho emyami'ro omu maiso ga 
MUKAMA nyenkya: kandi kirahika omuntu MUKAMA owarakoma, nuwe 
arukwera: ninywe musagaine okwebuza, inywe batabani ba Levi. 

8Musa yagambira Kora ati Muhu're hati inywe batabani ba Levi:  

9kigambo kike halinywe Ruhanga wa Isareri okubaganiza omu kitebe kya 
Isareri, okubairiza haihi namberali? Okukoraga okuhereza okwomu hema ya 
MUKAMA, nokwemera'ga omu maiso gekitebe okubaherezaga?  

10kandi okukuiriza haihi, nabagenzi bawe bona batabani ba Levi hamu naiwe? 
kandi nimuse'ra nobunyakatagara?  

11Nikyo mwesorolize ahamu hali MUKAMA iwe nekitebe kyawe kyona: kandi 
Aroni kiraha inywe ekimurukumuhyemera?  

12Musa yatuma okweta Dasani na Abiramu, batabani ba Eryabu: bagamba ngu 
Titurukuiija okutembayo:  

13ekigambo kinu kike iwe okutuiha omu nsi ijuire amata nobowki, 
nokututembesa okutuitira omu irungu, baitu nokwefora noyefora omubito mali 
halitwe?  

14Kunu totulesere omu nsi ijuire amata nobwoki, kunu totuhaire obugwetwa 
bwemisiri nengonjo emizabib: nogonza okuihamu abantu banu amaiso? 
titurikuija okutembayo. 

15Musa yabihirwa muno, yagambira MUKAMA ati Otaikiriza ekihongwa kyabu: 
tinkabaihahoga enkaina nemu, kunu tinkakoraga kubi nomu halibo. 

16Musa yagambira Kora ati iwe nekitebe kyawe kyona mube omu maiso ga 
MUKAMA, iwe nabo na Aroni nyenkya:  

17mukwate omuntu wena ekiswakye, mubiteho emyami'ro, mulete omu maiso 
ga MUKAMA omuntu wena ekikwakye, ebiswa bikumi bibiri mwatano; naiwe na 
Aroni, omuntu wena ekiswakye. 

18Batwara omuntu wena ekiswakye, babitaho omu'ro, bataho emyami'ro 
bayeme'ra omu mulyango gwehema eyokutangatanganiramu, hamu na Musa na 
Aroni. 

19Kora yasoroleza halibo ekitebe kyona ha mulyango gwehema 
yokutangatanganiramu: ekitinisa kya MUKAMA kyabonekera ekitebe kyona. 

20MUKAMA yagambira Musa na 

21Aroni ati Mwebaganize inywenka omu kitebe kinu, mbamaleho bwango. 

22Bagwa bajumara, bagamba ngu Ai Ruhanga, Ruhanga owemyoyo ya bona 
abanyina omubiri, omuntu omu alisisa, kandi iwe olibihi'rwa ekitebe kyona?  

23MUKAMA yagambira Musa ati 

24Gambira ekitebe oti Muimuke muruge ha hema ya Kora na Dasani ha Abiramu. 

25Musa yaimuka yagenda hali Dasani na Abiramu, nabakuru ba Isareri 
bamukuratira. 

26Yagambira ekitebe ati Mbesengerize murugue ha hema ezabantu banu ababi, 
kunu mutakwata ha kintu kyona ekyabu, muleke okuhwerekerezebwa omu bibi 
byabu byona. 

27Nukwo baimuka baruga omu hema ya Kora na Dasani na Abiramu ha mbaju 
zona: Dasani na Abiramu baturuka, bayeme'ra omu miryango yehema zabu, na 
bakazi babu na batabani babu nababana babu abato. 

28Musa yagamba ati Ha kinu nuho muramanyira ngu MUKAMA akantuma 
okukora emirimo enu yona, baitu ntabikole omu magezi gange nyenka. 

29Abantu banu obubarafa nkabantu bona okubafa obutosa, rundi obubaliizirwa 
nkabantu bona okubaizirwa; buli MUKAMA tantumire. 

30Baitu MUKAMA obwarakora ekigambo ekihyaka, itaka okwasamya akanwa 
kalyo nokubamira hamu nebyabu byona, nabo okusirimuka okuzimu bakiri 
bomezi; nubwo murayetegereza ngu abantu banu bagayire MUKAMA. 

31Kandi kyahika, obuyamazire okugamba ebigambo binu byona, itaka erikaba 
liri hansi yabu lyayatikamu habiri:  

32ensi yayasamywa akanwa kayo, yabamira namaju gabu gona, nabantu bona 
aba Kora, nebintu byabu byona. 

33Nukwo bo, nebyabu byona, basirimuka okuzimu bakiri bomezi: ensi 
yabasweke'ra, bahwere'ra omu kitebe. 

34Abaisareri bona abakaba babehingulirize bairuka habwokukungulirize 
bairuka bakagamba ngu Ensi ereke okumira itwe. 

35Kandi omu'ro gwaruga hali MUKAM, gwayokya abasaija bikumi bibiri 
mwatano abayotire emyami'ro. 

36MUKAMA yagambira Musa 

37ati Gambira Eryeza mutabani wa Aroni nyakatagara, aihe ebiswa omu kwokya, 
naiwe osese kuli omu'ro: baitu nibyo ebirukwera:  

38ebiswa ebyabasisi abo abesisire bonka obwomezi bwabu, kandi mubihesamu 
amabate agokusweka ekyoto; baitu bakabihayo omu maiso ga MUKAMA, nikyo 
bifokire ebirukwera: kandi biriba ekyokuro'raho hali abana ba Isareri. 

39Eryeza nyakatagara yatwara ebiswa ebyemiringa, babihesa babifora 
ekyokwesweka ekyoto:  

40okuba ekiijukyo hali abana ba Isareri, nukwo omuntu ondi wena atali womu 
ruzaro rwa Aroni aleke okui'ra haihi okworeta emyami'ro omu maiso ga 
MUKAMA; aleke okuba Kora nekitebekye kyona: nka MUKAMA 
okuyamugambire abwomukono gwa Musa. 

41Baitu obuire obubwakire nyenkya ekitebe kyona ekyabana ba Isareri 
bakahyemera Musa na Aroni nibagamba ngu Muisire abantu ba MUKAMA. 

42Kandi kyahika, ekitebe obukikaba kyesoroize okuhakana na Musa na Aroni, 
batunu'ra ehema yokutangatanganiramu: kandi dora ekicu kikaba 
kigiswekerire nekitinisa kya MUKAMA kyaboneka. 

43Musa na Aroni baija omu maiso gehema yokutangatanganiramu. 

44MUKAMA 

45yagambira Musa ati Murugeyo omu kitebe kinu mbamaleho bwango. Bagwa 
bajumara. 

46Musa yagambira Musa ati Musa yagambira Aroni ati Kwata ekiswa kyawe, 
okitemu omu'ro oguruga ha kyoto, oteho emyami'ro, okitwale bwango omu 
kitebe, obalihi're: baitu ekiniga kirugire ahali MUKAMA; orufu rubandize. 

47Aroni yakikwata, nka Musa okuyagambire, yairuka yagenda omu kitebe 
hagati, kandi dora, orufu rukaba rubandize omu bantu: yataho emyami; ro 
yalihi'ra abantu. 

48Yayemera'ho hagati yabafire nabomezi: orufu rwatangwa. 

49Lero abo abafire orufu oru bahika kakumi mwenkumi ina mu rusanju, 
okutabara abo abafire omu bigambo bya Kora. 

50Aroni yagaruka hali Musa hali omulyango gwehema yokutangatanganiramu: 
orufu rwatangwa. 

Okubara 17 

1KANDI Mukama akagambira 

2Musa ati Gambira abana ba Isareri, obaiheho emiigo, enju yabaisebo omuigo, 
enju yabaisebo omuigo, omu bakuru babu bona nkenju zabaisebo okuziri, 
emiigo ikumi nebiri: ohahandike ibara eryomuntu wena ha muigogwe. 

3Kandi olihandika ibara lya Aroni ha muigo gwa Levi: baitu halibaho omuigo 
gumu habwomutwe gwona ogwenju zabaisebo. 

4Kandi oligyahura omu hema yokutangatanganiramu, omu maiso gobwakaiso 
nambere nyowe ntangatangana nainywe. 

5Kandi kirihika, omusaija oundikomamu omuigogwe gulikorera: kandi 
ndimaraho omu maiso gange, okuhyema okwabana ba Isareri, okukabahyemera 
inywe 

6Musa yagambira abana ba Isareri, abakuru babu bona bamuha emiigo, 
omukuru omu omuigo, nkenju zabaisebo okuzikaba ziri, emiigo ikumi nebiri: 
kandi omuigo gwa Aroni gukaba guli hamu nemiigo yabu. 

7Musa yayahura emiigo omu maiso ga MUKAMA omu hema yobwakaiso. 

8Kandi kyahika obuire obubwakire nyenkya, Musa yataha omu hema 
yobwakaiso; kandi dora, omuigo gwa Aroni habwenju ya Levi gukaba gurokire, 
gwaleta obusmi, gwayakya ebyakyo, gwayana amalozi agengere. 

9Musa yaihayo emiigo yona omu maiso ga MUKAMA yagireta hali abana ba 
Isareri bona; barora, bakoma omuntu wena omuigogwe. 

10MUKAMA yagambira Musa ati Ga'rayo omuigo gwa Aroni omu maiso 
gobwakaiso, gulindwege okuba akokuro'raho hali abana bokwema kwabu 
omaleho okuhyema kwabu namberendi batafa. 

11Nukwo Musa yakozire ati: nka MUKAMA okuyamuragire nukwo yakozire ati. 

12Kandi abana ba Isareri bagambira Musa ngu Dora twafa, tuhoireho, itwena 
tuhoireho. 

13Omuntu wena anyakui'ra haihi, anyakui'ra haihi ha hema ya MUKAMA afa: 
itwe tulifa itwena?  

Okubara 18 

1KANDI MUKAMA akagambira Aroni ati Iwe na batabani bawe nenju ya 'so hamu 
naiwe murabahoga okutahiki'ra okwa harukwera: iwe na batabani bawe hamu 
naiwe murabahoga okutahiki'ra okwobunyakatagara bwanyu. 

2Nabagenzi bawe abomu ruganda rwa Levi, oruganda rwa 'so, abairize haihi 
hamu naiwe, bateranizibwe naiwe, bakuherezege: baitu iwe na batabani bawe 
hamu naiwe baraikaraga omu maiso gehema yobwakaiso. 

3Kandi barakwataga ebiragiro byawe nibiragiro Byehema: kimu kyonka 
batalii'ra haihi na bintu ebya harukwera nobuhokuba ha kyoto batafa, 
nobubakuba bo nobubakuba inywe. 

4Kandi baliteranizibwa naiwe bakwetege ebiragiro ebyehema 
yokutangatanganiramu, habwomulimo gwona ogwehema: kandi atali wowanyu 
atalibai'ra haihi. 

5Kandi murakwataga ebiragiro ebya harukwera, nebiragiro ebyekyoto: haleke 
okubaho ekiniga obundi ha bana ba Isareri. 

6Nanyowe dora, nyowe nyihire abagenzi banyu Abalevi omu bana ba Isareri: bali 
kisembo namberemuli, ekihairweyo hali MUKAMA, bakolege okuhereza 
okwehema yokutangatanganiramu. 

7Naiwe na batabani bawe hamu naiwe muralindaga obunyakatagara bwanyu 
habwebintu byona ebyekyoto, kandi habweki ekiri omunda yenyigamo; kandi 
muraherezaga: mbahaire obunyakatagara okuba okuhereza okwekisembo: 
kandi atali wowanyu alii'ra haihi aliitwa. 

8Kandi MUKAMA yagambira Aroni ati Nanyowe dora, nkuragirire ebihongwa 
byange ebihimbwa, ebintu byona ebirukwezebwa, ebyabana ba Isareri, niwe 
mbihaire habwokuseswaho amagita, na batabani bawe, okuba nkibanja ebiro 
byona. 

9Kinu kirabaga kyawe ha bintu ebirukukira okwera, ebiihwa ha mu'ro: 
ebisembo byabu byona, nukwo kugamba ngu ebihongwa byabu byona 
ebyebyokulya, nebihongwa byabu byona byekibi, nebihongwa byabu byona 
ebyomusango ebibaletaga namberendi, nibyo birabaga ebirukwera 
namberiwoli na batabani bawe. 

10Nkebintu ebirukukira okwera okubiri, nukwo orabiryahoga: omusaija wena 
arabiryahoga; kirabaga ekirukwera, namberoli. 

11Na kinu kyawe; ekihongwa ekihimbwa ekyomu kisembo kyabu, ebihongwa 
byona ebihimbwa ebyabana ba Isareri, mbihaire iwe, na batabani bawe 
nabahara bawe hamu naiwe okuba nkibanja ebiro byona: omuntu wena owomu 
nju yawe asemire nuwe arabiryahoga. 

12Amagita gona agarukukira oburungi, nemizabibu yona erukukira oburungi, 
nengano, emiganuro yebi ebibahayo hali MUKAMA, niwe mbihaire ebi. 

13Ebyana ebirukubanza okwenga hali ebi ebiri omu nsi yowabu, ebibaleta hali 
MUKAMA, birabaga byawe; omuntu wena owomu nju yawe anyakusemire nuwe 
arabiryahoga. 

14Ekintu kyona ekinyakusororwa omu Isareri kiriba kyawe. 

15Ekintu kyona ekizigaijo, ha byona ebinyina omubiri ebibahona hali MUKAMA, 
abantu nebisoro birabaga byawe: kyonka omuzigaijo wabantu mazimakwo 
olimucunguza, nomuzigaijo ogwebisoro, ebitasemire olibicunguza. 

16Kandi ebyokucungurwa hali ebi ebihikize okwezi kumu orabicunguzaga 
nkokworaramuraga habwefeza eza sekeri itano, nka sekeri eya harukwera 
okweri (egi neyingana gera amakumi abiri). 

17Baitu omuzigaijo gwente, rundi omuzigaijo gwentama, rundi omuzigaijo 
gwembuzi, otaligukicungura: niyo erukwera, olimisa esagama yayo ha kyoto, 

kandi olyokya ebisajwa byayo okuba ekihongwa ekikorwa nomu'ro okuba 
ekisorokoko ekirungi hali MUKAMA. 

18Kandi enyama yayo erabaga yawe, nkembanda eyokuhungyahungya, 
nekirumbu ekyobulyo okubiri, nukwo erabaga yawe. 

19Ebihongwa byona ebihimbwa ebyomu bintu ebirukwera, abana ba Isareri 
ebibahonga hali MUKAMA, mbihaire iwe, kandi na batabani bawe nabahara 
bawe hamu naiwe, okuba nkibanja ebiro byona: nikyo kiragano kyekisura ebiro 
byona omu maiso ga MUKAMA namberewoli noruzaro rwawe hamu naiwe. 

20Kandi MUKAMA yagambira Aroni ati Iwe otaliba nobugwetwa omu nsi yabu, 
kunu otalitunga omugabo gwona omulibo; ninyowe mugabo gwawe 
nubugwetwa bwawe omu bana ba Isareri. 

21Kandi abana ba Levi mbahaire ebicweka bya ikumi byona okuba obugwetwa, 
okubasasura okuhereza kwabu okubakora, okuhereza okwehema 
yokutangatanganiramu. 

22Kandi okuruga hati bunu abana ba Isareri batalii'ra haihi ehema 
yokutangatanganiramu, baleke okubaho ekibi nibafa. 

23Baitu Abalevi nibo baraherezaga omulimo ogwehema yokutangatanganiramu, 
kandi barabahoga okutahiki'ra kwabu: kirabaga ekiragiro ebiro byona okuhikya 
obusinge bwanyu, kandi omu bana ba Isareri tibalitunga obugwetwa. 

24Baitu ebicweka ebya ikumi ebyana ba Isareri ebibahonga okuba ekihongwa 
ekihimbwa hali MUKAMA, mbihaire Abalevi okuba obugwetwa: nikyo 
mbagambire nti omu bana ba Isareri tibalitunga obugwetwa. 

25Kandi MUKAMA yagambira 

26Musa ati Kandi oligambira Abalevi oti Obumuraihaga ha bana ba Isareri 
ebickweka ebya ikumi ebimbahaire okubaihaho okuba obugwetwa bwanyu, 
nubwo murahongaga ekihongwa ekihimbwa omubyo habwa MUKAMA, 
ekicweka kya ikumi ekyekicweka kya ikumi. 

27Kandi ekihongwa kyanyu ekihimbwa kirababa'rwahoga nkengano eyomu 
rubuga rwokuhu'raho kandi nkebiijuraomu ndebe ya marwa. 

28Nukwo nainywe murahayoga hali MUKAMA ekihongwa ekihimbwa omu 
bicweka bya ikumi byanyu byona, ebimuhabwa hali abana ba Isareri; kandi 
nikyo muraheraga MUKAMA ekihongwa ekihimbwa hali Aroni nyakatagara. 

29Omu bisembo byanyu byona murahongaga ekihongwa kyona ekihimbwa ekya 
MUKAMA, omwebi ebirukukira oburungi, ekicweka kyakyo ekirukwezebwa. 

30Nikyo oragambira oti Obumurakiihamuga ekirukukira oburungi okukihimba, 
nubwo kiraba'rwaga Abalevi nkensagi ezaha rubuga orwokuhu'raho, kandi 
nkensagi ezomu ndeba yamarwa. 

31Kandi murakiriraga omu kiikaro kyona, inywe nabenju zanyu: baitu niyo 
empera yanyu habwokuhereza kwanyu omu hema yokutangatanganiramu. 

32Kandi timulibaho ekibi habwakyo, obumulikamara okuihamu ekirukukira 
oburungi okukihimba: kandi mutabajumisa ebintu ebirukwera ebyabana ba 
Isareri, mutafa. 

Okubara 19 

1KANDI MUKAMA akagambira 

2Musa na Aroni ati Kinu nikyo kiragiro ekyatairweho, MUKAMA ekiyararagire, 
nagamba ati Gambira abana ba Isareri, bakuketere enyana kagaju etaloho 
kamogo etarumu kabi, kandi etakahimbaga ekikoligo:  

3kandi muragiha Eryeza nyakatagara uwe aragiturukya aheruyorukande, kandi 
baragitira omu maisoge:  

4kandi Eryeza nyakatagara araiha ha sagama yayo norukumurwe, ma, aiso ha 
sagama yayo ahali amasio gehema yokutanganiramu 

5emirundi musanju: kandi barayokya enyana omu maisoge omuguta gwayo 
nenyama yayo, hamu nefa yayo nibyo arayokya:  

6kandi nyakatagara araiha ha muti gwomukogoto, na hezobu, norugoye 
orurukutukura, kandi arabinaga hagati yenyana erukuhya. 

7Nubwo nyakatagara arayogya engoyeze, kandi arayoga omubirigwe omu maizi, 
hanyuma arataha omu rukande, kandi nyakatagara araba atasemire okuhikya 
akairirizi. 

8Kandi ogu aragyoka arayogya ebyokujwarabye omu maizi, kandi arayogya 
wenka omubirigwe omu maizi, kandi araba atasemire okuhikya akairirizi. 

9Kandi omuntu asemire arayora iju eryenyana, aralyahura aheru yorukande 
omu kiikaro ekisemeri, kandi lirandwaga habwekitebe ekyabana ba Isareri 
okuba amaizi agokutasemera: nikyo kihongwa ekyekibi. 

10Nogu ayora iju eryenyana arayongya engoyeze naba atasemire okuhikya 
akairirizi: kandi eki kirabaga hali abana ba Isareri na hali omunyaihanga 
arukugonya omulibo ekiragiro okuhikya ebiro byona. 

11Ogu alikora ha mutumbi gwomuntu wena aliba atasesmire okuhikya ebiro 
musanju:  

12ogu alyesemeza wenka namaizi ago ha kiro ekyamusanju ataliba asemire. 

13Omuntu wena alikora ha mutumbi gwomuntu wena afire, kunu tayesemeza 
wenka, buli asisire ehema ya MUKAMA; kandi obwomezi obu aliihwa omu 
Isareri: baitu amaizi agokutasemera gatamusirwe, aliba atasemire, 
okutasemerakwe kumuikaireho. 

14Kinu nikyo kiragiro omuntu obwaliba nafera omu hema: omuntu wena alitaha 
omu hema nomuntu wena alibali omu hema baliba abatasemire okuhikya ebiro 
musanju. 

15Kandi ekintu kyona ekitaloho omuhiha ogufundikireho nakyo tikisemire. 

16Kandi omuntu wena ali omu kisaka obwalikora ha muntu aisirwe na busitama, 
rundi ha mutumbi, rundi ha igufa lyomuntu, rundi ha kituro, nuwe aliba 
atasemire okuhikya ebiro musanju. 

17Kandi habwabo abatasemire baliiha ha iju eryekihongwa ekyekibi 
ekyayokibwe, namaizi agarukegera galyongerwaho omu kibindi:  

18kandi omuntu asemire alikwata hezobu, aligiibika omu maizi aligamisa ha 
hema, na ha bantu byona, na ha bantu ababaire oku, na hali ogu ayakozire ha 
igufa, rundi ha muntu aisirwe, rundi ha mufu, rundi ha kituro:  

19kandi omuntu anyakusemire alimisira ogu atasemire ha kiro kyakasatu, kandi 
ha kiro kya musanju alimusemeza kandi alyogya engoyeze nayoga wenka omu 
maizi, kandi aliba asemire akairirizi. 

20Baitu omuntu atasemire atalyesemeza wenka, obwomezi obu aliihwa omu 
kitebe hagati, baitu asisire ekiikaro ekirukwera ekya MUKAMA: amaizi 
agokutasemera tigamumisire, tasemire. 

21Kandi eki kirabaga namberebali ekiragiro ekyebiro byona: nogu anyakumisa 
amaizi agokutasemera alyogya engoyeze; nogu alikora ha maizi gokutasemera 
aliba atasemire okuhikya akairirizi. 

22Kandi ekintu kyona omuntu atasemire; kandi obwomezi obu obulikikoraho 
aliba atasemire okuhikya akairirizi. 

Okubara 20 

1KANDI abana ba Isareri ekitebe kyona, bakaija omu irungu lya Zini omu kwezi 
kwokubanza: kandi abantu baikara omu Kadesi: kandi Miryamu akaferayo, 
kandi nuho yazikirwe. 

2Kandi amaizi gakaburayo ekitebe: bagoma hamu okuhyemera Musa na Aroni. 

3Abantu batera empaka na Musa nibagamba ngu Kuba twafire, omu maiso ga 
MUKAMA! 

4Kandi mukaletera ki omu irungu linu okufera hanu itwe nente zaitu?  

5Kandi mukatuihara ki omu Misiri okututahya omu kiikaro kinu ekibihire? tikiri 
kiikaro kinu ekibihire? tikiri kiikaro kyembiho, nobugakuba amatini, 
nobwekuba emizabibu, nobuzakuba enkomamahanga, kunu busaho maizi 
gokunywa. 

6Musa na Aroni baruga omu maiso gekitebe, bagenda omu mulyango ogwehema 
yokutangatanganiramu, bagwa hansi nibajumara amaiso gabu: kandi ekitinisa 
kya MUKAMA kikababonekera. 

7MUKAMA yagambira Musa ati 

8Kwata omuigo, osoroze ekitebe, iwe na Aroni mugenzi wawe, mugambire 
omwandara omu maiso gabu gulete amaizi gagwo; kandi orabaletera amaizi 
okuruga omu mwandara: nukwo orabaha okunywa, ekitebe kya Bantu nente 
zabu. 

9Musa yaiha omuigo omu maiso ga MUKAMA nkokuyamuragire. 

10Musa na Aroni basoroza ekitebe omu maiso gomwandara, uwe yabagambira 
ati Muhu’re ’nu, inywe abemi; itwe turabaletera amaizi okuruga omu mwandara 
gunu?  

11Musa yaimukya omukonogwe yatera omwandara nomuigogwe emirundi 
ebiri; amaizi garugamu maingi, nekitebe kyanywa nente zabu. 

12MUKAMA yagambira Musa na Aroni ati Baitu mutanyikirize, okunyumiza omu 
maiso gabana ba Isareri, mutalitahya ekitebe kinu omu nsi egi eyimbahire, ganu 
nigo maizi ga meriba;  

13Baitu abana ba isareri, bakahakana na Mukama, kandi yayeyeza omulibo. 

14Kandi Musa akatuma abakwenda okuruga Kadesi bagende hali omukama wa 
Edomu ati Nukwo agambire mugenzi wawe Isareri ati Iwe omanyire okutabana 
kwona okwatugwireho:  

15baisenkuruitwe okubasirimukire omu Misiri, twaikara omu Misiri omwanya 
mukoto; kandi Abamisiri bakatukora kubi, itwe nabaisenkuru itwe:  

16obutwakungire MUKAMA, yahu'ra iraka lyaitu, yatuma maraika yatuihayo 
omu Misiri: kandi dora, tuli omu Kadesi, orubuga oruli ha mutano gwawe 
honyini:  

17nkwesengerize, turabe omu nsi yawe; tituliraba omu musiri nobuhokuba omu 
rugonjo rwemizabibu, kunu titulinywa ha maizi agamaziba: tuliraba omu ngudo 
eyomukama, titulihunguka ha mukono gwobulyo nobuhokuba ha mukono 
gwemoso, okuhikya obutulihingura ha mutano gwawe. 

18Edomu yamugambira ati Otaliraba hawange, ndeke okukuramagira na 
busitama. 

19Abana ba Isareri bamugambira ngu Tuligenda omu ngudo: kandi obutulinywa 
ha maizi gawe, nyowe nente zange, ndiriha omuhendo gwago: kyonka ondeke 
ndabemu nebigere byange, ntarukukora kigambo kindi kyona. 

20Yagamba ati Otalirabamu. Edomu yarugayo okumuramagira nabantu baingi, 
nomukono gwamani. 

21Nukwo Edomu yayangira ati okuhinguza Isareri ha mutanogwe: nikyo Isareri 
yahindukira okumurugaho. 

22Baimukya orugendo okuruga Kadesi: abana ba Isareri ekitebe kyona, baija ha 
rusozi Horu. 

23MUKAMA yagambira Musa na Aroni omu rusozi Horu, ha mutano ogwensi ya 
Edomu 

24nagamba ati Aroni alisorozebwa ahali abantube: baitu talitaha omu nsi 
eyimpaire abana ba Isareri, baitu mukemera ekigambo kyange ha maizi ga 
Meriba. 

25Twara Aroni na Eryeza mutabaniwe obatembye orusozi Horu:  

26ojule Aroni ebyokujwarabye, obimujweke Eryeza mutabaniwe: kandi Aroni 
alisorozebwa ahali abantube aliferayo. 

27Musa yakora nka MUKAMA okuyamuragire: batemba orusozi Horu ekitebe 
kyona nibarora. 

28Musa yajura Aroni ebyokujwarabye, yabimujweka Eryeza mutabaniwe; Aroni 
yaferayo ha ruguru yorusozi: Musa na Eryeza basirimuka orusozi. 

29Kandi ekitebe kyona obubaboine Aroni ebiro amakumi asatu, enju yona eya 
Isareri. 

Okubara 21 

1KANDI Omukanani omukama wa Aradi, ayaikaraga omu nsi Yobukizi 
bwobulyo, akahu'ra nibagamba ngu Isareri naletwa omu muhanda gwa Asalimu: 
yarwanisa Isareri, yahambaho abamu. 

2Isareri, yayeraga okweraga hali MUKAMA nagamba ati Obwolihayo mali abantu 
abo omu mukono gwange, nyowe ndihwerekereza kimu embuga zabu. 

3MUKAMA yahu'ra iraka lya Isareri, yahayo Abakanani; babahwerekereza kimu 
bo nembuga zabu: nibahara lyekiikaro kyeyetwa Horuma. 

4Kandi baimukya orugendo okuruga orusozi Horu nibagenda omu muhanda 
Gwenyanja Erukutukura, okwehinguliriza ensi ya Edom: emitima yabantu 
yafobe'ra muno habwomuhanda:  

5abantu bajuma Ruhanga na Musa ngu Mukatuihirayo ki omu Misiri okufera 
omu irungu? baitu tiharoho byokulya kunu busaho maizi, kandi obwomezi 
bwaitu nubunuga ebyokulya binu ebibi. 

6MUKAMA yatuma enjoka ezomu'ro omu bantu, zatema abantu; abantu baingi 
abomu Isareri bafa. 

7Abantu baija hali Musa bibagamba ngu Tukasisa, baitu tukajuma MUKAMA 
naiwe, saba MUKAMA atuiheho enjoka. 

8MUKAMA yagambira Musa ati Weko're enjoka eyomu'ro ogite ha murongoti 
kandi kirihika omuntu wena atemerwe, obwaligirora aliba mwomezi. 

9Musa yakora omulinga omu kisisani kyenjoka, yagita ha murongoti: kandi 
kyahika, enjoka obuyatemere omuntu wena, obuyarozire enjoka eyomulinga, 
yayomera. 

10Kandi abana ba Isareri bakaimukya orugendo, batema enkande omu Obosi. 

11Baimukya orugendo okuruga Obosi, batema enkande lye-abalimu, omu irungu 
eriri omu maiso ga Moabu ahali oburugaizoba. 

12Okuruga aho baimukya orugendo batema enkande omu kihanga kya Zeredi. 

13Okuruga aho baimukya orugendo batema enkande enseri ya Aranoni, eri omu 
irungu eriruga ha mutano Gwabamoli: baitu Araroni nugwo mutano gwa Moabu, 
hagati ya Moabu Nabamoli. 

14Nikyo bagambira omu kitabu Kyobulemu bwa MUKAMA ngu Vahebu omu 
Sufa, nebihanga ebya Araroni,  

15Nokukonkomoka kwebihunga Okusirimuka hali enju za Ara, Nokuhe'rani 
omutano gwa Moabu. 

16Kandi okuruga aho baimukya orugendo bagenda Beeri eri niryo iziba 
MUKAMA eriyagambireho Musa ati Soroza abantu ahamu, nanyowe ndabaha 
amaizi. 

17Nubwo Isareri yazina ekizina kinu ngu Bimba iwe iziba; mulizinire 

18Iziba abantu eribalimire, Abakuru bomu bantu eribalimire. Hamu nomuigo 
(gwobukama) kandi okuruga omu irungu baimukya orugendo bagenda Matama:  

19kandi okuruga Matana bagenda Nahalyeri: kandi okuruga Nalyeri bagenda 
Bamosi:  

20kandi okuruga Bamosi, bagenda hali ekihanga ekiri omu bwe're bwa Moabu, 
ha ruguru ya Pisiga erolerire hansi ha irungu. 

21Kandi Isareri yatuma abakwenda hali Sihoni omukama 

22Wabamoli, nagamba ati Leka nkwesengerize, ndabe omu nsi yawe: 
titulihunguka omu musiri nobuhokuba omu rugonjo rwemizabibu; titulinywa 
ha maizi giziba: tuliraba omu ngudo yomukama okuhikya obutulihingura ha 
mutano gwawe. 

23Sihoni yayanga okuikiriza Isareri okuhingura ha mutanogwe: baitu Sihoni 
yasoroza hamu abantube bona, yaramagira Isareri omu irungu, yahika Yahazi: 
yarwanisa Isareri. 

24Isareri yamutema nobwogi bwa busitama, yalya ensiye okuruga Aranoni 
nokuhikya Yaboki, nukwo kuhikya abana ba Amoni; baitu omutano gwabana ba 
Amoni gukaba guli gwamani. 

25Isareri yanyaga embuga ezi zona: Isareri yaikara omu mbuga zona eza 
Abamoli, omu Hesiboni nomu mbuga zayo. 

26Baitu Hesiboni nurwo rubuga rwa Sihoni omukama wa Moabu owaira, yaiha 
ensiye yona omu mukonogwe, nokuhikya Aranoni. 

27Abo abagamba enfumo nikyo bagambira ngu Muije Hesiboni, Orubuga rwa 
Sihoni rwombekwe ruranganwe;  

28Baitu omu'ro gurugire Hesiboni, Rulimi rwomu'ro noruruga ha rubuga rwa 
Sihoni: Gumazireho Ara eya Moabu, Abakama abekiikaro bya Aranoni. 

29Zirikubona iwe Moabu! Inywe muhoireho abantu ba Kemosi: Ahaireyo 
batabanibe nkabairuki, Nabaharabe, banyagwe, Hali Sihoni omukama wa 
Abamoli. 

30Tukabarasa; Hesiboni ehwerekerire nokuhikya Diboni, Twahwerekereza 
nokuhikya Nofa,  

31Nukwo Isareri yaikaire ati omu nsi ya Abamoli. 

32Musa yatuma okutata Yazere, banyage embuga zayo, babingamu Abamoli 
abakaba bali oku. 

33Bahinduka batemba omu muhanda gwa Basani: kandi Ogi omukama wa 
Basani yabaramagira, uwe nabantube bona, okurwanira Ederei. 

34MUKAMA yagambira Musa ati Otamutima baitu nyowe muhaireyo omu 
mikono yawe, nabantu bona, nensiye: kandi olimukora nkokuwakozire Sihoni 
omukama wa Abamoli, ayaikaire Hesiboni. 

35Nukwo bamuisire bati na batabanibe, nabantube bona, batamulekere nomu 
ayasigaireho: kandi balya ensiye. 

Okubara 22 

1KANDI abana ba Isareri bakaimukya orugendo, batera enkande omu byeya bya 
Moabu, enseri ya Yorudani Yeriko. 

2Kandi Baraka mutabani wa Zipo akarora byona Isareri ebiyakozire Abamoli. 

3Moabu yafube'ra habwabana ba Isareri. 

4Moabu yagambira abakuru ba Midiani ati Hati bunu ekitebe kinu nikigenda 
okukombera kimu byona ebituhe'raine nabyo, nkenimu okwekomba obunyansi 
obwomu kisaka. kandi Baraka mutabani wa Zipo akabali omukama wa Moabu 
omu biro ebi. 

5Kandi akatuma abakwenda hali Baramu mutabani wa Beora omu Pesora 
aherire Ekyambu, hali ensi eyabana babantube okumweta, nagamba ati Dora, 
haroho abantu abarugire Misiri, kandi bagonyere nibandole'ra:  

6nukwo oije, nkwesengerize, onkyenera abantu banu; baitu nibankira amani: 
rundi ndisingura tubatere, mbabinge omu nsi: baitu manyire nti ogu owasabira 
omugisa nuwe ahabwa omugisa, kandi ngu owokyena nuwe akyenwa. 

7Kandi abakuru ba Moabu nabakuru ba Midiani bakagenda nomukimba omu 
ngaro zabu. Baija hali Baramu, bamugambira ebigambo bya Baraka. 

8Uwe yabagambira ati Murale hanu ekiro kinu, ndagaruka okubaletera 
ekigambo nka MUKAMA okwarangambira: ababito ba Moabu barara na Baramu. 

9Kandi Ruhanga yaija hali Baramu nagamba ati Banu bantu ki ahamu naiwe?  

10Baramu yagambira Ruhanga ati Baraka mutabani wa Zipo omukama wa 
Moabu antumire 

11nagamba ati Dora, abantu abarugire Misiri baswekere amaiso gensi: nukwo 
oije, abankyenere; rundi ndisobora okubarwanisa nokubabinga. 

12Ruhanga yagambira Baramu ati Otagenda nabo; otalikyena abantu: baitu 
bahairwe omugisa. 

13Baramu yaimukya nyenkya, yagambira ababito ba Baraka ati Mwegendera 
omu nsi yowanyu: baitu MUKAMA ayangire okundekera okugenda nainywe. 

14Ababito ba Moabu baimuka, bagenda hali Baraka, nibagamba ngu Baramu 
ayangire ojuija naitwe. 

15Kandi Baraka yagaruka okutuma abakuru, abakizire obwingi, kandi abakizire 
ekitinisa. 

16Baija hali Baramu, bamugambira ngu Nukwo Baraka mutabani wa Zipo 
agambire ati Nkwesengerize otaikiriza ekigambo kyona okukutanga okuija 
namberendi:  

17baitu ndikukuza nekitinisa kingi muno, kandi ekyolingambira ndikikora: 
nukwo oije nkwesengerize onkyenere abantu banu. 

18Baramu yagarukamu nagambira abairu ba Baraka ati Baraka nobwalimpa 
enjuye ijuire efeza nezabu, tindukusobora okuhingurana ha kigambo kya 
MUKAMA Ruhanga wange, okukora ebirukukira obuke, nobukyakuba 
ebirukukira obwingi. 

19Nukwo mbesengerize, murale hanu nekiro kinu, nyowe manye MUKAMA 
ekyarayongera okungambira. 

20Kandi Ruhanga yaija hali Baramu ekiro, yamugambira ati Abantu obubaraba 
baizire okukweta, imuka ogende nabo; baitu ekigambo ekindukutebeza nikyo 
kyonka olikora. 

21Baramu yaimuka nyenkya yataho amatandiko ha nkainaye, yagenda nababito 
ba Moabu. 

22Kandi ekiniga kya Ruhanga kyayaka habwokugendakwe: mariaka wa 
MUKAMA yayeme'ra omu muhanda okumutanga. Akaba atembere ankainaye 
nabairube babiri bakaba bali nauwe. 

23Enkaina yarora maraika wa MUKAMA ayemerire omu muhanda, na 
busitamaye esomoirwe eri omu ngaroze: enkaina yabutuka, yaruga omu 
muhanda, yagenda omu kisaka: Baramu yatera enkaina okugiga'ra omu 
muhanda. 

24Nukwo mariaka wa MUKAMA yayeme'raho omu muhanda ogwomu kihanga, 
hagati yengonjo ezemizabibu, orugo ruli ha rubaju runu, norugo ruli ha rubaju 
ruli. 

25Enkaina yarora mariaka wa MUKAMA yayemigiza ha rugo, yasasangu'ra 
ekigere kya Baramu ha rugo; uwe yagaruka okugitera. 

26Maraika wa MUKAMA yahinguraho, yayeme'ra hafunzire muno, nambere 
habuzire omwanya gwokuhindukira orubaju orwobulyonobuhokuba 
orwemoso. 

27Enkaina yarora maraika wa MUKAMA, yabyama hansi ya Baramu; ekiniga kya 
Baramu kyayaka, yatera enkaina nomuigo. 

28MUKAMA yayasamya akanwa kenkaina, egi yagambira Baramu ati Nyowe 
nkukozire ki okuntera emriundi esatu?  

29Baramu yagambira enkaina ati baitu onyekunikire: kakuba mbaire nyina 
busitama omu ngaro zange? baitu hati bunu nkukuisire. 

30Enkaina yagambira Baramu eti Tininyowe enkaina yawe eyiwatembahoga 
ebiro byona ebyobwomezi bwawe, nokuhikya hati? nyowe ndagondeze okukora 
iwe nti? yagamba ati Nangwa. 

31Nubwo MUKAMA yaigura amaiso ga Baramu, yarora marika wa MUKAMA 
ayemerire omu muhanda na busitamaye esomoirwe eri omu ngaroze: yainamya 
omutwe najumara hansi. 

32Maraika wa MUKAMA yamugambira ati oterire ki enkaina yawe emirundi egi 
esatu? dora, nturukire, ninyinja okukutanga, baitu orugendo rwawe 
rwemyesungo omu maiso gange:  

33kandi enkaina yandora, yanyehugura emirundi egi asatu: kuba etanyehuguire, 
mananukwo nkukuisire nindeka egi nyomezi. 

34Baramu yagambira maraika wa MUKAMA ati Nsisire, baitu timanyire 
okwoyemerire omu muhanda okuntanga: nukwo hati bunu, obukiraba 
nikikubihiza ndagarukayao. 

35Maraika wa MUKAMA yagambira Baramu ati Genda nabasaija abo; baitu 
ekigambo ekindukutebeza nikyo kyonka ogamba. Nukwo Baramu yagenda 
nababito ba Baraka. 

36Kandi Baraka obuyahulire Baramu aizire, yaturukad okumutangi'ra hali 
orubuga rwokuhu'raho orwa Moabu oruli ha mutano gwa Aranoni, ekiri ha 
mpero yomutano. 

37Baraka yagambira Baramu ati Ntekambe muno okukutumira okukweta? kiki 
ekyakutangire okuija namberendi? tindukusobra mali okukuza nekitinisa?  

38Baramu yagambira Baraka ati Dora, nyizire namberoli: nyina obusobozi 
okugamba ekigambo nekimu? ekigambo Ruhanga ekyata omu kanwa kange 
nikyo ndagamga. 

39Baramu yagenda na Baraka, bahika Kiryasi-huzosi. 

40Baraka yasara ebyonzira byenimu nentama, yatwekera Baramu nabakuru 
abakaba bali nauwe. 

41Kandi kyahika obuire obubwakire, Baraka yatwara Baramu, yamutemya hali 
ebiikaro ebiraihire ebya Baali, nuho yayemere okuleba empero yabantu. 

Okubara 23 

1BARAMU yagambira Baraka ati Nyombekere hanu ebyoto musanju, 
ontekanirize hanu enimi musanju nempaya musanju. 

2Baraka yakora nka Baramu okuyagambire; Baraka na Baramu bahongera ha 
byoto byona enimi emu nempaya emu. 

3Baramu yagambira Baraka ati Yeme'ra ha kihongwa kyawe ekyokeze, nyowe 
ndagenda: rundi MUKAMA araija okuntangana: kyona ekyaranyoleke 
ndakugambira. Yagenda ha rusozi orwobwe're. 

4Ruhanga yaitirana Baramu: yamugambira ati Ntekanize ebyoto musanju, kandi 
mpongere enimi nempaya ha kyoto kyona. 

5MUKAMA yata ekigambo omu kanwa ka Baramu yagamba ati Garukayo hali 
Baraka, kandi nukwo oragamba Oti. 

6Yagaruka namberali, kandi dora, akaba ayemerire ha kihongwakye ekyokeze, 
uwe nabakuru bona aba Moabu. 

7Yacwa orufomo yagamba ati Baraka akanyiha omu Aramu, Omukama wa 
Moabu, okuruga ha nsozi Zoburugaizoba ati Ija, onkyenere Yakobo,  

8Nkakyena nta Ruhanga owatakyenere? Ndasimuza nta MUKAMA 
owatasimuize?  

9Baitu nyemere ha mabale nimurora, Kandi nyemere omu nsozi muboine: Dora, 
nibo bantu abaikaraho bonka, Tibalibarwa hamu namahanga. 

10Noha asobora okubara ecucu ya Yakobo, Rundi okubara ekicweka kyakana 
ekya Isareri? Kanfe okufa okwahikirire, Nampero yange eya hanyuma ebe 
nkeye! 

11Baraka yagambira Baramu ati Onkozire ki? nkutwaire okukyena 
abanyanzigwa bange, kandi dora, obasabire kimu omugisa. 

12Yagaurkamu nagamba ati Tikimpikire okubaza ebi MUKAMA ebyata omu 
kanwea kange?  

13Baraka yamugambira ati Ija nkwesengerize hamu nanyowe hali ekiikaro kindi, 
nuho orayema okubarora; orarora ekicweka kyabu ekyahampero, tobarole 
bona: obankyenere oyemere bona: obankyenere oyemere oku. 

14Zofimu, ha ruguru ya Pisiga, yayombeka ebyoto musanju, yahonga enimi 
nempaya ha byoto byona. 

15Yagambira Baraka ati Yeme'ra hanu ha kihongwa kyawe ekyokeze, nyowe 
nyitirane MUKAMA kuli. 

16MUKAMA yaitirana Baramu, yata ekigambo omu kanwake, yagamba ati 
Garukayo hali Baraka, kandi nukwo oragamba oti. 

17Yaija mamberali, kandi dora, akaba ayemerire ha kihongwa ekyokeze, 
nabakuru ba Moabu hamu nauwe. Baraka yamugambira ati MUKAMA agambire 
ki?  

18Yacwa orufumorwe nagamba ati Imuka, Baraka ohu're; Ompu're nyowe, iwe 
mutabani wa Zipo;  

19Ruhanga tali muntu abihe ebisuha; Kunu tali mwana womuntu, ayeyikukye; 
Akagamba, talikikora? Rundi akabaza, talikihikiriza?  

20Dora, mpairwe ekiragiro okusabira omugisa: Kandi ahaire omugisa, nyowe 
tindukusobora okuguhindura. 

21Tarakozire okutahiki'ra omu Yakobo, Kunu taboine emyesungo omu Isareri: 
MUKAMA Ruhanga ali nauwe, Nokutoka okwamukama kuli omulibo. 

22Ruhanga abaihireyo omu Misiri, Anyina amani nka gembogo. 

23Mazimakwo busaho burogo ahali Yakobo, Nokuragura tikuloho Isareri 
namberali: Banu kiragambwa ha Yakobo na Isareri ngu Ka Ruhanga ebyakozire! 

24Dora, abantu nabaimuka nkentale ebuguma, Kandi nkentale aimuka wenka: 
Talibyama okuhikya obwalirya ha muhigo, Nanywa esagama eyabaaisirwe. 

25Baraka yagambira Baramu ai Otabakyena na kake, nobukwakuba okubasabira 
omugisa. 

26Baitu Baramu yagarukamu nagambira Baraka ati Tinkugambire nti Byona 
MUKAMA ebyagamba, nibyo ndakora?  

27Baraka yagambira Baramu ati Ija, nu, ndakutwara hali ekiikaro kindi, rundi 
Ruhanga alisima obankyenere noyema oku. 

28Baraka yatwara Baramu ha ruguru ha Peora, erukurole'ra hansi ha irungu. 

29Baramu yagambira Baraka ati Nyombekera hanu ebyoto musanju, 
ontekanirize hanu enimi musanju nempaya musanju. 

30Baraka yakora nka Baramu okuyagambire, yahonga enimi emu nempaya emu 
ha byoto byona. 

Okubara 24 

1KANDI Baramu obuyaboine ati MUKAMA ayesimire okuha Isareri omugisa 
tiyagenda, nkobundi, okuse'ra ebyokuragura, baitu yagumya amaisoge hali 
irungu. 

2Baramu yaimukya amaisoge yarora Isareri ikaire nkenganda zabu okuziri; 
omwoyo gwa Ruhanga gwamuhikaho. 

3Yacwa orufumorwe nagamba ati Baramu mutabani wa Beora agambire, Ogu 
abaire aigaire amaisoge agambire;  

4Ogu arukuhu'ra ebigambo bya Ruhanga agambire, Arukurora okwelekwa 
Kwowobusobozi bwona, Agwire hansi namaisoge gaigukire, ati 

5Ehema zawe ka nungi, ai Yakobo, Enkande zawe, ai Isareri! 

6Nkebihanga okubiri nukwo zisandaire ziti, Nkemisiri eri ha musa gwekyambu, 
Nkemiti eyomugaju MUKAMA eyiyabaire, Nkemiti emikogoto ha maizi. 

7Amaizi galisaga omu nsuhaze, Embiboye eriba omu maizi maingi, 
Nomukanwake aliraraiha okukira Agagi, Obukamabwe bulinyumizibwa 

8Ruhanga omuihire omu Misiri; Anyina amani nkembogo: Alirya amahanga 
abanyanzigwabe, Namagufa gabu aligacwa ebicweka, Kandi alicumita 
nengobeze. 

9Akabundara, akabyama nkentale. Nkentale ebuguma; noha alimwata? Wena 
akusabira omugisa alitunga omugisa, Ogu alikukyena nuwe elikyenwa. 

10Ekiniga kya Baraka kyayakira Baramu, yateratera engaroze: Baraka 
yagambira Baramu ati Nkakweta okuija okyene abanyanzigwa bange, kandi 
dora, obasabire kimu omugisa emirundi enu esatu. 

11Nukwo hati bunu, irukogende hali ekiikaro kyawe: nkaba nintekereza 
okukukuza nekitinisa kingi muno; baitu dora, MUKAMA akutangire okutaba 
nekitinisa. 

12Baramu yagambira Baraka ati Na nyowe ntagambire abakwenda bawe 
abawatumire namberendi 

13nti Baraka nobwalimpa enjuye ijuire efeza nezabu, tindikusobora okuhingura 
ha kigambo kya MUKAMA, okukora kubi habwamagezi gange nyenkya; eki 
MUKAMA ekyagamba nikyo nyowe ndagamba?  

14Kandi hati bunu dora, ningenda hali abantu bowaitu: ija, nkumanyise abantu 
banu ekibalikora abantu bawe omu biro bya hanyuma. 

15Yacwa orufomorwe nagamba ati Baramu mutabani wa Beora agambire, 
Omusaija akaba aigaire amaisoge agambire:  

16Ogu agambire arukuhu'ra ebigambo bya Ruhanga, Amanyire amagezi 
Gankyakulihaiguru muno, Arukurora okwolekwa Kwowobusobozi bwona, 
Agwire hansi namaisoge gaikukire; ati 

17Nimurora, baitu titahli hati bunu: Mboine, baitu tibiri haihi: Haliruga 
enyunyuzi omu Yakobo, Kandi omuigo gwobukama guliimuka omu Isareri, 
Gulitera ensonga za Moabu, Nugutera hansi abana bona abokujaga'ra. 

18Edomu alifoka obutaka, Na Seyiri erifoka obutaka, abakaba bali 
banyanzigwabe; Baitu Isareri alikora ebyobumanzi. 

19Kandi haliruga omu Yakobo omu aliba nobusobozi, Alihwerekereza 
abasigaraho ha rubuga. 

20Yarole'ra Amaleki yacwa orufumorwe nagamba ati Ameleki nuwe akabali 
wokubanza omu mahanga; Baitu emperoye eya hanyuma erifoka kuhwereke'ra. 

21Yarole'ra Omukeni yacwa orufumurwo nagamba ati Ekiikaro kyawe 
ekyokuikaramu kyamani, Nikiju kyawe kigumire omu mabale. 

22Baitu Kaini alinyagwa, Okuhikya Asura obwalikusengura. 

23Yacwa orufumorwe nagamba ati Awe, noha aliikaara ali mwomezi Ruhanga 
obwalikora eki?  

24Baitu ebyombo biriruga omusa gwa Kitimu, Kandi balibonabonesa Asura, 
balimubonabonesa Ebere, Nauwe alihika ha kuhwereke'ra. 

25Baramu yaimka yagenda yagarukayo owabu: na Baraka yayegendera. 

Okubara 25 

1ISARERI yaikara omu Sitimu, abantu babanza okusihana nabahara ba Moabu:  

2baitu baketa abantu hali ebyonzira ebyabacwezi babu; abantu balya, bainamira 
abacwezi babu. 

3Kandi Isareri yayetaba na Baali-peora: ekiniga kya MUKAMA kyayakira Isareri. 

4MUKAMA yagambira Musa ati Kwata abakuru bona ababantu. obahanike hali 
MUKAMA omu maiso gizoba, ekiniga ekingi ekya MUKAMA kihinduke okuruga 
ha Isareri. 

5Musa yagambira abacwi bemisango aba Isareri ati Muite inywena abasaija 
banyu abeteranize ba Baali-peora. 

6Kandi dora, omu hali bagenzibe omukazi Omumidiani omu maiso ga Musa, 
kandi omu maiso gekitebe byona ekyabana ba Isareri, bo bakaba nibali'ra ha 
mulyango ogwehema yokutangatanganiramu. 

7Kandi Finehasi, mutabani wa Eryeza, mutabani wa Aroni nyakatagara 
obuyakiboine, yaimuka hagati yekitebe, yakwata icumu omu mukonogwe;  

8yakuratira omusaija wa Isareri omu kaju, yabacumita bombi, omusaija wa 
Isareri nomukazie ha ndaye. Nukwo orufu rwatangirwe ruti ahali abana ba 
Isareri. 

9Kandi abo abafire orufu bahika bukumi bubiri mwenkumi ina. 

10MUKAMA yagambira Musa ati 

11Finehasi, mutabani wa Eryeza, mutabani wa Aroni nyakatagara, ahinduire 
ekiniga kyange okukiiha ha bana ba Isareri, baitu akakwatirwa ihali lyange 
omulibo, nanyowe ntamaleho abana ba Isareri omu ihali ryange. 

12Nukwo ogombe oti Dora, muhaire ekiragirono kyange ekyobusinge:  

13kirabaga haluwe, kandi hali oruzarorwe hanyumaye, ekiragano 
ekyobunyakatagara obutalihwaho: baitu akwatirwa ihali Ruhangawe, yalihi'ra 
abana ba Isareri. 

14Lero ibara eryomusaija wa Isareri ayaisirwe, ayaisirwe hamu nomukazi 
Omumidiani nuwe Zimiri, mutabani wa Saru, omukuru owenju yabaisebo omu 
Basimeeoni. 

15Kandi ibara eryomukazi Omumidiani ayaisirwe nuwe Kozibu, omuhara wa 
Zura; uwe akabali omutwe gwabantu abenju yabaisebo omu Midiani. 

16MUKAMA yagambira Musa ati 

17Mututuze Abamidiani mubateme:  

18baitu nibabatuntuza nobugobya bwabu, nkokubababihabihire omu bigambo 
bya Peora, nomu bigambo bya Kozibu, omuhara womukuru wa Midiani, 
munyanyabo, ayaisirwe ha kiro kyorufu omu bigambo bya Peora. 

Okubara 26 

1KANDI kyahika hanyuma yorufu, MUKAMA yabaza na Musa na Eryeza 
mutabani wa Aroni nyakatagara nagamba ati 

2Bara omuhendo ogwekitebe kyona ekyabana ba Isareri, abahikize emyaka 
amakumi abiri nokukiraho, nkenju zabaisebo okuziri, bona abomu Isareri 
abarukusobora okuramaga okurwana. 

3Musa na Eryeza nyakatagara babaza nabo omu byeya bya Moabu haihi na 
Yorudani Yeriko,  

4nibagamba ngu Mubale omuhendo gwabantu, abahikize emyaka amakumi abiri 
nokukiraho: nka MUKAMA okuyagambire Musa nabana ba Isareri, abarugireyo 
omu nsi ya Misiri. 

5Reubeni omuzigaijo wa Isareri: batabani ba Reubeni; omu Hakoni ekitabu kya 
Abahanoki: omu Paru ekitabu kya Abaparu:  

6omu Hezeroni, ekitabu kya Abahezeroni: omu Karami, ekitabu kya Abakarami. 

7Ebi nibyo bitabu bya Abareubeni: kandi abo ababazirwe omulibo bahika 
bukumi buna mwenkumi isatu mu rusanju mwasatu. 

8Nabatabani ba Paru; Eryabu, na batabani ba Paru;  

9Eryabu, na batabani ba Eryabu; Nomuweri na Dasani na Abiramu. Abo nibo 
Dasani Abiramu abayeserwe ekitebe, abahakaine na Mus na Aroni omu kitebe 
kya Kora, obubahakaine na MUKAMA:  

10ensi yayasama akanwa kayo, yabamira hamu na Kora, ekitebe eki obukyafire; 
omu kasumi ako omu'ro obugwalire abasaija bikumi bibiri mwatano, kandi 
bafoka akokurora'ho. 

11Baitu batabani ba Kora batafe. 

12Batabani ba Simeoni, nkebitabu byabu okubiri: omu Nemuweri, ekitabu kya 
Abanemuweri: omu Yamini ekitabu kya Abayamini: omu Yakini, ekitabu kya 
Abayamini:  

13omu Zera, ekitabukya Abazera: omu Sahuli, ekitabu kya Abasahuli. 

14Ebi nibyo ebitabu bya Abasimeoni, bukumi bubiri mwenkumi ibiri mu bibiri. 

15Batabani ba Gadi nkebitabu byabu okubiri: omu Zefoni, ekitabu kya Abazefoni: 
omu Hagi, ekitabu kya Abahagi: omu Suni, ekitabu kya Abasuni:  

16omu Ozini, ekitabu kya Abozini: omu Eri, ekitabu kya Aberi:  

17omu Erodi, ekitabu kya Aberodi: omu Areli,  

18Ebi nibyo bitabu bya batabani ba Gadi, nkabo okubali ababazirwe omulibo, 
bukumi buna mu bitano. 

19Batabani ba Yuda, Ere na Onani: kandi Ere na onani: kandi Ere na Onani 
bakafera omu nsi ya Kanani. 

20Na batabani ba Yuda, nkebitabu byabu okubiri; omu sera, ekitabu kya 
Abaperezi: omu Zera, ekitabu kya Abazera. 

21Na batabani ba Perezi; omu Hezeroni, ekitabu kya Abahamuli. 

22Ebi nibyo bitabu bya Yuda, nkabo okubali ababazirwe omulibo bukumi 
musanju mu kakaga mu bitano. 

23Batabani ba Isakara nkebitabu byabu okubiri; omu Tora, ekitabu kya Abatora: 
omu Puva, ekitabu kya Abapuni:  

24omu Yasubu, ekitabu kya Abayasubu: omu Simuroni, ekitabu kya 
Abasimuroni. 

25Ebi nibyo bitabu bya Isakara nkabo okubali ababazirwe omulibo, bukumi 
mukaga mwenkumi ina mu bisatu. 

26Batabani ba Zeburuni nkebitabo byabu okubiri: omu Seredi, ekitabu kya 
Abaseredi: omu Eroni, ekitabu kya Aberoni: omu Yahereli, ekitabu kya 
Abayahereli. 

27Ebi nibyo bitabu bya Abazeburini, nkabo okubali ababazirwe omulibo, bukumi 
mukaga mu bitano. 

28Batabani ba Yusufu nkebitabu byabu okubiri: Manase na Eferaimu. 

29Batabani ba Manase: omu Makiri, ekitabu kya Abamakiri: kandi Mariki 
akazara Giriadi: omu Gireadi, ekitabu kya Abagireadi. 

30Banu nibo batabani ba Gireadi: omu Yezere, ekitabu kya Abayezere: omu 
Hereki, ekitabu kya Abahereki 

31kandi omu Asiryeri, ekitabu kya Abasiryeli: kandi omu Sekemu, ekitabu kya 
Abasekemu:  

32kandi omu Semida, ekitabu kya Abasemida: kandi omu Hefere, ekitabu kya 
Abahefere. 

33Kandi Zerofehadi, mutabani wa Hefere, akaba atanyina batabani, baitu 
abahara bonka: amabara gabahara ba Zerofehadi nganu: Mahara na Noha, 
Hogira, Mirika na Tiruza. 

34Ebi nibyo bitabu bya Manase: abo ababazirwe omulibo bahika bukumi butano 
mwenkumi ibiri mu rusanju. 

35Banu nibo batabani ba Eferaimu nkebitabu byabu okubiri: omu Susera, 
ekitabu kya Abasusera: ha Bekere, ekitabu kya Ababekere: omu Tahani, ekitabu 
kya Abatahani. 

36Kandi banu nibo batabani ba Susera: omu Erani, ekitabu kya Aberani. 

37Ebi nibyo bitabu bya tababani ba Eferaimu, nkabo okubali ababazirwe 
omulibo, bukumi busatu mwenkumi ibiri mu bitano. Abo nibo batabani ba 
Yusufu nkebitabu byabu okubiri. 

38Batabani ba Benyamini nkebitabu byabu okubiri: omu Bera, ekitabu kya 
Ababera: omu Asiberi, ekitabu kya Abasiberi; omu Ahiramu, ekitebe kya 
Abaiseberi: omu Ahiramu, ekitabu kya Abahiramu:  

39omu Sefufamu, ekitabu kya Abasefufamu: omu Hufumu, ekitabu kya 
Abahufamu. 

40Na batabani ba Bera, Aradi na Naamani: omu Aradi, ekitabu kya Abaradi: omu 
Naamani,  

41Abo nibo batabani ba Benyamini nkebitabu byabu okubiri: kandi abo 
ababazirwe omulibo bahika bukumi buna mwenkumi itano mu rukaga. 

42Banu nibo batabani ba Dani, nkebitabu byabu okubiri: omu Suhamu, ekitabu 
kya Abasuhamu. Ebi nibyo bitabu bya Dani nkebitabu byabu okubiri. 

43Ebitabu byona ebya Abasuhamu nkabo okubali ababazirwe omulibo bahika 
bukumi mukaga mwenkumi ina mu bina. 

44Batabani ba Asere nkebitabu byabu okubiri: omu Imuna, ektabu kya 
Abaimuna: omu Isivi, ekitabu kya Abaisivi: omu Beriya, ekitabu kya Ababeriya. 

45Omu batabani ba Beriya: omu Hebere ekitabu kya Abahebere: omu Malikyeri, 
ekitabu kya Abamalikyeri. 

46Kandi ibara eryomuhara wa Asere nuwe Sera. 

47Ebi nibyo bitabu bya batabani ba Asere, nkabo okubali ababazirwe omulibo, 
bukumi butano mwenkumi isatu mu bina. 

48Batabani ba Nafutali, nkebitabu byabu okubiri: omu Yahazyeri, ekitabu kya 
Abayahazyeri: omu Guni, ekitabu kya Abaguni:  

49omu Yereze, ekitabu kya Abayereze: omu Siremu, ekitabu kya Abasiremu. 

50Ebi nibyo bitabu bya Nafutali, nkebitabu byabu okubiri: kandi abo ababazirwe 
omulibo bahika bukumi buna mwenkumi itano mu bina. 

51Nibo babazirwe om bana ba Isareri, busirira mukaga mu rukumi mu rusanju 
mwasatu. 

52Kandi MUKAMA yagambira 

53Musa ati Banu nibo baligabirwa ensi okuba obugwetwa, nkomuhendo 
gwamabare okugali. 

54Abaingi olibaha obugwetwa obwingi, kandi abake olibaha obugwetwa 
obwingi, kandi abake olibaha obugwetwa obuke: omuntu wena nkomuhendo 
gwabantube ababazirwe okuguli, nukwo alihabwa ati obugwetwabwe. 

55Kimu kyonka, ensi erigabwa habwokutoma: nkamabara genganda ezabaisebo 
okugali, nukwo baligwetwa bati. 

56Nkokutoma kwabu okukuli, nukwo obugwetwa bwabu buligabirwa buti hali 
abaingi na hali abake. 

57Kandi banu nibo babazirwe omu Balevi nkebintu byabu okubiri: ha Geresoni, 
ekitabu kya Abageresoni: ha Kohasi, ekitabu kya Abakohasi: ha Merari, ekitabu 
kya Abamerari. 

58Binu nibyo bitabu bya Levi: ekitabu kya Abalibuni, ekitabu kya Abamahali, 
ekitabu kya Abasumi, ekitabu kya Abakorahi. Kandi Kohasi akazara Amuramu. 

59Kandi ibara lya mukazi wa Amuramu nuwe Yokebedi, omuhara wa Levi, 
ayazalirwe Levi omu Misiri: Kandi yaza'ra Amuramu Aroni na Musa, na Miryamu 
munyanyabo. 

60Aroni akazara Nadabu na Abihu, Eryeza na Itama. 

61Kandi Nadabu na Abihu bakafa, obubahongere omu'ro ogundi omu maiso ga 
MUKAMA. 

62Kandi abo ababazirwe omulibo bahika bukumi bubiri mwenkumi isatu, 
abasaija bona abahikize okwezi kumu nokukiraho: baitu batabarwe hamu 
nabana ba bugwetwa na kake hamu nabana ba Isareri. 

63Nibo babazirwe Musa na Eryeza nyakatagara; ababazire abana ba Isareri omu 
byeya bya Moabu ha Yorudani Yeriko. 

64Baitu omuli abo hakaba hatarumu omuntu nomu ayabazirwe Musana Aroni 
nyakatagara; ababazire abana ba Isareri omu irungu lya Sinai. 

65MUKAMA akabagambaho ati Mazimakwo balifera omu irungu. Kandi 
hatasigale omuntu nomu halibo, rundi Kalebu mutabni wa Yefune, na Yosuha 
mutabani wa Nuni. 

Okubara 27 

1NUBWO abahara ba Zerofehadi, mutabani wa Hefere, mutabani wa Gireadi, 
mutabani wa Makiri, mutabani wa Manase, owomu bitabu bya Manase, 
mutabani wa Yusufu, bai'ra haihi: kandi ganu nigo mabara gabaharabe: Mahara, 
Noha, Hagira na Mirika, na Tiruza. 

2Bayeme'ra omu maiso ga Musa, nomu maiso ga Eryeza nyakatagara. nom maiso 
gabakuru nekitebe kyona, ha mulyango ogwehema yokutangatanganiramu,  

3nibagamba ngu Isitwe akafera omu irungu, kunu akaba atali womu kitebe eki 
kyabo abayesorolize ha MUKAMA omu kitebe kya Kora, baitu akafera omu 
kibikye wenka; kandi akaba atanyina batabani. 

4Kiki ekirukuihamu ibara lya isitwe omu kitabu kyowabu, habwokutaba 
nomutabani? Mutuhe itwe obutaka hamu na bene babu isitwe. 

5Musa yaleta ebigambo byabu omu maiso ga MUKAMA. 

6MUKAMA yagambira Musa ati 

7Abahara ba Zerafehadi bagambire ebyobulyo: mazimakwo olibaha obutaka 
obwobugwetwa hamu na bene babu isebo; kandi olibagweta obugwetwa bwa 
isebo. 

8Kandi oligambira abana ba Isareri oti omusaija obwaliba nafa atanyina 
mutabani, nubwo muligweta omuharawe obugwetwabwe. 

9Kandi obwaliba atanyina muhara, nubwo oliha bagenzibe obugwetwabwe. 

10Kandi obwaliba atanyina bagenzi, nubwo muliha bagenzi ba ise 
obugwetwabwe. 

11Kandi ise obwaliba atanyina bagenzi, nubwo muliha mwene wabu amuli haihi 
omu ruganda obugwetwabwe, kandi nuwe alibulya; kandi kirabaga hali abana 
ba Isareri ekiragiro ekyobulyo, nka MUKAMA okuyaragire Musa. 

12Kandi MUKAMA akagambira Musa ati Temba orusozi runu orwa Abilamu, 
olebe ensi eyimparie abana ba Isareri. 

13Kandi obwolimara okugireba, naiwe olisorozebwa hali abantu bowanyu, nka 
Aroni mugenzi wawe okuyasorozebwe:  

14baitu mukemera ekigambo kyange omu irungu lya Zini, omu mpaka 
zabekitebe, okunyeza ahali amaizi omu maiso gabu. (Nigo maizi ga Meriba eya 
Kadesi omu irungu lya Zini) Musa yagambira 

15Musa yagambira 

16MUKAMA ati MUKAMA Ruhanaga wemyoyo ya bona abanyina omubiri, ateho 
omuntu okulema ekitebe, aturukege omu maiso gabu,  

17atahege omu maiso gabu, kandi abaturukyege, abatahyege; ekitebe ekya 
MUKAMA kireke okusisana nkentama ezitanyina mulisa. 

18MUKAMA yagambira Musa ati Twara namberoli Yosuha mutabani wa Nuni, 
omusaija nambere harumu omwoyo, omuteho omu maiso ga Eryeza 
nyakatagara;  

19nomu maiso gekitebe kyona; omuragi're omulimo omu maiso gabu. 

20Kandi olita ha kitinisa kyawe haluwe, ekitebe kyona ekyabana ba Isareri 
bahu're. 

21Kandi areyeme'raga omu maiso ga Eryeza nyakatagara, uwe aramukagulizaga 
habwokucwa omusango okwa Ulimu omu maiso ga MUKAMA: 
habwekigambokye baraturukaga kandi habwekigambokye baratahaga, uwe 
nabana bona aba Isareri hamu nauwe, ekitebe kyona. 

22Musa yakora nka MUKAMA okuyamugambire: yatwara Yosuha, yamuta omu 
masio ga Eryeza nyakatagara, nomu maiso gekitebe kyona:  

23Yamutaho engaroze, yamuragi'ra omulimo, nka MUKAMA okuyambire 
habwomukono gwa Musa. 

Okubara 28 

1KANDI MUKAMA akagambira 

2Musa ati Ragira abana ba Isareri obagambire oti ekisembo kyange, ebyokulya 
byange ebyebihongwa byange ebikorwa nomu'ro, ebyekisorokoko ekirungi 
namberendi, murabirandaga okubimpongera omu busumi bwabyo obukikire. 

3Kandi orabagambira oti Kinu nikyo kihongwa ekikorwa nomu'ro 
ekimurahongaga hali MUKAMA: ebyana byentama ebihaya ebitakahikize 
omwaka gumu ebitaloho kamogo, izoba bibiri izoba bibiri, habwekihongwa 
ekyokeze ekyobutosa. 

4Ekyana kyentama ekimu orakihongaga nyenkya, nekyana kyentama ekindi 
orakihongaga akairirizi, ;  

5Nekicweka kya ikumi ekya efa eyensano enungi okuba ekihongwa 
kyebyokulya, etugirwe nekicweka kyakana ekya hini eyamagita agahonzerwe. 

6Nikyo kihongwa ekyokeze ekyobutosa ekyaragirwe omu rosozi Sinai okuba 
ekisorokoko ekirungi, ekihongwa ekikorwa nomu'ro hali MUKAMA. 

7Nekihongwa kyakyo ekyokunywa kirabaga ekicweka ekyakana ekya hini 
habwekyana kyentama ekimu: omu kiikaro ekirukwera orasesaga MUKAMA 
ekihongwa ekyekyokunywa ekyamani. 

8Nekyana kyentama ekindi orakihongaga akairirizi; nkekihongwa kyebyokulya 
ekya nyenkya, kandi nkekihongwa ekikorwa nomu'ro ekyekisorokoko ekirungi 
hali MUKAMA. 

9Kandi ha kiro kya sabiti ebyana byentama ebihaya bibiri etakahikize omwaka 
ebitaloho kamogo, nebicweka bya ikumi bibiri ebya efa yensano enungi okuba 
ekihongwa kyebyokulya, etugirwe namagita nekihongwa kyakyo ekyokunywa:  

10nikyo kihongwa ekyokeze ekya sabiti yona, okutabara ha kihongwa ekyokeze 
ekyobutosa nekihongwa kyakyo ekyokunywa. 

11Kandi mamberee amezi ganyu gabandiza murahongaga ekihongwa ekyokeze 
hali MUKAM; enimi ento ibiri, entama empaya emu, ebyana byentama empaya 
emu, ebyana byentama ebihaya musanju ebitakahikize omwaka gumu ebitaloho 
kamogo;  

12nebicweka bya ikumi bisatu eby efa yensano enungi okuba ekihongwa 
kyebyokulya, etugirwe namagita habwentama empaya emu;  

13nekicweka kya ikumi ekindi ekyensano enungi etugirwe namagita okuba 
ekihongwa kyebyokulya habwebyana byentama kimu kimu; okuba ekihongwa 

ekyokeze ekyekisorokoko ekirungi, ekihongwa ekikorwa nomu'ro hali 
MUKAMA. 

14Nebihongwa byabyo ebyokunywa birabaga ekihindi kya hini yamarwa 
habwenimi, nekicweka kyakasatu ekya hini habwentama empaya, nekicweka 
kyakana ekya hini habwekyana kyentama, kinu nikyo kihongwa ekyokeze 
ekyokwezi nokwezi, okumaraho amezi gomwaka. 

15Nembuzi empaya emu okuba ekihongwa kyekibi hali MUKAMA; 
kirahongwaga kyakyo ekyoknywa. 

16Kandi omu kwezi kwokubanza, ha kiro kya ikumi na bina ekyokwezi haroho 
Okuhingurwaho kwa MUKAMA. 

17Kandi ha kiro kya ikumi na bitano ekyokwezi oku halibaho obugenyi: 
mulimara ebiro musanju nimulya emigati etatumbisibwe. 

18Ha kiro kyokubanza halibaho Okuso'rokana okurukwera, mutalikora omulimo 
gwona gwokutalibana:  

19baitu mulihonga ekihongwa ekikorwa nomu'ro ekihongwa ekyokeze hali 
MUKAMA; enimi ento ibiri, nentama empaya emu, nebyana byentama ebihaya 
musanju ebitakanikizeomwaka gumu; birabaga hataliho kamogo namberemuli:  

20nkekihongwa kyabyo ekyebyokulya, ensano enungi etugirwe namagita: 
ebicweka bya ikumi bisatu nibyo mulihonga habwenimi, nebicweka bya ikumi 
bibiri habwentama empaya;  

21ekicweka kya ikumi ekindi olikihonga habwebyana byentama kimu kimu ha 
byana byentama musanju;  

22nembuzi empaya emu okuba ekihongwa kyekibi, okubalihi'ra. 

23Mulihonga ebi kandi nekihongwa ekyokeze ekya nyenkya, baitu eki nikyo 
kihongwa ekyokeze ekyobutosa. 

24Nukwo murahongaga muti bukyabukya nimumara ebiro musanju, ebyokulya 
ebyekihongwa ekikorwa nomu'ro, ekyekisorokoko ekirungi hali MUKAMA 
kirahongwaga kandi nekihongwa ekyokeze ekyobutosa, nekihongwa kyakyo 
ekyokunywa. 

25Kandi ha kiro kya musanju murabaga nokuso'rokana okurukwera; mutalikora 
omulimo gwona ogwokutalibana. 

26Kandi ha kiro ekyomuganuro, obumuliba nimuhonga ekihongwa kyebyokulya 
ekihyaka hali MUKAMA omu bugenyi bwanyu obwa sabiti musanju, muliba 
nokuso'rokana okurukwera; mutalikora mulimo gwona ogwokutalibana. 

27baitu mulihonga ekihongwa ekyokeze okuba ekisorokoko hali MUKAMA; 
enimi ento ibiri, entama emapya emu, ebyana byentama ebihaya musanju 
ebitakahikize omwaka gumu;  

28nekihongwa kyabyo ekyebyokulya, ensano enungi etugirwe namagita, 
ebicweka bya ikumi bisatu habwenimi emu emu, ebicweka bya ikumi bibiri 

29habwentama empaya emu, ekicweka kya ikumi ekindi 

30habwebyana byentama musanju; embuzi empaya emu, okubalihi'ra. 

31Nekihongwa ekyokeze ekyokutosa nekihongwa kyakyo ekyebyokulya 
ebiroho, mulihonga binu (birabaga bitaloho kamogo namberemuli) nebihongwa 
byabyo ebyokunywa. 

Okubara 29 

1KANDI omu kwezi kwa musanju, ha kiro kyokubanza ekyokwezi muliba 
nokuso'rokana okurukwera; mutalikora mulimo gwona ogwokutalibana: nikyo 
kiro kyokuteraho amakondere namberemuli. 

2Kandi mulihonga ekihogwa ekyokeze okuba ekisorokoko ekirungi hali 
MUKAMA; enimi ento emu, entama empaya emu, ebyana byentama ebihaya 
musanju ebitakahikize omwaka gumu ebitaloho kamogo:  

3nekihongwa kyabyo ekyebyolulya, ensano enungi etugirwe namagita, 
ebicweka kya ikumi bisatu habwenimi, ebicweka ikumi bibiri habwentama 
empaya,  

4nekicweka kya ikumi kimu habwebyana byentama kimu kimu ha byana 
byentama musanju:  

5nembuzi empaya emu okuba ekihongwa kyebibi, okubalihi'ra:  

6kandi nekihongwa ekyokeze ekyokwezi okubonekere, nekihongwa kyayo 
ekyebyokulya, nekihongwa ekyokeze ekyobutosa nekihongwa kyakyo 
ekyebyokulya, nebihongwa kyabyo ebyokunywa, nkekiragiro kyabyo okukiri, 
okuba ekisorokoko ekirungi ekihongwa ekikorwa nomu'ro hali MUKAMA. 

7Kandi ha kiro kya ikumi ekyokwezi oku okwa musanju muliba nokuso'rokana 
okurukwera kandi mulyebonabonesa obwomezi bwanyu; mutalikora mulimo 
gwona:  

8baitu mulihonga ekihongwa ekyokeze hali MUKAMA okuba ekisorokoko 
ekirungi; enimi ento emu, entama empaya emu, ebyana byentama ebihaya 
musanju ebitakahikize omwaka gumu; biriba bitaloho kamogo namberemuli:  

9Kandi nekihongwa kyabyo ekyebyokulya, ensano enungi etugirwe namagita, 
ebicweka byaikumi bisatu habwenimi, ebicweka bya ikumi bibiri habwentama 
empaya emu,  

10ekicweka kya ikumi ekindi habwebyana byentama kimu kimu ha byana 
byentama musanju:  

11embuzi empaya emu okuba ekihonga kyekibi, kandi nekihongwa ekyokeze 
ekyobutosa, nekihongwa kyakyo ekyebyokulya, nebihongwa byabyo 
ebyokunywa. 

12Kandi ha kiro ekya ikumi na bitano ekyokwezi kwa musanju muliba 
nokuso'rokana okurukwera; mutalikora mulimo gwona ogwokutalibana, kandi 
mulyerinda obugenyi hali MUKAMA ebiro musanju:  

13kandi mulihonga ekihongwa ekyokeze, ekihongwa ekikorwa nomu'ro, 
ekyekisorokoko ekirungi hali MUKAMA; enimi ento ikumi na isatu, entama 
empaya ibiri, ebyana byentama ebihaya ikumi na bina ebitakahikize omwaka 
gumu; birabaga bitaloho kamogo:  

14nebihonga byabyo ebyebyokulya, ensano enungi etugirwe namagita, ebicweka 
bya ikumi bisatu habwenimi emu emu ha nimi ikumi na bisatu,  

15nebicweka bya ikumi ekindi habwebyana bwentama kimu kimu ha byana 
byentama ikumi na bina:  

16embuzi empaya emu okuba ekihongwa kyekibi; kandi nekihongwa ekyokeze 
ebyobutosa, ekihongwa kyakyo ekyebyokulya, nekihongwa kyakyo 
ekyokunywa. 

17Kandi ha kiro kyakabiri mulihonga enimi ento ikumi na ibiri, entama empaya 
ibiri, ebyana byentama ebihaya ikumi na bina ebitakahikize omwaka gumu 
ebitaholoho kamogo:  

18nekihongwa kyabyo ekyebyokulya nebihongwa byabyo ekyebyokulya 
nebihongwa byabyo ebyokunywa habwenimi, habwentama empaya, kandi 
habwebyana byentama, nkomuhendo gwabyo okuguli, nkekiragiro okukiri:  

19nembuzi empaya emu okuba ekihongwa kyekibi; kandi nekihongwa kyebibi; 
kandi nekihongwa ekyokeze ekyobutosa, nekihongwa kyakyo, ekyebyokulya 
nebihongwa kyakyo ekyebyokulya, nebihongwa yabyo ebyokunywa. 

20Kandi ha kiro kyakasatu enimi ikumi nemu, entama empaya ibiri, ebyana 
byentama ebihaya ikumi na bina ebitakahikize omwaka gumu ebitaloho 
kamogo;  

21nekihongwa kyabyo ekyebyokulya nebihongwa byabyo ebyokunywa 
habwemi, habwentama, nkomuhendo gwabyo okuguli, nkekiragiro okukiri:  

22nembuzi empaya emu okuba ekihongwa kyekibi, kandi nekihongwa ekyokeze 
ekyobutosa, nekihongwa kyakyo ekyebyokulya, nekihongwa kyayo 
ekyokunywa. 

23Kandi ha kiro kyakana enimi ikumi, entama empaya ibiri, ebyana byentama 
ebihaya ikumi na bina ebitakahikize omwaka gumu ebitaloho kamogo;  

24ekihongwa kyabyo ekyebyokulya nebihongwa byayo ebyokunywa 
habwenimi, habwentama empaya, kandi habwebyana byentama nkomuhendo 
gwabyo okuguli, nkekiragiro okukiri:  

25nembuzi empaya emu okuba ekihongwa kyekibi: kandi nekihongwa ekyokeze 
ekyobutosa, ekihongwa kyakyo ekyebyokulya, nekihongwa kyakyo 
ekyokunywa. 

26Kandi ha kiro kyakatano enimi mwenda, entama empaya ibiri, ebyana 
byentama ebihaya ikumi na bina ebitakahikize omwaka gumu ebitaloho 
kamogo:  

27nekihongwa kyabyo ekyebyokulya nebihongwa byabyo ebyokunywa 
habwenimi, habwentama empaya, habwebyana byentama nkomuhendo 
gwabyo okuguli, nkekiragiro okukiri:  

28kandi embuzi empaya emu okuba ekihongwa kyekibi; kandi nekihongwa 
ekyokeze ekyobutosa, nekihongwa kyakyo ekyebyokulya, nekihongwa kyakyo 
ekyokunywa. 

29Kandi ha kiro kya mukaga enimi munana, entama empaya ibiri, ebyana 
byentama ebihaya ikumi na bina ebitakahikize omwaka gumu ebitaloho 
kamogo" 

30nekihongwa kyabyo ekyebyokulya nebihongwa byabyo ebyokunywa 
habwenimi, habwentama empaya, kandi habwebyana byentama, nkomuhendo 
gwabyo okuguli, nkekiragiro okukiri;  

31Nembuzi empaya emu okuba ekihongwa kyekibi, kandi nekihongwa ekyokeze 
ekyobutosa, ekihongwa kyabyo ebyokunywa. 

32Kandi ha kiro kya musanju enimi musanju, entama empaya ibiri, ebyana 
byentama ebisaija ikumi na bina ebitakahikize omwaka gumu ebitaloho 
kamogo:  

33nekihongwa kyabyo ekyebyokulya nebihongwa byabyo ebyokunywa 
habwenimi, habwentama empaya, kandi habwebyana byentama, nkomuhendo 
gwabyo okuguli nkekiragiro:  

34nembuzi empaya emu okuba ekihongwa kyekibi; kandi nekihongwa ekyokeze 
ekyobutosa, ekihongwa kyakyo ekyebyokulya, nekihongwa kyakyo 
ekyebyokulya, nekihongwa kyakyo ekyokunywa. 



310 

 

 
Bible in Runyoro-Rutooro 

© 1964 Bible Society of Uganda. 
 

 

 

 

35Kandi ha kiro kya munana, muliba nokuso'rokana okurukwera: mutalikora 
omulimo gwona ogwokutalibana. 

36Baitu mulihonga ekihongwa ekyokeze, ekihongwa ekikorwa nomu'ro 
ekyekisorokoko ekirungi hali MUKAMA: enimi emu, entama empaya emu, 
ebyana byentama ebihaya musanju ebitakahikize omwaka gumuebitaloho 
kamogo:  

37ekihongwa kyabyo ekyebyokulya nebihongwa byayo ebyokunywa 
habwenimi, habwentama empaya, kandi habwebyana byentama, biriba 
nkomuhendo gwabyo okuguli, nkekiragiro okukiri:  

38nembuzi empaya emu ouba ekihongwa kyekibi; kandi nekihongwa ekyokeze 
ekyobutosa nekihongwa kyakyo ekyebyokulya, nekihongwa kyakyo 
ekyebyokulya, nekihongwa kyakyo ekyokunywa. 

39Nibyo murahongeraga MUKAMA omu bugenyi bwanyu obwatairweho, kandi 
nebyokweraga kwanyu, nebisembo byanyu ebyokugonza habwebihongwa 
byanyu ebyokeze, kandi habwebihongwa byanyu ebyebyokulya, kandi 
habwebihongwa byanyu ebyobusinge. 

40Musa yagambira abana ba Isareri nka byona okubir MUKAMA ebiyaragire 
Musa. 

Okubara 30 

1KANDI Musa akagambira emitwe yenganda ezabana ba Isareri nagamba ati 
Kinu nikyo kigambo MUKAMA ekiyaragire. 

2Omusaija obwalima nayeraga okweraga hali MUKAMA, rundi narahira 
ekirahiro okweboha wenka nekigambo, atalisisa ekigambokye; alikora byona 
nkokubyarugire omu kanwake. 

3Kandi nomukazi obwaliba nayeraga okweraga hali MUKAMA, nayeboha wenka 
nekigambo, akiri omu nju ya ise, omu butobwe;  

4na ise nahu'ra okweragakwe, nekigambo ekiyayebohere nakyo wenka, ise 
naculera namberali: nubwo okweraga kwe kwona kuligumaho, nebigambo 
byona ebiyayebohere nabyo wenka birigumaho. 

5Baitu ise obwaliba nayanga ha kiro eki ekyalihu'ramu, okweragakwe kwona, 
rundi ebigambobye ebiyaebohere nabyo wenka tikirigumaho na kake: kandi 
MUKAMA alimuganyira, baitu ise ayangire. 

6Kandi obwaliba anyina iba, nokweragakwe kumuloho, rundi ebigambo 
ebiyayangurize na kanwake. ebiyayebohere nabyo wenka:  

7iba nakihu'ra, naculera'mu: nubwo okweragagwe kuligumaho, nebigambobye 
ebiyayebohere nabyo wenka birigumaho. 

8Baitu iba obwaliba nayanga ha kiro ekyalikihu'ramu; nubwo alidibya 
okweragakwe okumuloho, nebigambo ebiyayanguhirize nakanwake, 
ebiyayebohere wenka: kandi MUKAMA alimuganyira. 

9Baitu okweraga okwomufakati, rundi okwogu abingirwe iba, ebigambo byona 
ebiyayebohere nabyo wenka birigumaho namberali. 

10Kandi obwaliba ayeragire omu nju ya iba, rundi ayebohere wenka nekigambo 
hamu nekirahiro,  

11kandi iba akihulire, kandi aculire namberali, kunu tayangire; nubwo 
okweragakwe kwona kuligumaho, nebigambo byona ebyayebohere nabyo 
wenka birigumaho. 

12Baitu iba obwaliba abisisire, kandi ebidibize ha kiro ekiyabihuliriremu; nubwo 
ekigambo kyona ekyokweragakwe ekyarugire omu kanwaka, rundi 
ekyekirahirokye, tikirigumaho; iba abidibize; kandi MUKAMA alimuganyira. 

13Okweraga kwona, rundi ekirahiro kyona ekyamani ekyokubonabonesa 
obwomezi, iba nasobora okukidibya. 

14Baitu iba obwaliba nacule'ra kimu namberali okukyabukya, buli agumize 
okweragakwe kwona, rundi ebigambobye byona ebimuloho: abigumize, baitu 
akaculera namberali ha kiro ekiyabihuliriremu. 

15Baitu obwaliba nabisisa, kandi nabidibya hanyuma yokubilihu'ra; nubwo 
alibaho okutahiki'ra kwa mukaziwe. 

16Ebi nibyo biragiro, MUKAMA ebiyaragire Musa ebyomusaija nomukaziwe, 
ebya ise nomuharawe, omu butobwe ali omu nju ya ise. 

Okubara 31 

1KANDI MUKAMA akagambira 

2Musa ati enzigu ha Bamidiani: hanyuma alisorozebwa ha bantu bowanyu. 

3Musa yagambir abantu ati Mukome abantu omulinywe, mubahe 
ebyokurwanisa, baramagire Midiani, bahole enzigu eza MUKAMA ha Midiani. 

4Omu ruganda orumu rukumi, omu ruganda orumu rukumi, okuhikya enganda 
zona eza Isareri nibo mulituma okurwana. 

5Nukwo baleta nibaiha omu nkumi eza Isareri, orukumi rumu omu ruganda 
rumu, kakumi mwenkumi ibiri abanyina ebyokurwanisa. 

6Musa yabatuma, orukumi rumu omu ruganda rwona, bagende okurwana, bo na 
Fenehasi, mutabani wa Eryeza nkakatagara, bagenda okurwana, nebintu ebya 
harukwera engwara ezokurahya omu mukonogwe. 

7Barwana na Midiani nka MUKAMA okuyaragire Musa: baita abasaija bona. 

8Kandi baita abakama ba Midiani hamu nabandi abaisirwe' Evi, na Rekemu, na 
Zura, na Hura, na Reba, abakama batano aba Midiani: kandi na Baramu 
mutabani wa Beora bakamuita na busitama. 

9Kandi abana ba Isareri banyaga abakazi ba Midiani nabana babu abato; nente 
zabu zona, nembuzi zabu zona, nebintu byabu byona, babinyaga okuba 
eminyago. 

10Nembuga zabu zona nebiikaro byabu ebibaikaremu, nenkande zabu zona, 
bakabyokya nomu'ro. 

11Banyaga eminyago yona, nomuhigo, gwona, abantu nebisoro. 

12Baleta abanyagwa, nomuhigo, neminyago hali Musa, na hali Eryeza 
nyakatagara, na hail ekitebe kyabana ba Isareri, hali orukande orwebyeya bya 
Moabu, ebiri haihi na Yorudani Yeriko. 

13Musa na Eryeza nyakatagara, nabakuru bona abekitebe, baturuka 
okubatangi'ra aheru yorukande. 

14Musa yabihi'rwa abakuru bihe, engabwa yenkumi nengabwa ezebikumi, 
abarugire omu mulimo gwokurwana. 

15Musa yagambira ati Abakazi bona mubajunire okutabaita?  

16Dora, banu nibo basisize abana ba Isareri habwamagezi ga Baramu okusisira 
MUKAMA omu bigambo bya Peora, kandi nikyo orufu rwagwerire omu kitebe 
kya MUKAMA. 

17Nukwo hati bunu muitire kimu abasaija bona omu bana bato, kandi muite 
abakazi bona abamanyire ebasaija habwokubyama nabo. 

18Nabaisiki bona abatamanyire abasaija habwokubyama nabo mubajune 
okutabaita habwanyu inywenka. 

19Kandi mugonye aheru yorukande okuhikya ebiro musanju: omuntu wena 
anyakuisire omuntu, kandi omuntu wena anyakukozire ha baisirwe, 
mwesemeze inywenka ha kiro kya musanju, inywe nabanyagwa banyu. 

20Kandi ebyokujwara byona, na byona ebikozirwe nebisato, nomulimo gwona 
ogwebyoya byembuzi, nebintu byona ebyemiti, mulibisemeza inywe. 

21Kandi Eryeza nyakatagara yagambira abasaija bokurwana abagenzire ha 
bulemu ati Kinu nikyo kiragiro ekitairweho MUKAMA ekiyaragire Musa:  

22baitu ezabu, nefeza, omulinga, ekyoma, ekirasasi,  

23nisasi, ebintu byona ebirukusobora okugumisiriza omu'ro, mulibirabya omu 
mu'ro, kandi birisemera; kandi byona ebitarukugumisiriza omu'ro mulirabya 
omu maizi. 

24Kandi mulyogya engoye zanyu ha kiro kya musanju, kandi mulisemera, kandi 
hanyuma mulitaha omu rukande. 

25MUKAMA yagambira Musa ati 

26Bara omuhendo ogweminyago ebibanyagire, abantu nebisoro, iwe na Eryeza 
nyakatagara, nemitwe eyenju zabaisebo eyomu kitebe:  

27obaganize eminyago omu bicweka bibiri; ekyabasaija abamanyire okurwana 
abagenzire omu bulemu, nekyekitebe kyona:  

28kandi osoroze omusoro gwa MUKAMA ha basaija abokurwana abaramagire 
omu bulemu: ekintu kimu ha bikumi bitano, rundi ha bantu, na ha nte, na ha 
nkaina, na ha mbuzi:  

29ogusoroze ha kicweka kyabu, oguhe Eryeza nyakatagara, okuba ekisembo 
ekihimbwa ekya MUKAMA. 

30Kandi ha kicweka ekyabana ba Isareri oliihamu kimu omu makumi atano, ha 
bantu, ha nte, ha nkaina, na ha mbuzi, ha bisoro byona, obihe Abalevi, 
abarukulinda omulimo ogwehema ya MUKAMA. 

31Kandi Musa na Eryeza nyakatagara bakora bonka nka MUKAMA okuyaragire 
Musa. 

32Lero eminyago eyasagireho ha minyago abasaija bokurwana eyibanyagire, 
gukaba guli entama busirira mukaga mu bukumi musanju mwenkumi itano,  

33nente bukumi musanju 

34mwenkumi ibiri, nenkaina 

35bukumi mukaga mu rukumi, nabantu bukumi busatu mwenkumi ibiri 
okuteraniza bona, ha bakazi abakaba batamanyire basaija habwokubyama 
nabo. 

36Kandi ekicweka kyagwo, omugabo gwa bali abaramagire okurwana, 
omuhendo gwakyo kikaba kiri ntama busirira busatu mu bukumi busatu mu 
kasanju mu bitano:  

37nomusoro gwa MUKAMA ogwa ha ntama gukaba guli rukaga mu nsanju mu 
itano. 

38Nente zahika bukumi busatu mu kakaga; nomusoro gwa MUKAMA nsanju na 
ibiri. 

39Nenkaina zahika bukumi busatu mu bitano; nomusoro gwa MUKAMA nkaga 
nemu. 

40Kandi abantu bakaba bali kakumi mu kakaga; nomusoro gwa MUKAMA abantu 
asatu mu babiri. 

41Musa yaha omusoro, ekihongwa ekihimbwa ekya MUKAMA, hali Eryeza 
nyakatagara, nka MUKAMA okuyaragire Musa. 

42Kandi ha kicweka ekyabana ba Isareri, Musa ekiyabaganize omu 

43basaija abarwaire, (lero ekicweka ekyekitebe kikaba kiri entama busirira 
busatu mu bukumu busatu, kasanju mu bitano,  

44nente bukumi busatu mu 

45kakaga, nenkaina bukumi busatu mu bitano,  

46nabantu kakumi 

47mu kakaga ha kicweka ekyabana ba Isareri, Musa yaihamu kimu omu makumi 
atano, abantu nebisoro, yabiha Abalevi, abalindaga omulimo ogwehema ya 
MUKAMA; nka MUKAMA okuyaragire Musa. 

48Kandi abakuru abalemaga enkumi ezihe, engabwa ezenkumi ezihe, engabwa 
eze bikumi baija hali Musa 

49bagambira Musa ngu Abairu bawe babazire omuhendo ogwabasaija 
bokurwana abarukulemwa itwe, kandi tihabuzireho nomu omulitwe. 

50Kandi tulesere ekisembo kya MUKAMA, omuntu wena ekiyatungire, ebintu 
byomuhendo ebyezabu, emikufu eyamaguru, enye're, empeta, obwoma 
obwamatu, nebikomo, okulihi'ra obwomezi bwaitu omu maiso ga MUKAMA. 

51Musa na Eryeza nyakatagara baiha ezabu halibo, ebintu byona byomuhendo 
ebihesere. 

52Nezabu zona ezekihongwa ekihimbwa ekibahongire MUKAMA, ezengabwa 
ezebikumi, zahika sekeri kakumi mu kakaga mu rusanju mwatano. 

53Baitu abasaija abarwani bakaba benyagire ebintu, omusaija wena ebye wenka. 

54Kandi Musa na Eryeza nyakatagara baiha ezabu ha engabwa ezenkumi 
nengabwa ezebikumi, bazireta hali ehema yokutangatanganiramu, okuba 
ekiijukyo habwabana ba Isareri omu maiso ga MUKAMA. 

Okubara 32 

1LERO abana ba Reubeni nabana ba Gadi bakaba banyina ente nyingi muno: 
obubaboine ensi ya Yazere, nensi ya Gireadi, dora, ensi ekaberi ensi yente;  

2abana ba Gadi nabana ba Reubeni baija bagambira Musa na Eryeza nyakatagara 
nabakuru 

3abekitebe ngu Atarosi, na Diboni, na Yazere na Nimura na Hesiboni na Ereale 
na Sebamu,  

4na Nebo na Beoni, ensi MUKAMA eyiyatemere omu maiso gekitebe kya Isareri, 
ebaire ensi yente, kandi abairu bawe banyina ente. 

5Bagamba ngu Obuturaba tuboine embabazi omu maiso gawe, ensi enu ehabwe 
abairu bawe okuba obutaka; otatwambura Yorudani. 

6Musa yagambira abana ba Gadi nabana ba Reubeni ati Bene banyu baligenda 
okurwana, nainywe muliikara hanu?  

7Kandi nimuntuntuliza ki omutima gwabana ba Isareri, baleke okwambuka 
okutaha omu nsi MUKAMA eyiyabahaire?  

8Nukwo baisenkuru inywe bakozire bati obunabatumire okuruga Kadesi-
baranea okurora ensi. 

9Baitu obubatembere omu kihanga kya Esikoli, bararora ensi, batuntuza 
omutima gwabana ba Isareri, baleke okutaha omu nsi MUKAMA eyiyabahaire. 

10Ekiniga kya MUKAMA kyayaka ha kiro eki, yarahira 

11ati Mazimakwo busaho ha bantu abo abarugireyo omu Misiri abahikize 
emyaka amakumi abiri nokukiraho, abalirora ensi eyinarahirire Iburahimu, na 
Isaka, na Yakobo; baitu batankurati're kimu:  

12rundi Kalebu mutabani wa Yafune Omukenizi, na Yosuha mutabani wa Nuni: 
baitu bakakurati'ra kimu MUKAMA. 

13Kandi ekiniga kya MUKAMA kyayakira Isareri, yabahambaza ahandi nahandi 
omu irungu emyaka amakumi ana, abantu abakozire kubi omu maiso ga 
MUKAMA, obubamazirweho. 

14Kandi dora, inywe muimukire omu kiikaro kyabaisenkuru inywe, abaijukuru 
babantu ababi, okweyongera okukanyisa ekiniga ekya MUKAMA hali Isareri. 

15Baitu obumuhinduka okumuragaho, aligaruka okubasiga omu irungu; kandi 
mulihwerekereza abantu banu bona. 

16Bai'ra haihi namberali hanu amasibiko habwembuzi zaitu, nembuga 
habwabana abato baitu:  

17baitu itwenka tulikwata ebyokurwanisa okwebembera abana ba Isareri, 
okuhikya obutulibatahya omu kiikaro kyabu: nabana abato baitu baliikara omu 
mbuga eziroho muhuruzi habwabantu bomu nsi. 

18Tituligaruka omu nju zaitu, okuhikya abana ba Isareri obubaligwetwa omuntu 
wena obugwetwabwe. 

19Baitu itwe tituligwetwa hamu nabo enseri ya Yorudani nokweyongerayo; 
baitu obugwetwa bwaitu butugwerire ensi ya kunu yea Yorudani eburagaizoba. 

20Musa yagambira ati Obumulikora ekigambo eki; obumulikwata 
ebyokureanisa, mugende okurwana omu maiso ga MUKAMA,  

21Kandi omuntu wena omulinywe anyina ebyokurwanisa obwalyambuka 
Yorudani omu maiso ga MUKAMA, okuhikya obwalibingamu abanyanzigwabe 
omu maisoge,  

22nensi erisingurwa omu maiso ga MUKAMA: hanyuma muligaruka, kunu 
timuliba nomusango omu maiso ga MUKAMA na hali Isareri; nensi enu eriba 
namberemuli obutaka omu maiso ga MUKAMA. 

23Baitu obumutalikora muti dora, buli musisire MUKAMA: kandi mumanyire 
kimu ngu ekibi kyanyu kiribahiga. 

24Mwombeke embuga habwabana abato banyu, namasibiko habwentama 
zanyu; kandi mukole eki ekirugire omu kanwa kanyu. 

25Abana ba Gadi nabana ba Reubeni gabambira Musa ngu Abairu bawe balikora 
nka mukama wange okwaragire. 

26Abana abato baitu, nente zaitu zona, biriikara oku omu mbuga za Gireadi:  

27baitu abairu bawe balyambuka, omuntu wena akwasire ebyokurwanisa, omu 
maiso ga MUKAMA okurwana, nka mukama wange okwagambire. 

28Nukwo Musa yabaragi'ra Eryeza nyakatagara, na Yosuha mutabani wa Nuni, 
nemitwe eyenju zabaisebo abenganda zabanaba ba Isareri. 

29Musa yabagambira ati Abana ba Gadi nabana ba Ruebeni obubalyambuka 
Yorudani hamu nainywe, abasaiija bona abanyina ebyokurwanisa, omu maiso 
ga MUKAMA, nensi obwerisingurwa omu maiso ganyu: nubwo mulibaha ensi ya 
Gireadi okuba obutaka:  

30baitu obubalyanga okwambuka hamu nainywe bakwasire ebyokurwanisa, 
baliba nobutaka hamu nainywe omu nsi ya Kanani. 

31Abana ba Gadi nabana ba Reubeni bagarukamu nibagamba ngu Nka MUKAMA 
okwagambire abairu bawe, nukwo tulikora tuti. 

32Tulyambuka tukwasire ebyokulwanisa omu maiso ga MUKAMA, omu nsi ya 
Kanani, nobutaka obwobugwetwa bwaitu burabaga naitwe enseri ya Yorudani. 

33Musa yabaha, abana ba Gadi, nabana ba Reubeni, nekicweka kyoruganda ekya 
Manase mutabani wa Yusufu, obukama bwa Sihoni omukama Wabamoli, 

nobukama bwa Ogi omukama wa Basani, ensi nkembuga zayo okuziri hamu 
nemitano, embuga ezomunsi eyahe'raine. 

34Nabana ba Gadi bakombeka Diboni, na Atarosi, na Aroere:  

35Na Atirosi- sofani,  

36na Yazere, na Yogibeha; na Besi-nimura, na Besi-harani: embuga eziroho 
muuruzi, namasibiko agentama. 

37Nabana ba Reubeni bakombeka Hesiboni, na Ereale, na Kiryasaimu;  

38na Nebo, na Baali-meoni; (bahindura amabara gazo, ) na Sibuna: baruka 
embuga ezibayombekere amabara agandi. 

39Nabana ba Makiri mutabani wa Manase akagenda Gireadi, yaginyaga, yagyaka 
Abamoli abakaba barumu. 

40Kandi Musa yaha Gireadi Makiri mutabani wa Manase; yaikaramu. 

41Kandi Yairi mutabani wa Manase yagenda yanyaga embuga zayo, yazeta 
Havosi-yairi. 

42Kandi Noba yagenda yanyaga Kenasi, nembuga zayo, yagyeta Noba, nkibaralye 
wenka okuliri. 

Okubara 33 

1ZINU nizo engendo ezabana ba Isareri, obubarugireyo omu nsi ya Misiri 
namahe gabu nibalemwa omukono gwa Musa na Aroni. 

2Musa yahandika okuimukya kwabu nkengendo zabu okuzikaba ziri 
habwekiragiro kya MUKAMA: kandi zinu nizo ngendo zabu nkokuimukya 
kwabu okukaba kuli. 

3Baimukya orugendo okuruga Ramesesi omu kwezi kwokubanza, ha kiro kya 
ikumi na bitano ekyokwezi kwokubanza: ha kiro ekyakuratire okuhingurwaho, 
abana ba Isareri bakarugayo nomukono gwamani, Abamisiri bona nibarora,  

4kandi Abamisiri nibzika emizigaijo yabu yona, MUKAMA eyiyatemere omulibo: 
kandi nabacwezi babu MUKAMA akabacwera emisango. 

5Kandi abana ba Isareri baimukya, orugendo okuruga Ramesesi, batema 
enkande omu Sukosi. 

6Baimukya okuruga Sukosi, batema enkande omu Esamu eri ha mutano 
gwirungu. 

7Baimukya okuruga Esamu, bahinduka bagaruka Pihahirosi, erolerire Baali-
zefoni: batema enkande omu maiso ga Migidoli. 

8Baimukya okuruga omu maiso ga Hahirosi, baraba hagati yenyanja bataho omu 
irungi: bagenda orugendo orwebiro bisatu omu irungu lya Esamu, batema 
enkande omu Mara. 

9Baimukya okuruga Mara, baija Erimu: kandi omu Erimu hakaba harumu ensoro 
zamaizi ikumi na ibiri, nemikindo ensanju; nuho batemere enkande oku. 

10Baimukya okuruga Erimu, batama enkande ha Nyanja Erukutukura. 

11Baimukya okuruga ha Nyanja Erukutukura, batema enkande omu irungu lya 
Sinai. 

12Baimukya okuruga omu irungu lya Sini, batema enkande omu Dofika. 

13Baimukya okuruga Arusi, batema enkande omu Arusi. 

14Baimukya okuruga Arusi, batema enkande omu Refidimu, nambere amaizi 
gabuzire abantu agokunywa. 

15Baimukya okuruga Refidimu, batema enkande omu irungu lya Sinai. 

16Baimukya okuruga omu irungu lya Sinai, batema enkande omu Kiburosi-
hatava. 

17Baimukya okuruga Kiburosi-hatava, batema enkande omu Hezerosi, batema 
enkande omu Hazerosi,  

18Baimukya okuruga Risima, batema enkande omu Risima. 

19Baimukya okuruga Risima, batema enkande omu Rimoni-Perezi. 

20Baimukya okuruga Rimoni-perezi, batema enkande omu Libuna. 

21Baimukya okuruga Libuna, batema enkande omu Lisaha. 

22Baimukya okuruga Lisaha, batema enkande omu Keherasa. 

23Baimukya okuruga Keherasa, batema enkande omu rosuzi Sefere. 

24Baimukya okurga ha rusozi Sefere, batema enkande omu Harada. 

25Baimukya okuruga Harada, batema enkande omu Makiherosi. 

26Baimukya okuruga Makiherosi, batema enkande omu Tahasi. 

27Baiukya okuruga Tahasi, batema enkande omu Tera. 

28Baimukya okuruga Tera, batema enkande omu Misika. 

29Baimukya okuruga Misika, batema enknade omu Hasimona. 

30Baimukya okuruga Hasimona, batema enkadne omu Meserosi. 

31Baimukya okuruga Moserosi, batema enkande omu Bene-vakani. 

32Baimukya okuruga Bene-yakani, batema enkande omu Horu-hagidigadi. 

33Baimukya okuruga Horu-hagidigadi, batema enkande omu Yotibasa. 

34Baimukya okuruga Yotibasa, batema orukande omu Aburona, batema 
enaknde omu Aburona. 

35Baimukya okuruga Abaroni, batema enkande omu Ezionigebere. 

36Baimukya okuruga Ezioni-gebere, batema enkande omu irungu lya Zini (niyo 
Kadesi). 

37Baimukya okuruga Kadesi, batema enkande omu rosozi Horu, ha mutano 
gwensi ya Edomu. 

38Aroni nkyakatagara yatemba orusozi Horu habwekiragiro kya MUKAMA, 
yaferayo, omu mwaka gwamakumi ana abana ba Isareri barugire omu nsi ya 
Misiri, omu kwezi kwakatano, ha kiro kyokubanza kyokwezi. 

39Kandi Aroni akaba ahikize emyaka kikumi mwabiri mwesatu, obuyaferire 
orusozi Horu. 

40Kandi Omukanaani omukama wa Aradi, ayaikaraga Bukizi Bwobulyo omu nsi 
ya Kanani, akahu'ra ha juika kwabana ba Isareri. 

41Baimukya okuruga orusozi Horu, batema enkande omu Zalimona. 

42Bimukya okuruga Zalimona, batema enkande omu Punoni 

43Baimukya okurga Punoni, batema enkande omu Obosi. 

44Baimukya okurga Obosi, batema enkande omu Lye-abaimu, ha mutano gwa 
Moabu. 

45Baimukya okuruga Lyamu, batema enkande omu Diboni-gadi. 

46Baimukya okurga Diboni-gadi, batma enkande omu Alimoni-diburasaimu. 

47Baimukya okurga Alimoni-diburasaimu, erolire Nebo. 

48Baimukya okurga omu nsozi za Abalimu, batema enkande omu byeya Moabu 
haihi na Yorudani, Yeriko. 

49Batema enkande ha Yorudani, okuruga Besi-yesimosi nokuhikya Aberi-sitimu 
omu byeya bya Moabu. 

50Kandi MUKAMA yagambira Musa omu byeya bya Moabu 

51haihi na Yorudani Yeriko at Baza nabana ba Isareri obagambire oti 
Obumulyambuka Yorudani nimutaha omu nsi ya Kanani,  

52nubwo mulibinga omu maiso ganyu bona abomu nsi, mulihwerekereza 
amabale gabu gona agatirweho ebisisani, mulihwerekereza ebisisani byabu 
ebyagere byona, kandi mulimaraho ebiikaro byabu ebiraihire byona:  

53Kandi mulirya ensi, muligiikaramu: baitu ninywe mpaire ensi, mugirye. 

54Kandi muligwetwa ensi habwokutoma, nkebitabu byanyu okubiri; abaingi 
mulibaha obugwetwa obwingi, nabake mulibaha obugwetwa obuke: nambere 
mulitomera omuntu wena, nuho haliba obugwetwabwe; nkenganda ezabaisebo 
okuziri, nukwo muligwetwa muti. 

55Baitu obumulyanga okubingamu abomu nsi omu maiso ganyu; abo 
abamulisiga halibo baliba nkebicumita omu maiso ganyu, kandi nkamahwa omu 
mbaju zanyu, kandi balibatuntuza omu nsi nambere muikaramu. 

56Kandi kirihika ebi ebinatekerize okukora bo, nibyo ndikora inywe. 

Okubara 34 

1KANDI MUKAMA akagambira 

2Musa ati Ragira abana ba Isareri obagambire oti Obumulitaha omu nsi ya 
Kanani (egi niyo ensi eribagwera okuba obugwetwa, ensi ya Kanani),  

3orubaju rwanyu orwobukizi bwobulyo ruliba okuruga irungu lya Zin, ha rubaju 
rwa Edomu, nomutano gwanyu ogwobulyo guliba okuraga ha mpero Yenyanja 
Yesisura buragaizoba:  

4nomutano gwanyu gulihinduka okugenda ha bukizi bwobulyo, orubaju 
orwentembeko eya Akurabimu orwobukizi bwobulyo, guliraba gulihika Zini: 
kandi guligarukira ha rubaju rwa Kadesi-baranea orwobukizi bwobulyo; kandi 
guliruga aho okuhika Azimoni:  

5Kandi omutano gulihinduka okuruga Azimoni gulihika ha kyambu kya Misiri, 
kanid guligarukira ha nyanja. 

6Kandi habwomutano gwobugwaizoba, muliba nenyanja enkoto nomutano 
gwayo: ogu guliba omutano gwanyu ogwobugaizoba. 

7Kandi gunu guliba omutano gwanyu ogwobukizi bwemoso: okuruga ha nyanja 
enkoto, mulyesa'ra orusozi Horu:  

8okuruga orusozi Horu mulyese'ra okuhikya nambere batahira Hamasi; kandi 
omutano guligarukira Zedadi:  

9kandi omutano guliruga aho guligenda Zifuroni, kandi guligarukira Hazalenani: 
ogu guliba omutano gwanyu ogwobukizi bwemoso. 

10Kandi mulisara omutano gwanyu ogwoburugaizoba okuraga Sefamu 
nugusirimukira Ribura, ha rubaju rw Aini orwoburugaizoba;  

11kandi omutano gulisirimuka, gulihika ha Musa gwenyanja gwa Kineresi 
oburugaizoba:  

12kandi omutano gulisirimuka Yorudani, kandi guligaruka ha Nyanja Yekisura: 
niyo eriba ensi yanyu nkemitano eyokwehinguliriza okweri. 

13Musa yaragira abana ba Isarei yagamba ati Egi niyo ensi eyimuligwetwa 
habwokutoma, MUKAMA eyiyaragire okuha enganda mwenda nekicweka 
kyoruganda:  

14baitu oruganda orwabana ba Reubeni nkenju zabaisebo okuziri, noruganda 
orwabana ba Gadi nkenju ezabaisebo okuziri, nekicweka ekyorugandarwa 
Manase; hakahabwa obugwetwa bwabu;  

15enganda ibiri nekicweka kyoruganda bahabwa obugwetwa bwabu nseri ya 
Yorudani Yekriko burugaizoba, manbere izoba liruga. 

16Kandi MUKAMA yagambira 

17Musa ati Ganu nigo mabara gabasaija abalibaganira ensi okuba obugwetwa; 
Eryeza nyakatagara na Yosuha mutabani wa Nuni. 

18Kandi mulikoma omukuru omu omu ruganda rwona, okubagana ensi okuba 
obugwetwa. 

19Kandi ganu nigo mabara gabasaija abo; omu ruganda rwa Yuda, Kalebu 
mutabani wa Yefune. 

20Kandi omu ruganda rwabana ba Simeoni, Semuweri mutabani wa Amihudi. 

21Omu ruganda rwa Benyamini, Eridadi mutabani wa Kisironi. 

22Kandi omu ruganda rwabana ba Yusufu:  

23owomu ruganda rwabana ba Manase omukru, Haniyeri mutabani wa Efodi. 

24Kandi owomu ruganda rwbana ba Eferaimu omukuru, Kamuweri mutabani 
wa Sifutani. 

25Kandi omu rugana rwabana ba Zeburuni omukuru, Erizafani mutabani wa 
Paranaki. 

26Kanid omu ruganda rwabana ba Isakara omukuru, Palityeri mutabani wa 
Azani. 

27Kandi omu rugana rwabana ba Asere omukuru, Ahihudi mutabani wa Solomi. 

28Kandi omu ruganda rwabana ba Nafutali omukuru, Padeheri mutabani wa 
Amihudi. 

29Nibo MUKAMA abayaragire okubaganira obugwetwa abana ba Isareri omu nsi 
ya Kanani. 

Okubara 35 

1KANDI MUKAMA yagambira Musa omu byeya bya Moabu haihi na Yorudani 
Yeriko nagamba ati 

2Ragira abana ba Isareri, bahe Abalevi embuga ezokuikaramuga nibaziiha ha 
bugwetwa obwobutaka bwabu; na malisizo habwembuga embaju zona muliziha 
Abalevi. 

3Kandi baliba nembuga baziikalemuga; namalisizo gazo galiba habwente zabu, 
kandi habwebintu byabu, kandi habwebisoro byabu byona. 

4Namalisizo agembuga, agamuliha Abalevi galigaliha okuruga ha muhuruzi 
yorubuga mikono rukumi kandi nokwehinguliriza. 

5Kandi mulirenga aheru yorubuga ha rubaju rwoburugaizoba mikono enkumi 
ibiri, kandi habwobukizi bwobulyo mikono enkumi ibiri, kandi habworubaju 
orwobugaizoba mikono enkumi ibiri, kandi habworubaju rwobukizi bwemoso 
mikon enkumi ibiri, norubuga ruli hagati. Nigo galiba namberebali amalisizo 
agembuga. 

6Nembuga ezimuliha Abalevi, ziriba embuga mukaga ezokuirukiramu, 
ezimuliha habwomuisi womuntu airukireyo: kandi ezi ziroho muliba nembuga 
amakumi ana na ibiri. 

7Embuga zona ezimuliha Abalevi ziriba embuga ana mu munana; nizo muliha 
hamu namalisizo gazo. 

8Kandi embuga ezimuliha nimuziiha ha bugwetwa bwabana ba Isareri; kandi ha 
bake muliiha enke: omuntu wena nkobugwetwabwe obwagwetwa okubuli, 
nukwo aliiha ati ha mbugaze okuha Abalevi. 

9Kandi MUKAMA yagambira 

10Musa ati Baza nabana ba Isareri obagambire oti Obumulyambuka Yorudani 
nimutaha omu nsi ya Kanani,  

11nubwo mulyetaraho mbuga okuba embuga ezokuirukiramu nambere muli; 
omuisi aliita omuntu wena atagenderire airukireyo. 

12Kandi embuga ziriba omuhozi wenzigu omuisi womuntu aleke okuga 
okuhikya obwalyeme'ra omu maiso gekitebe okucwera omusango. 

13Kandi embuga ezimuliha ziriba nambere muli mbuga mukaga 
ezokuirukiramu. 

14Muliha embuga isatu enseri ya Yorudani, nembuga isatu muliziha omu nis ya 
Kanani; ziribaga embuga ezokuirukiramu. 

15Habwabana ba Isareri, kandi habwomunyaihanga, kandi habwomugonyi 
omulibo, embuga ezi mukaga zirabaga zokuirukiramu: omuntu wena aliita 
omuntu agagenderire airukireyo. 

16Baitu obwaliba amutire nekintu kyekyoma nokufa nafa, buli ali omunisi; 
mazimakwo omuisi aliitwa. 

17Kandi obwaliba amutire nibale liri omu mukonogwe, erisobora okuita omuntu 
nokufa nafa, nuwe muisi; mazimakwo omulisi aliitwa. 

18Rundi obwaliba amutire nekintu kyomuti kiri omu mukonogwe, ekisobora 
okuita omuntu, nokufa nafa, nuwe muisi: mazimakwo omuisi aliitwa. 

19Omuhozi wenzigu nuwe aliita omuisi wenka: obwalimuitiraranaalimuita. 

20Kandi obwaliba amucumisirie habwokunoba, rundi amunagire, namugwera, 
nokufa nafa;  

21rundi habwobunyanzigwa namutera nokumkonogwe, nokufa nafa: 
mazimakwo ogu amutire aliitwa; nuwe muisi womuntu: omuhozi wenzigu aliita 
omuisi obwalimuitirana. 

22Baitu obwaliba namucumita bwango hatali bunyanzigwa, rundi namunagira 
ekintu atamugwerire,  

23rundi nibale erisobora okuita omuntu, atarukumurora, kandi nakimugaira, 
nokufa nafa, kunu tali munyanzigwawe, kunu taseruire okumukora kubi:  

24nubwo ekitebe balibwa omusango ogwomutezi nomuhozi wenzigu 
nkebigambo binu okubiri;  

25Kandi ekitebe balijuna omuisi omu mukono gwomuhozi wenzigu, kandi 
ekitebe balmuga'rayo omu rubugarwe orwokuikaramu, nambere yairukire: 
kandi aliikarayo okuhikya ha kufa kwa nyakatagara omukuru wabu, 
ayayeserweho amagaita agarukwera. 

26Baitu omuisi obwalihunguraho bwona omutano ogworugarwe 
orwokuikaram;  

27kandi omuhozi wenzigu alimusanga aheru yorubugarwe orwokuikaramu, 
kandi omuhozi wenzigu naita omuisi: taligwerwa omusango gwesagama:  

28baitu kikaba kimuhikirire okuikaramu okuhikya ha kufa kwa nyakatagara 
omukuru wabu, omuisi aligaruka omu nsi eyobutakabwe. 

29Kandi ebigambo ebi birabaga namberemuli nkekiragiro ekyemisango, 
okuhikya ebuijukuru bwanyu omu nju zanyuu zona. 

30Omuntu wena aliita omuntu, omuisi aliitwa habwokugamba kwabakaiso: 
baitu kaiso omu talireta ebingabmo ha muntu wena okumuisa. 

31Kandi timuliikiriza ebintu ebyokucungura obwomezi obwomuisi, agwerirwe 
omusango gwokufa: baitu mazimakwo aliitwa. 

32Kunu mutaliikiriza ebintu ebykucungura ogu airukire omu rubugarwe 
orwokuikiramu, agaruka okuikar omu nsi, okuhikya okufa kwa nyakatagara. 

33Nukwo mutalisisa ensi namberemuli: baitu esagama esisa ensi: kandi 
tikirisoboka okulihi'ra ensi habwesagama erukuseswamu, rundi nesagama yogu 
ayagiseserere. 

34Kandi mutalisa ensi eyimuikaramu, eyindukuikara hagati yayo: baitu nyowe 
MUKAMA ninyikara hagati yabana ba Isareri. 

Okubara 36 

1KANDI emitwe eyenju zabaisebo ekitabu ekyabana ba Gireadi, mutabani wa 
Makiri, mutabani wa Manase, owomu bitabu byabana ba Yusufu, bai'ra haihi, 
babaza omu maiso ga Musa, nom maiso gabakuru, emitwe, yenju zabaisebo 
abana ba Isareri:  

2bagamba ngu MUKAMA akaragira mukama wange okuha ensi abana ba Isareri 
okuba obugwetwa habwokutoma: kandi mukama wange yaragirwa MUKAMA 
okuha obugwetwa bwa Zerofehadi mwene waitu hali abaharabe. 

3Kandi obubaliswerwa abana ba abenganda ezindi ezabana ba Isareri, nubwo 
obugwetwa bwabu bulihwa ha bugwetwa bwabaisaitwe, kandi bulyongerwa ha 
bugwetwa obworuganda orubaswirwemu: nukwo buliihwa ha mugabo 
ogwobugwetwa bwaitu. 

4Kandi yubile eyabana ba Isareri obwerikahika, nubwo obugwetwa bwabu 
bulyongerwa ha bugwetwa obworuganda orubalisweramu: nukwo obugwetwa 
bwabu buliihwa ha bugwetwa bworuganda rwabaisitwe. 

5Musa yaragira ha bana ba Isareri nkekigambo kya MUKAMA okukikaba kiri, 
nagamba ati Oruganda orwabanaba Yusufu nibagamba kurungi. 

6Kinu nikyo kigamba MUKAMA ekyaragira ha bahara ba Zerofehadi ati 
Baswerwe abo ababalisima: kimu kyonka baliswerwa abomu kitabu 
kyoruganda rwa baisebo. 

7Nukwo obugwetwea bwona obwabana ba Isareri baliguma bona omu ha 
bugwetwa bworuganda rwabaisenkuru. 

8Kandi nomuhara wena anyakunyina obugwetwa omu ruganda rwona 
orwabana ba Isareri batungege omuntu wena obugwetwa bwabaisenkuru. 

9Nukwo obugwetwa bwona butalijerajera okuruga haruganda okutaha ha 
ruganda orundi; baitu enganda ezabana ba Isareri zirigumaho omuntu wena ha 
bugwetwabwe wenka. 

10Nka MUKAMA okuyaragire Musa, nukwo abahara ba Zerofehadi bakozire bati:  

11baitu Mahara, Tiruza, na Hogira na Mirika na Noha, abahara ba Zerofehadi 
bakaswerwa batabani ba baisento babu. 

12Bakaswerwa omubitabu byabatabani ba Manase mutabaniwa Yusufu, kandi 
obugwetwa bwabu bwaikara omu ruganda orwa bene babu isebo. 

13Ebi nibyo biragiro nebyobulyo MUKAMA ebiyaragire abana ba Isareri 
habwomukono gwa Musa omu byeya bya Moabu haihi na Yorudani Yeriko. 

  



326 

 

 
Bible in Runyoro-Rutooro 

© 1964 Bible Society of Uganda. 
 

 

 

 

Ekyebiragiro 

Ekyebiragiro 1 

1BINU bibyo bigambo Musa ebiyagambire Isareri yona enseri ya Yorudani omu 
irungu, omu Araba erolerire Sufu, hagati ya Parani na Toferi na Rabani na 
Hazerosi na Di-zahabu. 

2Rugendo orwebiro ikumi na kimu okuruga Holebu omu muhanda gworusozi 
Seyiri okuhikya Kadesi-baranea. 

3Kandi kyahika omu mwaka gwamakumi ana, omu kwezi okwa ikumi na kumu, 
ha kiro kyokubanza ekyokwezi, Musa yagambira abana ba Isareri, nka byona 
okubiri MUKAMA ebiyamuhaire okubaragira;  

4obuyamazire okutema Sihoni omukama Wabamoli, ayaikaraga Hesiboni, na Ogi 
omukama wa Basani, ayaikaraga omu Asiterosi, Edireyi:  

5enseri ya Yorudani omu nsi ya Moabu, Musa akabanza okuduma ebiragiro binu 

6nagamba ati MUKAMA Ruhanga waitu akabaza naitwe Holebu, nagamba ati 
Mumazire okuikara omu rusozi runu:  

7muhinduke, muimukye orugendo, mugende omu nsi yensozi eya Abamoli, na 
hali ebiikaro byona ebihe'raineyo, omu Araba, omu nsi yensozi, nomu kyeya, 
Nobukizi bwobulyo, na ha musa gwenyanja, ensi Yabakanani, na Lebanoni, 
okuhikya ekyambu ekikoto, ekyambu Furati. 

8Dora, ntaireho ensi omu maiso ganyu: mutahemu, mulye ensi MUKAMA 
eyiyarahirire baisenkuru inywe, Iburahimu, Isaka, na Yakobo, okugibaha 
noruzaro rwabu hanyuma yabu. 

9Kandi nkabagambira omu kasumi ako ningamba nti Tindukusobora habwange 
nyenka okubaimukya:  

10MUKAMA Ruhanga wanyu nuwe yabakanyisize, kandi dora, ha kiro kinu 
nimuingana enyunyuzi ezahaiguru obwingi. 

11MUKAMA, Ruhanga wa baisenkuru inywe, abakanyise emirundi rukumi 
omuhendo gwanyu ogwa hati bunu, abahege omugisa, nkokuyabaraganize 

12Nyowe nyenka ndasobora nta okugumisiriza okulemera kwanyu nenketo 
yanyu, nempaka zanyu?  

13Mwekomere abasaija abamagezi, nabokwegereza abamanyirwe, nkenganda 
zanyu okuziri, kandi ndibafora emitwe yanyu. 

14Inywe mwangarukamu nimugamba muti Ekigambo ekyogambire kisemerire 
tukikole. 

15Nukwo natwara emitwe eyenganda zanyu, abaisaija abamagezi, abamanyirwe, 
kandi nabafora emitwe yanyu, engabwa ezekumi, na bamogora, nkenganda 
zanyu okuziri. 

16Kandi naragi'ra abacwi bemisango omu kasumi ako, ningamba nti Muhu're 
ebigambo byokutongana ebya bene banyu, mucwege ebyobulyo ahali omusaija 
na mwene wabu, nomunyaihanga anyakuli, hamu nauwe. 

17Mutalicwe'ra abantu; mulihu'ra abato nabakuru nibainganaingana; mutalitina 
amaiso gabantu; baitu Ruhanga nuwe acwa emisango: kandi ebigambo 
ebiribalema mulibireta namberendi, kandi ndibihu'ra. 

18Kandi nkabaragira omu kasumi ako ebigambo byona ebibahikirire okukora. 

19Kandi twaimukya okuruga Holebu, twaraba omu irungu eri erikoto kandi 
eryokutinisa erimwaboine, omu muhanda ogurukugenda omu nsi yensozi eya 
Abamoli, nka MUKAMA Ruhanga waitu okuyaturagire; twahika Kadesi-baranea. 

20Nabagambira nti Muhikire omu nsi yensozi eya Abamoli, MUKAMA Ruhanga 
waitu eyatuhaire. 

21Dora, MUKAMA Ruhanga wawe ataireho ensi omu maiso gawe; temba, ogirye, 
nka MUKAMA Ruhanga wa baswenkuru okuyakugambire; otatina 
nobukyakwakuba okufobe'ra. 

22Mwanyi'ra haihi omuntu wena omulinywe, mwagamba ngu Tutume abasaija 
omu maiso gaitu, baturo're ensi, batuletere amakuru agomuhanda 
ogutuligendamu, nembuga ezitulihikaho. 

23Ekigambo kyansemeza muno: nakoma omulinywe abasaija ikumi na babiri, 
oruganda rwona omusaija omu:  

24bahinduka batemba orusozi, bahika omu kihanga kya Esikoli, . bakitata. 

25Baiha ha byana byensi batwara omu ngara zabu, babisirimura nambere tuli, 
nibatuletera amakuru, nibagamba ngu Ensi nungi MUKAMA Ruhanga waitu 
eyatuhaire. 

26Baitu mwayanga okutemba, mwayemera ekiragiro kya MUKAMA Ruhanga 
waitu wanyu. 

27mwahyemera omu hema zanyu nimugamba ngu Baitu MUKAMA akatunoba, 
nikyo yatuihireyo omu mukono Gwabamoli okutuhwerekereza. 

28Ntugenda nkaha? bene baitu basununuire emitama yaitu, nibagamba ngu 
Abantu nibatukira obuhango nokuraiha; embuga nkoto, kandi ziroho muhuruzi 
okuhika haiguru; kandi twarora oku nabana ba Anaki. 

29Nubwo nabagambira nti Mutekanga, nobukwakuba okubatina. 

30MUKAMA Ruhanga wanyu arukubebembera nuwe alibarwani'ra, nka byona 
ebiyabakolire omu Misiri omu maiso ganyu;  

31nomu irungu nambere warozire MUKAMA Ruhanga wawe okuyakuhimbire, 
nkomusaija okwahimba omwanawe, omu muhanda gwona ogumwarabiremu, 
okuhikya obumwatahire ekiikaro kinu. 

32Baitu omu kigambo ekimutaikirize MUKAMA Ruhanga wanyu,  

33ayayebemberaga omu muhanda okubaseru'raga hokusimba ehema zanyu, 
habwomu'ro ekiro, nokubolekaga omuhanda ogubahikirire okugendamu, kandi 
habwekicu nyamusana. 

34MUKAMA yahu'ra iraka eryebigambo byanyu, yabihirwa, yarahira nagamba 
ati 

35Mazimakwo ha basaija banu abobusinge bunu obubi, tihalibaho nomu alirora, 
ensi esemire, eyinarahirire okuha baisenkuru inywe, rundi Kalebu mutabani wa 
Yefune, nuwe aligirora;  

36kandi nuwe ndiha ensi eyiyalibasire, kandi nabanabe: baitu akakurati'ra kimu 
MUKAMA. 

37Nanyowe MUKAMA akambihi'rwa habwanyu, gagamba ati Naiwe otalitahayo/ 

38Yosuha mutabani wa Nuni arukweme'ra omu maiso gawe, nuwe alitahayo: 
omwekambise; baitu aligigweta Isareri. 

39Baitu abana abato banyu abamwagambire ngu baliba nkomunyago, nabana 
banyu abatarukumanya hati bunu ebirungi nebibi, nibo balitahayo, kandi nibo 
ndigiha, kandi baligirya. 

40Baitu inywe, muhinduke, muimukye orugendo rwanyu, mugende omu irungu 
omu muhanda ogwenyanja Erukutukura. 

41Nubwo mwagarukamu nimungambira muti Tukasisa MUKAMA, tulitemba 
turwane, nka byona MUKAMA Ruhanga waitu ebiyaturagire. Mwahagatira 
omuntu wena ebyokurwanisabye, mwayanguhi'ra okutemba omu rusozi. 

42MUKAMA yangambira ati Bagambire oti Mutatemba, kunu mutarwana; baitu 
nyowe tindi omulinywe; muleke okutemwa omu maiso baganyanzigwa banyu. 

43Nukwo nabagambira, mwalema okuhu'ra; baitu mukemera ekiragiro kya 
MUKAMA, mwayekunika, mwatemba omu rosozi. 

44Kandi Abamoli, abaikaraga omu rusozi oru barugayo okubarwanisa, 
bababinga, nkenjoki okuzigira. Babatera hansi omu Seyiri, nokuhikya Horuma. 

45Kandi mwagaruka, mwa'ra omu maiso ga MUKAMA; baitu MUKAMA atahu're 
iraka lyanyu, nobukwakuba okubategera okutu. 

46Nukwo mwaikara omu Kadesi ebiro bingi, nkebiro okubikaba biri 
ebimwaikalireyo. 

Ekyebiragiro 2 

1NUBWO twahinduka, twaimukya orugendo rwaitu okugenda omu irungu omu 
muhanda Gwenyanja Erukutukura, nka MUKAMA okuyagambire: 
twayehinguliriza orusozi Seyiri ebiro bingi. 

2Kandi MUKAMA yangambira ati 

3Mumazire okwehinguliriza orusozi runu: muhindukire obukizi bwemoso. 

4Kandi oragire abantu nogamba ato Muliraba ha mutano ogwa bene banyu 
abana ba Esau, abarukuikara omu Seyiri; bo balibatina:  

5nukwo mwerinde mono: mutalihakana nabo; baitu tindibaha ha nsi yabu, 
nangwa, nobuhokuba hokulibata amara gekigere: baitu nkaha Esau orusozi 
Seyiri okuba obutaka. 

6Muligura ebyokulya halibo nebintu, mulye; kandi muligura amaizi halibo, 
munywe. 

7Baitu MUKAMA Ruhanga wawe akakuha omugisa omu mulimo gwona 
ogwomukono gwawe: akamanya amagenda gawe omu irungu linu eringi: 
emyaka egi amakumi ana MUKAMA Ruhanga wawe akaikara naiwe; otasege 
kantu. 

8Nukwo twahinguraho bene baitu abana ba Esau abarukuikara omu Seyiri, 
turugire omu muhanda gwa Araba okuruga Erasi nokuruga Ezioni-gebere. 
Twahinduka twaraba omu muhanda ogwirungu lya Moabu. 

9MUKAMA yangambira ati Otabihiza Moabu, nobukwakuba okuhekana nauwe 
nobulemu: baitu tindikuha ha nsiye okuba obutaka; baitu nkaha Ara abana ba 
Loti okuba obutaka. 

10Emimu bakaba nibaikara omu omu biro byaira, abantu abakuru, kandi baingi, 
kandi abahango nka Anakimu:  

11kandi abo nibetwa Refaimu, nka Anakimu; baitu Abamoabu nibabeta Emimu. 

12Nabaholi bakaba nibaikara omu Seyiri omu biro byaira, baitu abana ba Esau 
bakabakuratira; kandi babahwerekereza omu maiso gabu, baikaraho omu 
kiikaro kyabu; nka Isareri okuyakozire ensi eyobutakabwe, MUKAMA 
eyiyabahaire.) 

13Hati bunu muimuke, mwambuke ekyambu Zeredi. Twayambuka ekyambu 
Zeredi. 

14Kandi ebiro ebitwamazire okuruga Kadesi-baranea, okuhikya 
obutwayambukire akambu Zeredi, byahika emyaka esatu na munana; okuhikya 
obusinge bwona obwabasaija bokurwana obubamazirweho hagati yorukande 
nka MUKAMA okuyabarahirire. 

15Kandi omukono gwa MUKAMA gwarwana nabo abahwerekereze hagati 
yorukande, okuhikya abubahwerekerire. 

16Nukwo kyahika, abasaija bokurwana bona obubamazirweho,  

17kandi bafire omu bantu, MUKAMA yangambira ati 

18Ekiro kimu kikuhikire okwambukira Ara, omutano gwa Moabu:  

19kandi obwolii'ra haihi ha bana ba Amoni otalibabihiza, nobukwakuba 
okuhakana nabo: baitu tindikuha ha nsi yabana ba Amoni okuba obutaka: baitu 
nkagiha abana ba Loti okuba obutaka. 

20(Kandi negi neyetwa ensi ya Refaimu: Refaimu bakaba nibaikaramu omu biro 
byaira; baitu Abamoni nibabeta Zamuzumimu;  

21abantu abakuru, kandi baingi, kandi bahango, nka Anakimu; baitu MUKAMA 
akabahwerekereza omu maiso gabu; babakuratira baikara omu kiikaro kyabu:  

22Nkokuyakolire abana ba Esau, abaikaraga omu Seyiri, obuyahwerekerize 
Abaholi omu maiso gabu; babakuratira, baikara omu kiikaro kyabu nokuhikya 
hati:  

23kandi Avimu abaikaraga omu bika nokuhikya Gaza, Kafutolimu abarugire omu 
Kafutora, bakabahwerekereza, baikara omu kiikaro kyabu.) 

24Muimuke, muimukye orugendo rwanyu mwambuke ekihanga kya Aranoni: 
dora, mpaireyo omu mukono gwawe Sihoni Omwamoli omukama wa Hesiboni, 
nensiye: banza okugirya, ohakane nauwe omu bulemu. 

25Ha kiro kinu ndibanza okuta okutinwa kwawe nekitinisa kyawe ha mahanga 
agali hansi yiguru lyona, kandi balihu'ra okuranganwa kwawe, balitukumira, 
balisalirwa habwawe. 

26Kandi natuma abakwenda hali Sihoni omukama wa Hesiboni abarugire omu 
irungu lya Kedemosi, nibatwara ebigambo byobusinge ningamba nti Leka ndabe 
omu nsi yawe:  

27ndiraba ha ngudo, tindihabira ha mukono gwobulyo nobuhokuba ha 
gwemoso. 

28Olinguza ebyokulya habwebintu, ndye; kandi olimpa amaizi habwebintu, 
nywe: kimu kyonka ondeke ndabeho nebigere byange;  

29nkabana ba Esau abaikara omu Seyiri, Nabamoabu abaikara Ara 
okubankonzire; okuhikya obundyambuka Yorudani nintahaomu nsi MUKAMA 
Ruhanga waitu eyatuha. 

30Baitu Sihoni omukama wa Hesiboni akanga okutuleka tumuhinguleho; baitu 
MUKAMA Ruhanga wawe akagumanganiza omwoyogwe, yagumya 
omutimagwe, amuheyo omu mukono gwawe, nkokukiri hati. 

31Kandi MUKAMA yangambira ati Dora ntandikire okuhayo Sihoni nensiye omu 
maiso gawe: banza olye, nukwo ogwetwe ensiye. 

32Nubwo Sihoni yarugayo okuturamagira, uwe nabantube bona, okurwana omu 
Yahazi. 

33MUKAMA Ruhanga waitu yamuhayo omu maiso gaitu; twamutema na 
batabanibe nabantube bona. 

34Twanyaga nembugaze zona omu kasumi ako, twahwerekereza kimu embuga 
zona ezabantu, hamu nabakazi nabana abato; tutasigaho nomu:  

35Kimu kyonka tukenyagira itwenka ente okuba eminyago, hamu nebintu 
byomu mbuga ezitwanyagire. 

36Okuruga Aroere, eri ha mutano gwekihanga kya Aranoni, nokuruga ha rubuga 
oruli omu kihanga, nokuhikya Gireadi, busaho rubuga orwatulemera ha 
bwokuraiha kwarwo: baitu MUKAMA Ruhanga waitu akahayo bona omu maiso 
gaitu:  

37Kimu kyonka ensi yabana ba Amoni otagii'ra haihi; orubaju rwona orwekisaru 
Yaboki, nembuga ezensi yensozi, kandi hona hona nambere MUKAMA Ruhanga 
waitu yatugangire. 

Ekyebiragiro 3 

1NUBWO twahinduka, twagenda omu muhanda gwa Basani: kandi Ogi 
omukama wa Basani yarugayo okuturamagira, uwe nabantube bona okurwana 
omu Edereyi. 

2MUKAMA yangambira ati Otamutina: baitu muhaireyo nabantube bona nensiye 
omu mukono gwawe; kandi olimukora nkokuwakozire Sihoni omukama 
Wabamoli, ayaikaire Hesiboni. 

3Nukwo MUKAMA Ruhanga waitu yahayo omu mukono gwaitu na Ogi omukama 
wa Basani, nabantube bona: twamutema okutasigaho nomu. 

4Twanyaga embugaze zona omu kasumi ako; busaho rubuga 
orutatarabanyagire; embuga enkaga, ensi yona eya Aragobu, obukama bwa Ogi 
omu Basani. 

5Embuga ezi zona zikaba ziri embuga eziroho muhuruzi eziraihire, nenyingi 
nebihongozo; okutabaraho ebika ebyensi kwonka ebingi muno. 

6Kandi twazihwerekereza kimu, nkokutwakozire Sihoni omukama wa Hesiboni, 
ntuha werekerereza kimu orubuga rwona orurumu abantu, hamu nabakazi 
nabana 

7abato. Baitu ente zona neminyago eyomu mbuga, twabye 

8nyagira itwenka. Kandi omu kasumi ako twaiha ensi omu mukono gwabakama 
ababiri babbanoli, abakaba bali enseri ya Yorudani, oikuruga ha kihanga kya 
Aranoni nokuhikya orusozi 

9Heremoni (Heremoni egi Abasidoni nibagyeta Seneri naba 

10moli nibagyeta seneri) e mbuga zone ezomu kyeya na Gireadi yona, na Basani 
yona okuhikya Saleka na Edereyi embuga zomu bukama bwa Ogi 

11omu Basani. (Baitu Ogi omukama wa Basani nuwe wenka yasigaireho dora 
Rehaimu abakaba basigaireho dora, ekitabukye kikaba kiri kitaboi kyekyoma 
tikiri omu Raba eyabana ba Amoni okuraiha kwakyo mikono mwneda, kandi 
nokugalihtya kwakyo mikono ena, nko mukono gwomuntu okuguli). 

12Kandi ensi egi tukagirya omukaumi ako okuruga Aroere eri haihi nekihanga 
kya Aranoni nekcihweka kyensi yensozi eya Gireadi Nembuga zayo nkazi 

13ha Abareubeni nabagadi ne nsi eya Geradi eyaisg aireho na basani ona, 
obukama bwa Ogi bakaiha ekichweka kyoruganda orwa manase ensi yona eya 
Aragobu nesi yona eya basani. (Niyo egi erukwetwa ensi 

14ya Refaimu. Yairi mutabani wa Manase akanyaga ensi yona ya Aragobu, 
okuhikya omutano gwa Abagesura nabamakasi yazeta ensi ezi eza basani 
nkibaralye wenka okuliri Havosi yairi nokuhikya hati) 

15kandi naha Gireadi Makiri 

16Nabareubeni nabagadi nakabaha, okuruga Gireadi nokuhikya ekihanga kay 
Aranoni hagati yekihanga nomutano gwayo nokuhikya ekyambu yabpki oguli 
omutano gwa 

17bana ba Amoni kandi na Araba, na Yorudani nomutano gwayo okuruga 
Kineresi nokuhikya enyanja ya Araba Enyanja Yekisura ahali enter mbotembo 
exa pisiga ha rubajurwo burugaizoba. 

18kandi nkabaragira omu kasumi ako ningamba nti MUKAMA Ruhanga wanyu 
abahaire ensi egi mugirye mulyambuka mukwasire ebyokurwanisa omu 
mukwasire ebyokurwanisa omumaiso ga bene banyu abana ba Isarer abasajja 
bona abobumanzi. 

19Baitu bakazi banyu nabana abato banyu nente znayu (Manyire munyaina 
enter nyingi) baliikara omu mbuga zanyu ezi 

20nabahaire okuhikya MUKAMA obwaliha bene banyu okuhumura 
nokokukyahaire inywe nabo obubalirya ensi MUKAMA ruhanga nga 
eyarukubaha enseri ya Yorudani nubwo muligaruka omuntu wena hali 
obutakabwe, obumbahaire. 

21Kandi nkaragira Yosuha omu kasumi ako ningamba nti Amaiso gawe gakarora 
byona MUKAMA Ruhanga wanyu ebiyakozire abakama abo ababiri nukwo 
MUKAMA akilora ati omukaba bwona nambere orukwambuka. 

22Mutalibatina baitu MUKAMA Ruhanga wanyu nuwe abarwani'ra. 

23Kandi nkesengereza MUKAMA omu kasumi ako ningamba nti 

24Ai MUKAMA Ruhanga okabanza okwoleka omuiru wawe obukuru bwawe 
nomukano gwawe ogwamani baitu haroho muchwezi ki rundi omu iguru kora 
nkemirimo yawe okweei kandi nkengeso zawe ezamani okuziri 

25Leka nyambuke nkwesengerize, ndole nesi egi enungi eri enseri ya Yorudani 
orusozi oru orurungi na Lebanoni. 

26Baitu MUKAMA yambihi’rwa habwanyu, tiyampura kandi habwanyu, 
tiyampuira kandi MUKAMA yangambira ati Ekikikumale otagaruka okubaza 

27nanyowe ekigambo eki. Temba haruguru ya Pisisga oimiu nobukizi bwemoso, 
nobukizi bwonulya noburugaizoba, olelbe namaiso gawe baitu otalya 

28mbuka Yorudani egi. Baitu oragire Yosuha, omwekambise, omugumye baitu 
nuwe alyamuka omu maiso gabantu banu, kandi nuwe alibagweta ensi 

29eyolirpra. Nukwo twaikara omu kihanga ekirolerire bespeora. 

Ekyebiragiro 4 

1KANDI hati bunu, ai Isareri, muhu’re abyatairwaeho nebyobulyo 
ebindukubegesa mubikolege mwomerege, mutahemu, mulye ensi MUKAMA 
uhanga wa baisekuru inywe eyabahaire. 

2Mutalyongera ha kigambo ekindukubaragira. Kunumutalikichwa baitu 
mukwatega ebiragiro bya MUKAMA 

3Wanyu ebindukubaragira. Amaiso ganyu gakarora MUAKAMA ekiyakozire 
habwa baaliopeora baitu abasaija bona abakuratire baali peora, MUKAMA 
Ruhanga wawe abahwerekerize hagati yawe. 

4Baitu inywe abehikize hali MUKAMA Ruhanga wanyu, muli bomezi inywena 
okuhikya hati. 

5Dora, nkabegesa ebyatairweho nebyobulyo, nka MUKAMA Ruhanga wange 
okuyandagire, nukwo mukolege muti hagati yensi eyimurukutaha okugirya. 

6Nukwo mubirindege, mubikolege, baitu nigo magezi ganyu nokwegereza 
kwanyu omu maiso gamahanga, abalihu'ra ebi byona ebitairweho, nibagamba 
ngu Mazimakwo ihanga eri erikuru, bantu bamagezi nokwegereza. 

7Baitu ihunga ki erukuru, erinyina Ruhanga abali haihi mono ati, nka MUKAMA 
Ruhanga waitu okwali haihi obutumukunga bwona?  

8Kandi ihanga ki erikuru, erinyina ebyatairwewho nebyemisango ebyobulyo biti 
nkebiragiro binu byona, ebintaireho omu maiso ganyu hati?  

9Kimu kyonka oyerinde wenka, olindege kurungi omutima gwawe, otebwe ebi 
amaiso gawe ebigaboine, bitaruga omu mutima gwawe ebiro byona 
ebyobwomezi bwawe; baitu obimanyisege abana bawe nabana babana bawe:  

10Ha kiro eki obuwayemerire omu maiso ga MUKAMA Ruhanga wawe omu 
Holebu, MUKAMA obuyangambire ati Onsoroleze abantu, mbahulize ebigambo 
byange, bege okuntina ebiro byona ebimara hansi, kandi begese nabana babu. 

11Kandi mukai'ra haihi, mwayeme'ra hansi yorusozi; orusozi rwayaka nomu'ro 
okuhikya ha mutima gwiguru, nomuirima nebicu, nomuirima kasira. 

12MUKAMA yabagambira ayemere hagati yomu'ro: mukahu'ra iraka 
lyebigambo, baitu mutabone kintu; mukahu'ra iraka lyonka. 

13Kandi akabadumira ekiraganokye ekiyabaragire okukura, nibyo biragiro 
ikumi; kandi yabihandika ha mabale abiri. 

14Kandi omu biro biri MUKAMA akandagira okubegesa ebyatairweho 
nebyobulyo, nukwo mubikolege omu nsi nambere mwambuka okugirya. 

15Nukwo mwerindege inywenka, baitu mutabone kusisanakwe na kake ha kiro 
eki MUKAMA ekiyabagambiremu omu Holebu ayemerere hagati omu mu'ro:  

16nukwo muleke okwesisira inywenka nimwoko'ra ekisisani ekisaruirwe, 
nkokusisana kwekintu kyona okukili, rundi okusisana 

17ekisaija, rundi ekikazi, rundi okusisana ekisoro kyona ekiri hansi, rundi 
okusisana enyonyi yona enyina amapapa ehu'ruka omu mwanya,  

18rundi okusisana ekintu kyona ekyeku'ra hansi, rundi okusisana encu yona 
enyakuli omu maizi agali hansi yensi:  

19kandi oleke okuimukiza amaiso gawe haiguru, obworora izoba nokwezi 
nenyunyuzi, nihe ryona eryomu iguru, oleke okuhabisibwa nokubiramya 
nokubihereza, MUKAMA Ruhanga ebiyagabire amahanga gona agali hansi 
yiguru. 

20Baitu MUKAMA akabihi'rwa inywe, yabaiha omu mu'ro gwekyoma omu Misiri 
okuba namberali abantu abobugwetwa, nkokukiri hati. 

21Kandi ekindi, MUKAMA akabihihi'rwa nyowe habwanyu, yandahi'ra nyowe 
okutambuka Yorudani, nobukwakuba okutaha omu nsi egi esemire, MUKAMA 
Ruhanga wawe eyarukubaha okuba obugwetwa:  

22baitu nyowe kimpikirire okufera omu nsi munu, tinsobora okwambuka 
Yorudani: baitu inywe mulyambuka, mulirya ensi egi enungi. 

23Mwerindege inywenka, muleke okwebwa ekiragano ekya MUKAMA Ruhanga 
wanyu, ekiyaragaine nainywe, nimweko'ra inywenka ekisisani ekisasuirwe omu 
kusisana kwekintu kyona MUKAMA Ruhanga wanyu ekiyabatangire. 

24Baitu MUKAMA Ruhanga wanyu guba mu'ro ogurukwokya, Ruhanga, wihali. 

25Obwolizara abana, nabana babana bawe, kandi obumuliba muikaire muno 
omu nsi, kandi obumulyesisa nimukora ekisisani ekisaruirwe omu kusisana 
kwekintu kyona, kandi nimukora ekibi omu maiso ga MUKAMA Ruhanga wawe 
nimwerema okumubihiza:  

26ninyeta iguru nensi okuba kaiso namberemuli ha kiro kinu, nti 
mulihwereke'ra bwango, nimuihwa omu nsi nambere murukwambuka 
Yorudani okugirya; mutalyongeraho ebiro byanyu omwegi, baitu 
mulihwereke'ra kimu. 

27Kandi MUKAMA alibaraganiza omu mahanga, mulisigaraho muli bake 
omuhendo gwanyu, omu mahanga, nambere MUKAMA alibatwa'ra. 

28Kandi niho muriko'ra abacwezi, omulimo gwengaro zabantu, emiti namabale, 
abatarukurora, nobukwakuba okuhu'ra, nubukwakuba okulya, nubukwakuba 
okukagiriza. 

29Baitu oku obumuliba nimuse'ra MUKAMA Ruhanga wawe olimubona, 
obwolimuse'ra nomutima gwawe gwona nobwomezi bwawe bwona. 

30Obwoliba onyina obujune, nebigambo ebi byona bikuhikireho, omu biro bya 
hanyuma oligarukira MUKAMA Ruhanga wawe nohu'ra irakalye:  

31baitu MUKAMA Ruhanga wawe, Ruhanga wokuganyira; talikuhemukira, 
nobukwakuba okukuhwerekereza, nobukwakuba okwebwa ekiragano kya 
baswenkuru ekiyabaragirire. 

32Baitu mukaguze hati bunu ebyebiro ebyahinguireho ebyakubandize, okuruga 
ha kiro Ruhanga ekiyahangiremu abantu hansi, kandi nokuruga ha mpero yalyo, 
rundi harabaireho ekigambo kyona kyona nkekigambo kinu ekikuru okukiri, 
rundi harahulirweho ekigambo ekirukusisana nakyo?  

33Abantu barahulire iraka lya Ruhanga nirigambaira hagait yomu'ro, nkaiwe 
okuwahulire, nibaza bomezi?  

34Rundi Ruhanga aralengere okugenda nokweyihira wenka ihangalye hagati 
yihanga erindi, habwokulenga, habwobwokuro'raho, kandi habwebyamahano, 
kandi habwobulemu, kandi habwengaro zamani, kandi ha bwomukono 
ogwagoroirwe, kandi habwebyokutinisa ebikuru, nka byona okubikaba biri 
MUKAMA Ruhanga wanyu ebiyabakolire omu Misiri omu maiso ganyu?  

35Niwe wabyayolekerwe, nukwo omanye MUKAMA niwe Ruhanga busaho ondi, 
rundi uwe wenka. 

36Okuruga omu iguru akakuliza irakalye, akwegese: kandi hansi akakuhwezesa 
omu'rogwe omukoto; kandi wahu'ra ebigambobye hagati yomu'ro. 

37Kandi habwokugonza baswenkuru, nikyo yakomire abaijukuru babu hanyuma 
yabu, yakuiha omu Misiri namanige amaingi, uwe wenka aikaire naiwe;  

38abingemu amahanga omu maiso gawe, agakukizire obukoto namani, 
akutahyemu, akuhe ensi yabu okuba obugwetwa, nkokukiri hati. 

39Nukwo manya ha kiro kinu, okyahule omu mutima gwawe, oti MUKAMA nuwe 
Ruhanga omu iguru haiguru, kandi omunsi hansi, busaho ondi rundi uwe wenka. 

40Kandi oralindaga ebi ebiyataireho nebiragirobye, ebindukubaragira ha kiro 
kinu, nukwo gubege omugisa hali iwe, na hali abana bawe hanyuma yawe, 
nukwo okanyise ebiro byawe omunsi, MUKAMA Ruhanga wawe eyakuhaire, 
okuhikya ebiro byona. 

41Nubwo Musa yasororamu embuga isatu nseri ya Yorudani ha rubaju 
rwoburugaizoba;  

42Omuntu omuisi airukireyo, aita omutahiwe atagenderire, kunu atamubone 
omu biro ebyahinguireho: kandi obwairukira omu rumu hali embuga ezi abe 
omwomezi: nzinu 

43Bezere omu irungu omu nsi eyekyeya, habwa Abareubeni; na Ramosi omu 
Gireadi habwa Abagadi; na Gozani omu Basani, habwa Abamanase. 

44Kandi eki nikyo kiragiro Musa ekiyataireho omu maiso gabana ba Isareri:  

45ebi nibyo byamanyisibwe, nebyatairweho, nebyobulyo, Musa ebiyagambire 
abana ba Isareri, obubarugireyo omu Misiri;  

46nseri ya Yorudani, omukihanga ekirolerire Besi-peora, omu nsi ya Sihoni, 
omukama Wabamoli, ayaikaire Hesiboni, Musa nabana ba Isareri oubatemere 
obubarugireyo omu Misiri:  

47kandi banyaga ensiye, nensi ya Ogi omukama wa Basani, abakama ababiri aba 
Abamoli, abaikaire, nseri ya Yorudani burugaizoba;  

48okuruga Aroere, eri ha mutano gwekihanga kya Aranoni, nokuhikya orusozi 
Sioni (egi niyo Heremoni),  

49na Araba yona nseri ya Yorudani oburugaizoba nokuhikya enyanja ya Araba, 
hansi yenkonkomoko eza Pisiga. 

Ekyebiragiro 5 

1KANDI Musa aketa Isareri yona, yabagambira ati Muhu're inywe Isareri, 
ebigambo ebyatairweho nebyobulyo ebindukugamba omu matu ganyu ha kiro 
kya hati, mubyege, mwerindege okubikora. 

2MUKAMA Ruhanga waitu akaragana naitwe ekiragano omu Holebu. 

3MUKAMA ataragane ekiragano eki na baisenkuru itwe, baitu naitwe, itwe abali 
hanu tuli bomezi ha kiro kya hati. 

4MUKAMA akabaza nainywe amaiso namaiso omu rusozi hagati yomu'ro, 
(nyowe nkeme'ra hagati ya MUKAMA: baitu inywe mukatina omu'ro,  

5mutatembe omu rusozi; ) yagamba ati. 

6Ninyowe MUKAMA Ruhanga wawe, ayakuihire omu nsi ya Misiri, omu nju 
yobuiru. 

7Otaliikara nabaruhanga abandi nyowe ndoho. 

8Otalyeko'ra ekisisani ekisaruirwe, ekisisani kyekintu kyona ekiri haiguru omu 
iguru, nobukyakuba ekiri omu nsi ha itaka, nobukyakuba ekiri omu maizi hansi 
yaitaka:  

9otalibiinamira wenka, nobukwakuba okubiko'ra: baitu nyowe MUKAMA 
Ruhanga wawe ndi Ruhanga wihali, ninjunaniza abana ekibi kyabaisebo, 
nokuhikya obuijukuru obwakasatu nobwakana obwabo abarukunoba;  

10kandi ninyoleka embabazi hali abantu enkumi abarukugonza nibakweta 
ebiragiro byange. 

11Otalirahi'ra busa ibara lya MUKAMA Ruhanga wawe: baitu MUKAMA 
alimutaho omusango anyakurahi'ra busa ibaralye. 

12Olindege ekiro kya Sabiti okukyeza, nka MUKAMA Ruhanga wawe 
okuyaragire. 

13Ebiro mukaga okolege nomara emirimo yawe yona;  

14baitu ekiro kya musanju niyo sabiti hali MUKAMA Ruhanga wawe: 
otalikora'ho mulimo gwona, nobwakuba iwe, nobwakuba mutabani wawe, 
nobwakuba omuhara wawe, nobwakuba omuiru wawe, nobwakuba omuzana 
wawe, nobwekuba enimi yawe, nobwekuba enkaina yawe, nobukyakuba 

ekisoro kyawe kyona, nobwakuba omunyaihanga ali omunda yamalembo gawe; 
omuiru wawe nomuzana wawe bahumule nka iwe wenka. 

15Kandi oraijukaga okwokaba oli omuiru omu nsi ya Misiri, kandi MUKAMA 
Ruhanga wawe akakuihayo nengaro zamani nomukono ogwagoroirwe: nikyo 
MUKAMA okulindaga ekiro kya sabiti. 

16So na nyoko obatinege, nka MUKAMA Ruhanga wawe okuyakuragire: ebiro 
byawe bibe bingi, kandi gube mugisa namberoli omu nsi MUKAMA Ruhanga 
wawe eyakuha. 

17Otaliita. 

18Kunu otalisihana. 

19Kunu otaliiba. 

20Kunu otalihangi'ra mutabani wawe. 

21Kunu otalyegomba mukazi wa mutahi wawe; kunu otalyegomba enju ya 
mutahi wawe, omusirigwe nobwakuba omuzanawe, enimiye, nobwekuba 
enkainawe, nobukyakuba ekintu kyona ekya mutahi wawe. 

22Ebigambo ebi MUKAMA akabigambira bona abokuso'rokana omu rusozi 
hagati yomu'ro, yekicu, kandi yomuirima kasira, niraka erihango, atongereho 
ebindi. Yabihandika ha bibali byamabale bibiri, yabimpa nyowe. 

23Kandi kyahika, obumwahulire iraka niriruga hagati yomuirima, orusozi 
oburwayokeze nomu'ro, mwai'ra haihi namberendi, emitwe yona eyenganda 
zanyu, nabakuru banyu;  

24mwagamba ngu Dora, MUKAMA Ruhanga waitu atwolekere ekitinisakye 
nobukurubwe, tuhulire irakalye niriruga hagati yomu'ro: tuboine ha kiro kinu 
ngu Ruhanga abaza nomuntu, kandi mwomezi. 

25Nukwo hati bunu tukuferire ki? baitu omu'ro gunu omwingi guratwokya: 
obuturayeyongera okuhu'ra iraka erya MUKAMA Ruhanga waitu, nubwo turafa. 

26Baitu alinkaha ha bona abanyina ombiri arahulire iraka erya Ruhanga 
omwomezi nirigamba okuruga hagati yomu'ro, nkaitwe okutuhulire, kandi yaba 
mwomezi?  

27I'ra haihi iwe, ohu're byona MUKAMA Ruhanga waitu ebyaragamba: ogambire 
itwe byona MUKAMA Ruhanga waitu ebyaragamba: ogambire itwe byona 
MUKAMA Ruhanga waitu ebyaragambira iwe; itwe turakihu'ra, turakikora. 

28MUKAMA yahu'ra iraka eryebigambo byanyu obumwagambire nyowe; 
MUKAMA yangambira ati Mpulire iraka eryebigambo byabantu banu, 
ebibakugambire: bagambire kurungi byona ebibabalize. 

29Kuba banyina omutima guti omulibo okuntinaga, nokukwataga obutosa 
ebiragiro byange bona,  

30Genda obagambire oti Mugarukeyo omu hema zanyu. 

31Baitu iwe, yeme'ra hanu namberendi, kandi ndakugambira ekiragiro kyona 
nebitairweho, nebyobulyo, ebyorabegesaga babikolege omu nsi eyimbaha 
okugirya. 

32Nukwo murayerindaga okukora nka MUKAMA Ruhanga wanyu okwabaragire: 
mutalihunguka ha mukono ogwobulyo nobuhokuba ha gwemoso. 

33Muragenderaga omu muhanda gwona MUKAMA Ruhanga wanyu 
ogwabaragire, mubege abomezi, gubege omugisa nambere muli, kandi 
mukanyise ebiro byanu omu nsi eyimulirya. 

Ekyebiragiro 6 

1BINU nibyo biragiro nebyatairweho nebyobulyo MUKAMA Ruhanga wanyu 
ebebiyaragire ebiyaragire okubegesa, mubikolege omu nsi nambere 
murukwambuka okugirya:  

2otinege MUKAMA Ruhanga wawe, okukwataga ebiyataireho nebiragirobye, 
ebindukuragira, iwe nomwana wawe, ebiro byona ebyomwomezi bwawe; 
nukwo ebiro byawe bikanye. 

3Nukwo ohu're iwe Isareri oyekambe okukora; gube mugisa namberoli, 
mukanyege okuzara, nka MUKAMA Ruhanga wa baswenkuru okuyakuraganize, 
omu nsi erukugera amata nobwoki. 

4Hu'ra iwe Isareri; MUKAMA Ruhanga waitu MUKAMA ali omu:  

5kandi ogonzege MUKAMA Ruhanga wawe nomutima gwawe gwona, 
nobwomezi bwawe bwona, namani gawe gona. 

6Nebigambo binu, ebindukuragira hati birabaga ha mutima gwawe:  

7kandi oyekambege okubyegesa abana bawe, kandi obazege hali ebi obwoika'ra 
omu nju yawe, kandi obwobyama, kandi obwobyama, kandi obwoimuka. 

8Kandi obibohege nkakokuro'raho ha mukono gwawe, kandi birabaga ha buso 
hagati yamaiso gawe. 

9Kandi obihandikege ha mikumi'ro yenju yawe, na ha nyigi zawe. 

10Kandi kirihika MUKAMA Ruhanga wawe obwalikutahya omu nsi eyiyarahirire 
baswenkuru, Iburahimu na Isaka na Yakobo okugiha iwe; embuga enkoto kandi 
enungi ezotarayombekere,  

11namaju agaijuire ebintu ebirungi agotaraijuize, namaziba agalimirwe 
agotaralimire, nengonjo ezemizabibu nemiti emizeituni eyotarabyaire, 
obwolibirya noiguta;  

12nubwo olyerinda oleke okwebwa MUKAMA, ayakuihireyo omu nsi ya Misiri. 
omu nju yobuiru. 

13Otinege MUKAMA Ruhanga wawe; nuwe oko'rege, kandi orahirege ibaralye. 

14Mutalihondera abacwi abandi omu bacwezi babamahanga agahe'raine;  

15baitu MUKAMA Ruhanga wawe kireke okukwakiraho, nikikuhwerekereza 
okukuiha hansi. 

16Mutalirenga MUKAMA Ruhanga wanyu, nkokumwamulengere omu Musa. 

17Mwekambege okukwata ebiragiro bya MUKAMA Ruhanga wanyu, 
nebiyamanyisize nebiyataireho ebiyakuragire. 

18Kandi okolege ebi ebiri birungi ebisemire omu maiso ga MUKAMA: nukwo 
gube mugisa namberoli, kandi otahe olye ensi egi esemire MUKAMA 
eyiyarahirire baswenkuru,  

19okubingamu abanyanzigwa bawe bona omu maiso gawe, nka MUKAMA 
okuyagambire. 

20Omwana wawe obwalikukaguza omu biro ebigenda okuija ati Binu 
ebiyamanyisize, nebiyataireho, nebyobulyo MUKAMA Ruhanga waitu 
ebiyakuraigre amakuru gabyo kiki?  

21nubwo oligambira omwana wawe oti Tukaba tuli bairu rubale ba Faraho omu 
Misiri, MUKAMA yatuiha omu Misiri nomukono gwamani. 

22MUKAMA yayoleka obwokuro'raho nebyamahano, ebikuru, kandi 
ebirukulemera. ha Misiri, na ha Faraho, naiha njuye yona omu maiso gaitu:  

23yatuihayo okututahya atuhe ensi eyiyaraganize baisenkuru itwe. 

24MUKAMA yaturagira okukora binu byona ebiyataireho, okutina MUKAMA 
Ruhanga waitu, habwomugisa gwaitu ebiro byona, atuikazehogo tuli bomezi, 
nkokutuli hati. 

25Kandi kiriba okuhiki'ra namberetuli, obutwekamba okukora ebiragiro binu 
byona omu maiso ga MUKAMA Ruhanga waitu, nkokuyaturagire. 

Ekyebiragiro 7 

1MUKAMA Ruhanga wawe obwalikutahya omu nsi nambere ogenda okugirya, 
kandi obwalibingamu amahanga maingi omu maiso gawe, Omuhiti, 

Nomugirigasi, Nomwamoli, Nomukanani, Nomuperezi, Nomuhivi, Nomuyebusi, 
amahanga musanju agarukukira iwe obwingi namani;  

2kandi MUKAMA Ruhanga wawe obwalibahayo omu maiso gawe, kandi 
olibatema; nubwo olibahwerekereze kimu; otaliragana nabo ekiragano, kunu 
otalibaganyira:  

3kunu otalibaganyira otaliswerana nabo; otalisweza omuhara wawe 
mutabaniwe, kunu omuharawe otalimuswere'ra mutabani wawe. 

4Baitu alihindura mutabani wawe aleke okunkuratira, bako're abacwezi: nukwo 
ekiniga kya MUKAMA kiryaka namberemuli, kandi alikuhwerekereza bwango. 

5Baitu mulibakora muti; mulisesa ebyoto byabu, kandi mulicwacwana amabale 
gabu agaraihire, mulitema Aserimu, zabu, kandi mulyokya nomu'ro ebisisani 
byabu ebisaruirwe. 

6Baitu muli ihanga erirukwera hali MUKAMA Ruhanga wawe: MUKAMA 
Ruhanga wawe akabakomamu okuba ihanga eryobweremera wenka okukira 
amahanga gona agali ha maiso gensi. 

7MUKAMA atabateho okugonzakwe nabakomamu habwokuba baingi okukira 
amahanga gona; baitu mukaba muli bake okukira amahanga gona:  

8Baitu habwa MUKAMA okubagonza, kandi akagonza okulinda ekirahiro 
ekiyarahirire bainsenkuru inywe, nikyo MUKAMA yabaihireyo nengaro zamani, 
yabacungura omu nju yobuiru, omu mukono gwa Faraho omukama wa Misiri. 

9Nukwo mumanye ngu MUKAMA Ruhanga wokwesiga arukwerinda ekiragiro 
nokuganyira hamu nabo abarukumugonza nibakwata ebiragirobye okuhikya 
obuijukuru rukumi;  

10kandi nasasura abo abamunoba omu maiso gabu okubahwerekereza: taliba 
nobugara hali ogu anyakumonoba, alimusasura omu maiso. 

11Nikyo olikwatira ekiragiro, nebyatairweho, nebyobulyo ebindukuragira hati, 
obikolege. 

12Kandi kirihika, baitu muhulire ebyobulyo ebi, kandi nimubikwata nimubikora, 
MUKAMA Ruhanga wawe alirinda namberiwoli ekiragano nokuganyira 
ebiyarahirire baswenkuru:  

13kandi alikugonza, alikuha omugisa, alikukanyisa: kandi aliha omugisa ebyana 
ebyomubiri gwawe, nebyana biitaka lyawe, engano yawe, namarwa gawe, 
namagita gawe, nensagi yente zawe, nebyana ebyamagana gawe, omu nsi 
eyiyarahirire baswenkuru okugikuha. 

14Olitunga omugisa okukira amahanga gona; tihaliba omulinywe omusaija 
nobwakuba omukazi engumba, nobuhokuba omu bisoro byanyu. 

15Kandi MUKAMA alikuihaho endwara zona; talikutaho endwara embi eza Misiri 
nemu ezomanyire, baitu alizita hali abo abakunoba. 

16Kandi olimaraho amahanga gona MUKAMA Ruhanga wawe agalihayo 
namberoli: eriso lyawe tikiribaganyira: kunu otaliko'ra bacwezi babu; baitu 
balifoka nkekisuli mamberoli. 

17Obwoliba nogamba omu mutima gwawe oti Amahanga ganu nigakira nyowe; 
ndasobora nta okubabinga? otalibatina:  

18oliijuka muno MUKAMA Ruhanga wawe ekiyakozire Faraho na Misiri yona;  

19emihito emikuru amaiso gawe eyigaboine, nobwokuro'raho, nebyamahano, 
nengaro zamani, nokukono ogwagoroirwe, nka MUKAMA Ruhanga wawe 
okuyakuihireyo: nukwo MUKAMA Ruhanga wawe alikora ati amahanga gona 
agotina. 

20Kandi MUKAMA Ruhanga wawe alituma enwa omulibo, okuhikya abo 
abalisigaraho nibesereka obubalihwereke'ra omu maiso gawe. 

21Otalibatina: baitu MUKAMA Ruhanga wawe ali hagati yawe, Ruhanga 
omukuru kandi wokutinwa. 

22Kandi MUKAMA Ruhanga wawe alibingamu amahanga ago omu maiso gawe 
mpora mpora: otalibahwerekereza ahonaho, rundi enyamaiswa zomu kisaka 
zireke okukanya namberemuli. 

23Baitu MUKAMA Ruhanga wawe alibahayo omu maiso gawe, kandi 
alibatuntuza nokutuntura kwingi, okuhikya obubalihwereke'ra. 

24Kandi alihayo abakama babu omu mukono gwawe, kandi olihwerekereza 
ibara lyabu hansi yiguru: busaho muntu alisobora okweme'ra omu maiso gawe 
okuhikya obwolibahwerekereza. 

25Ebisaisani ebisaruirwe ebyabacwezi babu mulibyokya nomu'ro otalyegomba 
efeza nezabu ezebiroho, nobukwakuba okuzetwa'ra wenka, rundi oleke 
okukwatwa nkekisuli: baitu kiba kinugwa hali MUKAMA Ruhanga wawe:  

26kandi otalireta ekinugwa omu kuhwerekerezebwa nkeki: olikinugira kimu, 
kandi olikinobera kimu; baitu nikyo kintu ekyokuherekerezebwa. 

Ekyebiragiro 8 

1EKIRAGIRO kyona ekindukubaragira hati mulikyerinda okukikoraga, nukwo 
mube abomezi, mukanye, mutahemu mulye ensi MUKAMA eyiyabarahirire 
baisenkuru inywe. 



343 

 

 
Bible in Runyoro-Rutooro 

© 1964 Bible Society of Uganda. 
 

 

 

 

2Kandi oliijuka omuhanda gwona MUKAMA Ruhanga wawe okuykuleseremu 
emyaka egi amkumi ana omu irungu, akubundaze, akulenge, amanye ebiri omu 
mutima gwawe, rundi olyerinda ebiragirobye, rundi tolibyerinda. 

3Kandi akakubundaza, yakuletera enjara, yakulisa emanu eyotaramanyire, 
nabaswenkuru batagimanye; akumanyise ngu omuntu taba mwomezi 
nebyokulya byonka, baitu nekigambo kyona ekiruga omu kanwa ka MUKAMA 
nukwo omuntu aba mwomezi ati. 

4Ebyokujwara byawe bitakule haliwe, nekigere kyawe kitazimbe, emyaka egi 
amakumi ana. 

5Kandi olicumitiriza omu mutima gwawe oti nkomuntu okwabonabonesa 
omwanawe omwojo, nukwo MUKAMA Ruhanga wawe akubonabonesa ati. 

6Kandi orayerindaga ebiragiro bya MUKAMA Ruhanga wawe, okugenderaga 
omu mihandaye, nokumutinaga. 

7Baitu MUKAMA Ruhanga wawe nakuleta omu nsi enungi, ensi yobwambu 
bwamaizi, eyensoro nebinongoro, ebidubuka omu bihanga nomu nsozi;  

8ensi yengano na sayiri, nemizabibbu, nemitini, namakomamahanga; ensi 
yemizeituni eyamagita nobowoki;  

9ensi nambere oralyaga ebyokulya hatali enjara, toliburwa kintu kyona omu; 
ensi amabale gayo byoma, kandi omu nsozi zayo olihamu emiringa. 

10Kandi olirya oliiguta, kandi olisima MUKAMA Ruhanga wawe habwensi enungi 
eyabahaire. 

11Werinde oleke okwebwa MUKAMA Ruhanga wawe, noleka okukwata 
ebiragirobye, nebyo bulyobye nebiyataireho, ebindukubaragira hati:  

12rundi obwolimara okulya nokuiguta, kandi mwombekere enju enungi, 
nimuziikaramu;  

13kandi ente zawe nembuzi zawe obuzirakanya, nefeza zawe zikanyire. na byona 
ebyonyinabyo bikanyire;  

14nubwo omutima gwawe gulinyumizibwa, kandi noyebwa MUKAMA Ruhanga 
wawe, ayakuihireyo omu nsi ya Misiri, omu nju yobuiru;  

15ayakutwaire omu irungu eringi, kandi eryokutinwa, nambere hakaba harumu 
enjoka ezobusegwe nenga, nitaka eriiroho nambere hataroho amaizi; 
ayakuihire amaizi omu ibale erigumire dai dai;  

16ayakusilisize emanu omu irungu; baswenkuru eyibataramanyire; 
akubundaze, akulenge akukole kurungi ha mpero yawe eya hanyuma:  

17kandi ebwaligamba omu mutima gwawe oti Amani gange nobusobozi 
bwomukono gwange nibyo byampaisize itungo linu. 

18Baitu oraijukaga MUKAMA Ruhanga wawe, baitu nuwe akuha obusobozi 
okutunga itungu: agumye ekiraganoky ekiyarahirire baswenkuru, nkokukiri 
hati. 

19Kandi kirihika, obwolyebwa MUKAMA Ruhanga wawe, nogenda nokuratira 
abacwezi nobako'ra nobaramya, nimbamanyisa ha kiro kya hati nti Mazimakwo 
mulihwereke'ra. 

20Nkamahanga okugali MUKAMA agahwerekereze omu maiso ganyu, nukwo 
mulihwereke'ra muti; baitu mukanga okuhu'ra iraka erya MUKAMA Ruhanga 
wanyu. 

Ekyebiragiro 9 

1HU'RA iwe Isareri: nogenda okwambuka Yorudani hati, okutahamu nokulya 
amahanga agakukira obukuru namani,  

2embuga enkoto kandi eziroho muhuruzi okuhika haiguru, abantu abahango 
kandi abaraihire, abana ba Anakimu abomanyire, kandi abawahulireho ngu 
Noha asobora okweme'ra omu maiso gabana ba Anaki?  

3Nukwo omanye hati oti MUKAMA Ruhanga wawe nuwe arukwambuka omu 
maiso gawe, ali nkomu'ro ogurukwokya; nuwe alibahwerekereza, kandi nuwe 
alibabundanza omu maiso gawe: nukwo olibabingamu oti nobahwerekereza 
bwango nka MUKAMA okuyangambire. 

4Otagamba omu mutima gwawe, MUKAMA Ruhanga wawe obwalikamara 
okubacumiriza omu maiso gawe, oti Habwokuhiki'ra kwange MUKAMA 
akantahyamu okulya ensi enu: baitu habwobubi obwamahanga ago nikyo 
MUKAMA ababingira aheru omu maiso gawe. 

5Tihali habwokuhiki'ra kwawe, nobuhokuba habwokugo'roka okwomutima 
gwawe, notahamu okulya ensi yabu: baitu habwobubi obwamahanga ago, nikyo 
MUKAMA Ruhanga wawe ababingira omu maiso gawe, agumye ekigambo 
MUKAMA ekiyagambire baswenkuru, Iburahimu, Isaka, na Yakobo. 

6Nukwo omanye ngu MUKAMA Ruhanga wawe takuhaire ensi egi enungi ogirye 
habwokuhiki'ra kwawe; baitu muli bantu abengoto egumire. 

7Ijuka, otebwa, okuwayeremere okubihiza MUKAMA Ruhanga wawe omu 
irungu: okuruga ha kiro ekiwarugiremu omu nsi ya Misiri, okuhikya 
obumwatahire omu kiikaro kinu, mukaba nimweremera MUKAMA. 

8Nomu Holebu mukeremere MUKAMA okubihiza, MUKAMA yababihi'rwa 
nayenda okubahwerekereza. 

9Obunamazire okutemba omu rusozi okuhabwa ebibali byamabale, ebibali 
byekiragano MUKAMA ekyaragaine nainywe, nubwo naikaire omu rusozi ebiro 
amakumi ana nyamusana nekiro; ntalye ebyokulya nubukwakuba okunywa 
amaizi. 

10Kandi MUKAMA yankwasa ebibali byamabale bibiri, ebyahandikirwe 
norukumu rwa Ruhanga; kandi halibyo hakaba hahandikirweho nkebigambo 
byona okubiri MUKAMA ebiyabalize nainywe omu rusozi, okuruga hagati 
yomu'ro ha kiro kyokuso'rokana. 

11Kandi kyahika ebiro amakumi ana nyamusana nekiro obubyahoireho 
MUKAMA yampa ebibali byamabale bibiri, ebibali byekiragiro. 

12MUKAMA yangambira ati Imuka, ruga hanu osirimuke bwango: baitu abantu 
bawe abawaihireyo omu Misiri besisire bonka; bahabire bwango omu muhanda 
ogunabaragire; bekolire ekisisani ekyagere. 

13Kandi MUKAMA yangambira ati Mboine abantu banu, kandi dora, bantu 
abengoto egumire;  

14obaleke mbahwerekereze, ndagaze ibara lyabu hansi yiguru: kandi ndikufora 
iwe ihanga eriribakira amani nobukuru. 

15Nukwo nahinduka, nasirimuka orusozi, kandi orusozi rwayaka nomu'ro: 
nebibali bibiri ebyekiragano bikaba biri omu ngaro zanye ibiri. 

16Narora kandi dora, inywe mukaba musisire MUKAMA Ruhanga wanyu: 
mwayeko'ra enimi eyagere: mukaba muhabire bwango omu muhanda 
MUKAMA oguyabaragire. 

17Nakwata ebibali bibiri, nabinaga omu ngaro zange ibiri, nabyatira omu maiso 
ganyu. 

18Nagwa hansi omu maiso ga MUKAMA, nkokubanza, ebiro amakumi ana 
enyamusana nekiro; ntalye byokulya nobukwakuba okunywa amaizi; 
habwekibi kyanyu kyona ekimwakozire, nimukora ekibi omu maiso ga 
MUKAMA, okwerema okumubihiza. 

19Baitu nkatina ekiniga nokubihirwa okurukwokya, nka MUKAMA 
okuyabihirwe inywe okubahwerekereza. Baitu MUKAMA akampu'ra nomu 
kasumi ako. 

20Kandi MUKAMA akabihi'rwa muno Aroni nayenda okumuherekereza: nyowe 
nasabira na Aroni omu kasumi ako. 

21Kandi natwara ekibi kyanyu, enimu eyimwakozire nagyokya nomu'ro, 
nagisamba nagisasangura muno muno okuhikya obuyacucukire nkecucu: 
nanaga ecucu yayo omu kambu akarugire omu rosozi. 

22Nomu Tabera, nomu Masa, nomu Kiberosi-hatava, mukemera MUKAMA 
okumubihiza. 

23Kandi MUKAMA obuyabatumire okuruga Kadesi-baranea, nagamba ati 
Mutembe mulye ensi eyimbahaire; nubwo mwayemire ekiragiro kya MUKAMA 
Ruhanga wanyu, kunu mutamuikirize nobukwakuba okuhu'ra irakalye. 

24Mukaba nimwemera MUKAMA okuruga ha kior ekinabamanyiremu. 

25Nubwo nagwa hansi omu maiso ga MUKAMA ebiro ebi amakumi ana 
nyamusana nekiro obunagwire hansi; baitu MUKAMA akaba agambire ati 
alibahwerekereza. 

26Nasaba MUKAMA nagamba nti Ai Mukama RUHANGA otahwerekereza abantu 
bawe, nobugwetwa bwawe obuwacunguire habwobukuru bwawe abawaihireyo 
omu Misiri nengaro zamani. 

27Ijuka abairu bawe, Iburahimu, na Isaka na Yakobo; leka okurora ha 
kugumangana ha bubi bwabu, nobuhokuba ha kibi kyabu;  

28rundi ensi eyiwatuihiremu ereke okugamba eti Baitu MUKAMA atasobole 
okubatahya omu nsi eyiyabaraganize, kandi baitu obwokubanoba, nikyo 
yabaihireyo abaitire omu irungu. 

29Baitu bali bantu bawe nobugwetwa bwawe abawaihireyo habwobusobozi 
bwawe obwingi, nomukono gwawe ogwagoroirwe. 

Ekyebiragiro 10 

1OMU kasumi ako MUKAMA akangambira ati Webaizire ebibali byamabale 
bibiri ebisisana nkebyokubanza, otembe namberendi omu rusozi, kandi 
oyeko're esanduko yomuti. 

2Kandi nyowe ndihandika ha bibali ebigambo ebikaba biri ha bibali 
ebyokubanza ebiwayasire, kandi olibita omu sanduko. 

3Nukwo nakora esanduko eyomuti omusisa, nabaija ebibali byamabale bibiri 
ebyasisaine nkebyokubanza, natemba orusozi, nkwasire ebibali bibiri omu 
ngaro zange. 

4Yahandika ha bibali, nkokuhandika kwokubanza, ebiragiro ikumi, MUKAMA 
ebiyagambire omu rusozi okuruga hagati yomu'ro ha kiro ekyokuso'rokana: 
MUKAMA yabimpa nyowe. 

5Nahinduka nasirimuka orusozi nata ebibali omu sanduko eyinakozire; kandi 
nuho biri, nka MUKAMA okuyandagire. 

6(Kandi abana ba Isareri bakaimukya okuruga Beerosi Beneyakani, bagenda 
Mosera: nuho Aroni yafire oku, kandi nuho yazikirwe; kandi Eryeza mutabaniwe 
yahereza omu bunyakatagara omu kiikarokye. 

7Okuruga aho baimukya bagenda Gudigoda; kandi okuruga Gudigoda bagenda 
Yotibasa, ensi eyobwambu bwa maizi. 

8Omu kasumi ako MUKAMA akasororamu oruganda rwa Levi, bahimbega 
esanduko, eyekiragano kya MUKAMA, bayeme'rege omu maiso ga MUKAMA 
okumuhereza, nokusaba omugisa omu ibara lyawe nokuhikya 

9hati. Habweki levi tanyina mugabo nobubwakuba obugwetwa omu bene babu; 
MUKAMA nubwo bugwetwabwe nka MUKAMA Ruhanga wawe 
okuyamugambire. 

10Kandi naikara omu rusozi nkomu biro ebyokubansa ebiro amakumi ana 
nyamasana nekiro MUKAMA yampuira nomu kasumi ako; MUKAMA atagonze 
okuhwerekereza. 

11MUKAMA yangambira ati Imuka ogende orugendo rware omu maiso gabantu 
kandi barahahamu nibalya ensi eyinarahirire baisenkurubo okubaha. 

12Kandi hati banu, Isareri MUKAMA Ruhanga wawe nakugonzaho ki rundi 
ongozege MUKAMA Ruhanga wawe, ogenderege, okorege MUKAMA Ruhanga 
wawe nomutima gwawe gwona nobwomezi bwawe bwona. 

13Okukwataga ebiragiro bya MUKAMA nebiyataireho ebindukukuragira hati 
habwo 

14mugisa gwawe Dora iguru niguru erya haiguru ensi na byona ebirumu bya 
MUAKAMA 

15Ruhanga wawe. Kimu kyonka MUKAMA akasemererwa baswekuru 
okubagonza yokama ioruzaro rwabu hanyuma yabu inywe oikukira amahanaga 
gona 

16nkokukiri hati. Nukwo osale ekisusa ekyomutima gwawe oleke okuba 
wengoto egumire 

17Baitu KUKAMA Ruhanga wawe nuwe Ruhanga okuikira abanuwe Ruhanga 
okukira abacwezi kandi owokutinwa atarukusorora omu Bantu nobukwakuba 
okuikiriza empera. 

18Nahikiriza ebyokujwara. Nukwo inywe mugonzenge ebyobulyo hali abataina 
isebo nabagakati nagonza oimunyaihanga, omuha 

19ebyokulya nebyokujwara nukwo inywe mugonzenge omunyiahanga baitu 
inywe mukaba muli banyaihanga, omu nsi ya Misiri. 

20oratinanga MUKAMA Ruhanga wawe nuwe arakoraga kandi nuwe 
oragumahoga kandi omu ibararlye orarahiraga. 

21Ogu nukwo Kukugiza kwawe kandi nuwe Ruhanga wawe ayakukolire ebigabo 
ebi ebikuru kandi ebyokutinwa 

22amaiso gawe ebigaboine. Banswenkuru bakasirimukira Misiri banyina abantu 
ensanju kandi hati bunu MUKAMA Ruhanga wawe akufioire okuba baingi 
nkenyunyuizi eza haiguru. 

Ekyebiragiro 11 

1Nikyo oragondezaga MUKAMA Ruhanga wawe nolinda ebi ebyakuragira 
nebyataireho, nebyobulyobye, nebiragirobye ebiro byona. 

2Kandi mumanye kinu ha kiro kya hati baitu tindukubaza nabana banyu 
abataramanyire kandi abataraboine okubonabonesea okwa MUKAMA Ruhanga 
wawe, obukurubwe engaroze ezamani no 

3mukonogwe ogwagoroirwe nobwokuro rahobwe nemirimoye ebiyakozire 
hagati ya Misiri Faraho omukama wa Misiri nensiye yona;  

4kandi ebiyakozire ihe erya Misiri embarasi zabu negali zabu okuyalesere 
amaizi agenyanja erukutukura okundera kandi MUKAMA okuyabahwerekeiza 
nokuhikya hati 

5kandi ebiyakozire inywe omuirugu okuhikya obumwatahire 

6omu kiikaro kinu kandi ebiyakozire dasani na abiramu batabani ba eryabu, 
mutabani wa reubeni ensi okuyayasamnire akanwa kayo yabamira nobumunju 
yabu nehema zabu neikintu kyona ekyomezi ekiakaba nikibakuratira hagati ya 
Isareri yona:  

7baitu amaiso ganyu gakabona omulimo gwona omukuru ogwa MUKAMA 
oguyakozire. 

8Nikyo murakwatiraga ekiragiro kyona ekindukuragira ekiragiro ha kiro kinu, 
mube abamani, mutahema mulye ensi, nambere murukwambuka okugirya;  

9kandi mukanyise ebiro byanyu omu nsi, MUKAMA eyiyarahire baswenkuru 
okugibaha noruzaro rwabu, ensi erukugera amata nobwoki. 

10Baitu ensi eyorukutahamu okulya terukusisana nkensi ya Misiri nambere 
mwarugire, nambere wasigaga embibo yawe nogiiti'ra nekigere kyawe, 
nkomusiri gwemikubi" 

11baitu ensi nambere murukwambuka okulya, nsi yensozi nebihanga, nenywa 
amaizi agenjura ya haiguru:  

12ensi MUKAMA Ruhanga wawe eyataho omutimagwe, amaiso ga MUKAMA 
Ruhanga gagiroho obutosa, okuruga nambere omwaka gubandiza okuhikya 
nambere omwaka gugarukira. 

13Kandi kirihika, obumulyekamba okuhu'ra ebiragiro byange ebindukubaragira 
hati, okugonzaga MUKAMA Ruhanga wanyu, nokumuko'ra nomutima gwanyu 
gwona, nobwomezi bwanyu bwona,  

14nyowe ndahaga enjura yanyu eyensi omu kasumi kayo, enjura eyirumbi 
nenjura eyobutoigo, nukwo ohunike engano yawe, namarwa gawe namagita 
gawe. 

15Kandi ndiha obunyansi omu bwe're bwawe habwente zawe, kandi olirya 
oliiguta. 

16Mwerinde inywenka, omutima gwanyu guleke okubihwa, kandi mutahunguka 
nokuko'ra abacwezi nokubaramya;  

17nekiniga kya MUKAMA kireke okubikiraho, kandi atakingaho iguru enjura 
ereke okugwa, nensi okutana ebyana byayo; nainywe okuhwereke'ra 
nimuhwereke'ra bwango omu nsi enungi MUKAMA eyarukubaha. 

18Nikyo murayahu'raga ebigambo ebi ebyange omu mutima gwanyu nomu 
bwomezi bwanyu; kandi mulibiboha ha ngaro zanyu okuba akokuro'raho kandi 
birabaga ebyaha buso bwanyu,  

19kandi murabyegesaga abana banyu, nimubibazaho obworaikara'raga omu nju 
yawe, kandi obworagenderaga omu muhanda, kandi obworabyamaga, kandi 
obworaimukaga. 

20Kandi orabihandikaga ha mikumi'ro eyenju yawe na ha nyingi zawe:  

21ebiro byanyu bikanyege, nebiro ebyabana banyu omu nsi MUKAMA 
eyiyarahirire baisenkuru inywe okugibaha, nkebiro ebya iguru haiguru yensi. 

22Baitu obumulyekamba okukwata ekigambo kinu kyona ekindukubaragira, 
okukikoraga; okugonzaga MUKAMA Ruhanga wawe, okugenderaga omu 
mihandaye yona nokumugumahoga;  

23nubwo MUKAMA alibingamu amahanga ago gona omu maiso ganyu, kandi 
mulitunga amahanga agabakira inywe obukuru namani. 

24Ekiikaro kyona ekimuralibataga nomunda yekigere kyanyu kiriba kyanyu: 
okuruga ha irungu na Lebanoni, okuruga ha kyambu, Ekyambu Furati, 
nokuhikya ha nyanja yoburugaizoba, nugwo guliba omutano gwanyu. 

25Busaho muntu alisobora okweme'ra omu maiso ganyu: MUKAMA Ruhanga 
wanyu nuwe alita okutinwa kywanyu nokwekanga ha bwanyu ha nsi yona 
eyimuralibataga, nkokuyabagambire. 

26Dora, ninta omu maiso ganyu omugisa nomukyeno;  

27omugisa, obumurahu'raga ebiragiro bya MUKAMA Ruhanga wanyu 
ebindukubaragira hati:  

28nomukyeno, obumulyanga okuhu'ra ebiragiro bya MUKAMA Ruhanga wanyu, 
baitu obumulihunguka omu muhanda ogundukubaragira hati okukuratira 
abacwezi, abamutaramanyire. 

29Kandi kirihika, MUKAMA Ruhanga wawe obwalikutahya omu nsi eyonda 
okulya, nubwo olita omugisa ha rusozi Gerizimu, nomukyeno ha rusozi Ebali. 

30Ezi tiziri enseri ya Yorudani, hanyuma yomuhanda ogwobugwaizoba, omu nsi 
Araba, erolerire Girigali, haihi nemihomozi ya Mole?  

31Baitu nimugenda okwambuka, Yorudani, mutahemu mulye ensi MUKAMA 
Ruhanga wanyu eyarukubaha, kandi muligirya, muligiikaramu. 

32Kandi mulyerinda nimukora ebyatairweho nebyobulyo byona ebintaire omu 
maiso ganyu hati. 

Ekyebiragiro 12 

1BINU nibyo byatairweho nebyobulyo ebimurayerindaga mubikolege omu nsi 
MUKAMA Ruhanga wa baisenkuru eyakuhaire okugirya, ebiro byona 
ebimuliikara hansi muli bomezi. 

2Mazimakwo mulihwerekereza ebiikaro byona, nambere amahanga 
agamulitunga gako'raga abacwezi babu, ha nsozi eziraihire, kandi ha busozi, 
kandi hansi yomuti gwona omubisa:  

3Kandi mulinaga hansi ebyoto byabu, mulicwacwamu amabale gabu agarahire, 
mulyokya nomu'ro Aserimu zabu: kandi mulitema ebisisani byabacwezi babu 
ebisaruirwe; kandi mulihwerekereza ibara lyabu omu kiikaro eki. 

4Mutalikora muti hali MUKAMA Ruhanga wanyu. 

5Baitu ekiikaro MUKAMA Ruhanga wanyu ekyalyogomboza omu nganda zanyu 
zona okuikazayo ibaralye, ekiikaro ekyokuikaramu nuho muliija:  

6kandi nuho muraletaga ebihongwa byanyu ebyokeze, nebyonzira byanyu, 
nebicweka byanyu ebya ikumi, nekihongwa ekihimbwa ekyomukono gwanyu, 
nokweraga kwanyu, nebihongwa byanyu ebyokugonza, nemizigaijo eyente 
zanyu neyembuzi zanyu:  

7kandi muraliraga oku omu maiso ga MUKAMA Ruhanga wanyu, kandi 
mulisemererwa byona ebimutaho omukono gwanyu okubikora, inywe nabomu 
nju zanyu, nambere MUKAMA Ruhanga wawe aliba akuherire omugisa. 

8Mutalikora nkebigambo byona ebitukora hanu hati, omuntu wena nakora eki 
ekisemire omu maisoge wenka:  

9baitu timukahikire okutaha ha kuhumura nobugwetwa, MUKAMA Ruhanga 
wawe ebyakuha. 

10Baitu obumulyambuka Yorudani okuikara omu nsi MUKAMA Ruhanga wanyu 
eyarukubagweta, kandi obwalibaha okuhumura abanyanzigwa banyu bona ha 
mbaju zona, nokuikara nimuiikaramu mutarukutina;  

11nubwo kirihika, ekiikaro MUKAMA Ruhanga wanyu ekyalyegomboza 
okuikarayo ibaralye, nuho muraletaga oku byona ebimbaragire; ebihongwa 
byanyu ebyokeze, nebyonzira byanyu ebicweka byanyu ebya ikumi, 
nekihongwa ekihimbwa ekyomukono gwanyu, nokweraga kwanyu kwona 
okusemire okumweraga hali MUKAMA:  

12kandi mulisemererwa omu maiso ga MUKAMA Ruhanga wanyu, inywe, na 
batabani banyu nabahara banyu, nabairu banyu, nabazana banyu, Nomulevi 
anyakuli omunda yamalembo ganyu, baitu tanyina mugabo nobukwakuba 
obugwetwa hamu nainywe. 

13Werinde wenka oleke okuhonga ebihongwa byawe ebyokeze omu kiikaro 
kyona ekyorabonaga:  

14baitu omu kiikaro MUKAMA ekyalyegomboza, omu rumu orwenganda zawe 
nuho orakoraga byona ebinkuragire. 

15Kimu kyonka orasoboraga okuita nokulya enyama omunda yamalembo gawe, 
nkokugonza kwona okwobwomezi bwawe okukuli, nkokumugisa ogwa 
MUKAMA Ruhanga wawe ogwakuhaire okuguli: atasemire nasemire 
baralyahoga, rundi ha njaza rundi ha nsa. 

16Kimu kyonka mutalirya ha sagama; muragisesaga ha nsi nkamaizi. 

17Otalirya omunda yamalembo gawe omuganuro ogwengano yawe, 
nobuhokuba ha marwa gawe, nobuhokuba ha mizigaijo eyente zawe neyembuzi 
zawe, nobuhokuba ha mizigaijo eyente zawe nobuhokuba ha kweraga kwawe 
kwona okwoyeraga, nobuhokuba ha bihongwa ekihimbwa ekyomukono 
gwawe:  

18baitu orabiriraga omu maiso ga MUKAMA Ruhanga wawe omu kiikaro 
MUKAMA Ruhanga wawe ekyalyegomboza, iwe, na mutabani wawe, nomuzana 
wawe, Nomulevi anyakuli omunda yamalembo gawe: kandi olisemererwa omu 
maiso ga MUKAMA Ruhanga wawe omu byona ebyotaho omukono gwawe 
okubikora. 

19Werinde wenka, otasiga Omulevi ebiro byona ebyoliika'ra omu nsi yawe. 

20MUKAMA Ruhanga wawe obwaligalihya emitano yawe, nkokuyakuraganize, 
naiwe oligamba oti Ndirya enyama, baitu obwomezi bwawe nubugonza okulya 
enyama; olisobora okulya enyama nkokugonza kwona okwobwomezi bwawe 
okukuli. 

21Ekiikaro MUKAMA Ruhanga wawe ekyalyegomboza okuikazayo ibaralye 
obukiriba kikuli hara muno, oliita ha nte zawe na ha mbuzi zawe, MUKAMA 
ezakuhaire, nka nyowe okunkuragire, kandi olirira omunda yamalembo gawe, 
nkokugonza kwona okwobwomezi bwawe okukuli. 

22Nkokubalya ha njaza na ha nsa, nukwo oliryaho: atasemire nasemire baliryaho 
nibainganaingana. 

23Kimu kyonka oyekenge oleke okulya ha sagama: baitu esagama nubwo 
bwomezi; kandi otalirya obwomezi hamu nenyana. 

24Otaligirya; oligisesa ha nsi nkamaizi. 

25Otaligirya; gubege omugisa namberoli, nabana bawe hanyuma yawe, 
obumurakoraga ekirungi omu maiso ga MUKAMA. 

26Kyonka ebintu byawe ebirukwera ebyonyinabyo, nokweraga kwawe, 
orabitwaraga nogenda hali ekiikaro MUKAMA ekyalyegomboza:  

27kandi orahongaga ebihongwa byawe ebyokeze, enyama nesagama, ha kyoto 
kya MUKAMA Ruhanga wawe; kandi esagama eyebyonzira byawe eraseswaga 
ha kyoto kya MUKAMA Ruhanga wawe, kandi oralyaga enyama. 

28Olindege kandi ohu'rege ebigambo binu byona ebindukuragira, gubege 
omugisa namberoli, nabana bawe hanyuma yawe ebiro byona, obworakoraga 
ekirungi kandi ekyobulyo omu maiso ga MUKAMA Ruhanga wawe. 

29MUKAMA Ruhanga wawe obwalimaraho amahanga omu maiso gawe nambere 
otahamu okubatunga, kandi olibatunga noikara omu nsi yabu; nubwo olyerinda 
wenka,  

30oleke okutegwa okubakuratira, obubalimara okuhwerekerezebwa omu maiso 
gawe; kandi oleke okukaguza ahali abacwezi babu nogamba oti Amahanga ganu 
nigako'ra gata abacwezi babu? Nukwo nyowe ndikora nti. 

31Otalikora oti ahali MUKAMA Ruhanga wawe; baitu ekinugwa kyona MUKAMA 
ekyarukunoba, nikyo bakolire abacwezi babu; baitu na batabani babu nabahara 
babu omu mu'ro. 

32Ekigambo kyona kyona ekimbaragira nikyo muralindaga okukikora: 
otalikyongeraho, kunu otalicwaho. 

Ekyebiragiro 13 

1RUNDI nabi obwaliimuka hagati yawe, rundi omurosi webiroto, nakuletera 
ekyokuro'raho rundi ekyamahano,  

2kandi ekyokuro'raho rundi ekyamahano nikihika ekyakugambireho ati Leka 
tugende tukuratire abacwezi, abotakamanyaga, tubako're;  

3iwe otalihu'ra bigambo bya nabi ogu, rundi omurosi webiroto: baitu MUKAMA 
Ruhanga wanyu abalengere, okumanya rundi nimugonza MUKAMA Ruhanga 
wanyu nomutima gwanyu gwona nobwomezi bwanyu bwona. 

4Muragendaga nimuhondera MUKAMA Ruhanga wanyu nimumutina, 
nimuhu'ra irakalye, kandi nimumugumiraho. 

5Kandi nabi ogu rundi omurosi ogu owebiroto aliitwa; baitu agamba 
ebyokwemera MUKAMA Ruhanga wawe oguyakuragire okugugenderamu. 
Nukwo oliihaho oti akabai hagati yawe. 

6Rundi mugenzi wawe, mwana wa nyoko, rundi omwana wawe omwojo, rundi 
omuhara wawe, rundi mukazi womu kifuba kyawe, rundi enganjani yawe ali 
nkobwomezi bwawe wenka, obwaliba nokubihabiha omu nsita nagamba ati 
tugende tuko're abacwezi, iwe abotaramanyire, nobwakuba iwe nobuhakuba 
baswenkuru;  

7ha bacwezi bamahanga agakuhe'raine, haihi naiwe, rundi hara naiwe, okuruga 
ha mpero yensi;  

8otalimuikiriza, nobukwakuba okumuhu'ra; kunu eriso lyawe tiririmuganyira, 
kunu otalirekera, kunu otalimusereka:  

9baitu olimuita mali; omukono gwawe nugwo gulimubanzaho okumuita, kandi 
hanyuma omukono gwabantu bona. 

10Kandi olimutera amabale afe; baitu aseruire okukucunda nokukuiha ha 
MUKAMA Ruhanga wawe, ayakuihire omu nsi ya Misiri omu nju yobuiru. 

11Kandi na Isareri yona balihu'ra, balitina, kandi tibalyeyongera okukora ekibi 
ekiingana kiti nkeki okukiri hagati yawe. 

12Obwoliba nohu'ra amakuru gorumu orwembuga zawe, MUKAMA Ruhanga 
wawe ezakuha okuikarayo nibagamba ngu 

13Haraho abantu ababi abakurugiremu, nibacunda nibahabisa abomu rubuga 
rwowabu, nibagamba ngu Leka tugende tuko're abacwezi, abamutaramanyire;  

14nubwo olikaguza nose'ra nokaguliriza muno; kandi dora, obukiriba kiri 
kyamazima, ekigambo ekigumire ngu Ekinugwa eki nikikorwa hagati yawe;  

15olitemera kimu abomu rubuga oru nobwogi bwa busitama, noruhwerekereza 
kimu na byona ebirumu, nente zamu, nobwogi bwa busitama. 

16Kandi olisoroza eminyago yarwo yona omu ikute lyarwo, kandi olyokya 
orubuga nomu'ro, neminyago yarwo yona yona, hali MUKAMA Ruhanga wawe: 
kandi ruliba omutumo okuhikya ebiro byona; tirulyombekwa obundi. 

17Kandi tihaliguma ha ngaro zawe ekintu nekimu hebi ebyokuhwerekereza: 
MUKAMA ahinduke aleke ekinigakye ekingi, akwoleke embabazi, akuganyire, 
akukanyise, nkokuyarahire baswenkuru;  

18Obwolihu'ra iraka erya MUKAMA Ruhanga wawe, okukwata ebiragirobye 
byona ebinkuragire hati, okukora ekirungi omu maiso ga MUKAMA Ruhanga 
wawe. 

Ekyebiragiro 14 

1INYWE muli bana ba MUKAMA Ruhanga wanyu: mutalyesara inywenka, kunu 
mutalyemwa hagati yamaiso ganyu habwabafu. 

2Baitu oli ihanga erirukwera hali MUKAMA Ruhanga wawe, kandi MUKAMA 
akakukomamu okuba ihanga eryobweremera habwe wenka okukira amahanga 
gona agali ha maiso gensi. 

3Otalirya ha kintu kyona muziro. 

4Binu nibyo bisoro ebimuralyahoga: ente, entama, emburabuzi,  

5mparaki, enjaza, nensa, nensuku, nensama, nenyemera, nembuzi eyomu kisaka. 

6Nekisoro kyona ekibaganiza ekirenge, kandi ekinyakwasize enkangasi, kandi 
ekinyakuga'ra obwakuma omu bisoro, nikyo muralyaga. 

7Baitu binu mutalibirya omwebi ebinyakuga'ra obwakuma, rundi omwebi 
ebinyina ekigere ekyasize: engamira, norume, nenjoga, baitu nibiga'ra 
obwakuma kunu tibyasize enkangasi, tibisemerire nambere muli:  

8nempunu, baitu eyasize enkangasi, kunu tega'ra obwakumu, tesemire nambere 
muli: enyama yebi mutalibiryaho, kandi emitumbi yabyo mutaligikoraho. 

9Binu nibyo muralyaga ha byona ebiri omu maizi; ekintu kyona ekiyina amapapa 
nebigamba nibyo muralyaga:  

10na kyona ekitanyina amapapa nebigamba mutalikirya; tikisemerire nambere 
muli. 

11Enyonyi zona ezitasemire nimusobora okuirya. 

12Baitu zinu nizo mutalirya: esega enkoto, nisamba, nenunda;  

13nekigera, ne gahiraha, namalere nkemiringo yazo okweri;  

14nebingora byona nkemiringo yabyo okweri;  

15nehundu, nekisoma buire, nenyange, na gahiraha nkemiringo yazo okweri;  

16ekisindizi ekike, nensindizi enkoto, nensindizi eyamahembe;  

17nenzikere, nesega, nenkuranga;  

18ekidongodongo, nenyawawa nkemiringo yazo okweri, nekiisa muhana, 
nekihuguhugu. 

19Nebintu byona ebinyakweku'ra ebinyina amapapa tibisemire nambere muli: 
tibiriribwa. 

20Enyonyi zona ezisemire nimusobora okuirya. 

21Mutalirya ekintu kyona ekyeferire kyonka: olisobora okuhiha omusuhuki 
anyakuli omunda yamalembo gawe, akirye; rundi olisobora okukiguza 
omunyaihanga: baitu oli ihanga erirukwera bali MUKAMA Ruhanga wawe. 
Otalicumba ekyana kyentama omu mata ga nyinayo. 

22Otalireka okuiha ekicweka kya ikumi ha byana byona ebyembibo yawe, 
ebirarugaga omu misiri omwaka nomwaka, . 

23Kandi oraliraga omu maiso ga MUKAMA Ruhanga wawe, omu kiikaro 
ekyalyegomboza okuikazayo ibaralye, ekicweka kya ikumi ekyengano yawe, 
ekyamarwa gawe, ekyamagita gawe, emizigaijo eyente zawe neyembuzi zawe; 
nukwo oyege okutina MUKAMA Ruhanga wawe ebiro byona. 

24Kandi obworugendo rulikulema orukoto, otarukusobora okukihimba, baitu 
ekiikaro kikuli hara, MUKAMA Ruhanga wawe ekyalyegomboza okuikazayo 
ibaralye, MUKAMA Ruhanga wawe obwalikuha omugisa:  

25nubwo olikihindura erupiya, noboha erupiya omu mukono gwawe, oligenda 
hali ekiikaro MUKAMA Ruhanga wawe ekyalyegomboza;  

26kandi oligura nerupiya ezi kyona kyona obwomezi bwawe ekibugonza, rundi 
enimi, rundi entama, rundi amarwa, rundi ekyokunywa kyamani, rundi ekintu 
kyona obwomezi bwawe ekibuse'ra namberoli: kandi olirira oku omu maiso ga 
MUKAMA Ruhanga wawe, kandi olisemererwa, iwe nabenju yawe:  

27Nomulevi anyakuli omunda yamalemba gawe, otalimuleka; baitu tanyina 
mugabo nobubwakuba obugwetwa hamu naiwe. 

28Emyaka esatu obwerahingurahoga oraihayoga ekicweka kya ikumi ekyensagi 
zawe zona omu mwaka ogu, olikyahura omunda yamalembo gawe:  

29Nomulevi, baitu tanyina mugabo nobubwakuba obugwetwa hamu naiwe, 
nomunyaihanga, nenfuzi, nomufakati, abanyakuli omunda yamalembo gawe, 
baliija, balirya baliiguta; MUKAMA Ruhanga wawe akuhege omugisa omu 
mulimo gwona ogwengaro zawe ogwokora. 

Ekyebiragiro 15 

1EMYAKA musanju obwerahwahoga oralekeraga. 

2Kandi gunu nugwo mulingo ogwokulekera oku: omuntu wena anyakutonga 
alirekera eki ekiyayohoire mutahiwe; atalikitonga ahali mutahiwe kandi 
mugenziwe; baitu okulekera okwa MUKAMA kudumirwe. 

3Olisobora okuitonga ahali omunyaihanga: baitu ekintu kyona ekyawe ekiriba 
kiri na mugenzi wawe, omukono gwawe gulikirekerea. 

4Baitu tahlibaho abanaku omulinywe; (baitu mazimakwo MUKAMA alikuha 
omugisa omu nsi MUKAMA Ruhanga wawe eyakuha okuba obugwetwa 
mugirye; ) 

5kimu kyonka obworayekambaga okuhu'ra iraka lya MUKAMA Ruhanga wawe, 
okwerindaga nokukoraga ekiragiro eki kyona ekimbaragire hati. 

6Baitu MUKAMA Ruhanga wawe alikuha omugisa, nkokuyakuraganize: kandi 
olyohora amahanga maingi, baitu otalyohoza; kandi olirema amahanga maingi, 
baitu tibalikulema iwe. 

7Obuharabahoga omulinywe omuntu wamasege, omu ha bene banyu, omunda 
yamalembo gawe gona omu nsi yawe, MUKAMA Ruhanga wawe eyakuha, 
otaligumya omutima gwawe, kunu otalibumbatiza engaro zawe ahali mwena 
wanyu owamasege:  

8baitu mazimakwo olimusasanu'ra engaro zawe, olimwohoza mali eki 
ekirimumara okutagakwe omweki ekyase'ra. 

9Werinde haleko okuba omu mutima gwawe ekitekerezo ekibi nogamba Oti 
omwaka gwa musanju, omwaka ogwokulekera gumalize okuhika; neriso lyawe 
likora kubu mwene wanyu owamasege, kandi tomuha kantu; nauwe akunga 
MUKAMA habwawe, kandi kifoka kibi, namberiwoli. 

10Mazimakwo olimuha, kandi omutima gwawe gutalisalirwa obwolimuha: baitu 
habwekigambo eki MUKAMA Ruhanga wawe alikuha omugisa omu mulimo 
gwawe gwona, nomu byona ebyotaho omukono gwawe okubikora. 

11Baitu abanaku tabalihwaho omu nsi: nikyo nkuragirire ningamba nti 
Mazimakwo olisasu'ra engaro zawe mwene wanyu, nowamasege wamanyu, 
momunaku womu nsi yowanyu. 

12Rundi mwene wanyu, omusaija Omuheburaniya rundi omukazi 
Omuheburaniya, obwaliba nagurwa namberoli, nakuko'ra emyaka mukaga; 
nubwo omu mwaka gwa musanju olimulekera busa namberoli. 

13Kandi obwolimulekera busa namberoli, otalimwohereza atanyina kantu:  

14olimuha nkomwenda ebyomu magana gawe nebyaha rubuga rwawe 
orwokuhu'raho, nebyomu ndeba yawe: nka MUKAMA Ruhanga wawe okwaliba 
akuhaire omugisa, nukwo olimuha ogu. 

15Kandi oliijuka naiwe okabali omuiru rubale omu nsi ya Misiri, kandi MUKAMA 
Ruhanga wawe akakucungura: nikyo nkuragirire ekigambo kinu hati. 

16Kandi kirihika obwaliba nakugambira ati Tindigenda okukurugaho; 
habwokugonza iwe nabenju yawe, baita hamu naiwe aboine omugisa;  

17nubwo olikwata empindo, oligifumuza okutukwe ha ruigi, kandi aliba omuiru 
wawe rubale ebiro byona. Nomuzana wawe nukwo olimukora oti. 

18Tikirikusaliza muno, obwolimukekera busa akurugeho; baitu akukolire 
emirimo emyaka mukaga okuingana omusara ogwomukolereza wempera 
emirundi ebiri: kandi MUKAMA Ruhanga wawe alikuha omugisa omu byona 
ebyolikora. 

19Emizigaijo yona eyempaya erizarwa ente zawe, rundi embuzi zawe, oligyeza 
hali MUKAMA Ruhanga wawe: otalikoza omulimo omuzigaijo gwente yawe, 
kunu otalisara ebyoya ebyomuzigaijo gwembuzi yawe. 

20Oligilira omu maiso ga MUKAMA Ruhanga wawe omwaka nomwaka, omu 
kiikaro MUKAMA ekyalyegomboza, iwe nabenju yawe. 

21Kandi obuguliba gunyina kamogo, rundi mulema, rundi mufu wamaiso, rundi 
akabi kona kona, otaliguhayo nkekyonzira hali MUKAMA Ruhanga wawe. 

22Oligulira omunda yamalembo gawe: atasemire nasemire baligulya 
nibainganaingana, nkenjaza kandi nkesa. 

23Kimu kyonka otalirya esagama yagwo; oligisesa ha nsi nkamaizi. 

Ekyebiragiro 16 

1ORAKWATAGA okwezi Abibu, kandi oralindaga Okuhingurwaho hali MUKAMA 
Ruhanga wawe: baitu omu kwezi Abihu nubwo MUKAMA Ruhanga wawe 
yakuihireyo omu Misiri ekiro. 

2Kandi orahayoga ekyonzira Kyokuhingurwaho hali MUKAMA Ruhanga wawe, 
nogiiha omu mbuzi nomu nte, omu kiikaro MUKAMA ekyalyegomboza 
okuikazayo ibaralye. 

3Otalirya emigati etumbisibwe hamu nayo; ebiro musanju olirira emigati 
etatumbisibwe hamu nayo, emigati eyobujune; baitu okarugayo omu nsi ya 
Misiri noyanguha: nukwo oijukege ekiro ekiwarugiremu omu nsi ya Misiri, ebiro 
byona ebyobwomezi bwawe. 

4Kandi ekitumbisa kyona tikirirorwa hamu naiwe omu mitano yawe yona 
okuhikya ebiro musanju; kunu enyama eyohayo ha kiro kyokubanza akairirizi 
teriikaraho na kake okukiisa obuire. 

5Otalihayo Okuhingurwaho omunda yamalembo gawe na limu, MUKAMA 
Ruhanga wawe agakuha:  

6baitu omu kiikaro MUKAMA Ruhanga wawe ekyalyegomboza okuikazayo 
ibaralye nuho olihayo Okuhingurwaho akairirizi, izoba obuligwa, omu kasumi 
ako akawarugiremu omu Misiri. 

7Kandi oligyokya, kandi oligirira omu kiikaro MUKAMA Ruhanga wawe 
ekyalyegomboza: kandi olihinduka nyenkya nogarukayo omu hema zawe. 

8Ebiro mukaga olirira emigati etatumbisibwe: kandi ha kiro kya musanju 
halibaho okuso'rokana okwatairweho hali MUKAMA Ruhanga wawe; 
otalikiko'raho mirimo yona. 

9Olibara sabiti musanju namberoli; okuruga ha kasumi ako akobandizamu 
okutaho orugeso ha engano eyemerire, olibanza okubara sabiti musanju. 

10Oralidaga obugenyi bwa sabiti musanju hali MUKAMA Ruhanga wawe hamu 
nekisembo ekyekihongwa kyokugonza omu ngaro zawe, ekyoliha nka MUKAMA 
Ruhanga wawe okwakuha omugisa:  

11kandi olisemererwa omu maiso ga MUKAMA Ruhanga wawe, iwe na mutabani 
wawe, nomuhara wawe, nomuiru wawe, nomuzana wawe, Nomulevi anyakuli 
omunda yamalembo gawe, nomunyaihanga, nenfuzi, nomufakati, abali hagati 
yawe, omu kiikaro MUKAMA Ruhanga wawe ekyalyegomboza okuikazayo 
ibaralye. 

12Kandi oraijukaga okwokaboli omuiru rubale omu Misiri: kandi orakwataga 
nokora ebi ebyatairweho. 

13Oralindaga obugenyi obwenkande ebiro musanju, obworakamaraga 
okuhunika ebya ha rubuga rwawe orwokuhu'raho nebyomu ndeba yawe:  

14kandi olisemererwa obugenyi bwawe, iwe na mutabani wawe, nomuhara 
wawe, nomuiru wawe, nomuzana wawe, Nomulevi, nomunyaihanga nenfuzi 
nomufakati abanyakuli omunda yamalemba gawe. 

15Ebiro musanju orayerindaga obugenyi hali MUKAMA Ruhanga wawe omu 
kiikaro MUKAMA Ruhanga wawe alikuha omugisa omu nsagi zawe zona, nomu 
mulimo gwona ogwengaro zawe, kandi olisemerererwa kimu. 

16Emirundi esatu omwaka gumu abasaija bawe bona barazokaga omu maiso ga 
MUKAMA Ruhanga omu kiikaro ekyalyegomboza; ha bugenyi obwemigati 
etatumbisibwe, na ha bugenyi obwesabiti musanju na ha bugenyi obwenkande: 
kandi batalizoka omu maiso ga MUKAMA batalesere kantu:  

17omuntu wena arahaga nkokwarasoboraga, nkomugisa gwa MUKAMA 
Ruhanga wawe okuguli ogwaliba akuhaire. 

18Olyeteraho abacwi bemisango nabaduma omu malembo gawe gona, MUKAMA 
Ruhanga wawe agakuha, nkenganda zawe okuziri: kandi baracweraga abantu 
ebyobulyo. 

19Otalicwere'ra emisango; otalisorora omu bantu: kunu otaliikiriza enguzi; baitu 
enguzi niziita amaiso gabamagezi, nizihabisa ebigambo ebyahikirire. 

20Eki ekiri kyobulyo mali nikyo orahonderaga, nukwo obege omwomezi, 
ogwetwe ensi MUKAMA Ruhanga wawe eyakuha. 

21Otalyesimbira Asera eyomuti gwona, rundi ekyoto kyonka ekya MUKAMA 
Ruhanga wawe ekyolyeko'ra. 

22Kunu otalyeyimuikiza ibale eriraihire; MUKAMA Ruhanga wawe eryanobere. 

Ekyebiragiro 17 

1OTALIHAYO hali MUKAMA Ruhanga wawe nkekyonzira enimi nobwekuba 
entama enyakuloho akamogo, rundi akabai kona kona: baitu muziro hali 
MUKAMA Ruhanga wawe. 

2Rundi obuhalizoka hagati yawe, omu malembo gawe gona MUKAMA Ruhanga 
wawe agakuha, rundi musaija rundi mukazi arukukora ekibi omu maiso ga 
MUKAMA Ruhanga wawe, nasobya ebiragirobye, nagenda nako'ra abacwezi,  

3nabaramya, rundi izoba, rundi okwezi, rundi ekintu kyona ekyomu mahe ga 
haiguru, nyowe ebintararagire;  

4kandi nibakikugambira, iwe nokihu'ra, nubwo olikaguriza muno, kandi dora, 
obukiriba kiri kyamazima, ekigambo ekigumire, ngu ekigambo eki ekyomuziro 
nikikorwa omu Isareri;  

5nubwo oliturukya omusaija ogu rundi omukazi ogu akozire ekigambo eki 
ekibihire, nomuleta hali amalembo gawe, omusaija ogu rundi omukazi ogu kandi 
olibatera amabale bafe. 

6Habwakanwa kabakaiso babiri rundi bakaiso basatu nukwo ogu owokuitwa 
aliitwa ati; habwakanwa ka kaiso omu taliiitwa. 

7Omukono gwabakaiso nugwo gulimubanzaho okumuita, kandi hanyuma 
omukono ogwabantu bona. Nukwo oliihaho oti ekibi hagati yawe. 

8Obuharaimukaga ekigambo ekirikulema okukicwera omusango, eyesagama 
nesagama, ekyokutongana nokutongana, ekyomuigo nomuigo, ebigambo 
ebyokuhakana omunda yamalembo gawe: nubwo oliimuka nogenda hali 
ekiikaro MUKAMA Ruhanga wawe ekyalyegomboza;  

9kandi oliija hali banyakatagara Abalevi, kandi hali omucwi wemisango alibaho 
omu biro ebi, kandi olikaguliriza; bo balikworeka ebyokucwa omusango:  

10kandi olikora nkokucwa oku okukuli, okubalikwoleka omu kiikaro eki 
MUKAMA ekyalyegomboza; kandi olikwata nokora nka byona ebibalikwegesa:  

11nkebiragiro okubiri ebibalikwegesa, kandi nkokucwa omusango 
okubalikugambira, nukwo olikora oti: otalihunguka ha musango 
ogubalikwoleka nogenda ha mukono gwobulyo nobuhokuba ha gwemoso. 

12Kandi omuntu alyerema okutahu'ra nyakatagara anyakwemerire okuhereza 
oku omu maiso ga MUKAMA Ruhanga wawe, rundi omucwi wemisango, omuntu 
ogu alifa: aliibaho ekibi ha Isareri,  

13nabantu bona balihu'ra kandi balitina, kandi balireka okukora nobwereme. 

14Obwolikataha hali ensi MUKAMA Ruhanga wawe eyakuha, kandi origilya, 
kandi oliikaramu; kandi oligamba oti Nditaho omukama okundema, 
nkamahanga gona aganyehingulirize;  

15mananukwo olimutaho okuba omukama wawe, ogu MUKAMA Ruhanga wawe 
owalikomamu: omuntu owomu bene banyu nuwe olitaho okuba omukama 
wawe: otalitaho omunyaihanga okukulema, atali mwene wanyu. 

16Kimu kyonka atalyekanyisiza wenka embarasi, okuga'rayo abantu omu Misiri, 
akanyise embarasi: baitu MUKAMA akabagambira ati Okuruga hati 
mutaligarukayo omu muhanda ogu. 

17Kunu atalyekanyisiza wenka bakazi, omutimagwe gutahaba: 
kunuatalyekanyisiza muno efeza na zabu. 

18Kandi kirihika, obwaliika'ra ha kitebe ekyobukamabwe, alyehandikira 
ebiragiro binu omu kitabu, nabiiha omwebi ebiri omu maiso ga banyakatagara 
Abalevi:  

19kandi kiraikaraga nauwe, kandi arakisomamuga ebiro byona 
ebyobwomezibwe: ayege okutina MUKAMA Ruhangawe okuwataga ebigambo 
ebyebiragiro binu na binu ebitairweho, okubikoraga:  

20omutimagwe guleke okunyumizibwa okukira bagenzibe, kandi aleke okuhaba 
omu biragiro nagenda ha mukono gwobulyo nobuhokuba ha gwemoso: nukwo 
akanyise ebirobye omu bukamabwe, uwe nabanabe, hagati ya Isareri. 

Ekyebiragiro 18 

1BANYAKATAGARA Abalevi, oruganda rwona orwa Levi, batalitunga omugabo 
nobubwakuba obugwetwa hamu na Isareri: baralyaga ebihongwa bya MUKAMA 
ebikorwa nomu'ro, nobugwetwabwe. 

2Kunu batalitunga obugwetwa omu bene babu: MUKAMA nubwo bugwetwa 
bwabu, nkokuyabagambire. 

3Kandi ebi banyakatagara ebibaratongaga abantu, abo abahayo ekyonzira, rundi 
ente rundi entama mbinu, barahaga nyakatagara omukono, nensaya ibiri 
norugisire. 

4Emiganuro eyengano yawe, eyamarwa gawe, neyamagita gawe, nebyoya 
ebibanza okusarwa ha ntama zawe, nibyo oramuhaga. 

5Baitu MUKAMA Ruhanga wawe akamukoma omu nganda zawe zona, 
ayeme'rege aherezege omu ibara lya MUKAMA, uwe na batabanibe ebiro byona. 

6Kandi Omulevi obwaliba naruga omu malembo gawe omu Isareri yona, 
nambere aikaire, kandi aliija nokugonza kwona okwobwomezibwe hali ekiikaro 
MUKAMA ekyalyegomboza;  

7nubwo alihereza omu ibara lya MUKAMA Ruhangawe, nkabagenzibe bona 
Abalevi okubakora abarukweme'ra oku omu maiso ga MUKAMA,  

8balitunga emigabo eyebyokulya erukuinganaingana, okutabaraho ebi ebiruga 
omu kugura obugwetwabwe ebi ise ebiyamugwesere. 

9Obwolikataha omu nsi MUKAMA Ruhanga wawe eyakuha, otalyega okukora 
nkebinugwa ebyamahanga ago. 

10Hatalizoka naiwe omuntu wena arukurabya omu mu'ro omwanawe omwojo 
nobwakuba omuisiki, nobwakuba omuntu atera engisa, nobwakuba omuntu 
aragura ebiriija, nobwakuba owamasano, nobwakuba omufumo,  

11nobwakuba arukubandwa omuzimu, nobwekuba embandwa mali, 
nobwakuba akaguza abafire. 

12Baitu omuntu wena anyakukora ebigambo ebi nikyo kinugwa hali MUKAMA: 
kandi habwebinugwa ebi MUKAMA Ruhanga wawe ababingira aheru omu 
maiso gawe. 

13Oliba ihanga erihikirire ahali MUKAMA Ruhanga wawe. 

14Baitu amahanga ago, agolitunga nibahu'ra abo abakora ebyokuragura, 
nabatera engisa: baitu iwe, MUKAMA Ruhanga wawe takuikirize okukora oti. 

15MUKAMA Ruhanga wawe alikuimukizaho nabi hagati yawe, owomu bene 
banyu, arakusisana nyowe; nuwe murahu'raga;  

16nka byona ebiwaseruire hali MUKAMA Ruhanga wawe omu Holebu ha kiro 
ekyokuso'rokaniraho nogamba oti Ntagaruka okuhu'ra iraka erya MUKAMA 
Ruhanga wange, kunu ndeke okugaruka okuroa omu'ro gunu omwingi, ntafa. 

17MUKAMA yangambira ati Bagambire kurungi eki ekibagambire. 

18Ndibaimukiza nabi omu bene babu, nka iwe; kandi ndita ebigambo byange 
omu kanwake, kandi alibagambira byona ebindimuragira. 

19Kandi kirihika, omuntu wena atalihu'ra ebigambo byange ebyaligamba omu 
ibara lyange, ndikimujunaniza. 

20Baitu nabi, aligamba omu bwereme ekigambo omu ibara lyange, 
ekintamuragire okugamba, rundi aligamba omu ibara lyange, ekintaramuragire 
okugamba, rundi aligamba omu ibara eryabacwezi abandi, nabi ogu alifa. 

21Kandi obwoligamba omu mutima gwawe oti Itwe tulimanya tuta ekigambo 
MUKAMA ekyatagambire?  

22Nabi obwaliba nagamba omu ibara lya MUKAMA, ekigambo obukirirema, 
okuhika, nobukwakuba okuhiki'ra, nikyo kigambo MUKAMA ekyatangambire: 
nabi akigambire omu kwetumisiriza, otalimutina. 

Ekyebiragiro 19 

1MUKAMA Ruhanga wawe obwalimaraho amahanga, ensi yabu MUKAMA 
Ruhanga wawe eyalikuha, kandi iwe olibagwetwa, noikara omu mbuga zabu, 
nomu nju zabu;  

2olyebaganira embuga isatu omu nsi yawe hagati, MUKAMA Ruhanga wawe 
eyakuha okugirya. 

3Olyetekaniriza omuhanda, kandi olisaramu emitano yensi yawe, MUKAMA 
Ruhanga wawe eyakugweta, omu bicweka bisatu, omuisi wena airukireyo. 

4Kandi kinu nikyo kigambo ekyomuisi womuntu aliirukirayo okuba omwomezi: 
omuntu wena aliita mutahiwe atagenderire, atamunobere omu biro byaira;  

5rundi nkomuntu obwagenda omu kibira hamu na mutahiwe okutema enku, 
kandi okukonogwe gutemesa endyamiti okutema omuti, kandi ekyoma kikuka 
omu muhini, nikihika ha mutahiwe, nokufa nafa; aliirukira omu rubuga orumu 
omwezi, aliba mwomezi:  

6omuhozi wenzigu eyesagama aleke okukuratira omuisi womuntu omutimagwe 
nugwokya muno, nokumukwata, baitu rugendo rwa hara, nokumutema afe; 
baitu tasemerire okufa, baitu atamunobe ira. 

7Nikyo nkuragirire nti Olyebaganira embuga isatu. 

8Kandi MUKAMA Ruhanga wawe obwaligalihya omutano gwawe, 
nkokuyarahire baswenkuru, kandi elikuha ensi yona eyiyaraganize baswenkuru 
okugibaha;  



363 

 

 
Bible in Runyoro-Rutooro 

© 1964 Bible Society of Uganda. 
 

 

 

 

9obworakwataga ekiragiro eki kyona okukikora, ekinkuragire hati okugonza 
MUKAMA Ruhanga wawe, nokugenderaga omu mihandaye; nubwo 
olyeyongeraho embuga isatu ezindi, okutabaho ezi isatu:  

10esagama etarhoho musango ereke okuseswa omu nsi yawe hagati, MUKAMA 
Ruhanga wawe eyakuha okugigwetwa, kandi esagama ereke okukuhikaho. 

11Baitu omuntu wena obwaliba nanoba mutahiwe, kandi alimugwera, 
namuimukiraho, namutema nokufa nafa; kandi obwaliirukira omu rubuga 
orumu hali ezi:  

12nubwo abakuru abomurubuga rwowabu balituma balimuihayo, kandi 
balimuhayo omu mukono gwomuhozi wenzigu yesagama, afe. 

13Eriso lyawe litalimuganyira baitu oliihaho ha Isareri esagama etaloho 
musango, gube mugisa namberoli. 

14Otaliihaho akokuro'raho akomutano gwomutahi wawe, abantu abaira 
akabataireho, omu bugwetwa, omu nsi MUKAMA Ruhanga wawe eyakuha 
okugirya. 

15Kaiso omu ataliimukira omuntu habwokutahiki'ra kwona, nobuhokuba 
habwekibi kyona, omu kibi kyona ekyakora: habwakanwa kabakaiso basatu, 
nukwo ekigambo kirigumibwa kiti. 

16Kaiso wokutahiki'ra obwaliimukira omuntu wena, okumuhambiriza ekibi;  

17abantu bombi abanyina empaka ezi, balyeme'ra omu maiso ga MUKAMA, omu 
maiso ga banyakatagara nom maiso gabacwi bemisango abalibaho omu biro ebi;  

18kandi abacwi bemisango balikaguliriza mono: kandi dora, kaiso obwalibali 
kaiso webisuba,  

19kandi ahambirize ebyebisuba hali megenziwe; nokuyatekerize okukora 
mugenziwe: nukwo muliihaho ekibi hagati yawe. 

20Nabo abasigaraho balihu'ra, balitina, kandi okuruga aho tibaligaruka okukora 
eki ekiingana aho hagati yawe. 

21Kandi eriso lyawe litaliganyira; obwomezi buliba habwobwomezi, eriso 
habweriso, erino habwerino, omukono habwomukono, ekigere habwekigere. 

Ekyebiragiro 20 

1OBWORARAMAGAGA okurwana nabanyanzigwa bawe, norora embarasi 
negali, nabantu abakukira obwingi, otalibatina: baitu MUKAMA Ruhanga wawe 
ali hamu naiwe, ayakuihireyo omu nsi ya Misiri. 

2Kandi kirihika, obumulii'ra haihi okurwana, nyakatagara alii'ra nagambira 
abantu,  

3kandi alibagambira ngu Muhu're inywe Isareri, ekiro kinu nimui'ra haihi 
okurwana nabanyanzigwa banyu: omutima gwanyu guleke okuhwe'ra; 
mutatina kunu mutatukumira, kunu muleke okwekanga omu maiso gabu;  

4baitu MUKAMA Ruhanga wanyu nuwe agenda nainywe, okubarwani'ra 
nabanyanzigwa banyu, okubajuna. 

5Nabaduma baligambira abantu ngu Horoho omuntu abaire eyombekere enju 
empyaka, baitu takagitahire? muleke agende agaruke omu njuye, atafa omu 
bulemu, kandi omuntu ondi okugitaha. 

6Kandi haroho omuntu ayabyaire orugonjo orwemizabibu, baitu takakoleze 
ebyana byamu? muleke agende agaruke omu njuye, atafa omu bulemu, kandi 
omuntu ondi okukoza ebyana byamu. 

7Kandi haroho omuntu ajumbire omukazi, baitu takamugabuire? muleke agene 
ogaruke om njuye, atafa omu bulemu, kandi omusaija ondi okumuswera. 

8Nabaduma baligaruka okugambira abantu nibagamba ngu Haroho omuntu 
arukutina nahwihara? muleke agende agaruke omu njuye, omutima gwa bene 
babu gutahwe'ra nkomutimagwe wenka. 

9Kandi kirihika abaduma obubalikamara okugambira abantu, balitaho engabwa 
zamahe okwebembera abantu. 

10Obworai'raga haihi orubuga okurwana narwo, orarudumira ebyobusinge. 

11Kandi kirihika oburulikugarukamu ebyobusinge, nurukukingu'ra, abantu 
bona abalisangwamu balifoka nkabakozi bemirimo namberoli, kandi 
balikuhereza. 

12Kandi oburulyanga okuterana naiwe nobusinge, baitu nurugonza okurwana 
naiwe, nubwo olirogota:  

13Kandi MUKAMA Ruhanga wawe obwaliruhayo omu mukono gwawe, olitema 
abasaija bayo bona nobwogi bwa busitama:  

14baitu abakazi, nabana abato, nente na byona ebiri omu rubuga, eminyago 
yamu yona, oligyenyagira wenka; kandi oligyenyagira wenka; kandi olirya 
eminyago yabanyanzigwa bawe, MUKAMA Ruhanga wawe eyalikuha. 

15Nukwo olikora oti embuga zona ezikuli hara, ezitali mbuga zamahanga ganu. 

16Baitu embuga ezamahanga ganu, MUKAMA Ruhanga wawe ezakuha okuba 
obutaka, otalisigaho ekyomezi ekintu kyona ekirukuikya orwoya:  

17baitu olibahwerekereza kimu; Omuhiti, Nomwamoli, Nomukanani, 
Nomuperezi, Nomuhivi, Nomuyebusa; nka MUKAMA Ruhanga wawe 
okuyaguragire:  

18batebegesa okukora nkebinugwa byabu byona okubiri, ebibakozire abacwezi 
babu; okukora muti mwakusire MUKAMA Ruhanga wanyu. 

19Obwoliba nogota orubuga ebiro bingi norwana narwo okurunyaga, 
otalihwerekereza emiti yamu nogiimukiza endyamiti; baitu olisobora 
okugiryaho, kunu otaligitema; baitu omuti ogwomu bwe're tali muntu, iwe 
okumugota. 

20Kimu kyonka emiti eyomanyire teri miti yebyokulya, niyo olihwerekereza 
nogitema; kandi olyombekeraho orubuga enkomera orurukurwana naiwe 
okuhikya oburuligwa. 

Ekyebiragiro 21 

1OMUNTU obwaliba asangirwe aisirwe omu nsi MUKAMA Ruhanga wawe 
eyakuha okugirya, abyamire omu kisaka, kunu tibamanyire ayamutemere:  

2nubwo abakuru bawe nabacwi bemisango bawe balituruka, balirenga 
omwanya okuhika ha mbuga ezihe'raine ogo aisirwe:  

3kandi kiriba kiti orubuga oruli haihi nomuntu aisirwe, abakuru aborubuga oru 
balikwata enyana yente, etakakolaga mulimo, kandi etakacunzire omu kikoligo;  

4kandi abakuru aborubuga oru balireta enyana egi omu kihanga:  

5kandi banyakatagara abana ba Levi balii'ra haihi; baitu nibo MUKAMA Ruhanga 
wawe akomere okumuherezaga, nokusaba omugisa omu ibara lya MUKAMA; 
kandi nkekigambo kyabu okukiriba nukwo empaka zona nokutera kwona biriba 
biti:  

6nabakuru bona aborubuga oru, abali haihi omuntu aisirwe balinabisa engaro 
zabu ha ruguru yenyana egi ehotoirwe engoto yayo omu kihanga:  

7kandi baligarukamu nibagamba ngu Tiziri ngaro zaitu ezasesere esagama egi, 
namaiso gaitu gatagibone. 

8Ganyira, ai MUKAMA, abantu bawe Isareri, abawacungwire, otaikiriza esagama 
etaloho musango okuikaraho hagati yabantu bawe Isareri. Kandi esagama egi 
eribaganyirwa. 

9Nukwo oliihaho oti esagama etaloho musango hagati yawe, obwolikora 
ekirungi omu maiso ga MUKAMA. 

10Obwararamagaga okurwana nabanyanzigwa bawe, MUKAMA Ruhanga wawe 
nabahayo omu mikono yawe, kandi nobatwa'ra kimu abanyagwa,  

11norora omu banyagirwe omukazi omurungi, kandi nomugonza, noyenda 
okumuswera;  

12nubwo olimutahya omu ka yawe; kandi alyemwa omutwegwe, nasara 
enonoze;  

13kandi alijura ebyokujwara ebyobunyagwabwe, aliikara omu nju yawe 
nagaraga'ra ise na nyina okwezi okuhikire: hanyuma yebi oligenda namberali 
nofoka iba, nauwe aliba mukazi wawe. 

14Kandi kirihika, obwotalimugonza, olimulekera agende nambere, agonza; baitu 
otalimugura habwebintu, otalimukora nkomuzana rubale, baitu omuwsaize. 

15Omusaija, obwaliba anyina bakazi babiri, omu nagonzebwa nondi anoberwe, 
kandi bamuzalire abana, arukugonzebwa kandi ogu anoberwe; kandi omwana 
omuzigaijo obwalibali wogu anoberwe;  

16nubwo kiriba kiti ha kiro ekyaligweteramu batabanibe ebi ebyaligweteramu 
batabanibe ebi ebyanyinabyo, talisobora okufora omwana warukugonzebwa 
omuzigaijowe okukira omwana wogu anoberwe, baitu nuwe muzigaijo mali;  

17baitu aliikiriza omuzigaijo omwana wogu anoberwe, namuha emigabo 
emirundi ebiri eya byona ebyanyinabyo: baitu ogu nukwo kubanza kwamanige; 
omugisa ogwomuzigaijogwe. 

18Omuntu obwalibanyina mutabani owobwereme, kandi owobwemi, 
atarukuhu'ra iraka lya ise, nobulyakuba iraka lya nyina, kandi 
nobubamubonabonesa ayanga okubahu'ra:  

19nubwo ise na nyina balimukwata, balimuturukya nibamuleta ahali abakuru 
aborubuga rwowabu, na hali irembo eryekiikarokye;  

20kandi baligambira abakuru aborubuga rwowabu ngu Omwana waitu onu 
wobworeme kandi wobwemi, tarukuhu'ra iraka lyaitu; wengeso embi kandi 
omutamizi. 

21Nabasaija bona abomu rubuga rwowabu balimutera amabale afe; nukwo 
oliihaho oti ekibi hagati yawe; kandi aba Isareri bona balihu'ra, balitina. 

22Rundi omuntu obwaliba akozire ekibi ekihikirire okumuisa, kandi aitwa, kandi 
omuhanika ha muti;  

23omutumbigwe gutaliikara ha muti ekiro okusiiisa obuire, baitu 
anyakuhanikirwe buli akyenerwe Ruhanga; oleke okusisa ensi yawe MUKAMA 
Ruhanga wawe eyakuha okuba obugwetwa. 

Ekyebiragiro 22 

1OTALIRORA ente ya mugenzi wawe nobwakuba entamaye nizihaba, iwe 
noyesereka nambere ziri: mananukwo oliziga'rayo hali mugenzi wawe. 

2Kandi mwene wanyu obwaliba atali haihi naiwe, rundi obwoliba atali haihi 
naiwe, rundi obwoliba otarukumanya, oligitahya omuka yawe, kandi eriikara 
hamu naiwe okuhikya mwene wanyu obwaligikaguliza, kandi oligiga'ra 
namberali. 

3Kandi nukwo olikora oti nenkainaye; kandi nukwo olikora oti 
nekyokujwarakye; kandi nukwo olikora oti nekintu kyona kya mwene wanyu 
ekiribura, ekyaliba abuzirwe kandi iwe okisangire: otalyesereka. 

4Otalirora enkaina ya mwene wanyu rundi enteye egwire omu muhanda, iwe 
noyesereka nambere ziri: mananukwo olimukonyera okuziimukya. 

5Omukazi atalijwara eki ekisemerire omusaija, kanid omusaija atalijwara 
ekyokujwara ekyomukazi: baitu omuntu wena akora ebingambo ebi, ali 
nkekinugwa hali MUKAMA Ruhanga wawe. 

6Rundi ekiju kyenyonyi obukiriba kiri omu maiso gawe omu muhanda, omu 
muhanda, omu muti rundi hansi, kandi kirumu obwana, rundi amahuli, kandi 
nyina ikalire ha bwana rundi ha mahuli, otalitwara nyinabwo hamu nobwana:  

7mazima olirekra nyinabwo, baitu obwana olisobora okubutwara namberoli; 
gube mugisa namberoli, okanyise ebiro byawe. 

8Obwolyombeka enju empaka, olikora orugo ha ruguru yayo, oleke okuleta 
esagama ha nju yawe, rundi omuntu obwaligwaho. 

9Otalisiga omu rugonjo rwawe orwemizabibu embibo eyemiringo ebiri: oleke 
okuferwa ebyana byona, embibo eyiwasigire nensagi zomurugonjo 
orwemizabibu. 

10Otalirimisa enimi nenkaina ahamu. 

11Otalijwara orugoye orurukirwe emiringo ebiri, ebyoya byentama nekitani 
ahamu. 

12Olyeko'ra emiyondo omu ntegi ina ezekijwaro kyawe ekyokujwara. 

13Omusaija wena obwaliswera mukazi nageda nambereli, namunoba, namutaho 
ebigambo byensoni,  

14namuletaho ibara eribi nagamba ati Nkaswera omukazi onu, kandi 
obunahikire haihi ntasange omuluwe obwokuro'raho obwomuisiki atamanyire 
omusaija:  

15nubwo ise omuisiki na nyina balikwata nibaturukya aheru obwokuro'raho 
obwomuisiki atamanyire omusaija hali abakuru aborubuga omu irembo:  

16kandi ise omuisiki aligambira abakuru ati Nkaha omuisiki wange omusaija 
onu amuswere, kandi amunobere;  

17kandi dora, akamutaho ebigambo byensoni, nagamba ati Ntasange nomuhara 
wawe obwokuro'raho obwomuisiki atamanyire omusaija; baitu bunu nubwo 
bwokuro'raho obwomuisiki wange atamanyire musaija. Kandi balya'ra 
ekyokujwara omu maiso gabakuru aborubuga. 

18Kandi abakuru aboruga oru balikwata omusaija ogu halimubonabonesa:  

19kandi balimucwera sekeri zefeza kikumi, baliziha ise omuisiki, baitu akaleta 
ibara eribi ha muisiki womu Isareri: kandi aliba mukaziwe; talisobora 
okumubinga ebirobye byona. 

20Baitu ekigambo eki obukiriba, kiri kyamazima ngu obwokuro'raho 
obwomuisiki atamanyire musaija butasangwe nomuisiki ogu:  

21nubwo baliturukya omuisiki, ha mulyango ogwenju ya ise, kandi abasaija 
aborubuga rwowabu balimutera amabale afe: baitu akakora obugwagwa omu 
Isareri, nakora ebya malini omu nju ya ise, nukwo oliihaho oti ekibi hagati yawe. 

22Omusaija obwalisangwa nabyama nomukazi aswirwe iba abo bombi balifa, 
omusaija ayabyamire nomukazi, kandi nomukazi nukwo oliihaho oti ekibi omu 
Isareri. 

23Rundi obuhalibo omuisiki atamanyire musaija ajumbirwe iba, kandi omusaija 
amusanga omu rubuga, nabyama nauwe;  

24nubwo mulibaturukya bombi nimubaleta na irembo eryorubuga oru, kandi 
mulibatera amabale bafe; omuisiki, baitu atatere enduru, ali omu'rubuga; kandi 
omusaija, baitu aswaize mukazi womutahiwe: nukwo oliihaho oti ekibi hagati 
yawe. 

25Baitu omusaija obwalisanga omuisiki ajumbirwe omu bwe're, kandi omusaija 
amuhamba nabyama nauwe; omusaija wenka ayabyamire nauwe nuwe alifa:  

26baitu omuisiki otalimukora kigambo; omu muisiki tiharumu ekibi ekihikirire 
okumuisa: baitu nkomuntu obwaimukira omutahiwe namuita, nukwo ekigambo 
eki kiri kiti:  

27baitu akamusanga omu bwe're; omuisiki ajumbirwe yatera enduru, kunu 
busaho muntu okumujuna. 

28Omusaija obwalisanga omuisiki atamanyire musaija, atakajumbirwe, 
namukwata nabyama nauwe, kandi balisangwa;  

29omusaija anyakubyamire nauwe aliha ise omuisiki sekeri nefeza atano, kandi 
aliba mukaziwe baitu amuswaize; talisobora okumubinga ebirobye byona. 

30Omusaija ataliswera mukaise, kandi talisukura engoye za ise. 

Ekyebiragiro 23 

1OGU anyakuhutaire engusuru, rundi asazirweho ekicweka ekyansita atalitaha 
omu kuso'rokana okwa MUKAMA. 

2Ekitwekano atalitaha omu kuso'rokana kwa MUKAMA, nokuhikya obuijukuru 
obwa ikumi owe nomu atalitaha omu kuso'rokana kwa MUKAMA. 

3Omwamoli rundi Omumoabu atalitaha omu kuso'rokana kwa MUKAMA; 
nokuhikya obuijukuru obwa ikumi busaho nomu halibo alitaha omu 
kuso'rokana kwa MUKAMA ebiro byona:  

4baitu batabatangi're omu muhanda nebyokulya namaizi obumwarugireyo omu 
Misiri; kandi bakaguli'ra Baramu mutabani wa Beora aruge Pesora eyomu 
Mesopotamiya abakyene. 

5Baitu MUKAMA Ruhanga wawe yahindura omukyeno okuba omugisa 
namberoli, baitu MUKAMA Ruhanga wawe akakugonza. 

6Otalise'ra obusinge bwabu nobugwakuba omugisa gwabu ebiro byawe byona 
okuhikya obusinge bwona. 

7Otalinuga Omwedomu; baitu mwene wanyu: otalinuga Omumisiri; baitu okaba 
oli omunyaihanga omu nsiye. 

8Abana abobuijukuru obwakasatu abalibazarwa nibo balitaha omu koso'rokana 
kwa MUKAMA. 

9Obworaramagaga omu nkande okurwana nabanyanzigwa bawe, nubwo 
orayerindaga hali ekigambo kyona ekibi. 

10Obuhalibaho omulinywe omuntu wena atasemire habwebi ebimubaho ekiro, 
aliruga omu rukande, atalitaha omu rukande:  

11baitu kiriba kiti obuire obubwa'sa okuira alyoga wenka omu maizi, kandi izoba 
obulimara okugwa alitaha omu rukande. 

12Kandi orabaga nekiikaro aheru yorukande, nambere oraturukiraga:  

13kandi orabaga nenfuka omu bintu byawe: kandi kirabaga kiti obworaturukaga 
okuika'ra oralimaga nayo, kandi orahindukaga nosweka ebi ebikurugamu:  

14baitu MUKAMA Ruhanga wawe nagendagenda hagati yorukande rwawe 
okukujuna, nokuhayoga abanyanzigwa bawe omu maiso gawe; nikyo orukande 
rwawe ruraberaga orurukwera: aleke okurora ekitasemire omuliwe 
nokuhinduka okukurugaho. 

15Otaliga'rayo hali mukamawe omuiru anyakuirukire mukamawe nayebinga 
iwe:  

16araikaraga hamu naiwe, hagati yawe, omu kiikaro ekyalyegomboza omu 
irembo erimu ha gawe, nambere akira okusima: otalimwendereza. 

17Hatalibaho malini ha bahara ba Isareri, kunu hatalibaho okukuhya ha batabani 
ba Isareri. 

18Otalireta empera eya malini nobwekuba empera eyembwa omu nju ya 
MUKAMA Ruhanga wawe habwokweraga kwona, baitu ebi byombi nibinugwa 
hali MUKAMA Ruhanga wawe. 

19Otalyohora mugenzi wawe habwensagi; ensagi ezerupiya, ensagi ezebyokulya, 
ensagi ezekintu kyona ekibohera habwensagi:  

20olisobora okwohora omunyaihanga habwensagi: baitu otalyohora mugenzi 
wawe habwensagi: nukwo MUKAMA Ruhanga wawe akuhege omugisa omu 
byona ebyotaho omukono gwawe okubikora, omu nsi nambere otaha okugirya. 

21Obworabaga noyeraga okweraga hali MUKAMA Ruhanga wawe otaliikaraho 
okutakuma'ra: baitu MUKAMA Ruhanga wawe talireka okukutonga; kandi 
kyakubaire kibi omuliwe. 

22Baitu obwolirema okweraga tikiriba kibi namberoli. 

23Eki ekiruga omu kanwa kawe olyerinda nokikora; nkokweyeragire MUKAMA 
Ruhanga wawe, ekihongwa ekyokugonza, ekyoyeragire nakanwa kawe. 

24Obworatahaga omu rugonjo rwemizabibu orwomutahi wawe, orasoboraga 
okulya emizabibu nokuiguta nkokwegonza wenka; baitu otaligyahura omu 
kintu kyawe na kake. 

25Obworatahaga omu ngano eyemerire eyomutahi wawe, orasoboraga okunoga 
entwe nomukono gwawe; baitu otalita orugeso ha ngano eyemerire eyomutahi 
wawe. 

Ekyebiragiro 24 

1OMUSAIJA obwaliba naswera omukazi, nubwo kiriba kiti, obwatalibona 
embabazi omu maisoge, baitu asangire ekigambo ekitasemire omuluwe, 
alimuhandikira ebaruha eyokumubinga, aligita omu mukonogwe, alimubinga 
omu njuye. 

2Kandi obwalikamara okuruga omu njuye alisobora okugenda nokuswerwa 
omusaija ondi. 

3Kandi iba owakabiri obwalimunoba namuhandikira ebaruha eyokumubinga, 
nagimukwasa omu ngaroze, namubinga omu njuye; rundi iba owakabiri 
obwalifa ayamuswire;  

4iba owokubanza ayamubingire atalimutwara obwakabiri okuba mukaziwe, 
amazire okusisikara; baitu eki nikinugwa hali MUKAMA: kandi otalisisisa ensi 
MUKAMA Ruhanga wawe eyakuha okuba obugwetwa. 

5Omusaija obwaliba naswera omukazi omuhyaka, ataliramaga nihe, kunu 
batalimujwahya nomulimo gwona; aliikara omuka omwaka gumu, nasemeza 
mukaziwe owaswire. 

6Omuntu wena atalikwatira ebihinga orubengo, nobwekuba ensiso: baitu buli 
akwasire obwomezi bwomuntu. 

7Omuntu obwalisangwa naiba ha bene babu abomu bana ba Isareri, namukora 
nkokwakora muiru rubale, rundi namugura; omusuma ogu alifa: nukwo 
oliihaho oti ekibi hagati yawe. 

8Werinde omu rufu rwebigenge, oyekambege okukwata nokukora byona 
banyakatagara Abalevi ebibarabegesaga: nkokunabaragire, nukwo 
murakwataga muti okubikora. 

9Ijuka MUKAMA Ruhanga wawe ekiyakozire Miryamu, omu muhanda 
obumwarugireyo Misiri. 

10Obworayohoraga omutahi wawe ekintu kyona kyona, otalitaha omu njuye 
okutaba'ra omukwatirizogwe. 

11Orayeme'raga aheru, kandi omuntu owoyohora nuwe arakurukyaga 
omukwatirizo aheru namberiwoli. 

12Kandi obwaba ali omunaku, omukwatirizogwe gutalirara naiwe:  

13mananukwo olimuga'ra omukwatirizo izoba obuligwa, nukwo arale 
nekyokujwarakye, akusabire omugisa: kandi eki kiriba nkokuhiki'ra namberoli 
omu maiso ga MUKAMA Ruhanga wawe. 

14Otalyerenge'ra omuiru akolereza empera anyakuli omunaku kandi 
owamasege, nobwaliba ali womu banyaihanga abali omu nsi yawe omunda 
yamalembo gawe:  

15ha kirokye olimuha emperaye, kandi izoba litaligwa emperaye ikaire; baitu 
munaku, kandi agitaireho omutimagwe: rundi aleke okukunga MUKAMA 
habwawe, kandi eki okufoka ekibi haliwe. 

16Baisebo bataliitwa habwabana, kunu abana bataliitwa habwabaisebo: omuntu 
wena aliitwa habwekibikye wenka. 

17Otalicwere'ra omusango gwomunyaihanga nobugwakuba ogwenfuzi; 
nobukwakuba okukwatira ebihinga ebyokujwara ebyomufakati:  

18baitu oraijukaga okwokaboli omuiru rubale omu Misiri, kandi MUKAMA 
Ruhanga wawe yakucungurayo: nikyo nkuragire okukora ekigambo eki. 

19Obwoliba nogesa amagesa gawe omu musiri gwawe, kandi oyeberwe ekiba 
omu musiri, otaligarukayo okukitaba'ra: kiriba kyomunyaihanga, rundi 
kyenfuzi, rundi kyomufakati: nukwo MUKAMA Ruhanga wawe akuhege 
omugisa omu mulimo gwona ogwengaro zawe. 

20Obwoliba notera omuti gwawe ogwomuzeituni, otaligaruka okutera amatagi 
obwakabiri: kiriba habwomunyaihanga, habwenfuzi kandi habwomufakati. 

21Obwoliba nonoga ebyomu rugonjo rwawe orwemizabibu, otaligaruka 
okukoma hanyuma: kiriba habwomunyaihanga, habwenfuzi, kandi 
habwomufakati. 

22Kandi oraijukaga okwokaboli omuiru rubale omu nsi ya Misiri: nikyo 
nkuragire okukora ekigambo eki. 

Ekyebiragiro 25 

1OBUHALIBAHO empaka omu bantu, nibaija okutongana, abacwi bemisango 
nibacwera; nubwo baliihaho omusango hanyakuhikirire, nibacwera omubi;  

2kandi kiriba kti, omuntu omubi obwaliba ahikirire okuterwa, omucwi 
wemisango aliragira bamute hansi, atererwe omu maisoge, nibabara emiigo 
nkobubibwe okubuli. 

3Alisobora okumutera amakumu ana, baitu talihinguraho: rundi ebwaliba 
nahinguraho, namutera emiigo okukira egi, mwene wanyu aleke okunugwa 
namberoli. 

4Otaliboha akanwa kente obwehura engano. 

5Abaisemu obubaikara hamu, kandi omu halibo afa, atanyina omwana, muka 
ogu afire ataliswerwa omusaija wa handi: mugenzi waiba aligenda namberali 
namuswera, namukora eki ekihikirire mugenzi waiba. 

6Kandi kiriba kiti, omuzigaijo owolizara aligwetwa omu ibara lyomugenzi ogu 
ayafire, ibaralye litaragazibwa omu Isareri. 

7Kandi omuntu ogu obwataligonza okuswera muka mugenziwe, nubwo muka 
mugenziwe aligenda omu irembo hali abakuru nagamba ati Mugenzi wa iba 
nyowe ayangire okuimukiza mugenziwe ibara omu Isareri, ayagire okunkora eki 
ekihikirire mugenzi wa iba nyowe. 

8Nubwo abakuru aborubuga rwowabu balimweta, balibaza nauwe: kandi 
obwalyeme'ra nagamba ati Tindukwenda okumuswera;  

9nubwo muka mugenziwe aliija namberali omu maiso gabakuru, aliihamu 
enkaitoye omu kigerekye, kandi alimucwera amacwanta omu maisoge; kandi 

aligarukamu nagamba ati Nukwo kirikorwa kiti omusaija atarukwombeka enju 
ya mugenziwe. 

10Kandi ibaralye lirayetwaga omu Isareri ngu Enju yogu aihirwe enkaitoye. 

11Rundi abasaija obubaliba nibarwanisangana hamu bonka na bonka, kandi 
omukazi womu nai'ra haihi okujuna iba omu mukono gwogu arukumutema, 
nago'ra omukonogwe namukwata ebyensita:  

12nubwo olisaraho omukonogwe, eriso lyawe litaliganyira. 

13Otaliba nebintu ebipimisa omu nsahu yawe ebitali bimu, ekikoto kandi nekike. 

14Otaliba nebirengo omu nju yawe ebitali bimu, ekikoto kandi nekike. 

15Ekipimisa ekihikirire kandi ekyobulyo nikyo orabaga nakyo, ebiro byawe bibe 
bingi omu nsi MUKAMA Ruhanga wawe eyakuha. 

16Baitu bona abarukukora ebigambo nkebi, bona abarukukora ebyokutahiki'ra, 
bali nkebinugwa hali MUKAMA Ruhanga wawe. 

17Ijuka Amaleki ekiyakukozire omu muhanda obumwarugireyo omu Misiri;  

18okuyakusangire omu muhanda, yatema abawe abenyuma, bona abakaba bali 
abaceke hanyuma yawe, obwokaba oruhire kandi ojwahire; atatine Ruhanga. 

19Nikyo kirihikira, MUKAMA Ruhanga wawe obwalikuha okuhumura 
abanyanzigwa bawe bona ha mbaju zona, omu nsi MUKAMA Ruhanga wawe 
eyakuha okuba obugwetwa okugirya, oliragaza okuijukwa kwa Amaleki ha nsi 
yiguru; otalyebwa. 

Ekyebiragiro 26 

1KANDI kirihika, obwolitaha omu nsi MUKAMA Ruhanga wawe eyakuha okuba 
obugwetwa, kandi oligirya noikara omu;  

2oliiha ha byana byona ebiitaka lyawe ebirukubanza okwenga, ebyolihunika 
nibiruga ha nsi yawe MUKAMA Ruhanga wawe eyakuha; kandi olibita omu 
kigega, kandi oligenda ha kiikaro MUKAMA Ruhanga wawe ekyalyegomboza 
okuikazayo ibaralye. 

3Kandi oliija hali nyakatagara alibaho omu biro biri, olimugambira oti Nyikirize 
ha kiro kinu hali MUKAMA Ruhanga wawe nti mpikire omu nsi MUKAMA 
eyiyarahirire baisenkuru itwe okugituha. 

4Kandi nyakatagara aliiha ekigega omu mukono gwawe, alikita hansi omu maiso 
gekyoto kya MUKAMA Ruhanga wawe. 

5Naiwe oligarukamu nogamba omu maiso ga MUKAMA Ruhanga wawe oti 
Isenyowe akabali Omwaramu amalize okuhwereke'ra, yasirimuka Misiri, 

yagonyayo, abantu bake omuhendo gwabu; yafokerayo ihanga, erikuru, 
eryamani, kandi eryabantu baingi:  

6kandi Abamisiri bakatukora kubi, batubonabonesa, batuletaho obuiru 
obwobuje:  

7twakunga MUKAMA, Ruhanga wa baisenkuru itwe, MUKAMA yahu'ra iraka 
lyaitu, yarora omuhito gwaitu nokutabana kwaitu, nokwerenge'rwa kwaitu:  

8kandi MUKAMA yatuihayo omu Misiri nengaro zamani, nomukono 
ogwagoroirwe, nokutinisa kwingi muno, nobwokuro'raho, nebyamahano:  

9kandi yatuleka omu kiikaro kinu, atuha ensi enu, ensi erukegera amata 
nobwoki. 

10Kandi hati bunu, dora, ndesere omuganuro ogwitaka, iwe MUKAMA 
ogwompaire. Kandi oliguta hansi omu maiso ga MUKAMA Ruhanga wawe, 
noramya omu maiso ga MUKAMA Ruhanga wawe:  

11kandi olisemererwa omugisa gwona MUKAMA Ruhanga wawe ogwakuhaire, 
iwe nenju yawe, iwe Nomulevi, nomunyaihanga ali hagati yawe. 

12Obwolikamara okuihamu ekicweka kya ikumi kyona ekyensagi zawe omu 
mwaka gwakasatu, baitu nugwo mwaka gwokuihamu ebicweka bya ikumi, 
nubwo olikiha Omulevi, omunyaihanga, enfuzi nomufakati, balire omunda 
yamalembo gawe baigute;  

13kandi oligamba omu maiso ga MUKAMA Ruhanga wawe oti Nyihire omu nju 
yange ebintu ebisoroirwemu, kandi mbihaire Omulevi, nomunyaihanga, 
nenfuzi, nomufakati, nkekiragiro kyawe kyona okukiri ekiwandagire: tinsisire 
ebiragiro byawe ne kimu, kunu timbyeberwe:  

14ntabiryeho omu kuganya kwange, kunu ntabyehuleho nkebitasemire, 
nobukwakuba okubihayo habwabafu: nkahu'ra iraka erya MUKAMA Ruhanga 
wange, nakora byona nkokuwandagire. 

15Rora hansi noyema hawawe harukwera omu iguru, obahe omugisa abantu 
bawe Isarei, nitaka eriwatuhaire, nkokuwarahirire baisenkuru itwe, ensi 
erukugera amata nobwoki. 

16Hati MUKAMA Ruhanga wawe akuragire okukora binu ebitairweho 
nebyobulyo binu: nikyo orabikwatiraga nobikora nomutima gwawe gwona, 
nobwomezi bwawe bwona. 

17Oikirize hati MUKAMA nuwe Ruhanga wawe, kandi oti kikuhikirire 
okugenderaga omu mihandaye, nokukwataga omu mihandaye, nokukwataga 
ebi ebiyataireho nebiragirobye nebyobulyobye, kandi nokuhu'raga irakalye:  

18kandi MUKAMA aikirize hati muli ihanga eryobweremera wenka, 
nkokuyakuraganize, naiwe oyerindege ebiragirobye byona:  

19nokukunyumiza haiguru okukira amahanga gona agayahangire, 
habwokukugizibwa, kandi habwibara, kandi habwekitinisa; kandi obege ihanga 
erirukwera hali MUKAMA Ruhanga wawe, nkokuyagambire. 

Ekyebiragiro 27 

1MUSA nabakuru ba Isareri baragira abantu nibagamba ngu Mukwatege 
ebiragiro byona ebibaragira hati. 

2Kandi kirihika kiti, ha kiro kiri abumulyambuka Yorudani nimutaha omu nsi 
MUKAMA Ruhanga wawe eyakubaha, olyeyimukiza amabale amakoto, nogasiga 
inoni:  

3kandi oligahandikaho ebigambo byona ebyebiragiro binu, obwolimara 
okwambuka; nukwo otahe omu nsi MUKAMA Ruhanga wawe eyakuha, nsi 
erukugera amata nobwoki, nka MUKAMA Ruhanga wabaswenkuru 
okuyakuraganize. 

4Kandi kiriha, obumulimara okwambuka Yorudani, muliimukya amabale ago, 
agambaragire hati, omu rusozi Ebali, kandi oligasiga inoni. 

5Kandi nuho olyombekera MUKAMA Ruhanga wawe namabale agatabaizirwe: 
kandi olikihongaho ebihongwa ebyokeze hali MUKAMA Ruhanga wawe ekyoto, 
ekyoto ekyamabale: otaligataho ekyoma kyona. 

6Olyombeka ekyoto ekya MUKAMA Ruhanga wawe namabale agatabaizirwe: 
kandi olikihongaho ebihongwa ebyokeze hali MUKAMA Ruhanga wawe:  

7kandi olihayo ebihongwa byobusinge, kandi olirara oku; kandi olisemererwa 
omu maiso ga MUKAMA Ruhanga wawe. 

8Kandi olihandika kurungi muno ha mabale ago ebigambo byona ebyebiragiro 
binu. 

9Musa na banyakatagara Abalevi bagambira Isareri yona nibagamba ngu 
Muculere, muhu're, ai Isareri; mufokere hati ihanga erya MUKAMA Ruhanga 
wawe. 

10Nikyo orahuli'raga iraka erya MUKAMA Ruhanga wawe, nokora ebiragirobye 
nebiyataireho, ebinkuragire hati. 

11Musa yatere'ra abantu ha 

12kiro eki nagamba ati Banu balyeme'ra ha rusozi Gerizimu okusabira abantu 
omugisa, obumulikamara abantu omugisa, obumulikamara okwambuka 
Yorudani; Simeoni, na Levi, na Yuda, na Isakara, na Yusufu, na Benyamini:  

13kandi banu balyeme'ra ha rusozi Ebali habwomukyeno; Reubeni, Gadi, na 
Asere, na Zeburuni, Dani, na Nafutali. 

14Abalevi baligarukamu nibagambira abasaija bona ba Isareri niraka erihango 
ngu. 

15Akyenwe omuntu ogu anyakukora ekisisani ekisaruirwe rundi ekyagere, 
ekinugwa hali MUKAMA, omulimo ogwengaro za fundi, nakiimukya omu nsita. 
Nabantu bona baligarukamu nibagamba ngu Amina. 

16Akyenwe ogu anyakugaya ise rundi nyina. Nabantu bona baligamba ngu 
Amina. 

17Akyenwe ogu anyakuihaho akokuro'raho akomutano ogwamuhe'raine. 
Nabantu bona baligamba ngu Amina. 

18Akyenwe ogu anyakuhabisa omufu wamaiso omu muhanda. Nabantu bona 
baligamba ngu Amina. 

19Akyenwe ogu anyakucwere'ra omusango gwomunyaihanga, ogwenfuzi, 
nogwomufakati. Nabantu bona baligamba ngu Amina. 

20Akyenwe ogu anyakubyama na muka ise; baitu asukuire ebijwaro bya ise. 
Nabantu bona baligamba ngu Amina. 

21Akyenwe ogu anyakubyama nekisoro kyona. Nabantu bona baligamba nti 
Amina. 

22Akyenwe ogu anyakubyama na munyanyawe, omuisiki wa ise, rundi omuisiki 
wa nyina. Nabantu bona baligamba nti Amina. 

23Akyenwe ogu anyakubyama na nyinazara. Nabantu bona baligamba nti Amina. 

24Akyenwe ogu anyakutera omutahiwe omu nsita. Nabantu bona baligamba nti 
Amina. 

25Akyenwe ogu anyakulya empera okuita omuntu atanyina musango. Nabantu 
bona baligamba nti Amina. 

26Akyenwe ogu atarukugumya ebigambo ebyebiragiro binu okubikora. Nabantu 
bona baligamba nti Amina. 

Ekyebiragiro 28 

1KANDI kirihika, obwolyekamba okuhu'ra iraka erya MUKAMA Ruhanga wawe, 
okwerinda nokukora ebiragirobye byona ebinkuragire hati, MUKAMA Ruhanga 
wawe alikunyumiza haiguru okukira amahanga gona agensi:  

2nemigisa egi yona erikuizira, nekuhikaho, obwolihu'ra iraka erya MUKAMA 
Ruhanga wawe. 

3Orahabwaga omugisa omu rubuga, kandi orahabwaga omugisa omu musiri. 

4Ebyana ebyomubiri gwawe birahabwaga omugisa, nebyana biitaka lyawe, 
nebyana ebyebisoro byawe, ensagi ezomu nte zawe, nobwana obwembuzi zawe. 

5Birahabwaga omugisa ekiibo kyawe norucuba rwawe. 

6Orahabwaga omugisa obworatahaga, kandi orahabwaga omugisa, 
obworaturukaga. 

7MUKAMA aratemaga omu maiso gawe abanyanzigwa bawe abakuimuki'ra: 
balikuramagira omu muhanda ogumu, kandi baliiruka omu maiso gawe omu 
mihanda musanju. 

8MUKAMA araragiraga omugisa namberoli omu maguli gawe, nomu byona 
ebyotaho omukono gwawe okubikora; kandi arakuhaga omugisa omu nsi 
MUKAMA Ruhanga wawe eyakuha. 

9MUKAMA alikugumyaho okuba ihanga erirukwera namberali nkokuyarahirire; 
obworakwataga ebiragiro bya MUKAMA Ruhanga wawe nogenderaga omu 
mihandaye. 

10Namahanga gona agensi galirora iwe oyeserwe ibara erya MUKAMA; kandi 
balikutina. 

11Kandi MUKAMA alikusagisa habwomugisa omu byana ebyomubiri gwawe, 
nomu byana ebyebisoro byawe, nomu byana ebiitaka lyawe, omu nsi MUKAMA 
eyiyakurahirire baswenkuru okugikuha. 

12MUKAMA alikukingu'ra eryahu'rolye erirungi, iguru, akuhege enjura yensi 
yawe omu kasumi kayo, kandi ahege omugisa omulimo gwona ogwengaro zawe: 
kandi olyohora amahanga maingi, kunu olyohora amahanga maingi, kunu 
otalyohoza. 

13Kandi MUKAMA alikufora omutwe, kunu tiguli mukira; kandi oliba haiguru 
honka, kunu otaliba haiguru honka, kunu otaliba hansi; obwolihu'ra ebiragiro 
ebya MUKAMA Ruhanga wawe ebinkuragire hati, okubikwataga nokubikoraga;  

14kandi obwotalihunguka okuleka ebigambo ebinkuragire hati, nokugenda ha 
mukono gwobulyo, nobuhokuba ha gwemoso, okukuratira abacwezi 
nokubako'ra. 

15Baitu kirihika obwolyanga okuhu'ra iraka erya MUKAMA Ruhanga wawe 
okwerinda nokukora ebiragirobye byona nebiyataireho ebinkuragire hati; 
emikyeno enu yona erikuizira, kandi erikuhikaho. 

16Olikyenwa omu musiri. 

17Birikyenwa ekiibo kyawe norucuba rwawe. 

18Birikyenwa ebyana ebyomubiri gwawe, nebyana ebiitaka lyawe, ensagi ezomu 
nte zawe nobwana obwigana lyawe. 

19Orakyenwaga obworatahaga, kandi orakyenwaga obworaturukaga. 

20MUKAMA arakutwekeraga okukyenwa, nokutuntuzibwa nokuhanwa, omu 
byona ebyotaho omukono gwawe okubikora, okuhikya 
obwolihwerekerezebwa, kandi okuhikya obwolihwaho bwango; habwobubi 
obwengeso zawe nkokuwanfurukire. 

21MUKAMA aligumiza orufu haliwe, okuhikya obwalikumaraho omu nsi 
nambere otahamu okugirya. 

22MUKAMA arakutemaga nakakonko, nomusuija, nokwokebwa, nomu'ro 
ogurukwokya muno, na busitama, nokuhotoka nokuhukurwa; kandi ebi 
birikuhiga okuhikya obwolihwereke'ra. 

23Kandi iguru lyawe eririha ruguru yomutwe gwawe liriba nkomulinga, nitaka 
eriri hansi yawe liriba nkekyoma. 

24MUKAMA alifora enjura eyensi yawe nkecucu nehunda: liriruga haiguru 
nirikugwaho, okuhikya obwolihwereke'ra. 

25MUKAMA alikutemesa omu maiso gabanyanzigwa bawe: olibaramagira omu 
muhanda gumu, kandi oliiruka omu maiso gabu omu mihanda musanju: kandi 
olicundwacundwa omu bukama bwona obwensi. 

26Kandi omutumbi gwawe gulifoka nkenyama hali enyonyi zona ezomu mwanya 
ha hali enyamaiswa ezensi, kandi tihalibaho abokuzibinga. 

27MUKAMA alikutera nekihoya kya Misiri nebizimba, nomufumbi, nobuhere, 
ebyotasobora okukira. 

28MUKAMA alikutera niraro, nokufa amaiso, nokuhuni'ra okwomutima:  

29kandi olihamanga omu ihangwe, nkomufu wamaiso okwahamanga omu 
muirima, kunu otalibona omugisa omu mihanda yawe: kandi orayerenge'rwaga 
nonyagwa ebiro byona, kandi tihalibaho owokukujuna. 

30Olijumbira mukazi, kandi omusaija ondi alibyama nauwe: olyombeka enju, 
kunu toliikara omu: olibyara orugonjo rwemizabibu, kunu toligirya ebyana 
byamu. 

31Ente yawe eriitirwa omu maiso gawe, kunu toligiryaho: enkaina yawe 
erinyagwa namani omu maiso gawe, kunu teriga'rwa namberoli: entama yawe 
eribahwa abanyanzigwa bawe, kunu toliba nowokukujuna. 

32Batabani bawe nabahara bawe balihabwa abantu abandi, namaiso gawe 
galirora, kandi galihwe'ra habwokubegomba okuiza obuire: kandi amani 
galibura obusobozi obwomukono gwawe. 

33Ebyana ebiitaka lyawe nokutalibana kwawe kwona ihanga eryotamanyire 
liribirya; kandi orayerenge'rwaga noyenderezebwa ebiro byona:  

34nukwo oligwa iraro habwokurora okwamaiso gawe okwolirora. 

35MUKAMA alikutera amaju namaguru nekizimba ekibi ekyotasobora 
okukizibwa, okuruga omunda yekigere kyawe nokuhikya ha ruhorozi 
orwomutwe gwawe. 

36MUKAMA alikuleta iwe nomukama wawe owataireho okukulema hali ihanga 
eryotaramanyire, nobwakuba iwe nobubakuba baswenuru; kandi nuho oliko'ra 
abacwezi, abemitinabamabale. 

37Kandi olifoka ekyokuhuni'raho, orufumo, nenganikyo, omu mahanga gona 
nambere MUKAMA Ruhanga alikubingira. 

38Olitwara embibo nyingi omu musiri, kandi olihunika bike; baitu enzige 
zirigirya. 

39Olibyara emizabibu nobilimamu, baitu tolinywa ha marwa nobukwakuba 
okunoga emizabibu; baitu obuhuka buligirya. 

40Oliba nemiti emizeituni omu mitano yawe yona, baitu tolyesiga namagita; 
baitu omuzeituni gwawe gulinaga ebyana byagwo. 

41Olizara abana abojo nabaisiki, baitu tibaliba bawe; baitu baligenda omu 
kusengurwa. 

42Emiti yawe yona nebyana ebiitaka lyawe enzige ziribirya. 

43Omunyaihanga ali hagati yawe arayeyongera haiguru okukira iwe, kandi iwe 
orayeyongeraga okugaruka ahansi. 

44Alyohora iwe, kunu iwe tolimwohora uwe; nuwe aliba omutwe, kandi iwe 
oliba omukira. 

45Kandi emikyeno egi yona erikuizira, kandi erikuhondera, kandi erikuhikaho, 
okuhikya obwolihwerekerezebwa; baitu tohulire iraka erya MUKAMA Ruhanga 
wawe, okukwata ebiragirobye nebiyataireho ebiyakuragire:  

46kandi birikubaho habwokuro'raho kandi habwekyamahano, na ha ruzaro 
rwawe ebiro byona:  

47baitu otako're MUKAMA Ruhanga wawe nokusemererwa, nokuhi'rwa 
okwomutima, habwokusagana okwebintu byona:  

48nikyo oliko'ra abanyanzigwa bawe MUKAMA abalikutumira, omu njara, nomu 
iroho, nomu kuba kwonka, nomu masege ga byona: kandi alita ekikoligo 
ekyekyoma ha ngoto yawe, okuhikya obwalikuhwerekereza. 

49MUKAMA alikuletaho ihanga eriruga hara, okuruga ha mpero yensi, nkisamba 
okulihu'ruka; ihanga eryotamanyire orulimi rwalyo;  

50ihanga eryobuso obwokutinisa, eritalita kitinisa ha bagurusi, nobukwakuba 
okugi'ra embabazi abana abato:  

51kandi alirya ebyana ebybisoro byawe, nebyana ebiitaka, lyawe okuhikya 
obwolihwereke'ra: kandi talikusigira engano, amarwa, rundi amagita, ensagi 
ezente zawe, rundi obwana obwigana lyawe, okuhikya obwalikuhwerekereza. 

52Kandi alikugota omu malembo gawe gona, okuhikya muhuruzi yawe eraihire, 
kandi eroho orukomera, obwerigwa hansi, eyoyesiga, okuhikya ensi yawe yona: 
kandi alikugota omu malembo gawe gona, okuhikya ensi yawe yona MUKAMA 
Ruhanga wawe eyakuhaire. 

53Kandi olirya ebyana ebyomubiri gwawe wenka, enyama yabatabani bawe 
nabahara bawe, MUKAMA Ruhanga wawe abayakuhaire; omu kugwotwa nomu 
kufunda, nkabanyanzigwa bawe okubalikufunza. 

54Omusaija womulinywe anyakworoba kandi aherire muno erisolye liriba libi 
hali mugenziwe, kandi hali mukazi womu kitubakye, kandi hali abanabe 
abasigara namberali:  

55nukwo atalibaha ha nyama yabanabe abalirya, baitu takinyina bintu; omu 
kutogotwa nomu kufunda, nkomunyanzigwa wawe okwalikufunza omu 
malembo gawe gona. 

56Omukazi owomulinywe anyakworoba kandi ahehire ataragonzaga okulibata 
hansi amara gekigerekye habwokworoba nokuhehera, erisolye liriba libi hali iba 
owomu kifubakye, kandi hali omuisikiwe;  

57kandi hali omwanawe omuto arukuruga hagati yebigerebye, kandi hali 
abanabe abalizara; baitu alibalya omu nsita habwokutaga byona: omu kugotwa 
nomu kufunda, nkomunyazigwa wawe okwalikufunza omunda yamalembo 
gawe. 

58Obwotalyerinda okukora ebigambo byona ebyebiragiro binu 
ebindhandikirwe omu kitabu kinu, otinege ibara linu eryekitinisa kandi 
eryokutinwa, YAHWE RUHANGAWAWE;  

59nubwo MUKAMA alikora emihito yawe yamahano, nemihito eyoruzaro 
rwawe, emihito, kandi erukuikaraho ekicu kingi, nenfu ezobujune, kandi 
ezirukuikaraho ekicukingu. 

60Kandi aligaruka okukuletera enfu zona eza Misiri, eziwatinaga; kandi 
zirikugumaho. 

61Nendwara yona norufu rwona orutahandikirwe omu kitabu ekyebiragiro 
binu, nibyo MUKAMA alikuletaho, okuhikya obwolihwereke'ra. 

62Kandi mulisigaraho muli bake muno, baitu mukaba muli nkenyunyuzi eza 
haiguru obwingi; baitu otahu're iraka erya MUKAMA Ruhanga wawe. 

63Kandi kirihika, nka MUKAMA okuyabasemererirwe okubakora kurungi, 
nokubakanyisa; nukwo MUKAMA alibasemere'rwa okubahwerekereza, 
nokubamaraho, kandi mulisikurwa omu nsi nambere otahamu okugirya. 

64Kandi MUKAMA alikuraranganiza omu mahanga gaona, okuruga ha mpero 
yensi nokuhikya ha mpero yesni; kandi mnuho olikole'ra abacwezi, 
abotaramanyire, nobwakuba iwe, nobubakuba baswenkuru, emiti namabale. 

65Kandi omu mahanga ago otalibonayo okuhumura, kandi taihalibaho 
okuhumura hali amara gekigere kyawe: baitu MUKAMA alikuhereayo omutima 
ogutukumira, namaiso agahimbaire, nobwomezi bwawe oburukuganya:  

66kandi obwomezi bwawe burugarukyagurukyaga omu maiso gawe; kandi 
oratigana nyamusana nekito, kunu toliba nokuguma omutima habwobwomezi 
bwawe:  

67nyenkya oragambaga oti Kakuba bubaire buizire! kandi akairirizi oragambaga 
oti Kakuba bubaire bukiire! habwokutina okwomtima gwawe okwolitina, kandi 
habwokurora kwa maiso gawe okwolirora. 

68Kandi MUKAMA aligaruka okuleta omu Misiri omu byombo, omu muhanda 
ogu ogunakugambireho nti Otaligaruka okugurora obundi: kandi nuho 
mulyegura inywenka hali abanyanzigwa banyu okuba abairu rubale nabazana 
rubale, kunu busaho muntu alibagura. 

Ekyebiragiro 29 

1NIBYO bigambo ebyekiragano MUKAMA ekiyaragire Musa okuragana nabana 
ba Isareri omu nsi ya Moabu, okwongera ha kiragano ekiyaragaine nabo omu 
Holebu. 

2Kandi Musa aketa Isareri yona yagabagambira ati Inywe mukarora byona 
MUKAMA ebiyakozire omu maiso ganyu omu nsi ya Misiri hali Faraho, na hali 
abairube bona, na hali ensiye yona;  

3okulenga kwona amaiso gawe okugaboine, obwokuro'raho, nebyamahano ebi 
ebikuru:  

4Baitu MUKAMA tabahaire omutima ogwokumanya, namaiso agokurora, 
mamatu agokuhu'ra, okuhikya hati. 

5Nanyowe nkabebembera omu irungu emyaka amakumi ana: engoye zanyu 
tizikuzire halinywe, kandi enkaito yawe tekuzire ha kigere kyawe. 

6Timukalyaga emigati, kunu timukanywaga amarwa nobukyakuba ekitamiza 
kyona: mumanye ngu Ninyowe MUKAMA Ruhanga wanyu. 

7Kandi obumwahikire omu kiikaro kinu, Sihoni omukama wa Hesiboni, na Ogi 
omukama wa Basani baturamagira okurwana, twabatema:  

8twanyaga ensi yabu, twagiha Abareubeni, Nabagadi, nekicweka kyoruganda 
orwa Abamanase, okuba obugwetwa. 

9Nubwo mukwatege ebigambo ebyekiragano kinu, mubikolege, mutungege 
omugisa omu byona ebimukora. 

10Inywe inywena mwemerire hati omu maiso ga MUKAMA Ruhanga wanyu; 
emitwe yanyu, enganda zanyu, abakuru banyu, nabaduma banyu, abasaija bona 

11aba Isareri, abana abato banyu, bakazi banyu, nomunyaihanga wawe ali hagati 
yenkande zawe, okuruga ha musenyi wenku zawe nokuhika ha mulesi wa maizi 
gawe:  

12iwe otahe omu kiragano ekya MUKAMA Ruhanga wawe, nomu kirahirokye, 
MUKAMA Ruhanga wawe ekyakora naiwe ha kiro kinu:  

13akugumye ha kiro kinu habwe wenka okuba ihanga, kandi abe namberoli 
Ruhanga, nkokuyagambire kandi nkokuyarahire baswenkuru, Iburahimu, Isaka, 
na Yakobo. 

14Kandi tibali inywe inywenka abandukuraganiza ekiragano kinu nekirahiro 
kinu;  

15baitu nogu ayemerire hanu hamu naitwe hati omu maiso ga MUKAMA 
Ruhanga waitu, kandi nogu atali hanu naitwe hati:  

16(baitu mumanyire okutwaikaire omu nsi ya Misiri; kandi okutwarabire hagati 
ya mahanga agatwahinguireho;  

17kandi mwarora ebinugwa byabu, nebisisani byabu, emiti namabale, efeza 
nezabu, ebikaba biri omulibo: ) 

18haleke okuba omulinywe omusaija, rundi omukazi, rundi abekitabu, rundi 
oruganda, abahinduka omutima gwabu hati nibaleka MUKAMA Ruhanga waitu, 
okugenda nokuko'ra abacwezi ababamahanga ago; haleke okubaho omulinywe 
ekikoro ekirukuzara ebisa'ra nabusinso:  

19kandi kireke okuhika obwalihu'ra ebigambo ebyomukyeno gunu uwe 
okwesima omu mutimagwe namgamba ati Nyowe ndiba nobusinge, 
nobundukugendera omu kugumangana okwomutima gwange, okuhwerekereza 
ebibisi hamu nebyomere:  

20MUKAMA talimuganyira, baitu ekiniga kya MUKAMA nihalirye biricucukira 
omuntu ogu, kandi omukyeno gwona oguhandikirwe omu kitabu kinu 
gulimuhikaho, kandi MUKAMA aliragaza ibaralye hansi yiguru. 

21Kandi MUKAMA alimwahu'ra akabi, namuiha omu nganda zona eza Isareri, 
nkemikyeno yona eyekiragano ekihandikirwe omu kitabu kinu ekyebiragiro. 

22Kandi obuijukuru oburukugenda okuija, abana banyu abaliimuka hanyuma 
yanyu, nomunyaihanga elirugayo omu nsi ya hara, baligamba, obubalirora 
emihito eyensi egi, nendwara zayo nka MUKAMA okuyazirwaize;  

23nensi yayo yona efokere kibiriti, nekisura nokwokebwa, kandi etasigirwe, 
kandi etarukumera, nobunyansi bwona butarukumera, nobunyansi bwona 
butarukumera omuyo, nkokuhwereke'ra kwa Sodomu na Gomora, Adima na 
Zeboyimu, MUKAMA eziyasesere omu kinigakye, kandi omu kubihirwakwe:  

24amahana gona galibamba ngu Kiki ekyakoleze kiti MUKAMA ensi egi? makuru 
ki ekiniga eki ekingi ekirukwokya?  

25nubwo abantu baliamba ngu Baitu bakafuruka ekiragano kya MUKAMA, 
Ruhanga wa baisenkurubo, ekirayaragaine nabo obuyabaihireyo omu nsi ya 
Misiri;  

26bagenda bako'ra abacwezi, nibabaramya, abacwezi ababataramanyire, kandi 
abatarabahaire:  

27nikyo ekiniga kya MUKAMA kyayakire ha nsi egi, okugiretera omukyeno 
gwona oguhandikirwe omu kitabu kinu:  

28kandi MUKAMA yabasimbura omu nsi yowabu omu kiniga, kandi omu 
kubihirwa, kandi omu kukyaha, kwingi yabanagira ensi endi, nkokukiri hati. 

29Ebigambo ebyenisita bya MUKAMA Ruhanga waitu: baitu ebigambo 
ebisukuruirwe byaitu, kandi byabana baitu ebiro byona, nukwo tukolege 
ebigambo byona ebyebiragiro binu. 

Ekyebiragiro 30 

1KANDI kirihika, ebigambo ebi byona obubirikuizira, ebyomugisa 
nebyomukyeno ebitaireho omu maiso gawe, kandi obwolibiijukira omu 
mahanga gona nambere MUKAMA Ruhanga wawe aliba akubingire,  

2kandi obwoligarukira MUKAMA Ruhanga wawe, nohu'ra irakalye, nkokubiri 
byona ebinkuragire ha kiro kinu, iwe nabana bawe, nomutima gwawe gwona, 
nobwomezi bwawe bwona;  

3nubwo MUKAMA Ruhanga wawe alihindura okusengurwa kwawe, 
nakuganyira, kandi aligaruka, alikusoroza okukuiha omu bantu bona, nambere 
MUKAMA Ruhanga wawe aliba akutabanize. 

4Omuntu wena habawe ababingirwe obwalibali omu nsonga ziguru nuho 
MUKAMA Ruhanga wawe alikusoroza, kandi nuho alikutaba'ra:  

5kandi MUKAMA Ruhanga wawe alikutahya omu nsi baswenkuru eyibalire, 
naiwe oligirya; kandi alikukora kurungi, alikukanyisa okukira baswenkuru. 

6Kandi MUKAMA Ruhanga wawe alisara omutima gwawe, nomutima 
gwabaijukuru bawe, okugonzaga MUKAMA Ruhanga wawe nomutima gwawe 
gwona, nobwomezi bwawe bwona, nukwo obege omwomezi. 

7Kandi MUKAMA Ruhanga wawe alita ebyomukyeno ebi byona ha banyanzigwa 
bawe, na hali ha abo abakunoba, abakuhiganiza. 

8Kandi oligaruka nohu'ra iraka lya MUKAMA, nokukora ebiragirobye byona 
ebinkuragire ha kiro kinu. 

9Kandi MUKAMA Ruhanga wawe alikugungisa om mulimo gwona ogwomukono 
gwawe, nomu byana ebyomubiri gwawe, nomu byana ebyente zawe, nomu 
byana ebiitaka lyawe, habwomugisa: baitu MUKAMA aligaruka 
okukusemererwaho habwomugisa, nkokuyasemererirwe baswenkuru:  

10Obwolihu'ra iraka erya MUKAMA Ruhanga wawe, okukwataga ebiragiro; 
obwolihindukira MUKAMA Ruhanga wawe nomutima gwawe gwona 
nobwomezi bwawe bwona. 

11Baitu ebiragiro binu ebinkuragire hati tibirukulemera okujwahya, kunu tibiri 
hara mono. 

12Tibiri omu iguru iwe okugamba oti Noha alitemba haiguru habwaitu, 
okubireta namberetuli, nokutubihuliza tubikole?  

13Kunu tibiri nseri yenyanja iwe okugamba oti Noha alyambuka nseri habwaitu, 
okubituletera nokutubihuliza tubikole?  

14Baitu ekigambo kikuli haihi mono, omu kanwa kawe nomu mutima gwawe, 
nukwo okikole. 

15Dora, ntaireho omu maiso gawe hati obwomezi noburungi, kandi okufa 
nobubi;  

16baitu nkuragire ha kiro kinu okugonzaga MUKAMA Ruhanga wawe, 
okugenderaga omu mihandaye, nokukwataga ebiragirobye, nukwo obege 
omwomezi okanyege, kandi MUKAMA Ruhanga wawe akuhere omugisa omu nsi 
nambere orukutaha okugirya. 

17Baitu omutima gwawe obugulihinduka noyanga okuhu'ra, baitu nocundwa 
okuramya abacwezi nokubako'ra;  

18nimbagambi'ra kimu ha kiro kinu nti Timulireka okuhwereke'ra; 
timulikanyisa ebiro byanyu hansi, nambere oyambukira Yorudani okutahamu 
okugirya. 

19Ninyeta iguru nensi okuba kaiso namberoli ha kiro kinu, okuntaireho omu 
maiso gawe obwomezi nokufa, ebyomugisa nebyokukyenwa: nukwo 
oyegomboze obwomezi, oikalege oli mwomezi, iwe nabaijukuru bawe:  

20okugonzaga MUKAMA Ruhanga wawe, okuhu'raga irakalye 
nokumugumiraho: baitu uwe nubwo bwomezi bwawe; nukwo oikalege omu nsi 
MUKAMA eyiyarahirire baswenkuru, Iburahimu na Isaka na Yakobo okugibaha. 

Ekyebiragiro 31 

1KANDI Musa akagenda yagambira Isareri yona ebigambo binu. 

2Yabagambira ati Nyowe mpikize hati emyaka kikumi mwabiri; tinkusobara 
okuturuka nokutaha: kandi MUKAMA yangambira ati Otalyambuka Yorudani 
enu. 

3MUKAMA Ruhanga wawe, nuwe alikwebembera okwambuka; nuwe 
alihwerekereza amahanga ganu omu maiso gawe, kandi oligalya: kandi Yosuha 
nuwe alikwebembera okwambuka, nka MUKAMA okuyagambire. 

4Kandi MUKAMA alibakora nkokuyakozire Sihoni na Ogi, abakama Babamoli, 
nensi yabu; abayahwerekerize. 

5Kandi MUKAMA alibahayo omu maiso ganyu, kandi mulibakora nkekiragiro 
kyona okukiri ekinabaragire. 

6Mube bamani mugume mono, mutatina, kunu mutafobe'ra namberebali: baitu 
MUKAMA Ruhanga wawe nuwe agenda naiwe; talikuhemukira, kunu talikusiga. 

7Musa yayeta Yosuha, yamugambira omu maiso ga Isareri yona ati Foka 
wamani, ogume omutima: baitu oligenda nabantu banu omu nsi MUKAMA 
eyiyarahirire basenkurubo okugibaha; kandi oligibagweta. 

8MUKAMA nuwe akwebembera; aliikara naiwe, talikuhemukira, kunu 
talikusiga: otatina nobukwakuba okwekanga. 

9Kandi Musa yahandika ebiragiro ebi, yabihayo hali banyakatagara batabani ba 
Levi, abahimbaga esanduko eyekiragano kya MUKAMA, kandi hali abakuru bona 
aba Isareri. 

10Musa yabaragira nagamba ati Emyaka musanju obwerahwaga, omu kasumi 
akatairweho akokulekera, ha bugenyi obwenkande,  

11aba Isareri bonaobubaija okuzokere omu maiso ga MUKAMA Ruhanga wawe, 
omu kiikaro ekyalyegomboza, orasomaga ebiragiro binu omu maiso ga Isareri 
yona bo nibahu; ra. 

12Soroza abantu, abasaija nabakazi nabana abato nomunyaihanga wawe ali 
omunda yamalembo gawe, bahu're, bege, batine MUKAMA Ruhanga wawe, 
bakwate bakole ebigambo byona ebyebiragiro binu;  

13nabana babu abatakamanyaga bahu're, bege okutina MUKAMA Ruhanga 
wawe, ebiro byona obumuliikara omu nsi nambere murukwambuka Yorudani 
okugirya. 

14MUKAMA yagambira Musa ati Dora ebiro byawe biri haihi iwe okufa: yeta 
Yosuha, mwesoroleze ahali ehema yokutangatanganiramu, nyowe mutere're 
ebyemirimo. Musa na Yosuha bagenda bayesoroleza ahali ehema 
yokutangatanganiramu. 

15MUKAMA yaboneka omu Hema omu nyomyo yekicu: eyomyo yekicu 
yayeme'ra haruguru yomulyango Gwehema. 

16MUKAMA yagambira Musa ati Dora iwe oligwijagara nabaswenkuru; kandi 
abantu banu baliimuka, baligenda nibanjuka okukuratira abacwezi 
abanyaihanga abensi egi, nambere bagenda, okuikara nabo, balinfuruka, 
balicwa ekiragano kyange ekinaragaine nabo. 

17Nubwo ekiniga kyange kiribakira omu biro biri, kandi ndibasiga, kandi 
ndibasereka amaiso gange, knadi balimirwa, kandi obubi bwingi nobujune 
bwingi bulibahikaho; nukwo balikaguza omu biro biri ngu Obubi bunu 
tibutukihireho, habwa Ruhanga waitu okutaba omulitwe?  

18Kandi mazimakwo ndisereka amaiso gange omu biro biri habwebibi byona 
ebibalikora nibahindukira abacwezi. 

19Nubwo hati bunu mwehandikire inywenka ekizina kinu, okyegese abana ba 
Isareri: kite omu kanwa kabu, ekizina kinu kiikalege kaiso habwange hali abana 
ba Isareri. 

20Baitu obundikabatahya omu nsi eyinarahirire baisenkurubo, erukugera amata 
nobwoki; kandi obubalimara okulya nokuiguta nokugomoka; nubwo 
balihindukira abacwezi okubako'ra, kandi baligaya nyowe nibacwa ekiragano 
kyange. 

21Kandi kirihika, obubi bwingi nobujune bwingi obubiribahikaho, nubwo 
ekizina kinu kiribalega nka kaiso; baitu tikiryeba akanwa koruzaro rwabu: baitu 
manyire okutekereza kwabu okubahondera, na hati hona, nobuntakabatahize 
omu nsi eyinarahire. 

22Nukwo Musa yahandika ekizina kinu ha kiro eki, yakyegesa abana ba Isareri. 

23Kandi yatere'ra Yosuha mutabani wa Nuni ebyemirimo nagamba ati Foka 
wamani, ogume omutima: baitu olitahya abana ba Isareri omu nsi 
eyinabarahirire: nanyowe ndiikara naiwe. 

24Kandi kyahika, Musa obuyamazire okuhandika ebigambo ebyebiragiro binu 
omu kitabu nabimaraho,  

25Musa yaragira Abalevi abahimbaga esanduko eyekiragano kya MUKAMA,  

26nagamba ati Mutwale ekitabu kinu ekyebiragiro, mukite ha rubaju 
rwesanduko yekiragano kya MUKAMA Ruhanga wanyu, kiikaleyoga okuba kaiso 
namberiwoli. 

27Baitu manyire obwemi bwawe, nengoto yawe egumire; dora, nyowe nkiri 
mwomezi hamu nainywe hati, inywe mumazire okwemera MUKAMA; mulisura 
ki hanyuma yokufa kwange?  

28Musoroleze namberendi abakuru abenganda zanyu, nabaduma banyu, 
ngambire ebigambo binu omu matu gabu, nyete iguru nensi okuba kaiso 
namberebali. 

29Baitu manyire nti hanyuma yokufa kwange mulisisika'ra kimu, kandi 
mulihaba okuruga omu muhanda ogunabaragire; kandi akabi kalibahikaho omu 
biro bya hanyuma; baitu mulikora ekibi omu maiso ga MUKAMA, nimwerema 
okumubihiza habwomulimo ogwengaro zanyu. 

30Musa yagamba omu matu gekitebe kyona ekya Isareri ebigambo ebyekizina 
kinu, yabimaraho. 

Ekyebiragiro 32 

1Mutege amatu, inywe iguru, nanyowe ndagamba; Nensi ehu're ebigambo 
byakanwa kange:  

2Okwegesa kwange kuragwa nkenjura. Okugamba kwange kuraija nkorumu; 
Nkobutonyatonya ha bunyansi obubisi, Nkoruhuhi'ro ha kisaka:  

3Baitu ndaduma ibara lya MUKAMA: Muteho obukuru hali Ruhanga waitu. 

4Mwandara, omulimogwe guhikire; Baitu emihandaye yona yobulyo: Ruhanga 
wokwesiga hataroho kutahiki'ra, Nuwe ahikirire, kandi wobulyo. 

5Basisire muno mamberendi, tibali banabe, niko kamogo kabu; Buijukuru 
obweremere kandi oburamaire. 

6Nukwo mugaru'ra muti MUKAMA; Inywe abantu abadomadoma abatanyina 
magezi? Tinuwe 'so ayakuguzire? Nuwe yakukozire, kandi yakugumya. 



388 

 

 
Bible in Runyoro-Rutooro 

© 1964 Bible Society of Uganda. 
 

 

 

 

7Ijuka ebiro ebyaira, tekereza emyaka eyobuijukuru bwingi: Kaguza 'so, kandi 
alikwoleka; Abakuru bawe, kandi balikutebeza. 

8Anyakuli haiguru mono obuyagabire amahanga obugwetwa bwabu, 
Obuyabaganize abana babantu, Yacwwera amahanga emitano, Nkomuhendo 
ogwabana ba Isareri okuguli. 

9Baitu omugabo gwa MUKAMA nibo bantube; Yakobo nugwo mugabo 
ogwobugwetwabwe. 

10Akamusanga omu nsi eri kwonka, Kandi omu irungu eryebitongo enyamaiswa 
hazigambira; Yamwehinguliriza, yamutaho omutima, Yamulinda nkemboni 
eyerisolye:  

11Nkisamba okulyekambisa ekiju kyalyo, Eripapi'ra obwana bwalyo, Yayanjara 
amapapa, yabatwara, Yabahimbira ha mapapage:  

12MUKAMA wenka nuwe yamwebemberaga, Hatabeho omuluwe omucwezi 
omunyaihanga. 

13Yamutembya ebiikaro byensi ebiraihire, Yalya ha nsagi zomusiri; Akamonkya 
obwoki omu ibale Namagita omu mwandara ogugumire muno;  

14Amagita gente, namata gembuzi Nebisajwa ebyebyana byentama, Nentama 
empaya nkeziga'rwa Basani, nemburabuzi, Nengano enungi nkebisajwa 
byensigo; Kandi ha sagama yomuzabibu okanyweraho amarwa. 

15Baitu Yeseruni akanyeta yasamba: Onyesere, ogomokere, ohehire: Nubwo 
yafuruka Ruhanga ayamukozire, Yagaya Omwandara ogwokujunakwe. 

16Bakamukwasa ihali nabacwezi abanyaihanga, Bayerema okumubihiza 
nebinugwa. 

17Bakahayo ebyonzira hali basetani, abatali Ruhanga na kake, Hali abacwezi 
ababataramanyire, Hali abacwezi abahakya abaimukire hanyuma, Baisenkuru 
inywe ababataratinire. 

18Toijukire Omwandara ayakuzaire, Kandi oyeberwe Ruhanga ayakuzaire. 

19MUKAMA yakirora, yabanoba, Habwokwerema okwabatabanibe nabaharabe. 

20Yagamba ati Ndibasereka amaiso gange, Ndirora empero yabu okweriba: 
Baitu bali buijukuru obweremere mono, Abana abatanyina kuikiriza. 

21Bakamkwasa ihali habweki ekitali Ruhanga; Bakerema okumbihiza 
nebitarumu byabu: Nanyowe ndibakwasa ihali habwabo abatali ihanga; 
Ndibabihiza nihanga eryobudomadoma. 

22Baitu omu'ro nugwakira omu kiniga kyange, Nugwokya okuhikya okuzimu 
mali, Nugulya ensi hamu nensagi zayo, Nugwokya emiganda eyensozi. 

23Ndituma omutumo gwobubi; Ndimaraho engobe zange nimbarasa:  

24Balikeha habwenjara, balimirwa ekibabu ekirukwokya Nokuhwereke'ra 
okurukusa'ra; Namaino genyamaiswa ndigabatumira, Nobusegwe obwebintu 
ebinyakweku'ra omu cucu. 

25Aheru busitama eriita, Kandi omu bisika okutina, Erihwerekereza omusigazi 
nomuisiki, Omwana arukwonka hamu nomugurusi emezere enju,  

26Nkagamba nti Ndibararangya hara, Ndimaraho okuijukwa kwabu omu bantu;  

27Kyonka nkatina okwerema okwomunyanzigwa, Abanyanzigwa babu baleke 
okutekereza kubi, Baleke okugamba ngu Omukono gwaitu gunyumizibwe, Tali 
MUKAMA akozire binu byona. 

28Baitu bali ihanga eritamanyire okuhanura, Nomulibo tiharumu okwetegereza. 

29Kakuba babaire bamagezi, okwetegereza eki, Okucumitiriza empero yabu eya 
hampero! 

30Omuntu omu yakusoboire ata okubinga rukumi, Na babiri okusingura kakumi, 
Kakuba Omwandara gwabu atarabanagire Na MUKAMA atarabahaireyo?  

31Baitu omwandara gwabu tiguli Nkomwanda gwatu, Nabanyanzigwa baitu 
nobubacwa omusango bonka. 

32Baitu omuzibibu gwabu gwa ha muzabibu gwa Sodomu, Na ha misiri ya 
Gomora: Emizabibu yabu mizabibu yendurwe, Emigamba yabu nesa'ra" 

33Amarwa gabu nubwo busegwe bwebijoka, Kandi obusegwe bwencwera 
obulya. 

34Kinu tikyahuirwe namberendi, Kiboherwe omu bikwato byange?  

35Okuhora enzigu kwange, nokusasura, Omu kasumi ekigere kyabu obukirite'ra: 
Baitu ekiro kyomuhito gwabu kimalize okuhika, Nebigambo ebigenda 
okubahikaho biryanguha. 

36Baitu MUKAMA alicwera abantube omusango, Alyeyijukya habwabairube; 
Obwalirora amani gabu gahoireho, Kunu busaho asigaireho, nobwakuba 
aboherwe nobwakuba alekerwe. 

37Kandi aligamba ati Abacwezi babu balinkaha, Omwandara ogubayesigire;  

38Abalyaga ebisajwa ebyebyonzira byabu, Nibanywa amarwa gekihongwa 
kyabu ekyokunywa? Baimuke babakonyere,  

39Murole nu Nyowe nyenka ninyowogu, Kunu busaho Ruhanga, rundi nyowe 
nyenka: Nyowe nyita, kandi nyomeza; Nkakuhutaza, kandi nintamba: Kunu 
busaho osobora okujuna omu mukono gwange. 

40Baitu nyimukya omukono gwange haiguru, Ningamba nti Nkokundi 
omwomezi ebiro byona,  

41Obundiba nintekera busitama yange erukwangasana, Nomukono gwange 
nugukwata ha musango; Ndihora enzigu abanyanzigwa bange, Kandi ndisasura 
abo abarukunoba. 

42Nditamiza engobe zange esagama, Na busitama yange erirya enyama; 
Nesagama yabaisirwe neyabanyagwa, Okuruga ha mutwe gwabakuru 
babanyanzigwa. 

43Musemererwe, inywe amahanga, nabantube: Baitu alihora enzigu 
habwesagama yabairube, Kandi alisasura ebyenzigu hali omunyanzigwawe, 
Alirihi'ra ensiye, habwabantube. 

44Musa yaija yagamba ebigambo byona ebyekizina kinu omu matu gabantu, uwe 
na Hoseha mutabaniwa Nuni. 

45Musa yamara okugambira Isareri yona ebigambo ebi byona:  

46yabagambira ati Muteho emitima yanyu ha bigambo byona 
ebindukubamanyisa hati; nibyo muraragiraga abana banyu, bakwatege 
bakolege ebigambo byona ebindukubamanyisa hati; nibyo muraragiraga abana 
banyu, bakwatege bakolege ebigambo byona ebyebiragiro binu. 

47Baitu tikiri kigambo ekitarumu namberemuli, baitu nubwo bwomezi bwanyu, 
kandi habwekigambo eki mulikanyisa ebiro byanyu omu nsi, nambere 
murukwambuka Yorudani okugirya. 

48MUKAMA yagambira Musa ha kiro eki kyonyini nagamba ati 

49Temba orusozi Nebo, oruli omu nsi ya Moabu erolerire Yeriko; olebe ensi ya 
Kanani, eyimpa abana ba Isareri okuba obutaka:  

50ofere omu rusozi orworatemba, osorozebwe hali abantu bowanyu; nka Aroni 
mugenzi wawe okuyaferire omu rusozi Horu, yasorozebwa hali abantu bowabu:  

51baitu mukansisira hagati yabana ba Isareri ha maizi ga Meriba Kadesi, omu 
irungu lya Zini; baitu mutanyeze hagati yabana ba Isareri. 

52Baitu olirora ensi omu maiso gawe; baitu otalitahayo omu nsi eyimpa abana 
ba Isareri. 

Ekyebiragiro 33 

1KANDI omugisa Musa omusaija wa Ruhanga oguyasabire abana ba Isareri uwe 
atakafire, ngunu. 

2Yagamba ati MUKAMA naruga Sinai, Yabaimukira naruga Seyiri; Akangasana 
naruga orusozi Parani, Ha mukonogwe ogwobulyo omu'ro gwaba ekiragiro 
namberebali. 

3Ego, nagonza amahanga; Abarukwerabe bona bali omu mukono gwawe: 
Baika'ra hansi ha bigere byawe; Omuntu wena alihabwa ha bigambo byawe. 

4Musa akaturagira ebiragiro, Obugwetwa habwekitebe kya Yakobo. 

5Akabali omukama omu Yesuruni, Emitwe yabantu obweyasorozibwe, Enganda 
zona za Isareri ahamu. 

6Reubeni aikalege omwomezi atafa; Baitu abantube babe bake. 

7Kandi omugisa gwa Yuda ngunu: yagamba ati Hu'ra MUKAMA, iraka erya Yuda, 
Omulete hali abantu bowabu: Akerwanira wenka nengaroze; Naiwe 
olimukonyera ahali abanyanzigwabe. 

8Kandi ebya Levi akagamba ati Tumimu yawe, na Ulimu yawe biri hamu nogu 
owogonza, Ouwahakaine nauwe ha maizi ga Meriba;  

9Ayagambira ha ise kandi ha nyina, ati Ntamubone; Deut 

9 

Kunu ataikiriza bene babu, Kunu atamanye abanabe wenka: Baitu balinzire 
ekigambo kyawe, Nibakwata ekiragano kyawe. 

10Balyegesa Yakobo ebyobulyo byawe, Na Isareri ebiragiro byawe: Baratahoga 
emyami’ro omu maiso gawe, Nekihongwa ekyokeze ekihikire ha Kyoto kyawe. 

11Ebintubye, MUKAMA, obihege omugisa, Oikirizege omulimo ogwengaroze: 
Cumitira kimu ebibero byagu anyakumuimuki’ra, Na byabo abamunoba, 
batagaruka okuimuka. 

12Ebya Benyamini akagamba ati Arukugonzebwa MUKAMA araikaraga 
nobusinge namberali; Namusweka bwona okuiza obuire, Kandi naikara hagati 
yamabegage. 

13Kandi ebya Yusufu akagamba ati Ensiye ehabwe omugisa hali MUKAMA; 
Habwebintu ebyomuhendo ebya haiguru, habworume, Kandi habwenziha 
zenyanja erukubundara hansi,  

14Kandi habwebintu ebyomuhendo ebyana ebiizoba, Kandi habwebintu 
ebyomuhendo ebimera amezi namezi,  

15Kandi habwebintu ebikuru ebyensozi ezaira, Kandi habwebintu 
ebyomuhendo ebyobusobozi obutalihwaho,  

16Kandi habwebintu ebyomuhendo ebyensi, nokuijura kwayo, Nembabazi zogu 
ayaikaraga omu kisaka: Omugisa guije ha mutwe gwa Yusufu, Kandi ha 
ruhorohozi rwogu ayabaganizibwe na bagenzibe. 

17Omuzigaijo ogwenteye, obukuru bwe; Namahembege mahembe gembogo: 
Nigo alicumisa amahanga gona, emperor ezensi: Kandi ago nubwo bukumi bwa 
Eferaimu, Nenkumi za Manase. 

18Kandi ebya Zeburuni akagamba ati Semererwa iwe Zeburuni habwokuturuka 
kwawe; Naiwe Isakara omu hema zawe. 

19Balyeta amahanga omu rusozi; Nuho balihongera ebyonzira ebyokuhiki’ra: 
Baitu Balinunya ensagi ezenyanja, Nebintu ebyomuhendo ebiserekerwe omu 
musenyi. 

20Kandi ebya Gadi akagamba ati Alitunga omugisa aligalihya Gadi: Aikaire 
nketale ebuguma, Natagura omukono, ego, oruhorohozi rwomutwe,  

21Kandi akagemboza omugabo ogwokubanza habwe wenka Baitu nuho 
hayahuirwe omugabo gwomulemi; Yaija nemitwe eyabantu, Yacwa emisango 
nebyobulyo bwa MUKAMA, Kandi ebyobulyobye na Isareri. 

22Kandi ebya Dani akagamba ati Dani kyana kyentale, Ekiguruka nikiruga 
Basani. 

23Kandi ebya Nafutali akagamba ati Iwe Nafutali, aigusire ebyobuganzi, Anihire 
omugisa gwa MUKAMA: Lya, iwe, obugwaizoba nobukizi bwobulyo. 

24Kandi ebya Asere akagamba ati Asere ahabwe omugisa nabana: Aikirizibwege 
bene babu, Aibikize ekigerekye omu magita. 

25Ebihongozo byawe biriba byoma nemiringa; Kandi nkebiro byawe okubiri 
nukwo namani gawe galiba gati. 

26Tiharoho arukusisana na Ruhanga, ai Yesuruni, Natemba iguru okukujumura, 
Nobukurubwe haiguru omu mwanya. 

27Ruhanga atahwaho nikyo kiikaro kyawe ekyokuikaramu, Kandi emikono 
etahwaho nekutwati’ra: Kandi akacumiriza kuli abanyanzigwa omu maiso gawe, 
Nagamba ati Hwerekereza. 

28Kandi Isareri aikaire nobusinge, Ensoro ya Yakobo eri yonka, Omu nsi yengano 
namarwa; Ego, igurulye niringa orume. 

29Onyina omugisa iwe Isareri: Noha akusisaine, ihanga eryajunirwe MUKAMA, 
Engabo eyokukonyerwa kwawe? Kandi niyo busitama eyobukuru bwawe? 
Nabanyanzigwa bawe bali kucule’ra; Kandi oliribata ebiikaro byabu ebiraihire. 

Ekyebiragiro 34 

1MUSA yaruga omu byeya bya Moabu yatemba orusozi Nebo, ha ruguru ya 
Pisiga, orurolerire Yeriko. MUKAMA yamwoleka ensi yona eya Gireadi, okuhikya 
Dani;  

2na Nafutali yona, nensi ya Eferaimu na Manase, nensi yona eya Yuda okuhikya 
enyanja yobugwaizoba;  

3Nobukizi Bwobulyo, Nekyeya kyekihanga kya Yeriko, orubuga orwemikindo, 
nokuhikya Zoara. 

4MUKAMA yamugambira ati Niyo ensi eyinarahirire Iburahimu, Isaka, na 
Yakobo, ningamba nti Ndigiha oruzaro rwawe: ngikwolekere namaiso gawe, 
baitu otalyambuka okuhikayo. 

5Nukwo Musa omuiru wa MUKAMA yafera oku omu nsi ya Moabu, nkekigambo 
kya MUKAMA okukikaba kiri. 

6Yamuzika omu kihanga omu nsi ya Moabu nambere barolerire Besi-Perora: 
baitu busaho muntu amanyire ekiturokye nokuhikya hati. 

7Kandi Musa akaba ahikize emyaka kikumi mwabiri hayaferire: erisolye likaba 
litahimbaire, namani gomubiri gakaba gatahoireho. 

8Abana ba Isareri baliri’ra Musa omu byeya bya Moabu ebiroi amakumi asatu: 
nukwo ebiro ebyoku’ra obubagaragalire Musa byahwa. 

9Kandi Yosuha mutabani wa Nuni akaba aijuire omwoyo gwamagezi; baitu Musa 
akamutaho engaroze: abana ba Isareri bamuhu’ra, bakora nka MUKAMA 
okuyaragire Musa. 

10Kunu tihakaimukaga nabi omu Isareri okuruga aho arukusisana Musa, 
MUKAMA ouyamanyire amaiso namaiso;  

11omu bwokuro’raho bwona nebyamahano byona MUKAMA ebiyamutumire 
okukora omu nsi ya Misiri, hali Faraho, na hali abairube bona, na hali ensiye 
yona;  

12nomu mukono gwona ogwamani, nomu kutina kwona okwingi, Musa 
ebiyakozire omu maiso ga Isareri yona. 

Yosuha 

Yosuha 1 

1KANDI kikahika, hanyuma yokufa kwa Musa, omuiru wa MUKAMA, MUKAMA 
yagambira Yosuha mutabani wa Nuni, omuhereza wa Musa, nagamba ati 

2Musa omuiru wange afire; nukwo oimuke, oyambuke ekyambu kinu Yorudani, 
iwe, nabantu banu bona, okutaha omu nis eyimbahaire bo, abana ba Isareri. 

3Ekiikaro kyona ekimuliri batamu nekigere kyanyu, nkibahaire inywe, 
nkokunagambire Musa. 

4okuruga haliirungu, nekibira kinu lebanoni, okuhikya ekyambu ekikoto, nikyo 
kyambu Farati, ensi yona Yabahiti, nokuhikya enyanja enkoto hali obugwaizoba, 
nuho haliba omutano gwanyu. 

5Tihalibaho omuntu alisobora okwebyona ebyobwomezi bwawe: 
nkokunkabandi na Musa, nukwo ndabaganaiwe: tindikuhemukira, kunu 
tindikusiga. 

6Foka wamani, ogume omutima: baitu oligweta abantu banu ensi eyinarahirire 
baisenkurubo okubaha. 

7Kyonka ofoke wamani, noguma muno omutima, okwatege okukora byona 
nkebiragiro byona Musa omuiru wange ebiyakuragire: otalibireka nohunguka 
ha mukono ogwobulyo nohunguka ha gwemoso, nukwo otungege omugisa 
nambee ogenda hona. 

8Ekitabu kinu ekyebiragiro kitaliruga omu kanwa kawe, baitu olikitekerezamu 
nyamusana nekiro, nukwo okolege byona nkokubyahandikirwemu: baitu 
nubwo oliterekereza omuhanda gwawe, kandi nobwo olibona omugisa 

9Tininyowe nkuragire? Foka wamani, ogume omutima; otatina nobukwakuba 
okwekanga: baitu MUKAMA Ruhanga wawe ali naiwe nambere ogenda hona. p 

10Nubwo Yosuha yaragira abakuru babantu, nagamba ati 

11Murabe omu rukand hagati, muragire abantu, nimugamba ngu Mwetekanirize 
ebyokulya; baitu omubiro bisatu mulya; mbuka Yorudani enu, okutahamu 
okulya ensi, MUKAMA Ruhanga wanyu eyabahaire okugirya. 

12Kandi Abareubeni, Nabagadi, nekicweka ekyoruganda rwa Manase Yosuha 
Yabagambira ati 

13Muijuke ekigambo Musa omuiru wa MUKAMA Ruhanga wanyu nabaha 
okuhumura, kandi alibaha ensi enu. 

14bakazi banyu, nabana banyu, nente zanyu, baliikara omu nsi Musa 
eyiyebahaire Nseri ya Yorudani: baitu inywe mulyambuka omumaiso ga bene 
banyu muyina ebyokurwanisa, inywena emanzi ezamani, kandi mulibakonyera;  

15Okuhikya MUKAMA obwalikabaha okuhamura nkokuyahaire inywe, nabo 
obugwetwa bwanyu nimugirya, Musa omuiru wa MUKAMA eyiyabahaire nseri 
ya Yorudani hali oburugaizoba. 

16B bagarukamu Yosuha, nibagamba ngu Byona ebyoturagire tulikora, kandi 
nambere oratutumaga hona turagendayoga. 

17Nkokutwahu’raga Musa omu byona, nukwo turahu’raga iwe: kyonka 
MUKAMA Ruhanga wawe aikalega naiwe, nkokwakabali na Musa. 

18Wena alyemera ekiragiro kyawe, okutahu’ra ebigambo byawe omu byona 
ebyomuragira aliitwa: kyonka ofoke wamani ogume omutima. 

Yosuha 2 

1KANDI Yosuha mutabani wa Nuni akatuma abantu babiri entasi omu nsita 
okuraga omu Sitimu, nagamba ati Mugende murole ensi, na Yeriko. Bagenda, 
bataha omu nju yomukazi malini ibaralye ruhanga bararayo. 

2Kandi eki bakigambira omukama wa Yeriko ngu Dora, ekiro kinu haizirege 
hanu abantu abomu bana ba Isareri okutata ensi. 

3Omukama wa Yeriko yatumira Rahabu, nagmba ati Turukya ababtu abainju 
yawe: baitubaizire akutata ensi yona. 

4Omukazi yatwara abasaija anabiri yabasererka; yagamba ati ego, basaija 
baizirege namberendi baitu timanyire namberendi, baitu timanyire nambere 
barugire:  

5kandi kyahika akasumi obukahikire okukinga irembo obuire baizire, abantu 
baturuka aheru: nambere bagenzire timanyire: mu bakuratire bwango; baitu 
murabakwata. 

6Baitu akaba abatembeze ha nju eruguru, yabasweka nemiti yobugoigo, eyakaba 
ayanikire ha nju eruguru. 

7Abasaija babakuratira omu muhanda gwa Yorudani okuhikya ha mwogo: 
ababakuratira obubaturukire bakinga irembo. 

8kandi bo batakabyamire, omukazi yatemba namberebali ha nju eruguru;  

9yagambira abasaija ati manyire nti MUKAMA abahaire ensi. Kandi okutina 
inywe kutukwasire nabantu bona abali omu nsi nibahwe’ra omu maiso ganyu. 

10baitu tukahu’ra MUKAMA nkokuyayomeze amaizi Agenyanja Erukutukura 
omu maiso ganyu, nebimwarugire omu Misiri; nebimwakozire abakama ababiri 

Ababamoli, abakaba bali nseri ya Yorudani, Sihonina Ogi, 
abamwahwerekererize kimu. 

11Obutwakihulire nahonaho emitima yaitu yahwe’ra kunu hatasigale mutima 
omu muntu wean habwanyu: baitu MUKAMA Ruhanga wanyu, nuwe Ruhanga 
omu iguru haiguru, nomu nsi hansi. 

12Nukwo, mbesengerize, mundahi’re MUKAMA, baitu mbakozire kurungi, 
mukole kurungi enju ya isenyowe, kandi mumpe akokuro’raho akanazima;  

13kandi nokukiza iseyowe na mau, nabanyanya nyowe, nabagenzi bange 
nabyona ebibanyinabyo, nokukiza obwomezi bwaitu okufa. 

14Abasaija bamugambira ngu obwomezi bwaitu nubwesimba obwomezi 
bwawe, obwotabaza ha bigambo byaitu binu; kandi MUKAMA obwalituha ensi. 
Itwe tulikukora ebyamazima nembabazi. 

15Nubwo yabasirimura yorubuga, nauwe yararag ha muhuruzi. 

16kandi yabagambira ati Mugende omu nsozi, abarabakuratira baleke ebiro 
bisatu, okuhikya abarakuratira obubaligaruka:  

17hanyuma mulyegendera. Abasaija bamugambira ngu Itwe tulikira omusango 
habwekira hiro kinu ekyawe ekyoturahize. 

18Dora, obutuliija omunsi munu, oliboha omuguha gunu ogwehuzi erukutukura 
ogwotusirimuize omu muhabo: kandi olyesoroleza omu nju yawe ‘so nanyoko, 
na bagenzi bawe na bona abomu nju ya’so. 

19kandi kirihika, wean alituruka omu miryango enyenju yawe nagenda 
omumukute, esagamaye eriba ha mutwegw, naitwe tulikira omusango: kandi 
wean aliikara naiwe omunju, esagamaye eriba hamitwe yaitu, omukono gwona 
obugulimubaho. 

20baitu obwoliba nogamba ha bigambo binu ebyaitu, nibwo tulikira omusango 
habwekirahiro kyawe ekyoturahize. 

21yagamba ati Nkebigambo byanyu okubirinukwo kibe kiti. Kandi yabohereza, 
barugayo: yabaha omuguha ogurukutukura omu muhabo. 

22Bo bagenda, bataha hali orusozi, baikarayo ebiro bisatu, okuhikya 
ababakuratire obubagarukureyo: kandi ababakuratire bakabase’ra omu 
muhanda gwona, baitu batababone. 

23Nubwo abasaija ababiri bagaruka, bakonkomoka orusozi, bayambuka nibaija 
hali Yosuha mutabani wa Nuni; bamutebeza byona ebyababaireho. 

24Kandi bagambira Yosuha ngu Mazimakwo MUKAMA ahaireyo ensi yona omu 
mikono yaitu; kandi bona abaikaraomu nsi nibahwe’ra habwaitu. 

Yosuha 3 

1Kandi Yosuha akaimuka nyenkya kara, barugayo sitimu, baija Yorundani, uwe 
nabana ba Isareri bona; barara batakambukire. 

2kandi kyahika biro bisatu obubyahinguireho, abakungu bakaraba omu nkande 
hagati;  

3baragira abantu nibagamba ngu obumurakabona esanduko eyekiragano kya 
MUKAMA Ruhanga wanyu, na banyakatagara Abalevi bagibimbire, nubwo 
muraruga omu kiikaro kyanyu nimugihondera. 

4Baitu harabaho omwanya hagati yanyu negi, nka hokulenga emikono enkumi 
ibiri: mutagii’ra haihi, nikwo mumanye omuhanda ogumuraba nimugendamu; 
baitu timukarabaga omuhanda ogumuraba nimundamu; baitu timukarabaga 
omuhanda gunu obundi. 

5Yosuha yagambira abantu ati Mweyeze inywenka: baitu nyenkya MUKAMA 
arakora ebyamahano omulinywe. 

6Yosuha yagambira banyakatagara ati Muhimbe esanduko eyekiragano 
mwebera abantu. 

7Kandi MUKAMA akagambira Yosuha ati Ha kiro kinu ndabanza okukunyumiza 
omu maiso ga Isareri yona, bamanye ngu nkokunkabandi na Musa nukwo 
ndiikara naiwe. 

8Kandi oraragira banyakatagarano oti Obumurakahika ha musa gwamaizi aga 
Yorudani mura yeme’raho omu Yorundani. 

9Yosuha yagambira abana ba Isareri ati muije hanu muhu’re ebigambo bya 
MUKAMA Runanga wanyu. 

10Yosuha yagamba ati Nuho muramanyira ngu Ruhanga omwomezi ali 
omulinywe, kandi talireka okubingamu omu maiso ganyu Omukanani, 
Nomugirigasi, Nowamoli, Nomuyebusi. 

11Dora esanduko eyekiragano kya Mukama owensi zona nebebembera 
okwambuka Yorudani. 

12Nukwo hati bunu mwekomere abasaija ikumi nababiri omu nganda za Isareri, 
oruganda rumu omusaija omu. 

13Kandi obukirahika amara gebigere bya banyakatagara abahimba esanduko ya 
MUKAMA, Mukama owensi zona, obugarayeme’raho omu maizi ga Yorudani, 
amaizi Yoridani garacwibwaho, nigo maizi agaruga eruguru; kandi 
garayeme’raho nkomutumo. 

14kandi obukyahikire, abantu obubarugire omu hema zabu, okwambuka 
Yorudani, banyakatagara abahimbire esanduko eyekieagano bebembire abantu;  

15kandi abo abahimbire esanduko obubyagwerire ha rubaju rwamaizi (baitu 
ekyambu Yorudani kiboga hona hona omu biro byona ebyokugesa) 

16amaizi agarugire eruguru gayeme’raho nigaimuka nkomutumo, hara muno 
hali Adamu orubuga oruhe’raine zalesani: nago agagezere omu nyanja ya Araba, 
niyo Nyanja yekisura, gakacwe’rwaho kimu: abantu bayambuka baroleruire 
Yeriko. 

17na banyakatagaraabahimbire esaduko eyekiragano kya MUKAMA 
bakagumiraho ha itaka eryomere hagati omu Yorudani, Nabaisareri bona 
barabamu homere, okuhikya ihanga lyona obulyamazire okwambuka Yorudani. 

Yosuha 4 

1KANDI kyahika ihanga lyona obulyamazire okwambuka Yorudani MUKAMA 
yagambira 

2Yosuha ati mwekomere abasaija ikumi nababiri omu Bantu, omu, ruganda 
rumu omusaija omu,  

3mubaragire nimugamba ngu Mukome hanu hagati omu Yorudani omu kiikaro 
nambere ebidani omu kiikaro nambere edigere bya bayakatagara byagumireho, 
amabale ikumi nabiri, mugatwale hamu naigwe mugate hansi omu kigonyo 
nambere 

4Muragonya ekiro kinu. Nubwo Yosuha yayeta abasaija ikumi nababiri 
abayatekanuiza omu bana ba Isareri, omu:  

5Yosuha yabagambira ati mwebembere esanduko ya MUKAMA Ruhanga wanyu 
hagati omu Yorudani, muhimbe omu omu ibale ha ibegalye nkomuhendo 
gwenganda zabana ba Isareri okugali:  

6kanu kaikalege halikalege halinywe akokuro’raho, omu biro ebirukuija, abana 
banyu obubalikaguza ngu abamale ganu amakuru gago ki?  

7nubwo mulibagambira ngu Baitu amaizi ga Yorudani gakacwibwaho omu 
maiso gesanduko eyekiragano kya MUKAMA; obuyayambukire Yorudani, 
amaizi ga Yorudani gakacwibwaho: namabale ganu garaikaraga ekiijukyo hali 
abana ba Isareri ebiro byona. 

8kandi abana ba Isareri bakakora bati, nka Yosuha okuyaragire, bakomamu 
amabale ikumi nabiri hagati omu Yorudani, nka MUKAMA okuyagambire 
Yosuha, nkomuhendo ogwenganda ezabana ba Isareri okuguli; bagatwara hamu 
nabo hali ekiikaro nambere bagonyere, kandi nuho bagata hansi. 

9kandi Yosauha akasimba amabale ikumi nabiri hagati omu Yorudani, omu 
kiikaro nambere ebigere bya banyakatagara abahimbirw esanduko eyekiragano 
byayemerire; kandi nuho gali nahati hona. 

10baitu banyakatagara abahimbire esanduko bakeme’ra ahagati omu Yorudani 
Okuhikya byona obubyahoire MUKAMA ebuyaragire Yosuha okugambira 
abantu, nka byona Musa ebiyaragir Yosuha okubiri: kandi abantu bona 
bakarahuka bayambuka. 

11Kandi kyahika, abantu bona obubamazire okwambuka, esanduko ya MUKAMA 
yayambuka na banyakatagara,  

12abantu nibarora. Nabana ba Reubeni, nabana ba Gadi, nekicweka ekyoruganda 
rwa masase, bakambuka bahagatire ebyokurwanisa omu maiso gabana ba 
Isareri, nka Musa okuyabagambire:  

13Nkobukumibuna banyina ebyokurwanisa ebyobulemu bakambuka omu maiso 
ga MUKAMA okurwana, omu byeya bya Yeriko. 

14ha kiro eki MUKAMA akanyumiza Yosuha omu maiso ga Isareri yona; kandi 
bakamutina, nkokubatinire Musa, ebiro byona ebyobwomezibwe. 

15Kandi MUKAMA akagambira 

16Yosuha ati Ragira banyakatagara abahimbire esanduko eyekiragano, baruge 
omu Yorudani. 

17Nubwo Yosuha yaragire banyakatagara nagamba ati Murugeyo 

18Omu Yorudani. Kandi kyahika banyakatagara abahimbire esanduko 
eyekiragano kya MUKAMA obubarugireyo hagati omu Yorudani, namara 
gebigere bya banyakatagar obugalibasire omu itaka eryomere, amaizi ga 
Yorudani gagarukayo omu kiikaro kyago, gaboga embaju zona,  

19nka kara. Kandi abantu bakarugayo omu Yorudani hakiro kya ikumi omu 
kwezi okwokabnza, batema enkande omu Girigali. Ha mutano ogwa Yeriko 
ogwoburugaizoba. 

20Na mabale ago ikumi nabiri agabaihire omu Yorudani, Yosuha yagateka omu 
Girigali. 

21Kandi yagambira abana ba Isareri ati za baisebo omu biro ebigenda okuija ngu 
Amabale ganu amakuru gago ki?  

22nukwo mulimanyisa abaijukuru banyu angu Isareri akambuka Yorudani enu 
omu itaka eryomere. 

23baitu MUKAMA Ruhanga wanyu akomya amaizi ga Yorudani omu maiso 
ganyu, okuhikya obumwamazire okwambukamu, nka MUKAMA Ruhanga 

wanyu okuyakozire enyanja Erukutukura, eyiyayomeze omu maiso gaitu, 
okuhikya obutwayambukiremu:  

24abantu bona abensi bamanye omukono ga MUKAMA gwamani; nukwo 
batinege MUKAMA Ruhanga wanyu ebiro byona. 

Yosuha 5 

1KANDI kikahika, abakama bona Ababamoli, abakaba bali nseri ya Yoridani 
obugwaizoba, nabakama bona Ababakanani abakaba bali ha nyanja, 
obubahulire MUKAMA okuyayomeze amaizi ga Yorudani omu maiso gabana ba 
isareri, okuhikya obutwayambukiremu, omutima gwabu gwahwe’ra, kunu 
hatasigale omutima omulibo, habwabana ba Isareri 

2Omu biro ebi MUKAMA akagabira Yosuha ati Weko’re emihyo yamabale, osale 

3obwakabiri abana ba Isareri. Yosuha yayeko’ra emihyo yamabale, yasiara 
abana ba Isareri omu Gineasi-ha-aralosi. 

4kandi kinu nikyo kyasalize Yosuha: abantu bona abarugire omu Misiri 
abalibasaij, nibo basaija bona abokurwana, bakafera omu irungu ha muhanda, 
obubamazire okuruga omu Misiri. 

5Baitui abantu bona abarugireyo bakaba basazirwe: baitu abantu bona 
abazalirwe omu irungu ha muhanda obubarugireyo omu Misiri, bakaba 
batabasazire. 

6Baitu abana ba Isareri bagenderaga emyaka amakumi ana omu irungu, 
okuhikya ihanga lyona, nibo basaija abokurwana abarugireyo om Misisri 
obubahwerekerire, baitu batahu’re iraka lya MUKAMA: nibo MUKAMA 
yarahirire ati talibaikiriza okurora ensi MUKAMA eyiyaraganize baisenkurubo 
okutuha, niyo ensi erukugerra amata nobwoki. 

7Nabana babu abayaimukize omukiikaro kyabu, nibo Yosuha yasazire, baitu 
bakaba batasazirwe, baitu batabasale omu muhanda. 

8Kandi kyahika obubamazire okusara ihaga lyona, baikarayo omu biikaro byabu 
omu rukande okuhikya obubakizire. 

9MUKAMA yagambira Yosuha ati Ha kiro kinu nkumbize ekijumo kya Misiri 
Okukiiha halinywe. Nikyo ekiikaro eki Kyayetirwe ibara kyakyo. Girigali na hati 
hona. 

10Abana ba Isareri batema enkande omu Girirgali; kandi balya okuhingurwaho 
ha kiro kyokwezi ekya ikumi nabina akairirirzi omu byeya bya Yeriko. 

11Kandi hakiro kya nyenkye Okuhigurwaho kuhoireho, bakalya ha byokulya 
ebyomere ebyensi, emigati etatambisibwe nengano eyokkeze, hakiro eki. 

12Kandi emana ekahwaho ha kiro eki kya nyenkya, obubamazire okulya ha 
byokulya ebyomere ebyensi; kunu abana ba Isareri batagaruke okutunga emanu 
obundi; baitu bakalya ha byokulya ebyensi ya kanani omwaka ogu. 

13Kandi kyahika, Yosuha obwakabali haihi na Yeriko, yaimukya amaisoge 
yarora, kandi dora mosaija akeme’raho amurolerire na busitamaye esomoirwe 
eri omu ngaroze: Yosuha yamui’ra haihi yamugambira ati oli habwaitu, rundi 
habwabanyanzigwa baitu?  

14yagamba ati Nangwa; baitu nkengabwa yihe lya MUKAMA nukwo nyizire nti. 
Yosuha yajumara amaisoge hansi yaramya, yamugambira ati Mukama wange 
nagambira ata omuiruwe?  

15Kandi engabwa yihe lya MUKAMA yagambira Yosuha ati jura enkaito omu 
kigere kyawe; baitu ekiikaro hoyemerire nuho harukwera. Yosuha yakora ati. 

Yosuha 6 

1(KANDI yeriko ekaba ekingirwe kimu habwabana ba Isareri: busaho 
ayaturukire, kunu Busaho ayatahire) 

2MUKAMA yagambira Yosuha ati Dora, mpaireyo omu mukono gwawe Yeriko, 
nomukama wayo nemanzi ezamani. 

3kandi mulyehinguliriza orubuga omurundi gumu. Nukwa mulikora muti ebiro 
mukaga. 

4na banyakatagara musanju ezamahembe agempaya nibehembera esanduko: ha 
kiro ekyomusanju mulyehinguliriza orubuga emirundi musanju, na 
banyakatagara balitera engwara. 

5Kandi Kirihika, cbubalitera muno ihembe eryempaya, nainywe obumulihu’ra 
iraka eryengwara, abantu bona balitera obwogo bwingi; kandi muhuruzi 
yorubuga erigwa hansi nambereri, nabantu balitemba omuomu omu maisoge. 

6Kandi Yosuha mutabani wa Nuni yayeta banyakatagara, yabagambira ati 
Muhimbe esanduka eyekiragano, nabayakatagara musanju ezamahembe 
gempaya nibebembera esanduko ya MUKAMA. 

7bagambira abantu ngu Muhinguleho, mwehingulirize orubuga, nabasaija 
abanyina ebyokurwanisabahinguleho nibebembera esanduko ya MUKAMA. 

8Kandi kyahika, Yosuha obuyamazire okugambira abantu, banyakatagara 
musanju abakwasire angwara musanju ezamabembe gempaya omu maiso ga 
MUKAMA bahinguraho, nibatera engwara: nesanduko eyekiragiro kya 
MUKAMA yabakuratira 



402 

 

 
Bible in Runyoro-Rutooro 

© 1964 Bible Society of Uganda. 
 

 

 

 

9Nabasaija abanyina ebyokurwanisa bayebembera banyakatagara abatire 
engwara, nabenyuma bakuratira esanduko, banyakatagara nibateraengwara 
nibagenda. 

10kandi Yosuha akaragira abantu ati Mutalitoka nobukwakuba oku huliza iraka 
lyayu, kunu ekigambo kyona kitaliruga omu kanwa kanyu, okuhikya ekiro 
obundibaragira okutoka; nubwo mulitoka. 

11Nukwo yayehingulirizisa oru esanduko ya MUKAMA, baija omu rukande, 
barara omu rukande. 

12Kandi Yosuha yaimuka nyenkya kara, banyakatagara bahimba esanduko ya 
MUKAMA. 

13Na banyakatagara musanju abakwasire engwara musanju ezamahembe 
gempaya omu maiso gesanduko ya MUKAMA, bagwnda batarukulinda, nibatera 
engwara: nabasaija abanyina ebyokurwanisa bakabebembera; nabenyuma 
bakakuratira esanduko ya MUKAMA banyakatagara nibatera engwara 
obubagenzire. 

14Nekiro ekyakabiri bayehinguliriza orubuga omurundi gumu, bagarukayo omu 
rukande: nukwo bakozire bati ebiro mukaga. 

15Kandi kyahika ha kiro kya musanju, bakazinduka okuimuka emamba esazire, 
bayehinguliriza orubuga bati emirundi musanju, bayehinguliriza orubuga bati 
emirundi musanju: ha kiro eki kyonka bakehinguliriza orubuga emirundi 
musanju. 

16Kangi kyahika ha murundi ogwa musanju banyakatagara obubatire engwara, 
Yosuha yagambira abantu ati amutike: baitu MUKAMA abahaire orubuga;  

17Kandi orubuga rulisororwa hali MUKAMA, oru na byona ebirumu: Rahabu 
wenka malini aliba mwomezi, uwe na bona abali hamu nauwe omu nju, baitu 
akasereka abakwenda abatwatumire. 

18Nainywe mwerindire kimu hali eki ekyasororwa rundi obumurakamara 
okukisorora, muleke okukwata hali eki ekyasororoirwe; baitu nukwo 
muliretera orukande rwa Isareri okukyenwa nimurutuntuza. 

19baitu efeza zona nezabu, nebyoma, nibyo birukwera hali MUKAMA; biriija omu 
lyahu’ro lya MUKAMA. 

20Nukwo abantu batoka, na banyakatagara batera engwara: kandi kyahika, 
abantu obubahulire iraka eryengwara, abantu batoka nobwogo Bwingi, na 
muhuruzi yagwa hansi namberekaberi, abantu batemba orubuga, omuomu omu 
kiikarokye wenka, banyaga orubuga. 

21Kandi bakaba biri omu rubuga, nabasaija nabakazi, nabato nabakuru, nente, 
nembuzi, nenkaina, nobwogi bwa busitama. 

22Kandi Yosuha yagambira abasaija babiri abatasire ensi ati Mutahe omu nju ya 
malini ogu, muiheyo omukazi nabona abanyinabo, nkokumwamurahirire. 

23Na basigazi ano entasi batahamu, baihayo Rahabu, na ise, na nyina, 
nabagenzibe, nabona abakaba anyinabo, na bene babu bona bakabaihayo; 
babata aheru yorukande rwa Isareri. 

24kandi bayokya orubuga nomu’ro, na byona ebikaba birumu: Kyonka efeza 
nezabu, Nebintu ebyemiringa eyomuhe’re nebyekyoma, babita omu lyahu’ro 
eryenju ya MUKAMA. 

25Baitu Rahabu malini, nebenju yaise, na bona abakaba anyinabo, Yosuha 
akabajuna okufa; yarara hagati omu Isareri na hati hona; baitu akasereka 
abakwenda Yosuha abayatumire okutata yeriko. 

26kandi Yosuha akabatere’ra nekirahiro ati Alikyenwa omu maiso ga MUKAMA, 
anyakuimuka okwombeka orubuga runu Yeriko: okusimba emiganda 
omwanawe macura alifa. 

27Nukwo MUKAMA yaikaraga ati na Yosuha; nokuranganwakwe kukaba kuli 
omu nsi yona. 

Yosuha 7 

1Baitu abana ba Isareri bakasisa omwebi ebyasoroirwe: baitu Akani, mutabani 
wa Karami, mutabani ea Zabudi, Mutabani wa Zera, owomu ruganda rwa Yuda, 
akatwara hali ebi ebyasoroirwe: ekiniga kya MUKAMA kyayakira abana ba 
Isareri. 

2Kandi Yosuha akatuma abasaija okuruga Yeriko okugenda Ai, ehe’raine besi-
aveni, ha rubaju rwa beseri orwoburugaizoba, yabagambira ati Mutembe 
mutate ensi. Abasaija batemba batata Ai. 

3bagaruka hali Yosuha, bamugambira ngu Abantu baleke okugendayo bona; 
rundi nkenkumi ibiri, rundi isatu batembeyo bateme Ai; otagadya abantu bona 
okugendayo; baitu bo bali bake. 

4Nukwo hatembayo abantu abasaija nkenkumi isatu: bairuka omu maiso 
gabantu ba Ai. 

5Nabantu ba Ai bakabatemaho nkamakumi asatu mu mukaga: bababinga ha 
irembo Okuhikya Sebalimu, babatema ha nkonkomoko: emitima yabantu 
yahwe’ra yafoka nkamaizi. 

6Yosuha yatemura ebyokujwarabye, yagwa hansi ajumaire omu maiso 
gesanduko ya MUKAMA okuhikya akairirizi, uwe nabakuru ba Isareri; bata 
ecucu hamitwe yabu. 

7Yosuha yagamba ati Ai bambi Mukama RUHANGA, kiki ekyakuleseze abantu 
banu okwambuka Yorudani, Okutuhayo omu mukono gwabamoli, 
okutuhwerekereza kuba twaikirize okuikara nseri ya Yorudani! 

8Ai Mukama, ndagamba nta Abaisareri obubamazire okutera amabega 
abanyanzigwa babu! 

9Baitu aba Kanani na bona abomu nsi balikihu’ra, balitwehinguliriza nibaiha 
ibara lyaitu hansi: naiwe olikoraki habwibara lyawe erikuru 

10MUKAMA yagambira Yosuha ati Imuka; kiki ojumaire oti hansi?  

11Abaisareri basisire; ego, bacwire nekiragano kyange ekinabaragire: ego, 
batwaire haliebi ebyasoroirwe; kandi baibire, nibagobya, kandi bakiserekere 
omu bintu byabu bonka. 

12Nikyo abana ba Isareri balemire okwemw’raho omu maiso gabanyanzugwa 
babu, nibatera amabega abanyanzigwa babu, baitu bafokere abakyenerwe: 
tindiikara nainywe nakake, obumutalihwerekereza omulinywe eki 
ekyasoroirwemu. 

13Imuka, yeza abantu nogamba oti Mweyereze inywenka ekiro kya ijo: baitu 
nukwo agambire MUKAMA Ruhanga wa Isareri ati harumu ekintu ekyasoroirwe 
omuliwe, ai Isareri: torukusobora okweme’ra omu maikya obumuliihamu 
ekyasoroirwe omulinywe. 

14Nukwo nyenkya murairizibwa omu nganda zanyu: kandi kirihika, oruganda 
MUKAMA orwarakomamu ruraindi ekintu ekyarakomamu barai’ra haihi omu 
omu. 

15kandi Kirahika, ogu arakomwamu anyina ekyasoroirwe arayokebwa nomu’ro 
uwe na bona abanyinabo: baitu acwire ekiragano ekya MUKAMA, kandi 
habwokukora obutami omu Isareri. 

16Nukwo Yosuha yaimuka nyenkya kara, yairiza haihi Abaisareri omu nganda 
zabu; oruganda rwa Yuda rwakomwamu:  

17yairiza haihi ekitabu kya Yuda; yakomamu ekitabu Kyabazerahi: yairiza haihi 
ekitabu Kyabazerahi omu omu; kandi Zabudi yakomwamu:  

18yairiza haihi abenjuye omu; kandi Akani, Mutabani wa Karami, Mutabani wa 
Zabudi, mutabani wa Zera, owomu ruganda rwa Yuda, Yakomwamu. 

19Yosuha yagambira Akani ati Mwana wange, nkwesengerize, onyumize 
MUKAMA Ruhanga wa Isareri, omwatu’re omusango; ontebeze hati bunu 
ekyokozire;  

20otakinsereka. Akani yagaruka mu Yosuha, nagamba ati Mananukwo nkasisira 
MUKAMA Ruhanga wa isareri, Kandi nukwo 

21nakozire nti: Obonaboine omuminyaago orugoye orwa Baburoni orurungi 
muno, nefeza etaranta bikumi bibiri, nempanu yezabu, obulemezi bwayo sekeri 
amakumi atano, nubwo nabyegomba, nabitwara; kandi dora, biserekerwe omu 
itaka omunda yehema yange, nefeza hansi yabyo. 

22Nukwo yosuha yatuma abakwenda, bairukira halie ehema; kandi dora, kikaba 
kiserekerwe omu hemaye, nefeza hansi yakyo. 

23Babiiha omunda yehema, babireta hali Yosuha, nabana ba Isareri bona; babita 
hansi omu maiso ga MUKAMA. 

24Kandi Yosuha, Nabaisareri bona hamu nauwe, bakwata Akani mutabani wa 
Zera, nefeza, norugoye, nempanu eyezabu, nabatabanibe, nabaharabe, nenteze, 
nenkainaze, nentamaze, nehemaye, na byona ebyakabanyinabyo: babireta hali 
ekihangakya Akora. 

25Yosuha yagamba ati Kiki ekyakutuntuize itwe? Hati MUKAMA aratuntuza iwe. 
Abaisareri bona bamutera amabale; babokya nomu’ro nibatera amabale. 

26Kandi bamutumaho omutumo omukoto ogwamabale, okuhikya hati; 
MUKAMA yaleka ekinigakye ekingi. Nicyo ekiikaro eki kyarukirwe ibara lyakyo 
Ekihanga kya * Akora, nahati hona. 

Yosuha 8 

1KANDI MUKAMA akagambira Yosuha ati Otatina nobukwakuba 
okutuntuzibwa: otwalehamu naiwe abantu bona abokurwana, oimuke, otembe 
hali Ai, nabantube, norubugarwe, nensiye:  

2olikora Ai nomukama warwo nkokuwakozire Yeriko nomukama warwo: baitu 
eminyago yarwo nente zamu mulizetwa’ra inywenka okuba eminyago; 
wesereke’re orubuga enyuma yarwo. 

3Yosuha yaimuka, nabantu bona abokurwana, okutemba Ai: Yosuha yakomamu 
abasaija bakumi busatu, emanzi zamani, yabatuma ekiro. 

4Yabaragira ati Dora, murayesereka’ra orubuga enyuma yorubuga: 
Mutai’rahara norubuga, baitu mwetekanize inywena:  

5nanyowe, nabantu baona abali nanyowe, turai’rahaihi orubuga: kandi kirahika, 
obubaraturuka okuturwanisa, nkokubakozire kara, itwe 

6turairuka omumaiso gabu; nabo bararugayo okutukuratira, okuhikya 
obuturababihabiha okubaiha ha rubuga; baitu baragamba ngu Nibatuiruka, 
nkokubakozire kara; nukwo turabaika:  

7nainywe muraimuka nambere mweserekere, munyage orubuga: baitu 
MUKAMA Ruhanga wanyu araruhayo omumikono yanyu. 

8Kandi obukirahika, obumurakanyaga orubuga, murayokya orubuga nomu’ro; 
nkekigambo kya MUKAMA nukwo murakora: dora, mbaragire. 

9Yosuha yabatuma: bagenda nambere barayesereka, baikarayo hagati Beserina 
Ai, ha rubaju rwa Ai orwobugwaizoba: Baitu Yosuha akarara ekiro eki omu 
bantu. 

10Kandi Yosuha yazinduka nyenkya, yasoroza abantu, yatemba uwe nabakuru 
ba Isareri, hali abantu ba Ai. 

11Nabantu bona nibo basaija abarwani abakaba bali nauwe, batemba, nibai’ra 
haihi, baija omu maiso gorubuga, batema enkande ha rubaju orwo ai orwobukizi 
bwemoso: lero hakaba haroho ekihanga hagatiye na Ai. 

12Kandi yatwara ha Bantu nkenkuni itano, yabata omu kwesereka hagati ya 
Beseri na Ai, ha rubaju rworubuga orwobugwaizoba. 

13Nukwo bataho abantu bati, niryo ihe lyona erikaba liri ha rubaju rwo rubuga 
orwobugwaizoba; kandi Yosuha yaturuka ekiro kiri yagenda omu kihanga 
hagati. 

14kandi kyahika, omukama wa Ai obuyakiboine, bazinduka nyenkya nibaimuk, 
nabasaija obumu rubuga barugayo okuramagira Isareri, uwe nabantube bona 
omu kasumi akatairweho, omu maiso ga araba; baitu atamanye haroho 
abamweserekerire enyuma yorubuga. 

15kandi Yosuha na Isareri bairukira omu muhanda ogwirungu. 

16nabantu bona abakaba bali omu rubuga bakasorozebwa hamu okubakuratira: 
bakaratira Yosuha nibabihabihabwa okuruga ha rubuga. 

17Kunu hatasigale omusaija omu Ai nobuhokuba omu beseri, atararugireyo 
okubinga Isareri: kandi basiga orubuga rukinguirweho, nibakuratira Isareri. 

18Yosuha ati Go’ra empirima eri omu mukono gwawe hali Ai; baitu ndaruhayo 
omu, mukono gwawe. Yosuha yago’ra empirima ekabari omu mukonongwe hali 
orubuga. 

19Abakaba beserekere baimuka bwango omu kiikaro kyabu, bairuka 
obuyagoroire omukonogwe, bataha omu rubuga barunyaga; barahuka nibokya 
orubuga nomu’ro. 

20kandi abantu ba Ai obubarozire enyuma yabu barora kandi dora, omuika 
gworubuga gukatemba haiguru, kandi batatunge amani gokuirukira orubaju 
runu nobuhokuba ha rubaju ruli: nabantu abairukire abakuratire. 

21kandi Yosuha na Isareri yona obubaboine abeserekere banyagire orubuga, 
nomuika gworubuga nugutemba, nubwo bagaruka nibaita abasaija ba Ai. 

22Nabandi bakaturuka omu rubuga okubarwanisa; nukwo babire bati omu 
Baisareri hagati, abamu ha rubaju runu, nabandi ha rubaju ruli: kandi babatema, 
kunu batadige muntu okuikaraho nobukwakuba okuiruka. 

23Nomukama wa Ai bamuleta hali Yosuha. 

24Kandi kyahi, Abaisareri obubamaesire okuita abantu bona aba Ai aheru 
yorubuga, omu irungu nambere babakuratire okutemwa obwogi bwa busitama, 
bona okuhwe’rayo kimu, nubwo Abaisareri bona bagarukayo hali Ai barutema 
nobwogi bwa busitama. 

25Kandi bona abafire ha kiro eki, nabasaija nabakazi, bakaba bali kakumi 
mwenkumi ibiri, nibo Bantu bona aba Ai. 

26Baitu Yosuha ataga’reyo omukonogwe oguyagoroize empirima okuhikya 
obuyamazire okuhwerekereza bona abakaba bali omu Ai. 

27Rundi ente neminyago eyorubuga oru Abaisareri baketwa’ra bonka okuba 
empera, nkekigambo kya MUKAMA ekiyaragire Yosuha. 

28Nikwo Yosuha yayokya Ai, yagifora omutumo ogwebiro byona, kandi ebitongo 
na hati hona. 

29Nomukama wa Ai akamuhanika hamuti okuhikya akairirizi: kandi izoba 
obulyagwire Yosuha yaragira, baiha omutumbigwe ha muti bagunaga 
hamulyango ogwirembo eryorubuga, bagutamaho omutumo omukoto 
ogwamabale, okuhikya hati. 

30Nobwo Yosuha yayombeka ekyoto hali MUKAMA Ruhanga wa Isareri, omu 
rusozi Ebali,  

31nka Musa omuiru wa MUKAMA okuyaragire abana ba Isareri, 
nkokukyahandikirwe omu kitabu ekyebiragiro bya Musa, ekyoto ekyamabale 
agatabaizirwe, omuntu agatakatahoga ekyoma kyona: kandi bahongiraho 
ebihongwa ebyokeze hali MUKAMA, nibahayo nebihogwa ebyobusinge. 

32Kandi akahandika oku ha mabale ebiragiro bya Musa, ebiyahandikire, omu 
maiso gabana ba Isareri. 

33Nabaisareri bona, nabakuru babu, nabakungu nabacwi bemisango babu, 
bakeme’ra ha rubaju runu orwesanduko naha rubaju ruli omu maiso ga 
banyakatagara Abalevi, abahimbire esanduko eyekiragano kya MUKAMA, 
nomunyaihanga nenzarwa; ekieweka kyabu omu maiso gorusozi gerizimu, 
nekicweka kyabu omu maiso gorusozi Ebali; nka Musa omuiru wa mukama 
okuyaragire, nukwo okubanza byona basabire abantu omugisa. 

34kandi hanyuma yasoma ebigabo byona ebyomu biragiro, omugisa 
nokukyenwa, nka byona okubiri ebyahandikirwe omu kitabu kyebiragiro. 

35Busaho kigambo nekimu ekya byona musa ebiyaragire Yosuha 
ekyatarasomere omu maiso gokuso’rokana kwabaisareri, nabakazi nabana 
abato, nabanyaihanga abaikaire omubo. 

Yosuha 9 

1KANDI kyahika abakama bona abakaba bali nseri ya Yorudani, omu nsi 
eyensozi, nomu kyeya, na ha musa gwona ogwenyanja enkoto erolerire 
lebanoni, Abahiti, Nabamoli, Nabakanani, Nabaperizi, Nabahivi, Nabayebusi 
obubahulireho;  

2bayesoroza hamu nomutima gumu okurwanisa Yosuha na Isareri. 

3Baitu abomu Gibeoni obubahure Yosuha ebiyakozire 

4Yeriko na Ai, nabo bakacwa amgezi, bagenda bayefora abakwenda, batwra 
ensahu enkuru ha nkaina zabu, nendyanga ezamarwa enkuru, ezafumukire 
ezibazirwe;  

5nenkaito azikuzire ezidukukire ebyokujwara ebikuru; nemigati yona 
eyentanda zabu ekaba eyomere kandi ehumbire. 

6Bagenda hali Yosuha omu nkande za Girigali, bamugambira nabantu ba Isareri 
nggu Tukaruga omu ndi ya hara: nukwo hati bunu muturaganize ekireragano. 

7Abasaija ba Isareri bagambira Abahivi ngu Rundi inywe nimuikara hagati yaitu; 
turasobora tuta okuragana nainywe?  

8Bagambira Yosuha ngu Tuli bairu bawe. Yosuha yabagambira ati Muli boha? 
Kandi mukaruga nkaha?  

9Bamugambira ngu Abairu bawe bakaruga omu nsi ya hara, habwibara lya 
MUKAMA Ruhanga wawe; baitu tukahu’ra okurangnwakwe omu Misisri,  

10na byona ebiyakozire abakama ababiri Ababamoli abakaba bali nseri ya 
Yorudani, nibo sihoniomukama wa Hesiboni, na Ogi omukamawa basani, 
akabali Asitarosi. 

11Nabakuru baitu nabona abali omu nsi yowaitu bakatugambira ngu Mutwale 
entanda omu ngaro zanyu habworugendo, mugende okubatangi’ra 
mubagambire ngu Tuli bairu banyu: hati bunu muturaganize ekiragano. 

12Nukwo emigati yaitu enu tukagiiha neyokya omu maju gaitu okuba entanda, 
ha kiro eki ekitwarugireyo okuija nambere muli; kandi dora, hati bunueyomere 
kandi ehumbire:  

13nedyangazinu ezamarwa. Ezitwaijuize zikaba ziri empysks; kandi dora, 
zidubukire: nebyokujwara binu ebyaitu nenkaito zaitu zikuzire habworugendo 
orukoto muno. 

14Kandi abantu baketwa’re ha ntanda zabu, kunu batahanuze akanwa ka 
MUKAMA. 

15Kandi Yosuha yaragana nabo obusinge, naragana nabop okutabaita: nabakuru 
abomu kitebe bakabarahi’ra. 

16Kandi kyahika ebiro bisatu obubyahinguireho, nubwo bahu’ra bahe’raine 
nabo,  

17kandi barara omubo. Abana ba Isareri baimukya orugendo, baija hali embuga 
zabu ha kiro kyakasatu. Kandi embuga zabu nzinu Gibeoni na Kefira, na beerosi, 
na akiryasi-yealimu. 

18Abana ba Isareri batabateme, baitu abakuru abekitebe bakabarahi’ra 
MUKAMA, Ruhanga wa Isareri. Nekitebe kyona kyahyemera abakuru. 

19baitu abakuru bona bakagambira ekitebe kyona ngu Tukabarahi’ra MUKAMA 
Ruhanga wa Isareri: nukwo, hati bunu titurukusobora okubakwata. 

20Nikwo tulibakora tuti okubaleka bomezi; ekiniga kireke okutuhikaho, 
habwelirahiro ekitwabarahire. 

21Abakuru babagambira ngu Mubaleke bomezi: nukwo bafoka abasi benku 
nabalesi bamaizi hali ekitebe kyona; nkabakuruokubabagambire. 

22Kandi Yosuha yabeta, yabagambira ati Mukatugobereza ki nimugamba ngu 
itwe tubali hara; kunu nimurara omulitwe?  

23Nukwo hati bunu mukyenerwe, kandi tihalibura omulinywe abairu rubale, 
abasi benku nabalesi bamaizi abenju ya Ruhanga wange. 

24Bagarukamu Yosuha nibagamba ngu baitu kikagambirwa mali abairu bawe, 
nka MUKAMA Ruhanga wawe okubaha inywe ensi yona, nokuhwerekereza bona 
abali omu nsi okubaiha omu maiso ganyu; nikyo twatinirire muno obwomezi 
bwaitu ahabwanyu, kandi twakora ekigambo eki. 

25Na ha ti bunu dora, tuli omu mukono gwawe nkokwotekerezakirungi kandi 
ekyobulyoo okutukora, nukwo okole oti. 

26Nukwo ya bakozire ati yabajuna omu mukono gwabana ba Isareri baleka 
okubaita. 

27Ha kiro eki Yosuha akabafora abasi benku nabalesi bamaizi hali ekitebe, na 
habwekyoto kya MUKAMA, okuhikya hati omu kiikaro ekyagenda 
okwegomboza. 

Yosuha 10 

1KANDI kyahika Adoni-zedeki omukama wa yerusalemu obuyahulire Yosuha 
okuyanyagire Ai nagihwerekerereza kimu; nkokuyakozire yeriko nomukama 



410 

 

 
Bible in Runyoro-Rutooro 

© 1964 Bible Society of Uganda. 
 

 

 

 

wayo nukwo yakozire ati Ai nomukama wayo; nabali omu Gibeoni okubaragaine 
obusinge na Isareri, nibaterana nabo;  

2batina muno, baitu Gibeoni rukaba ruli orubuga orukoto Nkorumu hali embuga 
ezabakama, kandi habwokukira Ai nabasaija bona abarwo okuba emanzi. 

3Nikyo Adoni-zedeki omukama wa Yerusalemu yatumira Hohamu omukama wa 
heburoni na Piramu omukama wa Yaramusi na Yafiya omukama wa Rakisi, na 
Debiri omukama wa 

4Eguroni, nagamba ati Mutembe muije namberendi, munkonyere, tuteme 
Gibeoni: baitu eteraine emirembe na Yosuha nabana ba Isareri. 

5Nukwo abakama wayerusalemu, omukama wa Heburoni, omukama Yaramusi, 
oukama wa Rakisi, omukama wa Eguroni bayesoroza hamu, batemba bo 
namahe gabu gona, batema enkande omu maiso ga Gibeoni nibagirwanisa. 

6Abasaija ba Gileoni batumira Yosuha omu nkande za Girigali nibagamba ngu 
Otaga’rayo omukono gwawe okuleka abairu bawe; temba bwango namberetuli 
otujune otukonyere: baitu abakama bona Ababamoliabataha omu nsi eyensozi 
bayesoroize okuturwanisa. 

7Yosuha yaruga Girigali, uwe nabantu bona abokurwana, nemanzi zona 
ezamani. 

8MUKAMA yagambira Yosuha ati Otabatina: baitu mbahaireyo omu mikono 
yawe; baitu balibo tihalyeme’raho nomu omu maiso gawe. 

9Nukwo Yosuha yabaijaho bwago: baitu akarugayo Girigali ekiro nagenda 
nakiisa obuire. 

10KANDI MUKAMA yababuranganiza omu maiso ga Isareri, yabatema nabaita 
muno omu Gibeoni, yababinga omu mahanda ogurukutemba Besi-horoni, 
Yabatera okuhikya azeka, nokukikya makeda. 

11kandi kyahika obubairukire omu maiso Gabaisareri obubakaba bali omu 
nkonkomoko ya Besi-horoni, MUKAMA yanaga orubale orukoto halibo okuruga 
haiguru okuhikya azeka, bafa: kandi abo abafire orubale bakakira obwingi abo 
abatemerwe abana ba Isareri nobwogi bwa busitama. 

12Nubwo Yosuha yagambira MUKAMA ha kiro MUKAMA ekiyaherireyo Abamoli 
Omu maiso Gabana ba Isareri; nagamba omu maiso ga Isareri ati Izoba, 
yeme’raho ha Gibeoni; Naiwe, okwezi omu kihanga kya aiyaroni. 

13Izoba lyayeme’raho, nokwezi kwaikaraho, Okuhikya ihanga obulyamazire 
okuhora enzigu ha banyanzigwa babu. Eki kitahandikwe omu kitabu kya 
Yasara? Kandi izoba lyayeme’raho hagati omu iguru, litanguhe okugwayo 
okuhikya omusana gumu. 



411 

 

 
Bible in Runyoro-Rutooro 

© 1964 Bible Society of Uganda. 
 

 

 

 

14Kunubusaho ekiro ekindi okuingana neki, rundi ekyahanyuma, MUKAMA 
obuyahulire iraka eryomuntu: baitu MUKAMA akarwani’ra Isareri. 

15Kandi Yosuha yagaruka, Nabaisareri bona hamu nauwe omu nkande za 
Girigali. 

16Nabakama abo abatano bairuka, bayesereka omu buingira bwa 

17Makeda. Kyagambirwa Yosuha ngu abakama abatano bairuka, bazokere, 
baserekere omu buingira bwa makeda. 

18Yosuha yagamba ati Mukumbye amabale amakoto hali omunwa gwobuingira, 
muteho abantu aho okubalinda:  

19baitu inywe mutaikaraho; mukuratire abanyanzigwa banyu, muteme 
abenyuma omubo; mutabaikirizaokutaha omu mbuga zabu: baitu MUKAMA 
Ruhanga wanyu abahaireyo omu mukono gwanyu. 

20Kandi kyahika, Yosuha nabana ba Isareri obubamazire okubaita baingi muno, 
okuhikya obubahwerekerire, nabo abasigaireho batahire omumbuga eziroho 
muhuruzi,  

21nubwo abantu bona bagarukayo omu nkende hali Yosuha Makeda nobusinge: 
busaho ayimukize orulimirwe okujuma abana ba Isareri nomu. 

22Nubwo Yosuha yagamba ati Igu’ru omunwa gwobuingira, muturukye 
abakama abo abatano omu buingira mubalete namberendi. 

23bakora bati, baturukya abakama abo abatano omu buingira babaleta 
namberali, omukama wa Yerusalemu, nomukama wa heburoni, nomukama wa 
Yaramusi, nomukama wa Eguroni. 

24Kandi kyahika obubaturukize abakama abo babaleta hali Yosuha, Yosuha 
yayeta abasaija bona aba Isareri, yagambira abakuru babasaija abarwani 
abaizire nauwe ati Mui’rehaihi, mute ebigere byanyu habikya byabakama banu. 
Bai’ra haihi, bata ebigere byabu ha bikya byabu. 

25Yosuha yabagambira ati Mtatina, kunu mutafube’ra; mufoke bamani, mugume 
emitima: baitu nukwo MUKAMA alikora ati abanyanzigwa banyu bona 
abamulirwanisa. 

26Kandi hanyuma Yosuha yabatema, yabaita, yabahanika ha miti etano: kandi 
bakaba bahanikirwe ha miti 

27okuhikya akairirizi. Kandi kyahika izoba obulyagwire, Yosuha yaragira, 
babahanura hamiti, babanaga omu buingira nambere bayeserekere, bata 
amabale amakoto ha munwagwobuingira, nokuhikya hati. 

28Kandi Yosuha akanyaga Makeda ha kiro kiri, yagitema nobwogi bwa busitama, 
nomukama wayo; akabahwerekerereza kimu nabantu bona abakababali omu, 
atasigeho nomu: Makeda nkokuyakozire omukama wa Yeriko. 

29Kandi Yosuha akaruga Makeda, na isareri yona hamu nauwe, bagenda Libuna, 
barwanisa Libuna. 

30Negi MUKAMA yagihayo, nomukama wayo, omumukono gwa Isareri; 
yagitema nobwogi bwa busitama, nabantu bona abakaba bali omu; atasigemu 
nomu; yakora omukama wayo nkokuyakozire omukama wa Yeriko. 

31Kandi Yosuha akaruga Libuna, na Isareri yona hamu nauwe, bagenda Rakisi, 
bagitemaho enkande, bagirwanisa:  

32MUKAMA yahayo Rakisi omu mukono gwa Isareri, baginyaga ha kiro 
kyakabiri, bagitema nobwogi busitama, nabantu bona abakaba bali omu, nka 
byona ebiyakozire Libuna. 

33Nubwo Horamu omukama wa Gezere yatemba okukonyera Rakisi; Yosuha 
yamutema nabantube, atasigeho nomu. 

34Yosuha yaruga Rakisi, na Isareri yona hamu nauwe, bagenda Eguroni; 
bagitemaho 

35enkande, bagirwanisa; baginyaga ha kiro kiri, bagitema nobwogi bwa 
busitama, nabona abakaba bali omu akabahwerekerereza kimu ha kiro kiri, nka 
byona ebiyakozire Rakisi. 

36Yosuha yarugayo Eguroni na Isareri yona hamu nauwe, yagenda Heburoni; 
bagirwanisa:  

37baginyaga, bagitema nobwogi bwa busitama, nomukama wayo, nembuga zayo 
zona, nabantu bona abakaba bali omu; atabasigeho nomu, nkabyona ebiyakozire 
Eguroni; baitu akagihwerekerereza kimu, na Bantu bona abakaba barumu. 

38Yosuha yagaruka, na Isareri yona hamu nauwe, bagenda 

39Debiri; barwanisa: yaginyazayo zona; babatema nobwogi bwa busitama, 
bahwerekerereza kimu abantu bona abakaba bali omu; atasigeho nomu: 
nkokuyakozire Heburoni, nukwo yakozire Debiri, nomukama wayo; 
nkokuyakozire na Libuna nomukama wayo. 

40Nukwo Yosuha yatemera ati ensi yona, nensi eyensozi, nobukizi bwobulyo, 
nebyeya, nenkonkomoko, nabakama bazo bona; atasigeho nomu: 
akahwerekerereza kimu bona abaikize orwoya, nka MUKAMA, Ruhanga wa 
Isareri okuyaragire. 

41Kandi Yosuha yabatema okuruga Kadesi-baraneya okuhikya Gaza, nensi yona 
eya Goseni, nokuhikya Gibeoni. 

42Nabakama abo bona hamu nensi yabu Yosuha akabanyaga omurundi gumu, 
baitu MUKAMA Ruhanga wa isareri, akarwanira Isareri. 

43Kandi Yosuha yagaruka, Nabaisareri bona hamu nauwe, omu nkande za 
Girigali. 

Yosuha 11 

1Kandi kyahika Yabini omukama wa Hazora obuyakihulire, yatumira Yobabu 
omukama wa Madoni, nomukama wa Simironi, nomukama wa 

2Akisafu, nabakama abkaba bali aha rubaju orwobukizi obwemoso, omu nsi 
yensozi, nomu Araba ha rubaju rwa Kinerosi orwobukizi bwobulyo nomu kyeya, 
nomu nsozi za 

3Dora obugwaizoba, Nabakananiha burugaizoba, nobugwaizoba, Nabamoli, 
Nabahiti, Nabaperizi, Nabayebusi omu nsi ye nsozi, Nabahivi nambere 
Haremoni rume’ra omu nsi ya Mizipa. 

4Kandi barugayo, abonamahe gabu gona hamu nabo, abantu baingi nkomuseyi 
oguli ha musagwenyanja okuguli mwingi, nembarasi negali nyingi muno. 

5Abakama abo bona baso’rokana hamu ha maizi ga Meromu, okurwanisa Isareri. 

6MUKAMA yagambira Yosuha ati Otatina habwabu: baitu ijo nkakasumi kanu, 
ndibahayo bona baisirwe omu maiso ga Isareri: embarasi zabu olizitema 
ebitega, negali zabu olizokya nomu’ro. 

7Nukwo Yosuha yaija, nabantu bona abokurwana hamu nauwe, babasesera 
batamanyire ha maizi ga 

8Meromu nibabagwaho. MUKAMA yabahayo omu mukono gwa Isareri, 
babatema, bababinga okuhikya Zidoni enkoto na Mizirifosi-Maimu, nokuhika 
ekihanga kya Mizipe oburugaizoba; babatema, batasigeho nomu. 

9Kandi Yosuha yakora nka MUKAMA okuyamuragire: akatema ebitega embarasi 
zabu nomu’ro. 

10Omu biro ebi Yosuha akagaruka yanyaga Hazora, yatema omukama wayo na 
busitama, baitu omu biro bya kara obukama bwa Hazora bukaba buli omutwe 
gwobukama obu bwona. 

11Kandi batema abantu bona abakaba barumu nobwogi bwa busitama, 
nibabahwerekerereza kimu: hatasigalemu nomu ayaikize orwoya: kandi 
yayokya Hazora nomu’ro. 

12nembuga zona ezabakama abo, nabakama bazo bona Yosuha akabanyaga, 
yabatema nobwogi bwa busitama, yabahwerekerereza kimu; nka Musa omuiru 
wa MUKAMA okuyaragire. 

13Baitu ebyembuga ezayombekirwe ha mitumo yazo, abaisareri batazokye, 
rundi Hazora rwonka; orubuga oru Yosuha akarwokya. 

14Neminyago yona eyo mumbuga ezi, nente, abana ba Isareri baketwa’ra bonka 
okuba eminyago yabu; baitu abntu bona bakabatema nobwogi bwa busitama, 
okuhikya obubabahwerekerize, kunu batasigeho nomu ayaikize orwoya. 

15Nka MUKAMA okuyaragire Musa omuiruwe, nukwo Musa yaragire ati Yosuha: 
kandi nukwo Yosuha yakozire ati; atasige kyona kitakozirwe ha byona MUKAMA 
ebiyaragire Musa. 

16Nukwo Yosuha yanyagire ati ensi yona, ensi eyensozi, Nobukizi bwona 
Obwobulyo, nensi yona eya Goseni, nekyeya, neya Araba, nensi yensozi eya 

17Isareri, nekyeya kyayo; okuruga orusozi Haraki, orrukutemba Seyiri, 
nokuhikya baali-gadi omu kihanga kya lebanoni haihi norusozzi Heremoni: 
yahamba nabakama bazo bona yabatema yabaita. 

18Kandi Yosuha akaikaraho ebiro bingi narwanisa abakama abo bona. 

19Busaho rubuga orwateraine nabana ba Isareri, rundi Abahivi abomu Gibeoni: 
bakanyaga zona omu bulemu. 

20Baitu kikaruga hali MUKAMA okugumanganiza emitima yabu, bo okuramagira 
Isareri okurwana, nukwo abahwerekereze kimu, baleke okubona embabazi, 
baitu abahwerekereze, nka MUKAMA okuyaragire Musa. 

21Kandi Yosuha akaija omu biro ebi, yamaraho Abanaki omu nsi eyensozi, omu 
Heburoni, omu Debiri, nomu Anabu, nomu nsi yona eyensizi eya Yuda nomu nsi 
eyensozi, omu Heburoni, omu Debiri, nomu Anabu, nomu nsi yona eyensozi eya 
Yuda, nomu nsi yona yensozi eya Isareri: Yosuha akabahwerekereza kimu 
nembuga zabu. 

22Hatasigaleho nomu ha Banaki omu nsi yabana ba Isareri: rundi omu Gaza 
nomu Gasi, nomu Asidodi, hakasigaramu abamu. 

23Nukwo Yosuha yanyagire ati ensi yona, nka byona MUKAMA ebiyagambire 
Musa okubikaba biri: Yosuha yagigaba okuba obugwetwa hali Isareri 
nkokubabaganizibwe omu nganda zabu. Kandi ensi ekahumura obulemu. 

Yosuha 12 

1BANU nibo bakama abensi, abana ba Isareri ababatemere, balya ensi zabu nseri 
ya Yorudani ha rubaju orwoburugaizoba, okuruga ha kihanga kya Aranoni 
okuhika orusozi Heremoni, na Araba yona harubaju orwoburugaizoba:  

2Sihoni omukama Wabamoli ayatahaga Hesiboni, nalema okuruga Aroere 
enyakuli harubaju orwekihanga kya aranoni, norubuga oruli omu kihanga 

hagati, nekieweka kya Gireadi, okuhikya ekyambu yaboki, omutano ogwabana 
ba Amoni;  

3na Araba okuhikya enyanja ya Kinerosi, harubaju orwoburugaiziba, nokuhikya 
enyanja Yekisura, harubaju orwoburugaiba, omuhanda ogugenda besi-
yesimosi; naha bukizi obwobukyo, hansi ya pisiga;  

4nomutano gwa Ogi omukama wa Basani, owomu barefa, abasigaireho, 
ayatahoga Asitarosi na Edereyi,  

5nalema omu rusozi Heremoni, nomu Saleka, nomu Basani yona, okuhikya 
omutano Gwabagesuli nabamaakasi, nekieweka kya Gireadi, omutano gwa 
Sihoni omukama wa Hesiboni. 

6Musa omuiru wa MUKAMA nabana ba Isareri bakabatema: Musa omuiru wa 
MUKAMA yagigaba okuba omugabo gwabareubeni Nabagadi, nekieweka 
ekyoruganda rwa manase. 

7Kandi banu nibo bakama abensi Yosuha nabana ba Yorudani ha rubaju 
orwobugwaizoba, okuruga Baali-gadi omu kihanga kya Lebanoni okuhikya 
orusozi haraki, orutemba Seyiri; Yosuha yagiha enganda za Isareri okugirya 

8nkokubabaganizibwemu; omu nsi eyensozi, nomu kyeya, nomu araba, naha 
ntembotembo, nomu irungu, na ha Bukizi Bwobulyo; Omuhiti, Omwamoli, 
Nomukanani, Nnomukanani, Omuperizi, Omuhivi, Omuyebusi: omukama wa 
Yeriko, omu;  

9omukama wa Ai, ehe’raine Beseri omu;  

10omukama wa Yerusalemu, omu; omukama wa Heburoni,  

11omu: omukama ea Yaramusi, omu; omukama wa rakisi, omu 

12omukama wa Eguroni, omu; omukama wa Gezere, omu;  

13omukama wa Debiri, omu omukama wa Gedere, omu;  

14omukama wa Horuma, omu; omukama wa Aradi, omu,  

15omukama wa Libuna, pmu; omukama wa Aduramu, omu;  

16omukama wa Makeda omu, omukama wa Beseri, omu;  

17omukama wa Tapuha, omu; omukama wa Hefere, omu;  

18omukama wa Afeki, omu; omukama wa Rasaroni, omu;  

19omukama wa Madoni, omu; omukama wa Hazora, omu;  

20omukama wa Simuroni meroni, omu omukama wa Akisafu, omu;  

21omukama wa Taanaki, omu; omukama wa Megido, omu;  

22omukama wa Kedesi, omu; omukama wa Yokineamu omu karameri, omu;  

23omukama wa Doru ha rusozi Doru omu omukama wa Goyimu omu Girigali, 
omu;  

24omukama wa Tiruza, omu: abakama bona amakumi asatu nomu. 

Yosuha 13 

1LERO Yosuha akaba agurusire ahinguraine emyaka mingi; MUKAMA 
yamugambira ati Iwe okuzire, kandi ohinguraine emyaka mingi, kandi 
hakyasigaireho ensi nyingi muno okugirya. 

2Enu niyo nsi esigaireho okulibwa: ensi zona Ezabafirisiti, Nabagesurabona;  

3okuruga Sihora, erolerire Misiri, nokuhikya omutano gwa Ekeroni ha bukizi 
bwemoso, eba’rwa Abakanani: abakama abatano Ababafirisiti; Abagazi, 
Nabasidodi, Nabasikeroni, Abagiti, Nabakeroni; Kandi Nabayi,  

4ha bukizi bwobulyo: ensi yona Eyabakanani, na Meara eya Abasidoni, okuhikya 
Afeki, nomutano gwa Abamoli:  

5nensi Yabagebaliti, na Lebanoni yona, ha rubaju orwoburugaizoba, okuruga 
Baali-gadi hansi yorusozi Heremoni okuhika ha Hamasi nambere hatahikwa:  

6bona abali omu nsi eyensozi okuruga Lebanoni okuhikya Mizirefosi-maimu, 
nibo Bazidoni bona; nibo ndibingamu omu maiso gabana ba Isareri: kimu 
kyonka ogigabire Isareri okuba obugwetwa, nkokunkuragire. 

7Nukwo hati bunu ogabe ensi enu hali enganda mwenda nekicweka 
ekyoruganda rwa Manase okuba obugwetwa. 

8Hamu nauwe Abareubeni Nabagadi bakahabwa obugwetwa bwabu, Musa 
obuyabahaire, nseri ya Yorudani oburugaizoba nka Musa omuiru wa MUKAMA 
okuyabahaire;  

9okuruga Aroere, eri ha rubaju orwekihanga ekya Aranoni, norubuga oruli omu 
kihanga hagati nekyeya kyona ekya Medeba okuhikya Diboni;  

10nembuga zona eza Sihoni omukama Wabamoli, ayalemeraga Hesiboni, 
okuhikya omutano gwabana ba Amoni;  

11na Gireadi, nomutano Gwabagesura Nabamaakasi norusozi rwona Heremoni, 
na Basani yona okuhikya Saleka;  

12nobukama bwona obwa Ogi omu Basani, ayalemeraga omu Asitarosi nomu 
Edereyi (nuwogu ayasigaireho omu Barefa abasigaireho); baitu abo Musa nuwe 
yabatemere yababingamu. 

13Baitu abana ba Isareri batabingemu Abagesura nobubakuba Abamaakasi: 
baitu Abagesura Nabamaakasi batahaga omu Baisareri na hati hona. 

14Oruganda rwa levi rwonka ataruhe obugwetwa; ebihongwa ebikorwa 
nomu’ro hali MUKAMA, Ruhanga wa Isareri nubwo bugwetwabwe, 
nkokuyamugambire. 

15Kandi Musa akagabira oruganda orwabana ba Reubeni nkebitabu byabu 
okubikababiri. 

16Kandi omutano gwabu gukaruga hali Aroere, eri ha rubaju orwekihanga kya 
Aranoni, norubuga oruli omu kihanga hagati, nekyeya kyona ekihe’raine 
Medeba;  

17Hesiboni nembuga zayo zona eziri omu kyeya; Diboni, na Bamosi- Baali,  

18na Besi-baali-meoni; na Yahazi na Kedemosi, na Mefaasi; na Kiryasaimu,  

19na Sibuma, na Zeresi-sahara omu rusozi orwekihanga;  

20na Besipeora, na ntembotembo za Pisiga,  

21na Besi-yesimosi; nembuga zona ezekyeya nobukama bwona obwa Sihoni 
omukama Wabamoli, ayalemeraga Hesiboni, Musa ouyatemere hamu nabakuru 
ba Midiani, Evi, na Rekemu, na Zura, na Hura, na Reba, abakuru ba Sihoni 
abatahaga omu nsi. 

22Na Baramu mutabani wa Beora omuraguzi, abana ba Isareri bakamuisa 
busitama hamu nabandi abaisirwe. 

23Nomutano gwabana ba Reubeni gukaba guli Yorudani nomutano gwakyo. 
Bunu nubwo bugwetwa bwabana ba reubeni nkebitabu byabu okubikaba biri, 
embuga nibika byazo. 

24Kandi Musa akagabira oruganda rwa gadi, abana ba Gadi nkebitabu byabu 
okubikaba biri. 

25Nomutano gwabu gukaba guli Yazere, nembuga zona eza Gireadi, nekicweka 
ekyensi eyebana ba Amoni, okuhikya Aroere erolerire Raba; nokuruga 

26Hesiboni okuhikya Ramasi-mizipe, na betonimu; nokuruga Mahanaimu 
okuhikya omutano gwa Debiri;  

27nomu kihanga, Besi- haramu, na Besi-numura, na Sukosi, na Zafoni, ekieweka 
ekyasigaireho ekyobukama bwa Sihoni omukama wa Hesiboni, Yorudani 
nomutano gwakyo, okuhikya enyanja ya Kineresi nambere egarukira nseri ya 
Yorudani oburugaizoba. 

28Bunu nubwo bugwetwa bwabana ba Gadi nkebitabu byabu okubikaba biri, 
embuga nebika byazo. 

29Kandi Musa akagabira ekieweka ekyoruganda rwa Manase; nomugabo gukaba 
guli gwekicweka ekyoruganda rwabana ba Manase nkebitabu byabu okubikaba 
biri. 

30Kandi omutano gwabu gukaruga Mahanaimu, Basani yona, obukama bwona 
bwa Ogi omukama wa basani nembuga zona eza Yairi, Eziri omu Basani, embuga 
enkaga:  

31Nekicweka kya Gireadi, na Asitarosi, na Edereyi, embuga ezomu bukama bwa 
Ogi omu Basani zikaba ziri zabana ba Bakiri mutabani wa Manase, nikyo 
kieweka kyabana ba Makiri nkebitabu byabu okubiri. 

32Obu nubwo bugwetwa Musa obuyagabire omu byeya bya Moabu, nseri ya 
Yorudani 

33Yeriko, oburugaizoba. Baitu abomu ruganda rwa Levi Musa atabahe 
bugwetwa: MUKAMA Ruhanga wa Isareri nubwo bugwetwa bwabu, 
nkokuyabagambire. 

Yosuha 14 

1KANDI bunu nubwo bugwetwa abana ba Isareri obubahairwe omu nsi ya 
Kanani, Eryeza nyakatagara na Yosuha mutabani wa Nuni, nemitwe yenju eza 
baisebop ezenganda zabana ba Isareri onubabagabire 

2nkomugabo ogwobugwetwa bwabu okuguli, nka MUKAMA okuyaragire 
habwomukono gwa Musa, habwenganda mwenda, kandi habwekicweka 
ekyoruganda. 

3baitu Musa akaba agabire obugwetwa ebwenganda ibiri nekicweka 
ekyoruganda nseri ya Yorudani baitu Abalevi atabagabire onugwetwa omulibo. 

4baitu abana ba Yusufu bakaba bali nganda ibiri, Manase na Eferaimu: kandi 
batagabire Abalevi ga zokuikaramu, hamu namalisizo gazo habwente zabu 
enbint byabu. 

5Nka MUKAMA okuyaragire Musa, nukwo abana ba Isareri bakozire bati, niba 
bagana ensi. 

6Nubwo abana ba Yuda bai’ra haihi Yosuha omu Girigali: na Kalebu mutabani 
wa Yefune Omukenizi yamugambira ati Iwe omanyire ekigambo MUKAMA 
ekiyagambir Musa omusaija wa Ruganga hali nyowe nahali iwe kadesi-bara-nea. 

7Nkaba mpikize emyaka amakumi ana Musa omuiru wa MUKAMA 
obuyantumire okuruga Kadesi-baranea okutata ensi; namuletera ebigambo 
nkokubikaba biri omu mutima gwange. 

8baitu abagenzi bange abatembere nanyowe bakahwereza emitima tabantu; 
baitu nyowe nkakurati’ra kimu MUKAMA Ruhanga wange. 

9Kandi Musa akarahira ha kiro eki, yagamba ati Mazimnkwo ensi nembere 
ekigere kyawe kiribasire eriba obugwetwa haliwe na hali abana bawe ebiro 
byona, baitu okuratirire kimu MUKAMA Ruhanga wange. 

10Kandi hati bunu dora, MUKAMA anyikaizeho ndi mwomezi nkokuyagabire, 
mazire emyaka enu amakumi ana mwetano, okuruga omu kasumi MUKAMA 
akayagambire Musaekigambo eki, Isareri obuyagendaga omu irungu: kandi hati 
bunu, m dora ekiro kinu mpikize emyaka kinana mwetano. 

11Na hati hona ndi wamani nkokunkabandi ha kiro eki Musa ekiyantumiremu: 
nukwo gali gati amani gange hati bunu, habwokurwana habwokuturuka,  

12habwokutaha. Nikwo hati bunu, ompe orusozi runu, MUKAMA 
oruyagambireho ha kiro kiri; baitu okahu’ra ha kiro kiri Abanaki okubali oku, 
nembuga enkoto, kandi eziroho muhuruzi: rundi kiriba kiti MUKAMA aliikara 
nanyowe, kandi ndibabingamu nka MUKAMA okuyagambire. 

13Yosuha ya musabira omugisa: yaha Kalebu mutabani ea Yefune heburoni 
okuba obugwetwa. 

14Nukwo heburoni yafoka obugwetwa bwa Kalebu mutabani wa Yefune 
Omukenizi nokuhikya hati; baitu akakurati’ra kimu MUKAMA Ruhanga wa 
Isareri. 

15Kandi ibara lya Isareri omu biro ebya kara likaba liri Kiryasi-aba; Aba ogu 
akabali omukuru omu banaki. Ensi yahamura okurwana. 

Yosuha 15 

1KANDI okutoma okworuganda rwabana ba Yuda enkebitabu byabu okubiri 
kwahika ha mutano gwa Edomu, nokuhikya ha irungu lya ziniha bukizi 
bwohulyo ha mpero mali eyobukizi bwobulyo. 

2Kandi omutano gwabu ogwobukizi bwobulyo gukaruga ha mpero yenyanja 
Yekisura, okuruga ha rulimi orurolerire obukizi bwobulyo. 

3KANDI gukaturuka ha bukizi bwobulyo obwomuhanda ogutemba Akurabimu, 
gwaraba haihi na Hezeroni, gwatemba ha Adara, gwakubukira Karaka:  

4gwaraba ha Azimoni, gwagarukira ha kambu ka Misiri; nempero ezomutano 
zikaba ziri ha nyanja: nugwo guliba mutano gwanyu ha bukizi bwobulyo. 

5Nomutano ogwburugaizoba gukaba guli Nyanja yekisura, okuihikya Yorudani 
nambere kiteranira. Kandi omutano ogwekicweka ekyobukizi nwemoso 
gukaruga ha rulimi rwenyanja Yorudani nambere kiteranira:  

6Kandi omutano gukatemba ha besi-araba; nomutano gwatemba gwahika ha 
ibale lya Bohani omwana wa Reubeni;  

7kandi omutano gwatemba ha Debiri niguruga omu kihanga Akora, nugugenda 
ha bukizi bwemoso, gurolerire Girigali, ogu nugwo mugongo oguhe’raine 
omuhanda ogutemba ha Adumimu, eri nseri yekyambu ha bukizi bwobulyo: 
kandi ha maizi ga Ensemesi, nempero zagwo Zikaba ziri omu Eni-rogeri:  

8kandi omutano gwatemba omu kihanga kyomwana wa Hinomu nuguhika ha 
rubaju rwobugwaizoba, ekiri ha mpero yekihanga kya refaimu ha bukizi 
bwemoso:  

9Omutano bakagusara okuruga ha ruguru yorusozi okuhika ha nsoro yamaizi ga 
nefutoha, gwahikya embuga ezaha rusozi Eferoni; omutano bakagusara 
okuhikya baara ( nirya Kiryasi-yealimu: ) 

10omutano gwahika nuguruga Baara ha eubaju rwobugwaizoba hali orusozi 
seyiri, gwaraba gwahika ha mbaju ezorusozi yealimu ha bukisi bwemoso (niyo 
Kesaroni), gwasirimuka okuhikya besi-semesi, gwaraba ha mbaju eza Timuna:  

11omutano gwarugayo gwahika ha mbaju eza Ekeroni ha bukizi bwemoso: 
omutano bagusara okuhikya Sikeroni, gwaraba gwahika ha rusozi Baara, 
gwagarukira ha Yabuneri; nempero ezomutano zikaba ziri ha nyanja. 

12Nomutano ogwobugwaizoba gwahika ha nyanja enkoto, nomutano gwayo. 
ogu nugwo mutano gwabana ba Yuda ha mbaju zona nkebitabu byabu okubiri. 

13Na kalebu mutabani wa Yefune akamuha omugabo omu bana ba Yuda, nka 
MUKAMU okuyaragire Yosuha, niyo Kiryasi-aba, Aba ogu akabali ise Anaki ( niyo 
heburoni). 

14Kalebu yabibgamu abana abasatu ba Anaki, Sosani, na Ahimani na Talimai. 
Abana ba Anaki. 

15Yaruga oku yaramagira abumu Debiri: nibara lya Debiri ira likaba liri 
kiryasisefere. 

16Kalebu yagamba ati Ogu alitema Kiyasi-sefere naginyaga, nuwe ndiha 
omuhara wange Akisa okumuswera. 

17Kandi Osinyeri mutabani wa Kenazi, mugenzi wa Kalebu yaginyaga; yanuha 
Akisa muharawe okumuswera. 

18Kandi kyahika obuyaizire namberali, yamutere’ra okusaba ise ensambu: 
yaruga ha nkainaye; Kalebu yamugambira ati Nogonza ki?  

19yagamba ati Ompe ekisembo; baitu ompaire ensi Yobukizi bwobulyo, ompe 
kandi nensoro zamaizi. Yamuha ensoro ezeruguru neza ifo. 

20Obu nubwo bugwetwa bworuganda rwabana ba Yuda nkebitabu byabu 
okubiri. 

21Nembuga ezempero ezoruganda rwabana ba Yuda haihi nomutano gwa 
Edumo ha bukizi obwobulyo, zikaba ziri kabuzeri, na Edere, na Yagura;  

22na Kina na Dimona, na Adaha;  

23na Kedes, na Hazora, na Isinani;  

24Zifu, na Teremu, na 

25Beerosi; na Hazora-hadata, na Kiryosi-hezeroni ( niyo Hazora);  

26Amamu, na Sema, na Morada;  

27na haza-gada, na Hesimoni,  

28na besi-pereti; na Hazarasuali, na beeri- seba, na Bisyosya;  

29Baara, na Yimu, na Ezemu;  

30na Eritoradi, na Kesiri, na Horuma;  

31na zikiragi, na madumana,  

32na sansana; na Lebaosi, na Sirihimu, na Aini, na Rimoni; embuga zona 
amakumi ahiri mu mwenda, hamu nebika byazo. 

33Omu nsi yekyeya, esitaoli 

34na Zora, na Asina; na Zanoha, na Eni-ganimu, Tapuha, na 

35Enamu; yaramusi, na Aduramu,  

36Soko na Azeka; na saaraimu, na Adisaimu, na Gedera, na gederosaimu; embuga 
Ikumi na ina nebika byazo. 

37Zenani, na Hadasi, na Migidaligadi;  

38na Dirani, na Mizipe, na Yokiseri;  

39Rakisi, na Bozikazi, na Egeoni;  

40Na Kaboni na Lahamamu, na Kisirisi;  

41na Gederosi, Besi-dagoni, na naama, na Makeda; embuga ikumi na mukaga 
nebika byazo. 

42Libuna, na Esere, na asani;  

43na Ifuta, na Asina, na Nezibu;  

44na Keyira, na Akizibu, na malesa; embuga mwenda nebika byazo. 

45Ekeroni, hamu nembuga zayo 

46nebika byayo: okuruga Ekeroni okuhikya enyanja, zona ezikaba ziri ha rubaju 
rwa asidodi nebika byazo. 

47Asidodi, embuga zayo nebika byayo; gaza embuga zayo nebika byayo; 
okuhikya akambu ka Misiri, nenyanja enkoto nomutano gwayo. 

48Kandi omu nsi eyensozi, Samiri, na Yatiri, na Soko;  

49na Dana, na Kiryasi-sana (niyo Debiri);  

50na Anabu, na esitemo, na Animu;  

51na Goseni, na Horoni, na Giro; embuga ikumi na rumu nebika byazo. 

52Arabu, na Duma, na Esani; na Yanimu,  

53na Besitapuha, na Afeka;  

54na Humuta, nakiryasi-aba ( niyo heburoni), na Zyora; embuga mwenda hamu 
nebika byazo. 

55Maoni, Karameri, na Zifu, na Yuta,  

56na Yezereri, na Yokideamu,  

57na zanoha; Kaini, Gibeha, na Timuna; embuga ikumi nebika byazo. 

58Halihuli, Besi-zura, na Gedora;  

59na Maarasi, na Besi-anosi, na Eritekoni; embuga mukaga nebika byazo 

60Kiryasi-baali (niyo Kiryasi-yealimu), na raba; embuga ibiri nebika byazo 

61Omu irungu, Besi-araba, Midini, na Sekaka;  

62na Nibusani, Norubuga Orwekisura, na eni-gedi; embuga mukaga nebika 
byazo. 

63Kandi ebya Abayebusi, abantu abomu yerusalemu, abana ba Yuda batasobole 
okubabingamu: baitu Abayebusi baikaraga hamu nabana ba Yuda omu 
Yerusalemu, nokuhikya hati. 

Yosuha 16 

1KANDI omugabo ogwagabirwe abana ba Yusufu gukabandiza ha Yorudani 
Yeriko, ha maizi ga yeriko oburugaizoba, niryo irungu, gwatemba okuruga 
Yeriko gwaraba omu nsi eyensozi okuhikya Beseri;  

2Gwaruga beseri, gwahika Ruzi, gwahinguraho gwahika ha mutano gwa Abaraki 
okuhikya Atarosi;  

3Gwasirimuka obugwaizoba okuhikya omutano gwa Abayafuleti, okuhikya 
omutano gwa Besi-horoni eya ifo, nokuhikya Gezere: kandi gwagarukira ha 
nyanja. 

4Kandi abana ba Yusufu, Manase na Eferaimu bahabwa obugwetwa bwabu. 

5Nomutano gwabana ba Eferaimu nkebitabu byabu okubiri ngunu: omutano 
ogwobugwetwa bwabu oburugaizoba gukaba guli Atarosi-adara, okuhikya Besi-
horoni eyeruguru;  

6kandi omutano gwarugayo gwagenda obugwaizoba Mikimesasi ha bukizi 
bwemoso: kandi omutano gwakikira oburagaizoba okuhikya Taanasi-siro, 
gwahinguraho ha rubaju rwa Yanoha orwoburugaizoba;  

7kandi gwasirimuka okuruga Yanoha okuhikya Atarosi, na Naara, gwahika 
Yeriko, gwagarukira Yorudani. 

8Okuruga Tapuha omutano gwahinguraho gwaraba obugwaizoba okuhikya 
akambu Kana; kandi gwagarukira ha nyanja. Bunu nubwo bugwetwa 
obworuganda rwa bana ba Eferaimu nkebitabu byabu okubiri;  

9hamu nembuga ezasorolirwemu abana ba Eferaimu hagati omu bugwetwa bwa 
bana ba Manase, embuga zona hamu nebika byazo. 

10Kandi batabingemu Abakanani abatahaga Gezere: baitu Abakanani batahaga 
hagati omu Eferaimu, nokuhika hati, bafoka abairu okukora omulimo gwobuiru. 

Yosuha 17 

1KANDI kunu nukwo kutoma okwomugabo okworuganda rwa Manase; baitu 
akabali omwana omuzigaijo owa Yusufu. Ebya Makiri omwana omuzigaijo wa 
Manase, ise Gireadi, akabali omusaija omurwani, nikyo yaherirwe Gireadi na 
Basani. 

2Kandi okutoma okwomugabo okwabana ba Manase abasigaireho nkebitabu 
byabu okubiri; habwabana ba Abyezere, na habwabana ba Hereki, na 
habwabana ba Asiryeri, na habwabana basekema, na habwabana ba Semida: 
banu bakaba bali bana basaija ba Manase mutabahi wa Yusufu, nkebitabu byabu 
okubiri. 

3Baitu Zerofehadi, mutabani wa Gireadi, mutabani wa Makiri, mutabani wa 
manase, akabatanyina batabani, rundi abahara bonka: kandi ganunigo mabara 
gabaharabe, Mahara, na Noha, Hogura, Mirika, na Tiruza. 

4Kandi bakai’ra haihi omu maiso ga Eryeza nyakatagara, nomu maiso ga Yosuha 
mutabani wa Nuni, nomumaiso gabakuru, nibagamba ngu MUKAMA akaragira 
Musa okutuha obugwetwa omu bene baitu: nukwo nkekiragiro kya MUKAMA 
okukiri, yabaha obugwetwa hamu na baisento. 

5Ebicweka ikumi bikagabirwa Manase, okutabaraho ensi ya Gireadi na basani, 
nseri ya Yorudani. 

6baitu abahara ba manase bakatunga obugwetwa hamu na batabanibe: nensi ya 
Gireadi ekaberi ya batabani ba Manase abasigaireho. 

7Nomutano gwa Manase gukaruga Asere, gwahika Mikimesasi, erolerire 
Sekemu; omutano gwahinguraho gwaraba ha mukono gwobulyo okuhikya 
abantu abomu Eni-tapuha. 

8Ensi eya Tapuha ekaberi ya Manase: baitu tapuha eyaha mutano gwa manase 
ekaberi yabana ba Eferaimu. 

9kandi omutano gukasirirmuka okuhikya akambu Kana, ha rubaju rwakambu 
orwobukizi bwobulyo: embuga ezi zekaba ziri za Eferaimu hagati omu mbuga 
za Manase: kandi omutano gwa Manase gukaba guli ha rubaju rwakambu 
orwobukizi bwemoso, kandi gwagarukira ha nyanja:  

10Ha bukizi bwobulyo ensi ekaberi ye Eferaimu, kandi ha bukizi bwemoso ensi 
ekaberi ya Manase, nenyanja ekaberi omutanogwe; kandi bakahika Asere ha 
bukizi bwemoso, na Isakara oburugaizoba. 

11kandi manase akabanyina omu Isakara nomu Asere besi-seani nembuga zayo, 
na Ibuleamu nembuga zayo, nabantu abomu Dora nembuga zayo, nabantu 
abomu Eni-doru nembuga zayo, nabantu bomu megido nembuga zayo nizo 
ensozi isatu. 

12Baitu abana ba Manase batasobole okubingamu abantu abomu mbuga ezi; 
baitu Abakanani bakaguma okuikara omu nsi egi. 

13Kandi kyahika, abana ba Isareri obubafokere bamani, bakoza Abakanani 
omulimo gwobuiru, kunu batababingiremu kimu. 

14Kandi abana ba Yusufu bakagambira Yosuha bati Kiki Ekikimpaisize okutoma 
okwomumugabo kumu kwona, nomugabo gumu gwonka okuba obugwetwa, 
baitu ndi ihanga erikoto, baitui nokuhikya hati MUKAMA ampaire omugisa?  

15Yosuha yabagambira ati Obworaba oli ihanga erikoto, temba omu kibira 
oyetemereryo ebibanja omu nsi eya Abaperizi neya Abarefa; obworaba nofunda 
omu nsi eyensozi eye Efuraimu. 

16Abana ba Yusufu bagamba ngu Ensi eyensozi terukutumara: baitu Abakanani 
abataha omu nsi eyekihanga banyina egali ezebyoma, abo abali omu Besi-seani 
nembuga zayo, nabo abali omu kihanga kya yezereri. 

17Kandi Yosuha yagambira enju ya Yusufu, nibo Abeferaimu na Manase ati Iwe 
oli ihanga erikoto, kandi onyina amani maingi: toliba nomugabo gumu gwonka:  

18baitu ensi eyensozi eriba yawe; baitu nobukiba kibira olikitema, nempero 
yakyo eriba yawe: baitu ensi eyensozi eriba yawe; baitu olibingamu Abakanani, 
nobubanyina egali ezebyoma, nobubali bamani. 

Yosuha 18 

1KANDI ekitebe kyona ekyabana ba Isareri bakesoroleza Siro, baimukizayo 
ehema eyokutangatanganiramu: kandi ensi ekaculera omu maiso gabu. 

2Kandi hakasigaraho omu banaba Isareri enganda musanju, ezikaba 
zitakabagaine obugwetwa bwabu. 

3Yosuha yagambira abana ba Isareri ati Mulihikya nkaha okugaraiha 
okutatahamu okulya ensi MUKAMA Ruhanga wa baisenkuru inywe 
eyiyabahaire?  

4mwekomere inywenka abantu basatu oruganda rumu, nabantu basatu 
oruganda rumu: ndibatuma, kandi baliimuka, baliraba omu nsi, baligitusobo’ra 
okwesisana, nkobugwetwa bwabu okubuli; kandi baliija namberendi. 

5Kandi baligibaganiza omu bicweka musanju: Yuda araikaraga omu mutanogwe 
ha bukizi bwobulyo, nenju ya Yusufu baraikaraga omu mutano gwabu ha bukizi 
bwemoso. 

6Kandi inywe mulihandika ensi omu bicweka musanju, mulireta hanu 
ekihandiko namberendi, kandi nyowe nditoma habwanyu hanu omu maiso ga 
MUKAMA Ruhanga waitu. 

7Baitu Abalevi tibanyina omugabo omulinywe; baitu obunyakatagara bwa 
MUKAMA nubwo bugwetwa bwabu: kandi gadi na reubeni nekicweka 
ekyoruganda rwa Manase, bakamara okuhabwa obugwetwa bwabu nseri 
yayorudani oburugaizoba Musa omuiru wa MUKAMA obuyabahaire. 

8Abasaija abo baimukya bagenda: Yosuha ya bakometerezaabo abagenzire 
okuhandika ensi ati mugende murabe omu nsi, mugihandike, mugaruke 
namberendi, kandi ndibatomere omugabo hanu Siro omu maiso ga MUKAMA. 

9Abasaija bagenda, baraba omu nsi, bagihandika nkemuga okuzikaba ziri omu 
bicweka musanju omu kitabu, bagaruka hali Yosuha omu rukande Siro. 

10kandi Yosuha yabatomera emigabo Siro omu maiso ga MUKAMA: kandi nuho 
Yosuha yagabire ensi hali abana ba Isareri nkokubaganizibwa kwabu okukuli. 

11Kandi okutoma kwomugabo ogworuganda rwabana ba Benyamini kwaija 
nkebitabu byabu okubiri: omutano ogwokutoma kwabu okwonugabo 
gwarugayo hagati yabana ba Yuda nabana ba Yusufu. 

12kandi omutano gwabu ha bukizi bwemoso gukarga Yorudani; omutano 
gwatwmba orubaju rwa Yeriko ha bukizi bwemoso, gwatemba nuguraba omu 
nsi yensozi obugwaizoba; kandi gwagarukira ha irungu lya Besi-aveni. 

13Kandi omutano gwarugayo gwaraba nuguhika Luzi, ha rubaju rwa Luzi ( egi 
niyo Beseri) ha bukizi bwobulyo; kandi omutano gwasirimuka okuhuka Atarosi-
adara, haihi norusozi oruli ha rubaju rwa besi-horoni eya ifo orwobukizi 
bwobulyo. 

14Kandi omutano gukaletwa gwayehinguliriza ha rubaju orwobugwaizoba hali 
obukizi bwobulyo; kandi gwagarukira Kiryasi-ba-ali (niyo kiryasi-yealimu) 
orubuga rwabana ba Yuda: nurwo rubaju rwobugwaizoba. 

15kandi oribaju orwobukizi bwobulyo rukaruga ha mpero ya Kiryasi-yealimu, 
kandi omutano gwarugayo nugugenda obugwaizoba gwahika ha nsoro zamaizi 
ga nefutoha:  

16kandi omutano gwasirirmuka nambere orusozi rugarukira orurolerire 
ekihanga ekyomwana wa Hinomu, ekiri omu kihanga kya refaimu ha bukizi 
bwemoso; gwasirimukira ekihanga kya Hinomu, hali orubaju orwomuyebusi ha 
bukizi bwobulyo, gwasirirmuka okuhikya 

17Eni- rogeri; kandi gwatwarwa ha bukizi bwemoso, gwagarukira Eni-semesi, 
kandi gwahi ka Gerirosi, erolerire entembotembo ya Aduminu; kandi 
gwasirimuka okuhika ha ibale lya Bohani, mutabani wa Reubeni;  

18gwahinguraho ha rubaju orurolerire Araba ha bukizi bwemoso, gwasirimuka 
okuhika Araba:  

19Kandi omutano gwahingura ha rubaju rwa besi-hogura ha bukizi bwemoso: 
kandi omutano gwagarukira ha rulimi Orwenyanja yekisura orwobukizi 
bwemoso, ha mpero ya Yorudani eyobukizi bwobulyo; nugwo mutono 
ogwobukizi bwbulyo. 

20kandi Yorudani nugwo mutano gwabwo ha rubaju rwoburugaizoba. Obu 
nubwo bugwetwa bwabana ba benyamini nkemitano yabu okwekaberi ha 
mbaju zona nkebitabu byabu okubiri. 

21kandi embuga ezoruganda rwabana ba Benyamini nkebitabu byabu okubiri 
nzinu; yeriko, na Besi-hogura, na Emekezizi;  

22na Besaraba, nazemaraimu,  

23Na beseri; na Ayumu,  

24na Para, na Ofura: na Kefaramoni, na Ofuni, na geba; embuga ikumi naibiri 
nebika byazo;  

25Gibeoni, na Rama, na Beerosi;  

26na Mizipe, na Kefira,  

27na moza; na Rekemu, na Irupeeri,  

28Na Tarara; na Zera, Erefu, Nomuyebusi (niyo yerusalemu), Gibeasi, na Kiryasi; 
embuga ikumi naina hamu nebika byazo. Obu nubwo bugwetwa bwabana ba 
benyamini nkebitabu byabu okubiri. 

Yosuha 19 

1KANDI okutoma okwomugabo okwakabiri kukaizira Simeoni, nkebitabu byabu 
okubiri: kandi obugwetwa bwabu bukaba buli hagati omubugwetwa bwabana 
ba Yuda. 

2Kandi bakalya obugwetwa bwabu beeriseba, rundi Seba na Morada;  

3na Hazara-suali, na Bara,  

4na Ezemu; na Eretoradio, na Besuli, na Horuma;  

5na Zikiragi, na Besi-makabosi,  

6na Hazarasusa; na Besi-lebaosi, na Saruheni; embuga ikumi na isatu hamu 
nebika byazo;  

7ainu, Rimoni, na Eseri, na Asani, embuga ina hamu nebika byazo:  

8nebika byona ebikababyehingulirize embuga zinu okuhikya Baarasi-beeri, 
rama eyobukizi bwobulyo. Obu nubwo bugwetwa obworuganda rwabana ba 
Simeoni nkebitabu byabu okubiri. 

9Omu kicweka kyabana ba Yuda nuho harugire obugwetwa bwabana ba 
Simeoni: baitu omugabo gwabana ba Yuda gukabakira: nikyo abana ba Simeoni 
baherirwe obugwetwa hagati omu bugweta bwabu. 

10Kandi Okutoma okwonugabo okwakasatu kukaizira abana ba Zeburuni 
nkebitabu byabu okubiri: kandi omutano ogwobugwetwa bwabu gukahikya 
Salidi. 

11Kandi omutano gwabu gwatemba obugwaizoba nokuhika marada, gwahika 
Dabesesi; kandi gwahika ha kambu akarolerire Yokineamu;  

12gwahinduka okuruga Salidi okugenda oburugaizoba okuhika omutano gwa 
Kisirosi-tabora; kandi gwarugayo gwahika daberasi, gwatemba Yafiya;  

13okuruga oku gwahinguraho oburugaizoba okuhika gasi-hefere, nokuhikya Esi-
kazini; gwagarukira Rimoni erukuhika neha;  

14kandi omutano gwahindukiraho ha bukizi bwemoso, gwahika Hanasoni: kandi 
gwagarukira ha kihanga kya ifutaheri;  

15na katasi, na Naharali, na Simuroni, na Idara, na Beterehemu: embuga ikumi 
naibiri hamu nebika byazo 

16Bunu nubwo bugwetwa bwabana ba Zeburuni nkebitabu byabu okubiri, 
embuga zinu hamu nebika byazo. 

17Okutoma okwomugabo okwakana kwaizira Isakara, nibo bana ba Isakara. 
nkebitabu byabu okubiri. 

18Kandi omutano gwabu gukahika yezereri, na Kisurozi, na Sunemu;  

19na Hafaraimu, na Sioni 

20na Anaharasi; na Rabisi, na Kisioni 

21na Ebezi; na Remesi, na Eni-ganimu, na Eni-hada,  

22na Besi-pazezi; Kandi omutano gwahika Tabora, na Sahazuma, na Besi- 
semesi; kandi omutano gwabu gwagarukira Yorudani: embuga ikumi na mukaga 
hamu nebika byazo. 

23Bunu nubwo bugwetwa obworuganda rwabana ba Isakara nkebitabu byabu 
okubiri, embuga hamu nebika byazo. 

24Okutoma okwomugabo okwabana ba Asere, nkebitabu byabu okubiri,  

25Nomutano gwabu gukaba guli herekesi, na hali, na Beteni,  

26na akisafu, na aramereki, na Amadi, na Misali; kandi gwahika Krameri 
obugwaizoba, na ha Sihoru- libunasi;  

27gwahindukira oburugaizoba hali besidagoni, gwahika zeburuni, nekihanga 
kya ifutaheri ha bukizibwemoso okuhika betemeki, an Neyeti; gwarugayo 
okuhika Kabuli ha mukono gwemoso. 

28na Eberoni, na Rehobu, na hamoni, na kana, nokuhika Zidoni enkuru;  

29kandi omutagahindukira Rama, norubuga oruroho muhuruzi orwa Turo; 
omuta gwahindukira Hosa; kandi gwagarukira ha nyanja omu nsi ya Akizibu:  

30kandi na Uma na Afeki, na Rehobu: embuga abiri na ibiri hamu nebika byazo. 

31Bunu nubwo nugwetwa obworuganda rwabana ba Asere nkebitabu byabu 
okubiri, embuga hamu nebika byazo 

32Okutoma okwomugabo okwomukaga kwaizira anana ba Nofutali, nibo bana 
ba Nafutali nkebitabu byabu okubiri,  

33Nomutano gwabu gukaruga Herefu nomuhomozi ogwomu zaananiu, na 
Adami-nekebu na Yabuneeri, okuhika Rakumu; kandi gwagarukira Yorudani. 

34kandi omutano gwahindukira obugwaizoba gwagenda Azinosi-tabora, 
gwarugayo gwahika Hukoki; kandi gwahika ha Zeburuni ha bukizi bwobulyo 
nuguhika ha Asere obugwaizoba, na ha Yuda Yorudani oburugaizoba. 

35nambuga ezirohop muhuruzi zikaba ziri Zidimu, Zere, na hamasi 

36Rakasi, na Kineresi; na Adama, na rama, na Hazora;  

37na Kedesi, na Edereyi, na Eni-hazora;  

38na Ironi, na Migudaleri, Holemu, na besi-anasi, na besi-semesi: embuga ikumi 
namwenda hamu nebika byazo. 

39Bunu nubwo bugwetwa bworuganda rwabana ba Nafutali, nkebitabu byabu 
okubiri, embuga hamu nebika byazo 

40Okutoma kwonugabo okwamusanju kwaizira oruganda rwabana ba Dani 
nkebitabu byabu okubiri,  

41Nomutano gwobugwetwa bwabu gukaba guli Zora,  

42na Esitaoli, na Ire-semesi; na saarabini, na Aiyaroni, na Isira;  

43na Eroni, na Timuna, na ekeroni;  

44na ereteke, na Gibesoni, na Baarasi;  

45na yehudi, na Beneberaki,  

46na Gasi- rimoni; na Meyarakoni na Rakoni, hamu nomutano ogurolerire Yopa. 

47Kandi omutano gwabana ba Dani gwayeyongeraho omu maiso gabu: baitu 
abana ba Dani baramaga barwanisa Resemu, baginyaga bagitema nobwogi bwa 
busitama. Bagirya bagitahamu bayeta Resemu, ibara lyayo Dani, nkibara lya 
Dani isebo okulikaba liri. 

48Bunu nubwo bugwetwa bworuganda rwabana ba dani nkebitabu byabu 
okubiri, embuga hamu nebika byazo 

49Nukwo bamazire bati okubagana ensi omu bugwetwa nkemitano yayo 
nkokwekaberi; kandi abana ba Isareri bakaha Yosuha mutabani wa Nuni 
obugwetwa hagati omulibo:  

50Nkekiragiro katy MUKAMA okukikaba kiri bakamuha orubuga oruyasabire, 
niyo Timunasi-sera omu nsi yensozi eya Eferaimu: yayombekayo orubuga. 
Yagitahamu. 

51Bunu nubwo bugwetwa Eryeza nyakatagara na Yosuha mutabani wa Nuni, 
nemitwe yenju zabaisebo abenganda ezabana ba Isareri obubagabire okuba 
obugwetwa omu kutoma okwomu Siro omu maiso ga MUKAMA omu mulyango 
gwehema yokutangatanganiramu. Nukwo bamazire bati okubagana ensi/ 

Yosuha 20 

1KANDI MUKAMA akagambira Yosuha ati 

2Gambira abana ba Isareri oti Mwetereho embuga ezokuirukiramu, 
ezinabagambireho omu mukonogwa Musa:  

3omuisi anyakuita omuntu atagenderire kandi atamanyire airukireyo: kandi 
zirabaga na mberemuli ezokuirukiramu okuiruka omuhozi wenzigu eyesagama. 

4Kandi arairukiraga omu rubuga rumu omu mbuga ezi, arayeme’raga omu 
irembo eryorubuga habatahira, nasobo’ra ebigambobye omu matu gabakuru 
borubuga oru: kandi baramutahyaga omu rubuga namberebali, bamuhe 
omwanya atahege omulibo. 

5Rundi omuhozi wenzigu eyesagama obwaliba namukuratira, batalihayo omuisi 
omu mukonogwe; baitu akatera mutahiwe atagenderire, atabanze okumunoba. 

6Kandi aratahaga omu rubuga oru okuhikya obwalyeme’ra omu maiso gekitebe 
okucwerwa omusago, okuhikya okufa kwa nyakatagara omukuru wabu 
anyakubaho omu biro ebi: nubwo omuisi aligaruka, naija omu rubuga rwowabu, 
nomu njuye wenka, hali orubuga oruyairukiremi,  

7Kandi bakataho kedesi omu Giliraya omu nsi eyensozi eya nafutali na Sekemu 
omu nsi eyensozi eya Eferaimu na Kiryasi- araba (niyo Heburoni) 

8omu nsi yensozi eya Yuda. Kandi nseri ya Yorodani Yeriko oburugaizoba, 
bataho Bezere omu irungu omu kyeya omu ruganda rwa Reubeni, na Ramosi 
omu Gireadi omu ruganda rwa Gadi, na Golani omu Basani omu ruganda rwa 
Manase. 

9Zinu nizo embuga ezatairweho habwabana ba Isareri nomunyaihanga ataha 
omulibo, wena anyakuita omuntu atagenderire airukireyoga, ataha 
habwomukono gwomuhozi wenzigu eyesagama, okuhikya obwalyeme’ra omu 
maiso gekitebe. 

Yosuha 21 

1NUBWO emitwe eyenju zabaisebo Abaleyi bai’ra haihi Eryeza nyakatagara, na 
Yosuha mutabani wa Nuni, nemitwe eyenju zabaisebo abenganda zabana ba 
Isarer;  

2babagambira omu Siro omu nsi ya kanani ngu MUKAMA akaragira ha 
bwamukono gwa Musa okutuha embuga ezokuraramu, hamu namalisizo gazo 
habwente zaitu. 

3Abana ba Isareri ba bagabira Abalevi ha bugwetwa bwabu bonka, nkekiragiro 
kya MUKAMA okukikaba kiri, embuga zinu namalisizo gazo. 

4Kandi okutoma kukaizira ebitabu Byabakohasi: nabana ba Aroni nyakatagara, 
abakaba bali bomu Baleyi, batunga ha bwokutoma, omu ruganda rwa Yuda, 
nomu ruganda rwa Abasimeoni, embuga ikumi naisatu. 

5Nabana ba Kohasi bakatunga habwokutoma omu bitabu ebyoruganda rwa 
Eferaimu, nomu ruganda rwa Dani, nomu kieweka ekyoruganda rwa Manase, 
embuga ikumi. 

6Nabana ba Geresoni bakahabwa habwokutoma omu bitabu ebyoruganda rwa 
Isakara, nomu ruganda rwa Asere, nomuruganda rwa Nafutali, nomu kieweka 
ekyoruganda rwa Manase omu Basani, embuga ikumi na isatu. 

7Abana ba Merali nkebitabu byabu okubiri bakatunga omuruganda rwa 
Reubeni, nomu ruganda rwa Gadi, nomu ruganda rwa Zeburuni, embuga ikumi 
na ibiri. 

8Kandi abana ba Isareri bagabira Abaleyi habwokutoma embuga ezi hamu 
namalisizo gazo, nka MUKAMA okuyaragire omu mukono gwa Musa. 

9Kandi bagaba nibaiha omu ruganda rwabana ba Yuda, nomu ruganda rwabana 
ba Simeoni, embuga zinu ezigambirwe hanu amabara gazo:  

10Kandi zikaba ziri zabana ba Aroni, omu bitabu bya Abakohasi, abkaba bali 
bana ba Levi: baitu nibo batungire okutoma okokubanza. 

11Kandi babaha Kiryasi-aba, Aba ogu akabali ise Anaki (niyo Heburoni) omu nsi 
yensozi eya Yuda, hamu namalisizo gazo agayehingulirize. 

12Baitu emisiri eyaha rubuga nebika byarwo bakabiha Kalebu mutabani wa 
Yefune abirye. 

13Nabana ba Aroni nyakatagara bakabaha Heburoni namalisizo gayo, orubuga 
orwokuirukiramu habwomuisi womuntu, na Libuna hamu namalisizo gayo;  

14na Yatiri hamu namalisizo gayo, na Esitemoa hamu namalisizo gayo;  

15na Horoni hamu namalisizo gayo, na Debiri hamunamalisizo gayo;  

16na AINI hamu namalisizo gayo, na Yuta hamu namalisizo gayo, na Besi-semesi 
hamu namalisizo gayo; embuga mwenda ezi ibiri. 

17Nomu ruganda rwa Benyamini, Gibeoni hamu namalisizo gayo, Geba hamu 
namalisizo gayo;  

18Anatosi hamu namalisizo gayo, na Alimoni hamu namalisizo gayo;  

19embuga ina. Embuga zona ezabana ba Aroni, banyakatagara, zikaba ziri 
embuga ikumi na isatu hamu namalisizo gazo. 

20Kandi ebitabu ebyabana ba Kohasi, Abalevi, nibo bana ba Kohasi abasigaireho, 
bakahabwa embuga habwokutoma kwabu omu ruganda rwa Efuraimu. 

21Kandi babaha Sekemu hamu namalisizo gayo omu nsi eyensozi eya Efuraimu, 
orubuga orwokuirukiramu habwomuisi womuntu, na Gezere hamu namalisizo 
gayo;  

22na Kibuzaimu hamu namalisizo gayo, na Besi-horoni hamu namalisizo gayo; 
embuga ina. 

23Nomu ruganda rwa Dani, Eriteke hamu namalisizo gayo; Geibesoni hamu 
namalisizo gayo,  

24Aiyaroni hamu namalisizo gayo, Gasi-rimoni hamu namalisizo gayo; embuga 
ina. 

25Nomu kieweka ekyoruganda rwa Manase, Taanaki hamu namalisizo gayo, na 
Gadi-rimoni hamu namalisizo gayo; embuga ibiri. 

26Embuga zona ezebitabu byabana ba Kohasi zikaba ziri ikumi hamu namalisizo 
gayo. 

27Nabana ba Geresoni, abomu bitabu Byabalevi, omu kieweka ekyoruganda rwa 
Manase bakabaha Golani omu Basani hamu namalisizo gayo, orubuga 
orwokuirukiraamu habwomuisi womuntu; na Be-esitera hamu namalisizo gayo; 
embuga ibiri. 

28Nomuruganda rwa Isakara, Kisioni hamu namalisizo gayo, Daberasi hamu 
namalisizo gayo;  

29Yaramusi hamu namalisizo gayo, Eni-ganimu hamu namalisizo gayo; embuga 
ina. 

30Nomu ruganda rwa Asere, Misali hamu namalisizo gayo;  

31Herikasi hamu namalisizo gayo na Rehobu hamu namalisizo gayo; embuga ina. 

32Nomu ruganda rwa nafutali, Kedesi omu Galiraya hamu namalisizo gayo, 
orubuga orwokuirukiramu habwomuisi womuntu na Hamosi-doru hamu 
namalisizo gayo na Karatani hamu namalisizo gayo; embuga isatu. 

33Embuga zona Ezabageresoni nkebitabu byabu okubiri zikaba ziri embuga 
ikumi naisatu hamu namalisizo gazo. 

34Na halui ebitabu Byabana ba Merali, Abalevi abasigaireho, omu ruganda rwa 
Zeburoni, Yokineamu hamu namalisizo gayo, na Karata hamu namalisizo gayo,  

35Dimuna hamu namalisizo gayo, Naharali hamu namalisizo; embuga ina. 

36Nomu ruganda rwa Reubeni, Bezere hamu namalisizo gayo, na Yahazi hamu 
namalisizo gayo,  

37Kedemosi hamu namalisizo gayo, na Mefaasi hamu namalisizo gayo; embuga 
ina. 

38Nomu ruganda rwa Gadi, Ramosi omu Gireadi hamu namalisizo gayo, orubuga 
orwokuirukiramu habwomuisi womuntu, na Mahanaimu hamu namalisizo 
gayo;  

39Hesiboni hamu namalisizo gayo, Yazere hamu namalisizo gayo; embuga zona 
ina. 

40Ezi zona nizo embuga ezabana ba Merali nkebitabu byabu okubikaba biri, 
nibyo bitabu Byabalevi ebyasigaireho: kandi omugabo gwabu ogwokutoma 
gukaba guli embuga ikumi naibiri. 

41Neimbuga zona Ezabalevi hagati omu butaka obwabana ba Isareri zikaba ziri 
embuga amakumi ana mu munana hamu namalisizo gazo. 

42Embuga ezi zona zikaba zinyina amalisizo gazo gazihe’raine: nukwo zikaba ziri 
ziti embuga zona. 

43Nukwo MUKAMA yahaire Isareri ati ensi yona eyiyarahire okuha 
baisenkurubo; bagirya bagitahamu. 

44MUKAMA yabaha okuhumura embaju zona, nka byona ebiyarahirire 
baisenkurubo okubikaba biri: tihayeme’raho omuntu nomu omu banyanzigwa 
babu bona omu maiso gabu; MUKAMA akahayo abanyanzigwa babu bona omu 
mikono gwabu. 

45Busaho kigambo nekimu ekitarahikire habwebirungi byona MUKAMA 
ebiyagambire enju ya Isareri; byona bikahika. 

Yosuha 22 

1NUBWO Yosuha yayeta Abareubeni, Nabagadi, nekieweka 

2ekyoruganda rwa Manase, yabagambira ati Mukwasire byona Musa omuiru wa 
MUKAMA ebiyabaragire, kandi muhulire iraka lyange omu byona ebimbaragire:  

3ebiro binu bingi timukalekaga bagenzi banyu nokuhikya hati, baitu mukwasire 
ebyebiragiro bya MUKAMA Ruhanga wanyu. 

4Kandi hati bunu MUKAMA Ruhanga wanyu ahaire bagenzi banyu okuhumura 
nkokuyabagambire: nukwo hati bunu muhinduke, mwegendere hali ehema 
zanyu, omu nsi eyobutaka bwanyu, Musa omuiru wa MUKAMA eyiyabahaire 
nseri ya Yorudani. 

5Kimu kyonka mwekambege okwerinda okukora ebiragiro nebyatairweho, 
Musa omuiru wa MUKAMA ebiyabaragire, okugonzaga MUKAMA Ruhanga 
wanyu, nokugenderaga omu mihandaye yona, nokukwataga ebiragirobye, 
nokugumira haluwe, nokumuko’raga nomutima gwanyu gwona nobwomezi 
bwanyu bwona. 

6Nukwo Yosuha yabasabira omugisa, yabohereza: bagenda omu hema zabu 
bonka. 

7Kandi ekieweka ekimu ekyoruganda rwa Manase Musa akaba akihaire 
obugwetwa omu Basani: batu ekieweka ekindi Yosuha akakiha obugetwa omu 
bagenzi babu nseri ya Yorudani obugwaizoba. Kandi Yosuha obuyaboherize 
bagende omu hema zabu yabasabira omugisa,  

8nabagambira ati Mugarukeyo nebintu bingi muno omu hema zanyu, nente 
nyingi muno, nefeza, nezabu, nomulinga gwomuhe’re, nebyoma, nebyokujwara 
bingi muno: mubagane eminyago eyabanyanzigwa banyu, hamu na bene banyu. 

9Nabana ba Reubeni nabana ba Gadi nekieweka ekyoruganda rwa Manase 
bagarukayo, baruga omu bana ba Isareri omu Siro, enyakuli omu nsi ya gireadi, 
omu nsi eyobutaka bwabu, eyibajwekerwe, nkekiragiro kya MUKAMA 
habwomukono gwa 

10Musa okukikaba kiri. Kandi obubahikire omu nsi eherire Yorudani, eyomu nsi 
ya kanani, abana ba Reubeni nabana ba Gadi nekieweka ekyoruganda rwa 
manase bayombekayo ekyoto haihi na Yorudani, ekyoto ekikoto ekirorwa. 

11Kandi abana ba Isareri bakahu’ra ngu Dora, abana ba Reubeni nabana ba Gadi 
nekieweka ekyoruganda rwa manase bakombeka ekyoto ha mutano ogwensi ya 
kanani, omu nsi eherire Yorudani, ha rubaju oru orwabana ba Isareri. 

12Kandi abana ba Isareri obubakihulire, ekitebe kyona ekya bana ba Isareri, 
bayesoroleza Siro okubaramagira okurwana. 

13Kandi abana ba Isareri batumira abana ba Reubeni nabana ba Gadi nekieweka 
ekyoruganda rwa manase, omu nsi ya Gireadi, Finehasi mutabani wa Eryeza 

14nyakatagara; kandi hamu nauwe abakuru ikumi, omukuru omu owenju ya 
isebo omu ruganda rwona orwa Isareri; kandi abo bona bakaba bali emitwe 
yenju zabaisebo omunkumi za Isareri. 

15Baija hali abana ba Reubeni nabana ba Gadi nekieweka ekyoruganda rwa 
manase, omu nsi ya Gireadi, babaza nabo nibagamba ngu 

16Nukwo bagambire bati ekitebe kyona ekya MUKAMA ngu Kusobya ki kunu 
okumwasobize Ruhanga wa Isareri, okuhindukirayo ha kiro kinu nimuleka 
okukuratira MUKAMA, obumwayombekire inywenka ekyoto, okwemera 
MUKAMA ekiro kinu?  

17Okutahiki’ra kwa Peora tikusobora okutumara, okututakesemizaho na hati 
hona, nobwekidanda kyaizire ekitebe kya MUKAMA,  

18baitu nimwenda okuhindukirayo hati okutakuratira MUKAMA? kandi kiraba 
kiti, hati obubwemire MUKAMA, ijo alibihi’rwa ekitebe kyona kya Isareri. 

19Baitu ensi eyobutaka bwanyu obweraba etasemire, mwambuke mutahe omu 
butaka bwa MUKAMA, nambere ehema eya MUKAMA ikara, mulye obutaka 
hamu naitwe: baitu muleke okwemera MUKAMA, kunu mutemera itwe, 
nimweyombekera inywenka ekyoto ekindi, ekyoto kya MUKAMA Ruhanga 
waitu kiroho. 

20Tinuwe Akani mutabani wa Zera yakozire ekyokusobya omu bintu 
ebyosoroirwemu, nekiniga kyagwa ha kitebe kyona ekya Isareri? Kandi omuntu 
ogu atafe omu wenka omu kutahiki’rakwe. 

21Nubwo abana ba Reubeni nabana ba Gadi nekieweka ekyoruganda rwa 
Manase bagarukamu, bagambira emitwe eyenkumi za 

22Isareri bati MUKAMA, Ruhanga wabaruhanga, MUKAMA Ruhanga 
wabaruhanga, nuwe amanyire, na Isareri alimanya; obukiraba kiri kyomu 
bwemi, rundi ekyokusobeza MUKAMA (oleke okutujuna hati) 

23okwombeka tweyombekire itwenka ekyoto tuhindukireyo tuleke okukuratira 
MUKAMA; rundi obukiba kyokuhongaho ekyonzira ekyokeze rundi ekihongwa 
ekyebyokulya, rundiekyokuhongaho ebyonzira ebyebihongwa byobusinge, leka 
MUKAMA wenka akijunanize;  

24obututakozira kinu omu kwerinda tugenderire, ntugamba ngu omu biro 
ebigenda okuija rundi abana banyu baligambira abana baitu ngu Inywe 
nimufayo ki MUKAMA Ruhanga wa Isareri?  

25baitu MUKAMA afoire Yorudani omutano hagati yaitu nainywe, inywe abana 
ba Reubeni nainywe abana ba Gadi; timunyina omugabo omu MUKAMA. 

26Nikyo twagambire tuti Leka twetekanize okwombeka ekyoto, tikiri 
kyekihongwa ekyokeze, nobukyakuba Ekyonzira:  

27baitu kiriba ekiijukizo hagati yaitu nainywe, na hagati yabaijukuru baitu 
hanyuma yaitu, nukwo tukolege okuhereza kwa MUKAMA omu maisoge 
nebihogwa byaitu ebyokeze, nebyonzira byaitu, nebihogwa byaitu ebyobusinge; 
abana banyu baleke okugambira abana baitu omu biro ebigenda okuija ngu 
Timunyina mugabo omu MUKAMA. 

28Nikyo twagambire ngu kiriba kiti, obubalitugambire itwe bati, rundi 
abaijukuru baitu omu biro ebigenda okuija, itwe tuligamba tuti Dora omulingo 
ogwekyoto kya mukama, baisenkuru itwe ekibakozire, tikiri kyekihongwa 
ekyokeze, nobukyakuba hagati yaitu. 

29Nikikafuhe itwe okwemera MUKAMA, nokuhindukirayo hati nokutakuratira 
MUKAMA, okwombeka ekyoto ekyekihogwa ekyokeze, ekyekihongwa 
ekyebyokulya, rundi kyekyonzira ekitali Kyoto kya MUKAMA Ruhanga waitu, 
ekiri omu maiso gehemaye. 

30Kandi Finehasi nyakatagara, nabakuru bekitebe, niyo mitwe eyenkumi za 
Isareri abakaba bali nauwe, obubahulire ebigambo abana ba reubeni nabana 
bagadi, nabana ba Manase ebibagambire, byabasemeza muno 

31Kandi Finehasi mutabani wa Eryeza nyakatagara yagambira abana ba 
Reubeni, nabana ba Gadi, nabana ba Manase ati ha kiro kinu tumanyire 
MUKAMA ali hagati omulitwe, baiti inywe timukozire ekyokusobya kinu hali 
MUKAMA hati bunu mujunire abana ba Isareri ou mukono gwa MUKAMA. 

32Kandi Finehasi mutabani wa Eryeza byakatagara, nabakuru baruga ha bana ba 
Reubeni, nabana ba Gadi, omu nsi ya Gireadi, bagaruka omu nsi ya Kanani, hali 
abana ba Isareri, babaletera ebigambo. 

33Ebigambo ebi byasemeza abana ba Isareri; abana ba Isareri basima Ruhanga, 
kandi baleka okubaza ebyokuramagira okurwana, okuhwerekereza ensi 
nambere abana ba Reubeni nabana ba Gadi baikaraga. 

34kandi abana ba Reubeni nabana ba gadi bayeta ekyoto ibara lyakyo Edi 
nibagamba ngu baitu kaiso namberetuli MUKAMA okwali Ruhanga. 

Yosuha 23 

1KANDI kikahika ebiro bingi obubyahinguireho, MUKAMA obuyamazire 
okuhumuza Isareri abanyanzigwa babu bona ha mbaju zona na Yosuha 
obuyagurusire, ahinguraire emyakaming;  

2nubwo Yosuha yayeta Isareri yona, abakuru babu nemitwe yabu, nebacwi 
bemisango babu, nabakungu babu, yabagambire ati nyowe ngurusire, 
mpinguraineemyaka mingi;  

3nainywe muboine byona MUKAMA Ruhanga wanyu, ayarwaine habwanyu. 

4Dora, mbagabire habwokutoma okuba obugwetwa obwenganda zanyu, 
amahanga ganu agasigaireho, okururga Yorudani, namahanga gona 
aganahwerekerize, okuhikya enyanja enkoto obugwaizoba. 

5Kandi MUKAMA Ruhanga wanyu alibabinga namberemuli, alibacuma kuli omu 
maiso ganyu; kandi mulirya ensi yabu, nka MUKAMA Ruhanga wanyu 
okuyabagambire. 

6Nukwo mugume muno okukwata nokukora byona ebihandikirwe omu kitabu 
kyebirugamu nokuhunguka ha mukono gwobulyo nobuhokuba ha gwemoso;  

7muleke okutaha omu mahanga ago agasigaireho omulinywe; kunu 
mutaligamba ha ibara eryabacwezi babu, kunu mutalirahiza omuntu wena bo, 
kunu mutalibako’ra nobukwakuba okuinama omu maiso gabu:  

8baitu mugumirege ha MUKAMA Ruhanga wanyu, nkokumwakozire nokuhikya 
hati. 

9Baitu MUKAMA abingire omu maiso ganyu amahanga amakoto kandi agamani: 
baitu ebyanyu busaho muntu ayayemerire omu maiso ganyu nokuhikya hati. 

10Omuntu omu omulinywe alibinga rukumi: baitu MUKAMA Ruhanga wanyu, 
nuwe abarwana’ra, nkokuyabagambire. 

11Nukwo mwerinde inywenka kurungi, mugonzege MUKAMA Ruhanga wanyu. 

12Baitu, obumuligarukayo enyuma, nimugumira ha mahanga ago agasigaireho, 
ganu agasigaireho hagati omulinywe, nimuswerangana nabo, nimugenda 
nemberebali, nabo baija namberemuli;  

13mumanye amazima ngu MUKAMA Ruhanga wanyu talibingira kimu obundi 
amahanga ganu omu maiso ganyu; baitu balifoka nkendubatira nobuhya 
namberemuli, nomuigo ha mbaju zanyu, namahwa omu maiso ganyu, okuhikya 
obumulihwereke’ra omu nsi enungi MUKAMA Ruhanga wanyu eyiyabahaire. 

14Kandi dora. Ekiro kinu ningenda orugendo abahansi bona nambere bagenda: 
kandi inywe mumanyire omu mitima yanyu inywena, nomu bwomezi bwanyu 
ngu, Busaho kigambo nekimu ekyalemere ha bigambo ebirungi byona MUKAMA 
Ruhanga wanyu ebiyabagambireho; byona bihikire namberemuli, busaho 
nekimu ekyalemere hali ebi. 

15Kandi kirihika, nkebirungi byonaokubyahikireho, MUKAMA Ruhanga wanyu 
ebiyabagambireho, nukwo MUKAMA alibaletaho nebibihire byona, okuhikya 
obwalibahwerekereza omu nsi enu enungi MUKAMA Ruhanga wanyu 
eyiyabahaire. 

16Obumuliba nimusobya Ekiragano kya MUKAMA Ruhanga wanyu 
ekiyabaragire, nimugenda nimuko’ra abacwezi, nimubainamira; nubwo ekiniga 
kya MUKAMA kiribakiraho, kandi mulihwereke’ra bwango omu nsi ngi 
eyiyabahaire. 

Yosuha 24 

1KANDI Yosuha akasoroleza Sekemu enganda zona eza Isareri, yayeta abakuru 
ba Isareri, nemitwe yabu, nabacwi bemisango babu, nabakungu babu; baija 
bakurata omu maiso ga Ruhanga. 

2Yosuha yagambira abantu bona ati Nukwo agambire MUKAMA Ruhanga wa 
Isareri ati omu biro byaira baisenkuru inywe baikaraga nseri Yekyambu, nuwe 
Tera ise Iburahimu, na ise Nahora: bako’raga abacwezi. 

3Naihayo’ so Iburahimu nseri Yekyambu, namuleta omu nsi yona eya Kanani 
nakanyisa oruzarorwe, namuha Isaka. 

4kandi Isaka namuha Yakobo na Esau: na Esau namuha orusozi Seyiri, arulye; 
yakobo nabanabe basirimuka Misiri. 

5kandi natuma Musa na Aroni, nabonabonesa Misiri, nkebi okubiri 
ebinakozireyo hagati: hanyuma nabaihayo inywe. 

6Nabaisenkuru inywe nkabaihayo omu Misiri: mwahika hali enyanja; Abamisiri 
bakuratira baisenkuru inywe negali nabaha mbarasi okuhikya Enyanja 
Erukutukura. 

7kandi obubakungire MUKAMA, yataho omuirima hagati yanyu Nabamisiri: 
yabaletaho enyanja, yabasweka; namaiso ganyu gakarora ebinakolire omu 
Misisri: kandi mwaika’ra omu irungu ebiro bingi. 

8Kandi nabatahya omu nsi ya Abamoli abaikaraga nseri ya Yorudani; barwana 
naiywe: nyowe nabahayo omu mukono gwanyu, mwalya ensi yabu, kandi 
nabahwerekereza omu maiso ganyu. 

9Nubwo Baraka mutabani wa Zipo, omukama wa Moabu yaimuka yarwana na 
Isareri; yatuma yayeta baramu mutabani wa Beora abakyene:  

10baitu nayanga okuhu’ra baramu: nikyo yayeyongerire okubasabira omugisa: 
nukwo nabajunire nti omu mukonogwe. 

11kandi mwayambuka Yorudani, mwahika yeriko: abasaija ba Yeriko barwana 
nainywe, omwamoli, Nomuperizi, Nomukanani, Nomuhiti, Nomugirugasi, 
Nomuhivi, Nomuyebusi; na bahayo omu mukono gwanyu. 

12kandi nkatuma enwa omu maiso ganyu, ezababingire omu maiso ganyu, 
nabakuru Babamoli ababiri; tihali habwa busitama yawe, nobuhokuba 
habwobuta bwawe. 

13kandi nabaha ensieyimukaba mutakolire emirimo, nembuga 
ezimutarayombekere, mwaziraramu; nengonjo ezemizabibu nengonjo 
yemizeituni eyimutarabyaire niyo mulyaho. 

14Nukwo hati bunu mutinege MUKAMA mumuko’rege omu mazima hatali 
bugobya: mulekere kimu abacwezi baisenkuru inywe ababako’raga enseri ya 
Yekyambu, nomu Misiri; muko’rege MUKAMA. 

15kandi obukiraba nikisisana okuba kibi okuko’ra MUKAMA. mwegomboze hati 
bunu oumurako’raga; rundi abacwezi baisenkuru inywe ababako’raga nseri 
yekyambu, rundi abacwezi babamoli abamurukuikara omu nsi yabu: baitu 
ebyange enbyenju yange, turako’raga MUKAMA. 

16Abantu bagarukamu nibagamba ngu Nikikafuhe itwe okufuruka MUKAMA, 
okuko’ra abacwezi abandi;  

17baitu MUKAMA Ruhanga waitu, nuwe yatuihirege itwe na baisenkuru itwe 
omu nsi ya Misisri, omu nju yobuiru, kandi nuwe yakozire obwokuro’raho obu 

obukuru omu maiso gait, kandi yatulinda omu muhanda gwana hatwagendaga, 
nomu mahanga g abatwarabire hagati yabu:  

18kandi MUKAMA yabingamu omu maiso gaitu amahanga gona, nibo Bamoli 
abaikaraga omu nsi: nikyo naitwe turako’raga MUKAMA: baitu nuwe Ruhanga 
waitu 

19Yosuh yagambira abantu ati Timurukusobora okuko’ra MUKAMA; baitu nuwe 
Ruhanga orukwera; Ruhanga wihali; talibaganyira ebyokusobya byayu 
nobubyakuba ebibi byanyu. 

20Obumulifuruka MUKAMA nimuko’ra abacwezi abayaihanga, nibwo alihinduka 
nabakora kudi, nabahwerekereza hanyuma yokubakora kurungi. 

21Abantu bagambira Yosuha ngu Nangwa; baitu okukora turako’raga MUKAMA. 

22Yosuha yagambira abantu ati Muli bakaiso nambere muli inywenka 
okumwegomboize MUKAMA okumuko’raga. Bagamba ngu Tuli bakaiso. 

23Ati Nukwo hati bunu muiheho abacwezi abanyaihanga abali omulinywe, 
muhinduke omu mutima gwanyu hali MUKAMA, Ruhanga wa Isareri. 

24Abantu bagambire Yosuha ngu MUKAMA Ruhanga waitu nuwe turako’raga 
nirakalye niryo turahu’raga. 

25nukwo Yosuha yaragana ekiragano nabantu ha kiro eki, yabateraho 
ekitebwaho nekiragiro omu Sekemu. 

26Kandi Yosuha akahandika ebigambo ebi omu kitabu ekyebitagiro bya 
Ruhanga; yakoma ibale erikoto, yaliteka hansi ha muhomozi ogukaba guli omu 
kiikaro ekirukwera ekya MUKAMA. 

27Yosuha yagambira abantu bona ati Dora ibale linu lirabaga kaiso namberetuli; 
baitu lihulire ebigambo byona ebya MUKAMA ebyatugambire: nikyo liraberaga 
kaiso namberemuli, muleke owehakanira ruhanga wanyu. 

28Nukwo Yosuha yayohereza abantu omuntu wena hali obugwetwabwe. 

29Kandi kikahika hanyuma yebigambo ebi, Yosuha mutabani wa Nuni, omuiru 
wa MUKAMA, akafa, akaba ahikize emyaka kikumi mu ikumu 

30bamuzika ha mutano ogwobugwetwabwe omu Timunasi-sers, enyakuli omu 
nsi eyensozi eya Eferaimu ha rubaju rworusozi rwa Gaasi orwobukizi bwemoso. 

31Kandi Isareri yako’raga MUKAMA ebiro byona bya Yosuha, nebiro byona 
ebyabakuru abakizire Yosuha obwomezi, abamanyaga emirimo yona eya 
MUKAMA, eyiyakolire Isareri. 

32Namagufa ga Yusufu, abana ba isareri agabaihireyo omu Misiri, bagazika omu 
Sekemu, omu kibanja kyensi Yakobo ekiyaguzire hali abana ba Hamora ise 
sekemu omu bicweka byefeza kikumi; bwaba obugwetwa bwabana ba Yusufu. 

33kandi eryeza mutabani wa aroni yafa; bamuzikamu rusozi rwa Finehasi 
mutabaniwe, oruyahairwe omu nsi yensozi eya Eferaimu. 

Ekyabacwi Bemisango 

Ekyabacwi Bemisango 1 

1KANDI kyahika hanyuma Yosuha obuyamazire okufa, abana ba Isareri 
bakaguza hali MUKAMA nibagamba ngu Noha omulitwe alibanza okutembe’ra 

2Abakanani okubarwanisa? MUKAMA yagamba ati Yuda nuwe alitembe’re: dora 
mpaireyo ensi omu mukonogwe,  

3Yuda yagambira Simeoni mugenziwe ati Ija ogende nanyowe omu mugabo 
gwage, turwanise Abakanani; nanyowe nukwo ndigenda naiwe omu mugabo 
gwawe, Nukwo Simeoni yagenda nauwe. 

4Yuda yabatembe’ra; MUKAMA yahayo Abakanani nabaperizi omu mikono 
yabu: batemaho omu Bezeki abantu kakumi. 

5Kandi basanga Adoni bezeki omu Bezeki: bamurwanisa batema Abakanani 
nabaperizi. 

6Baitu Adoni- bezeki yairuka; bamuhondera bamukwata bamusaraho 
enkumuze ensaija nebyarabye ebisaija. 

7Adoni-bezeki yagamba ati Abakama ensanju abasazirweho enkumu zabu 
ensaija nebyara byabu ebisaija bakomakomaga ebyokulya byabu omunda 
yemeza yange. Nka nyowe okunakozire, nukwo Ruhanga ampoire enzigu ati. 
Batmuleta Yerusalemu yaferayo. 

8Abana ba Yuda barwanisa Yerusalemu, baginyaga bagitema nobwogi bwa 
busitama, bayokya orubuga nomu’ro. 

9Hanyuma abana ba Yuda basirimuka okurwanisa Abakanani abaikaraga omu 
nsi eyensozi, nomu Bukizi Bwobulyo, nomu kyeya. 

10kandi Yuda yaramagira Abakanani abaikaraga heburoni: (kandi Ibara lya 
Heburoni omu biro byaira likaba liri Kiryasi-araba: ) batema Sesai na Ahimani 
na Tarumai 

11Yarugayo yaramagira abantu abomu Debiri. ( Kandi ibara lya Debiri omu biro 
byaira likaba liri Kiryasi- sefere.) 

12Kalebu yagamba ati Alitema Kiryasi-sefere, naginyaga nuwe ndiha Akisa 
omuhara wange omuswere. 

13Kandi Osinyeri mutabani wa Kenazi, mugezi wa Kalebu omuto, yaginyaga: 
yamuha Akisa omuharawe okumuswera. 

14Kandi Kyahika obuyaizire nambereli, yamutere’ra okusaba ise ekibanja: 
yaruga hankainaye; Kalebu yamugambira ati Noyenda ki?  

15Yamugambira ati ompe ekisembo; baitu okanta omu nsi Yobukizi Bwobulyo, 
ompe kandi nensoro zamaizi. Kalebu yamuha ensoro ezeruguru nensoro eza ifo. 

16Nabana ba Omukeni muramu wa Musa bakarugayo omu rubuga rwebikoga 
hamu nabana ba Yuda, bagenda omu irungu lya Yuda, eriri ha bukizi bwobulyo 
omu Aradi; bagenda baikara nabantu. 

17Kandi Yuda yagenda na Simeoni mugenziwe, batema Abakanani abakaba bali 
omu Zefasi, bagihwerekerereza kimu. Kandi ibara eryorubuga lyayetwaga 
Horuma. 

18kandi Yuda yanyaga gaza hamu nomutano gwayo, na Asikeroni hamu 
nomutano gwayo, na Ekeroni hamu namutano gwayo. 

19Kandi MUKAMA akabali hamu na Yuda; yabingamu abaikaraga omu nsi 
eyensozi; baitu atasobole okubingamu abomu kihanga, baitu bakaba banyina 
egali ezebyoma. 

20Kandi Heburoni bakagiha kalebu, nka Musa okuyagambire: yabingayo 
batabani abasatu ba Anaki. 

21Kandi abana ba benyamini batabingemu Abayebusi abaikaraga yerusalemu: 
baitu Abayebusi baikaraga hamu nabana ba Benyamini omu yerusalemu, 
nokuhikya hati. 

22Nenju ya Yusufu, nabo bakabrmagira Beseri: kandi MUKAMA akabali nabo. 

23Kandi enju ya Yusufu batuma okutata Beseri.( Lero ibara eryorubuga omu biro 
byaira likaba liri Luzi). 

24Kandi entasi zikarora omuntu naturuka omu rubuga, bamugambira ngu 
Otwaleke tukwesengerize omuhanda ogwokutaha omu rubuga, naitwe 
turakukora ebyembabazi. 

25Yaboleka irembo eryorubuga, batema orubuga nobwogi bwa busitama; baitu 
balekera omuntu ogu nabomukaye bona. 

26Omuntu ogu yagenda omu nsi Yabahiti yayombeka orubuga, yaruruka ibara 
lyarwo Luzi: niryo ibara lyarwo nokuhikya hati. 

27Na manase atabingemu abomu Besi-seani nembuga zayo, nobwekuba Taanaki, 
nembuga zayo nobubakuba abomu Doru nembuga zayo, nobubakuba abomu 
Ibuleamu nembuga zayo, nobubakuba abomu Megido nembuga zayo: baitu 
Abakanani bakaguma okuikara omu nsi egi. 

28Kandi kikahika, Abaisareri obubatungire amani bakoza Abakanani emirimo, 
kunu batababingiremu kimu. 

29Na Eferaimu atabingemu Abakanani abaikaraga gezere hagati omulibo. 

30Zeburuni atabingemu abomu Kitironi, nobubakuba abomu naharoli, baitu 
Abakanani baikaraga hagati yabu, bafoka abakozi bemirimo. 

31Asere atabingemu abomu Ako, nobubakuba abomu Zidoni, nobubakuba 
abomu Akirabu, nububakuba abomu Heriba, nobubakuba abomu Afiki, 
nobubakuba abomu Rehobu:  

32baitu Abasere baikaraga omu Bakanani, abantu abensi: baitu batababingemu. 

33Nafutali atabingemu abomu Besi-semesi, nububakuba abomu esi-anasi; baitu 
yaikaraga omu Bakanani, abantu abomu nsi: baitu abomu Besi-semesi nabomu 
besi-anasi bafoka namberebali abakozi bemirimo. 

34Nabamoli bakabingira abana ba Dani omu nsi eyensozi: batabaikirize 
okukonkomoka omu kihanga:  

35baitu Abamoli bakaguma okuikara omu rusozi Heresi, omu Aiyaroni, nomu 
Saalibimu: baitu omukono ogwenju ya Yusufu gwasingura, nukwo bafoka 
abakozi bemirimo. 

36Nomutano gwa Abamoli gukaruga ha ntembotembo ya Akarabimu, okuruga 
ha mwandara okuhikya eruguru. 

Ekyabacwi Bemisango 2 

1KANDI maraika wa MUKAMA akaruga Girigali yaija Bokimu. Yagamba ati 
Nkabaihayo omu Misiri, nabaleta omu nsi eyinarahirire baisenkuru inywe; 
kandi nagamba nti Tindisisa ebiro byona ekiragano kyange naiywe:  

2naiywe mutaliragana ekiragano nabantu bomu nsi enu; mulisea ebyoto byange: 
kiki ekyabakoleze kiti?  

3Nanyowe nikyo nagambire nti Tindibabingamu omu maiso ganyu; baitu baliba 
nkamahwa omu mbaju zanyu, nabacwezi babu baliba namberemuli 
nkendubatira. 

4Kandi nyahika, maraika wa MUKAMA obuyagambire ebigambo ebi abana bona 
aba Isareri, nubwo abantu baimukya amararaka gabu ba’ra. 

5Nekiikaro eki bakyeta ibara lyakyo Bokimu: basa’ra ekyonzira hali MUKAMA. 

6Kandi Yosuha obuyamazire okuraga abantu, abana ba Isareriagenda omuntu 
wena hali obugwetwabwe okulya ensi. 

7Kandi abantu bako’raga MUKAMA ebiro byona ebya Yosuha, nebiro byona 
ebyabakuru abakizire Yosuha okwomera, ababoine emirimo yona emikuru eya 
MUKAMA, eyiyakolire Isareri. 

8Kandi Yosuha mutabani wa Nuni, omuiru wa MUKAMA, akafa, ahikize emyaka 
kikumi mu ikumi. 

9Bamuzika omu mutano gwobugwetwabwe omu Timunasi-heresi, omu nsi 
yensozi eya Eferaimu, ha rubaju orworusozi rwa Gasi orwobukizi bwemoso. 

10Kandi bona abobusinge obu bakasorozebwa hali baisenkurubo: kandi 
baimuka hanyuma yabu abobusinge obundi abataramanyire MUKAMA, 
nobwekuba emirimo eyiyakolire Isareri. 

11Kandi abana ba Isareri bakakora eki ekikaba kiri kibi omu maiso ga MUKAMA, 
bako’ra baalimu:  

12Bafuruka MUKAMA Ruhanga wabaisenkurubo, ayabaihire omu nsi ya Misisri, 
bakuratira abacwezi, omu bacwezi babamahanga abakaba babahe’raine, 
babainamira hansi: kandi bayeremera MUKAMA okumubihiza. 

13Bafuruka MUKAMA bako’ra Baali na Asitarosi. 

14Ekiniga kya MUKAMA kyayakira Isareri yabahayo omu mikono yabanyagi 
ababanyagire, yabaguza omu mikono yabanyanzigwa babu ha mbaju zona, 
nukwo batasobole okweme’raho obundi omu maiso gabanyanzigwa babu. 

15Nambere baramaga hona, omukono gwa MUKAMA gukaba guli halibo 
okubakora kubi, nka MUKAMA okuyagambire, kandi nak MUKAMA oku ya 
barahirire: kandi batuntura muno. 

16Kamdi MUKAMA yaimukya abacwi bemisango, ababajunaga omu mukono 
gwababanyagire. 

17Kunu batahu’re abacwi bemisango babu, baitu bakahondera abacwezi abandi 
nkabasihani, babainamira: bakahunguka bwango nibaruga omu muhanda 
baisenkurubo ogubagendamuga, nibahu’ra ebiragiro bya MUKAMA: bo batakole 
bati:  

18baitu MUKAMA obuyabaimukize abacwi bemisango, nubwo mukama 
yaikaraga nomucwi wemisango, yabajuna omu mukono gwabanyanzigwa babu 
ebiro byona ebyomucwi wemisango ogu: baitu MUKAMA akeyijukya 
habwokusinda kwabu, habwabo ababerenge’raga nibabatuntuza. 

19Baitu kikahika, omucwi wemisango obuyafaga, nubwo bagarukayoga enyuma 
bibakira baisenkurubo okukora kubi: nibakuratira abacwezi okubako’raga 
nokubainamiraga; bataleke engeso zabu, nomuhanda gwabu 

20Ekiniga kya MUKAMA kyayakira Isareri; yagamba ati baitu ihanga linulisobeze 
ekiragano kyange ekinaragire baisenkurubo, kunu tibahulire iraka lyange;  

21Nanyowe okuruga hati tindibinga omu maiso gabu na limu hamahanga Yosuha 
agayasigire obuyafire:  

22nukwo ndenge Isareri habwago, rundi obubarakwataga omuhanda gwa 
MUKAMA okugugendamu, nkabaisenkurubo okubagukwataga, nandiki 
tikirikyo. 

23Nukwo MUKAMA yasiga amahanga ago, okutababingamu bwango; kunu 
atabaheyo omu mukono gwa Yosuha. 

Ekyabacwi Bemisango 3 

1LERO ganu nigo mahanga MUKAMA agayasigire. Okulenga Isareri habwago, 
bona abataramanyire obulemu bwona obwa Kanani;  

2kimu kyonka, obusinge bwabana ba Isareri bamanye, okunegesa okurwana bo 
abakaba batamanyireho na kake okubanza;  

3nibo banyoro abatano Ababafirisiti, Nabakanani bona, Nabazidoni, Nabahivi 
abaikaraga omu rusozi Lebaninu, okuruga orusozi Baali-heremoni okuhikya 
nambere batahira Hamasi. 

4Kandi bakabaho habwokulenga Isareri, okumanya rundi barahu’raga ebiragiro 
bya MUKAMA ebiyaragire baisenkurubo omu mukono gwa Musa. 

5Kandi abana ba Isareri baikaraga omu bakanani; Omuhiti, Nomwamoli, 
Nomuperizi, Nomuhivi, Nomuhara:  

6kandi batwara abahara babu okuba bakazi babu, nibaha batabani babu abahara 
babu bonka, nibako’ra bacwezi babu. 

7Kandi abana ba Isareri bakakora ekikaba kiri kibi omu maiso ga MUKAMA, 
bayebwa MUKAMA Ruhanga wabu, bako’ra baali-mu na Aserosi. 

8Nikyo ekiniga kya MUKAMA kyayakire Isareri, yabagura omu mukono gwa 
Kusani-risasaimu omukama wa Mesipotamiya: abana ba Isareri bako’raga 
Kusani-risasaimu emyaka munana. 

9Kandi abana ba Isareri obubakungire MUKAMA, MUKAMA yaimukiza abana na 
Isareri omujuni ayabajunire, nuwe Osinyeri mutabani wa Kenazi mugenzi wa 
Kalebu omuto. 

10Omwoyo gwa MUKAMA gwamuizira, yacwa nemisango ya Isareri; yaramaga 
okurwana, MUKAMA yahayo Kusani-risasaimu omukama wa Mesopotamiya 
omu mukonogwe: kandi omukonogwe gwasingura 

11Kusani-risasaimu. Ensi yahumura emyaka amakumi ana. Kandi Osinyeri 
mutabani wa kenazi yafa. 

12Kandi abana ba Isareri bagaruka okukora eki ekikaba Kiri kibi omu maiso ga 
MUKAMA: MUKAMA yaha Eguroni omukama wa Moabu amani okurwana na 
Isareri, baitu bakakora eki ekikaba kirikibi omu maiso ga MUKAMA. 

13Yasoroza namberali abana ba Amoni na Amaleki; yagenda yatema Isareri, 
balya orubuga orwenkindo. 

14Abana ba Isareri bako’raga Eguroni omukama wa Moabu emyaka ikumi na 
munna. 

15Abana ba Isareri obubakungire MUKAMA, MUKAMA yabaimukiza omujuni, 
Ehudi mutabani wa Gera, Omubenyamini, akabali wemoso: abana ba Isareri 
bakamutweka ekisembo hali Eguroni omukama wa Moabu. 

16Kandi Ehudi yayeheseza busitama yobwogi bubiri, okuraiha kwayo mukono 
gumu; yagyetega omunda yengoyeze ha kiberokye ekyobulyo. 

17Yaletera ekisembo Eguroni omukama wa Moabu: kandi Eguroni akaba 
atarebire muno. 

18Obuyamazire okuhikya ekisembo, yayohereza abantu abakaba betwekere 
ekisembo. 

19baitu uwe wenka yagarukira ha mabale agakaba gali haihi na Girigali. Yaija 
yagamba ati nyina obukwenda obwensita namberiwoli omukama. Yagamba ati 
muculere. Bona abakaba bemerire nauwe baruga omu maisoge. 

20Ehudi yaija namberali; akaba aikalire wenka omu, njuye eyeruguru 
eyokufuki’ramuga. Ehudi yagamba ati Nyina ekigambo namberoli ekiruga hali 
Ruhanga. Yaimuka ha kitebekya. 

21Ehudi yago’ra omukonugwe ogwemoso yasomora busitama ha kiberokye 
ekyobulyo yagicumisa omundaye:  

22busitama yahwweramu nekiti; ebisajwa byaiga’ra nambere busitama yatahire, 
baitu atasomole busitama omundaye; yaturuka enyuma. 

23Nubwo Rhudi yaturuka yagenda omu mulyago, yamukingira enyigi zekisika, 
yaziboha. 

24Lero obuyamazire okuturuka, abaherezabe baija; barora kandi dora, enyigi 
zekisika zikaba zibohere; bagamba ngu Mazimakwo nasweka ebigerebye omu 
kisikakye ekyamabeho. 

25Baikaraho okuhikya obubakwasirwe ensoni: kandi dora, atakingule enyigi 
zekisika; nikyo batwalire ekisumuruzo bazikingule: kandi dora, mukama wabu 
akaba agwire hansi afire. 

26Ehudi yairuka obubakaba nibategereza, yahingura ha mabale. Yairukira 
seyira. 

27kandi kyahika, obuyaizire, yatera engwara omu nsi eyensozi ya Eferaimu, bana 
ba Isareri basirimuka nauwe okuruga omu nsi yensozi uwe yabebembera. 



447 

 

 
Bible in Runyoro-Rutooro 

© 1964 Bible Society of Uganda. 
 

 

 

 

28Yabagambira ati Munkuratire nyowe: baitu MUKAMA ahaireyo abanyanzigwa 
banyu Abamoabu omu mukono gwanyu. Basirimuka nibamukuratira, balinda 
emyogo ya Yorudani okurwanisa Abamoabu, kunu bataikirire 

29omuntu nomu okwambuka. Kandi batema ha Moabu omu kasumi ako abantu 
nkakakumi, omusaija wena wamani, nomusaija wena wamani, nomusaija wena 
wobumanzi; hatakireho omuntu nomu. 

30Nukwo Moabu yasinguirwe ati ha kiro eki habwomukono gwa Isareri. Ensi 
yahumu’ra emyaka kinana. 

31Hanyuma yogu hakaba haroho Samugara mutabani wa Anasi, ayatemere ha 
Bafirisiti abasaija rukaga nomuhunda ogucumiriza ente: nauwe yajuna Isareri. 

Ekyabacwi Bemisango 4 

1KANDI abana ba Isareri bakagaruka okukora eki ekikabakiri kibi omu maiso ga 
MUKAMA,  

2Ehudi obuyamazire okufa. MUKAMA yabagurayo omu mukono gwa Yabini 
omukama wa Kanani, ayalemeraga Hazoea: angabwa yiherye nuwe Sisera, 
ayaikaraga Harosesi eyabamahanga. 

3Abana ba Isareri bakunga MUKAMA, baitu Yabini akabanyina egali ezebyoma 
rwenda; kandi akerenge’ra abana ba Isareri emyaka amakumi abiri. 

4Kandi Debora, nabi omukazi, makazi wa Lapidosi, nuwe yalemaga Isareri ebiro 
biri. 

5Kandi yaikaraga omu mukindo ogwa Debora hagati ya Raman na Beseri, omu 
nsi yensozi eya Aferaimu: kandi abana ba Isareri emisango. 

6kandi akatuma yayetayo Baraka mutabani wa Abinoamu omu Kadesi-nafutali, 
yamugambira ati MUKAMA Ruhanga wa Isareri taragire ati Genda, mwesoroleze 
orusozi Tabora, otwale naiwe abasaija kakumi ha bana ba Nafutali nabana ba 
Zeburuni?  

7Nanyowe ndicundira namberoli ha kyambu Kisoni Sisera, engabwa yihe lya 
Yabini, hamu negalize nekitebebekya; Nanyowe ndimuhayo omu mukono 
gwawe. 

8Baraka yamugambira ati Iwe obwoligenda nanyowe, ndigenda: baitu 
obwotaligenda nanyowe tindigenda. 

9Yagamba ati Mananukwo ndigenda naiwe: baitu orugendo orwogenda tiruliba 
rwelinisa kyawe; baitu MUKAMA aligurayo Sisera omu mukono gwomukazi. 
Debora yaimuka, yagenda na Baraka Kedesi. 

10Baraka yayeta Zeburuni na Nafutali besoroleza Kedesi; batembayo abasaija 
kakumi omu begerebye: na Debora yatemba nauwe. 

11Kandi Hebere Omukeni akaba ayahukaine omu Bakeni, nibo bana ba Hobabu, 
Muramu wa Musa, yatera ehemaye ahali omuhmozi omu Zaananimu, eri haihi 
na Kedesi. 

12Kandi bagambira Sisera ngu Baraka mutabani wa Abinoamu atembere orusozi 
Tabora. 

13Sisera yasoroza hamu egalize zona, egali ezebyoma rwenda, nabantu bona 
abakaba bali nauwe, okuruga harosesi Eyabamahanga, okuhikya ekyambu 
Kisoni 

14Debora yagambira Baraka ati Imuka; baitu hati nuho MUKAMA yaherireyo 
Sisera omu mukono gwawe: tinuwe MUKAMA akwebembire okuramaga? 
Nukwo baraka yaruga ha rusozi Tabora, nabasaija kakumi bamukuratira. 

15MUKAMA yaburanganiza Sisera negalize zona, niherye ryona nobwogi bwa 
busitama omu maiso ga Baraka; Sisera yaruga omu galiye yairuka nebigere. 

16Baitu Baraka yakuratira egali nihe okuhikya Harosesi Eyabamahanga: nihe 
ryona erya Sisera lyatemwa obwogi bwa busitama; hatasigaleho muntu 

17Baitu Sisera akairuka nebigere, yahika hali ehema ya Yayeri, mukazi wa 
Hebere Omukeni: baitu hakaba haroho obusinge na Yabini omukama wa Hazora 
nenju ya Hebere Omukeni. 

18Yayeri yarugayo okutangi’ra Sisera, yamugambira ati Kubuka, mukama wange 
kubuka namberendi omu hema; otatina. Yatahamu namberali omu hema, kandi 
uwe yamusweka nekyokwesweka. 

19yamugambira ati Mpa nkwesengerize, otuizi okunywaho; baitu nyina iroho. 
Yafundukura ecupa eyamata, yamunywisa, yamusweka. 

20Kandi yamugambira ati yeme’raho omu mulyango gwehema, kandi 
obukirahika omuntu wena obwaraija nakukaguza nagamba ati Hanu haroho 
omuntu? Iwe oragamba oti nangwa. 

21Nubwo yayeri mukazi wa Hebere yakwata enkondo yehema, yakwata imyo 
omu mukonogwe yai’rayo nasobasoba, yamutera enkondo omu kanenero, egi 
yaturukamu nekwatira omu itaka; baitu akaba agwijagire oturo twinge; nukwo 
yarabire ati yafa. 

22kandi dora, Baraka obuyakuratire Sisera, yayeri yarugayo okumutangi’ra 
yamugambira ati Ija, nkwoleke omuntu oworukuse’ra. Yaija namberali; kandi 
dora akaba abyamire afire, nenkondo ekaberi omu kaneneroke. 

23Nukwo Ruhanga yaculize ati ha kiro kiri Yabini omukama wa kanani omu 
maiso gabana Isareri 

24Kandi omukono gwabana ba Isareri gukeyongera muno okusingura Yabini 
omukama wa Kanani, okuhikya obubamazire okuhwerekereza yabini omukama 
wa kanani. 

Ekyabacwi Bemisango 5 

1Nubwo Debora na Baraki mutabani wa Abinoamu bazina hakiro eki, nibagamba 
ngu. 

2Baitu abebembezi Nakebembera omu Isareri, baitu abantu bakehayo bonka 
nibagonza Musime MUKAMA. 

3Muhu’re inywe abakama; mutege amatu inywe abakuru; Nyowe, ninyowe 
ndazinira MUKAMA; Ndazina okukugiza MUKAMA, Ruhanga wa Isareri. 

4MUKAMA, obuwaturukire omu Seyiri, Obuwarugire omu musiri gwa Edomu 
okuramaga, Ensi yatengeta, kandi niguru nalyo lyatonya, Ego, ebicu bikanaga 
amaizi. 

5Ensozi ikategeta MUKAMA, obwakabaloho, Kandi na Sinai oru omu maiso ga 
MUKAMA, Ruhanga wa Isareri. 

6Omu biro bya Samugara mutabani wa Anasi, Omu biro bya Yayeri, engudo 
itagendwemu, Abagenzi barabaga omu mihanda etaterekerire. 

7Abalemi bakahwa omu Isareri, bakahwa, Okuhikya nyowe Debora 
obunaimukire, nyowe obunaimukire nka nyinabo omu Isareri. 

8Bakekomera abacwezi abahyaka; Nubwo obulemu bwabaho omu malembo: 
harazokere engabu rundi icumu Omu basaija bukumi buna omu Isareri?  

9Omutima gwange gubali haihi abalemi ba Isareri Abehaireyo bonka nibagonza 
omu Bantu: Musime MUKAMA. 

10Mukibazeho, inywe abatemba enkaina ezirukwera, Inywe abaika’ra ha godoli 
ezedalizi, Nainywe abagenda omu muhanda. 

11hara nobwogo bwabo abarasi bamata ha maziba habaleta amaizi, Nuho 
balihanura engeso ezehikirire eza MUKAMA, Nizo engesoze ezihikirire 
ezokulemakwe kwomu Isareri. Nybwo abantu ba MUKAMA basirimuka ha 
malembo. 

12Sisimuka, sisimuka Debora; Sisimuka, sisimuka, zina Ekizina: Imuka, baraka, 
leta abahambwa bawe, babaherwe, iwe mutabani wa Abinoamu. 

13Nubwo basirimuka ekicweka kyabanyoro nabantu; MUKAMA yasirimuka 
habwange okurwana nabamani. 

14omu Eferaimu harugayo abo abanyina ekikoro Kyabu omu Amaleki; 
Nibakuratira iwe benyamini, omu Bantu bawe; Omu makiri harugayo abalemi, 
Nomu Zeburuni harugayo abo abakwata omuigo gwogu asimba enyi’ri. 

15Nabakuru omu Isakara bakaba bali na Debora; Nka Isakara okwakabali, na 
Baraki nukwo yabaire ati; bakajumbutuka omu kihanga nibatemba omu 
Bigerebye. Ahali obwambu bwa Reubeni hakagabo okuhanura kwemitima 
okukuru. 

16Kiki ekyakuikakize omu masibiko gentama, Okuhu’ra enyamulere ezibate’ra 
amagana? Ahali obwambu bwa reuneni hakabaho Okuhanura kwemitima 
okukuru 

17Gireadi akaika’ra nseri ya Yorudani: Na dani ekyamuikaize omu mato kiki? 
Asere yaikaraho kwonka ha mwogu gwenyanja, yaikara ahali ebikono 
byenyanja. 

18Zeburuni nibo Bantu abehaireyo obwomezi bwabu okuhikya okufa, Na 
Nafutali, omu biikalizo ebyobulemu. 

19Abakama Bakaija barwana; nubwo barwaine, abakama ba Kanani, Omu 
Taanaki ahali amaizi ga Megido: Batakolereze bintu. 

20Aba haiguru bakarwana, Enyunyuzi omu ngendo zazo zikarwana na Sisera. 

21Ekyambu Kisoni kikabatwa’ra kimu, Ekyambu eki ekyaira, ekyambu Kisoni. 
Iwe obwomezi bwange, genda namani. 

22Nubwo ebirenge byembarasi byasambirira Habwokuguruka, habwokuguruka 
kwebisoro bybu ebyamani. 

23Mukyene Merozi, agambire maraika wa MUKAMA, Mukyene muno abarara 
omu; baitu batairuki’re okujumura MUKAMA Okujumura MUKAMA ahali 
abamani. 

24Aliba nomugisa Yayeri okukira abakazi, Mukazi wa Hebere Omukeni, Aliba 
nomugisa okukira abakazi omu hema. 

25Akasaba amaizi, yamuha amata; Yamuletera amagita omu kibindi ekyekitinisa. 

26Yakwata enkondo nengaroze, Nomukonogwe ogwobulyo yakwata ikomyo 
eryomukozi; Yatera Sisera nikomyo, yamubamba omutwe, Ego, yamucumita 
omu kanenero, yamuturukyamu. 

27Ahali ebigerebye yainama yagwa, yabyama: Ahali ebigerebye yainama yagwa: 
Nambere yainamire nuho yagwire afire. 

28Omu dirisa yalinguzamu yagambira haiguru, Nyina Sisera yagambira haiguru 
omu dirisa Ati Kiki ekitangire egaliye okutaija? Enyamuziga Zegaliye Zitabgirwe 
ki?  

29Abakazibe abanagezi bamugarukamu, Ego, yagarukamu wenka ati 

30Tibaboine omwandu, tibagubagaine? Omusaija wena omuisiki, abaisiki babiri; 
Sisera ekintu ekyemiringo nyingi, ekintu ekyemiringo Nyingi, ekitabirwemu, 
Emiringonyingi etabirwemu Embaju zombi, ha ngoto yomwandu?  

31Nukwo abanyanzigwa bawe bona bahwereke’re bati, ai MUKAMA: Baitu abo 
abamugonza babe nkizoba obulirugayo omu mani galyo. Kandi ensi yahumu’ra 
emyaka amakumi ana. 

Ekyabacwi Bemisango 6 

1KANDI abana ba Isareri bakakora ekikaba kiri kibi omu maiso ga MUKAMA: 
MUKAMA yabahayo omu mukono gwa Midiani emyaka musanju. 

2Omukono gwa Midiani gwasingura Isareri: kandi habwa Midiani abana ba 
Isareri nikyo bayekolire ebina ebiri omu nzozi, nobwingira, nenkomero 
ezamani. 

3Kandi kyahika, Abaisareri obubamaraga okusiga, nubwo Abamidiani baijaga 
nabamaleki, nabana boburufaizoba; baija okubaramagira. 

4bahwerekereza ebyana biitaka, okuhikya nambere otaha Gaza kunu batasige 
ebyokulya omu Isareri, nobuzakuba entama, nobuzaba ente, nobuzakuba 
enkaina. 

5Baitu bakaija nente zabu nehema zabu, bakaija baingi nkenzige obwigi; bo 
nengamira zabu bakaba batarukubarwa; baija omu nsi okugihwerekereza. 

6Isareri yaburanganizibwa muno habwa Midiani; abana ba Isareri bakunga 
mukama. 

7Kandi kyahika, abana ba Isareri obubakungire MUKAMA 

8obwa Midiani, MUKAMA yatumanabi hali abana ba Isareri: yabagambira ati 
Nukwo agambire MUKAMA Ruhanga wa Isareri ati Nkabaihayo omu Misiri, 
nabaihamu omu nju yobuiru;  

9kandi nabajuna omu mukono Gwabamisiri, nomu mukono gwa bona 
ababerengerire, nababingamu omu maiso ganyu,  

10nabaha inywe ensi yabu; nabagambira nti Ninyowe MUKAMA Ruhanga 
wanyu; mutatitina abacwezi Babamoli, abamurukutaha omu nsi yabu: baitu 
mutahu’re iraka lyange. 

11Kandi maraika wa MUKAMA akaija, yaika’ra hansi yomuhomozi ogukaba guli 
omu Ofura, ekaberi ya Yoasi Omwabiyerere: kandi mutabaniwe Gibeoni akaba 
nahura engano omu ndeba yamarwa, agisereke 

12hali Abamidiani. maraika wa MUKAMA yamubonekera, yamugambira ati 
MUKAMA ali naiwe, iwe omusaija wobumanzi. 

13Gideoni yamugambira ati Ai bambi mukama wange, MUKAMA araba ali 
naitwe, kiki ekituletire binu byona: kandi erinkaha emirimoye yona eyamahano 
baisenkuru itwe eyibatugambireho nibagamba ngu Tinuwe MUKAMA 
ayatuihireyo omu Misiri? Baitu hati bunu atunagire, atuhaireyo omu mukono. 

14gwa Midiani. MUKAMA yamurole’ra yagamba ati Genda namani gawe ganu, 
ojune Isareri omu mukono gwa Midiani:  

15Tininyowe nkutumire? Yamugambira ati ai Mukama nyowe ndijuna nta 
Isareri? Dora bagenzi bange nibakira obunaku bona obamu manase, nanyowe 
ninkira obuto bona abomu nju ya Isenyowe. 

16MUKAMA yamugambira ati Mazimakwo ndaikaraga naiwe, kandi olitema 
Abamidiani nkomuntu omu. 

17Yamugambira ati Rundi hati bunu obundaba boine embabazi omu maiso gawe, 
onyoleke akokuro’raho, okwarabaliwe arukubaza nanyowe. 

18Otaruga hanu, nkwesengerize, okuhikya obundasembo kyange, ninkita omu 
maiso gawe. Yagamba ati Ndaikaraho okuhikya obworagaruka. 

19Gideoni yatahamu yatekaniza okabuzi nemigati etatumbisibwe omu efa emu 
eyensano: enyama yagita omu kiibo, nomucwi yaguta omu kibindi, yakimuletera 
nambere akabali hansi yomuhomozi, yakihonga. 

20Maraika wa Ruhanga yamugambira ati Twara enyama nemigati 
etatumbisibwe, obite ha mwandara gunu, osese’re omucwi. Yakora ati. 

21Nubwo mraika wa MUKAMA yago’ra ensonga yomuigo ogukaba guli omu 
mukonogwe, yakora ha nyama nemigati etatumbisibwe; haimuka omu’ro ha 
mwandara, gwayokya enyama nemigati etatubisibwe; maraika wa MUKAMA 
yabura omu maisoge. 

22Gideoni yarora ali maraika wa MUKAMA; Gideoni yagamba ati Zimboine, ai 
MUKAMA RUHANGA, baitu mbonangaine namaraika wa 

23MUKAMA. MUKAMA yamugambira ati Obusinge bube namberoli;  

24otatina: tofe. Nubwo Gideoni yayombekayo ekyoto hali MUKAMA, yakyeta 
Yahwe-saromu: nokuhikya hati kikiri omu ofura eya Abiyezere. 

25Kandi kyahika ekiro eki obuire buizire MUKAMA yamugambire ati Twara 
enimi ya ‘so, enimi eyakabiri eyemyaka musanju, osese ekyoto kya Baali ‘so 
ekyanyinakyo, oteme Asera ekiri haihi:  

26oyombekere MUKAMA Ruhanga wawe ekyoto eruguru ha rukomero runu 
orwamani, omu mulingo oguhikirire, otwale enimi eyakabiri, ohonge ekihongwa 
ekyokeze nenku ezomuti gwa Asera eyoratema. 

27Nubwo Gideoni yakomamu abasaija ikumi ha bairube, yakora nka MUKAMA 
okuyamuragire: kandi kyahika, uwe habwokutina abenju ya ise nabasaija 
aborubuga, nikyo yalemire okukikora nya 

28musana, yakikora ekiro. Kandi absaija aborubuga obubaimukire nyenkya 
kara, dora, ekyoto kya Baali kikaba kiseserwe, na Asera ekaba eteerwe ekaba 
ekiri haihi, nenimi eyakabiri ekaba ehongerwe ha Kyoto ekyayombekerwe. 

29Bagambirangana bonka ngu Noha akozire ekigambo kinu? Obubaseruire 
nibakaguza bagamba ngu Gideoni mutabani wa Yoasi nuwe akozire ekigambo 
kinu. 

30Nubwo abasaija aborubuga bagambira Yoasi ngu Turukya omwana wawe, afe: 
baitu aserere ekyoto kya Baali, kandi atemere Asera akaba ekiri haihi. 

31Kandi Yoasi yagambira bona abakaba bamwemerireho ati Inywe nimwenda 
okutonganira kaitwe obuire bukiri nyenkya: obwaraba ali Ruhanga, mumuleke 
ayetonganire wenka, baitu omuntu aserere ekyotokye. 

32Nikyo ha kiro eki yamwetire Yerubaali, nagamba ati Muleke Baali atongane 
nauwe, baitu aserere ekyotokye:  

33Nubwo Abamidiani bona na Abamaleki nabana boburugaizoba bayesoroza 
hamu; bayambukayo batema enkande omu kihanga kya Yezereri. 

34Baitu omwoyo gwa MUKAMA gwaija ha Gideoni; yatera engwara; kandi aba 
Abiyezere basorozebwa namberali. 

35Yatuma abkwenda okuhikya Manase yona; nabo basorozebwa 
okumukuratira: kandi yatumira abakwenda Asere na Zeburuni, na Nafutali; 
barugayo okutangatangana nabo. 

36Gideoni yagambira ruhanga ati Obwolijuna Isareri habwomukono gwange,  

37nkokwogambire, dora ndataho ekikwato kyebyoya ha rubuga rwokuhu’raho; 
kandi obuharabaho orume ha byoya byonka, kandi nensi yona obweraba 
eyomere, nubwo ndamanya okwolijuna Isareri habwomukono gwange, 
nkokwogambire. 

38Nukwo kyabaire kiti: baitu yaimuka nyenkya kara yamiga ebyoya, yamaramu 
orume omu byoya, amaizi gaijuza ekibindi. 

39Gideoni yagambira Ruhanga ati Rkiniga kyawe kitanyakiraho, kandi 
ndagamba omurundi gunu gwonka: leka nanuke, nkwesengerize, nebyoya 
omurundi gunu gwonka; hati bunu ebyoya byonka bibe byomere, baitu hansi 
hona habeho orume. 

40Ruhanga yakora ati ha kiro kiri: baitu ebyoya byonka nibyo bikaba byomere, 
baitu orume rwabaho hansi hona. 

Ekyabacwi Bemisango 7 

1NUBWO Yerubaali, nuwe Gideoni, nabantu bona abakaba bali nauwe, baimuka 
nyenkya kara, basimba ehema zabu haihi nensoro yamazi eya Harodi: enkande 
za Midiani zikaba ziri ha rubaju rwabu orwobukizi bwemoso, ahali orusozi rwa 
Morehe, omu kihanga. 

2MUKAMA yagambira Gideoni ati Abantu abali naiwe basagaine obwingi, nyowe 
obutahayo Abamidiani omu mikono yabu, Abaisareri baleke okwehaisiriza 
namberendi nibagamba ngu Emikono yaitu itwenka niyo etujunire. 

3Nukwo oyegendere, odumire omu matu gabantu nogamba Oti Wena orukutina 
nakutumira, leka agaruke aruge hanu ha rusozi Gireadi. Kandi bagarukayo 
abantu bukumi bubiri mwenkumi ibiri; hasigaraho kakumi. 

4MUKAMA yagambira Gideoni ati Abantu bakisagaine; obasirimule hali amaizi, 
nuho ndabakulengera: kandi kiraba kiti, wena oundukugambaho namberiwoli 
nti Onu aragenda naiwe, nuwe aragenda naiwe; kandi wena oundukugambaho 
namberiwoli nti Onu aragenda naiwe, nuwe aragenda. 

5Nukwo yasirimura abantu ba maizi MUKAMA yagambira Gideoni ati Wena 
arukukomba amaizi norulimi, nkembwa okwekomba, nuwe orasororamu; 
nukwo nauwe arukuteza amaju ha nsi okunywa. 

6kandi omuhendo gwabu abakombere, nibaimukya engaro ha kanwa, bahika 
abasaija bikuni bisatu: baitu abantu abandi bona bakateza amaju hansi okunywa 
amaizi. 

7MUKAMA yagambira Gideoni ati Habwebikumi bisatu abakombere ndibajuna, 
nimpayo Abamidian omu mukono gwawe: abantu bona begendere omuntu 
wena hali ekiikarokye. 

8Nukwo abantu batwara ebyokulya omu ngaro zabu, nengwara zabu: kandi 
yatuma abasaija bona aba Isareri omuntu wena hali ehemaye, baitu yasigaho 
bikumi bisatu: nenkande za Midiani zikaba ziri hansiye omu kihanga. 

9Kandi kyahika ha kiro eki MUKAMA yamugambira ati Imuka, osirimuke omu 
rukande; baitu nduhaireyo omu rukande; baitu nduhaireyo omu mukono 
gwawe. 

10baitu obworaba noti na okusirimuka, genda na Pura omuhereza wawe hali 
orukande:  

11orahu’ra ekibaragamba; hanyuma emikono yawe erigumibwa okusirimuka 
omu rukande. Nubwo yasirimuka na Pura omuherezawe, bataha omu basaija 
abanyina ebyokurwanisa abakaba bali omu rukande ha mpero yarwo. 

12Nabamidiani nabamaleki nabana batekanirize omu kihanga nkenzingana 
obwingi nomusenyi oguli ha nyanja rubaju. 

13kandi Gideoni obuyahikireyo, dora, hakaba haliyo omuntu ayarotoroire 
mutuhiwe ekiroto, kandi dora, omugati ogwa sayiri gwagwa omu rukande rwa 
Midiani, gwataha omu hema, gwagitera yagwa, gwagijumika, ehema yabyama 
kwonka. 

14Mutahiwe yagarukamu nagamba ati Niyo busitama mali eya Gideoni mutabani 
wa Yoasi, omusaija wa Isareri: omu mukono gwogu Ruhanga ahaireyo Midiani, 
nihe rayo. 

15Kandi kyahika, Gideoni obuyahulire nibaroto’ra ekiroto, namakuru gakyo, 
yaramya; yagarukayo omu rukande rwa Isareri, yagamba ati Muimuke; baitu 
MUKAMA ahaireyo omu mukono gwanyu ihe lya Midiani. 

16yabaganizamu abasaija abo bikumi bisatu ebihanda bisatu, yata engwara omu 
ngaro zabu zona, nensoha ezitarumu kantu, nebimuli omunda zensoha. 

17Yabagambira ati Mutunulire nyowe, mukole nka nyowe: kandi dora, 
obundakahika nambere orukande rugarukire, kiraba kiti, nka nyowe 
okundakora, nukwo nainywe mukole muti. 

18Obundatera engwara, nyowe na bona abandi nabo, nubwo nainywe mutere 
engwara embaju zona ezorukande rwona, mugambe muti Habwa MUKAMA na 
habwa Gideoni. 

19Nukwo Gideoni, nabasaija kikumi abakaba bali nauwe bahika hali orukande 
nambere rwagarukire ekisisimuka ekyakanaki bandizeho, obubokaba nubwo 
bataireho abekisisimuka eki ekyakana: batera engwara, bayata ensoha ezikaba 
ziri omu ngaro zabu. 

20Ebihanda bisatu batera engwara, bayata ensoha, bakwata ebimuli omu 
mikono yabu eyemoso, nengwara omu mikono yabu eyobulyo bazitere: batoka 
ngu Busitama ya MUKAMA neya Gideoni. 

21Bayeme’raho omuntu wena omu kiikarokye nehinguliriza orukande: ihe ryona 
lyairuka;  

22batoka, bababinga. Batera engwara ebikumi bisatu, MUKAMA yahindura 
busitama yomuntu wena okurwanisa ihe ryona: ihe lyairuka okuhikya Besisita 
eherire Zerera, okuhika ha mutano gwa Aberime-hora, haihi na tabasi. 

23Abasaija ba Isareri bayesoroza nibaruga omu Nafutali, nomu Asere, nomu 
manase yona, Bakuratira Midiani.. 

24Gideoni yatuma abakwenda okuraba omu nsi yona eyensozi eya Eferaimu 
nagamba ati Murugeyo, muije okuramagira Midiani, mulinde emyogo yamaizi 
omu maiso gabu, okuhikya Besi-bara na Yorudani. Nukwo abasaija bona aba 
Eferaimu bayesoroza hamu, balinda emyogo yamaizi okuhikya Besi-bara na 
Yorudani. 

25Bakwata abakuru babiri aba Midiani, nibo na Zebu; baitira Orebu ha ibale lya 
Orebu, kandi Zebu bamuitira ha ndeba ya zebu, bakuratira Midiani: baleta 
emitwe ya Orebu na Zebu hali Gideoni nseri ya Yorudani. 

Ekyabacwi Bemisango 8 

1KANDI abasaija ba Eferaimu bamugambira ngu Kiki ekyakukoleze kiti 
namberetuli, okutatweta, obuwagenzire okurwana na Midiani? Bakungana 
nauwe namani. 

2yabagambira ati Nyowe nkozire ki okuingana naiwe? Emizabibu Eferaimu 
eyiyasoroize obwakabiri terukukira muno emizabibu Abiyezere eyiyanogere?  

3Ruhanga akahayo omu mikono ynyu abakuru ba Midiani, nibo Orebu na Zebu: 
nyowe nkakora ki okuingana nainywe? Nubwo ekiniga kyabu Kyakeha 
namberali obuyagambire eki. 

4Gideoni yaija Yorudani, yayambuka, uwe nabasaija bikumu bisatu abakaba bali 
nauwe, baruhire baitu nibakikuratira. 

5yagambira abasaija ba Sukosi ati Mbesengerize muhe emigati yebyokulya 
abantu abarukunkuratira; baitu baruhire, kandi mbaire ninkuratira. Zebu na 
Zalimuna, abakama ba Midiani. 

6Abakuru ba Sukosi bagamba ngu Engaro za Zebu na Zalimuna ziri omu mukono 
gwawe hati bunu, Itwe okuha ihe lyawe emigati?  

7Gideoni yagamba atinukwo MUKAMA obwalikahayo Zebu na Zalimuna omu 
mukono gwage, nyowe ndihura emibiri yanyu bamahwa gomu kisaka 
namake’re. 

8Yarugayo yagenda Penueri, Yabagambira omu mulingo gumu nogu: abasaija ba 
Penueri bamugaruku nkabasaija ba Sukosi okubagarukiremu. 

9Kandi yagambira abasaija ba Penueri ati Obundigaruka nobusinge, ndisesa 
orukomero runu. 

10Lero Zebu na Zalimuna bakaba bali omu karakora, namahe gabu hamu nabo, 
abantu nkabasaija kakumi mwenkumi itano, bona abasigaireho ha ihe ryona 

eryabana boburugaizoba: baitu hakagwa ha basaija abasomoraga busitama 
kasirira mubukumi bubiri. 

11Kandi Gideoni yatemba omu muhanda gwabo abataha omu hema ha rubaju 
rwa Noba na Yogebeha orwoburugaizoba, yatema ihe; baitu ihe likaba 
litamanyire. 

12Zeba na Zalimuna bairuka; kandi yabakuratira; yakwata abakama ba Midiani 
bombi, Zeba na zalimuna, yatinisa ihe ryona. 

13Gideoni mutabani wa Yoasi yagarukira omu bulemu ahali entembotembo eya 
heresy. 

14Kandi yakwata omusigazi ha basaija ba Sukosi, yamukaguliriza: uwe 
yamumanyisa abalemi ba Sukozi nabakuiru bayo, abasaija ensanju mu musanju. 

15Yaija hali abasaija ba Sukosi, yagamba ati Murole Zeba na Zalimuna 
abamwanterireho enaku, nimugamba ngu Engaro za Zeba na Zalimuna ziri omu 
ngaro zawe hati bunu, itwe okuha ebyokulya abasaija bawe abajwahire?  

16Yatwara abakuru abomu rubuga, yakoma anahwa gomuirungu namake’re 
yayegesa nago abasaija ba Sukosi. 

17Yasesa orukomero orwa Penueri, yaita abasaija aborubuga oru. 

18Nubwo yagabira Zeba na zalimuna ati Abasaija abamwaitire Tabora 
bakasisana bata? Bagarukamu ngu Nkaiwe okwoli nukwo nabo; bona 
bakasisanira kimu abana bomukama. 

19yagamba ati Nibo bagenzi bange, abana ba mau: nka MUKAMA okwali 
omwomezi kuba mwabajunire okutaitwa,  

20Tinkubaisire inywe. Yagambira yesere omwanawe omuzigaijo ati Imuka 
obaite. Baitu omusigazi ogu atasomole busitamaye: baitu akatina, baitu akaba 
akiri muto. 

21Zeba na Zalimuna bagamba ngu Imuka iwe otugweho. Baitu nkomusaija 
okwali, namanige nukwo gali gati. Gideoni yaimuka, yaita Zeba na Zalimuna, 
yatwara ebirezi ebikaba biri ha bikya byengamira zabu. 

22Nubwo abasaija ba Isareri bagambira Gideoni ngu Otuleme iwe nomwana 
wawe nomwana wa mwana wawe: baitu otujunire omu mukono gwa Midiani. 

23Gideoni yabagambira ati Tindibalema nyowe, nobwakuba omwana wange 
talibalema. 

24Gideoni yabagambira ati Mbaire ninyenda okubasaba ekigambo, omuntu 
wena omuliinywe ampeempeta ezomu matu eziyanyagire. ( baitu bakaba 
banyina empeta ezomu matu ezezabu, baitu Baisameri.) 

25Bagarukamu ngu Turaziha, Titurukwanga. Bayara hansi ekyokujwara, 
banagaho omuntu wena empeta eziyanyagire. 

26Kandi obulemezi obwempeta ezomu matu ezezabu eziyasabire bwaba sekeri 
zezabu rukumi mu rusanju; okutataho ebirezi, nebirukulengija, nebyokujwara 
ebirukugajuka abakama ba Midiani ebibajwaraga, Kandi okutabara emikufu 
ekaberi ha bikya byengamira zabu. 

27Kandi Gideoni yabikoramu efodi yagita ha rubugarwe, nuho Ofura: kandi 
isareri yona bagenda bagikuratirayo norwanju: yafoka nkomutego hali Gideoni 
nenjuye yona. 

28Nukwo Midiani yasingurwa omu maiso gabana ba Isareri, batagaruke obundi 
okuimukya emitwe yabu. Ensi yahumu’ra emyaka amakumi ana omu biro bya 
Gideoni. 

29Kandi Yerubaali mutabani wa Yoasi yagenda yataha omu ntuye wenka. 

30Kandi Gideoni akaba anyina batabanibe ensanju abayazaire wenka: baitu 
akaswera abakazi baingi. 

31Nomukundwawe akabali omu Sekemu nauwe akamuza’ra omwana omwojo, 
yamuruka ibarallye Abimereki. 

32kandi Gideoni omwana wa Yoasi akafa akuziremuno, yazikwa omu kituro kya 
Yoasi ise, omu Ofura eya Ababiyezere. 

33Kandi kyahika Gideoni obuyakafire. Ahonaho abana bna Isareri bagaruka 
okuhinduka, bakuratira baalimu norwanju, bafora baali-berisi omucwezi wabu. 

34Kunu abana ba Isareri bataijuke MUKAMA Ruhanga wabu, ayabajunire omu 
mukono gwabanyanzigwa babu bona ha mbaju zona:  

35Kunu batagi’re embabazi enju ya yerubaali nuwe Gideoni, nkobururungi 
bwona okubukaba buli obuyakozire Isarare. 

Ekyabacwi Bemisango 9 

1KANDI Abimereki mutabani wa yerubaali akagenda Sekemu hali banyinarumi, 
yabaza nabo na bona abomu nju ya ise 

2nyina nagamba ati Mbesengerize mugambe omu matu gabasaija ba Sekemu 
bona muti Ekirukukira okubagasira kiraha, rundi batabani bona aba Yerubaali, 
abantu nsanju okubalemaga, rundi omuntu omu abaleme wenka? Kandi muijuke 
nanyowe ndi wa ha maigufa ganyu na ha mubiri gwanyu. 

3kandi abanyanya nyina bamugambaho ebigambo ebi byona omu matu 
gabasaija aba sekemu bona: emitima yabu yagonza okukuratira Abimereki; 
baitu bakagamba ngu Mugenzi waitu. 

4Kandi bamuha ebicweka ebyefeza ensanju ebibaihire omu nju ya Baali-berisi, 
Abimereki yaguli’ra abasaija abatali barungi, nabatali bokwesiga 
abamukuratiraga. 

5Yagenda hali enju ya ise omu Ofura, yaita bagenzibe batabani ba yerubaali ha 
ibale limu, abantu ensanju: baitu Yosamu omwana omuto owa Yerubaali 
yasagaho; baitu akesereka. 

6Kandi abasaija bona aba Sekemu bakesoroza hamu na bona abenju ya Miro, 
bagenda bafora Abimereki omukama, haihi nomuhomozi ogwenyomyo ogukaba 
guli omu Sekemu. 

7Kandi obubakitebize Yosamu, yagenda yayeme’ra ha ruguru yorusozi Gerizimu, 
yaimukya irakalye yayami’ra nabagambira ati Muhu’re nyowe inywe. 

8Emiti ekaturuka okwekomera omukama okugirema; yagambira omuti 
omuzeituni eti Iwe otulemege. 

9Baitu omuti omuzeituni gwagigambira guti Nyowe kinsemerire okuleka 
oburungi bwange obubanyihaho okutaho ekitinisa Ruhanga nabantu, ngende 
oku 

10yungayunga ha miti? Emiti yagambira omuti omutini eti Ija iwe, otulemege. 

11baitu omuti omutini gwagigambira guti Nyowe kinsemerire okuleka 
okunuli’ra kwange, nebyana byange ebirungi, ngende okuyungayunga ha miti?  

12Emiti yagambira omuzabibu eti Ija iwe otulemege. 

13Omuzabibu gwagigambira guti Nyowe kinsemerire okuleka amarwa gange, 
agarukusemeza Ruhanga nabantu, ngende okuyungayunga ha miti?  

14Nubwo emiti yona yagambire amake’re eti Ija iwe otaleme. 

15Amake’re gagambira emiti gati Obumusesaho amagita okuba omukama mali 
mali, muije mwesige ekiituru kyange: baitu obukiraba kitalikyo omu’ro guruge 
omu make’re gumaleho emikogoto ymu lebanoni. 

16Nukwo hati bunu, obumuraba mukozire kurungi yerubaali nenjuye, kandi 
obumumukozire kurungi nkemikonoye owehikirire okukorwa;  

17(baitu isenyowe akabarwani’ra, atatini’re obwomezibwe, kandi yaajuna omu 
mukono gwa Midiani:  

18Kandi muimukirire enju ya Isenyowe hakiro kinu, kandi muisire batabanibe, 
abantu ensanju, ha ibale limu, ka mufoire Abimereki, omwana womuzanawe, 
omukama okulema abasaija ba Sekemu, baitu mugenzi wanyu);  

19nukwo obumuraba mukozire namazima nobulyo Yerubaali nenjuye ha kiro 
kinu, musemererwe omu Abimereki, nauwe asemererwe omulinywe:  

20baitu obukiraba kitalikyo, omu’ro guruge hali Abimereki, gumire abasaija ba 
Sekemu, nenju ya Miro; gumire Abimereki. 

21Yosamu yairuka, yagenda bwango Beeri, yaikarayo habwokukutina Abimereki 
mugenziwe. 

22Kandi Abimereki yaba mukuru okulema Isareri emyaka esatu. 

23kandi Ruhanga yatuma omuzimu omubi okubaganiza Abimereki nabasaija 
basekemu; abasaija ba sekemu bagiri’ra Abimereki obugobya:  

24nukwo itima eryakozirwe batabani ba yerubaali ensanju ligaruke, nesagama 
yabu, eju nauwe hali Abimereki mugenzi wabu ayabaisire, na hali abasaija ba 
sekemu, abahaire emikonoye amani okuita bagenzibe. 

25Abasaija ba sekemu bataho abokumugwera ha nsozi eruguru, kandi banyaga 
bona abarabaga omu muhanda ogu nambere bakaba bali: kandi bakitebeza 
Abimereki. 

26Na gaali mutabani wa Ebedi akaija hamu nabagenzibe, yayambuka yagenda 
Sekemu: abasaija ba sekemu bamwesiga. 

27Baturuka bagenda omu musiri, banoga engonjo zabu ezemizabibu, bajunga 
emizabibu, bacumba obugenyi, bataha omu nju yomucwezi wabu, balyabanywa, 
bakyena Abimereki. 

28Kandi Gaali mutabani wa Ebedi yagamba ati Abimereki noha, na sekemu noha, 
itwe okumuko’ra? Tinuwe mutabani wa yerubaali? Na Zebuli mukozawe? inywe 
muko’re abantu ba hamora ise sekemu: baitu kiki ekituhambiriza itwe 
okumuko’ra 

29Kuba abantu banu babaire bali omu mukono gwange! mba ninyihaho 
abimereki. Yagambira Abimereki ati Yongeraho ihe lyawe orugeyo. 

30kandi zebuli omulemi worubuga obuyahulire ebigambo bya Gaali mutabani 
wa Ebedi, ekinigakye kyayaka. 

31yatuma abakwenda hali Abimereki namagezi nagamba ati Dora, Gaali 
mutabani wa Ebedi nabagenzibe baizire sekemu; kandi dora, nibahambiriza 
orubuga okukwemera. 

32Nukwo hati bunu, imuka ekiro, iwe nabantu abali naiwe, yoesereke omu iswa:  

33kandi kiraba kiti, nyenkya izoba obulirakarugayo, naiwe orazinduka 
okuimuka nogota orubuga: kandi dora, uwe nabantu abali nauwe 
obubararugayo okukurwanisa, nubwo olisobora okubakora nkokworabona 
omwanya. 

34Kandi Abimereki Yaimuka ekiro, nabantu bona abakaba bali nauwe, 
bayesereke’ra sekemu omu bihanda bina. 

35na Gaali mutabani wa Ebedi yaturuka, yayeme’ra omu mulyango gwirembo 
ryorubuga: Abimereki yaimuka nabantu abakaba bali nauwe omu kyetindo. 

36Kandi Gaali obuyaboine abantu yagambira Zebuli ati Dora, abantu 
nibasirimuka eruguru yensozi. Zebuli yamugambira ati Oboine ekiituru 
ekyensozi nikisisana Nkabantu. 

37Gaali yagarukamu nagamba ati Dora, nihaija abantu nibasirimuka hagati yensi, 
nekihanda ekimu nikiretwa omu muhanda ogwomuhomozi gwa Meonenimu. 

38Nubwo Zebuli yamugambira ati hati bunu akanwa kawe kali nkaha, 
obuwagambire oti Abimereki noha, itwe tumuko’re? Tinibo abo abantu 
abawagayire? Turuka hati bunu nkwesengerize,  

39Obarwanise. Gaali yaturuka omu maiso gabasaija ba sekemu, yarwanisa 
Abimereki. 

40abimereki yamubinga, yairuka omu maisoge, baingi bagwa nahutaire, 
nokuhikya omulyango ogwirembo. 

41Abimereki yataha Aruma: kandi Zebuli yabingamu Gaali na bagenzibe, baleke 
okutaha sekemu. 

42Kandi kyahika nyenkya, abantu baturuka, bagenda omu musiri; kandi 
batebeza Abimereki. 

43kandi yatwara abantu, yababaganiza omu bihabda bisatu, yayesereke’raomu 
musiri; yarora kandi dora, abantu bakaturuka omu rubuga; yabaimukira omu 
maiso, yabatema. 

44na Abimereki, nebihanda ebikaba biri nauwe, bairuka namani omu maiso, 
bayeme’ra omu mulyango gwirembo eryorubuga: nebihanda ebibiri 
byajumbutukira bona abakaba bali omu musiri, babatema. 

45Abimereki yarwana norubuga okuiza obuire; yanyaga orubuga yaita abantu 
abamu: yasesa hansi orubuga, yarumisamu ekisura. 

46Kandi abasaija bona aborukomero rwa Sekemu obubahulireho bataha omu 
kigo ekyomu nju ya Eri-berisi. 

47Kyagambirwa Abimereki ngu Abasaija bona abomurukomero rwa sekemu 
besoroize hamu. 

48Abimereki yayegendera ha rusozi Zalimoni, uwe nabantu bona abakaba bali 
nauwe; Abimereki yakwata endyamiti omu ngaroze, yatema itagi ha miti, 
yalihimba yalita ha ibega: yagahimbara abantu abakaba bali nauwe ati 
Ekimuboine ninkora, mwanguhe nainywe mukole muti nka nyowe okunkozire. 

49nabantu bona nukwo batemere amatagi omuntu wena itagirye, bakuratira 
Abimereki bagata omu kigo, bacumika ekigo nomu’ro; nukwo abantu bona 
abomu rukomero rwa Sekemu bafanabo, abasaija nabakazi nak rukumi. 

50Nubwo Abimereki yagenda tebezi, yatemeraho tebezi orukande, yaginyaga. 

51Baitu omunda yorubuga hakaba haroho orukomero orwamani, abasaija 
nabakazi nuho bairukira, nabomu rubuga bona, bayekingira omunda, batemba 
ha rusu rworukomero. 

52Abimereki yaija hali orukomero yarurwanisa, yai’ra haihi oruigi rworukomero 
okurwokya nomu’ro. 

53kandi omukazi omu yanaga orubengo ha mutwe gwa Abimerki, yamwata 
oruhanga. 

54yayeta bwango omusigazi ayamugambira ati Somora busitama yawe, onyite, 
abantu baleke okungambaho ngu Akaitwa omukazi. Omusigazi yamucumita, 
yafa 

55Abasaija ba Isareri obubaboine abimereki afire, bayegendera omuntu wena 
omu kiikarokye. 

56Nukwo Ruhanga yasasuire ati obubi bw Abimereki, obuyakozire ise naita 
bagenzibe esanju. 

57Nobubi bwona bwabasaija ba Sekemu Ruhanga akabusasura ha mitwe yabu: 
kandi omukyeno gwa Yosamu mutabani wa yerubali gwahika halibo. 

Ekyabacwi Bemisango 10 

1HANYUMA ya Abimereki hakaimuka okujuna Isareri Tora mutabani wa Puha, 
mutabani wa Dodo omusaija owa Isakara; uwe yatahaga omu samiri omu nsi 
yensozi eya Eferaimu. 

2Yacweraga Isareri emisango emyaka amakumi abiri nesatu, yafa, yazikwa omu 
Samiri. 

3Hanyuma yogu hakaimuka yairi omugireadi/ uwe yacweraga Isareri emisango 
emyaka amakumi abiri mwebiri. Kandi 

4akabanyina batabani amakumi asatu abatembaga enkaina asatu, kandi bakaba 
banyina embuga asatu, Ezirukwetwa 

5Havosi-yairi nokuhika hati eziri omu nsi ya Gireadi. Yairi yafa, yazikwa omu 
Kamoni 

6Kandi abana ba Isareri bagaruka okukora ekiekikaba kirikibi omu maiso ga 
MUKAMA, bako’ra Baalimu na Asitarosi, nabacwezi ba Aramu, nabacwezi ba 

Zidoni, nabacwezi ba Moabu, nabacwezi babana ba Amoni, nabacwezi 
Babafirisiti; bafuruka MUKAMA, kunu batamuko’re. 

7Ekiniga kya MUKAMA kyayakira Isareri, yabaguza omu mukono Gwabafirisiti, 
nomu mukono gwabana ba Amoni. 

8Kandi babahiganiza nibatuntuza abana ba Isareri omwaka guli; emyaka ikumi 
na munana bakatuntuza abana ba Isareri bona abakaba bali nseri ya Yorudani 
omu nsi yabamoli,  

9eri omu Gireadi. Abana ba Amoni bayambuka Yorudani okurwana na Yuda, na 
benyamini, nenju ya Eferaimu; nukwo Isareri yatuntuzibwa muno. 

10Abana ba Isareri bakunga MUKAMA nibagamba ngu Tukusisire iwe, baitu 
tukafuruka Ruhanga waitu, twako’ra Baalimu. 

11MUKAMA yagambira abana ba Isareri Tininyowe nabajunire hali Abmisiri, na 
hali Abamoli, nahali Abafirisiti?  

12kandi Abazidoni, Nabamaleki, Nabamaoni bakabahiga; Inywe mwakunga 
nyowe, nabajuna omu mukono gwabu. 

13baitu mwanfuruka, mwako’ra abacwezi abandi: nikyo ndirekera okubajuna 
obundi. 

14Mugende mukunge abacwezi abamwekomire; bo babajune omu kasumi 
komuhito gwanyu. 

15abana ba Isareri bagambira MUKAMA ngu Tusisire: otukole byona 
ebyotekereza bitusemerire; kimu kyonka, tukwesengerize, otujune ha kiro kinu. 

16Kandi baihamu hagati yabu abacwezi babamahanga, bako’ra MUKAMA: kandi 
omwoyogwe gwasalirwa habwokuganyakwa Isareri. 

17Nubwo abana ba Amoni bayesoroza hamu batema enkande omu Gireadi. 
Abana ba Isareri bayesoroza hamu, batema enkande omu Mizipa. 

18Nabanyu, abakuru ba Gireadi, bagambirangana ngu Omuntu araha arabanza 
okurwana nabana ba Amoni? Nuwe aliba mutwe okulema bona abomu Gireadi. 

Ekyabacwi Bemisango 11 

1LERO Yefuta Omugireadi akabali omusaija wamani wobumanzi, kandi akabali 
omwana womukazi omusihani: na Gireadi nuwe yazaire Yefuta. 

2Omukazi wa Gireadi yamuza’ra abojo; abana ba mukaziwe obubakuzire 
babinga yefuta, nibamugambira ngu Toligwetwa omu nju ya isitwe; baitu oli 
mwana womukazi ondi. 

3Yefuta yairuka begenzibe, yataha omu nsi ya Tobu: kandi abasaija 
abatarukugasa bayesoroleza hali Yefuta, baturuka hamu nauwe. 

4Kandi kyahika ekicu kihinguireho, abana ba Amoni baramagira Isareri. 

5kandi kyahika, abana ba Amoni obubaramagire Isareri, abakuru bomu Gireadi 
bagenda okuihayo yefuta omu nsi ya Tobu:  

6Bagambira Yefuta ngu Ija obe omukur waitu, turwane nabana ba Amoni. 

7Yefuta yagambira abakuru bomu Gireadi ati Inywe mutanobe, nimumbiga omu 
nju ya isenyowe? Kiki ekibalesere namberendi hati bunu obumuboine obujune?  

8Abakuru ba Gireadi bagambira yefuta ngu Nikyo tukugarukirire hati bunu, 
ogende naitwe, orwane nabana ba Amoni, kandi oliba omutwe gwaitu okulema 
bona abomu Gireadi. 

9Yefuta yagambiraabakuru ba Gireadi ati obumuraba nimunga’ra owange 
okurwana nabana ba Amoni, MUKAMA nabahayo namberendi, nubwo ndiba 
omutwe gwanyu?  

10Abakuru bomu Gireadi bagambira Yefuta ngu MUKAMA nuwe aliba kaiso 
namberetuli; mazimakwo nkekigambo kyawe okukiri, nukwo tulikora tuti. 

11Nubwo Yefuta yagenda nabakuru ba Gireadi, abantu bamufora omutwe 
kandiukuru okubalema: kandi Yefuta yagambira ebigambobye byona omu 
maiso ga MUKAMA omu Mizipa. 

12Kandi yefuta yatuma abakwenda hali omukama wabana ba Amoni nagamba 
ati Iwe nojunana ki nanyowe okuija namberendi okurwana nensi yange?  

13Omukama wabana ba Amoni yagarukamu abakwenda ba Yefuta ati Baitu 
Isareri akanyaga ensi yange obuyarugireyo omu Misisri, okuruga Arononi 
okuhikya Yaboki, nokuhikya Yorudani: nukwo hati bunu ga’ra ensi ezi 
nobusinge. 

14Yefuta akagaruka okutuma abakwenda hali omukama wabana ba Amoni:  

15yamugambira ati Nukwo Yefuta yagambire ati Isareri atanyage ensi ya Moabu, 
nobwekuba ensi yabana ba Amoni:  

16baitu obubarugireyo omu Misiri, Isareri yagendera omu Irungu okuhikya 
Enyanja Erukutukura, yaija kadesi;  

17Nubwo Isareri yatuma abakwenda hali omukama wa Edomu nagamba ati 
Leka, nkwesengereza, ndabe omu nsi yawe: baitu omukama wa Edomu yayanga 
okuhu’ra. Kandi nukwo yatuma ati hali omukama wa Moabu: baitu yayanga: 
kand Isareri yaikara omu Kadesi. 

18Nubwo yaraba omu Irungu yayehinguliriza ensi ya Edomu, nensi ya Moabu, 
yaija ha rubaju rwensi ya Moabu orwoburugaizoba, kandi batema enkande ha 

rubaju ruli nseri ya Aranoni; baitu batatahe omu mutano gwa Moabu, baitu 
Aranoni nugwo mutano gwa Moabu. 

19Kandi Isareri yatuma abakwenda hali Sihoni omukama wa Abamoli, omukama 
wa Hesiboni; Isareri yamugambira ati leka, tukwesengerize, turabe omu nsi 
yawe tuhike omu kiikaro kyowaitu. 

20baitu Sihini atesige Isareri okuraba omu mutangwe: baitu Sihoni akesoroza 
abantube bona, yatema enkande omu Yahazi, yarwana na Isareri. 

21Kandi MUKAMA Ruhanga wa Isareri yahayo Sihoninabantube bona omu 
mukono gwa Isareri, babatema: nukwo Isareri yalya ensi yona Eyabamoli, 
abantu abomu nsi egi. 

22Kandi bakalya omutano gwona ogwa Abamoli, okuruga Aranoni nokuhikya 
Yaboki, nokuruga irungu okuhikya Yorudani. 

23Nukwo MUKAMA Ruhanga wa Isareri, abingire Abamoli omu maiso gabantube 
Isareri, naiwe noyenda okubalya?  

24Torukwenda okulya ensi kemosi omucwezi wawe eyakuhaire okugirya? 
Nukwo na MUKAMA Ruhanga waitu abayabingire omu maiso gaitu nibo turalya 
ensi zabu. 

25Kandi hati bunu iwe nokira baraki mutabani wa Zipo, omukama wa Moabu? 
Uwe arahakaine na Isareri, rundi ararwaine nabo?  

26Isareri obuyatahaga hesiboni nembuga zayo, na Aroere nembuga zayo, 
nembuga zona eziri ha rubaju rwa Aranoni, emyaka bikuni bisatu; kiki 
ekyabahinzire kuziga’ra namberemuli omu myaka egi?  

27Nukwo nyowe tinkusisire, baitu iwe nosisira nyowe okundwanisa: MUKAMA 
arukucwa emisango, acwe hati ebyabana ba Isareri nabana ba amoni. 

28baitu omukama wabana ba amoni atahu’re ebigambo bya yefuta 
ebiyamutumire. 

29Nubwo omwoyo gwa MUKAMA gwaija ha Yefuta yaraba omu Gireadi na 
Manase, yaraba pmu Mizipe eya Gireadi, kandi okuruga Mizipe eya Gireadi 
yarabaho nahika hali abana ba Amoni. 

30Yefuta yayeraga hali MUKAMA nagamba ati Obwolihayo mazima abana ba 
amoni omu mukono gwange,  

31nubwokiriba kiti, eki kyona ekirituruka omu miryango eyenju yange, 
okuntangi’ra, obundigaruka nobusinge ndugire omu bana ba amoni, kiriba kya 
MUKAMA, kandi ndikihayo nkekihongwaekyokeze. 

32Nukwo Yefuta yahingura nagenda hali bana ba Amoni okurwana nabo; 
MUKAMA yabahayo omu mukonogwe. 

33Yabatema okuruga Aroero okuhikya nambereoija Minisi, embuga abiri, kandi 
okuhikya Aberi-keramimu nokuita Kwingi muno. Nukwo abana ba Amoni 
basinguirwe bati omu maiso ganaba ba Isareri. 

34Kandi Yefuta yaija Mizipa hali enjuye, kandi dora, omuharawe yarugayo 
okumutangi’ra akabali omwanawe omu wenka: akaba atanyina mwana ondi, 
nobwakuba omwojo nobwakuba omuisiki. 

35Kandi kyahika, obuyamuboine yatemura ebyokujwarabye, yagamba ati 
Zimboine! Mwana wange! Ombundaize muno, ofokere omu hali abo 
abarukuntuntuza: baitu nkasamira MUKAMA akanwakange, kunu 
tindukusobora okugarukayo enyuma. 

36Yamugambira ati tata, okasamira MUKAMA akanwa kawe; nkorankeki okukiri 
ekyarugire omu kanwa kawe; baitu MUKAMA akuholire enzigu ha banyanzigwa 
bawe abana ba Amoni. 

37Yagambira ide ati leka ekigambo kinu kikorwe habwange: ondekere amezi 
abiri, nudge hanu ngende omu nsozi, ntere empama habwobuto bwange, nyowe 
nabatahi bange. 

38yagamba ati Genda. Yamuraga amezi abiri: yagenda uwe babatahibe, yatere 
empamo habwobutobwe omu nsozi. 

39Kandi kyahika amezi abiri obugahinguireho yagarukayo hali ise, uwe 
yamukora nkokweragakwe okukuli okuyayeragire: kandi akaba atamanyire 
musaija. 

40Kandi yaba engeso omu Isareri, abaisiki bomu Isareri bagendaga omwaka 
nomwaka okute’ra empamo omuhara wa Yefuta Omugireadi, ebiro bina 
omwaka gwona. 

Ekyabacwi Bemisango 12 

1KANDI abasaija ba Eferaimubakesoroza hamu, bagenda ha bukizi bwemoso; 
bagambira Yefuta ngu kiki ekyakwambuire okurwana nabana ba Amoni, kunu 
otatwete itwe okugenda naiwe? Turayokya enju yawe hamu naiwe nomu’ro. 

2Yefuta yabagambira ati Nyowe nabantu bange tukaba nturwana muno nabana 
ba amoni; kandi obunabesere mutanjune omu mukono gwabu. 

3Obunaboine timurukunjuna, nayetwa’ra nyenka obwomezi bwange omu ngaro 
zange, nahingura nagenda hali abana ba Amoni, MUKAMA yanahayo omu 
mukono gwange: nukwo kiki ekibalesere namberendi hakiro kinu okundwanisa 

4Nubwo Yefuta yasoroza hamu abasaija bona aba Gireadi, yarwana na Eferaimu: 
abasaija ba Gireadi batema Eferaimi, inywe muli bairuki ba Eferaimu, inywe 
Abagireadi, hagati omu Eferaimu nomu manase. 

5Abagireadi balinda emyogo ya Yorudani okurwana nabeferaimu: kyaba kiti, 
omuntu wena airukire omuli Abeferaimu obuyagambire ati leka nyambuke, 
abasaija ba Gireadi bamugambira ngu Oli mweferaimu? Obuyagambire ati 
Nangwa;  

6bamugambira ngu gamba ‘nu Shibolesi; yagamba ati Sibolesi; baitu atasobole 
okukiterekereza okukigamba kurungi; nubwo bamukwata, bamuitira ha myogo 
ya Yorudani: hakagwa ha kasumi ako abomu Eferaimu bukumi buna mwenkumi 
ibiri. 

7Kandi Yefuta yacwaga emisango ya Isareri emyaka mukaga. Nubwo Yefuta 
omugireadi yafa, yazikwa omu rubuga orumu orwa Gireadi. 

8Hanyuma yomu Ibuzani owa beterehemu yacwa emisango ya Isareri. 

9Akabanyina batabani amakumi asatu, kandi nabaisiki omukumi asatu abaisiki 
amakumi asatu abaswere’re batabanibe. Yacwaga emisango ya Isareri emyaka 
musanju. 

10Ibuzani yafa, yazikwa Beterehemu. 

11Hanyuma yogu Eroni Omuzeburuni yacwa emisango ya Isareri; yacwaga 
emisago ya Isareri emyaka ikumi. 

12Eroni Omuzeburuni akafa, Yazikwa omu Aiyaroni omu nsi ya zeburuni. 

13Hanyuma yogu Abudoni mutabani wa Hireri omupiratoni yacwa emisango ya 
Isareri. 

14Akabanyina batabani amakumi ana, nabaikukuru amakumi asatu, kandi 
batembaga enkaini ento ensanju: yacwaga emisango ya Isareri emyaka munana. 

15kandi Abudoni mutabani wa Hireri Omupiratoni omu nsi ya Eteraimu omu nsi 
yensozi eya Abamaleki. 

Ekyabacwi Bemisango 13 

1KANDI abana ba Isareri bakagaruka okukora eki ekikaba kiri kibi omu maiso 
ga MUKAMA; MUKAMA yabahayo omu mukono Gwabafirisiti emyaka amakumi 
ana. 

2Hakaba haroho omusaija owa Zora, oworuganda rwa Dani, ibaralye Manoha; 
mukaziwe akabali enguma, atazale. 

3Maraika wa MUKAMA yaboneka hali omukazi ogu, yamugambira ati Dora ‘nu, 
oli ngumba, tozara baitu oliba nenda, olizara omwana omwojo. 

4Nukwo hati bunu nkwesegerize, oyerindege, oleke okunywa amarwa 
nobukyakuba ekitamiza kyona, nobukyakuba okulya 

5ekintu kyona ekyomuziro: baitu dora, oliba nenda, olizara omwana omwojo: 
kunu orumwiso rutali rutalihika ha mutwegwe: baitu omwana aliba Omunaziri 
hali Ruhanga okuruga enda: nuwe alibanza okujuna Isareri omu mukono 
Gwabafirisiti. 

6Nubwo Omukazi yaija yatebeza iba, nagamba ati omusaija wa Ruhanga aizirege 
namberendi, gokutinisa muno; namukaguza nambere yarugire, baitu 
atantebeze ibaralye,  

7baitu yangambira ati Dora, oliba nenda; olizara omwana omwojo; nukwo hati 
bunu oleke okunywa amarwa, nobukyakuba ekitalya ekintu kyona ekyomuziro: 
baitu omwana aliba omunaziri hali Ruhanga kuruga enda okuhikya ekiro 
kyokufakwe. 

8Nubwo Manoha yayesengereza MUKAMA nagamba ati Nkwesengerize 
Mukama, Oikirize omusaija wa Ruhanga ouwatumire agaruke okuija 
namberertuli, atwegese ebitulikora omwana alizarwa. 

9Ruhanga yahu’ra iraka lya Manoha; maraika wa Ruhanga yagaruka okuija hali 
mukazi obwakaba aikalire omu musiri: baitu Manoha iba akaba atali naiwe. 

10Omukazi yayanguha yairuka, yatebeza iba namugambira ati Dora, omusaija 
ambonekire ayaizire namberendi Ijweri. 

11Manoha yaimuka yakuratira mukaziwe, yaija hali omusaija, yamugambira ati 
Niwe musaija, ogu ayabalize nomukazi? Yagamba ati Ninyowogu. 

12Manoha yagamba ati leka ebigambo byawe bihiki’re: omwana alisisana ata, 
nomulimogwe guliba ki?  

13Maraika wa Mukama yagambira Manoha ati Byona ebinagambire omukazi 
abyerindege. 

14Aleke okulya kyona ekiruga omu muzabibu, kunu atalinywa marwa 
nobukyakuba ekitamiza kyona, nobukwakuba okulya ekintu kyona ekyomuziro; 
byona ebimamuragire abyerindege. 

15Manoha yagambira maraika wa MUKAMA ati nkwesengerize oikalehoga, 
tukutekenirize akabuzi. 

16Maraika wa MUKAMA yagambira Manoga ati Nobworanyikazaho, tindye ha 
byokulya byawe: baitu obworaba noyenda okutegeka ekihongwa ekyokeze, 
kikuhikirire okukihongera MUKAMA. 

17Manoha yagambira maraika wa MUKAMA ati Ibara lyawe niwoha, nukwo 
ebigambo byawe obubirikahiki’ra tututeho ekitinisa?  

18maraika wa MUKAMA yamugambira ati Kiki ekirukukukaguliza ibara lyange, 
baitu nsita?  

19Nukwo Manoha yatwara akabuzi nekihongwa kyebyokulya. Yabihongera 
MUKAMA ha mwandara: maraika yakora ebyamahano: Manoha na mukaziwe 
nibarora. 

20Baitu kyahika orulimi rwomu’ro oburwaimukire ha Kyoto nurumikuka 
haiguru, maraika wa MUKAMA, yatemba omu rulimi rwomu’ro orwaimukize ha 
Kyoto: manaho na mukaziwe baro’raho: bagwa hansi bajumaire. 

21Baitu maraika wa MUKAMA atagaruke okubonekera Manoha na mukaziwe. 
Nubwo manoha yamanya okwali maraika wa MUKAMA. 

22Manoha yagambira mukaziwe ati Mazimakwotulifa, baitu tuboine Ruhanga. 

23baitu mukaziwe yamugambira ati MUKAMA pbwabaire nayenda okutuita, 
takuikirize ekihongwa ekyokeze nekihongwa kyebyokulya hali emikono yaitu, 
baitu takukwolekere ebigambo binu byona, kunu takutugambire omu kasumi 
kanu ebigambo binu byona, kunu takutugambire omu kasumi kanu ebigambo 
ebi ebiingaine aho. 

24Omukazi yazara omwana omwojo, yamuruka ibaralye samusoni: Omwana 
yakura, MUKAMA yamuha omugisa. 

25Omwoyo gwa MUKAMA gukabandiza Mahane-dani okumutwara, hagati ya 
Zora na Esitaoli. 

Ekyabacwi Bemisango 14 

1KANDI Samusoni akasirimuka Timuna. Yarora omukazi omu Timina owomu 
baisiki Babafirisiti. 

2Yarugayo yatebeza ise na nyina, yagamba ati Mboine omukazi omu Timuna 
owomu baisiki Babafirisiti: nukwo hati bunu munswere’re ogu. 

3Kandi ise na nyina bamugambira ngu Tiharoho mukazi nomu omu baisiki 
babatahi bawe, nobuhokuba omu nogenda okuihayo omukazi omu Bafirisiti 
abatasazirwe? Samusoni yagambira ise ati Nswere’re ogu; baitu nimugonza 
muno. 

4baitu ise na nyina batamanye eki okukyarugire hali MUKAMA; ; baitu akase’ra 
omwanya hokurwanira Nabafirisiti. Lero omu biro biri Abafirisitibakaba 
nibalema Isareri. 

5Kandi Samusoni yasirirmuka, na ise na nyina, hali Timuna, yaija ha ngonjo 
zemizabibu ezomu Timuna: kandi dora, entale ensigazi yamukanga. 

6Omwoyo gwa MUKAMA gwaija haluwe namani, yagitagura nkkuyakutaguire 
akabuzi, kunu atanyina kantu omu ngaroze: baitu atatebeze ise na nyina 
ebiyakozire. 

7Tasirimuka yabaza nomukazi; Samusoni yamusima muno. 

8Akacu obukahinguireho yagarukayo okumugabura, yakubuka omu muhanda 
okurora omutumbi yentale: kandi dora, hakaba haroho omuzinga gwenjoki omu 
mutumbi gwentale,  

9nobwoki. Yabutwara omu ngaroze, yahinguraho nalya nagenda, yaija hali ise na 
nyina nabaha, babulya: baitu atabatebeze okuyaihire. 

10Kandi ise yasiririmuka hali omukazi; Samusoni yacumbirayo obugenyi; baitu 
nukwo abasigazi bakoraga bati. 

11Kandi kyahika obubamuboine, baleta abatahi babu amakumi asatu okuikara 
nauwe. 

12samusoni yabagambira ati leka mbakaikere ekikoikyo: obumulikiita ebiro 
musanju ebyobugenyi bitakahinguire nimukizra, nubwo ndibaha engoye 
ezekitani amakumi asatu,  

13nemijwaro emirirundi asatu: baitu obumuliremwa okukiita, nubwo mulimpa 
engoye ezekitani amakumi asatu, nemijwaro emirundi asatu. Bamugambira ngu 
Leta ekikoikyo kyawe tukihi’re. 

14yabagambira ati, Omu mulii hakaruga ebyokulya, Nomu manzi hakaruga 
ekinuli’ra. Baitu batasobole omubiro bisatu okuita ekikoikyo. 

15Kandi kyahika hakiro kya Samusoni ngu Sanasona baro, atuitire ekikoikyo, 
itwe tuleke okwokya nomu’ro iwe nenju ya’so: okatweta okutuletera amasege? 
Tikiri nikyo?  

16kandi mukazi wa Samusoni ya’ra omu maisoge nagamba ati Onobere kwonka, 
kunu torukubgonza. Okaletera ekikoikyo abana bowaitu, kunu tokitebize 
nyowe. Yamugambira ati Dora, tinkitebize Isenyowe nobwakuba mau, 
nakutebize iwe?  

17Ya’rabomu maisoge ebiro musanju, obugenyi bwabu bukiroho: kandi kyahika 
ha kiro kya musanju yamutebeza, baitu akamugadya muno: nauwe yatebeza 
ekikoikyo abana bowabu. 

18Abasaija aborubuga bamugambira ha kiro kya musanju izoba litakagwire ngu 
Kiki ekirukukira obwoki okunuli’ra? Kandi kiki ekirukukira amani entale? Ya 
bagambira ati. Kuba mutaralimisize enyana yange, Timwakuisire ekikoikyo 
kyange. 

19Kandi omwoyo gwa MUKAMA gwaija haluwe namani, yasirimuka Asikeroni, 
yatema halibo abasaija amakumi asatu, yabaiha eminyago, yaha emijwaro abo 
abaisire ekikoikya. Ekinigakye kyayaka, yatemba hali enju ya ise. 

20baitu omukazi wa samusoni bamuha mutahiwe ouyaganjaine nauwe. 

Ekyabacwi Bemisango 15 

1BAITU kyahika, akacu obukahinguireho, omu biro byokugesa engano samusoni 
yabungira mukaziwe natwara akabuzi; yagambaati Ndagenda hali mukazi 
wange omu kisika. Baitu Ise Mukazi atamuikirize okutaha. 

2Ise yagamba ati nakatekereza mali nti Omunobire kimu; nikyo namuherire 
enganjani yawe: wanyina omuto tarukumukira oburungi? Omutwale 
nkwesengerize omu kiikarokye. 

3samusoni yabagambira ati Akasumi kanu timbeho musango hali Abafirisiti 
abundabakora akabi. 

4Samusoni yagenda yatega eboha bikumu bisatu, yatwara ensaso, 
yaziboheramu emikira nemikira zayo ebiri. 

5Obuyamazire okucumika ensaso, yazisindika omu ngano eyomu misiri 
yabafirisiti, yayokeza kimu emirwa nengano etageserwe, kandi nengonjo 
zemizeituni. 

6Abafirisiti bagamba ngu Noha uakozire kinu? Bagamba ngu samusoni omuko 
Womutimuna, baitu akatwara mukaziwe, yamuha enganjaniye. Abafirisiti baija 
bayokya nomu’ro uwe na ise. 

7Samusoni yabagambira ati Obumukora muti mazinakwo ndahora enzigu 
halinywe, kandi hanyuma ndaleka. 

8Yabatemera kimu baingi muno mahano: yasirimuka yataha omu nyatika eyomu 
ibale lya Etamu. 

9Nubwo Abafirisiti batemba, batema orukande omu Yuda,  

10bayeyanjara omu Lehi. Abasaija ba Yuda bagamba ngu Kiki ekibalesere 
okuturanagira? Bagamba ngu Okuboha Samusoni nikyo titulesere okumukora 
nkokuyakozire itwe. 

11Nubwo abasaija ba Yuda enkumi isatu basirimuka hali enyatika eyomuibale 
lya Etamu, bagambirasamusoni ngu Torukumanya Abafirisiti nibo 
barukutuleme? Kinu kiki ekyotukozire? Yabagambira ati Nkokubakozire nyowe 
nukwo mbakozire bo. 

12Bamugambira ngu Tusirimuke okukuboha, nukwo tukubeyo omu mukono 
Gwabafirisiti. Samusini yabagambira ati Mundahi’re mutangwaho inywenka. 

13bamugambira ngu Nangwa: baitu mazimakwo titukuite. Bamuboha nemiguga 
ebiri emihyaka, bamuiha ha ibale. 

14Obuyahikire Lehi, Abafirisiti batoka obubamuitiraine: / omwoyo gwa 
MUKAMA gwaija haliwe namani, nemiguha ekaberi ha mikonoye yafoka 
nkobugoigo obusirire nomu’ro emiguhaye yaragara ha ngaroze. 

15Yasanga orusaya rwenkaina oruhyaka, yago’ra omukonogwe, yarukwata, 
yarutemesa abasaija rukumi. 

16Kandi Samusoni yagamba ati. Norusaya rwenkaina, emitumo nemitumo, 
Norusata rwenkaina ntemere abasaija rukumi. 

17kandi kyahika obuyalekereho okugamba, yanaga orusaya okuruga omu 
ngaroze; kandi yayeta ekiikaro eki ibara lyakyo 

18Ramasi-lehi, yakunga MUKAMA, yagamba ati Otuhaire okujunwa kunu 
okwingi habwomukono gwaomuiru wawe: kandi hati bunu ndafa iroho, nongwa 
omu mukono gwabatasazirwe. 

19baitu Ruhanga yayata ekihanga eki omu lehi harugayo amaizi; obuyanywireho 
omutimagwe gwagaruka, yaruhuka: nikyo yayetire ibara lyajyo Eni- hakole, eri 
omu Lehi, na hati hona. 

20Yacwaga emosango ya Isareri omu biro Byabafirisitiemyaka amakumi abiri 

Ekyabacwi Bemisango 16 

1KANDI Samusoni akagenda Gaza yarorayo omukazi omusihani, yataha 
namberali. 

2Bakitebeza Abagaza ngu Samusoni atahire hanu. Bamwehinguliriza, 
bamugwera omu irembo eryorubuga, baculera nibakiisa obuire, nibaga ngu 
Tuhikye emamba okusara, nubwo turamuita. 

3Samusoni yabyama okuhikya itumbi, yakwata enyigi eziirembo lyorubuga, 
nemikumi'ro ebiri, yagisimbura, nekihongozo nakyo, yabita ha mabegage, 
yabitwara haruguru yorusozi orurolerire Heburoni. 

4Kandi kyahika hanyuma, yagonza omukazi owomu kihanga kya Soleki, ibaralye 
nawe Derira. 

5Abanyoro bomu Bafirisiti baija namberali, bamugambira ngu Omusonesone, 
orole amanige nambere garuga, kandi agatulimusoboza, nukwo tumu bohe 
tumubonabonese, kandi itwe tulikuha omuntu wena omulitwe ebicweka 
byefeza rukumi mu kikumi. 

6Derira yagambira Samusoni ati Ongambire, nkwesengerize, nambere amani 
gawe amaingi garuga, kandi okubakusoboire okukuboha okukubonabonesa 

7Samusoni yamugambira ati Obubalimboha nenkorakole embisi musanju, 
ezitakomere, nubwo ndifoka omuceke ninsisana nkomuntu ondi. 

8Nubwo abanyoro abomu Bafirisiti bamuletera enkorakole embisis musanju 
ezitakomere, yazimubohesa. 

9Kandi akabanyina abamugwerire babyamire omu kisika kyomunda. 
Yamugambira ati Abafirisiti bakugwireho Samusoni. Yacwa enkorakole 
nkomuguha ogwobugoigo okugucweka obugahya omu’ro. Nukwo amanige 
galema okumanywa. 

10Derira yagambira Samusoni ati Dora, ontebuire, ombihire ebisuba: ontebeze 
nu, nkwesengerize, ekirukusobora okukubohesa. 

11Yamugambira ati Obubalimboha kwonka nemiguha emihyaka etakakozireho 
mulimo, nubwo ndifoka omuceke ninsisana nkomuntu ondi. 

12Nukwo Derira yakwata emiguha emihyaka yamuboha nayo, yamugambira ati 
Abafirisiti bakugwireho Samusoni. Kandi abakaba bamuserekerire bakaba 
baikaire omu kisika kyomunda. Yagicwa ha mikonoye nkehuzi. 

13Derira yagambira Samusoni ati Na hati hona ontebuire, ombihire ebisuba: 
ontebeze ekirukusobora okukuboha. Yamugambira ati Obworayonda ebiyondo 
musanju ebiisoke lyange nedalizi. 

14Yabibambira kimu norubambo, yamugambira ati Abafirisiti bakugwire 
Samusoni. Yasisimuka omu turotwe, yasikura orubambo rwomuti 
ogurukirwaho nedalizi. 

15Yamugambira ati Nosobora ota okugamba Ninkugonza, kunu omutima gwawe 
tuli nanyowe? Ontebuire emirundi enu esatu, kunu tongambire amani gawe 
nambere garuga. 

16Kandi kyahika, obuyamugadyaga obutosa nebigambobye, kandi namujwahya, 
omutimagwe gwatuntuzibwa nokuhikya okufa. 

17gambira omutimagwe gwona, yamugambira ati Orumwiso rwona 
tibakarutaga ha mutwe gwage; baitu ndi Munaziri hali Ruhanga okuruga omu 
nda yamau: obundimwibwa, nubwo amani genge galindugaho, ndifoka 
omuceke, ninsisana nkomuntu ondi. 

18Kandi derira obuyaboine omutebize omutimagwe gwonw, yatuma yayeta 
abanyoro Babafirisiti, nagamba ati muije omurundi gunu gwonka, baituantebize 
omutimagwe gwonw. Nubwo abanyoro babafirisiti baija namberali, nibaleta 
efeza omu ngaro zabu. 

19Yamugwijagiza ha majuge; yayeta omuntu, yamumwa ebiyondo musanju 
ebiisokerye; yabanza okumugadya, amanige gamurugaho. 

20Yagamba ati Abafirisiti bakugwireho samusoni. Yasisimuks omu turotwe 
yagamba ati Ndaturuka nkobusumi obundi, ndayekunkumura. Baitu atamanye 
MUKAMA okuyamurugireho. 

21Abafirisiti bamukwata bamuihamu amaisoge; bamuleta Gaza, bamuboha 
namasamba gemiringa; yasera engano omu nju yenkomo. 

22baitu isoke eryaha mutwegwe lyagaruka okumera obuyamazire okumwibwa. 

23Kandi abanyoro babafirisiti bakesoroza hamu okusa’ra ebyonzira bingi 
Dagoni omucwezi wabu, nokusemererwa: baitu bakagamba ngu Omucwezi 
waitu ahaireyo Samusoni omunyanzigwa waitu omu mukono gwaitu. 

24Kandi Abantu pbubamuboine bakugiza omucwezi wabu: baitu bakagamba ngu 
omucwezi waitu ahaireyo omu mukono gwaitu omunyanzigwa waitu, 
omuhwerekereza wensi yaitu. Kandi ayatuisireho baingi. 

25Kandi kyahika, emitima yabu obwekaba esemerirwe, bagamba ngu Yeta 
Samusoni, atusekese. Bayetayo samusoni omu nju yenkomo; yabasekesa: 
bamwemereza hagati yenyomyo. 

26Samusoni yagambira omwojo akaba amukwasire ha mukono ati Leka nkwate 
ha nyomyo ezirukuhangiza enju, nyowe nziigamireho. 

27Lero enju ekaba ijuire abasaija nabakazi; abanyoro bona Babafirisiti bakaba 
baliyo; kandi hanju eruguru hakaba haroho abasaija nabakazi; nkekumi isatu 
abakaba nibasunga Samusoni obuyabasekeseze. 

28Samusoni yakunga MUKAMA, nagamba ati Ai MUKAMA RUHANGA, onyijuke 
nkwesengerize, ompe amani nkwesengerize, omurundi gunu gwonka, ai 
Ruhanga, nukwo mpole enzigu ahonaho ha bafirisiti habwamaiso gange abiri. 

29Samusoni yakwata ha nyomyo ibiri ezikabaziri hagati ezahangize enju, 
yaziigamiraho, omukonogwe ogwobulyo gukwasire emu, nogwemoso 
gukwasire endi. 

30Samusoni yagamba ati Leka nfere Nabafirisiti. Yainama namanige gona; enju 
yagwera abanyoro, nabantu bona abakaba barumu. Nukwo akufa abayaisire 
omu kufakwe bakakira obwingi abo abayaisire akiri omwomezi. 

31Nubwo bene babu na bona abenju ya ise basirimuka, bamutwara, bamuleta, 
Esitaoli omu kiikaro ekyokuzikamu ekya Manoha ise. Kandi akacwera Isareri 
emisango emyaka amakumi abiri. 

Ekyabacwi Bemisango 17 

1KANDI hakaba haroho omusaija owensi yensozi eya Eferaimu, ibaralye nuwe 
Mika. 

2Yagambira nyina ati ebicweka byefeza rukumi mukikumi ebyakuihirweho, 
ebiwakyenereho omukyeno, kandi wakigamba omumatu gange, dora, efeza eri 

nanyowe; nkabiiba. Nyina yagamba ati Omwana wange ahabwe omugisa hali 
MUKAMA. 

3Yaga’ra ebicweka byefeza rukumi mu kikumi hali nyina, nyina yagamba ati 
mazimakwo mpaireyo efeza zinu hali MUKAMA omu mukono gwomwana 
wange, okukora ekisisani ekisaruirwe nekisisani ekyagibwe: Nukwo hati bunu 
ndabiga’ra namberoli. 

4Obuyamazire okuga’ra efeza hali nyina, nyina yatwaraho ebicweka byefeza 
bikumi bibiri, yabiha omuhesi, uwe, nekisisani ekisaruindi kikaba kiri omu nju 
ya Mika. 

5Omusaija ogu Mika akabanyina enju yabacwezi, yakora efodi, na terafimu, 
yasorora omu hatabanibe kandi yafoka nyakatagarawe. 

6Omubiri ebi hakaba hataroho omukama omu Isareri: omuntu wena yakoraga 
eki ekikaba kiri kirungi omu maisoge wenka. 

7Kandi hakaba haroho omusigazi owomu Beterehemu-yuda owomu ruganda 
rwa Yuda,  

8Omulevi ayagonyere oku. Omusaioja ogu yaruga omu rubuga, omu 
Beterehemu-yuda’ agende agonye nambere alizora ekiikaro: yaija omu nsi 
yensozi eya Eferaimu hali enju ya Mika, obwakaba ali omu rugendorwe. 

9Mika yamugambira ati Norugankaha? Yamugambira ati Nyowe ndi Omulevi 
owomu Beterehemu-yuda, nungenda okugonya nambere ndizora ekiikaro. 

10Mika yamugambira ati Ikara nanyowe, obe namberendi nka isenyowe na 
nyakatagara, nanyowe nakuhaga omwaka nomwaka ebicweka byefeza ikumi, 
nomujwaro omurundi gumu nebyokulya byawe. Nukwo Omulevi yatahamu. 

11Omulevi yasima okuikara nomusaija ogu; omusigazi yabaga namberali. 

12nkomu hali batabanube. Mika yasorora Omulevi omusigazi yafoka 
nyakatagarawe, yaikara omunju ya Mika. 

13Nubwo Mika yagamba ati hati bunu manyire nti MUKAMA alinkora ebirungi, 
baitu ntungire Omulevi okuba nyakatagara wange. 

Ekyabacwi Bemisango 18 

1Omu biro biri hakaba hataroho omukama omu Isareri: kandi omu biro biri 
oruganda Rwabadani bakeseru’ra ensi yobugwetwa yokuikaramu; baitu 
nokuhikya ebiro ebi bakaba batakatungire obugwetwa omu nganda za Isareri. 

2Kandi abana ba dani batuma abahakitabu byabu abasaija batano abomu 
muhendo gwabu gwona, abasaija emanzi, abarugire Zora na Esitaoli, okutata 

ensi nokugise’ramu; babagambira ngu Mugende, muse’re omu nsi: baija omu nsi 
yensozi eya Eferaimu, ha nju ya Mika, bagonya oku. 

3Obubakaba bali ha nju ya Mika, bamanyi’ra iraka lyomusigazi Omulevi: 
bahindukira oku, bamugambira ngu Noha yakulesere hanu? Kandi nokora ki 
omu kiikaro kinu? Kangi kiki ekyonyinakyo hanu?  

4Yabagambira ati Nukwo Mika yankozire ati, kandi angulirire, nanyowe nfokere 
nyakatagarawe. 

5Bamugambira ngu Tukwesengerize kaguza amagezi hali Ruhanga, nukwo 
tumanye omuhanda gwaitu nambere turukugenda, rundi guliba gwomugisa 
nandiki tikirikyo. 

6Nyakatagara yabagambira ati Mugende nobusinge: orugendo rwanyu 
orumurukugenda ruli omu maiso ga mukama. 

7Nukwo abasaija batano bagenda, baija, Raisi, barora abantu abakaba barumu, 
baikaire nobusinge, Nkabazidoni okubali, baculire batarukutina: baitu hakaba 
hataroho Bantu omu nsi egi abobusobozi okubakora kubi, kandi bakaba bali 
hara nabazidoni, kunu bataterane nabantu abandi. 

8Kandi bagaruka hali bene babu ha Zora na Esitaoli: bene babu babagambira ngu 
Nimugamba muta?  

9bagamba ngu Muimuke, tugende tubaramagire: baitu ensi tugiboine, kandi 
dora, nungi muno: kandi inywe muculerire? Mutagira obugara okutagenda 
nokutahamu nokugirya ensi. 

10Obumuligenda muliija hali abantu abaikaire nobusinge, kandi eba nkoto; baitu 
Ruhanga agihaireyo omu mukono gwanyu; ensi nambere hatabura ekintu kyona 
ekya hansi. 

11Kandi harugayo okugenda abomu kitabu kyabadani, omu Zora nomu esitaoli, 
abasaija rukaga bahagatire ebyokurwanisa ebyobukemu. 

12Baramaga batema orukande omu kiryasi-Yealimu, omu Yuda: nikyo bayetera 
ekiikaro eki Mahanedani, nokuhikya hati: dora, kiri enyuma ya Kiryasi-yealimu. 

13Kandi barugayo bagenda omu nsi yensozi eya Eferaimu, baija ha nju ya Mika. 

14Nubwo abantu abatano abagenzire okutata ensi ya Raisi bagarukamu 
bagambira bagezi babu ngu Mumanyire omu nju zinu harumu efodi, na terafimu, 
nekisisani ekisaruirwe, nekisisani ekyagibwe? Nukwo hati bunu mutekereze 
ekibahikirire okukora. 

15Bahunguka bagendayo, baija ha nju yomusigazi Omulevi, niyo enju ya mika, 
bamukaguza okwaloho kurungi. 

16Nabasaija orukaga abahagatire ebyokurwanisa ebyobulemu, abomu bana ba 
Dani, bayeme’ra ha irembo eryomusongo’ro. 

17Nabasaija abatano abagenzire okutata ensi batemba, batahayo, batwara 
ekisisani ekisaruirwe, nefodi na terafimu, nekisisani ekyagibwe: na nyakatagara 
yayeme’ra ha irembo lyomusongo’ro hamu nabasaija rukaga bahagatire 
ebyokurwanisa ebyobulemu. 

18Kandi abo obubatahire omu nju ya Mika, nibaleta ekisisani ekisaruirwe, 
nefodi, na terafimu, nekisisani ekygibwe nyakatagara yabagambira ati 
Nimukora ki?  

19Bamugambira ngu Culera, ta engaro zawe ha kanwa kawe, oije ogende naitwe, 
obe namberetuli isitwe kandi nyakatagara; ekirukukira oburungi namberoli 
kiraha? Okuba nyakatagara hali enju yomuntu omu, rundi okuba nyakatagara 
hali oruganda nenju omu Isareri? . 

20Omutima gwa nyakatagara gwasemererwa, yatwara’ efodi na terafimu, 
nekisisani ekisaruirwe yagenda hagati yabantu. 

21Nukwo bahinduka barugayo, bayebembeza abana abato nente nebintu. 

22Obubairireyo hara nenju ya Mika, abasaija abakababali omu majuagali haihi 
nrnju ya Mika bayesoroza hamu, bakuratira abana ba Dani. 

23bayami’ra abana ba dani. Bahindura amaiso gabu, bagambira Mika ngu Obaire 
ki noija nekiingaine hanu?  

24Yagamba ati Mutwaire abacwezi bange abanakozire, na nyakatagara, kandi 
mugenzire, na nyakatagara, kandi mugenzire, nanyowe nyina ki Ekisigaireho? 
Kandi mungambire muta Obaire ki?  

25Abana ba Dani bamugambira ngu Iraka lyawe lireke okuhu’rwa omulitwe, 
rundi abasaija abekiniga baleke okukugwaho, naiwe oburwe obwomezi bwawe, 
nobwomezi bwabenju yawe. 

26Abana ba dani bayegendera: na Mika obuyaboine bamukizire amani, 
yahinduka yagarukayo omu njuye. 

27Kandi batwara eki Mika ekiyakozire, na nyakatagara owakabanyinauwe, baija 
Raisi hali abantu abakaba baeulire batarukutina, babatema nobwogi bwa 
busitama; bayokya orubuga nomu’ro. 

28Kunu hatabeho omujuni, baitu rukaba ruli hara na Zidoni, kunu bakaba 
batarukuterana nabantu abandi; kandi rukaba ruli omu kihanga ekiherire Besi-
rehobu. 

29baruka orubuga ibara kyarwo Dani, nkibara lya Dani isebo okuliri ayairwe 
Isareri: baitu ibara eryorubuga likaba liri raisi ira. 

30Abana ba dani bayeteraho ekisisani ekisaruirwe: na Yonasani, mutabani wa 
Geresomu, mutabani wa Musa, uwe nabatabanibe babagabanyakatagar hali 
oruganda Rabadani okuhikya ekiro ekyokunyagwa kwensi. 

31Nukwo bayeterireho bati ekisisani ekisaruirwe ekya Mika ekiyakozire, ebiro 
byona enju ya Ruhamga obwekaba eri omu Siro. 

Ekyabacwi Bemisango 19 

1KANDI kikahika omu biro biri, obuhakaba hataroho omukama omu Isareri, 
Omulevi omu akaba agonyere ha mutano guli ogwensi yensizi eya Eferaimu, 
kandi yaswera omukazi omu beterehemu-yuda. 

2Mukaziwe yamukora kubi nasihana, yamurugaho yagenda ha nju ya ise 
Beterehemu-yuda, yaikarayo amezi ana. 

3Iba yaimuka, yamukuratira, okubaza nauwe nembabazi nokumuga’ra, kandi 
yagenda nomuiruwe, nenkaaina ibiri: Omukazi ogu yamutahya omu nju ya ise: 
ise omusiki obuyamuboine, yasemererwa okumutangi’ra. 

4Kandi isezara, nuwe ise omuisiki, yamuikazaho; yarara nauwe ebiro bisatu: 
nukwo balya, banywa, barara oku. 

5kandi kyahika ha kiro kyakana, baimuka nyenkya kara, uwe yaimuka 
okurugayo: ise omuisiki yagambira omukowe ati Humuza omutima gwawe 
nakokulya kake, hanyuma mwegendere. 

6Baika’ra hansi, balya banywa, bombi ahamu: ise omuisiki yagambira omusaija 
ati Nkwesengerize Ikiriza okurara ekiro kinuomutima gwawe gusemererwe. 

7Omusaija yaimuka okugenda; baitu isezara yamuhambiriza, yagaruka 
okurarayo. 

8Yazinduka nyenkya ha kiro kyakatano okurugayo: ise omuisiki yagamba ati 
omutima gwawe gusemererwe, nkwesengerize muikale hanu okuikya 
orwebagyo; balya bombi. 

9kandi omusaija ogu obuyaimukire okurugayo, uwe na mukaziwe nomuiruwe, 
isezara ise omuisiki yamugambira ati Dora, hati bunu obuire buli haiha okuira, 
nkwesengerize oikale okukiisa oguire: dora, izoba liri haihi okugwa, rara hanu, 
omutima gwawe gusemererwe; nyenkya mugende orugendo rwanyu, nukwo 
mutahe muka. 

10Baitu omusaija yayanga okurara ekiro eki, baitu yaimuka yarugayo, yaija haihi 
na Yebusi (egi niyo Yerusalemu): hamu nauwe hakaba haroho enkaina ibiri 
eziroho amatandiko; na makaziwe akabali hamu nauwe. 

11Obubairire haihi na Yebusi, Obuire bukaba buli haihi okuira: omuiru 
yagambira mukamawe ati ija nkwesengerize,  

12tukubuke omu rubuga runu orwabayebusi, tugonyemu. Mukamawe 
yamugambira ati Tutakubuke omu rubuga rwomuyaihanga, atali womu bana ba 
Isareri; baitu turahinguraho okuhikya Gibeha. 

13Yagambira omuiruwe ati ija tugende tui’re haihi hali ekimu hali ebiikaro ebi; 
kandi turagonya omu Gibeha, rundi omu Rama. 

14Nukwo bahinguraho bayegendera; obuire bwabairi’ra haihi na Gibeha, eya 
benyamini. 

15Bakubukirayo okutaha okuganya omu Gibeha: yatahamu, yaika’ra hansi omu 
ngudo eyorubuga: baitu hatabeho muntu/ wokubatwara omu njuye okubaraza. 

16kandi dira, omuntu omugurusi yaruga ha mulimogwe omu misiri akaiririza; 
kandi omusaija ogu akabali womu nsi yensozi eya Eferaimu, kandi yatahaga 
Gibeha: baitu abasaija abayo bakaba bali Babenyamini. 

17Yaimukya amaisoge, yarora omusaija omugenzi omu ngudo yorubuga: 
Omugurusi ogu yagamba ati Nogenda nkaha? Kandi noruga nkaha?  

18Yamugambira ati Nturuga omu beterehemu-yuda, ntugenda omurubaju ruli 
orwensi yensozi eya Eferaimu; nuho harugire nagenda nengenda hali enju ya 
MUKAMA; baitu gusaho muntu antwara omunjuye. 

19Kandi obunyansi nebyokulya ebyenkaina zaitu biroho; nimugati namarwa 
biroho habwange nahabwomuzana wawe na habwomusigazi anyakuli nabairu 
bawe: tihabuzire kintu nekimu. 

20Omugurusi yagamba ati Obusige bube naiwe; leka byona ebyorukutaga 
biraruga namberendi; kyonka oleke okurara omu makute. 

21Nukwo yamutahya omu nju, yaha enkaina ebyokulya: banabisa ebigere byabu, 
balya, banywa. 

22Obubakaba nibasemererwa nemitima yabu dora, abasaija borubuga, abantu 
ababi, bagota enju embaju zona, nibatera ha ruigi; bagambira nyineka 
omugurusi ogu ngu Turukya omusaija aizire omu nju yawe, tumumanye. 

23Omusaija nyineka yaturuka nambere bali, yabagambira ati Nangwa bene baitu 
mbesengerize, mutakora kubi muti; muboine omusaija onu atahire omu nju 
yange. Mutakora ekibikinu. 

24Dora, hanu haroho omwana wange omuisiki na mukaziwe; nibo ndaturakya 
hati bunu mubaswaze, mubakole ekimusima: baitu omusaija onu mutamukora 
ekibi ekyobudomadoma. 

25Baitu abasaija bayanga okumuhu’ra: nukwo omusaija oli yakwata mukaziwe 
yamuturukya namberebali; bamumanya, bamukora kubi okukiisa obuire: 
emamba obuyasazire bamulekera. 

26Omukazi yaija obuire bukire, yagwa hansi ha ruigi rwenju yomusaija ogu 
nambere mukamawe akabali, okuhikya izoba obulyarugireyo. 

27Iba mukazi yaimuka nyenkya, yakinguraho enyigi ezenju, yaturuka okugenda 
orugendorwe: kandi dora, omukazi mukaziwe akaba agwire hansi ha mulyango 
gwenju, nengaroze ziri ha kiti kyomulyango. 

28Yamugambira ati Imuka, tugende; baitu busaho ayagarukiremu: nubwo 
yamuta na nkaina; omusaija yaimuka, yagenda owe. 

29Obuyatahire omu njuye, yakwata omuhyo, yakwata mukaziwe yamusaramu 
nkamagufage okugali, omu bicweka ikumi nabibiri, yamutweka omu mitano 
yona eya Isareri. 

30kandi kyahika, bona abakiboine bagamba ngu Tihakakorwaga nobukwakuba 
okurorwa ekigambo ekirukuingana aho okuruga ha kiro eki abana ba Isareri 
obubarugireyo omu nsi ya Misiri nokuhikya hati: mukitekereze, muhanule 
amagezi, mugambe. 

Ekyabacwi Bemisango 20 

1NUBWO abanaba Isareri bona barugayo, Ekitebe kyaso’rokana hamu 
nkomuntu omu okuruga Dani nokuhikya Beeri-seba, hamu nensi ya Gireadi, hali 
MUKAMA omu Mizipa. 

2Nabakuru babantu bona, abenganda zona eza Isareri, batabara omu 
kuso’rokana kwabu okwabantu na Ruhanga, abasaija abarukugenda nebigere 
abasomora busitama busirira buna. 

3(Lero abana ba benyamini bakabu’ra ngu abana ba Isareri bagenzire Mizipa) 
Abana ba Isareri bagamba ngu Tutebeze ekibi kinu kikakorwa kita? Omulevi iba 
mukazi ayaisirwe. 

4yagarukamu nagamba ati Nyowe nkaija omu Gibeha eya Benyamini, nyowe na 
mukazi wange okugonyamu. 

5Abasaija ba Gibeha banyimuki’ra, bangotera omu nju ekiro; batekereza okuita 
nyowe, namukazi wange bamuhamba namani, yafe. 

6Nakwata mukazi wange namusara omu bicweka, namutweka okuhikya ensi 
zona ezobugwetwa bwa Isareri. 

7Murole, inywe abana ba Isareri, inywena mulete okuhanura kwanyu namagezi 
ganyu. 



481 

 

 
Bible in Runyoro-Rutooro 

© 1964 Bible Society of Uganda. 
 

 

 

 

8Abantu bona baimuka nkomuntu omu nibagamba ngu Titwagende omuntu 
nomu omulitwe omu hema zaitu, kunu titwahindukire amaju gaitu nomu. 

9Baitu hati bunu nikyo turakora Gibeeha; turagiramagira tumazire okutoma;  

10kandi turatwaraho abantu ikumi ha Bantu kikumi omunganda zona eza 
Isareri, nekikumi ha rukumi, norukuni ha kasirira, okutaba’ra abantu ebyokulya 
nukwo obubalikahika Gibeha eyomu benyaminiakole nkobudomadoma bwona 
okubuli obubakozire omu Isareri. 

11Nukwo abasaija bona aba Isareri baso’rokaine bati okurwanisa orubuga, 
bateraine hamu nkomuntu omu. 

12Nenganda za Isareri zatuma abasaija omu ruganda twona rwa Benyamini 
nibagamba ngu Kibi ki kinu ekihikirire omulinywe?  

13Nukeo hati bunu muheyo abasaija, abantu ababi abali omu Gibeha, tubaite, 
tuihe ekibi omu Isareri. Baitu Aba benyamini bayanga okuhu’ra iraka lya bene 
babu abana ba Isareri. 

14Abana ba Benyamini bayesoroza hamu nibaruga omu mbuga za Gibeha 
okugenda okuramagira abana ba Isareri. 

15Nabana ba Benyamini bakabarwa ha kiro eki abarugire omu mbuga abasaija 
bukumi bubiri mu kakaga abasomora busitama, okutataho abomu Gibeha 
abazirwe, abasaija abakomurwemu rusanju. 

16Omu Bantu abo bona hakaba harumu abasaija abakomerwemu rukaga 
abemoso; wena omulibo akaba nasora okuhungura ibale nomwesuso 
okutataisa. 

17Nabasaija ba Isareri, okutataho Ababenyamini, bakabarwa abasaija busisira 
buna abasomora busitama: abo bona bakaba bali basaija bokurwana. 

18Abana ba Isareri baimuka, batemba Beseri, basaba amagezi hali Ruhanga; 
bagamba ngu Noha omulitwe alibanza okurwana nabana ba Benyamini? 
MUKAMA yagambira ati Yuda nuwe alibanza. 

19Abana ba Isareri baimuka nyenkya batemera orukande Gibeho. 

20Abasaija ba Isareri barugayo okurwana na Benyamini; abasaija ba Isareri 
basimba enka’ra okubarwanisisa Gibeha. 

21Abana ba Benyamini barugayo omu Gibeha, bahwerekereza hansi abantu 
bukumi bubiri mwenkumi ibiri ha baisareri. 

22Kandi abant, abasaija baisareri, bayekambisa bagaruka okusimba enka’ra omu 
kiikaro eki nambere basimbire enka’ra ha kiro kyokubanza. 

23(Abana ba Isareri batemba, ba’ra omu maiso ga MUKAMA okuiza obuire; 
bakaguza MUKAMA nibagamba ngu Rundi ngaruke okui’rayo okurwanisa abana 
ba benyamini mwene waitu? MUKAMA yagamba ati Genda omurwanise.) 

24Abana ba Isareri bsai’rayo hali abana ba benyamini ekiro ekyakabiri. 

25kandi Benyamini yarugayo omu Gibeha okubarwanisa hakiro ekyakabiri, 
yahwerekeza hansi ha bana ba Isareri abasaija abandi kakumi mukanana; abo 
bona basomoraga busitama. 

26Nubwo abana ba Isareri bona, nabantu bona ba temba baija Beseri, ba’ra, 
baika’rayo omu maiso ga MUKAMA, basiba ha kiro eki okuhikya akairirizi; 
bahonga ebihogwa ebyokeze nebihogwa ebyobusinge omu maiso ga MUKAMA,  

27Abana ba Isareri ba kaguza MUKAMA ( baitu esanduko eyekiragano kya 
ruhanga ekaberiyo omubiro biri,  

28kandi Finehansi mutabani wa Eryeza, mutabani wa Aroni, nuwe yayeme’raga 
omu maiso gayo omu biro biri), nibagambangu Ngaruke okugenda okuramagira 
abana ba benyamini mwene waitu, rundi ndeke? MUKAMA yagamba ati Ramaga, 
baitu ijo ndimuhayo omu mukono gwawe. 

29Kandi Isareri yataho abantu abokugwera ha mbaju zona eza Gibeha. 

30Kandi abana ba Isareri baramagira abana ba benyamini ha kiro kyakasatu, 
bayesimba enka’ra ha Gibeha nkokubakozire obundi. 

31Abana ba Benyamini barugayo okurana nabantu, basonasonwa nibaihwa ha 
rubuga; babanza okutema nokuita abantu, nkobakozire obundi omu ngudo ezi, 
emu erukugenda Gibeha omu kisaka, abantu ba Isareri nkamakimu asatu. 

32Abana ba benyamini bagamba ngu Nibanagwa hansi omu maiso gaitu, 
nkokubanza. Baitu abana ba Isareri bagamba ngu Tuiruke tubasonasone 
okubaiha omu rubuga tubahikye omu ngudo. 

33Nabasaija bona ba Isareri baimuka omu kiikaro kyabu, bayesimba enka’ra 
Baali-tamara: Abaisareri abagwerire bajumbutuka nibaruga omu kiikaro kyabu 
omu Maale-geba. 

34Kandi hayambuka abasaija kakumi bomu Isareri yona abakomerwemu 
okurwanira Gibeha, obulemu bwayeyongera muno: baitu bata manye akaba 
kabali haihi. 

35MUKAMA yatema Benyamini omu maiso ga Isareri: abana ba Isareri 
bahwerekereza ha benyamini ha kiro eki absaija bukumibubiri mwenkumi itano 
mu mikumi: abo bona basomeraga busitama. 

36Nukwo abana ba Benyamini bamanya batemerwe: baitu abasaija ba Isareri 
bakahigiza Benyamini, baitu bakesiga abo abakaba babagwerire ababataire 

37omu maiso ga Gibeha. Kandi ababagwerire bai’ra haihi, batema orubuga 
rwona nobwogi bwa 

38busitama. Lero akokuro’raho abasaija ba Isareri nababagwerire akabakaba 
baragaine niko kanu, bo bacucye omu rubuga 

39ekicu ekyomuika ekikoto. Kandi abasaija aba Isareri bahinduka omu bulemu, 
na Benyamini yabanza okutema nokuita ha basaija ba Isareri nkamakumi asatu: 
baitu bakagamba ngu Mazima kwo batemerwe hansi omu maiso gaitu nkomu 
kurwana akokubanza. 

40Biatu ekieu obukyabandize okucuka omu rubuga nkenyomyo eyomuika, 
Ababenyamini barora enyuma yabu, kandi dora, orubuga rwona rukaba 
nurueuka omuika haiguru. 

41Nabasaija ba Isareri bahinduka, nabasaija ba Benyamini bayesami, ra: baitu 
bakarora akabi kabahikireho. 

42Nikyo baterire amabega abasaija ba Isareri, nibagenda omu muhanda 
ngwirungu; baitu obulemu bukabakuratira haihi; nabo abaturukire omu mbuga 
babahwerekerereza aho. 

43Bagota aba Bemyamini embaju zona, bababinga babalibatira hansi omu 
mpumuro yabu okuhikya okurole’ra Gibeha oburugaizoba. 

44Kandi hakagwa ha Benyamini abasaija kakumimu kanana; abo bana bakaba 

45bali basaija bobumanzi. Kandi bahinduka bairukira irungu, okuhikya ibale lya 
Rimoni: nibakwata hali abo omungudo abasaija enkumi itano; kandi 
babakuratira haihi okuhikya Gidomu, babatemaho abasaija enkumi ibiri. 

46Nukwo bona abagwire ha Benyamini ha kiro kiri bakaba bali abasaija bukumi 
bubiri mwenkumi itano abasomoraga busitama; abo bona bakaba bali emanzi. 

47Baitu abasaija rukaga bahinduka, bairukira omu irungu okuhikya ibale lya 
Rimoni amezi ana. 

48Nabasaija ba Isareri bagaruka okuhindukira abana ba Benyamini, babatema 
nobwogi bwa busitama, orubuga rwona nente, na byona ebibasangiremu: kandi 
nembuga zona ezibasangire bazokya nomu’ro. 

Ekyabacwi Bemisango 21 

1Kandi absaija ba Isareli bakaba barahire omu Mizipangu Omuntu wena 
omulitwa ataligaba omuharawe hali Benyamin okumuswera. 

2Abantu baija Beseri, baikaa’rayo omu maiso ga Ruhanga okuiza obuire, 
baimukya amaraka gabu, ba’ramuno. 

3Bagamba ngu Ai MUKAMA, Ruhanga wa Isareri, kinu kireserwe ki omu Isareri 
oruganda orumu okubura hati omu Isareri?  

4Kandi kyahika ha kiro kyakabiri abantu baimuka nyenkya kara, bayombekayo 
ekyoto, bahonga ebihongwa ebyokeze, nebihongwa ebyobusinge. 

5abana ba Isareri bagamba ngu Balinkaha omu nganda zona eza Isareri abtaizire 
omu kuso’rokana kwa MUKAMA? Baitu bakaba barahirire ekirahiro ekikoto ogu 
atarukuija hali MUKAMA omu Mizipa nabagamba ngu mazimakwo aliitwa. 

6abana ba Isareri bayegarukamu bonka habwa Benyamini mwene wabu, 
nibagamba ngu Haroho oruganda rumu ruihirwemu omu Isareri hati. 

7Turaiha nkaha abakazi habwabo abasigaireho, baitu turahirire MUKAMA 
okutabaha ha baisiki baitu okubaswera?  

8Bagamba ngu Haroho oruganda ba nganda za Isareri orutaraizire Mizipa hali 
MUKAMA? Kandi dora nataije nomu habantu ba Yabesi-gireadi omu nkande hali 
okuso, rokana. 

9Baitu obubabazire abantu, dora, busaho nomu ha Bantu ba Yabesi-gireadi 
abizire oku. 

10Kandi abekitebe batumayo absaija kakumi mwenkumi ibiri abakizire 
obumanzi, babaragira ngu mugende muteme abomu Yabesi-gireadi nobwogi 
bwa busitama, hamu nabakazi nabana abato. 

11Kandi nikyo mulikora; mulihwerekerereza kimu absaija bona, nabakazi bona 
abmanyire absaija okubyama nabo. 

12Kandi basanga omuli abomu Yabesi-gireadi abaisiki bikumi bina, abakaba 
batamanyire musaija okubyama nauwe: babaleta hali enkande omu Siro, 
enyakuli omu nsi ya kanani. 

13Abekitebe bona batuma okubaza nabana ba Benyamini abakaba bali omu ibale 
erya Rimoni, babdumira ebyobusinge. 

14Kandi nubwo Ababenyamini bagaruka; babaha abakazi ababakirize okutafa 
omu bakazi ba Yabesi-gireadi; baitu batabamale. 

15Nabantu bayeyijukya habwa Benyamini, baitu MUKAMA akaba ahaguire 
ekihuru omu Isareri. 

16Nubwo abakuru bomu kitebe bagamba ngu Tuliiba nkaha abkazi habwabo 
absigireho, baitu abkazi bahwerekerire omu Benyamini?  

17bagamba ngu Kihikirire okubaho obugwetwa habwabo abkizire okutafa omu 
Benyamini, oruganda ruleke okuragazibwa omu Isareri. 

18Baitu tuturukusobora okubaha abakazi ha baisiki baitu: baitu abana ba Isareri 
bakaba barahire bati Akyenwe wena aha Benyamini omukazi. 

19Kandi bagamba ngu Dora, haroho ogenyi bwa MUKAMA omwaka nomwaka 
omu Siro, eri haihi na beseri ha bukizi bwemoso, harubaju rwoburugaizoba 
orwomuhanda ogurukuruga Beseri nugugenda Sekemu haihi na Lebona ha 
bukizi bwobulyo. 

20Kandi baragira abana ba benyamini nibagamba ngu Mugende mwesereke’re 
omu ngonjo zemizabibu;  

21murole’ kandi abaisiki ba Siro obubaliba nibarugayo okuzina ebyebigere, 
nubwo mulirugayo omu ngonjo zemizabibu, omuntu wena akwate mukaziwe 
omu nsi ya Benyamini. 

22Kandi kirihika, baisebo rundi banyanyabo obubaliija okututonganaho, 
tulibagambira tuti Mubatuhe obwembabazi: baitu itwe tutabanyage, omuntu 
omu mukaziwe habwokurana: kunu nainywe mutababahe; rundihati bunu 
mwakubaireho omusango. 

23nabana ba Benyamini bakora bati, bayetwa’ra bakazi, nkomuhendo gwabu 
okuguli, hali abo abazinire, ababakwasire: bagenda bagarukayo hali obugwetwa 
bwabu, bayombeka embuga, bazitahamu. 

24kandi abana ba Isareri barugayo omu kasumi ako, bagenda omuntu wena hali 
orugandarwe na bene babu, nuho barugire omu omu okugenda omu 
bugwetwabwe. 

25Omu biro ebi hakaba hatroho omukama omu Isareri: omuntu wena yakoraga 
ekikaba kiri kirungi omu maisoge wenka. 

Rusi 

Rusi 1 

1KANDI kikahika omu biri abacwi bemisango obubalega, enjara ekagwa omu nsi. 
Omusaija owomu Beterehemu- yuda yagenda okurara omu nsi ya Moabu uwe, 
na mukaziwe batabanibe babiri. 

2Ibara lyomusaija nuwe Erimereki, nibara lya mukaziwe nuwe Naomi, na 
mabara ga batabanibe babiri nibo Maharoni na Kiryoni, Abaferasi abomu 
Beterehemu- yuda. Baija omu nsi ya Moabu baikarayo. 

3Kandi Erimereki iba Naomi akafa; uwe omukazi yasigaraho na batabanibe 
babiri. 

4Kandi baswera abakazi abomu bakazi ba Moabu; ibara lyomu nuwe Orupa, 
nibara lyondi nuwe Rusi: baikarayo nkemyaka ikumi. 

5Kandi Maharoni na Kiryoni bakafa bombi; omukazi yaferwa abanabe ababiri 
niba. 

6Nubwo yaimuka hamu nabakabanabe arugeyo omunsi ya Moabu: baitu ngu 
ahulire omu nsi ya Moabu ngu MUKAMA abungire abantube nabaha ebyokulya. 

7Yarugayo omu kiikaro eki hakabali, nabakabanabe ababiri hamu nauwe; 
bagenda omu muhanda okugarukayo omu nsi ya Yuda. 

8Kandi Naomi yagambira bakabanabe ababiiri ati Mugende inywembi, 
mugarukeyo omu omu omu nju ya nyina: MUKAMA abakole nembabazi 
nkokumwakoraga abo abafire na nyowe. 

9MUKAMA aikirize mutunge okuhumura, wena omulinywe omu nju ya iba. 
Nubwo yabanywegera; baimukya amaraka gabu niba’ra. 

10Bamugambira ngu Nangwa, baitu tutuligarukayo naiwe omu Bantu bowanyu. 

11Naomi yagamba ati: Mugarukire hanu baisiki bange: kiki ekirukubagendesa 
nanyowe nyowe nkinyina abana bomunda yange, bafoke baiba inywe?  

12Mugarukire hanu baisiki bange, mwegendere; Baitu mpinguraine emyaka 
okuba niba. Kuba ngambire nti Ninihira, rundi kuba mba niba ekiro kinu,  

13nkazara abana; inywe muba nimuikaraho okuhikya obubalikura? muba 
mwaikaraho okutaswerwa abandi? Nangwa baisiki bange; baitu nsalirwe muno 
habwanyu, baitu omukono gwa MUKAMA gurugireyo okunsaliza. 

14Baimukya amaraka gabu, nibagaruka oku’ra: kandi Orupa yanywegera 
nyinazara; baitu Rusi yamugumira. 

15Yagamba ati Dora, mwene wanyu agarukireyo hali batabanibe na hali 
omucweziwe: garukayo ogende na mwene wanyu. 

16Rusi yagamba ati Otanyesengereza Okukuleka, nokugarukayo okutakuratira 
iwe: baitu nambere ogenda, nuho ndigenda; nambere ogonya, nanyowe nuho 
ndigonya: abantu bawe nibo baliba abantu bange, na Ruhanga wawe nuwe aliba 
Ruhanga wange:  

17Nambere olifera, nuho ndifera, kandi nuho ndizikwa: MUKAMA akole ati 
nokukiraho, ekintu kyona obukiriba nikibaganiza iwe nanyowe, rundi okufa 
kwonka. 

18Kandi obuyaboine amalirire okugenda nauwe, yaleka okubaza nauwe. 

19Nukwo abo bombi bagenda bahika Beterehemu. Kandi kyahika, obubaizire 
Beterehemu, orubuga rwona rwabahuni’raho, nabakazi bagamba ngu Onu nuwe 
Naomi?  

20Yabagambira ati Muleke okunyeta Naomi, munyete Mara: baitu Owobusobozi 
bwona ankolire ebirukusara. 

21Nkaruga nyijuire, MUKAMA angaruire hanu ntarumu: kiki ekirukubanyesa 
Naomi obumuboine MUKAMA anyolekere kubi, kandi Owobusobozi bwona 
ambonaboneseze?  

22Nukwo Naomi yagarukire ati na Rusi Omumoabu, ati mwanawe hamu nauwe, 
ayerugireyo omu nsi ya Moabu; kandi baija Beterehemu amagesa ga sayiri 
nambere gabandiza. 

Rusi 2 

1KANDI Naomi akabanyina mwene wabu iba, omusaija wamani owobuguda, 
owomukitabu kya Erimereki; ibaralye 

2nuwe Boazi. Kandi Rusi Omu- moabu yagambira Naomi ati Leka ngende omu 
Musiri, nkome ha ntwe za sayiri enyuma yogu arankwatirwa embabaz. 
Yamugambira ati genda 

3mwana wange. Yagenda yaija yakoma entwe omu musiri envuma yabagesi: 
kandi yahika atamanyire omu kicweka kyomusiri ekikaba kiri kya Boazi, owomu 
kitabu kya Erimereki. 

4Kandi dora, Boazi yaija arugire Beterehemu ngu MUKAMA 

5akuhe omugisa. Nubwo Boazi yagambira omusaijawe ouyataireho okulema 
abagesi ati 

6Omuisiki onu noha? Omusaija ogu ouyataireho okulema abagesi yagarukamu 
nagamba ati Nuwe muisiki Omumoabu eyagarukire hamu na Noami, oku- 

7ruga omu nsi ya Moabu: yagamba ati Leka nkome nkwesengerize, nsoroze 
enyuma yabagesi omu biba: nukwo yaija, kandi aikire okuruga nyenkya 
nokuhikya hati, kyonka ahumuirege kake omu nju. 

8Nubwo Boazi yagambira Rusi ati Tohulire mwana wange? Otagenda okukoma 
omu musiri gundi, kunu otaruga hanu, baitu ikara hanu haihi nabaisiki bange. 

9Amaiso gawe gabe ha musiri ogubarukugesa, obakukoratire: tindagire basigazi 
batakukoraho? Kandi obwoba onyina iroho, genda hali eminaga onyweha maizi 
abasigazi agabatahire. 

10Nubwo yagwa ha maisege nainama hansi, yamugambira ati Kiki ekimpaisize 
embabazi omu maiso gawe, iwe okuntekerezah, baitu ndi munyai 

11hanga? Boazi yagarukamu namugambira ati Baitu bakamanyisiza kimu byona 
ebi wakozire ‘ so na nyoko, nensi eyiwazalirwemu, kandi atahire omu bantu 
abotaramanyire 

12kara. MUKAMA akusasule o-mulimo gwawe, kandi ahabwe empera etaburaho 
hali MUKAMA Ruhanga wa Isareri, owoizire 

13okwebinga omu mapapage. Nubwo yagamba ati Leka, ntunge embabazi omu 
maiso gawe, mukama wange; baitu ompumize, kandi ogambire kurungi 
omuzana wawe nobundaba ntali 

14nkomu hali abaisiki baw. Kandi obuire obwokulya buhikire, Boaz 
yamugambira ati ija hanu, olye ha mugati okoze entonge yawe omu marwa 
agasalire. Yaika’ra ha rubaju rwabagesi: bamuha sayiri ekarangir, yalyah, 
yaiguta, yasi- 

15gaho. Kandi obuyaimukire okukoma, Boazi yaragira abasigazib, nagamba ati 
muleke akome omu bib, mutamu- 

16juma. Kandi mumisomo’reho entwe omu biba, muzisigeuwe okwo yakoma 
omu musiri okuhikya akairirizi: yabura eziyakomere; zaba nkefa emu eya 

17akome, kunu mutamuhana. Nukwo yakoma omu musiri okuhikya akairizi: 
yabura eziyakomere, ’zaba nkefa emu eya sayiri. 

18Yagyetweka yagenda omu rubuga: nyinazara yarora sayiri eyiyakomere: 
yaleta yamuha ebi ebiyasigire obuyaigusire. 

19Nyinazara yamugambira ati Okomere nkaha hati? Kandi okozire nkaha? 
Ahabwe omugsha ogu akutekerizeho. Yamanyisa nyinazara ouyakozire nauwe, 
yagamba ati Oomusaija ounakozire nauwe hati nuwe Boazi. 

20Naomi yagambira mukomwanawe ati, ahabwe omugisha hali MUKAMA, 
atalekere okugi’ra embabazi abomezi nabafu. Naomi yamugambira ati Omusaija 
ogu woruganda rwaitu, omu hali abo abatununura. 

21Rusi Omumoabu yagamba ati Ego, yagambira ati Ikara haihi nabasigazi bange, 
okuhikya obubalimaraho amagesa gange gona. 

22Kandi Naomi yagambira Rusi mukwomwanawe ati Kirungi mwana wange 
ogendege nabaisikibe, batakusanga omu 

23musiri gundi gwona. Nukwo yaikaraga haihi nabaisiki ba Boazi, nakoma 
okuhikya obumazire okugesa sayiri nengano: kandi yaikaraga na nyinazara. 

Rusi 3 

1Kandi Naomi nyinazara akamugambira ati Mwana wange, tinkuseru’re 
hokuhumura, oikalege okurungi?  

2Kandi hati bunu Boazi oworuganda rwaitu tinuwe aloho, ouwaikaraga 
nabaisibe/ Dora, arahura sayiri ekiro kinu ha rubuga rwo- 

3kuhu’raho. Nukwo onabe oyesige amagita, ojwale ebyokujwara byawe, 
osirimuke ogende hali orubuga orwokuhu’raho: baitu oteyoleka hali omusiaja 
ogu okuhikya obwarakamara okulya nokunywa. 

4Kandi kirahika obwarabyama, orarora nambere abyama, kandi oratahamu, 
osuku’re ebigerebye obyame: kandi uwe araku- 

5gambira ebyolikora. Yamugambira ati Byona ebyogambire 

6ndabikora. Yasirimuka yagenda hali orubuga rwokuhu’raho yakora byona 
nyinazara ebi yamuragire. 

7Kandi Boazi obuyamazire okulya nokunywa nomutimagwe gusemerirwe, 
yagenda okubyama nambere omutuma gwa sayiri gwagarukire: omukazi yaija 
mporampora yasukura ebigerebye, yabyama. 

8Kyahika omu itumbi, omusaija yatina, yahinduka kandi dora, omukazi 
abyamire ha bigerebye. 

9Yagamba ati Iwe niwoha? Uwe yagarukamu ati Ninyowe Rusi omusana wawe: 
nukwo onsweke orugoye rwawe ha muzana wawe: baitu oli woruganda rwange. 

10Ohabwe omugisa hali MUKAMA, mwana wange haitu oyolekere embabazi 
nyingiha mpero okukira ha kubanza, baitu tokuratire abasaija abasigazi, 
nobubakuba abanaku nobubakuba abaguda. 

11Kandi hati bunu mwana wange otatina; nyowe ndikukora byona ebyogambire: 
baitu orubuga rwona orwabantu bange bamanyire oli mukazi omwerinzi. 

12Kandi kyamazima nyowe ndi woruganda: baitu haroho ondi oworuganda 
okukira nyowe. 

13Ikaraho ekiro kinu, kandi kirahika obuire obuburakya ogu obwarakukora 
ebihikirire oworuganda, kirungi akole ebihikirire oworuganda, baitu 
obwarayanga okukukora ebihikirire oworuganda nubwo nyowe ndakukora 
ebihikirire oworuganda, nka MUKAMA okwali omwomezi: byama okukiisa 
obuire. 

14Yabyama ha bigerebye okukiisa obuire: yaimuka abantu batakarorangaine. 
Baitu akagamba ati Kitamanywa omukazi aizirege ha rubuga 

15rwakuhu’raho. Yagamba ati Leta orugoye orwojwaire, orukwate; yarukwata 
yalenga ebibo bya sayiri mukaga, yagimutweka: yataha omu rubuga. 

16Obuyaizire hali nyinazara yagamba ati Niwoha mwana wange? Yamutebeza 
byona omusaija ebiyamukozire. 

17Yagamba ati Ebibo binu omukaga ebya sayiri yabimpa: baitu agambire ati 
Otagenda hali nyokozara otanyina kantu. 

18Nubwo yagamba ati Ika’raho mwana wange, okuhikya obworamanya 
ebigambo okubiraba: baitu omusaija ogu tahumule okuhikya obwarakamara 
ebigambo izoba linu. 

Rusi 4 

1KANDI Boazi yatemba hali irembo yaika’ra oku: kandi dora, oworuganda Boazi 
ouyagambireho yai’ra: yamugambira ati Iwe nanka! Rugayo oije, oika’re hanu. 
Yaru- 

2gayo yaika’ra. Kandi yakwata abasaija ikumi abomu bakuru borubuga, 
yagamba ati Inywe 

3muika’re hanu. Baika’ra. Yagambira ogu oworuganda ati Naomi ayarugire omu 
nsi ya Moabu, nayenda okugura ekicweka kyobutaka ekikaba kiri kya Erimereki 
mwene waitu:  

4Kandi nyowe mbaire ntekerize okumanyisa ningamba nti kugule omu maiso ga 
banu abarukuika’ra hanu nomu maiso gabakuru babantu bange. Obworaba 
noyenda okukinunura, nukwo okinunule: baitu busaho ondi asobora 
okukinunura, rundi iwe wenka; nanyowe ninkukuratira. Yagamba ati nda 

5kinunura. Nubwo Boazi yagamba ati Ha kiro eki ekyoligu’ramu obutaka omu 
mukono gwa Naomi, kikuhikirire kandi okukigura omu mukono gwa Rusi 
Omumoabu, muka oguayafire, okuimukiza obugwetwabwe ibara lyogu ayafire. 

6Oworuganda yagamba ati Tindikusobora okukinunura nyenka, rundi ndeke 
okusisa abagwetwa bange: twara iwe, omubusobozi bwange; baitu 
tindikusobora okukinunura. 

7Kandi niyo engeso ena omu biro byaira omu Isareri ha kununura na ha 
kubingisa, habwokugumya byona; omuntu yaihahoha enkaitoye, yagiha 
mutahiwe: kandi enu niyo engeso yobwa kaiso omu Isareri. 

8Nukwo oworuganda yagambira Boazi ati Iwe okyegu’re wenka. Yaihaho 
enkaitoye. 

9Boazi yagambira abakura, nabantu bona ati Muli bakaiso ha kiro kinu 
okunguzire byona ebikaba biri bya Erimereki, na byona ebikaba biri bya Kiryoni 
na Mahoroni omu mukono gwa Naomi. 

10Kandi na Rusi Omumoabu, muka Maharoni, muguzire okuba mukazi wange, 
okuimukiza obugwetwabwe ibara lyogu ayafire, nukwo ibara lyogu ayafire 
lireke okucweka omubene babu, nomu irembo lyekiikarokye: inywe muli 
bakaiso hati. 

11Abantu bona abakaba bali omu irembo nabakuru bagamba ngu Tuli bakaiso. 
MUKAMA asisanize omukazi onu aizirege omu nju yawe nka Rakeri kandi nka 
Leya, ababiri abo abayombekere enju ya Isareril: naiwe okolege ebisemire omu 
Eferata, oranganwe 

12omu Beterehemu; nenju yawe esisane nkenju ya Perezi, Tamara ouyazalire 
Yuda, obworuzaro MUKAMA orwalikuha omu muisiki onu. 

13Nukwo Boazi yatwara Rusi, uwe yafoka mukaziwe; yagenda namberali, kandi 
MUKAMA yamuha okubanenda, yazara omwana omwojo. 

14Abakazi bagambira Naomi ngu MUKAMA ayebazibwe, atakulekere hati 
atanyina oworuganda, kandi ibaralye liranganwe omu Isareri. 

15Kandi ogu aliba mamberoli omuhumuza wobwomezi, kandi wokukulisa omu 
biro byobukaikuru bwawe: baitu mukomwana wawe arukukugonza, kandi 
arukukusemeza okukira abana abojo musanju, nuwe amuzaire. 

16Kandi Naomi yatwara omwana yamubumbatira ha kifubakye, yaba 
omuleziwe. 

17Kandi abakazi abatahibwe bamuruka ibara, nibagamba ngu Omwana azalirwe 
Naomi; kandi bamuruka ibaralye Obedi: nuwe ise yese, ise Daudi. 

18Kandi abaijukuru ba Perezi mbanu: Perezi akazara Hezeroni;  

19Hezeroni yazara Ramu,  

20Ramu yazara Aminadabu; Aminadabu yazara Nahasoni, Na- 

21hasoni yazara Saramoni; Saramoni yazara Boazi, Boazi 

22yazara Obedi; Obedi yazara Yese, Yese yazara Daudi. 

1 Samuiri 

1 Samuiri 1 

1KANDI hakaba haroho omuntu owa Ramasaimu-zofimu, owensi yensozi eya 
efraimu, ibaralye nuwe Erekana, omwana wa Yerohamu, omwana wa Erihu, 
omwana wa Tohu, omwana wa Zufu, Omunyeferaimu:  

2kandi akabanyina bakazi babiri; ibara lyondi nuwe Hana, nibara lyondi nuwe 
Penina: kandi Penina akabanyina abana, baitu Hana akaba atanyinabo. 

3Kandi omusaija ogu yarugaga omu rubuga rwowabu omwaka nomwaka 
okuramya nokusa’ra ebyonzira MUKAMA wamahe omu Siro. Kandi abana 
ababiri aba Eri, Hofuni na Finehasi banyakategara hali 

4MUKAMA bakaba bali oku. Kandi ekiro obukyahikire Erekana ekiyasaliremu 
ekyonzira yaha emigabo Penina mukaziwe nabanabe bona abojo nabaisiki:  

5baitu yaha Hana emigabo ebiri: baitu akagonza Hana, baitu MUKAMA akaba 
aigaire endaye. 

6Mutahiwe owihali akamubihiza muno okumutuntuza, baitu MUKAMA akaba 
aigaire endaye 

7Kandi iba obuyakoraga ati omwaka nomwaka uwe obuyatembaga okugenda 
omu nju ya MUKAMA, nukwo yamubihizaga: nikyo yalirire, yayanga okulya. 

8Kandi Erekana iba yamugambira ati Hana nolizibwa ki? Kiki ekikutangire 
okulya? Nomutima gwawe gutuntulire ki? Nyowe tinkira bana 

9ikumi namberoli? Nukwo Hana yaimuka obubamazire okulya omu Siro, kandi 
obubamazire okunywa. Kandi Eri nyakatagara akaika’ra ha ntebeye ha kiti 
kyomulyango ekyeyekaru ya MUKAMA. 

10Uwe akaba asalirwe omu mwoyo, yasaba MUKAMA ya’ra muno. 

11Kandi yayeraga okweraga yagamba ati Ai MUKAMA wamahe obwoliba norora 
mali omuhito ogwomuzana wawe, okunyijuka, okutebwa omuzana wawe, 
baitujo, nubwo ndimuhayo hali MUKAMA ebiro byona ebyobwomezibwe, kandi 
orumwiso tiruliba ha mutwegwe na rumu. 

12Kandi kyahika obuyayeyongire okusaba omu maiso ga MUKAMA, Eri yarora 
akanwake. 

13Baitu Hana akagambira omu mutimagwe; eminwaye yonka niyo yaimukire, 
baitu irakalye litahu’rwe: nikyo Eri yatekererize ati atamire. 

14Eri yamugambira ati orahikya nkaha okutamira? Ihaho etamiro yawe. 

15Hana yagarukamu nagamba ati Nangwa mukama wange nyowe ndi mukazi 
womutima ogutuntuire: tinywire marwa busa, nobukyakuba ekitamiza kyona, 
baitu nsesere omwoyo gwange omu maiso ga MUKAMA. 

16Otatekereza omuzana wawe okuba omuisiki wa Beriali: baitu omu kuhyema 
kwange okukanyire nokubihirwa kwange hati. 

17Nubwo Eri yagarukamu nagamba ati Genda nobusinge: na Ruhanga wa Isareri 
akuhe okusaba kwawe okwomusabire. 

18Yagamba ati Leka omuzana wawe abone omugisa omu maiso gawe. Nukwo 
omukazi yayegendera, yalya, kunu amaisoge gatabe gobujune obundi. 

19Baimuka nyenkya kara, baramya omu maiso ga MUKAMA, bagaruka, baija omu 
nju yabu Rama: kandi Erekana yamanya Hana mukaziwe: MUKAMA yamuijuka. 

20Kyahika akasumi obukahikire, Hana yaba nenda, yazara omwana: yamuruka 
ibaralye Samuiri, nagamba ati Baiutu nkamusaba hali MUKAMA. 

21Omusaija ogu Erekana nenjuye yona, bakagenda okuhayo hali MUKAMA 
ekyonzira kyomwaka,  

22nokweragakwe. Baitu Hana aitatembeyo; baitu akagambira iba ati 
Tinditembayo okuhikya omwana obwalicuka, nubwo ndimuleta, azoke omu 
maiso ga MUKAMA, aikaleyoga ebiro byona. 

23Erekana iba yamugambira ati Kora ekyorukutekereza kurungi; ikarahoga 
okuhikya obwalikacuka; kyonka MUKAMA agumye ekigambokye. Nukwo 
omukazi yaikaraho nayonkya omwanawe okuhikya obuyacukire. 

24Obuyacukire yamutwara hamu nauwe, nenimi isatu, nefa emu eyensano, 
nendyanga yamarwa, yamuleta hali enju ya MUKAMA omu Siro: kandi omwana 
akabali muto. 

25Baitu enimi, baleta omwana hali Eri. 

26Hana yagamba ati Mukama wange, ninyowe mukazi ogu ayayemerire hanu 
namberiwoli ninsaba MUKAMA. Nkasaba omwana onu;  

27kandi MUKAMA ampaire okusaba kwange Okunamusabire:  

28Nanyowe nikyo muherireyo hali MUKAMA; obwaraikaraga ali mwomezi 
ahairweyo hali MUKAMA. Yaramizayo MUKAMA. 

1 Samuiri 2 

1KANDI Hana akasaba yagamba ati Omutima gwange nuguhaisaniza omu 
MUKAMA, Ihembe lyange linyumizibwe omu MUKAMA: Akanwa kangye 
kasamilire ha banyanzigwa bange; Baitu nkyanganukire okujuna kwawe. 

2Busabo ondi arukwera nka MUKAMA; Baitu busaho ondi, rundi iwe wenka: 
Kunu busaho mwandera ogundi okusisana na Ruhanga waitu. 

3Leka okubaza emyehembo oti; Ebyokwekuza bitaruga omu kanwa kawe: Baitu 
MUKAMA aba Ruhanga wokumanya, Nuwe alenga engeso ezikorwa. 

4Obuta obwemanzi bucwekere, Nabo abakaba nibesitara betegere amani 
omunda. 

5Abakaba baigusire bakolerize ebyokulya; Nabakaba banyina ebahumuire: Ego, 
engumba azaire musanju; Nogu anyina abana baingi ahwerire. 

6MUKAMA aita, kandi ayomeza: Asirimura okuzimu, kandi aimukya. 

7MUKAMA, ainaza kandi atungisa; Abundaza, kandi anyumiza. 

8Aimukya abanaku omucucu, Aiha abasege omu sabu. Okubaikaliza hamu 
nababito, Nokugwetwa ekitebe kyekitinisa; Baitu enyomyo ezensi za MUKAMA, 
Nuwe ahangize ensi nazo. 

9Alirinda ebigere byabarukwerabe, Baitu ababi baliculezebwa omu muirima; 
Baitu abantu tibalikira habwamani nomu. Baitu ababi baliculezebwa omu 
muirima; Baitu abantu tibalikira habwamani nomu. 

10Abahakana na MUKAMA balicwekacweka; Alihindisa iguru halibo nayema 
haiguru: MUKAMA alicwera omusango emperor zensi; Kandi aliha amani 
omukamawe ouyataireho, Alinyumiza ihembe lyogu ouyasesereho amagita. 

11Kandi Erekana yagenda Rama omu njuye. Omwana yaherezaga MUKAMA omu 
maiso ga Eri nyakatagara. 

12Kandi batabani ba Eri bakaba bali abantu ababi; batamanye MUKAMA. 

13Kandi engeso zabanyakatagara ezibakoraga abantu zikaba ziri ziti, omuntu 
wean obuyahayoga ekyonzira, omuhereza wa nyakatagara yaijaga, enyama 
nekicumbwa, anyina orwoma rwa 

14maiso asatu omu ngaroze; yarusimba omu sufuliya, rundi binika; rundi 
nyungu rundi ekinaga; byona orwoma ebirwaihamuga nyakatagara yatwaraga 
narwo. Nukwo bakoraga bati omu Siro Abaisareri bona abaijayoga. 

15Ego, obubabaga batakokeze ebisajwa, omuhereza wa nyakatagara yaijaga, 
nagambira abantu abahayoga ekyonzira ati Mpa enyama okwokeza 
nyakatagara; baitu tarukugonza iwe okumuha enyama ecumbire, baitu embisi. 

16Rundi omuntu obuyagambiraga ati Leka bamale okwokya bwango ebisajwa, 
nubwo oratwara yona eyogondeze nomutima gwawe; nubwo yagambaga ati 
Nangwa, baitu oragimpa hati bunu; obwotagimpe ndagitwaza amani. 

17Kandi ekibi kyabasigazi abo kikaba kiri kingi omu maiso ga MUKAMA: baitu 
abantu bakanoba ekihongwa kya MUKAMA. 

18Baitu Samuiri yaherezaga omu maiso ga MUKAMA, akiri omwana muto, 
ayetegere efodi yakitani. 

19Kandi nyina yamuko’rega ekanzu enke yagiretaga omwaka nomwaka 
obuyatembaga na iba okuhayo ekyonzira ekyomwaka. 

20Kandi Eri akasabira omugisa Erekana na mukaziwe ekiyatirize MUKAMA. 
Bagarukayo owabu bonka. 

21Kandi MUKAMA akaizira Hana, yaba nenda, yazara abojo basatu nabaisiki 
babiri. Omwana Samuiri yakura omu maiso ga MUKAMA. 

22Kandi Eri akaba ahwisire muno; yahu’ra byona batabanibe ebibakozire hali 
Abaisareri bona, kandi okubabyamaga nabakazi abakoraga omulimo ha 
mulyango gwehema eyokutangatanganiramu. 

23Yabagambira ati Kiki ekirukubakoza ebisisana biti? Baitu nimpu’ra ha ngeso 
zanyu embi hali abantu banu bona. 

24Nangwa, bana bange; baitu tibiribirungi ebindukuhu’ra: nimusisisa ihanga lya 
MUKAMA. 

25Omuntu obwasisa omuntu mutahiwe Ruhanga alimucwera omusango: baitu 
omuntu obwangerereza? Baitu batahu’re iraka lya isebo, baitu MUKAMA akaba 
amalirire okubaita. 

26Omwana Samuiri yakura, yaba wokugonzebwa hali MUKAMA na hali abantu. 

27Kandi bakaija omusiaja wa Ruhanga hali Eri, yamugambira ati Nukwo 
agambire MUKAMA ati Nkesuku’ra hali enju ya ‘so obubakaba bali omu buiru 
omu nju ya Faraho?  

28Kandi nkamukomamu omu nganda zona eza Isareri okuba nyakatagara 
wange, okutemba habi ekyoto kyange, okwotera emyami’ro nokujwara efodi 
omu maiso gange? Kandi nkaha enju ya’so ebihongwa byona ebyabana ba Isareri 
ebihongwa nomu’ro?  

29Kiki ekibasambisa ekyonzira kyange nekihongwa kyange, ekinaragire omu nju 
yange; kandi nataho ekitinisa ha batabani bawe okubakiza nyowe, inywe 
okweyiti’ra nebihongwa ebikuru ebya Isareri abantu bange?  

30Nikyo MUKAMA, Ruhanga wa Isareri, agambire ati Nkagamba mali nti enju 
yawe nenju gange ebiro byona: baitu hati bunu MUKAMA agamba ati Ekikindi 
hara; baitu abantaho ekitinisa nibo nditaho ekitinisa, nabangaya baliburwa 
ekitinisa. 

31Dora, ebiro nibiija, obundicwaho omukono gwawe, nomukono gwenju ya ‘so, 
kunu tihaliba mugurusi nomu munju yawe. 

32Kandi olibona omuhito ogwenju yange, omu birungi byona Ruhanga ebyaliha 
Issareri: kunu tihaliba omugurusi nomu omu nju yawe ebiro byona. 

33Nomusaija wawe ountalihaho ha Kyoto kyange, aliba wokuita amaiso gawe, 
nokutuntunza omutima gwawe: noruzaro rwona orwenju yawe balifa omu 
busigazi bwemyaka yabu. 

34Kandi kanu niko kaliba namberoli akakuro’raho, akalija ha batabani bawe 
ababiri, nibo Hofuni ha finehansi; ha kiro kimu bombi balifa. 

35Kandi ndyeyimukiza nyenka nyakatagara owokwesiga, alikora nkebi ebiri 
omu mutima gwange nomu magezi gange okubiri: nanyowe ndimwombekera 
enju erukugumaho amagita; kandi wragenderaga omu maiso gogu oundisesaho 
amagita ebiro byona. 

36Kandi kirihika omuntu wean alisigaraho omu nju yawe aliija okumuinamira, 
nasaba ekikweka kyefeza nomugati gwe byokulya, kandi aligamba ati 
Nkwesengerize, ompe omulimo gwa nyakatagara, nukwo ndyeha kacweka 
komugati. 

1 Samuiri 3 

1KANDI omwana Samuiri yaherezaga MUKAMA omu maiso ga Eri. Kandi 
ekigambo kya MUKAMA kikaba kiri kyomuhendo mwingi omu biro biri; busaho 
kwolekwa okwemirundi mingi. 

2Kandi kyahika omu biro ebi, Eri obuyamazire okubyama omu kiikorekye (kandi 
amaisoge gakaba gabandize okuhimbara tiyasobora okurora),  

3kandi etabaza ya Ruhanga ekabaeri etakazimire, na Samuiri akaba abyamire 
okugwijagira, omu yekaru ya MUKAMA, nambere esanduko ya Ruhanga 

4yaikaire; MUKAMA yayeta samuiri: yayetebuka ati Dora nyowe. 

5Yairukira Eri nagamba ati ndi hanu: baitu onyesere. Yagamba ati Tinyesere; 
garuka obyame. Yagenda yabyama. 

6MUKAMA yayeta obwakabiri ati Samuiri. Samuiri yaimuka yagenda hali Eri, 
yagamba ati Dora nyowe; baitu onyesere. Yagarukamu ati Tinyesere mwana 
wange; garuka obyame. 

7Lero Samuiri akaba atakamanyire MUKAMA, kunu ekigambo kya MUKAMA 
kikaba kitakamusukulirwe. 

8MUKAMA yayeta Sauiri omurundi ogwakasatu. Yaimuka yagenda hali Eri 
yagamba ati Dora nyowe; baitu onyesere. Kandi Eri yayetegereza MUKAMA 
nuwe ayesere omwana. 

9Nikyo Eri yagambire Samuiri ati Genda obyame: kandi kiraba obwarakweta 
oragamba oti Gamba MUKAMA; baitu omuiru wawe nahu’ra. Nukwo Samuiri 
yagenda yabyama omu mwanyagwe. 

10MUKAMA yaija yayeme’ra yayeta nkobundi ati samuiri, Samuiri. Nubwo 
Samuiri yagamba ati Gamba; baitu. 

11omuiru wawe nahu’ra. MUKAMA yagambira omu Isareri ekigambo, kandi 
amatu gombi agabo abakihu’ra galisalirwa. 

12Omu kiro eki ndihikiriza ha Eri byona ebinagambire ha njuye, okuruga ha 
kyokubanza okuhikya ha mpero. 

13Baitu mugambire nti Ndicwera enjuye omusango ebiro byona habwekibi 
ekiyamanyire, baitu batabanibe bakeretera bonka omukyeno, uwe atabatange. 

14Nikyo ndahirire enju ya Eri nti Ekibi kyenju ya Eri tikiririhwa ekyonzira 
nobukyakuba ekihongwa ebiro byona. 

15Samuiri yabyama okukiisa obuire, yakingura enyingi ezenju ya MUKAMA. 
Kandi Samuiri yatina okumanyisa Eri okwolekwa. 

16Nubwo Eri yayeta Samuiri nagamba ati Samuiri, mwana wange. Yagamba ati 
Dora nyowe. 

17Yagamba ati Kiki MUKAMA ekyakugambire? Nkwesengerize oleke 
okukinsereka. Ruhanga akukole ati nokukiraho, obworansereka ekigambo 
kyona omu byona ebyakugambire. 

18Kandi Samuiri yamugambira byona, tiyamuserekaho ekigambo. Yagamba ati 
Nuwe MUKAMA: leka akole ekiraba kirungi omu maisoge. 

19Samuiri yakura, MUKAMA yaikara nauwe, tiyaleka ebigambobye okugwa 
hansi okuburangana nekimu. 

20Na Isareri yona okuruga Dani nokuhikya Beeri-sebo bakamanya ngu Samuiri 
agumire okuba nabi wa MUKAMA. 

21Kandi MUKAMA yagaruka okweyoleka omu Siro: baitu MUKAMA akesuku’ra 
Samuiri omu Siro habwekigambo kya MUKAMA. 

1 Samuiri 4 

1KANDI ekigambo kya Samuiri kyaijaga hali Isareri yona. Kandi Isareri 
yaramagira Abafirisiti okurwana, yatema enkande ha Ebenezeri: Nabafirisiti 
batema enkande omu Afeki. 

2Kandi Abafirisiti bayesimba enyi’ri okurwana na Isareri: obubateraine 
okurwana, Isareri yabingwa omu maiso Gabafirisiti: baita ha ihe eriri aho abantu 
nkenkumi ina. 

3Kandi abantu obubatahire omu nkande abakuru ba Isareri bagamba ngu 
Habwa ki MUKAMA okututema hati omumaiso Gabafirisiti? Tuihe omu Siro 
esanduko eyekiragano kya MUKAMA, tukirete hanu etahe omulitwe, etujune 
omu mikono yabanyanzigwa baitu. 

4Abantu batuma Siro, baihayo esanduko eyakiragano kya MUKAMA wamahe, 
arukuikara hagati yabakerubi: na batabani ababiri ba Eri, Hofuni na Finehansi, 
bakaba bali aho hamu nesanduko eyekiragano kya Ruhanga. 

5Kandi esanduko eyekiragano kya MUKAMA obuyaizire omu nkande, Abaisareri 
bona bakatokera haiguru muno muno, nokugarukamu itaka lyona lyagarukamu. 

6Abafirisiti obubahulire iraka eryokutoka kwabu, bagamba ng Iraka eryokutoka 
kunu makuru ki omu rukande Rwabaheburaniya? Bamanya ngu esanduko ya 
MUKAMA izire omu rukande. 

7Abafirisiti bakatina, baitu bakagamba ngu Ruganga aizire omu rukande. 
Bagamba ngu Zituboine! Baitu tihakabaga kigambo kiti omu biro byaira. 

8Zituboine! Araha aratujuna omu mikono ya baruhanga banu abamani? Nibo 
baruhanga abatemere Abamisiri nemihito yona yomu irungi. 

9Mube namani, mukole nkabasaija mali, inywe Abafirisiti, muleke okufoka 
abairu rubale hali Abaheburaniya, nkokubabaire namberemuli: mukole 
nkabasaija mali, murwane. 

10Abafirisiti barwana, Isareri ya bingwa, bairukira ehema zabu omuomu: 
habaho okuitwa kwingi; baitu bakagwa ha Isareri abasaija abagenda nebigere 
abantu bukumi busatu. 

11Esanduko ya Ruhanga ekanyagwa; batabani ba Eri ababiri, Hofuni na Finehasi, 
bakaitwa. 

12Kandi omusaija Omubenyamini yaruga omu ije, yairuka yaija Siro izoba eri, 
ebyokujwarabye bitemukire, nitaka liri ha mutwegwe. 

13Obuyatahire, dora, Eri akaba aikalire ha ntebeye ha muhanda rubaju narora: 
baitu omutimagwe gukatukumira habwesanduko ya Ruhanga. Omusaija ogu 
obuyatahire ha rubuga nakitebeza, bona aborubuga ba’ra. 

14Eri obuyahulire iraka eryoku’ra, yagamba ati Iraka eryokutoka kunu, makuru 
ki? Omusaija yayanguha yaija yatebeza Eri. 

15Kandi Eri akaba ahikize emyaka kyenda mu munana; amaisoge gakaba gagaire 
atasobole okurora. 

16Omusaija yagambira Eri ati Ninyowe ndugire omu ihe, ncwire hati omu ihe. 
Yagamba ati Makuru gayo mwana wange?  

17Ogu ayabikire ebigambo yagarukamu nagamba ati Isareri abingirwe omu 
maiso Ga bafirisiti, abantu baisirwe baingi, nabatabani bawe ababiri, Hofuni na 
Finehasi bafire, kandi esanduko ya Ruhanga enyagirwe. 

18Kandi kyahika, obuyagambire ha sanduko ya Ruhanga, yagwa bugazi 
nentebeye ha rubaju rwirembo, engoto yacweka, yakaba: baitu akabali 
mugurusi, kandi muhango. Kandi akacwa emisango ya Isareri emyaka amakumi 
ana. 

19Kandi mukomwanawe, nuwenda, amalize okuzara: obuyahulire ebigambo ngu 
Esanduko ya Ruhanga enyagirwe, na isezara naiba bombi bafire, yainama 
yazara; baitu akarumwa. 

20Kandi obwakaba naija okukaba abakazi abamwererireho bamugambira ngu 
Leka okutina; baitu ozaire omwojo. Baitu atagarukemu, kunu atakiteho mutima. 

21Kandi yaruka omwana ibara Ikabodi nagamba ati Ekitinisa kirugire ha Isareri; 
baitu esanduko ya Ruhanga ekanyagwa, kandi habwa isezara na iba. 

22Kandi yagamba ati Ekitinisa kirugire ha Isareri; baitu esanduko ya Ruhanga 
enyagirwe. 

1 Samuiri 5 

1KANDI abafirisiti bakatwara esanduko ya Ruhanga, bagiha Ebenezere 
nibagireta Asidodi. 

2Abafirisiti batwara esanduko ya Ruhanga, bagireta bagitahya omu nju ya 
Dagoni, bagitaho haihi na Dagoni. 

3Kandi abo aba Asidodi obubaimukire nyenkya kara, dora, Dagoni akaba agwire 
ajumaire hansi omu maiso gesanduko ya MUKAMA. Batwara Dagoni, 
bamuga’rayo omu kiikarokye. 

4Kandi obubaimukire nyenkyakara, dora, Dagoni akaba agwire ajumaire hansi 
omu maiso gesanduko ya MUKAMA; nomutwe gwa Dagoni nebiganjabye 
byombi bikaba biri aho bicwekereho ha mulyango; omubiri gwonka gwa Dagoni 
nugwo gwasigaireho. 

5Nikyo banyakatagara ba Dagoni nobubakuba bona abataha omu nju ya Dagoni 
balekire okulibata ekiti kyomulyango ekya Dagoni omu Asidodi na hati hona. 

6Baitu omukono gwa MUKAMA gukaba gubaloho aba Asidodi, 
yabahwerekereza, yabasaliza nebizimba, aba Asidodi nemitano yayo. 

7Kandi abomu Asidodi obubaboine kiri kiti bagamba ngu Esanduko ya Ruhanga 
wa Isareri etaliikara naitwe: baitu omukonogwe gutuloho muno, na ha Dagoni 
omucwezi waitu. 

8Nikyo batumire nibesoroza abanyoro bona Babafirisiti bagamba ngu 
Turyakora ki nesanduko ya Ruhanga wa Isareri? Bagarukamu ngu Bahimbe 
esanduko eya Ruhanga wa Isareri, bagitwarayo. 

9Kandi kyahika, obubamazire okugitwarayo, omukono gwa MUKAMA gukaba ha 
rubuga nomuhito omwingi: yasaliza abantu abomu rubuga, abakuru nabato, 
ebizimba byabasesera. 

10Nukwo batweka esanduko ya Ruhanga Ekeroni. Kandi kyahika esanduko ya 
Ruhanga obuyatahire Ekeroni, Abekeroni bayami’ra ngu Balesere hanu 
esanduko ya Ruhanga wa Isareri nambere tuli, okuita itwe 

11nabantu bowaitu. Nukwo batuma basoroza hamu abanyoro bona Ababafirisiti, 
kandi bagamba ngu Sindika esanduka esanduko ya Ruhanga wa Isareri, 
egarukeyo hali ekiikaro kyayo yonka, ereke okutuita itwe nabantu bowaitu: 
baitu hakaba haroho okuburangana kwokufa omu rubuga rwona: omukono gwa 
Ruhanga gukaba gururoho muno. 

12Kandi abantu abatarafire basalizibwa nebizimba: oku’ra kworubuga 
kwatemba haiguru. 

1 Samuiri 6 

1KANDI esanduko ya MUKAMA ekaikara omu nsi Yabafirisiti amezi musanju. 

2Abafirisiti bayeta banyakatagara nembandwa nibagamba ngu Turakora tuta 
nesanduko ya MUKAMA? Tweleka okuturagi’rayo omu kiikaro kyayo. 

3Bagamba ngu Obumuraga’rayo esanduko ya Ruhanga wa Isareri, mutagitweka 
etarumu kantu; baitu mumutwekere mali ekihongwa ekyekibi: nubwo 
mulikizibwa, kandi mulmanya ekirukutanga omukonogwe okutabaihwaho. 

4Nubwo bagamba ngu Kiriba kintu ki ekihongwa ekyekibi ekitulimutwekera? 
Bagamba ngu Ebizimba byezabu bitano, nembeba zezabu itano, nkomuhendo 
gwabanyoro Bafirisiti okuguli: baitu omuhito ogumu gukaba gubaloho inywena 
na ha banyoro bowanyu. 

5Nukwo mulikora ebisisani byebizimba byanyu, nebisisani byembeba zanyu 
ezirukusisa ensi; kandi mulimutaho ekitinisa Ruhanga wa Isareri: rundi 
alibaihaho omukonogwe na ha bacwezi bany, na ha nsi yowanyu. 

6Nimugumizamu ki emituma yanyu, nka Abamisiri na Faraho okubagumize 
emituma yabu? Okuyakozire ebyamahano omulibo, bataleke abantu,  

7barugayo? Nukwo hati bunu mutwale mwetekanirize egali empyaka, nente ibiri 
ezirukukamwa, ezitakahimbaga ekikoligo, mubohe ente ha gali, mutahye omuka 
enyana zazo:  

8Mutwale esanduko ya MUKAMA, mugite ha gali; kandi mute ebikwato byezabu 
ebimurukumutwekera okuba ekihongwa ekyekibi, omu kabati ha rubaju rwayo; 
mugisindikirize egende. 

9Kandi murole, obweraba netemba omu muhanda gwomutano gwayo okugenda 
Besi-semesi, nubwo turamanya ngu Nuwe atakozire ekibi kinu ekingi: baitu 
obukiraba kitalikyo, nukwo turamanya ngu tiguli mukonogwe gwatusalize; 
nubwo butandwa butugwerire. 

10Nukwo abasaija bakozire bati; batwara ente ibiri ezirukukamwa, baisibika ha 
gali, bakingira omuka enyana zazo:  

11bataho na kabati akarumu ya MUKAMA, na kabati akarumu embeba zezabu 
nebisisani byebizimba byazo. 

12Ente zakwata omuhanda oguterekerire ogurukugenda Besi- se, esi; zagenda 
omu ngudo enkoto, nigenda nijuga, itahabe omu muhanda nobuhokuba ha 
rubaju rwobulyo, nobuhokuba ha rubaju rwemoso; abanyoro Babafirisiti 
baikuratira okuhikya omutano gwa Besi- semesi. 

13Kandi abomu Besi-semesi bakaba nibagesa omwaka gwengano omu kihanga: 
baimukya amaiso gabu, barora esanduko, basemererwa okubagiboine. 

14Kandi egali ekataha omu musiri gwa Yosuha Omubesi-semesi, yayeme’raho, 
ahali ibale ekirito: baysa omuti gwegali, bahayo ente ekihongwa ekyokoze hali 
MUKAMA. 

15Abalevi baihayo esanduko ya MUKAMA, nanabati akakaba kali hanu nayo, 
akarumu ebikwato byezabu, babita ha ibale erikoto; abasaija ba Besi-semesi 
bahonga ebihonwa ebyokeze, kandi bahayo ebyonzira ha kiro kiri hali 
MUKAMA. 

16Kandi abanyoro abatano Abafirisiti obubakiboine, bagarukayo Ekeroni ha kiro 
eki. 

17Kandi nibyo bizimba ebyezabu Abafirisiti ebibatwekere okuba ekihonwa 
ekyekibi kimu, ekya Gaza kimu, ekya Asikeroni kimu, ekya Gasi kimu, ekya 
Ekeroni kimu;  

18nembeba zezabu, nkomuhendo okuguli ogwemuga zona Ezabafirisiti ezikaba 
ziri zabanyoro abatan, ezembuga eziroho muhuzuzi nezebika ezensi kwonka: 
okuhikya ibale erikoto, nambere bataireho esanduko ya MUKAMA, kandi liroho 
na hati hona mu musiri gwa Yosuha Omubesi-semesi. 

19Kandi akaita ha Bantu ba Besi-mesesi, baitu bakalinguza omu sanduko eya 
MUKAMA, akaita ha Bantu abasaija ensanju, nabasaija bukumi butano: abantu 
ba’ra, baitu MUKAMA akaita abantu nokuita kwingi. 

20Nabasaija ba Besi-semesi bagamba ngu Noha asobora okweme’ra omu maiso 
ga MUKAMA, Ruhanga onu arukwera? Kandi obwaliruga halitwe aligenda hali 
oha?  

21Batuma abakwenda hali abomu Kiryasi- yealimu, nibagamba ngu Abafirisiti 
bagaruire esanduko eya MUKAMA; Musirimuke muije, mugitaba’re 

1 Samuiri 7 

1ABASAIJA ba Kiryasi-yealimubaija, bataba’rayo esanduko ya MUKAMA, 
bagitahya omu nju ya Abinadabu omu rusozi, basororamu Eryeza mutabaniwe 
okulinda esanduko ya MUKAMA. 

2Kyahika okuruga ha kiro eki esanduko obuyatahire Kiryasiyealimu, akasumi 
kaba kaingi; baitu kahikya emyaka amakumi abiri: enju yona ya Isareri yatera 
empamo habwa MUKAMA. 

3Samuiri yagambira enju yona ya Isareri ati Obumuligaruka hali MUKAMA 
nomutima gwanyu gwona, nukwo muiheho na emberemuli abacwezi 
babanyaihanga na Asitarosi, mwetekanize emitima yanyu hali MUKAMA, 
mumuko’re uwe wenka: nuwe alibajuna omu mukono Gwabafirisiti. 

4Nubwo abana ba Isareri baihaho namberebali Baalimu na Asitarosi, bako’ra 
MUKAMA wenka. 

5Samuiri yagamba ati Musoroleze Mizipa Isareri yona, nyowe ndibasabira hali 
MUKAMA. 

6Bayesoreleza Mpima, bataha amaizi bagasesa omu maiso ga MUKAMA, basiba 
ha kiro kiri nibagamba ngu Tusisire MUKAMA, basiba ha kiro kiri nibagamba 
ngu Tusisire MUKAMA. Kandi Samuiri okucwera Mizipa emisango eyabana ba 
Isareri. 

7Kandi Abafirisiti obubahulire ngu Abana ba Isareri nibesoroleza Mizipa, 
abanyoro Babafirisiti baramagira Isareri. Abana ba Isareri obubahulire batina 
Abafirisiti. 

8Abana ba Isareri bagambira Samuiri ngu Otaleka okukunga MUKAMA Ruhanga 
waitu habwaitu, atujune omu mukono Gwabafirisiti. 

9Samuiri yatwara entama erukwonka, yagihonga ekyokeze ekihikire hali 
MUKAMA habwa Isareri; MUKAMA yamugarukamu. 

10Samuiri obwakaba nahonga ekihongwa ekyokeze, Abafirisiti bai’ra haihi 
okurwanisa Isareri: baitu MUKAMA yahindisa iguru niraka erihango ha kiro kiri 
hali Abafirisiti, yababuranganiza; banagwa hansi omu maiso ga Isareri. 

11Abasaija ba Isareri baruga Mizipa, babinga Abafirisit, batera okuhikya haihi na 
Besi-kara. 

12Nubwo Samuiri yatwara ibale, yalimukya hagati ya Mizipa na Seni, baliruka 
ibara lyayo Ebenezere nibagamba ngu Okuhikya hati MUKAMA atukonyire. 

13Nukwo Abafirisiti baculire bati, batagaruke okuija omu mitano ya Isareri; 
omukono gwa MUKAMA gukaba gubaloho Abafirisiti ebiro byona ebya Samuiri. 

14Nembuga Abafirisiti ezibanyagire Isareri zaga’rwa Isareri, okuruga Ekeroni 
nokuhikya Gasi; nomutano gwayo Isareri akagujuma omu mukono 
Gwabafirisiti. Kandi hakaba haroho businge na Isareri Nabamoli. 

15Kandi Samuiri yacwaga emisango ya Isareri ebiro byona ebyobwomezibwe. 

16Kandi omwaka nomwaka yagendaga nayehinguliriza Beseri, na Girigali, na 
Mizipa; yacwaga emisango ya Isareri omu biikaro biri byona. 

17Nokugaruka yagaruka Rama, baitu nuho hali enjuye; kandi nuho yacweraga 
Isareri emisango: kandi akombekerayo ekyoto hali MUKAMA. 

1 Samuiri 8 

1KANDI kikahika Samuiri obuyagurusire, yataho batabanibe okucwa emisango 
ya Isareri. 

2Kandi ibara eryomuzi gaijo nuwe Yoweri; ibara eryowakabiri nuwe Abiya: 
bacweraga emisango Beeriseba. 

3Batabanibe batagende omu mihandaye, baitu bakahaba habwempera, 
bahabwa ebyendubatira, kandi bahabisa emisango. 

4Nubwo abakuru bona ba Isareri bayesoroza hamu, baija 

5hali Samuiri omu Rama: bamugambira ngu Dora, iwe ogurusire, kandi batabani 
bawe tibarukugenda omu mihanda yawe: nukwo hati bunu otutereho omukama 
okucwaga emisango yaitu, nkamahanga gona okugali. 

6Baitu ekigambo ekikikabihiza Samuiri obubagambire ngu Otuhe omukama 
atucwerege imisango. Samuiri yasaba MUKAMA. 

7MUKAMA yagambira Samuiri ati Hu’ra iraka lyabantu omu byona 
ebibakugambira: baitu tibangire iwe, bangire nyowe, ndeke okuba omukama 
wabu okubalema. 

8Nkengeso zona ezibakozire okuruga ha kiro kiri obunabaihireyo omu Misiri 
nokuhikya hati, obubanyangire nibako’ra abacwezi, nukwo barukukora naiwe. 

9Nukwo hati bunu hu’ra iraka lyaby: baitu orabagambi’ra mali, kandi oliboleka 
omulingo gwomukama alibalema. 

10Kandi Samuiri yatebeza ebigambo byona ebya MUKAMA hali abantu 
abamusabire omukama. 

11Yagamba ati Gunu guliba omulingo ogwomukama alibalema: alitwara ha 
batabani banyu nabetereho habwegalize, nokuba abasaijabe abahambarasi; 
kandi barairukaga omu maiso gegalize:  

12kandi alibateraho okuba engabwa ezokulema enkumi, nengabwa ezokulema 
enkumi, nengabwa ezokulema atano; abandi alibalimisa itakalye, nokugesa 
amagesage, nokukora ebintubye ebyokurwana, nebintu ebyegalize. 

13Nabaisiki banyu alibatwara okuba abataba ebiboya, nokucumba, nokwokya 
emigati. 

14Kandi alitwara emisiri yanyu, nemisiri yanyu eyemizeituni, erukukira 
oburungi, aligiha abandumabe nabairube. 

15Kandi alitwara ekicweka kyaikumi ekyembibo zanyu, nekyengonjo zanyu 
ezemizabibu, nagiha abadumabe nabairube. 

16Kandi alitwara ha bairu banyu nabazana banyu, nabasigazi banyu abarukukira 
oburungi, nenkaina zanyu, nabakoza emirimoye. 

17Kandi alitwara ekicweka kya ikumi ha Magana ganyu: nainywe muliba 
abairube. 

18Kandi mulyamuza omu kiro eki habwomukama wanyu oumwayegomboize; 
kunu MUKAMA talibagarukamu omu kiro kiri. 

19Baitu abantu bayanga okuhu’ra iraka lya Samuiri; bagamba ngu Nangwa; baitu 
togonza MUKAMA atuleme;  

20nukwo naitwe tusisane nkamahanga gona; kandi omukama waitu atucwerege 
emisango yaitu, kandi atwebemberege naturwanisa obulemu. 

21Samuiri yahu’ra ebigambo byona ebyabantu, yabigarukamu omu matu ga 
MUKAMA. 

22MUKAMA yagambira Samuiri ati Hu’ra iraka lyabu, obatereho omukama. 
Kandi Samuiri yagambira abasaija ba Isareri ati Mutahe omuntu wean ha rubuga 
rwowabu. 

1 Samuiri 9 

1KANDI hakaba haroho omusaija wa Benyamini, ibaralye nuwe Kisi, mutabani 
wa Abyeri, mutabani wa Zerora, mutabani wa Bekorasi, mutabani wa Afiya, 
mutabani Womubenyamini, omusaija wamani emanzi. 

2Kandi akabanyina mutabani, ibaralye nuwe Saulo, omusigazi kandi omurungi: 
kandi hatabe omu bana ba Isareri omuntu omurungi ha Maiso okukira uwe: 
okuruga ha mabegage akakira okuraiha abantu bona. 

3Kandi enkaina eza Kisi, ise Saulo, zikabura. Kisi yagambira Saulo mutabaniwe 
ati Twara ‘nu hamu naiwe omu ha bairu, oimuke, ogende ose’re enkaina. 

4Yaraba omu nsi yensozi eya Eferaimu, yaraba omu nsi ya Salisa, baitu 
batazibone: kandi baraba omu nsi ya Saalimu, kandi noku bataiboneyo: yaraba 
omu nsi Yababenyamini, baitu bataiboneyo. 

5Obubahikire ensi ya Zufu, Saulo yagambira omuherezawe owakabanyinauwe 
ati Ija tugarukeyo; rundi isenyowe aleke okutuntu’ra enkaina, natekereza itwe. 

6Yamugambira ato Dora ‘nu, ha rubuga runu haroho omusaija wa Ruhanga, 
kandi aba musaija wekitinisa; byona ebyagamba nibihika mali: tugendeyo hati 
bunu; rundi arasobora okutumanyisa orugendo rwaitu nambere turukugenda. 

7Nubwo Saulo yagambira muherezawe ati Baitu, dora, obuturagenda 
turamuletara ki?  

8Omuhereza yagarukamu Saulo yagamba ati Dora, nyina omu ngarozange 
ekicweka kyakana ekyesekeri yefeza: nikyo ndaha omusaija wa Ruhanga 
atumanyise orugendo rwaitu. 

9(Omubiro byaira omu Isareri omuntu obuyagendaga okukaguza hali Ruhanga, 
nukwo yagamba ati Ija tugende hali omurozi, baitu anyakwetwa hati Nabi ira 
yayetwaga Murozi.). 

10Saulo yagambira omuherezawe ati Ogambire kurungi; ija tugende. Nukwo 
bagenda hali orubuga, nambere omusaija wa Ruhanga akabali. 

11Obubatembere akasozi akarukutaha ha rubuga, basanga abaisiki nibaturuka 
okuleta amaizi, babagambira ngu Omurozi aroho hanu?  

12Babagarukamu nibagamba ngu Aloho; dora, aliyo omu maiso gawe: nukwo 
orahuke, baitu hati nubwo atahire ha rubuga; baitu hati abantu banyina 
ekyonzira ha kiikaro ekiraihire:  

13obumurakataha ha rubuga, muramusanga ahonaho, atakatembere ekiikaro 
ekiraihire okulya: baitu abantu tibarukwenda okulyaho okuhikya obwaraija, 
baitu nuwe asabira omugisa ekyonzira; hanyuma abarukwenda okulyaho 
okuhikya obwaraija, baitu nuwe asabire omugisa ekyonzira; hanyma 
abarukwetwa nibo balya. Nukwo hati bunu mutembeyo; baitu ha kasumi kanu 
muramusangayo. 

14Batembayo hali orubuga; kandi obubatahire omu rubuga, dora, Samuiri 
yarugayo okutemba hali ekiikaro ekiraihire, yabaitirana. 

15Kandi MUKAMA akaba asukulire Samuiri, ekiro kimu Saulo atakaizire, 
nagamba ati. 

16Ijo nkakasumi, kandi olimusesaho amagita okuba omukuru okulema abantu 
bange Isareri, kandi alijuna abantu bange omu mikono Yabafirisiti: baitu oku’ra 
kwabu kumpikire. 

17Kandi samuiri obuyaboine Saulo, MUKAMA yamugarukamu anti Dora, 
omusaija ounakugambire! Nuwogu aliba nobusobozi ha Bantu bange. 

18Kandi Saulo ya’ra haihi na Samuiri omu irembo, yagamba ati Ongambire, 
nkwesengererize, nambere enju yomurozi eri. 

19Samuiri yagarukamu Saulo nagamba ati Ninyowe murozi; onyebembere 
notemba hali ekiikaro ekiraihire baitu muralya nanyowe hati: nyenkya 
ndakwohereza, kandi ndakumanyisa byona ebiri omu mutima gwange. 

20Kandi nebyenkaina zawe ezabuzire ebiro bisatu; oleke okuzitaho omutima; 
baitu izokere. Kandi ebyamuhendo byona ebyomu Isareri biri habwoha? Tibiri 
habwawe, nenju yona eya so?  

21Saulo ygarukamu nagamba ati Nyowe tindi Mubenyamini womu ruganda rwa 
Isareri orurukukira obuke? Nekitabu kyowaitu tikirukukira obuke ebitabu 
tikirukukira obuke ebitabu byona ebyomu ruganda rwa Benyamini? nukwo kiki 
ekikugambisa kiti namberendi?  

22Samuiri yatwara Saulo nomuherezawe, yabatahya omu kisaka kyabagenyi, 
yabaikazaho omu kiikaro ekirukukira ekitinisa hamu nabo abaserwe, kandi abo 
bakaba bali Bantu nkamakumi asatu. 

23Samuiri yagambira omucumbi ati Leta omwanya ogunkuhaire, 
ogunkugambire nti Gwahule ha rubaju rwawe. 

24Omucumbi yahimba ekirumbu nenyama abaireho, yakita omu maiso ga Saulo. 
Samuiri yagamba ati Dora, enyama eyinyahuire! Gite omu maiso gawe olye; 
baitu okuhikya akasumi akatairweho nyowe ngikwahulire, ningamba nti Baitu 
nyesere abantu okulya. Nukwo Saulo yalya na Samuiri ha kiro kiri. 

25Kandi obubarugireyo ha kiikaro ekiraihire nibasirimuka omu rubuga, yabaza 
na Saulo ha nju eruguru. 

26Kandi baimuka nyenkya kara; kandi kyahika, obuire obubukaba nubusa 
okukya, Samuiri yayeta Saulo ali ha nju eruguru, nagamba ati Imuka, 
nkwohereze. Saulo yaimuka, baturuka bombi, uwe na Samuiri, barugayo. 

27Kandi obubakaba nibasirimuka nambere orubuga rugarukira, Samuiri 
yagambira Saulo ati Ragira omuhereza ahinguleho omu maiso gaitu (kandi 
yahinguraho), baitu iwe yeme’raho hati bunu, nyowe nkuhulize ekigambo kya 
Ruhanga. 

1 Samuiri 10 

1KANDI Samuiri yakwata ihembe eryamagita, yagamusesa ha mutwe, 
yamunywegera, nagamba ati Tinikyo MUKAMA akusesereho amagita okuba 
omukuru okulerma obugwetwabwe?  

2Obworakaruga namberendi hati, orasanga abasaija babiri haihi negasani ya 
Rakeri, omu mutano gwa Benyamini Zeriza; bo barakugambira ngu Enkaina 
eziwangenzire okuse’ra izokere: kandi dora, ‘so alekere okutuntu’ra enkaina, 
natekerreza iwe, nagamba ati Ndakora nta habwomwana wange?  

3Kandi orayeyongeraho omu maiso, kandi olihika ha terebinsi ya Tabora, nuho 
balikuitirana abasaija basatu nibatemba Beserihali Ruhanga, omu ahimbire 
obubuzi basatu, omu akwasire emigati esatu, kandi omu ayetwekere endyanga 
yamarwa:  

4balikuramukya, kandi balikuha emigati ebiri: iwe oligiikiriza omu mikono yabu. 

5Hanyuma yebi olihika ha rusozi rwa Ruhanga, nuho hali enkande Zabafirisiti: 
kandi kiriba kiti obwolikahikayo ha rubuga, aliitirana ekihanda kya banabi, 
nibasirimuka okuruga omu kiikaro ekirahire, nekidongo, nenjogera, 
nenyamulere, nenanga nizibebembera; kandi alibasanga nibaragura:  

6omwoyo gwa MUKAMA alikuhikaho namani, naiwe oliragura hamu nabo, kandi 
olihindurwa nofoka omuntu omuhyaka. 

7Kandi kirihika obwokuro’raho bunu obubulikuhikiri’ra iwe olikora eki 
omukono gwawe ekigulisanga; baitu Ruhanga ali naiwe. 

8Kandi olinyebembera okuhika Girigali; kandi dora, ndisirimuka namberoli, 
okuhonga ebihongwa ebyokeze, nokuhayo ebyonzira, ebihongwa ebyobusinge: 
olindinda ebiro musanju, okukikya obundiija namberoli, ninkuragira 
ebyolikora. 

9Kandi kuhikya obuyakubutukire okuruga ha Samuiri, Ruhanga yamuhindura 
omutima omuhyaka: obwokuro'raho obu bwona bwahiki'ra ha kiro eki. 

10Obuhakireyo ha rusozi, dora ekihanda kya banabi kyamuitirana; omwoyo wa 
Ruhanga gwamuhikaho namani, yaragura hamu nabu. 

11Kandi yahika bona abamumanyire kara abubaboine, uwe naragura hamu 
nabanabi, nubwo abantu bagambirangana ngu Kinu kiki ekihikire hali mutabani 
wa Kisi? Na Saulo nauwe womu banabi?  

12Kandi omu womu kiikaro eki yagarukamu nagamba ati Kandi isebo noha? 
Nikyo kyafokere orufumo kiti Na Saulo nauwe womu banabi?  

13Kandi obuyamazire okuragura, yaija hali ekiikaro ekiraihire. 

14Kandi isento Saulo yagambira, uwe nomuherezawe, ati Mukagenda nkaha? 
yagamba ati Okuse'ra enkaina: obutwaboine iremere okuzoka, twaija ha 
Samuiri. 

15Isento Saulo yagamba ati Ogambire onu nkwesengerize Samuiri 
ekiyakugambire. 

16Saulo yagambira isento ati Akatugambira mali enkaina izokere. Baitu 
ekigambo kyobukama bwa Samuiri ekiyagambireho, atakimutebeze. 

17Samuiri yayeta abantu okwesoroza hali MUKAMA omu Mizipa;  

18yagambira abana ba Isareri ati Nukwo agambire MUKAMA Ruhanga wa Isareri 
ati Ninyowe naihireyo Isareri omu Misiri, kandi nkabajuna omu mukono 
Gwabamisiri, nomu mukono gwabukama bwona obwabenderezaga:  

19baitu ekiro kinu mwehakaine Ruhanga wanyu, arukubajuna wenka omu 
mihito yanyu yona nobujune bwanyu bwona; kandi mumugambire muti 
Nangwa, baitu otutereho omukama okutulema. Nukwo hati bunu mwesoroze 
omu maiso ga MUKAMA nkenganda zanyu okuziri, nenkumi zanyu. 

20Nukwo Samuiri yayiriza haihi enganda zona eza Isareri, kandi oruganda rwa 
Benyamini rwakomwamu. 

21Yayiriza haihi oruganda rwa Benjamini nkebitabu byabu okubiri, nkekitabu 
kya Abamatiri kyakomwamu: kandi Saulo mutabani wa Kisi yakomwamu; baitu 
abo bamuseruire, tiyazoka. 

22Nukwo yayeyongera okukaguza hali MUKAMA ngu Haroho omusaija ondi 
wokuija hanu? MUKAMA yagarukamu ati Dora, ayeserekere omu bintu. 

23Bairuka bamuihayo; obuyayemerire ahagati omu bantu, yakira abantu bona 
okuraiha okuruga ha mabega. 

24Samuiri yagambira abantu bona ati Mulore ogu MUKAMA owakomelemu, 
busaho ondi orukumuingana omu bantu bona. Abantu bona batokera ahaiguru, 
nibagamba ngu Omukama ahangirize. 

25Nubwo Samuiri yadumira abantu omulingo gwobukama, yaguhandika omu 
kitabu, yakyahura omu maiso ga MUKAMA. Samuiri yayohereza abantu bona, 
omuntu wena agende omu njuye. 

26Na Saulo yagenda hali nje ye omu Gibeha; kandi bakagenda nauwe ihe 
lyemanzi, Ruhanga abayahinduire emitima yabu. 

27Baitu abandi ababi bakagamba ngu Omusaija onu alitujuna ata? Bamugaya, 
kunu batamuletere ekirabuko. Baitu uwe akaculera. 

1 Samuiri 11 

1KANDI Nahasi Omwamoni yatemba yaramagira Yabesi-gireadi: abasaija bona 
abomu Yabesi bagambira Nahasi ngu Ragana naitwe ekiragano, naitwe 
tulikuko'ra. 

2Nahasi Omwamoni yabagambira ati Omu kigambo kinu ndaragana nainywe, nti 
Amaiso ganyu gona gobulyo galiihwamu; nukwo ndikita ha Isareri yona okuba 
ekijumo. 

3Abakuru bomu Yabesu bamugambira ngu Otuhe omwanya gweburi musanju, 
nukwo tutume akakwenda omu mitano yona eya Isareri: kandi obuhatarizokayo 
nomu okutujuna nubwo turuturuka twaija namberoli. 

4Abakwenda baija Gibeha eya Saulo, batabeza ebigambo binu omu matu 
gabantu: abantu bona baimukya amaraka gabu ba'ra. 

5Kandi Dora, Saulo akarugayo omu Misiri nakuratira ente; Saulo yagamba ati 
Bujune ki oburukuliza abantu? Bamutebeza ebigambo bya basaija bomu Yabesi. 

6Omwoyo gwa Ruhanga gwaija namani ahali Saulo obuyahulire ebigambo ebi, 
ekiniga kye kyayaka muno. 

7Yatwara ente ibiri, yaziha emyanya, yagitweka omu mitano yona eya Isareri 
omu mikono yabakwenda, nagamba ati Ogu atalirugayo owabu yaija okukulatira 
Saulo na Samuiri nukwo kirikorwa kiti hali enteze. okutina MUKAMA kwagwa 
ha bantu, barugayo nkomuntu omu. 

8Yababala omuhendo omu Bezeki; nabana ba Isareri bakahika obusirira busatu, 
nabasaija ba Yuda bukumi busatu. 

9Bagambira abakwenda abakaba baizire ngu Nukwo muligambira basaija bomu 
Yabesi-gireadi muti Nyenkya omusana obugulasa'ra, mulajunwa. Abakwenda 
baija batebeza abasaija bomu Yebesi; basemererwa. 

10Nukwo abasaija bomu Yebesi bagambira ngu Ijo tulituruka ntuija 
namberemuli, mulitukora byona ebimulisima. 

11Kandi kyahika nyenkya Saulo yabaganizamu abantu omu bitebe bisatu; baija 
omu rukande Orwabamoni hagati omu kisisimuka ekya nyenkya, batera 
Abamoni okuhikya ihangwe: kyahika abo abasigaireho bararanga, nokuikara 
bataikaleho babiri hamu. 

12Abantu bagambira Samuiri ngu Noha yagambire ati Saulo ngu alitulema? leta 
abasaija abo tubaite. 

13Saulo yagamba ati Tihaitwe omuntu nomu ekiro kinu: baitu hati MUKAMA 
ajunire Isareri. 

14Nubwo Samuiri yagambira abantu ati Muije tugende Girigali, tugumizeyo 
obukama obwakabiri. 

15Abantu bona bagenda Girigali; nuho bafolire Saulo omukama omu maiso ga 
MUKAMA omu Girigali, kandi nuho bahaireyo ebyonzira ebihongwa byobusinge 
omu maiso ga MUKAMA; kandi nuho Saulo nabantu bona basemerirwe muno. 

1 Samuiri 12 

1SAMUIRI yagambira Isareri yona ati Dora, mpulire iraka lyanyu omu byona 
ebimwangambire, kandi ntaireho omukama okubalema. 

2Kandi hati bunu dora, omukama nagendera omu maiso ganyu: nyowe 
ngurusire, mezere enju; kandi dora, batabani bange bali nainywe: kandi nyowe 
nagenderaga omu maiso ganyu okuruga omu buta bwange nokuhikya hati. 

3Nyowe ndi hanu: munyomereze omu maiso ga MUKAMA nomu maiso gogu 
ouyasesereho amagita: ndanyagire ente yoha? rundi ndanyagire enkaina yoha? 
rundi ndaserire oha? ndayerengerire oha? rundi araha oundaikirize okulya 
enguzi omu ngaroze okuita amaiso gange? kandi ndabigaru'ra inywe. 

4Bagamba ngu Tokatugobezaga itwe, nobukwakuba okurenge'ra, kunu 
tukaikirizaga ekintu omu mukono gwomuntu wena nomu. 

5Yagambira ati MUKAMA nuwe kaiso namberemuli, nogu ouyasesereho 
amagita, inywe timusangire kantu omu ngaro zange. 

6Bagamba ngu Nuwe kaiso. Samuiri yagambira abantu ati MUKAMA nuwe 
yataireho Musa na Aroni, kandi nuwe yayihireho baisenkuru inywe omu nsi ya 
Misiri. 

7Nukwo hati bunu mweme're aho, ntongane nainywe omu maiso ga MUKAMA 
ebyengeso zona ezihikirire eza MUKAMA, eziyakozire inywe na baisenkuru 
inywe. 

8Yakobo obuyagyire omu Misiri, nabaisenkuru inywe nibakunga MUKAMA, 
nubwo MUKAMA yatuma Musa na Aroni, kandi bo baihireyo baisenkuru inywe 
omu Misiri, nibabaikaza omu kiikaro kinu. 

9Baitu bakebwa MUKAMA Ruhanga wabu, kandi babagura omukono gwa Sisera, 
engabwa yihe lya Hazora, nomu mukono Gwabafirisiti, nomu mukono gwa 
MUKAMA wa Moabu, kandi barwana nabo. 

10Bakunga MUKAMA nibagamba ngu Tukasisa, baitu tukaleka MUKAMA, 
twakora Baalimu na Asitarosi: baitu hati bunu tujune omu mukono 
gwabanyanzigwa baitu, kandi tuliko'ra iwe. 

11MUKAMA yatuma Yerubaali, na Benani na Yefuta, na Samuiri yabajuna omu 
mukono gwabanyanzigwa banyu embaju zona, mwaikara nobusinge. 

12Kandi kumwaboine Nahasi omukama wabana ba Amoni ayabaramagire, 
mwagambira muti Nangwa, baitu omukama alitulema: baitu MUKAMA Ruhanga 
wanyu nuwe omukama wanyu. 

13Nukwo hati bunu murore omukama oumwayegomboize, oumwasabire: kandi 
dora, MUKAMA ataireho omukama okubalema. 

14Obumuriba nimutina MUKAMA nimumuko'ra, nimumuhu'ra irakalye 
okutemera ekiragiro kya MUKAMA, inywe nomukama orukubalema, obumuliba 
nimukuratira MUKAMA Ruhanga wanyu, nukwo:  

15baitu obumutarihuri'ra iraka lya MUKAMA, baitu nimwemera ekiragiro kya 
MUKAMA, nubwo omukono gwa MUKAMA gulirwana nainywe 
nkokugwarwaine nabaisenkuru inywe. 

16Nukwo hati bunu mweme'reho murore ekigambo kimu ekikoto MUKAMA 
ekyarakora omu maiso ganyu. 

17Hati tinigo magesa gengano? ndakunga MUKAMA atume okuhinda kwenjura: 
kandi muramanya nimurora ngu obubi bya byanyu bwingi, omwakozire omu 
maiso ga MUKAMA, okwesabira inywenka omukama. 

18Nukwo Samuiri ya gunga MUKAMA; MUKAMA yatuma okuhinda nenjura ha 
kiro kiri: abantu bona batina muno MUKAMA na Samuiri. 

19Abantu bona bagambira Samuiri ngu Sabira abairu bawe hali MUKAMA 
Ruhanga wawe, tureke okufa: baitu tukongera ha bibi byatu byana ekibi kinu, 
okwesabira itwenka omukama. 

20Samuiri yagambira abantu ati Muleke okutina: mukakora mali obubi bunu 
bwona: baitu mutahabaga nimureka okukuratira MUKAMA, baitu mukore'ge 
MUKAMA nomutima gwayugwona;  

21mutahabiraga ha rubaju: baitu nukwo kukuratira ebitarumu ebitasobora 
okugasa nobukwakuba okujuna, baitu tibirumu. 

22Baitu MUKAMA talisiga abantube habwibaralye erikuru: baitu kikasemera hali 
MUKAMA okubafora ihanga habwe wenka. 

23Kandi ebyange, tikirukusoboka yowe okusisa MUKAMA, nideka okubasabira 
inywe: baitu ndabegesaga omu muhanda omurungi oguterekerire. 

24Kyonka mutinege MUKAMA, mumuko'rege omu mazima nomutima gwanyu 
gwona: baitu mutekereze okubiri ebikuru ebi ebiyakozire habwanyu. 

25Baitu ombumulyeyongeraho okukora kubi mulihwerekerezebwa, inywe 
nomukama wanyu. 

1 Samuiri 13 

1SAULO akaba ahikize emyaka amakumi asatu hayabandize okulema; kandi 
akalemera Isareri emyaka ebiri. 

2Saulo akakoma abasaija enkumi isatu omu Isareri; enkumi ibiri halibo bakaba 
bali na Saulo omu Mikimasi nomu rusozi rwa Beseri, kandi orukumi halibo 
bakaba bali na Yonasani omu Gibeha eya Benyamini: nabantu abasigaireho 
yabohereza bagende omuntu wean omu hemaye. 

3Yonasani yasesera orukande orwa Abafirisiti orukaba ruli omu Geba, kandi 
Abafirisiti bakihu’ra. Saulo yatera engwara yahikya ensi yona nagamba ati Leka 
Abaheburaniya bahu’re. 

4Kandi Abaisareri bona bakahu’ra ngu Saulo akasesera orukande Rwabafirisiti. 
Abantu basorozebwa hali Saulo omu Girigali. 

5Kandi Abafirisiti bakesoroza hamu okurwana na Isareri, egali bukumi busatu, 
nabahambarasi kakaga, nabantu abali nkomusenyi oguli ha mwongo gwenyanja 
obwingi: barugayo nibaija, batema enkande omu Mikimasi, eherire Besi-aveni 
oburugaizoba. 

6Abasaija ba Isareri obubaboine balemerwe (baitu abantu bakaba batuntuire 
muno), nubwo abantu bayesereka omu buingira, nomu bibira, nomu mabale, 
nomu mabale, nomu biina, nomu mbiso. 

7Kandi abamu abomu Baheburaniya bakaba bambukire Yorudani nibataha omu 
nsi ya Gadi na Gireadi; baitu Saulo akaba akiri omu Girigali, nabantu bona 
bakamukuratira nibatukumira. 

8Kandi yaikaraho ebiro musanju, nkomwanya okuguli Samuiri oguyataireho: 
baitu Samuiri ataije Girigali; nabantu 

9bakasisana okumurugaho. Saulo yagamba ati Ndetera hanu ekihongwa 
ekyokeze 

10Kandi kyahika obuyamazire okuhayo ekihongwa ekyokeze, dora, Samuiri 
yaija; Saulo yaturuka oku muitirana, amuramukye. 

11Samuiri yagamba ati Kiki ekyokozire? Saulo yagamba ati Baitu mboine abantu 
babaire bandugireho, naiwe babaire bandugireho, naiwe toizirege omu mwanya 
oguwataireho, kandi Abafirisiti bayesoroize hamu omu Mikimamasi;  

12nikyo nagambire nti Hati bunu Abafirisiti balimpikaho omu Girigali, kunu 
tinyesengerize embabazi za MUKAMA: nikyo mpambiririze. 

13Samuiri yagambira Saulo ati Okozire ebyobutami: to kwasire ekiragiro kya 
MUKAMA Ruhanga wawe ekiyakuragire: baitu MUKAMA yakugumize hati 
obukama bwawe ha Isareri ebiro byona. 

14Baitu hati bunu obu MUKAMA ayeserulire omusaija ali nkomutimagwe wenk, 
kandi MUKAMA amutaireho okuba omukuru okulema abantube, baitu iwe 
tokwakire eki MUKAMA ekiyakuragire. 

15Samuiri yaimukya okuruga Girigali okugenda Gibeha eya Benyamini. Kandi 
Saulo akabara omuhendo gwabantu abakaba bali nauw, abantu nkarukaga. 

16Kandi Saulo na Yonasani mutabaniwe, nabantu abakaba bali nauwe baikara 
omu Geba eya Benyamini: baitu Abafirisiti bakatema orukande omu Mikimasi. 

17Kandi abanyagi bakaruga omu rukande Rwabafirisiti ebitebe bisatu: ekitebe 
kyahunguka kyagenda omu muhanda ogurukugenda Ofura, okuhikya ensi ya 
Suhuali:  

18nekitebe ekindi kyahunguka kyagenda omu muhanda gwa Besi-horoni; 
nekitebe ekindi kyahunguka kyagenda omu muhanda gwomu mutano 
ogurukurole’ra omu kihanga kya Zeboimu hali iringu. 

19Baitu hatazoke omuhesi nomu omu nsi yona eya Isareri: baitu Abafirisiti 
bakagamba ngu Rundi Abaheburaniya baleke okweko’ra busitamu namacumu:  

20Nabaisareri bona basirimukaga hali Abafirisiti, okutekera omuntu wean 
enfukaye, nomuhyogwe, nempangoye, nendyamitiye;  

21Kyonka bakaba banyina omuyamba okutekera Endyamiti, nemihyo, nebihoso, 
nempango; nokutekera emihunda. 

22Nukwo kyahikire kiti omu biro byobulemu, hatazoke busitama nobugakuba 
amacumu omu mukono gwomuntu wean hali abo abakaba bali na Saulo na 
Yonasani: baitu zikazoka na Saulo na Yonasani mutabaniwe. 

23Kandi abenkande Abafirisiti barugayo nibagenda hali enkiro ya Mikimasi. 

1 Samuiri 14 

1KANDI kikahika ha kiro ekimu, Yonasani mutabani wa Saulo akagambira 
omusigazi ayakwasire ebyokurwanisabye ati Ija, twambuke tigende omu 
nkande Zabafirisiti eziri nseri. Kunu atetebeze ise. 

2Kandi Saulo yaikara hara omu Gibeha, haihi nomukomamahanga oguli omu 
Migeroni: nabantu abakaba ayinabo bakahika abasaija nkorukaga;  

3na Ahiya mutabani wa Ahitubu, owaise Ikabodi, mutabani wa Finehasi, 
mutabani wa Eri, nyakatagara wa MUKAMA omu Siro ajwaire efodi. Baitu 
abantu batamanye Yonasani agenzire. 

4Kandi hagati yenkiro, nambere Yonasani yaseruire okuraba nokuhika hali 
enkande Zabafirisiti, hakaba haroho ibale eriraihire ha rubaju orumu, nibale 
eriraihire ha rubaju orundi: ibara eryerimu niryo Bozezi, nibara eryerindi niryo 
senehe. 

5Ibale erimu likaimuka ha bukizi bwemoso omu maiso ga Mikimasi, nerindi 
likaimuka ha bukizi bwobulyo omu maiso ga Geba. 

6Yonasani yagambira omusigazi ayakwasire ebyokurwanisabye ati Ija tugende 
omu nkande za bali abatasarirwe: rundi MUKAMA aratuko’ra: baitu 
tikirukulema MUKAMA okujuna na baingi nobubakuba abake. 

7Omusigazi ayakwasire ebyokurwanisabye yamugambira ati Kora byona ebiri 
omu mutima gwawe: hinduka, dora nyowe ndi hamu naiwe, nkomutima gwawe 
okuguli. 

8Nubwo Yonasani yagamba ati Dora turayambukira abasaija bali, kandi 
turabeyoleka. Rundi obubaraturabeyoleka. 

9Rundi obubaratugambira bati Muikaleyo okuhikya obuturaija namberemuli: 
nubwo turayeme’raho omu kiikaro kyaitu, kunu titwatembeyo namberebali. 

10Baitu obubaragamba bati Mutembe namberetuli; nubwo turatemba: baitu 
MUKAMA buli abahaireyo omu mukono gwaitu: kandi nikokaliba akokuro’raho 
nambere tuli. 

11Kandi bayeyoleka bombi hali abenkande Zabafirisiti: Abafirisiti bagamba ngu 
Dora, Abaheburaniya nibaturuka omu buingira nambere babaire nibesereka. 

12Abasaija abenkande bagarukamu Yonasani nomusigazi ayakwasire 
ebyokurwanisabye, nibagamba ngu Muije namberetuli, turaboleka ekintu. 
Yonasani yagambira omusigazi ayakwasire ebyokurwanisabye ati Ija enyuma 
yange: baitu MUKAMA abahaireyo omu mukono gwa Isareri. 

13Yonasani yatemba nengaroze nebigerebye, nomusigazi ayakwasire 
ebyokurwanisabye enyumaye: bagwa omu maiso ha Yonasani; nomusigazi 
ayakwasire ebyokurwanisabye yabasonga enyumaye. 

14Kandi okuita okwo okwokubanza, Yonasani nomusigazi ayakwasire 
ebyokurwanisabye okubaisire, kwaita abasaija amakumi abiri, omu mwanya 
gworubimbi orwomusiri omukoto. 

15Kandi bakatukumira omu nkande, nomu musiri, nomu Bantu bona; 
abenkande, nabanyagi bakatukumira nabo: ensi yatengeta; nukwo habaho 
okutumira kwingi muno. 

16Nabalinzi ba Saulo abomu Gibeha eya Benyamini barora; kandi dora, igana 
lyabantu bahweo’ra, baburangana. 

17Kandi Saulo akagambira abantu abakabanyinabo ati Mubale hati bunu, murole 
aturugiremu noha. Obubamazire okubara, dora, Yonasani nomusigazi 
ayakwataga ebyokurwanisabye bakaba bataroho. 

18Saulo yagambira Ahiya ati Leta hanu esanduko ya Ruhanga. Baitu esanduko ya 
Ruhanga ekaba eriyo omu biro hamu nabana ba Isareri. 

19Kandi kyahika, Saulo obwakaba nabaza na nyakatagara, obwogo obukaba buli 
omu rukande Rwabafirisiti bwaikaraho bwakanya: Saulo yagambira 
nyakatagara ati Ihaho omukono gwawe. 

20Saulo nabantu bona abakabakabanyinabo bayesoroza hamu baija okurwana: 
kandi dora, busitama yomuntu wean yahinduka okurwana nomutahiwe, habaho 
okuburangana kwingi. 

21Kandi abaheburaniya abakaba bali Babafirisiti nkaira abarugire omu nsi 
kwonka okugenda nabo omu rukande: nabo bahindukira Abaisareri abakaba 
baija na Saulo na Yonasani. 

22Nukwo nabasaija bona aba Isareri abeserekere omu nsi yorusozi eya 
Eferaimu, obubahulire ngu Abafirisiti babingirwe, nabo bahondera haihi omu 
bulemu. 

23Nukwo MUKAMA yajuna Isareri ha kiro eki: obulemu bwa hinguraho haihi na 
Besi-aveni. 

24Abasaija ba Isareri bakajwaha ha kiro eki: baitu Saulo akarahiza abantu ati 
Akyenwe omuntu wean anyakulya ha byokulya byona mpole enzigu ha 
banyanzingwa bange. Nukwo abantu bona batalye ha byokulya. 

25Abantu bona bataha omu kibira; habaho obwoki hansi. 

26Abantu obubatahire omu kibira, dora, obwoki busaho muntu nomu ayataire 
engaroze ha hanwake; baitu abantu bakatina ekirahiro. 

27Baitu Yonasani atahu’re ise obuyarahize abantu ekirahiro: nikyo yagorolire 
ensonga, yagita engaroze omu kanwake; amaisoge gaiguka. 

28Omu ha Bantu yagarukamu nagamba ati ‘So atererire kimu abantu nekirahiro, 
nagamba ati Akyenwe omuntu wean anyakulya ha byokulya ekiro kinu. Kandi 
abantu bakaba nibasota. 

29Yonasani yagamba ati Isenyowe atuntuize, ensi: dora, nkwesengerize, amaiso 
gange okugaigukire, baitu ndire kake ha bwoki bunu. 

30Tikyakukizire oburungi kuba abantu balire bakaiguta hati ha minyago 
yabanyanzigwa babu eyibasangire? Baitu hati bunu Bafirisiti. 

31Kandi bakatema ha Bafirisiti ha kiro eki okuruga Mikimasi nokuhikya 
Aiyaroni: abantu bakagwa ensazi muno. 

32Kandi abantu bajumbutukira eminyago, banyaga entama, nenimi, nenyana, 
baziitira hansi: abantu bakairyas hamu nesagama. 

33Kandi bakagambira Saulo, nibagamba ngu Dora, abantu nibasisira MUKAMA, 
baitu nibarya hamu nesagama. Yagamba ati Mukozire ebyobwemi: munkumbize 
ibale erikoto hati. 

34Saulo yagamba ati Murarange omu Bantu bona, mubagambire ngu Mundetere 
hanu omuntu wean enimiye, nomuntu wean enimiye, nomuntu wean entamaye, 
muziitire hanu mulye; kunu mutasisira MUKAMA nimulya hamu nesagama. 
Abantu bona baleta omu omu enimiye ekiro kiri baziitirayo. 

35Saulo yayombekera MUKAMA ekyoto: nikyo Kyoto kyokubanza 
ekiyayombekire MUKAMA. 

36Kandi Saulo akagamba ati Tusirimuke hali Abafirisiti ekiro, tubanyage 
okukiisa obuire, tuleke okusigaho omusaija nomu. Bagamba ngu Kora kyona 
ekyorukusima. Nyakatagara yagamba ati Tui’re haihi Ruhanga. 

37Kandi Saulo yasaba amagezi hali Ruhanga ati Nsirimuke hali Abafirisiti? 
Orabahayo omu mukono gwa Isareri? Baitu atamugarukemu ha kiro kiri. 

38Saulo yagamba ati Muire hanu inwena abakuru babantu: mumanye murole 
nambere ekibi kinu kibaire hati bunu. 

39Baitu nka Ruhanga okwali omwomezi, arukujuna Isareri, nobukyakuba kiri 
omu Yonasani omwana wange, nauwe arafa. Baitu busaho muntu nomu omu 
Bantu bona ayamugarukiremu. 

40Nubwo yagambira Isareri yona Muilikaleho ha rubaju orumu, nanyowe na 
Yonasani omwana wange turaikara ha rubaju orundi. Abantu bagambira Saulo 
ngu Kora ekyorukusima. 

41Nikyo Saulo yagambire MUKAMA, Ruhanga wa Isareri ati Yoleka oburyo. 
Kandi yonsasani na Saulo batomwa: baitu abantu bakira. 

42Saulo yagamba ati Mutome nyowe na Yonasani yatomwa. Saulo yagamba ati 
Mutome nyowe na Yonasani mutabani wange. Yonasani yatomwa. 

43Saulo yagambira Yonasani ati ngambira ekyokozire. Yonasani yamugambira 
ati Mazimakwo ndoleze kakeha bwoki nensonga yomuigo ogubaire omu 
mukono gwange; kandi dora, kimpikirire okufa. 

44Saulo yagamba ati Ruhanga ankole ato nokukiraho: baitu okufa, Yonasani. 

45Baitu abantu bagambira Saulo ngu Arafa Yonasani akozire okujunwa kwingi 
okuingaine aho omu Isareri nangwa, nka MUKAMA okwali omwomezi, akasoke 
kamu akomutwegwe tikagwe hansi; baitu akozire hamu na Ruhanga hati. 
Nukwo abantu bacungura Yonasani okutafa. 

46Kandi Saulo yaleka okuhondera Abafirisiti: Abafirisiti bagarukayo owabu. 

47Kandi Saulo obuyalire obukama bwona obwa Isareri, yarwana 
nabanyanzigwabe embaju zona, na Moabu, nabana ba Amoni, na Edomu, 
nabakama ba Zoba, Nabafirisiti: kandi nambere yagendaga hona, ya 
basinguraga. 

48Akakora ebyobumanzi, yatema Abamaleki, yajuna Isareri omu mukono gwabu 
ababanyagaga. 

49Kandi batabani ba Saulo nibo Yonasani, na Isivi, na Maliki-suhua: namabara 
gabaisikibe babiri nigo ganu; ibara eryowokubanza nuwe merabu, nibra 
eryowakabiri nuwe Mikali:  

50nibara lya mukazi wa Saulo nuwe Ahinoamu omuisiki wa Ahimaazi: nibara 
lyengabwa yiherye nuwe Abuneri mutabani wa Neri, isento Saulo. 

51Kandi Kisi nuwe ise Saulo; na Neri ise Abuneri nuwe mutabani wa Abyeri. 

52Kandi hakaba haroho obulemu bwingi Nabafirisiti ebiro byona bya Saulo: 
kandi Saulo obuyabonaga omuntu wean wamani, rundi emanzi, yamutwaraga 
namberali. 

1 Samuiri 15 

1KANDI Samuiri yagambira Saulo ati MUKAMA nuwe yantumire okukusesaho 
amagita okuba omukama wabantu Isareri: nukwo hati bunu, hu’ra iraka 
eryebigambo bya MUKAMA. 

2Nukwo agambire MUKAMA wamahe ati mboine eki Amaleki ekiyakozire 
Isareri, okuyamuimukirire omu misiri. 

3Nukwo, genda oteme Amaleki, ohwerekerereze kimu byona ebibanyinabyo, 
otalibaganyira; baitu ita abasaija na nabakazi, abenkerembe nabarukwonka, 
ente nentama, engamira nenkaina. 

4Saulo yayeta abantu yababara omu Teraimu, abagenda nebigere busiriria 
bubiri, nabasaija ba Yuda kakumi. 

5Saulo yahika ha rubuga rwa Ameleki, yabagwera omu kihanga. 

6Kandi Saulo yagambira abakeni ati Murugeho, mugende, musirimuke okuruga 
omu Bamaleki, ndeke okubahwerekereza hamu nabo: baitu inywe mukagi’ra 
embabazi abana bona aba Isareri, obubarugireyo omu Misiri. Nukwo Abakeni 
barugayo ha gati omu Bamaleki. 

7Saulo yatema Abameleki, okuruga Havira nkokwogenda Sura, erolerire Misiri. 

8Yahamba Agagi omukama Wabameleki ali mwomezi, yahwerekerereza kimu 
abantu bona nobwogi bwa busitama. 

9Baitu Saulo nabantu bakaganyira oburungi, nomu nte nomu bisajwa, nomu 
butama, nomu burungi byona, batagonze okubihwerekerereza kimu: baitu 
byona ebikaba biri bibi nebinugwa, ebi bakabihwerekerereza kimu. 

10Nubwo ekigambo kya MUKAMA kyaija hali Samuiri ngu 

11Nyeyijukize baitu nkataho Saulo okuba omukama: baitu agarukireyo enyuma 
okutampondera, kunu tahikireze ebiragiro byange. Samuiri yabihirwa; yakunga 
MUKAMA ekiro okukiisa obuire. 

12Kandi Samuiri akaimuka nyenya kara oku itirana Saulo obuire bukire; 
kyagambirwa Samuiri ngu Saulo akaija Karameri, kandi dora, yayeteraho ibale, 
yahinguraho yagenda yasirimukira Girigali. Samuiri yaija hali Saulo:  

13Saulo yamugambira ati Ohabwe hali MUKAMA: mpikirize ekiragiro kya 
MUKAMA. 

14Samuiri yagamba ati Mara makuru ki agokujuga kwentama omu matu gange, 
nokuhoronga kwente okundukuhu’ra?  

15Saulo yagamba ati Babiihirer omu Bamaleki: baitu abantu bakaganyira 
eburungi omu ntama nomu nte okusa’ra ebyonzira MUKAMA Ruhanga wawe; 
nebindi ebyasigaireho tukabihwerekerereze kimu. 

16Nubwo Samuiri yagambira Saulo ati Banzoleke, nyowe nkutebeze MUKAMA 
ekiyagambirege ekiro kinu. Yamugambira ati Gamba. 

17Samuiri yagamba ati Nobwokaba oli muto omu maiso gawe wenka otafoke 
omutwe ogwenganda za Isareri? Kandi MUKAMA akakusesaho amagita okuba 
omukama wa Isareri;  

18kandi MUKAMA yakutuma orugendo, nagamba ati Genda ohwerekerereze 
kimu abasisi Abamaleki, orwane nabo okubamaraho. 

19Nukwo okabaki okuhu’ra iraka lya MUKAMA, baitu okanyaga eminyago, 
wakora ekibi omu maiso ga MUKAMA.?  

20Saulo yagambira Samuiri ati Ego, nkahu’ra iraka lya MUKAMA, nagendera omu 
muhanda nambere MUKAMA yantumire, kandi ndesere Agagi omukama 
Wabamaleki, kandi mperekererize kimu abamaleki. 

21Baitu abantu bakatwara ha minyago, omu ntam, nomu nte, ebikuru omu bintu 
byokuhwereker’ra, okusa’ra ebyonzira MUKAMA Ruhanga wawe omu Girigali. 

22Samuiri yagamba ati MUKAMA nasemererwa ebihongwa ebyokeze 
nebyonzira okuinangana okuhu’ra iraka lya MUKAMA? Dora okworoba 
nukuhu’ra nukukira ebyonzira, nokuhu’ra nukukira ebisajwa byempaya. 

23Baitu obwemi buli nkekibi kyoburogo, nokugumangana kuli nkokuramya 
ebisisani na terafimu. Baitu iwe okanga ekigambo kya MUKAMA, nikyo uwe 
akwangire okutaba omukama. 

24Saulo yagambira Samuiri ati Nsisire: baitu nkasobya ekiragiro kya MUKAMA, 
nebigambo byawe: baitu nkatina abantu, nahu’ra iraka lyabu. 

25Nukwo nkwesengerize, ondekere ekibi kyange, ogaruke nanyowe, ndamye 
MUKAMA. 

26Samuiri yagambira Saulo ati Tingaruke kya MUKAMA, kandi MUKAMA 
ayangire iwe okutaba omukama okulema Isareri. 

27Kandi Samuiri obuyahindukire okugenda yakwata ha kyebu kyorugoyerwe, 
rwatemuka. 

28Samuiri yamugambira ati MUKAMA akutemuireho obukama bwa Isareri hati, 
kandi abuhaire omutahi wawe, arukukira iwe oburungi. 

29Kandi Amani ga Isareri talibiha ebisuba nobukwakuba okwegarukamu: baitu 
tali muntu okwegarukamu. 

30Nukwo yagamba ati Nsisire: baitu onteho ekitinisa hati bunu nkwesengerize, 
omu maiso gabakuru babantu bange, nomu maiso ga Isareri; kandi ogaruke 
nanyowe, ndamye MUKAMA Ruhanga wawe. 

31Nukwo Samuiri yagarukira Saulo; Saulo yaramya MUKAMA. 

32Nubwo Samuiri yagamba ati Mundetere hanu Agagi omukama Wabamaleki. 
Agagi omukama Wabamaleki. Agagi yaija namberali nayesindika. Kandi Agagi 
yagamba ati Mananukwo okuhururwa kwokufa kuhinguireho. 



520 

 

 
Bible in Runyoro-Rutooro 

© 1964 Bible Society of Uganda. 
 

 

 

 

33Samuiri yagamba ati Nka busitama yawe okuyaihire ha bakazi abana babu, 
nukwo nyoko aliburwa abana omu bakazi. Samuiri yatematema Agagi ebicweka 
omu maiso ga MUKAMA omu Girigali. 

34Kandi Samuiri akagenda Rama; Saulo yatemba hali enjuye omu Gibeha eya 
Saulo. 

35Kunu Samuiri ataije obundi okurora Saulo okuhikya ha kiro kyo kufakwe; 
baitu Samuiri akali’ra Saulo: kandi MUKAMA akeyijukya okutaho Saulo okuba 
omukama okulema Isareri. 

1 Samuiri 16 

1KANDI MUKAMA akagambira Samuiri ati Olihikya nkaha okuli’ra Saulo, baitu 
nyowe mwangire aleke okuba omukama wa Isareri? Ijuza ihembe lyawe 
amagita, ogende, nyowe ndakutuma hali Yese Omubeterehemu: baitu nyebonire 
nyenka omukama omu batabanibe. 

2Samuiri yagamba ati Ndagenda nta? Saulo obwalikihu’ra alinyita. MUKAMA 
yagamba ati Twara enyana hamu naiwe, ogambe oti Nyizire okusa’ra ekyonzira 
MUKAMA. Yagamba ati Twara enyana hamu naiwe, ogambe oti Nyizire okusa’ra 
ekyonzira MUKAMA. 

3Kandi olyeta Yese aije hali ekyonzira, nanyowe ndakwoleka ekyolikora: kandi 
olimunseseraho amagita oudikutebeza. 

4Samuiri yakora eki MUKAMA ekiyagambire, yaija Beterehemu, abakuru bomu 
rubuga baija okumuitirana nibatukumira, nibagamba ngu oizire nobusinge?  

5Yagamba ati nobusinge: nyizire okusa’ra MUKAMA ekyonzira: mweyeze 
inywenka, muije nanyowe hali ekyonzira. Yayeza Yese na batabanibe, yabeta 
hali ekyonzira. 

6Kandi kyabika obubaizire yarora ha eryabu, nagamba ati Mazimakwo 
MUKAMA owasesereho amagita ali omu maisoge. 

7Baitu MUKAMA yagambira Samuiri ati Leka okurora ha maisoge, nobuhokuba 
ha kuraihakwe; baitu nyowe Mwangire: baitu MUKAMA tarukurora nkabantu 
okubarora; baitu abantu nibarora okusisana kwa ha ruguru, baitu MUKAMA 
narora ha mutima. 

8Nubwo Yese Yayeta Abinadabu. Yamurabya omu maiso ga Samuiri. Yagamba 
ati Nonu MUKAMA tamukomeremu. 

9Nubwo Yese yarabyaho Suhama. Yagamba ati Nonu MUKAMA tamukomeremu. 

10Kand Yese yarabyaho musanju ha batabanibe omu maiso ga Samuiri. Samuiri 
yagambira yese ati MUKAMA takomeremu banu. 

11Kandi Samuiri yagambira Yese ati Hanu haroho abana bawe bona? Yagambaa 
ati Hasigaireho omuto, kandi dora, nalisa entama. Samuiri yagambira yese ati 
Tuma, bamutaba’re: baitu titwaika’re atakaizire hanu. 

12Yatumayo, bamutaba’ra, bamutahya. Jandi uwe akaba nananata, omurungi ha 
maiso, owokuroraho nokusemererwa. MUKAMA yagamba ati Imuka, 
omuseseho amagita: baitunuwonu. 

13Kandi Samuiri yakwata ihembe eryamagita, yamusesaho amagita hagati omu 
bene babu: omwoyo gwa MUKAMA gukaija namani ha Daudi okuruga ha kiro 
kiri. Samuiri yaimuka, yagenda Rama. 

14Kandi omwoyo gwa MUKAMA gukaruga ha Saulo, omwoyo omubi ogwarugire 
hali MUKAMA gukamutuntuza. 

15Abairu ba Saulo bamugambira ngu Dora ‘nu omwoyo omubi ogurugire hali 
Ruhanga nugukutuntuza. 

16Mukama waitu aragire abairu bawe abali omu maiso gawe, base’re omusaija 
owamagezi gokutera enanga: kandi kirihika omwoyo omubi oguruga hali 
Ruhanga obugukuijaho, Uwe alitera nengaroze, naiwe olikira. 

17Saulo yagambira abairube ati Munseru’re hati bunu omuntu amanyire okutera 
kurungi, mumundetere. 

18Omu ha basigazi yagarukamu nagamba ati Dora, nyowe nkarora mutabani wa 
Yese Omubeterehemu, ayina amagezi maingi gokutera enanga, kandi omusaija 
wamani emanzi, omuntu omurwani, wamagezi omu bigambo, kandi omurungi 
ha maiso, kandi 

19MUKAMA ali nauwe. Nikyo Saulo yatumire abakwenda hali Yese, nagamba ati 
Ontumire Daudi mutabani wawe anyakuli omu ntama. 

20Yese ya twara enkaina ehimbire omugati nendyanga yamarwa, nakabuzi, 
yabitwekera Saulo omu Mukono gwa Daudi mutabani niwe. 

21Daudi yaija hali Saulo, yayeme’ra omu maisoge: yamugonza muno; kandi 
yafoka omukwasi webyokurwanisabye. 

22Saulo yatumira Yese nagamba ati Leka Daudi, nkwesengerize, ayeme’rege omu 
maiso gange; baitu aboine okuganja omu maiso gange; so gange. 

23Kandi kikahika, omwoyo omubi oguruga hali Ruhanga obugwaijaga hali Saulo, 
Dauli yakwataga enanga, yatera nengaroze: nukwo Saulo yakiraga naba 
mwomezi, omwoyo omubi nugumurugaho. 

1 Samuiri 17 



522 

 

 
Bible in Runyoro-Rutooro 

© 1964 Bible Society of Uganda. 
 

 

 

 

1ABAFIRISITI bakasoroza hamu amahe gabu okurwana, bakesoroleza Soko, eya 
Yuda, batema orukande hagati ya Soko na Azeka omu Efesisi- damimu. 

2Saulo nabasaija ba Isareri bakesoroza hamu, batema orukande omu kihanga 
kya Era, basimba enka’ra okurwana Nabafirisiti. 

3Abafirisiti bayeme’ra ha rusozi ha rubaju, Nabasareri buyeme’ra ha rusozi ha 
rubaju: nekihanga kikaba kiri hagati yabu. 

4Kandi emanzi ekaruga omu rukande Rwabafirisiti, ibaralye nuwe Goliasi owa 
Gasi, nokuraihakwe mikono mukaga nekicweka. 

5Kandi akaba anyina enkofira eyomulinga ha mutwegwe, yajwara esati 
yekyoma; nobulemezi bwesati sekeri yomulinga enkumi itano. 

6Kandi akaba anyina endinga ha maguruge, nakacumu komulinga hagati 
yamabegage. 

7Kandi orubango orwicumulye rukasisana nkomugamba gwomuruki wengoyw; 
nekyogi kyicumulye kyesekeri zekyoma rukaga: nomukwasi wengabukye 
yamwebemberaga. 

8Kandi akeme’raho yayami’ra amahe ga Isareri nabagambira ati Kiki 
ekibaturukize okusimba enka’ra? Tindi Mufirisiti nyowe, nainywe timuli bairu 
ba Saulo? Mwekomeramu inywenka omusaija, asirimuke namberendi. 

9Owarasobora okurwana nanyowe nokunyita, nukwo tuliba baire banyu: baitu 
nyowe obundimusingura nimuita, inywe muliba abairu baitu nimutuko’ra. 

10Omufirisiti yagamba ati Ningaya hati amahe ga Isareri; mumpe omusaija 
turwane hamu. 

11Kandi Saulo na Isareri yona obubahulire ebigambo Byomufirisiti, batuntura 
nibatina muno. 

12Kandi Daudi akabali mutabani Womwefurasi ogu owa Beterehemu-yuda, 
ibaralye nuwe Yese; uwe akabanyina batabani munana: omusaija ogu akabali 
omugurusi omu biro bya Saulo akuzira muno omu bantu. 

13Nabatabani basatu abarukukira obukuru bakaba bakuratire Saulo omu 
bulemu: namabara gabatabanibe abasatu abagenzire omu bulemu nganu 
Eryabu omuzigaijo, kandi owakabiri nuwe Abinadabu, kandi owakasatu nuwe 
Sama. Kandi Daudi akabali kandi owakabiri nuwe Abinadabu, kandi owakasatu 
nuwe Sama. 

14Kandi Daudi akabali omuto: nabakuru bali bakakuratira Saulo. 

15Baitu Daudi yagendaga hali Saulo, nagarukayo okulisa entama za ise omu 
Beterehemu. 

16Kandi Omufirisiti yai’raga nyenkya norwebagyo nayeyoleka ebiro amakumi 
ana. 

17Kandi Yese akagambira Daudi mutabaniwe ati Twara ‘ nuhali bagenzi bawe 
ekirengo kyenkole zinu, nemigati enu kumi, obyetweke bwango hali enkande za 
bagenzi bange;  

18nebitongo binu ikumi ebyamata agomere obitwa’ra engabwa yorukumi 
rwabu, orole okubali okurungi, obaihe omukwatirizo. 

19Kandi Saulo nabo nabasaija bona ba Isareri bakaba bali omu kihanga kya Era, 
nibarwana Nabafirisiti. 

20Daudi yaimuka nyenkya kara, yasigira entama omulinzi, taimukya yagenda, 
nka Yese okuyamuragire; yaija hali ekiikaro kyegali zente, ihe erikaba nirituruka 
okurwana nitoka ebyo bulemu. 

21Isareri Nabafirisiti bakasimba obulemu omu nka’ra, amahe nigarorangana. 

22Kandi Daudi yasiga ebintubye omu mukono gwomulinzi webintu, yairukira 
omu ihe, yaija yaramya bagenzibe. 

23Obwakaba nabaza nabo dora, hakaija emanzi egi Omufirisiti owa Gasi, ibaralye 
nuwe Goliasi, arugire omu nka’ra Zabafirisiti, yagamba ebigambo bimu na biri: 
Daudi yabihu’ra. 

24Nabasaija bona aba Isareri obubaboine omusaija ogu, bamuiruka, nibatina 
muno. 

25Abasaija ba Isareri bagamba ngu Oboine omusaija onu aizirege? Okugayisa 
Isareri nikyo aizire mali: kandi kiriba kiti omuntu wean alimuita, omukama 
alimutungisa ebintu bingi muno, kandi alimuha omuisikiwe, nenju ya ise 
aligihaisa obugabe omu Isareri. 

26Daudi yabaza nabasaija abamwerireho, nagamba ati Kiki ekirikorwa omuntu 
alimuita Omufirisiti ogu, naiha ekijumo ha Isareri? Baitu noha ogu Omufirisiti 
atasazirwe, okugaya nagaya amahe ga Ruhanga omwomezi?  

27Abantu bamugarukamu nibagamba ngu Nukwo kirikorwa kiti omuntu 
alimuita. 

28Kandi Eryabu omugenziwe omukuru akahu’ra obuyabalize nabasaija; ekiniga 
kya Eryabu kyayakira Daudi, yagamba ati Oleserwe ki iwe? Kandi osigire oha 
entama ezi enke omu irungu? Manyire emyehahiro yawe, nobubi bwomutima 
gwawe; baitu osirikire hanu orole obulemu. 

29Daudi yagamba ati Nkozire ki? Tiharoho kigambo?  

30Yamurugaho nahindukira ondi yabaza bimu na biri: nabantu bamugarukamu 
bimu na biri. 

31Kandi ebigambo bya Daudi ebiyagambire obubyahulirwe, babigarukamu omu 
maiso ga Saulo; uwe yamutumira. 

32Daudi yamugambira Saulo ati Hatafa omutima nomuntu omu habwogu; 
omuiru wawe aragenda narwanisa Omufirisiti ogu. 

33Saulo yagambira Daudi ati Torukusobora okuturuka hali Omufirisiti ogu 
okurwana nauwe: baitu oli omusigazi, kandi uwe baitu oli omusigazi, kandi uwe 
musaija murwani okuruga ha butobwe. 

34Daudi yagambira Saulo ati Omuiru wawe akaba nalinda entama ya ise; hakaija 
entale, rundi edubu, yaiha aka 

35tama omu igana, nyowe nagihondera, nagitema, nakanagisa omu kanwa kayo” 
kandi obuyanyimukirire, nagikwata ekireju nkyayo, nagitema nagiita. 

36Omuiru wawe akatema entale nedubu: Nomufirisiti ogu atasazirwe arasisana 
nkemu halizo, baitu agayire amahe ga Ruhanga omwomezi. 

37Daudi yagamba ati MUKAMA ayanjunire omu mukono gwentale, nomu 
mukono gwendubu, nuwe aranjuma omu mukono Gwomufirisiti ogu. Saulo 
yagambira Daudi ati Genda, kandi MUKAMA aikale naiwe. 

38Kandi saulo yajweka Daudi ebyokujwarabye, yata enkofira eyomulinga ha 
mutwegwe, yamujweka ekyesomeko kyekyoma. 

39Daudi yahagatira busitamye ha byokujwarabye, yalengaho okugenda; baitu 
akaba atabimanyire. Daudi yagambira Saulo ati Tindukusobora okugenda na 
binu; baitu tinkabimanyire, Dausi yabujra. 

40Yakwata omuigo gwe omu mukonogwe, yayekomera omu kyambu obubale 
butano obukulingirire, yabuta omu nsahu yomulisa eyakabanyinayo nuho omu 
ndyangaye; nomwesusogwe guli omu ngaroze: yai’ra haihi Omufirisiti. 

41Omufirisiti yaija yai’ra haihi Daudi; nomusaija ayakwataga engabu 
namwebembera. 

42Omufirisiti obuyamagamagire norora Daudi, yamugaya: baitu akabali 
omusigazi kwonka nananata, nayera ha maiso. 

43Omufirisiti yagambira Daudi ati Nyowe ndimbwa, nokuija oizire namberendi 
nemiigo? Omufirisiti yakyena Daudi omu bacwezibe. 

44Omufirisiti yagambira Daudi ati ija nanberendi, ndahayo enyama yomubiri 
Daudi ati Ija namberendi, ndahayo enyama yomubiri gwawe haliempungu 
ezomu mwanya, na hali ebisoro ebyomu kisaka 

45Nubwo Daudi yagambira Omufirisiti ati Iwe oizirere namberendi na busitama, 
nicumu, nempirima: baitu nyowe nyizire namberoli omu ibara lya MUKAMA 
wamahe, Ruhanga wamahe ga Isareri, agogayire iwe. 

46Ekiro kya hati MUKAMA arakuhayo omu mukono gwange; nyowe ndakutema 
ndakuihaho ndahayo emitumbi yihe Lyabafirisiti ekiro kya hati hali empungu 
zomu mwanya na hali enyamaiswa ezahansi ensi yona emanye haroho Ruhanga 
omu Isareri:  

47Na bona abesoroize hanu bamanye MUKAMA tarukunjuna habwa busitama 
nicumu: baitu obulemu bwa MUKAMA, nuwe arabhayo inywe omu mukono 
gwaitu. 

48Kandi kyahika Omufirisiti obuyaimukire yaija, yai’ra haihi okuitorana Daudi, 
Daudi yayanguha, yairukira hali ihe okuitirana Omufirisiti. 

49Daudi yatama engaroze omu nsahuye, yaihamu ibale, yalihungura, yatera 
Omufirisiti habuso; ibale lyabu’ra omu busobwe yagwa hansi ajumaire. 

50Nukwo Daudi yasinguire ati Omufirisiti nomwesuso nibale, yatema Omufirisiti 
yamuita baitu hakaba hataroho busitama omu mukono gwa Daudi. 

51Daudi yairuka yagenda yayeme’ra ha Mufirisiti, yakwata busitamaye, 
yagisomora omu kirweyo kyayo, yamuita yamutemaho omutwe. Nabafirisiti 
obubaboine emanzi yabu efire, bairuka. 

52Abasaija ba Isareri naba Yuda baimuka, batoka, bahondera Abafirisiti 
okuhikya Gai, nokuhikya amalembo ga Ekeroni. Nabafirisiti abahutaire bakagwa 
ha muhanda ogugenda Saharaimu, nokuhikya Ekeroni. 

53Kandi abana ba Isareri bagaruka balekere okuhondera Abafirisiti, banyaga 
enkande zabu. 

54Daudi yatwara omutwe Gwomufirisitit, yaguleta, Yerusalemu; baitu 
ebyokurwanisabye yabita omu hemaye. 

55Kandi Saulo obuyaboine Daudi naturuka okugenda hali Omufirisiti, yagambira 
Abuneri engabwa yihe ati Abuneri, mutabani woha omusigazi ogu? Abuneri 
yagamba ati Nkobwomezi bwawe okubuloho omukama, tindukumanya. 

56Omukama yagamba ati Kaguza iwe omusigazi ogu mutabani woha?  

57Kandi Daudi obuyagarukire arugire okuita Omufirisiti, Abuneri yamutwara, 
yamuleta omu maiso ga Saulo nomutwe Gwomufirisiti guli omu ngaroze. 

58Saulo yamugambira ati Oli mwana woha, iwe omusigazi? Daudi yagarukamu 
ati Ninyowe mwana womuiru wawe Yese Omubeterehemu. 

1 Samuiri 18 

1KANDI kikahika obuyalekere okubaza na Saulo, omutima gwa Yonasani 
gwaterana nomutima gwa Daudi, kandi yonasani yamugonza nkobwomezibwe 
wenka. 

2Kandi Saulo yamutwara ha Kiro kiri, tiyamuleka okugarukayo omuka omu nju 
yaise. 

3Nubwo Yonasani na Daudi baragana ekiragano, baitu akamugonza 
nkobwomezibwe wenka. 

4Yonasani yajura orugoye orwakabaajwaire, yaruha Daudi, nebyokujwarabye 
kandi na busitamaye, nobutabwe, no mwekogwe. 

5Kandi Daudi yagendega nambere Saulo yamutumaga hona, yakoraga namagezi: 
Saulo yamuha okulema abasaija bokurwana, eki kyasemera omu maiso gabantu 
bona, nomu maiso gabairu ba Saulo. 

6Kandi kyahika obubaizire, Daudi obuyagarukire arugire okuita Omufirisitit, 
abakazi baruga omu mbuga zona za Isareri, nibazina nibagaruka okuitirana 
Saulo, banyina enjogera nokusemererwa kandi nebyoma ebirikugamba. 

7Nabakazi bakaikirizangana omu kuzina kwabu, ngu Saulo akaita enkumize, Na 
Daudi obukumibwe. 

8Saulo akabihirwa muno, ekigambo eki kyamubihiza: yagamba ati Daudi 
bamuzinireho enkumi, kandi nyowe banzinireho enkumi zonka: kandi 
alyeyongera okutunga ki, rundi obukama?  

9Nokurugaho Saulo yarora Daudi neriso eribi. 

10Kandi nyenkya abuire bukire kyahika, omwoyo omubi ogwarugire hali 
Ruhanga gwaija namani ha Saulo, yagambisibwa omu nju hagati: Daudi yatera 
enanga nengaroze, nkokuyakoraga bukyabukya: kandi Saulo akabanyina icumu 
omu mukonogwe. 

11Saulo yahungura icumu; baitu akagamba ati Ndacumita Daudi nokuhikya ha 
Kisika. Kandi Daudi yayesumba omu maisoge emirundi ebiri. 

12Saulo yatina Daudi, baitu MUKAMA akabali nauwe, kandi akaba amurugireho 
Saulo. 

13Nikyo Saulo yayemweyihireho namberali, yamutaho okuba engabwa 
yorukumi; yaturuka nataha omu maiso gabantu. 

14Kandi Daudi akagira amagezi omu ngeso zona; MUKAMA akabali nauwe. 

15Kandi Saulo obuyaboine akagira namagezi maingi, yamutina. 

16Baitu Isareri yona na Yuda yona bakagonza Daudi; baitu yaturukaga nataha 
omu maiso gabu. 

17Kandi Saulo akagambira Daudi ato Dora, omuisiki wange omukuru, Merabu, 
ndamukuha okuba mukazi wawe: kyonka okole nobumanzi habwange, orwane 

obulemu bwa MUKAMA. Baitu Saulo akagamba ati Omukono gwange guleke 
okumubaho, rundi omukono Gwabafirisiti gumubeho. 

18Daudi yagambira Saulo ati Ninyowoha? Nobwomezi bwangeki, rundi 
abaisenyowe bali ki omu Isareri, nyowe okuba omuko womukama?  

19Baitu akasumi obukahirkire okugamba Merabu omuisiki wa Saulo hali Daudi, 
bamuha Adiryeri Omumehorasi okuba mukaziwe. 

20Baitu Mikali omuisiki wa Saulo akagonza Daudi: batebeza Saulo, ekigambo eki 
kyamusemeulo, ekigambo eki kyamusemeza. 

21Saulo yagamba ati Ndamumuha, efoke nkomutego na mberali, nomukono 
Gwabafirisiti gumbeho. Nikyo Saulo yagambire Daudi ati Hati oraba omuko 
wange omurundi ogwakabiri. 

22Saulo yaragira abairube ati Mubaze na Daudi omu nsita, nimugamba ngu Dora 
omukama nakusemererwa, nabairube bona nibakugonza: nukwo hati bunu 
ikiriza okuba omuko womukama. 

23Abairu ba Saulo babaza ebigambo binu omu matu ga Daudi. Daudi yagamba ati 
Nimukitekereza okuba ekigambo kike okuba omuko womukama, baitu nyowe 
ndi munaku, tinyina ekitinisa?  

24Abairu ba Saulo bamutebeza bati Nukwo Daudi yagambire ati. 

25Saulo yagamba ati Nukwo muragambira Daudi muti Omukama tarukwenda 
ebintu ebyokujuga, baitu nayenda ebisusu Byabafirisiti kikumi, ahole enzigu ha 
banyanzigwa bomukama. Lero Saulo akatekereza okunaga Daudi 
ahabwomukono Gwabafisirisiti. 

26Kandi abairube obubatebize Daudi ebigambo ebi, Daudi yasemererwa muno 
okuba omuko womukama. Nebiro bikaba bitakahoireho;  

27Daudi yaimuka yagenda, uwe nabasaijabe, yaita ha Bafirisiti abasaija bikumi 
bibiriri; Daudi yaleta ebisusu byabu, babiha omukama omuhendo guhikire abe 
omuko womukama. Saulo yamuha Mikali omuisikiwe okuba mukaziwe. 

28Saulo akarora yamanya ati MUKAMA ali na Daudi; na Mikali omuisiki wa Saulo 
akamugonza. 

29Saulo yayeyongera okutina Daudi; Saulo yaba omunyanzigwa wa Daudi 
obutosa. 

30Nabakuri Babafirisiti baramaga: kyahika obubaramagaga, Daudi yakoraga 
namagezi okukira abairu bona ba Saulo; nukwo ibaralye lyaranganwa. 

1 Samuiri 19 

1KANDI Saulo akagambira Yonasani mutabaniwe, nabairube bona, baite Daudi. 

2Baitu Yonasani mutabani wa Saulo akasemererwa Daudi muno muno. Yonasani 
yagambira Daudi nagamba ati Saulo ise nyowe nase’ra okukuita: nukwo 
nkwesengerize, oyerinde nyenkya, oikale omu kiikaro 

3Kyensita, oyesereke: nyowe ndaturuka, ndayeme’ra ha rubaju rwa isenyowe 
omu kisaka nambere iwol, kandi ndabaza na isenyowe omu kisaka nambere 
iwoli, kandindabaza na isenyowe ebyawe; kandi obundabona ekigambo 
ndakutebeza. 

4Yonasani yabaza ebirungi ha Daudi hali Saulo ise, namugambira ati Omukama 
aleke okusisira omuiruwe Daudi; baitu tasisire iwe, nengesoze namberoli 
zibaire ziri nungi muni:  

5baitu akatwara obwomezibwe omu ngaroze, yatema Omufirisiti, na MUKAMA 
akakora okujunwa kwingi habwa Isareri yona: naiwe akakirora wasemererwa: 
nukwo oyendire ki okusisira esangama etaloho musango, nokuitira busa Daudi?  

6Saulo yahu’ra iraka lya Yonasani: kandi Saulo yarahira ati Nka MUKAMA okwali 
omwomezi taliitwa. 

7Yonasani yayeta Daudi, Yonasani yamugambira ekigambo ebi byona. Yonasani 
yaleta Daudi hali Saulo, yaba omu maisoge nkokwakabali kara. 

8Kandi bakagaruka okurwana: Daudi yaturuka yarwana Nabafirisiti, yabaita 
nokuita kwingi; bairuka omu maisoge. 

9Kandi omuzimu omubi ogwarugire hali MUKAMA gukaija ha Saulo, aikalire 
omu njuye nicumu liri omu mukonogwe; na Daudi akatera enanga 
nomukonogwe. 

10Saulo yase’ra okucumita Daudi nicumu nokuhikya ha kisika’ baitu yayesumba 
omu maiso ga Saulo, ogu yahunguru icumu omu kisaka: Daudi yairuka, yakira 
ha kiro eki. 

11Saulo yatuma abakwenda omu nju ya Daudi okumulindi’ra okumuita obuire 
nubukya: Mikali mukazi wa Daudi yamutebeza nagamba ati Obwotejune 
obwomezi bwawe ekiro 

12kinu, nyenkya oraitwa. Nukwo Mikali yasirimura Daudi omu muhabo: 
yagenda, yairuka, yakira. 

13Mikali yatwara terafimu, yagibyamya ha kitabu, yata ekisago kyebyoya 
byembuzi ha mutwe gwakyo, yakisweka nebyokwesweka. 

14Kandi Saulo obuyatumire abakwenda okukwata Daudi, yatuma ati Arwaire. 

15Saulo yatuma abakwenda abokuroroa Daudi, nagamba ati Mumuhimbire ha 
kitabu mumundetere, muite. 

16Abakwenda obubatahire, dora, tarafimu ekaberi ha kitabu, nekisago kyebyoya 
byembuzi kiri ha mutwe gwakyo. 

17Saulo yagambira Mikali ati Kiki ombihize oti olekire omunyanzigwa wange, 
kandi airukire? Mikali yagarukamu Saulo ati Angambirege ati Ndekera ngende; 
nikingasira ki okukuita?  

18Daudi yairuka, yakira, yaija hali Samuiri Rama, yamugambira byona Saulo 
ebiyamukozire. Uwe na Samuiri bagenda bataha Nayosi. 

19Kyagambirwa Saulo ngu Dora, Daudi ali Nayosi omu Rama. 

20Saulo yatuma abakwenda okukwata Daudi: obubaboine ekitebe kyabanabi 
nibaragura, na Samuiri ayemerireho nkomukuru wabu, omwoyo gwa Ruhanga 
gwaija ha bakwenda ba Saulo, nabo baragura. 

21Obukyagambirwe Saulo yatuma abakwenda abandi, nabo baragura. Saulo 
yagaruka okutuma abakwenda omurundi ogwakasatu, nabo baragura. 

22Nubwo uwe yagenda Rama, yaija hali iziba eri kato eriri omu Seku: yakaguza 
ati Samuiri na Daudi balinkaha? Omu yagamba ati Dora, bali Nayosi omu Rama. 

23Yagendayo Nayosi omu Rama; omwoyo gwa Ruhanga gwaija haluwe, 
yahinguraho yaragura okuhikya obuyaizire Nayosi omu Rama. 

24Nauwe yajura ebyokujwarabye, yaragura omu maiso ga Samuiri, yagwa hansi 
ali kwonka okuiza obuire, kandi nokukiisa obuire. Nikyo bagambira ngu Na 
Saulo ali womu banabi?  

1 Samuiri 20 

1KANDI Daudi akairuka Nayosi omu Rama, yaija yagamba omu maiso ga 
Yonasani ati Nkozire ki? Nokusisa kwange kuraha? Nekibi kyange ki omu maiso 
ga ‘so, baitu nase’ra obwomezi bwange?  

2Yamugambira ati Nikikafuhe; tolifa, dora isenyowe tokora ekigambo 
nobukyakuba ekikoto nobukyakuba ekike, rundi amazire okukinsuku’ra: kandi 
isenyowe yakubaire ki okunsereka ekigambo kinu? Tikirikyo. 

3Baitu Daudi yayomereza nagamba ati ‘So amanyire kurungi nyowe mboine 
okuganja mu maiso gawe; buli agambire ati Yonsani aleke okumanya kinu 
atabihirwa: baitu mazimakwo nka MUKAMA okwali omwomezi, nobwomezi 
bwawe nkokubuloho, haroho omwanya gwentambu omu hagati gange nokufa. 

4Nubwo Yonasani yagambira Daudi ati Kyona obwomezi bwawe 
ekiburukugonza ndakikora mali habwawe. 

5Daudi yagambira Yonasani ati Dora, ijo nikyo kiro kyokwezi okuboneka, 
kimpikiririre okutabura ha byokulya hamu nomukama: baitu ondekere ngende, 
nyesereke omu kisaka, okuhikya ekiro ekyakasatu akairirizi. 

6'So obundimubura nubwo oragamba oti Daudi akanyesengereza muno 
okumulekera airuke agende Beterehemu orubuga rwowabu: baitu oku, haroho 
ekyonzira ekyomwaka nomwaka habwa bona abekitabukye. 

7Obwaragamba ati Kirungi; omuiru wawe aratunga obusinge: baitu 
obwarabihirwa, nukwo oramanya amalirire okukora akabi. 

8Nukwo akole nembabazi omuiru wawe; baitu okaraganiza omuiru wawe 
akiragano kya MUKAMA: rundi haraba haroho ekibi omuli nyowe, onyite iwe; 
nikikugasira ki okutwara hali ‘so?  

9Yonasani yagamba ati Tikyakubeho: kakuba manyire nti isenyowe amalirire 
okukuletera akabi, tinkukutebize?  

10Nubwo Daudo yagambira Yonasani ati Noha arantebeza rundi ‘so 
arakugarukamu nekiniga?  

11Yonasani yagambira Daudi ati Ija tugende omu kisaka. Barugayo bombi 
bagenda omu kisaka. 

12Yonasani yagambira Daudi ati MUKAMA Ruganda wa Isareri abe kaiso wange; 
obundikakaguza isenyowe ijo nkobuire bunu, rundi ha kiro kyakasatu, dora, 
obuharibaho ebirungi hali Daudi, tindikutumira ninkikwoleka?  

13MUKAMA akole Yonasani ati nokukiraho, isenyowe obwaligonza okukukora 
kubi, nanyowe ntarukukikugambira, ninkwohereza, nukwo ogende nobusinge: 
kandi MUKAMA aikalege naiwe nkokuyaikaraga na isenyowe. 

14Kandi naiwe tolinyoleka kwonka embabazi za MUKAMA omu biro 
byobwomezi bwange ntafa:  

15baitu nokukiraho toliihaho embabazi zawe hali enju yange ebiro byona: 
nangwa, nobuhokuba MUKAMA obwalimaraho abanyanzigwa bona aba Daudi 
ha maiso gitaka. 

16Nukwo Yonasani yaragaine ati ekiragano nenju ya Daudi nagamba ati Kandi 
MUKAMA alikijunaniza ha mukono gwabanyanzigwa ba Daudi. 

17Yonasani yarahiza Daudi obwakabiri habwokugonza okuyamugondeze: baitu 
akamugonza nkokuyayegondeze obwomezibwe wenka. 

18Nubwo Yonasani yamugambira ati Ijo okwezi kuliboneka: iwe olibura, baitu 
entebe yawe eriba kwonka. 

19Kandi obwolikamarayo ebiro bisatu, olisirimuka bwango, noija omu kiikaro 
nambere wayeserekere omu biro byebigambo ebi, kandi oliikara ha ibale Ezeri. 

20Nanyowe ndirasa engobe isatu ha rubaju rwalyo, ninsisana okurasa kintu. 

21Kandi dora, ndituma omwojo ningamba nti Genda ose’re engobe. 
Obundigambira omwojo nti Dora, engobe zikuliha rubaju runu: zikwate oije; 
baitu obusinge buli namberoli, kunu busaho kabi, nka MUKAMA okwali 
omwomezi. 

22Baitu obundigambira omwojo nti Dora, engobe zikuhinguireho: wegendere; 
baitu MUKAMA buli akusindikire. 

23Nebyebigambo nyowe naiwe ebitubalizeho, dora, MUKAMA ali hagati yange 
naiwe ebiro byona. 

24Nukwo Daudi yayesereka omu kisaka: okwezi obukwabonekere omukama 
yaika’ra okulya. 

25Omukama yaika’ra ha ntebeye nkobundi, nuho ha ntebe eherire ekisika; 
Yonasani yayeme’ra na Abuneri yaika’ra ha rubaju rwa Saulo: baitu ekiikaro kya 
Daudi kikaba kiri kwonka. 

26Baitu Saulo atagambe ekigambo ha kiro kiri: baitu akatekereza ati Haroho 
ekimubaireho, rundi tasemire; mazimakwo afokere atasemire. 

27Kandi kyahika hakiro kya nyenkya ekyakuratire okwezi okuboneka, nikyo kiro 
kyakabiri ekiikaro kya Daudi kikyakabiri kwonka: Saulo yagambira Yonasani 
mubataniwe ati Kiki ekitangire mutabani wa Yese okuija okulya, nobuhokuba 
ijo nobuhokuba hati?  

28Yonasani yagarukamu Saulo ati Daudi akanyesengereza muno okumulekera 
agende Beterehemu:  

29yagamba ati Leka ngende nkwesengerize; baitu bene baitu banyina ekyonzira 
ha rubaga; na mugenzi wange akandagira okubayo: hati bunu, obundaba 
mboine mbabazi omu maiso gawe, leka ngende nkwesengerize, ndole bene 
baitu. Nikyo ataizire hali emeza yomukama. 

30Nubwo ekiniga kya Saulo kyayakira Yonasani, yamugambira ati Iwe omwana 
womukazi omwemi agumangaine, tindukumanya nyowe nti oyegomboize 
wenka mutabani wa Yese okwekwasa wenka ensoni, nokukwasa nsoni nyoko?  

31Baitu okuhikya ebiro byona mutabani wa Yese ebyalima’ra hansi ali mwomezi, 
iwe toligumaho nobubwakuba obukama bwawe. Nukwo hati bunu tuma 
omulete namberendi, baitu okufa alifa. 

32Yonasani yagarukamu Saulo ise namugambira ati Kiki ekihikirere okumuisa? 
Akozire ki?  

33Saulo yamuhungu’ra icumu okumucumita: nikyo Yonasani yamanyireho ati ise 
amalirire okuita Daudi. 

34Kandi Yonasani yaimuka naruga ha meza nekiniga kingi, tiyalya kantu ha kiro 
kyokwezi ekyakabiri: baitu akaba abihirwe habwa Dausi, baitu ise 
akamuhemura. 

35Kyahika nyenkya abuire bukiire, Yonasani yaturuka yagenda omu kisaka omu 
kasumi akayaraganize Daudi, nomwojo omuto ali naiwe. 

36Yagambira omwojowe ati Iruka ‘nu, ose’re engobe ezindukurasa. Omwojo 
obuyairukire yarasa engobe na gimuhinguzaho. 

37Kandi omwojo obuyahikire ha kiikaro ekyengobe Yonasani yayami’ra omwojo 
nagamba ato Engobe tekuhinguraine?  

38Yonasani yayami’ra omwojo ati Rahuka, yanguha, otaikaraho. Omwojo wa 
Yonasani yasoroza engobe yaija hali mukamawe. 

39Baitu omwojo atamanye kigambo: Yonasani na Daudi nibo bonka bakimanya. 

40Yonasani yaha omwojowe ebyokurwanisabye, namugambira ati Genda, 
obitweka ha rubuga. 

41Omwojo obuyagenzire, Daudi yaimuka yaruga ha rubaju rwobukizi bwobulyo, 
yagwa hansi ajumair, yainama emirundi esatu: banywegerangana, bali’rangana 
okuhikya Daudi obuyahinguranize. 

42Yonasani yagambira Daudi ati Genda nobusinge, baitu itwembi turahirire 
ibara lya MUKAMA, ntugamba ngu MUKAMA abe hagati yange naiwe, nahagati 
yoruzaro rwange noruzaro rwawe, okuhikya ebiro byona. Yaimuka yagenda: 
Yonsani yataha ha rubuga. 

1 Samuiri 21 

1KANDI Daudi akahika Nobuhali Ahimereki nyakatagara: Ahimereki yarugayo 
natukumira okuitirana Dausi, yamugambira ati Habwa ki oliwenka, kunu 
busaho nomu hamu naiwe?  

2Daudi yagambira Ahimereki nyakatagara ati Omukama akandagira 
obukwenda, yangambira obukwenda, yangambira ati Omuntu wean atamanya 
na kake ha bukwenda obunkutumire, kandiekinkuragire: kandi nyowe ndagirire 
abasigazi bunanka. 

3Nukwo hati bunu onyina ki omu mukono gwawe, ompe emigati etano omu 
mukono gwange, rundi kyona ekigarukamuho. 

4Nyakatagara yagarukamu Daudi nagamba ati Tiharoho mugati kwonka omu 
mukono gwange, baitu haroho emigati erukwera; rundi ebasigazibaraba 
bayerinzire hali abakazi. 

5Daudi yagarukamu nyakatagara nomugambira ati Mazimakwo tuikaireho 
hatali abakazi rundi ebiro bisatu; obunarugireyo, ebiro bisatu; obunarugireyo, 
ebinaga byabasigazi bikaba bihikirire, noburuba orugendo kwonka; nukwo hati 
bunu ebinaga byabu tibyeyongire okusemera?  

6Nukwo nyakatagara yamuha emigati erukwara: baitu hakaba hataligo mugati, 
rundi emigati eyokwoleka, eyibaihireyo omu maiso ga MUKAMA, okuga’rayo 
emigati erukutagata ha kiro ekibaihiremu emigati egi. 

7Kandi hakaba haliyo jha kiro kiri omusaija owomu bairu ba Saulo, 
bamutangireho omu maiso ga MUKAMA; ibaealye nuwe Doegi Omwedomu, 
omukuru wabahuma ba Saulo. 

8Dausi yagambira Ahimereki ati Tiharoho hanu omu mukono gwawe rundi 
icumu rundi busitama? Baitu tindesere nanyowe busitama yange, nobubyakuba 
ebyokurwanisa byange, baitu obukwenda bwomukama buhikirire okwanguba. 

9Nyakatagara yamugamba ati Busitama ya Goliasi Omufirisiti, ouwaitire omu 
kihanga kya Era, dora, eri hanu okubirwe omu rugoye enyuma yefodi: oraba 
noyenda okutwara egi, gitwale; baitu busaho endi hanu rundi egi yonka. Daudi 
yagamba ati Busaho ensi erukuingana egi; gimpe. 

10Daudi yaimuka yairuka ha kiro kiri habwokutina Saulo, yagenda hali Akisi 
omukama wa Gasi. 

11Abairu ba Akisi bamugambira ngu Onu tinuwe Daudi omukama wensi egi? 
Tinuwe oubazinireho bonka na bonka omu kuzina kwabungu. Saulo akaita 
enkumize, Na Daudi obukumibwe?  

12Daudi yayhura ebigambo ebi omu mutimagwe, yatina muno Akisi omukama 
wa Gasi. 

13Yahindura engesoze omu maiso gabu, yayefora omungu wiraro obwakabali 
omu mukono gwabu, yaraha ha nyingi zamalembo, yaleka ebirusi byamuge’ra 
ha muleju. 

14Kandi Akisi yagambira abairube ati Murole, muboine omusaija onu agwire 
iraro: liki ekibamuleseze namberendi?  

15Nyowe ninyenda abagu biraro, okuleta mulesere omuntu onu okugwera iraro 
omu maiso gange? Ekisaija kinu kirataha omu nju yange?  

1 Samuiri 22 

1NIKYO Daudi yarugireyo, yairukira obungira bwa Aduramu: bene babu na bona 
abenju ya ise obubahulire bagendayo namberali. 

2Nomuntu wean akabali nobujune, nomuntu wena akabali namabanja, nomuntu 
wena asalirwe omu mutima, bakesoroza namberali; yafoka nkengabwa 
namberebali: kandi hakaba haroho namberali abasaija nkebikumi bina. 

3Daudi yarugayo yagenda Mizipe owa Moabu: yagambira omukama wa Moabu 
ati Nkwesengerize, ikiriza isenyowe na nyina nyowe barugeyo, baije baikalege 
namberoli okuhikya obundimanya Ruhanga ebyalinko’ra. 

4Yobaletra omu maiso gomukama wa Moabu: baikaraga nauwe ebiro byona 
Daudi obwakabali omu buingira. 

5Nabi Gadi yagambira Daudi ati Otaikara omu buingira; rugayo ogende omu nsi 
ya Yuda. Nubwo Daudi yarugayo yaija omu kibira kya Heresi. 

6Kandi Saulo akahu’ra ati Daudi azokere, nabasaija abakaba bali nauwe: Saulo 
akaba aikalire omu Gibeha, ha muti oguli omu Rama, nicumu liri omu 
mukonogwe, nabairube bona bemerire namberali. 

7Saulo yagambira abairube abamwemerireho ati Muhu’re ‘nu inywe 
Ababenyamini; mutabani ogu owa Yese alibaha inywena emisiri nengonjo 
zemizabibu, alibafora engabwa zenkumi nengabwa zebikumi?  

8Baitu inywena mugambiraine ensita namberendi, kunu busaho muntu 
ansukulire ekiragano mutabani wange ekiyaraganize na mutabani wa Yese, 
kunu busaho nomu omulinywe asalirwe habwange, nobwakuba antebize 
mutabani wange okwanyimukirize omuiru wange, okungweraga nkokukiri 
hati?  

9Kandi Doegi Omwedomu ayalemaga abairu ba Saulo, yagarukamu yagamba ati 
Nkarora mutabani wa Yese naija Nobu, hali Ahimereki mutabani wa Ahitubu. 

10Yakaguza hali MUKAMA habwe, yamuha ebyokulya, yamuha busitama ya 
Goliasi Omufirisiti. 

11Nubwo omukama yatuma okweta Ahimereki nyakatagara mutabani wa 
Ahitubu, na bona abonju ya ise, banyakatagara abakaba bali Nobu: baija bona 
hali omukama. 

12Saulo yagamba ati Hu’ra ‘nu, iwe mutabani wa Ahitubu. Yagarukamu ati Dora 
nyowe, mukama wange. 

13Saulo yamugambira ati Mubaire ki nimungambirana ensita iwe na mutabani 
wa Yese, baitu okamuha ebyokulya, na busitama, kandi okamukaguliriza hali 
Ruhanga, uwe anyimuki’re okungwera nkokukiri hati?  

14Ahimereki ya garukamu omukama nagamba ati Kandi noha mu bairu bawe 
bona arukuingana Daudi obwesigwa? Kandi omuko womukama, kandi womu 
rukurato rwawe, kandi wekitinisa omu nju yawe?  

15Nyowe mbandize hati okumukaguliriza hali Ruhanga? Nikikafuhe: omukama 
aleke okwomereza omuiruwe ekigambo nekimu, nobubakuba bona abenju ya 
isenyowe: baitu omuiru wawe tamanyire ha kigambo kinu na kake. 

16Omukama yagamba ati Okufa orafa, Ahimereki, iwe na bona abenju ya ‘so. 

17Omukama yagambira abalinzi abakaba bamwemerireho ati Muhinduke muite 
banyakatagara ba MUKAMA; baitu nomukono gwabu guli na Daudi, kandi 
bakamanya akairuka, kunu batakintebeze. Baitu abairu bomukama bayanga 
okugo’ra omukono gwabu okugwa ha banyakatagara ba MUKAMA. 

18Omukama yamugambira Doegi ati Hinduka iwe, ogwere banyakatagara. Doegi 
Omwedomu yahinduka yagwera banyakatagara. Ha kiro kiri akaita abantu 
kinana mu batano abajwaraga efodi yekitani. 

19Na Nobu, orubuga rwa banyakatagara, yarutema nobwogi bwa busitama, 
abasaija nabakazi, abana nabarukwonka, nente nenkaina nentama, nobwogi 
bwa busitama. 

20Kandi omu womu batabani ba Ahimereki mutabani wa Ahitubu, ibaralye nuwe 
w Abyasara, yacwa yairukira hali Daudi. 

21Abyasara yatebeza Daudi ati Saulo akaita banyakatagara ba MUKAMA. 

22Daudi yagambira Abyasara ati Nkamanya ha kiro kiri, Doegi Omwedomu 
obwakabaliyo nti Mazimakwo alitebeza Saulo: nyowe nkaisa bona abenju ya 'so. 

23Ikara namberendi, otatina; baitu ogu arukuse’ra obwomezi bwange, nuwe 
arukuse’ra obwomezi bwawe: baitu hamu nanyowe oralindwaga. 

1 Samuiri 23 

1KANDI bakatebeza Daudi nibagamba ngu Dora, Abafirisiti nibarwanisa Keryira, 
nibanyanga embuga zokuhu’raho. 

2Nikyo Daudi yakaguliza hali MUKAMA nagamba ati Ngende nteme Abafirisiti 
abo? MUKAMA yagambira Daudi ati Genda oteme Abafirisiti, ojune Keyira. 

3Abasaija ba Daudi bamugambira ngu Dora, ntutina hamu omu Yuda: 
titulikiraho okutina obutuligenda Keyira okurwanisa amahe Gabafirisiti?  

4Daudi yagaruka okukaguza hali MUKAMA. MUKAMA yamugarukamu nagamba 
ati Linuka osirimukire Keyira; baitu ndihayo Abafirisiti omu mukono gwawe. 

5Daudi nabasaijabe bagenda Keyira, barwana Nabafirisiti, babanyaga entezabu, 
babaita nokuita kwingi. Nukwo Daudi yajunire ati abomu Keyira. 

6Kandi kyahika, Abyasara mutabani wa Ahimereki obuyairukire Keyira hali 
Daudi, yasirimuka anyina efodi omu mukonogwe. 

7Kyagambirwa Saulo ngu Daudi aizire Keyira. Saulo yagamba ati Ruhanga 
amuhaireyo omu mukono gwange; baitu akingirwe omunda, habwokutaha ha 
rubuga oruroho enyigi nebihongozo. 

8Saulo yayeta abantu bona okurwana okusirimukira Keyira, okugota Daudi 
nabasaijabe. 

9Kandi Daudi akamanya Saulo okuyamucwerire amagezi; yagambira Abyasara 
nyakatagara ati Leta hanu efodi. 

10Nubwo Daudi yagamba ati Ai MUKAMA Ruhanga wa Isareri omuiru wawe 
akahu’ra mali ngu S aulo nagonza okuija Keyira, okuhwerekereza orubuga 
habwange. 

11Abasaija ba Keyira balimpayo omu mukonogwe nandiki? Saulo alisirimuka, 
nkomuiru wawe okuyahulire? Ai MUKAMA Ruhanga wa Isareri, omanyise 
omuiru wawe nkwesengerize. MUKAMA yagamba ati Alisirimuka. 

12Daudi yagamba ati Abasaija ba Keyira balituhayo nyowe nabasaija bange omu 
mukono gwa Saulo? MUKAMA yagamba ati Balikuhayo. 

13Nubwo Daudi nabasaijabe, abakaba bali nkorukaga, baimuka barugayo omu 
Keyira, bagendagenda nambere basoboraga hona. Kyagambirwa Saulo ngu 
Daudi acwire omu Keyira; yaleka okugendayo. 

14Daudi yaikara omu irungu nomu nkomero, yaikara omu nsi yensozi omu 
irungu lya Zifu. Saulo yamuse’raga bukyabukya, baitu Ruhanga atamuheyo omu 
mukonogwe. 

15Daudi yamanya Saulo okuyaturukire okuse’ra obwomezibwe: Daudi yaikara 
omu irungu lya Zifu omu kibira. 

16Kandi Yonasani mutabani wa Saulo yaimuka, yagenda hali Daudi omu kibira, 
yamugumiza omukonogwe hali Ruhanga. 

17Yamugambira ati Otatina: baitu omukono gwa Saulo isenyowe tigulikuzora; 
naiwe oliba omukama wa Isareri, nyowe ndikukuratira ha bukuru; nakyo Saulo 
isenyowe akimanyire. 

18Abo bombi bakaragana ekiragano omu maiso ga MUKAMA: Daudi yaikara omu 
kibira, na Yonasani yagenda ha njuye. 

19Kandi Abazifu bakaija Gibeha hali Saulo, nibagamba ngu Daudi tayeserekere 
namberetuli omu nkomero zomu kibira, omu rusozi rwa Hakira, oruli ha rubaju 
rwa Yesimoni orwabukizi bwobulyo?  

20Nukwo, ai mukama, sirimuka, nkomutima gwawe okugurukugonza 
okusirimuka; kandi okumuhayo omu mukono gwomukama kuliba kwaitu. 

21Saulo yagamba ati Muhabwe omugisa hali MUAKAM; baitu munkwatirwe 
embabazi. 

22Mugende, mbesengerize, mwoyongere okumanya ekigambo, mumanye 
murole nambere ekiikaro kiri, kandi amuboineyo noha: baitu nibangambira 
okwagira amagezi maingi. 

23Nokwo murole, mwetegereze amesereko gona nambere ayesereka, mugaruke 
nambertendi namazima, kandi kirihika obwalibali omu nsi, ndimuzora omu 
nkumi zona eza Yuda. 

24Baimuka bagenda Zifu omu maiso ga Saulo: baitu Daudi nabasaijabe bakaba 
bali omu irungu lya Maoni, omu Araba ha rubaju rwa Yesimoni orwobukizi 
bwobulyo. 

25Saulo nabasaijabe bagenda okumuse’ra. Batebeza Daudi: nikyo yasirimukire 
hali omwandara, yaikara omu irungu lya Moani. Saulo obuyahulire eki 
yahondera Daudi omu irungu lya Moani. 

26Saulo yayehinguliriza orusozi ha rubaju runu, na Daudi nabasaijabe ha rubaju 
ruli: Daudi yarahuka okugenda habwokutina Saulo; baitu Saulo nabasaijabe 
bakehinguliriza Daudi nabasaijabe embaju zona okubakwata. 

27Kandi hakaija omukwenda hali Saulo, nagamba ati Rahuka oije; baitu 
Abafirisiti nibanyaga ensi. Nukwo Saulo yagaruka ensi. 

28Nukwo Saulo yagaruka yaleka okuhondera Daudi, yaramagira Abafirisiti: 
nikyo barukire ekiikaro eki ibara lyakyo Sera- hamalekosi. 

29Daudi yarugayo yagenda yaikara omu mabale ga Eni-gedi. 

1 Samuiri 24 

1KANDI kyahika, Saulo obuyagarukire alekere okuhondera Abafirisiti, 
yagambirwa ngu Dora, Daudi ali omu irungu lya Eni-gedi. 

2Saulo yatwara abasaija enkumi isatu abakomerwe omu Isareri yona, yagenda 
okuse’ra Daudi nabasaijabe, omu mabale gembuzi ezekisaka. 

3Yaija hali amasibiko gentama omu muhanda, nambere obuingira bukaba buli; 
Saulo yatahamu okusweka ebigerebye. Kandi Daudi nabasaijabe bakaba 
baikalire enyuma omu buingira. 

4Abasaija ba Daudi bamugambira ngu Dora, ekiro MUKAMA ekiyakugambireho 
ati Dora, ndihayo omunyanzigwa wawe omu mukono gwawe, naiwe olimukora 
nkokukirisemera omu maiso gawe. Nubwo Daudi yaimuka yasara ha mukungiro 
gworugoye rwa Saulo omu nsita. 

5Kyahika hanyuma omutima gwa Daudi gwamucumita, baitu akasara ha rugoye 
rwa Saulo. 

6Yagambira abasaijabe ati MUKAMA antange, ndeke okukora mukama wange 
ekigambo kinu, ayaseserweho amagita MUKAMA, okumugoro’ra omukono 
gwange, baitu nuwogu ayaseserweho amagita MUAKAMA. 

7Nukwo Daudi yatangire ati abasaijabe nebigambo binu, tiyabaikiriza 
okuimuki’ra Saulo. Saulo yaimuka yaruga omu buingira, yayegendera. 

8Na Dausi yaimuka enyumaye, yaturuka omu buingira, yayami’ra Saulo ati 
Mukama wange omukama. Saulo obuyarozire enyumaye, Daudi yainamya 
amaisoge hansi, naramya. 

9Daudi yagambira Saulo ati Kiki ekikuhuliza ebigambo byabantu obubagamba 
ngu Dora, Daudi nase’ra okukukora kubi?  

10Dora, ekiro kinu amaiso gawe gaboine MUKAMA okwakuhaire hati bunu omu 
mukono gwange omu buingira: nabandi bandagira okukuita: baitu eriso lyange 
likuganyire; nagamba nti Tingo’re mukono gwange hali mukama wange; baitu 
akaseswaho amagita MUKAMA. 

11Kandi tata, dora, ego, dora omukungiro gworugoye rwawe guli omu mukono 
gwange; baitu obunsazireho omukugiro gworugoye rwawe, kunu tinkuisire, 
wetegereze orole tiharoho kabi nobukwakuba okusisa omu mukonogwange, 
kunu tinkusisire, baitu iwe nohiga obwomezi bwange okubuihaho. 

12MUKAMA atucwere omusango gwaitu nyowe naiwe, MUKAMA ampo’re 
enzigu namberoli: baitu omukono gwange tigulikubaho. 

13Nkorufumo orwabaira okurugamba ruti Omu mubi haruga obubi: baitu 
omukono gwange tigulikubaho. 

14Noha omukama wa Isareri owaramagire? Noha oworukuhiga? Mbwa efire, 
nkukuni. 

15Nikwo MUKAMA aramule, atucwere omusango nyowe naiwe, arole, anjune 
omu mukono gwawe. 

16Kandi kyahika Daudi obuyamazire okugambira Saulo ebigambo ebi, Saulo 
yagamba ati Niryo iraka lyawe omwana wange Daudi? Saulo yaimukya irakalye 
na’ra. 

17Yagambira Daudi ati Iwe nokira nyowe okuhiki’ra: baitu iwe onkokozire 
ebirungi, baitu nyowe nkukozire kubi. 

18Kandi oyolekere ekiro kinu okwonkozire kurungi: baitu MUKAMA 
obwampairege omukono gwawe tonyisirege. 

19Baitu omuntu obwazora omunyanzigwawe alimulekera ayegendere? Nukwo 
MUKAMA akusasule ebirungi habweki ekyonkozire ekiro kinu. 

20Kandi dora, hati manyire mazima iwe oliba omukama, kandi obukama bwa 
Isareri buligumibwa omu mukono gwawe. 

21Nukwo ondahi’re hati bunu habwa MUKAMA oti tolicwa oruzaro rwange 
hanyuma yange, kunu tolihwerekereza ibara lyange omu nju ya isenyowe. 

22Daudi yarahi’ra Saulo. Saulo yataha omuka; baitu Daudi nabasaijabe 
bakatemba omu kiikaro kyamabale. 

1 Samuiri 25 

1KANDI Samuiri akafa; Abasareri bayesoroza hamu, bamuli’ra bamuzika omu 
njuye Rama. Daudi yaimuka yasirimuka hali irungu lya Parani. 

2Kandi hakaba haroho omusaija omu Maoni, nobutakabwe bukaba bulu 
Karameri; omusaija ogu akabali omukuru mali, akabanyina entama enkumi 
isatu, nembuzi enkumi isatu: uwe akaba nasara ebyoya byentamaze omu 
Karameri. 

3Kandi ibara lyomusaija ogu nuwe Nabali; nibara lya mukaziwe nuwe Abigari: 
kandi omurungi ha maiso: baitu omisaija akabali witima, kandi owengeso embi; 
akabali womu nju ya Kalebu. 

4Kandi Daudi akahu’ra omu irungu ngu Nabali nasara ebyoya byentamaze. 

5Daudi yatuma abasigazi ikumi, Daudi yagambira abasigazi abo ati Mutembe 
Karameri, mugende hali Nabali, mumuramukye omu ibara lyange:  

6kandi muragambira ogu arukuikara kurungi muti Obusinge bube haliwe, kandi 
obusinge bube hali enju yawe, kandi obusinge bube hali byona ebyonyinabyo. 

7Mpulire ngu oyina ebasazi bebyoya byentama: abalisa bawe babaire nibaikara 
hamu naitwe, kunu titubakozire kubi, kunu bataburwe kantu ebiro byona 
obubaikaraga Karameri. 

8Kaguza abasigazi bawe, balikutebeza: leka abasigazi babone embabazi omu 
maiso gawe; baitu tuizire omu kasumi akarungi: obahe, nkwesengerize abairu 
bawe eki ekirasangwa omu mukono gwawe nomwana wawe Daudi. 

9Abasigazi ba Daudi obubaizire, bagambira Nabali nkebigambo ebi byona 
okubiri omu ibara lya Daudi, baculera. 

10Nabali ya garukamu abairu ba Daudi ati Daudi noha? Ebiro binu abairu baingi 
nibacwa nibairuka omuntu wena mukamawe. 

11Nyowe nditwara omugati gwange, namaizi gange, nenyama yange eyinaitire 
abasazi bebyoya bange, ndigiha abasaija abantarukumanyaho owabu?  

12Nukwo abasigazi ba Daudi bakubutuka, bagarukayo, baija nibamutebeza 
nkebigambo ebi byona okubiri. 

13Daudi yagambira abasaijabe ati Muhagataire inywena busitama zanyu. 
Bahagatira omuntu wena busitamaye; hakuratira Daudi abasaija nkebikumi 
bina; nebikumi bibiri bakaikara hamu nebintu. 

14Baitu omu hali abasigazi yatebeza Abigari muka Nabali nagamba ato Dor, 
Daudi akatuma abakwenda abarugire omu irungu okuija okuramukya mukama 
waitu; yabacomera. 

15Baitu abasaija bakatugira kurungi mali, tutaswazibwe, kunu tutaburwe kantu 
obutwateranaga nabo, obutwaikaraga omu iswa:  

16Bakasisana namberetuli nkorukomera ekiro na nyamusana, ebiro byona 
obutwaikaraga nabo ntulisa entema. 

17Nukwo hati bunu, tekereza, orole ekyorakora; baitu bamalirire okukora kubi 
mukama waitu nenjuye yona: baitu uwe musaija mubi ati okusoboka tikisoboka 
okubaza nauwe. 

18Nubwo Abigairi yarahuka, yatwara emigati bikumi bibiri, nendyanga zamarwa 
ibiri, nentama itano itegekerwe, nebigega bitano ebyenkole, nemigimba 
yemizabibu kikumi bibiri, kandi yabitweka hankaina. 

19Yagambira abasigazibe ati Munyebembere omu maiso; dora, nimbakuratira. 
Baitu atagambire iba Nabali. 

20Kandi nabasaijabe bakasirimuka namberali: yabaitirana. 

21Kandi Daudi akaba agambire ati Mazimakwo nkalindira busa byona omuntu 
onu ebyanyinabyo omu irungu, nokubura tihabuzireho kintu kyona ha byona 
ebikaba biri bye: kandi angarulire ebibi omu kiikaro kyebirungi. 

22Ruhanga akole ati abanyanzigwa ba Daudi, kandi nokukiraho, obundaba 
ninsigazaho okuhikya nyenkya omwana musaija nomuha bona abanyinabo. 

23Kandi Abigairi obuyaboine Daudi yayanguha, yaruga ha nkainaye, yagwa 
ajumaire omu maiso ga Daudi, yainama hansi. 

24Yagwa ha bigerebye nagamba ati Okusisa kube hali nyowe mukama wange, 
kube hali nyowe: leka omuzana wawe, nkwesengerize agambe omu matu gawe, 
naiwe ohu’re ebigambo byomuzana wawe. 

25Mukama wange, nkwesengerize, aleke okuta omutima ha musaija onu omubi, 
Nabali: baitu nkibaralye okuliri nukwo ali; Nabali niryo ibaralye, kandi 

obudomadoma buli nauwe: baitu muzana wawe ntabone abasigazi ba mukama 
wange abotumirege. 

26Nukwo hati bunu mukama wange, nka MUKAMA okwali omwomezi, 
nobwomezi bwawe nkokubuli, baitu MUKAMA esagama nokweho’ra wenka 
enzigu nomukono gwawe, nukwo hati bunu leka abanyanzigwa bawe, nabo 
abaseru’ra okubi mukama wange, bafoke nka Nabali. 

27Nekisembo kinu omuiru wawe ekyaletire mukama wange, leka bakihe 
abasigazi abarukukuratira mukama wange. 

28Ganyira, nkwesengerize, okusisa kwomuzana wawe: baitu mazimakwo 
MUKAMA alifora mukama wange enju egumireho, baitu mukama wange 
narwana obulemu bwa MUKAMA, kandi ekibi tikirizoka omuliwe ebiro byawe 
byona. 

29Nobwomuntu alimuka okukuhiga, nokuse’ra obwomezi bwawe, obwomezi 
bwa mukama wange bulibohwa omu kiba kyo bwomezi hamu na MUKAMA 
Ruhanga wawe; nobwomezi bwa banyanzigwa bawe alibuhungura 
nkomuhanda yomwesuso. 

30Kandi kirihika, MUKAMA obwalikakora mukama wange nkebirungi byona 
ebiyakugambireho, kandi obwalikakutaho okuba omukuru okulema Isareri;  

31kinu tikirikutuntuza, nobukwakuba okubihiza omutima gwa mukama wange, 
iwe okusesera busa esagama, rundi mukama wange okwoho’ra enzigu: kandi 
MUKAMA obwalikagira kurungi mukama wange, nubwo oliijuka omuzana 
wawe. 

32Daudi yagambira Abigairi ati Akugizibwe MUKAMA Ruhanga wa Isareri, 
akutumirege ekiro kinu okunyitirana:  

33namagezi gawe gakugizibwe, naiwe okugizibwe, baitu ontangire hati hali 
omusango gwesagama, nokweho’ra nyenka enzigu nomukono gwange nyenka. 

34Baitu mazimakwo nka MUKAMA Ruhanga wa Isareri okwali omwomezi, 
antangire okutakukora kubi, obwotarahukire okuija okunyitirana, mazimakwo 
tihakusigaireho ha Nabali okuhikya nyenkya nobukakuba akasaija kamu. 

35Nukwo Daudi yahabwa ha mukonogwe eki ekiyamuletire: yamugambira ati 
Temba nobusinge hali enju yawe; dora, mpulire iraka lyawe, kandi nyikirize iwe 
wenka. 

36Abigairi yaija hali Nabali; kandi dora, akaba nalya obugenyi omu njuye, 
nkobugenyi bwomukama; omutima gwa Nabali gwasemererwa omundaye, 
baitu akatamira muno: nikyo yalemera okumutebeza ekigambo nekimu, 
okuhikya nyenkya. 

37Kandi kyahika nyenkya, amrwa obugarugireho Nabali, mukaziwe yamutebeza 
ebigambo ebi, omutimagwe gwafera omundaye, yafoka nkibale. 

38Kandi kyahika ebiro ikumi obu byahinguireho, MUKAMA, yatera Nabali, yafa. 

39Daudi obuyahulire Nabali afire yagamba ati Akugizibwe MUKAMA, atongaine 
omusango gwokujumwa kwange hali omukono gwa Nabali, kandi atangire 
omuiruwe atakora kubi: okusisa kwa Nabali MUKAMA akumugarulire ha 
mutwegwe wenka. Daudi yatuma okubaza na Abigairi ebyokumuswera. 

40Abairu ba Daudi obubaizire hali abigairi omu Karameri, babaza nauwe 
nibagamba ngu Daudi atutumire namberoli, akutwale akuswere. 

41Yaimuka yainamya amaisoge hani yagamba ati Dora omuzana wawe aba 
muiru kwonka okunabisa ebigere byabairu ba mukama wange. 

42Abigairi yarahuka yaimuka, yatemba enkaina, hamu nabaisikibe batano 
abamukuratire: yakuratira abakwenda ba Daudi, yaba mukaziwe. 

43Daudi yatwara na Ahinoamu owa Yezereri; bafoka bombi bakazibe. 

44BAITU Saulo akaba ahaire Mikali omuisikiwe, muka Daudi, hali Paliti mutabani 
wa Laisi, owa Galimu. 

1 Samuiri 26 

1KANDI Abazifu bakaija hali Saulo omu Gibeha, nibagamba ngu tayeserekere 
omu rusozi rwa Hakira erolerire Yesimoni?  

2Nybwo Saulo yaimuka, yasirimuka hali irungu lya Zifu, anyina abasaija ba 
Isareri abakomerwemu enkumi isatu hamu nauwe, okuse’ra Daudi omu irungu 
lya Zifu. 

3Saulo yatema orukande omu rusozi rwa Hakira, erolerire Yesimoni, omu 
muhanda. 

4Baitu Daudi yaikara omu irungu, yabona Saulo amuhondire omu irungu. Nikyo 
Daudi yatumira abatasi, yayetegereza Saulo aizire mali. 

5Daudi yaimuka, yaija hali ekiikaro nambere Saulo yatemere orukande: Daudi 
yarora ekiikaro nambere ekiikaro nambere Saulo yatemere orukande: Daudi 
yarora ekiikaro nambere Saulo yabyamire, na Abuneri mutabani wa Neri, 
engabwa yiherye: Saulo akaba abyamire omunda yekiikaro kyamagali, nabantu 
bakaba batemere orukande okumwehinguliriza. 

6Daudi yagarukamu nagambira Ahimereki Omuhiti, na Abisai mutabani wa 
Zeruya, waise Yoabu ato Noha arasirimuka hamu nanyowe hali Saulo omu 
rukande? Abisaimuka naiwe. 

7Nukwo Daudi na Abisai baija omu Bantu ekiro: kandi dora, Saulo akaba 
agwijagire omunda yekiikaro kyamagali, nicumulye lisimbire omu itaka ha 
mutwegwe: na Abuneri nabantu bakaba babyamire nibamwehinguliriza. 

8Abisai yagambira Daudi ati Ruhanga ahaire munyanzigwa wawe omu mukono 
gwawe ha kiro kinu: leka ‘nu mucumumite nkwesengerize, nicumu linu hansi 
omurundi gumu gwonka, timucumite obwakabiri. 

9Daudi yagambira Abisai ati Otamuhwerekereza: baitu noha asobora okugo’ra 
omukonogwe hali ogu MUKAMA ouyasesereho amagita, okutabaho omusango?  

10Daudi yagamba ati Nka MUKAMA okwali omwomezi, MUKAMA nuwe 
alimucumita: rundi ekirokye ekyokufa kirihika; rundi aligenda omu bulemu 
nagwayo. 

11Nikikafuhe nyowe okugora omukono gwange hali ogu MUKAMA 
ouyasesereho amagita: baitu ihaho nkwesengerize, icumu eriri ha mutwegwe, 
nekisisi kyamaizi, tugende. 

12Daudi yaihaho icumu nekisisi kyamaizi ha mutwe gwa Saulo; bayegendera, 
omuntu wena atakimanyire, kinu busaho ayasisimukire: baitu bona bakaba 
bagwijagire; baitu oturo twinge otwa MUKAMA tukaba tubagwireho. 

13Nubwo Daudi yagenda nseri, yayeme’ra ha ruguru yorusozi hara; omwanya 
mwingi gubali hagati:  

14Daudi yayami’ra abantu, na Abuneri mutabani wa Neri, nagamba ati 
Torukwanukura Abuneri? Abuneri ati Toli musaija emanzi?  

15kandi araha arukusisana naiwe omu Isareri? Nukwo kiki ekikuhinzire 
okulinda mukama wawe omukama? Baitu hatahiremuga omu hali abantu 
okuhwerekereza mukama wawe omukama. 

16Kinu ekyokozire tikiri kirungi. Nka MUKAMA okwali omwomezi, muhikirire 
okufa, baitu timurozire okulinda mukama wanyu, MUKAMA ouyasesereho 
amagita. Dora ‘ nu, icumu lyomukama nambere liri, nekisisi kyamaizi ekibaire 
ha mutwegwe. 

17Saulo yamanyi’ra iraka lya Daudi, yagamba ati Tiniryo iraka lyawe, mwana 
wange Daudi? Daudi yagamba ati Niryo iraka lyange mukama wange omukama. 

18Yagamba ati mukama wange nahigira ki omuiruwe? Baitu nkozire ki 
omuiruwe? Baitu nkozire ki? Rundi kibi ki ekiri omu mukono gwange? Nukwo 
hati bunu nkwesengerize mukama wange ahu’re ebigambo byomuiruwe. 

19Rundi MUKAMA obwaraba akuimukirize namberendi, aikirize ekihongwa, 
baitu abana babantu obubaraba bakikozire, bakyenwe omu maiso ga MUKAMA; 
baitu banbingire aheru ekiro kinu, ndeke okugumira hali obugwetwa bwa 
MUKAMA, nibagamba ngu Genda, oko’re abacwezi. 

20Naiwe otaikiriza esagama yange okugwa hansi nambere MUKAMA atali: baitu 
omukama wa Isareri aturukire okuse’ra enkumi, nkabantu okubahiga endahi 
omu nsozi. 

21Nubwo Saulo yagamba ati Nkasisa: garuka mwana wange Daudi; baitu 
tindikukora kubi obundi, baitu obwomezi bwange bubaire bwomuhendo omu 
maiso gawe hati: dora, nkozire obutami, kandi mpabire muno. 

22Daudi yagarukamu nagamba ati Dora omu ha mu omukama! Leka omu ha 
basigazi ayambuke alitaba’re. 

23MUKAMA nuwe aligaru’ra omuntu wena okuhiki’rakwe nokwesigwakwe: 
baitu MUKAMA akuhaireyo omu mukono gwange hati, kandi nyowe tinyenzire 
okugo’ra omukono gwange hali ogu MUKAMA ouyasesereho amagita. 

24Kandi dora, nkobwomezi bwawe okubabaire bwomuhendo mwingi omu 
maiso gange hati, nukwo obwomezi bwange bube bwomuhendo mwingi omu 
maiso ga MIKAMA, anjunege omu bujune bwona. 

25Saulo yagambira Daudi Ohabwe omugisa, mwana wange Daudi: olikora 
byobumanzi, kandi olisingura mazima. Nukwo Daudi yayegendera na Saulo 
yagaruka owe. 

1 Samuiri 27 

1KANDI Daudi akagamba omu mutimagwe ati Obundi ndihwereke’ra omu 
mukono gwa Saulo: tiharoho ekirungi, rundi okuirukira omu nsi Yabafirisiti; 
Saulo alinyihaho omutima okweyongera okunse’ra omu mitano yya Isareri: 
nikwo ndikira omu mukonogwe. 

2Daudi yaimuka, yayambuka, uwe nabasaija rukaga abakaba bali nauwe, 
yagenda hali Akisi mutabani wa Maoki omukama wa Gasi. 

3Daudi yataha na Akisi Gasi, uwe nabasaijabe, omuntu wena nabomu njuye, 
Daudi nabakazibe babiri, nibo Ahinoamu Omuyezereri, na Nabali. 

4Bagambira Saulo ngu Daudi airukire Gasi: tiyagaruka obundi okumuse’ra. 

5Daudi yagambira Akisi ati Obundaba mboine embabazi omu maiso gawe, 
bampe ekibanja ha rubuga orumu omu nsi kwonka, nyikale oku: baitu omuiru 
wawe yakubaire ki nataha ha rubuga rwomukama hamu naiwe?  

6Nubwo Akisi yamuha Zikiragi ha kiro kiri: nikyo Zikiragi yaberire yabakama ba 
Yuda na hati hona. 

7Nomuhendo gwebiro Daudi ebiyamazire omu nsi Yabafirisit bikahika omwaka 
oguhikire namezi ana. 

8Kandi Daudi na basaijabe bakatemba, baramagira Abagesura, Nabagirizi, 
Nabamaleki: baitu abo nibo bomu nsi okuruga ira, omu muhanda ogugenda 
Sura, nokuhika nensi ya Misiri. 

9Daudi yatema ensi, ataganyire okuita abasaija nobubakuba abakazi, yayanga 
entama, nente, nenkaina, nengamira, nebyokujwara; yagaruka yaija hali Akisi. 

10Akisi yagamba ati Muramagire nkaha hati? Daudi yagamba ati ati Turamagire 
ensi ya Yuda habukizi bwobulyo, Nabakeni ha bukizi bwobulyo. 

11Daudi ataganyire okuita abasaija nobubakuba abakazi nomu okubaleta Gasi, 
nagamba ati Rundi baleke okuturanga ngu Nukwo Daudi yakozire ati kandi nizo 
engesoze ebiro byona ebiyaikalire omu nsi Yabafirisiti. 

12Akisi yaikiriza Daudi nagamba ati Ayenobeseze wenka abantube Abaisareri; 
nukwo araikaraga omuiru wange ebiro byona. 

1 Samuiri 28 

1KIKAHIKA omu biro biri Abafirisiti bakasoreleza amahe gabu obulemu, 
okurwana na Isareri. Akisi yagambira Daudi ati Wetegereze mali oti iwe 
oliramaga nanyowe omu ihe, iwe nabasaija bawe. 

2Daudi yagambira Akisi ati Nukwo olimanya omuiru wawe ekyalikora. Akisi 
yagambira Daudi ati Nikyo ndikufo’ra omulinzi womutwe gwange ebiro byona. 

3Kandi Samuiri akaba afire, Abaisareri bona bakaba bamuteririre empamo, 
bamuzika omu Rama, nuho omu rubugarwe wenka. Kandi Saulo akaba abingire 
abo ababandwa emizimu nabarongo omu nsi. 

4Abafirisiti bakesoroza hamu, baija batema orukande omu Sunemu: Saulo 
yasoroza hamu Isareri yona, batema orukande omu Giriboa. 

5Saulo obuyaboine ihe Lyabafirisiti yatina, omutimagwe gwatukumira muno. 

6Nubwo Saulo yakaguza hali MUKAMA, MUKAMA atamugarukemu nobuhokuba 
omu biroto, nobuhokuba omu Ulimu, nobuhokuba omu banabi. 

7Saulo yagambira abairube ati Munserure omukazi arukubandwa omuzimu, 
nyowe ngende nambererali, andagu’re. Abairube bamugambira ngu Dora, 
haroho omukazi Endora abandwa omuzimu. 

8Saulo yayefora, yajwara ebyokujwara ebindi, yagenda uwe nabasaija babiri 
hamu nauwe, baija hali omukazi ekiro: yagamba ati Ondagu’re nkwesengerize 
omu muzimu, ondetere ogu wena oundakugambira ibaralye. 

9Omukazi yamugambira ato Dora, omanyire Saulo ekiyakozir, okuyacwire abo 
abarukubandwa emizimu nabarogo omu nsi: habwa ki okutegera omutego 
obwomezi bwange, okunyisa?  

10Saulo yamurahi’ra MUKAMA nagamba ati Nka MUKAMA okwali omwomez, 
tolibaho omusango na kamu ha bwekigambo kinu. 

11Omukazi yagamba ati Ondetere oha? Yagamba ati Ondetere Samuiri. 

12Omukazi obuyaboine Samuiri yayami’ra iraka erihango: omukazi yagambira 
Saulo ati Kiki ombiha, baitu niwe Saulo. 

13Omukama yamugambira ati Otatina: baitu oboine ki? Omukazi yagambira 
Saulo ati Nindora omucwezi naruga omu itaka. 

14Yamugambira ati Okusisana nasisana ata? Yagamba ati Omusaija omugurusi 
naija; aswekerwe orugoye. Saulo yayetegereza nuwe Samuiri, yainamya 
amaisoge hansi, naramya. 

15Samuiri yagambira Saulo ati Ontuntulize ki okunyimukya? Saulo yagarukamu 
ati Nintuntura muno; baitu Abafirisiti nibandwanisa, kandi Ruhanga 
andugireho, kunu takyangarukamu, nobuhokuba omu banabi, nobuhokuba omu 
biroto: nikyo nkwetire omanyise ekindakora. 

16Samuiri yagamba ati Nukwo, kiki ekirukukaguliza nyowe, MUKAMA 
obwakurugirehom, kandi afokere omunyanzigwa wawe?  

17MUKAMA akozire wenka nkokuyagambire omuli nyowe: kandi MUKAMA 
akwakire obukama omu mukono gwawe, abuhaire mutahi wawe, nuwe Daudi. 

18Baitu otahu’re iraka lya MUKAMA, otahikirize ekinigakye ekingi hali Amaleki, 
nikyo MUKAMA akukolire ekigambo kinu ekiro kinu. 

19Kansi MUKAMA alihayo Isareri hamu naiwe omu mukono Gwabafirisiti: ijo 
iwe na batabani bawe muliba na nyowe: MUKAMA alihayo nihe lya Isareri omu 
mukono Gwa bafirisiti. 

20Ahonaho Saulo yagwa hansi ajumaire, yatina muno habwebigambo bya 
Samuiri: amani gamuhwamu; baitu akaba atalire kantu nyamusana nobuhokuba 
ekiro. 

21Omukazi yaija hali Saulo, yabona atuntuire muno, yamugambira ati Dora, 
omuzana wawe ahulirege iraka lyawe, kandi ntaire obwomezi bwange omu 
mukono gwange, mpulire ebigambo byawe ebyongambire. 

22Nukwo hati bunu, nkwesengerize, naiwe ohu; re iraka eryomuzana wawe, leka 
nteho akacweka kebyokulya omu maiso gawe; olye otunge amani, obworagenda 
omu muhanda gwawe. 

23Yayanga nangamba ati Tindukwenda okulya. Baitu abairube hamu nomukazi 
ogu bamuhambiriza; yahu’ra ha kitabu. 

24Omukazi akabanyina enyana eyebisajwa omu nju; yayanguha yagiita; yatwara 
ensano, yagibumba, yayokya emigati etatumbisibwe:  

25yagireta omu maiso ga Saulo, nomu maiso gabairube; balya. Nubwo baimuka 
barugayo ekiro eki. 

1 Samuiri 29 

1KANDI Abafirisiti bakasoroleza Afeki amahe gabu gona: Abisareri bakatema 
orukande rwabu haihi ninziba eriri omu Yezereri. 

2Nabakuru Babafirisiti babahinguraho ebikumi nebikumi, enkumi nenkumi: 
Daudi nabasaijabe bahinguraho enyuma yabu hamu na Akisi. 

3Kandi abakuru Babafirisiti bagamba ngu Nibakora ki hanu Abaheburaniya abo? 
Akisi yagambira abakuru Babafirisiti ati Tinuwe Daudi omuiru wa Saulo, 
omukama wa Isareri? Tinuwe yaikaire nanyowe ebiro binu, rundi emyaka enu, 
nanyowe timboine obubi omuluwe akaba kubarugaho naija namberendi 
nokuhikya hati?  

4Baitu abakuru Babafirisiti bamubihirwa abakuru Babafirisiti bamugambira ngu 
Ga’rayo omuntu ogu, agarukayo omu butakabwe obuwamuhaire, otamuikiriza 
okusirimuka hamu naitwe okurwana, rundi omu bulemu aleke okufoka 
omunyanzigwa namberetuli: baitu omuntu onu yakusoboire ata okuterana na 
mukamawe? Tinukwo kuhayo emitwe yabasaija banu?  

5Tinuwe Daudi oubazinireho bonka na bonka bati Saulo akaita enkumize, Na 
Daudi obukumibwe?  

6Nubwo Akisi yayeta Daudi, yamugambira ati Nka MUKAMA okwali omwomezi, 
iwe obaire ohikirire, nokuturuka kwawe nokutaha kwawe hamu nanyowe omu 
ihe kurungi omu maiso gange: baitu tinkabonaga kibi omuliwe okaba kuija 
namberendi nokuhikya hati: baitu abakuru tibakugonza. 

7Nukwo hati bunu ogarukeyo, ogende nobusinge, oleke okubihiza abakuru 
Babafirisiti. 

8Daudi yagambira Akisi ati Mara kiki ekinkozire? Kandi oboine byona 
obunyakaire omu maiso gawe na hati hona, okutagenda okurwanisa 
abanyanzigwa ba mukama wange omukama?  

9Akisi yagarukamu nagambira Daudi ati Manyire olimurungi omu maiso gange, 
nkamaraika wa Ruhanga: baitu abakuru Babafirisiti bagambirege ngu Talitemba 
naitwe hali obulemu. 

10Nukwo, oimuke nyenkya kara hamu nabairu ba mukama wawe abaizire 
naiwe: kandi obumurakazinduka nyenkya kara, nobuire bukiire, murugeho. 

11Nukwo Daudi yaimuka nyenkya kara, uwe nabasaijabe, okurugaho nyenkya, 
nokugarukayo omu nsi Yabafirisiti. Abafirisit batemba hali Yezereri. 

1 Samuiri 30 

1KANDI kikahika, Daudi nabasaijabe obubatahire Zikiregi ha kiro kyakasatu, 
Abamaleki bakaba baramagire ensi eyobukizi Bwobulyo na Zikiragi, bakaba 
batemere Zikiragi, bakyokeze nomu’ro;  

2kandi bakaba banyagire abakazi na bona abakaba bali omu, abato nabakuru: 
bataite nomu, baitu bakabanyaga, bagenda. 

3Kandi Daudi nabasaijabe obubaizire ha rubuga, dora, rukaba rwokeze nomu’ro’ 
nabakazi babu, nabatabani babu, nabatabani babu, nabaisiki babu banyangirwe. 

4Daudi nabantu abakaba bali nauwe baimukya amaraka gabu ba’ra, okuhikya 
amani obugababizire oku’ra. 

5Na bakazi ba Daudi ababiri bakanyagwa, Ahinoamu Omuyezereri, na Abigairi 
muka Nabali Omukarameri. 

6Daudi yatuntura muno; baitu abantu bakaba nibagamba okumutera amabale, 
baitu omutima gwabantu bona gukaba gusalirwe, omuntu wena habwa 
batabanibe nabaisikibe: baitu Daudi yayegumya omu MUKAMA Ruhangawe. 

7Daudi yagambira Abyasara nyakatagara, mutabani wa Ahimereki ati 
Nkwesengerize, ondetere hanu efodi. Abyasara yaleta efodi hali Daudi. 

8Daudi yakaguza hali MUKAMA ati Obundaba nimpondera igana eri, 
ndabakwata? Yamugarukamu ati Hondera: baitu mazimakwo orabakwata kunu 
tolirema okunagisa byona. 

9Nikyo Daudi yagendera nabasaija rukaga abakaba bali nauwe, baija hali 
ekyambu Besora, nambere abo abasigaireyo enyuma baikaireho. 

10Baitu Daudi yahondera, uwe nabasaija bikumi bina: baitu bikumi bibiri 
bakaikara enyuma, abakaba baruhire, nokusobora batasobole okwambuka 
ekyambu Besora:  

11kandi bakasanga Omumisiri omu kisaka bamuleta hali Daudi, bamuha 
ebyokulya, yalya; bamuha amaizi okunywa:  

12kandi bamuha ekicweka kyekitonge kyamatini nemigimba yemizabibu ebiri; 
kandi obuyalireho, omwoyo gwamugarukamu: baitu akaba atalire kantu 
nobukwakuba okunywa ha maizi, ebiro bisatu nyamusana nekiro. 

13Daudi yamugambira ati Iwe oliwoha? Kandi orugire nkaha? Yagamba ati Ndi 
musigazi womu Misiri, omuiru Womumaleki; mukama wange yansiga, baitu 
ebiro bisatu nkarwara. 

14Tukaramagira ensi eherire Abakareti ha bukizi Bwobulyo, nensi eya Yuda, 
nensi ya Kalebu ha bukizi Bwobulyo; kandi twayokya Ziriragi nomu’ro. 

15Daudi yamugambira ati Iwe olintwara hali igana linu? Yagamba ati Ondahi’re 
omu ibara lya Ruhanga oti Tolinyita, kunu tolimpayo omu mukono gwa mukama 
wange, kandi ndikutwara hali igana liri. 

16Obuyamutwaireyo dora, bakaba balikalire hansi yona, nibalya nibanywa, 
nubalya obugenyi, habweminyago nyingi eyibaihireyo omu nsi Yabafirisit, nomu 
nsi ya Yuda. 

17Daudi yabatema okuruga ha kairirizi okuhikya orwebagyo orwa ijo: hatakire 
muntu rundi abasigazi bikumi bina, abatembere engamira nibairuka. 

18Daudi yanasiga byona Abamaleki ebibanyagire: Daudi yajuna bakazibe 
ababiri. 

19Bataburweho kantu, nobukyakuba ekike, nobukyakuba ekikoto, nobubakuba 
abana abojo nabaisiki, nobwekuba eminyago, nobukyakuba ekintu kyona 
ekikaba banyagire: Daudi yanagisa byona. 

20Daudi yatwara amagana gona agembuzi nagente, bazigendesa omu maiso 
gente ezindi, nibagamba ngui Niyo minyago ya Daudi. 

21Daudi yaija hali abasaija bikumi bibiri abaruhire bati, nokusora batasobole 
okukuratira Daudi, kandi nibo basigaire ha kyambu Besora: barugayo 
okuitirana Daudi, nokuitirana abantu abakaba bali nauwe: kandi Daudi 
obuyairire haihi nabantu abo, yabaramukya. 

22Nabasaija ababi bona nabasaija abatarukugasa abomuli abo abagenzire na 
Daudi, bagamba ngu Baitu batagende naitwe, titulibaha ha minyago 
eyitunagisize, rundi omuntu wena mukaziwe nabanabe, babatwale bagende. 

23Nubwo Daudi yagamba ati Timukole muti bagenzi bange, nebi MUKAMA 
ebyatuhaire, baitu nuwe atulinzire, kandi ahaireyo omu mukono gwaitu igana 
eryaizire okurwana naitwe. 

24Kandi noha arahu’ra inywe omu kigambo kinu? Baitu nkomugabo okuguli 
ogwogu arukusirimuka omu bulemu, nukwo omugabo guliba guti ogwogu 
arukuikara nalinda ebintu: barainganiangana emigabo. 

25Kandi kyaba kiti okuruga aho yakifora ekitairweho nekiragiro hali Isareri, na 
hati hona. 

26Kandi Daudi obuyaizire Zikiragi, yatwekera abakuru ba Yuda ha minyago, nizo 
enganjanize, nagamba ati Dora ekiramukyo kyanyu omu mnyago 
yabanyanzigwa ba MUKAMA;  

27hali abo abakaba bali Beseri, na hali abo abakaba bali omu Ramosi habukizi 
Bwobulyo, na hali abo abakaba bali omu 

28Yatiri; na hali abo abakaba bali omu Aroere, na hali abo abakaba bali omu 
Sifumosi, na hali abo abakaba bali omu 

29Sitemoa; na hali abo abakaba bali omu Rakali, na hali abo abakaba bali omu 
mbuga zabayerameri, na hali abo abakaba bali omu mbuga Zabakeni;  

30na hali abo abakaba bali omu Horuma, na hali abo abakaba bali omu Korasani, 
na hali abo 

31abakaba bali omu Asaki; naburoni, na hali ebiikaro byona nambere Daudi 
wenka nabasaijabe batahaga ira. 

1 Samuiri 31 

1KANDI Abafirisit bakarwanisa Isareri: abasaija ba Isareri bairuka omu maiso 
Gabafirisiti, bagwa baisirwe omu rusozi Giriboa. 

2Abafirisit bahondera muno Saulo na batabanibe; Abafirisiti baitu Yonasani na 
Abinadabu na Malikisuha, batabani ba Saulo. 

3Okurwana kwaba kwingi hali Saulo, abarasa nobuta bamuhika haihi; 
yatuntuzibwa muno abarasa nobuta. 

4Saulo yagambira omukwasi webyokurwanisabye ati Somora busitama yawe, 
oncumite nayo; abo abatasazirwe bataije okucumita nokunswaza Baitu 
omukwasi webyokurwanisabye yayanga; baitu akatina muno. Nikyo Saulo 
yakwatira busitamaye, yagigwaho. 

5Omukwasi webyokurwanisabye obuyaboine Saulo afire, nauwe yagwa ati ha 
busitamaye, yafera hamu nauwe. 

6Nukwo Saulo yafire ati, na batabanibe bonsatu, nomukwasi 
webyokurwanisabye, nabasaijabe bona, ha kiro ekimu ahamu. 

7Nabasaija ba Isareri abakaba balinseri yekihanga, nabo abakaba bali nseri ya 
Yorudani, obubaruka, na Saulo na batabanibe bafire, bacwa omu mbuga bairuka; 
Abafirisiti baija bazitahamu. 

8Kandi kyahika nyenkya, Abafirisiti obubaizire okujujura abaisirwe, basanga 
Saulo na batabanibe basatu bagwire omu rusozi Giriboa. 

9Bacwaho omutwegwe, bamujujura ebyokurwanisabye, batuma omu nsi 
Yabafirisiti embaju zona okutwara ekigambo omu nju yebisisani byabu, na hali 
abantu. 

10Nebyokurwanisabye babita omu nju ya Asitarosi: nababamba omutumbigwe 
ha muhuruzi ya Besi-sani. 

11Kandi abomu Yabesi-gireadi obubahulire ebya Saulo Abafirisiti 
ebibamukozire,  

12abasaija bona emanzi baimuka, bagenda ekiro, baiha omutumbi gwa Saulo 
nemitumbi ya batabanibe ha muhuruzi ya Besi-sani; baija Yabesi bagyokeza oku. 

13Batwara amagufa gabu, bagazika hansi yomuti gwomu Yabesi basiba enjara 
ebiro musanju. 

  



552 

 

 
Bible in Runyoro-Rutooro 

© 1964 Bible Society of Uganda. 
 

 

 

 

2 Samuiri 

2 Samuiri 1 

1KANDI kikahika Saulo obuyamazire okufa, Daudi obuyagarukire arugire okuita 
Abamaleki, kandi Daudi aikaire 

2ebiro bibiri omu Zikiragi: kikahika ha kiro kyakasatu, dora, omuntu yaruga omu 
rukande rwa Saulo, ebyokujwarabye bitemukire, nitaka liri ha mutwegwe: kandi 
nukwo obuyaizire hali Daudi, yagwa hansi na ramya. 

3Daudi yamugambira ati Noruga nkaha? Yamugambira ati Omu rukande rwa 
Isareri nuho ncwire. 

4Daudi yamugambira ati Okurwana kukaba kuta? Nkwesengerize ontebeze. 
Yagarukamu ati Abantu bairukire omu bulemu, baingi abantu abafire; na Saulo 
na Yonasani mutabaniwe bafire nabo. 

5Daudi yagambira omusigazi ayamutebize ati Iwe omanyire ota Saulo na 
Yonasani mutabaniwe bafire?  

6Omusigazi ayamutebize yagamba ati Obunahikire, ntamanyire, ha rusozi 
Giriboa, dora Saulo akaba ayesimbagirize ha icumulye kandi dora, egali 
nabahambarasi nibamukuratira haihi. 

7Kandi obuyarozire enyumaye yandora yanyeta. Nyowe nayetebuka nti ndi 
hanu. 

8Yagambira ati Niwoha? Namugarukamu nti Ndi Mwamaleki. 

9Yangambira ati Nkwesengerize oyeme’re ha rubaju rwange onyite, baitu 
obusalizi bubkwasire; baitu obwomezi bwange bukyomire omuli nyowe. 

10Nukwo namweme’raho namuita, baitu nkamanyira kimu Tasobora kuikara ali 
mwomezi amazire okugwa: kandi nakwata enkondo akaberi ha mutwegwe, 
nekokomo ekikaba kiri ha mukonogwe, mbiresere hanu hali mukama wange. 

11Nubwo Daudi yakwata ebyokujwarabye yabitemura; nabantu bona abakaba 
bali nauwe nukwo (bakora) bati:  

12Batera empamo, niba’ra nibasiba enjara okuhikya akairirizi, habwa Saulo na 
Yonasani mutabaniwe, nabantu ba MUKAMA, nenju ya Isareri: baitu bakagwa na 
busitama. 

13Daudi yagambira omusigazi ayamutebize ati Oli wa nkaha? 
Yamugamurukamu ati Ndi mwana womunyaihanga Omwamaleki. 

14Daudi yamugambira ati Kiki iwe okutatina okugo’ra omukono gwawe okuita 
ogu MUKAMA ouyasesereho amagita?  

15Daudi yayeta omu ha basigazi nagamba ati Mu’re haihi, omugwere. 

16Yamutema yafa. Daudi yamugambira ati Esamaga yawe ebe ha mutwe gwawe; 
baitu akanwa kawe kakunyegerire ngu Nyisire ogu MUKAMA ouyasesereho 
amagita. 

17Kandi Daudi akali’ra Saulo na Yonasani mutabaniwe nempamo zinu:  

18kandi akaragira okwegesa abana ba Yuda ekizina ekyobuta: dora, 
kikahandikwa omu kitabu kya Yasara. 

19Ekitinisa kyawe, ai Isareri, kiisirwe ha biikaro byawe ebiraihire! Emanzi ka 
zigwire! 

20Mutakitebeza omu Gasi, Mutakidumira omu makute ga Asekeroni; Abahara ba 
Bafirisiti batasemererwa baleke okuhaisiriza. 

21Inywe ensozi za Giriboa, hatagwa enjura norume halinywe, Nobuhokuba 
emisiri yebihongwa: Baitu nuho engabu yemanzi yanagirwe kubi, Engabu ya 
Saulo nkataraseserweho amagita. 

22Ha samaga yabaisirwe, ha bisajwa byamanzi, Obuta bwa Yonasani butaruge 
enyuma, Busitama ya Saulo etagaruke kwonka. 

23Saulo na Yonasani bakaba bali barungi, kandi bokusemeza omu bwomezi 
bwabu, Nomu kufa kwabu batabaganizibwemu: Bakiraga isamba okwanguha, 
‘Bakiraga entale amani. 

24Inywe abaisiki ba Isareri, muli’re Saulo, Ayabajwekaga ebirukunanata 
nebyomutoro, Ayatabiremu ezabu ha byokujwara byanyu. 

25Emanzi ka zigwire omu bulemu hagati! Yonasani aisirwe ha biikaro byawe 
ebiraihire. 

26Nintuntura habwawe, mugenzi wange Yonasani: Wansemezaga muno muno. 
Okugonza kwawe namberendi kwa mahano! Okukira okugonza kwabakazi. 

27Emanzi ka zigwire, Nebyokurwanisa byobulemu bihwerekerire! 

2 Samuiri 2 

1KANDI kikahika hanyuma yebi, Daudi yakaguza hali MUKAMA, yagamba ati 
Ndamagire ha mbuga eza Yuda? MUKAMA yamugambira ati Ramaga. Daudi 
yagamba ati Ndaramagira ha? Yagamba ati Heburoni. 

2Nukwo Daui yatembayo, na bakazibe ababiri, Ahinoamu Omunyayezereri, na 
Abigairi mukazi wa Nabali Omukarameli. 

3Nabasaijabe abakaba bali nauwe Daudi akabatembya, omuntu wena hamu 
nabomu njuye: batahayo omu mbuga eza Heburoni. 

4Abasaija ba Yuda bakaija, kandi nuho aho basesereho Daudi amagita okuba 
omukama okulema enju ya Yuda. Kandi bakatebeza Daudi ngu Abasaija ba 
Yebesi-gireasi nibo bazikire Saulo. 

5Daudi yatuma abakwenda hali abasaija ba Yabesi-gireadi yabagambira ati 
Muhabwe omugisa hali MUKAMA, baitu mukoleka embabazi zinu hali mukama 
wanyu Saulo kandi mwamuzika. 

6Hati bunu MUKAMA aboleke embabazi namazima: nanyowe ndibasasura 
embabazi zinu, baitu mukakora ekigambo eki. 

7Nukwo hati bunu emikono yanyu efoke yamani, nainywemubege emanzi: baitu 
Saulo mukama wanyu akafa, kandi abenju ya Yuda bakansesaho amagita okuba 
omukama okubalema. 

8Kandi Abuneri mutabani wa Neri, engabwa yihe lya Saulo akatwara Isi- bosesi 
mutabani wa Saulo, yamwambura yamuhikya Mahanaimu; yamufora omukama 
wa Gireadi 

9kandi owa Abasura, kandi owa Yezereri, kandi owa Eferaimu, kandi owa 
Benyamini, kandi owa Isareri yona. 

10(Isi-bosesi mutabani wa Saulo akaba ahikize emyaka amakumi ana 
hayabandize emyaka amakumi anahayabandize okulema Isareri, kandi 
yalemera emyaka ebiri). Baitu enju ya Yuda ekakuratira Daudi. 

11Nebiro Daudi ebiyamazire ali omukama omu Heburoni nalema enju ya Yuda, 
byahika emyaka musanju namezi mukaga. 

12Kandi Abuneri mutabani wa Neri, nabairu ba Isi-bosesi mutabani wa Saulo, 
barugayo Mahaniamu bagenda Gibeoni. 

13Na Yoabu mutabani wa Zeruya, nabairu ba Daudi baturuka, babaitirana haihi 
nekijongo kya Gibeoni; baikara hansi, abandi bali ensi ya kunu eyekijongo, 
nabandi bali nseri yekijonjo. 

14Abuneri yagambira Yoabu ati Leka abasigazi, nkwesengerize, baimuke bazane 
omu maiso gaitu. Yoabu yagamba ati Baimuke. 

15Nubwo baimuka bayambuka babazirwe omuhendo gwabu; ikumi nababiri 
habwa Benyamini, na habwa Isibosesi mutabani wa Saulo, na ikumi nababiri 
bomu bairu ba Daudi. 

16Bakwata omuntu wena mutahiwe ha mutwe, nacumita na busitamaye omu 
rubaju rwomutahiwe; nokugwa bakagwa hansi hamu: nikyo ekiikaro eki 
kyayeterwa Herikasi- hazulimu, kiri omu Gibeoni. 

17Kandi obulemu bwaba bwamani maingi ha kiro eki; Abuneri yabingwa, 
nabasaija ba Isareri, omu maiso gabairu ba Daudi. 



555 

 

 
Bible in Runyoro-Rutooro 

© 1964 Bible Society of Uganda. 
 

 

 

 

18Kandi batabani ba Zeruya abasatu bakaba bali oku, Yoabu na Abisai na 
Asaheri:  

19kandi Asaheri akakuratira Abuneri; kunu atahabire omu kugendakwe ha 
mukono ogwobulyo nobuhokuba ha mukono ogwomoso okuleka okukuratira 
Abuneri. 

20Abuneri akarora enyumaye, nagamba ati Niwe Asaheri? Yagarukamu ati 
Ninyowe. 

21Abuneri yamugambira ati Kubutuka iwe ha mukono gwawe ogwobulyo rundi 
ha gwemoso, okwate omu ha basigazi, omwake ebyokurwanisabye. Baitu 
Asaheri yayanga okukubutuka nokuleta okumukuratira. 

22Abuneri yagarukamu yagambira Asaheri ati Kubutuka iwe noleka 
okunkuratira: nikingasira ki okukutema hansi? Ndaimukya nta amaiso gange 
hali Yoabu mugenzi wawe?  

23Baitu yayanga okukubutuka: nikyo Abuneri yamucumisa omuhanda gwicumu 
omu ndaye, nokuturuka icumu lyaturuka enyumaye; yagwa hansi oku, yaferayo 
honka: kandi kyahika bona abahikire omu kiikaro eki nambere Asaheri yagwire 
hansi yafa, bayeme’raho. 

24Baitu Yoabu na Abisai bakuratira Abuneri: izoba lyagwa obubahikire ha rusozi 
Ama, orurolerire Giya omu muhanda gwirungu lya Gibeoni. 

25Nabana ba Benyamini bayesoroza okukuratira Abuneri, bafoka ekietebe kimu, 
byeme’ra ha kasozi eruguru. 

26Nubwo Abuneri yayami’ra Yoabu nagamba ati Busitama eralyaga okuhikya 
ebiro byona? Torukumanya okusa’ra okulibaho omu biro bya hampero? Nukwo 
olihikya nkaha okutaragira abantu bagarukeyo baleke okukuratira ati babu?  

27Yoabu yagamba ati Nka Ruhanga okwali omwomezi, kakuba iwe otagambire 
ekigambo eki mazimakwo abantu bakwegendire nyenkya, tibakuhondire 
nyenkya, tibakuhondire omuntu wena omugenziwe. 

28Nikyo Yoabu yaterire engwara, abantu bona bayeme’raho, tibagaruka 
okukuratira Isareri, kunu tibagaruka okurwana. 

29Kandi Abuneri nabasaijabe baraba omu Araba ekiro eki, nokukisa obuire: 
bayambuka Yorudani, baraba omu Bisironi, baija Mahanaimu. 

30Yoabu yagarukiraho yaleka okukuratira Abuneri: obuyasoroize abantu bona 
ahamu, hakabura ha bairu ba Daudi abasaija ikumi nomwenda na Asaheri. 

31Baitu abairu ba Daudi bakaba batemere ha Benyamini na ha basaija ba 
Abuneri, hafa abasaija bukumi bisatu munkaga. 

32Kandi bakahimba Asaheri, bamuzika omu kituro kya ise ekikaba kiri omu 
Beterehemu. Na Yoabu nabasaijabe bakagenda ekiro, obuire bwabakyeke’ra 
omu Heburoni. 

2 Samuiri 3 

1KANDI hakaba haloho obulemu bwingi hali enju ya Saulo nenju ya Daudi: Daudi 
yayeyongera okufoka wamani, baitu enju ya Saulo yayeyongera okufoka 
yobugara. 

2Kandi Daudi akaza’ra Heburoni batabani: owokubanza nuwe Amunoni, omu 
Ahinoamu Omuyezereri:  

3nowakabiri nuwe Kireabu, omu Abigairi mukazi wa Nabaali Omukarameri; 
nowakasatu nuwe Abusalomu omwana wa Maaka omuisiki wa Tarumai 
omukama wa Gesura:  

4nowakana nuwe Adoniya omwana wa Hagiti: nowakatano Sefatiya omwana wa 
Abitali:  

5nowomukaga nuwe Itereamu omu Egura mukazi wa Daudi. Banu nibo 
bazalirwe Daudi omu Heburoni. 

6Kandi kikahika obuhakaba haroho obulemu hali enju ya Saulo nenju ya Daudi, 
Abuneri yayeyongera okutunga amani omu nju ya Saulo. 

7Kandi Saulo akabayina omuzana ibararye nuwe Rizipa, omuisiki wa Aya: 
Isibosisi akagambira Abuneri ati Kiki ekikugendeseze hali omuzana wa 
isenyowe?  

8Nubwo Abuneri yabihirwa muno habwebigambo bya Isibosisi, yagamba ati 
Nyowe ndi mutwe gwembwa ogwa Yuda? Ekiro kinu ngirire embabazi enju ya 
Saulo ‘so, na bene babu nenganjanize, kunu tinkuhaireyo omu mukono gwa 
Daudi, baitu iwe ontuzire ha kiro kinu omusango gwomukazi ogu. 

9Ruhanga akole Abuneri ati nokukiraho obuntalimukorta nka MUKAMA 
okuyarahirire Daudi:  

10nukwo kuiha obukama ha nju ya Saulo, nokuimukya ekitebe kya Daudi 
okumulemesa Isareri na Yuda, okuruga Dani nokuhikya Beeri-seba. 

11Nauwe atasobole okugarukamu Abuneri kigambo na kimu baitu akamutina. 

12Kandi Abuneri akatuma aba hali Daudi habwe nagambi ati Ensi yoha? Kandi 
ati Ragana nanyowe kandi dora, omukono gwange guliba hamu naiwe 
okuhindura Isareri yona namberoli. 

13Yagamba ati Nukwo: baitu ninkugonzaho ekigambo kimu, nkinu tolirora 
maiso gange rundi nobanza okuleta Mikali omuhara wa Saulo obwoliija okurora 
amaiso gange. 

14Daudi yatuma abakwenda hali Isibosesi mutabani wa Saulo nagamba ati 
Ontwekere mukazi wange Mikali ounajugire ebisusu kikumi Ebyabafirisiti. 

15Isibosesi yatuma yamuiha hali iba, nuwe Palityeri mutabani wa Laisi. 

16Iba yagenda nauwe, nagenda na’ra yamukuratira okuhika Bahurimu. Nubwo 
Abuneri yamugambira ati Genda ogarukeyo: yagarukayo. 

17Kandi Abuneri akahanura hamu nabakuru ba Isareri nagamba ati Omu biro 
ebyahinguireho mwayendaga Daudi okuba mukama wanyu:  

18nukwo hati bunu mukikole: baitu MUKAMA akagamba ha Daudi ati Omukono 
gwomuiru wange Daudi nugwo ndijunisa abantu bange Isareri omu mukono 
Gwabafirisiti, nomu mukono gwabanyanzigwa babu bona. 

19Kandi Abuneri akagamba omu matu ga Benyamini: Kandi Abuneri yagenda 
okugamba omu matu ga Daudi omu Heburoni ebigambo byona ebyesemerire 
Isareri, nenju yona eya Benyamini. 

20Nukwo Abuneri yaija hali Daudi Heburoni, nabasaija amakumi abiri hamu 
nauwe. Kandi Daudi akacumbira Abuneri obugenyi nabasaija abakaba bali hamu 
nauwe. 

21Kandi Abuneri yagambira Daudi ati Ndaimuka ukugenda, ndisoroleza Isareri 
yona hali mukama wange omukama, baragane naiwe ekiragano, iwe elemege 
byona omutima gwawe ebigurukwenda. Daudi yayohereza Abuneri; yagenda 
nobusinge. 

22Kandi dora, abairu ba Daudi naba Yoabu bakaba barugire okuramaga, nibaleta 
hamu nabo eminyago mingi: baitu Abuneri akaba ataloho hamu na Daudi omu 
Heburoni; baitu akamwohereza, yagenda nobusinge. 

23Yoabu nihe lyona erikaba liri hamu nauwe obubaizire, batebeza Yoabu ngu 
Abuneri mutabani wa Neri akaija hali omukama, kandi yamwohereza, agenzire 
nobusinge. 

24Nubwo Yoabu yaija hali omukama yagamba ati Okozire ki? Dora, Abuneri 
akaija namberoli: kiki okumwohereza, nokugenda agendire kimu?  

25Iwe omanyire Abuneri mutabani wa Neri, akaija okukubihabiha, nokumanya 
okuturuka kwawe nokutaha kwawe, nokumanya byona ebyokora. 

26Kandi, Yoabu obuyaturukire hali Daudi, yatuma abakwenda okukuratira 
Abuneri, bamuga’ra okuruga ha iziba lya Sira: baitu Daudi atakimanye. 

27Kandi Abuneri obuyagarukire Heburoni, Yoabu yamutwara ha rubaju omu 
irembo okubaza nauwe omu bihwa, yamucumitirayo enda, yafa, habwesamaga 
ya Asaheri mugenziwe. 

28Kandi hanyuma Daudi obuyahulire yagamba ati Nyowe nobukama bwange 
tituloho musango omu maiso ga MUKAMA ebiro byona, ogwesamaga ya Abuneri 
mutabani wa Neri:  

29egwe ha mutwe gwa Yoabu na ha nju ya Yoabu owekiga’ro, rundi owebigenge, 
rundi asenjura ha muigo, rundi aitwa busitama, rundi ataga ebyokulya. 

30Nukwo Yoabu na Abisai mugenziwe baisire bati Abuneri, baitu akaitira 
mugenzi wabu Asaheri Gibeoni omu bulemu. 

31Kandi akagambira Yoabu nabantu bona abakaba bali nauwe ati Mutemule 
ebyokujwara byanyu, mwetege omunda ebitengo mutere empamo omu maiso 
ga Abuneri. Kandi Daudi omukama yakuratira oruhinyo. 

32Bazika Abuneri omu Heburoni: omukama yaimukya irakalye nali’ra ha kituro 
kya Abuneri: nabantu bona baka’ra. 

33Omukama akatera empamo za Abuneri nagamba ati Abuneri yakufire 
nkomusema okwafa?  

34Emikono yawe etabohwe, nebigere byawe batabite omu rusamba: Nkomuntu 
okwagwa omu maiso ga bana bokutahi’ra, nukwo wagwire oti. 

35Nabantu bona bakamuli’ra. Abantu bona bakaija okulisa Daudi ebyokulya 
obuire butakaizire: baitu Daudi yarahira nagamba ati Ruhanga ankole ati 
nokukiraho, obundaroza ha byokulya rundi ekintu kyona ekindi okuhikya izoba 
okugwa. 

36Abantu bona bakakikenga, kyabasemeza: kandi byona omukama ebiyakozire 
byasemezaga abantu bona. 

37Nukwo abantu bona na Isareri yona bayetegereza ha kiro kiri ngu Kitaruge 
hali omukama okuita Abuneri mutabani wa Neri. 

38Omukama yagambira abairube ati Mumanyire ngu hati hagwire omu Isareri 
omubito kandi omusaija omukuru?  

39Nanyowe tinyina mani ekiro kinu, nobundi omukama aseserweho amagita: 
nabasaija banu batabani ba Zeruya bandemere: MUKAMA ahere omubi 
nkobubibwe okubuli. 

2 Samuiri 4 

1KANDI Isibosesi mutabani wa Saulo obuyahulire Abuneri aferire Heburoni 
emikonoye ekaburwa amani, Nabaisareri bona bakatuntura. 

2Kandi Isibosesi mutabani wa Saulo akabayina abasaija babiri abakaba bali 
engabwa zebihanda: ibara eryomu nuwe Baana, nibara eryondi nuwe Rekabu, 
batabani ba Romoni Omubeerosi, owomu bana ba Benyamini: (baitu Beerosi 
nayo ebazirwe nka ya Benyamini:  

3kandi Ababeerosi bakairukira Gitaimu, kandi nuho bagonyaga na hati hona). 

4Kandi Yonasani mutabani wa Saulo akabayina mutabani omulema webigere. 
Akaba ahikize emyaka etano ebigambo ebya Saulo na Yonasani obubyarugire 
Yezereri, omuleziwe yamuhimba yairuka: kandi yahika obuyarahukire 
okuiruka, omwana akagwa, yafoka omulema. Nibaralye nuwe Mefibosesi. 

5Kandi batabani ba Rimoni Omubeerosi, Rekabu na Baana, bakagenda, bahika 
ha nju ya Isobosesi omusana gusalire muno, uwe abyamire omu ihangwe. 

6Batahamu omu nju nibefora batabalire engano, bamucumita enda: Rekabu na 
Baana omugenziwe bakira. 

7Kandi obubatahire omu nju, uwe akaba abyamire ha kitabukye omu kisika 
ekyokuraramu, bamutema, bamuita, bamucwaho omutwe, batwara 
omutwegwe, bagenda omu muhanda ogwa Araba, bakisa obuire. 

8Baleta omutwe gwa Isibosesi hali Daudi Heburoni nibagambira omukama ngu 
Dora omutwe gwa Isibosesi mutabani wa Saulo omunyanzigwa wawe, 
ayaseruire obwomezi bwawe; kandi MUKAMA ahoire hati enzigu ya mukama 
wange omukama, ha Saulo na ha ruzarorwe. 

9Daudi yagarukamu Rekabu na Baana mugenziwe batabani ba Rimoni 
Omubeerosi, nabagambira ati Nka MUKAMA okwali omwomezi, , ayanunuire 
obwomezi bwange omu bujune bwona,  

10omuntu obuyantebize nagamba ati Dora Saulo afire, natekereza alesere 
ebigambo ebirungi, nyowe nkamukwata namuitira Zikiragi, kandi niyo empera 
eyinamuhaire habwebigambobye. 

11Kirisura ki abasaija ababi obubaisire omuntu ahikirire omunjuye wenka, 
kandi ha kitabukye, tinjunanize hati bunu esagamaye hali omukono gwanyu 
nimbaiha hansi?  

12Daudi yaragira abasigazibe, babaita, basaraho emikono yabu nebigere byabu, 
babahanika haihi nekijongo ekyomu Heburoni. Baitu bakatwara omutwe gwa 
Isibosesi, baguzika omu kituro kya Abuneri omu Heburoni. 

2 Samuiri 5 

1KANDI enganda zona za Isareri zikaija hali Daudi Heburoni, nibabaza 
nibagamba ngu Dora itwe tuli igufu lyawe kandi enyama yawe. 

2Omu biro ebyahinguireho, Saulo obwahyaga Isareri: MUKAMA yakugambira ati 
Niwe olirisisa abantu bange Isareri, niwe oliba mukuru okulema Isareri. 

3Nukwo abakuru ba Isareri bona baija hali omukama Heburoni: omukama Daudi 
yabaraganiza ekiragano omu Heburoni omu maiso ga MUKAMA: kandi 
bamusesaho amagita Daudi abe omukama okulema Isareri. 

4Daudi akaba ahikize emyaka amakumi asatu hayabandize okulema, yalemera 
emyaka amakumi ana. 

5Omu Heburoni akalemera Yuda emyaka musanju, namezi mukaga: nomu 
Yerusalemu akalemera emyaka amakumi asatu mwesatu Isareri yona na Yuda. 

6Kandi omukama nabasaijabe bakagenda Yerusalemu okuramagira Abayebusi, 
nibo batahaga omunsi” kandi bakagambira Daudi ngu Obwotaliihaho abafu 
bamaiso nabaramaire tolitaha munu: batekereze ngu Daudi talisobora 
okutahamu. 

7Baitu Daudi akanyaga orukomero rwa Sayuni: oru nurwo rubuga rwa Daudi. 

8Ha kiro Daudi akagambira ati Omuntu wena anyakutema Abayebusi, atembe 
ahali omukura gwamaizi ateme abaramaire nabafu bamaiso abarukunobwa 
obwomezi bwa Daudi. Nikyo babalize ngu Haroho abafu bamaiso nabalema; 
tarukusobora okutaha omu nju. 

9Kandi Daudi akataha omu rukomero, yarweta orubuga rwa Daudi. Kandi Daudi 
akataha omu rukomero, yarweta orubuga rwa Daudi. Kandi Daudi akombeka ha 
mbaju zona okubandiza Miro nomunda. 

10Kandi Daudi yayeyongerayongeraho obukuru: baitu MUKAMA, Ruhanga 
wamahe akabali nauwe. 

11Kandi Hiramu omukama wa Turo akatumira Daudi abakwenda, nemiti 
emikogoto, nababaizi, nabakozi bamabale:  

12bayombekera Daud enju. Kandi Daudi akategereza MUKAMA 
okwamugumuzeho okuba omukama okulema Isareri, kandi okwanyumize 
obukamabwe ha bwabantube Isareri. 

13Kandi Daudi aketwa’ra abazana abandi nabakazi abomu Yerusalemu, 
obuyarugireyo Heburoni: na batabani abandi nabahara abandi baza’rwa Daudi. 

14Ganu nigo mabara gabo abamuzalirwe omu Yerusalemu; Samuha na Sababu 
na Nasani na 

15Sulemani na Ibuhara na Erisuha;  

16na Nefegi na Yafiya; na Erisama na Eryada na Erifereti. 

17Kandi Abafirisit obubahulire ngu Basesereho Daudi amagita abe omukama 
okulema Isareri, Abafirisit bona bakatembayo okuse’ra Daudi; Daudi yakihu’ra, 
yasirimuka yagenda hali obuingira. 

18Kandi Abafirisiti bakaija bayeyanjara omu kihanga kya Refaimu. 

19Daudi yakaguza hali MUKAMA nagamba ati Ntembeyo okuramagira Abafirisit, 
iwe, iwe olibahayo omu mukono gwange? MUKAMA yagambira Daudi ati 
Temba: baitu mazimakwo ndihayo Abafirisit omu mukono gwawe. 

20Daudi yahika Baali perazimu, Daudi yabaitirayo; nagamba ati MUKAMA 
acwaine abanyanzigwa bange omu maiso gange nkamaizi okugacwana. Nikyo 
yarukire ekiikaro eki abara lyakyo Baali- perazimu. 

21Kandi bakasigayo ebisisani byabu, Daudi na basaijabe babitwara. 

22Kandi Abafirisiti bakagaruka okutemba, bayeyanjara omu kuhanga kya 
Refaimu. 

23Daudi obuyakaguize hali MUKAMA yagamba ati Otatembayo: yahinguliriza 
enyuma yabu, obahikeyo haihi nemitungunda. 

24Kandi kirahika obworakahu’ra nkemirundi yabantu haiguru, nubwo 
oraimuka: baitu buli MUKAMA atarukire okukwebembera okutera ihe 
Kyabafirisiti. 

25Daudi yakora ati, nka MUKAMA okuyamuragire; yatema Abafirisiti okuruga 
Geba okuhikya nambere otahira Gezere. 

2 Samuiri 6 

1KANDI Daudi yagaruka okusoroza hamu abasaija bona abakomerwe bomu 
Isareri, bahika bakumi basatu. 

2Daudi yaimuka, yagenda hamu nabantu bona abakaba bali nauwe. barugire 
Baali- Yuda, okuihayo esanduko ya Ruhanga, erukwetwaho Ibara eri, niryo ibara 
lya MUKAMA wamahe, anyakuika’ra ha bakerubi. 

3Kandi bateka esanduko ya Ruhanga ha gali empyaka, bagiiha omu nju ya 
Abinadabu ekaberi omu Gibeha: kandi Uza na Ahyo, batabani ba Abinadabu, 
nibo batwaire egali. 

4Kandi bakagiiha omu nju ya Abinadabu ekaberi omu Gibeha, hamu nesanduko 
ya Ruhanga: kandi Ahyo akebembera esanduko. 

5Kandi Daudi nenju yona ya Isareri bakazina omu maiso ga MUKAMA nebintu 
ebyemiringo yona, ebyomuti gwomutugunda, nenanga nendongo, namadinda, 
nenyege, nenjogera. 

6Kandi obubahikire ha rubuga rwokuhu’raho rwa Nakoni, Uza yago’ra 
omukonogwe ha sanduko ya Ruhanga, yagikwataho: baitu enimi ika’sana 
okuginaga. 

7Ekiniga kya MUKAMA kyayakira Uza; Ruhanga yamute’ra 
okuhabwokusobyakwe: nuho yaferire haihi nesanduko ya Ruhanga. 

8Daudi yabihirwa, baitu MUKAMA akajumbutukira Uza: yayeta ekiikaro eki 
ibara lyakyo Perezi Uza. Nokuhikya hati. 

9Kandi Daudi akatina MUKAMA ha kiro kiri: yagamba ati Esanduko ya MUKAMA 
eriija eta namberendi?  

10Nukwo Daudi yayanga okuihayo esanduko ya MUKAMA okugitwara namberali 
ha rubuga rwa Daudi; baitu Daudi akagihindura ha rubaju, yagitahya omu nju ya 
Obededomu Omugiti. 

11Esanduko ya MUKAMA akaikara omu nju ya Obesesomu Omugiti amezi esatu; 
MUKAMA yaha omugisa Obededomu nenjuye yona. 

12Kandi bakatebeza omukama Daudi ngu MUKAMA ahaire omugisa enju ya 
Obededomu, na byona ebyanyinabyo, habwesanduko ya Ruhanga. Daudi 
yagenda yaihayo esanduko ya Ruhanga omu nju ya Obededomu, yagitahya ha 
rubuga rwa Daudi nokusemererwa. 

13Kandi kikahik, abo abahimbire esanduko ya MUKAMA obubagenzire entambu 
mukaga, yahayo ekyonzira enimi nente yebisajwa. 

14Kandi Daudi akaguruka omu maiso ga MUKAMA namanige gona’ Daudi akaba 
ajwaire efodi yekitani. 

15Nukwo Daudi nenju yona eya MUKAMA nokutoka, nokugamba kwebgwara. 

16Kandi kyahika, esanduko ya MUKAMA obuyatahire ha rubugarwa Daudi, 
Mikali omuhara wa Saulo yarora omu dirisa, yarora omukama Daudi naguruka 
nazina omu maiso ga MUKAMA; yamugaya omu mitimagwe. 

17Kandi bakatahya esanduko ya MUKAMA, bagiteka omu kiikaro kyayo omu 
hema Daudi eyiyagisimbire: Daudi yahayo ebihongwa ebyokeze nebihongwa 
ebyobusinge omu maiso ga MUKAMA. 

18Kandi Daudi obuyamazire okuhonga ekihongwa ekyokeze nebihongwa 
ebyobusinge, yasabira abantu omugisa omu ibara lya MUKAMA owamahe. 

19Kandi yagaba omu Bantu bona, nikyo kitebe kyona Kyabaisareri, abasaija 
nabakazi, omuntu wena omugati nomugabo ogwenyama, nekitonge 
kyemizabibu. Nukwo abantu bona bagarukayo omu omu omunjuye wenka. 

20Nubwo Daudi yagarukayo okusabira enjuye omugisa. Na Mikali omuhara wa 
Saulo akarugayo okuitirana Daudi, yagamba ati Omukama wa Isareri ka abaire 

wekitinisa hati obwahinyirire hati omu maiso gabazana babairube, nkomu ha 
basaija abatarukugasa okwahinyi’ra atayina nsoni! 

21Daudi yagambira Mikali ati Omu maiso ga MUKAMA, ayankomere okunkiza ‘so 
nenjuye yona, anteho omukuru okulema abantu ba MUKAMA, Isareri: nikyo 
ndizanira omu maiso ga 

22MUKAMA, Kandi ndyeyongera okwebundaza, kandi ndifoka wokugayibwa 
omu maiso gange nyenka: baitu abazana abogambireho, nibo balintaho 
ekitinisa. 

23Kandi Mikali omuhara wa Saulo atazale mwana nokuhikya ekiro ekyokufakwe. 

2 Samuiri 7 

1KANDI kikahika omukama obuyatahire omunjuye, kandi MUKAMA 
obuyamuhaire okuhumura hali abanyanzigwabe ha 

2mbaju zona, omukama yagambira Nasani nabi ati Dora ’nu, nyowe nintaha omu 
nju yomukogoto, baitu esanduko ya Ruhanga netaha omu nju yomukogoto, baitu 
esanduko ya Ruhanga netaha omu nyigamo. 

3Nasani yagambira omukama ati Genda okole byona ebiri omu mutima gwawe; 
baitu MUKAMA ali naiwe. 

4Kandi kyahika, ekiro kiri ekigambo kya MUKAMA kyaizira Na 

5sani kiti Genda ogambire omuiru wange Daudi oti Nukwo agambire MUKAMA 
ati Niwe olinyombekera enju eyokuikaramu?  

6Baitu tinkatahaga omunju okuruga ekiro ekinaihireyo abana ba Isareri omu 
Misiri, nokuhikya hati, baitu nagenderaga omu hema nenkande. 

7Omu biikaro byona nambere nagendaga hamu nabana ba Isareri, ndabalizeho 
ekigambo nekimu nenganda eza Isareri na rumu, ezinaragaire okulisa abantu 
bange Isareri, okugamba nti Mukaba ki okunyombekera enju omukogoto?  

8Kandi hati nukwo oragambira omuiru wange Daudi oti Nukwo agambire 
MUKAMA wamahe ati Nkakuiha omu irisizo, okaba nolisa entama, ofoke 
omukuru okulema abantu bange Isareri:  

9kandi nabaga naiwe nambere wendaga naiwe nambere wagendaga hona, kandi 
namarahoga abanyanzigwa bawe bona omumaiso gawe; kandi ndikufora ibara 
erikuru, nkibara eryabakuru abali hansi. 

10Kandi nditeraho abantu bange Isareri ekiikaro, ndibabyara, batahege omu 
kiikaro kyabu bonka, batagaruka okutabatabana; kunu abana bobubi 
tibalibasaliza obundi, nkomu biro byokuliza obundi, nkomu biro byokuhanza,  

11nokuruga hanaragire abacwi bemisango okulemaga abantu bange Isareri; 
kandi ndikuhumuza abanyanzigwa bawe bona. Kandi MUKAMA nakutebeza ati 
MUKAMA alikufora enju. 

12Ebiro byawe obubirikahiki’ra, naiwe oligwijagira hamu na ba’swenkuru, 
nyowe ndiimukya oruzaro rwawe enyuma yawe, oruliruga omu nda yawe, kandi 
ndimanya obukamabwe. 

13Nuwe alyombekera enju ibara lyange, nanyowe ndigumya ekitebe 
kyobukamabwe okuhikya ebiro byona. 

14Nyowe ndiba ise, nauwe aliba mwana wange: obwalisisa ndimubonabonesa 
nomuigo ogwabantu, nemiigo eyabana babantu;  

15baitu okuganyira kwange tikulmurugaho, nkokunakuihire ba Saulo, 
ounaihireyo omu maiso gawe. 

16Kandi enju yawe nobukama bwawe biragumahoga ebiro byona. 

17Nkebigambo binu byona okubiri, kandi nkokwolekwa kunu okukuki, nukwo 
Nasani yagambire Daudi ati. 

18Nubwo Daudi omukama yatahamu, yaika’ra omu maiso ga MUKAMA; yagamba 
ati ninyoha, ai Mukama RUHANGA; nenju yange niyo ki, iwe okumpikya 
ompikize hanu?  

19Kandi kinu kibaire ekigambo kike omu maiso gawe, ai Mukama RUHANGA; 
baitu ogambire ha nju yomuiru wawe okuhikya ebiro bingi ebiribaho; kandi 
nugwogu mulingo gwabantu, ai Mukama RUHANGA! 

20Daudi arayeyongeraho kigambo ki namberoli? Baitu iwe omanyire omuiru 
wawe, ai Mukama RUHANGA. 

21Habwekigambo kyawe, kandi nkomutima gwawe wenka okuguli, nukwo 
okozire obukuru bunu bwona, okubumanyisa omuiru wawe. 

22Nukwo oli mukuru ai MUKAMA Ruhanga: baitu busaho arukusisana nka iwe, 
kunu tiharoho Ruhanga rundi iwe wenka, nka byona okubiri ebitwahulire 
namatu gaitu. 

23Nihanga ki eryahansi erisisana nkabantu bawe nka Isareri, Ruhanga 
abayegenzire okwanunu’ra wenka bafoke ihangalye, nokwetungira ibara, 
nokuko’ra inywe ebigambo ebikuru, nebigambo ebirukutinwa habwensi yawe, 
omu maiso gabantu bawe abawayenunulire wenka, nobaiha omu Misiri, omu 
mahanga nabacwezi babu?  

24Kandi okegumizaho wenka abantu bawe Isareri okuba ihanga namberoli ebiro 
byona; naiwe, MUKAMA, akafoka Ruhanga wabu. 

25Kandi hati bunu, ai MUKAMA Ruhanga, ekigambo ekyogambire ha muiru 
wawe na ha njuye, okigumyege ebiro byona, kandi okole nkokwogambire. 

26Nibara lyawe likugizibwege ebiro byona, ngu MUKAMA wamahe nuwe 
Ruhanga arukulema Isareri: enju yomuiru wawe Daudi aragumahoga omu 
maiso gawe ebiro byona. 

27Baitu iwe, ai MUKAMA wamahe, Ruhanga wa Isareri, osukulire omuiru wawe, 
nogamba oti Ndikwombekera enju: nikyo omuiru wawe akibonire omu 
mutimagwe okukusaba ebigambo binu. 

28Kandi hati bunu, ai Mukama RUHANGA, niwe Ruhanga nebigambo byawe 
byamazima, kandi oraganize omuiru wawe ekintu kinu ekirungi” 

29nukwo hati bunu, sima okuha omugisa enju yomuiru wawe, ikalehoga ebiro 
byona omu maiso gawe: baitu, ai Mukama RUHANGA, niwe okigambire: kandi 
enju yomuiru wawe ehabwege omugisa nomugisa gwawe ebiro byona. 

2 Samuiri 8 

1HANYUMA yebi kikahika Daudi akatema Abafirisiti, yabasingura: Daudi yaiha 
Mesegama omu mukono Gwabafirisiti. 

2Yatema Moabu, yababyamya hansi nabalenga nomuguha; yabalengaho 
emiguha ebiri okubaita, nomuguha gumu oguhikire yabatonda okutafa. 
Abahikire yabatonda okutafa. Abamoabu bafoka abairu hali Daudi, nibaleta 
ebisembo. 

3Kandi, Daudi akatema Hadadezere mutabani wa Rehobu omukama wa Zoba, 
obwakaba nagenda okuga’ra obukamabwe ha Kyambu. 

4Daudi yamwaka abahambarasi rukumi mu rusanju, nabebigere bukumi bubiri: 
Daudi yatema ebitega byembarasi zona ezegali, baitu akaihaho ezegali kikumi. 

5Kandi Abaramu aba Damasiko obubaizire okujumura Hadadezere omukama 
wa Zoba, Daudi yatema ha Baramu abasaija bukumi bubiri mwenkumi ibiri. 

6Nubwo Daudi yataho abokulinda mu Aramu eya Damasiko, Abaramu bafoka 
abairu hali Daudi nibaleta ebisembo. Kandi MUKAMA yajunaga Daudi 
hayagendaga hona. 

7Kandi Daudi yatwara engabu ezezabu ezikaba ziri ha bairu ba Hadadezere, 
yazireta Yerusalemu. 

8Nomu Beta nomu Berosai, embuga eza Hadadezere, omukama Daudi yaihamu 
emiringa nyingi muno muno. 

9Kandi Toi omukama wa Hamasi obuyahulire Daudi atemere ihe lyona erya 
Hadadezere, nubwo Toiyatuma 

10Yoramu mutabaniwe hali omukama Daudi okumukaguza, nokumusabira 
omugisa, baitu akarwana na Hadadezere yamutema: baitu Hadadezere 
akabanyina obulemu na Toi. Kandi Yoramu akaleta nauwe ebintu byefeza 
nebintu byezabu, nebintu ebyemiringa 

11nebi byona omukama Daudi akabyahu’ra MUKAMA, hamu nefeza nezabu 
ebiyayahuire ebyama 

12hanga agayaculize; ebya Eramu nebya Moabu nebyabana ba Amoni, 
Nebyabafirisiti, nebya Amaleki, nebyomu minyago ya Hadadezere, mutabani wa 
Rehobu, omukama wa Zoba. 

13Kandi Daudi aketungira ibara obuyagarukire arugire okutera Abaramu omu 
Kihanga Kyekisura, abasaija kakumi mu kanana. 

14Yataho enkomero omu Edomu; omu Edomu yona akataho enkomero, 
Nabedomu bona bakafoka abairu hali Daudi. MUKAMA yajunaga Daudi 
hayagendaga hona. 

15Kandi Daudi akalema Isareri yona: Daudi yacweraga emisango nebyobulyo 
abantube bona. 

16Kandi Yoabu mutabani wa Zeruya nuwe akabali mukuru wihe; na Yehosafati 
mutabani wa Ahirundi nuwe akabali omu 

17ijukya webifayo: na Zadoki mutabani wa Ahitubu, na Ahimereki mutabani wa 
Abyasara nibo bakaba bali banyakatagara; na Seraya nuwe akabali 

18muhandiki; na Benaya mutabani wa Yehoyada nuwe akabali mukuru 
Wabakereti Nabapereti; na batabani ba Daudi bakaba bali bahereza abakuru. 

2 Samuiri 9 

1KANDI Daudi akagamba ati Hasigaireho omuntu wena womunju ya Saulo, 
nyowe mwoleke embabazi habwa Yonasani?  

2Kandi hakaba haroho omuiru womunju ya Saulo ibaralye nuwe Ziba, bamweta 
aije hali Daudi: omukama yamugambira ati Niwe Ziba? Yagamba ati Omuiru 
wawe nuwogu. 

3Omuakama yagamba ati Tihasigaireho muntu wena womunju ya Saulo, nyowe 
mwoleke embabazi eza Ruhanga? Ziba yagambira omukama ati Yonasani 
akiyina mutabani, omulema webigere. 

4Omukama yamugambira ati Alinkaha? Ziba yagambira omukama ati Dora, ali 
omunju ya Makiri mutabani wa Amieri, omu Lodeba. 

5Nubwo omukama Daudi yatuma, yamuiha omunju ya Makiri mutabani wa 
Amieri, omu Lo-deba. 

6Kandi Mefibosesi mutabani wa Yonasani, mutabani wa Saulo akaija hali Daudi, 
yagwa ajumaire, yaramya. Daudi yagamba ati Mefibosesei. Wawe! 

7Daudi yamugambira ati Otatina: baitu mananukwo ndikwoleka embabazi 
habwa Yonasani ’so, kandi ndikugaru’ra obutaka bwona obwa Saulo ‘so; naiwe 
oralyaga ebyokulya ha meza yange obutosa. 

8Yainama nagamba ati Omuiru wawe nuwe ki, iwe okurora ha mbwa efire eti 
nka nyowe okundi?  

9Omukama yayeta Ziba omuiru wa Saulo, yamugambira ati Byona ebikaba biri 
bya Saulo nenjuye yona mbihaire mutabani womukama wawe. 

10Naiwe oramulimiraga itaka, iwe nabatabani bawe nabairu bawe; kandi 
oraletaga ebyana byamu. mutabani wa mukama wawe atungege ebyokulya: 
baitu Mefibosesi mutabani wa mukama wawe aralyaga obutosa. Lero Ziba 
akabayina batabani ikumi nabatano nabairu amakumi abiri. 

11Kandi Ziba yagambira omukama ati Nka byona mukama wange omukama 
ebyaragire omuiruwe, nukwo omuiru wawe arakora ati. Ebya Mefibosesi nukwo 
yagambire omukama, aralyaga ebyokulya ha meza yange, nkomu hali abana 
bomukama. 

12Kandi Mefibosesi akabanyina omwana omuto, ibaralye nuwe Mika. Na bona 
abatahaga omunju ya Ziba bakaba bali bairu hali Mefibosesi. 

13Nukwo Mefibosesi yataha Yerusalemu: baitu yalyaga obutosa ha meza 
yomukama; kandi akabali omulema webigere byombi. 

2 Samuiri 10 

1KANDI kikahika hanyuma yebi, omukama wabana ba Amoni akafa, na Hanuni 
mutabaniwe akalema omu kiikarokye. 

2Daudi yagamba ati Ndyoleka embabazi hali Hanuni mutabani wa Nahasi nka ise 
okuyanyolekere embabazi. Nukwo Daudi yatuma omu mukono gwabairube 
okumuiruki’ra habwa ise. Abairu ba Daudi baija omu nsi ya bana ba Amoni. 

3Baitu abakuru bomubana ba Amoni bagambira Hanuni mukama wabungu 
Otekerize Daudi namutaho ‘so ekitinisa, obwatumire abokuiruki’ra namberoli? 
Daudi tatumire abairube bamberoli okuse’ra orubuga nokuratata nokurunaga?  

4Nikyo Hanuni yatwa’ra abairu ba Daudi, yamwa orubaju rumu orwebireju 
byabu hagati omunda, okuhikya ha kibunu, yabasindika. 

5Obubakitebize Daudi yatuma okubatangi’ra; baitu abasaija bakaba bakwasirwe 
ensoni nyingi. Omukama yagamba ati Muikaleyoga Yeriko okuhikya ebireju 
byanyu obubirimera, kandi nubwo muligaruka. 

6Kandi abana ba Amoni obubaboine banugirwe Daudi, abana ba Amoni batuma 
baguli’ra Abaramu aba Besirehobu, Nabaramu ba Zoba, abasaija bebigere 
bukumi bubiri, nomukama wa Maaka nabasaija rukumi, nabasaija ba Tobu 
kakumi mwenkumi ibiri. 

7Daudi obuyakihulire yatuma Yoabu, nihe lyona eryabasiaja ba Tobu kakumu 
mwenkumi ibiri. 

8Daudi obuyakihulire yatuma Yoabu, nihe lyona eryabasaija emanzi. Abana ba 
Amoni barugayo basimba enka’ra mbere hatahirwa omu irembo: Abaramu ba 
Zoba naba Rehobu, na basaija ba Tobu na Maaka, bakaba baloho bonka omu 
bwe’re. 

9Kandi Yoabu obuyaboine obulemu bumuturukire omu maiso nenyum, 
yakomamu abasaija ba Isareri abarukukira oburungi, yabasimba enka’ra 
okurole ra Abaramu:  

10nabantu abasigaireho yabasigira omukono gwa Abisai mugenziwe, yabasimba 
enka’ra okurole’ra abana ba Amoni. 

11Yagamba ati Abaramu obubaraba nibandema amani, iwe oraija okunjumura: 
baitu abana ba Amoni obubaraba nibalema iwe amani, nyowe ndaija okujumura 
iwe. 

12Mugume omutima, tweyoleke bobumanzi habwabantu bowaitu na 
habwembuga za Ruhanga waitu: MUKAMA akole eki ekirasemere omu maisoge. 

13Nukwo Yoabu nabantu bona abakaba bali nauwe bakai’ra haihi obulemu 
okurwanisa Abaramu: bairuka omu maisoge. 

14Abana ba Amoni obubaboine Abaramu bairukire, nukwo nabo bairuka bati 
omu maiso ga Abisai, bataha omu rubuga. Nubwo yonabu yaruga ha bana ba 
Amoni, yaija Yerusalemu. 

15Nabaramu obubaoine babingirwe omu maiso ga Isareri bayesoroza hamu. 

16Kandi Hadarezere yatuma yaihayo Abaramu abakaba bali enseri Yekyambu: 
baija Heramu, hamu na Sobaki engabwa yihe lya Hadarezere abebembire. 

17Bakigambira Daudi; yasoroza Isarei yona ahamu, yayambuka Yorudani yaija 
Heramu. Nabaramu bakasimba enka’ra okurwana na Daudi, bamurwanisa. 

18Abaramu bairuka omu maiso ga Isarei; Daudi, yaita ha Baramu abasaija begali 
rusanju, nabaha mbarasi bukumi buna, kandi yatema Sobaki engabwa yihe 
lyabu, nokufa yaferayo. 

19Kandi abakama bona abakaba bali bairu hali Hadasezere obubaboine 
basinguirwe Isareri, baragana obusinge na Isareri, babako’ra. Nukwo Abaramu 
batina okugaruka okukonyera obundi abana ba Amoni. 

2 Samuiri 11 

1KANDI kikahika, omwaka obugwagarukire, akasumi abakama obubaramaga, 
Daudi akatuma Yoabu nabairube hamu nauwe na Isareri yona; bahwerekereza 
abana ba Amoni, bagota Raba. Baitu Daudi yaikaraho Yerusalemu. 

2Kandi kikahaika akairirizi Daudiyaimuka ha kitabukye, yagendera ha rusu 
rwenju yomukama: kandi ali ha rusu narora mukazi nayoga: omukazi ogu 
akabali omurungi muno okurora. 

3Daudi yatuma nakaguza ebyomukazi ogu. Basiseba, omuhara wa Eriyamu, 
muka Uliya Omuhiti?  

4Daudi yatuma abakwenda yamutwara; yagenda namberali, yabyama nauwe; 
(baitu akaba asemezibwe okutasemerakwe); yagarukayo omu njuye. 

5Omukazi yaba nenda; yatuma natebeza Daudi nagamba ati Nyinenda 

6Daudi yatumira Yoabu nagamba ati Ontwekere Uliya Omuhiti. Yoabu yatuma 
Uliya hali Daudi. 

7Uliya obuyaizire namberali, Daudi yamukaguza ebya Yoabu okwaloho, 
nebyabantu okubuloho, nebyobulemu okububaireho. 

8Kandi Daudi yagambira Uliya ati Sirimuka omu nju yawe, onabe ebigere. Uliya 
yaruga omu nju yomukama, yahonderwa ekihuro ekyebyokulya ekyarugire hali 
omukama. 

9Baitu Uliya akabyama omu mulyango gwenju yomukama hamu nabairu ba 
mukamawe, tiyasirimuka omu njuye. 

10Kandi obubatebize Daudi ngu Uliya tasirimukire omu njuye Daudi yagambira 
Uliya ati Iwe torugire ha rugendo? Waba ki okusirimuka omu nju yawe?  

11Uliya yagambira Daudi ati Esanduko na Isareri na Yuda nibarara omu nkande; 
na mukama wange Yoabu nabairu ba mukama wange batemere enkande omu 
kisaka kwonka; nyowe nsirimuke omu nju yange okulya nokunywa nokubyama 
na mukazi wange? Nkokwoli omwomezi, okubuloho tinkole ekigambo aki. 

12Daudi yagambira Uliya ati Rara hanu nekiro kinu, nyenkya ndakuleke’ra. 
Nukwo Uliya yarara omu Yerusalemu ekiro kiri nekyakabiri. 

13Kandi Daudi obuyamwesere yalya nanywa omu maisoge; yamutamiza muno: 
kandi ekiro yaturuka okubyama ha kitabukye hamu nabairu ba mukamawe, 
baitu atasirimuke omu njuye. 

14Kandi kyahika nyenkya Daudi yahandikira Yoabu ebaruha yagitweka omu 
mukono gwa Uliya. 

15Kandi yahandikira omu baruha ati Mute Uliya omu maiso ganyu ahali 
okurwana okwamani, mumusigi’re atemwe, afe. 

16Kandi kikahika Yoabu obwakaba nalinda orubuga, yagaba Uliya ekiikarokye 
nambere ya 

17manyire abobumanzi bali. Abasaija borubuga baturuka, barwana na Yoabu: 
hagwa abantu, abomu bairu ba Daudi; Uliya Omuhiti nauwe akafa. 

18Nubwo Yoabu yatuma yatebeza Daudi amakuru gona agobulemu. 

19Yaragira omukwenda nagamba ati Obwolikamara okutebeza omukama 
amakuru gona 

20agobulemu, nukwo kiriba kiti, ekiniga kyomukama obukiriba nikiimuka 
nauwe obwalikugambira ati Kiki ekyabairize haihi norubuga okurwana? 
Mutamanye barayema ha muhuruzi okurasa?  

21noha yatire Abimerki mutabani wa Yerubesesi? Tali mukazi ayamutize 
orubengo ayemere ha muhuruzi nokufa yafera Tebezi? Kiki ekyabairize haihi na 
muhuruzi muti? Nubwo oligamba oti Omuiru wawe Uliya Omuhiti nauwe akafa. 

22Nukwo omukwenda yagenda, yaija yayoleka Daudi byona Yoabu 
ebiyamutumire. 

23Omukwenda yagambira Daudi ati Abasaija bakatubinga, baturukira 
namberetuli omu kisaka, kandi itwe tukaba tubaloho nokuhikya nambere 
hatahirwa omu irembo. 

24Nabarasi bayema ha muhuruzi okurasa abairu bawe; kandi abamu ha bairu bo 
mukama bafire; omuiru wawe Uliya Omuhiti nauwe afire. 

25Daudi yagambira omukwenda ati Nukwo oligambira Yoabu oti Ekigambo kinu 
kireke okukubihiza, baitu busitama erya ondi nondi: oyeyongere okugumya 
obulemu bwawe okurwanisa orubuga, orusese: kandi olimwekambisa. 

26Na mukazi wa Uliya obuyahulire Uliya obuyahulire Uliya iba afire, yate’ra 
empamo iba. 

27Ebiro ebyempamo obubyahoireho Daudi yatuma yamuleta omu njuye, uwe 
yafoka mukaziwe, yamuza’ra omwana. Baitu ekigambo Daudi ekiyakozire 
kikabihiza MUKAMA. 

2 Samuiri 12 

1KANDI MUKAMA akatuma Nasani hali Daudi. Yaija namberali yamugambira ati 
Hakaba haroho abasaija babiri ha rubuga orumu; omu akabali muguda, ondi 
munaku. 

2Omuguda akaba anyina embuzi nyingi nente nyingi:  

3baitu omunaka akabatanyina kantu, rundi akarusi kentama kamu konka 
akarusi kantama kamu konka akayaguzire yakorora: kakaku’ra haluwe hamu 
nabanabe; kakalya ha kokulyake, kakanywa ha katemake, kakabyama ha 
kifubakye, kandi kakaba kali haluwe nka muharawe wenka. 

4Haija omugenzi hali omuguda, tiyaiha omu mbuzize nomu nteze wenka, 
okucumbira omugenzi ayaizire namberali, baitu akatwara entama yomunaku, 
yagicumbira omusaija ogu ayaizire namberali. 

5Ekiniga kya Daudi kyayakira muno omusaija oli; yagambira Nasani ati Nka 
MUKAMA okwali omwomezi, omusaija akozire ekigambo eki asemerire okufa:  

6kandi aliriha akatama ako emirundi ena, baitu akakora ekigambo eki, kandi 
akaba atanyina kuganyira. 

7Nasani yagambira Daudi ati Niwe musaija ogu. Nukwo agambire MUKAMA, 
Ruhanga wa Isareri ati Nkakusesaho amagita okuba omukama wa Isareri, 
nkakujuna omu mukono gwa Saulo:  

8nkakuha enju ya mukama wawe, nabakazi ba mukama wawe omu kifuba 
kyawe, nakuha enju ya Isareri neya Yuda; nebi kakuba bibaire bike 
bkukwongireho ebindi nebindi. 

9Kiki ekikuganyisize ekigambo kya MUKAMA okukora eki ekiri kibi omu 
maisoge? Okaisa Uliya Omuhiti na busitama, kandi otwaire mukaziwe okuba 
mukazi wawe, kandi omuisize busitama yabana ba Amoni. 

10Nikyo busitama etarirugira ha nju yawe ebiro byona; baitu okangaya, kandi 
okatwara mukazi wa Uliya Omuhiti okuba mukazi wawe. 

11Nukwo agambire MUKAMA ati Dora, ndikuimukiza akabi omunju yawe wenka, 
ndiiha bakazi bawe omu maiso gawe, ndibaha omutahi wawe, alibyama na 
bakazi bawe omu maiso gizoba eri. 

12Baitu iwe akakikora omu nsita: nyowe so ga Isareri yona, nomu maiso gizoba 
eri. 

13Daudi yagambira Nasani ati Nkasisira MUKAMA. Nasani yagambira Daudi ati 
Kandi MUKAMA aihireho ekibi kyawe: okufa tolifa. 

14Baitu omu ngeso enu ohaire abanyanzigwa ba MUKAMA omwanya omukoto 
okujuma, omwana ayakuzalirwe okufa alifa. 

15Nasani yagarukayo omu njuye. Kandi MUKAMA akarwaza omwana mukazi wa 
Uliya ouyazalire Daudi, yarwara muno. 

16Nikyo Daudi yayesengerereza Ruhanga habwomwana; Daudi yasiba, 
yatahamu, yabyama ha itaka okukiisa obuire. 

17Abakuru bomu njuye baimuka, bamweme’ra ha rubaju okumuimukya hansi: 
baitu yayanga, Kunu atalye ebyokulya nabo. 

18Kandi kikahika ha kiro kya musanju, omwana akafa. Abairu ba Daudi batina 
okumugambira omwana okwafire: baitu bakagamba ngu Dora, omwana akaba 
akiri mwomezi tukabaza nauwe, tiyahu’ra iraka lyaitu: alisura ki okwesaliza, 
obuturaba ntumugambira omwana okwafire?  

19Baitu Daudi obuyaboine abairube nibabalizangana ebihwa, Daudi 
yayetegereza ati omwana afire: kandi Daudi yagamba abairube ati Omwana 
afire? Bagamba ngu Afire. 

20Nubwo Dausi yaimuka hansi, yayoga, yayesiga amagita, yahingisa 
ebyokujwarabye; yataha omu nju ya MUKAMA, yaramya: nubwo yataha omu 
njuye wenka; kandi obuyayenzire okulya bata ebyokulya omu maisoge, yalya. 

21Nubwo abairube bamugambira ngu Kigambo ki kinu ekyokozire? Okasiba 
noli’ra omwana akiri mwomezi; baitu omwana obuyafire waimuka nolya 
ebyokulya. 

22Yagamba ati Omwana okwakaba akiri omwomezi nkasiba nind’ra: baitu 
nkagamba nti Noha amanyire MUKAMA okwatalingi’ra embabazi, omwana 
aikale ali mwomezi?  

23Baitu hati bunu afire, kiki ekyakunsibisize? Nyowe ninsobora okumuga’raho? 
Nyowe ndigenda namberal, baitu uwe taligaruka namberendi. 

24Kandi Daudi yahumuza Besiseba mukaziwe, yagenda namberali yabyama 
nauwe: yazara omwana, yamuruka ibaralye Sulimani. MUKAMA yamugonza:  

25yatuma omu mukono gwa Nasani nabi, yamuruja ibaralye Yedidiya, habwa 
MUKAMA. 

26Lero Yoabu akarwanisa Reba eyabana ba Amoni, yanyaga orubuga 
rwomukama. 

27Kandi Yoabu yatuma abakwenda hali Daudi yagamba ati Nkarwanisa Raba, 
ego, nyagire orubuga rwamaizi. 

28Nukwo hati bunu, soroza hamu abantu abasigaireho, otemere 
orubugaenkande, orunyage: nyowe ndeke okunyaga orubuga, kandi rwetwe 
ibaralyange. 

29Daudi yasoroza hamu abantu bona, yagenda Raba, yarurwanisa yarunyaga. 

30Yaiha ekondo yomukama wabu ha mutwegwe; obulemezi bwayo bukalengwa 
etaranta yezabu, kandi hakaba harumu obubale bwomuhendo mwingi; 
wkatekwa ha mutwe gwa Daudi. Yaihayo eminyago yomu rubuga, nyingi muno. 

31Kandi akaturukya abantu abakaba barumu, yabata hansi yemisumeno 
mamaino gebyoma nembabazi zebyoma, nabarabya omu lyokezo lyamatofali: 
kandi nukwo yakozire ati embuga zona ezabana ba Amoni. Kandi Daudi nabantu 
bona bagarukayo Yerusalemu. 

2 Samuiri 13 

1KANDI kikahika enyuma yebi, Abusalomu mutabani wa Daudi akabanyina 
munyanya omurungi ha maiso, ibaralye nuwe Tamali, kandi Amunoni mutabani 
wa Daudi akamugonza. 

2Amunoni yatuntura muno nokurwara narwara habwomunyanya Tamali; baitu 
akabali muisiki atamanyire musaija, kandi kikamulema Amunoni okumukora 
kigambo. 

3Baitu Amunoni akabanyina enganjanie ibaralye nuwe Yonadabu, mutabani wa 
Simeha mugenzi wa Daudi: kandi Yonadabu akabali omusaija 
wenkurungutaniza. 

4Yamugambira ati Kiki ekirukukwanura kiti obukyabukya, iwe omwana 
womukama? Torukuntebeza? Amunoni yamugambira ati Ningonza Tamali 
munyanya mugenzi wange Abusalomu. 

5Yonadabu yamugambira ati Byama ha kitabu kyawe, oyefole omurwaire: ’so 
obwaliija okukorora omugambire oti Leka munyanya nyowe Tamali aije, 
nkwesengerize, ampereze ebyokulya, acumbe ebyokulya omu maiso gange, 
mbirole, mbirire omu ngaroze. 

6Nukwo Amunoni yabyamire ati nayerwaza: kandi omukama obuyaizire 
okumurora, Amunoni yagambira omukama ati Leka munyanya nyowe Tamali 
aije nkwesemgerize, anzumbire emigati ebiri omu maiso gange, ndire omu 
ngaroze. 

7Daudi yatuma omuka hali Tamali nagamba ati Genda hati bunu omu nju ya 
Amunoni munyanyoko, omucumbire ebyokulya. 

8Nukwo Tamali yagenda omu ju ya Amunoni munyanya; kandi akaba abyamire. 
Yatwara ensano yagibumba, yakora emigati omu maisoge yayokya emigati. 

9Yatwara ekikarango yagiihura omu maisoge; baitu yayanga okulya. Amunoni 
yagamba ati Abasaija bona baruge namberendi. Bamurugaho abasaija bona. 

10Amunoni yagambira Tamali ati Leta ebyokulya omu kisika, ndire omu ngaro 
zawe. Tamali yatwara emigati eyiyacumbire yagireta omu kisika hali Amunoni 
munyanya. 

11Baitu obuyagiirize hali uwe agiryeho, yamukwataho, namugambira ati Ija 
obyame nanyowe munyanya nyowe. 

12Yamugarukamu ati Nangwa munyanya nyowe, otaswaza; baitu ekigambo 
ekiingana kiti tikihikikirire okukorwa omu Isareri: leka okugira obutami bunu. 

13Nanyowe nditwara nkaha ensoni zange? Naiwe olifoka nkomu 
wabadomadoma omu Isareri. Nukwo hati bunu, nkwesengerize, baza 
nomukama; baitu talikunyima. 

14Baitu yayanga okuhu’ra irakalye: baitu okuba wamani okukira uwe 
yamuhamba yabyama nauwe. 

15Nubwo Amunoni yamunoba okunoba kwingi muno: baitu okunoba 
okuyamunobere kukakira obwingi okugonza okuyamugondeze. Amunoni 
yamugambira ati Imuka ogende. 

16Yamugambira ati Nangwa, baitu ekibi kinu ekikoto ekyorukunkora nombinga 
nikikira kiri ekyonkozire, Baitu tiyayenda kumuhu’ra. 

17Kandi yayeta omuherezawe ayamuherezaga nagamba ati Binga omukazi onu 
namberendi, okinge oruigi enyumaye. 

18Kandi uwe akaba ajwaire orugoye orwemiringo mingi nyingi: baitu nukwo 
bajwaraga bati abahara bomukama abatamanyire musaija. Omuherezawe 
yamuturukya, yakinga oruigi enyumaye. 

19Tamali yata iju ha mutwegwe, yatemura ekyokujwarakye ekyemiringo nyingi 
ekyakaba ajwaire; yayetweka emikono yayegendera, nayamuza nagenda. 

20Kandi Abusalomu munyanya yamugambira ati Amunoni mugenzi wange 
aikare naiwe? Baitu hati bunuculera, munyanya nyowe: nuwe munyanyoko; 
leka okukitaho omuntima ekigambo eki. Nukwo Tamaliyaikaraho omu nju ya 
Abusalomu munyanya atanyina iba. 

21Baitu omukama Daudi obuyahulire ebigambo ebi byona yakwatwaekiniga 
kingi. 

22Abusalomu atabaze na Amunoni nobukyakuba ekirungi nobu kyakuba ekibi: 
baitu Abusalomu akanoba Amunoni, habwokuhamba Tamali munyanya. 

23Kandi kikahika emyaka ebiri ehikire obuyahinguireho Abusalomu akabanyina 
abasazi bebyoya byentama omu Baalihazora eherire Eferaimu: Abusalomu 
yayeta abana bomukama bona. 

24Kandi Abusalomu yaija hali omukama yagamba ati Dora ’nu omuiru wawe 
anyina abaszi bebyoya byentama; nkwesengerize omukama nabairube bagenda 
nomuiru wawe. 

25Omukama yagambira Abusalomu ati Nangwa mwana wange, tuleke okugenda 
itwena, tutajunwahya. Yamuhambiriza: baitu yayanga okugenda, baitu 
yamusabira omugisa. 

26Nubwo Abusalomu yagamba ati Oraba oyangire oti, lema mugenzi wange 
agende naitwe. Omukama yamugambira ati Kiki ekiramutwara naiwe?  

27Baitu Abusalomu yamuhambiriza, nukwo yalekera Amunoni nabana 
bomukama bona bagende naiwe. 

28Abusalomu yaragira abairube nagamba ati Murole muno omutima gwa 
Amunoni obuguraba gusemerirwe amarwa; obundabagambira nti Muteme 
Amunoni, nubwo muramuita muleke okutina: nyowe timbaragire? Mugume 
omutima, mube emanzi. 

29Abairu ba Abusalomu bakakora Amunoni nka Abusalomu okuyaragire. Nubwo 
abana bomukama bona baimuka, omuntu wena yatemba enyumbuye yairuka. 

30Kandi kyahika obubakaba bali omu muhanda, ebigambo byahika obubakaba 
bali omu muhanda, ekigambo byahika hali Daudi ngu Abusalomu aisire abana 
bomukama bona, tihasigaireho nomu. 

31Omukama yaimuka yatemura ebyokujwara bye, yabyama hansi; abairube 
bona bayeme’raho ebyokujwarabya byabu bitemukire. 

32Kandi Yonadabu mutabani wa Simeha mugenzi wa Daudi yagarukamu 
nagamba ati Mukama wange aleke okutereza ati baisire abasigazi bona abana 
bomukama; baitu Amunoni wenka nuwe afire: baitu omu kutekereza kwa 
Abusalomu nukwo yamalirire ati okubandiza ha kiro ekiyahambiremu Tamali 
munyanya. 

33Nukwo hati bunu mukama wange omukama aleke okubihi’rwa ekigambo eki 
natekereza abana bona bomukama afire; baitu Amunoni wenka nuwe afire. 

34Abusalomu yairuka. Omusigazi ogu akaba nalinda, yaimukya amaisoge yarora, 
kandi dora, hakaija abantu baingi nibajja barugire omu muhanda gwa ha rusozi 
enyumaye. 

35Yonadabu yagambira omukama ati Dora abana bomukama baizire: nkomuiru 
wawe okwagambirege nukwo kibaire kiti. 

36Kandi kyahika obuyalekere okugamba baija, baimukya amakuru gabu niba’ra: 
nomukama nabairube bona ba’ra muno. 

37Baitu Abusalomu yairuka yagenda hali Talimai mutabani wa Amihuru 
omukama wa Gesura. Daudi yali’ra omwanawe obukyabukya. 

38Nukwo Abusalomu yairukire ati yagenda Gesura, yaikarayo emyaka esatu. 

39Obwomezi bwomukama Daudi bwayegomba okurugayo okugenda hali 
Abusalomu: baitu akahumura ebya Amunoni, baitu uwe akaba afire. 

2 Samuiri 14 

1KANDI Yoabu mutabani wa Zeruya akabona omutima gwo mukama guli hali 
Abusalomu. 

2Kandi Yoabu yatuma Tekoa, yaihayo omukazi wamagezi yamugambira ati 
Nkwesengerize, oyefole nkanyakuferirwe, ojwale ebyokujwara ebyokuferwa 
nkwesengerize, kunu otesiga amagita, baitu foka nkomukazi amazire ebiro bingi 
nali’ra abafu:  

3Kandi otahe hali omukama, obaze nauwe nkebigambo binu okubiri. Kandi 
Yoabu yamuherera ebigambo okugamba. 

4Omukazi owa Tekoa obuyabalize nomukama, yagwa hansi ajumaire naramya 
nagamba ati Juna, omukama. 

5Omukama yamugambira ati Obaire ki? Yagarukamu ati Mazimakwo ndi mukazi 
omufakati, iba nyowe afire. 

6Omuzana wawe akabanyina abana babiri, abo bombi barwana omu musiri, 
tihabaho muntu okubabaganizamu, baitu omu akatema ondi yamuita. 

7Kandi, dora bona abomunju egi baimukirire omuzana wawe nibagamba ngu 
Leta ogu ayatire mugenziwe, tumuite habwobwomezi bwa mugenziwe 
ouyaisire, nukwo hahwerekereze omugwetwa nauwe: nukwo baliraza omu’ro 
gwange ogusigaireho, tibalisigira iba nyowe ibara nobukyakuba ekiijukyo hansi 
yona. 

8Omukama yagambira omukazi ati Genda omunju yawe, nanyowe ndiragira 
ebigambo byawe okubiriba. 

9Omukazi owa Tekoa yagambira omukama ati Mukama wange omukama, 
okutahiki’ra kube hali nyowe, na ha nju ya isenyowe: omukama akire omusango 
nekitebekye ekyokubukama. 

10Omukama yagamba ati Omuntu wena obwalikugambira ekigambo omulete 
namberendi, taligaruka okukorakoraho obundi. 

11Nubwo yagamba ati Nkwesengerize omukama aijuke MUKAMA Ruhanga 
wawe, omuhozi wenzigu ezesamaga atagaruka okuhwerekereza, aleke 
okuhwerekereza omwana wange. Yagamba ati Nka MUKAMA okwali 
omwomezi, tihaligwa hansi akasoke komwana wawe na kamu. 

12Omukazi yagamba ati Leka, nkwesengerize, omuzana wawe agambe ekigambo 
hali mukama wange omukama. Yagamba ati Gamba. 

13Omukazi yagamba ati Nukwo, kiki ekikukoleze ekigambo ekiingaine kiti ha 
Bantu ba Ruhanga? Baitu ha obwagambire nasisana nkanyakuyina omusango, 
baitu omukama taga’ra omuka owe ouyabingire. 

14Baitu itwe kituhikirire okufa, kandi tuli nkamaizi agasesekere hansi, 
agatasobora okutahwa; kunu Ruhanga taihaho bwomezi, baitu acwa amagezi, 
anyakubingirwe aleke okuikara ali omuiruki namberali. 

15Nukwo hati bunu nikyo nyizire okugambira ekigambo kinu mukama wange 
omukama, baitu abantu bantinisize: omuzana wawe akagamba ati Hati bunu 
ndabaza nomukama; rundu ndabaza nomukama; rundi omukama arakora eki 
omuzanawe ekyasabire. 

16Baitu okuhu’ra omukama arahu’ra, okujuna omuzanawe omu mukono 
gwomusaija ogu arukwenda okuhwerekereza nyowe nomwana wange ahamu. 
Omu bugwetwa bwa Ruhanga. 

17Nubwo omuzana wawe yagamba ati Leka, nkwesengerize, ekigambo kya 
mukama wange omukama kibe kyokuhumuza: baitu nka maraika wa Ruhanga 
nukwo mukama wange omukama ali okwetegeraza ebirungi nebibi: kandi 
MUKAMA Ruhanga wawe abe naiwe. 

18Omukama yagarukamu yagambira mukazi ati Otansereka, nkwesengerize, 
kigambo kyona ekindakukaguza. Omukazi yagamba ati Mukama wange 
omukama agambe. 

19Omukama yagamba ati Omukono gwa Yoabu guli naiwe omu bigambo binu 
byona? Omukazi yagarukamu nagamba ati Nkobwomezi bwawe okubuloho, 
mukama wange omukama, busaho asobora okuhabira ha mukono gwobulyo 
nobuhokuba ha mukono gwemoso okuruga ha kigambo kyona omukama 
ekyagambire: baitu omuiru wawe Yoabu nuwe andagire, kandi nuwe ataire 
ebigambo binu byona omu kanwa komuzana wawe:  

20okuhindura ekigambo okukisisana nikyo omuiru wawe Yoabu akolire 
ekigambo kinu: kandi mukama wange wa magezi, nkamagezi agamaraika wa 
Ruhanga, okumanya byona ebiri omu nsi. 

21Omukama yagambira Yoabu ati Dora ’nu, nkozire ekigambo kinu: nukwo 
ogende, oga’re omusigazi Abusalomu. 

22Yoabu yagwa hansi ajumaire, yaramya, yasabira omugisa omukama: Yoabu 
yagamba ati Hati bunu omuiru wawe amanyire mboine embabazi omu maiso 
gawe mukama wange omukama, baitu omukama akozire eki omuiruwe 
ekyamusabire. 

23Nukwo Yoabu yaimuka, yagenda Gesura, yaleta Abusalomu Yerusalemu. 

24Omukama yagambaati Ahindukire enjuye wenka, baitu aleke okurora amaiso 
gange. Nukwo yahindukira enjuye wenka, tiyabona amsiso gomukama. 

25Lero, omu Isareri yona hakaba hataruma nomu asimibwa oburungibwe 
okuingana na Abusalomu: okuruga ha mara gekigere okuhikya ha ruhorohozi 
rwomutwegwe tiharoho kamogo. 

26Kandi obuyayemwanga omutwegwe, (kandi omwaka gwona obugwahwahoga 
yayemwanga: baitu isoke l likamujwahya, nikyo yayemweraga) yalengaga isoke 
aryaha mutwegwe sekeri bikumi bibiri, nkekirengo kyomukama okukiri. 

27Kandi Abusalomu akazara abana abojo basatu nomuisiki omu, ibaralye nuwe 
Tamali: akabali mukazi omurungi ha maiso. 

28Kandi Abusalomu yaikarayo Yerusalemu emyaka ebiri ehikire: tiyabona maiso 
gomukama. 

29Kandi Abusalomu yatumira Yoabu, yamusindika agende hali omukama; baitu 
yayanga okuija namberali: yagaruka okumutumira omurundi ogwakabiri, baitu 
yayanga okuija. 

30Nikyo yagambire abairube ati Murole, omusiri gwa Yoabu guherire ogwange, 
kandi anyina sayiri oku; mugende mugyokye nomu’ro. Abairu ba Abusalomu 
bayokya omusiri nomu'ro. 

31Nubwo Yoabu yaimuka yaija hali Abusalomu omu njuye, yamugambira ati 
Abairu bawe bokize ki omusiri gwange?  

32Abusalomu yagarukamu Yoabu ati Dora, nkakutumira nti Ija hanu nkutume 
hali omukama okugamba oti Kiki ekyanyihire Gesura? Kyakubaire kirungi 
nyowe okuikarayo na hati hona: nukwo hati bunu leka ndole amaiso gomukama; 
haraba haroho okusisa omulinyowe, anyite:  

33Kandi Yoabu yaija hali omukama yamutebeza: kandi obuyayesere Abusalomu, 
yaija hali omukama, yainamya amaisoge hansi omu maiso gomukama: 
omukama yanywegera Abusalomu. 

2 Samuiri 15 

1HANYUMA yebi kikahika Abusalomu yayetekaniriza egali nembarasi, nabasaija 
amakumi atano okuirukiraga omu maisoge. 

2Abusalomu yaimuka nyenkya kara yayeme’ra omu irembo ha muhanda rubaju: 
kandi kyahika, omuntu wena obuyatungaga ebigambo ebyahikirire okuija hali 
omukama okucwerwa omusango, nubwo Abusalomu yamwetaga nagamba ati 
Iwe oli womu rubuga ki? Yagamba ati Omuiru wawe ali woruganda rumu orwa 
Isareri. 

3Abusalomu yamugambira ati Dora ebigambo byawe birungi byobulyo; baitu 
busaho muntu nomu atahirweho omukama okukuhu’ra. 

4Kandi Abusalomu yagamba ati Kuba mbaire ndi mucwi wemisango omu nsi, 
omuntu wena anyakuyina ebigambo rundi ebyokuyina naija namberendi 
nakumucwerire ebyobulyo! 

5Kandi kyahika omuntu wena obuyamuirire haihi okuramya, yago’ra 
omukonogwe namukwata namunywegera. 

6Nukwo Abusalomu yakozire ati Abiasareri bona abaija hali omukama 
okutongana: nukwo Abusalomu yaibire ati emitima yabasaija Abaisareri. 

7Kandi kikahika emyaka ana obuyanguireho Abusalomu yagambira omukama 
ati Nkwesengerize, leka ngende male okweraga kwange, okunayeragire 
MUKAMA omu Heburoni. 

8Baitu omuiru wawe akarahira ekirairo obunkabandi Gesura omu Aramu, 
ningamba nti MUKAMA obwalinga’rayo mali Yerusalemu, nubwo ndiramya 
MUKAMA. 

9Omukama yamugambira ati Genda nobusinge. 

10Yaimuka yagenda Heburoni. Baitu Abusalomu akatuma abatasi omu nganda 
zona eza Isareri nagamba ati Obumulikahu’ra okugamba kwengwara nubwo 
muligamba ngu Abusalomu nuwe mukama omu Heruroni. 

11Nabasaija bikumi bibiri abarugire Yerusalemu bakagenda na Abusalomu, 
baitu baketwa bagenda omu kutamanya kwabu; kunu batamanyeho kigambo. 

12Kandi Abusalomu akatumira Ahitoferi Omugironi omuhanuzi wa Daudi aruge 
ha rubugarwe, nurwo Giro, obwakaba nahayo ebyonzira. Okwema oku kwafoka 
kwamani; baitu abantu bakakanya obutosa Abusalomu namberali. 

13Kandi omukwenda akaija hali Daudi nagamba ati Emitima yabasaija ba Isareri 
bagitaire ha Abusalomu. 

14Daudi yagambira abairube bona abakaba bali hamu nauwe omu Yerusalemu 
ati Muimuke, tuiruke: obututairuke tihalikira nomu omulitwe hali Abusalomu: 
murahuke okugenda, aleke okutuhikaho bwango natuletera akabi, natema 
orubuga nobwogi bwa busitama. 

15Abairu bomukama bagambira omukama ngu Dora abairu bawe betekanize 
okukora kyona kyona mukama wange omukama ekyarasima. 

16Omukama yaturuka nabomunjuye bona nabo bamukuratira. Kandi omukama 
akasiga abakazi ikumi abakaba bali bazana okulinda enju. 

17Omukama yaturuka, abantu bona nibamukuratira; bagonya omu Besi-meraki. 

18Nabairube bona bamuhinguraho ha rubaju; nabakereti bona Nabapereti bona 
Nabagiti bona, abasaija rukaga abarugire Gasi okumukuratira bahinguraho omu 
maiso gomukama. 

19Omukama yagambira Itai Omugiti ati Kiki ekirukugendesa iwe hamu naitwe? 
Garukayo oikale nomukama: baitu oli munyaihanga kandi omubingwa;  

20garukayo owanyu. Baitu oizire juba, nyowe nkukutwaire hati amagenda 
namagaruka naitwe? Baitu ningenda handukusobora okugenda: garukayo, 
otwale nabagenzi bawe’ okuganyirwa namazina biikalege naiwe. 

21Itai yagarukamu omukama nagamba ati Nka MUKAMA okwali omwomezi, 
kandi nka mukama wange omukama okwali omwomezi mazimakwo omu 
kiikaro kyona nambere mukama wange omukama alibaho, rundi habwokufa 
rundi habwobwomezi, nuho haliba oku nomuiru wawe. 

22Daudi yagambira Iatai ati Genda ayambuke. Itai Omugiti yayambuka 
nabasaijabe bona nabana abato bona abakaba bali nauwe. 

23Nensi yona eka’ra niraka erihango, nabantu bona bayambuka: omukama 
nauwe yayambuka ekyambu Kidironi, nabantu bona abayambuka okugenda 
omu muhanda ogwirungu. 

24Kandi dora, Zadoki nauwe akaija Nabalevi bona hamu nauwe, bahimbire 
esanduko eyekiragano kya Ruhanga; kandi bata hansi esanduko ya Ruhanga, na 
Abyasara yatemba okuhikya abantu bona obubahoireho okuturuka omu rubuga. 

25Omukama yagambira Zadoki ati Muhimbe esanduko ya Ruhanga, magiga’re 
omu rubuga: obundiba nombona embabazi omu maiso ga MUKAMA, alinga’raho 
alinyoleka egi kandi nenjuye:  

26baitu obwalingambira ati Tinyina okusemererwa omuliwe; dora, nyowe ndi 
hanu, leka ankole nkokukisemera omu maisoge. 

27Kandi omukama yagambira Zadoki nyakatagara ati Iwe toil murozi? Garukayo 
omu rubuga nobusinge na batabani bawe ababiri hamu na Yonasani omwana wa 
Abyasara. 

28Dora ndiikaraho ha myogo yiirungu, okuhikya ekigambo obukirakaruga 
nambere muli okutebeza nyowe. 

29Nikyo Zadoki na Abyasara bahimbire sanduko ya Ruhanga nibagiga’ra 
Yerusalemu: baikarayo. 

30Kandi Daudi akatemba omu ntembotembo yorusozi Rwazeituni, yatemba 
na’ra; akaba ayeswekerire omutwegwe, nebigerebye biri kwonka: nabantu bona 
abakaba bali nauwe bayesweke’ra emitwe yabu omuomu batemba niba'ra 
nibatemba. 

31Omuntu yatebeza Daudi nagamba ati Ahotoferi ali womu bemi hamu na 
Abusalomu. Daudi yagamba ati Ai MUKAMA nkwesengerize ohindule amagezi 
ga Ahitoferi okuba obudomadoma. 

32Kandi kyahika Daudi obuyahikire ha ruguru yentembotembo nambere 
baramyaga Ruhanga, dora Husai Omwaraki yaija okumuitirana ebyokujwara 
bitemukire, nitaka liri ha mutwegwe:  

33Daudi yamugambira ati Obworaba nogenda nanyowe oranjwahya:  

34baitu obworagarukayo hali orubuga nogambira Abusalomu oti Nyowe 
ndabaga omuiru wawe, omukama; nkokunkaba ndi omuiru wa ’so omu biro 
ebyahinguireho, nukwo hati bunu ndabaga omuiru wawe: nubwo olisingu’ra 
amagezi ga Ahitoferi. 

35Kandi oku tonyinayo Zadoki na Abyasara tonyinayo Zadoki na Abyarabaga 
kiti, ekigambo kyona ekyorahu’raga omu nju yamuekyoruhu’raga omu nju 
yomukama, orakitebezaga Zadoki na Abyasara banyakatagara. 

36Dora, oku banyinayo hamu nabo abana babu ababiri, Ahimaazi mutabani wa 
Zadoki, na Yonasani mutabani wa Abyasara; kandi nibo murantumahoga 
nebigambo byona ebimurahu’raga. 

37Nukwo Husai enganjani ya Daudi yaija ha rubuga: na Abusalomu yaija 
Yerusalemu. 

2 Samuiri 16 

1KANDI Daudi obuyalengereho kake ha mutwe gworusozi, dora, Ziba omuiru wa 
Mefibosesi yamuitirana, anyina enkaina ibiri ezibohere amatandiko, ziherekere 
emigati bikumi bibiri nemigimba yemizabibu kikumi, nebyana ebyekyanda 
kikumi, nendyanga yamarwa. 

2Omukama yagambira Ziba ati Ebintu ebi amakuru gabyo ki? Ziba yagamba ati 
Enkaina zabenju yomukama bazitembe; nemigati nebyana ebyenkanda 
byabasigazi babiryeho; namarwa gabo abaligwa ensazi omu irungu, 
baganyweho. 

3Omukama yagamba ati Nomwana wa mukama wawe ali nkaha? Ziba yagambira 
omukama ati Dora, aikaire Yerusalemu: baitu akagamba ati Hati enju ya Isareri 
erangaru’ra obukama bwa isenyowe. 

4Nubwo omukama yagambira Ziba ati Dora, Byona ebikaba biri bya Mefibosesi 
byawe. Ziba yagamba ati Nindamya; leka mbone embabazi, nkwesengerize, omu 
maiso gawe omukama. 

5Kandi omukama Daudi obuyaizire Bahurimu, dora hakarugayo omusaija 
oworuganda owenju ya Saulo, ibaralye nuwe Simei, omwana wa Gera: ogu 
yarugayo nakyena naija. 

6Kandi yahungu’ra Daudi amabale nabairu bona abomukama Daudi: nabantu 
bona nabasaija bona emanzi bakaba bali ha mukono gwe ogwemoso. 

7Kandi Simei nukwo yagambire ati nakyena, Rugaho, rugaho iwe omusaija 
wesagama, omusaija wa Beriali:  

8MUKAMA akugarulire esamaga yona eyenju ya Saulo owolemere owu 
kiikarokye; kandi MUKAMA ahaireyo obukama omu mikono yomwana wawe 
Abusalomu: kandi dora okwasirwe omu itima lyawe wenka, baitu oli musaija 
wesagama. 

9Abisai mutabani wa Zeruya yagambira omukama ati Embwa enu efire 
nekyenera ki mukama wange omukama? Leka nyambuke, nkwesengerize, 
muiheho omutwe. 

10Omukama yagamba ati Ninjunana ki nainywe, inywe abana ba Zeruya? 
Obwakyena, kandi MUKAMA obwamugambire ati Kyena Daudi; noha aragamba 
ati Kiki ekikukoleze kiti?  

11Daudi yagambira Abisai nabairube bona ati Dora, omwana wange ayarugire 
omu nda yange nase’ra obwomezi bwange: hati bunu Omubenyamini arasura 
ki? Muleke akyene; baitu MUKAMA amuragire. 

12Rundi MUKAMA alirora ha bubi obunkozirwe, rundi MUKAMA alingaru’ra 
oburungi habwokunkyena ekiro kinu. 

13Nukwo Daudi nabasaijabe bagenda omu muhanda: Simei yaraba ha rusozi 
namurole’ra, nakyena nagenda namuhungu’ra amabale namisa ecucu. 

14Omukama nabantu bona abakaba bali nauwe bahika bajwahir: yahumu’ra oku. 

15Kandi Abusalomu nabantu bona abasaija ba Isareri baija Yerusalemu, na 
Ahitoferi hamu nauwe. 

16Kandi kikahika obu Husai Omwaraki, enganjani ya Daudi, yaizire hali 
Abusalomu, Husai yagambira Abusalomu ati Omukama ahangarize, omukama 
ahangarize. 

17Abusalomu yagambira Husai ati Nizo mababazi zawe hali enganjani yawe? 
Kiki ekikutangire okugenda nenganjani yawe?  

18Husai yagambira Abusalomu ati Nangwa: baitu ogu MUKAMA, nabantu banu, 
nabasaija bona aba Isareri oubegomboize, nyowe ndabaga habwe, kandi hamu 
nogu nuho ndaikaraga. 

19Nekindi, nyowe nkukolire oha? Tihali omu maiso gomwanawe? ’so, nukwo 
ndabaga nti omu maiso gawe. 

20Nubwo Abusalomu yagambira Ahitoferi ati Tucwere emagezi gawe 
ekiturakora. 

21Ahitoferi yagambira Abusalomu ati Genda otahe ahali abazana ba ’so, 
abayasigire okulinda enju; aba Isareri bona balihu’ra okwongirwe ’so: nubwo 
emikono ya bona abali hamu naiwe erifoka yamani. 

22Kandi bakingira Abusalomu ehema ha ruguru yenju; Abusalomu yataha ahali 
abazana ba ise omu maiso ga Isareri yona. 

23Kandi amagezi ga Ahitoferi agayacwaga omu biro biri gabaga nkomuntu 
obwakaguza ahali ekigambo kya Ruhanga: nukwo amagezi gona aga Ahitoferi 
gabaga gati ahali Daudi na hali Abusalomu. 

2 Samuiri 17 

1KANDI Ahitoferi akagambira Abusalomu ati Kankomemu hati bunu abasaija 
kakumi mwenkumi ibiri, nyimuke mpondere Daudi ekiro kinu:  

2ndamuhikaho ajwahire nengaroze zitanyina amani, ndimutinisa: nabantu bona 
abali nauwe barairuka: kandi ndatema omukama wenka:  

3kandi ndaga’raho abantu bona namberoli: omusaija oworukuse’ra bwarafa buli 
bona bagarukire: abantu bona baliba nobusinge. 

4Ekigambo eki kyasimwa muno Abusalomu, nabakuru bona aba Isareri. 

5Kandi Abusalomu yagamba ati Mwete na Husai Omwaraki, tuhu’re kandi 
ekyaragamba. 

6Husai obuyaizire hali Abusalomu, Abusalomu yabaza nauwe nagamba ati 
Nukwo Ahitoferi agambire ati: turakora nkekigambokye okukiri? Obukiraba 
kitalikyo, iwe ogambe. 

7Husai yagambira Abusalomu ati Amagezi Ahitoferi agacwire hati bunu tigali 
marungi. 

8Kandi Husai yagamba ati Iwe omanyire ’so nabasaijabe, baba basaija emanzi, 
basalirwe omutima, nkedubu eyomu kisaka enyakuihirweho obwana bwayo: 
kandi ’so aba omusaija omurwani, tarukugonya omu Bantu. 

9Dora hati araba ayeserekere omu kina, rundi omu kiikaro kindi: kandi kirahika 
abantu abae oboburaba bagwire okubanza, wena akihu’ra aragamba ati Haroho 
kuitwa omuli abo abagenda na Abusalomu. 

10Kandi nogu owobumanzi, nomutimagwe guli nkomutima gwentale, elihwe’ra 
kimu: baitu Isareri yona bamanyire ’so aba musaija wamani, nabo abali nauwe 
basaija emanzxi. 

11Baitu nyowe ncwire nti Isareri yona basorozebwe hamu namberoli, okuruga 
Dani nokuhikya Beerisaba, nkomusenyi oguli ha musa gwenyanja obwingi; 
kandi nti iwe wenka ogende aramage. 

12Nukwo tulimuhikaho omu kiikaro mbere alisangwa, kandi tilimugwera 
nkorume okurugwa hansi: kandi haluwe na ha basaija bona abali nauwe 
titulisigaho nomu. 

13Kandi, obwaliba atahire omu rubuga omunda, nubwo Isareri yona baliretera 
orubuga oru emiguha, kandi turirucundira omu kyambu okuhikya 
hatalizokerayo kabala na kamu. 

14Abusalomu nabasaija bona ba Isareri bagamba ngu Amagezi ga Husai 
Omwaraki nigakira oburungi amagezi ga Ahitoferi. Baitu MUKAMA akaba 
ataireho okuita magezi amarungi aga Ahotoferi, nukwo MUKAMA aletere 
Abusalomu akabi. 

15Kandi Husai yagambira Zadoki na Abyasara banyakatagara ati Nukwo ati 
Ahitoferi ahaire Abusalomu amagezi nabakuru ba Isareri; nanyowe nukwo 
muhaire nti. 

16Nukwo hati bunu tuma bwango, mutebeze Daudi muti Otagonya ekiro kinu ha 
myogo yirungu; baitu okwambuka mwambuke; omukama aleke okumirwa, 
nabantu bona abali nauwe. 

17Kandi Yonsani na Ahimaazi bakasigara haihi Neni-rogeri; kandi omuzana 
yagendaga nabatebeza; bo baturukaga nibatebeza omukama Daudi: baleke 
okurorwa nibataha ha rubuga. 

18Baitu omwojo akababona, yatebeza Abusalomu: bo barugayo bwango bombi, 
bakaija hali enju yomusaija omu Bahurimu, kandi ogu akabayina eziba omu 
zigatiye; nuho basirimukira. 

19Kandi omukazi yakwata ekifundikizo yakita ha kanwa kiiziba, yayanjaraho 
engano ehonzere; kunu busaho kigambo ekyamanyirwe. 

20Abairu ba Abusalomu bakaija hali omukazi omu nju; nibagamba ngu Bali 
nkaha Ahimaazi na Yonasani? Omukazi yabagambira ati Bambukire akamu 
kamaizi. Kandi obubabaseruire nibabura, bagarukayo Yerusalemu. 

21Kyahika bo obubamazire okugenda batebeza omukama Daudi; bagambira 
Daudi ngu Muimuke mwambuke amaizi bwango: baitu nukwo Ahitoferi 
abacwerire ati amagezi. 

22Daudi yaimuka nabantu bona abakaba bali nauwe, bayambuka Yorudani: 
obuire obubwahikire nyenkya hatasigaleho nomu atarayambukire Yorudani. 

23Kandi Ahitoferi obuyaboine ati tibakuratire amagezige, yatandika enkainaye, 
yaimuka yayegendera omuka hali orubugarwe, yasemeza ebyenjuye, 
yayehanika; yafa, kandi yazikwa omu kituro kya ise. 

24Kandi Daudi akaija Mahanaimu. Abusalomu akambuka Yorudani, uwe 
nabasaija bona aba Isareri hamu nauwe. 

25Kandi Abusalomu akafora Amasa omukuru wihe omu kiikaro kya Yoabu. 
Kandi Amasa akabali mwana womusaija ibaralye nuwe Itura Omuisareri, 
ayatahire hali Abigali omuhara wa Nahasi, munyanya Zeruya nyina Yoabu. 

26Isareri na Abusalomu bakatema orukande omu nsi ya Gireadi. 

27Kandi kyahika Daudi obuyaizire Mahanaimu, Sobi mutabani wa Amyeri owa 
Lodeba na Bazilai Omugireasi 

28owa Rogelimu, bakaleta ebitabu, nengano na sayiri nensano, nebicoli, 
nebihimba, nenkole 

29namacande, nobwoki, namagita, nentama, namata agente agomere, habwa 
Daudi nabantu abakaba bali nauwe okulyaho: baitu bakagamba ngu Abantu 
bayina enjara, kandi bajwahire, kandi bakwasirwe iroho omu irungu. 

2 Samuiri 18 

1KANDI Daudi akabara omuhendo gwabantu abakaba bali nauwe, yataho 
engabwa ezenkumi nengabwa ezebikumi okubalema. 

2Daudi yasindika abantu, ekicweka ekyakasatu omu mukono gwa Yoabu, 
nekicweka ekyakasatu omu mukono gwa Abisai mutabani wa Zeruya, mugenzi 
wa Yoabu, ekicweka ekyakasatu omu mukono gwa Itai Omugiti. Omukama 
yagambira abantu ati Mazimakwo nanyowe ndaramaga hamu nainywe. 

3Baitu abantu bagamba ngu Toramaga iwe: baitu itwe obuturairuka tibatuteho 
mutima; rundi nobuturafaho ekicweka kyaitu tibatuteho mutima: baitu iwe 
halitwe noingama nkakakumi omuhendo: nukwo hati bunu ekikira oburungi, 
oyetekaniza okutujumura noruga ha rubuga. 

4Omukama yabagambira ati Ekimurasima nikyo ndakora. Omukama yayeme’ra 
ha rubaju rwomusango’ro, nabantu bona baturuka bikkumi kandi enkumi. 

5Omukama yaragira Yoabu na Abisai na Itai nagamba ati Mumukwate mpora 
habwange omusigazi ogu Abusalomu. Abantu bona bakahu’ra omukama 
obuyaragire engabwa zona ebya Abusalomu. 

6Nukwo abantu baramaga omu bwe’re okurwana na Isareri” obulemu bwabaho 
omu kibira kya Eferaimu. 

7Kandi abantu ba Isareri bakabingwa omu maiso gabairu ba Daudi, habaho ha 
kiro eki okuita kwingi abasaija bukumi bubiri. 

8Baitu obulemu bukahika ensi yona: nekibira kyalya abantu baingi ha kiro eki 
okukira abaisirwe busitama. 

9Kandi Abusalomu yaitirana abairu ba Daudi atamanyire. Kandi Abusalomu 
akaba atembere enyumbuye, enyumbu yaraba hansi yamatagi egomuti 

omuhango omuhomozi, omutwegwe gwakwata ha muhomozi, yahimbwa omu 
mwanya hagati haiguru na hansi: enyumbu eyakaba atembere yagenda omu 
maiso. 

10Omuntu yakibona yatebeza Yoabu nagamba ati Dora, mboine Abusalomu 
ahanikirwe omu muhomozi. 

11Yoabu yagambira omusaija ogu ayamutebize ati Kandi dora, oboine eki, waba 
ki okumutera hansi? Nkukuhaire ebicweka ebyefeza ikumi kandi nomweko. 

12Omusaija yagambira Yoabu ati Nobunkuhairwe ebicweka ebyefeza rukumi 
omu ngaro zange, nyowe tinkwenzire okugo’ra omukono gwange hali omwana 
womukama: baitu omu kuhu’ra kwaitu omukama aragire iwe na Bisai na Itai 
nagamba ati Mwerinde omuntu wena aleke okukora ha musigazi Abusalomu. 

13Baitu kakuba nakozire ebyebisubi okuita obwomezibwe (kandi tiharoho 
kigambo ekiserekerwe omukama) iwe wenka wakunyehogere. 

14Yoabu yagamba ati Tindikusobora okuikaraho nti naiwe. Yatwara emposo 
isati omu mukono gwe yazicumisa Abusalomu omu mutima obwakaba akiri 
omwomezi omunda yomuhomozi. 

15Kandi abasigazi ikumi abakwataga ebyokurwanisa bya Yoabu 
bamwehinguliriza Abusalomu bamutema bamuita. 

16Yoabu yatera engwara, abantu bagaruka nibaleka okuiruki’ra Isareri: baitu 
akatanga abantu. 

17Kandi batwara Abusalomu bamunagaomu kina ekikoto ekyomu kibira, 
bamutumaho omutumo gwamabale omukoto muno: kandi Isareri yona bairuka 
bataha omuntu wena omu hemaye. 

18Lero Abusalomu akatwara yayeyimukiza wenka enyomyo, enyakuli omu 
kihanga kyomukama: baitu akagamba ati Tinyina mwana okuijukyaga ibara 
lyange: yaruka enyomyo ibaralye wenka: nikyetwa kiijukyo kya Abusalomu 
nokuhikya hati. 

19Kandi Ahimaazi mutabani wa Zadoki akagamba ati Leka nyiruke hati bunu 
ntwekere omukama Amakuru MUKAMA okwamuholire enzigu ha 
banyanzigwabe. 

20Yoabu yamugambira ati Iwe totwale amakuru ekiro kinu, baitu hati totwale 
amakuru, baitu omwana womukama afire. 

21Kandi Yoabu yagambira Omukusi ati Genda otebeze omukama ebyoboine. 
Omukusi yainamira Yoabu yairuka. 

22Nubwo Ahimaazi mutabani wa Zadoki yagaruka okugambira Yoabu omurundi 
ogwakabiri ati Baitu leka nanyowe nyiluke nkuratire Omukusi. Yoabu yagamba 
ati Noyendera ki okuiruka, mwana wange, baitu totunge empera yamakuru?  

23Baitu nobukiraba kiti, nyowe nyiruke. Yamugambira ati Iruka. Kandi Ahimaazi 
yairuka omu muhanda Gwekyeya, yatangisa Omukusi. 

24Kandi Daudi akaba aikalire hagati yemiryango ebiri: omulinzi yatemba ha rusu 
rwirembo yahika ha muhuruzi, yaimukya amaisoge yarora, kandi dora, omuntu 
nairuka ali wenka. 

25Omulinzi yayami’ra yatebeza omukama. Omukama yagamba ati Obwaraba ali 
wenka buli alesere amakuru. Yaija bwango yai’ra haihi. 

26Omulinzi yarora omuntu ondi nairuka: omulinzi yateta omukumirizi nagamba 
ato Doara, omuntu ondi nairuka ali wenka. Omukama yagamba ati Nauwe 
alesere amakuru. 

27Omulinzi yagamba ati Nintekereza nti okuiruka kwowokubanza nukusisana 
nkokuiruka kwa Ahimaazi mutabani wa Zadoki. Omukama yagamba ati Musaija 
murungi ogu, alesere amakuru amarungi. 

28Ahimaazi yayeta yayami’ra nagambira omukama ati Mirembe. Yainama omu 
maiso gomukama najumara nagamba ati Akugizibwe MUKAMA Ruhanga wawe, 
baitu ahaireyo abasaija abaimukize emikono yabu mukama wange omukama. 

29Omukama yagamba ati Omusigazi Abusalomu aliyo kurungi? Ahimaazi 
yagarukamu ati womukama, nyowe omuiru wawe, mboinege okujaga’ra kwingi, 
baitu mbaire ntarukumanya amakuru. 

30Omukama yagamba ati Wekube oyeme’raho. 

31Yayekuba yayeme’raho. Kandi dora, Omukusi yaija; Omukusi yagamba ati 
Ndetire mukama wange omukama amakuru: baitu MUKAMA akuholire enzigu 
ha kiro kinu halibo bona abakuimukirire. 

32Omukama yagambira Omukusi ati Omusigazi Abusalomu aliyo kurungi. 
Omukusi yagarukamu ati Abanyanzigwa ba mukama wange omukama, na bona 
abakuimuki’ra okukukora kubi, babe nkomisigazi ogu okwali 

33Omukama yasalirwa muno, yatemba ekisika ekiri haiguru ha irembo ya’ra: 
kandi obuyatembere yagamba ati Ai, Mwana wange, mwana wange Abusalomu! 
Kakuba nyowe nkuferire, Abusalomu mwana wange, mwana wange! 

2 Samuiri 19 

1KANDI bakagambira Yoabu ngu Dora omukama na’ranate’ra empamo 
Abusalomu. 

2Okusingura kwekiro kiri kukafoka empamo hali abantu bona: baitu abantu 
bakahu’ra ha kiro kiri ngu Omukama natuntu’ra omwanawe. 

3Abantu bayegendera omu rubuga ha kiro kiri omu nsita, nkabantu 
abakwasirwe ensoni okubasobasoba nibairuka obulemu. 

4Omukama yayesweke’ra amaiso, omukama yayami’ra iraka erihango ati Ai 
Mwana wange Abusalomu, ai bambi Abusalomu mwana wange, mwana wange! 

5Yoabu yataha omu nju yomukama, yagamba ati Hati oswaize amaiso gabairu 
bawe bona, abajunire hati obwomezi bwawe, nobwomezi bwabana bawe abojo 
nabaisiki, nobwomezi bwa bakazi bawe, nobwomezi bwabana bawe. 

6Baitu nagonza abo abarukukunoba, nonoba abo abarukukugonza. Baitu ha kiro 
kinu odumire oti Abakuru nabairu tikiri kigambo namberoli: baitu hati 
nyetegerize nti Kakuba Abusalomu yaikaire ali mwomezi, naitwe itwena kuba 
tufire, eki kyakusemize muno. 

7Nukwo hati bunu imuka oturuke ogambire abairu bawe ebigambo 
ebyokubahumuza, baitu ndahirire MUKAMA nti Obwoyanga okuturuka 
tihaliikaraho ha basaija nomu ahamu naiwe ekiro kinu, kandi eki kirikira obubi 
namberoli obubi bwonaobwakubaireho, okuruga obuto bwawe nokuhikya hati. 

8Nibwo omukama yaimuka, yaika’ra omu irembo. Batebeza abantu bona 
nibagamba ngu Dora, omukama asingire omu irembo: abantu bona baija omu 
maiso gomukama. Kandi Isaeri bakaba bairukire nibagenda omuntu wena omu 
hemaye wenka. 

9Kandi abantu bona bakaba nibakungana omu nganda zona eza Isareri 
nibagamba ogu Omukama akatujuna omu mukono gwabanyanzigwa baitu, 
kandi akatujuna omu mukono Gwabafirisiti; kandi hati bunu airukire 
Abusalomu nensi. 

10Na Abusalomu outwasesereho amagita okutulema afire omu bulemu. Nukwo 
hati bunu kiki ekibatangire okuleta ekigambo ekyokuga’raho omukama?  

11Kandi omukama Daudi yatumira Zadoki na Abyasara banyakatagara nagamba 
ati Mubaze nabakuru ba Yuda nimugamba muti Kiki ekirukubaikazaho inywe 
okukira bona okuga’ra omukama omu njuye? Baitu ebigambo bya Isaseri yona 
bihikire hali omukama okumuleta omu njuye. 

12Inywe muli bagenzi bange, inywe muli igufa lyange nenyama yange: kiki 
ekirukubaikazaho inywe okukira bona okuga’ra omukama?  

13Kandi mugambire Amasa muti Naiwe toil igufa lyange nenyama yange? 
Ruhanga ankole ati nokukukiraho obwotaba engabwa yihe omu maiso gange 
obutosa omu kiikaro kya Yoabu. 

14Yainamya emitima yabasaija bona aba Yuda, nkomutima gwomuntu omu; 
kandi batuma hali omukama nibagamba ngu Garuka iwe nabairu bawe bona. 

15Omukama yagaruka yaija Yorudani. Kandi Yuda yaija Girigali, okugenda 
okutangi’ra omukama, okwambura omukama Yorudani. 

16Kandi Simei mutabani wa Gera Omubenyamini, akabali wa Bahulimu, 
yayanguha yasirimuka hamu nabasaija ba Yuda okutangi’ra omukama Daudi. 

17Kandi hakaba haroho abasaija aba Benyamini rukumi hamu nauwe, na Ziba 
omuhereza wenju ya Saulo, na batabanibe ikumi nabatano nabairube amakumi 
abiri hamu nauwe; bayambuka Yorudani omu maiso gomukama. 

18Kandi hayambuka obwato okwambura abenju yomukama, nakukora 
ebyarasima. Kandi Simei mutabani wa Gera yagwa hansi omu maiso gomukama 
obuyayambukire Yorudani. 

19Yagambira omukama ati Mukama wange aleke okunjunaniza okutahiki’ra, 
kununa otaijuka eki omuiru wawe ekiyakozire omu butami ha kiro eki mukama 
wange omukama obuyaturukire omu Yerusalemu, omukama okukitaho 
omutima. 

20Baitu nyowe omuiru wawe, manyire nkasisa: dora, hati nimbanza bona abenju 
ya Yusufu okuija okusirimuka okutangi’ra mukama wange omukama. 

21Baitu Abisai mutabani wa Zeruya yagarukamu ati Simei taitwe habweki, baitu 
akakyena ogu MUKAMA ouyasesereho amagita?  

22Daudi yagamba ati Nyowe ninjunana ki nainywe, Nyowe abana ba Zeruya, 
nokufoka nimufoka abanyanzigwa namberendi ha kiro kinu? Harabaho omuntu 
nomu araitwe omu Isareri ha kiro kinu? Baitu nyowe timanyire nti hati ndi 
omukama okulema Isareri?  

23Omukama yagambira Simei ati Tolifa. Omukama yamurahi’ra. 

24Kandi Mefibosesi mutabani wa Saulo akasirimuka okutangi’ra omukama; 
kandi akaba atanabisize ebigere nobukwakuba okwemwa ekirejukye, 
nokwakuba okwogya engoyeze okuruga ha kiro omukama ekiyagendiremu 
okuhikya ekiro ekiyatahire nobusinge. 

25Kandi kyahika, obuyaizire Yerusalemu okutangi’ra omukama, omukama 
yamugambira ati Kiki ekyakutangire okugenda nanyowe Mefibosesi?  

26Yagarukamu ati Mukama wange omukama, omuiru wange akambihabiha: 
baitu omuiru wawe akagamba ati Kantandike enkaina yange; ngitembe ngende 
nomukama; baitu omuiru wawe mulema. 

27Kandi akahangi’ra omuiru wawe hali mukama wange omukama; baitu 
mukama wange mukama ali nka maraika wa Ruhanga: kora eki ekiri kirungi 
omu maiso gawe. 

28Baitu abenju ya isenyowe bona bakaba bali nkabantu bokufa omu maiso 
gamukama wange omukama: baitu iwe wataho omuiru wawe hamu nabo 
abalira ha meza yawe wenka. Nukwo nyowe ninsobora nata okweyongera 
okukunga omukama?  

29Mukama yamugambira ati Kiki ekirikukugambisa ha bigambo byawe kandi? 
Nyowe ningamba nti Iwe na Ziba mubagane ensi. 

30Mefibosesi yagambira omukama ati Ego, leka otwale byona, baitu mukama 
wange omukama atahire obusinge omu njuye wenka. 

31Kandi Bazilai Omugireasi akasirimuka okuruga Rogerimu; yayambuka 
Yorudani hamu nomukama, okumwambura Yorudani. 

32Kandi Bazilai akabali omugurusi muno, ahikire emyaka kinana: kandi akaba 
alisize omukama obwakabali Mahanaimu: baitu akabali omusaija omukuru 
muno. 

33Omukama yagambira Bazilai ati Yambuka hamu nanyowe, kandi ndakulisaga 
nanyowe omu Yerusalemu. 

34Kandi Bazilai yagambira omukama ati Bingaha ebiro ebyemyaka yobwomezi 
bwange, ntembe nomukama okugenda Yerusalemu?  

35Hati mpikize emyaka kinana: ninsobora okwahukanizamu ebirungi nebibi? 
Omuiru wawe nasobora okunulirwa ekyalya nekyanywa? Ninkisobora okuhu’ra 
iraka eryabasaija abarukuzina neryabakazi abarukuzina? Kyakugasire ki 
omuiru wawe okweyongera okujwahya mukama wange omukama. 

36Omuiru wawe abaire nagonza okwambuka Yorudani hamu nomukama: kandi 
habwa ki omukama yakumperire empera erukingana eti?  

37Nkwesengerize oleke muiru wawe agarukeyo afere omu rubuga rwowabu, 
haihi nekituro kya tata na mau. Baitu dora omuiru wawe Cimuhamu; leka 
ayambuke hamu na mukama wange omukama; kandi omuko’re eki ekiraba 
kirungi omu maiso gawe. 

38Omuakam yagarukamu ati Cimuhamu arayambuka nanyowe, kandi 
ndimuko’ra eki ekiriba kirungi omu maiso gawe: kandi kyona kyona 
ekyoransaba nikyo ndakoraga habwawe. 

39Abantu bona bayambuka Yorudani, nomukama yayambuka: omukama 
yanywegere Bazilai, yamusabira omugisa; yagarukayo omu kiikarokye wenka. 

40Nukwo omukama yayambukira Girigali na Cimuhamu yayambuka nauwe: 
nabantu bona aba Yuda bakambura omukama, nabantu ba Isareri ekicweka 
kyabu. 

41Kandi dora, abasaija bona aba Isareri bakaija hali omukama, nibagambira 
omukama ngu Bene baitu abasaija ba Yuda bakakuibiraki, nibambura omukama 
Yorudani nabomunjuye, nabasaija ba Daudi bona hamu nauwe?  

42Abasaija ba Yuda bona bagarukamu abasaija ba Isareri ngu Baitu omukama ali 
womuruganda rwaitu; kiki ekirikubabihiza habwekigambo kinu? Itwe turalire 
ha bintu byomukama, rundi aratuhaire ekisembo kyona?  

43Abasaija ba Isareri bagarukamu abasaija ba Yuda nibagamba ngu Itwe tunyina 
emigambo ikumi omu mukama, kandi itwe tunyina bingi omu Daudi okukira 
inywe: nukwo mukatugayira ki okutabanza okuhanura naitwe ebyokuga’raho 
omukama waitu? Ebigambo ebyabasiaja ba Yuda bikaba birumu ekiniga kingi 
okukira ebigambo byabasaija ba Isareri. 

2 Samuiri 20 

1KANDI hakaba haliyo omusaija wa Beriali, ibaralye nuwe Seba, mutabani wa 
Bikuli Omubenyamini: yatera engwara nagamba ati Itwe titunyina mugabo omu 
Daudi, kunu titunyina bugwetwa omu mwana wa Yese: mugarukeyo omuhema 
zanyu omuntu wena inywe Isareri. 

2Nukwo abasaija bona aba Isareri bagarukayo nibaleta okukuratira Daudi, 
bakuratira Seba mutabani wa Bikuli: baitu abasaija ba Yuda, bakahikya hali 
omukama wabu, okuruga Yorudani nokukikya Yerusalemu. 

3Kandi Daudi akaija omu njuye Yerusalemu; omukama yatwara abakazi ikumi 
abazanabe abayasigire okulinda enju, yabakwasa abalinzi yabalisaga, baitu 
atagende halibo. Nukwo balindwaga okuhikya ekiro kyokufa kwabu, baikaireho 
nkabafakati. 

4Kandi omukama yagambira Amasa ati Nyetera abasaija ba Yuda, basoroze ebiro 
bisatu bitakahinguireho, naiwe oikale hanu. 

5Nukwo Amasa yagenda okusoroza abasaija ba Yuda: baitu yaikaraho muno 
okukira ebiro ebyamuterireho. 

6Daudi yagambira Abisai ati Hati bunu Seba mutabani wa Bikuli alikora kubi 
okukira Abusalomu: twara abairu ba mukama wawe omuiru’re, aleke 
okwetungira embuga eziroho muhuruzi, nokuiruka nokubura omu maiso gaitu:  

7Kandi abasaija ba Yoabu baramaga okumuhondera, Nabakereti Nabapereti, 
nabasaija bona abamani: baruga omu Yerusalemu okuiruki’ra Seba mutabani wa 
Bikuli. 

8Obubahikire ha ibale erikoto eriri Gibeoni Amasa yaija okutangi’ra. Yoabu 
akaba ayetegere ebyokurwanisa ebiyajwaire, kandi hakabaho omweko 
ogurumu busitama agyetegere omunda omu kirweyo kyayo; kandi 
obuyaturukire yarugamu. 

9Kandi Yoabu yagambira Amasa ati Mirembe, mugenzi wange? Yoabu yakwata 
Amasa ha kireju nomukonogwe ogwobulyo amunywegere. 

10Baitu Amasa atateho mutima ha busitama ekaba eri omu mukono gwa Yoabu: 
nukwo yagimukambuza enda, yasesa amarage hansi, tiyamutera bwakabiri; 
yafa. Yoabu na Abisai mugenziwe bairuki’ra Seba mutabani wa Bikuli. 

11Kandi hakaba hayemerire namberali omu ha basigazi ba Yoabu yagamba ati 
habwa Daudi bakuratire Yoabu. 

12Kandi Amasa akaba agwire hansi nayekulingura omu sagamaye hagati omu 
ngudo. Omusaija obuyaboine abantu bona nibeme’raho, yahimba Amasa 
yamutwara omu kisaka, yamunagaho ekyokujwara obuyaboine abantu bona 
abarabireho bayeme’raho,  

13Obubamuihire omu ngudo abantu bona bakakuratira Yoabu, okuiruki’ra 

14Seba mutabani wa Bikuli. Yaraba omu nganda zona eza Isaeri okuhikya Aberi 
na Besireri okuhikya Aberi na Besimaaka hamu nibamukuratira. 

15Baija bamugota omu Aberi eya Besimaaka, batumira orubuga omutumo, 
gwaimuka omu maiso ga muhuruzi: nabantu bona abakaba bali na Yoabu 
bakatera muhuruzi okuginaga hansi. 

16Kandi omukazi wamagezi yayami’ra ayemerire omu rubuga ati Muhu’re 
muhu’re; mugambire Yoabu, mbesengerize, aije hanu mbaze nauwe. 

17Yaira haihi namberali: omukazi yagamba ati Niwe Yoabu? Yagarukamu ati 
Ninyowe. Yamugambira ati Hu’ra ebigambo byomuzana wawe. 

18Yagamba ati Nimpu’ra. Nubwo yagamba ati Omu biro byaira baganikyaga ngu 
Mazimakwo balisaba amagezi omu Aberi: kandi nuho ekigambo kyahwaga. 

19Nyowe ndi womulibo obobusinge abokwesiga omu Isareri: nose’ra 
okuhwerekereza orubuga kandi nyina omu Isareri: noyendera ki okumira 
obugwetwa bwa MUKAMA?  

20Yoabu yagarukamu nagamba ati Nikikafuhe nikikafuhe, nyowe okumira 
nobukwakuba okuhwerekereza. 

21Ebigambo tibiri biti: baitu omusaija womu nsi yensozi eya Eferaimu, ibaralye 
nuwe Seba mutabani wa Bikuli, aimukize omukama omukonogwe, nuwe Daudi: 
muheyo uwe wenka, nyowe ndaruga ha rubuga. Omukazi yagambira Yoabu ati 
Dora omutwegwe baragukunagira ha muhuruzi. 

22Omukazi yagenda namagezige hali abantu bona. Bacwaho omutwe gwa Seba 
mutabani wa Bikuli, bagunagira Yoabu. Yatera engwara, bararanga okuruga ha 
rubuga, omuntu wena omu hemaye. Yoabu yagarukayo Yerusalemu hali 
omukama. 

23Kandi Yoabu yalema ihe ryona erya Isareri: na Benaya mutabani wa Yehoyada 
yalema Abakereti Nabapereti:  

24na Adoramu yalema ebyomusoro: na Yehosafati mutabani wa Ahirudi akabali 
omuijukya:  

25na Seva akabali omuhandiki: na Zadoki na Abyasara bakaba bali 
banyakatagara: na Ira 

26Omuyairi akabali muhereza omukuru hali Daudi. 

2 Samuiri 21 

1KANDI enjara ekagwa omu businge bwa Daudi emyaka esatu nehonderana; 
Daudi yase’ra amsiso ga MUKAMA. MUKAMA yagamba ati Egwire habwa Saulo, 
na habwabenjuye abesagama, baitu akaisa Abagibeoni. 

2Omukama yayeta Abagibeani bakaba batali bomu bana ba Isareri, baitu bomu 
kicweka kya Abamoli ekyasigaireho; kandi abana ba Isareri bakabarahi’ra: 
kandi Saulo akase’ra okubaita habwihalirye habwo boana ba Isareri na Yda):  

3Kandi Daudi yamugambira Abagibeoni ati Ndabako’ra ki? Kandi ndarihisa ki, 
inywe musabire omugisa obugwetwa bwa MUKAMA?  

4Abagibeoni bamugambira ngu Tikiri kigambo kyefeza ne zabu hali itwe na 
Saulo nenjuye; kunu tikituhikirire okuita muntu wena omu Isareri. Yagamba ati 
Ekimuragamba nikyo ndibako’ra. 

5Bagambira mukama ngu Omusaija ogu ayatuhwerekerize, kandi ayatucwerire 
amagezi itwe tuhwerekerezebwe tuleke okuikaraho omu mitano 

6yona eya Isareri, abasaija musanju abomu banabe bahabweyo namberetuli, 
kandi turabahanikira MUKAMA omu Gibeha eya Saulo, Omukome yagamba ati 
Ndabahayo. 

7Baitu omukama yaganyira Mefibosesi mutabani wa Yonasani, mutabani wa 
Saulo, habwekirahiro kya MUKAMA ekikaba kiri namberebali, ahali Daudi na 
Yonasani mutabani wa Saulo. 

8Baitu omukama yatwara abana babiri aba Rizipa omuhara wa Aya, ouyazalire 
Saulo, Arumoni na Mefibosesi; na batabani abatano aba Mikali omuhara wa 
Saulo abayazalire Adirieri mutabani wa Bazirai Omumehorati:  

9yabahayo omu mikono Yabagideaoni, babahanika omu rusozi omu maiso ga 
MUKAMA, bafa bona omusanju hamu: kandi bakaitwa omu biro byamagesa, 
omu biro byokubanza nambere babaza okugesa sayiri. 

10Kandi Riziba omuhara wa Aya yatwara eguniya, yagyeya’ra ha mwandara 
okuruga nambere amagesa gabandize okuhikya amaizi obugabasesekereho 
empungu ezahagati okubahikaho anyamusana, nabuzakuba enyamaiswa ezomu 
kisaka ekiro. 

11Kandi kyagambirwa Daudi Riziba omuhara wa Aya omuzana wa Saulo 
ekiyakozire. 

12Kandi Daudi yagenda yaiha amagufa ga Saulo namagufa ga Yonasani 
mutabaniwe ha basaija ba Yabesi-gireadi abagaibire omu ikute lya Besi-sani 
nambere Abafirisiti babahanikire, ha kiro eki Abafirisiti ekibaitiremu Saulo omu 
Gireboa:  

13yaihayo amagufa ga Saulo namagufa ga Yonasani mutabaniwe: basoroza 
amagufa gabo abahandikirwe. 

14Kandi bazika amagufa ga Saulo naga Yonasani mutabaniwe omu nsi ya 
Benyamini omu Zera, omu kituro kya Kisi ise: kandi bakora byona omukama 
ebiyaragire. Kandi hanyuma yebi Ruhanga yayesengerezebwa habwensi. 

15Kandi Abafirisiti bakagaruka okurwana na Isareri; Daudi yasirimuka 
nabairube hamu na uwe, yarwanisa Abafirisiti: kandi Daudi yagwa ensazi. 

16Kandi Isibi-benobu owomu bwicumulye bukaingana sekeri zomulinga bikumi 
bisatu obulemezi bwalyo, uwe akahagatira busitama empyaka, yatekereza 
okuita Daudi. 

17Baitu Abisai mutabani wa Zeruya yamujumura, yatema Omufirisiti, yamuita. 
Nubwo abasaija ba Daudi bamurahi’ra nibagamba ngu Otaligaruka okuramaga 
hamu naitwe okurwana, oleke okuraza etabaza ya Isareri. 

18Kandi kikahika hanyuma yebi okurwana Nabafirisit kwagaruka okubaho omu 
Gobu: nubwo Sibekai Omuhasati yaita Safu, owomu bana ba Rafa. 

19Kandi okurwana Nabafirisiti kwagaruka okubaho omu Gobu; kandi Erehanani 
mutabani wa Jaale-olegimu Omubeterehemu akaita Goliasi Omugit, kandi 
orubango gwicumulye rukasisana nkomuti ogurukirwaho orugoye. 

20Kandi obulemu bwagaruka okubaho omu Gasi, nambere hakaba hali omusaija 
omuhango muno, akabanyina enkumu mukaga hamukono gumu, enkumu 
mukaga ha mukono gumu, nobugere mukaga ha bigere byombi, omuhendo 
gwabyo abiri mu bina; kandi nauwe akazarwa Rafa. 

21Ogu obuyajumire Isareri, Yonasani mutabani wa Simei mugenzi wa Daudi 
akamuita. 

22Abo bana bakazarwa Rafa omu Gasi; kandi bakagwa habwomukono gwa 
Daudi, nomukono gwabairube. 

2 Samuiri 22 

1KANDI Daudi akagambira MUKAMA ebigambo ebyekizina kinu ha kiro 
MUKAMA eki yamujuniremu omu mukono gwabanyanzigwabe bona, nomu 

2mukono gwa Saulo: yagamba ati. MUKAMA nugwo mwandara gwange, kandi 
nurwo rukomero rwange, nomujuni wange, owange nyenka;  

3Ruhanga womwandara gwange, nuwe ndayesigaga; Engabo yange, nihembe 
eryokujunwa kwange, orukomero rwange oruraihire nekyokwebingamu 
kyange; Omujuni wange, nomujuni hali itima. 

4Ndikunga MUKAMA asemerire okukugizibwa: Nukwo ndijunwa hali 
abanyanzigwa bange. 

5Baitu ebigonzi ebyokufa bikanyehinguliriza, Ebitungezi ebyobutatina Ruhanga 
bikantinisa. 

6Emiguha eyokuzimu ekanyehinguliriza: Endubatira zokufa zikankwata. 

7Omu muhito gwange nkakunga MUKAMA, Ego, nkami’ra Ruhanga wange: 
Yahu’ra iraka lyange ali omu yekaruye, Oku’ra kwange kwataha omu matuge. 

8Nubwo ensi yatengesere netukumira Emiganda yiguru ekatabatabana Kandi 
ekatengesebwa, baitu akabihirwa. 

9Omuika gukacuka okuruga omu nyindoze, Nomu’ro gukaruga omu kanwake 
nugwokya: Gwayakya Amanda. 

10Akainamya niguru, yasirimuka; Nomwirima omwingi gukaba guli omunda 
yebigerebye. 

11Yatemba kerubi yahu'ruka: Ego, yarorwa ali ha mapapa gomuyaga. 

12Omuirima akagufora ekyokweserekamu, nugwo gwamwehingulirize: 
Okwesoroza kwamaizi, ebicu ebikwasire ebyahaiguru. 

13Omu kwangasana okwomu maisoge Amanda gomu'ro gayakibwa. 

14MUKAMA akahindusa iguru, Ali haiguru muno yaleta irakalye. 

15Akarasa engobezo yabararangya; Nenkuba, kandi yabarahiza. 

16Emikura yamaizi nubwo yahwezibwe, Emiganda eyensi yasuku'rwa, 
Habwokucomera kwa MUKAMA, Habwekiyaga ekyorwoya rwenyindoze. 

17Akatuma okuruga haiguru, yantwara; Yanyiha omu maizi amaingi;  

18Akanjuna hali omunyanzigwa wange owamani, Hali abo aba'nobere: baitu 
bankakira amani. 

19Bakangota omu kiro kyomuhito gwangwe: Baitu MUKAMA nuwe yansagikire. 

20Kandi yanturukya nantahya omu kiikaro ekigalihire Akanjuna baitu 
akanseme'rwa. 

21MUKAMA akampera nkokuhiki'ra kwange okukuli Nkemikono yange 
okwekaba esemire nukwo yansasuire ati. 

22Baitu nkakwata emihanda ya MUKAMA, Kunu ntaruge hali Ruhanga wange 
nobwereme. 

23Baitu ebyobulyobye byona bikaba biri omu maiso gange: Kandi nebiyataireho 
ntabirugeho. 

24Kandi nkaba mpikirire haluwe, Nayerinda omu kusisa kwange. 

25MUKAMA nikyo yangarulirire nkokuhiki'ra kwange okukuli; Nkokusemera 
kwange okukuri omu maisoge. 

26Hali owembabazi orayeyolekaga owembabazi, Hali omuntu ahikirire 
olayerokega ohikirire;  

27Hali osemezibwe ayeyolekaga osemezibwe; Hali arukuhaba orayeyorekaga 
ogumangaine. 

28Baitu olijuna abantu abenderezebwa: Baitu amaiso gawe gali ha bemyekuniko 
okubabundaza hansi. 

29Baitu iwe oli tabaza yange MUKAMA; Kandi MUKAMA alimulika omuirima 
gwange. 

30Baitu obwokukonyera kwawe ndwana nigana lyabantu: Obwa Ruhanga wange 
nguruka muhuruzi. 

31Ruhanga omuhandagwe guhikire Ekigambo kya MUKAMA nikirengwa: Ogu 
ngabo hali bona abamwesiga. 

32Baitu noha Ruhanga rundi Yahwe? Noha mwandara rundi Ruhanga waitu?  

33Ruhanga rukomero rwange orwamani: Natekereza ahikirire omu 
muhandagwe. 

34Afora ebigerebye nkebigere byenjaza: Angumya omu biikaro byange 
ebiraihire. 

35Anyesiga engaro zange okurwana: Nemikono yange efora obuta bwekikomo. 

36Kandi okampa engabo eyokujuna kwawe: Nembabazi zawe zikanyumiza 
nyowe. 

37Okangalihiza omuhanda ogwebigere byange, Ebigere byange bitate’re. 

38Nkairuki’ra abanyanzigwa bange nabahwerekereza; Tindagarukireyo enyuma 
batakahwerekerire. 

39Nkabami’ra kimu, nabacumita mali, tibarukusobora okuimuka: Ego, bagwire 
hansi omunda yebigere byange. 

40Baitu okantega amani omunda okurwana: Ondemeseze abo abanyimukirire. 

41Nabanyanzigwa bange okabahindura amabega omu maiso gange, 
Mbahwerekereze abarukunoba. 

42Bakamagamaga baitu busaho mujuni; Na hali MUKAMA, baitu atabagarukemu. 

43Nubwo nabacecuire nkecucu eye hansi, Nabasamba nkesabu eyomuhanda, 
nabararangya. 

44Kandi okunjuna omu kukungana kwabantu bange; Okandinda mfoke omutwe 
gwamahanga: Abantu abantakamanyaga balinko, ra. 

45Abanyaihanga balinyorobera: Obubalikampu’raho balinyorobera. 

46Abanyaihanga balihwe’ra Balirugayo nibatukumira omu biikaro byabu 
ebyensita. 

47Mukama mwomezi; akugizibwe omwandara gwange; Ruhanga owomwandara 
gwokujunwa kwange anyumizibwe:  

48Nuwe Ruhanga arukuhora enzigu habwange, Nandemesa abantu,  

49Kandi anyiha hali abanyanzigwa bange: Ego, o’nyumiza haiguru okukira abo 
abanyimuki’ra: Onkiza omusaija owitima. 

50Nikyo ndakusimiraga, ai MUKAMA, omu bamahanga Ndaziniraga ibara lyawe 
ebyokukugiza. 

51Okujuna okukuru akuha omukama wawe: Ayoleka embabazi hali ogu 
ouyasesereho amagita, Hali Daudi noruzarorwe ebiro nebiro. 

2 Samuiri 23 

1EBIGAMBO binu bigambo bya Daudi ebya hampero. Daudi mutabani wa Yese 
agamba, Omusaija ayanyumizibwe haiguru yagamba Ruhanga wa Yakobo 
ouyasesereho amagita Omuzini omurungi owa Isareri, ati 

2Omwoyo gwa MUKAMA gwa gambira omuli nyowe, Ekigambokye kyaba ha 
rulimi rwange. 

3Ruhanga wa Isareri akagamba, Omwandara gwa Isareri akabaza na nyowe: 
Arukulema abantu nebihikirire, Arukulema omu kutina Ruhanga. 

4Aliba nkomusana nyenkya, izoba obulirugayo, Obuire obubukya hataloho 
ebico; Obumyansi obuto obubume’ra omu itaka, Habwokujwa kwalyo enjura 
ekire. 

5Mazimakwo enju yange terukusisana eti hali Ruhanga; Baitu andaganize 
ekiragano ekitalihwaho, Ekitekanizibwe omu byona, kandi egumireho, Baitu 
nukwo kujunwa kwange kwona, kandi nokwegomba kwange kwona, 
Nobwatakukuza. 

6Baitu abatarukutina Ruhanga bona baliba nkamahwa aganagibwa, Baitu 
tigarukukwatwa omu ngaro:  

7Baitu omuntu agakwataho Ahikirire okwerinda nekyoma nomuhanda 
gwicumu; Kandi balyokebwa kimu omu kikaro kyabu. 

8Ganu nigo mabara gabasaija bamani Daudi abayatungire: Yosebu-basi-sebesi 
Omutakemoni, omukuru wengabwa; kandi ogu nuwe Adino Omwezeni, 
akarwana na runana abaitirwe ahamu. 

9Ereaza yamukuratira, mutabani wa Dodai, mutabani Womwahohi, omu ha 
basaija bamani abakaba bali na Daudi, obubasomoize Abafirisiti abakaba 
besoroize okurwana, nabasaija ba Isareri bagendire:  

10uwe akaimuka yatema Abafirisiti okuhikya omukonogwe obugwajwahire, 
nengaroze zagumira ha busitama: MUKAMA akakora okujuna kwingi ha kiro eki; 
abantu bamukuratira okunyaga kwonka. 

11Kandi Sama mutabani wa Agee Omuharali yamukurata. Kandi Abafirisiti 
bakesoroza hamu igana mali, nambere hakaba hali omusiri oguijuire enkole; 
abantu bairuka Abafirisiti. 

12Baitu ogu yayeme’ra omu musiri hagati, yagulinda, yaita Abafirisiti: MUKAMA 
yaleta okusingura kwingi. 

13Kandi basatu abomu bakuru amakumi asatu basirimuka, baija hali Daudi omu 
biro byamagesa hali obuingira bwa Aduramu; igana Lyabafirisiti bakaba 
batemere orukande omu kihanga kya Refaimu. 

14Kandi Daudi akabali omu buingira omu kasumi ako, nenkande Zabafirisiti 
zikaba ziri omu Beterehemu kasumi ako. 

15Daudi yayegomba nagamba ati kakuba habaireho omuntu okumpa amaizi 
gokunywa agomu iziba lya Baterehemu, eriri haihi nirembo: m 

16Kandi abasaija bamani abasatu bahagura gomu ihe Lyabafirisiti, bataha amaizi 
gomu iziba lya Beterehemu, eriri haihi nirembo, bagakwata bagaleta hali Daudi: 
yayanga okuganywaho, baitu yagasesera MUKAMA. 

17Yagamba ati Nikikafuhe, ai MUKAMA, nyowe okukora kinu: okunywa esamaga 
yabasaija abo abagenzire nibahayo obwomezi? nikyo yayangire okuganywaho. 
Ebigambo ebi abasaija bamani abasatu nibyo bakozire. 

18Kandi Abisai mugenzi wa Yoabu mutabani wa Zeruya nuwe akabali mukuru 
wabasatu abo. Nauwe akaimukiza icumulye abantu bikumi bisatu yabaita, 
yatunga ibara hamu nabasatu abo. 

19Ogu tarukukira ekitinisa omuli abo abasatu? Nikyo yafokire engabwa yabu: 
baitu atahike hali abasatu abokubanza. 

20Na benaya mutabani wa Yehoyada, omwana womusaija emanzi owa Kabuzeri, 
ayakozire ebyobumanzi, uwe akaita batabani ababiri aba Aryeri owa Moabu: 
kandi yasirimuka omunda yekiina, yaitirayo entale omu biro byebirika:  

21kandi akaita Omumisiri, omusaija omurungi: omumisiri akakbanyina icuma 
omu mukonogwe; baitu akamusirimukira anyina omuigo gwonka, yasahura 
icumu omu Mukono gwomumisiri, yamuisa icumulye wenka. 

22Nibyo Nenaya mutabani wa Yehoyada ebiyakozire, yatunga ibara hamu 
nabasaija bamani abasatu. 

23Akakira ekitinisa amakumi asatu abo, baitu atahike ha basatu abokubanza. 
Kandi Daudi akamufora omukuru wabalinzi. 

24Asaheri mugenzi wa Yoabu akabali womu amakumi asatu; Erehanani 
mutabani wa Dodo owa Beterehemu;  

25Suhama Omuharodi, Erika Omuharodi;  

26Herezi Omupaliti, Ira mutabani wa Ikesi Omutekoa;  

27Abyezere Omwanatosi, Mebunai Omuhusati;  

28Zalimoni Omwahohi, Maharai Omunetofasi;  

29Herebu mutabani wa Baana Omunetofasi, Itai mutabani wa Ribai owa Gibeha 
owomu bana ba Benyamini;  

30Benaya Omupiratoni, Hidai 

31Owebyambu bya Gaasi: Abi-aliboni Omwarabati, Azimavesi Omubaruhumi;  

32Eryaba Omusaaliboni abana ba Yaseni, Yonasani;  

33Suhama Omuharali, Ahyamu mutabani wa Suhara Omwarali;  

34Erifereti mutabani wa Ahasibai, omwana Womumaakasi, Eryamu mutabani 
wa Ahitoferi Omugironi,  

35Hezero Omukarameri,  

36Paarai Omwarabi; Igali mutabani wa Nasani Owa Zoba, Bani Omugadi;  

37Zereki Omwamoni, Naharai Omubeeroti, abakwataga ebyokurwanisa bya 
Yoabu mutabani wa Zeruya;  

38Ira Omuitiri, Galebu Omuitiri;  

39Uliya Omuhiti; bona bakaba bali amakumi asatu na musanju. 

2 Samuiri 24 

1KANDI ekiniga kya MUKAMA kyagaruka okwakira Isareri, yaimukya Daudi, 
nagamba ati genda obale omuhendo gwa Isareri na Yuda. 

2Omukama yagambira Yoabu engabwa yihe akabali nauwe ati Hati bunu 
gendagenda omu nganda zona eza Isareri, okuruga Dani nokuhikya Beeriseba, 
mubale omuhendo gwabantu. 

3Yoabu yagambira omukama ati MUKAMA Ruhanga wawe ayongere ha Bantu 
nobubali baingi bati, emirundi kikumi, namaiso ga mukama wange omukama 
gakirole: baitu ekigambo kinu nikisemeza kita mukama wange omukama?  

4Baitu ekigambo kyomukama kyasingura Yoabu nengabwa zihe. Yoabu 
nengabwa zihe baturuka omu maiso gomukama okubara omuhendo gwabantu 
ba Isareri. 

5bayambuka Yorudani, batema orukande omu/ Aroere, ha rubaju rworubuga 
orwobulyo oruli hagati omu kihanga kya Gadi,  

6nokuhikya yazere: kandi baija Gireadi, nensi ya Tatimu-hodisi; kandi baija dani-
yaani, kandi barabaho oku nokuhikya Zidoni,  

7kandi baija hali orukomero rwa Turo, nembuga zona Ezabahivi, Nezabakanani: 
kandi bagarukira omunsi ya Yuda eyobukizi bwobulyo, omu Beeri-seba. 

8Nukwo obubamazire okugenda omunsi yona, baija Yerusalemu hahinguireho 
amezi mwenda nebiro amakumi abiri. 

9Yoabu yahemba omukama omuhendo ogwabantu abayabazire: kandi hakaba 
haroho omu Isareri abasaija emanzi obusirisa munana abasomora busitama; 
nabasaija ba Yuda bakaba bali abasaija busirira butano. 

10Kandi omutima gwa daudi gukamucumita obuyamazire okubara abantu. 
Daudi yagambira MUKAMA ati Nsisire muno obunkozire eki: baitu hati bunu ai 
MUKAMA oiheho, nkwesengerize, okutahiki’ra kwomuiru wawe; baitu nkozire 
butami mali. 

11Kandi Daudi obuyaimukire nyenkya, ekigambo kya MUKAMA kyaija hali nabi 
Gadi, omurozi wa Daudi 

12nagamba ati Genda ogambire daudi oti Nukwo agambire MUKAMA ati Dora 
ninkuletera ebigambo bisatu; yegombozaho kimu nkikukole. 

13Nukwo Gadi yaija hali Daudi yamutebeza ati Rundi emyaka musanju eyenjara 
ekugwere omunsi yawe? Rundi oiruke amezi asatu omu maiso gabanyanzigwa 
bawe, bo nibakubinga? Rundi habeho ebiro bisatu ebyorufu omunsi yawe? Hati 
bunu ntebeza otekereze ekindamugarukamu antumire. 

14Daudi yagambira Gadi ati Nyowe nfunzire muno: leka tugwe hati bunu omu 
Mukono gwa MUKAMA; baitu ebyokuganyira bye bingi, ntagwa omu Mukono 
gwomuntu. 

15Nukwo MUKAMA yatuma orufu omu Isareri okuruga nyenkya nokuhikya 
akasumi akatairweho: hafa abanu okuruga dani nokuhikya Beeri-seba abasaija 
obukumi musanju. 

16Kandi maraika obuyagoroire omukonogwe hali Yeresalemu 
okuruhwerekereza MUKAMA yayeyijukya habwakabi, yagambira maraika 
ayahwerekerize abantu ati Kiramara; hati bunu ga’ra omukono gwawe. Maraika 
wa MUKAMA akabali haihi norubuga rwokuhu’raho rwa Araina Omuyebusi. 

17Daudi yagambira MUKAMA obuyaboine maraika ayatire abantu nagamba ati 
Dora, nyowe nsisire, nkozire ebyobwereme: baitu entama zinu zikozire ki? 
Nkwesengerize omukono gwawe gube hali nyowe, nenju ya isenyowe. 

18Kandi Gadi yaija hali Daudi ha kiro eki, yamugambira ati temba oyombekere 
MUKAMA ekyoto omu rubuga rwokuhu’raho orwa Arauna Omuyebusi. 

19daudi yatemba nkekigambo kya Gadi okukiri, nka MUKAMA okuyaragire. 

20kandi Arauna yaro-ra aheru, yarora omukama na bairube nibaija namaberali: 
Arauna yarugayo yainamya amaisoge hansi omu maiso gomukama. 

21Arauna yagamba ati Kiki ekiresere mukama wange omukama hali omuiruwe? 
Daudi yagamba ati Okugura namberoli orubuga rwokuhu’raho okwombekera 
MUKAMA ekyoto, orufu rutangwe omu Bantu. 

22Arauna yagambira Daudi ati Mukama wange omukama atwale ahonge kyona 
ekisemera omu maisoge: dora enimi okuba ekihongwa ekyokeze nebintu 
ebyokuhura nebiti byenimi okuba enku:  

23Ebi byona, ai Omukama, Arauna nabiha Omukama. Arauna yagambara 
Omukama, ati MUKAMA Ruhanga wawe akuikirize. 

24Omukama yagambira Arauna ati Nangwa; baitu mazimakwo ndabigura 
namberoli nomuhendo: kunu tindukuhayo ebihongwa ebyokeze hali MUKAMA 
Ruhanga wange ebitanyitire ebyange. Nukwo Daudi yagara orubuga 
rwokuhu’ruho, kandi nenimi omu sekeri zefera amakumi atano. 

25Daudi yayombekayo ekyoto hali MUKAMA yahayo ebihogwa ebyokeze 
nebihongwa ebyobusinge. Nukwo MUKAMA yayesengerezebwa habwensi, 
orufu rwatangwa omu Isareri. 

1 Kyabakama 

1 Kyabakama 1 

1KANDI omukama Daudi akaba ahwisire, ahinguraine emyaka; bamusweka 
nebyokwesweka, baitu yalema okutagata. 

2Nikyo abairube bamugambi’ra ngu Hakire baseru’re mukama wange omukama 
omuisiki omuto: ayeme’rege omu maiso gomukama, amuherezege; abyamege 
ha kifuba kyawe, mukama wange omukama atagate. 

3Nukwo base’ra omuisiki omurungi omu mitano yona ya Isareri, bazora Abisagi 
Omusunamu, bamuleta hali omukama. 

4Omuisiki akabali murungi muno ha maiso; yaherezaga omukama yamulindaga; 
baitu omukama atamumanye;  

5Kandi Adoniya mutabani wa hagisi akekuza wenka nagamba ati Nyowe ndiba 
omukama: yayetegekera egali nabaha mbarasi, nabasaija amakumi atano 
okuirukaga omu maisoge. 

6Kandi Ise akaba atakamubihizaga ebiri byona nagamba ati Kiki ekikukoleze 
kiti? Kandi akabali omusaija omurungi ha mubiri; kandi akazarwa nakuratira 
Abusolimu. 

7Yahanura na Yoabu muatabani wa Zeruya, na Abyasara byakatagara: kandi abo 
bakuratira Adoniya bamukonyera. 

8Baitu zadoki nyakatagara, na benaya mutabani wa Yehoyada, na Rei, nabasaija 
bamani abakaba bali ba Daudi, bakaba batali na Adoniya. 

9Kandi Adoniya akaita entama nenimi nebisajwa haihi nibale lya Zoheresi, 
eriheraine Eni-rogeri; yayeta bagenzibe bona batabani bomukama, nabasaija 
bona ba Yuda obairu bomukama:  

10baitu nasani nabi, na Benaya, nabasaija bamani, na Sulemani mugenziwe 
atabete. 

11Nubwo Nasani yagambira Basiseba nyina Sulemani ati Tohulire iwe ngu 
Adoniya omwana wa Hagisi nalema, kandi daudi mukama waitu 
tarukukimanya?  

12Nokwo hati bunu ija, nkwesengerize, kankuhe amagezi, oyejune obwomezi 
bwawe wenka nobwomezi bwomwana wawe Sulemani. 

13Genda otahe hali omukama Daudi, omugambire oti Mukama wange omukama, 
otarahi’re omuzana wawe nogamba oti Mazimakwo Sulemani omwana wawe 
alirema hanyuma yange, kandi aliika’ra ha kitebe kyange? Mara kiki 
ekirukulemesa Adoniya?  

14Dora, obworaba nokibaza oku nomukama, nanyowe nditaha enyuma yawe, 
ningumya ebigambo byawe. 

15Basi-seba yataha hali omukama omu kisika: kandi omukama akaba ahwisire 
muno: na Abisagi Omusunamu akaba nahereza omukama. 

16Basi-seba yainama yaramya omukama. Omukama yagamba ati Noyenda ki?  

17yamugambira ati Mukama wange okarahi’ra MUKAMA Ruhanga wawe hali 
omuzana wawe oti Mazimakwo Sulemani Omwana wawe alirema ha nyuma 
yange, kandi aliika’ra ha kitebe kyange. 

18Kandi hati bunu dora, Adoniya nalema; kunu iwe mukama wange omukama 
tokimanyire:  

19kandi aisire enimi, namasajwa, nentama nyingi muno, kandi ayesere batabani 
bomukama bona, na Abyasara nyakatagara na Yoabu engabwa yihe: baitu 
Sulemani omuiri wawe tamwesere. 

20Kandi iwe, mukama wange omukama, amaiso aga Isareri yona gali haliwe, 
obagambire aliika’ra ha kitebe kya mukama omukama hanyumaye okwali. 

21Obwotakole oti kirihika, mukama wange omukama, obwaligwijagira hamu na 
baisenkurube, nyowe nomwana wange Sulemani tulibarwa nkabasobya. 

22Kandi dora, obwakaba nakibaza nomukama, Nasani nabi yatahamu. 

23bagambira omukama ngu Dora, Nasani nabi, ngugwo. Obuyatahire omu maiso 
gomukama, yainama omu maiso gomukamahansi. 

24Nasani yagamba ati Mukama wange omukama ogambire oti Adoniya alirema 
hanyuma yange kandi aliika’ra ha kitebe kyange?  

25baitu ekiro kinu asirirmukire, aisire enimi, namasajwa, nantama nyingi muno, 
kandi ayesere batabani bomukama bona nengabwa ezihe, na Abyasara 
nyakatagara; kandi dora, nibalya kandi nibanywa omu maisoge, nibagamba ngu 
Omukama Adoniya ahangirize. 

26baitu nyowe, nyowe omuiru wawe na zadoki nyakatagara, na Benaya 
mutabani wa Yehoyada, nomuira wawe Sulemani, tatwesere. 

27Ekigambo kinu kikozirwe mukama wange omukama? Kandi tomanyisize 
abairu bawe aliika’ra ha kitebe kya mukama wange omukama hanyumaye 
okwali?  

28Nubwo omukama daudi yagarukamu nagamba ati Onyetere Basiseba. Yaija 
omu maiso gomukama. 

29Omukama yarahira nagamba ati Mka MUKAMA okwali omwomezi, ayacungire 
obwomezi bwange omu bujune bwona,  

30mazimakwo nkokunakurahirire omu MUKAMA, Ruhanga wa Isareri, 
ningamba nti Mazimakwo Sulemani omwana wawe alirema hanyuma yange 
omu liikaro kyange; nukwo ndakora nti ha kiro kinu. 

31Basiseba yainamya amaisoge hansi, yasima omukama nagamba ati Mukama 
wange omukama daudi ahangirize ebiro byona. 

32Omukama Daudi yagamba ati Munyetere zadoki nyakatagara, na benaya 
mutabani wa Yehoyada. Baija omu maiso gomukama. 

33Omukama yabagambira ati Mutwale hamu nainywe abairu ba mukama wanyu, 
mutembye Sulemani omwana wange enyumbu yange nyenka, mumusirimule 
Gihoni:  

34kandi Zadoki nyakatagara na Nasani nabi bamuseseho amagita oku abe 
omukama wa Isareri: kandi mutere ikondere, mugambe muti Omukama 
Sulemani ahangirize. 

35Nubwo muratemba enyumaye, kandi araija aika’re ha kitebe kyage; baitu aliba 
omukama omu kiikaro kyange; kandi ‘mutaireho okuba omukuru okulema 
Isareri na Yuda. 

36Benaya mutabani wa Yehoyada yagarukamu omukama nagamba ati Amina: 
MUKAMA, Ruhanga wa mukama wange omukama nauwe agambe ati. 

37Nka MUKAMA okuyaikaraga na mukama wange omukama, nukwo aikalege ati 
na Sulemani, anyumize ekitebekye nokukira ekitebe kya mukama wange 
omukama Daudi. 

38Nukwo Zadoki nyakatagara, na Nasani nabi, na benaya mutabani wa yehoyada, 
Nabakereti Nabapereti basirimuka, batembya Sulemani enyumbu eyomukama 
daudi. 

39bamuleta Gihini. Zadoki nyakatagara yaiha omu hema ihembe eryamagita, 
yagasesa ha Sulemani. Batera ikondere; nabantu bona bagamba ngu Omukama 
Sulemani ahangireze. 

40Nabantu bona batemba enyumaye, kandi abantu batera enyamulere, 
basemererwa okusemererw kwingi, ensi yayatika habwobwogo bwabu. 

41kandi Adoniya nabagenyi bona abakaba bali hamu nauwe babuhu’ra 
obubakaba bamazire okulya. Kandi yoabu obuyahulire okugamba kwikondere 
yagamba ati obwogo bunu obworubuga rujagaraire buleserwe ki?  

42Obwakaba nakigamba dora, Yonasani mutabani wa Abyasara nyakatagara 
yaija: Adoniya yagamb ati taha; baitu oli muntu murungi,  

43noleta ebigambo ebirungi. Yonasani yagarukamu nagambira Adoniya ati 
Mazimakwo mukama waitu omukama Daudi afoire Sulemani omukama:  

44kandi omukama atumire hamu nauwe Zadoki nyakatagara na Nasani nabi, na 
benaya mutabani wa Yehoyada, Nabakereti Nabapereti, kandi bamutembeze 
enyumbu eyomukama:  

45Kandi zadoki nyakatagara na nasani nabi bamusesereho amagita abe 
omukama omu Gihoni: kandi barugireyo nibaija nibasemererwa, nukwo 
okutoka orubuga rwatokera kimu. Nubwo bwogo obumuhulire. 

46Kandi Sulemani aikalire ha kitebe kyobukama. 

47Kandi abairu bomukama baizirege okusabira omugisa mukama waitu 
omukama Daudi, nibagamba ngu Ruhanga wawe afore ibara lya Sulemani 
lirungi okukira ibara lyawe, nekitebekye akinyumize okukira ekitebe kyawe. 
Kandi omukama yainama ha kitabu. 

48Nukwo omukama agambire ati Akugizibwe MUKAMA, Ruhanga wa Isareri, 
ahaire omuntu okuika’ra ha kitebe kyange ha kiro kinu, namaiso gange 
gakiboine. 

49Kandi abagenyi bona aba Adoniya batina, baimuka bayegendera omuntu wena 
omu muhandagwe. 

50Adoniya yatina habwa Sulemani; yaimuka, yagenda yakwata ha mahembe 
gekyoto. 

51Bagambira Sulemani ngu Dora, adoniya natina omukama Sulemani: baitu 
dora, akwasire ha mahembe gekyoto nagamba ati Omukama Sulemani andahi’re 
hati taliita omuiruwe na busitama. 

52Sulemani yagamba ati Obwalyeyoleka wenka omuntu omurungi, tihaligwa 
hansi akasokeke na kamu: baituobubi obubulizoka omuluwe, alifa. 

53Nukwo omukama Sulemani yatuma, bamuiha ha Kyoto, bamuleta. Yaija 
yaramya omukama Sulemani: Sulemani yamugambira ati Genda omu nju yawe. 

1 Kyabakama 2 

1LERO ebiro bya Daudi ebyokufa byai’ra haihi: yatere’ra Sulemani mutabaniwe 
nagamba ati Nyowe 

2nigenda orugendo orwensi yona: foka wamani,  

3oyeyoleke oli musaija; okwatege ebyoragirwa MUKAMA Ruhanga wawe, 
okugendaga omu mihandaye, okukwataga ebyataireho nebiragirobye nkebi 
okubiri, ehandikirwe omu biragiro bya musa, nukwo otungege omugisa omu 
byona ebyorakoraga, kandi horahindukiraga hona:  

4Nukwo MUKAMA agumye ekigambokye ekiyangambireho ati Abana bawe 
obubalyerinda omuhanda gwabu, okugenderaga omu maiso gange omu mazima 



607 

 

 
Bible in Runyoro-Rutooro 

© 1964 Bible Society of Uganda. 
 

 

 

 

nomutima gwabu gwona nobwomezi bwabu bwona, toliburwa (nukwo 
agambire ati) omuntu ha kitebe kya Isareri. 

5Kandi omanyire Yoabu mutabani wa zeruya ebiyankozire, ebiyakozire 
engabwa ibiri ezamahe ga Isareri, Abuneri mutabani wa neri, na 
Amasamutabani wa yesere, abayaisire, yasesa esagama bulemu omu biro 
byobusdinge yata esagama yobulemu hamwekogwe ogwakaba ayetegere 
omunda, nomu nkaitoze ezikaba ziri ha bigerebye. 

6Nukwo orakora nkamagezi gawe okugali, otaleka omutwegwe ogumezere enju 
okusirimuka okuzimu nobusinge. 

7baitu olyeyoleka embabazi hali batabani ba bazilai Omugireadi, babe omuli abo 
abarukulya ha meza yawe: baitu bakaija namberendi obunairukire Abusalomu 
mugezi wawe. 

8Kandi dora, haroho namberoli Simei mutabani wa Gera, Omubenyamini owa 
bahurimu, ayankyenere nokukyena kwingi ha kiro obunagenzire Mahanaimu: 
baitu akaija okuntangi’ra Yorudani, kandi namurahi’ra MUKAMA ningamba nti 
Tindiuita na busitama. 

9Nukwo hati bunu otalimubara nkatanyina musango, baitu oli musaija 
wamagezi: kandi olimanya ekirikuhiki’ra okumukora, kandi olisirimura 
omutwegwe ogumezere enju hali okuzimu nesagama. 

10Daudi yagwijagira na baisenkurubo yazikwa omu rubuga rwa Daudi. 

11Kandi ebiro Daudi ebiyalemere Isareri bikaba biri emyaka amakumi ana: 
emyaka musanju akalemera heburoni, namyaka amakuni asatu nesatu 
akalemera Yerusalemu. 

12Sulemani yaika’ra ha kitebe kya Daudi ise; obukamabwe bwagumwaho muno. 

13Kandi Adoniya omwana wa Hagisi yaija hali basiseba nyina Sulemani. 
Yagamba ati Noija nobusige? Yagamba ati Nobusinge 

14Kandi yagamba ati nyina ekigambo okukugambira. 

15Yagamba ati Gamba. Yagamba ati Iwe omayire obukama bukaba buli bwange, 
kandi Isareri yona bakangumyaho amaiso gabu ndeme: baitu obukama 
buhindukire before bwa mugenzi wange, baitu bukaba buli bwe okuruga ha 
MUKAMA. 

16Kandi hati bunu ninkusaba ekigambo kimu, otanyanga. yamugambira ati 
Gamba. 

17tagamba ati Nkwesengerize ogambire Sulemani omukama (baitu talikwanga 
Iwe), ampe Abisagi 

18Omusunamumuswere. Basiseba yagamba ait Nukwo ndigambira omukama 
habwawe. 

19Basiseba yagenda hali omukama Sulemani abze nauwe habwa Adoniya. 
Omukama yaimuka okumutangi’ra, yamuinamira yaika’ra ja kitebekye, yaragira 
baletere ekitebe nyinomukama: yaika’ra ha mukonogwe ogwobulyo. 

20Nubwo yagamba ati Ninkusaba ekigambo kimu ekike; otanyanga. Omukama 
yamugambira ati Nsaba, nyina nyowe: baitu tinkwange. 

21Yagamba ati Ikiriza Abisagi Omusunamu ahabwe hali Adoniya mugenzi wawe 
omuswere. 

22Omukama Sulemani yagarukamu nagambira Abisagi Omusunamu habwa 
Adoniya? Musabire nobukama baitu nuwe mukuru wange; uwe na Abyasara 
nyakatagara na Yoabu Mutabani wa Zeruya. 

23Kandi omukama Sulemani yarahi’ra MUKAMA nagamba ati Ruhanga ankole ati 
nokukiraho, Adoniya obwatagambire ekigambo kinu ha bwomezibwe wenka. 

24Nukwo hati bunu nka MUKAMA okwali omwomezi, ayangumizeho yenta ha 
kitebe kya Daudi Isenyowe, kandi yanfora enju nkokuyaragaine, mazimakwo 
Adoniya araitwa ha kiro kinu. 

25Omukama Sulemani yatuma habwomukono gwa benaya mutabani wa 
Yehoyada; yamugwera yafa. 

26kandi Abyasaranyakatagara omukama yamugambira ati Iwe genda Anatosi 
hali obutaka bwawe wenka; baitu tinkuite hati, baitu okahimba esanduko ya 
Mukama RUHANGA omu maiso ga Daudi Isenyowe, kandi baitu 
okabonabonesebwa omu byona Isenyowe ebiyabonabonesibwemu. 

27Nukwo Sulemani yabinga Abyasara aleke okuba nyakatagara hali MUKAMA; 
ahikirize ekigambo kya MUKAMA ekiyagambire ha nju ya Eri omu Siro. 

28Kandi baleta amakuru hali Yoabu; baitu Yoabu akaba ahindukire okukuratira 
Adoniya, nobwatarahindukire okukuratira Abusalomu. Yoabu yairukira hali 
Ehema ya MUKAMA yakwata ha magembe gekyoto. 

29Kandi bagambira omukama Sulemani ngu Yoabu airukire hali Ehema ya 
MUKAMA, kandi dora, Ali ha Kyoto. Sulemani yatuma Benaya matabani wa 
Yehoyada nagamba ati Genda omugwere. 

30Benaya yaija hali Ehema ya MUKAMA yamugambira ati Nukwo agambire 
omukama ati Rugayo. Yagamba ati Nangwa; baitu ndafera hanu. Benaya 
yagaru’ra omukama ebigambo, nagamba ati Nukwo agambire Yoabu, kandi 
nukwo angarukiremu ati. 

31Omukama yamugambira ati Kora nkokwagambire, omugwere omuzika: 
oiheho esagama Yoabu eyiyasesire busa, hali nyowe na hali enju ya Isenyowe. 

32kandi MUKAMA araga’ra esagamaye ha mutwegwe wenka, baitu akagwera 
abasaija babiri abamukizire oburungi nokuhiki’ra, yabaita na busitama, kandi 
isenyowe Daudi atakimanye, Abuneri mutabani wa Neri engabwa yihe lya Yuda. 

33Nukwo esagama yabu erigaruka ha mutwe gwa Yoabu, na ha mutwe 
gworuzarorwe ebiro byona: baitu hali Daudi na hali oruzarorwe, na hali enjuye, 
nahali ekitebekye, haliba obusinge ebiro byona oburuga hali MUKAMA 

34Nubwo Benaya mutabani wa Yehoyada yatemba, yamugwera, yamuita; 
yazikwa omu njuye wenka omu irungu. 

35Omukama yata benaya mutabani wa Yehoyada omu kiikarokye okulema ihe: 
zadoki nyakatagara omukama yamuta omukiikaro kya Abyasara. 

36Omukama yatuma yayeta Simei, yamugambira ati Yombeka enju yawe omu 
yerusalemu, oikalemu, baitu otalirugayo okugenda hona. 

37Baitu ha kiro eki ekyoliturukiramu noyambuka ekyambu Kidironi, manyira 
kimukinu ngu Mazimakwo olifa: esagama yawe eriba ha mutwe gwawe wenka. 

38Simei yagambira omukama ati Ekigambo eki kirungi: nka mukama wange 
omukama okwaambire, nukwo omuiru wawe alikora ati. Simei yaikara omu 
Yerusalemu ebiro bingi. 

39Kandi kikahika emyaka esatu obuyahinguireho abairu babiri aba simei 
bairuka bagenda Akisi, mutabani wa maaka, omukama wa Gasi. Bagambira 
Simei ngu Dora, abairu bawe bali omu Gasi. 

40Simei yaimuka yatandika enkainaye yagenda Gasi hali Akisi, ase’re abairube: 
Simei yagenda yaihayo abairube Gasi. 

41Bagambira Sulemani ngu Simei arugire Yerusalemu yaganda gasi, kandi 
Yagaruka. 

42Omukama yatuma yayeta Simei yamugambira ati Ntakurahize MUKAMA 
nakugambira mali nti Manyira kimu ngu ha kiro eki ekyoliturukiramu nogenda 
hona mazimakwo olifa? Naiwe wangambira oti ekigambo ekimpulire kirungi. 

43Mara kiki ekikutangire okukwata ekirahiro ekya MUKAMA, nekiragiro 
ekinakuragire?  

44Kandi omukama yagambira Simei ati Omanyire obubi bwona obuli omu bihwa 
ebyomutima gwawe, obuwakozire Daudi Isenyowe: nikyo MUKAMA aragaru’ra 
obubi bwawe ha mutwe gwawe wenka. 

45baitu omukama Sulemani arahabwaga omugisa, nekitebe kya daudi 
kiragumahoga omu maiso ga MUKAMA ebiro byona. 

46Nukwo omukama yaragira Benaya mutabani wa Yehoyada; yaturuka 
yamugwera, yafa. Kandi obukama bwagumibwa omu mukono gwa Sulemani. 

1 Kyabakama 3 

1KANDI Sulemani yaba muko wa Farho omukama wa Misiri, yatwara omuhara 
wa faraho, yamuleta omu rubuga rwa Daudi, okuhikya obuyamazire 
okwombeka enjuye wenka, nenju ya MUKAMA, na muhuruzi ya Yerusalemu 
okwehinguliriza. 

2baitu abantu bahayoga ebyonzira omu biikaro ebiraihire, baitu okuhikya ebiro 
biri tihakombekwaga enju habwibara lya MUKAMA. 

3Kandi Sulemani yagonza MUKAMA, negenda omu biragiro bya Daudi ise: kimu 
kyonka yahayoga ebyonzira kandi yayote’raga emyami’ro omu niikaro 
ebiraihire. 

4Kandi omukama akagenda / Gibeoni okuhayo ekyonzira; baitu eki nikyo 
kiikaroekiraihire ekikuru: Sulemaniyahayo ebyonzira ebyokeze rukumi ha 
Kyoto eki. 

5MUKAMA Akabonekera Sulemani omu kiroto omu Gibeoni ekiro: Ruhanga 
yagamba ati Saba ekindakuha. 

6Sulemani yagamba ati Wayolekega omuiru wawe Daudi isenyowe embabazi 
nyingi, nkokuyagendaga omu maisogawe omu mazima, nomu kuhiki’ra nomu 
kutereke’ra kwomutima namberoli; kandi omugirire embabazi zinu enyingi 
muno, okumuha omuhaire mutabani okuika’ra h akitebekye, nkokukiri ha biro 
kinu. 

7Kandi hati bunu ai MUKAMA Ruhanga wange, ofoire omuiru wawe omukama 
omu kiikaro kya Daudi isenyowe: kandi nyowe ndi mwana kwnka; 
tindukumanya nobukwakuba okuturuka nobukwakuba okuturuka 
nobukwakuba okuturuka nobukwakuba okutaha. 

8Kandi omuiru wawe ali hagati yabantu bawe abawakomeremu, ihanga erikoto, 
abatarukusobora okulengwa nobukwakuba okubarwa obwingi. 

9habweki omuhe omuiru wawe omutima ogurukwetegereza acwege emisango 
yabantu bawe, nyowe mbaganizege oburungi nobubi; baitu noha arasobora 
okucwera emisango abantu bawe abaingi?  

10Kandi okugamba oku kukasemeza Mukama, baitu Sulemani akasaba ekigambo 
eki. 

11Ruhanga yamugambira ati baitu osabire ekigambo kinu, kunu toyesabire 
wenka obwomezi obwebiro bingi, kunu toyesabire obwomezi bwabanyanzigwa 
bawe; baitu oyesabire wenka okwetegereza nokuhu’ra ebyobulyo;  

12dora, nkozire nkekigambo kyawe okukiri: dora, nkuhaire omutima 
ogwamagezi, kandi ogurukwetegereza; nukwo tihakabahoga arukuingana iwe 
okubanza iwe, kunu hanyuma yawe tihaliimuka nomu aliingana iwe. 

13Kandi nkuhaire nebi ebyotasabire, obuguda nekitinisa, nukwo tihalibaho 
nomu omu bakama aliingana iwe, ebiro byawe byona. 

14kandi obworagenderaga omu mihanda yange, okukwataga ebinataireho 
nebiragiro byange, nka daudi ‘so okuyagendaga, nyowe ndikanyisa ebiro byawe. 

15Sulemani yasisimuka, kandi dora, kikaba kiri kiroto: yaija yeruzalemu, 
yayeme’ra omu maiso gesanduko eyekiragano kya MUKAMA, yahayo 
ebihongwa ebyokeze nebihongwa ebyobusige, yacumbira obugenyi abairube 
bona. 

16Kandi hakaija abakazi babiri, abakaba bali bamalini, hali omukama, bayeme’ra 
omu maisoge. 

17Omukazi omu yagamba ati ai mukama wange, nyowe nomukazi onu nturara 
omu nju emu; kandi nkazara omwana,  

18uwe ali omu nju. Kandi kyahika ha kiro kyakasatu nyowe mazire okuzara; 
kandi tukaba tuli hamu: hakaba hataloho omuntu ondi hamu naitwe omu nju; 
rundi itwe itwembi, tuli omu nju itwenka. 

19Kandi ekiro; baitu akamubyamiraho. 

20yaimuka omu itumbi, yaiha omwana wange omwojo ha rubaju rwange, 
omuzana wawe obwakaba agwijagire, yamubyamya omu kifunakye, yabyamya 
omwanawe afire omu kifuba kyange. 

21kandi obunaimukire nyenkya okwonkya omwana wange dora, akaba afire: 
baitu obunatekerize obuire bukire, dora tali mwana wange ounazaire. 

22Omukazi ondi yagamba ati Nangwa; baitu omwomezi nuwe mwana wange, 
omufu nuwe mwana wawe. Nonu yagamba ati Nangwa: baitu omufu nuwe 
mwana wawe, omwomezi nuwe mwana wange. Nukwo babalize bati omu maiso 
gomukama. 

23Omukama yagamba ati Omu agambire ati Onu nuwe mwana wange 
omwomezi, kandi omufu nuwe mwana wawe: kandi ondi agambire ati Nangwa; 
baitu nuwe mwana wawe omufu, nomwomezi nuwe mwana wange. 

24Omukama yagamba ati Mundetere busitama. Baleta busitama omu maiso 
gomukama. 

25Omukama yagamba ati Saramu habiri omwana omwomezi, muhe omu 
ekicweka, nondi ekicweka. 

26Nubwo omukazi nyina omwana omwomezi yagambira omukama, baitu 
omumagwe gukasalirwa ha bwomwanawe, yagamba ati Ai mukama wange, 
Muhe ogu pmwana omwomezi, otamuita na kake. Baitu ondi yagamba ati Ataba 
wange nobwakuba wawe:  

27mubaganizemu. Omukama yagarukamu nagamba ati Mumuhe ogu omwana 
omwomezi, otamuita na kake: nuwe nyina. 

28kandi Isareri yona bakahu’ra omusango omukama: baitu bakarora ngu 
amagezi ga Ruhanga gali nauwe okucwaga emisango. 

1 Kyabakama 4 

1KANDI omukama Sulemani yalema Isareri yona. 

2Kandi amabara gabakuru abakabanyinabo nganu: Azaliya mutabani wa Zadoki, 
nyakatagara 

3Erihorefu na Ahiya batabani ba Sihisa, abahandiki; Yehosafari mitabani wa 
Ahirudi 

4Omuijukya; na Benaya mutabani wa yehoyada, nuwe yaba omukuru wihe; na 
Zadoki na Abyasara bakaba bali banyakatagara;  

5na Azaliya mutabani wa nasani yaba mukuru wabamogora; na zabudi mutabani 
wa Nasabi akabali omuhereza omukuru, enganjani yomukama;  

6na Ahisara yaba mukuru wenju; na Adoniramu mutabani wa Abuda yaba 
omukuru okusoroza abaitu. 

7Kandi Sulemani akabanyina abanyebihanda ikumi nababiri omu Isareri yona, 
kandi nibo baletaga ebyokulya ebyomukama nabomu njuye: omuntu wena 
yaletaga ebyokulya ebyokwezi kumu omwaka gunu. 

8Kandi amabara gabu nganu: benihuru, omu nsi eyensozi eya Eferaimu:  

9Beni-dekese, omu Makazi, nomu Saalibimu, na Besi-semesi, na Eroni-
besihanani:  

10Beni-hesedi omu Arubosi; Soko niyo ye, nensi yona eya Hefere:  

11Benabinadabu, omu nyaruguru ya Doru; uwe akaswera Tafasi omuhara wa 
Sulemani:  

12Baana mutabani wa Ahirudi, omu Taanaki na Megido, nomu Besi-sehani 
eherire salesani, hansi ya Yezereri, okuiruga Besi-sehani okuhikya Aberi-
mehora, nokuhingura ha Yokimeamu;  

13Beni-gebere, omu Ramosi-gireadi: embuga za yairi omwana wa Manase eziri 
omu Gireadi nizo ze; kandi ensi ya agobu eri omu basani nayo ye, embuga enkoto 
enkaga eziroho muhuruzi nebihongozo ebyemiringa:  

14Ahinadabu mutabani wa Ido, omu Mahanaimu:  

15Ahimaazi, omu nafutali; kandi uwe akaswera Basemasi omuhara wa Sulemani:  

16Baana mutabani wa Husai, omu Asere na Bealosi:  

17Yehosafati mutabani wa Paruha,  

18omu Isakara: Simei mutabani wa era, omu benyamini:  

19Gebere Mutabani wa Uli, omu nsi ya Gireadi, ensi ya Sihoni omukama wa 
Abamoli, kandi eya Ogi omukama wa basani kandi nuwe akabali 
omunyakihanda omu wenka omu nsi 

20Aba Yuda naba Isareri bakaba bali baingi, nkomusenyi oguli ha nyanja 
obwingi, balyaga kandi banywaga nibasemererwa. 

21Kandi Sulemani akalema abukama bwona okuruga ha Kyambu nokuhikya ha 
mutano gwa Misiri: baletaga ebisembo, kandi bako’raga Sulemani ebiro byona 
ebyobwomezibwe. 

22Kandi ebiizoba limu ebibasorolezaga Sulemani bikaba biri ebirengo 
ebyensano enungi amakumi asatu, nebirengo byensano enkaga;  

23Ente ezebisajwa ikumi, nenimi ezomu malisizo amakumi abiri, nentama 
kikumi, okutabara empara nenjaza nensama nenkko ezirisibwa. 

24baitu akaba nalema hona hona ensi ya kunu yekyambu, okuruga Tifusa 
nikuhikya Gaza, nalema abakama bona ensi ya kunu yekyambu: yatunga 
obusinge ha mbaju zona okumwehinguliriza. 

25Yuda na Isareri baikara batarukutina, omuntu wena ha muzabibugwe, kandi 
omuntu wena ha mutinigwe, okuruga Dani nokuhikya Beeri-seba, ebiro byona 
ebya Sulemani. 

26Sulemani akabanyina amasibiko gembarasi zegalize bulumi buna, nabaha 
mbarasi kakumi mwenkumi ibiri. 

27Kandi abanyebihanda abo baleteraga Sulemani ebyokulya, na bona abaijaga 
ha meza yomukama Sulemani omuntu omu okwezi kumu: omuntu omu okwezi 
kumu batabuzeho kantu. 

28Kandi baletaga na sayiri, nambiba habwembarasi, nensoro ezenziriga 
nambere bakaba bali, omuntu wena nkomulimogwe okuguli oguyaragirwe. 

29Kandi Ruhanga yaha Sulemani amagezi nokwetegereza muno muno, 
nomutima ogwobukuru, nkomusenyi oguli ha musa gwenyanja obwing. 

30Kandi amagezi ga Sulemani gakira amagezi gabana bona aboburugaizoba, 
namagezi gona aga Misiri. 

31Baitu akakira abantu bona amagezi, Esani Omwezerahi, na Hemani, na 
Kalikoli, na Dada, batabani ba Maholi: nokuranganwakwe kwaba Omu Muhanga 
gona agahe’raine. 

32Yabaza enfumo enkumi isatu: nebizinabye byaba rukumi nebizna bitano. 

33Yabaza ha miti, okubandiza ha mukogoto oguli omu Leboanoni nokuhikya ha 
hezobu erukumera ha muhuruzi: kandi yabaza ha bisoro, nenyonyi, nebyeku’ra, 
nencu. 

34kandi barugaga omu Bantu bona, nibaija okuhu’rs amagezi ga Sulemani, 
abarugaga abakaba bahulire ha magezige. 

1 Kyabakama 5 

1KANDI Hiramu omukama wa Turo yatuma abairube hali Sulemani; baitu 
akahu’ra bamusesereho amagita abe omukama omu kiikaro kya ise baitu 
Hiramu akagonza Daudi ebiro byona. 

2Sulemani yatuma hali Hiramu nagamba ati. 

3Iwe omanyire Daudi isenyowe akalemwa okwombekera enju ibara lya 
MUKAMA Ruhanga obwobulemu obukaba bumwehingulirize embaju zona, 
okuhikya MUKAMA obuyabataire hansi yebigerebye. 

4Baitu hati bunu MUKAMA Ruhanga wange ampaire okuhumura ha mbaju zona; 
tiharoho munyanzigwa, nobukakuba akabi akarukuija. 

5Kandi dora, nyowe ntekerize okwombekera enju ibara lya MUKAMA Ruhanga 
wange, nka MUKAMA okuyagambire Daudi isenyowe ati Omwana wawe, 
oundita ha kitebe kyawe omu kiikaro kyawe, nuwe alyombekera enju ibara 
lyange. 

6Nukwo hati bunu, obaragire bantemere emikogoto omu Lebanoni; kandi abairu 
bange baliba hamu nabairu bawe; kandi ndikuha omusara gwabairu bawe nka 
byona ebyoligamba okubiri: baitu omanyire busaho muntu omulitwe amanyire 
ebyase nka Abazidoni. 

7Kyahika, Hiramu obuyahulire ebigambo bya sulemani yasemererwa muno, 
yagamba ati MUKAMA okugizibwe ha kiro kinu, baitu ahaire Daudi Omwana 
owamagezi okulema Ihanga linu eringi. 

8Hiramu yatuma hali Sulemuni nagamba ati Mpulire ebigambo ebyontumire: 
ndikora byona ebyorukugonza ha miti yemikogoto, na ha miti Yensambya. 

9Abairu bange baligisirimura okuruga Lebanoni okuhikya hanyanja: kandi 
ndigibohera ebibaya bigende omu nyanja hali ekiikaro ekyolindagi’ra, kandi 
nuho ndibisumuru’ra, kandi olibitwara: kandi olikora ebindukwenda / noha 
ebyokulya abenju yange. 

10Nukwo Hiramu yaha Sulemani emiti yemikogoto nemiti yensambya nka byona 
ebiyagondeze. 

11Kandi Sulemani yaha Hiramu ebirengo byamagita agasemire amakumi abiri: 
nukwo Sulemani yahaga Hiramu ati omwaka nomwaka. 

12MUKAMA yaha Sulemani amagezi nkokuyamuraganize; kandi habaho 
obusinge ahali Hiramu na Sulemani, abo bombi baragana ekiragano. 

13Kandi omukama Sulemani akasoroza abantu omu Isareri yona; abantu 
abasorozibwe bahika bukumi busatu. 

14Yabatuma Lebanoni, okwezi kumu kakumi, okwezi kumu kakumi, omu mbu 
zabu: okwezi kumu bakumaraga Lebanoni, namezi abiri bagamaraga omu maka 
gabu: kandi Adomiramu akabali omukuru wabo abasorozibwe. 

15Sulemani akabanyina abetweki bukumi musanju, nabatemi bemiti bukumi 
munana omu nsozi:  

16Okutabara abanyampara ba Sulemani abarole’raga omulimo, enkumi isatu 
mubikumi bisatu, abalemaga abantu abakozi bemirimo. 

17Omukama yaragira, batema amabale amakoto, amabale gomuhendo, okutaho 
emiganda yenju namabale agabaizirwe. 

18Nabombeki ba Sulemani nabombeki ba Hiramu Nabagebali bakagagomora. 
Kandi batekaniza emiti namabale okwombeka enju. 

1 Kyabakama 6 

1KANDI kikahika omu mwaka gwebikumi bina mu kinana abana ba Isareri 
bamazire okuruga omu nsi ya Misiri, omumwaka gwakana Sulemani akaba 
kulema Isareri, omu kwezi Zivu, nukwo kwezi kwakabiri, yatandika okwombeka 
enju ya MUKAMA. 

2Kandi enju omukama Sulemani eyiyayombekire MUKAMA. Okuraiha kwayo 
mikono enkaga, nobugazi bwayo mikono amakumi abiri, noburaibura bwayo 
mikono amakumi asatu. 

3Kandi ekisasi omu maiso geyekaru yenju, emikono amakumi abiri nukwo 
kulenga kwakyo, nkobugazi bwenju okubuli; kandi emikono ikumi nubwo 
bugazi bwakyo omu maiso genju. 

4Kandi akako’ra enju ebihengezi namadirisa agemiti eyegumiremu. 

5Kandi ha bisika ebyenju, yayombekaho amaju gakanyinasatu, ha bisika 
embenju ha mbaju zona, ebyeyekaru nebiisabiro: kandi yakora ebisika byomu 
mbaju okwehinguliriza yona. 

6enju yahansi obugazi bwayo mikono etano, nyahagati obugazi bwayo 
mikonomukaga, kandi eyakasatu obugazi bwayo mikono etano, neyahagati 
obugazi bwayo mikono musanju: baitu aheru akakoraebifuruka omu kisika 
kyenju okwehinguliriza yona, nukwo emiti ereke okukwatira omu bisika byenju. 

7Kandi enju obwekaba neyombekwa, ekombekwa amabale agategekerwe omu 
kihokyamabale: kandi obwekaba neyombekwa bitahu’rwe omu nju nobwekuba 
enyondo nobwekuba endyamiti nobukyakuba ekintu kyona ekyekyoma. 

8Omulyango ogwebisika byomu mbaju ebyahagati gukaba guli omu rubaju 
rwenju orwobulyo: kandi batembaga amatembero agehotoire okuhika omu 
bisika byahagati, nokuruga omu byahagati okutaha omu byakasatu. 

9Nukwo yayombekere ati enju yagimara; yaswaka enju nembaho nebyase 
ebyemikogoto. 

10Yayombeka amaju gakanyina satu ha nju yona, oburaibura byago mikono 
etano: kandi gaigamira ha nju nemiti yemikogoto. 

11Kandi ekigambo nya MUKAMA kyaija hali Sulmani nikigamba ngu ebyenju enu 
eyorukwombeka. 

12obworagenderaga omwebi ebinataireho, nokora ebyobulyo byange, nokwata 
ebiragiro byange okubigendaramuga; nubwo ndigumya ekigambo kyange 
namberoli, ekinagambire Daudi ‘so. 

13Kandi ndaikaraga omu bana ba Isareri, kunu tindireka abantu bange Isareri. 

14Nukwo Sulemani yayombekere ati enju, yagimara. 

15Yayombeka ebisika byenju nembaho yemikogoto omunda; okuruga ha rwemo 
rwenju okuhikya ebisika nambere byateranire, yabisweka omunda nemiti: 
yayra hansi ha rwemo rwenju embaho zensambya. 

16Kandi yayombeka omwanya ogwemikono abiri ha nsonga yenju nambaho 
zemikogoto okuruga ha rwemo okuhikya ha bisika: yayombeka ati 
habwomunda okuba isabiro, nikyo kiikaro ekiraro ekirukukira okwera. 

17Kandi enju, nukwo kugamba ngu eyekaru omu maiso gisabiro, okuraiha kwayo 
kukaba kuli emikono amakumi ana. 

18Kandi hakaba haroho omukogoto ha nju omunda ogwasaruirwe nebisisi 
nebyakyo: byona byemikogoto: amabale gatarorwe nakake. 

19Kandi akatekaniza isabiro hagati yenju omunda, okutekayo esanduko 
eyekiragano kya MUKAMA. 

20Kandi omunda yisabiro hakaba haroho omwanya ogwemikono abiri okuraiha 
kwagwo, nemikono abiri oburaibura bwagwo; yagusweka nezabu esemezibwa; 
kandi nekyoto yakisweka nemikogoto. 

21Nukwo Sulemani yasweka enju omunda nezabu esemezibwe: yakinga isabiro 
nenjegere ezezabu; yalisweka nezabu. 

22Nenju yona yagisweka nezabu okuhikya enju yona obuyahoire: nekyoto kyona 
ekikaba kiri kiisabiro yakisweka nezabu. 

23Kandi omu isabiro yakora bakerubi babiri abemiti emizeituni, okuraiha kwa 
kerubi mikono ikumi. 

24Nipapa erimu erya kerubi mikono etano, nipapa erindi erya kerubi mikono 
etano; okuruga ha mpero yipapa erimu okuhikya ga mpero yerindi mikono 
ikumi. 

25Na kerubi ondi akabali wemikono ikumi: bakerubi bombi bakaba bali 
bokulenga kumu nokusisana kumu. 

26Okuraiha kwa kerubi omu kukaba kuli emikono ikumi, kandi nukwo kuti okwa 
kerubi ondi. 

27Kandi yata bakerubi omu nju eyomunda: namapapa ga bakerubi gakaba 
gasasanuirwe, nukwo ipapa eryomu likahika ha kisika ekimu, nipapa erya 
kerubi ondi likahika ha kisika ekindi; kandi amapapa gabu gakakwatana hagati 
yenju. 

28Yasweka na bakerubi nezabu. 

29Kandi yasarura ebisika byona ebyenju okwehinguliriza nebisisani ebisaruirwe 
ebya bakerubi nemikindo nebyakyo, omunda naheru. 

30Norwemo orwenju yarusweka nezabu, omunda na heru. 

31Kandi habwomulyango gwisazeituni: emikumi’ro yemiryango ekaingana 
nekicweka kyekisika ekyakatano. 

32Nukwo yakozire ati enyigi ibiri eyemiti emizeituni: yazisaruraho bakerubi 
nemikindo nebyakyo, yabisweka nezabu; kandi yasweka ezabu ha bakerubi na 
ha Mikindo. 

33Kandi nukwo habwomulyango gweyekaru yakora emikumi’ro eyemiti 
emizeituni, omu kicweka kyekisika ekyakana;  

34Nenyigi ibiri ezemiti yensambya; embaho ibiri zikakinga omulyango gundi. 

35Kandi yasarura bakerubi nemikindo nebyakyo: yabisweka nezabu igasirwe ha 
mulimo ogwasaruirwe. 

36Kandi yayombeka ezigati eyomunda nenka’ra isatu ezamabale agabaizirwe, 
noruka’ra rumu orwemiti eyemikogoto. 

37omu mwaka gwakana bakataho emiganda eyenju ya MUKAMA, omu kwezi 
Zivu. 

38Kandi omu kwezi kwa munana, enju ekahwa omu bicweka byayo byona, kandi 
nkomulingo gwayo gwona. Nukwo yamazire ati emyaka musanju okugyombeka. 

1 Kyabakama 7 

1SULEMANI akamara emyaka ikumi nesatu nayombeka enjuye wenka, yamara 
enjuye yona. 

2Baitu akombeka enju eyekibira kya Lebanoni; okuraiha kwayo mikono kikumi, 
nobugazi bwayo mikono amakumi atano, noburaibura bwayo mikono amakumi 
asatu, ha nyi’ri ina ezenyomyo zemikogoto, nemiraba yemikogoto ha ruguru 
yenyomyo:  

3Kandi ekatindwa nemikogoto ha ruguru yemiraba amakumi ana netano 
ekaberi ha nyomyo; ikumi naitano orunyi’ri rumu. 

4Kand hakaba haroho ebirukurorwamu emirundi esatu, kandi ebihengezi omu 
bikaba biri ha bihengezi omu nka’ra isatu. 

5Nemiryango yona nemikumi’ro yayo ekainganingana ha maiso: kandi 
ebihengezi bikaba biri ha bihengezi omu nka’ra isatu. 

6Kandi akakora ekisasi kyenyomyo; okuraiha kwakyo mikono amakumi atano, 
nobugazi bwakyo mikono asatu; nekisasi omu maiso gazo; nenyomyo nekiti 
kyomulyango omu maiso gazo. 

7Yakora nekisasi ekyekitebe ekyokucweraho emisango, nikyo kisasi 
ekyokucweramu emisango: kyaswekwa nemikogoto okuruga ha rwemo 
nokuhikya ha rwemo. 

8Nenjuye eyokuikaramu, ezigati endi omunda yekisasi, yaba yomulingo gumu 
ogurukusisana na gali. Yakora nenju habwomuhara wa faraho, (Sulemani 
ouyaswire) eyasisaine nekisasi eki. 

9Ezi zona zikaba zirizamabale agomuhendo, amabale agatematemerwe, 
agalengerwe, agasazirwe nemisumeno, omunda na heru, okuruga ha miganda 
okuhikya ha ruka’ra orweruguru, nukwo na heru okuhikya hali ezigati enkoto. 

10Kandi emiganda ekaberi yamabale agomuhendo, amabale amakoto, amabale 
agemikono ikumi, namable agemikono munana. 

11Kandi haiguru hakaba haroha ambale agomuhendo, amabale agabaizirwe, 
agalengerwe, nemiti yemikogoto. 

12Kandi ezigati enkoto eyehingulirize ekaba enyina enka’ra isatu ezamabale 
agabaizirwe, noruka’ra rumu orwemiraba eyemikogoto; nkezigati eyomunda 
eyenju ya MUKAMA okwekaberi, nekisasi ekyenju. 

13Kandi omukama Sulemani yatayaiha Hiramu omu Turo. 

14Akabali omwana womukazi omufakati owomu ruganda rwa Nafutali, kandi/ 
ise akabali omusaija wa Turo, omukozi wemirimo eyomulinga; kandi akaba 
aijuire amagezi nokwetegereza nokumanya, okukora emirimo yona eyomulinga 
geomuhe’re. Yaija hali omukama Sulemani, yakora emirimoye yona. 

15Baitu akakora enyomyo ibiri ezemiringa, oburaibura obwenyomyo mikono 
ikumi nomunana: kandi orukoba orwemikono ikumi nebiri rukehinguliriza 
enyomyo yona. 

16Yakora nemitwe ebiri eyemiringa eyagere, okuta ha ruguru zenyomyo: 
oburaibura obwomutwe gumu mikono etano, noburaibura obwomutwe gundi 
mikono etano. 

17Hakaba haroho obuteko obwomulimo ogurukwa, nomulimo gwemikufu, 
habwemitwe ekaberi haruguru zenyomyo; musanju habwomutwe gumu, 
namusanju habwomutwe ogundi. 

18Nukwo yakozire ati enyomyo; kandi hakaba haroho enka’ra ibiri 
okwehinguliriza ha buteko, okusweka emitwe ekaberi ha ruguru zenyomyo: 
kandi nukwo yakora ati habwomutwe ogundi. 

19Nemitwe ekaberi ha ruguru yenyomyo omu kisasi ekaberoho omulimo 
gwamaranga, emikono ena. 

20Kandi hakaba haroho nemitwe haiguru ha nyomyo ibiri, haihi nokugaliha 
okwahe’raine omulimo gwobuteko: namakomamahanga hakaba gali bikumi 
bibiri, omu nka’ra ezirukwehinguliriza ha mutwe ogundi. 

21Yaimukya enyomyo ha kisasi kyeyekaru: yaimukya enyomyo eyomukono 
gwobulyo, yagiruka ibara lyayo* Yakini: yaimukya enyomyo eyomukono 
gwemoso, yagiruka ibara lyayo Boazi. 

22Kandi haruguru yenyomyo hakaba haroho omulomo gwamaranga: nukwo 
omulimo ogwenyomyo gwahoire guti. 

23Yakora nenyanja eyagere eyemikono ikumi okuruga ha mugoma okuhikya ha 
mugoma, eyenkulingo, noburaibura bwayo mikono etano: kandi omuguha 
ogwemikono amakumi asatu gukagyehinguliriza. 

24Kandi hansi yomugoma gwayo nokwehinguliriza hakaba haroho ebisisi bikaba 
biri omu nka’ra ibiri, ebyayagibwe hamu nayo. 

25Ekaika’ra ha nimi ikumi naibiri, isatu irolerire obukizi bwemoso, kandi isatu 
irolerire obukizi bwobulyo, kandi isatu irolerire burugaizoba: kandi enyanja 
ekatebwa halizo eruguru, enyuma yazo zona zikaba ziri omunda. 

26Kandi omubiri gwayo entambu emu; nomugoma gwayo gukakorwa 
nkomugoma gwekikopo nkekyakyo kyorwenge: ekagyamu entugiro enkumi 
ibiri. 

27kandi yakora entebe ikumi ezemiringa; okuraiha kwetebe emu mikono ena, 
nobugazi bwayo mikono ena, noburaibura bwayo mikono esatu. 

28Kandi omulingo ogwentebe gukaba nugusisana guti: zikaba zinyina ebiremu; 
kandi ebiremu bikaba biri hagati yokuteraniza:  

29kandi habiremu ebikaba biri hagati yokuteraniza hakaba haroho entale, 
nenimi, nabakerubi; kandi hokuteraniza hakaba haroho haterekerire ha ruguru: 
kandi hansi yentale nenimi hakaba haroho omulingo ogwebirukulengija. 

30Kandi entebe yona ekaba enyina enyamuziga ina ezemiringa, nebyomungata 
ebyemiringa: namaguru gayo ana gakaba ganyina nkamabega: hansi yorwoho 
hakaba haroho nkamabega agagere, nebirukulengija ha mbaju zabyo. 

31Kandi akanwa kayo omunda yomutwe kandi haruguru kakaba kali komukono 
gumu: kandi akanwa kayo kakaba kali kekulingirire nkomulimo ogwa haruguru 
nambere haterekerire okuguli, omukono gumu nekicweka: kandi ha kanwa kayo 
hakaba haroho ebisaruirwe, nebiremu byazo bikaba binyina ebyebu, 
tibyekulingirire. 

32nenyamuziga ina zikaba ziri omunda yebiremu: nebyomungatabyenyamuziga 
bikaba biri omu entebe: nokuraiha kwenyamuziga kukaba kuli omukono gumu 
nekicweka. 

33Kandi omulingo ogwenyamuziga gukasisana nkomulimo gwenyamuziga 
eyegali: ebyomungata byazo nengata zazo nenyomyo zazo nengata zazo 
nenyomyo zazo nenkundi zazo zona zikaba zagibwe. 

34Kandi hakaba haroho amabega ana ha burugu buna obwentebe yona: amabega 
gayo gakaba gali gentebe yonyini. 

35Kandi ha ruguru yentebe hakaba haroho ekintu ekyenkulingo oburaibura 
bwakyo kicweka kyomukono: kandi ha ruguru yentebe emikono yayo nembaju 
zayo zikaingana orulengo. 

36Kandi ha byase byemikono yayo naha mbaju zayo, yasarura bakerubi, nentale, 
nemikindo, nkomwanya gwa byona okugukaba guli, hamu nebirukulengija 
okwehinguriza. 

37Nukwo yakozire ati entebe ikumi: zona zikakorwa orulengo rumu, nokulenga 
kumu, nokusisana kumu. 

38Kandi akakora enyoho ezemiringa ikumi: orwoho rumu rukagyamu entugiro 
amakumi ana: kandi orwoho rwona rukaba ruli rwemikono ena: kandi ha ntebe 
zona ikumi yataho entebe, itano ha ikumi yataho orwoho rumu rumu. 

39Yataho entebe, itano ha rubaju rwenju orwobulyo, kandi itano ha rubaju 
rwenju orwemoso: yataho enyanja ha rubaju rwenju orwemoso burugaizoba 
erolerire obukizi bwobulyo. 

40Kandi Hiramu nuwe yokozire enyoho nebigiko nebibindi. Nukwo Hiramu 
yamazire ati omulimo gwona oguyakolire omukama Sulemani omu nju ya 
MUKAMA:  

41enyomyo ibiri, nebibindi bibiri ebyemitwe ekaberi ha ruguru yenyomyo: 
nobutimba obubiri obwokusweka ebibindi bibiri ebyemitwe ekaberi ha ruguru 
yenyomyo;  

42namakomamahanga bikumi bina habwobuteko bubiri; enka’ra ibiri 
ezamakomamahanga habwobuteko okusweka ebibindi ebibiri ebyemitwe 
ekaberi hanyomyo;  

43nentebe ikumi, nenyoho ikumi ha ntebe;  

44Nenyanja emu, nenimi ikumi naibiri hansi yenyanja; nesufuliya nebigiko 
nebakuli:  

45ebintu ebi byona Hiramu ebiyakolire omukama Sulemani omu nju ya 
MUKAMA, bikaba biri byemiringa emunywire. 

46Omukama akabyagiza omu kyeya kya Yorudani, omu itaka eriibumba hagati 
ya Sukosi na Zalesani. 

47Sulemani atalenge obulemezi bwebintu byona, baitu bikaba biri bingi muno: 
obulemezi obwemiringa batasobole okubumanya. 

48Kandi Sulemani akakora ebintu byona ebyomu nju ya MUKAMA: ekyoto 
ekyezabu, nemeza ekaberoho emigati eyokwoleka, ya zabu:  

49netabaza itano ha mukono gwemoso, omu maiso gisabiro, za zabu 
esemezibwe: nebyekyo, netabaza noruhana, za zabu;  

50nebikopo, namakasi, nebakuli, nebigiko, nebiswa bya zabu esemezibwe; 
nepata, ezenyigi ezenju yomunda, ekiikaro ekirukukira okwera, nezenyigi 
ezenju, yekaru, za zabu. 

51Nukwo omulimo gwona omu nju ya MUKAMA gwahwa. Kandi Sulemani 
yatahyamu ebintu daudi ise ebiyasoroire, efeza nezabu nebintu, yabita omu 
mahu, ro agenju ya MUKAMA. 

1 Kyabakama 8 

1NUBWO Sulemani yasoroza abakuru ba Isareri, nemitwe yona eyenganda, 
abakuru abenje zabaisebo abomu bana ba Isareri, hali omukama Sulemani omu 
Yerusalemu, baiheyo esanduko eyekiragano kya MUKAMA omu rubuga rwa 
Daudi Sayuni. 

2Abasaija bona aba Isareri bayesoroza hali omu kama Sulemani ha bugenyi, omu 
kwezi Esanimu, nukwo kwezi kwa musanju. 

3Abakuru bona ba Isareri baija, nabanyakatagara bahimba esanduko. 

4Batembya esanduko ya MUKAMA, nehema eyokutangatanganiramu, nebintu 
byona ebirukwera ebikaba biri omu hema; ebi banyakatagara nabalevi 
babitembya. 

5Kandi omukama Sulemani nekitebe kyona ekya Abaisareri, abakaba 
bamwesorolizeho baba hamu nauwe omu maiso gesanduko, nibahayo 
ebyonzira ebyentama nenimi ebitarasoboirwe okubarwa nobukwakuba 
okumanywa obwingi. 

6banyakatagara batahyamu esanduko eyekiragano kya MUKAMA omu kiikaro 
kyayo omu isabiro eryenju, hali ekiikaro ekirukukira okwera hansi yamapapa 
ga bakerubi. 

7baitu bakerubi basasanura amapapa gabu okusweke’ra ekiikaro kyesanduko, 
bakerubi basweke’ra esanduko nemigamba ha ruguru. 

8Kandi emigamba ekaba eraihire eti entuli zemigamba ikarorwa omuntu 
ayemere omu maiso gisabiro; baitu itarorwe ayemere aheru: kandi nuho ziri 
nokuhikya hati. 

9Omu sanduko hakuba hatarumu kantu, rundi amabale abiri Musa agayatairemu 
Holebu, MUKAMA obuyaragaine ekiragano nabana ba Isareri, obubarugire omu 
nsi ya Misiri. 

10Kandi kyahika, banyakatagara obubarugire omu kiikaro ekirukwera, ekicu 
kyaijura omu nju ya MUKAMA,  

11nukwo banyakatagara batasobole okweme’raho okuhereza habwekicu: baitu 
ekitinisa kya MUKAMA kyaijura omu nju ya MUKAMA. 

12Nukwo Sulemani yagamba ati MUKAMA akagamba ati araikaraga omu 
muirimu kasira. 

13Mazimakwo nkwombekire enju eyokuikaramu, ekiikaro kyawe 
ekyokuikaramuga ebiro byona. 

14Omukama yahindura amaisoga, yasabira omugisa ekitebe kyona ekya Isareri: 
Ekitebe kyona ekya Isareri bayeme’raho. 

15Yagamba ati Asimwe MUKAMA, Ruhanga wa Isareri, ayagambire 
nakanwakena Daudi isenyowe, kandi akihikirize nomukonogwe nagamba 

16ati okuruga ebiro obunaihire abantu bange Isareri omu Misiri, ntakome 
orubuga omu nganda zona eza Isareri okwombeka enju, ibara lyange 
liikaleyoga; baitu nkakoma Daudi alemege abantu bange Isareri. 

17Lero kikaba kiri omu mutima gwa Daudi isenyowe okwombeka enju 
habwibara lya MUKAMA, Ruhanga wa Isareri. 

18Baitu MUKAMA yagambira Daudi isenyowe ati Baitu kikaba kiri omu mutima 
gwawe okwombeka enju habwibara lyange, iwe okakora kirungi okukitekereza 
omu mutima gwawe:  

19Baitu nobukiri kiti iwe otalyombeka enju: baitu omwana wawe aliruga omu 
nda yawe, nuwe alyombeka enju habwibara lyange. 

20Kandi MUKAMA agumize ekigambokye ekiyagambire omu kiikaro kya Daudi 
isenyowe, nyikalire ha kitebe kya Isareri, nka MUKAMA okuyaraganize, kandi 
nyombekere nju habwibara lya MUKAMA,  

21Ruhanga wa Isareri. Kandi nuho ntaireyo ekiikaro kyesanduko, nambere 
harumu ekiragano kya MUKAMA, ekiyaraganize nabaisenkuru itwe, 
obuyabaihire omu nsi ya Misiri. 

22Sulemani yayeme’ra omu maiso gekitebe kyona ekya Isareri, yasasanura 
engaroze haiguru:  

23yagamba ati Ai MUKAMA, Ruhanga wa Isareri, tihaloho Ruhanga ondi nka iwe, 
omu iguru haiguru, rundi omu nsi hansi; arukukwata ekiragano nebyokuganyira 
nabairu bawe, abarukugendera omu maiso gawe nemitima yabu yona:  

24ayakwasire nomuiru wawe Daudi isenyowe ebiwamuraganize: ego, okagamba 
nakanwa kawa, wakihikiriza nomukono gwawe, nkokukiri hati. 

25Nukwo hati bunu ai MUKAMA, Ruhanga wa Isareri, kwata nomuiru wawe 
Daudi isenyowe eki ekiwamuraganize nogamba oti Tihalikuburaho omusaija 
omu maiso gange okuika’ra ha kitebe kya isareri; kimu kyonka abana bawe 
obubalyerinda omuhanda gwabu, okugenderaga omu maiso gange nkaiwe 
okuwagenderaga omu maiso gange. 

26Nukwo hati bunu ai Ruhanga wa Isareri, ikiriza ekigambo kyawe kinanukirwe, 
ekiwagambirw omuiru wawe Daudi isenyowe. 

27Baitu Ruhanga alikara mazima hansi? dora, iguru niguru erya haiguru 
torukusobora okuligyamu: kirisura ki enju enu iwe okugihikamu! 

28Baitu iwe oteho omutima ha kusaba kwomuiru wawe, na ha 
kwesengerezakwe, ai MUKAMA Ruhanga wange, okuhu’ra okukunga nokusaba 
omuiru wawe ebyorukusaba omu maiso gawe ha kiro kinu:  

29amaiso gawe gaigukire enju enu ekiro na nyamusana, ekiikaro ekiwagambire 
oti Ibara lyange lirabaga oku: okuhu’raga okusaba omuiru wawe okwarasabaga 
hali ekiikaro kinu. 

30Naiwe ohu’rege okwesengereza kwomuiru wawe, kandi okwabantu bawe 
Isareri, obubarasabaga hali ekiikaro kinu: ego, ohu’rege omu iguru ekiikaro 
kyawe ekyokuikaramu; kandi obworahu’raga oganyirege. 

31Omuntu obwarasisiraga omutahiwe, kandi ekirahiro bakimutaho 
okumurahiza, kandi aija okurahira omu maiso gekyoto kyawe omu nju enu:  

32iwe ohu’rege omu iguru, kandi okolege ocwege emisango yabairu bawe, 
nocwera omusango omuntu omubi okumuletera ha mutwegwe omuhandagwe; 
noihaho omusango hahikirire, okumuha nkokuhi’rakwe okukuli. 

33Abantu bawe Isareri obubarabingwanga abanyanzigwa habwo kusisira iwe; 
obubaliba nibakuhindukira, nibatura ibara lyawe, nibasaba nibesengereza 
omumaiso gawe omu nju enu:  

34iwe ohu’rege omu iguru, oganyirege ekibi kyabantu bawe Isareri, 
obaga’reyoga omu nsi eyiwahaire baisenkurubo. 

35Iguru obulirakingwahoga, enjura etarukugwa, habwokusisa kwabu 
namberoli; obubaliba nibahindukira ekiikaro kinu, nibatura ibara lyawe, 
nibahinduka okuleka ekibi kyabu, obworababonabonesaga:  

36iwe ohu’rege omu iguru, oganyirege ekibi kyabairu bawe, kandi ekyabantu 
bawe Isareri, obwolibegesa omuhanda omurungi ogubahikirire okugendamu; 
kandi onagege enjura ha nsi yawe, eyiwahaire abantu bawe okuba obugwetwa. 

37Enjara obweragwaga omu nsi, rundi orufu, rundi okuhukurwa, rundi 
okuhumba, rundi kadoima, rundi enzige; omunyanzigwa obwabarabagotaga 
omu nsi eyembuga zabu: obuharabahoga orufu rwona, rundi okurwara kwona;  

38okusaba kwona, rundi okwesengereza kwona, okurasabwaga omuntu wena, 
rundi abntu bawe bona aba Isareri, abalimanya omuomu omuhito 
gwomutimagwe wenka, nasasanura engaroze hali enju enu:  

39iwe ohu’rege omu iguru ekiikaro kyawe ekyokuikaramu, oganyirege, okolege, 
kandi ogarulege omuntu wena nkemihandaye yona okweri, oworukumanya 
omutimagwe: (baitu iwe, iwe wenka omanyire emitima yabana babantu bona; ) 

40bakutinege ebiro byona obubaraikaraga omu nsi eyiwahaire baisenkurubo. 

41Kandi ebyomunyaihanga atali womu Bantu bawe Isareri, obwararugaga omu 
nsi ya hara habwibara lyawe;  

42(baitu balihu’ra ha ibara lyawe erikuru, na ha ngaro zawe ezamani, na ha 
mukono gwawe ogugoroirwe; ) ogu obwaraijaga okusaba omu maiso genju enu;  

43iwe ohu’rege omu iguru ekiikaro kyawe ekyokuikaramu, okolegebyona 
omuyaihanga ebyarakukungiraga; abantu bona abahansi bamanye ibara lyawe, 
okukutina, nkabantu bawe Isareri okubakora, kandi bamanye ngu enju 
eyinyombekere neyetwa ibara lyawe. 

44Abantu bawe obubararamagiraga abanyanzigwa babu, omu muhanda gwona 
ogworabasindikamuga, nibasaba MUKAMA hali orubuga oruwakomeremu, 
habwibara lyawe:  

45iwe ohu’rege omu iguru okusaba kwabu, notonganira ebigambo byabu 
ebyobulyo. 

46Obubarakusisiraga, ( baitu tiharoho muntu atasisa), naiwe nobabihi’rwa, 
nobahayo hali omunyanzigwa, bo babasenguze nibabatwara omu nsi 
yomunyanzigwa, rundi hara rundi haihi;  

47baitu obubalyeyijukya omu nsi nambere balisengurwa, nibahinduka 
nibakwesengereza omu nsi yabo ababasenguize, nibagamba ngu / Tukasisa, 
twakora ebyobwereme, twakora kubi;  

48kandi obubaliba nibagaruka namberoli, nomutima gwabu gwona nobwomezi 
bwabu bwona, omu nsi yabanyanzigwa babu, ababasenguize, nibakusaba 
barolerire ensi yowabu, eyiwahaire baisenkurubo, orubuga oruwakomeremu, 
nenju eyinyombekere habwibara lyawe:  

49iwe ohu’rege okusaba kwabu nokwesengereza kwabu omu iguru, ekiikaro 
kyawe ekyokuikaramu, kandi otonganirege ebigambo byabu ebyobulyo;  

50kandi oganyirege abantu bawe abakusisira, nebyokusisa byabu byona 
ebibakusisira; obahege okuganyirwa abo ababasenguza, nukwo babaganyirege:  

51baitu bali Bantu bawe, kandi obugwetwa bwawe, abawaihire omu Misiri 
hagati yekikomi ekyekoma:  

52nukwo amaiso gawe gaigukirege okwesengereza okwomuiru wawe, kandi 
nomkwesegereza okwabantu bawe Isareri, okubahu’raga obubarakakungaga 
bwona. 

53Baitu okabasorora omu mahanga gona aga hansi, babe obugwetwa bwawe, 
nkokuwagambire habwomukono gwa Musa omuiru wawe, obuwaihire 
baisenkuru itwe omu Misisri, ai Mukama RUHANGA 

54Kandi kyahika, Sulemani obuyamazire okusaba ebi byona nokwesengereza 
hali MUKAMA yaimuka omu maiso gekyoto kya MUKAMA, nambere akaba atize 
amajuge nayanju’ra engaroze haiguru. 

55Yayeme’ra, yasabira omugisa ekitebe kyona kya Isareri niraka erihango,  

56nagamba ati Akugizibwe MUKAMA, ahaire abantube Isareri okuhumura, nka 
byona okubi ri ebiyaraganize: tihakagwaga ekigambo nekimu ekyomuragogwe 
omurungi, oguyaragire habwomukono gwa Musa omuiruwe. 

57MUKAMA Ruhanga waitu aikalega naitwe, nkokuyaikaraga nabaisenkuru 
itwe: aleke okuturugaho nobukwakuba okutusiga;  

58nukwo ahindulege emitima yaitu namberali, okugendaga omu mihandaye 
yona, nokukwataga ebiragirobye, nebiyataireho, nebyobulyobye, ebiyaragire 
baisenkuru itwe. 

59Nebigambo binu ebyange ebinyesengerize nabyo omu maiso ga MUKAMA, 
bimuikalege haihi MUKAMA Ruhanga waitu nyamusana nekiro, atonganirege 
ebigambo byomuiruwe nebyabantube Isareri nkokubirabaga obukyabukya:  

60amahanga gona ha nsi gamanye ngu MUKAMA Nuwe Ruhanga; tiharoho ondi 
rundi uwe wenka. 

61Nukwo omutima gwanyu guhik’rege ahari MUKAMA Ruhanga waitu, 
okugenderaga omwebi ebiyataireho, nokukwataga ebiragirobye nkokukiri hati. 

62Nomukama na Isareri yona hamu nauwe bahayo ekyonzira 

63omu maiso ha MUKAMA. Sulemani yahayo ekyonzira ekyebihongwa 
ebyobusingye ebiyahaireyo hali MUKAMA enimi bukumibubiri mwenkumi ibiri, 
nentama kasirira mu bukumibubiri. Nukwo omukama nabana ba Isareri bona 
basoroire bati enju ya MUKAMA. 

64Ha kiro eki yayo omu maiso genju ya MUKAMA; baitu nuho yahaireyo 
ekihongwa ekyokeze nekihongwa ekyebyokulya nebisajwa ebyekihongwa 
ebyobusinge: baitu ekyoto ekyomulinga ekikaba kiri omu maiso ga MUKAMA 
kitasobole okubaha ekihongwa ekyokeze, nekihongwa kyebyokulya nebisajwa 
byebihongwa ebyobusinge, baitu kikaba kiri kike. 

65Nukwo Sulemani yacumbire ati obugenyi ha kasumi ako, na Isareri yona hamu 
nauwe, ekitebe kingi, okuruga Hamasimbere hatahi’rwa, nokuhikya akambu ka 
Misiri, omu maiso ga MUKAMA Ruhanga waitu, ebiro musanju nebiro musanju, 
nibyo biro ikumi na bina. 

66Ha kiro ekya munana yayohereza abantu, basabira omukama omugisa, 
bagenda hali ehema zabu basemerirwe, kandi bakyanganukire omu mutima, 
habwomugisa gwona MUKAMA oguyayolekere daudi omuiruwe na Isareri 
abantube. 

1 Kyabakama 9 

1KANDI kyahika, Sulemani Obuyamazire Okwombeka Enju Ya MUKAMA, nenju 
youkama, na byona Sulemani ebiyagondeze okukora,  

2MUKAMA yabonekera Sulemani omurundi ogwakabiri, nkokuyamubonekire 
Gibeoni. 

3MUKAMA yamugambira ati Mpulire okusaba kwawe nokwesengereza kwawe 
okuwasabire omu maiso gange; enju enu ngyereze eyiwayombekere, 
okuikazayo ibara lyange ebiro byona; namaiso gange nomutima gwange 
baraikarayoga obutosa. 

4Kandi iwe obworagenderaga omu maiso gange, nka Daudi so okuyagendaga, 
omu kuhiki’ra okwomutima nomu mazima, okukoraga byona ebinakuragire, 
kandi obworakwataga ebinataireho nebyobulyo byange;  

5nubwo ndigumya ekitebe ekyobukama bwawe obwa Isareri okuhikya ebiro 
byona; nkokunaraganize Daudi ‘so ningamba nti Toliburwa omusaija okuika’ra 
ha kitebe kya Isareri. 

6Baitu obumulihinduka nimuleka okunkuratira, rundi inywe rundi abna banyu, 
mutarukukwata ebiragiro byange nebi ebinataireho ebinataire omu maiso 
gange, baitu nimugenda nimuko’ra abacwezi abndi nimubaramya:  

7nubwo ndicwa Isareri omu nsi eyinabaire; nenju enu, eyinyereze habwibara 
lyange, ndiginaga omu maiso gange; kandi Isareri erifoka nkorufumo 
nenganikyo omu Bantu bona:  

8kandi enju enu nobweraba eraihire eti, abantu bona abaligihinguraraho 
balihuni’ra balisimuza; kandi baligamba ngu kiki ekyakoleze Ruhanga kiti ensi 
enu nenju enu?  

9Baligarukamu ngu Baitu bakafuruka MUKAMA Ruhanga wabu, ayaihire 
baisenkurubo omu nsi ya Misiri, bakwata ha bacwezi abandi babaramya, 
babako’ra: nikyo MUKAMA abletireho akabi ako kona. 

10Kandi kyahika emyaka amakumi abiri obuyahinguireho Sulemani 
eyiyoyayombekiremu amaju ago abiri, enju ya MUKAMA nenju yomukama,  

11(lero Hiramu omukama wa Turo akaba ahaire Sulemani emiti yemikogoto 
nemisambya, nezabu nkokuyayenzire byona), nubwo Sulemani yaha Hiramu 
embuga amakumi abiri omu nsi ya galiraya. 

12Hiramu yaruga omu Turo okurora embuga Sulemani eziyamuhaire; 
tiyazisima. 

13Yagamba ati Embuga ki zinu ezota ensi ya kabuli, nokuhikya hati. 

14Kandi Hiramu akatwekera omukama etaranta zezabu kikumi mwabiri. 

15Kandi binu nibyo bigambo byobulyo ebyokusoroza abntu Sulemani 
abayasoroize; okwombeka enju ya MUKAMA, nenjuye wenka, na Miro, na 
muhuruzi ya Yerusalemu, na Hazora na Megido, na Gezere. 

16Faraho omukama wa Misiri akaba atembere yanyaga Gezere, Abakanani 
abaikaraga omu rubuga, yagiha omuharawe muka Sulemani okuba 
ebyokumusaga’ra. 

17Sulemani akombeka Gezere na Besi-horoni eya hansi,  

18na Baalasi, na Tamara omu irungu,  

19omu nsi, nembuga zona ezokwahuramu Sulemani ezakaba anyinazo, nembuga 
ezigalize, nembuga ezagalize, nembuga ezabahambarasibe, nebi Sulemani 
ebyagondeze okombeka habwokwesemeza wenka omu Yerusalemu, nomu 
Lebanoni, nomu nsi yona eyobukamabwe. 

20Kandi ebyabantu bona abasigaireho abomu Bamoli, Abahiti, Abaperizi, 
Abahivi Nabayebusi, abakaba batali bomu bana ba Isareri;  

21abaijukuru babu abasigaireho halibo omu nsi, abana ba Isareri 
ababatarasoboire okuhwerekereza kimu, omuli abo Sulemani yakomamu 
abairu rubale nokuhikya hati. 

22Baitu abana ba Isareri Sulemani atabafole abairu rubale: baitu bakaba bali 
abasaija bokurwana, nabaherezabe, nabanyorobe, nengabwaze, nabarukulema 
agalize, nabahambarasi. 

23Banu nibo banyampara abakaba nibakoza omulimo gwa Sulemani, bikumi 
bitano mwatano, abalemaga abantu abakozire omulimo. 

24Baitu omuhara wa Faraho akarugayo omu rubuga rwa Daudi, yataha omu 
njuye Sulemani eyiyamwombekire. Nubwo yayombeka Miro. 

25Kandi emirundi esatu omwaka gumu Sulemani yahayoga ebihongwa ebyokeze 
nebihongwa ebyobusinge ha Kyoto ekiyayombekire MUKAMA, nayotera 
emyami’ro hamu nabyo, ha Kyoto ekikaba kiri omu maiso ga MUKAMA, Nukwo 
yamazire ati enju. 

26Kandi omukama Sulemani yakora igana lyamato omu Ezioni-gebere, ehe, raine 
Erosi, ha musa Gwenyanja Erukutukura, omu nsi ya Edomu,  

27kandi Hiramu yatumaga omuigana lyamato abairube, abalimba 
abarukumanya enyanja, hamu nabairu ba Sulemani. 

28Baijaga Ofiri, baihayoga ezabu, etaranta bina mwabiri, bagiretaga Sulemani. 

1 Kyabakama 10 

1KANDI omukama-omukazi owa Seba obuyahurire okuranganwa kwa Sulemani 
habwibara lya MUKAMA, yaija okumulenga nebikaguzibwa ebirukulema 

2Yaija Yerusalemu nabantu baingi muno, nengamira ezahimbire ebiboya, 
nezabu nyingi muno, namabale agomuhendo: kandi obuyaizire hali Sulemani, 
yabaza nauwe byona ebikaba biri omu mutimagwe. 

3Sulemani yamusobo’ra byona ebiyakaguize; busaho kigambo ekyaserekerwe 
omukama ekyataramutebize;  

4Kandi omukama-mukazi owa Seba obuyaboine amagezi gona aga Sulemani, 
nenju eyiyayombekere,  

5nebyokulya ebyaha mezaye, nokuika’ra kwabairube nokuhereza kwabahezabe 
nebyokujwara byabu, nabadumabe, namatemberoge agayatemberahoga 
okugenda omu nju ya MUKAMA; hatasigale mwoyo omuluwe. 

6Yagambira omukama ati Nikyo kyamananu ekinahulire omu nsi yange nyenka 
ha ngeso zawe, namagezi gawe. 

7Baitu ntaikirize ebigambo okuhikya obunaizire, namaiso gange gakirora: kandi 
dora, batantebezeho nekicweka: amagezi gawe nomugisa gwawe nibikira 
okuranganwa okunahulire. 

8Abasaija bawe banyina omugisa, nabairu bawe banu banyina omugisa, 
abakweme’ra obutosa omu maiso gawe nibahu’ra amgezi gawe. 

9MUKAMA Ruhanga wawe asimwe, ayakusemererirweho okukutaho ha kitebe 
ekyokulema Isareri. Baitu MUKAMA akagonza Isareri ebiro byona, nokya 
yakuterireho okuba omukama, okucwaga emisango nokukoraga ebyobulyo. 

10Kandi akamuha omukama etaranta ezezabu kikumi mwabiri, nebiboya bingi 
muno, nobubale obwomuhendo: hataije obundi ebiboya bingi okuingana biri 
omukama-mukazi owa Seba ebiyahaire omukama sulemani. 

11Kandi namato ga Hiramu, agaletaga ezabu za Ofira gakaleta okuruga Ofira 
emiti nyingi muno eyetwa alimugi, nobubale obwamuhendo. 

12Omukama yakora enyomyo omu miti alimugi habwenju ya mukama nenju 
yomukama, kandi nenanga nendongo habwabazini: tihakaijaga emiti alimugi, 
kunu tihakabonwaga okuingana eri nokuhikya hati. 

13Kandi omukama Sulemani akamuha omukama-mukazi owa Seba byona 
ebiyagondeze, ekintu kyona ekiyasabire okutabaramu ebi Sulemani 
ebuyamugaire habwokugaba kwomukama. Nukwo yahinduka, yagenda omu 
nsiye wenka, uwe nabairube. 

14Kandi ezabu eyaizire hali Sulemani omwaka gumu, obulemezi bwayo bukaba 
buli etaranta zezabu rukaga munkaga mumukaga,  

15Okutabaramu egi abasubuzi eyibaletaga, nabaguzi eyibaguraga nabakama 
bona abihanga eryajwanganize nabalemi bensi. 

16Kandi omukama Sulemani akakora obugabu bwezabu eheserwe bikumi bibiri: 
sekeri rukaga ezezabu zikakora akagabu kamu. 

17Kandi yakora engabu ezezabu eheserwe bikumi bisatu; mane isatu ikakora 
engabu emu: omukama yazita omu nju yekibira kya Lebanoni. 

18Kandi omukama akakora ekitebe kyobukama ekihango ekyamasanga, 
yakisweka nezabu erukukira oburungi. 

19Ekitebe eki kikaba kinyina amatembero mukaga, eruguru yekitebe kikaba 
kyenkulingirire enyuma: kandi hakaba haroho emikono embaju zombi ha 
kiikaro ekyokuika’raho nentale ibiri zemerire ha mikono rubaju. 

20Nentale ikumi naibiri zikeme’raho ha rubaju orumu na ha rubaju orumu ha 
matembero mukaga: hatakorwe ekindi ekirukusisana nakyo omu bukama 
bwona na bumu. 

21Nembonekyo zona ezokunyweramu ezomukama Sulemani zikaba ziri za zabu, 
nebibindi byona ebyomu nju eyekibira kya Lebanoni bikaba biri bye zabu 
esemezibwe: busaho kya feza nekimu; ekaba etali yomuhendo omu biro bya 
Sulemani. 

22Baitu omu nyanja omukama akabanyina amato ga Tarasisi, hamu namato ga 
Hiramu: omurundi gumu emyaka esatu amato ga tarasisi gaijaga nigaleta ezabu 
nefeza namasanga nenkerebe nenyonyi ezikitinisa. 

23Nukwo omukama Sulemani yakizire ati abakama bona abomunsi obuguda 
namagezi. 

24Nensi zona ikase’ra okurora Sulemani, okuhu’ra amagezige Ruhanga 
agayataire omu mutimagwe. 

25Kandi bakaleta omuntu wena ekisembokye, ebintu byefeza, nebintu byezabu, 
nebyokujwara, nebyokurwanisa, nebiboya, nembarasi, nenyumbu, 
ebyacwimbaga omwaka nomwaka. 

26Kandi Sulemani akasoloza egali nabaha mbarasi: kakumi mwenkumi ibiri, 
abayataire omu mbuga ezegali, kandi hamu nomukama Yerusalemu. 

27Kandi omukama akafora efeza okuba nkemisukomoli eri omu bihanga 
habwobwingi. 

28Nembarasi Sulemani ezakabanyinazo zikaihwa omu Misiri; kandi abasubuzi 
bomukama bazihabwaga amagana, igana limu habwomuhendo gwalyo. 

29Kandi egali yatembaga eruga omu Misiri habwesekeri zefeza rukaga, 
nembarasi habwekikumi mwatano: kandi nukwo nabakama bona aba Bahiti 
nabakama ba aramu baziihayoga bati habwomukono gwabu. 

1 Kyabakama 11 

1KANDI omukama Sulemani akagonza abkazi baingi abnyaihanga, hamu 
nomuhara wa Faraho, abakazi Babamoabu, Abamoni, Abedomu, Abazidoni,  

2Nabahiti; Abomu mahanga MUKAMA abayagambire abna ba Isareri ati 
Mutalitaha omulibo nabo batalitaha omulinywe: Baitu mazimakwo balihindura 
omutima gwanyu okukuratira abacwezi babu: Sulemani yagumira hali abo 

3omu kugonza. Akaba anyina abakazi rushanju, ababito kati, nabaranga bikumi 
bisatu: kandi abakazibe bahindura omutima gwe. 

4Baitu kyahika, Sulemani obuyakuzire, abakazibe bakahindura omutimagwe 
okukuratira abacwezi: nomutimagwe tigwahiki’ra ahali MUKAMA Ruhangawe, 
nkomutima gwa Daudi ise okugukaba guli. 

5Biatu Sulemani yakuratira Asitoresi mucwezi mukazi wa Abazidoni, na 
Mirikomu ekinugwa kya Abamoni. 

6Sulemani yakora ekibi omu maiso ga MUKAMA, tiyakurati’ra kimu MUKAMA, 
nka Daudi ise okoyakoraga. 

7Nubwo Sulemani yayombeka ekiikaro ekiraihire habwa Kemosi ekinugwa ekya 
Moabu, ha rusozi oruli omu maiso ga Yerusalemu, na habwa Moleki ekinugwa 
eykabana ba Amoni. 

8Kandi nukwo yakozire ati habwa bakazibe bona abanyaihanga, abayote’raga 
emyami’ro bahayo ebyonzira hali abacwezi babu abanyaihanga. 

9MUKAMA yabihirwa Sulemani, baitu omutimagwe gwahinduka okuruga hali 
MUKAMA, Ruhanga wa Isareri, ayamubonekire emirundi ebiri,  

10yamuragira ebyikigambo kinu, aleke okukuratira abcwezi: baitu atakwate eki 
MUKAMA ekiyaragire. 

11Nikyo MUKAMA yagambirire Sulemani ati Baitu iwe okozire kinu, kunu 
tokwasire ekiragano kyange nebi ebinataire, ebinakuragire, mazimakwo 
ndikwaka obukama, ndibuha omuiru wawe. 

12Baitu tindikikora omu biro byawe, habwa Daudi ‘so: baitu ndibwaka omukono 
gwomwana wawe. 

13Baitu tindyakira kimu obukama bwona; baitu ndiha oruganda rumu hali 
mutabani wawe habwa daudi omuiru wange, na habwa Yerusalemu 
ounakomeremu. 

14MUKAMA YAIMUKIZA Sulemani omunyanzigwa, Hadadi Omwedomu: uwe 
akabali womu ruzaro rwomukama omu Edomu. 

15Kikahika, Daudi obwakabali omu Edomu, na Yoabu engabwa yihe akaba 
agenzire okuzika abaisirwe, kandi aisire absaija bona omu Edomu;  

16(baitu Yoabu na Isareri yona bakaikarayo amezi mukaga, okuhikya 
obuyamazireho absaija bona omu Edomu; ) 

17Hadadi yairuka uwe Nabedumu abmu abomu bairu ba ise hamu nauwe, 
okugenda Misiri; Hadadi wenka akiri omwana omuto. 

18Barugayo Midiani baija Parani: baiha abasaija Parani babatwara hamu nabo, 
baija Misiri, ayamuhaire enju, kandi yamuha ebyokurya kandi nobutaka. 

19Hadadi yabona omugisa mwingi omu maiso ga Farawo, nukwo yamuswere’ra 
wanyina mukaziwe wenka, wanyina Tahapenesi omugo. 

20Wanyina Tihapenesi yamuza’ra Genubasi omwanawe, kandi Tahapenesi 
yamucuku’ra omu nju ya Faraho: Genubasi yaba omu nju ya Faraho hamu na 
batabani ba Faraho. 

21Kandi Hadadi obuyahurire ali Misiri ati Daudi agwijagire hamu nabaisenkuru, 
na Yoabu engabwa yihe afire, Hadadi yagambira Faraho ati Leka ngende, 
ngarukeyo omu nsi yange. 

22Nubwo Faraho yamugambira ati Baitu obuzirwe ki hamu nanyowe, nokugonza 
nogonza okugenda omu nsi yawe wenka? Yagarukamu ati Busaho kintu: kyonka 
leka ngende. 

23Kandi Ruhanga yamuimukiza omunyanzigwa ondi, Rezoni mutabani wa 
Eryada akaba airukire mukamawe Hadadezere omukama wa Zoba:  

24yasoroza abasaija namberali, yafoka engabwa yekihanda, Daudi obuyaisire 
abo aba Zoba: bagenda Damasiko baikarayo, balema omu Damasiko. 

25Uwe yafoka omunyanzigwa wa Isareri ebiro byona bya Sulemani, okwongera 
ha bubi Hadadi obuyakozire: kandi yanuga Isareri, yalema Aramu. 

26Kandi Yeroboamu mutabani wa Nebati, Omweferaimu owa Zereda, omuiru wa 
Sulemani, ibara lya nyina nuwe Zeruha, omukazi omufakati, nauwe akaimukiza 
omukama omukonogwe. 

27Kandi obulyo obwokuimukiza omukama omukonogwe mbunu: Sulemani 
akombeka Miro, yaigara ekikiro kyorubuga ekya Daudi ise ekiyakozire. 

28Kandi omusaija Yeroboamu akabali omusaija wamani emanzi: Sulemani 
yarora omusigazimwekambi muno, yamuragi’ra omulimo gwona ogwenju ya 
Yusufu. 

29Kandi kikahika omu biro ebi Yeroboamu obuyarugire Yerusalemu, nabi Ahiya 
Omusiro yamusanga omu muhanda; kandi Ahiya ajwaire ekyokujwara 
ekihyaka; kandi abo bombi bakaba bali omu kisaka bonka. 

30Ahiya yakwata ha kyokujwara ekihyaka ekyakaba ajwaire, yakitemura enkoba 
ikumi naibiri. 

31Yagambira Yeroboamu ati kwata enkoba ikumi; baitu nukwo agambire 
MUKAMA Ruhanga wa Isareri ati Dora, ndyaka obukama omu mukono gwa 
Sulemani, ndikuha iwe enganda ikumi:  

32(baitu uwe aliba noruganda rumu habwa Daudi omuiru wange, na habwa 
Yerusalemu, orubuga orunakomere omu nganda zona eza Isareri: ) 

33baitu bakanfuruka, baramya Asitarosi omucwezi-mukazi wa Abazidoni, 
Kemosi omucwezi wa Moabu, na Mirikomu omucwezi wabana ba Amoni; kunu 
tibagenzire omu mihanda yange, okukora ekirungi omu maiso gange, 
nokukwata ebi ebinataireho nebyobulyo byange, nka Daudi ise okoyakoraga. 

34Baitu tindiiha obukama bwona omu mukonogwe: baitu ndimuikazaho ali 
omukama ebiro byona byobwomezibwe, habwa Daudi omuiru wange, 
ounakomere, baitu, yakwataga ebiragiro byange, nebi ebinataireho:  

35baitu ndiiha obukama omu mukono gwomwanawawe, ndibuha iwe, enganda 
ikumi. 

36Na mutabaniwe ndimuha oruganda rumu, Daudi omuiru wange atungege 
etabaza ebiro byona omu maiso gange omu Yerusalemu, orubuga 
orunakomeremu okuikazayo ibara lyange. 

37Kandi ndikutwara, olirema nka byona okubiri obwomezi bwawe ebibugonza, 
kandi olirema Isareri. 

38Kandi kirahika, obworihu’ra byona ebindakuragiraga kandi obworagenderaga 
omu mihanda yange, nokora ekirungi omu maiso gange, okwataga ebinataireho 
nebiragiro byange, nka Daudi omuiru wange okuyakozire; nyowe ndaikaraga 
naiwe, ndikombekera enju egumire, nkokunayombekire Daudi, kandi ndikuha 
Isareri. 

39Kandi habweki ndibonabonesa oruzaro rwa daudi, baitu tibiri biro byona. 

40Nikyo Sulemani yatekererize okuita Yeroboamu: baitu Yeroboamu yaimuka 
yairukira Misiri, hali Sisaki omukama wa Misiri, yaikara Misiri okuhikya okufa 
kwa Sulemani. 

41Kandi ebigambo ebindi ebya Sulemani na byona ebiyakozire namagezige, 
tibihandikirwe omu kitabu kyebigambo bya Sulemani?  

42Kandi ebiro Sulemani ebiyalemire Yerusalemu nalema Isareri yona byahika 
emyaka amakumi ana. 

43Sulemani yagwijagira na baisenkuru, yazikwa omu rubuga rwa Daudi ise: 
Rehoboamu mutabaniwe yalema omu kiikarokye. 

1 Kyabakama 12 

1KANDI Rehoboamu akagenda Sekemu: baitu Abaisareri bona bakaba baizire 
Sekemu okumufora omukama. 

2Kandi kikahika Yeroboamu mutabani wa Nebati obuyakuhurire (baitu akabali 
omu Misiri, nambere yagenzire obuyairukire omukama Sulemani, kandi 
Yeroboamu yarara omu Misiri, batumayo okumweta; ). 

3Yeroboamu nekitebe kyona Kyabaisareri bakaija bagambira 

4Rehoboamu ngu ‘So akafora ekikoligo kyaitu kyobujune: nukwo hati bunu iwe 
oyanguhyeyo okuhereza okwobujune okwa ‘so, nekikoligo ekirukulemera 
ekiyatutaireho, kandi turako’raga iwe. 

5Yabagambira ati mugende mwose ebiro bisatu, nubwo muragaruka 
namberendi. 

6Abantu bagenda. Omukama Rehoboamu yahanura nabasaija abagurusi 
abayeme’raga omu maiso ga sulemani ise, obwakaba akiri omwomezi, ki 
okugarukamu abntu bunu?  

7Bamugambira ngu obworaba noyenda okuba omuiru hali abantu banu ekiro 
kinu, nobako’ra, nobagarukamu nobagambira ebigambo ebirungi, bo barabaga 
abairu bawe ebiro byona. 

8Baitu akaleka amagezi agabagurusi agabamuhaire, yahanura nabasigazi 
abakuzire hamu nauwe, kandi abyeme’raga omu maisoge. 

9Yabagambira ati inywe murampa amagezi ki tubagarukemu abantu banu, 
abangambire ngu Oyanguhyeho ekikoligo ‘so ekiyatutaireho?  

10Kandi absigazi abakuzire nauwe bamugambira ngu Nukwo oligambira abntu 
banu abakugambire ngu ‘So akafora ekikoligo kyaitu kyobujune, baitu iwe 
okyanguhyeho namberetuli; nukwo obuligambira oti Orukumu rwange oruke 
nurukira obukoto ekibero kya isenyowe. 

11Kandi nka isenyowe okuyabataireho ekikoligo ekirukulemera. nyowe 
ndyongeraho ekikoligo kyanyu: isenyowe yabateraga nenkoba, baitu nyowe 
ndibatera nomumya. 

12Nukwo, Yroboamu nabantu bona baija hali Rehoboamu ekiro kyakasatu, 
nkomukama okuyaragire, nagamba ati Muliija namberendi ha kiro kyakasatu. 

13Omukama yagarukamo abantu nekiniga, yaleka amgezi agabagurusi 
agabamuhaire;  

14yabagambira nka magezi agabasigazi okugali, nagamba ati Isenyowe akafora 
ekikoligokyanyu kyobujune, baitu nyowe ndyongeraho ekikoligo kyanyu: 
isenyowe yabateraga nenkoba, baitu nyowe ndabateraga nemumya. 

15Nukwo omukama yayangira ati okuhu’ra abantu; baitu kikaba kiri kigambo 
ekyaleserwe MUKAMA, agumye ekigambokye MUKAMA ekiyagambire omu 
mukono gwa Ahiya Omusiro hali Yeroboamu mutabani wa nebati. 

16Kandi abisareri bona obubaboine omukama tabahurire, abantu bagarukamu 
omukama ngu Itwe tunyina omugabo ki omu Daudi? Kunu titunyina obugwetwa 
omu mutabani wa Yese: mugaruke omu hema zanyu, ai Isareri; hati bunu 
orole’re enju yawe wenka, Daudi. Nukwo Abaisareri bagarukayo omu hema 
zabu. 

17Baitu ebyabana ba Isareri abaikaraga omu mbugaza Yuda. Rehoboamu 
yalemaga bo. 

18Nubwo omukama Rehoboamu yatuma Adoramu, akabali omukuru womusoro; 
kandi Abaisareri bona bamutera amabale, yafa. Nomukama Rehoboamu 
yayangula okugya omu galiye, okuirukira Yerusalemu. 

19Nukwo Isareri yayemire ati enju ya Daudi, nokuhikya hati. 

20Kandi kyahika Abaisareri bona obubahulire Yeroboamu agarukire, batuma 
bamweta okuija hali ekitebe, bamufora omukama okulema Isareri yona: 
hatabeho nomu ayakuratire enju ya Daudi, rundi orugandfa rwa Yuda rwonka. 

21Kandi Rehoboamu obuyaizire Yerusalemu, yasoroza hamu enju yona eya 
Yuda, noruganda rwa Benyamini, abasaija abakomerwemu kasirisa mu bukumi 
munana, abakaba bali barwani, okurwanisa enju ya Isareri, okuga’ra obukama 
hali Rehoboamu mutabani wa Sulemani. 

22Baitu ekigambo kya Ruhanga kikaija hali Semaya omusaija wa Ruhanga kiti 

23gambira Rehoboamu mutabani wa Sulemani omukama wa Yuda, nenju yona 
eya Yuda na Benyamini nabantu abasigaireho oti Nukwo MUKAMA 

24agambire ati Mutaliramaga, kunu mutalirwanisa bagenzi bznyu abana ba 
Isareri: intwena mugaruke omuntu wean omu njuye; baintu ekigambo kinu 
kireserwe nyowe. Nukwo bahu’ra ekigambo kya MUKAMA, bagaruka 
bayegendera nkebigambo kya MUKAMA okukikabakiri. 

25Kandi Yeroboamu akombeka Sekemu omu nsi Yensozi eya Eferaimu yaikara 
oku; Penueri. 

26Kandi Yeroboamu akagamba omu mutimagwe ati Hati bunu obukama 
buligarukayo hali enju ya Daudi:  

27abantu banu obubalitabara okusara ebyonzira omu nju ya MUKAMA 
Yerusalemu, nubwo omutima gwabantu banu guligaruka okuhindukira 
omukama wa Yuda; kandi balinyita, nibagarukayo hali Rehoboamu omukama 
wa Yuda. 

28Nikyo omukama yatekererize amagezi, yakora enimi ibiri ezezabu; 
yabagambira ati Nikiremera inywe okutabara Yerusalemu; dora baruhanga 
bawe ai Isareri, abakuihire omu nsi ya Misiri. 

29Yateka emu omu Beseri, nendi yagiteka omu Dani. 

30Ekigambo kinu kyafoka ekibi: baitu abantu bagendaga okuramyaho emu, 
eyomu Dani. 

31Kandi yakora enju yebiikaro ebiraihire, yafora banyakatagara omu Bantu bona 
abatali bomu bana ba Levi. 

32Yeroboamu yataho obugenyi omu kwezi kwa munana, ha kiro kyokwezi kya 
ikumu nebitano obusisana nobugenyi obuli omu Yuda, yatemba hali ekyoto; 
nukwo yakozire ati Beseri, banyakatagara abebiikaro ebiraihire abayataireho. 

33Kandi yatemba hali ekyoto ekiyakozire omu Beseri ha kiro ekya ikumi 
nebitano ekyomu kwezi kwa munana, omu kwezi okuyataireho habwe wenka: 
kandi yataho obugenyi habwabana ba Isareri, yatemba hali ekyoto okwotera 
emyami’ro. 

1 Kyabakama 13 

1KANDI dora omusaija wa Ruhanga akaruga Yuda habwekigambo kya MUKAMA, 
yagenda Beseri: kandi Yeroboamu akaba ayemerire ha Kyoto okwotera 
emyami’ro. 

2Yayamiri’ra ekyoto habwekigambo kya MUKAMA, nagamba ati Ai Kyoto, Kyoto, 
nukwo agambire MUKAMA ati Dora omwana aliza’rwa enju ya Daudi, Yosiya 
niryo ibaralye; kandi haliwe alihayo nkebyonzira banyakatagara abebiikaro 
ebiraihire abarukwotera emyami’ro haliwe, namagufa gabantu baligokya 
haliwe. 

3Yaleta akokuro’raho ha kiro eki nagamba ati Akokuro’raho MUKAMA 
akagambire nkanu: Dora ekyoto kirayatika, niju erikiroho liraseswa. 

4Kandi kyahika omukama obuyahulire ekigambo ekyomusaija wa Ruhanga, 
ekiyayamirire ekyoto, omu Beseri, Yerboamu yago’ra omukonogwe ali ha Kyoto 
nagamba ati Mukwate. Kandi omukono oguyamugorolire gwayoma, tiyasobora 
okuguga’ra namberali. 

5Nekyoto kyayatika, niju lyaseseka ha Kyoto, nkakokuro’raho okukali omusaija 
wa Ruhanga akayahaire habwekigambo kya MUKAMA. 

6Omukama yagarukamu nagambira omusaija wa bazi eza MUKAMA Ruhanga 
wawe, onsabire, omukono gwange gugaruke gukire. Omusaija wa Ruhanga 
yayesengereza MUKAMA, omukono gwomukama gwagaruka okukira, gwafoka 
nkokugwali kara. 

7Omukama yagambira omusaija wa Ruhanga ati Ija otahe omuka yange, 
ohumule, kandi ndakuha empera. 

8Omusaija wa Ruhanga yagambira omukama ati Nobworampa ekicweka kyenju 
yawe, tintahe naiwe, kunu tindye byokulya nobukwakuba okunywa amaizi omu 
kiikaro kinu:  

9baitunukwo naragirwe habwekigambo kya MUKAMA ngu Otalirya ebyokulya, 
nobukwakuba okunywa amaizi, kandi otaligaruka omu muhanda 
ogwolitwarwa. 

10Nikyo yagendire omu muhanda ogundi, tiyagaruka omu muhanda 
oguyaleserwe okuija Beseri. 

11Lero hakaba haikaire omu Beseri nabi omugurusi; omu hali batabanibe yaija 
yamutebeza engeso zona omusaija wa Ruhanga eziyakozire omu Beseri hakiro 
eki: nebigambo ebiyagambire omukama, babitebeza isebo. 

12Isebo yabagambira ati Atwairwe omuhanda ki? Kandi batabanibe kbakaba 
baboine omuhanda omusaija wa Ruhanga oguyatwairwe, ayarugire omu Yuda. 

13Yagambira batabanibe ati Tandika enkaina yange, batandika enkaina: 
yagitemba. 

14Yakuratira omusaija wa Ruhanga, yamusanga aikalire hansi yomuhomozi: 
yamugambira ati Niwe musaija wa Ruhanga ayarugire Yuda? Yagamba ati 
Ninyowogu. 

15Nubwo yamugambira ati Ija otahe omuka yange,  

16olye ebyokulya. Yagamba ati Tindukusobora okugaruka naiwe, nobukwakuba 
okutaha naiwe: kunu tindye byokulya nobukwakuba okunywa amaizi hamu 
naiwe omu kiikaro kinu:  

17baitu nkagambirwa habwekigambo kya MUKAMA ngu Otalirya byokulya 
nobukwakuba okunywa amaizi oku, kandi otalihinduka okugaruka omu 
muhanda ogwogendamu. 

18Yamugambira ati Nanyowe ndi nabi nkaiwe okwoli; kandi maraika abalize 
nanyowe habwekigambo kya MUKAM nagamba ati Muga’re naiwe omu nju 
yawe, alye ebyokulya anywe amaizi. Baitu yamubiha. 

19Nikyo yagarukire hamu nauwe, yalya ebyokulya omu njuye, yanywa amaizi. 

20Kandi kyahika obubakaba baikalire ha meza, ekigambo kya MUKAMA kyaija 
hali nabi ayamugaruire:  

21yayami’ra omusaija wa Ruhanga ayarugire Yuda nagamba ati Nukwo 
agambire MUKAMA ati Baitu oyemire akanwa ka MUKAMA, kumu tokwasire 
ekiragiro MUKAMA Ruhanga wawe ekiyakuragire,  

22baitu ogarukireyo enyuma, kandi olire ebyokulya, wanywa amaizi omu kiikaro 
ekiyakugambire ati Otalya ha byokulya, kunu otanywa ha maizi: omutumbi 
gwawe tigulihika omu kituro kyaba’swenkuru. 

23Kandi kyahika, obuyamazire okulya ebyokulya nolunywa yamutandikira 
enkaina. 

24habwa nabi ouyagaruire. Obuyamazire okugenda, entale yamuitirana omu 
muhanda, yamuita: omutumbigwe gwanagwa omu muhanda nenkaina 
yagwemeraho: entale nayo yayeme’ra ha mutumbi. 

25Kandi dora, abantu bahinguraho, barora omutumbi gunagirwe omu muhanda, 
nentale eyemerire ha mutumbi: baija bakitebeza omu rubuga nabi omugurusi 
hakabali. 

26Kandi nabi ayamugaruire namuiha omu muhanda obuyakihulire yagamba ati 
Nuwe musaija wa Ruhanga ayemirege akanwa ka MUKAMA: nikyo MUKAMA 
amuherireyo hali entale, kandi emutaguire emuisire nkekigambo kya MUKAMA 
okukiri,  

27ekyamugambirege. Yagambira batabanibe ati Ntandikira enkaina, 
bagitandika. 

28Yagenda yasanga omutumbigwe gunagirwe omu muhanda, nenkaina nentale 
zemerire ha mutumbi, nobukwakuba okutagura enkaina. 

29Nabi yahimba omutumbi gwomusaija wa Ruhanga, yaguta ha nkaina, 
yaguga’rayo: yaija hali orubuga orwa nabi omugurusi oku’ra empamo 
nokumuzika. 

30yata omutumbigwe omu kinakye wenka: bamuli’ra nibagamba ngu Ai bambi! 

31Kandi kyahika obuyamazire okumuzika yagambira batabanibe ati Nyowe 
obundifa, munzika omu kituro nambere omusaija wa Ruhanga ekyazikirwemu: 
mubyamye amagufa gange ha rubaju rwamagufage. 

32Baitu ekigambo ekiyayamirire habwekigambo kya MUKAM hali ekyoto omu 
beseri, na hali enju zona ezebiikaro ebiraihire ebiri omu mbuga za Samaliya, 
mazima kirihika. 

33Hanyuma yekigambo kinu Yeroboamu atahinduke okuruga omu muhandagwe 
omubi, baitu yagruka okuiha omu Bantu bona abayafoire banyakatagara 
abebiikaro ebiraihire: wean ayagondeze yamusororamu, habeho banyakatagara 
abebiikaro ebiraihire. 

34Ekigambo eki kyafoka ekibi hali enju ya Yeroboamu. Okugimaraho, 
nokugihwerekereza ha maiso gitaka. 

1 Kyabakama 14 

1OMU biro ebi Abiya mutabani wa Yeroboamu akarwara. 

2Yeroboamu yagambira mukaziwe ati Imuka, nkwesengerize, oyefole okundi, 
baleke okumanya oli mukazi wa Yeroboamu: ogende Siro; dora nuho hali Ahiya 
nabi, ayagambire ebyange okundiba omukama okulema abantu banu. 

3Kandi otwale naiwe emigati ikumi nobugati obwomere nembindo yobwoki, 
ogende namberali: uwe alikugambira omwana okwaliba. 

4Mukazi wa Yeroboamu yakora ati, yaimuka, yagenda Siro, yaija ha nju ua Ahiya. 
Kandi Ahiya atasobole okuhweza; baitu amaisoge gakaba gahimbaire 
habwobugurusibwe. 

5MUKAMA yagambira Ahiya ati Dora, mukazi wa Yeroboamu naija okukukaguza 
ebyomwanawe; baitu arwaire: nukwo oramugambire oti: baitu kirahika 
obwarakataha, arayefora omukazi ondi. 

6kandi kyahika, Ahiya obuhulire eswaswa zebigerebye, obwakaba nataha omu 
mulyango yagamba ati Taha, iwe mukazi wa Yeroboamu; noyefo’ra ki omuntu 
ondi? Baitu ntumirwe nambaroli namakuru gobujune. 

7Genda ogambire Yeroboamu oti Nukwo agambire MUKAMA Ruhanga wa 
Isareri ati baitu nkakukuza omu Bantu, nakufora omukuru okulema abantu 
bange Isareri,  

8kandi nayaka enju ya Daudi obukama nabuha iwe: baitu iwe tokabaga 
nkomuiru wange Daudi, yankuratira nomutimagwe gwona, okukora eki kyonka 
ekikaba kiri kirungi omu maiso gange;  

9baitu iwe okozire kubi okukira bona abakubandize, wagenda/ wayeko’ra 
abacwezi, nebisisani ebyagere okwerema okumbihiza, kandi wa’naga enyuma 
yawe:  

10nukwo dor, ndireta akabi ha nju ya Yeroboamu, kandi ndimara ha Yeroboamu 
omwana wena omusaija, ogu aboherwe nogu alekerwe omu Isareri, kandi 
ndisingo’ra kimu enju ya Yeroboamu, nkomuntu okwasingora obusa, okuhikya 
obuhweraho kimu. 

11Ogu owa Yeroboamu alifera omu rubuga embwa zirimulya; nogu alifera oku 
kisaka empungu ezomu mwanya zirimulya; baitu MUKAMA akigambire. 

12Nukwo oimuke, oyegendere omu nju yawe: ebigere byawe obubirikataha ha 
rubuga, omwana alifa. 

13Na Isareri yona balimuli’ra nibamuzika: baitu uwe wenka womu ba 
Yeroboamu alihika ha kituro: baitu omuluwe hazokeremu oburungi buke hali 
MUKAMA, Ruhanga wa Isareri, omu nju ya Yeroboamu. 

14Kandi MUKAMA alyeyimukiza wenka omukama okulema Isareri, uwe 
alimaraho enju ya yeroboamu ha kiro eki: baitu ngambire ki? Nuho hati. 

15Baitu MUKAMA alitama Isareri, nkengoro okwetengesebwa amaizi; kandi 
alisimbura Isareri omu ni enu enungi, eyiyahaire baisenkurubo, alibarahiza 
enseri Yekyambu; baitu bakakora Aserimu zabu nuberemera MUKAMA 
okumubihiza. 

16Kandi alihayo Isareri habwebibi bya Yeroboamu ebiyakozire, kandi 
ebiyasisize Isareri. 

17Mukazi wa Yeroboamu yaimuka, yagenda, yaija Tiruza: obuyahikire ha 
mulyango gwenju omwana yafa. 

18Na Isareri yona bamuzika, bamuli’ra; nkeigambo kya MUKAMA okukikabakiri 
ekiyagambire habwomukono gwomuiruwe Ahiya nabi. 

19Nebigambo ebindi ebya Yeroboamu, okuyarwaine, kandi okuyalemere, dora 
bihandikirwe omu kitabu kyomu businge bwa bakama ba Isareri. 

20Kandi ebiro yeroboamu ebiyamazire nalema byahika emyaka amakumi abiri 
mwebiri: yagwijagira nabaisenkuru, kandi Nadabu mutabaniwe yalema omu 
kiikarokye. 

21Kandi rehoboamu mutabani wa Sulemani akalema omu Yuda. Rehoboamu 
akaba ahikize emyaka amakumi ana mu gumu hayabandize okulema, yalenere 
Yerusalemu emyaka ikumi na musanju. Orubuga MUKAMA oruyakomere omu 
nganda zonz eza Isareri okuikazayo ibaralye: kandi ibara lya nyina nuwe Naama 
Omwamoni. 

22Kandi Yuda bakakora ekibi omu maiso ga MUKAMA; bayerema okumukwas 
ihali nebibi byabu ebibakozire, okukira byona baisenkurubo ebibakoraga. 

23Baitu bakeko’ra nebiikaro ebiraihire, na hansi yomuti gwona omubisis;  

24kandi hakaba haroho / abakuhya omu nsi: bakoraga nkebinugwa MUKAMA 
agayabingire omu maiso gabana ba Isareri. 

25Kandi kyahika omu mwaka ogwomukama rehoboamu ogwakatano Sisaki 
omukama wa Misisri Yaija okuramagira yerusalemu:  

26yaihaho ebintu ebyomuhendo ebyomu nju ya MUKAMA, nebintu 
ebyomuhendo ebyomu nju yomukama: yaihaho byona: kandi yaihaho engabu 
zona ezezabu Sulemani ezyakozire. 

27Kandi omukama rehoboamu yakora engabu ezemiringa omu kiikaro kyazo, 
yazahuza emikono yengabwa ezabamogora, abalindaga omulyango ogwenju 
yomukama. 

28Kandi kyahika, omukama obuyagendaga bwona omu nju ya MUKAMA, 
abamogora bazihimbaga, baziga’raga omu kisika kyabamogora. 

29Kandi ebigambo ebindi ebya rehoboamu, na byona ebiyakozire, 
tibihandikirwe omu kitabu kyebyomu businge bwabakama ba Yuda?  

30Kandi obulemu bukabaho na Rehoboamu na yeroboamu obutosa. 

31Rehoboamu yagwijagira nabaisenkuru, yazikwa na baisenkuru omu rubuga 
rwa Daudi: kandi ibara lya nyina nuwe Naama Omwamoni. Kandi Abiyamu 
mutabaniwe yalema omu kiikarokye. 

1 Kyabakama 15 

1LERO omu mwaka gwomukama yeroboamu mutabani wa nebati ogwa ikumi 
na munana Abiyamu akabanza okulema Yuda. 

2Akalema Yerusalemu emyaka esatu: nibara lya nyina nuwe Maaka omuhara wa 
Abisolomu. 

3Yagendera omu bibi byona ebya ise, ebiyakozire okumubanza: omutimagwe 
gutahiki’re ahali MUKAMA Ruhangawe, nkomutima gwa Daudi ise 
okugwahikirire. 

4Baitu habwa daudi MUKAMA Ruhangawe akamuha etabaza omu yerusalemu, 
okuimukya omwanawe hanyumaye, nokugumya yerusalemu:  

5baitu Daudi yakoraga ekirungi omu maiso ga MUKAMA, atahinduke okuleka 
ekigambo kyona ebyobwomezibwe, rundi ekigambo kyona ekya Uliya Omuhiti. 

6Kandi hakabaho obulemu na Rehoboamu na / hakabaho obulemu na 
Rehoboamu na Yeroboamu ebiro byona ebyobwomezibwe. 

7Nebigambo ebindi ebya Abiyamu, na byona ebiyakozire, tibihandikirwe omu 
kitabu kyebyomu businge bwabakama ba Yuda? Kandi hakabaho obulema na 
Abiyamu na Yeroboamu. 

8Abiyamu yagwijagira nabaisenkuru; bamuzika omu rubuga rwa daudi; asa 
mutabaniwe yalema omu kiikarokye. 

9Kandi omu mwaka gwa Yeroboamu omukama wa Isareri ogwamakumi abiri 
Asa akabanza okulema Yuda. 

10Akalemera Yerusalemu emyaka ana mu gumu: ibara lya nyina nuwe Maaka 
omuhara wa Abisalomu. 

11Asa akakora ekirungi omu maiso ga MUKAMA, nka Daudi ise okuyakozire. 

12yaihaho omu nsi abakuhya, kandi yaihaho ebisisani byona ise ebiyakozire. 

13na Maaka nyina yamuihaho aleke okuba nyinomukama, baitu akako’ra Asera 
ekisisani ekirukunugwa: Asa yatema ekisisanikye, yakyokya ha kyambu 
Kidironi. 

14Baitu ebiikaro ebiraihire bitaihweho: baitui omutima gwa Asa gwahiki’raga 
ahali MUKAMA ebirobye byona. 

15Yaleta omu nju ya MUKAM ebintu ise ebiyasoroire, nebintu ebiyasoroire 
wenka, efeza nezabu nebintu. 

16Kandi hakabaho obulemu na Asa na Baasa omukama wa Isareri ebiro byabu 
byona. 

17Kandi Baasa omukama wa Isareri yaramagira Yuda, yayombeka Rama, atange 
abantu baleke okuturuka nobukwakuba okutaha hali Asa omukama wa Yuda. 

18nubwo Asa yatwara efeza yona nezabu yona ezasigaireho omu bikwato 
ebyenju ya MUKAMA, nomu bikwato ebyenju yomukama, yabihayo omu 
mukono gwabairube: omukama Asa yabitwekera Beni-hadadi, mutabani wa 
Hezioni, omukama wa Aramu, ayaikaraga 

19Damasiko nagamba ati Haroho ekiragano nanyowe na ‘so: dora nkutwekire 
ekisembo ekyefeza nezabu, genda ocwe ekiragano kyawe ma Baasa omukama 
wa Isareri, andugeho. 

20Beni-hadadi yahu’ra omukama Asa, yatuma engabwa zamahege okuramagira 
embuga za Isareri, yatema lyoni na Dani na Aberibesi-Maaka, na Kinerosi yona, 
hamu nensi yona eya Nafutali. 

21Kandi kyahika, Baasa obuyakihulire, yaleka okwombeka Rama yaikara omu / 
Tiruza. 

22Nubwo omukama Asa yadumira ekigambo Yuda yona; atalekeho nomu: kandi 
baihayo amabale ga Rama, nemiti yayo Baasa ebiyayombekeseze; kandi 
omukama Asa akabyombelesa Geba eya Bentamini na Mizipa. 

23Kandi ebigambo ebindi ebya Asa, namanige gona, na byona ebiyakozire, 
nembuga eziyayombekere, tibihandikirwe omu kitabu kyebyomu businge 
bwabakama ba Yuda? Baitu omu biro byobugurusibwe akarwara ebigerebye. 

24Asa yagwijagira nabaisekuru, yazikwa nabaisenkuru: yehosafati mutabaniwe 
yalema omu kiikarokye. 

25Kandi Nadabu mutabani wa Yeroboamu akabanza okulema Isareri omu 
mwaka gwa Asa omukama wa Yuda ogwakabiri, Yalemera Isareri emyaka ebiri. 

26Yakora ekibi omu maiso ga MUKAMA, yagendera omu muhanda gwa ise, nomu 
kibikye ekiyasisize Isareri. 

27Kandi Baasa muatabani wa Ahiya owomunju ya Isakara, yamwemera; Baasa 
yamuema Gibesoni ekaba eri Yabafirisiti; baitu Nadabu na Isareri yona bakaba 
nibagota Gibesoni. 

28Omu mwaka gwa Asa omukama wa Yuda ogwakasatu nubwo Baasa yamuisire, 
yalema omu kiikarokye. 

29Kandi kyahika obuyalire obukama, ahonaho yatema enju yona eya 
Yeroboamu; tiyasigira Yeroboamu omuntu wena wokuikya orwoya, okuhikya 
obuyamuhwerekerize: nkekigambo kya MUKAMA okukiri ekiyagambire 
habwomukono gwomuiruwe Ahiya omusiro:  

30habwebibi bya Yeroboamu ebiyakozire, kandi ebiyasisize Isareri; 
habwokweremakwe obuyayeremere okubihiza MUKAMA, Ruhanga wa Isareri. 

31Kandi ebigambo ebindi ebya Nadabu, na byona ebiyakozire, tibihandikirwe, 
omu kitabu kyebyomu businge bwabakama ba Isareri. 

32Kandi hakabaho obulemu na Asa na Baasa omukama wa Isareri ebiro byabu 
byona. 

33Omu mwaka gwa Asa omukama wa Yuda ogwakasatu Baasa mutabani wa 
Ahiya yabanza okulema Isareri yona omu Tiruza, yalemera emyaka amakumi 
abiri mwena. 

34yakora ekibi omu maiso ga MUKAMA, yagendera omu muhanda gwa 
yeroboamu, nomu kibikye ekiyasize Isareri. 

1 Kyabakama 16 

1KANDI ekigambo kya MUKAMA kyaija hali Yehu mutabani wa Hanani na Baasa 
nikigamba ngu 

2Baitu nkakuimukya omu cucu, nakufora omukuru wabantu bange Isareri; kandi 
wagendera omu muhanda gwa yeroboamu, wasisisa abantu bage Isareri 
okwerema okumbihiza nebibi byabu;  

3dora, ndima’raho kimu Baasa nenjuye, kandi ndifora enju yawe nkenju ya 
Yeroboamu mutabani wa Nabati. 

4Ogu owa Baasa alifera omu rubuga embwa zirimulya; nogu owe alifera omu 
kisaka empungu ezomu mwanya zirimulya. 

5Kandi ebigambo ebindi ebya Baasa nebiyakozire namanige, tibihandikirwe 
omu kitabu kyebyomu businge bwabakama ba Isareri?  

6Baasa yagwijagira na baisenkuru yazikwa iomu / Tiruza; Era mutabaniwe 
yalema omu kiikarokye. 

7Kandi habwomukono gwa nabi yehu mutabani wa Hanani ekigambo kya 
MUKAMA kyaija ha Baasa, naha njuye, habwobubi bwona obuyakozire omu 
maiso ga MUKAMA okwerema okumubihiza nomulimo ogwngaroze, 
obuyasisaine nkenju ya yeroboamu, kandi habwokumutema 

8Omu mwaka gwa Asa omukama wa Yuda ogwamakumi abiri mu mukaga, Era 
mutabani wa baasa yabanza okulema Isareri omu Tiruza, yalemera emyaka 
ebiri. 

9Kandi omuiruwe Zimiri engabwa yekicweka kyegalize yamugobeza: lero uwe 
akabali omu Tiruza natamira muno omu nju ya Arasa ayalemaga enju omu 
Tiruza. 

10Zimiri yatahamu yamutema yamuita omu mwaka gwa Asa omukama Yuda 
ogwamakumi abiri mu musnju, yalema omu kiikarokye. 

11Kyahika obuyabandize okulema, obuyaikalire ha kitebekye, ahonaho yatema 
enju yona eya Baasa: atamusigire omwana musaija nomu, nobubakuba bene 
babu nobuzakuba enganjanize. 

12Nukwo Zimiri yahwerekerize ati enju yona eya Baasa nkekigambo kya 
MUKAMA ekiyagambire ha Baasa omu Yehu nabi,  

13habwebibi byona ebya Baasa nebibi bya Era mutabaniwe ebibakozire, kandi 
ebibasisize Isareri, okwerema okubihiza MUKAMA Ruhanga wa Isareri 
nebitarumu byabu. 

14Kandi ebigambo ebindi ebya Era na byona ebiyakozire, tibihandikirwe omu 
kitabu kyebyomu businge bwabakama ba Isareri. 

15Omu mwaka gwa Asa omukama wa Yuda ogwamakumi abiri mu musanju, 
Zimiri akalemera ebiro musanju omu Tiruza Kandi abantu bakaba batemere 
orukande haihi na gebesoni ekaberi yabafirisiti. 

16Abantu abakaba bali omu rukande bakahu’ra nibagamba ngu Zimiri agobize, 
kandi. Atemere omukama: nikyo Isareri hakiro eki omu rukande. 

17Omiri yarugayo Gibesoni na Isareri yona hamu nauwe, bagota Tiruza. 

18Kandi zimiri obuyaboine orubuga runyagirwe, yataha omu rukomero orwenju 
yomukama, yayokya enju yomukama nomu’ro ha Ruguruye, yafa,  

19habwebibibye ebiyakozire nakora ebibi omu maiso ga MUKAMA, nagendera 
omu muhanda gwa yeroboamu nomu kibikye ekiyakozire okusisisa Isareri. 

20Kandi ebigambo ebindi ebya Zimiri, nokwemakwe okuyayemere 
tibihandikirwe omu kitabu kyebyomu businge bwabakama ba Isareri?  

21Nubwo abantu ba Isareri babaganizibwanu omu bitebe bibiri: ekicweka 
kyabantu bakauratira Tibuni mutabani wa Ginasi bamufole omukama; 
nekicweka byabu bakuratira Omiri. 

22Baitu abantu abakuratire omiri bakasingura abantu abahondire Tibuni 
mutabani wa Ginasi: nukwo Tibuni yafa, omiri yalema. 

23Omu mwaka gwa Asa omukama wa Yuda ogwamakuni asatu mu gumu, Omiri 
yabanza okulema Isareri, yalemera emyaka ikumi nebiri: yalemera emyaka 
mukaga omu Tiruza. 

24Yagura orusozi Samaliya ha Semere netaranta zefeza ibiri; yayombeka ha 
rusozi, yaruka orubuga oruyayombekere ibara lyarwo Samaliya nkibara lya 
Semere mukama worusozi okuliri. 

25Kandi Omiri akakora ekibi omu maiso ga MUKAMA yakora kubi okukira bona 
abamubandize. 

26baitu akagendera omu muhanda gwona ogwa Yeroboamu mutabani wa 
Nebati, nomu bibibye ebiyasisize. Isareri, okweremera MUKAMA Ruhanga wa 
Isareri okumubihiza nebitarumu byabu. 

27Kandi ebigambo ebindi ebya Omiri ebiyakozire, namanige agayayolekere, 
tibihandikirwe omu kitanu kyebyomu businge bwabakama ba Isareri?  

28Nukwo Omiri yagwijagira nabaisenkuru, yazikwa omu Samaliya: Ahabu 
mutabaniwe yalema omu kiikarokye. 

29Kandi omu mwaka gwa Asa omukama wa Yuda ogwamakumi asatu mu 
munana Ahabu mutabani wa Omiri yalemera Isareri omu samaliya emyaka 
amakumi abiri mwebiri. 

30Ahabu mutabani wa Omiri akakora ekibi omu maiso ga MUKAMA okukira 
bona abamubandize. 

31Kandi kyahika yakitekereza okuba ekigambo kike okugenderaho yaswera 
Yezeberi omuhara wa Esibaali omukama Wabazidoni, yagenda yako’ra Baali, 
yamuramya. 

32Yaimukiza Baali ekyoto omu nju ya Baali, eyakaba ayombekere omu Samaliya. 

33Kandi Ahabu yakora Asera; Ahabu yayeyongere okukora nayeremera 
MUKAMA Ruhanga wa Isareri okumubihiza, okukira abakama bona aba Isareri 
abamubandize. 

34Omu birobye Hiyeri Omubeseri akombeka Yeriko: akasimba emiganda yarwo 
abiramu omwanawe omuzigaijo yafa; akaimukye amalembo garwo Segubu 
omwana nawe macura yafa; nkekigambo kya MUKAMA okukiri ekiyagambire 
habwomukono gwa Yosuha mutabani wa Nuli. 

1 Kyabakama 17 

1KANDI Eriya Omutisibi owomu bagonyi aba Gireadi akagambira Ahabu ati Nka 
MUKAMA Ruhanga wa Isareri okwali omwomezi oundukweme’ra omu maisoge, 
tihaliba enjura noburwakuba orume omu myaka enu, rundi nkekigambo kyange 
okukiri. 

2Ekigambo kya MUKAMA kikaija namberali 

3ngu Wegendere ohindukire oburugaizoba, oyesereke ha kambu Kerisi akali 
haihi na Yorudani. 

4Kandi kirihika oranywaga ha kambu; kandi nyowe ndagire ebingora bikulisege 
oku. 

5Nukwo yagenda yakora nkekigambo kya MUKAMA okukiri: baitu yagenda 
yaikara ha kambu Kerisis, akali haihi na Yorudani. 

6Ebingora byamuleteraga omugati nenyama nyenkya, nomugati nenyama 
akairirizi 

7yanywa ha kambu. Kandi kyahika akasumi obukahinguireho, akambu kayoma, 
baitu enjura etagwe omu nsi. 

8Ekigambo kya MUKAMA kyaija namberali ngu Imuka 

9ogende Zalefasi eya Zidoni, oikaleyo: baitu ndagire omukazi mufakati okulisege 
oku. 

10Nukwo yaimuka yagenda Zalefazi; obuyahikire ha irembo lyorubuga, dora, 
omukazi mufakati akabaliyo nasenya enku: yamweta yagamba ati Ondetere 
nkwesengerize otuizi omu katema, nywe. 

11Obwakaba nagenda okututaba’ra yamwami’ra narize, akacweka komugati 
omu ngaro zawe. 

12Uagamba ati Nka MUKAMA Ruhanga wawe okwali omwomezi, tinyina 
omugati rundi ekihi kyensano omu ipipa, namagita make omu kacundiro: kandi 
dora, ninsenya enku ibiri, ntahe ngyecumbire nyowe nomwana wange, tugirye 
tufe. 

13Eriya yamugambira ati Otatina; genda okole nkokwogambire: baitu banza 
onko’remu akagati, okandetere, kandi hanyuma oyecumbire wenka nomwana 
wawe. 

14baitu nukwo agambire MUKAMA Ruhanga wa Isareri ati Ipipa eryensano 
tiririkeha, kunu akacundiro akamagati tikalihwamu, okuhikya ekiro MUKAMA 
ekyalinagiramu enjura hansi. 

15Yagenda yakora nkekigambo kya Eriya okukiri: uwe nauwe nabenjuye balya 
ebiro bingi. 

16Ipipa eryensano litakehe, kunu akacundiro kamagita katahwemu, nkekigambo 
kya MUKAMA. Okukiri, ekiyagambire omu Eriya. 

17Kandi kyahika hanyuma yebi omwana womukazi, nyinenju yarwara; 
okurwarakwe kukaba kuli kwingi kuti hatasigale orwoya omuluwe. 

18Yagambira Eriya ati Ninjunana ki nyowe naiwe, musaija wa Ruhanga? oizire 
namberendi / okuijukya ekibi kyange nokuita omwana wange. 

19Yamugambire ati Mpa omwana wawe. Yamuiha omu kifubakye yamuhimba 
yamutwara omu kisika nambere yararaga, yamubyamya ha kitabukye wenka. 

20Yakunga MUKAMA nagamba ati Ai MUKAMA Ruhanga wange, olesere akabi 
naha mufakati arukundaza noita omwanawe?  

21Yayego’ra ha mwana emirundi esantu, yakunga MUKAMA nagamba ati Ai 
MUKAMA Ruhanga wange, nkwesengerize, omwoyo gwomwana onu 
gumugarukemu. 

22MUKAMA yahu’ra iraka lya Eriya; obwomezi bwomwana bwamugarukamu,  

23yaba mwomezi. Eriya yatwara omwana, yamuiha omu kisika namusirimura 
omu nju, yamuha nyina: Eriya yagamba ati Dora, omwana wawe ayomire. 

24Omukazi yagambira Eriya ati hati bunu manyire nti Oli musaija wa ruhanga, 
Kandi nti ekigambo kya MUKAMA omukanwa kawe kyamazima. 

1 Kyabakama 18 

1KANDI kikahika ebiro bingi obubyahiguireho, ekigambo kya MUKAMA kyaija 
hali Eriya, omu mwaka gwakasatu ngu Genda oyeyoleke Ahabu; kandi ndinaga 
enjura hansi. 

2Eriya yagenda okweyoleka Ahabu. Nenjura ekaba eri nyingi omu Samaliya. 

3Ahabu yayeta Obadiya, ayalemaga enjuye. (Kandi Obadiya yatinaga muno 
MUKAMA:  

4baitu Yezeberi obuyamazireho banabi ba MUKAMA, Obadiya yatwara banabi 
kikumi, yabasereka omu buingira atano atano analisa ebyokulya namaizi). 

5Ahabu yagambira Obadiya ati Raba omu nsi yona hali ensoro ezamaizi, 
nebyambu byona: rundi turazora obunyansi okujuna embarasi nenyumbu, 
tuleke okuferwa ebisoro byona. 

6Nukwo babaganizamu ensi bombi okugirabamu: Ahabu yakwata wenka 
omuhanda gumu, na Obadiya yakwata wenka omuhanda gundi. 

7kandi Obandiya obwakabali omu muhanda, dora Eriya yamuitirana 
yamumanyi’ra, yagwa hansi ajumaire nagamba ati Niwogu mukama wange 
Eriya?  

8Yagarukamu ati Ninyowonu: genda ogambire mukama wawe oti Dora. Eriya ali 
hanu. 

9yagamba ati Nsisire ki, iwe nogonza okuhayo omuiru wawe omu mukono gwa 
Ahabu okunyita?  

10Nka MUKAMA Ruhanga wawe okwali omwomezi, busaho ihanga 
nobubwakuba obukama nambere mukama wange hataratuimire okukuse’ra: 
kandi obubagambire ngu Tali kunu, yarahiza obukama nihanga 
okubatarakuboine. 

11Kandi hati bunu KYABAKAMA ogambire ngu Genda ogambire mukama wawe 
oti Dora, Eriya ali hanu. 

12Kandi kirahika obundakamara okukurugaho, omwoyo gwa MUKAMA 
gulikutwara nambere ntarukumanya; nukwo obundaija nintebeza Ahabu, 
nauwe obwatakubone, aranyita: baitu nyowe omuiru wawe nintina MUKAMA 
okuruga omu buto bwange. 

13Batakugambire mukama wange ekinakozire, Yezeberi obuyaisire banabi ba 
MUKAMA, okunaserekere abasaija kikumi omu buingira atano atano, nimbalisa 
ebyokulya namaizi?  

14Kandi hati bunu nogamba oti Genda otebeze mukama wawe oti Dora Eriya ali 
hanu: kandi aranyita. 

15Eriya yagamba ati Nka MUKAMA wamahe okwali omwomezi, oundukweme’ra 
omu maisoge, mazimakwo ndayeyoleka uwe ha kiro kinu. 

16Nukwo obadiya yagenda okuitirana Ahabu yamutebeza: Ahabu yagenda 
okuitirana Eriya. 

17Kandi kyahika, Ahabu obuyaboine Eriya, Ahabu yamugambira ati 
Niwoguarukutuntuza Isareri?  

18Yagarukamu ati nyowe tintuntuize Isareri: baitu niwe, nenju ya ‘so, 
obumulekere ebiragiro bya MUKAMA nimukuratira Baalimu. 

19Nukwo hati bunu tuma, osoroze namberendi Isareri yona ha rusozi Karameri, 
na banabi ba Baali bikumi bina mwatano, nabanabi ba Asera bikumi bina, abalya 
ha meza ya Yezeberi. 

20Ahabu yatuma hali abana ba Isareri bona yasoroza ahamu banabi ha rusozi 
Karameri. 

21Eriya yai’ra haihi abantu bona nagamba ati Mulihikya nkaha 
okugurukyagurukya nimutekereza habiri? YAHWE obwarabali Ruhanga, 
mumukuratire: baitu Baali obwarabali uwe, mukuratire ogu. Abantu 
batamugarukemu nekimu. 

22Nubwo Eriya yagambira abantu ati Nyowe, ninyowe nyenka nsigaireho okuba 
nabi wa MUKAMA; baitu banabi ba Baali bali basaija bikumi bina mwatano. 

23Leka batuhe enimi ibiri; bo bakomemu enimi emu habwabu bonka, bagiihe 
emyanya, bagite hanku, baitu batatamu omu’ro hansi: nanyowe ndasemeza 
enimi endi, ndagita ha nku, baitu tinte mu’ro hansi. 

24Nainywe mukunge ibara lya mucwezi wanyu, nanyowe ndankunga ibara lya 
MUKAMA: kandi Ruhanga aragarukamu nomu’ro ogu abe Ruhanga. Abantu 
bona bagarukamu nibagamba ngu Agambire kurungi. 

25Eriya yagambira banabi ba Baali ati Mwekomere inywenka enimi emu, inywe 
mubanze okugisemeza; baitu muli baingi; mukunge ibara lyomucwezi wanyu, 
baitu mutatamu mu’ro hansi. 

26Batwara enimi eyibahairwe, bagisemeza, bankunga ibara lya Baali okuruga 
nyenkya okuhikya ihangwe nibagamba ngu Ai Baali otuhu’re. Baitu busaho iraka 
nobwakuba owokwetebuka nomu. Kandi bagaruka ha Kyoto ekyakozirwe. 

27Kandi kyahika omu ihangwe yabate’ra enaku nagamba ati Mutokere haiguru: 
baitu ali mucwezi; rundi araba natekereza, rundi ahabire, rundi ali omu 
rugendo, rundi agwijagire, kihikirire okumusisimura. 

28Batokera haiguru nibesara nkengeso zabu okuziri nemihyo mamacumu, 
okuhikya obubajwire esagama. 

29Kandi nukwo kyahikire kiti, ihangwe obu lyahinguireho, babandwa okujikya 
akasumi akokuherayo ekyonzira ekyakairirizi; baitu busaho iraka nobwakuba 
owokwetebuka nomu, nobwakuba owokutaho omutima. 

30Eriya yagambira abantu ati Mui’re namberendi. Abantu bona bameza ekyoto 
kya MUKAMA ekikaba kinagirwe hansi. 

31eriya yakoma amabale ikumi nabiri, nkomuhendo gwenganda za batabani ba 
yakobo okuguli, nambere ekigambo kya MUKAMA kyaizire kiti Isareri niryo 
liriba ibara lyawe. 

32Namabale ago akagakoza ekyoto omu ibara lya MUKAMA; kandi yakora 
omukura okwehinguliriza ekyoto, obukoto bwagwo nkogugendwamu ebirengo 
ebyembibo bibiri. 

33Yahingika enku, yaiha enimi enyanya, yagita ha nku. Yagamba ati Muijuze 
amaizi amapipa ana, mugasese ha kihongwa ekyokeze na ha nku. 

34yagamba ati Mukikole omurundi ogwakabiri; bakikora omurundi ogwakabiri. 
Yagamba ati Mukikole omurundi ogwakasatu; bakikora omurundi ogwakasatu. 

35Amaizi gagera okwehinguliriza ekyoto; nomukura yagwijuza amaizi. 

36Kandi kyahika akasumi akokuherayo ekyonzira ekya kairirizi Eriya nabi yai’ra 
haihi, yagamba ati Ai MUKAMA, Ruhanga ea Iburahimu, owa Isaka, kandi owa 
Isareri, kimanywe ha kiro kinu ngu niwe Ruhanga omu Isareri, nanyowe ndi 
muiru wawe, kandi nkozire ebigambo binu byona habwekigambo kyawe. 

37Ompu’re ai MUKAMA, ompu’re abantu banui bamanye ngu Iwe MUKAMA niwe 
Ruhanga, kandi ngu ohinduire emitima yabu okugaruka. 

38Nubwo omu’ro gwa MUKAMA gwagwa, gwayokya ekihongwa ekyokeze, 
nenku, namabale, necucu, gwakomba amaizi agakaba gali omu mukura. 

39Abantu bona obubakiboine, bagwa hansi bajumaire: nibagamba ngu YAHWE 
nuwe Ruhanga: YAHWE nuwe Ruhanga. 

40Eriya yabagambira ati Mukwate banabi ba Baali; mutabaleka okucwa nomu. 
Babakwata: Eriya yabaleta ha kyambu Kisoni, yabaitira oku. 

41Eriya yagambira Ahabu ati Imuka, olye, onywe; baitu haroho okuhi’ra 
okwenjura nyingi. 

42Nukwo Ahabu yaimuka okulya nokunywa. Eriya yatemba Karameri ha ruguru 
rwarwo; yainama hansi, nata amaisoge hagati yamajuge. 

43yagambira omuherezawe ati temba hati bunu, olebe ha nyanja. Yatemba, 
yaleba nagamba ati Busaho kintu. Yagamba ati Garukayo emirundi musanju. 

44Kandi kyahika ha murundi ogwomusanju yagamba ati Dora, haimukayo ekicu 
ha nyanja, nikiingana obuke ekiganja kyomuntu. Yagamba ati genda, ogambire 
Ahabu oti Tekaniza egali yawe, osirimuke, enjura ereke okukutanga. 

45Kandi kyahika, akacu kake obukahinguireho, iguru lyabundabunda nebicu 
nomuyaga, habaho enjura nyingi. Ahabu yatemba egaliye yagenda yezereri. 

46Omukono gwa MUKAMA gukaba guli ha Eriya; yayetega omunda, yairuka 
yayebembera Ahabu okuhikya omusongo’ro gwa Yezereri. 

1 Kyabakama 19 

1KANDI Ahabu yatebeza Yezeberi byona Eriya ebiyakozire, kandi okuyaisire na 
busitama banabi bona. 

2Nubwo Yezeberi yatuma omukwenda hali Eriya nagamba ati Nukwo abacwezi 
bankole bati kandi nokukiraho, obuntalifora obwomezi bwawe nkobwomezi 
obwomu hali aboijo nkakasumi kanu. 

3Obuyaboine eki yaimuka, yagendera obwomezibwe, yaija Beeri-seba, eya Yuda, 
yasiga omuiruwe oku. 

4baitu uwe wenka yagenda orugendo orwizoba limu omu irungu, yaija yaika’ra 
hansi yomuti omusasa: yayesabira wenka okufa; yagamba ati Kiramara; hati 
bunu, ai MUKAMA, ihaho obwomezi bwange, baitu tindukukira baisenkuru 
nyowe oburungi. 

5yabyama yagwijagira omunda yomuti omusasa, kandi dora, maraika 
yamukoraho, yamugambira ati Imuka olye. 

6Yarora, kandi dora, ha mutwegwe hakaba haroho omugati gwokibwe ha manda 
nekisisi kyamaizi. Yalya yanywa yagruka okubyama. 

7Maraika wa MUKAMA yaija omurundi gwakabiri, yamukoraho nagamba ati 
Imuka olye; baitu orugendo rukoto, rulikulema. 

8Yaimuka yalya yanywa, yagenda omu mani gebyokulya ebi ebiro amakumi ana 
nyamusana nekiro, hali Horebu orusozi rwa Ruhanga. 

9yahikayo hali obuingira, yaikaramu; kandi dora, ekigambo kya MUKAMA kyaija 
namberali, yamugambira ati Nokora ki hanu Eriya?  

10Yagamba ati Nkakwatwa / ihali lingi habwa MUKAMA Ruhanga wamahe; baitu 
abana ba Isareri bafurukire ekiragano kyawe, basesere hansi ebyoto byawe, 
baisire banabi bawe na busitama; kandi nyowe nyowe nyenka nsigaireho; kandi 
nibase’ra obwomezi bwange okubuihaho. 

11Yagamba ati Turuka oyeme’re ha rusozi omu maiso ga MUKAMA. Kandi dora, 
MUKAMA yahinguraho, ekiyaga ekingi ekyamani kyayata ensozi, kyacwacwana 
amabale omu maiso ga MUKAMA; baitu MUKAMA akaba atali omu muyaga: 
hanyuma yomuyaga omusisa; baitu MUKAMA akaba atali omu musisa;  

12hanyuma yomusisa omu’ro; baitu MUKAMA akaba atali omu mu’ro: hayuma 
yomu’ro iraka erike. Ericulezi. 

13Kandi kyahika Eriya obuyalihulire yayesweke’ra amaisoge nomunagirogwe, 
yaturuka yayeme’ra omu mulyango gwobuingira. Kandi dora, iraka lyaija 
namberali nirigamba ngu Nokora ki hanu Eriya?  

14yagamba ati Nkakwatwa ihali lingi habwa MUKAMA Ruhanga wamahe; baitu 
abana ba Isareri bafurukire ekiragano kyawe, basesere hansi ebyoto byawe, 

baisire na busitama banabi bawe; kandi nyowe nyowe nyenka nsingaireho; 
nibase’ra obwomezi bwange okubuihaho. 

15MUKAMA yamugambira ati Genda ogaruke omu muhanda gwawe omu irungu 
lya damasiko: obwolikahikayo olisesa amagita ha hazaeri abe omukama wa 
Aramu:  

16na Yehu mutabani wa Nimusi olimusesaho amagita abe omukama wa Isareri: 
na Erisa mutabani wa Safari owa Aberi-mehora olimusesaho amagita abe nabi 
omu kiikaro kyawe. 

17Kandi kirihika, ogu alikira busitama ya Hazaeri Yehu alimuita: nogu alikira 
busitama ya Yehu Erisa alimuita. 

18Baitu ndyesigira nyenka kasanju omu Isareri, amaju gona agatakainamiraga 
Baali, na kanwa kona akatakamunywegeraga. 

19Nukwo yarugayo, yasanga Erisa muatabani wa Safati, akaba nahanga itaka, 
nemisorongo ikumi na ebiri eyenimi omu maisoge, kandi uwe akabali nogwa 
ikumi na ebiri: Eriya yahinguraho namberali, yanaga omunagirogwe haluwe. 

20Yasiha enimi yairukira Eriya, yagamba ati Ndeka nkwesengerize, nywegere 
isenyowe na mau, nubwo ndakuratira iwe. Yamugambira ati Garukayo; baitu 
nyowe nkukozire ki?  

21Yaleka okumukuratira yagarukayo, yatwara omusorongo gwenimi yaziita, 
yacumbisa enyama yazo emiti yenimi, yaha abantu balya. Nubwo yaimuka 
yahondera Eriya, yamuhereza. 

1 Kyabakama 20 

1KANDI Beni- hadadi omukama wa Aramu akasosroza iherye ryona: hakaba 
haroho hamu nauwe abakama amakumi asatu anabiri nembasarasi negali: 
yagenda yagota Samaliya yagirwanisa. 

2yatuma abakwenda hali Ahabu omukama wa Isareri omu rubuga, 
yamugambira ati Nukwo agambire 

3Beni-hadadi ati efeza zawe nezabu zawe zange; nabakazi bawe nabana bawe 
bona abarukukira abarungi bange. 

4Omukama wa Isareri yagarukamu nagamba ati nkekigambo kyawe okukiri 
mukama wange omukama, nukwo kiri kiti; nyowe ndi wawe na byona 
ebinyinabyo. 

5Abakwenda bagaruka okuija nibagamba ngu Nukwo arukugamba Beni-hadadi 
ati Nkakutumira mali ningamba nti Olihayo namberendi efeza zawe, nezabu 
bawe, na bakazi bawe, nabana bawe. 

6baitu ndituma abairu bange namberoli ijo nkakasumikanu okukali, balise’ra 
omu nju yawe, nenju zabairu bawe; kandi kirihika ekintu kyona ekiriba kisemire 
omu maiso gawe, nikyo balikwata omu ngaro zabu bakitwale. 

7nubwo omukama wa Isareri yayeta abakuru bona abensi, yagamba ati Muteho 
omutima mbesengerize, murole omusaija ogu okwarukuse’ra akabi: baitu 
akantumira okumutwekera bakazi bange nabana bange, befeza zange, nezabu 
zange; kunu ntamwange. 

8Nabakuru bona nabantu bona bamugambira ngu Otahu’ra nobukwakuba 
okuikiriza. 

9Nikyo yagambire hali abakwenda ba beni-hadadi ati Mugambire mukama 
wange omukama muti Byona ebiwatumire hali omuiru wawe obwokubanza 
ndibikora: baitu ekigambo kinu tindukusobora okukikora. Abakwenda 
barugaho, bamuletera ekigambo. 

10beni-hadadi yamutumira yagamba ati Abacwezi bankole bati nokukiraho, 
ecucu ya Samaliya obwerimara okuijuza ebiganja btabantu bona abalinkuratira. 

11Omukama wa Isareri yagamba ati Mumugambire muti Arukujwara 
ebyokurwanisabye aleke okwenyumiza nkogu arukubijura. 

12Kandi kyahika Beni-hadadi obuyahurire ekigambo kinu, obwakaba natamira 
uwe nabakama omu buju, yagambira abairube ati Musimbe enyi’ri Basimba 
enyi’ri okurwanisa orubuga. 

13Kandi dora, nabi yai’ra haihi hali Ahabu omukama wa Isareri, yagamba ati 
Nukwo agambire MUKAMA ati Oboine ekitebe kinu ekingi? Dora, ndakihayo 
omu mukono gwawe hakiro kinu: / naiwe oramanya nyowe ndi MUKAMA. 

14Ahabu yagamba ati Habwoha? Yagamba ati Nukwo agambire MUKAMA ati 
Habwabasigazi ababakuru bamasaza. Nubwo yarwana? Yagarukamu ati Niwe. 

15Nubwo yasoroza abasigazi ababakuru bamasaza, bahuka bikumi bibiri 
mwamakumi asatu mababiri: hanyuma yabo yasoroza abantu bona, abana bona 
aba Isareri, kasanju. 

16baramaga omu ihangwe. Baitu Beni-hadadi akaba natamira muno omu buju, 
uwe nabakama, abakama amakumi asatu nababiri abakaba nibamukonyera. 

17Abasigazi ababakuru abamasaza babanza okuramaga; Beni-hadadi yatuma, 
bamugambira ngu Haturukire abasaija omu Samaliya. 

18Yagamba ati Baraba baturukire habwobusinge, mubahambe bali bomezi; 
rundi baraba baturukire okurwana, mubahambe bali bomezi. 

19Nukwo abo baturuka omu rubuga, abasigazi ababakuru abamasaza, nihe 
eryabakuratire. 

20baitu omuntu wena omusaijawe: Abaramu bairuka, Isareri yabahondera: 
kandi Beni-hadadi omukama wa Aramu yaki’ra ha mbarasi hamu nabaha 
mbarasi. 

21Nomukama wa Isareri yaturuka, yatema embarasi negali, yaita Abaramu 
okuita kwingi. 

22Kandi nabi yaira haihi hali momukama wa Isareri, yamugambira ati Genda 
oyeyongeraho amani, oteho omutima orole ekyorukukora: baitu omwaka 
obuguligaruka omukama wa Aramu alikuramagira. 

23Kandi abairu abomukama wa Aramu bamugambira ngu Omucwezi wabu 
mucwezi wensozi; habweki bakatukira amani: baitu turwane nabo gmu kyeya, 
kandi mazimakwo tulibakira amani. 

24Kandi mukole ekigambo kinu; muiheho abakama omuntu wena omu 
kiikarokye. Oga’re engabwa omu biikaro byabu:  

25kandi osoroze ihe, nkihe eriwaferirwe, embarasi omu kiikaro kyembarasi, 
negali omu kiikaro kyegali: kandi tulirwana nabo omu kyeya, mazimakwo 
tulibakira amani. Yahu’ra iraka lyabu, yakora ati. 

26kandi kyahika omwaka obugwagarukire, Beni-hadadi yasoroza Abaramu, 
yagenda Afeki,  

27okurwana na Isareri. Nabana ba Isareri basorozebwa bahabwa entanda, 
babaramagira: abana ba Isareri batema orukande omu maiso gabo nkamagana 
gembuzi abiri; baitu Abaramu bakaijuza ensi. 

28Kandi omusaija wa Ruhanga yai’ra haihi yabaza nomukama wa Isareri 
nagamba ati Nukwo agambire MUKAMA Ati Baitu Abaramu bakagamba ngu 
YAHWE nuwe mucwezi wensozi, baitu tali mucwezi webihanga; nikyo 
ndaherayo ekono gwawe, kandi mulimanya nyowe ndi MUKAMA. 

29Baikara omu nkande zabu, nibarole’rabgana ebiro musanju. Kandi kyahika, ha 
kiro ekyomusanju bakaterana okurwana; kandi abana ba Isareri bakaita ha 
Baramu omu kiro kimu abasaija abagenda nebigere kasirira. 

30Baitu abasigaireho bairukira Afeki, omu rubuga; muhuruzi yagwa ha basaija 
abasigairehobukumi bubiri mu kasanju. Beni-hadadi yairuka yataha omu 
rubuga, omu kisika ekyomunda. 

31Abairube bamugambira ngu Dora ‘nu, tukahu’ra ngu abakama abenju ya 
Isareri bakama bokuganyira: tukwesengerize ikiriza tujwale ebitengo omunda 
zaitu, tute emiguha ha mitwe yaitu, tuturuke tugende hali omukama wa Isareri: 
rundi alijuna obwomezi bwawe okutafa. 

32Nukwo bayetega ebitengo omunda, bata emiguha ha mitwe yabu, baija hali 
omukama wa Isareri, bagamba ngu Omuiru wawe beni-hadadi agambire ati 

Ndeka nkwesengerize, nyikale ndi mwomezi. Yagamba ati Akiri Omwomezi? 
Nuwe mugenzi wange. 

33Lero abasaija bakatega muno amatu, bayanguha okukwata ekikaba kiri omu 
kutekerezakwe; bagamba ngu Mugenzi wawe Beni-hadadi. Nubwo yagamba ati 
Mugende, mumulete. Beni-hadadi yaturuka yaija namberali; yamutembya omu 
gali. 

34Beni-hadadi yamugambira ati Embuga isenyowe eziyayakire ‘so ndiziga’ra; 
kandi iwe olyeko’ra wenka engudo omu damasiko, nka isenyowe okuyakozire 
omu Samaliya. Ahabu yagamba ati Nanyowe ndakulekera nekiragano kinu. 
Nukwo yamuraganiza ekiragano, yamulekera. 

35Kandi omuntu omu owomubana ba banabi yagambira omutahiwe 
habwekigambo kya MUKAMA ati Ntema nkwesengerize. Omusaija yayanga 
okumutema. 

36Nubwo yamugambira ati baitu tohulire iraka lya MUKAMA, dora 
obworakandugaho entale erakuita. Kandi obuyamurugireho ahonaho entale 
yamusanga yamuita. 

37Uwe yasanga omuntu ondi, yagamba ati Ntema, nkwesengerize. Omusaija 
yamutema, namutema namuhutaza. 

38Nukwo nabi yarugayo, yategereza omukama omu muhanda, yayefora okundi 
aswekere amaisoge nekitambara. 

39Omukama obuyahinguireho, yakunga omukama: yagamba ati omuiru wawe 
aturukire yagenda omu bulemu hagati; kandi dora, omusaija yakubutuka, yaleta 
omuntu namberendi, yagamba ati kwata omusaija onu: rundi obwarabura, 
obwomezi bwawe buraba habwobwomezibwe, rundi oraliha etaranta yefeza. 

40Kandi omuiru wawe obwabaire natalibana ahandi nahandi, yabura. Omukama 
wa Isareri yamugambira ati Nukwo omusango gwawe guraba guti; niwe 
ogucwire wenka. 

41yayanguha, yaiha ekitambara ha maisoge; omukama wa Isareri yamukenga ali 
womu banabi. 

42Yamugambira ati Nukwo agambire MUKAMA ati Baitu olekire omu mukono 
gwawe omusaija ounaterireho okuitwa, obwomezi bwawe buliba 
habwobwomezibwe. 

43Omukama wa Isareri yagenda omu njuye atuntuire, kandi abihirwe, yaija 
Samaliya. 

1 Kyabakama 21 

1KANDI kyahika hanyuma yebigambo ebi, Nabosi Omuyezereri akaba anyina 
orugonjo orwemizabibu, orukaba ruli omu Yezereri, haihi nekikali ekya Ahabu 
omukama wa samaliya. 

2Ahabu yabaza na Nabosi, yagamba ati Mpa orugonjo rwawe orwemizabibu, 
mbe narwo habwomusiri gwemikubi, baitu ruli haihi nenju yange; kandi 
ndikuha omu kiikaro kyarwo orugonjo rwemizabibu orurkukira oburungi: 
rundi, obukitaba kiri kirungi namberoli, omu rupiya. 

3nabosi yagambira Ahabu ati MUKAMA akitange namaberendi, ndeke okukuha 
obugwetwa bwabaisenkuru nyowe. 

4Ahabu yataha omu njuye atuntuire, kandi abihirwe habwekigambo Nabosi 
Omuyezereri ekiyamugambire: baitu akagamba ati Tindikuha obugwetwa 
bwabaisenkuru nyowe. Yabyama ha kitabukye, yahindurayo amaisoge, yayanga 
okulya. 

5Baitu yezeberi mukaziwe yaija namberali, yamungambira ati Omwoyo gwawe 
gutuntuzibwe ki, iwe okutalya ebyokulya?  

6Yamugambira ati baitu mbalize na Nabosi Omuyezereri, namugambira nti Mpa 
orugonjo rwawe orwenizabibu habwerupiya; rundi, obukiraba kirungi 
namberoli, ndakuha orugonjo rundi orwemizabibu omu kiikaro kyarwo: 
yagarukamu ati Tindikuha orugonjo rwange orwemizabibu. 

7Yezeberi mukaziwe yamugambira ati Nolema hati obukama bwa Isareri? 
imuka, olye ebyokulya, omutima gwawe gusemererwe: ninyowe ndakuha 
orugonjo rwemizabibu orwa nabosi Omuyezereri. 

8Nukwo yahandika ebaruha omu ibara lya Ahabu, yataho emanyikirizoye, 
yatweka ebaruha hali abanyoro abakaba bali omu rubugarwe, abaikaire hamu 
na nabosi. 

9Yahandika omu baruha ati Mudume okusiba, muimukye Nabosi haiguru omu 
Bantu:  

10muteho abasaija babiri, abana ba / beryali, omu maisoge, bamugambeho 
nkabakaiso ngu Iwe okakyena Ruhanga nomukama. Kandi mumuturukye aharu. 
Mumutere namabale afe. 

11Abasaija aborubugarwe, abakuru nabanyoro abaikaraga omu rubugarwe, 
bakora nka Yezeberi okuyabatumire, nkokukyaindikirwe omu baruha 

12eziyabatwekire. Baduma okusiba, baimukya Nabosi haiguru omu Bantu. 

13Nabasaija ababiri abana ba beryali, batahamu baika’ra omu maisoge: abasaija 
ba beryali bamwomereza ebigambo, Nabosi ogu, omu maiso gabantu, nibagmba 
ngu nabosi akakyena Ruhanga nomukama. Nubwo bamuturukya aheru 
yorubuga, bamutera namabale, yafa. 

14nubwo batumira Yezeberi nibagamba ngu Nabosi bamutire amabale, kandi 
afire. 

15kayahika, Yezeberi obuyahulire Nabosi bamutire amabale kandi afire, 
yezeberi yagambira Ahabu ati Imuka. Olye orugonjo rwemizabibu orwa Nabosi 
Omuyezereri, oruyayangire okkuha habwerupiya: baitu Nabosi tali mwomezi, 
afire. 

16Kyahika Ahabu obuyahulire nabosi afire, Ahabu yaimuka okusirimuka hali 
orugonjo rwa nabosi Omuyezereri arulye. 

17Kandi ekigambo kya MUKAMA kyaija hali eriya Omutisibi 

18ngu Imuka ogende osirimuke okuitirana Ahabu omukama wa Isareri, 
arukuikara Samaliya: dora ali omu rugonjo rwa nabosi, nambere asirimukire 
okurulya. 

19kandi olimugambira oti Nukwo agambire MUKAMA ati Okaita walya? Kandi 
olimugambira oti Nukwo agambire MUKAMA ati Omu /kiikaro nambere embwa 
zakombere esagama ya nabosi, nuho embwa zirikomba esagama yawe, eyawe 
wenka. 

20Ahabu yagambira eriya ati Wambona, iwe omunyanzigwa wange? 
Yagarukamu ati Nkuboine: baitu okegura wenka okukora ekibi omu maiso ga 
MUKAMA. 

21Dora ndikuletera akabi, ndikusingo’raho kimu, ndimara ha Ahabu omwana 
wena omwojo, nogu aboherwe nogu alekerwe omu Isareri. 

22kandi ndifora enju yawe okuba nkenju ya yeroboamu mutabani wa Nebati, 
kandi nkenju ya Baasa mutabani wa Ahiya, habwokwerema kwawe 
okwonyeremire okumbihiza, kandi wasisisa Isarei. 

23nebya yezeberi nauwe MUKAMA akagamba ati Embwa Zirirya yezeberi haihi 
na Muhuruzi ya yezeberi. 

24Owa Ahabu alifera omu rubuga embwa zirirmulya; nogu alifera omu kisaka 
empungu ezomu mwanya zirimulya. 

25( Baitu hakaba hataroho ondi okusisana na Ahabu, aya yeguzire wenka 
okukora ekibi omu maiso ga MUKAMA, Yezeberi mukaziwe ouyasindikirize. 

26Kandi yakoraga kubi mahano, nakuratira ebisisani, nka byona Abamoli 
ebibakoraga okubiri, MUKAMA abayabingire omu maiso gabana ba Isareri) 

27kandi kyahika, Ahabu obuyahulire ebigambo ebi yatemura ebyokujwarabye, 
yajwara ebitengo ha mubirigwe yasiba, yabyanma ajwaire ebitengo, yagenda 
mpora. 

28Ekigambo kya MUKAMA kyaija hali Eriya 

29Omutisibi ngu Oboine ahabu okwayabundaize wenka omu maiso gange? 
Habwokwebundaza wenka omu maiso gange, tindireta akabi omu birobye: 
baitu omu biro byamutabaniwe nubwo ndireta akabi ha njuye. 

1 Kyabakama 22 

1KANDI bakaikarayo emyaka esatu hatali obulemu hali Aramu na Isareri. 

2Kandi kyahika omu mwaka gwakasatu Yehosafati omukama wa Yuda 
yasirimuka hali omukama wa isareri. 

3Omukama wa Isareri yagambira abairube ati Timumanyire ngu Ramosi-gireadi 
yaitu, kandi tuculire kwonka, titugiiha omu mukono gwomukama wa Aramu?  

4Yagambira yehosafati ati Oligenda nanyowe okuramaga Ramosi-gireadi? 
Yehosafati yagambira omukama wa Isareri ati Nyowe ndi nkaiwe, abantu bange 
bali nkabantu bawe, embarasi zange ziri nkembarasi zawe. 

5Yehosafati yagambira mukama wa Isareri ati kaguza, nkwesengerize, ekigambo 
kya MUKAMA hati. 

6kandi omukama wa isareri yasoroza hamu banabi, abasaija nkebikumi bina 
yabagambira ati Ndamage Ramosi- gireadi okurwana, rundi ndeke? Bagamba 
ngu Ramaga; baitu MUKAMA aligihayo omu mukono gwomukama. 

7Baitu / Yehosafati yagamba ati Hanu tiharoho na nabi wa MUKAMA, itwe 
tumukaguze?  

8Omukama wa isareri yagambira yehosafati ati Hasigaireho omuntu omu 
outusobora okukaguza MUKAMA, nuwe Mikaya mutabani wa Imura: baitu 
nimunoba; baitu tandagu’ra birungi rundi obubi. Yehosafati yagamba ati 
Omukama aleka okugamba ati 

9nubwo omukama wa Isareri yayeta omuduma, yagamba ati Taba’ra bwango 
Mikaya mutabani wa Imura. 

10kandi omukama wa Isareri na Yehosafati omukama wa Yuda bakaika’ra ha 
bitebe byabu, bajwaire engoye zabu, omu kiikaro ekigalihire ha irembo 
eryomusongo’ro gwa samaliya; banabi bona nibaragu’ra omu maiso gabu. 

11Na Zedekiya mutabani wa kenaana akeko’ra amahembe gebyoma nagamba ati 
Nukwo MUKAMA agambire ati na ganu olicumiriza Abaramu, okuhikya 
obubalihwereke’ra. 

12banabi bona nukwo baraguire bati ngu Ramaga Ramosi- gireadi, otunge 
omugisa: baitu MUKAMA aligihayo omu mukono gwomukama. 

13Nomukwenda ayagenzire okweta Mikaya yamugambira ati Dora, ebigambo 
byabanabi nibitebeza ebirungi hali omukama nkakanwa kamu: nkwesengerize 
ekigambo kyawe kisisane nkekigambo kyomu halibo, nogamba ebirungi. 

14Mikaya yagamba ati Nka MUKAMA okwali omwomezi, eki MUKAMA 
ekyagambira nikyo ndagamba. 

15kandi obuyaizire hali omukama, omukama yamugambira ati Mikaya, 
turamage Ramosi-gireadi okurwana, rundi tuleke? Yamugarukamu ati Ramaga, 
otunge omugisa; MUKAMA aligaihayo omu mukono gwomukama. 

16Omukama yamugambira ati Ndakurahiza emirundi ingaha, okuntatebeza na 
kake ekitali kyamazima omu ibara lya MUKAMA?  

17Yagamba ati Nkarora Abaisareri bona bararangire ha nsozi, nkentama 
ezitanyina mulisa: MUKAMA yagamba ati banu tibanyina mukama; bona 
bagarukeyo omuntu wena omunjuye nobusinge. 

18Omukama wa Isareri yagambira Yehosafati ati Tinkugambire nti Tandagu’re 
ebirungi, baitu obubi?  

19Kandi akagamba ati Nukwo ohu’re ekigambo kya MUKAMA: nkarora 
MUKAMA aikalire ha kitebekye, nihe ryona eryomu iguru lyemerire namberali 
ha mukonogwe ogwobulyo na ha gwemoso. 

20MUKAMA yagamba ati Noha arabihabiha Ahabu aramage agwe Ramosi-
gireadi? Omu yagamba kundi nomu yagamba okundi. 

21Kandi harugayo omwoyo gwa yeme’ra omu maiso ga MUKAMA nugugamba 
ngu Nyowe Ndamubihabiha. 

22MUKAMA yamugambira ati Ota? Gwagamba guti Ndagenda ninfoka omwoyo 
ogwebisuba omu kanwa kabanabibe bona. Yagamba ati Oramubihabiha, kandi 
orasingura: genda, okole oti. 

23Nukwo orole. MUKAMA ataire omwoyo ogwebisuba omu kanwa kabanabi 
bawe banu bona; kandi MUKAMA agambire kubi haliwe. 

24Nubwo Zedekiya mutabani wa kenaana yai’ra haihi, yatera Mikaya ha rusaya 
nagamba ati Omwoyo gwa MUKAMA gukandabaho guta okubaza naiwe?  

25Mikaya yagamba ati Dora, olirora ha kiro eki obwoligenda omu kisaka 
kyomunda okwesereka. 

26Omukama wa Isareri yagamba ati Twara Mikaya, omuga’reyo hali Amoni, 
omukuru worubuga, na hali Yoasi omwana womukama;  

27nogamba oti Nukwo omukama agambire ati Mute ekisaija kinu omu nju 
yenkomo, mumulise ebyokulya ebyomuhito namaizi gomuhito, okuhikya 
okugaruka obwoligaruka nobusinge. 

28Mikaya yagamba ati Okugaruka obwoligaruka nobusinge buli MUKAMA 
tagambire omuli nyowe. Yagamba ati Muhu’re inywe amahanga gona. 

29Nukwo omukama wa Isareri na yehosafati omukama wa Yuda baramaga 
Ramosi-gireadi. 

30Omukama wa Isareri yagambira Yehosafati ati Nyowe ndayefora okundi 
nigenda okurwana, baitu iwe ojwale ebyokujwara byawe. Omukama wa Isareri 
yayefora okundi, yagenda okurwana. 

31Kandi omukama wa Aramu akaragira engabwa ezegalize amakumi asatu 
nababiri ati Mutarwana nabato nobubakuba abakuru, baitu nomukama wa 
Isareri wenka. 

32Kandi kyahika, engabwa ezegali obubaboine yehosafati, bagamba ngu Ogu 
nuwe mukama wa Isareri; bakubuka okurwana nauwe: Yehosafati yayami’ra. 

33Kandi kyahika, engabwa ezegali obubaboine tali mukama wa Isareri 
bagarukayo enyuma nibaleka okumuhondera. 

34Kandi omuntu omu yafora obuta narasa omu rusaro, yarasa omukama wa 
Isareri nambere ebijwarobye ebyebyoma biteranira: nikyo yagambiririre 
omutwazi wegaliye ati Hindura omukono gwawe onyihe omu ihe; baitu 
mputaire muno. 

35Okurwana kwayeyongera ha kiro kiri: omukama bamusagika omu galiye 
okurwana nabaramu, yafa akairirizi: esagama yajwa omu mputa omunda yegali. 

36Kandi izoba obulyasisaine okugwa, bayami’ra omu ihe lyona ngu Omuntu 
wena agenda omu rubuga rwowabu, omuntu wena omu nsi yowabu. 

37Nukwo omukama yafire ati, kandi bamuleta Samaliya;  

38Kandi bakogya egali ha kijongo ekya Samaliya; nembwa zakomba esagamaye; 
(kandi nuho bamalini bayogeraga oku) nkekigambo kya MUKAMA ekiyagambire 
okukikaba kiri. 

39Nengeso ezindi eza Ahabu na Byona ebiyayombekere, nembuga zona 
eziyayombekere, tinizo zihandilirwe omu kitabu ekyebyomu businge bwa 
bakama ba Isareri. 

40Nukwo ahabu yagwijagira hamu nabaisekuru; na Ahaziya mutabaniwe yalema 
omu kiikarokye. 

41Kandi Yahosafati mutabani wa Asa akabanza okulema Yuda omu mwaka 
gwakana ogwa Ahabu omukama wa Isareri. 

42Yehosafati akaba ahikize emyaka amakumi abiri netano omu Yerusalemu. 
Ibara lya nyina nuwe Azuba, omuhara wa Sirihi. 

43Yagendaga omu muhanda gwona ogwa Asa ise; atagurugemu baitu yakoraga 
ebirungi omu maiso ga MUKAMA: kyonka ebiikaro ebiraihire bitaihweho; 
abantu bakaikara nibahayo ebyonzira, nibotera emyami’ro omu biikaro 
ebiraihire. 

44kandi yehosafati akaragana ebyobusinge nomukama wa Isareri. 

45kandi engeso ezindi eza Yehosafati, namanige agayayolekere, kandi 
okuyaraaine, tizihandikirwe omu kitabu kyebyomu businge obwabakama ba 
Yuda?  

46kandi nabasodomu abasigaireho, abasigaireho omu biro bya Asa ise,  

47yabaiha omu nsi. Kandi / kakaba hatarumu omukama omu Edomu: omusigwa 
nuwe akabali omukama. 

48Yehosafati akakora ebyombo bya Tarasisis, bigende Ofiri okutaba’rayo ezabu: 
baitu bitagende; baitu ebyombo bikacwekara Ezionigebere. 

49Nubwo ahaziya mutabani wa Ahabu yagambira Yehosafati ati leka abairu 
bange bagende nabairu bawe omu byombo. Baitu Yehosafati yayanga. 

50kandi Yehosafati yagwijagira hamu nabaisenkuru, yazikwa hamu nabaisebo 
omu rubuga rwa Daudi isenkuru: Yehoramu mutabaniwe yalema omu 
kiikarokye. 

51Ahaziya mutabani wa Ahabu akabanza okulema Isareri omu Samaliya omu 
mwaka gwa ikumi na Musanju ogwa Yehosafati omukama wa Yuda, Yalemera 
emyaka ebiri Isareri. 

52Akakora ekibi omu maiso ga MUKAMA, yagendera omu muhanda gwa nyina, 
nomu muhanda gwa yeroboamu mutabani wa Nebati, nkokuyasisize Isareri. 

53kandi akako’ra Baali, namuramya, nayeremera MUKAMA Ruhanga wa Isareri 
okumubihiza, nka byona ise ebiyakoraga okubikaba biri. 

2 Kyabakama 

2 Kyabakama 1 

1KANDI moabu akemera isareri hanyuma yokufa kwa Ahabu. 

2Kandi Ahaziya yagwa omu muhabo ogwekisiskakye ekyeruguru ekikaba kiri 
omu Samaliya, yarwara: yatuma abakwenda, yabagambira ati Mugende 
mukaguze ahali Baali-zebubu, omucwezi wa Ekeroni rundi ndikira endwara 
enu. 

3Baitu maraika wa MUKAMA yagambira Eriya Omutisibi ati Imuka otembe 
oitirane abakwenda bomukama wa samaliya, obagambire oti Habwokutabaho 
Ruhanga omu Isareri, nikyo murukugendera okukaguza ahali Baali-zebubu 
omucwezi wa Ekeroni?  

4Nukwo hati bunu, nukwo MUKAMA agambire ati Tolisirimuka ha kitabu 
nambere otembere, baitu mazimakwo olifa. Eriya yagenda. 

5Abakwenda bagaruka namberali, yabagambira ati Mugarukire ki?  

6Bamugambira ngu haizire omuntu okututangatangana, Yatugambira ati 
Mugende mugaruke hali omukama ayabatumire, mumugambire muti Nukwo 
agambire MUKAMA ati Habwokutabaho Ruhanga omu Isareri, nikyo otumire 
okukaguza ahali Baali-zebubu omucwezi wa Ekeroni? Habweki tolisirimuka 
okuruga ha Kitabu nambere otembere,  

7baitu mazimakwo alifa. Yabagambira ati Akasisana ata omusaija ogu 
ayarugureyo okubatangatangana, yabatebeza ebigambo binu?  

8bamugarukamu ngu Akabali omusaija webyoya, ayetegere omundaye omweko 
gworuhu. Yagamba ati Nuwe Eriya Omutisibi. 

9Omukama yamutumira engabwa yamakumi atano hamu nabasaijabe atano. 
Yatemba namberakabali: kandi dora akaba aikaire ha rusozi eruguru. 
Yamugambira ati Iwe omusaija wa Ruhanga, Omukama agambire ati Sirimuka. 

10Eriya yagarukamu yagambira engabwa yamakumi atano ati Obundaba ndi 
omusaija wa Ruhanga, om’ro guruge omu Iguru, gukwokye iwe nabasaija bawe 
atano. / Omu’ro gwaruga omu iguru gwamwokya nabasaijabe atano. 

11Yagaruka yamutumira engabwa endi eyamakumi atano hamu nabasaijabe 
atano. Yagarukamu yamugambira ati Iwe omusaija wa Ruhanga nukwo 
omukama agambire ati Sirimuka bwango. 

12Eriya yagarukamu yabagambira ati Obundaba ndi omusaija wa Ruhanga, 
omu’ro guruge omu iguru, gukwokye nabasaija bawe atano. Omu’ro gwa 
Ruhanga gwaruga omu iguru gwamwokya nabasaijabe atano. 

13Yagaruka yatuma engabwa eyamakumi atano obwakasatu hamu nabasaijabe 
atano. Engabwa eyamakumi atano eyakasatu yatemba yateza amaju omu maiso 
ga Eriya, yamwesengereza yamugambira ati Iwe omusaija wa Ruhanga 
nkwesengerize obwomezi bwange nobwomezi bwabanu abairu bawe amakumi 
atano bube bwomuhendo omu maiso gawe. 

14Dora, omu’ro gukaruga omu iguru gwayolya engabwa ibiri ezamakumi atano 
hamu nabantu babu atano atano; baitu hati bunu obwomezi bwange bube 
bwomuhendo omu maiso gawe. 

15Maraika wa MUKAMA yagambira Eriya ati Sirimuka nauwe: otamutina. 
Yaimuka yasirimuka hamu nauwe hali omukama. 

16Yamugambira ati Nukwo agambire MUKAMA ati Baitu okatuma abakwenda 
okukaguza hali Baali-zebubu omucwezi wa Ekeroroni, habwokutabaho 
Ruhanga omu Isareri owokukaguza ekigambokye, nikyo wakolire oti? Habwa 
kinu tolisirimuka okuruga ha kitabu nambere otembere, baitu mazimakwo olifa. 

17Nukwo yafire ati nkekigambo kya MUKAMA OKUKIKABA KIRI Eriya 
ekiyagambire. Kandi Yehoramu yabanza okulema omu kiikarokye omu mwaka 
gwa Yehoramu mutabani wa Yehosafati omukama wa Yuda ogwakabiri; baitu 
akaba atanyina mwana. 

18Kandi ebigambo bye Ahaziya ebyasigaireho ebiyakozire, tibihandikirwe omu 
kitabu kyebyomubusinge bwabakama ba Isareri?  

2 Kyabakama 2 

1KANDI kyahika, MUKAMA obwakaba naija okutwara Eriya omu iguru 
nakai’ringwa, Eriya yaruga Girirgali hamu na Erisa. 

2Eriya yagambira Erisa ati Ikara hanu nkwesengerize; baitu MUKAMA antumire 
ngende Beseri. Erisa yagamba ati Nka MUKAMA okwali omwomezi, kandi 
nkobwomezi bwawe okubuloho, tinkusige. Nukwo basirimuka Beseri. 

3Kandi abana babanabi abakaba bali beseri barugayo okutangi’ra Erise, 
bamugambira ngu Omanyire MUKAMA aliiha mukama wawe ha mutwe gwawe 
hati? Yagamba ati Ego, manyire; muculere. 

4Eriya yamugambira ati Erisa, ikara hanu nkwesengerize; baitu MUKAMA 
antumire / Yeriko. Yagamba ati Nka MUKAMA okwali omwomezi, kandi 
nkobwomezi bwawe okubuloho, tinkusige. Nukwo baija Yeriko. 

5Abana babanabi abakaba balli Yeriko, baija haihi na Erisa bamugambira ngu 
Omanyire MUKAMA araiha mukama wawe ha mutwe gwawe hati? Yagarukamu 
ati Ego, manyire; muculere. 

6Eriya yamugambira ati Ikara hanu nkwesengerize bati MUKAMA atumire 
Yorudani. Yagamba ati Nka MUKAMA okwali omwomezi, kandi nkobwomezi 
bwawe okubuloho, tinkusige. Abo bombi bagenda. 

7Kandi abasaija atano bomu bana babanabi bagenda bayeme’raho hara 
namberebali: abo bombi bayeme’ra ha Yorudani. 

8Eriya yakwata omunagirogwe yagukuba, yatera amaizi, gabaganizibwamu 
ahandi nahandi abo bombi bayambuka ha itaka eryomere. 

9kandi kyahika, bubamazire Erisa ati Saba ekindakuko’ra ntakaihirweho 
namberoli. Erisa ati yagamba ati Nkwesengerize, omugabo emirundi ebiri 
ogwomwonyo gwawe gumpikeho. 

10Yagamba ati Osabire ekirukulemera: baitu obworandora obundakuihwaho 
nubwo kiraba kiti haliwe; baitu obwotandole tikyabe kiti. 

11Kandi kyahika obubagenzire omu maiso nibabaza, dora, haboneka egali 
yomu’ro nambarasi zomu’ro, yababaganizamu bombi; eriya yatemba omu Iguru 
habwakai’rigwa. 

12Erisa yarora yayami’ra ati Isenyowe, Isenyowe, egali za Isareri nabaha 
mbarsai bayo! Tiyamubona obundi: yakwata ha byokujwarabye wenka, 
yabitemura ebicweka bibiri. 

13Kandi yakoma omunagiro gwa Eriya ogwamuragaire, yagarukayo, yayeme’ra 
ha musa gwa Yorudani. 

14Yakwata omunagiro gwa eriya ogwamuragaire yatera amaizi, yagamba ati 
MUKAMA alinkaha, Ruhanga wa Eriya? Nauwe obuyatire amaizi, 
gabaganizibwamu ahandi nahandi:  

15Erisa yayambuka. Abana ba banabi abomu Yeriko, abakaba bamurolerire 
obubamuboine bagamba ngu Omwoyo gwa eriya guikaire ha Erisa. Baija 
okumutangi’ra, bainama hansi omu maisoge. 

16Bamugambira ngu Dora ‘nu haroho nabairu bawe abasaija bamani amakumi 
atano, bagende tukwesengerize, base’ra mukama wawe: rundi omwoyo gwa 
MUKAMA gumuhimbire, gumunagire ha rusozi rundi omu kihanga. Yagamba ati 
Mutatuma. 

17Obubamuhambirize okuhikya obuyakwasirwe ensoni yagamba ati Mutume. 
Nukwo batuma abantu amakumi atano; base’ra ebiro bisatu, baitu batamubone. 

18Bagaruka namberali obwakaba aikaire yeriko; yabagambira ati Ntabagambire 
nti Mutagenda?  

19Abasaija aborubuga bagambira Erisa ngu Dora, tukwesengerize, orubuga runu 
nambere ruroho harungi, nka mukama wange okwaboine; baitu amaizi mabi, 
nitaka tiryanisa ebyana byalyo. 

20Yagamba ati Mundetere ekisisi ekihyaka mutemu ekisura. 

21bakimuletera. Yaturuka yagenda hali ensoro yamaizi yanagamu ekisura, 
yagamba ati Nukwo agambire MUKAMA ati Nkirize amaizi ganu; okuruga hati 
tihaliruga omu okufa nobukwakuba okunaga ebyana. 

22Nukwo amaizi gakizibwa na hati hona, nkekigambo kya Erisa okukikaba kiri 
ekiyagambire. 

23Yarugayo yaganda beseri: obwakaba nagenda omu muhanda harugayo omu 
rubuga abana abato, bamusekereza nibamugambira ngu Temba iwe, 
oworuhara; temba iwe owuruhara. 

24Yarora enyumaye yabarora, yabakyena omu ibara lya MUKAMA. Kandi haruga 
omu kibira edubu ibiri ebuguma, zataguratagura bo abana amakumu ana 
anababiri. 

25yarugayo yagenda ha rusozi Karameri, nuho yagarukira yagenda Samaliya. 

2 Kyabakama 3 

1KANDI Yehoramu mutabani wa ahabu akabanza okulema Isareri omu Samaliya, 
omu mwaka gwa Yehosafati omukama wa Yuda ogwa ikumi na munana, 
yalemera emyaka ikumi nebiri. 

2Akakora ekibi omu maiso ga MUKAMA, baitu ataingane obubi ibale eriraihire 
erya baali ise eriyakozire. 

3baitu akehikya ha bibi bya yeroboamu mutabani wa nebati, ebiyasisize Isarei; 
atabirugemu. 

4Lero Mesa omukama wa moabu akabanyina entama nyingi; yahayoga hali 
omukama wa Isareri ebyoya byentama akasirira, kandi nebyentama empaya 
akasirira. 

5kandi kyahika Ahabu obuyafire, Omukama wa Moabu yayemera omukama wa 
Isareri. 

6Omukama Yehoramu akaturuka omu samaliya omu Kasumi ako yasoroza 
Isareri yona. 

7Yagenda yatumira Yehosafati omukama wa Yuda nagamba ati Omukama wa 
Moabu anyemire: oligenda nanyowe okuramagira moabu? Yagamba ati 
ndiramaga: nyowe ndinkaiwe okwoli, baitu bange nkabantu bawe, embarasi 
zange nkembarasi zawe. 

8Yagamba ati Tutitwarwa omuhanda ki? Yagarukamu ati Omuhanda ogwirungu 
erya Edomu. 

9Nukwo omukama wa Isareri yagenda nomukama wa Yuda, nomukama wa 
edomu: bayehinguliriza orugendo orwebiro musanju: kandi hatabeho Amazi 
habwihe, nobuhokuba habwebisoro ebyabahonderaga. 

10Omukama wa Isareri yagamba ati Zituboine! Baitu MUKAMA asoroise 
abakama banu abasatu abaheyo omu mukono gwa Moabu. 

11Baitu Yehosafati yagamba ati Hanu tiharoho nabi wa MUKAMA, tukaguze ahali 
MUKAMA omuluwe? Omu hali abairu bamukama wa Isareri yagarukamu 
yagamba ati Erisa mutabani wa Safati ali hanu, ayaiti’raga amaizi omu ngaro za 
Eriya. 

12Yehosafati yagamba ati Ekigambo kya MUKAMA kiri nauwe. Nukwo omukama 
wa Isareri na Yehosafati nomukama wa Edomu basirimuka namberali. 

13Erisa yagambira omukama wa Isareri ati Nyowe ninjunana ki naiwe? 
Wegendera hali banabi ba ‘so na hali banabi ba nyoko. Omukama wa Isareri 
yagamba ati nangwa: baitu MUKAMA asoroize abakama banu abasatu 
okubahayo omu mukono gwa Moabu. 

14Erisa yagamba ati Nka MUKAMA wamahe okwali omwomezi, oundukweme’ra 
omu maisoge, mazimakwo, kuba ntatinire amaiso ga yehosafati omukama wa 
Yuda, mba ntarukukutunu’ra nobukwakuba okukurora. 

15Baitu hati bunu mundetere omutezi wenanga. Kandi kyahika omutezi wenaga 
obuyatire, omukono gwa MUKAMA gwamuhikaho. 

16Yagamba ati nukwo agambire MUKAMA ati Mulime omu kihanga kinu emikura 
mingi. 

17baitu nukwo agambire mukama ati Timulibona omuyaga, kunu timulibona 
njura, baitu ekihanga ekikiriijura amaizi: nainywe mulinywa, inywe nente zanyu 
nebisoro byanyu. 

18kandi kinu kigambo kike omu maiso ga MUKAMA: alihayo na Bamoabu omu 
mukono gwanyu. 

19Kandi mulitema orubuga rwona oruroho omuhuruzi, norubuga rwona 
orusemire, kandi mulitema omuti gwona omurungi muliigara ensoro zona 
ezamaizi, kandi mulisisa namabale ekibanja kyona ekisemire ekyobutaka. 

20Kandi kyahika obuire obubwakire, omu kasumi kokuhayo ekisembo, dora, 
amaizi gakaija nigaleta edomu, ensi yaijura amaizi. 

21kandi Abamoabu bona obubahulire ngu abakama baizire okurwana nabo, 
bayesoroza ahamu, bona abasoboire okujwara ebyokurwanisa nokukiraho, 
bayeme’ra ha mutano. 

22Baimuka nyenkya omu rukyakya, izoba lyajwa ha maizi, Abamoabu, barora 
amaizi omu maiso gabu nigatukura nkesagama:  

23bagamba ngu Erisagama: mazimakwo abakama bahwerekerire, baisire 
omuntu wena mutahiwe: muije ‘nu Moabu tunyage. 

24Obubaizire omu rukande rwa Isareri, Abaisareri baimuka, batema Abamoabu, 
bairuka omu maiso gabu: kandi bayeyongerayo omu maiso nibatema 
Abamoabu. 

25Kandi basesa embuga; Kandi ha Kibanja kyona ekisemire banaga omuntu 
wena ibalerye, bakiijuza kandi baiga’ra ensoro zona ezamaizi, batema emiti 
yona emirungi: okuhikya omu Kiru-haresesi honka bakasiga amabale garwo; 
baitu abarukwesusa bagendagenda bagitera. 

26Kandi omukama wa moabu obuyaboine obulemu bu, ulemere, yatwara hamu 
nauwe abasaija rusanju abasomora busitama, ahagule ahike hali omukama wa 
Edomu: baitu batasobole. 

27Nubwo yakwata omwanawe omukuru ayakulemere omu kiikarokye, 
yamuhayo ha muhuruzi okuba ekihogwa ekyokeze. Kandi ha Isareri: 
bamurugaho, bagarukayo omu nsi yowabu. 

2 Kyabakama 4 

1KANDI omukazi omu owomubakazi babana babanabi akami’ra Erisa yagamba 
ati omuiru wawe iba nyowe akafa: kandi omanyire omuiru wawe akatina 
MUKAMA: kandi omunyaibanja aizire okutwara namberali abana bange ababiri 
okuba bairu eubale. 

2Erisa yamugambira ati Ndakuko’ra ki? Ongambire; onyina ki omunju? Yagamba 
ati Omuzana wawe tanyina kantu omu nju, rundi akacundiro kamagita. 

3Nubwo yagamba ati genda, otize ebitu ahali batahibawe bona, ebintu 
ebitarumu kantu;  

4Otatiza bike. Kandi olitahamu noyekingira wenka oruigi nabana bawe, oliijuza 
ebintu ebi byona; kandi olyahura ha rubaju ebiriijura. 

5Nukwo yamurugaho, yayekingira wenka oruigi nabanabe; baleta ebintu 
nambarali, yaitu’ra 

6Kandi kyahika ebintu obubyaijuire, yagambira omwanawe ati Ondetere ekintu 
kindi. Yamugambira ati Tihasigaire kintu. 



668 

 

 
Bible in Runyoro-Rutooro 

© 1964 Bible Society of Uganda. 
 

 

 

 

7Amagita gahwa. Nubwo yaija yagambira omusaija wa ruhanga. Yagamba ati 
Genda, ogule amagita, omale ibanja lyawe, kandi ebirasagaho biralisaga iwe 
nabana bawe. 

8Kandi kyahika hakiro kimu Erisa yahika Sunamu nambere hakaba haikaire 
omukazi omukuru; yamuhambiriza alye obyokulya. Kandi kyahika, 
obuyahingurahoga bwona yatahaga oku okulya ebyokulya. 

9yagambira iba ati Dora ‘nu, nyetegerize onu musaija wa ruhanga arukwera, 
arukutuhinguraho obutosa. 

10Tukole nkwesengerize, akaju kake ha kisika: kandi tumutereho oku ekitabu, 
nemeza, nentebe, nekikondo kyetabaza: kandi kirabaga kiti, obwaraijaga 
namberetuli aratahaga omu. 

11Kandi kyahika ha kiro kimu, yatahayo, yataha omu kisika, yabyama. 

12Yagambira Gehazi omuiruwe ati Yeta Omusunamu ogu. Obuyamwesere 
yayeme’ra omu maisoge. 

13Yamugambira ati Mugambire hati bunu oti Dora, otutaireho ekitinisa kinu 
kyona; kiki ekiriko’rwa iwe? Noyenda okurangwa hali omukama, rundi hali / 
engabwa yihe? Yagarukamu ati Ninyikara omu Bantu bowaitu. 

14Yamugambira ati Nukwo kiki ekiramuko’rwa? Gehazi yagarukamu ati 
Mazimakwo tanyina mwana, kandi iba mugurusi. 

15Yagamba ati mwete. Obuyamwesere yayeme’raho omumulyango. 

16Yagamba ati Nkakasumi kanu okukali omwaka obuguligaruka olikikira 
omwana mwojo. Yagamba ati Nangwa mukama wange, iwe omusaija wa 
ruhanga, otabiha muzana wawe. 

17Omukazi yatwara enda, yazara omwana omwojo omu kasumi ako, omwaka 
obugwagarurukire, nka Erisa okuyamugambure. 

18Kandi omwana obuyakuzire, kyahika hakiro kimu, yaturuka yagenda hali ise 
hali abagesi. 

19yagambira ise ati Omutwegwange, omutwe gwange. Yagambira omuiruwe ati 
Muhimbe omutwale hali nyina. 

20Obuyamutwaire, yamuleta hali nyina, yaika’ra ha majuge okuhikya ihangwe, 
yafa. 

21Yatemba, yamubyamya ha kitabu ekyomusaija wa ruhanga, yamukingira, 
oruigi, yaturuka. 

22Yayami’ra iba nagamba ati Ntumira nkwesengerize omu hali abairu bawe 
nenkaina emu. Nyirukire omusaija wa Ruhangangaruke. 

23Yagamba ati Kiki ekirukukutwara namberali hati? Tikulikwezi okubonekere, 
kunu terisabiti, yagamba ati Mirembe. 

24Nubwo yatandika enkaina, yagambira omuiruwe ati genda muno oyebembere; 
otaleka okugenda muno rundi ninkuragira. 

25Nukwo yagenda, yaija hali omusaijawa Ruhanga, ha rusozi karameri. Kandi 
kyahika omusaija wa Ruhanga obuyamulebere hara, yagambira Gehazi 
omuiruwe ati Dora, Omusunamu nguli:  

26Iruka, nkwesengerize, omutangi’re, omugambire oti Iwe oli kurungi? Hali baro 
harungiyo? Nomwana murungi? Yagarukamu ati Harungiyo. 

27Obuyaizire hali omusaija wa ruhanga ga Rusozi, yamukwata ha bigere. Gehazi 
yamui’ra haihi okumucuma kuli; baitu omusaija wa Ruhanga yagamba ati 
Muleke: baitu obwomezibwe busalirwe omundaye; kandi MUKAMA akiserekere 
namberendi, takintebize. 

28nubwo yagamba ati nkasaba omwana hali mukama wange? Ntagambe nti 
Otambiha?  

29Nubwo yagambira gehazi ati Wetege omunda, okwate omuigo gwange omu 
mukono gwawe ogende: obworatangatangana omuntu wena, otamuramukya; 
kandi omuntu wena obwarakuramukya otamugarukamu: ote omuigo gwange 
ha maiso gomwana. 

30Nyina omwana yagamba ati Nka MUKAMA okwali omwomezi, kandi 
nkobwomezi bwawe okubuloho tinkusige. Yaimuka yamukuratira. 

31gehazi yahingura omu maiso gabu, yata omuigo ha maiso gomwana; baitu 
hatabeho iraka nobukwakuba okuhu’rs. Nikyo yagarukire ati Omwana 
tasisimukire. 

32Erisa obuyatahire omu nju dora, omwana akaba afire, bamubyamize ha 
kitabukye. 

33yatahamu yayekingira oruigi uwe nomwana yasaba MUKAMA. 

34Yagenda yayego’ra ha mwana, yata omunwa ha munwagwe, namaiso ha 
maisoge nengaro ha ngaroze: yamwego’raho; omubiri gwomwana gwatagata. 

35Nubwo yagaruka, yagendagenda omu nju omurundi gumu; yatemba 
yamwego’raho: omwana yayesemura emirundi musanju, omwana yabu’ra 
amaisoge. 

36Yayeta Gehazi yagamba ati yeta Omusunsmu ogu. Yamweta. Obuyatahire 
namberali, yagamba ati Imukya omwana wawe. 

37yatahamu yagwa ha bigerebye yainama hansi; yaimukya omwanawe 
yaturuka. 

38Erisa yagaruka okuija Girigali: hakaba hagwire enjara omu nsi; abana ba 
banabi bakaba / baikalire omumaisoge: yagambira omuiruwe ati Tekaho 
ekinaga ekikoto, ogoyere obusera abana ba banabi. 

39kandi omuntu omu yagenda omu musiri okunoga emikubi, yasanga ebisisis 
ebyomukisaka naijuza orugoyerwe, yaija yabisarasa’ra omu kinaga ekirumu 
obusera: baitu batabimanye. 

40nukwo baihura okulisa abantu. Kandi kyahika obubakaba nibasoma obusera, 
bayami’ra nibagamba ngu Musaija wa Ruhanga, okufa kuli omu kinaga! 

41Batasobole okusomaho. Baitu yagamba ati Mulete ensano. Yaginaga omu 
kinaga; yagamba ati Ihu’ra abantu balye. Kandi tihabaho kabi omu kinaga. 

42Kandi hakaija omuntu arugire Baali-salisa, yaletera omusaija wa ruhanga 
ebyokulya ebyomuganuro, emigati yasairi amakumi abiri nentwe zengano omu 
nsahuye. Yagamba ati Bihe abantu balye. 

43Omuherezawe yagamba ati Kiki, binu ndabita omu maiso gabasaija kikumi? 
Baitu yagamba ati Bihe abantu, balye; baitu nukwo agambire MUKAMA ati 
Baralya kandi barasigaho. Nukwo yabita omu maiso gabu. 

44Balya kandi basigaho, nkekigambo kya MUKAMA okukikaba kiri. 

2 Kyabakama 5 

1KANDI Naamani, engabwa eyihe lyomukama wa Aramu, akabali omusaija 
omukuru hali mukamawe, kandi wekitinisa, baitu habwogu MUKAMA akaha 
Aramu okusingura: kandi akabali omusaija wamani emanzi, baitu akabali 
omugenge. 

2Kandi Abaramu bakaramaga ebihanfa, banyaga omu nsi ya Isareri omuisiki 
omuto; ogu yaherezaga mukazi wa Naamani. 

3Yagambira amugolewe ati Kuba mukama wange abaire ali na nabi anyakuli 
omu Samaliya! aba amukirize ebigengebye. 

4Omuntu yataha nagambira mukamawe ati nukwo omuisiki agambire ati 
owomu nsi ya Isareri. 

5Omukama wa Aramu yagamba ati leka, ndatweka ebaruha hali omukama wa 
Isareri. Yarugayo yatwara etaranta zefeza ikumi. 

6Kandi yaleta ebaruha hali omukama wa Irareri, erulugamba eti Ebaruha enu 
obwerikahika namberoli, dora ntumire omuiru wange Naamani namberoli, 
omutambire ebigengebye. 

7Kandi kikahika omukama wa Isareri obuyamazire okusoma ebaruha, yatemura 
ebyokujwarabye, nagamba ati / ninyowe Ruhanga, okuita nokufora omwomezi, 

omuntu onu okutuma namberendi okutambira omuntu ebigengebye? 
Baitumutekereze, mbesengerize, murole okwase’ra hokukunganira nanyowe. 

8Kandi kyahika, erisa omusaija wa Ruhanga obuyahulire omukama wa Isarei 
atemuire ebyokujwarabye, yatuma hali omukama nagamba ati Kiki 
ekikutemuize ebyokujwara byawe? Leka aije namberendi hati bunu, kandi 
aramanya okuharoho nabi omu Isareri. 

9Nukwo, Naamani yaija nembarasize negalize, yayeme’raho ha mulyango 
gwenju ya Erisa,  

10Kandi Erisa yatuma omukwenda haluwe nagamba ati genda oyoge emirundi 
musanju omu Yorudani, kandi omubiri gwawe guragarukaho namberoli, kandi 
orasemezebwa. 

11baitu Naamani yabihirwa, yarugaho nagamba ati Mazimzkwo araturuka 
namberendi, nayeme’raho nakunga ibara lya MUKAMA Ruhangawe 
narabyarabya omukonogwe hali orufu, nakiza ebigenge. 

12Abana na Fapa, ebyambu bya Damasiko, tibirukukira oburungi amaizi gona 
agomu Isareri? Tinsobora okwoga omu nokusemezebwa? Nukwo yakubuka 
yarugaho abihirwe. 

13Abaherezabe bai’ra haihi bamugambira ngu Tata, kakuba nabi akurabirire 
ekigambo ekikoto, iwe tokukikozire? Nukwookukira muno obwakugambira ati 
Yoga osemezebwe?  

14nubwo yasirimuka, yayibika omu Yorudani emirundi musanju, nkomusaija wa 
ruhanga okuyagambire: omubirigwe gwagarukaho, nkomubiri gwomwana 
omuto, yasemezebwa. 

15Yagaruka hali omusaija wa ruhanga, uwe nekitebekye kyona, yaija yayeme’ra 
omu maisoge: yagamba ati Dora, hati bunu manyire nyi Busaho Ruhanga omu 
nsi zona, rundi omu Isareri honka: nukwo nkwesengerize, ikiriza okutwara 
ekisembo kyomuiru waew. 

16baitu yagamba ati Nka MUKAMA okwali omwomezi oudukweme’ra omu 
maisoge, timpabwe kantu. Yamwesengereza okukihabwa; baitu yayanga. 

17Naamani yagamba ati Oraba oyangire, ikiriza nkwesengerize, nyowe omuiru 
wawe mpabwe itaka nkerihimbwa enyumbu ibirir; baitu okuruga hati omuiru 
wawe tahongege ekihongwa ekyokeze, nobukyakuba ekyonzira hali abacwezi 
abandi, rundi hali MUKAMA wenka. 

18Ekigambo kini MUKAMA akiganyire omuiru wawe; mukama wange 
obaragendaga omu nju ya Rimoni okuramiza omu na yesigama ha mukono 
gwange, nanyowe ninyinamira omu nju ya Rimoni, MUKAMA aganyirege omuiru 
wawe omu kigambo kinu. 

19yamugambira ati Genda nobusinge. Nukwo yamurugaho nagenda omwanya 
omuke. 

20Baitu Gehazi omuhereze wa Erisa omusaija wa ruhanga yagamba ati Dora, 
mukama wange aganyire naamani onu Omwaramu, obwatahairwe omu 
mukonogwe eki ekyalesere: nka MUKAMA okwali omwamezi ndamuiruki’ra, 
muiheho ekintu. 

21Nukwo gehazi yakuratira Naamani. Kandi Naamani obuyaboine omuntu 
namuiruki’ra enyuma, yaruga omu gali okumuitirana, yagamba ati harungi?  

22yagamba ati Harungi. Mukama wange antumire nagamba ati dora, hati bunu 
haizirege namberendi abasigazi babiri abomu bana ba banabi, narugire omu nsi 
yensozi eya Eferaimu; obahe, nkwesengerize etaranta yefeza nemijwaro 
emirundi ebiri. 

23Naamani yagamba ati Ikiriza, otwale etaranta ibiri. Yamuhambiriza, yaboha 
etaranta ibiri ezefeza omu nsahu ibiri, nemijwaro emisundi ebiri, yabitweka 
abairube babiri; babyetweka omumaisoge. 

24Kandi obuyaizire hali orusozi, yabiiha omu ngaro zabu, yabyahura omu nju: 
yayohereza abasaija, bagenda. 

25Baitu uwe yatahamu, yayeme’ra omu maiso ga mukamawe. Erisa 
yamugambira ati Norugankaha Gehazi? Yagmba ati Omuiru wawe tagenzire 
hantu. 

26Yamugambura ati Omutima gwange tigugenzire ha galiye okukuitirana? Kanu 
niko kasumi kokuheramu efeza nebyokujwara, nemisisri eyemizeitumi, 
neyemizabibu, nentama, nente, nabairu, nabazana?  

27Nikyo ebigenge bya Naamani biragumiraga haliwe na hali abaijukuru bawe 
ebiro byona. Kandi yaruga omu maisoge ali omugenge nayera nkebirika. 

2 Kyabakama 6 

1KANDI abana ba banabi bagambira Erisa ngu Dora ‘nu, ekiikaro nambere 
turukuikara omu maiso gawe tukifunziremu. 

2leka tugende tukwesengerize, hali Yorudani, tuiheyo omuntu wena enyomyo 
emu, tweko’ra hanu ekiikaro tukiikalemu. Yagarukamu ati Mugende. 

3Omu yagamba ati Ikiriza, nkwesengerize, ogende bnabairu bawe. Yagarukamu 
ati Ndagenda. 

4Nukwo yagenda nabo. Obubahikire Yorudani batema emiti 

5Baitu omu obwakaba natema enyomyo, endyamiti yakuka yaragara omu maizi: 
yayami’ra nagamba ati Mawe, mukama wange, baitu nkagitiza. 

6Omusaija wa Ruhanga yagamba ati Eragaire nkaha? Yomwoleka ekiikaro. 
Yasara akati, yakanaga omu, ekyoma kyaibu’ruka. 

7Yagamba ati Kitwale namberoli. Yago’ra omukonogwe yakitwara. 

8Kandi omukama wa Aramu akarwana an Isareri; yahanura nabairube nagamba 
ati Bunanka nuho haliba orukande rwange. 

9Omusaija wa ruhanga yatumira omukama wa Isareri nagamba ati Oyerinde 
oleke okuraba bunanka; baitu nuhoku Abaramu basirimukire. 

10Omukama wa Isareri yatuma hali ekiikaro omusaija wa Ruhanga 
ekiyamutebize namuhabura; yayejunayo omurundi gumu kandi ebiri 
nokukiraho. 

11Kandi omutima gwomukama wa aramu gwabihirwa muno habwekigambo eki; 
yayeta abairube ya bagambira ati Timunyoleke ogu owomulitwe ali 
habwomukama wa Isareri?  

12Omu hali abairube yagamba ati nangwa mukama wange omukama: baitu Erisa 
nabi ali omu Isareri, nuwe atebeza omukama wa Isareriebigambo ebyobaza omu 
kisika kyawe ekyokubyamamu. 

13Yagamba ati Gende orole namberali, ntume ‘mutaba’re. bamugambira ngu 
Dora ali omu Dosani. 

14Nikyo yatumirayo embarasi negali nihe erikoto: baija ekiro bayehinguliriza 
orubuga. 

15Kandi omuhereza womusaija wa Ruhanga obuyaimukire nyenkya kara 
yaturuka, dora ihe nembarasi negali likaba lyehingulirize orubuga. 
Omuherezawe yamugambira ati Zituboine mukama wange, turakora tuta?  

16yagarukamu ati otatina: baitu abo abali naitwe nibakira obwingi abo abali 
nabo. 

17Erisa yasaba nagamba ati MUKAMA nkwesengerize oigule amaisoge arole. 
MUKAMA yaigura amaiso gomusigazi; yarora: kandi dora, ensozi zikaba ziijuire 
/ embarasi negali okwehinguliriza Erisa. 

18Kandi obubasirimukire namberali Erisa yasaba MUKAMA, yagamba ati Ita 
amaiso gabantu banu nkwesengerize. Yaita amaiso gabu nkekigambo kya Erisa 
okukikaba kiri. 

19Erisa yabagambira ati Gunu tiguli muhanda, kunu runu tiruli rubuga: 
mukuratire nyowe, ndabatwara hali omusaija oumurukuse’ra. Yabatwara 
Samaliya. 

20Kandi kyahika obubatahire Samaliya, Erisayagamba ati MUKAMA, igura 
amaiso gabasaija banu bahweze. MUKAMA yaigura amaiso gabu barora; kandi 
dora, bakaba bali hagati ya Samaliya. 

21Omukama wa Isareri yagambira Erisa obuyababoine ati Isenyowe, mbateme? 
mbateme?  

22Yagamba ati Otabatema: wakugondeze okutema abo abohamba na busitama 
yawe nobuta bwawe? Taho ebyokulya anamaizi omu maiso gabu, balye banywe 
bagende hali mukama wabu. 

23Yabategekera ebyokulya bingi: obubamazire okulya nokunywa, yabohereza, 
bagenda hali mukama wabu. Kandi ebihanda bya aramu byeleka okuija omu nsi 
ya Isareri. 

24Kandi kikahika hanyuma yebi, Beni-hadadi omukama wa aramu yasoroza 
iherye ryona, yatemba yagota Samaliya. 

25Enjara nyingi yagwa omu samaliya: kandi dora, barugota, okuhikya omutwe 
gwenkaina obugwaguzirwe sekeri kinana, kandi ekicweka ekyakana 
ekyekibindi kyobusa bwamaiba bwagurwa sekeri itano. 

26Kandi omukama wa Isareri obwakaba nahinguraho ha muhuruzi, omukazi 
yamukunga magamba ati Njuna, ai mukama wange omukama. 

27Yagamba ati MUKAMA obwatakujuna, nyowe ndakujtna nta? Rundi nebomu 
rubuga rwokuhu’raho rundi nebyomu ndeba?  

28Omukama yamugambira ati Obaire ki? Yagarukamu ati leta omwana wawe 
omwojo tumulye hati, kandi tulirya omwana wange omwojo ijo. 

29Nukwo twacumba omwanawange omwojo twamulya: namugambira ha kiro 
kya ijo nti Leta omwana wawe omwojo, tumulye: kandi aserekere omwanawe 
omwojo. 

30kandi kyahika, omukama obuyahulire ekigambo byomukazi yatemura 
ebyokujwarabye; (lero akaba nahinguraho ha muhuruzi); abantu barora, kandi 
dora, akabanyina ebitengo omunda ha mubirigwe. 

31Nubwo yagamba ati nokukiraho, omutwe gwa Erisa mutabani wa Safati 
obuguramuikaraho hakiro kinu. 

32baitu Erisa akaba aikalire omu njuye, nabakuru baika’ra hamu nauwe; 
omukama yatuma omukwenda okuruga omu maisoge: baitu omukwenda 
atakaizire namberali, yagambira abakuru ati Murole hati mutabani onu 
owomuisi okwatumire okunyihaho omutwe? Murole, omukwenda obwaraija 
mukingeho oruigi, mumugumizeho kimu oruigi: enswaswa zebigere bya 
mukamawe tiziri enyumaye?  

33Obwakaba nabaza nabo, dor omukwenda yasirimuka namberali: yagamba ati 
Dora akabi kanu karugire hali MUKAMA; nyowe ninkirinda ki MUKAMA?  

2 Kyabakama 7 

1ERISA yagamba ati Muhu’re ekigambo kya MUKAMA: nukwo agambire 
MUKAMA ati Ijo nkakasumi kanu ekiibo kyensano enungi kirirgurwa sekeri, 
nebiibo bibiri ebya sayiri birigurwa sekeri, omu irembo lya Samaliya. 

2Kandi omunyoro omukama ouyayigamire ha mukonogwe yagarukamu musaija 
wa Ruhanga yagamba ati Dora, MUKAMA obwalikora ebihengezi omu iguru, 
ekigambo eki kyakusoboire okubaho? Yagamba ati Dora, olikirora namaiso 
gawe, baitu toliryaho. 

3Kandi hakaba haroho abasaija bana abebugenge omu mulyango gwirembo: 
bagambirangana bonka na bonka ngu ntuika’ra ki hanu okuhikya obutulifa?  

4Obuturaba ntugamba ngu Turataha omu rubuga, enjara eri omu rubuga, kandi 
turaferayo: kandi obuturaba ntuika’ra hanu, turafera hanu. Nukwo muije ‘nu, 
twehongere ihe Ryabaramu: obubaratuganyira turaba bomezi; kandi 
obubaratuita turafa kwonk. 

5Baimuka ekiro okugenda hali orukanda rwabaramu: kandi obubaizire nambere 
orukande Rwabaramu rwagarukire, dora tihaliyo muntu nomu. 

6Baitu Mukama akaba ahulize ihe ryabaramu okuhi’ra kwegali, nokuhi’ra 
kwembarasi, okuhi’ra okwihe eringi: bagambirangane bonka na bonka ngu Dora 
omukama wa Isareri agulirire okuturwanisa abakama Babahiti, nabakama 
Babamisiri batugwere. 

7Nikyo baimukira bairuka ekiro, basiga ehema zabu nambarasi zabu nenkaina 
zabu, orukande rwano nkokurukaba ruli, bairuka habwokujuna obwomezi. 

8Kandi abebigenge abo obubuhikire nambere orukande rwagarukire, bataha 
omu hema emu, balya kandi banywa, baihayo efeza, nezabu, nebyokujwara, 
bagenda babisereka; bagaruka, bataha omu hema endi, baihayo nayo, bagenda 
babisereka. 

9Kandi bagambirangana bonka nabonka ngu Itwe titurukukora kurungi: ekiro 
kinu kiro kyamakuru amarungi, kandi tuculire: obuturaba ntuikaraho okukiisa 
obuire turabonbonesebwa: nukwo muije ‘nu, tugende tutebeze abenju 
yomukama. 

10Nukwo baija bayami’ra omukumirizi worubuga: babatebeza nibagamba ngu 
Itwe tuhikirege omu rukande Rabaramu, kandi dora, tihaliyo muntu nomu, 
nobulyakuba iraka lyomuntu, baitu embarasi zisibikire, nenkaina zisibikire, 
nehema nkokuzikaba ziri. 



676 

 

 
Bible in Runyoro-Rutooro 

© 1964 Bible Society of Uganda. 
 

 

 

 

11Yayeta abakumirizi; bakitebeza abenju yomukama omunda. 

12Omukama yaimuka ekiro, yagambira abairube ati Ndaboleka hati Abaramu 
ekibatukozire. Bamanyire itwe turumirwe enjara; nikyo batugire omu rukande 
okwesereka omu kisaka nibagamba ngu Obubaraturuka omu rubuga, 
turabakwata bali bomezi, turataha omu rubuga. 

13Omu hali abairube yagarukamu nagamba ati batwale, nkwesengerize 
embarasi itano hali ezi ezisigaraho, eziikaire omu rubuga (dora, ziri nkekitebe 
kyona ekya Isareri, ekisigaire omu; dora, ziri nkekitebe kyona ekya Isareri 
ekyahwerekerire): tututme turole. 

14Nukwo batwara egali ibiri nambarasi ibiri; omukama yatuma hali ihe 
Eryabaramu nagamba ati Mugende murole. 

15Babakuratira okuhika Yorudani: kandi dora, omuhanda gwona gukaba 
guijuire ebyokujwara nebintu, Abaramu ebibanagire nibarahuka. Abakwenda 
bagaruka batebeza omukama 

16Abantu baturuka, banyaga orukande Rwabaramu. Nukwo ekiibo kyensano 
enungi kyagurwa sekeri, nebiibo bibiri ebya sayiri byagurwa sekeri, 
nkekigambo kya MUKAMA okukikaba kiri. 

17kandi omukama yaragira omunyoro ouyayigamire ha mukonogwe okulinda 
irembo: abantu bamulibatira omu irembo, yafa nkomusaija wa Ruhanga 
okuyagambire, ayagambire omukama obuyasirimukire namberali. 

18kandi kyahika nkomusaija wa Ruhanga okuyagambire omukama ati Ebiibo 
bibiri ebya sayiri birigurwa sekeri, nekiibo kyensano enungi kirigurwa sekeri, 
ijo nkakasumi kanu omu irembo lya Samaliya. 

19kandi omunyoro ogu yagarukamu omusaija wa Ruhanga nagmba ati hati dora. 
MUKAMA obwalikora ebihengezi omu iguru, ekigambo eki kyakusoboire 
okubaho? Kandiyagamba ati Dora, olikirora anamaiso gawe, baitu toliryaho:  

20nukwo kyahikire kiti namberali; baitu abantu bakamulibatira omu irembo, 
yafa. 

2 Kyabakama 8 

1LERO Erisa akaba agambire omukazi ouyahumbuire omwanawe nagamba ati 
Imuka, ogende iwe nabenju yawe, ogonye nambere orakasobora okugonya 
hona: baitu MUKAMA ayesere enjara okuija: kandi erigwera ha nsi emyaka 
musanju. 

2Omukazi yaimuka yakora nkekigambo kyomusaija wa Ruhanga okukikaba kiri: 
yagenda hamu nabenjuye, yagonya omu nsi Yabafirisiti emyaka musanju. 

3Kandi kyahika emyaka musanju obuyahoireho, omukazi yaruga omu nsi 
Yabafirisiti yagaruka: yagenda okukunga omukama habwenjuye nobutakabwe. 

4Kandi omukama akaba nabza na gehazi omuhereza womusaija wa Ruhanga 
nagamba ati Ongambire, nkwesengerize, ebigambo byona ebikuru Erisa 
ebiyakozire. 

5kandi kyahika, obwakaba natebeza omukama okuyahumbuire ogu ayafire, 
dora, omukazi ouyahumbuire omwanawe yakunga omukama habwenjuye 
nobutakabwe. Gehazi yagamba ati Mukama wange omukama, onu nuwe mukazi 
ogu, kandi onu nuwe mwanawe omwojo, erisa ouyahumbuire. 

6Omukama obuyakaguize mukazi, yamutebeza. Nukwo omukama yamutaho 
omunyakihanda omu nagamba ati ga’raho byona ebikaba biri bye, nebyana 
byona ebyemisiri okuruga ha kiro obuyarugire omu nsi nokuhikya hati. 

7Kandi Erisa Yaija damasiko; kandi beni-hadadi omukama wa Aramu akaba 
arwaire: bamugambira ngu Omusaija wa ruhanga aizire hanu. 

8Omukama yagambira Hazaeri ati Twara ekisembo naiwe omu ngaro zawe, 
ogende otangire omusaija wa Ruhanga okaguze ahali MUKAMA habwe nogamba 
oti Ndikira endwara enu?  

9Nukwo Hazaeri yagenda okumutangi’ra yatwara ekisembo nauwe, ebintu 
byona ebi rungi ebya damasiko, ebirukuhimbwa engamira amakuni ana, yaija 
yayeme’ra omu maisoge yagamba ati, Omwana wawe Beni-hadadi omukama wa 
aramu antumire namberoli, nagamba ati ndikira endwara enu?  

10Erisa yamugambira ati genda omugambire oti Mazimakwo olikira: baitu 
MUKAMA ayolekere nyowe okwalifa mali. 

11Yamugumizaho amaisoge, okuhikya obuyakwasirwe ensoni: omusaija wa 
Ruhanga ya’ra. 

12Hazaeri yagamba ati Mukama wange nalizibwaki? Ygamba ati baitu manyire 
akabi akolikora abana ba Isareri: enkomero zabu olizokya nomu’ro, abasigazi 
babu olibaita na busitama, olitera ha nkonge abana babu abato, nabakazi babu 
abali nenda olibakambura. 

13Hazaeri yagamba ati baitu omuiru wawe kintu ki, aliembwa kwonka, akole 
ekigambo eki ekikuru? Erisa yagarukamu ati MUKAMA anyolekere okwoliba 
omukama wa Aramu. 

14Nubwo yaruga ha Erisa, yaija hali mukamawe; uwe yamugambira ati Erisa 
akugambire ki? Yagarukamu ati Akangambira ati mazimakwo olikira. 

15Kandi kyahika nyenkya. Yakwata ekyokwesweka, yakiibika omu maizi, yakita 
ha maisoge, kandi uwe yafa; Hazaeri yalema omu kiikarokye. 

16Omu mwaka gwa Yoramu mutabani wa Ahabu omukama wa Isareri 
obwakabili omukama wa Yuda yehoramu mutabani wa Yehosafati omukama wa 
Yuda akabanza okulema. 

17Akaba ahikize emyaka amakumi asatu mwebiri hayabandize okulema; 
yalemera emyaka munana omu Yerusalemu. 

18kandi yagenderaga omu mihanda yabakama ba Isareri, nkabenju ya Ahabu 
okubakozire: baitu akaswera omuhara wa Ahabu: yakoraga ekibi omu maiso ga 
MUKAMA. 

19Baitu MUKAMA atagonze okuhwerekereza Yuda, habwa Daudi omuiruwe, 
nkokuyamuraganize okumuhaga obutosa etabaza habwabanabe. 

20Omu birobye edomu ekemera omukono gwa Yuda, kandi bayeko’ra bonka 
omukama. 

21Nubwo Yoramu yayambuka yagenda Zairi, negalize zona hamu nauwe: 
yaimuka ekiro yatema Abedomu abakaba bamwehingulirize, nengabwa ezegali: 
abantu bairuka omu hema zabu. 

22Nukwo edomu yayemire ati omukono gwa Yuda, nokuhikya hati. Na Libuna 
nubwo yayemere omu kasumi ako. 

23Nebigambo ebindi ebya Yoramu, na byona ebiyakozire tibihandikirwe omu 
kitabu kyebyomu businge bwabakama ba Yuda. 

24Yehoramu yagwijagira hamu na baisenkuru yazikwa hamu nabainsenkuru 
omu rubuga rwa Daudi: Ahaziya mutabaniwe yalema omu kiikarokye. 

25Omu mwaka gwa Yoramu mutabani wa Ahabu omukama wa Isareri ogwa 
ikumi nebiri, Ahaziya mutabani wa yehoramuomukam wa Yuda akabanza 
okulema. 

26Ahaziya akaba ahikize emyaka amakumi abiri mwebiri hayabandize okulema; 
yalemara omwaka gumu omu Yerusalemu. Kandi ibara lya nyina nuwe Ataliya 
omuhara wa Omiri omukama wa Isareri. 

27Yagenderaga omu muhanda ogwenju ya ahabu, yakoraga ekibi omu maiso ga 
MUKAMA, nkabenju ya Ahabu okubakoraga: baitu akabali muko womunju ya 
Ahabu. 

28Yagenda hamu na Yoramu mutabani wa Ahabu okurwana na / Hazaeri 
omukama wa aramu omu Ramosi-gireadi: Abaramu bahutaza Yoramu. 

29Omukama Yoramu yagaruka Yezereri bamurwaze ebihuta Abaramu 
ebibamuhutaize, omu Rama, obuyarwaine na Hazaeri omukama wa Aramu. 
Kandi ahaziya mutabani wa Yehoramu omukama wa Yada yasirimuka okurora 
Yoramu mutabani wa ahabu omu Yezereri, baitu akaba arwaire. 

2 Kyabakama 9 

1KANDI Erisa nabi akaeta omu hali abana ba banabi, yamugambura ati Wetege 
omunda, okwate ihembe linu eryamagita omu ngaro zawe, ogende Ramosi-
gireadi. 

2Obwolikahika oku, ose’reyo Yehu mutabani wa yehosafati, mutabani wa 
Nimusi, otahemu, omuimukye omu bagenzibe, omutwale omu kisika 
ekyomunda. 

3Nubwo okwate ihembe eryamagita, ogasese ha mutwegwe, nogamba oti 
Nukwo MUKAMA agambire ati Nkusesereho amagita okuba omukama okulema 
Isareri. Nubo okingule oruingi, oiruke, otaliikaraho. 

4Nukwo omusigazi, omusigazi nabi, yagenda Ramosi-gireadi. 

5Kandi obuyaizire, dora, engabwa ezihe bakaba bikalire, yagamba ati ndi 
mukwenda namberoli, iwe engabwa, Yehu ygamba ati noha omulitwe itwena? 
Yagamba ati haliwe engabwa. 

6Yaimuka yataha omu nju; yasesa amagita ha mutwegwe, yamugambira ati 
Nukwo MUKAMA Ruhanga wa isareri agambire ati Nkusesereho amagita okuba 
omukama okulema abantu ba MUKAMA, nibo baisareri. 

7Kandi olitema enju ya Ahabu mukama wawe nukwo mpole enzigu 
habwesagama yabairu bange banabi, nesagama yabairu ba MUKAMA bona, ha 
mukono gwa Yezeberi. 

8Baitu enju yona ya Ahabu eribura: kandi ndimaraho bali nogu aboherwe, nogu 
alekerwe omu isareri. 

9Kandi ndifora enju ya ahabu nkeju ya yeroboamu mutabani wa nebati, kandi 
nkenju ta Baasa mutabani aw ahiya. 

10Nembwa zirirya yezeberi, kunu tihalibaho owokumuzika. Yakingura oruingi 
yairuka. 

11Nubwo yehu yaturukira hali abairu ba mukamawe; omu yamugambira ati 
Harungi? Omugwiraro onu aleserwe ki namberoli? Yagambira ati Omuntu 
mumumanyire, nebigambobye okubiri. 

12Bagamba ngu Nobiha; otugambire ‘nu. Yagamba ati nukwo ambalize ati 
MUKAMA nukwo agambire ati Nkusesereho amagita okuba omukama okulema 
isareri. 

13Nubwo barahuka, bakwata omuntu wena ekyokujwarakye, bakita hansiye ha 
matembero eruguru, batera ikondere nibagamba ngu yehu nuwe mukama. 

14Nukwo Yahu mutabani wa yehosafati mutabani wa Nimusi yayemera Yoramu. 
( kandi Yoramu akaba nalinda Ramosi-gireadi, uwe Nabaisareri bona obwa 
hazaeri omukama wa Aramu;  

15baitu omukama yoramu akaba agarukire bamurwaze ebihuta abaaramu 
ebibamuhutaize obuyarwaine na Hazaeri omukama wa Aramu). Kandi Yehu 
akagamba ati Obumuraba nimutekereza muti, omuntu wena aleke okucwa 
nokuturuka omu rubuga okugenda nokukitebeza omu Yezereri. 

16nukwo yehu yatemba omu gali, yagamba Yezereri; baitu Yoramu akaba 
abyamire oku. Kandi Ahaziya omukama wa Yuda akaba asirimukire okurora 
Yoramu. 

17Kandi omulinzi akaba ayemerire ha rukomero omu yezereri, Yaleba ekitebe 
kya Yehu obwakaba naija, yagamba ati Nindora ekitebe. Yoramu yagamba ati 
koma owaha mbarasi, omutume abaitirane, akaguze ati Businge?  

18Nukwo owaha mbarasi yagenda okumuitirana, yagamba ati Omukama 
akaguize ati Businge? Yehu yagamba ati Iwe nojunana ki obusinge? Garuka 
enyuma yange. Omulinzi yagamba ati Omukwenda ahikire namberebali, baitu 
tarukugaruka. 

19Nubwo yatuma owaha mbarasi owakabiri, nauwe yaija namberebali yagamba 
ati Omukama ahaguize ati Businge? Yehu yagarukamu ati Iwe nijunana ki 
obusige? Garuka enyuma yange. 

20Omulinzi yagamba ati nauwe ahikire namberebali, kunu tarukugaruka; kandi 
okutwaza egali nukusisana nkokutwaza kwa yehu, mutabani wa Nimusi; baitu 
natwaza namani. 

21Yoramu yagamba ati Mutekanize. Batekaniza egaliye. Yoramu omukama wa 
Isareri na Ahaziya omukama wa Yuda baturuka, omu omu omu galiye, barugayo 
okuitirana yehu, bamusanga omu kibanja kya nabosi Omuyezereri. 

22kandi kyahika, Yoramu obuyaboine yehu yakaguza ati Businge ki, obusihani 
bwa nyoko Yezeberi noburogobwe obubilkyali bingi biti?  

23Yoramu yahindura emikonoye, yairuka nagambira Ahaziya ati haroho 
obugobya Ahaziya. 

24kandi Yehu yafora obutabwe namanige gona, yarasa Yoramu hagati 
yemikonoye, engobe yaturuka ahali omutimagwe. 

25yagwa omu galiye. Nubwo Yehu yagambire Bidukara engabwaye ati Muhimbe 
munage omu kibanja ekyomusiri gwa nabosi Omuyezereri: kandi oijuke nyowe 
naiwe obutwakuratire Ahabu ise tuli ha mbarasi, MUKAMA akamuragu’ra 

26ekigambo kinu ati Mazimakwo nkarora ijo esagama ya nabosi, nesagama ya 
batabanibe, nukwo hati bunu omuhimbe, omunage ha kibanja nkekigambo kya 
MUKAMA okukikaba kiri. 

27Baitu Ahaziya omukama wa Yuda, obutaboine eki, yairukira omu muganda 
ogwenju eyomu musiri. Yehu yamukuratira nagamba ati nauwe mumurase omu 
gali: bamurasira nambere batembera okugenda Gura, ehe’raine Ibuleamu. 
Yairukira Megido, yafera oku. 

28Nabairube bamutwara Yerusalemu omu gali bamuzika omu kiturokye hamu 
nabaisekuru omu rubuga rwa Daudi. 

29Kandi omu mwaka gwa Yoramu mutabani wa Ahabu ogwa ikumi na gumu, 
Ahaziya akabanza okulema Yuda. 

30kandi yehu obuyatahire Yezereri, Yezeberi yakihu’ra; yakunisa amaisoge, 
yayecuma omutwegwe, yalinguza omu Dirisa. 

31Kandi Yehu obuyarabire omu irembo, uwe yakaguza ati Businge, iwe Zimiri 
omuzinzi wa mukama wawe?  

32Yaimukiza amaisoge hali dirisa, nagamba ati Noha ali habwange? Noha? 
Abakonwo babiri rundi basatu balinguza namberali. 

33yagamba ati Mumunage hansi. Nukwo bamunaga hansi: nesagamaye 
ekaseswa ka kisika na ha mbarasi: yamulibata nekigere. 

34Obuyatahiremu, yalya nanywa: yagamba ati Murole omukazi onu akyenerwe, 
mumuzike: baitu mwana womukama. 

35bagenda okumuzika: baitu batamusangeho rundi oruhanga, nebigere, 
nebiganjabye. 

36Nikyo bagarukire, bamutebeza yagamba ati kinu nikyo kigambo kya MUKAMA, 
ekiyagambire habwomuiruwe, eriya Omutisibi ati Omu kibanja kya yezereri 
embwa zirirya omubiri gwa Yezeberi:  

37nomutumbi gwa yezeberi guliba / nkobusa ha maiso gitaka omu kibanja kya 
Yezereri: nukwo bataligamba ngu Onu nuwe yezeberi. 

2 Kyabakama 10 

1KANDI Ahabu akabanyina batabani ensanju omu Samaliya. Yehu yahandika 
ebaruha, yatuma samaliya hali abo abalezere abana ba ahabu,  

2nagamba ati Ebaruha enu obwerakataha naberemuli, baitu, batabani ba 
mukama wanyu bali naiywe, kandi munyina egali nembarasi, norubuga oruroho 
muhuruzi nebyokurwanisa:  

3mweseru’re owomu batabani ba mukama wanyu bali nainywe wanyu 
arukukira oburungi kandi okusemera, mumute ha kitebe kya ise, murwani’re 
enju ya mukama wanyu. 

4Baitu balatina muno muno, bagamba ngu Dora, abakama babiri bateme’re omu 
maisoge; itwe tulyeme’ra tuta?  

5Kandi ogu akaba nalema enju, nogu akaba nalema orubuga, nabakuru nabo 
abalezere abana, batumira Yehu nibagamba ngu Itwe tuli bairu bawe, kandi 
turakora byona ebyoraturagira; titulifora omuntu wena omukama: kora ekiri 
kirungi omu maiso gawe. 

6Nubwo yabahandikira ebaruha omurundi gwakabiri, nagamba ati obumuraba 
muli ha Rubaju rwange, kandi obumurahu’ra iraka lyange, mwetwa’re emitwe 
eyabasaija batabani ba mukama wanyu, muije namberendi yezereri ijo 
nkakasumi kanu. Lero batabani bomukama, abantu ensanju, bakaba bali hamu 
nabasaija abakuru, aborubuga, ababalezere. 

7Kandi Kyahika, ebaruha obuyaizire nambere bali, bakwata batabani 
bomukama babaita, abantu ensanju, bata emitwe yabu omu bigega 
bagimutwekera yezereri. 

8Kandi hakaija omukwenda yamutebeza ati Balesere emitwe ya batabani 
bamukama. Yagamba ati Mugite omu mitumo ebiri ha mulyango gwirembo 
okuhikya nyenkya. 

9Kandi kyahika nyenka obuyaturukire, yayeme’ra yagambira abantu bona ati 
Inywe muli bahikirire: dora, nyowe nkemera mukama wange namuita: baitu 
noha yaisire banu bona?  

10hati mumanye ngu ha kigambo kya MUKAMA tihaligwa hansi na kake 
MUKAMA ekiyagambire ha nju ya Ahabu: baitu MUKAMA akozire eki 
ekiyagambire habwomuiruwe eriya. 

11Nukwo yehu yatema bona abasigaire ha nju ya Ahabu omu Yezereri, 
nabasaijabe bona abakuru, nenganjanize eziyamanyire muno na 
banyakatagarabe, okuhikya obwataramusigireho nomu. 

12yaimuka, yarugayo, yagenda Samaliya. Kandi obwakabali omu muhanda ha 
nju eyokusa’ramu ebyoya byentama eyabalisa,  

13Yehu yaitirana abagenzi ba Ahaziya omukama wa yuda yabagambira ati Inywe 
muli boha? Bamugarukamu ngu Itwe tuli bagenzi ba Ahaziya: ntusirimuka 
okuramukya abana bomukama nabana banyinomukama. 

14yagamba ati bakwate bakiri bomezi. Babakwata bakiri bomezi. Babaitara ha 
kina ekyenju eyokusa’ramu ebyoya byentama, abantu amakumi ana mu babiri:  

15Kandi obuyarugireyo, yasanga / yehonadabu muatabani wa rekabu naija 
okumutangi’ra: yamuramukya yamugambira ati Omutima gwawe murungi 
nkomutima gwange okuguli hali omutima gwawe/ Yehonadabu yagarukamu ati 
Murungi. Obuguraba guli guti mpa omukono gwawe. Yamuha omukonogwe; 
yamutwara namberali imu gali. 

16Yagamba ati ija nyowe orole obwekambi bwange habwa MUKAMA. Nukwo 
yamutwara omu galiye. 

17Obuyahikire samaliya, yatema bona abasigalire Ahabu omu Samaliya, 
okuhikya obuyamuhwerekerize, nkekigambo kya MUKAMA okukikaba kiri, 
ekiyagambire eriya. 

18yehu yasoroza hamu abantu bona, yabagambira ati Ahabu akako’ra Baali kake; 
baitu yehu aramuko’ra muno. 

19Nukwo hati bunu mwete namberendi banabi bona ba baali, bona 
abamuramya, na banyakatagarabe bana; haleke okuburaho nomu: baitu nyina 
ekyonzira ekikoto okuhayo hali Baali; omuntu wena obwalibura taliba 
mwomezi. Baitu Yehu akakikora nobugobya, ahwerekereze abarukuramya 
baali. 

20Yehu yagamba ati Muragi’re Baali okuso’rokana okutairweho. Bakuragi’ra. 

21Yehu yatuma omu Isareri yona: bona abarukuramya Baali baija, hatasigaleho 
muntu ataraizire. Bataha omu nju ya Baali enju ya Baali yaijura okuruga ha 
mpero nokuhikya ha Mpero. 

22Yagambira omukurur wenju eyokujwa’ramu ati leta ebyokijwara 
byabarukuramya Baali. Yabaletera ebyokujwara. 

23Yehu yatahan, na yehonadabu mubabani wa rekabu, omu nju ya Baali; 
yagambira abarukuramya baali ati Muse’re murole, hatabaho hanu hamu 
nainywe abairu ba MUKAMA, rundi abarukuramya Baali bonka. 

24Batahamu okuhayo ebyonzira nebiho ngwa ebyokeze. Lero yehu akaba 
ataireho aheru abasaija kinana, yagamba ati Abasaija abandahayo omu mikono 
yanyu obubalikira nomu, ogu aramulekera, obwomezibwe buraba 
habwobwomezi bwogu. 

25Kandi kyahika obuyamazire okuhayo ekihongwa ekyokeze yehu yagambira 
abamogora nengabwa ati Mutahemu mubaite; bataturuka nomu. Babatema 
nobwogi bwa busitama; abamogora nengabwa babanaga Aheru, bagenda hali 
orubuga orwenju ya Baali. 

26Kandi baturukya aheru amabale agaraihire agakaba gali omu nju ya Baali. 

27Basesa ibale eriraihira erya Baali, basesa enju ya Baali, bagifora eryogero 
nokuhikya hati. 

28nukwo yehu yahwerekerize Baali ati omu Isareri 

29baitu ebibi bya yeroboamu mutabani wa nebati ebiyasisize Isareri, Yehu 
ataleke okubihondera, enimi ezezabu ezikaba ziri omu Beseri nomu Dani. 

30MUKAMA yagambira yehu ati baitu okozire kurungi okuhikiriza ebi ebiri 
birungi omu maiso gange, kandi okozire enju ya Ahabu byona ebikaba biri omu 
mutima gwange, batabani bawe okuhikya obusinge obwakana baliika’ra ha 
kitebe kya Isareri. 

31baitu yehu atateho mutima okugenderaga omu biragiro bya MUKAMA, 
Ruhanga wa Isareri, nomutimagwe gwona: ataruge omu bibi bya Yeroboamu, 
ebiyasisize Isareri. 

32Omu biro ebi MUKAMA akabanza okukehya Isareri: kandi hazaeri akabatema 
omu mitano yona eya Isareri;  

33okuruga ha yorudani burugaizoba, nensi yona eya Gireadi, abagadi, 
nabareubeni, Nabamanase, okuruga Aroere, eri omu kihanga kya Aranoni, niyo 
Gireadi na Basani. 

34nebigabo ebindi ebya yehu na byona ebiyakozire, namaniga gona, 
tibihandikirwe omu kitabu kyebyomubusinge bwa bakama ba Isareri?  

35Yehu yagwijagire nabaisenkuru: bamuzika omu samaliya. Yehoahazi 
mutabaniwe yalema omu kiikarokye. 

36Kandi ebiro Yehu ebyalemire Isareri omu Samaliya byahika emyaka amakumi 
abiri mu munana. 

2 Kyabakama 11 

1KANDI Ataliya nyina Ahaziya obuyaboine omwanawe afire, yaimuka 
yahwerekereza oruzaro rwona orwomukama. 

2Baitu yehoseba omuhara womukama yoramu, munyanya Ahaziya, yatwara 
Yoasi mutabani wa Ahaziya, yamuiba omu batabani bomukama abaisirwe, uwe 
nomuleziwe, yabata omu kisika kyokubyamamu; bamusereka hali Ataliya, kandi 
ataitwe. 

3yaikaraga nauwe aserekerwe omu nju ya MUKAMA emyaka mukaga: Ataliya 
yalema omu nsi. 

4Kandi omu mwaka ogwomusanju, yehoyada yatuma Yaleta engabwa ezebikumi 
ezaha bakali, nezaha / bamogora, yabaleta namberali omu nju ya MUKAMA, 
yaragana nabo ekiragano, yabarahiza ekirahiro omu nju ya MUKAMA, yaboleka 
omwana womukama. 

5Yabaragira nagamba ati Kinu nikyo mulikora: ekicweka kyanyu ekyakasatu 
abataha ha sabiti muliba abalinzi benju yomukama;  

6nekicweka ekyakasatu muliba ha irembo Suru; nekicweka ekyakasatu muliba 
ha irembo enyuma yabamogora: nukwo mulirinda muti enju, nimutanga abandi. 

7Nebihanda byanyu ebibiri, bona abaturuka ha sabiti mulirinda muti enju ya 
MUKAMA nimwehinguliriza omukama. 

8Kandi mulyehinguliriza omukama, omuntu wena akwasire ebyokurwanisabye 
omu ngaroze; omuntu wena atalitaha omu nyi’ri aitwe: nainywe Muikalege 
nomukama obwaturuka kandi obwataha. 

9kandi engabwa ezebikumi bakora byona nka Yehoyada nyakatagara 
okuyaragire: batwara omuntu wena abasaijabe, abo abakaba bali bokutahamu 
ha sabitit, baija ha Yehoyada nyakatagara. 

10Nyakatagara yahayo hali engabwa zebikumi amacumu nengabu ebikaba biri 
omu nju ya MUKAMA. 

11Abalinzi bayeme’ra omuntu wena akwasire ebyokurwanisabye omu ngaroze, 
okuruga ha rubaju rwenju orwobulyo nokuhika ha rubaju rwenju orwemoso, 
haihi nekyoto nenju, nibehinguliriza omukama. 

12Nubwo yaturukya omwana womukama, yamutaho ekondo, yamuha 
ebyobwakaiso; bamufora omukama, bamusesaho amagita; batera enkwakwa 
nibagamba ngu Omukama ahangirize. 

13Kandi Ataliya obuyahulire obwogo bwabalinzi nabantu, yaija hali abantu ha 
nju ya MUKAMA 

14yarora kandi dora, omukama akaba ayemerire ha rututi nkengeso okuzikaba 
zirii, nengabwa namakondere haihi nomukama; nabantu bona abensi 
basemererwa nibatera amakondere. Nubwo Ataliya yatemura engoyeze, 
yayami’ra ati Bemi bwemi. 

15yehoyada nyakatagara yaragira engabwa zebikumi ezikaba nizirema ihe, 
yabagambira ati Mumuturukye hagati yenyi’ri; wena amukuratira mumuite na 
busitama: baitu nyakatagara akagamba ati Aleke okuitirwa omu nju ya 
MUKAMA. 

16Nukwo bamuhigiza; yagenda omu muhanda nambere embarasi zitahira omu 
nju yomukama: kandi nuho yaitirwe. 

17Yehoyada yaraganiza ekiragano na MUKAMA nomukama nabantu, babe 
abantu ba MUKAMA; kandi hali omukama nabantu. 

18Abantu bona abensi bagenda hali enju ya baali bagisesa; ebyotobye 
nebisisanibye bakabicwacwanira kimu, baitira Matani nyakatagara wa Baali 
omu maiso gebyoto. Kandi nyakatagara yataho abakuru ha nju ya MUKAMA. 

19yatwara engabwa ezebikumi, Nabakali, nabalinzi, nabalinzi, nabantu bona 
abensi; basirimura omukama nibamuiha omu nju ya MUKAMA, baija omu 
muhanda ogwirembo lyabalinzi hali enju yomukama. Yaika’ra ha kitebe 
kyabakama. 

20Nukwo abantu bona abensi basemererwa, norubuga rwaculera: kandi baitu 
Ataliya na busitama nju yomukama. 

21Yehoasi akaba ahikize emyaka musanju hayabandize okulema. 

2 Kyabakama 12 

1OMU mwaka gwa Yehu ogwa musanju Yehoasi akabanza okulema; yalemera 
yerusalemu emyaka amakumi ana: ibara lya nyina nuwe Zibiya owa Beeri-seba. 

2Kandi Yehoasi akakora ekirungi omu maiso ga MUKAMA ebirobye byona 
yehoyada nyakatagara obuyamwegesaga. 

3Baitu ebiikaro ebiraihire bitaihweho: abantu bakaba nibakihayo ebyonzira 
nibote’ra emyami’ro omu biikaro ebiraihire. 

4Kandi yehoasi akagambira abanyakatagara ati erupiya zona ezomubintu 
ebirukwera ebirukuletwa omu nnju ya MUKAMA, erupiya eziragirwa, nerupiya 
zabantu nkomuntu wena okwacwerwa, nerupiya zona omuntu wena 
ezatekereza omu mutimagwe okuleta omunju ya MUKAMA,  

5banyakatagara bazitwale nambere bali, omuntu wena hali omutahiwe: kandi 
balisemeza okuseka okwenju, nambere okuseseka kuzoka hona. 

6Baitu kikahika omu mwaka gwa Yehoasi ogwamakumi abiri mwesatu 
banyakatagara bakaba batakasemize okuseseka okwenju. 

7Nubwo omukama Yehosi yayeta Yehoyada nyakatagara, na banyakatagara 
abandi, yabagambira ati kiki ekyabatangire okusemeza okuseseka okwenju? 
Nukwo hati bunu muleke okusoroza erupiya hali abahi banyu, baitu muziheyo 
habwokuseseka okwenju. 

8Banyakatagara baikiriza okutagaruka okusoroza erupiya omu bantu, 
nobukwakuba okusemeza okuseseka okwenju. 

9Baitu Yehoyada nyakatagara yakwata esanduko, yafumura akaburu omu 
kifundikira kyayo, yagita ha rubaju rwekyoto, ha rubaju orwobulyo nkomuntu 
obwataha omu nju ya MUKAMA: na banyakatagara abalindiga oruigi batamuga 
erupiya zona ezaleserwe omunju ya MUKAMA. 

10Kandi kyahika, obubaboine erupiya ziri nyingi omu sanduko, omuhandiki 
womukama na nyakatagara omukuru wabu baija, baboha omu nsahu nibabara 
erupiya ezibasangire omu nju ya MUKAMA. 

11Kandi bahangayo erupiya ezirengerwa omu ngaro zabo abakozire omulimo, 
abarole’raga enju ya MUKAMA: bo bagihera ababaizi nabombeki abakozire 
omulimo ha nju ya MUKAMA,  

12na hali abamabale nababaizire amabale, nokugura emiti namabale 
agabaizirwe okusemeza. 

13Baitu batako’re enju ya MUKAMA empwahwa zefeza, namakansi zentambi, 
nebibindi, namakondere, nobubyakuba ebibindi byezabu, nobubyakuba 
ebibindi byefeza, omu rupiya ezaleserwe omu nju ya MUKAMA:  

14baitu ezi bakaziha abo abakozire omulimo, abasemize nazo enju ya MUKAMA. 

15Kandi batabale omuhendo nabasaija ababahaire erupiya omu ngaro zabu 
okuha abo abakozire omulimo: baitu bakakora nobwesigwa. 

16Erupiya ezebihongwa ebyemisango, nerupiya ezibihongwa byebibi, zitaletwe 
omu nju ya MUKAMA: zikaba ziri za banyakatagara. 

17Kandi Hazaeri omukama wa Aramu akatemba yarwana na Gasi yarunyaga: 
Hazaeri yagumya amaisoge okutemba Yerusalemu. 

18Kandi Yehoasi omukama wa Yuda yatwara ebintu byona ebirukwera 
Yehosafati na Yehoramu na Ahaziya baisenkuru abakama ba Yuda ebibasoire, 
nebintubye wenka ebyasoroirwe, nezabu yona eyasangirwe omu bikwato 
ebyenju ya MUKAMA, nebyenju ya mukama, yabikwekera Hazaeri omukama wa 
Aramu: yaruga ha Yerusalemu. 

19Nebigambo ebindi ebya Yoasi na byona ebiyakozire, tibihandikirwe omu 
kitabu kyebyomu businge bwa bakama ba Yuda?  

20Kandi abairube bakaimuka okwema, batema Yoasi ha nju ya Miro, omu 
muhanda ogurukusirimuka Sira. 

21Baitu Yozaka mutabani wa Simeasi na Yehozabadi mutabani wa Somere 
abairube bakamutema, yafa; bamuzika hamu nabaisenkuru omu rubuga rwa 
Daudi: Amaziya mutabaniwe yalema omu kiikarokye. 

2 Kyabakama 13 

1OMU mwaka gwa Yoasi mutabani wa Ahaziya omukama wa Yuda ogwamakumi 
abari mwesatu, Yehoahazi mutabani wa Yehu yabanza okulema Isareri omu 
Samaliya, yalemera emyaka ikumi na musanju. 

2Akakora ekibi omu maiso ga MUKAMA, yakuratira ebibi bya Yeroboamu 
mutabani wa Nebati ebiyasisize Isareri; atabirugemu. 

3Ekiniga kya MUKAMA kyayakira Isareri, yabahayo omu mukono gwa Hazaeri 
omukama wa Aramu, nomumukono gwa Beni-hadadi mutabani wa Hazaeri 
ebiro byona. 

4Yehoahazi yayesengereza MUKAMA, MUKAMA yamuhu’ra: baitu akarora 
okwerenge’rwa okwa Isareri, omukama wa Aramu okuyaberengerire. 

5(MUKAMA yaha Isareri omujuni, kandi barugayo omu mukono Gwabaramu: 
abana ba Isareri baikaraga omu hema zabu nkomu biro byaira. 

6Baitu bataruge omu bibi ebyenju ya Yeroboamu ebiyasisize Isareri, baitu 
babigenderamuga: kandi na Asera zikaikaraho omu Samaliya). 

7Baitu atasigire Yehoahazi abantu, rundi abaha mbarasi amakumi atano negali 
ikumi nabasaija abagenda nebigere kakumi: baitu omukama wa Aramu 
akabahwerekereze, ya bafora nkecucu eya kuhura. 

8Kandi ebigambo ebindi ebya Yehoahazi, na byona ebiyakozire, namanige 
tibihandikirwe omu kitabu kyebyomu businge bwabakama ba Isareri?  

9Yehoahazi yagwijagira nabaisenkuru; bamuzika omu Samaliya: na Yoasi 
mutabaniwe yalema omu kiikarokye. 

10Omu mwaka gwa Yoasi omukama wa Yuda ogwa makumi asatu mu musanju 
Yehoasi mutabani wa Yehoahazi akabanza okulema Isareri omu Salamiya, 
yalemera emyaka ikumi na mukaga. 

11Akakora ekibi omu maiso ga MUKAMA; ataruge omu bibi byona ebya 
Yeroboamu mutabani wa Nebati ebiyasisize Isareri: baitu yabigenderamu. 

12Kandi ebigambo ebindi ebya Yoasi na byona ebiyakozire namanige 
agayarwanisize na Amaziya omukama wa Yuda, tibihandikirwe omu kitabu 
kyebyomu businge bwa bakama ba Isareri?  

13Yoasi yagwijagira nabaisenkuru: Yeroboamu yaika’ra ha kitebekye: Yoasi 
yazikwa omu Samaliya hamu nabakama ba Isareri. 

14Lero Erisa akaba arwaire endwaraye eyamuisire: kandi Yoasi omukama wa 
Isareri Yasirimuka namberali yamuliri’ra nagamba ati Isenyowe, isenyowe egali 
za Isareri, nabaha mbarasi bayo! 

15Erisa yamugambira ati Kwata obuta bwawe nengobe: yakwata obuta nengobe. 

16Yagambira omukama wa Isareri ati Ta omukono gwawe ha buta: yataho 
omukonogwa. Erisa yata engaroze ha ngaro zomukama. 

17Yagamba ati Kingura dirisa oburugaizoba: yalikingura. Nubwo Erisa yagamba 
ati Rasa: yarasa. Yagamba ati Engobe ya MUKAMA eyokusingura, engobe 

eyokusingura Aramu: baitu olitema Abaramu omu Afeki okuhikya 
obwolibahwerekereza. 

18Yagamba ati Kwata engobe: yazikwata. Yagambira omukama wa Isareri ati 
Rasa hansi: yarasa emirundi esatu, yaleka 

19Omusaija wa Ruhanga yamubihi’rwa, yamugamba ati Okurasire emirundi 
etano, rundi mukaga; nubwo wakutemere Aramu okuhikya 
obwoligihwerekereza: baitu hati bunu olitema Aramu emirundi esatu yonka. 

20Erisa akafa, bamuzika. Lero ebihanda Byabamoabu bakaramagira ensi 
nambere omwakagubandiza. 

21Kandi kyahika, obubakaba nibazika omuntu, dora bakarora ekihanda; 
banagaga omusaija omu kituro kya Erisa: omusaija obuyahikire ha magufa ga 
Erisa, ahonaho yahumbuka yayeme’ra nebigerebye. 

22Kandi Hazaeri omukama wa Aramu akarenge’ra Isareri ebiro byona ebya 
Yehoahazi. 

23Baitu MUKAMA akabagi’ra embabazi, yabataho omutima, habwekiraganokye 
na Ibrahimu, Isaka na Yakobo, tiyayenda okubahwerekereza, kunu atababinge 
omu maisoge nokuhikya hati. 

24Hazaeri omukama wa Aramu yafa; na Bene-hadadi mutabaniwe yalema 
omukiikarokye. 

25Kandi Yehoasi mutabani wa Yehoahazi yagaruka okuiha omu Mukono gwa 
Bene-hadadi mutabani wa Hazaeri embuga eziyaihire omu Mukono gwa 
Yehoahazi ise omu bulemu. Yoasi akamutera emirundi esatu, yagara embuga za 
Isareri. 

2 Kyabakama 14 

1OMU gwa Yoasi mutabani wa Yehoahazi omukama wa Isareri ogwakabiri 
Amaziya mutabani wa Yoasi omukama wa Yuda akabanza okulema. 

2Akaba ahikize emyaka amakumi abiri mwetano ha yabandize okulema; 
yalemera emyaka amakumi abiri mu mwenda omu Yerusalemu: ibara lya nyina 
nuwe Yehoyadini owa Yerusalemu. 

3Akakora ebirungi mumaiso ga MUKAMA, baitu tikuli nka Daudi isenkuru: 
akakora byona nka Yoasi ise okuyakozire. 

4Baitu ebiikaro ebiiraihire bitaihweho: abantu bakaikara nibahayo ebyonzira 
nibotera emyami’ro omu biikaro ebirahaire. 

5Kandi kyahika, obukama obubwagumirwe omu mukonogwe, yayita abairube 
abaisire omukama ise:  

6baitu abana babaisi atabaite: nkebi okubiri ebihandikirwe omu kitabu 
kyebiragiro bya Musa, nka MUKAMA okuyaragire nagamba ati Baisebo 
tibaliitwa habwabaisebo; baitu omuntu wena alifa habwekibikye wenka. 

7Akaita ha Bedomu omu Kihanga Kyekisura kakumi, yanyaga Sera omu bulemu, 
yagyeta ibara lyayo Yokiseri nokuhikya hati. 

8Nubwo Amaziya yatuma abakwenda hali Yehoasi, mutabani wa Yehoahazi 
mutabani wa Yehu omukama wa Isareri, nagamba ati Ija turorangane ha maiso. 

9Yehoasi omukama wa Isareri yatuma hali Amaziya omukama wa Yuda, 
nagamba ati Itojo eryomu Lebanoni likatumira omukogoto ogwomu Lebanoni, 
nirigamba ngu Muhe omuhara wawe mutabani wange amuswere: hahinguraho 
enyamaiswa ekaberi omu Lebanoni, yalibata hansi itojo. 

10Mazimakwo okatema Edomu, nomutima gwawe gukunyumize: nukwo 
wenyumize oikale omuka, kiki okwetaba omwebi ebitali byawe okweretera 
akabi, nokugwa, iwe na Yuda hamu naiwe?  

11Baitu Amaziya yayanga okuhu’ra. Nukwo Yehoasi omukama wa Isareri 
yaramaga; uwe na Amaziya omukama wa Yuda barorangana ha maiso omu Besi-
semesi, eya Yuda. 

12Yuda yabigwa omu maiso ga Isareri; bairuka omuntu wena omu hemaye. 

13Yehoasi omukama wa Isareri yatwara Amaziya omukama wa Yuda, mutabani 
wa Yehoasi mutabani wa Ahaziya, omu Besi-semesi, yaija Yerusalemu, yasesa 
hansi mu huruzi ya Yerusalemu okuruga ha irembo lya Efuraimu okuhikya 
irembo erya karugu,  

14ikono bikumi bina. Yanyaga ezabu yona nefeza yona, nebintu byona 
ebyasangirwe omu nju ya MUKAMA, nomubikwato byomu nju yom ukama 
Kandi nabantu abayamukwatirize, yagarukayo Samaliya. 

15Kandi ebigambo ebindi ebya Yehoasi ebiyakozire, namanige, kandi 
okuyarwaine na Amaziya omukama wa Yuda, tibihandikirwe omu kitabu 
kyebyomu businge bwabakama ba Isareri?  

16Yehoasi yagwijagira na baisenkuru, yazikwa omu Samaliya hamu nabakama 
ba Isareri: yeroboamu mutabaniwe yalema omu kiikarokye. 

17Kandi amaziya mutabani wa Yoasi omukama wa Yuda yayomera hanyuma 
yakufa kwa yehoasi mutabani wa yehoahazi omukama wa Isareri emyaka ikumi 
netano. 

18Kandi ebigambo ebindi ebya Amaziya tibihandikirwe omu kitabu kyebomu 
businge bwabakama ba yuda?  

19Kandi bakamwemera omu yerusalemu; yairukira Lakisi: baitu batuma 
okumukuratira Lakisi, bamuitirayo. 

20Bamuletera ha mbarasi: yazikwa yerusalemu hamu na baisenkuru omu 
rubuga rwa Daudi. 

21Nabantu bona aba Yuda batwara azaliya, akaba ahikize emyaka ikumi na 
mukaga, bamufora omukama omu kiikaro kya Amaziya ise. 

22Akombeka erasi, yagiga’ra hali Yuda, omukama obuyamazire okugwijagira 
hamu nabaisenkuru. 

23Omu mwaka gwa Amaziya mutabani wa Yoasi omukama wa Yuda ogwa ikumi 
na itano, Yeroboamu mutabani wa Yoasi omukama wa Isareri akabanza 
okulema omu samaliya, Yalemera emyaka ana na gumu. 

24Akakora ekibi omu maiso ga MUKAMA: ataruge omu bibi byona ebya 
yeroboamu mutabani wa nebeti ebiyasisze Isareri. 

25Akaga’raho omutano gwa Isareri okuruga nambere hatahirwa hamasi 
okuhikya enyanja eya Araba, nkekigambo kya MUKAMA Ruhanga wa Isareri 
okukikaba kiri, ekiyagambire habwomukono gwomuiruwe yona, mutabani wa 
Amitai, nabi, akabali wa gasihefere. 

26Baitu MUKAMA akarora omuhito gwa Isareri ngu mwingi muno: baitu hakaba 
hataroho abohrwe nobwakuba arekerwe, kunu hatabeho mujuni wa Isareri. 

27Kandi MUKAMA atagambe aliragaza ibara lya Isareri hansi yiguru: baitu 
akabajuna habwomukono gwa Yeroboamu mutabani wa Yoasi. 

28Kandi ebigambo ebindi ebya Yeroboamu na byona ebiyakozire, namanige, 
okuyarwaine, kandi okuyagaruire Damasiko na hamasi ezikaba ziri za Yuda, 
habwa Isareri, tibihandikirwe omu kitabu kyebyomu businge bwabakama ba 
Isareri?  

29yeroboamu yagwijagira na baisenkuru, abakama ba Isareri; zekaliya 
mutabaniwe yalema omu kiikarokye. 

2 Kyabakama 15 

1OMU mwaka gwa Yeroboamu omukama wa Isareri ogwamakumi abiri mu 
musanju Azaliya mutabani wa Amaziya omukama wa Yuda akabanza okulema. 

2Akaba ahikize emyaka ikumi na mukaga hayabandize okulema; yalemera 
emyaka atano mwebiri omu Yerusaremu: ibara lya nyina nuwe Yekoliya owa 
Yerusalemu. 

3Akakora ekirungi omu maiso ga MUKAMA, nka byona Amaziya ise ebiyakozire 
okubikaba biri. 

4Baitu ebiikaro ebiraihire bitaihweho: abantu bakaikara nibahayo ebyonzira, 
nibotera emyami’ro omu biikora ebiraihire. 

5MUKAKA yatera omukama, yafora owebigenge okuhikya ekiro kyokufakwe 
yaikara omu nju endi. Kandi Yosamu mutabani womukama nuwe akabali 
omukuru wenju, nacwa emisango eyabantu bensi. 

6Kandi ebingambo ebindi ebya Azaliya na byona ebiykozire, tibihandikirwe omu 
kitabu kyebyomu businge bwabakama ba Yuda?  

7Azaliya yagwijagira nbaisenkuru omu rubuga rwa Daudi: Yosamu mutbaniwe 
yalema omu kiikarokye. 

8Omu mwaka gwa Azaliya omukama wa Yuda ogwamakumi asatu mu munana, 
Zekaliya mutabani wa Yeroboamu akalemera Isareri omu Samaliya amezi 
mukaga. 

9Akarora ekibi omu maiso ga MUKAMA nka baisenkuru okubakozire: ataruge 
omu bibi bya Yeroboamu mutabani wa Nebati / ebiyasisize Isareri. 

10Kandi Sarumu mutabani wa Yabesi akamwemera, yamuitira omu maiso 
gabantu, yamuita yalema omu kiikarokye. 

11nebigambo ebindi ebya Zekaliya, dora bihandikirwe omu kitabu kyebyomu 
businge bwabakama ba Isareri. 

12Kinu nikyo kigambo kya MUKAMA ekiyagambire Yehu ati Batabani bawe 
okuhikya obusinge obwakana baliika’ra ha kitebe kya Isareri. Kandi nukwo 
kyahikire kiti. 

13Sarumu mutabani wa Yabesi akabanza okulema omu mwaka gwa Uziya 
omukama wa Yuda ogwamakumi asatu mu mwenda; yalemera okwezi kumu 
omu Samaliya. 

14Kandi Menahemu mutabani wa Gadi yaruga Tiruza, yagenda Samaliya, 
yamuita yalema omu kiikarokye. 

15Nebigambo ebindi ebya Sarumu nokwemakwe okuyayemere, dora 
bihandikirwe omu kitabu kyebyomu businge bwabakama ba Isareri. 

16Nubwo Menahemu yatema Tifusa na bona abakaba barumu, nemitano yayo 
okuruga Tiruza: baitu batamukingu’reho, nikyo yagitemire; nabakazi bona 
abakaba barumu abyinenda akabakambura. 

17Omu mwaka gwa Azaliya omukama wa Yuda ogwamakumi asatu mu mwenda 
Menhemu mutabani wa Gadi akabanza okulema Isareri, yalemera emyaka ikumi 
omu Samaliya. 

18Akakora ekibi omu maiso ga MUKAMA: ataruge ebirobye byona omu bibi bya 
Yeroboamu mutabani wa Nebati, ebiyasisize Isareri. 

19Hakaija okuramagira ensi Puli omukama wa Asura; Menahemu yaha Puli 
etaranta zefeza rukumi, omukonogwe gube nauwe okugumya obukama omu 
mukonogwe. 

20Menahemu yasoroza erupiya omu Isareri, ha basaija bona abamani 
abobuguda, omuntu omu sekeri zefeza atano, azihe omukama wa Asura. Nukwo 
omukama wa Asura yagarukayo enyuma, tiyaikarayo omu nsi. 

21Kandi ebigambo ebindi ebya Menahemu, na byona ebiyakozire, 
tibihandikirwe omu kitabu kyebyomu businge bwabakama ba Isareri?  

22Menahemu yagwijagira na caisenkuru; Pekahiya mutabaniw yalema omu 
kiikarokye. 

23Omu mwaka gwa Azaliya omukama wa Yuda ogwamakumi atano Pekahiya 
mutabani wa Menahemu akabanza okulema Isareri omu Samaliya, yalemera 
emyaka ebiri. 

24Akakora ekibi omu maiso ga MUKAMA: ataruge omu bib bya Yeroboamu 
mutabani wa Nebati ebiyasisize Isareri. 

25Kandi Peka mutabani wa Remaliya engabwaye akamwemera, yamutema omu 
Samaliya omu kikali kyenju yomukama, na Aragobu na Arye; hamu nauwe 
hakaba haroho abasaija amakumi atano abomu Bagireadi: yamuita, yalema omu 
kiikaarokye. 

26Nebigambo ebindi ebya Pekahiya na byona ebiyakozire, dora, bihandikirwe 
omu kitabu kya kyebyomu businge bwabakama ba Isareri. 

27Omu mwaka gwa Azaliya omukama wa Yuda ogwamakumi atano mwebiri, 
Peka mutabani wa Remaliya akabanza okulema Isareri omu Samaliya, yalemera 
emyaka amakumi abiri. 

28Akakora ekibi omu maiso ga MUKAMA: ataruge omu bibi bya Yeroboamu 
mutabani wa Nebati, ebiyasisize Isareri. 

29Omu biro bya Peka omukama wa Isareri Tigurasi-pilese omukama wa Asura 
akaija, yanyaga lyoni na Aberi-besi-maaka, na Yanoha, na Kadesi, na Hazora, na 
Gireadi, na Galiraya, ensi yona eya Nafutali; yabasengura yabatwara Asura. 

30Kandi Hoseha mutabani wa Remaliy, yamutema yamuita, yalema omu 
kiikarokye, omu mwaka gwa Yosamu mutabani wa Uziya ogwamakumi abiri. 

31Ebigambo ebindi ebya Peka na byona ebiyakozire, dora bihandikirw omu 
kitabu kyebyomu businge bwabakama ba Isareri. 

32Omu mwaka gwa Peka mutabani wa Remaliya omukama wa Isareri 
ogwakabiri, Yosamu mutabani wa Uziya omukama wa Yuda akabanza okulema. 

33Akaba ahaikize emyaka abiri mwetano hayabandize okulema; yalema emwaka 
ikumi na mukaga omu Yerusalemu: ibar lya nyina nuwe yerusa omuhara wa 
Zadoki. 

34Akakora ebirungi omu maiso ga MUKAMA: yakora nka byona Uziya ise 
ebiyakozire okubiri. 

35Baitu ebiikaro ebiraihire bitaihweho: abantu bakaikara nibahayo ebyonzira 
nibotera emyemi’ro omu biikaro ebiraihire, Akombeka irembo eryeruguru 
eryenju ya MUKAMA. 

36Ebigambo ebindi ebya Yosamu, na byona ebiyakozire tibihandikirwe omu 
kitabu kyebyomu businge bwabakama ba Yuda?  

37Omu biro ebi MUKAMA akabanza okutuma okurwana na Yuda Rezini 
omukama wa Aramu, na Peka mutabani wa Remaliya. 

38Yosamu yagwijagira na baisenkuru, yazikwa hamu na baisenkuru omu rubuga 
rwa Daudi isenkuru: ahazi mutabaniwe yalema omu kiikarokye. 

2 Kyabakama 16 

1OMU mwaka gwa Peka mutabani wa Remaliya ogwa ikumi na musanju Ahazi 
mutabani wa Yosuha omukama wa Yuda akabanza okulema. 

2Ahazi akaba ahikize emyaka amakumi abiri hayabandize okulema; yalemera 
emyaka ikumi na mukaga omu Yerusalemu: atakole ebirungi omu maiso ga 
MUKAMA Ruhangawe, nka Daudi isenkuru. 

3Baitu yagenda omu mihanda yabakama ba Isareri, ego yarabya omwanawe 
omu mu’ro nkebinugwa byabakafiri okubikaba biri, MUKAMA abayabingire 
omu maiso gabana ba Isareri. 

4Kandi yahayo ebyonzira nayotera emyami’ro omu biikaro ebiraihire, na 
hansozi, nomunda yomuti gwona omubisi. 

5Nubwo / Rezini omukama wa Aramu na Peka mutabani wa Remaliya omukama 
wa Isareri, baija Yerusalemu okurwan: bagota Ahazi, baitu batasobole 
okumusngura.. 

6Omu biro ebi Reziri omukama wa Aramu akaga’ra Erasi hali Aramu, yaaabinga 
Abaramu baija Erasi, bikarayo nokuhikya hati. 

7Nukwo Ahazi yatuma abkwenda hali Tigulasi-pilese omukama wa Asura 
nagmba ati ninyowe muiru wawe, kandi omwama wawe: rugayo oije onjune 
omu mukono gwomukama wa Aramu, nomu mukono gwomukama wa Isareri, 
abanyimukirire. 



695 

 

 
Bible in Runyoro-Rutooro 

© 1964 Bible Society of Uganda. 
 

 

 

 

8Ahazi yatwara efeza nezabu ezasangirwe omu nju ya MUKAMA, nomu bikwato 
ebyomu nju yomukama, yabitwekera omukama wa Asura nkekisembo. 

9Omukama wa asura yamuhu’ra: omukama wa asura yatemba yaramagira 
Damasiko yaginyaga, yasengura abantu bayo yabatwara Kiru, yaita Rezini. 

10Omukama Ahazi yagenda Damasiko okuitirana Tigulasi- pilese omukama wa 
Asura, yarora ekyoto ekikaba kiri omu Damasiko; omukama Ahazi yatumira 
Uliya nyakatagara omulingo gwekyoto, nekisisani kyakyo, nkomulimo gwakyo 
gwkyo gwona okugukaba guli. 

11Uliya nyakatagara yayombeka ekyoto: nka byona omukama Ahazi ebiyatumire 
okuruga Damsiko okubikaba biri, nukwo Uliya nyakatagara yakikozire ati 
mukama Ahazi atakarugire Damasiko. 

12Omukama obuyarugire Damasiko yarora ekyoto: omukama yai’ra haihi 
ekyoto, yaherayo ebyonzira,  

13Yayokya ekihogwakye ekyokeze nekihogwakye ekyebyokulya yasesa 
ekihongwakye ekyokunywa yamisa esagama eyebihongwabye ebyobusinge ha 
Kyoto. 

14Nekyoto ekyomulinga ekikaba kirir omu maiso ga MUKAMA yakiiha omu 
maiso genju, hagati yekyotokye nenju ya MUKAMA, yakita ha rubaju 
rwekyotokye orwobukisi bwemoso. 

15Omukama Ahazi yaragira Uliya nyakatagara nagamba ati Ha Kyoto ekikoto 
oyokyege ekihongwa ekyokeze ekya nyenkya, nekihongwa ekyebyokulya ekya 
kairirzi, nekihongwa ekyokeze ekyomukam, nekihongwakye ekyebyokulya, 
hamu nekihongwa ekyokeze ekyabantu bona abensi, nekihongwa kyabu 
ekyebyokulya, nebihogwa byabu ebyokunywa; kandi okimisege esagama yona 
eyekhongwa ekyokeze, nesagama eyekyonzira: baitu ekyoto ekyomulinga 
kirabaga habwange okukaguzaho. 

16Nukwo Uliya nyakatagara yakozire ati nka byona omukama Ahazi ebiyaragire. 

17Kandi omukama Ahazi yasaraho ebiremu ebyentebe yaziihaho orwoho; 
yaihayo enyanja ha nimi ezemirirnga ezekaba ziri hansi yayo, yagita ha kiikaro 
kyamabale. 

18Nomuhandao gwombekerwe ogusakairwwe haruguru habwa sabiti 
ogubakaba bayombekere omu nju, nomulyango gwomukama aheru, 
yaguhindura hali enju ya MUKAMA, habwomukama wa Asura. 

19Kandi ebigambo ebindi ebya Ahazi ebiyakozire tibihandikirwe omu kitabu 
kyebyomu businge bwabakama ba Yuda?  

20Ahazi yagijagira hamu na baisenkuru omu rubuga rwa Daudi: Hezekiya 
mutabaniwe yalema omu kiikarokye. 

2 Kyabakama 17 

1OMU mwaka gwa Ahazi omukama wa Yuds ogwa ikumi nebiri Hoseha 
muatabani wa Era akabanza okulema Isareri omu Samaliya, yalemera emyaka 
mwenda. 

2Akakora ekibi omu maiso ga MUKAMA, kyonka atasisane nkabakama ba Isareri 
abamubandize. 

3Salimanese omukama wa Asura akaija okurwana nauwe; kandi Hoseha yafora 
omuiruwe, yamuletera ebisembo. 

4Omukama wa Asura yasanga okwema omu Hoseha; baitu akaba atumire 
abakwenda hali So omukama wa Misiri, kunu atatwekere ekisembo omukama 
wa Asura nkokuyakoraga omwaka nomwaka: nikyo omukama wa Asura 
yamubohera omu nju yenkomo. 

5Nubwo omukama wa Asura yatemba omu nsi yona, yagenda hali Samaliya, 
yagigotera emyaka esatu. 

6Omu mwaka gwa Hoseha ogwomwenda omukama wa Asura yanyaga Samaliya, 
yasengura Isareri, yabatwara Asura, yabata omu Hara nomu Hobora ha kyambu 
/ Gozani, nomu mbuga Zabamedi. 

7Kandi kyahika, baitu abana ba Isareri bakasisira MUKAMA Ruhanga wabu, 
ayabaihire omu nsi ya Misiri okuruga omu mukono gwa Faraho omukama wa 
Misiri, kandi bakatina abacwezi abandi, bagendera omu biragiro byamahanga,  

8MUKAMA abayabingire omu maiso gabana ba Isareri, ebyabakama ba Isareri 
ebibataireho. 

9Nabana ba Isareri bakakora omu nsita ebigambo ebitali birungi, nibasisira 
MUKAMA Ruhanga wabu, bayeyombekera ebiikaro ebiraihire omu mbuga zabu 
zona, okuruga ha rukomero rwabalinzi nokuhikya ha rubugs oruroho muhuruzi. 

10Kandi bayesimbira amabale agaraihire na Asera ha rusozi rwona oruraihire, 
nomunda yomuti gwona omubisi:  

11kandi nuho bayotire emyami’ro omu biikaro byona ebiraihire, nkamahanga 
okugakozire MUKAMA agayaihireho omu maiso gabu; bakora ebigambo ebibi 
okwemera MUKAMA okumubihiza;  

12bako’ra ebisisani MUKAMA ebyakaba abagambireho ati Mutalikora ekigambo 
kinu. 

13Baitu MUKAMA akagambi’ra Isareri na Yuda, habwomukono gwa nabi wena, 
nomurozi wena nagamba ati Muhinduke muleke engeso zanyu embi mukwatege 

ebinaragire baisenkuruinywe, kandi ebinabatwekire habwomukono gwabairu 
bange abanabi. 

14Baitu bakanga okuhu’ra, baitu, nkengoto yabaidenkurubo, abataraikirize 
MUKAMA Ruhanga wabu. 

15Kandi bakanga ebiyataireho nekiraganokye ekiyaraganize baisenkurubo nebi 
ebiyabamanyisize; bakuratira ebitarumu, bafoka abatarumu, bakuratira 
amahanga agkaba abatererire baleka okukora nkabo. 

16Kandi bafuruka ebiragiro byona ebya MUKAMA Ruhanga wabu, bayeko’ra 
ebisisani ebyagere, enimi ibiri, kandi bakaro Asera, baramya amahe gona aga 
haiguru, bako’ra Baali. 

17Kandi barabya batabani babu nabaisiki babu omu mu’ro, bakora 
ebyokubandwa nebyoburogo, bayegura okukora ekibi omu maiso ga MUKAMA 
okwerema okumubihiza. 

18Nikyo MUKAMA yabihirirwe muno Isareri, yabaiha omu maisoge: 
hatassigaleho rundi orugands rwa yuda rwonka. 

19Kandi na Yuda atakwate ebiragiro bya MUKAMA Ruhanga wabu, baitu 
bakagendera omu ngeso za Isareri ezibakozire. 

20MUKAMA yayanga oruzaro rwona orwa Isareri, yababonabonesa, yabahayo 
omu mukono gwabanyagi okuhikya obuyababingire omu maisoge. 

21baitu akacwa Isareri ha nju ya Daudi; bafora Yoroboamu mutabani wa Nebati 
omukama: kandi Yeroboamu yabinga Isareri baleke okukuratira MUKAMA,  

22Yabasisisa ekibi ekikoto. Abana ba Isareri bagendera omu bibi byona by 
Yeroboamu ebiyakozire;  

23batabirugemu; okuhikya MUKAMA obuyaihire Isareri omu maisoge, 
nkokuyagambire habwomukono gwabairube bona abanabi. Nukwo Isareri 
yaihirwe ati omu nsi yowabu, yatwarwa Asura nokuhikya hati. 

24Omukama wa Asura yaiha abantu Baburoni na Kusasi na Ava na Hamasi na 
Sefavaimu, yabata omu mbuga za samaliya omu kiikaro kyabana ba Isareri: 
balya Samaliya, baikara omu mbuga zayo. 

25Kandi kyahika obubabandize okuikarayo batatine MUKAMA: nikyo MUKAMA 
yatumire entale omulibo ezabaisire abamu. 

26Nikyo bagambire omukama wa Asura nibagamba ngu Amahanga 
agawaihireho wagata omu mbug za Samaliya, tibaukumanya omulingo 
gomucwezi wensi: nikyo atumire entale omulibo, kandi dora nizibaita, baitu 
tibarukumanya omulingo gwomucwezi wensi. 

27Nubwo omukama wa Asura yaragira nagamba ati Twarayo, omu hali 
banyakatagara abamwaihireyo; bagende baikaleyo, abegese omulingo 
gwomucwezi wensi. 

28Nukwo omuhali banyakatagara ababaihire omu Samaliya yaija yaikara Beseri, 
yabegesa okukibahikirire okutina MUKAMA. 

29Baitu abihsnga lyona bakakora abacwezi babu bonka, babata omu nju 
zebiikaro ebiraihire Abasamaliya ezibakozire, abihanga lyona omu mbuga zabu 
ezibaikairemu. 

30Nabasaija ba baburoni bakakora Sukosi- benosi, nabasaija ba Kusi bakora 
Neregali, nabasaija ba Hamasi bakora Asima,  

31Nabaavi bakora Nibuhazi na Tarataki, Nabasefavi bayokya abana babu omu 
mu’ro hali Adurameleki na Anameleki, abacwezi ba Sefavaimu. 

32Nukwo batina MUKAMA, nebeko’ra omulibo bonka banyakatagara bebiikaro 
ebiraihire, abahayoga habwabu ebynzira omu nju zebikaro ebiraihire. 

33Bakatina MUKAMA nibako’ra abacwezi babu bonka, nkengeso zamahanga 
okuziri agabaihirwemu. 

34Okuhikya hati nibakora nkengeso ezaire okuziri: tibarukutina MUKAMA, kunu 
tibakora nkebyatairweho byabu okubiri, nobubyakuba ebyaragirwe, 
nobubyakuba ebiragiro, nobubyakuba ebyayegesibwe, MUKAMA ebiyaragire 
abana ba Yakobo ouyarukire ibaralye Isareri;  

35MUKAMA abayaraganize ekiragano, nabatere’ra nagamba ati 
mutalibainamira, nobukwakuba okubako’ra, nobukwakuba okubas’ra 
ebyonzira:  

36baitu MUKAMA ayabaihireyo omu nsi ya Misir namani maingi nomukono 
ogugoroire, nuwe muratinaga, kandi nuwe murainamiraga, kandi nuwe 
murasa’raga ebyonzira:  

37nebyatairweho nebyaragirwe nebiragiro nebyayegesibwe ebiyabahandikire, 
murabyerindaga okubikora ebiro byona; kunu mutalitina abacwez:  

38nekiragano ekinaragaine nainywe mutalikyebwa; kunu mutalitina abacwezi:  

39baitu MUKAMA Ruhanga wanyu nuwe muratinaga; kandi nuwe arabajunaga 
omu mukono gwabanyanzigwa banyu bona. 

40Baitu batahu’re baitu bakakora nkengeso zabu ezaira okuzikaba ziri. 

41nukwo amahanga ago batina MUKAMA, nibako’ra ebisisani byabu 
ebisaruirwe; nabana babu, nkabaisenkurubo okubakozire nukwo nabo bakora 
bati nokuhikya hati. 

2 Kyabakama 18 

1KANDI kikahika omu mwaka gwakasatu ogwa Hoseya mutabani wa Era 
omukama wa Isareri, Hezekiya mutabani wa Ahazi omukama wa Yuda akabanza 
okulema. 

2Akaba ahikize emyaka abiri netano hayabandize okulema; kandi akalema 
Yerusalemu emyaka abiri mu mwenda: ibara lya nyina nuwe Abi, omuhara wa 
zekaliya. 

3Kandi akakors ebirungi omu maiso ga MUKAMA, nka byona Daudi Isenkuru 
ebiyakoraga okubiri. 

4Akaihaho ebiikaro ebiraihire, yacwa amabale agaeaihire yatema Asera; ya 
Cwacwana enjoka eyomulinga Musa eyiyakozire; baitu okuhikya ebiro bibiri 
abana ba Isareri bagyote’raga emyami’ro; yagyeta Nehusitani. 

5Akesiga MUKAMA Ruhanga wa Isareri, kandi busaho amusasaine omu bakama 
bona aba Yuda abamukuratire, nobuhokuba omuli abo abamubandize. 

6Baitu akagumira hali MUKAMA, atarugeho okumukuratira, baitu yakwataga 
ebiragirobye, MUKAMA ebiyaragire Musa. 

7Kandi MUKAMA akabali nauwe; nambere yagendaga hona yabonagan omugisa: 
kandi yayemera omukama wa Asura, tiyamuhereza. 

8Akatema Abafirisiti okuhikya Gaza, nemitano yayo, okuruga ha rukomero 
rwomulinzi nokuhikya ha rubuga oruroho muhuruzi. 

9Kandi kikahika omu mwaka ogwakana, ogwa Hezekiya omukama, nugwo 
mwaka gwa musanju ogwa Hoseya mutabani wa Era omukama wa Isareri, 
Saramanesa omukama wa Asura akaija okuramagira Samaliya yagigota. 

10Hanyuma emyaka esatu ehinguireho baginyaga: omu mwaka gwa mukaga 
ogwa Hezekiya, kandi nugwo mwaka ogwo mwenda ogwa Hoseya omukama wa 
Isareri, nubwo Salamiya yanyagirwe. 

11Kandi omukama wa Asura akatwara Abaisareri Asura, yabata omu Hara, nomu 
Habora, ha kyambu Gozani, nomu mbuga Ezabamedi:  

12baitu batahu’re iraka lya MUKAMA Ruhanga wabu, baitu bakasisa 
ekiraganokye, nibyo byona Musa omuiru wa MUKAMA ebiyaragire, nibanga 
okubihu’ra nobukwakuba okubikora. 

13Kandi omu mwaka gwa ikumii nena ogwa Hezekiya omukama, Senakeribu 
omukama wa Asura akaija okuramagira embuga zona eza Yuda eziroho 
muhuruzi: yazinyaga. 

14Kandi Hezekiya omukama wa Yuda yatumira omukama wa Asura omu Rakisi 
nagamba ati Nkasobya; ondugeho: eki ekyolincwera ndikigumisiriza omukama 
wa Asura yacwera Hezekiya omukama wa Yuda etaranta zezabu amakumi asatu. 

15Hezekiya yamuha efeza yona eyasangirwe omu nju ya MUKAMA, nomu 
bikwato ebyomu nju yomukama. 

16Omu biro ebi Hezekiya akasaraho ezabu ha nyingi zeyekaru ya MUKAMA, na 
ha nyomyo Hezekiya omukama wa Yuda ezakaba aswekere, yagiha omukama 
wa Asura 

17Kandi omukama wa Asura yatuma taratani na Rabusarisi na Rabusake 
okuruga Rakisi, bagenda hali omukama Hezekiya nihe lingi hali yerusalemu. 
Batemba baija hali Yerusalemu. Obubatembere baija bayeme’ra ha mukura 
ogwekijongo ekyeruguru, ekiri omu ngudo eyomusiri gwomwogi wengoye. 

18Kandi obubayesere omukama, harugayo okuija namberebali eryakimu 
mutabani wa Hirirkiya, ayalemaga ekikali, na Sebuna omuhandiki, na Yoha 
mutabani Asafu omuijukya. 

19Rabusake yabagambira ati Mugambire Hezekiya hati bunu muti Omukama 
omukuru, omukama wa asura nukwo agambire ati Bwesige?  

20Nogamba, baitu biba bigambo ebitarumu, oti Amagezi namani gokurwana 
garoho. Mara, noyesiga oha, iwe okwemera nyowe?  

21Dora ‘nu, noyesiga omuigo ogwengoro enu ecwirweho, niyo Misiri, omuntu 
obwagwesigika gurataha omu ngaroze nugucumita: nukwo Faraho omukama 
wa misirir aba ati hali bona abamwesiga. 

22Baitu obumuraba nimungambira muti Ntwesiga MUKAMA ruhanga waitu: 
tinuwogu Hezekiya ouyaihire ebiikarobye ebiraihire nebyotobye, nagambira 
Yuda na yerusalemu ati Muraramizaga omu maiso gekyoto kinu omu 
yerusalemu?  

23Nukwo hati bunu, nkwesengerize, wesembire mukama wange, omukama wa 
Asura, nanyowe ndakuha embarasi enkumi ibiri, obworasobora habwawe 
okutaho abokuzitemba. 

24Nukwo orasobora ota okuhindura amaiso gengabwa emu hali abo abakira 
obuto ha bairu ba mukama wange, noyesiga Misiri okukuha egali nabaha 
mbarasi?  

25Nyowe ndamagire ekiikaro kinu hati bunu hatali MUKAMA 
okukihwerekereza? MUKAMA nuwe yagambire ati genda oramagire ensi egi, 
ogihwerekereze. 

26Kandi Eryakimu, mutabani wa Hirirkiya, na sebuna, na Yoha bagambira 
Rabusake ngu Nkwesengerize ogambire abairu bawe omu rulimi rwa Aramu; 

baitu tururmanyire: oleke okutugambira omu rulimi rwabayudaya, omu matu 
gabantu abali ha muhuruzi. 

27Baitu rabusake yabagambira ati mukama wange akantumira mukama wawe 
naiwe, okugamba ebigambo binu? Atantume hali abantu abaika’ra ha 
muhururzi, balye ebibi byabu, banywe amaizi gabu hamu nainywe?  

28nubwo Rabusake yayeme’ra yatoka niraka erihango omu rulimi 
Rwabayudaya, nagamba ati muhu’re ekigambo kyomukama omukuru, 
omukama wa asura. 

29Nukwo omukama agambire ati Mutaikiriza hezekiya okubabihabiha; baitu 
talisobora okubajuna omu mukono gwange:  

30kunu Hezekiya aleke okubesigisa MUKAMA nagamba ati Mazimakwo 
MUKAMA alitujuna, orubuga runu tirulihebwayo omu mukono gwomukama wa 
Asura. 

31Mutahu’ra Hezekiya, baitu nukwo omukama wa Asura agambire ati Muturuke 
muije namberendi; omuntu wena alye ha muzabibugwe, nomuntu wena alye ha 
mutinigwe, kandi omuntu wena anywe ha maizi gizibalye:  

32okuhikya obundiija nimbaihaho, nimbatwara omu nsi erukusisana nesi 
yowanyu, ensi eyengano namarwa, ensi eyebyokulya nengonjo ezemizabibu, 
ensi eyamagita agezeituni nobwoki, mube abomezi mutafa: kunu mutahu’ra 
Hezekiya, obwabahambiriza ati MUKAMA nuwe alitujuna. 

33Haroho nomu ha bacwezi abamahanga arajunire ensiye omu mukono 
gwomukama wa Asura/ 

34Balinkaha abacwezi ba Hamasi, naba Apadi? Balinkaha abacwezi aba 
Sefavaimu, naba hena Iva? Bo barajunire Samaliya omu mukono gwange?  

35Balinkaha omu bacwezi bona abensi abarajunire ensi yabu omu mukono 
gwange, MUKAMA ajune Yerusalemu omu mukono gwange?  

36Baitu abantu bakaculera kwonka, batamugarukemu kigambo: baitu ekiragiro 
kyomukama kikaba kirir kiti Mutamugarukamu. 

37Nubwo / Eryakimu, mutabani wa Hirikiya, ayalemaga ekikali, na Sebuna 
omuhandiki, na Yoha mutabani wa Asafu omuijukya, baija hali hezekiya 
ebyokujwara byabu bitemuirwe, bamutebeza ebigambo bya rabusake. 

2 Kyabakama 19 

1KANDI kyahika, omukama Hezekiya obuyakihulire, yatemura ebyokujwarwbye 
yajwra ebitengo, yagenda omu nju ya MUKAMA. 

2Yatuma Eryakimmu ayalemaga ekikali, na Sebuna omuhandiki, nabakuru ba 
banyakatagara bajwaire ebitengo, hali Isaya nabi mutabani wa Amozi. 

3Bamugambira ngu Nukwo agambire Hezekiya ati Ekiro kinu kiba kiro 
kyobujune, nekyokuhanwa, nekyekijumo: baitu abana bahikire okuzarwa kunu 
tiharoho amani gokubazara. 

4Rundi MUKAMA Ruhanga wawe arahu’ra ebigambo bya Rabusake, mukamawe 
omukama wa Aura owatumire okujuma Ruhanga omwomezi, rundi alihana 
ebigambo MUKAMA Ruhanga wawe ebiyahulire: nukwo oimukye okusaba 
kwawe 

5Habwekicweka ekisigaireho. Abairu bomukama Hezekiya baija hali Isaya. 

6Isaya yabagambira mukama wanyu muti nukwo agambire MUKAMA ati Otatina 
ebigambo ebyohulire, abairu bomukama wa asura ebibanjumire. 

7Dora, ndita o mwoyo omuluwe / alihu’ra okuranganwa, aligarukayo omu nsiye 
wenka; kandi ndimunaga na busitama omu nsiye wenka. 

8rabusake yagarukayo, yasanga omukama wa asura narwanisa Libuna: baitu 
akahu’ra arugireyo rakisi. 

9Kandi obuyahulire ha Tiruhaka omukama wa Esyopiya ngu Dora, arugireyo 
okukurwanisa; yagaruka okutuma abakwenda hali hezekiya,  

10nagamba ati nukwo mulibaza na hezekiya omukama wa Yuda, muti Otaikiriza 
Ruhanga wawe oworukwesiga okukubihabiha ati Yerusalemu terihebwayo omu 
mukono gwokama wa Asura. 

11Dora, ohulira abakama ba Asura ebibakozire ensi zona, obubazihwerekerize 
kimu; kandi iwe olijunwa?  

12abacwezi ababamahanga barabajunire, abo baisenkuru nyowe 
ababahwerekerize, Gozani na Harani na Rezefu nabana ba edeni abakaba bali 
omu terasara?  

13Alinkaha omukama wa hamasi, nomukama wa Arapadi, nomukama worubuga 
rwa Sefavaimu, owa hena nowa Iva?  

14Hezekiya yahabwa ebaruha omu mukono gwabakwenda yagisoma: Hezekiya 
yatemba hali enju ya MUKAMA, yagyanju’ra omu maiso ga MUKAMA. 

15Hezekiya yasaba MUKAMA, Ruhanga wa Isareri anyakuikalire ha bakerubi, 
niwe Ruhanga, niwe wenka owobukama bwona obwa hansi; niwe wakozire 
iguru nensi. 

16Inamya okutu kwawe ai MUKAMA ohu’re; iguka amaiso gawe ai MUKAMA 
ohu’re; ohu’re ebigambo ebya Senakeribu, ayatumire okujuma Ruhanga 
omwomezi. 



703 

 

 
Bible in Runyoro-Rutooro 

© 1964 Bible Society of Uganda. 
 

 

 

 

17Ai bambi MUKAMA, mazimakwo abakama ba Aramu bahwerekerize 
amahanga nensi zago,  

18banagire abacwezi babu omu mu’ro; baitu tibali baruhanga, rundi omulimo 
gwengaro zabantu, emiti namabale; nikyo babihwerekerize. 

19Nukwo hati bunu, ai MUKAMA Ruhanga waitu, otujune nkwesengerize, omu 
mukokogwe, obukama bwona obwensi bumanye niwe MUKAMA Ruhanga, niwe 
wenka. 

20Nubwo Isaya mutabani wa Amozi yatumira Hezekiya nagamba ati Nukwo 
agambire MUKAMA Ruhanga wa Isareri ati Habwokunsaba ahali Senakeribu 
omukama wa Asura nkuhulire. 

21Kinu nikyo kigambo MUKAMA ekyamugambirebo ngu Omuhara wa sayui 
ahikirire akugayire akusekerize; omuhara wa Yerusalemu akusikinyirize 
omutwe. 

22Nuwoha owogayisize, kandi owowjumire? Kandi nuwoha owonyumirize iraka 
lyawe, kandi owoimukize amaiso gawe haiguru? Nuwe Arukwera wa Isareri. 

23Omu bakwenda bawe ojumire Mukama, kandi ogambire oti Nigana lyegali 
zange nukwo ntembere okuraiha kwensozi omu nda mali eya lebanoni; kandi 
nditema emikogoto yayo eraihire nemisambya yayo emirungi: kandi ndihika ha 
rusozi rwayo harukukira okuraiha, ekibira ekyomusirigwe ogwomweru. 

24Nkalima nanywa amaizi agomu ihanga, kandi namara gekigere kyange 
ndyomya ebyambu byona bya Misiri. 

25Torahulire ninyowe nakikozire ira muno, nakikora okuruga kara? Hati bunu 
nyowe nkihikirize iwe okuba omuhwerekereza wembuga eziroho enkomera, 
obifole emitumo yebikamburu. 

26Nikyo abantu bamubabulirwe amani, bakafube’ra nibaburangana; bakasisana 
nkobunyansi bwomu kisaka, nkomukubi omubisi, nkobunyansi obwa ha nju 
eruguru, kandi nkomusiri gwoburo butakarukire. 

27Baitu ‘manyire okuika’ra kwawe, nokuturuka kwawe, nokutaha kwawe 
nokubihirwa kwawe namberendi. 

28Habwokubihirwa kwawe namberendi, kandi habwemyehembo nikyo nditera 
akoma kange omu nyindo yawe, nekyoma kyange ekyembarasi omu minwa 
yawe, ndikuga’rayo omu muhanda oguwaleserwemu. 

29Kandi niko kaliba akokuro’raho namberiwoli: omwaka gunu mulirya eki 
ekirukumera kyonka, nomu mwaka ogwakabiri eki ekirikirugamu; numu 
mwaka ogwakasatu mulisiga muligesa, mulibyara engonjo zemizabibu, mulirya 
ebyana byazo. 

30Kandi abarukukira abomu nju ya Yuda abalisisgaraho baligaruka okuhamba 
emihama hansi nokwana ebyana haiguru. 

31Baitu omu yerusalemu halirugayo ekicweka, nomu rusozi Sayuni halirugayo 
abalikira: ihali lya MUKAMA niryo lirirkora eki. 

32Nikyo MUKAMA agambire ebyomukama wa Asura ati Talitaha omu rubuga 
runu, kunu taliija omu maiso gayo nengabu, kunu talirutumira omutumo omu 
maiso. 

33Omuhanda ogwamulesere nugwo gulimuga’rayo, kandi talitaha omu rubuga 
runu, agambire MUKAMA. 

34baitu ndirinda orubuga runu okurujuna habwange nyenka, na habwa daudi / 
omuiru wange. 

35Kandi kyahika ekiro kiri, maraika wa MUKAMA yarugayo yagenda yatera omu 
rukande rwa Abasura kasirira mubukumi buna mwenkumi itano: kandi abantu 
obubaimukire nyenkya kara, dora abo bona bakaba bali emitumbi yabafu. 

36Nukwo senakeribu omukama wa asura yarugaho, yagenda yagarukayo yataha 
Nineve. 

37Kandi kyahika obwakaba naramiza omu nju ya Nisiroki omucweziwe, 
Adurameleki na Sarezere bamutema na busitama: bairuka bagenda omu nsi ya 
Ararati. Esa-hadoni mutabaniwe yalema omu kiikarokye. 

2 Kyabakama 20 

1OMU biro ebi hezekiya akarwana nahikya okufa. Isaya nabi mutabani wa amozi 
yaija namberali, yamugambira ati nukwo MUKAMA agambire ati semeza enju 
yawe; baitu olifa, toliba mwomezi. 

2Nubwo yahindura amaisoge hakisika yasaba MUKAMA nagamba ati Ijuka ‘nu,  

3ai MUKAMA nkwesengerize, okunagenderaga omu maiso gawe omuu mananu 
nomutima oguhikirire, kandi nokara ebirungi omu maiso gawe. Hezekiya ya’ra 
muno. 

4Kandi kyahika Isaya obwakaba atakaturukire hagati yorubuga, ekigambo kya 
MUKAMA kyaija namberali nikigamba ngu 

5Garukayo ogambire hezekiya omukuru wabantu bange oti Nukwo agambire 
MUKAMA, Ruhanga wa Daudi swenkuru ati Mpulire okusaba kwawe, mboine / 
amaizi omu maiso gawe: dora ndikukiza: hakiro kyakasatu olitemba omu nju ya 
MUKAMA. 

6kandi ndyongera ha biro byawe emyaka ikumi netano; kandi ndijuna iwe 
norubuga runu omu mukono gwomukama wa asura; kandi ndirinda orubuga 
runu habwange nyenka, na habwomuiru wange daudi. 

7Isaya yagamba ati Mukwate ekitonge kyamatini. Bakwata bakita ha kizimba, 
yakira. 

8Hezekiya yagambira Isaya ati Akokuro’raho kaliba ki omukama okwalinkiza, 
nanyowe nditemba omu nju ya MUKAMA ha kiro kyakasatu?  

9Isaya yagamba ati Kanu kaliba kokuro’raho namberoli akaruga hali MUKAMA, 
MUKAMA alikora ekigambo ekiyagambire: ekiituru kiragenda omu maiso 
amatembero ikumi, rundi kiragarukayo enyuma amatembero ikumi?  

10Hezekiya yagarukamu ati Kigambo kike ekiituru okusirimuka amatembero 
ikumi: nangwa, baitu ekiituru kigarukeyo enyuma amatambero ikumi. 

11Isaya nabi yakunga MUKAMA: yaga’rayo enyuma ekiituru amatembero ikumi 
nambere kikaba kisisrimukire ha matembero ga Ahazi. 

12Omu biro ebi Berodaki-baradani mutabani wa Baradani omukama wa 
Baburoni yatweka ebaruha nekisembo hali Hezekiya: baitu akahu’ra ngu 
Hezekiya akarwara. 

13Hezekiya yabahu’ra yaboleka enju yona eyebikwatobye, efeza, nezabu, 
nebiboya, namagita agomuhendo, nentu yebyokurwanisabye, na byona 
ebyasangirwe omu bikwatobye: busaho kintu omu njuye nobuhokuba omu 
bukamabwe bwona Hezekiya ebyatarabolekere. 

14Nubwo Isaya nabi yaija bali omukama Hezekiya yamugambira ati Abasaija abo 
bakugambirr ki? Kandi dbakaruga omu nsi ya hara, omu Baburoni. 

15Yagamba ati baboine ki omu nju yawe/ hezekiya yagarukamu ati Byano ebiri 
omu nju yange babiboine: busaho kintu omu bikwato byange ekintarabolekere. 

16isaya yagambira Hezekiya ati Hu’ra ekigambo kya MUKAMA. 

17Dora, ebiro nibiija byona ebiri omu nju yawe, nebi baswenkuru ebibayahuire 
okuhikya hati biritwa Baboroni: tihalisigwa kantu, agambire MUKAMA. 

18nabatabani bawe abaliruga omuliwe abolizara balibaihaho; kandi baliba 
abakonwa omu kikali kyomuakama wa Baburoni. 

19Nubwo Hezekiya yagambira Isaya ati Kirungi ekigambo kya MUKAMA 
ekyogambire. Kandi yagamba ati Tikirikyo, obusinge namazima obubirirbaho 
omu biro byange?  

20nebigambo ebindi ebya hezekiya namanige gona, kandi okuyakozire ekijongo, 
nomuhanda gwamaizi, yaleta amaizi omu rubuga, tihandikirwe omu kitabu 
kyebyomu businge bwabakama ba Yuda?  

21hezekiya yagwijagira hamu nabaisenkurube: Manase mutabaniwe yalema 
omu kiikarokye. 

2 Kyabakama 21 

1MANASE akaba ahikize emyaka ikumi nebiri hayabandize okulema; yalemera 
emyaka amakumi atano mwetano omu yeruzaremu: ibara lya Nyina nuwe 
hefuziba. 

2akakora ekibi omu maiso ga MUKAMA, nakuratira ebinugwa byabamahanga, 
MUKAMA abayabingire omu maiso gabana ba Isareri. 

3Baitu akagaruka okwombeka ebiikaro ebiraihire Hezekiya ise 
ebiyahwerekerize; yaimukiza Baali ebyoto, yakora Asera nka Ahabu omukama 
wa Isareri okuyakozire, yaramya ihe lyona erya haiguru, yabiko; ra. 

4Kandi akombeleka ebyoto omu nju ya MUKAMA, MUKAMA eyiyagambireho ati 
/ Omu Yerusalemu nuho ndita ibara lyange. 

5Kandi akombeka ebyoto ihe lyona erya haiguru onu zigati ibiri ezenju ya 
MUKAMA 

6Kandi yarabya mutabaniwe omu mu’ro, yakora ebyokuragura, yabandwa, 
yakora nabo abakaba nibabandwa emizimu nabarogo: akakora ekibi kingi omu 
maiso ga MUKAMA okumweremera okumubihiza. 

7Yataho ekisisani ekisaruirwe ekya Asera ekiyakozire omu nju, MUKAMA 
eyiyagambireho hali daudi na Sulemani mutabaniwe ati Omu nju enu nomu 
yerusalemu eyinakomere omu nganda zona eza Isareri nuho ndataga ibara 
lyange ebiro byona:  

8kunu tindigaruka okuhabisa ebigere bya Isareri okuruga omu nsi eyina haire 
baisenkuru; kimu kyonka obubarayerindaga okukora byona ebinabaragire, 
kandi nkebiragiro byona okubiri omuiru wange Musa ebiyagambire. 

9Baitu batahu’re: kandi Manase akababihabiha okukora ekibi okukira 
amahanga, MUKAMA agayahwerekerize omu maiso gabana ba Isareri. 

10Kandi MUKAMA akagamba omu bairube banabi nagamba ati 

11Baitu Manase omukama wa yuda akozire ebinugwa ebi byona, kandi akozire 
kibi okukira byona Abamoli ebibakozire abamubandize, kandi asisize Yuda 
nebisisanibye:  

12nikyo MUKAMA Ruhanga wa Isareri agambire ati Dora ndireta akabi ha 
yerusalemu na yuda amatu gombi agabo abakihu’ra galisalirwa. 

13Kandi ndigo’ra ha Yerusalemu omuguha nkogwa samaliya, nekirulenga 
nkekyenju ya Ahabu: kandi ndiragaza Yeruzalemu nkomuntu okwaragaza 
esahaninagiragaza nagijumika. 

14Kandi ndinaga abobugwetwa bwange abasigaireho, ndibahayo omu mukono 
gwabanyanzigwa babu; kandi balifoka omuhiigo neminyago hali abanyanzigwa 
babu bona;  

15baitu bakozire ekibi omu maiso gange niberema okumbihiza, okuruga ekiro 
baisenkuru obubarugire omu Misiri nokuhikya hati. 

16Kandi Manase akasesa esamaga etaloho musango nyingi muno, okuhikya 
obuyaijuize yerusalemu okuruga ha mpero nokuhikya ha mpero: okwongera ha 
kibikye ekiyasisize yuda obuyakozire ekibi omu maiso ga MUKAMA. 

17Kandi ebigambo ebindi ebya Manase na byona ebiyakozire nekibikye 
ekiyakozire, tibihandikirwe omu kitabu kyebyomu businge bwabakama ba 
Yuda?  

18Manase yagwijagira nabaisenkurube, yazikwa omu rugonjo orwenjuye wenka. 
Omu rugonjo rwa Uza: kandi amoni mutabaniwe yalema omu kiikarokye. 

19Amoni akaba ahikize emyaka amakumi abiri mwebiri hayabadize okulema; 
yalemera emyaka ebiri omu Yerusalemu: ibara lya nyina nuwe Mesulemesi 
omuhara wa Haruzi owa Yotiba. 

20Yakora ekibi omu maiso ga MUKAMA, nka Manase ise okuyakozire. 

21Kandi yagendera omu muhanda gwona ise oguyagendiremu, yako’ra ebisisani 
ise ebiyako’raga, yabiramya:  

22yafuraka MUKAMA, Ruhanga wa baisenkuru, tiyagendera omu muhanda gwa 
MUKAMA. 

23Abairu ba Amoni bamwemera, baitira omukama omu njuye wenka. 

24Baitu abantu abensi bakaita bona abakaba bayemire omukama Amon; abantu 
abensi bafora Yosiya mutabaniwe omukama kiikarokye. 

25Kandi ebigambo ebindi ebya Amoni ebiyakozire tibihandikirwe omu kitabu 
kyebyomu businge bwabakama ba Yuda?  

26Yazikwa omu kitorokye omu rugonjo rwa Uza: Yosiya mutabaniwe yalema 
omu kiikarokye. 

2 Kyabakama 22 

1YOSIYA akaba ahikize emyaka munana hayabandize okulema; yalemara 
emyaka amakumi asatu mu gumu omu Yerusalemu: ibara lya nyina nuwe Yedida 
omuhara wa Adaya owa Bozikasi. 

2Yakora ebirungi omu maiso ga MUKAMA yagendera omu mumuhanda gwona 
ogwa Daudi isenkuru, tiyahabira ha Mukono gwobulyo nobuhokuba ha 
gwemoso. 

3Kandi kikahika omu mwaka gwa Yosiya ogwa ikumi na munana, omukama 
yatuma Safani mutabani wa Ahaziya, mutabani wa Sarumu omukandiki, hali 
enju ya MUKAMA nagamba ati 

4Genda hali Hirikiya nyakatagara, abale erupiya eziretwa omu nju ya MUKAMA, 
abakumirizi ezibasoroize omu Bantu:  

5baziheyo hali omukono gwa bakozi bomulimo abarukurole’ra enju ya 
MUKAMA: bazihe abakozi bemirimo abali omu nju ya MUKAMA, basemeze 
okuseseka okwenju. 

6hali ababaizi, na hali abambeki, na hali abakozi bamabale; nokugura emiti na 
mabale agatematemerwe okusemeza enju. 

7Baitu batabale omuhendo nabo gwerupiya ezahairweyo omu Mukono gwabu; 
baitu bakakora nokwesigwa. 

8Kandi Hirikiya nyakatagara omukuru wabu yagambira Safina omuhandiki ati 
Mboine ekitabu kyebiragiro omu nju ya MUKAMA. Hirikiya yaha Safina ekitabu, 
yakisoma. 

9Safina omuhandiki yaija hali omukama, yamuletera ebigambo, yagamba ati 
Abairu bawe baihiremu erupiya ezasangirwe omu Mukono gwabakozi 
bemirimo abarukurole’ra enju ya MUKAMA. 

10Safina omuhandiki yagambira omuhandiki ati Hirikiya nyakatagara ampaire 
ekitabu. Safina yakisoma omu maiso gomukama. 

11Kandi kyahika, omukama obuyahulire ebigambo ebyomukitabu kyebiragiro, 
yatemura ebyokujwarabye. 

12Omukama yaragira Hirikiya nyakatagara, na Ahikamu mutabani wa Safina, na 
Akibora mutabani wa Mikaya, na Safina omuhandiki, na Asaya omuiru 
womukama, nagamba ati Mugende,  

13mukaguze ahali MUKAMA habwange, na habwabantu na ha bwa ba Yuda yona, 
ebyebigambo byekitabu kinu ekizoirwe: baitu ekiniga kya MUKAMA kingi 
ekitwakireho, baitu baisenkuru itwe batahu’re ebigambo ebyekitabu kinu, 
okukora nka byona okubiri ebyatuhandikirweho. 

14Nukwo Hirikiya nyakatagara, na Ahikamu, na Akibora, na Safina, na Asaya, 
bagenda hali Hulida nyakatagara-mukazi, muka Sarumu mutabani wa Tikiva, 

mutabani wa Harahasi omujweki; (lero akaba naikara Yerusalemu omu kicweka 
ekya kabiri); bahanura nauwe. 

15Yabagambira ati Nukwo agambire MUKAMA, Ruhanga wa Isareri ati 
Mugambire omusaija abatumirege namberendi muti Nukwo agambire 
MUKAMA ati Dora,  

16ndireta akabi ha kiikaro kinu, na ha Bantu abamu, ebigambo byona ebyomu 
kitabu omukama wa Yuda ekyasomere:  

17baitu bakanfuruka, bayote’ra emyami’ro abacwezi, nukwo bayereme 
okumbihiza no mulimo gwona ogwengaro zabu; nikyo ekiniga kyange kiryakira 
hali ekiikaro kinu, tikirirara. 

18Baitu hali omukama wa Yuda abamutumirege okukaguza ahali MUKAMA, 
nukwo muramugambira muti Nukwo agambire MUKAMA, Ruhanga wa Isareri, 
ati ebyebigambo ebyohulire,  

19baitu omutima gwawe gubaire norworoba, kandi wayebundaza wenka omu 
maiso ga MUKAMA, obwohulirege ebinagambire ha kiikaro kinu, kandi ha 
abantu abamu, nti balifika ekifuruka kandi omukyeno, watermura ebyokujwara 
byawe, wali’ra omu maiso gange; nanyowe nkuhulire, agambire MUKAMA. 

20Nikyo dora, ndikusoloreza hali baswenkuru, kandi olitwarwa hali ekina kyawe 
nobusinge, kunu amaiso gawe tigalirora akabi kona akandiretera ekiikaro kinu. 
Bagaruka okuletera omukama ebigambo. 

2 Kyabakama 23 

1OMUKAMA yatuma, basoroleza namberali abakuru bona aba Yuda naba 
Yerusalemu. 

2Omukama yatemba omu nju ya MUKAMA, nabasaija bona abomu Yerusalemu 
hamu nauwe, na nabanyakatagara, nabanabi, nabantu bona, abato nabakuru: 
yasoma omu matu gabu ebigambo byona ebyekitabu kyekiragano ekyazoirwa 
omu nju ya MUKAMA. 

3Omukama yayame’ra ha rututi, yaragana omu maiso ga MUKAMA, Okukuratira 
MUKAMA, nokukwata ebiragirobye, nebiyamanyisize, nebiyataireho, 
nomutimagwe gwona nobwemezibwe bwona, okugumya ebigambo 
ebyekiragano kinu ebyahandikirwe omu kitabu eki: nabantu bana baye’ra ha 
kiragano. 

4Kandi omukama yaragira Hirikiya nyakatagara omukuru wabu, 
nabanyakatagara abomulingo ogwakabiri, nabakumirizi baturukye omu yekaru 
ya MUKAMA ebintu byona ebyakolirwe Baali na Asera, niho ryona eryahaiguru: 
yabyokeze aheru ya Yerusalemu omu iswa lya Kideroni, yatwara Iju lyabyo 
Beseri. 

5Kandi yaihaho banyakatagara bebisisani, abakama ba Yuda ababataireho 
okwetera emyami’ro omu biikaro ebirahire ebyomu mbuga za Yuda, nomu 
biikaro ebyahe’raine na Yerusalemu; nabo aboyote’raga emyami’ro Baali, 
nizoba, nokwezi, nenyunyuzi, nihe ryona eryahaiguru. 

6Kandi yaiha Asera omu nju ya MUKAMA, yagitwara aheru ya Yerusalemu ha 
kambu Kideroni, yagisamba yagicucura yanaga ecucu yayo ha bituro byabana 
babantu. 

7Kandi yasesa enju zabakuhya, abakaba bali omu nju ya MUKAMA, nambere 
abakazi barukiraga Asera ebikingyo. 

8Kandi yaiha banyakatagara bona omu mbuga za Yuda, yasisa ebiikaro 
ebiraihire nambere banyakatagara bayote’raga emyami’ro okuruga Geba 
nokuhikya Beeriseba; yasesa ebiikaro ebiraihire ebyamalembo agakaba gali ha 
mulyango gwirembo lya Yosuha omulemi worubuga, ebikaba biri ha Mukono 
gwemoso ha irembo eryorubuga. 

9Baitu banyakatagara abebiikaro ebiraihire batatembe okuija hali ekyoto kya 
MUKAMA omu Yerusalemu, baitu bakalya emigati etatumbisibwe hamu na 
bagenzi babu. 

10Kandi yasisa Tofeti eri omu kihanga kyabana ba Hinomu, omuntu wena aleke 
okurabya omwanawe rundi omwisiki omu mu’ro hali Moleki. 

11Kandi yaihaho embarasi abakama ba Yuda ezabahaire izoba ha mulyango 
gwenju ya MUKAMA, ha kisika kya Nasani-meleki omukonwa, ekikaba 
nikihe’rana neyekaru; yayokya egali zizoba nomu’ro. 

12Nebyoto ebikaba biri ha rusu rwekisika ekyoruguru ekya Ahazi, abakama ba 
Yuda ebibakozire, nebyoto Manase ebiyakozire omu zigati ibiri ezenju ya 
MUKAMA, omukama akabisesa, yabinaga hansi okubiihayo, yanaga ecucu yabyo 
omu kambu Kideroni. 

13Nebiikaro ebiraihire ebikaba birolerire Yerusalemu, ebikaba biri ha rubaju 
rwobulyo orworusozi orwokujunda, Sulemani omukama wa Isareri 
ebiyayombekire Asitoresi ekinugwa kya Abazidoni, na Kemosi ekinugwa kya 
Moabu, na Mirikomi ekinugwa ekyabana ba Amoni, omukama akabisisa. 

14Kandi yacwacwana amabale agaraihire, yatema Aserimu yaijuka ebiikaro 
byazo amagufa gabantu. 

15Nekyoto ekikaba kiri Beseri, nekiikaro ekiraihire Yeroboamu mutabani wa 
Nebati ayasisize Isareri ekiyakozire, nekyoto eki nekiikaro eki ekiraihire 
yabinaga hansi; yayokya ekiikaro ekiraihire, yakisamba,  

16Kandi Yosiya obuyahandikire yarora ebituro ebikaba biri omu rusozi oku; 
yatuma yaiha amagufa omu bituro, yabyokeza ha Kyoto, yakisisa, nkekigambo 



711 

 

 
Bible in Runyoro-Rutooro 

© 1964 Bible Society of Uganda. 
 

 

 

 

kya MUKAMA okukikaba kiri omusaija wa Ruhanga ekiyadumire, ayadumire 
ebigambo binu. 

17Nubwo yagamba ati gasani yoha eyindukurora? Abasaija borubuga 
bamugambira ngu Nikyo kituro kyomusaija wa ruhanga, ayarugire omu Yuda, 
yaduma ebigambo ebi ebyokozire ha Kyoto kya Beseri. 

18Yagamba ati Mumuleke; omuntu wena aleka okuihayo amagufage. Nukwo 
baleka amagufage, hamu namagufa ga nabi ayarugire Samaliya. 

19Kandi nenju zona ezebiikaro ebiraihire ebikaba birir omu mbuga za Samaliya, 
abakama ba Isareri ebibakozire niberemera okubihiza MUKAMA, Yosiya 
akabiihaho, yabikora nka byona okubirir ebiyakozire omu Beseri. 

20yaita na banyakatagara bona abebiikaro ebiraihire ebikaba biri oku, ha byoto, 
yayokya halizo amagufa gabantu; kandi yagaruka yarusalemu. 

21Omukama yaragira abuntu bona nagamba ati Mulinde okuhingurwaho hali 
MUKAMA Ruhanga wanyu, / nkokukihandikirwe omu kitabu kinu 
ekyekiragano. 

22Mazimakwo batalinde okuhingurwaho okwaingaine kuti okuruga ebiro 
byabacwi bemisango abacweraga Isareri emisango, nobuhokuba omu biro 
byona ebyabakama ba Isareri nobuhokuba ebyabakama ba Yuda;  

23baitu omu mwaka gwa Yosiya ogwa ikumi na munana okuhingurwaho kunu 
kukalindwa hali MUKAMA omu Yerusalemu. 

24Kandi abo abakaba nibabandwa emizimu, nabarogo, na terafimu, nebisisani, 
nebinugwa byona ebyaboinwe omu nsi ya Yuda nomu Yerusalemu, Yosiya 
akabiihaho agumye ebigambo ebyebiragiro ebyahandikirwe omu kitabu 
Hirikiya nyakatagara ekiyazoire omu nju ya MUKAMA. 

25Kandi busaho mukama okumusisana ayamubandize ayahindukire MUKAMA 
nomutimagwe gwona ebya Musa okubikaba biri; kandi hanyumaye hataimuke 
ondi okumusisana. 

26Baitu MUKAMA atahinduke okuleka ekiniga kyokubihirwakire Yuda 
habwokwerema kwona okwa Manase okuyamubihize. 

27MUKAMA yagamba ati Na Yuda ndigiihaho omu maiso gange, nkokunaihireho 
Isareri, kandi ndinaga orubuga runu orunakomeremu, Yerusalemu, nenju 
eyinagambireho nti Ibara lyange lirabaga omu. 

28kandi ebigambo ebindi ebya Yosiya, na byona ebiyakozire, tibihandikirwe 
omu kitabu kyebyomu businge bwabakama ba Yuda?  

29Omu birobye Faraho-neko omukama wa Misiri akaramagira omukama wa 
Asura ha kyambu Furati: omukama Yosiya yagenda okumurwanisa; kandi 
yamuitira Megido obuyamuboine. 

30Babairube bamuhimbire omu gali afire, bamuiha Megido, bamuleta 
Yerusalemu bamuzika omu kiturokye wenka. Abantu abensi batwara Yehoahazi 
mutabani wa Yosiya, bamusesaho amagita, bamufora omukama omu kiikaro kya 
ise. 

31Yehoahazi akaba ahikize emyaka amakumi abirir mwesatu hayabandize 
okulema; yelemera amezi asatu omu Yerusalemu: ibara lya nyina nuwe 
Hamutali omuhara wa Yeremiya owa Libuna. 

32Yakora ekibi omu maiso ga MUKAMA, nka byona baisenkurube ebibakozie 
okubiri. 

33Kandi Faraho-neko akamuboha nensengo Ribura omu nsi ya hamasi, aleke 
okulema omu Yerusalemu; yacwera ensi omusoro ogwetaranta zefeza kikumi 
netaranta yezabu. 

34Faraho-neko yafora Eryakimu mutabani wa Yosiya omukama omu kiikaro kya 
Yosiya ise, yahindura ibaralye yehoyakimu: baitu akaihaho Yehoahazi; yaija 
Misiri yaferayo. 

35Kandi yehoyakimu yaha Faraho efeza omusoro okuleta erupiya nkekiragiro 
kya Faraho okukikaba kiri: yasoroza efeza nezabu habantu bensi, omuntu wena 
nkokuyacwerirwe, okugiha Faraho-neko. 

36Yehoyakimu akaba ahikize emyaka amakumi abiri mwetano yahabandize 
okulema: yalemera emyaka ikumi na gumu omu Yerusalemu: ibara lya nyina 
nuwe Zebida omuhara wa Pedaya owa Ruma. 

37Yakora ekibi omu maiso ga MUKAMA, nka byona okubiri baisenkurube 
ebibakozire. 

2 Kyabakama 24 

1OMU birobye Nebukadeneza omukama wa Baburoni akaija, kandi Yehoyakimu 
yafoka omuiruwe emyaka esatu: nubwo yahinduka yamwemera. 

2MUKAMA yatuma okurwana nauwe ebihanda Byabakalidaya, nebihanda bya 
Abasura, nebihanda bya Abamoabu, nebihanda byabana ba Amoni, yabatuma 
hali Yuda okugihwerekereza, nkekigambo kya MUKAMA okukiri ekiyagambire 
habwomukono gwabairube banabi. 

3Mazimakwo habwekiragiro kya MUKAMA eki kyaija hali Yuda, okubaihaho 
omu maisoge, habwebibi bya Manase, nka byona ebiyakozire okubikaba biri;  

4kandi habwesagama etaloho musango eyiyasesere; baitu akaijuza Yerusalemu 
nesagama etaloho musango: MUKAMA yayanga okuganyira. 

5Kandi ebigambo ebindi ebya yehoyakimu na byona ebiyakozire, tibihandikirwe 
omu kitabu kyebyomu businge bwabakama ba Yuda?  

6Nukwo Yehoyakimu yagwijagira nabaisenkurube: kandi yehoyakini 
mutabaniwe yalema omu kiikarokye. 

7Omukama wa Misiri atagaruke okurugayo omu nsiye wenka: baitu omukama 
wa Baburoni akaba anyagire, okuruga ha kambu ka Misiri okuhikya ha kyambu 
Furati, byona ebikaba biri byomukama wa Misiri. 

8Yehoyakini akaba ahikize emyaka ikumi na munana hayabandize okulema; 
yalemera amezi asatu omu Yerusalemu: ibara lya nyina nuwe Nehusita omuhara 
wa Erinasani owa yerusalemu. 

9Yakora ekibi omu maiso ga MUKAMA, nka byona ise ebiyakozire okubikaba 
biri. 

10Omu biro ebi abairu ba Nebukadeneza omukama wa Baburoni bakaija 
Yerusalemu, orubuga rwagotwa. 

11nebukadeneza omukama wa Baburoni yaija hali orubuga, abirube obubakaba 
nibarugota;  

12yehoyakini omukama wa Yuda yaturuka yaija hali omukaa wa Baburoni, uwe 
na nyina nabairube: omukama wa Baburoni yamunyaga omu mwaka 
gwobusingebwe ogwa munana. 

13Kandi akaihayo ebikwato byona ebyomu nju ya MUKAMA, nebikwato ebyomu 
nju yomukama, yasaramu ebicweka ebintu byona ebyezabu Sulemani omukama 
wa Isareri ebiyakozire omu yekaru ya MUKAMA, nka MUKAMA okuyagambire. 

14Kandi yasengura yerusalemu yona, nabakuru bona, nabasaija bona abamani 
abobumanzi, abasenurwa kakumi, nabafundi bona, nabahesi: hatasigalebo 
nomu, rundi abanaku bonka abomu Bantu abensi. 

15Yatwara Yehoyakini Baburoni; nanyinomukama, nabakazi bomukama, 
nabakonwabe, nabasaija abakuru bomu nsi, yabasengura nabaiha yerusalemu 
nabatwara Baburoni. 

16Nabasaija bona abamani, abantu kasanju, nabafundi nabahesi rukumi, bona 
bamani bamanyire okurwana, abo omukama wa Baburoni akabasengura 
yabaleta Baburoni. 

17Omukama wa Baburoni yafora Mataniya mugensi wa ise omukama omu 
kiikarokye, yahindura ibaralye zedekiya. 

18Zedekiya akaba ahikize emyaka amakumi abiri mu gumu hayabandize 
okulema; yalemera emyaka ikumi na gumu omu Yerusalemu: ibara lya nyina 
nuwe Hamautali omuhara wa Yeremiya owa Libuna. 

19Yakora ekibi omu maiso ga MUKAMA, nka byona Yehoyakimu ebuyakozire 
okubikaba biri. 

20Baitu habwekiniga kya MUKAMA kikahiki’ra omu Yerusalemu na Yuda, 
okuhikya obuyababingire omu maisoge: kandi Zedekiya yayemera omukama wa 
Baburoni. 

2 Kyabakama 25 

1KANDI kikahika omu mwaka gwobusingebwe ogwa mwenda, omu kwezi okwa 
ikumi, ha kiro kya ikumi ekyokwezi, Nebukedeneza omukama wa Baburoni 
akaija, uwe niherye ryona, okurwana na Yerusalemu, barutemeraho orukande; 
kandi barwombekaraho enkomera ha mbaju zona. 

2Nukwo orubuga rwagotwa okuhikya omwaka gwomukama Zedekiya ogwa 
ikumi na gumu. 

3Ha kiro kyamwenda omu kwezi kwakana, enjara yaba nyingi omu rubuga, 
nebyokulya byabura abantu bensi. 

4Nukwo bafumura ekihuru omu rubuga, abasaija bona abokurwana bairuka 
ekiro omu muhanda gwirembo hagati yengo ibiri erikaba lirir haihi noruharo 
rwomukama: (lero Abakalidaya bakaba nibarwana norubuga ha mbanju zona): 
omukama yagenda omu muhanda gwa Araba. 

5Baitu ihe Lyabakalidaya lyahondera omukama, lyamukwatira omu byeya bya 
Yeriko: iherye ryona lyaararanga lyamurugaho. 

6Nubwo bakwata omukama / bamutwara hali omukama wa Baburoni omu 
Ribura; bamucwera omusango. 

7Kandi baitura omu maisoge batabani ba Zedekiya, kandi baihamu amaiso ga 
Zedekiya, bamuboha omu masamba, bamutwara Baburoni. 

8Kandi omu kwezi okwakatano ha kiro kya musanju ekyokwezi, omu mwaka 
ogwa Nebukabeneza omukama wa Baburoni ogwa ikumi na mwenda, 
Nebuzaradani engabwa yabamogora, omuiru owomukama wa Baburoni, akaija 
yerusalemu:  

9yayokya enju ya MUKAMA nenju yomukama; nenju yomukama; nenju zona 
ezomu Yerusalemu, enju zona enkoto akazokya nomu’ro. 

10Nihe ryona erya Abakalidaya abakaba bali nengabwa yabamogora, bakasesa 
muhuruzi ya Yerusalemu ha mbaju zona. 

11Nabantu abasigaireho omu rubuga, nabo abasengukire, abamogora 
yabasengura yabatwara. 

12Baitu engabwa yabamogora akasiga ha Bantu bensi abarukukira obunaku, 
okulima engonjo zemizabibu nokulima itaka. 

13Nenyomyo zemiringa ezikaba ziri omu nju ya MUKAMA, nentebe nenyanja 
eyomulinga ezikaba ziri omu nju ya MUKAMA, Abakalidaya bakazicwacwana 
batwara omulinga gwazo baburoni. 

14Nebinaga, nenfuka, namakasi, nebigiko, nebintu byona ebyemiringa 
ebibahererezamuga babiihaho. 

15Nebiswa nebibindi; ebyazabu omu zabu, nebyefeza omu feza, engabwa 
yabamogora yabitwara. 

16enyomyo ibiri, enyanja emu, nentebe, Sulemuani ebiyakolire enju ya 
MUKAMA, omulinga ogwebintu ebi gukaba gutarukulegwa obulemezi. 

17Enyomyo emu oburaibura bwayo mikono ikumi na munana, kandi ekaba 
eroho omutwe gwomulinga: oburaibura bwomutwe mikono esatu; hamu 
nomuteko namakomamahanga ha mutwe okwehinguliriza hona, byona 
byomulinga: kandi nenyomyo eyakabiri ekaba enyina nkebi hamu nobuteko. 

18Kandi engabwa yabamogora akakwata seraya nyakatagara omukuru, na 
Zefaniya nyakatagara owakabiri, nabakumirizi abasatu:  

19Kandi omu rubuga akaihamu omukonwa ayatairwe ha basaija bokurwana; 
nabasaija batano hali abo abaroraga amaiso gomukama, abasangirwe omu 
rubuga; nomuhandiki, engabwa yihe ayasororzaga abantu bensi; nabasaija 
enkaga abomu Bantu bensi abasangirwe omu rubuga. 

20Kandi Neburazadani engabwa yabamogora yabatwara, yabaleta hali 
omukama wa Baburoni yabatema, yabaitira Ribura. 

21Omukama wa Baburoni yabatema, yabaitira Ribura omu nsi ya Hamasi. 
Nukwo Yuda yasenguirwe ati yaihwa omu nsiye. 

22kandi ebyabantu abasigirwe omu nsi ya Yuda, Nebukadeneza omukama wa 
Baburoni abayasigire, akafora gedaliya mutabani wa Ahikamu mutabani wa 
safani omulemi wabu. 

23Lero engabwa zona eza ba serikale, bo nabasaija babu, abubahulire omukama 
wa baburoni afoire Gedaliya omulemi, bakaija hali gedaliya ha Mizupa, Isameri 
mutabani wa nesaniya, na Yohanani mutabani wa kaleha, na Seraya mutabani 
wa tanihumesi Omunetofasi, na Yaazaniya mutabani wa Womumaakasi, 
bonabasaija babu. 

24Kandi gedaliya akabarahi’ra bo nabasaija babu yabagambira ati Mutatina 
habwabairu babakalidaya: muikalege omu nsi, muko’rege omukama wa 
baburoni, kandi kirabaga omugisa nambere muli. 

25Baitu kyahika omu kwezi okwa musanju, Isameri mutabani wa nesaniya, 
mutabani wa Erisama, owomu ruzaro rwomukama, akaija nabasaji ikumi hamu 
nauwe, yatema gedaliya yafa, Nabayudaya Nabakalidaya abakaba bali nauwe 
Mizipa. 

26nabantu bona, abato nabakuru, nengabwa ezabaserikale, baimuka baija Misiri: 
baitu bakatina Abakalidaya. 

27Kandi kikahika omu mwaka ogwokusengurwa kwa Yehoyakini omukama wa 
Yuda ogwamakumi asatu mu musanju, omu kwezi kwa ikumi nabiri, ha kiro 
wkyamakumi abiri na musanju wkyokwezi, Everi- merodaki omukama wa 
Baburoni, omu mwaka hayabandize okulema akaimukya omutwe gwa 
Yehoyakini omukama wa Yuda omu nju yenkomo;  

28yabaza nauwe ebyembabazi, yakuza ekitebekye okukira ekitebe byabakama 
abakaba bali nauwe Baburoni. 

29Kandi yahindura ebyokuwarabye ebyomu nju yenkomo, kandi yalyaga 
ebyokulya obutosa omu maisoge ebiro byona ebyobwomesibwe. 

30Kandi ebyomugabogwe yahabwaga omugabo, ogwobutosa, bukyabukya 
omugabo, ebiro byona ebyobwomezibwe. 

1 Ekyebyomubusinge 

1 Ekyebyomubusinge 1 

1ADAMU, Sesi, Enosi;  

2Kenani,  

3Maharaleri, Yaredi; Enoka,  

4Mesusera, Lameki; Noha, Semu, Hamu, na Yafeti. 

5Batabani ba Yafeti; Gomere, na Magogi, na Madai, na Yavani, na Tubali, na 
Meseki, na 

6Tirasi. Na batabani ba Gomere; Asikenazi, na Difasi, na Togarama. 

7Na batabani ba Yavani; Erisa, na Tarasisi, Kitimu, na Rodanimu. 

8Batabani ba Hamu; Kusi, na Miziraimu, Puti, na Kanani. 

9Na batabani ba Kusi; Seba, na Havira, na Sabuta, na Raama, na Sabuteka. Na 
batabani ba Raama; Seba, na Dedani. 

10Kandi Kusi akazara Nimurodi: akabanza okuba emanzi omunsi. 

11Kandi Miziraimu akazara Ludimu, na Anamimu, na Leha 

12bimu, na Nafituhimu, na Patirusimu, na Kasuruhimu, (nuho harugire 
Abafirisiti), na Kafutolimu. 

13Kandi Kanani akazara Zidoni omuzigaijowe, na Hesi;  

14Nomuyebusi, Nomwamoli, No- 

15mugirugasi; Nomuhivi, No- 

16mwaraki, Nomusini; Nomwaeavadi, Nomuzemali, Nomuhamasi. 

17Batabani ba Semu: Eramu, na Asura, na Apakisadi, na Ludi, na Aramu, na Uzi, 
na Huli, na Gesere, na Meseki. 

18Kandi Apakisadi akazara Sera,  

19Kandi Sera yazara Eber. Kandi Ebere akazara batabani babiri: ibara eryomu 
nuwe Peregi; baitu omu birobye ensi ekabaganizibwamu; kandi ibara lya 
mugenziwe nuwe Yokitani. 

20Kandi Yikitani akazara Alimondi, na Serefu, na Hazama 

21vesi, na Yera; na Hadoramu,  

22na Uzali, na Dikura; na Ebali,  

23na Abimayeri, na Seba; na Ofiri, na Havira, na Yobabu. Abo bona nibo batabani 
ba Yokitani. 

24Semu, Apakisadi, Sera;  

25Ebere, Peregi, Reu;  

26Serugi,  

27Nahora, Tera; Aburamu 

28(ogu nuwe Iburahimu). Batabani ba Iburahimu; Isaka, na Isameri. 

29Obuijukuru bwabu mbunu; omuzigaijo wa Isameri, Nebayosi; kandi Kedara, 
na Adubeeri,  

30na Mibusamu, Misima, na Duma, Masa; Hadadi, na Tema,  

31Yetura, Nafisi, na Kedema. Abo nibo batabani ba Isameri. 

32Na batabani na Ketura, omukazi wa Iburahimu: akazara Zimurani, na Yokisani, 
na Medani, na Midani, na Isibaki, na Suha. Na batabani ba Yokisani; Seba, na 
Dedani. 

33Na batabani ba Midiani; Efa na Efere, na Hanoki, na Abida, na Eridaha. Abo 
nibo bona bakaba bali batabani ba Ketura. 

34Kandi Iburahimu akazara Isaka. Batabani ba Isaka; Esau na Isareri. 

35Batabani ba Esau; Erifazi, Reuweri, na Yeusi, na Yaramu, na Kora. 

36Batabani ba Erifazi; Temani, na Oma, Zefi, na Gatamu, Kenazi, na Timuna, na 
Ameleki. 

37Batabani ba Reuweri; Nahasi, Zera, Sama na Miza. 

38Na batabani ba Seyiri; Lotani na Sobali, na Zibeoni, na Ana, na Dison, na Ezere, 
na Disani. 

39Na batabani ba Lotani; Holi na Homamu: kandi Timuna akabali munyanya 
Lotani. 

40Batabani ba Sobali; Alyani na Manahasi na Ebali, Sefi na Onamu. Na batabani 
ba Zibeoni; Aya na Ana. 

41Batabani ba Ana; Disoni. Na batabani ba Disoni; Hamurani na Esibani na Itirani 
na Kerani. 

42Batabani ba Ezere; Birihani na Zavani, Yakani. Batabani ba Disani; Uzi na 
Arani. 

43Lero abo nibo bakama abalemere omu nsi ya Edomu, batakalemere omukama 
wena abana ba Isareri: Bera mutabani wa Beora; kandi ibaraeryorubugarwe 
nurwo Dinahaba. 

44Kandi Bera akafa, Yobabu mutabani wa Zera owa Bozira yalema omu 
kiikarokye. 

45Yobabu yafa, Husamu owmomu nsi Yabatemani yelema omu kiikarokye. 

46Husamu yafa, Hadadi mutabani wa Bedadi, ayatemere Midani omu bwe’re bwa 
Moabu, yalema omu kiikarokye: kandi ibara eryorubugarwe nurwo Avisi. 

47Hadadi yafa, Samura owa Masirika, yalema omu kiikarokye. 

48Samura yafa. Sahuli owa Rehobosi haihi Nekyambu yalema omu kiikarokye. 

49Sahuli yafa, Baali-hanani, mutabani wa Akibora, yalema omu kiikarokye. 

50Baali- hanani yafa, Hadadi yalema omu kiikarokye; ibara eryorubugarwe 
nurwo Pai: ibara lya mukaziwe nuwe Mehetaberi, omuhara wa Materedi,  

51omuhara wa Me-zahabu. Hadadi yafa. Kandi abanyoro ba Edomu bakaba bali: 
omunyoro Timuna, omunyoro Alyaha,  

52omunyoro Yesesi; omunyoro Oholibama, omunyoro Era,  

53omunyoro Pinoni; omunyoro Kenazi, omunyoro Temani,  

54omunyoro Mibuza; omunyoro Magidyeri, omunyori Iramu. Abo nibo banyoro 
ba Edomu. 

1 Ekyebyomubusinge 2 

1Banu nibo batabani ba Isareri; Reubeni, Simeoni, Levi, na Yuda, Isakara, na 
Zeburuni;  

2Dani, Yusufu na Benyamini, Nafutali, Gadi na Asere. 

3Batabani ba Yuda; Ere, na Onani, na Sera: abo abasatu bakamuzarwa Basi-suha 
Omukanani. Kandi Ere omuzigaijo wa Yuda akabali mubi omu maiso ga 
MUKAMA; yamuita. 

4Kandi Tamara mukomwanawe akamuza’ra Perezi na Zera. Batabani bona ba 
Yuda bakaba bali batano. 

5Batabani ba Perezi; Hezironi na Hamuli. 

6Na batabani ba Zera; Zimiri, na Esani, na Hemani, na Kalikoli, na Dara: bona 
batano. 

7Na batabani ba Karami; Akara, omutuntuzi wa Isareri, ayesisire omu bintu 
ebyasoroirwemu. 

8Na batabani ba Esani; Azaliya. 

9Na batabani ba Hezironi, na Ramu, na Kerubai. 

10Kandi Ramu akazara Aminadabu; Aminadabu yazara Nasoni, omukuru 
wabana ba Yuda;  

11Nasoni yazara Salima, Salima 

12yazara Boazi; Boazi yazara Obedi, Obedi yazara Yese;  

13Yese yazara omuzigaijogwe Eryabu, na Abinadabu owakabiri na Simea 
owakasatu;  

14Netaneri owakana, Radai owa- 

15katano; Ozemu owomukaga,  

16Daudi owomusanju: kandi abanyanya babu bakaba bali Zeruya na Abigairi. Na 
batabani ba Zeruya; Abisai, na Yoabu na Asaheri, basatu. 

17Kandi Abigairi akazara Amasa: kandi ise Amasa nuwe 

18Yesere Omuisameri. Kandi Kalebu mutabani wa Hezironi akazara abana omu 
Azuba mukaziwe, nomu Yeryosi: kandi abanabe mbanu; Yesere, na Sobabu, na 
Aradoni. 

19Kandi Azuba akafa, Kalebu yaswera Efurasi ayamuzalire Hura. 

20Hura yazara Uli, Uli yazara Bezaleri. 

21Kandi hanyuma Hezeroni yagenda hali omuhara wa Makiri, ise Gireadi; 
yamuswera obwakaba ahikize emyaka nkaga; uwe yamuza’ra Segubu. 

22Segubu yazara Yairi, kandi uwe akabanyina embuga abiri na isatu omu nsi ya 
Gireadi. 

23Kandi Gesura na Aramu banyaga embuga za Yairi, na Kenasi, namalisizo 
garwo, embuga nkaga. Abo bona bakaba bali batabani ba Makiri, ise Gireadi. 

24Kandi Hezeroni obuyamazire okufera Kalebu efurasi, nubwo Abiya muka 
Hezeroni yamuza’ra Asere ise Tekoa. 

25Na batabani ba Yerameri, omuzigaijo wa Hezeroni bakaba bali Ramu 
omuzigaijo, na Buna, na Oreni, na Ozemu, Ahiya. 

26Kandi Yerameri akabanyina mukazi ondi, ibaralye nuwe Atara; nuwe akabali 
nyina Onamu. 

27Na batabani ba Ramu omuzigaijo wa Yerameri, Maazi, na Yamini, na Ekere. 

28Na batabani ba Onamu, Samai na Yada: na batabani ba Samai; Nadabu, na 
Abisura. 

29Kandi ibara mukama wa Abisura nuwe Abihairi; uwe akamuza’ra Ahabani, na 
Molidi. 

30Na batabani ba Nadabu; Seredi, na Apaimu: baitu Seredi akafa atanyina bana. 

31Na batabani ba Apaimu; Isi. Na batabani ba Isi; Sesani. Na batabani Sesani; 
Ahalai. 

32Na batabani ba Yuda, mugenzi wa Samai; Yesere, na Yonasani: kandi Yesere 
akafa atanyina bana. 

33Na batabani ba Yonasani; Peresi na Zeza. Nibo batabani ba Yerameri. 

34Lero Sesani akaba atanyina batabani, baitu abahara. Sesani akabanyina 
omuiru, Omumisiri, ibaralye nuwe Yaraha. 

35Sesani yaha Yarahaomuharawe amuswere; yamuza’ra Atai. 

36Atai yazara Nasani, Nasani yazara 

37Zabadi; Zabadi yazara Efurali,  

38Efurali yazara Obedi; Obedi yazara Yehu, Yehu yazara Azaliya;  

39Azaliya yazara Herezi,  

40Herezi yazara Ereasa; Ereasa yazara Sisimai, Sisimai yazara Sarumu;  

41Sarumu yazara Yekamiya, Yekamiya yazara Erisama. 

42Na batabani ba Kalebu, mugenzi wa Yeremeri, Mesa omuzigaijowe, nuwe ise 
Zifu; na batabani ba Malisa ise Heburoni. 

43Na batabani ba Heburoni; Kora, na Tapuha, na Rekemu, na Sema. 

44Kandi Sema akazara Rahamu, ise Yorukeamu; kandi Rekemu akazara Samai. 

45Na mutabani wa Samai, Maoni; kandi Maoni nuwe ise Besi-zura. 

46Kandi Efa mukazi wa Kalebu akazara Harani, na Moza, na Gazezi; kandi Harani 
akazara Gazezi. 

47Na batabani ba Yahadai; Regemu, na Yosamu, na Gesani, na Pereti, na Efa, na 
Saafu. 

48Maaka mukazi wa Kalebu, akazara Sebere na Tiruhana. 

49Kandi akazara na Saafu, ise Madimana, Seva ise Makibena, kandi ise Gibea; 
kandi omuhara wa Kalebu nuwe Akisa. 

50Batabani ba Kalebu mbanu; mutabani wa Hura, omuzigaijo wa Efurasa,  

51Sobali ise Kiryasi- yealimu; Salima ise Besi-rehemu, Harefu, ise Besi- gadere. 

52Kandi Sobali ise Kandi Sobali ise Kiryasi- yealimu akabanyina batabani; 
Harohe, ekicweka ekya Menuhosi. 

53Nebitabu bya Kiryasi- yealimu; Abaitiri, Na bapusi, Nabasumasi, Nabamisira; 
omuli abo hakaruga Abazorasi Nabesitaoli. 

54Batabani ba Salima; Besi-rehemu, Nebanetofasi, Atirosi- besi- Yoabu, 
nekicweka kya Abamanahasi, Abazoli. 

55Nebitabu byabahandiki abikaraga Yabezi; Abatirasi, Abasimeasi, Abasukasi. 
Abo nibo Bakeni abarugire omu Hamasi, ise enju ya Rekabu. 

1 Ekyebyomubusinge 3 

1LERO batabani ba Daudi, abamuzalirwe Heburoni mbenu: omuzigaijo, 
Anmunoni, omu Ahinoamu Omuyezereri; owakabiri, Danieri, omu Abigairi 
Omukarameri;  

2owakasatu, Abusalomu omwana wa Maaka omuhara wa Talimai omukama wa 
Gesura; owakana Adoniya omwana wa Hagisi;  

3owakatano, Sefatiya omu Abitali; owomukaga, Itireamu omu Egura mukaziwe. 

4Mukaga bakamuza’rwa Heburoni; kandi yalemera oku emyaka musanju 
namezi mukaga: nomu Yerusalemu yalemera emyaka esatu nesatu. 

5Kandi abamuzalirwe Yerusalemu mbanu: Simea, na Sobabu, na Nasani, na 
Sulemani, bana, omu Basisua omuhara wa Amyeri:  

6Na Ibuha, na Erisama, na 

7Erifereti; na Noga, na Nefegi,  

8na Yafya; na Erifereti, mwenda. 

9Abo bona nibo batabani ba Daudi okutabaraho abana babazana; kandi Tamara 
nuwe munyanyabo. 

10Kandi mutabani wa Sulemani nuwe Rehoboamu, mutabaniwe Abiya, 
mutabaniwe Asa,  

11Mutabaniwe Yehosafati; mutabaniwe Yoramu mutabaniwe Ahaziya, mu- 

12tabaniwe Yoasi; mutabaniwe Amaziya, mutabaniwe Azaliya,  

13mutabaniwe Yosamu; mutabaniwe Ahazi, mutabaniwe Hezekiya, mutabaniwe 
Masase;  

14mutabaniwe Amoni, mutabaniwe Yosiya. 

15Nabatabani ba Yosiya; omuzigaijo Yohanani, owakabiri Yehoyakimu, 
owakasatu Zedekiya, owakana Sarumu. 

16Nabatabani ba Yehoyakimu: Yekoniya mutabaniwe, Zedekiya mutabaniwe. 

17Nabatabani ba Yokoniya, omu kwatwa; Sealityeri mutabani 

18we, na Malikiramu, na Pedaya, na Senaza, Yekamiya, Hosama, na Nedabiya. 

19Na batabani ba Pedaya; Zerubaberi, na Simei: na batabani ba Zerubaberi; 
Mesuramu, na Hananiya; kandi Seromisi akabali munyanyabo:  

20na Hasuba, na Oheri, na Berekiya, na Hasadiya, Yusabuhesedi, batano. 

21Na batabani ba Hananiya; Peratiya, na Yesaya: batabani ba Refaya, batabani ba 
Aranani, ba Sekaniya. 

22Na batabani ba Sekaniya; Semaya; na batabani ba Semaya; Hatusi, na Igali, na 
Baliya, na Nealiya, na Safati, mukaga. 

23Na batabani ba Nealiya; Eryoenai, na Hizikiya, na Azirikamu, basatu. 

24Na batabani ba Eryoenai; Hodaviya, na Eryasibu, na Peraya, na Akubu, na 
Yohanani, na Deraya, na Anani, musanju. 

1 Ekyebyomubusinge 4 

1BATABANI ba Yuda; Perezi, Hezeroni, na Kaeami, na 

2Hura, na Sobali. Kandi Reaya mutabani wa Sabali akazara Yahasi; Yohasi yazara 
Ahumi na Rahadi. Nibyo bitabu Byabazorasi. 

3Kandi batabani ba ise Etamu mbanu; Yezereri, na Isima, na Idibasi: kandi ibara 
lya munyanya nuwe Hazereriponi:  

4na Penuweri ise Ge dora, na Ezere ise Husa. Nibo batabani ba Hura, omuzigaijo 
wa Efurasa, ise Besi-rehemu. 

5Kandi Asura ise Tekoa akabanyina bakazi babiri, Hera na Naara. 

6Kandi Naara akamuza’ra Ahuzamu, na Hefere, na Temeni, na Hahasitali. Nibo 

7batabani ba Naara. Nabana ba Hera, Zeresi, Iziha na Esinani. 

8Kandi Hakozi akazara Anubi, na Zobiba, nebitabu ebya Aharaheri, mutabani wa 
Haruma. 

9Kandi Yabezi akabali wobukuru okukira bagenzibe: nyina yamuruka ibaralye 
Yabezi, nagamba ati Baitu nkamuza’ra nobujune. 

10Yabezi yakunga Ruhanga wa Isareri nagamba ati Kakuba oikirize okumpa 
omugisa mali, nokugalihya omutano gwange, nomukono gwawe, naiwe 
okundinda okutabona akabi, ndeke okutunga obujune! Ruhanga yamuha eki 
ekiyasabirere. 

11Kandi Kerubu mugenzi wa Suha akazara Mehiri,  

12kandi nuwe ise Esitoni. Kandi Esitoni akazara Besi-rafa na Paseha, na Tehina 
ise Iru-nahasi. Nibo basaija ba Reka. 

13Na batabani ba Kenazi; Osinyeri, na Seraya: na batabani ba Osinyeri; Hatasi. 

14Kandi Seraya akazara Ofura: kandi Seraya akazara Yoabu ise Geharasimu; 
baitu bakaba bali bafundi. 

15Na batabani ba Kalebu, mutabani wa Yefune; Iru, Era, na Naamu: na batabani 
ba Era na Kenazi. 

16na batabani ba Yaharereri; Zifu, na Zifa, Tiriya, na Asaleri. 

17Na batabani ba Eziraha; Yesere, na Meredi, na Efere, na Yaroni: kandi uwe 
akazra Miriamu, na Samai, na Isiba ise Esitemoa. 

18Kandi mukaziwe Omuyudaya akazara Yeredi ise Gedora, na Hebere ise Soko, 
na Yekusyeri ise Zanoha. Nibo batabani ba Bisiya omuhara wa Faraho, Meredi 
ouyaswire. 

19Na batabani mukazi wa Hodiya, munyanya Nahani, mbanu: ise Keyira 
Omugarumi, na Esitemoa Omumaakasi. 

20Na batabani ba Simon; Amunoni, na Rina, Beni-hanani, na Tironi. Na batabani 
ba isi; Zohesi, na Beni-zohesi. 

21Batabani ba Sera mutabani wa Yuda; Ere ise Leka, na Laada ise Malisa, 
nebitabu ekirungi abomu nju ya Asibea;  

22na Yokimu, nabasaija ba Kozeba na Yoasi, na Sarafu, ayalemaga omu Moabu, 
na Yasubi- lehemu. Kandi ebihandiko byaira muno. 

23Abo nibo babumbi, nabantu bomu Netaimu na Gedera: nuho baikaire hamu 
nomukama habwo- mulimogwe. 

24Batabani ba Simeoni; Nemuweri, na Yamini, Yalibu, Zera, Sahuli:  

25Mutabaniwe Sarumu, mutabaniwe Mibusamu, mutabaniwe Misima. 

26Na batabani ba misima; mutabaniwe Hamuweri, mutabaniwe Zakura, 
mutabaniwe Simei. 

27Kandi Simei akabanyina batabani ikumi nomukaga nabahara mukaga; baitu 
bagenzibe bakaba batanyina bana baingi, kunu ekitabu kyabu kitakanye 
nkabana ba Yuda. 

28Kandi bakaikara Beeri-seba na Morada, na 

29Hazara- suhali; na Biriha, na 

30Ezemu, na Toradi; na Besueri,  

31na Horuma, na Zikiragi; na Besi- marakabosi, na Hazara-susimu, na Besi- biri, 
na Saaraimu. Ezi nizo mbuga zabu okuhikya obusinge bwa Daudi. 

32Nebika byabu mbinu: Etamu, na Aini, Rimoni, na Tokeni, na Asani, embuga 
itano 

33Nebika byabu byona ebikaba bine raine embuga ezi, okuhikya Baali. Ebinibyo 
biikaro byabu ebyokuikaramu, kandi bamanyire amabara gabaisenkura. 

34Na Mesobabu, na Yamuleki, na Yosa 

35mutabani wa Amaziya; na Yoweri, na Yehu, mutabani wa Yosibiya, mutabani 
wa Seraya,  

36mutabani wa Asyeri; na Eryoenai, na Yaakoba, na Yesohaya, na Asaya, na 
Adyeri, na Yesi 

37myeri, na Benaya; na Ziza mutabani wa Sifi, mutabani wa Alironi, mutabani wa 
Yedaya, mutabani wa Simiri, mutabani 

38wa Simaya; abo abagambirwe amabara gabu bakaba bali bakuru omu bitabu 
byabu: kandi enju zabaisebo zakanya muno. 

39Kandi bakagenda nambere batahira Gedora, ha rubaju rwekihanga 
orwoburugaizoba, base’re irisizo habwamagana gabu. 

40Babona amalisizo amarungi kandi agasemire, ensi yagaliha, kandi enculezi, 
kandi yobusinge; baitu abo abaikaraga oku ira bakaba bali ba Hamu. 

41Kandi abo abahandikirwe amabara gabu, bakaija omu biro bya Hezekiya 
omukama wa Yuda, batema ahema zabu, na Abameuni abasangirwe oku, 
babahwerekerereza kimu nokuhikya hati, baikarayo omu kiikaro kyabu: baitu 
nuho basangirwe obunyansi bwamagana gabu. 

42Kandi abamu halibo, abomubana ba Simeoni, abasaija bitano, bagenda orusozi 
Seyiri, na Neriya, na Refaya, na Uziyeri, batabani Isi,  

43Batema Abameleki abasigaireho abairukire, baikarayo okuhikya hati. 

1 Ekyebyomubusinge 5 

1NA batabani ba Reubeni omuzigaijo wa Isareri (baitu nuwe akabali omuzigaijo; 
baitu habwokusisa ekitabu kya ise omugisagwe ogwobuzigaijo buhakaba 
batabani ba Yusufu mutabani wa Isareri; kandi obubahandika ebyamabara 
tibakuratira ebyomugisa gwobuzigaijo. 

2Baitu Yuda akasingura bene babu, kandi haliwe nuho harugire omulemi; baitu 
omugisa gwobuzigaijo bukaba 

3buli bwa Yusufu): batabani ba Reubeni omuzigaijo wa Isareri; Hanoki, na Paru, 
Hezironi na Karami. 

4Batabani ba Yoweri; mutabaniwe Semaya, mutabaniwe Gogi, mutabaniwe 
Simei;  

5Mutabaniwe Mika, mutabaniwe Reaya, mutabaniwe Baali;  

6mutabaniwe Beera, / Tigurasi-pirinese omukama wa Asura ouyasenguire: 
nuwe akabali omukuru Wabareabeni. 

7Na bene babu nkebitabu byabu okubiri, obubahandikire amabara gobuijukuru 
bwabu; omukuru, Yeyeri, na Zekaliya,  

8na Bera mutabani wa Azazi, mutabani wa Sema mutabani wa Yoweri, 
ayaikaraga omu Aroere, nokuhikya Nebo na Baali-meoli:  

9kandi burugaizoba akaikarayo okuhikya nambere batahira omu irungu 
okuruga ha kyambu Furati: baitu ente zabu zikakanya omu nsi ya Gireadi. 

10Kandi omu biro bya Saulo bakarwana Nabahagiri, bagwa habwomukono 
gwabu: baikara omu hema zabu omu nsi yona ha rubaju rwa Gireadi 
orwoburugaizoba. 

11Na batabani ba Gadi bakaikaraho babarolerire, omu nsi ya 

12Basani, okuhikya Saleka: Yoweri omukuru wabu. Na Safamu owakabiri, na 
Yani, na Safati 

13omu Basani: na bene babu enju zabaisebo; Mikaeri, na Mesuramu, na Seba, na 
Yorai, na Yakani, na Ziya, na 

14Ebere, musanju. Nibo batabani ba Abihairi mutabani wa Huli, mutabani wa 
Yaroa, mutabani wa Gireadi, mutabani wa Mikaeri, mutabani wa Yesisai, 
mutabani wa Yahido, mutabani wa Buzi;  

15Ahi mutabani wa Abudyeri, mutabani wa Buni,  

16abakuru abenju zabaisebo. Kandi baikaraga omu Gireadi omu Basani, nomu 
mbuga zayo, nomu malisizo gona aga Saroni, okuhikya emitano yabu. 

17Abo bona bakabarwa nkamabara ga baisenkurubo okugali omu biro bya 
Yosamu omukama wa Isareri. 

18Batabaniba Reubeni, Nabagadi, nekicweka ekyoruganda rwa Manase, abasaija 
bobumanzi, abasaija abarukusobora okukwata agagabo na busitama, nokurasa 
obuta, abamanyire okurwana, bahika bukumi buna mwenkumi ina mu rusanju 
munkaga, abakaba nibasobora okuramaga okurwana. 

19Kandi bakarwana Nabahagiri, na Yetura,  



727 

 

 
Bible in Runyoro-Rutooro 

© 1964 Bible Society of Uganda. 
 

 

 

 

20na Nafisi, na Nodabu. Kandi bakakonyerwa okurwana nabo, Abahagiri 
bahebwayo omu mukono gwabu, na bona abakaba bali hamu nabo: baitu 
bakakunga Ruhanga omu bulemu, yaikiriza okwesengerezebwa; baitu 
bakamwesiga. 

21Kandi bakanyaga ebisoro byabu; engamira zabu bukumi butano, nentama 
busirira bubiri mu bukumi butano, nenkaina enkumi ibiri, nabantu kasiriria. 

22Baitu baingi abagwire baisirwe, baitu obulemu bukaba buli bwa Ruhanga. 
Kandi baikaraho omu kiikaro kyabu okuhukya okusengurwa. 

23Kandi abana abekicweka kyoruganda rwa Manase bakaikara omu nsi: 
bakakanya okuruga Basani nokuhikya Baali-heremoni na Seneri norusozi 
Heremoni. 

24Kandi emitwe eyenju zabaisebo mbanu; Efere, na Isi, na Eryeri, na Aziryeri, na 
Yeremiya, na Hodaviya, na Yahadyeri, na absaija bamani abobumanzi, abasaija 
abarangainwe, emitwe yenju zabaisebo. 

25Kandi bakasarira Ruhanga wabaisenkuru, nibakuratira abacwezi babantu 
bokerize omu maiso gabu. 

26Kandi Ruhanga Isareri yahere’ra omwoyo gwa Puli omukama wa Asura, 
nomwoyo gwa Tirigasi pillinese omukama wa Asura, yabasengura, Abareubeni, 
Nabagadi, nekicweka ekyoruganda rwa Manase, yabaleta Hara, na Habora, na 
Hara, nekyambu kya Gozani, okuhikya hati. 

1 Ekyebyomubusinge 6 

1BATABANI ba Levi; Geresoni,  

2Kohasi, na Merali. Na batabani ba Kohasi; Amuramu, Izihara, na Heburoni, na 
Uzyeri. 

3Nabana ba Amuramu; Aroni, na Musa, na Miryamu. Na batabani ba Aroni; 
Nadabu na 

4Abihu, Eryeza na Itama. Eryeza akazara Finehasi, Finehasi 

5akazara Abisuha; kandi Abisuha yazara Buki, na Buki yazara 

6Uzi; Uzi yazara Zerahiya,  

7Zerahiya yazara Merayosi; Merayosi yazara Amiliya, Amaliya yazara Ahitubu;  

8Ahitubu yazara Zadoki, Zadoki yazara Ahimazi;  

9Ahimaazi yazara Azaliya,  

10Azaliya yazara Yohanani; Yohanani yazara Azaliya (nuwe yakozire omulimo 
gwobunyakatagara omu nju Sulemani eyiyayombekere omu Yerusalemu):  

11Azaliya yazara Amaliya;  

12Amaliya yazara Ahitubu; Ahitubu yazara Zadoki, Zadoki yazara 

13Sarumu; Sarumu yazara Hirikiya, Hirikiya yazara Azaliya;  

14Azaliya yazara Seraya, Seraya 

15yazara Yehozadaki; kandi Yehozadaki yagenda omu rusengurwa, rwa 
MUKAMA obuyaihireyo Yuda na Yerusalemu habwomukono gwa 
Nebukadeneza. 

16Batabani ba Levi; Geresomu,  

17Kohasi, na Merali. Kandi amabara ga batabani ba Geresomu nganu; Libuni na 
Simei. 

18Na batabani ba Kohasi bakaba bali Amuramu, na Iziha, na 

19Heburoni, na Uzyeri. Batabani ba Merali; Mahali na Musi. Nebitabu Ebyabalevi 
nkenju 

20zabaisebo okuziri mbinu: Omu Geresomu; mutabaniwe Libuni, mutabaniwe 
Yahasi,  

21mutabaniwe Zima; mutabaniwe Yoha, mutabaniwe Ido, mutabaniwe Zera, 
mutabaniwe Yeaserai. 

22Btabani ba Kohasi; mutabaniwe Aminasabu, mutabaniwe 

23Kora, mutabaniwe Asiri; mutabaniwe Erikana, mutabaniwe Ebyasafu, 
mutabaniwe Asiri;  

24mutabaniwe Tahasi, mutabaniwe Uryeri, mutabaniwe Uziya,  

25na mutabaniwe Sahuli. Na batabani ba Erikana; Amaasi,  

26na Ahimosi. Ebya Erikana: batabani ba Erikana; mutabaniwe Zofai, na 
mutabaniwe Na 

27hasi; mutabaniwe Eryabu, mutabaniwe Yerohamu, mutabaniwe Erikana. 

28Nabatabani ba Samuiri omuzigaijo Yoweri,  

29nowakabiri Abiya. Batabani ba Merali; Mahali, mutabaniwe Libuni, 
mutabaniwe Simei, mutabaniwe Uza;  

30mutabaniwe Simea, mutabaniwe Hagiya, mutabaniwe Asaya. 

31Kandi abo Daudi abayataireho ha kuhereza okwebizina omu nju ya MUKAMA, 
esanduko obuyatungire okuhumura, mbanu:  

32Kandi baherezaga nebizina omu maiso gehema eyehema 
yokutangatanganiramu, okuhikya Sulemani obuyayombekere enju ya MUKAMA 

omu Yerusalemu: kandi bayeme’raga omu mulimo gwabu nkorubu rwabu 
okurukaba ruli. 

33Kandi abo abayeme’raga, kadi na batabani babu mbanu: omu batabani ba 
Abakohasi: Hemani omuzini, mutabani wa Yowei, mutabani wa Samuiri;  

34mutabani wa Yerohamu, mutabani wa Eryeri, mutabani wa Toha;  

35mutabani wa Zufi, mutabani wa Erikana, mutabani wa Mahasi, mutabani wa 
Amasai;  

36mutabani wa Erikana, mutabani wa Yoweri, mutabani wa Azaliya, mutabani 
wa Zefaniya;  

37mutabani wa Tahasi, mutabani wa Asiri, mutabani Ebyasafu, mutabani wa 
Kora;  

38mutabani wa Iziha, mutabani wa Kohasi, mutabani wa Levi,  

39mutabani wa Isareri. Na mugenziwe Asafu ayayeme’raga ha mukonogwe 
gwobulyo, nuwe Asafu mutabani wa Berekiya mutabani wa Simea;  

40mutabani wa Mikaeri, mutabani wa Baseya, mutabani wa Malikiya;  

41mutabani wa Esini, mutabani wa Zera, mutabani wa Adaya;  

42mutabani wa Esani, mutabani wa Zima, mutabani Simei;  

43mutabani wa Yahasi, mutabani wa Gersomu, mutabani wa Levi. 

44Kandi ha mukono gwabu ogwesomoso bene babu batabani ba Merali: Esani 
mutabani wa Kisi, mutabani wa Abudu,  

45mutabani wa Maruki; mutabani wa Hasabiya, mutabani wa Amaziya, mutabani 
wa Hirikiya;  

46mutabani wa Amizi, mutabani wa Bani, mutabani wa Semere;  

47mutabani wa Mahali, mutabani wa Musi, mutabani wa Merali,  

48mutabani wa Levi. Kandi benebabu Abalevi bakatebwaho habwokuhereza 
kwona okwehema eyenju ya Ruhanga. 

49Baitu Aroni na batabanibe bahongaga ha Kyoto ekyekihongwa ekyokeze, na 
ha Kyoto ekyemyami’ro, habwomulimo gwona ogwekiikaro ekirukukira 
okwera, nokulihi’ra Isareri, nka byona okubiri Musa omuiru wa Ruhanga 
ebiyaragire. 

50Kandi batabani ba Aroni mbanu; mutabaniwe Eryeza, mutabaniwe Finehasi, 
mutabaniwe Abisuha;  

51mutabaniwe Buki, mutabaniwe Uzi, mutabaniwe Zerahiya;  

52mutabaniwe Merayosi, mutabaniwe Amaliya,  

53mutabaniwe Ahitubu; mutabaniwe Zadoki, mutabaniwe Ahimaazi. 

54Lero binu nibyo biikaro byabu ebyokuikaramu nkenkande zabu okuziri omu 
mitano yabu: batabani ba Aroni, abomu bitabu bya Abakohasi, baitu okutoma 

55okwokubanza kwabu, nibo ba hairwe Heburoni omu nsi ya Yuda, namalisizo 
gayo okwehinguliriza;  

56baitu obwe’re obworubuga nebika byarwo bakabiha Kalebu mutabani wa 
Yefune. 

57Na batabani ba Aroni babaha embuga ezokuirukiramu, Heburoni; na Libuna 
namalisizo garwo, na Yatiri, na Esitemoa 

58namalisizo garwo; na Hireni namalisizo garwo, Debiri namalisizo garwo;  

59na Asani namalisizo garwo, na Besi-semesi namalisizo garwo:  

60kandi omu ruganda rwa Benyamini; Geba namalisizo garwo, na Alemesi 
malisizo garwo, na Anatosi namalisizo garwo. Embuga zabu zona omu bitabu 
byabu byona byahika embuga ikumi na isatu. 

61Nabasagireho ha batabani ba Kohasi bakahabwa habwokutoma, omu kitabu 
ekyoruganda, omu kicweka ekyoruganda, ekicweka ekya Manase, embuga 
ikumi. 

62Na batabani ba Geresomu, nkebitabu byabu okubiri, omu ruganda rwa Isakara, 
nomu ruganda rwa Asere, nomu ruganda rwa Nafutali, nomu ruganda rwa 
Manase omu Basani, bakahebwa embuga ikumi naisatu. 

63Na batabani ba Merali Merali bakahwebwa habwokutoma, nkebitabu byabu 
okubiri, omu ruganda rwa Reubeni, nomu ruganda rwa Gadi, nomu ruganda rwa 
Zeburuni, embuga ikumi naibiri. 

64Kandi abana ba Isareri bakabaha Abalevi embuga hamu namalisizo gazo. 

65Kandi bakaziha habwokutoma, nibaziha omu ruganda rwabana ba Yuda, nomu 
ruganda rwabana ba Benyamini, embuga zinu ezigambirwe amabara gazo. 

66Kandi ebimu ha bitabu byabatabani ba Kohasi bakaba banyina embuga 
ezemitano yabu ezomuruganda rwa Eferaimu. 

67Kandi bakabaha embuga ezokuirukiramu, Sekemu omu nsi eyensozi za 
Eferamu namalisizo garwo;  

68na Gezere namalisizo garwo; na Yokimeamu namalisizo garwo, na Besi-horoni 

69namalisizo garwo; na Aiyaroni namalisizo, na Gasi- rimoni namalisizo garwo:  

70kandi omu kicweka ekyoruganda rwa Manase; Anere namalisizo garwo na 
Bireamu namalisizo garwo, habwabasagire ha kitabu kyabatabani ba Kohasi. 

71Batabani ba Geresomu bakahebwa omu kitabu kyekicweka ekyoruganda rwa 
Manase, Gorani omu Basani namalisizo garwo, na Asitarosi na Asitarosi na 
malisizo garwo:  

72kandi omu ruganda rwa Isakara; Kedese na malisizo garwo; Daberasi na 

73malisizo garwo; na Ramosi namalisizo garwo, na Anemu 

74namalisizo garwo: kandi omu ruganda rwa Asere; Masali na malisizo garwo na 
Abudoni na 

75malisizo garwo; na Husoki namalisizo garwo, na Rehobu 

76namalisizo garwo: kandi omu ruganda rwa Nafutali; Kedesi omu Galiraya 
namalisizo garwo, na Hamoni namalisizo garwo, na Kiryasaimu namalisizo 
garwo. 

77Nabalevi abasagireho batabani ba Merali bakahebwa omu ruganda rwa 
Zeburuni, Rimono namalisizo garwo, Tabora namalisizo garwo;  

78kandi nseri ya Yorudani Yeriko, ha rubaju rwa Yorudani orwoburugaizoba 
bakahebwa omu ruganda rwa Reubeni, Bezere omu irungu namalisizo garwo, 
na Yaza nama 

79lisizo garwo na Kedimosi namalisizo garwo, na Mefasi namalisizo garwo:  

80kandi omu ruganda rwa Gadi; Ramosi- gireadi 

81namalisizo garwo, na Hesiboni namalisizo garwo, na Yazere namalisizo garwo. 

1 Ekyebyomubusinge 7 

1KANDI ha batabani ba Isakara; Tora, na Puha, Yasubu, na Kimuroni, bana. 

2Na batabani ba Tora; Uzi, na Refava, na Yeryeri, na Yahumai, na Ibusamu, na 
Semuweri, emitwe yenju zabaisebo, eza Tora; abasaija bamani abobumanzi omu 
businge bwabu: omuhendo gwabu omu biro bya Daudi bukaba buli bukumi 
bubiri mwenkumi ibiri mu rukaga. 

3Na batabani ba Uzi; Izirahiya: na batabani ba Izirahiya; Mikaeri, na Obadiya, na 
Yoweri, Isihiya, batano: bona basaija abakuru. 

4Kandi hamu nabo nkobuijukuru bwabu okubuli nkenju zabaisebo okuziri, 
hakaba haroho ebihanda biije habwokurwana, bukumi busatu mu kakaga: baitu 
kakaba banyina bakazi baingi na batabani baingi. 

5Na bene babu abomu bitabu byona ebya Isakara, abasaija bamani abobumanzi, 
nkamabara gabaisenkurubo okugabazirwe, bahika bukumi munana mu kasanju. 

6Batabani ba Benyamini; Bera, na Bekere, na Yedyaeri, basatu. 

7Na batabani ba Bera; Eziboni, na Uzi, na Uzyeri, na Yerimosi, na Iri, batano; 
emitwe eyenju zabaisebo, abasaija bamani abobumanzi; kandi bakabarwa 
nkamabara gabaisenkurubo okugali, bukumi bubiri mwenkumi ibiri mwasatu 
mubana. 

8Na batabani ba Bekere; Zemira, na Yoasi, na Eryeza, na Eryoenai, na Omiri, na 
Yeremosi, na Abiya, na Anatosi, na Alemesi. Abo bona batabani ba Bekere. 

9Kandi bakabarwa nkamabara gabaisenkurubo okugali, nkokuijukuru bwabu 
oku buli, emitwe yenju zabaisebo, abasiaja bamani abobumanzi, bukumi bubiri 
omu bibiri. 

10Nabatabani ba Yedyaeri; Birihani: na batabani ba Birihani; Yeusi, na 
Benyamini, na Ehudi, na Kenaana, na Zesani Tarasisi, na Ahisaha. 

11Abo bona batabani ba Yedyaeri, nkemitwe yenju zabaisebo okweri, abasaija 
bamani abobumanzi, kakumi mu kasanju mu bibiri, abasoboire okuramaga nihe 
okurwana. 

12Na Supimu, na Hupimu, batabani ba Iru, Husimu, batabani ba Ahere. 

13Batabani ba Nafutali; Yahazyeri, na Guni, na Yezere, na Serumu, batabani ba 
Biriha. 

14Batabani ba Manase; Asiryeri mukaziwe ouyazaire: (omukaziwe Omwaramu 
akazara Makiri, ise Gireadi:  

15kandi makiri akaswera omukazi owa Hupimu na Supimu, kandi munyanya abo 
ibaralye nuwe Maaka): kandi ibara eryowakabiri nuwe Zerofehadi: kandi 
Zerofehadi akabanyina bahara. 

16Kandi Maaka mukazi wa Makiri akazara omwana omwojo, yaruka ibaralye 
Peresi; kandi ibara lya mugenziwe nuwe Seresi; kandi ibara lya mugenzi nuwe 
Seresi; na batabanibe nibo Uramu na Rakemu. 

17Na batabani ba Uramu; Bedani. Nibo batabani ba Gireadi mutabani wa Makiri, 
mutabani wa Manase. 

18Kandi munnyanyawe Hamolekesi akazara Isihodi, na Abyezere, na Mahara. 

19Na batabani ba Semida bakaba bali Ahiyani, na Sekemu, na Likihi, na Anyamu. 

20Na batabani ba Eferaimu; Suseri, na mutabaniwe, Beredi, na mutabani 

21we Tahasi, na mutabaniwe Zana Ezere, na Ereadi, abasaija ba Gasi abazalirwe 
omu nsi oubaihaho ente zabu. 

22Kandi Eferaimu isebo yaganya ebirobingi, kandi bene babu baija 
okumuiruki’ra. 

23Yagenda hali mukaziwe, yaba nenda, yazara omwana, kandi akamuruka 
ibaralye Beriya, baitu enjuye ekabona obujune. 

24Kandi omuharawe nuwe Seera, ayayombekere Besi-horoni eyahansi 
neyeruguru, na Uzeni-seera. 

25Kandi Refa akabali mutabaniwe, na Resefu, na mutabaniwe Tera, na 

26muatabaniwe Tahani; mutabaniwe Ladani, mutabaniwe Ahimudi,  

27mutabaniwe Erisama; mutabaniwe Nuni, mutabaniwe Yosuha. 

28Kandi obuteka obuteka bwabu nebiikaro byabu ebyokuikaramu bikaba biri 
Beseri nembuga zayo, kandi oburugaizoba Naarani, kandi obugwaizoba Gezere, 
nembuga zayo; na Sekemu nembuga zayo, okuhikya Aza nembuga zayo:  

29kandi hamitano eyabana ba Manase, Besi-seani nembuga zayo, Taanaki 
nembuga zayo, Megido nembuga zayo, Doru, Megido neyo. Omu ezi nuho abana 
ba Yusufu mutabani wa Isareri baikaire. 

30Batabani ba Asere; Imuna, na Isiva, na Isivi, na Beriya, na 

31Sera munyanyabo. Na batabani ba Beriya; Hebere, na Malikyeri, nuwe akabali 
ise Birizaisi. 

32Kandi Hebere akazara Yafuleti, na Somere na Hosamu, na Suha munyanya. 

33Na batabani ba Yafuleti; Pasaki, na Bimuhali, na Asivasi. Abo nibo bana ba 
Yafuleti. 

34Na batabani ba Semere; Ahi, na Rohiga, Yehuba, na Aramu. 

35Na batabani ba Heremu mugenziwe; Zofa, na Imuna, na Seresi, na Amali. 

36Batabani ba Zofa; Suha, na Hanefere, na Suhali, na Beri,  

37na Imura; na Bezere, na Hodi, na Sema, na Sirisa, na Isirani, na Beera. 

38Na batabani ba Yesere;  

39Yefune, na Pisipa, na Ara. Na batabani ba Ura; Arahi, na ha batabani ba Ura; 
Arahi, na Hanyeri, na Riziya. 

40Abo bona bakaba bali bana ba Asere, emitwe eyenju zabaisebo, abasaija 
bamani abobumanzi abakomerwemu, abalemi babakuru. Kandi omuhendo 
gwabu, nkamabara gabaisenkurubo okugazirwe, habwokurwana omu bulemu, 
gwahika abasaija bukumi bubiri mu kakaga. 

1 Ekyebyomubusinge 8 

1KANDI Benyamini akazara Bera omuzigagaijowe, Asiberi owakabiri,  

2na Ahara owakasatu; Nohahi owakama, na Rafa owakatano. 

3Kandi Bera akabanyina batabani, Adara, na Gera, na 

4Abihudi; na Abisuha, na Na 

5amani, na Ahoha; na Gera, na 

6Sefufani, na Huramu. Kandi nibo batabani ba Ehudi: emitwe yenju zabaisebo 
ababomu Geba, kandi bakabasengura Manahasi:  

7na Naamani na Ahiya na Gera, akabasengura; kandi akazara Uza na Ahihudi. 

8Kandi Saharaimu akazara abana omu bwe’re bwa Moabu, obuyamazire 
okubabinga; Husimu na Bara nibo bakazibe. 

9Kandi omu mukaziwe Hodesi akazara Yobabu, na Zibiya, na Mesa, na 

10Malikamu; na Yeuzi, na Sakiya, na Miruma. Abo nibo batabanibeemitwe yenju 
zabisebo. 

11Kandi omu Husimu akazara Abitubu, na Eripaeri;  

12Na batabani ba Eripaeri; Ebere, na Misamu, na Semedi, abayombekere Ono na 
Lodi, hamu nembuga zayo:  

13na Beriya, na sema abakaba bali emitwe yenju zabaisebo, abomu ba Aiyaroni,  

14abasinguire abomu Gasi; na Ahyo,  

15Sasaki, na Yeremosi na Zeba 

16daya, na Aradi, na Edere; na Mikaeri, na Isipa, na Yoha, ba 

17tabani ba Beriya; na Zebadiya, na Mesuramu, na Hiziki, na 

18bere; na Isimerai, na Iziriya, na Yobabu, batabani ba Eripaali;  

19na Yakimu, na Zikiri, na Zabu 

20di; na Eryenai, na Ziresai, na E- 

21ryeri; na Adaya, na Beraya, na 

22Simurasi, btabani ba Simei; na Isipani, na Ebere, na Eryeri;  

23na Abudoni, na Zikiri, na Hanani;  

24na Hananiya, na Eramu, na 

25Antosiya; na Ifudaya, na Penu- 

26eri, batabani ba Sasaki; na Samuserai, na Sehaliya, na Ataliya;  

27na Yaalesiya, na Eriya, na Ziki-ri, batabani ba Yerohamu. 

28Abo bakaba bali emitwe yenju zabaisebo okuhikya obuijukuru bwabu bwona, 
abasaija abakuru: abo bakaikara Yerusalemu. 

29Nomu Gibeoni hakaikara ise Gibeon, Yeyeri, mukaziwe ibaralye nuwe Maaka:  

30nomwanawe omuzigaijo nuwe Abudoni, na Zura, na Kisi, na Baali, na Na 

31dabu; na Gedora, na Ahiyo, na Zekere. 

32Kandi Mikirosi akazara Simeha. Nabo bakaikara na bene babu omu 
Yerusalemu, barolerire bene babu. 

33Kandi Nere akazara Kisi; na Kisi akazara Saulo; na Saulo yazara Yonasani, na 
Maliki-suha, na 

34Abinadabu, na Esi-baali. Kandi mutabani wa Yonasani nuwe Meribu- baali; 
kandi Meribu baali yazara Mika. 

35Na batabani na Mika; Pisoni, na Meleki,  

36na Terea, na Ahazi. Kandi Ahazi yazara Yehoada; kandi Yehoada yazara 
Alemesi, na Azimavesi, na Zimiri; kandi Zimiri yazara Moza:  

37Moza yazara Binea; mutabaniwe Rafa, mutabaniwe Ereasa, mutabaniwe Azeri:  

38kandi Azeri akabanyina batabani mukaga, kandi amabara gabu nganu; 
Azirikamu, Bokera, na Isameri, na Sealiya, na Obadiya, na Hanani, Abo bona 
bakaba bali batabani ba Azeri. 

39Na batabani ba Eseki mugenziwe; Uramu muzigaijowe, Yeusi owakabiri, na 
Erifereti owakasatu 

40Na batabani ba Uramu bakaba bali abasaija bamani abobumanzi, abarasi 
bobuta, kandi bakaba banyina batabani baingi, nabana batabani, kikumi 
mwatano. Abo bona bakaba bali bomu batabani ba Benyamini. 

1 Ekyebyomubusinge 9 

1NUKWO Abaisareri bona bakabarwa bkamabara gabaisenkurubo okugakaba 
gali; kandi dora, gahandikirwe omu bitabu byabakama ba Isareri: kandi Yuda 
akasengurwa Baburoni habwebyokusisa byabu. 

2Lero abantu ababandize okuikara omu butaka bwabu omu mbuga zabu bakaba 
bali Isareri, banyakatagara, Abalevi, Abanesini. 

3Kandi abana ba Yuda bakaikara Yerusalemu, kandi nabana ba Benyamini, kandi 
nabana ba Eferaimu naba Manase abamu;  

4Yusai mutabani wa Amihudi, mutabani wa Omiri, mutabani wa Omuri, 
mutabani wa Bani, owomu bana ba Perezi, muta 

5bani wa Yuda. Kandi abomu Basironi; Asaya omuzigaijo na batabanibe. 

6Kandi abomu batabani ba Zera; Yeuweri, nabene babu, rukaga mu kyenda. 

7Kandi abomu batabani ba Benyamini; Sara mutabani wa Hodabiva, mutabani 
wa Hasenuha;  

8na Ibuneya mutabani wa Yerohamu, na Era mutabani wa Uzi, mutabani wa 
Mikiri, na Mesuramu mutabani wa Reuweri, mutaba 

9ni wa Ibuniya; na bene babu nkobuijukuru bwabu okubuli, rwenda mwatano 
mu mukaga. Abasaija abo bona bakaba bali emitwe yenju zabaisebo, habwenju 
zabaisebo. 

10Kandi abomu banyakataga; Yediya na Yehoyalibu, na 

11Yakini; na Azaliya mutabani wa Hirikiya, mutabani wa Mesuramu, mutabani 
wa Merayosi, mutabani wa Ahitubu, omulemi owenju ya Ruhanga;  

12na Adaya mutabani wa Yerohamu, mutabani wa Pasura, mutabani wa 
Malikiya, na Masai mutabani wa Adyeri, mutabani wa Yahazera, mutabani wa 
Mesuramu, mutabani wa Ima;  

13na bene babu, emitwe yanju zabaisebo, rukumi mu rusanju mwenkaga; 
abasaija abamagezi maingi habwomulimo gwokuhereza enju ya Ruhanga. 

14Kandi abomu Balevi; Semiya mutabani wa Hasubu mutabani wa Azirikamu, 
mutabani wa Hasabiya, owomu batabani ba Merali;  

15na Bakibakara, Heresi, wa Mika, mutabani wa Zikiri, mutabani wa Asafu;  

16na Obadiya mutabani wa Semaya, mutabani wa Garali, mutabani wa Yedusuni, 
na Berekiya mutabani wa Asa, mutabani wa Erikana, ayaikaraga omu bika 
Byabanetofasi. 

17Nabakumirizi; Saramu, na Akabu, na Talimoni, na Ahimani, na bene babu: 
Sarumu 

18nuwe akabali omukuru; nuwe yayeme’raga omu irembo lyo mukama 
oburugaizoba: nibo bakaba bali abakumirizi aborukande Rwabalevi. 

19Kandi Sarumu mutabani wa Kole, mutabani wa Ebyasafu, mutabani wa Kora, 
na bene babu, owomu nju ya ise, Abakorahi, bakaba nibarole’ra omulimo 
gwokuhereza, abakumirizi abemiryango yehema: kandi baisebo bakaba 
nibarole’ra orukande rwa MUKAMA, abakumirizi birembo;  

20Kandi Finehasi mutabani wa Eryeza nuwe akabali omulemi wabu omu biro 
byaira, kandi MUKAMA akabali hamu nauwe. 

21Zekaliya mutabani wa Meseremiya nuwe akabali omukumirizi owomulyango 
gwehema yokutangatanginiramu. 

22Abo bona abakomerwemu okuba abakumirizi omu miryango bahika bikumi 
bibiri mu ikumi nababiri. Abo bakabarwa omubika byabu nkamabara 
gabaisenkurubo okugali, Daudi na Samuiri omurozi ababasorolire omulimo 
gwabu. 

23Nukwo abo nabana babu barole’ra emiryango eyenju ya MUKAMA, enju 

24yehema, omu mbu. Abakumirizi bakaba bali ha mbaju ina, oburugaizoba, 
nobugwaizoba, nobukizi bwemoso, nobukizi bwobulyo. 

25Na bene babu, omu bika byabu, bakaragirwa okuijaga obundi nobundi 
halinguire ebiro musanju okuikara nabo:  

26baitu abakumirizi bana abakizire obukuri, abakaba bali Balevi, bakagumwa 
omu mulimo gwabu, nibarole’ra ebisika namahu’ro omu nju ya Ruhanga. 

27Kandi bagonyaga nibehinguliriza enju ya Ruhanga, baitu nibo baragirwe 
omulimo gwayo, kandi gukaba guli mulimo gwabu okukinguraho bukyabukya. 

28Kandi abandi bomulibo bakaragirwa ebintu ebyokuhereza; baitu babibaraga 
obubabitahyamuga, kandi babibaraga obubabiturukyaga. 

29Kandi abandi bomulibo bakaragi’rwa ebyokukoza emirimo, nebintu byona 
ebya harukwera, nensano enungi, namarwa, namagita, nemyami’ro nebiboya. 

30Kandi abandi bomu batabani ba banyakatagara batekanizaga ekitebe 
kyebiboya. 

31Kandi Matisiya, omu hali Abalevi, abakali omuzigaijo wa Sarumu Omukorahi, 
akagumwa omu mulimo gwokurole’ra ebi ebyakarangirwe omu bikarango. 

32Nabandi hali bene babu, abomu batabani Babakohasi, barole’raga emigati 
eyokwoleka, okugitekanizaga sabiti zona. 

33Kandi abo nibo bazini, emitwe yenju zebaise Abalevi, abaikaraga omu bisika 
baihirweho omulimo ogundi: baitu bakoraga omulimo gwabu nyamusana 
nekiro. 

34Abo niyo mitwe eyenju zabaise Abalevi, okuhikya obuijukuru bwabu, abasaija 
abakuru: abo baikaraga Yerusalemu. 

35Kandi omu Gibeoni hakaikara ise Gibeoni, Yeyeri, mukaziwe 

36ibaralye nuwe Maaka; nomwanawe omuzigaijo nuwe Abudoni, na Zura, na 
Kisi, na Baali, na 

37Neri, na Nadabu; na Gedora, na Aliyo, na Zakaliya, na Mikirosi. 

38Kandi Mikirosi akazara Simeamu. Nabo bakaikara na bene babu omu 
Yerusalemu, barolerire bene babu omu Yerusalemu, barolerire bene babu. 

39Kandi Neri akazara Kisi; na Kisi akazara Saulo; na Saulo yazara Yonasani, na 
Esi-baali. 

40Kandi mutabani wa Yonasani nuwe Meribu-baali; kandi Meribubaali yazara 
Mika. 

41Nabatabani ba Mika; Pison, na Mereki, na 

42Tahirea, na Ahazi. Ahazi yazara Yarahi; Yarahi yazara Alemesi, na Azimavesi, 
na Zimiri;  

43Zimiri yazara Moza: Moza yazara Binea; na mutabaniwe Refaya, mutabaniwe 
Ereasa,  

44mutabaniwe Azeri: kandi Azeri akabanyina batabani mukaga, amabara gabu 
nganu; Azirikamu, Bokeru, na Isameri, na Sealiya, na Obadiya, na Hanani: abo 
nibo batabani ba Azeri. 

1 Ekyebyomubusinge 10 

1KANDI Abafirisit bakarwana Isareri: abasaija ba Isareri bairuka omu maiso 
Gabafirisiti, bagwa baisirwe omu rusozi Giriboa. 

2Abafirisiti bakakuratira haihi Saulo na batabanibe; Abafirisiti baita Yonasani, 
na Abinadabu, na Maliki- suha, batabani ba Saulo. 

3Kandi obulemu bwamuloho kubi Saulo, abarasi bobuta bamuhika haihi; 
yatuntuzibwa abarasi bobuta. 

4Nubwo Saulo yagambire ogu ayakwasire ebyokurwanisabye ati Somora 
busitama yawe, oncumite nayo; abasaija abo abatasazirwe baleke okuija 
nokunswaza. Baitu ayakwasire ebyokurwanisabye yayanga; baitu akatina 
muno. Nikyo Saulo yakwatire busitamaye, yagigwaho. 

5Kandi ayakwasire ebyokurwanisabye obuyaboine Saulo afire, nauwe yagwa ha 
busitamaye, yafa. 

6Nukwo Saulo yafire ati, na batabanibe bonsatu; na bona abenjuye bakafera 
hamu. 

7Kandi abasaija bona ba Isareri abakaba bali omu kihanga, obubababoine 
nibairuka, kandi Saulo na batabanibe bafire, basiga embuga Zabu, bairuka; 
Abafirisiti baija baziikaramu. 

8Kandi kikahika obubwakire nyenkya, Abafirisiti obubaizire okujujura abafu, 
basanga Saulo na batabanibe bagwire omu rusozi Giriboa. 



739 

 

 
Bible in Runyoro-Rutooro 

© 1964 Bible Society of Uganda. 
 

 

 

 

9Bamujujura, batwara omutwegwe, nebyokurwanisabye, batuma omu nsi 
Yabafirisiti eyhe’raine okutwara amakuru hali ebisisani byabu, kandi hali hali 
abantu. 

10Bata ebyokurwanisabye omu nju yabacwezi babu, bagumya omutwegwe omu 
nju ya Dagon. 

11Kandi aba Yabesi-gireadi bona obubahulire byona Abafirisiti 

12ebibakozire Saulo, abasaija bona abobumanzi baimuka, baihaho omutumbi 
gwa Saulo, nemitumbi ya batabanibe, bagireta Yabosi, bazika amagufa gabu 
hansi yomuhomozi omu Yabesi, basiba ebiro musanju. 

13Nukwo Saulo yafa habwekibikye ekiyasisire MUKAMA, habwekigambo kya 
MUKAMA ekyataralinzire; kandi habwokukaguliriza omuntu arukubandwa 
emizimu,  

14okumuraguza, Kunu atakaguze hali MUKAMA: nikyo yamuitire, yahindura 
obukama hali Daudi mutabani wa Yese. 

1 Ekyebyomubusinge 11 

1NUBWO aba Isareri bona bayesoroza hamu hali Daudi omu Heburoni 
nibagamba ngu Dora, itwe tuli igufa lyawe nenyama yawe. 

2Omu biro byaira, na Saulo obwakabali omukama, niwe waturukyaga notahya 
Isareri: kandi MUKAMA Ruhanga wawe yakugambira ati Iwe olirisa abantu 
makuru okulema abantu bange Isareri. 

3Nukwo abakuru bona aba Isareri baija hali omukama omu Heburoni; Daudi 
yaragana nabo ekiragano omu Heburoni omu maiso ga MUKAMA; kandi basesa 
amagita ha Daudi abe omukama wa Isareri, nkekigambo kya MUKAMA 
okukukaba kiri habwomukono gwa Samuiri. 

4Kandi Daudi na Isareri yona bagenda Yerusalemu (niyo Yebusi); kandi 
Abayebusi, abantu abomu nsi, bakaba baliyo. 

5Kandi abomu Yebusi bagambira Daudi ngu Otalitaha hanu. Baitu Daudi 
akanyaga orukomero rwa Zioni; nurwo rubuga rwa Daudi. 

6Daudi yagamba ati Wena arabanza okutema Abayebusi nuwe araba mukuru 
kandi engabwa. Kandi Yoabu mutabani wa Zeruya akabanza okutemba, yafoka 
omukuru. 

7Daudi yaikara omu rukomero; nikyo barwetera orubuga rwa Daudi. 

8Kandi akombeka orubuga ha mbaju zona, okuruga Miro nokwehinguliriza: 
kandi Yoabu yayombeka orubuga orwasangireho. 

9Daudi yayeyongera okuba omukuru; baitu MUKAMA wamahe akabali hamu 
nauwe. 

10Lero abakuru abomu basaija bamani Daudi abakaba anyinabo, abayeyolekere 
bamani omu bukamabwe hamu na Isareri yona, bamufole omukama, nkek ambo 
kya MUKAMA okukikaba kiri ha Isareri yona mbani:  

11Kandi nomuhendo gwa basaija bamani Daudi abakaba anyinabo ngunu: 
Yesobeamu, mutabani Womuhakimoni, omukuru wabo amakumi asatu; 
akaimukiza icumulye abantu bisatu, yabaita omurundi gumu. 

12Kandi hanyumaye hakaba haroho Eryeza mutabani wa Dodo, Omwahohi, 
akabali womu abo abasaija bamani abasatu. 

13Akabali hamu na Daudi Pasidamimu, kandi nuho Abafirisiti bakaba besoroize 
okurwana, nambere hakaba haroho omusiri gwa sayiri; abantu bairuka omu 
maiso Gabafirisiti. 

14Bayeme’ra hagati yomusiri, bagulinda, baita Abafirisiti; MUKAMA yabajuna 
nokusingura kwingi. 

15Kandi basatu hali abasaija abo abakuru amakumi asatu basirimukira ibale hali 
Daudi, ha buingira bwa Aduramu; ihe Lyabafirisiti bakaba batemere orukande 
omu kihanga kya Refaimu. 

16Daudi akabali omu rukomero, orukande Rwabafirisiti rukaba ruli omu 
Beterehemu. 

17Daudi yayegomba nagamba ati Kakuba omuntu ampaire amaizi agokunywa 
agomu iziba lya Beterehemu, eriri haihi nirembo! 

18Abasatu abo bahangura omu ihe Lyabafirisiti, baiha amaizi omu iziba lya 
Beterehemu, erikaba liri ha irembo, bagatwara bagaleta hali Daudi: baitu Daudi 
yayanga okuganywaho, baitu yaga 

19sesera MUKAMA, nagamba ati Ruhanga wange antange eki, nyowe okukora 
kinu: nyowe nywe esagama yabasaija banu abarugire omu bwomezi bwabu? 
Baitu bagalesere nibaruga omu bwomezi bwabu. Nikyo ya angira okuganywa. 
Nibyo ebi abasaija bamani abasatu ebibakozire. 

20Kandi Abisai, mugenzi wa Yoabu, nuwe akabali omukuru wabasatu: baitu 
akaimukiza icumulye abantu bikumi bisatu yabaita, yatunga ibara 

21hamu nabasatu. Omu basatu abo akakira obukuru bali ababiri, yaforwa 
engabwa yabu: baitu atahike hali abasatu abokubanza. 

22Banya mutabani wa Yohoyada, mutabani womusaija wobumanzi owa 
Kabuzyeri, ayakozire ebyobumanzi, akaita batabani babiri aba Aryeri owa 
Moabu: kandi akasirimuka omu kina naitira entale omu omukasumi kebirika. 

23Yaita Nomumisiri, omuntu omuhango muno, okuraihakwe mikono etano; 
kandi omu ngaro Zomumisiri hakaba harumu icumu nkomusirimukira anyina 
omuigo, yasahura icumu omu mukono Gwomumisiri, yamuita nicumulye 
wenka. 

24Nibyo Benaya mutabani wa Yehoyada yakozire, yatunga ibara hamu nabasaija 
bamani abasatu. 

25Dora, akakira obukuru amakumi asatu, baitu atahike hali abasatu abokubanza: 
Daudi yamufora omukuru wabadumabe. 

26Kandi nabasaija bamani abomu ihe; Asaheri mugenzi wa Yoabu, Erihanani 
mutabani wa 

27Dodo owa Beterehemu; Samosi Omuharoriti, Herezi Omuperoni;  

28Ira mutabani wa Ikesi Omutekoa, Abyezere Omwanatosi;  

29Sibekai Omuhusasi, Irai 

30Omwahihi; Maharai Omunetofasi, Heredi mutabani wa 

31Baana Omunetofasi; Isai mutabani wa Ribai, owa Gibeha, owomu bana ba 
Benyamini,  

32Benaya Omupirasoni; Hurai owobwambu bwa Gaasi, Abyeri 

33Omwarabasi; Azimavesi Omubaharumi, Eryahaba Omusaaliboni;  

34batabani ba Hasemu Omugizoni, Yonasani mutabani 

35wa Sage Omuharari; Ahyamu mutabani wa Saka Omuharali,  

36Erifali mutabani wa Ura; Hefere Omumekerasi, Ahiya Omu 

37peroni; Hezero Omukarameri,  

38Naarai mutabani wa Ezibai; Yoweri mugenzi wa Nasani, Mibu 

39ha mutabani wa Hagiri; Zereki Omwamoni, Naharai Omubeerosi, ayakwataga 
ebyokurwanisa bya Yoabu mutabani wa Zeruya;  

40Ira Omuitiri, Galebu 

41Omuitiri; Uliya Omuhiti, Za 

42badi mutabani wa Aharai; Adina mutabani wa Siza Omureubeni, omukuru 
Wabareubeni, namakumi asatu hamu nauwe;  

43Hanani mutabani wa MAAKA, NA 

44Yosafati Omumisini; Uziya Omuwasiterasi, Sama na Yeyeri batabani na 
Hosamu Omwaroere;  

45Yedyayeri mutabani wa Simiri, na Yoha mugenziwe,  

46Omutizi; Eryeri Omumahavi, na Yeribai, na YOSAVIYA, BATABANI BA 
Erinaamu, na Ituma 

47Omumoabu; Eryeri na Obedi na Yaasyeri Omumezoba. 

1 Ekyebyomubusinge 12 

1LERO banu nibo baizire hali Daudi omu Zikiragi, obwakaba akyeserekere 
habwa Saulo mutabani wa Kisi: kandi bakaba bali hamu nabasaija bamani, 
abamukonyeraga okurwana. 

2Bakwataga amata, kandi bakamanya okususa amabale nokurasa obuta 
nengobe nomukono gwobulyo kandi nomukono gwemoso; bakaba bali bomu 
bene babu Saulo abomu Benyamini. 

3Omukuru wabu nuwe Ahyezere, kandi Yoasi, batabani ba Semaha Omugibeasi; 
na Yezyeri, na Pereti, batabani ba Azimavesi; na Beraka, na Yehu Omwanatosi;  

4na Isimaya Omugibeoni, omusaija wamani omu makumi asatu, ayalemaga 
amakumi asatu; na Yeremiya, na Yahazyeri, na gederasi;  

5Eruzai, na Yeremosi,  

6Sefatiya Omuharufi; Erikana, na Isihiya, na Azareli, na Yoezere, na Yasobeamu, 
Arikana, na Isihiya, na Yasobeamu, Abakora 

7hi; na Yowera, na Zebadiya, batabani ba Yerohamu owa Gedora. 

8Kandi Abagadi abamu bakesoroleza Daudi hali obuingira obwomu irungu, 
abasaija bamani abobumanzi, abasaija abayegesibwe okurwana, abamanyire 
okukwata engabo nicumu; amaiso gabu gakaba gali nkamaiso gentale, kandi 
bakaba bali benziriga okuingana 

9enjaza eziri ha nsozi; Ezere omukuru, Obadiya owakabiri. 

10Eryabu owakasatu; Misimana owakana, Yeremiya owakatano;  

11Ata owomukaga, Eryeri owomusanju;  

12Yohanani owomunana, Erizabadi owomwenda;  

13Yeremiya owa ikumi, Maki banai owa ikumi nomu. 

14Abo abomu batabani ba Gadi bakaba bali engabwa zihe: ayakizire obuke 
akaingana kikumi, kandi ayakizire obukuru akaingana rukumi. 

15Nibo abo abayambukire Yorudani omu kwezi okwokubanza obukyabogere ha 
migoma yakyo yona; kandi babinga abo bona abomubihanga, hali oburugaizoba 
na hali obugwaizoba. 

16Kandi ababa ba Benyamini naba Yuda abamu bakaija hali Daudi omu 
rukomero. 

17Daudi yaturuka okubatangi; ra yagarukamu nabagambira ati Obumuraba 
muizire namberendi nobusinge okunkonyera, omutima gwange 
gurateranizibwa nainywe: baitu obumuraba mauizire okungobeza hali 
abanyanzigwa bange, kunu tiharumu itima omu ngaro zange, Ruhanga 
wabaisenkuru itwe akirole’re akihane. 

18Nubwo omwoyo gwaija hali Amasai, akabali omukuru wamakumi asatu, 
yagamba ati Tuli bawe Daudi, kandi ha rubaju rwawe, iwe mutabani wa Yese; 
businge bube nabakonyezi bawe; baitu Ruhanga wawe nakukonyera. Nubwo 
Daudi yabaikiriza, yabafora engabwa ezekihanda. 

19Nabamanase abamu bakafuruka nibehongera Daudi, obuyaizire hamu 
Nabafirisit okuramagira Saulo, baitu batabakonyere: baitu abanyoro Babafirisiti 
obubahabuirwe bakamusindika agende, nibakira omukawe Saulo naletera 
emitwe yaitu akabi. 

20Obuyagenzire Zikiragi, abomu Manase bakafuruka nibamwehongera, Adina, 
na Yozabadi, na Yedyayeri, na Mekaeri, na Yozabadi, na Erihu, na Ziresai, 
engabwa ezenkumi ezomu Manase. 

21Kandi bakakakonyera Daudi okurwana nebihanda byabanyagi: baitu bona 
bakabna bali basaija bamani abobumanzi, kandi engabwa eza ihe. 

22Baitu obukyakya abantu baijaga hali Daudi okumukonyera, okuhikya 
obulyafokere ihe erikoto, nka ihe erya Ruhanga. 

23Kandi guna nugwo muhendo ogwemitwe yabo abahagatire ebyokurwanisa 
byobulemu, abaizire hali Daudi omu Heburoni, okuhindura namberali obukya 
MUKAMA okukikaba kiri. 

24Abana ba Yuda abakwasire engabo nicumu bakahika kakaga mu runana, 
abanyina 

25ebyokurwanisa byobulemu. Habana ba Simeoni, abasaija bamani abobumanzi 
habwobulemu,  

26kasanju mu kikumi. Habana ba Levi enkumi ina mu rukaga. 

27Kandi Yehoyada nuwe akabali omwebembezi owenju ya Aroni, kandi hamu 
nauwe hakaba haroho enkumi isatu mu rusanju;  

28Na Zadoki omusigazi wamani owobumanzi, nabomu nju ya ise engabwa abiri 
na ibiri. 

29Nabomu bana ba Benyamini, bene babu Saulo, enkumi isatu: baitu okuhikya 
aho abaingi omulibo bakaba bagunire ha nju ya Saulo. 

30Nabomu bana ba Eferaimu bukumi bubiri mu runana, abasaija bamani 
abobumanzi, abantu abarangainwe omu nju zabaisebo. 

31Nabomu kicweka ekyoruganda rwa Manase kakumi mu kanana, abogambirwe 
amabara gabu, baija okufora Daudi omukama. 

32Nabomu bana ba Isakara, abasaija abayetegerize ebyebiro biri, okumanya 
ekihikirire Isaeri okukora; emitwe yabu bali bikumi bibiri; kandi bene babu 
bona bakaba nibahu’ra ekiragiro kyabu. 

33Abomu Zeburuni, abasoboire okuramaga omu ihe, abamanyire okusimba 
enka’ra ezobulemu, nebintu byona ebyokurwanisa, basaija bukumi bitano; 
abamanyire okusimba enka’ra, kunu tibanyina emitima eyobugobya. 

34Nabomu Nafutali engabwa rukumi, kandi hamu nabo bukumi busatu 
mukasanju abakaba banyina engabo namacumu. 

35Nabomu Badani abamanyire okusimba enka’ra, bukumi bubiri mu kanana mu 
nkaga. 

36Nabomu Asere, abo abasoboire okuramaga omu ihe, abamanyire okusimba 
enka’ra bukumi buna. 

37Kandi nseri ya Yorudani, abomu Bareubeni, Nabagadi, nekicweka 
ekyoruganda rwa manase, nebintu byona ebyokurwanisa ebyokulemu, kasirira 
mu bukumi bubiri. 

38Abo bona, abasaija bokurwana, abamanyire okusimba enka’ra bakaija 
Heburoni nomutima oguhikirire, bafole Daudi omukama okulema Isareri yona: 
Neba Isareri bona abasangireho bakaba banyina omutima gumu okufora Daudi 
omukama. 

39Kandi bakaikarayo hamu na Daudi ebiro bisatu, nibalya nibanywa: baitu bene 
babu bakaba babatekanirize. 

40Kandi abo abakaba babali haihi, nokuhikya Isakara na Zeburuni na Nafutali, 
bakaleta ebyokulya ha nkaina, na ha ngamira, na ha nyumbu, na ha mimi, 
ebyokulya ebyensano, ebitonge ebyamatini, nemigimba eyemizabibu, namarwa, 
namagita, nente, nentama nyingi muno: baitu hakabaho okusemererwa omu 
Isareri. 

1 Ekyebyomubusinge 13 

1KANDI Daudi akahanura nengabwa zenkumi nezebikumi, hamu nabakuru 
bona. 

2Daudi yagambira aba Isareri bona abayesoroize ati Obukiraba kisemire omu 
maiso ganyu, kandi obukiraba nikiruga hali MUKAMA Ruhanga waitu, tutume 
hona hona hali bene baitu abasigaireho omu nsi yona eya Isareri, banyakatagara 

Nabalevi ababali hamu nabo omu mbuga zabu ezinyina amalisizo, besoreleze 
namberetuli:  

3kandi tuga’re namberetuli esanduko ya Ruhanga waitu: baitu tutagise’re omu 
biro bya Saulo. 

4Bona abokuso’rokana bagamba ngu balikora bati: baitu ekigambo eki kikaba 
kiri kirungi omu maiso gabantu bona. 

5Nukwo Daudi yasoroza hamu Isareri yona, okuruga Sihora akambu ka Misiri 
nokuhikya nambere batahira Hamasi, baga’re esanduko ya Ruhanga nibagiiha 
Kiryasi-yealimu. 

6Daudi yatemba na Isareri yona hali Baara, niyo Kiryasi-yealimu, ekaba eri ya 
Yuda, okuihayo esanduko ya Ruhanga MUKAMA arukuika’ra ha bakerubi, 
erukwetwa Ibara. 

7Bahimbira esanduko ya Ruhanga ha gali empyaka, bagiiha omu nju ya 
Abinadabu: kandi Uza na Ahyo nibo batwaize egali. 

8Daudi na Isareri yona batera enanga omu maiso ga Ruhanga namani gabu gona: 
nebizina, nenanga, nendongo, nenyege, nenjogera, namakondere. 

9Kandi obubahikire ha rubuga rwokuju’raho orwa Kidoni, Uza yago’ra 
omukonogwe okukwata esanduko; baitu ente zikesitara. 

10Ekiniga kya MUKAMA kyayakira Uza, yamutema, baitu akago’ra omukonogwe 
ha sanduko: nuho yafire oku omu maiso ga Ruhanga. 

11Daudi yabihirwa, baitu MUKAMA akacwacwana Uza, yayeta ekiikaro eki* 
Perezi-uza nokuhikya hati. 

12Daudi akatina Ruhanga ha kiro eki nagamba ati Nyowe ndatahya nta esanduko 
ya Ruhanga omuka yange?  

13Nukeo Daudi yaleka okuihayo esanduko nokugitwara namberali omu rubuga 
rwa Daudi, baitu yagitwara ha rubaju omu nju ya Obededomu Omugiti. 

14Kandi esanduko ya Ruhanga yaikara nabenju ya Obededomu omu njuye amazi 
asatu: MUKAMA yaha omugisa enju ya Obededomu na byona 
ebyakabanyinabyo. 

1 Ekyebyomubusinge 14 

1KANDI Hiramu omukama wa Turo akatuma abakwenda hali Daudi, nemiti 
emikogoto, nabafundi bamabale, nababaizi, bamwombekere enju. 

2Daudi yarora MUKAMA amugumize okuba omukama wa Isareri, baitu 
obukamabwe bukanyumizibwa haiguru, habwabantube Isareri. 

3Kandi Daudi akeyongera okutwara abakazi Yerusalemu; Daudi yayeyongera 
okuzara abana abojo nabaisiki. 

4Kandi amabara gabana abakaba anyinabo omu Yerusalemu nganu; samua, na 
Sobabu, Nasani, na 

5Sulemani; na Ibuha, na Erisuha,  

6na Eripereti; na Noga, na 

7Nefegi, na Yafiya; na Erisama, na Beeryada, na Erifereti. 

8Kandi Abafirisiti obubahulire Daudi bamusesereho amagita okuba omukama 
wa Isareri yona, Abafirisiti bona batemba okuse’ra Daudi. Daudi yaihu’ra 
yabaramagira. 

9Lero Abafirisiti bakaba baizire okuhura omu kihanga kya Refaimu. 

10Daudi yakaguza hali Ruhanga nagamba ati Ndamagire Abafirisiti? Kandi 
orabahayo omukono gwange?  

11Nukwo baija Baaliperazimu, Daudi yabatemera oku; Daudi yagamba ati 
Ruhanga acwacwaine abanyanzigwa bange habwomukono gwange, nkamaizi 
okugacwacwana. Nikyo bayetera ibara eryekiikaro eki Baali-perezi. 

12Basigayo abacwezi babu; Daudi yaragira, babokya omu mu’ro. 

13Kandi Abafirisiti bakagaruka 

14okuramaga omu kihanga. Daudi yagaruka okukaguza hali Ruhanga; Ruhanga 
yamugambira ati Otalibaramagira: hinduka okubarugaho, obahikeho nambere 
hali emiti emitugunda. 

15Kandi kirahika obworakahu’ra nkemirindi yabantu neribatali bata omu 
mitugunda haiguru, nubwo oraramaga okurwana: baitu buli Ruhanga aturukire 
okukwebembera okutema ihe Lyabafirisiti. 

16Daudi yakora nka Ruhanga okuyamuragire: batema ihe Lyabafirisiti okuruga 
Gibeoni okuhikya Gezere. 

17Kandi okuranganwa kwa Daudi kukahikya ensi zona; kandi MUKAMA yaleta 
okutina uwe ha mahanga gona. 

1 Ekyebyomubusinge 15 

1KANDI Daudi akeyombekera amaju omu rubuga rwa Daudi; yatekaniza 
ekiikaro ekyesanduko ya Ruhanga, yagisimbira ehema. 

2Nubwo Daudi yagambire ati Busaho ahikirire okuhimba esanduko ya Ruhanga, 
rundi Abalevi bonka: baitu nibo MUKAMA yakomeremu okuhimbaga esanduko 
ya Ruhanga, nokuhereza namberali ebiro byona. 

3Kandi Daudi akasoroza Isareri yona omu Yerusalemu, balete esanduko ya 
MUKAMA omu kiikaro kyayo, ekyekaba agitekanirize. 

4Daudi yasoroza hamu batabani ba Aroni,  

5Nabalevi: abomu batabani ba Kohasi; Uryeri omukuru, na bene babu kikumi 
mwabiri;  

6abomu batabani ba Merail; Asaya omukuru, na bene babu 

7bikumi bibiri mwabiri: abomu batabani ba Geresomu; Yoweri omukuru, na 
bene babu kikumi mwasatu:  

8abomu batabani ba Erizafani; Semaya omukuru, na bene babu bikumi bibiri;  

9abomu batabani ba Heburoni; Eryeri omukuru, na bene babu kinana:  

10abomu batabani ba Uzyeri; Aminadabu omukuru, na bene babu kikumi mu 
ikumi nababiri. 

11Kandi Daudi yayeta Zadoki na Abyasara banyakatagara, Nabalevi, na Uryeri, 
Asaya, na Yoweri, Semaya, na 

12Eryeri, na Aminadabu, yabagambira ati Inywe muli mitwe eyenju zabaisebo 
Abalevi: mweyeze inywenka, inywe na bene banyu, mulete esanduko ya 
MUKAMA, Ruhanga wa Isareri, omu kiikaro ekinagitekanirize. 

13Baitu inywe okutagihimba okubanza, MUKAMA Ruhanga waitu nikyo 
yatucwacwanire, baitu tutamuse is nkekiragiro okukiri. 

14Nukwo banyakatagara Nabalevi bayeyeza balete esanduko ya MUKAMA, 
Ruhanga wa Isareri. 

15Kandi abana Babalevi bahimba esanduko ya Ruhanga ha mabega gabu, 
nemigamba yayo eri eruguru, nka Musa okuyaragire, nkekigambo kya MUKAMA 
okukiri. 

16Kandi Daudi yagambira omukuru Wabalevi ateho bene babu abazini, nebintu 
ebigamba, endongo nenanga, nenyege, nibagambira haiguru nibaimukya 
amaraka nokusemererwa. 

17Nukwo Abalevi bataho Hamani mutabani wa Yoweri; kandi abomu bene babu, 
Asafu mutabani wa Berekiya; kandi abomu batabani ba Merali bene babu, Esani 
mutabani wa 

18Kusiya; kandi hamu nabo bene babu abomulingo ogwakabiri, Zekaliya, Beni, 
na Yaazyeri, na Semiramosi, na Yehyeri, na Uni, Eryabu na Benaya, na Maasiya, 
na Matisiya, na Eriferehu, na Mikineya, na Obededomu, na Yeyeri, abakumirizi. 

19Nukwo abazini Hemani, Asafu, na Esani, bakatebwaho nebitinisa ebyemiringa 
okubigambisa 

20haiguru; na Zekaliya, na Azyeri, Semiramosi, na Yehyeri, na Uni, na Eryabu, na 
Maasiya, na Benaya, abakwasire endongo eziterirwe. 

21Aramosi; na Matisiya, na Eriferehu, na Mikineya, na Obededomu, na Yeyeri, na 
Azaziya, bakwasire enanga eziterirwe Seminesi, okubebembera. 

22Kandi Kenaniya omukuru Wabalevi nuwe yaterekerezaga ebizina: nuwe 
yabegesaga okuzina, baitu akabanyina amagezi. 

23Kandi Berekiya na Erikana bakaba bali abakumirizi babwesanduko. 

24Na Sebaniya, na Yosafati, na Nataneri, na Amasai, na Eryezere, banyakatagara, 
bakatera amakondere omu maiso gesanduko ya Ruhanga: na Obededomu na 
Yehiya bakaba bali abakumirizi habwesanduko. 

25Nukwo Daudi nabakuru ba Isareri, nengabwa ezenkumi, bagenda okuleta 
esanduko yekiragano kya MUKAMA, nibagiiha nokusemerwa omu nju ya 
Obededomu:  

26Kandi kyahika, Ruhanga obuyakonyire Abalevi abahimbire esanduko 
yekiragano kya MUKAMA, bahayo ebyonzira, enimi musanju nentama empaya 
musanju. 

27Daudi akajwara orugoye orwekitani esemi’re, Nabalevi bona abahimbire 
esanduko, nabazini, na Kenaniya, omukuru webizina hamu nabazini: kandi 
Daudi akaba ajwaire efodi yekitani. 

28Nukwo Isareri yona baleta esanduko eyekiragano kya MUKAMA nibatokera 
haiguru, nokugamba okwengwara, nokwamakondere, nokwenyege, 
nibigambira haiguru nendongo nenanga. 

29Kandi kyahika, esanduko eyekiragano kya MUKAMA obuyahikirire ha rubuga 
rwa Daudi, Mikali omuhara wa Saulo yaleba omu dirisa, yarora omukama Daudi 
nazina natera enanga: yamugaya omu mutimagwe. 

1 Ekyebyomubusinge 16 

1BATAHYA esanduko ya Ruhanga, bagita hagati yehema Daudi eyiyasimbire: 
bahonga ebihongwa ebyokeze nebihongwa ebyobusinge omu maiso ga 
Ruhanga. 

2Kandi Daudi obuyamazire okuhonga ebihongwa ebyokeze nebihongwa 
ebyabusinge, yasabira abantu omugisa omu maiso ga MUKAMA. 

3Kandi yagabira abantu bona aba Isareri, abasaija nabakazi, omuntu wena 
omugati gwengano, nomwanya gwenyama, nekitonge kyemizabibu. 

4Yataho abamu hali Abalevi okuhereza omu maiso gesanduko ya MUKAMA, 
okuhaisaniza nokusima nokukugiza MUKAMA, Ruhanga wa Isareri:  

5Asafu omukuru, nogu ayamukuratire Zekaliya, Yeyeri, na Semiramosi, na 
Yehyeri, na Matisiya, na Eryabu, na Benaya, na Obededomu, na Yeyeri, nendongo 
nenanga: na Asafu anyina enyege ezigambira haiguru;  

6na Benaya na Yahazyeri banyakatagara, nibatera amakondere okutaletaka, 
omu maiso gasanduko eyekiragano kya Ruhanga. 

7Nubwo, ha kiro eki, Daudi yabandize okuragira okusima MUKAMA, 
habwomukono gwa Asafu na bene babu. 

8Musime MUKAMA, mukunge ibaralye; Mumanyise ebiyakozire omu mahanga. 

9Mumuzinire, muzine ebyokumukugiza; Mubaze ha byamahanobye byona. 

10Mwenyumize obwibaralye erirukwera: Omutima gwabu gusemererwe 
abanyakuse’ra MUKAMA. 

11Muse’re MUKAMA namanige; Muse’rege amaisoge ebiro byona. 

12Muijuke ebyamahanobye ebiyakozire; Ebyamahanobye, nebyobulyo 
ebyarugire omu kanwake;  

13Inywe abaijukuru ba Isareri omuiruwe, Inywe, abana ba Yakobo, abakomebe. 

14Nuwe MUKAMA Ruhanga waitu: Ebyobulyobye nibihika omu nsi zona. 

15Muijukege ekiraganokye okuhikya obuijukuru rukumi;  

16Ekiragano ekiyaragaine na Iburahimu, Nekirahirokye ekiyarahirire Isaka;  

17Kandi yakigumiza hali Yakobo okuba ekiragiro; Hali Isareri, okuba ekiragano 
ekitahwaho:  

18Nagamba ati Niwe ndiha ensi ya Kanani, Omugabo ogwobugwetwa bwanyu:  

19Obumukaba muli Bantu bake omuhendo gwanyu; Ego, abake muno, kandi 
abagonyi omu;  

20Bagendagendaga omu mahanaga agandi nagandi, Okuruga omu bukama 
obundi, okuhikya omu mahanga agandi. 

21Ataikirize muntu wena okubakora kubi; Ego, akahana abakama habwabu;  

22Nagamba ati Mutalikora habo abanasesereho amagita, Nobukwakuba okugira 
kubi banabi bange. 

23Muzinire MUKAMA, inywe ensi zona; Mwolekege okujunakwe obukyabukya. 

24Mutebeze ekitinisakye omu bamahanga, Ebyamahanobye omu mahanga gona. 

25Baitu MUKAMA mukuru, kandi asemerire okukugizibwa muno, Asemerire 
okutinwa bona. 

26Baitu abacwezi bona abamahanga bisisani kwonka: Baitu MUKAMA nuwe 
yakozire iguru. 

27Ekitinisa nobukuru biri omu maisoge: Amani nokusemererwa biri omu 
kiikarokye. 

28Mumuhe MUKAMA, inywe enganda ezamahanga, Mumuhe MUKAMA ekitinisa 
namani. 

29Muhe MUKAMA ekitinisa ekisemerire ibaralye: Mulete ekihongwa, muije omu 
maisoge: Muramye MUKAMA omu burungi obwokuhiki’ra. 

30Mutukumire omu maisoge, inywe ensi zona: Kandi ensi egumire terususobora 
okutabatabana. 

31Iguru lisemererwe, nensi ekyanganuke; Bagambe omu mahanga ngu 
MUKAMA nalema. 

32Enyanja ehi’re nokuijura kwayo; Obwe’re bukyanganuke na byona ebirumu;  

33Nubwo emiti eyomu kibira erizina omu maiso ga MUKAMA 
obwokusemererwa, Baitu naija okucwera ensi omusango. 

34Musime MUKAMA; baitu murungi: Baitu okuganyirakwe kwebiro nebiro. 

35Mugambe muti Otujune, ai Ruhanga wokujunwa kwaitu, Otusoroze hamu, 
otujune omu mahanga, Okusima ibara lyawe erirukwera, Nokukyanganukire 
okukugizibwa kwawe. 

36MUKAMA ayebazibwe, Ruhanga wa Isareri, Okuruga ebiro byona nokuhikya 
ebiro byona. Nabantu bona bagamba ngu Amina, bakugiza MUKAMA. 

37Nukwo yasigayo omu maiso ge sanduko eyekiraragano kya MUKAMA Asafu na 
bene babu, baherezege omu maiso gesanduko ebiro byona, nkomulimo gwa 

38bukyabukya okugwali: Na Obededomu hamu na bene babu, nkaga mu 
munana: na Odededomu mutabani wa Yedusuni na Hosa okuba abakumirizi:  

39na Zadoki nyakatagara, omu maiso gehema ya MUKAMA, omu kiikaro 
ekiraihire ekikaba kiri 

40omu Gibeoni, okuhongeraga MUKAMA ebihongwa ebyokeze ha Kyoto 
ekyebihongwa ebyokeze obutosa, nyenkya na kairirizi, nka byona okubiri bya 
MUKAMA, ebiyaragire Isareri;  

41kandi hamu nabo, Hemani na Yedusuni, nabandi abakomerwemu, 
abagambirwe amabara gabu, kusima MUKAMA, baitu okuganyirikwe kwebiro 
nebiro;  

42kandi hamu nabo Hemani na Yedusuni banyina amakondere nenyege 
habwabo abarabiteraga, kandi nebintu ebigamba habwebizina bya Ruhanga: na 
batabani ba Yedusuni okuikaraga ha irembo. 

43Abantu bona bagarukayo omuntu wena omu njuye: Daudi yagarukayo 
okusabira omugisa enjuye wenka. 

1 Ekyebyomubusinge 17 

1KANDI kikahika, Daudi obwakaba aikaire omu njuye, Daudi yagambira Nasani 
nabi ati Dora, nyowe nyikaire omu nju eyemikogoto, baitu esanduko 
eyekiragano kya MUKAMA ikaire 

2omunda yenyigamo. Nasani yagambira Daudi ati Kora byona ebiri omu mutima 
gwawe;  

3baitu Ruhanga ali naiwe. Kyahika ha kiro eki ekigambo kya Ruhanga kyaija hali 
Nasani 

4ekiro ngu Genda agambire Daudi omuiru wange oti Nukwo agambire MUKAMA 
ati Iwe otalinyombekera enju eyokuikaramuga:  

5baitu tinkaikaraga omu nju okurugu ha kiro obunatahize Isareri, nokuhikya 
hati; baitu nagendaga okuruga omu hema nokutaha omu hema, nokuruga omu 
rukande nokutaha omu rukande. 

6Omu biikaro byona ebinagenderamuga hamu na Isareri yona, ndagambire 
ekigambo kyona omuntu wena owomu bacwi bemisango aba Isareri, 
abanaragire okulisa abantu bange, nti Kiki ekyabatangire okunyombekera enju 
ekyabatangire okunyombekera enju eyemikogoto?  

7Nukwo hati bunu aragambira omuiru wange Daudi oti Nukwo agambire 
MUKAMA wamahe ati Nkakuiha omu irisizo, okaba nohondera entama, obe 
omukuru okulema abantu bange Isareri:  

8kandi naikaraga naiwe hawagendaga hona, namaraho omu maiso gawe 
abanyanzigwa bawe bona; kandi ndikufora ibara erikuru, nkamabara agabakura 
abali omu nsi. 

9Kandi nditeraho abantu bange Isareri ekiikaro, ndibabyara, baikalege omu 
kiikaro kyabu bonka, baleke okutabanizibwa obundi; kunana abana abobubi 
bataligaruka okubahwerekereza, nka kara,  

10Kandi nkokuruga ha kiro eki obunaragire abacwi bemisango okulema abantu 
bange Isareri; kandi ndiculeza abanyanzigwa bawe bona. Kandi ninkutebeza nti 
MUKAMA alikwombekera enju. 

11Kandi kirihika, ebiro byawe obubirihiki’ra obwoligenda okuba nabaswenkuru, 
nubwo ndiimukya oruzaro rwawe hanyuma yawe, owomu batabani bawe; kandi 
ndigumya obukamabwe. 

12Nuwe alinyombekera enju, kandi ndigumya ekitebekye okuhikya ebiro byona. 

13Nyowe ndiba ise, nauwe aliba mwana wange: kunu tindimuihaho okuganyira 
kwange, nkokunakuihire hali ogu ayakubandize:  

14baitu ndimugumya omu nju yange nomubukama bwange okuhikya ebiro 
byona: nekitebekye kiragumahoga ebiro byona. 

15Nkebigambo ebi byona okubiri, kandi nkokwolekwa oku kwona, nukwo 
Nasani yagambire ati Daudi. 

16Nubwo Daudi omukama yatahamu, yaikara’ra omu maiso ga MUKAMA; 
yagamba ati Ninyowoha, ati MUKAMA Ruhanga, nenju yange kiki iwe 
okumpikya na hanu?  

17Kandi eki kibaire ekigambo kike omu maiso gawe, ai MUKAMA; baitu obalize 
ha nju yomuiru wawe habwebiro bingi ebiri omu maiso, kandi ontekerize nyowe 
nkobukuru bwomuntu ali haiguru muno, ai MUKAMA Ruhanga. 

18Daudi nasobora ki okweyongera okukugambira ha kitinisa ekikozirwe omuiru 
wawe? Baitu omanyire omuiru wawe. 

19Ai MUKAMA, habwomuiru wawe, kandi nkomutima gwawe wenka okuguli, 
nukwo okozire obukuru obu bwona, okumanyisa ebigambo ebi byona ebikuru. 

20Ai MUKAMA, busaho ondi okusisana iwe, kunu busaho Ruhanga, rundi iwe 
wenka, nka byona okubiri ebitwahulire namatu gaitu. 

21Kandi ihanga ki erya ha nsi erirukusisana abantu bawe Isareri, Ruhanga 
abayagenzire okwecungu’ra wenka okuba ihanga, ayeko’re ibara 
habwebigambo ebikuru kandi ebyokutinwa, obuyabingiremu amahanga omu 
maiso gabantu bawe, abawacunguire omu Misiri?  

22Baitu abantu bawe Isareri, okabafora abantu bawe ebiro nebiro; naiwe ai 
MUKAMA wafoka Ruhanga wabu. 

23Kandi hati bunu ai MUKAMA, ekigambo ekyogambire ha Muiru wawe, kandi 
ha njuye, kigumehoga okuhikya ebiro byona, okole nkokwogambire. 

24Kandi ibara lyawe ligumehoga linyumizibwege ebiro byona, ngu MUKAMA 
wamahe nuwe Ruhanga wa Isareri, nuwe Ruhanga habwa Isareri: kandi enju 
yomuiru wawe Daudi egumireho omu maiso gawe. 

25Baitu iwe, ai Ruhanga wange, osukulire omuiru wawe okwolimwombekera 
enju: nikyo omuiru wawe akibonire omu mutimagwe okusaba omu maiso gawe. 

26Kandi hati bunu, ai MUKAMA, niwe Ruhanga, kandi oraganize omuiru wawe 
ekigambo kinu ekirungi:  

27kandi hati bunu kisemire namberoli okuha omugisa enju yomuiru wawe, 
ikalego ebiro byona omu maiso gawe: baitu iwe, ai MUKAMA, ogihaire omugisa, 
kandi ehairwe omugisa okuhikya ebiro byona. 

1 Ekyebyomubusinge 18 

1HANYUMA yebi kyahika Daudi akatema Abafirisit, yabasingura, yayanga Gasi 
nembuga zayo omu mukono Gwabafirisiti. 

2Kandi yatera Moabu; Abamoabu bafoka abairu ba Daudi, baleta ebisembo. 

3Kandi Daudi yatema Hadarezere omukama wa Zoba okuhikya Hamasi, 
obuyagenzire okugumya obukamabwe ha kyambu Furati. 

4Daudi yamunyagaho egali rukumi, nabahambarasi kasanju, nabagenda 
nebigere bukumi bubiri: Daudi yatema ebitega byembarasi zona ezegali, baitu 
akaihaho ezegali kikumi. 

5Kandi Abaaramu aba Damasiko obubaizire okujumura Hasasezere omukama 
wa Zoba, Daudi yatema ha Baaramu abasaija bukumi bubiri mwenkumi ibiri. 

6Nubwo Daudi yataho abokulinda omu Aramu eya Damasiko, Abaaramu bafoka 
abairu hali Daudi nibaleta ebisembo. Kandi MUKAMA yajunaga Daudi 
hayagendaga hona. 

7Kandi Daudi yatwara engabu ezezabu ezikaba ziri ha bairu ba Hadadezere, 
yazireta Yerusalemu. 

8Nomu Tibuhasi nomu Kuni, embuga eza Hadadezere, Daudi yaihamu emiringa 
nyingi muno, Sulemani eyiyakoleze enyanja eyomulinga, nenyomyo, nebintu 
ebyemiringa. 

9Kandi Tou omukama wa Hamasi obuyahulire Daudi atemere ihe ryona erya 
Hadadezere omukama wa Zoba,  

10yatuma Hadoramu mutabaniwe hali omukama Daudi, okumukaguza, 
nokumusima, baitu akarwana na Hadadezere akabanyina obulemu na Tou; 
kandi akabanyina hamu nauwe ebintu ebyezabu nebyefeza ne byemiringa 
ebyemiringo yona. 

11Nebi byona omukama Daudi akabisoro’ra MUKAMA, hamu nefeza nezabu 
ebiyayakire amahanga gona; Edomu, na Moabu, nabana ba Amoni, Nabafirisiti, 
na Amaleki. 

12Kandi Abisai, mutabani wa Zeruya, akatema ha Bedomu omu Kihanga 
Kyakisura kakumi mu kanana. 

13Kandi yataho enkomero omu Edomu; Nabedomu bona bakafoka abairu ba 
Daudi, MUKAMA yajunaga Daudi hayagendaga hona. 

14Kandi Daudi akalema Isareri yona; yacweraga emisango nebyobulyo abantube 
bona. 

15Kandi Yoabu mutabani wa Zeruya nuwe akabali omukuru wihe; na Yehosafati 
mutabani wa Ahirudi nuwe akabali omuijukya webifayo. 

16Na Zadoki mutabani wa Ahitubu, na Abimereki mutabani wa Abyasara nibo 
bakaba bali banyakatagara; na Savusa nuwe akabali omuhandiki;  

17na Bebaya mutabani wa Yehoyada nuwe akabali omukuru Wabakereti 
Nabapereti; na batabani ba Daudi bakaba bali abakuru okuhereza omukama. 

1 Ekyebyomubusinge 19 

1KANDI kikahika enyuma yebi Nahasi omukama wabana ba Amoni akafa, 
mutabaniwe yalema omu kiikarokye. 

2Daudi yagamba ati Ndyoleka embabazi hali Hanuni mutabani wa Nahasi, baitu 
ise akoleka nyowe embabazi. Nukwo Daudi yatuma abakwenda okumuiruki’ra 
habwa ise. Abairu ba Daudi baija omu nsi yabana ba Amoni 

3hali Hanuni okumuiruki’ra. Baitu abakuru bomu bana ba Amoni bakagambira 
Hanuni ngu Otekerize Daudi namutaho ‘so ekitinisa, obwatumire abokuiruki’ra 
namberoli? Abairube tibaizire namberoli okuse’ra nokusesa nokutata ensi?  

4Nukwo Hanuni yatwara abairu ba Daudi, yabamwa, yasaraho ebyokujwara 
byabu hagati omunda, okuhikya ha kibunu, yabasindika. 

5Abantu abomu bagenda batebeza Daudi okubakozire abasaija abo. Yatuma 
okubatangi’ra; baitu abasaija bakaba bakwasirwe ensoni nyingi. Omukama 
yagamba ati Muikaleyoga Yeriko okuhikya ebireju byanyu obubirimera, kandi 
nubwo muligaruka. 

6Kandi abana ba Amoni obubaboine banugirwe Daudi, Hanuni nabana ba Amoni 
batweka etaranta zefeza rukumi okuguli’ra egali nabaha mbarasi abomu 
Mesopotamiya, nomu Aramu- maaka, nomu Zoba. 

7Nukwo bayeguli’ra egali bukumi busatu mwenkumi ibiri, nomukama wa Maaka 
nabantube; baija batema orukande omu maiso ga Medeba. Kandi abana ba 
Amoni bayesoroza hamu, nibaruga omu mbuga zabu baija okurwana. 

8Kandi Daudi obuyakihulire, yagaba Yoabu, nihe ryona eryabasaija bamani. 

9Abana ba Amoni barugayo, basimba enyi’ri ha irembo eryorubuga: nabakama 
abakaba baizire bakaba bali bonka omu bwe’re. 

10Kandi Yoabu obuyaboine obulemu bumuturukire omu maiso nenyuma, 
yakomamu abasaija bona ba Isareri abarukukira oburungi, yabasimba enka’ra 
okurole’ra Abaaramu. 

11Nabantu abasigaireho yabasigira omukono gwa Abisai mugenziwe, kandi 
bayesimba enka’ra okurole’ra abana ba Amoni. 

12Yagamba ati Abaaramu obubaraba nibandema amani, iwe oraija okunjumura: 
baitu abana ba Amoni obubaraba nibalema iwe amani, nyowe ndaija okujumura 
iwe. 

13Mugume omutima, tweyoleke obumanzi habwabantu bowaitu na 
habwembuga za Ruhanga waitu: kandi MUKAMA akole eki ekirasemera omu 
maisoge. 

14Nukwo Yoabu nabantu bona abakaba bali nauwe bakai’ra haihi obulemu omu 
maiso Gabaaramu; bairuka omu maisoge. 

15Abana ba Amoni obubaboine Abaaramu bairukire nukwo nabo bairuka bati 
omu maiso ga Abisai mugenziwe, bataha omu rubuga: nubwo Yoabu yaija 
Yerusalemu. 

16Kandi Abaaramu obubaboine babingirwe omu maiso ga Isareri, bantuma 
abakwenda, baihayo Abaaramu abakaba bali nseri Yekyambu, hamu na Sofaki 
engabwa yihe erya Hadadezere okubebembera. 

17Bakigambira Daudi; yasoroza Isareri yona ahamu, yayambuka Yorudani yaija 
nambere bali, yasimba enka’ra okurwana nabo. Nukwo Daudi obuyamazire 
okusimba enka’ra okurwana Nabaaramu, barwana nauwe. 

18Abaaramu, barwana nauwe. Abaaramu bairuka omu maiso ga Isareri; Daudi 
yaita ha Baaramu abasaija begali kasanju, nabagenda nebigere bukumi buna, 
kandi yaita Sofaki engabwa yihe. 

19Kandi abairu bona aba Hadarezere obubaboine basinguirwe Isareri, baragana 
obusinge na Daudi, bamukonyera: kandi Abaaramu bayanga okukonyera abana 
ba Amoni obundi. 

1 Ekyebyomubusinge 20 

1KANDI kikahika omwaka obugwagarukire, akasumi abakama obubaramaga, 
Yoabu yaramagya amani gihe, yahwerekereza ensi eyabana ba Amoni, yaija 
yagota Raba. Baitu Daudi yaikaraho Yerusalemu. Kandi Yoabu yatema Raba, 
yagisesa. 

2Daudi yaiha ekondo eyomukama wabu ha mutwegwe, yagipima etaranta 
yezabu, kandi hakaba harumu obubale obwomuhendo; bagita ha mutwe gwa 
Daudi: yaturukya eminyago eyorubuga, nyingi muno. 

3Kandi yaihayo abantu abakaba barumu, yabasara nemisumeno namaino 
gebyoma, nembabaizi. Kandi nukwo Daudi yakozire ati embuga zona ezabana 
ba Amoni. Kandi Daudi nabantu bona bagarukayo Yerusalemu. 

4Kandi kikahika banyuma yebi, obulemu bwaimuka omu Gezere Nabafirisiti: 
nubwo Sidekai Omuhusati yaita Sipai, owomu bana ba Rafa: kandi 
bakasingurwa. 

5Kandi obulemu bwagaruka okubaho Nabafirisiti; Erihanani mutabani wa Yairi 
yaita Lahami mugenzi wa Goliasi Omuhiti, orubango rwicumulye orukaba ruli 
nkomuti gwomukozi wedalizi. 

6Kandi obulemu bwagaruka okubaho omu Gasi, nambere hakaba haroho 
omuntu araihire muno, engaroze nebigerebye byahika abiri mu bina, omukono 
gumu mukaga, kandi ekigere kimu mukaga; nauwe akazarwa Rafa. 

7Ogu obuyajumire Isareri Yonasani mutabani wa Simea mugenzi wa Daudi 
yamuita. 

8Abo bakazarwa Rafa omu Gasi; kandi bakagwa habwomukono gwa Daudi, 
kandi habwomukono gwabairube. 

1 Ekyebyomubusinge 21 

1KANDI Setani akaimuka okurwana na Isareri, yayohya Daudi okubara Isareri. 

2Daudi yagambira Yoabu nabakuru babantu ati Mugende mubale Isareri 
okuruga Beeri-seba okuhikya Dani; ondetere ebigambo, nukwo manye 
omuhendo gwabu. 

3Yoabu yagamba ati MUKAMA akanyise abantube emirundi kikumi okukira 
okubali hati bunu: baitu mukama wange, bona tibali bairu ba mukama wange? 
Kiki ekirukuseruza mukama wange ekigambo kinu? Kiki ekirikumugondesa 
okuletera Isarei omusango?  

4Baitu ekigambo kyomukama kikasingura Yoabu. Nukwo Yoabu yarugayo, 
yaraba omu Isareri yona, yahika Yerusalemu. 

5Yoabu yaletera Daudi omuhendo gwabantu ogubabazire bakaba bali kakaikuru 
nakasirira, abasaija abasomoraga busitama: kandi aba Yuda bakaba bali 
basaijabusirira bunu mu bukumi musanju aba somoraga busitama. 

6Baitu Levi na Benyamini atababale hamu nabo: baitu ekigambo ekyomukama 
kikaba kiri kibi hali Yoabu. 

7Kandi Ruhanga akabihi’rwa ekigambo eki; nikyo yaterire Isareri. 

8Daudi yagambira Ruhanga ati Nsisire muno obunkozire ekigambo kinu: baitu 
hati bunu nkwesengerize okuihaho okutahiki’ra okwomuiru wawe; baitu 
nkozire obudomadoma mali. 

9MUKAMA yagambira Gadi, nabi wa 

10Daudi, ati Genda ogambire Daudi oti Nukwo MUKAMA agambire ati 
Ninkuletera ebigambo bisatu; yegombozaho kimu, nkikukole. 

11Nukwo Gadi yaija hali Daudi, yamugambira ati Nukwo MUKAMA agambire ati 
Komaho ekyoragonza;  

12rundi emyaka esatu eyenjara; rundi amezi asatu okuhwerekerezebwa aba 
nyanzigwa bawe, busitama yahoo; rundi busitama ya MUKAMA ebiro bisatu, 
nurwo rufu omu nsi, maraika wa MUKAMA na hwerekereza omu nsi zona eza 
Isareri. Nukwo hati bunu tekereza ebindagarukamu ogu antumire. 

13Daudi yagambira Gadi ati Ndemerwe muno, leka ngwe omu mukono gwa 
MUKAMA, baitu okuganyirakwe kwingi muno: kunu ntangwa omu mukono 
gwomuntu. 

14Nukwo MUKAMA yaleta orufu hali Isareri; bagwa ha Isareri abasaija bukumi 
musanju. 

15Ruhanga yatuma maraika Yerusalemu okugihwerekereza: kandi obwakaba 
nagenda okuruhwerekereza, MUKAMA yarora, yayeyijukya habwakabi, 
nagambira maraika arukuhwerekereza ati Kiramara; hati ga’ra omukono 
gwawe. Maraika wa MUKAMA yayeme’raho ahali orubuga orwokuhu’raho orwa 
Orunani Omuyebusi. 

16Kandi Daudi yaimukya amaisoge, yarora maraika wa MUKAMA ayemerireho 
hagati yensi niguru, anyina busitama esomoirwe hali Yerusalem. Nubwo Daudi 
nabakuru bagwa bajumaire, bajwaire ebitengo. 

17Daudi yagambira Ruhanga ati Tinyowe naragire okubara abantu? Ninyowe 
nyenka nsisire, kandi nkozire kubi muno; baitu entama zinu zikozire ki? 
Nkwesengerize, ai bambi MUKAMA Ruhanga wange, omukono gwawe gube hali 
nyowe na ha nju ya isenyowe, baitu gutaba ha Bantu bawe, bo okusalizibwa. 

18Nukwo maraika wa MUKAMA yaragira Gadi okugambira Daudi ateha rubuga 
rwokuhu’raho rwa Orunani Omuyebusi. 

19Daudi yatemba habwekigambo kya Gadi ekiyagambire omu ibara lya 
MUKAMA. 

20Kandi Orunani yahinduka enyuma, yarora maraika; na batabanibe bana 
abakaba bali nauwe bayesereka. Baitu Orunani yahinduka enyuma, yarora 
maraika; na batabanibe bana abakaba bali nauwe bayesereka. Baitu Orunani 
akaba nahura engano. 

21Daudi obuyaizire hali Orunani, Orunani yarora yabona Daudi, yarugayo ha 
rubuga rwokuhu’raho, yainamira 

22Daudi amaisoge hansi. Kandi Daudi yagambira Orunani ati Mpa ekibanja 
ekyorubuga runu orwokuhu’raho, nyombekere MUKAMA ekyoto: orakimpa 
habwomuhendo oguhikire: orufu 

23rutangwe omu Bantu. Orunani yagambira Daudi ati Okyetwa’re wenka, 
mukama wange omukama akole wki ekisemire omu maisoge: dora, nkuhaire 
ente okuba ebihongwa ebyokeze, nemiti eyokuhura okuba nku, nengano okuba 
ekihongwa ekyebyokulya; nkuhaire byona. 

24Omukama Daudi yagambira Orunani ati Nangwa; baitu mazimakwo ndakigura 
omuhendo oguhikire: tintwale ebyawe habwa MUKAMA, nobukwakuba 
okuhonga ekihongwa ekyokeze ekitali kyomuhendo. 

25Nukwo Daudi yamuha Orunani habwekiikaro eki sekeri zezabu rukaga 
ezalengerwe. 

26Daudi yayombeka oku ekyoto hali MUKAMA, yahonga ebihongwa ebyokeze 
nebihongwa ebyobusinge nakunga ibara lya MUKAMA; kandi yamugarukamu 
nomu’ro ogwarugire haiguru, ha Kyoto ekyekihongwa ekyokeze. 

27MUKAMA yaragira maraika, kandi yaga’rayo busitamaye omu kirweyo kyayo. 

28Omu kasumi ako Daudi obu yaboine MUKAMA amugarukiremu ha rubuga 
rwokuhu’raho orwa Orunani Omuyebusi, nubwo yahaireyo oku ekyonzira. 

29Baitu ehema ya MUKAMA, Musa eyiyakolire omu irungu, nekyoto 
ekyekihongwa ekyokeze, bikaba biri omu kiikaro ekiraihire ekya Gibeoni omu 
biro biri. 

30Baitu Daudi atasobole okuija omu maiso gayo okukaguza Ruhanga: baitu 
akatina busitama ya maraika wa MUKAMA. 

1 Ekyebyomubusinge 22 

1KANDI Daudi yagamba ati Enu niyo enju ya MUKAMA Ruhanga, kandi nikyo 
Kyoto ekyekihongwa ekyokeze habwa Isareri. 

2Daudi yaragira okusoroza ahamu abanyaihanga abakaba bali omu nsi ya 
Isareri; yataho ababaizi bamabale okubaija amabale okwombeka enju ya 
Ruhanga. 

3Daudi yatekaniza ebyoma bingi muno habwemisomali eyenyigi zamalembo, 
kandi habwebiboha; nemiringa nyingi muno etalengerwe;  

4nemiti emikogoto etabazirwe: baitu Abazidoni Nabaturo bakaleta emikogoto 
mingi muno hali Daudi. 

5Daudi yagamba ati Omwana wange Sulemani akiri muto, kandi nayoroba, kandi 
enju eryombekerwa MUKAMA ehikirire okuba yekitinisa kingi, eyokuranganwa 
nokusimwa amu nsi zona: nikyo ndigitegekera ebintu. Nukwo Daudi yategeka 
bingi atakafire. 

6Nubwo yayeta Sulemani omwanawe, yamutere’ra ayombekere MUKAMA enju, 
Ruhanga wa Isareri. 

7Daudi yagaha ha mbira omwanawe Sulemani ati Baitu nyowe nkaba ntekerize 
omu mutima gwange okwombekera enju ibara lya MUKAMA 

8Ruhanga wange. Baitu ekigambo kya MUKAMA kyaija namberendi ngu Iwe 
okasesa esagama nyingi muno, kandi okarwana obulemu bwingi: 
otalyombekera enju ibara lyange, baitu okasesa esagama nyingi ha nsi omu 
maiso gange:  

9dora, olizara omwana, kandi aliba omuntu wokuhumura; kandi ndimuha 
okuhumura abanyanzigwabe bona ha mbaju zona: baitu ibaralye liriba 
Sulemani, kandi ndiha Isareri obusinge nokuhumura omu birobye:  

10nuwe alyombekera enju ibara lyange; kandi aliba omwana wange, nyowe 
ndiba ise; kandi ndigumya ekitebe ekyobukamabwe okulema Isareri okuhikya 
ebiro byona. 

11Nukwo mwna wange, MUKAMA aikalege naiwe; otungengege omugisa, 
oyombeke enju ya MUKAMA Ruhanga wawe, nkokuyakugambireho. 

12Kimu kyonka MUKAMA akuhe amagezi nokwetegereza, akuragi’re ebya 
Isareri; nukwo okwatege oti ebiragiro bya MUKAMA Ruhanga wawe. 

13Nubwo olibona omugisa, obwolyerinda okukora ebiyataireho nebyobulyo, 
MUKAMA ebiyaragire Musa ha Isareri: foka wamani, ogume omutima; otatina, 
kunu otekanga. 

14Nukwo dora, omu kubundazibwa kwange nkategekera enju ya MUKAMA 
earanta zezabu kasirira, netaranta zefeza rukumi emirundi rukumi, nemiringa 
nebyoma ebitaralengerwe; baitu bingi muno: nemiti namabale nkabitegeka; 
naiwe nosobora okwongeraho. 

15Kandi haroho hamu naiwe abakozi bemirimo baingi muno, ababaizi bamabale 
kandi abakozi bago, kandi abembaho, nabasaija bona abanyina amagezi 

16okukora omulimo gwona; ezabu, nefeza, nemiringa, nebyoma, tibirikubarwa; 
imuka okole, MUKAMA aikalege naiwe. 

17Kandi Daudi yaragira abakuru bona aba Isareri okukonyera omwanawe 
Sulemani, nagamba ati MUKAMA Ruhanga wanyu tali nainywe?  

18kandi tabahaire okuhumura ha mbaju zona? Baitu akahayo abantu abomu nsi 
omu mukono gwange; kandi ensi eculezibwe omu maiso gabantube. 

19hati bunu mugumye omutima gwanyu nobwomezi bwanyu, okuse’ra 
MUKAMA Ruhanga wanyu, ; nukwo muimuke mwombeke ekiikaro ekiragano 
kya MUKAMA, nebintu ebirukwera ebya Ruhanga, omu nju eryombekerwa ibara 
lya MUKAMA. 

1 Ekyebyomubusinge 23 

1LERO Daudi akahwita yagurusa muno; yafora Sulemani mutabaniwe omukama 
wa Isareri. 

2Yasoroza hamu abakuru bona aba Isareri, hamu ababanyakatagara Nabalevi. 

3Abalevi bakabarwa omuhendo abakaba bahikize emyaka amakumi asatu 
nokukiraho: omukumi asatu: omuhenso ogwemitwe yabu, omu omu, gwahika 
bukumi busatu omu kanana. 

4Omuli abo bukumi bubiri mwenkumi ina bakaba baragirwe okurole’ra 
omulimo gwenju ya MUKAMA; na kakaga bakaba bali abaduma nabacwi 

5bemisango: nenkumi ina bakaba bali abakumirizi benyingi; nenkumi ina 
bakakugiza Ruhanga nebintu ebinakozire, nka Daudi okuyagambire, 
habwokukugiza MUKAMA. 

6Daudi yabaganizamu omu mbu, nkabana ba Levi okubakaba bali; Geresoni, 
Kohasi, na Merali. 

7Abomu Bageresoni; Ladani na 

8Simei. Batabani ba Ladani; Yehyeri omukuru, na Zesamu,  

9na Yoweri, basatu. Batabani ba Simei; Seromosi, na Haziyeri, na Harani, basatu. 
Nibo bakaba bali emitwe yenju za baisebo eza Ladani. 

10Na batabani ba Simei; Yahasi, Zina, na Yeyusi, na Beriya. Abo bana nibo bakaba 
bali batabani ba Simei. 

11Kandi Yahasi nuwe akabali omukuru, na Ziza owakabiri: baitu Yeyusi na 
Beriya bakaba batanyina batabani baingi; nikyo bafokire enju emu eyabaisebo 
nkokubarwa kwayo okukuli. 

12Batabani ba Kohasi; Amuramu, Iziha, Heburoni, na 

13Uziyeri, bana. Batabani ba Amuramu; Aroni na Musa: kandi Aroni 
akasororwamu, ayezege ebintu ebirukukira okwera, uwe na batabanibe 
okuhikya ebiro byona, okwote’raga emyami’ro omu maiso ga MUKAMA, 
okumuherezaga, nokusaba omugisa omu ibaralye ebiro byona. 

14Baitu Musa omusaija wa Ruhanga batabanibe bakabarwa omu batabani ba 
Levi. 

15Batabani ba Musa; Geresomu na Eryeza. 

16Batabani ba Geresomu;  

17Sebuweri omukuru. Kandi Eryeza akaba atanyina batabani abandi; baitu 
batabani ba Rehabiya bakaba bali baingi muno. 

18Batabani ba Iziha; Se- 

19romisi omukuru. Batabani ba Heburoni; Yeriya omukuru, Amaliya owakabiri, 
Yahazyeri owakasatu, na Yekameamu owakana. 

20Batabani ba Uzyeri; Mika omukuru na Isiya owakabiri. 

21Batabani ba Merali; Mahali na Musi. Batabani ba Mahali; Eryeza na Kisi. 

22Kandi Eryeza akafa, akaba atanyina bana, baitu bahara bonka: kandi bene 
babu batabani ba Kisi bakabaswera. 

23Batabani ba Musi; Mahali na Edere, nibo Yeremosi, basatu. 

24Abo nibo batabani ba Levi nkenju zabaisebo okuziri, emitwe yenju za baisebo 
babo ababazirwe, omu muhendo gwamabara nkemitwe yabu okweri, abakoizire 
omulimo ogwokuhereza omu nju ya MUKAMA, abakaba bahikize emyaka abiri 
nokukiraho. 

25Baitu Daudi akagamba ati MUKAMA Ruhanga wa Isareri ahaire abantube 
okuhumura; kandi aikaire Yerusalemu okuhikya ebiro byona:  

26Kandi Abalevi tabaligaruka okutalibana nibahimba ehema nebintu byayo 
byona ebyokuhereza kwayo. 

27Baitu habwebigambo bya Daudi ebyahanyuma Abalevi bakabarwa, abakaba 
bahikize emyaka abiri nokukiraho. 

28Baitu omulimo gwabu kuhereza batabani ba Aroni habwokuhereza 
okwomunju ya MUKAMA, omu zigati, nomu bisika, nokusemeza ebintu byona 
ebirukwera, omulimo ogwokuhereza okwomu nju ya Ruhanga;  

29habwemigati eyokwoleka, kandi habwensano enungi eyekihongwa 
ekyebyokulya, rundi ekyecupati ezitatumbisibwe, rundi ebi ebikarangwa omu 
kikarango, rundi ebi ebiibikirwe, kandi habwemiringo – 

30yona nobukoto nokweme’raga obukya bukya okukugiza MUKAMA, kandi na 
kairirizi;  

31nokuhongaga ebihongwa byona ebyokeze hali MUKAMA, ha sabiti, ha kwezi 
okuboneka, naha bugenyi obwatairweho, omuhendo gwabwo 
nkokubwaragirwe, omu maiso ga MUKAMA obutosa:  

32kandi berindegeebibaragigwa ha hema yokutangatanganiramu, kandi ha 
kiikaro ekirukwera, kandi ha batabani ba Aroni bene babu, ha bwokuhereza 
okwomu nju ya MUKAMA. 

1 Ekyebyomubusinge 24 

1KANDI embu za batabani ba Aroni nzinu: Batabani ba Aroni; Nadabu na Abihu,  

2Eryeza na Itama. Baitu Nadabu na Abihu bakafa isebo atakafire, batatatunge 
abana: nikyo Eryeza na Itama bakolire omulimo gwobunyakatagara. 

3Kandi Daudi, hamu na Zadoki owomu batabani ba Eryeza, na Ahimereki owomu 
batabani ba Itama, akababaganizamu nkembu zabu okuzikaba ziri omu 
kuhereza kwabu. 

4Kandi abantu abakuru abazokere omu batabani ba Eryeza bakakira obwingi 
batabani ba Itama; kandi nubwo babaganizibwamu bati: abomu batabani ba 
Eryeza bakaba bali ikumi na mukaga, emitwe yenju zabaisebo; kandi abomu 
batabani ba Itama, nkenju zabaisebo okuziri, munana. 

5Nukwo babaganizibwemu bati habwokutoma, emiringo yombi hamu; baitu 
hakaba haroho abakuru ba harukwera, nabakuru ba Ruhanga abomu batabani 
ba Eryeza, nabomu batabani ba Itama. 

6Kandi Semaya mutabani wa Netaneri omuhandiki, owomu Balevi, 
akabahandika omu maiso gomukama, nagabakuru, na Zadoki nyakatagara, na 
Ahimereki mutabani wa Abyasara, nemitwe yenju za baisebo eza banyakatagara 
neza Abalevi: enju emu eyabaisebo ekaberi habwa Eryeza, kandi emu ekaberi 
habwa Itama. 

7Lero okutoma okwokubanza kwagwera Yehoyalibu, okwakabiri 

8Yedaya; okwakasatu Halimu,  

9okwakana Seolimu; okwakatano Malikiya, okwomukaga 

10Miyamini, okwomusanju Hakozi,  

11okwomunana Abiya; okwomwenda Yesuha, okwa ikumi 

12Sekaniya; okwa ikumi na kumu Eryasibu, okwa ikumi nabiri 

13Yakimu; okwa ikumi nasatu Hupa, okwa ikumi nana Yesebeabu;  

14okwa ikumi natano Biriga, okwa ikumi nomukaga 

15Imere; okwa ikumi na musanju Heziri, okwa ikumi na munana 

16Hapizezi; okwa ikumi na mwenda Petahiya, okwamakumi abiri Yehezikeri;  

17okwamakumi abiri na kumu Yakini, okwamakumi abiri nabiri Gamuli;  

18okwamakumi abiri nasatu Deraya, okwamakumi abiri nana Maaziya. 

19Oku nukwo kutereke’ra kwabu omu kuhereza kwabu, okutahaga omu nju ya 
MUKAMA nkekiragiro okukiri ekyabahairwe habwomukono gwa Aroni isebo, 
nka MUKAMA, Ruhanga wa Isareri, okuyamuragire. 

20Kandi abomu batabani ba Levi abasagireho: abomu batabani ba Amuramu, 
Subaeri; abomu batabani ba Subaeri,  

21Yedeya. Owa Rehabiya: owomu batabani ba Rehabiya, Isihiya omukuru. 

22Owa Izihali, Seromosi; owomu batabani ba Seromosi. Yahasi. 

23Na batabani ba Heburoni; Yeriya omukuru, Amaliya owakabiri, Yazyeri 
owakasatu, Yekameamu okwakana. 

24Batabani ba Uzyeri, Mika; owomu batabani ba Mika, Samiri. 

25Mugenzi wa Mika Isihiya, owomu batabani ba Isihiya, Zekaliya. 

26Batabani ba Merali; Mahali na Musi: batabani ba Yaaziya; Beno. 

27Batabani ba Merali; aba Yaaziya, Beno, na Sohamu, na Zakura, na Ibiri. 

28Owa Mahali; Eryeza akaba atanyina batabani. 

29Aba Kisi; batabani ba Kisi, Yeremeeri. 

30Na batabani ba Musi; Mahali, na Edere, na Yeremosi. Nibo kabaka bali batabani 
Babalevi nkenju zabai sebo okuziri. 

31Nabo bakatoma nka bene babu batabani ba Aroni omu maiso ga Daudi omu 
kama, na Zadoki, na Ahimereki, nemitwe eyenju zabaisebo banyakatagara 
Nabalevi; enju zabaisebo ezomukuru, nkezi eza mugenziwe omuto. 

1 Ekyebyomubusinge 25 

1KANDI Daudi nengabwa ezihe bakasororamu habwokuhereza abamu abomu 
batabani ba Asafu, naba Hemani, naba Yedusuni, abokuragura nenanga, 
nendongo nenyege: kandi omuhendo gwabo abakozire omulimo nkokuhereza 
kwabu okukuli ngunu:  

2Abomu batabani ba Asafu; Zakura, na Yusufu, na Netaniya, na Asalera, batabani 
ba Asafu; omu mukono gwa Asafu, abaraguire habwekiragiro kyomukama. 

3Aba Yedusuni: batabani ba Yedusuni; Gedaliya, na Zeri, na Yesaya, Hasabiya, na 
Matisiya, mukaga; omu mukono gwaisebo Yedusuni hamu nenanga, 
ayaraguraga nokusima nokukugiza MUKAMA. 

4Aba Hemani: batabani ba Hemani; Bukiya, Mataniya, Uzyeri, Sebuweri, na 
Yerimosi, Hananiya, Hanani, Eryasa, Gidaliti, na Romamutiezere, Yosibekasa, 
Malosi,  

5Hotiri, Mahazyosi: abo bona bakaba bali batabani ba Hemani omurozi 
womukama omu bigambo bya Ruhanga, okuimukya ihembe. Kandi Ruhanga 
akaha Hemani batabani ikumi nabana nabahara basatu. 

6Abo bona bakaba bali omu mikono yaisebo habwokuzina omu nju ya MUKAMA, 
nebitasa, nendongo, nenanga, habwokuhereza okwomu nju ya Ruhanga; Asafu, 
Yedusuni, na Hemani bakaba nibaragirwa omukama. 

7Kandi omuhendo gwabu, hamu na bene babu abayegesibwe okuzinira 
MUKAMA, bona abakaba banyina amagezi, gukaba guli bikumi bibiri mu kinana 
mumunana.. 

8Kandi bakatoma habwomulimo ogubalikora bona nibaingangaingana, abato 
nabakuru, omwegese kandi nomwegeswa. 

9Lero okutoma kwokubanza kwagwera Yusufu habwa Asafu, okwakabiri 
Gedaliya; uwe na bene babu ba batabanibe bakaba bali ikumi nababiri:  

10okwakasatu Zakuru, batabanibe na bene babu ikumi nababiri:  

11okwakasatu Iziri, batabanibe na bene babu, ikumi nababiri:  

12okwakatano Netaniya, batabanibe na bene babu ikumi nababiri:  

13okwomukaga Bukiya, batabanibe na bene babu ikumi nababiri:  

14okwomusanju Yeselera, batabanibe na bene babu, ikumi nababiri:  

15okwomunana Yesaya, batabanibe na bene babu ikumi nababiri:  

16okwomwenda Mataniya, batabanibe na bene babu, ikumi nababiri:  

17okwa ikumi Simei, batabanibe na bene babu, ikumi nababiri:  

18okwa ikumi na kumu Azareli, batabanibe na bene babu, ikumi nababiri:  

19okwa ikumi nebiri Hasabiya, batabanibe na bene babu, ikumi nababiri:  

20habwokwa ikumi nasatu Subaeri, batabanibe na bene babu, ikumi nababiri:  

21habwokwa ikumi nana Matisiya, batabanibe na bene babu, ikumi nababiri:  

22habwokwa ikumi nababiri: mosi, batabanibe na bene babu,  

23ikumi nababiri: Habwokwa ikumi na mukaga Hananiya, batabanibe ba bene 
babu, ikumi nababiri:  

24habwokwa ikumi nababiri: habwokwa ikumi nababiri:  

25habwokwa ikumi na munana, Hanani, batabanibe na bene babu, ikumi 
nababiri. 

26habwokwa ikumi nomwenda, Morasi, batabanibe na bene babu, ikumi 
nababiri:  

27habwokwamakumi abiri, Eryasa, batabanibe nabene babu, ikumi nababiri. 

28habwokwamakumi abiri mu kumu, Hotiri, batabanibe na bene babu, ikumi 
nababiri:  

29habwokwamakumi abiri mwabiri, Gidaliti, batabanibe na bene babu ikumi 
nababiri:  

30habwokwamakumi abiri mwana Romamuti-ezere, batabanibe na bene babu, 
ikumi nababiri. 

1 Ekyebyomubusinge 26 

1HABWEMBU zabakumirizi: abomu Bakorahi; Meseremiya, mutabani wa Kole, 
owomu batabani ba Asafu. 

2Kandi Meseremiya akaba anyina abana, Zekaliya omuzigaijo, Yedyaeri 
owakabiri, Zebadiya owa kasatu, Yasinyeri owakana;  

3Eramu owakatano, Yehohanani owomukaga, Eryehoenai owo musanju. 

4Kandi Obededomu akabanyina abana; Semaya omuzigaijo, Yehozabadi 
owakabiri, Yoha owakasatu, na Sakara owakana, na Netaneri owakatano;  

5Amyeri owomukaga, Isakara owomusanju, Peyulesai owomunana: baitu 
Ruhanga akamuha omugisa. 

6Kandi na Semaya mutabaniwe akazara abana, abalemere enju yabaisebo: baitu 
bakaba bali basaija bamani abobumanzi. 

7Batabani ba Semaya; Osini, na Rafaeri, na Obedi, Eriabedi, bene babu abakaba 
bali basaija bobumanzi, Erihu, na Semakiya. 

8Abo bona bakaba bali bomu batabani ba Obededomu: bona batabani babu na 
bene babu, abantu abamani abobusobozi habwokuhereza; aba Obededomu 
nkaga mu babiri. 

9Kandi Meseremiya akabanyina batabani na bene babu, abasaija bobumanzi, 
ikumi nomunana. 

10Kandi Hosa, owomu bana ba Merali, akabanyina batabani; Simiri omukuru 
(baitu nobwakaba atali muzigaijo, ise yamufora omukuru);  

11Hirikiya owa kabiri, Tebaliya owakasatu, Zekaliya owakana: batabani bona 
aba Hosa na bene babu bakaba bali ikumi nabasatu. 

12Hali abo hakaba haroho embu zabakumirizi, abasaija abakuru, abaragirwe 
omulimo nka bene babu, okuhereza omu nju ya MUKAMA. 

13Kandi bakatoma, abato nabakuru, nkenju zabisebo okuzikaba ziri, 
habwirembo lyona. 

14Ha burugaiziba okutoma kwa gwere Seremiya. Nubwo batomera Zekaliya 
mutabaniwe, omuhanguzi wamagezi; okutomakwe kwagwa ha bukizi 
bwobulyo; kandi Nubwo batomera Zekaliya mutabaniwe, omuhanuzi 
wamagezi; okutomakwe kwagwa ha bukizi bwe moso. 

15Okwa Obededomu ha bukizi bwobulyo; kandi okwa batabanibe eryahu’ro. 

16Okwa Supimu na Hosa ha bugwaizoba ha irembo erya Salekesi, ahali oburaro 
oburukwambuka, abalinzi barolerire abalinzi batahi babu. 

17Abalevi mukaga bakaba bali ha rubaju orwoburugaizoba, ha bukizi obwemoso 
bukyabukya bana, ha bukizi obwobulyo bukyabukya bana,  

18naberyehu’ro babiri babiri. Aba Paraba ha rubaju orwobugwaizoba, ahali 
oburaro, bana, kandi ha Paraba babiri. 

19Ezi nizo mbu zabakumirizi; ha batabani Babakorahi, kandi abomu batabani 
Merali. 

20Nabomu Balevi, Ahiya akaba narole’ra amahu’ro agenju ya Ruhanga, 
namahu’ro agebintu ebirukwera. 

21Batabani ba Ladani; batabani Babageresoni aba Ladani, emitwe eyenju 
zabaisebo eza Ladani Omugeresoni; Yehyeri. 

22Batabani ba Yehyeri; Zesamu, na Yoweri mugenziwe, okurole’ra amahu’ro 
agenju ya MUKAMA. 

23Abomu Bamuramu, abomu Baizihali, abomu Baheburoni, abomu Bauzyeri:  

24na Sebuweri mutabani wa Geresomu, mutabani wa Musa, nuwe yalemaga 
amahu’ro. 

25Na bene babu; owa Eryezere hakaba haroho mutabaniwe Rehabiya, na 
mutabaniwe Zikiri, na mutabaniwe Seromosi. 

26Seromosi ogu na bene babu bakaba nibarole’ra amahu’ro gona agebintu 
ebyasoroirwemu, Daudi omukama, nemitwe yenju zabaisebo, engabwa 
ezenkumi nezebikumi, nengambwa eza ihe ebi basoroiremu. 

27Kandi bakasorora ha minyago eyibanyagire omu bulemu okusemeza enju ya 
MUKAMA. 

28Na byona Samuiri omurozi, na Saulo mutabani wa Kisi, na Abuneri mutabani 
wa Zeruya, ebibasoroiremu; omuntu wena ayasoroiremu ekintu kyona, eki 
kikaba kiri omu mukono gwa Seromsi, na bene babu. 

29Abomu Baizihali, Keneniya na batabanibe balemaga Isareri habwomulimo 
ogwa heru, okuba abasuma na bacwi bemisango. 

30Abomu Baheburoni, Hasabiya na bene babu, abasaija abobumanzi, rukumi mu 
rusanju abobumanzi, rukumi murusanju barole’raga Isareri nseri ya Yorudani 
obugwaizoba; habwomulimo gwona ogwa MUKAMA, kandi habwo- 

31kuhereza okwomukama. Abo mu Baheburoni, Yeriya omu kuru, owomu 
Baheburoni, nko buijukuru bwabu okubuli ha bwenju zabaisebo. Omu mwaka 
gwobusinge bwa Daudi ogwamakumi ana bakabase’ra, kandi bazora omulibo 
abasaija bamani abobumanzi omu Yazere eya Gireadi. 

32Na bene babu, abasaija bobumanzi bahika enkumi ibiri mu rusanju, emitwe 
yenju zabaisebo, omukama Daudi abayafoire abarolerezi okurole’ra 
Abareubeni, Nabagadi, nekicweka kyoruganda orwa Manase, habwekigambo 
kyona ekya Ruhanga, kandi habwebigambo ebyomukama. 

1 Ekyebyomubusinge 27 

1KANDI abana ba Isareri nkomuhendo gwabu okuguli, emitwe yenju zabaisebo, 
nengabwa ezenkumi nezebikumi, nabaduma babu abako’raga omukama, omu 
kigambo kyona kyembu ezatahaga nezituruka amezi namezi, okuhikya amezi 
gona agomwaka, abembu zona bahika bukumi bubiri mwenkumi ina. 

2Yasobeamu mutabani wa Zabudyeri nuwe akabali omukuru worubu 
orwokubana habwokwezi okwokubanza: kandi abomu ruburwe bakaba bali 
bukumi bubiri mwenkumi ina. 

3Akabali womu bana ba Perezi, omukuru wengabwa zona eza ihe habwokwezi 
kwokubanza. 

4Kandi Dodai Omwahohi noruburwe nuwe akabali omukuru worubu 
orwokwezi okwakabiri; na Mikirosi omulemi: kandi omu ruburwe hakaba 
harumu bukumi bubiri mwnkumi ina. 

5Benaya mutabani wa Yehoyada nyakatagara nuwe akabali engabwa eyakasatu 
eya ihe habwokwezi okwakasatu, omukuru: kandi omu ruburwe hakaba 
harumu bukumi bubiri mwenkumi ina. 

6Nuwe Benaya ogu akabali omusaija wamani womu amakumi asatu, kandi 
akalema asatu ago: kandi omu ruburwe hakaba harumu Amizabadi 
mutabaniwe. 

7Asaheri mugenzi wa Yoabu nuwe akabali engabwa eyakana habwokwezi 
okwakana, na Zebediya mutabaniwe hanyumaye: kandi omu ruburwe hakaba 
harumu bukumi bubiri mwenkumi ina. 

8Samuhusi Omuizirahi nuwe akabali engabwa eyakatono habwokwezi 
okwakatano: kandi omu ruburwe hakaba harumu bukumi bubiri mwenkumi 
ina. 

9Ira mutabani wa Ikesi Omutekoa nuwe akabali engabwa eyomukaga 
habwokwezi okwomukaga: kandi omu ruburwe hakaba harumu bukumi bubiri 
mwenkumi ina. 

10Herezi Omuperoni owomu bana ba Eferaimu nuwe akabali engabwa 
eyomusanju habwokwezi okwomusanju: kandi omu ruburwe hakaba harumu 
bukumi bubiri mwenkumi ina. 

11Sibecai Omuhusasi owomu Bazerahi nuwe akabali engabwa eyomunana 
habwokwezi okwomunana: kandi omu ruburwe hakaba harumu bukumi bubiri 
mwenkumi ina. 

12Abyezere Omwanatosi owomu Babenyamini nuwe akabali engabwa 
eyomwenda habwokwezi okomwenda: kandi omu ruburwe hakaba harumu 
bukumi bubiri mwenkumi ina. 

13Maharai Omunetofasi, owomu Bazerahi nuwe akabali engabwa eya ikumi 
habwokwezi okwa ikumi: kandi omu ruburwe hakaba harumu bukumi bubiri 
mwenkumi ina. 

14Benaya Omupirasoni owomu bana ba Benyamini nuwe akabali engabwa eya 
ikumi nomu habwokwezi okwa ikumi na kumu: kandi omu ruburwe hakaba 
harumu bukumi bubiri mwenkumi ina. 

15Heridai Omunetofasi owa Osinyeri nuwe akabali engabwa eya ikumi nababiri 
habwokwezi okwa ikumi nabiri: kandi omu ruburwe hakaba harumu bukumi 
bubiri mwenkumi ina. 

16Kandi abokulema enganda za Isareri: owomu Bereubeni hakaba haroho 
Eryeza mutabani wa Zikiri omulemi: owomu Basimeoni, Safatiya mutabani wa 
Maaka:  

17owomu Levi, Hasabiya, mutabani wa Kemuweri:  

18owomu Aroni, Zadoki: owomu Yuda, Erihu omu ha bene babu Daudi: owomu 
Isakara, Omiri mutabani wa Mikaeri:  

19owomu Zeburuni, Isimaya mutabani wa Obadiya: owomu Nafutali, Yerimosi 
mutabani wa Aziryeri:  

20owomu bana ba Eferaimu, Hoseha mutabani wa Azaziya: owekicweka 
ekyoruganda rwa Manase, Yoweri mutabani wa Pedaya:  

21owekicweka ekyoruganda rwa Manase omu Gireadi, Ido mutabani wa 
Zekaliya: owomu Benyamini, Yaasyeri mutabani wa Abuneri:  

22owomu Dani, Azareli mutabani wa Yerohamu. Nibo bakaba bali engabwa 
ezenganda za Isareri. 

23Baitu Daudi atabale omuhendo gwabo abakaba batakahikirize emyaka abiri: 
baitu MUKAMA akagamba ati Alikanyisa Isareri okubainganiza obwingi 
nenyunyuzi eza haiguru. 

24Yoabu mutabani wa Zeruya akabanza okubara, baitu atamale; kandi habweki 
ekiniga kyahika ha Isareri; kunu omuhendo batagute omu kitabu ekyomu 
businge bwa Daudi omukama. 

25Kandi Azimavesi mutabani wa Adyeri akaba narole’ra amahu’ro agomukama: 
kandi Yonasani mutabani wa Uziya akaba narole’ra amahu’ro agomubwe’re, 
nagomu mbuga, nagomu bika, nagomu nkomero:  

26kandi Eziri mutabani wa Kerubu akaba balema abo abakoraga omulimo 
gwomu misiri ogwokulima iataka. 

27kandi Simei Omuramasi nuwe akaba narole’ra engonjo ezemizabibu: kandi 
Zabudi Omusifumi nuwe akaba narole’ra ensagi ezomu ngonjo zemizabibu 
habwamahu’ro gamarwa:  

28kandi Baali-hanani Omugedere nuwe akaba narole’ra emiti emizeituni nemiti 
emisukomoli ekaberi omu byeya: kandi Yoasi nuwe akaba narole’ra amahu’ro 
gamagita:  

29kandi Sitirai Omusaroni nuwe akaba narole’ra amagana agaliraga omu Saroni: 
kandi Safati mutabani wa Adurai akaba narole’ra amagana agakaba gali omu 
bihanga:  

30kandi Obiri Omuisameri akaba narole’ra engamira: kandi Yehedeya 
Omumeronasi nuwe akaba narole’ra enkaina:  

31kandi Yazizi Omuhagiri nuwe akaba narole’ra amagana gembuzi. Abo bona 
balemaga ebintu ebikaba biri byomukama Daudi. 

32Kandi Yonasani esento Daudi akabali omuhanguzi, omuntu owokwetegereza, 
kandi omuhandiki: na Yehyeri mutabani wa Hakimoni akabali hamu na batabani 
bomukama:  

33kandi Ahitoferi nuwe akabali omuhanuzi owomukama: kandi Husai Omwaraki 
nuwe akabali enganjani yomukama:  

34kandi Yehyoyada nuwe yakuratire Ahitoferi mutabani wa Benaya, na 
Abyasara: kandi Yoabu nuwe akabali engabwa yihe lyomukama. 

1 Ekyebyomubusinge 28 

1KANDI Daudi akasoroza abakuru bona ba Isareri, abakuru ebenganda, 
nengabwa ezebitebe ebyaherezaga omukama omu mbu, nengabwa ezenkumi, 
nengabwa ezebikumi, nabalemaga ebintu byona, nente, nebisoro byona 
ebyomukama, nebya batabanibe, hamu nabaduma, nabasaija bamani, abasaija 
bamani abobumanzi, hali Yerusalemu. 

2Daudi omukama yayeme’ra nebigerebye yagamba ati Mumpu’re inywe bene 
baitu nabantu bange: baitu nyowe, kikaba kiri omu mutima gwange okwombeka 
enju eyokuhumu’ramu habwesanduko eyekiragano kya MUKAMA, kandi okuba 
akatebe kebigere habwa Ruhanga waitu; kandi nategekera okwombeka. 

3Baitu Ruhanga yagambira ati Iwe otalyombekera enju ibara lyange, baitu oli 
musaija wobulemu, okasesa esagama. 

4Baitu MUKAMA, Ruhanga wa Isareri, akankoma omu nju yona eya isenyowe 
okuba omukama wa Isareri okuhikya ebiro byona: baitu akakoma Yuda okuba 
omukuru; nomu nju ya Yuda, enju ya isenyowe; kandi omu batabani ba 
insenyowe akasimamu nyowe okunfora omukama wa Isareri yona:  

5kandi omu bana bange bona (baitu MUKAMA akampa abana baingi), 
akakomanu Sulemani mutabani wange, okuika’ra ha kitebe ekyobukama bwa 
MUKAMA okulema Isareri. 

6Kandi akagambira ati Sulemani mutabani wawe, nuwe alyombeka enju yange 
nezigati zange: baitu nkamukomamu okuba omwana wange, nanyowe ndiba ise. 

7Kandi ndigumya obukamabwe okuhikya ebiro byona, obwalyekamba okukora 
ebiragiro byange nebyobulyo byange, nkokukiri hati. 

8Nukwo hati bunu, omu maiso ga Isareri yona, ekitebe kya MUKAMA, kandi 
Ruhanga waitu obwarukuhu’ra, mwerinde muse’re ebiragiro byona ebya 
MUKAMA Ruhanga wanyu: nukwo mutunge ensi enu enungi, mugisigire abana 
banyu nkobugwetwa hanyuma yanyu nokuhikya ebiro byona. 

9Naiwe Sulemani omwana wange, manya Ruhanga owa ’so, omuko’rege 
nomutima oguhikirire, namagezi agarukugonza: baitu MUKAMA narora 
emitima yona, kandi amanya okucumitiriza kwona okwebitekerezo: obwo 
limuse’ra olimuzora; baitu obwolimufuruka, alikunaga ebiro byona. 

10Werinde ’nu; baitu MUKAMA akukomere okwombeka enju habwa harukwera: 
foka wamani, ogikole. 

11Nubwo Daudi yaha Sulemani mutabaniwe omulingo “ogwe kisasi ekyeyekaru, 
nogwamaju gayo nogwamahu’ro gayo, nogwebisibika byayo ebyeruguru, 
nogwebisibika byayo ebyomunda, nogwekiikaro ekyentebe eyo kuganyira:  

12nomulingo gwa byona ebyakaba anyina omu mwoyo, habwezigati ezenju ya 
MUKAMA, kandi habwebisika byona ebyokwehinguliriza, habwamahu’ro 
agenju ya Ruhanga, kandi habwamahu’ro agebintu ebirukusororwa:  

13kandi hambembu eza banyakatagara Nabalevi, kandi habwomulimo gwona 
ogwokuhereza okwomunju ya MUKAMA, kandi habwebintu byona 
ebyokuhereza omu nju ya MUKAMA:  

14Ezabu erengerwe habwebintu byezabu, habwebintu byona ebyemiringo yona 
oyokuhereza; nefeza erengerwe habwebintu byona ebyefeza, habwebintu 
byona ebyemiringo yona eyokuhereza:  

15kandi ezirengerwe habwebikondo byetabaza ebyezabu, kandi habwetabaza 
zabyo, ezazabu, ezirengerwe habwekikondo kyona ekyetabaza, kandi 
habwetabaza zabyo: kandi habwebikondo byetabaza ebyefeza, ezarengerwe 
habwekikondo kyona ekyetabaza, kandi habwetabaza zabyo, nkomulimo 
ogwekikondo kyona ekyetabaza okuguli:  

16nezabu ezalengerwe habwemeza eyemigati eyokwoleka, habwemeza yona; 
nefeza habwemeza zefeza:  

17nengango ezenyama, nebakuli, nebikopo, ebyezabu esemire: kandi 
habwebibindi ebyezabu ezabu eyalengerwe habwekibindi kyona; kandi 
habwebibindi ebyefeza, efeza eyalengerwe habwekibindi kyona:  

18kandi habwekyoto ekyemyami’ro, ezabu esemire eyalengerwe: nezabu 
habwomulingo ogwegali, bakerabi, abarukwanjara emapapa gabu, 
nibasweke’ra esanduko eyekiragano kya MUKAMA. 

19Daudi yagamba ati Ebi byona nkabisobo’rwa nekihandiko habwomukono gwa 
MUKAMA, emirimoyona eyomulingo gunu. 

20Kandi Daudi yagambira Sulemani mutabaniwe ati Foka wamani ogumemuno 
omutima, ogikole: otatina, nobukwakuba okufobe’ra: baitu MUKAMA, Ruhanga, 
Ruhanga wange, ali hamu naiwe; talikuhemukira, nobukwakuba okukusiga, 
okuhikya omulimo gwona ogwokuhereza omu nju ya MUKAMA obugulihwaho. 

21Kandi dora, haroho embu eza banyakatagara Nabalevi, habwokuhereza kwona 
okwomunju ya Ruhanga: kandi baliikara hamu naiwe omu mulimo ogwemiringo 
yona omusaija wena owokugonza anyakuina amagezi, habwokukora 
okwemiringo yona: kandu nengabwa nabantu bona barahuli’raga kimu 
okuragira kwawe. 

1 Ekyebyomubusinge 29 

1KANDI Daudi omukama akagambira ekitebe kyona ati Sulemani mutabani 
wange, Ruhanga ouyakomere omu muno, kandi omulimo mwingi: baitu yekara 
teri yomuntu, baitu ya MUKAMA Ruhanga. 

2Kandi nyowe ntekanize namani gange gona habwenju ya Ruhanga wange ezabu 
habwebyezabu, nefeza habwebyefeza, nemiringa habwebyemiringa, nebyoma, 
nemiti habwebyemiti: obubale bwa berulo, nobubale bwokusarurwamu, 
obubale bwomulimo gwokuserura, kandi obwemirimo gwokuserura, kandi 
obwemiringo nyingi, nobubale bwomuhendo obwemiringo yona, na mabale 
agarukwera maingi muno. 

3Kandi, , baitu ntaireho omutima gwange hanju ya Ruhanga wange, obuntungire 
itungo lyange nyenka eryezabu neryefeza, nindihayo hali enju ya Ruhanga 
wange okusegi’ra byona ebinatekanirize enju erukwera;  

4etaranta zezabu enkumi isatu, omu zabu ya Ofiri, netaranta zefeza 
ezisemezibwe kasanju, ezokusigisa ebisika byenju:  

5zabu habwebyezabu, nefeza habwebyefeza, kandi erukukorwa engaro 
zabakozi. Kandi noha arukwehonga nagonza okwehayo wenka ha kiro kinu hali 
MUKAMA?  

6Nubwo abakuru abenju zabaisenkuru, nabakuru abagenda za Isareri, 
nengabwa ezenkumi kandi ezebikumi, hamu nabalemi abarukurole’ra omulimo 
gwomukama, bahonga nibagonza;  

7kandi baha habwokuhereza kwomunju ya Ruhanga etaranta zezabu enkumi 
itano, na daliki zezabu kakumi, netaranta zefeza kakumi, netaranta zomulinga 
kakumi mu kanana, netaranta zebyoma kasirira. 

8Kandi abo abakaba banyina obubale bwomuhendo babuha hali obuguda 
obwenju ya MUKAMA, omu mukono gwa Yehiyeri Omugeresoni. 

9Kandi abantu bakasemerwa, baitu bakahayo nokugonza, baitu bakahayo hali 
MUKAMA nomutima oguhikirire: na Daudi omukama akasemererwa 
nokusemererwa kwingi. 

10Nukwo Daudi yasima MUKAMA omu maiso gekitebe kyona: Daudi yagamba 
ati Osimwe, ai MUKAMA, Ruhanga wa Isareri isenkuru itwe ebiro nebiro. 

11Ai MUKAMA obukuru bwawe, nobusobozi, nekitinisa, nokusingura, 
nokukugizibwa: baitu byona ebiri omu iguru nomu nsi byawe: obukama bwawe, 
ai MUKAMA, kandi onyumizibwa okuba omutwe gwa byona. 

12Itungo nekitinisa nibiruga namberoli, kandi nolema byona; omu mukono 
gwawe nuho harumu obusobozi namani: nomu mukono gwawe harumu 
okukuza nokuha bona amani. 

13Nukwo ai Ruhanga waitu ntukusima, ntukugiza ibara lyawe eryekitinisa. 

14Baitu nyowe ninyowoha, nabantu bange nikyo kiki, itwe okusobora okuhayo 
tuti nokugonza mali? Baitu ebintu byona nibiruga namberoli, kandi tuhaire ha 
byawe wenka. 

15Baitu tuli banyaihanga omu maiso gawe, nabasuhuki, nka baisenkuru itwe 
okubabaka bali: ebiro byaitu ebya hansi biri nkekiituru, kunu busaho kuikaraho. 

16Ai MUKAMA, Ruhanga waitu, ebintu binu byona ebitutekanize okwombeka 
enju habwibara lyawe erirukwera nibiruga omu mukono gwawe, kandi byona 
byawe. 

17Kandi manyire, Ruhanga wange, nti Iwe nolenga omutima, kandi 
nosemererwa okuhiki’ra. Kandi nyowe, omu kuhiki’ra okwomutima gwange 
mpaireyo nokugonza ebintu binu byona: kandi hati bunumboine 
nokusemererwa abantu bawe abaloho hanu okuhayo haliwe nokugonza. 

18Ai MUKAMA, Ruhanga wa Iburahimu, owa Isaka, ogumize kimu ebiro byona 
omu bitekerezo ebyomutima gwabantu bawe, otakanize omutima gwabu 
namberoli:  

19kandi omuhe Sulemani mutabani wange “omutima oguhikirire, okukwataga 
ebiragiro byawe, nebyomanyisa nebiwataireho, nokukora binu byona, 
nokwombeka enju eyintegekere. 

20Daudi yagambira ekitebe kyona ati Hati bunu musime MUKAMA Ruhanga 
wanyu. Ekitebe kyona kyasima MUKAMA Ruhanga wabaisenkuru, bainamya 
emitwe yabu nibaramya MUKAMA nomukama. 

21Kandi bayaho ebyonzira hali MUKAMA, kandi bahonga ebihongwa ebyokeze 
hali MUKAMA nyenkya, ekiro eki kihinguireho, enimi rukumi, nempaya 
ruskumi, nentama rukumi, hamu nebihongwa byabyo ebyokunywa nebyonzira 
bingi muno habwa Isareri yona:  

22kandi balya, banywera omu maiso ga MUKAMA ha kiro kiri nokusemererwa 
kwingi. Kandi Sulemani mutabani wa Daudi bakamufora omukama omurundi 
ogwakabiri, bamusesaho amagita hali MUKAMA okuba omubito, na Zadoki 
okuba nyakatagara. 

23Nubwo Sulemani yaikara ha kitebe kya MUKAMA okuba omukama omu 
kiikaro kya Daudi ise, yatunga omugisa; Nabaisareri bona bamuhu’ra. 

24Nabakuru bona, nabantu bamani na batabani bona ba Daudi omukama nabo 
bakacule’ra Sulemani. 

25MUKAMA yanyumiza Sulemani muno omu maiso ga Isareri yona, yamuha 
ekitinisa kyobukama kingi kiti, ekitakabaga ha mukama wena ayamubandize 
omu Isareri. 

26Kandi Daudi mutabani wa Yese akalema Isareri yona. 

27Emyaka eyiyalemire Isareri ekaberi emyaka amakumi ana; akalemera 
Heburoni emyaka musanju, kandi yalemera Yerusalemu emyaka amakumi asatu 
mwesatu. 

28Kandi akafa agurusire kurungi, aijuire ebiro nobuguda nekitinisa: kandi 
Sulemani mutabaniwe yalema omu kiikarokye. 

29Kandi engeso za Daudi omukama, ezokubanza neza ha nyuma, dora, 
zikahandikwa omu bigambo bya Samuiri omurozi, nomu bigambo bya Nasani 
nabi, nomu bigambo bya Gadi omurozi;  

30nobusingebwe bwona namanige, nebiro ebyamuhinguireho uwe na Isareri 
nobukama bwona obwensi ezahe’raine. 

2 Ekyebyomubusinge 

2 Ekyebyomubusinge 1 

1KANDI Sulemani mutabani wa Daudi akagumibwa omu bukamabwe, kandi 
MUKAMA Ruhangawe akabali hamu nauwe, yamunyumiza muno muno. 

2Kandi Sulemani akabaza na Isareri yona, nengabwa ezenkumi nezebikumi, 
nabacwi bemisango, nomukuru wena owomu Isareri yona, emitwe eyenju za 
baisebo. 

3Nukwo Sulemani, nekitebe kyona hamu nauwe, bagenda hali ekiikaro 
ekiraihire ekikaba kiri Gibeoni; baitu nuho hakaba hali ehema ya Ruhanga 
eyokutangatanganiramu, Musa omuiru wa MUKAMA eyiyakolire omu irungu. 

4Baitu esanduko ya Ruhanga Daudi akaba agiihire Kiryasi- yealimu, yagireta 
omu kiikaro Daudi ekiyagitekanirize: baitu akaba agisimbire ehema 
Yerusalemu. 

5Kandi nekyoto ekyomulinga, Bezaleri mutabai wa Uli, mutabani wa Hura, 
ekiyakozire, kikaba kiri oku omu maiso gehema ya MUKAMA: kandi Sulemani 
nekitebe kyona base’ra okugendayo. 

6Sulemani yatembayo hali ekyoto kyomulinga omu maiso ga MUKAMA, ekikaba 
kiri ha hema yokutanganganiramu, yahonga hakyo ebihongwa ebyokeze 
rukumi. 

7Omu kiro eki Ruhanga akabonekera Sulemani, yamugambira ati Seba 
ekindakuhu. 

8Sulemani yagambira Ruhanga ati Okoleka embabazi nyingi hali Daudi 
isenyowe, kandi onfoire omukama omu kiikarokye. 

9Hati bunu, ai MUKAMA Ruhanga, omurago gwawe hali Daudi isenyowe 
gugumibwe: baitu onfoire omukama okulema abantu abarukuinganaecucu 
yensi obwingi. 

10Hati bunu ompe amagezi nokumanya, nukwo nturuke kandi ntahe omu maiso 
gabantu banu: baitu noha arukusobora okulema abantu banu abawe abali baingi 
bati?  

11Ruhanga yagambira Sulemani ati Baitu kinu kibaire omu mutima gwawe, kunu 
tosabire itungo, obuguda, rundi, ekitinisa, nobubwakuba obwomezi bwabo 
abakunoba, kunu tosabire okumerera emyaka mingi; baitu osabire amagezi 
nokumanya habwawe wenka, nukwo oleme abantu bange, abanakufoire 
omukama wabu:  

12amagezi nokumanya bikuhairwe; kandi ndikuha itungo, nobuguda, nekitinisa, 
nkabakama abakubandize okubataratungire, kandi nabalikukuratira tibalitunga 
ebirukuinganaho. 

13Nukwo Sulemani yaruga omu rugendorwe oruyagenzire, hali ekiikaro 
ekiraihire ekikaba kiri Gibeoni, omu maiso gehema yokutungatanganiramu, 
yaija Yerusalemu; yalema Isareri. 

14Kandi Sulemani akakanyisa egali nabahambarasi kakumi mwenkumi ibiri, 
abayataire omumbuga zegali, kandi hamu nomukama Yerusalemu. 

15Kandi omukama akakanyisa efeza nezabu omu Yerusalemu nkamabale, kandi 
nemikogoto akagikanyisa nkemisukomoli eri omu kyeya okuziri obwingi. 

16Nembarasi Sulemani eziyatungire bakaziiha Misiri; kandi abasubuzi 
bomukama bazihabwaga amagana, igana limu habwomuhendo gwalyo. 

17Kandi baletaga egali ezibaihire Misiri, egali emu habwesekeri zefeza rukaga, 
nembarasi habwekikumi mwatano: kandi nukwo nabakama bona aba Bahiti, 
nabakama ba Aramu baziihayoga bati ha bwokusubura kwabo. 

2 Ekyebyomubusinge 2 

1KANDI Sulemani akamali’ra okwombeka enju habwibara lya MUKAMA, nenju 
habwobukamabwe. 

2Sulemani yakomamu abantu bukumi musanju okwetweka ebintu, nabantu 
bukumi munana abakaba bali bokutema omu nsozi, nabantu enkumi isatu mu 
rukaga okubarole’ra. 

3Sulemani yatumira Huramu omukama wa Turo nagamba ati Nkokuwakozire na 
Daudi isenyowe, kandi wamutwekera enju eyokuikaramuga, nukwo okole oti 
nanyowe. 

4Dora, ninyombeka enju habwibara lya MUKAMA Ruhanga wange, ngimusoro’re 
namberali, nokwotera omu maisoge emyami’ro erukuboya kurungi, kandi 
habwemigati eyokwoleka eyobutosa, kandi habwebihongwa ebyokeze nyenkya 
na kairirizi, ha sabiti, kandi okwezi okuboneka, kandi ha bugenyi obwatairweho 
obwa MUKAMA Ruhanga waitu. Kinu nikyo kiragiro hali Isareri ekyebiro byona. 

5Kandi enju eyindukwombeka nkuru: baitu Ruhanga waitu mukuru orukira 
abacwezi bona. 

6Baitu noha arukusobora oku mwombekera enju, baitu iguru niguru erirukukira 
iguru tirirukusobora okumumara? Ninyowe oha, nyowe okumwombekera enju, 
rundi okwote’ra emyami’ro omu maisoge, nikyo kyonka?  

7Nukwo hati bunu, ontumire omuntu anyakunyina amagezi okukora ezabu 
nefeza, nemiringa, nebyoma, nengoye ezirukugajuka, nezirukunanata, neza 

bu’ru, kandi anyakusobora okusasura byona ebisarurwa, okuikara nabantu 
abamagezi abali hamu nanyowe omu Yuda nomu Yerusalemu, Daudi isenyowe 
abayatekanize. 

8Kandi ontwekere emiti emikogoto, nensambya, nemiti aligumu eyomu 
Lebanoni: baitu manyire nti abairu bawe nibetegereza okusaea emiti omu 
Lebanoni; kandi dora, abairu bange barabaga nabairu bawe, okuntekaniriza 
emiti nyingi muno:  

9baitu enju eyindukugenda okwombeka eriba nkuru muno. 

10Kandi dora, ndiha abairu bawe, abatemi abarukutema emiti, ebirengo bukumi 
bubiri ebyengano empule, nentungiro zamarwa bukumi bubiri ebyengano 
empule, nebirengo bukumi bubiri ebya sayiri empule, nentugiro zamarwa 
bukumi bubiri, nentugiro zamagita bukumi bubiri. 

11Kandi Huramu omukama wa Turo yahandika nagarukamu, yagitweka 
Sulemani ati Baitu MUKAMA nagonza abantube, nikyo akufolire omukama 
wabu. 

12Kandi Huramu yagamba ati MUKAMA ASIMWE, Ruhanga wa Isareri, ayokozire 
iguru nensi, ayahaire Daudi omukama omwana owamagezi, owokumanya 
nokwetegereza, ayombekere MUKAMA enju, kandi enju habwobukamabwe. 

13Kandi hati bunu nyowe ntumire omuntu owamagezi, owokumanya, owa 
Huramu isenyowe,  

14omwana womukazi, womu bahara ba Dani, kandi ise akabali omuntu owa 
Turo, owokwetegereza okukora nezabu, nefeza, nemiringa, nebyoma, namabale, 
nemiti, nengoye ezirukugajuka, neza bu’ru, nekitani esemire, nengoye 
ezirukutukura; kandi owokusarura byona ebisarurwa, nokucwere’ra amagezi 
gona: nukwo atunge ekiikaro hamu nabantu bawe abamagezi, nabantu 
abamagezi aba mukama wange Daudi ’so. 

15Nukwo hati bunu, engano nesayiri, namagita namarwa, mukama wange 
ebiyagambireho, abitwekere abairube:  

16kandi itwe tulitema emiti omu Lebanoni, yona eyoligonza: kandi tuligikuletera 
ntugiboha nkebibaya omu nyanja hali Yopa; kandi iwe oligitwara Yerusalemu. 

17Sulemani yabara abanyaihanga bona abakaba bali omu nsi ya Isareri, 
nkokubara kwa Daudi ise okukukaba kuli obuyababazire; kandi bakazoka bali 
kasirira mu bukumi butano, enkumi isatu mu rukaga. 

18Yataho bukumi musanju halibo okuhimba ebintu, nobukumi munana okuba 
abarukutema omu nsozi, nabarolerezi enkumi isatu mu rukaga okukoza abantu. 

2 Ekyebyomubusinge 3 

1NUBWO Sulemani yatandika okwombeka enju ya MUKAMA omu Yerusalemu 
ha rusozi Moliya, nambere MUKAMA yabonekire Daudi ise, nambere yatekanize 
omu kiikaro Daudi ekiyataireho, ha rubuga rwokuhu’raho orwa Orunani 
Omuyebusi. 

2Kandi akatandika okwombeka ha kiro kyakabiri omu kwezi kwakabiri, omu 
mwaka ogwobusingebwe ogwakana. 

3Kandi emiganda ya Sulemani eyiyalengire okwombeka enju ya Ruhanga nginu: 
okuraiha kwayo okwemikono eyorulengo orwokubanza, ekaba eri mikono 
nkaga, nokugaliha kwayo mikono abiri. 

4Nekisasi ekikaba kiri omu maiso genju, okuraiha kwakyo nkokugaliha kwenju, 
kikaba kiri emikono abiri, noburaibura bwakyo kikumi mwabiri: yagisweka 
omunda nezabu esemire. 

5Kandi enju enkoto akagitinda nemisambya, negi yagisweka nezabu esemire, 
yagisaru’raho emikindo nemikufu. 

6Yakunisa enju nobubale obwomuhendo habwokusemera, kandi ezabu ekaberi 
ezabu ya Paravaimu. 

7Kandi yasweka enju, nemiraba, nebiti ebyemiryango, nebisika byayo, nenyigi 
zayo nezabu; yasarura bakerubi habisika. 

8Kandi yakora enju erukukira okwera; okuraihi kyayo, nkokugaliha kwenju, 
ekaba eri emikono abiri: yagisweka nezabu esemire, etaranta rukaga. 

9Kandi obulemezi bwemisomali bukaba buli sekeri zezabu amakumi atano. 
Kandi akasweka ebisika ebyeruguru nezabu. 

10Nomu nju erukukira okwera akakora bakerubi babiri abomulimo gwebisisani; 
babasweka nezabu. 

11kandi amapapa aga bakerubi gakaba gali okuraiha kwago mikono abiri: ipapa 
erya kerubi omu mukono etano, nirihika ha kisika kyenju; kandi nipapa erindi 
mikono erya kerubi ondi. 

12Nipapa erya kerubi ondi mikono etano, nirihika ha kisaka kyenju: nipapa 
erindi naryo minkono etano, niriterena nipapa erya kerubi ondi. 

13Amapapa aga bakerubi abo gakesasanura emikono abiri: kandi bakeme’ra 
nebigere byabu, namaiso gabu gakaba nigarole’ra enju. 

14Yakora enyigamo eya bu’ra nengoye erukugajuka nerukutukura, nekitani 
esemire, yagitabamu bakerubi. 

15Kandi akakora omu maiso genju enyomyo ibiri, okuraiha kwazo mikono asatu 
netano, kandi emitwe ekaberi ha ruguru yazo ekaberi yemikono etano. 

16Kandi akakora emikufu omu isabiro, yagita ha ruguru yenyomyo; yakora 
emakomamahanga kikumi, yagata ha mikufu. 

17Yaimukya enyomyo omu maiso ga yekaru, emu ha mukono gwobulyo, nendi 
ha mukono gwemoso; egi eyomukono gwobulyo yagyeta ibara lyayo * Yakini, 
nibara lyegi ha mukono gwemoso yalyera Boazi. 

2 Ekyebyomubusinge 4 

1KANDI akakora ekyoto kyomulinga, okuraiha kwayo mikono abiri, noburaibura 
bwakyo mikono ikumi. 

2Kandi akakora enyanja ayagere eye mikono ikumi okuruga ha mugoma 
nokuhika ha mugoma, ekaberi eyekulingirire, kandi oburaibura bwayo mikono 
etano; kandi omuguha ogwemikono amakumi asatu gukagyehinguliriza. 

3Kandi hansi yayo hakaba haroho okusisana okwenimi, ezagyehingulirize, 
okuhikya emikono ikumi, nizehinguliriza enyanja. Enimi zikaba ziri omu nka’ra 
ibiri obuyayagibwe. 

4Ekaika’ra ha nimi ikumi na ibiri, isatu irolerire obukizi bwemoso, kandi isatu 
irolerire obukizi bwobulyo, kandi enyanja ekatebwa halizo eruguru, enyuma 
yazo zona zikaba ziri omunda. 

5Kandi omubiri gwayo entambu emu, nomugoma gwayo gukakorwa 
nkomugoma gwekikopo, nkekyakyo ekyorwenge: hagyamu entugiro enkumi 
isatu. 

6Kandi akakora enyoho ikumi: yataho itano ha rubaju orwobulyo, kandi itano ha 
rubaju orwemoso, okuzina biramu; ebintu ebi ebikaba biri byekihongwa 
ekyokeze nibyo bayogyaga omulizo: baitu enyanja ekaberi ya banyakatagara 
okuginabiramu. 

7Kandi akakora ebikondo byetabaza ebyezabu ikumi, nkekiragiro kyabyo 
okukiri; yabita omu yekaru, bitano ha rubaju orwemoso. 

8Kandi akakora emeza akumi, yazita omu yekaru itano ha rubaju orwemoso. 
Kandi akakora ebindi byezabu kikumi. 

9Kandi akakora ezigati eya banyakatagara, nezigati, yasweka enyigi zazo 
nemiringa. 

10Kandi enyanja yagita harubaju rwenju orwoburubaizoba, erolerire obukizi 
bwobulyo. 

11Kandi Hura mu nuwe yakozire enyoho, nebigiko, nebindi. Nukwo Huramu 
yamazire ati okukora omulimo oguyakolire omukama Sulemani omu nju ya 
Ruhanga:  

12Enyomyo ibiri nebibindi, nemitwe ebiri ekaberi ha ruguru yemyomyo; 
nobuteko bubiri ebyemitwe ekaberi ha ruguru yenyomyo;  

13namakomamahanga bikumi bina habwobuteko bubiri; enka’ra ibiri 
ezamakomamahanga habwobuteko, okusweka ebibindi ebibiri ebyemitwe 
ekaberi ha nyomyo. 

14Kandi akakora entebe, yakora nenyoho ezikaba ziri ha ntebe;  

15enyanja emu, nenimi ikumi na ibiri hansi yayo. 

16Nesufuliya, nebigiko, nengango zenyama, nebintu byayo byona, Huramu ise 
akababiko’ra Sulemani habwenju ya MUKAMA omu miringa erukwengengeta. 

17Omukama akabyagiza omu kyeya kya Yorudani, omu itaka eribumba hagati ya 
Sukosi na Zereda. 

18Nukwo Sulemani yakozire ati ebintu ebi byona bingi muno: baitu obulemezi 
obwemiringa batasobole okubumanya. 

19Kandi Sulemani akakora ebintu byona ebikaba biri omu nju ya Ruhanga, 
nekyoto ekyezabu, nemeza ezikaba ziroho emigati eyokwoleka; nebikondo 
byetabaza 

20hamu netabaza zabyo, zakege omu maiso gisabiro nkekiragiro okukiri, za zabu 
esemire;  

21nebyakyo, netabaza, noruhana, za zabu, kandi egi niyo zabu ehikirire; 
namakasi, nebakuli, nebigiko, nebiswa, bya zabu esemire: kandi ebyomulyango 
ogwenju, enyigi zayo ezomunda ezekiikaro ekirukukira okwera, nenyigi ezenju, 
niyo yekaru, zikaba ziri za zabu. 

2 Ekyebyomubusinge 5 

1NUKWO omulimo gwona Sulemani oguyakozire habwenju ya MUKAMA 
gwahwa. Kandi Sulemani yatahyamu ebintu Daudi ise ebiyasoroire; efeza, 
nezabu, nebintu byona, yabita omu mahu’ro agenju ya Ruhanga. 

2Nubwo Sulemani yasoroza hamu abakuru ba Isareri, nemitwe yona eyenganda, 
abakuru abenju zabaisebo eza bana ba Isareri, hali Yerusalemu, baiheyo 
esanduko eyekiragano kya MUKAMA omu rubuga rwa Daudi oruli Sayuni. 

3Kandi abasaija bona aba Isareri bakesoroza hali omukama ha bugenyi, obukaba 
buli omu kwezi okwa musanju. 

4Nabakuru ba Isareri bona bakaija, kandi Abalevi bahimba esanduko. 

5Kandi baleta esanduko, nehema yokutangatanganiramu, nebintu byona 
ebirikwera ebikaba biri omu Hema; nibyo banyakatagara Abalevi babiresere. 

6Kandi omukama Sulemani nekitebe kyona ekya Isareri, abamwesorolizeho, 
bakaba bali omu maiso gesanduko, nibahayo ebyonzira entama nente, 
ezitarabazirwe nobukwakuba okumanywa obwingi bwazo. 

7Kandi banyakatagara batahya esanduko eyekiragano kya MUKAMA omu 
kiikaro kyayo, omu isabiro eryenju, ha kiikaro ekirikukira okwera, nuho hansi 
yamapapa gabakerubi. 

8Baitu bakerubi bakasasanura amapapa gabu haruguru yekiikaro kyesanduko, 
kandi bakerubi bakasweke’ra haiguru esanduko nemigamba yayo ha ruguru. 

9Kandi emigamba ekaba eraihire eti entuli zemigamba ikarorwa omuntu 
ayemere hali esanduko omu maiso gisabiro; baitu itarorwe ayemere aheru: 
kandi nuho eri, nokuhikya hati. 

10Omu sanduko hakaba hatarumu kantu, rundi amabale abiri Musa 
agayatairemu Holebu, MUKAMA obuyaragaine ekiragano nabana ba Isareri, 
obubarugire omu Misiri. 

11Kandi kyahika banyakatagara bona abakaba baloho bakaba beyereze bonka, 
batalinde embu zabu;  

12Kandi Nabalevi abakaba bali abazini, abo bona, Asafu, Hemani, Yedusuni, na 
batabani babu na bene babu, bajwaire ekitani esemire, banyina enyege 
nendongo nenanga, bakeme’ra ha rubaju rwekyoto orwoburugaizoba, kandi 
hamu nabo banyakatagara kikumi mwabiri nibatera amakondere):  

13kyahika, abatezi bamakondere nabazini obubateraine hamu, okuimukya iraka 
limu lyonka eryokukugiza nokusima MUKAMA; kandi obubaimukize iraka lyabu 
hamu namakondere nenyege nebintu ebigamba, bakugiza MUKAMA ngu Baitu 
uwe murungi: baitu okuganyirakwe kwebiro nebiro: nubwo enju yaijura ekicu, 
enju mali eya MUKAMA,  

14nikwo banyakatagara ba tasobole okweme’raho okuhereza habwekicu: baitu 
ekitinisa kya MUKAMA kyaijura omu nju ya Ruhanga. 

2 Ekyebyomubusinge 6 

1Nubwo Sulemani yagamba ati MUKAMA akagamba ati araikaraga omu muirima 
kasira. 

2Baitu nyowe nkwombekire enju eyokuikaramu, ekiikaro kyawe 
ekyokuikaramuga ebiro byona. 

3Omukama yahindura amaisoge, yasabira omugisa ekietebe kyona ekya Isareri 
bayeme’raho. 

4Yagamba ati Aimwe MUKAMA, Ruhanga wa Isareri, ayagambire nakanwake na 
Daudi isenyowe, kandi akihikirize nomukonogwe,  

5nagamaba ati Okuruga ebiro obunaire abantu bange omu nsi ya Misiri, 
ntegomboze orubuga omu nganda zona eza Isareri okwombekamu enju, ibara 
lyange liikaleyoga; kunu ntegomboze omuntu nomu okuba omukuru okulema 
abantu bange Isareri:  

6baitu nyegomboize Yerusalemu, ibara lyange liikaleyoga; kandi nkegomboza 
Daudi okulema abantu bange Isareri. 

7Lero kikaba kiri omu mutima gwa Daudi isenyowe okwombeka enju habwibara 
lya MUKAMA, Ruhanga wa Isareri. 

8Baitu MUKAMA yagambira Daudi isenyowe ati Baitu kikaba kiri omu mutima 
gwawe okwomebka enju habwibara lyange, iwe okakora kurungi okuitikereza 
omu mutima gwawe: baitu 

9nobukiri kiti, iwe otalyombeka enju; baitu omwana wawe aliruga omu nda 
yawe, nuwe alyombeka enju habwibara lyange. 

10Kandi MUKAMA ahikirize ekigambokye ekiyagambire; baitu nyowe nyimukire 
omu kiikaro kya Daudi isenyowe, nyikalire ha kitebe kya Isareri, nka MUKAMA 
okuraganize, kandi nyombekere harumu ekiragano kya MUKAMA, ekyiragaine 
nabana ba Isareri. 

11Kandi nuho ntaire esanduko, nambere harumu ekiragano kya MUKAMA, 
ekiyaragaine nabana ba Isareri. 

12Kandi yayeme’ra omu maiso gekyoto kya MUKAMA omu maiso gekitebe kyona 
ekya Isareri, yasasanura engaroze:  

13(baitu Sulemani akaba akozire ekiikaro ekyemiringa, okuraiha kwakyo 
mikono etano, noburaibura bwakyo mikono esatu, yekita hagati yezigati; kandi 
yakyeme’raho, yateza amaju hansi omu maiso gekitebe kyona ekya Isareri, 
yasasanura engaroze haiguru):  

14yagamba ati Ai MUKAMA, Ruhanga wa Isareri tiharoho Ruhanga ondi nka iwe, 
nobuhokuba omu iguru, nobuhokuba ha nsi; arukukwata ekiragano 
nebyokuganyira nabairu bawe, abarukugendera omu maiso gawe nomutima 
gwabu gwona:  

15iwe ayakwasire nomuiru wawe Daudi isenyowe eki ekiwamuraganize: ego, 
akagamba nakanwa kawe, wakihikiriza nomukono gwawe, nkokukiri hati:  

16nukwo hati bun, ai MUKAMA Ruhanga wa Isareri, Linda na Daudi isenyowe eki 
ekiwamuraganize nogamba oti Tihalikuburaho omusaija omu maiso gange 
okuika’ra ha kitebe kya Isareri: kimu kyonka abana bawe obubalyerinda 

omuhanda gwabu, okugenderaga omu biragiro byange nkaiwe 
okuwagenderaga omu maiso gange. 

17Nukwo hati bunu, ai MUKAMA, Ruhanga wa Isareri, ekigambo kyawe 
kinanukirwe, ekiwagambire omuiru wawe Daudi. 

18Baitu Ruhanga aliikara mazima hansi? Dora, iguru niguru erya haiguru 
torukusobora okuligyamu: kirisura ki enju enu eyinyombekere iwe 
okugihikamu?  

19Baitu iwe oteho omutima ha kusaba kwomuiru wawe, na ha kusaba kwomuiru 
wawe, na ha kwesengerezakwe, ai MUKAMA Ruhanga, okuhu’ra okukunga 
nokusaba omuiru wawe ebyarukusaba omu maiso gawe:  

20amaiso gawe gaigukire enju enu ekiro na nyamusana, ekiikaro ekiwagambire 
okuikazayo ibara lyawe; okuhu’raga okusaba omuiru wawe okwarasabaga hali 
ekiikaro kinu. 

21Naiwe ohu’rege okwesengereza okwomuiru wawe, kandi okwabantu bawe 
Isareri, obubarasabaga hali ekiikaro kinu: ego, ohu’rege noyema omu kiikaro 
kyawe ekyokuikaramu, omu iguru; kandi obworahu’raga oganyirege. 

22Kandi omuntu obwarasisiraga omutahiwe, kandi ekirahiro bakimutaho 
okumurahiza, kandi aija okurahira omu maiso gekyoto kyawe omu nju enu:  

23iwe ohu’rege omu iguru, kandi okolege, ocwege emisango yabairu bawe, 
nojunaniza omuntu omubi, okumuletara ha mutwegwe omuhandagwe; 
naoihaho omusango ha nyakuhikirire, okumuha nkokuhiki’rakwe okukuli. 

24Kandi abantu bawe Isareri obubarabingwaga abanyanzingwa, habwokusisira 
iwe; obubaliba nibahinduka, nibatura ibara lyawe, nibasaba nobesengereza 
omu maiso gawe omu nju enu:  

25iwe ohu’rege omu iguru, oganyirege ekibi kyabantu bawe Isareri, 
obaga’reyoga omu nsi eyiwabahaire bo nabaisenkurubo. 

26Iguru obulirakingwahoga, enjura etarukugwa, habwokusisa kwabu 
namberoli; obubaliba nibahindukira ekiikaro kinu, nibatura ibara lyawe, 
nibahinduka okuleka ekibi kyabu, obworababonabonesaga:  

27iwe ohu’rege omu iguru, oganyirege ekibi kyabairu bawe, kandi ekyabantu 
bawe Isareri, obwolibegesa omuhanda omurungi ogubahikirire okugendamu; 
kandi onagege enjura hansi yawe, eyiwahaire abantu bawe okuba obugwetwa. 

28Enjara obweragwaga omu nsi, rundi orufu, rundi okuhukurwa, rundi 
okuhumba, rundi kadoima, rundi enzige; abanyanzigwa obubarabagotaga omu 
nsi eyembuga zabu; obuharahahoga orufu rwona, rundi okurwara kwona;  

29okusaba kwona rundi okwesengereza kwona okurasabwaga omuntu wena, 
rundi abantu bawe bona aba Isareri, abalimanya omuomu omuhitogwe wenka 
nobujunebwe wenka, kandi alisasanura engaroze hali enju enu:  

30iwe ohu’rege omu iguru ekiikaro kyawe ekyokuikaramu, oganyirege, kandi 
ogaru’rege omuntu wena nkemihandaye yona okweri, oworukumanya 
omutimagwe: (baitu iwe, iwe wenka omanyire emitima yabana babantu);  

31bakutinege, okugenderaga omu mihanda yawe, ebiro byona obu baraikaraga 
omu nsi eyiwahaire baisenkuruitwe. 

32Kandi ebyomunyaihanga, atali womu Bantu bawe Isareri, obwararugaga omu 
nsi ya Hara habwibara lyawe erikuru, nengaro zawe ezamani, nomukono gwawe 
ogugoroirwe; obubaraijaga okusaba omu maiso genju enu:  

33iwe ohu’rege omu iguru ekiikaro kyawe ekyokuikaramu, okolege byona 
omunyaihanga ebyarakukungiraga; abantu bona abahansi bamanye ibara 
lyawe, okukutina, nkabantu bawe Isareri okubakora, kandi bamanye ngu enju 
enu eyinyombekere neyetwa ibara lyawe. 

34Abantu bawe obubararamagiraga abanyanzigwa babu, omu muhanda gwona 
ogworabasindikamuga, nibasaba Iwe hali orubuga runu oruwayegomboize, na 
hali enju eyinyombekere habwibara lyawe:  

35iwe ohu’rege omu iguru okusaba kwabu nokwesengereza kwabu, notonganira 
ebigambo byabu ebyobulyo. 

36Obubarakusisiraga (baitu tiharoho muntu atasisa), naiwe nobabihi’rwa, 
nabahayo hali omunyanzigwa, bo babasenguze nibabatwara omu nsi ya hara 
rundi haihi;  

37baitu obubalyeyijukya omu nsi nambere balisengurwa, nibahunduka 
nibakwesengereza omu nsi yabo ababasenguize, nibagamba ngu Tukasisa, 
twakora ebyebwereme, twakora kubi;  

38kandi obubaliba nibagaruka namberoli nomutima gwabu gwona, nobwomezi 
bwabu bwona omu nsi eyokusengurwa kwabu, nambere babasenguize, 
nibasaba barolerire ensi yowabu, eyiwahaire baisenkurubo, kandi orubuga 
oruwayegomboize, nenju eyinyombekere habwibara lyawe:  

39iwe ohu’rege omu iguru, ekiikaro kyawe ekyokuikaramu, okusaba kwabu 
nokwesengereza kwabu, kandi otonganirege ebigambo byabu ebyobulyo; kandi 
oganyirege abantu bawe abakusisira. 

40Hati bunu ai Ruhanga wange, nkwesengerize amaiso gawe gaigukege, namatu 
gawe ogatege, hali okusaba okurasabwaga omu kiikaro kinu. 

41Nukwo hati bunu, oimuke ai MUKAMA Ruhanga, otahe omu kiikaro kyawe 
ekyokuhumu’ramu, iwe nesanduko eyobusobozi bwawe: banyakatagara bawe, 

ai MUKAMA Ruhanga, bajwalege okujunwa, nabarukwera bawe basemererwege 
habwoburungi. 

42Ai MUKAMA Ruhanga, otahindura enyuma amaiso gogu ouwesesereho 
amagita: ijuka ebyokuganyira ebya Daudi omuiru wawe. 

2 Ekyebyomubusinge 7 

1Lero Sulemani obuyamazire okusaba, omu’ro gwaruga haiguru, gwayokya 
ekihongwa ekyokeze nebyonzira; nekitinisa kya MUKAMA kyaijura omu nju. 

2Kandi banyakatagara batasobole okutaha omu nju ya MUKAMA, baitu ekitnisa 
kya MUKAMA kyaijura omu nju ya MUKAMA. 

3Nabantu bona aba Isareri bakasunga, omu’ro obugwagwire, nektinisa kya 
MUKAMA kiri ha nju; bainama amaiso gabu hansi ha mabale agalirwe, baramya 
basima MUKAMA nibagamba ngu Baitu murungi; baitu okuganyirakwe kwebiro 
nebiro. 

4Nubwo omukama na Bantu bona bahayo ekyonzira omu maiso ga MUKAMA. 

5Omukama Sulemani yahayo ekyonzira ekyenimi bukumi bubiri mwenkumi 
ibiri, nentama kasirira mu bukumi bubiri. Nukwo omukama nabantu bona 
basoroire bati enju ya Ruhanga. 

6Kandi banyakatagara bakeme’ra nkomulimo gwabu okuguli; Nabalevi banyina 
ebintu ebigamba ebya MUKAMA, Daudi omukama ebiyakozire, okusimaga 
MUKAMA, baitu okugamaga MUKAMA, baitu okuganyorakwe kwebiro nebiro, 
Daudi obuyasimaga habwokuhereza kwabyo: na banyakatagara bakatera 
amakondere omu maiso gabu; naba Isareri bona bakeme’ra. 

7Kandi Sulemani akeza ezigati hagati yayo omu maiso genju ya MUKAMA; baitu 
nuho yahaireyo ebihongwa ebyokeze nebisajwa ebyebihongwa ebyobusinge: 
baitu ekyoto ekyomulinga Sulemani ekiyakozire kitasobole okubaho ekihongwa 
ekyokeze, nekihongwa ekyebyokulya nebisajwa. 

8Nukwo Sulemani yacumbira ati obugenyi ha kasumi ako okuhikya ebiro 
musanju, na Isareri yona hamu nauwe, ekitebe kingi muno, okuruga nambere 
batahira Hamasi nokuhikya akambu ka Misiri. 

9Kandi ha kiro ekya munana bacumba obugenyi obwokwohereza: baitu 
bakalinda okusororwa okwekyoto okuhikya ebiro musanju, nobugenyi 
okuhikya ebiro musanju. 

10Kandi ha kiro ekyamakumi abiri mu bisatu ekyokwezi kwa musanju 
okohereza abantu, bagende omu hema zabu, basemerirwe kandi bahirirwe 
emitima yabu habwembabazi MUKAMA eziyayolekere Daudi, na Suelemani, na 
Isareri abantube. 

11Nukwo Sulemani yamazire ati enju ya MUKAMA, nenju eyomukama: na byona 
Sulemani ebiyatekerize omu mutimagwe okukora omu nju ya MUKAMA, nomu 
njuye wenka akabihikya nomugisa. 

12Kandi MUKAMA yabonekera Sulemani ekiro, yamugambira ati Mpulire 
okusaba kwawe, kandi nyegomboize nyenka ekiikaro kinu okuba enju 
eyokuherayo ebyonzira. 

13Rundi obundikingaho iguru enjura ereke okugwa, rundi obundiragira enzige 
okulya ensi, rundi obunditweka orufu omu Bantu bange;  

14abantu bange, abarukwetwa ibara lyange, obubalyebundaza bonka, nibasaba, 
nibase’ra amaiso gange, nibahinduka okuleka emihanda yabu emibi; nubwo 
ndihu’ra omu iguru, ndiganyira ekibi kyabi, kandi ndikiza ensi yowabu. 

15Lero amaiso gange garaigukaga, kandi amatu gange garategeraga, okusaba 
okurukukorwa omu kiikaro kinu. 

16Batu hati bunu nyegomboize enju enu, kandi nyereze, ibara lyange liikaleyoga 
ebiro byona: namaiso gange nomutima gwange birakarayoga obutosa. 

17Kandi ebyawe, obworagenderaga omu maiso gange, nka Daudi ’so 
okuyagendaga, nakora nkokunakuragire byona, kandi noyerinda ebinataireho 
nebyobulyo byange;  

18nubwo ndigumya ekitebe ekyobukama bwawe, nkokunaragaine na Daudi’so, 
ningamba nti Tihalikuburaho omusaija owokuba omulemi omu Isareri. 

19Baitu obumulihinduka okundugaho, nimufuruka byange ebinataire omu 
maiso ganyu, . Kandi obumuligenda nimuko’ra abacwezi, nimubaramya:  

20nubwo ndibasikura emihama yanyu omu nsi yange eyinabahaire; kandii enju 
enu, eyinyereze habwibara lyange, kandi ndigifora orufumo nenganikyo omu 
mahanga gona. 

21Nenju enu, enyakurahaire eti, omuntu wena aligihinguraho alihuni’ra, kandi 
aligamba ati Kiki ekyakoleze MUKAMA kiti hali ensi enu, na hali enju enu?  

22Kandi balirukamu ngu Baitu bakafuruka MUKAMA, Ruhanga wabaisenkurubo, 
eyabaihireyo omu nsi ya Misiri, kandi bakwata abacwezi, babaramya, babako’ra: 
nikyo yabaletireho akabi ako kona. 

2 Ekyebyomubusinge 8 

1KANDI kikahika emyaka amakumi abiri obuyahinguireho, Sulemani 
eyiyakoliremu enju ya MUKAMA, nenjuye wenka,  

2embuga ezi Huramu ziyahaire Sulemani, Sulemani akazombeka, yaikazayo 
abana ba Isarri. 

3Kandi Suelamni akagenda 

4Hamasi-zoba, yagisingura. Kandi akombeka Tadimora omu irungu, nembuga 
zona ezokuhunikamu, eziyayombekere omu Hamasi. 

5Kandi akombeka Besi-horoni eyeruguru, na Besi-horoni eya hansi, embuga 
eziroho muhuruzi, nemisongo’ro,  

6namalembo, nebibiha; na Baalasi, nembuga zona ezokuhunikamu Sulemani 
ezakaba ayinazo, nembuga zona ezegalize, nembuga ezabahambarasibe, na 
byona Sulemani ebiyagondeze okwombeka habwokwesemeza wenka omu 
Yerusalemu, nomu Lebanoni, nomu nsi yona eyokulamakwe. 

7Baitu abantu bona abasigaireho ha Bahiti, Nabamoli, Nabaperezi, Nabalevi, 
Nabayebusi, abakaba batali ba Isareri;  

8abomu bana babu abasigaireho omu nsi hanyuma yabu, abana ba Isareri 
ababatarahwerekerize, hali abo Sulemani akasoroza ekihanda kyabairu rubale, 
nokuhikya hati. 

9Baitu ha bana ba Isareri Sulemani atasoroze abairu habwomulimogwe; baitu 
bakaba bali abasaija bokurwana, nabakuru bengabwaze, nabalemi bagalize 
nabahambarasibe. 

10Kandi abo nibo banyoro abakuru ba Sulemani omukama, bikumi bibiri 
mwatano, abalemaga abantu. 

11Kandi Sulemani akaiha omuhara wa Faraho omu rubuga rwa Daudi, 
yamutahya omu nju eyiyamwombekire: baitu ekagamba ati Mukazi wange 
taliikara omu nju ya Daudi omukama wa Isareri, baitu ebiikaro nibyo birukwera, 
nambere esanduko ya MUKAMA etahire. 

12Nubwo Sulemani yahayo ebihongwa ebyokeze hali MUKAMA ha Kyoto kya 
MUKAMA, ekiyayombekere omu maiso gekisasi,  

13nkomulimo gwa bukyabukya okugukaba guli, nahonga nkekiragiro kya Musa 
okukiri, ha sabiti, kandi ha kwezi okuboneka, kandi ha bugenyi obwataireho, 
emirundi esatu omwaka gwona, ha bugenyi obwemigati etatumbisibwe, naha 
bugenyi obwesabiti musanju na ha bugenyi obwenkande. 

14Kandi nkekiragiro kya Daudi ise okukikaba kiri, akataho embu za 
banyakatagara ezokuhereza kwabu, Nabalevi akabata ha mulimo gwabu ogu 
baragirwe, okukugizaga nkuherezaga omu maiso ga banyakatagara, nkomulimo 
gwa banyakatagara, nkomulimo gwa bukyabukya okugukaba guli: kandi 
mabakumirizi nkembuzabu okuzikaba ziri ha malembo gona: baitu nukwo 
Daudi omusaija wa Ruhanga yaragire ati. 

15Kandi bataruge omu kiragiro kyomukama hali banyakatagara Nabalevi 
obwekigambo kyona, rundi obwekigambo kyona, rundi obwebintu 
ebyayahuirwe. 

16Kandi omulimo gwona ogwa Sulemani gukaba gutekanibwe okuruga ha kiro 
ekyokutaho emiganda yenju ya MUKAMA, kandi nokuhikya obwerihwa. Nukwo 
enju ya MUKAMA yahikirizibwe eti. 

17Kandi Sulemani akagenda Ezi-oni-gebere, na Erosi, ha musa gwenyanja omu 
nsi ya Edomu. 

18Kandi Huramu akamutwekera ebyombo habwomukono gwa-bairube, nabairu 
abakaba bamanyire enyanja; baija hamu nabairu ba Sulemani hali Ofiri, baihayo 
eteranta zezabu bikumi bina mwatano, bazireta hali omukama Sulemani. 

2 Ekyebyomubusinge 9 

1KANDI omukama- mukazi owa Seba obuyahulire okuranganwa kwa Sulemani, 
yaija okulenge Suleman nebikaguzi bwa ebirukulema omu Yerusalemu, nabantu 
baingi muno, nengamira ezahimbire ebiboya, nezabu nyingi muno, nobubale 
obwomuhendo: kandi obuyaizire hali Sulemani, yabaza nauwe byona ebikaba 
biri omu mutimagwe. 

2Sulemani yamusobo’ra byona ebiyakaguize: busaho kigambo ekyaserekerwe 
Sulemani ekyataramutebize. 

3Kandi omukama- mukazi owa Seba obuyaboine amagezi gona aga Sulemani, 
nenju eyiyayombekere, nebyokulya ebyahamezaye,  

4nokuika’ra kwabairube, nokuhereza kwabaherezabe, nebyokujwara byabu; 
namatemberoge agayetemberahoga okugenda omu nju ya MUKAMA; hatasigale 
mwoyo omuluwe. 

5Yagambira omukama ati Nikyo kyamananu ekinahulire omu nsi yange nyenka 
ha ngeso zawe, namagezi gawe. 

6Baitu ntaikirize ebigambo byabu okuhikya obunaizire, namaiso gange gakirora: 
kandi dora, batantebezeho nekicweka ekyamagezi gawe amakuru: nokira 
okuranganwa okunahulire. 

7Abasaija bawe bayina omugisa, nabairu bawe banu bayina omugisa, 
abarukweme’ra obutosa omu maiso gawe, nibahu’ra amagezi gawe. 

8MUKAMA Ruhanga wawe asimwe, ayakusemerirweho okukutaho ha 
kitebekye, obe omukama habwa MUKAMA Ruhanga wawe: baitu Ruhanga 
wawe: baitu Ruhanga wawe akagonza Isareri, okubagumya okuhikya ebiro 
byona, nikyo yakufolire omukama okubalema, okucwaga emisango nokukoraga 
ebyobulyo. 

9Kandi akamuha omukama etaranta zezabu kikumi mwabiri, nibiboya bingi 
muno nobubale obwomuhendo: kunu hatabeho ebiboya ebirukuingana biti 
omukama-mukazi owa Seba ebiyahaire omukama Sulemani. 

10Kandi nabairu ba Huramu, nabairu ba Sulemani, abaihire ezabu Ofiri, bakaleta 
emiti aligumu nobubale obwomuhendo. 

11Omukama yakora entindo omu miti aligumu habwenju ya MUKAMA na 
habwenju yomukama, nenanga nendongo habwabazini: tihakabonwaga 
eyokuingana eri omu nsi ya Yuda. 

12Kandi omukama Sulemani akamuha omukama-mukazi owa Seba byona 
ekiyasabire, okutabaramu ebi ebiyalesere hali omukama. Nukwo yahinduka, 
yagenda omu nsiye wenka, uwe nabairube. 

13Kandi ezabu ayaizire hali Sulemani omwaka gumu, obulemezi bwayo bukaba 
buli etaranta zezabu rukaga mu nkaga 

14mu mukaga; okutabaramu egi abasubuzi nabaguzi eyibaletaga: nabakama 
bona aba Arabu nabalemi abensi baletaga ezabu nefeza hali Sulemani. 

15Kandi iomukama Sulemani akakora obugabu bwezabu eheserwe bikumi 
bibiri: sekeri rukaga ezezabu eheserwe zikakora akagabu kamu. 

16Kandi yakora engabu ezezabu eheserwe bikumi bisatu; sekere bisatu ezezabu 
zikakora engabu emu: omukama yazita omu nju yekibira kya Lebanoni. 

17Kandi omukama akakora ekitebe kyomukama ekihango ekyamasanga, 
yakisweka nezabu esemire. 

18Ekitebe eki kikaba kinyina amatembero mukaga, nakatebe akebigere akezabu, 
kandi ebi bikateranizibwa nekitebe, kandi hakaba haroho emokono embaju 
zombie ha kiikaro ekyokuika’raho, nentale ibiri zemerire ha mikono rubaju. 

19Nentale ikumi naibiri zikeme’raho ha rubaju orumu, na ha rubaju orundi ha 
matembero mukaga: hatakorwe ekindi ekirukusisana nakyo omu bukama 
bwona nabumu. 

20Nembonekyo zona ezokunyweramu ezomukama Sulemani zikaba ziri za zabu, 
nebintu byona ebyomu nju yekibira kya Lebanoni bikaba biri byezabu 
esemezibwe: efeza ekaba etali yomuhendo omu biro bya Sulemani. 

21Baitu omukama akabanyina amoto agagendaga Tarasisi hamu nabairu ba 
Huramu: omurundi gumu emyaka esatu amato ga Tarasisis gaijaga nigaleta 
ezabu, nefeza, namasanga, nenkerebe, nenyonyi ezekitinisa. 

22Nukwo omukama Sulemani yakizire ati abakama bona abomu nsi obuguda 
namagezi. 

23Kandi abakama bona abomu nsi bakase’ra okurora Sulemani, okuhu’ra 
amagezige Ruhanga agayataire omu mutimagwe. 

24Kandi bakaleta omuntu wena ekisembo kye ebintu byefeza, nebintu byezabu, 
nebyokujwara, nebyokurwanisa, nebiboya, nembarasi, nenyumba, 
ebyacwibwaga omwaka nomwaka. 

25Kandi Sulemani akabanyina amasibiko enkumi ina habwembarasi negali, 
nabahambarasi kakumi mwenkumi ibiri, abayataire omu mbuga ezwgali, kandi 
hamu nomukama Yerusalemu. 

26Kandi akalema abakama bona okuruga ha Kyambu nokuhikya ensi Yabafirisiti, 
nokuhikya ha mutano gwa Misiri. 

27Kandi omukama akafora efeza okuba nkamabale omu Yerusalemu, 
nemikogoto akagifora okuba nkemisukomoli eri omu kyeya, habwobwingi. 

28Kandi bakaihira Sulemani embarasi omu Misiri, nomu nsi zona. 

29Kandi ebigambo ebindi ebya Sulemani ebiyakoizire, ebyokubanza 
nebyahanyuma, tibihandikirwe omu bigambo bya Nasani nabi, nomu kuragura 
kwa Ahiya Omusiro, nomu kwolekwa kwa Ido omurozi, ebiyaboine ha 
Yeroboamu mutabani wa Nebati?  

30Kandi Sulemani akalemera Isareri yona emyaka amakumi ana omu 
Yerusalemu. 

31Sulemani yagwijagira na baisenkuru, yazikwa omu rubuga rwa Daudi ise: 
kandi Rehoboamu mutabaniwe yalema omu kiikarokye. 

2 Ekyebyomubusinge 10 

1KANDI Rehoboamu akagenda Sekemu: baitu Abaisareri boba bakaba baizire 
Sekemu okumufora omukama. 

2Kandi kikahika, Yeroboamu mutabani wa Nebati obuyakihurire, (baitu akabali 
omu Misiri, nambere yagenzire okuiruka omukama Sulemani, ) Yeroboamu 
yaruga omu Misiri nagaruka. 

3Batumayo bamweta; Yereboamu nekitebe kyona kya Isareri bakaija, bagambira 
Rehoboamu ngu 

4’So akafora ekikoligo kyaitu kyobujune: nukwo hati bunu iwe okehye 
okuhereza okwobujune okwa ’so, nekikoligo ekirukulemara ekiyatutaireho, 
kandi turako’raga iwe. 

5Yagambira ati Mugende mwose ebiro bisatu, nukwo muligaruka namberendi. 
Abantu bagenda. 

6Omukama Rehoboam yahanura nabasaija abagurusi, abaye’raga omu maiso ga 
Sulemani ise obwakaba akiri omwomezi, nagamba ati Murampa amagezi ki 
okugarukamu abantu banu?  

7Bamugambira ngu Obworaba noyenda okugi’ra embabazi abantu banu, 
nobasemeza, nobagambira ebigambo ebirungi, bo barabaga abairu bawe ebiro 
byona. 

8Baitu akaleka amagezi agabagurusi agabamuhaire, yahanura nabasigazi 
abanyakuzire nabo, kandi abayeme’raga omu maisoge. 

9Yabagambira ati Inywe murampa amagezi ki tubagarukemu abantu banu 
abangambire ngu Okehye ekikoligo ’ so ekiyamutaireho?  

10Kandi abasigazi abayakuzire nabo bamugambira ngu Nukwo oligambira 
abantu banu abakugambire ngu ’So akafora ekikoligo kyaitu kyobujune, baitu 
iwe okikehye namberetuli; nukwo olibagambira oti Orukumu rwange oruke 
nurukira obukoto ekibero kya isenyowe. 

11Kandi nka isenyowe okuyabataireho ekikoligo ekirukulemera, nyowe 
ndongeraho ekikoligo kyanyu: isenyowe ndibatera nomumya. 

12Nukwo Yeroboamu nabantu bona baija hali Rehoboamu nabantu bona baija 
hali Rehoboamu okuyaragire nagamba ati Muliija namberendi ha kiro 
kyakasatu. 

13Omukama yabagarukamu nekiniga; omukama Rehoboamu yaleka amagezi 
agabagurusi,  

14yabagambira nkamagezi agabasigazi okugali, nagamba ati isenyowe akafora 
ekikoligo kyanyu kyobujune, baitu nyowe ndabateraga nomumya. 

15Nukwo omukama yayangire ati okuhu’ra abantu; baitu kikaba kiri kigambo 
ekyaleserwe Ruhanga, MUKAMA agumye ekigambokye, ekiyagambire omu 
mukono gwa Ahiya Omusiro hali Yeroboamu mutabani wa Nebati 

16Kandi Abaisareri bona obubaboine omukama tabahulire, abantu bagarukamu 
omukama nibagamba ngu Itwe tunyina omugabo ki omu Daudi? Kunu titunyina 
obugwetwa omu mutabani wa Yese: omuntu wena agaruke omu hema zanyu ai 
Isareri hati bunu orole’re enju yawe wenka, Daudi. Nukwo Abaisarer bona 
bagarukayo omu hema zabu. 

17Baitu ebyabana ba Isareri abaikaraga omu mbuga za Yuda, Rehoboamu 
yalemaga bo. 

18Nubwo omukama Rehoboamu yatuma Hadoramu akabali omukuru okusoroza 
abantu; kandi Abaisareri bona bamutera amabale, yafa. Nomukama Rehoboamu 
yayanguha okugya omu galiye, okuirukira Yerusalemu. 

19Nukwo Isareri yayemire ati enju ya Daudi, nokuhikya hati. 

2 Ekyebyomubusinge 11 

1KANDI Rehoboamu obuyaizire Yerusalemu, yasoroza enju ya Yuda neya 
Benyamini, abasaija abakomerwemu kasirira mu bukumi munana, abakaba bali 
barwani, okurwanisa Isareri, okuga’ra obukama hali Rehoboamu. 

2Baitu ekigambo kya MUKAMA kikaija hali Semaya omusaija wa Ruhanga ngu 

3Gambira Rehoboamu mutabani wa Sulemani omukama wa Yuda. Na Isareri 
yona omu Yuda nomu Benyamini oti 

4Nukwo agambire MUKAMA ati Mutaliramaga, kunu mutalirwanisa bene banyu: 
inwena mugaruke omuntu wena omu njuye; baitu ekigambo kinu kireserwe 
nyowe Nukwo bahu’ra ebigambo nbya MUKAMA, bagaruka nibaleka 
okuramagira Yeroboamu. 

5KANDI Rehobaomu akaikara Yerusalemu, yayombeka embuga ezokwerinda 
omu Yuda. 

6Kandi akombeka Beterehemu, na Etamu,  

7na Tekoa, na Besi-zura, na 

8Soko, na Aduramu, na Gasi, na 

9Malesa, na Zifu, na Adoraimu, ,  

10na Lakisi, na Azeka, na Zora, na Aiyaroni, na Heburoni, eziri omu Yuda nomu 
Benyamini,  

11embuga eziroho muhuruzi. Nenkomero akazombekeraho muhuruzi, yata 
engabwa omulizo, nebyokulya ebyayahuirwe, namagita namarwa. 

12Kandi omumbuga zona rumu rumu yata engabu namacumu, yazifora zamani 
maingi muno, kandi aba Yuda naba Benyamini bakaba bali be. 

13Kandi banyakatagara Nabalevi abakaba bali omu Isareri yona bakesoroza 
namberali, nibaruga ha mitano yabu bona. 

14Baitu Abalevi bakaleka amalisizo gabu nobutaka bwabu, baija Yuda na 
Yerusalemu: baitu Yeroboamu na batabanibe bakabinga, baleke okukora 
omulimo gwa bunyakatagara hali MUKAMA:  

15kandi yayeteraho banyakatagara habwebiikaro ebiraihire, kandi habwembuzi 
eziyakozire. 

16Kandi hanyuma yabo, abomu nganda zona eza Isareri, bona abataireho 
emitima yabu okuse’ra MUKAMA Ruhanga wa Isareri, bakaija Yerusalemu 
okusa’ra ebyonzira MUKAMA, Ruhanga wabaisenkurubo. 

17Nukwo bagumya obukama bwa Yuda, bafora Rehoboamu mutabani wa 
Ssulemani wamani okuhikya emyaka esatu: baitu emyaka esatu bayegendera 
omu muhanda gwa Daudi na Sulemani. 

18Kandi Rehobaomu akaswera mukazi, Maharasi omuhara wa Yerimosi 
mutabani wa Daudi, na Abihairi omuhara wa 

19Eryabu mutabani wa Yese kandi uwe akamuza’ra abana abojo; Yeyusi na 
Semaliya, na Semaliya, na Zahamu. 

20Hanyuma yogu yaswera Maaka omuhara wa Abusalomu; uwe akamuza’ra 
Abiya, na Atai, na Ziza, na Seromisi. 

21Kandi Rehoboamu akagonza Maaka omuhara wa Abusalomu okukira bakazibe 
bona nabazanabe: (baitu akaswera bakazi ikumi na munana, nabazana nkaga, 
yazara abana abojo abiri mu munana nabana abaisiki nkaga). 

22Kandi Rehoboamu akataho Abiya mutabani wa Maaka okuba omukuru, 
omubito omu bene babu; baitu akatekereza okufora omukama. 

23Kandi akakora ebyamagezi, yabaganira batabanibe bona ensi yona eya Yuda 
na Benyamini, hali orubuga rwona oruroho muhuruzi: yabaha ebyokulya bingi 
muno. Yabaseru’ra bakazi baingi. 

2 Ekyebyomubusinge 12 

1KANDI kikahika, obukama bwa Rehoboamu obuwagumireho, nauwe yafoka 
wamani, yafuruka ebiragiro bya MUKAMA, na Isareri yona hamu nauwe. 

2Kandi kikahika omu mwaka gwomukama Rehoboamu ogwakatano, Sisaki omu 
kama wa Misiri akaramagira Yerusalemu, baitu bakaba basisire MUKAMA,  

3negali rukumi mu bibiri, nabahambarasi bukumi mukaga: kandi abantu 
abaizire nauwe okuruga omu Misiri bakaba batarukukubarwa omuhendo; 
Abarubi, Abasuki,  

4Nabanyesyopiya. Yanyaga embuga eziroho muhuruzi ezikaba ziri za Yuda,  

5yaija Yerusalemu. Kandi Semaya nabi akaija hali Rehoboamu, na hali abakuru 
ba Yuda abakaba besoroize omu Yerusalemu habwa Sisaki, yagambira ati 
Nukwo agambire MUKAMA ati Mukanfuruka, nikyo nyowe mbalekire omu 
mukono gwa Sisaki. 

6Nubwo abakuru ba Isareri nomukama bayebundaza bonka; nibagamba ngu 
MUKAMA nuwe ahikirire. 

7Kandi MUKAMA obuyaboine Bebundaize bonka; tindibahwerekereza: baitu ndi 
bajuna kake, kandi ekiniga kya nge tikiriseswa ha Yerusalemu habwomukono 
gwa Sisaki. 

8Kimu kyonka baliba bairube; nukwo bamanye okuko’ra nyowe, nokuko’ra 
abakama abensi. 

9Nukwo Sisaki omukama wea Misiri yaramagira Yerusalemu, yaihayo ebintu 
ebyokumuhendo ebyenju ya MUKAMA, nebintu ebyomuhendo ebyomu nju 
yomukama; yabiihayo byona: kandi yaihayo engabu ezezabu Sulemani 
eziyakozire. 

10Kandi omukama Rehoboamu yakora omu kiikaro kyabyo engabu ezemiringa, 
yabyahuza emikono yengabwa zabaduma, abalindaga enju eyomukama. 

11Kandi kikahika ebiro byona omukama obuyatahaga omu nju ya MUKAMA, 
abaduma baijaga bazihimbire, kandi baziga’raga omu kisika ekyabaduma. 

12Kandi obuyayebundaize wenka, ekiniga kya MUKAMA kyahinduka 
okumurugaho, aleke okumuhwerekerereza kimu: kandi nomu Yuda 
hakazokamu ebirungi. 

13Nukwo omukama Rehoboamu yayegumya omu Yerusalemu, yalema: baitu 
Rehoboamu akaba ahikize emyaka amakumi ana mu guma hayabandize 
okulema, yalemera Yerusalemu emyaka ikumi na musanju, orubuga MUKAMA 
oruyayegomboize omu nganda zona eza Isareri, okuikazayo ibaralye: kandi 
ibara lya nyina nuwe Naama Omwamoni. 

14Kandi akakora ekibi, baitu atagumye omutimagwe okuse’ra MUKAMA. 

15Lero engeso za Rehaboamu, ezokubanza nezahanyuma tizihandikirwe omu 
bigambo bya Semaya nabi, nebya Ido omurozi, nkobubahandikire amabara 
haroho obulemu butosa butosa na Rehoboamu na Yeroboamu. 

16Kandi Rehoboamu yagwijagira nabaisenkuru, yazikwa omu rubuga rwa 
Daudi: Abiya mutabaniwe yalema omu kiikarokye. 

2 Ekyebyomubusinge 13 

1OMU mwaka gwomukama Yeroboamu ogwa ikumi na munana Abiya 
akatandika okulema Yuda. 

2Akalemera Yerusalemu emyaka isatu: kandi ibara lya nyina nuwe Mikaya 
omuhara wa Uryeri owa Gibeha. Kandi hakabaho obulemu na Abiya na 
Yeroboamu. 

3Abiya yateraniza obulemu anyina ihe eryabasaija bobumanzi obwokurwana, 
abasaija abakomerwe busirira bunu: Yeroboamu yasimba enyi’ri okurwana 
nauwe anyina abasaija abakaba bali abasaija bamani abobumanzi. 

4Abiya yayeme’ra ha rusozi Zemaraimu, oruli omu nsi yensozi eya Eferaimu, 
yagamba ati Muhu’re nyowe, iwe Yeroboamu na Isareri yona;  

5tikibahikirire okumanya ngu MUKAMA Ruhanga wa Isareri akaha Daudi 
obukama bwa Isareri okuhikya ebiro byona, uwe na batabanibe habwekiragano 
ekyekisura?  

6Baitu Yeroboamu mutabani wa Nebati, omuiru wa Sulemani mutabani wa 
Daudi yaimuka, yayemera mukamawe. 

7Kandi bayesoroza namberali abantu abatarukugasa, abana ba Beryali, 
bayegumya okurwana na Rehoboamu mutabani wa Sulemani, Rehoboamu 
obwakaba akiri muto nomutimagwe gutakagumire, kunu atasobole okubatanga. 

8Kandi hati bunu nimutekereza okutunga obukama bwa MUKAMA omu mukono 
gwabatabani ba Daudi; kandi muli kitebe kingi, kandi hamu nainywe haroho 
enimi zezabu Yeroboamu eziyabakolire okuba abacwezi. 

9Inywe mutabinge banyakatagara ba MUKAMA, batabani ba Aroni, Nabalevi, 
kandi timwokolire inywenka banyakatagara nkengeso ezabantu abensi ezindi 
okuziri? nukwo omuntu wena anyakuija okwehonga wenka nenimi ento 
nentama empaya musanju, nuwe asobora okuba nyakatagara hali abo abatali 
baruhanga. 

10Baitu itwe, MUKAMA nuwe Ruhanga waitu, kunu titumufurukire; kandi 
tunyina banyakatagara abarukuhereza hali MUKAMA, batabani ba Aroni, kandi 
Nabalevi omu mulimo gwabu;  

11kandi nibokya hali MUKAMA bukyabukya na kairirizi kona ebihongwa 
ebyokeze nemyami'ro erukuboya: nemigati eyokwoleka nibagiterekereza ha 
meza esemi're; nekidondo kyetabaza ekyezabu hamu netabaza zakyo, okwaka 
akairirizi kona: baitu inywe mukamufuruka. 

12Kandi dora, Ruhanga ali naitwe atwebembire, na banyakatagarabe banyina 
amakondere agarukuraha okugarahya okurwana nainywe. Inywe abana ba 
Isareri, muleke okurwana ba Isareri, muleke okurwana na MUKAMA, Ruhanga 
wabaisenkuru inywe, Ruhanga wabaisenkuru inywe; baitu timwabe nomugisa. 

13Baitu Yeroboamu yabaturukya enyuma abokubagwera: nukwo bo bakaba bali 
omu maiso ga Yuda, nabokubagwera bakaba bali enyuma yabu. 

14Kandi aba Yuda obubarozire enyuma, dora, obulemu bukaba buli omu maiso 
nenyuma yabu: bakunga MUKAMA, na banyakatagara batera amakondere. 

15Nubwo abasaija ba Yuda batoka: kandi abasaija ba obubatokere, kyahika 
Ruhanga yatema Yeroboamu na Isareri yona omu maiso ga Abiya na Yuda. 

16Abana ba Isareri bairuka omu maiso ga Yuda: Ruhanga yabahayo omu mukono 
gwabu. 

17Kandi Abiya nabatube bakabaita nokuita kwingi: nukwo bagwa baisirwe ha 
Isareri abasaija abakomerwemu busisira butano. 

18Nukwo abana ba Isareri basinguirwe bati omu kasumi ako, nabana ba Yuda 
basingura, baitu bakesiga MUKAMA, Ruhanga wa baisenkurubo. 

19Abiya yahondera Yeroboamu, yamunyaga embuga, Beseri hamu nembuga 
zayo, na Yesana hamu nembuga zayo, na Efuroni hmau nembuga zayo. 

20Kunu Yeroboamu atagarukire okutunga amani omu biro bya Abiya: MUKAMA 
yamutera yafa. 

21Baitu Abiya akafoka wamani, yaswera bakazi ikumi nabana, yazara batabani 
amakumi abiri mu babiri, nabahara ikumi nomukaga. 

22Nengeso ezindi eza Abiya, nebiyakoraga, nebigambobye bikahandikwa omu 
kitabu ekya nabi Ido. 

2 Ekyebyomubusinge 14 

1NUKWO Abiya yagwijagira na baisenkuru, bamuzika omu rubuga rwa Daudi, 
kandi Asa mutabaniwe yalema omu kiikarokye: omu birobye ensi ekacule'ra 
emyaka ikumi. 

2Kandi Asa akarora ekirungi nekyobulyo omu maiso ga MUKAMA Ruhangawe:  

3baitu akaihaho ebyoto ebyamahanga, nebiikaro ebiraihire, yasesa amabale 
agaraihire, yatema Aserimu;  

4yaragira Yuda okuse'ra MUKAMA, Ruhaga wa baisenkuru. nokurora ebiragiro 
nebyatairweho. 

5Kandi akaihaho omu mbuga za Yuda ebiikaro ebiraihire nebisisani biizoba: 
kandi obukama bukaculera omu maisoge. 

6Kandi akombeka embuga eziroho muhuruzi omu Yuda: baitu ensi ekaculera, 
kunu atabe nobulemu omu myaka egi: baitu MUKAMA akamuha okuhumura. 

7Baitu akagambira Yuda ati Twombeke embuga ezi, tuteho muhuruzi 
okuzehinguliriza, nenkomero, enyingi, nebihongozo; ensi ekiri omu maiso gaitu, 
baitu tukase'ra MUKAMA Ruhanga waitu; tukamuse'ra kandi yatuha 
okuhumura ha mbaju zona. Nukwo bayombeka batunga omugisa. 

8Kandi Asa akabanyina ihe abasaija abakwataga obugabu namacumu, abomu 
Yuda busirira busatu; nabomu Benyamini, abakwataga engabu nibarasa amata, 
busirira bubiri mu bukumi munana: abo bona bakaba bali abasaija abamani 
abobumanzi. 

9Kandi Zera Omunyesyopiya akaija okubramagira anyina ihe abantu kakaikuru, 
negali bikumi bisatu; yaija Malesa. 

10Nubwo Asa yaturuka okumuitirina, basimba enka'ra ezobulemu omu kihanga 
kya Zefasa omu Malesa. 

11Kandi Asa yakunga MUKAMA Ruhanga nagamba ati MUKAMA, busaho ondi 
rundi iwe wenka okujuna, hali ogu owamani nogu atanyina amani: otukonyere, 
ai MUKAMA Ruhanga waitu; baitu ntwesiga iwe, kandi omu ibara lyawe numwo 
tuizire okurwana nekitebe kinu ekingi. Ai MUKAMA, niwe Ruhanga waitu; 
otaikiriza omuntu okukusingura. 

12Nukwo MUKAMA yatema Abanyesyopiya omu maiso ga Asa, nomu maiso ga 
Yuda; Abanyesyopiya bairuka. 

13Kandi Asa nabantu abakaba bali hamu nauwe babahondera okuhikya Gera: 
kandi hagwa ha Banyesyopiya baingi bati nokwejuna batasobole okwejuna; 
baitu bakahwerekerezebwa omu maiso ga MUKAMA, nomu maiso giherye; 
kandi banyaga eminyago nyingi muno. 

14Kandi bakatema embuga zona ezahe'raine Gera; okutina MUKAMA 
kwabakwata: banyaga embuga zona; baitu hakaba harumu eminyago nyingi. 

15Kandi basesa ehema ezebisoro, baihayo entama nyingi nengamira, 
bagarukayo Yerusalemu. 

2 Ekyebyomubusinge 15 

1KANDI omwoyo wa Ruhanga gwaija hya Azaliya mutabani wa Odedi:  

2yarugayo okutangi'ra Asa, yamugambira ati Mumpu're iwe Asa na Yuda yona 
na Benyamini: MUKAMA ali nainywe, obumurukuikara nauwe; kandi obumuliba 
nimumuse'ra alizoka namberemuli; baitu abomulimufuruka, alibasiga inywe. 

3Lero omwanya mwingi Isareri akaba atanyina Ruhanga owamazima, hataroho 
nyakatagara arukwegesa, kandi hataroho biragiro:  

4baitu obubahindukire MUKAMA omu muhito gwabu, Ruhanga wa Isareri, 
bamuse'ra, uwe akazoka namberebali. 

5Kandi omu biro ebi hakaba hataroho businge hali ogu ayaturukire, nobuhokuba 
hali ogu ayatahire, baitu okutuntura kwingi kukaba kuli ha bantu bona abomu 
nsi ezi. 

6Kandi bakacwacwanwa muno, ihanga nirirwana nihanga, norubuga nururwana 
norubuga: baitu Ruhanga akabatuntuza nemihito yona. 

7Baitu inywe mufoke bamani, emikono yanyu etaba yobugara: baitu omulimo 
gwanyu gulihabwa empera. 

8Kandi Asa obuyahulire ebigambo ebi, nokuragura kwa Odedi nabi, yaguma 
omutima, yaihaho ebinugwa omu nsi yona eya Yuda na Benyamini, nomu mbuga 

eziyanyagire omu nsi eyensozi eya Eferaimu; kandi yasemeza ekyoto kya 
MUKAMA, ekikaba kiri omu maiso gekisasi kya MUKAMA. 

9Yasoroza Yuda yona na Benyamini, nabo abagonyaga nabo, yabaiha omu 
Eferaimu na Manase, nomu Simeoni: baitu bakamwehongera baingi abomu 
Isareri, obubaboine ngu MUKAMA Ruhangawe akabali hamu nauwe. 

10Nukwo bayesoroza hamu omu Yerusalemu omu kwezi okwakatano, omu 
mwaka gwa Asa ogwa ikumi netano. 

11Kandi bakasa'ra ebyonzira MUKAMA ha kiro eki, ha minyago eyibalesere, ente 
rusanju, nentama kasanju. 

12Baragana ekiragano okuse'ra MUKAMA, Ruhanga wa baisenkurubo, 
nomutima gwabu gwona nobwomezi bwabu bwona;  

13kandi ngu omuntu wena atarukugonza okuse'ra MUKAMA, Ruhanga wa 
Isareri, aliitwa, rundi muto rundi mukuru, rundi musaija rundi mukazi. 

14Barahi'ra MUKAMA niraka erihango, nokutoka, namakondere, nengwara. 

15Na Yuda yona ekasemererwa habwekirahiro: baitu bakarahira nomutima 
gwabu gwona, baseru'ra kimu nokugonza kwabu; kandi yazoka namberebali: 
MUKAMA yabaha okuhumura ha mbaju zona. 

16Na Maaka nyinomukama akamuihaho aleke okuba nyinomukama, baitu 
akakora ekisisani ekinugwa, habwa Asera; Asa yatema ekisusanikye, 
yakicucura, yakyokeza ha kambu Kidironi. 

17Baitu ebiikaro ebirahire bitaihwe omu Isareri: baitu omutima gwa Asa gukaba 
guhikire ebirobye byona. 

18Yatahya omu nju ya Ruhanga ebintu ise ebiyasoroire, nebi ebiyasoroire 
wenka, efeza, nezabu, nebintu. 

19Kandi hatabeho obulemu obundi okuhikya omwaka gwa Asa ogwamakumi 
asatu netano. 

2 Ekyebyomubusinge 16 

1OMU mwaka ogwobusinge bwa Asa ogwamakumi asatu mu mukaga, Baasa 
omukama wa Isareri yaramagira Yuda, yayombeka Rama, atangire kimu abantu 
bona baleke okuturuka nokutaha hali Asa omukama wa Yuda 

2Nubwo Asa yaiha efeza nezabu omu bikwato ebyenju ya MUKAMA nebyenju 
yomukama, yatuma hali Benihadadi omukama wa Aramu, ayaikaire Damasiko, 
nagamba ati 



799 

 

 
Bible in Runyoro-Rutooro 

© 1964 Bible Society of Uganda. 
 

 

 

 

3Haroho ekiragano nanyowe naiwe, nkokukikaba kiri na insenyowe na 'so: dora 
nkutwekire efeza nezabu; genda, ocwe ekiragano kyawe na Baasa omukama wa 
Isareri, andugeho. 

4Beni-hadadi yahu'ra omukama Asa, yatuma engabwa zamahege okuramagira 
embuga za Isareri; batema Iyoni na Dani, na Aberi-maimu, nembuga zona 
ezokuhunikamu eza Nafutali. 

5Kandi kyahika, Baasa obuyakihulire, yaleka okwombeka Rama, yasiga 
omulimogwe. 

6Nubwo Asa omukama yasoroza Yuda yona; baihayo amabale ga Rama, nemiti 
yayo, Baasa ebiyayombekere; yabyombekesa Geba na Mizipa. 

7Kandi omu kasumi ako Hanani omurozi akaija hali Asa omukama wa Yuda, 
yamugambira ati Baitu okesiga omukama wa Aramu, kunu otesige MUKAMA 
Ruhanga wawe, nikyo ihe eryomukama wa Aramu likizire omukono gwawe. 

8Abanyesyopia Nabarubi bakaba bataliihe eringi muno, negali nabahambarasi 
baingi muno? baitu iwe habwokwesiga MUKAMA, nikyo yabaherireyo omu 
mukono gwawe. 

9Baitu amaiso ga MUKAMA nigagendegenda hona omu nsi yona, ayeyoleke 
wamani habwabo omutima gwabu oguli guhikire namberali. Numwo okozire 
ebyobudomadoma; baitu okuruga hati oliba nobulemu. 

10Nubwo Asa yabihi'rwa omurozi ogu, yamuta omu nju yenkomo: baitu 
akamukwatirwa ekiniga habwekigambo eki. Kandi dora, akerenge'ra abantu 
abamu omu kasumi ako. 

11Kandi dora, engeso za Asa, ezokubanza nezahanyuma, dora zihandikirwe omu 
kitabu kyabakama aba Yuda na Isareri. 

12Kandi omu mwaka gwobusingebwe ogwamakumi asatu mu mwenda Asa 
akarwara omu bigerebye; endwaraye ekaberi nyingi mono: baitu omu 
ndwaraye atase're MUKAMA, baitu abafumo. 

13Asa yagwijagira na baisenkuru, yafera omu mwaka ogwobusingebwe 
ogwamakumi ana mu gumu. 

14Bamuzika omu biturobye wenka, ebiyayetemire wenka omu rubuga rwa 
Daudi, bamubya ha kitabu ekyaijuire ebiboya ebirungi, nemibazi eyemiringo 
nyingi ebirukutekanizibwa namagezi gabasi bemibazi: kandi bakamwote'ra 
emyamii'ro nyingi muno. 

2 Ekyebyomubusinge 17 

1KANDI Yehosafati yalema omu kiikarokye, yayegumya wenka okurwana na 
Isareri. 

2Yataho abaserikale mu mbuga zona eza Yuda eziroho muhuruzi, yataho 
abokulinda omu nsi ya Yuda, nomu mbuga za Eferaimu, Asa ise eziyanyagire. 

3MUKAMA yaikara na Yehosafati, baitu akagendera omu ngeso ezokubanza eza 
Daudi isenkuru, atase're Baalimu;  

4baitu akase'ra Ruhanga wa ise, yagendera omu biragirobye, kunu atahondere 
engeso za Isareri. 

5Nikyo MUKAMA yagumizeho obukama omu mukonogwe; aba Yuda bona 
baletera Yehosofati ebirabuko; yatunga obugunda nekitinisa muno muno. 

6Kandi omutimagwe gukanyumizibwa omu ngeso za MUKAMA: kandi yaihaho 
ebiikaro ebiraihire na Aserimu omu Yuda. 

7Kandi omu mwaka gwobusingebwe ogwakasatu akatuma abakurube, Beni-
hairi, na Obadiya, na Zekaliya, na Netaneri, na Mikaya okwegesa omu mbuga za 
Yuda;  

8kandi hamu nabo Abalevi, Semaya, na Netaniya, na Zebadiya, na Asaheri, na 
Semiramosi, na Yehonasani, na Adoniya, na Tobiya, na Tobadoniya, Abalevi; 
kandi hamu nabo Erisama na Yehoramu, banyakatagara. 

9Bayegesa omu Yuda, banyina ekitabu ekyebiragiro bya MUKAMA hamu nabo; 
bagendagenda hona omu mbuga zona eza Yuda, bayegesa omu bantu. 

10Kandi okutina MUKAMA kwagwa ha bukama bwona obwensi ezahe'raine 
Yuda, nukwo baleka okurwana na Yehosafati. 

11Kandi Abafiristi abamu bakaletera Yehosafati ebisembo, nefeza ezomusoro; 
Nabarabu bakamuletera embuzi, entama empaya kasanju mu rusanju, nembuzi 
empaya kasanju mu rusanju. 

12Yehosafati yafoka omukuru muno; yayombeka omu Yuda enkomero nambuga 
ezamahuro. 

13Kandi akabanyina emirimo nyingi omu mbuga za Yuda; nabasaija bokurwana, 
abasaija bamani abobumanzi, omu Yerusalemu. 

14Kandi okubara omuhendo gwabu nkenju zabaisebo okuziri nkunu: abomu 
Yuda, engabwa ezenkumi; Adina engabwa, kandi hamu nauwe abasaija bamani 
abobumanzi busirira busatu:  

15kandi okukuratira uwe Yehohanani engabwa, kandi hamu nauwe busirira 
bubiri mu bukumi munana;  

16kandi okukuratira ogu Amasiya mutabani wa Zikiri, ayayehongere nagonza 
hali MUKAMA; kandi hamu nauwe abasaija bamani abobumanzi busirira bubiri:  

17nabomu Benyamini; Eryada omusaija wamani owobumanzi, kandi hamu 
nauwe busirira bubiri abakwasire obuta nengabu:  

18nokukuratira ogu Yehozabadi, kandi hamu nauwe kasirira mu bukumi 
munana abetekanize okurwana. 

19Nibo baherezaga omukama, okutabaraho abo omukama abayataire omu 
mbuga eziroho muhuruzi omu Yuda yona. 

2 Ekyebyomubusinge 18 

1LERO Yehosafi akabanyina obuguda nekitinisa muno muno; yaswera omwa 
Ahabu. 

2Kandi emyaka obuyahinguireho yasirimuka, hali Ahabu omu Samariya. Ahabu 
yamuitira entama nente nyingi muno, nabantu abakabanyinabo, yamusonasona 
okuramagira Ramosi-gireadi hamu nauwe. 

3Ahabu omukama wa Isareri yagambira Yehosafati omukama wa Yuda ati 
Oligenda nanyowe Ramosi-gireadi? yamugarukamu ati Nyowe ndi nkaiwe, 
abantu bange nkabantu bawe: kandi tuliba hamu naiwe omu bulemu. 

4Yehosafati yagambira omukama wa Isareri ati Kaguza, nkwesengerize, 
ekigambo kya MUKAMA hati. 

5Nubwo omukama wa Isareri yasoroza hamu banabi, abasaija bikumi bina, 
yabagambira ati Turamage Ramosi-gireadi okurwana, rundi ndeke? bagamba 
ngu Ramaga; baitu Ruhanga aligihayo omu mukono gwomukama. 

6Baitu Yehosafati yagamba ati Hanu tiharoho na nabi wa MUKAMA, itwe 
tumukaguze?  

7Omukama wa Isareri yagambira Yehosafati ati Hasigaireho omuntu omu 
outusobora okukaguza MUKAMA: baitu nimunoba; baitu tandagu'ra birungi 
ebiro byona, baitu obubi obutosa: ogu nuwe Mikaya mutabani wa Imura. 
Yehosafati yagamba ati Omukama aleke okugamba ati. 

8Nubwo omukama wa Isareri yayeta omuduma, yagamba ati Taba'ra bwango 
Mikaya mutabani wa Imura. 

9Kandi omukama wa Isareri na Yehosafati omukama wa Yuda bakaika'ra ha 
bitebe byabu omu omu, bajwaire engoye zabu omu kiikaro ekigalihire ha irembo 
eryomusongo'ro gwa Samaliya; banabi bona nibaragu'ra omu maiso gabu. 

10Kandi Zedekiya mutabani wa Kenaana akeko'ra amahembe gebyoma nagamba 
ati Nukwo MUKAMA agambire ati Na ganu olicumiriza Abaaramu okuhikya 
obubalihwerekere'ra. 

11Na banabi bona nukwo baraguire bati nibagamba ngu Ramaga Ramosi-gireadi, 
otunge omugisa: baitu MUKAMA aligihayo omu mukono gwomukana. 

12Nomukwenda ayagenzire okweta Mikaya yamugambira ati Dora, ebigambo 
byabanabi nibitebeza ebirungi hali omukama nkakanwa kamu: nkwesengerize 
ekigambo kyawe kisisane nekigambo kyomu halibo, nogamba ebirungi. 

13Mikaya yagamba ati Nka MUKAMA okwali omwomezi, eki Ruhanga wange 
ekyagamba nikyo ndagamba. 

14Kandi obuyaizire hali omukama, omukama yamugambira ati Mikaya turamage 
Ramosi-gireadi okurwana, rundi ndeke? Yagamba ati Muramage, mutunge 
omugisa; kandi balihabwayo omu mukono gwanyu. 

15Omukama yamugambira ati Ndakurahiza emirundi ingaha, okutantebeza na 
kake ekitali kyamazima omu ibara lya MUKAMA?  

16Yagamba ati Nkarora Isareri yona bararangire ha nsozi, nkentama ezitanyina 
mulisa: MUKAMA yagamba ati Banu tibanyina mukama; bona bagarukeyo 
omuntu wena omu njuye nobusinge 

17Omukama wa Isareri yagambira Yehosafati ati Tinkugambire nti Tandagu're 
ebirungi, baitu obubi?  

18Kandi akagamba ati Nukwo muhu're ekigambo kya MUKAMA: mboine 
MUKAMA aikalire ha kitebekye, nihe ryona eryomu iguru lyemerire namberali 
ha mukonogwe ogwobulyo na ha gwemoso. 

19MUKAMA yagamba ati Noha arabihabiha Ahabu omukama wa Isareri, 
aramage agwe Ramosi-gireadi? omu yagamba kundi, nomu yagamba kundi. 

20Kandi harugayo omwoyo, gwayeme'ra omu maiso ga MUKAMA nugugamba 
ngu Nyowe ndamubihabiha. MUKAMA yagugambira ati Ota?  

21gwagamba guti Ndagenda ninfoka omwoyo ogwebisuba omu kanwa 
kabanabibe bona. Yagamba ati Oramubihabiha, kandi orasingura: genda, okole 
oti. 

22Nukwo orole, MUKAMA ataire omwoyo ogwebisuba omu kanwa kabanabi 
bawe banu; kandi MUKAMA agambira kubi haliwe. 

23Nubwo Zedekiya mutabani wa Kenaana yai'ra haihi, yatera Mikaya ha rusaya, 
nagamba ati Omwoyo gwa MUKAMA gukandabaho guta okubaza naiwe?  

24Mikaya yagamba ati Dora, olirora ha kiro eki obwoligenda omu kisika 
kyomunda okwesereka. 

25Omukama wa Isareri yagamba ati Mutwale Mikaya, mumuga'reyo hali Amoni, 
omulemi worubuga, na hali Yoasi omwana womukama;  

26mugambe muti Nukwo omukama agambire ati Mute ekisaija kinu omu nju 
yenkomo, mukirise ebyokulya ebyomuhito namaizi gomuhito, okuhikya 
obundigaruka nobusinge. 

27Mikaya yagamba ati Okugaruka obwoligaruka nobusinge, buli MUKAMA 
tagambire omuli nyowe. Yagamba ati Muhu're inywe amahanga gona. 

28Nukwo omukama wa Isareri na Yehosafati omukama wa Yuda baramaga 
Ramosi-gireadi. 

29Omukama wa Isareri yagambira Yehosafati ati Nyowe ndayefora okundi, 
ningenda okurwana; baitu iwe ojwale ebyokukwara byawe. Omukama wa 
Isareri yayefora okundi; bagenda okurwana. 

30Lero omukama wa Aramu akaragira engabwa ezegalize nagamba ati 
Mutarwana nabato nobubakuba abakuru, baitu nomukama wa Isareri wenka. 

31Kandi kyahika, engabwa zegali obubaboine Yehosafati, bagamba ngu Ogu 
nuwe mukama wa Isareri. Nikyo bakubukira okurwana nauwe: baitu Yehosafati 
yayami'ra, MUKAMA yamukonyera; Ruhanga yababinga bamurugeho. 

32Kandi kyahika, engabwa ezegali obubaboine tali mukama wa Isareri, 
bagarukayo enyuma nibaleka okumuhondera. 

33Kandi omuntu omu rusaro, yarasa omukama wa Isareri nambere ebijwaro 
byebyoma biteranira: nikyo yagambirire omutwazi wegali ati Hindura omukono 
gwawe, onyihe omu ihe; baitu mputaire muno. 

34Okurwana kwayeyongera ha kiro kiri: baitu omukama wa Isareri 
bakamusagika omu galiye okurwana Nabaaramu okuhikya akairirizi: kandi 
izoba obulyagwire akafa. 

2 Ekyebyomubusinge 19 

1KANDI Yehosafati omukama wa Yuda yagarukayo omu njuye nobusinge omu 
Yerusalemu. 

2Yehu mutabani wa Hanani omurozi yarugayo okumutangi'ra, yagambira 
omukama Yehosafati ati Kikuhikirire okukonyera ababi, nokugonza abo 
abarukunoba MUKAMA? habwekigambo eki ekiniga kikuhikireho okuruga ha 
MUKAMA. 

3Baitu hazokere ebirungi omuliwe, baitu akaihaho Aserosi omu nsi, kandi 
wagumya omutima gwawe okuse'ra Ruhanga. 



804 

 

 
Bible in Runyoro-Rutooro 

© 1964 Bible Society of Uganda. 
 

 

 

 

4Yehosafati yaikara Yerusalemu: yagenda okubungira abantu okuruga Beeri-
seba nokuhikya ensi yensozi eya Eferaimu, yabaga'ra hali MUKAMA, Ruhanga 
wa baisenkurubo. 

5Kandi akataho abacwi bemisango omu nsi omu mbuga zona eziroho muhuruzi 
eza Yuda, orubuga norubuga,  

6yagambira abacwi bemisango habwabantu, baitu habwa MUKAMA; kandi ali 
hamu nainywe obumucwa emisango. 

7Nukwo hati bunu okutina MUKAMA kubaikaleho; mwerinde mukikole: baitu 
tiharoho okutahiki'ra hali MUKAMA Ruhanga waitu, nobukwakuba okulya 
enguzi. 

8Kandi nomu Yerusalemu Yehosafati akakoma ha Balevi na banyakatagara na ha 
mitwe yenju zabaisebo eza Isareri, yabataho habwokucwaga emisango omu bya 
MUKAMA, kandi habwokuramuraga empaka. Bagarukayo Yerusalemu. 

9Yabaragira nagamba ati Nukwo murakoraga muti nimutima MUKAMA, omu 
kwesigwa, kandi nomutima oguhikire. 

10Kandi empaka zona obuziraijaga namberemuli okuruga hali bene banyu 
abarukuikara omu mbuga zabu, okubaganiza, esagama nesagama, rundi 
ebiragiro netere'rwa, rundi ebyatairweho nebyobulyo, murabahaburaga, 
batasisira MUKAMA, nukwo ekiniga kireke okuhika halinywe na ha bene banyu: 
mukolege muti, kandi timuliba na musango. 

11Kandi dora, Amaliya nyakatagara omukuru nuwe ali mukuru wanyu omu 
bigambo byona ebya MUKAMA; na Zebadiya mutabani wa Isameri, omulemi 
wenju ya Yuda, omu bigambo byona ebyomukama: Nabalevi baliba bakuru 
namberemuli. Mukolege hataroho kutina, kandi MUKAMA akonyerege abarungi. 

2 Ekyebyomubusinge 20 

1KANDI kyahika hanyuma yebi abana ba Moabu, abana ba Amoni, kandi hamu 
nabo abamu hali Abamoni, baramagira Yehosafati okurwana. 

2Kandi abantu bakaija bagambira Yehosafati ngu Ekitebe kingi nikiija 
okukuramagira ekyarugire nseri yenyanja omu Aramu; kandi dora, bali omu 
Hazazoni-tamara (egi niyo Enigedi.) 

3Yehosafati akatina, yayekamba okuse'ra MUKAMA; yaduma okusiba omu Yuda 
yona. 

4Kandi aba Yuda bakesoroza hamu okuse'ra MUKAMA: bakaruga omu mbuga 
zona za Yuda okuse'ra MUKAMA. 

5Kandi Yehosafati akeme'ra ou kuso'rokana kwa Yuda na Yerusalemu, omu nju 
ya MUKAMA, omu maiso gezigati empyaka;  

6yagamba ati Aim MUKAMA, Ruhanga wabaisenkuru itwe, tiniwe Ruhanga 
womu iguru? kandi tiniwe omulemi okulema obukama bwona obwamahanga? 
kandi omu mukono gwawe numwo harumu obusobozi namani, kandi busaho 
arukusobora okukutanga. 

7Tiniwe, Ai Ruhanga waitu, wabingiremu abantu abomu nsi enu omu maiso 
gabantu bawe Isareri, kandi wagiha oruzaro rwa Iburahimu enganjani yawe 
okuhikya ebiro byona?  

8Kandi bakaikamu, bakwombekeramu harukwera habwibara lyawe, nibagamba 
ngu 

9Rundi akabi obukalituizira, busitama, rundi ebyomusango, rundi orufu, rundi 
ekihe, tulyeme'ra omu maiso genju enu, nomu maiso gawe, (baitu ibaralyawe 
liri omu nju enu, ) kandi tulikunga omu muhito gwaitu, naiwe olihu'ra kandi 
olijuna. 

10Kandi hati bunu, dora, abana ba Amoni na Moabu norusozi Seyiri, 
abawayangire Isareri okubarwanisa, obubarugireyo omu nsi ya Misiri, baitu 
bakakubuka okubarugaho. batabahwerekereza;  

11dora, okubatusasura, nibaija okutubinga omu butaka bwaitu obuwatuhaire 
okugwetwa. 

12Ai bambi Ruhanga waitu, tolibacwera omusango? baitu itwe titunyina amani 
okurwana nekitebe kinu ekingi ekirukuija okurwana naitwe; kunu 
titurukumanya ekitulikora: baitu amaiso gaitu gali haliwe. 

13Kandi aba Yuda bona bakeme'ra omu maiso ga MUKAMA, hamu na abana babu 
abato, na bakazi babu, nabana babu. 

14Nubwo omwoyo gwa MUKAMA gwaizira Yahazyeri mutabani wa Zekaliya, 
mutabani wa Benaya, mutabani wa Yeyeri, mutabani wa Mataniya, Omulevi, 
owomu batabani ba Asafu, hagati yekitebe;  

15yagamba ati Muhu're inywe, Yuda yona, nainywe abomu Yerusalemu, naiwe 
omukama Yehosafati: nukwo MUKAMA abagambire ati Mutatina, kunu 
mutafobe'ra habwekitebe eki ekingi; baitu obulemu tibuli bwanyu, baitu bwa 
Ruhanga. 

16Ijo mulisirimuka namberebali: dora, nabatemba omu ntembotembo ya Zizi; 
kandi mulibasanga nambere ekihanga kirukugarukira, omu maiso girungu lya 
Yeruweri. 

17Tikiriba kigambo kyanyu okurwana obulemu obu: mwesimbe inywenka, 
murole okujuna kwa MUKAMA namberemuli, inywe Yuda na Yerusalemu: 

mutatina, nobukwakuba okufobe'ra: ijo mulibaramagira; baitu MUKAMA ali 
nainywe. 

18Yehosafati yainamya omutwegwe namaisoge hansi: na Yuda yona nabomu 
Yerusalemu bagwa hansi omu maiso ga MUKAMA, nibaramya MUKAMA. 

19Kandi Abalevi, abomu bana Bakakohasi nabomu bana Bakakorahi, baimuka 
okukugiza MUKAMA, Ruhanga wa Isareri, niraka erihango muno. 

20Kandi baimuka nyenkya nibazinduka, bagenda omu irungu lya Tekoa: kandi 
obubakaba nibaturuka, Yehosafati yayeme'raho yagamba ati Mumpu're iwe 
Yuda, nainywe abomu Yerusalemu; muikirize MUKAMA Ruhanga wanyu, nukwo 
muligumibwaho muti; muikirize banabibe, nukwo mulibona omugisa muti. 

21Kandi obuyahanuire nabantu yabataho bazinire MUKAMA, bakugize oburungi 
obwokuhiki'ra, obubaraturuka omu maiso gihe nibagamba ngu Musime 
MUKAMA; baitu okuganyirakwe kwebiro nebiro. 

22Kandi obubatandikire okuzina nokukugiza, MUKAMA yataho abokugwera 
abana ba Amoni, na Moabu, norusozi Seyiri, abaizire okurwana na Yuda; 
batemwa. 

23Baitu abana ba Amoni na Moabu bakaimuka okurwana nabomu rusozi Seyiri, 
okuitira kimu nokubahwerekereza: kandi obubamazireho abomu Seyiri, 
bakonyeragana okuhwerekerezangana. 

24Kandi aba Yuda obubahikire hali orukomero orwokulinda orwomu irungu, 
bakarole'ra ekitebe; kandi dora, bakaba bali emitumbi kwonka egwire ha itaka, 
kandi busaho nomu ayakizire. 

25Kandi Yehosafati nabantube obubaizire okubaihaho eminyago, basanga 
omulibo itungo lingi nemitumbi mingi, nebintu ebyomuhendo ebibayeyihire 
bonka, okukira ebibasoboire okutwara: bakamara ebiro bisatu nabaihaho 
eminyago, ekaberi mingi eti. 

26Kandi ha kiro kyakana bayesoroleza omu kihanga kya Beraka; baitu nuho 
basimire MUKAMA: nikyo ekiikaro eki kyayetirwe ngu Ekihanga kya Bereka, 
nokuhikya hati. 

27Nubwo bagaruka, omuntu wena owa Yuda na Yerusalemu, na Yehosafati omu 
maiso gabu, okugarukayo Yerusalemu nokusemererwa: baitu MUKAMA 
akabaha okusemererwa ha banyanzigwa babu. 

28Baija Yerusalemu nendongo nenanga namakondere hali enju ya MUKAMA. 

29Kandi okutina Ruhanga kwahika ha bukama bwona obwensi, obubahulire 
MUKAMA arwana nabanyanzigwa ba Isareri. 

30Nukwo obukama bwa Yehosafati bwatunga okuculera, baitu Ruhangawe 
akamuha okuhumura ha mbaju zona. 

31Kandi Yehosafati akalema Yuda: akaba ahikize emyaka asatu netano 
hayabandize okulema: yalemera emyaka abiri netano omu Yerusalemu: nibara 
lya nyina nuwe Azuba omuhara wa Sirihi. 

32Kandi akagendera omu muhanda gwa Asa ise, atahunguke okugurugamu, 
yakora ebirungi omu maiso ga MUKAMA. 

33Baitu ebiikaro ebirahire bitahweho; kunu abantu bakaba batakagumize 
emitima yabu hali Ruhanga wabaisenkurubo. 

34Kandi ebigambo ebindi ebya Yehosafati, ebyokubanza nebya hanyuma, dora, 
bihandikirwe omu bigambo bya Yehu mutabani wa Hanani, ekiteranizibwe 
nekitabu kyabakama ba Isareri. 

35Hanyuma yebi Yehosafati omukama wa Yuda akaterana na Ahaziya omukama 
wa Isareri; ogu akakora kubi muno:  

36Yaterana nauwe okukora ebyombo ebyokugenda Tarasisi: bako'ra ebyombo 
Ezioni-gebere. 

37Nubwo Eryeza mutabani wa Doda-vahu owa Malisa yaragu'ra ha Yehosafati 
nagamba ati Baitu oteraine na Ahaziya, MUKAMA nikyo ahwerekerize emirimo 
yawe. Ebyombo byacweka, bitasobole okugenda Tarasisi. 

2 Ekyebyomubusinge 21 

1YEHOSAFATI yagwijagara na baisenkuru, yazikwa na baisenkuru omu rubuga 
rwa Daudi: Yehoramu mutabaniwe yalema omu kiikarokye. 

2Kandi akabanyina bene babu tababani ba Yehosafati, Azaliya, na Yehyeri, na 
Zekaliya na Azaliya, na Mikaeri, na Sefatiya: abo bona bakaba bali batabani ba 
Yehosafati omukama wa Isareri. 

3Kandi isebo akabaha ebisembo ebikoto, ebyefeza, nebyezabu, nebyebintu 
ebyomuhendo, nembuga eziroho muhuruzi omu Yuda: baitu obukama akabuha 
Yehoramu, baitu nuwe akabali omuzigaijo. 

4Kandi Yehoramu obuyaimukire okulema obukama bwa ise, yatunga amani, 
yaita bene babu bona na busitama, nabaingi abomu babito ba Isareri. 

5Yehoramu akaba ahikize emyaka asatu nebiri hayabandize okulema; 
yaelemera emyaka munana omu Yerusalemu. 

6Kandi yegenderaga omu mihanda yakama ba Isareri, nkabenju ya Ahabu 
obubakozire: baitu akaswera omuhara wa Ahabu: yakoraga ekibi omu maiso ga 
MUKAMA. 

7Baitu MUKAMA atagonze okuhwerekereza enju ya Daudi, habwekiragano 
ekiyaragaine na Daudi, kandi, nkokuyamuraganize okumuha etabaza uwe 
nabanabe ebiro byona. 

8Omu birobye Edomu akemera omukono gwa Yuda, kandi bayeko'ra bonka 
omukama. 

9Nubwo Yehoramu yayambuka nengabwaze, negalize zona hamu nauwe; 
yaimuka ekiro, yatema Abedomu abamwehingulirize, nengabwa ezegali. 

10Nubwo Edomu yayemire ati omukono gwa Yuda, nokuhikya hati: na Libuna 
nubwo yayemire ati omukonogwe omu kasumi ako: baitu akafuruka MUKAMA, 
Ruhanga wa baisenkuru. 

11Kandi akakora ebiikaro ebiraihire omu nsozi za Yuda, yayanjukya abomu 
Yerusalemu, kandi yahabisa Yuda. 

12Kandi ekihindiko kyaija namberali ekyarugire hali Eriya nabi ati Nukwo 
MUKAMA Ruhanga wa Daudi 'so agambire ati Baitu iwe togendire omu mihanda 
eya Yehosafati 'so, nobuhokuba omu mihanda ya Asa omukama wa Yuda:  

13baitu ogendire omu mihanda yabakama ba Isareri, kandi wayanjukya Yuda 
nabomu Yerusalemu, nkenju ya Ahabu okuyakozire; kandi waita bene babu 
abomu nju ya 'so, abakukizire oburungi:  

14dora MUKAMA alitera norufu rwingi abantu bawe, nabana bawe, na bakazi 
bawe, nebintu byawe byona:  

15kandi olitunga okurwara kwingi habwendwara yamara gawe, okuhikya amara 
gawe obugalikurugamu habwendwara yawe ebiro byona. 

16Kandi MUKAMA akaimukya omwoyo Gwabafirisiti nogwa Abarabu 
abarukuhe'rana Abanyesyopia okurwana na Yehoramu:  

17baija okuramagira Yuda, bagisesera, baihaho ebintu byona ebyasangirwe omu 
nju yomukama, na batabanibe na bakazibe; nokusigaraho hatasigareho 
mutabani namberali, rundi Yehoahazi, mutabaniwe omuto. 

18Hanyuma yebi byona MUKAMA akamutera omu marage orufu 
orutarukukizibwa. 

19Kandi kyahika ebiro obubyahinguireho, nokuhikya emyaka ebiri, amarage 
gamurugamu habwendwaraye, yafa endwara enyingi muno. Kunu abantube 
batamwote're ebiboya, nkokubayote'raga baisenkuru. 

20Akaba ahikize emyaka asatu nebiri hayabandize okulema, yalemera emyaka 
munana omu Yerusalemu: yarugaho atarukugonzebwa abantu: bamuzika omu 
rubuga rwa Daudi, baitu tihali omu gasani zabakama. 

2 Ekyebyomubusinge 22 

1KANDI abomu Yerusalemu bakafora Ahaziya mutabaniwe omuto omukama 
omu kiikarokye: baitu ekihanda kyabasaija abaizire Nabarabu omu rukande 
bakaita batabani abakuru bona. Nukwo Ahaziya mutabani wa Yehoramu 
omukama wa Yuda yalemere ati. 

2Ahaziya akaba ahikize emyaka ana nebiri hayabandize okulema; yalemera 
omwaka gumu omu Yerusalemu: ibara lya nyina nuwe Ataliya omuhara wa 
Omiri. 

3Nauwe akagendera omu mihanda yenju ya Ahabu: baitu nyina nuwe akabali 
omuhanuziwe okumukoza kubi. 

4Yakora ekibi omu maiso ga MUKAMA, nkenju ya Ahabu okuyakozire: baitu nibo 
bakaba bali abahanuzibe hanyuma yokufa kwa ise, okumuhwerekereza. 

5Kandi akakuratira amagezi gabu, yagenda na Yehoramu mutabani wa Ahabu 
omukama wa Isareri okurwana ha Hazaleri, omukama wa Aramu omu Ramosi-
gireadi: Abaaramu bahutaza Yoramu. 

6Yagaruka okutambirwa Yezereri ebihuta ebibamuherire Rama, obuyarwaine 
na Hazaleri omukama wa Aramu. Kandi Azaliya mutabani wa Yehoramu 
mutabani wa Ahabu omu Yezereri, baitu akaba arwaire. 

7Lero okuhwereke'ra okwa Ahaziya kukaruga hali Ruhanga, obuyagenzire hali 
Yoramu: baitu obuyahikire, yaturukira hamu na Yehora hali Yehu mutabani wa 
Nimusi, MUKAMA ouyataireho okumaraho enju ya Ahabu. 

8Kandi kyahika, Yehu obwakaba nacwera emisango enju ya Ahabu, yasanga 
abakuru ba Yuda, na batabani ba bene babu Ahaziya, nibahereza Ahaziya, 
yabaita. 

9Kandi akase'ra Ahaziya, bamukwata (lero akaba nayesereka omu Samaliya, 
bamuleta hali Yehu, bamuita: kandi bamuzika, baitu bakagamba ngu Nuwe 
mwana wa Yehosafati, ayasera'ga MUKAMA nomutimagwe gwona. Kandi abenju 
ya Ahaziya batabone mani okugumya obukama. 

10Kandi Ataliya nyina Ahaziya obuyaboine omwanawe afire, yaimuka 
yahwerekereza oruzaro rwona orwobukama omu nju ya Yuda. 

11Baitu Yehosabeasi omuhara womukama, yatwara Yoasi mutabani wa Ahaziya, 
yamuiba omu batabani bomukama abaisirwe, yamuta hamu nomuleziwe omu 
kisika ekyokubyamamu. Nukwo Yehosabeasi omuhara womukama Yehoramu, 
muka Yehoyada nyakatagara, (baitu akabali munyanya Ahaziya, ) yamuserekere 
ati hali Ataliya, nokuita atamuite. 

12Kandi akabali hamu nabo aserekerwe omu nju ya Ruhanga emyaka mukaga: 
kandi Ataliya akalema ensi. 

2 Ekyebyomubusinge 23 

1KANDI omu mwaka ogwomusanju Yehoyada yayegumya wenka, yaragana 
ekiragano nengabwa ezebikumi, Azaliya mutabani wa Yerohamu, na Isameri 
mutabani wa Obedi, na Maaseya mutabani wa Adaya, na Erisatati mutabani wa 
Zikiri. 

2Bagendagenda omu Yuda, basoroza Abalevi omu mbuga zona eza Yuda, 
nemitwe yenju zabaisebo eza Isareri, baija Yerusalemu. 

3Kandi ekitebe kyona bakaragana ekiragano nomukama omu nju ya Ruhanga. 
Yabagambira ati Dora, omwana womukama nuwe alirema, nka MUKAMA 
okuyagambire ha bana ba Daudi. 

4Kinu nikyo kigambo ekimulikora: ekicweka kyanyu ekyakasatu, abataha ha 
sabiti, abomu banyakatagara nabomu Balevi, muliba abakumirizi benyigi;  

5nekicweka ekyakasatu muliba ha nju ya MUKAKA; kandi ekicweka ekyakasatu 
ha irembo eryemiganda: nabantu bona balibaho omu zigati ezenju ya MUKAMA. 

6Baitu mutaliikiriza nomu okutaha omu nju ya MUKAMA, rundi banyakatagara 
Nabalevi abo abarukuhereza; nibo balitahamu, baitu nibo barukwera: baitu 
abantu bona balirinda habwa MUKAMA. 

7Kandi Abalevi balyehinguliriza omukama mbaju zona, omuntu wena akwasire 
ebyokurwanisabye omu mukonogwe; kandi omuntu wena alitaha omu nju 
aitwe: kandi inywe mubege nomukama obwalitahamu, nobwalituruka. 

8Nukwo Abalevi na Yuda yona bakora byona nka Yehoyada nyakatagara 
okuyaragire: bakwata omu omu abasaijabe, abo abokutahamu ha sabiti, hamu 
nabali abokuturuka ha sabiti; baitu Yehodaya nyakatagara akaba atayoherize 
abembu. 

9Kandi Yehodaya nyakatagara akaha engabwa ezebikumi amacumu, nobugabu, 
nengabu, ebikaba biri byomukama Daudi, ebikaba biri omu nju ya Ruhanga. 

10Kandi akataho abantu bona, omuntu wena akwasire ekyokurwanisakye omu 
ngaroze, okuruga ha rubaju rwenju orwobulyo, nokuhika ha rubaju rwenju 
orwemoso, haihi nekyoto nenju, nibehinguliriza omukama. 

11Nubwo baturukya omwana womukama, bamutaho ekondo, bamuha ebiragiro 
ebyobwakaiso, bamufora omukama: kandi Yehoyada na batabanibe 
bamusesaho amagita; bagamba ngu Omukama ahangirize. 

12Kandi Ataliya obuyahulire obwogo bwabantu abarukuiruka nibahaisaniza 
omukama, yaija hali abantu omu nju ya MUKAMA:  

13yarora kandi dora, omukama akaba ayemerire ha nyomyo ye ha mulyango, 
nengabwa namakondere haihi nomukama; nabantu bona abensi basemererwa, 
nibatera amakondere; nabazini bakatera ebintu ebigamba, nibebembera 
okuzina okwokukugiza. Nubwo Ataliya yatemura engoyeze, yagamba ati Bwemi, 
bwemi. 

14Yehodaya nyakatagara yaturukya engabwa ezebikumi ekikaba nizirema ihe, 
yabagambira ati Mumuturukye hagati yenyiri' wena rukyeokumukuratira, aitwe 
na busitama: baitu ba nyakatagara bakagamba ngu Aleke okuitirwa omu nju ya 
MUKAMA. 

15Nukwo bamuhigiza; yagenda omu muhanda nambere embarasi zitahira omu 
nju yomukama: kandi nuho bamuitire. 

16Yehodaya yaraganzia ekiragano nauwe wenka nabantu bona, nomukama, 
babege abantu ba MUKAMA. 

17Kandi abantu bona bakagenda hali enju ya Baali, bagisesa, bacwacwana 
ebyotobye nebisisinabye, baitira Mutani nyakatagara wa Baali omu maiso 
gebyoto. 

18Kandi Yehodaya akataho abakuru ha nju ya MUKAMA hansi yomukono gwa 
banyakatagara Abalevi, Daudi abayataire omu nju ya MUKAMA, bahongera 
ebihongwa ebyokeze ebya MUKAMA, nkokukyahandikirwe omu biragiro bya 
Musa, nokusemererwa nokuzina, nkekiragiro kya Daudi okukikaba kiri. 

19Yataho abakumirizi abenyigi zenju ya MUKAMA, omuntu wana aloho 
okutasemera habwekigambo kyona aleke okutahamu. 

20Yatwara engabwa ezebikumi, nabanyoro, nabalemi babantu, nabantu bona 
abensi, yaihaho omukama omu nju ya MUKAMA: haraba omu irembo 
eryeruguru nibataha omu nju yomukama, bata omukama ha kitebe 
ekyobukama. 

21Nukwo abantu bona abensi basemererwa, orubuga rwaculera: kandi bakaita 
Ataliya na busitama. 

2 Ekyebyomubusinge 24 

1YOASI akaba ahikize emyaka omusanju hayabandize okulema; yalemera 
Yerusalemu emyaka amakumi ana: kandi ibara lya nyina nuwe Zibuya owa 
Beeri-seba. 

2Kandi Yoasi akakora ekirungi omu maiso ga MUKAMA, ebiro byona ebya 
Yehoyada nyakatagara. 

3Yehoyada yamuswere'ra bakazi babiri: yazara abana abojo nabaisiki. 

4Kandi kyahika hanyuma yebi, Yoasi akatekereza okusemeza enju ya MUKAMA. 

5Yasoroza hamu banyakatagara Nabalevi, yabagambira ati Mugende omu 
mbuga zona eza Yuda, musoroze ha Isareri yona erupiya ezokusemezaga enju 
ya Ruhanga wanyu omwaka nomwaka, kandi mwekambe okurahukya 
ekigambo. Baitu Abalevi batakirahukye. 

6Omukama yayeta Yehodaya omukuru wabu, yamugambira ati Kiki 
ekyakutangire okuhambiriza Abalevi okusoroza omu Yuda nomu Yerusalemu 
omusoro gwa Musa omuiru wa MUKAMA, kandi ogwekitebe kya Isareri, 
habwehema eyobwakasio?  

7baitu abana ba Ataliya, omukazi ogu omubi, bakaba basesere enju ya Ruhanga; 
nebintu byona ebyasoroirwe ebyenju ya MUKAMA bakabihayo hali Baalimu. 

8Omukama yaragira, bakora esanduko, bagita heru ha irembo eryenju ya 
MUKAMA. 

9Kandi baduma omu Yuda na Yerusalemu, okuletera MUKAMA omusoro Musa 
omuiru wa Ruhanga oguyacwerire Isareri omu irungu. 

10Kandi abakuru bona nabantu bona basemererwa, baleta, banaga omu 
sanduko, okuhikya obubamazireho. 

11Kandi kyahika obubaletaga esanduko omu maiso gomukama habwomukono 
Gwabalevi, kandi obubabonaga erumu erupiya nyingi, omuhandiki womukama 
nomuduma owa nyakatagara, kandi bagiga'raga omu kiikaro kyayo. Nukwo 
bakoraga bati obukyabukya, basoroza erupiya nyingi. 

12Kandi omukama na Yehodaya baziha abantu abo abakozire omulimo 
ogwokuhereza, okwenju ya MUKAMA; baguli'ra abarukubaija amabale 
nababaizi bemiti okusemeza enju ya MUKAMA, kandi abo abakozire omulimo 
gwebyoma nemiringa okusemeza enju ya MUKAMA. 

13Nukwo abakozi bakozire bati omulimo, kandi bahikiriza omulimo, kandi 
baimukya enju ya Ruhanga omu bukuru bwayo, bagigumya. 

14Kandi obubamazireho omulimo, baleta erupiya ezasagireho omu maiso 
gomukama na Yehodaya, kandi bazikoramu ebintu habwenju ya MUKAMA, 
ebintu ebyokuhereza, nebyokuhonga nabyo, nebigikok, nebintu ebyezabu 
nebyefeza. Kandi bahongoga ebihongwa ebyokeze omu nju ya MUKAMA 
obutosa ebiro byona ebya Yehoyada. 

15Baitu Yehoyada akagurusa yaijura ebiro, yafa; akaba ahikize emyaka kikumi 
mwasatu hayaferire. 

16Bamuzika omu rubuga rwa Daudi omu bakama, baitu akarora kurungi omu 
Isareri, na hali Ruhanga hali enjuye. 

17Kandi hanyuma yokufa kwa Yehoyada abakuru ba Yuda baija baramya 
omukama. Omukama yabahu'ra. 

18Bafuruka enju ya MUKAMA, Ruhanga wabaisenkurubo, bako'ra Aserimu 
nebisisani: ekiniga kyaija hali Yuda na Yerusalemu habwekibi kyabu eki. 

19Baitu akabatumira banabi babaga're hali MUKAMA: babagambi'ra: baitu 
bayanga okuhu'ra. 

20Omwoyo gwa Ruhanga gwaija ha Zekaliya mutabani wa Yehoyada 
nyakatagara; yayeme'ra ha ruguru yabantu yabagambira ati Nukwo Ruhanga 
agambire ati Inywe nimusisira ki ebiragiro bya MUKAMA, baitu timurukusobora 
okutunga omugisa? baitu mukafuruka MUKAMA, nikyo abasigire inywe. 

21Bamugambirana ensita, bamutera amabale omukama obuyabaragire omu 
zigati yenju ya MUKAMA. 

22Nukwo Yoasi omukama yalema okuijuka embabazi Yehodaya ise 
eziyamukozire, baitu akaita omwanawe. 

23Kandi kyahika omwaka nambere gwahoireho, ihe erya Abaramu likaija 
okumuramagira: baija hali Yuda na Yerusalemu, bahwerekereza abakuru bona, 
ababantu omu bantu, batwekera omkama wa Damasiko eminyago yayo yona. 

24Baitu ihe erya Abaramu likaija nekitebe kyabantu ekike; MUKAMA yahayo ihe 
eringi omu mukono gwabu, baitu bakafuruka MUKAMA, Ruhanga wa 
baisenkurubo. Nukwo bahikiriza omusango ha Yoasi. 

25Kandi obubamurugireho (baitu bakamusiga arwaire orufu rwingi) abairube 
wenka bamugambirana ensita, habwesagama yabana ba Yehoyada nyakatagara, 
bamuitira ha kitabukye, yafa: bamuzika omu rubuga rwa Daudi, baitu 
batamuzike omu gasani zabakama. 

26Kandi abamugambirairane ensita: mbanu: Zabadi mutabani wa Simeasi 
Omwanoni, na Yehozabadi mutabani wa Simirisi omukazi Omumoabu. 

27Kandi ebyabatabanibe, nebigambo ebikuru muno ebibamuraguireho, 
nebyokusemeza enju ya Ruhanga, dora, ebi bihandikirweho omu kitabu 
kyamakuru ekyabakama. Kandi Amaziya mutabaniwe yalema omu kiikarokye. 

2 Ekyebyomubusinge 25 

1AMAZIYA akaba ahikize emyaka abiri netano hayabandize okulema; yalemera 
Yerusalemu emyaka abiri mu mwenda: kandi ibara lya nyina nuwe Yehoadani 
owa Yerusalemu. 

2Yakora ebirungi omu maiso ga MUKAMA, baitu hatali omutima oguhikirire 
mali. 

3Kandi kyahika, obukama obubwamugumireho, yaita abairube abaisire 
omukama ise. 

4Baitu ataite abana babu, baita akakora eki ekiri omu biragiro, omu kitabu kya 
Musa, nka MUKAMA okuyaragire nagamba ati Baisebo tibalifa habwabana, kunu 
abana tibalifa habwabaisebo, baitu omuntu wena alifa habwekibikye wenka. 

5Kandi Amaziya akasoroza Yuda ahamu, yabatekereza nkenju yabaisebo okuziri, 
yabateraho engabwa ezenkumi nengabwa ezebikumi. Yuda na Benyamini yona: 
yababara bona abakaba bahikize emyaka abiri nokukiraho, yasanga abasaija 
abakomerwemu busirira busatu, abasoboire okuramaga okurwana, abasobora 
okukwata icumu nengabu. 

6Kandi yaguli'ra omu Isareri abasaija bamani abobumanzi kasirira, yabaha 
etaranta zefeza kikumi. 

7Baitu omusaija wa Ruhanga yaija namberali nagamba ati Iwe omukama, ihe 
erya Isareri lireke okugenda naiwe; baitu MUKAMA tali hamu na Isareri, abana 
bona aba Efereimu. 

8Baitu okugenda obwoligenda, kora nobumanzi, foka wamani habwokurwana: 
Ruhanga alikunaga hansi omu maiso gomumyanzigwa; baitu Ruhanga anyina 
obusobozi okukonyera, kandi nokunaga hansi. 

9Amaziya yagambira omusaija wa Ruhanga ati Tulikora ki habwetaranta kikumi 
ezefeza ezinahaire ihe erya Isareri? Omusaija wa Ruhanga yagamba ati 
MUKAMA nasobora okukuha bingi munookukira ezi. 

10Nubwo Amaziya yababaganizamu, ihe eryaizire namberali okuruga omu 
Eferaimu bagarukeyo owabu: nikyo ekiniga kyabu kyayakire muno hali Yuda, 
bagarukayo owabu babihrwe muno. 

11Amaziya yaguma omutima, yaramagya abantube, yataha omu Kihanga 
Kyesikisura, yatema ha bana ba Seyiri kakumi. 

12Na kakumi abana ba Yuda bakabahamba bomezi, babaleta ha ruguru yibale, 
babanaga hansi yibale, bacwekacwekera kimu. 

13Baitu abasaija abomu ihe Amaziya abayagaruireyo batagenda nauwe 
okurwana, bagwera embuga za Yuda; okuruga Samaliya nokuhikya Besi-horoni, 
batemaho enkumi isatu, banyaga eminyago mingi. 

14Kandi kyahika, Amaziya obuyarugire ha kuita Abedomu, yaleta abacwezi 
babana ba Seyiri, yabaimukya okuba abacwezibe, yainama omu maiso gabu, 
yabote'ra emyami'ro. 



815 

 

 
Bible in Runyoro-Rutooro 

© 1964 Bible Society of Uganda. 
 

 

 

 

15Nikyo ekiniga kya MUKAMA kyayakire Amaziya, yamutumira nabi, 
ayamugambire ati Kiki ekyakuseruzi abacwezi babantu, abatarajunire abantu 
babu omu mukono gwawe?  

16Kandi kyahika, obuyabalize nauwe, omukama yamugambira ati Tukakutaho 
ha rukurato orwomukama? culera; noyendera ki okuterwa? nubwo nabi 
yaculera nagamba ati Manyire Ruhanga amalirire okukuhwerekereza, baitu 
okakora eki kunu tohulire amagezi gange. 

17Kandi Amaziya omukama wa Yuda akahanura amagezi, yatumira Yoasi, 
mutabani wa Yehoahazi mutabani wa Yehu, omukama wa Isareri nagamba ati 
Ija, turorangane ha maiso. 

18Yoasi omukama wa Isareri yatumira Amaziya omukama wa Yuda nagamba ati 
Itojo erikaba liri omu Lebanoni likatumira omukogoto ogukaba guli omu 
Lebanoni nirigamba liti Omuhara wawe omuhe mutabani wange amuswere: 
kandi hahinguraho enyamaiswa ekaberi omu Lebanoni, yalibata hansi itojo. 

19Iwe ogambire oti Dora, otemere Edomu: kandi omutima gwawe gwenyumize 
okwehaisiriza: ikara omuka; nogendeza ki okwetaba omu bigambo okweretera 
akabi, iwe okugwa, iwe wenka na Yuda hamu naiwe?  

20Baitu Amaziya yayanga okuhu'ra; baitu kikaba kirugire hali Ruhanga, abaheyo 
omu mukono gwabanyanzigwa babu, baitu bakase'ra abacwezi ba Edomu. 

21Nukwo Yoasi omukama wa Isareri yaramaga; uwe na Amaziya omukama wa 
Yuda barorangana ha maiso Besisemesi, eya Yuda. 

22Yuda yabingwa omu maiso ga Isareri; bairuka omuntu wena nagenda omu 
hemaye. 

23Kandi Yoasi omukama wa Isareri yakwata Amaziya omukama wa Yuda, 
mutabani wa Yoasi, mutabani ni Yehoahazi, omu Besi-semesi' yamuleta 
Yerusalemu, yasesa muhuruzi ya Yerusalemu okuruga ha irembo lya Eferaimu 
okuhikya ha irembo eryahakarugu, mikono bikumi bina. 

24Yanyaga ezabu zona nefeza zona, nebintu byona ebyasangirwe omu nju ya 
Ruhanga hamu na Obededomu, nebikwato ebyomu nju yomukama, nabantu 
abakwatirwe ebihinga, yagarukayo Samaliya. 

25Kandi Amaziya mutabani wa Yoasi omukama wa Yuda yayengera okubangara 
emyaka ikumi netano hanyuma yokufa kwa Yoasi mutabani wa Yehoahazi 
omukama wa Isareri. 

26Nebigambo ebindi ebya Amaziya, ebyokubanza nebyahanyuma, dora, 
tibihandikirwe omu kitabu ekyabakama ba Yuda na Isareri?  

27Kandi omu kasumi ako Ahamaziya obuyahungukire naleka okukuratira 
MUKAMA, bakabanza okumugambirana ensita omu Yerusalemu; yairukira 
Rakisi: baitu batuma Rakisi okumukuratira, bamuitira oku. 

28Kandi bamuletera ha mbarasi, bamuzika hamu na baisenkuru omu rubuga rwa 
Yuda. 

2 Ekyebyomubusinge 26 

1KANDI abantu bona aba Yuda bakwata Uziya, akaba ahikize emyaka ikumi na 
mukaga, bamufora omukama omu kiikaro kya Amaziya ise. 

2Akombeka Erosi, yagigaru'ra Yuda, hanyuma yomukama okugwijagira na 
baisenkuru. 

3Uziya akaba ahikize emyaka ikumi na mukaga hayabandize okulema; yalemera 
Yerusalemu emyaka etano nebiri: nibaralya nyina nuwe Yekiriya owa 
Yerusalemu. 

4Kandi akakora ekirungi omu maiso ga MUKAMA, nka byona okubiri Amaziya 
ise ebiyakozire. 

5Akekamba okuse'ra Ruhanga omu biro bya Zekaliya, akaba nayetegereza 
habwokwolekwa okwa Ruhanga: kandi obuyase'raga MUKAMA, Ruhanga 
yamuhaga omugisa. 

6Yaramaga yarwana Nabafirisiti, yasesa muhuruzi yarwana Nabafirisiti yesesa 
muhuruzi wa Gasi, na muhuruzi ya Yabune, na muhuruzi ya Asidodi; kandi 
yayombeka embuga omu nsi ya Asidodi, nomu Bafirisiti. 

7Ruhanga akamukonyera okurwana Nabafirisiti, Nabarabu abaikaraga omu 
Guru-baali, Nabameuni. 

8Kandi Abamoli bakaha Uziya ebisembo: ibaralye lyaranganwa nokuhikya 
nambere batahire Misiri; baitu akafoka wamani maingi. 

9Kandi Uziya akombeka enkomero omu Yerusalemu ha irembo eryabakarugu, 
kandi ha irembo eryakarugu, kandi ha irembo eryekihanga, kandi nambere 
muhuruzi eyegemera, yaziteraho ebigo. 

10Kandi akombeka enkomero omu irungu, yalima amaziba maingi; baitu 
akabanyina ebisoro bingi; kandi nomu kyeya nomu irambi: kandi akabanyina 
abalimi nabarukusa'ra emizabibu omu nsozi nomu misiri erukwana; baitu 
akagonza omulimo gwokulima. 

11Kandi Uziya akabanyina ihe lyabasaija bokurwana, abaramagaga ebihanda, 
nkomuhendo ogwokubarwa kwabu, okugukaba guli obubabazirwe Yehyeri 

omuhandiki na Maaseya omuduma, habwomukono gwa Hananiya, omu hali 
engabwa ezomukama. 

12Omuhendo oguhikire ogwemitwe yenju zabaisebo, abasaija bamani 
nobumanzi, gukaba guli enkumi ibiri mu rukaga. 

13Kandi hansi yomukono gwabu hakaba haroho ihe eryayegesibwe, busirira 
busatu mu kasanju mu bitano, abarwanaga nobusobozi bwamani, okukonyera 
omukama ahali omunyanzigwa. 

14Kandi Uziya akabategekera abo bona abomu ihe, engabu, namacumu, 
nenkofira ezokurwana, nebizibaho ebyebyoma, namata, nobubale obwokususa. 

15Kandi akakora ebintu omu Yerusalemu ebyacwererirwe abantu abamagezi, 
bibege ha nkomero na ha muhuruzi ha ruguru, okurasa engobe namabale 
amakoto nabyo. Kandi ibaralye likaranganwa hara; baitu akakonyerwa mahano, 
okuhikya obuyagumireho. 

16Kandi obuyagumireho, omutimagwe gwanyumizibwa, nokukora akakora 
ebyobubi, ya sisira MUKAMA Ruhangawe; baitu akataha omu yekaru ya 
MUKAMA okwote'ra emyami; ro ha kyoto ekyemyami'ro. 

17Kandi Azaliya nyakatagara yatahamu namukuratira, kandi hamu nauwe 
banyakatagara ba MUKAMA kinana, abakaba bali basaija bobumanzi:  

18batanga Uziya omukama nibamugambira ngu Tiguli mulimo gwae Uziya 
okwote'ra MUKAMA emyami'ro, baitu gwa banyakatagara batabani ba Aroni, 
abasoroirwe habwokwotera emyami'ro: ruga harukwera; baitu osisire; kunu 
tikirikuletera ekitinisa okuruga ha MUKAMA Ruhanga. 

19Uziya yabihirwa; akabanyina ekiswa omu ngaroze okwotera emyami'ro 
nakyo; kandi obwakaba abihirirwe banyakatagara, ebigenge byasesa ha 
busobwe omu maiso ga banyakatagara omu nju ya MUKAMA, ha rubaju 
rwekyoto ekyemyami'ro. 

20Kandi Azaliya, nyakatagara omukuru na banyakatagara bona bamurole'ra, 
kandi dora, akabali omugenge ha busobwe, bamucumiriza bwango okumuihayo; 
kandi uwe wenka akarahuka okuturuka, baitu MUKAMA akamutera. 

21Kandi Uziya omukama yaba omugenge okuhikya ekiro kyokufakwe yaikara 
omu nju eyabaganizibwe, baitu akaihwa ha nju ya MUKAKA: Yosamu 
mutabaniwe yalema enju yomukama, nacwa emisango eyabantu bensi. 

22Kandi engeso ezindi eza Uziya, ezokubanza nezahanyuma, Isaya nabi, 
mutabani wa Amozi akazihandika. 

23Nukwo Uziya yagwijagira na baisenkuru: bamuzika hamu nabaisenkuru omu 
kibanja ekyokuzikamu ekikaba kiri kyabakama: baitu bakagamba ngu Mugenge: 
kandi Yosamu mutabaniwe yalema omu kiikarokye. 

2 Ekyebyomubusinge 27 

1Yosamu akaba ahikize emyaka abiri netano hayabandize okulema: yalemera 
Yerusalemu emyaka ikumi na mukaga: ibara lya nyina nuwe Yerusalemu 
omuhara wa Zadoki. 

2Akakora ekirungi omu maiso ga MUKAMA, nka byona Uziya ise ebiyakozire 
okubikaba biri: baitu atatahe omu yekaru ya MUKAMA. Nabantu bakaba 
nibakyakora ebyobubi. 

3Akombeka irembo eryeruguru eryenju ya MUKAMA, kandi ha muhuruzi ya 
Oferi akombeka muno. 

4Kandi akombeka embuga omu nsi yensozi eya Yuda, nomu bibira akombeka 
embuga omu nsi yensozi eya Yuda, nomu bibira akombeka enkomero nebigo. 

5Kandi akarwana nomukama wabana ba Amoni, yabasingura. Kandi abana ba 
Amoni omu mwaka ogu bakamuha etaranta zefeza kikumi, nebirengo byengano 
kakumi, nebya sayiri kakumi. Nukwo abana ba Amoni bamuhaire bati, nomu 
mwaka ogwakabiri, nomu mwaka ogwakasatu. 

6Nukwo Yosamu yafoka wamani, baitu akatekereza emihandaye omu maiso ga 
MUKAMA Ruhangawe. 

7Kandi engeso ezindi eza Yosamu nobulemubwe bwona, nemihandaye, dora, 
bihandikirwe omu kitabu ekyabakama ba Isareri na Yuda. 

8Akaba ahikize emyaka abiri netano hayabandize okulema, yalemera 
Yerusalemu emyaka ikumu na mukaga. 

9Yosamu yagwijagira na baisenkuru, bamuzika omu rubuga rwa Daudi: Ahazi 
mutabaniwe yalema omu kiikarokye. 

2 Ekyebyomubusinge 28 

1AHAZI akaba ahikize emyaka abiri hayabandize okulema; yalemera 
Yerusalemu emyaka ikumi na mukaga: atakole ekirungi omu maiso ga 
MUKAMA, nka Daudi isenkuru:  

2baitu akagendera omu mihanda yabakama ba Isareri, kandi akako'ra Baalimu 
ebisisani ebyagere. 

3Kandi yayote'raga emyami'ro omu kihanga ekyomwana wa Honomu, yayokya 
abanabe omu mu'ro, nkebinugwa ebyabakafiri okubiri, MUKAMA abayabingire 
omu maiso gabana ba Isareri. 

4Yaseraga ebyonzira kandi yayote'raga emyami'ro omu biikaro ebiraihire, kandi 
ha nsozi, kandi hansi yomuti gwona omubisi. 

5Nikyo MUKAMA Ruhangawe yamuherireyo omu mukono gwomukama wa 
Aramu; bamutera, basengura abantube baingi, babaleta Damasiko. Kandi 
akahebwabyo omu mukono gwomukama wa Isareri, ogu yamutera okuita 
kwingi muno. 

6Baitu Peka mutabani wa Remaliya akaitira omu Yuda abantu kasirira omu 
bukumi bubiri ha kiro kimu, bona basaija bobumanzi; baitu bakafuruka 
MUKAMA, Ruhanga wa baisenkurubo. 

7Kandi Ziriki, omusaija wamani owa Eferaimu, akaita Maaseya, mutabani 
womukama, na Azirikamu ayakuratire omukama. 

8Kandi abana ba Isareri bakasengura ha bene babu busirira bubiri, abakazi 
nabana abojo nabaisiki, kandi babanyaga eminyago nyingi, baleta eminyago 
Samaliya. 

9Baitu nabi wa MUKAMA akabaliyo, ibaralye nuwe Odedi: yarugayo okutangi'ra 
ihe eryaizire Samaliya, yabagambira ati Dora, baitu MUKAMA Ruhanga wa 
baisenkuru inywe akabihi'rwa Yuda, nikyo abaherireyo omu mukono gwanyu, 
mwabaita nekiniga kingi ekihikire haiguru omu iguru. 

10Kandi hati bunu nimutekereza okutunga abana ba Yuda na Yerusalemu, babe 
abairu rubale nabazana namberemuli: baitu nainywe timunyina ebyokusisa 
byanyu inywenka hali MUKAMA Ruhanga wanyu?  

11Nukwo mumpu're hati bunu, muga'reyo abanyagwa abamwanyagire ha bene 
banyu: baitu ekiniga ekingi ekya MUKAMA kibahikireho. 

12Kandi abamu abaha mitwe yabana ba Efereimu, Azaliya mutabani wa 
Yohanani, Berekiya mutabani wa Miseremosi, na Yehizikiya mutabani wa 
Sarumu, na Amasa mutabani wa Hadirai, bayeme'ra hali abo abarugire ha 

13bulemu, babagambira ngu Mutatahya munu abanyagwa: baitu omusango 
gwaitu mwingi, kandi haroho ekiniga kingi ha Isareri. 

14Nukwo abasaija bebyokurwanisa basiga abanyagwa neminyago omu maiso 
gabakuru na gekitebe kyona. 

15Kandi abasaija abagambirweho amabara gabu baimuka, batwara abanyagwa, 
bajweka neminyago bona abakaba bali busa omulibo, babataho ebyokujwara, 
nenkaito, babaha ebyokulya nebyokunywa, babasiga namagita, bahimbira ha 
nkaina bona abakaba bali baceke omulibo, babaleta Yeriko, orubuga 
orwemikindo, hali bene babu: nubwo bagarukayo Samaliya. 

16Omu kasumi ako omukama Ahazi akatumira abakama ba Asura bamukonyera. 

17Baitu Abedomu bakaba bagarukire okutera Yuda, kandi basengura 
abanyagwa. 

18Nabafirisiti bakaba baramigi're embuga ezekyeya, nezobukizi Bwobulyo obwa 
Yuda, kandi banyaga Besi-semesi, na Aiyaroni, na Gedorosi, na Seko hamu 
nembuga zayo, na Timuna nembuga zayo na Gimuzo nembuga zayo: baikara 
oku. 

19Baitu MUKAMA akabundaza Yuda habwa Ahazi omukama wa Isareri; baitu 
akakora nobwereme omu Yuda, yasisira muno MUKAMA. 

20Kandi Tirigasi-piri-nese omukama wa Asura akamuizira, yamutuntuza, baitu 
atamuhe amani. 

21Baitu Ahazi akaihamu ebyomu nju ya MUKAMA, nebyomu nju yomukama 
neyabakuru, yabiha omukama wa Asura: baitu eki kitamugasire. 

22Kandi omu kasumi komuhitogwe akeyongera okusisira MUKAMA, ogu 
omukama Ahazi. 

23Baitu akasa'ra ebyonzira abacwezi ba Damasiko abamutire: yagamba ati Baitu 
abacwezi babakama ba Aramu bakabakonyera, nikyo ndibasa'ra ebyonzira 
bankonyere. Baitu bakamuletaho okuhwereke'ra, na Isareri yona. 

24Kandi Ahazi akasoroza ahamu ebintu ebyenju ya Ruhanga, yasara ebicweka 
ebintu ebyenju ya Ruhanga, yakinga enyigi ezenju ya MUKAMA; yayeko'ra 
wenka ebyoto omu nsonga zona eza Yerusalemu. 

25Kandi omu mbuga zona za Yuda, rumu rumu, akakora ebiikaro ebiraihire 
ebyokwote'ra abacwezi emyami'ro, yayeremera MUKAMA, okumubihiza 
Ruhanga wa baisenkuru. 

26Kandi engesoze ezindi, nemihandaye yona, eyokubanza neya hanyuma, dora, 
ehandikirewe omu kitabu ekyabakama ba Yuda na Isareri. 

27Ahazi yagwijagara na baisenkuru, bamuzika omu rubuga, omu Yerusalemu; 
baitu batamutahye omu gasani yabakama ba Isareri: kandi Hezekiya 
mutabaniwe yalema omu kiikarokye. 

2 Ekyebyomubusinge 29 

1HEZEKIYA akabanza okulema obwakaba ahikize emyaka abiri netano; 
yalemera Yerusalemu emyaka abiri mu mwenda: ibara lya nyina nuwe Abiya 
omuhara wa Zekaliya. 

2Akakora ebirungi omu maiso ga MUKAMA, nka byona okubiri Daudi isenkuru 
ebiyakozire. 

3Omu mwaka ogwobusingebwe ogwokubanza, omu kwezi okwokubanza, 
akakingura enyigi ezenju ya MUKAMA, yazisemeza. 

4Kandi yatahyamu banyakatagara Nabalevi, yabasoroza hamu omu kikute eriri 
buragaizoba 

5yabagambira ati Mumpu're inywe Abalevi; hati bunu mweyeze inywenka, 
kandi mweze enju ya MUKAMA, Ruhanga wabaisenkuru inywe, muturukye 
aheru ebibi omu kiikaro ekirukwera. 

6Baitu baisenkuru itwe bakasisa, bakora ekibi omu maiso ga MUKAMA Ruhanga 
waitu, bamufuruka, bahinduire amaiso gabu okuruga ha kiikaro kya MUKAMA 
ekyokuikaramu, nibatera amabega gabu. 

7Kandi bakakinga enyigi ezekisasi, baraza etabaza, kunu tibotire emyami; ro, 
nobukwakuba okuhonga ebihongwa ebyokeze omu kiikaro ekirukwera, hali 
Ruhanga wa Isareri. 

8Nikyo ekiniga kya MUKAMA kyahikire ha Yuda na Yerusalemu, yabahayo 
okucundwacundwa, okuba ekyokuhuni'raho, nekyokusimuza, nkokumuboine 
namaiso ganyu. 

9Baitu dora, baisitwe bakagwa habwa busitama, nabana baitu abojo nabaisiki na 
bakazi baitu bali omu kusengurwa habweki. 

10Hati bunu kiri omu mutima gwange okuragana ekiragano na MUKAMA, 
Ruhanga wa Isareri, ekinigakye ekingi kiturugeho. 

11Bana bange, hati mutaba nobugara: baitu MUKAMA akabegomboza 
okweme'raga omu maisoge, nokuherezaga namberali, mubege abaherezabe, 
mwoterege emyami; ro. 

12Nubwo Abalevi baimuka, Mahasi mutabani wa Amasi, na Yoweri mutabani wa 
Azaliya, abomu bana Babakohasi: kandi abomu bana ba Merali, Kisi mutabani 
wa Abudi, na Azaliya mutabani wa Yehalereri: kandi abomu Bageresoni, Yoha 
mutabani wa Zimuna, na Edeni mutabani wa Yoha:  

13kandi abomu bana ba Erizfani, Simuri na Yeuweri: kandi abomu bana ba Asafu, 
Zekaliya na Mataniya:  

14nabomu bana ba Hemani, Yehuweri na Simei: nabomu bana ba Yedusuni, 
Semaya na Uzyeri. 

15Basoroza bene babu, bayeyeza, bataha nkekiragiro kyomukama okukikaba 
kiri habwebigambo bya MUKAMA, basemeza enju ya MUKAMA. 

16Kandi banyakatagara bataha omu nju ya MUKAMA omunda okugisemeza, 
baihamu ebibi byona ebibasangire omu yekaru ya MUKAMA, babireta omu zigati 
eyenju ya MUKAMA. Abalevi babitwara babiturukya aheru hali akambu 
Kidironi. 

17Kandi bakabanza okweza ha kiro ekyokubanza okweza ha kiro ekyokubanza 
ekyokwezi okwokubanza, kandi ha kiro ekyokwezi ekya munana baija hali 

ekisasi kya MUKAMA; bayereza enju ya MUKAMA ebiro munana: kandi ha kiro 
kya ikumi na mukaga ekyokwezi okwokubanza bagimara. 

18Nubwo bataha omu kikali hali Hezekiya omukama, bagamba ngu Tumazire 
okusemeza enju yona eya MUKAMA, nekyoto ekyekihongwa ekyokeze, hamu 
nebintu byakyo byona, nemeza eyemigati eyokwoleka, hamu nebintu byayo 
byona. 

19Kandi nebintu byona omukama Ahazi ebiyanagire omu busingwebe 
obuyasesire, itwe tubitekanize kandi tubyereze; kandi dora, biri omu maiso 
gekyoto kya MUKAMA. 

20Nubwo Hezekiya omukama yazinduka okuimuka, yasoroza abakuru abomu 
rubuga, yatemba hali enju ya MUKAMA. 

21Baleta enimi musanju, nentama empaya musanju, nebyana byentama 
musanju, nembuzi empaya musanju, okuba ekihongwa kyekibi habwobukama, . 
kandi habwa harukwera, kandi habwa Yuda. Yaragira banyakatagara batabani 
ba Aroni okubihongera ha kyoto kya MUKAMA. 

22Nukwo baitu enimi, banyakatagara baiha ha sagama bagimisa ha kyoto: kandi 
baita entama empaya, bamisa esagama ha kyoto: baita nebyana byentama, 
babimisa esagama ha kyoto. 

23Kandi bakairiza haihi embuzi empaya okuba ekihongwa kyekibi omu maiso 
gomukama nekitebe; bazitaho engaro zabu:  

24banyakatagara bakaziita, bakora ekihongwa kyekibi nesagama yazo ha kyoto, 
okulihi'ra Isareri yona: baitu omukama akaragira ekihongwa kyekibi bikorwe 
ha Isareri yona. 

25Yata Abalevi omu nju ya MUKAMA bakwasire enyege, nendongo, nenanga, 
nekiragiro kya Daudi na Gadi omurozi womukama, na Nasani nabi, okukikaba 
kiri: baitu ekiragiro kikaruga hali MUKAMA omu banabibe. 

26Kandi Abalevi bakeme'raho bakwasire ebintu ebigamba ebya Daudi, na 
banyakatara bakwasire amakondere. 

27Kandi Hezekiya akaragira okuhongera ha kyoto ekihongwa ekyokeze. Kandi 
ekihongwa ekyokeze nambere kyabandize, nubwo habandize nekizina kya 
MUKAMA, namakondere hamu nebintu ebigamba ebya Daudi omukama wa 
Isareri. 

28Nekitebe kyona baramya, nabazini bazina, nabatezi bamakondere batera; ebi 
byona bakabikora okuhikya ekihongwa ekyokeze obukyahoireho. 

29Kandi obubamazire okuhonga, omukama na bona abakaba baloho hamu 
nauwe bainama baramya. 

30Kandi Hezekiya omukama nabakuru bakaragira Abalevi okuninira MUKAMA 
ebyokukugiza, omu bigambo bya Daudi nebya Asafu omurozi. Bakazina 
ebyokukugiza nokusemererwa, bainamya emitwe yabu, baramya. 

31Nubwo Hezekiya yagarukamu nagamba ati Hati bunu mwehongire inywenka 
MUKAMA, mui're haihi mulete ebyonzira nebihongwa ebyokusima omu nju ya 
MUKAMA. Abekitebe baleta ebyonzira nebihongwa byokusima; kandi bona 
abakaba banyina emitima erukugonza bakaleta ebihongwa ebyokeze. 

32Kandi omuhendo gwebihongwa ebyokeze Abekitebe ebibalesere, gwahika 
enimi ensanju, entama empaya kikumi, nebyana byentama bikumi bibiri; ebi 
byona bikaba biri byekihongwa ekyokeze hali MUKAMA. 

33Nebintu ebyasoroirwemu byahika ente rukaga, nentama enkumi isatu. 

34Baitu banyakatagara bakaba bali bake, batasobole okubaga ebihongwa byona 
ebyokeze: nikyo bene babu Abalevi babakonyerire, okuhikya omulimo 
obugwahoire, kandi okuhikya banyakatagara obubayeyereze: baitu Abalevi 
bakaba bali bahikirire omu mutima okweyeza bonka okukira banyakatagara. 

35Kandi ebihongwa ebyokeze bikaba biri bingi muno, nebisajwa byebihongwa 
ebyobusinge, nebihongwa byona ebyokeze. Nukwo okuhereza okwomu nju ya 
MUKAMA kwasemezibwe kuti. 

36Hezekiya yasemererwa nabantu bona, habweki Ruhanga ekiyatekanirize 
abantu: baitu ekigambo kikakorwa bwango. 

2 Ekyebyomubusinge 30 

1KANDI Hezekiya akatumira Isareri yona na Yuda yona, kandi yahandikira 
ebaruha Eferaimu na Manase, baije hali enju ya MUKAMA Yerusalemu, okulinda 
Okuhingurwaho hali MUKAMA Ruhanga wa Isareri. 

2Baitu omukama akaba ahanuire, nabakurube, nekitebe kyona ekyomu 
Yerusalemu, okulya Okuhingurwaho omu kwezi kwakabiri,  

3baitu batasobole okukulya omu kasumi ako, baitu banyakatagara bakaba 
batakayereze baingi bati okumara omulimo, nabantu bakaba batakesoroize omu 
Yerusalemu. 

4Kandi ekigambo kyaba kirungi omu maiso gomukama nagekitebe kyona. 

5Nukwo bagumyaho ekiragiro okuduma ekigambo omu Isareri yona, okuruga 
Beeri-seba nokuhikya Dani, baije balye Okuhingurwaho, hali MUKAMA Ruhanga 
wa Isareri omu Yerusalemu: baitu bakaba batarukulya abant baingi nkebiragiro 
okubyahandikirwe. 

6Nukwo abakwenda bagenda nebaruha ezahandikirwe omukama nabakurube, 
bahikya Isareri yona na Yuda yona, kandi nkekiragiro kyomukama okukikaba 

kiri ngu inywe abana ba Isareri, muhindukire MUKAMA Ruhanga wa Iburahimu, 
Isaka, na Isareri, agarukiremu inywe abasigaireho bakizire omukono 
gwomukama wa Asura. 

7Kandi mutasisane nabaisenkuru inywe, kandi nka bene banyu abasisire 
MUKAMA Ruhanga wabaisenkurubo, nokuhayo yabahayo hali okuhwereke'ra, 
nkokumuboine. 

8Nukwo hati bunu mutaba bengoto egumire, nka baisenkuru inywe okubakaba 
bali; baitu mweheyo hali MUKAMA, mutahe hawe harukwera, hayayereze 
okuhikya ebiro byona, muko're MUKAMA Ruhanga wanyu, ekinigakye ekingi 
kibarugeho. 

9Baitu obumuligaruka okuhindukira MUKAMA, bene banyu nabana banyu 
balibona embabazi hali abo ababasenguire, kandi baligaruka omu nsi enu: baitu 
MUKAMA Ruhanga wanyu wembabazi kandi wokuganyira, talihindura 
amaisoge okubarugaho, obumulimuhindukira. 

10Nukwo abakwenda bebaruha baraba omu mbuga ezindi nezindi, omu nsi ya 
Eferaimu na Manase, nokuhikya Zeburuni: baitu bakabasekereza nibate'ra 
enaku. 

11Baitu abamu abomu Asere na Manase na Zeburuni bakebundaza, baija 
Yerusalemu. 

12Nomu Yuda omukono gwa Ruhanga gwabaho okubaha omutima gumu, bakole 
ekiragiro kyomukama nekyabakuru habwekigambo kya MUKAMA. 

13Kandi abantu baingi bakesoroleza Yerusalemu okulya obugenyi obwemigati 
etatumbisibwe omu kwezi kwakabiri, ekitebe kingi muno. 

14Kandi bakaimuka baihaho ebyoto ebikaba biri omu Yerusalemu, kandi 
nebyoto byona ebyokwote'raho emyami'ro bakabiihaho, babinaga omu kambu 
Kidironi. 

15Nubwo baita Okuhingurwaho ha kiro kya ikumi na bina ekyokwezi kwakabiri: 
kandi banyakatagara Nabalevi bakakwatwa ensoni, bayeyeza bonka, baleta 
ebihogwa ebyokeze omu nju ya MUKAMA. 

16Bayeme'ra omu kiikaro kyabu nkokubaragirwe, nkebiragiro bya Musa 
omusaija wa Ruhanga okubiri: banyakatagara bamisa esagama, eyibaihire omu 
mukono Gwabalevi. 

17Baitu baingi abomu kitebe abakaba bateyereze bonka: nikyo Abalevi 
baragirwe okuita Okuhingurwaho habwomuntu wena akaba atasemire, 
okubeza hali MUKAMA. 

18Baitu igana lyabantu, baingi abomu Eferaimu nabomu Manase, na Isakara na 
Zeburuni, bakaba bateyereze bonka, baitu bakalya Okuhinguraho okundi, 

nkokukutararagirwe. Baitu Hezekiya akabasabira nagamba ati MUKAMA 
omurungi aganyire 

19omuntu wena anyakugumya omutimagwe okuse'ra Ruhanga, MUKAMA, 
Ruhanga wa baisenkuru, nobwatasemizibwe nkokusemeza okwa harukwera 
okukuli. 

20MUKAMA yahu'ra Hezekiya, yakiza abantu. 

21Kandi abana ba Isareri abakaba baloho omu Yerusalemu bakalya obugenyi 
obwemigati etatumbisibwe ebiro musanju nokusemererwa kwingi: kandi 
Abalevi na banyakatagara bakugizaga MUKAMA nebintu ebigamba muno. 

22Kandi Hezekiya akabaza ebyokuhumuza Nabalevi bona abayategerize omu 
kuhereza okwa MUKAMA. Nukwo balire bati obugenyi nibamara ebiro musanju, 
nibahayo ebihongwa ebyobusinge, nibatu'ra MUKAMA, Ruhanga 
wabaisenkurubo. 

23Kandi ekitebe kyona bakahanura okulinda ebiro musanju ebindi: balinda 
ebiro musanju ebindi nokusemererwa. 

24Baitu Hezekiya omukama wa Yuda akaha ebekitebe ente rukumi nentama 
kasanju okuba ebihongwa; nabakuru bakaha abekitebe ente rukumi nentama 
kakumi: kandi banyakatagara baingi muno bakeyeza bonka. 

25Nekitebe kyona kya Yuda, hamu na banyakatagara Nabalevi, nekitebe kyona 
ekyarugire omu Isareri, nabanyaihanga abarugire omu nsi ya Isareri, nabo 
abaikaire omu Yuda, basemererwa 

26Nukwo okusemererwa kwingi kwabaho Yerusalemu: baitu okuruga ha 
businge bwa Sulemani mutabani wa Daudi omukama wa Isareri, hatabeho 
okuinganaho omu Yerusalemu. 

27Nubwo banyakatagara Nabalevi baimuka, basabira abantu omugisa: kandi 
iraka lyabu lyahu'rwa, okusaba kwabu kwatemba hali ekiikarokye ekirukwera 
ekyokuikaramu, omu iguru. 

2 Ekyebyomubusinge 31 

1KANDI ebi byona obubyahireho, aba Isareri bona abakaba baloho bagenda omu 
mbuga za Yuda, bacwacwana amabale agaraihire, batema Aserimu, basesa 
ebiikaro ebiraihire nebyoto omu Yuda yona nomu Benyamini, nomu Eferaimu 
na Manase, okuhikya obubabihwerekerize byona. Kandi abana ba Isareri 
bagaruka, omuntu wena hali obutakabwe, omu mbuga zabu. 

2Kandi Hezekiya akataho embu zabanyakatagara Nezabalevi nkembu zabu 
okuziri, omuntu wena nkokuherezakwe okukuli, banyakatagara Nabalevi, 

habwebihongwa byobusinge, habwokuhereza, kandi habwokusima, kandi 
habwokukugiza omu malembo gorukande rwa MUKAMA. 

3Kandi akaragira ekicweka ekyebintu byomukama habwebihongwa ebyokeze, 
habwehingwa ebya nyenkya na kairirizi, nebihongwa ebyokeze habwa sabiti, 
kandi habwokwezi okuboneka, kandi habwobugenyi obwatairweho, 
nkokukihandikirwe omu biragiro bya MUKAMA. 

4Kandi akaragira abantu abaikaraga Yerusalemu bahe omugabo ogwa 
banyakatagara Nabalevi, bo behayo bonka hali ebiragiro bya MUKAMA. 

5Kandi ekiragiro eki obukyarangainwe, abana ba Isareri baleta muno muno 
emiganuro eyengano, neyamarwa, neyamagita, neyobwoki, neyensagi zona 
ezomu misiri; nekicweka kya ikumi ekya byona bakakireta muno. 

6Kandi abana ba Isareri na Yuda abaikaraga omu mbuga za Yuda, nabo bakaleta 
ekicweka kya ikumi ekyente nentama, nekicweka kya ikumi ebyebintu 
ebyasoroirwe, ebibasorolire MUKAMA Ruhanga wabu, babituma emitumo. 

7Omu kwezi kwakasatu bakabanza ekutaho emiganda yemitumo, bagimara omu 
kwezi kwa musanju. 

8Kandi Hezekiya nabakuru obubaizire barora emitumo, basima MUKAMA, 
nabantube Isareri. 

9Nubwo Hezekiya yakaguza banyakatagara Nabalevi ebyemitumo. 

10Azaliya nyakatagara omukuru, owomu nju ya Zadoki, yamugarukamu 
nagamba ati Abantu bakaba kuleta ebisembo omu nju ya MUKAMA, itwe tukalya 
twaiguta, twasagisaho bingi: baitu MUKAMA aguhaire omugisa abantube; kandi 
ebisagireho nibyo binu ebingi ebyahuirwe. 

11Nubwo Hezekiya yaragira okutekaniza ebisika omu nju ya MUKAMA; 
babitekaniza. 

12Batahyamu ebisembo nebicweka bya ikumi nebintu ebyasoroirwe 
nokwesigwa: kandi Konaniya Omulevi nuwe akabali omulemi wabu, na Simei 
mugenziwe nuwe akabali wakabiri. 

13Na Yehyeri, na Azaziya, na Nahasi, na Asaheri, na Yerimosi, na Yozabadi, na 
Eryeri, na Isimakiya, na Mahasi, na Benaya, nibo bakaba bali barolerezi hansi 
yomukono gwa Konaniya na Simei mugenziwe, abatairweho Hezekiya 
omukama, na Azaliya omulemi wenju ya Ruhanga. 

14Na Kole mutabani wa Imuna Omulevi, omukumirizi owaha irembo 
eryoburugaizoba, nuwe yarole'raga ebihongwa ebya Ruhanga ebyokugonza, 
okugaba ebisembo ebya MUKAMA, nebintu ebirukukira okwera. 

15Kandi hansi yogu hakaba haroho Edeni, ya Miniamini, gwabu ogubaragirwe, 
okuhaga bene babu nkembu zabu okuzikaba ziri, nabakuru nabato. 

16Okwongera ha bali abahandikirwe amabara gabasaija abakaba bahikize 
emyaka esatu nokukiraho, bona abatahaga omu nju ya MUKAMA, nkomulimo 
gwa bukyabukya okugukaba guli, habwokuhereza kwabu nomulimo gwabu 
ogwaragwirwe, nkembu zabu okuzikaba ziri;  

17kandi abo abahandikirwe amabara gabaisenkurubo abomu banyakatagara, 
Nabalevi abakaba bahikize emyaka abiri nokukiraho, omu mulimo gwabu 
ogwaragirwe nkembu zabu okuzikaba ziri;  

18nabo abahandikirwe amabara gabaisenkurubo abana babu abato nabakazi 
babu, nabatabani babu, nabahara babu, okuhikya ekitebe kyona: baitu 
omumulimo gwabu ogwatairweho bakeyeza bonka omu kuhiki'ra:  

19kandi habwabatabani ba Aroni banyakatagara, abakaba bali omu malisizo 
gembuga zabu, omu rubuga rwona, hakaba harumu abasaija abayatuirwe 
amabara gabu, okuhaga emigabo abasaija bona abomu banyakatagara, na bona 
abahandikirwe amabara gabaisenkurubo omu Balevi. 

20Nukwo Hezekiya yakozire ati omu Yuda yona; yakora ebirungi kandi 
ebyobulyo kandi ebyokwesiga omu maiso ga MUKAMA Ruhangawe. 

21Kandi omulimo gwona oguyatandikire omu kuhereza okwomu nju ya 
Ruhanga, nomu biragiro, nomu byatairweho, okuse'ra Ruhangawe, akagukora 
nomutimagwe gwona, yatunga omugisa. 

2 Ekyebyomubusinge 32 

1HANYUMA, yebi, kandi hanyuma yokwesiga oku, Senakeribu omukama wa 
Asura akaija, yataha omu Yuda, yatera enkande ha mbuga ezikaba ziroho 
muhuruzi, yatekereza okuzenyagira wenka. 

2Kandi Hezekiya obuyaboine Senakeribu aizire, kandi amalirire okurwanisa 

3Yerusalemu, yahanura amagezi nabakurube nabasaija be bamani okuigara 
ensoro zamaizi ezikaba ziri aheru yorubuga; bamukonyera. 

4Nukwo abantu baingi bakaba besoroize hamu, baigara ensoro zona, nakambu 
akakaba nikagera hagati yensi, nibagamba ngu Nikigasaki abakama ba Asura 
okuija nokusanga amaizi maingi?  

5yaguma omutima, yayombeka muhuruzi yona ekaba eseserwe hansi, 
yagiraihya okuhika ha nkomero, na muhuruzi endi aheru, yagumya Miro omu 
rubuga rwa Daudi, yakora ebyokurwanisa nengabu, bingi muno. 

6Yataho engabwa ezokurwana okulema abantu, yabasoroleza namberali omu 
ikute eriri ha irembo eryorubuga, yabagambira ebyokuhumuza nagamba ati 

7Mufoke wamani mugume omutima, mutatina nobukwakuba okufobe'ra 
habwomukama wa Asura, nobuhokuba habwekitebe kyona ekyanyinakyo: baitu 
anyakuli naitwe nakira obukuru anyakuli nauwe:  

8hamu nauwe haroho omukono gwomubiri; baitu hamu naitwe haroho 
MUKAMA Ruhanga waitu okutukonyera, nokurwana obulemu bwaitu. Abantu 
bahumura habwebigambo bya Hezekiya omukama wa Yuda. 

9Hanyuma yebi Senakeribu omukama wa Asura akatuma abairube Yerusalemu 
(lero uwe akabali omu maiso ga Rakisi, nobusobozibwe hamu nauwe) 
yabatunga hali Hezekiya omukama wa Yuda, na hali Yuda yona abakaba bali 
Yerusalemu, nagamba ati 

10Nukwo agambire Senakeribu omukama wa Asura ati Inywe nimwesiga ki, 
nimuikara omu nkomero za Yerusalemu?  

11Hezekiya tarukubahibabihabiha, okubahayo mufe enjara niroho, nagamba ati 
MUKAMA Ruhanga waitu nuwe alitujuna omu mukono gwomukama aw Asura?  

12Tinuwe Hezekiya ogu ayamuihire ebiikarobye ebiraihire nebyotobye, naragira 
Yuda na Yerusalemu nagamba ati Muraramyaga omu maiso gekyoto kimu 
kyonka, kandi nuho murayote'rahoga emyami'ro?  

13Timumanyire nyowe na baisenkuru nyowe ebitwakozire amahanga gona 
agensi? abacwezi abamahanga abensi bakasobora okujuna ensi yowabu omu 
mukono gwange?  

14Alinkaha omu bacwezi bona abamahanga ago baisenkuru nyowe 
agabahwerekerize kimu, arasoboire okujuna abantube omu mukono gwange, 
Ruhanga wanyu asobole okubajuna inywe omu mukono gwange?  

15Nukwo hati bunu Hezekiya aleke okubabihabiha, nobukwakuba 
okubasonasona omu mulingo ogu, kunu inywe mutamuikiriza: baitu busaho 
mucwezi owihanga lyona, rundi owobukama bwona arasoboire okujuna 
abantube omu mukono gwange, nomu mukono gwabaisenkuru nyowe: okukira 
muno Ruhanga wanyu talisobora okubajuna omu mukono gwange?  

16Kandi abairube bakeyongera okujuma MUKAMA Ruhanga, nomuiruwe 
Hezekiya. 

17Akabahandika nebaruha, eyokusekereza MUKAMA, Ruhanga wa Isareri, 
nokumujuma nagamba ati Nkabacwezi abamahanga abensi okubatarajunire 
abantu babu omu mukono gwange, nukwo Ruhanga wa Hezekiya atalijuna 
abantube omu mukono gwange. 

18Kandi bakami'ra niraka erihango omu rulimi Rwabayudaya hali abantu ba 
Yerusalemu abakaba bali ha muhuruzi, okubakanga, nokubatuntuza; nukwo 
banyage orubuga. 

19Kandi bakabaza na Ruhanga wa Yerusalemu, nkokubabaza na bacwezi 
abamahanga agensi, abali mirimo yengaro zabantu. 

20Kandi Hezekiya omukama, na Isaya nabi mutabani wa Amozi, basaba habwebi, 
bakunga iguru. 

21MUKAMA yatuma maraika, yamaraho abasaija bona abamani abobumanzi, 
nabakuru nengabwa, omu rukande rwomukama wa Asura. Nukwo yagarukayo 
nensoni ezamaiso omu nsiye wenka. Kandi obuyatahire omu nju yomucweziwe, 
abo abarugire omu ndaye wenka bakamuitirayo na busitama. 

22Nukwo MUKAMA yajunire ati Hezekiya nabomu Yerusalemu omu mukono 
gwa Senakeribu omukama wa Asura, nomu mukono gwabandi bona, 
yabaterekereza ha mbaju zona. 

23Kandi baingi bakaletera MUKAMA ebisembo Yerusalemu, nebintu 
ebyomuhendo hali Hezekiya omukama wa Yuda: nokunyumizibwa 
akanyumizibwa omu maiso gamahanga gona okuruga omu kasumi ako. 

24Omu biro ebi Hezekiya akarwara, yakiha haihi okufa: yasaba MUKAMA; kandi 
yabaza nauwe, yamuha akokuro'raho. 

25Baitu Hezekiya atasasule nkomugisa ogwamukozirwe okugukaba guli; baitu 
omutimagwe gukenyumiza: nikyo ekiniga kyamuhikiraho, na ha Yuda na 
Yerusalemu. 

26Baitu Hezekiya yayebundaza habwokwenyumiriza okwomutimagwe, uwe 
nabomu Yerusalemu, kandi ekiniga kya MUKAMA kitabahikeho omu biro bya 
Hezekiya 

27Kandi Hezekiya akabanyina itungo lingi nekitinisa kingi muno: yayetungira 
amahu'ro agefeza, nagezabu, nagobubale obwomuhendo, nagebiboya, 
nagengabu, nagebintu ebirungi ebyemiringo yona;  

28kandi namaguli habwensagi ezengano nezamarwa nezamagita; namasibiko 
habwebisoro ebyemiringo yona, namagana omu masibiko. 

29Kandi akeko'ra embuga, nitungo eryembuzi neryente nyingi muno: baitu 
Ruhanga akamuha ebintu bingi muno. 

30Nuwe Hezekiya ogu ayaigaire ensoro eyeruguru eyamaizi ga Gihoni, 
yagaterekereza okugera ha rubaju rwobugaizoba orworubuga rwa Daudi. Kandi 
Hezekiya akatunga omugisa omu miromoye yona. 

31Baitu omu bigambo ebyabakwenda babakuru ba Baburoni, abamutumire 
okukaguza ebyakoku'raho akakozirwe omu nsi, Ruhanga akamusigaho 
amulenge, amanye byona ebikaba biri omu mutimagwe. 

32Lero ebigambo ebindi ebya Hezekiya nengesoze enungi, dora, zihandikirwe 
omu kwolekwa kwa Isaya nabi mutabani wa Amozi, omu kitabu kyabakama ba 
Yuda na Isareri. 

33Kandi Hezekiya yagwijagara na baisenkuru, bamuzika omu ntembotembo 
eyagasani yabana ba Daudi: na Yuda yona nabomu Yerusalemu bamutaho 
ekitinisa omu kufakwe. Kandi Manase mutabaniwe yalema omu kiikarokye. 

2 Ekyebyomubusinge 33 

1MANASE akaba ahikize emyaka ikumi nebiri hayandize okulema; yalemera 
Yerusalemu emyaka atano netano. 

2Akakora ekibi omu maiso ga MUKAMA, nakuratira ebinugwa byabakafiri, 
MUKAMA abayabingire omu maiso gabana ba Isareri. 

3Baitu akagaruka okwombeka ebiikaro ebiraihire Hezekiya ise ebiyasesere 
hansi; yaimukya ebyoto habwa Baalimu, yakora Aserosi, yaramya ihe ryona 
eryahaiguru, yabiko'ra. 

4Kandi akombeka ebyoto omu nju ya MUKAMA, nambere MUKAMA yagambire 
ati Omu Yerusalemu numwo harabamuga ibara lyange okuhikya ebiro byona. 

5Kandi akombekera ekyoto ihe ryona erya haiguru omu zigati ebiri ezenju ya 
MUKAMA. 

6Kandi akarabya abanabe omu mu'ro omu kihanga ekyomwana wa Hinomu: 
kandi yaraguraga ebiriija, yateraga engisa, yakoraga amasano, yagendaga hali 
abo ababandwa emzimu, nabafumo: akakora kibi kingi omu maiso ga MUKAMA, 
okumubihiza. 

7Kandi akataho ekisisani ekyasaruirwe ekiyakozire omu nju ya Ruhanga, 
Ruhanga eyiyagambireho hali Daudi na hali Sulemani mutabaniwe ati Omu nju 
enu nomu Yerusalemu, eyinayegombozi omu nganda zona eza Isareri, nuho 
ndaikazayoga ibara lyange ebiro byona:  

8kunu tindigaruka ebiro byona okuihaho ekigere kya Isareri ha nsi 
eyinaterireho baisenkuru inywe; kimu kyonka obubalyerinda okukora byona 
ebinabaragire, ebiragiro byona nebyatairweho nebyaragirwe habwomukono 
gwa Musa. 

9Kandi Manase akasisisa Yuda nabomu Yerusalemu, kandi bakora kibi okukira 
amahanga, MUKAMA agayahwerekerize omu maiso gabana ba Isareri. 

10MUKAMA yagambira Manase nabantube: baitu batateho omutima. 

11Nikyo MUKAMA yabaletireho engabwa ezihe eryomukama wa Asura, kandi 
bakwata Manase nenjegere, nibamuboha nensengo, bamutwara Baburoni. 

12Kandi obwakabali omu bujune, yayesengereza MUKAMA Ruhangawe, 
yayebundaza muno omu maiso ga Ruhanga wa baisenkuru. 

13Yamusaba; kandi uwe yayesengerezebwa, yahu'ra okusabakwe, yamuga'ra 
Yerusalemu omu bukamabwe. Nukwo Manase yamanyire ati MUKAMA nuwe 
Ruhanga. 

14Kandi hanyuma yebi akombeka muhuruzi yaheru ha rubuga rwa Daudi, ha 
rubaju rwa Gihoni orwobugwaizoba, omu kihanga, nokuhikya omulyango 
ogwirembo eryencu; yayehinguliriza Oferi, yagiraihya muno; yataho engabwa 
ezobumanzi omu mbuga zona eza Yuda ezikaba kiroho muhuruzi. 

15Kandi akaihaho abacwezi babanyaihanga, nekisisisani omu nju ya MUKAMA, 
nebyoto byona ebiyayombekire ha rusozi orwenju ya MUKAMA, nomu 
Yerusalemu, yabibinga omu rubuga. 

16Yayombeka ekyoto kya MUKAMA, yakihongeraho ebyonzira ebyebihongwa 
byobusinge ebyokusima, yaragira Yuda okuko'ra MUKAMA, Ruhanga wa Isareri. 

17Baitu abantu bakeyongera okusara ebyonzira omu biikaro ebiraihire, baitu 
hali MUKAMA Ruhanga wabu wenka. 

18Lero engeso ezindi eza Manase nokusabakwe hali Ruhangawe, nebigambo 
byabarozi abamugambire omu ibara lya MUKAMA Ruhanga wa Isareri, dora, 
bihandikirwe omu ngeso ezabakama ba Isareri. 

19Nokusabakwe, kandi Ruhanga okuyayesengerizibwe uwe, nekibikye kyona 
nekyokusisakye kyona, nebiikaro nambere yayombekere ebiikaro ebiraihire 
yaimukya Aserimu nebisisani ebyasaruirwe, obwakaba atakebundaize: dora 
bihandikirwe omu bigambo bya Hozai. 

20Kandi Manase yagwijagira nabaisenkuru, bamuzika omu njuye wenka: kandi 
Amoni mutabaniwe yalema omu kiikarokye. 

21Amoni akaba ahikize emyaka abiri mwebiri hayabandize okulema; yalemera 
Yerusalemu emyaka ebiri. 

22Akakora ekibi omu maiso ga MUKAMA, nka Manase ise okuyakozire: kandi 
Amoni akasa'ra ebyonzira ebisisani byona ebyasaruirwe Manase ise 
ebiyakozire, yabiko'ra. 

23Kunu atabundaze omu maiso ga MUKAMA, nka Manase ise okuyayebundaize; 
baitu Amoni ogu yayeyongeraga okusisa. 

24Kandi abairube bakamugambirana ensita, bamuitira omu njuye wenka. 

25Baitu abantu abensi bakaita bona abagambiraine ensita omukama Amoni: 
abantu bensi bafora Yosiya mutabaniwe omukama omu kiikarokye. 

2 Ekyebyomubusinge 34 

1YOSIYA akaba ahikize emyaka munana habandize okulema; yalemera 
Yerusalemu emyaka asatu mu gumu. 

2Akakora ekirungi omu maiso ga MUKAMA, yagendera omu mihanda ya Daudi 
isenkuru, atahunguke okugenda ha mukono ogwobulyo nobuhokuba ha 
mukono gwemoso. 

3Baitu omu mwaka gwobusingebwe ogwa munana obwakaba akiri muto, 
akatandika okuse'ra Ruhanga wa Daudi isenkuru: kandi omu mwaka gwa ikumi 
nebiri akatandika okusemeza Yuda na Yerusalemu hali ebiikaro eibiraihire, na 
Aserimu, bebisisani ebisaruirwe, nebisisani ebyagere. 

4Kandi bakasesa ebyoto bya Baalimu omu maisoge; nebisisani ebyagere, 
yabicwacwana yabifora ecucu, yagisesa ha bituro byabo abakaba nibabisa'ra 
ebyonzira. 

5Yayokeza amagufa ga banyakatagara ha byoto byabu, yasemeza Yuda na 
Yerusalemu. 

6Kandi nukwo yakozire ati omu mbuga za Manase na Eferaimu na Simeoni, 
nokuhikya Nafutali, omu bikamburu byazo ha mbaju zona. 

7Kandi akasesa ebyoto, yasasangura Aserimu nebisisani ebisaruirwe, yatemera 
kimu ebisisani byona ebiizoka okuhikya ensi yona eya Isareri, yagarukayo 
Yerusalemu. 

8Kandi omu mwaka gwobusingebwe ogwa ikumi na munana, obuyamazire 
okusemeza ensi, nenju, yatuma Safani mutabani wa Azaliya, na Maaseya 
omulemi worubuga, na Yoha mutabani wa Yoahazi omuijukya, okusemeza enju 
ya MUKAMA Ruhangawe. 

9Baija hali Hirikiya nyakatagara omukuru, bahayo erupiya ezaleserwe omu nju 
ya Ruhanga, Abalevi abakumirizi benyigi ezibasoroize omu mukono gwa 
Manase na Eferaimu, na Yuda yona na Benyamini, nabomu Yerusalemu. 

10Bazihayo omu mukono gwabakozi abakaba nibaro'ra enju ya MUKAMA; kandi 
abakozi abakozire omu nju ya MUKAMA bazihayo okusemeza nokwombeka 
enju;  

11ababaizi nabombeki nibo bazihairwe, habwokuruga amabale agabaizirwe, 
nemiti eyokuteraniza, nokukora emiraba yenju abakama ba Yuda ezabasesere. 

12Kandi abasaija bakakora omulimo nokwesigwa: nabarolezi babu bakaba bali 
Yahasi na Obadiya, Abalevi abomu bana ba Merali; na Zekaliya na Mesuramu, 

abomu bana Babakohasi, okugirole'ra: nabandi abomu Balevi abakaba 
nibetegereza okutera ebintu ebigamba. 

13Kandi bakarole'ra nebetweki, nibekambisa bona abakozire omulimo 
ogwemiringo yona ogwokuhereza: kandi ha Balevi hakaba haroho abahandiki 
nabaduma nabakumirizi. 

14Kandi obubaturukize erupiya ezaleserwe omu nju ya MUKAMA, Hirikiya 
nyakatagara yazora ekitabu ekyebiragiro bya MUKAMA ebyahairwe 
habwomukono gwa Musa. 

15Hirikiya yagarukamu nagambira Safani omuhandiki ati Nzoire ekitabu 
kyebiragiro omu nju ya MUKAMA. Hirikiya yaha Safani ekitabu. 

16Safani yatwekera omukama ebigambo nagamba ati Byona ebyaragirwe abairu 
bawe nibabikora. 

17Kandi baihire erupiya ezasangirwe omu nju ya MUKAMA, kandi bazihaireyo 
omu mukono gwabarolerezi, nomu mukono gwabakozi. 

18Safani omuhandiki yatebeza omukama ati Hirikiya nyatakatagara empaire 
ekitabu. Safani yasomamu omu maiso gomukama. 

19Kandi kyahika omukama obuyahulire ebigambo byebiragiro, yatemura 
ebyokujwarabye,  

20omukama yaragira Hirikiya na Ahikamu mutabani wa Safani, na Abudoni 
mutabani wa Safani, na Abudoni mutabani wa Mika, na Safani omuhandiki, na 
Asaya omuhereza womukama, nagamba ati 

21Mugende mukaguze hali MUKAMA habwange na habwabo abasigaireho omu 
Isareri na Yuda, ebyebigambo byekitabu ekyazoirwe: baitu kingi ekiniga kya 
MUKAMA ekituseserweho, baitu baisenkuru itwe baterinde ebigambo bya 
MUKAMA, okukora byona ebyahandikirwe omu kitabu kinu. 

22Nukwo Hirikiya, nabo omukama abayaragire, bagenda hali Hulida nabi-
mukazi muka Sarumu mutabani wa Tokihasi, mutabani wa Hasira omujweki; 
(lero akaba aikaire omu Yerusalemu omu kicweka ekyakabiri); bamugambira 
ebigambo ebi. 

23Yabagambira ati Nukwo MUKAMA ayabatumire namberendi muti 

24Nukwo MUKAMA agambire ati Dora, ndireta akabi ha kiikaro kinu, na ha bantu 
banu, emikyeno yona eyahandikirwe omu kitabu ekibasomere omu maiso 
gomukama wa Yuda:  

25baitu bakafuruka nyowe, nibote'ra emyami'ro abacwezi, bayereme 
okumbihiza nemirimo yona eyengaro zabu; nikyo ekiniga kyange kisesekire ha 
kiikaro kinu, kunu tikirirazibwa. 

26Baitu omukama wa Yuda, ayabatumire okukaguza hali MUKAMA, nukwo 
agambire MUKAMA Ruhanga wa Isareri ati Ebyebigambo ebiwahulire,  

27baitu omutima gwawe gukaba nugworoba, kandi wayebundaza omu maiso ga 
Ruhanga, obuwahulire ebigambobye ha kiikaro kinu, kandi ha bantu abamu, 
kandi wayebundaza omu maiso gange, kandi watemura, ebyokujwara byawe, 
kandi wa'ra omu maiso gange: nanyowe nkuhulire, agambire MUKAMA. 

28Dora, ndikusoroleza hali baswenkuru, kandi olisorozebwa ha kina kyawe 
nobusinge, kunu amaiso gawe tigalibona akabai kona akandireta ha kiikaro kinu 
na ha bantu bamu. Baletera omukama ebigambo. 

29Omukama yatuma yasoroza hamu abakuru bona aba Yuda na Yerusalemu. 

30Omukama yatemba omu nju ya MUKAMA, nabasaija bona aba Yuda nabomu 
Yerusalemu, na banyakatagara, Nabalevi, nabantu bona, abakuru nabato: 
yasoma omu matu gabu ebigambo byona ebyekitabu ekyebiragano ekyakozirwe 
omu nju ya MUKAMA. 

31Omukama yayeme'ra omu kiikarokye, yaragana ekiragano omu maiso ga 
MUKAMA, nokwerindaga ebiragirobye, nebi ebiyamanyisize, nebi ebiyataireho, 
nomutimagwe gwona, nobwomezibwe bwona, okukora ebigambo ebyekiragano 
ebyahandikirwe omu kitabu eki. 

32Yahambiriza bona abazokere omu Yerusalemu nomu Benyamini 
okukigumiraho. Kandi abomu Yerusalemu bakora nkekiragano kya Ruhanga 
okukiri, Ruhanga wa baisenkurubo. 

33Kandi Yosiya akaihaho ebinugwa byona omu nsi zona ezikaba ziri zabana ba 
Isareri, yahambiriza bona abasangirwe omu Isareri okukora, nukwo kuko'ra 
MUKAMA Ruhanga wabu. Omu birobye byona bataleke okukuratira MUKAMA, 
Ruhanga wa baisenkurubo. 

2 Ekyebyomubusinge 35 

1KANDI Yosiya akalya Okuhingurwaho hali MUKAMA omu Yerusalemu: baitu 
Okuhingurwaho ha kiro kya ikumi na bina ekyokwezi okwokubanza. 

2Yataho banyakatagara omu mulimo gwabu ogubaragirwe, yayekambisa 
okuhereza omu nju ya MUKAMA. 

3Yagambira Abalevi abayegesaga Isareri yona, abakaba basoroirwe hali 
MUKAMA, ati Mute esandukok erukwera omu nju Sulemani mutabani wa Daudi 
omukama wa Isareri eyiyayombekere; torigaruka okujwahya amabega ganyu: 
hati bunu muhereze MUKAMA Ruhanga wanyu, nabantube Isareri. 

4Kandi mwetekanize inywenka nkenju za baisinywe okuziri, kandi nkembu 
zanyu okuziri, nkekihandiko kya Sulemani mutabaniwe okubiri. 

5Kandi mweme're omu kiikaro ekirukwera nkemyanya eyenju zabaisebo bene 
banyu abana nabantu, kandi habeho hali omuntu wena omugabo ogwenju 
yabaisebo Ebyabalevi. 

6Kandi muite Okuhingurwaho, mweyeze inywenka, mutekanirize bene banyu, 
okukora nkekiragambo kya MUKAMA okukiri ha habwomukono gwa Musa. 

7Kandi Yosiya akaha abana babantu, ha igana, ebyana byentama nebyana 
byembuzi, ebi byona byehingurwaho, hali bona abakaba baloho, omuhendo 
gwazo bukumi busatu, nente enkmi isatu: ezi zikaruga omu bintu byomukama. 

8Nabakurube bakaha habwekihongwa ekyokugonza hali abantu, ha 
banyakatagara na ha Balevi. Hirikiya na Zekaliya na Yehyeri, abalemi abenju ya 
Ruhanga, bakaha banyakatagara habwebuhongwa bya Kuhingurwaho embuzi 
ekumi ibiri mu rukaga, nente bisatu. 

9Na Konaniya na Semaya na Netaneri, benebabu, na Hasabiya na Yeyeri na 
Yozabadi, abakuru Babalevi, bakaha Abalevi habwebihongwa bya 
Kuhingurwaho embuzi enkumi itano, nente bitano. 

10Nukwo omulimo gwatekanizibwe guti, banyakatagara bayemera omu kiikaro 
kyabu, Nabalevi nkembu xabu okuzikaba ziri, nkekiragiro kyomukama 
okukikaba kiri. 

11Kandi bakaita Okuhingurwaho, banyakatagara bamisa esagama, eyabahairwe 
omukono gwabu, Nabalevi bakazibaga. 

12Kandi baihaho ebihongwa ebyokeze, babihe nkebicweka ebynju zabaisebo 
abana babantu, okuhongera MUKAMA, nkokukyahandikirwe omu kitabu kya 
Musa. Kandi nukwobakozire bati nente. 

13Kandi bayokya Okuhingurwaho nomu’ro nkekiragiro okukiri: nebihongwa 
ebirukwera bakabicumba omu binaga nomu sufuliya nomu nyungu, 
babitwekera bwango abana babantu bona. 

14Kandi hanyuma bayetekaniriza bonka, na banyakatagara; baitu 
banyakatagara batabani ba Aroni bakatalibana okuhonga ebingwa ebyokeze 
nebisajwa okuiza obuire: nikyo Abalevi bayetekanirize bonka, na banyakatagara 
abana ba Aroni. 

15Kandi abazini abana ba Asafu bakaba bali omu kiikaro kyabu, nkekiragiro ekya 
Daudi, na Asafu, na Hemani, na Yedusuni omurozi womukama okukikaba kiri; 
nabakumirizi bakaba bali ha malembo gona: batatwarwe kigambo okuihwa ha 
mulimo gwabu, baitu bene babu Abalevi bakabatekaniriza. 

16Nukkwo, okuhereza kwona okwa MUKAMA kukatekanizibwa ekiro kimu 
kyonka, okulya Okuhingurwaho, nokuhongwa ebyokeze ha kyoto kya MUKAMA 
nkekiragiro ekyomukama Yosiya okukikaba kiri. 

17Kandi abana ba Isareri abakaba abaloho bakalya Okuhingurwaho omu kasumi 
ako, nobugenyi obwemigati etatumbisibwe ebiro musanju. 

18Kandi hatabeho Okuhingurwaho okuingana oku okwalirwe omu Isareri 
okuruga ha biro bya Samuiri nabi; kunu abakama bona ba Isareri batalye 
Okuhingurwaho okwaingaine noku Yosiya okuyalire, na banyakatagara, 
Nabalevi, na Yuda yona naba Isareri abakaba baloho, nabomu Yerusalemu. 

19Omu mwaka gwobusinge bwa Yosiya ogwa okumi na munana nubwo 
Okuhingurwaho oku kwalirwe obu. 

20Hanyuma yebi byona, Yosiya obuyamazire okutekaniza yekaru, Neko 
omukama wa Misiri akaramaga okurwanisa Kakemisi haihi na Furati: kandi 
Yosiya yamuramagira. 

21Baitu yamutumira abakwenda nagamba ati Nyowe ninjunana ki naitwe, 
omukama wa Yuda? Tinkuramagire hati, baitu enju eyindukurwana nayo; kandi 
Ruhanga andagire okurahuka: leka okwetaba na Ruhanga, anyakuli nanyowe, 
aleke okukuhwerekeza. 

22Baitu Yosiya yayanga okuhindura amaisoge okumurugaho, baitu yayefora 
okundi, arwane nauwe, tiyahu’ra ebigambo bya Neko, ebyarugireha kanwa ka 
Ruhanga, yaija okurwana omu kihanga kya Megido. 

23Kandi abarasi bobuta bakarasa omukama Yosiya; omukama yagambira 
abairube ati Munyiheho; baitu mputaire muno. 

24Nukwo abairube bamuiha omu gali, bamuta omu gali eyakabiri eyakaba 
anyinayo, bamuleta Yerusalemu; yafa, yazikwa omu gasani ya baisenkuru. Na 
Yuda yona na Yerusalemu bakaliri’ra Yosiya. 

25Na Yeremiya yate’ra Yosiya empamo: nabasaija bona abazini nabakazi abazini 
bakabaza ha Yosiya omu mpamo zabu, nobuhikya hati; kandi bazifora 
nkekiragiro omu Isareri: kandi dora, zihandikirwe omu mpamo. 

26Kandi ebigambo ebindi ebya Yosiya, nengesoze enungi, nkebi ebyahandikirwe 

27omu biragiro bya MUKAMA, nebigambobye ebyokubanza nebyahanyuma, 
dora, bihandikirwe omu kitabu kyabakama ba Isareri na Yuda. 

2 Ekyebyomubusinge 36 

1NUBWO abantu abomu nsi batwara Yehoahazi, mutabani wa Yosiya, bamufora 
omukama omu kiikaro kya ise Yerusalemu. 

2Yehoahazi akaba ahikize emyaka amakumi abiri nesatu hayabandize okulema: 
kandi akalemera amezi asatu Yelusalemu. 

3Omukama wa Misiri yamwaka obukama Yerusalemu, yacwera ensi etaranta 
ezefeza kikumi, netaranta eyezabu emu. 

4Kandi omukama wa Misiri yataho Eryakimu mugenziwe okuba omukama 
okulema Yuda na Yerusalemu, yahindura ibaralye Yehoyakimu. Kandi Neko 
yatwara Yehoahazi mugenziwe, yamuleta Misiri. 

5Yahoyakimu akaba ahikize emyaka amakumi abiri netano hayabandize 
okulema; akalemera Yerusalemu emyaka ikumi na gumu: kandi yakora eki 
ekikaba kiri kibi omu maiso ga MUKAMA Ruhangawe. 

6Nebukadeneza, omukama wa Baburoni, yamuramagira, yamuboha 
namasamba, amutwale Baburoni. 

7Kandi Nebukadeneza akatwara Baburoni ha bintu ebyomu nju ya MUKAMA, 
yabita omu yekaruye Baburoni. 

8Kandi ebindi Yehoyakimu ebiyakozire, nobugwagwabwe obuyakozire, nebi 
ebiyasangirwe nabyo, dora, bihandikirwe omu kitabu kyabakama ba Isareri na 
Yuda: kandi Yehoyakini mutabaniwe yalema omu kiikarokye. 

9Yehoyakini akaba ahikize emyaka munana hayabandizr okulema. Akalemera 
Yerusalemu amezi asatu nebiro ikumi: kandi yakoraga eki ekikaba kiri kibi omu 
maiso ga MUKAMA. 

10Kandi omwaka obugwahikire, omukama Nebukadeneza yatuma, yamuleta 
Baburoni, ha mu nebintu byomuhendo ebyomu nju ya MUKAMA, yataho, 
Zedekiya mugenziwe okuba omukama okulema Yuda na Yerusalemu. 

11Zedekiya akaba ahikize emyaka amakumi abiri na gumu hayabandize 
okulema: kandi akalemera Yerusalamu emyaka ikumi na gumu:  

12Kandi yakoraga eki ekikaba kiri kibi omu maiso ga MUKAMA Ruhangawe: 
ateculeze omu maiso ga Yeremiya nabi, obuyagambire ebiruga omu kanwa ka 
MUKAMA. 

13Kandi akemera omukama Nebukadeneza ayamurahize Ruhanga: baitu 
akagumya engotoye, nagumanganiza omutimagwe, aleke okuhindukira 
MUKAMA Ruhanga wa Isarerii. 

14Kandi abakuru bona abomu banyakatagara nabantu, bakasobya muno 
nkobugwagwa bwona obwabamahanga okubuli; kandi basisa enju ya MUKAMA 
eyiyayereze Yerusalemu. 

15Kandi MUKAMA Ruhanga waabaisenkurubo akabatumira omu bakwendabe, 
nazinduka omu rukyakya natuma; baitu akaba akwatirwe abantube embabazi, 
nekiikarokye ekyokuikaramu:  

16baitu bakate’ra enaku abakwenda ba Ruhanga, nibagaya ebigambobye, 
nibasekereza banabibe, okuhikya mukire abantube, kunu hatabeho okukira. 

17Nikyo yaletire halibo omukama Wabakalidaya, ayaisire abasigazi babu na 
busitama omu nju yabu erukwera, atakwatirwe embabazi omusigazi 
nobwakuba omuisiki, nobwakuba omugurusi, nobwakuba ahwisire: akahayo 
bona omu mukonogwe. 

18Nebintu byona ebyomu nju ya Ruhanga, ebihango nebike, nebyomuhendo 
ebyomu nju ya MUKAMA, nebikwato ebyomukama nebyabakurube: ebi byona 
akabireta Baburoni. 

19Kandi bayokya enju ya Ruhanga, basesa muhuruzi ya Yerusalemu, bayokya 
enju gamu gona nomu'ro, nibahwerekereza ebintu byona ebirungi ebyamu. 

20Nabo abakaba bakizire empirima yabatwara Baburoni; baikaraga bali bairube, 
na batabanibe okuhikya obusinge obwobukama bwa Peresi:  

21okuhikiriza ekigambo kya MUKAMA omu kanwa ka buyagarukire 
okusemezebwa nesabiti zayo: baitu ebiro ebyekaberi kifuruka yayerindaga 
sabiti, okuhikya emyaka ensanju. 

22Kandi omu mwaka ogwokubanza gwa Kuro, omukama wa Peresi, ekigambo 
kya MUKAMA ekyomu kanwa ka Yeremiya kihikirizibwe, MUKAMA akekambisa 
omutima gwa Kuru, omukama wa Peresi, kandi yaranganiza ebyokuduma omu 
bukamabwe bwona, kandi yabihandika ati 

23Nukwo Kuro, omukama wa Peresi, agambire ati Obukama bwona obwa hansi 
MUKAMA Ruhanga wamu iguru abumpaire; kandi andagire okumwombekera 
enju Yerusalemu oruli omu Yuda. Wena ali omulinywe owomu bantube bona, 
MUKAMA Ruhangawe aikale nauwe, kandi atabale. 

Ezera 

Ezera 1 

1KANDI omu mwaka ogwokubanza ogwa kuro, omukama wa Peresi, ekigambo 
kya MUKAMA ekyomu kanwa ka Yeremiya kihikirizibwe, MUKAMA akaimukya 
omutima gwa Kuro, omukama wa Peresi, kandi yarangi’ra ebyokuduma 
bukamabwe bwona, kandi yabihandika ati Nukwo Kuro,  

2omukama wa Peresi, agambire ati Obukama bwona obwa hansi MUKAMA 
Ruhanga womu iguru abumpaire; kandi andagire okumwombekera enju 
Yerusalemu omu Yuda. 

3Wena ali omulinywe owomu bantube bona, MUKAMA Ruhangawe aikale 
nauwe, kandi atembe Yerusalemu, eri omu Yuda, ayombeke enju ya MUKAMA, 
Ruhanga wa Isareri, (nuwe Ruhanga mali), ali Yerusalemu. 

4Kandi omuntu wena ayasigaireyo omu kiikaro kyona nambere aikaire, abantu 
bowabu bamukonyere nefeza nezabu, nebintu, nebisuro, okutabaraho 
ebihongwa ebyokugonza ebyenju ya Ruhanga eri Yerusalemu. 

5Nubwo emitwe yenju zabaisebo baimuka aba Yuda na Benyamini, na 
banyakatagara, Nabalevi baimuka, bona Ruhanga abayaimukize emitima yabu, 
batembe bombeke enju ya MUKAMA eri Yerusalemu. 

6Na bona abakaba babahe’raine bagumya emikono yabu nebintu byefeza, 
nezabu nebintu, nebisoro, nebintu ebyomuhendo, okutabaraho byona 
ebibahongere nibagonza. 

7Kandi Kuro omukama yaturukya ebintu ebyenju ya MUKAMA, Nebukadeneza 
ebiyahaire Yerusalemu, yabiturukya omu nju yabacwezibe;  

8ebintu ebi Kuro omukama wa Peresi yabiihayo habwomukono gwa Misiredasi 
omuhanika, yabibara omu maiso ga Sesibaza, omukuru wa Yuda. 

9Kandi gunu nugwo muhendo gwabyo: encuba zezabu amakumi asatu, encuba 
zefeza rukumi, emihyo amakumi abiri mu mwenda;  

10ebibindi byezabu amakumi asatu, ebibindi byefeza ebyomulingo gwakabiri 
bikumi bina mu ikumi, nebintu ebindi rukumi. 

11Ebintu byona ebyezabu nebyefeza byahika enkumi itano mu bina. Ebibyona 
Sesibaza akabireta, abo abasenguirwe obubaihirwe Baburoni nibaletwa 
Yerusalemu. 

Ezera 2 

1LERO banu nibo bana abisaza, abarugire omu kusengurwa hali abo 
abasenguirwe, Nebukadeneza omukama wa Baburoni, abayasenguire 

nabatwara Baburoni, kandi abagarukire Yerusalemu na Yuda, omuntu wena hali 
orubuga rwowabu;  

2abaizire na Zerubaberi, Yesuha, Nehemiya, Seraya, Reeraya, Morodokai, 
Birusani, Misipa, Biguvai, Rehumu, Baana. Omuhendo gwabasaija babana ba 
Isareri:  

3abana ba Parosi, enkumi ibiri mu kikumi mu nsanju nababiri. 

4Abana ba Sefatiya, bikumi bisatu mu nsanju nababiri. 

5Abana ba Ara, rusanju mu nsanju mu batano. 

6Abana ba Pahasi-moabu, abomu bana ba Yesuha na Yoabu, enkumi ibiri mu 
runama mu ikumi nababiri. 

7Abana ba Eramu, rukumi mu bibiri mwatano mu bana. 

8Abana ba Zatu, rwenda mwana mu batano. 

9Abana ba Zakai, rusanju mu nkaga. 

10Abana ba Bani, rukaga mwana mu babiri. 

11Abana ba Bebai, rukaga mwa abiri mu basatu. 

12Abana ba Azigadi, rukumi mu bibiri mwabiri mu babiri. 

13Abana ba Adonikamu, rukaga mu nkaga mu mukaga. 

14Abana ba Biguvai, enkumi ibiri mwatano mu mukaga. 

15Abana ba Adini, bina mwatano mu bana. 

16Abana ba Atere, owa Hezekiya, kyenda mu munana. 

17Abana ba Bezai, bisatu mwabiri mu bisatu. 

18Abana ba Yora, kikumi mu ikumi mu babiri. 

19Abana ba Hasumu, bibiri mwabiri mu basatu. 

20Abana ba Gibara, kyenda mu batano. 

21Abana ba Besi-rehemu, kikumi mwabiri mu basatu. 

22Abasaija ba Netofa, atano mu mukaga. 

23Abasaija ba Anatosi, kikumi mwabiri mu munana. 

24Abana ba Azimavesi, ana mu babiri. 

25Abana ba Kiryasi-alimu, Kefira, na Beerosi, rusanju mwana mu basatu. 

26Abana ba Rama na Geba, rukaga mwabiri mwomu. 

27Abasaija ba Mikimasi, kikumi mwabiri mu babiri. 

28Abasaija ba Beseri, na Ai, bibiri mwabiri mu basatu. 

29Abana ba Nebo, amakumi atano mu babiri. 

30Abana ba Magibisi, kikumi mwatano mu mukaga. 

31Abana ba Eramu endi, rukumi mu bibiri mwatano mu bana. 

32Abana ba Halimu, bisatu mwabiri. 

33Abana ba lodi, Hadidi, na Ono, rusanja mwabiri mu batano. 

34Abana ba Yeriko, bisatu mwana mu batano. 

35Abana ba Senaha, enkumi mu rukaga mwasatu. 

36Banyakatagara: abana ba Yedaya, owomu nju ya Yosuha, rwenda mu nsanju 
mu basatu. 

37Abana ba Imere, rukumi mwatano mu babiri. 

38Abana ba Pasura, rukumi mu babiri mwana mu musanju. 

39Abana ba Halimu, rukumi mu ikumi mu musanju. 

40Abalevi: abana ba Yesuha na Kadimyeri, abomu bana ba Hodaviya, ensanju mu 
bana. 

41Abazini: abana ba Asafu, kikumi mwabiri mu munana. 

42Abana babakumirizi: abana ba Sarumu, abana ba Atere, abana ba Talimoni, 
abana ba Akubu, abana ba Hatita, abana ba Sobai, bona kikumi mwasatu mu 
mwenda. 

43Abanesini: abana ba Ziha, abana ba Hasufa,  

44abana ba Tabayosi; abana ba Kerosi, abana ba Siyaha,  

45abana ba Padoni; abana ba lebana, abana ba Hagaba, abana ba 

46Akubu, abana ba Hagabu, abana ba Samurai, abana ba Hanani;  

47abana ba Gideri, abana ba Gaha,  

48abana ba Raaya; abana ba Rezini, abana ba Nekoda, abana ba Gazamu;  

49abana ba Uza, abana Paseha, abana ba Besai;  

50abana ba Asina, abana Mehunimu, abana ba Nefusimu;  

51abana ba Bakibuki, abana ba Hakufa,  

52abana ba Hahura, abana ba Hahura, abana ba Bazirusi, abana ba Mehadi,  

53abana ba Harasa; abana ba Bakosi, abana ba Sisera,  

54abana ba Temaha; abana ba Neziya, abana ba Hatifa. 

55Abana ba babairu ba Sulemani: abana ba Stai, abana ba Hasoferesi, abana ba 
Peruda;  

56abana ba Yaara, abana ba Dukoni, abana ba Gideri;  

57abana ba Sefatiya, abana ba Hatiri, abana ba Pokeresi-hazebaimu, abana ba 
Ami. 

58Abanesini bona nabana ba babairu ba Sulemani, bahika bisatu mu kyenda mu 
babiri. 

59Kandi banu nibo barugire Terimera, Teri-harasa, Kerubi, Adani, Imere: baitu 
batasobole okwoleka enju zabaisebo, noruzaro rwabu okubali ba Isareri mali:  

60abana ba deraya, abana ba Tobiya, abana ba Nekoda rukaga mwatano mu 
babiri. 

61kandi abamu bana ba banyakatagara: abana ba habaya, abana ba hakozi, abana 
ba / bazilai, ayaswire omukazi owonu bahara ba Bazilia Omugireadi, kandi 
yayetwa ibara lyabu. 

62Abo bakase’ra amabara gabu omuli abo ababazirwe nkamabara 
gabaisenkurubookugali, baitu gatazoke: nikyo bayeterwa abatonzerwe, 
babingwa omu bunyakatagara. 

63Kandi Tirusas yabagambira ati baleke okulya ha bintu ebirukwera muno, 
okuhikya obuhaliimuka nyakatagara na Ulimu kandi na Tumimu. 

64Ekitebe kyona hamu kyahika bukumi buna mwenkumi ibiri mu bisatu mu 
kaga,  

65okutabaraho abairu babu na bazana babu, kandi aboo bahika kasanju mu 
bisatu mwasatu mu musanju: kandi bakaba banyina basaija abazini, nabakazi 
abazini, bikumi bibiri. 

66Embarasi zabu zibu, bikumi bibiri mwana na itano:  

67engamira zabu, bikumi bina mwasatu na itano; enkaina zabu, kakaga mu 
rusanju mwabiri. 

68Kandi abamu abomu mitwe yenju zabaisebo, obubaizire ha nju ya MUKAMA 
eri omu Yerusalemu, bahonga nibagonza habwenju ya Ruhanga okugiimukya 
omukiikaro kyayo:  

69bahayo nkokubasoboire omu lyahu’ro eryomulimo daliki za zabu bukumi 
mukaga mu rukumi, ne byokujwara bya banyakatagara kikumi. 

70Nabalevi, nabamu hali abantu, nabazini, nabakumirizi, nabamesini, baikara 
omu mbuga zabu, Nabaisareri bona baikara omu mbuga zabu. 

Ezera 3 

1KANDI okwezi okwa musanju obukwahikire, nabana ba Isareri bakaba bali 
omu mbuga, abantu bayesoroza Yerusalemu nkomuntu omu. 

2Nubwo Yesuha mutabani wa Yozadaki yaimuka, na bene babu banyakatagara, 
na Zerubaberi mutabani wa Sealityeri, na bagenzide, bayombeka ekyoto ekya 
Ruhanga wa Isareri, okuhongeraho ebihogwa ebyokeze, nkokukyandikirwe 
omu biragiro bya Musa, / omusaija wa Ruhanga. 

3Baimukya ekyoto ha kibunu kyakyo; baitu okutina kukaba kubakwasire 
habwabantu abensui: bahongeraho ebihongwa ebyokeze hali MUKAMA, 
ebihongwa ebyokeze nyenkya na kairirizi. 

4Kandi balya obugenyi obwenkande, nkokukyahandikirwe, bahonga ebihongwa 
ebyokeze ebyobutosa omuhendo gwabyo, nkekiragiro okukiri, nkomulimo 
ogwa bukyabukya okugwahikirire;  

5kandi hanyuma ekihongwa ekyokeze ekitahwaho, nebihongwa ebyokwezi 
okuboneka, nebyobugenyi bwona obwa MUKAMA obwatairweho, kandi 
obwasoroirwe, kandi ebyomuntu wena ayahongere nagonza ekihongwa 
ekyokugonza hali MUKAMA. 

6bakabandiza ha kiro kyokubanza ekyokwezi kwa musanju, okuhonga 
ebihongwa ebyokeze hali MUKAMA: baitu emiganda eya yekaru YA mukama 
ekaba etakatairweho. 

7Kandi baha efeza hali ababaizi bamabale, nababaizi bemiti; nebyokulya, 
nebyokunywa, namagita, hali abo aba Turo, baihe emiti emikogoto omu 
Lebanoni, bagirete ha nyanja, hali Yopa, nka Kuro, omukama wa Peresi 
okuyaikiriza. 

8Kandi omu mwaka ogwakabiri, bamazire okutaha omu nju ya Ruhanga omu 
Yerusalemu, omu kwezi okwakabiri, hakabanza Zerubaberi mutabani wa 
Sealityeri, na yesuha mutabani wa Yozadaki, na bene babu abandi 
banyakatagara Nabalevi, na bona abarugire omu kusengurwa okuija 
yerusalemu; bataho Abalevi, abakaba bahikize emyaka abiri nokukiraho 
okurole’ra omulimo ogwenju ya MUKAMA. 

9Kandi yesuha yayeme’ra hamu na batabanibe na bene babu, Kadimyeri na 
batabanibe, abana ba Yuda, barole’rege abakozi omu nju ya ruhanga; batabani 
ba babu na bene babu Abalevi. 

10Kandi abomeki obubataireho emiganda ya yekaru ya MUKAMA, bataho 
banyakatagara bajwaire ebyokujwara byabu kandi banyina engwara, nabalevi 

batabani ba Asafu banyina enjogera, bakugize MUKAMA, nkekiragiro kya Daudi 
omukama wa Isareri okukikaba kiri. 

11Kandi bakazinirangana bonka na bonka nibakugiza nibasima MUKAMA, 
nibagamba ngu Baitu murungi, baitu okuganyirakwe kwebiro nebiro hali 
Isareri. Nabantu bona bakatokera haiguru, obubakugize MUKAMA, baitu 
emiganda eyenju ya MUKAMA ekatebwaho. 

12Baitu baingi hali banyakatagara nabalevi nemitwe yenju zabaisebo, abasaija 
abagurusi abakaba baboine enju eyokubanza, obubataireho emiganda eyenju 
enu omu maiso gabu, ba’ra niraka erihango; kandi baingi bakatokera ha iguru 
habwokusemererwa:  

13nukwo abantu balema okubaganizamu iraka eryokutoka habwokusemererwa 
niraka eryoku’ra kwabantu: baitu abantu bakatokera gaiguru muno, obwogo 
bwahu’rwa hara. 

Ezera 4 

1KANDI abanyanzigwa ba Yuda na Benyamini obubahulire ngu abana 
bokusengurwa nibombeka yekaru hali MUKAMA, Ruhanga wa Isareri;  

2bai’ra haihi Zerubaberi, nemitwe yenju zabaisebo, babagambira ngu naitwe 
twombeke nainywe: baitu ntuse’ra Ruhanga wanyu nka inywe okumukora; 
kandi tumusa’ra ebyonzira okuruga omu biro bya esa-hadoni omukama wa 
Asura, ayatulesere hanu,  

3Baitu Zerubaberi, nayesuha, nabandi abomu mitwe yenju zabaisebo Isareri 
babagambira ngu Timurukuterana hamu naitwe okwombekara Ruhanga waitu 
enju; baitu itwe itwenka ahamu tulyombekera MUKAMA Ruganga wa Isareri, 
nkomukama Kuro, omukaka wa Peresi, okuyaturagire. 

4Nubwo abantu abensi bajwahya emikono yabantu ba Yuda, babatuntuza omu 
kwombeka kwabu,  

5baguli’ra abahanuzi okuhakana nabo, okutanga eki ekibamalirire okukora, 
ebiro byona ebya Kuro omukama wa Peresi, nokuhikya obusinge bwa Dalio 
omukama wa Peresi. 

6Kandi omu businge bwa Ahasuero, hayabandize okulema, bakahandika 
ebyokubirirki’ra abantu abomu Yuda na Yerusalemu. 

7Kandi omu biro bya Atakisakisi Bisisramu, Misisredasi, Tabeeri, nabatahibe 
abandi, bakahandikira Atakisakisi omukama wa Peresi; kandi ekihandiko 
ekyebaruha kikahandikwa nenyuguta ezoruaramu. Kandi omu rilimi Oruaramu. 

8Rehumu owisaza na Simusai omuhandiki bakahandikira Atakisakisi omukama 
okulega Yerusalemu bati:  

9nubwo Rehumu owisaza, na Simusai omuhandiki nabatahi babu abandi 
bahandikire bati; Abadina, Nabafasasiki, Abataraperi, Abafasi, Abalevi, 
Abababuroni, Abasusaniki,  

10Abadeha, Aberamu, nabamahanga abandi Osinaparu omukuru kandi 
owekitinisa abayayambuire, yabata omu rubuga rwa Samaliya, nomu nsi ezindi, 
nseri yekyambu, nebindi biti. 

11Binu nibyo bigambo ebyaihirwe omu baruha eyibatwekire Atakisakisi 
omukama; abairu bawe abasaija abali nseri yakyambu, nebindi biti. 

12Omukama amanye Abayudaya abarugire namberli baizire namberetuli 
Yerusalemu; kandi nibombeka orubuga orwobwemi kandi orubi, kandi 
bamazire muhuruzi, basemize emiganda. 

13Hati bunu omukama amanye ati Orubuga runu oburulyombekwa, na 
muhuruzi obwerihwa, tibalihayo musoro, nobuzakuba ehozo, nobukwakuba 
okuzinira ebintu, kandi hanyuma abakama baliferwa. 

14lero itwe habwokulya ha kisura ekyomu kikali, kandi tikituhikirire okukora 
omukama; naswazibwa, nikyo tutumire okumanyisa omukama. 

15base’re omu kitabu ekyamakurur ga baswenkuru: nukwo olisanga omu kitabu 
ekyamakuru, kandi olimanya orubuga runu nurwo rubuga orwobwemi, kandi 
nurusisa abakama namasaza, kandi bakemesa abantu omurwo omu biro byaira: 
orubuga oru nikyo rwahwerekezibwe. 

16Itwe ntumanyisa omukama ngu orubuga runu oburulyombekwa, na muhuruzi 
obwerihwa, nikyo kirirtanga iwe okuba nomugabo ogwensi nseri yekyambu. 

17Omukama yatumira Rehumu owisaza, na Simusai omuhandiki, nabatahi babu 
abandi abaikaire omu Samaliya, nomu nsi ezindi nseri yekyambu yagarukamu 
ati Mirembe,  

18nebindi biti. Ebaruha eyimwatutwekire esomerwe omu matu gange. 

19Kandi naragira, base’ra, kandi bazora rukmera abakama, kandi ngu obwemi 
nobudupe bukasangwamu. 

20kandi hakaba haroho abakama bamani abalemaga Yerusalemu, kandi 
bakalema ensi yona nseri yekyambu; nomusoro nehozo nebintu babisorozaga. 

21hati bunu maragire ekiragiro okutanga abasaija abo, orubuga oru ruleke 
okwombekwa, okuhikya obwekiragiro kirirragirwa nyowe. 

22Kandi mwerinde mutagira obugara omweki: nikigasa ki akabi okugwa ha 
bakama?  

23Kandi ebaruha eyaihirwe omu baruha eyomukama Atakisakisi obuyasomerwe 
omu matu ga rehumu, na simusai omuhandiki, na batahi babu, bagenda bwango 
yerusalemu hali Abayudaya, babatanga okukora namani nobusobozi. 

24Nubwo omulimo ogwenju ya Ruhanga eri Yerusalemu gwalekerwe; 
gwaikaraho gulekerwe okuhikya omwaka ogwakabiri ogwa Dalyo omukama wa 
Peresi. 

Ezera 5 

1LERO banabi, Hagai nabi, na Zekaliya mutabani wa Ido, bakaragu’ra abayudaya 
abakaba bali yuda na Yerusalemu; bakabaragu’ra omu ibara lya Ruhanga wa 
Isareri. 

2Nubwo haimuka zerubaberi mutabani wa sealityeri, na yesuha mutabani wa 
Yozadaki, babanza okwombeka enju ya Ruhanga eri Yerusalemu; kandi hamu 
nabo hakaba haroho banabi ba Ruhanga nibabakonyera. 

3Omu biro ebi hakaija namberebali Tatenai, omulemi wenseri yekyambu, na 
sesara-bozenai, na batahi babu, babagambira ngu Nohayabahaire ekirango 
okwombeka enju enu nokumara muhuruzi enu?  

4Nubwo twabaza nabo ngu Amabara gabasaija abarukwombeka enu niboha?  

5Baitu eriso erya Ruhanga wabu likaba liri ha bakuru Babayudaya, kandi 
batabahinde, okuhikya obubalireta ebigambo hali Dalyo, kandi baligarukamu 
ebigambo omu baruha. 

6Ebigambo ebyaihirwe omu baruha tatenai, omulemi wenseri yekyambu, na 
Sesarabozenai, na batahibe Abafasaki, abakaba bali nseri yekyambu, 
eyibatwekire Dalyo omukama:  

7bakamutwekera ebaruha, eyahandikirwe eti; hali dalyo omukama, mirembe 
yonka. 

8Omukama amanye ngu Itwe tukataha omu isaza lya Yuda, hali enju eya 
Ruhanga omukuru, eyayombekerwe namabale amakoto, kandi emiraba yemiti 
bagitaire omu bisika, kandi omulimo gunu nibagukora nobwekambi, kandi 
gubaire nomugisa omu ngaro zabu. 

9Nubwo twakaguza abakuru abo, twabagambira ngu Noha yabahaire ekiragiro 
okwombeka enju enu,  

10nokumara muhuruzi enu? Kandi twakaguza amabara gabu, tukumanyise 
kurungi, nukwo tuhandike amabara gabasaija abali ha mutwe gwabu. 

11Kandi batugarukamu bati nibagamba ngu Itwe tuli bairu ba Ruhanga wiguru 
nensi, kandi ntwombeka enju eyayombekerwe emyaka mingi muno, omukama 
wa Isareri omukuru eyiyayombekere yagimara. 

12Baitu baisenkuru itwe obubamazire okweremera Ruhanga wiguru 
okumubihiza, yabahayo omu mukono gwa nebukadeneza omukama wa 
baburoni, Omukalidaya, ayahwerekerize enju enu, yasengura abantu, 
yabatwara Baburoni. 

13Baitu omu mwaka gwa kuro omukama wa Baburoni ogwokubanza, Kuro 
omukama yataho ekiragiro okwombeka enju enu eya ruhanga. 

14Kandi nebintu ebyezabu nebyefeza ebyomu nju ya Ruhanga, Nebukadaneza 
ebiyaihire omu Yerusalemu, yabatahya omu yekuru ya baburoni, nibyo Kuro 
omukama yaiha omu yekaru ya baburoni, bahebwayo hali omuntu ibaralye 
Sesibaza, owakaba afoire omulemi;  

15yamugambira ati Twara ebintu binu, ogende, obite omu yekaru eri 
yerusalemu, kandi enju ya Ruhanga eyombekwe omu kiikaro kyayo. 

16Nubwo haija Sesibaza ogu, yataho emiganda eyenju ya Ruhanga eri 
Yerusalemu: kandi okuruga ha kasumi ako nah ati hona neyombekwa, baitu 
tekahoire. 

17Nukwo hati bunu, obukiraba nikisimwa omukama, leka base’re omu nju 
yebikwato byomukama, eri Baburoni, rundi kiri kiti ngu ekiragiro kikaragirwa 
Kuro omukama okwombeka enju enu eya Ruhanga omu Yerusalemu, kandi 
omukamu atutumire ebyasima ha kigambo kinu. 

Ezera 6 

1NUBWO Dalyo omukama yataho ekiragiro, kandi base’ra omu nju eyebitabu 
byamakuru, nambere bayahuraga ebikwato omu Baburoni. 

2kandi bakasanga Akimesa, omu kikali ekiri omu Isaza lya Mediya, omuzingo, 
kandi numwo hakaba hahandikirwe ebyokuijukya. 

3Omu mwaka gwa Kuro omukama akataho ekiragiro ati Ebyenju ya Ruhanga eri 
yerusalemu, enju eyombekwe, ekiikaro nambere basara ebyonzira, nemiganda 
etebweho namani; okuraiha kwayo mikono nkaga, nokugaliha kwaayo mikono 
nkaga;  

4nenka’ra isatu ezamabale amakoto noruka’ra rumu owemiti emihyaka: nebintu 
babiihe omu nju yomukama:  

5kandi nebintu ya ruhanga, nebukadeneza ebiyaihire omu yekaru eri 
yerusalemu, yabireta baburoni, biga’rweyo, kandi babirete ha yekaru eri 
yerusalemu, kimu kimu omu kiikaro kyakyo, kandi olibita omu nju ya ruhanga. 

6Nukwo hati bunu, iwe Tatenai omulemi wenseri yekyambu, sesara-bozenai, 
nabatahi banyu abafasaki, abalinseri yekyambu, mubai’re hara:  

7muleke omulimo ogwenju egieya Ruhanga: omulemi wa Bayudaya nabakuru ba 
Bayudaya bommbeke enju egi eya Ruhanga omu kiikaro kyayo. 

8Kandi nintaho ekiragiro ekimulikora abakuru abo ababayudaya 
habwokwombeka enju egi eya Ruhanga: nti muliha ha bintu byomukama, ha / 
musoro ogwenseri yekyambu, nimwekamba okuma’ra abasaija abo, baleke 
okutangwa. 

9Kandi ebi ebibataga, enimi ento, nentama empaya, nebyana byentama, okuba 
ebihongwa hali Ruhanga wiguru, engano, ekisura, amarwa, namagita, 
nkekigambo kya banyakatagara abali yerusalemu okukiri, nukwo murabahaga 
bukyabukya hatali kwosa:  

10basalege ebyonzira ebyekisorokoko ekirungi hali ruhanga wiguru, basabirege 
obwomezi bwomukama, nobwo batabanibe. 

11kandi ntaireho ekiragiro nti omuntu wena alihindura ekigambo kinu, omuti 
gusomorwe omu njuye, ahimbwe atungwe haligwo; nenjuye eforwe 
nkorubungo habweki:  

12kandi Ruhanga ayaikaizeyop ibaralye asese abakama bona namahanga gona, 
abaligo’ra omukono gwabu okuhindura eki, okuhwerekereza enju egi eya 
Ruhanga eri Yerusalemu. Nyowe dalyo ntaireho ekiragiro; kikorwe 
nokwekamba kwona. 

13Nubwo tatenai, omulemi wenseri yekyambu, Sesara-bozenai, nabatahi babu, 
habwekigambo Dalyo ekiyatwekere, bakikora nokwekamba kwona. 

14nabakuru babayudaya bakombeka kandi bakabona omugisa, habwokuragura 
kwa hagai nabi na zekaliya mutabani wa Ido. Bayombeka bagimara, nkebiragiro 
bya Kuro na dalyo na Atakisakisi omukama wa Peresi. 

15Kandi enju egi ekahwa ha kiro kyakasatu ekyokwezi Adara, omu mwaka 
gwobusinge bwa dalyo omukama ogwa mukaga. 

16Nabana ba Isareri, banyakatagara nabalevi, nabandi abomu bana 
bokusengurwa, bakerinda okusororwa okwenju eya Ruhanga nokusemererwa. 

17Kandi bakahonga ha kusororwa okwenju egi eya Ruhanga enimi kikumi, 
entama empaya bikumi bibiri, ebyana byentama bikumi bina; kandi okuba 
ekihongwa kyakibi habwa Isareri yona embuzi empaya ikumi na ibiri, 
nkomuhendo gwenganda za Isareri okuguli. 

18bata ba nyakatagara omu bicweka byabu, Nabaleviomu mbu zabu, 
habwokuhereza kwa Ruhanga anyakuli yerusalemu; nkokukyahandikirwe omu 
kitabu kya Musa. 

19Kandi abana abokusengurwa bakalya Okuhingurwaho ha kiro kya ikumi na 
bina ekyokwezi okwokubanza. 

20Baitu banyakatagara Nabalevi bakaba besemize bonka hamu; bona bakaba 
basemire: kandi bakaitira Okuhingurwaho abana bona abokusengurwa, kandi 
habwa bene babu bayakatagara, kandi habwabu bonka. 

21Kandi abana ba Isareri, abagarukire barugire omu kusengurwa, na bona 
abakaba bebaganize omu bugwagwa bwabakafiri bomu nsi, base’re MUKAM, 
Ruhanga wa Isareri, bakalya,  

22kandi bakerinda obugenyi obwemigati etatumbisibwe ebiro musanju 
nokusemererwa: baitu MUKAMA akabaha okusemererwa, yahindura 
namberebali omutima gwomukama wa Asura, agumye emikono yabu omu 
mulimo gwenju ya Ruhanga, rahanga wa Isareri. 

Ezera 7 

1KANDI hanyuma yebigambo ebi, omu businge bwa Atakisakisi omukama wa 
Peresi, Ezera mutabani Seraya, mutabani wa azaliya, mutabani wa 

2Hirikiya, mutabani wa Sarumu, mutabani wa Zadoki, mutabani wa Ahitubu,  

3mutabani wa Amaliya, mutabani wa Azaliya, mutabani wa Merayosi,  

4mutabani wa Zerahiya, mutabani wa Uzi,  

5mutabani wa Buki, mutabani wa Abisuha, mutabani wa Finehasi, mutabani wa 
Eryeza, mutabani wa Aroni nyakatagara omukuru:  

6Ezera ogu akaruga Baburoni yatemba; kandi akabali omuhandiki 
arukwanguhya omu biragiro bya Musa, MUKAMA, Ruhanga wa Isareri 
ebiyahaire: kandi omukama yamuha byona ebiyasabire, nkomukono gwa 
MUKAMA Ruhangawe okugukaba guli haluwe. 

7Nabamu abomu bana ba Isareri bakatemba, nabomu banyakatagara, / 
Nabalevi, nabazini, nabakumirizi, Nbanesini, hali yerusalemu. Omu mwaka gwa 
Atakisakisi omukama ogwa musanju. 

8yaija yerusalemu omu kwezi kwakatano, nugwo mwaka gwomukama ogwa 
musanju. 

9baitu ha Kiro kyokubanza ekyokwezi kwokubanza, nuho yabandize okuruga 
baburoni, kandi ha kiro kyokubanza ekyokwezi kwakatano yahika yerusalemu, 
habwomukono omurungi ogwa Ruhangawe, ogukaba guli haluwe. 

10baitu Ezera akaba agumize omutimagwe okuse’ra ebiragiro bya MUKAMA, 
okubikoraga, nokwegesa omu Isarei ebyatairweho nebyobulyo. 

11Lero enu niyo ebaruha eyaihirwe omu baruha omukama Atakisakisi 
eyiyahaire Ezera nyakatagara, omuhandiki, omuhandiki, owebigambo 
webiragiro bya MUKAMA, nebi ebiyaterireho Isareri. 

12Ngu Atakisakisi, omukama wabakama, hali Ezera nyakatagara omuhandiki 
webiragiro bya Ruhanga womu iguru, ahikirire, nebindi biti. 

13Ntaireho ekiragiro nti abo bona abomu Bantu ba Isareri, na banyakatagara 
babu babalevi, abali omu bukama bwange, abarukugonza habwabu bonka 
okugenda yerusalemu, bagende hamu naiwe. 

14baitu iwe otumirwe omukama nabahanuzibe musanju, okukaguliriza ebya 
Yuda na yerusalemu, nkebiragiro bya ruhanga wawe ebiri omu ngaro zawe 
okubiri;  

15nokwetweka efeza nezabu, omukama nabahanuzibe ebibahaire nibagonza 
hali Ruhanga wa isareri, ekiikarokye ekyokuikaramu ekiri omu Yerusalemu,  

16nefeza zona nezabu zona ezolisanga omu isaza lyona erya baburoni, 
nekihogwa ekyokugonza ekyabantu, nekya banyakatagara, abahonga nibagonza 
habwenju eya Ruhanga wabu eri omu Yerusalemu;  

17nikyo olyekambira okugura nepiya zinu enimi, nentama empaya, nebyana 
byentama, kandi nebihogwa byabyo ebyobyokulya, nebihongwa byabyo 
ebyokunywa, kandi olibihongera ha Kyoto ekyenju ya Ruhanga wanyu eri omu 
Yerusalemu. 

18Kandi kyona ekirisimwa iwe nabagenzi bawe okukora nefeza nezabu 
ezirisigaraho, nukwo mukole muti nka Ruhanga wanyu okwaligoza. 

19Nebintu ebyohairwe habwokuhereza okwomu nju ya Ruhanga wawe, 
olibihemba omu maiso ga ruhanga wa yerusalemu. 

20Nebindi byona ebyolitaga habwenju eya Ruhanga wawe, ebyoligonza 
okuhayo, olibihayo nobiiha omu nju eyeryahu’ro eryomukama. 

21Nanyowe, nyowe Atakisakisi omukama, btaireho ekiragiro hali abaketo bona 
abali nseri yekyambu, nti Kyona kyona Ezera nyakatagara, omuhandiki 
webiragiro bya Ruhanga womu iguru, ekyalibasaba, kikorwe nokwekamba 
kwona. 

22nokuhikya etaranta zefeza kikumi, nokuhikya ebirengo byengano kikumi, 
nokuhikya entugiro zamagita kikumi, nekisura hataroho kulenga. 

23Kyona kyona ekiriragirwa Ruhanga womu iguru kikorwe mali mali habwenju 
eya Ruhanga womu iguru; baitu nikigasa kita okureta ekiniga ha bukama 
bwomukama nobwa batabanibe?  

24Kandi tubamanyisize inywe ebya banyakatagara bona Nabalevi, abazini, 
abakumirizi, Abanesini, rundi abairu abenju egi eya Ruhanga ngu Tikibahikirire 



851 

 

 
Bible in Runyoro-Rutooro 

© 1964 Bible Society of Uganda. 
 

 

 

 

okusoroza omusoro nobuzakuba ehozo nobukwakuba okuzinira ebintu 
namberebali. 

25naiwe Ezera, nkanmagezi aga Ruhanga wawe agali omu mukono gwawe 
okugali, olitaho abanyoro nabacwi bemisango, abaracwaga emisango yabantu 
abali nseri yekyambu, bona abamanyire ebiragiro bya Ruhanga wawe, kandi 
olyegesa ogu atabimanyire. 

26Kandi omuntu wena atalikora ebiragiro bya Ruhanga wawe, nebiragiro 
ebyomukama, bekambe okumuita, rundi okumubinga omu nsi, rundi okumuta 
omu nkomo. 

27MUKAMA asimwe, ruhanga wa baisenkuru itwe, ayataire ekigambo kiti omu 
yerusalemu;  

28kandi angairire embabazi omu maiso gomukama, nabahanuzibe, nomu maiso 
gabanyoro bomukama bona abohabwomukono gwa MUKAMA Ruhanga wange 
ogukaba guli hali nyowe, kandi nasoroza abasaija abakuru omu Isareri 
okutemba nanyowe. 

Ezera 8 

1KANDI enu niyo emitwe eyenju zabaisebo, kandi ganu nigo mabara 
gabaisenkurubo abarugire Baburoni hamu nanyowe, omu bukama bwa 
Atakisakisi omukama. 

2Owomu bana ba Finehasi, Geresomu: Owomu bana ba Itama, Danieri: owomu 
mu bana ba Daudi, Hatusi. 

3Owomu bana ba Sekaniya; womu mu bana ba Parosi, Zekariya: kandi hamu 
nauwe bakabara abasaija kikumi mwatano ababazirwe nkamabara 
gabaisenkurubo okugali. 

4Owomu bana ba Pahasi-moabu, Eryehoenai mutabani wa Zerahiya; kandi hamu 
nauwe abasaija bikumi bibiri. 

5Owomu bana ba Sekaniya, mutabani wa Yahazyeri; kandi hamu nauwe abasaija 
bikumi bisatu. 

6Kandi owomu bana ba Adini, Ebedi mutabani wa Yonasani; kandi hamu nauwe 
abasaija atano. 

7Kandi owomu bana ba Eramu, Yesaya mutabani wa Ataliya; kandi hamu nauwe 
abasaija ensanju. 

8Kandi owomu bana ba Sefatiya, Zebediya mutabani wa Mikaeri; kandi hamu 
nauwe abasaija kinana. 

9Owomu bana ba Yoabu, Obadiya mutabani wa Yehyeri; kandi hamu nauwe 
abasaija bikumi bibiri mu ikumi mu munana. 

10Kandi owomu bana ba Seromisi, mutabani wa Yosifiya; kandi hamu nauwe 
abasaija kikumi mu mukaga. 

11Kandi owomu bana ba Bebai; Zekariya mutabani wa Bebai; kandi hamu nauwe 
abasaija abiri mu munana. 

12Kandi owomu bana ba Azigadi, Yohanani mutabani wa Hakatani; kandi hamu 
nauwe abasaija kikumi mu ikumi. 

13Kandi abomu bana ba Adonikamu, abahempero; namabara gabu nganu, 
Erefereti, Yeuweri, na Semaya, kandi hamu nabo abasaija nkaga. 

14Kandi abomu bana ba Biguvai, Usai na Zabudi; kandi hamu nabo abasaija 
nsanju. 

15Kandi nkabasoroza hamu ha kyambu ekirukugera nikigenda Ahaya; kandi oku 
tukatema orukande, twaikara ebiro bisatu: narora abantu, na banyakatagara, 
kandi ntasange nomu ha bana ba Levi. 

16Nubwo natuma okweta Eryezere, na Aryeri, na Semaya, na Erinasani na 
Nasani, na Zekaliya, na Mesuramu, abasaija abakuru; kandi na Yoyalibu, na 
Erinasani, abakaba bali begesa. 

17Nabatuma okugenda hali Ido omukuru owekiikaro Kasifiya; nabagambira 
ekibalibagambira Ido, na bene babu Abanesini, omu kiikaro Kafiya, batuletere 
abahereza habwenju ya Ruhanga waitu. 

18Kandi habwomukono omurungi ogwa Ruhanga waitu ogukaba guli halitwe 
bakatuletera omusaija wokwetegereza, owomu bana ba Mahali, mutabani wa 
Levi, mutabani wa Isareri; na Serebiya, hamu na batabani na bene babu, ikumi 
na munana;  

19na Hasabiya, kandi hamu nauwe Yesaya owomu bana ba Merali, bene babu, na 
batabani babu, amakumi abiri; nabomu Banesini,  

20Daudi nabakuru aabahaireyo habwokuhereza Kwabalevi, Abanesini bikumi 
bibiri mwabiri: bona bakaturwa amabara gabu. 

21Nubwo nadumira oku okusiba, ha kyambu Ahaya, twebundaze omu maiso ga 
Ruhanga waitu, tuse’re namberali omuhanda oguterekerire habwaitu na 
habwana baitu abato, na habwebintu byaitu byona. 

22Baitu nkakwatwa ensoni okusaba omukama ekihanda kyabaserikale 
nabahambarasi okutukonyera okurwana nabanyanzigwa omu muhanda: baitu 
tukaba tugambire omukama ngu Omukono gwa Ruhanga waitu guli ha bona 

abamuse’ra, habwerungi; baitu obusobozibwe nekinigakye nibirwanisa bona 
abamufuruka. 

23Nukwo twasiba, twayesengereza Ruhanga waitu habweki: kandi yaikiriza 
okwesengerezebwa. 

24Nubwo nabaganizamu ikumi nabiri ha bakuru ba banyakatagara, nibo 
Serebiya na Hasabiya na bene 

25babu ikumi hamu nabo, nabalengera efeza, nezabu, nebintu, baitu nikyo 
kihongwa habwenju ya Ruhanga waitu, omukama, nabahanuzibe, nabanyorobe, 
naba Isareri bona abakaba bali oku ebibahongere:  

26nibyo nalengire omu mukono gwabu, etaranta zezabu rukaga mwatano, 
nebintu byefeza taranta kikumi;  

27nebyezabu taranta kikumi; nebibibindi byezabu abiri, eza daliki rukumi; 
nebintu bibiri ebyemiringa emirungi erukwengengeta, ezomuhendo okuingana 
nezabu. 

28Nabagambira nti Inywe muli barukwera hali MUKAMA, nebintu nibyo 
birukwera; nefeza nezabu nikyo kihongwa ekyokugonza hali MUKAMA, 
Ruhanga wa baisenkuru inywe. 

29Mulorege, mubirindege, okuhikya obumulibihemba omu maiso ga bakuru ba 
banyakatagara Nabalevi, nabakuru benju zabaisebo aba Isareri, Yerusalemu 
omu bisika ebyenju ya MUKAMA. 

30Nukwo banyakatagara Nabalevi bahabwa obulemezi obwefeza, nezabu, 
nebibintu, okubireta Yerusalemu hali enju ya Ruhanga waitu. 

31Nubwo twaruga ha kyambu Ahaya ha kiro kya ikumi nabibiri okyo kwezi 
okwokubanza, okugenda Yerusalemu: omukono gwa Ruhanga waitu gukaba 
guli halitwe, yatujuna hali omukono gwomunyanzigwa nogu arukugwera 
abantu omu muhanda. 

32Twahika Yerusalemu, twaikarayo ebiro bisatu. 

33Kandi kiro kyakana, efeza nezabu nebintu byalengwa omu nju ya Ruhanga 
waitu, byahebwayo omu mukono gwa Meremosi mutabani wa Uliya 
nyakatagara; kandi hamu nauwe hakaba haroho Eryeza mutabani wa Finehasi; 
kandi hamu nauwe hakaba haroho Yozabadi mutabani wa Yesuha, na Noadiya 
mutabani wa Binui,  

34Abalevi; byona nkomuhendo gwabyo kandi nkobulemezi bwabyo okubikaba 
biri: kandi obulemezi bwona bukahindukwa omu kasumi ako. 

35Abana bokusengurwa, abarugire oku nambere babingirwe, bahonga 
ebihongwa ebyokeze hali Ruhangawa Isareri, enimi ikumi naibiri habwa Isareri 
yona, entama empaya kyenda mu mukaga, ebyana byentama nsanju mu 

musanju, embuzi empaya ikumi naibiri habwekihongwa kyekibi: ebi byona 
bikaba biri ekihongwa ekyokeze hali MUKAMA. 

36Kandi baha abamasaza abomukama ebiragiro byomukama, nabalema 
abenseri yekyambu: bakonyera abantu nenju ya Ruhanga. 

Ezera 9 

1KANDI ebigambo ebi obubyakozirwe, abakuru bai’ra haihi namberendi 
nibagamba ngu Abantu ba Isareri, na banyakatagara Nabalevi, tibebaganize 
nabantu abomu nsi, baitu nibakora nkebinugwa byabu okubiri, Abakanani, 
Nabahiti, Nabaperizi, Nabayebusi, Nabamoni, Nabamoabu, Nabamisiri, 
Nabamoli. 

2Baitu baswire abahara babu, kandi babaswererire batabani babu; nukwo 
oruzaro orurukwera rujwangaine nabantu abensi: ego omukono gwabakuru 
nogwbalemi gubaire guli mukuru omu kusisa kunu. 

3Obunahurire ekigambo eki, natemura ekyokujwara kyange nomunagiro 
gwange nemireju yange, naika’ra hansi mpunirire. 

4Nubwo bayesoroleza namberendi bona abatukumiraga habwebigambo bya 
Ruhanga wa Isareri, habwokusisa kwabo abokusengurwa; naikara mpunirire 
okuhikya ekihongwa kya kairirizi. 

5Kandi ha kihongwa kyakairirizi naimuka ha kwebundaza kwange, ekyokujwara 
kyange nomunagiro gwange bitemukire; nateza amaju gange, nasasanura 
engaro zange hali MUKAMA Ruhanga wange;  

6nagamba nti Ai Ruhanga wange, nkwasirwe ensoni, ninanata ha maiso 
okuimukya amaiso namberoli Ruhanga wange: baitu ebyokutahiki’ra byaitu 
bikanyire okukira emitwe yaitu, nomusango gwaitu gukuzire okuhika ha iguru. 

7Okuruga ebiro byabaisenkuru itwe twagwe’raga emisango mingi na hati hona; 
kandi habwebyokutahiki’ra byaitu, itwe nabakama baitu na ba nyakatagara 
baitu tukahebwayo omu mukono gwabakama abensi ezindi, hali busitama, hali 
okusengurwa, na hali okunyagwa, na hali ensoni ezomu maiso, nkokukiri hati. 

8Kandi hati bunu habwakacu kake twolekerwe embabazi ezarugire hali 
MUKAMA Ruhanga waitu, okutusigira ekicweka ekyokukira, nokutuha engango 
omu kiikaro kye ekirukwera, Ruhanga waitu amulikye amaiso gaitu, atuhe 
okwemera, kake omu buiru bwaitu. 

9Baitu itwe tuli bairu rubale; baitu Ruhanga waitu tatusigire omu buiru bwaitu, 
baitu atwongereho okuganyira omu maiso gabakama ba Peresi, okutuha 
okwomera, okuimukya enju ya Ruhanga waitu, nokusemeza ebikamburu byayo, 
nokutuha muhuruzi omu Yuda nomu Yerusalemu. 

10Kandi hati bunu, ai Ruhanga waitu, tuligamba tuta hanyuma yebi?  

11baitu tufurukire ebiragiro byawe, ebiwaragire omu bairu bawe banabi, 
nogamba oti Ensi eyimulitahamu okugirya, niyo ensi etasemire, 
habwokutasemera kwabantu abensi, habwebinugwa byabu, abagiijuize 
okuruga ha mpero nokuhikya ha mpero yayo nobugwagwa bwabu. 

12Nukwo hati bunu, mulike okuha abahara banyu hali batabani babu, 
nobukwakuba okuswere’ra batabani banyu abahara babu, nobukwakuba 
okuse’ra obusinge bwabu nobugwakuba omugisa gwabu ebiro byona: mube 
bamani mulye omugisa gwensi, mugigwete abana banyu okuba obugwetwa 
ebiro byona:  

13Kandi hanyuma ya byona ebituhikireho habwengeso zaitu embi, kandi 
habwomusango gwaitu omukoto, baitu tuboine iwe Ruhanga waitu 
otubonaboneseze kake, kunu tikuli nkebyokutahiki’ra byaitu okubisemerire, 
kandi otahaire ekicweka eki ekisigaireho,  

14itwe turigaruka okucwe ebiragiro byawe, nokuswerangana nabantu 
abarukukora ebinugwa ebi? Tiwakutubihirirwe okutuhwerekereza mali, 
hatasigaraho ekicweka, nobubakuba abantu abokukira nomu?  

15Ai MUKAMA, Ruhanga wa Isareri, niwe ohikirire; baitu itwe tusigaire ekicweka 
ekyakizire, nkokukiri hati: dora, tuli omu maiso gawe nomusango gwaitu; baitu 
busaho muntu asobora okweme’ra omu maiso gawe habweki. 

Ezera 10 

1LERO Ezera obwakaba nasaba, nagamba omusango, na’ra nayetera hansi omu 
maiso genju ya Ruhanga, baingi bakesoroleza namberali abomu Isareri, ekitebe 
kingi muno ekyabasaija nabakazi nabana bato: baitu abantu baka’ra muno. 

2Kandi Sekaniya mutabani wa Yehyeri, omu hali batabani ba Eramu, 
yagarukamu nagambira Ezera ati Tukasasira Ruhanga waitu, twaswera abakazi 
abanyaihanga abomu mumahanga gensi: baitu haroho okunihira hali Isareri 
habwekigambo eki. 

3Nukwo hati bunu turagane ekiragano na Ruhanga wautu okubinga abakazi 
bona, nabo ababazairwe, nkamagezi ga mukama wange okugali, nagabo 
abatukum’ira ekiragiro kya Ruhanga waitu; kandi kikorwe nkebiragiro okubiri. 

4Imuka; baitu kigambo kinu kyawe, naitwe tuli hamu naiwe: guma omutima 
okikole. 

5Nubwo Ezra yaimuka, yarahiza abakuru ba banyakatagara, Abalevi, na Isareri 
yona, bakole nkekigambo, eki okukiri. Nukwo barahire bati. 

6Nubwo Ezra yaimuka, omu maiso genju ya Ruhanga, yataha omu kisika kya 
Yehohanani mutabani wa Eryasibu: obuyatahiremu tiyalya ebyokulya, 
nobukwakuba okunywa amaizi: baitu akaganywa habwokusisa kwabo 
abokusengurwa. 

7Badumira okuhikya Yuda na Yerusalemu abana bona abokusengurwa, 
bayesoloreza Yerusalemu;  

8kandi ngu omuntu wena ataliija ebiro bisatu bitakahinguireho nkokuhanura 
kwabakuru okukuli, ebintubye byona birinyagwa, nauwe wenka alibaganizibwa 
omu kitebe kyabo abokusengurwa. 

9Nubwo abasaija bona aba Yuda na Benyamini bayesoroleza Yerusalemu ebiro 
bisatu bitakahinguireho; kukaba kuli kwezi okwamwenda, ha kiro kyamakumi 
abiri ekyokwezi: nabantu bona bakaika’ra omu ikute erigalihire omu maiso 
genju ya Ruhanga nibatukumira habwekigambo eki, kandi habwenjura enyingi. 

10Ezra nyakatagara yaimuka, yabagambira ati Mukasisa, mwaswera abakazi 
abanyaihanga, okwongeraho omusango gwa Isareri. 

11Nukwo hati bunu mugambe omusango hali MUKAMA, Ruhanga wa baisenkuru 
inywe, mukole ebyarasima: mwebaganize namahanga agensi, nabakazi 
abanyaihanga. 

12Nukwo ekitebe kyona bagarukamu nibagamba niraka erihango ngu 
Nkokwogambire halitwe, nukwo kituhikirire okukora. 

13Baitu abantu baingi, kandi niko kasumi akenjura nyingi, kandi titurukusobora 
okweme’ra aheru, nekigambo kinu tiguli mulimo ogwekiro kimu, nobubyakuba 
bibiri: baitu tukasisa muno omu kigambo kinu. 

14Leka abakuru baitu batehweho habwekitebe kyona, kandi abo bona abomu 
mbuga zaitu abaswire abakazi abanyaihanga baije obusimu obutwairweho, 
kandi hamu nabo abakuru aborubuga rwona, nabacwi bemisango barwo, 
okuhikya ekiniga ekingi ekya Ruhanga waitu obukirihinduka okuturugaho, 
okuhikya ekigambo kinu obukirihwaho. 

15Yonasani mutabani wa Asaheri na Yahazeya mutabani wa Tikuva, nibo bonka 
bayemerire ha kigambo kinu: na Mesuramu na Sabesai Omulevi bakabakonyera. 

16Nukwo abana abokusengurwa bakozire bati. Kandi Ezera nyakatagara, hamu 
nemitwe eyenju zabaisebo, nkenju zabaisebo okuzikaba ziri, kandi abo bona 
nkamabara gabu okugakaba gali, bakabaganizibwamu; baika’ra hansi ha kiro 
kyokubanza ekyokwezi okwa ikumi, okurora muno ekigambo eki. 

17Bamara ebigambo ebyabasaija bona abaswire abakazi abanyaihanga ha kiro 
kyokubanza ekyokwezi kyokubanza. 

18Kandi omu batabani ba banyakatagara hakazokamu abaswire abakazi 
abanyaihanga: mbanu, abomu bana ba Yesuha, mutabani wa Yozadaki, na bene 
babu, Maaseya, na Eryezere, na Yalibu, na Gedaliya. 

19Bahayo emikono yabu ngu balibinga bakazi babu; kandi habwokuba 
nimusango bakahonga entama empaya eyomu igana habwomusango gwabu. 

20Nabomu bana ba Imere; Hanani na Zebadiya. 

21Nabomu bana ba Halimu; Maaseya, na Eriya, na Semaya na Yehyeri, na Uziya. 

22Nabomu bana ba Pasihura; Eryowenai, Maaseya, Isimaeri, Netaneri, Yozabadi, 
na Erasa. 

23Nabomu Balevi; Yozabadi na Simei, na Keraya ( nuwe Kerita ) Petahiya, Yuda, 
na Eryezere. 

24Nabomu bazini; Eryasibu, na Reremu, na Uli. 

25Nabomu Isareri: abomu bana ba Parosi; Ramiya, na Iziya, na Malikiya, na 
Miyamini, na Eryeza, na Malikiya, na Benaya. 

26Nabomu bana ba Eramu; Mataniyak, Zekaliya, na Yehyeri, na Abudi, na 
Yeremosi na Eriya. 

27Nabomu bana ba Zatu; Eryonai, Eryasibu, Mataniya, na Yeremosi, na Zabadi, 
na Aziza. 

28Nabomu bana ba Bebai; Yehohanani, Hananiya, Zabai, Atirai. 

29Nabomu bana ba Bani; Mesuramu, Maruki, na Adaya, Yasubu, na Seali, 
Yeremosi. 

30Nabomu bana ba Pahosi-moabu; Adina, na Karali, Benaya, Maaseya, Mataniya, 
Bezaleri, na Binui, na Manase. 

31Nabomu bana ba Halimu; Eryezere, Isiya, Malikiya, Semaya, Simeoni;  

32Benyamini, Maruki, Semaliya. 

33Abomu bana ba Hasumu; Matenai, Matata, Zabadi, Erefereti, Yeremai, Manase, 
Simei. 

34Abomu bana ba Bani; Maadai,  

35Amuramu, na Uweri; Benaya,  

36Bedeya, Keruhi; Vaniya, Meremosi,  

37Eryasibu; Mataniya, Matenai,  

38na Yaasu; na Bani, na 

39Binui, Simei; na Seremiya, na 

40Nasani, na Adaya; Makinadebai,  

41Sasai, Sarai; Azaleri, na 

42Seremiya, Samaliya; Sarumu, Amaliya, Yusufu,  

43Abomu bana ba Nebo; Yeyeri, Matisiya, Zabadi, Zebina, Ido, na Yoweri, Benaya. 

44Abo bona bakaba baswire abakazi abanyaihanga: kandi abamu haliho bakaba 
banyina bakazi ababazalire abana. 

Nehemiya 

Nehemiya 1 

1EBIGAMBO bya Nehemiya mutabani wa Hakaliya. Kandi kikahika omu kwezi 
Kisirevu, omu mwaka gwamakumi abiri, nyowe obunkaba 

2ndi omu Susani ekikali, Hanani omu hali bene baitu akaija, uwe nabantu abamu 
abomu Yuda; nabakaguza ebya Abayudaya abakizire, abasigaireho ha 
kusengurwa, kandi ebya Yerusalemu. 

3Bangambira ngu Ekicweka kyabantu ekyasigaireho ha kusengurwa abaliyo 
omu isaza banyina obujune bwingi nensoni: kandi muhuruzi ya Yerusalemu 
engagirwe hansi, nenyigi zayo zokibwe nomu’ro. 

4Kandi kyahika, obunahulire ebigambo ebi, naika’ra hansi na’ra, naganya ebiro 
ebimu; nasiba nasaba omu maiso 

5ga Ruhanga womu iguru, nagamba ati Nkwesengerize, ai MUKAMA Ruhanga 
womu iguru, Ruhanga omukuru kandi owokutinwa, arukulinda ekiragano 
nokuganyira hali abo abamugonza, niberinda ebiragirobye:  

6okutu kwawe kuhu’re hati bunu, namaiso gawe gaiguke, iwe ohu’re okusaba 
kwomuiru wawe, okundukusaba hati bunu omu maiso gawe, nyamusana nekiro, 
habwabana ba Isareri abairu bawe, obundukugamba abibi byabana ba Isareri, 
ebikwakusisire: ego, nyowe nabenju ya isenyowe tukasisa. 

7Tukakora nobugobya bwingi namberoli, tuterinde ebiragiro, nebyatairweho, 
nebyobulyo, ebiwaragire omuiru wawe Musa. 

8Ijuka, nkwesengerize, ekigambo ekiwaragire omuiru wawe Musa, nogamba oti 
obumulisisa, ndibararangya hona omu mahanga:  

9baitu obumuligaruka namberendi, nimwerinda ebiragiro byange nimubikora, 
nobwabantu bowanyu bali omu mpero mali eziguru, nyowe ndibaihayo 
nieziguru, nyowe ndibihayo nimbasoroza, ndibaleta ha kiikaro 
ekinayegomboize okuikazayo ibara lyange. 

10Nubwo hati bunu banu nibo bairu bawe, abawacunguire nobusobozi bwawe 
obwingi, nomukono gwawe ogwamani 

11Ai Mukama, nkwesengerize, okutu kwawe kuhure hati okusaba kwomuiru 
wawe, nokusaba kwabairu bawe, abarukusemererwa okutina ibara lyawe: 
omuhe omugisa muiru wawe nkwesengerize ha kiro kinu, omuhe okuganyirwa 
omu maiso gomusaija ogu. (Lero nyowe nkabandi omuduma womukama.) 

Nehemiya 2 

1KANDI kikahika omu kwezi Nisani, omu mwaka gwa Atakisakisi omukama 
ogwamakumi abiri, amarwa obugakaba gali omu maisoge nyowe nakwata 
amarwa, nagahereza omukama. Lero nkaba ntakaganyaga omu naisoge. 

2Omukama yagambira ati Kiki amaisogawe okuganya, baitu toli murwaire? 
Nukwo kutuntura mali okwomutima. Nyowe natina muno. 

3Nagambira omukama nti Omukama ahangirize ebiro byona: amaiso gange 
okutatuntura niki, baitu orubuga, ekiikaro kyegasani yabaisenkurunyowe kiri 
kifuruka, nenyigi nyowe, ruli kifuruka, nenyigi zarwo zokibwe nomu’ro?  

4Nubwo omukama yagambira ati Nosaba ki? Nukwo nasaba 

5Ruhanga womu iguru. Nagambira omukama nti Obukiriba nikisemera hali 
omukama, kandi omuiru wawe obwaraba aboine embabazi omu maiso gawe, 
iwe okutuma Yuda, ha rubuga rwegasani yabaisenkuru nyowe, ndwombeke. 

6Omukama yagambira ati (kandi omugo akaba aikalire ha rubajurwe), orugendo 
rwawe ruliba rwebiro bingaha? Kandiorigaruka di? Nukwo omukama yasima 
okuntuma;  

7kandi nkamuraga akasumi. Kandi nagambira omukama, nti Obukiraba kisemire 
hali omukama, mpabwe ebaruha hali abalemi abenseri yekyambu, bandabyemu 
okumpikya Yuda;  

8nebaruha hali Asafu omulinzi wekibira kyomukama, ampe emiti okukora 
embaho ezenyigi zorukomero oruli rwenju, kandi habwa muhuruzi yorubuga, 
kandi habwenju eyinditahamu. Omukama yampa habwomukono omurungi 
ogwa Ruhanga wange ogukaba guli hali nyowe. 

9Nubwo naija hali abalemi abenseri yekyambu, nabaha ebaruha zomukama. 
Lero mukama akaba atumire engabwa ezihe nabahambarasi. 

10Kandi sanibarati Omuhoroni na Tobiya omuiru Omwamoni obubakihurire, 
kikabasaliza muno, baitu omuntu aizire okuseru’ra abana ba Isareri omugisa. 

11Nukwo naija Yerusalemu, naikarayo ebiro bisatu. 

12Naimuka ekiro, nyowe nabasaija bake abakaba bali nanyowe; kunu 
ntagambire omuntu nomu eki Ruhanga wange ekiyataire omu mutima gwange 
okuko’ra Yerusalemu: kunu hatabeho ekisoro nanyowe, rundi ekisoro 
ekinatembere. Naturuka ekiro omu irembo eryekihanga,  

13haihi niziba eryekijoka, nirembo eryobusa, narora muhuruzi ya Yerusalemu, 
ekaba eseserwe hansi, nenyingi zayo zokibwe nomu’ro. 

14Nubwo nagenda hali irembo eryensoro yamaizi nekijongo kyomukama: baitu 
batabeho omwanya gwekisoro ekinatembere okurabamu. 

15Nubwo natemba ekiro ha kyambu, narora muhuruzi; nahinduka enyuma, 
nataha omu irembo lyekihanga, nagaruka nti. 

16Kandi abalemi batamanye nambere nagenzire nobukyakuba ekinakozire; 
baitu nkaba ntakagambire Abayudaya, nobubakuba banyakatagara, 
nobabakuba banyakatagara, nobabakuba abanyoro nobubakuba abalemi, 
nobubakuba abandi abakozire omulimo. 

17Nubwo nabagambira nti Muboine okutuli kubi, Yerusalemu kifuruka, nenyigi 
zarwo zokibwe nomu’ro: muije twombeke muhuruzi ya Yerusalemu, tuleke 
okuba ekijumo. 

18kandi nabagambira ebyo mukonogwa Ruhanga wange okugukaba guli 
murungi hali nyowe: Nebigambo ebyomukama ebiyagambire nyowe. Bagamba 
ngu Tuimuke, twombeke. Nukwo bagumya emikono yabu habwomulimo 
omurungi. 

19Baitu Sanibarati Omuhoroni, na Tobiya omuiru, , Omwamoni, na Gesemu 
Omwarabu, obubakihulire, batusekereza muno, batugaya, nibagamba ngu 
Kigambo ki kinu ikimurukukora? Mu lyemera omukama?  

20Nabagarukamu nimbagambira nti Ruhanga womu iguru, nuwe alituha 
omugisa; nikyo itwe abairube tulimukira twombeke: baitu inywe timunyina 
mugabo nobubwakuba obulyo nobukyakuba ekiijukyo, omu Yerusalemu. 

Nehemiya 3 

1NUBWO Eryasibu nyakatagara mukuru wabu yaimuka hamu na bene babu 
banyakatagara, bayombeka irembo eryentama; balyeza, baikukya enyingi zalyo; 
okuhikya ha rukomero rwa Hananeri. 

2Kandi okuhondera ogu abasaija ba Yeriko bakombeka. Kandi okuhondera abo 
Zakura mutabani wa Imiri akombeka. 

3Nirembo eryencu abana ba Hasenaha bakalyombeka; bakataho emikumi’ro 
yalyo, baimukya enyigi zalyo, ebyoma byalyo, nebihongozo byalyo. 

4Kandi okuhondera abo Meremosi mutabani wa Uliya, mutabani wa Mesezaberi 
akombeka. Kandi okuhondera abo Zadoki mutabani wa Baana akombeka. 

5Kandi okuhondera abo Abatekoa bakombeka; baitu abanyoro babu batate 
engoto zabu ha mulimo gwa mukama wabu. 

6Kandi irembo eryakuzire Yoyada mutabani wa Paseha na Mesuramu mutabani 
wa Besodeya bakalyombeka, bakataho emikumi’ro yalyo, baimukya enyingi 
zalyo, nebyoma byalyo, nebihongozo byalyo. 

7Kandi okuhondera abo Meratiya Omugibeoni akombeka, na Yodani 
Omumeronosi, abasaija ba Gibeoni, naba Mizipa, ekaberi yekitebe kyomulemi 
nseri yekyambu. 

8Okuhondera ogu Uzyeri mutabani wa Harahaya, abahesi bezabu, akombeka. 
Kandi okuhondera ogu Hananiya omu hali abatabi akombeka, kandi bagumya 
Yerusalemu okuhikya ha muhuruzi enyakugalihire. 

9Kandi okuhondera abo Refaya mutabani wa Hura akombeka, omulemi 
owekicweka kyensi ya Yerusalemu. 

10Kandi okuhondera abo Yedaya mutabani wa Harumafu akombeka, haihi 
nenjuye. Kandi okuhondera ogu Hatusi mutabani wa Hasabu neya akombeka. 

11Malikiya mutabani wa Halimu, na Hasubu mutabani wa Pahasi-moabu 
bakombrka ekicweka ekindi, norukomero orwekomi. 

12Kandi okuhondera ogu Sarumu mutabani wa Harohesi okombeka, omulemi 
owekicweka kyensi ya Yerusalemu, uwe nabaharabe. 

13Irembo eryekihanga Hanuni akalyombeka, nabantu bomu Zanoha; 
bakalyombeka, baimukya enyigi zalyo, nebyoma byalyo, nebihongozo byalyo, 
kandi na muhuruzi emikono rukumi okuhikya ha irembo eryobusa. 

14Kandi irembo eryobusa Malikiya mutabani wa Rekabu akalyombeka, omulemi 
wensi ya Besi- hakeremu; akalyombeka, yaimukya enyigi zalyo, ebyoma byalyo 
nebihongozo byalyo. 

15Nirembo eryensoro yamaizi Saruni mutabani wa Koli-hoze akalyombeka, 
omulemi wensi ya Mizipi; akaryombeka, yaliswekaho, yaimukya enyingi zalyo, 
ebyoma byalyo, nebihongozo byalyo, norugo orwekijonjo kya Sera haihi 
noruharo orwomukama, nokuhikya amatembero agasirimuka okuruga ha 
rubuga rwa Daudi. 

16Okuhondera ogu Nehemiya mutabani wa Azibuki akombeka, omulemi wensi 
ya Besi-zura, okuhikya ekiikaro ekirolerire egasani ya Daudi, nokuhikya 
ekijongo ekyalimirwe, nokuhikya enju yabasaija bamani. 

17Okuhondera ogu abalevi bakombeka, Rehumu mutabani wa Bani. Okuhondera 
ogu Hasabiya akombeka, omulemi wekicweka kyensi ya Keyira, habwensi 
yowabu. 

18Okuhondera ogu bene babu bakombeka, Bavai mutabani wa Hanadadi, 
omulemi wekicweka kyensi ya Keyira. 

19Kandi okuhondera ogu Ezere mutabani wa Y esuha akombeka, omulwmi wa 
Mizipa, ekicweka ekindi ekirolerire entembotembo yeryahu’ro 
lyebyokurwanisa nambere muhuruzi eyegemera. 

20Okuhondera ogu Baruki mutabani wa Zabai akekamba okwombeka ekicweka 
ekindi, okuruga nambere muhuruzi eyegemera okuhikya ha mulyango ogwenju 
ya Eryasibu nyakatagara omukuru wabu. 

21Okuhondera ogu Meremosi mutabani wa Uliya mutabani wa Hakozi akombeka 
ekicweka ekindi, okuruga ha mulyango kindi, okuruga ha mulyango ogwenju ya 
Eryasibu nokuhikya ha mpero yenju eya Eryasibu. 

22Kandi okuhondera ogu banyakatagara bakombeka, abasaija Abekyeya. 

23Okuhondera abo Benyamini na Hasubu bakombeka haihi nenju yabu. 
Okuhondera abo Azaliya mutabani wa Maaseya mutabani wa Ananiya 
akombeka ha rubaju rwenjuye wenka. 

24Okuhondera ogu Binui mutabani wa Henadadi akombeka ekicweka ekindi, 
okuruga ha nju ya Azaliya okuhikya nambere muhuruzi eyegemera, nokuhikya 
ha karugu. 

25Parali mutabani wa Uzai akombeka nambere muhuruzi ayegemera, 
norukomero orukukirana ha nju yomukama eyeruguru, eri haihi nezigati 
yabalinzi. Okuhondera ogu Hedaya mutabani wa Parosi akombeka. 

26(Lero Abanasini bakakara omu Oferi, okuhikya ekiikaro ekirolerire irembo 
lyamaizi oburugaizoba, norukomero orurukukirana). 

27Okuhondera ogu Abatekoa bakombeka ekicweka kindi, haihi norukomero 
orukoto orurukukirana, nokuhikya ha muhuruzi ya Oferi. 

28Ha ruguru yirembo lyembarasi banyakatagara bakombeka, omuntu wena 
haihi nenjuye wenka. 

29Okuhondera abo Zadoki mutabani wa Imere akombeka haihi nenjuye wenka. 
Okuhondera ogu Semaya mutabani wa Sekaniya akombeka, omulinzi wirembo 
eryobugaizoba. 

30Okuhondera ogu Hananiya mutabani wa Seremiya akombeka, na Hanani 
mutabani womukaga owa Zarafu akombeka ekicweka ekindi. Okuhondera ogu 
Mesuramu mutabani womukaga owa Zarafu akombeka ekicweka ekindi. 
Okuhondera ogu Mesuramu mutabani wa Berekiya akombeka, haihi 
nekisikakye. 

31Okuhondera ogu Malikiya akombeka, omu hali abensi bezabu, okuhikya ha nju 
Yabanesini, neyabsubuzi, haihi nirembo lya Hamifikadi, nokuhikya ha 
ntembotembo yakarugu. 

32Kandi hagati yentembotembo eyakarugu nirembo lyentama abahesi bezabu 
nabasubuzi bakombeka. 

Nehemiya 4 

1BAITU kikahika, sanibarati obuyahulire ngu Ntombeka muhuruzi, yabihirwa, 
yakwatwa ekiniga kingi, yasekereza Abayudaya. 

2Yagamba omu maiso ga bene babu nomu maiso gihe erya Samaliya ati Nibakora 
ki Abayudaya abo abaceke? nibenda okwekongera? nibenda okusara ebyonzira? 
Nibenda okumara omulimo izoba limu? Nibenda okwomeza amabale agali omu 
mitumo yebikambura, baitu gakokebwa?  

3Lero Tobiya Omwamoni akabali ha rubajurwe, yagamba ati Eki 
barukwombeka, eboha obwerikitemba, erisesa muhuruzi yabu eyamabale. 

4Hu’ra ai Ruhanga waitu; baitu tugayirwe: hindura enyuma okujuma kwabu ha 
mitwe yabu bonka, obaheyo hali okunyagwa omu nsi eyokusengurwa:  

5kunu otasweka okutahiki’ra kwabu, nekibi kyabu kitaragazibwa omu maiso 
gawe: baitu beremere okukubihiza omu maiso gabombeki. 

6Nukwo twayombeka tuti muhuruzi; muhuruzi yona ekateranizibwa hamu 
okuhikya ha kicweka ekyoburaibura bwayo: baitu abantu bakataho omutima 
okukora omulimo. 

7Baitu kikahika, Sanibarati, na Tobiya, Nabarabu, Nabamoni, Nabasidodi, 
obubahulire ngu okwombeka muhuruzi ya Yerusalemu mukugnda omu maiso, 
kandi ngu nibabanza okuigara ebihuru, nubwo babihirwa muno;  

8bagambirana ensita ahamu okuija okurwana na Yerusalemu, okujagaraza 
abamu. 

9Baitu itwe twasaba Ruhanga waitu, twataho abalinzi namberebali nyamusana 
nekiro, habwabu. 

10Yuda yagamba ati Amani gabetweki bebintu gahoireho, kandi haroho, 
ebikamburu bingi; nukwo tutasobora 

11okwombeka muhuruzi. Nabanyanzigwa baitu bagamba ngu Tibalimanya 
nobukwakuba okurora, okuhikya obuturibahikamu hagati, nokubaita, 
nokutanga omulimo. 

12Kandi kyahika, Abayudaya abaikaire haihi nabo obubaizire, batugambira 
emirundi ikumi nibaruga hona hona ngu Kibahikirire okugaruka namberetuli. 

13Nikyo naterireho abantu omu biikaro byebina enyuma ya muhuruzi, omu 
biikaro ebigalihire, nuho nataire abantu nkebitabu byabu okubiri, banyina 
busitama zabu, namacumu gabu, namata gabu. 

14Narora, kandi naimuka, nagambira abanyoro, nabalemi, nabantu abandi nti 
Mutabatina: muije Mukama, ali mukuru kandi wokutinwa, murwani’re bene 
banyu, batabani banyu, nabahara banyu, bakazi banyu, namaju ganyu. 

15Kandi kyahika, abanyanzigwa baitu obubahulire ngu tukimanyire, kandi ngu 
Ruhanga aburanganize okuhanura kwabu, twagaruka itwena ha muhuruzi, 
omuntu wena hali omulimogwe. 

16Kandi kyahika okuruga ha kasumi ako, ekicweka kyabairu bange bakoraga 
omulimo, nekicweka kyabo bakwataga amacumu, nengabu, namata, nebizibaho 
ebyebyoma, kandi abalemi baikaraga enyuma yenju ya Yuda. 

17Abo abayombekere muhuruzi, nabo, abatwekere ebintu, bakatweka bonka, 
omuntu wena akakora omulimo nomukono gumu, nakwata ekyokurwanisakye 
nomukono ogwakabiri;  

18nabombeki, omuntu wena akahagatira busitamaye, nayombekaati. Kandi 
omutezi wengwara akabali ha rubaju rwange. 

19Nagambira abanyoro, nabalemi, na Bantu abandi nti Omulimo mwingi kandi 
mukoto, kandi itwe tubaganizibwemu ha muhuruzi, ondi ali hara nondi:  

20nambere murahu’raga hona okugamba kwengwara, nuho mwesorolezege oku 
namberetuli; Ruhanga waitu aliturwani’ra. 

21Nukwo twakozire tuti omulimo: ekicweka kyabu bakwataga amacumu 
okuruga nyenkya obuire bukiire, okuhikya enyunyuzi obuzaijaga. 

22Kandi omu kasumi ako nkagambira abantu nti Omuntu wena nomuiruwe 
aralege Yerusalemu omunda, nukwo batulindege ekiro, kandi bakolege 
omulimo nyamusana. 

23Nukwo nyowe nobubakuba bagenzi bange, nobubakuba bairu bange, 
nobubakuba abasaija bokulinda abankuratiraga, tutajule ebyokujwara byaitu, 
omuntu wena yayendaga ha maizi akwasire ekyokurwanisakye. 

Nehemiya 5 

1NUBWO habaho okukunga kwingi okwabantu na bakazi babu hali bene babu 
Abayudaya. 

2Baitu hakabaho abagambire ngu itwe batabani baitu nabahara baitu tuli baingi: 
tutunge engano tulye tube abomezi. 

3Kandi abandi bakagamba ngu Ntukwatira ebihinga emisiri yaitu, nengonjo 
zaitu ezemizabibu, namaju gaitu: leka tutunge engano, baitu haroho enjara. 

4Kandi hakaba haroho abagambire ngu Tukohoza efeza okumara omusoro 
gwomukama, twakwatiriza emisiri yaitu nengonjo zaitu ezemizabibu. 

5Baitu omubiri gwaitu guli nkomubiri gwa bene baitu, nabana baitu bali 
nkabana babu: kandi dora, ntutahya omu bairu abana baitu abojo nabaisiki 
okuba abairu, kandi abamu hali abahara baitu bali omu bairu na hati: kunu 
titunyina obusobozi okukitanga; baitu abasaija abandi banyina emisiri yaitu 
nengonjo zaitu ezemizabibu. 

6Nabihirwa muno obunahulire okubihirwa muno obunahulire okukunga kwabu 
nebigambo ebi. 

7Nubwo nahanura nyenka nomutima gwange, nahakana nabanyoro nabalemi, 
nabagambira nti Nimusagisa ensagi omutima wena ha mugenziwe. Nasoroza 
orukurato orwingi okuhakana nabo. 

8Nabagambira nti itwe nkobusobozi bwaitu okubukaba buli tukacungura bene 
baitu Abayudaya, abakaba baguzirwe nabakafiri: kandi inywe nimwenda 
okugura bene banyu, kandi kisemerire bo okugurwa itwe? Nubwo baculera, 
batabone kigambo. 

9Kandi nagamba nti Ekigambo ekimurukukora tikiri kirungi: tikibahikirire 
okugenda nimutina Ruhanga waitu, habwekijumo kyabakafiri abanyanzigwa 
baitu?  

10Nanyowe, bene baitu nabairu bange, tubohoire efeza nengano habwensagi. 
Mbesengerize, tuleke ekigambo kinu ekyensagi. 

11Mubaguru’re, mbesengerize, ha kiro kinu, emisiri yabu, engonjo zabu 
ezemizeituni, nenju zabu, kandi ekicweka kyekikumi ekyefeza, nekyengano, 
nekyamarwa, nekyamarwa, nekyamagita, ekimwabacwerire. 

12Nubwo bagamba ngu Turabiga’ra, kandi titulibaihaho kantu; nukwo bagamba 
ngu Turabiga’ra, kandi titulibaihaho kantu; nukwo tulikora tuti, , 
nkokwogambire. Nubwo nayeta banyakatagara, nabarahiza ekirahiro, bakole 
nko murago ogu okugukaba guli. 

13Kandi nakunkumura orugoye rwange ningamba nti Nukwo Ruhanga 
alikunkumura ati omu njuye nomu mulimogwe, omuntu wena atalihikiriza 
omurago gunu; nukwo alikunkumu’rwa namarwamu. Abekitebe bona bagamba 
ngu Amina, , bakugiza MUKAMA. Kandi abantu bakora nkomurago ogu 
okugukaba guli. 

14Kandi okuruga ha kasumi obunatairweho okuba omulemi wabu omu nsi ya 
Yuda, okuruga ha mwaka gwa Atakisakisi omukama ogwasatu nebiri, nukwo 
kugamba ngu emyaka ikumi nebiri, nyowe nabagenzi bange tutalye ha byokulya 
ebyomulemi. 

15Baitu abalemi abandi ababandize nyowe bakajwahya abantu, nibabaihaho 
ebyokulya namarwa, na sekeri zefeza amakumi ana; ego nabairu babu balemaga 
abantu: baitu nyowe ntakole nti, habwokutina Ruhanga. 

16Nukwo, nkeyongera okukora omulimo gwa muhuruzi egi, kunu tutagule 
obutaka: nabairu bange bona bakesorela oku ha mulimo. 

17Kandi ha meza yange hakaba haroho Abayudaya nabalemi abasaija kikumi 
mwatano, okutabaraho abo abaijaga namberatuli nibaruga omu bakafiri 
abatwehingulirize. 

18Lero ebyokulya ebyekiro kimu ebibatekanisiga bikaba biri ente emu nentama 
enungi mukaga; kandi bantegekeraga bikaba biri ente emu nentama enungi 
mukaga; kandi bantegekeraga enkoko, kandi omurundi gumu ebiro ikumi 
amarwa agemiringo yona: baitu ebi byona nobubyabaire biti ntasabe ebyokulya 
ebyomulemi, baitu obuiru bukajwahya muno abantu abo. 

19Ruhanga, oijuke namberendi habwoburungi, byona ebinakolire abantu banu. 

Nehemiya 6 

1KANDI kikahika obubagambire Sanibarati na Tobiya, na Gesemu Omwarabu, 
nabanyanzigwa baitu abandi ngu nyowe mazire okwombeka muhuruzi, kandi 
tihasigairemu kihuru; (baitu omu kasumi ako nkaba ntakaimukize enyingi omu 
malembo; ) 

2Sanibarati na Gesemu bakantumira nibagamba ngu Ija, tutagatangane omu kika 
ekimu ekyomu kyeya kya Ono. Baitu bakatekereza okukora kubi. 

3Natuma abakwenda nambere bali, nibagamba nti Ninkora omulimo omukoto. 
Nukwo ntarukusobora okusirimuka: nikigasa ki omulimo okuhwaho, nyowe 
ngusigire okusirimuka nambere muli? Ba- 

4ntumira omu mulingo ogu emirundi ena; nabagarukamu nka biri. 

5Nubwo Sanibarati yatuma ati omuiruwe namberendi omurundi ogwakatano 
akwasire omu ngaroze ebaruha etaboherwe;  

6eyahandikirwemu eti Nikiranganwa omu mahanga, kandi Gasima akigambire, 
ngu iwe Nabayudaya nimutekereza okwema; nikyo orukwombekera muhuruzi: 
naiwe nogonza okuba omukama wabu, nkebigambo ebi okubiri. 

7Kandi okataho banabi okutebezxa ebyawe Yerusalemu nibagamba ngu Omu 
Yuda harumu omukama: kandi hati bunu baligambira omukama nkebigambo 
ebi okubiri. Nukwo oije, tuhanule ahamu. 

8Nubwo namutumira ningamba nti Busaho ebigambo ebyakozirwe 
nkokwogambire, baitu iwe nobicwere’ra omu 

9mutima gwawe wenka. Baitu bona bakagonza okututinisa nibagammba ngu 
Engaro zabu zirifoka enceke ha mulimo, guleke okukorwa. Baitu iwe Ruhanga 
ogumye hati bunu engaro zange. 

10Nataha omu nju ya Ruhanga, omu yekaru, tukinge enyingi ezeyekaru: baitu 
baraija okuuita; ego, braija ekiro okukuita. 

11Nagamba nti Omusaija ali nka nyowe asemerire okuiruka? Kandi omusaija ali 
nka nyowe alinkaha ayakutahire omu yekaru okukiza obwomezibwe?  

12tindukutahamu. Nakenga kandi dora, Ruhanga atamutume: baitu uwe 
akandagu’ra ekigambo eki: Tobiya na Sanibarati bakaba bamugulirire. 

13Nikyo bamugulirire, nyowe ntine, nkole nti, nsise, kandi batunge ebigambo 
babe nomwanyanya hokungeyera ebibi, banjume. 

14Ai Ruhanga wange, ijuka Tobiya na Sanibarati nkengeso zinu ezabu, na nabi 
mukazi Noadiya, na banabi abandi abarukwenda okutinisa. 

15Nukwo muhuruzi yahwa ha kiro kyamakumi abiri mu bitano ekyokwezi Eruli, 
omu biro atano mu bibiri. 

16Kandi kyahika abanyanzigwa baitu bona abubahulire, abakafiri bona 
abatuhe’raine batina, baburangana muno omu maiso gabu bonka: baitu 
bakarora ngu omulimo gunu gukakorwa Ruhanga waitu. 

17Kandi omu biro ebi abanyoro ba Yuda bakatwekera Tobiya ebaruha nyingi, 
kandi ebaruha za Tobiya zaijaga nambere bali. 

18Baitu baingi omu Yuda abamurahirire, baitu akabali muko wa Sekaniya 
mutabani wa Ara; kandi mutabaniwe Yehohanani akaba aswire omuhara wa 
Mesuramu mutabani wa Berekiya. 

19Kandi babaza omu maiso gange ha ngesoze enungi, baragana ebigambo 
byange namberali, kandi Tobiya yatweka ebaruha ezokutinisa. 

Nehemiya 7 

1KANDI kyahika, muhuruzi obuyahoire okwombekwa, nanyowe obunamazire 
okuimukya enyingi, nabakumirizi nabazini Nabalevi batairweho,  

2nubwo naha mugenzi wange Hanani, na Hananiya omulemi wekigo, okulinda 
Yerusalemu: baitu akabali omusaija wokwesiga, yakira baingi okutina Ruhanga. 

3Nabagambira nti Amalembo ga Yerusalemu galeke okukingurwa okuhikya 
izoba obuliraturukaga; kandi bakingenge abalinzi bakyemerire nibalinda: kandi 
muteho abokurora omuli abomu Yerusalemuu, omuntu wena ha 
Kusisimukakwe, kandi omuntu wena arole’rege enjuye. 

4Lero orubuga rukaba rugalihire, kandi rukoto: baitu abantu abamu bakaba bali 
bake, nenju zikaba zitakwombekerwe. 

5Kandi Ruhanga wange okusoroza hamu abanyoro, nabalemi, nabantu babarwe 
nkamabara gabaisenkurubo okugali. Nazoro ekitabu ekyamabara gabaisenkuru 
abo ababandize okurugayo, kandi nesagama ebyahandikirwemu:  

6Banu nibo bana bisaza, abarugireyo omu kusengurwa, hali abo abasenguirwe, 
Nebukadeneza omukama wa Baburoni abayasenguire, kandi bagaruka 
Yerusalemu na Yuda, omuntu wena hali 

7orubuga rwowabu: abaizire na Zerubaberi, Yesuha, Nehemiya, Azaliya, 
Raamiya, Nahamani, Morodekai, Birusani, Misiperesi, Biguvai, Nehumu, Baana. 
Omuhendo gwabasaija babantu ba Isareri:  

8abana ba Parosi, enkumi ibiri, mu kikumi mu 

9nsanju nababiri. Abana ba Sefatiya bisatu mu nsanju mu babiri. 

10Abana ba Ara, rukaga mwatano mu babiri. 

11Abana ba Pahasi-moabu, abomu bana ba Yesuha na Yoabu, enkumi ibiri mu 
runana mu ikumi na munana. 

12Abana ba Eramu, rukumi mu bibiri mwatano 

13mu bana. Abana ba Zatu, runana mwana mu batano. 

14Abana ba Zakai, rusanju munkaga. 

15Abana ba Bibui, rukaga mwana mu munana. 

16Abana ba Bebai, rukaga mwabiri mu munana. 

17Abana ba Azigadi, enkumi ebiri mu bisatu mwabiri mu babiri. 

18Abana ba Adonikamu, rukaga mu nkaga mu musanju. 

19Abanaba Biguvai, enkumi ibiri mu nkaga mu musanju. 

20Abana ba Adini, rukaga mwatano mu batano. 

21Abana ba Atere, owa Hezekiya, kyenda mu munana. 

22Abana ba Hasuma, bisatu mwabiri mumunana. 

23Abana ba Bezai, bisatu mwabiri mu bana. 

24Abana ba Halifu, kikumi mu ikumi mu babiri. 

25Abana ba Gibeoni, kyenda mu batano. 

26Abasaija ba Beterehemu na Netofa, kikumi mu kinana mu munana. 

27Abasaija ba Anatosi, kikumi mwabiri mu munana. 

28Abasaija ba Besi- azimavesi, ana mubabiri. 

29Abana ba Kiryasi- yealimu, Kefira, na Beerosi, rusanju mwana mu basatu. 

30Abasaija ba Rama na Geba, rukaga mwabiri mwomu. 

31Abasaija na Mikimasi, kikumi mwabiri mu babiri. 

32Abasaija ba Beseri na Ai, kikumi mwabiri mu basatu. 

33Abasaija ba Nebo endi, atano mu babiri. 

34Abana ba Eramu endi, rukumi mu babiri mwatano mu bana. 

35Abana ba Halimu, bisatu mwabiri. 

36Abana ba Yeriko, bisatu mwana mu batano. 

37Abana ba Lodi, Hadidi, na rusanju mwabiri mwomu. 

38Abana ba Senaha, enkumi isatu mu rwenda mwasatu. 

39Banyakatagara: abana ba Yedaya, abomu nju ya Yesuha, rwenda mu nsanju mu 
basatu. 

40Abana ba Imere, rukumi mwatano mu babiri. 

41Abana ba Pasihura, rukumi mu bibiri mwana mu musanju. 

42Abana ba Halimu, rukumi mu ikumi mu musanju. 

43Abalevi: abana ba Yesuha, ba Kadimyeri, abomu bana ba Hodeva nsanju mu 
bana. 

44Abazini: abana ba Asafu, kikumi mwana mu munana. 

45Abakumirizi, abana ba Sarumu, abana ba Atere, abana ba Talimoni, abana ba 
Akubu, abana ba Hatita, abana ba Sobai, kikumi mwasatu mu munana. 

46Abanesini: abana ba Ziha, abana ba Hasufa, abana Tabayosi;  

47abana ba kerosi, abana ba Siya, abana ba Padoni;  

48abana ba Lebana, abana ba Hagaba,  

49abana ba Salimai; abana ba Hanani, abana ba Gideri, abana ba Gaha;  

50abana ba Reaya, abana ba Rezini, abana ba Nekoda;  

51abana ba Gazamu, abana ba Uza, abana Paseha;  

52abana ba Besai, abana ba Meunimu, abana ba Nefusesimu;  

53abana ba Bakibuki, abana ba Hakufa, abana ba Hahura;  

54abana ba Bazulisi, abana ba Mehida, abana ba 

55Harasa; abana ba Bakosi, abana ba Sisera, abana ba Tema;  

56abana ba Neziya,  

57abana ba Hatifa. Abana ba bairu ba Sulemani: abana ba Soroti, abana ba 
Soferesi, abana ba 

58Perida; abana ba Yaara, abana ba Dakoni, abana Gideri;  

59abana ba Sefatiya, abana ba Hatiri, abana ba Pokeresi- hazebaimu,  

60abana ba Amoni. Abanesini bona, nabana babairu ba Sulemani, bahika bisatu 
mukyenda mu babiri. 

61Kandi nibo barugire Teri-mera, Teri-harasa, Kerubu, Adoni, na Imere: baitu 
batasobole okwoleka enju zabaisebo, nobukwakuba okuzarwa kwabu okubali 
ba Isareri mali:  

62abana ba Deraya, abana ba Tobiya, abana ba Nekoda, rukaga mwana mu babiri. 

63Kandi abomu banyakatagara: abana ba Hobiya, abana ba Hakozi, abana ba 
Bazirai, ayaswire omukazi owomu bahara ba Bazilai, Omugireadi, kandi 
yatweka ibara lyabu. 

64Abo bakase’ra okuhandikwa kwabu omuli abo ababazirwe nkamabara 
gabaisenkurubo okugakaba gali, baitu kutazoke: nikyo bayeterwe abatonzerwe, 
babingwa omu banyakatagara. 

65Kandi Tirusasa yabagambira ati batalirya ha bintu ebirukukira okwera, 
okuhikya obuhaliimuka nyakatagara na Ulimuna Tumimu. 

66Ekitebe kyona hamu kyahika bukumi buna mwenkumi ibiri, mu bisatu mu 
nkaga,  

67mu nkaga, okutabaraho abairu babu abasaija nabakazi, omuhendo gwabu 
kasanju mu bisatu mwasatu mu musanju: kandi bakaba banyina abasaija abazini 
nabakazi abazini bikumi bibiri mwana mu batano. 

68Embarasi zabu rusanju mwasatu mu mukaga; enyumbu zabu bibiri mwana mu 
itano;  

69engamira zabu, kakaga mu rusanju mwabiri. 

70Kandi abamu abomu mitwe yenju zabaisebo baha ebintu omulimo. Turasasa 
akaha omu lyahu’ro daliki zezabu rukumi, ebibibindi atano, ebyokujwara bya 
banyakatagara bitano mwasatu. 

71Kandi abamu hali emitwe yenju zabaisebo, baha omu llyahu’ro eryomulimo 
daliki zezabu bukumi bubiri, ne mane zefeza enkumi ibiri mu bikumi bibiri. 

72Nezi abantu abandi ezibahaire zahika daliki zezabu bukumi bubiri, ne mene 
zefeza enkumi ibiri, nebyokujwara bya banyakatagara enkaga mu musanju. 

73Nukwo banyakatagara, Nabalevi, nabakumirizi, nabazini nabamu hali abantu, 
Nabanesini, na Isareri yona, baikara omu mbuga zabu. Kandi okwezi okwa 
musanju obukwahikire, abana ba Isareri bakaba bali omu mbuga zabu. 

Nehemiya 8 

1Kandi abantu bona bakesoroza hamu ikute erigalihire erikaba liri omu maiso 
girembo lya maizi; bagambira Ezera omuhandiki, alete ekitabu ekyebiragiro bya 
Musa, MUKAMA ebiyaragire Isareri. 

2Ezera nyakatagara yaleta ebiragiro omu maiso gekitebe, abasaija nabakazi, na 
bona abasoboire okuhu’ra nokwetegereza; ha kiro kyokubanza ekyokwezi kwa 
musanju. 

3Kandi yasomamu omu maiso gikute erigalihire erikaba liri omu maiso girembo 
lyamaizi, okuruga nyenkyakara nokuhikya ihangwe, omu maiso gabasaija 
nabakazi, na bona abasoboire okwetegereza; abantu bona batega amatu 
okuhu’ra ekitabu kyebiragiro. 

4Kandi Ezera omuhandiki akeme’ra ha rutiti rwembaho, orubakolire omulimo 
ogu; kandi harubajurwe hayeme’ra Matisiya, na Sema, na Anaya, na Uliya, na 
Hirikiya, na Maaseya, ha mukonogwe ogwabulyo; kandi ha mukonogwe 
ogwemoso Pedaya, na Misaheri, na Malikiya, na Hasumu, na Hasibadana,  

5Zekaliya, Mesuramu. Ezera yasukuru ekitabu omu maiso gabantu bona; (baitu 
akabali ha ruguru yabantu); obuyakisukuire, abantu bona baimuka:  

6Ezera yasima MUKAMA, Ruhanga omukuru, nabantu bona bagarukamu ngu 
Amina, Amina, nibaimukya engaro zabu: bainamya emitwe yabu baramya 
MUKAMA amaiso gabu gali hansi. 

7Na Yesuha, na Bani, na Serebiya, Yamini, Akubu, Sabesai, Hodiya, Maaseya, 
Kerita, Azaliya, Yozabadi, Hanani, Peraya, Nabalevi, bakasobo’ra abantu 
ebiragiro: nabantu bakeme’ra omu kiikaro kyabu. 

8Basoma omu kitabu, omu biragiro bya Ruhanga, nibaduma; Basobo’ra 
amakuru, kandi bayetegereza ebyasomerwe. 

9Kandi Nehemiya, nuwe Tirusasa, na Ezera nyakatagara omuhandiki, Nabalevi 
abayegesaga abantu, bagambira abantu bona ngu Ekiro kinu nikyo kiro 
ekirikwera hali MUKAMA Ruhanga wanyu; mutaganya nobukwakuba oku’ra. 
Baitu abantu bona baka’ra, obubahulire ebigambo byebiragiro. 

10Nubwo yabagambira ati Mwegendere, mulye enyama eyebisajwa, munywe 
ebinuli’ra, mutwekere ebisembo ogu atategekirwe kantu: baitu ekiro kinu nikyo 
kirukwera hali Mukama waitu: kunu mutatuntuzibwa; baitu okusemererwa kwa 
MUKAMA nigo mani ganyu. Nukwo 

11Abalevi baculize bati abantu bona, nibagamba ngu Muculere, baitu ekiro nikyo 
kirikwera; kunu mutatuntuzibwa. 

12Kandi abantu bona bayegendera okulya, nokunywa, nokutweka ebisembo 
nokusemerwa muno, baitu baketegereza ebigambo ebibadumirwe. 

13Kandi ha kiro kyakabiri hakagoma hamu emitwe yenju zabaisebo abantu bona, 
banyakatagara, Abalevi, hali Ezera omuhandiki, bategere amatu okuhu’ra 
ebigambo byebiragiro. 

14Kandi babona omu biragiro, MUKAMA okuyaragire omu Musa abana ba Isareri 
barale omu nkande ha bugenyi obwokwezi kwa musanju:  

15Kandi badume bahikye omu mbuga zabu zona, nomu Yerusalemu, nibagamba 
ngu Muturuke mugende ha rusozi, mutaba’re amatagi gemizeituni, namatagi 
gemizeituni eyomukisaka, namatagi gemikadasi, ne mikindo, namatagi gemiti 
emikoto, mukole enkande, nkokukyahandikirwe. 

16Nukwo abantu baturuka, babitaba’ra, bayetemera enkande, omuntu wena ha 
ruguru yenjuye, nomu zigati zabu, nomu zigati ezenju ya Ruhanga, nomu ikute 
erigalihire eriirembo lyamaizi, nomu ikute erigalihire eriirembo lya Eferaimu. 

17Nekitebe kyona ekyabo abarugire omu kusengurwa, batema enkande, baikara 
omu nkande: baitu okuruga omu biro bya Yesuha mutabani wa Nuni okuhikya 
ha kiro eki abana ba Isareri batakole bati. Kandi habaho okusemerwa kwingi 
muno. 

18Kandi obukyabukya, okuruga ha kiro kyokubanza nokuhikya ha kiro 
kyahampero, yasomaga omu kitabu kyebiragiro bya Ruhanga. Bayerinda 
obugenyi ebiro musanju; kandi ha kiro kya munana habaho okuso’rokana 
okwokuma’raho, nk'ekiragiro okukiri. 

Nehemiya 9 

1KANDI ha kiro ekyabiri mu bina okyokwezi oku abana ba Isareri bakagoma 
ahamu nokusiba, nokujwara ebitengo, nitaka liri ha mitwe yabu. 

2Abaijukuru aba Isareri bayebaganiza omu banyaihanga bona, baimuka 
bagamba ebibi byabu, nebyokutahiki’ra byabaisenkurubo. 

3Baimu omu kiikaro kyabu, basoma omu kitabu kyebiragiro bya MUKAMA 
Ruhanga wabu, ekicweka ekyakana ekyanyamusana; nekicweka ekindi 
ekyakana bakagamba emisango, nibaramya MUKAMA Ruhanga wabu. 

4Nubwo hayeme’ra ha matembero Gabalevi, Sebaniya, Bunu, Serebiya, Bani, na 
Kenani, bakunga MUKAMA Ruhanga wabu niraka erihango. 

5Nubwo Abalevi, Yesuha na Kadimyeri, Bani, Hasabuni ya Serebiya, Hodiya, 
Sebaniya, na Pesahiya, bagamba ngu Muimuke musime MUKAMA Ruhanga 

wanyu, okuruga ebiro nebiro nokuhikya ebiro nebiro: nibara lyawe eryekitinisa 
lisimwe, erinyumizibwe haiguru okukira okusima kwona nokukugiza kwona. 

6Niwe MUKAMA, niwe wenka; niwe wakozire iguru, iguru erya haiguru, hamu 
nihe lyalyo lyona, ensi nebintu byona ebigiroho, enyanja na byona ebirumu, 
kandi niwe oikazaho byona; nihe erya haiguru nirikuramya. 

7Niwe MUKAMA Ruhanga, ayakomeremu Aburamu, wamuiha omu Uli 
Eyabakalidaya wamuha ibara Iburahimu;  

8wabona omutimagwe guli gwokwesiga omu maiso gawe, waragana nauwe 
ekiragano okuha ensi Yomukanani, Omuhiti, Omwamoli, Nomuperizi, 
Nomuyebusi, Nomugirugasi, okugiha oruzarorwe, kandi wahikiriza ebigambo 
byawe; baitu niwe ohikirire. 

9Kandi okabona omuhito gwabaisenkuru itwe omu Misiri, wahu’ra okukunga 
kwabu ha Nyanja Erukutukura;  

10wayoleka ha Faraho obwokuro’raho nebyamahano, na ha bairube bona, na ha 
Bantu bona abensiye; baitu akamanya okubabakozire nemyehembo; kandi 
wayetungira ibara, nkokukiri hati. 

11Kandi wabaganizamu enyanja omu maiso gabu, nukwo baraba hagati 
yenyanja ha itaka eryomere; nabo ababahondire wabanaga omu nziha, nkibale 
omu maizi gamani. 

12Kandi wabebembeza enyomyo yekicu nyamusana; nenyomyo yomu’ro ekiro, 
okubaha omusana omu muhanda ogubahikirire okugendamu. 

13Kandi wasirimuka ha rusozi Sinai, wabaza nabo noyema omu iguru, wabaha 
ebigambo ebyobulyo, nebiragiro byamazima, nebyatairweho ebirungi 
nebyokutere’ra:  

14wabamanyisa esabiti yawe erukwera, wabaragira ebiragiro, nebyatairweho, 
nebyokutere’ra, omu mukono gwa Musa omuiru wawe;  

15wabaha ebyokulya ebyarugire haiguru ha bwenjara yabu, wabaihira amaizi 
omu ibale habwiroho lyabu, wabaragira batahemu okulya ensi eyiwarahire 
okubaha. 

16Baitu abo nabaisenkuru itwe bagira emyehembo, bagumya engoto zabu, 
batahu’re ebiragiro 

17byawe, bayanga okuhu’ra, kunu batateho omutima ha byamahano byawe, 
ebiwakozire omulibo; baitu bakagumya engoto yabu, kandi omu bwereme 
bwabu, bataho engabwa bagaruke omu buiru bwabu: baitu niwe Ruhanga 
arukwanguha okulekera ebibi, arukwanguha okulekera ebibi, wembabazi, kandi 
oijure okuganyira, torahuka okubihirwa, kandi oijuire ebyokuganyira, kunu 
tobasiga. 

18Ego, obubayekolire enimi eyagibwe, nibagamba ngu Onu nuwe Ruhanga wawe 
ayakuihireyo omu Misiri, kandi bakerema muno;  

19baitu iwe, omu kuganyira kwawe okwingi otabasige omu irungu: enyomyo 
yekicu etaruge haruguru yabu nyamusana, okubebembera omu muhanda; 
nobwekuba enyomyo yomu’ro etaleke okubamulikira ekiro, nomuhanda 
ogwabahikirire okugendamu. 

20Kandi okabaha omwoyo gwawe omurungi okubegesaga, otaima akanwa kabu 
emanu yawe, wabaha amaizi habwiroho lyabu. 

21Ego, okabalisiza omu irungu emyaka amakumi ana, batasege kintu; 
ebyokujwara byabu bitakule, nebigere byabu bitazimbe. 

22Kandi wabaha obukama namahanga, ebiwabagabire emigabo: nukwo balya 
ensi ya Sihoni, ensi eyomukama wa Hesiboni, ensi ya Ogi omukama wa Basani. 

23Nabana babu okabakanyisa nkenyunyuzi za haiguru, wabatahya omu nsi, e, 
eyiwagambire baisenkurubo oti Balitahamu okugirya. 

24Nukwo abana batahamu balya ensi, waculeza omu maiso gabu abantu bomu 
nsi, Abakanani, wabahayo omu mikono yabu, hamu nabakama babu, nabantu 
abensi,  

25babakole nkokubagondeze. Banyaga embuga eziroho muhuruzi, nensi 
yomweru, batunga enju ezaijuire ebintu byona ebirungi, amaziba agalimirwe, 
engonjo zemizabibu, nengonjo zemizeituni, nemiti erukwana ebyana mingi 
muno: nukwo balya baiguta, bagomoka, basemererwa oburungi bwawe 
obwingi. 

26Baitu batahu’re, bakwemera, banaga ebiragiro byawe enyuma yabu, baitu 
banabi bawe ababagambirire okubaga’ra namberiwoli, kandi bakagira 
obwereme bwingi. 

27Nikyo wabaherireyo omu mukono gwabanyanzigwa babu, babatuntuza: kandi 
omu kasumi komuhito gwabu, obubakukungire, wahu’ra noyema omu iguru; 
kandi nkebyokuganyira byawe ebingi okubiri, wabaha abajuni ababajunire omu 
mukono gwabanyanzigwa babu. 

28Baitu obubatungire okuhumura, bagaruka okusisa omu maiso gawe: nikyo 
wabasigire omu mukono gwabanyanzigwa babu, kandi babatunga: baitu 
obubagarukaga, nibakunga iwe wahu’raga noyema omu iguru; kandi emirundi 
mingi okabajuna nkebyokuganyira byawe okubiri;  

29wabagambi’ra nukwo obaga’re hali ebiragiro byawe: baitu bakagira 
emyehembo, batahu’re ebiragiro byawe, baitu bakasisira ebyobulyo byawe, (ebi 
omuntu obwalibikora, alyome’ra omu byo, ) kandi bakatera amabega, bagumya 
engoto yabu, banyanga okuhu’ra. 

30Baitu okabagumisiriza emyaka mingi, wabagambi’ra habwomwoyo gwawe 
omu banabi bawe: baitu batatege amatu: nikyo wabaherireyo omu mukono 
gwamahanga agensi ezi. 

31Baitu omu byokuganyira byawe ebingi, otabama’reho kimu, nobukwakuba 
okubasiga, baitu oli Ruhanga wembabazi, kandi wokuganyira. 

32Nukwo hati bunu, Ruhanga waitu, Ruhanga omukuru, owobusobozi, kandi 
owokutinwa, arukulinda ekiragano nokuganyira, okutalibana kwona kutasisane 
kuke omu maiso gawe, okunyaizire halitwe, na ha batama baitu, ha bakuru baitu, 
na ha banabi baitu, na ha baisenkuru itwe, na ha Bantu bawe bona, okuruga ba 
kasumi kabakama ba Asura nokuhikya hati. 

33Baitu iwe ohikirire omu byona ebyatuizireho; baitu itwe tukozire kubi:  

34kunu abakama baitu nabakuru baitu, banyakatagara baitu, na baisenkuru 
itwe, batakwate ebiragiro byawe, nobukwakuba okuhu’ra ebiragiro byawe nebi 
ebiwamanyisize, ebiwabagambirire. 

35Baitu batakuko’re omu bukama bwabu, nomu burungi bwawe obwingi 
obuwabahaire, nomu nsi enkoto kandi eyomweru eyiwahaire omu maiso gabu, 
kunu batahinduke okuleka engeso zabu embi. 

36Dora, itwe tuli bairu hati, kandi ensi eyiwahaire baiasenkuru itwe, balyege 
ebyana byamu, nomweru gwamu, dora tuli bairu omuyo. 

37Kandi eretera ensagi nyingi abakama abawataireho okutulema habwebibi 
byaitu: kandi banyina obusobozi ha mibiri yaitu, na ha nte zaitu, nkokubagonza, 
kandi tutuntuire muno. 

38Baitu nebi byona obubiroho, turagana ekiragano ekyokwesiga, ntukihandika; 
kandi abakuru baitu, Nabalevi baitu, na banyakatagara baitu nibakitaho 
emanyikirizo zabu. 

Nehemiya 10 

1LERO abo abataireho obwokuro’raho mbanu: Nehemiya Tirusasa, mutabani wa 

2Hakaliya, na Zedekiya;  

3raya, Azaliya, Yeremiya; Pa 

4sihura, Amaliya, Malikiya; Ha 

5tusi, Sebaniya, Maruki; Halimu 

6Meremosi, Obadiya; Danieri,  

7Ginesoni, Baruki; Mesuramu,  

8Abiya, Miyamini; Maaziya, Birigai, Semaya: nibo banyakatagara. 

9Nabalevi mbanu, Yesuha mutabani wa Azaniya, Binui owomu batabani ba 
Henadadi,  

10Kadimyeri; na bene babu, Sebaniya, Hodiya, Kerita, Peraya,  

11Hanani; Mika, Rehob 

12Hasabiya; Zakuru, Serebiya,  

13Sebaniya; Hodiya, Bani, Beninu. 

14Abakuru babantu: Parosi, Pahasi- moabu, Eramu, Zatu,  

15Bani; Buni, Azigadi, Babai;  

16Adoniya, Biguvai,  

17Adini; Ate’re 

18Hezekiya, Azura; Hodiya,  

19Hasumu, Bezai; Halifu, Anatosi,  

20Nobai; Magipyasi, Mesuramu,  

21Heziri; Mesezaberi, Zadoki,  

22Yadua; Peratiya, Hanani,  

23Anaya; Hoseha, Hananiya, Hasubu;  

24Harohesi, Piriha, Sobeki;  

25Rehumu, Hasabuna, Maaseya;  

26na Ahiya, Hanani, Anani;  

27Maruki, Halimu, Baana. 

28Nabantu abasigaireho, abanyakatagara, Abalevi, abakumirizi, abazini, 
Abanesini, na bona abakaba bebaganize bonka omu mahanga agensi 
habwebiragiro bya Ruhanga, bakazi babu, batabani babu, nabahara babu, 
omuntu wena akabanyina okumanya nokwetegereza;  

29bakehikya hali bene babu, abanyoro babu, bataha omu mukyeno, nekirahiro, 
bagenderege omu biragiro bya Ruhanga, ebyahairwe habwa Musa omuiru wa 
Ruhanga, nokwerinda nokukora ebiragiro byona ebya MUKAMA Mukama waitu, 
nebyobulyobye nebiyataireho;  

30Kandi ngu tituliha abahara baitu amahanga gensi, nobukwakuba okuswere’ra 
batabani baitu abahara babu. 

31Kandi obwabantu abensi balireta ebintu rundi ebyokulya byona ha kiro kya 
sabiti okubigura, itwe tituligura nabo ha sabiti, nobukwakuba ha kiro 

ekirukwera: kandi ngu tulirekera omwaka ogwa musanju, nensagi ezibanja 
lyona. 

32Kandi tuketeraho ebiragiro, okwecwera itwenka habwomwaka nomwaka 
ekicweka kyakasatu ekya sekeri, habwokuhereza okwomu nju ya Ruhanga 
waitu;  

33habwemigati eyokwoleka, kandi habwekihongwa kyebyokulya ekyobutosa, 
kandi habwekihongwa ekyokeze, ekyobitosa, ebya sabiti, ebyokwezi 
okuboneka, habwobugenyi obwatairweho, kandi habwebintu ebirukwera, 
kandi habwebihongwa byekibi ebirihi’ra Isareri, kandi habwomulimo gwona 
ogwenju ya Ruhanga waitu. 

34Kandi twatoma, banyakatagara, Abalevi, nabantu, habwekihongwa ekyenku, 
okukiretaga omu nju ya Ruhanga waitu, nkenju zabaisitwe okuziri, omu busumi 
obutairweho, omwaka nomwaka, okwokyaga ha Kyoto kya MUKAMA Ruhanga 
waitu, nkokukyahandikirwe omu biragiro:  

35Nokuletaga emiganuro yitaka lyaitu, nemiganuro eyebyana byona ebyemiti 
ebyemiringo yona, omwaka nomwaka, hali enju ya MUKAMA:  

36nemizigaijo eyomu bana baitu abojo, neyomu bisoro byaitu, 
nkokukyahandikirwe omu biragiro, nemizigaijo eyomu nte zaitu neyomu mbuzi 
zaitu, okugiretaga hali enju ya Ruhanga waitu, hali banyakatagara abahereza 
omu nju ya Ruhanga waitu:  

37kandi tuletege emiganuro eyensano yaitu, nebihongwa byaitu ebihimbwa, , 
nebyana byemiti ebyemiringo yona, amarwa namagita, hali banyakatagara, omu 
bisika ebyenju ya Ruhanga waitu; nebicweka bya ikumi ebiitaka lyaitu hali 
Abalevi; baitu abo, Abalevi, nibaiha ebicweka ebya ikumi omu mbuga zona 
ezokulima kwaitu. 

38Kandi nyakatagara omwana wa Aroni aliba hamu Nabalevi, Abalevi obubaliiha 
ebicweka bya ikumi: kandi Abalevi balireta ekicweka kya ikumi ekyebicweka 
bya ikumi omu nju ya Ruhanga waitu, omu bisika, omu nju yeryahu’ro. 

39Baitu abana ba Isareri nabana ba Levi balireta ekihongwa ekihimbibwa 
ekyengano, nekyamarwa, nekyamagita, omu bisika nambere harumu ebintu bya 
harukwera, na banyakatagara abarukuhereza, nabakumirizi, nabazini: kunu 
titulisiga enju ya Ruhanga waitu. 

Nehemiya 11 

1KANDI abakura babantu baikaraga Yeruslemu: nabantu abasigaireho batoma, 
habwokuiha omuntu omu omu Bantu ikumi, aikalege Yerusalemu orubuga 
orurukwera, nabandi mwenda baikalege, nabandi omu mbuga ezindi. 

2Kandi abantu basima abasaija bona abayekomere nibagonza okuikara 
Yerusalemu. 

3Kandi banu nibo bakuru bisaza abaikaire Yerusalemu: baitu omu mbuga za 
Yuda omuntu wena yaikaraga omu butakabwe omu mbuga zabu, nukwo 
kugamba ngu Isareri, banyakatagara, Nabalevi, Nabanesini, nabana babairu ba 
Sulemani. 

4Kandi omu Yerusalemu haikaramu abamu abomu bana ba Yuda, nabomu bana 
ba Benyamini. Abomu bana ba Yuda: Ataya mutabani wa Uziya, mutabani wa 
Zekaliya, mutabani wa Amaliya, mutabani wa Zefatiya, mutabani wa Muharaleri,  

5owomu bana ba Perezi; na Maaseya mutabani wa Baruki, mutabani wa Koli-
hoze, mutabani wa Hazaya, mutabani wa Adaya, mutabani wa Yoyalibu, 
mutabani wa Zekaliya, mutabani Womusiro. 

6Abana bona aba Perezi abaikaire Yerusalemu bahika abasaija bobumanzi bina 
mu nkaga mu munana. 

7Nabama ba Benyamini mbanu: Saru mutabani wa Yoedi, mutabani wa Pedaya, 
mutabani wa Mesuramu, mutabani wa Yoedi, mutabani wa Pedaya, mutabani 
wa Koraya, mutabani wa Maaseya, mutabani wa Ityeri, mutabani wa Yesaya. 

8Kandi hanyuma yogu Gabai, Sarai, rwendamwabiri mu munana. 

9Kandi Yoweri mutabani wa Zikiri nuwe akaba nabarole’ra: kandi Yuda 
mutabani wa Hasenuha nuwe akabali okwakabiri okulema orubuga. 

10Abomu banyakatagara: Yedaya mutabani wa Yoyalibu,  

11Yakini, Seraya mutabani wa Hirikiya, mutabani wa Mesuramu, mutabani wa 
Mesura, mutabani wa Zadoki, mutabani wa Merayosi, mutabani wa Ahitubu, 
omulemi wenju ya 

12Ruhanga, na bene babu abakozire omulimo gwenju, runana mwabiri mu 
babiri: na Adiya, mutabani wa Yerohamu, mutabani wa Peraliya, mutabani wa 
Amuzi, mutabani wa Zekaliya, mutabani wa Pasihura, mutabani wa Malikiya, na 
bene babu,  

13abakuru benju yabaisebo, bibiri mwana mu babiri: na Amasai mutabani wa 
Azareli, mutabani wa Ahizai, mutabani wa Mesiremosi, mutabani wa Imere,  

14na bene babu, abasaija bamani abobumanzi, kikumi mwabiri mu munana: 
kandi Zabudyeri nuwe akaba nabarole’ra, mutabani wa Hagidolimu. 

15Kandi abomu Balevi: Semaya mutabani wa Hasubu, mutabani wa Azirikamu, 
mutabani wa Hasabiya, mutabani wa Buni;  

16na Sabisai na Yozabadi abomu bakuru Babalevi, abarolerire emirimo eyaheru 
eyenju ya Ruhanga;  

17na Mataniya mutabani wa Mika, mutabani wa Zabundi, mutabani wa Asafu, 
kandi akabali omukuru okutandika okusima omu kusaba, na Bakibukiya, 
owakabiri omu bene babu; na Abuda mutabani wa Samuha, mutabani wa Garali, 
mutabani wa Yedusuni. 

18Abalevi bona abomu rubuga orurukwera bahika bibiri mu kinana mu bana. 

19Kandi abakumirizi, Akubu, Talimoni, na bene babu, abalindaga ha malembo, 
bahika kikumi mu nsanju mu babiri. 

20Nabaisereri abasigaireho, ha banyakatagara Abalevi, bakaba bali omu mbuga 
zona eza Yuda, omuntu wena omu bugwetwabwe. 

21Baitu Abesini baikaraga omu Oferi: na Ziha na Gisipa nibo barole’raga 
Abanesini. 

22Kandi Uzi mutabani wa Bani, mutabani wa Hasabiya, mutabani wa Mataniya, 
mutabani wa Mika, womu batabani ba Asafu abazini, nuwe akabali omurolerezi 
Wabalevi omu Yerusalemu okusemeza omulimo ogwenju ya Ruhanga. 

23Baitu omukama akaba aragire ekiragiro namberebali, ebigambo 
ebyagumirweho habwabazini, nkokutaga kwa bukyabukya okukukaba kuli. 

24Kandi Petahiya mutabani wa Mesezaberi, owomu bana ba Zera mutabani wa 
Yuda, akabali ha mukono gwomukama omu bigambo byona ebyabantu. 

25Kandi habwebika hamu nemisiri yabyo, abamu hali abana ba Yuda baikara 
Kiryasi-araba nembugazayo, nomu Diboni nembuga zayo, nomu Yekabuzeri 
nebika bya 

26y0; nomu Yesuha, nomu Morada,  

27na Besi-pereti; nomu Hazarasuhali, nomu Beeri-seba nembuga zayo;  

28nomu Zikiragi, nomu 

29Mekona nomu mbuga zayo; nomu Eni-rimoni, nomu Zora, nomu Yaramusi;  

30Zanoha, Aduramu, nebika byazo, Lakisi nemisiri yayo, Azika nembuga zayo. 
Nukwo batemere bati enkande okuruga Beeri-seba nokuhikya ekihanga kya 
Hinomu. 

31Nabana ba Benyamini bakaikara okuruga Geba nokweyongerayo omu maiso, 
Mikimasi na Aiya, na Beseri nembuga zayo;  

32Anatosi, Nobu, Ananiya;  

33Hazora, Rama, Gitaimu;  

34Hadidi, Zeboimu, Nebarati;  

35Lodi, na Ono, ekihanga kya bafundi. 

36Kandi abomu Balevi, embu ezimu ezomu Yuda zikateranizibwa na Benyamini. 

Nehemiya 12 

1LERO banu nibo banyakataga Nabalevi abarugireyo na Zerubaberi mutabani 
wa Seralityeri, na Yesuha, Seraya, Yeremiya, Ezera;  

2Amaliya, Maruki, Hatusi;  

3Sekaniya, Rehumu,  

4Meremosi; Ido, Ginesoi, Abiya;  

5,6Miyamini, Maadiya, Biriga; Semaya, na Yoyalibu, Yedaya;  

7Saru, Amoki, Hirikiya, Yedaya. Nibo bakaba bali abakuru ba banyakatagara 
nabene babu omu biro bya Yesuha. 

8Kandi Abalevi: Yesuha, Binui, Kadimyeri, Serebiya, Yuda, na Mataniya, 
ayarole’raga ebyokusima, uwe na bene babu. 

9Kandi Bakibukiya na Uno, bene babu bakabarole’ra omu mbu. 

10Kandi Yesuha akazara Yoyakimu, Yoyakimu yazara Eryakibu, Eryasibu yazara 
Yoyada,  

11Yoyada yazara Yonasani, Yonasani yazara Yuda. 

12Kandi omu biro bya Yoyakimu hakaba haroho banyakatagara, emitwe yenju 
zabaisebo: owa Seraya, Meraya; owa Yeremiya, Hananiya;  

13nia; owa Ezera, Mesuramu;  

14owa Amaliya, Yehohanani; owa Maruki, Yonasani;  

15owa Sebaniya, Yusufu; owa Halimu, Adina; owa Mwrayosi, Herekai;  

16owa Ido, Zekaliya; owa Ginesoni, Mesuramu;  

17owa Abiya Zikiri; owa Minyamini, owa 

18Moadiya, Piritai; owa Biriga, Samua; owa Semaya, Yehonasani;  

19owa Yoyalibu, Matenai;  

20owa Yedaya, Uzi; owa Sarai,  

21Karai; owa Amoki, Ebere; owa Hirikiya, Hasabiya; owa 

22Yedaya, Nataneri. Abalevi omu biro bya Eryasibu, Yoyada, na Yohanani, na 
Yadua, bakabara nkemitwe yenju zabaisebo: na banyakatagara, omu businge 
bwa Dalyo Omuperesi. 

23Abana ba Levi, emitwe yenju zabaisebo, bakahandikwa omu kitabu kyebyomu 
businge, nokuhikya ebiro bya Yohanani mutabani wa Eryasibu. 

24Nabakuru Babalevi: Hasabiya, Serebiya, na Yesuha mutabani wa Kasimyeri, 
hamu na bene babu ababarolerie, okukugiza nokusima nkekiragiro kya Daudi 
omusaija wa Ruhanga okukikaba kiri, orubu norubu. 

25Mataniya, na Bakibikiya, Obadiya, Mesuramu, Talimoni, Akuba, bakaba bali 
bakumirizi nibalinda ha nju zamahu’ro agaha malembo. 

26Banu bakaba bali omu biro bya Yoyakimu mutabani wa Yesuha, mutabani wa 
Yozadaki, omu biro bya Nehemiya omulemi, nomu biro bya Ezera nyakatagara 
omuhandiki. 

27Kandi ha kusororwa kwa muhuruzi ya Yerusalemu bakase’ra Abalevi omu 
biikaro byabu byona, babalete Yerusalemu, okwerinda okusororwa 
nokusemererwa, nokusima, nokuzina, nenjogera, nendongo, nenanga. 

28Na batabani babazini ba kesoroza hamu, abarugire omu kyeya 
ekyayehingulirize Yerusalemu, nabarugire omu bika Byabanetofasi;  

29nabarugire Besigirigali, nabarugire omu bwe’re bwa Geba na Azimavesi: baitu 
abazini bakaba beyombekire ebika okwehinguliriza Yerusalemu. 

30Na banyakatagara Nabalevi bakesemeza bonka; bakasemeza abantu, 
namalembo, na muhuruzi. 

31Nubwo natembya abakuru ba Yuda ha muhuruzi, nataho ebitebe bibiri ebikoto 
abasimire, kandi bagenda basorogere; ekitebe kimu kikagenda ha mukono 
gwobulyo ha muhuruzi hali irembo lyobusa:  

32habakuratira Hosaya, nekicweka kyakuratira Hosaya, nekicweka kyabakuru 
ba Yuda,  

33na Azaliya, Ezera, na Mesuramu,  

34Yuda, na Benyamini, na Semaya,  

35na Yeremiya, nabamu hali batabani ba banyakatagara banyina amakondere: 
Zekaliya mutabani wa Yonasani, mubani wa Semaya, mutabani wa Mataniya, 
mutabani wa Mikaya, mutabanai wa Zakuru, mutabani 

36wa Asafu; na bene babu, Semaya, na Azareli, Mirarai, Girarai, Maai, Netaneri, 
na Yuda, Hanani, bakwasire ebintu ebigamba ebya Daudi omusaija wa Ruhanga; 
kandi Ezera omuhandiki akaba abebembire:  

37bahingura ha irembo lyensoro yamaizi, bayeyongera omu maiso, batemba 
amatembero gorubuga rwa Daudi, nambere muhuruzi etemba, ha ruguru yenju 
ya Daudi okuhikya ha irembo eryamaizi burugaizoba. 

38Nekitebe ekindi ekyabo abasimire bagenda okubatangi’ra nanyowe 
nabahondera, hamu nekicweka ekyabantu, ha muhuruzi, haruguru yorukomero 
rwekomi, nokuhikya ha muhuruzi egalihire;  

39na haruguru yirembo lya Eferaimu, kandi haihi nirembo erikuru, nirembo 
eryencu, norukomero rwa Hananeri, norukomero rwa Haneha, nokuhikya ha 
irembo lyentama: bayeme’raho omu irembo lyabalinzi. 

40Nukwo ebitebe bibiri byayemerire biti ebyabo abasimire omu nju ya Ruhanga, 
nanyowe, nekicweka kyabalemi hamu nanyowe:  

41nabanyakatagara na banyakatagara, Eryakimu, Maaseya, Minyamini, Mikaya, 
Eryoenai, Zekaliya, na Hananiya,  

42bakwasire amakondere; na Maseya, na Semaya, na Eryeza, na Uzi, na 
Yehohanani, na Malikiya, na Eramu na Ezere. Kandi abazini bakazina muno, 
hamu na Yezirahiya omurolerezi wabu. 

43Kandi bahayo ebyonzira ebikoto ha kiro kiri, basemererwa; baitu Ruhanga 
akabaha okusemererwa; baitu Ruhanga akabaha okusemererwa 
nokusemererwa kwingi; nabakazi nabana abato basemererwa: nukwo 
okwahu’rwa hara. 

44Kandi ha kiro eki bakataho absaija ha bisika ebyebintu byokwahura, 
habwebihongwa ebihimbwa, habwebihongwa ebihimbwa, habwemiganuro, 
habwebicweka bya ikumi, okubihunikamu nkemisiri eyembuga okwekaberi, 
emigano eyaragirwe ebiragiro habwa banyakatagara Nabalevi: baitu Yuda 
ekasemererwa habwa banyakatagara na habwa Abalevi abayemerire. 

45Kandi bakerinda ebi ebyaragirwe Ruhanga wabu, nebi ebyaragirwe ha 
kusemeza, nukwo nabazini nabakumirizi bakozire bati, nkekiragiro kya Daudi 
okukiri, nekya Sulemani mutabaniwe. 

46Baitu omu biro bya Daudi na Asafu ira, hakaba haroho omukuru wabazini 
nebizina ebyokugiza nebyokusima hali Ruhanga. 

47Na Isareri yona omu biro bya Zerubaberi, nomu biro bya Nehemiya, balaga 
emigabo ya bazini nabakumiririzi, nkokwetaga kwa bukyabukya okukukaba 
kuli: kandi bayezaga habwa Abalevi; Nabalevi bayezaga habwabana na Aroni. 

Nehemiya 13 

1HA kiro eki bakasoma omu kitabu kya Musa omu matu gabantu; basanga 
hahandikirwemu ngu Omwamoni Nomumoabu batalitaha omu kuso’rokana 
kwa Ruhanga ebiro byona;  

2baitu batatangi’re abana ba Isareri nebyokulya namaizi, baitu bakaguli’ra 
Baramu abakyene: baitu Ruhanga waitu akahindura omukyeno yagufora 
omugisa. 

3Kandi kyahika, obubahulire ebiragiro, baiha omu Isareri ekitebe kyona 
ekyajwangaine. 

4Lero ebigambo ebi bitakabaireho, Eryasibu nyakatagara, ayatairweho 
okurole’ra ebisika byenju ya Ruhanga waitu, habwokuswe’rana na Tobiya, 
akaba amutekanirize ekisika ekikoto. 

5nambere bataga ira ebihongwa ebyebyokulya, enkwasi, nebintu, nebicweka 
bya ikumi ebyengano, ebyamarwa nebyamagita ebyahebwaga habwekiragiro ha 
Balevi, nabazini nabakumirizi; nebihongwa ebihiimbwa hali banyakatagara. 

6Baitu akasumi ako kona nkaba ntali Yerusalemu: baitu omu mwaka gwa 
Atakisakisi omukama wa Baburoni ogwasatu mwebiri nkagenda hali omukama, 
kandi ebiro ebimu obubyahinguireho nkasaba omywanya hali omukama:  

7naija Yerusalemu, nayetegereza ha bubi Eryasibu obuyakozire habwa Tobiya, 
obuyamutekanirize ekisika omu zigati ezenju ya Ruhanga. 

8Kyansaliza muno: nikyo nabingire heru ebintu byona ebya Tobiya omu kisika. 

9Nubwo naragira, basemeza ekisika: kani nuho nagaruka okuleta ebintu ebyenju 
ya Ruhang, hamu nebihongwa byebyokulya nenkwasi. 

10Kandi narora nti emigabu Yabalevi batabibahe; nikyo Abalevi nabazini 
abakoraga emirimo bairukire, omuntu wena nagenda hali omusirigwe. 

11Nubwo nahakana nabalemi ningamba nti Kiki ekyalekeseze enju ya Ruhanga? 
Nabasoroza hamu nabata omu biikaro byabu. 

12Nubwo Yuda yona baleta ekicweka kya ikumi ekyengano nekyamarwa 
nekyamagita omu mahu’ro. 

13Nataho abokulinda amahu’ro, Seremiya nyakatagara, na Zadoki omuhandiki, 
nowomu Balevi, Pedaya: kandi okuhondera abo hakaba haroho Hanani 
mutabani wa Zakura, mutabani wa Mataniya: baitu bobakatekerezebwa okuba 
bokwesiga, kandi omulimo gwabu kugabira bene babu. 

14Onyijuke, ai Ruhanga wange, habwebi, kandi otaragaza engeso zanbge enungi 
ezinakolire enju ya Ruhanga wange, nebi ebyerindirwa omu. 

15Omu biro ebi nkarora omu Yuda abamu abajumingire omu ndeba ha sabiti, 
nibatahya ebiba, nibabitweka enkaina; kandi namarwa nemizabibu namatini, 
nenketo zona, ezibatahize Yerusalemu ha kiro kya Sabiti: nibagambi’ra ha kiro 
eki ekibaguliremu ebyokulya. 

16Kandi hakaikaramu nabasaija ba Turo, abaletaga encu, nebintu ebyemiringo 
yona, baguza abana ba Yuda ha kiro kya sabiti, nomu Yerusalemu. 

17Nubwo nahakana nabanyoro ba Yuda nabagambira nti Kigambo ki kinu ekibi 
ekimukora, nimujumisa ekiro kya sabiti?  

18Tinukwo baisenkuru inywe bakozire bati, na Ruhanga waitu yatuletera akabi 
ako kona, itwe norubuga runu? Baitu inywe nimweyongera okuletera Isareri 
ekiniga nimujumisa sabiti. 

19Kandi kyahika, amalembo ga Yerusalemu obugabandize okuiririrwa sabiti 
etakahikire, naragira bakinge enyingi, kandi naragira baleke okuzikingura 
okuhikya sabiti obwerihwaho: kandi nataho abairu bange abamu okurole’ra 
amalembo, enketo yona etatahibwe ha kiro kya sabiti nemu. 

20Nukwo abasubuzi nabaguzi abebintu byemiringo yona bagonya aheru ya 
Yerusalemu, omurundi gumu rundi ebiri. 

21Nubwo nabagambi’ra, nabagambira nti Kiki ekibagonyesa omu maiso ga 
muhuruzi? Obumuligaruka okukora muti ndibakwata. Okuruga aho batagaruke 
okuija ha sabiti. 

22Naragira Abalevi basemeze bonka, baije balinde amalembo, okweza ekiro kya 
sabiti. Ijuka namberendi, ai Ruhanga wange, ekigambo eki nakyo, kandi 
onganyire nkokuhanyira kwawe okwingi okukuli. 

23Kandi omu biro ebi nkarora Abayudaya abaswire abak azi ba Asidodi, aba 
Amoni, naba Moabu:  

24kandi abana babu babaza ebimu omu ngambo ya Asidodi, kunu batasobole 
okubaza orulimi Rwabayudaya, baitu nkegambo zamahanga limu limu. 

25Nahakana nabo, nabakyena, natera abamu, namenya isoke lyabu, nabarahiza 
Ruhanga ningamba nti Mutalisweza abahara banyu batabani babu, 
nobukwakuba okuswere’ra batabani banyu abahara babu, nobukwakuba 
okubaswera inywenka. 

26Sulemani omukama wa Isareri atasise habwebi? Baitu omu mahanga maingi 
batabeho omukama ondi okusisana nauwe, kandi akagonzebwa Ruhangawe, 
Ruhanga yamufora omukama okulema Isareri yona: baitu nauwe wenka abakazi 
abanyaihanga bakamusisisa. 

27Kandi itwe tulisobora okuhu’ra inywe okukora ekibi kinu kyona ekikoto, 
okusisira Ruhanga waitu, ntuswera abakazi abanyaihanga?  

28Kandi omu hali batabani ba Yoyada mutabani wa Eryasibu nyakatagara 
omukuru wabu, akabali muko wa Sanibarati Omuhoroni: nikyo namubingire 
namberendi. 

29Obaijuke, ai Ruhanga wange, baitu bakasisa obunyakatagara, nekiragano 
kyobunyakatagara nelya Abalevi. 

30Nukwo nabase, ezamu abanyaihanga bona, naragira omulimo gwokulinda 
habwa banyakatagara na habwa Abalevi, omuntu wena omu mulimogwe;  

31kandi habwekihongwa kyenku, omu busumi obwatairweho, kandi 
habwemiganuro. Onyijuke, ai Ruhanga wange, habwebirungi. 

Esiteri 

Esiteri 1 

1KANDI kikahika omu biro bya Ahasuero (nuwe Ahasuero ogu ayalemere ensi 
okuruga Indiya, nokuhikya Esyopiya, amasaza kikumi mwabiri mu musanju):  

2omu biro ebi, omukama Ahasuero obwakaba aikalire ha kitebe 
kyobukamabwe, ekikaba kiri omu Susana ekikali,  

3omu mwaka gwobusingebwe ogwakasatu, akacumbira obugenyi abakurube 
bona nabairube; obusobozi bwa Peresi na Mediya, abanyoro nabakuru 
bamasaza bali omu maisoge:  

4yayoleka obuguda obwobukamabwe obwekitinisa, nekitinisa ekyobukurubwe 
oburungi ebiro bingi, ebiro kikumi mu kinana. 

5Kandi ebiro ebi obubyahinguireho, omukama yacumbira obugenyi abantu bona 
abakaba baloho omu Susani ekikali, abakuru nabato, ebiro musanju, omu zigati 
eyekibanja kya karuzika yomukama;  

6hakaba haroho ebikingyo ebye ngoye ezirukwera, nezekijubwa, neza bu’ru, 
zibohererwe nemiguha yekitani ememire nengoye ezirukugajuka ha mpeta 
zefeza, nenyomyo zamabale: ebitabu bikaba biri byezabu nefeza, hamabale 
agalire agarukutukura, nagarukwera, negengere nagarukuiragura. 

7Babaherereza ebyokunywa omu bintu byezabu (ebintu bikaba biri byemiringo 
nyingi, ebindi nebindi), namarwa gomukama maingi muno, nkokugaba 
kwomukama okukukaba kuli. 

8Kandi okunywa kukaba kuli kwekiragiro; busaho kuhambiriza: baitu nukwo 
omukama yaragire ati abambukya bona abenjuye, bakole nkomuntu wena 
okuyagondeze. 

9Na vasiti omugo akacumbira obugenyi abakazi omu nju yomukama akaberi 
yomukama Ahasuero. 

10Ha kiro kya musanju, omutima gwomukama obugwasemerirwe habwamarwa, 
yaragira Mehumani, Bizisa, Harabona, Bigusa, na Abagusa, Zesa, na Karakasi, 
abakonwa musanju abaherezaga omu maiso ga Ahasuero omukama,  

11balete Vasiti omugo omu maiso gomukama nekondo yomukama okwoleka 
abantu nabakuru oburungibwe: baitu akabali omurungi okurora. 

12Baitu omugo Vasiti yayanga okuija habwekiragiro kyomukama omu mukono 
gwabakonwa: nikyo omukama yabihirirwe muno, ekinigakye kyayaka 
omuluwe. 

13Nubwo omukama yagambira abasaija bamagezi abayetegerize ebiro (baitu 
nizo engeso zomukama hali bona abamanyire ebiragiro nebyobulyo;  

14na Karasena, Sesara, Adimasa, Tarasisi, Meresi, Marasina, na Memukani, 
abakuru musanju aba Peresi na Mediya, abaroraga amaiso gomukama, kandi 
abaika’raga ha ntebe ezokubanza omu bukama, nibo bamukuratire):  

15yabagambira ati Tulikora tuta Vasiti omugo nkebiragiro obubiri, baitu 
takozire nkomukama Ahasuero okwaragire habwabakonwa?  

16Memukani yagarukamu omu maiso gomukama nabakuru ati Vasiti omugo 
tasisire omukama wenka, baitu nabakuru bona, kandi nabantu bona abali omu 
masaza gona agomukama Ahasuero. 

17Baitu ekigambo kinu ekyomugo kiriranganwa hali abakazi bona, okuswaza 
abaibabo omu maiso gabu, obukiriranganwa ngu Omukama Ahasuero akaragira 
Vasiti omugo aletwe omu maisoge, baitu ataije. 

18Kandi ha kiro kinu abago bona aba Peresi naba Mediya abahulire engeso 
yomugo, baligambira bati abakuru bona abomukama. Nukwo halibaho okugaya 
kwingi nokubihirwa. 

19Obukiraba nikisimwa omukama, ekiragiro ekyomukama kiruge namberali, 
kihandikwe omu biragiro Byabaperesi Nabamedi, kitahinduka ngu Vasiti aleke 
okuija obundi omu maiso gomukama Ahasuero; kandi omukama omukazi ondi 
arukumukira oburungi. 

20Kandi ekiragiro kyomukama ekyalikora obukiridumirwa obukamabwe bwona 
(baitu bukuru), bakazi bona balita ekitinisa ha baibabo, abakuru nabato. 

21Ekigambo kyasimwa omukama nabakuru; omukama yakora, nkekigambo kya 
Memukani okukikaba kiri:  

22baitu yatweka abaruha omu masaza gona agomukama, omu isaza lyona 
nkokuhandika kwalyo okukikaba kuli, nihanga lyona nkorulimi rwalyo 
okurukaba ruli, ngu Omusaija wena alemege omu njuye wenka, kandi ekidume 
nkorulimi rwabantu bowabu okurukaba ruli. 

Esiteri 2 

1HANYUMA yebi, ekiniga kyomukama Ahasuero obukyaculire, yaijuka Vasiti, 
neki ekiyakozire, neki ekyamuragirweho. 

2Nubwo abahereza bomukama abamuherezaga bagamba ngu Leka baseru’re 
omukama abaisiki abato abarungi” 

3kandi omukama ateho abaduma omu masaza gona agobukamabwe, basoroze 
hamu abaisiki ababto bona abarungi omu Susani ekikali, omu nju yabakazi, 

balindwe Hegai omukonwa womukama, omulinzi wabakazi; kandi bahabwe 
ebintu byabu ebyokwesemeza:  

4kandi omuisiki arukusimwa omukama abe omugo omu kiikaro kya Vasiti. 
Ekigambo kyasimwa omukama, yakora ati. 

5Kandi hakaba haroho omu Susani ekikali Omuyudaya omu, ibaralye nuwe 
Morodekai, mutabani wa Yaira, mutabani wa Simei, mutabani wa Kisi, 
Omubenyamini;  

6ogu akaihwa Yerusalemu, yasengurwa hamu nabanyagwa abasenguirwe na 
Yekoniya omukama wa Yuda, Nebukadeneza omukama wa Baburoni 
abayasenguire. 

7Kandi akalera Hadasa, nuwe Esiteri, omuisiki wa isento: baitu akaba atanyina 
ise nobwakuba nyina, kandi omuisiki akabali omurungi muno; kandi ise na 
nyina obubafire, . Morodekai yamutwara aba nkomuharawe wenka. 

8Nukwo kyahika, ekiragiro kyomukama nekigambokye obukyahulirwe, kandi 
abaisiki baingi obubasorozibwe hamu omu Susani omu kikali, balindwe Hegai, 
Esiteri yatwarwa omu nju yomukama, alindirwe Hegai, omulinzi wabakazi. 

9Omuisiki yasimwa uwe, yagirirwa uwe embabazi; yamuha bwango ebintubye 
ebyokwesemeza, nemigaboye, nabaisiki musanju, abayasemerirwe okuba nabo, 
abomu nju yomukama: yamuihayo hamu nabaisikibe yamutahya omu kiikaro 
ekirukukira oburungi ekyomu nju yabakazi. 

10Esiteri akaba atayolekere ihangalye, nobubakuba abantu bowabu: baitu 
Morodekai akamutere'ra aleke okubyoleka. 

11Kandi Morodekai yagendagenda omu maiso gezigati yenju yabakazi, 
amanyege Esiteri okwali, kandi ebirimubaho. 

12Kandi orubu orwomuisiki wena oburwaijaga okugenda hali omukama 
Ahasuero, amazire okukorwa nkekiragiro ekyabakazi okukiri, amezi ikumi 
nabiri (baitu nukwo ebiro ebyokusemezebwa kwabu byahikirizibwe biti, nukwo 
kugamba ngu amezi mukaga namagita agomugaju, namezi mukaga 
nebirukuboya ebirungi, nebintu ebyokwesemeza kwabakazi),  

13nukwo omuisiki yaizire ati hali omukama, kyona kyona ekiyayenzire 
kyamuhabwa kigende nauwe okuruga omu nju yabakazi agende omu nju 
yomukama. 

14Akagenda akairirizi, nyenkya yagaruka yataha omu nju yabakazi eyakabiri, 
alindwe Saasigazi, omukonwa womukama, ayalindaga abazana: atagaruke 
okugenda hali omukama, rundi omukama obuyamazire, kandi yamweta 
ibaralye. 

15Kandi oburwahikire orubu rwa Esiteri, omuhara wa Abihairi, isento 
Morodekai, ayamutwaire abe nkomuharawe wenka, atahe hali omukama, 
atabase kintu kyona, rundi ebi byonka Hegai omukonwa womukama, omulinzi 
wabakazi, ebiyaragire. Kandi Esiteri yabona embabazi omu maiso gabo bona 
abamurozire. 

16Nukwo Esiteri yatwarwa hali omukama Ahasuero omu njuye eyomukama, 
omu kwezi kwa ikumi, nukwo kwezi Tebesi, omu mwaka gwobusingebwe ogwa 
musanju. 

17Kandi omukama akagonza Esiteri okukira abakazi bona, yabona embabazi 
nomugisa omu maisoge okukira abaisiki bona; nukwo yata na ha mutwegwe 
ekondo eyobukama, yamufora omugo omu kiikaro kya Vasiti. 

18Nubwo omukama yacumbira obugenyi abakurube bona nabairube, nubwo 
bugenyi bwa Esiteri; kandi yalekera amasaza, yaha ebisembo nkokugaba kwo 
mukama okukukaba kuli. 

19Kandi abaisiki obubasorozibwe omurundi ogwakabiri, Morodekai yaika'ra 
omu irembo lyomukama. 

20Esiteri akaba atakolekere ihangalye, nobubakuba abantu bowabu; baitu 
Esiteri akakora ekiraragiro kya Morodekai, nkobuyamulezere,  

21Omu biro ebi, Morodekai obuyaikara'ga omu irembo lyomukama, abakonwa 
babiri abomukama, Bigusani na Teresi, hali abo abalindaga irembo babihirwa, 
base'ra okuzinda omukama Ahasuero. 

22Ekigambo kyamanywa Morodekai, yakyoleka Esiteri omugo; Esiteri 
yakitebeza omukama, kandi nibara lya Morodekai. 

23Kandi obubakagulirize ekigambo kandi kyazoka kiti, abo bombi bakahanikwa 
ha miti, kyahandikwa omu kitabu ekyebyomubusinge omu maiso gomukama. 

Esiteri 3 

1HANYUMA yebi omukama Ahasuero akakuza Hamani, mutabani wa Hamedasa 
Omwagagi, yamufora omukuru, yataho entebeye haiguru okukira abakuru bona 
abakaba bali hamu nauwe. 

2Nabairu bona abomukama abakaba bali omu irembo lyomukama, bainama 
baramya Hamani: baitu nukwo omukama yaragire ati habwe. Baitu Morodekai 
atainame, nobukwakuba okumuramya. 

3Nubwo abairu bomukama, abakaba bali omu irembo lyomukama, bagambira 
Morodekai ngu Iwe nosisira ki ekiragiro kyomukama?  

4Kandi kikahika obubamubalizaga bukyabukya, kandi uwe tiyabahu'ra, 
bagambira Hamani, barole ebigambo bya Morodekai okubirigumaho nandiki: 
baitu akabagambira okwali Omuyudaya. 

5Kandi Hamani obuyaboine ngu Morodekai tianama, nobukwakuba 
okumuramya, nubwo Hamani yabihirwa muno. 

6Baitu akagaya okukwata Morodekai wenka; baitu bakamumanyisa ihanga lya 
Morodekai: Hamani nikyo yaseru'ra okuhwerekereza Abayudaya bona abakaba 
bali omu bukama bwona bwa Ahasuero, abihanga lya Morodekai. 

7Omu kwezi okwokubanza, nukwo kwezi Nisani, omu mwaka gwomukama 
Ahusuero ogwa ikumi nabiri, okwezi Adara. 

8Hamani yagambira omukama Ahasuero ati Haroho ihanga erirarangire hona, 
eribaganizibwe omu mahanga agali omu masaza gona agobukama bwawe; 
kandi ebiragiro byabu nibisisana okundi nebyamahanga gona; kunu 
tibarukwerinda ebiragiro byomukama: nukwo tikigenda okugasira omukama 
okubagumisiriza. 

9Obukiraba nikisimwa omukama, kihandikwe habweherekerezebwe: kandi 
nyowe ndihayo etaranta zefeza kakumi omu mikono yabo abarukulinda 
omulimo gwomukama bazirete omu mahu'ro gomukama. 

10Omukama yasomora empetaye ha ngaroze, yagiha Hamani mutabani wa 
Hamedasa Omwaguzi, omunyanzigwa Wabayudaya. 

11Omukama yagambira Hamani ati Efeza zikuhairwe iwe, kandi nabantu, 
abakole nkolwolisima. 

12Nubwo abahandiki bomukama bayetwa omu kwezi okwokubaza, ha kiro 
kyakwo ekya ikumi nebisatu, kandi bahandika byona nka Hamani okuyaragire 
hali abamasaza bomukama, nabalemi abalemaga amasaza gona, hali isaza lyona 
nkokuhandika kwalyo okukuba kuli, na hali ihanga lyona nkorulimi rwalyo 
okurukaba ruli; bakakihandika omu ibara lyomukama Ahasuero, kandi bakitaho 
emanyikirizo eyempeta yomukama. 

13Kandi ebaruha zatwekwa bamatalisi hali amasaza gona agomukama, 
okuhwerekereza nokuita nokumaraho. Abayudaya bona, abato nabakuru, abana 
abato nabakazi, ha kiro kimu kyona, ha kiro kyokwezi ekya ikumi nebisatu, 
nukwo kwezi Adara, nokunyaga ebintu byabu nkeminyago. 

14Ebyaihirwe omu kihandiko byadumirwa amahanga gona, ekiragiro 
kimanyisibwe omu masaza gona, nukwo betekanirize ekiro eki. 

15Bamatalisi barahuka okugenda, habwekiragiro kyomukama, kandi ekiragiro 
kyadumirwa omu Susani ekikali; omukama na Hamani baika'ra okunywa 
amarwa: baitu orubuga Susani rukatuntuzibwa. 

Esiteri 4 

1Morodokai obuyamanyire byona ebyakirwe, Morodekai yatemura 
ebyokujwarabye, yajwara ebitengo niju, yaturuka yagenda hagati yorubuga, 
yayamuza iraka erihango kandi eryojune:  

2yai'ra haihi nirembo lyomukama: baitu omuntu atasobole nomu okutaha 
omunda yirembo lyomukama ajwaire ebitengo. 

3Kandi omu isaza lyona, nambere ekiragiro kyomukama nekigambolye kyaizire, 
habaho okuganya kwingi omu Bayudaya, nokusiba, noku'ra, nokutera empamo; 
kandi baingi babyamira ebitengo niju. 

4Kandi abaisiki ba Esiteri nabakonwabe baija bakimutebeza; omugo yatuntura 
muno: yatweka ebyokukujwara okujweka Morodekai, nokumuihaho 
ebitengobye: baitu atabiikirize. 

5Nubwo Esiteri yayeta Hasaki, omu hali abakonwa bomukama, ouyaragire 
okumuherezaga, yamuragira agende hali Morodekai, amanye eki okukiri, 
nobulyo bwakyo. 

6Nukwo Hasaki yaturuka yagenda hali Morodekai omu ikute erigalihire 
eryorubuga, erikaba liri omu maiso girembo lyomukama. 

7Morodekai yamugambira byona ebyamubaireho, nomuhendo mali ogwefeza 
Hamani eziyaraganize okuhayo omu mahu'ro gomukama habwa Abayudaya, 
abahwerekereze. 

8Kandi yamuha ebigambo ebyaihirwe omu kihandiko ekyekigambo 
ekyadumirwe omu Susani okubahwerekereza, abyoleke Esiteri, kandi 
abimumanyise; kandi amutere're okutaha hali omukama, amwesengereze, 
kandi amusabe, habwabantu bowabu. 

9Hasaki yaija yagambira Esiteri ebigambo bya Morodekai. 

10Nubwo Esiteri yabaza na Hasaki, yamuha ekigambo okutwa'ra Morodekai ati:  

11Abairu bona abomukama, nabantu bona abomu masaza gomukama, 
bamanyire ngu omuntu wena, rundi omusaija rundi omukazi, alitaha hali 
omukama omu zigati eyomunda, ateserwe, rundi ogu wenka omukama 
owoligo'ra omuigo gwezabu, abe omwomezi: baitu nyowe tinyeserwe okutaha 
hali omukama ebiro binu amakumi asatu. 

12Bagambira Morodekai ebigambo bya Esiteri. 

13Nubwo Morodekai yabaragira bagarukemu Esiteri bati Otatekereza omu 
mutima gwawe oti iwe olijunwa omu nju yomukama okukira Abayudaya bona. 

14Baitu iwe obwolicule'ra kimu omu biro binu, nubwo ebyokuhumuza 
ebyokujuna biriimukira Abayudaya nibiruga ahandi, baitu iwe nabenju ya so 
mulihwereke'ra: kandi noha amanyire rundi iwe otahire ha bukama 
habwakasumi akarukuingana aho?  

15Nubwo Esiteri yabaragira okugarukamu Morodekai bati 

16Genda, osoroza hamu Abayudaya bona abaloho omu Susani, kandi munsibire, 
kunu mutalya nobukwakuba okunywa ebiro bisatu, nyamusana nekiro: 
nanyowe nabaisiki bange tulisiba tuti: kandi nukwo nditaha nti hali omukama, 
ekitali kyebiragiro: kandi obundihera, ndihera. 

17Nubwo Morodekai yayegendera, yakora byona nka Esiteri okuyamuragire. 

Esiteri 5 

1KANDI kikahika ha kiro kyakasatu, Esiteri yajwara ebyokujwarabye 
ebyobukama, yayeme'ra omu zigati yomunda eyenju yomukama, erolerire enju 
yomukama: omukama yaika'ra ha kitebekye ekyobukama omu nju yobukama, 
haihi nomulyango ogwenju. 

2Kandi kyahika, omukama obuyabine Esiteri omugo ayemerire omu zigati, 
yamukwatirwa embabazi: omukama yagoro'ra Esiteri omuigo gwezabu 
ogukaba guli omu ngaroze. Nukwo Esiteri yai'ra haihi, yakora ha ntuli yomuigo. 

3Omukama yamugambira ati Nogonza ki Esiteri omugo? kandi nosaba ki? 
orakihabwa nokuhikya ekicweka kyobukama. 

4Esiteri yagamba ati Obukiraba kisemire hali omukama, omukama na Hamani 
batahe hati ha bugenyi obumutekanirize. 

5Omukama yagamba ati Yanguhya Hamani, kikorwe nka Esiteri okwagambire. 
Nukwo omukama na Hamani bataha ha bugenyi Esiteri obuyatekanize. 

6Omukama yagambira Esiteri ha bugenyi bwamarwa ati Kiki ekyorukusaba? 
orakihabwa: Kandi kiki ekyorukugonza, nokuhikya ekicweka kyobukama 
kirikorwa. 

7Esiteri yagarukamu yagamba ati Ekindukusaba kandi ekindukugonza nkinu;  

8obundaba mboine embabazi omu maiso gomukama, kandi omukama obwaraba 
nasima okumpa ekindukusaba, nokukora ekindukugonza, omukama na Hamani 
baije ha bugenyi obundibatekaniriza, kandi ijo ndikora nkomukama 
okwagambire. 

9Nubwo Hamani yaturuka ha kiro eki asemerirwe, kandi ahirirwe omutima: 
baitu Hamani obuyaboine Morodekai ali omu irembo lyomukama, kandi 
taimukire nobukwakuba okumuhigiza, yaijura ekiniga hali Morodekai. 

10Baitu Hamani akeyigaliriza, yataha omukaye; yatuma okweta enganjanize na 
Zerosi mukaziwe. 

11Hamani yabagambira ekitinisa kyobugudabwe, nabanabe okubali haingi, 
nebigambo byona omukama ebiyamukulizemu, kandi okuyamunyumize 
okukira abakuru nabairu bomukama. 

12Kandi Hamani yagambaa ati Ego, Esiteri omugo ataikirize omuntu wena 
okutaha hali omukama ha bugenyi obuyatekanize, rundi nyowe nyenka; na ijo 
anyesere hamu nomukama. 

13Baitu ebi byona tibingasira na kake, obundukurora Morodekai Omuyudaya 
aikalire omu irembo lyomukama. 

14Nubwo Zeresi mukaziwe nenganjanize zona bamugambira ngu Leka bakole 
omuti ogwemikono atano okuraiha kwagwo, kandi nyenkya ogambire 
omukama Morodekai ahanikwe haligo: nubwo otahe nokusemererwa hamu 
nomukama ha bugenyi. Ekigambo eki kyasemeza Hamani; yakoza omuti ogu. 

Esiteri 6 

1KA kiro eki omukama akalema okugwijagara; yaragira balete ekitabu 
kyamakuru agebyomubusinge, bagasoma omu maiso gomukama. 

2Kyazoka kihandikirwemu ngu Morodekai akabiriki'ra Bigusani na Teresi, 
babiri hali abakonwa bomukama, hali abo abalindaga omulyango, abaseruire 
okuzinda omukama Ahasuero. 

3Omukama yagamba ati Kitinisa ki nobukuru ki Morodekai ebiyahairwe 
habweki? Abairu bomukama abamuherezaga bamugambira ngu Tihamukolirwe 
kigambo. 

4Omukama yagamba ati Noha ali omu zigati? Lero Hamani akaba atahire omu 
zigati ya heru eyenju yomukama, abaze nomukama ebyokuhanika Morodekai ha 
muti oguyamutekanirize. 

5Abairu bomukama bamugambira ngu Dora, Hamani ayemerire omu zigati. 
Omukama yagamba ati Atahemu. 

6Nukwo Hamani yatahamu. Omukama yamugambira ati Tulikor ki omuntu 
omukama owasemererwa okutaho ekitinisa? Kandi Hamani yagamba omu 
mutimagwe ati Alinkaha omukama owasemererwa okutaho ekitinisa okukira 
nyowe?  

7Hamani yagambira omukama ati Habwomusaija omukama owesemererwa 

8okutaho ekitinisa, balete ebyokujwara ebyobukama omukama ebyajwara, 
nembarasi omukama eyatemba, omutwe gwayo ogutebwaho ekondo 
yobukama:  

9kandi ebyokujwara nembarasi bihebweyo omu mukono gwomukuru 
owomukama arukukira ekitinisa, nukwo bajweka nabyo omusaija omukama 
owasemererwa okutaho ekitinisa, kandi bamugendese omu ikute ryorubuga 
atembere embarasi, badume omu maisoge ngu Nukwo kirikorwa kiti omusaija 
omukama owasemererwa okutaho ekitinisa. 

10Omukama yagambira Hamani ati Rahuka, otwale ebyokujwara nembarasi, 
nkokwogambire, okole oti Morodekai Omuyudaya, aikalire ha irembo 
lyomukama; hatabura kigambo kyona ha byona ebyogambire. 

11Nubwo Hamani yatwara ebyokujwara nembarasi, yajweka Morodekai, 
yamugendesa ha mbarasi omu ikute lyorubuga, yaduma omu maisoge omukama 
owasemererwa okutaho ekitinisa. 

12Morodekai yagauruka omu irembo lyomukama. Baitu Hamani yarahuka 
okutaha omu njuye, aganyire kand aswekere omutwegwe. 

13Hamani yatebeza Zeresi mukaziwe nenganjanize zona ebigambo byona 
ebyamubaireho. Nubwo abasaija abamagezi na Zeresi mukaziwe bamugambira 
ngu Morodekai, owabandize okugwa omu maisoge, obwarabali womu ruzaro 
Rwabayudaya, tolimusingura, baitu mazimakwo oligwa omu maisoge. 

14Obubakaba nibakibaza nauwe, abakonwa bomukama baija, bayanguhya 
Hamani okugenda ha bugenyi Esiteri obuyatekanize. 

Esiteri 7 

1NUKWO omukama na Hamani baija ha bugenyi hamu na Esiteri omugo. 

2Omukama yagaruka okugambira Esiteri ha kiro kyakabiri ha bugenyi 
bwamarwa ati Kiki ekyorusaba, Esiteri omugo? orakihabwa: kandi kiki 
ekyorukugonza? nokuhikya ekicweka kyobukama kirikorwa. 

3Esiteri omugo yagarukama nagamba ati Obundaba mboine embabazi omu 
maiso gawe, ai omukama, kandi obukiraba nikisimwa omukama, mpabwe 
obwomezi bwange habokusaba kwange, nabantu bowaitu habwokwesengereza 
kwange:  

4baitu tuguzirwe, nyowe nabantu bange, okuhwerekerezebwa, okuitwa 
nokuhera. Baitu kuba twaguzirwe okuba abairu rubale nabazana, nyowe 
nakuculire, nobwomunyanzigwa takusoboire okusasura akabi komukama. 

5Nubwo omukama Ahasuero yabaza nagambira Esiteri omugo ati Ogu noha 
kandi alinkaha, arukuguma omu mutimagwe okukora ati?  

6Esiteri yagamba ati Omunyanzigwa kandi murwani nuwe Hamani ogu omubi. 
Nubwo Hamani yatina omu maiso gomukama nomugo. 

7Omukama yaimuka omu kinigakye ha bugenyi bwamarwa, yagenda omu 
ruharo rwekikali: Hamani yayeme'ra okwesengerereza obwomezibwe hali 
Esiteri omugo; baitu akarora kubi. 

8Nubwo omukama yagaruka arugire omu ruharo rwekikali, yataha ekiikaro 
ekyobugenyi bwamarwa; kandi Hamani akaba agwire ha kitabu nambere Esiteri 
akabali. Omukama yagamb ati Arahamba omugo omu maiso gange omu nju? 
Ekigambo obukyarugire omu kanwa komukama basweka amaiso Hamani. 

9Nubwo Harabona, omu hali abakonwa abakaba bali omu maiso gomukama, 
yagamba ati Doar, omuti ogu okuraiha kwagwo mikono atano Hamani 
oguyakolire Morodekai, ayagambire ebirungi habwomukama, gwemerire omu 
nju ya Hamani. Omukama yagamba ati Mugumuhanikeho. 

10Nukwo bahanika Hamani ha muti oguyatekanirize Morodekai. Nubwo ekiniga 
kyomukama kyaculera. 

Esiteri 8 

1HA kiro eki omukama Ahasuero akaha Esiteri omugo enju ta Hamani 
omunyanzigwa Wabayudaya. Morodekai yaija omu maiso gomukama; baitu 
Esiteri akagamba okwakabali namberali. 

2Omukama yasomora empetaye, eyiyakire Hamani, yagiha Morodekai. Esiteri 
yataho Morodekai okulema enuju ya Hamani. 

3Esiteri yagaruka okugambira omukama, yagwa ha bigerebye, yamwesengereza 
noku'ra amaizi, aiheho akabi ka Hamani Omwagagi, namagezi agayacwerire 
Abayudaya. 

4Nubwo omukama yagoro'ra Esteri omuigo gwezabu. Esteri yaimuka yayeme'ra 
omu maiso gomukama. 

5Yagamba ati Obukiraba nikisimwa omukama, kandi obundaba mboine 
embabazi omu maisoge, kandi ekigambo nikisemera hali omukama, nanyowe 
nsemire omu maisoge, leka bahandike ebyokuhindura ebaruha ezacwererirwe 
Hamani mutabani wa Hamedasa omwagagi, eziyahandikire okuhwerekereza 
Abayudaya abali omu masaza 

6gona agomukama baitu nyowe ninsobora nta okugumiusiiza okurora akabi 
kona akaliizira abantu bowataitiu rundi ninsobora nta okugumiiriza okurora 
okuhwereke’ra kwa bene baitu 

7Nubwo omukama ahasuero yagambira Esiteri omugo na Morodekai 
omuyudaya ati Dora, mpaire Esiteri enju ya Hamani kandi ogu bamuhanikire ha 
muti, baitu akata omukonogwe ha 

8Bayudaya. Kandi muhandikire abayudaya, nkokumurukugonza omu ibara 
lyomukama muteho emanyikirizo eyempeta uomukuma baitu ekihandiko 
ekihankirirwe iomu ibara lyomukama kandi kitairweho emanyikirizo yempeta 
yomukama buso ha muntu asobora 

9okuhindura. Nubwo bayeta abahandikiki bomukmana oimu kasumi ako, omu 
kwezi okwatasatu, okwezi Sivani, ha kiro kaykwo ekyabii mu bisatu kandi 
bahandika byona nka morodekai okuyaragire hali Abayuaya, nabamasaza 
nabalemi, nabakuru abomu masaza okuruga indiya nokuhikya Eyopiya, 
amasaza kikwuni nwabiri mu musanju hali isaza lyona nkokuhandika kwayo 
okuliri, na hali ihanga lyona nkorululimi ryalyo okuruly na hali abayudaya 
nkokuhandika kwabu okukuli kandi 

10mi rwabu okurui. Kandi kahandika omu ibara lyomukama ahasuero, yataho 
emanyikirizo eyempeta youkama, yatweka ebaruha bamatoraga ebyenziriga, 
ebyakoraga omulimo gwomukama ebyazalirwe 

11omu masibiko kandi omwezi omukama akaragira Abayudaya abakaba bali 
omu mbuga zona okwesoroza hamu, nkweme’ra habwobwomezi bwabu, 
okuhwerekereza notuita, nokumaraho obusobozi bwona obwa Bantu abomu 
isaza abakugondeze okubasesera, nabana abato babu na bakazi babu, 
nokutonyaga ebintu byabu okuba 

12eminyago, ha kiro kimu omumasaza gona agomukama ahasuiro nukwo 
kugamba ngu ha kiro kya ikumi nabiri, okwezi 

13adara. Ebigambo ebyaihirwe omu kihandiko ngu ekigambo kihikirire 
okudumirwa omu masaza gona, byamanyisibwa amahanga gona, 
byamanyisibwa amasaza gona, kadi ngu abayudaya betekanize habwekiro 
ekiokweho’ra enzigu ha banyanzi 

14gwa babu. Nukwo bamatalisiabatembere ebisoro byenziriga ebyakoraga 
omlimo gwomukama, bagenda, nibarahukiri zibwa kandi nibasindikizibwa 
okiragiro kyomu kama kandi ekigambo kyadumirwa omu 

15Susani ekikali. Morodekai yaruga omu maiso gomukama, akwaire 
ehyokujwara byobukama ebya nuryu nebirukwera, nekondo enkoro eya zabu 
norogoye orwekitani esemire ne ngoye ezirukugagajuka orubuga Susani 
rwatokera haiguru nu 

16rusemererwa. Abayudaya barunga oimusana nokusemererwa, 
nokukyanganuka nekitinisa. 

17kandi omu isaza lyona, nomurubuga rwona, hona hona nambere ekiragiro 
kyomukama nekigabokye byahikire abayudaya batunga okusemererwa 
nokukyanganuka obugenvi kandi ekiro ekirungi. Kandi baingi abomu mahanga 
agensi bafoka Abayudaya baitu okutinwa Kwabayudaya kukabagwera. 

Esiteri 9 

1Kandi omu kwezi kwa ikumi nabiri okwezi Adara, ha kiro kyakwo ekya ikumi 
na bisatu ekiragiro kyomukama nekigambokye onunyahikire haihi okukorwa, 
ha kiro eki abanyanzigwa Babayudaya obubanihire okubabalema baitu 
kikahindurwa okundi Abaayudaya 

2okulema abo ababanobere Abayudaya bakesoreza omumbuga zabu omu 
masaza gona agomukama ahasuero okukwata bona abasaruire okubakora kubi 
kandi busaho muntu nomu ayasoboire okurwana nabo ayasobire okukwabu 
kukagwera amahanga 

3gona. Nabakuru bona abomu masaza nabamasaza nabalemi nabo abakozire 
omulimo gwomakama bakakonyera Abayudaya baitu okutinwa kwa Mo 

4rodekai kukabagwera. Baitu morodekai akabali omukuru omu nju yomukama, 
nokuranganwakwe kwahikya amasaza gona baitu omusaija Morodekai 
yayeyongera okufoka omuikuru 

5kandi Abayudaya bakatema abayanzigwa babu bona nokutema kwa busitama 
nokuitanokuhwerekereza bakora nko kubagondeza hali abo Susani ekibere. 

6Kandi omu Susani ekikali Abayudaya bakaita niba 

7hwerekereza abantu bitano. Naparasandasa. Na Balifoni na 

8Asipasa, na Porasa, na Paramasita,  

9na Alisai na Alidai, na Vaizasa 

10Batabani ikumi aba Hamani mutabani wa Hamedasa, omu nyanzigwa 
Wabayudaya bakabaitu baitu batate mukono ha 

11minyago. Ha kiro eki omuhendo gwabo baittirwe Susani ekikali gwaletwa hali 
omukama 

12Omukama yagambira Esiteri omugo ati Abayudaya baisire kandi 
bahwerekereza abasaija bitano omu Susani ekikali na batabani ikumi aba 
Hamani kandi kirisura ki ekibakozire omu masaza agandi agomukama ki 
ekyorukusaba hati oraiha bwa rundi kiki ekyorukgonza 

13kirakorwa. Esiteri yagamba ati obukiraba nikisimwa okmukama kirikirizibwe 
Abayudaya aballi Susani bakole na ijo nkekigambo kya hati okukiri kandi 
batabani aba Hamani ikumi 

14bahanikwe ha miti. Omukama yaragira kikorwa Susani bahanika kyadumirwa 
Susani bahanika batabani ana Hamani ikumi 

15Kandi Abayudaya abakaba vali Susani bayesoroza hamu hakiro kya ikumi na 
bina ekyokwezi Adara, baitura Susani abasaija bikumi bisatu baitu batate 
mukono ha minyago. 

16Nabayudaya abandi abakaba bali omu masaza gomukama bakesoroza hamu, 
bayeme’ra habwo kulinda obwomezi bwabu bahumura abayanzigwa babu baitu 
hali abo ababanobera bu kumi musaiju mwenkumi ita no baitu batate mukono 
ha 

17minyago. Eki kikakorwa ha kiro kya ikumi na bisatu ekyokwezi adara kandi ha 
kiro bahumura bakifora ekiro ekyokulya obuenyi nekyokusemererwa. 

18baitu Abayudaya abakaba bali Susani bakesoroza hamu ha kiro kyakwo ekya 
iku, I ba bisatu nekya ikumi na bina kandi ha kiro kyakwo ekya ikumi na bitano 
bahumura bakifora ekiro ekyokulya obu 

19genyi nekyoklusemererwa. Abayudaya abomu bika abarukuikra omu mbuga 
ezitaroho muhuruzi nikyo bafo’ra ekiro kya ikumi na bina ekyokwezi adara 
ekiro ekyokusemererwa nekyo kulya okugenyi kandi ekiro ekirungi kandi 
ekyokutwe kerangana ebisembo. 

20Kandi Morodekai akahandika ebigambo ebi, yatwekera ebaruha Abayudaya 
bona abakaba bali omu masaza gona agomukama Ahasuero abali haihi 

21nabali hara abater’ra beri ndege ekiro kya iukumi na bina ekyokwezi adara, 
nekiro kyakwo ekya ikumi na bitano 

22omwaka nomwaka nkebiro okubikaba biri Abayudaya ebibahumuliremu 
abanyanzigwa babu nokwezi okwobujune okwahindukire namberebali 
kwafoka kwokusemerewa, nokuhindura okuganya kufoke ekiro ekirungi 
babifolege ebiro ebyokulya obugenyi nebyokusemererwa 
nebyokutwekerangana ebisembo nebyokutwekera ebi 

23sembo abanaku. Kandi Abayudaya baikiriza okukoraga nkokubabandize kandi 
nka Mo 

24rodekai okuyabahandikire baitu Hamani mutabani wa Hamedasa om, wagagi 
omunyanzigwa Wabayudaya bona a kacwera Abayudaya amagezi 
okubahwerekereza kandi yatera Pura, nukwo kugamba ngu akatoma. 
Okubahwerekereza 

25nokubamaraho baitu ekigambo obukyahikire omu maiso gomukama yaragira 
omu baruha ati Amagezige amabi agayacwerire Abayudaya gagaruke ha 
mutwegwe wenka kandi ati uwe na batabanibe bahani 

26kwe ha miti. Nikyo bayetire ebiro ebi Pulimu nibahondera ibara lya Pula. 
Nukwo ha bwebigambo byona ebyebaruhaegi nebi ebiboine ha kigambo 

27eki nebi ebyabahikireho Abayudaya abakaragira kandi bakaragana bahwabo 
bonka na habwabaijukuru babu na habwa bona abateraine nabo kireke 
okuhwaho ngu baratairengdaga ebiro ebi bibiri nkekihandiko kyakyo okukali 
kandi ankakasumi okukali akatairweho,  

28omwaka nomwaka kandi ngu ebiro ebi biraijukwaga nibyerinndwa okuhikya 
obusinge bwona omu nju zona omu masaza gona nomu rubuga rwona mu 
bitalihwo omu Bayudaya nobuklyakuba ekiijukuru 

29babu. Nubwo Esiteri omugo omuhara wa Abihairi na Morodekai omuyuaya 
bahandika nobusobozi bwona okugumya ebaruha enu eya Pulimu eya 

30Kabiri. Kandi yatwekera ebaruha Abayudaya bona omumzsaza kikumi 
mwabiri mu musanju agobukama bwa Ahasuero neigambo ebyobusinge 

31nebyamazima okugumya ebiro ebi ebya Pulimu omu busumi bwabyo 
obwataireho, nka Esiteri omugo okubabitererire kandi nkokubairagire 
bhabwabu bonkokubabiragire habwabu bonka na habwabaijukuru babu omu 
kigambo kyokusba kwa 

32bu nekyokukunga kwabu. Kandi ekiragiro kya Esiteri kikagumya ebigambo ebi 
ebya Pulimu kyahandikwa omu kitabu. 

Esiteri 10 

1Kandi omukama Ahasuero akcwera ensi omusoro na 

2mazinga agomu nyanja Nengezo zona ezobusobozibwe nezamanige nebigambo 
byona ebyobukuru bwa Morodekai nkomukama okuyamukuleze tibihandikirwe 
omu kitabu ekyebyomusunge bwabakama 

3ba Medi na Peresi Baitu Morodekai omuyudaya akaba namyuka omukama 
Ahasuero. Yaba omukuru omu Bayudaya aikirizibwe ekitabe ekinge ekyabene 
naseru’ra abantu bowabu omugisa, nagambira ebyobusinge oruzarorwe rwona. 

Yobu 

Yobu 1 

1HAKABA haroho omusaija omu nsi Uzi, ibaralye nuwe Yobu; omusaija ogu 
akaba ahikirire kandi wamazima. Yatinaga Ruhanga, yatantaraga ekibi. 

2kandi akazara abana abojo musanju nabana abaisiki basatu. 

3Nitungolye ntama kasanju, nengamira nkumi isatu, neki’ri zente bitano, 
nenkaina ebuguma bitano, nabantu abenju baingi muno; nukwo omusaija ogu 
akabali omukuru okukira abana bona aboburugaizoba. 

4Kandi batabanibe bagenda nibalya obugenyi omu nju zabu, omuntu wena omu 
njuye ha kirokye wenka; batumaga okweta banyanyabo abasatu okuija okulya 
nokunywa hamu nabo. 

5Kandi kyahika, ebiro byabu ebyokulya obugenyi obubyahwahoga, Yobu 
yatumaga okubeza, yaimukaga nyenkya omu rukyakya, yahongaga ebihongwa 
ebyokeze nkomuhendo gwabu bona okugukaba guli: baitu Yobu akagamba ati 
Rundi abana bange baraba basisire, kandi bajunire Ruhanga omumutima yabu. 
Nukwo Yobu yakoraga ati obutosa. 

6Kandi habaho ekiro abana ba Ruhanga obubaizire okukurata omu maiso ga 
MUKAMA, kandi satani nauwe akaija hamu nabo. 

7MUKAMA yagambira Satani ati Iwe noruga nkaha? Satani yagarukamu 
MUKAMA yagamba ati Ndugire okubungabunga omu nsi nokugendagenda 
omuyo. 

8MUK AMA yagambira Satani ati Ocumitirize omuiru wange Yobu? baitu busaho 
arukumusisana omu nsi yona, omusaija ahikirire kandi owamazima, omuntu 
arukutina Ruhanga, kandi natantara ekibi. 

9Nubwo Satani yagarukamu MUKAMA yagamba ati Yobu natinira busa 
Ruhanga?  

10Iwe tomuzitirire orugo okumwehinguliriza uwe nenju ye, na byona 
ebyanyinabyo, ha mbaju zona? Ohaire omugisa omulimo ogwengaroze, 
nitungolye likanyire omu nsi. 

11Baitu hati bunu go’ra omukono gwawe, okole ha byona ebyanyinabyo, 
alikwehakana omu maiso gawe. 

12MUKAMA yagambira Satani ati Dora, byona ebyanyinabyo biri omu mukono 
gwawe; kimu kyona otaligo’ra omukono gwawe haluwe wenka. Nukwo Satani 
yaturuka omu maiso ga MUKAMA. 

13Kandi kikahika ha kiro ekimu abanabe abojo nabaisiki obubakaba nibalya 
nibanywa amarwa omu nju ya mugenzi wabu omukuru,  

14omukwenda yaija hali Yobu, yagamba ati Enimi zikaba nizirima, nenkaina 
zikaba nizirira ha rubaju rwazo:  

15Abaseba bazigwera, baziihaho; ego, baisire abairu nobwogi bwa busitama; 
kandi nyowe nyenka nkizireho omu nkutebeze. 

16Obwakaba nakibaza, haija ondi, yagamba ati Omu’ro gwa Ruhangaa gugwire 
okuruga haiguru, gwokeze entama, nabairu, gubokize kimu; kandi nyowe 
nyenka nkizireho omu nkutebeze. 

17Obwakaba nakibaza, haija ondi, yagamba ati Abakalidiya bakebaganiza 
ebihanda bisatu, bagwera engamira, baziihaho, ego bakaita abairu nobwogi bwa 
busitama; kandi nyowe nyenka nkirizeho omu nkutebeze. 

18Obwakaba nakibaza, haija onid yagamba ati Batabani bawe na bahara bawe 
babaire nibalya nibanywa amarwa omu nju ya mugenzi wabu omukuru:  

19kandi haija ekiyaga kingi ekirugire omu irungu, kyatekera enju ha burugu 
buna, yagwera abasigazi, kandi bafire; kandi nyowe nyenka nkirizeho omu 
nkutebeze. 

20Nubwo Yobu yaimuka yatemura omunagirogwe hansi, yaramya;  

21yagamba ati Nkaturuka omu nda ya maundi busa: MUKAMA akampa, kandi 
MUKAMA aihireho; ibara lya MUKAMA lisimwe. 

22Omu ebi byona Yobu atasise, nobukwakuba okutera Ruhanga obudoma. 

Yobu 2 

1KANDI hagaruka ekiro abana ba Ruhanga obubaizire okukurata omu maiso ga 
MUKAMA, na Satani nauwe akaija okukurata omu maiso ga MUKAMA. 

2MUKAMA yagambira Satani ati Iwe noruga nkaha? Satani yagarukamu 
MUKAMA yagamba ati Ndugire okubungabunga omu nsi, nokugendagenda 
omuyo. 

3MUKAMA yagambira Satani ati Ocumitirize omuiru wange Yobu? baitu busaho 
arukumusisana omu nsi yona, omusaija ahikirire kandi owamazima, omuntu 
arukutina Ruhanga, kandi natantara ekibi: na hati hona agumize kimu 
okuhiki’rakwe, nobuwantererire okurwana nauwe, okumuhwerekereza 
hataroho ekyobulyo. 

4Satani yagarukamu MUKAMA yagamba ati oruhu habworuhu, ego, byona 
omuntu ebyanyinabyo alibihayo habwobwomezibwe. 

5Baitu hati bunu go’ra omukono gwawe, okole ha magufage na ha mubirigwe, 
kandi alikwehakana omu maiso gawe. 

6MUKAMA yagambira Satani ati Dora, ali omu mukono gwawe; kimu kyonka 
oganyire obwomezibwe. 

7Nukwo Satani yaruga omu maiso ga MUKAMA, yarwaza Yobu nebizimba 
ebyobujune, okuruga ha mara gekigere nokuhikya ha ruhorohozirwe. 

8Yakwata oruguhyo okurweyaguza; kandi yaika’ra omu iju. 

9Nubwo mukaziwe yamugambira ati Na hati hona ogumize okuhiki’ra kwawe? 
Yehakana Ruhanga ofe. 

10Baitu yamugambira ati Nogamba nkomu hali abakazi abadomadoma 
okubagamba. Kiki? Tulihabwa ebirungi ha mukono gwa Ruhanga, kunu 
titulihabwa ebibi? Omu ebi byona Yobu atasise neminwaye. 

11Kandi enganjani isatu eza Yobu obubahulire akabi ako kona akamuhikireho, 
barugayo omuntu wena omu kiikarokye; Erifazi Omutemani. na Biridadi 
Omusuhi, na Zofa Omunaamasi: kandi bakaragana hamu okuija okumuiruki’ra 
nokumuhumuza. 

12Kandi obubaimukize amaiso gabu bakiri hara tibamumanyi’ra, baimukya iraka 
lyabu niba’ra; batemura omuntu wena omunagirogwe, bamisa ecucu ha mitwe 
yabu haiguru. 

13Nukwo baika’ra hansi hamu nauwe ebiro musanju nyamusana nekiro, kunu 
busaho muntu ayamugambire ekigambo: baitu bakarora obujunebwe bwingi 
muno. 

Yobu 3 

1HANYUMA yebi Yobu yayasamya akanwake, yakyena ekirokye. 

2Yobu yagarukamu yagamba ati 

3Izoba lihwereke’re erinazalirweho, Nekiro ekyagambire ngu Hazairwe 
omwana omusaija. 

4Ekiro eki kifoke omuirima; Ruhanga atakirora nayema omu iguru, 
Nobugwakuba omusana okukijwera. 

5Omuirima nekiituru ekyokufa bikitunge habwabyo byonka; Ekicu kiikalege 
hakyo; Byona ebirukuiraguza obuire bikitinise. 

6Ekiro eki, omuirima kasira gukinyage: Kireke okusemererwa hamu nebiro 
ebyomwaka; Kitatahe omu muhendo gwamezi. 

7Dora, ekiro eki kibe kigumba; Iraka lyona eryokusemererwa litataha omu. 

8Bakikyene abakyena ebiro, Abamanyire okuimukya edyoka. 

9Enyunyuzi ezorukyakya rwakyo zibe omuirima: Kise’re omusana, baitu kireke 
okugutunga; Kunu kitabona ebikohi bya nyenkya:  

10Baitu kitaigale enyigi zenda ya mau. Nobukwakuba okusereka obujune hali 
amaiso gange. 

11Kiki ekyantangire okufa okuruga omu nda? Kiki ekyantangire okuhayo 
obwomezi obunarugire omu omu nda?  

12Amaju gakanyikiririza ki? Rundi amabare, okunyikiriza okonka?  

13Baitu hati bunu nakubyamire hansi ninculera; Nakugwijagire; nubwo 
nakutungire okuhumura:  

14Hamu nabakama nabahanuzi abensi, Abayeyombekire ebitongo ha bwabu 
bonka;  

15Rundi na bakuru abatungaga ezabu, Abaijuzaga enju zabu nefeza:  

16Rundi nkomwana atakahikire aserekerwe tinakubaireho; Nkabana abato 
abatakaroraga omusana. 

17Nuho oku ababi baleka okutuntuza; Nuho oku abajwahi bahumura. 

18Nuho oku abanyankomo bahumura hamu; Tibarukuhu’ra iraka eryomukoza. 

19Abato nabakuru bali oku; Kandi omuiru alekerwa mukamawe. 

20Omusana guherirwe ki ogu nyina obujune, Kandi obwomezi ogu asalirwe omu 
mwoyo;  

21Nibegomba okufa, baitu tikuija; Nibakulimira muno okukira itungo 
eriserekerwe;  

22Nibakyanganuka muno, Kandi nibasemererwa, obubasobora okuzora ekina?  

23Omusana guherirwe ki omuntu omuhandagwe oguserekerwe, Ruhanga 
Owazitirire orugo?  

24Baitu okusinda kwange nukuija ntakalire, Nokuiguza kwange kusesekere 
nkamaizi. 

25Baitu eki ekindukutina nikimpikaho, Kandi eki ekintukumi’ra kiizire 
namberendi. 

26Tintina obusinge, kunu tinculire, kunu tintungire okuhumura; Baitu obujune 
nabuija. 

Yobu 4 

1NUBWO Erifazi Omutemani yagarukamu yagamba ati 

2Omuntu obwaralengaho okubaza naiwe, orabihirwa? baitu noha asobora 
okweyigaliriza okutagamba?  

3Dora, iwe okegesa baingi, kandi wagumya emikono emiceke. 

4Ebigambo bwage bikasagika ogu akaba ali haihi okugwa, Kandi wagumya 
amaju agatanyina amani. 

5Baitu hati bunu kihikire namberoli, kandi oruhirire; Kikukozireho, kandi 
otuntuzibwe. 

6Okutina Ruhanga kwawe tinubwo bwesige bwawe, Nokunihira kwawe 
okuhiki’ra okwemihanda yawe?  

7Ijuka, nkwesengerize, noha arahwerekerire atanyina musango? Rundi 
abahikirire baramalirweho nkaha?  

8Nka nyowe okunaboine, abo abalima okutahiki’ra, Nibasiga obubi, nibyo 
bagesa. 

9Habworwoya rwa Ruhanga bahwereke’ra, Kandi habwekiyaga ekyekinigakye 
bama’rwaho. 

10Okububura okwentale, niraka eryentale eruku’ruma, namaino agentale 
ensigazi, gacwekere. 

11Entale engurusi efa, baitu omuhigo gugisiga, Nobwana obwebtale ebuguma 
burarangana hona. 

12Lero ekigambo kikandeterwa omu nsita, Okutu kwange kwahu’ra nkokubaza 
ebihwa. 

13Omu kutekereza okurukuruga omu biroto ebyekiro, Oturo otwingi 
obutukwata abantu,  

14Okutina kwankwata, nokutukumira, Kwatengesa amagufa gange gona. 

15Nubwo omuzimu gwarabaho omu maiso gange; Obwoya obwomubiri gwange 
bwasasuka. 

16Gwayeme’raho, baitu ntasobole okwetegereza okusisana kwagwo; Ekiituru 
kikaba kiri omu maiso gange: Haculera, nahu’ra iraka ngu 

17Omuntu arukufa, alikira Ruhanga okuhiki’ra Omuntu alisemera okukira 
Omuhangiwe?  

18Dora, tarukwesiga na kake abairube; Na bamaraikabe abatera obudoma:  

19Kirisura ki hali abo abaikara omu nju ezitaka, Emiganda yabu eri omu cucu, 
Abasasangurwa omu maiso genyenje! 

20Omu mwanya gwa nyenkya na kairirizi bacwacwanwa: babura okuhikya ebiro 
byona, kunu gusaho akitaho omutima. 

21Omuguha gwabu ogwehema tiguihwa omunda yabu? bafa, kandi hataroho 
magezi. 

Yobu 5 

1KUNGA; haroho nomu alikugarukamu? Kandi olihindukira oha omu 
barukwera?  

2Baitu okubihirwa nukuita omuntu omudomadoma, Kandi nihali niriita 
omusema 

3Nkarora omudomadoma nasimba emihama: Baitu ahonaho nakyena 
ekiikarokye ekyokuikaramu 

4Abanabe bali hara nobusinge, kandi basasangurwa omu irembo, Kunu tiharoho 
owokubajuna. 

5Amagesa gabu omujara agalya. Nagaiha nomu mahwa, Kandi obuhya 
bwasamira ebintu byabu. 

6Baitu omuhito tiguruga omu cucu. Nobubwakuba obujune tibwaruka omu 
itaka;  

7Baitu omuntu aza’rwa obujune, Nkakasazi okugataraka haiguru. 

8Baitu nyowe nakuseruire Ruhanga, Kandi Ruhanga nuwe nakusigire obulyo 
bwange:  

9Arukukora ebigambo ebikuru kandi ebitarukuse’rwa; Ebyamahano ebitabarwa 
omuhendo:  

10Anaga enjura ha nsi, nasindika amaizi omu misiri:  

11Nukwo anyumiza haiguru abo abaganya baimukibwa okuikara nobusinge. 

12Aburanganiza okuhyangya kwabagobya, Nikyo engaro zabu ziremera 
okuhikiriza ekibatandika. 

13Akwata abamagezi omukuhyangya kwabu bonka: Nokuhuhanura 
okwabamyehembo kujumikirwa kimu. 

14batangatangana nomuirima enyamusana, Nibahamanga omu ihangwe 
nkekiro. 

15baitu uwe ajuna hali busitama eyakanwa kabu, Abanaku omu Mukono 
gwowamani. 

16Nukwo omunaku aba nokunihira, Nokutahiki’ra nukubumba akanwa kakwo. 

17Dora, anyina omugisa omuntu ogu Ruhanga owahana: nukwo otaligaya 
okubonabonesa Kwowobusobozi bwona. 

18Baitu asaliza, kandi aboha; Ahutaza, kandi engaroze zikiza. 

19Alikujuna omu bujune mukaga; Ego, omu musanju akabi kona yikalikukoraho. 

20Omu njara alikucungura omu kufa; Nomu bulemu hali obusobozi bwa 
Busitama. 

21Oliserekwa hali okubata okworulimi; Kunu otalitina okuhwereke’ra 
obukulihika. 

22Okuhwereke’ra nenjara olibiseka; Kunu otalitina enyamaiswa ezensi 

23Baitu oliragana ekiragano namabale gomu bwe’re; Nenyamaiswa ezomu 
kisaka ziriterana naiwe nobusinge. 

24Kandi olimanya ehema yawe ikaire nobusige; Kandi olibungira isibiko lyawe, 
kunu toliburwa kintu. 

25Kandi olimanya oruzaro rwawe okuruliba rukur, Nabaijukuru bawe 
nkobunyansi bwitaka. 

26Olihika ha kina kyawe ogurusire muno, nkekiba kyengano okukihunikwa omu 
kasumi hakyo. 

27Dora, eki tukakise’ra, nukwo kiri kiti; Kihu’re okimanye obwomugisa gwawe. 

Yobu 6 

1NUBWO Yobu yagarukamu nagamba ati 

2Ai bambi, kuba obujune bwange bulengerwe, Nomuhito gwange gutairwe omu 
minzani hamu! 

3Baitu byakukizire obulemezi omusenyi gweyanja: Nikyo ebigambo byange 
byanguhire. 

4Baitu engobe Zowobusobozi bwona ziri omunda yange, Obusegwe omwoyo 
gwange obugunywa: Ebirukutinisa ebya Ruhangabyesimbire enyi’ri okurwana 
nanyowe. 

5Entulege egamba etungire obunyansi? Rundi ente enuga obwerya ebyokulya 
byayo?  

6Eki ekitarumu rusa nikiribwa hatali ekisura? Rundi harumu okunura omu 
maizi gihuli?  

7Obwomezi bwange bwangire okubikoraho; Nibisisana namberendi 
nkebyokulya ebinugwa. 

8Kuba ninsobora okutunga ekindukusaba; Ruhanga ampe ekindukwegomba! 

9Kuba Ruhanga aikirize okunsasangura; Alekere omukonogwe, a’maleho! 

10Nubwo nakutungire okuhumuzibwa; Ego nakugumisisrize okusasa 
okutarukuganyira; baitu tinyangire ebigambo bya Arukwera. 

11Amani gange kiki, nyowe ntegereze? Nempero yange kiki, nyowe 
ngumusirize?  

12Amani gange nigo mani gamabale? Rundi omubiri gwange gwomulinga?  

13Tinikyo kinu, nyowe okutaba nokukonyerwe omuli nyowe, Kandi okukora 
okurukugasa kubingirwe kimu namberendi?  

14Ogu ali haihi okuruhi’ra, kihikirire enganjaniye amugi’re embabazi; Ogu a’sana 
okuleka okutina Wobusobozi bwona 

15Bagenzi bange bakozire nobugobya nkakambu, Nkomuhera gwobwambu 
oguhwaho;  

16Obuiragura habwamaizi agakwasire, Nambere ebirika byesereka:  

17Obubutagara bubura: Okwokya obukubaho buhwaho omu kiikaro kyabwo. 

18Esafali ezigenda ha rubaju rwabwo zihunguka; batemba omu irungu, 
bahwereke’ra. 

19Esafali za Tema zase’ra. Ebitebe bya Seba byabategereza. 

20Bakwatwa ensoni, baitu bakaba nibanihira; Bahikayo, baburangana. 

21Baitu hati bunu inywe timuli kintu; Nimurora ekirukutinisa, nimutina. 

22Nkagamba nti Mumpe? Rundi nti Muheyo ekisembo habwange omu bintu 
byanyu?  

23Rundi Munjune omu Mukono gwomunyanzigwa? Rundi nti Muncungule omu 
Mukono gwabarukwendereza?  

24Munyegese kandi ndaculera: Mumanyise ekinasobeze. 

25Ebigambo ebyokuhiki’ra ka byamani! Baitu okuhakana kwanyu nukuhana ki?  

26Inywe nimutekereza okuhana ebigambo? Baitu ebigambo byomuntu alekere 
okunihira biba nkorwoya kwonka. 

27Ego, inywe mwakutomire atanyina ise, Nimusagisa amagoba ha nganjani 
yanyu. 

28Nukwo hati bunu muikirize okundole’ra; Baitu mazimakwo timbihe bisuba 
omu maiso ganyu. 

29Mugaruke mbesengerize, hatabaho okutahiki’ra; Ego mugarukemu, obulyo 
bwange buhikirire. 

30Haroho okutahiki’ra ha rulimi rwange? Okuroza kwange tikurukusobora 
okubaganizamu ebireta akabi?  

Yobu 7 

1ABANTU tibanyina obulemu ha nsi? Nebirobye tibirukusisana nkebiro 
byomuntu akolereza empera?  

2Nkomuiru ayegomba ekiituro, Nkanyakukolereza empera okwarole’ra 
omusaragwe:  

3Nukwo nagweserwe amezi agatarumu, Nebiro ebitali byokuhumura nibyo 
byanterirweho. 

4Obumbyama ningamba nti Ndaimuka di? Baitu ekiro kyeyongera; 
Nimbugabuga okukiisa obuire. 

5Omubiri gwange gujwaire enzito nobukama bwecucu: Oruhu rwange ruigara, 
kandi rugaruka okucweka. 

6Ebiro byange nibyanguha okukira entabalizi yomuruki wengoye, Nimbimaraho 
hatali kunihira. 

7Ai bambi, ijuka obwomezi bwange, nurwo rwoya kwonka: Eriso lyange 
tiririgaruka okubona ebirungi. 

8Eriso lyogu arukumbona tirigaruka okumbona: Amaiso gawe galindole’ra, 
baitu tindibaho. 

9Nkekiho okukihwaho nikibura, Nukwo ogu asirimuka okuzimu taligaruka 
okukununuka. 

10Taligaruka obundi omu njuye, Kunu ekiikarokye tikirigaruka okumumanya. 

11Nikyo ntalitangira akanwa kange; Ndigamba omu kusalirwa okwomwoyo 
gwange; Ndihyema habwokusa’ra okwomu bwomezi bwange. 

12Ninyowe nyanja, rundi endyoka eyomu nyanja, Iwe okuntaho abokundole’ra?  

13Obungamba nti Ekitabu kyange kirampumuza, Okubyama kwange kurakehya 
okuhyema kwange;  

14Nubwo ontinisa nebiroto, Nonkanga nokolekwa:  

15Nukwo obwomezi bwange nubwegomboza okunigwa, Nokufa, okukira 
amagufa gange ganu. 

16Ninuga obwomezi bwange; tindukwenda okwomera ebiro byona: Ndeka; 
baitu ebiro byange nibyo bitarimu. 

17Omuntu kiki, iwe okumunyumiza, Nokumutaho omutima gwawe,  

18Nokumubungira obukyabukya, Nokumulengalenga okutaikya?  

19Olihikya nkaha okutanyihaho amaiso gawe, Kandi okutandeka omwanya, mire 
amacwanta gange?  

20Obundabe nsisire, iwe omurolerezi wabantu? Kiki ontaireho nkekintu kyawe 
ekyokuba’ra engobe, Nukwo okulemara ninyeremeza nyenka?  

21Kiki okutaganyira ekyokusisa kyange, Noihaho okutahiki’ra kwange, Baitu 
hati ndabyama omu cucu; Kandi olyekamba okunse’ra, baitu tindibaho. 

Yobu 8 

1NUBWO Biridadi Omusuha yagarukamu nagamba ati 

2Olihikya nkaha okugamba ebigambo ebi? Ebigambo byakanwa kawe birihikya 
nkaha okusisana nkomuyaga gwamani?  

3Ruhanga nacwere’ra emisango? Rundi Wobusobozi bwona nacwere’ra 
ebyobulyo?  

4Abana bawe obubaraba bamusisire, Kandi abaihaireyo omu mukono 
gwokusisa kwabu:  

5Iwe obworayekamba okuse’ra Ruhanga, Noyesengereza Wobusobozi bwona;  

6Kuba obaire osemire, kandi ohikirire; Mazimakwo hati bunu yakusisimukire 
habwawe. Naha omugisa ekiikaro kyawe ekyokuhiki’ra. 

7Okubanza kwawe nobukukaba kuli kuke, Emparo yawe eyahanyuma 
yakukyanire muno. 

8Baitu kaguza, nkwesengerize, ebyebiro byaira, Oteho omutima gwawe hali ebi 
baisenkurubo ebibaseruire:  

9(Baitu itwe tuli ba ijo, titumanyire kigambo, Baitu ebiri byaitu ebya ha nsi 
kiituru kyonka 

10Bo tibalikwegesa, nibakutebeza, Nibagamba ebigambo ebiruga omu mutima 
gwabu?  

11Orufunjo nurusobora okumera hataloho sabu? Omubimbiri nugusobora 
okumera hataroho maizi?  

12Obugukiri omubisi, gutakatemerwe, Gwanguha okuhotoka okukira ebinyansi 
ebindi byona. 

13Nukwo emihanda eri eya bona abarukwebwa Ruhanga; Kandi okunihira 
kwomu ntu atarukutina Ruhanga kulibura:  

14Obwesigebwe bulicweka hagati, Kandi okwesigakwe kuli ha nju yenyamububi. 

15Alyesigamira ha njuye, baitu terigumaho. Aligikwata namani, baitu 
teriikaraho. 

16Ali mubisi omu maiso gizoba, Nobutagibwe bugaliha okuhikya orugonjorwe. 

17Emihamaye ekwata ha mutamo, Arora ekiikaro ekyamabale. 

18Obwalihwereke’ra omu kiikarokye. Nubwo kirimwehakana ngu Tinkuboine. 

19Dora, nukwo kusemererwa okomuhandagwe, Kandi omu itaka halirugamu 
abandi. 

20Dora, Ruhanga talinaga omuntu ahikirire, Kunu talisagaki abakozi bobubi. 

21Aligaruka okuijuza akanwa kawa nokuseka, Neminwa yawe nokutoka. 

22Abo abakunobere balijwara ensoni; Nehema eyomubi teribaho. 

Yobu 9 

1NUBWO Yobu yagarukamu nagamba ati 

2Mazimakwo manyire nukwo kiri kiti: Baitu omuntu nasobora ata okuhiki’ra 
omu maiso ga Ruhanga?  

3Obwaganza okuhakana nauwe, Tarukusobora okumugarukamu ekigambo 
kimu omu bigambo rukumi. 

4Wamagezi omu mutima, kandi wobusobozi omu mani; Noha aragumangaine 
okurwana nauwe, yabona omugisa?  

5Aihu’ra ensozi kunu tizimanyire, Obwazijumika omu kubihirwakwe. 

6Atengesa ensi omu kiikarokye, Nenyomyo zayo nizitengeta. 

7Aragira izoba, lireka okurugayo; Aboha enyunyuzi nemanyikirizo. 

8Nuwe wenka abamba iguru, Nalibata ebigonzi ebyenyanja. 

9Akora Akasebu, Ebisuma, na Kakaga, Nemyanya eyobukizi bwobulyo. 

10Akora ebigambo ebikuru ebihinguraine okuzorwa; Ego, ebigambo 
ebyamahano ebitali byomuhendo. 

11Dora, andabaho, baitu timubano: Kandi ahinguraho, baitu timwetegereza. 

12Dora, akwata omuhigo, noha asobora okumutanga? Noha alimugambira ati 
Nokora ki?  

13Ruhanga taliihaho ekinigakye; Abakonyezi ba Rahabu nibabundara hansiye. 

14Kirisura ki nyowe okutamugarukamu, Nokukoma ebigambo byange 
okuhakana nauwe?  

15Nobunkubaire mpikirire, tinkumugarukiremu; Nakwesengerize 
omunyanzigwa wange. 

16Kuba nakungire, nauwe akangarukamu; Tinakuikirize nti ahulire iraka lyange. 

17Baitu ancwacwana nekiyaga, Akanyisa ebihuta byange hatali bulyo. 

18Talinyikiriza okuikya orwoya, baitu anyijuza ebirukusa’ra. 

19Obutubaza ha mani Gowobusobozi, dora, nuho ali! Obutubaza ha Byobulyo, 
noha alindaganiza akasumi?  

20Nobunkubaire mpikirire, akanwa kange nyenka kalincwera omusango: 
Nobuntaloho musango, alinyomereza obwereme. 

21Mpikirire; tinyetaho omutima; Ngayire obwomezi bwange. 

22Nikyo kimu kyonka; nikyo ngambire nti Ahwerekereza ahikirire nomubi. 

23Omuhito obugulinyita bwango, Alitera enaku ha bujune bwataloho musango. 

24Ensi ehairweyo omu Mukono gwababi: Asweka amaiso gabacwi bemisango 
bayo; Obwaraba atali uwe, nuwoha?  

25Ebiro byange byenziriga okukira matalisi: Biiruka, tibirukubona omugisa. 

26Bihinguire nkebyombo ebya bwango: Nkisamba okulitera ha muhigo. 

27Obundagamba nti Ndayebwa okuhyema kwange, Ndayeyihaho obuso 
obwobujune, ndaguma omutima 

28Buli ntinire obujune bwange bwona, Manyire nti tolintekereza nkatanyina 
musango. 

29Ndicwerwa omusango; Mara kiki ekintalibaniza busa?  

30Obundinaba nyenka namaizi agebirika, Ninsemereza kimu engaro zange;  

31Baitui iwe olinyibika omu mukura, Nebyokujwara byange nyenka birinuga. 

32baitu ogu tali muntu, nka nyowe okundi, mugarukemu, Tuije hamu 
okutongana omusango. 

33Tiharoho muramuzi hagati yaitu, Owokutaho omukonogwe hali itwe itwembi. 

34Anyiheho omuigogwe, Okutinisakwe kuleke okuntinisa:  

35Nubwo nakugambire, ntarukumutina; Baitu tindukusisana nti habwange 
nyenka. 

Yobu 10 

1OMWOYO gwange gujwahire obwomezi bwange; Ndacukumura okuhyema 
kwange; Ndagamba omu kusalirwa okwomwoyo gwange. 

2Ndagambira Ruhanga nti Otancwera omusango; Onyoleke ekyohakanira 
nanyowe. 

3Okwendereza kurungi namberoli, Ogaye omulimo ogwengaro zawe, Kandi 
omulikire okuhanura kwababi?  

4Iwe onyina amaiso agomubiri, Rundi norora nkomuntu okwarora?  

5Ebiro byawe biri nkrbiro ebyomuntu Rundi emyaka yawe eri nkemyaka 
eyomuntu,  

6Iwe okujunaniza okutahiki’ra kwange, Nose’ra ekibi kyange?  

7Nobwomanyire nyowe tindimubi; Kandi busaho asobora okujuna omu Mukono 
gwawe?  

8Engaro zawe nizo zankozire, zambumba, Ahamu ha mbaju zona; Baitu 
nompwerekereza. 

9Ijuka, nkwesengerize, okuwambumbire nkibumba; Kandi Olinga’ra ha cucu?  

10Tonyasire nkamata, Wancunda nkamata agakwasire?  

11Okajweka oruhu nomubiri, Wanteraniza hamu namagufa nebinywa. 

12Okampa obwomezi nembabazi, Nokurole’ra kwawe kwalinda omwoyo 
gwange. 

13Baitu ebigambo ebi wabisereka omu mutima gwawe; Manyire nti kinu kiikaire 
naiwe:  

14Obundaba ninsisa, nubwo onyetegereza, Nokutahiki’ra kwange tolikunyihaho. 

15Obundiba omubi, zirimbona; Kandi obundiba mpikirire, tindimukya omutwe 
gwange; Ninyijura ensoni, Nindora omuhito gwange. 

16kandi omutwe gwange obuguraba nugwebyumiza iwe nompigana nkentale: 
Kandi nogaruka okweyoleka wamahano namberendi. 

17Noga; raho obuhyaka bakaiso bawe hali nyowe, Nonyongeraho okubihirwa 
kwawe; Ebyokuhinduka nebyobulemu biri nanyowe. 

18Nukwo kiki okunyiha omunda? nakuhaireyo obwomezi, eriso lyona 
tiryakumboine. 

19nakufokere nkatakabahoga; Nakuhimbirwe okuihwa omunda nokutwarwa ha 
kina. 

20Ebiro byange tibiri bike? Nukwo oleke, nanyowe ondekere, ntungeho 
okuhumura,  

21Ntakarugire hanu, nambere ntaligaruka, Ningenda omu nsi yomuirima 
nekiituru ekyokufa;  

22Ensi eyomuirima kasira, nkomuirima gwonyini; Ensi eyekiituru ekyokufa, 
nambere hatali kutereke’ra. Nomusana nambere gusisana nkomuirima. 

Yobu 11 

1NUBWO Zofa Omunamasi yagarukamu nagamba ati 

2Ebigambo ebingi tikihikirire okubigarukamu? Omuntu aijuire ebigambo 
byakanwa asemerire okuihwaho omusango?  

3Okwenyumiza kwawe kuhikirire okuculeza abantu? Obwotebura, busaho 
muntu arakukwasa ensoni?  

4Baitu ogambire oti Okwegesa kwange kusemire, Baitu nyowe nsemire omu 
maiso gawe. 

5Baitu kuba Ruhanga agambire, Nayasamya akanwake hali iwe 

6Kuba akwolekere ensita ezamagezi, Baitu gemiringo nyingi omu kukora kwago 
okwamani! Nukwo omanye oti Ruhanga akujunaniza bike, ebitarukuingana 
nkokutahiki’ra kwawe. 

7Nosobora okuzara Ruhanga habwokuse’ra? Nosobora okwetegerereza kimu 
Wobusobozi bwona?  

8Nukwo kuraiha okwa haiguru; nosobora okukora ki? Nukwo kuhama okukira 
okuzimu; nasobora okumanya ki?  

9Orulengo rwakwo nurukira ensi, Nurugaliha okukira enyanja. 

10Obwalirabamu, nakinga, Nayeta hali okucwerwa omusango, Noha alisobora 
okumutanga?  

11Baitu amanyire abantu abatarumu: Kandi arora okutahiki’ra nobwatakutaho 
omutima. 

12baitu omuntu atarumu abuzirwe amagezi, Ego, omuntu azrwa nkekyana 
ekyentulege. 

13Obwoterekereza omutima gwawe okurungi, Nogo’ra emikono yawe 
namberali;  

14Okutahiki’ra obukuli omu ngaro zawe, okute hara, Obubi buleke okuikara omu 
hema zawe;  

15Mananukwo nubwo oliimukya amaiso gawe hatali kamogo; Ego, oligumaho, 
tolitina:  

16Baitu olyebwa obujune bwawe; Olibuijuka nkamaizi agasesekere:  

17Kandi obwomezi bwawe buliro’rana okukira ihangwe; Nobwomuirima 
gulibaho, gulifoka nka nyenkya. 

18Naiwe oliba nobusinge, baitu haroho okunihira; Ego, olise’ra ha mbuju zona, 
kandi olihumura hataloho kutina. 

19Kandi olibyama, busaho alikutinisa; Ego, baingi balikwesengereza. 

20Baitu amaiso agababi galifa, Tibalitunga omuhanda ogwokuirukiramu, 
Nokunihira kwabu kuliba okuhayo obwomezi. 

Yobu 12 

1NUBWO Yobu yagarukamu nagamba ati 

2Mazimakwo ninywe Bantu benyini, Kandi amagezi galifa nainywe. 

3Baitu nyowe ninyetegereza nak inywe; Inywe timurukunkira amagezi: Ego, 
noha atamanyire ebigambo nkebi?  

4Ninsisana nkomuntu asekerezebwa mutahiwe, Omuntu ayakungire Ruhanga, 
yamugarukamu: Owobulyo, omuntu ahikirire nuwe asekerezebwa 

5Omu kutekereza kwogu ahumuire harumu okugaya obujune; Butegerize abo 
ebigere byabu ebirukute’ra. 

6Ehema zabazinzi zibona omugisa, Nabo ababihiza Ruhanga bagumireho; 
Omukono gwabu Ruhanga ogwatungisa muno. 

7Baitu kaguza’na ebisoro, birikwegesa; Nenyonyi ezomu mwanya, kandi 
zirikugambira:  

8Rundi obaze nensi, erikwegesa; Nencu ezomu nyanja zirikutebeza. 

9Noha atarukumanya omwebi byona, Ngu omukono gwa MUKAMA nugwo 
gwakozire eki?  

10Omu mukonogwe nuho haroho obwomezi obwekitu kyona ekyomezi, 
Norwoya orwabantu bona. 

11Okutu tikulenga ebigambo, Nkekihangara okukiroza ebyokulya?  

12Amagezi gaba nabasaija abagurusi, Nomu biro ebingi numwo harumu 
okwetegereza. 

13Amagezi nobusobozi biri nauwe; Anyina okuhanura nokwetegereza. 

14Dora, asesa, tikisoboka okwombekwa obundi; Aiga’ra omuntu, kandi busaho 
okuigura. 

15Dora, aigaliriza amaizi, goma; Ekindi, agasindika, kandi gajumika ensi. 

16Hamu nauwe haroho amani nokukora okwobusobozi; Abiha ebisuba nabihwa 
ebisuba nibo be. 

17Abahanuzi abatwara banyagirwe, Nabacwi bemisango abafora badomadoma. 

18Asumu’ra obusobozi bwabakama, Abatega omunda nomuweko. 

19Banyakatagara abatwara banyagirwe, Anaga hansi abamani. 

20Aihaho engambo eyabokwesiga, namaraho okwetegereza kwabakuru. 

21Asesa okugaywa ha bakuru, Naboho’ra okwekindikira kyowamani. 

22Ayoleka ebigambo ebihamire nabiiha omu muirima, Aletera omusana ekiituru 
kyokufa. 

23Akanyisa amahanga, kandi agasorolezamu. 

24Aihaho omutima ogwabakuru abantu abensi, Abahambaza omu irungu 
nambere hataroho muhanda. 

25Bahamaga omu muirima batanyina musana. Kandi abahumiza nkomuntu 
atamire. 

Yobu 13 

1DORA, eriso lyange likarora ebi byona, Okutu kwange kukahu’ra, 
kwakyetegereza. 

2Ekimumanyire, nanyowe nkimanyire: Timurukukira amagezi. 

3mazimakwo ningonza okubaza Nowobusobozi bwona, kandi ningonza 
okuhakana na Ruhanga. 

4Bairu inywe muli bahesi bebisuba, Inywena muli abafuno abatarukugasa. 

5Kuba muculerire kimu! Eki kyakubaire amagezi ganyu. 

6Muhu’re ‘nu okuhakana kwange, Kandi mutegere amatu okutongana 
okweminwa yange. 

7Mukigamba habwa Ruhanga nokutahiki’ra, Nimubaza nobugobya habwe?  

8Mulimutaho ekitinisa? Mulihakanira Ruhanga?  

9Kirungi uwe abaseru’re kimu? Rundi nkomuntu okwabiha omuntu, nikwo 
mulibiha ogu?  

10mazimakwo alibahana, Obumulisorora omu Bantu omu nsita. 

11Obukurubwe tibulibatinisa, Nokutinwakwe tikulibagwaho?  

12Ebigambo byanyu ebiijukwa nganikyo ziju, Enkomera zanyu nizo nkomera 
zobudongo. 

13Muculere, mundeke nyowe ngambe, Leka binyizire nkokubiragonza. 

14Nikingasira ki okukwata omubiri gwange namaino gange, Ninta obwomezi 
bwange omu ngaro zange?  

15Nobwanyita ndimutegereza; Baitu nditonganira emihanda yange omu 
maisoge. 

16kandi nikyo kirirfoka okujunwa kwange; baitu atarukutina Ruhanga taliija 
omu maisoge. 

17Mwekambe okuhu’ra okugamba kwange, Okuduma kwange kutahe omu matu 
ganyu. 

18Dora ‘nu. Nterekerize okutongana kwange; Manyire nti mpikirire. 

19Ali nkaha alihakana nanyowe? baitu hati bunu ndaculera nimpayo obwomezi. 

20Kimu kyonka otankora bigambo bibiri, Nanyowe tindyesereka hali amaiso 
gawe:  

21Iha omukono gwawe hali nyowe; Okutinwa kwawe kuleke okuntinisa. 

22Nubwo oranyeta nanyowe ndayetebuka; Rundi nyowe ngambe, iwe 
ongarukemu. 

23Ebyokutahiki’ra byange nebibi byange bingaha? Omanyire okusisa kwange 
nekibi kyange. 

24Noserekera ki amaiso gawe, Nonyeta omunyanzigwa wawe?  

25Orahigana akababi akarukubingwa omuyaga? Kandi orahondera ebisunga 
ebyomere?  

26Baitu nompandikira ebigambo ebirukusa’ra, nongweta ebyokutahiki’ra 
ebyobusigazi bwange:  

27Kandi ontaire ebigere byange omu nkomo, noita emihanda yange yona; 
Nosa’ra omusitale okwehinguliriza ebigere byange:  

28Nobundukusisana nkekintu ekijunzire ekirukuhwaho, Nkekyokujwara 
ekirirwe enyenje. 

Yobu 14 

1OMUNTU ARUKUZARWA Omukazi Webiro bike, kandi aijura obujune. 

2arugayo nkekyakyo, kandi atemwa: kandi airuka nkekiituru kunu taikaraho. 

3kandi iwe noigu’ra amaiso gawe omuntu arukusisana ati, Notwara okutongana 
naiwe?  

4Noha asobora okuiha ekintu ekisemire omweki ekitasemire? Busaho nomu. 

5Baitu ebirobye bikahanurwa, omuhendo ogwamezige guli naiwe, kandi 
otaireho emitanoye eyatasobora okuhinguraho;  

6Omuiheho amaiso gawe ahumule, Okuhikya obwalihikiriza ekirokye, 
nkanyakukolereza empera. 

7Baitu hali omuti haroho okunihira, obugutemwa, ngu guligaruka okurokera, 
Kandi ngu akatagi kagwo akabisi tikalihwaho. 

8Nobwekikoro kyagwo kiku’ra omu itaka, Nekikunya kyagwo kifera hansi;  

9Baitu habwokukaga amaizi galirokera, Kandi gulizara amatagi nkekintu 
ekibyairwe. 

10Baitu omuntu afa, kandi ahera: Ego, omuntu ahayo obwomezi, kandi ali nkaha?  

11nkamaizi okugahwera omu nyanja, Nekyambu okukihwaho nikyoma;  

12nukwo omuntu abyama ati, kunu taimuka: okuhikya iguru obulirihwaho, 
tibalisisimuka, Nobukwakuba okuimukwa omu turo twabu. 

13ai bambi, kuba onserekere okuzimu, Kuba ondindire omu nsita, okuhikya 
ekiniga kyawe obukirihwaho, Okunteraho akasumi akagumireho, nonyijuka! 

14Omuntu obwalifa aligaruka okuba omwomezi? Ebiro byona ebyokurwana 
kwange nakutegerize, Okuhikya okulwkera kwange obukulihika. 

15Wakunyesere, nanyowe nakukwetebukire: Wakugondezeomulimo 
ogwengaro zawe. 

16Baitu hati bunu nobara entambu zange: Torukuroler’ra ekibi kyange?  

17Okusisa kwange kuboherwe omu nsahu, Nokinga okutahikiki’ra kwange. 

18Mazimakwo orusozi orugwenurugwa rulihwaho, Kandi ibale lihwaho omu 
kiikaro kyalyo;  

19Amaizi gamaraho amabale; Okuboga kwago kuihaho ecucu yensi: naiwe 
ohwerekereza okunihira kwomuntu. 

20ebiro byona omusingura, kandi ahwaho; Ohindura amaisoge, omubinga. 

21batabanibe bahika hali ekitinisa, baitu uwe takimanyire; babundazibwa hansi, 
baitu uwe takyetegereza namberebali. 

22baitu omubirigwe wenka guloho okusasa, Nobwomezibwe omunda 
nuguganya. 

Yobu 15 

1NUBWO Erifazi Omutemani yagarukamu nagamba ati 

2Omuntu owamagezi ahikirire okugarukamu nokumanya okutarumu, Nokuijuza 
endaye nomuyaga gwoburugaizoba?  

3ahikirire okuhakana nebigambo ebitarukugasa, Rundi nokubaza okutasobora 
okukora ebirungi?  

4Ego, noihaho okutina, Notanga okugonza Ruhanga omu maisoge,  

5baitu okutahiki’ra kwawe nukwegesa akanwa kawe, Noyegomboza orulimi 
orwengobya. 

6Akanwa kawe wenka niko kakucwerire amusango, kunu tali nyowe; Ego, 
eminwa yawe wenka ekugambireho nka kaiso. 

7Niwe wokubanza ha Bantu abazairwe? Rundi okazarwa okubanza ensozi?  

8Orahulire okuhanura kwa Ruhanga okwensita? kandi oigalire amagezi 
habwawe wenka?  

9Omanyire ki itwe ekitutamanyire? Noyetegereza ki ekitali omulitwe?  

10Hamu naitwe haroho abamezere enju nabasaija abagurusire muno, Abakizire 
muno ‘so obukuru. 

11Okuhumuza kwa Ruhanga kuke, tikururkukumara, nekigambo ekyabaza 
empora naiwe?  

12Kiki omutima gwawe okukuhabisa? namaiso gawe nigakoimiza ki?  

13iwe okuhinduka omwoyogwawe okurwana na Ruhanga, Nosindika omu 
kanwa kawe ebigambo ebirukuingana aho. 

14Omuntu kiki, abe asemire? Nogu arukuzarwa omukazi, abe ahikirire?  

15Dora, tarukwesiga abarukwerabe; Ego, iguru tirisemire omu maisoge. 

16Alisura ki omuntu anugirwe kandi ajunzire, Omuntu arukunywa okutahiki’ra 
nkamaizi! 

17Ndakwoleka, ompu’re; Neki ekinaboine ndakitebeza:  

18( Abantu abamagezi ekibamanyisize Okuruga ha Baisekurubo, kunu 
tibakiserekere;  

19Abahairwe bonka ensi, Kunu busaho omunyaihanga ayarabire omulibo 

20Ngu Omuntu omubi arumwa nokusasa ebirobye ogwemyaka eterirweho 
omwenderezi. 

21Okuhi’ra okwokutina kuliomu matuge; Omu biro ebyomugisa munyagi 
alimuhikaho:  

22Tarukuikiriza ngu aligaruka naruga omu muirima, kandi busitama 
eemutegereza:  

23Ahambara hara nase’ra ebyokulya, nagamba ati Birinkaha? Amanyire ekiro 
ekyomuirima kimalize okuhika:  

24Obujune nokuhururwa nibimutuntuza; Nibimusingura, nkomukama 
ayetekanize okurwana:  

25Baitu akago’ra omukonogwe okurwana na Ruhanga, Yayehembera 
Owobusobozi bwona;  

26Amujumbutukiraho nengoto egumangaine, namakundi amakoto agaha 
bugabubwe:  

27Baitu aswekere amaisoge nebisajwabye, Kandi atungire ebibengo byebisajwa 
omu mbajuze. 

28Kandi aikaire omu mbuga ezafurukirwemu, Omu nju omuntu wena 
ezataikaramu, Ezikaba ziri haihi okufoka emitumo. 

29Talifoka omuguda, nebintubye ebiitungo tibiriikaraho, Nebyana byabu 
tibiriinama ha itaka 

30Taliruga omu muirima; Omu’ro gulyomya amatagige, Habworwoya 
orwakanwake alirugaho. 

31Aleke okwesiga ebitarumu nayebiha wenka: Baitu ebitarumu nibyo biriba 
emperaye. 

32erihikiribwa ebirobye bitakahikirire, Kandi itagirye tiriikara libisi. 

33Alikunkumuka nkomuzabibu emicabibuye etakengere, Alinaga orwakyorwe 
nkomuzeituni. 

34Baitu ekitebe kyabatarukutina Ruhanga kiriba kigumba Nomu’ro gulyokya 
ehema zabo abalya enguzi. 

35batwara enda eyitima, bazaar okutahiki’ra, Enda yabu etekaniza obugobya. 

Yobu 16 

1NUBWO Ybu yagarukamu yagamba ati 

2Nkahu’ra bingi ebisisana biti: Inywena muli bahumuza abarukujwahya 



921 

 

 
Bible in Runyoro-Rutooro 

© 1964 Bible Society of Uganda. 
 

 

 

 

3Ebigambo ebirumu birihwaho? Rundi kiki ekikutererire okugarukamu?  

4Nanyowe nakusoboire okugbaza nka inywe; Kuba obwomezi bwanyu nubaire 
buli omu kiikaro kyange. Nyowe nakusoboire okuteraniza ebigambo okuhakana 
nainywe Nimbasikinyiriza omutwe gwange. 

5Baitu nyowe nakubagumize nakanwa kange, Kandi okuhumuza okweminwa 
yange kwakukeheze obujune bwanyu. 

6Nobundukugamba, obujune bwange tibukehere: Kandi nobundukuigaliriza, 
nimpumuzibwa ki?  

7Baitu hati bunu anjwahize; Ohwerekerize ekitebe kyange kyona. 

8kandi onkwatire kimu, kandi eki kaiso okuhakana nanyowe: Nokwanuka 
kwange kuimukire okurwana nanyowe, kunyomerize ha maiso. 

9Antaguire omukinigakye, ampihaine; Anenire ensaya: Omunyanzigwa wange 
nangunu’ra amaiso. 

10Banyasamirire akanwa kabu; bantire empi nibanswaza: banyesorolizeho. 

11Ruhanga ampayo hali abatarukutina Ruhanga, Nanaga omu mikono yababi. 

12Nkaba mpumuire, yancwecwana; Ego, ankasire ha ngoto antire ha nkonge; 
Kandi antaireho okuba nkekintukye ekyokuba’ra engobe. 

13Abarasibe abengobe banyehingulirize, Ayasamu ebyomu nda yange, 
taganyira; Asesa hansi endurwe yange. 

14Ansesa nandetera ebihuru bingi; Anjumbutukira nkekintu mali. 

15Mbaziire ebitengo ha ruhu rwange, Nataire ihembe ryange omu cucu. 

16Amaiso gange gasisikaire habwoku’ra, Kandi ha bikohi byange haroho ekiituru 
ekyokufa;  

17Nobuhataroho itima omu ngaro zange. Nokusaba kwange kusemire. 

18ai bambi ensi, otasweka esagama yange, Okukunga kwange kutatunga 
hokuhumu’ra. 

19na hati hona, dora, kaiso wange ali omu iguru, kandi ogu ansimbire ali haiguri. 

20Enganjani zange bangayire: Baitu eriso lyange nirisesera Ruhanga amaizi 

21atongane obulyo obwomuntu hali Ruhanga Kandi obwomwana womuntu hali 
mutahiwe! 

22Baitu emyaka emike obwerikahika Ndigenda omu muhanda nambere 
ntaliruga okugaruka. 

Yobu 17 

1OMWOYO gwange gumazirweho, ebiro byange bihoire, Ekina kintegekirwe. 

2mazimakwo haroho nanyowe abatezi benaku, kandi eriso lyange liikaire omu 
kuswaraswaza kwabu. 

3Kwatira ‘nu ebihinga, obe kaiso wange namberoli; Alinkaha alikwatangana 
emikono nanyowe?  

4Baitu oserekere omutima gwabu hali okwetegereza: Nikyo olirekera 
okubanyumiza. 

5Anyakunyege’ra enganjanize babe nkomuhigo, Kandi namaiso gabanabe 
balihwaho. 

6Kandi anfoire nkenganikyo eyabantu; Kandi nfokere nkekintu ekinugwa bwa. 

7Neriso lyange lihimbaire habwobujune, nebicweka byange byona birir 
nkekiituru. 

8Abantu abamazima balihuni’ra eki, Nataloho musango alyekambisa okurwana 
natarukutina Ruhanga. 

9Baitu ahikirire alikwatira kimu omuhandagwe, Nogu anyina engaro ezisemire 
alyeyongera okuba wamani. 

10baitu mugaruke inywena, muije ‘nu: Kandi tindizora omuntu wamagezi 
omulinywe. 

11Ebiro byange bihinguire, okumali’ra kwange kwakongoka, Ebitekerezo mali 
ebyomutima gwange. 

12Bahindura ekiro okuba nyamusana: omusana guli haihi nomuirima, nukwo 
bagamba bati. 

13Obundukutegereza okuzimu okuba enju yange; Obundaba nyeyalire ekitabu 
kyange omu muirima;  

14Obundaba ngambire okujunda nti Niwe isenyowe; Nenzito nti Niwe mau, 
kandi munyanya nyowe;  

15mara kulinkaha okunihira kwange? Kandi okunihira kwange noha alikurora/ 

16Kulisisrimuka ha bihongozo byokuzimu, Okuhumura obukulikabaho omu 
cucu. 

Yobu 18 

1NUBWO Birirdadi Omusuha yagarukamu, yagamba ati 

2Mulihikya nkaha okutega ebigambo? Mutekereze, kandi hanyuma turabaza. 

3Ntweterwa ki nkebisoro, Nokufoka abatasemire omu maiso gawe?  

4Iwe arukwetagura wenka omu kiniga kyawe, Ensi erifuruka habwawe Rundi 
omwandara guliihu’ruka okuihwa omu kiikaro kyalyo?  

5ego, etabaza eyomubi erirazibwa, Nisasazi eryomurogwe tiriryaka. 

6Omusana gulifoka omuirima omu hemaye, Netabazaye ha ruguruye erirazibwa. 

7Ebigere ebyamanige birifunda, Nokuhanurakwe wenka kulimunaga hansi. 

8baitu agwire omu kitimba habwebigerebye wenka, Nalibata endubatira. 

9Omuliti gulimukwata ekikongoijo, Nomususo gulimugumya. 

10Ekiniga kimuserekirwe hansi, Nekiriba habwe omu muhanda. 

11Ebitinisa birimukanga embaju zona, Birirmuhigana ha bikongoijobye. 

12Amanige galirumwa enjara, Kandi omuhito gulitegereza okusenjurakew 

13Gulirya ebicweka ebyomubirigwe, Ego, omuzigaijo ogwokufa gulirya 
ebicwekabye. 

14Alisiskurwa omu hemaye eyiyayesigaga; Kandi aliretwa hali omukama 
webitinisa. 

15baliikara omu hemaye abo abatali be; Kiberiti kirirseswa ha kiikarokye 
ekyokuikaramu. 

16Emihamaye eryoma hansi, Kandi haiguru itagirye liritemwa. 

17Okuijukwakwe kulibura omu nsi, Kunu taliba nibara ha bwe’re. 

18alibingwa omu musana agende omu muirima, Kandi alihiganwa okuihwa omu 
nsi. 

19Talitunga omwana nobwakuba omuijukuru omu Bantu bowabu, Nobwakuba 
omuntu wena asigaire nambere yaikaraga. 

20Abo abalikuratira balihuni’ra ekirokye, Nkabo abamubandize okubatinire. 

21mazimakwo amaju agabatahikirire nigasisana gati, Kandi eki nikyo kiikaro 
kyogu atarukumanya Ruhanga. 

Yobu 19 

1NUBWO Yobu yagarukamu nagamba ati 

2Mulihikya nkaha nimubihiza obwomezi bwange, Nimucwacwana nebigambo?  

3emirundi egi ikumi munjumire: Timukwasirwe ensoni okunyendereza. 

4Gamba nsisire nyowe, Okusisa kwange kuikaire nanyowe nyenka. 

5Obumugenderire okunyenyumirizaho inywenka, Nokuntonga ekijumo kyange:  

6Mumanye hati bunu ngu Ruhanga ampenderire obulyo bwange Kandi 
enyehingulirize nakatimbake. 

7Dora, ninyamuza habwokukorwa kubi, baitu timpulira: Ninkunga 
okukonyerwa, baitu busaho okucwa omusango. 

8Aigaire omuhanda gwange norugo tindukusobora okuhinguraho, Ataire 
omuirima omu mihanda yange. 

9Anjuire ekitinisa kyange, Aihire ekondo ha mutwe gwange. 

10Ansesere ha mbaju zona, kandi mpoireho:  

11Kandi anyakizeho ekinigakye, Nantekereza okuba namberali nkomu hali 
abanyanzigwabe. 

12Iherye niriramaga hamu, batuta omuhanda gwabu namberendi, batema 
orukande okwehinguliriza ehema yange. 

13Anyirize hara bagensi bange, Na batahi bange banyefokolire mali. 

14Bene baitu balemere, Nenganjani zange mali banyeberwe. 

15abo abarukuikara omu nju yange, nabazana bange, nibantekereza okuba 
omunyaihanga: Ndi musuhuki omu maiso gabu. 

16Ninyeta omuiru wange, tanyetebuka Nobundukumwesengereza nakanwa 
kange. 

17Orwoya rwange mukazi wange tarumanyire, Nokwesengereza kwange 
tikumanyirwe abana abenda yange 

18nabana abato bangaya; Obundukuimuka, banjuma. 

19Enganjani zange zona ezindukuhunura nazo ezindukuhanura nazo banugire: 
nabo abanagondeze banyefokolire. 

20Igufa lyange nirigumira ha ruhu rwange na ha nyama yange. kandi nkizire 
nekisusu ekyaha maino gange. 

21Munganyire, munganyire, ai bambi enganjani zange; baitu omukono gwa 
Ruhanga gunkozireho. 

22nimumpiganira kin ka Ruhanga Kunu omubiri gwange tigubamara?  

23Kuba ebigambo byange bihandikirwe! kuba bihandikirwe omu kitabu! 

24Kuba bisazirwe omu ibale. Nekaramu eyekyoma nekirasasi okuhikya ebiro 
byona! 

25baitu manyir nti omucunguzi wange aikaraho, kandi nti alyeme’ra hansi ha 
mpero:  

26kandi oruho orwomubiri gwange oburulikamara okuhwereke’ra, Baitu hatali 
omubiri gwange ndirora Ruhanga:  

27Oundirora habwange, Namaiso gange galirora, kunutali ondi. Ebyomunda 
yange bimazirwemu. 

28Obumuraba nimugamba ngu Tulimuhigana! Baitu ekikoro kyekigambo kiri 
omuli nyowe:  

29Mutine busitama: Baitu ekiniga nikireta okubonabonesebwa busitama, 
Nukwo mumanye ngu haroho okucwerwa omusango. 

Yobu 20 

1NUBWO Zofa Omunaamasi yagarukamu yagamba ati 

2Ebitekerezo byange nikyo bingarukiramu, Habwokwanguhi’ra kwange okuli 
omulinyowe. 

3Mpulire okuhanwa okurukunkwasa ensoni, Kandi omwoyo ogwokwetegereza 
kwange nugungarukamu. 

4Torukumanya ekigambo kinu ekyaira, Omuntu akaba kutebwa ha nsi,  

5Ngu okusingura okwomubi kwebiro bike, Nokusemererwa kwatarukutina 
ruhanga kwakacu kake?  

6Nobwobukurubwe butemba okuhika haiguru, Nomutwegwe guhika omubicu;  

7Alihwereke’ra ebiro byona nkebibibye wenka: abo abamuboine baligamba ngu 
Alinkaha?  

8Alirugaho nkekiroto, kunu talizoka: Ego, alibingwa nkokwolekwa okwekiro. 

9Eriso eryamuboine tiririgaruka okumubona; Kunu ekiikarokye tikirigaruka 
okumubona. 

10Abanabe balise’ra embabazi hali abanaku, Kandi engaroze zirirga’rayo 
obugudabwe. 

11Amagufage gaijuire obusigazibwe, baitu bulibyama hamu nauwe omu cucu. 

12Nobwobubi bunura omu kanweka, Nobwabuserekaomunda yorulimirwe;  

13Nobwabuganyira, kunu taikiriza okubulekera, Baitu abukwatira kimu omu 
kanwake;  

14Ebyolulyabye bigagire omu marage, Bifokere nkendurwe enyencwera 
omundaye. 

15amizire itungo, kandi aliritanaka: Ruhanga aliriiha omu ndaye. 

16Alinyunya obusegwe obwencwera: Orulimi orwenjoka rulimuita. 

17Talirora ha byambu, Obwambu oburukugera obwoki namagita. 

18Eki ekiyakolerize alikiga’rayo talikimira; Talisemererwa nkebintu ebingi 
ebyalitunga okubiri. 

19Baitu akendereza omunaku, yamusiga; Aihireho enju namani, taligyombeka. 

20Baitu atamanye okuculera na kake omundaye, Talikiza ekintu hali/ ebi 
ebiyasemerirweho. 

21Hatasigale kintu ekyataralire; Nikyo omugisagwe gutaliika’raho. 

22Omu kusagana okwobugudabwe aliba nokwetaga: Omukono ogwomuntu 
wena anyakuyina obujune gulimuhikaho. 

23Obwaliba nagenda okuigutaendaye, Ruhanga alimunagira ekinigakye ekingi, 
Alikimunagira nkenjura bwaba nalya. 

24Aliiruka ekyokurwanisa ekyekyoma, Nobuta obwomulinga bulimucumitira 
kimu. 

25Agisomra, eruga omu mubirigwe: Ego, obwogi bwayo oburukwangasana 
bururga omu ndurweye; Ebirukutinisa bimuhikireho. 

26Omuirirma gwona gwahulirwe itungolye: Omu’ro ogutarukujugutwa abantu 
gulimulya; Gukyokya ebi ebisigirwe omu hemaye. 

27Iguru lirisuku’ra okutahiki’rakwe. Nensi erimuimuk’ra. 

28Ensagi ezomu njuye zirirugaho, Ebintubye birirgera nkamaizi omukiro 
ekyekinigakye. 

29Ogu nugwo mugabo ogwomuntu omubi oguruga hali Ruhanga, Nobugwetwa 
Ruhanga obwamuterireho. 

Yobu 21 

1NUBWO Yobu yagarukamu nagamba ati 

2Mwekambe okuhu’ra okugamba kwange; Kandi eki kibe okuiruki’ra kwanyu. 

3Mundeke, nanyowe ngambe; Kandi obundamara okugamba, mweyongere 
okutera enaku. 

4Baitu nyowe nimpyemera abantu? Kandi nyowe okutanguhiriza niki?  

5Mundole’re, muhuni’re, Mute engaro zanyu ha kanwa kanyu. 

6Nobundukuijuka nintuntura, Okwekanga nukukwata ha mubiri gwange. 

7Kiki ababi okuba abomezi, Nokugurusa, ego, nibafoka bamani omu busobozi?  

8Oruzaro rwabu rugumibwaho hamu nabo omu maiso gabu, Nabaijukuru babu 
omu maiso gabu. 

9Enju zabu ziba businge hataroho kutina, Kunu omuigo gwa Ruhanga 
tigubahikaho. 

10Enimi yabu eyema kunu teba kimasa; Ente yabu ehaka, kunu tetoroga. 

11Basindika abana babu abato nkigana, Nabana babu bazina. 

12Bazinira ha njogera nenanga, Basemerwa habwokugamba kwenyamulere. 

13Bamara ebiro byabu baboine omugisa, Nahonaho basirimuka okuzimu. 

14Baitu bagambira Ruhanga ngu Oturugeho; Baitu titurukugonza okumanya 
okwemihanda yawe. 

15Wobusobozi bwona noha, itwe tumuko’re? kandi tulitunga ki obutulimusaba?  

16Dora, omugisa gwabu tiguligwomu mukono gwabu bonka Okuhamura 
okwababi kundi hara. 

17Etabaza eyomubi erazibwa emirundi ingaha? Nomuhito gwabu okubahikaho? 
Ruhanga nagaba obujune omu kubihirwakwe?  

18Kandi bo okuba nkembiba omu maiso gomuyaga kandi nkebisunga ebitwarwa 
ekiyaga?  

19Inywe nugambire ngu Ruhanga ayahu’ra abana okutahiki’ra. leka amusasule 
wenka, akumanye wenka. 

20Leka amaisoge wenka garole okuhwereke’rakwe, Kanywe ha kiniga 
Kyowobusobozi bwona. 

21Baitu asemererwa ata enjuye hanyumaye, Omuhendo ogwamezige 
obugusarwa hagati?  

22Haroho alyegesa Ruhanga amagezi? Baitu acwera omusango abo 
abanyumizibwa muno. 

23Omu afa namanige gona, Ahumulire kimu namirembe yonka:  

24Amaberege gaijuire amata, Nomusoina ogwamagufage mubisi. 

25Ondi afa omu kusa’rwa okwomwoyo, Taroza ha mugisa ebiro byona. 

26Babyama bombi omu cucu, Enzito zibasweka. 

27Dora, manyire ebitekerezo byanyu, Namagezi agamuncwerire hatali bulyo. 

28Baitu nimugamba ngu Enju yomukuru erinkaha? nehema erinkaha ababi 
eyibaikaramuga?  

29Timukakaguzaga abo abagenda omu muhanda? Kunu timurukumanya 
obwokuro’raho bwabu?  

30Ngu omuntu omubi aganyirwa omu kiro kyomuhito/ baturukibwa aheru omu 
kiro kyekiniga?  

31Noha alimanyisa omuhandagwe ha maisoge? kandi noha alimusasasura eki 
ekiyakozire?  

32kandi alihimbwa natwarwa hali ekina, Kandi balirole’ra ekiturokye. 

33Entaka ezekihanga zimuheheza, Nabantu bona balimukuratira, Nkokubakaba 
bali baingi abamubandize. 

34Nukwo inywe nimumpumuliza ki nebitarumu, Baitu omu kugarukamu 
kwanyu harumu ebisuba byonka?  

Yobu 22 

1NUBWO Erifazi Omutemani yagarukamu nagamba ati 

2Omuntu nasobora okugasira Ruhanga? Mazimakwo anyakuli wamagezi 
ayegasira wenka. 

3Nikisemeza Owobusobozi bwoba, iwe okuhiki’ra? rundi nikimuletera amagoba, 
iwe okuhikiriza emihanda yawe?  

4Iwe okumutina nikyo akuhanira? Nikyo atonganira naiwe ebyomusango?  

5Obubi bwawe tibuli bwingi? Kunu ebyokutahiki’ra byawe tibinyina ha 
bigarukira. 

6baitu okaka mugezi wawe emikwatirizo hatali bulyo, Wajura abali kwonka 
ebyokujwara byabu. 

7Otabahe amaizi abowanyu abaruhire, Waima omujara ebyokulya. 

8Baitu omusaija wamani, nuwe yatungire nsi; Omusaija owekitinisa nuwe 
yagiikairemu. 

9Okabinga abafakati batanyina kantu, Nemikono yabatanyina baisebo 
yahendeka. 

10Nikyo emisuso ekwehingulirirze, Kandi okutinisa okwa bwango 
nukukutuntuza,  

11Rundi omuiruma, oleke okuhweza, Namaizi amaingi gakusweka. 

12Ruhanga tali omu iguru haiguru? Kandi dora enyunyuzi okuziraihire muno! 

13Kandi ogambire oti Ruhanga namanya ki? Nasobora okucwa emisango 
nayema omu muirima kasira?  

14Ebicu ebikwasire bimuswekaho, nokurora atarukurora; Kandi agendera omu 
nkulingo eyiguru. 

15Nogonza okukwata omuhanda ogwaira Abantu ababi ogubalibataga?  

16Abaihirweho bwango empikozabu zitakahikire, Abaseserwe emiganda yabu 
nkebitungezi:  

17Abagambire Ruhanga ngu Oturugeho; Kandi ngu Owobusobozi bwona 
nasobora okutuko’ra ki?  

18Baitu akaijuza enju zabu nebintu ebirungi: Baitu okuhanura kwababi kundi 
hara. 

19Abahikirire bakirora, kandi basemererwa; nabataroho musango 
babasekereza:  

20Nibagamba ngu Mazimakwo abo abatuimukire bamazirweho, nabasigaire 
balibo omu’ro gwabalya. 

21yegara ‘nu haliwe, obe nobusinge: Nukwo omugisa guliija namberoli. 

22Ikiriza, nkwesengerize, ebiragiro ebiruga omu kanwake, Oyahule 
ebigambobye omu mutima gwawe,  

23Obwoligaruka hali Owobusobozi bwona olyombekwa; Obwoliirizayo 
okutahiki’ra hara nehema zawe. 

24Kandi ote itungo ltawe omu cucu, Nezabu ya Ofiri omu mabale gakambu;  

25Kandi Owobusobozi bwona nuwe aliba itungo lyawe, nefeza eyomuhendo 
namberoli. 

26Baitu nubwo olisemererwa Owobusobozi bwona, Kandi oliimukya amaiso 
gawe hali Ruhanga. 

27Olimusaba, kandi alikuhu’ra; Kandi olimara okweraga kwawe. 

28Kandi oliragira ekigambo, kirirgumaho namberoli; Nomusana gulimulikira 
emihanda yawe. 

29Obubalikunaga hansi, ongamba oti Haroho okuimukibwa; Kandi omuntu 
omuculezi alimujuna. 

30Alijuna omuntu nobwaloho musango: Ego alijunwa habwokusemera 
okwengaro zawe. 

Yobu 23 

1NUBWO Yobu yagarukamu nagamba ati 

2Nahati hona okuhyema kwange kwobwereme: Okuterwa kwange nukukira 
okusinda kwange okulemera. 

3Kuba manyire nambere ndasobora okumubona, Kuba ninsobora okuhika ahali 
entebeye! 

4Nakuterekerize obulyo bwange omu maisoge, Nenyijuza akanwa kange 
ebyokutongana. 

5Nakumanyire ebigambo ebyakungarukiremu, Ninyetegereza ebyakungambire,  

6Yakuhakaine nanyowe omu bukuru bwobusobozibwe? Nangwa; baitu 
yakuntaireho omutima 

7Oku omuntu ahikirire yakusoboire okuhakana nauwe; Nukwo nakujunirwe 
ebiro byona hali omucwi womusango gwange. 

8Dora ningenda omu maiso, baitu taliyo; kandi enyuma, baitu tinsobora 
okumurora:  

9Ha mukono gwemoso, mnambere akora emirimo, baitu tinsobora okumubona: 
Nayesereka ha mukono gwobulyo, ntarukusobora okumurora,  

10Baitu amanyire omuhanda ogundukugendamu; Obwalimara okundenga 
ndirugayo nkezabu. 

11Ekigere kyange kikagumira kimu omu kiralikye; Nkerinda omuhandagwe, 
ntarukuhunguka. 

12Tingarukireyo enyuma okuleka ekiragiro ekyeminwaye; Nkahura ebigambo 
byakanwake okukira ebyokulya byange ebimpikirire. 

13Baitu uwe natekereza namali’ra, kandi noha asobora okumuhindura Kandi eki 
obwomezibwe ekibugonza nikyo akora. 

14Baitu ahikiriza eki ekyanterireho: Kandi ebigambo bingi ebiri biti biri hamu 
nauwe. 

15nikyo ntuntulire omu maisoge; Obundukutekereza, nimutina. 

16Baitu Ruhanga aruhirize omutima gwange, Owobusobozi bwona antuntuize 

17Baitu ntahwerekerezebwe okubanza omuirima, Kunu atasweke omuirima 
kasira hali amaiso gange. 

Yobu 24 

1KIKI Owobusobozi tatho obusumu, Kandi abo abamumanyire kiki tibabona 
ebirobye?  

2Haroho abaihu’ra obwokuro’raho obwemitano; Baihaho amagana namani, 
bagalisa. 

3Babinga enkaina yabatanyina isebo, Batwara ente yomufakati okuba 
omukwatirizo. 

4Babinga omunanu omu muhanda: Abaculezi abomu nsi besereka hamu. 

5Dora, nkentulege omu irungu baturuka okukora emirimo yabu, nibekamba 
okuse’ra ebyokulya; Ekisaka kibaha ebyokulya habwabana babu. 

6Basara ebyokulya byebisoro byabu omu bwe’re; kandi banoga emizabibu 
eyomubi. 

7Babyama ekiro okukiisa obuire batanyina ebyokujwara, Kunu tibanyina 
ekyokwesweka habwembeho. 

8Bajuba obutonyatonya obwensozi bafumbata ibale habwokuburwa 
hokuigama. 

9haroho abasahura atanyina ise ha mabere, Nibaiha ha munaku omukwatirizo:  

10Nukwo bagendagenda kwonka batanyina ebyokujwara, Kandi betweka ebiba 
barumirwe enjara;  

11Bakora amagita omunda yengo zabasaija abo; Balibata endeba zabu 
bakwasirwe iroho. 

12Orubuga orwabaingi abantu barusindiramu, Obwomezi obwabahutaire 
nubwamuza: baitu Ruhanga takibara okuba obutami. 

13Nibo bomuli abo abarukwemera omusana; Tibarukumanya emihanda yagwo, 
Nobukwakuba okuikara omu mpenda zagwo. 

14Omuisi aimuka obuire bukiire, Aita omunaku, kandi arukusega; kandi ekiro ali 
nkomusuma. 

15Kandi eriso eryomusihani litegereza obuire okuira, Nagamba ati Busaho eriso 
erirambona: Kandi asweka amaisoge. 

16Omu muirima balima enju: Bekingira omunda enyamusana; Tibarukumanya 
omusana. 

17Baitu hali abo bona orukyakya ruli nkekiituru ekyokufa; Baitu bamanyire 
ebitinisa ebyekiituru ekyokufa. 

18Ngu Ali wenziriga ha ruguru yamaizi: Omugabo gwabu gukyenerweomu nsi: 
Tahindukira Omuhanda ogwengonjo zemizabibu. 

19Ekyanda nomusana bimaraho amaizi gebirika: Nukwo okuzimu kumaraho 
kuti abo abasisire 

20Enda erimwebwa; enzito zirimulya nizisemererwa; Taligaruka okuijukwa: 
kandi Okutahiki’ra kulicwibwa nkomuti. 

21Alya engumba atarukuzara; Kunu takora kurungi mafakati. 

22Kandi acunda abamani nobusobozibwe: Aimuka, kunu busaho muntu anihira 
okuba omwomezi. 

23Ruhanga abaha okuikara nobusinge, baigamira obu; Namaisoge gali ha 
mihanda yabu. 

24Banyumizibwa; baitu hahinguraho akacu kake bahwaho; Ego, babundazibwa, 
baihwa omu muhanda nkabandi bona, Bamarwaho nkentwe zobura. 

25kandi obukiraba kitalikyo hati bunu noha alintera ebisuba, Nadibya ebigambo 
byange?  

Yobu 25 

1NUBWO Birirdadi Omusuha yagarukamu nagamba ati 

2Okulema nokutinwa biri nauwe; Aleta obusinge omu biikarobye ebiraihire. 

3Iherye nirisoboka okubarwa? Kandi noha atarukumulikirwa omusanagwe?  

4Nukwo omuntu asobora ata okuba anikirire omu maiso ga ruhanga? Rundi 
nasobora at okusemera ogu arukuzarwa omukazi?  

5Dora, okwezi tikunyina okwangasana, Nenyunyuzi tizisemire omu maisoge:  

6Kirisura ki omutu, ali nkezito! Nomwana womuntu, ali nkenzito! 

Yobu 26 

1NUBWO Yobu yagarukamu nagamba ati 

2Atanyina obusobozi komukonyire si! Omukono ogutanyina manikogujunire! 

3Komhaire amagezi ogu atanyinago, Noyatura muno okumanya okwamazima! 

4Noha owogambire ebigambo? Kandi omwoyo gwoha ogwarugire namberoli?  

5Abo abafire nibatukumira Hansi yamaizi nebirukuikara omu. 

6Okuzimu eri kwonka omu maisoge, Kandi Abadoni teroho ekyokwesweke’ra. 

7Abamba obukizi bwemoso ha mwanya kwonka, Kandi ahanika ensi nambere 
hataroho kintu. 

8Abaho amaizi omu bicubye ebikwasire; Kandi ekicu tikirukuhulika hansi yago. 

9Akinga obuso obwekitebekye, Asasanura ekicukye ha ruguru yakyo. 

10Akataho omutano ha maiso gamaizi. Nambere omusana nomuirima biteranira. 

11Enyomyo eziguru nizitukumira Nizihuni’ra okuhanakwe. 

12Aimukya enyanja nobusobozibwe, Kandi omu kwetegerezakwe acumita 
Rahabu. 

13Habwomwoyogwe iguru nirikunisiba; Omukonogwe gukacumita enjoka 
erukuiruka. 

14Dora, nizo mbaju zonka ezemihandaye: Nakagambo akatumuhu’raho ka kake 
muno! Baitu okuhindakwe okwobusobozi noha asobora okukwetegereza?  

Yobu 27 

1KANDI Yobu yagaruka okuleta orufumorwe, nagamba ati 

2Nka Ruhanga okwali omwomezi, ayaihireho obulyo bwange; Nowobusobozi 
bwona, ayasalize obwomezi bwange;  

3( Baitu obwomezi bwange bukiri omuli nyowe, Norwoya rwa Ruhanga ruli omu 
nyindo zange; ) 

4Mananukwo eminwa yange teribaza okutahiki’ra, Kunu orulimi rwange 
tiruligamba ebisuba. 

5Tikisoboka nyowe okubaihaho omusango: Okuhikya okufa kwange tidyeyihaho 
okuhiki’rakwange. 

6Okuhiki’ra kwange ninkukwatira kimu, tindikuleka na kake: Omutima gwange 
gutalincwera omusango obunkiri omwomezi. 

7Omunyanzigwa wange abe nkababi, Ogu anyimuki’ra abe nkatali wokuhiki’ra. 

8Baitu okunihira kwatarukutina Ruhanga kulinkaha, nobwatunga itungo, 
Ruhanga obwamuihaho obwomezibwe?  

9Ruhanga alihu’ra okukungakwe, Obujune obubumuhikaho 

10Ogu alisemererwa Owobusobozi bwona, Nakunga Ruhanga obutosa?  

11Ndabegesa ebyomukono gwa Ruhanga; Eki ekirir Nowobusobozi bwona 
tinkisereke. 

12Dora, inywe inywena mukiboine inywenka: Nukwo, kiki ekyabafoire 
nkabatarukugasa na kake?  

13Gunu nugwo mugabo gwomuntu omubi ahali Ruhanga: Nobugwetwa 
gwaberenge’ra obubahabwa hali Owobusobozi bwona 

14Abanabe obubakanya, buli bakanyire busitama; Nabaijukurube tibalitera 
empamo. 

15Abo abasigaraho barazikwaga omu kufa, Nabafakatibe tibalitera empamo. 

16Nobwakanyisa efeza nkecucu, Natekaniza ebyokujwara nkiitaka;  

17Rundi abitekaniza, baitu abahikirire balijwara, Nabatanyina omusango 
balibagana efeza. 

18Ayombeka enjuye nkenyamambubi, Kandi nkorukande omulinzi orwatema. 

19Abyama ali muguda, baitu talisorozebwa; Aigura amaisoge, baitu afire. 

20Epumpu zimukwata nkamaizi; Ekiyaga kimuiba ekiro. 

21Omuyaga ogwoburugaizoba gumuihaho agenda; Gumusingo’ra omu 
kiikarokye. 

22Baitu Ruhanga alimuhungu’ra, kunu taliganyira; Okugopnza nagonza okuiruka 
omukonogwe. 

23Abantu balimute’ra enkwakwa, Balimusimuza okumubinga omu kiikarokye. 

Yobu 28 

1MAZIMAKWO haroho enambo eyefeza, Kandi ekiihiro kyezabu eyibasemeza. 

2Obutale buihwa omu itaka, Kandi omulinga gwagibwa nuguihwa omu ibale. 

3Abantu bamaraho omuirima, Nibase’ra okuhikya ha mpero mali. Amabale 
agomuirima kasira, kandi agekiituru ekyokufa. 

4Alima enambo hara nabanbtu nambere baikara; Bebwa ekigere ekihinguraho; 
Balengija hara nabantu, besusasusa. 

5Baitu omu itaka harugamu ebyokulya: Kandi hansi lijumikwa nkokulijumikwa 
omu’ro. 

6Amabale gayo kiihiro kya safiro, Kandi enyina ecucu ya zabu. 

7Omuhanda ogu busaho empungu egumanyire, Kunu eriso eryamalere 
litagubone:  

8Enyamaiswa ezemyehembo itagulibate, Kunu entale eruku’ruma etagurabemu. 

9Ago’ra omukonogwe ha ibale erigumire dai; Ajumika ensozi nemihama yazo. 

10Alima emikura omu mabale; Kandi eriso lirora ekintu ktona ekyomuhendo. 

11Aigara emigezi ereke okukenenuka; Kandi ekintu ekyaserekerwe akireta hali 
omusana. 

12Baitu amagezi galizoka nkaha? nekiikaro ekyokwetegereza kiri nkaha?  

13Omuntu tamanyire omuhendo gwago; Kunu tigazoka omu nsi yabomezi. 

14Enziha nizigamba bgu Tigali omuli nyowe: Nenyanja egamba eti Tigali 
nanyowe. 

15Tigasobora okutungwa habwezabu, Kunu efeza tizirirengwa habwomuhendo 
gwago. 

16Tigasobora okuramurwa nezabu ya Ofiri, Nonukisi eyomuhendo, rundi na 
safiro. 

17Ezabu nendo’rwamu tibirukuingana nago omuhendo: Kunu tibaligahingisa 
habwebintu ebyezabu enungi. 

18Tibaligamba ha korali nobuhokuba ha kurursitali: Ego, omuhendo gwamagezi 
nugukira obubale oburukutukura. 

19Topazi eya esyopiya teriingana nago. Kunu tigaliramurwa omuhendo nezabu 
esemire. 

20Nukwo amagezi garuga nkaha? Nekiihiro ekyokwetegereza kirinkaha?  

21Baitu gaserekerwe hali amaiso agabomezi bona, Nigalindirwa kimu hali 
enyonyi ezomu mwanya. 

22Abadoni na Kufa bagamba ngu Tukahu’ra okuranganwa kwago namatu gaitu. 

23Ruhanga ayetegerize omuhanda gwago. Kandi nuwe amanyire ekiikaro kyago. 

24Baitu arora okuhikya ha mpero zensi, Kandi abona ebiri hansi yiguru lyona;  

25Alengere emiyaga obulemezi bwayo; Ego, alengesa amaizi ekirengo. 

26Obuyaragire ekiragiro ekyenjura Nomuhanda habwokumulikya 
okwokuhinda:  

27Nubwo yagaboine yagamanyisa; yagagumyaho, ego, yagaseru’ra kimu. 

28Kandi yagambira abantu ati Dora okutina Ruhanga nigo magezi. Nokuruga 
omu bubi nukwo kwetegereza. 

Yobu 29 

1YIOBU yagaruka okuimukya orufumorwe yagamba ati 

2Kuba mbaire nkokunkabandi omu mezi agaira, Nkomu biro biri ruhanga 
obuyandole’raga;  

3Etabazaye okuyayakiraga ha mutwe gwange, kandi habwomusanagwe nkaraba 
omu muirima;  

4Nkokunkabandi omu biro byange ebyokwenga, Okuganjana kwa Ruhanga 
obukukaba kuli ha hema yange;  

5Owobusobozi bwona obwakabali hamu nanyowe, Nabana bange obubakaba 
bali hamu nanyowe;  

6Obunanabisaga ebigere byange namagita, Kandi omwandara gwanyituru’ra 
ebyambu byamagita! 

7Obunaturukaga ningenda hali irembo eryorubuga, Obunatekanizaga ekitebe 
kyange omu ikute erigalihire,  

8Abasigazi bandoraga nibesereka, Abagurusi baimukaga nibeme’ra;  

9Abakuru bakaleka okubaza, Batega engaro zabu ha kanwa kabu;  

10Iraka eryabanyoro lyaculezebwa, Orulimi rwabu rwagumira omu kuhangara. 

11Baitu okutu obukwampu’raga nubwo kwansimaga; Kandi eriso 
obulyandoraga lyabaga kaiso wange:  

12Baitu nkajuna omunaku ayakungire Kandi nenfuzi akaba atanyina mukonyezi. 

13Okusima kwogu akaba amalize okufa lwampikaho: Nazinisa 
habwokusemererwa omutima gwomufakati. 

14Nkajwara okuhiki’ra, kwansweka: Okucwa kwange okwobulyo kukaba kuli 
nkorugoye nekitambara. 

15Nkabandi nkamaiso hali omufu wamaiso, Naba nkebigere hali omulema. 

16Nkabandi nka ise hali owamasege: Nobulyo bwogu ountaramanyire 
nkabuseru’ra kumu. 

17Nkahenda ensaya ezabatahikirire, Nasahura omuhigo omu mainoge. 

18Nubwo nagamba nti Ndifera omu kiju kyange, Kandi ndyongera ebiro byange 
nkomusenyi:  

19Emihama yange egalihire okuhika ha maizi, Kandi orume ruikara ha matagi 
gange okukiisa obuire;  

20Ekitinisa kyange kihyaka namberendi, Nobuta bwange bufokere buhyaka omu 
mukono gwange. 

21Ninyowe bantegeraga okutu, nibalinda, Bacule’raga okuhanura kwange. 

22Hanyuma yebigambo byange batagaruke okubaza; Okugamba kwange 
kwabagwahwo. 

23Bantegerezaga nkenjura; Bayasamyaga muno akanwa kabu, nkabanihira 
enjura eyobhutoigao. 

24Obunabasekaga batakiikirize; Nomusana ogwaha maiso gange batagunage 
hansi. 

25Nahaburaga omuhaanda gwabu, naika’ra nkomukama, Naika’raga omu ihe 
nkomukama, Nkomuntu arukuiruki’ra abaganya. 

Yobu 30 

1BAITU hati bunu abo abandukukira obukuru nibansekereza, Baisebo 
abanagayire okuta hamu nembwa ezigana lyange,  

2Ego, amani agemikono yabu gakungasire ki? Abasaija abahoirwemu obusigazi. 

3Banukire habwokusega nenjara; Nibanena itaka eryomere omu kizima 
ekiirungu nebitongo. 

4Nibanoga omugobiswa omu kisaka; Nemihama yendale nibyo byokulya byabu. 

5Babingwa hagati yabantu; Bayami’ra enyuma yabu nkokubayamu’ra omusuma. 

6Kibahikirire okuikara omu bihamanga ebyebihanga, Omu buingira bwitaka 
namabale. 

7Nibali’ra omu kisaka; Hansi yomumya besoroize hamu. 

8Bana babadomadoma, ego, bana babasaija abatanyina amabara; Bakaterwa 
enkoba nibabingwa omu nsi. 

9Kandi hati bunu nfokere ekizina kyabu, Ego, nfokere nkenganikyo nambere 
bali. 

10Banugire, banyemerire hara, Tibarukutina okuncwera amacwanta ha maiso. 

11Baitu abohoroire omuguhagwe, ambonaboneseze, Kandi banagire orukoba 
omu maiso gange. 

12Na mukono gwange ogwobulyo haimukire igana lyabagwagwa; Nibacuma kuli 
ebigere byange, Nibatuta namberendi emihanda yabu eyokuhwerekereza. 

13Basisa omuhanda gwange, Bakanyisa omuhito gwange, Abasaija abatanyina 
mukonyezi. 

14Baija nkokubarabire omu kihuru ekigalihire: Hagati omu bitongo bangwaho. 

15Ebitinisa bihindukire okungwera, Nibihigana ekitinisa kyange nkomuyaga; 
Nomugisa gwange guhoireho nkekiho. 

16Kandi hati bunu obwomezi bwange busesekere omunda yange; Ebiro 
ebyomuhito binkwasire,  

17Omu buire obwekiro amagufa gange gacumitwa omunda yange, Nobuhuruzi 
obunduma tibuhumura. 

18Habwamani amaingi agendwara yange ekyokujwara kyange kisisikaire: 
Kingumireho nkebikya ebyekizibaho kyange. 

19Anagire omu sabu, Nfokere nkecucu niju. 

20Ninkukunga, tongarukamu: Ninyimuka, kandi nondera kwonka. 

21Ohindukire oku’runma namberendi: nomopigana nobusobozi obwomukono 
gwawe. 

22Nompimbira omuyaga, nongutrmbya nkekisoro; Onyagize omu kai’ringwa. 

23Baitu manyire olimpikya hali okufa, Kandi hali enju eterihweho abomezi bona. 

24Mazimakwo taligo’ra omukonogwe hali omutumo ogwebikamburu; 
Nobuhokuba omu kuhwereke’rakwe, omuntu asobora okwamuza habwebi. 

25Nyowe ntaliri’re ogu akabali omu bajune? Obwomeezi bwange butaganye 
habwogu ayasegere?  

26Obunanihire ebirungi, nubeo akabi kaizire obu, Obunategerize omusana, 
nubwo haizere omuirima. 

27Ebyomunda yange nibyokya, tibirukuhumura; Ebiro ebyomuhito bimpikireho. 

28Ningenda ninganya hataloho izoba: Nyimuka omu iso’rokaniro, ninkunga 
bankonyere. 

29Ndi mugenzi webiha, Kandi omutahi wehudu. 

30Oruhu rwange ruiraguire, nurumbambukaho, Namagufa gange gahire 
nekibabu. 

31Nikyo enanga yange efokire okuganya, Nenyamulere yange efokere iraka 
lyabo aba’ra. 

Yobu 31 

1NKARAGANA ekiragano namaiso gange; Ninsobora nta okurole’ra omuisiki?  

2Baitu omugabo gwa Ruhanga oguruga haiguru kiki, Nobugwetwa 
Bwowobusobozi bwona ali haiguru muno?  

3Tinugwo muhito hali abatahikirire, Nobujune hali abakozi bokutahiki’ra?  

4Tarukurora emihanda yange, Nabara omuhendo entambu zange zona?  

5Obundaba nagendaga omu butarumu, Nekigere kyange kyarahukira obugobya;  

6( Leka ndengwe omu minzani etarukubiha, Ruhanga amanye amazima gange; ) 

7Obukiraba ekigere kyange kihungukire omu muhanda, Nomutima gwange 
gugenzire okukuratira amaiso gange nyenka, Rundi akamogo kona kakwatire ha 
ngaro zange:  

8Leka nsige, ondi alye; Ego, amagoba agemisiri yange gamenywemu. 

9Rundi omutima gwange obuguraba gwohibwe omukazi, Nanyowe nyeserekere 
ha ruigi rwomutahi wange:  

10Leka mukazi wange asere ondi oburo, Kandi abandi bainame haliwe. 

11Baitu eki kyakubaire ekibi ekikoto muno; Ego, kyakubaire ekyokusisa 
ekyokubonabonesebwa abacwi bemisango:  

12Baitu nugwo mu’ro ogurukokya okuhikya Abadoni, Gwakumazireho ensagi 
zange zona. 

13Obundaba nagayire obulyo bwomuiru wange rundi obwomuzana wange, 
Obubahakaine nanyowe;  

14Ndikora ki Ruhanga obwaliimuka? Kandi obwalinyizira ndimugarukamu nga?  

15Ogu ayankozire omu nda tinuwe yakozire oli? Ayatukolire omu nda tali omu?  

16Obundaba natangire abanaku hali eki ekibagondeze, Rundi obunajwahize 
amaiso gomufakati;  

17Rundi obunayerire nyenka akokulya kange, Kunu nfuzi takalireho;  

18( Nangwa, baitu okuruga omu buto bwange akaku’ra nanyowe nka ise, Kandi 
nkabandi omwebembezi womufakati okuruga omu nda ya mau: ) 

19Obundaba naboine omuntu wean babura habwokutaga ebyokujwara, Rundi 
omunaku atanyina ekyokwesweka;  

20Rundi ebiberobye obubiraba bitansimire, Araba atatagasire habwebyoya 
byentama zange;  

21Obundaba naimukize omukono gwange okurwana nenfuzi, Habwokurora 
okukonyerwa kwange omu irembo:  

22Leka ibega lyange liruge omu nkwa, Nomukono gwange guhendeke okuruga 
ha rugamba. 

23Baitu akabi akarukuruga hali Ruhanga kantinisaga, Kandi habwobukurubwe 
ntasobole okukora kigambo. 

24Obundaba nafoire ezabu okunihira kwange, Ningambira ezabu enungi nti 
Niwe bwesige bwange;  

25Obundaba nasemerirwe itungo lyange okuba lingi, Nomukono gwange 
habwokutunga bingi;  

26Obundaba naboine izoba obulyajwire, Rundi okwezi nukugendera omu 
kwangasana;  

27Kandi omutima gwange gwayohibwe omu nsita, Nakanwa kange kanywegire 
engaro zange:  

28Nakyo kyakubaire ekyokutahiki’ra ekisemerirwe okubonabonesebwa abacwi 
bemisango: Baitu nakwehakaine Ruhanga anyakuli haiguru muno. 

29Obundaba nasemerirwe habwokuhwereke’ra kwogu ayanobere, Rundi 
obundaba nayenyumize nyenka akabi obukamuboine;  

30( Ego, ntaikirize akanwa kange okusisa Ninsaba obwomezibwe nomukyeno; ) 

31Abantu abomu hema yange obubaraba bataragambire ngu Noha asobora 
okuzora omuntu ataraigusire enyamaye?  

32Omusuhuki atagonye omu muhanda; Baitu nkakingu’ra omugenzi enyigi 
zange;  

33Obundaba naswekere okusisa kwange nka Adamu, Ninsereka okutahiki’ra 
kwange omu kifuha kyange;  

34Habwokutina ekitebe kingi, Nokugaya okwenganda okwankangire, 
Nokuculera naculera, ntarukuturuka omu mulyango 

35Ai bambi, kuba nyina omuntu owokumpu’ra! ( Dora, hanu haroho 
emanyikirizo yange, leka Owobusobozi bwona angarukemu; ) Kuba nyina 
ebigambo ebyokunyege’ra bihandikirwe omunyanzigwa wange! 

36Mazimakwo mba nibihimba ha ibega lyange; Mba nibihoha hali nyowe 
nkekondo. 

37Mba nimutebeza omuhendo gwentambu zange; Nkomukuru nukwo mba 
nimuhika haihi. 

38Ensi yange obweraba nenyege’ra, Emyaransi yayo ne’ra hamu;  

39Obundaba nalire ebyana byayo hatali rupiya, Rundi naihireho bakama bayo 
obwomezi bwabu:  

40Amatojo gamere omu kiikaro kyengano, Nemberya omu kiikaro kyoburo. 
Ebigambo bya Yobu bigarukire hanu. 

Yobu 32 

1NIKYO abasaija abo abasatu balekera okugarukamu Yobu, baitu akabali 
wokuhiki’ra omu maisoge wenka. 

2Nubwo okubihirwa kwa Erihu mutabani wa Barakeri Omubuzi, kwayaka: hali 
Yobu nuho hayakurwe okubihirwakwe, baitu akeyihaho wenka omusango 
okukira Ruhanga. 

3Kandi okubihirwakwe kwayakira enganjanize isatu, baitu batabone 
ekyokugarukamu, baitu Yobu bakamucwera omusango. 

4Lero Erihu akaba alinzire okubaza na Yobu, baitu bakamukira obukuru. 

5Kandi Erihu obuyaboine tiyaboine tiharoho ekyokugarukamu omu kanwa 
kabasaija abo abasatu, okubihirwakwe kwayaka. 

6Erihu mutabani wa Barakeri Omubuzi yagarukamu nagamba ati Nyowe ndi 
muto, kandi inywe muli bagurusi mali; Nikyo nayigaliririze, ntarukuguma 
okuboleka okutekereza kwange. 

7Nkagamba nti Ebiro nibyo bihikirire okugamba, Kandi emyaka emingi 
esemerire okwegesa amagezi. 

8Baitu haroho omwoyo omu bantu, Kandi orwoya Rwowobusobozi bwona 
nurubaha okwetegereza. 

9Tabali bakuru abanyina amagezi, Nobubakuba abagurusi abarukwetegereza 
ebyobulyo. 

10Nikyo ngambire nti Mumpu’re; Nanyowe ndayoleka okutekereza kwange. 

11Dora, nkalinda ebigambo byanyu, Nkahwituka okuhu’ra ebyobulyo byanyu, 
Obumwaseruire ekimuramba. 

12Ego, nkabategera amatu, Kandi, dora, busaho asinguire Yobu, Rundi 
agarukuremu ebigambobye, omulinywe. 

13Mwerinde muleke okugamba ngu Tuzoire amagezi; Ruhanga nasobora 
okumusingura, tali muntu:  

14Baitu tahakaine nanyowe ebigambobye; Kunu tindimugarukamu nebigambo 
byanyu. 

15Bahunirire, tibakigarukamu: Tibaloho ekigambo ekibaragamba. 

16Nyowe ndinde? Baitu tibarukugamba. Baitu bemerire kwonka, 
batakigarukamu?  

17Nanyowe ndayanukura ebyange, Nanyowe ndayoleka okutekereza kwange. 

18Baitu nyijuire ebigambo; Omwoyo oguli omunda yange nugwo gumpambiriza. 

19Dora, enda yange eri nkamarwa agatanyina hokuturukira; Nkendyanga 
empyaka eziri haihi okuhulika. 

20Ndagamba, nukwo mpumule; Ndayasamya eminwa yange ningarukamu. 

21Kandeke, mbesengerize, okusorora omu bantu; Kunu timpe muntu wena 
amabara agokunyumiza. 

22Baitu timanyire okuha amabara gokunyumiza; Omuhangi wange 
yakunyihireho bwango. 

Yobu 33 

1BAITU, Yobu, nkwesengerize, ohu’re okugamba kwange, Otegere okkutu 
ebigambo byange byona. 

2Dora nu, nyasamize akanwa kange, Orulimi rwange rugambire omu kanwa 
kange. 

3Ebigambo byange biribaza amazima agomu mumutima gwange: Eki eminwa 
yange ekyemanyire nikyo eragamba omu mananu. 

4Omwoyo gwa Ruhanga gukankora, Orwoya Orwowobusobozi bwona nurumpa 
obwomezi. 

5Oraba nosobora ongarukemu; Terekereza ebigambo byawe omu maiso gange, 
oyeme’re aho. 

6Dora, nyowe ndi hali Ruhanga nkaiwe okwoli: Nanyowe nkabumbwa omu 
itaka. 

7Dora, okutinisa kwange tikulikutinisa, Kunu obulemezi bwange tibulikulemera. 

8Mazimakwo obuwagambire nyowe nkahu’ra, Nahu’ra iraka eryebigambo 
byawe, ngu 

9Nyowe nsemire, tindoho okusisa; Tinyina omusango, nobukwakuba 
okutahiki’ra tikuli omuli nyowe;  

10Dora, anzoramu ebyokuhakanira, Nambali’ra okuba omunyanzigwawe;  

11Ata ebigere byange omu nkomo, Andole’ra emihanda yange yona. 

12Dora, ndakugarukamu, omu eki toil wobulyo; Baitu Ruhanga nakira omuntu 
obukuru. 

13Nohakanira ki nauwe? Baitu tarukubali’ra ebigambobye byona. 

14Baitu Ruhanga agamba omurundi gumu, Ego, emirundi ebiri nobwabantu 
batakitaho omutima. 

15Omu kiroto, omu kwolekwa okwekiro, Oturo twinge obutugwa ha bantu, 
Obubagwajagira ha kitabu;  

16Nubwo aigura amatu gabantu, Nata emanyikirizo ha kwegesebwa kwabu,  

17Atange omuntu hali eki ekyamalirire, Asereke emyehembo hali omuntu;  

18Atanga obwomezibwe butasirimuka omu kina, Obwomezibwe buleke 
okuhwereke’ra habwa busitama. 

19Kandi abobabonesebwa obuhuruzi ha kitabukye, Nokurwana okutahwaho 
omu magufage:  

20Nukwo obwomezibwe bunuga ebyokulya, Nemaye enuga ebyokulya 
ebyobunuzi. 

21Omubirirgwe gumarwaho, kunu tigusobora okuzoka; Namagufage agakaba 
gatarukubonwa nigaturuka. 

22Ego, omwoyogwe gui’ra haihi nekina, Nobwomezibwe hali abahwerekereza. 

23Obuharaba haroho maraika hamu nauwe, Omudumi, omu hali orukumi, 
Okwoleka omuntu ekimuhikirire;  

24Nubwo aba wembabazi namberali, nagamba ati Mujune atasirimuka omu kina, 
Mboine ekicunguro. 

25Omubirigwe guliba muhyaka okukira ogwomwana omuto; Agaruka omu biro 
ebyobutobwe:  

26Asaba Ruhanga, kandi amukwatirwa embabazi; Nukwo arora amaisoge 
nokusemererwa: Kandi agaru’ra omuntu okuhiki’rakwe. 

27Azina omu maiso gabantu nagamba ati. Nsisire, kandi nkahabisa eki ekikaba 
kiri kirungi, Kunu tikirukungasira:  

28Anunuire obwomezi bwange butagenda omu kina, Kandi obwomezi bwange 
bulirora omusana. 

29Dora, ebi byona Ruhanga abikora, Emirundi ebiri, ego, emirundi esatu, hali 
omuntu,  

30Aga’re obwomezibwe nabuiha omu kina, Amulikwe omusana ogwabomezi. 

31Yetegereza muno iwe Yobu, ohu’re nyowe: Huna, nanyowe ndagamba. 

32Oraba onyina ekyokugamba ongarukemu: gamba, baitu ningonza okukuihaho 
omusango. 

33Obukiraba kitalikyo, hu’ra nyowe: Culera, nanyowe ndakwegesa amagezi. 

Yobu 34 

1KANDI Erihu yagarukamu nagamba ati 

2Muhu’re ebigambo byange inywe abasaija bamagezi; Kandi muntegere amatu 
inywe abanyina okumanya. 

3baitu okutu nukulengesaniza ebigambo, Nkorulimi okururoza ha byokulya. 

4twegomboze eki ekiri kirungi: Tumanye itwenka ekiri kirungi. 

5Baitu Yobu akagamba ati Mpikirire, kandi Ruhanga anyihireho obulyo bwange:  

6Nobundaba nyina obulyo ninyetwa omubihi webisuba; Ekihuta kyange 
tikirukukizibwa, nobuntaloho ekyokusisa. 

7Muntu ki arukusisana nka Yobu, Arukunywa okugaya nkamaizi?  

8Arukugendera hamu nabakozi bobubi, Nagenda nabantu ababi. 

9Baitu agambire ati Tikirukugasira omuntu nakake Okusemerwa Ruhanga. 

10Nukwo muhu’re nyowe, inywe abasaija abokwetegereza: Kimuli hara Ruhanga 
okukora kubi; Kandi Owobusobozi bwona okukora okutahiki’ra. 

11Baitu omulimo ogwomuntu aligumusasura, Kandi alihera omuntu wena / 
nkengesoze okuziri. 

12Ego, mazimakwo Ruhanga talikora kubi, Kunu Owobusobozi bwona talihabisa 
ebyobulyo. 

13Noha yamwahuize ensi? Rundi noha yamuherekere ensi yona?  

14Obwaraba nayetaho omutima, Obwaraba nasoroza namberali omwoyogwe 
norwoyarwe;  

15Bona abanyina omubiri bali hwereke’ra hamu, Kandi abantu baligaruka 
okufoka ecucu. 

16Nukwo obworaba onyina okwetegereza, ohu’re kinu: Otegere okutu ebigamba 
byange. 

17Arukunoba ebyobulyo nasobora okulema? Kandi alicwera omusango ogu 
owobulyo kandi owobusobozi?  

18Kisemerire okugambira omukama ngu Oli mugwagwa? Rundi abanyoro NGU 
Muli babi?  

19Okukira muno tikisemerire okugambira ogu atarukusorora omu bakuru, 
Nobukwakuba okurole’ra abaguda okukira abanaku? Baitu bona mulimo 
gwengaroze. 

20Bafa omu kacu kake, omu itumbi; Abantu batengeta bahwaho, Nabamani 
baihwaho hataroho omukono. 

21Baitu amaisoge gali ha ngeso ezomuntu, Kandi arora okugendakwe kwona. 

22Tiharoho omuirima nobukyakuba ekiituru kyokufa, Nambere abakozi bobubi 
basobora okwesereka. 

23Baitu tikimuhikirire okweyongera okutekereza omuntu, Aije omu maiso ga 
Ruhanga okucwerwa omusango. 

24Acwacwana abasaija bamani hataroho okukaguliriza, Ataho abandi omu 
kiikaro kyabu. 

25Nikyo arolere’ra emirimo yabu; Abajumika ekiro, nukwo bahwereke’ra bati. 

26Abatema nkabantu ababi Omu maiso gabandi bwa;  

27Baitu bakahunguka nibaleka okumukuratira, Bayanga okuta omutima ha 
mihandaye yona:  

28Nukwo bahikize bati namberali okukunga kwomunaku, Yahu’ra okukunga 
kwogu ayabonabonesibwe. 

29Obwaha obusinge, noha asobora okucwa omusango? Kandi obwasereka 
amaisoge, noha asobora okumurora? Nobukiraba nikikorwa ihanga, rundi 
omuntu, nikyo kimu kyonka:  

30Omuntu atarukutina Ruhanga aleke okulema, hatabaho nomu okugobeza 
abantu. 

31Baitu haroho aragambire Ruhanga Ati Mbonabonesibwe nobuntarukusisa?  

32Eki ekintarukurora okinyegese: Obundaba nkozire ekyokutahiki’ra, 
tindigaruka okukikora?  

33nemperaye eriba nka iwe okwogonza, okwanga nogyanga? Baitu niwe 
ohikirire okwegomboza, kunu tali nyowe: Nukwo ogambe ekyomanyire. 

34Abasaija abokwetegereza balingambira, Ego, omuntu wena owamagezi 
anyakumpu’ra:  

35Ngu Yobu nabaza hatali kumanya, nebigambobye tibinyina magezi. 

36Kuba Yobu alengerwe okuhikya ha mpero, baitu ayanukura nkabantu ababi. 

37baitu ayongera obwemi ha kibikye, Natera engaroze omulitwe, nakanyisa 
ebigambobye okuhakana na Ruhanga. 

Yobu 35 

1KANDI Erihu yagarukamu nagamba ati 

2Notekereza ekigambo eki nubwo bulyo bwawe, Rundi ogambire oti Okuhiki’ra 
kwange nukukira okwa Ruhanga?  

3Okugamba nogamba oti Kirikugasira ki? Kandi ngu Nditunga ki 
ekintakutungire kuba nasisire?  

4Ndakugarukamu, Nabatahi bawe hamu naiwe. 

5Tunu’ra iguru, orole; Orole iguru, erirukukukira okuraiha. 

6Obworaba osisire, buli omukozire ki? Nebyokusisa byawe biraba bikanyire, 
buli omukozire ki?  

7Obworaba ohikirire, buli omuhaire ki? Rundi ahairwe ki omu mukono gwawe?  

8Obubi bwawe nubusobora okusaliza omuntu ali nkaiwe; Nokuhiki’ra kwawe 
nukusobora okugasira omwana womuntu. 

9habwokwerenge’rwa okwingi muno bami’ra; bami’ra okukonyerwa 
habwomukono gwowamani. 

10baitu busaho agamba ngu Alinkaba Ruhanga Omunangi wange, Arukuha 
ebizina ekiro;  

11Arukwegesa itwe okukira ebisoro ebyensi Natuha amagezi okukira enyonyi 
ezomu mwanya?  

12Nuho bami’ra oku, baitu busaho agarukamu, habwemyehembo eyabantu 
ababi. 

13Mazimakwo Ruhanga talihu’ra ebitarumu, Kunu Owobusobozi bwona 
talibitaho omutima. 

14Kirisura ki obwoligamba ngu torukumubona, Ekigambo kiri omu maisoge, 
naiwe omutegerize! 

15Baitu hati bunu, baitu tajunanize omu kubihirwakwe, Kunu tarukurora muno 
emyehembo;  

16Yobu nikyo ayasamirze akanwake nebitarumu; Akanyisa ebigambo hataloho 
okumanya. 

Yobu 36 

1KANDI Erihu yayeyongera nagamba ati 

2Ongumisirize kake, nanyowe ndakusobo’ra; Baitu nkinyina ebigambo 
ebindagamba habwa ruhanga. 

3Ndaiha hara okumanya kwange, Kandi ndamutaho okuhiki’ra Omuhangi 
wange. 

4Baitu mazimakwo ebigambo byange tibiri byebisuba; Ahakirire omu kumanya 
ali hamu naiwe. 

5Dora, Ruhanga wamani, kunu tarukugaya nomu: Wobusobozi omu mani 
agokwetegereza. 

6Talinda obwomezi obwababi: Baitu aha ababonabonesebwa obulyo bwabu. 

7Taihaho abaikaliza ha kitebe Hamu nabakama ebiro byona, kandi 
banyumizibwa. 

8Kandi obubabohwa namasamba, Nibakwatwa nemiguha eyobujune;  

9Nubwo aboleka omulimo gwabu, Nebyokusisa byabu, okubakozire 
nemyehembo. 

10Kandi aigura okutu kwabu begesebwe, Abaragira bagaruke okuruga omu 
kutahiki’ra. 

11Obubahu’ra nibamuko’ra, Balimara ebiro byabu nomugisa, nemyaka yabu 
omu kusemererwa. 

12Baitu obubatalihu’ra balihwereke’ra habwa busitama. Kandi balifa hataroho 
okumanya. 

13Baitu abo abatarukutina Ruhnaga omu mutima gwabu nibahura ekiniga: 
Tibami’rta okukonyerwa obwababoha. 

14Bafa omu busigazi, Kandi obwomezi bwabu buhwereke’ra hamu 
nabatasemire. 

15Akiza ogu arukubonabonesebwa habwokubonabonesebwakwe, Aigura okutu 
kwabu obubenderezebwa. 

16Ego, yakukuihire omu muhito Okukutahya omu kiikaro ekigalihire nambere 
hataroho okufunda; kandi eki ekitebwa ha meza yawe kyakubaire kyebisajwa. 

17Baitu iwe oijuire omusango gwababi: Omusango nokucwa omusango 
nibikukwata. 

18Baitu haroho ekiniga, nukwo oyerinde oleke okuhabisibwa obuguda bwawe; 
Kunu okucungurwa okwingi kutakukuhindura ha rubaju. 

19Obuguda bwawe bulimara iwe otabona obujune, Rundi obusobozi bwona 
obwamani gawe?  

20Otegomba ekiro, Amahanga obugahwerekerezebwa omu kiikaro kyago. 

21Werinde oleke okurora ha kutahiki’ra: Baitu nukwo wayegomboize okukira 
omuhito. 

22Dora, Ruhanga nakora ebinyumizibwa omu busobozibwe: Noha omwegesa 
nkauwe?  

23Noha aramuragire omuhandagwe? Rundi noha asobora okugamba ngu 
Okozire ebyokutahiki’ra?  

24Ijuka omyumizege omulimogwe, Abantu ogubazinireho. 

25Abantu bona bagurozireho; Omuntu agurora nayema hara. 

26Dora, Ruhanga mukuru, kandi itwe titurukumanya; Omuhendo ogwemyakaye 
tigurukuse’rwa. 

27Baitu acunda haiguru obutonya bwamaizi, Obugwa nkenjura obweruga omu 
kihokye:  

28Iguru eyirinaga hansi, Kandi egwa muno ha bantu. 

29Ego, haroho nomu asobora okwetegereza okubambwa kwebicu, Okuhinda 
okuruga omu hemaye?  

30Dora, asasanura omusanagwe okumwehinguliza; Kandi asweka enyanja hansi. 

31Baitu nibyo alemesa amahanga; Agaha ebyokulya bingi muno. 

32Asweka engaroze nenkuba; Agiragira okutera etataisa. 

33Okuhinda kwayo kutebeza ebye, Kandi kuhabura ebisoro ha bwekiyaga 
ekirukuija. 

Yobu 37 

1KANDI neki kikatukumiza omutima gwange, Kandi gutengesebwa okuihwa 
omu kiikaro kyagwo. 

2Muhu’re okuhinda okwirakalye, Kandi okuhinda okurukuruga omu kanwake. 

3Akusindika kugenda hansi yiguru lyona, Nokumulikyakwe okuhikya empero 
zensi. 

4Hanyuma yoku iraka lihinda; Ahinda niraka eryobukurubwe: Kunu tabitanga 
irakalye obulihu’rwa. 

5Ruhanga ahinda mahano nirakalye; Akora ebikuru ebitutasobora 
okwetegereza. 

6Baitu agambira ebiraka ati Gwa hansi; Nukwo noruhuherwe, Nobutonyatonya 
obwenjuraye eyamani. 

7Aboha nemanyikirizo omukono gwomuntu wean; Abantu bona abayakozire 
bakimanye. 

8Nubwo enyamaiswa zigenda omu biikaro ebyensita, Ziikara omu buingira 
bwazo. 

9Omu mwanya gwobukizi bwobulyo nuho haruga ekiyaga: Nembeho eruga 
obukizi bwemoso. 

10Habworwoya rwa Ruhanga amaizi gakwata: Kandi amaizi gafunda nambere 
gagaliha. 

11Ego, aijuza ekicu ekikwasire namaizi; Abamba hona ekicu ekyenkubaye:  

12Kandi kihindurwahindurwa habwokuterekerezabwe, Bikole kyona 
ekyabiragira Haruguru yensi yona nambere abantu baikara:  

13Nobukiraba kiri habwokubonabonesa, rundi habwensiye, Rundi 
habwokuganyira, akireta. 

14Hu’ra kinu, iwe Yobu: Yeme’ra, otekereze emirimo ya Ruhanga eyamahano. 

15Omanyire Ruhanga okwabitere’ra, Nayakya enkuba eyekicukye?  

16Omanyire okuterekerezebwa okwebicu, Emirimo eyamahano eyogu ahikirire 
omu kumanya?  

17Ebyokujwara byawe okubitagata, Ensi obweculera habwomuyaga oguruga 
obukizi bwobulyo?  

18Nosobora okubamba iguru hamu nauwe, Amani galyo agarukuingana 
nendo’rwamu eyagibwe?  

19Twegese ebituramugambira; Baitu titurukusobora okutekereza ebigambo 
byaitu habwomuirima. 

20Aragambirwa ngu ningonza okugamba? Rundi omuntu yakugondeze 
okumumi’rwa?  

21Kandi hati bunu abantu tibarora omusana ogurukwangasana omu iguru: Baitu 
omuyaga guhinguraho, gulisemeza. 

22Omu bukizi bwemoso haruga ekitinisa ekyezabu: Ruhanga aloho abukuru 
oburukutinwa. 

23Ebyowobusobozi bwona, titurukusobora okumuse’ra; nakira bona obusobozi: 
Kandi omu misango nomubulyo obwokuhiki’ra talibonabonesa. 

24Abantu nikyo bamutinira: Tabataho omutima abo bona abanyina emitima 
eyamagezi. 

Yobu 38 

1NUBWO MUKAMA yagarukamu Yobu nayema omu kai’ringwa nagamba ati 

2Ogu noha arukusweka okuhanura nomuirima Nebigambo ebitaroho 
okumanya?  

3Oyetege’nu omunda yawe nkomusaija; Baitu ndakukaguza, iwe ongambire. 

4Okaboli nkaha obunataireho emiganda eyensi? Gamba, oraba onyina 
okwetegereza. 

5Noha yamalirire okulengwa kwayo, oraba okimanyire? Rundi noha 
yagacundire omuguha?  

6Emiganda yayo ekagumibwa haki? Rundi noha yataireho ibale lyayo erya ha 
karugu;  

7Enyunyuzi eza nyenkya ezorukyakya obuzazinire hamu, Na bana ba Ruhanga 
bona obubatokere habwokusemererwa?  

8Rundi noha ayakingire enyanja nenyigi, Obuyatarakire, nkokuyarugire omu 
nda;  

9Obunakozire ekicu okuba ekyokujwara kyayo, Nomuirima kasira okuba 
erukoba orwokusembya,  

10Nagiragira ekiragiro kyange, Nintaho ebihongozo nenyigi. 

11Nagamba nti Orahikaga hanu, baitu otalihinguraho; Kandi hanu ebigonzi 
byawe ebyenyehembo nuho biragarukiraga?  

12Iwe oraragire nyenkya ebiro bikaba kubaho, Nomanyisa emamba ekiikaro 
kyayo;  

13Ekwata ha mpero ezensi, Nababi bagikunkumu’rwamu?  

14Ensi ehindurwa nkibumba hansi yemanyikirizo; Nebintu byona bizoka 
nkekyokujwara:  

15Nababi omusana gwabu gubaihwaho, Nomukono ogunyumizibwa guhendeka. 

16Iwe oratahire omu nsoro ezenyanja? Rundi oragenzire omu myoyo eyenziha?  

17Enyigi ezokufa zirakusukulirwe? Rundi oraboine amalembo agekituru 
ekyokufa?  

18Orayetegerize okugaliha kwensi? Gamba, oraba obimanyire byona. 

19Omuhanda guli nkaha ogugenda hali enju eyomusana, Kandi omuirima, 
ekiikaro kyagwo kirinkaha;  

20Iwe ogusendekereze okuhika ha mutano gwagwo, Kandi okenge emihanda 
erukugenda omu nju yagwo?  

21Omanyire, baitu okaba ozairwe omu biro ebi, Kandi omuhendo ogwebiro 
byawe mwingi! 

22Iwe oratahire omu mahu’ro agebirika, Rundi oraboine amahu’ro agorubale,  

23Aganayahulire akasumi akobujune, Ekiro ekyokurwana nekyobulemu?  

24Muhanda ki omusana ogugwahukaniramu, Rundi omuyaga ogwoburugaizoba 
nambere gurahizibwa hansi?  

25Noha yalimire omukura habwebitungezi byamaizi, Rundi omuhanda 
habwenkuba eyokuhinda;  

26Okunaga enjura ha nsi nambere hatarumu omuntu; Rundi omu irungu, 
nambere hataikaramu muntu;  

27Okuigusa itaka erya kifuruka neryebitongo; Nokwarukya obunyansi obuto?  

28Enjura eyina ise? Rundi noha yazaire obutonya bworume?  

29Orubale rukaruga omu nda yoha? Norume orukwasirwe orwa haiguru noha 
yaruzaire?  

30Amaizi gasisana gaserekerwe ibale, Nobuso obwenziha bukwasirwe. 

31Nasobora okuboha enyunyuzi za Kakaga, Rundi okuboho’ra emiguha 
Yebisuma?  

32Nasobora okuturukya Mazarosi omu kasumi kayo? Rundi nasobora 
okuterekereza Kasebu nobwana bwayo?  

33Omanyire ebiragiro ebyahaiguru? Nosobora okugumya okulema kwalyo ha 
nsi?  

34Nosobora okuimukya iraka lyawe okuhikya omu bicu, Amaizi amaingi muno 
gakusweke?  

35Nosobora okusindika okumulikya kugende, Kukugambire ngu Tuli hanu?  

36Noha yataire amagezi omu bicweka ebyomunda? Rundi noha yahaire 
omutima okwetegereza?  

37Noha asobora okubara ebicu namagezige? Rundi noha asesa ecupa eza 
haiguru?  

38Ecucu obwefoka ebitonge, Nentaka zikwatana muno?  

39Niwe ohigira entale ebuguma omuhigo? Rundi niwe omara enjara eyentale 
ensigazi,  

40Obuzibundara omu buingira bwazo, Niziikara omu kiikaro ekyensita 
habwokutega?  

41Niwe oletera ekingora ebyokulya byakyo, Obwana bwakyo obubukunga 
Ruhanga, Nubugendagenda habwokuburwa ebyokulya?  

Yobu 39 

1OMANYIRE ebiro ensuku ezomu mabale ebiziza’ramu? Rundi nosobora 
okumanya enjaza obwiba nihaka,  

2Nosobora okubara amezi agazimara? Rundi omanyire akasumi akaziza’ramu?  

3Ziinama, zizara obwana bwazo, Zeyihamu okurumwa kwazo. 

4Obwana bwazo bunyeta, buku’ra omu bwe’re aheru; Buturuka, kunu 
tibugaruka. 

5Noha yayoherize entulege ebe yobugabe? Rundi noha yasumuruire amasamba 
gentulege?  

6Eyinafolire irungu okuba enju yayo, Nensi eyekisura okuba ekiikaro kyayo 
ekyokuikaramu. 

7Egaya obwogo obworubuga, Kunu tehu’ra okutoka okwomukoza wayo. 

8Okugaliha okwensozi niryo irisizo lyayo, kandi ese’ra ekintu kyona ekibisi. 

9embogo eriikiriza okukuhereza? Rundi eriikara omu isibiko lyawe?  

10Nosobora okuboha embogo nenkoba zayo omu musiri? Runndi eririmisa 
ebihanga enyuma yawe?  

11Oligyesiga, baitu amani gayo maingi? Rundi oligisigira omulimo gwawe?  

12Oligyesiga, ekuhunikire embibo yawe? nesoroza engano eyorubuga rwawe 
orwokuhu’raho?  

13Ipapa eryehudu esemererwa; Baitu amapapa gayo nebyoya byayo binyina 
embabazi?  

14Baitu esiga amahuli gayo ha itaka, Egatagasa omu cucu,  

15Kandi Eyebwa ngu ekigere rundi kirigasasangura, Rundi enyamaiswa 
erigalibata. 

16egumanganira obwana bwayo nkobutali bwayo: Nobwetalibanira busa, tetina;  

17Baitu Ruhanga akagiima amagezi, Kunu tagihaire okwetegereza. 

18Obweba nesandara. Egaya embarasi nogu agitembere. 

19Niwe wahaire embarasi amani gayo? Niwe wajweka ebikya byayo omugeye 
ogurukuseseka?  

20Niwe wagigurukize nkoruzige? Ekitinisa ekyokufugura kwayo kyokutinisa. 

21erahiza omu kihanga, esemerirwe amani gayo: Eturuka okutangatangana 
abasaija banyina ebyokurwanisa. 

22Eseka okutina, kunu tefube’ra; Kunu tegarukayo enyuma okuiruka busitama. 

23Omufuko gujaraja’ra hayo, Icumu erirukwangasana nempirima. 

24Emira ensi nekiniga nokubihirwa; Kunu tikiriza niryo iraka eriikondere. 

25Wngawara obwegamba bwona, egamba eti Nukwo! Ekaga obulemu bukiri 
hara, okuhinda okwengabwa, nokutoka. 

26Malere erengera habwamagezi gawe? Nesasanura amapapa gayo hali obukizi 
obwobulyo?  

27Isamba lirengera habwokuragira kwawe, Nirikora ekiju kyalyo haiguru muno?  

28Lirara ha ibale, kandi nuho oku linyina ekigonyo kyalyo, Ha rino eriibale, kandi 
omu kiikaro kyamani. 

29Nuho liyema okuleba omuhigo; amaiso galyo gagurora hara muno. 

30Obwana bwalyo bunywa esagama: Kandi ahali abaisirwe, nuho liri. 

Yobu 40 

1KANDI MUKAMA yagarukamu Yobu nagamba ati 

2Omuhakani alihakana Nowobusobozi bwona? Arukutera empaka na Ruhanga, 
agarukamu ebi. 

3Nubwo Yobu yagarukamu MUKAMA nagamba ati 

4Dora, tinkirumu ka buntu; ndakugarukamu nta? Ninta engaro zange ha kanwa 
kange. 

5Ngambire omurundi gumu, baitu tingarukemu; Ego, emirundi ebiri, baitu 
tinyeyongere. 

6Nubwo MUKAMA yagarukamu Yobu nayema omu kai’ringwa nagamba ati 

7Oyetege ‘nu omunda yawe nkomusaija: Ndakukaguza, iwe ongambire. 

8Nokudibya olidibya omusango oguncwire? Orancwera nyowe omusango, iwe 
oihweho omusango?  

9Rundi onyina omukono okuingana na Ruhanga? Kandi nosobora okuhindisa 
iraka nkauwe?  

10Wecuma’nu noburungi nokutinwa; Ojwale ekitinisa nobukuru. 

11Sesa ekiniga kyawe ekirukusaga: Orole omuntu wena owemyehembo, 
omuswaze. 

12Orole omuntu wena owemyehembo, omubundaze; Olibatire hansi ababi 
nambere bemerire. 

13Basereke hamu omu cueu; Boha amaiso gabu omu kiikaro ekyensita 

14Nubwo nanyowe ndiikiriza namberiwoli Ngu Omukono gwawe wenka 
ogwobulyo nugusobora okukujuna. 

15Dora’nu enseri, eyinahangire naiwe; Erya obunyansi nkente. 

16Dora’nu amani gayo gali omu bibero byayo. Nobusobozi bwayo buli omu 
binywa ebyenda yayo. 

17Etengesa omukira gwayo nkomukogoto: Ebinywa ebyebibero byayo 
biteranizibwa hamu. 

18Amagufa gayo gali nkenseke ezemiringa; Embaju zayo nizisisana nkemiigo 
yebyoma. 

19Niyo nkuru omu mihanda ya Ruhanga: Ogu ayagihangire nasobora okuiriza 
busitama yayo. 

20Mazimakwo ensozi zigyanira ebyokulya; Nambere enyamaiswa zona ezomu 
kisaka zizaniramu. 

21Ebyama hansi yamalebe, Omu kiikaro ekyomubimbiri ekyensita, nomu kisaru. 

22Amalebe gagisweke’ra nekiituru kyago; Emikinga ha byambu egyehinguliriza. 

23Dora, ekyambu obukiboga, tetukumira: Eguma omutima, Yorudani 
nobwetungera okuhika ha kanwa kayo. 

24Omuntu aligikwata nerora? Rundi alifumura enyindo yayo nomuguha?  

Yobu 41 

1NOSOBORA okucunda empyonirobo? Rundi okuboha orulimi rwayo 
nomuguha?  

2Nosobora okurabya omuguha omu nyindo zayo? Rundi okufumura orusaya 
rwayo nekyoma?  

3Erikwesengereza muno? Rundi eribaza naiwe ebigambo ebihehire?  

4Eriragana naiwe ekiragano? Omutwale okuba omuiru wawe ebiro byona?  

5Oligizanisa nkokwozanisa enyonyi? Rundi oligiboha habwabazana bawe?  

6Ebihanda ebyabasohi bence biriihamu obusubuzi? Baligibagana nabaguzi?  

7Nosobora okuijuza oruhu rwayo ebyoma ebiroho amarobo? Rundi omutwe 
gwayo namacumu agacumita encu?  

8Giteho omukono gwawe! Ijuka obulemu oleke okweyongera okukora oti. 

9Dora, okunihira egi kwa busa Omuntu tayekanga obwagirora kwonka?  

10Busaho wobumanzi ati okutembe’ra natembe’ra okugiimukya: Nukwo araha 
ogu arukusobora okweme’ra omu maiso gange?  

11Noha yabandize okumpa nyowe’ musasule? Byona ebiri hansi yiguru lyona 
byange. 

12Tincule’re maguru gayo Nobugakuba amani gayo amaingi, nobukwakuba 
okuteranizibwa kwayo okurungi. 

13Noha asobora okujura ekyokujwara kyayo ekyaharuguru? Noha arataha 
omuda yensaya zayo ibiri?  

14Noha asobora okukingura enyingi ezamaiso gayo? Okutinisa 
nukwehinguliriza amaino gayo. 

15Amagamba gayo agamani nukwo kwenyumizi kwayo, Gabohangaine 
nkemanyikirizo okweboha. 

16Erimu nirirterana liti nerindi, Orwoya okusobora tirurukusobora okuraba 
hagati. 

17Gateranizibwa hamu; Gakwatana hamu, okusobora tigarukusobora 
okubaganizibwa. 

18Orwoya orwomu nyindo zayo nurwangasana nkomusana, Namaiso gayo 
nigasisana nkebikohi byorukyakya. 

19Omu kanwa kayo haruga ebimuli ebirugamu. Namasasazi gomu’ro gaguruka 
okurugamu. 

20Omu nyindo zayo harugamu omuika, Nkogwekinaga ekirukutokomera, kandi 
nkamabingo agahire. 

21Orwoya rwayo nurucumika amakara, Norulimi rwomu’ro ruruga omu kanwa 
kayo. 

22Omu bikya byayo nuho harumu amani Kandi okwekanga kuguruka omu maiso 
gayo. 

23Eminofu eyomubiri gwayo eteranizibwa: Egumira haliyo, terukusobora 
okutengeta. 

24Omutima gwayo gugumire nkibale; Ego gugumire nkorubwngo. 

25Obweyimuka abamani batina; habwakufube’ra bagwa iraro. 

26Obubagitegeka busitama tegasa; Nobulyakuba icumu, nempirima, nomuhanda 
ogusongoire. 

27Ebali’ra ekyoma nkobunyansi, Nomulinga egubali’ra nkomuti ogujunzire. 

28Engobe terukusobora okugibinga; Obubale obwomwesuso butoka nkebisinga 
nambereri. 

29Nimiigo egyeta ebisunga: Eswka okuhi’ra okwempirima. 

30Ebicweka byayo ebyahansi biri nkenguhyo ezobwogi: Esisana nkecundire ha 
saba ekyoma ekihura. 

31Etokomeza enziha nkekinaga: Esisaniza enyanja nkesabuni ehire. 

32Eyabgasaniza omuhanda hanyuma yayo; Omuntu yakutekeruze enyanja 
emezere enju. 

33Busaho kintu ekigiingana hansi, Erukurwa etarumu okutina. 

34Erole’ra byona ebinyumizibwe haiguru: Nuwe mukama waban bona 
abemyehembo. 

Yobu 42 

1NUBWO Yobu yagarukamu MUKAMA nagamba ati 

2Manyire nosobora okukora byona, Kandi busaho kigambo ekyomalirire 
ekisobora okutangwa. 

3Ogu noha arukusereka okuhanura hataroho okumanya? Nikyo nagambire ebi 
ebintarayetegerize, Ebigambo ebyamahano enbyandemere, ebintaramanyire. 

4Hu’ra nkwesengerize, kandi ndagamba; Ndakukaguza, iwe onsobo’re. 

5Nkakuhu’ra habwokuhu’ra pkwamatu; baitu hati bunu eriso lyange likuboine,  

6Nikyo nyenugire nyenka, kandi ninyegarukamu Omu cucu nomu iju. 

7Kandi kyahika, MUKAMA obuyamazire okugambira Yobu ebigamba ebi, 
MUKAMA yagambira Erifazi Omutemani ati Ekiniga kyange kyakire iwe 
nenganjani zawe ibiri: baitu mutangambeho ekigambo ekyobulyo, nkomuiru 
wange Yobu okuyagambire. 

8Nukwo hati bunu, mwetwa’re inywenka ente musanju nentama empaya 
musanju, mugende hali omuiru wange Yobu, mwehonge habwanyu inywenka 
ekihogwa ekyokeze; kandi omuiru wange Yobu alibasabira; baitu nuwe 
ndiikiriza, ndeke okubakora nkobudomadoma bwanyu okubuli; baitu inywe 
mutangambeho ekigambo ekyobulyo, nkomuiru wange Yobu okuyagambire. 

9Nukwo Erifazi Omutemani na Birirdadi Omusuha na zofa Omunaamasi 
bagende, bakora nka MUKAMA okuyagambire: MUKAMA yaikiriza yobu. 

10MUKAMA yahindura obunyankomo bwa Yobu, obuyasabire enganjanize: 
MUKAMA yamuha Yobu emirundi ebiri okukira ebintu ebyakaba anyinabyo. 

11Nubwo baija namberali bagenzibe bona, nabanyanya bonana bona abakaba 
bali batahibe ira, balya ebyokulya hamu nauwe omu njuye: bamuiruki’ra, 
bamuhumuza akabi kona MUKAMA akayamuletire: kandi omuntu wena yamuha 
ekicweka kyefeza, kandi omuntu wena yamuha empeta yezabu. 

12Nukwo MUKAMA yha omugisa emperor ya Yobu eyahanyuma okukira 
eyokubanza: yaba nentama kakumi mwenkumi ina, nengamira kakaga, neki’ri 
zente rukumi, nenkaina ebugama rukumi. 

13Kandi yaba nabana abojo musanju nababa abaisiki basantu. 

14Yaruka owokubanza ibaralye yemima; nibara eryowakabiri Keziha; nibara 
eryowakasantu. Kereni-hapuki. 

15Kandi omunsi yona hatazoke abakazi abarungi okuingana nabahara ba Yobu: 
isebo yabagagweta hamu na banyanyabo. 

16Kandi hanyuma yebi Yobu yayomera emyaka kikumi mwana. Yabona abanabe, 
nabana babanabe, okuhikya obuijukuru buna. 

17Nukwo Yobu yafa, agurysire aijuire ebiro bingi. 

Zabuli 

Zabuli 1 

EKITABU I 

1AYINA omugisa omuntu atagenda omu kuhanura kwababi, Nobukwakuba 
okweme’ra omu muhanda ogwabasisi, Nobukwakuba okuika’raha ntebe 
yabanyakugay,  

2Baitu ebiragiro bya MUKAMA nibyo bimusemeza; Nomu biragirobye numwo 
atekerza nyamusana nekiro. 

3Kandi arasisanaga nkomuti Ogunyakubyairwe ha byambu byamaizi, Ogwana 
ebyana byagwo omu mwaka gwagwo, Namababi gagwo tigahotoka: 
Nekyarakoraga kyona arakiherwaga omugisa. 

4Ababi tibasisasana bati; Baitu bali nkebisunga embeho ebizitwara. 

5Nikyo ababi batalyemer’ra omu musango, Nobubakuba abasisi omu 
kuso’rokana okwabahikirire. 

6baitu MUKAMA amanyire omuhanda ogwabahikirire: Baitu omuhanda 
ogwababi gulibura. 

Zabuli 2 

1KIKI ekirukuimukiriza amahanga, Nabantu nibatekereza ki ekigambo 
ekitarum, u?  

2Abakama abensi betekanize, Nabalemi nibahanura ahamu, Hali MUKAMA, na 
hali ogu ouyasesereho amagita, nibagamba ngu 

3Katucwacwane ensengo zabu, Tunage hara emuiguha yabu. 

4Anyakuikalire omu iguru aliseka: Mukama alibate’ra enaku. 

5Nubwo alibagambira omu kinigakye, Alibatuntuza omu kubihirwakwe 
okwingi:  

6Baitu nyowe ntaireho omukama wange Ha rusozi rwa rwange orurukwera 
orwa Sayuni. 

7Ekiragiro ndikitebeza: MUKAMA akangambira ati Niwe mwana wange; Hati 
nkuzaire. 

8Nsaba, nanyowe ndikuha amahanga okuba obugwetwa bwawe, Nensonga zona 
ezensi okuba obutaka bwawe. 

9Olibicwa nomuigo ogwekyoma; Olibisasangura nkekinaga ekyomubumbi. 

10Nukwo, hati muikale namagezi, inywe abakama: Mwege, inywe abanyakucwa 
emisango eyensi. 

11Muko’rege MUKAMA nokutina, Musemererwege nokutumira. 

12Munywegere omwana atabihirwa, nainywe nimubura omu muhanda. Baitu 
ekinigakye kiryaka bwango. Bayina omugisa bona abanyakumwesiga. 

Zabuli 3 

Zabuli ya Daudi obuyairukire Abusolomu muatabaniwe. 

1MUKAMA, abanyanzigwa bange bakanyire! Baingi abanyimukirire. 

2Haroho baingi abagambira obwomezi bwange. Ngu Tayina kujunwa hali 
Ruhanga. [ Sera 

3Baitu iwe, ai MUKAMA, olingabo eyokundinda; Kitinisa kyange, kandi 
noimukya omutwe gwange. 

4Ninkunga MUKAMA niraka lyange, Nauwe angarukamu, nayema ha rusozirwe 
orurukwera. [ Sera 

5Nkabyama, nagwijagira; Nasisimuka; baitu MUKAMA nuwe andinda. 

6Tinditina obukumi bwabantu, Abanyehingulirize okundamagira embaju zona. 

7Omuka, ai MUKAMA; njuna, ai Ruhanga wange: baitu okatera abanyanzigwa 
bange bona ha rusaya; Wacwa amaino gababi. 

8Okusingura kuli kwa MUKAMA: mugisa gwawe guikale ha Bantu bawe, [Sera] 

Zabuli 4 

Ya Mukuru Wabazini; nebintu ebyemigoye. Zabuli ya Daudi. 

1NGARUKAMU o bunkunga, ai Ruhanga owokuhiki’ra kwange; Okandekera 
obunkaba nintuntura; Onganyire, ohu’re okusaba kwange 

2Inywe abana babantu, ekitinisa kyange kirirhikya nkaha okufokwa ensoni? 
Mulihikya nkaha okugonza ebitarumu, nokuse’ra ebisuba? [Sera] 

3Baitu mumanye ngu MUKAMA akeyahu’ramu ogu anyakutina Ruhanga: 
MUKAMA arahu’raga obundamukungaga, . 

4Mweme’re nimutina, mutasisa: Mutekereze omu mituma yanyu ha kitabu 
kyanyu, muculere. 

5Muhonge ebyonzira ebyokuhiki’ra, Nimwesiga MUKAMA. 

6Baingi baloho abagamba ngu Noha alitwoleka ekirungi? MUKAMA, iwe 
omimukye halitwer omusana ogwamaiso gawe. 

7Otaire okusemererwa omu mutima gwange, Okukira okwabu okwomweru 
gwobura namarwa. 

8Ndabyamaga ningwijagira okutatina: Baitu niwe wenka, MUKAMA, onyikaza 
nobusinge. 

Zabuli 5 

Ya Mukuru Wabazini; nebintu ebiterwa norwoya. Zabuli ya Daudi. 

1TEGERE okutu ebigambo byange, ai MUKAMA, Oteho omutima hali ebitekerezo 
byange. 

2Hu’ra iraka eryokukunga kwange, Omukama wange, kandi Ruhanga wange: 
Baitu ninkusaba iwe. 

3Ai MUKAMA, nyenkya orahu’raga iraka lyange; Nyenkya ndasemezaga okusaba 
kwange haliwe, nindora. 

4baitu toil Ruhanga anyakusemere’rwa obubi: Obubi tibuliikara namberoli. 

5Abanyakwekunika tibalyeme’ra omu maiso gawe: Nonoba bona abanyakukora 
ebyokusisa. 

6Olihwerekereza abo ababiha ebisuba:  

7Baitu nyowe, omu kusagana kwembabazi zawe ndatahaga omu nju yawe; Omu 
kutina iwe numwo ndaramazaga hali yekaru yawe erukwera. 

8ontwale, ai MUKAMA, omu kuhiki’ra kwawe, obwabanyanzigwa bange; 
Oterekereze omuhanda gwawe omu maiso gange. 

9baitu busaho kwesigwa omu kanwa kabu; Omutima gwabu bubi mali: Omumiro 
gwabu kituro ekyasamirire; Basiga norulimi rwabu. 

10Obasingise omusango, ai Ruhanga; Bangwe obwokuhanura kwabu bonka: 
Obabinge obwokusisa kwabu okwingi; Baitu bakwemire. 

11Baitu bona abanyakwesiga iwe basemererwe, Batoke obutosa 
obwokukyanganuka, baitu niwe obalinda: Nabo abagonza ibara lyawe 
basemererwe omuliwe. 

12baitu olimuha anyakuhikirire omugisa; Ai MUKAMA, olimwehinguliriza 
nembabazi nkengabu. 

Zabuli 6 

Ya Mukuru Wabazini; nebintu ebyemigoye ebya Seminisi. Zabuli ya Daudi 

1AI MUKAMA, otampana omu kiniga kyawe, Nobukwakuba okunsaliza omu 
kubihirwa kwawe okwaka. 

2Ongarukiremu, ai MUKAMA; bantu mpotokire kimu; Ai MUKAMA, onkize; baitu 
amagufa gange gancenyere. 

3Obwomezi bwange nabwo butuntuire muno; Naiwe, ai MUKAMA, olihikya 
nkaha?  

4garuka, ai MUKAMA, onjune obwomezi bwange: Onkize obwembabazi zawe. 

5baitu busaho akuijuka omu kufa: Okuzimu araha alikusima?  

6Njwahire obwokusinda kwange; Ebiro byona ngeza ekyokubyamiraho kyange; 
Nekitabu kyange nkijubya amaizi omu maiso gange. 

7Eriso lyange likehere obwokuganya; Likuzire obwabanyanzigwa bange bona. 

8Mundugeho, inywena abarukukora okutahiki’ra; Baitu MUKAMA ahulire iraka 
eryoku’ra kwange. 

9MUKAMA ahulire okwesengereza kwange. MUKAMA aliikiriza okusaba 
kwange. 

10Abanyanzigwa bange bona balikwatwa ensoni, balibihizibwa muno; 
Baligaruka enyuma, balikwatwa ensoni bwango. 

Zabuli 7 

Sigayoni ya Daudi, eyiyazinire MUKAMA, habwebigambo bya Kusi 
Omubenyamini. 

1AI MUKAMA Ruhanga wange, niwe ndukwesiga: Onjune hali bona 
abarukumpiga, onkize:  

2Aleke okutagura obwomezi bwange nkentale, Okubutaguratagura, anyaku 
njuna ataloho. 

3Ai MUKAMA, Ruhnaga wange, ndaba nakozire eki; Okusisa kuraba kuli omu 
mikono yange;  

4Obundaba namugarulire obubi ogu ayateranaga nanyowe omu businge; ( 
Nangwa, baitu nkamukiza ogu akabali busa omunyanzigwa wange: ) 

5Nukwo, anyakunoba obwomezi bwange abairuki’re, abutangise; Ego, alibatire 
obwomezi bwange hansi ha itaka, nekitinisa kyange akitere hansi omu cucu. [ 
Sera 

6Imuka, ai MUKAMA, omu kiniga kyawe, Oyeme’re hali oku’ruma 
okwabanyanzigwa Osisimuke habwange; waragire ebyobulyo. 

7Nekitebe ekyabantu bakwehingulirize: Ogaruke ha iguru okubalema. 

8MUKAMA acwera abantu eyobulyo: Oncwere omusango, ai MUKAMA, 
nkokuhikira kwange okukuli. namananu gange agali omuli byowe. 

9Ai bambi, obubi bwababi buhwe’re, baitu abahikirire obagumyege Baitu 
Ruhanga owokuhiki’ra alenga omutima nebyomunda. 

10Engabu yanga eri na Ruhange, Nuwe ajuna abasemire omu mutima. 

11Ruhanga acwa emisongo eyobulyo, Kandi Ruhanga ayina ekiniga 
obukyabukya. 

12Omuntu obwatahinduka, alihyura empirimaye; Alegere obutabwe, 
abutekanize. 

13Kandi ayetekanirize ebinyakuita; Engobeze azitahop omu’ro. 

14Dora, arumwa okuzara obubi; Ego, akabali nenda obwitima, yazara ebisuba. 

15Akakora obuhya, yabulima, Kandi agwire omu mukura oguyakozire. 

16itimalye lirirmugarukira ha mutwegwe wenka, Noku’rumakwe kulihika ha 
ruhorohozirwe. 

17Ndisima MUKAMA obwokuhiki’rakwe; Ndizina okukugiza ha iguru muno. 

Zabuli 8 

Ya Mukuru Wabazini; eya Gitisi. Zabuli ya Daudi. 

1AI MUKAMA. Mukaka waitu, Ibara lyawe ka lirungi omu nsi zona! Niwe wataire 
ekitinisa kyawe ha iguru. 

2Omu kanwa kenkerembe nababanyakwonka numwo ogumize amani. Nukwo 
oyesize omunyanzigwa nomuhozi wenzigu. 

3Obuntekereza iguru lyawe, emirimo eyenkumu zawe, Nokwezi nenyunyuzi 
ebiwataire;  

4Omuntu kiki, iwe okumuizuka? Kandi omwana womuntu, I we okumuizira?  

5Baitu akamukora okuburaho kake okusisana nka Ruhanga. Kandi omutaho 
ekondo eyekitinisa nokutinwa. 

6Okamulemesa omurimo eyemikono yawe; Okata hansi ebintu byona 
yebigerebye:  

7Entama zona nente: Ego, nenyamaiswa ezomu kisaka:  

8Enyonyi eza hagati encu ezomunyanja, Na byona ebinyakuraba omu mihanda 
eyenyanja. 

9Ai Mukama, Mukama waitu, ibara lyawe ka lirungi omunsizona! 

Zabuli 9 

Ya Mukuru Wabazini; eya Musilabeni. Zabuli ya Daudi. 

1Ndisima Mukama nomutima gyange gwona; Ndyoleka ebyamahano byawe 
byona. 

2Ndisemererwa. Ndikyanganuka omuliwe: Ndizina okukugiza ibara lyawe, iwe 
anyakuli haiguru muno. 

3Abanyanzigwa bange obubagaruka enyuma. Besitara, bahwereke'ra omu 
maiso gawe 

4Baitu niwe wagumize obulyo bwange nebiganbo byange; Okaika`ra ha kitebe 
nocwa omusango ogyobulyo. 

5Okahana amahanga, okahwerekereza ababi, Waragaza ibara lyabu ebironebiro. 

6Abanyanzigwa bahoireho, barugirwemu obusinge obutahwaho: Nembuga 
eziwanagire hansi, Okuijukwa kwazo kuhwerekererire kimu. 

7Baitu mukama aika`ra ali omukama obusinge obutahwaho: Atekanize 
ekitebekye okucwa omusango. 

8Kandi alicwera ensi zona omusango ogwokuhiki`ra, Aliha abantu omusango 
omumananu. 

9Mukama nauwe araikaraga orukomero oruraihire hali abanyakwenderezebwa, 
orukomero oruraihire omu biro byo bujune:  

10Nabo abamanyire ibara lyawe barayesigaga iwe; Baitu iwe mukama 
tokahemukiraga abanyakukuse`ra. 

11Muzine ebyokukugiza Mukama, anyakuikara sayuni: Mutebeza abantu 
ebyakora. 

12Baitu ogu anyakujunana esamaga, nuwe abaijuka: Tayebwa oku`ra 
kwabanaku. 

13onganyire, ai Mukama; Dora omuhito gwange oguruga hali abo aba’nobere, 
Iwe, anyimukya nonyiha ha irembo ryokufa;  

14Nyolekege okukugizibwa kwawe kwona. Omu irembo eryomuisiki wa Sayuni, 
Nuho ndakyanganukira okujuna kwawe. 

15Amahanga gagwire omu buhya obubakozire: Omu mutego ogubaswekere 
numwo bakwasirwe ekigere kyabu bonka. 

16MUKAMA ayeyolekere, acwire omusango: Omubi akwasirwe omu mirimo 
yemikonoye wenka. 

17Ababo baligaruka okuzimu, [ Higayoni. Sera namahanga gona aganyakwebwa 
Ruhanga. 

18Baitu abasege tibalyeba ebiro byona, Nokunihira kwabanaku tikulihwere’ra 
kimu. 

19Imuka, ai MUKAMA; abantu batasingura: Amahanga gacwerwe omusango 
omu maiso gawe. 

20Obatinise, ai MUKAMA: Amahanga gemanye bali Bantu kwonka. [Sera] 

Zabuli 10 

1KIKI ekikwemerize hara muni, ai MUKAMA, Oyeserekera ki omu biro 
byobujune?  

2Omu miihemboye omubi aronza muno musenge; Bakwatwe omu magezi 
agabacwire. 

3Baitu omubi ayenyumiza wenka obwolwegomba okwomu mutimagwe, 
Nomwegombi ayehakana, ego, agaya MUKAMA. 

4Omubi, omu myehembo yamaisoge, agamba ati Talijunana. Ebitekerezobye 
byona ngu Busaho Ruhanga. 

5Emihandaye egumangana ebiro byona; Emisango yawe eri haiguru muno, 
hatarukusobora kugirora: Nabanyanzigwabe bona abasimuza. 

6Agamba omu mutimagwe ati Tinditengesebwa: Okuhikya obusinge bwona 
tindibona bujune. 

7Akanwake kaijuire okukyena nebisuba nokugobeza: Omunda yorulimirwe 
haroho itima nokusisa,  

8Aika’ra omu mategero agaomu bika: Omu biikaro byensita numwo aitira 
abatayina omusango: Amaisoge agagumiza hali abanaku omu bihwa. 

9Ayesereka omu kiikaro kyensita nkentale omu buingira bwayo: Ayesereke’ra 
omusege okumukwata: Akwatira kimu omusege, obwamucundira omu 
mutegogwe. 

10Abundara ainama. Nemanzize zigwisa abanaku. 

11Agamba omu mutimagwe ati Ruhanga ayeberwe: Ayeswekere amaisoge; 
taligenda kukirora. 

12Imuka, ai MUKAMA; ai Ruhanga, imukya omukono gwawe: Otebwa abanaku. 

13Omubi agayira ki Ruhanga, Nagamba omu mutimagwe ati Tolijunana?  

14Okabona; baitu norora itima nokunoba, okubitaho omukono gwawe: 
Omunaku ayebinga iwe; Niwe wabajuire abatayina isebo. 

15Ohende omukono gwomubi; Nomuntu abihire omuse’reho okusisakwe 
okukuma’raho kimu. 

16MUKAMA nuwe mukama ebiro nebiro: Amahanga gahwerekerire omu nsiye. 

17MUKAMA, okahu’ra oki’sera kwabanaku: Olibateka emitima yabu, olitega 
okutu kwawe okuhu’ra:  

18Okucwa omusango ogwenfuzi nabenderezabwa, Omuntu owa hansi alekege 
oku’ruma. 

Zabuli 11 

Ya Mukuru Wabazini; Zabuli ya Daudi. 

1MUKAMA nuwe ndukwesiga; Mugambira muta obwomezi bwange, Irukira hali 
orusozi rwanyu nkenyonyi?  

2Baitu, dora, ababi barasa obuta, Batekaniza engobe yabu ha nugoye, Barase 
omu muirima abanyakuina emitima eyamananu. 

3Emiganda obweraba ehwerekerezibwe, Abahikirire balisobora okugira ki?  

4MUKAMA ali omu yekaruye erukwera, MUKAMA, ekitebekye kiri omu iguru 
Amaisoge garole’ra abana ba Bantu, ebikohibye bibalenga. 

5MUKAMA alenga abahikirire: Baitu ababi, nogu anyakugonza ireme, 
omutimagwe gubanoba. 

6Ababi alibanagira ebisuli; Omu’ro nekiberiti nembeho enyakwokya biriba 
mugabo ogwempwahwa yabu. 

7Baitu MUKAMA ahikirire; nagonza ebyokuhiki’ra: abanyakuina omutima 
ogwamananu nibo balirora amaisoge. 

Zabuli 12 

Ya Mukuru Wabazini; eya seminisi. Zabuli ya Daudi. 

1JUNA, MUKAMA; baitu abanyakutina Ruhanga bahwa; Baitu abokwesiga bahwa 
omuli abana babantu. 

2Bona bagambangana ebitarumu omu omu nomutahiwe: Nomunwa ogutebura 
nomutima ogwobugobya, nukwo bagamba. 

3MUKAMA alimaraho eminwa yona enyakutebura, Orulimi orugamba ebigambo 
ebikuru:  

4Abagambire bgu Orulimi rwaitu nurwo rulitusinguza; eminwa yaitu yaitu: 
arukutulema noha?  

5Obwokunyaga abanaku, obwokusinda kwabasege, Hati bunu ndaimuka, nukwo 
MUKAMA agamba; Ndamutahya omu businge oubasimuza. 

6Ebigambo bya MUKAMA bigambo ebisemire; Nkefeza enyakulengerwe omu 
mu’ro hansi, Enyakusemezibwe emirundi musanju. 

7Iwe orabalindaga, ai MUKAMA, Orabajunaga hali obusinge bunu ebiro nebiro. 

8Ababi bagenda ha mbaju zona, obugwagwa obubunyumizibwa omuli ahana 
babantu. 

Zabuli 13 

Ya Mukuru Wabazini; Zabuli ya Daudi. 

1OLIHIKYA nkaha, ai MUKAMA, okunyebwaga ebiro byona? Olihikya nkaha 
okunsereka amaiso gawe?  

2Ndihikya nkaha okuhanura omu mutima gwange, Nintuntura omu mutima 
gwange okuiza obuire? Alihikya nkaha omunyanzigwa wange okumpaisiriza?  

3Tekereza, ongarukemu, ai MUKAMA, Ruhanga wange; Hwezesa amaiso gange, 
ntagwijagira okufa;  

4Omunyanzigwa wange aleke okugamba ato ‘Musinguire; Aba’nobere 
batakyanganuka obuntabatabana. 

5Baitu nyowe nkesiga okuganyira kwawe; Omutima gwange gurasemererwa 
obwokujuna kwawe:  

6Ndazinira MUKAMA, Baitu akandi’ra embabazi nyingi. 

Zabuli 14 

Ya Mukuru Wabazini; Zabuli eya Daudi 

1OMUDOMADOMA agambire omu mutimagwe ati Busaho Ruhanga. Bajunzire, 
bakozire engeso ezobugwagwa; Busaho akora okurungi. 

2MUKAMA akarora hansi, nayema omu iguru, abana babantu, Okumanya rundi 
haroho abetegerize Abarukuse’ra Ruhanga. 

3Bona bahabire; Basisikaire omu bugwagwa hamu; Busaho akora okurungi, 
busaho nomu. 

4Abanyakukora okusisa bona tibayina magezi? Abalya abantu bange 
nkebyokulya, Kunu tibakunga MUKAMA. 

5Bakaba bali aho omu kutina kwingi: Baitu Ruhanga aikara omu businge 
bwabahikirire. 

6Inywe mukwasa ensoni okuhanura kwomusege, Baitu ayebinga MUKAMA. 

7Kuba okujunwa kwa Isareri kurugire omu Sayuni! MUKAMA obwolizahura 
abantube abasenguirwe, Nubwo Yakoho alisemererwa, na Isareri alihi’rwa. 

Zabuli 15 

Zabuli eya Daudi 

1MUKAMA, noha alirara omu hema yawe? Noha aliikara ha rusozi rwawe 
orurukwera?  

2Nuwogu anyakwekenga, nokora ebyokuhiki’ra. Nagamba ebyamananu omu 
mutimagwe. 

3Ogu atahangi’ra norulimirwe, nobukwakuba okugira obubi enganjaniye, 
Nobukwakuba okugeya omutahiwe. 

4Amaisoge gagaya omuntu abihire; Baitu abataho ekitinisa abanya kutina 
MUKAMA. Obwarahira, nobwaraba ahwerirwe, tahinduka. 

5Tayohora erupiyaze obwensagi, Nobukwakuba okuhabwa empera ( 
eyokuhambiriza) ataloho musango. Anyakukora ebi talitabatabana ebiro nebiro. 

Zabuli 16 

Mikitanu eya Daudi. 

1NDINDA, ai Ruhanga: baitu niwe ndukwesiga. 

2Nkagambira MUKAMA nti Niwe Mukama wange: Tinyina mugisa ha iwe otali. 

3Abarukwera abanyakuli hansi, Nibo basemire, abansemererirwe muno. 

4Obujune bwabu bulikanya abanyakuhingisa MUKAMA obwa ruhanga ondi: 
Ebyokuhonga byabu ebyokunywa esamaga tindibihonga, Nobukwakuba 
okutwara amabara gabu omu minwa yange. 

5MUKAMA nugwo mugabo ogwobugwetwa bwange, nogwempwahwa yange: 
Iwe olinde ebyange. 

6Emiguha engwerire omu biikaro ebirungi; Mananukwo ndina obugwetwa 
oburungi. 

7Ndayebazaga MUKAMA, ayancwerire amagezi: Ego, ebyomunda yange 
binyegesa omu busumi obwekiro. 

8Bwona bwona nkata MUKAMA omu maiso gange: Baitu aikara ha Mukono 
gwange ogwobulyo, tinditabatabana. 

9Omutima gwange nikyo guhiririrwe, nekitinisa kyange kisemere’rwa: Omubiri 
gwange nagwo guraikaraga nobusinge. 

10Baitu tolisiga bwomezi bwange okuzimu; Nobukwakuba okuleka owawe 
arukwera okubona okujunda. 

11Olinyoleka omuhanda ogwobwomezi: Namberoli haroho okuniha 
okusemererwa; Omu Mukono gwawe ogwobulyo numwo harumu 
ebinyakusemeza ebiro nebiro. 

Zabuli 17 

Okusaba kwa Daudi. 

1HU’RA eyobulyo, ai MUKAMA, ohwituke okukunga kwange; Ontegere amatu 
okusaba kwange okutarukuruga omu minwa eyobugobya. 

2Omusango gwange guruge haliwe: Amaiso gawe garole ebyokuhiki’ra. 

3Iwe okandenga omutima gwange; okanyinzira ekiro; Okandenga, tiwabona 
kigambo; Malirire akanwa kange okutasisaga. 

4Omu ngeso zabantu, obwekigambo ekyeminwa yawe Nkerinda omu mihanda 
yabanyaku’ruma. 

5Okugenda kwange nukugumira ha mihanda yawe, Ebigere byange 
tibikate’raga. 

6Nkukungire, baitu olingarukamu, ai Ruhanga: Ontegere okutu kwawe, ohu’re 
okubaza kwange. 

7Yoleka embabazi zawe ezamahano, Iwe anyakujuna abakwesiga Hali abo 
ababaimuki’ra nomukono gwawe ogwobulyo. 

8Ondindege nkemboni eyeriso, Onsereke ha kiituru ekyamapapa gawe,  

9Hali ababi abanyaku’nyaga, Abanyanzigwa bange abaija okunyita, 
abanyehingulirize. 

10Baswekerwe ebisajwa byabu bonka: Akanwa kabu bakagambisa 
ebyemyehembo. 

11Bamazire okutwehinguliriza omu bigere byaitu: Bagumya amaiso gabu 
okututera hansi. 

12Nasisana nkentale ehyahyanira ekyaralya, Kandi nkentale ensigazi eyesereka 
omu biikaro byensita. 

13Imuka, ai MUKAMA, Omweme’re omu maiso, omutere hansi:  

14Hali abantu, nomukono gwawe, ai MUKAMA, Hali abantu abensi, abayina 
omugabo gwabu omu bwomezi bunu, Aboijuza enda zabu itungo lyawe: Baniha 
abana, Nebyabu ebisagaho babisigira enkerembe zabu. 

15Baitu nyowe ndirora amaiso gawe omu kuhiki’ra: Ndiniha, obundisisimuka, 
omu kisisani kyawe. 

Zabuli 18 

Ya Mukuru Walazini, Zabuli eya Daudi omuiru wa MUKAMA, ayagambire 
MUKAMA ebigambo ebyekizina kinu ba kiro Mukama ekiyamujuniremu omu 
Mukono gwabanyanzigwabe bona, nomu Mukono gwa Saulo: yagamba ati. 

1NINKUGONZA, ai MUKAMA, amani gange. 

2MUKAMA nugwo mwandara gwange, kandi nurwo rukomero rwange, 
nomujuni wange; Ruhanga wange, omwandara gwange ogugumire, nuwe 
ndayesigaga; Engabu yange, nihembe eryokujunwa kwange, orukomero rwange 
oruraihire. 

3Ndikunga MUKAMA, asemerire okugizibwa: Nukwo ndijunwa hali 
abanyanzigwa bange. 

4Emiguha eyokufa ekamboha, Nebitungezi ebyobutatina Ruhanga bikantinisa. 

5Emiguha eyokuzimu ekanyehinguliriza: Endubatira ezokufa zikankwata. 

6Omu muhito gwange nkakunga MUKAMA, Ninyami’ra Ruhanga wange; 
Akampu’ra iraka lyange omu yekaruye, Oku’ra kwange okwomu maisoge 
kukataha omu matuge. 

7Nubwo ensi yatengesere netukumira, Kandi nemiganda eyensozi 
ekatabatabana Kandi ekatengesebwa, baitu akabihirwa. 

8Omuika gukacuka okuruga omu nyindoze, Nomu’ro gukaruga omu kanwake 
niguhya; Gwakya amakara. 

9Akainamya niguru, yasirimuka; Nomuirima omwingi gukaba guli omunda 
yebigerebye. 

10Akatemba kerubi, yagaruka; Ego, akahu’ruka bwango ha mapapa gomuyaga. 

11Omuirima akaagufora ekyokweserekamu, niyo ehemaye emwehingulirize; 
Omuirima ogwamaizi, ebicu ebikwasire ebya hagati. 

12Omu kwangasana okwomu maisoge ebicubye ebikwasire bikahingura, 
Orubale namakara agomu’ro. 

13Kandi MUKAMA akahindisa iguru, Anyakuli haiguru muno yaleta irakalye; 
Orubale namakara agomu’ro. 

14Akarasa engobeze, yabararangya; Ego, enkuba nyingi, kandi yabarahiza. 

15Emikura eyamaizi nubwo yahwezibwe, Emiganda eyensi yasuku’rwa, 
Obwokucomera kwawe, ai MUKAMA, Obwekiyaga ekyorwoya orwenyindo 
zawe. 

16Akatuma okuruga haiguru, yantwara; Yanyiha omu maizi amaingi. 

17Akanjuna hali omunyanzigwa wange owamani, Hali abo aba’nobere, baitu 
bakankira amani. 

18Bakangota omu kiro ekyomuhito gwange: Baitu MUKAMA nuwe yansagikire. 

19Kandi yanturukya nantahya omu kiikaro ekigalihire; Akanjuna, baitu 
akansemere’rwa. 

20MUKAMA akangaru’ra nkokuhiki’ra kwange okukili; Nkemikono yange 
okweyera, nukwo yangarukiremu. 

21Baitu ninkwata emihanda ya MUKAMA, Kunu tinduga hali Ruhanga wange 
nobwereme. 

22Baitu emisangoye yona ekaberi omu maiso gange, Kununa ebiragirobye 
ntabinage. 

23Kandi nkaba mpikirire haluwe, Ninyerinda omu kusisa kwange. 

24MUKAMA nikyo yangarukilire nkokuhiki’ra kwange okukuli, Nkemikono 
yange okweyera omu maisoge. 

25Hali owembabazi orayeyolekaga owembabazi; Hali anyakuhikirire 
orayeyolekaga ohikirire;  

26Hali anyakusemezibwa orayeyolekaga osemezibwe; Hali abanyakuhaba 
orayeyolekaga ogumangaine. 

27Baitu olijuna abantu abenderezebwa; Baitu amaiso agemyehembo 
oligabundaza. 

28Baitu iwe olibakiriza etabaza yange: MUKAMA Ruhanga wange alimulikya 
omu kizima kyange. 

29Baitu obwokukonyera kwawe ndwana nigana lyabantu; Obwa Ruhanga wange 
nguruka omuhuruzi. 

30Ruhanga, omuhandagwe guhikirire: Ekigambo kya MUKAMA kirengwa; Ogu 
ngabu hali abo bona abanyakumwesiga. 

31Baitu noha Ruhang, Rundi MUKAMA? Noha mwandara, rundi ruhanga waitu/ 

32Nuwe Ruhanga antega amani omunda, Nuwe aterekereza omuhanda gwange. 

33anfora ebigere byange nkebigere byenjaza: Angumya omu biikaro byange 
ebiraihire. 

34Anyegesa engaro zange okurwana; Nemikono yange ego’ra obuta 
obwomulinga. 

35Kandi okampa engabu eyokujuna kwawe: Nomukono gwawe ogwobulyo 
gukansagika, Nembabazi zawe zikanyumiza nyowe. 

36Okangalihiza omuhanda ogwebigere byange, Nebikongoijo byange bitete’re. 

37Ndihondera abanyanzigwa bange, ndibakwata: Tindigaruka enyuma okuhikya 
obubalikahwereke’ra. 

38ndibacumitira kimu, batalisobora kuimuka: baligwa hansi omunda yebigere 
byange. 

39baitu iwe okantega amani omunda okurwana: kabainamya omu maiso gange 
abo abanyimukirire. 

40kandi abanyanzigwa bange okabahindura amabenga omu maiso gange, 
Mbahwerekereze abanyaku’noba 

41bakakunga, baitu busaho mujuni: Na hali MUKAMA, baitu atabagarukemu. 

42Nubwo nabacucuire nkecucu omu muyaga: Nimbanaga aheru nkesabu eyomu 
muhanda. 

43Okanjuna omu kukungana okwabantu; wanfora omutwe ogwamahanga: 
Abantu abantakamanyaga balinko’ra. 

44Obubalikampu’ra balinyorobera: Abanyaihanga baliinama omu maiso gange. 

45Abanyaihanga balihwaho, Balirugayo nibatukumira omu biikaro byabu 
ebyensita. 

46MUKAMA ayomire; akugizibwe omwandara gwange; Ruhanga owokujunwa 
kwange anyumizibwe:  

47Nuwe Ruhanga anyakuhora enzigu habwange, Nandemesa amahanga. 

48Anjuna hali abanyanzigwa bange; ego, o’nyumiza haiguru okukira abo 
abanyimuli’ra: Onkiza amuntu anyaku’ruma. 

49Nikyo ndakusimiraga, AI MUKAMA, omu mahanga. 

50Okujuna okukuru akuha omukamawe; nayoleka embabazi hali ogu 
ouyasesereho amagita, Hali Daudi na hali abaijukurube ebiro nebiro. 

Zabuli 19 

Ya Mukuru wabazini. Zabuli ya Daudi. 

1IGURU ligamba ekitinisa kya Ruhanga; Na hagati hayoleka emirimo 
eyemikonoye. 

2Enyamusana nenyamusana egamba ebigambo, Ekiro nekiro kyoleka amagezi. 

3Busaho kubaza nobubyakuba ebigambo; Iraka lyabyo kyoleka amagezi. 

4Okulema kwabyo kuhikya ensi zona, Nebigambo byabyo okuhika ha mpero 
zensi. 

5Eriri nkomuswezi obwaruga mukaye, Nirisemererwa nkemanzi okuraba omu 
rugendo rwalyo. 

6Liruga ha mpero yiguru, Lyehinguliriza okuhika ha mpero yalyo:  

7Ebiragiro bya MUKAMA bihikirire, biga’raho obwemezi: Ekigambo kya 
MUKAMA kigumire, kikwasa amagezi abadomadoma. 

8Ebyokwegesa bya MUKAMA byokuhiki’ra, bisemeza omutima: Ekiragiro kya 
MUKAMA nikyera, kihwezesa amaiso:  

9Okutina MUKAMA kusemire, kuikaraho ebiro byona: Emisango ya MUKAMA 
yobulyo, yokuhiki’ra mali. 

10Bisemerire okwegombwa okukira ezabu, ego, okukira ezabu enungi enyingi; 
Nibinuli’ra okukira obwoki nebisika byabwo. 

11Kandi nibyo bihabura omuiru wawe: Omu kubikwata harumu emperanyingi. 

12Noha asobora okumanya ebyokusisabye? Onsemeze omu bibi ebyensita. 

13Kandi otange omuiru wawe hali ebibe ebyobwereme; Bireke okundema: 
Nubwo ndihiki’ra, Ndikara omusango omukoto. 

14Ebigambo ebyomu kanwa kange, nokutekereza okwomu mutima gwange 
bisemere omu maiso gawe, Ai MUKAMA, omwandara gwange, nomucunguzi 
wange. 

Zabuli 20 

Ya Mukuru Wabazini. Zabuli eya Daudi. 

1MUKAMA akugarukemu omu biro byobujune; Ibara lya Ruhanga owa Yakobo 
likunyumize haiguru;  

2Likutwekere okukonyera okuruga omu kiikaro ekirukwera, Akuga’reho amani 
agaruga omu Sayuni;  

3Aijuke ebyokuhonga byawe byona, Aikirize ebyonzira byawe ebyokeze; [Sera] 

4Akuhe omutima gwawe ekigugonza, Ahikirize okutekereza kwawe kwona. 



973 

 

 
Bible in Runyoro-Rutooro 

© 1964 Bible Society of Uganda. 
 

 

 

 

5Tulisingula omu kujuna kwawe, Omu ibara lya Ruhanga waitu tulihanika 
amaberu gaitu: MUKAMA ahikirize ebyokusaba byawe byona. 

6Nubwo ’manyire MUKAMA ajuna ogu owasesaho amagita; Akimugarukamu, 
nayema omu igurulye erirukwera, Namanige agakiza, agomukonogwe 
ogwobulyo. 

7Abandi besiga egali, nabandi besiga embarasi: Baitu itwe tuligamba ibara lya 
MUKAMA Ruhanga waitu. 

8Bo bainamire, bagwire: Baitu itwe tuimukire, twemerire. 

9Juna, MUKAMA: Omukama atugarukemu obutukunga. 

Zabuli 21 

Ya Mukuru Wabazini. Zabuli eya Daudi. 

1OMUKAMA alisemere’rwa amanigawe, ai MUKAMA; Nokujuna kwawe 
alikukyanganukira muno! 

2Omuhaire omutimagwe ekigugondeze, Tomuimire eminwaye ekyesabire,  

3Baitu omwebembera nebyomugisa ebirungi: Omutaho ha mutwegwe ekondo 
eya zabu esemire. 

4Akakusaba obwomezi, wabumuha; Nukwo kwomera ebiro nebiro. 

5Ekitinisakye kingi omu kujuna kwawe: Okutinwa nobukuru obimutaho. 

6Baitu omufora owomugisa mwingi ebiro nebiro: Omusemereza 
okukyanganuka omu maiso gawe. 

7Baitu omukama nayesiga MUKAMA, Kandi obwembabazi zogu Anyakuli 
haiguru muno talitababana. 

8Omukono gwawe gulizora abanyanzigwa bawe bona: Omukono gwawe 
ogwobulyo gulizora abanyakukunoba. 

9Olibafora nkenkomi yomu’ro omu biro byokubihirwa kwawe. MUKAMA 
alibami’ra omu kinigakye, Nomu’ro gulibalya. 

10Ebyana byabu olibihwerekereza okubiiha hansi, Nabaijukuru babu omuli 
abana babantu. 

11Baitu bakatekereza obubi haliwe: Bakacwa amagezi agabatarukusobora 
kukora. 

12Baitu olibaga’rayo enyuma, Olitekaniza emigoye eyobuta bwawe ha maiso 
gabu. 

13Onyumizibwe, ai MUKAMA, omu mani gawe: Nukwo tulizina, tulikugiza 
obusobozi bwawe. 

Zabuli 22 

Ya Mukuru Wabazini; ya Aiyeresi hasi-Saha. Zabuli eya Daudi. 

1RUHANGA wange, Ruhanga wange, kiki ekikunsingisize? Kiki okuikara hara 
okunjuna, okutahu’ra ebigambo ebyokwamuza kwange?  

2Ai bambi Ruhanga wange, nd’ra enyamusansa, baitu togarukamu; Kandi nekiro, 
kunu tinculera 

3Baitu iwe noyera, Iwe anyakuikara omu kukugiza kwa Isareri. 

4Baisenkuru itwe bakwesigaga: Bayesigaga, wabajunaga. 

5Bakukungaga, bajunwaga: Bakwesigaga, kandi tibakwatwaga nsoni. 

6Baitu nyowe ndi kahuka, kunu tindi muntu; Abasaija oubajuma, nabantu 
oubagaya. 

7Bona abandora bansekereza: Basimuza nemitwe yabu, basikinyiza omutwe 
nibagamba ngu 

8Oyeheyo hali MUKAMA; amujune: Uwe amujune, baitu amusemere’rwe. 

9Baitu niwe wanyihire omu nda yam mau: Niwe wanyesigize obunkaba ndi ha 
mabere ga mau. 

10Nkebinga iwe okuruga okuzarwa kwange; Niwe Ruhanga wange okuruga omu 
nda ya mau. 

11Otanyiikara hara: baitu obujune buli haihi; Kunu busaho wokunjuna. 

12Enimi nyingi zinyehingulirize: Enimi ezamani eza Basani zingosere. 

13Nizinyasamiza akanwa kazo, Nkentale enyskutagura, enyakuboraga. 

14Nsesekere nkamaizi, Amagufa gange gona nigancenya: Gwagire hagati omu 
mara gange. 

15Amani gange gomere nkoruguhyo. Norulimi rwange nurugumira ha nsaya 
zange; Kandi ontwaire omu cucu eyokufa. 

16Baitu embwa zinyehingulirize: Ekitebe kyabo abakora obubi banyezigolize; 
Banfumuire ebiganja byange nebigere byange. 

17Ninsobora okubara amagufa gange gona. Nibarora, nibangunu’ra amaiso;  

18Nibabagana ebyokujwara byange, Nibatoma ekyesomeko kyange. 

19Baitu iwe otaikara hara, ai MUKAMA: Iwe anyakunkonyera, orahuke okunkiza. 

20Juna obwomezi bwange hali empirima; Obwange hali amani gembwa:  

21Onjune omu kanwa kentale; Ego, omu mahembe agembogo ongarukiremu. 

22Nditebeza ibara lyawe hali abagenzi bange: Hagati yikitebe ndikukugiza. 

23Inywe abanyakutina MUKAMA, mumukugize, Inywe abaijukuru ba Yakobo, 
mumunyumize; Mumutine inywe inywena abaijukuru ba Isareri. 

24Baitu takagayaga nobukwakuba okunuga omuhito gwomunaku; 
Nobukwakuba okumusereka amaisoge; Baitu obuyamukungire, yamuhu’ra. 

25Hali iwe haruga okukugiza kwange omu kitebe ekingi: Ndihikiriza ebirahiro 
byange omu maiso gabanyakumutina. 

26Abaculezi balirya, baliiguta: Balikugiza MUKAMA abanyakumuse’ra. 

27Empero zona ezensi ziriijuka, zirihindukira MUKAMA: Nenganda zona 
ezamahanga ziriramya omu amaiso gawe. 

28Baitu obukama bwa MUKAMA: Nuwe alema amahanga. 

29Abaguda bona abensi balirya, nibaramya: Bona abasirimuka omu cucu 
baliinama omu maisoge, Nogu atasobora kukiza obwomezibwe okufa. 

30Abaijukuru balimuhereza; Kiratebezebwaga ha Mukama hali obusinge 
obugaruki’ra. 

31Baliija, balisobora okuhiki’rakwe Hali abantu abarazarwaga ngu Nuwe 
akikozire. 

Zabuli 23 

Zabuli eya Daudi. 

1MUKAMA nuwe mulisa wange; tindisega. 

2Ambyamya omu irisizo eryobunyansi obuto: Anyebembera ahali amaizi 
agokuhumura. 

3Anga’ramu amani obwomezi bwange: Anterekereza omu mihanda eyokuhiki’ra 
habwibaralye. 

4Ego, nobundiraba omu kihanga ekyekiituru ekkyokufa, Tinditina kabi kona; 
baitu iwe oli nanyowe: Oruga rwawe nomuigo gwawe bimpumuza. 

5Ontekaniriza emeza omu maiso gabanyanzigwa bange: Okanserera amagita 
omutwe gwange; Empwahwa yange esagireho. 

6Mananukwo embabazi nokuganyira birankuratiraga ebiro byona 
ebyobwomezi bwange: Ndikaraga omu nju ya MUKAMA ebiro byona. 

Zabuli 24 

Zabuli eya Daudi. 

1ENSI ya MUKAMA, nokuijura kwayo; Ensi yona nabanyakugiikaramu. 

2Baitu akagisimba ha nyanja, Yagigumya ha bitungezi. 

3Oha alitemba omu rusozi rwa MUKAMA? Oha alyeme’ra omu kiikarokye 
ekirukwera?  

4Anyakuina engaro ezisemezibwe, nomutima ogusemire; Atakaimukyaga 
omutimagwe hali ebitarumu, Nobukwakuba okurahira ebisuba. 

5Ogu alihabwa omugisa hali Mukama, Nokuhiki’ra hali Ruhanga 
owokujunwakwe. 

6Nubwo businge bwabo abanyakumuse’ra, Abase’ra amaiso gawe, ai Ruhanga 
owa Yakobo. [ Sera 

7Muimukye emitwe yanyu, inywe enyingi, Nainywe muimuke, inywe amalembo 
agatahwaho: Kandi Omukama owekitinisa aratahamu. 

8Omukama owekitinisa noha? Nuwe MUKAMA owamani, owobusobozi. 
MUKAMA owobusobozi omu kurwana. 

9Muimukye emitwe yanyu, inywe enyingi: Ego, mugiimukye, inywe amalembo 
agatahwaho: Kandi Omukama awekitinisa aratahamu. 

10Omukama owekitinisa ogu noha? MUKAMA owamahe, Nuwe omukama 
owekitinisa. [ Sera ] 

Zabuli 25 

Zabuli eya Daudi. 

1HALI iwe, ai MUKAMA, ninyimukya omutima gwange,  

2Ai Ruhanga wange, niwe nyesigere, Otandeka okukwatwa ensoni; Otaleka 
abanyanzigwa bange okunsingura. 

3Mananukwo, busaho anyakukutegereza alikwatwa ensoni; Bo balikwatwa 
ensoni abagobereza busa. 

4Onyoleke emihanda yawe, ai MUKAMA, Onyegese empenda zawe. 

5Onterekereze omu mananu gawe, onyegese; Baitu niwe Ruhanga owokujunwa 
kwange: Niwe ntekereza obuire okuira. 

6Ijuka, ai MUKAMA, okuganyira kwawe okwingi nembabazi zawe; Baitu 
ziikaraho okuruga ira. 

7Otaijuka ebibi ebyobusigazi bwange, Nobubyakuba ebyokusisa byange: 
Nkembabazi zawe okuziri, nukwo oijuke nyowe, Obwoburungi bwawe, ai 
MUKAMA,  

8MUKAMA murungi, kandi wamananu: Nikyo arayegesezaga abasisi omu 
muhanda. 

9Abaculezi arabaterekerezaga omu musango, Abaculezi nibo arayegesaga 
omuhandagwe. 

10Emihanda yona eya MUKAMA yembabazi namananu, Hali abo abanyakukwata 
ekiragirokye nokwegesakwe. 

11Obwira lyawe, ai MUKAMA, Ganyira okusisa kwange, baitu kwingi. 

12Omuntu araha arukutina MUKAMA? Nuwogu arayegesaga omu muhanda 
ogwarayendaga wenka. 

13Obwomezibwe buraikaraga nobusinge; Nabaijukurube baligwetwa ensi. 

14Ebyensita bya MUKAMA biri nabo abanyakumutina; Aliboleka ekiragirokye. 

15Amaiso gange garora MUKAMA obutosa; Uwe aliiha ebigere byange omu 
ndubatira. 

16Ompindukire, onganyire; Baitu ninkwata amasu nobujune. 

17Enaku ezomutima gwange zikanyire: Onyihe omu muhito gwange. 

18Tekereza obujune bwange nokutabana kwange; Onganyire ebibi byange 
byona. 

19Tekereza abanyanzigwa bange, baitu baingi; Ba’nobere nokunoba oku’ruma. 

20Olinde obwomezi bwange, onjune: Otandeke okukwatwa ensoni, baitu 
ninyesiga iwe. 

21Okuhiki’ra namananu bindindege, Baitu ntekereza iwe. 

22Cungura Isareri, ai Ruhanga, Omu bujunebwe bwona. 

Zabuli 26 

Zabuli eya Daudi. 

1ONCWERE omusango ai MUKAMA, baitu ngenda omu kuhiki’ra kwange: 
Nyesiga MUKAMA okutagurukyagukya. 

2Ondole muno ai MUKAMA, ondenge; Ondenge omunda nomutima gwange. 

3Baitu embabazi zawe ziri omu maiso gange; Kandi ngenda omu mananu gawe. 

4Tindinkaika’raga nabantu abatarumu; Kunu tinditahamu hamu nabagobta,  

5Ninoba ekitebe ekyabakora obubi, Kunu tindiika’ra nababi. 

6Ndanabisa engaro zange obutasisa; Nukwo ndayehinguliriza ekyoto kyawe, ai 
MUKAMA:  

7Ndume niraka eryokusima, Ntebeze emirimo yawe yona eyamahano. 

8MUKAMA, ningonza ekiikaro ekyomu nju yawe, Nekitinisa kyawe nambere 
kiikaramu. 

9Otasoroza omutima gwange hamu nabasisi, Nobukwakuba obwomezi bwange 
hamu nabantu abesamaga:  

10Abayina engaro zabu ziijuire itima, Nomukono gwabu ogwobulyo guijuire 
okulya enguzi. 

11Baitu nyowe ndagendaga omu kuhiki’ra kwange: Oncungule, ongarukiremu. 

12Ekigere kyange kyemerire haterekerire: Omu bitebe nuho ndakugizaga 
MUKAMA. 

Zabuli 27 

Zabuli eya Daudi. 

1MUKAMA nugwo musana gwange nokujunwa kwange; araha ounditina? 
MUKAMA nigo mani agobwomezi bwange; araha alintukumiza?  

2Abakora obubi obubanyizirire okulya omubiri gwange, Nibo banyanzigwa 
bange nabanyaku’noba, bayesitara, bagwa. 

3Ihe nobuliriba nirindamagira, Omutima gwange tigulitna: Obulemu 
nobuburaba bunyimukirire, Kandi nimwobu ndiguma omutima. 

4Ekigambo kimu nkisanire MUKAMA, nikyo ndase’raga; Okuikaraga omu nju ya 
MUKAMA ebiro byona ebyobwomezi bwange, Okurora oburungi bwa MUKAMA, 
nokuhabuza omu karuye. 

5Baitu omu kiro kyobujune alindinda omu nsita omu njuye: Omu hemaye 
omunda nuho alinsereka; Alinyimukiza ha mwandara. 

6Kandi hati bunu omutwe gwange gulinyumuzwa haiguru, okukira 
abanyanzigwa bange abanyehinguliriza; Ndihonga omu hemaye ebyonzira 
ebyokukyanganuka; Ndizina, ego, ndizina ebyokukugiza MUKAMA. 

7Hu’ra ai MUKAMA, obukunga niraka lyange: Kandi onganyire, ongarukemu. 

8Obuwagambire ngu Muse’re amaiso gange; Omutima gwange 
gwakugambirangu Amaiso gawe, MUKAMA, ndagase’raga. 

9Otansereka amaiso gawe; Otambinga omu kubihirwa: Niwe wankonyeraga; 
Ota’naga, nobukwakuba okunsiga ai Ruhanga owokujunwa kwange. 

10Tata na Mau bansigire, Baitu MUKAMA alingarukiramu. 

11Onyegese omuhanda gwawe, ai MUKAMA; Onyebembere omu muhanda 
oguterekarire, Obwabanyanzigwa bange:  

12Otampayo hali okwenda kwabanyanzigwa bange. Baitu bakaiso abebisuba 
banyemerireho, nabo abagamba ebyoku’ruma. 

13Nakugwire ensari kakuba ntaraikirize okurora oburungi bwa MUKAMA Omu 
nsi yabomire. 

14Tegereza MUKAMA: Garukamu amani, ogume omutima: Ego, otegereze 
MUKAMA. 

Zabuli 28 

Zabuli eya Daudi. 

1IWE, ai MUKAMA, ndakukunga; Omwandara gwange otaita amatu gawe hali 
nyowe. Ntaba nkabo abasirimuka omu kina, Oraba nocule’ra. 

2Hu’ra iraka eryokwesengereza kwange obunkukunga, Obunyimukya emikono 
yange hali ekiikaro ekirukwera ekyogambi’ramu. 

3Otancundira hamu nababi, nabanyakukora okutahiki’ra; Abagamba 
ebyobusinge nabatahi babu, baitu itima liri omu mitima yabu. 

4Obahere bkemirimo yabu okweri, kandi nkobubi obwengeso zabu okubuli; 
Obagaru’re nkokubasemerire. 

5baitu tibataho mutima ha mirimo ya MUKAMA, Nobukwakuba okukora 
okwengaroze, Nikyo alibate’ra hansi, kunu talibombeka. 

6Akugizibwe MUKAMA, baitu akahu’ra iraka eryokwesengereza kwange. 

7MUKAMA nigo mani gange, nengabu tange; Omutima gwange gumwesigire, 
nakonyerwa: Nikyo omutima gwange gusemererirwe muno; Kandi 
ndamukugiza nekizina kyange. 

8MUKAMA nigo mani gabu, Uwe rukomero orwokujuna bali abo abayasesereho 
amagita. 

9Juna abantu bawe, obehe omugisa obugwetwa bwawe: Obalisege, 
obunyumizeg, ebiro nebiro. 

Zabuli 29 

Zabuli eya daudi 

1MUHEYO hali MUKAMA, Inywe abana abemanzi, Muheyo hali MUKAMA 
ekitinisa namani. 

2Muheyo hali MUKAMA ekitinisa ekisemerire ibaralye; Muramye MUKAMA omu 
burungi obwokuhiki’ra. 

3Irakalya MUKAMA liri ha maizi: Ruhanga owekitinisa ahindisa iguru, Nuwe 
MUKAMA ha maizi amaingi. 

4Iraka lya MUKAMA lyamani; Iraka lya MUKAMA liijuire obukuru. 

5Iraka lya MUKAMA lihenda emikogoto; Ego; MUKAMA acwacwana emikogoto 
eya lebanoni. 

6Kandi agigurukya nkakanyana; Lebanoni na Siryoni nkakanyana kembogo. 

7Iraka lay MUKAMA libaganiza endimi zomu’ro. 

8Iraka lya MUKAMA litengesa irungu; MUKAMA atengesa irungu lya Kadesi. 

9Iraka lya MUKAMA lizaza ensa Kandi likunkumu’ra kimu amabira: Kandi omu 
yekaruye byona bigamba ngu Ekitinisa. 

10MUKAMA akaika’ra nkomukama ha Kusandara kwamaizi; Ego, MUKAMA 
aika’ra nkomukama ebiro nebiro. 

11MUKAMA alibaha amani abantube: MUKAMA aliha abantube omugisa 
ogwobusinge. 

Zabuli 30 

Zabuli; ekizina Enju obuyasoroirwemu; zabuli eya Daudi. 

1NDAKUNYUMIZA ai MUKAMA; baitu onyimukize, Kunu otabansinguze 
abanyanzigwa bange. 

2Ai MUKAMA ruhnaga wange, Nkakukunga, wankiza. 

3Ai MUKAMA, okaiha okuzimu obwomezi bwange: Okanyomeza, ntasirirmuka 
omu kina. 

4Muzine okukugiza MUKAMA, inywe abarukwerabe, Mwebaze ibaralya 
erirukwera. 

5baitu ekinigakye kyakacu kake; Embabazize zirugamu obwomezi: Oku’ra rundi 
kuroho ekiro. Baitu okusemererwa kauija obuire bukire. 

6Nyowe omu biro byomugisa gwange nkagamba Nti tinditabatabana. 

7Iwe, MUKAMA, Obwembabazi zawe okagumiza kimu orusozi rwange: 
Okasereka amaiso gawe; natuntura. 

8Nkakukunga, ai MUKAMA; Kandi MUKAMA nkamwesengereza:  

9Omugaso ogwesagama yange guraha, obundisirimuka omu kina? Ecucu 
erikukugiza? Egi eritebeza amananu gawe?  

10Hu’ra, ai MUKAMA, onganyire: MUKAMA, iwe oikale omukonyezi wange. 

11Okampingisiza empamo zange okuzina; okanjura ebitengo byange, wantega 
omunda nokusemererwa:  

12Nukwo ekitinisa kyange kizine okukukugiza, kireke okuculera. Ai MUKAMA 
Ruhanga wange, ndakusimaga ebiro nebiro. 

Zabuli 31 

Ya Mukuru wabazini. Zabuli eya Daudi. 

1NIWE, ai MUKAMA, ndukwesiga; ntakwatwa ensoni ebiro byona: Onjune omu 
kuhiki’ra kwawe. 

2Ontegere okutu kwawe; onjune bwango: Ikara nambendi omwandara 
ogwamani, enju eyorukomera eyokunjuna. 

3Baitu niwe mwandara gwange norukomero rwange; Nukwo, habwibara lyawe 
onyebemberege, onterekrege. 

4Onyihe omu ndubatira eyibanterireho omu nsita; baitu niwe rukomero rwange. 

5Omu mukono gwawe mpayo omwoyo gwange: Okancungura, ai MUKAMA, Iwe 
Ruhanga owamananu. 

6Ninoba abo abanyakutekereza ebitarumu ebyebisuba: Baitu ninyesiga 
MUKAMA. 

7Ndahi’rwa, ndasemererwa obwokuganyira kwawe: Baitu okarora omuhito 
gwange; Okamanya obwomezi bwange omu bujune:  

8Kandi tokankwasaga omu mukono ogwomunyanzigwa; Ogumize ebigere 
byange omu kiikaro ekigalihire. 

9Ongarukiremu, ai MUKAMA, baitu obujune bukwasire: Eriso lyange nirirkeha 
obwokutuntura, ( ego) omwoyo gwange nomubiri. 

10Baitu obwomezi bwange buhoireho obwokusinda: Amani gange gakeherire. 

11Obwabanyanzigwa bange bona mfokere ekijumirwe, Ego, ( ekijumirwe) muno 
hali abatahi bange, nekyokutina hali abo aba’manyire? Abandozire aheru 
banyiruka 

12Banyeberwe nkomuntu omufu aherize: Ninsisana nkekinaga ekyatikire. 

13Baitu nkahu’ra okuhangi’ra Okwabaingi, Epumpu enwekere embaju zona: 
Obubancwerire amagezi, Nibase’ra okunyihaho obwomezi. 

14baitu nkesiga iwe, ai MUKAMA: Nkagamba nti Niwe Ruhanga wange. 

15Ebiro byange biri omu mukono gwawe: onjune omu mikono yabanyanzigwa 
bange, Na hali abo abampigana. 

16Mulikiza omuiru wawe amaiso gawe: Onjune obwemababazi zawe. 

17Otandeka kukwata ensoni, ai MUKAMA; baitu nkakukunga: Ababi bakwetwe 
ensoni, baculere okuzimu. 

18Eminwa eyebisuba efe; Enyakugamba obwereme hali abahikire, Nemiihembo, 
nokunuga. 

19Oburungi bwawe ka bwingi! Obuwayahuire habwaho abanyakukutina. 
Obuwakolire abanyakukwesiga, omu maiso gabana babantu! 

20Hawawe haserekerwe nuho olibasreka hali ndupe ezabantu: Olibalinda 
omubihwa omu hema, ahli empaka ezendimi. 

21Akugizibwe MUKAMA: Baitu akanyoleka embabazize ezamahano omu rubuga 
orwamani. 

22Nyowe nkagamba omu kutina kwange nti mpawerekerire okubura omu maiso 
gawe, baitu, okahu’ra iraka eryokwesengereza kwange obunakukungire. 

23Mugonze MUKAMA, Inywena abarukwerabe: MUKAMA alinda Abokwesiga, 
kandi agaruli’ra kimu abakora ebyemyehembo. 

24Mugarukemu amani, mugume emitima yanyu. Inywe inywena abategereza 
MUKAMA. 

Zabuli 32 

Zabuli eya daudi. Masikiri. 

1AHAIRWE omugisa ogu anyakuihirweho okusisakwe, nekibikye kiserekerwe. 

2Ahairwe omugisa ogu MUKAMA owataba’ra okutahiki’ra, Nomutimagwe 
gutarumu bugobya. 

3Obunaculire, amagufa gange gakura Obwoku’ra kwange okuiza obuire. 

4baitu nyamusana nekiro omukono gwawe gwandemeraga: amaizi gange 
gakoma nkomusana ogwekyanda. [ Sera 

5nkakugambira ekibi kyange, nokusisa kwange tinkuserekere: Nkagamba nti 
Ndayatura ebyokusisa byange hali MUKAMA; kandi wanganyira okusisa 
okwebibi byange. [ Sera 

6Nikyo akusabirege, wena anyakutina Ruhanga, omu kasumi akozokeramu: 
Mananukwo omukuboga okwamaizi amaigi tibalimuhikaho. 

7Iwe oli kyokweserekamu kyange; olindanda hali obujune; Olinyehinguliriza 
nebizina ebyokujunwa. [ Sera. 

8Ndakwegesaga, ndakuragi’raga omu muhanda ogworarabamuga: 
Ndakuhaburaga neriso lyange liikaire haliwe. 

9Mutalisisana nkembarasi, nobwekuba enyumbu ezitayina magezi: Eziseme’ra 
okubohwa ekyoma nenkoba okuzitanga, hebi bitali zanga okukui’ra haihi. 

10Obujune bwingi buliba hali abibi: baitu ogu anyakwesiga MUKAMA, 
okuganyira kulimwehinguliriza. 

11Musemere’rwe MUKAMA, mukyanganuke, inywe abokuhiki’ra; mutere 
obwogo obwokusemerererwa; inywena abomutima ogwamananu. 

Zabuli 33 

1MUSEMERE’RWE MUKAMA inywe abokuhiki’ra: Okukugiza kubasemerire 
abamananu. 

2Musime MUKAMA nedongo: Muzine okumukugiza nenanga eyemigoye ikumi. 

3Mumuzinire ekizina ekihyaka; Mutere namagezi niraka likoto. 

4Baitu ekigambo kya MUKAMA kigo’rokere; Nomulimogwe gwona agukora omu 
kwesigwa. 

5nagonza okuhiki’ra nomusango ogwobulyo: Ensi injuire embabazi eza 
MUKAMA. 

6Nekigambo kya MUKAMA iguru likakorwa; Nihe lyalyo lyona likakorwa 
norwoya orwomu kanwake. 

7Asoroza ahamu amaizi agenyanja nkomutumo: ayahura enziha omu mahuli. 

8Ensi zona zitina MUKAMA. Abomunsi zona bamutukumi’re. 

9Baitu akagamba, kyakorwa; Akaragira, kyagumaho. 

10MUKAMA aburanganiza okucwa amagezi okwamahanga: Adibya ebiterezo 
ebyabantu. 

11Okuhanura amagezi okwa MUKAMA kuikaraho ebiro nebiro. Ebitekerezo 
ebyomutimagwe okuhikya obusinge bwona. 

12Lihebwa omugisa ihnga erinyakuina MUKAMA okuba Ruhnaga walyo; Abantu 
abayakomeremu okuba obugwetwabwe wenka. 

13Mukama arora, nayema omu iguru; arole’ra abana babantu bona;  

14obwayema haikaramu arora aheru. Habanyakuli omu nsi zona;  

15Nuwe abumba emitima yabu bona. Nuwe atakereza emiromo yabu yona. 

16Busaho omukama akira obwihe eringi; Owemanzi tajunwa mani maingi. 

17Embarasi nikyo kintu ekitarumu okutuna: kunu terikiza muntu namni gayo 
amaingi. 

18Dora eriso lya MUKAMA liikara hali abo abanyakumutina, hali abo abategerezi 
okuganyirakwe;  

19Okukiza okufa obwomezi bwabu, Nokubomeza omu biro byenjara. 

20Obwomezi bwaitu butegeroze MUKAMA: Nuwe mukonyezi waitu nengabu 
yaitu. 

21Kandi omutima gwaitu gulimusemere’rwa. baitu twesigire ibaralya 
erirukwera. 

22Okuganyira kwawe, ai MUKAMA kuikalege halitwe, Nkokutukutegerize. 

Zabuli 34 

Zabuli eya daudi: obuyayefoire omu maiso ga abimereki, ayamubingire, kandi 
yagenda. 

1NDAYEBAZAGA MUKAMA biro byona: Okukugizibwakwe kuraikaraga obutosa 
omu kanwa kange. 

2Obwomezi bwange burayenyumizaga MUKAMA: Abaculezi balikihu’ra, 
balisemererwa. 

3Mukugize MUKAMA hamu na nyowe, Tunyumize ahamu ibaralye. 

4Nkase’ra MUKAMA, yangarukamu, Yanjuna omu kutina kwange kwona. 

5bakamurole’ra, babona omusana: Amaiso gabu tigakwatwa ensoni. 

6Omunaku onu akakunga, MUKAMA yamuhu’ra. Yamujuna omu bujunebwe 
bwona. 

7Maraika wa MUKAMA ataema enkande okwehinguliriza abanyakumutina, 
kandi abajuna. 

8Muroze, mumanye MUKAMA okwali murungi: Ahebwa omugisa 
anyakumwesiga. 

9Mutine MUKAMA, inywe abarukwerabe: baitu tibaroho ekibasega 
abanyakumutina. 

10Obwana bwentalwe ( busega), burumwa enjara: baitu abo abase’ra MUKAMA, 
tibaliburwa ekisemire kyona. 

11Muije inywe abana, mumpu’re. Nyowe ndabegesa okutina MUKAMA. 

12muntu ki anyakuse’ra obwomezi. Nagonza ebiro bingi abaone omugisa?  

13Oyerinde orulimi rwawe hali obubi, neminwa yawe etagamba bugobya. 

14Ruga omu bubi, mukolege okurungi; Muse’rege obusinge, mubuhonderege. 

15Amaiso ga MUKAMA garora abokuhiki’ra, namatuge gahu’ra okukunga kwabu. 

16Obuso bwa MUKAMA burwana nabo abakora obubi, Okumaraho okuijukwa 
kwabu hansi. 

17Abokuhiki’ra bakakunga, MUKAMA yahu’ra, Yabajuna omu bujune bwabu 
bwona. 

18MUKAMA aikara haihi nabo abomutima ogucwekere Abajuna abanyakuina 
omutima oguzizire. 

19Emihito yowokuhiki’ra ka mingi! Baitu MUKAMA amujuna omu egi yona. 

20alinda amagufage gona: Tigaheka na limu 

21Obubi buliita ababi; nabo abanyakunoba abahikirire balisingwa omusango. 

22MUKAMA acungura obwomezi bwabairube: Busaho nomu ha 
banyakumwesiga alisingwa omusango. 

Zabuli 35 

Zabuli ya daudi. 

1KUNGANA, ai MUKAMA, nabo abarukukungana nanyowe: Lwana nabo 
abarukurwana nanyowe. 

2Kwata engabu nakagabu, Oikuke okunjuna. 

3kandi osomole nicumu, obaitire omuhanda abarukumpondera: Ogambire 
obwomezi bwange oti Ninyowe kujunwa kwawe. 

4Bakwata ensoni babundazibwe abarukuhigana obwomezi bwange: baga’rwe 
enyuma, bakwatwe ensoni abarukuse’ra okunkora obubi. 

5Bafoke nkebisunga ebitwarwa omuyaga, Na maraika wa MUKAMA nababinga 

6Omuhanda gwabu gube gwomuirima nobute’re. Na maraika wa MUKAMA 
nabahinga. 

7Baitu bakansereke’ra busa endubatira yabu omu kina, Ha musango gutali 
bakalimira obwomezi bwange obuhya. 

8Okuhwereke’ra kumuizire obwatamanya; Nendubatiraye eyiyaserekere 
emukwate wenka; Agigwemu nokuhwereke’ra. 

9Kandi obwomezi bwange bulisemere’rwa MUKAMA: Bulikyanganukira 
okujunakwe. 

10Amagufa gange gona galigamba ngu MUKAMA, noha arukusisana iwe, 
Arukujuna omusege hali ogu amukizire amani, Ego, omusege nomunaku hali ogu 
anyakumunyaga?  

11Bakaiso abitima baimuka; Bankaguza ha bigambo ebintamanyire. 

12Bangaru’ra obubi obwoburungi, Okutuntuza obwomezi bwange. q 

13Baitu bo obubarwaire, nyowe nkajwara ebitengo: Ninsibisa obwomezi 
bwange nobujune; Nokusaba kwange kukagaruka omu kifuba kyange. 

14Nkabandi nkokunakubaire, kakuba yabaire enganjani yange, rundi mugenzi 
wange: Nkainama ninganya nkomuntu obwali’ra nyina. 

15Baitu nyowe obunacumbagire bakakyanganuka, bakesoroza ahamu: 
Abanugwa bakesoroza namberendi, kunu ntamanye; Bakantagura okutaleka:  

16Nkabo abatarukutina Ruhanga, abatebura ha bugenyi, Nukwo banenire 
ensaya. 

17Mukama okihikya nkaha okusunga? Juna obwomezi bwange hali 
okuhwerekereza kwabu, Obwange omu ntale. 

18Ndikusima omu kitebe ekingi: Ndikukugiza omu Bantu abaingi. 

19Oteleka abanyanzigwa bange okunkyanganukiraho nebisuba: Nobukwakuba 
okuzibibiriza ekikohi aba’nobire busa. 

20Baitu tibagamba ebyobusinge: Baitu bacwa amagezi agebisuba hali abo 
abacule’ra omunsi. 

21Ego, bakanyanyasamiza muno akanwa kabu; Nibagamba ngui Aha, Aha, eriso 
lyaitu likakibona. 

22Iwe okakirora, ai MUKAMA; otaculera: Ai Mukama otanyikara hara. 

23Imuka, osisimukire omusango gwange, Nibyo bigambo byange, Ruhanga 
wange, kandi Mukama wange. 

24Oncwere omusango ai MUKAMA Ruhanga wange, nkokuhiki’ra kwawe 
okukuli; Abo baleke okukyanganukiraho;  

25Otabaleka okugamba omu mitima yabu ngu Aha, nukwo tugondeze: 
Batagamba ngu Tumumirire kimu. 

26Bakwatwe ensoni, baswazibwe abasemererirwe omuhito gwange; Bajwale 
ensoni nokugayibwa abanyenyumirizeho. 

27Bo batere obwogo obwokukyanganuka, basemererwe abanyakusima 
omusango gwange ogwobulyo: Ego, bagambege obutosa MUKAMA akugizibwe, 
Anyakusemere’rwa omugisa ogwomuiruwe. 

28Norulimi rwange rurabazaga ha kuhiki’ra kwawe, Nokukugizibwa kwawe 
okuiza obuire. 

Zabuli 36 

Ya Mukuru Wabazini. Zabuli ya Daudi omuiru wa MUKAMA. 

1OKUSISA okwomubi kugamba omu mutima gwange ngu Okutina Ruhanga 
tikuli omu maisoge. 

2Baitu ayenyumiza omu maisoge wenka, Ati okutahiki’rakwe tikulizoka 
nobukwakuba okunobwa. 

3Ebigambo ebyakanwake byokutahiki’ra nebisuba: Akalekayo okuba namagezi 
nokukora okurungi. 

4Atekereza ebyokutahiki’ra ha kitabukye; Aturuka omu muhanda ogutasemire; 
Tanuga obubi. 

5Embabazi zawe, ai Ruhanga, zomuhendo mwingi! Okwesigwa kwawe kuhika 
haiguru. 

6Okuhiki’ra kwawe kuli nkensozi eza Ruhanga; Ebyobulyo byawe nziha 
ezihamire:  

7Embabazi zawe, ai Ruhanga, zomumuhendo mwingi! Nabana babantu bebinga 
omunda yekiituru ekyamapapa gawe. 

8Balingutira kimu ebyebisajwa ebyomunju yawe; Iwe olibanywisa ha kyambu 
ekyokusemererwa kwawe. 

9Bairu haliwe haloho ensoro eyobwomezi: Omu musana gwawe numwo 
tulibona omusana. 

10Oikaze embabazizawe hali abo abakumanyire; Nokuhiki’ra kqawe hali abo 
abomutima ogwamananu. 

11Otaleka ekigere ekyemyehembo okunyizira, Nomukono ogwomubi 
gutambinga. 

12Abo nuho bagwire abanyakukora okutahiki’ra: Bagwire hansi, kunu 
tibalisobora kuimuka. 

Zabuli 37 

Zabuli eya Daudi. 

1OTABIHIRWABIHIRWA habwabo abanyakukora obubi, Nobukwakuba 
okkukwatirwa ihali abanyakukora ebyokutahiki’ra. 

2Baitu balitemerwa bwango nkobunyansi, Balihotoka nkekisaka ekyaruka. 

3Oyesigege MUKAMA, okolege kurungi; Oralege omunsi, ohonderege 
okwesigwa. 

4Kandi osemere’rwege MUKAMA: Nauwe alikuha ebyokusaba ebyokusaba 
ebyomutima gwawe. 

5Orugendo rwawe oruheyo hali MUKAMA; Kandi omwesigege, aliruhikiriza. 

6Alyoleka okuhiki’ra kwawe nkomusana, Nomusango gwawe nka ihangwe. 

7Cule’ra MUKAMA, omutegereze noguma: Otabihirwabihirwa habwogu 
anyakuboa omubiri omu muhandagwe, Habwomutu anyakuhikiriza 
ebyamagezi agabihire. 

8Leka okubihirwa, oruge omu kiniga: Otabihirwabihirwa; tikurukugasa, rundi 
nukuleta obubi. 

9Baitu abanyakukora obubi balihwerekerezebwa: Baitu abo abategereza 
MUKAMA nibo baligwetwa ensi. 

10Baitu hasigaireho akacu kake omubi alihera: Ego, olitekereza muno 
ekiikarokye, baitu talibaho. 

11Baitu abaculezi baligwetwa ensi; Balikyanganuka obwobusinge obwingi. 

12Omubi amwekobera anyakuhikirire, kandi amunenera ensaya nekiniga. 

13Mukama alimuseka: Baitu aboine ekirokye nekiija. 

14Ababi basomoire empirima, barasize obuta; Okutera hansi omunaku 
nomusege, Okuita abo abanyakugenda omu muhanda namananu:  

15Empirima yabu ericumita omutima gwabu bonka, Nobuta bwabu bulicwerwa. 

16Ebike omuntu ahikirire ebyayinabyo Nibikira oburungi ebisagi’ra ababi 
abaingi. 

17Baitu emikono yababi erihendeka: Baitu MUKAMA asagika abahikirire. 

18MUKAMA amanyire ebiro byabanyakuhiki’ra: Nobugwetwa bwabu 
baraikaraga ebiro nebiro. 

19Tibalikwatwa ensoni omu biro byakabi: Kandi omu biro byenjara baliiguta. 

20Baitu ababi balihwereke’ra, Nabanyanzigwa ba MUKAMA balisisana 
nkebyebisajwa ebyomu irisizo:  

21Omubi ayohoza, kunu tamaraa ibanja: Baitu ahikirire agira embabazi nagaba. 

22Baitu abanyakumuhebwa omugisa nibo baligwetwa ensi; Nabo 
abanyakumukyenwa balihwereke’ra. 

23Orugendo orwomuntu MUKAMA arugumya; Kandi asemere’rwa 
omuhandagwe. 

24Nobwaraba agwire, talinagirwa kimu hansi: Baitu MUKAMA nuwe amusagika 
nomukonogwe. 

25Nkaba ndi muto, hati ngurusire; Baitu tinkabonaga ahikirire asigirwe, 
Nobubakuba abaijukurube nibalega ebyokulya byabu. 

26Okuiza obuire akora ebyembabazi nayohora: Abaijukurube balihebwa 
omugisa. 

27Oruge omu bubi, okolege okurungi; Oikalege ebiro nebiro. 

28Baitu MUKAMA nagonza omusango ogwobulyo, Kunu tasiga abarukwerabe; 
Balindwa ebiro nebiro: Baitu abaijukuru bababi balihwereke’ra. 

29Abahikirire baligwetwa ensi, Baragiikaramuga ebiro nebiro. 

30Akanwa akahikirire kagamba ebyamagezi, Norulimirwe rubaza ebyobulyo. 

31Ebiragiro bya Ruhangawe biri omu mutimagwe; Ebigerebye tibirite’ra. 

32Omubi arole’ra anyakuhikirire, Nase’ra okumuzinda. 

33MUKAMA talimusiga omu mukonogwe, Nobukwakuba okumuhende’ra, 
obwalicwera omusango. 

34Otegereze MUKAMA, okwarege omuhandagwe, Uwe alikunyumuza 
okugwetwa ensi: Ababi abubalihwereke’ra iwe olikibona. 

35Nkarora omubi ayina obusobozi bwingi Nagaliha omu kiikaokye nkomuti 
ogumezere ha itaka lyagwo. 

36Baitu obubarabireho, dora ahezere: Ego, nkamuse’ra, baitu yambura. 

37Role’ra ogu anyakuhiki’ra, orole nowamananu: Baitu emperor eyomuntu ogu 
businge. 

38Kandi abanyakusisa nibo balihwereke’ra ahamu: Empero mali eyomubi 
erihwerekerezebwa. 

39Baitu okujunwa okwabahikirire kuruga hali MUKAMA: Nuwe rukomero 
rwabu omubiro byobujune. 

40Kandi MUKAMA abakonyera, abajuna: Abajuna hali ababi, nabakiza, Baitu 
bamwebingire uwe. 

Zabuli 38 

Zabuli eya Daudi, eyokuijukya. 

1AI MUKAMA, otampana omu kubihirwa kwawe: Nobukwakuba 
okumbonabonesa omu kiniga kyawe ekingi. 

2Baitu engobe zawe zincumisire. Nomukono gwawe nugundemera muno. 

3Busaho bwomeziomu mubiri gwange obwokubihirwa kwawe; Nokuhumura 
tukuli omu magufa gange obwekibi kyange. 

4Baitu ebyokusisa byange bimpikire ha mutwe: Nkenketo enkoto bindemerire 
kimu. 

5Ebihuta byange binunkire, bijunzire, Obwobudomadoma bwange. 

6Ndamaire, nyinamire muno; Ntera empamo okuiza obuire. 

7Baitu ebibero byange biijuire okwokya; Kunu nobwomezi tibuli omu mubiri 
gwange. 

8Ningwa ensazi, ncwekere muno: Mboboieire obwokutuntura okwomutima 
gwange. 

9Mukama, byona ebindukwenda biri omu maiso gawe; Nokusinda kwange 
tikukuserekerwa. 

10Omutima gwange nugumbuga, amani gange gampoiremu: Nomusana 
ogwamaiso gange nagwo gumbuzire. 

11Abarukungonza nenganjani zange baikaire hara omuhito gwange; Nabomu 
ruganda rwaitu bemerire hara. 

12Nabo abase’ra obwomezi bwange nibanserekera endubatira; 
Nabarukunyendereza nibagamba ebiitima, Nibatekereza ebyebisuba okuiza 
obuire. 

13Baitu nyowe, nkomufu wamatu, tindukuhu’ra; Ninsisana nekifa munwa 
atayasamya akanwake. 

14Ego, ndi nkomuntu atarukuhu’ra, Atayina ebyokuhana omu kanwake. 

15Baitu niwe MUKAMA Ruhanga wange. Oligarukamu, ai Mukama Ruhanga 
wange. 

16Baitu nkagamba nti Bakeke okundemere’rwaho: Ekigere kyange obukite’ra 
banyenyumurizaho. 

17Baitu nyowe naba ninsenjura, Nokuganya kwange kuli omu maiso gange 
obutosa. 

18Baitu ndagamba okusisa kwange; Ndatuntura obwebibi byange. 

19Baitu abanyanzigwa bange bomire, bamani: Nabo aba’nobire busa bakanyire. 

20Abanyakuga’ra obubi obwoburungi, Nabo bali banyanzigwa bange, baitu 
nimpondera ebigambo ebisemera. 

21Otansiga ai MUKAMA: Ai Ruhanga wange otanyikara hara. 

22Rahuka okunkonyera, Ai MUKAMA Okujunwa kwange. 

Zabuli 39 

Ya Mukuru Wabazini, eya Yedusuni. Zabuli ya Daudi. 

1NKAGAMBA nti ndayerindaga omu mihanda yange, Ntasisa norulimi rwange: 
Ndabohaga akanwa kange nenkoba, Omubi obwaikara omu maiso gange. 

2Nkahuna ninculera, ntarukugamba, nebigambo ebirungi; Nokuganya kwange 
kwakanya. 

3Omutima gwange gukokya omunda yange; Obunkaba nintekereza, omu’ro 
gwayaka: Nubwo nagambire emperor yange,  

4MUKAMA o’manyise emperor yange, Nempiko yebiro byange pkweri; 
O’manyise iokundi omuceke. 

5Dora, Okafora ebiro byange nkentambu; Nwmyaka yange omu maiso gawe 
tikiri kintu: Munanukwo omutu wena nobwaraba agumire muno, aba rwoya 
kwonka. [ Sera 

6mananukwo abantu bona bagenda nibasisana nkekiituru mananukwo 
batuntu’ra busa: Omuntu ayahura itungo, atamanyire aliritwara okwali. 

7Kandi hati bunu, MUKAMA, nintegereza ki? Ninkunihira iwe. 

8Onyihe omu byokusisa byange byona: Otanfora ekijumu ekyabadomadoma. 

9Nkaculera, ntayasamye akanwa kange; Baitu niwe wakikozire. 

10Onyiheho omuigo gwawe: Mpoirwemu amani obwokutera okwomukono 
gwawe. 

11Obwobonabonesa omuntu nebyokuhana obwokusisa. Omuma’ramu kimu 
oburungibwe nkenyenje: Mananukwo omuntu wena aba rwoya kwonka. 

12Hu’ra okusaba kwange, ai MUKAMA, ontegere amatu okukunga kwange; 
Otacule’ra amaizi agomu maiso gange: baitu nyowe ndi munyaihanga 
namberoli, Nomugonyi nkabaisenkuru nyowe bona okubakaba bali. 

13Ai bambi, onganyire, ngarukemu amani, Ntakarugire hanu okubura. 

Zabuli 40 

Ya Mukuru Wabazini. Zabuli eya daudi. 

1NKAGUMA okutegereza MUKAMA: Yantegera okutu, yahu’ra okukunga 
kwange. 

2Kandi yanyiha omu kina ekyokuhwereke’ramu, omu sabu; Yagumya ebigere 
byange ha mwandara Yasemeza orugendo rwange. 

3Kandi nekizina ekihyaka akitaire omu kanwa kange, nukwo kukugiza Ruhanga 
waitu Baingi abararoraga nibatina, Barayesigaga MUKAMA. 

4Ahebwa omugisa omuntu anyakwesiga MUKAMA, Atatina abemyehembo, 
nobubakuba abanyakuhindukira ebisaba. 

5Ai MUKAMA Ruhanga wange, ebyamahano ebiwakozire kabingi! nebitekerezo 
byawe ebiri halitwe: Tibisoboka kuhe’ranizibwa kimu omu maiso gawe; Kuba 
mabire ninyenda okutebeza nokubigambaho, Tibyakusoboire okubarwa. 

6Ekyonzira nekihongwa tobisemere’rwe; Amatu gange okagaigura: Ekyonzira 
ekyokeze nekihongwa obwekibi tobiragire. 

7Nubwo nagambire nti Dora nyizire; Omu kitabu kyawe ekizingirwe numwo 
kyampandikirwe:  

8Nisemererwa okukora ebyongonza, ai Ruhanga wange; Ego, ebiragiro byawe 
biri omu mutima gwange. 

9Ndumire ebyokuhiki’ra omu kitebe ekingi; Dora, tindibumba eminwa yange, Ai 
MUKAMA okimanyire. 

10Tinserekere okuhiki’ra kwawe omu mutima gwange; Ntebize okwesigwa 
kwawe nokujuna kwawe: Tinswekere embabazi zawe namananu gawe hali 
ekitabe ekingi. 

11Otanyima kuganyira kwawe okurungi, ai MUKAMA: Embabazi zawe 
namananu gawe bindindege obutosa. 

12Baitu obubi obutabarwa bunyehingulirize, Ebyokusisa byange bintangisize, 
nukwo ntarukusobora okuimukya amaiso; Bikizire obwingi isoke eryaha mutwe 
gwange, omutima gwange gundekere. 

13Ikiriza, Ai MUKAMA, okunjuna: Rahuka okunkiza, ai MUKAMA. 

14Bakwatwe ensoni, baswazibwe hamu, Abarukuse’ra obwomezi bwange 
okubuhwerekereza: Baga’rwe enyuma, babundazibwe Abasemererwa 
obwakabi kange. 

15balekwe obwensoni zabu Abanyakungambia ngu Aha, aha. 

16Bona abanyakukuse’ra bakusemere’rwe, bahirwe: Abanyakugonza okujuna 
kwawe bagambege obutosa ngu MUKAMA akugizibwe. 

17baitu nyowe ndi munaku, omusege; MUKAMA nantekereza.. Niwe mukonyezi 
wange, kandi omujuni wange; Otaikaraho, ai Ruhanga wange. 

Zabuli 41 

Ya Mukuru wabazini. Zabuli ya Daudi. 

1AHEBWA omugisa anyakutekereza owanasege: MUKAMA alimujuna omu biro 
byobujune. 

2MUKAMA alimulinda, alimwomeza, kandi uwe aliherwa omugisa hansi; kandi 
otalimuhayo hali okwegomba okwabanyanzigwabe. 

3MUKAMA alimuhumuza ha kitabu ekyokusasa: Iwe osemereza kimu 
ekitabykye omu kurwarakwe. 

4nkagamba nti Ai MUKAMA onganyire: Kiza obwomezi bwange; baitu nkusisire 
iwe. 

5Abanyanzigwa bange bangeya nibagamba ngu Alifa di, nibaralye niribura?  

6Nobwaija okundora abaza ebitarumu; Omutimagwe gwesoroleza okutahiki’ra: 
Obwaruga omu nju akutebeza. 

7Bona abanyaku’noba, bangambirana omubuhwa. Bacwa amagezi okundetera 
akabi. 

8Bagamba ngu Endwara ebihire emukwasire: hati abyamire, taimukege kandi. 

9Ego, enganjani yange nyenka ouayesigaga, ayalyaga ha byokulya byange, Nuwe 
yanyimukize ekikongoijokye. 

10Baitu iwe, ai MUKAMA, ongarukiremu, onyimukye, Mpole enzigu halibo. 

11Nikyo ‘manire nti Onkyanganukira nyowe, baitu omunyanzigwa wange 
tansinguire. 

12kandi nyowe, onsagika omu kuhiki’ra kwange, kandi ongumya omu maiso 
gawe ebiro nebiro. 

13Akugizibwege MUKAMA, Ruhanga wa Isareri. Okuruga karanakara, okuhikya 
ebiro nebiro. Amina, kandi amina. 

Zabuli 42 

EKITABU II 
Ya Mukuru Wabazini; Masikiri eyabana ba Kora 

1NKENJAZA okwehija habwobwambu obwamaizi, Nukwo obwomezi bwange 
nubuja bauit habwawe, ai Ruhanga,  

2Obwomezi bwange bukwasirwe iroho habwa Ruhanga, Ruhanga omwomwezi: 
Ndihika di okurorwa omu maiso ga Ruhanga?  

3amaizi omu maiso gange nibyo byokulya byange nyamusana nekiro, Abo 
nibagambira obutosa ngu Ruhanga wawe alinkaha?  

4Bimu mbiijukire, nimsesa omu tima gwange omunda yange, Ojkunagenzire 
nekitebe nimbatwara hali enju ya Ruhanga, Niraka eryokusemererwa 
nokukugiza, ekitebe nikyeza ekiro ekirukwera. 

5Kiki ekikuinamize iwe obwomezi bwange? Notuntu’ra ki omunda yange? 
Tegereza Ruhanga: baitu ira ndimukugiza Obwobwomezi obwamaisoge. 

6Ai Ruhanga wange, obwomezi bwange buinamire omunda yange: Nikyo 
nkuijukire omunsi ya kasozi Mizara,  

7Enziha zami’ra enziha, obwokwo’ra okwamaizi gawe: Empaya zawe zona 
nebigonzi byawe bimpikire ha mutwe. 

8Baitu MUKAMA araragiraga embavbazize nyamusana, Nekiro ekizinakye 
kiraikaraga nanyowe, Nukwo kusaba Ruhanga owobwomezi bwange. 

9Ndigambira Ruhanga omwandara gwange nti Onyebirwe ki? Kiki nyowe 
okugenda nind’ra obwokwendereza okwomuzigu?  

10Nkempirima omu magufa gange nukwo abanyanzigwa bange banjuma bati; 
Niba ngambira obutosa ngu Ruhanga wawe alinkaha?  

11kiki ekikuinamize iwe obwomezi bwange? Notuntu’ra ki omunda yange? 
tegereza Ruhanga: baitu ira ndimukugiza, nubwo bwomezi obwamaiso gange, 
na Ruhanga wange. 

Zabuli 43 

1ONCWERE omusanga, ai Ruhanga, ontonganire ebigambo byange hali ihanga 
eritatina ruhanga: Onjune hali omuntu owebisuba atali wokuhiki’ra. 

2Baitu niwe Ruhanga owamani gange; kiki ekyaku’nagisize? Kiki nyowe 
okugenda nind’ra obwokwendereza okwomuzigu?  

3Tuma omusana gwawe namananu gawe; ebi binterekereze; Bimpikye hali 
orusozi rwawe orurukwera. Na hali ehema zawe. 

4Nubwo ndigenda hali ekyoto kya Ruhanga, Hali nenanga ndikukugiza, ai 
Ruhanga, Ruhanga wange. 

5Kiki ekikuinamize iwe obwomezi bwange? Notuntu’ra ki omunda yange? 
Tegereza Ruhanga: baitu ira ndimukugiza, Nobwo bwomezi obwamaiso gange, 
na Ruhanga wange. 

Zabuli 44 

Ya Mukuru Wabazini; zabuli eya bana ba kora. Masikiri. 

1TUKAHURA’RA namatu, ai Ruhanga, baisenkuru itwe bakatugambira, Emirimo 
eyiwakozire omu biro byabu, omu biro ebyaira. 

2Okabingamu amahanga nomukono gwawe, wababyaramu abo; 
Okabonabonesa abantu, nobararangya. 

3Baitu batatunge ensi nepirima yabu bonka, Kunu tiguli mukono gwabu bonka 
gwabajunire: Baitu omukono gwawe ogwobulyo, nengaro zawe, nomusan 
ogwamaiso gawe. Baitu bakabona omugisa haliwe. 

4Niwe Omukama wange, ai Ruhanga: Ragira okujuna hali Yakobo. 

5Habwawe tulitera hansi abanyanzigwa baitu: Habwibara lyawe tulibalibatira 
hansi abanyakutuimuki’ra. 

6Baitu tinyesigege obuta bwange, Kun uteri mpieima yange eri njuna. 

7baitu niwe watujunire hali abanyanzigwa baitu, Wabakwasa ensoni 
abatunobere. 

8Twenyumiriza Ruhanga okuiza obuire, Kandi turasimaga ibara lywawe ebiro 
nebiro. 

9Baitu hati bunu otunagire, otukwasize ensoni; Kunu toramaga nihe lyaitu. 

10Otugaruire enyuma omu maiso gomunyanzigwa: Nabo abatunobere benyagira 
bonka. 

11Otuhaireyo nkentama okuba enyama; Oturarangize omu mahanga. 

12Ogu’ra busa abantu bawe, Kunu tosagisize itungo lyawe nomuhendo gwabu 

13Otufora ekijumo hali abatahi baitu, Ekigayiobwa nekisekwa hali abo 
abatuhe’raine. 

14Otufora orufuma omu mahanga, Okusikinyizibwa kwomutwe omu Bantu 

15Obuire okuira okugayibwa kwange kuli omu maiso gange, Nensoni ezamaiso 
gange zinswekere,  

16Obwiraka lyogu arukucomera najuma; Obwomunyanzigwa nomuhozi 
wenzigu. 

17Ebi byona bituizire; baitu titukakwebwaga, Nobukwakuba okubya omu 
kiragano kyawe. 

18Omutima gwaitu tigugarukire enyuma, Kunu nebigere byaitu tibihabire 
okuruga omu muhanda gwawe;  

19Nobuwatusasanguire omu kiikaro ekyempisi, Notusweke’ra nekiiruru 
ekyokufa. 

20Obuturaba tweberwe ibara lya Ruhanga waitu Rundi tugoroire emikono yaitu 
hali ruhanga omuhyaka;  

21Eki Ruhanga talikise’ra? Baitu amanyire ensita ezomu mutima 

22Ego, habwawe batuita okuiza obuire; Batubare nkentama ezokuitwa. 

23Sisimuka, ogwijagire ki, ai Mukama? Imuka, otatunagira kimu. 

24Nosweke’ra ki amaiso gawe, Noyebwa omuhito gwaitu nokwenderezebwa 
kwaitu?  

25Baitu obwomezi bwaitu buinamire hansi omu cucu: Enda yaitu egumire ha 
iteka. 

26Imuka, okutukonyera, Otucungule habwembabazi zawe. 

Zabuli 45 

Ya Mukuru Wabazini; eya Sosanimu: Zabuli eyabana ba Kora. Masikiri. Ekiziba 
ekyokugonza. 

1OMUTIMA gwange gwijuire nokusaga ekigambo ekirungi: Ningamba ebigambo 
ebimpandikire ebyomukama: Orulimi rwange karamu eyomuhandiki 
arukwanguha. 

2Iwe nokira oburungi abana babantu; Embabazi zisesera ha minwa yawe: 
Ruhanga nikyo akuherire omugisa ebiro nebiro. 

3Oyetege empirima yawe omunda, iwe emanzi, Ekitinisa kyawe nobukuru 
bwawe. 

4Nomu bukuru bwawe otembe osingule, Obwamananu nobuculezi nokuhiki’ra: 
Kandi omukono gwawe ogwobulyo gulikwegesa ebyokutina. 

5Engobe zawe zobwogi; Amahanga gagwa hansi omu maiso gawe. Eri omu 
mutima gwabanyanzigwa bomukama. 

6Ekitebe kyawe, ai Ruhanga, kyebiro nebiro: Omuigo gwokuhiki’ra nugwo 
muigo ogwobukama bwawe. 

7Okagonza okuhiki’ra, nonoba obubu: Nikyo Ruhanga, Ruhanga wawe, 
yakusesireho Amagira agokusemererw okukukiza abatahi bawe. 

8Ebyokujwara byawe byona nibiboya eseta, nomugaju, na kasiya; Omu maju 
agemisanga enanga ezemigoye zikusemize. 

9Omuli abakazi bawe abekitinisa harumu ababito kati: Ha Mukono gwawe 
ogwobulyo hayemerire omugo, ajwaire ezabu ya Ofira. 

10Hu’ra, iwe omuhara, otekereze, otege okutu kwawe; Oyebwe abowanyu nenju 
ya’so;  

11Nukwo omukama aligonza oburungi bwawe: Baitu nuwe Mukama wawe; 
kandi omuramyege. 

12Nomuisiki wa Turo aliija nekisembo; Nabaguda omuli abantu balyesengereza 
embabazi zawe. 

13Omuhara womukama omunda omu kikali, wekitinisa mali: Engoyeze 
zitabirwemu nezabu. 

14Araletwa hali omukama ajwaire ebiteraine nemiringo nyingi: Abaisiki 
abatahibe abamukuratira Baraletwa namberoli. 

15Baraletwa nokusemererwa nokukyanganuka: Barataha omu karuzika 
yomukama. 

16Omu kiikaro kyabaswenkuru haliba abana bawe, Abolifora abalemi omu nsi 
zona. 

17Ndaijukizaga ibara lyawe obusinge bwona: Abamahanga nikyo balikusimira 
ebiro nebiro. 

Zabuli 46 

Ya Mukuru Wabazini; Zabuli eyabana ba Kora; eya Aramosi. Ekizina. 

1RUHANGA nurwo rukomero rwaitu, namani gaitu, Omukonyezi mali atabura 
omu bujune. 

2Nikyo tutarukutina, nobweraba ensi nehinduka, Nensozi nobuziraba 
zitengesere omu nziha yenyanja;  

3Nobugaraba amaizi nigahi’ra nigatera muno, Nobuziraba ensozi nizitengeta 
obwenyehembo yago. [Sera] 

4Haroho ekyambu, engezi zakyo zisemeza orubuga rwa Ruhanga, Ekiikaro 
ekirukwera ekyehema zogu anyakuli haiguru muno. 

5Ruhanga ali hagati yarwo; tirulitengesebwa: Ruhanga alirujuna, ego, omu 
rukyakya muno. 



998 

 

 
Bible in Runyoro-Rutooro 

© 1964 Bible Society of Uganda. 
 

 

 

 

6Amahanga gakaimuki’ra, obukama bwatengesebwa: Akaleta irakalye, nensi 
yayaga. 

7MUKAMA owamahe ali naitwe Ruhanga owa Yakobo nurwo rukomero rwaitu. 

8Muije, murole emirimo ya MUKAMA, Okuhwerekereza okuyalesere hansi. 

9Amaraho obulemu okuhika ha mpero zensi; Acwa obuta, nasaramu habiri 
icumu;  

10Muculere, mumanye ninyowe Ruhanga: Ndinyumizibwa omu mahanga, 
Ndinyumizibwa omu nsi. 

11MUKAMA owamahe ali naitwe; Ruhanga owa Yakobo nurwo rukomero rwaitu. 
[Sera] 

Zabuli 47 

Ya Mukuru Wabazini; Zabuli eyabana ba Kora. 

1MUTERE enkwakwa, inywe amahanga; Mutokere haiguru haki Ruhanga niraka 
eryokusingura. 

2Baitu MUKAMA anyakuli haiguru muno wokutinwa; Ogu mukama mukuru 
arukulema ensi zona. 

3Alisingura abantu, itwe tubaleme, Namahanga omunda yebigere byaitu. 

4Alitwegomboleza obugwetwa bwaitu, Omugisa gwa Yakobo ouyagondeze. 

5Ruhanga atembere nokutokera haiguru, MUKAMA atembere niraka 
eriikondere. 

6Muzinire Ruhanga ebyokukugiza, muzine ebyokukugiza: Muzinire Omukama 
waitu ebyokukugiza, muzine ebyokukugiza. 

7Baitu Ruhanga nuwe mukama owensi zona: Muzine ebyokukugiza namagezi. 

8Ruhanga nalema amahanga: Ruhanga aikalire ha kitebekye erirukwera. 

9Abakuru abamahanga besoroize ahamu, Okuba abantu aba Ruhanga owa 
Iburahimu: Baitu engabu ezensi za Ruhanga; Anyumizibwa muno. 

Zabuli 48 

Ekizina; Zabuli eyabana ba Kora. 

1MUKAMA mukuru, asemerire okukugizibwa muno, Omu rubuga rwa Ruhanga 
waitu, omu rusozirwe orurukwera. 

2Orusozi Sayuni rurungi omu kuraiha kwarwo, Kusemererwa okwensi yona, ha 
rubaju orwobukizi obwemoso, Orubuga orwomukama omukuru. 

3Ruhanga akemanyisiza omu maju garwo ngu nurwo rukomero. 

4Baitu dora, abakama bakasoroza, Bahwaho hamu. 

5Bakakibona, batangara; Bakatina muno, barugayo bwango. 

6Okutukumira kukabakwaterayo; Okuhu’rwa nkomukazi arukuzara. 

7Ekiyaga ekiruga oburugaizoba Okicwisa amato aga Tarasisi. 

8Nkokutwahulire, nukwo twaboine tuti Omu rubuga orwa MUKAMA owamahe, 
omu rubaga orwa Ruhanga waitu; Ruhganga alirugumiza kimu ebiro nebiro. 

9Tukaijuka embabazi zawe, ai Ruhanga, Hagati omu yekaru yawe. 

10Nkibara lyawe okuliri, ai Ruhanga, Nukwo kuli kuti okkukugizibwa kwawe 
okuhikya emperor zensi:  

11Orusozi Sayuni rusemererwe, Abaisiki ba Yuda bakyanganuke, Obwemisango 
yawe eyobulyo. 

12Mugendegende okwehinguliriza Sayuni: Mubale enkomera zarwo. 

13Murole muno emihuruzi yarwo, Mutekereze amaju garwo; Nukwo mutebeze 
obusinge obuligarukaho. 

14Baitu Ruhanga ogu nuwe Ruhanga waitu ebiro nebiro: Nuwe 
araatwebemberaga okuhika ha kufa. 

Zabuli 49 

Ya Mukuru Wabazini; Zabuli eyabana ba kora. 

1MUHU’RE kinu, inywe amahanga gona; Mutege amatu, inywena abaikara omu 
nsi:  

2Abairu nabakuru, Abaguda nabasege ahamu. 

3Akanwa kange karagamaba amagezi; Nokutekereza okwomutima gwange 
kuraba nokwetegereza. 

4Ndategera okutu kwange orufumo: Ndayoleka ekigambo kyange ekyensita 
nenanga. 

5Nditinira ki omu biro byobubi okutahiki’ra obukunyehinguliriza ha bikongoijo 
byange?  

6Abo abanyakwesiga obuguda bwabu, Nibenyumiriza okusagana okwitungo 
lyabu;  

7Busaho omulibo asobora okucunguramwene wabu na kake, Nobukwakuba 
okumuhera Ruhanga omuhendogwe:  

8(Baitu okucungura obwomezi bwabu kwomuhendo, Kwokulekwayo ebiro 
byona: ) 

9Rundi ayomere ebiro byona, Aleke okubona okujunda,  

10Baitu arora abamagezi nibafa, Omusema natanyina amagezi bahwereke’ra 
ahamu,  

11Ekitekerezo kyabu ekyomunda nikyo kinu ngu Enju zabu ziraikarahoga ebiro 
byona. Nebiikaro byabu okuhikya obusinge bwona; Baruka ensi zabu amabara 
gabu bonka. 

12Baitu omuntu takikara nekitinisa: Asisana nkebisoro ebihwereke’ra. 

13Omuhanda gwabu nubwo budomadoma bwabu: Kandi abantu ababakuratira 
basima ebigambo byabu. 

14Baterirweho okuzimu nkigana; Okufa kuloba omulisa wabu: Kandi abahikirire 
balibalema obuire bukire; Noburungi bwabu Okuzimu kulibumura, tibuliba 
nekiikaro kyabwo,  

15Baitu Ruhanga alicungura obwomezi bwange omu mani Gokuzimu: Baitu niwe 
alinyikiriza. [Sera] 

16Otalitina iwe, omuntu obwatunga obuguda, Ekitinisa ekyenjuye obukikanya:  

17Baitu obwalifa talitwara kantu; Ekitiniakye tikirisirimuka okuhondera. 

18Nobwaraba yayeyesere owomugisa obwakabali omwomezi, Kandi nabantu 
bakwebaza obwoyeko’ra wenka okurungi:  

19Alisirimuka hali obusinge obwabaisenkurube; Kandi tibalibona musana. 

20Omuntu anyakuina ekitinisa, atarukwetegereza, Ali nkebisoro ebihwereke’ra. 

Zabuli 50 

Zabuli eya Asafu. 

1RUHANGA, Ruhanga MUKAMA agambire, Nayeta ensi okuruga oburugazizoba 
okuhika ha bugwaizoba. 

2Okuruga Sayuni, oburungi obuhikirire, Ruhanga ayangasaine. 

3Ruhanga waitu aliija, taliculera: Omu’ro gulyaka omu maisoge, Ekiniga kingi 
kirimwehinguliriza. 

4Alyami’ra iguru haiguru, Nensi, acwere omusango abantube:  

5Musoroze abarukwera bange namberendi; Abo abaragaine nanyowe 
nebyonzira. 

6Kandi iguru liritebeza okuhiki’rakwe; Baitu Ruhanga wwenka nuwe acwa 
omusango. 

7Muhu’re, inywe abantu bange, nanyowe ndagamba; Iwe Isareri, nanyowe 
ndakutebeza: Nanyowe Ruhanga, Ruhanga wawe. 

8Tinkuhane obwebyonzira byawe; Nebihongwa byawe ebyokeze ebiri omu 
maiso gange obutosa. 

9Tintwale enimi omu nju yawe, Nobwekuba empya omu Magana gana gawe. 

10Baitu ebisoro byona ebyomukibira byange, Nente eza ha nsozi rukumi,  

11Enyonyi zona eza ha nsozi nzimanyire: Nenyamaiswa ezomu kisaka zange. 

12Kuba ndumirwe enjara, tinkukugambire: Baitu ensi yange, nokuijura kwayo. 

13Nyowe ndalya enyama eyenimi? Rundi ndanywa esagama yemburabuzi?  

14Hongera Ruhanga ekyonzira ekyokusima; Omalege ebirahiro byawe hali Ogu 
anyakuli ha iguru muno:  

15Kandi onkungege omu biro byobujune; Nyowe ndakujunaga, kandi 
ora’nyumizaga. 

16Baitu omubi Ruhanga amugambira ati Iwe ojunana ki okutebeza ebiragiro 
byange, Nokwara ekiragano kyange omu kanwa kawe?  

17Baitu nonoba okwegesebwa, Kandi onaga ebigambo byange enyuma yawe. 

18Obuwaboine omusuma, waterana nauwe, Kandi okaterana hamu nabasihani. 

19Ohayo akanwa kawe hali obubi, Norulimu rwawe rukora ebisuba. 

20Okaika’ra nogeya mugenzi wawe wenka; Nohangi’ra omwana wa nyolo. 

21Ebi akabikora, nyowe ninculera; Okatekereza nyowe okusisanira kimu 
nkaiwe:  

22Lero mutekereze kinu, inywe abarukwebwa Ruhanga, Ntabataaguratagura, 
omujuni ataroho:  

23Anyakuhonga ekyonzira ekyokusima buli a’nyumuze; Nogu anyakusemeza 
kurungi amuhandagwe, Ndimwoleka okujuna kwa Ruhanga. 

Zabuli 51 

Ya Mukuru Wabazini. Zabuli ya Daudi: Nasani nabi obuyaizire namberali, 
hanyuma yokugenda hali Basiseba. 

1ONGANYIRE, ai Ruhanga, omu mbabazi zawe: Omu kuganyira kwawe okwingi 
oragaze ebyokusisa byange. 

2Onyogezeho kimu okutahiki’ra kwange, Onsemezeho ekibi kyange. 

3Baitu ’manyire ebyokusisa byange: Nekibi kyange kiri omu maiso gange 
obutosa. 

4Niwe, niwe wenka, ounasisire, Nkakora ekibihire omu maiso gawe: Ohiki’re 
obwogamba, Oyere obwocwa omusango. 

5Dora, nkahangwa omu kutaahiki’ra; Nomu kusisa muu numwo yanzalire. 

6Dora, iwe nogonza amananu agomunda: Kandi omu mutima hatarorwa 
ora’manyisa amagezi. 

7Onyogeswe hesobu, nyowe ndasemera: O’nabise, ndayera okukira ebiraka. 

8Ompulize ebyokuhi’rwa nokusemererwa; Amagufa agawahenzire 
gakyanganuke. 

9Osereke amaiso gawe hali ebibi byange, Oragaze ebyokusisa btange byona. 

10Ompangemu omutima ogusemezibwe, ai Ruhang; Onga’remu omwoyo 
omurungi omunda yange. 

11Otambinga namberoli; Kunu otanyihaho omwoyo gwawe ogurukwera. 

12Ongaru’rw okusemererwa okwokujuna kwawe: Onsagike nomutima 
ogwobugabe. 

13Nubwo ndyegesa abasisi emihanda yawe; Nabakozi bobubi balikuhindukira. 

14Onkize omusango ogwesagama. ai Ruhanga, iwe Ruhanga owokujunwa 
kwange; Orulimi rwange rurazina muno ebyokuhiki’ra kwawe. 

15Ai Mukama, oyasamye eminwa yange; Nakanwa kange karayoleka 
okukugizibwa kwawe. 

16Baitu tosemere’rwa ekyonzira; rundi nakukihaireyo: Ebihongwa ebyokeze 
tobisima. 

17Ebyonzira bya Ruhanga nugwo mutima ogucwekere: Omutima ogucwekere, 
oguzizire, ai Ruhanga, tokigugaya. 

18Kora kurungi Sayuni nkokwogonza; Oyombeke muhuruzi ya Yerusalemu. 

19Nubwo olisemere’rwa ebyonzira ebyokuhiki’ra, ebinyakwokeze, 
nebinyakwokeze ebihikirire: Nubwo balihonga ente enimi ha Kyoto kyawe. 

Zabuli 52 

Ya Mukuru Wabazini. Masikiri ya Daudi: Doegi Omwedomu obuyaizire 
nagambira Saulo ati Daudi akaija omu nju ya Ahimereki. 

1NOYENYUMURIZA ki omu itima iwe emanzi? Okuganyira okwa Ruhanga 
nukuikaraho obutosa. 

2Orulimi rwawe rutekaniza ebyobubi busa; Nkorumwiso orwobwogi, rukora 
nebisuba. 

3Nogonza obubi okukira oburungi; Nokubiha ebisuba okukira okugamba 
ebyokuhiiki’ra. 

4Nogonza ebigambo byona ebi’ruma, [Sera] Iwe orulimi orwebisuba. 

5Kandi na Ruhanga nukwo alikuhwerekereza ebiro byona, Alikukwata 
alikucwamu omu hema yawe, Alisikura okukuiha omu nsi yabomire. [Sera] 

6Abahikirire nabo balikibona, balitina, Balimuseka nibagamba ngu 

7Dora, nuwe ogu atarafoire Ruhanga amanige; Baitu akesiga okusagana 
okwitungolye, Naguma wenka omu bubibwe. 

8Baitu nyowe ninsisana nkomuzeituni ogwomure muno omu nju ya Ruhanga: 
Nyesiga okuganyira kwa Ruhanga ebiro nebiro. 

9Ndakusimaga ebiro byona, baitu niwe wakikozire: Ndategerezaga ibara lyawe, 
baitu lirungi, omu maiso gabarukwera bawe. 

Zabuli 53 

Ya Mukuru Wabazini; eya Maharasi. Masikiri ya Daudi. 

1OMUDOMADOMA agambire omu mutimagwe ati Busaho Ruhanga. Bajunzire, 
bakozire obubi obunugwa; Busaho akora okurungi. 

2Ruhanga akarora hansi, nayema omu iguru, ha bana babantu, Abone rundi 
haroho abanyakwetegereza, Abanyakuse’ra Ruhanga. 

3Bona bagarukireyo enyuma; bona basisikaire ahamu; Busaho akora okurungi, 
busaho nomu. 

4Abanyakkukora obubi tibayina magezi? Abalya abantu bange nkokubalya 
ebyokulya, Kunu tibakunga Ruhanga. 

5Ha kutina kutali, nuho batinire muno: Baitu Ruhanga ararangize amagufa gogu 
anyakukugosere; Obakwasize ensoni, baitu Ruhanga abehakaine. 

6Kuba okujunwa kwa Isareri kurugire omu Sayuni! Ruhanga obwalizahura 
abantube abesenguirwe, Nubwo Yakobo alisemererwa, Isareri alikyanganuka. 

Zabuli 54 

Ya Mukuru Wabazini; nenanga ezemigoye. Masikiri eya Daudi: 

Abazifu obubaizire nibagambira Saulo ngu Daudi tayeserekere namberetuli?  

1NJUNA, ai Ruhanga, obwibara lyawe, Oncwere omusango omu busobozi 
bwawe. 

2Hu’ra okusaba kwange, ai Ruhanga; Tegera okutu ebigambo ebyomu kanwa 
kange. 

3Baitu abanyaihanga banyimukirire, Nabantu aba’ruma baseuire obwomezi 
bwange:  

4Dora, Ruhanga nuwe mukonyezi wange: Mukama ali hamu nabo abasagika 
obwomezi bwange. 

5Uwe aliho’ra enzigu abanyanzigwa bange obwobubi (bwabu): 
Obahwerekereze omu mananu gawe. 

6Nekihongwa ekyomutima ogurukugonza nukwo ndikuha ekyonzira: Ndisima 
ibara lyawe ai MUKAMA, baitu lirungi. 

7Baitu uwe anjunire omu bujune bwange bwona; Eriso lyange liboine 
okwegomba kwalyo ha banyanzigwa bange. 

Zabuli 55 

Ya Mukuru Wabazini; nenanga ezemigoye. Masikiri eya Daudi. 

1TEGERA okutu okusaba kwanje, ai Ruhanga; Kunu otesereka hali 
okwesengereza kwange. 

2Mpu’ra, ongarukemu: Ninsasa muno omuhitogwange, ninsinda;  

3Obwiraka eryomunyanzigwa, Obwokwendereza obwababi; Baitu ba’nagira 
ebyobubi, Kandi bampigana omu kiniga. 

4Omutima gwange gunsalire muno omunda yange: Nokutina okwokufa 
kungwireho. 

5Okuhwihara nokutukumura bimpikireho, Nokwekanga ku’murire kimu. 

6Nyowe nkagamba nti Kakuba nyina amapapa nkeriba! Nakuhu’rukire, 
nimpumura. 

7Dora, nakuhambaire, nimpika hara, Nakugonyere omu irungu. [Sera] 

8Nakurahukire okwebinga, ninyiruka ekiyaga Nihunga eringi. Nihunga eringi. 

9Bahwerekereze, ai Mukama, asalemu habiri orulimi rwabu: Baitu mboine 
oku’ruma nokukungana omu rubuga. 

10Enyamusana nekiro bagendagenda ha muhuruzi yarwo: Obubi nitima biri 
hagati omu. 

11Okusisa kuli hagati yarwo: Okwendereza nobugobya tibiruga omu makute 
garwo. 

12Baitu tali munyanzigwa ayanjumire; Rundi nakukiculerire: Kunu tali ogu 
aya’nobere ayanyenyumizeho; Nakweserekere omu maisoge:  

13Baitu niwe, omuntu omutahi wange, Ayagendaga nanyowe, enganjani yange 
ounamanyirire muno. 

14Twabazaga ahamu ebyokusemererwa, Twagendaga omu nju ya Ruhanga 
nekitebe. 

15Okufa kubahikeho bwango, Basirimuke okuzimu bomire: Baitu okusisa kuli 
omu nju yabu, omunda yabu. 

16Baitu nyowe, ndakungaga Ruhanga; Kandi MUKAMA aranjunaga. 

17Akairirizi, nanyenkya, nomuihangwa, nda’raga, ndasindaga: Nauwe 
arahu’raga iraka lyange. 

18Akacungura nobusinge obwomezi bwange omu bulemu obwambingire: Baitu 
baingi abakaba nibarwana nanyowe. 

19Ruhanga alihu’ra alibagarukamu, Nuwe yaikaireho ira naira, [Sera] 
Alibagarukamu abo abatarora ebihyaka, Nabatatina Ruhanga. 

20Agoroire emikonoye hali abo abateraine nauwe nobusinge: Asisire 
ekiraganokye. 

21Akanwake kakoroba nkamagita, Baitu omutimagwe bulemu: Ebigambobye 
bikoroba okukira amagita, Baitu bikaba biri nkempirima ezisomoroirwemu. 

22Nagira MUKAMA enketo yawe, uwe arakusagika: Talireka abahikirire 
okutengesebwa ebiro byona. 

23Baitu iwe, ai Ruhanga, obanage hansi omu kina ekyokuhwereke’ramu. Abantu 
abesagama nabebisuba tibakyomera okuhikya nekicweka kyebiro byabu; Baitu 
nyowe ndakwesigaga. 

Zabuli 56 

Ya Mukuru Wabazini; eya Yonasi-eremu-rehokimu. Zabuli eya Daudi: Mikitamu: 
Abafirisiti obabamukwatire Gasi. 

1ONGANYIRE ai Ruhanga; baitu abantu nibase’ra oku’mira: Baiza obuire 
nibarwana nibanyendereza. 

2Abanyanzigwa bange nibenda oku’mira onuire okwira: Baitu baingi 
abandwanisa nemyehembo. 

3Obundatanaga bwona, Nsayesigaga iwe. 

4Omu Ruhanga ndanyumizaga ekigambokye: Ruhanga nuwe nyesigire, 
tinditina; Abomubiri nibasobora okunkora ki?  

5Baiza obuire nibahindurahindura ebigambo byange: Ebitekerezo byabu byona 
bindi kubi. 

6Besoroza ahamu, basereka bonka, Barora muno ebigere byange, Kandi nukwo 
bategere obwomezi bwange. 

7Balikira obwokutahiki’ra? Omu kiniga otere hansi amahanga, ai Ruhanga. 

8Iwe obara okugendagenda kwange: Amaizi omu maiso gange ogate omu 
mbindo yawe; Tigahandikirwe omu kitabu kyawe?  

9Abanyanzigwa bange nubwo baligarukayo enyuma ha kiro ekindikungiramu: 
Kinu nkimanyire ngu Ruhanga ali habwange. 

10Omu Ruhanga ndanyumizaga ekigambokye: Omu MUKAMA ndanyumizaga 
ekigambokye. 

11Ruhanga nuwe nyesigire, tinditina; Abantu nibasobora okunkora ki?  

12Ebirahiro byawe biri hali nyowe, ai Ruhanga: Ndakugaru’ra ebihongwa 
ebyokusima. 

13Baitu okujuna obwomezi bwange omu kufa: Tiniwe wakirize ebigere byange 
okwesitara? Nyowe ngendege omu maiso ga Ruhanga Omu musana gwabomire. 

Zabuli 57 

Ya Mukuru Wabazini; eya Alitasesi. Zabuli eya Daudi; Mikitamu: obuyairukire 
Saulo omu buingira. 

1NGANYIRA, ai Ruhanga, onganyire; Baitu obwemezi bwange bwebingire iwe: 
Ego, ha kiituru ekyamapapa gawe nuho ndayebinga, Okuhikya emihito enu 
obwerihwaho. 

2Ndakunga Ruhanga anyakuli haiguru muno; Hali Ruhanga anko’ra byona. 

3Alituma okuruga omu iguru, alinjuna, Anyakwenda oku’mira obwalinjuma; 
Ruhanga alitweka okiganyirakwe namananuge. 

4Obwomezi bwange buli omu ntale hagati; Mbyamire omuli abo abakire 
nomu’ro, Nibo bana babantu, namaino gabu macumu nengobe, Norulimu rwabu 
mpirima yobwogi. 

5Onyumizibwe ai Ruhanga, okukira iguru; Ekitinisa kyawe kiikara hansi zona. 

6Batekanirize ebigere byange omuguha; Obwomezi bwange buinamire hansi: 
Balimire obuhya omu muhanda gwange; Babugwiremu hagati bonka. 

7Omutima gwange gugumire, ai Ruhanga, omutima gawange gugumire; 
Ndazina, ego, ndazina ebyokukugiza. 

8Sisimuka, iwe ekitinisa kyange; musisimuke endongo nenanga: Nyowe nyenka 
ndasisimuka omu rukyakya mali. 

9Ndakudimaga, ai Mukama, omu bantu: Ndazinaga ebyokukugiza omu mahanga. 

10Baitu embabazi zawe nyingi, zihika haiguru, Namananu gawe gahika hagati 
omu mwanya. 

11Onyumizibwe, ai Ruhanga, okukira iguru; Ekitinisa kyawe kiikara hansi zona. 

Zabuli 58 

Ya Mukuru Wabazini; eya Alitasesi. Zabuli ya Daudi: Mikitamu. 

1EBYOKUHIKI’RA mubigamba kwonka nimuculera? Mucwa emisango eyobulyo, 
inywe abana babantu?  

2Ego, omu mitima yanyu mukora ebyobubi; Itima eryemikono yanyu nugwo 
musango ogumucwa omunsi. 

3Ababi bahaba okuruga omu nda: Obubazarwa ahonaho bema, nibagamaba 
ebisuba. 

4Obusegwa bwabu buli nkobusegwa obwenjoka: Bali nkempoma etahu’ra igara 
amatu gayo;  

5Terukuhu’ra iraka eruabarogi, Nobubaraba nibaroga namagezi maingi gati. 

6Cwa amaino gabu, ai Ruhanga, omu kanwa kabu; Ocweremu kimu ebisongezo 
ebyentale ento, ai MUKAMA. 

7Bage nkamaizi agagera bwango: Obwarasa engobeze babe 
nkabahwerekerezebwa. 

8Bafoke nkekitindinda ekyaga nikihwe’ra: Nkomwana azarwa atakahikire, 
atakabonaga omusana. 

9Ebinaga byanyu bitakatagasire namahwa, Aligaihiraho kimu nekiyaga, amabisi 
nago agahya ahamu. 

10Anyakuhikirire alisemererwa, obwalirora okuhora enzigu: Alinabisa 
ebigerebye esagama eyababi. 

11Nukwo abantu baligamba ngu Mananukwo haroho empera hali abahikirire: 
Mananukwo haroho Ruhanga acwa omusango omunsi. 

Zabuli 59 

Ya Mukuru Wabazini; eya Alitesesi. Zabuli ya Daudi: Mikitamu: Saulo 
obuyatumire, kandibagota enju okumuzinda. 

1NJUNA omu banyanzigwa bange, ai Ruhanga wange: Onyumize haiguru hali abo 
abanyimuki’raho. 

2Onjune hali abakora obubi, Onkize hali abo abarukuse’ra esagama. 

3Baitu dora, beserekerire obwomezii bwange; Emanzi zesoroza hamu 
okuntahi’ra. 

4Bairuka nibetekaniza, nyowe ntakozire kibi: Osisimuke okunkonyere, orole. 

5Iwe, ai MUKAMA Ruhanga owamahe, Ruhanga owa Isareri, Imuka ogambi’re 
amahanga gona: Otaganyira omusisi wena anyakukora kibi. 

6Bagarukayo akairirizi nibaboigora nkembwa, Nibehinguliriza orubuga. 

7Dora, batanaka nakanwa kabu; Empirima ziri omu minwa yabu: Baitu bagamba 
ngu Noha ahu’ra?  

8Baitu iwe, ai MUKAMA, olibaseka; Olite’ra enaku amahanga gona. 

9Iwe, amani gange, ndikutegerezaza: Baitu Ruhanga nurwo rukomero rwange 
oruraihire. 

10Ruhanga owokuganyirwa kwange alinyebembera: Ruhanga alinyoleka 
okwegomba kwange kuhikire hali abanyanzigwa bange. 

11Otabaita, abantu bange baleke okwebwa: Obararangya namani gawe, 
obabundaze, Ai Mukama engabu yaitu. 

12Obwekibi ekyakanwa kabu, nebigambo ebyeminwa yabu, Bakwatwe omu 
myehembo yabu, Kandi obwokukyena nebisuba ebibagamba. 

13Obahwerekereze omu kiniga, obahwerekereze, babu’re kimu: Kandi bamanya 
ngu Ruhanga nalema omu Yakobo, Okuhika ha mpero zensi. 

14Kandi akaikiririzi bagarukayo baboigole nkembwa, [Sera] Behingulirize 
orubuga. 

15Baligendagenda nibase’ra ebyokulya, Balikiisa obuire obubataliiguta. 

16Baitu nyowe ndazina ha mani gawe; Ego, ndazinira haiguru ha kuganyira 
kwawe omu rukyakya: Baitu okaba oli orukomero rwange oruraihire, 
Nekyokwebingamu ha kiro ekyomuhito gwange. 

17Niwe, ai amani gange, ndaziniraga ebyokukugiza: Baitu Ruhanga nurwo 
rukomero rwange oruraihire, Ruhanga owokuganyirwa kwange. 

Zabuli 60 

Ya Mukuru Wabazini; eya Susaniedusi: Mikitamu eya Daudi, okwegesa: 
obuyarwaine na Aramu-naharaimu na Aramu-zoba, na Yoabu obuyagarukire, 

yatema Abedomu kakumi mwenkumi ibiri omu kihanga kyekisura. 

1Ai Ruhanga, otunagire, otucwacwaine; Okabihirwa, ai bambi otuga’reho. 

2Okatengesa ensi; okagyata: Oiga’re eminya’ra yayo, baitu netengeta. 

3Okoleka abantu bawe ebigambo ebirukulemera: Okatunywisa amarwa 
agomutara’ra. 

4Okabaha ebiru abanyakukutina, Eyolekwe bwerebwere habwamananu. 

5Ogu owogonza akizibwe, [Sera] Juna nomukono gwawe ogwobulyo, 
otugarukemu. 

6Ruhanga akagamba omu kuhiki’rakwe; nti Ndikyanganuka; Ndisaramu 
Sekemu, kandi ndigaba ekihanga kya Sukosi. 

7Gireadi wange na Manase wange; Eferaimu nuwe alinda omutwe gwange; Yuda 
nugwo muigo gwange ogwobukama. 

8Moabu nikyo kibindi kyange ekyokunabiramu; Edomu ndimuhungu’ra enkaito 
yange:  

9Noha alintahya omu rubuga orwamani? Noha yandesere omu Edomu?  

10Tiniwe watunagire, ai Ruhanga? Kunu toramaga, ai Ruhanga, na mahe gaitu. 

11Otukonyere bali omunyanzigwa: Baitu okukonyera okwabantu kwa busa. 

12Ruhanga nuwe alitukoza ebyobumanzi: Baitu nuwe aliribatira hansi 
abanyanzigwa baitu. 

Zabuli 61 

Ya Mukuru Wabazini; nenanga eyamigoye. Zabuli ya Daudi. 

1HU’RA okukunga kwange, ai Ruhanga; Otekereze okusaba kwange. 

2Okuruga hampero yensi ndakukungaga, omutima gwange obuguragwaga 
ensazi: Onterekereze hali omwandara ogurukunkira okuraiha. 

3Baitu oli kyokwebingamu namberendi, Orkomero orwamani hali 
omunyanzigwa. 

4Ndaikaraga omu hema yawe ebiro byona: Ndayebingaga ekiituru ekyamapapa 
gawe. 

5Baitu niwe, ai Ruhanga, wahulire ebiurahiro byange: Niwe wampaire 
obugwetwa obwabo abanyakutinna ibara lyawe. 

6Olisagisa ebiro ebyobwomezi obwomukama: Emyakaye eriba nkobusinge 
obwingi. 

7Araikaraga omu maiso ga Mukama ebiro byona: Otekanize embabazi 
namananu bimulindege. 

8Nukwo ndazinaga okukugiza ibara lyawe ebiro byona, Mpikirizege 
obukyabukya ebirahiro byange. 

Zabuli 62 

Ya Mukuru Wabazini; nkomulingo gwa Yedusuni okuguli. Zabuli ya Daudi. 

1OBWOMEZI bwange nubucule’ra Ruhanga wenka: Hali ogu haruga okujunwa 
kwange. 

2Uwe wenka nugwo mwansara gwange nokujunwa kwange: Rukomero rwange 
oruraihire; tinditengeta muno. 

3Mulihikya nkaha okugota omuntu, Mumuzinde, inywena, Nkekisika 
ekigogomere, nkorugo orurukutengeta?  

4Kinu kyonka ekibabaza, okumwaka obukurubwe; Basemere’rwa ebisuba: 
Basabira omugisa nakanwa kabu, baitu omunda yabu bakyena. 

5Iwe obwomezi bwange, ocule’re Ruhanga wenka; Baitu nuwe ndukutegereza. 

6Uwe wenka nugwo mwandara gwange nokujunwa kwange; Rukomero rwange 
oruraihire; tinditengeta. 

7Ahali Ruhanga haroho okujunwa kwange nekitinisa kyange: Omwandara 
ogwamani gange nekyokwebingamu kyange biri omu Ruhanga. 

8Mumwesigege bwona inywe bantu; Musesege omutima gwanyu omu 
mmaisoge: Ruhanga nkikyo kyokwebingamu halitwe. 

9Mananukwo abantu abatali bekitinisa baba rwoya kwonka, nabantu 
abekitinusa bisuba: Obubaliltebwa omu kinyakulenga balihimbwa; Orwoya 
rubakizire obulemezi bombi ahamu. 

10Mutalyesiga kwendereza, Nobukwakuba okwenyumuza inywenka 
obwokunyaga: Itungo obulirikanya mutalirigumayo omumutima. 

11Ruhanga akagamba dimu, emirundi ebiri nkahu’ra kinu ngu Ruhanga nuwe 
ayina obusobozi. 

12Nokuganyira, ai Mukama, nakwo kwawe: Baitu ogaru’ra abantu omuomu 
nkomulimogwe okuguli. 

Zabuli 63 

Zabuli ya Daudi, obwakabali omu irungu lya Yuda. 

1AI Ruhanga niwe Ruhanga wange; ndazindukaga okukuse’ra: Obwomezi 
bwange bukukwatirwe iroho, omubiri gwange nugwegomba iwe, Omu nsi 
eyomere, kandi enyakujwahya, nambere hatarumu maizi. 

2Nukwo nakutunulire omu kiikaro kyawe ekirukwera, Okurora amani gawe 
nekitinisa kyawe. 

3Baitu embabazi zawe nizikira obwomezi; Eminwa yange erikukugiza. 

4Nukwo ndakwebazaga obunkyayomire: Ndaimukyaga engaro zange omu ibara 
lyawe. 

5Obwomezi bwange buraigutaga nkomuntu alire omusoina nebisajwa; 
Nakanwa kange karakukugizaga neminwa eyokusemererwa;  

6Obunyijuka iwe ha kitabu kyange, Ninkutekereza omu bisisimuka ebyekiro. 

7Baitu niwe wonkonyire, Kandi ha kiituru ekyamapapa gawe nuho 
ndasemere’rwaga. 

8Obwomezi bwange nubukukuratira haihi muno: Omukono gwawe ogwobulyo 
nugunsagika. 

9Baitu abo abase’ra obwomezi bwange okubuhwerekereza, Balisirimuka 
omunda yitaka. 

10Balihebwayo hali obusobozi bwempirima: Baliba omugabo gwempisi. 

11Baitu omukama alisemere’rwa Ruhanga: Wena anyakumurahi’ra 
alyenyumiza; Baitu akanwa kabo ababiha ebisuba kaliiga’rwa. 

Zabuli 64 

Ya Mukuru Wabazini. Zabuli ya Daudi. 

1HU’RA iraka lyange, ai Ruhanga, omu ku’ra kwange: Okize obwomezi bwange 
okutiiba omunyanzigwa. 

2Onsereke hali okugambirana ensita okwabakora obubi; Hali okuimuki’ra 
okwabakozi bokutahiki’ra. 

3Abahyoire orulimu rwabu nkempirima, Nibarasa engobe zabu, nibyo bigambo 
biitima:  

4Omu byokweserekamu bamurase anyakuhikirire: Ahonaho bamurasa 
batarukutina. 

5Bekamba bonka omu magezi agabahire; Babaza ahamu okutega endubatira 
omu nsita; Bagamba ngu Baha abalizirora?  

6Base’ra muno ebyokutahiki’ra nibigamba ngu: twekambire okuse’ra muno: 
Kandi okutekereza okwomunda yabu nomutima gwabu kwebihwa mali. 

7Baitu Ruhanga alibarasa; Balicumitwa engobe bwango. 

8Nukwo bakyesitara, orulimi rwaby bonka nurubanyege’ra: Bona 
abanyakubabona balisikinyiza omutwe. 

9Nabantu bona balitina; Balisobo’ra omulimo gwa Ruhanga, Nibatekereza 
namagezi ebiyakozire. 

10Anyakuhikirire alisemere’rwa MUKAMA, alimwesiga; Na bona abomutima 
ogwomananu balyenyumiza. 

Zabuli 65 

Ya Mukuru Wabazini. Zabuli. Ekizina kya Daudi. 

1EBYOKUKUGIZA nibikutegereza, ai Ruhanga, omu Sayuni: Niwe balihiki’riza 
ebirahiro. 

2Iwe anyakuhu’ra okusaba, Balikuzira bona abayina omubiri. 

3Ebyokutahiki’ra binsinguire: Kandi nebyokusisa byaitu, olibiragaliza kimu. 

4Ayina omugisa omuntu owokoma, owoiriza holi, Aikalege omu zigati zawe: 
Itwe tukkiniha oburungi obwomunju yawe, Ekiikaro ekirukwera ekyeyekaru 
yawe. 

5Nebigambo ebyokutinisa olitugarukamu omu kuhiki’ra, Ai Ruhanga 
owokujunwa kwaitu; Niwe barukwesiga abahampero zensi, Nabo abali hara 
omu nyanja:  

6Nuwe agumiza kimu ensozi namanige; Ayetegere omunda nobusobozi:  

7Nuwe aculeza okuhi’ra okwenyanja, okwo’ra okwebigonzi byayo, 
Nokuimuki’ra okwamahanga. 

8Kandi nabanyakuikara ha mpero zensi batina obwokuro’raho bwawe: 
Okyanganukya amalembo aganyenkya nakairirizi. 

9Obungira ensi, noginagira enjura, Ogitungisa itungo lingi; Ekyambu kya 
Ruhanga kiijuire amaizi: Obaseru’ra obura, omazire okusemeza oti ensi. 

10Onagira emikurayayo enjura enyingi; Osemeza embibi zayo: Nokwaruka 
kwayo okuha omugisa. 

11Ota ha mwaka ekondo eyoburungi bwawe; Nemihanda yawe ijuire omweru 
nesaga. 

12Esagire omu malisizo agomu irungu: Nobusozi bwetega okusemererwa. 

13Amalisizo gajwara amagana; Kandi nebihanga byesweka obura; Bitokera 
haiguru obwokusererwa, kandi bizina. 

Zabuli 66 

Ya Mukuru Wabazini. Ekizina, zabuli. 

1LETA iraka eryokusemererwa hali Ruhanga, ensi yona:  

2Zinira haiguru ekitinisa ekiibaralye: Nyumuriza kimu okukugizibwakwe. 

3Gambira Ruhanga oti Emirimo yawe yokutinisa! Obwobusobozi bwawe 
obwingi abanbyanzigwabawe balikuhindukira. 

4Ensi zona zirikuramya, Zirikuzinira; Zirizinira ibara lyawe. [Sera] 

5Muije, murole emirimo ya Ruhanga; Uwe wokutinwa omwebi ebyakora hali 
abana babantu. 

6Akafora enyanga itaka eryomere: Ekisaru bakakyambuka nebigere byabu. 
Nuho twamukyanganukire. 

7Alemesa obusobozi ebiro byona; Amaisoge garole’ra amahanga: Otaleka abemi 
okwenyumiza bonka. 

8Mwebaze Ruhanga waitu, inywe amahanga gona, Muhulize iraka 
eryokumukugiza:  

9Arukukwati’ra obwomezi bwaitu okutafa, Kandi ataleka ebigere byaitu 
okutengesebwa. 

10Baitu niwe, ai Ruhanga watulengere: Okatulenga nkokubalenga efeza. 

11Okatutahya omu ndubatira; Okata enketo enkoto ha bibero byaitu. 

12Okalibasa abantu ha mitwe yaitu; Takaraba omu mu’ro nomu maizi; Baitu 
watuihamu notutahya omu kiikaro ekyobuguda. 

13Ndataha omu nju yawe nebihongwa ebyokeze, Ndakuma’ra okweraga kwange,  

14Eminwa yange okuyagambire; Nakanwa kange okukabalize, obunkaba ndi 
omu bujune. 

15Ndakuhongera ebihongwa ebyokeze ebyebisajwa, Nebyokotera ebyempaya; 
Nsahonga enimi nembuzi. [Sera] 

16Muije, muhu’re, inywena abarukutina Ruhanga, Nanyowe ndasobo’ra 
ebiyakolire obwomezi bwange. 

17Nkamukungu nakanwa kange, Kandi akakugizibwa orulimi rwange. 

18Obundaba nintekereza okutahiki’ra omu mutima gwange, Mukama tahu’re:  

19Baitu mananukwo Ruhanga ahulire; Atekerize iraka eryokusaba kkwange. 

20Ruhanga ayebazibwe, Atabingire kusaba kwange, kunu ta’nyumire 
kuganyirakwe. 

Zabuli 67 

Ya Mukuru Wabazini; nenanga ezimigoye. Zabuli, Ekizina. 

1RUHANGA atuganyire, atuhe omugisa, Atumulikize amaisoge; [Sera] 

2Omuhanda gwawe gumanywe hansi, Obwomezi bwawe obujuna bumanywe 
omu mahanga gona. 

3Abantu bakukugize, ai Ruhanga; Abantu bona bakukugize. 

4Amahanga gasemererwe, gazine nokukyanganuka: Baitu alicwera abantu 
emisango eyobulyo, Olirema amahanga agahansi. [Sera] 

5Abantu bakukugize, ai Ruhanga; Abantu bona bakukugize. 

6Itaka lyanire ebyana byalyo: Ruhanga, nuwe Ruhanga waitu, alituha omugisa. 

7Ruhanga alituha omugisa; Nempero zona ezensi zirimutina. 

Zabuli 68 

Ya Mukuru Wabazini. Zabuli ya Daudi, Ekizina. 

1RUHANGA aimuke, abanyanzigwabe bararange; Nabo abanyakumunoba 
bairuke omu maisoge. 

2Nkomuika obugutwarwa, nukwo obabinge oti: Nkebisasasara okubyaga ha 
mu’ro, Nukwo ababi bahwereke’re bati Ruhanga namberali. 

3Baitu abahikirire basemererwe; benyumize omu maiso ga Ruhanga: Ego, 
bakyanganuke nokuhi’rwa. 

4Muzinire Ruhanga, muzinire ibaralye ebyokukugiza: Mumulimire omuhanda 
ogu anyakutembera embarasi omu marungu; YA niryo ibaralye; kandi 
mwenyumirize omu maisoge. 

5Isebo abatanyina baisebo, kandi omuramuzi wabafakati, Nukwo Ruhanga ali, 
omu kiikarokye ekirikwera. 

6Ruhanga abaha enju abanyakukwarwa amasu: Alekera abakwatwa nabaha 
omubiri: Baitu abemi baikara omunsi eyomere. 

7Ai Ruhanga, obuwayebembire abantu bawe, Obuwarabire omu irungu;  

8Ensi ekatukumira, [Sera] Niguru nalyo likagwa omu maiso ga Ruhanga: Orusozi 
oru Sinai rukatukumira omu maiso ga Ruhanga, Ruhanga wa Isareri. 

9Niwe, ai Ruhanga, wanagire enjura enyingi, Wabumya obugwetwa bwawe 
obubwajwahire. 

10Abekitebe kyawe baikaraga omu: Niwe, ai Ruhanga, watekanirize abasege, 
obwoburungi bwawe. 

11Ruhang nuwe aha ekigambo: Abakazi abatebeza ebigambo ihe lingi. 

12Abakama abamahe bairuka, bairuka: Omukazi anyakusigara omuka nuwe 
agaba omwandu. 

13Nimwenda okubyama ahamu namagana gentama, Nkamapapa ageriba 
agaswekwa efeza. nebyoya byalyo ebiroha ezabu erukutukura?  

14Owobusobozi bwona obuyararangize abakama omu, Kikaba kiri nkebirika 
obubigwa omu Salimoni. 

15orusozi rwa basani nurwo rusozi rwa ruhanga. Orusozi rwa Basani rusozi 
oruraihire muno. 

16Kiki ekirukubwahwihaza inywe ensozi wziraihire, Orusozi Ruhanga 
oruyagondeze okuruikaraho? Ego. MUKAMA araruikarahoga ebiro byona. 

17Egali za Ruhang bugana bubiri, nizo enkumi nenkumi: Mukama ali hamu nabo, 
nka ha Sinai omu kiikaro ekirukwera. 

18Ogenzire haiguru, obohere okubohwa kwawe: Ohairwe ebisembo omu Bantu, 
Ego, nomu bemi, MUKAMA Ruhanga aikalege hamu nabo. 

19Mukama ayebazibwe, atwetwekera enketo yaitu obukyabukya, nuwe ruhanga, 
nukwo kujunwa kwaitu. 

20Ruhanga halitwe nuwe Ruhanga owokutujunaga; Kandi YAHWE Mukama 
nuwe arukusobora okukiza okufa. 

21Baitu Ruhanga alicumitira kimu omutwe ogwabanyanzigwabe, oruhorohozi 
orurohp isoke orwogu anyakwekamba okuhwe’rwa omusango. 

22Mukama akagamba ati Ndibaga’ra okubaiha omu Basani Ndibaga’ra okubaiha 
omu nziha zenyanja:  

23iwe oibike ekigere kyawe omu sagama, Orulimi rwembwa zawe rutunge 
omugabo gwarwo hali abanyanzogwa bawe. 

24Baboine amagenda gawe ai Ruhanga, Nigo magenda ad Ruhanga wange, 
Omukama wange, omu kiikaro ekirukwera. 

25Abanyakuzina bebembire, abanyakutera enanga bakuratira enyuma, hagati 
omu baisiki abatera enjogera. 

26Mwebaze Ruhanga omu bitebe, Nuwe Mukama, inywe abaiziba lya Isareri. 

27haroho Benyamini omuto omulemi wabu. Haroho ababito ba Yuda 
naborukurato rwabu, Haroho ababito ba Zeburuni, ababito ba Nafutali. 

28Ruhanga wawe aragire amani gawe: Ogumye, ai Ruhanga, ekiwatukolire. 

29Obweyekaru yawe eri omu yerusalemu, Nikyo abakama balikulete’ra 
ebisembo. 

30Ocomere enyamaiswa eyomu rufunjo, Enimi enyingi nobunyana 
obwamahanga, Nolibata nebigere byawe ebicweka ebyefeza; Ararangize 
amahanga agasemere’rwa obulemu. 

31Abakuru baliruga omu Misiri; Kusi erirahuka okugo’ra emikonoye hali 
Ruhanga. 

32Muzinire Ruhanga, inywe obukama obwensi; Muzinire Mukama 
ebyokukugiza;  

33Ogu anyakutemba iguru eriri haiguru yeguru erikaba liroho ira naira lyona; 
Dora, aleka irakalyen iraka eryamani. 

34Mumuhe Ruhanga amani: Oburungibwe nubulema Isareri, namanige gali ha 
iguru. 

35Ai Ruhanga, oli wokutinwa omu biikaro byawe ebirukwera: Ruhannga wa 
Isareri nuwe abaha amani nobusobozi abantube. Ruhanga ayebazibwe. 

Zabuli 69 

ya Mukauru wabazini; eya Sonanimu. Zabuli ya daudi. 

1NJUNA, ai Ruhanga; baitu amaizi gahikire nigataha omu bwomezi bwange. 

2Nindikira omu sabu ehamire, nambare hatali hokweme’ra: Mpikire omu nziha 
zamaizi, empaya nambere zi’mizire. 

3Njwahire noku’ra kwange omumiro gwange gwomere: Amaiso gange gafa, 
nyowe nintegereza Ruhanga wange. 

4Abo aba’nobire busa bakizire omuhendo isoke erya ha mutwe gwange. abo 
abanyakwenda okumpwerekereza, baitu nibo banyanzigwa bange babusa, 
bamani: Nubwo nagabaire eki ekintaratwaire. 

5Ai ruhanga, iwe omuanyire obudomadoma bwange; Nokusisa kwange 
tikuserekerwe hali iwe. 

6Abanyakutegereza batakwatwa ensoni habwange, ai Mukama, RUHANGA 
wamahe: Abanyakukuse’ra batabundazibwa habwange, ai Ruhanga wa Isareri. 

7Baitu habwawe nkagumisisriza okujumwa; Ensoni ziswekere amaiso gange. 

8Mfokire omunyaihanga hali abagenzi bange, Kandi atarukumanywa hali abana 
ba Mau. 

9Baitu ihali eryenju yawe lindire; Nokujuma kwabo abanuma iwe Kugwerire 
nyowe. 

10Obunalizire amaizi, obwomezi bwange bwai’rwa enjara, Eki kikandetera 
okujumwa. 

11Obunajwaire ebitengo, Nkabafokera orufumo. 

12Abanyakuika’ra ha irembo bambazaho; Kandi ndi kizina kyanatamizi. 

13Baitu nyowe okusaba kwnge kuli hali we, ai MUKAMA, omu kasumi 
akokuikirizibwamu: Ai Ruhanga, omu kuganyira kwawe okwingi, Ongarukemu 
omu mananu agokujuna kwawe. 

14Onjune omu sabu, otandeka okudikira: Njunwe hali abo aba’nobere nomu 
nziha zamaizi. 

15Okusandara kwamaizi kuleke okumpikaho, Nenziha zita’mira: Nekina kireke 
okunyiga’ra akanwa kakyo. 

16Ngarukamu, ai MUKAMA; baitu embabazi zawe nungi: Nkokuganyira kwawe 
okukuli okwingi ompindukire. 

17Kunu otasereka omuiru wawe amaiso gawe. Baitu ndina obujune; 
ongarukemu bwango. 

18I’ra haihi nobwomezi bwange, obucungule: Oncungule obwabanyanzigwa 
bange. 

19Iwe omanyire okunjumwa, kandi okunkwatwa ensoni, okungayibwa: 
Abanyanzigwa bange bona bali omu maiso gawe. 

20Okujumwa kucwire omutima gwange; Nyijuire obujune: nseruire 
owokunganyira, baitu tabura; Nabokum, pumuza, tinababona. 

21Kandi bampaire endurwe okuba ebyokulya byange; Kandi omu iroho lyange 
bampaire amarwa agakemkere. 

22Emeza yabu enyakuli omu maiso gabu efoke nkendubatira; Kandi obu 
obubaikara nobusinge bufoke nkomutego. 

23amaiso gabu galetweho omuirima, gatahweza; Kandi otukumizege obutosa 
ebiro byabu. 

24Obaseseho okubihirwa kwawe. nekiniga kyawe ekingi kibahikeho. 

25Ekiikaro kyabu kibe kifuruka Kunu omuntu wena aleke okuikara omu hema 
zabu. 

26Baitu bamuhigana ogu owotire; Kandi babaza ha bujune bwabo abocumisire. 

27Okanyize obubi ha bubi bwabu: Otabakiriza okutaha omu kuhiki’ra kwawe. 

28Baragazibwe okuruga omu kitabu ekyobwomezi, Kunu batandikwa hamu na 
bahikirire. 

29baitu nyowe ndi musege ninganya; okujuna kwawe, ai Ruhanga, kunyumize 
haiguru. 

30Ndakugiza ibara lya Ruhanga nekizina, Ndamunyumiza nebyokusima. 

31Eki kirisemera hali MUKAMA okukira ente enimi, Rundi enimi enyakuina 
amahembe nebirenge. 

32Abaculezi bakiboine basemerirwe: Inywe abanyakuse’ra Ruhanga, omutima 
gwanyu gwomere. 

33Baitu MUKAMA ahu’ra abanyakusenga, Kunu tagaya abanyankomobe 

34Iguru nensi bimukugize, Enyanja na byona ebigenderamu. 

35Baitu Ruhanga alijuna Sayuni, alyombeka embuga za yuda; Nuho baliikara, 
baligijwekwa nkobutaka. 

36Abaijukuru ababirube nabo baligigwetwa; Nabo abarukugonza ibaralye 
baligiikaramu. 

Zabuli 70 

Yamukuru Wabazini. Zabuli ya Daudi; Okuijukya. 

1RAHUKA, ai Ruhanga, okunjuna; Orahuke okunkonyera, ai MUKAMA. 

2Bagayibwe, bakwatwe ensoni, Abanyakuse’ra obwomezi bwange: Baga’rweyo 
enyuma, babundazibwe, Abasemererwa obwakabi kange. 

3Baga’rweyo enyuma obwensobi zabu Abanyakugamba ngu Aha, aha. 

4Bona abakuse’ra bakusemere’rwe, bakyanganuke; nabo abagonza okujuna 
kwawe bagambege obutosa ngu Ruhanga akugizibwe. 

5Baitu nyowe ndi munaku, kandi ninsega; ondahukire, ai Ruhanga: Niwe 
mukonyezi wange nomujuni wange; Ai MUKAMA otaikaraho. 

Zabuli 71 

1NIWE, ai MUKAMA, ndukwesiga: Otandeka okukwatwa ensoni ebiro byona. 

2Onjune omu kuhiki’ra kwawe, onkize: Ontegere okutu, onjune. 

3Oikale namberendi omwandara ogwokuikaraho, handasoboraga okwebinga 
obutosa: Okaragira okunjuna; Baitu niwe mwandara gwange norukomero 
rwange. 

4Onjune, Ai Ruhanga wange, omu mukono ogwomuntu owokutahiki’ra a’ruma. 

5baitu niwe kunihira kwange, ai Mukama RUHANGA: Niwe nayesigire okuruga 
omu buto bwange. 

6Niwe wansagikire okuruga omu nda: Niwe wanyihire omu nda ya Mau: Niwe 
ndakugizaga obutosa. 

7Ndi nkekyamahano hali baingi; Baitu niwe kyokweserekamu kyange ekyamani. 

8Akanwa kange karaijuraga okukugizibwa kwawe, Nekitinisa kyawe obuire 
okuira. 

9Ota’I’naga omu biro byobugurusi; Otalindeka amani gange obugalihwe’ra. 

10baitu abanyanzigwa bange nibangambaho; nabo abarukwesereke’ra 
obwomezi bwange nibahanura ahamu,  

11Nibagamba ngu Ruhanga amusigire: Mumukuratire, mumukwate; baitu 
owokumujuna busayo. 

12Ai Ruhanga, otanyikara hara: Ai Ruhanga wange, rahuka okunkonyera. 

13Bakwatwe ensoni, bahwereke’re, abanobere obwomezi bwange; Bagayibwe, 
babundazibwe, abase’ra okunkora kubi. 

14Baitu nyowe ndanihiraga obutosa, Ndagarukiraga okukukugiza okutaleka. 

15akanwe kange karatebezaga okuhiki’ra kwawe, Nokujuna kwawe obuire 
okuira; baitu omuhendo gwabyo tingumanyire. 

16Ndiija nengeso ezamani eza Mukama RUHANGA: q Ndagamba ha kuhiki’ra 
kwawe, ha kwawe kwonka. 

17Ai Ruhanga, niwe wanyegeseze okuruga omu buto bwange; Kandi okuhikya 
hati nkatebeza emirimo yawe eyamahano. 

18Ego, nobundiba ngurusire, nisoke lyange lifikere enju, ai Ruhanga otalinsiga; 
Okuhikya obundikatabeza amani gawe hali obusinge oburukugarukaho, 
Nobusobozi bwawe hali wena arukugenda okuija. 

19Kandi nokuhiki’ra kwawe, ai Ruhanga, kunyumizibwa muno; Iwe ayakozire 
ebikuru, Ai Ruhanga, araha arukusisana naiwe/ 

20Iwe ayatwolekere opbujune bwingi obukuru, Niwe oligaruka okutwomeza, 
Oligaruka okutuhumbura okuruga omu nda yensi. 

21Okanyize obukuru bwange, Ogaruke, ompumuze. 

22Yowe ndikukugiza nendongo, amananu gawe nigo ndikugiza, ai Ruhanga 
wange. niwe ndizinira ebyokukugiza nenanga, Iwe arukwera owa Isareri. 

23Eminwa yange erisemererwe muno obundikuzinira ebyokukugiza; 
Nobwomezi bwange obuwacunguire. 

24Norulimi rwange rulibaza ebyokuhiki’ra kwawe okuiza obuire: Baitu 
bakwasirwe ensoni, baitu bagaruirwe enyuma, abaseruire okunkora kubi. 

Zabuli 72 

EKITABU III 
Zabuli ya Sulemani 

1OMUHE omukama ebyobulyo byawe, ai ruhanga, Nokuhiki’ra kwawe okuhe 
omwana womukama. 

2Alicwera abantu bawe emisango eyokuhiki’ra, Nabasege bawe eyobulyo. 

3Ensoni ziriretera abantu obusinge, Nobusozi, omu kuhiki’ra 

4Alicwera omusango abanaku abomubantu, Alijuna abana babo abanyakusega, 
Alicwacwana anyakwendereza. 

5Barakutinaga izoba likyaroho, Nkokwezi obukuikaraho, okuhikya obusinge 
bwona. 

6Aliija nkenjura okwegwera obunyansi obutemerwe: Nkobutonyatonya 
okubutonye’ra ensi:  

7Omu Birobye abahikirire bali bona omugisa; Nobusinge bwingi okuhikya 
okwezi obukulihwaho. 

8Kandi alirema okuruga ha nyanja okuhika ha nyanja, Nokuruga ha Kyambu 
okuhikya empereo zensi. 

9Abanyakuikara omu irungu baliinama omu maisoge; nabanyanzigwabe 
balikomba ecucu. 

10Abakama ba Tarasisi nabamazinga balireta ebihongwa: Abakama ba Syeba 
naba Seba balihonga ebisembo. 

11Ego, abakama bona baliinama omu maisoge: amahanga go na galitungwa uwe. 

12Baitu alijuna omunaku obwakunga; Nomusege atanyina mukonyezi. 

13Aliganyira abasege nabanaku, Nobwomezi bwabanaku alibujuna. 

14Alicungura obwomezi bwabu omu kwenderezebwa nitima; Nesamaga yabu 
eriba yomuhendo omu maisoge:  

15Balyomera; kandi ogu balimuha ezabu ya Syeba: Kandi abantu 
baramusabiraga obutosa. Baramwebazaga obuire okuira. 

16Halibaho omweru gwobura omu nsi, ha mutwe gwensozi; Ebyana byabwo 
biritengeta nka lebanoni: Nabo abomu rubuga balimera nkobunyansi 
obwahansi. 

17Ibaralye liraikarahoga ebiro byona; Ibaralye liraikarahoga nkizoba: Nabantu 
bona balibona omubiri omuluwe; Amahanga gona balimweta owomugisa. 

18ayebazibwe MUKAMA Ruhanga, Ruhanga owa Isareri, anyakukora wenka 
ebyamahano:  

19kandi nibaralye eryekitinisa likugizibwege ebiro byona; nensi zona ziijulege 
ekitinisakye: Amani, kandi amina. 

20Ebyokusaba bya Daudi mutabani wa yese bigarukire hanu. 

Zabuli 73 

EKITABU III 
zabuli ya asafu. 

1MANANUKWO Ruhanga wembabazi hali Isareri, Hali abo abayina omutima 
ogusemezibwe. 

2Baitu ha nyowe, ebigere byange bikaba bimalize okugwa; Okugenda Kwange 
kukaba kuli haihi nokute’ra. 

3Baitu nkakwatirwa ihali abanyakwekunika, Obunaboine omubiri gwababi. 

4Baitu busaho kuhu’rwa omu kufa kwabu: Baitu amani gabu gagumaho. 

5Tibabona obujune nkabantu abandi; Kunu tibayina emihito nkabantu abandi. 

6Emyehembo nikyo ikalire ha bikya byabu nkorujegere: Oku’ruma kubasweka 
nkekijwaro. 

7Amaiso gabu ganyesere obwebisaiwa; Bayina binyi okukira omutima 
ebigusobora okwegomba. 

8Baseka, kandi bagamba ebyokwendereza omu bubi: babaza ebyokwenyumiza. 

9akanwa kabu bakataire haiguru, Norulimi rwabu rugendagenda ha nsi. 

10Abantube nikyo bagarukiraho hanu: Amaizi agakatema akaijuire bagama’raho 
kimu. 

11Nibagamba ngu Ruhanga amanya ata? Nokwetegereza kuli omwogu anyakuli 
haiguru muno?  

12Dora, nibabo ababihire; Kandi obwokuhumura obutosa, nikyo bakanyiza 
itungo. 

13Mananukwo nkasemereza busa omutima gwange, Ninabisa engaro zange 
okutasisa;  

14Baitu nkabonabonesebwa obuire okuira, Nkasalizibwa obukyabukya. 

15Kakuba nagambire nti kangambe nti; Dora, nakugobize obusinge bwabana 
bawe. 

16Obunatekerize okundasobora okumanya eki, Kyansaliza nikindema;  

17Okuhikya obunatahire harukwera wa ruhanga, Natekereza ebiro byabu ebya 
ha mpero. 

18Mananukwo obata nambere hate’ra muno: Obanaga hansi omu kuhwereke’ra. 

19ka bafokire ekifuruka omu kacu kake! Bahwerekererire kimu nepumpu. 

20Nkekiroto, omuntu obwasisimuka; Nukwo, ai Mukama, obwolisisimuka, 
oligaya oti ekisisani kyabu. 

21Baitu omutima gwange gukansa’ra, Nacumitwa omu nda yange:  

22Obunkaba ndi nkekisoro, kandi nturukumanya; Nkaba ndi nkekisoro omu 
maiso gawe. 

23baitu nyowe ndi hamu naiwe obutosa: onkwasire omukono gwange 
ogwobulyo. 

24Oranterekerezaga namagezi gawe, hanyuma olintahya omu kitinisa. 

25Araha ounyina omu iguru rundi iwe? Kunu busaho hansi oundukugonza, rundi 
iwe. 

26Omubiri gwange nomutima gwange bihwe’ra: baitu ruhanga nigo mani 
agomutima gwange, nomugabo gwange ogwebiro byona. 

27baitu dora, abakuli hara balifafana: Iwe ohwerekerize bona 
abanyakwegendera okukwemera. 

28Baitu kisemerire nyowe okui’ra haihi Ruhanga: Mukama RUHANGA ‘mufoire 
ekyokwebingamu kyange, Nukwo ntebezege ha miromo yawe yona. 

Zabuli 74 

Masikiri eya asafu. 

1AI Ruhanga, kiki ekyakutunagisize ebiro byona/ kiki ekirukucucura ekiniga 
kyawe hali entama ezomu irisizo lyawe?  

2Oijuke abekitebe kyawe abawayegulire ira. Abawacunguire okuba oruganda 
orwobugwetwa bwawe; Norusozi Sayuni nambere waikalire. 

3Oimukye ebigere byawe, ogende hali ebitongo ebitarugaho, Obubi bwona 
omunyanzigwa obuyazire harukwera. 

4Abanyanzigwa bawe baborogere hagati omu kitebe kyawe; bahanikire 
amaberu gabu okuba obwokuro’raho. 

5Basisaine nkabantu abanyakuimukya. Endemu okutema ekibira kyemiti. 

6Kandi hati bunu emirimo yahoo yona esaruirwe. Bagicwacwana nempango 
nenyondo. 

7Bokere omu’ro hawawe harukwera; Bagayire enju eyibara lyawe, nibaginaga 
hansi. 

8Bagambire omu mutima gwabu ngu Tubahwerekereze kimu bona ahamu. 
Bokize kimu amaso’rokaniro gona aga Ruhanga omunsi. 

9Titukyabona obwokuro’raho bwaitu: Tihasigaireho nabi nomu; kunu busaho 
nomu omulitwe amanyire ebi nambere birihika. 

10Ai Ruhanga, omunyanzigwa alihakya nkaha okujuma? Omunyanzigwa 
arajumaga ibara lyawe ebiro byona?  

11Kiki oga’rayo enyuma omukono gwawe, omukono gwawe ogwobulyo? Guihe 
omu kifuba kyawe, obahwerekereze. 

12baitu Ruhanga nuwe Omukama waitu owaira naira, Nuwe aleta okujuna hagati 
omu nsi. 

13Okabaganizamu enyanja namani gawe: Okacwa emitwe yenseri omu maizi. 

14Okacwacwana emitwe yensambya, Okagihayo nkebyokulya hali abantu 
abanyakuikara omu irungu. 

15Okacwa habiri engezi nebitungezi: Okomya ebisaru ebikoto. 

16Enyamusana yawe, nekiro nakyo kyawe: Niwe wataireho omusana nizoba. 

17Niwe wasazire emitano yona eyensi: Niwe wakozire ekyanda nokuroba 
kwenjura. 

18Oijuke kinu, abanyanzigwa bajumire, ai MUKAMA, nabantu abadomadoma 
bajumire ibara lyawe. 

19Nkwesengerize otahayo eriba lyawe hali enyamaiswa: Otabwa obwomezi 
obwabasege bawe ebiro byona. 

20Oijuke ekiragano: baitu ebiikaro ebyekizima omu nsi biijure enju ezitima. 

21otaleka anyakwenderezebwa okugaruka akwasirwe ensoni: Abanaku 
nabasege bakugizege ibara lyawe. 

22Imuka, ai Ruhanga, oyetonganire ebigambo byawe: Oijuke omusema 
okwakujuma abuire okuira: . 

23Otebwa iraka kyabanyanzigwa bawe: Okujaga’ra kwahbo abanyakukwemera 
nukutemba obutosa. 

Zabuli 75 

Ya Mukuru Wabazini; eya Alitasesi. Zabuli ta asafu, Ekizina. 

1TUKUSIMIRE, ai Ruhanga; Tusimire, baitu ibara lyawe liri haihi: Abantu 
batebeza emirimo yawe eyamahano. 

2Obundibona akasumi akatairweho, Ndicwa emisango eyobulyo. 

3Ensi nabanyakurumu bona bahoireho: Nyowe nsimbire enyomyo zayo. 

4Nkagambira abaemyehembo nti Muleke okwekunika: nababi Nti Mutaimukya 
haiguru ihembe:  

5Mutaimukya haiguru ihembe lyanyu; Mutabaza nengoto 
egumangaiburugaizoba,  

6Baitu okunyumizibwa tukuruga burugaizoba, Nubuhokuba obugwaizoba, 
Nobuhokuba obukizi obwobulyo. 

7Baitu ruhanga nuwe acwa omusango: abundaza ondi nanyumiza ondi. 

8baitu omu mukono gwa MUKAMA harumu empwahwa, namarwa galoho ifuro; 
Ijuire agahyangirwemu, kandi agisesa: Mananukwo ebikanja byago ababi bona 
abensi balibikubisa balibinywa. 

9baitu nyowe ndatebezaga obutosa, Ndazinaga ebyokukugiza hali Ruhanga owa 
yakobo. 

10Namahembe gababi ndigacwarire galinyumizibwa. 

Zabuli 76 

Ya Mukuru wabazini; nananga ezemigoye. Zabuli ya Asatu Ekizina. 

1OMU Yuda Ruhanga amanyirwe: ibaralye likuru omu Isareri. 

2Omu Salemu kandi harumu ehemaye. Nekiikarokye omu Saguni. 

3Nuho yacwerire engobe yobuta; Nangabu, nempirima nobulemu. [sera] 

4Iwe wekitinisa, murungi muno, okuruga ha nsozi zomunyago. 

5Abemitima yamani banyagirwe, bagwijagire omu turo twabu; Kunu omuli 
emanzi busamu ababoine emikono yabu. 

6Obwokucomera kwawe, ai ruhanga owa yakobo, Egali nembarasi bikwasirwe 
oturo otwokufa. 

7Niwe, niwe osemerire okutinwa: Kandi noha alyeme’ra omu maiso gawe 
obwolibihirwa?  

8Okahuliza omusango ogwarugire omu iguru; nensi yatina, yaculera,  

9Ruhanga obuyaimukire okucwa omusango, Okujuna abaculezi bona abahansi. 

10mananukwo ekiniga kyabantu kirirkuhaisa ekitinisa: Ekiniga ekisagaho 
olikitanga. 

11Weraga okweraga, kandi oma’re MUKAMA Ruhanga wawe: Bona 
abanyakumwehinguliriza bamuletere ebisembo ogu asemerire okutinwa. 

12Alihwerekereza emitima yabakuru: Nuwe wokutinwa hali abakama abensi. 

Zabuli 77 

Ya Mukuru Wabazini; nkomulingo gwa yedusuni okuguli. Zabuli ya Asafu 

1NDAKUNGA Ruhanga niraka lyange; Hali Ruhanga niraka lyange, kandi 
arantegera okutu. 

2Omu biro byobujune bwange nkase’ra Mukama: Omukono gwange gukago’rwa 
ekiro okutaga’rwaho; Obwomezi bwange bwayanga okuiruki’rwa. 

3Ninyijuka Ruhanga nintuntura: Mpyema, nomutima gwange gugwa ensazi. 
[Sera] 

4Okwata amaiso gange nigarole’ra: Ntuntuire nti okutasobora okugamba. 

5Nyijukire ebiro ebyaira, Emyaka eyakara. 

6Nyijukire ekizina kyange ekiro: Nimpanura nomutima gwange; Nomwoyo 
gwange guseruire muno. 

7Mukama alinagira kimu ebiro byona? Taligaruka okugira embabazi?  

8Okuganyirakwe kuhoireho ebiro byona. Omuragogwe guhwerire ebiro nebiro?  

9Ruhanga ayebarwe okuganyira? Abahere ebyokuganyirakwe omu kiniga? [ 
Sera 

10Kandi nkagamba nti Nubwo bugara bwange; Baitu ndaijukaga emyaka 
yomukono ogwobulyo gwogu Anyakuli haiguru muno. 

11Ndatebezaga engeso eza MUKAMA; Baitu ndaijukaga ebyamahano byawe 
ebyaira. 

12Bdaterezaga nemirirmo yawe yona, Ninyijuka engeso zawe. 

13Omuhanda gwawe, ai Ruhanga, guli harukkwera: noha ruhanga mukuru nka 
Ruhanga?  

14Niwe Ruhanga arukukora ebyamahano.: Okamanyisa amani gawe 
omumahanga. 

15Okacunguza abantu bawe omukono gwawe. Abana ba yakobo na Yusufu. 
[Sera] 

16Amaizi gakakurora, ai Ryuhanga; Amaizi gakakurora, gatina: Enziha nazo 
zatukumira. 

17Ebicu bikasesa amaizi; Iguru likareta irak: Engobe zawe zikahika hona. 

18Iraka eryokuhinda kwawe likaba liri omu kai’ringwa; Nomurabyo gwajwera 
ensi: Ensi yatukumira netengeta. 

19Omuhanda gwawe gukaba guli omu nyanja, Nempenda zawe omu maizi 
amaigi, nebigere byawe bitamanywe. 

20Okebembera abantu bawe nkigana, Habwomukono gwa Musa na Aroni. 

Zabuli 78 

Masikiri eya Asafu. 

1MUTEGE amatu, inywe abantu bange, hali okuragira kwange: Muhu’re 
ebigambo ebyakanwa kange. 

2Ndayasamya akanwa kange omu rufumu; Ndagamba ebyensita ebyaira:  

3Ebitwahulire nebitwamanyire, Nabaisenkuru itwe ebibatutebize. 

4Titulibisereka abana babu, Ntutebeza okuija ebyokukugiza MUKAMAU. 
Namanige nemirimoye eyamahano eyiyakozire. 

5Baitu akagumya ebya kaiso omu Yakobo, Yaragira ekiragiro omu Isareri, 
Ebiyaragire baisenkuru itwe, Babaitebezege abana babu:  

6Abobusinge obugenda okuija babinmanyege, kandi nabana abarukugenda 
okuzarwa; Abakaba nibagenda okuimuka nokubitebeza abana babu:  

7Nukwo banihirege Ruhanga, Okutebwa emirimo ya Ruhanga, Baitu bakwatege 
ebiragirobye:  

8Kandi batasisana nkabaisenkurubo, Obusinge obugumangaine obwobwemi; 
Obuijukuru obutetekaniza emitima yabu, Nomwoyo gwabwo ogutagumire ha 
Ruhanga. 

9Abana ba Eferaimu abakaba bayina ebyokurwanisa nibahagatira amata, 
bakagarukayo enyuma opmu kiro kyobulemu. 

10Batakwate ekiragano kya Ruhanga, Nibanga okugendera omu kiragirokye;  

11bakebwa ebiyakozire, Nebyamahanobye ebiyabalekere. 

12akakora ebyamahano omu maiso gabaisenkurubo, Omu nsi ya Misiri, Omu 
bwe’re bwa Zoani. 

13Akacwamu enyanja habiri, yabarabya hagati; Yatembekaniza amaizi 
nkomutumo. 

14Kandi enyemusana yebebembezaga ekicu, nekiro kyona ekimuli ekyomu’ro. 

15Akata omwandara omu irungu, Yabanywisa amaizi maingi nkagarugire omu 
nziha. 

16kandi akaiha engezi omu mwandara, Nageza amaizi nkebyambu. 

17Baitu bayeyongera muno okumusisira, Okwemera Anyakuli haiguru muno 
omu ibuga. 

18bakalenga Ruhanga omu mutima gwabu, Nibasaba ebyokulya 
obwokwegomba kwabu. 

19Ego, bakageya Ruhanga; Nibagamba ngu Ruhanga arasobora okutekaniriza 
emeza omu iguru?  

20Dora, akatera ibale, amaizi gataraka. Nebyambu byaboga; arasobora okuha 
nomugati? alibaro’ra enyama abantube?  

21nikyo MUKAMA yahulirire, nabihirwa. Omu’ro gwayaka ha Yakobo, Kandi 
nekiniga kyahika ha Isareri;  

22Bo obwokutaikiriza Ruhanga, Nobukwakuba okwesiga okujunakwe. 

23Baitu akaragira iguru haiguru, Yakinguraho enyingi ezomuiguru:  

24Yabanagira emanu okulya, Nabaha ha byokulya ebyomuiguru. 

25Abantu bakalya ebyokulya ebya bakururu: yabatwera ebyokulya nabaigusa. 

26Akaleta embeho eruga oburugaizoba okuhuha haiguru: Kandi yaterekereza 
nobusobozibwe embeho eyobukizi obwobulyo. 

27Akabanagira nanyama nkecucuc, Nenyonyi ezamapapa nkomusenyi ogwomu 
nyanja:  

28Akazigwisa hagati omu nkande zabu Okwehinguliriza ehema zabu. 

29nukwo balire bati, nibaiguta muno; Yabaha ebibayegombere. 

30Bakaba batakabaganizibwemu nokwegomba kwabu. Ebyokulya byabu 
bikabba bikyali omu bunwa bwabu,  

31Ekiniga kya Ruhanga kyabahikaho, Nikiitamu abakoto mali, Nikihwerekereza 
abasigazi ba Isareri. 

32Baitu ebu byona nobubyabaireho bagaruka okusisa, Kunu bataikirize 
ebyamahanobye. 

33Nikyo yamalireho ebiro byabu nkebitarumu, nemyaka yabu obwokutina. 

34Obuyabaitaga nubwo bamuse’raga: Nibagaruka nibekamba okuse’ra Ruhanga. 

35Kandi baijuka ngu Ruhanga nugwo mwandara gwabu, Na Ruhanga anyakuli 
haiguru muno nawe mucunguzi wabu. 

36baitu bakamusiga norulimi rwabu, Nibamubiha na kanwa kabu. 

37baitu omutima gwabu gutamugumireho. Kunu bakaba batali bokwesiga omu 
kiraganokye. 

38baitu uwe obwokuijura enbabazi yabaganyira obwokutahiki’ra kwabu, 
tiyabahwerekereza: Ego, emirundi mingi akabahinguzaho okubihirwakwe, 
Okutaleta ekinigakye kyona. 

39baitu akaijuka okubali bomubiri kwonka; Embeho enyakuhingura, etagaruka 
obundi. 

40Emirundi mingi eyibamwemire omu irungu, Nibamubihiza omu ibuga! 

41Kandi bagaruka nibalenga Ruhanga, Niberemera Arukwera owa Isareri. 

42Bataijuke okukonogwe, Nobukyakuba ekiro ekiyabacunguliremu hali 
omunyanzigwa. 

43Okuyataire obwokuru’rahobwe omu Misisri nebyamahanobye omu bwe’re 
bwa Zoani;  

44Akafora ebisaru byabu esagama, Nebyambu byabu, batasobora okunywa. 

45Akatuma mulibo amagana gensohere, ezabarumire; Nebikere, 
ebyabahwerekerize. 

46Kandi yahayo hali rkibungu’ra omweru gwabu, Nemirimo yabu hali enzige. 

47Yaita emizabibu yabu norubale, Nemisukomoli yabu nebijuma ebyorubale 
ebikoto. 

48Yahayo nente zabu hali orubale, Namagana gabu hali enkuba enyakwokya. 

49Akabahungu’ra ekinigakye ekingi, nokubihirwa, Nokutuntura, Nobujune, 
Ekitebe kyabamaraika abaleta obubi. 

50Akahendera ekinigakye omuhanda; Tiyakiza obwomezi bwabu okufa, Baitu 
yahayo obwemezi bwabu hali orufu;  

51Yatema emizigaijo yona eyomu Misiri, Abarukukira amani omu hema za 
Hamu:  

52Baitu akaihamu abantube wenka nkentama, Yabatereza omu irungu nkigana. 

53Akabebembera omu businge batarukutina: Baitu enyanja ekamira 
abanyanzigwa babu. 

54Yabaleta hali omutano gwa hawe harukwera, Hali orusozi oru, omukonogwe 
ogwobulyo orugwaguzire. 

55Kandi akabingamu amahanga omu maiso gabu, Yagagabira okuba obugwetwa, 
nabalengera omuguha,  

56Baitu bakakwate ebiyabamanyisize; Kuno batakwate ebiyabamanyisize;  

57Bakagarukayo enyuma, nibagobeza nkabaisenkurubo: Bahaba nkobuta 
oburamaire. 

58Baitu bakerema okumubihiza nebiikaro byabu ebiraihire, Nibamukwasa ihali 
nebisisani byabu ebisarurwe. 

59Ruhanga obuyahulire yabihirwa, Yanygira kimu Isareri:  

60Nukwo yafurukire ehema eyomu Siro, Ehema eyakaba ataire omu Bantu;  

61Yahayo amanige hali okusengurwa, Nekitinisakye omu Mukono 
gwomunyanzigwa. 

62kandi akahayo abantube hali empirima; Yabihi’rwa obugwetwabwe. 

63Omu’ro gwalya abasigazi babu; Nabaisiki babu tibayina kizina kyobugole. 

64Banyakatagara babu bafa habwa busitama; Nabafakati babu tibatera mpamo. 

65Nobwo Mukama yasisimukire nkanyakusisismuka omu turo, Nkemanzi 
anyakutoka obwanywa amarwa:  

66Yatera abanyanzigwabe nabaga’ra enyuma: Yabakwasa ensoni ezitahwaho. 

67Kandi yayanga ehema ya Yusufu, Tiyakomamu oruganda twa Eferaimu;  

68Baitu yakomamu oruganda rwa Yuda, Orusozi Sayuni oruyagondeze. 

69Yayombeka hawe harukwera okusisana nkensozi, Nkensi eyiyagumize ebiro 
byona. 

70kandi yakomamu Daudi omuiruwe, namuiha omu Magana gentama:  

71Omu kukuratira ebuguma ezinyakwonkya numwo yamuihire, Okulisaga 
Yakobo abantube, na Isareri obugwetwabwe. 

72Nukwo yabalisaga habwokuhiki’ra okwo mutimagwe; Nabaterekereza 
namagezi agemikonoye. 

Zabuli 79 

Zabuli ya Asafu. 

1AI Ruhanga, amahanga gaizire omu bugwetwa bwawe; Basisire yekaru yawe 
erukwera; Banagire Yerusalemu emitumo nemitumo. 

2Emitumbi yabairu bawe bagiharireyo okuba ebyokulya hali enyonyi ezahagati, 
Emibiri eyabarukwera bawe hali enyamaiswa ezahansi. 

3Esagama yabu bagisesere nkamaizi okwebinguliriza Yerusalemu; Kunu busayo 
muntu wokubazika. 

4Tufokere ekijumu hali abatahi baitu, Ekyokunugwa nekyokusekwa hali abo 
abatuhe’raine. 

5Ai MUKAMA olihikya nkaha, okubihirwa ebiro byona? Ihali lyawe liryaka 
nkomu’ro?  

6Sesa ekiniga kyawe ha mahanga agatakumanyire, Na ha bukama obutakunga 
ibara lyawe. 

7Baitu balire Yakobo, Nibazikya ekiikarokye. 

8Otaijuka halitwe ebyokutahiki’ra bya baisenkuru itwe: Embabazi zawe enungi 
zirahuke okutwebembera, Baitu tutabanizibwe muno. 

9Otukonyere, ai Ruhanga owokujunwa kwaitu, obwekitinisa kibara lyawe: kandi 
otujune, otwogeze kimu ebibi byaitu habwibara lyawe,  

10Amahanga kiki ekibagambisa ngu Ruhanga wabu ali nkaha? Okuhora enzigu 
eyesagama yabairu bawe enyakuseseka 

11Okusinda okwomunyankomo kuije omu maiso gawe; Nkobusobozi bwawe 
okubuli obwingi obakize abaterirweho okufa;  

12Kandi oho’re abatuhe’raine emirundi musanju omu kifuba kyabu Okujuma 
kwabu okubajumire iwe, ai Mukama. 

13naitwe abantu bawe, kandi entama ezomu irisizo lyawe, Turakusimaga ebiro 
byona: Turayolekaga okukugizibwa kwawe obusinge bwona. 

Zabuli 80 

Ya Mukuru Wabazini; eya Sonanimu Edusi. Zabuli ya Asafu. 

1HU’RA, iwe omulisa wa Isareri, Iwe anyakwebembera Yusufu nkigana; Iwe 
anyakuikara hagati ya bakerubi, oyangasane. 

2Omu maiso ga Eferaimu na Benyamini na Manase, tere’ra amani gawe, Oije, 
Otujune. 

3Otugarukemu, ai Ruhanga: Ojwese amaiso gawe, naitwe tulijunwa. 

4Ai MUKAMA, Ruhanga owamahe, Olihikya nkaha okubihi’rwa okusaba 
okwabantu bawe?  

5Okabalisa ebyokulya ebyamaizi omu maiso, Kandi okabaha amaizi amaingi 
okunywa. 

6Otufora ekyokukungana hali abatuhe’raine: nabanyanzigwa baitu baseka 
banka. 

7Otuga’reho, ai Ruhanga owamahe; Ojwese amaiso gawe, naitwe tulijunwa. 

8Okaiha omuzabibu omu Misiri: Wabingamu amahanga, wagubyaramu. 

9Watemera omu maiso gagwo, Gwahama muno, gwaijura ensi. 

10Ensozi zaswekwa nekiituru kyagwo, namatagi gagwo gakaba gali 
nkemikogoto ya Ruhanga. 

11Gukazara amatagi gagwo okuhikaha nyanja, Nobutagi okuhika ha Kyambu. 

12Kiki ekyakucwisize enkoroba zagwo, Bona abahingura omu muhanda 
bagucwaho?  

13Ensenge eyomu kibira egutagura, Nenyamaiswa ezomu kisaka zigulyaho. 

14Ogaruke okuhinduka, tukwesengerize, ai Ruhanga owamahe: Tunu’ra hansi 
noyema omu iguru, orole oizire omuzabibu ogu,  

15Nekikoro omukono gwawe ogwobulyo ekigwabyaire, Nitagi eriwayekolire 
eryamani. 

16Guhire omu’ro gutemirwe kimu: Bahwereke’ra obwokugenya okwamaiso 
gawe. 

17Omukono gwawe guikale hali omuntu owomukono gwawe ogobulyo, Hali 
omwana womuntu ouwayekolire owamani. 

18Nukwo tituligaruka enyuma okukurugaho: Otwomeze, naitwe turakungaga 
ibara lyawe. 

19Otuga’reho, ai MUKAMA Ruhanga owamahe; Ojwese amaiso gawe, naitwe 
tulijunwa. 

Zabuli 81 

Ya Mukuru Wabazini; eya Gitisi. Zabuli ya Asafu. 

1MUZINIRE haiguru hali Ruhanga amani gaitu: Mulete iraka eryokusemererwa 
hali Ruhanga owa Yakobo. 

2Mwanukule Zabuli, mulete omulege, Nenanga enungi nendogo. 

3Mutere ikondere okwezi obukuba kubonekere, Kandi okwezi obukuba 
kwenzoro, ha kiro kyaitu ekirukwera ekyobugenyi. 

4Baitu eki kiragiro hali Isareri, Ekiragiro ekya Ruhanga wa Yakobo. 

5Akakitaho omu Yusufu okuba obwa kaiso, Obuyarugire nahikya ensi ya Misiri: 
Nambare nahulire orulimi oruntaramanyire. 

6Nkatura ibegalye enketo: Engaroze zalekerwa omu kigega. 

7Okakunga obwokaba oli omu bujune, nanyowe nakujuna; Nakugarukamu omu 
kiikaro ekyensita nambere iguru lihinda: Nakulenga ha maizi aga Meriba. 

8Muhu’re, inywe abantu bange, nanyowe ndabamanyisa: Ai Isareri, kuba 
ompu’ra! 

9Tihakubaire omulinywe omucwezi wena; Kunu otaliramya omucwezi wena. 

10Ninyowe MUKAMA Ruhanga wawe, Ayakuihire omu nsi ya Misiri: Yasamya 
muno akanwa kawe, nanyowe ndakaijuza. 

11Baitu abantu bange batahu’re iraka lyange; Isareri yanyangira kimu. 

12Nikyo nabalekire okukuratira okugumangana kwomutima gwabu, Bagende 
omu magezi gabu bonka. 

13Kuba abantu bange bampulire, Kuba Isareri aikirize okugenda omu mihanda 
yange! 

14naba ninsingura bwango abanyanzigwa babu, Nakuhinduire omukono 
gwange hali abo ababanobere. 

15Abanyakunoba MUKAMA bakumuculerire: baitu akasumi kabu kakuikaireho 
ebiro byona. 

16Nauwe yakubalisize engano erukukira oburungi: kandi nobwoli oburuga omu 
ibale nyowe nakukuigusize. 

Zabuli 82 

Zabuli ya Asafu. 

1RUHANGA ayeme’ra omu kitebe kya Ruhanga; Acwa emisango omu bacwazi. 

2Mulihikya nkaha okucwa emisango etali yobulyo, Nokumu’re omusege nogu 
atanyina ise:  

3Muramu’re omusege nogu ata nyina ise: Mucwere eyobulyo ali nobujune 
nanyakutaga. 

4Mukize omusege nomunaku. Mubajune omu Mukono gwomubi. 

5Tibarukumanya, kunu tibarukwetegerereza; Bagendagenda omu muirima 
etengesebwa. 

6Nkagamba nti Muli baruhanga, Kandi inywena muki bana Banyakuli haiguru 
muno. 

7Baitu mulifa nkabantu, Muligwa nkomu hali abakuru. 

8Imuka, ai Ruhanga, ocwere ensi omusango: Baitu oligwetwa amahanga gona. 

Zabuli 83 

Ekizina, zabuli ya Asafu. 

1AI Ruhanga, otaculera: Orahuna, kunu otaikaraho, ai Ruhanga. 

2Baitu dora, abanyanzigwa bawe nibatera obwogo: Nabo abakunobere 
baimukize omutwe. 

3Bagambirana ensita abantu bawe, Nibabaza hamu obubi hali abantu bawe 
abaserekerwe. 

4Bagambire ngu Muije tubahwerekereze, baleke okuba ihanga; Ibara kya Isareri 
litaijukwa kandi. 

5Baitu babalize hamu nomutimagumu; Nibaragana ekiragano haliwe:  

6Ehema za Edomu Nezabaisimaeri; Moabu, Nabahagale;  

7Gebali, na Amoni, na Amaleki; Firisiya ahamu nabo abaikara omu Turo:  

8Asura nayo etaraine nabo; Bakonyire abana ba Loti. [Sera] 

9Obakole nkokuwakozire Midiani; Nka Sisera, nka Yabini, ha kyambu Kisoni:  

10Abahwerekererire Endora; Nibafoka nkobusa ha itaka. 

11Abanyoro babu obafole nka Olebu na Zabu; Ego, abakuru babu bona nka Zeba 
na Zalimuna:  

12Abagambire ngu Twetwa’ra itwenka Enju za Ruhanga okuzirya. 

13Ai Ruhanga wange, obafole nkecucu ecucuka; Nkempunda obwetwarwa 
omuyaga. 

14Nkomu’ro ogwokya ekibira, Kandi nkendimu ezomu’ro ezicumuka orusozi;  

15Nukwo abahige oti nekiyaga kyawe, Kandi olitinise nihunga lyawe. 

16Ijuza amaiso gabu nokubihirwa; Base’re ibara lyawe, ai MUKAMA. 

17Bakwatwege ensoni, batinege ebiro byona; Ego, babihirwe bahwereke’re:  

18Nukwo bamanya ngu niwe wenka, ibara lyawe YAHWE, Oli haiguru muno, 
nolema ensi zona. 

Zabuli 84 

Ya Mukuru Wabazini; eya Gitisi. Zabuli eyabana ba Kora. 

1EHEMA zawe ka nungi, Ai MUKAMA wamahe! 

2Obwomezi bwange bubwegomba, ego bugwire ensazi habwezigati za 
MUKAMA; Omutima gwange nomubiri gwange nibikunga Ruhanga omwomezi. 

3Ego, ekisurwa kyerolire enju Nentahi ekiju nambere eryalika obwana bwayo, 
Nibyo byoto byawe, ai MUKAMA wamahe, Omukama wange, kandi Ruhanga 
wange. 

4Bayina omugisa abanyakuikara omu nju yawe: Barakukugizaga. [Sera] 

5Ayina omugisa omuntu amanige obugaikara omuliwe; Nengudo ezigenda 
Sayuni ziri omu mutimagwe. 

6Obubaraba omu kihanga ekyokuli’ramu amaizi bakifora ekiikaro kyengezi; Ego, 
obutonyatonya bukisweka nomugisa. 

7Baruga omu mani okuhika omu mani, Wena halibo arorwa omu maiso ga 
Ruhanga omu Sayuni. 

8Ai MUKAMA Ruhanga owamahe, hu’ra okusaba kwange: Otege okutu, ai 
Ruhanga wa Yakobo. 

9Rora, ai Ruhanga, iwe engabu yaitu, Orole amaiso gogu ouwasesereho amagita. 

10Baitu ekiro kimu omu zigati zawe nikikira orukumi. Nakugondeze okuba 
omukumirizi omu nju ya Ruhanga wange, Okukira okuikara omu hema ezobubi. 

11Baitu MUKAMA Ruhanga izoba, ngabu; MUKAMA aliha embabazi nekitinisa: 
Ekintu kyona ekirungi talikiima abo abagenda niberinda. 

12Ai MUKAMA owamahe, Ayina omugisa ogu anyakukwesiga. 

Zabuli 85 

Ya Mukuru Wabazini. Zabuli yabana ba Kora. 

1MUKAMA, okagira nembabazi ensi yawe; Okahindura obukwatwa bwa Yakobo. 

2Okaganyira okutahiki’ra kwabantu bawe, Oksweka ekibi kyabu kyona. [Sera] 

3Okaihaho ekiniga kyawe kyona. Okahinduka nolekayo ekiniga kyawe ekyaka. 

4Otuhindule, ai Ruhanga owokujunwa kwaitu, Kandi amaleho okubihirwa 
kwawe halitwe. 

5Olituhihi’rwa ebiro byona? Olihikya ekiniga kyawe obusinge bwona?  

6Tolituga’ramu obwomezi? Abantu bawe basemererwe omuliwe?  

7Otwaleke okuganyira kwawe, ai MUKAMA, Otuhe okujuna kwawe. 

8Ndahu’ra Ruhanga MUKAMA ebyaragamba: Baitu aragambira abantube 
obusinge, kandi nabarukwerabe Baitu batagaruka obwakabiri omu butami. 

9Mananukwo okujunakwe kubali haihi abo abanyakumutina; Ekitinisa kiikale 
omu nsi yaitu. 

10Okuganyira namananu bitangatangaine; Okuhiki’ra nobusinge 
binywegerangaine. 

11Amananu garukire omu itaka; Nokuhiki’ra kurolerire hansi kuli omu iguru. 

12Ego, MUKAMA aliha ebisemire; Nensi yaitu erireta omweru gwayo. 

13Okuhiki’ra kulimwebembera; Kandi kulimutemera ebigerebye omuhanda. 

Zabuli 86 

Okusaba kwa Daudi. 

1OINAMYE okutu kwawe, ai MUKAMA, ongarukemu; Baitu ndi munaku, ninsega. 

2Olinde obwomezi bwange; baitu nintina Ruhanga: Ai iwe Ruhanga wange, 
ojune omuiru wawe arukukwesiga. 

3Onganyire, ai Mukama; Baitu niwe nkunga okuiza obuire. 

4Osemeze obwomezi obwomuiru wawe; Baitu niwe, ai Mukama, nyimukya 
obwomezi bwange hali iwe. 

5Baitu iwe, Mukama, oli murungi, orahuka okuganyira, Kandi oijura embabazi 
hali abo bona abanyakukukunga. 

6Otegere okutu, MUKAMA, okusaba kwange; Ohu’re iraka eryokwesengereza 
kwange. 

7Omu kiro ekyomuhito gwange ndikukunga; Baitu olingarukamu. 

8Busaho anyakusisana naiwe omu bacwezi, ai Mukama; Kunu busaho emirimo 
eri nkeyawe. 

9Amahanga gona agawakozire galiija, galiramya omu maiso gawe, ai Mukama; 
Kandi galikugiza ibara lyawe. 

10Baitu oli mukuru, kandi okora ebyamahano: Niwe Ruhanga wenka. 

11Onyegese omuhanda gwawe, ai MUKAMA; ndagenderaga omu mananu gawe: 
Oteranize ahamu omutima gwange okutina ibara lyawe. 

12Ndakukugizaga, ai Mukama Ruhanga wange, nomutima gwange gwona; Kandi 
ndanyumizaga ibara lyawe ebiro nebiro. 

13Baitu okuganyira kwawe kwingi hali nyowe; Kandi okakiza obwomezi bwange 
okuzimu mali. 

14Ai Ruhanga, abemyehembo banyimukirire, Nekitebe kyabantu aba’ruma 
baseruire obwomezi bwange, Kunu tibakutaire iwe omu maiso gabu. 

15Baitu iwe, ai Mukama, oli Ruhanga aijuire okuganyira, kandi owembabazi, 
Atanguha okubihirwa, anyakuina okuganyira namananu amaingi. 

16Ai bambi, ongarukiremu, onganyire; Omuhe omuiru wawe amani gawe; Ojune 
omwana womuzana wawe. 

17Onyoleke akokuro’raho obwoburungi; Aba’nobere bakarole, bakwatwe 
ensoni, Baitu niwe, ai MUKAMA, onkonyire, ompumuize. 

Zabuli 87 

Zabuli eyabana ba Kora; Ekizina. 

1EMIGANDAYE eri omui rusozi orurukwera. 

2MUKAMA nagonza amalembo ga Sayuni Okukira enju zona eza Yakobo. 

3yekitinisa bikugambwaho, Iwe orubuga rwa Ruhanga. [Sera] 

4Ndibaza ha Rahab na Baburoni hamu nabo aba’manyire. Dora Firisitiya, na 
Turo, na Esiyopya; Ogu nuho yazairwe. 

5Ego, kirigambwa ha Sayuni ngu Ogu nogu bakazarwa omu. Nanyakuli haiguru 
muno alirugumya wenka. 

6Mukama alibara, obwalihandika abantu, ati Ogu nuho yazairwe. [Sera] 

7Abanyakuzina nibanyakutera enyege baligamba ngu Ensoro zange zona ziri 
omuliwe. 

Zabuli 88 

Ekizina, Zabuli eyabana ba Kora; eya Mukuru Wabazini; eya Maharasi Leanosi. 
Masikiri eya Hemani Omwezera. 

1AI Mukama, Ruhanga owokujunwa kwange, Nkokunga nyamusana nekiro omu 
maiso gawe:  

2Okusaba kwange kutahe namberoli; Otege okutu kwawe hali okukunga 
kwange:  

3Baitu omutima gwange guijuire obujune, Nobwomezi bwange buirire haihi 
nokuzimu. 

4Bamba’ra ahamu nabo abasirimuka omu kina; Ndi nkomuntu atanyina 
mukonyezi:  

5’Nagirwe omu bafu, Nkabaisirwe ababyama omu kina, Abotakyaijuka; Kandi 
babaganizibwe nomukoni gwawe. 

6Ontaire omu kina ekihamire muno, Omu biikaro byekizima, omu nziha. 

7Ekiniga kyawe niki’miga muno, Onsalize muno nebigonzi byawe byona. 

8Ontaire hara abatahi bange; Onfoire ekinugwa halibo. Ngemerwe, 
tindukusobora okurugamu. 

9Eriso lyange likehere obwomuhito gwange: Obukyabukya nkakukunga, ai 
MUKAMA. 

10Olyoleke abafu ebyamahano? Abafire baliimuka nibakukugiza?  

11Embabazi zawe ziritebezebwa omu kina? Rundi okwesigwa kwawe omu 
kuhwereke’ra?  

12Ebyamahano byawe birimanyirwa omu muirima? Nokuhiki’ra kwawe omunsi 
eyokwebwa?  

13Baitu niwe, ai MUKAMA, nakungire, Kandi nyenkya okusaba kwange 
kurahikaga omu maiso gawe. 

14Mukama kiki ekikunagisize obwomezi bwange? Nonserekera ki amaiso gawe?  

15Ndina obujune, nin’sana okufa okuruga omu buto bwange: Ebinyakutisa 
byawe obubimbaho, ntuntura muno. 

16Ekiniga kyawe ekyaka kimpikireho; Ebinyakutisa byawe bimpwerekerize. 

17Bakanyehinguliriza nkamaizi okuiza obuire; Bakangota embaju zona hamu. 

18Anyakungonza nenganjani yange obantaire hara, Nabo abatahi bange omu 
muirima. 

Zabuli 89 

EKITABU IV 
Masikiri eya Esani Omwezera. 

1NDAZINAGA ha byokuganyira bya MUKAMA ebiro byona: Nakanwa kange 
ndamanyisaga okwesigwa kwawe hali obusinge bwona. 

2Baitu nkagamba nti Okuganyira kuligumibwa okuhikya ebiro nebiro. Kandi 
nimu iguru oligumya okwesigwa kwawe. 

3Nkaragana ekiragano nomukome wange, Nkarahira Daudi omuiru wange;  

4Abaijukuru bawe ndabagumyaga ebiro byona, Nekitebe kyawe ndikyombekera 
kimu okuhikya obusinge bwona. 

5Niguru liritebeza ebyamahano byawe, Ai MUKAMA; Nokwesigwa kwaweomu 
iso’rokaniro eryabahikirire. 

6Baitu araha omu iguru asobora okuinganingana na MUKAMA? Oha omuli abana 
babakuru asisaine nka MUKAMA,  

7Nuwe Ruhanga arukutinwa muno omu rukurato rwabahikirire, Owokutinwa 
okukira bona abamwehingulirize?  

8Ai MUKAMA Ruhanga wamahe, Oha wamani, asisaine nka iwe, ai YA? 
Nokwesigwa kwawe kukwehingulirize. 

9Niwe olema emyehembo eyenyanja Ebigonzi byayo obubiimuka iwe obiculeza. 

10Okacwecwana Rahabu, nkomuntu anyakuisirw; Okararangya abanyansigwa 
bawe nomukono ogwamani gawe. 

11Iguru lyawe, kandi nensi yawe: Ensi nokuijura kwayo, okabitaho. 

12Obukizi obwemoso nobwobulyo niwe wabuhangire: Tabora na Heremoni 
bisemere’rwa ibara lyawe. 

13Oyina omukono ogwamani: Engaro zawe zamani, nomukono gwawe 
ogwobulyo gunyumizibwe. 

14Okuhiki’ra nomusango nibyo bigumya ekitebe kyawe: Okuganyira namananu 
nibtebembera amaiso gawe. 

15Bayina omugisa abantu abamanyire iraka eryokusemererwa; Ai MUKAMA, 
bagendera omu musana ogwamaiso gawe. 

16Ibara lyawe balisemere’rwa obuire okwira: Kandi omu kuhiki’ra kwawe 
numwo banyumuzibwa. 

17Baitu iwe oli kitinisa kyamani gabu: Obwembabazi zawe ihembe lyaitu 
lirinyumizibwa. 

18Baitu engabu yaitu eri ya MUKAMA; Kand omukama waitu ali wogu Arukwera 
owa Isareri. 

19Kandi okabaza nabarukwera bawe omu kwolekwa, Nogamba ngu Ntaireho 
okukonyera ha muntu owamani; Nyumize omuntu anyakukomerwe omu bantu. 

20Mboine Daudi omuiru wange; ‘Musesereho amagita gange agarukwera:  

21Engaro zange ziragumuzibwaga namberali; Nomukono gwange nagwo 
gulimuhaisa amani. 

22Omunyanzigwa talimwendereza; Kunu nomwana wobubi talimwerenge’ra;  

23Nanyowe nditera hansi abanyanzigwabe omu maisoge, Nditera 
abanyakumunoba. 

24Baitu okwesigwa kwange biraikaraga nauwe; Nomu ibara lyange ihembelye 
lirinyumizibwa. 

25Ndita nomukonogwe ha nyanja, Nomukonogwe ogwobulyo ha bisaru. 

26Alinkunga ati Niwe Isenyowe, Ruhanga wange, kandi omwandara 
ogwokujunwa kwange. 

27Kandi ndimufora omuzigaijo wange, Arukukira abakama abensi. 

28Ndamukwatirwaga embabazi ebiro byona, Nekiragano kyange kiragumahoga 
namberali. 

29Abaijukurube ndabaikazahoga ebiro byona, Nekitebekye nkebiro ebiiguru. 

30Abanabe obubalirekayo ebiragiro byange, Okutagendera omu misango yange;  

31Obubalisisa ebigambo byange Okutakwata ebiragiro byange;  

32Nubwo ndijunana okusisa kwabu nomuigo, Nokutahiki’ra kwabu nenkoba. 

33Baitu okuganyira kwange tindikumuihiraho kimu, Kunu tindiikiriza 
okwesigwa kwange okuhwe’ra. 

34Ekiragano kyange tindikisisa, Nobukwakuba okuhindura ekigambo 
ekyarugire omu minwa yange. 

35Nkarahira dimu omu kuhiki’ra kwange; Tindimubiha Daudi;  

36Abaijukurube baraikarahoga ebiro byona, Nekitebekye nkizoba omu maiso 
gange. 

37Kiragumahoga ebiro byona nkokwezi, Kandi nka kaiso owokwesiga ha iguru. 
[Sera] 

38Baitu okanaga noyehoga, Okabahi’rwa ogu ouwasesereho amagita. 

39Okanoba ekiragano ekyomuiru wawe, Okagaya ekondoye okuginaga hansi. 

40Okahendahenda enkorobaze zona, Okasesa enkomeroze. 

41Bona abanyakuraba omu muhanda bamunyaga: Afokire ekijumo hali 
abamuhe’raine. 

42Okanyumiza omukono ogwabulyo ogwabanyanzigwabe; Okakyanganukya 
bona abamunobere. 

43Ego, oga’ra enyuma obwogi bwempirimaye, Kunu tomwemerizeho omu 
bulemu. 

44Omazireho okwangasanakwe, Onagire hansi ekitebekye. 

45Ebiro ebyobusigazibwe obicwireho: Omuswekere ensoni. [Sera] 

46Olihikya nkaha, ai MUKAMA, okwesereka ebiro byona? Ekiniga kyawe 
kirihikya nkaha okwaka nkomu’ro?  

47Ai bambi, oijuke ekicu kyange okukiri kike? Abana babantu bona obahangire 
ebitarumu! 

48Omuntu araha alyomera omutabona ha kufa, Alyejuna obwomezibwe omu 
mani gokuzimu?  

49Mukama, okuganyira kwawe okwaira kuli nkaha, Okuwarahire Daudi omu 
kwesigwa kwawe?  

50Ijuka, Mukama, ekikumo ekyabairu bawe; Okunkwasire omu kifuba kyange 
okujuma okwamahanga gona agamani;  

51Abanyanzigwa bawe okubajumure, ai MUKAMA, Okubajumire ebigere byogu 
ouwasesereho amagita. 

52MUKAMA ayebazibwege ebiro nebiro. Amina, kandi amina. 

Zabuli 90 

EKIRABU IV 
kusaba kwa Musa omusaija wa Ruhanga. 

1MUKAMA iwe okaboli kyokuikaramu kyaitu Obusinge bwona. 

2Ensozi obuzikaba zitakazairwe, Naiwe otakahangire ensi nebintu. Okoruga 
obusinge bwona, okuhikya obusinge bwona niwe Ruhanga. 

3Osindike abantu omu kuhwereke’ra; Nogamba ngu Mugarukeyo inywe abana 
babantu. 

4Baitu emyaka orukumi omu maiso gawe Eri nka kyaijo ekihinguireho, Kandi 
nkekisisimuka ekyekiro. 

5Obatwa’ra kimu nkomugezi; bali nkoturo: Nyenkya bali nkobunyansi 
obwaruka. 

6Nyenkya bwaruka, bumera; Orwebugyo butemwa, buhotoka. 

7Baitu ekiniga kyawe kitumaraho, Kandi okuhihirwa kwawe kututuntuza. 

8Okata ebyokusisa byaitu omu maiso gawe, Ebibi byaitu ebyenditaomu musana 
ogwamaiso gawe. 

9Baitu ebiro byaitu byona bihinguraho ebwekiniga kyawe: Emyaka yaitu 
ehwaho nkekitekerezo. 

10Ebiro ebyemyaka yaitu niyo myaka ensanju, Rundi obwamani ehika emyaka 
kinana; Baitu emyehembo yabu nukwo kutalibana nokutunura kwonka; Baitu 
ehwaho bwango, naitwe tuhera. 

11Noha amanyire amani agekiniga kyawe? Nokubihirwa kwawe, 
nkokwosemerire okutinwa?  

12Otwegese okubara tuti ebiro byaitu, Nukwo tutunge omutima ogwamagezi. 

13Ogarukeyo, ai MUKAMA; olihikya nkaha? Kandi oyegarukemu habwabairu 
bawe. 

14Otuigusege nyenkya nokuganyira kwawe; Itwe tusemere’rwege, 
tukyanganukege ebiro byaitu byona. 

15Otusemeze nkebiro okubiri ebiwatusalirizemu, Nemyaka eyitwaboniremu 
obubi. 

16Omulimo gwawe gurorwe abairu bawe, Nekitinisa kyawe hali abana babu. 

17Kandi noburungi bwa MUKAMA Ruhanga waitu buikalege halitwe: Kandi 
otugumuze omulimo ogwemikono yaitu; Ego, emirimo eyemikono yaitu 
ogigumye. 

Zabuli 91 

1ANYAKUIKARA omu kiikaro ekyensita ekyogu anyakulo haiguru muno Nuwe 
araaikaraga ha kiituru Kyowobusobozi bwona. 

2Ndigamba ha MUKAMA nti Ogu nikyo kyokwebingamu kyange, nekikomero 
kyange; Ruhanga wange oundukwesiga. 

3Baitu nuwe arakukizaga endubatira yomuhigi, Norufu oruita abantu. 

4Arakuswekaga nebyoyabye Kandi omunda yamapapage nuho arayebingaga: 
Amananuge niyo engabu, nigo galinda. 

5Tolitina ekinyakutinisa ekyekiro, Nobwekuba engobe egenda nyamusana;  

6Orufu orugenda omu muirima, Nobukwakuba okuhwerekereza okumaraho 
omu ihangwa. 

7Abantu rukumi baligwera ha rubaju rwawe, Kandi kakumi ha Mukono gwawe 
ogwobulyo;  

8Rundi olisunga namaiso gawe, Norora empera yababi. 

9Baitu iwe, MUKAMA, niwe kyokwebingamu kyange! Omufoire ogu anyakuli 
haiguru muno ekiikaro kyawe. 

10Akabi kona tikalikubaho, Kunu busaho omuhito ogulii’ra haihi nehema yawe. 

11Baitu aliragira bamaraikabe haliwe, Okukulindaga omu mihanda yawe yona. 

12Barakukwati’raga omu mikono yabu, Otahenda kigere kyawe ha ibale. 

13Oliribata entale nempoma: Entale ento nenjoka okibitera hansi nekigere 
kyawe. 

14Baitu antaireho okugonzakwe, nikyo ndimujunira: Ndimunyumiza haiguru, 
baitu amanyire ibara lyange. 

15Alinkunga, nanyowe ndimugarukamu; Ndaikaraga, nauwe obwomezi 
obwebiro bingi. Ndimujuna, nimutaho ekitinisa. 

16Ndimuigusa obwomezi obwebiro bingi. Kandi ndimwoleka okujuna kwange. 

Zabuli 92 

Zabuli, Ekizina ekyekiro kya Sabiti. 

1KISEMIRE okusima MUKAMA, Nokuzina ebyokugiza ibara lyawe, iwe Anyakuli 
haiguru muno:  

2Okwolekaga nyenkya embabazi zawe, Nokwesigwa kwawe ekiro. 

3Nekintu ekiyina emigoye ikumi, kandi nendongo; Niraka eryokutina eryenanga. 

4Baitu niwe MUKAMA wansemerize omulimo gwawe: Ndikyanganukira 
emirimo eyemikono yawe. 

5Emirimo yawe ka mukuru, ai MUKAMA! Ebitekerezo byawe byokuhama 
kwingi. 

6Omuntu anyakuli nkekisoro tamanyire kinu; Kunu nomusesema takyetegerize:  

7Ababi obubaruka nkobunyansi, Nabanyakukora obubi bona obubamera; Nikyo 
baika’raho bahwerekerezebwe ebiro byona. 

8Baitu iwe, ai MUKAMA, onyumizibwa ebiro byona. 

9Baitu, dora, abanyanzigwa bawe balihwereke’ra; Bona abanyakukora obubi 
balirahizibwa. 

10Baitu ihembe lyange olinyumize nkeryembogo: Nseserweho amagita 
amahyaka. 

11Neriso lyange liboine okwegomba kwalyo hali abanyanzigwa bange, Amatu 
gange gahulire okwegomba kwange hali abo abakora obubi, abanyimukirire. 

12Anyakuhikihikirire alimera nkomukindo; Alikura nkomukogoto omu 
Lebanoni. 

13Abo ababyairwe omu nju ya MUKAMA Balime’ra omu zigati za Ruhanga waitu. 

14Nomu bugurusi balyana ebyana; Baliijura amakamba, bomire:  

15Okwoleka MUKAMA okwahihirire; Ogu mwandara gwange, kunu omuluwe 
busaho okutahiki’ra. 

Zabuli 93 

1MUKAMA nalema; ajwaire obukuru: MUKAMA ajwaire, ayetegere amani:  

2Ekitebe kyawe kikaguma iranaira: Oikaraho okuruga kara na kara. 

3Ebitungezi biimukize, ai MUKAMA, Ebitungezi biimukize iraka lyabyo; 
Ebitungezi biimukya ebigonzi byabyo. 

4Okukira amaraka agamaizi amaingi, Ebigonzi ebyamani ebyenyanja, MUKAMA 
ali haiguru muno, akizire amani. 

5Ebiwamanyisize byamananu mali: Okuhiki’ra kuseme’ra enju yawe Ai 
MUKAMA, ebiro nebiro. 

Zabuli 94 

1AI MUKAMA, niwe Ruhanga anyakuhora enzigu, Iwe, Ruhanga anyakuhora 
enzigu, oyangasanire kimu. 

2Imuka iwe, anyakucwera ensi omusango: Garu’ra abamyehembo ebibahikirire. 

3MUKAMA, ababi balihikya nkaha? Ababi balihikya nkaha okusingura?  

4Bagamba ebitarumu, nebyokwehemba: Bona abanyakukora obubi benyumiza 
bonka:  

5Bacwacwana abantu bawe, ai MUKAMA, Kandi bandereza obugwetwa bwawe. 

6Baitu omufakati nomunyaihanga, Kandi bazinda atanyina ise. 

7Nibagamba ngu MUKAMA tarole, Kunu Ruhanga wa Yakobo tatekereze. 

8Mutekereze, inywe abali nkebisoro omuli abantu, Nainywe abasomadoma, 
mulitunga di amagezi?  

9Ayataireho okutu talihu’ra? Ogu ayakozire eriso talibona?  

10Anyakubonabonesa amahanga talihana? Ogu anyakwegesa abantu amagezi?  

11MUKAMA amanyire ebitekerezo ebyabantu, Baitu tibirumu. 

12Ayina omugisa omuntu owobonabonesa, ai MUKAMA, Nomwegesa ebirungi 
omu biragiro byawe;  

13Nukwo omuhumuze hali ebiro ebyobujune, Okuhikya ekina obukiririmirwa 
ababi. 

14Baitu MUKAMA talinaga abantube, Kunu talihemukira obugwetwabwe. 

15Baitu omusango guligaruka omu kuhiki’ra’ Na bona abayina omutima 
ogwamananu balikuhondera. 

16Araha aramuka habwange hali abo abakora obubi? Araha arayeme’ra 
habwange hali abakozi bokutahiki’ra?  

17Kuba MUKAMA atarankonyire, Obwomezi bwange bwakuhikire bwango 
haculerire kimu. 

18Obunagambire nti Ekigere kyange nikite’ra; Okuganyira kwawe, ai MUKAMA, 
kwansagika. 

19Omu bitekerezo byange ebingi ebiri omuli nyowe, Okuhumuza kwawe 
kunsemeza obwomezi bwange. 

20Abalemi ababi baliterana naiwe, Abataho ebiitima omu biragiro?  

21Besoroza hamu okuzinda obwomezi obwanyakuhikirire, Nibahende’ra 
esagama etaloho musango. 

22Baitu MUKAMA akaikara ali orukomero rwange oruraihire, q Kandi Ruhanga 
wange nugwo mwandara ogunyebinga. 

23Kandi alibahwerekereza omu bubi bwabu; MUKAMA Ruhanga waitu 
alibahwerekereza. 

Zabuli 95 

1MUIJE, tumuzinire MUKAMA: Tusemere’rwe Omwandara ogwokujunwa 
kwaitu. 

2Tuije omu maisoge nokusima; Tumusemere’rwe na Zabuli. 

3Baitu MUKAMA nuwe Ruhanga Omukuru: Nuwe Omukama Omukuru, rukukira 
baruhanga bona. 

4Ebinongoro ebyensi biri omu mukonogwe, Nokuraiha okwensozi nakwokwe. 

5Enyanja ye, nuwe yagikozire; Emikonoye ekabumba itaka. 

6Muije, turamye, tuiname: Tumutereze amaju MUKAMA Omuhange waitu. 

7Baitu nuwe Ruhanga waitu; Naitwe tuli Bantu birisizolye, tuli ntama ezomu 
mukonogwe. Hati kuba nimuhu’ra irakalye! 

8Mutagumya mituma yanyu, nka Meriba, Nka ha kiro ekya Masa omu irungu. 

9Baisenkuru inywe obubanyoheze, Nibandenga, nibarora emirimo yange. 

10Emyaka amakumi ana nabihi’rwaga ebebiro biri, Ningamba nti Nibo Bantu 
abarukuhaba omu mituma yabu, Kandi tibakamanyire mihanda yange:  

11Nikyo narahirire nekiniga kyange Nti batakitaha omu kuhumura kwange. 

Zabuli 96 

1MUMUZINIRE MUKAMA ekizina ekihyaka: Muzinire MUKAMA, inywe ensi 
zona. 

2Muzinire MUKAMA, mwebaze ibaralye; Mwolekege okujunakwe obukyabukya. 

3Mutebeze ekitinisakye omu mahanga. Ebyahanobye omu Bantu bona. 

4Baitu MUKAMA mukuru, kandi asemerire okukugizibwa muno: Asemerire 
okutinwa okukira baruhanga bona. 

5Baitu abacwezi bona abamahanga biba bisisani: Baitu MUKAMA nuwe yakozire 
iguru. 

6Ekitinisa nobukuru biri omu maisoge: Amani noburungi biri hawe harukwera. 

7Mumuhe MUKAMA, inywe enganda ezamahanga, Muhe MUKAMA ekitinisa 
namani. 

8Muhe MUKAMA ekitinisa ekisemerire ibaralye: Mulete ekihongwa, muije omu 
zigatize. 

9Muramye MUKAMA omu burungi obwokkuhiki’ra. Mutukumire omu maisoge, 
inywe ensi zona. 

10Mugambe omu mahanga ngu MUKAMA nalema: Kandi ensi zigumire 
tizirukusobora okutabatabana: Alicwera abantu emisango eyobulyo. 

11Iguru lisemererwe, kandi ensi ekyanganuke; Enyanja ehi’re, nokuijura kwayo;  

12Omusiri gukyanganuke, na byona ebinyakurumu; Nubwo emiti yona eyomu 
kibira erizina obwokusemererwa:  

13Omu maiso ga MUKAMA, baitu naija; Baitu naija okucwera ensi omusango: 
Alicwera ensi emisango eyobulyo, Aliramu’ra amahanga namananuge. 

Zabuli 97 

1MUKAMA nalema; ensi esemererwe; Amazinga amaingi muno gakyanganuke. 

2Ebicu nekizima bimwehingulirize: Okuhiki’ra nebyobulyo nibyo bigumya 
ekitebekye. 

3Omu’ro nugumwebembera, Nugwokya abanyanzigwabe ha mbaju zona. 

4Enkubaze zikamulikya ensi: Ensi yarora yatukumira. 

5Ensozi zikaga nkebisesara ha MUKAMA akabali, Ha Mukama owensi zona 
akabali. 

6Iguru liduma okuhiki’rakwe, Namahanga gona gaboine ekitinasakye,  

7Bakwetwe ensoni bona abanyakuramya ebisisani ebisaruirwe, 
Abanyakwenyumiza obwebisisani; Nowogu muramye, inywe baruhanga 
inywena. 

8Sayuni ekahu’ra yasemererwa, Nabaisiki ba Yuda bakyanganuka; 
Obwebyobulyo byawe, ai MUKAMA. 

9Baitu iwe, MUKAMA, oli haiguru muno hansi zona: Onyumizibwa okukira muno 
baruhanga bona. 

10Inywe abanyakugonza MUKAMA, munobe obubi: Ogu alinda obwomezi 
bwabarukwerabe; Abajuna omu Mukono gwomubi. 

11Omusana gusigirwa anyakuhikirire, Nokusemererwa ogu ayina omutima 
ogwamananu. 

12Musemere’rwege MUKAMA, inywe abahikirire; Kandi mwebazege ibaralye 
erirukwera. 

Zabuli 98 

Zabuli. 

1MUZINIRE MUKAMA ekizina ekihyaka; Baitu akozire ebyamahano: 
Omukonogwe ogwobulyo, nengaroze ezirukwera, nibyo yakoleze okujunwa. 

2MUKAMA amanyisize okujunakwe: Okuhiki’rakwe akwolekere bwerebwere 
omu maiso gamahanga. 

3Aijukire okuganyirakwe nokwesigwakwe haki enju ya Isareri: Ensonga zona 
ezensi ziboine okujuna kwa Ruhanga waitu. 

4Muletere MUKAMA iraka eryokusemererwa, inywe ensi zona; Mubaguke, 
muzine nokusemererwa, ego, muzine ebyokukugiza. 

5Muzine okukugiza MUKAMA nenanga; Nenanga, kandi niraka erizina. 

6Nengwara niraka erikondere Mulete iraka eryokusemererwa omu maiso 
Gomukama, MUKAMA. 

7Enyanja ehi’re, nokuijura kwayo; Ensi, nabarukuikaramu. 

8Amaizi gatere enkwakwa; Ensozi zizinire hamu obwokusemererwa;  

9Omu maiso ga MUKAMA, baitu naija okucwera ensi omusango: Alicwera ensi 
emisango eyobulyo. Aliramu’ra amahanga nokuhiki’ra. 

Zabuli 99 

1MUKAMA nalema; amahanga gatukumire: Aikalire hagati ya bakerubi; ensi 
etengete. 

2MUKAMA mukuru omu Sayuni; Kandi ali haiguru muno okukira amahanga 
gona. 

3Bakugiza ibara lyawe erikuru eryokutinwa: Uwe nayera. 

4Amani gomukama nigagonza omusango ogwobulyo: Iwe ogumya 
ebyokuhiki’ra, Ohikya ebyobulyo nebyokuhiki’ra omu Yakobo. 

5Munyumize ha MUKAMA Ruhanga waitu, Muramize ha katebe kebigerebye: 
Uwe nayera. 

6Musa ha Aroni omu banyakatagarabe, Na Samuiri omuli abo abakunga ibaralye; 
Bakakunga MUKAMA, yabagarukamu. 

7Akabaza nabo omu nyomyo eyekicu: Bakakwata ebiyamanyisize, nekiragiro 
ekiyabahaire. 

8Okabagarukamu, ai MUKAMA Ruhanga waitu: Okaba oli Ruhanga 
ayabaganyire,  

9Munyumize MUKAMA Ruhanga waitu, Muramize ha rusozirwe orurukwera; 
Baitu MUKAMA Ruhanga waitu nayera. 

Zabuli 100 

Zabuli eyokusima. 

1MULETERE MUKAMA iraka eryokusemererwa, inywe ensi zona. 

2Muko’re MUKAMA nokusemererwa: Muije omu maisoge nokuzina. 

3Mumanye ngu MUKAMA nuwe Ruhanga: Nuwe yatuhangire, naitwe tuli be; 
Tuki bantube, kandi entama ezomu irisizolye. 

4Mutahe omu malemboge nokusima, Nomu zigatize nokukugiza: Mumusime, 
mwebaze ibaralye. 

5Baitu MUKAMA murungi: okuganyirakwe kwebiro nebiro; Nokwesigwakwe 
kwobusinge bwona. 

Zabuli 101 

Zabuli ya Daudi. 

1NDAZINA ha kuganyira naha byobulyo: Hali iwe, ai MUKAMA, ndazina 
ebyokukugiza. 

2Ndayekengaga namagezi omu muhanda oguhikirire: Ai bambi, oliija di 
namberendi? Ndagenderaga ogwamananu. 

3Tindita kintu kyaona ekibihire omu maiso gange; ‘Nobere omulimo gwabo 
abahaba; Tiguliterana nanyowe. 

4Omutima ogunyakwehemba gulindugaho: Tindimanya kintu kyona ekibi. 

5Anyakuhangi’ra omu nsita omutahiwe, ogu ndimuhwerekereza: Anyakuyina 
amaiso agakwenyumiza nomutima ogwemyehembo tindimugumisiriza 

6Amaiso gange gararole’raga abokwesiga abomunsi, baikalege nanyowe: 
Anyakugenda omu muhanda oguhikirire, nuwe aramperezaga. 

7Anyakukora obugobya taliikara omu nju yange: Anyakubiha ebisuba 
taligumaho omu maiso gange. 

8Obukyabukya ndahwerekerezaga ababi bona abaomunsi; Okuma’raho kimu 
abakora okutahiki’ra omu rubuga rwa MUKAMA. 

Zabuli 102 

Okusaba okwowobujune, obwalemerwa kimu nasesa okuhyemakwe omu maiso 
ga MUKAMA. 

1HU’RA okusaba kwange, ai MUKAMA, Oku’ra kwange kuhike namberoli. 

2Otansereke amaiso gawe omu kiro kyomuhito gwange: Otege okutu kwawe hali 
nyowe; Ha kiro ekinkungiramu ongarukemu bwango. 

3Baitu ebiro byange bihwaho nkomuika, Namagufa ganmge gahire nkekimuli. 

4Omutima gwange guhire, guhotokere nkobunyansi; Baitu nyebwa okulya 
ebyokulya byange. 

5Obwiraka eryokusinda kwange Amagufa gange nigagumira ha mubiri gwange. 

6Ndi nkezikere eyomu irungu, Nfokere nkensindizi eyomu kisaka. 

7Ndole’ra kandi nfokere Nkekisisrya ekiikara nikikwatwa amasu ha ruguru 
yenju. 

8Abanyanzigwa bange banjuma abuire okwira; Aba’nobire kimu bakyena 
habwange. 

9baitu ndire iju nkomugati, kandi njwanganize ekyokunywa kyange namaizi 
omu maiso. 

10Obwokubihirwa kwawe nekiniga kyawe: Baitu okampimba wa’naga. 

11Ebiro byange biri nkekiituru rkikehe’ra; Mpotokere nkobunyansi 

12Baitu iwe, ai MUKAMA, oraikarahoga ebiro byona; Nekiijukyo kyawe okuhikya 
obusinge bwona. 

13Oliimuka oliganyira Sayuni: Baitu akasumi kahikire okumuganyira, ego, 
akasumi akawaragire kahikire. 

14Baitu abairu bawe bahi’rwa obwamabale garwo, Nibaganyira ecucu yarwo. 

15Nukwo amahanga gona galitina ibara lya MUKAMA, Nabakama bona abensi 
balitina ekitinisa kyawe:  

16Baitu MUKAMA ayombekere Sayuni, Arolirwe omu kitinisakye. 

17Ataire omutima ha kusaba kwabasege, Kunu tagayire okusaba kwabu. 

18Eki, kirihandikirwa obusinge obuliija: Nihanga eririhangwa lirikugiza 
MUKAMA. 

19baitu arozire hansi, nayema hawe harukwera hanyumizibwe; MUKAMA 
akarole’ra ensi nayema omu iguru;  

20Okuhu’ra okusinda kwomunyankomo; Okuboho’ra abo abaterirweho okufa;  

21Nukwo abantu badumire omu Sayuni ibara lya MUKAMA, Nokukugizibwakwe 
omu Yerusalemu;  

22Amahanga obubaliso’rokana ahamu, Nobukama bwona, okuko’ra MUKAMA,  

23Akakehya amani gange omu muhanda; Akacwa ha biro byange. 

24Nkagamba nti ai Ruhanga wange, otanyihaho ebiro byange bitakahoireho: 
Emyaka yawe ikaraho obusinge bwona. 

25Karanakara okasimba emiganda yensi; Niguru nugwo mulimo gwengaro 
zawe. 

26Ebi birihwaho, baitu iwe okiikaraho; Ego, ebi byona birikura nkekijwaro; 
Olibihingisa nkekyokujwara, kandi birihingisibwa:  

27Baitu iwe tohindurwahindurwa, Nemyaka yawe terihwaho. 

28Abana ababairu bawe baliikaraho, Nabaijukuru bawe baligumubwa omu 
maiso gawe. 

Zabuli 103 

Zabuli eya Daudi. 

1YEBAZA MUKAMA, iwe obwomezi bwange; Na byona ebiri omuli nyowe, 
mwebaze ibaralye erirukwera. 

2Yebaza MUKAMA, iwe obwomezi bwange, Kunu otebwa emigisaye yona:  

3Arukuganyira ebyokusisa byawe byona; Arukukiza endwara zawe zona;  

4Arukucungura obwomezi bwawe omu kuhwereke’ra; Arukukutaho ekondo 
eyembabazi eyokuganja nokuganyira okurungi:  

5Arukukigusa akanwa kawe ebirungi; Obusigazi bwawe nubugarukamu 
obuhyaka nkisamba. 

6MUKAMA akora ebyokkuhiki’ra, Acwara emisango eyobulyo bona 
abanyakwenderezebwa. 

7Akamanyisa Musa emihandaye, Nebiyakozire hali abana ba Isareri. 

8MUKAMA aijuire okuganyira nembabazi, Tarahuka okubihirwa, ayina 
okuganyira okwingi. 

9Talihana ebiro byona; Kunu taliba nekiniga obusinge bwona. 

10Tatukozire nkebibi byaitu okubiri, Nobukwabu okutugaru’ra nkebyokusisa 
byaitu okubiri. 

11Baitu nkiguru okulirahire okukira ensi, Nukwo okuganyirakwe kuli kwingi 
kuti hali abo abanyakumutina. 

12Nkoburugaizoba okubuli hara nobugwaizoba, Nukwo ataire hara naitew 
ebyokkusisa btaitu. 

13Nka isebo okwaganyira abanabe, Nukwo MUKAMA aganyira ati 
abanyakumutina. 

14Baitu amanyire omubiri gwaitu; Aijuke okutuli ecucu. 

15Omuntu, ebirobye biri nkobunyansi; Nkorwakyo orwomukisaka nukwo amera 
ati. 

16Baitu omuyaga guruhinguraho, ruhwaho; Nekiikaro kyarwo tikirirumanya 
obundi. 

17Baitu okuganyira kwa MUKAMA nukuikaraho okuruga karanakara okuhikya 
obusinge bwona hali abanyakumutina, Nokuhiki’rakwe hali abana babana;  

18Hali abo abanyakukwata ekiraganokye, Na hali abo abaijuka ebiragirobye 
okubikora. 

19MUKAMA agumuze ekitebekye omu iguru; Kandi obukamabwe nubulema 
byona. 

20Mumwebaze MUKAMA, inywe bamaraikabe; Inywe emanzi ezamani, 
abehikiriza ekigambokye. 

21Mumwebaze MUKAMA inywena amahega; Inywe abaherezabe abakora 
ebyagonza. 

22Mumwabaze MUKAMA, inywe inywena emirimoye, Omu biikaro byona 
ebyalemeramu: Yebaza MUKAMA, iwe obwomezi bwange. 

Zabuli 104 

1YEBAZA MUKAMA, iwe obwomezi bwange. Ai MUKAMA Ruhanga wange, oli 
mukuru mali; Ojwaire ekitinisa nobukuru. 

2Nuwe ayesweka wenka nomusana nkekyokujwara; Nuwe atimba iguru 
nkekikingyo:  

3Nuwe asimba enyomyo ezekisikakye omu maizi; Nuwe afora ebicu egaliye; 
Nuwe agenderaha mapapa gomuyaga:  

4Nuwe atuma embeho nkabakwendabe; Abaherezabe omu’ro ogwaka,  

5Nuwe yataireho emiganda eyensi, Etatengesebwa ebiro byona. 

6Okagisweka nenyanja nkekijwaro; Amaizi gakeme’ra haiguru ha nsozi. 

7Obwokucomera kwawe gakairuka; Obwiraka eryokuhinda kwawe gakarugaho 
bwango;  

8Gakatemba ha nsozi, gasirimuka omu bihanga, Hali ekiikaro ekiwagaterireho. 

9Okataho omutano ogugatasobora kuhinguraho; Gatagarukaho okusweka ensi. 

10Aleta amaziba omu bihanga; gagera omu nsozi:  

11Ganywisa ebisoro byana ebyomu kisaka; Entulege zikira iroho. 

12Enyonyi ezahagati nuho ziikara, Zigambira omu matagi,  

13Anagira ensozi amaizi okuruga omu njuze; Ensi iguta ebyana ebyemirimo 
yawe. 

14Amereza ente obunyansi, Nemijkubi okuhereza abantu; Nukwo baihe 
ebyokulya omu itaka:  

15Namarwa agasemeza omutima gwomuntu. Namagita agangasanya amaisoge, 
Nebyokulya ebiga’ramu omuntu amani omutimagwe. 

16Emiti ya MUKAMA iguta; Emikogoto ya Lebanoni eyiyabyaire;  

17Nambere enyonyi zikora ebiju byazo: Ekidongodongo, omukede niyo enju 
yakyo. 

18Ensozi eziraihire ziba zensuku, Amabale nikyo kyokwebingamu ekyeme. 

19Akatereho okwezi obusumi: Kandi izoba limanyire okugwa kwlyo. 

20Oleta omuirima, ekiro kibaho; Enyamaiswa ezomu kibira nambere ziturukira 
nizibasoba. 

21Entale ensigazi ziboragera ekiziralya, Nizise’ra ebyokulya byazo hali Ruhanga. 

22Izoba lirugayo, zirugaho. Zibyama omu buingira bwazo. 

23Abantu baturuka hali emirimo yabu, Nokutabana kwabu okuhikta akairirizi. 

24Ai MUKAMA emirimo yawe kamingi! Yona okagikora namagezi: Ensi ijuire 
obuguda bwawe. 

25Enyanja eri kuli, enkoto, egalihire, Nambere harumu ebinyakweku’ra 
ebitabarwa, Ebisoro ebike, kandi nebikoto 

26Ebyombo nuho birabamu; Haliyo ensambya, eyiwakozire okuzanira omu. 

27Ebi byona bikutegereza, Obihe ebyokulya byabyo omu busumi bwabyo. 

28Ebyobiha nibyo bisoroza; Osasanura engaro zawe, biiguta ebirungi;  

29Osweka omaiso gawe, bituntura; Obiihamu orwoya rwabyo, bifa, Bigaruka 
omu cucu yabyo. 

30Osindika omwonyo gwawe, bihangwa; Kandi oga’aramu obuhyaka amaiso 
gitaka. 

31Ekitinisa kya MUKAMA kiikalehoga ebiro nebiro; MUKAMA asemere’rwege 
emirimoye:  

32arora ensi, etukumira; Akora ha nsozi, zicuka. 

33Ndaziniraga MUKAMA, nkyalimwomezi: Ndaziniraga Ruhanga wange 
nkyaloho. 

34Okutekereza kwange kusemerege haluwe: Ndasemere’rwaga MUKAMA. 

35Abasisi bahwerekerezebwe okuhwaho bwange. Inywe mukugize MUKAMA. 

Zabuli 105 

1MUSIME MUKAMA, mukunge ibaralye; Mumanyise ebiyakozire omu mahanga. 

2Mumuzinire, muzine ebyokumukugiza; Mubaze ha byamahanobye byona. 

3Mwenyumize obwibaralye erirukwera: Omutima gwabo abanyakuse’ra 
MUKAMA gusemererwe. 

4Muse’ra MUKAMA namanige; Muse’rege amaisoge ebiro byona. 

5Muijuke ebyamahanobye ebiyakozire; ebyamahanobye, nemisango 
eyakanwake;  

6Inywe, abaijukuru ba Ibarahimu omuiruwe, Inywe, abana ba yakbo abakomebe 

7Nuwe MUKAMA Ruhanga waitu: Emisangoye ehika omunsi zona. 

8Aijuka ekiraganokye ebiro byona, Ekigambo ekiyaragire okuhikya obusinge 
orukumi;  

9Ekiragano ekiyraganire na iburahimu, Nekirahiro ekiyarahirire Isaka;  

10Nikyo yagumize hali Yakobo okuba ekiragiro; Hali Isareri okuba ekiragano 
ekitahwaho:  

11Nagamba ati Niwe ndiha ensi ya Kanani, Omuguha ogwobugwetwa bwanyu;  

12Obubakaba bali abantu abake omuhendo gwabu; Ego, abake muno, kandi 
abagonyi omu;  

13Bagendagendaga omu mahanga agandi nagandi, Okuruga omu bukama 
obundi, okuhikya omu ihanga erindi,  

14Ataikireze muntu wena okubakora kubi; Ego, akahana abakama habwabu;  

15Nagamba ati Mutalikora habo abansesera amagita, Nobukwakuba okugira 
kubi banabi bange. 

16Kandi aketa ekiihe okugwa hansi; Yacwa omuigo gwabu gwona, nibyo bykulya 
byabu;  

17Akabebembeza omuntu; Yusufu yagurwa okuba omuiru:  

18Ebigerebye bakabisaliza ensengo; Akabyama aboherwe nebyoma:  

19Okuhikya akasumi ekigambokye akakyahikiremu; Ekigambo kya MUKAMA 
kyamulenga. 

20Omukama akatuma yamuboho’ra; nuwe mulemi wamahanga, yamulekera. 

21Yamufora omukuru wenjuye, Namwahuza ebintubye byona:  

22Okuboha abanyorobe nkokwayenda, Nokwegesa abakurube amagezi. 

23kandi Isareri nauwe akaija omu Misisri; Yakobo yaikara iomu nsi ya Hamu. 

24Akakanyisa muno abantube, Yabakiza amani abanyanzigwa babu. 

25Akahindura omutima gwabu okunoba abantube, Okugobeza abairube. 

26Akatuma Musa omuiruwe, Na aroni ouyakomeremu. 

27Bakata omuli abo obwokuro’rahobwe, Nebyamahano omu nsi ya hamu. 

28Akaleta omuirima, omuirima gwakwata, Kandi tibayemera bigambobye. 

29Akafora amaizi gabu esagama, Yaita encu zabu. 

30Ensi yowabu ekuijura ebikere; Omu nju ezabakama babu. 

31Akagamba, obukumi obwensohera bwaija, Nenda omu mitano yabu yona. 

32Akabaha orubale omu kiikaro kyenjura, Nomu’rp ogurukwaka omu nsi yabu. 

33Akatera nemizabibu yabu nemitini yabu. Yacwa emiti eyomu mitano yabu. 

34akagamba, enige zaija, Nakadoima, kandi itabarwe omuhendo gwazo. 

35Zalya emikubi yona eyomu nsi yabu, Nizirya ebyana ebiitaka lyabu. 

36kandi akatera nemizigaijo yona eyomu nsi yabu; Abakuru babu abamani. 

37yabaihamu bayina efeza nezabu: Kunu busaho muntu omuceke omu ngandaze. 

38Misiri ekasemererwa obubarugireyo; baitu okutina bo kukaba kubagwireho. 

39Akasasanura ekicu okubasweke’ra; Nomu’ro ogwaka ekiro. 

40bakasaba, yaleta endahi, Yabaigusa ebyokulya ebyomu iguru. 

41Akata ibale, amaizi gataraka; gagera ommu biikaro ebyomere nkekyambu. 

42Baitu akaijuka ekigambokye ekirukwera, Na Iburahimu omuiruwe. 

43Yaihayo abantube nokusemererwa, Nabakomebe nokuzina. 

44Yabaha ensi ezamahanga; Batwara nibalya emirimo eyamahanga:  

45Nukwo bakwatege ebiragirobye, Berindege ebigambobye. mukugize 
MUKAMA. 

Zabuli 106 

1MUKUGIZE MUKAMA musime MUKAMA; baitu murungi: Baitu okuganyirakwe 
kwebiro nebiro. 

2noha asobora okugamba ebyamahano MUKAMA ebiyakozire. Rundi okwoleka 
okukugizibwakwe kwona?  

3Bayina omugisa abakwata ebyobulyo. Nogu arukukora bwona ebyokuhiki’ra. 

4Onyijuke, ai MUKAMA, nembabazi ezoyina hali abantu bawe; Ai bambi onyizire 
nokujuna kwawe:  

5Ndole abakome bawe bayina omugisa, Nkyanganukire okusemererwa 
okwihanga lyawe, Nyenyumize hamu nobugwetwa bwawe. 

6Tukakora ebyokutahiki’ra, twakora obubi. 

7Baisenkuru itwe batetegereze ebyamahano byawe omu Misiri; Bataijuke 
okuganyira kwawe okwingi; Baitu bakemera ha nyanja, ha nyanja erukutukura. 

8baitu yabajuna habwibaralye Am, anyise obusobozibwe obukuru obwamani. 

9Kandi akacomera Nenyanja Erukutukura, yayoma: Yabarabya hagati omu nziha 
nkirungu. 

10Nabajuna omu mukono gwogu ayabanobere. Nabacungura omu mukono 
gwomunyanzigwa. 

11Amaizi gasweka abanyanzigwa babu: hatasigaraho nomu. 

12Nubwo baikirize ebigambobye; Nibazina okumukugiza. 

13Bakebwa bwango emirimoye; batatagereze amagezige:  

14Baitu bakegomba muno omu irungu, Nibahya Ruhanga omu ibuga 

15Yabaha ekibasabire; Baitu yaleta okukehe’ra omu bwomezi bwabu. 

16bakakwatirwa Musa ihali omu rukande, Na Aroni Arukwera wa Mukama. 

17Ensi yayasama yamira Dasani, Yasweka ekitebe kya Abiramu. 

18Nomu’ro gwayaka omu kitebe kyabu; Endimi zayokeza kimu ababi. 

19Bakakora akanyana omu Holebu, Baramya ekisisani ekyagere. 

20Nukwo bahingize bati ekitinisa kyabu Omu kisisani ekyenimi erya obunyansi. 

21Bakebwa Ruhanga omujuni wabu, Ayakozire ebigambo ebikuru omu Misiri;  

22Emirimo eyamahano omu nsi ya Hamu, nebitinwa ha nyanja erukutukura. 

23Nilkyo yagambire ngu aliba hwerekereza, Kuba Musa omukomewe 
atarayamerire omu maisoge omu mwanya. Okuga’rayo ekinigakye, aleke 
okubahwerekereza. 

24Ego, bakagaya ensi egi esemire, bataikirize ekigambokye;  

25Baitu bakahyemera omu hema zabu, Tibahu’ra iraka lya MUKAMA. 

26Nikyo yabaimukirize omukonogwe, Okubagwisa omu irungu:  

27Nokumaraho abaijukuru babu omu mahanga, Nokubatabaniza omu nsi. 

28bakaterana hamu na Baali-Peora, Balya ebyonzira ebyabafu. 

29Nukwo bamubihiza bati nengeso zabu; Orufu rwagwa omulibo. 

30Nubwo Finehasi yayemerire, nahikiriza omusango: Orufu nukwo 
rwatangirweruti. 

31Eki kyamuba’rwa okuba okutalihwaho. Okuhikya obusinge bwona 
obutalihwaho. 

32Kandi bakamubihiza ha maizi ga Meriba, Nukwo Musa yabona akabi habwabu:  

33Baitu bakaba bemerire omwoyogwe, Yagamba ebitali byamagezi neminwaye. 

34batahwerekereze abamahanga, Nka MUKAMA okuyabaragire;  

35Baitu bakaterana hamu nabamahanga, Bayega engeso zabu:  

36kandi baramya ebisisani byabu; Nibyo byafokere endubatira halibo:  

37Ego, bakahayo nkebyonzira abana babu abojo nabaisiki hali basetani,  

38Basesa esagama etaloho musango, niyo esagama yabana babu abojo nabaisiki, 
ababahaireyo nkebyonzira hali ebisisani bya kanani; Nensi yasisikara 
nesagama. 

39Nukwo basisikaire bati nemirimo yabu bagenda nibasihana omu ngeso zabu. 

40Nikyo ekiniga kya MUKAMA kyayakire hali abantube, Yanuga obugwetwabwe. 

41Kandi akabahayo omu mukono gwabamahanga; Naba ababanobere babalema. 

42Nabanyanzigwa babu bakabendereza, Batungwa omukono gwabu. 

43Emirundi mingi akabajuna; Baitu bakema omu kuhanura kwabu,  

44Baitu akarole’ra omuhito gwabu Obuyahulire oku’ra kwabu:  

45Yabaijukira ekiraganokye, nayegarukamu nkokuganyirakwe okukuli okwingi. 

46Kandi yababaganyiza Bona ababanyagire. 

47Otujune ai MUKAMA Ruhnaga waitu, Otusoroze hamu turuge omu mahanga, 
Okusima ibara lyawe erirukwera, Nokukyanganukira okukugizibwa kwawe. 

48MUKAMA ayebazibwe, Rhanga wa Isareri, Okuruga karanakara okuhikya 
ebiro nebiro. kandi abantu bona bagambe ngu Amina. Mukugize MUKAMA.  

Zabuli 107 

EKITABU V 

1MUSIME MUKAMA; baitu murungi: Baitu okuganyirakwe kwebiro nebiro. 

2Abacunguirwe MUKAMA bagambe bati, Abayacunguire omu mukono 
gwomuzigu;  

3Nabasoroza omu nsi enyingi, okuruga oburugaizoba nobugwaizoba, Omu 
bukizi obwemoso nomu bwobulyo. 

4Bakahabira omu irungu omu muhanda ogutarumu Bantu; Tibabona rubuga 
rwokuikaramu. 

5bakarumwa enjara, bakwatwa iroho; Obwomezi bwabu bwagwa ensazi 
omulibo. 

6Nubwo bakungire MUKAMA omu muhito gwabu. Yabakiza obujune bwabu 
bwona. 

7Kandi akabebembera omu muhanda ogugo’rokere, batehe orubuga 
orwokuikaramu. 

8Kuba abantu bakugiza MUKAMA obwoburungibwe, Nobwemirimoye 
eyamahano hali abana babantu! 

9baitu aigusa obwomezi oburukwegomba, nobwomezi oburumwa enjara 
abuijuza ebirungi. 

10Abo abaikalire omu muirima nomu kiituru ekyokufa; Baboherwe obujune 
nekyoma;  

11baitu bakemera ebigambo bya Ruhanga, Nibagaya amagezi ganyakuli haiguru 
muno:  

12Nikyo yabalemesize obujune omutima gwabu; Bagwa hansi, kunu busaho 
wokubakonyera. 

13Nubwo bakungire MUKAMA omu muhito gwabu, Yabakiza obujune bwabu 
bwona. 

14Yabaiha omu muirimu nekiituro ekyokufa, yacwacwana ebisengo byabu. 

15Kuba abantu bakugiza MUKAMA obwoburungibwe, Nobwemirimoye 
eyamahano hali abana babatu! 

16baitu akcwa enyii ezemiringa, Yatemamu habiri ebihongozo ebyebyoma. 

17Abadomadoma obwokusisa kwabu, Nobwokutahiki’ra kwabu 
babonabonesebwa. 

18Obwomezi bwabu butamwa ebyokulya byona; Bi’ra haihi amalembo agokufa. 

19Nubwo bakunga MUKAMA omu muhito gwabu, Nuawe abakiza obujune 
bwabu bwona. 

20Atuma ekigambokye, abakiza, Abajuna omu kuhwereke’ra kwabu. 

21Kuba abantu bakugiza MUKAMA obwoburungibwe, nobwemirimoye 
eyamahano hali abana bababntu! 

22kandi bahonge ebyonzira ebyokusima, batebeze emirirmoye nibazina 

23Abanyakusirimuka enyanja omu bwato, Abakora emirimo omu nziha 
ezamaizi;  

24Nibo barora emirimo ya MUKAMA, Nebyamahanobye omu nziha. 

25baitu aragira, aleta ihunga, Eriimukya ebigonzi byayo. 

26Batemba haiguru, basirimuka okuhama: Obwomezi bwabu bwagire kimu 
obwobujune. 

27becunda bonka, bahumira nkomutamizi, babu’rwa kimu amagezi. 

28Nubwo bakunga MUKAMA omu muhito gwabu, Nauwe abaiha omu bujune 
bwabu bwona. 

29Ayanura ihunga, Nukwo ebigonzi byalyo biculera. 

30Nukwo basemererwa obwokuhumura; Nukwo abatahya ha mwogo ogubenda 
okuhika. 

31Kuba abantu bakugiza MUKAMA obwoburungibwe, Nobwemirirmoye 
eyamahano hali abana babantu! 

32Bamunyumize nomu isorolezo lyabantu, Bamukugize omu ntebe zabakuru. 

33afora ebyambu irungu, Nensoro ezamaizi itaka eryomere;  

34Ensi enyakwana agaifora ibuga eryekisura, Obwobubi bwabo abagiikaramu. 

35afora irungu ekijongo ekyamaizi, Nensi eyomere ensoro zamaizi. 

36Nuho aikazamu abanyakurumwa enjara, Beko’re orubuga orwokuikaramu,  

37Basige emisiri, bayale engonjo ezemizabibu, Betungire ebyana ebyomweru. 

38Kandi abaha omugisa, nukwo bakanye muno; Kunu taikiriza ente zabu 
okuhwaho. 

39Obundi, bakeha bainama hansi obwokwenderezebwa, nobujune, nokuganya. 

40assera abakuru okugayibwa, Abahabisa omu irungu batarumu omuhamda. 

41Baitu anyumiza haiguru omusege namuiha omu bujune; Amuko’ra enganda 
nkigana. 

42Abahikirire balikibona, balise mererwa; Nokutahiki’ra kwona kulibumba 
akanwa kakwo. 

43Anyakuina amagezi alita omutima ha bigambo binu, Kandi balitekereza 
okuganyira kwa MUKAMA. 

Zabuli 108 

Ekizina, Zabuli ya Daudi. 

1OMUTIMA gwange gugumire, ai Ruhanga; ndazina, ego ndazina ebyokukugaza, 
nekitinisa kyange. 

2Musisimuke, inywe amadinda nendongo: nyowe ndazinduka muno 
okusisimuka. 

3Ndikusima iwe, ai MUKAMA, omu mahanga: kandi ndizina ebyokukukugiza 
omu Bantu. 

4baitu okuganyira kwawe kwingi, okukira iguru, namananu gawe gahika 
haiguru. 

5Onyumizibwe, ai Ruhanga, okukira iguru: Nekitinisa kyawe okukira ensi zona. 

6Ogu owogonza akizibwe, Juna nomukono gwawe ogwobulyo, otugarukemu. 

7Ruhanga akagamba omu kuhiki’rakwe; ati ndikyanganuka: Ndisaramu Sekemu, 
kandi ndigaba ekihanga kya Sukosi. 

8Gireada wange; na Manase wange; Eferaimu nuwe asemba omutew gwange; 
Yuda nugwo muigo gwange ogwobukama. 

9Moabu nikyo kabindi kyange ekyokunabiramu; Edomu ndimuhungu’ra enkaito 
yange: Iwe Firisitya ogambire haiguru habwange. 

10Noha alintahya omu rubuga orwamani? Noha yandesere omu Edoma?  

11Tiniwe watungire, ai Ruhanga? Kunu toramaga, ai Ruhanga, nihe lyaitu. 

12Otukonyere hali omunyanzigwa: Baitu okkukonyera kwabantu kwa busa. 

13Ruhanga nuwe alitukoza ebyobumanzi: Baitu nuwe alirubatira hansi 
abanyanzigwa baitu. 

Zabuli 109 

Ya Mukuru Wabazini. Zabuli ya Daudi. 

1OTACULERA, ai Ruhanga oundukukugiza;  

2Baitu akanwa kababi nakanwa kebisuba bakanyasamize: Babalize nanyowe 
norulimi rwebisuba. 

3Kandi banyehinguliza nebigambo ebyokunoba, Barwanira busa nanyowe. 

4Obwokuganja kwange bafokere banyanzigwa bange: Baitu nyowe nsaba. 

5Kandi bangarulire obubi obwoburungi, Nokunoba obwokukganja kwange. 

6Oteho omuntu omubi okumulema: Kandi omuzigu ayeme’rege ha mukonogwe 
ogwobulyo. 

7Obwacwerwa omusango aturuke gumusingire; Kandi okusabakwe kufoke 
ekibi. 

8Ebirobye bibe bike; Ondi agaruke omu kiikarokye. 

9Abanabe baferwe isebo, Nomukaziwe afoke omufakati. 

10Abanabe baikale abagenzigenzi nibalega; Base’rege ebyokulya byabu omu 
biikaro ebifurukirwe. 

11Omukatuzianyage byona ebyayinabyo; Nabanyaihanga baibe omulimogwe. 

12Owokumukwatirwa embabazi amubule, Kunu hatab aho wena owokuganyira 
abanabe obubaferwa isebo. 

13Abaijukurube bahwereke’re; Omu businge obuligaruki’ra ibara lyabu 
liragazirwe kimu. 

14Okusisa kwabaisenkuruwe kuijukwege hali MUKAMA; Kunu nekibi kya nyina 
kirekek okuragazibwa. 

15Biikalege omu maiso ga MUKAMA obutosa, Ama’reho kimu okuijukwa kwabu 
hansi. 

16Baitu ataijuke okuganyira, Bitu akahigana omunaku nomuntu anyakusega, 
Nabayina omutima ogucwekere, abaite. 

17Ego, akagonza okukyena, kwamuizira; Atasemere’rwe okusabira omugisa, 
kwamuba hara. 

18Kandi akajwara okukyena nkekyokujwaara, Kwataha omundaye nkamaizi, 
Kandi nkamagita omu magufage. 

19Kufoke haluwe nkekyokujwara ekyajwara, Kandi nkomweko ogwayetega 
obutosa. 

20Enu niyo empera yabanyanzigwa bange hali MUKAMA, Kandi yabo abageya 
obwomezi bwange. 

21Baitu ongire nyowe, ai RUHANGA Mukama, habwibara lyawe; Baitu 
okuganyira kwawe kurungi, onkize,  

22Baitu nyowe ndi munaku ninsega, Momutima gwange gucumisirwe omunda 
yange. 

23Ngendire kimu nkekiituru obukikehe’ra: Nimbingwabingwa hona nkoruzige. 

24Amju gange gacekere obwokui’rwa; Nomubiri gwange guhoirwemu ebisajwa. 

25Kandi mfokere ekijumo halibo: Obubambona basikinyiza mitwe yabu. 

26Onkonyere, ai MUKAMA Ruhanga wange; Nkwesengerize okunjuna 
nkokuganyira kwawe okukuli:  

27Nukwo bamanya ngu nugwo Mukono gwawe; Ngu niwe, MUKAMA, niwe 
wakikozire. 

28Bo bakyene, baitu iwe ompe omugisa: Obubaliimuka, balikwatwa ensoni, baitu 
omuiru wawe alikyanganuka. 

29Abanyanzigwa bange bajwekwe okuswazibwa, Kandi besweke nensoni yabu 
bonka nkorugoye. 

30Ndisima muno MUKAMA na kanwa kange; Ego ndimukugiza omu bitebe. 

31Baitu alyeme’ra ha Mukono ogwobulyo ogwomusege, Okumujuna hali abo 
abahende’ra obwomezibwe. 

Zabuli 110 

Zabuli ya Daudi. 

1MUKAMA agambira Mukama wange ati Ika’ra ha Mukono gwange ogwobulyo, 
Okuhikya obundifora abanyanzigwa bawe akatebe kebigere byawe. 

2MUKAMA alituma omuigo ogwamani gawe okuruga omu Sayuni: Iwe lemera 
hagati omu banyanzigwa bawe. 

3Abantu bawe behonga bonka nibagonza omu kiro ekyobusobozi bwawe: Omu 
burungi obwokuhiki’ra, oyina orume orwobusigazi bwawe, Oruruga omu nda 
yanyenkya. 

4MUKAMA akarahira, kunu talyeyijukya, Ati Iwe oli nyakatagara ebiro byona 
Nkomulingo gwa Merikizedeka okuguli. 

5Mukama ha Mukono gwawe ogwobulyo Alicu, itira kimu abakama omu kiro 
kyekinigakye. 

6Alicwa emisango omu mahanga, Aliijuza ebiikaro emitumbi: Alicumita omutwe 
omu nsi enyingi. 



1062 

 

 
Bible in Runyoro-Rutooro 

© 1964 Bible Society of Uganda. 
 

 

 

 

7Alinywa ha kambu omu muhanda: Nikyo kirirmuimukiza omutwe. 

Zabuli 111 

1MUKUGIZE MUKAMA. Ndisima MUKAMA nomutima gwange gwona, Omu 
rukurato rwabahikirire, nomu iso’rokaniro,  

2Emirimo ya MUKAMA mikuru, bagise’ra bona abagisemere’rwa. 

3Omulimogwe gwekitinisa gwobukuru: Nokuhiki’rakwe kuikaraho ebiro byona. 

4Aijukisize emirimoye eyama hano: MUKAMA wembabazi, aijuire okuganyira. 

5Abahaire ebyokulya abanyakumutina: Araijukaga bwona ekiraganokye. 

6Ayolekere abantube obusobozi obwemirimoye, Nabaha obugwetwa 
obwanahanga. 

7Emirimo eyemikonoye yamananu, yobulyo; Ebiragirobye byona bigumireho. 

8Bitebwaho ebiro nebiro, Bikorwa omu mananu 

9Akatwekera abantube okucungurwa; Akaragira ekiraganokye obusinge bwona: 
Ibaralye niryera, lyekitinisa. 

10Omu kutina MUKAMA amagezi numwo garukubandiza; Betegereza kurungi 
bona abanyakukora bati: Okukugizibwakwe kuikaraho ebiro byona. 

Zabuli 112 

1MUKUGIZE MUKAMA. Ayina omugisa omuntu anyakutina MUKAMA, 
Anyakusemererwa muno omu biragirobye. 

2Abaijukurube baliba bamani hansi: Abana banyakuhikirire bali habwa 
omugisa. 

3Obuguda nitungo biri omu njuye: Nokuhiki’rakwe kuikaraho ebiro byone> 

4Hali anyakuhikirire haleywa omusana omu muirima: Ogu wembabazi, aijuire 
okuganyira, ahhikirire. 

5Ayina omugisa omuntu ogu anyakukora ebyembabazi, nayohora; Aligumya 
ebigambobye obwalicwerwa omusango. 

6Baitu tatengesebwege ebiro byona Anyakuhikkirire araijukwaga ebiro nebiro:  

7Talitina nobubalimubikira ebyobubi: Omutimagwe gugumire nugwesiga 
MUKAMA. 

8Omutimagwe gugumire reho, talitina, Okuhikya obwalibona okwegombakwe 
ha banyanzigwabe,  

9Agabire, ahaire abasege: Okuhiki’rakwe kuikaraho ebiro byona: Ihemberye 
lirinyumizibwa nekitinisa. 

10Omubi alikibona, alibihirwa; Alinena ensaya, alihweraho kimu: Okwegomba 
okwomubi kulibura. 

Zabuli 113 

1MUKUGIZE MUKAMA Mukugize, inywe abairu ba MUKAMA. Mukugize ibara lya 
MUKAMA. 

2Ibara lya MUKAMA lyebazibwenge, Okuruga hati okuhikya ebiro byona> 

3Okuruga oburugaizoba okuhikya obugwaizoba. Ibara lya MUKAM 
likugizibwege. 

4MUKAMA ali haiguru muno okukira amahanga gona, Nekitinisakye okukira 
iguru. 

5Araha arukusisana na MUKAMA Ruhanga waitu. Ayina ekitebekye haiguru. 

6Anyakwebundaza wenka okurora Ebyo muiguru bebyahansi?  

7Aimukya omusege namuiha omucucu, Anyumiza omunaku okuruga ha rubung;  

8Amuikalize hamu nabakuru, Hamu nabakuru babakuru. 

9Omukazi engumba amuikaza omu nju, Namazaza abana abamukyanganukya. 
Mukugize MUKAMA. 

Zabuli 114 

1ISARERI obuyarugire Misiri, Enju ya Yakobo omu Bantu aborulimi orundi;  

2Yuda yafoka hawe harukwera, Isareri obukamabwe. 

3Enyanja ekabona eki, yairuka; Yorudani kyabingwa nikiga’rwa enyuma. 

4Ensozi zikaguruka nkempaya, Nobusozi obuke nkobutama obuto. 

5Obaire ota, iwe enyanja okuiruka? Naiwe Yorudani okugaruka nyuma?  

6Inywe ensozi, okuguruka nkempaya; Inywe obusozi, obuke, nkobutama obuto?  

7Tukumira, iwe ensi, ha Mukama ali, Ahali Ruhanga wa Yakobo;  

8Ayafoire omwandara ekijongo ekyamaizi, Nebikenkyo, ensoro eyamaizi. 

Zabuli 115 

1TALI itwe, ai MUKAMA, itwe baitu ibara lyawe niryo lisemerire okukugizibwa, 
Habwokuganyira kwawe, na habwamahano gawe. 

2Kiki ekirukugambisa amahanga Ngu Ruhanga wabu ali nkaha hati bunu?  

3Baitu Ruhanga waitu ali omu iguru: Akozire ebiyandeze byona. 

4Ebisisani byabu byefeza nezabu, Omulimo ogwengaro zabantu. 

5Biyina obunwa, baitu tibigamba; Biyina amaiso, baitu tyibirora;  

6Biyina amatu, baitu tibihu’ra; Biyina enyindo, baitu tibikagiriza;  

7Biyina engaro, baitu tibizikwasa kintu; Biyina ebigere, baitu tibigenda; Kunu 
tibigambisa emimiro yabyo. 

8Ababikora balibisisana; Ego, wena anyakubyesiga. 

9Ai Isareri, iwe oyesige MUKAMA: Nuwe mukonyezi wabu, nengabu yabu. 

10Inywe abenju ya Aroni, mwesige Mukama; Nuwe mukonyezi wabu nengabu 
yabu. 

11Inywe abarukutina MUKAMA, mwesige MUKAMA: Nuwe mukonyezi wabu 
nengabu yabu. 

12MUKAMA atuijukire; alituha omugisa: Aliha omugisa enju ya Isareri; Aliha 
omugisa enju ya Aroni. 

13Alibaha omugisa abarukutina MUKAMA, Abake nabakuru. 

14MUKAMA abakanyizekanyizege bwona, Inywe nabana banyu. 

15Inywe muhairwe omugisa hali MUKAMA, Ayakozire iguru nensi. 

16Iguru niryo iguru lya MUKAMA; Baitu ensi akagiha abana ba Bantu. 

17Abafu tibakugiza MUKAMA, Nobubakuba abanyakusirimuka haculerire kimu;  

18Baitu itwe turayebazaga MUKAMA Okuruga hati okuhikya ebiro byona. 
Mukugize MUKAMA. 

Zabuli 116 

1NINGONZA MUKAMA, baitu ahulire Iraka lyange nokwesengereza kwange. 

2Baitu antegire okutukwe, Nikyo ndamukungiraga nkyali mwomezi. 

3Emiguha eyokufa ekanzingazinga, Nokuhu’rwa okwokuzimu kwankwata:  

4Nubwo nakungire ibara lya MUKAMA; Ai MUKAMA nkwesengerize ojune 
obwomezi bwange. 

5MUKAMA wembabazi, ahikirire; Ego, Ruhanga waitu wokuganyira. 

6MUKAMA alinda abatanyina myehendo: Nkabundazibwa muno, yanjuna. 

7Garukaho omu kuhumura kwawe, iwe obwomezi bwange; Baitu MUKAMA 
akugirire ebyembabazi. 

8Baitu onjunire obwomezi bwange omu kufa, Amaiso gange omu ku’ra amaizi, 
Nebigere byange okutagwa. 

9Ndegenderaga omu maiso ga MUKAMA Omu nsi yabomire. 

10Ninyikiriza, baitu ndagamba: Nkabona omuhito mwingi:  

11Nkagamba omu kwanguhi’ra kwange, Nti Abantu bona bebisuba. 

12Kiki ekindagaru’ra MUKAMA Obwemigisaye yona hali nyowe?  

13Ndakwata empwahwa eyokujunwa, Ninkunga ibara lya MUKAMA,  

14Ndamara okweraga kwange hali MUKAMA, Ego, omu maisoge gabantube 
bona. 

15Okufa kwabarukwerabe Kwomuhendo mwingi omu maiso ga MUKAMA. 

16Ai MUKAMA, mananukwo ndi muiru wawe: Ndi muiru wawe, omwana 
womuzana wawe; Obohoroire ensengo zange. 

17Ndakuhongera ekyonzira kyokusima, Ninkunga ibara lya MUKAMA. 

18Ndamara okweraga kwange hali MUKAMA, Ego, omu maiso gabanfube bona;  

19Omu zigati ezenju za MUKAMA, Omuliwe hagati, ai Yerusalemu. 

Zabuli 117 

1MUKUGIZE MUKAMA, inywena na amahanga; Mumunyumize, inywe abantu 
bona. 

2Baitu okuganyirakwe kwingi halitwe; Kandi amananu ga MUKAMA gebiro 
nebiro. Mukugize MUKAMA. 

Zabuli 118 

1MUSIME MUKAMA; baitu murungi: Baitu okkukganyirakwe kwebiro nebiro. 

2Isareri agambe hati bunu Ngu okuganyirakwe kwebiro nebiro. 

3Enju ya Aron egambe hati bunu Ngu Okuganyirakwe kwebiro nebiro. 

4Abarukutina MUKAMA bagambe hati bunu Ngu Okuganyirakwe kwebiro 
nebiro. 

5Omu muhito gwange nkakunga MUKAMA: MUKAMA yangarukamu, yandeta 
omu kiikaro ekigalihire. 

6MUKAMA ali habwange; tintine: Abantu barasobora okunkora ki?  

7MUKAMA ali habwange omuli abo abankonyera: Nikyo ndibonera okwegomba 
kwange hali abo aba’nobere. 

8Kirungi okwesiga MUKAMA. Okukira okunihira abantu. 

9Kirungi okwesiga MUKAMA Okukira okunihira abakuru. 

10Amahanga gona ganyehingulirize: Omu ibara lya MUKAMA 
ndigahwerekereza. 

11Ganyehingulirize; ego, ganyehingulirize: Omu ibara lya MUKAMA 
ndigahwerekereza. 

12Ganyehingulirize nkenjoki; garaire nkomu’ro ogwamahwa: Omu ibara lya 
MUKAMA ndigahwerekereza. 

13Okansohya muno okungwisa Baitu MUKAMA yankonyera. 

14MUKAMA nigo mani gange, nekizina kyange; Kandi afokere okujunwa kwange. 

15Iraka eryokusemererwa neryokujunwa liri omu hema ezabahikirire: 
Omukono ogwobulyo ogwa MUKAMA gunyumuzibwe:  

16Omukono ogwobulyo ogwa MUKAMA gunyumizibwe: Omukono ogwobulyo 
ogwa MUKAMA gukora ebyobumanzi. 

17Tindifa, baitu ndyemera, Kandi nditebeza emirimo ya MUKAMA. 

18MUKAMA ambonaboneseze muno: Baitu tampaireyo hali okufa. 

19Nkingu’raho amalembo agokuhiki’ra: Ndagatahamu, ndasima MUKAMA. 

20Linu niryo irembo lya MUKAMA; Abahikirire nibo baliritahamu. 

21Ndikusima, baitu niwe wangarukiremu, Kandi afokere okujunwa kwange. 

22Ibale abombeki eribayehakaine Niryo lifokere erikuru eryahakarugu. 

23MUKAMA nuwe akikozire; Kyamahano omu maiso gaitu. 

24Kinu nikyo kiro MUKAMA ekiyakozire; Turasemererwa, turakyanganukira eki. 

25Juna hati bunu, tukwewengerize, ai MUKAMA: Ai MUKAMA, tukwesengerize, 
otutwekere omugisa. 

26Ayina omugisa arukuija omu ibara lya MUKAMA: Tubasabire omugisa( tuli) 
omu nju ya MUKAMA. 

27MUKAMA nuwe Ruhanga, kandi atuhaire omusana: Mubohe ekyonzira 
nemuguha, mukibohe ha mahembe gekyoto. 

28Niwe Ruhanga wange, nanyowe ndakusima: Niwe Ruhanga wange 
ndakunyumiza. 

29Musime MUKAMA; baitu murungi: Baitu okuganyirakwe kwebiro nebiro. 

Zabuli 119 

ALEFU 

1BAYINA omugisa abahikirire omu muhanda, Abanyakugenda omu biragiro bya 
MUKAMA. 

2Bayina omugisa abakwata ebiyamanyisize, Abanyakumuse’ra nomutima 
gwona. 

3Ego, tibakora kutahiki’ra kwona; Bagenda omu muhandaye. 

4Okaturagira ebiragiro byawe, Twekambege okubikwata. 

5Kuba emuhanda yange egumire Okuhu’raga ebiragiro byawe! 

6Nubwo ntalikwatwa ensoni, Obundita omutima gwange ha biragiro byawe 
byona. 

7Ndikusima nomutima ogutayina bugobya, Obundyega emisango yawe 
eyobulyo. 

8Ndakwataga ebiragiro byawe: Nkwesengerize otandekera kimu. BESI 

9Omusigazi asemeze ata omuhandagwe? Obwayekenga nkekigambo kyawe 
okukiri. 

10Nomutima gwange gwona nkuseruire: Otandeka okuhaba omu biragiro 
byawe. 

11Ekigambo kyawe nkyahuire omu mutima gwange, Ndeke okukusisa. 

12Oyebazibwe, ai MUKAMA: Onyegesw ebiragiro byawe. 

13Neminwa yange ntebize Ebyobulyo byona ebyakanwa kawe. 

14nsemererirwe omuhanda gwebi ebiwamanyisize, Nkanyakusemere’rwa 
itungo lyona. 

15Ndatekerezaga ebyoyegesa, Nita omutima gwange ha mihanda yawe. 

16Ndakyanganukiraga ebiragiro byawe: Tinyebwege kigambo kyawe 

GIMERI 

17Ogi’re omuiru wawe ebyembabazi enyingi, nyowe nyomere, Nukwo 
ndakwataga ekigambo kyawe. 

18Oigule amaiso gange, ndole Ebyamahano ebyomu biragiro byawe. 

19Ndi mugonyi hansi: Otansereka biragiro byawe. 

20Obwomezi bwange bucwekere obwokwegomba. Okubuyinakwo hali 
ebgyobulyo byawe ebira byona. 

21Ohanire abemyehembo abakyenwa, Abahaba okuruga omu biragiro byawe. 

22Onyiheho okujumwa nokugayibwa; Baitu nkakwata ebiwamanyisize. 

23Abakuru nabo bakaika’ra nibangeya: Baitu omuiru wawe akatekereza 
ebiragiro byawe. 

24Nebiwamanyisize nibyo nkyanganukira Nibyo bimpaisa amagezi. 

DALESI 

25Obwomezi bwange bugumire haitaka: Onyomeze nkekigambo kyawe okukiri. 

26Nkoleka emihanda yange, naiwe wangarukamu: Onyegese ebiragiro byawe. 

27O’manyise omuhanda ogwebi ebyoyegesa: Nukwo ndatekerezaga emirimo 
yawe eyamahano. 

28Obwomezi bwange buhwerire obwokuganya: Onga’remu amani nkekigambo 
kyawe okukiri. 

29Onyiheho omuhanda ogwebisuba Kandi ompe ebiragiro bywe nembabazi. 

30Nkegomboza omuhanda ogwokwesigwa: Ebyobulyo byawe nbitaire omu 
maiso gange. 

31Ningumira hali ebi ebuwamanyisize: Ai MUKAMA, otankwasa ensoni. 

32Ndairukiraga omu muhanda ogwebiragiro bwawe, Obwoligalihya omutima 
gwange. 

HE 

33Onyegese, ai MUKAMA, omuhanda ogwebiragiro byawe; Nanyowe 
ndagukwataga okuhikya empero. 

34Ompe amagezi, nanyowe ndakwataga ebiragiro byawe; Ego, ndibyerinda 
nomutima gwange gwona. 

35Ongendese omu muhanda ogwebiragiro byawe; Baitu nibyo nkyanganukira. 

36Ohindule omutima gwange hali ebi ebiwamanyisize, Kunu busa hali 
okwegomba. 

37Ohindule amaiso gange, galeke okurora ebitarumu, Kandi onyomeze omu 
mihanda yawe. 

38Ogumye ekigambo kyawe hali omuiru wawe, Nikyo kyokutina iwe. 

39Ompindu’re ekijumo ekindukutina;  

40Dora, nyegombere muno ebyoyegesa: nyomeze omu kuhiki’ra kwawe. 

VAU 

41Nokuganyira kwawe kuhike namberendi, ai MUKAMA, Nukwo kujuna kwawe, 
nkekigambo kyawe okukiri. 

42Nukwo ndiba nekigambo ekyokumugarukamu anyakunjuma; Baitu nyesigire 
ekigambo kyawe. 

43Kunu otaihiramu kimu ekigambo ekyamananu omu kanwa kange Baitu 
ntegerize ebyobulyo byawe. 

44Nukwo ndakwataga obutosa ekiragiro kyawe Ebiro nebiro. 

45Kandi ndagendaga nyina obugabe Baitu nkase’ra ebyoyegesa. 

46Kandi ndikyanganukira ebiragiro byawe, Kunu tindikwatwa ensoni. 

47Kandi ndikyanganukira ebiragiro byawe, Ebinagondeze. 

48Ndiimukya emikono yange hali ebiragiro byawe, ebinagondeze; Kandi 
nditekereza ebyoragira. 

ZAINI 

49Oijuke ekigambo hali omuiru wawe, Baitu oka’nihiza. 

50Eki nikyo kimpumuza omu muhito gwange. Baitu ekigambo kyawe kinyomeze. 

51Abemyembo bakansekereza muno: Baitu Tinkubukire okuruga omu biragiro, 
ai MUKAMA,  

52Nyijukire ebyobulyo byawe ebyaira, ai MUKAMA, Kandi ninguma omutima. 

53Ekiniga ekirukwaka kinkwasire, Obwababi abaleka ebiragiro byawe. 

54Ebiragiro byawe nibyo nziniraho Omu nju eyokugenda kwange. 

55Nkaijuka ibara lyawe ekiro, ai MUKAMA, Kandi nkakwata ebiragiro byawe. 

56Ekigambo kinu kyange, Okukwataga ebyoragira. 

KESI 

57MUKAMA nugwo mugabo gwanmge: Nkagamba nti ndakwataga ebigambo 
byawe. 

58Nkesengereza embabazi zawe nomutima gwange gwona: Onganyire 
nkekigambo kyawe okukiri. 

59Nkatekereza emihanda yange, Nahindura ebigere byange hali ebi 
ebiwamanyisize. 

60Nkanguha, kunu ntaikaleho, Okukwata ebiragiro byawe. 

61Emiguha eyababi enzingize; Baitu tinyeberwe ebiragiro byawe. 

62Omu itumbi ndaimukaga okukusima, Obwemisango yawe eyobulyo. 

63Nyowe nterana hamu na bona abanyakukutina, Nabo abakwata ebyoyegesa. 

64Ensi, ai MUKAMA, ijuire okuganyira kwawe: Onyegese ebyoragira. 

TESI 

65Omugizire kurungi omuiru wawe, Ai MUKAMA, nkekigambo kyawe okukiri. 

66Onmyegese omusango ogwobulyo nokwetegereza Baitu nyikirize ebiragiro 
byawe. 

67Obunkaba ntakasalizibwe nkahaba; Baitu hati bunu ninkwata ekigambo 
kyawe. 

68Iwe oli murungi, kandi okora ebirungi; Onyegese ebyoragira. 

69Abemyehembo bancwererireho ekigambo ekyebisuba: Nomutima gwange 
gwona ndakwataga ebyoragira. 

70Omutima gwabu gunyesere nkebisajwa; Baitu nyowe nkyanganukira 
ebiragiro byawe. 

71Kikangasira okusalizibwa; Nukwo nyege ebyoragira. 

72Ebiragiro ebyakanwa kawe birungi namberendi, Okukira ebicweka ebyezabu 
nefeza enkumi nenkumi. 

YODI 

73Engaro zawe nizo zankozire, nizo zambumbire: Ompe amagezi, nyege 
ebiragiro byawe. 

74Abanyakutina iwe balindora, balisemererwa; Baitu nkategereza ekigambo 
kyawe. 

75Manyire, ai MUKAMA, emisango yawe yobulyo, Kandi nti okansaliza omu 
kwesigwa. 

76Nkwesengerize, embabazi zawe enungi zimpumuze, Nkekigambo kyawe 
okujiri hali omuiru wawe. 

77Embabazi zawe enungi zihike namberendi, nyomere: Baitu ebiragiro byawe 
nibyo nkyanganukira. 

78Abemyehembo bakwatwe ensoni; baitu bakante’ra hansi busa: Baitu 
ndatekerezaga ebyoragira. 

79Abanyakutina iwe bampindukire nyowe, Kandi balimanya ebiwamanyisize. 

80Omutima gwange guhiki’re omu biragiro byawe; Ntakwatwa ensoni. 

KAFU 

81Obwomezi bwange bugwire ensazi obwokujuna kwawe: Baitu nintegereza 
ekigambo kyawe. 

82Amaiso gange gafa obwekigambo kyawe, Obugamba nti olinyiruki’ra di?  

83Baitu nfokere nkendyanga enyakuhanikirwe omu muika; Baitu tinyebwa 
ebyoragira. 

84Ebiro ebyomuiru wawe biingaha? Olihikiriza di omusango hali abo 
abampigana?  

85Abemyehembo bakandimira obuhya, Abatahondera ebiragiro byawe. 

86Ebiragiro byawe byokwesiga: Bampiganira busa; iwe onjune. 

87Bakaba bamalize okumpwerekereza hansi; Baitu ntaleke ebyoragira. 

88Onyomeze nkembabazi zawe enungi okuziri; Nukwo ndakwataga 
akanwakawe ebikamanyisa. 

LAMEDI 

89Ebiro byona, ai MUKAMA, Ekigambo kyawe kigumira omu iguru. 

90Okwesigwa kwawe kwobusinge bwona: Iwe okagumyaho ensi, kandi ikaraho. 

91Bikiroho na hati hona nkokuwaragire; Baitu ebintu byona bairu bawe. 

92Kuba ebiragiro byawe bikaba bitali byokusemererwa byange, Nubwo 
nakuferire omu muhito gwange. 

93Tinyebwege biragiro byawe ebiro byana; Baitu okanyomeza nebi. 

94Ndi wawe, onjune; Baitu nkase’ra ebyoyegesa. 

95Ababi bandinzire okumpwerekereza; Baitu nyowe ndatekereza 
ebiwamanyisize. 

96Mboine ebihikirire byona nambere bigarukira; Baitu ebiragiro byawe 
bigalihire muno. 

97Ebiragiro byawe nimbigonza muno Nibyo ntekereza obuire okuira. 

98Ebiwaragire bimpaisa amagezi okukira abanyanzigwa bange; Baitu biikara 
nanyowe obutosa. 

99Nyetegerize muno okukira bona abanyegesa; Baitu ebiragiro byawe nibyo 
ntekereza. 

100Manyire okukira abagurusi, Obwokukwata ebyoyegesa. 

101Nkerinda ebigere byange hali omuhanda gwona omubi, Nukwo nkwatege 
ekigambo kyawe. 

102Tinkakubukaga okuruga omu misango yawe; Baitu niwe wanyegeseze. 

103Ebigambo byawe ka birungi, binuli’ra muno! Ego, nibinura okukira obwoki 
omu kanwa kange:  

104Ebyoyegesa nibyo bimpaisa amagezi: Nikyo nobire omuhanda gwona 
ogwebisuba. 

NUNI 

105Ekigambo kyawe niyo etabaza hali ebigere byange, Kandi omusana hali 
omuhanda gwange. 

106Nkarahira, kandi nakigumya, Nti ndakwataga emisango yawe eyobulyo. 

107Nsalirwe muno muno: Onyomeze, ai MUKAMA, nkekigambo kyawe okukiri. 

108Ikiriza, nkwesengerize, ebihongwa ebyakanwa kange akatahambirizibwa, ai 
MUKAMA, Onyegese nemisango yawe. 

109Obwomezi bwange buli omu Mukono gwange obutosa; Baitu Tindukwebwa 
biragiro byawe. 

110Ababi bakanteraho endubatira; Baitu ntahabe omwebi ebyoyegesa,  

111Ebiwamanyisize nibyo bkwasire nkobugwetwa bwange ebiro byana; Baitu 
nibyo bisemeza omutima gwange. 

112Ntaire omutima gwange ha biragiro byawe okubikoraga Ebira byona 
nokuhikya emperor. 

SAMEKI 

113Ninoba abo abagobya omu mutima; Baitu ebiragiro byawe nimbigonza. 

114Niwe kyoweserekamu kyange kandi engabu yange: Nihira ekigambo kyawe. 

115Mundugeho, inywe abakozi bobubi; Nyowe nkwatege ebiragiro bya Ruhanga 
wange. 

116Onsagike nkekigambo kyawe okukiri, nyomere; Kunu otandeka okukwatwa 
ensoni obwokunihira kwange. 

117Iwe onsagike, nukwo ndakira, Nebiragiro byawe ndabitahoga omutima 
obutosa. 

118Ogayire bona abanyakuhaba omwebi ebyoragira; Baitu okugabya kwabu 
nibyo bisuba. 

119Omaraho ababi bona abaha nsi nkebyenga: Nikyo ngondeza ebiwamanyisize. 

120Omubiri gwange nugutukumira obwokukutina; Kandi ntinire emisango 
yawe. 

AYINI 

121Nkakora ebyomusango nebyobulyo: Otansiga hali abo abarukunyendereza. 

122Oyeme habwomuiru wawe obwoburungi: Otaikiriza abemyehembo 
okunyendereza. 

123Amaiso gange gafa obwokujuna kwawe, Nobwekigambo kyawe 
ekyokuhiki’ra. 

124Ogire omuiru wawe nkokuganyira kwawe ikukuli Onyegese nebyoragira. 

125Ndi muiru wawe, ompe amagezi; Nukwo ‘manye ebiwamanyisize. 

126Akasumi kahikire MUKAMA okukora emirimo; Baitu badibize ebiragiro 
byawe. 

127Nikyo ngondeza ebiragiro byawe Okukira ezuba, ego, okukira ezabu enungi. 

128Nikyo ntekerereza byona ebyoyegesa ha bigambo byona nti byobulyo; 
Ninoba omuhanda gwona ogwebisuba. 

PE 

129Ebiwamanyisize byamahano: Obwomezi bwange nikyo bubikwatira. 

130Ebigambo byawe obubisuku’rwa biretta omusana; Bibaha okwetageresa 
abatanyina magezi. 

131Nkasamya muno akanwa kange, nimpija;  

132Ompindukire, onganyire, Nkokuwakoraga abo abarukugonza ibara lyawe. 

133Onterekereze ebigere byange omu kigambo kyawe; Nokutahiki’ra kwona 
kutantunga. 

134Oncungule omu kwendereza kwabantu: Nukwo ndakwataga ebyoyegesa. 

135Omulikize omuiru wawe amaiso gawe; Onyegese nebyoragira. 

136Amaiso gange nigagera ebyambu byamaizi, Abo obwokutakwata ebiragiro 
byawe. 

TIZADE 

137Iwe wokuhiki’ra, ai MUKAMA, nebyobulyo byawe byamananu. 

138Okaragira ebiwamanyisize omu kuhiki’ra 

139Ihali lyange linyokeze; Baitu aba’nobere beberwe ebigambo byawe. 

140Ekigambo kyawe kyezibwe muno; Omuiru wawe nikyo akigondize. 

141Nyowe ndi muke, kunu ti’manyirwe muno; Baitu tinyebwa ebyoyegesa. 

142Okuhiki’ra kwawe kwebira nebiro, Nebiragiro byawe mananu. 

143Obujune nokuhu’rwa binkwasire: Ebigembo byawe nibyo binkyanganukya. 

144Ebiwamanyisize byokuhi’ra ebiro byona: Ompe amagezi, kandi ndyomere,  

KOFU 

145Nkungire nomutima gwange gwona; ongarukemu, ai MUKAMA: Ndakwataga 
ebyoragira. 

146Nkukungire; injune, Kandi ndalindaga ebiwamanyisize. 

147Nkazinduka emamba etakasazire, nakunga: Nkategereza ebigambo byawe. 

148Amaiso gange gakakira ebisisimuka ebyekiro, Ntekegereza ebigambo kyawe. 

149Ohu’re iraka lyange nkembabazi zawe enungi okuziri: Onyomeze, ai 
MUKAMA, Nkebyobulyo byawe okubiri 

150Bai’ra hihi abakuraratira obubi; Bali hara nebiragiro byawe. 

151Iwe oli haihi, ai MUKAMA; Kandi ebiragiro byawe byona mananu. 

152Okuruga ira nkamanya ebi wamanyisize, Nti okabigumyaho ebiro nebiro. 

RESI 

153tekereza omuhito gwange, onjune; Baitu tinyebwa ebiragiro byawe. 

154Ontonganire ebigambo byange, oncungule: Onyomeze nkekigambo kyawe 
okukiri. 

155Okujunwa kuli hara nababi; baitu tibase’ra ebyoragira. 

156Okuganyira kwawe okurungi kwingi, ai MUKAMA: Onyomeze nkebyobulyo 
byawe okubiri. 

157Baingi abarukunyendereza naba’nobere; Baitu timpabire okuruga omwebi 
ebiwamanyisize. 

158Nkabona abakora ebyokugobeza, naganya; Baitu tibata mutima ha kigambo 
kyawe. 

159Tekereza okundukugonza ebyoyegesa: Onyomeze, ai MUKAMA, nkembabazi 
zawe enungi okuziri. 

160Ekigambo kyawe kyona mazoma; Kandi ebyobulyo byawe byina biikaraho 
ebiro byona. 

SINI 

161Abakuru bakanyendereza batandoho kigamb; Baitu omutima gwange 
nugutina ebigambo byawe. 

162Nkyanganukira ekigambo kyawe, Nkanyakubona itungo lingi. 

163Ninoba ebisuba, kandi nimbinuga; Baitu eburagiro byawe nimbigonza. 

164Emirundi musanju izoba limu nkukugiza, Obwemisango yawe eyobulyo. 

165bayina obusine bwingi abarukugonza ebiragiro byawe; Tibarumu 
ekibesitaraho. 

166Ntegerize okujuna kwawe, ai MUKAMA, Nkozire ebiragiro byawe. 

167Obwomezi bwange bulinzire ebiwamanyisize; Kandi nimbigondeza kimu. 

168Ndinzire ebyoragira nebiwamanyisize; Baitu emihanda yange yona eri omu 
maiso gawe 

TAU 

169Okukunga kwange kui’re haihi holi, ai MUKAMA: Ompe amagezi nkekigambo 
kyawe okukiri. 

170Okwesengereza kwange kuije omu maiso gawe: Onkize nkekigambo kyawe 
okukiri. 

171Eminwa yange egambe ebyokukugiza; Baitu onyegesa ebyoragira. 

172Orulimi rwange ruzine ekigambo kyawe; Baitu ebiragiro byawe byona nukwo 
kuhiki’ra;  

173Omukono gwawe guikale haihi okunkonyera; baitu nkegomboza ebyoyegesa. 

174Nkegomba okujuna kwawe, ai MUAKA; Nebiragiro byawe nibyo 
binkyanganukya. 

175Obwomezi bwange bwomere, kandi buikukugiza; Nebyobulyo byawe 
binkonyere. 

176Nkahaba nkentama ebuzire; ose’re omuiru wawe; ; baitu tinyebwa ebiragiro 
byawe. 

Zabuli 120 

Ekizina ekyaha matembero. 

1OMU muhito gwange nkakunga MUKAMA, Yangarukamu. 

2Okize obwomezi bwange, ai MUKAMA, eminwa eyebisuba, Norulimi 
orutebeteba?  

3Balikugira ki, kandi balikugaru’ra ki, Iwe orulimi orutebateba. 

4Engobe ezobwogi ezemanzi, Namakara agomusasa. Zimboine, baitu ningonya 
omu meseka,  

5Baitu nyikaire omu hema za Kedara. 

6Obwomezi bwange buikaire ebiro bingi. Hamu nogu atukunoba obusinge. 

7Nyowe ningonza obusinge: Baitu obungamba, abo bagonza okurwana. 

Zabuli 121 

Ekizina ekyaha matembero. 

1NDAIMUKYA amaiso gange hali ensozi: Okukonyerwa kwange kuliruga nkaha?  

2Okukonyerwa kwange nukuruga hali MUKAMA,  

3Taliikiriza ekigere kyawe okute’ra: Arukukulinda talihungira. 

4Dora, arukulinda Isareri Talihungira nobukwakuba kugwijagira. 

5MUKAMA nuwe mulinzi wawe: MUKAMA nikyo kiituru kyawe ha Mukono 
gwawe ogwobulyo. 

6Izoba tiririkutera enyamusana, Nobukwakuba okwezi ekiro 

7MUKAMA arakulindaga omu kabi kona; Nuwe aralindaga obwomezi bwawe. 

8MUKAMA aralindaga amagenda gawe anamagaruka, Okuruga hati nokuhikya 
ebiro byona. 

Zabuli 122 

Ekizina ekyaha matembero; ekya Daudi. 

1NKASEMERERWA obungambire Ngu Tugende omu nju ya MUKAMA. 

2Ebigere byaitu byemerire Omunda omu malembo gawe. Iwe Yerusalemu:  

3Iwe Yerusalemu, anyakwombekerwe Nkorubuga orurangairwe ahamu:  

4Nambere enganda zitemba, nizo enganda za MUKAMA, Okuba obwa kaiso hali 
Isareri, Okusima ibara lya MUKAMA. 

5Baitu nuho hatairwe ebitebe ebyokucweraho emisango, Ebitebe ebyenju ya 
Daudi. 

6Musabire Yerusalemu obusinge: Balibona omubiri abanyakukugonza. 

7Obusinge buikale omunda yomuhuruzi yawe, Nomugisa omu maju gawe. 

8Habwa bene baitu nabatahi bange, Ndagamba hati nti obusinge buikale 
omuliwe. 

9Habwenju ya MUKAMA Ruhanga waitu, Ndase’raga okukugira kurungi. 

Zabuli 123 

Ekizina ekyaha matembero. 

1HALI iwe nyimukya amaiso gange, Ai iwe anyakuikalire omu iguru. 

2Dora, nkamaiso agabairu okugarole’ra omukono gwa mukama wabu, Nkamaiso 
gomuzana okugarole’ra omukono gwa mugolewe, Namaiso gaitu nukwo 
garole’ra gati MUKAMA Ruhanga waitu, Okuhikya obwalituganyira. 

3Otugarukiremu, ai MUKAMA, otugarukiremu: Baitu tuijulire kimu okunugwa. 

4Obwomezi bwaitu buijulire kimu Okuterwa enaku abo abali nobusinge, 
Nokugayibwa abemyehembo. 

Zabuli 124 

Ekizina ekyaha matembero; ekya Daudi. 

1KAKUBA MUKAMA atali uwe akaba ali habwaitu, Isareri agambe hati bunu;  

2Kakuba MUKAMA atali uwe akabali habwaitu, Abantu obubatuimukirire. 

3Nubwo bakutumizire tukyalibomire, Ekiniga kyabu obukyatwakireho 

4Nubwo amaizi gakututwalire kimu, Empaya zakuhikire ha bwomezi bwaitu:  

5Amaizi agamyehembo gakuhikire ha bwomezi bwaitu. 

6MUKAMA ayebazibwe, Atatuhaireyo okuba ebyokulya hali amaino gabu. 

7Obwomezi bwaitu bucwire nkenynyi omu ndubatira yabategi; Endubatira 
encwekere, naitwe tucwiremu. 

8Okukonyerwa kwaitu kuli omu ibara lya MUKAMA, Ayakozire iguru nensi. 

Zabuli 125 

Ekizina ekyaha matembero. 

1ABANYAKWESIGA MUKAMA Bali nkorusozi Sayuni, orutarukusobora 
okutengesebwa, baitu ruikaraho ebiro byona 

2Nkensozi okuzehinguliriza yerusalemu, Nukwo MUKAMA ayehinguliriza ati 
abantube, Okuruga hati nokuhikya ebiro byona. 

3Baitu omuigo ogulema ogwobubi tiguliikara ha mugabo gwabahikirire; 
Abahikirire batago’ra emikono yabu hali okutahiki’ra. 

4Obugire kurungi, ai MUKAMA, abarungi, Nabo abemitima eyamananu. 



1078 

 

 
Bible in Runyoro-Rutooro 

© 1964 Bible Society of Uganda. 
 

 

 

 

5Baitu abo abanyakuhaba nibagenda omu mihanda yabu eramaire, MUKAMA 
alibaturukya hamu nabo abakora ebyokutahiki’ra. Obusinge buikale ha Isareri. 

Zabuli 126 

Ekizina ekyaha matembero. 

1MUKAMA obuyahinduire okusengurwa okwa Sayuni, Twasisana 
nkabanyakurota. 

2Akanwa kaitu kaijura okuseka, Norulimi rwaitu okuzina: Nubwo bagambire 
omu mahanga. Ngu MUKAMA abakolire ebikuru. 

3MUKAMA atukolire ebikuru; Nikyo tusemererirwe. 

4Ohindule okusengurwa kwaitu, ai MUKAMA, Nkebyambu omu bukizi 
obwobulyo. 

5Abanyakusiga niba’ra amaizi bakigesa nibasemererwa. 

6Nobwatura na’ra, natwara embibo; Aligaruka nokusemererwa, naleta 
ebibabye. 

Zabuli 127 

Ekizina ekyaha matembero. Ekya Sulemani. 

1MUKAMA obwatayombeka enju, Abanyakugyombeka bako’ra busa: MUKAMA 
obwatalinda orubuga Omulinzi arolere’ra busa. 

2Muko'ra busa obumuzinduka okuimuka, kandi obumuikaraho muno 
okutabwama, Kandi obumulya ebyokulya ebyokutalibana: Baitu nukwo abaha 
ati oturo abagonza. 

3Dora, abana nubwo bugwetwa bwa MUKAMA: Nebyana ebyenda niyo 
emperaye. 

4Nkengobe omu ngaro zemanzi, Nukwo bali bati abana bobusigazi. 

5Ayina omugisa omuntu anyakuina omufukogwe guijuire abo: Tibalikwatwa 
ensoni, Obubalibaliza nabanyanzigwa babu omu irembo. 

Zabuli 128 

Ekizina ekyaha matembero. 

1AYINA omugisa wena anyakutina MUKAMA, Anyakugendera omu mihandaye. 

2Baitu oralyaga emirimo eyemikono yawe: Oliba womugisa, kandi olibona 
ebirungi. 

3Omukazi wawe aliba nkomuzabibu ogurukwana, omu nju yawe omunda: 
Abana bawe nkamatagi gomuzeituni, nibehinguliriza emeza yawe. 

4Dora, nukwo alihabwa ati omugisa omuntu Anyakutina MUKAMA. 

5MUKAMA alikuha omugisa nayema omu Sayuni: Naiwe olibona omugisa gwa 
Yerusalemu ebiro byona ebyobwomezi bwawe. 

6Ego, olirora abana babana bawe. Obusinge buikale ha Isareri. 

Zabuli 129 

Ekizina ekyaha matembero. 

1EMIRUNDI mingi eyibansalizemu okuruga omu buto bwange: Isareri agambe 
hati bunu;  

2Emirundi mingi eyibansalizemu okuruga omu buto bwange, baitu 
tibakansinguraga. 

3Abalimi bakalima omugongo gwange Bakalima emikura ehamire. 

4MUKAMA ahikirire: Acwiremu hagati emiguha eyababi. 

5Bakwatwe ensoni baga’rwe enyuma, Bona ahanyakunoba Sayuni. 

6Bafoke nkobunyansi obwarukira ha nju eruguru, Obuhotoka butakamezere:  

7Omugesi obwataijuza omukanogwe, Nobwakuba ogu anyakuboha enganda 
ekifubakye. 

8Nabo abahinguraho tibagamba Ngu Omugisa gwa MUKAMA guikale haliwe; 
Tubasabire omugisa omu ibara lya MUKAMA. 

Zabuli 130 

Ekizina ekyaha matembero. 

1OMU nziha nkukungire, ai MUKAMA. 

2Mukama, hu’ra iraka lyange; Amatu gawe gahu’re Iraka eryokwesengereza 
kwange. 

3Oraba iwe, MUKAMA, nobara ebyakusobya Ai MUKAMA, noha aliikaraho?  

4baitu haroho okuganyira namberoli, Nukwo otinwe. 

5Nintegereza MUKAMA, obwomezi bwange nubutegereza, Kandi ekigambokye 
nikyo nihara. 

6Obwomezi bwange nubuse’ra Mukama, Okukira abalinzi abase’ra emamba 
okusara; Ego, okukira abalinzi obubase’ra obuire okukya. 

7Iwe Isareri, otegereze MUKAMA; Baitu ahali MUKAMA nuho hali okuganyira, 
Kandi uwe namberali nuho hali okucungura okwingi. 

8Kandi nuwe alicungura Isareri Omu byokusisabye byona. 

Zabuli 131 

Ekizina ekyaha matembero. 

1MUKAMA, omutima gwange tigurukwekunika, namaiso gange 
tigarukwenyumiza; Kunu tingendera omu bigambo ebikuru, Nobuhokuba omu 
byamahano ebindema. 

2Mananukwo nculize obwomezi bwange, mbwesizize; Nkomwana 
anyakurusisana nkomwana anyakurugire ha mabere. 

3Ai Isareri, otegereze MUKAMA, Okuruga hati nokuhikya ebiro byona. 

Zabuli 132 

Ekizina ekyaha matembero. 

1MUKAMA, ijukira Daudi Muhitogwe gwona;  

2Okuyarahirire MUKAMA, Narahira ekirahiro hali Emanziya Yakobo. 

3Mazimakwo rinditaha omu hema eyenju yange. Nobukwakuba okutemba ha 
kitabu kyange:  

4Tindigaha amaiso gange okugwijagira, Nobutwakuba oturo hali ebikohi 
byange;  

5Okuhikya obundizo’ra MUKAMA ekiikaro, Ehema eyemanzi ya Yakobo. 

6Dora, tukakihu’ra omu eferata: Tukakizora omu kiikaro kyekibira. 

7Tulitaha omu hemaze; Tuliramiza ha katabe akebigerebye. 

8Imuka, ai MUKAMA, otahe omu kiikaro kyawe ekyokuhumu’ramu; Iwe, 
nesanduko eyamani gawe. 

9Banyakatagara bawe bajwale okuhiki’ra; Nabarukwera bawe batere obwogo 
obwokusemererwa. 

10Habwonuiru wawe Daudi Otabinga maiso gogu owasesereho amagita. 

11MUKAMA akarahi’ra Daudi namananu; Talihinduka okugaleka: Ha byana 
ebyomubiri gwawe ndita ha kitebe kyawe. 

12Abana bawe obubaraikirizaga okwerinda ekiragano kyange Nebyokumanyisa 
ebindabegesaga, Kandi nabana babu baliika’ra ha kitebe kyawe ebiro byona. 

13Baitu MUKAMA akakomamu Sayuni; Akarwegomboza okuruikaramu. 

14Kinu nikyo kiikaro ekimpumu’ramu ebiro byona: Nuho ndaikaraga; baitu 
nkarwegomboza. 

15Ndaruhaga omugisa mwingi omweru gwarwo: Ndaigusaga nebyokulya 
abasege barwo. 

16Banyakatagara barwo nabo ndajwekaga okujunwa: Nabarukwera barwo 
balitera Obwogo obwokusemererwa. 

17Nuho ndizaleza ihembe lya Daudi: Nkamutekaniriza etabaza ogu 
ounasesereho amagita. 

18Abanyanzigwabe ndibajweka ensoni: Baitu ha mutwegwe ekondoye eriba 
nomugisa. 

Zabuli 133 

Ekizina ekyaha matembero. Ekya Daudi. 

1DORA okukiri ekirungi, okukisemera Bene baitu, okuikara hamu nibaterana! 

2Kiri nkamagita agomuhendo omwingi agali ha mutwe, Agasesekire omu bireju, 
Omu bireju bya Aron; Agasirimukire ha rutegi rwebyokujwarabye;  

3Nkorume rwa Heremoni, Orusirimukira ha nsozi za Sayuni: Baitu nuho 
MUKAMA yaragire omugisagwe, Nubwo bwomezi bwebiro nebiro. 

Zabuli 134 

Ekizina ekyaha matembero. 

1MUROLE, mwebaze MUKAMA, inywe inywena bairu ba MUKAMA, 
Abanyakweme’ra ekiro omu nju ya MUKAMA. 

2Muimukye emikono yanyu hali harukwera, Kandi mwebaze MUKAMA. 

3MUKAMA akukbe omugisa nayema omu Sayuni; Ogu ayakozire iguru nensi. 

Zabuli 135 

1MUKUGIZE MUKAMA. Mukugize ibara lya MUKAMA; Mumukkuguze, inywe 
abairu ba MUKAMA,  

2Inywe abeme’ra omu nju ya MUKAMA, Omu zigati ezenju ya Ruhanga waitu. 

3Mukugize MUKAMA; baitu MUKAMA murungi: Muzine okukugiza ibaralye; 
baitu lisemire. 

4Baitu MUKAMA akegomboza Yakobo; Na Isareri okuba owe mali. 

5Baitu ’manyire nti MUKAMA mukuru, Kandi nti Mukama waitu nakira 
baruhanga bona. 

6MUKAMA ekyayenzire kyona nikyo akozire, Omu iguru nomunsi, omu nyanja 
nomu nziiha zona. 

7Aleta orunombe okuruga ha mpero zensi; Aletera enjura enkuba; Aturukya 
embeho omu mahu’roge. 

8Nuwe yatire emizigaijo eya Misiri, Eyabantu neyensoro. 

9Akatuma obwokuro’raho nebyahano hagati omuliwe, ai Misiri, Hali Faraho, 
kandi hali abairube bona. 

10Nuwe yatemere amahanga maingi, Naita abakama abamani,  

11Sihoni omukama Wabamoli, Na Ogi omukama owa Basini, Nobukama bwona 
obwomu Kanani:  

12Kandi yagaba ensi yabu okuba obugwetwa, Obugwetwa hali Isareri abantube. 

13Ibara lyawe, ai MUKAMA, liikaraho ebiro byona; Ekiijukyo, ai MUKAMA, 
okuhikya obusingye bwona. 

14Baitu MUKAMA alicwera abantube emisango, Kandi alyeyijukya 
habwabairube. 

15Ebisisani ebyamahanga byefeza, nezabu, Emirimo eyengaro zabantu. 

16Biyina obunwa, baitu tibigamba; Biyina amaiso, baitu tibirora;  

17Biyina amatu, baitu tibihu’ra; Kunu busaho orwoya omu bunwa bwabyo. 

18Abanyakubikora balibisisana; Ego, wena anyakubyesiga. 

19Iwe enju ya Isareri, mwebaze MUKAMA: Iwe enju ya Aroni, mwebaze 
MUKAMA:  

20Inywe enju ya Levi, mwebaze MUKAMA; Inywe abanyakutina MUKAMA, 
mwebaze MUKAMA. 

21MUKAMA ayebezibwe okuruga omu Sayuni, Anyakuikara Yerusalemu. 
Mukugize MUKAMA. 

Zabuli 136 

1MUSIME MUKAMA; baitu murungi: Baitu okuganyirakwe kwebiro nebiro. 

2Musime Ruhanga wabaruhanga: Baitu okuganyirakwe kwebiro nebiro. 

3Musime Mukama owabakama: Baitu okuganyirakwe kwebiro nebiro. 

4Ogu anyakukora ebyamahano ebikuru wenka: Baitu okuganyirakwe kwebiro 
nebiro. 

5Ogu ayakozire iguru nokwetegereza: Baitu okuganyirakwe kwebiro nebiro. 

6Ogu ayakozire ensi haiguru ha maizi: Baitu okuganyirakwe kwebiro nebiro. 

7Ogu ayakozire ebijwa ebikuru: Baitu okuganyirakwe kwebiro nebiro:  

8Izoba okulema enyamusana: Baitu okuganyirakwe kwebiro nebiro:  

9Okwezi nenyunyuzi okulema ekiro: Baitu okuganyirakwe kwebiro nebiro:  

10Ogu ayaterire Misiri emizigaijo yabu: Baitu okuganyirakwe kwebiro nebiro:  

11Yaiha Isareri hagati omulibo: Baitu okuganyirakwe kwebiro nebiro:  

12Nengaro ezamani, nomukono ogugoroire: Baitu okuganyirakwe kwebiro 
nebiro 

13Ogu ayabaganizemu hagati Enyanja Erukutukura: Baitu okuganyirakwe 
kwebiro nebiro. 

14Narabya Isareri hagati yayo: Baitu okuganyirakwe kwebiro nebiro 

15baitu yanaga Faraho niherye omu Nyanja Erukutukura: Baitu okuganyirakwe 
kwebiro nebiro. 

16Ogu ayaterekerize abantube omu irungu: Baitu okuganyirakwe kwbiro nebiro. 

17Ogu ayatire abakama abakuru: Baitu okuganyirakwe kwebiro nebiro:  

18Natema abakama abatukirire: Baitu okuganyirakwe kwebiro nebiro:  

19Sihoni omukama Wabamoli: Baitu okuganyirakwe kwebiro nebiro:  

20Na Ogi omukama owa Basani: Baitu okuganyirakwe kwebiro nebiro:  

21Yagaba ensi yabu okuba obugwetwa: Baitu okuganyirakwe kwebiro nebiro:  

22Okuba obugwetwa hali Isareri omuiruwe: Baitu okuganyirakwe kwebiro 
nebiro. 

23Ayatuijukire obutwagayibwe muno: Baitu okuganyirakwe kwebiro nebiro:  

24Kandi yatukiza hali abanyanzigwa baitu. Baitu okuganyirakwe kwebiro 
nebiro. 

25Abiha ebyokulya ebinyakuina omubiri byona: Baitu okuganyirakwe kwebiro 
nebiro. 

26Musime Ruhanga owomuiguru: Baitu okuganyirakwe kwebiro nebiro. 

Zabuli 137 

1HA byambu bya Baburoni, Tukaika’ra hansi, ego, twa’ra, Obutwaijukire Sayuni. 

2Ha miti ekaberi hagati oku Twahanikaho endongo zaitu. 

3Baitu abatusenguirwe nuho baturagirire okuzina, Nabatunyagire bakaturagira 
okuseka, Ngu Mutuzinire ha bizina bya Sayuni. 

4Turazina tuta ekizina kya MUKAMA. Omunsi etali yaitu?  

5Obundikwebwa, iwe Yerusalemu, Omukono gwange ogwobulyo gwebwe 
amagezi gagwo. 

6Orulimi rwange rwomere ha kihangara kyange Obuntalikuijuka; Obuntaligonza 
Yerusalemu Okukira okusemererwa kwange okukuru. 

7Ijuka, ai MUKAMA, ha bana Bedomu Ekiro kya Yerusalemu; Abagambire ngu 
Runage, runage, Nemiganda yarwo. 

8Iwe omuisiki owa Baburoni, anyakugenda okuhwerekerezebwa; Alibona 
omugisa ogu alikugaru’ra, Nkokuwakozire itwe. 

9Alibona omugisa alikwata abana bame abato, nabanaga Ha mabale. 

Zabuli 138 

Zabuli ya Daudi. 

1NDIKUSIMA nomutima gwange gwona: Omu maiso gabaruhanga ndizina 
ebyokukukugiza. 

2Ndiramya hali yekaru yawe erukwera, Ndisima ibara lyawe obwembabazi 
zawe nobwamani gawe: Baitu okanyumiza ekigambo kyawe okukira ibara 
lyawe lyona. 

3Ha kiro ekinakukungiremu wangarukamu. Wangumiza amani omu bwomezi 
bwange. 

4Abakama bona abensi balikusima, ai MUKAMA, Baitu bahulire ebigambo 
ebyakanwa kawe. 

5Ego, balizana ha mihanda ya MUKAMA; Baitu ekitinisa kya MUKAMA kingi. 

6Baitu MUKAMA nobwaraba alihaiguru, baitu natekereza abaculezi: Baitu 
abanyakwekunika abamanya nayema hara. 

7Nobundaba ningendera omu bujune hagati, iwe olimpumuza; Oligo’ra 
omukono gwawe hali ekiniga kyabanyazigwa bange, Nomukono gwawe 
ogwobulyo gulinjuna. 

8MUKAMA alihikiriza ebigambo ebinfaho: Okuganyira kwawe, ai MUKAMA, 
kwebiro byona; Otasiga emirimo eyengaro zawe wenka. 

Zabuli 139 

Ya Mukuru Wabazini. Zabuli ya Daudi. 

1AI MUKAMA, okandora muno oka’manya,  

2Omanyire Obunyika’ra, kandi obunyimuka, Okenga okutekereza kwange 
kukyali hara. 

3Oseru’ra kimu omuhanda gwange nokubyama kwange, Kandi omunyire 
amagenda gange gona. 

4Baitu busaho kigambo omu rulimi rwange, Rundi dora, ai MUKAMA, iwe 
okimanyire kimu. 

5Onyehingulirize omu maiso nenyuma, Kandi ontaireho omukono gwawe. 

6Okwetegereza okuli kuti kwamahano, kundemere; Kwa haiguru, 
tindukusobora kukuhikaho. 

7Ndagenda nkaha okuruga hali omwoyo gwawe? Rundi ndairuka nkaha amaiso 
gawe?  

8Obundatemba omu iguru, nuho oli: Obundayara ekitabu kyange Okuzimu, dora, 
nuho oli. 

9Obundakwata amapapa aganyenkya, Ninyikara omu nyanja eziri hara muno;  

10Noku omukono gwawe guranterekereza, Nomukono gwawe ogwobulyo 
gurankwata. 

11Obundagamba nti Mananukwo omuiruma guransweka, Nomusana 
ogunyehingulirize guraba ekiro;  

12Omuirima nagwo tigusereka haliwe, Baitu ekiro kyaka nkenyamusana: 
Omuirima nomusana byona nibisisana haliwe. 

13Baitu niwe oyina omutima gwange: Okansereka omu nda yam au. 

14Ndakusima; baitu okuhangwa kwange kwokutinwa, kwamahano: Emirimo 
yawe yamahano; Nakyo obwomezi bwange bukimanyire kimu. 

15Omubiri gwange gutakuserekwe, Obunakozirwe omu nsita, Obunahangirwe 
namagezi amaingi omu kuhama okwensi. 

16Amaiso gawe gakarora omubiri gwange gutakahikirire, Kandi omu kitubu 
kyawe ebicweka byange byona numwo byahandikirwe,  

17Nebitekerezo byawe byomuhendo mwingi namberendi, ai Ruhanga! 
Obubiteranizibwa ka bingi! 

18Kuba mbibara, byakukizire omuhendo gwomusenyi: Obunsisimuka, nkiri 
hamu naiwe. 

19Toliita mali ababi, ai Ruhanga? Nukwo mundugeho, inywe abasaija 
abarukuse’ra esagamu. 

20Baitu bakugambaho obubi, Nabanyanzigwa bawe barahi’ra busa ibara lyawe. 

21Ti’noba abo, ai MUKAMA abanyakunoba iwe? Timbihi’rwa abo 
abanyakukuimuki’ra?  

22Nimbanoba nokunoba okuhikirire: Nimbatekereza abanyanzigwa bange. 

23Ndora muno, ai Ruhanga, omunye omutima gwange: Ondenge, omanye 
ebitekerezo byange:  

24Kandi orole, rundi haroho omuhanda gwona ogwobubi omuli nyowe, Kandi 
ontereketeze omu muhanda ogutahwaho. 

Zabuli 140 

Ya Mukuru Wabazini. Zabuli ya Daudi. 

1NJUNA, ai MUKAMA, hali omuntu omubi; Ondinde hali anyaku’ruma:  

2Abatekereza ebiitima omu mitima yabu; Besoroza obutosa okurwana. 

3Batekire orulimi rwabu nkenjoka; Obusegwa bwempoma buli omunda 
yeminwa yabu. [ Sera 

4Ondinde, ai MUKAMA, hali omukono gwababi; Onsembe hali omuntu 
aruku’ruma: Abacwire amagezi okuhabya ebigere byange. 

5Abemyehembo banserekire ekisuli nemiguha; Balire ekiteko ha muhanda 
rubaju: Banterireho endubatira. 

6Nkagambira MUKAMA nti Niwe Ruhanga Otegere okutu iraka 
eryokwesengereza kwanga, ai MUKAMA,  

7Ai RUHANGA Mukama amani agokujunwa kwange, Okansemba omutwe 
gwange omu kiro kyobulemu 

8Otamuha, ai MUKAMA, omubi ebyayegomba: Otakonyera amagezige amabi; bo 
baleke okwenyumiza. 

9Omutwe gwabu abanyehinguliriza, Itima eryeminwa yabu bonka libasweke. 

10Amakara agarukwaka gabagwere: Bo banagwe omu mu’ro; Omu bina 
ebihamire, bategaruka okuimuka. 

11Anyakugamba obubi taliguma omunsi: Obubi bulihiga anyaku’ruma 
okukmunagira kimu. 

12Manyire nti MUKAMA alitonganira omusango gwabanyakwenderezebwa, 
Nebigambo ebyobulyo ebyomusege. 

13Mananukwo abahiikirire balisima ibara lyawe: Abamananu baliikara 
namberoli. 

Zabuli 141 

Zabuli ya Daudi. 

1MUKAMA, nkukungire; orahuke okuija namberendi: Otegere okutu iraka 
lyange, obunkunga. 

2Okusaba kwange kutebwe omu maiso gawe nkomugaju; Okuimukibwa 
okwemukono yange nkekyonzira ekyorwebagyo. 

3Oteho okurule’ra, ai MUKAMA, ha kanwa kange; Olinde omulyango ogweminwa 
yange. 

4Otahindura omutima gwange haki ekibi kyona, Okukora engeso ezobubi 
Ahamu nabantu abakora okutahiki’ra: Kunu ntalya ha byokulya byabu ebinura. 

5Anyakuhikirire antere, kiriba kyembabazi; Kandi ampane, kiraba nkamagita ha 
mutwe; Omutwe gwange guleke okuganga: Baitu nobuhokuba omu bibi bwabu 
okusaba kwange kuliikaraho. 

6Abacwi bemisango babu banagirwe hansi ha mbaju zibale; Nabo balihu’ra 
ebigambo byange; baitu bisemera. 

7Nkomuntu obwalima natema itaka, Nukwo namagufa gaitu gararangire ha 
kanwa kokuzimu. 

8Baitu amaiso gange nigarole’ra iwe, ai RUHANGA Mukama: Niwe ndukwesiga: 
otasiga bwomezi bwange butaloho mukonyezi. 

9Ondinde hali omutego ogubanserekire, Na hali endubatira zabanyakukora 
okutahiki’ra. 

10Ababi bagwe omu biteko byaba bonka, Baitu nyowe nkire. 

Zabuli 142 

Masikiri ya Daudi; obwakabali omu buingira; Okusaba. 

1NINKUNGA MUKAMA niraka lyange; Niraka lyange ninyesengereza MUKAMA. 

2Ninsesa omu maisoge ebindukuhyemera; Ninyoleka omu maisoge obujune 
bwange. 

3Omutima gwange obugwagwire ensazi omunda yange, iwe wamanya 
omuhanda gwange. Omu muhanda ogundagenderamu nuho banserekire 
endubatira. 

4Rora ha Mukono gwange ogwobulyo, obone; baitu busaho muntu a’manyirire; 
Okwebinga kumbuzire; busaho arukugonza obwomezi bwange. 

5Nkagamba nti Niwe kyokwebingamu kyange, Omugabo gwange omu nsi 
yabomire. 

6Ohu’re oku’ra kwange; baitu nyowe mbundazibwe muno: Onjune hali abo 
abarukumpiga; baitu nibankira amani. 

7Oihe obwomezi bwange omu nju yenkomo, nyowe nsime ibara lyawe: 
Abahikirire balinyehinguliriza; Baitu olingi’ra embabazi nyingi. 

Zabuli 143 

Zabuli ya Daudi. 

1HU’RA okusaba kwange, ai MUKAMA; otegere okutu okwesengereza kwange: 
Omu kwesigwa kwawe ongarukemu, nomu kuhiki’ra kwawe. 

2Kunu otacwera omusango omuiru wawe; Baitu omu maiso gawe busaho muntu 
ayomire aliihwaho omusango. 

3baitu omuzigu ahigire obwomezi bwange; Atire hansi obwomezi bwange: 
Anyikaize omu biikaro ebyomuirima nkabo abafire ira. 

4Omutima gwange nikyo gugwerire ensazi omunda yange; Omutima gwange 
omunda yange guhwerirwe. 

5Ninyijuka ebiro ebtaira; nintekereza engeso zawe zona: Ninta mutima ha 
mulimo ogwengaro zawe. 

6Ngoroire emikono yange haliwe: Obwomezi bwange bukukwatirwe iroho, 
nkensi enyakujwahire. 

7Orahuke okungarukamu, ai MUKAMA; omwoyo gwange gwagwa ensazi: 
Otansereka amaiso gawe; ntafoka nkabo abasirimuka okuzimu. 

8Ompulizege embabazi zawe nyenkya; Baitu niwe ndukwesiga: Omanyise 
omuhanda ogunseme’ra okugendamu; baitu nyimukize obwomezi bwange 
haliwe. 

9Onjune, ai MUKAMA, hali abanyanzi bange: Ninkwebinga okunsereka. 

10Onyegese okukora ebyogonza; baitu niwe Ruhanga wange; omwoyo gwawe 
murungi; onterekereze omunsi eyamananu. 

11Onyomeze, ai MUKAMA, habwibara lyawe; Omu kuhiki’ra kwawe oihe 
obwomezi bwange omu bujune. 

12Kandi omu mbabazi zawe otemere kimu abanyanzigwa bange, Kandi 
obahwerekereze bona abarukwendereza obwomezi bwange; Baitu ndi muiru 
wawe. 

Zabuli 144 

Zabuli ya Daudi. 

1AYEBAZIBWE MUKAMA omwandara gwange, Anyakwegesa engaro zange 
okurwana Nenkumu zange okurwana. 

2Embabazi zange enungi, norukomero rwange, Enju yange eraihire, kandi 
omujuni wange; Engabu yange, kandi ogu oundukwesiga; Anyakundemesa 
abantu bange. 

3MUKAMA, omuntu kiki, iwe okumuijuka? Rundi omwana womuntu, iwe 
okumutaho ekitinisa?  

4Omuntu asisana nkorwoya: Ebirobye biri nkekiituru ekihinguraho. 

5Inamya iguru lyawe, ai MUKAMA, osirimuke: Kora ha nsozi, kandi ziracuka. 

6Ohungule enkuba, obarahize; Orase engobe zawe, obaburaganize. 

7Go’ra omukono gwawe, noyema haiguru; Onjune, onkize amaizi amaingi, Omu 
Mukono gwabanyaihanga;  

8Akanwa kabu nikagamba ebitarumu, nomukono gwabu ogwobulyo Mukono 
ogwobulyo ogwebisuba. 

9Ndakuzinira ekizina ekihyaka, ai Ruhanga: Ha nanga eyemigoye ikumi 
ndakuzinira ebyokukugiza. 

10Nuwe aha okujunwa hali abakama: Ayajunire Daudi omuiruwe hali empirima 
erukuita. 

11Onjube, onkize omukono ogwabanyaihanga, Akanwa kabu kagamba 
ebitarumu, Nomukono gwabu ogwobulyo mukono ogwobulyo ogwebisuba. 

12Abana baitu abojo obubaliba nkemiti ekuzire bakyali basigazi; Nabaisiki baitu 
nkamabale agaha karugu agabaizirwe nkokubabaija omu kikali;  

13Enguli zaitu obuziriijura, nizirugamu ebintu ebyemiringo yona; Nentama zaitu 
obuzirizara enkumi nobukumi omu malisizo gaitu;  

14Ente zaitu obuziriba zitwekerwe bingi; Kandi busaho okuhagura 
nobukwakuba okuturuka, Kunu busaho obwogo omu makute gaitu;  



1090 

 

 
Bible in Runyoro-Rutooro 

© 1964 Bible Society of Uganda. 
 

 

 

 

15bayina omugisa abantu abanyakuli bati; Ego, bayina omugisa abantu abayina 
Ruhanga wabu nuwe MUKAMA. 

Zabuli 145 

Zabuli eyokukugiza; eya Daudi. 

1NDIKUKUGIZA, Ruhanga wange, ai Omukama; kandi ndayebazaga ibara kyawe 
ebiro nebiro. 

2Obukyabukya ndakwebazaga; Kandi ndakugizaga ibara lyawe ebiro nebiro. 

3MUKAMA mukuru, kandi asemerire okukugizibwa muno; Nobukurubwe 
tibuse’rwa. 

4Obusinge burakugizaga emirimo yawe hali obusinge, Kandi buratebezaga 
ebikuru ebyamani ebiwakozire. 

5Ha bukuru obwekitinisa obwokutinwa kwawe, Na ha mirimo yawe eyamahano 
nditekereza. 

6Nabantu balibaza ha busobozi obwengeso zawe ezokutinwa; Kandi nyowe 
nditebeza obukuru bwawe. 

7Baligamba ekiijukyo ekyoburungi bwawe obwingi, Balizina ha kuhiki’ra 
kwawe. 

8MUKAMA wembabazi, aijuire okuganyira; Tayanguha okubihirwa, kandi 
wokunguha okubihirwa, kandi wokuganyira kwingi. 

9MUKAMA murungi hali bona: Nokuganyirakwe okwembabazi kuhikya 
emirimoye yona. 

10Emirimo yawe yona erikusima, ai MUKAMA Nabarukwera bawe balikwebaza. 

11Baligamba ha kitinisa ekyobukama bwawe, balibaza ha busobozi bwawe;  

12Okumanisa abana babantu engesoze ezamani, Netitinisa ekyobukuru 
obwobukamabwe. 

13Obukama bwawe bukama obutahwaho, Nokulema kwawe kuikaraho 
okuhikya obusinge bwona. 

14MUKAMA asagika bona abanyakugwa, kandi aimukya abo bona abainama 
hansi. 

15Amaiso gebintu byona gakutegereza; Kandi obiha ebyokulya byabyo omu 
mpiko zabyo. 

16Osasanura engaro zawe, Oigusa ekintu kyona ekyomire ekikigonza. 

17MUKAMA ahikirire omu mihandaye yona. Kandi wembabazi omu mirimoye 
yona. 

18MUKAMA ali haihi na bona abamukunga, Bona abanyakumukunga namananu. 

19Uwe alihikiriza ekwegomba kwabo abanyakumutina; alihu’ra oku’ra kwabu, 
kandi alibajuna 

20MUKAMA abalinda bona abanyakumugonza; Baitu ababi bona 
alibahwerekereza 

21Akanwa kange kaligamba okukugizibwa kwa MUKAMA; Bona abanyina 
omubiri bakugizege ibaralye erirukwera ebiro nebiro. 

Zabuli 146 

1MUKUGIZE MUKAMA. Kugiza MUKAMA, iwe obwomezi bwange. 

2Nkyali mwomezi ndakugizaga MUKAMA: Ndazinaga okukugiza Ruhanga wange 
nkyaloho. 

3Mutesiga bakuru, Nobwakuba omwana womuntu, hatarumu okukonyerwa 
kwona. 

4Orwoyarwe rurugamu, agaruka hali itakalye; Omu kiro eki ebitekerezobye 
nubwo bihwaho. 

5Ayina omugisa ogu anyakuina Ruhanga wa yakobo okumukonyera, 
Anyakunihira MUKAMA Ruhangawe;  

6Nuwe yakozire iguru nensi, Enyanja na byona ebinyakurumu; Akwata amanau 
ebiro byona:  

7Ahikiririza omusango abo abenderezebwa; Abaha ebyokulya abayina enjara: 
MUKAMA alekera abanyankomo;  

8MUKAMA aigura amaiso gabafu bamaiso; MUKAMA aimukya aba abainamire; 
MUKAMA nangonza abahikirire;  

9MUKAMA alinda abanyaihanga; Asagika atanyina ise nomufakati; Baitu 
Omuhanda ogwababi agujumikira kimu. 

10MUKAMA aralemaga ebiro byona, Ruhanga wawe, ai Sayuni, okuhikya 
obusinge bwona. Mukugize MUKAMA. 

Zabuli 147 

1MUKUGIZE MUKAMA; Baitu kirungi okuzinira Ruyhanga waitu ebyokukugiza; 
Baitu kyokusemererrwa, kandi okukugiza kusemire. 

2MUKAMA ayombeka Yerusalemu: Asoroza hamu abanyakubingirwe abomu 
Isareri. 

3Akiza abayina emitima ecwekere, Kandi aboha ebihuta byabu:  

4Abara enyunyuzi omuhendo gwazo; Aziruka zona amabara gazo. 

5Mukama waitu mukuru, nobusobozibwe bwamani; Okwetegerezakwe 
tikurukulengwa. 

6MUKAMA asagika abaculezi: Agwisa hansi ababi. 

7Muzinire MUKAMA nokusima; Muzine nenanga okukugiza Ruhanga waitu:  

8Nuwe asweka iguru nebicu, Atekaniriza ensi enjura, Amereza obunyansi ha 
nsozi. 

9Agiha enyamaiswa ebyokulya byayo. Nobungora obuto obucura. 

10Tasemere’rwa amani gembarasi: Tahiri’rwa amaguru gomuntu. 

11MUKAMA abanyakumutina, Abo abanihira okuganyirakwe. 

12Kugiza MUKAMA, ai yerusalemu; Kugiza Ruhanga wawe, ai Sayuni. 

13Baitu agumize ebihongozo byenyigi zawe; Abahaire omugisa abana bawe 
omuliwe. 

14Aleta obusinge omu mitano yawe; Akuigusa nengano erukukira oburungi. 

15Atuma ekiragirokye hansi; Ekigambokye nikiiruka bwango. 

16Aleta ebirika nkebyoya byentama; Amisira orume orukwasirwe embeho nkiju. 

17Anaga amaizige agakwasirwe nkoburagalika: Noha asobora okweme’ra ha 
mbehoze ziri?  

18Atuma ekigambokye abyagya: Ateza omuyagagwe, amaizi gagera. 

19Ayoleka Yokobo ekigambokye Ebiragirobye nebyobulyobye hali Isareri. 

20Takagiraga ati ihanga lyona: Nebyobulyobye tibakabimanyaga. Mukugize 
MUKAMA. 

Zabuli 148 

1MUKUGIZE MUKAMA. Mukugize MUKAMA, inywe abomu iguru: Mumukugize 
omu biikaro ebyahaiguru. 

2Mumukugize, inywe bamaraikabe bona; Mumukugize, inywe ihelye lyona. 

3Mumukugize, inywe izoba nokwezi: Mumukugize inywe enyunyuzi zona 
ezirukwangasana. 

4Mumukugize, inywe iguru lya iguru, Nainywe amaizi agali haiguru omuiguru. 

5Bikugize ibara lya MUKAMA: Baitu akaragira, byahangwa. 

6Kandi akabigumiza kimu ebiro nebiro: Akaragira ekiragiro ekitalihwaho. 

7Mukugize MUKAMA, inywe aba hansi, Inywe ensambya, nebiikaro byona 
ebyenziha:  

8Omu’ro norubale, ebirika nekiho; Ekiyaga ekyamani nikihikiriza ekigambokye:  

9Ensozi nobusozi bwona; Emiti erukwana nemikogoto yona:  

10Enyamaiswa nente zona; Ebinyakweku’ra nenyanyi ezihu’ruka:  

11Abakama abensi namahanga gona; Abakuru nabanyakucwa emisango eyensi:  

12Nabasigazi nabaisiki; Abagurusi nabana abato:  

13Bakugize ibara lya MUKAMA; Baitu ibaralye niryo lyonka linyumizibwe: 
Ekitinisakye kiri haiguru ha nsi niguru. 

14Kandi aimukize ihembe eryabantube, Okukugiza okwabarukwerabe bona; 
Niba bana ba Isareri, abantu a bamuli haihi. Mukugize MUKAMA. 

Zabuli 149 

1MUKUGIZE MUKAMA. Mukugize MUKAMA ekizina ekihyaka, 
Nokukugizibwakwe omu isorolezo lyabarukwera. 

2Isareri akyanganukire ogu ayamukozire: Abana ba Sayuni basemere’rwe 
Omukama wabu. 

3Bakugize ibaralye nibatera enyege. Bazine okumukugiza nenjogera nenanga. 

4Baitu MUKAMA nasemere’rwa abantube: alisemeza abaculezi nokujunwa. 

5Abarukwera bakyanganukire ekitinisa: bazinire obwokusemererwa ha bitabu 
byabu. 

6Okukugizibwa kwa Ruhanga okukuru muno kube omu kanwa kabu, nempirima 
eyobwogi bubiri omu ngaro zabu;  

7Okuhora enzigu amahanga, Nokubonabonesa abantu 

8Okuboha abakama babu nenjegere, Nabanyoro babu namasamba gekyama;  

9Okubahikirizaho omusango ogwahandikirwe: Abarukwerabe bona bayina 
ekitinisa eki. Mukugize MUKAMA. 

Zabuli 150 

1MUKUGIZE MUKAMA. Mukugize Ruhanga hawe harukwera: Mumukugize omu 
mwanya ogwamanige 

2Mumukugize obwengesoze ezamani: Mumukugize nkobukurubwe oburungi 
okubuli. 

3Mumukugize niraka eriikondere: Mumukugize namadinda nenanga. 

4Mumukugize nenjogera nokutera enyege: Mumukugize nebintu byemigoye 
nenyamulere. 

5Mumukugize nenyege ezigamba muno. Mumukugize Nenyege Eziraka erike. 

6Kyona kyona ekiyina orwoya kikugize MUKAMA. Mukugize MUKAMA. 

Enfumo 

Enfumo 1 

1ENFUMO eza Sulemani mutabani wa Daudi, omukama wa Isareri:  

2Habwokumanya amagezi nokwegesebwa; Nokwahuranamu ebigambo 
ebyokwetegereza;  

3Okwegesebwa okukoraga namagezi, Omu kuhiki’ra nomu byobulyo nomu 
mazima;  

4Okuha okwerinda hali atanyina obugobya, Na hali omusigazi okumanya 
nokwekenga:  

5Owamagezi ahu’re, ayeyongere okwega; Kandi omusaija owokwetegereza 
ahike ha kuhanura okwobulyo:  

6Okumanya orufumo, nekigambo ekyamakuru; Ebigambo ebyabamagezi 
nebikoikyo byabu. 

7Ha kutina MUKAMA nuho habandiza okumanya: Baitu abadomadoma nibagaya 
amagezi nokwegesebwa. 

8Mwana wange, hu’ra okwegesa okwa ‘so Kunu otaleka ekiragiro kya nyoko:  

9Baitu nibyo biriba nkekondo yakitinisa ha mutwe gwawe, Kandi nkemikufu ha 
bikya byawe. 

10Mwana wange, abasisi obubakubihabiha, Otaikiriza. 

11Obubagamba ngu Ija naitwe, Tugware esagama, Twesereke’re omu nsita 
atanyina musango, hataroho ekyobulyo;  

12Tubamire bali bomezi nkokuzimu, Kandi bahikire, nkabo abasirimuka omu 
kina;  

13Tulibona ebintu byona ebyomuhendo, Tuliijuza enju zaitu neminyago;  

14Olibagana naitwe omugabo; Itwena tuliba nensahu emu:  

15Mwana wange, otagenda omu muhanda hamu nabo;  

16Baitu ebigere byabu nibiirukira obubi, Barahuka okusesa esagama. 

17Baitu bategera busa ekitimba, Enyonyi nerora:  

18Kandi abo bagwera esagama yabu bonka, Besereke’ra omu nsita obwomezi 
bwabu bonka. 

19Nukwo eri eti emihanda eyomuntu wena anyakwegomba amagoba; Gaihaho 
obwomezi obwabakama bago. 

20Magezi ayami’ra omu ngudo; Aleta irakalye omu biikaro ebiraihire;  

21Ayami’ra omu kiikaro ekikuru ekiikute; Nambere batahira omu malembo, 
Omu rubuga, nuho agambira ebigambobye:  

22Inywe abatanyina amagezi, mulihikya nkaha okwegomba okutaba namagezi? 
Nainywe abagaya okusemerererwa okugaya, Nabadomadoma okunoba 
okumanya?  

23Muhinduke habwokuhana kwange: Dora, ndisesa omwonyo gwange 
namberemuli, Ndibamanyisa ebigambo byange. 

24Baitu nketa, mwayanga; Nkago’ra omukono gwange, busaho muntu 
yakitaireho omutima;  

25Baitu inywe mukadibya okuhanura kwange kwona, Kunu mutaikirize okuhana 
kwange na kake:  

26Nanyowe ndiseka omu kasumi akomuhito gwanyu; Nditera enaku, okutina 
kwanyu obukuliija;  

27Okutina kwanyu obukuliija nkakai’ringwa; Okutuntura nokuhururwa 
obubiribahika. 

28Balinkunga, baitu tindigarukamu; Balyekamba okunse’ra, baitu tibalinzora:  

29Baitu bakanoba okumanya, Bategomboze okutina MUKAMA:  

30Bataikirize na kake okuhanura kwange; Bakagaya okuhana kwange kwona:  

31Nikyo balirira ha byana ebyo muhanda gwabu bonka, Baliiguta amagezi gabu 
bonka. 

32Baitu okute’ra okugaruka enyuma okwabatanyina amagezi kulibaita, Kandi 
omugisa ogwabadomadoma gulibahwerekereza. 

33Baitu wena anyakuhu’ra nyowe aliikara bataroho kutina, Kandi aliba 
nobusinge atarukutina akabi 

Enfumo 2 

1MWANA wange, obwoliikiriza ebigambo byange, Noyahura owawe ebiragiro 
byange:  

2Nukwo otegere okuta kwawe amagezi, Notaho omutima gwawe okwetegereza;  

3Ego, obwolyami’ra okwekenga, Noimukiza iraka lyawe okweetegereza. 

4Obwoligase’ra nkefeza, Nogase’ra nkokwose’ra itungo eryaserekerwe;  

5Nubwo olyetegereza okutina MUKAMA. Nazora okumanya Ruhanga. 

6Baitu MUKAMA aha amagezi; Omu kanwake nuho haruga nokwetegereza:  

7Ayahu’ra abahikirire amagezi agomire, Nuwe ngabu hali abo abagendera omu 
mazima;  

8Alinde emihanda eyebyobulyo, Nasemba okugenda okwabarukwerabe. 

9Nubwo olyetegereza okuhiki’ra nebyobulyo, Nebyamazima, ego omuhanda 
gwona omurungi. 

10Baitu amagezi galitaha omu mutima gwawe, Nokumanya kulisemera hali 
obwomezi bwawe;  

11Okwerinda kulikurole’ra, Okwetegereza kulikulinda:  

12Okukujuna hali omuhanda gwo bubi, Hali abasaija abagamba ebyobwereme;  

13Abaleka emihanda eyamazima, Bagende omu mihanda eyomuirima;  

14Abasemererwa okukora kubi, Nibakyanganukira obwereme obwobubi;  

15Abaramaire omu mihanda yabu, Kandi abobutigi omu mpenda zabu:  

16Okujuna hali omukazi wa bandi, Hali owabandi arukubihabiha nebigambobye;  

17Arukuleka enganjani eyobutobwe, Nayebwa ekiragano kya Ruhangawe:  

18Baitu enjuye etwara omu kufa, Nemihandaye etwara hali abafu:  

19Hali abo abagenda namberali busaho agaruka, Kunu tibahika ha mihanda 
yobwomezi:  

20Iwe ogendege omu muhanda gwabantu abarungi, Oyerindege emihanda 
yabahikirire. 

21Baitu abamazima balitaha ensi, Nabahikirire baliikara omu. 

22Baitu ababi balimarwa omu nsi, Nabo abakora obugobya balisikurwamu. 

Enfumo 3 

1MWANA wange, otebwa ebyokwegesa byange; Baitu omutima gwawe 
gwerindege ebiragiro byange:  

2Baitu ebiro bingi, nemyaka eyokuba omwomezi, Nobusinge, nibyo 
birikwongerwaho. 

3Embabazi namazima bitakusiga: Bibohe ha bikya byawe; Bihandike ha kibali 
ekyomutima gwawe:  

4Nukwo olibona embabazi nokuranganwa okurungi Omu maiso ga Ruhanga 
naga bantu. 

5Yesiga MUKAMA nomutima gwawe gwona, Oleke okwigamira ha kwetegereza 
kwawe wenka:  

6Omu mihanda yawe yona omwatulege, Kandi nuwe aliterekereza emihanda 
yawe. 

7Otaba wamagezi omu maiso gawe wenka; Tina MUKAMA, oruge omu bubi. 

8Nubwo buliba bwomezi hali omukundi gwawe, Nomusoina hali amagufa 
gwawe, Nomusoina hali amagufa gawe. 

9Taho MUKAMA ekitinisa nebintu byawe, Kandi nemiganuro eyensagi zawe 
zona;  

10Nukwo amaguli gawe galiijura omweru, Nendeba zawe zirisaga habwamarwa 
agomutarara. 

11Mwana wange, otagaya okubonabonesa okwa MUKAMA; Kunu otajwaha 
okuhanakwe:  

12Baitu MUKAMA owagonza nuwe abonabonesa; Nka ise okwabonabonesa 
omwana owasemererwa. 

13Anyina omugisa omuntu ogu azora amagezi, Nomuntu arukutunga 
okwetegereza. 

14Baitu obusubuzi bwago burungi okukira obusubuzi bwefeza, Namagoba gago 
okukira ezabu enungi. 

15Gomuhendo okukira obubale oburukutukura, Kunu ebintu byona 
ebyorukusobora okwegomba tibirukuinganizibwa nago nekimu. 

16Ebiro ebingi biri omu mukono gwago ogwobulyo; Omu mukono ogwemoso 
harumu itungo nekitinisa. 

17Emihanda yago niyo mihanda eyokusemererwamu, Nengendo zago zona 
zobusinge. 

18Nugwo muti gwobwomezi hali abo abagakwataho: Anyina omugisa omuntu 
wena anyakugakwatira kimu. 

19Habwamagezi MUKAMA akahanga ensi; Yagumya iguru habwoketegereza. 

20Habwokumanyakwe enziha zikadubuka, Iguru lyanaga orume. 

21Mwana wange, ebi bitaruga ha maiso gawe; O kwatege amagezi agomire 
nokwetenga l;  

22Nukwo barifoka okwomera hali obwomezi bwawe, Noburungi hali ebikya 
byawe. 

23Nubwo oligendera omu muhanda gwawe hataroho kutina, Kunu ekigere 
kyawe tikiryesitara. 

24Obwolibyama, tolitina: Ego, olibyama, noturo twawe tuliba tulungi. 

25Otalitina okutinisa okwa bwango, Nobukwakuba okuhwereke’ra okwababi, 
obukuliija:  

26Baitu MUKAMA nuwe aliba obwesige bwawe, Kandi alirinda ekigere kyawe 
kitakwatwa. 

27Otaliima ebirungi abo ababisemerire, Obukiriba kiri omu busobozi 
obwomukono gwawe okubikora. 

28Otaligambira mutahi wawe oti Genda, ogaruke obundi, Ijo ndikuha; Kunu 
onyinakyo. 

29Otalicwera mutahi wawe akabi, Baitu aikara namberoli hataroho kutina. 

30Otalikungana nomuntu hatali kyobulyo, Obwaliba atakukozire kubi. 

31Otalikwatirwa ihali omuntu owitima, Nobukwakuba okwegomboza ha 
mihandaye. 

32Baitu ensitaze ziri nabamazima. 

33Omukyeno ogwa MUKAMA guli omu nju yababi; Baitu aha omugisa ekiikaro 
kyabahikirire ekibaikaramu. 

34Mazimakwo agaya abarukugaya, Baitu aha embabazi hali abaculezi. 

35Abamazima baligwetwa ekitinisa; Baitu ensoni ziriba okukuzibwa 
okwabadomadoma. 

Enfumo 4 

1BANA bange, muhu’re okwegesa kwa isinywe, Mutege amatu okumanya 
okwetegereza:  

2Baitu nimbaha okwega okurungi; Muleke okusiga ebiragiro byange. 

3Baitu nkabandi mwana hali isenyowe, Arukworoba kandi arukugonzebwa omu 
wenka omu maiso ga mau. 

4Kandi akanyegesa, yangambira ati Omutima gwawe gukwatire kumu ebigambo 
byange; Oyerinde ebiragiro byange, obe omwomezi:  

5Tunga amagezi, tunga okwetegereza; Otebwa, kunu otaruga ha bigambo 
ebyakanwa kange:  

6Otagasiga, nigo galikulinda; Gagonze, nigo galikusemba. 

7Amagezi nigo garukukira byona; nukwo otunge amagezi: Ego, tunga amagezi 
nebi byona ebyotungire. 

8Ganyumize, kandi galikukuza: Galikuhikya ha kitinisa, obwoligafumbata. 

9Galiha omutwe gwawe ekondo eyekitinisa Galikuhaisa enkofira yoburungi. 

10Mwana wamge, hu’ra, oikirize ebigambo byange; Kandi emyaka eyobwomezi 
bwawe eriba mingi. 

11Nkakwegesa omu muhanda ogwamagezi; Nkakwebembera omu mpenda 
ezamazima. 

12Obwoligenda ebigere byawe tibirifunda; Kandi obwoliiruka, tolyesitara. 

13Kwatira kimu ha kwegesebwa; otakulekera: Kulindire kimu; baitu nubwo 
bwomezi bwawe. 

14Otalitaha omu rugendo orwababi, Nobukwakuba okugenda omu muhanda 
ogwabasaija ababi. 

15Gutantale, otagurabaho; Hunguka okugurugamu, ohinguleho. 

16Baitu tibagwijagira, rundi bamazire okukora ekibi; Noturo twabu tubabura, 
rundi bamazire okunaga omuntu. 

17Baitu balya ebyokulya ebyobubi, Kandi banywa amarwa agaitima. 

18Baitu orugendo orwabahikirire ruli nkemamba obwesara, Erukweyongera 
okusara okuhikya omusana okujwa. 

19Omuhanda ogwababi guli nkomuirima: Tibamanya ekibesitaraho. 

20Mwana tegera okutu ebigambi byange; Inamya okutu kwawe hali ebigambo 
byange. 

21Bitaruga omu maiso gawe; Obirindire omu mutima gwawe omunda. 

22Baitu nubwo bwomezi hali abo ababizora, Kandi okwomera hali omubiri 
gwabu gwona. 

23Oyerinde omutima gwawe nokwekamba kwona; Baitu nuho haruga ensoro 
ezobwomezi. 

24Binga hara namberoli akanwa akobwereme, Nwminwa eyobutigi egibinge 
hara,  

25Amaiso gawe gatereke’re kwonka. Nebikohi byawe birole’re okusoronga. 

26Terekereza oruhenda orwebigere byawe, Emihanda yawe yona egumibwe,  

27Otahunguka okugenda ha mukono gwobulyo nobuhokuba ha gwemoso: Iha 
ekigere kyawe ha bubi. 

Enfumo 5 

1MWANA wange, hu’ra amagezi gange; Tegera okutu kwawe okwetegereza 
kwange;  

2Nukwo olinde okwekenga, Neminwa yawe yerinde okumanya. 

3Baitu eminwa eyomukazi wabandi etonya obwoki, Kandi akanwake nikahehera 
okukira amagita:  

4Baitu emperoya eyahanyuma esa’ra nkabusinso, Yobwogi nka busitama 
eyobwogi bubiri. 

5Ebigerebye bisirimuka okufa; Entambuze zikwatira ha kuzimu;  

6Nukwo alema okuzora omuhanda gwobwomezi oguterekerire: Emihandaye 
etabatabana, kunu takimanyire. 

7Nukwo hati bunu, bana bange, mumpu’re, Muleke okuruga ha bigambo 
ebyakanwa kange. 

8Muihe hara omuhanda gwawe, Oleke okui’ra haihi omulyango ogwenjuye:  

9Otahayo ekitinisa kyawe hali abandi, Nemyaka yawe hali aba’ruma:  

10Abanyaihanga baleka okuiguta ebintu byawe; Nemirimo yawe okuba omu nju 
yomusuhuki;  

11Iwe noganya ha mpero yawe eyahanyuma, Omubiri gwawe nenyama yawe 
obubirihwaho,  

12Nogamba oti Ka nkanoba okwegesebwa, Nomutima gwange gwagaya 
okuhanwa;  

13Kunu ntahu’re iraka eryabo abanyegeseze, Nobukwakuba okuinamiza okutu 
kwange abo abansoboroire! 

14Nkaburaho kake okuba omu bubi bwona Hagati yekitebe nabokuso’ro kana. 

15Onywege amaizi agomu iziba lyawe wenka, Namaizi agarukugera agomu 
kambu kawe wenka. 

16Ensoro zawe zisemerire okuraranga hona? Nebyambu byamaizi omu ngudo?  

17Gaikalege gawe wenka, Tigali gabandi hamu naiwe. 

18Ensoro yawe etungege omugisa; Kandi osemererwege mukazi wobuto bwawe. 

19Nkemparaki erukukugonza kandi nkenjaza erukukusemeza, Amaberege 
gakumalega ebirobyona; Kandi asemererwege ebiro byona okugonzakwe. 

20Baitu kiki iwe, mwana wange, okusemererwa mukazi wabandi, Nogwa ha 
kifuba kyatali wawe?  

21Baitu emihanda yomuntu eri omu maiso ga MUKAMA, Aterekereza 
emihandaye yona. 

22Okutahiki’rakwe wenka nukwo kulikwata omubi, Kandi alibohwa nemiguha 
eyekibikye. 

23Alifa habwokuburwa okwegesebwa; Kandi habwobudomadomabwe obwingi 
alihaba. 

Enfumo 6 

1MWANA wange, obworaba ofokere omwema habwa mutahiwawe, Obworaba 
okwatangaine omukono nomuntu ondi,  

2Buli ogwire omu buhya habwebigambo byakanwa kawe, Okwasirwe ebigambo 
ebyakanwa kawe. 

3Kora kinu hati bunu, mwana wange, oyejune, Baitu ogwire omu mukono gwa 
mutahi wawe; Genda, oyebundaze wenka, oyesengereze mutahi wawe. 

4Otaikiriza amaiso gawe okugwijagira, Nobukwakuba ebikohi byawe 
okuhungira. 

5Wejune wenka nkenjaza omu mukaono gwomuhigi, Nkenyonyi omu mukono 
gwomutegi,  

6Genda hali enkoroto, iwe omuhetezi; Cumitiriza engeso zayo, otunge amagezi:  

7Tenyina mukama, Nobwakuba omurolerezi, nobwakuba omulemi,  

8Baitu esoroza ebyokulya byayo omu kyanda, Nebihunika omu magesa. 

9Olihikya nkaha okugwijagira iwe? Oliimuka di omu turo twawe?  

10Oturo otuke, okuhungira okuke, Nokwefumbata emikono okuke okugwijagira:  

11Nukdwo amasege gawe galiija gati nkomuhura, Nokutuga kwawe nkomusaija 
omurwani. 

12Omuntu atarukugasa, omusaija owokutahiki’ra; Agenda anyina akanwa 
akobutigi;  

13Akoimye ebikohi, agambisa ebigerebye, q Asima nengaroze;  

14Obutugi buli omu mutimagwe, acwerera obubi obutosi; Asiga empaka 
nkembibo. 

15Nicyo omuhitogwe guliizira bwango; Nahonaho alicweka, kandi hataroho 
okukizibwa. 

16Haroho ebigambo mukaga MUKAMA ebyarukunoba; Ego, musanju ebiri 
muziro namberali:  

17Amaiso agemyekuniko, orulimi orubiha ebisuba, Nengaro ezisesa esagama 
etaraho musango;  

18Omutima ogcwere’ra amagezi amabi, Ebigere ebiiruka nenziriga okkukora 
kubi;  

19Kaiso webisuba arukubaza ebisuba, Nogu asiga emopoaka omu bene babu. 

20Mwana wange, werinde ekiragiro ekya’so, Kunu otasiga okwegesa kwa nyoko:  

21Bibohege obutosa ha mutima gwawe, Byehingulirize ebikya byawe. 

22Obwarabyamaga, birakwebemberaga; Kandi obworasisimukaga, birabazaga 
naiwe. 

23Baitu ebiragiro niyo tabaza; Nokuhana kwogu anyakwegesa nugwo muhanda 
ogwomusana:  

24Habwokukulinda hali omukazi omubi, Hali okusiga okworulimi wogu 
wabandi. 

25Otegamba obburungibwe omu mutima gwawe; Kunu oleke okukwatwa 
nebikohibye. 

26Baitu habwomukazi omusihani omusaija ahika ha katonge kebyokulya. 
Omukazi omusihani ahigana obwomezi obwomuhendo. 

27Omuntu nasobora okuhimba omu’ro ha kifubakye, Nebyokujwarabye 
okutahya?  

28Rundi omuntu nasobora okugendara ha makara agarukwokya, Nebigerebye 
okutasirira?  

29Nukwo ogu arukutaha hali mukazi wabandi; Omuntu wean alimukoraho 
talireka okubonabonesebwa. 

30Abantu tibagaya omusuma, obwaraba naiba Okuigusa obwomezibwe 
arumirwe enjara:  

31Baitu obwalisangwa, alibiga’ra emirundi musanju; Alihayo ebintu byona 
ebyomu njuye. 

32Anyakusihana nomukazi, abuzirwe okwetegereza: Nuwe akora ati 
arukugonza okuhwerekereza obwomezibwe. 

33Ebihuta nokuswara nibyo alitunga; Nensonize tizirigazibwa. 

34Baitu ihali nikyo kiniga kyomusaija; Taliganyira omu kiro ekyokuhora enzigu. 

35Talita omutima ha bintu ebyokuliha; Kunu taliculera nobwolimuha ebisembo 
bingi. 

Enfumo 7 

1MWANA wange, werinde ebigambo byange, Oyahule ebiragiro byange 
namberoli. 

2Oyerindege ebiragiro byange obege omwomezi; Nokwegesa kwange nkemboni 
eyeriso lyawe. 

3Obibohege ha nkumu zawe; Obihandike ha kabali ekyomuma gwawe;  

4Gambira amagezi oti Niwe munyanya nyowe; Kandi okwetegereza okwete 
omukazi mwene wanyu:  

5Ebi bikulindege hali omukazi wabandi, Hali ogu wabandi arukubihabiha 
nebigambobye. 

6Baitu ha muhabo ogwenhu yange Nkalinguza omu dirisa;  

7Narora omuli abo abatanyina amagezi, Nabaganizamu omu basigazi, Omusigazi 
akaba atanyina okwetegereza,  

8Naraba omu muhanda haihi nentangatangano ezomukazi ogu Yakwata 
omuhanda ogugenda hali enjuye;  

9Akairirizi, obuire nubusisana okuira, Omu muirima ogwekiro nekizima. 

10Kandi dora, omukazi yamutangatangana Ajwaire nka malini, owomutima 
gwobugobya. 

11Muhakani kandi wobwereme; Ebigerebye tibiikara omu njuye:  

12Hati bunu ali omu mihanda, buli omu makute agagalihire, Ayesereke’ra ha 
ntangatangano zona. 

13Nukwo yamukwata yamunywegera, Yamugambira namaiso agorwanju ati 

14Ebihongwa ebyobusinge biri nanyowe; Ha kiro kinu mazire okweraga kwange. 

15Nikyo nturukire okukutangi’ra, Nyekambire okuse’ra amaiso gawe, kandi 
nkuboine. 

16Nyazire ekitabu kyange nengoye eza dalizi, Nengoye zegodoli ezewaro za 
Misiri. 

17Mboyeseze kurungi ekitabu kyange Neseta nomugaju nebirukubiya. 

18Ija tuigute okugonza okukiisa obuire; Twesemeze nokugonza. 

19Baitu iba nyowe tali omuka, Akagenda orugendo orwa hara:  

20Akagenda atwaire nauwe ensahu eyerupiya; Aligaruka okwezi kwenzoro. 

21Amuikirizisa nebigambobye ebirungi ebingi, Amuhambiriza okugenda 
namusiga norulimi. 

22Ahonaho agenda namukuratira, Nkente okwegenda okuitwa, Rundi 
nkamasamba okugagenda okubonabonesa omudomadoma;  

23Okuhikya engobe obwericumita obunebwe; Nkenyonyi okweyanguha okugwa 
omu mususo, Kunu tamanyire aliferwa obwomezibwe. 

24Nukwo hati bunu, bana bange, mumpu’re, Mutegere amatu ebigambo 
ebyakanwa kange. 

25Omutima gwawe gutahungukira emihandaye, Oleke okuhaba nogenda omu 
mpendaze. 

26Baitu anagire hansi baingi abahutaire: Ego bona abayaisire ihe lingi. 

27Enjuye nugwo muhanda gwokuzimu, Nugusirimuka omu maju gokufa. 

Enfumo 8 

1MAGEZI tagambire haiguru? Kandi Kwetegereza taimukya irakalye?  

2Omu makuta nambere engudo egwisiza, Ha ntangatangano zemihanda nuho 
ayemerire;  

3Ha rubaju rwamalembo nambere batahira ha rubuga, Ha mulyango ogwenyigi 
nuho agambira haiguru:  

4Ati Ninywe abasaija ndukwami’ra; Niraka lyange liri hali abana babantu. 

5Inywe abatanyina magezi, mwetegereze okwerinda; l Nainywe abadomadoma 
mube abomutima ogurukumanya. 

6Muhu’re baitu ndagamba ebigambo ebirungi muno; Nokwasama eminwa yange 
kurarugamu ebyobulyo. 

7Baitu akanwa kange karagamba ebyamazima; Kandi obubi muziro hali eminwa 
yange. 

8Ebigambo byona ebyakanwa kange byokuhu’ra; Tiharumu ekiramaire 
nobukyakuba ekyobutungi omuyo. 

9Byona nibyanguha hali ogu arukwetegereza, Kandi byobulyo hali abo abazora 
okumanya. 

10Muhabwe okwegesa kwange, kunu tiziri feza; Nokumanya, okukira ezabu 
enungi. 

11Baitu amagezi nigakira obubale oburukutukura; Nebintu byona ebisobora 
okwegombya tibirukusobora okuinganizibwa nago. 

12Nyowe magezi nfoire okwerinda okuba enju yange, Ninse’ra okumanya 
nokwetegereza. 

13Okutina MUKAMA nukwo kunoba obubi; Emyehembo nemyekuniko 
nomuhanda omubi, Kandi akanwa akobutigi nkanobere. 

14Okuhanura nokumanya okwomire byange: Ninyowe kwetegereza; kandi 
obusobozi nyinabwo. 

15Habwange abakama balema, Kandi abakuru baragira ebyobulyo. 

16Habwange abakuru balema, Nabanyoro, abacwi bemisango bona abensi. 

17Ningonza abo abagonza nyowe; Kandi abo abekamba okunse’ra nibo 
balimbona. 

18Itungo nekitinisa biri nanyowe; Ego, itungo eritahwaho nokuhiki’ra. 

19Ebyana byange nibikira ezabu oburungi, Ego, nibikira ezabu enungi; Nensagi 
zange nizikira efeza enungi. 

20Ningenda omu muhanda gwokuhiki’ra, Hagati yemihanda yebyobulyo;  

21Mbagwete ebintu abarukugonza, Kandi nyijuze amahu’ro gabu. 

22MUKAMA akantuga, omuhandagwe nambere gwabandize, Okubanza 
emirimoye eyaira. 

23Nkaimukibwa okuruga ira, okuruga Kara na Kara, Ensi yona etakabaireho. 

24Enziha obuzikaba zitaroho nyowe nkazarwa; Ensoro zitaroho ezaijuire amaizi. 

25Ensozi zitakagumibwe, Okubanza obusozi nyowe nkazarwa:  

26Obwakaba atakahangire ensi, nobukwakuba obwe’re, Nobubwekuba ecucu 
yensi eyabandize. 

27Obuyataireho iguru, nyowe nkaba ndoho: Obuyahingulirize engata amaiso 
genziha:  

28Obuyagumize muno iguru haiguru: Ensoro ezomu nziha obuzafokere zamani:  

29Obuyahaire enyanja omutano gwayo, Amaizi galeke okusobya ekiraganokye: 
Obuyalengere emiganda eyensi:  

30Nubwo nabaga nauwe nkomukoza omukuru: Bukyabukya nabaga 
okusemererwakwe, Ninkyanganukira omu maisoge obutosa;  

31Ninkyanganukira ensiye ehikirire okuikarwamu; Nokusemererwa kwange 
kukaba kuli nabana babantu. 

32Nukwo hati bunu bana bange, mumpu’re: Baitu banyina omugisa aberinda 
emihanda yange. 

33Muhu’re okwegesebwa, mube abamagezi, Muleke okukwanga. 

34Anyina omugisa omuntu ogu arukumpu’ra, Narora obukyabukya ha malembo 
gange, Nalinda ha mikumi’ro eyemiryango yange. 

35Baitu wean anyakuzora nyowe buli azoire obwomezi, Kandi alitunga okuganja 
hali MUKAMA. 

36Baitu ogu anyakunsisira, buli asasire obwomezibwe wenka: Bona 
abarukunoba nibagonza okufa. 

Enfumo 9 

1MAGEZI ayombekere enjuye, Akabaija enyomyoze musanju:  

2Aisire ebisorobye; ajwanganize amarawage; Ategekere emezaye. 

3Atumire abaisikibe, nagambira haiguru Omu biikaro byorubuga ebirukukira 
okuraiha,  

4Wena atanyina magezi ahungukure omu: Nogu abuzirwe okumanya, 
amugambira ati 

5Muije, mulye ha byokulya byange, Kandi munywe ha maewa aganajwanganize. 

6Muleke, inywe abatanyina amagezi, mube abomezi; Mugenderege omu 
muhanda ogwokwetegereza. 

7Anyakuhana omugayi ayehemura: Nogu agambi’ra omuntu omubi ayeteraho 
akamogo. 

8Otahana omugayi, aleke okukunoba: Hana owamagezi, kandi alyeyongera 
okuba namagezi:  

9Yegesa owamagezi, kandi alyeyongera okuba namagezi: Yegesa omuntu 
ahikirire, kandi alyeyongera okwega. 

10Omu kutina MUKAMA numwo amagezi garukubandiza: Nokumanya Ogu 
Arukwera nukwo kwetegereza. 

11Baitu habwange ebiro byawe birikanya, Nemyaka eyobwomezi bwawe 
erihingurana. 

12Oroba oli wamagezi, oli wamagezi habwawe wenka: Kandi obworaba nogaya, 
omusango guliikara haliwe wenka. 

13Omukazi omudomadoma agambisibwa: Tanyina magezi, kunu tanyina 
ekyamanyire. 

14Aika’ra ha mulyango ogwejuye, Ha ntebe omu biikaro ebiraihire ebyorubuga. 

15Okweta abo abahinguraho, Abagendera kimu omu mihanda yabu, ati 

16Wena atanyina magezi ahungukire muno: Nogu aburwe okwetegereza, 
amugambira ati 

17Amaizi agaibirwe nigo ganura, Nebyokulya ebiribwa omu nsita nibyo 
bisemera. 

18Baitu oli tamanyire abafu baliyo; Nabagenyibe okubali okuzimu mali. 

Enfumo 10 

1Enfumo eza Sulemani. Omwana owamagezi asemeza ise: Baitu omwana 
omudomadoma atuntuza nyina. 

2Obuguda obwobubi tibugasa na kake: Baitu akuhiki’ra nukujuna omu kufa. 

3MUKAMA talireka obwomezi bwanyakuhikirire okufa enjara: Baitu 
okwegomba kwababi akucuma kuli. 

4Afoka omunaku agu akora nomukono omugara: Baitu omukono ogwabekambi 
nugukanyisa itungo. 

5Ahunika omu kyanda nuwe mwana wamagezi: Baitu ogu agwijagira omu 
magesa, mwana aswaza. 

6Emigisa ija ha mutwe gwanyakuhikirire: Baitu itima lisweka ha kanwa kababi. 

7Okuijukwa okwowobulyo kunyina omugisa: Baitu ibara eryababi lirijunda. 

8Owomutima gwamagezi alikiriza ebiragiro: Baitu omujamijami aligwa. 

9Arukugenderera omu mazima aligenda nobusinge, Baitu ahindurahindura 
emihandaye alimanywa. 

10Akoimya eriso aleta obujune: Baitu omujamijami aligwa. 

11Akanwa kanyakuhikirire nsoro yobwomezi: Baitu itima lisweka akanwa 
kababi. 

12Okunoba nukuimukya enkungani: Baitu okugonza kusweka ebyokusisa byona 

13Omu minwa yogu anyina okwetegereza, amagezi nuho gazoka: Baitu omuigo 
gusemerire amabega gogu abuzirwe okumanya. 

14Abamagezi bahura okumanya; Baitu akanwa akomudomadoma kuhwereke’ra 
okutahwaho. 

15Ebintu ebyomuguda rubugarwe rwamani; Okuhwereke’ra kwabanaku nigo 
masege gabu. 

16Omulimo gwanyakuhikirire guleta obwomezi; Omweru gwomubi guleta 
okusisa. 

17Nuwe ali omu muhanda gwobwomezi anyakuta omutima ha kugambi’rwa; 
Baitu ogu anyakusiga okuhanwa asobya. 

18Anyakusereka okunoba, weminwa yebisuba; Kandi anyakugamba 
ekyokuhangi’ra nuwe mudomadoma. 

19Omu bigambo ebingi okusisa tikuburamu: Baitu anyakubumba eminwaye 
nuwe akora namagezi. 

20Orulimi rwanyakuhikirire ruli nkefeza enungi: Omutima gwababi 
tigurukugasa muno. 

21eminwa yanyakuhikirire erisa baingi: Baitu abadomadoma bafa babuzirwe 
amagezi. 

22omugisa gwa mukama gutungisa itungo, Kunu tayongeraho obujune. 

23okukora kubi kuzana kwo-mubi: Nukwo amagezi gaba gati hali omuntu 
owokwetegereza 

24Okutina kwomubi kulimuhika: kandi abahikire ekibase’ra balikihabwa. 

25obwakairingwa kahinguraho omubi ahera: Baitu ahikirire miganda 
yokuikaraho. 

26Nkamarwa agakenkere okugali hali amaino kandi nkomuika okuguli ha maiso 
Nukwo omuhetezi aba ati hali abo abamutima. 

27Okutina mukama ku kanyisa ebiro: Baitu emyaka yababi erikeha. 

28Okunihira kwabahikirire kuliba kusemererwa: Baitu okutegereza kwababi 
kulibura. 

29Omuhanda gwa mukama rukomero hali abamazima; Baitu kuhwereke’ra hali 
abakozi bokutahiki’ra hali abakozi bokutahiki’ra. 

30Ahikirire taliihwaho ebiro byona: Baitu ababi tibarikara omunsi. 

31Akanwa kanyakuhikirire kaleta a, magezi: Baitu orulimi orwobutigi ruli 
marwaho. 

32Eminwa eyenyakuhikirire emanyire erukuikirizibwa: Baitu akanwa kababi 
nikayamba obutigi. 

Enfumo 11 

1Eminzani orukubiha muziro hali mukama: Baitu ekirenga ekihikirire 
nikimusemeza. 

2Emyehembo obwija nubwo haaaija ensoni: Baitu amagezi gaba nabaculezi. 

3obulyo obwabamazima bulibatekereza: baitu obwereme obwencwangya 
bulibahwerekereza. 

4Itungo tirigasa omu kkiro kyekiniga: Baitu okuhikira nukujuna hali okufa. 

5Okuhiki’ra kwanyakuhikirire kuliterekereza orugendorwe: Baitu omubi aligwa 
habwobubibwe wenka. 

6okuhiki’ra okwabamazima kulibajuna: Nabo abacwqangya balikwatwa omu 
bubi bwabu bonka. 

7omuntu omubi obwalifa, okutegerezakwe kulibura: Kandi okunihira obubi 
kurihwereke’ra 

8Anyakuhikirire ajunwa omubujune, Kandi omubi ahika omu kikarokye. 

9Atamanyire ruhanga ahwerekeza mutahiwe nakanwake: Baitu abahikirire 
balijunwa habwokymanya. 

10Abahikirire obubabona omugisa orubuga rusemererwa: Kandi ababi 
obubahwereke’ra haroho obwogi. 

11Omugisa ogwabamazima nugunyumiza orubuga: Baitu akanwa kababi 
kurusesa. 

12Anyakugaya mutahiwe abuzirwe amagezi: Baitu omuntu owokwetegereza 
aculera. 

13Anyakugendagenda nakajanja asukura ensita: Baitu owomwoyo gwoywesiga 
asereka ekigambo. 

14Nambere okuterekereza okwamagezi kubura abantu bagwa: baitu omu 
bahanuzi abaingi harimu obusinge. 

15Anyakwesimbira owatamanyire alisasa: Baitu ogu anoba okwesimba agumire. 

16Omukazi owembabazi aikara nekitinisa: Nabasaija abitima baikara nitungo. 

17Omusaija wokuganyira akora kurungi obwomezibwe wenka: baitu 
anyaku’ruma atuntuza omubirigwe. 

18Omubi akolereza empera eyobugobya: Baitu ogu asiga okuhiki’ra anyina 
empera etalihwaho. 

19Anyakugumira omu kuhiki’ra alihika obwomezi: Nogu ahondera obubi buli 
ahondera okufa kwe wenka. 

20Abomutima gwobutigi muziro hali mukama Baitu abahikiririre omu muhanda 
nibo asemere’rwa. 

21nobubakwatangana emikono omuntu omubi talikira okubonabonesebwa: 
baitu oruzaro rwabahikirire rulizunwa. 

22Nkempeta yezabu eri omunyindo yempunu, nukwoaba ati omukazi 
woburungi atanyina okwekenga. 

23Abahikirire ebibagonza birungi byonka: Baitu okutegereza kwababi kiniga 
ekisaga. 

24Haroho eraranga kunu eyeyongera okukanya; Haroho abahura nyingi okukira 
ezihikirire baitu nikyo kireta amasege. 

25Omuntu omwenda aligomoka kandi anyakuiti’ra nuwe aliiti’rwa. 

26Anyakuima engano, abantu balimukyena: Baitu okusimwa kuliba ha mutwe 
gwogu agigura. 

27Anyakwekamba okuse’ra ebirungi nuwe ase’ra embabazi: Baitu anyakuse’ra 
itima lirimuhika. 

28Anyakwesiga itungolye aligwa: Baitu abahikirire baliba nomugisa nkorubabi 
orubisi. 

29Anyakutuntuza enjuye wenka aligwetwa omuyaga: Kandi omudomadoma 
aliba omuiru wowomutima gyamagezi 

30Ebyana byanyakuhikirire muti gwobwomezi; Kandi owamagezi atunga 
emitima yabantu. 

31Dora anyakuhikirire alisasurwa omu nsi: Kirisura ki omubi nomusisi?  

Enfumo 12 

1Agonza okugambi’rwa nuwe agonza okumanya Baitu arukunoba okuhanwa 
buli kisoro. 

2Omuntu omurungi alibona embabazi hali MUKAMA: Kandi omuntu ahyangya 
alicwerwa omusango. 

3Omuntu taligumaho habwobubi: Baitu emihama yabahikirire teritengesebwa 
ebiro byona. 

4Omukazi omwerinzi kondo ya iba: Baitu ogu akora ebyensoni nukwo kujunda 
omu magufage. 

5Ebitekerezo ebyabahikirire byobulyo: Baitu okuhanura okwababi bugobya. 

6Ebigambo ebyababi kwesereke’ra esagama: Baitu akanwa kabamazima 
kalibajuna. 

7Ababi banagwa hansi, gahera: Baitu enju eyabahikirire eriikaraho 

8Omuntu alisimwa nkamagezige okugali: Baitu ogu owomutima gwobutigi 
aligaywa. 

9Abuzirwe ekitinisa, kunu anyina omuiru Nakira ogu ayenyumiza wenka, kandi 
asegere ebyokulya. 

10Omuntu ahikirire ata omutima ha bweomezi bwekisokye: Baitu okuganyira 
okwababi ku’ruma kusa. 

11Anyakulima itakalye alitunga ebyokulya bingi: Baitu akuratira ebitarumu 
abuzirwe okwetegereza. 

12Omubi ayegomba ekitimba ekyabantu ababi: Baitu ekisoro ekyabahikirire 
kyana ebyana. 

13Omu kusobya ekweminwa harumu omususo hali omuntu omubi: Baitu 
anyakuhikirire aliruga omu bujune. 

14Omuntu aliiguta ebirungi habwebyana ebyakanwake: Nemirimo eyemikono 
yomuntualigisasurwa. 

15Omuhanda ogwomudomadoma gwobulyo omu maisoge wenka; Baitu 
owamagezi ahu’ra ebyokuhanura. 

16Okubihirwa okwomudomadoma kumanywa bwa: Baitu omuntu omwekengi 
asereka ensoni. 

17Anyakwatura amazima ayoleka okuhiki’ra, Baitu kaiso owebisuba ayoleka 
obugobya. 

18Haroho ekirukwanguhiriza okugamba nkokutema okwa busitama: Baitu 
orulimi orwabamagezi bwomezi. 

19Eminwa eyamazima eragumahoga ebiro byona: Baitu orulimi orubiha ebisuba 
rwa kacu kake. 

20Ebisuba biri omu mutima gwabo abacwere’ra obubi: Baitu okusemererwa kuli 
nabahanuzi obobusinge. 

21Akabi kona tikaligwera enyakuhikirire: Baitu ababi baliiguta obubi. 

22Eminwa eyebisuba muziro hali MUKAMA: Baitu abakora namazima nibo 
asemere’rwa. 

23Omuntu omwekengi asereka ebyamanyire: Baitu omutima gwabadomadoma 
guduma obudomadoma. 

24Omukono ogwomwekambi gulirema: Baitu owobugara balimukoza omulimo 
gwobuiru. 

25Obujune obububa omu mutima gwomuntu buguinamya; Baitu ekigambo 
ekirungi kigusemeza. 

26Anyakuhikirire aba mwebembezi hali mutahiwe: Baitu omuhanda ogwababi 
gubahabisa. 

27Omuntu owobugara tayokya ekyakwata nahiga: Baitu ebintu byabantu 
ebyabantu ebyomuhendo biri habwomwekambi. 

28Omu muhanda gwokuhiki’ra harumu obwomezi; Kandi omu ruhendo rwakwo 
tiharumu okufa. 

Enfumo 13 

1OMWANA owamagezi ahu’ra okwegesa kwa ise: Baitu omugayi tahu’ra 
okuhanwa. 

2Omuntu aralyaga ebirungi habwebyana byakanwake: Baitu obwomezi 
bwabahyangya buralyaga itima. 

3Anyakwerinda akanwake buli alinda obwomezibwe: Baitu ogu ayasamya muno 
eminwaye alitunga okuhwereke’ra. 

4Omutima ogwowobugara nugwegomba, baitu tigutunga: Baitu omutima 
ogwomwekambi guligomoka. 

5Omuntu ahikirire anoba okubiha ebisuba: Baitu omuntu omubi anugwa, kandi 
alihika ha nsoni. 

6Okuhiki’ra kulinda ogu anyakuli wamazima omu muhanda: Baitu obubi bunaga 
hansi omusisi. 

7Haroho ayefora omuguda, kunu tanyina kantu: Haroho ayefora omunaku, kunu 
anyina itungo lingi. 

8Obwomezi bwomuntu bucungurwa habwitungolye, Baitu omunaku tahu’ra 
ebyokukanga. 

9Omusana ogwabahikirire gusemererwa: Baitu etabaza eyababi erirazibwa. 

10Habwemyehembo haija empaka zonka: q Baitu amagezi gaba nabo abahanura 
okurungi. 

11Itungo eritungisibwa ebitarumu, lirikeha: Baitu anyakusoroza 
habwokutalibana aliba nensagi. 

12Okunihira okurukuikaraho gusununura omutima: Baitu ekinihirwa obukihika 
kiri nkomuti gwobwomezi. 

13Anyakugaya ekigambo ayeretera wenka okuhwereke’ra: Baitu ogu atina 
ekiragiro aliherwa. 

14Ebiragiro ebyowamagezi nsoro yobwomezi, Okuruga omu misuso eyokufa. 

15Okwetegereza okurungi nkuleta embabazi: Baitu omuhanda ogwabahyangya 
guramaire. 

16Omuntu wena omwekengi akora emirimo nokumanya: Baitu omudomadoma 
ayanjara obutami. 

17Omukwenda omubi agwa omu kabi: Baitu omutumwa owokwesiga nubwo 
bwomezi. 

18Amasege nensoni biriba hali ogu arukwanga okugambi’rwa: Baitu ata 
omutima ha kuhanwa, nuwe alitebwaho ekitinisa. 

19Ekinihirwa obukihika kinu’ra omutima: Baitu okuruga omu bubi muziro hali 
abadomadoma. 

20Gendaga nabantu abamagezi, kandi olifoka owamagezi: Baitu mutahi 
wabadomadoma alisasa. 

21Obubi buhigana abasisi: Baitu abahikirire balisasurwa nebirungi. 

22Omuntu omurungi agweta abana babanabe; Kandi itungo eryomusisi 
lyahu’rwa ahikirire. 

23Ebyokulya bingi biri omu kulima kwabanaku: Haroho ahwerekerezebwa 
habwokutahondera ebyobulyo. 

24Atakwaka omuigogwe buli anobere omwanawe: Baitu arukumugonza 
amusaliza obundi nobundi. 

25Anyakuhikirire alya habwokuigusa obwomezibwe: Baitu enda yababi erisega. 

Enfumo 14 

1OMUKAZI wena owamagezi ayombeka enjuye: Baitu omudomadoma agisesa 
nengaroze wenka. 

2Anyakugendera omu mazimage nuwe atina MUKAMA: Baitu anyakuli wobutigi 
omu mihandaye nuwe amugayire. 

3Omu kanwa komudomadoma harumu omuigo gwemyehembo: Baitu eminwa 
yabamagezi eribalinda. 

4Nambere hatali nte ekiraro kisemera: Baitu amagoba maingi galetwa amani 
gente. 

5Kaiso wokwesiga talibiha bisuba, Baitu kaiso webisuba abiha ebisuba. 

6Omugayi ase’ra amagezi, kunu tagabona: Baitu okumanya nukwanguha hali 
ogu anyina okwetegereza. 

7Taha omu maiso gomudomadoma, Kandi tolimusangamu eminwa 
eyokumanya. 

8Amagezi agomwekengi nukwo kwetegereza omuhandagwe: Baitu 
obudomadoma obwabadomadoma bisuba. 

9Abadomadoma baseka omusango: Baitu hamu nabamazima haroho embabazi. 

10Omutima gumanyire okusasa kwagwo; Kandi omugenyi tayetaba omu 
kusemererwa kwagwo. 

11Enju eyababi eriseswa: Baitu ehema yabamazima erabaga nomugisa. 

12Haroho omuhanda ogusisana omurungi hali omuntu, Baitu empero yagwo 
mihanda yokufa. 

13Nobuguseka omutima gutuntura; Kandi emperor eyokuseka bujune. 

14Agaruka enyuma omu mutimagwe alitera empihi omu mihandaye wenka: 
Kandi omuntu omurungi aliiguta habwe wenka. 

15Atanyina magezi aikiriza ekigambo kyona; Baitu omuntu omwekengi arora 
muno omuhandagwe. 

16Omuntu owamagezi atina, kandi aruga omu bubi: Baitu omudomadoma 
ayekunika kandi ayegemura. 

17Anyakurahuka okubihirwa alikora nobutami: Kandi omuntu acwere’ra 
amagezi amabi anobwa. 

18Abatanyina magezi bagwetwa obudomadoma: Baitu abekengi bajwekwa 
ekondo eyokumanya. 

19Ababi bainamira abarungi: Nabitima hali amalembo gabahikirire. 

20Omunaku anobwa nomutahiwe wenka; Baitu omuguda anyina enganjani 
nyingi. 

21Anyakugaya mutahiwe asisa: Baitu anyakuganyira abanaku nuwe anyina 
omugisa. 

22Tibahaba abo abacwere’ra obubi? Baitu okuganyirwa namazima biriba hali 
abo abacwere’ra ebirungi. 

23Omulimo gwona gurumu omugaso: Baitu okubaza okweminwa kuleta 
amasege gonka. 

24Ekondo eyabamagezi nubwo bugudu bwabu: Baitu obudomadoma 
bwabadomadoma budomadoma kwonka. 

25Kaiso wamazima ajuna emitima yabantu: Baitu ogu ayatura ebisuba aleta 
obugobya. 

26Omu kutina MUKAMA harumu okuguma muno omutima; Kandi abana bogu 
baliba nekiikaro ekyokuiruriramu. 

27Okutina MUKAMA nsoro yobwomezi, Okuruga omu misuso eyokufa. 

28Omu Bantu baingi nuho haba ekitinisa kyomukama: Baitu abantu okubura 
nukwo kuhwereke’ra kwomukuru. 

29Anyakuikaraho okubihirwa wokwetegereza kwingi: Baitu anyakwanguhiriza 
anyumiza ebitarumu. 

30Omutima omwomezi nubwo bwomezi bwomubiri: Baitu ihali nukwo kujunda 
kwamagufa. 

31Anyakwendereza omunaku buli ajumire omuhangiwe: Baitu anyakuganyira 
owamasege amutaireho ekitinisa. 

32Omubi asindikwa hansi omu kusisakwe: Baitu anyakuhikirire anyina 
okunihira omu kufakwe. 

33Amagezi gaikaire omu mutima gwogu anyina okwetegereza: Baitu eki ekiri 
omu badomadoma omunda gamanyisibwa. 

34Okuhiki’ra nukunyumiza ihanga: Baitu ekibi kijumisa ihanga lyona. 

35Embabazi ezomukama ziri ha muiru akora namagezi: Baitu okubihirwakwe 
kuliba hali ogu aleta ensoni 

Enfumo 15 

1OKUGARUKAMU ebirukworoba kuhindura ekiniga: Baitu ekigambo 
ekyokukayuka kitumbya ekiniga. 

2Orulimi rwabamagezi rugamba kurungi okumanya: Baitu akanwa 
kabadomadoma kafukumuka obudomadoma. 

3Amaiso ga MUKAMA gali hona hona, Nigarole’ra ababi nabarungi. 

4Orulimi orukiza muti gwobwomezi: Baitu oburuba nobutigi, omwoyo gucweka. 

5Omudomadoma agaya okugambi’ra kwa ise: Baitu ogu ata omutima ha 
kuhanwa nuwe atunga okwekenga. 

6Omu nju eyanyakuhikirire habamu itungo lingi: Baitu omu magoba agomubi 
harumu obujune. 

7Eminwa yabamagezi ehikya okumanya; Baitu omutima gwabadomadoma 
tugukora guti. 

8Ekyonzira ekyomubi muziro hali MUKAMA: Baitu okusaba okwabamazima 
nukwo asemererwa. 

9Omuhanda ogwomubi muziro hali MUKAMA: Baitu agonza ogu anyakujondera 
okuhiki’ra. 

10Haroho okugambi’rwa okwobujune hali ogu arukusiga omuhanda: Kandi ogu 
arukunoba okuhanwa alifa. 

11Okuzimu na Nyabuyonga biri omu maiso ga MUKAMA: Kirisura ki emitima 
eyabana babantu?  

12Omugayi tarukugonza okuhanwa: Taligenda hali abamagezi. 

13Omutima ogurukukyanganuka gusemeza obuso: Baitu habwobujune 
obwomutima omwoyo gucweka. 

14Omutima gwogu anyakuyina okwetegereza guse’ra okumanya: Baitu akanwa 
kabadomadoma kalya obudomadoma. 

15Ebiro byona ebyabo ababonabonesebwa bibi: Baitu ogu anyina omutima 
oguhi’rwa alya obugenyi obutahwaho. 

16Ebike ebiri hamu nokutina MUKAMA, Nibikira oburungi itungo eringi eri 
hamu nobujune. 

17Obunyata hamu nokugonzangana, Nubukira oburungi ente eyebisanwa hamu 
nokunobangana. 

18Omuntu owekiniga aimukya enkungani: Baitu anyakuikaraho okubihi rwa 
aculeza empaka;  

19Omuhanda gwomuhetezi rugo rwamahwa: Baitu oruhenda orwabamazima 
rufoka orugudo. 

20Omwana owamagezi asemeza ise; Baitu omuntu omudomadoma agaya nyina. 

21Obudomadoma nukwo kusemererwa hali ogu abuzirwe amagezi: Baitu 
omuntu owokwetegereza aterekereza okugendakwe. 

22Nambere hataroho kuhanura, ebimalirirwe busubwa Baitu omu kuhanura 
kwabaingi bigumibwaho. 

23Omuntu asemererwa okugarukamu okwakanwake; Nekigambo ekihika omu 
mpiko yakyo ka kirungi! 

24Hali owamagezi omuhanda ogwobwomezi gutemba haiguru, Nukwo aruge 
okuzimu hansi. 

25MUKAMA alisimbura enju eyabamyehembo: Baitu aligumya omutano 
ogwomufakati. 

26Okucwere’ra obubi muziro hali MUKAMA: Baitu ebigambo ebisemeza nibyo 
bisemire. 

27Ahyahyanira amagoba atuntuza enjuye wenka: Baitu arukunoba enguzi 
erabaga omwomezi. 

28Omutima gwanyakuhikirere gucumitiriza ebyokugarukamu: Baitu akanwa 
kabibi kafukumura ebigambo ebibi. 

29MUKAMA abali hara ababi: Baitu ahu’ra okusaba okwabahikirire. 

30Omusana ogwamaiso gusemeza omutima: Nebigambo ebirungi bigomora 
amagufa. 

31Okutu okunyakuhu’ra okuhanwa okwobwomezi Kaikaraga omu BAMAGEZI. 

32Anyakwanga okugambi’rwa buli agayire obwomezibwe wenka: Baitu ogu 
ahu’ra okuhanwa nuwe atunga okwetegereza 

33Okutina MUKAMA nukwo kwegesebwa amagezi; Kandi obuculezi 
bwebembera ekitinisa. 

Enfumo 16 

1OKUMALI’RA okwomutima kwa Bantu: Baitu okwanukura okworulimi kuruga 
hali MUKAMA. 

2Emihanda yona eyomuntu eba esemire omu maisoge wenka: Baitu MUKAMA 
nuwe alenga emyoyo 

3Sigira MUKAMA emirimo yawe, Kandi nebitekerezo byawe birigumibwa 

4MUKAMA akako’ra ekintu kyona omulimo gwakyo: Ego, nababi habwekiro kya 
kabi. 

5Omuntu wena owomutima gwemyehembo muziro hali MUKAMA: 
Nobubakwatangana emikono, talikira okubonabonesebwa. 

6Okuganyira namazima nibyo birihi’ra okutahiki’ra: Kandi habwokutina 
MUKAMA abantu baruga omu bibi. 

7Emihanda eyomuntu pbwesemeza MUKAMA, Ateraniza nauwe 
nabanyanzigwabe. 

8Ebike hamu nokuhiki’ra, Nibikira oburungi amagoba maingi hamu nebitali 
byobulyo. 

9Omutima gwomuntu gutekereza omuhandagwe: Baitu MUKAMA nuwe 
aterekereza ebigerebye. 

10Okuragura kuba omu minwa yomukama: Akanwake tikalisobya okucwa 
omusango. 

11Eminzani nebirenga ebyamazima bya MUKAMA: Ebirengesa byona ebyomu 
nsahu mulimogwe. 

12Okukora kubi muziro hali abakama: Baitu ekitebe kigumaho habwokuhiki’ra. 

13Eminwa eyokuhiki’ra esemeza abakama; Kandi bagonza ogu arukugamba 
ebyobulyo. 

14Okubihirwa okwomukama kuli nkabakwenda bokufa; Baitu omuntu 
owamagezi alikuculeza. 

15Omu musana ogwamaiso gomukama nuho harumu obwomezi; Nembabazize 
kicu kyenjura yobutoigo. 

16Okutunga amagezi nukukira muno okutunga ezabu! Ego, okutunga 
okwetegereza kwokwegomba okukira efeza. 

17Engudo eyabamazima nukwo kuruga omu bubi: Anyakwerinda omuhandagwe 
buli alinzire obwomezibwe. 

18Emyehembo ebanza okuhwereke’ra, Nomutima ogwemyekuniko gubanza 
okugwa. 

19Okuba owobuculezi hamu na banaku, Nukukira okubagana eminyago hamu 
nabemyehembo. 

20Ata omutima ha kigambo alibona ebirungi: Kandi wena anyakwesiga 
MUKAMA womugisa. 

21Abomutima ogwamagezi balyetwa abekengi: Nokunuli’ra okweminwa 
nukwongera okwega. 

22Okwetegereza iziba lyobwomezi hali ogu anyinakwo: Baitu okugambi’rwa 
okwabadomadoma nubwo butami bwabu. 

23Omutima gwowamagezi nugwegesa akanwake, Kandi nugwogera okwega ha 
minwaye. 

24Ebigambo ebirungi biri nkobwoki bwenjoki, Nibuli’ra omwoyo kandi biretera 
amagufa obwomezi. 

25Haroho omuhanda ogusisana omurungi hali omuntu, Baitu empero yagwo 
mihanda yokufa. 

26Enjara eyomukozi emukoza omulimo; Baitu akanwake kamwesengereza. 

27Baitu atarukugasa acwere’ra itima: Kandi omu minwaye harumu omu’ro 
ogusiriza. 

28Omuntu owobutigi asiga hona empaka: Kandi abaza ebihwa abaganizamu 
enganjani mali. 

29Omuntu owitima abihabiha mitahiwe, Namutwara omu muhanda ogu tali 
murungi. 

30Aita amasio buli acwere’ra ebyobutigi: Abumba eminwa buli ahikya akabi. 

31Omutwe ogumezere enju kondo yekitinisa, Gurasangwaga omu muhanda 
gwokuhiki’ra. 

32Aikaraho okubihirwa akira abamani; Kandi arukulema omwoyogwe nakira 
oburungi ogu anyaga orubuga. 

33Ebyokutoma binagwa omu kikondoro, Baitu okuragira kwakwo kwona kuruga 
hali MUKAMA. 

Enfumo 17 

1AKOKULYA akahomere hamu nobusinge. Nikakira enju ijuire obugenyi hamu 
nempaka. 

2Omuiru akora ebyamagezi alirema omwana arukuleta ensoni, Kandi alitunga 
omugabo omu nugwetwa hamu na bene babu. 

3Ekinaga ekirikusemeza kirenga efeza, kandi omu’ro gulenga ezabu: Baitu 
MUKAMA alenga emitima. 

4Omukozi wobubi ahu’ra eminwa yobubi; Kandi omubihi webisuba ategera 
okutu orulimi orwitima. 

5Atera enaku owamasege buli ajumire Omuhangiwe: Kandi ogu asemererwa 
omuhito talikira okubonabonesabwa. 

6Abana babana niyo kondo yabagurusi; Nabana ekitinisa kyabu baisebo. 

7Okubaza ebikuru tikusemerire omudomadoma: Okukira muno eminwa 
eyebisuba tesemerire omukuru. 

8Ekisembo kiri nkakabale akomuhendo omu maiso gogu anyinakyo: Nambere 
kihindukira hona kireta omugisa. 

9Asweka okusisa ase’ra okugonzebwa: Baitu ogu arukubaza endanda 
abaganizamu enganjani mali. 

10Okuhana kutaha omunda yomuntu owokwetegereza, Okukira emiigo kikumi 
omu mudomadomadoma. 

11Omuntu omubi ase’ra okwema kwonka; Nikyo omukwenda aruku’ruma 
alitumirwa namberali. 

12Hakire edudu eyanyagirwe obwana bwayo etangatangane omuntu, Okukira 
omudomadoma omu budomadomabwe. 

13Wena anyakusasura obubi habwoburungi, Akabi tikaliruga ha njuye. 

14Okubanza okuhakana nukusisana okuigu’ra amaizi: Nikyo olekera okuhakana 
enkungani itakahikire. 

15Anyakuiha omusango ha mubi, nogu anyakucwera omusango ahikirire. Abo 
bombi muziro hali MUKAMA. 

16Kiki omuhendo okuba omu mukono gwomudomadoma ogwokugura amagezi, 
Baitu tanyina okwetegereza?  

17Enganjani negonza obusumi bwona, Mugenziwe ayazairwe habwobujune. 

18Omuntu anyakubuzirwe okwetegereza nuwe akwatangana emikono, 
Ayesimba omu maiso ga mutahiwe. 

19Agonza empaka nuwe agonza ebyokusisa: Anyumiza muno omulyangogwe 
buli ase’ra okuhwereke’ra. 

20Anyakunyina omutima gwobutigi tabona omugisa: Nogu anyina orulimi 
orwobwerema agwa omu kabi. 

21Anyakuzara omudomadoma ayeretera obujune; Ise omudomadoma tanyina 
okusemererwa. 

22Omutima ogwokusemererwa mubazi murungi: Baitu omwoyo ogucwekere 
gwomya amagufa. 

23Omuntu omubi aiha ekisembo omu kifuba, Ahabise emihanda eyokucwa 
emisango 

24Amagezi gali omu maiso gogu anyakuina okwetegereza: Baitu amaiso 
gomudomadoma gali omu mpero zensi. 

25Omwana omudomadoma aletera ise obujune, Nokusa’ra nyina ayamuzaire. 

26Kandi okubonabonesa anyakuhikirire tikiri kirungi, Nobukwakuba okutera 
abarungi habwamazima gabu. 

27Akehya ebigambobye nuwe anyina okumanya: Nogu anyina omwoyo 
ogurukufuka nuwe ayetegereza. 

28Nomudomadoma obwaculera abali’rwa nkowamagezi: Obwabumba 
eminwaye bamutekereza okuba omwekengi. 

Enfumo 18 

1AYENAGANIZAMU wenka buli aseruire okwegombakwe wenka, Nara’ra iraro 
amagezi gona agomire 

2Omudomadoma tasemererwa okwetegereza Baitu kimu kyonka omutimagwe 
gwesuku’re. 

3Omubi obwaija nubwo haija nokuganywa, Kandi hamu nokuswara haija 
nokujumwa. 

4Ebigambo ebyakanwa kommuntu biri nkamaizi agahamire; Iziba eryamagezi 
liri nkakambu akarukugera. 

5Okuikiriza amaiso gomubi tikiri kirungi, Nobukwakuba okubinga 
anyakuhikirire obwatongana,  

6Eminwa eyomudomadoma ereta empaka, Nakanwake kasaba emiigo. 

7Akanwa komudomadoma nukwo kuhwereke’rakwe, Neminywaye mususo 
gwobwomezibwe. 

8Ebigambo byogu abaza ebihwabiri nkebiihuro ebirungi, Bisirimuka omu 
rugiisire omunda. 

9Nogu agira obugara omu mulimogwe Nuwe mugenzi wogu ahwerekereza. 

10Ibara lya MUKAMA rukomero rwamani: Anyakuhikirire arwebingamu kandi 
ajunwa. 

11Itungo eryomuguda nurwo rubugarwe orwamani, Kandi nka muhuruzi 
eraihire omu kutekerezakwe wenka. 

12Okubanza okuhwereke’ra omutima gwomuntu gwekunika, Kandi okubanza 
ekitinisa hagenda obuculezi. 

13Anyakugarukamu atakahulire, Buba budomadoma nensoni namberali. 

14Omwoyo gwomuntu nugisobora okusagika obugarabwe: Baitu omwoyo 
ogucwekere noha asobora okugugumisiriza?  

15Omutima ogwomwekengi gutunga okumanya; Nokutu okwabamagezi 
nukuse’ra okumanya. 

16Ekisembo ekyomuntu kimuhaisa omwanya, Kimutahya omu maiso gabantu 
abakuru. 

17Abanza okutongana asisana anyina obulyo; Baitu mutahiwe aija amuro’ra 
kimu. 

18Okutoma kumara empaka Kucwanganiza abobusobozi. 

19Mwene wabu abihirwe nikirema okumutunga okukira orubuga orwamani: 
Kandi enkungani ezi ziri nkebihongozo ebyorukomero. 

20Enda yomuntu eriiguta ebyana ebyakanwake; Nensagi ezeminwaye nukwo 
aliniha ati. 



1123 

 

 
Bible in Runyoro-Rutooro 

© 1964 Bible Society of Uganda. 
 

 

 

 

21Okufa nobwomezi biri omu busobozi obworulimi; Abarugonza balirya ha 
byana byarwo. 

22Aboine omukazi okumuswera buli aboine ekirungi, Kandi atungire embabazi 
eza MUKAMA. 

23Omunaku ayesengereza muno: Baitu omuguda amugarukamu nokuboigora. 

24Aganjana nenganjani nyingi ayeretera okuhwereke’ra: Baitu haroho enganjani 
ayehikya muno okukira mwene wabu. 

Enfumo 19 

1OMUNAKU agendera omu mazimage Nakira ogu ayerema neminwaye kandi 
omudomadoma. 

2Kunu, tikiri kirungi obwomezi okuikaraho hataroho kumanya; Kandi ogu 
anyakwanguhi’ra nebigerebye asisa. 

3Obudomadoma obwomuntu bujumika orugendorwe; Nomutimagwe 
gubihi’rwa MUKAMA. 

4Itungo likanyisa enganjani: Baitu omunaku abaganizibwa nenganjaniye 

5Kaiso webisuba talikira okubonabonesebwa; Anyakwatura ebisuba talijunwa 

6Baingi balyesengereza embabazi ezomuntu omwenda: Kandi abantu bona 
nganjani yogu agaba ebisembo. 

7Owamasege bene babu bona bamunoba: Okukira muno enganjanize 
zimwesungusura! Abahondeza ebigambo, kunu bagenzire. 

8Anyakutunga amagezi nuwe agonza obwomezibwe wenka; Anyakulinda 
okwetegereza alibona ebirungi. 

9Kaiso webisuba talisuba alihwereke’ra. Nogu ayatura ebisuba alihwereke’ra. 

10Okwecuma tikusemerire omudomadoma; Okukira muno tikisemerire omuiru 
okulema abakuru. 

11Okwekenga okwomuntu kumuikazaho okubihirwa; Kandi kiba kitinisakye 
okuhinguzaho ekyokusobya. 

12Okubihirwa okwomukama kuli nkokububura okwentale; Baitu embabazize 
ziri nkorume ha bunyansi. 

13Omwana omudomadoma muhito gwa ise: Nenkungani eza mukazi butonya 
obutahwaho. 

14Enju nobuguda nubwo bugwetwa bwa baisebo: Baitu mukazi omwerinzi 
aruga hali MUKAMA. 

15Okuturumuka kuleta oturo twingi; Kandi obwomezi obwobugara bulirumwa 
enjara. 

16Anyakwerinda ekiragiro alinda obwomezibwe: Baitu atata mutima ha 
mihandaye nuwe alifa. 

17Aganyira owamasege buli ayohora MUKAMA, Kandi ekirungi ekiyakozire 
alikimusasura. 

18Saliza omwana wawe, baitu haroho okunihira; Kunu otata omutima gwawe ha 
kuhwereke’rakwe. 

19Omuntu owekiniga kingi alicwerwa okuliha: Baitu obwaraba nomujuna, 
kikuhikirire okugarukira. 

20Hu’ra ebyokuhanura, oikirize okugambi’rwa Nukwo obe wamagezi ha mpero 
yawe eyahanyuma. 

21Ebitekerezo bingi biri omu mutima gwomuntu; Baitu okuhanura okwa 
MUKAMA nukwo kuligumaho. 

22Omuntu ebyagonza okukora nurwo rulengo orwembabazize: Kandi omuntu 
omunaku nakira omubihi webisuba. 

23Okutina MUKAMA kuleta obwomezi: Anyinakwo araikaraga aigusire; 
Taliizirwa akabi. 

24Omuturumuki aibika engaroze omu kibindi. Kunu tayenda okuziga’ra ha 
kanwake 

25Tera omugayi, kandi atanyina magezi alyega okwekenga: Kandi ohane omuntu 
anyina okwetegereza, kandi alyetegereza okumanya,  

26Anyakunyaga ise nabinga nyina, Nuwe mwana aleta ensoni nekijumo. 

27Leka, mwana wange, okuhu’ra kwonka okwegesebwa. Nokuhaba omu 
bigambo ebyokumanya 

28Kaiso atarukugasa asekereza ebyobulyo: q Kandi akanwa kababi kamira 
okutahiki’ra 

29Emisango etekanirizibwa abagayi, Nemiigo habwamabega gaba domadoma. 

Enfumo 20 

1AMARWA musekereza, ekitamiza nkungani; Omuntu wena ahaba 
omwekitanyina magezi. 

2Okutinwa okwomukama kuli nkokububura okwentale: Anyakumubuhiza buli 
asisire obwomezibwe wenka. 

3Kiba kitinisa hali omuntu okutantara empaka: Baitu omudomadoma wena 
agonza okukungana. 

4Omugara ayanga okulima habwebiro byembeho; Nikyo alisabiriza omu 
magesa, kunu talitunga kantu. 

5Okuhanura okuli omu mutima gwomuntu kuli nkamaizi agahamire; Baitu 
omuntu owokwetegereza alikuihayo. 

6Abantu abaingi baliduma embabazi zabu bonka: Baitu ountu owokwesiga noha 
asobora okumubona?  

7Omuntu owobulyo arukugendera omu mazimage, Abanabe banyina omugisa 
hanyumaye. 

8Omukama anyakuikalire ha kitebe ekicwerwaho emisango Ararangiza kimu 
obubi bwona namaisoge. 

9Noha asobora okugamba ati Nsemize omutima gwange, Nsemezibweho ekibi 
kyona?  

10Epirukupimisa ebindi ne bindi, Byombi muzire hali MUKAMA. 

11Nomwana omuto amanyirwa ha ngesoze, Omulimogwe guraba gusemire, 
guraba guli omurungi. 

12Okutu okuhu’ra neriso erirora, MUKAMA nuwe yabikozire byombi. 

13Otagonza oturo, rundi oleke okusega; Iguru amaiso gawe, nukwo oliiguta 
ebyokulya. 

14Tikiri kirungi, tikiri kirungi, nukwo omuguzi agamba ati: Baitu obwamara 
okwegendera nubwo ayenyumiza. 

15Haroho ezabu nobubale oburukutukura bwingi muno: Baitu eminwa 
eyokumanya kintu kyomutoro ekyomuhendo. 

16Kwatira ekyokujwara ekyogu ayesimbira owatamanyire; Kandi oihe 
omukwatirizo hali ogu ayesimbira abatamanyire. 

17Ebyokulya ebyebisuba binuli’ra omuntu; Baitu hanyuma akanwake kaliijura 
omusenyi. 

18Ekigambo kyona ekyomali’ra kigumibwa habwokuhanura: Kandi oramagege 
noyebemberwa amagezi. 

19Anyakugendagenda nkomugambisibwa asuku’ra ebyensita; Nukwo oleke 
okwetaba nogu ayasamya muno eminwaye. 

20Omuntu wena anyakukyena ise rundi nyina Etabazaye erirazibwa omu 
muirima kasira. 

21Obugwetwa busobora okutungwa bwango ha kubanza; Baitu emperor yabwo 
teribona omugisa 

22Otagamba iwe oti Ndisasura obubi: Tegereza MUKAMA, nuwe alikujuna. 

23Ebyokulengesa ebindi nebindi muziro hali MUKAMA; Kandi eminzani 
orukubiha terinungi. 

24Orugendo orwomuntu ruruga hali MUKAMA; Omuntu asobora ata akukenga 
orugendorwe?  

25Guba mutego hali omuntu okwanguhiriza nagamba ati Kirukwera, Kandi 
akaguza amazire okweraga. 

26Omukama owamagezi asegesa ababi, Nabaletaho enyamuziga yerukuhura. 

27Omwoyo gwomuntu niyo tabaza ya MUKAMA, Erukuseru’ra kimu byona ebiri 
omunda. 

28Okuganyira namazima birinda omukama: Kandi okuganyira nukwo kusagika 
ekitebekye. 

29Amani gabasigazi nikyo kitinisa kyabu: Kandi omutwe ogumezere enju nubwo 
burungi bwabagurusi. 

30Enkoba ezisaliza ziihaho obubi: Nemiigo ehika omu bicweka ebyomunda. 

Enfumo 21 

1OMUTIMA gwomukama guli omu mukono gwa MUKAMA nkebyambu: 
Aguhindura hona nkokwagonza. 

2Omuhanda gwona ogwomuntu murungi omu maisoge wenka: Baitu MUKAMA 
alenga emitima. 

3Okukora ebihikirire nebyobulyo. Nikyo kiikirizibwa MUKAMA okukira 
ebyonzira. 

4Amaiso agarukwenyumiza, nomutima ogwemyehembo, Etabaza eyababi, 
kusisa. 

5Ebitekerezo ebyomwekambi bireta omweru: Baitu omuntu wena ayanguhiriza, 
ayanguha okusega. 

6Okutunga itungo habworulimi orwebisuba Nikyo kiho ekibingwabingwa; 
abalise’ra base’ra okufa. 

7Itima eryababi liribamaraho; Baitu banga okukora ebyobulyo. 

8Omuhanda gwogu alemerirwe omusango nuguramara muno: Baitu 
anyakusemire, omulimogwe nugugo’roka. 

9Kirungi okuikara omu karugu haruguru yenju, Okukira okuikara hamu 
nomukazi wenkungani omu nju egalihire. 

10Omutima gwomubi gwegomba obubi: Omutahiwe tabona embabazi omu 
maisoge. 

11Omugayi obwabonabonesebwa, atanyina magezi afoka wamagezi: Kandi 
owamagezi obwayegesebwa, atunga okumanya. 

12Omuntu ahikirire atekereza enju eyomubi; Ababi okubaseswa hansi 
nibahwereke’ra. 

13Anyakuigara amatuge ha kukunga kwomunaku, Nauwe alikunga, baitu 
talihu’rwa 

14Ekisembo ekyomu nsita kiculeza ekiniga, Nekiramukyo ekyomu kifuba 
kiculeza okubihirwa okwamani. 

15Nukwo kusemererwa hali ahikirire okukora ebyobulyo; Baitu kuhwereke’ra 
hali abakozi bokutahiki’ra 

16Omuntu anyakuhaba okuruga omu muhanda ogwokwetegereza Alihumura 
omu kitebe kyabafu. 

17Anyakugonza okwesemeza wenka alifoka omuntu wamasege: Anyakugonza 
amarwa namagita taliba muguda. 

18Omubi kicunguro kyanyakuhikirire; Kandi ecwangya aija omu kiikaro 
kyowamazima. 

19Kirungi okuikara omu nsi yibuga, Okukira okuikara nomukazi owenkungani 
kandi owempaka. 

20Omu nju eyanyakuhikirire harumu obuguda obwomuhendo namagita; Baitu 
omuntu omudomadoma abumira. 

21Anyakuhondera okuhiki’ra nokuganyira Abona obwomezi, nokukuhiki’ra, 
nekitinisa. 

22Omuntu owamagezi atemba omu rubuga orwabamani, Nabundaza amani 
garwo nobwesige bwarwo. 

23Anyakwerinda akanwake norulimirwe Nuwe alinda obwomezibwe hali 
obujune. 

24Omuntu owemyehembo kandi owemyekuniko, ibaralye nuwe musekerezi, 
Ako’ra omu myehembo erukwekunika. 

25Okwegomba okwomuturumuki kumuita; Baitu engaroze nizanga okukora 
omulimo. 

26Haroho ayegomba nomukoijo okuiza obuire: Baitu anyakuhikirire aha, kunu 
taima. 

27Ekyonzira ekyababi muziro: Kirisura ki obwalikireta nomutima omubi! 

28Kaiso wobugobya alihwereke’ra: Baitu omuntu anyakuhu’ra aragambaga 
batarukumuhakana. 

29Omuntu omubi agumanganiza obusobwe: Baitu owamazima, nuwe 
aterekereza emihandaye. 

30Busaho magezi nobukwakuba okwetegereza Nobukwakuba okuhanura 
okwokurwana na MUKAMA. 

31Embaeasi etegekerwa ekiro kyobulemu: Baitu okusingura kwa MUKAMA. 

Enfumo 22 

1IBARA erirungi lyokwegomboza okukira itungo eringi, Kandi okugonzebwa 
nembabazi okukira efeza nezabu. 

2Omugudu nomunaku batangatangana: MUKAMA nuwe muhangi wabu bona. 

3Omuntu omwekengi arora akabi, ayesereka; Baitu abatanyina magezi 
bahinguraho, baferwa. 

4Empera eyobuculezi kandi eyokutina MUKAMA. Itungo, nekitinisa, nobwomezi. 

5Amahwa nemisuso biri omu muhanda gwabobutigi: Anyakwerinda 
obwomezibwe arabibaga hara. 

6Yarora omwana omu muhanda ogumuhikirire, Kandi nobwalikura, 
taliguragamu. 

7Omuguda alema omunaku, Kandi omwohoza nuwe muiru wogu ayohora. 

8Anyakusiga okutahiki’ra aligesa omuhito: Kandi omuigo ogwekinigakye 
gulihwaho. 

9Anyakuina eriso eryobwenda aliba nomugida; Baitu aha ha byokulyabye 
owamasege. 

10Binga omugayi, nokukungana kulirugaho; Ego, empaka nensoni zirihwaho. 

11Anyakugonza okusemera okwomutima, Habwembabazi ezeminwaye mukama 
aliba enganjaniye. 

12Amaiso ga MUKAMA galinda ogu anyakuina okumanya, Baitu anaga hansi 
ebigambo ebyomuntu enwangya. 

13Omuhetezi agamba ati Haliyo entale aheru: Ndaitirwa omu mihanda. 

14Akanwa kabakazi babandi kina ekihamire; Arukunobwa MUKAMA aligwamu. 

15Obudomadoma bubohwa omu mutima gwomwana; Baitu omuigo 
ogwokusaliza gulibubinga hara namberali. 

16Anyakwendereza omunaku okwengera ha magobage Nogu agabira abaguda, 
ahika okusega kwonka. 

17Inamya okutu kwawe, ohu’re ebigambo ebyabamagezi, Ote omutima gwawe 
ha kumanya kwange. 

18Baitu kigambo kyokusemererwa obwoikara nabyo omuliwe, Obubigumira 
hamu ha minwa yawe. 

19Obwesige bwawe buikalege omu MUKAMA, Nikyo mbikumanyisize ha kiro 
kinu, iwe wenka. 

20Tinkuhandikire ebigambo ebikira oburungi. Byokuhanura nebyokumanya?  

21Nukwo omanyire kimu ebigambo ebyamazima, Oga’reyo hali abo abakutumire 
ebigambo ebyamazima?  

22Otanyaga omunaku, habwokuba omunaku, Kunu oterenge’ra anyina obujune 
omu irembo:  

23Baitu MUKAMA nuwe alitonganira ebigambo byabu, Nanyaga obwomezi 
bwabo abanyaga. 

24Otaganjana nomuntu arukwanguha okubihirwa; Kunu ataligenda hamu 
nomuntu owekiniga:  

25Oleke okukwata engesoze, Okuletera obwomezi bwawe omutego. 

26Otaba omu hali abo abakwantagana emikono, Rundi hali abo abesimbira 
amabanja;  

27Obwoliba otanyina ebyokumara, Kirigasa ki uwe okuihayo ekitabu kyawe 
hansi yawe?  

28Otaihaho akokuro’raho akomutano akaira, Baswenkuru akabasimbire. 

29Oboine omuntu arukwekambira omulimogwe? Nuwe elyeme’ra omu maiso 
gabakama; Talyeme’ra omu maiso gabairu. 

Enfumo 23 

1OBWOIKA’RA okulya nomulemi, Yekamba okutekereza ogu ali omu maiso 
gawe;  

2Oyetere akahyo omu bikya byawe, Obworaba oli muntu omukoizi. 

3Leka okwegomba emikubiye emirungi; Baitu nibyo byokulya byebisuba. 



1130 

 

 
Bible in Runyoro-Rutooro 

© 1964 Bible Society of Uganda. 
 

 

 

 

4Otegadya okutunga itungo; Leka okuhondera amagezi gawe wenka. 

5Noyenda okugumya amaiso gawe hali eki ekitaloho? Baitu mazimakwo itungo 
lyetungira amapapa, Nkisamba erirukuhu’ruka haiguru. 

6Otalya iwe ebyokulya byogu anyakuina eriso eribi, Kunu oleke okwegomba 
emikubuye emirungi:  

7Baitu nkokwatekereza omunda ye nukwo aba ati; Akugambira ati Lya, nywa; 
Baitu omutimagwe tiguli hamu naiwe. 

8Akatonge akomizire olikatanaka, Noferwa okubaza kwawe okurungi. 

9Otabaza omudomadoma nahu’ra; Baitu aligaya magezi agebigambo byawe. 

10Otaihaho akokuro’raho akomutano akaira; Kunu otataha omu misiri eyenfuzi:  

11Baitu omucunguzi wawe wamani; Kandi alitongana naiwe obulyo bwabu. 

12Taho omutima gwawe okwegesebwa, Namatu gawe okuhu’ra ebigambo 
ebyokumanya. 

13Otaleka omwana okumusaliza; Baitu obwolimutera nomuigo talifa 

14Olimutera nomuigo, Kandi olijuna obwomezibwe hali okuzimu. 

15Mwana wange, omutima gwawe obuguraba guli gwamagezi, Omutima gwange 
gulisemererwa, ogwange nyenka:  

16Ego, ebyomunda yange birikyanganuka, Eminwa yawe obweribaza ebigambo 
ebirungi. 

17Omutima gwawe guleke okukwatirwa abasisi ihali; Baitu iwe oikalege notina 
MUKAMA okuiza obuire;  

18Baitu mazimakwo haroho empera; Nokunihira kwawe tikuliihwaho 

19Hu’ra iwe, mwana wange, obe wamagezi, Otereke’re omutima gwawe omu 
muhanda. 

20Otaikara hamu nabesesera amarwa; Hamu nabakoizi abalya enyama;  

21Baitu omutamizi nomukoizi balihika okusega; Kandi okuhungira kurajwekaga 
omuntu ebitengo. 

22Hu’ra ’so ayakuzaire, Kunu otagaya nyoko obwalikaikura. 

23Gura amazima, kandi oleke okugatunda; Ego, amagezi, nokwegesebwa, 
nokwetegereza. 

24Ise ogu anyakuhikirire alikyanganuka muno; Kandi anyakuzara omwana 
owamagezi alimusemererwa. 

25’So nyoko basemererwe, Kandi ogu ayakuzaire akyanganuke. 

26Mwana wange, mpa omutima gwawe, Amaiso gawe gasemererwe emihanda 
yange,  

27Baitu omukazi omusihani nugwo mukuru oguhamuire; Kandi omukazi 
wabandi nubwo buhya obufunzire. 

28Ego, ayesereka nkomuhura, Nakanyisa abagobya omu Bantu. 

29Obujune buli noha? Okuganya kuli noha? Empaka ziri noha? Enkungani ziri 
noha? Ebihuta bya busa biri noha? Amaiso agarukugajuka gali noga?  

30Biri abarukuika’ra ha marwa; Abagenda okuse’ra obusera. 

31Otarole’ra iwe ha marwa obugatukura, Obugoleka omulingo gwago omu 
mpwahwa, Obuganyibwa nigoroba:  

32Hanyuma gatema nkenjoka, Garumu nkencwera. 

33Amaiso gawe galirora ebyamahano, Nomutima gwawe gulibaza ebigambo 
ebyobutigi. 

34Ego, olisisana nkogu ebyama hagati omu nyanja, Rundi nkogu arukubyama ha 
ruguru yomurongoti. 

35Bantire, nukwo oligamba oti, kunu tindukusasa; Bantire, kunu timpulire; 
Ndatamirukuka di? Ndagaruka okugase’ra. 

Enfumo 24 

1OTAKWATIRWA ihali abantu ababi, Kunu otegomba okuikara nabo:  

2Baitu omutima gwabu guhanura ebyokwendereza, Neminwa yabu ebaza 
ebiitima. 

3Habwamagezi enju eyombekwa; Kandi habwokwetegereza egumibwaho;  

4Habwokumanya ebisika biijuzibwa Itungo lyona eryomuhendo kandi 
eryokusemererwa. 

5Omuntu owamagezi wamani; Ego, omuntu owokumanya ayeyongeraho 
obusobozi. 

6Baitu habwokuterekerezebwa namagezi olirwana obulemu bwawe; Kandi 
ahali abahanuzi baingi nuho hali okusingura. 

7Amagezi ga haiguru muno nigalema omudomadoma; Tayasamya akanwake 
omu irembo. 

8Anyakucwa magezi okukora kubi, Abantu balimweta omuntu witima. 

9Ekitekerezo ekyomudomadoma nikyo kibi: Kandi omugayi muziro hali abantu. 

10Obwaraba noruhi’ra omu kiro kyobujune, Buli amani gawe make. 

11Juna abo abarukutwarwa okuitwa, Nabo abamalize okuitwa oyekambe 
okubatanga. 

12Obwoliba nogamba oti Dora, tutakimanye eki: Ogu arukulenga emitima 
takitekereza?  

13Mwana wange, lya obwoki, baitu burungi; Nebisasara ebyobwoki, ebinuli’ra 
orulimi rwawe;  

14Nukwo olimanya amagezi okugaba gati hali obwomezi bwawe: Obwoliba 
agazoire, nubwo halihabaho empera, Nokunihira kwawe tikulimarwaho. 

15Otesereke’ra enju yanyakuhikirire, iwe omuntu omubi: Otanyaga 
ekihumurokye:  

16Baitu omuntu ahikirire ogwa emirundi musanju, kandi agaruka okuimuka; 
Baitu ababi omuhito gubanaga hansi. 

17Otalisemererwa omunyanzigwa wawe obwaligwa, Nomutima gwawe 
gutalihi’rwa obwalinagwa hansi:  

18Rundi MUKAMA kimubihiza, Kandi amuihaho ekinigakye. 

19Otabihirwabihirwa habwabakozi bobubi, Nobukwakuba okukwatirwa ihali 
ababi:  

20Baitu tihalibaho empera hali omuntu omubi; Etabaza eyomubi erirazibwa. 

21Mwana wange otinege MUKAMA nomukama: Kunu otetaba nabo 
abarukuhindukahinduka;  

22Baitu omuhito gwabu guliimuka bwango; Kandi noha amanyire 
okuhwereke’ra kwabo bombi?  

23Kandi na binu bigambo byabamagezi. Tikiri kirungi okusorora omu Bantu 
obwocwa emisango. 

24Anyakugambira omubi ati Ohikirire; Abantu balimukyena, amahanga 
galimunuga;  

25Baitu abo abamuhana balitunga okusemererwa, Kandi omugisa omurungi 
gulibaizira. 

26Agarukamu ebyobulyo, Buli anywegera eminwa. 

27Tegeka omulimo gwawe aheru, Ogwetekanirize ha bwe’re; Kandi hanyuma 
oyombeke enju yawe. 

28Otaba kaiso okulega mutahi wawe hatali bulyo; Kunu otabihabiha neminwa 
yawe. 

29Otagamba oti Ndimukora nkokuyakozire nyowe; Ndisasura omusaija ogu 
nkomulimogwe okuguli. 

30Nkaraba ha musiri ogwomuhetezi, Na ha rugonjo rwemizabibu orwomuntu 
abuzirwe okwetegereza;  

31Kandi dora, gukaba guhukiree hona hona namahwa, Kandi eruguru yagwo 
yaswekwa namatojo. Norugo rwagwo orwamabale rwaseswa hansi. 

32Nubwo narora natekereza muno: Nabona, nahabwa okwegesebwa. q 

33Oturo tuke, okuhungira kuke, Nokwafubata emikono okuke okwugwijagira;  

34Nukwo amasege gawe galiija gati nkomuhura; Nokutaga kwawe nkomusaija 
omurwani. 

Enfumo 25 

1KANDI na zinu nfumo za Sulemani, abasaija ba Hezekiya omukama wa Yuda 
ezibagarukire okuhandika. 

2Okusereka ekigambo kitinisa kya Ruhanga: Baitu okujumbura ekigambo nikyo 
kitinisa kyabakama. 

3Iguru okuliraiha, nensi okwehamire, Nomutima gwabakama nibyo 
bitarukuse’rwa. 

4Ihamu ebyenga omu feza, Harugayo ekintu habwomusemeza:  

5Ihayo ababi omu maiso gomukama, Kandi ekitebekye kirigumibwa omu 
kuhiki’ra. 

6Otekuza wenka omu maiso gomukama, Kunu oleke okweme’ra omu kiikaro 
kyabasaija abakuru:  

7Baitu hakire bakugambire ngu Temba hanu; Okukira okubundazibwa omu 
maiso gomukuru, Ouwaboine namaiso gawe. 

8Otaturuka bwango okuhakana, Oleke okuburwa ekyolikora hanyuma, Omutahi 
wawe obwalimara okukuswaza. 

9Baza obulyo bwawe hamu nomutahi wawe wenka, Kunu oleke okusuku’ra 
ensita yabandi;  

10Ogu anyakukihu’ra atakujuma, Nobubi bwawe tibulirugaho. 

11Ekigambo ekirukugambwa nambere kisemerire Nikisisana nkamapera 
gezabu omu bigega byefeza. 

12Nkempeta yomukutu eyezabu, nekyobuyondo ekyezabu enungi, Owamagezi 
obwahana nukwo aba ati okutu okurukuhu’ra. 

13Nkokufuka okwebirika omu biro byokugesa, Omukwenda owokwesiga nukwo 
aba ati hali abo abamutuma: Baitu ahumuza omutima gwa bakamabe. 

14Nkebicu nomuyaga hataroho enjura, Nukwo aba ati ogu anyakwenyumiriza ha 
bisembobye nobugobya. 

15Habwokugumisiriza kwingi omulemi ahindurwa, Norulimi oruhehire ruhenda 
igufa. 

16Oboine obwoki? lyaho oburakumara; Oleke okubuiguta nokubutanaka. 

17Ekigere kyawe kireke okutemba muno enju yomutahi wawe; Atakuniha 
nakunoba. 

18Omuntu arukuhangi’ra mutahiwe, Enyondo na busitama nengobe eyobwogi. 

19Okwesiga omu bujune omuntu atali wokwesiga Kuli nkerino ericwekere, 
kandi nkekigere ekihendekere. 

20Nkomuntu arukujwara omu biro byembeho, Kandi nkamarwa agakengere 
agasesekere ha mukeneko, Nukwo aba ati arukuzinira ebizina omutima 
ogwobujune. 

21Omunyanzigwa wawe obwaba narumwa enjara, omuhe ebyokulya; Kandi 
obwaba nakwatwa iroho omuhe amaizi agokunywa:  

22Baitu olita amakuru gomu’ro ha mutwegwe, Kandi MUKAMA alikuha empera. 

23Omuyaga ogwobukizi bwemoso buleta enjura; Nukwo orulimi orurukugeya 
ruleta ruti obuso obwekiniga. 

24Kirungi okuikara omu karugu haruguru yenju, Okukira okuikara hamu 
nomukazi wenkungani omu nju egalihire 

25Nkamaizi agarukufuka okugali ha muntu wiroho, Nukwo biri biti ebigambo 
ebiruga omu nsi ya hara. 

26Nkensoro etabangukire, kandi nkiziba erisisikaire, Nukwo aba ati omuntu 
ahikirire ahigiza omubi. 

27Tikiri kirungi okulya obwoki bwingi: Nukwo kitaba kitinisa abantu 
okweseru’ra ekitinisa kyabu bonka. 

28Ogu atarukuigaliriza omwoyogwe, Asisaine nkorubuga oruseserwe hansi, 
kunu tirunyina muhuruzi. 

Enfumo 26 

1NKEBIRIKA okubiri omu kyanda nenjura omu magesa, Nukwo ekitinisa 
kitaseme’ra omudomadoma. 

2Nkekisirya omu kugendagenda kwakyo, nkentahi omu kuhu’ruka kwayo, 
Nukwo omukyeno ogutali gwobulyo tiguhika. 

3Oruga rusemerire embarasi, enkoba zisemerire enkaina, Kandi omuigo 
gusemerire amabega gabadomadoma. 

4Otagarukamu omudomadoma nkobudomadomabwe okubuli, Iwe oleke 
okusisana nauwe. 

5Garukamu omudomadoma nkobudomadomabwe okubuli, Uwe aleke 
okweyumiriza amagezige wenka. 

6Anyakutweka ekigambo habwomukono gwomudomadoma Buli ayesazire 
ebigerebye, kandi anyway okuferwa. 

7Amaguru gabalema galengija kwonka; Nukwo orufumo ruli ruti omu kanwa 
kabadomadoma. 

8Nkakasahu kobubale bwomuhendo omu mutumo gwamabale, Nukwo aba ati 
anyakuha omudomadoma ekitinisa. 

9Nkihwa ericumita engaro zomutabani, Nukwo orufumo ruba ruti omu kanwa 
kabadomadoma. 

10Nkomurasi wobutu ahutaza byona, Nukwo aba ati anyakugulirira 
omudomadoma nanyakugulirira abahinguraho. 

11Nkembwa erukugarukira ebitanaki byayo, Nukwo aba ati omudomadoma 
arukugarukamu obudomadomabwe. 

12Oboine omuntu owamagezi omu maisoge wenka/ Omudomadoma anihirwa 
okukira ogu. 

13Omuhetezi agamba ati Haroho entale omu muhanda; Entale eri omu makute. 

14Nkoruigi okuruhindukahinduka ha pata zarwo, Nukwo omuhetezi ha 
kitabukye 

15Omuturumuki aibika engaroze omu kibindi, Kandi kimujwahya okuziga’ra 
omu kanwake. 

16Omuhetezi ali wamagezi omu maisoge wenka Okukira abantu musanju 
abasobora okugarukamu ebyobulyo. 

17Anyakuhinguraho, nayetuntuza habwempaka ezitali ze, Asisana nkogu 
anyakukwata embwa ha matu. 

18Nkomugu wiraro ahungura ebimuli, Nengobe, nokufa;  

19Nukwo aba ati omuntu anyakubihabiha omutahiwe, Nagamba ati 
Tindukuzana?  

20Enku obuzibura omu’ro gurara: Kandi hataroko arukubaza ebihwa, empaka 
zihwaho. 

21Nkamakara okugahya habwebicumuro ebirukwokya, kandi nkenku okuzihya 
habwomu’ro, Nukwo omuntu wenkungani aimukya ati empaka. 

22Ebigambo byogu abaza ebihwa biri nkebyokulya ebinura, Bisirimuka omu 
rugisire omunda. 

23Eminwa eyengonzi hamu nomutima omubi Biri nkekibindi ekiibumba 
ekiswekerwe ebyenga byefeza. 

24Anyakunoba ayefora neminwaye, Ayahura obugobya omundaye:  

25Obwabaza ebirungi, otamuikiriza; Baitu haroho emiziro musanju omu 
mutimagwe:  

26Okunobakwe nobukwesweka nobugobya, Obubibwe bulyolekwa bwa omu 
maiso gekitebe. 

27Anyakulima obuhya alibugwamu: Kandi anyakukumbya ibale, lirimugarukira. 

28Orulimi orwebisuba runoba abo abarurwahutaize; Kandi akanwa akabihabiha 
kaleta okuhwereke’ra. 

Enfumo 27 

1OTENYUMIRIZA ebya ijo; Baitu torukumanya okubiri ekiro kimu ebisobora 
okuzara. 

2Leka omuntu ondi akukugize, kunu tikali kanwa kawe wenka; Omugenyi, kun 
uteri ninwa yawe. 

3Ibale niriremera, kandi omusenyi gunyina obulemezi; Baitu okubihirwa 
okwomudomadoma nukukira byombi. 

4Ekiniga niki’ruma, kandi okubihirwa bitungezi; Baitu noha asobora okweme’ra 
ahali ahali?  

5Okuhana bwa Nukukira oburungi okugonza okuserekerwe. 

6Ebihuta ebiretwa enganjani byokwesiga: Baitu okunywegera 
okwomunyanzigwa kuba kwingi. 

7Omuntu aigusire atamwa obwoki: Baitu hali omujara ekintu kyona ekisa’ra 
kinuli’ra. 

8Nkenyonyi esiga ekiju kyayo, Nukwo aba ati omuntu asiga ekiikarokye. 

9Amagita geseta nebirukuboya bisemeza omutima; Nukwo okumara 
okwenganjani yomuntu okuruga omu kuhanura okwomutimagwe. 

10Enganjani yawe wenka, nenganjani ya ’so, otabaleka; Kandi otagenda omu nju 
ya mugenzi wawe ha kiro kyomuhito gwawe: Omutahi ali haihi nakira mugenzi 
wawe ali hara. 

11Mwana wange, foka wamagezi, osemeze omutima gwange, Nukwo ngarukemu 
ogu anyakujuma. 

12Omuntu omwekengi arora akabi, ayesereka: Baitu abatanyina magezi ba 
hinguraho, baferwa. 

13Kwati’ra ekyokujwara kyogu ayesimbira owatamanyire: Kandi omukwatire 
ebihinga ayesimbira omukozi wabandi. 

14Asima enganjaniye niraka erihango, nazinduka omu rukyakya, Nikyo 
kiraba’rwa nkomukyeno namberali. 

15Obutonya obutahwaho obwekibundabunda muno. Nomukazi owenkungani 
nibyo bisisaine. 

16Anyakwenda okumutanga buli atangire omuyaga, Nomukonogwe ogwobulyo 
gukwasire amagita. 

17Ekyoma kitekera ekyoma; Nukwo omuntu atekera ati amaiso genganjaniye. 

18Anyakulinda omuti omutini nuwe alirya ha byana byagwo; Nanyakuhereza 
mukamawe alitebwaho ekitinisa. 

19Nkamaiso okugarorangana na maiso omu maizi, Nukwo omutima gwomuntu 
gurorangana guti nomuntu. 

20Okuzimu na Nyabuyonga tibiniha ebiro byona; Namaiso gomuntu nago 
tiganiha ebiro byona. 

21Ekinaga kisemeza efeza kandi omu’ro gusemeza ezabu, Kandi omuntu 
alengwa obubamukugiza. 

22Nobwosekura omudomadoma omu nsekuro nekyana hamu nebicoli 
ebisekuirwe, Obudomadomabwe tibulimurugaho. 

23Oyekambege okumanya embuzi zawe okuziri, Kandi orole’rege muno 
entezawe:  

24Baitu obuguda tibuli bwebiro byona; Kandi ekondo ikaraho okuhikya 
obusinge bwona?  

25Obunyansi obwomere babuhimba, nobunyansi obubisi bweyoleka, 
Nebinyansi ebyomu nsozi bihunikwa. 

26Ebyana byentama byokukujweka, Nembuzi nugwo muhendo gwa irisizo:  

27Namata agembuzi garakumara nkebyokulya, okulisaga abe nju yawe; 
Nebyokulya byabazana bawe. 

Enfumo 28 

1ABABI bairuka nobwomuntu tabahondire: Baitu abahikirire bobumanzi 
nkentale. 

2Habwokusobya kwensi abakama bayo baba baingi: Baitu habwabantu 
abokwetegereza, kandi abokumanya obusinge bwayo buliikazibwaho. 

3Omuntu owamasege arukwendereza abanaku, Ali nkenjura eyomuyaga 
etasigaho ebyokulya. 

4Abo abasiga ebiragiro basima ababi: Baitu abarukwerinda ebiragiro bahakana 
nabo. 

5Abantu ababi tibetegereza ebyobulyo: Baitu abo abase’ra MUKAMA 
nibetegereza byona. 

6Omunaku arukugendera omu mazimage, Nakira oburungi arukwerema omu 
mihandaye nobwabali omuguda 

7Anyakwerinda ebiragiro nuwe mwana wamagezi: Baitu ogu aganjana nabantu 
abomukoizi akwasa ise ensoni. 

8Anyakukanyisa ebintu habwensagi ezokwohora namagoba Buli asoroleza ogu 
aliganyira abanaku. 

9Ahindura okutu okutahu’ra ebiragiro, Nokusababakwe muziro. 

10Anyakuhabisa owamazima omu muhanda omubi, Nuwe aligwa omu kinakye 
wenka: Baitu abahikirire nibo baligwetwa ebirungi. 

11Omuguda wamagezi omu maisoge wenka; Baitu omunaku anyakwetegereza 
amuseru’ra kimu. 

12Abahikirire obubasingura, haroho ekitinisa kingi: Baitu ababi obubaimuka, 
abantu besereka. 

13Anyakusereka ebibibye talibona omugisa: Baitu wena abigamba nabireka 
nuwe alibona okuganyirwa. 

14Anyina omugisa omuntu arukutina bwona: Baitu anyakugumanganiza 
omutimagwe aligwa omu kabi. 

15Nkentale erukububura, kandi nkedubu erukugendagenda; Nukwo aba ati 
omuntu omubi arukulema abanaku. 

16Omukuru abuzirwe okwetegereza aba kandi omwenderezi omukoto: Baitu 
ogu arukunoba okwogomba alikanyisa ebirobye. 

17Omuntu alemirwe esagama eyomuntu wena Aliirukira omu kina; omuntu 
wena aleke okumutanga. 

18Arukugendera omu mazima alihunwa; Baitu ogu arukwerema omu 
mihandayealigwa ahonaho. 

19Arukulima itakalye alitunga ebyokulya bingi: Baitu anyakukuratira abantu 
abatarumu aliniha amasege. 

20Omuntu owokwesiga aliba nomugisa mwingi: Baitu anyakurabuka okutunga 
talikira okubonabonesebwa. 

21Tikiri kirungi okusorora omu Bantu: Baitu habwakacweka komugati omuntu 
alisobya. 

22Anyakuina eriso eribi ayanguha okutunga, Kunu tamanyire amasege 
galimuhika. 

23Anyakuhana omuntu, hanyuma alibona embabazi Okukira ogu arukusiga 
norulimi. 

24Anyakuiba ise rundi nyina nagamba ati Tikiri kibi; Nuwe mutahi 
womuhwerekereza. 

25Owomutima gwomukoijo aimukya empaka: Baitu anyakwesiga MUKAMA 
aligomoka. 

26Anyakwesiga omutimagwe wenka mudomadoma: Baitu anyakugenda 
namagezi nuwe alijunwa. 

27Anyakugambira abanaku talisega; Baitu anyakusereka amaisoge aliba 
nemikyeno mingi. 

28Ababi obubaimuka abantu besereka: Baitu obubahwereke’ra abahikirire 
bakanya. 

Enfumo 29 

1OMUNTU agumanganiza engotoye obwahanwa emirundi nyingi. Alicwacwana 
ahonaho, kandi hataroho kukira. 

2Abahikirire obubakanya, abantu basemererwa: Baitu omuntu omubi 
obwalema. Abantu basinda. 

3Agonza amagezi asemeza ise; Baitu arukuganjana na bamalini amaraho 
ebintubye. 

4Omukama agumya ensi habwebyobulyo: Baitu anyakusoroza muno ebintu 
agisesa. 

5Omuntu arukusiga mutahiwe norulimi, Buli ategire ebigerebye endubatira. 

6Omu kusobya okwomuntu omubi harumu omutego: Baitu anyakuhikirire 
azina, kandi asemererwa. 

7Anyakuhikirire akenga obulyo bwomunaku: Omubi tayetegereza okumanya. 

8Abantu abagayi bacumika orubuga Baitu abantu bamagezi bahindura 
okubihirwa. 

9Omuntu wamagezi obwahakana nomuntu omudomadoma, Nobwabihirwa 
nobwaseka, okuhumura busayo. 

10Abarukugonza esagama banoba ogu ahikirire: Kandi anyakuhikirire base’ra 
obwomezibwe. 

11Omudomadoma ayatura ekinigakye kyona Baitu omuntu owamagezi 
akiigaliriza nakiculeza. 

12Omulemi obwahu’ra ebisuba, Abairube bona bafoka ababi. 

13Omunaku nomwenderezi batangatangana; MUKAMA amulikiza amaiso gabo 
bombi. 

14Omukama arukucwera abanaku emisango yobulyo, Ekitebekye kiragumahoga 
ebiro byona. 

15Omuigo nokuhana bihaisa amagezi: Baitu omwana oubalekera aletera nyina 
ensoni. 

16Ababi obubakanya nokusobya kukanya; Baitu abahikirire balirole’ra okugwa 
kwabu. 

17Saliza omwana wawe, kandi alikuhumuza; Ego, alikyanganukya obwomezi 
bwawe. 

18Nambere hataroho okwolekwa, abantu baleka okweyigaliriza: Baitu ogu 
arukwerinda ebiragiro, nuwe ayina omugisa. 

19Omuiru talikiriza okugambi’rwa nebigambo; Baitu nobwamanya talitaho 
omutima. 

20Oboine omuntu ayanguhiriza ebigambo? Haroho okunihira omudomadoma 
okukira uwe. 

21Alera omuiruwe namukunisa okuruga omu butobwe Alimufora nkomwanawe 
hanyuma. 

22Omuntu owokubihirwa aimukya empaka, Nomuntu owekiniga esagana 
okusobya. 

23Emyehembo yomuntu erimubundaza; Baitu anyakuina omutima omuculezi 
alihabwa ekitinisa. 

24Anyakwekoba hamu nomusuma buli anobere obwomezibwe wenka: Ahu’ra 
ebyokurahiza, kunu tayatura kigambo. 

25Okutina abantu nukuleta omutego: Baitu wena anyakwesiga MUKAMA aliba 
nobusinge. 

26Baingi abase’ra embabazi ezomulemi: Baitu obulyo bwomuntu nuburuga ha 
MUKAMA. 

27Omuntu atali wobulyo muziro hali ahikirire: Kandi owamazima omu muhanda 
muziro hali ababi. 

Enfumo 30 

1EBIGAMBO bya Agura mutabani wa Yake; ebyokuragura. Omusaija agambire 
Ityeri, Ityeri na Ukali, ati 

2Mazimakwo ndi nkekisoro okukira omuntu wena, Tinyina okwetegereza 
okwabantu:  

3Kunu tinyegere amagezi, Kunu tinyina kumanya Arukwera. 

4Noha ayatembere omu iguru, yasirimuka? Noha ayafumbatize omuyaga omu 
ntomize? Noha ayabohere amaizi omu rugoyerwe? Noha ayagumizeho emperor 
zona ezensi? Ibaralye nuwoha, nibara lyomwanawe nuwoha, obworaba 
amanyire?  

5Ebigambo byona ebya Ruhanga bikalengwa: Uwe niyo engabu hali abo 
abamwesiga. 

6Otongera ha bigambobye, Aleke okukuhana, iwe okusangwa oli mubihi 
webisuba. 

7Ebigambo bibiri nibyo nkusabire; Otanyima nkiri mwomezi:  

8Oirizeyo hara namberendi ebitarumu nebisuba: Otampa amasege 
nobubwakuba obuguda; Ondisege ebyokulya ebimoikirire:  

9Ntaiguta, kandi okukwehakana, ningamba nti MUKAMA noha? Rundi ntafoka 
wamasege, nokuiba, Nokujuma kubi ibara lya Ruhanga wange. 

10Otahangi’ra omuiru hali mukamawe, Aleke okukukyena naiwe nogwerwa 
omusango. 

11Haroho abantu abakyena isebo, Kunu tibasima nyinabo. 

12Haroho abantu abasemire omu maiso gabu bonka, Kunu tibogibwe 
obugwagwa bwabu. 

13Haroho abantu, Amaiso gabu ka genyumiza gonka! Nebikohi byabu 
ganyumizibwa haiguru. 

14Haroho abantu amaino gabu mpirima, nensaya zabu mihyo, Okulya abanaku 
okubamara hansi, nabamasege omu Bantu. 

15Omunyoli gunyina abahara bagwo babiri abagambira haiguru ngu Mpa, Mpa. 
Haroho ebintu bisatu ebitaniha ebiro byona, Ego, bina ebitagamba ngu 
Nyigusire;  

16Mbinu Okuzimu; enda yengumba; Ensi etarukuniha amaizi; Nomu’ro 
ogutarukugamba ngu Nyigusire. 

17Eriso eriseka ise, Nirigaya okuhu’ra nyina, Ebingora ebyomu kihanga 
biriliihamu, Esega ento ziririrya. 

18Haroho ebigambo bisatu ebyamahano ebirukundema, Ego, bina 
ebintarukumanya;  

19Omuhanda ogwempungu omu mwanya; Omuhanda ogwenjoka ha mwandara; 
Omuhanda ogwobwato hagati yenyanja; Nomuhanda gwomusaija nomuisiki. 

20Nukwo guba guti omuhanda ogwomukazi wobusihani; Alya, kandi aragaza 
eminwaye, Nagamba ati Tinkozire bubi. 

21Ensi etengeta habwebigambo bisatu, Kandi habwa bina, ebyetasobora 
okugumisiriza:  

22Habwomudomadoma aigusire ebyokulya;  

23Habwomukazi omugwagwa aswirwe; Kandi habwomuzana agweserwe 
omugolewe. 

24Haroho ebintu bina ebike hansi, Baitu byamagezi maingi muno:  

25Enkororo niryo ihanga eritanyina amani, Baitu zihunika ebyokulya byazo omu 
kyanda;  

26Enjoga buntu bugara, Baitu zombekera omu mwandara enju zazo;  

27Enzige tizinyina omukama, Baitu zigenda zona ebihanda nebihanda;  

28Omunya gukwata nengaro zagwo, Baitu guikara omu bikali bya bakama. 

29Haroho ebintu bisatu ebisoronga omu kugenda kwabyo, Ego, bina ebisoronga 
omu kugenda:  

30Entale, erukukira enyamaiswa zona amani, Kunu busaho kintu ekyahigiza;  

31Embwa empigi; kandi nembuzi empaya; Nomukama atarukuimukirwaho. 

32Obworaba okozire ebyobudomadoma noyenyumiza wenka, Rundi obworaba 
otekerize ekibi, Ta engaro zawe ha kanwa kawe. 

33Baitu okucunda amata kuleta amagita, Kandi okumiga enyindo kuleta 
esagama; Nukwo okumiga ekiniga kuleta enkungani. 

Enfumo 31 

1EBIGAMBO ebyomukama Lemuweri; ebyokuragura nyina ebiyamwegeseze. 

2Kiki, mwana wange? Kandi kiki mwana wenda yange? Kandi kiki, iwe omwana 
owokweraga kwange?  

3Otaliha bakazi amani gawe, Nobwekuba emihanda yawe hali eki 
ekihwerekereza abakama. 

4Tikuli kwabakama, ai Lemuweri, tikuli kwabakama okutamira amarwa; Kunu 
tikuli kwabakuru okugamba ngu Ekitamiza kirinkaha?  

5Rundi baleke okutamira: nokwebwa ebiragiro, Nokunde’ra obulyo obwomuntu 
wena ayenderezebwa. 

6Ekitamiza mukihe ogu amalize okuhwereke’ra, Namarwa hali ogu asalirwe 
omutima:  

7Anywe, ayebwe obunakubwe, aleke okuijuka obujunebwe obundi. 

8Yasamya akanwa kawe habwekifa munwa, Habwobulyo bwabo bona 
abasigirwe enkefuzi. 

9Yasamya akanwa kawe, ocwe emisango yobulyo, Ohereze ebyobulyo omunaku 
nowamasege. 

10Omukazi omwerinzi noha asobora okumuzora? Baitu omuhendogwe 
nuguki’ra kimu obubale oburukutukura. 

11Omutima gwa iba gumwesiga, Taliburwa amagoba. 

12Amukora kurungi, kunu tibulibubi. Ebiro byona ebyobwomezibwe 

13Ase’ra ebyoya byentama nobugoigwa, Akora nengaroze nokugonza. 

14Ali nkebyombo byabasubuzi; Aiha hara ebyokulyabye. 

15Kandi aimuka obuire butakakire, Agabira abomu njuye ebyokulya byabu, 
Nabazanabe omulimo gwabu. 

16Acumitiriza omusiri, kandi agugura: Abyara orugonjo orwemizabibu nebyana 
ebyengaroze. 

17Ayetega omunda namani, Nagumya emikonoye. 

18Arora obuguzibwe burumu amagoba: Etabazaye terara ekiro. 

19Ata engaroze ha kati akaroho ewaro, Emikonoye ekwata akati akongosa. 

20Asasanu’ra omunaku omukonogwe; Ego, ago’ra engaroze hali owamasege. 

21Ebirika tabitinira abomu njuye; Baitu abomu njuye bona bajwaire engoye 
ezirukutukura. 

22Ayeko’ra amagodoli; Ebyokujwarabye nyoye ezekitani esemire 
nezirukutukura. 

23Iba amanywa omu irembo Obwaika’ra hamu nabakuru abensi. 

24Akora ebijwaro byekitani, kandi abigura; Aha abasubuzi emyeko. 

25Amani nekitinisa nibyo byokujwarabye; Kandi aseka ebiro ebigenda okuija. 

26Ayasama akanwake namagezi; Kandi okwegesa okwembabazi kuli ha 
rulimirwe. 

27Arole’ra kurungi engeso ezabomu njuye, Kunu talya ebyokulya 
ebyokutundubara. 

28Abanabe baimuka bamweta wamugisa; Na iba amukugiza nagamba ati 

29Abaisiki baingi bakozire ebyokwerinda, Baitu iwe nobakira bona. 

30Okusimwa kurumu obugobya, kandi oburungi tiburunu: Baitu omukazi 
arukutina MUKAMA nuwe alikugizibwa. 

31Muhe ebyana ebyengaroze; Nemirimoye emukugize omu malembo. 

Omugambizi 

Omugambizi 1 

1EBIGAMBO Ebyomugambizi, mutabani wa Daudi, omukama omu Yerusalemu. 

2Obutarumu oburukukira obutarumu bwona, nukwo agambire Omugambizi; 
obutarumu oburukukira obutartumu, byona butarumu. 

3Magoba ki omuntu agaiha omu kutalibanakwe kwona okwatalibana hansi 
yizoba?  

4Obusige obundi buija; nensi ikaraho ebiro byona. 

5Nizoba lirugayo, kandi izoba ligwayo, kandi lyanguha okugarukayo omu kiikaro 
kyalyo nambere lirugayo. 

6Omuyaga gugenda ha bukizi bwobulyo, guhinduka gugenda hali obukizi 
bwemoso; guhindukahinduka obutosa omu rugendo rwagwo, kandi omuyaga 
gugaruka omu kwehinguliriza kwagwo. 

7Ebyambu byona bitaha omu nyanja, kunu enyanja tijura; hali ekiikaro nambere 
ebyambu bigenda, nuho bigaruka okugenda. 

8Ebintu byona biijura obujwahi; omuntu tasobora okukyatura: eriso tiriniha 
okurora, kunu okutu tikuniha okuhu’ra. 

9Ekikaba kiroho nikyo kiribaho; kandi eki ekyakozirwe, nikyo kirikorwa: kunu 
busaho ekihyaka hansi yizoba. 

10Haroho ekigambo kyona abantu ekibagambaho ngu Dora kinu kihyaka? 
Kikabaho ira omu biro ebyatubandize. 

11Tiharoho okuijuka obusinge obwaira; kunu tihalibaho okuijuka obusinge 
obulibaho, omuli obu oburukugenda okuija hanyuma. 

12Nyowe omugambizi nkabandi omukama okulema Isareri omu Yerusalemu. 

13Nataho omutima gwange okuse’ra nokuzora habwamagezi byona 
ebirukukorwa hansi yiguru: nukwo kutalibana okwobujune Ruhanga 
okubasaliza. 

14Nkarora emirimo yona erukukorwa hansi yizoba; kandi dora, byona 
butarumu, kandi okuhondera omuyaga. 

15Eki ekinyakuramaire tikisobora okugororwa: kandi eki ekitarukuhika 
tikisobora okuhikirizibwa. 

16Nahanura nomutima gwange nyenka ningamba nti Dora, nyetungire amagezi 
maingi okukira bona abambandize omu Yerusalemu: ego, omutima gwange 
guketegereza muno amagezi nokumanya. 

17Nataho omutima gwange okumanya amagezi, nokumanya iraro nebitarumu: 
kandi narora nti nakyo kuhondera omuyaga. 

18Baitu omu magezi maingi nuho harumu okuganya kwingi: kandi ogu 
anyakwongeraho okumanya, nuwe ayongeraho obujune. 

Omugambizi 2 

1NKAGAMBA omu mutima gwange nti Nukwo, ndakulenga nebyokwesemeza; 
nukwo oyesemeze nebirungi: kandi dora, nakyo butarumu. 

2Nkagamba ha nseko nti Iraro: kandi ha kwesemeza nti Nukugasa ki?  

3Nkase’ra omu mutima gwange okundasemezaga omubiri gwange namarwa, 
omutima gwange okundasemezaga omubiri gwange namarwa, omutima 
gwange nugukintwara namagezi, okuhikya obundirora eki ekisemerire abana 
babantu bakikolege hansi yiguru ebiro byona, ebyobwomezi bwabu. 

4Nkeko’ra nyenka emirimo emikoto; nayeyombekera amaju; nayebya’ra 
engonjo ezemizabibu;  

5nayeko’ra emisiri yebyakyo nengonjo, nasimbamu emiti yebyana ebyemiringo 
yona;  

6nayeko’ra ebijongo byamaizi, habwokuiti’ra namaizi, habwokuiti’ra namaizi 
gabyo ekibira nambere babyaire emiti:  

7nagura abairu nabazana, kandi abairu bakaza’rwa omu nju yange; kandi 
natunga ebintu bingi, ente nembuzi, okukira bona abambandize omu 
Yerusalemu:  

8kandi nayesoroleza efeza nezabu, nebikwato ebyobweremera ebyabakama 
nebyamasaza: nayetungura abazini abasaija nabakazi, nebirukusemeza abana 
babantu, abazana baingi muno. 

9Nukwo naba omukuru, nayeyongera okukira bona abambandize omu 
Yerusalemu; kandi amagezi gange gakaikara nanyowe. 

10Kandi ekintu kyona amaiso gange ekigayegombere ntakigaime; ntaigalirize 
omutima gwange hali ekyokwesemeza kyona, baitu omutima gwange 
gukasemererwa habwokutalibana kwange kwona; kandi ogu gukaba guli 
mugabo gwange ogunaihire omu kutalibana kwange kwona. 

11Nubwo narole’ra emirimo yona emikono yange eyiyakozire, nokutalibana 
okunatalibaine okukora: kandi dora, byona butarumu nokuhondera omuyaga, 
kunu hatabeho musango hansi yizoba. 

12Nahinduka okurora amagezi, niraro, nobutami; baitu omuntu anyakuhondera 
omukama asobora okukora ki? Nikyo kyonka ekyamazirwe okukorwa. 

13Nubwo narora nti amagezi nigakira obutami, nkomusana okukira obutami, 
nkomusana okugukira omuirima. 

14Amaiso agowamagezi gali omu mutwegwe, kandi omudomadoma agendera 
omu muirima; baitu nkarora nti ekigambo kimu kyonka kibahikaho bona. 

15Nubwo nagamba omu mutima gwange nti Nkokukihika ha mudomadoma, 
nukwo kirihika kiti nanyowe; nukwo, nkamuki’ra ki amagezi? Nubwo nagamba 
omu mutima gwange nti nakyo butarumu. 

16Baitu owamagezi, nkomudomadoma, taijukwa ebiro byona; baitu omu biro 
ebigenda okuija bona baliba abeberwe. Kandi dora, owamagezi okwafa 
nkomudomadoma! 

17Nubwo natamwa obwomezi; baitu emirimo erukukorwa hansi yizoba 
ekantama; baitu byona butarumu, kandi kuhondera omuyaga. 

18Kandi nanoba; obunaboine hansi yizoba; obunaboine nti kimpikirire 
okugisigira omuntu alinkuratira. 

19Kandi noha amanyire okwaliba omuntu owamagezi rundi omudomadoma? 
Baitu alirema okutalibana kwange kwona okunatalibaine, kandi 
okunayolekiremu amagezi hansi yizoba. Nakyo butarumu 

20Nikyo nahindukira omutima gwange guferwe okunihira habwokutalibana 
kwona okunatalibaine hansi yizoba. 

21Baitu haroho omuntu okutalibanakwe okuli namagezi, nokumanya, 
nokwetegereza; baitu alikusigira omuntu ataratalibainemu okuba 
omugabogwe. Nakyo butarumu kandi kibi ekikoto. 

22Baitu omuntu aihire ki omu kutalibanakwe kwona. Nomukwekamba 
okwomutimamagwe, okwatalibaniramu hansi yizoba?  

23Baitu ebirobye byona bujune kwonka, nokutalinakwe kusalirwa; ego kandi 
ekiro omutimagwe tiguhumura. Nakyo butaruma. 

24Tiharoho ekigasira omuntu okukira okulya nokunywa nokulisa obwomezibwe 
ebirungi kutalibanakwe. Nakyo nkakibona nti nikiruga omu mukono gwa 
Ruhanga. 

25Baitu noha asobora okulya, rundi noha asobora okusemererwa okukira 
nyowe?  

26Baitu omuntu anyakumusemeza, nuwe Ruhanga aha amagezi, nokumanya, 
nokusemererwa: baitu omusisi amuha okutalibana, okusoroza nokutuma 
omutumo, ahe ogu arukusemeza Ruhanga. Nakyo butarumu, kandi kuhondera 
omuyaga. 

Omugambizi 3 

1EBIGAMBO byona biroho empiko zabyo, kandi akasumi habwekigambo kyona 
hansi yiguru;  

2akasumi akokuza’rwamu, kandi akasumi akokuferamu; akasumi 
akokubya’ramu, kandi akasumi akokumenyeramu ekiekyabyairwe;  

3akasumi akokukirizamu; akasumi akokunaga hansi, kandi akasumi akakunaga 
hansi, kandi akasumi akokwombekeramu;  

4akasumi akokusekeramu; akasumi akokuganyiramu, kandi akasumi 
akokunagiramu amabale, kandi akasumi akokusorolezamu amabale;  

5akasumi akokufumbatiramu, kandi akasumi akokutafumbatiramu; akasumi 
akokuse’ramu, kandi akasumi akokufe’rwamu; akasumi akokulindiriramu,  

6kandi akasumi akokuse’ramu, kandi akasumi akokulindiramu, kandi akasumi 
akokunanagiramu;  

7akasumi akokunagiramu; akasumi akokubacule’ramu, kandi akasumi 
akokugambiramu;  

8akasumi akokugondezamu, kandi akasumi akokunonoberamu; akasumi 
akokunoberamu; akasumu akobulemu, kandi akasaumi akobusinge. 

9Magoba ki arukukora agatunga omweki ekyatalibanira?  

10Nkabona okutalibana Ruhanga okuyahaire abana babantu okubatalibaniza. 

11Akakora ekintu kyona okuba ekirungi omu kasumi kyakyo: kandi ataire 
ebyaira naira omu mutima gwabu, baitu omuntu tarukusobora okuzora 
omulimo Ruhanga oguyakozire okuruga ha kubanza nokuhikya ha mpero. 

12Manyire nti busaho kintu ekirikubagasira okukira okusemererwa nokukora 
okurungi ebiro byona bakiri abomezi. 

13Kandi nti omuntu wena okulya nokunywa, nokusemererwa ebirungi omu 
kutalibanakwe kwona, nikyo kisembo kya Ruhanga. 

14Manyire nti, kyona Ruhanga ekyakora, kiraikarahoga ebiro byona: busaho 
kintu ekisobora ekukyongerwaho, nobukyakuba ekisobora ekukisarwaho: 
kandi Ruhanga akikozire, abantu batinege omu maisoge. 

15Ekinyakuroho kikabaho ira; kandi ekiribaho nakyo kikabaho ira: kandi 
Ruhanga agaruka okuse; ra eki ekyahinguireho. 

16Kandi nkarora hansi yizoba nti Omu kiikaro ekyokucweramu emisango, nuho 
harumu obubi; kandi omu kiikaro ekyokuhiki’ra, harumu obubi. 

17Nkagamba omu mutima gwange nti Ruhanga alicwera omusango ahikirire 
nomubi: baitu okuhaliyo akasumi habwekigambo kyona, kandi habwomulimo 
gwona. 

18Nkagamba omu mutima gwange nti kiba kiti habwabana babantu, Ruhanga 
abalenge, nabo barole ngu bo bonka bali nkebisoro. 

19Baitu eki ekihika ha bana babantu nikyo kihika ha bisoro; ekigambo nkeki 
okukifa, nukwo ogu afa ati; ego, byona binyina orwoya rumu rwonka; kunu 
omuntu tanyina obukuru okukira ebisoro: baitu byona butarumu. 

20Byona bihika omu kiikaro kimu; byona biruga omu cucu, kandi byona bigaruka 
okufeka ecucu. 

21Noha amanyire omwoyo gwomuntu rundi nugutemba haiguru, nomwoyo 
gwekisoro rundi gugenda hansi omu itaka?  

22Nukwo nabona nti tiharoho ekirukukira oburungi, omuntu okusemererwa 
emirimoye; baitu nugwo mugabogwe: baitu noha alimuga’ra arole ekiribaho 
hanyumaye?  

Omugambizi 4 

1NUBWO nagaruka narora okwendereza kwona okurukukorwa hansi yizoba: 
kandi dora, amaizi omu maiso gabo abenderezebwa, kunu batanyina 
muhumuza; kandi ha rubaju rwabo ababenderize hakaba haroho obusobozi, 
baitu bo bakaba batanyina muhumuza. 

2Nikyo nasimire abafu abamazire okufa, okukira abomezi abakiri bomezi;  

3ego, nkatekereza ogu okukira bombi atakabahoga, ataraboine omulimo omubi 
ogurukukorwa hansi yizoba. 

4Nubwo narora okutalibana kwona nomulimo gwona ogwo kwetegereza, nti 
habwebi omuntu nikyo akwati’rwa omutahiwe ihali. Nakyo butarumu, kandi 
kuhondera omuyaga. 

5Omudomadoma afumbatiza engaroze, nalya omubirigwe wenka. 

6Ekihi hamu nobusinge nikikira ebihi bibiri hamu nokutalibana nokuhondera 
omuyaga. 

7Nubwo nagaruka narora obutarumu hansi yizoba. 

8Haroho omuntu ali wenka, kunu tanyina owakabiri; ego tanyina mutabani 
nobwakuba mwene wabu; baitu okutalibanakwe kwona tikunyina 
hokugarukira, namaisoge tigarukuniha itungo. Nukwo nintalibanira oha, 
agamba ati, ninyima obwomezi bwange ebirungi? Nakyo butarumu, ego bujune 
bwingi. 

9Babiri nibakira omu; baitu banyina empera enungi habwokutalibana kwabu. 

10Baitu obubaliba nibagwa, ondi aliimukya ondi: baitu ziribona ogu ali wenka 
obwaligwa, kunu tanyina owakabiri okumuimukya. 

11Ekindi, babiri obubabyama hamu batagata: baitu omu nasobora ata okutagata 
ali wenka?  

12Kandi omuntu obwaba nasingura ogu ali wenka, babiri bakusoboire 
okumubinga: kandi omuguha ogwenyabusatu tigucweka bwango. 

13Omusigazi omunaku owamagezi nakira omukama omugurusi omudomadoma, 
atakimanya okuhanwa. 

14Baitu akaruga omu nju yenkomo afoke omukama; ego, nomu bukamabwe 
akazarwa ali wamasege. 

15Nkarora abomezi bona abarukugendera hansi yizoba, baitu bakaba bali hamu 
nomusigazi, owaba bali hamu nomusigazi, owakabiri, ayaimukire omu 
kiikarokye. 

16Abantu baba baingi batanyina hokugarukira, boba abayalemere: baitu abo 
abaliija hanyuma tibalimukyakyanganukiraho. Mazimakwo nakyo butarumu 
nokuhondera omuyaga. 

Omugambizi 5 

1WERINDE ekigere kyawe obwogendaga omu nju ya Ruhanga: baitu okui’ra 
haihi habwokuhu’ra nikikira oburungi ekyonzira kyabadomadoma: baitu abo 
tibarukumanya ngu nibakora kubi. 

2Otanguhiriza nakanwa kawe, kunu omutima gwawe guleke okurahuka 
okugamba ekigambo omu maiso ga Ruhanga; baitu Ruhanga ali omu iguru, 
kandi iwe oli hansi: nukwo ebigambo byawe bibe bike. 

3Baitu ekiroto kiretwa emirimo mingi; kandi iraka eryomudomadoma 
habwebigambo bingi. 

4Obwoyeraga okwerara hali Ruhanga, otaikaraho okukumara; baitu 
tarukusemererwa abadomadoma: mara eki ekyoweraga. 

5Hakire oleke okweraga, oteraga hatali kumara. 

6Otaikiriza akanwa kawe okusisisa omubiri gwawe; kunu otagamba omu maiso 
ga maraika oti Nkasobya: nikigasa ki Ruhanga okubihirwa habwiraka lyawe 
nokuhwerekereza omulimo ogwengaro zawe?  

7Baitu nukwo kihiki’ra kiti habwebiroto bingi nebitarumu nebigambo bingi: 
baitu iwe otinege Ruhanga. 

8Obworaba narora okwenderezebwa kwabanaku, nokucwere’ra emisango 
okwokunyaga nokuhende’ra ebyobulyo omumasaza, otahuni’ra eki: baitu ogu 
arukukira abakuru obukuru arolerire; kandi haroho abakira bo obukuru. 

9Baitu omweru ogwitaka gwa bona: omukama wenka aherezebwa omusiri. 

10Anyakugonza efeza taliniha efza; kandi ogu anyakugonza ensagi taliniha 
ensagi: nakyo butarumu. 

11Ebintu obubikanya nabo bakanya ababirya: kandi nibigasira ki omukama 
wabyo, rundi okubirora kwonka namaisoge?  

12Oturo twomusaija arukukora omulimo turungi, nobwalya bike, nobwalya 
bingi: baitu okuiguta okwomuguda tikumuikiriza okugwijagira. 

13Haroho ekibi ekikoto ekinaboine hansi yizoba, nkinu, Omukama witungo 
alyahura nayeretera akabi:  

14kandi itungo eri lifa habwakabi; kandi obwaraba azaire omwana tiharumu 
kintu omu mukonogwe. 

15Nkokuyarugire omu nda ya nyina, ali kwonka, nukwo aligenda nkokuyaizire, 
kunu talitwara kintu habwokutalibanakwe, ekyalisobora okukwata omu 
ngaroze. 

16Nakyo kibi kikoto, okugenda eligenda nkokunyaizire omu bigambo byona: 
kandi nikimugasira ki okuko’ra omuyaga?  

17Kandi ebirobye byona alya omu muirima, kandi abihizibwa muno, kandi ataha 
nendwara nekiniga. 

18Dora, ekinaboine okuba kirungi kandi ekisemire nkinu, Omuntu okulya 
nokunywa, nokusemererwa ebirungi omu kutalibanakwe kwona, 
okwatalibaniramu hansi yizoba, ebiro byona ebyobwomezibwe Runaha 
obuyamuhaire: baitu nugwo mugabogwe. 

19Nomuntu wena Ruhanga owahaire itungo nobuguda, kandi yamuha obusobozi 
okubiryaho, nokulya omugabogwe, nokusemererwa okutalibanakwe; eki nikyo 
kisembo kya Ruhanga. 

20Baitu taliijuka muno ebiro byobwomezibwe; baitu Ruhanga amugarukamu 
omu kusemererwa okwomutimagwe. 

Omugambizi 6 

1HAROHO ekibi ekinaboine hansi yizoba, kandi nikiremera abantu:  

2omuntu Ruhanga owahaire itungo, nobuguda, nekitinisa, nukwo taburaho 
ekintu kyona obwomezibwe ekibwegomba, baitu Ruhanga tamuhaire 
obusobozi okulyaho, baitu ondi ebiryaho; eki butarumu, kandi endwara embi. 

3Omuntu obwazara abana kimumi, kandi amrera emyaka mingi, kandi ebiro 
ebyemyakaye biba bingi, baitu obwomezibwe tibuiguta ebirungi, kunu 
tazihikire; ningamba nti omwana atahikire nakira ogu:  

4baitu aizira omu butarumu, arugaho omu muirima, kandi ibaralye liswekwa 
omuiruma;  

5kunu takabonaga izoba nobukwakuba okulimanya; ogu anyina okuhumura 
okukira oli:  

6ego, nobwalyomera okuhikya emyaka rukumi emirundi ebiri, baitu 
tasemererwa ebirungi: bona tibagenda omu kiikaro kimu?  

7Okutalibana kwona okwomuntu kwakanwake, baitu taiguta. 

8Baitu owamagezi anyina omugaso ki okukira omudomadoma? Rundi omunaku 
atungire ki, arukumanya okwekenga omu maiso gabomezi?  

9Okurora namaiso nukukira okugendagenda nomwoyo ogurukwegomba: nakyo 
butarumu, kandi kuhondera omuyaga. 

10Eki ekyabaireho, ibara lyakyo kikarukwa ira, kandi nikimanywa ngu Adamu: 
kunu tarukusobora okuhakana nogu arukumukira amani. 

11Baitu obutuboine ngu haroho bingi ebi kanyisa obutarumu, omuntu 
ayeyongeraho ata omusango?  

12Baitu noha amanyire ekisemerire omuntu omu bwomezibwe, ebiro byona 
ebyobwomezibwe, ebyamara nkekiituru? Baitu noha aligamba omuntu 
ebiribaho hanyumaye hansi yizoba?  

Omugambizi 7 

1IBARA erirungi nirikira amagita agobwotere agomuhendo mwingi; kandi ekiro 
ekyokufa nikikira ekiro kyaitu ekyokuza’rwamu. 

2Kirungi okugenda hali enju eyempamo, okukira okugenda hali enju 
eyobugenyi: baitu niyo mpero eyabantu bona; kandi omwomezi alikitaho 
omutima. 

3Okuganya nukukira okuseka: baitu habwokuganya okwaha maiso omutima 
gusemezebwa. 

4Omutima gwabamagezi guli omu nju eyempamo; baitu omutima 
gwabadomadoma guli omu nju eyokuzana. 

5Kirungi okuhu’ra okuhana okwowamagezi, okukira omuntu okuhu’ra ekizina 
kyabadomadoma. 

6Baitu nkokutulika okwamahwa hansi yekinaga, nukwo ziba ziti eneso 
ezomudomadoma: nakyo butarumu. 

7Mazimakwo okunyaga kufora owamagezi okuba omudomadoma; kandi 
ekisembo kimaraho okwetegereza. 

8Empero eyekigambo nekira oburungi okubanza kwakyo: kandi owomutima 
ogugumisiriza nakira owomutima ogwemyehembo. 

9Otanguhiriza omutima gwawe okubihirwa: baitu okubihirwa kuikara omu 
kifuba kyabadomadoma. 

10Otagamba oti Kikiebiro byaira okukira binu oburingi? Baitu tokaguza eki 
namagezi. 

11Amagezi nigaingana oburungi obugwetwa: ego, nigakira okusemera hali abo 
abarora izoba. 

12Baitu amagezi rukomero, nkefeza okuziri orukomero: Baitu okumanya nikyo 
kirukuki’ra, amagezi okulinda obwomezi bwogu anyinyago. 

13Cumitiriza omulimo gwa Ruhanga: baitu noha asobora okugo’ra eki 
ekiyaramaize?  

14Semererwa omu biro byomugisa, kandi omu biro byobujune otekereze: 
Ruhanga akahe’raniza ebi nebi, omuntu aleke okuzora ekigambo kyona 
ekiribaho hanyumaye. 

15Ebi byona nkabirora omu biro ebyobutarumu bwange: haroho omuntu 
ahiki’rakwe, kandi haroho omuntu omubi arukweyongera ebirobye omu 
ngesoze embi. 

16Otasagana okufoka ahikirire; kunu otasagana okwefora wamagezi; 
kyakugasire ki okuhwereke’ra?  

17Otasagana okuba mubi, kunu otaba omudomadoma; kyakugasire ki okufa 
ebiro byawe bitakahikirire?  

18Kirungi okwatege eki; ego, kandi kiri otakiihaho omukono gwawe: baitu 
arukutina Ruhanga aliruga omwebi byona. 

19Amagezi nigo mani hali omuntu owamagezi okukira abalemi ikumi abali omu 
rubuga. 

20Mazimakwo tiharoho hansi omuntu ahikirire, arukukora kurungi, 
atarukukora kubi. 

21Kandi otataho mutima ha bigambo byona ebigambwa; rundi oleke okuhu’ra 
omuiru wawe nakukyena:  

22baitu emirundi mingi omutima gwawe wenka gumanyire ngu naiwe wenka 
okakyena abandi. 

23Ebi byona nkabirenga namagezi: nkagamba nti Ndifoka owamagezi: baitu 
gakambahara. 

24Eki ekiroho kiri hara muno, kandi kihamire muno;  

25noha asobora okukizora? Nahinduka, nataho omutima gwange okumanya 
nokuzora, nokuse’ra amagezi nobulyo obwebigambo, nokumanya nti obundi 
budomadoma, kandi obudomadoma iraro:  

26kandi nsangire ekigambo ekisa’ra okukira okufa, omukazi omutimagwe oguli 
nkemitego nendubatira, nengaroze eziri nkamasamba: anyakusemeza Ruhanga 
alimukira; baitu omusisi alikwatwa ogu. 

27Dora mboine kinu, agambire Mugambizi, nintaho ebigambo kimu kimu, 
okuser’ra obulyo:  

28omwoyo gwange ekigukise’ra baitu tinkakiboine: omusaija omu omu rukumi 
nkamubona; baitu omukazi omuli abo bona ntamubone. 

29Dora, kunu kyonka nikyo naboine nti Ruhanga akahanga abantu batekererire; 
baitu bobaseruire bingi ebibacwererire. 

Omugambizi 8 

1NOHA ali nkowamagezi, kandi noha amanyire amakuru gekigambo? Amagezi 
gomuntu gangasaniza amaisoge, kandi okugumangana kwamaiso kuhindurwa. 

2Ninkutere’ra oyerindege ekiragiro kyomukama, kandi okolege oti 
habwekirahiro kya Ruhanga. 

3Otalyanguhiriza okuruga omu maisoge; otaligumira ha kigambo ekibi: baitu 
nakora byona ebyasima. 

4Baitu ekigambo ekyomukama kinyina obusobozi; kandi noha asobora 
okumugambira ati Nokora ki?  

5Anyakwerinda ebiragiro talimanya ekigambo kyona ekibi; kandi omutima 
ogwowamagezi gukenga akasumi nebyobulyo:  

6baitu ekigambo kyona ekimali’rwa kiroho akasumi nobulyo; baitu obujune 
bwomuntu bumuli kubi:  

7baitu tamanyire ekiribaho; baitu noha asobora oku mugambira okukiriba/ 

8Tiharoho omuntu anyina obusobozi ha mwoyo okuikazaho omwoyo; kunu 
tanyina obusobozi ha kiro kyokufa; kunu omu bulemu obu tiharumu 
okwoherezebwa: kunu obubi tibulijuna ogu arukubukora. 

9Ebi byona nkabibona, nataho omutima gwange hali omulimo gwona 
ogurukukorwa hansi yiziba: haroho akasumi omuntu omu obwaba nobusobozi 
okukora kubi omuntu ondi. 

10Kandi nkarora ababi nibazikwa, kandi bahika ha kituro; kandi abo abakoraga 
kurungi baruga harukwera, bayebwa omu rubuga: nakyo butarumu. 

11Habwomulimo omubi okutacwerwa bwango omusango, nikyo omutima 
gwabana babantu gugumire kimu omulibo okukora kubi. 

12Nobwomusisi asisa emirundi kikumi, nayongera ebirobye, mazimakwo 
manyire nti kiriba mugisa hali abo abatina Ruhanga, abarukutina omu maisoge:  

13baitu tikiriba mugisa nababi, kunu talyongera ebirobye, ebiri nkekiitura; baitu 
tarukutina omu maiso ga Ruhanga. 

14Haroho obutaruma oburukukorwa hansi: mbunu haroho abantu abahikirire, 
abagwerwa nkomulimo gwababi okuguli; ekindi haroho abantu ababi, 
abagwerwa nkomulimo gwabahikirire okuguli. Nkagamba nti Nakyo butarumu. 

15Nubwo nasima okwesemeza, baitu omuntu tanyina kintu kyona ekirukukira 
oburungi hansi yizoba, rundi okulya, nokunywa, nokusemererwa: baitu ebi 
biraikaraga nauwe omu kutalibanakwe ebiro byona ebyobwomezibwe Ruhanga 
obwamuhaire hansi yizoba. 

16Obunataireho omutima gwange okumanya amagezi, nokurora emirimo 
erukukorwa hansi: (baitu haroho atarukutunga oturo namaisoge nyamusana 
nekiro: ) 

17Nubwo narora omulimo gwona ogwa Ruhanga, nti omuntu tarukusobora 
okuzora omulimo ogurukukorwa hansi yizoba: baitu nobwomuntu atalibana 
muno naguse’ra, taliguzora; ego, kandi, nobwomuntu owamagezi atekerize 
okugumanya, talisobora okuguzora. 

Omugambizi 9 

1BAITU ebi byona nkabitaho omutima gwange, okuseru’ra kimu ebi byona; 
okwabahikirire, nabamagezi, nemirimo yabu, bali omu mukono gwa Ruhanga: 
obukuraba kuli kugonza, rundi obukuraba kuli kunoba, omuntu tamanyire; 
byona biri omu maiso. 

2Byona nibihika bona: ekigambo kimu nikyo kihika anyakuhikirire nomubi; 
omurungi, kandi asemire, kandi atasemire; ogu arukusara ekyonzira, kandi ogu 

atarukusara ekyonzira: nkomurungi okwali nukwo omusisi aba ati; arukurahira, 
nkogu arukutina okurahira. 

3Nikyo ekibi ekiri omu byona ebirukukorwa hansi yizoba, ngu haroho ekigambo 
kimu ekihika bona. Ego, omutima ogwabana babantu guijuire obubi, kandi iraro 
liba omu mutima gwabu bakiri bomezi, kandi hanyuma bagenda hali abafu. 

4Baitu ogu anyakuteranizibwe nabomezi aloho okunihira: baitu embwa 
enyomezi nekira entale efire. 

5Baitu abomezi bamanyire balifa: baiti abafire tibamanyire kigambo nekimu, 
kunu tibakimyina empera; baitu okuijukwa kwabu kwebere. 

6Nokugonza kwabu, nokunoba kwabu, nihali ryabu, byona bihoireho; kunu 
tibakinyina omugabo ebiro byona omu kigambo kyona ekirukukorwa hansi 
yizoba. 

7Werekere, olyege ebyokulya nokusemererwa, onywege amarwa gawe 
nomutima oguhirirwe; baitu Ruhanga amazire okuikiriza omulimo gwawe. 

8Ebyokujwara byawe byerege obutosa; kandi omutwe gwawe gutaburwa 
amagita agobwotere. 

9Semererwa okuikaraga na mukazi owogonza ebiro byona ebyobwomezi 
obwobutarumu bwawe, obwakuhaire hansi yizoba, ebiro byona ebyobutarumu 
bwawe: baitu ogu nugwo mugabo gwawe ogwobwomezi, nomukutalibana 
kwawe okwotalibanira hansi yizoba. 

10Kyona omukono gwawe ekigusanga okukora, ekikolege namani gawe; baitu 
tiharoho mulimo, nobukwakuba okuhanura, nobukwakuba okumanya, 
nobugakuba amagezi, Okuzimu nambere orukugenda. 

11Nagaruka, narora hansi yizoba, nti abenziriga tibali abo abasingura omu 
kuhakana okwenziriga, kunu tibali bamani abasingura omu kuhakana 
okwenziriga, kunu tibali bamani abasingura omu bulemu, kunu tibali bamagezi 
abatunga ebyokulya abatunga itungo, kunu tibali basaija bokwetegereza 
abatunga omugisa; baitu bona bagwerwa kwonka obusumi nobutandu. 

12Baitu nomuntu tamanyire empikoze: nkencu okuzikwatwa omu kitimba ekibi, 
kandi nkenyonyi okuzikwatwa omu ndubatira, nukwo nabana babantu 
bakwatwa omu kasumi akabi, obu kabagwaho bwango nkekisuli. 

13Kandi nkarora amagezi hansi yizoba nti, gasisani maingi namberendi:  

14hakaba haroho orubuga oruke, nabantu bake omurwo; haija omukama 
omukuru okurururwanisa, yarugota, yarutumira emitumo emikoto:  

15lero hazoka omurwo omunaku owamagezi, kandi ogu habwamagezige 
akajuna orubuga; baitu busaho ayaijukire omunaku ogu owamagezi. 

16Nubwo nagamba nti Amagezi nigakira amani: kimu kyonka amagezi 
agomunaku nigagaywa, nebigambobye tibihu’rwa. 

17Ebigambo ebyabamagezi ebirukugambwa haculire bihu’rwa okukira okutoka 
kwogu arukulema omu badomadoma. 

18Amagezi nigakira ebyokurwanisa ebyobulemu: baitu omusisi omu 
ahwerekereza ebirungi bingi. 

Omugambizi 10 

1ENSHOHERA enfu inunkisa amagita agobwotere agomutabani: nukwo obutami 
obuke bumaraho amagezi nekitinisa. 

2Omutima ogwomusaija wamagezi guba ha mukonogwe ogwobulyo; baitu 
omutima ogwomudomadoma guli ha gwemoso. 

3Ego, omudomadoma obwaba nagendera omu muhanda, omutimagwe 
gumusobeza, kandi agambira omuntu wena okwali omudomadoma. 

4Omwoyo ogwomulemi obuguba nugukuimukiraho otaruga omu kiikaro kyawe; 
baitu okworoba nukuculeza okubihirwa kwingi. 

5Haroho ekibi ekinaboine hansi yizoba, kiri nkokusobya okurugire ha mulemi:  

6nkinu, obudomadoma butairwe omu bukuru bwingi, kandi abaganda baikalire 
omu kiikaro ekyahansi. 

7Nkabona abairu batembere embarasi, kandi abakuru nibagenda hansi 
nkabairu. 

8Anyakulima ekina nuwe alikigwamu; kandi anyakucwa orugo, enjoka 
erimutema. 

9Alima amabale galimusaliza; nanyakwasa enku alibona akabi. 

10Ekyoma obukiraba kihoirweho obwogi, nubwo kimuhikirire okwongeraho 
amani: baitu amagezi nigagasa habwokuterekereza. 

11Enjoka obwetema etakarogerwe, buli omurogo wayo tagasa. 

12Ebigambo ebyakanwa akomuntu wamagezi byembabazi; baitu eminwa 
eyomudomadoma erimumira wenka. 

13Okubanza okwebigambo ebyakanwake budomadoma; kandi emperor 
eyokubazakwe iraro eritima. 

14Kandi omudomadoma ayongera ebigambo: kunu omuntu tamanyire 
ebiribaho; kandi ebi ebiribaho hanyuamaye, noha asobora okumugambira?  

15Okutalibana okwabadomadoma kubajwahya bona, baitu tamanyire okutabara 
ha rubuga. 

16Zirikubona iwe ensi, omukama wawe obwabali omwana, nabakuru bawe 
nibalya nyenkya! 

17Onyina omugisa iwe ensi, omukama wawe obwabali omwana wabakuru, 
nabakuru bawe nibalya omu kasumi akasemerire, habwamani, kunu tihali 
habwokutamira! 

18Habwobuturumuki orusu rubutama; kandi habwobugara obwemikono enju 
egwamu amaizi. 

19Obugenyi babacumbira enseko, kandi amarwa gasemeza obwomezi: kandi 
erupiya iyanukura byona. 

20Otakyena omukama, nangwa, nobuhokuba omu kutekereza kwawe; kunu 
otakyena omuguda omu nju yawe yokubyamamu: baitu enyonyi eyomu 
mwanya eritweka iraka, kandi ekinyina amapapa kiritebeza ebigambo. 

Omugambizi 11 

1NAGA ebyokulya byawe hamaizi: baitu olibibona ebiro bingi bihinguireho. 

2Ogabe omusanju omugabo, ego na munana; baitu torukumanya akabi akalibaho 
hansi. 

3Ebicu obubiijura amaizi, biseseka hansi; nomuti obugugwa ha bukizi bwobulyo, 
rundi ha bukizi obwemoso, omu kiikaro nambere omuti gugwa, nuho 
guraikaraga. 

4Anyakurole’ra omuyaga talisiga; anyakurole’ra ebicu taligesa. 

5Nkokwotamanyire omuhanda gwomuyaga okuguli, nobukwakuba amagufa 
okugaku’ra omuhanda yogu anyinenda; nukwo olemerwe okumanya omulimo 
gwa Ruhanga arukukora byona. 

6Nyenkya osigege embibo yawe, norwebagyo otatanga omukono gwawe: baitu 
torukumanya erireta omugisa, rundi enu, rundi eri, rundi yona eriingana 
oburungi. 

7Mazimakwo omusaka murungi, kandi kiba kigambo kyokusemererwa amaiso 
obugarora izoba. 

8Nobwomuntu alimerera emyaka mingi, hakire agisemererwe yona; baitu 
aijukege ebiro ebyomuirima, baitu biriba bingi. Byona ebirukuija butarumu. 

9Semererwa musigazi iwe, omu busigazi bwawe; omutima gwawe gukusemeze 
omu biro ebyobusigazi bwawe, kandi ogenderege omu mihanda eyomutima 

gwawe, nomu kurora okwamaiso gawe: baitu manya oti habwebibi byona 
Ruhanga alikujunaniza omusango. 

10Nukwo oiheho okubihirirwa ha mutima gwawe, oiheho ekibi ha mubiri 
gwawe: baitu obusigazi nobukuru bwobwomezi bwombi butarumu. 

Omugambizi 12 

1KANDI oijukege Omuhangi wawe omu biro ebyobusigazi bwawe, ebiro ebibi 
bitakaizire, nemyaka etakahikire, nambere oligambira oti Tinyina 
okugisemererwamu;  

2nizoba, nomusana, nokwezi, nenyunyuzi, ebi bitakaswekerwe omuirima, ebicu 
obubigaruka enjura ekiire;  

3ha kiro eki abalinzi benju obubalitukumira, nabasaija bamani obubaliinama, 
nabasa engano obubalirekera habwokuba bake, nabo abalinguza omu dirisa 
obubaliswekwa omuirima,  

4nenyigi obuzirikingwaho omu ngudo; okugamba okwemengo obukuliba kuke, 
nomuntu obwaliimuka habwiraka eryenyonyi, nabaisiki bona abokuzina 
obubaliculezebwa;  

5ego balitina eki ekyahaiguru, nepumpu ericweka omu muhanda; nomuti 
omulozi gulyakya, norusenene rulijwahya, nebirukwendebwa birihwahwo: 
baitu omuntu agenda omu kaye eyebiro nebiro, nabatezi bempamo 
nibagendagenda omu ngudo:  

6Omuguha ogwefeza gutakasumurukire, rundi ekibindi ekyezabu kitakatikire, 
rundu ensoha etakatikire hansoro yamaizi, rundu enyamuziga etakacwekere ha 
iziba;  

7ecucu obwegaruka ha itaka nkokwekaberi, nomwoyo obugugaruka hali 
Ruhanga ayaguhaire. 

8Butarumu oburukukira butarumu, nukwo agambire Omugambizi; byona 
butarumu. 

9Kandi Omugambizi okwokuba owamagezi, yayeyongera okwegesa abantu 
amagezi; ego, yatega amatu, yase’ra muno, yahe’raniza enfumo nyingi. 

10Omugambizi yase’ra okuzora ebigambo ebiikirizibwa, nebi ebyahandikirwe 
nokutekere’ra, ebigambo byamazima. 

11Ebigambo ebyabamagezi nibisisana nkemihunda, kandi nkempindo 
ezigumibwa kurungi, nukwo bisisana biti ebigambo ebyabakuru bokuso’rokana, 
ebihabwa okuruga hali omulisa omu. 

12Kandi nebindi, mwana wange, ikiriza okuhabura kunu: okukora ebitabu bingi 
tikunyina hokugarukira; nokusoma kwingi kujwahya omubiri. 

13Enu niyo emperor eyebigambo binu; byona bihulirwe: tina Ruhanga, 
okwatege ebiragirobye; baitu nibyo byonka bihikirire omuntu okukora. 

14Baitu Ruhanga alicweka omusango omulimo gwona, nekigambo kyona 
ekiserekerwe, nobukiba kirungi, nobukiba kibi. 

Ekizina Ekirukukira Ebizina 

Ekizina Ekirukukira Ebizina 1 

1EKIZINA ekirukukira ebizina, ekya Sulemani. 

2Anywegere nokunywegera kwakanwake: Baitu okugonza kwawe nukukira 
amarwa oburungi. 

3Amagita gawe ganyina okuboya kurungi; Ibara lyawe liri nkamagita 
agasesekere; Nikyo abaisiki bakugondeza. 

4Ncunda; turairuka okukuhondera: Omukama antahize omu bisikabye: 
Tulisemererwa, kandi tulikyanganuka omuliwe, Tuligamba ha kugonza kwawe 
okukira amarwa: Nibakora kurungi okukugonza. 

5Ninyiragura, baitu ndi murungi, Inywe abaisiki ba Yerusalemu, Nkehema eza 
Kedera, Nkebikingyo bya Sulemani. 

6Mutandole’ra nyowe habwokuiragura, Baitu izoba likanyokya. Abana bam au 
bakambihi’rwa, Banfora omulinzi wengonjo zemizabibu; Baitu orugonjo rwange 
nyenka ntarulinde. 

7Ongambire iwe omutima gwange ougurukugonza, Nambere olisiza igana 
lyawe, Nambere olihumuliza omu ihangwe: Baitu habwa ki nyowe okusisana 
nkogu ayesweka ha maiso Ahali amagana gabatahi bawe?  

8Obworaba otamanyire iwe arukukira abakazi bona oburungi, Turuka ogende 
omu bigere biigana, Olisize obubuzi bwawe ahali ehema zabalisa. 

9Nkusisanize, iwe nganzi yange, Nkembarasi omu gali za Faraho. 

10Amatama gawe marungi nisoke erizigisire, Nebikya byawe nenkwanzi 
ezamawino 

11Turakuko’ra obuyondo bwezabu Namapesa gefeza. 

12Omukama obuyaika’raga ha mezaye, Amagita gange agobwotere galeta 
okuboya kwago. 

13Enganzi yange ali namberendi nkakasahu kekitabe Akali hagati yamabere 
gange. 

14Enganzi yange ali namberendi nkekikwato ekyebyakyo byakufere. Omu 
ngonjo zemizabibu eza Eni-gedi. 

15Dora, iwe oli murungi, enganzi yange; dora, oli murungi; Amaiso gawe gali 
nkamaiba. 

16Dora, oli murungi, iwe oundukugonza, ego oli wokusemererwa: Nekitabu 
kyaitu kyamababi amato;  

17Emiraba eyenju yaitu yemikogoto, Nemiti yokweculika yensambya. 

Ekizina Ekirukukira Ebizina 2 

1NYOWE ndi kyakyo ekya Saroni, Iranga eryomu kihanga. 

2Nkiranga hagati yamahwa, Nukwo ali ati enganzi yange hagati yabasaisiki. 

3Nkomuti omucungwa omu miti yomu kibira, Nukwo enganzi yange ali ati hagati 
yabasigazi. Nkaika’ra hansi yekiiturukye nokusemererwa kwingi, Ebyanabye 
byanuli’ra orulimi rwange. 

4Yantahya omu nju eyokuliramu obugenyi, Neberuye ekaberi haruguru yange 
kugonza. 

5Mungumye nemizabibu eyomere, mumpumuze nemicungwa: Baitu okugonza 
kundwaize. 

6Omukonogwe ogwemoso guli hansi yomutwe gwange, Nomukonogwe 
ogwobulyo gunkwasire. 

7Nimbarahiza inywe abaisiki ba Yerusalemu, Habwensa, na habwenjaza ezomu 
bwe’re, Muleke okuimukya, nobukwakuba okusisimura okugonza, Okuhikya 
obukuragonza. 

8Iraka eryenganzi yange! Dora, naija, Nagarukaguruka ha nsozi, Nazinira ha 
busozi. 

9Enganzi yange ali nkensa ento rundi nkemparaki: Dora, ayemerire enyuma 
yekisika kyaitu, Nalinguza omu madirisa, Nayeyoleka omu butimba. 

10Enganzi yange yagamba, yangambira ati Imuka enganzi yange omurungi 
wange, Orugeyo. 

11Baitu dora, ebiro byenjura bihinguire, Enjura ehooreho egenzire;  

12Ebyakyo bizokere ha itaka; Ebiro bihikire enyonyi ebiziziniramu, Niraka 
eryeriiba lihu’rwa omu nsi yowaitu;  

13Omutini nugwengya entini zagwo embisi, Nemizabibu neyakya ebyakyo, 
Nereta okuboya kwayo. Imuka, enganzi yange, omurungi wange orugeyo. 

14Iwee eriiba lyange, arukuikara omu nyatika ezamabale, omu lyesereko 
eryomu ibale eryeculikire muno, Kaudole amaiso gawe, kampu’re iraka lyawe; 
Baitu iraka lyawe rirungi, na maiso gawe gokusemeza. 

15Mutukwatire eboha, eboha ento, ebirukusisa engonjo ezemizabibu; Baitu 
engonjo zaitu ezemizabibu zakize ebyakyo. 

16Enganzi yange yange, nanyowe ye: Alisiza iganalye ahali amaranga. 

17Okuhikya obuire buizire, nebituru biirukira kimu, Hinduka, enganzi yange, 
obenkesa rundi nkemparaki ento Ha nsozi za Besere. 

Ekizina Ekirukukira Ebizina 3 

1EKIRO ha kitabu kyange nkase’ra omusaija oundukugonza nomutima gwange: 
Nkamuse’ra baitu ntamubone. 

2Nagamba nti Kanyimuke hati bunu, ngendedende omu rubuga, Omu ngudo 
nomu makute agagalihire, Ndase’ra ogu oundukugonza nomutima gwange: 
Nkamuse’ra, baitu ntamubone. 

3Abalinzi abagendagenda omu rubuga bansanga: Nyowe nti Mumuboine ogu 
oundukugonza nomutima gwange?  

4Nkaba mbahinguireho kake, Namubona ogu omutima gwange ougurukugonza: 
Namukwata, tinaikiriza okumulekera, Okuhikya obunamutahize omu nju yam 
au, Omu kisika kyogu ayanzaire. 

5Nimbarahiza inywe abaisiki ba Yerusalemu, Habwensa, na habwenjaza ezomu 
bwe’re, Muleke okuimukya, nobukwakuba okusisimura okugonza, Okuhikya 
obukuragonza. 

6Ogu noha arukurugayo omu irungu nasisana nkenyomyo ezomuika, Asigirwe 
ebirukuboya ebya moli nomugaju, Nomubazi gwona ogwomussubuzi?  

7Dora, nikyo kibede ekya Sulemani; Abasaija bamani nkaga bakyehingulirize, Ha 
basaija bamani aba Isareri. 

8Bona bakwata busitama, bamanyire okurwana: Omuntu wena ahagatire 
busitamaye, Habwokutina okwekiro. 

9Omukama Sulemani akeko’ra egali Nemiti eyomu Lebanoni. 

10Akakora enyomyo yayo yefeza, Ekibunu kyayo kyezabu, entebe yayo yorugoye 
orurukugajuka, Hagati yayo eyalire nokugonza, Okuruga hali abahara ba 
Yerusalemu. 

11Muturuke, inywe abahara ba Sayuni, murole omukama Sulemani, Anyina 
ekondo nyina eyiyamutaireho ha kirokye ekyokuswera, Kandi ha kiro 
ekyokusemererwa okwomutimagwe. 

Ekizina Ekirukukira Ebizina 4 

1DORA, oli murungi, enganzi yange; dora, oli murungi; Amaiso gawe maiba 
hanyuma yorugoye rwawe orwokwesweke’ra: Isoke lyawe liri nkigana 
lyembuzi, Ezibyamire ha rubaju rworusozi Gireadi. 

2Amaiso gawe gali nkigana lyentama eziri nubwo zisazirwe ebyoya, Ezitemba 
zirugire ha kwogibwa; Ezitemba zirugire ha kwogibwa; Yona yona omulizo 
ezaire ebyana ebirongo, Kunu tiharoho nemu efererirwe. 

3Eminwa yawe eri nkehuzi eryorugoye orurukutukura, Kandi akanwa kawe 
karungi: Obunenero bwawe buli nkekicweka kiikomamahanga Hanyuma 
yorugoye rwawe orwokwesweke’ra. 

4Engoto yawe eri nkorukomero orwa Daudi orwayombekerwe okwahu’ramu 
ebyokurwanisa, Nambere bahanikire obugabu rukumi, Engabu zona ezabasaija 
bamani. 

5Amabere gawe gombi gali nkebirongo bibiri ebyana byensa, Ebirira omu 
maranga. 

6Okuhikya obuire buizire, nebiituru biirukira kimu, Ndayegendera hali orusozi 
orwa moli, Na hali akasozi akomugaju. 

7Oli murungi wena, enganzi yange; Kunu haliwe tiharoho kamogo. 

8Ija nanyowe turuge. Lebanoni, mugole wange, Hamu nanyowe okuruga 
Lebanoni: Leba hara noyema haruguru ya Amani, Ha ruguru ya Seniri neya 
Heremoni, Noyema ahali obuingira bwentale, Ha nsozi ezengo. 

9Onsemize omutima gwange, munyanya nyowe, mugole wange; Onsemize 
omutima gwange neriso lyawe, Nomukufu ogomu ogwomu bikya byawe. 

10Okugonza kwawe ka kurungi, munyanya nyowe, mugole wange! Okugonza 
kwawe ka kuki’ra kimu amarwa! Nokuboya okwamagita gawe kukira oburungi 
ebiboya ebyemiringo yona! 

11Eminwa yawe, a ai mugole wange etonya obwoki: Obwoki namata biri hansi 
yorulimi rwawe; Nokuboya okwebyokujwara byawe kuli nkokuboya kwa 
Lebanoni. 

12Orugonjo oruzitirweho orukoroba nuwe manyanya nyowe mugole wange; 
Iziba erizitirirwe orugo, ensoro ekingirwe. 

13Ebibyarwa byawe rugonjo rwamakomamahanga, nebyana ebyomuhendo; 
Kofere nemiti eyomugaju,  

14Omugaju na kalikomu, Karomo na kinamomo, nemiti yona eyenkwasi; Moli 
nakalosi, hamu nebiboya byona ebirukukira oburungi. 

15Iwe nsoro eyomu misiri, Iziba eryamaizi agomire, Nobwambu obugera 
okuruga Lebanoni. 

16Sisimuka iwe omuyaga ogwobukizi bwobulyo; kandi oije iwe omuyaga 
ogwobukizi bwe moso; Muhuhire orugonjo rwange, ebiboya byamu birugeyo. 
Enganzi yange atahe omu rugonjotwe, Alye ebyanabye ebyomuhendo. 



1165 

 

 
Bible in Runyoro-Rutooro 

© 1964 Bible Society of Uganda. 
 

 

 

 

Ekizina Ekirukukira Ebizina 5 

1NYIZIRE omu rugonjo rwange, munyanya nyowe, mugole wange: Nogere moli 
yange nebiboya byange; Ndire ebisasara byanhe nobwoki bwange; Nywire 
amarwa gange namata gange. Mulye inywe enganjani; Munywe, ego, munywe 
muno inywe abandukugonza. 

2Nkaba ngwijagire, baitu omutima gwange nugurora: Niryo iraka eryenganzi 
yange nirigamba ngu Nkingu’ra munyanya nyowe nganzi yange, eriiba lyange, 
owange ahikirire: Baitu omutwe gwange guijuire orume, Isoke liijuire obutonya 
obwekiro. 

3Njuire orugoye rwange; ndujwale nta? Nabisize ebigere byange; mbisise nta?  

4Enganzi yange yatahya omukonogwe omu kiihuru kyoruigi, Omutima gwange 
gwaimuka habwe. 

5Naimuka okukingu’ra ogu oundukugonza: Engaro zange zatonya moli, 
Nenkumu zange zatonya moli eyagere, Ha mukono gwekufura eyoruigi. 

6Nakingu’ra ogu oundukugonza; Baitu enganzi yange akaba ahindukire 
agenzire. Obwomezi bwange bukafube’ra obuyagambire: Namuse’ra, baitu 
ntasobole okumubona; Namweta, baitu atangarukemu. 

7Abalinzi abagendagenda omu rubuga bansanga, Bantera, bamputaza; 
Abarukulinda muhuruzi banyaka orugoye rwange orwokwesweke’ra. 

8Nimbarahiza inywe abahara ba Yerusalemu, obumurabona enganzi yange, 
Mumugambire ngu Okugonza kundwaize. 

9Enganzi yawe nakira ata enganzi zabandi, Iwe arukukira abakazi oburungi? 
Enganzi yawe nakira ata enganzi zabandi, Iwe okuturahiza oti?  

10Enganzi yange nayera natukura, Tarukubura omu Bantu kakumi. 

11Omutwegwe nkezabu erukukira okusemera, Isokelye jwejwe, kandi 
niririiragura nkekingora. 

12Amaisoge nkamaiba ha rubaju rwobwambu; Ganabisibwe amata, kandi 
gatairwemu kurungi. 

13Amatamage gali nkomusiri gwebiboya, nkebituti byemikubi erukuboya: 
Eminwaye eri nkamaranga netonya moli eyagere. 

14Engaroze ziri nkempeta zezabu ezitairwemu berulo: Omubirigwe guli 
nkomulimo gwamasanga agaswererwe na safiro. 

15Amaguruge gali nkenyomyo ezamabale agarukwera, agatairwe omu bina 
byezabu enungi: Okusisanakwe kuli nka Lebanoni, kurungi nkemikogoto. 

16Akanwake karungi muno: ego, wena wokugonzebwa. Nuwe enganzi yange, 
kandi nuwe enganjani yange, Inywe abahara ba Yerusalemu. 

Ekizina Ekirukukira Ebizina 6 

1ENGANZI yawe agenzire nkaha, Iwe arukukira abakazi oburungi? Enganzi 
yawe ahindukire nkaha, Itwe tumuse’re hamu naiwe?  

2Enganzi yange asirimukire omu rugonjorwe, hali omusiri gwebiboya, Okulisiza 
omu ngonjo, nokunoga amaranga. 

3Nyowe ndi wenganzi yange, kandi enganzi yange yange: Nalisiza iganalye omu 
maranga. 

4Oli murungi, ai enganzi yange, nka Tiruza, Osemire nka Yerusalemu, 
Wokutinisa nkihe erinyina amaberu. 

5Nyihaho amaiso gawe, Baitu gansinguire. Isoke lyawe liri nkigana eryembuzi, 
Ezibyamire ha rubaju rwa Giradi. 

6Amaiso gawe gali nkigana lyentama, Ezitemba zirugire ha kwogibwa; Yona 
yona omulizo ezaire ebyana ebirongo, Kunu tiharoho nemu eferirwe omulizo. 

7Obunenero bwawe buli nkekicweka kiikomamahanga Hanyuma yorugoye 
rwawe orwokwesweke’ra. 

8Haroho abago enkaga, nabazana kinana, Nabaisiki atatarukubarwa omuhendo. 

9Eriiba lyange, owange ahikirire, nuwe omu wenka; Mwana wa nyina omu 
wenka; Omukomemu wogu ayamuzaire. Abahara bakamurora, bamweta 
ayahairwe omugisa; Ego, abago nabazana, kandi bamusima. 

10Noha ogu arukurora nkemamba, Omurungi nkokwezi, Arukwera nkizoba, 
Owokutinisa nkihe erinyina eberu?  

11Nkasirimuka omu musiri ogwebinyombwa, Okurora ebibyarwa ebyomu 
kihanga, Okurora rundi omuzabibu gurokire, Namakomamahanga rundi gakize 
ebyakyo. 

12Ahonaho ntakamanyire omutima gwange gwanta Omu gali zabantu bange 
abekitinisa. 

13Garuka, garuka, iwe Omusulemu; Garuka, garuka tukurole. Nimwendera ki 
okurora Omusulemu, Nkokumurora okuzina kwa Mahanaimu?  

Ekizina Ekirukukira Ebizina 7 

1EBIGERE byawe ka birungi omu nkaito, iwe omuhara womukuru! Engiga 
ezebibero byawe ziri nkebyomutoro, Omulimo ogwengaro zomukozi 
owokwetegereza. 

2Omukundi gwawe kikopo ekyenkulingo, Ekitabuzirwemu amarwa gona 
agajwangaine: Enda yawe mutumo gwengano Oguyonderwe namaranga. 

3Amabere gawe gombi gali nkebirongo bibiri. Ebyana byebjaza. 

4Engoto yawe eri nkorukomero orwamasanga; Amaiso gawe gali nkebijongo 
omu Hesiboni, haihi nirembo lya Basi- rabimu; Enyindo yawe eri nkorukomero 
orwa Lebanoni. Orurolerire Damasiko. 

5Omutwe gwawe guli haliwe nka Karameri, Nisoke eryaha mutwe gwawe 
nkorugoye orurukugajuka; Omukama akwasirwe ebiyondo byalyo 
nkomunyankomo. 

6Oli murungi, osemire, Iwe oundukugonza, habwokunsemeza! 

7Okuraiha kwawe kunu kuli nkomukindo, Namabere gawe nkemigimba 
eyemizabibu. 

8Nkagamba nti Ndatemba omuti omukindo, Ndakwata ha matagi gagwo; 
Amabere gawe gabe nkemigimba eyomuzabibu, Nokuboya okworwoya rwawe 
nkemicungwa;  

9Nakanwa kawe nkamarwa agarukukira oburungi, Agamirwa okurungi ogu 
oundukugonza nigaserera, Nigaraba omu minwa yabo abagwijagire,  

10Nyowe ndi wenganzi yange, Nokwegombakwe kuli namberendi. 

11Ija, engazi yange, tuturuke, tugende omu bwe’re; Tugonye omu bika. 

12Tuzinduke tutembe omu ngonjo zemizabibu; Turole rundi omuzabibu 
gurokire, kandi gwakize ebyakyo, Namakomamahanga rundi gakize ebyakyo: 
Nuho ndakuhera okugonza kwange. 

13Amadudaimu galeta okuboya, Kandi ha miryango yaitu haroho ebyana 
ebyomuhendo mwingi ebyemiringo yona, ebihyaka nebikuru, Ebinakwahulire, 
iwe enganzi yange. 

Ekizina Ekirukukira Ebizina 8 

1KUBA obaire oli nkomunyanya nyowe, Ayayonkere amabere ga mau! 
Obunakusangire aheru, nakunywegire; Ego, nomuntu wena tiyakunyayire. 

2Nakukutwairwe, ninkutahya omu nju ya maus, Ayakunyegeseze; 
Nakukunwisize amarwa agahyangirwe nebiboya, Agensande 
ayamakomamahanga. 

3Omukonogwe ogwemoso gwakubaire hansi yomutwe gwange, Nomukonogwe 
ogwobulyo gwa kunkwasire. 

4Nimbarahiza, inywe abahara ba Yerusalemu, Muleke okuimukya, 
nobukwakuba okusisimura okugonza, Okuhikya obukuragonza. 

5Mukazi ki onu arukurugayo omu irungu, Naigamira ha nganziye? Hansi 
yomucungwa nuho nakusisimuire: Nuho nyoko yarumirwe okukuzara, Nuho 
yarumirwe ayakuzaire. 

6Onte ha mutima gwawe nkemanyikirizo, nkemanyikirizo ha mukono gwawe: 
Baitu okugonza kwamani okuingana nokufa; Ihali niri’ruma nkokuzimu; 
Okumulikya kwalyo kumulikya kwomu’ro, Omu’ro mali ogwa MUKAMA. 

7Amaizi maingi tigasobora okuraza okugonza, Kunu ebitungezi tibisobora 
okukuita; Nobwomuntu yakuhaireyo ebintu byona ebyomu njuye 
habwokugonza. Yakugayirwe kimu. 

8Tunyina munyanya itwe omuto, Kunu tanyina amabere: Tulimukora tuta 
munyanya itwe. Ha kiro eki obubalimugamba obuko?  

9Obwalibali nkorugo, Tulimwombekaho orukomero rwefeza: Obwalibali 
nkomulyango, Tulimuzitira embaho ezemikogoto. 

10Nyowe ndi nkorugo, nambere gange nkenkomero zarwo: Nubwo naba omu 
maisoge nkomuntu aboine obusinge. 

11Sulemani akabanyina orugonjo rwemizabibu Baali-hamoni; Akasigira 
orugonjo rwemizabibu abalinzi; Omuntu wena habyebyana byacweka byefeza 
rukumi:  

12Orugonjo rwange, orwange nyenka, ruli omu maiso gange: Iwe, Sulemani, 
olihabwa rukumi, Nabo abalinda ebyana byamu balihabwa bikumi bibiri. 

13Iwe anyakuikaire omu ngonjo, Batahi bange nibahuliriza iraka lyawe: Leka 
ndihu’re. 

14Yanguha, enganzi yange, Obe nkensa rundi nkemparaki ento Ha rusozi 
orwebiboya. 

  



1169 

 

 
Bible in Runyoro-Rutooro 

© 1964 Bible Society of Uganda. 
 

 

 

 

Nabi Isaya 

Nabi Isaya 1 

1OKWOLEKWA kwa Isaya mutabani wa Amozi, okuyaboine ebya Yuda na 
Yerusalemu, omu biro bya Uziya, Yosamu, Ahazi na Hezekiya, abakama ba Yuda. 

2Muhu’re inywe igurum, naiwe otege amatu ensi, baitu MUKAMA agambire: 
nkakuza nalera abana, kandi banyemire. 

3Enimi emanya mukama wayo, nenkaina emanya isibiko lya mukama wayo: 
baitu Isareri tamanyire, abantu bange tibatekereza. 

4Ai bambi, ihanga eryebibi, abantu abalemerire okutahiki’ra, oruzaro rwabakozi 
bobubu, abana abakora obugobya; bafurukire MUKAMA, bagayire Arukwera wa 
Isareri, bayefokoire, bagarukireyo enyuma. 

5Nikigasa ki okwongera okwema? Omutwe gwona gurwaire, nomutima gwona 
guruhirire. 

6Okuruga ha mara gekigere bokuhikya ha mutwe tiharumu bwomezi; baitu 
ebihuta nebifuta, nebihoya ebijunzire: tibikaswekwaga, tibikabohwaga, kunu 
tibikahehezebwaga namagita. 

7Ensi yowanyu eri kifuruka; embuga zanyu zokibwe nomu’ro; ensi yanyu 
abanyaihanga nibagirya omu maiso ganyu, kandi kifuruka, baitu abanyaihanga 
bagisesere. 

8Kandi omuhara wa Sayuni asigirwe nkekande omu rugonjo rwemizabibu, 
nkerindiro omu musiri gwebihweju, nkorubuga orugoserwe. 

9Kuba MUKAMA wamahe ataratusigire ekicweka ekike muno, twakufokere nka 
Sodomu, twakusisaine nka Gomora. 

10Muhu’re ekigambo kya MUKAMA, inywe abalemi ba sodomu; mutegere amatu 
ebiragiro bya Ruhanga waitu, inywe abantu ba Gomora. 

11Nibigasa ki ebyonzira byanyu ebingi namberendi? agambire MUKAMA: 
nyigusire ebihongwa ebyokeze ebyempaya, nebisajwa ebyebisoro ebirisibwa; 
kunu tindukusemererwa sagama eyenimi neyebyana byentama, rundi 
eyembuzi empaya. 

12Obumuija omu maiso gange, noha yabaragire kinu okulibata ezigati zange?  

13Mutaleta obundi ebihongwa ebitarumu; emyami’ro eyokwotera nikyo 
kinugwa namberendi; okwezi kubonekere, na Sabiti, nokweta okuso’rokana; 
tindukusobora okuihaho okutahiki’ra hamu nokuso’rokana okurukwera. 

14Amagezi ganyu agaboneka nobugenyi bwanyu obwatairweho obwomezi 
bwange nububunoba: nibingadya muno; njwahire okubigumisiririza. 

15Kandi obumurago’raga emikono yanyu, ndabaserekaga amaiso gange: ego, 
nobumurasabaga muno, timpu’rege: engaro zanyu ziijuire esagama. 

16Mwoge, munabe; muiheho obubi obwengeso zanyu omu maiso gange; muleke 
okukora kubi:  

17mwege okukora kurungi; muse’re ebyokulyo, muhumuze aberengerirwe, 
mucwe emisango habwabatanyina baisebo, mutonganire mufakati. 

18Muije ’nu, tuhanule hamu, agambire MUKAMA: ebibi byanyu nobubiba 
bkorugoye orurukutukura, biryera nkebirka; nobubigajuka nkesagama, birifoka 
nkebyoya ebirukwera. 

19Obumurahu’ra nimworaba, muralyaga oburungi obwensi:  

20baitu obumwanga nimwema, muralibwaga busitama: baitu akanwa ka 
MUKAMA kakigambire. 

21Orubuga orwokwesiga ka rufokere omusihani! Ogu akaba aijuire ebyobulyo! 
Okuhiki’ra kwamutahamuga, baitu hati bunu abasisi nibatahamuga. 

22Efeza yanyu efokere ebyenga, amarwa ganyu gafunguirwe amaizi. 

23Abakuru bawe bemire, nibaganjana nabasuma; bona nibagonza ebisembo, 
nibakuratira empera: tibacwa emisango habwabatanyina baisebo, kunu obulyo 
omu maiso gabu. 

24Nikyo Mukama, MUKAMA wamahe, Owobusobozi owa Isareri agambire ati 
Aha, ndayeyihaho abanyanzigwa bange, kandi ndahora enzigu hali abo 
abanobere:  

25kandi ndahindura omukono gwange namberoli, ndaihiramu kimu ebyenga 
byawe, ninesemezamu isasi lyawe:  

26kandi ndiga’raho abacwi bemisango bawe nkaira, nabahanuzi bawe 
nkomubiro byokubanza: hanyuma olyetwa orubuga orwokuhiki’ra, orubuga 
orwokwesiga. 

27Sayuni ericungurwa nebyobulyo, nabahiki’ra. 

28Baitu okuhwereke’ra kwabasobya nabasisi kuliba hamu, nabo abafuruka 
MUKAMA. balimarwaho. 

29Baitu balikwatwa ensoni habwemihomozi eyimwagondeze, kandi muliswara 
habwengonjo ezimwayegomboize. 

30Baitu mulisisana nkomuhomozi oguhotoka amababi, kandi nkorugonjo 
orutanyina amaizi. 

31Nomwami aliba nkakabugo, nomulimogwe guliba nkisasazi; kandi byombi 
birihira hamu, kunu busaho alibiraza. 

Nabi Isaya 2 

1EKIGAMBO Isaya mutabani wa Amozi ekiyaboine ha Yuda na Yerusalemu. 

2Kandi kirihika omu biro bya hanyuma, orusozi orwenju ya MUKAMA 
ruligumibwaho hamutwe gwensozi, rulinyumizibwa okukira obusozi; 
amahanga gona galirusorozebwaho. 

3Kandi amahanga maingi galigenda nigagamba ngu Muije tutembe hali orusozi 
rwa MUKAMA, ha nju ya Ruhanga wa Yakobo; nuwe alitwegesa ebye mihandaye, 
naitwe tuligendera omu mpendaze: baitu omu Sayuni nuho haliruga okwegesa, 
nekigambo kya MUKAMA kiriruga omu Yerusalemu. 

4Kandi alicwa emisango yamahanga, aliramura omu Bantu baingi: balihesa 
busitama zabu enfuka, namacumu gabu ebisalizo: ihanga erimu tiriimukiza 
ihanga erindi busitamu, kunu tibalyega obundi okurwana. 

5Abenju ya Yakobo muije, tugendere omu musana gwa MUKAMA. 

6Baitu osigire abantu bawe enju ya Yakobo, baitu baijuire engeso 
zoburugaizoba, balibafumo Nkabafirisiti, bakwatangana emikono hamu nabana 
babanyaihanga. 

7Nensi yowabu ijuire efeza nezabu, nebikwato byabu tibiroho habigarukira; 
kandi ensi yowabu ijuire embarasi, kunu egali zabu tiziraho hazigarukira. 

8Ensi yowabu ijuire ebisisani; nibaramya emirimo eyemikono yabu bonka, ebi 
engarto zabu bonka ebizakozire. 

9Omuntu omuto ainama hansi, nomuntu omukuru ayebundaza hansi: nukwo 
otabaganyira. 

10Taha omu mabale, oyesereke omu cucu, hali okutinwa kwa MUKAMA, 
nekitinisa kyobukurubwe. 

11Emyekunikwo yabantu eriswazibwa, nemyehembo yabantu eriswazibwa, 
kandi MUKAMA nuwe wenka alinyumizibwa ha kiro eki. 

12Baitu haroho ekiro kya MUKAMA wamahe ha byona ebyemyekuniko na ha 
byona ebinyumizibwa haiguru; kandi birinyumizibwa:  

13na ha mikogoto yona eya Lebanoni, enyakuraihire enyumizibwe, na ha 
mihomozi ya Basani;  

14na ha busozi bwona obunyamizibwe;  

15na ha rukomero rwona oruraihire, na ha muhuruzi yona eroho orukoraba; na 
ha byombo byona ebya Tarasisi,  

16na ha kusisana kwona okusemire. 

17Kandi emyekuniko yabantu eriswazibwa, nemyehembo yabantu 
eribundazibwa; kandi MUKAMA nuwe wenka alinyumizibwa ha kiro eki. 

18Nebisisani birihweraho kimu. 

19Abantu balitaha omu buingira bwamabale, nomu biina biitaka, okuiruku 
okutina kwa MUKAMA, nekitinisa kyobukurubwe, obwalikaimuka okutengesa 
muno ensi. 

20Omu kiro eki omuntu alinaga ebisisanibye ebyefeza, nebisisanibye ebyezabu, 
ebibamukolire okubiramya, alibinagira embeba nebihunguhugu; atahe omu 
buingira bwamabale,  

21nomu binongoro ebyamabale agatikire, okuiruka okutinwa kwa MUKAMA, 
nekitinisa kyobukurubwe, obwalikaimuka okutengesa muno ensi. 

22Muruge ha Bantu, baitu orwoyarwe ruli omu nyindoze: baitu agasaki 
okumutaho omutima?  

Nabi Isaya 3 

1BAITU, dora, Mukama MUKAMA wamahe aiha ha Yerusalemu na Yuda omuigo 
nakaigo, gwebyokulya, nomuigo gwamaizi;  

2omusaija emanzi, nomusaija wokurwana; omucwi wemisango, na nabi, 
nembandwa,  

3nomugurusi; nengabwa yamakumi atano, nomuntu wekitinisa, nomuhanuzi, 
nomukozi wamagezi, nomufumo wamagezi. 

4Nyowe ndiha abana okuba abakuru babu, nabenkerembe balibalema. 

5Nabantu balyenderezebwa, wena alyenderezenwa ondi, na wena 
alyenderezebwa mutahiwe: omwana alyekunikira omukaikuruwe, nabato 
balyekunikira abekitinisa. 

6Omuntu obwalikwata mugenziwe omu nju ya ise nagamba ati Iwe onyina 
ebyokujwara, obe mukuru waitu, ebikamburu binu bibe hansi yomukono 
gwawe:  

7omu kiro eki aliimukya irakalye, nagamba ati Nyowe tindibatambira; baitu omu 
nju yange tiharumu ebyokulya nobukyakuba ebyokujwara: timulinfora 
omulemi wabantu. 

8Baitu Yerusalemu aseserwe, na Yuda egwire: baitu orulimi rwabu nengeso 
zabu nibirwana na MUKAMA, okubihiza amaiso gekitinisakye. 

9Okusorora kwabu omu Bantu nuko kaiso namberebali; niboleka ekibi kyabu 
nka Sodomu, tibakisereka. Ziribona obwomezi bwabu! baitu beretire obubi. 

10Mugambire ahikirire muti Guliba mugisa namberali: baitu balirya ha byana 
byokukora kwabu. 

11Zirimubona omubi! Buliba bujune namerali: baitu empera eyengaroze niyo 
alihabwa. 

12Ebya Bantu bange, abana nibo babendereza, abakazi nibo babalema. Ai bambi, 
abantu bange, abo abarukubebembera nibabahabisa, nibahwerekereza 
emihanda eyokugenda kwanyu. 

13MUKAMA ayemerire okutongana, ayemerire okucwera abantu omusango. 

14MUKAMA alihakana nabakuru babantube, nabakuru babu: ati Ninywe mulirire 
kimu orugonjo rwemizabibu; ebyanagirwe abanaku biri omu maju ganyu;  

15mukakora ki okwerenge’ra abantu bange, nimusa ha rubengo amaiso 
gabanaku? Nukwo agambire Mukama, MUKAMA wamahe. 

16Kandi MUKAMA akagamba ati Baitu abaisiki ba Sayuni banyina emyehembo, 
nibagenderaho nebikya ebigoroirwe, namaiso agorwanju, nibagenda nibetuna, 
kandi nibagambisa enjogera ha maguru gabu:  

17Nikyo Mukama alirirwaliza ekokoro oruhorohozi rwomutwe gwabaisiki ba 
Sayuni, kandi MUKAMA alisu’ra enjuro zabu. 

18Hakiro eki Mukama aliihaho enye’re zabu ezekitinisa, nobutimba, nebirezi;  

19namajugo, nemikufu,  

20nebitambara; nebiremba, namarangane, nemyeko, nobusanduko bwebiboya, 
nengisa;  

21nempeta, nobwoma bwomu nyindo;  

22nebyokujwara byobugenyi, nengoye, neminagiro, nensahu ezokuhagatira;  

23nendo’ro, nebafuta, nebiremba, nebiremba, nebirukusweke’ra amaiso. 

24Kandi kirihika omu kiikaro kyebiboya halibaho okujunda; omu kiikaro 
kyemyeko halibaho omuguha; omu kiikaro kiisoke erizigisire halibaho oruhara; 
omu kiikaro kyekihohe balyetega ebitengo: omu kiikaro kyoburungi halibaho 
okwokebwa. 

25Abasaija bawe baligwa habwa busitamu, nemanzi zawe omu bulemu. 

26Amalemboge gali’ra nigatera empamo; uwe alihwerwa, aliika’ra ha itaka. 

Nabi Isaya 4 

1NABAKAZI musanju balyekwata ha musainja omu ha kiro eki, baligamba ngu 
Turalyaga ebyokulya byaitu itwenka, turajwaraga ebyokujwara byaitu itwenka: 
kimu kyonka twetwege omu ibara lyawe; iwe otuiheho ekijumo kyaitu. 

2Ha kiro eki itagi lya MUKAMA liriba lirungi, lyekitinisa, ebyana biitaka biriba 
bikuru kandi birungi, lyekitinisa, ebyana biitaka biriba bikuru ebyana biitaka 
biriba bikuru kandi birungi habwabo abaliba bakirize omu Isareri. 

3Kandi kirihika, ogu alisigara omu Yerusalemu, nogu alisigara omu Yerusalemu, 
balyetwa abarukwera, bona abalihandikwa omu bwomezi omu Yerusalemu:  

4Mukama obwalyogyaho iko lyabaisiki ba Sayuni, kandi obwalimaramu 
esagama ya Yerusalemu hagati yayo, habwomwoyo gwomusango na 
habwomwoyo gwokwokya. 

5Kandi MUKAMA alihangira ha nju yona eyaharusozi Sayuni, na ha kuso’rokana 
kwarwo, ekicu nomuiruka nyamusana, nokumulikya kwomu’ro ogurukwokya 
ekiro: baitu ha kitisa kyona halibaho ehema. 

6Kandi halibaho ehema okuba ekiituro enyamusana habwokwokya kwizoba, 
nokuba ekyokwebingamu nekyokweserekamu habwekiyaga nenjura. 

Nabi Isaya 5 

1KANZINIRE enganzi yange ekizina ekyenganzi yange ebyorugonorwe 
orwemizabibu. Enganzi yange akabanyina orugonjo orwemizabibu ha rusozi 
orurungi muno:  

2Yarulimiraho omukura, yasororamu amabale gamu, yabyaramu emizabibu 
erukukira oburungi, yayombekamu hagati orukomero, kandi yalimamu endeba: 
kandi akanihira rulyana emizabibu rwayana emizabibu eyomu kisaka. 

3Hati bunu inywe abomu Yerusalemu nabasaija ba Yuda mutucwere omusango, 
mbesengerize, nyowe norugonjo rwange orwemizabinu. 

4Nakwongire ki okukora orugonjo rwange orwemizabibu ekintarakoziremu? 
Kiki obunanihire nti rulyana emizabibu,  

5rwayana emizabibu eyomu kisaka? Leka ’nu; mbatebeze ekindakora orugonjo 
rwange orwemizabibu: ndaihaho orukoroba rwarwo, kandi rulirirwa kimu; 
ndasesa orugo rwarwo, kandi ruliribatwa hansi:  

6ndarufora ekifuruka; tirulisalirwa, kunu tirulirimwa; baitu halimeramu 
amake’re namahwa: kandi ndiragira ebicubireke okurunagira enjura. 

7Baitu orugonjo rwemizabibu orwa MUKAMA wamahe niyo enju ya Isareri, 
nabasaija ba Yuda nikyo kibyarwakye ekyokusemererwaho: akanihira okukora 

okuramura, baitu dora, kwerenge’ra’ akanihira okurora okuhiki’ra, baitu dora, 
kukunga. 

8Ziribabona abo abateraniza enju nenju, abateraniza omusiri nomusiri, 
okuhikya omwanya obugulihwaho, nainywe muhambirizibwa okuikara 
inywenka omu nsi hagati! 

9Omu matu gange, agambire MUKAMA wamahe ati Mazimakwo enju nyingi 
zirifoka kifuruka, enkoto kandi enungi, zitarumu muntu. 

10Baitu engonjo ikumi ezemizabibu zirirugwamu obwato bumu, nomutwalo 
gwembibo gulirugamu ekigega kimu kyonka. 

11Ziribabona abo abazinduka nyenkya omu rukyakya, bakuratire ekitamiza; 
abaikaraho ekiro, amarwa nigabanaga iraro! 

12Nenanga nendongo nengaija namarwa biri omu bugenyi bwabu: baitu 
tibataho mutima bwabu: baitu tibataho mutima ha mulimo gwa MUKAMA, kunu 
tibakatekerezaga 

13okukora kwengaroze. Nikyo abantu bange bagendire omu bukwatwa 
habwokuburwa amagezi: abantu babu abekitinisa nibarumwa enjara, nabantu 
babu abekitebe bakwasirwe iroho. 

14Nikyo okuzimu egalihize okwegomba kwayo, eyasamire akanwa kayo okukira 
okulenga: nekitinisa kyabu, nekitebe kyabu, nokwenyumiza kwabu, 
nanyakusemererwa omulibo basirimukamu. 

15Nomuiru abundazibwa, nomukuru akwasirwe ensoni, namaiso 
gabemyehembo gakwasirwe ensoni:  

16baitu MUKAMA wamahe anyumizibwe habwokucwa omusango, kandi 
Ruhanga Arukwera ayezibwe habwokuhiki’ra. 

17Nubwo entama ento zirirya nkomu irisizo lyazo, nebiikaro ebyezigomokere 
ebiri kifuruka abanyaihanga balibirya. 

18Ziribabona abo abacunda okutahiki’ra nomuguha ogwebisuba, abacunda ekibi 
nomuguha ogwegali:  

19abagamba ngu Leka arahuke, ayanguhye omulimogwe, itwe tugurole: 
nokuhanura kwa Arukwera wa Isareri kuire haihi kuije, tukumanye! 

20Ziribabona abo abeta ekibi ekirungi, nekirungi bakyeta ekibi; abata omuirima 
omu kiikaro kyomusana, nomusana baguta omu kiikaro kyomuirima. Abata 
ekisa’ra omu kiikaro kyekinuli’ra, nekinuli’ra bakita omu kiikaro kyekisa’ra! 

21Ziribabona abo abali bamagezi omu maiso gabu kubona kwabu bonka! 

22Ziribabona abo abanyina amani okunywa amarwa, abasaija bamani 
okujwanganiza ebitamiza:  

23abaihaho omusango ha babi habwenguzi, nibaiha hanyakuhikirire 
okuhiki’rakwe! 

24Nikyo nkorulimi rwomu’ro okurwokya ebisunga, kandi nkobunyansi 
obwomere okubugwa omu mu’ro, nukwo ebikoro byabu birisasanguka, 
norwakyo rwabu rulicucuka nkecucu: baitu bakanga okwegesa okwa MUKAMA 
wamahe, bagaya ekigambo kya Arukwera wa Isareri. 

25Nikyo ekiniga kya MUKAMA kyakire hali abantube, kandi agoroire 
omukonogwe halibo, abatire, nensozi zatukumira, nemitumbi yabu abaire 
nkobuhunda hagati omu ikute. Ebi byona biroho, baitu ekinigakye 
tikikaihirweho, baitu omukonogwe gugoroirwe na hati hona. 

26Kandi aliimikiza aberu amahanga agali hara, alibami’ra okubaiha ha mpero 
zensi: kandi dora, baliija nenziriga bwango:  

27busaho alijwaha omulibo nobukwakuba okwesitara; busaho alihungira 
nobukwakuba okugwijagira; kandi omweko ogwokwetega omunda 
tigulisumu’ruka, kunu orukoba orwenkaito zabu turulicweka:  

28Engobe zabu zobwogi, amata gabu gona bagafoire; ebigere byembarasi zabu 
biribarwa nkamabale, nenyamuziga zabu ziriba nkakai’ringwa:  

29Okububura kwabu kuliba nkokububura kwabu kuliba nkokubura nkentale 
ensigazi: ego, balibubura, balikwata ha minyago, baligitwa’ra kimu 
batatangirwe, kunu tihalibaho owokujuna. 

30Kandi balibabubu’raho ha kiro eki nkokuhi’ra kwenyanja; kandi omuntu 
obwalirora ha bwe’re, dora muirima nobujune, nomusana gufukere omuirima 
omu bicubyayo. 

Nabi Isaya 6 

1OMU mwaka omukama Uziya oguyaferiremu nkarora Mukama aikalire ha 
kitebe ekiraihire, kandi ekinyumizibwe, nebyebubye ebyayekweya nibiijura 
omu yekaru. 

2Haiguruwe baserafi bakaba bemerire: banyina amapapa mukaga omu omu; 
abiri serafi yagasweka ha maisoge, nabiri yagasweka ha bigerebye, nabiri 
yahu’ruka mago. 

3Omu yayami’ra ondi mutahiwe, nagamba ati Arukwera, nuwe MUKAMA 
wamahe: ensi yona ijuire ekitinisakkye. 

4Nemiganda eyemiryango ekatengeta habwiraka lyogu ayayamirire, nenju 
yaijura omuika. 

5Nubwo nagamba nti Zimboine nyowe! Baitu nfire; baitu ndi muntu weminwa 
etasemezibwe, kandi ninyikara hagati yabantu abeminwa etasemezibwe; baitu 
amaiso gange gaboine Omukama, MUKAMA wamahe. 

6Nubwo omu hali abaserafi yahu; ruka naija namberendi, anyina eryanda 
erirukwokya omu ngaroze, eriyaihire ha Kyoto noruhana:  

7yalita ha kanwa kange nagamba ati Dora, linu lihikire ha minwa yawe; 
nokutahiki’ra kwawe kukuihirweho, nekibi kyawe kisemezibwe. 

8Kandi nahu’ra iraka lya Mukama nirigamba liti Ndituma oha, kandi noha 
alitugendera? Nubwo nagamba nti Nyowe ndi hanu; tuma nyowe. 

9Yagambaa ati Genda, otebeze abantu banu oti Okuhu’ra muhu’rege, baitu 
muleke okumanya; okurora murolege, baitu muleke okwetegereza. 

10Sajuhaza omutima gwabantu banu, kandi igara amatu gabu, kandi ita amaiso 
gabu; baleke okurora namaiso gabu, nokwetegereza nomutima gwabu, 
nokuhinduka okukizibwa. 

11Nubwo nagamba nti Mukama wange okuhikya nkaha? Yagarukamu ati 
Okuhikya obwembuga ziriba bifuruka hatarumu muntu anyakutahamu, nenju 
hatarumu muntu, nensi obwerifoka kitongo 

12mali, na MUKAMA obwalikatwara hara abantu, nebiikaro ebifuruka obubiriba 
bingi omu nsi hagati. 

13Nekicweka kya ikumi obukiriba kirimu, kirigaruka okulibwa: nkaterebinsi, 
kandi nkomuhomozi, ekikunya kyagwo obukiikaroho, obugukwera ruliba 
ekikoro kyabu. 

Nabi Isaya 7 

1KANDI kikahika omu biro bya Ahazi mutabani wa Yosamu, mutabani wa Uziya, 
omukama wa Yuda, Rezini omukama wa Aramu, na Peka mutabani wa Remaliya 
omukama wa Isareri, bakaramagira Yerusalemu okugirwanisa; baitu batasobole 
okugisingura. 

2Batebeza enju ya Daudi ngu Aramu eragaine na Eferaimu. Omutimagwe 
gwatengesebwa nomutima gwabantube, nkemiti yomu kibira okwetengesebwa 
omuyaga. 

3MUKAMA yagambira Isaya ati Turuka hati bunu okuitirana Ahazi, iwe na Seha-
yesubu mutabani wawe, nambere akagera akekijongo ekyeruguru kagarukira, 
omu ngudo yomusiri gwomubumbi; omugambire oti Werinde oculere;  

4otatina, kunu omutima gwawe guleke okubuga, habwebicumuro bibiri 
ebyebimuli ebirukucucuka, habwekiniga kingi ekya Rezini na Aramu, nekya 
mutabani wa Remaliya. 

5Baitu akahanura okukukora kubi, na Eferaimu, na mutabani wa Remaliya 
nibagamba ngu Turamagire Yuda,  

6tugituntuze, tugisesere, tuimukyeyo hagati omukama ondi, mutabani wa 
Taberi:  

7nukwo Mukama RUHANGA gambire ati Tikirigumaho, kunu tikirihiki’ra. 

8Baitu omutwe gwa Araum niyo Damasiko, nomutwe gwa Damasiko nuwe 
Rezini: emyaka enkaga netano Eferaimu ericwekacweka, ereke okuba ihanga:  

9nomutwe gwa Eferaimu nuwe Samaliya, nomutwe gwa Samaliya nuwe 
mutabani wa Remaliya. Obumwanga okuikiriza, mazimakwo timuligumibwaho. 

10MUKAMA yagaruka okugambira Ahazi ati Wesabira akokuro’raho hali 
MUKAMA, Ruhanga wawe;  

11kasabe rundi okuzimu hansi, rundi haiguru omu iguru. 

12Baitu Ahazi yagamba ati Tinsabe, kunu tindenge MUKAMA. 

13Yagamba ati Muhu’re ’nu, inywe abenju ya Daudi; nimutekereza okuba 
ekigambo kike okujwahya abantu, na Ruhanga wange muli mujwahya?  

14Nikyo Mukama wenka alibahera akokuro’raho; dora, omuisiki aliba nenda, 
alizara omwojo, aliruka ibaralye Imanueri. 

15Amagita nobwoki nibyo arabiryaga, obwalimanya okwanga ekibi 
nokwegomboza ekirungi. 

16Baitu omwana ogu atakahikire okumanya okwanga ekibi nokwegomboza 
ekirungi, ensi eyonoba abakama bayo babiri eriba kifuruka. 

17MUKAMA aliretera iwe nabantu bawe, nenju ya ’so, ebiro ebitakaijaga, 
okuruga ha kiro kiri Eferaimu obuyabaganizibwe na Yuda; nuwe mukama wa 
Asura. 

18Kandi kirihika ha kiro eki MUKAMA alyami’ra ensohera eziri hara omu bisaru 
bya Misiri, nenjoka eziri omu nsi ya Asura. 

19Ziriija, ziritaha zona omu bihanga ebifuruirwemu, nomu biina byamabale, na 
ha mahwa gona, na ha malisizo gona. 

20Ha kiro eki Mukama alimwa norumwiso orugulirirwe omu mitano nseri 
yekyambu, nuwe mukama wa Asura, omutwe nisoke lyebigere: kandi 
rulimaraho nebireju. 

21Kandi kirihika ha kiro eki, omusaija alirisa ente emu nentama ibiri;  

22kandi kirihika habwamata maingi agalikamwa, nikyo araliraga amagita: baitu 
amagita nobwoki nibyo baralyaga bona abalisigara omu nsi hagati. 

23Kandi kirihika ha kiro eki, omu kiikaro kyona nambere hali ebihu’ru 
byemizabibu rukumi (omuhendo gwabyo sekeri rukumi), kirifoka ekiikaro 
kyamake’re namahwa. 

24Nengobe namata nukwo omuntu aliijayo; baitu ensi yona eriba yamake’re 
namahwa. 

25Nobusozi bwona oburukulimwa nenfuka, tolihikayo habwokutina amake’re 
namahwa, baitu aho haliba hokusetu’ra ente, rundi nokulibati’rwa entama. 

Nabi Isaya 8 

1KANDI MUKAMA akangambira ati Wetwa’re ibale erikoto, olihandikeho 
nekaramu yabantu oti Lya Maheri-sarali-hasi-bazi;  

2nanyowe ndyetwa’ra nyenka bakaiso bokwesiga okuijukya, nibo Uliya 
nyakatagara, na Zekaliya mutabani wa Yeberekiya. Nagenda hali nabi-mukazi; 
yaba nenda, yazara omwojo. MUKAMA yangambira ati Muruke ibaralye Maheri-
sarali-hasi-bazi. 

4Baitu omwana atakatungire amagezi okugamba Taata na Mau, obuguda bwa 
Damasiko neminyago ya Samaliya birinyagwa biritwarwa hali omukama wa 
Asura. 

5MUKAMA yagaruka okuga 

6mbira obundi ati Baitu abantu banu bangire amaizi ga Siroa agarukugera 
mpora, nibakyanganukira Rezini na mutabani 

7wa Remaliya; dora ’nu, Mukama nabaletera amaizi Agekyambu, agamani kandi 
maingi, nuwe mukama wa Asura, nekitinisakye kyona; kandi aliboga nahingura 
omu ngezize zona, nasweka emisaye yona:  

8alyeyongera omu maiso okuhikya Yuda; alisaga narabamu; alihika ha bikya; 
nokwanju’ra kwamapapage kuliijuza okugaliha kwensi yawe, ai Imanueri. 

9Mutere obwogo inywe abantu, kandi mulicwekacweka; mutege amatu inywena 
abomu nsi za hara: mwetege omunda, kandi mulicwekacweka. 

10Muhanule ahamu, kandi kiriburanganizibwa; mugambe ekigambo, baitu 
tikirigumaho: baitu Ruhanga ali naitwe. 

11Baitu MUKAMA nukwo yangambire ati nomukono gwamani, yanyegesa 
ntagenda omu muhanda gwabantu banu, nagamba 

12ati Inywe muleke okugamba muti Okwekumba, nkabantu banu okubagamba 
bati Okwekumba; kunu mutalitina nokutina kwabu, mutalikutukumi’ra. 

13MUKAMA wamahe nuwe mulyeza; uwe abe okutinisa kwanyu, uwe abe 
okutukumiza kwanyu. 

14Kandi aliba nkaharukwera; baitu aliba ibale eryokwesitaraho nomwandara 
gwokutabaijukiraho hali enju zombie za Isareri, okuba obuhya nendubatira hali 
abomu Yerusalemu. 

15Kandi baingi balyesitaraho, nibagwa, nibacweka, nibakwatwa omu ndubatira, 
nibanyagwa. 

16Boha ebimanyisibwe binu, sweka ebyegerwe omu begeswa bange. 

17Nanyowe ndirinda MUKAMA, baitu aserekere amaisoge hali enju ya Yakobo, 
kandi ndimutegereza. 

18Dora, nyowe nabana MUKAMA abayampaire, tuli bwokuro’raho nebyamahano 
omu Isareri hali MUKAMA wamahe arukutaha orusozi Sayuni. 

19Kandi obubalibagambira ngu Muse’re abo ababandwa emizimu nabarogo, 
abagamba nkenyonyi nibajamajama: mara tikihikirire abantu okuse’ra Ruhanga 
wabu? Habwabomezi kibasemerire okuse’ra abafu?  

20Hali ebyegerwe nebimanyisibwe! Obubatagamba nkekigambo kinu, 
mazimakwo tiharoho okukya habwabu. 

21Kandi baribamu baburangaine muno, kandi banyina enjara: kandi kirihika 
obubalirumwa enjara, balibihirwabihirwa, balikyena omukama wabu na 
Ruhanga wabu, nibahindura haiguru amaiso gabu:  

22balirora hansi, kandi dora, okutuntura nomuirima, kizima ekyobujune; 
nomumuirima ogukwasire nuho balibingirwa. 

Nabi Isaya 9 

1BAITU tihalibaho omuirima hali omuisiki ogu akabali nobujune. Omu biro 
byaira akagayisa ensi ya Zeburuni nensi ya Nafutali, baitu omu biro bya 
hanyuma agifoire yekitinisa, haihi nenyanja, nseri ya Yorudani, omu Galiraya 
Yabamahanga. 

2Abantu abagenderaga omu muirima baboine omusana omwingi: abo abatahaga 
omu nsi yekiituru kyokufa, nibo omusana gubajwerire. 

3Okasagisa ihanga, okongera ha kusemererwa kwabu: nibasemererwa omu 
maiso gawe nkokusemererwa kwamagesa okuli, nkabantu okubasemererwa 
obubabagana eminyago. 

4Baitu ekikoligo kyenketoye, nomuigo gwa ha mabegage, nugwo muigo 
ogwarukumwendereza, nugwo muigo ogwarukukumwendereza, ogucwire 
nkomu biro bya Midiani. 

5Baitu ebyokurwanisa byona ebya bantu ababihagatira omu bulemu, 
nebyokujwara ebikulingirwe omu sagama, biriba byokwokebwa, nkenku 
zomu’ro. 

6Baitu omwana atuzalirwe, omwana atuhairwe; obulemi buliba ha mabegage: 
nibaralye liriba Wamahano, Muhanuzi, Ruhanga Wobusobozi, Isetwe 
Atalihwaho, Mukuru Wobusinge. 

7Okweyongera okulemakwe nobusinge tibirireka okweyongera, ha kitebe kya 
Daudi, na ha bukamabwe, okubugumya nokubuimukiza omu bulyo, nokuhiki’ra 
okuruga hati nokuhikya ebiro byona. Obwekambi bwa MUKAMA wamahe 
bulihikiriza eki. 

8Mukama atwekire Yakobo ekigambo, kyahika ha Isareri. 

9Nabantu bona balimanya Eferaimu nowomu Samaliya, abarukugamba omu 
myehembo nomu kugumangana kwomutima ngu, Amatofali gagwire,  

10baitu itwe tulyombeka namabale agabaizirwe: emisukomoli etemerwe, baitu 
tulihingisa emikogoto. 

11Nikyo MUKAMA alimuimukizaho abanyanzigwa ba Rezini, alyekambisa 
abanyanzigwabe;  

12Abaramu omu maisoge, Nabafirisiti enyumaye; balirya Isareri nakanwa 
akasamirire. Ebi byona nobubiroho ekinigakye tikikahoireho, baitu 
omukonogwe gugoroirwe na hati hona. 

13Baitu abantu tibakahindukire ogu ayabatire, kunu tibakaseruire MUKAMA 
wamahe. 

14Nikyo MUKAMA alicwera ha Isareri omutwe nomukira, omukindo nakabingo 
ha kiro ekimu. 

15Omuntu omugurusi owekitinisa nugwo mutwe; nabi arukwegesa ebisuba 
nugwo mukira. 

16Baitu abo abarukwebembera abantu banu nibabahabisa; nabo 
abarukwebemberwa nibahwereke’ra. 

17Nikyo Mukama alirekera okusemererwa ha basigazi babu, kunu talikwatirwa 
embabazi enfuzi zabu nabafakati babu: baitu bona bajumi nabakozi bobubi, 
nakanwa kona nokagamba ebitarumu. Ebi byona nobubiroho ekinigakye 
tikikahoireho, baitu omukonogwe gugoroirwe na hati hona. 

18Baitu obubi nobwokya nkomu’ro; nugulya amake’re namahwa: ego, 
nugwakira omu bisaka ebyekibira, omuika nugucuka nkebicu ebikwasire. 

19Habwekiniga kya MUKAMA wamahe ensi eyokibwe: nabantu bafokere nkenku 
zomu’ro; busaho muntu aganyira mugenziwe. 

20Kandi omuntu alisahura ha mukono gwobulyo, baitu aliba nenjara; nondi 
alirira ha mukono gwemoso, kunu tibaliguta: balyerya omuntu wena enyama 
yomukonogwe wenka:  

21Manase, Eferaimu; na Eferaimu, Manase: nabo bombi balirwana na Yuda. Ebi 
byona nobubiroho ekinigakye tikikahoireho, baitu omukonogwe gugoroirwe na 
hati hona. 

Nabi Isaya 10 

1ZIRIBABONA abo abaragira ebiragiro byokutahiki’ra, nabahandiki abahandika 
ebyobwereme:  

2ababinga ha rubaju abanaku baleke okutongana, nibaihaho ebyabu abanaku 
bomu Bantu bange, banyage abafakati nkomunyago, bafole enfuzi nkomuhigo! 

3Kandi mulikora ki omu biro byokubonabonesebwa, nomu kuhwereke’ra 
okuliruga hara? Mulyebinga oha okubakonyera? Ekitinisa kyanyu mulikisiga 
nkaha?  

4Okuinama baliinama hansi omu banyankomo, baligwa omu baisirwe. Ebi byona 
nobubiroho ekinigakye tikikahoireho, baitu omukonogwe gugoroirwe na hati 
hona. 

5We, Omwasura, omuigo gwekiniga kyange, omuigo ogurumu okubihirwa 
kwange omu mukono gwagwo! 

6Ndimutuma okuramagira ihanga erijuma, kandi ndimuragira ebyabantu 
bekiniga kyange, okunyaga omunyago, nokunyaga omuhigo nokubalibata hansi 
nkesabu omu ngudo. 

7Baitu uwe tahanuire ati, nomutimagwe tugurukutekereza guti; baitu kiri omu 
mutimagwe okuhwerekereza, nokumaraho amahanga agatali make. 

8Baitu agamba ati Abakuru bange tibali bakama bona?  

9Kalino terukuingana na Kakemisi? Hamasi terukuingana na Arapadi? Samaliya 
terukuingana na Damasiko?  

10Nkomukono gwange okugwahikirire hali obukama bwebisisani, ebisisani 
byabwo ebisaruirwe ebyakizire obukuru ebyomu Yerusalemu nebyomu 
Samaliya;  

11tindikora Yerusalemu nebisisani byayo nkokunakozire Samaliya nebisisani 
byayo?  

12Nukwo kirihika Mukama obwalikahikiriza omulimogwe gwona ha rusozi 
Sayuni na Yerusalemu, ndibonabonesa ebyana byomutima ogugumangaine 
ogwomukama wa Asura, nekitinisa kyokwehemba kwamaisoge. 

13Baitu akagamba ati Omumani gomukono gwange nukwo nakikozire, nomu 
magezi gange; baitu ndi wamagezi: kandi nyihuruire emitano yamahanga, 
nyibire obuguda bwabu, nagire hansi nkomusaija emanzi abanyakuika’ra ha 
bitebe:  

14nomukono gwange gusangire nkekiju kyenyonyi obuguda bwamahanga; 
kandi nkomuntu okwasoroza amahuli agasigirwe, nukwo nsoroize ensi yona: 
kunu busaho ayatengeseze ipapa, rundi okwasama akanwa, nobukwakuba 
okugamba. 

15Empango eyenyumiriza hali omusumeno gulyeyumiriza hali ogu ogusaza? 
Rundi omuigo gulitengesa abo abaguhimba, rundi akati kalikwata ogo atali 
muti?  

16Nikyo Mukama MUKAMA wamahe alitumira okwanuka ezigomokere eze; 
kandi omu kiikaro kyekitinisakye halibaho okwaka nkokwaka kwomu’ro. 

17Nokwaka kwa Isareri kuliba nkomu’ro na Arukwerawe aliba nkorulimi 
rwomu’ro: kulyokya nukumaraho amahwage namake’rege hakiro kimu. 

18Kandi alimaraho ekitinisa kyekibirakye, nekyomusiri ogurukwana muno, 
nobwomezi nomubiri: kandi kiriba nkomukwasi weberu obwaruhi’ra. 

19Nemiti yomu kibirakye erisigaraho eriba mike eti, omwana alisobora 
okugihandika. 

20Kandi kirihika ha kiro eki abarukusingura omu Isareri nabo abaliba bairukire 
omu nju ya Yakobo, tibarigaruka obundi okwesimbagira ogu ayabatemere; baitu 
baligamira MUKAMA Arukwera wa Isareri, omu mazima. 

21Ekicweka ekirisigaraho nikyo kirigaruka, ekicweka kya Yakobo, hali Ruhanga 
Wobusobozi. 

22Baitu nobwabantu bawe Isareri baliba nkomusenyi gwenyanja, ekicweka 
kyabu nikyo kirigaruka: okuhwereke’ra kumalirirwe, kandi kwobulyo mali. 

23Baitu Mukama MUKAMA wamahe alihikiriza okuhiki’ra nkokuyamalirire 
hagati yomu nsi yona. 

24Nikyo Mukama MUKAMA wamahe agambire ati Inywe abantu bange 
abarukuikara Sayuni, muleke okutina Omwasura: nobwakutera nomuigo, 
nobwakuimukizaho omuigogwe nkengeso za Misiri. 

25Baitu halibaho akacu kake muno, okubihirwa kulihiki’ra, nekiniga kyange omu 
kuhwereke’ra kwabu. 

26Kandi MUKAMA waahe alimuimukizaho orukoba, nkomukuitwa kwa Midiani 
ha ibale lya Orebu: nomuigogwe guliba ha nyanja, aliguimukya nkengeso za 
Misiri. 

27Kandi kirihika ha kiro eki, enketoye eriruga ha ibega lyawe, nekikoligokye 
kiriruga omu bikya byawe, nekikoligo kirihwereke’ra habwokusesaho amagita. 

28Ahikirire Ayasi, arabire omu Migironi; Mikimasi nuho ayahu’ra ebintubye:  

29balengere omu kiro; bagonyere Geba: Rama netukumira; Gibeha eya Saulo 
irukire. 

30Yami’ra niraka lyawe, , iwe omuisiki wa Galimu! Hu’ra iwe Raisa! Ai bambi 
Anatosi! Madimena muiruki;  

31abomu Gebimu besoroize okuiruka. 

32Hati bunu bunu ararara Nobu: natengeseza omukonogwe orusozi rwomuhara 
wa Sayuni, orusozi rwa Yerusalemu. 

33Dora Mukama MUKAMA wamahe alisa’ra amatagi nokutina: nemiti 
erukuraiha eritemwa, nerukukira obuhango eriretwa hansi. 

34Kandi alitema ebisaka, ebyomu kibira nekyoma, kandi Lebanoni erigwa 
habwowamani. 

Nabi Isaya 11 

1KANDI omu kikunya kya Yese haliruga akatagi, nitagi eriruga omu kikorokye 
liryana ebyana:  

2nomwoyo gwa MUKAMA guliikara haluwe, omwoyo gwamagezi 
nokwetegereza, omwoyo gwokuhanura namani, omwoyo gwokumanya 
nogwokutina MUKAMA;  

3nokusemererwakwe kuliba omu kutina MUKAMA: kandi talicwa emisango 
nahondera okurora kwa maisoge, kunu taliramura nahondera okuhu’ra 
kwamatuge:  

4baitu nokuhiki’ra nukwo alicwera abanaku, naramura ebyobulyo 
habwabaculezi bomu nsi: alitera ensi nomuigo gwakanwake, kandi norwoya 
rweminyaye aliruisa ababi. 

5Nokuhiki’ra kuliba omweko gwomugongogwe, nokwesigwa kuliba omweko 
gwomundaye. 

6Nengagya eratahaga nakatama, nengo erabyamaga hamu nakabuzi; nenyana 
nentale ento nesajwa hamu; kandi omwana omuto alizisetura. 

7Nente nedubu zirirya hamu; obwana bwazo bulibyama hamu: nentale erirya 
obunyansi nkenimi. 

8Nomwana ayonka alizanira ha kina alita omukonogwe ha lina lyenjoka. 

9Tiziriruma, kunu tiziriita ha rusozi rwange rwona orurukwera: baitu ensi 
eriijura okumanya MUKAMA, nkamaizi okugasweka enyanja. 

10Kandi kirihika ha kiro eki, ekikoro kya Yese, ekyemererire abantu nkeberu, 
nikyo amahanga galise’ra; nempumuroye eriba yekitinisa. 

11Kandi kirihika ha kiro eki, Mukama alitaho omukonogwe omurundi 
ogwakabiri okucungura abantube abasigaraho, abalisagaho omu Asura, nomu 
Misiri, nomu Paterosi, nomu Kusi, nomu Eramu, nomu Sinara, nomu Hamasi, 
nomu mazinga genyanja. Kandi 

12aliimukiza amahanga eberu, alisoroza ababingirwe omu Isareri, alisoroza 
hamu abararangire ba Yuda, nabaiha omu byebu bina ebyensi. 

13Nihali lya Eferaimu lirihwaho, nabo abarukubihiza Yuda balimarwaho: 
Eferaimu talikwatirwa Yuda ihali, na Yuda talibihiza Eferaimu. 

14Kandi balihu’ruka nibahika ha ibega Lyabafirisiti ha bugwaizoba; ahamu 
balinyaga abana boburugaizoba: baligo’ra omukono gwabu ha Edomu na 
Moabu; abana ba Amoni baliborobera. 

15Kandi MUKAMA alihwerekerereza kimu orulimi rwenyanja ya Misiri; 
nomuyagwe ogurukwokya muno alitengesa omukonogwe ha Kyambu, 
alikibaganiza omu bwambu musanju, alyambura abantu nebigere byabu 
bitajubire. 

16Kandi halibaho engudo ha bwabantube, abaliba basigaireho nibaruga Asura; 
nkokuhakaba haroho habwa Isareri omu kiro obuyarugireyo omu nsi ya Misiri. 

Nabi Isaya 12 

1KANDI ha kiro eki oligamba oti Ndikusima, iwe MUKAMA; baitu 
nobuwambihirirwe, ekiniga kyawe kiihirweho, kandi ompumuize. 

2Dora, Ruhanga nukwo kujunwa kwange; ndayesiga, tintine: baitu MUKAMA 
YAHWE nigo mani gange nekizina kyange; nuwe afokere okujunwa kwange. 

3Nikyo muratahiraga amaizi nokusemererwa omu maziba gokujunwa. 

4Nomu kiro eki muligamba muti Musime MUKAMA, mukunge ibaralye, 
mutebeze okukorakwe omu mahanga, mumanyise ibaralye linyumizibwe. 

5Muzinire MUKAMA; baitu akozire ebirungi mali: kinu kimanywe omu nsi zona. 

6Yami’ra haiguru otoke, iwe owomu Sayuni, baitu Arukwera wa Isareri mukuru 
omuliwe hagati. 

Nabi Isaya 13 

1OKURAGURA ha Baburoni, Isaya mutabani wa Amozi okuyaboine. 

2Muimuke eberu ha rusozi rwobwe’re, mubaimukize iraka, mutegese omukono, 
batahe omu malembo gabakuru. 

3Ndagire abange abanasoroire, ego, nyesere emanzi zange habwekiniga kyange, 
nibo abarukuhaisiriza omu bukuru bwange. 

4Obwogo obwekitebe omu nsozi, nkobwogo obwokujaga’ra okwobukama 
bwamahanga okubwesoroize hamu! MUKAMA wamahe akasoroza ihe 
habwokurwana. 

5Baruga omu nsi ya hara, ha mpero mali eziguru, MUKAMA nebyokurwanisa 
ebyekinigakye, okuhwerekereza ensi yona. 

6Mutere empamo; baitu ekiro kya MUKAMA kimalize okuhika; kirirugayo 
nkokuhwereke’ra hali Wobusobozi bwona. 

7Nukwo engaro zona ziriburwa amani, nomutima gwona gwomuntugulihwe’ra:  

8baliburungutana; okuhururwa nobujune biribakwata: balisalirwa nkomukazi 
obwarumwa: balihuni’rangana; amaiso gabu galiba maiso gomu’ro. 

9Dora, ekiro kya MUKAMA nikiija, kiitima, nokubihirwa, nekiniga kingi: okufora 
ensi kifuruka, nokuhwerekereremu abasisi bayo. 

10Baitu enyunyuzi za haiguru nebihanda byazo zirireka okwaka nokwaka 
kwazo: izoba lirifoka omuirima omu kutulijwa nomwezi gwakwo. 

11Kandi ndibonabonesa ensi habwekibi kyabu, nababi habwokusisa kwabu; 
ndifisa emyehembo yabarukwekuza bonka, ndibundaza hansi okwekunika 
kwabatinwa. 

12Ndibuzaho abantu okukira ezabu enungi, omusaija aliburaho okukira ezabu 
enungi eya Ofira. 

13Nukwo nditengesa iguru, nensi eritengeta omu kiikaro kyalyo, omu kiniga kya 
MUKAMA wamahe, omu kiro kyekinigakye ekingi. 

14Kandi kirihika nkenjaza erukuhingwa, kandi nkentama ezitasorozebwa 
muntu, balihindukira omu omu abantube wenka, baliiruka omu omu hali ensi 
yowabu. 

15Wena alisangwa alicumitwa; wena alikwatwa aligwa habwa busitama. 

16Nenkerembe zabu ziriterwa ha nkonge omu maiso gabu; enju zabu 
zirinyagwa, bakazi babu balihambwa namani. 

17Dora, ndibaimukizaho Abamedi, abatalita omutima ha feza, nezabu 
tibaligisemererwa. 

18Namata gabu galicwacwana abasigazi; tibalikwatirwa embabazi ekyana 
kyenda; eriso lyabu tiririganyira abana. 

19Na Baburoni, ekitinisa kyobukama bwingi, oburungi obwemyehembo 
Yabakalidaya, eriba nka Ruhanga obuyahwerekerize Sodomu na Gomora. 

20Terigaruka okutahwamu obundi, kunu tibaligiraramu okuhikya obusinge 
bwona: Nomwarabu talisimbayo ehema; nobubakuba abalisa tibalibyamyayo 
amagana gabu. 

21Baitu endumbizi ezomu erungu ziribyamayo; nenju zabu ziriijura ebisoro 
ebirukusinda; nehundu zirigurukagurukayo. 

22Nengagya zirigambira omu maju gabu, nempisi omu nju zabu 
ezokusemererwa: akasumike ka malize okuhika, ebirobye tibiryongerwaho. 

Nabi Isaya 14 

1BAITU MUKAMA alikwatirwa Yakobo embabazi, kandi alikomamu Isareri, 
alibata omu nsi yowabu bonka; nomunyaihanga alyetaba nabo, baligumira ha 
nju ya Yakobo. 

2Namahanga galibatwara, galibaga’ra omu kiikaro kyabu: nenju ya Isareri 
erigatunga omu nsi ya MUKAMA okuba abairu nabazana: kandi balibasengura; 
kandi balirema abo ababalenge’raga. 

3Kandi kirihika ha kiro MUKAMA obwalikuha okuhumura obujune bwawe, 
nomuhito gwawe omwingi, nobuiru obwingi obuwakoliremu,  

4iwe olikwata orufumo runu hali omukama wa Baburoni nogamba oti 
Omwenderezi ka ahoireho! orubuga 

5rwezabu ka ruhoireho! MUKAMA acwire ekiigo kyababi,  

6omuigo gwabalemi; abateraga amahanga omu kiniga kyabu nokutera 
okutahwaho, abalemaga amahanga nokubihirwa, nokuhiganiza 
okwatarantangirwe muntu. 

7Ensi yona ehumuire, eculire; nibahaguka nibatoka. 

8Ego, emiti ensambya nekuhaisiriza, kandi nemikogoto ya Lebanoni eti Iwe 
okaba okutemwa tihakaijaga mutemi nomu okututema. 

9Omunda yensi okuzimu etengesebwa habwawe: neyimukya abafu habwawe 
abakaba bali bakuru hansi; eyikimuze ha ntebe zabu abakama bona 
abamahanga. 

10Nabo baligarukamu nibakugambira bati Naiwe osununukire nkaitwe? Iwe 
ofokere okusisana naitwe?  

11ekitinisa kyawe kisirimuirwe okuzimu, nokugamba kwenanga zawe: enzito 
zalire hansi yawe, nenzito zikuswekere. 

12Ogwire okuruga haiguru, iwe enyunyuzi ya nyenkya, mwana wa bukiire! 
Otemerwe hansi, iwe ayatemaga amahanga! 

13Nkokuwagambire omu mutima gwawe oti Nditemba omu iguru, ndinyumiza 
ekitebe kyange okukira enyunyuzi za Ruhanga; kandi ndiika’ra ha rusozi 
rwekitebe, omu sni za hara ha bukizi bwemoso:  

14nditemba haiguru okukira ebicu; ndisisana nogu Anyakuli haiguru muno. 

15Baitu olisirimurwa hansi okuzimu, omu mihama yekina nambere kigarukira. 

16Abo abalikubona balikurora muno, balikutekerezaho nibagamba ngu Nuwonu 
ayatukumize ensi, ayatengeseze 

17obukama bwingi; ayafoire ensi zona nkirungu, nasesa embuga zamu; 
ataralekire abanyankomobe bagaruke owabu?  

18Abakama bona abamahanga, bona bagwijagire omu kitinisa, omuntu wena 
omu njuye wenka. 

19Baitu iwe onagirwe aharu yakituro kyawe, nkitagi erinugirwe, ojwaire 
ebyabaisirwe, abacumisirwe na busitama, abasirimuka omu mabale gekina; 
nkomutumbi ogulibatirwa nebigere. 

20Iwe toliteranizibwa nabo omu kuzikwa kwabu, baitu okahwerekereza ensi 
yawe, okaita abantu bawe; oruzaro rwabakozi bobubi tiruligambwaho ebiro 
byona. 

21Mutegeke ekiikaro kyokuitiraho habwabanabe obwokusisa kwabaisebo; 
baleke okuimuka nokulya ensi, nokusweka amaiso gensi nembuga. 

22Nanyowe ndibaimukiraho, ogambire, MUKAMA wamahe ndicwa ha Baburoni 
ibara, nalisigaraho, na mutabani egambire MUKAMA. 

23Kandi ndigifora obutaka bwenyamunungu, nebijongo byamaizi: kandi 
ndigisingo’ra nekisingolezo kyokuhwerekereza, agambire MUKAMA wamahe. 

24MUKAMA wamahe arahire nagamba ati Mazimakwo nkokunatekerize, nukwo 
kirihiki’ra kiti; nkokunamalirire, nukwo kirigumaho kiti:  

25nti Ndicwa Omwasura omu nsi yange, na ha nsozi zange ndimulibatira 
nebigere: nubwo ekikoligokye kiribarugaho, nenketoye eriruga ha ibega lyabu. 

26Nukwo kumali’ra okumalirirwe hansi yona: kandi nugwo mukono 
ogugorolirwe amahanga gona. 

27Baitu MUKAMA wamahe amalirire, noha alikidibya? Omukonogwe 
gugoroirwe, noha aliguga’rayo enyuma?  

28Omu mwaka omukama Ahazi oguyaferiremu hakabaho okuragura kunu. 

29Leka okusemererwa, iwe Firisitiya, iwe wena, baitu omuigo ogwakutire 
gucwekere: baitu omu kikoro kyenjoka haliruga encwera, nekyana kyayo kiriba 
enjoka eyomu’ro ehu’ruka. 

30Nomuzigaijo womunaku alirya, nowamasege alibyama hataroho kabi: baitu 
ndiita ekikoro kyawe nenjara, nabawe abasigaroho baliitwa. 

31Baroga iwe irembo; yami’ra iwe orubuga; ohwerire iwe Firisitiya, iwe wena; 
baitu ha bukizi bwemoso niharuga omuika, kunu busaho abura omu kiikarokye 
omu busumibwe obutairweho. 

32Nubwo baligarukamu bata abakwenda bihanga? Ngu MUKAMA arangaire 
Sayuni, omuluwe abasalirwe omu bantube numwo balyebinga. 

Nabi Isaya 15 

1OKURAGURA ha Moabu. Baitu omu kiro kimu Ara eya Moabu ehwerekerire, 
eburangaine; baitu omu kiro kimu Kiru eya Moabu ehwerekerire, eburangaine. 

2Atembere Bayisi, na Diboni, hali ebiikaro ebiraihire, oku’rayo: Moabu nate’ra 
empamo Nebo, na Medeba: ha mitwe yabu yona busamu isoke, ebireju byona 
babisazire. 

3Omu makute gabu betega omunda nebitengo: ha nju yabu eruguru, nomu 
makute gabu, omuntu wena nacura, na’ra muno. 

4Na Hesiboni neyamuza, na Erealehe; iraka lyabu nirihu’rwa okuhikya Yahazi: 
nikyo abasaija na Moabu abaroho ebyokurwanisa bagambira haiguru; 
obwomezibwe nubutukumira omundaye. 

5Omutima gwange nugwamuza habwa Moabu; abakurube nibairukira Zoara, 
hali Egulasi Selisiya: baitu omu ntembotembo ya Luhisi nibatemba niba’ra; baitu 
omu muhanda gwa Horonaimu nibaimukya oku’ra kwokuhwereke’ra. 

6Baitu amaizi ga Nimirimu galifurukwa: baitu obunyansi buhotokere, obunyansi 
obuto nubuhotokere, obunyansi obuto nubuhwaho, tiharoho kintu ekibisi 
nekimu. 

7Nikyo obuguda obubatungire, nebi ebibayahuire, balibatungire, balibitwara 
hali akambu kemikinga. Baitu 

8oku’ra kwehingulirize emitano ya Moabu; empamo zayo zihikire Engulaimu, 
nempamo zayo hali Beeri- erimu. 

9Baitu amaizi ga Dimoni gaijuire esagama: baitu ndyeyongera okuleta nebindi 
ha Dimoni, entale hali ogu anyakucwa omu Moabu, na ha bona abasigara omu 
nsi. 

Nabi Isaya 16 

1MUTWEKE entama eyomulemi wensi okuruga Sera erolerire irungu, hali 
orusozi rwomuhara wa Sayuni. 

2Baitu kiriba nkenyonyi ezihabahaba, nkekiju kyenyonyi ekirarangire, nukwo 
abaisiki ba Moabu baliba bati ha nyogo ya Aranoni. 

3Muhanule, mucwe ebyobulyo; for a ekituru kyawe nkekiro omu buire bwa 
nyamusana: sereka abo ababingirwe aheru; otagobeza omuiruki. 

4Abange ababingirwa aheru batahe naiwe; ebya Moabu, obe ekyokwebingamu 
namberali hali amaiso gomunyagi: baitu omuhogozi aburangaine, okunyaga 
nukuhwaho, abenderezi hamazirweho omunsi. 

5Kandi ekitebe kirigumaho omu kuganyira, kandi omukama aliika’raho omu 
mazima, omu hema ya Daudi; nacwa emisango, nase’ra ebyobulyo, nayanguha 
okukora ebihikirire. 

6Tuhulire ebyemyehembo ya Moabu, ayehembere muno; ebyemyekunikoye, 
nemyehemboye, nekinigakye; okwenyumizakwe tikurumu. 

7Nikyo Moabu erite’ra empamo Moabu, bona balicura: muliri’ra ebitonge 
byemizabibu bya Kiruharesesi, mulisalirizibwa kimu. 

8Baitu emisiri ya Hesiboni ehotokere, nomuzabibu gwa Sibuma; abanyoro 
bamahanga bacwire emiti yago eyakizire oburungi; ekahika na Yezere, 
ekahabira omu irungu; amatagi gagwo gakagangira hara, gakahingura ha 
nyanja. 

9Nikyo ndili’ra noku’ra kwa Yazere habwomuzabibu gwa Sibuma: ndikuitira 
amaizi gomu maiso gange, iwe Hesiboni, naiwe Erealehe: baitu ha byana baywe 
ebyomwaka, na ha magesa gawe nuho hagwire obwogo bwabulemu. 

10Nokusemererwa kuihirweho, nokukyanganuka omu musiri ogurukwana; 
nomu ngonjo ezemizabibu tihalibayo okuzina, nobukwakuba okutoka 
kwakusemererwa: omujungi nomu atalijunga marwa omu ndeba; mazireho 
okutoka kwabajungi. 

11Habweki amara gange nigagamba nkenanga habwa Moabu, nebicweka byange 
ebyomunda habwa Kiru-heresi. 

12Kandi kirihika, Moabu obwalyeranga, obwalyejwahya ha kiikaro ekiraihire, 
kandi obwaliija harukwera okusaba, talisingura. 

13Kinu nikyo kigambo MUKAMA ekiyagambire ha Moabu omu biro 
ebyahinguire. 

14Baitu hati bunu MUKAMA agambire ati Emyaka esatu etakahinguireho, 
nkemyaka yomukolerezi wempera okweri, ekitinisa kya Moabu kirigayisibwa, 
hamu nekitebekye ekingi; kandi abalisigaraho baliba bake muno, kandi 
abatanyina mugaso na kake. 

Nabi Isaya 17 

1OKURAGURA ha Damasiko. Dora, Damasiko ihirweho okutaba orubuga obundi, 
ruliba omutumo gwebikamburu. 

2Embuga za Eroere zifurukirwemu: ziriba habwamagana, agalibyama hansi, 
busaho nomu aligakanga. 

3Norukomero ruliihwa omu Eferaimu, nobukama buliihwa ha Damasiko, 
nabasigaraho omu Aramu; baliba nkekitinisa kyabana ba Isareri, agambire 
MUKAMA wamahe. 

4Kandi kirihika ha kiro eki, ekitinisa kya Yakobo kirikeha, nokugomoka 
kwomubirigwe kulyanuka. 

5Kandi kiriba nkomugesi obwasoroza obulo obwemerire, nomukonogwe 
nugugesa entwe; ego, kiriba nkomuntu obwagesa entwe omu kihanga kya 
Refaimu. 

6Baitu halisigaramu ebyokukoma hansi, nkokutengeta kwomuti omuzeituni, 
obujuma bubiri rundi busatu haruguru yitagi erikizire okuraiha, buna rundi 
butano ha matagi nambere gakira okugaliha agomuti ogurukwana, agambire 
MUKAMA, Ruhanga wa Isareri. 

7Ha kiro eki omuntu alirora ha Muhangiwe, namaisoge galitaho ekitinisa 
Arukwera wa Isareri. 

8Kunu talirora ha byoto, omulimo gwengaroze, kunu talitaho ekitinisa eki 
ekiyakozire nenkumuze, rundi Aserimu, rundi ebisisani biizoba. 

9Ha kiro eki embugaze ezamani ziriba nkebiikaro ebifurukirwemu omu kibira, 
na ha rusozi eruguru, ebyafurukirwemu omu maiso gabana ba Isareri: kandi 
kiriba kitongo. 

10Baitu oyeberwe Ruhanga owokujunwa kwawe, kunu toijukire mwandara 
gwamani gawe; nikyo obya’ra ebibyarwa byokusemererwa, notamu enkora 
eziruga 

11handi: omu biro byokubyara kwawe otaho norugo, nyenkya ozaza ensigo zawe 
ebyakyo: baitu amagesa galiiruka omu biro byobujune nokusalirwa 
okwamahano. 

12Ayi, okujaga’ra kwabantu baingi, abahi’ra kwe nyanja enyingi; nokukumbuka 
kwamahanga, abarukukukumbuka nkekisurumba ekyamaizi gamani! 

13Amahanga galikukumbuka nkokukukumbuka kwamaizi amaingi; baitu 
alibacomera, kandi baliirukira hara, balibingwa nkebisunga byensozi 
okubibingwa omu maiso gomuyaga, kandi nkecucu omu kai’ringwa omu maiso 
gekiyaga. 

14Akairirizi, dora, okwekanga; obuire butakakiire tibaroho. Nugwo mugabo 
bwabatunyaga, niyo empera yabo abanyakutuhura. 

Nabi Isaya 18 

1AI bambi, ensi yokuhi’ra kwamapapa, enyakuli nseri yebyambu bya Kusi: 
erukutuma 

2abakwenda omu nyanja, nomubwato bwarufunjo ha maizi, negamba. Ngu 
Mugende inywe abakwenda bokwanguha, hali ihanga abantu abaraihire, kandi 
abaterire, hali abantu abokutinwa okuruga nambere babandize na hati hona; 
ihanga erirenga kandi eriribatira hansi, ensi yabu embyambu eyibibaganiza! 

3Inywena abomu nsi zona, nainywe abaikara hansi, obubaliimukya eberu ha 
nsozi, murole; kandi engwara obweterwa, muhu’re. 

4Baitu nukwo MUKAMA angambire ati Nyowe ndiculera, ndirora omu kiikaro 
kyange ekyokuikaramu; nkekibabu ekyokya omu musana, nkekicu kyekiho omu 
kibabu kyamagesa. 

5Baitu amagesa gatakahikire, ebyakyo bihoireho, nekyana kimalize okwenga, 
okufoka omuzabibu ogurukwenga, nubwo alisara obutagi nebisalizo, namatagi 
agarukuganga aligaihaho nagatema. 

6Byona birisigirwa empungu zomu nsozi, nenyamaiswa ezahansi: empungu 
zirigaikaraho omu kyanda, nenyamaiswa ezahansi zirigaikaraho omu kuroba 
kwenjura. 

7Omu kasumi ako ekiramukyo kirireterwa MUKAMA wamahe abantu abaraihire 
kandi abaterire ha mubiri, abantu abokutinwa okuruga nambere babandize na 
hati hona; ihanga erirenga, kandi eriribatira hansi, ensi yabu ebyambu 

eyibibaganiza, kiriretwa hali ekiikaro kiibara lya MUKAMA wamahe, orusozi 
Sayuni. 

Nabi Isaya 19 

1OKURAGURA ha Misiri. Dora, MUKAMA atembere ekirikurahuka, naija Misiri: 
nebisisani bya Misiri biritengesebwa omu maisoge, omutima gwa Misiri 
gulihwe’ra hagati yayo. 

2Kandi nditeraniza Abamisiri Nabamisiri: kandi balirwana omuntu wena na 
mugenziwe, nomuntu wena na mutahiwe; orubuga rulirwana nobukama. 

3Nomwoyo gwa Misiri guliburangana hagati yayo; ndima’raho kimu okuhanura 
kwayo: balise’ra ebisisani, nembandwa emizimu, nabarogo. 

4Kandi ndihayo Abamisiri omu mukono gwomukama witima; omukama 
owoku’ruma alibalema, agambire Mukama MUKAMA wamahe. 

5Namaizi galihwe’ra omu nyanja, nekyambu kirihwe’ra omu nyanja, nekyambu 
kirihwe’ra nikyoma. 

6Ebyambu birinunka; ebisaru bya Misiri birikenenuka nibyomera kimu. 

7Amalisizo agali ha Nilo, ha musa gwa Nilo, na byona ebisingirwe ha Nilo 
biryoma, birihibwaho, birireka okubaho. 

8Nabasohi bencu bali’ra, na bona abanaga erobo omu Nilo baliganya, nabo 
abanju’ra ebitimba ha maizi balijwaha. 

9Nabo abakozi bomulimo gwobugoigo obusunsuirwe, nabo abarukuruka 
orugoye rwewaro erukwera baliswazibwa. 

10Nenyomyo zayo ziricwekacweka, bona abakolereza empera balibihirwa omu 
mitima yabu. 

11Abakuru ba Zaoni ntami mali; okuhanura kwabahanuzi ba Faraho abarukukira 
amagezi kufokere nkokwebisoro: kiki ekirukubagambisa Faraho muti Ndi 
mwana wowamagezi, omwana wabakama abaira?  

12Nukwo bali nkaha abawe abamagezi? Bakugambire hati bunu; bamanye 
MUKAMA wamahe ekyamalirire ha Misiri. 

13Abakuru ba Zoani bafokere badomadoma, abakuru ba Nofu nibabihwa 
ebisuba; abo abali nkibale erya ha karugu omu nganda zayo, nibo bahabisize 
Misiri. 

14MUKAMA ajwanganizemu omwoyo gwokwanga omuliyo hagati: bahabisize 
Misiri omu mulimo gwayo gwona nkomuntu omutamizi okwazongazonga omu 
kutanakakwe. 

15Kunu tihalibaho habwa Misiri omulimo gwona, ogulikorwa omutwe rundi 
omukira, omukindo rundi engoro. 

16Ha kiro eki Misiri erisisana nkabakazi: eritukumira netina habwokutengeta 
kwomukono gwa MUKAMA wamahe, ogwagitengesezaho. 

17Nensi ya Yuda erifoka ekitinisa hali Misiri, omuntu wena 
obubagimugambiraho alitina, habwokuhanura kwa MUKAMA wamahe, okwa 
gihanuireho. 

18Ha kiro eki halibaho embuga itano omu nsi ya Misiri nambere babaza orulimi 
rwa Kanani, nibarahi’ra MUKAMA wamahe; orumu rwazo rulyetwa Orubuga 
orwokuhwereke’ra. 

19Ha kiro eki halibaho ekyoto hali MUKAMA omu nsi ya Misiri hagati, ibale 
eriraihire ha mutano gwayo hali MUKAMA. 

20Kandi kiriba nkakokuro’raho na kaiso hali MUKAMA wamahe omu nsi ya 
Misiri: baitu balikunga MUKAMA habwabenderezi, alibatumira omujuni, kandi 
omulinzi, nuwe alibajuna. 

21MUKAMA alimanywa Misiri, Nabamisiri balimanya MUKAMA ha kiro eki; ego, 
baliramya nekyonzira nekihongwa, balyeraga MUKAMA okweraga, kandi 
balikuhikiriza. 

22Kandi MUKAMA alitema Misiri, natema, nakiza; nabo baligarukira MUKAMA, 
uwe alyesengerezebwabo, kandi alibakiza. 

23Ha kiro eki halibaho engudo okuruga omu Misiri nokugenda Asura, 
Nomumisiri alitaha Asura; kandi Abamisiri baliramya hamu Nabasura. 

24Ha kiro eki Isareri eriba eyakasatu na Misiri na Asura,  

25omugisa omu nsi hagati: baitu MUKAMA wamahe nuwe alibaha omugisa, 
nagamba ati Babahwe omugisa abantu bange aba Misiri, na Asura omulimo 
gwengaro zange, na Isareri obugwetwa bwange. 

Nabi Isaya 20 

1OMU mwaka Taratani obuyaiziremu Asidodi, Sagoni omukama wa Asura 
obuyamutumire, kandi yarwana na Asidodi yaginyaga;  

2nybwo MUKAMA yagamba omu Isaya mutabani wa Amozi ati Genda, sumu’ra 
ebitengo omu nda yawe, ojule enkaito ha kigere kyawe. Yakora ati, yagenda busa 
atanyina nkaito. 

3MUKAMA yagamba ati Nkomuiru wange Isaya okuyagenderaga busa atanyina 
nkaito emyaka esatu okuba akokuro’raho nekyamahano hali Misiri na Kusi;  

4ma wa Asura alitwara ati abanyangwa bomu Misiri, nabo ababingirwe omu 
Kusi, abato nabagurusi, bali busa, kandi batanyina nkaito, nebibunu bisukuirwe, 
okuhemura Misiri. 

5Kandi balikehe’ra, balikwatwa ensoni habwa Kusi okunihira kwabu, na Misiri 
ekitinisa kyabu. 

6Nowomutano gunu aligamba omu biro ebi ati Dora, nukwo kunihira kwaitu, 
nambere twayebingire okujunwa omukama wa Asura: naitwe tulikira tuta?  

Nabi Isaya 21 

1OKURAGURA ha irungu lyenyanja. Nkebiyaga okubitera omu bukizi Bwobulyo, 
nukwo kuruga omu irungu, omu nsi yokwekanga. 

2Okwolekwa okwobujune kunyolekirwe; omukozi wobugobya, nomunyagi 
anyaga. Ramaga iwe Eramu; gota, iwe Mediya; okusinda kwayo kwona 
nkumazireho. 

3Nikyo ebibero byange biiju’ra okusa’rwa; okuhu’rwa kwankwasire 
nkokuhu’rwa okwomukazi arukurumwa: nisasa nti, tindukusobora kuhu’ra; 
nomburugutana nti tindukusobora okurora. 

4Omutima gwange nuguhija, okwekanga kutinisize: emamba eyinayenzire 
enfokire okutukumira. 

5Nibategeka emeza, nibataho abarora, nibalya nibanywa: muimuke, inywe 
abakuru musige amagita ha ngabu. 

6Baitu Mukama angambire ati Genda, taho omulinzi okurora;  

7leka atebeze ekyarora; kandi obwalirora igana, abembarasi babiri babiri, igana 
eryenkaina, igana eryengamira, alyekamba okuhu’ra nataho omutima. 

8Kandi yayami’ra nkentale ati Ai Mukama, nyemerire obutaikya ha rukomero 
rwokuleba hara enyamusana, kandi ninkiisa obuire obuntebwaho omu kulinda 
kwange:  

9dora, nihaija igana lyabantu, abaha mbarasi babiri babiri. Yagarukamu 
nagamba ati Baburoni egwire, egwire; nebisisani byona ebisaruirwe 
ebyabacwezi bayo bicwekere hansi. 

10Ai bambi, okuhura kwange, engano eyorubuga rwange orwokuhu’raho: eki 
ekinahulire hali MUKAMA wamahe Ruhanga wa Isareri nikyo mbagambire. 

11Okuragura ha Duma. Haroho anyeta ayemere omu Seyiri ati Omulinzi, obuire 
bulibuta?  



1196 

 

 
Bible in Runyoro-Rutooro 

© 1964 Bible Society of Uganda. 
 

 

 

 

12Omulinzi, obuire bulibuta? Omulinzi yagamba ati Obuire nubukya, kandi 
nubuira: muraba nimukaguza, mukaguze: muhinduke, muije. 

13Okuragura ha Arabu. Omu kibira omu Arabu nuho muligonya, inywe ebitebe 
bya 

14Badedani abagenzi. Ayakwasirwe iroho bakamuletera amaizi; abomu nsi ya 
Tema bakaitirana abairuki nibabaletera ebyokulya byabu. 

15Baitu bakairuka busitama, busitama asomoire, nobuta obufoirwe, nomuhito 
gwobulemu. 

16Baitu nukwo Mukama angambire ati Omu mwaka gumu nkemyaka 
yomukolerezi wempera okweri, ekitinisa kyona ekya Keda kirihwaho:  

17nabasigaraho omu muhendo gwabarasi bobuta, emanzi zomu bana ba Keda, 
baliba bake: baitu MUKAMA, Ruhanga wa Isareri, akigambire. 

Nabi Isaya 22 

1OKURAGURA ha kihanga kyokwolekwa. Obaire ki hati bunu, baitu okugenda 
ogendire kimu ha nju eruguru?  

2Iwe aijuire okutokera haiguru, orubuga orwobwogo, orubuga 
orwokukyanganuka; abaisirwe bawe tibaisirwe busitama, kunu tibafire omu 
bulemu. 

3Abalemi bawe bona bakairuka hamu, bakabohwa abarasi bobuta: bona bomu 
bawe abasangirwe bakabohwa hamu, bakairuka hara. 

4Nikyo nagambire nti Hinduka, oleke okundora, nind’ra agasalire; otegadya 
okumpumuza habwokunyagwa kwomuhara wabantu bange. 

5Baitu nikyo kiro kyokuburangana nekyokulibatirwa hansi, 
nekyokuburungutana ekiruga hali Mukama, MUKAMA wamahe, omu kihanga 
kyokwolekwa; okuseswa okwa muhuruzi, kandi okwami’ra ensozi. 

6Na Eramu ekahimba omufuko hamu negali zabantu nabaha mbarasi; Kiru 
ekasuku’ra engabu. 

7Kandi kyahika, ebihanga byawe ebirukukira oburungi bikaijura egali, nabaha 
mbarasi bayesimba enyi’ri ha irembi. 

8Kandi yaihaho ekyokwesweke’ra kya Yuda; okarora muno ha kiro kiri 
ebyokurwanisa ebiri omu nju yekibira. 

9Kansi mwarora ebihuro ebyahaguirwe omu rubuga rwa Daudi, bingi muno: 
kandi mwasoroza hamu amaizi agekiijongo kya ifo. 

10Kandi mwabara enju za Yerusalemu, mwasesa enju okugumya orugo. 

11Kandi mwakora akaijongo hagati ya muhuruzi, nakakubo akamaizi gekiijongo 
ekyaira: baitu mutarole hogu ayakozire kinu, kunu mutamuteho ekitinisa 
ayakikozire ira muno. 

12Nomu biro ebi Mukama, MUKAMA wamahe nubwo yayesere abantu oku’ra, 
nokutera empamo, nokuburwa isoke, nokwetenga omunda ebitengo:  

13kandi dora, okusemerwa nokukyanganuka, okuita ente, nokuita entama, 
okulya enyama nokunywa amarwa: ngu Leka tulye tunywe, baitu ijo tulifa. 

14Kandi MUKAMA wamahe yayesuku’ra omu matu gange ati Mazimakwo 
okutahiki’ra kunu tikulibaihwaho nokuhikya okufa kwanyu, agambire Mukama, 
MUKAMA wamahe,  

15Nukwo agambire Mukama, MUKAMA wamahe ati Irukogende hali omwahuzi 
ogu Sebuna, arukulema enju, ogambe oti 

16Nakora ki hanu, kandi onyinoha hanu, baitu okulima oyerimire hanu ekituro? 
Nayerimira ekituro haiguru, nayerimira omu mwandara ekiikaro 
ekyokuikaramu! 

17Dora, MUKAMA alikuhungura namani nkomusaija wamani; ego, alikukwatira 
kimu. 

18Mazimakwo alikususa, nakunaga nkomupira omu nsi egalihire; nuho olifera 
oku, kandi negali zawe ezekitinisa, iwe ensoni ezenju ya mukama wawe. 

19Kandi ndikusindika omu bukuru bwawe, ndikucunda ninkuiha omu kiikaro 
kyawe. 

20Kandi kirihika omu biro ebi ndyeta omuiru wange Eryakimu mutabani wa 
Hirikiya:  

21ndimujweka orugoye rwawe, ndimutega nomweko gwawe, ndimukwasa 
okulema kwawe omu mukonogwe: uwe aliba nka ise abomu Yerusalemu, nenju 
ya Yuda. 

22Nekisumuruzo kyenju ya Daudi ndikita ha ibegalye; nuwe alisumu’ra busaho 
aliboha; nuwe alikinga, busaho alikingura. 

23Kandi ndimugumyaho nkengango omu kiikaro ekitahwaho; aliba entebe 
yekitinisa hali enju ya ise. 

24Kandi balimuhanikaho ekitinisa kyona kyenju ya ise, abana noruzaro, ekintu 
kyona ekike, okuruga buyugi okuhika ha bisisi ebikoto. 

25Ha kiro eki, agambire MUKAMA wamahe, engango esimbirwe omu kiikaro 
ekigumire, eriremera; kandi eritemwa hansi, erigwa, nebintu ebikaba 
bihanikireho biriihwaho; baitu MUKAMA akigambire. 

Nabi Isaya 23 

1OKURAGURA ha Turo. Mucule, inywe embyombo bya Tarasisi; baitu efokere 
kifuruka, kunu busaho nju, okutahamu busaho: okuruga ensi ya Kitimu 
kibasukuirwe. 

2Muculere, inywe abomu izinga; inywe abaguzi ba Zidoni abarukuraba omu 
nyanja abatatungisize. 

3Naha maizi amaingi ensigo ya Sihoru, amagesa ga Nilo nigo magobage; nuwe 
akabali katale kamahnaga. 

4Kwatwa ensoni, iwe Zidoni: baitu enyanja egambire, orukomero rwenyanja, eti 
Tindumwa, kunu tinzara, kunu tinyorora abasigazi, tindera abaisiki. 

5Okuranganwa obukulihika Misiri, balisaliwa muno okuhu’ra okuranganwa kwa 
Turo. 

6Muhinguleho, mugende Tarasisi; mucule, inywe abomu izinga. 

7Nurwo rubuga rwanyu orwokusemererwa, obukaikuru bwarwo obuli bwaira 
naira, ebigerebye ebyamutwaraga hara okugonya?  

8Niha amalirire kinu hali Turo, orubuga orugaba ekondo, abaguzi barwo abali 
bakuru, abensagi bayo bali bekitinisa ba hansi?  

9MUKAMA wamahe nuwe akimalirire, okuswaza emyehembo yekitinisa kyona, 
okukwasa ensoni abekitnisa bona aba ha nsi. 

10Hingura omu nsi yawe nka Nilo, iwe omuhara wa Tarasisi; tihakiroho mweko 
ogwokwetega. 

11Agoroire omukonogwe ha nyanja, atengeseze obukama bwingi: MUKAMA 
aragire ekiragiro ha Kanani, okuhwerekereza enkomero zayo. 

12Yagamba ati Toligaruka okusemererwa, iwe omuhara atakaswirwe owa 
Zidoni ayerengerirwe: imuka, yambuka ogende Kitimu; naho tolibonayo 
okuhumura. 

13Dora, ensi Yabakalidaya; ihanga eri tirikiroho; Omwasura alisigire 
enyamaiswa zomu irungu: bakamukya enskomero zabu, nasesa amaju gayo; 
yagifora ebikamburu kwonka. 

14Mucule, inywe ebyombo bya Taeasisi; baitu orukomero rwanyu orwamani 
rufokere kifuruka. 

15Kandi kirihika omu biro ebi, Turo eryeba emyaka ensanju, nkebiro 
byomukama omu okubiri: emyaka ensanju obwerikahwaho kiriba hali Turo 
nkekizina kyomukazi-ensihani. 

16Kwata enanga, gendagenda ha rubuga, iwe ensihani eyeberwe; tera kurungi 
endongo yawe, zina ebizina bingi, nukwo oijukwe. 

17Kandi kirihika emyaka ensanju obwerikahwaho, MUKAMA libungira Turo, 
aligarukira emperaye, kandi alisihana nobukama bwona okuhikya ensi zona. 

18Kandi obuguzibwe nemperaye biriba ebihikirire hali MUKAMA: tibiririndwa, 
kunu tibiryahuzibwa; baitu obuguzibwe buliba habwabo abataha omu maiso ga 
MUKAMA, balye baigute, babe nebyokujwara ebitarukukura. 

Nabi Isaya 24 

1DORA, MUKAMA ensi agimaramu byona, agihwerekereza, agijumika, ararangya 
hona hona abagitahamu. 

2Kandi kiriba kiti, nkokukiri ha Bantu nukwo kiriba ha nyakatagara; nkokukiri 
ha muiru, nukwo kiriba kiti ha mukamawe; nkokukiri ha muzana, nukwo kiriba 
kiti ha mugolewe; nkokukiri ha muguza, nukwo kiriba kiti ha muguzi; nkokukiri 
ha mwohozi, nukwo kiriba kiti ha mwohoza; nkokukiri hali ogu asagisa, nukwo 
kiriba kiti hali ogu aha ensagi. 

3Ensi erima’rwamu kimu, erinyagirwa kimu; baitu MUKAMA agambire 
ekigambo kinu. 

4Ensi neganya, nehwe’ra, ensi neruhi’ra nehwe’ra, abakuru bomu Bantu bagwire 
ensazi. 

5Kandi ensi esisikaire hansi yabo abagitahamu; baitu basobeze ebiragiro, 
bahinduirwe ekyatairweho, bacwire ekiragano ekitahwaho. 

6Habwebi omukyeno gulire ensi, nabo abagitahamu bacwerirwe omusango ngu 
Gubasingire: habweki abataha omu nsi bokibwe, hasigaireho abantu bake. 

7Amarwa agomutarara nigaganya, omuti omuzabibu nugujwaha, bona 
abemitima eyokusemererwa nibasinda. 

8Okuzana kwenjogera nukuhwaho, obwogo bwabu abatoka baculire, 
okusemererwa okwenanga kuhoireho. 

9Tibalitamira marwa nekizina; ekyokunywa ekyamani kirisa’ra hali abo 
abakinywa. 

10Orubuga orwokujwangana rusesibwe hansi: enju zona zikingirwe, omuntu 
wena aleke okutahamu. 

11Haroho oku’ra omu makute habwamarwa; okusemererwa kwona kufokere 
omuirima, okukyanganuka okwensi kuhoireho. 

12Omu rubuga hasigairemu okuhuka, irembo litirwe nokuhwereke’ra. 

13Baitu nukwo kiriba kiti omu nsi hagati omu mahanga, nkokutengeta kwomuti 
omuzeituni, nkemizabibu erukusangwaho obubaba bamazire okunoga. 

14Banu baliimukya iraka lyabu, balitoka; habwobukuru bwa MUKAMA 
balyami’ra okuruga omu nyanja. 

15Nukwo mukugize MUKAMA oburugaizoba, ibara lya MUKAMA, Ruhanga wa 
Isareri omu mazinga genyanja. 

16Okuruga omu mpero zona ezensi tuhulire ebizina, ekitinisa hali abahikirire. 
Baitu nyowe nkagamba nti Nyanukire, nyanukire, zimboine! Abakozi 
bobugobya bagizire obugobya; ego, ebakozi bobugobya bagizire obugobya 
bwingi. 

17Okutina, nobuhya, nendubatira bikuhikireho, iwe arukuikara omu nsi. 

18Kandi kirihika ogu aliiruka iraka eryokutina aligwa omu buhya; nogu aliruga 
omunda yobuhya alikwatwa endubatira: baitu ebihuru ebya haiguru 
bikinguirwe, emiganda yensi netengeta muno. 

19Ensi ecwekire kimu, ensi whwerire mali, ensi etengesere muno. 

20Ensi erizongazonga nkomutamizi, eritengatengeta nkakaju; okusobya kwayo 
kuligiremera muno, kandi erigwa, teriimuka obundi. 

21Kandi kirihika omu biro biri, MUKAMA alibonabonesa ihe eryabakuru abali 
haiguru muno, nabakama bensi abali hansi. 

22Kandi balisorozebwa hamu, nkabahabwa okubasorozebwa omu kiina 
kyenkomo, kandi ebiro bingi obubirikahwaho baliizirwa. 

23Nukwo okwezi kulikwatwa ensoni, nizoba liriswazibwa; baitu MUKAMA 
wamahe aliremera orusozi Sayuni, nomu Yerusalemu, nomu maiso gabantube 
abaira nekitinisa. 

Nabi Isaya 25 

1AI MUKAMA, niwe Ruhanga wange; ndakunyumiza, ndakugiza ibara lyawe; 
baitu okozire ebyamahano, nibyo wamazima. 

2Baitu orubuga okurufora ekikomi; orubuga oruroho muhuruzi akarifora 
ebikamburu: ekikali kyabanyaihanga okakifora okutaba rubuga; tikirigaruka 
okwombekwa. 

3Nikyo abantu bamani balikukugiriza, orubuga orwamahanga ogatinwa rulitina 
iwe. 

4Baitu okaboli orukomero hali omunaku, orukomero rwamani hali owamasege 
omu bujunebwe, hokuirukira ekiyaga, ekiituru ekyokujuna omu musana, 
okuhi’ra okwabatinwa obukuba nkekiyaga obukitera ha rugo. 

5Nkokwokya okuli omu kiikaro ekyomere, nukwo oliculeza oti obwogo 
bwabanyaihanga; nkokwokya okukusikirizibwa ekiituru kyekicu, nukwo 
ekizina kyabo abatinwa kiriculezebwa. 

6Kandi ha rusozi runu MUKAMA wamahe alicumbira abantube obugenyi 
obwebisajwa, obugenyi obwamarwa agesibu, obwebisajwa, obugenyi 
obwamarwa agesibu, obwebisajwa ebiijuire omusoina, obwamarwa agesibu 
agasengizirwe okurungi. 

7Kandi alima’raho kimu ha rusozi runu ekisweke’ra kyona ekiswekerire abantu 
bona, ekikingyo ekikingirwe ha mahanga gona. 

8Amirire kimu okufa ebiro byona; kandi Mukama RUHANGA aliragaza amaizi ha 
maiso gona; nokugaywa kwabantube alikuihiraho kimu hansi yona: baitu 
MUKAMA akigambire. 

9Kandi baligamba ha kiro eki ngu Dora, onu nuwe Ruhanga waitu; 
tukamutegereza, kandi alitujuna: onu nuwe MUKAMA; tukamutegereza, 
turasemererwa turakyanganukira okunujankwe. 

10Baitu ha rusozi runu omukono gwa MUKAMA gulihumu’raho, na Moabu 
aliribatirwa omu kiikarokye, nkebisunga okubiribatirwa omu mugezi 
gworubungo. 

11Kandi alyanju’ra emikonoye hagati yarwo, nkomuntu arukuziha okwayanju’ra 
emikonoye okuziha: kandi alibundaza emyehemboye hamu namagezi 
gengaroze. 

12Kandi nekigo ekyorukomero oruraihire orwa muhuruzi yawe akibundaize, 
akisesere, akitaire hansi, okuhikya omu cucu. 

Nabi Isaya 26 

1OMU biro biri ekizina kinu kirizinwa omu nsi ya Yuda ngu Tunyina orubuga 
rwamani; alitaho okujunwa okuba orugo na muhuruzi. 

2Mukingule enyingi, ihanga eryokuhiki’ra erirukukwata amazima litahemu. 

3Oramulindiraga omu businge obuhikirire anyakugumya okutekerezakwe 
haliwe: baitu niwe arukwesiga. 

4Mwesige MUKAMA ebiro byona: baitu ahali MUKAMA YAHWE haroho 
omwandara ogutahwaho. 

5Baitu abundaize hansi abo abarukutaha haiguru, orubuga orwa haigura; 
arutaire hansi, arutaire hansi okuhikya ha itaka; aruhikize ha cucu. 

6Ekigere kiriruribatira hansi; ebigere byabanaku nebigere byabamasege. 

7Omuhanda gwogu ahikirire muhanda gwobulyo: iwe anyakuli wobulyo 
noterekereza omuhanda gwogu ahikirire. 

8Ego, omu muhanda gwebiragiro byawe, ai MUKAMA, nuho tukutegererize; hali 
ibara lyawe na hali okuijuka kwawe nuho haroho okugonza okwobwomezi 
bwaitu. 

9Nobwomezi bwange nukwo nkuseruire ekiro; ego, nomwoyo omunda yange 
nukwo ndakuse’ra nobwekambi: baitu ebyobulyo byawe obubiri omu nsi, 
abaikara hansi nobega okuhiki’ra. 

10Embabazi nobuziriko’rwa omubi, talyega ebyokuhiki’ra; nomu nsi yokuhiki’ra 
naho alikora ebyokusisa, kunu talirora obukuru bwa MUKAMA. 

11MUKAMA, omukono gwawe guimukire, baitu tibarukukora; baitu balirora 
obwekambi bwawe habwabantu, balikwatwa ensoni; ego, omu’ro gulirya 
abanyanzigwa bawe. 

12MUKAMA iwe olitaho obusinge habwaitu: baitu niwe okozire emirimo yaitu 
yona habwaitu. 

13Ai bambi MUKAMA Ruhanga waitu, abakama abandi bakatulema; kunu 
iwoloho; baitu omuliwe wenka nukwo tuligamba ha ibara lyawe. 

14Bo bafire, tibaliba bomezi; bakabire, tibalihumbuka: nikyo wabaizirire, 
wabahwerekereza, waburanganiza okuijukwa kwabu kwona. 

15Okanyisize ihanga, MUKAMA, okanyisize ihanga; okugizibwe: okagalihya 
emitano yona eyensi. 

16MUKAMA, omu bujune bwabu bakakuse’ra, bakasesa okusaba kwabu, 
okusaliza kwawe obukwababaireho. 

17Nkomukazi anyinenda, ahikire okuzara, okwarumwa nayamuza omu 
kuhurkwakwe; nukwo tubaire tutu omu maiso gawe, ai MUKAMA. 

18Tukaba tunyinenda, tukarumwa, twazara nkorwoya; tutahikye okujuna 
kwona omu nsi; kunu nabomu nsi batagwe. 

19Abafu bawe baliba bomezi; emitumbi yange eriimuka. Musisimuke, muzine 
inywe abataha omu cucu: baitu orumerwawe ruli nkorume rwa ha bunyansi, 
nitaka liritanaka abafu. 

20Muije ’nu abantu bange, mutahe omu bisika byanyu, mwekingireho enyingi 
zanyu: mwekingireho enyigi zanyu: mwesereke akacu kake, okuhikya 
okubihirwa kinu obukulihwaho. 

21Baitu dora, MUKAMA narugayo omu kiikarokye okubonabonesa abahansi 
habwokusisa kwabu: nensi eryoleka esagama yayo, terisweka obundi abaisirwe 
bayo. 

Nabi Isaya 27 

1OMU biro ebi MUKAMA na busitamaye eyobwogi, enkoto, eyamani, 
alibonabonesa ensambya erukwegonyo’ra, nensambya eyehotoire; aliita 
endyoka eri omu nyanja. 

2Omu biro biri: orugonjo rwemizabibu yamarwa, muruzinire. 

3Ninyowe MUKAMA ndukurulinda; ndaruiti’raga amaizi obutosa: ndarulindaga 
nyamusana nekiro, omuntu wena aleke okurusisa. 

4Ekiniga tikiri omulinyowe: kakuba mbaire namake’re namahwa omu maiso 
gange okugarwanisa! Nkugaramagire, nkugokeze hamu. 

5Rundi akwate ha mani gange, ensabe ebyobusinge; ego, leka ansabe 
ebyobusinge. 

6Omu biro ebiruukugenda okuija Yakobo alisimba emihamaye; Isareri 
alikununuka eminono nayakya ebyakyo: baliijuza amaiso gitaka nebyana. 

7Amutemere nkokuyatemere bali abamutemere? Rundi aisire nkokuitwa 
okukuli okwabali abaisirwe uwe?  

8Obwomubinga nosisana okuhakana nauwe; amuihireho nomuyagagwe omu 
koto omu biro byomuyaga gwoburugaizoba. 

9Nubwo okutahiki’ra kwa Yakobo kuliihwaho kuti, kandi nikyo kyana kyona 
ekyokuihaho ekibikye; obwalikafora amabale gona agekyoto okuba nkamabale 
ginoni agahondwahondwa, nukwo Aserimu nebisisani biizoba bireke okuimuka 
obundi. 

10Baitu orubuga oruroho muhuruzi rusigirwe, ekiikaro kyokuikaramu 
ekifurukirwemu ekitarumu muntu, nkirungu: nuho enyana eririra aho, kandi 
nuho eribyama aho, nerya ebinyansi byayo. 

11Amatagi gayo obugalihotoka galicwibwaho; abakazi baliija baligokya: baitu 
bali Bantu abatanyina magezi; nikyo ogu ayabakozire alirekera okubakwatirwa 
embabazi, ayabahangire taliboleka omugisa. 

12Kandi kirihika omu biro biri, MUKAMA alikunkumura ebyanabye, okuruga ha 
bitungezi Byekyambu okuhikya akambu ka Misiri, nainywe mulisorozebwa omu 
omu, inywe abana ba Isareri. 

13Kandi kirihika omu biro biri, engwara enkoto eriterwa; abo baliija abakaba 
bamalize okubura omu nsi ya Asura, nabo abakaba babingirwe omu nsi ya 
Misiri; baliramya MUKAMA omu rusozi orurukwera omu Yerusalemu. 

Nabi Isaya 28 

1ZIRIBONA ekondo yemyehembo yabatamizi ba Eferaimu, nekyakyo 
ekirukuhotoka ekyoburungibwe obwekitinisa, enyakuli ha mutwe gwekihanga 
ekirukweza ekyabo abasingurwa amarwa! 

2Dora, Mukama anyina emanzi owamani; nkekiyaga kyorubale, omuyaga 
ogurukuhwerekereza, nkihunga eryamaizi amaingi agarukuboga, nukwo alitera 
hansi nomukonogwe. 

3Ekondo yemyehembo yatamizi ba Eferaimu eriribati’rwa nebigere:  

4nekyakyo ekirukuhotoka ekyoburungibwe obwektinisa, ekiri ha mutwe 
ogwekihanga ekirukweza, kiriba nkitini eribanza okwenga ekyanda 
kitakahikire; arukurora obwalibona, ahonaho likiri omu ngaroze alirya. 

5Omu biro biri MUKAMA wamahe aliba nkekondo yekitinisa, nenkofira 
yoburungi hali abantube abasigaireho. 

6Kandi nkomwoyo gwobulyo hali ogu aikalire okucwa emisango, kandi nkamani 
hali abo abaga’rayo obulemuha irembo. 

7Baitu nabo bahabire habwamarwa, kandi nibazongazonga habwebitamiza; 
nyakatagara na babi bahabire habwebitamiza, bamazirwe amarwa, 
nibazongazonga habwebitamiza; nibahaba omu kurora, nibesitara omu kucwa 
emisango. 

8Baitu emeza zona ziijuire ebitanaki, nebifire, tihakiroho ekiikaro ekisemire. 

9Noha owalyegesa amagezi? kandi noha owalyegesa ebigambo ebi? Rundi 
nibabo abacukire? Abo abaihirwe hamabere?  

10Baitu kiba kiragiro ha kiragiro, kiragiro ha kiragiro: ruka’ra ha ruka’ra, ruka’ra 
ha ruka’ra, hanu akake, hali akake. 

11Nangwa, baitu omu Bantu abeminwa yahandi, norulimi orundi, nukwo 
aligambira abantu banu:  

12abayagambire ati Kunu nukwo kuhumura, muhe okuhumura ogu 
anyakujwahire; kandi kunu nukwo kuhumuza: baitu bayanga okuhu’ra. 

13Nikyo ekigambo kya MUKAMA kiriba namberemuli ekiragiro ha kiragiro, 
ekiragiro ha kiragiro; oruka’ra ha ruka’ra, oruka’ra ha ruka’ra hanu akake, na 
hali akake; nubwo bagende, bagwe enyuma, bacweke, bakwate omu ndubatira, 
banyagwe. 

14Nukwo muhu’re ekigambo kya MUKAMA, inywe abasaija abagayi, 
abarukulema abantu banu abali omu Yerusalemu:  

15baitu mukagamba ngu Turagaine ekiragano nokufa, kandi tuganjaine 
nokuzimu; omuhito ogurukusagana obugulirabamu tiguliija namberetuli; baitu 
tufoire ebisuba ekyokwebingamu kyaitu, kandi tweserekere itwe nka omu 
bisuba:  

16nikyo Mukama RUHANGA agambire ati Dora, ntaire omu Sayuni 
habwemiganda ibale, ibale eryalengerwe, ibale erya karugu eryomuhendo, 
eryemiganda egumire: enyakuikiriza talyanguhiriza. 

17Kandi ndifora ebyobulyo okuba nkomugiha, nokuhiki’ra kuliba ekyokulengesa 
kyange: orubale ruliihiraho kimu ekyokwebingamu ekyebisuba, namaizi 
galisweka ekiikaro kyokweserekamu. 

18Nekiragano kyanyu ekimwaragaine nokufa kiriihwaho, nokuganjana kwanyu 
nokuzimu tikuligumaho; omuhito ogurukusagana obugulirabamu, nubwo 
muliribatirwa hansi habwogu. 

19Obugurarabamuga bwona, gurabakwataga’ baitu obukyabukya 
gurarabamuga nyamusana nekiro: kandi kiriba kwecura kwonka okuhu’ra 
okuranganwa kwagwo. 

20Baitu ekitabu kiri kigufu kiti omuntu tasobora kukirambikirizaho; 
nekyokwesweka nikifunda kiti, omuntu tasobora kukyesweka. 

21Baitu MUKAMA aliimuka nkomu rusozi Perazimu, alikwatwa ekiniga nkomu 
kihanga kya Gibeoni; nukwo akole omulimogwe, omulimogwe ogwamahano, 
kandi ahikirize ekigambokye ekyamahano. 

22Nukwo hati bunu muleke okugaya, rundi ensengo zanyu zitafoka zamani: 
baitu mpulire ha kuhikiriza okwamalirirwe hali Mukama MUKAMA wamahe, 
okuliba ha nsi yona. 

23Mutege amatu, muhu’re iraka lyange; muhwituke, muhu’re okugamba 
kwange. 

24Omulimi alima itaka obutaleka okusiga? Naso’ra natera obutaleka ebiteneke 
biitakalye?  

25Obwamara okuliinganiza lyona tasiga entendigwa, nanaga omugusa, natemera 
engano omu nka’ra, nesayiri omu kiikaro ekiragirwa, nebicoli ha mbaju?  



1206 

 

 
Bible in Runyoro-Rutooro 

© 1964 Bible Society of Uganda. 
 

 

 

 

26Baitu Ruhangawe amuterekereza kurungi, namwegesa. 

27Baitu tibahura oburo nekyoma kyobwogi, kunu tibagendesa enyamuziga 
yagali ha mugusa; baitu entendigwa zihurwa nakaigo, nomugusa guterwa 
nomuigo. 

28Ebyokulya bisibwa; baitu tabihura ebiro byona: kandi enyamuziga yegaliye 
nembarasize nobubibiraranga, tabisa. 

29Nakyo kiruga hali MUKAMA wamahe, ali wamahano omu kuhanurakwe, 
nakira bona amagezi. 

Nabi Isaya 29 

1AI bambi Aryeri, Aryeri, orubuga rwenkande za Daudi! Mwongere omwaka ha 
mwaka; leka obugenyi buijege:  

2nubwo olituntuza Aryeri, balibaho okuganya nokutera empamo: baitu aliba 
namberendi nka Aryeri. 

3Kandi nditema enkande okukwehinguliriza, ndikugota nenkomero, 
ndikutumiraho emitumo eyokugota. 

4Naiwe olibundazibwa hansi, kandi oligamba nkogwire ha itaka, nokugamba 
kwawe kuliba nukuruga omu cucu: niraka lyawe liriba nkiraka lyogu abandwa 
omuzimu, eriruga omu itaka, nokugamba kwawe kulibaza ebihwa omu cucu. 

5Baitu igana eryabanyanzigwa bawe liriba nkecucu obwingi, nigana 
lyabokutinwa liriba nkokusunga oguhwaho: ego, kirihika bwango omu kacu 
kake. 

6MUKAMA wamahe alimuizira nokuhinda kwiguru, nokutengeta kwensi, 
nobwogo bwingi, na kairingwa, nomuyaga, nekibabu kyomu’ro ogurukwokya. 

7Nigana lyamahanga gona agarwana na Aryeri, bona abamurwanisa nekigokye 
ekyamani, abamutuntuza, baliba nkekiroto, okwolekwa kwekiro. 

8Kandi kiriba nkomuntu omujara obwarota, kandi dora, nalya; baitu asisimuka 
obwomezibwe buli bwonka: rundi nkomuntu owiroho obwararota, kandi dora, 
nanywa; baitu asisimuka, kandi dora, aruhirire, nobwomezibwe bunyina enjara: 
nukwo kiriba kiti hali igana lyamahanga gona agarwanisa orusozi Sayuni. 

9Muikaleho, muhuni’re; mwesemeza mube abafu bamaiso: batamire, baitu tigali 
marwa; nibazongazonga, baitu tikiri kitamiza. 

10Baitu MUKAMA abasesereho inywe omwoyo ogwoturo twinge, aisire amaiso 
ganyu banabi; nemitwe yanyu abarozi, agiswekere. 

11Kandi okwolekwa kwona kufokere namberemuli nkebigambo byekitabu 
ekitairweho emanyire okusoma, nibagamba ngu Somamu, nkwesengerize; uwe 
agamba ati Tindukusobora, baitu kitairweho emanyikirizo:  

12baitu ekitabu bakiha omuntu atamanyire kusoma, nibagamba ngu Somamu, 
nkwesengerize: uwe agamba ati Timanyire kusoma. 

13Kandi MUKAMA akagamba ati Baitu abantu banu nibai’ra haihi namberendi 
nibandamya nakanwa kabu neminwa yabu, baitu bairizeyo hara namberendi 
omutima gwabu, kandi okutina kwabu namberendi kiba kiragiro kyabantu 
ekibayegesibwe kwonka:  

14nukwo dora, ningenda okukora omulimo gwamahano omu Bantu banu, 
omulimo ogwamahano ogwokuhuni’raho: namagezi gabamagezi babu galibura, 
nokwetegereza kwabetegereza babu kuliserekwa. 

15Ziribabona abo abase’ra muno okusereka okuhanura kwabu hali MUKAMA, 
nemirimo yabu eri omu kizima, nibagamba ngu Noha araturora? Kandi noha 
atumanyire?  

16inywe nimujumika ebigambo! Omubumbi ainganizibwa nkibumba! Ekintu 
ekikozirwe kirigamba hali ogu ayakikozire kiti Atankole! Rundi ekintu 
ekibumbirwe kirikiti Tanyina magezi?  

17Tihasigaireho akacu kake muno? Kandi Lebanoni erifoka omusiri ogumeza, 
nomusiri ogumeza guliinganizibwa nekibira?  

18Omu biro ebi abafu bamatu balihu’ra ebigambo ebyekitabu, na maiso gabafu 
bamaiso galirora garugire omu kizima omu muirima. 

19Kandi nabaculezi balyeyongera okusemererwa omu MUKAMA, nabanaku 
bomu Bantu balisemererwa Arukwera wa Isareri. 

20Baitu owokutinisa aburangaine, omugayi ahoireho, nabo bona baihirweho:  

21abahambirizi omuntu ekigambo omu kutongana, nibateraho endubatira ogu 
anyakuhana omu irembo, nibabisa ahikirire nekigambo ekitarumu. 

22Nikyo MUKAMA gambire, ayacunguire Iburahimu, ebyenju ya Yakobo ati Hati 
bunu Yakobo talikwatwa ensoni, namaisoge tigalihinduka omulingo gwago. 

23Baitu obwalikarora abanabe, omulimo gwengaro zange hagatiye, balyeza 
ibara lyange; ego, balyeza Arukwera wa Yakobo, balitukumi’ra Ruhanga wa 
Isareri. 

24Nabo abarukuhaba omu mwoyo balitunga okwetegerea, nabo abarukuhyema 
balyega okwegesebwa. 

Nabi Isaya 30 

1ZIRIBABONA abana abokwema, agambire MUKAMA, abahanura ebigambo, 
baitu tibahanura nanyowe; abasweka nekisweka, baitu tikiri kyomwoyo 
gwange, bongere ekibi ha kibi:  

2ebagenda okusirimuka Misiri, batakaguize ahali amanwa kange; okwebinga 
amani ga Faraho, nokwesiga ekiituru kya Misiri! 

3Nikyo amani ga Faraho galifokera ensoni zanyu, nokwesiga ekiituru kya Misiri 
kuliba okuswera kwanyu. 

4Baitu ababitobe bali Zoani, nabakwendabe bahikire Hanesi. 

5Bobona balikwatwa ensoni habwabantu abatasobora okubagasira, 
abatakonyera nobukwakuba okugasira, baitu okuswara nekijumo. 

6Okuragura ha bisoro ebyobukizi Bwobulyo. Omu nsi eyokubona obujune 
nokusalirwa, nambere haruga entale ebuguma nentale enimi, nencwera nenjoka 
eyobusegwe erukuhu’ruka, numwo baraba nibatweka itungo lyabu ha mabega 
genkaina ento, nebintu byabu ha mabango gengamira, nibagenda hali abantu 
abatalibagasira. 

7Baitu Misiri ekonye’ra busa, hatali mugaso: nikyo mwetire Rahabu, aikalire 
kwonka. 

8Nukwo ogende, ohandike ha ibale omu maiso gabu, okite omu kitabu, 
kiikalehoga habwebiro ebigenda okuija, ebiro nebiro. 

9Baitu liba ihanga eryokwema, abana ababiha ebisuba, abana abatarukwenda 
okuhu’ra okwegesa kwa MUKAMA:  

10abagambira abarozi ngu Muleke okurora; na banabi ngu Muleke okuturagu’ra 
ebyamazima, mutugambire ebihehire, muragule ebisuba:  

11muruge omu ngudo, muhunguke omu muhanda, ihaho omu maiso gaitu 
Arukwera wa Isareri. 

12Nikyo Arukwera wa Isareri agambire ati Baitu inywe nimugaya ekigambo 
kinu, nimwesiga ebyokwerenge’ra nobutigi,  

13nimwesigika ebi; nikyo okutahiki’ra kunu kuliba namberemuli nkikuma eriri 
haihi okugwa, erirukugogoma omu kisika ekiraihire, okucweka kwalyo kuija 
bwango, ahonaho. 

14Kandi alikyata nkekinaga kyomubumbi okukyatika, nakicwacwana hatali 
kuganyira; nukwo tihazoka omu bicweka byakyo oruguhyo na rumu 
orwokuguha omu’ro omu Kyoto, nobukwakuba orrwokuiha amaizi omu iziba. 

15Baitu nukwo agambire Mukama RUHANGA, Arukwera wa Isareri ati Omu 
kuhinduka nomu kuhumura nuho mulijunirwa: omu kwesiza nomu kwesiga 
nuho haliba amani ganyu:  

16baitu mutagonze. Baitu mukagamba ngu Nangwa, baitu tuliirukira ha mbaeasi; 
nikyo okuiruka muliirukira: kandi ngu Tulitemba ezenziriga; nikyo abo 
ababahondera baliba benziriga. 

17Abantu rukumi baliruka habwokucomera kwomu; habwokucomera kwa 
batano inywe muliiruka: okuhikya obumulisigwa nkomuti oguharaigukire ha 
ruguru yorusozi, nkeberu ha kasozi. 

18Nikyo MUKAMA alirindira, abagi’re embabazi, kandi nikyo alinyumizibwa 
abaganyire: baitu MUKAMA nuwe Ruhanga wobulyo; banyina omugisa bona 
abamutegereza. 

19Baitu abantu balirara Yerusalemu omu Sayuni: toligaruka oku’ra obundi; 
mananukwo alikugi’ra embabzi obwalihu’ra iraka eryokukunga kwawe; 
obwalikahu’ra, nibwo alikugarukamu. 

20Kandi Mukama nobwalikuha ebyokulya ebyobujune namaizi agomuhito, baitu 
abegesa bawe tibalyesereka obundi, baitu amaiso gawe galirora abegesa bawe;  

21namatu gawe galihu’ra ekigambo enyuma yawe kiti Gunu nugwo muhanda, 
mugugenderemu; obumurahabiraga ha mukono gwobulyo, kandi 
obumurahabiraga ha mukono gwemoso. 

22Kandi mulisisa ebiswekwa ha bisisani byawe ebisaruirwe ebyefeza, nebisusu 
ebyebisisani byawe ebyagibwe ebyezabu: olibinaga nkekintu ekitasemire; 
olikigambira oti Rugaho. 

23Kandi alinagira embibo yawe enjura, nukwo ogisige omu itaka; nebyokulya 
ebyomu nsagi zitaka, biriba byezere kandi bingi: omu biro ebi ente zawe ziririra 
omu irisizo erikoto. 

24Nenimi nenkaina ento ezirima itaka zirirya obunyansi obwekisura, 
nebisegeserwe norugali nekihehemukya. 

25Kandi haliba harusozi rwona oruraihire, na ha kasozi kona akaraihire, 
ebyambu nemigezi eyamaizi, omu biro ebyokuita baingi enkomero obuzirigwa. 

26Kandi omwezi ogwokwezi guliba nkomusana gwizoba, kandi omusana 
gwizoba gulikanya emirundi musanju, ha kiro MUKAMA ekyaliboheramu 
ekifufu kyabantube, nakiza obuhuta bwokucumitwa kwabu. 

27Dora, ibara lya MUKAMA niriruga hara, niryaka nekinigakye, omu muika 
omwingi ogurukucucuka: eminwaye ijuire okubihirwa, norulimirwe ruli 
nkomu’ro ogurukwokya:  

28norwoyarwe ruli nkekyambu ekirukuboga, ekihikire ha bikya, asegese 
amahanga norugali orwobutarumu: nekyoma kyembarasi ekihabisa kiriba omu 
nsaya zamahanga. 

29Inywe muliba nekizina nkekizina ekyekiro, obubalya obugenyi oburukwera; 
nokusemererwa okwomutima, nkomuntu obwagenda nenyamulere ha rusozi 
rwa MUKAMA, hali omwandara gwa Isareri. 

30Kandi MUKAMA alihuliza irakalye eryekitinisa, kandi alyoleka okusirimuka 
okwokubihirwakwe, norulimi orwomu’ro ogurukwokya, nenkuba, nekiyaga, 
norubale. 

31Baitu habwiraka lya MUKAMA Omwasura alicwekacweka, ayateraga nomuigo. 

32Kandi obwaraterwaga bwona nomuigo oguragirwa MUKAMA ogwalimuteza, 
nubwo barateraga ngaija nenanga: kandi alirwana nabo omu bulemu 
oburukutengeta. 

33Baitu Tofeti ekatekanizibwa okuruga kara; ego, ekatekanirizibwa omukama; 
akagikora ehamire kandi enganzi: ekomi yayo mu’ro nenku nyingi; orwoya orwa 
MUKAMA, oruli nkenyambu kya kibiriti, nurwo rugyakya. 

Nabi Isaya 31 

1ZIRIBABONA abo abasirimukira Misiri okukonyerwa, nibesigamira embarasi; 
nibesiga egali baitu ziri nyingi, nabaha mbarasi baitu banyina amani maingi; 
baitu tibarukurora ha Arukwera wa Isareri, kunu tibarukuse’ra MUKAMA! 

2Baitu nauwe anyina amagezi, kandi alireta akabi, kunu taliga’raho 
ebigambobye: baitu aliimukira enju yabakozi bobubi, nokukonyera kwabo 
abakora okutahiki’ra. 

3Baitu Abamisiri baba Bantu, tubali Ruhanga; nembarasi zabu ziba nyama, kunu 
tiguli mwoyo: kandi MUKAMA obwalikago’ra omukonogwe, ogu arukukonyera 
alyesitara, nogu arukukonyerwa aligwa, bona balihwaho ahamu. 

4Baitu nukwo agambire MUKAMA namberendi ati Nkentale obwebubu’ra omu 
muhogo gwayo, nentale ensigazi, igana lyabalisa nobubalyetwa okugirwanisa, 
teryehinya habwiraka lyabu, kunu teribundara obubatera obwogo: nukwo 
MUKAMA wamahe alisirimuka ati okurwana ha rusozi Sayuni, na ha kasozi kayo. 

5Nkenyonyi ezihu’ruka, nukwo MUKAMA wamahe alisemba Yerusalemu; 
aligisemba, aligijuna, alihinguraho nagirinda. 

6Mumuhindukire ogu oumwayemire muno, inywe abana ba Isareri. 

7Baitu ha kiro ekibalinaga, omuntu wena ebisisanibye ebyefeza, nebisisanibye 
ebyezabu, ebyakozirwe engaro zanyu inywenka okuba ekibi. 

8Nubwo Omwasura aligwa na busitama, kunu tihaligwa na busitama, kunu tihali 
habwomuntu; kandi busitama etali yabantu erimulya: aliiruka busitama, 
nabasigazibe baliba bokuha omusoro. 



1211 

 

 
Bible in Runyoro-Rutooro 

© 1964 Bible Society of Uganda. 
 

 

 

 

9Nomwandaragwe gulirugaho habwokutina, nabakurube balifube’ra 
habweberu, agambire MUKAMA omu’rogwe oguli omu Sayuni, nekomiye omu 
Yerusalemu. 

Nabi Isaya 32 

1DORA, omukama aliremera omu kuhiki’ra, nabakuru baliremera nebyobulyo. 

2Kandi omuntu omusaija aliba nkekiikaro kyokweserekamu hali omuyaga, 
hokwebingiramu hali omuyaga, hokwebingiramu ekiyaga; nkebyambu 
byamaizi omu kiikaro okyomere, nkekiituru ekiibale erikoto omu nsi 
eyokujwahya. 

3Namaiso gabakurora tigalihimbara, namatu gabaruku’ra galihwituka. 

4Nomutima gwomwanguhi gulyetegereza maizi, norulimi rwabahebera rulihika 
okubaza kurungi. 

5Omugwagwa tibakimweta omwenda, nomugobya tibakimweta omugabi. 

6Baitu omugwagwa alibaza ebyobugwagwa, nomutimagwe gulikora okutahi’ra, 
okukora ebyokujuma nokukubaza ebirukuhabisa hali MUKAMA, okurumya 
enjara obwomezi bwomujara, nokubuza ekyokunywa ekyabiiroho. 

7Kandi nebintu byomugobya biri bibi: nacwa amagezi amabi okuhwerekereza 
abanaku nebigambo byebisuba, nobwomunaku agamba ebyobulyo. 

8Baitu omwenda acwa amagezi gomwenda; kandi habwebigambo byomwenda 
nukwo alyeme’raho. 

9Muimuke, inywe abakazi abarangaija, muhu’re iraka lyange; inywe abaisiki 
abatarukutaho omutima, mutegere okutu okugamba kwange. 

10Baitu omu biro ebirukuhondera omwaka gumu mulituntuzibwa, inywe 
abakazi abatarukutaho omutima: baitu amagesa gemizabibu galibura, 
okusoroza tikulihika. 

11Mutukumire inywe abakazi abarangaija; mutuntuzibwe, inywe abatarukutaho 
omutima: mujule muikale kwonka, mwetege omunda ebitengo. 

12Balyeteratera ha kifuba habwemisiri eyokusemererwa, habwomuzabibu 
ogurukwana. 

13Ha itaka lyabantu bange halimera amahwa namahe’re; ego, ha nju zona 
ezokusemererwa:  

14baitu ekikali kirifurukwamu; orubuga orurumu abantu baingi rulisigwa; 
akasozi norukomero orwokulindiraho biraba nkobuingira ebiro byona, 
okusemererwa okwentulege, irisizo eryamagana;  

15okuhikya omwoyo obugulituseswaho okuruga haiguru, nibuga obulirifoka 
omusiri ogurukwana, nomusiri ogurukwana obuguliinganizibwa nekibira. 

16Nubwo ebyobulyo biratahaga omu irungu, nokuhiki’ra kuliikara omu musiri 
ogurukwana. 

17Nomulimo gwokuhiki’ra guliba businge; nokukora kwokuhiki’ra kuliba 
obuculezi nobwesigi ebiro byona. 

18Nabantu bange baliikara omu kiikaro kyobusinge, nomunju ezigumireho, 
nomu bihumuro ebiculire. 

19Baitu orubale ruligwa, ekibira obukirigwa hansi; norubuga ruliseserwa kimu. 

20Munyina omugisa obumusiga embibo ha maizi gona, abasindika ebigere 
byenimi nenkaina. 

Nabi Isaya 33 

1KIRIKUBONA iwe arukunyaga, baitu iwe otanyagwe; kandi nogobeza, baitu iwe 
batakugobeze! Obwolireka okunyaga nubwo olinyagwa; kandi obwolireka 
okugobya, bo baligobeza iwe,  

2MUKAMA, otukole nembabazi; tukakutegereza; obe omukono gwabu 
obukyabukya, kandi okujunwa kwaitu omu biro byobujune. 

3Habwogwogo bwokujaga’ra abantu bairukire; habwokuimuka kwawe 
amahanga gararangire. 

4Neminyago yanyu erisorozebwa nkisomba okulisoroza; nobuzige 
okubuguruka, nukwo baligigurukaho. 

5MUKAMA anyumizibwe; baitu nataha haiguru: aijuize Sayuni ebyobulyo 
nokuhiki’ra. 

6Kandi halibaho okugumaho omu biro byawe, okujunwa okusagaine, namagezi 
nokwetegereza: okutina kwa MUKAMA nubwo bugudabwe. 

7Dora, emanzi zabu nizami’ra aheru: abakwenda bobusinge niba’ra muno. 

8Enguso zifire, omugenzi ahoiremu: asisire ekiragano, agayire embuga, 
tarukutaho omutima ha Bantu. 

9Ensi neganya neruha: Lebanoni ekwasirwe ensoni, ehotokere: Saroni efokere 
nkibuga: na Basani na Karameri nizikunkumura amababi gazo. 

10Hati bunu ndaimuka, agambire MUKAMA; hati bunu ndaimuka nyenka; hati 
bunu ndanyumizibwa. 

11Inywe muliba nenda yebisunga, mulizara emibiba: orwoya rwanyu guba 
mu’ro ogulibokya. 

12Nabantu baliba nkokubokya inoni: nkamahwa agatewa nukwo bokebwa omu 
mu’ro. 

13Muhu’re, inywe abali hara muno ekinakozire; nainywe abali haihi muikirize 
amani gange. 

14Abasisi abomu Sayuni nibatina; okutukumira kukwasire batamanyire 
abatarutina Ruhanga. Noha omulitwe aratahaga hamu nomu’ro ogurukwokya 
nambereguli? Noha omulitwe aratahaga nambere hali okwokya okutahwaho?  

15Nuwogu arukugenda omu kuhiki’ra, nabaza ebyamazima, nuwogu 
anyakugaya ensagi eziruga omu kwendereza, akankumura engaroze ereke 
okulya enguzi, anyakuita amatuge galeke okuhu’ra ebyesagama, naita amaisoge 
galeke okurora ekibi;  

16Ogu araikaraga haiguru: ekiikarokye ekyokwebingamu kiriba okulinda 
kwamabale: alihabwa ebyokulyabye; kandi amaizige tigalibura. 

17Amaiso gawe galirora omukama omu burungibwe: galirora ensi egalihire 
muno. 

18Omutima gwawe gulicumitiriza ha kutinisa: alinkaha ogu ayabaraga, alinkaha 
ogu ayalengaga, alinkaha ogu ayalengaga omusoro? Alinkaha ogu ayabaraga 
enkomero?  

19Tolirora ihanga eri’ruma, ihanga eryengambo eremere, eyotasobora 
okumanya; eryorulimi orunyaihanga eryotasobora okumanya eryorulimi 
orunyaihanga eryotasobora okwetegereza. 

20Rora Sayuni orubuga orwobugenyi bwaitu obwatairweho: amaiso gawe 
galirora Yerusalemu ekiikaro ekyokuikaramu ekiculire, ehema etaliihu’ruka, 
enkondo zayo ezitalisimburwamu ebiro byona, nemiguha yayo tericwibwa na 
gumu. 

21Baitu MUKAMA alibayo hamu naitwe omu bukuru, ekiikaro ekyebyambu 
ebigalihire nobwambu; nambere hataligenda obwato nengahi, nobukyakuba 
ekyombo ekikoto tikirirabaho. 

22Baitu MUKAMA nuwe mucwi wemisango waitu, MUKAMA nuwe muhi 
webiragiro waitu, MUKAMA nuwe omukama waitu; nuwe alitujuna. 

23Emiguha yawe erukuboha esumu’rukire; batasobole okugumya ekigere 
kyomurongosi gwabu, batasobole okuhanika eberu yabu: nubwo babagaine 
eminyago nyingi eyanyagirwe; abalema banyaga eminyago. 

24Kandi anyakuikarayo taligamba ati Ndimurwaire: abantu abaikaramu 
baliganyirwa okutahiki’ra kwabu. 

Nabi Isaya 34 

1MUI’RE haihi, inywe amahanga, muhu’re; muhu’re inywe abantu: ensi ehu’re 
nokuijura kwayo; ensi nebintu byona ebirigirugamu. 

2Baitu MUKAMA abihirirwe amahanga gona, akwatirwe ekiniga ihe ryabu 
ryona: abahwerekererize kimu, abaherireyo okuitwa. 

3Nabaisirwe babu balinagwa aheru, nokununka kwemitumbi yabu kulicuka, 
nensozi ziryaga habwesagama yabu. 

4Nihe ryona eryiguru lirihwe’ra, niguru lirikbirwa hamu nkorupapura: ihe rylyo 
lyona lirihwe’ra nkakababi okukahwe’ra ha muzabibu, kandi nkakababi 
okukahwe’ra ha mutini. 

5Baitu busitama yange enywire igusire omu iguru: dora, erisirimukira Edomu. 
Nabantu abokukyena kwange, okubacwera omusango. 

6Busitama ya MUKAMA ijuire esagama, egokere nebisajwa, nesagama yentama 
neyemburabuzi, nebisajwa ebyaha nsigo zempaya: baitu MUKAMA anyina 
ekyonzira omu Bozira, nokuita kwingi omu nsi ya Edomu. 

7Nembogo zirisirimuka hamu nazo, nenaho hamu nenimi; nensi yabu eritamira 
esagama. Necucu yabu erigomoka nebisajwa. 

8Baitu nikyo kya MUKAMA ekyokuhora enzigu, omwaka ogwokusasura omu 
kuhakana kwa Sayuni. 

9Nobwambu bwayo buliforwa orweju, necucu eriforwa kiberiti, nensi erifoka 
embuku yomu’ro. 

10Tigulirazibwa ekiro na nyamusana; omuika gwayo gulicuka ebiro byona: 
okuruga obusinge nokuhikya obusinge erikaraga kifuruka; tihalirabamu muntu 
ebiro nebiro. 

11Baitu enzikere nenyamunungu zirigirya; ensindizi nekingora biriikara omu: 
kandi aligirenga nomuguha gwokujwangana nekyokulengesa ekyebitarumu. 

12Balyeta abanyoro bayo okuija hali obukama, baitu tihalibayo nomu; nabakuru 
bayo bona baliba batakiroho. 

13Namahwa galimera omu bikali byayo, akamyakengeye namatojo omu 
nkomero zayo: kiriba ekiikaro kyeboha ekyokuikaramu, ezigati yehudu. 

14Nenyamiswa ezomu irungu ziritangatangana nengagya, nembuzi-empaya 
eryami’ra entahi yayo; ego, endumbizi eyekiro eriikara oku, eryebonerayo 
empumuro. 

15Nuho ekisindizi kirikora ekiju kyakyo, nekyalika, nekyatira amahuli, 
nikisoroza omunda yekiituru kyakyo: ego, nuho amalere ziryesoroleza oku, 
yona nentahi yayo. 

16Muse’re omu kitabu kya MUKAMA, musomemu: tihalibura hali ekitahi kyakyo: 
baitu akanwa kange niko karagira, nomwoyogwe nugwo gubisoroize. 

17Kandi abitomire, omukonogwe nugwo gugibigabire nomuguha: birigirya 
okuhikya ebiro byona, okuruga ha businge nokuhikya ha businge 
biraikaramuga. 

Nabi Isaya 35 

1IRUNGU nensi eyomere birisemererwa; ibuga lirikyanganuka,  

2liryakya ebyakyo. Liryakya muno muno, lirikyanganuka nokusemererwa 
nokuzina; ekitinisa kya Lebanoni kiririhabwa, oburungi bwa Karameri na 
Saroni: balirora ekitinisa kya MUKAMA, oburungi obwingi obwa Ruhanga waitu. 

3Mugumye emikono emigara, musagike amaju agatukumira. 

4Mubagambire abo abomutima ogurukutina muti Mube bamani, mutatina: dora, 
Ruhanga wanyu aliija okuhora enzigu, nempera ya Ruhanga; aliija okubajuna. 

5Nubwo amaiso gabafu bamaiso galiiguka, namatu gabafu bamatu galigurwa. 

6Nubwo omuntu omulema aliguruka nkensa, norulimi rwakifa numwa rulizina; 
baitu omu irungu amaizi galitaraka, nebyambu birigera omu ibuga. 

7Nomusenyi ogurukwokya gulifoka ekiikongo, nitaka erikwasirwe eroho 
lirifoka ensoro za maizi: omu makuru guti’ro geboha, nambere zabyamaga, nuho 
haliba obunyansi namabingo nengoro. 

8Nuho haliba engudo, nomuhanda, kandi gulyetwa Omuhanda Ogurukwera; 
abatasemire tibaligurabamu; baitu guliba habwa bali; abagenzi bomuhanda, ego 
nabanyina magezi, tibalihaba omu. 

9Tihalibamu entale, kunu enumbizi yona terigulibata, tizirizokayo; baitu 
abacunguirwe baligugendamu: nabacunguirwe MUKAMA baligaruka, baliija 
Sayuni nokuzina;  

10okusemererwa okutahwaho kuliba ha mitwe yabu: balitunga okusemererwa 
nokukyanganuka, kandi obujune nokusinda biriiruka. 

Nabi Isaya 36 

1KANDI kikahika omu mwaka gwomukama Hezekiya ogwa ikumi nena, 
Senakeribu omukama wa Asura akaija okuramagira embuga zona eza Yuda 
eziroho muhuruzi, yazinyaga. 

2Omukama wa Asura yatuma Rabusake okuruga Lakisi okugenda Yerusalemu 
hali omukama Hezekiya hamu nihe eringi. Yayeme’ra ha mukura ogwekiijongo 
ekyaruguru, ekiri omu ngudo eyekibanja kyomwogi wengoye. 

3Nubwo barugayo okuija namberali Eryakimu mutabani wa Hirikiya, ayalemaga 
ekikali, na Sebuna omuhandiki, na Yoha mutabani wa Asafu omuijukya. 

4Rebusake yabagambira ati Mugambire Hezekiya hati bunu muti Omukama 
omukuru nukwo agambire, omukama wa Asura, ati Bwesige ki bunu 
obworukwesiga?  

5Naba ngambire nti okuhanura kwawe, namani gawe agokurwana, biba 
bigambo ebitarumu: mara noyesiga oha, iwe okwemera nyowe?  

6Dora ’nu, noyesiga omuigo gwengoro enu ecwirweho, niyo Misiri; omuntu 
obwagyesigika erataha omu ngaroze nezicumita: nukwo Faraho omukama wa 
Misiri aba ati hali bona abamwesiga. 

7Baitu obumuraba nimungambira ngu Ntwesiga MUKAMA Ruhanga waitu: 
tinuwogu Hezekiya ouyaihireho ebiikarobye ebiraihire nebyotobye, nagambira 
Yuda na Yerusalemu ati Muraramizaga omu maiso gekyoto kinu?  

8Nukwo hati bunu, nkwesengerize, wesimbire mukama wange omukuha 
embarasi enkumi ibiri, obworasobora habwawe okutaho abazitemba. 

9Nukwo orasobora ota okuhindura amaiso gengabwa emu hali abo abakira 
obuto ha bairu ba mukama wange, noyesiga Misiri okukuha egali nabaha 
mbarasi?  

10Kandi nyowe ndamagire ekiikaro kinu hati bunu hatali MUKAMA 
okugihwerekereza? MUKAMA nuwe yagambire ati Genda oramagire ensi egi, 
ogihwerekereze. 

11Kandi Eryakimu, na Sebuna na Yoha, bagambira Rabusaka ngu Nkwesengerize 
ogambire abairu bawe omu rulimi rwa Aramu, baitu nturumanyire: oleke 
okutugambira omu rulimi Rwabayudaya, omu matu gabantu abali ha muhuruzi. 

12Baitu Rabusake yagamba ati Mukama wange akantumira mukama wawe 
naiwe, okugamba ebigambo binu? Atantume hali abantu abaika’ra ha muhuruzi? 
Balye ebibi byabu, banywe amaizi gabu hamu nainywe?  

13Nubwo Rabusake yayeme’raho yagambira haiguru omu ngambo Yabayudaya 
ati Muhu’re ebigambo byomukama omukuru, omukama wa Asura. 

14Nukwo agambire omukama ati Mutaikiriza Hezekiya okubabiha ebisuba; baitu 
talisobora okubajuna:  

15kunu mutaikiriza Hezekiya okubesigisa MUKAMA, nagamba ati MUKAMA 
nuwe alitujuna mali; orubuga runu tirulihebwayo omu mukono gwomukama wa 
Asura. 

16Mutahu’ra Hezekiya: baitu nukwo agambire omukama wa Asura ati Muragane 
nanyowe ebyobusinge, murugeyo muije namberendi; mulye omuntu wena ha 
muzabibugwe, kandi munywe omuntu wena ha maizi gizibalye wenka:  

17okuhikya obundiija okubaihaho nimbatwara hali ensi esisaine nkensi 
yowanyu, ensi eyengano namarwa, ensi eyebyokulya nengonjo zemizabibu. 

18Mwerinde Hezekiya aleke okubabihabiha, nagamba ati MUKAMA nuwe 
alitujuna, Haroho ha bacwezi nomu abamahanga arajunire ensiye omu mukono 
gwomukama wa Asura. 

19Balinkaha abacwezi ba Hamasi na Arapadi? Balinkaha abacwezi ba Sefavaimu? 
Barajunire Samaliya omu mukono gwange?  

20Bali nkaha omu bacwezi bona abensi zinu, abarajunire ensi yabu omu mukono 
gwange, MUKAMA ajune Yerusalemu omu mukono gwange?  

21Baitu bakaculera kwonka, batamugarukemu ekigambo: baitu ekiragiro 
kyomukama kikaba kiri kiti Mutamugarukamu. 

22Nubwo Eryakimu mutabani wa Hirikiya ayalemaga ekikali, na Sebuna 
omuhandiki, na Yoha mutabani wa Asafu omuijukya, baija hali Hezekiya 
batemuire ebyokujwara byabu, bamutebeza ebigambo bya Rabusake. 

Nabi Isaya 37 

1KANDI kyahika, omukama Hezekiya obuyakihulire, yajwara ebyokujwarabye, 
yajwara ebitengo, yagenda omu nju ya MUKAMA. 

2Yatuma Eryakimu ayalemaga ekikali, na Sebuna omuhandiki, nabakuru ba 
banyakatagara, bajwaire ebitengo, hali Isaya nabi mutabani wa Amizi. 

3Bamugambira ngu Nukwo agambire Hezekiya ati Ekiro kinu kiba kiro 
kyobujune, nekyokuhanwa, nekyekijumo: baitu abana bahikire okuzarwa, kunu 
tiharoho mani gokubazara. 

4Rundi MUKAMA Ruhanga wawe arahu’ra ebigambo bya Rabusake, mukamawe 
omukama wa Asura owatumire okujuna Ruhanga omwomezi, rundi alihana 
ebigambo MUKAMA Ruhanga wawe ebyahulire: nukwo oimukye okusaba 
kwawe habwekicweka ekisigaireho. 

5Abairu bomukama Hezekiya baija hali Isaya. 

6Isaya yabagambira ati Nukwo muragambira mukama wanyu muti Nukwo 
ogambire MUKAMA ati Otatina ebigambo ebyohulire, abairu bomukama wa 
Asura ebibanjumire. 

7Dora, nyowe ndita omwoyo omuluwe, alihu’ra okuranganwa, aligarukayo omu 
nsiye wenka; kandi ndimunaga na busitama omu nsiye wenka. 

8Rebusake yagarukayo, yasanga omukama wa Asura narwanisa Libuna: baitu 
akahu’ra arugireyo Lakisi. 

9Yahu’ra nibagamba ebya Tiruhaka omukama wa Kusi ngu Arugireyo 
okukurwanisa. Kandi obuyakihulire yatuma abakwenda hali 

10Hezekiya nagamba ati Nukwo mulibaza na Hezekiya omukama wa Yuda muti 
Otaikiriza Ruhanga wawe oworukwesiga okukubihabiha ati Yerusalemu 
terihebwayo omu mukono gwomukama wa Asura. 

11Dora, ohulire abakama ba Asura ebibakozire ensi zona, obubazihwerererize 
kimu; kandi iwe olijunwa?  

12Abacwizi abamahanga barabajunire, abo baisenkura nyowe 
ababahwerekerize, Gozani, na Harani, na Rezefu, nabana ba Edeni abakaba bali 
omu Terasara?  

13Alinkaha omukama wa Arapadi, nomukama worubuga rwa Sefavaimu, owa 
Hena nowa Iva?  

14Hezekiya yahabwa ebaruha omu mukono gwabakwenda, yagisoma: Hezekiya 
yatemba omu nju ya MUKAMA, yagyanjura omu maiso ga MUKAMA. 

15Hezekiya yasaba MUKAMA, nagamba ati 

16Ai MUKAMA wamahe, Ruhanga wa Isareri, anyakuikalire ha bakurubi, niwe 
Ruhanga niwe wenka owobukama bwona bwa ha nsi; niwe wakozire iguru 
nensi. 

17Inamya amatu gawe mukama ohu’re; iguka amaiso gawe mukama orole: 
ohu’re ebigambo byona ebya Senakeribu, ayatumire okujuma Ruhanga 
omwomezi. 

18Ai bambi MUKAMA, mazimakwo abakama ba Asura bahwerekerize ensi zona, 
nitaka lyabu, banagire abacwezi babu omu mu’ro:  

19baitu tibali baruhanga, baitu mulimo gwengaro zabantu, emiti namabale; 
nikyo babihwerekerize. 

20Nukwo hati bunu MUKAMA Ruhanga waitu, otujune omu mukonogwe, 
obukama bwona obwensi bumanye niwe MUKAMA, niwe wenka. 

21Nubwo Isaya mutabani wa Amozi yatumira Hezekiya, nagamba ati Nukwo 
agambire MUKAMA, Ruhanga wa Isareri ati Habwokunsaba hali Senaleribu 
omukama wa Asura. 

22kinu nikyo kigambo MUKAMA ekyamugambireho ngu Muhara wa Sayuni 
ahikirire, akugayire akusekerize; omuhara wa Yerusalemu akusikinyize 
omutwe. 

23Niwoha owagayisize kandi owajumire? Kandi nuwoha owunyumirize amaiso 
gawe haiguru?  

24nuwe Arukwera wa Isareri. Omu bairu bawe ojumire MUKAMA, kandi 
ogambire oti Nigana lyegali zange nukwo ntembere okuraiha okwensozi, 
omunda mali ya Lebanoni; kandi nditema emokogoto yayo eraihire, 
nemisambya yayo emrungi; kandi ndihika ha rusozi rwayo harurukukira 
okuraiha, ekibira ekyomusirigwe ogwomweru. 

25Nkalima nanywa amaizi, kandi namara gekigere kyange ndyomya ebyambu 
byona bya Misiri. 

26Torahulire ngu ninyowe nakikozire ira muno, nakikora okuruga kara? Hati 
bunu nyowe nkihikirize, iwe okuba omuhwerekereza wembuga eziroho 
muhuruzi, ozifole emitumo yebikamburu. 

27Nikyo abantu bamu babulirwe amani, bakafube’ra nibaburangana; bakasisana 
nkobunyansi bwomu kisaka, nkomukubi omubisi, nkobunyansi obwa ha nju 
eruguru, kandi nkomusiri gwoburo butakarukire. 

28Manyire okuika’ra kwawe, nokuturuka kwawe, nokutaha kwawe, 
nokubihirwa kwawe namaberendi. 

29Habwokubihirwa kwaw namberendi, kandi habwemyehembo yawe etaire 
omu matu gange, nikyo nditera akoma kange omu nyindo yawe, nekyoma 
kyange ekyembarasi omu minwa yawe, ndikuga’rayo omu muhanda 
oguwaleserwemu. 

30Kandi niko kaliba akokuro; raho namberiwoli: omwaka gunu mulirya 
ekirukumera kyona, nomu mwaka ogwakabiri eki ekirikirugamu; nomu mwaka 
ogwakasatu muliga, muligesa, mulirya ebyana byazo. 

31Kandi abarukukira omu nju ya Yuda abalisigaraho baligaruka okuhama 
emihama hansi, nokwana ebyana haiguru. 

32Baitu omu Yerusalemu halirugayo ekicweka, nomu rusozi Sayuni halirugayo 
abalikira: ihali lya MUKAMA wamahe niryo lirikora eki. 

33Nikyo MUKAMA agambire ebyomukama wa Asura ati Talitaha omu rubuga 
runu, kunu talirasayo engobe nemu, kunu taliija omu maiso gayo nengabu, kunu 
talirutumira omutumo omu maiso. 

34Omuhanda ogwamulesere nugwo gulimuga’rayo, kandi talitaha omu rubuga 
runu, agambire MUKAMA. 

35Baitu ndirinda orubuga runu okurujuna, habwange nyenka, na habwa Daudi 
omuiru wange. 

36Kandi maraika wa MUKAMA yarugayo, yagenda yatema omu rukande rwa 
Abasura kasisira mu busumi munana mwenkumi itano: kandi abantu 
obubaimukire nyenkya kara, dora, abo bona bakaba bali emitumbi yabafu. 

37Kandi Senakeribu omukama wa Asura yarugaho yagenda yagarukayo, yataha 
Nineve. 

38Kandi kyahika, obwakaba naramya omu nju ya Nisiroki omucweziwe, 
Adurameleki na Sarezere batabanibe bamutema na busitama: bacwabagenda 
omu nsi ya Ararati. Na Esa-hadoni mutabaniwe yalema omu kiikarokye. 

Nabi Isaya 38 

1OMU biro ebi Hezekiya akarwara amalize okufa. Isaya nabi mutabani wa Amozi 
yaija namberali, yamugambira ati Nukwo agambire MUKAMA ati Semeza 
ebigambo byomunju yawe; baitu olifa, toliiba mwomezi. 

2Nubwo Hezekya yahindukira amaisoge eksika, yasaba MUKAMA. 

3Yagamba ati Ijuka, ai bambi MUKAMA nkwesengerize, okubagenderaga omu 
maiso gawe omu mazima nomutima oguhikirire, kandi nakoraga eki ekiri 
kirungi omu maiso gawe. Hezekiya ya’ra muno. 

4Kandi ekigambo kya MUKAMA kyaija hali Isaya nikigamaba 

5ngu Genda ogambire MUKAMA, Ruhanga wa Daudi ’aswenkuru ati Mpulire 
okusaba kwawe, mboine amaizi agoku’ra kwawe; dora, ndyongera ha biro 
byawe emyaka ikumi netano. 

6Kandi ndijuna iwe norubuga runu omu mukono gwomukama wa Asura; kandi 
ndirinda orubuga runu. 

7Kandi kanu kaliba kokuro’raho namberoli akaruga hali MUKAMA, okumanya 
MUKAMA, okwalikora ekigambo kinu ekyagambieho:  

8dora, ekiitura ekyaha matembero ga Ahazi, ndakiga’rayo enyuma amatembero 
ikumi. Nukwo izoba lyagarukayo amatembero ikumi ha matembero nambere 
likaba lisirimukire. 

9Okuhandika kwa Hezekiya, omukama wa Yuda, obuyarwai’re yakira 
endwaraye. 

10Nkagamba nti Omu ihangwe lyebiro byange nditaha omu irembo lyokuzimu: 
Nyihirweho emyaka yange erukusigaraho. 

11Nkagamba nti Tindibona Yahwe, yahwe OMU NSI YABOMEZI: Tindirora Bantu 
obundi hamu nabo abaha nsi. 

12Enju yange ihu’ruirwe enyihirweho nkehema eyomulisa wentama: Nkubire 
obwomezi bwange nkomuruki wengoye; alinsara ha kiti kya dalizi: Hagati 
nyenkya nekiro orama’raho kimu. 

13Nkaculera okukiisa obuire; nkentale, nukwo acwa ati amagufa gange gona: 
Hagati ya nyenkya nekiro orama’raho kimu. 

14Nkentahi rundi nkekidongodongo nukwo narakaine; Nkaganya nkeriba; 
maiso gange galemere habwokurora haiguru. Ai bambi MUKAMA, 
nyenderezibwe, iwe obe mutonganira wange. 

15Nyowe ndagamaba ki? Baitu nuwe agambire, kandi nuwe akikozire: 
Ndagendaga mporampora emyaka yange yona habwokusa’ra okwomu mutima 
gwange. 

16MUKAMA, ebigam, bo binu nibyo bihaisa abantu obwomezi, Nuho honka 
harumu obwomezi bwomwoyo gwange, Nukwo, nkiza ofole omwomezi. 

17Dora, kikaba kiri habobusinge bwange, nikyo natungire okusa’ra kwingi: Baitu 
iwe, habwokugonza obwomezi bwange, obujunire omu kina ekyokujundiramu; 
Baitu ebibi byange byona obinagire enyuma yawe. 

18Baitu okuzimu terukusobora okukukugiza, okufa tikurukusobora 
okukuhaisaniza: Abo abasirimuka omu kina tibarukusobora okunihira amazima 
gawe. 

19Omwomezi, omwomezi, nuwe alikukugiza, nkokundukukora hati: Isebo 
alitebeza abanabe amazima gawe. 

20MUKAMA nuwe anjuna: Nikyo tulizinira ebizina byange nenanga ezemigoye 
Ebiro byona ebyobwomezi bwaitu omu nju ya MUKAMA. 

21Kandi Isaya akaba agambire ati Batwale ekitonge kyamatini, bakite ha kizimba 
okukitambira, kandi alikira. 

22Na Hezekiya akaba agambire ati Akokuro’raho karaha okunditemba omu nju 
ya MUKAMA?  

Nabi Isaya 39 

1OMU biro ebi Merodaki baradani mutabani wa Baradani, omukama wa 
Baburoni, yatwekera Hezekiya ebaruha nekiramukyo: baitu akahu’ra ngu 
Akarwana yakira. 

2Hezekiya yabasemere’rwaho, yaboleka enju eyebikwatobye, efeza nezabu 
nebirukuboya, namagita agomuhendo nenjuye yona eyebyokurwanisabye, na 
byona ebyasangirwe omu bikwatobye: hatasigaleho kintu omu njuye, 
nobuhokuba omu bukamabwe bwona Hezekiya ekyatarobolekere. 

3Nubwo Isaya nabi yaiha hali omukama Hezekiya yamugambira ati Bakagamba 
ki abantu abo? Kandi bakaruga nkaha okuija namberoli? Hezekiya yagamba ati 
Bakaruga omu nsi ya hara okuija namberendi, omu Baburoni. 

4Yagamba ati Baboine ki mu nju yawe? Hezekiya yagarukamu ati Byona ebiri 
omu nju yange babiboine: tihasigaireho kintu kyona omu bikwato byange 
ekintarabolekere. 

5Isaya yagambira Hezekiya ati Hu’ra ekigambo kya MUKAMA wamahe. 

6Dora, ebiro biriija, byona ebiri omu nju yawe, nebi ba’swenkuru ebibayahuire 
okuhikya hati, biritwarwa Baburoni: tihalisigaraho kintu, agambire MUKAMA. 

7Na batabani bawe abaliruga omuliwe, abolizara, balibaihaho; balifoka 
abakonwa omu kikali kyomukama wa Buburoni. 

8Hezekiya yagambira Isaya ati Ekigambo kya MUKAMA ekyogambire kirungi. 
Kandi yagamba ati Baitu halibaho obusinge namazima omu biro byange. 

Nabi Isaya 40 

1MUHUMUZE, muhumuze abantu bange, agambire Ruhanga wanyu. 

2Musemeze omutima gwa Yerusalemu, mumwami’re ngu akasumike kahikirire, 
okusisakwe kuganyirwe; ahairwe omu mukono gwa MUKAMA emirundi ebiri 
habwebibibye. 

3Iraka lyogu arukukwami’ra ati Mutekanize omu irngu omuhanda gwa 
MUKAMA, muterekereze omu ibuga engudo ya Ruhanga waitu. 

4Ekihanga kyona kiriijuzibwa, norusozi rwona na kasozi kona biribonezebwa, 
ekiramaire kirigo’rwa, nekiikaro kyobusozi kirifoka ekyeya:  

5nekitinisa kya MUKAMA kirisuku’rwa na bona abanyina omubiri balikirora 
hamu: baitu akanwa ka MUKAMA kakigambire. 

6Iraka eryarukugamba ati Yami’ra, Omu yagamba ati Ndayami’ra ki? Omubiri 
gwona buba bunyansi, noburungi bwagwo nkorwakyo rwomu kisaka:  

7obunyansi nubuhotoka, orwakyo nuruhwaho; baitu orwoya rwa MUKAMA 
nurubuhuhaho: mazimamakwo abantu bunyansi. 

8Obunyansi nubuhotoka, orwakyo nuruhwaho: baitu ekigambo kya Ruhanga 
waitu kirigumaho ebiro nebiro. 

9Iwe arukuragira Sayuni ebigambo ebirungi, genda otembe orusozi oruraihire; 
iwe arukutebexa Yerusalemu ebigambo ebirungi, imukya namani iraka lyawe; 
liimukye, leka okutina; gambira embuga za Yuda oti Dora Ruhanga wanyu! 

10Dora Mukama RUHANGA aliija nkemanzi, nomukonogwe aligulemesa: dora, 
emperaye eri nauwe, nokusasurakwe kuli omu maisoge. 

11Alirisa iganalye nkomulisa, alikikira ebyana byentama omu mukonogwe, 
nebihimbira ha kifubakye, alitwara mporampora ezirukwonkya. 

12Noha aralengere amaizi omu kiganjakye, nalengesa iguru nentambu, 
nayetegereza ecucu ya hansi omu kirengo, napima ensozi omu kipima, nobusozi 
omu minzani?  

13Noha araterekererize omwoyo gwa MUKAMA, rundi abaire omuhanuziwe 
okumwegesa?  

14Abahanuire amagezi noha, kandi noha aramwegeseze, namwegesa omuhanda 
gwebyobulyo, namwegesa amagezi, namwoleka omuhanda gwokwetegereza?  

15Dora, a amahanga gali nkakatonya kamu komu nsoha yamaizi, nigabarwa 
nkakahoiga komu minzani: dora nahimba amazinga nkakantu akake muno. 

16Na lebanoni terukumumara okuba enku, nebisoro byamu tibirukumumara 
okuba ekihongwa ekyokeze. 

17Amahanga gona omu maisoge gali nkekitali kintu; nigabarwa namberali 
nkekitali kintu na kake, nkobutarumu. 

18Nukwo noha oumuliinganiza na Ruhanga? Rundi kisisani ki ekimulisisaniza 
nauwe?  

19Ekisisani ekyagibwe omuntu nuwe akyagya, nomuhesi wezabu akisiga ezabu, 
nakiko’ra emikufu zefeza. 

20Ogu anyakuli omunaku ati tarukusobora okuhonga eki, ayekomeramu omuti 
ogutalijunda: ayeseru’ra omukozi wamagez okukora ekisisani ekisaruirwe, 
ekitaliihu’ruka. 

21Timuramanyire? Timurahulire? Kitabagambirwe okuruga kara na kara? 
Timurayetegerize okuruga ha kuhangwa kwensi?  

22Nuwe aikalire ha nsi eyekulingirire, nabantu bomu bali nkenzige; nuwe 
ahingire iguru nkekikingyo, nibalibamba nkehema eyokuikaramu:  

23aburanganiza abakuru; afora abacwi bemisango ebali hansi obutarumu. 

24Ego, tibabyairwe: ego, tibasigirwe; ego, ekikoro kyabu tikihambire emihama 
omu itaka: kandi uwe abahuhaho, bahotoka, akai’ringwa kabaihaho nkebisunga. 

25Nukwo, a raha oumulinsisaniza nauwe. Okuingana nauwe? Agambire 
Arukwera. 

26Muimukye amaiso ganyu haiguru, murole ogu ayahangire ezi, aihayo ihe lyazo 
nkomuhendo gwazo okuguli: azeta zona amabara; habwobukuru bwamanige, 
kandi uwe okuba wamani omu busobozi tihabuzireho nemu. 

27Nobaliza ki iwe Yakobo, kandi nogambira ki iwe Isareri muti Omuhanda 
gwange guserekerwe hali MUKAMA, nokutongana kwange kurugire ha Ruhanga 
wange?  

28Toramanyire, torahulire? Ruhanga atarukuhwaho, MUKAMA, omuhangi 
owempero zensi, taruha, kunu tajwaha; tikisoboka okuse; ra nokumanya 
okwetegerezakwe. 

29Aha amani ogu aruhirire; nogu atanyina mani, a mwongeraho amani. 

30Nabojo baliruha balijwaha, nabasigazi baligwera kimu:  

31baitu abo abategereza MUKAMA baligarukamu obuhyaka amani gabu; 
balirengera namapapa nkisamba; baliiruka, tibalijwaha; baligenda, tibaliruha. 

Nabi Isaya 41 

1MUCULERE omu maiso gange, inywe amazinga; leka abantu bagaruke 
okutunga amani: leka baire haihi; leka bagambe: twesoroze ahamu okutongana 
emisango. 

2Noha ayaimukize ogu owoburugaizoba, ouyayesere omu owoburugaizoba, 
ouyayesere omu kuhiki’ra okuija ha kigerekye? Ahayo amahanga omu maisoge, 
namulemesa abakama; abahayo nkecucu hali busitamaye, nkebisunga 
ebitwarwa omuyaga hali obutabwe. 

3Abahondera, nahinguraho omu businge; araba omu muhanda nambere 
ataragenzire nebigerebye. 

4Noha ayakozire nakihikya, nayeta obusinge okuruga kara? ninyowe MUKAMA, 
owokubanza kandi wahampero, ninyowogu. 

5Amazinga gakarora gatina; emperor zensi zatukumira:  

6Bai’ra haihi baija. Bakakonyerangana omuntu wena omutahiwe ati Guma 
omutima. 

7Nukwo omusaruzi yayekambisa omuhesi wezabu, nogu arukuterekereza 
nenyondo yayekambisa ogu arukurubika ha ruhija, nagamba ha kuhesa ati 
Kirungi: yakigumya nemisomali, kireke okutengeta. 

8Baitu iwe Isareri, omuiru wange, Yakobo ounakomeremu, oruzaro rwa 
Iburahimu enganjani yange:  

9iwe ounakwasireho ha mpero zensi ninkweta okuruga ha burugu bwayo, 
ninkugambira nti Niwe muiru wange, nkukomere, tinkunagire;  

10leka okutina, baitu nowe nsi naiwe; otafube’ra, baitu ninyowe ndikuha amani; 
ego, ndikukonyera; ego, ndikusagika nomukono gwange ogwobulyo 
ogwokuhiki’ra. 

11Dora, abo bona abakubihirirwe balikwatwa ensoni, baliswazibwa: abo 
abahakana naiwe baliba nkekintu ekitaloho, balibura. 

12Olibase’ra, baitu tolibabona, abo abarukuhakana naiwe: abarukurwana naiwe 
baliba nkekitali kintu, nkekintu ekitaloho. 

13Baitu nyowe MUKAMA Ruhanga wawe nsikwata omukono gwawe ogwobulyo, 
ninkugambira nti Otatina; ndakukonyera. 

14Otatina, kahuka iwe Yakobo, nainywe abasaija ba Isareri; ndi kukonyera, 
agambire MUKAMA, omucunguzi wawe, Arukwera wa Isareri. 

15Dora, ndikufora ekyoma ekirikuhura ekyobwogi ekihyaka ekinyina amaino: 
olihura ensozi, olizitera muno, olifora obusozi nkebisunga. Olizisegesa, 
nomuyaga gulizitwara,  

16nakairingwa kalizirahiza: naiwe olisemererwa omu MUKAMA, olyenyumiliza 
Arukwera wa Isareri. 

17Abanaku nabamasege base’ra amaizi nigabura, orulimi rwabu rulyoma 
habwiroho; nyowe MUKAMA ndibagarukamu, nyowe Ruhanga wa Isareri 
tinsibasiga. 

18Ndisuku’ra ebyambu ha nsozi ezitaroho bunyansi, namaziba omu bihanga 
hagati: ndifora irungu ekiijongo kyamaizi, nitaka eryomere ensoro zamaizi. 

19Ndibyara omu irungu omuti omukogoto, nomusisa, nomusambya, nomuti 
gwamagita; ndita omu irungu omubura, ensuku nengoti ahamu:  

20nukwo barole, bamanye, batekereze, betegereze ahamu omukono gwa 
MUKAMA nugwo gukozire kinu, Arukwera wa Isareri nuwe akihangire. 

21Mutongane ebigambo byanyu, agambire MUKAMA; mulete ebigambo 
Omukama wa Yakobo. 

22Babirete, batutebeze ekiribaho: mutebeze ebya kara okubiri, itwe 
tubitekereze, tumanye nambere birigarukira; rundi mutwoleke ebirukugenda 
okuija. 

23Mutebeze ebigambo ebiriija hanyuma, itwe tubamanye muli bacwezi: ego, 
mukole ebirungi, rundi mukole ebibi, itwe tufube’re tukibone ahamu. 

24Dora, timuli kintu, nomulimo gwanyu tigurumu: nuwe nununga ogu 
arukubakomamu. 

25Nyimukize omuntu aruga omu bukizi bwemoso, kandi aizire; okuruga 
oburugaizoba omuntu akunga ibara lyange: aliija ha balemi nka ha bundongo, 
kandi nkomubumbi okwalibata ibumba. 

26Noha arakitebize okuruga kara, itwe tumanye, rundi ira, itwe tugambe ngu 
Ahikirire? Ego, busaho agamba, ego, tiharoho ayoleka, ego, busaho ahu’ra 
ebigambo byanyu. 

27Nyowe ndibanza okugambira Sayuni nti Rora, mubarole; ndiha Yerusalemu 
omu arukuleta ebigambo ebirung. 

28Obundukurora, tiharoho muntu; nomulibo tiharumu muhanuzi, arukusobora 
okugarukamu ekigambo nekimu obumbakaguza. 

29Dora, abo bona emirimo yabu terumu, teroho: ebisisani byabu ebyagibwe ruba 
rwoya nokuburangana. 

Nabi Isaya 42 

1DORA, omuiru wange, oundukugumyaho; omukome wange, omutima gwange 
ougusemererwa: ntaire omwoyo gwange haluwe; alyoleka emisango yobulyo 
hali Abamahanga. 

2Talyami’ra, kunu taliimukya, kunu talihuliza irakalye omu makute. 

3Orubingo oruhendekere talirucwa, ekibingi ekicucuka talikiraza: alyoleka 
emisango eyobulyo omu mazima. 

4Taliremwa, kunu talisinda, okuhikya obwalikagumya emisango yobulyo omu 
nsi; namazinga galitegereza ebiragirobye. 

5Nukwo agambire Ruhanga MUKAMA, ayahangire iguru, kandi yalibamba; 
ayayanjuire ensi nebi ebirirugamu; arukugamba orwoya abantu abamu, 
nomwoyo agugabira abagigenderamu:  

6nyowe MUKAMA nkwesere omu kuhiki’ra, ndikukwata ha mukono, ndikulinda, 
ndikuha okuba ekiragano hali abantu, okuba ekiragano hali abantu, okuba 
omusana Gwabamahanga;  

7okuigura amaiso gabafu bamaiso agatarora, okuiha abanyankomo omu nju 
yenkomo, nabo abaika’ra omu muirima okubaiha omu nju yokukwatwa. 

8Ninyowe YAHWE; niryo ibara lyange; nekitinisa kyange tindikiha ondi, 
nokukugizibwa kwange tinsikuha ebisisani ebisaruirwe. 

9Dora, ebigambo ebya kara bihikire okubaho, kandi nintebeza ebihyaka: 
nimbibatebeza bitakahikire okurorwa. 

10Muzinire MUKAMA ekizina ekihyaka, nokukugizibwakwe okuruga ha mpero 
yensi; nywe abarisirimuka ha nyanja na byona ebirumu, namazinga, 
nabararamu. 

11Irungu nembuga zalyo ziimukye iraka lyazo, ebika Keda ebyatahamu; abantu 
abomu Sera bazine, batakere haiguru yensozi. 

12Beheyo ekitinisa hali MUKAMA, batebeze okukugizibwakwe omu mazinga. 

13MUKAMA alituruka nkomusaija emanzi; aliimukya ihali nkomuntu omurwani: 
alyami’ra, ego, alyami’ra haiguru; alikora ebyamani narwanisa abanyanzigwabe. 

14Nkaikara muno ninculera; nkesiza nimbumba akanwa: hati bunu ndayamuza 
nkomukazi arukurumwa okuzara; ndabakira nimpija hamu. 

15Ndihwerekereza ensozi nobusozi, ndyomya obunyansi bwazo bwona; ndifora 
ebyambu okuba amazinga, ndyomya ebiijongo. 

16Kandi ndireta abafu bamaiso omu mpenda ezibatamanyire ndibaterekereza; 
ndifora omuirima okuba omusana omu maiso gabu, nebiikaro ebiramaire 
ndibifora ebigo’rokere. Nibyo ndikora, kunu tindibasiga. 

17Baligarwayo enyuma, baliswazibwa muno, abesiga ebisisani ebisaruirwe, 
abagambira ebisisani ebyagibwe ngu Muli baruhanga baitu. 

18Muhu’re inywe abafu bamatu; murole inywe abafu bamaiso, nukwo inuhweze. 

19Noha afire amaiso, rundi omuiru wange? Noha afire amatu? Nko mukwenda 
wange oundukuuma? Noha afire amaiso nkogu ateraine nanyowe nobusinge, 
kandi noha afire amaiso nkomuiru wa MUKAMA. 

20Norora bingi, baitu tobibona; amatuge gaigukire, baitu tarukuhu’ra. 

21Kikasemera hali MUKAMA habwokuhiki’rakwe okunyumiza ebiragiro, 
nokubitaho ekitinisa. 

22Baitu banu nibo Bantu abaibirwe, abanyagirwe; bona bategerwe omu buhya, 
kandi baserekerwe omu nju zenkomo: bafokere eminyago, kunu busaho ajuna; 
bali bokunyagwa, kandi busaho agamba ati Ga’ra. 

23Araha omulinywe arategera kinu okutu? Arahu’ra nahwituka habwebiro 
ebigenda okuija?  

24Noha arahaireyo Yakobo okuba eminyago, na Isareri hali abahura? Tinuwe 
MUKAMA? Outwasisire, oubayangire okugenda omu mihandaye, kunu 
batahu’re okwegesakwe. 

25Nikyo yamusesireho ekiniga ekyokubihirwakwe, namani gobulemu; 
kyamwokya embaju zona, baitu atamanye; kyamusiriza, baitu atakiteho 
omutima. 

Nabi Isaya 43 

1BAITU hati bunu, nukwo agambire MUKAMA ayakuhangire Yakobo, 
ayakukozire Isareri ati Otatina, baitu nyowe nkucunguire; nkwesere ibara 
lyange, oli wange. 

2Obwoliraba omu maizi ndiba hamu naiwe; nomu byambu, tibirikumira: 
obwoligenda omu mu’ro, tolihya; kunu omu’ro tigulikwokya. 

3Baitu ninyowe MUKAMA Ruhanga wawe, omujuni wawe; mpaireyo Misiri 
okukucungura, na Kusi na Seba habwawe. 

4Baitu okaba oli womuhendo omu maiso gabge, kandi owekitinisa, kandi 
nkakugonza’ nikyo ndaherayo abasaija habwawe, namahanga habwobwomezi 
bwawe. 

5Otatina; baitu ndi hamu naiwe: ndiiha ha burugaizoba oruzaro rwawe, 
ndikusoroza oruzaro rwawe, ndikusoroza ninkuiha obugwaizoba;  

6ndigambira obukizi bwemoso nti Hayo; nobukizi bwemoso nti Hayo; nobukizi 
bwobulyo nti Leka okwanga; leta batabani bange okuruga hara, nabaisiki bange 
okuruga ha mpero zensi;  

7omuntu wena anyakwetwa ibara lyange, ounahangire ekitinisa kyange; 
nkamuhanga; ego, nkamukora. 

8Turukya abafu bamaiso abanyina amaiso, nabafu bamatu abanyina amatu. 

9Mwesoroze ahamu inywe amahanga gona, leka abantu bona besoroze: araha 
omulibo alisobora okumanyisa kinu, nokutwoleka ebigambo ebyabaireho? 
Balete bakaiso babu, okubananukira: rundi bahu’re bagambe ngu Mazima. 

10Inywe muli bakaiso bange, agambire MUKAMA, nomuiru wange 
ounakomeremu: nukwo mumanye, munyikirirze, mwetegereze ninyowe 
tihakakorwaga Ruhanga ondi, kunu tihalibaho enyuma yange. 

11Nyowe, ninyowe MUKAMA; kandi busaho mujuni, rundi nyowe nyenka. 

12Ninyowe ndumire, ninyowe njunire, ninyowe nyolekere, kandi hatabeho 
omuliwe mucwezi munyahainga: nikyo mubere bakaiso bange, agambire 
MUKAMA, kandi ninyowe Ruhanga. 

13Ego, omusana gukaba kubaho, ninyowe ogu; kandi busaho arukusobora 
okujuna omu mukono gwange: nyowe ndikora, noha alikitanga?  

14Nukwo agambire MUKAMA, omucunguzi wanyu, Arukwera wa Isareri ati 
Habwanyu ntumire Baburoni, kandi ndibaihayo bona hali bairuki, nibo 
Bakalidaya omu byombo byabu ebyokusemererwa. 

15Ninyowe MUKAMA, owanyu Arukwera, Omuhangi wa Isareri, Omukama 
wanyu. 

16Nukwo agambire MUKAMA, arukutema omuhanda omu nyanja, noruhenda 
omu maizi agamani;  

17arukuihayo egali nembarasi, ihe namani; babyama ahamu, tibaliimuka; 
bahwerekerire, bararaire nkakabugo:  

18muleke okuijuka ebigambo ebyaira, kunu mutatekereza ebigambo bya kara. 

19Dora, ndikora ekigambo ekihyaka; hati bunu kiritandika; inywe 
timulikimanya? Nomu irungu ndikorayo omuhanda, nebyambu omu ibuga. 

20Enyamaiswa ezomumukisaka zirintaho ekitinisa, eboha nehudu: baitu ngaba 
amaizi omu iguru nebyambu omu ibuga okunywisa abantu bange 
abanakomeramu:  

21abantu abanayehangire nyenka, boleke okukugizibwa kwange. 

22Kunu tonkungire nyowe iwe Yakobo; baitu onjwahire Isareri 

23Tondetire busoro obuke obwebihongwa byawe ebyokeze kunu tontaireho 
ekitinisa nebyonzira byawe. Tinkuhambirize okuhereza ebihongwa, kunu 
tinkuhereza ebihongwa, kunu tinkujwahize enkwasi erukuboya. 

24Tongulire ebikaka nefeza yawe, kunu tonyigusize ebisajwa byebyonzira 
byawe: baitu onfoire nkomuiru habwebibi byawe, onjwahize nebyokutahiki’ra 
byawe. 

25Nyowe, ninyowe arukuragaza ebyokusisa byawe habwange nyenka; tindiijuka 
ebibi byawe. 

26Munyijukye; tutongane ahamu: tongana ebyawe, nukwo okire omusango. 

27Swenkuru owokubanza akasisa, nabakwenda bawe bansisire. 

28Nikyo ndiswaliza abakuru baharukwera, kandi ndifora Yakobo ekikyenwa, na 
Isareri ekiganywa. 

Nabi Isaya 44 

1BAITU hati bunu hu’ra, iwe na Isareri ounakomeremu:  

2nukwo agambire MUKAMA ayakuhangire, ayakukozire omu nda, alikukonyera: 
otatina iwe Yakobo omuiru wange; naiwe Yesuruni, ounakomeremu. 

3Baitu ndisasa amaizi hanyakukwatwa iroho, nobwambu ndibusesa ha itaka 
eryomere: ndisesa omwoyo gwange ha ruzaro rwawe, nomugisa gwange ha 
baijukuru bawe:  

4kandi balyaruka omu bunyansi, nkemikinga ha byambu byamaizi. 

5Omu aligamba ati Ndi wa MUKAMA; nondi alyeyeta omu ibara lya Yakobo; 
nondi alitaho omukonogwe ati Wa MUKAMA, nayeruka wenka ibara erya 
Isareri. 

6Nukwo egambire MUKAMA, Omukama wa Isareri, nomucunguziwe MUKAMA 
wamahe ati Ninyowe wokubanza, ninyowe wahampero; kandi busaho Ruhanga, 
rundi nyowe nyenka. 

7Kandi noha, nka nyowe alyeta, aliduma, alikiterekereza habwange, nkaba 
kutaho ihanga eryainge, nkaba kutaho ihanga eryaira? Nebigambo ebirukuija, 
nebigambo ebirihiki’ra, babidume. 

8Mutatina, kunu mutekanga; ntakibadumire okuruga ira, ninkyoleka? Nainywe 
muli bakaiso bange. Haroho Ruhanga ondi, rundi nyowe nyenka? Namgwa, 
busaho mwandara;  

9nyowe tingumanyire. Abo abakora ekisisani ekisaruirwe bona butarumu; 
nebintu byabu ebirukugonzebwa tibirigasa: bakaiso babu bonka tibarukurora, 
tibarukumanya; bakwatwe ensoni. 

10Noha arakozire omu cwezi, rundi ayagize kisisani ekisaruirwe ekitarukugasa 
na kake?  

11Dora, abatahibe bona balikwatwa ensoni; nabakozi ababa Bantu; leka 
besoroze ahamu, baimuke; balitina, balikwatwa ensoni ahamu. 

12Omuhesi ahesa endemu, agihesa omu makara, agisemeza nenyondo, egikora 
nomukongwe ogwamani: ego, arumwa enjara, amanige gamubura; tanywa 
amaizi, aruha. 

13Omubaizi ago’ra akaguha; asara omusitara nekaramu; agukuuba neranda, 
agulenga nekyoma ekirenga, agufora ekisisani ekyomusaija, nkoburungi 
bwomusaija, okuikara omu njuye. 

14Atema emikogoto, atwara omuzo nomuhomozi, kandi ayegumizaho ha miti 
yomu kibira: abyara omusambya, enjura egukuza. 

15Kandi guliba gwokwokebwa omuntu; agutwaraho nayota omu’ro; ego, 
aguhembamu omu’ro nayokya omugati: ego, akora omucwezi, amuramya; akora 
ekisisani ekisaruirwe, ainama omu maiso gakyo. 

16Nekicweka kyagwo ahemba omu’ro; nekicweka kyagwo alya enyama; ayokya 
ebyokeze, aigutu: ego, ayota omu’ro nagamba ati Aha, ntagasire, mboine 
omu’ro” 

17nekisigaraho akifora omucwezi, nikyo kisisanikye ekisaruirwe: akiinamira 
nkiramya nakisaba, nagamba ati Njura; baitu niwe mucwezi wange. 

18Tibarukumanya, tibarutekereza: baitu aigaire amaiso gabu, bazira aigaire 
amaiso gabu, bazira okurora’ nemitima yabu, tibasobora okwetegereza. 

19Kandi busaho aijuka, busaho kumanya nobukwakuba okwetegereza 
okugamba ngu Nyokezeho ekicweka omu mu’ro; ego, nyokeze omugati ha 
makawa gagwo; nyokeze enyama kandi ngirire: nekisagaho nkikole ekinugwa? 
Nyinamire empinju eyomuti?  

20Alyaiju: omutima ogubihirwe ebisuba gumuhabisize, alemere okwejuna 
obwomezibwe, nobukwakuba okugamba ati Tiharoho bisuba omu mukono 
gwange ogwobulyo?  

21Ijuka binu, iwe Yakobo; na Isareri, baitu oli muiru wange: iwe Isareri, 
tolinyeba. 

22Ndagalizeho ebyokusisa byawe, nkekicu ekikwasire, nebibi byawe nkekicu: 
garuka namberensi; baitu nkucunguire. 

23Zina, iwe iguru, baitu MUKAMA nuwe akikozire; mutokere haiguru inywe 
ebicweka byensi ebya hansi; haguka okuzina, iwe nsozi, iwe kibira, nomuti 
gwona ogurumu: baitu MUKAMA acunguire Yakobo, kandi alyenyumiriza omu 
Isareri. 

24Nukwo agambire MUKAMA omucunguzi wawe, nogu ayakukozire okuruga 
omu nda ati Ninyowe MUKAMA arukukora ebintu byona; arukukinga wenka 
iguru; ayanju’ra hansi itaka; ali nanyowe noha?  

25Nyowe arukuburanganiza obwokuro’raho bwababihi bebisuba, anyakunaga 
eraro embandwa; aga’ra enyuma abantu bamagezi, nafora obutami amagezi 
gabu:  

26arukugumyaho ekigambo kyomuiruwe, nahikiririza okuhanura 
kwabakwendabe; arukugmba ha Yerusalemu ati Eriika’rwamu; kandi ha mbuga 
za Yuda ati Ziryombekwa, kandi ndihumbura ebiikaro byazo ebifuruka:  

27arukugambira enziha ati Yoma, kandi ati Ndyomya ebisaru byawe:  

28arukugamba ha Kuro ati Nuwe mulisa wange, alihikya byona ebindukwenda: 
nkokwagamba ebya Yerusalemu ati Eryombekwa; nebya yekaru ati Emiganda 
yawe eritebwaho. 

Nabi Isaya 45 

1NUKWO MUKAMA agambire omuntuwe ouyasereho amagita, Kuro ounkwasire 
ha mukonogwe ogwobulyo, okusingura amahanga omu maisoge, kandi 
ndisumu’ra amaguru gabakama; okukingura enyigi omu maisoge, namalembo 
tigalikingwaho:  

2ati Ndikwebembera okuterekereza ebiikaro ebinyigi eyemiringa, ndisaramu 
hagati ebihongozo ebyekyoma:  

3ndikuha ebintu ebyomuhendo ebyomuirma, nitungo eriserekerwe eryomu 
biikaro byensita nukwo omanye ngu nyowe MUKAMA arukukukweta ibata 
lyawe, ninyowe Ruhanga wa Isareri. 

4Habwa Yakobo omuiru wange, na Isareri ounakomeremu, nkwesere ibara 
lyawe: nkurukire ibara, nobwotakamanyaga. 

5Ninyowe MUKAMA, kandi busaho ondi nomu; tiharoho Ruhanga, rundi nyowe 
nyenka: ndikutega omunda, nobwotakamanyaga nyowe:  

6nukwo bamanye okuruga oburugaizoba, nobugwaizoba ngu Tiharoho ondi, 
rundi nyowe nyenka: ninyowe MUKAMA, tiharoho ondi. 

7Ninyowe nkora omusana, nkora obusinge, nkora nobubi; ninyowe MUKAMA, 
arukukora ebi byona. 

8Munage hansi, inywe iguru okuruga haiguru, kandi iguru lisese okuhiki’ra: ensi 
eyasame, byombi birete okujuna, kandi eyarukye okuhiki’ra ahamu; ninyowe 
MUKAMA nkihangire. 

9Zirimubona ahakana Nomuhangiwe! Oruguhyo omu nguhyo eza hansi! Ibumba 
ligambira ogu arukulibumba liti Nokora ki? Rundi omulimo gwawe guti Tanyina 
ngaro. 

10Zirimubona ogu arukugambira omusaija ati Nazara ki?  

11Nukwo agambire MUKAMA Arukwera wa Isareri, kandi omuhangiwe ati 
Nkaguza ha bigambo ebirukugenda okuija; ebya batabani bange nebyemirimo 
eyengaro zange, nibyo mundagire. 

12Nkakora ensi, nakihangiraho abantu: nyowe nengaro zange mbambire iguru, 
nihe ryalyo ryona nkaliragira. 

13Muimukize omu kuhiki’ra, kandi nditerekereza emihandaye yona: alyombeka 
orubuga rwange, alirekera ababingwa bange, bataloho muhendo, hataloho 
empera, agambire MUKAMA wamahe. 

14Nukwo agambire MUKAMA ati Okutalibana kwa Misiri, nobuguzi bwa Kusi, 
Nabaseba, abasaija abaraihire, balyambuka nibaija namberoli, baliba bawe; 

balikukuratira; omu njegere numwo baliija: baliinama omu maiso gawe 
balikwesengereza nibagamba ngu Mazimakwo Ruhanga ali omuliwe; kandi 
busaho ondi, busaho Ruhanga. 

15Mazimakwo oli Ruhanga arukwesereka, iwe Ruhanga wa Isareri, Omujuni. 

16Balikwatwa ensoni, ego, baliswazibwa, abo bona: baligenda hamu omu 
kuswara abo abakozi bebisisani. 

17Baitu Isareri alijunwa MUKAMA nokujunwa okutahwaho: inywe 
timulikwatwa ensoni nobukwakuba okuswazibwa obusinge obutahwaho. 

18Baitu nukeo agambire MUKAMA ayahangire iguru; nuwe Ruhanga 
ayabumbire ensi nagikora; nuwe yagigumizeho, tiyagihangira busa, akagiko’ra 
okuikarwamuga: ati Ninyowe MUKAMA; busaho ondi. 

19Tindagambire omu nsita, omu kiikaro kyensi yomuirima; tindagambire 
oruzaro rwa Yakobo nti Munseru’re busa: nyowe MUKAMA ngamba 
ebyokuhiki’ra, nduma ebigambo ebyobulyo. 

20Mwesoroze inywenka, muije; muire haihi hamu, nywe abairukire omu 
mahanga: tibanyina magezi abarukuhimba omuti gwekisisani kyabu 
ekisaruirwe, nibasaba omucwezi atarukusobora okujuna. 

21Musobo’re mulete haihi; ego, leka bahanule hamu; noha ayarangire kinu 
okuruga kara? Noha ayakidumire okuruga ira? Noha ayakidumire okuruga 
kara? Tininyowe MUKAMA? Kandi busaho Ruhanga ondi, rundi nyowe nyenka; 
Ruhanga owobulyo kandi omujuni; tiharoho ondi, rundi nyowe nyenka. 

22Murole namberendi, mujunwe, inywe emperor zona ezensi: baitu ninyowe 
Ruhanga, kandi busaho ondi. 

23Nyerahirire omu kanwa kange, omu kuhiki’ra, kandi tikirigaruka, nti okuja 
kwona kuliinamira nyowe, orulimi rwona rulirahira. 

24Omuntu aligambira ati Omu MUKAMA nuho honka haroho okuhiki’ra namani: 
nuho namberali abasaija baliija, nabo bona abakaba bamubihirirwe balikwatwa 
ensoni. 

25Omu MUKAMA oruzaro rwona orwa Isareri ruliihibwaho omusango, kandi 
balinyumizibwa. 

Nabi Isaya 46 

1BERI abundazibwe, Nebo ainamire; ebisisani byabu biri ha nsoro na ha nte: 
ebintu ebimwahimbaga bifokere nkenkoto, erukulemera ekisoro ekijwahire. 

2Bainamire, babundazibwe hamu; batasobole okwejuna omuhito, baitu bo 
bonka bagenzire omu kusengurwa. 

3Muhu’re nyowe iwe enju ya Yakobo, na bona abasigaire abomu nju ya Isareri 
abanahekaga okuruga omu nda, abanahimbaga okuruga omu kuzarwa;  

4kandi nokuhikya obugurusi ninyowogu, nokuhikya okumeza enju 
nakuhimbaga: ninyowe nakozire kandi ndiheka; ego, ndihimba ndijuna. 

5Mulinsisaniza oha, kandi mulinyinganiza oha, mulindenga oha tusisane?  

6Abo abaiha ezabu nyingi omu nsahu, nibalengamu efeza omu nsahu, 
nibalengamu efeza omu minzani, baguli’ra omu hesi wezabu, agikoramu omu 
hesi wezabu, agikoramu omucwezi; bagwa hansi, ego baramya. 

7Bamuimukya ha ibega, bamuhimba, bamuta omu kiikarokye, ayeme’raho: ha 
kiikarokye talirugayo: ego, omuntu alimukunga, baitu tarukusobora 
okugarukamu, nobukwakuba okumujuna omu bujunebwe. 

8Muijuke eki, mweyoleke mulibasaija: mukiteho omutima 

9Inywe abasisi muijuke ebigambo bya kara: baitu ninyowe Ruhanga busaho 
ondi; ninyowe Ruhanga, busaho arukusisana nananyowe;  

10Ninsobora emperor okuruga ha kubanza, nokuruga ebiro byaira ebigambo 
bitakakozirwe; ningamba nti okuhanura kwange kuligumaho, ndikora byona 
ebindukusima:  

11Ninyeta empungu okuruga oburugaizoba, omuntu owokuhanura kwange 
okuruga omu nsi ya hara; ego, ngambire kandi ndi kihikiriza; nyowe malirire, 
Kandi ndikikora. 

12Muhu`re nyowe, inywe abemitima egumangaine, abali hara, nokuhikira:  

13Nyinyiriza haihi okuhikira kwange tikuriba hara nokujuna kwange 
tikuliikarayo; kandi ndita okujunwa omu sayuni habwa isareri ekitinisa kyange. 

Nabi Isaya 47 

1Sirimuka, oika`re omu cucu, iwe omuisiki atakaswirwe owa Baburoni; ika`ra 
hansi hataloho entebe, iwe omuhara wabakalidaya: tokyayetwa omwecumi 
arukutinwa. 

2Kwata orubengo ose ensano: sukuru ha maiso, jura engoye ezirukwekweya, 
su’ra amaguru, raba omu byambu. 

3Enjuro yawe erisukurwa, ego ensoni zawe zirirorwa: ndihora enzigu, 
tindiikiriza omuntu nomu. 

4YAHWE wamahe niryo ibaralye, Arukwera wa Isareri. 

5Ika’raho oculire, oyegendere omu muirima, iwe omuhara Wabakalidaya: baitu 
tokyayetwa Omugo wobukakama bwingi. 

6Nkabihirwa abantu bange, nkaswaza obugwetwa bwange, nabahayo omu 
mukono gwawe: iwe otaboleke okuganyira na kake; ha bagurusi otaire muno 
ekikoligo kyawe. 

7Kandi okagamaba oti Ndiba omugo ebiro byona: nikyo walemire okuta 
omutima ha bigambo binu, kunu otaijuke nambere bigarukira. 

8Nukwo hati bunu, hu’ra kinu iwe ayehaireyo okwesemeza wenka, aikaire 
hataloho kutuntura, arukugamba omu mutima ati Nyowe ndoho, busaho ondi, 
rundi nyowe nyenka; tindiika’ra nkomufakati, kunu tindimanya okuferwa 
abana:  

9baitu ebigambo binu ebibiri biriija namberoli ha kacu kamu, ekiro kimu, 
okuhwererwa abana, ekiro kimu, okuhwerwa abana nobufakati: birikuijaho 
omu ndengo yabyo ehikire, nomu bwingi bwokubandwa kwawe, nomukuroga 
kwawe okusagaine. 

10Baitu oyesigire obubi bwawe; ogambire oti Busaho arukundora; amagezi gawe 
nokumanya kwawe, bikuhabisize: kandi wagamba omu mutima gwawe oti 
Nyowe ndoho, kunu busaho ondi, rundi nyowe nyenka. 

11Nikyo okabi kalikuiziraho; tolimanya emamba yako: nobujune bulikugwaho; 
tolisobora okububinga: okuhwereke’ra kulikuijaho bwango, okwotamanyirire. 

12Yeme’ra ’nu nokubandwa kwawe, nokusagana kwoburogo bwawe, nambere 
otalibaniremu okuruga ha buto bwawe; rundi olisobora okugasa, rundi 
olisobora okusingura. 

13Ojwahire omu kusagana kwokuhanura kwawe: leka ’nu abaraguza iguru, 
abarukulenga enyunyuzi, abaranga ebyamezi baimuke, bakujune omu bigambo 
ebirikuijaho. 

14Dora, balibankembiba; omu’ro gulibokya; tibalyejuna hali amani gomu’ro: 
tiguliba nkamakara gokwota, rundi omu’ro ogwokuika’raho. 

15Nukwo biriba biti namberoli ebigambo ebiwatabaniremu: abo abasuburaga 
naiwe okuruga omu buto bwawe, balyegendera omuntu wena omu 
muhandagwe; tihalibaho nomu wokukujuna. 

Nabi Isaya 48 

1MUHU’RE kinu abenju ya Yakobo, abarukwetwa omu ibara lya Isareri, 
abarugireyo omu maizi ga Yuda; abarahira omu ibara lya MUKAMA, nibagamba 
ha Ruhanga wa Isareri, baitu tihali omu mazima, nobuhokuba omu kuhiki’ra. 

2Baitu nibeyeta bomu rubuga orurukwera, nibesigika ha Ruhanga wa Isareri; 
YAHWE wamahe niryo ibaralye. 

3Nsoboroire ebigambo ebyaira ebya kara; ego bikaruga omu kanwa kange, 
nabyoleka: nkabikora bwango, byahiki’ra. 

4Baitu nkamanya nti ogumangaine, nengoto yawe eri nkekinywa ekyekyoma,  

5nobusu bwawe nkomulinga; nikyo nakikudumure okuruga kara; nkakyoleka 
kitakabaireho; rundi oleke okugamba oti Ekisisani kyange kibikozire, nekisisani 
kyange ekisaruirwe, nekisisani kyange ekyagere nibyo byabiiragire. 

6Okukihu’ra; murole binu byona; nainywe timulikiduma? Nkwolekere ebigambo 
ebihyaka okkurukga hati bunu, ebigambo ebiderekerwe, ebyotakamanyaga. 

7Bihangirwe bunu bunu, tihali kuruga kara; kandi ekiro kinu kitakabaireho iwe 
tokabihu’raga; nukwo oleke okugamba oti Dora, nkabimanya. 

8Ego, otahu’re; ego, otamanya; ego, okuruga ira okutukwawe kutaiguke: baitu 
nkamanya okwokora nobugobta bwingi muno, wayetwa omusisi okuruga omu 
nda. 

9Habwibara lyange ndaikazaho ekiniga kyange, na habwokukugizibwa kwange 
ndakulekaho, ndeke okukuma’raho kimu. 

10Dora, nkusemize, baitu tihali nkefeza; nkakukomamu omu mu’ro gwobujune. 

11Habwange nyenka, habwange nyenka, nikyo ndakiko’ra; aitu ibara lyange 
lyakuswazibwa lita? Nekitinisa kyange tindikiha ondi. 

12Hu’ra nyowe, iwe Yakobo, na Isareri ounakomeremu: ninyowe ogu; nnyowe 
wokubanza, kandi ninyowe wahampero. 

13Ego, omukono gwange nugwo gwataireho emiganda yensi, nomukono gwanfe 
ogwobulyo gwabamba iguru: obubyeta byeme’ra hamu. 

14Mwesoroze hamu inywena, muhu’re; noha omulibo aradumire ebigambo 
binu? MUKAMA amugondeze: alikora ebyagonza ha Baburoni, nomukonogwe 
guliba ha Bakalidaya. 

15Nyowe, ninyowe ngambire; ego, nkamweta: mulesere, kandi alitunga omugisa 
omu muhandagwe 

16mui’re haihi namberindi, muhure kinu; okuruga oqkubanza ntagambira omu 
nsita; kikaba okubaho nyojwendoho: kandi hati kandi antumire, kandi 
nomwoyogwe. 

17nukuo agambire Mukama; omucunguzi wawe, arukwera wa isarari ati 
ninyowe MUKAMA Ruhanga wawe, Arukukegesa okugasa, arukukuterekereza 
omu muhanda ogwoliba nogendamu. 

18Ai bambi, kakuba ohulire ebiragiro byange! Obusinge bwawe bwakubaire 
nkekyamba, nokuhiki’ra kwawe kwakubaire nkebigonzi byenyanja:  

19norumusenyi, nabana bawe nkecucu yagwo: ibaralye tiryakucwibwe 
nobukakuba okuhwerekerezaba omu maiso gange. 

20Muturuke omu baburoni, muiruke Abakalidaya; mudume kinu niraka 
eryokuzina, mukitebeze, mukigambe nokuhikya empero yensi: Mugambe muti 
MUKAMA acunguire omuiruwe Yakobo. 

21Kandi batakwatwe iroho obuyabaterekerize omu irungu: yabagereza amaizi 
omu ibale: yayata ibale kandi, amaizi gataraka. 

22Tiharoho businge hali ababi, agambire MUKAMA. 

Nabi Isaya 49 

1MUHU’RE nyowe, inywe amazinga; mutege amatu, inywe abantu aba hara: 
MUKAMA akanyeta okuruga omunda; Okuruga omu nda ya mau akagamba ha 
ibara lyange:  

2afoire akanwa kange busitama yobwogi, omu kiituru kyomukonogwe nuho 
anserekere; kandi ankozire nkengobe eterekerire, omu mufukogwe andindire 
kimu:  

3kandi yangambira ati Niwe muiru wange; Isareri oundikugirizibwamu. 

4Baitu nyowe ningamba nti Nkatalibanira Busa, nkamaraho nebitarumu: baitu 
mazimakwo ebigambo byange biri na MUKAMA, nampera yange eri na Ruhanga 
wange. 

5Kandi hati bunu, agambire MUKAMA ayankozire okuruga omu nda okuba 
omuiruwe, okuga’ra yakobo naberali, na Isareri asorozebwe namberali: ( Kandi 
ndi wekitinisa omu maiso ga MUKAMA, kandi Ruhanga wange afokere amani 
gange: ) 

6ego, agambire ati Kiba kigambo kike muno iwe okuba omuiru wange 
okuimukya enganda za yakobo, nokuga’raho abalinzirwe bomu Isareri: ndikuha 
kandi okuba omusana Gwabamahanga, obe okuuna kwange hali empero zensi. 

7Nukwo agambire MUKAMA, omucunguzi wa Isareri, Arukwerawe, abantu 
oubagaya, ihanga oulinuga, omuiru wabalemi: ati Abakama balirora baliimuka; 
abakuru, kandi baliramya; habwa MUKAMA owokwesiga, Arukwera wa Isareri 
ayakukomeremu. 

8Nukwo agambire MUKAMA ati Omu kasumi kokuikirizibwamu nkukonyire: 
kandi ndikulinda, ndikuha okuba ekiragano kyabuntu, okugumyaho ensi, 
okubagweta obugwetwa obwafuruirwemu;  

9ningambira ababoherwe nti Muturuke; nabo abali omu nuirima nti Mweyoleke. 
Balirira omu muhanda, kandi ha nsozi zona ezobwe’re, nuho haliba amalisizo 
gabu. 

10Tibalirumwa enjara, nobukwakuba okukwatwa iroho; nobukyakuba ekibabu 
nobulyakuba izoba tibiribokya: baitu arukubaganyire nuwe alibaterekereza, 
ahai ensoro zamaizi nuho alibebembera 

11ra. Ndifora ensozi zange zona omuhanda, nengudo zange zirinyumizibwa. 

12Dora, abo bona baliruga hara: kandi dora, bali baliruga obukixi mwemoso 
nobugwaizoba; na bali baliruga ensi ya Sinimu. 

13Zina, iwe iguru; semererwa iwe ensi; muhaguke okuzina, inywe nsozi: baitu 
MUKAMA ahumuize abantube, kandi aliganyira abe ababoine omuhito. 

14Baitu Sayuni yagamba eti YAHWE ansigire, Mukama anyeberwe. 

15Omukazi nasobora okutaganyira omwana womundaye? Ego, abo nibasobora 
okwebwa, baitu nyowe tindebwa iwe. 

16Dora, nkusazire ha biganja byengaro zange; muhuruzi yawe eri omu maiso 
gange obutosa. 

17Abana bawe nibarahuka; abakuhwerekereza nabo abakusesa balikurugamu. 

18Omukya amaiso gawe embaju zona orole: banu bona nibesoroza hamu, nibaija 
namberoli. Nkokundi omwomezi, agambire MUKAMA, mazimakwo alibajwara 
bona nkenkyokujwara, olyetega bo, nkomugole. 

19Baitu ebyebiikaro byawe ebitongo kandi ebifuruka, nensi yawe 
ayahwerekerezibwe, mazimakwo olifunzibwa abo abalitahamu, na bali 
abakumizire baliba hara. 

20Abana bokuferwa kwawe baligambira omu matu gawe ngu Ekiikaro kinu 
kifunzire: mpa ekiikaro ekyokuikaramu. 

21Nubwo oligambira omu mutima gwawe oti Noha ayanzalire banu, baitu 
nkaferwa abana bange, ndi muferwa, ngumba, omubingwa, nimpambara ahandi 
na handi? Noha ayakuleze banu? Dora, nkasigwa nyenka; banu bakaba bali 
nkaha?  

22Nukwo agambire Mukama Ruhanga ATI Dora, ndimukiza amahanga omukono 
gwange, ndiimukiza abantu eberu yange, baliretera omu kifuba abana bawe, 
nabaisiki bawe balihimbwa ha mabega gabu. 

23Nabakama baliba basinywe ababakuza, nab ago baliba banyoko abonkya: 
balikuinamira namaiso gabu hansi, balikomba ecucu yebigere byawe; kandi 
olimanya ngu Ninyowe MUKAMA, abo abarukuntegereza tibalikwatwa nsoni. 

24Eminyago eriihwa ha manzi, rundi abahambwa abobulyo balicungurwa?  

25Baitu nukwo agambire MUKAMA ati Nabanyagwa abamani baliihwaho, 
neminyago yogu arukutinwa erijunwa: baitu ndihakana nogu arukuhakana 
naiwe, kandi ndijuna abana bawe. 

26Kandi abo abakwendereza ndibalisa enyama yabu bonka; balitamira esagama 
yabu bonka, nkamarwa aganuli’ra: na bona abanyina omubiri balimanya ngu 
Nyowe MUKAMA ninyowe mujuni wawe, kandi omucunguzi wawe, Owamani 
wa Yakobo. 

Nabi Isaya 50 

1NUKWO agambire MUKAMA ati Eri nkaha ebaruha eyokubinga nyoko, 
eyinamwangisize? Rundi araha omuli abo abarukuntonga amabanja 
ounabaguleze? Dora, mukagurwa habwebyokutahiki’ra byanyu, kandi 
habwebyokusisa byanyu nyina inywe yabingwa. 

2Nukwo obunaijaga ekyabuzaga omuntu kiki? Obunayetaga owokwetebuka 
akabu’ra ki? Omukono gwange gugufuhaire okutasobora okucungura? Rundi 
tinyina amani gokujuna? Dora, habwokucomera kwange ninyomya enyanja, 
ninfora ebyambu nkirungu: encu zabyo zinunka baitu tiharoho amaizi, ifa 
habwiroho. 

3Ninjweka iguru omuirima, ndisweka nebitengo. 

4Mukama RUHANGA ampaire orulimi rwabarukwegesebwa, nukwo manye 
okuhumuza nebigambo ogu ajwahire: asisimura, obukyabukya asisimura okutu 
kwange oku’ra nka banyakwegesebwa. 

5Mukama RUHANGA aiguire okutu kwange, tinayanga, kunu ntagaruke enyuma. 

6Nkaha abarukutera amabega gange, namatama gange hali abo abamenya isoke: 
ntaseke amaiso gange hali ensoni nokucwerwa amacwanta. 

7Baitu Mukama RUHANGA alinkonyera; nikyo nalemera okukwatwa ensoni: 
nikyo nagumize amaiso gange nkibale, manyire nti tindikwatwa ensoni. 

8Ali haihi arukunyihaho omusango; araha alihakana nanyowe? Tweme’re hamu: 
noha ali munyanzigwa wange?  

9anyi’re haihi. Dora, Mukama RUHANGA alinkonyera; araha alincwera 
omusango? Dora, abo bona balikura nkekyokujwara; enyenje eribalya. 

10Noha omulinywe atina MUKAMA, ahu’ra iraka eryomuiruwe? Nobwagendera 
omu muirima, atanyina musana, ayesige ibara lya MUKAMA, ayesigike 
Ruhangawe. 

11Dora, inywe inywena abahemba omu’ro, abarukwetega omunda nebimuli 
byomu’ro: mugendere omu rulimi rwomu’ro gwanyu, omu bimuli 
ebimubakirize. Mulihabwa kinu omu mukono gwange; mulibyama omu bujune. 

Nabi Isaya 51 

1MUHU’RE nyowe inywe abakuratira okuhiki’ra, inywe abase’ra MUKAMA: 
murole omwandara ogumwalimirwemu, nekiina ekihamire nambere 
mwalimirwe. 

2Murole Iburahimu isinywe, na Sara ayabazaire: baitu obwakabali omu wenka 
nkameta, namuha omugisa, namufora baingi. 

3Baitu MUKAMA ahumuize Sayuni: ahumuize ebiikaro byayo byona ebifurukwa, 
yafora irungu lyayo okusisana Adeni, nibugalyayo okuba nkoruharo rwa 
MUKAMA; okusemererwa nokukyanganuka birizoka omu, nokusima, niraka 
eryokuzina. 

4Mumpu’re inywe abantu bange: muntegere amatu inywe ihanga lyange: baitu 
ekiragiro kiriruga namberendi, kandi ndiikazaho okuramura kwange 
nkomusana gwamahanga. 

5Okuhiki’ra kwange kuli haihi, okujuna kwange kuturukire, nemikono yange 
ericwera amahanga omusango; amazinga galintegereza nomukono gwange 
nugwo balyesiga. 

6Muimukye amaiso ganyu hali iguru, murole ensi hansi: baitu iguru liriburaho 
nkomuika, nensi erikura nkekyokujwara, nabo abagiraramu nukwo balifa bati: 
baitu okujuna kwange kuliba kwebiro byona, nokuhiki’ra kwange 
tikulihibwaho. 

7Mumpu’re inywe abarukumanya okuhiki’ra, abantu abanyina ebiragiro byange 
omu mitima yabu; mutatina okujuma kwa Bantu, kunu mutafube’ra obubatera 
enaku. 

8Baitu enyenje ziribalya nkekyokujwara, nenkubebe ziribalya nkebyoya 
byentama: baitu okuhiki’ra kwange kuliba kwebiro nebiro, nokujuna kwange 
kulihikya obusinge bwona. 

9Sisimuka, sisimuka, jwara amani, iwe omukono gwa MUKAMA; sisimuka, 
nkomu biro bya kara, omu businge bwebiro byaira. Tiniwe watematemere 
Rahabu, tiniwe wacumisire endyoka?  

10Tiniwe wanyemeze enyanja, amaizi agenziha enkoto? Tiniwe wafoire enziha 
zenyanja omuhanda ogwokwambura abo abacunguirwe?  

11Kandi abo MUKAMA abayacunguire baligaruka, baliija Sayuni nokuzina; 
okusemererwa okutahwaho kuliba ha mitwe yabu: balitunga okusemererwa 
nokukyanganuka, baitu obujune nokusinda biriiruka. 

12Nyowe, ninyowe ogu arukubahumuza: iwe niwoha, okufa nomwana womuntu 
aliforwa nkobunyansi;  

13kandi oyeberwe MUKAMA Omuhangi wawe, ayabambire iguru, nataho 
emiganda yensi; kandi notina obutosa ebiro byona habwekiniga kyogu 
arukwerenge’ra, obwayetekaniza okuhwerekereza? Kandi ekiniga kyogu 
arukwerenge’ra kiri nkaha?  

14Omukwatwa azahire alirekerwa bwango; talifa nagenda okuzimu, kunu 
ebyokulyabye tibirimubura. 

15Baitu ninyowe MUKAMA Ruhanga wawe, aimukya enyanja, ebingonzi byayo 
bihi’re: YAHWE wamahe niryo ibaralye. 

16Kandi ntaire ebigambo byange omu kanwa kawe, nkuswekere ha kiituru 
kyomukono gwange, nukwo nsimbe iguru, nteho emiganda yensi, kandi 
ngambire Sayuni nti Ninywe Bantu bange. 

17Sisimuka, sisimuka, imuka iwe Yerusalemu, ayanyire hali omukono gwa 
MUKAMA empwahwa eyekinigakye; onywire omu kibindi ekyempwahwa 
eyokuzongazonga, okimaziremu. 

18Busaho wokumuterekereza omuli abana bona abayazaire; kunu busaho 
arukumukwata ha mukono omuli abana bona abayakuleze. 

19Ebigambo binu ebibiri bikuhikireho; noha arakute’ra empamo? Okufurukwa 
nokuhwereke’ra, nenjara na busitama; ndakuhumuza nta?  

20Abana bawe baruhirire, bagaramire omu ngudo zona nambere zime’ra, 
nkempara omu muguha; baijuire ekiniga kya MUKAMA, okuhana kwa Ruhanga 
wawe. 

21Nukwo hati bunu ohu’re kinu iwe asalizibwe, marwa:  

22nukwo agambire Mukama wawe MUKAMA, kandi Ruhanga wawe 
arukutongana ebigambo byabantube ati Dora, nyihire omu mukono gwawe 
empgwahwa eyokuzongazonga, nikyo kibindi kyempwahwa yekiniga kyange; 
toligaruka okukinywamu obundi:  

23kandi ndikita omu mukono gwabo abakusaliza; abagambire obwomezi bwawe 
ngu Inama, twambuke: kandi wayara amabega gawe nkitaka, kandi 
nkomuhanda habwabo abarukwambuka. 

Nabi Isaya 52 

1SISIMUKA, sisimuka, jwara amani gawe iwe Sayuni; jwara ebyokujwara byawe 
ebirungi, iwe Yerusalemu, orubuga orurukwera: baitu okuruga hati tihalitaha 
omuliwe atasazirwe, nobwakuba atasemire. 

2Wekunkumule ecucu; imuka oika’re iwe Yerusalemu: samu’ra ensengo eziri ha 
bikya byawe, iwe omuhara wa Sayuni wa Sayuni anyagirwe. 

3Baitu nukwo agambire MUKAMA ati Mukagu’rwa busa; mulicungurwa hatali 
muhendo gwefeza. 

4Baitu nukwo agambire Mukama RUHANGA ati Abantu bange bakagenda kara 
omu Misiri okugonyayo; kandi Omwasura akabenderereza busa. 

5Nukwo hati bunu ninkora ki hanu, agambire MUKAMA, baitu abantu 
batwalirwe busa? Abo abarukubalema nibatera obwogo, agambire MUKAMA, 
ibara lyange niriswazibwa obutosa ebiro byona. 

6Nikyo abantu bange balimanyira ibara lyange: nikyo balimanyira ha kiro eki 
ngu Ninyowe arukugamba; dora, ninyowonu. 

7Ka birungi ha nsozi ebigere biri ebyogu arukuleta ebigambo ebirungi, aduma 
obusinge, aleta ebigambo ebirungi ebyomugisa, aduma ebyokujunwa; agambira 
Sayuni ati Ruhanga wawe nalema! 

8Iraka eryabalinzi bawe! Nibaimukya iraka, nibazina hamu; baitu balirora, eriso 
neriso, MUKAMA obwaligarukira Sayuni. 

9Muhaguke okusemererwa, muzine hamu, inywe ebiikaro ebifuruka ebya 
Yerusalemu: baitu MUKAMA ahumuize abantube, acunguire Yerusalemu. 

10MUKAMA aukuire omukonogwe ogurukwera omu maiso gamahanga gona; 
nempero zona ezensi zirirora okujuna kwa Ruhanga waitu. 

11Murugaho, murugeho muturuke okuruga hanu, mutakora ha kintu kyona 
ekitasemire; muruge omuluwe hagati; mube abasemire, inywe abarukuhimba 
ebintu bya MUKAMA. 

12Baitu timulirugayo nokwanguhiriza, kunu timuligenda habwokuiruka: baitu 
MUKAMA alibebembera; Ruhanga wa Isareri alibasemba. 

13Dora, omuiru wange aligira ebyamagezi alikugizibwa, alinyumizibwa, aliba 
haiguru muno. 

14Nka baingi okubakuhunirireho, (amaisoge gakasisikara okukira abantu bona, 
nokusisanakwe okukira abana babantu, ) 

15nukwo alisimira amahanga maingi; abakama balimumba eminwa yabu 
namberali: baitu eki ekitarabagambirwe balikirora; neki ekibatarahulire 
balikyetegereza. 

Nabi Isaya 53 

1NOHA aikirize ebitudumire? Kandi noha asukulirwe omukono gwa MUKAMA?  

2Baitu akaku’ra omu maisoge nkekibyarwa ekibisi, nkekikoro ekimezere omu 
itaka eryomere: tanyina kusisana nobubwakuba oburungi; itwe obutumurora, 
busaho burungi obutumugondeza. 

3Akaganywa kandi akanngwa abantu; omusaija wobujune, amanyi’ra endwara: 
nkomuntu abantu obubasereka amaiso gabu, nukwo yagayirwe ati, naitwe 
tutamuteho ekitinisa. 

4Mazimakwo ahimbire endwara zaitu ayetwekere obujune bwaitu: baitu itwe 
tukatekereza ngu Ruhanga amusalize, amutire, amubonaboneseze. 

5Baitu akahutara habwebyokusisa byaitu, akasasangurwa habwebyokutahiki’ra 
byaitu: okuterwa okwomu businge bwaitu kukaba kuli haluwe; nemiigoye niyo 
etukiza itwe. 

6Itwe itwena tuhabire nkentama; tuhabire omuntu wena omu muhandagwe 
wenka; MUKAMA amutwekere okutahiki’ra kwaitu itwena. 

7Akerenge’rwa, baitu yayebundaza, tiyayasama akanwake; nkakatama 
obukatwarwa okuitwa, kandi nkentama okweculera omu maiso gabasazi 
bebyoya byayo; ego, tiyayasama akanwake. 

8Habwokwerenge’rwa nokucwerwa omusango akaihwaho; nebyobwomezibwe, 
noha omuibo ayatekererize okwaihirweho omu nsi yabomezi? 
Habwokutahiki’ra kwa Bantu bange nikyo yaterirwe. 

9Kandi bakakora okiinakye hamu nababi, na hamu nabaguda omu kufakwe; 
nobwatarakozire itima, nobubyakuba ebisuba bitazoke omu kanwake. 

10Baitu kikasemera hali MUKAMA okumusasangura; akamusaliza: obwolifora 
obwomezibwe okuba ekihongwa habwebibi, alirora oruzarorwe alyongera ha 
birobye, kandi MUKAMA ebyagonza biribona omugisa omu mukonogwe. 

11Alirora ha kutalibana kwobwomezibwe, kandi aliniha: omu kumanyikwe 
omuiru wange ahikirire aliihaho baingi omusango: kandi alyetweka 
ebyokutahiki’ra byabu. 

12Nikyo ndimubaganira omugabo hamu nabakuru, nauwe alibagana eminyago 
hamu nabamani; baitu akasesa obwomezibwe okuhikya okufa, yabarwa 
nabasisi: baitu aketweka ebibi byabaingi, yatonganira abasisi. 

Nabi Isaya 54 

1ZINA iwe engumba atarazaire; haguka okuzina, oyami’re haiguru, iwe 
otararumirweokuzara: baitu abana bogu ayasigirwe nibakira obwingi 
abamukazi aswirwe, agambire mukazi aswirwe, agambire MUKAMA. 

2Gilihya ekiikaro kyehema yawe, bakinge enyigamo zebiikaro byawe 
ebyokikaramu, otafunza: raihya emiguha yawe, gumya enkondo zawe. 

3Baitu oligaliha ha mukono gwobulyo, na ha mukono gwemoso; oruzaro rwange 
rulirya amahanga, kandi rulitahya abantu omu mbuga ezafokere bitongo. 

4Otatina; baitu tolikwatwa ensoni: otaswara, baitu toliswazibwa: baitu 
olyembwa ensoni zobuto bwawe, nekijumo kyobufakati bwawe tolikiijuka 
obundi. 

5Baitu Omuhangi wawe nuwe baro; YAHWE wawe nuwe baro ibaralye: kandi 
Arukwera wa Isareri nuwe mucunguzi wawe; Ruhanga owensi zona, nukwo 
alyetwa ati. 

6Baitu MUKAMA akwesere nka mukazi ayasigirwe, atuntuire omu mutima, nka 
mukazi womu buto obwabingwa, agambire Ruhanga wawe. 

7Akacu kake nkakusiga; baitu ndikusoroza nokuganyira kwingi. 

8Omu kubihirwa okurukusaga nkakusereka amaiso gange akacu kake; baitu 
nembabzi ezitalihwaho nukwo ndikuganyira, agambire MUKAMA, omucunuzi 
wawe. 

9Baitu kinu nikisisana namberendi nkamaizi ga Nuha: baitu nnkokunarahire nti 
amaizi ga Nuha tigaligaruka okusweka itaka, nukwo ndahire tindik ubihirwa, 
tindikuhana. 

10Baitu ensozi zirirugaho, nobusozi buliihu’ruka; baitu embabzi zange tiziriruga 
namberoli, nekiragano kyange kyobusinge tikiriihwaho, agambire MUKAMA 
arukukuganyira. 

11Iwe arukubonabonesebwa, anyakuterwa ekiyaga, amabale gawe nemiringo 
emirungi, nditaho emiganda yawe nesafiro. 

12Kandi ndikora ensuku zawe nobubale oburukugajuka, nenyingi zawe 
nobulimbi, nomutano gwawe namabale agokusemererwa. 

13Nabana bawe balyegesebwa MUKAMA; nobusinge bwakuhiki’ra nuho 
oligumwa:  

14Omukuhiki’ra nuho oligumwa: okwenderezebwa kulikuba hara, baitu tolitina; 
kandi nokwekanga kuliba hara, baitu tikulikui’ra haihi. 

15Dora, balyesoroza rundi, baitu tihaliba habwange: abo abalyesoroza 
okukurwanisa, baligwa habwawe. 

16Dora, ninyowe nahangire omuhesi arukujuguta omu’ro gwamakara, naihayo 
ekyoma habwomulimogwe; kandi ninyowe nahangire omuwerekereza 
ahwerekereze. 

17Ekyokurwanisa ekirukukorwa okurwanisa iwe tikiribona omugisa na kake; 
norulimi rwona oruliimuka okutongana naiwe olirusingisa obulyo. Bunu nubwo 
bugwetwa bwabairu ba MUKAMA, obwokuhiki’ra kwabu okulihabwange, 
agambire MUKAMA. 

Nabi Isaya 55 

1INYWENA abakwatwa iroho, muije hali amaizi, nauwe atanyina rupiya; muije, 
mugule, mulye; ego, muije, mugule amarwa namata hataroho rupiya, hataroho 
muhendo. 

2Kiki ekimuherayo erupiya habweki ekitali kyokulya? Nimukora omulimo 
habweki ekitarukuigusa? Mwekambe okuhu’ra nyowe, mulye ebirungi, 
nobwomezi bwanyu busemererwe ebyebisajwa. 

3Mutege okutu, muije namberendi; muhu’re, obwomezi bwanyu bulyomera: 
nanyowe ndiragana nainywe ekiragano ekitalihwaho, nugwo mugisa gwa Daudi 
ogwagumireho. 

4Dora, nkamuha okuba kaiso hali abant, omukuru kandi engabwa hali 
amahanga. 

5Dora, olyeta ihanga eryotaramanyire, nihanga eritaramanyire iwe liriirukira 
namberoli, habwa MUKAMA Ruhanga wawe, na habwa Arukwera wa Isareri; 
baitu akunyumize. 

6Muse’re MUKAMA obwarukurorwa, mukunge akiri haihi:  

7omubi aleke omuhandagwe, nomuntu atahikirire aleke ebitekerezobye: 
agaruke hali MUKAMA, nauwe alimuganyira; agaruke hali Ruhanga waitu, baitu 
alikira okuihaho obubi. 

8Baitu ebitekerezo byange tibiri nkebitekerezo byanyu, kunu emihanda yanyu 
teri nkemihanda yange, agambire MUKAMA. 

9Baitu nkiguru okuliraihire okukira ensi, nukwo emihanda yange ekira eyanyu 
okuraiha, nebitekerezo byange nibikira ebitekerezo byanyu. 

10Baitu nkenjura nebirika okubigwa okuruga haiguru, kunu tibigarukayo, rundi 
bimazire okuitira itaka, nibirimeza nibiryanisa omusigi embibo, nomulii 
ebyokulya;  

11nukwo kiriba kiti ekigambo kyange ekiruga omu kanwa kange: tikirigarukira 
busa namberendi, baitu kirikora eki ekindukugonza, kandi kiribona omugisa 
omweki ekinkitumira. 

12Baitu mulituruka nokusemererwa, mulyebemberwa okurugayo nobusinge: 
ensozi nobusozi biritoka nokuzina omu maiso gange, nemiti yona eyomu kibira 
eritera enkwakwa. 

13Omu kiikaro kyomweramaino halimera ensambya, nomu kiikaro kyamatojo 
halimera omwani: kandi kiriba hali MUKAMA ibara, akokuro’raho akebiro 
byona akataliihwaho. 

Nabi Isaya 56 

1NUKWO agambire MUKAMA ati Mukwatege ebyobulyo, mukolege 
ebyokuhiki’ra: baitu okujuna kwange kuli haihi okuija, nokuhiki’ra kwange 
kumalize okusukurwa. 

2Anyina omugisa omuntu anyakukora eki, nomwana womuntu anyakukikwatira 
kimu; alinda esabiti okutagisisa, nayerinda omukonogwe okutokora kubi. 

3Kunu omunyaihanga aterana na MUKAMA atagamba ati Mazimakwo MUKAMA 
alisorora omu bantube: nobwakuba omukonwa aleke okugamba ato Dora, 
nyowe ndi muti ogwomere. 

4Baitu nukwo agambire MUKAMA ha bakonwa abarukukwata sabiti zange, 
nibegomboza ebigambo ebirukusemera omu maiso gange, nibakwatira kimu 
ekiragano kyange:  

5omu nju yange nomunda yorugo rwange ndibahera ekiikaro, kandi nibara 
erirukukira oburungi eryabojo nabaisiki; ndibaha ibara eritalihwaho, 
eritaliihwaho. 

6Kandi nabanyaihanga abaterana na MUKAMA okumuhereza, nokugonza ibara 
lya MUKAMA okuba abairube, omuntu wena arukulinda sabiti okugisisa, 
nwkwatira kinu ekiragano kyange;  

7Nibo ndireta hali orusozi rwange orurukwera, ndibakyanganukya omu nju 
yange eyokusabiramu; ebihongwa byabu birikirizibwa ha Kyoto kyange: baitu 
enju yange eryetwa enju yokusabiramuga habwamahanga gona. 

8Mukama RUHANGA arukusoroza Abaisareri ababingirwe agambire ati 
Ndisoroza nabandi namberali, hamu nabe abasorozebwa. 

9Inywena enyamaiswa zona zomu kisaka, muije okulya, ego, inywe enyamaiswa 
zona ezomu kibira. 

10Abanzibe bafire amaiso, bona tibanyina magezi; numwa, ezitasobora 
okuboigora; ezirota, ezibyama, ezigonza okugwijagira. 

11Ego, embwa zanyina omukoijo, okuiguta; kandi banu balisa abatasobora 
okwetegereza: bona bahabire omu muhanda gwabu omu omu, omuntu wena 
hali amagobage, omuntu wena omu kiikarokye. 

12Ngu, muije, kantaba’re amarwa tuliijura ebyokunywa ebitamiza: kandi ijo 
liriba nka hati, ekiro ekikuru okukira okulengwa. 

Nabi Isaya 57 

1AHIKIRIRE ahera, busaho ataho omutima; abantu abokuganyira nibaihwaho, 
kunu busaho atekereza ati ahikirire aihwaho habwakabi akarukuija. 

2Uwe atahire omu businge; nibahumura ha bitabu byabu, wena agendera omu 
mazimage. 

3Baitu mui’re haihi hanu, inywe abana bomukazi omurongo, oruzaro 
rwomusihani musaija nomusihani mukazi. 

4Inywe nimusekereza oha? Inywe nimuhema oha nakanwa, nimusimuza 
norulimi? Timuli bana bokusobya, oruzaro rwebisuba?  

5Inywe abarukweretera okwegomba omu terebisi; abarukuitira abana omu 
kihanga, omu byatika byamabale?  

6Omu mabale agaterekerire agali omu kihanga nuho hali omugabo gwawe; ago 
nugwo mugabo gwawe; nigowasesire ekihongwa ekyokunywa, nigo wahongire 
ekisembo. Nyowe ndiculezebwa habwebigambo ebi?  

7Ha rusozi orukuru oruraihire nuho wataire ekitabu kyawe: kandi nuho 
watembere okuhayo ebyonzira. 

8Kandi enyuma yenyigi nemikumi’ro nuho wahanikire ekiijukyo kyawe: baitu 
okeyoleka ondi atali nyowe, kandi otembereyo; okagalihya ekitabu kyawe, 
waragana ekiragano nabo; wagonza ekitabu kyabu obuwakiboine. 

9Kandi okagenda hali omukama namagita, wayongeraho ebiboya byawe, 
watuma abakwenda okugenda hara, wayehemura okuhikya okuzimu. 

10Okajwaha omuhanda gwawe okuba hara; baitu otagamba oti Busaho kunihira: 
okabona ekyakugaruiremu amani; nikyo walemera okuruhi’ra. 

11Kandi okatina oha noyecura, okukubihisa ebisuba, okutaijuka nyowe, kunu 
tokitaireho omutima gwawe? Nyowe tinculire omwanya mwingi, kunu 
torukuntina?  

12Ndiduma okuhiki’ra kwawe; ebyengeso zawe, tizirikugasira. 

13Obwokunga, abo bakujune aboyesorolizeho; baitu omuyaga gulibatwara, 
orwoya rulibaihaho bona: baitu ogu anyakunyesiga nyowe alirya ensi, kandi 
aligwetwa orusozi rwange orurukwera 

14Kandi aligamba ati Mulime, mulime, mutekanize omuhanda muiheyo enkonge 
omu muhanda gwabantu bange. 

15Baitu nukwo agambire ogu owahaiguru, omukuru arukuikara okutahwaho, 
ibaralye nuwe Arukwera: ati Nyowe nintaha ekiikaro ekya haiguru ekirukwera, 
hamu nogu anyina omwoyo oguzizire kandi omuculezi, okwomeza omwoyo 
gwomuculezi, nokwomeza omutima gwabo abazizire. 

16Baitu tindihakana ebiro byona, kunu tindihikya ebiro byona okubihirwa: baitu 
omwoyo gwakuhwerire omu maiso gange, nohabwomezi obunakozire, 
nobwomezi obunakozire. 

17baitu habwokutahiki’ra kwokwegombakwe nkabihirwa namutera, nkesereka 
amaiso gange mbihirwe: yayeyongera okwekunika omu muhanda 
gwomutimagwe. 

18Mboine engesoze, kandi ndimukiza: kandi ndimuterekereza, ndimugaru’ra 
ebirukuhumuza, nabantube abaganya. 

19Nimpanga ebyana ebya ha minwaye: businge, businge hali ogu anyakuli hara 
nogu anyakuli haihi, agambire MUKAMA; kandi ndimukiza. 

20Baitu ababi nibasisana nkenyanja erukusikuka; baitu terukusobora 
okuhumuraho, amaizi gayo nigatanaka esabu nehunda. 

21Tiharoho businge, agambire Ruhanga wange, hali omubi. 

Nabi Isaya 58 

1YAMI’RA haiguru, otaleka, imukya iraka lyawe nkengwara, odumire abantu 
bange okusisa kwabu, nenju ya yakobo ebibi byabu. 

2Kandi okuse’ra nibanse’ra bukyabukya, nibasemererwa okumanya emihanda 
yange: nkihanga eryakoraga ebyokuhiki’ra, abataralekere ekiragiro kya 
Ruhanga wabu, nibasansaba ebiragiro ebiragiro ebihikirire, nibasemererwa 
okui’ra haihi Ruhanga. 

3Nibagamba ngu Itwe tusibira ki, iwe otarukukirora? Tusaliriza ki obwomezi 
bwaitu, iwe otarukukutaho omutima? dora, omu biro byokusiba kwanyu 
mukora ebimusemererwa, nimwendereza abakozi banyu. 

4Dora inywe musiba habwokurwana nokuhakana, nokutera nentomi yobubi: 
timurukusiba hati okuhiliza haiguru iraka lyanyu. 

5Okunukwo kusiba okunayegomboize? Ekiro omuntu ekyasalizamu 
obwomezibwe? nikyo kinu omuntu okuinamya hansiye ebitengo niju? Orayeta 
kinu okusiba, ekiro ekiriikirizibwa MUKAMA?  

6Okusiba okunayegomboize tinikyo kinu, okusumu’ra emiguha eyobubi, 
nokuboho’ra ebikoba byekikologo, okulekera busa abenderezibwe, 
nokucwacwana ekikoligo kyona?  

7Tinikyo kinu, Okugabira abajara ebyokulya byawe, nokuleka omu nju yawe 
abanaku ababingirwe aheru? obwolikabona ali kwonka okumujweka; kandi 
okutesereka hali omubiri gwawe wenka. 

8Nubwo omusana gwawe gulisukuka nkemamba, nekukira kwawe kulirahuka 
okuija: nokuhiki’ra kwawe kulikwebembera; nekitinisa kya MUKAMA 
kirikusemba enyuma. 

9Nubwo olikunga, MUKAMA alyetebuka; alyami’ra, uwe aligamba ati Ndi hanu. 
Obwaraba noihaho ekikoligo hagati yawe, nokugo’ra orukumu,  

10nokubaza obubi; obwogaba obwomezi bwawe hali abajara, noigusa omwoyo 
oguboine obujune; nubwo omusana gwawe gulijwera omu muirima, nekizima 
kyawe kiriba nkihangwe:  

11na MUKAMA arakuterekerezaga obutosa, liigusa obwomezi bwawe omu 
biikaro ebyomere, alyongera amani ha magufa gawe; kandi aliba nkomusiri 
oguiti’rwa amaizi, kandi nkensoro yamaizi etarukuhwamu amaizi gayo. 

12Nabo abaliruga omuliwe balyombeka ebiikaro ebitongo: alimukya emiganda 
eyobusinge bwingi; kandi elyetwa omusemeza wekikiro, omugaruzi wemihanda 

13yokuikaramu. Obwohindura ekigere kyawe okutasisa sabiti, okutakora 
ebyosemererwa wenka ha kiro kyange ekirukwera; noyeta sabiti nungi, kandi 
ekirukwera kya Ruhanga okyeta kyekitinisa; kandi obwolikitaho ekitinisa, 
okitakora engeso zawe wenka, nobukwakuba okuse’ra ebyokwesemeza wenka 
nobukwakuba okuba ebigambo byawe wenka?  

14nubwo olisemererwa omu MUKAMA; nanyowe ndikutembya ebiikaro 
ebiraihire ebyensi; kandi ndikukulisa obugwetwa bwa Yakobo’so: baitu akanwa 
ka MUKAMA kakigambire. 

Nabi Isaya 59 

1DORA, omukono gwa MUKAMA tigugufahaire, okutasobora okujuna; 
nobukwakuba okutukwe tikulekere okuhu’ra:  

2baitu ebyokutahiki’ra byanyu nibyo bibaganize inywe na Ruhanga wanyu, 
nebibi byanyu nibyo biserekere amaisoge namberemuli, nikyo ayangire 
okuhu’ra. 



1250 

 

 
Bible in Runyoro-Rutooro 

© 1964 Bible Society of Uganda. 
 

 

 

 

3Baitu engaro zanyu zisisikaire nesagama, nenkuma zanyu nokutahiki’ra; 
eminwa yanyu egambire ebisuba, orulimi rwanyu rurujunjuruma ebitima. 

4Busaho atongana nokuhiki’ra, busaho atongana omu mazima: nibesiga 
ebitarumu, mbabaza ebisuba; baba nenda yitima, bazaar okutahiki’ra. 

5Batu’ra amahuli gempoma, baruka ekateko kanyamumbubi: anyakulya ha 
mahuli gabu afa, neri eryatika efoke empoma. 

6Obuteko bwabu tibukifoka eyokujwara, kunu tibalyesweka nengeso zabu: 
engeso zabu nizo ngeso zokutahiki’ra, nokukora kwitima kuli omu ngaro zabu. 

7Ebigere byabu nibirukira esagama etaloho musango: ebitekerezo byabu 
bitekerezo byokutahiki’ra; okusesa nokuhwerekereza biri omu ngudo zabu. 

8Omuhanda gwobusinge tibarukugumanya; kandi tiharoho obulyo omu 
magenda gabu: bekolire empanda eziramaire; wena anyakuzigendamu tamanya 
businge. 

9Nikyo obulyo butali hara, kunu okuhiki’ra tikutuhikaho: ntuse’ra omusana, 
baitu dora, omuirima; ntuse’ra okwanganasana, baitu ntugendora omu kizima. 

10Tukwatakwata ha kisika nkabafu bamaiso, ego, tuhamanga nkabo abatanyina 
maiso: twesitara omu ihangwe nkemamba esazire; hamu nabamani tuli nkantu 
abafire. 

11Tububura itwena nkedubu, tuganya muno nkamaiba: tuse’ra ebyobulyo, baitu 
busaho; nokunwa, baitu kutuli hara. 

12Baitu ebyokusisa byaitu bisagaine omu maiso gawe, nebibi byaitu bituloho 
nkabakaiso: baitu ebyokusisa byaitu biri hamu naitwe, nebyokusisa byaitu 
tubimanyire:  

13Omu kkusisa nomu kwanga MUKAMA, nomu kuhaba okutahondera Ruhanga 
waitu, ntugamba ebyokwendereza nebyokwema, tatwaire enda yebigambo 
byebisuba, tubalize ebyarugire omu mutima. 

14Kandi ebyobulyo bihinduirwe enyuma, nokuhiki’ra kwemerire hara: baitu 
amazima gagwire omu ikute, nokuhiki’ra tikusobora okutahama. 

15Ego, amazima ga buzire; ogu anyakuruga ha bubi ayefora nkeminyago: 
MUKAMA yakibona, kyamubihiza, baitu hatabeho ebyobulyo. 

16Yabona okuhataroho muntu, yahuni’ra baitu omutonganira yabura: nikyo 
omukonogwe wenka gwamuletera okujuna; okuhiki’rakwe nukwo 
kwamusagikiire. 

17Yajwara okuhiki’ra kyekyoma kyahakifuba, nenkofira eyokujunwa ha 
mutwegwe; yajwaea ebyokujwaea byenzigu, yayesweka yajwarana ihali 
nkorugoye. 

18Nkengeso zabu okuziri, nukwo alibasasura ati, ekiniga hali banyanzigwabe, 
okusasura hali banyanzigwabe; hali amazinga aliga’ra ebyokusasura. 

19Nukwo balitina ibalya MUKAMA okuruga obugwaizoba, nekitinisakye okuruga 
oburugaizoba: baitu aliija nkekyambu ekirukuhi’ra, ekibingwa orwoya rwa 
MUKAMA. 

20Kandi omucunguzi aliija Sayuni, na hali abo abomu Yakobo abarukuleka 
okusisa, agambire MUKAMA. 

21Kandi ebyange, kinu nikyo kiragano kyange namberali, agambire MUKAMA: 
omwoyo gwange oguli haliwe, nebigambo byange ebinataire omu kanwa kawe, 
nobuhokuba omu kanwa koruzaro rworuzaro rwawe, agambire MUKAMA, 
okuruga hati nokuhikya ebiro byona. 

Nabi Isaya 60 

1IMUKA, yangasana; baitu omusana gwawe guizire, ekitinisa kya MUKAMA 
kikurugireyo. 

2Baitu dora, omuirima gulisweka ensi, nomuirima ogukwasire gulisweka 
amahanga: baitu MUKAMA alikurugirayo, nekitisakye kirikubonwaho. 

3Namahanga galiija hali omusana gwawe, nabakama hali okwangasana 
kwokurugayo kwawe. 

4Imukya amaiso gawe, orole embaju zona: bona nibesoroza hama, abaija 
namberiwoli: batabani bawe baliruga hara, abahara bawe balihimbwa ha 
kibero. 

5Nubwo olirora, kansi olimulikwa, omutima gwawe gulitukumira, kandi 
guligakiha: baitu ensagi zomu nyanja zirihindu’rwa iwe, obuguda obwamahanga 
buliija namberoli. 

6Obwingi obwengamira bulikusweka, engamira ento eza Midiani na Efa; ziriija 
zona okuruga Seba: zirireta ezabu nenkwasi erukuboya, baliduma 
okukugizibwa kwa MUKAMA. 

7Amagana gona aga Kedara galisorozebwa namberoli, empaya eza Nebayosi 
zirikuhereza: ziriija nokuikirizibwa ha Kyoto kyange, kandi ndikugiza enju 
yange eyekitinisa. 

8Banu nibaha abahu’ruka nkekicu, kandi nkamaiba hali ebiihuru byago?  

9Mazimakwo amazinga galintegereza, nebyombo ebya Tarasisi okubanza, 
okutaba’ra hara batabani bawe, efeza yabu nezabu yabu hamu hamu nabo, 
habwibara lya MUKAMA Ruhanga wawe, na habwa Arukwera wa Isareri, baitu 
akukugize. 

10Abanyaihanga balyombeka muhuruzi yawe, nabakama babu balikuhereza: 
baitu omu kiniga kyange nkakutera, baitu omu mbabazi zange nkakuganyira. 

11Kandi namalembo gawe garakingurwahoga obutosa; tigalikingwaho 
nenyamusana nekiro; nukwo abantu bakuletera obuguda bwamahanga, 
nabakama babu baleserwe hamu nabo. 

12Baitu ihanga eri, rundi obukama obu obutalikuhereza bulihwereke’ra; ego, 
amahanga ago galihwerekere’ra kimu. 

13Ekitinisa kya Lebanoni kirikuizira, omubura, nensuku, nengoti ahamu; 
okusemeza ekiikaro kya hawange harukwera, kandi ndifora ekiikaro kyebigere 
byange okuba kyekitinisa. 

14Nabatabani babo abakusalize baliija namberoli nibainama; nabobona 
abakugayire baliinama hansi ha bigere byawe; balikweta Orubuga rwa 
MUKAMA, Sayuni ya Arukwera wa Isareri. 

15Baitu okaba osigirwe kandi onoberwe, omuntu okuraba atarabe omuliwe, 
nyowe ndikufora oburungi obutalihwaho, okusemererwa okwobusinge bwingi. 

16Kandi olyonka amata gamahanga, olyonka amabere gabakama: kandi 
olimanya nyowe MUKAMA ndi mujuni wawe, nomucunguzi wawe, owamani 
owa Yakobo. 

17Omu kiikaro kyomulinga ndireta ezabu, nomu kiikaro kyekyoma ndireta efeza, 
nomu kiikaro kyomuti ndireta omulinga, nomu kiikaro kiikaro kyamabale 
ndireta ekyoma: kandi ndihindura abakoza bawe okuba obidinge, 
nabakwendereza okuba okuhiki’ra. 

18Itima tiriruhu’rwa obundi omu nsi, nobubyakuba okuseswa nokuhwereke’ra 
omu mitano yawe; baitu olyeta muhuruzi yawe Kujunwa, namalembo gawe 
Kukugizibwa. 

19Izoba tiririba omusana gwawe enyamusana; kandi okwezi tikulyangasana 
okukuha omwezi: baitu MUKAMA nuwe aliba namberoli omusana 
ogutarukuhwaho, na Ruhanga wawe aliba ekitinisa kyawe. 

20Izoba lyawe tiririgwa obundi, nobukwakuba okwezi kwawe tikulikuburaho: 
baitu MUKAMA nuwe aliba omusana gwawe ogutatukuhwaho, nebiro 
ebyokuganya kwawe biriba bihoireho. Nabantu bawe baliba bihoireho. 

21Nabantu bawe baliba abahikirire bona, balirya ensi okuhikya ebiro byona; 
itagi erinabyaire, omulimo ogwengaro zange, nukwo nkugizibwe. 

22Omuto alifoka orukumi, kandi omuke alifoka ihanga eryamani: nyowe 
MUKAMA ndikyanguhiriza omu kasumi kakyo. 

Nabi Isaya 61 

1OMWOYO gwa Mukama RUHANGA guli hali nyowe; baitu MUKAMA ansesereho 
amagita okudumira abanaku ebigambo ebirungi; antumire okubaho abanyina 
omutima ogucwekere, okudumira abanyankomo obugabe, okulekera abo 
ababoherwe;  

2okuduma omwaka gwa MUKAMA oguikirizibwa, nekiro kya Ruhanga waitu 
ekyokuho’raho enzigu; okuhumuza bona abaganya;  

3okutaho habwabo abarukuganya omu Sayuni, okubaha ekondo omu kiikaro 
kiiju, amagita gokusemererwa omu kiikaro kyokuganya, ekyokujwara 
ekyokukugiza omu kiikaro kyomwoyo gwobujune; nukwo bayetwe emiti 
eyokuhiki’ra MUKAMA eyiyabyaire, uwe akugizibwe. 

4Kandi bakombeka ebiikaro ebyaira ebyaseserwe, baliimukya ebifuruka 
ebyaira, balisemeza obuhyaka embuga ezaseserwe, ezaseserwe okuruga 
obusinge bwingi. 

5Kandi abanyaihanga balyeme’ra nibalisa amagana ganyu, nabamahanga 
balihanga itaka lyanyu nibalinda emizabibu yanyu. 

6Baitu inywe mulyetwa banyakatagara ba MUKAMA: abantu balibeta abahereza 
ba Ruhanga waitu: mulirya obuguda bwamahanga kandi omu kitinisa kyabu 
numwo mulyenyumirizamu. 

7Omu kiikaro kyensoni zanyu mulitunga emirundi ebiri; nomu kiikaro 
kyokuswara balisemererwa omugabu gwabu: nikyo omu nsi yowabu 
balitungira emirundi ebiri: okusemererwa okutalihwaho kuliba namberebali. 

8Baitu nyowe MUKAMA ningonza ebyobulyo, nobere okuiba nokutahiki’ra; 
kandi ndibasasura omu mazima, ndiragana nabo ekiragano ekitalihwaho. 

9Oruzaro rwabu rulimanywa omu mahanga, nabaijukuru babu balimanywa omu 
Bantu baingi: bona abalibarora balibaranga ngu Nurwo ruzaro MUKAMA 
oruyahaire omugisa. 

10Ndisemererwa muno omu MUKAMA, obwomezi bwange bulikyanganukira 
Ruhanga wange; baitu anjwekere ebyokujwara ebyokujunwa, answekere 
norugoye rwokuhiki’ra, nkomuswezi okwayacuma nenkondo, kandi nkomugole 
okwayecuma nobubalebwe obwamuhendo. 

11Baitu nkitaka okulimeza eminono, kandi nkomusiri okkugwarukya ebi 
ebisigwamu: nukwo Mukama RUHA NGA alyarukya okuhiki’ra nokukugiza omu 
maiso gamahanga gona. 

Nabi Isaya 62 

1HABWA Sayuni tindiculera, kandi habwa Yerusalemu tindihumura, okuhikya 
okuhiki’ra kwayo obukulituruka nkokwangasana, nokujunwa kwayo nketabaza 
erukwaka. 

2Namahanga galirora okuhiki’ra kwawe, nabakama bona balirora ekitinisa 
kyawe: naiwe olirukibwa ibara erihyaka, akanwa ka MUKAMA erikaliruka. 

3Kandi oliba ekondo yoburungi omu mukono gwa MUKAMA, nihungyo 
lyomukama omu mukono gwa Ruhanga wawe. 

4Baitu toligaruka okwetwa Ayangirwe; kunu ensi yawe terigaruka obundi 
okwetwa Ekifuruka: baitu olyetwa Hefuziba, nensi yawe Beyura: baotu 
MUKAMA akusemerirweho, nensi yawe eriswerwa. 

5Baitu nkomusigazi okwaswera omuisiki, nukwo abana bawe balikuswera: 
kandi nkomuswezi okwasemererwa omugole, nukwo Ruhanga wawe 
alisemererwa iwe. 

6Ntaireho abalinzi ha muhuruzi yawe, iwe Yerusalemu; tibalireka okugamba 
nyamusana nekiro: inywe abali bokuijukya 

7MUKAMA, mutahumura, nauwe mutamuhumuza, okuhikya obwaligumya, 
nafora Yerusalemu okuba ekyokukugizibwa omunsi. 

8MUKAMA akarahi’ra omukonogwe ogwobulyo, nomukono gwamanige ati 
Mananukwo tindigaruka obundi okuhayo engano yawe okuba ebyokulya 
byabanyanzigwa bawe; kunu abanyaihanga tibalinywa amarwa gawe, 
agawakoliremu emirimo:  

9baitu abo abagigesere nibo baligirya, nibasima MUKAMA; nabo abacwire 
baliganywa omu zigati eza hawange harukwera. 

10Murabemu, murabe omu malembo; mutekanize omuhanda gwabantu; mulime 
mulime engudo; muihemu amabale; muimukize abantu eberu. 

11Dora, MUKAMA adumire okuhikya emperor yensi ati Mugambire omuhara wa 
Sayuni muti Dora, okujunwa kwawe nukuija; dora, emperaye eri nauwe, 
nomusaragwe guli omu maisoge. 

12Kandi balibeta Ihanga erirukwera, Abacunguirwe MUKAMA: naiwe olyetwa 
Aseruirwe, Orubuga orutalekerwe. 

Nabi Isaya 63 

1OGU noha arugire Edomu, nebyokujwarabye nibitukura arugire Bozira? Ogu 
owekitinisa omu byokujwarabye, nagendera omu bukuru bwamanige? Ninyowe 
onu arukugamba omu kuhiki’ra, wamani okujuna. 

2Ebyokujwara byawe bitukuzibwe ki, nebyokujwara byawe nibisisanira ki 
nkomuntu arukulibata endeba yemizabibu?  

3Ndibasire endeba nyenka; kandi ha Bantu jbusaho nomu hamu nanyowe: ego, 
nkabalibata oomu kiniga kyange, nabasamba omu kubihirwa kwange; esagama 
yobwomezi bwabu etarakire ha byokujwara byange, kandi ntukuize engoye 
zange zona. 

4Baitu ekiro ekyokuhora enzigu kikaba kiri oku mutima gwange, omwaka 
gwokucungura kwange kuizire. 

5Narora, kunu busaho wokujumura: nikyo omukono gwange nyenka 
gwandetera okwejuna; nekiniga kyange, nikyo kyansagikire. 

6Kandi nasambira hansi abantu omu kubihirwa kwange: nabatamiza omu kiniga 
kyange, nasesa ha nsi esagama yobwomezi bwabu. 

7Ndagamba ha mbabazi za MUKAMA, nokukugizibwa kwa MUKAMA, nkokubiri 
byona MUKAMA ebiyatuhaire; noburungi obwingi hali enju ya Isareri, 
obwabahaire; nkokuganyirakwe okukuli, kansi nkembabazize nyingi okuziri. 

8Baitu akagamba ati Mazimakwo bali Bantu bange, abana abataligira ebisuba: 
nukwo yaba omujuni wabu. 

9Omu muhito gwabu gwona uwe yasalirwaga, maraika ayaikarahoga 
yabajunaga: omu kugonzalwe nomu kunganyirakwe yabacunguraga; 
yabahimbaga yabahekaga ebiro byona ebyaira. 

10Baitu bayema nibabihiza omwoyogwe ogurukwera: nikyo yahindulirwe okuba 
omunyanzigwa wabu, nauwe wenka yarwana nabo. 

11Kandi yaijuka ebiro byaira, Musa nabantube, nagamba ati Ogu alinkaha 
ayabaihireyo omu nyanja hamu nabalisa biganalye? Ogu alinkaha ayataire 
hagati yabu omwoyogwe ogurukwera?  

12Ayagendesaga omukonogwe ogwekitinisa ha mukono gwobulyo gwa Musa? 
Ayabaganize amaizi omu maiso gabu, okwetungira ibara eritalihwaho?  

13Ayabaterekerize omu nziha, nkembarasi omu irungu, baleke okwesitara?  

14Nkente obuzisirimuka omu kihanga, omwoyo gwa MUKAMA gukabahumuza: 
nukwo waterekerezaga abantu bawe okwetungira wenka ibara eryekitinisa. 

15Rora hansi, noyema omu iguru, orole, oli omu kiikaro kyawe ekirukwera 
ekyekitinisa: ihali ryawe lirinkaha nengeso zawe ezamani? Okwegomba kwawe 
okwomunda, nebyokuganyira byawe bitangirwe namberendi. 

16Baitu niwe insitwe, Iburahimu nobwatatumanyire, na Isareri tarukutuikiriza: 
niwe isitwe, ai bambi MUKAMA; omucunguzi waitu okuruga ira naira niryo ibara 
lyawe. 

17Ai bambi MUKAMA, notuhabisiza ki omu mihanda yawe, nogumanganiza 
emitima yaitu okutakutina? Garuka habwabairu bawe, enganda ezobugwetwa 
bwawe. 

18Abantu bawe abarukwera bakabulya akacu kake muno: abanyanzigwa baitu 
balibasire hansi habwawe harukwera. 

19Tufokere nkabo abotaralemere na kake; nkabo abatarayeserwe ibara lyawe. 

Nabi Isaya 64 

1Ai bambi, kakuba otemuire iguru, kuba osirimukire, ensozi zitengete omu 
maiso gawe;  

2nkomu’ro obugwokya ebiti ebyemere, nkomu’ro okuguhiisa amaizi: 
okumanyisa abanyanzigwa bawe ibara lyawe, amahanga gotukumire omu 
maiso gawe! 

3Obuwakozire ebyamahano ebitutaranihire, wasirimuka, ensozi zatengeta omu 
maiso gawe. 

4Baitu okuruga ira abantu batakahu’raga, nobukwakuba okwetegereza nokutu, 
nobulyakuba eriso tarikabonaga Ruhanga ondi, rundi iwe wenka, arukuko’ra 
ogu arukumutegereza. 

5Iwe otangi’ra ogu arukumutegererwa nakora ebyokuhiki’ra, abo abarukuijuka 
iwe omu mihanda yawe: dora, iwe okabihirwa, itwe twasisa: twaikaramu 
omwanya omukoto, tulijunwa nandiki?  

6Baitu itwena tufokere nkomuntu atasemire nokuhiki’ra kwaitu kwona kuli 
nkenyojwara ekisisikaire, itwena ntuhotoka nkorubabi; ebyokutahikirira byaitu 
nibituihaho nkomuyaga. 

7Kunu busaho arukukunga ibara lyawe, arukwekamba okukukwataho: baitu 
oyeserekere amaiso gawenamberetuli, otumazireho habwebyokutahiki’ra 
byaitu. 

8Baitu hati bunu, ai bambi MUKAMA, iwe oli isitwe; itwe tuli ibumba, niwe 
mumbumbi waitu; itwena tuli mulimo ogwengaro zawe. 

9Otabihirwa muno muno, ai bambi MUKAMA, kunu otaijuka okutahiki’ra ebiro 
byona: dora, orole, tukwesengerize, itwena tuli Bantu bawe. 

10Embuga zawe ezirukwera zifokere irungu, Sayuni efokere irungu, Yerusalemu 
matongo. 

11Enju yaitu erukwera enungi, nambere baisenkuru itwe bakukungirizaga, 
eyokibwe nomu’ro; nebintu byaitu byona ebyokusemererwa bisesirwe kimu. 

12Iwe olyeyigaliriza habwebi, ai bambi MUKAMA? Oliculera kwonka, notusaliza 
muno muno?  

Nabi Isaya 65 

1NSERUIRWE abo abatarankaguizeho, nzoirwe abo abataranseruire; nkagamba 
nti Ndora, ndora, hali ihanga eritarayeserwe ibara lyange. 

2Ngoroire emikono yange okuiza obuir hali abantu abarukwema, 
abarukugendera omu muhanda ogutali murungi, nibahondera ebitekerezo 
byabu bonka;  

3abantu abambihiza obutosa ha maiso gange, nibahayo ebyonzira omu misiri, 
nibote’ra emyami’ro ha matofali;  

4abaika’ra omu bituro, nibagonya omu biikaro byensita; abalya enyuma 
yempunu, nomucwi gwebintu ebinugwa guli omu ncuba zabu;  

5abagamba ngu Yeme’raho wenka, leka okunyi’ra haihi, baitu ndi muntu 
arukwera okukira iwe: banu bali nkomuika omunyindo zange, omu’ro ogwaka 
enyamusana okuiza obuire. 

6Dora, kihandikirwe omu maiso gange: tindiculera, baitu ndisaru, ra ego, 
ndisasura omu kifubakyabu,  

7ebyokutahiki’ra byanyu inywenka, nebyokutahiki’ra bya baisenkuru inywe 
ahamu, agambire MUKAMA, baitu mukotera emyami’ro hansozi, mwanjumisa 
ha busozi: nikyo ndirengere omu kifuba kyabu omulimo gwabu okuruga 
okubanza. 

8Nukwo agambire MUKAMA ati Nkamarwa agomutarara okugasangwa omu 
mugimba, kandi omuntu agamba ati habwabairu bange, ndeke 
okubahwerekereza bona. 

9Kandi ndiiha oruzaro omu Yamugwetwa wensozi zange: abakome bange 
baligigwetwa, abairu bange baliikarayo. 

10Na Saroni eriba irisizo lyamagana, nekihanga kya Akora kiriba ekiikaro kye 
ente okubyamamu, habwabantu bange abanseruire. 

11Baitu inywe abarukufuruka MUKAMA, nimwebwa orusozi rwange 
orurukwera, nitekaniriza Gadi emeza, nimuijuriza Meni empwahwa ya marwa 
agahyangirwemu;  

12Ndibatereho busitama, inywena muliinama okuitwa: baitu obunaisere 
mutetebuke; obunagambire mutahu're; baitu mukakora eki ekirikibi omu maiso 
gange mwaye gomboza eki ekintarukugonza nyowe 

13Nikyo Mukama RUHANGA agambire ati Dora, abairu bange balilya, baitu 
inywe mulumwa enjara: dora, abairu bange balinywa baitu inywe mulikwatwa 
iriho: dora abairu bange barisemererwa, baitu inywe mulikwatwa ensoni. 

14dora abairubange balizina habwo kusemererwa okwomutima, baitu inywe 
muli'ra habwokuganya kwomutima, mulyamuza habwokubihirwa kwomwoyo. 

15Kandi mulisiga ibara lyanyu okuba okukyenwa hali abakome bange, Mukama 
RUHANGA alikuita, kandi aliruka abairube ibara erindi:  

16Nukwo ogu nyakwesabira omugisa hansi, alyesabiraomugisa habwa Ruhanga 
wamazima; nogu nyakurahira hansi, arirahira habwa Ruhanga wamazima; baitu 
obujune bwa kara buliba bwebere, baitu baliserekerwe hali amaiso gange. 

17baitu dora nimpanga iguru erihyaka nensi empyaka: nebigambo bya kara 
tibiriijukwa, kunu tibiritaha omu mitima. 

18baitu inywe musemererwe, mukyanganukirege obutosa eki ekindukuhanga: 
baitu dora, nimpanga Yerusalemu ekyokusemererwaho, nabantube ekisemeza 
omwoyo. 

19Kandi ndisemererwa omu Yerusalemu, ndikyanganukira abantu bange: iraka 
eryoku'ra tiririhu'rwa omu ruwe obundi, nobulyakuba iraka eryokucura. 

20Tihaliba omu obundi owenkerembe owebirobye, nobwakuba omugurusi 
atahikize ebirobye: baitu omwana alifaahikize emyaka kikumi, nomusisi ahikize 
emyaka ahikize emyaka ikumi ariba akyenerwe. 

21Balyombeka enju balizitahamu, balibyara emisiri eyemizabibu, baliryaho 
ebyana. 

22Tibalyombeka bo, ondi atahemu, tibaribyara bo, ondi alyeho: baitu ebiro bya 
bantu bange biriba nkebiro byomuti, na bakome bange balisemererwa 
omwanya omuukoto omulimo gwengaro zabu. 

23Tibalitabanira busa, kunu tibaliza'ra obujune; baitu bo nurwo ruzaro rwabo 
abahairwe omugisa hali MUKAMA, baijukuru babu hamu nabo. 

24Kandi kirihika bo batakakungire nyowe ndigarukama, bo nibakibanza, nyowe 
ndihu'ra. 

25Engagya na katama biririra hamu, entale erilya obunyansi nente; necucu eriba 
ebyokulya byenjoka. tibiliruma, kunu tibirikwerekereza omu rusozi rwange 
rwona orurukwera agambire MUKAMA. 

Nabi Isaya 66 

1NUKWO agambire MUKAMA ati Iguru niyo entebe yange, ensi niko katebe 
kebigere byange: inywe mulinyombekera nju ki? kandi ekihumuro kyange 
kiriba nkaha?  

2baitu ebintu binu byona omukono gwange nugwo gwabikozire, kandi nukwo 
ebintu ebi byona bibaireho biti, agambire MUKAMA: baitu ndirora ha muntu ogu 
anyakuli omunaku owomwonyo oguzizire, anyakutukumi'ra ekigambo kyange. 

3Anyakuita enimi nayingana ogu anyakuita omuntu; anyakusara ekyonzira 
kyakatama nayingana nogu ekya ebikya bwembwa: anyakuhonga ekihegwa 
ayingana nogu ahonga esangama yempunu; anyakwotera enyami'ro ayigana 
nugo ahaisanizaekisani: ego, baiyegoboize emihanda yabo bonka, nobwomezi 
bwabu nibusamererwa ebinugwa bwabu;  

4kandi nyowe ndyego mboza ebiribabahabiha, ndibaretaho ebibarukutina; 
baitu obunaisere, busaho ayayetebukira; obunagambire, bayanga okuhu'ra: 
baitu bakakora eki ekirikibi omu maiso gange, baiyegomboza eki ntaragondeze 

5Muhu're ekigambo kya MUKAMA, inywe abatukumi'ra ekigambokye: bagenzi 
banyu abarukubanoba, abababigire aheru habwibara lyange, bagambire ngu 
Leka MUKAMA akugizibwe, turore okusemererwa kwanyu; baitu barikwatwa 
ensoni 

6Iraka eryobwogo omu rubuga, iraka eriruga omu yekaru, iraka lya MUKAMA 
erihora enzigu habanyanzigwabe. 

7Sayuni akazara atakarimirwe; akazara omwana omwojo atakahururuirwe. 

8Noha arahurire ekiingine kiti? noha arabweine abirukuinganaho? ensi eri 
zarwa ekiro kimu kyonka? ihanga ririzara ahonaho? baitu Sayuni 
obuyarumirwe, ahonaho yazara abana. 

9Ndibahikya okuzara, kunu tindibazaza? agambire MUKAMA: nyowe 
arukunzanza ndiigara enda agambire Ruhanga wawe. 

10Musemerererwe hamu na Yerusalemu. mumukyaganukire, inywena 
abarukumugonza: mukyanganuke nanyowe nokusemererwa, inywena 
abarukuganya nauwe:  

11Nukwo mwokye muigute amabere gokuhumuzibwakwe; mukame 
musemererwe obwingi obwekitinisakye. 

12baitu nukwo agambire MUKAMA ati Dora, ndimwongereho obusinge 
nkekyambu nekitinisa kyamahanga nkakambu akarukuboga amaizi, nainywe 
mulyonkaho; mulihekwa ha rubaju, muligurukibwagurukibwa ha rubaju, 
muligurukibwagurukibwa ha nju. 

13Nkomwana okwahumuzibwa nyina, nukwo ndihumuza inywe; kandi 
mulihumuzibwa omu Yerusalemu. 

14Kandi mulikirora, nomutima gwanyu gulisemererwa, namagufa ganyu 
galitunga omugisa nkobunyansi obubisi: nomukono gwa MUKAMA gulimanywa 
hali abairube, aliba nokubihirwa hali abanyanzigwabe. 

15Baitu dora, MUKAMA aliija nomu’ro, negalize ziriba nkakairingwa; okusasura 
ekinigakye nokubihirwa, nokuhanakwe nendimi zomu’ro. 

16Baitu nomu’ro nukwo MUKAMA alitongana ati na busitamaye, alitongana na 
bona abanyina omubiri: nabaliitwa MUKAMA baliba baingi. 

17Abo abarukweyeza nibesemeza habwokutaha omu misiri, hanyuma yomu ali 
hagati, nibalya enyama yempunu, nebinugwa, nembeba; balihwereke’ra ahamu, 
agambire MUKAMA. 

18Baitu manyire engeso zabu nebitekerezo byabu: akasumi nikaija, 
obundisoroza ahamu amahanga gona nendimi zona; baliija balirora ekinisa 
kyange. 

19Kandi nyowe nditaho akokuro’raho omulibo, nabo abalicwa omubo 
ndibasindika omu mahanga, hali Tarasisi, Puli na Ludi, abarasa obuta hali Tubali 
na Yavani, hali amazinga agali hara muno agatarahulire okuranganwa kwange, 
kunu tibaboine ekitinisa kyange; kandi balitebeza ekitinisa kyange omu 
mahanga. 

20Kandi balireta bene banyu bona omu mahanga gona okuba ekihongwa hali 
MUKAMA, ha mbarasi, nomu gali, nomu bitwa’re, na ha nyumbu, na ha bisoro 
ebyenziriga hali orusozi rwange orurukwera Yerusalemu, agambire MUKAMA, 
nkabana ba Isareri okubaleta ekihongwa kyabu omu kinaga ekisemire omu nju 
ya MUKAMA. 

21Kandi halibo nditwaraho okuba banyakatagara Nabalevi, agambire MUKAMA. 

22Baitu nkiguru erihyaka nensi empyaka, ebindikora, okubiraikaraga omu maiso 
gange, agambire MUKAMA, nukwe oruzaro rwanyu nibara lyanyu biraikaraga 
biti. 

23Kandi kirihika, okuruga okwezi kubonekere nokuhikya okwezi okubonekere, 
nokuruga sabiti okuhikya sabiti, bona abanyina omubiri baraijaga omu maiso 
gange okuramya, agambire MUKAMA. 

24Kandi balituruka, balirora ha mitumbi yabantu abansisire: baitu enzito zabu 
tirifa, nomu’ro gwabu tigulirara; kandi baliba ekinugwa hali bona abanyina 
omubiri. 

Nabi Yeremiya 

Nabi Yeremiya 1 

1EBIGAMBO bya Yeremiya mutabani wa Hirikiya, womu banyakatagara abakaba 
bali omu Anatosi omu nsi ya Benyamini:  

2ayaizirwe ekigambo kya MUKAMA omu biro bya Yosiya mutabani wa Amoni, 
omukama wa Yuda, omu mwaka gwaikumi nesatu ogwobusingebwe. 

3Kikaija nomu biro bya Yehoyakimu mutabani wa Yosiya, omukama wa Yuda, 
okuhikya omwaka gwaikumi na gumumbere gwahwerireho ogwa Zedekiya 
mutabani wa Yosiya, omukama wa Yuda; okuhikya okusengurwa okwa 
Yerusalemu omu kwezi okwakatano. 

4Lero, ekigambo kya MUKAMA 

5kikaija namberendi ngu Obunkaba ntakakukolire omu nda nkamanya iwe, 
nakweza otakarugire omu nda; nkutaireho okuba nabi hali amahanga. 

6Nyowe nagamba nti Ai bambi Mukama RUHANGA! Dora nyowe timanyire 
okugamba: baitu ndi mwana omuto. 

7Baitu MUKAMA yangambira ati Leka okugamba, ndi mwana omuto: baitu hali 
bona abandakutumiraga, nuho oragendaga, kandi kyona kyona 
ekindakuragiraga, nikyo oragambaga. 

8Otalitina habwabo: baitu nyowe ndi hama naiwe okukujunaga, agambire 
MUKAMA. 

9Nubwo MUKAMA yago’ra omukonogwe, yakora ha kanwa kange: MUKAMA 
yangambira ati Dora, ntaire ebigambo byange omu kanwa kawe:  

10dora, ekiro kinu nkutaire ha mahanga na ha bukama, okumenyamu nokusesa, 
okuhwerekereza nokunaga hansi: okwombeka nokubyara. 

11Kandi ekigambo kya MUKAMA kikaija namberendi nikigamba ngu Yeremiya 
narora ki? Nandi nyowe nti Nindora omuigo gwomuti omurozi. 

12MUKAMA yangambira ati Oboine kurungi: baitu nindora ekigambo kyange 
okukihikiriza. 

13Ekigambo kya MUKAMA kyaija namberendi omurundi ogwakabiri ngu Narora 
ki? Nandi nyowe nti Nindora ekinaga ekirukutokomera; kandi amaiso gakyo 
garolerire obukizi obwemoso. 

14Nubwo MUKAMA yangambira ati Okuruga obukizi bwemoso akabi 
kalijumbutukira abantu bona abomu nsi. 

15Baitu dora, ndyeta enganda zona ezobukama bwona obwobukizi bwemoso, 
agambire MUKAMA: kandi baliija baliimukya omu- omu ekitebekye 

ekyobukama mbere hatahirwa omu malembo ga Yerusalemu, na ha muhuruzi 
yona okwohinguliriza, na hambuga zona eza Yuda. 

16Kandi ndibacwera emisango nkobubobwabu bwona okubuli; baitu 
bakanfuruka, nibote’ra emyami’ro abacwezi, nibaramya emirimo yengaro zabu 
bonka. 

17Nukwo iwe, wetege omunda oimuke obagambire byona ebinkuragire: 
otafube’ra omu maiso gabu, nyowe ntakufereza omu maiso gabu. 

18Baitu dora, nkufoire ha kiro kinu nnkorubuga oruroho muhuruzi, nenyomyo 
yekyoma, nebisika ebyemiringa hali ensi yona, hali abakama ba Yud, hali 
abakuru bayo, hali banyakatagara bayo, na ha Bantu abensi. 

19Kandi balikurwanisa; baitu tibalikusingura: baitu nyowe ndi hamu naiwe 
okukujunaga, agambire MUKAMA. 

Nabi Yeremiya 2 

1EKIGAMBO kya MUKAMA kyaija namberendi nikigamba ngu Gnenda oyami’re 
omu matu ga Yerusalemu oti Nukwo agambire MUKAMA ati Nkujukireho 
embabazi ezobuto bwawe,  

2okugonza okwokujumbirwa kwawe; okuwankuratire omu irungu, omu nsi 
etarimirwe. 

3Isareri akabali okuhiki’ra ha MUKAMA, omuganuro gwamagobage: bona 
abamulya baligwerwa omusango; akabi kalibahikaho, agambire MUKAMA. 

4Muhu’re ekigambo kya MUKAMA, inywe enju ya Yakobo, nenganda zona ezenju 
yya Isareri:  

5nukwo agambire MUKAMA ati Baisenkuru inywe baraboine okutahiki’ra ki 
omulinyowe, okuhaba bampabire hara, nokukuratira bakuratire ebitarumu, 
kandi bafokere abatarumu?  

6Kunu batagambe ngu MUKAMA alinkaha, ayatuihireyo omu nsi ya Misiri: 
ayatwebembire omu irungu, omu nsi yibuga nebiina, omu nsi yiroho nekiituru 
kyokufa, omu nsi etarabwamu abantu, hataikaleyo muntu?  

7Kandi nabatahya omu nsi yomweru, mulye ebyana byamu nomugisa gwamu; 
baitu obumwatahiremu mwasisa ensi yange, mwafora obugwetwa bwange 
nkekintu ekinugwa. 

8Banyakatagara batagambe ngu MUKAMA alinkaha? Kunu abo abantugatuga 
ebiragiro batamanye: abalemi nabo bakansisira, nabanabi bakaragura ebya 
Baali nibagendera omu bigambo ebitarukugasa. 

9Nukwo ndyeyongera okutongana nainywe, agambire MUKAMA, kandi nabana 
babana banyu nditongana nabo. 

10Mwambuke hali ebizinga bya Kitimu murole; mutumire Keda mutekereze 
muno; mwetegereze rundi harabaireho ekigambo ekiingana kiti. 

11Ihanga lirahingisize abacwezi balyo, kunu tibali bacwezi? Baitu abantu bange 
bahingisize ekitinisa kyabu habweki ekitarukugasa. 

12Muhuni’re kinu inywe iguru, mutine muno mwehinywe nokuswara agambire 
MUKAMA. 

13Baitu abantu bange bakozire ebibi bibiri: bakanfuruka nyowe iziba eryamaizi 
agomire, betemire obuijongo, obuijongo obwatikire, obutarukusobora okubamu 
amaizi. 

14Isareri muiru? muiru ayazairwe omuka? Afokire ki omunyago?  

15Entale ento zimububulireho, kandi zigambire: Kandi zisisire ensiye: embugaze 
zokibwe nomu’ro, tizirumu muntu. 

16Nabana aba Nofu na Tapanesi basire oruhorohozi rwawe. 

17Kinu tokyeretire wenka, baitu ofurukire MUKAMA Ruhanga wawe, 
obuyakwebembire omu muhanda?  

18Hati bunu ofayo ki omu muhanda gwa Misiri, okunywa amaizi ga Sihoru? 
Rundi ofayo ki omu muhanda gwa Asura, okunywa ha maizi Gekyambu Furati?  

19Obubi bwawe wenka bulikuhana, nokugarukayo enyuma kwawe nukwo 
kulikubonabonesa: nukwo omanye orole kibi muno kandi nikisa’ra, iwe 
okufuruka ofurukire MUKAMA Ruhanga wawe, kunu okutina nyowe tikuli 
omuliwe, agambire Mukama, MUKAMA wamahe. 

20Baitu omu biro byakara nkacwa ekikoligo kyawe, natemura amasamba gawe; 
wagamba oti Tindukuhereza; baitu ha rusozi rwona omubisi, nuho wainamiure 
wenka nokora obusihani. 

21Baitu nyowe nkakubyara oli muzabibu murungi, embibo esemire mali: ondi 
ekibyarwa ekibihire ekyomuzabibu omunyaihanga?  

22Baitu nobwoyoga nomukeneko, noyetwa’ra sabuni nyingi, okutahiki’ra kwawe 
kuramasire omu maiso gange, agambire Mukama RUHANGA. 

23Nasobora ota okugamba oti Tinsisikaire, tinkuratire Baalimu? Roar omuhanda 
gwawe omu kihanga, manya ekyokozire: oli ngamira eyenziriga orukugenda 
omu mihanda yayo; ntulege emanyire irungu, ekaga omuyaga omu kwegomba 
kwayo;  

24omu kasumi kayo noha asobora okugihindura enyuma? zona ezigise’ra 
tiziryejwahya omu kutega kwayo zirigibona. 

25Tanga ekigere kyawe otagenda otajwaire enkaito nomumiro gwawe guleke 
okukarakara habwiroho: baitu wagamba oti Okunihira tikuloho; nangwa, baitu 
nkagonza abanyaihanga, nibo ndakuratira. 

26Nkomusuma okwakuratirwa ensoni obwasangwa, nukwo enju ya Isareri 
ekwasirwe eti ensoni; bo nabakama babu nabakuru babu nabanyakataga babu 
nabanabi babu; abagambira ekikubnya ngu Niwe tara;  

27nibale ngu Niwe wanzaire: baitu bantire amabega, kunu tigali maiso gabu: 
baitu omu kasumi kobujune bwabu baligamba ngu Imuka otujune. 

28Baitu abacwezi bawe balinkaha abawayekolire wenka? Kabaimuke 
obubarasobora okukujuna omu biro byobujune bwawe: baitu nkomuhendo 
ogwembuga zawe okuguli, nukwo abacwezi bawe bali bati, Yuda. 

29Kiki ekimurukugonza okutonganiza namberendi? inywena mukansisira, 
agambire MUKAMA. 

30Nkate’ra busa abana banyu; bataikirize okwegesebwa; busitama yanyu 
inywenka ekamira banabi banyu, nkentale okwehwerekereza. 

31Inywe abobusinge bunu mubone ekigambo kya MUKAMA. Nyowe ndabaire 
nkirungu hali Isareri? Rundi ensi eyomuirima kasira? Kiki ekirukugambisa 
abantu bange ngu Tujukire, tituligaruka namberoli?  

32Omuisiki nasobora okwebwa ebintubye ebyokwecuma, rundi omugole 
okwebwa ebyokujwarabye? Baitu abantu banje banyeberwe ebiro 
tibirukubarwa. 

33Nosemeza omuhanda gwawe okuse’ra okugonzebwa! Nikyo oyegeseza 
nabakazi ababi omuhanda gwawe. 

34Kandi hangoye zawe hasingirwe esagama yobwomezi bwabanaku abataloho 
musango” tingiboine omu kiikaro nambere balima enju, baitu ha binu byona. 

35Baitu okagamba oti Tindoho musango: mazimakwo ekinigakye kindugireho. 
Dora, nditongana naiwe, baitu ogambire oti Tinkozire kibi. 

36Nogendagendera ki oti okuhingisa emihanda yawe? Olikwatirwa ensoni Misiri 
nayo, nkokuwakwatirwe ensoni Asura. 

37Kandi nuho olirugayo oyetwekere emikono yawe: baitu MUKAMA ayehakaine 
ebyorukwesiga, tolibona mugisa omubyo. 

Nabi Yeremiya 3 

1BAGAMBA ngu Omusaija obwabinga mukaziwe, uwe namurugaho nafoka 
mukazi wo musaija ondi, alimugarukira obundi? ensi egi terisisikara muno? 
Baitu iwe okefora malini nenganzi zawe enyingi: baitu garuka namberendi, 
agambire MUKAMA. 

2Imukya amaiso gawe hali ensozi ezobwe’re orole: nambere batarabyamire 
naiwe ninkaha? Okabaikalira ha mihanda rubaju, nka Omwarabu omu irungu: 
kandi okasisa ensi nobusihani bwawe nobubi bwawe. 

3Nikyo obutonyatonya butangirwe, tihabaireho enjura eyobutoige; baitu waba 
nobuso bwamalini, wayanga okukwatwa ensoni. 

4Okuruga hati tolinkunga oti Tata, niwe mwebembezi wobuto bwange? 
Aliikazaho ekinigakye ebiro byona, alikikwata okuhikya ha mpero?  

5Dora, ogambire kandi okuzire ebigambo ebibi, kandi ogumire omu muhanda 
gwawe. 

6Kandi MUKAMA akangambira omu biro bya Yosiya omukama ati Oboine eki 
Isareri ekyakozire nagarukayo enyuma? Atembere enzozi zona eziraihire, kandi 
hansi yemiti yona embisi, nuho akolire ebyobusihani. 

7Nkagamba obuyamazire okukora ebi byona nti Aligaruka namberendi; baitu 
atagaruke: kandi owanyina owobugobya Yuda yakirora. 

8Kandi nkarora obunamazire okubinga Isareri ayarukireyo enyuma nemuha 
ebaruha eyokumubinga habwekigambo eki mali mali okusihana, Yuda 
owobugobya owanyina tiyatina; baitu nauwe akagenda nasihana. 

9Kandi kikahika hawokusihanakwe bwango ensi yasisikara, uwe yasihana 
namabale nebikunya. 

10Baitu ebi byona nobubyabaireho owanyina owobugobya Yuda tangarukire 
nomutimagwe gwona, baitu nobugobya, agambre MUKAMA. 

11MUKAMA yangambira ati Isareri ayaterire okugaruka enyuma ayeyolekere 
wokuhiki’ra okukira Yuda owobugobya. 

12Genda odume ebigambo binu ha bukizi bwemoso, nogamba oti Garuka, iwe 
Isareri arukute’ra okugaruka enyuma, agambire MUKAMA; tindibarora 
nekiniga: baitu ndi wokuganyira, agambire MUKAMA, tindigumya ekiniga ebiro 
byona. 

13Kyonka oikirize ekutahiki’ra kwawe, oti okasisira MUKAMA Ruhanga wawe, 
kandi orarangize emihanda yawe ha banyaihanga hansi yomuti gwona omubisi, 
kunu timuhulire iraka lyange, agambire MUKAMA. 

14Mugaruke, inywe abana abarukute’ra okugaruka enyuma agambire MUKAMA, 
baitu ndi iba inywe: kandi ndibatwaraho omu ha rubuga nababiri ha ruganda, 
ndibatahya Sayuni:  

15kandi ndibaha abalisa nkomutima gwange okuguli, abalibalisa nokumanya 
nokwetegereza. 

16Kandi kirihika, obumuliba baingi nimukanya omu nsi, omu biro biri, agambire 
MUKAMA, tibaligamba obundi ngu MUKAMA: kunu teritaha omu mutima 
gwabu: kunu tibaligiijuka; kunu tibaligibungira; ekitikirigaruka okukorwa 
obundi. 

17Omu biro ebi balyeta Yerusalemu ekitebe kyobukama ekya MUKAMA; 
amahanga gona galikisorolezebwaho, ibara lya MUKAMA, ha Yerusalemu: kunu 
tibaligaruka obundi okugendera omu kugumangana kwomutima gwabu omubi. 

18Omu biro biri enju ya Isareri, kandi balirugayo bombi ahamu omu nsi yobukizi 
bwemoso, nibataha omu nsi eyinahaire baiisenkuruinywe okuba obugwetwa 
bwabu. 

19Baitu nyowe nkagamba nti Ndikuta nta omu bana, ninkuha ensi esemire, 
obugwetwa oburungi omu mahe gamahanga? Nagamba nti Mulinyeta Tata; 
timulindugaho okutankuratira. 

20Mazimakwo nkomukazi okwaruga hali iba nobugobya, nukwo inywe 
mungobize nyowe, iwe enju ya Isareri, agambire MUKAMA. 

21Iraka nirihu’rwa ha nsozi ezobwe’re, oku’ra nokwesengereza okwabana ba 
Isareri; baitu bahabisize omuhanda gwabu, beberwe MUKAMA Ruhanga wabu. 

22Mugaruke inywe abana abarukutera okugaruka enyuma, nditambira 
okugarukayo enyuma kwanyu. Dora, tuizire namberoli, baitu niwe MUKAMA 
Ruhanga waitu. 

23Mazimakwo okukonyerwa okubase’ra ha nsozi kwa busa, nokujaga’ra 
okwomu nsozi: mazimakwo okujunwa kwa Isareri kuli omu MUKAMA Ruhanga 
waitu. 

24Baitu ekintu eki ekyensoni kimizire omulimo gwabaisenkuru itwe okuruga 
omu buto bwaitu; embuzi zabu nente zabu, abana babu abojo nabaisiki. 

25Tubyame omu nsoni zaitu, okuswara kutusweke: baitu tusisire MUKAMA 
Ruhanga waitu, itwe nabaisenkuru itwe, okuruga obuto bwaitu nokuhikya hati; 
kunu tituhulire iraka lya MUKAMA Ruhanga waitu. 

Nabi Yeremiya 4 

1OBWORABA noyenda okugaruka, Isareri, agambire MUKAMA, ninyowe 
oumuligarukira: kandi obworaba noihaho ebinugwa byawe omu maiso gange, 
tolitabatabana;  

2kandi olirahira oti Nka MUKAMA okwali omwomezi, omu mazima nomu 
byobulyo nomu kuhiki’ra; kandi amahanga galyesabira omugisa omuluwe, 
kandi omuluwe balyanyumiza. 

3Baitu nukwo agambire MUKAMA hali abasaija ba Yuda na hali Yerusalemu ati 
Mulime itaka lyanyu eritalimirwe, muleke okusiga omu mahwa. 

4Mwesa’re MUKAMA, muiheho ebisusu byemitima yanyu, inywe abasaija ba 
Yuda nabomu Yerusalemu: ekiniga kyange kitaturuka nkomu’ro, nikyokya, 
nokurara busaho muntu asobora okuguraza, habwobubi bwengeso zanyu. 

5Mudumire omu Yuda, mukitebeze omu Yerusalemu; mugambe ngu Mutere 
engwara omu nsi: mutokere haiguru nimugamba ngu Mwesoze, tutabe omu 
mbuga eziroho muhuruzi. 

6Imukya eberu omu muhanda gwa Sayuni: muiruki’re okujunwa, mutaikaraho: 
baitu ndaiha akabi ha bukizi bwemoso, nokuhwereke’ra kwingi. 

7Entale erugire omu kisaka kyayo, omuhwerekereza wamahanga; ali omu 
muhanda, argire omu kiikarokye; ahukye ensi yawe, embuga zawe zifoke 
ebitongo, zitarumu Bantu. 

8Habwenki mwetege omunda nebitengo, mutere empamo, mucure: baitu 
ekiniga ekingi ekya MUKAMA tikihindukire okuturugaho. 

9Kandi kirihika omu kiro eki, agambire MUKAMA, omutima gwomukama 
gulibura, nomutima gwabakuru; na banyakatagara balihuni’ra na banabi 
balyesami’ra. 

10Nubwo nagamba nti Ai MUKAMA Ruhanga! Mananukwo obire muno abantu 
banu na Yerusalemu, nogamba oti Mulitunga obusinge; baitu busitama ehikire 
ha bwomezi. 

11Omu biro biri kirigambirwa abantu banu na Yerusalemu ngu Omuyaga 
ogurukwokya oguruga ha nsozi ezobwe’re ezomu irungu hali omuhara wabantu 
bange, ogutali gwokuhehemukya nobukwakuba okusegeza;  

12omuyaga ogwamani okukira egi gulinyizira: hati ndibacwera ebigambo 
ebyokubonabonesa. 

13Dora alirugayo nkebicu, negalize nkakai’ringwa: embarasize nizikira 
amasamba enziriga. Zituboine, baitu tunyagirwe. 

14Ai bambi Yerusalemu, yogya obubi ha mutima gwawe, ojunwe. Ebitekerezo 
byawe ebibi birihikya nkaha okuikara omuliwe?  

15Baitu iraka niritebeza omu Dani, niridumira akabi omu nsozi za Eferaimu:  

16mugambire amahanga; dora, mudumire ha Yerusalemu, abalinzi baruga omu 
nsi ya hara, nibaleta amaraka gabu hali embuga za Yuda. 

17Nkabarukulinda omusiri nukwo bamwehingulirize embaju zona; baitu 
anyemire, agambire MUKAMA. 

18Emihanda yawe nengeso zawe nibyo bikuletire binu; bunu nubwo bubi 
bwawe, baitu nubusa’ra, nubuhika ha mutima. 

19Mutima gwange, mutima gwange! Omutima gwange nugunsasa omunda 
honyini; omutima gwange gutuntuire omuli nyowe; tindukusobora okuculera; 
baitu obwomezi bwange buhulire okugamba kwongwara erukurahya obulemu. 

20Okuhwereke’ra nokuhwerekereebwa kundumirwe; baitu ensi yona 
enyagirwe: ehema zange zinyagirwe bwango, nebikingyo byange omurundi 
gumu. 

21Ndihikya nkaha okurora eberu, nimpu’ra okugamba kwengwara?  

22Baitu abantu bange badomadoma, tibaruku’manya: abana bobutami tibayina 
okwetegereza: bamagezi okukora kubi, baitu okukora kurungi tibanyina magezi. 

23Nkarora ensi, kandi dora, ebaire kifuruka kandi etarumu niguru, kandi likaba 
litarumu musana. 

24Nkarora ensozi, kandi dora zikatukumira, nobusozi bwona 
bukatengetatengeta. 

25Nkarora, kandi dora, tiharumu muntu, nenyonyi zona ezahagatiziirukire. 

26Nkarora, kandi dora, omusiri ogwomweru gufokere irungu, nembuga zayo 
zona zikaba ziseserwe hansi omu maiso ga MUKAMA, nomu maiso gekinigakye 
ekingi. 

27Baitu nukwo agambire MUKAMA ati Ensi yona erihwerekerezebwa; baitu 
tindigima’raho kimu. 

28Habweki ensi eritera empamo, niguru haiguru niriiragura: baitu nyowe 
nkigambire, nkimalirire, kunu tinyegarukiremu, kunu tinyegarukiremu, kununa 
tindihinduka okukireka. 

29Orubuga rwona nuruiruka habwobwogo bwabahambarasi nabarasi bamata; 
bagenda omu kisaka, batemba amabale, embuga zona zifurukirwemu, busaho 
muntu azitahamu. 

30Naiwe obwolinyagwa olikora ki? Nobwoyecuma nebintu byezabu 
nobwogalihya amaiso gawe nomubazi, noko’ra busa okwefora omurungi; 
abakundwa bawe bakugayire, nibase’ra obwomezi bwawe. 

31Baitu mpulire iraka nkehururwa nkokwomukazi arukuzara omwana 
omuzaigaijo, iraka eryomuhara wa Sayuni nahija habwokuikya orwoya, nago’ra 
emikonoye nagamba ati Zimboine hati! Baitu obwomezi bwange buruhirire omu 
maiso gabazinzi. 

Nabi Yeremiya 5 

1MUIRUKEIRUKE omu makute ga Yerusalemu, murole, mumanye muse’re omu 
makute gayo, muse’re omu makutegayo, obumurasobora okuzora omuntu, 
rundi balibaho arukukora ebyobulyo nase’ra ebyamazima; nanyowe 
ndiruganyira. 

2Kandi nobubarahira ngu Nka MUKAMA okwali omwomezi: mazimakwo 
nibarahi’ra busa. 

3Ai bambi MUKAMA, amaiso gawe tigarukurora ebyamazima? Okabatera, 
tibatuntura; okabahwerekereza, bayanga okugambi’rwa: bakagumanganiza 
amaiso gabu okukira ibale; banyanga okugaruka. 

4Nubwo nagamba nti Mazimakwo banu banaku: badomadoma; baitu 
tibarukumanya omuhanda gwa MUKAMA nebyobulyo ebya Ruhanga wabu:  

5Kanyegendere hali abasaija abakuru mbaze nabo; baitu bo bamanyire 
omuhanda gwa MUKAMA nebyobulyo bya Ruhanga wabu. Baitu abo bakacwa 
ekikoligo nomutima gumu nibakatura orusengo. 

6Nikyo entale eyomukibira eribaitira, engagya yomuirungu eribanyaga, engo 
erirole’ra embuga zabu, omuntu wena aturukamu alitagurwatagurwa: baitu 
ebyokusisa byabu bingi, nokute’ra okugaruka enyuma kukanyire. 

7Ninsobora nta okukuganyira? Abana bawe banfurukire, nibarahi’ra abo abatali 
baruhanga: obunabaigusize basihana, bayesoroleza amagana omu nju za 
bamalini. 

8Bakasisana nkembarasi ezirisibwa nyenkya: wena wena nahebebera mukazi 
wa mutahiwe. 

9Nukwo agambire MUKAMA ati Tindijunaniza ebigambo ebi? Omwoyo gwange 
tigulihora enzigu hali ihanga erirukusisana liti?  

10Mutembe muhuruzi yarwo, muhwerekereze; baitu muleke okuruma’raho 
kimu: muiheyo amatagi garwo: baitu tigali ga MUKAMA. 

11Baitu enju ya Yuda bangobagobize muno, nukwo agambire MUKAMA. 

12Bahakaine MUKAMA nibagamba ngu Tali uwe; kunu akabi tikalituizira; kunu 
titulibona busitama nenjara:  

13banabi balifoka nkembeho, nekigambo tikiri omulibo: nukwo kiribakorwa kiti. 

14Nikyo MUKAMA Ruhanga wamahe agambire ati Baitu inywe nimugamba 
ekigambo kinu, Dora nyowe ndifora ebigambo byange omu kanwa kawe 
nkomu’ro, nabantu banu nkenku, kandi gulibokya. 

15Dora, ndikuletera ihanga okuruga hara, iwe enju ya Isareri, nukwo agambire 
MUKAMA: ihanga eryamani, ihanga eryaira, ihanga eryotamanyire orulimi 
rwalyo, kunu toyetegerereza ebigamba. 

16Omufuko gwabu kituro ekyasamirire, bona basaija bemanzi. 

17Kandi balirya ebigeserwe byawe, nebyokulya byawe ebisemerire okulibwa 
batabani bawe nabahara bawe: balirya embuzi zawe nente zawe: balirya 
emizabibu yawe nemitini yawe: balitera hansi na busitama embuga zawe 
eziroho muhuruzi ezorukwesiga. 

18Baitu nomu biro ebi tindikuma’raho kimu, nukwo agambire MUKAMA. 

19Kandi kirihika obumuligamba ngu Kiki ekyamukoleze MUKAMA Ruhanga 
waitu ebigambo binu byona namberetuli? Nubwo olibagambira oti 
Nkokumwandekere nyowe, nimuko’ra abacwezi abanyaihanga omu nsi 
yowanyu. 

20Mutebeze kinu omu nju ya Yakobo, mukidumire omu Yuda 

21nimugamba ngu Muhu’re kinu inywe abadomadoma, abatanyina magezi; 
abanyina amaiso, kunu timurora; abanyina amatu, kunu timuhu’ra. 

22Timurukutina nyowe? Nukwo agambire MUKAMA: timulitukumira 
namberendi, ayataireho omusenyi okuba omutano gwenyanja, nekiragiro 
ekyebiro nebiro ereke okuguhinguraho? Kandi ebigonzi byayo 
nobubyecundacunda tibisobora okuguhinguraho. 

23Baitu abantu banu banyina omutima ogurukwanga, kandi ogurukwema; 
bangire, kandi begendire. 

24Kunu tibagamba omu mutima gwabu ngu Hati bunu tutine MUKAMA Ruhanga 
waitu, arukugaba enjura eyirumbi neyobutoigo omu busumi bwayo; 
arukutwahu’ra ebiro ebyamagesa ebyatairweho. 

25Ebyokusisa byanyu nibyo byabingire ebi, ebibi byanyu bibatangire ebintu 
ebirungi. 

26Baitu omu Bantu bange hazokeremu abantu ababi: nibarora nkabahigi 
benyonyi okubatega; bataho endubatira, bakwata abantu. 

27Nkekijonjoro okukijuzibwa enyonyi, nukwo enju zabu ziijuire ebisuba: nukwo 
bafokere abakuru, kandi batungire bingi. 

28Bagomokere, nibalenya: ego tibatonganira omusango gwobulyo, omusango 
gwenfuzi, babone omugisa; nobulyo bwa banaku tibabuhu’ra. 

29Tindihana habwebigambo ebi? Nukwo agambire MUKAMA: omwoyo gwange 
tigulihora enzigu ha ihanga erirukusisana liti?  

30Ekigambo ekyamahano kandi imira kihikire omu nsi; banabi nibaragura 
ebisuba, nabanyakatagara nibalema habwabu; banabantu bange nibagonza 
kiikalege kiti:  

31kandi mulikora ki ha mpero yabyo?  

Nabi Yeremiya 6 

1MUIRUKE habwokira, inywe abana ba Benyamini, muruge hagati omu 
Yerusalemu, mutere engwara omu Tekoa, muimukye eberu ha Besi-hakeremu: 
baitu akabi karozire nikeme’ra obukizi bwemoso, nokuhwereke’ra kwingi. 

2Ogu omurungi kandi arukworoba, omuhara wa Sayuni ndimucwaho. 

3Abalisa baliija namberali nibaleta embuzi zabu: balisimba ehema zabu ha 
mbaju zona: balirira omu omu omu kiiikarokye. 

4Mwetekanize okurwana nauwe; muimuke tutembe omu ihangwe. Zituboine! 
Baitu obuire bwaira, ebiituru byakairirizi byegoroire. 

5Muimuke tutembe ekiro, tuhwerekereze ebikalibye. 

6Baitu nukwo MUKAMA wamahe agambire ati Muteme emiti, mutumire 
Yerusalemu omutumo: oru nurwo rubuga rwokubonabonesebwa: nukwo 
kwendereza kwon ka omuluwe. 

7Nka iziba okuligera amaizi galyo, nukwo uwe asindika obubibwe: itima 
nokunyaga nibihu’rwa omuluwe; omu maiso gange obutosa haroho okurwana 
nebihuta. 

8Gambi’rwa iwe Yerusalemu, obwomezi bwange buleke okubaganizibwa naiwe, 
ndeke okukuhukya ninkufora ensi ekifurukwa. 

9Nukwo agambire MUKAMA wamahe ati Balisingo’ra kimu abalisigara ha Isareri 
nkomuzabibu; ga’rayo omukono gwawe nkomunogi wemizabibu ha butagi. 

10Baraha abandagambira bahu’re? dora, okutu kwabu tikusazirwe, 
tibarukusobora okuhu’ra: dora ekigambo kya MUKAMA kifokere namberebali 
nkekijumo; tibakisemererwaho. 

11Habwekinyijuire ekiniga kya MUKAMA; njwahire okuigakiriza: kisese ha bana 
abali omu ikute, na ha kuso’rokana kwabasigazi ahamu: baitu nomusaija 
alikwatwa hamu nomukazi, omugurusi, nogu ahikize ebiro bingi. 

12Nenju zabu na bakazi babu ahamu: baitu ndigo’ra omukono gwange ha bomu 
nsi, agambire MUKAMA. 

13Baitu okuruga ha muto omulibo nokuhikya omukuru omulibo, bona bahaireyo 
okwegomba; kandi okuruga ha nabi nokuhikya ha nyakatagara bona nibagobya. 

14Kandi batambire bwango akabi akabantu bange, nibagamba ngu Businge, 
businge: kunu tihaloho businge. 

15Bakakwatwa ensoni na kake, kunu batasobole okunanata ha maiso: nikyo 
baligwera omuli abo abagwa: omu kasumi ako akandi babungiramu nabo 
balinagwa hansi, agambire MUKAMA. 

16Nukwo agambire MUKAMA ati Mweme’re omu mihanda murole, mukaguze 
ebyemihanda eyaira muti, nugwo muragenderamu, kandi mulibonera 
obwomezi bwanyu okuhumura: baitu bakagamba ngu Tituligugendamu. 

17Kandi nkabateraho abalinzi ningamba nti Muhu’re okugamba kwengwara; 
baitu bakagamba ngu Titulihu’ra. 

18Nukwo muhu’re inywe amahanga, mumanye inywe abiso’rokaniro ebiri 
omulibo. 

19Hu’ra iwe ensi: dora, ndiretera abantu banu akabi, nibyo byana byebitekerezo 
byabu, baitu tibahulire ebigambo byange; nebiragiro byange babyangire. 

20Enkwasi erugire Seba izira ki namberendi, nekikaka ekiruga omu nsi ya hara? 
Ebihongwa byanyu ebyokeze tibirukuikirizibwa, nebyonzira byanyu 
tibirukusemera namberendi. 

21Nikyo MUKAMA agambire ati Dora ndita enkobge omu maiso gabantu banu: 
baisebo nabana ahamu balizesitaraho; omuntu nabatahibe balihwereke’ra. 

22Nukwo MUKAMA agambire ati Dora ihanga niriruga omu nsi yobukizi 
bwemoso; ihanga erikoto erikuru liriimuka okuruga ha mpero zensi. 

23Nibakwata ha buta nicumu; niba’ruma, kunu tibanyina kuganyira; iraka lyabu 
nirihi’ra nkenyanja, nibatemba ha mbarasi; bona basimbire enyiriri omuomu ha 
bulemo, nibaharana iwe omuhara wa Sayuni. 

24Tukahu’ra okuranganwa kwalyo; engarto zaitu ziburwa amani: okuhururwa 
kutukwasire, nebisa, nkebyokutukwasire nebisa, nkebyomukazi arukurumwa 
okuzara. 

25Mutagenda aheru omu musiri, kunu mutagenda omu muhanda; baitu nuho 
hali busitama yomunyanzigwa, nepumpu ecwekere embaju zona. 

26Ai bambi, omuhara wabantu bange, wetege omunda nebitengo, oyekulingule 
omu iju: tera empamo nkezomwana azairwe omu, okwanzira kwingi muno; 
baitu omunyagi alituhikaho bwango. 

27Nkufoire orukomero, kandi ekigo omu Bantu bange; omanyeolenge omuhanda 
gwabu. 

28Bona bemi abarukwema, nibagendagenda nokuhangi’ra; bali mulinga 
nekyobya. 

29Emijuba enjuguta namani; ekirasasi omur’ro gukimaraho: basemereza busa; 
baitu ababi tibaihwamu. 

30Ebyenga byefeza, nukwo abantu balibeta bati, baitu MUKAMA abangire. 

Nabi Yeremiya 7 

1EKIGAMBO ekyaizire hali Yeremiya okuruga hali MUKAMA ngu 

2Yeme’ra omu mulyango gwenju ya MUKAMA, odumireyo ekigambo kinu 
nogamba oti Muhu’re ekigambo kya MUKAMA inywena aba Yuda, abataha omu 
mulyango ekigambo kinu nogamba oti Muhu’re ekigambo kya MUKAMA 
inywena aba Yuda, abataha omu mulyango gunu okuramya MUKAMA. 

3Nukwo agambire MUKAMA wamahe, Ruhanga wa Isareri ati Musemeze 
emihanda yanyu nengeso zanyu, kandi ndabaikazaho omu kiikaro kinu. 

4Muleke okwesiga ebigambo byebisuba, nimugamba ngu Yekaru ya MUKAMA. 
Yekaru ya MUKAMA, yekaru ya MUKAMA nibyo binu. 

5Baitu obumulisemeza kimu emihanda yanyu nengeso zanyu; obumulirahi’ra 
kimu ebigambo byomuntu nomutahiwe;  

6obumutalyendereza omunyaihanga, enfuzi, nomufakati, nobukwakuba 
okusesa esagama etaroho musango omu kiikaro kinu, nobukwakuba 
okuhondera abacwezi okwesiga inywebka:  

7nubwo ndibaikaza omu kiikaro kinu, omu nsi eyinahaire baisenkuru inywe 
okuruga kara nokuhikya ebiro byona. 

8Dora, inywe nimwesiga ebigambo byebisuba ebitarukusobora okugasa. 

9Muraiba, muraita, murasihana, murarahi’ra busa, murayote’ra Baali emyami’ro 
muragenda okuhondera abacwezi abamata 

10ramanyaga, kandi muraija okweme’ra omu maiso gange omu nju enu 
erukwetwa ibara lyange, nimugamba ngu Tujunirwe; nukwo mukolege ebi 
byona ebirukunugwa. 

11Enju enu erukwetwa ibara lyange efokere obuingira bwabanyagi omu maiso 
ganyu? Dora nyowe, ninyowe nkiboine, agambire MUKAMA. 

12Baitu mugende hati bunu omu kiikaro kyange ekikaba kiri omu Siro, nambere 
nabandize okuikazaho ibara lyange, murole okunakikozire habwekibi kyabantu 
bange Isareri. 

13Kandi hati bunu, baitu mukozire ebigambo binu byona, agambire MUKAMA, 
kandi nkabagambira, ninyimuka nyenkyakara ningamba, baitu mutahu’re; 
kandi nkabeta, baitu mutetebuke;  

14nikyo ndiko’ra enju, erukwetwa ibara lyange eyimurukwesiga, kandi 
nekiikaro ekinahaire inywe nabaisenkuru inywe, nkokunakozire Siro. 

15Kandi ndibabinga omu maiso gange nkokunabingire bagenzi banyu bona, 
oruzaro rwona orwa Eferaimu. 

16Nukwo oleke okusabira abantu banu, kunu otaimukya okukunga 
nobukwakuba okusaba habwabo, kunu otabatonganiora namberendi: baitu 
tindikuhu’ra. 

17Torukurora ekibarukukora omu mbuga za Yuda, nomumakute ga 
Yerusalemu?  

18Abana nibasenya enku, baisebo nibahemba omu’ro, abakazi nibahorora 
ensano, okucumbira omukama-omukazi owa haiguru emigati, nokusesera 
abacwezi ebihongwa ebyokunywa, nukwo bayereme okukunywa, nukwo 
bayereme okumbihiza. 

19Ninyowe oubayeremera okumbihiza? Agambire MUKAMA; tibarukubihiza 
bonka,  

20Kandi nikyo agambire Mukama RUHANGA ati Dora okubihirwa kwange 
nekiniga kyange biriseswa ha kiikaro kinu, ha miti yomu misiri, na ha byana 
ebiitaka: kiryokya, kunu tikirirazibwa. 

21Nukwo agambire MUKAMA wamahe, Ruhanga wa Isareri, ati Mwongere 
ebihongwa byanyu ebyokeze ha byonzira byanyu, mulye enyama. 

22Baitu ntagambire naisenkuru inywe kunu ntabaragire ha kiro Misiri 
ebyebihongwa ebyokeze nebyonzira:  

23baitu nikyo nabaragire ningamba nti Muhu’re iraka lyange, nanyowe ndiba 
Ruhanga wanyu, nainywe muliba abantu bange: kandi mugendege omu 
muhanda gwona ogundukubaragira, gube mugisa namberemuli. 

24Baitu batahu’re, nobukwakuba okuinamya okutu, baitu bayegendera omu 
kuhanura kwabu bonka, nomu kugumangana okwomutima gwabu ogu bihire, 
bagarukayo enyuma,  

25tibagenda omu maiso, okuruga ha kiro eki baisenkuru inywe obubarugireyo 
omu nsi ya Misiri nokuhikya hati ntumire namberemuli abairu bange bona 
banabi, ninyimuka nyenkyakara nimbatuma:  

26baitu batampu’re, nobukwakuba okuinamya okutu, baitu bakagumanganiza 
engoto yabu; bakakora kubi okukira baisenkurubo. 

27Kandi olibagambira ebigambo binu byona; baitu tibalikuhu’ra: kandi olibeta; 
baitu tibalikwetebuka. 

28Kandi olibagambira oti Linu niryo ihanga eritarahulire iraka erya MUKAMA 
Ruhanga wabu, kunu tibaikirize okwegesebwa: amazima gahwerekerire, 
gabuzire omu kanwa kabu. 

29Sara isoke lyawe iwe Yerusalemu, olinage hara, otere empamo ha nsozi 
ezobwe’re; baitu MUKAMA ayangire, kandi alekere obusinge obwekinigakye. 

30Baitu abana ba Yuda bakozire eki ekiri kibi omu maiso gange, agambire 
MUKAMA: bataire ebinugwa byabu omu nju erukwetwa ibara lyange, okugisisa. 

31Kandi bombekere ebiikaro ebiraihire ebya Tofeti, enyakuli omu kihanga 
kyabana ba Hinomu, okwokya abana babu abojo nabaisiki omu mu’ro; 
ekintararagire, kunu kitatahe omu kutekereza kwange. 

32Nukwo dora, ebiro nibiija, agambire MUKAMA, tikiryetwa Tofeti nobukyakuba 
ekihanga kyabana ba Hinomu, baitu Ekihanga Kiitambiro: baitu balizika omu 
Tofeti, okuhikya omwanya ogwokuzikamu obugulibura. 

33Nemitumbi yabantu banu eriba nyama yenyonyi ezahagati, neyenyamaiswa 
eza hansi: busaho muntu alizibinga. 

34Nubwo ndibuzaho omu mbuga za Yuda, nomu makute ga Yerusalemu, iraka 
eryokuzina niraka eryokusemererwa, iraka eryomuswezi niraka eryomugole: 
baitu ensi eriba kifuruka. 

Nabi Yeremiya 8 

1OMU biro ebi, agambire MUKAMA, baliha amagufa gabakama ba Yuda, 
namagufa gabakurube, namagufa gabanyakatagara, namagufa gabanabi, 
namagufa gabomu Yerusalemu,  

2omu bituro byabu: kandi baliganika omu maiso gizoba, nokwezi, nihe lyona 
eriiguru ebibakuratire, ebibakolire, kandi ebibagondeze, ebibakolire, kandi 
ebibakuratire kandi ebibaseruire, kandi ebibaramize: tigalisorozebwa, kunu 
tigalizikwa; galiba nkobusa hansi ha itaka. 

3Kandi abo abaliba basigaireho ha ruganda runu orubi, balyegomba okufa 
okukira obwomezi, nibo abalisigaraho omu biikaro byona nambere nababingire, 
agambire MUKAMA wamahe. 

4Kandi olibagambira oti Nukwo agambire MUKAMA ati Abantu baligwa, kunu 
tibaliimuka? Omuntu alihaba, kunu taligaruka?  

5Nukwo abantu banu aba Yerusalemu batererire ki okugaruka enyuma obutosa 
obutosa? Nibasgumira ha bisuba, nibanga okugaruka. 

6Nkahu’ra nahwituka, baitu batagambe kurungi: busaho muntu ayegarukamu 
okuleka obubibwe, nagamba ati Nkozire ki? Bona nibahindukira omuhandagwe 
omuomu nkembarasi erukujumbutuka omu bulemo. 

7Ego ekidongodongo ekya haiguru kimanyire akasumi kakyo akatairweho; 
nenduka, nekisirya, nentuha, nibirinda akasumi kabyo akokuiziramu; baitu 
abantu bange tibarukumanya ekiragiro kya MUKAMA. 

8Inye nimugamba muta Itwe tuli bamagezi, kandi ekiragiro kya MUKAMA kiri 
naitwe? Baitu dora ekaramu eyebisuba eyabahandiki ehandikire ebitali 
byamazima. 

9Abasaija bamagezi bakwasirwe ensoni, bafuberire, kandi bakwasirwe: dora 
behakaine ekigambo kya MUKAMA; kandi magezi ki agali omulibo?  

10Nikyo ndiherayo bakazi babu hali abandi, nemisiri yabu ndigiha abo 
abaligirya: baitu bona, okuruga ha bato nokuhika ha bakuru, bahairweyo 
okwegomba, okuruga ha nabi nokuhikya nyakatagara, bona nibakora 
ebyebisuba. 

11Kandi bakizire bwango ekihuta kyomuhara wabantu bange nibanguhiriza, 
nibagamba ngu businge, businge; kununa tiharoho businge. 

12Bakakwatwa ensoni obubakozire ekinugwa? nangwa, batakwatwe ensoni na 
kake, kunu batasobole okunanata ha maiso: nikyo baligwera omuli abo abagwa: 
omu biro byokubonabonesebwa kwabu balinagwa hansi, agambire MUKAMA. 

13Ndibahwerekereza kimu, agambira MUKAMA: tihaliba mizabibu ha muzabibu 
nobugakuba amatini ha mutini, namababi galihotoka: nebintu ebinabahaire 
biribaihwaho. 

14Kiki ekituikaliza kwonka? Mwesoroze, tutahe omu mbuga eziroho muhuruzi, 
tuculere aho: baitu MUKAMA Ruhanga waitu atuculize, atuhaire amaizi 
agarukusa’ra okunywaho, baitu tukasisira MUKAMA. 

15Tukase’ra obusinge, baitu ebirungi bitaije, nakasumi kokukiki’ramu, baitu 
dora okwekanga! 

16Okufuha kwembararasize kukahu’rwa okuruga Dani: habwiraka 
eryokuhebebera kwensoroze eamani ensi yona etukumira; baitu baizire, balire 
ensi na byona ebirumu; orubuga nabo abarumu. 

17Baitu dora, nditweka enjoka nencwera omulinywe eziryanga okusonasonwa; 
kandi ziribatema, agambire MUKAMA. 

18Ai bambi, kuba mbaire ninsobora okuhumura obujune! Omutima gwange 
guruhire omuli nyowe. 

19Dora, iraka eryokukunga kwomuhara wabantu bange okuruga ensi eriri hara 
muno: MUKAMA tali omu Sayuni Omukamawe tali omuluwe? kiki bo okubihiza 
nebisisani byabu ebisaruirwe nebitarumu byabanyaihanga?  

20Amagesa gahinguirwe ekyanda kihoireho kandi itwe titujunirwe. 

21Habwekihuta kyomuhara wabantu bange, nyowe mputaire: nyiraguire; 
okuhuni’ra kunkwasire. 

22Tiharoho mubazi omu Gireasi? Tihaliyo mufumu? Kiki obwomezi bwomuhara 
wabantu bange tibutambirwe?  

Nabi Yeremiya 9 

1AI bambi, kuba omutwe gwange gubaire maizi, namaiso gange nsoro yamaiai 
omu maiso, nyowe nde’re nyamusana nekiro habwabaisirwe bomuhara 
wabantu bange! 

2Kuba nyina omu irungu ekigonyo ekyabantu abagenzi; nsige abantu bange, 
mbarugemu! Baitu bona basihani, okuso’rokana kwabasaija abobugobya. 

3Kandi bafora orulimi rwabu nkobuta bwabu orulimi nkobuta bwabu okubiha 
ebisuba; bafokere bamani omunsi, baitu tihali habwamazima: baitu nibaruga ha 
kibi okugenda ha kibi, kunu tibarukumanya nyowe, agambire MUKAMA. 

4Mwekenge omuntu wena mutahiwe, muleke okwesiga mwene wabu nomu: 
baitu mwene wabu wena aligobeza kimu, nomutahiwe wena aligendagenda 
nokuhangi’ra. 

5Kandi balibiha ebisuba, omuntu wena na mutahiwe, kunu tibaligamba 
ebyamazima: begeseze orulimi rwabu okubaza ebisuba; nibajwaha omu kukora 
okutahiki’ra. 

6Ekiikaro kyawe ekyokuikaramu kiri hagati yebisuba; habwebisuba bangire 
okumanya nyowe, agambire MUKAMA. 

7Nikyo MUKAMA wamahe agambire ati Dora ndibagya nimbalenga; baitu ekindi 
ekinkukozire kiraha habwomuhara wabantu bange?  

8Orulimi rwabu musogi gwokuita; rugamba ebisuba: omuntu agambira 
ebyobusinge nakamwake, baitu omu mutimagwe amutega. 

9Tindibabonanabonesa obwebi? Agambire mukama: obwomezi bwange 
tibulihora enzigu ha ihanga erirukusisana liti?  

10Habwensozi ndatandika oku’ra nokutera empamo, nokucura, namalisizo 
gomu irungu empamo, baitu gokibwe, nokurabamu busaho arabamu; kandi 
abantu tibasobora okuhu’ra okujuga kwante; enyonyi eyahaiguru nekisoro 
biirukire byombi bigenzire. 

11Kandi ndituma Yerusalemu emitumo, ekigonyo kyempisi; kandi ndifora 
embuga za Yuda ebitongo, zitanyina abamu. 

12Noha wamagezi ayetgereze kinu? Kandi noha ogu akanwa ka MUKAMA 
oukagambire, akidume? Habwa ki ensi ehoreho, kandieyokibwe nkirungu, 
nokurabamu busaho arabamu?  

13Kandi MUKAMA nagamba ati Baitu balekere ebiragiro byange ebinataire omu 
maiso gabu, kunu tibahulire iraka lyange nobukwakuba okugendamu;  

14baitu bagenzire nibakuratira okugumangana okwomutima gwabu bonka, 
nibakuratira Baalimu, baisenkurubo abababegeseze:  

15Nikyo MUKAMA wamahe, Ruhanga wa Isareri agambire ati Dora ndirisa 
abantu banu abusinso, ndibanywisa amaizi agarukusa’ra. 

16Kandi ndibararangiza omu mahanga, agabataramanyire bo nabaisenkuro: 
kandi ndituma busitama enyuma yabu okuhikya obundima’raho kimu. 

17Nubwo MUKAMA wamahe agambire ati Mutekereze, kandimwete abakazi 
abatezi bempamo baije; mutumire abakazi abamagezi baije:  

18kandi barahuke batute’re empamo, amaiso gaitu ga’re empamo, amaiso 
gaituga’re amaizi, nebihohi byaitu bitareke amaizi. 

19Baitu iraka eryokutera empamo lihulirwe okuruga omu Sayuni liti 
Katunyagirwe! Tuburangaine muno, baitu tukafuruka ensi, baitu basesere 
ebiikaro byaitu ebyokuikaramu. 

20Baitu muhu’re ekigambo kya MUKAMA, inywe abakazi, okutukwanyu 
kuhambwe ekigambo kyakanwake, mwegese abaisiki banyu okutera empamo, 
omuntu wena ayegese mutahirwe oku’ra. 

21Baitu okufa kutembere omu mihabo yaitu, kutahire omu bikali byaitu; 
okumaraho abana aheru nabasigazi omu makute. 

22Mugambe ngu Nukwo agambire MUKAMA ati Emitumbi yabantu erigwa omu 
kisaka nkobusabwente, kandi nkenganda enyuma yomugesi, kunu busaho 
alisoroza. 

23Nukwo agambire MUKAMA ati Owamagezi aleke okwenyumiza 
habwamagezige, nomusaija wamani ategenyumiza habwamanige, nomuguda 
atenyumiza habwobugudabwe:  

24baitu anyakwenyumiza, ayenyumize habwa kinu, ayetegerize kandi amanyire 
nyowe, ndi MUKAMA arukugira embababzi, nincwa ebybulyo, ninkora 
embabazi, nincwa ebyobulyo, ninkora okuhiki’ra omu nsi: baitu ebigambo ebi 
nibyo ndukusemererwaho agambire MUKAMA. 

25Dora ebiro biija, agambire MUKAMA, nyowe ndibonabonesa abo bona 
abasazirwe omu butasarwa bwabu:  

26Misiri na Yuda na Edomu, nabana ba Amoni na Moabu nabo bona abasara 
isoke ha mbaju, abataha omu irungu: baitu amahanga gona tigasazirwe, nenju 
ya Isareri tibazirwe omu mutima. 

Nabi Yeremiya 10 

1MUHU’RE ekigambo MUKAMA ekyabagambira inywe enju ya Isareri:  

2nukwo MUKAMA agambire ati Muleke okwega omuhanda gwamahanga, kunu 
mutatuntura obwokuro’raho obwahaiguru; baitu amahanga nigabutuntu’ra. 

3Baitu engeso zamahanga zobutarumu: baitu omuntu atema omuti omu kibira, 
omulimo gwengaro zabakozi abatemesa endemu. 

4Baguhunda nefeza nezabu; bagugumya nemisomali nenyondo guleke 
okutengeta. 

5Nibisisana nkenyomyo yomukindo esemezibwe, kunu tibigamba: bihikirire 
okuhimbibwa, baitu tibirukusobora kugenda. Muleke okubitina, baitu 
tibirukusobora okuleta akabi, kunu tibirukusobora okuleta oburungi. 

6Busaho arukusisana nka iwe, ai MUKAMA; baitu iwe mukuru, nibara lyawe 
likuru omu mani. 

7Noha atakukutinire Iwe Omukama wamahanga? Baitu nikyo kikusemerire: 
baitu omu bantu bona abamagezi abomu mahanga, nomu kitinisa kyona 
ekyokusisana iwe. 

8Baitu bo bona ahamu bali nkebisoro, kandi badomadoma: okwegesa 
okwebisisani, kikunya kwonka. 

9Haroho efeza erukuheswa nkamabati eyibaiha Tarusisi, nezabu erukuihwa 
Ufazi, omulimo gwomukozi nogwengaro zomuhesi wezabu, ebya bu’ru 
nebirukugajuka okuba ebyokujwara byabyo: byona mulimo gwabantu 
abamagezi. 

10Baitu MUKAMA nuwe Ruhanga wamazima; ogu nuwe Ruhanga omwomezi, 
omukama atalihwaho: ensi netukumira habwekinigakye, namahanga tigasobora 
okugumisiriza okubihirwakwe. 

11Nukwo mulibagambira muti Abacwezi abatarakozire iguru nensi, abo 
balihwereke’ra hansi, na hansi yiguru. 

12Akakora ensi nobusobozibwe, akagumyaho ensi namagezige, kandi omu 
kwetegerezakwe akabamba iguru:  



1280 

 

 
Bible in Runyoro-Rutooro 

© 1964 Bible Society of Uganda. 
 

 

 

 

13Obwaleta irakalye haroho okujaga’ra okwamaizi haiguru, kandi yatembya 
ebiho okuruga ha mpero zensi; ako’ra enjura okumyerikya, aiha omuyaga omu 
mahu’roge. 

14Omuntu wena afokere nkekisoro, kunu tanyina okumanya; omuhesi wena 
owezabu aswazibwa ekisisanikye ekisaruirwe: baitu ekisisanikye ekyagire biba 
bisuba: kunu tiharoho rwoya omubyo. 

15Nubwo butarumu, mulimo gwokubihabiha: omu biro byokubonabonesebwa 
kwabu biribura. 

16Omugabo gwa Yakobo tigurukusisana nkogwa bali; baitu ogu nuwe mukoza 
wa byona; kandi Isareri nurwo ruganda orwobugwetwabwe: MUKAMA wamahe 
niryo ibaralye. 

17Soroza ebintu byawe, obiihe omunsi, iwe aikaire omu kugotwa. 

18Baitu nukwo MUKAMA agambire ati Dora, omu biro binu ndihungura abomu 
nsi nkomu mwesuso, ndibasaliza kandi ziribabona. 

19Zimboine habwekihuta kyange! Ekihuta kyange nikinsasa muno: Baitu 
nkagamba nti mazimakwo gunu nugwo muhito gwange, kimpikirire 
okugumisiriza. 

20Ehema yange enyagirwe, nemiguha yange yona ecwekere: abana bange 
banturukiremu, kunu tibaloho: tihasigaire omuntu okusimba ehema yange, 
nokukinga ebikingyo byange. 

21Baitu abalisa bafokere nkebisoro, tibakaguize ahali MUKAMA: nikyo balekire 
okubona omugisa, nembuzi zabu zona zirarangire. 

22Iraka eryokuranganwa, dora niriija, nokujaga’ra kwingi okuruga omunsi 
yobukizi bwemoso, okufora embuga za Yuda ekifuruka, ekigonyo ekyeboha. 

23Ai MUKAMA, manyire nti omuhanda ogwomuntu tiguli omuluwe wenka: tikiri 
omu muntu arukugenda okuterekereza ebigerebye. 

24Ai MUKAMA ompane baitu nebyobulyo; otandetera ekiniga kyawe oleke 
okumburanganiza. 

25Sesa ekiniga kyawe ha bamahanga abatakumanyire, na ha nganda 
abatarakungire ibara lyawe: baitu balire Yakobo, ego bamulire, bamumazireho, 
kandi bahukize ekiikarokye ekyokuikaramu. 

Nabi Yeremiya 11 

1EKIGAMBO ekyaizire Yeremiyam, kirugire hali MUKAMA, ngu 

2Muhu’re ekigambo ekyekiragano kinu, mugambire abasaija ba Yuda nabomu 
Yerusalemu;  

3kandi obagambire oti Nukwo agambire MUKAMA Ruhanga wa Isareri ati 
Akyenwe omuntu ogu atarukuhu’ra ebigambo 

4byekiragano kinu, ekinaragire baisenkuru inywe omu kiro eki obunabaihireyo 
omu nsi ya Misiri, omu kikomi kyekyoma, ningamba nti Muhu’rege iraka lyange, 
mubikolege, nka byona okubiri ebindukubaragira: nukwo muliba abantu bange, 
kandi ndiba Ruhanga wanyu:  

5nyowe ngumye ekirahiro ekinarahirire baisenkuru inywe, okubaha ensi 
erukugera amata nobwoki, nkokukiri hati bunu. Nubwo nagarukamu ningamba 
nti Amina, ai MUKAMA. 

6Kandi MUKAMA yangambira ati Duma ebigambo binu byona omu mbuga za 
Yuda, nomu makute ga Yerusalemu, nogamba oti Muhu’re ebigambo 
ebyekiragano kinu, mubikole. 

7Baitu nkahambiriza muno baisenkuru inywe omu kiro obunabaihireyo omu nsi 
ya Misiri, nokuhikya hati, ninzinduka nyenkya kara nimpambiriza, ningamba nti 
Muhu’re iraka lyange. 

8Kunu batahu’re, nobukwakuba okuinamya okutu kwabu, baitu bakagendera 
omuntu wena omu kugumangana okwomutimagwe oubi; nikyo nabaletireho 
ebigambo byona ebyekiragano kinu ebinabaragir okukora, kunu batabikole. 

9MUKAMA yagambira ati Endupe zizokere omu basaija ba Yuda, nomu bomu 
Yerusalemu. 

10Bagarukire ebyokutahiki’ra byabaisenkurubo abayangire okuhu’ra ebigambo 
byange; kandi bakuratire abacwezi okubako’ra: enju ya Isareri nenju ya Yuda 
bacwire ekiragano kyange ekinaraganize baisenkurubo. 

11Nikyo MUKAMA agambire ato Dora, ndibaletera akabi, tibalisobora okukira; 
kandi balinyami’ra, baitu tindibahu’ra. 

12Nubwo embuga za Yuda nabomu Yerusalemu baligenda nibayami’ra abacwezi 
ababote’ra emyami’ro: baitu tibalibajuna na kake omu kasumi kobujune bwabu. 

13Baitu nkembuga zawe okuziri nyingi, nukwo abacwezi bawe bali baingi bati, 
ai Yuda; kandi nkamakute ga Yerusalemu okugali maingi, nukwo mwaimukize 
ebyoto ekintu eki ekinugwa, ebyoto ebyokwoteraho emyami’ro hali Baali. 

14Nukwo oleke okusabira abantu banu, kunu otabakungira nobukwakuba 
okubasabira: baitu tindibahu’ra omu kasumi akabalinkungiramu habwobujune 
bwabu. 

15Enganzi yange afayo ki omu nju yange, baitu akozire ebyobusihani na baingi, 
nomubiri oguhikirire gukurugireho? Obwokora kubi nubwo asemererwa. 

16MUKAMA aketa ibara lyawe Omuzeituni omubisi, omurungi guyina ebyana 
ebirungi: nokugamba kwobwogo bwingi agwakizeho omu’ro, namatagi gagwo 
gacwekere. 

17Baitu MUKAMA wamahe ayakubyaire, akugambireho akabi, habwobubi 
bwenju ya Isareri nobwenju ya Yuda, obubayekolire bonka nibanyeremera 
okumbihiza obwokwote’ra Baali emyami’ro. 

18Kandi MUKAMA yaki’manyisa, nakimanya: kandi wanyoleka engeso zabu. 

19Baitu nyowe nkasisana nkekyana kyentana ekiculezi ekirukutwarwa okuitwa; 
ntamanye okubacwerireho amagezi nibagamba ngu Tuhwerekereze omuti 
hamu nebyana byagwo, tumuihe hansi yabomezi, ibaralye lireke okuijukwa 
obundi. 

20Baitu, ai MUKAMA wamahe, iwe arukucwa ebyobulyo, arukulenga omutima 
nomunda, leka ndole nohora enzigu halibo: baitu niwe nsukulire ebigambo 
byange. 

21Nikyo MUKAMA agambire ati Ha basaija ba Anatosi aba rukuse’ra obwomezi 
bwawe, nibagamba ngu Otaliragura omu ibara lya MUKAMA, otafa ha mukono 
gwaitu:  

22nikyo MUKAMA wamahe agambire ati Dora ndibabonanesa: abasigazi balifa 
busitama; abana babu abojo nabaisiki balifa enjara;  

23kandi tihalibasigaraho nomu: baitu ndiretera akabi abasaija ba Anatosi, 
nugwo mwaka gwoku bonabonesebwa kwabu. 

Nabi Yeremiya 12 

1OHIKIRIRE, ai MUKAMA, obundukutongana namberoli: baitu ningonza 
okutongana ebigambo namberoli: kiki omuhanda ogwababi okubona omugisa? 
Habwa ki bona bahumuire abakora obugobya muno?  

2Okabyara, ego basimbire emihama; nibakura, ego, nibana ebyana: omu kanwa 
kabu oli haihi, baitu omutima gwabu oguli hara. 

3Baitu iwe, ai MUKAMA, omanyire nyowe; emboine, nolenga omutima gwange 
namberoli: obacunde nkentama ezirukuitwa, obatekanirize ekiro kyokuitwa. 

4Ensi erihikya nkaha ne’ra, nebinyansi ebyensi yona nibihotoka? Habwobubi 
bwabo abamwo ebisoro bihwerekerire nenyonyi; baitu bakagamba ngu Talirora 
empera yaitu eyahanyuma. 

5Obwaraba oirukaine nabebigere, kandi bobakujwahize, orasobora ota 
okuhakana nembarasi? Kandi nobwogumire kurungi omunsi yobusinge, oliba 
ota omu kuboga kwa Yorudani?  

6Baitu nabagenzi bawe nenju ya ’so nabo bakukozire nobugobya: otabaikiriza 
nobubabaza naiwe ebigambo ebirungi. 

7Nfurukire enju yange, nagire ebugwetwa bwange; muhaireyo ogu 
arukugonzebwa muno obwomezi bwange omu mukono gwabanyanzigwabe. 

8Obugwetwa bwange bufokere namberendi nkentale yomukibira: aimukize 
irakalye hali nyowe, nikyo ’munobire. 

9Obugwetwa bwange buli namberendi nkempungu eyemabara? Empungu 
zimwesorolizeho embaju zona? Mugende musoroze enyamaiswa zona 
ezomukisaka, muzirete okulya. 

10Abalisa baingi bahwerekerize orugonjo rwange orwemizabibu, balibasire 
omugabo gwange nekigere, bahinduire omugabo gwange omurungi irungu 
erifurukirwemu. 

11Bagufoire ekifuruka; nugu’ra omu maiso gange, baitu kifurka: ensi yona 
kifuruka baitu busaho muntu ekitaho mutima. 

12Abanyagi batembere ensozi zona ezobwe’re ezomuirungu: baitu busitama ya 
MUKAMA nerya okurug ha mpero yensi okuhikya ha mpero yensi: busaho 
mubiri nagumu ogunyina businge. 

13Bakasiga engano, bagesa amahwa; bakegadya muno, tibabona mugaso: 
nainywe mulikwatirwa ensoni ebyana byanyu habwekiniga ekingi ekya 
MUKAMA. 

14Nukwo agambire MUKAMA ha batahi bange bona ababi, abakora ha bugwetwa 
obunagwesere abantu bange Isareri ati Dora, ndibasahura omunsi yowabu, 
kandi ndibasahura enju ya Yuda omulibo. 

15Kandi kirihika, obundikamara okubasahura, ndigaruka ndibagi’rao ku omuntu 
wena hali obutakabwe. 

16Kandi kirihika, obubalyekamba okwega emihanda yabantu bange, okurahi’ra 
ibara lyange bati Nka MUKAMA okwali omwomezi; nkokubayegeseze abantu 
bange hagati. 

17Baitu obubaliba batarukuhu’ra nubwo ndisahura ihanga eri, nindisahura, 
ihanga eri, nindisahura, nindihwerekereza, agambire MUKAMA. 

Nabi Yeremiya 13 

1NUKWO MUKAMA yangambire ati Genda oyegu’re omweko ogwekitani, 
ogwetege omunda, kunu otagute omu maizi. 

2Nukwo nagura omweko, nkekigambo kya MUKAMA okukikaba kiri, nagwetega 
omunda. 

3Ekigambo kya MUKAMA kyaija namberendi omurundi ogwakabiri ngu Twara 
omweko oguwaguzire oguli ha bibero byawe,  

4oimuke ogende Furati, oguserekereyo omu kina kyibale. 

5Nukwo nagenda nagusereka Furati, nka MUKAMA okuyandagire. 

6Kandi kyahika ebiro bingi obubyahinguireho, MUKAMA yangambira ati Imuka 
ogende Furati, oiheyo omwoko ogunakuragire okuserekayo. 

7Nagenda Furati, nalima naihayo omweko omu kiikaro eki nambere 
nakiserekere: kandi, dora, omweko gukaba gusisikaire, gutarukugasa kantu. 

8Ekigambo kya MUKAMA kyaija namberendi 

9ngu Nukwo agambire MUKAMA ati Nukwo ndisisa nti ekitinisa kya Yuda 
nekitinisa ekingi ekya Yerusalemu. 

10Abantu banu ababi abarukwanga okuhu’ra ebigambo byange, abarukugenda 
omu kugumangana kwemitimayabu, kandi bagenzire okukuratira abacwezi, 
okubako’ra nokubaramya, balisisanira kimu nkomweko gunu ogutarukugasa na 
kake. 

11Baitu nkomweko okugukwatira ha bibero byomuntu, nukwo nakwesize 
namberendi enju yona eya Isareri, nenju yona eya Yuda, agambire MUKAMA; 
babe namberendi abantu, nibara, nokukugizibwa, nekitinisa: baitu batahu’re. 

12Nikyo olibagambi’ra ekigambo kinu: Nukwo MUKAMA Ruhanga wa Isareri 
agambire ati Eminaga yona eriijura amarwa: kandi bo balikugambira ngu 
Titurukumanya ngu Eminaga yona eriijura amarwa?  

13Nubwo olibagambira oti Nukwo MUKAMA agambira oti Nukwo MUKAMA 
agambire ati Dora ndiijuza obutamizi abomu nsi enu bona, nabakama 
abarukuika’ra ha kitebe kya Daudi, nabanyakatagara, nabanabi, nabomu 
Yerusalemu bona. 

14Kandi ndibahumizangana bonka na bonka, baisebo na batabani ahamu, 
agambire MUKAMA: tindiganyira, kunu tindirekera, kunu tindikwatirwa 
embabazi okutabahwerekereza. 

15Muhu’re, kandi mutege amatu; muleke okwehemba: baitu MUKAMA agambire. 

16Munyumize MUKAMA Ruhanga wanyu, atakalesere ekizima, kandi ebigere 
byanyu bitakesitaire ha nsozi zomuirima; kandi inywe obumuse’ra omusana, 
uwe aleke okuhindura ekiituru kyokufa, nagufora omuirima kasira. 

17Baitu obumutagonza okukihu’ra, obwomezi bwange buli’a omu nsita 
habwemyehembo yanyu; namaiso gange gali’ra muno nigagera amaizi, baitu 
igana lya MUKAMA linyagirwe. 

18Gambira omukama nanyinomukama oti Mwebundaze, muika’re hansi, 
obukoba bwanyu obwemitwe bugwire,  

19niyo mbuga ezobukizi bwobulyo zokingirwe, kandi busaho wokuzikingura: 
Yuda esenguirwe yona: esengulirwe kimu. 

20Muimukye amaiso ganyu, murole abo abaruga obukizi bwemoso: igana liri 
nkaja eriwahairwe, igana lyawe erirungi?  

21Oligamba ki ogu obwalikutaho enganjani zawe okuba omutwe gwawe, baitu 
iwe wenka obegeseze okukukora kubi? Obujune tibulikukwata nkobwomukazi 
arukurumwa okuzara?  

22Kandi obwoligamba omu mutima gwawe oti Kiki ekindetire ebigambo binu? 
Habwokusisa kwawe okwingi ebyokusisa kwawe okwingi ebyokusisa kwawe 
okwingi ebyokukwara byawe bisukuirwe, nebikongoijo byawe nibigizibwa 
amani. 

23Omunyesyopiya nasobora okuhindura oruhu rwomubirigwe, rundi engo 
nesobora okuhindura amabara gayo? Nukwo nainywe rundi murasobora 
okukora kurungi, inywe aba manyirire okukora kubi. 

24Nikyo ndibararangiza nkembiba erukutwarwa omuyaga gwomu irungu. 

25Gunu nugwo mugabo gwawe, omugabu ogunakulengire iwe, agambire 
MUKAMA: baitu okanyebwa, kandi wayesiga ebisuba. 

26Kandi nikyo ndisuku’ra engoye zawe ha maiso gawe, nensoni zawe ha maiso 
gawe, nensoni zawe zirirorwa. 

27Mboine ebinugwa byawe, obusihani bwawe, nokuhebebera kwawe, orwanju 
orwokusihana kwawe ha nsozi nomu misiri. Zirikubona iwe Yerusalemu! 
Oyangire okusemezebwa: birihikya nkaha?  

Nabi Yeremiya 14 

1EKIGAMBO kya MUKAMA ekyaizire hali Yeremiya habwekiihe. 

2Yuda ne’ra, namalembo gayo garuhirire, baikalire hansi bajwaire 
ebirukwiragura; nokukunga kwa Yerusalemu kutembere haiguru. 

3Abanyoro babu nibatuma abairu babu okuleta amaizi: baija hali amaziba, 
tibasanga maizi; bagaruka neminaga yabu eri kwonka: bakwasirwe ensoni, 
baswazibwe, nibesweka emitwe yabu. 

4Baitu itaka lyatikire, baitu enjura ebuzire omunsi, abalimi bitaka bakwasirwe 
ensoni, nibesweka emitwe yabu. 

5Ego, nenjaza eyomukisaka ezara, kandi esiga ekyana kyayo, baitu obunyansi 
tibuloho. 

6Nentulege zemirire ha nsozi ezobwe’re nizihijahija okuikya orwoya nkempisi; 
amaiso gazo gahwe’ra, baitu ebinyansi byokulya tibiroho. 

7Ebyokutahiki’ra byaitu nobubituloho nkabakaiso, iwe okole, ai MUKAMA, 
habwibara lyawe: Baitu okute’ra kwaitu okugaruka enyuma kwingi; 
tukakusisira. 

8Iwe, okunihira kwa Isareri, omujuni wayo omu biro byobujune, okuberire ki 
nkomugenyi omunsi, kandi nkomuntu omugenzi arukusimba ehema okugonya 
ekiro kimu kyonka?  

9Okuberire ki nkomuntu ahunirire, nkomusaija wamani atarukusobora 
okujuna? Baitu iwe, ai MUKAMA, oli hagati omulitwe, tweserwe ibara lyawe; 
otatusiga. 

10Nukwo MUKAMA agambire abantu banu nti Nukwo bagondeze okuhambara 
bati; tibatangire ebigere byabu: MUKAMA nikyo ayangira okubaikiriza; hati 
bunu aijuka okutahiki’ra kwabu, nabonabonesa ebibi byabu. 

11Kandi MUKAMA yangambira ati Otasabira abantu banu ebirungi. 

12Obubasiba, tindihu’ra okukunga kwabu; kandi obubahonga ekihongwa 
ekyokeze nekisembo tindibaikiriza: baitu ndibamaraho na busitama, nenjara, 
norufu. 

13Nyowe nagamba nti Ai bambi, Mukama RUHANGA! Dora, banabi 
nibabagambira ngu Timulibona busitama, kunu timuliba nenjara: baitu ndibaha 
obusinge bwamazima omukiikaro kinu. 

14Nubwo MUKAMA yangambire ati Banabi nibaragura ebisuba omu ibara 
lyange: tali nyowe mbatumire, kunu ntabaragire, nobukwakuba okubaza nabo: 
nibababragu’ra okwolekwa okwebisuba, nebyokubandwa, ebitarumu, kandi 
obugobya obwomutima gwabu bonka. 

15Nikyo MUKAMA agambire ha banabi abarukuragura omu ibara lyange, kunu 
nyowe ntabatume, baitu nibagamba ngu Busitama nenjara tibiribaho omunsi 
enu; ati Busitama nenjara nibyo birimaraho banabi abo. 



1287 

 

 
Bible in Runyoro-Rutooro 

© 1964 Bible Society of Uganda. 
 

 

 

 

16Kandi abantu ababaragu’ra balinagwa omu makute ga Yerusalemu 
habwenjara na busitama; kandi tibalitunga abokubazika, bo nabakazi babu, 
nabatabani babu, nabaisiki babu: baitu ndisesa obubi bwabu halibo. 

17Kandi olibagambira ekigambo kinu ngu Leka amaiso gange ga’re amaizi 
nyamusana nekiro, gatalekaho; baitu omuhara wabantu bange atamanyire 
musaija ahaguirwemu ekihuru ekikoto, ekihuta kingi muno. 

18Obunturukira omu kisaka, dora, abaisirwe obusitama! Obuntaha ha rubuga, 
dora abalemerwe enjara! Baitu nabanabi na banyakatagara nibagendagenda 
omu nsi, kunu tibanyina kumanya. 

19Oyangire kimu Yuda? Obwomezi bwawe butamirwe Sayuni? Otuterire ki, 
kandi busaho kututambira na kake? Tukanihira obusinge, ebirungi byalema 
okuija; nomwanya gwokutambirwamu, baitu dora okwekanga! 

20Tuikirize, ai MUKAMA, obubi bwaitu nokutahiki’ra kwabaisenkuru itwe: baitu 
tukakusisira. 

21Otatunuga, habwibara lyawe; otakwasa ensoni ekitebe kyekitinisa kyawe; 
ijuka, otasisa ekiragano kyawe; ijuka, otasisa ekiragano kyawe ekiwaturaganize. 

22Omu bitarumu byabamahanga haroho ekirukusobora okuleta enjura? Rundi 
iguru nirisobora okunaga obutonyatonya? Tiniwe, ai MUKAMA Ruhanga waitu? 
nikyo tulikutegerereza; baitu niwe wakozire ebintu ebi byona. 

Nabi Yeremiya 15 

1KANDI MUKAMA yangambira ati Musa na Samuiri nobubakubaire bemerire 
omu maiso gange, omutima gwange tigwakusoboire okuhindukira abantu banu: 
babinge omu maiso gange, barugeho. 

2Kandi kirihika obubalikugmbira ngu Turagenda nkaha turugireho? Nubwo 
olibatebeza oti Nukwo ogambire MUKAMA ati Abokuitwa, bagende hali 
okuitwa; abateri; abaterirweho busitama, bagende hali busitama; 
nabaterirrweho enjara, bagende hali enjara; nabaterweho okusengurwa 
bagende hali okukwatwa. 

3Kandi ndibateraho emiringo ena, egambire MUKAMA: busitama okuita, 
nembwa okutaguratagura, nenyonyi nempungu ezahaiguru, nenyamaiswa eza 
hansi, okulya nokuhwerekereza. 

4Kandi ndibahayo okungayunga omu bukama bwona obwa hansi, habwa 
Manase muatabani wa Hezekiya omukaa wa Yuda, nebi ebiyakozire omu 
Yerusalemu. 

5Baitu noha alikuganyira, iwe Yerusalemu? Rundi noha alikute’ra empamo? 
Rundi noha aliruga omu muhanda okukukaguza?  

6Onyangire, agambire MUKAMA, ogarukireyo enyuma: nikyo ngorolire 
omukono gwange haliwe, kandi nkuhwerekerize; baitu njwahire okweyijukya 
nyenka. 

7Kandi nkusegesere norugali omu malembo gensi; nkabamaraho abana babu, 
mpwerekerize abantu bange; tibagarukire okuruga omu mihanda yabu. 

8Abafakati babu bankanyireho, okukira omusenyi oguli ha nyanja, nkabaletera, 
nyina nabasigazi omunyagi omu ihangwe: nkamunagaho bwango okuhururwa 
nokutina. 

9Omukazi ogu ayazaire musanju aruhirire; ahaireyo obwomezi: izobalye ligwire 
bukiri bwa nyamusana; akakwatwa ensoni, yaswawa: nabali abasigaireho 
ndibahayo bali busitama omu maiso gabanyanzigwa babu, agambire MUKAMA. 

10Zimboine mau, baitu okanzara ndi muntu wenkungani, kandi omuntu 
wempaka hali ensi yona! Tinkohozaga habwensagi, kunu abantu tibanyohoraga 
habwensagi; baitu bona nibankyena. 

11MUKAMA akagamba ati Mazimakwo ndikugumyaho habwebirungi; 
mazimakwo ndileta omunyanzigwa okukwesengereza omu biro byakabi nomu 
biro byobujune. 

12Omuntu nasobora okucwa ekyoma, ekyoma, ekyoma ekyobukizi bwemoso 
kandi nomulinga?  

13Ebintu byawe nitungo lyawe ndibihayo okuba eminyago etaloho muhendo, 
habwebibi byawe byona, omu mitano yawe yona. 

14Kandi ndibarabya hamu nabanyanzigwa bawe omu nsi eyotarukumanya: 
baitu omu’ro gwakire habwekiniga kyange, ogulibokya. 

15Ai MUKAMA, iwe omanyire: nyijuka, onyizire, ompo’re enzigu hali abo 
abarukumpiganiza; omu kugumisiriza kwawe oleke okunyihaho: manya 
okundukujumwa okundanga iwe. 

16Ebigambo byawe bikazoka, nabirya; ebigambo byawe balizoka, nabirya; 
ebigambo byawe namberendi bikaba byokusemererwa, kandi okukyanganuka 
kwomutima: baitu nyeserwe ibara lyawe, ai MUKAMA wamahe. 

17Tindaikalire omu kuso’rokana kwabo abaseka, kunu ntasemererwe: nkaikara 
ndi nyenka habwomukono gwawe; baitu iwe onyijuize okubihirwa. 

18Okusasa kwange kuberire ki kwebiro byona, nekihuta kyange 
tikirukukizibwa, kyangire okutambwa, rundi oliba namberendi nkakambu 
akobugobya, nkamaizi agahwaho?  

19Nikyo MUKAMA agambire ati Obworagarukayo, nubwo ndikuga’raho obundi, 
okweme’ra omu maiso gange; kandi obworasorora ebyomuhendo omu ebi 

ebitarukugasa, nubwo oraba nkakanwa kange: bo baligaruka namberoli, baitu 
iwe otaligaruka nambere bali. 

20Kandi ndikufora hali abantu banu muhuruzi yomulinga enyakuloho 
orukomero; balikurwanisa, baitu tibalikusingura: baitu nyowe ndi hamu naiwe 
okukukiza nokukujuna, agambire MUKAMA. 

21Kandi ndikujuna omu mukono gwababi, kandi ndikununura omu mukono 
gwarukutinwa. 

Nabi Yeremiya 16 

1EKIGAMBO kya MUKAMA kikaija namberendi nikigamba ngu Otaliswera 
mukazi,  

2kunu otalizara abana abojo nabaisiki omu kiikaro kinu. 

3Baitu nukwo MUKAMA agambire ati ha bana abojo nabasaiki abazarwa omu 
kiikaro kinu, kandi ha banyinabo ababazaire, kandi habaisebo ababazalire omu 
nsi munu ati Balifa kubi;  

4tibalite’rwa empamo, kunu tibalizikwa: baliba nkobusa bwente ha maiso 
gitaka: kandi balimarwaho busitama nenjara; emitumbi yabu eriba ebyokulya 
byamahungu gomumwanya, nenyamaiswa za hansi. 

5Baitu nukwo MUKAMA agambire ati Otataha omu nju habate’ra empamo, kunu 
otegenda okucura nokubaliri’ra: baitu nyihireho obusinge bwange ha bantu 
banu, agambire MUKAMA, mbaihireho embabazi nokuganyira okurungi. 

6Abakuru nabato balifera omu nsi enu: tibalizikwa, kunu abantu tibalibaliri’ra, 
kunu tibalibesa’ra, tibalibemwera isoke:  

7kunu abantu tibalibalira ebyokulya omu ku’ra kwabu okubahumuza 
habwabafire; kunu abantu tibalibaha empwahwa eyokuhumuzibwa, habwa ise 
rundi nyina. 

8Kandi otalitaha omu nju eyobugenyi okuikara hamu nabo okulya nokunywa. 

9Baitu nukwo agambire MUKAMA wamahe, Ruhanga wa Isareri, ati Ndimaraho 
omu kiikaro kinu, omu maiso ganyu kandi inywe mukiri abomezi, iraka 
eryokuseka niraka eryokusemererwa, iraka eryomuswezi niraka eryomugole. 

10Kandi kirihika, obwolyoleka abantu bunu ebigambo binu byona, kandi 
balikugambira ngu Kiki MUKAMA atugambireho akabi kanu kona akaingi? 
Rundi ngu Ekibi kyaitu kiraha ekitwakolire MUKAMA Ruhanga waitu?  

11Nubwo olibagambira oti Baitu baisenkuru inywe bakanfuruka, agambire 
MUKAMA, kandi bakagenda okukuratira abacwezi nibabako’ra nibabaramya, 
kandi bakafuruka nyowe, tibakwata ebiragiro byange?  

12kandi mukozire kubi okukira baisenkuru inywe: baitu dora, nimugenda 
nimukuratira omu omu okugumangana okwomutimagwe omubi, nanyowe 
timurukumpu’ra:  

13Nikyo ndibabingira omu nsi enu okugenda omunsi eyimutakamanyaga, 
nobubakuba inywe nobubakuba baisenkuru inywe; kandi nuho muliko’rayo 
abacwezi nyamusana nekiro; baitu tindibagi’ra embabazi na kake. 

14Nukwo, dora, ebiro birija, agambire MUKAMA, obubataligamba ngu Nka 
MUKAMA okwali omwomezi, ayaihireyo abana ba Isareri omunsi ya Misiri;  

15baitu ngu Nka MUKAMA okwali omwomezi, ayaihireyo abana ba Isareri 
omunsi yobukizi bwemoso, nomu nsi zona nambere yababingire: kandi 
ndibaga’raho omunsi yowabu eyinahaire baisenkurubo. 

16Dora, nditumira abasohi, agambire MUKAMA, balibasoha: hanyuma nditumira 
abaingi baingi, balibahiga ha rusozi rwona, na ha kasozi kona, nomu buingira 
bwamabale. 

17Baitu amaiso gange gali ha mihanda yabu yona: teserekerwe amaiso gange, 
kunu okutahiki’ra kwabu tikuserekerwe amaiso gange. 

18Baitu okubanza ndihera okutahiki’ra kwabu nekibi kyabu emirundi ebiri; 
baitu bakasisa ensi yange nemitumbi yebintu byabu ebinugwa, kandi baijuire 
obugwetwa bwange nebinugwa byabu. 

19Ai MUKAMA, amani gange, kandi orukomero rwange, nekyokwebingamu 
kyange omu biro byomuhito. Hali iwe nuho amahanga gona galiija okuruga 
emperor zensi, baligamba ngu Baisenkru itwe batagwetwe, rundi ebisuba 
kwonka, nebitarumu nebintu mbere hatarumu mugaso. 

20Omuntu alyeko’ra wenka abacwezi, kunu tibali bacwezi?  

21Nukwo, dora, ndibamanyisa, omurundi gumu gwonka ndibamanyisa 
omukono gwange okuguli, namani gange; kandi balimanya ibara lyange 
ninyowe YAHWE. 

Nabi Yeremiya 17 

1Ekibi KYA Yuda kihandikirwe nekaramu yekyoma, nakabale aka alimasi 
akasongoire: kisaruirwe ha ibale eryomutima gwabu, na ha mahembe gebyoto 
byanyu;  

2abana babu nibaijuka ebyoto byabu na Aserimu zabu eziri ha miti emibisi na ha 
nsozi eziraihire. 

3Iwe orusozi rwange oruli omu kisaka, ndihayo ebintu byawe nitungo lyawe 
lyona okuba eminyago, nebiikaro byawe ebiraihire, habwekibi, omu mitano 
yawe yona. 

4Naiwe wenka olirugamu habwawe omu bugwetwa bwawe obunakuhaire; 
kandi ndikukoleza abanyanzigwa bawe omu nsi egi eyotarukumanya: baitu 
inywe muhembere omu’ro omu kiniga kyange ogu lyokya ebiro byona. 

5Nukwo MUKAMA agambire ati Akyenerwe omuntu ogu anyakwesiga omuntu, 
nafora omubiri okuba omukonogwe, nomutimagwe guruga ha MUKAMA. 

6Baitu alisisana nkomusisa ogwomuirungu, ebirungi obubiriija talibibona; baitu 
alirara omu biharabaga ebyomu irungu, ensi yekisura, etarumu muntu. 

7Ayina omugisa omuntu anyakwesiga MUKAMA, nokunihirakwe kuli hali 
MUKAMA. 

8Baitu alisisana nkomuti ogubyairwe ahali amaizi, ogugalihya emihama yagwo 
ha kyambu, kunu talitina omu biro byekyanda, baitu amababige galiba mabisi; 
nomu mwaka gwenjara talituntura, kunu talireka okwana ebyana. 

9Omutima gwobugobya okukira ebintu byona, gurwaire ebdwara 
etarukutambwa: noha asobora okugumanya?  

10Nyowe MUKAMA nines’ra omutima, nindenga ebiri omunda, okuhera omuntu 
wena nkemihandaye okweri, nkebyana byengesoze okuziri. 

11Nkendahi okwesoroza obwana obwetarazaire, nukwo asisana ati ogu 
arukutunga itungo eritali ryobulyo; ebiro byobwomezibwe bitakahikirize 
ekicweka kya byo ha mperoye aliba omudomadoma. 

12Ekitebe ekyekitinisa ekitairweho haiguru nikyo kiikaro kyaitu ekirukwera. 

13Ai MUKAMA, iwe okunihira kwa Isareri, bona abakufuruka balikwatwa ensoni; 
abo abansugaho balihandikwa ha itaka, baitu bafurukire MUKAMA, ensoro 
yamaizi agomire. 

14Ntambira, ai MUKAMA, nukwo ndakira: baitu iwe nukwo kukugiza kwange. 

15Dora nibagambira ngu Ekigambo kya MUKAMA kirinkaha? Leka kiije’nu. 

16Baitu nyowe tinyanguhirize okuleka okuba omulisa enyuma yawe; kunu 
tinyegombere ekiro kyobujune; iwe omanyire: eki ekyarugire omu kanwa kange 
kikaba kiri omu maiso gawe. 

17Otaba nkekirukukanga namberendi: iwe nikyo kyokwebingamu kyange omu 
kiro kyakabi. 



1292 

 

 
Bible in Runyoro-Rutooro 

© 1964 Bible Society of Uganda. 
 

 

 

 

18Bakwatwe ensoni abampiganiza, baitu nyowe ntakwatwa ensoni, bo bekange, 
baitu nyowe ntekanga: obaletere ekiro kyakabi, obahwerekereze 
nokuhwerekereza emirundi ebiri. 

19Nukwo MUKAMA yangambira ati Gnenda oyeme’re omu irembo lyabana 
babantu, nambere abakama ba Yuda batahira, kandi nambere baturukira, nomu 
malembo gona ga Yerusalemu:  

20Obagambire oti Muhu’re ekigambo kya MUKAMA, inywe abakama ba Yuda, na 
Yuda yona, nabomu Yerusalemu bona, abataha omu malembo ganu:  

21Nukwo MUKAMA agambire ati Mwerinde inywenka, muleke okuhimba enkoto 
yona ha kiro kya sabiti, nobukwakuba okugitahya omu malembo ga Yerusalemu:  

22kunu mutaturukya enketo omu njju yanyu ha kiro kya Sabiti, kunu mutakora 
mulimo gwona: baitu mweze ekiro kya Sabiti, nkokunaragire baisenkuru inywe;  

23baitu batahu’re kunu batainamye okutu kwabu, baitu bakagumya muno 
engoto yabu, baleke okuhu’ra, nobukwakuba okuikiriza okwegesebwa. 

24Kandi kirihika, obumulyekamba okuhu’ra nyowe, agambire MUKAMA, 
okutatahya enkoto yona omu malembo gorubuga runu ha kiro kya Sabiti, baitu 
okweza ekiro kya Sabiti, okutakiko’ramu mulimo gwona;  

25nubwo halitaha omu malembo gorubuga runu abakama nabakuru, baikalire 
ha kitebe kya Daudi, batembere egali nambarasi, bo nabakuru babu, abantu ba 
Yuda nabomu Yerusalemu: kandi orubuga runu ruliikaraho ebiro byona. 

26Kandi baliruga omu mbuga za Yuda nomu biikaro ebihe’raine Yerusalemu 
embaju zona, nomu nsi ya Benyamini nomu nsi ya Banyansozi, nomu bukizi 
bwobulyo, nibaleta ebihongwa ebyokeze, nebyonzira, nebisembo, nenkwasi, 
nibaleta ebyonzira ebyokusima hali enju ya MUKAMA. 

27Baitu obumutalihu’ra nyowe okweza ekiro kya sabiti, okutahimba enkoto 
yona, nokutaha omu malembo ga Yerusalemu ha kiro kya Sabiti; nubwo 
ndicumika omu’ro omu malembo garwo, gulyokya ebikali bya Yerusalemu, kunu 
tigulirazibwa. 

Nabi Yeremiya 18 

1EKIGAMBO ekyaizire hali Yeremiya kirugire hali MUKAMA 

2kiti Imuka osirimuke omu nju yomubumbi, kandi nuho ndikuhuliza ebigambo 
byange. 

3Nasirimuka omu nju yomubumbi, kandi dora, akaba nakora omulimogwe ha 
nyamuziga. 

4Kandi ekibindi ekyakaba nakora obukyasisikaire omu ngaro zobumbi, yakikora 
ekibindi ekindi, nkomubumbi okuyasimire okukikora. 

5Nubwo ekigambo kya MUKAMA 

6namberendi ngu Ai enju ya Isareri, nyowe tindukusobora okubakora 
nkomubumbi onu okwakora? Agambire MUKAMA. Dora, nkibumba omu ngaro 
zomubumbi okuliri, nukwo inywe muli muti omu ngaro zange, iwe enju ya 
Isareri. 

7Omu kasumi ako akandigambiramu ebiihanga, rundi ebyobukama, 
okumenyamu nokusesa nokubu nokubuhwerekereza;  

8ihanga eri erindagambahoga obulirihinduka okuleka obubi bwalyo, 
ndyeyijukya habwakabi akambaire nintekereza okubakora. 

9Kandi omu kasumi ako akandigambiramu ebiihanga, kandi ebyobukama, 
okubwombeka nokububyara;  

10obulirikora kubi omu maiso gange, okutahu’ra iraka lyange, nubwo 
ndyeyijukya habwebirungi ebi ebinagambire okubahaisa omugisa. 

11Nukwo hati bunu, genda ogambire abasaija ba Yuda, nabomu Yerusalemu, 
nogamba oti Nukwo MUKAMA gambire ato Dora, nimbatekaniriza akabi, kandi 
nimbacwera amagezi inywe: mugaruke hati bunu nimuleka omuntu wena 
omuhansangwe omubi, musemeze emihanda yanyu nengeso zanyu. 

12Baitu nibagamba ngu Tiharoho kunihira: baitu turagendaga ntukuratira 
amagezi gaitu itwenka, kandi turakoraga itwena omuntu wena 
nkokugumangana kwomutimagwe okuguli. 

13Nikyo MUKAMA agambire ati Mukaguze ’nu omu mahanga, noha arahulire 
ebigambo ebirukusisana biti? Omuisiki wa Isareri atamanyire musaija akozire 
ekigambo ekibihire muno. 

14Ebirika ebyaha Lebanoni birihwaho ha mwandara gwobwe’re? rundi amaizi 
agarukufuka agaruga hara nigasirimuka galyoma?  

15Baitu abantu bange banyeberwe, boterire emyami’ro ebitarumu; kandi 
babesitaize omu mihanda yabu, omu mpenda ezaira, okugenda omu mihanda 
eyomu kisaka, omu omuhanda ogutalimirwe;  

16okufora ensi yowabu ekyokuhuni’raho nekyokusimuza ebiro byona; omuntu 
wena arukuhinguraho alihuni’ra, alisikinyiza omutwegwe. 

17Ndibararangya nkekiyaga omu maiso gomunyanzigwa: ndirora amabega 
gabu, kunu tigali maiso gabu omu biro byobujune bwabu. 

18Nubwo bagamba ngu Muije, tucwere Yeremiya amagezi; baitu ebiragiro 
biribura nyakatagara namberendi, obukyakuba ekigambo nabi namberali. Muije 
tumutere norulimi rwaitu, tuleke okuta mutima ha bigambobye nekimu. 

19Ontegere okutu, ai MUKAMA, ohu’re iraka lyabu abarukuhakana nanyowe. 

20Ekibi kirisasurwa ekirungi? Baitu balimire obwomezi bwange obuhya. Ijuka 
okunayemerire omu maiso gawe okubagambaho ebirungi, okuhindura ekiniga 
kyawe kibarugeho. 

21Nukwo hayo abana babu hali enjara, obaheyo hali amani ga busitama: bakazi 
babu baferwe abana, bafoke abafakati; abasaija babu bacumitwe na busitama 
omu bulemu. 

22Oku’ra kuhu’rwe omu nju zabu, obwolibaletera bwango igana lyabantu: baitu 
bakalima obuhya okunkwata, baserekire ebigere byange endubatira. 

23Baitu, ai MUKAMA, iwe omanyire amagezi gabu gona agokunyita; otaganyira 
okutaahiki’ra kwabu, kunu otaragaza ekibi kyabu omu maiso gawe: baitu 
bahwerekerezebwe omu maiso gawe; obajunanize omu biro byekiniga kyawe. 

Nabi Yeremiya 19 

1NUKWO MUKAMA agambire ati Genda ogule orubindi orwibumba 
orwomubumbi, otwale ha bakuru babantu naba 

2kuru babanyakatagara, oturuke, ogende omu kihanga kyomwana wa Hinomu, 
ekiri haihi nirembo eryomulyango Harasisi, odumire oku ebigambo 
ebindakutebeza:  

3kandi ogambe oti Muhu’re ekigambo kya MUKAMA, inywe abakama ba Yuda, 
nainywe abakama ba Yuda, nainywe abomu Yerusalemu: nukwo agambire 
MUKAMA wamahe, Ruhanga wa Isareri, ati Dora ndiretera ekiikaro kinu akabi, 
omuntu wena obwalikihu’ra amatuge galisa’ra. 

4Baitu banfurukire, bahinduire ekiikaro kinu okuba kyabanyaihanga, kandi 
bakyoteriremu emyami’ro hali abacwezi, ababataramanyire, bo 
nabaisenkurubo, nabakama ba Yuda: kandi baijuize ekiikaro kinu esagama yabo 
abataloho musango;  

5kandi bombekere ekiikaro ebiraihire ebya Baali, okwokeza omu mu’ro abana 
babu, okuba ebihongwa ebyokeze hali Baali; ekintararagire nyowe, 
nobukwakuba okukigamba, kunu kitatahe omu mutima gwange:  

6nukwo ebiro nibiija, agambire MUKAMA, ekiikaro kinu tikiryetwa Tofeti 
obundi, nobukyakuba ekihanga kya Kiitambiro. 

7Kandi ndidibya amagezi ga Yuda na Yerusalemu omu kiikaro kinu; kandi 
ndibanaga habwa busitama omu maiso gabanyanzigwa babu, kandi 

habwomukono gwabo, kandi habwomukono gwabo abase’ra obwomezi bwabu: 
nemitumbi yabu ndigiha okuba ebyokulya byamahungu gomu mwanya, 
nebyenyamaiswa eza ha hansi. 

8Kandi ndifora orubuga runu okuba ekintu ekyokuhuni’raho nekyokusimuza; 
omuntu wena arukuhinguraho alihuni’ra, kandi alisimuza habwemihito yarwo 
yona. 

9Kandi ndibalisa enyama eyabatabani babu, kandi kandi balirya omuomu nyama 
yenganjaniye, omu kugotwa nomukufunzibwa abanyanzigwa babu, nabo 
abase’ra obwomezi bwabu, obubalibafunza. 

10Nubwo olyeta orubindi omu maiso gabasaija abagenda naiwe,  

11kandi olibagambira ngu Nukwo MUKAMA wamahe agambire ati Nukwo 
ndyeta abantu banu norubuga runu, nkomuntu okwayata orubindi 
rwomubumbi, oratarukusobora okuteranizibwa kandi: kandi balizika omu 
Tofeti okuhikya omwanya gwokuzikamu obugulibura. 

12Nukwo ndikora ekiikaro kinu, agambire MUKAMA, nabantu abamu, 
ninsisaniza orubuga runu nka Tofeti:  

13nenju za Yerusalemu nenju zabakama ba Yuda ezisisikaire, zirisisana 
nkekiikaro kya Tofeti, enju zona nambere bayote’raga emyami’ro hali ihe ryona 
erya haiguru, ha ruguru yazo, kandi basesera abacwezi ebihongwa ebyokunywa. 

14Nubwo Yeremiya yaruga Tofeti nambere MUKAMA yamutumire okuragura; 
yayeme’ra omu zigati eyenju ya MUKAMA, yagambira abantu bona ati 

15Nukwo MUKAMA wamahe, Ruhanga wa Isareri agambire ati Dora, ndiretera 
orubuga runu nebiikaro byarwo byona akabikona akanarugambireho; baitu 
bakagumanganiza engoto zabu, batahu’ra ebigambo byange. 

Nabi Yeremiya 20 

1KANDI Pasura mutabani wa I’mere nyakatagara akabali omulemi omukuru 
omu nju ya MUKAMA, akahu’ra Yeremiya naragura binu. 

2Kandi Pasura yatera Yeremiya nabi, yamuta omu nkomo ekaba eri omu irembo 
eryeruguru erya Benyamini, erikaba liri omu nju ya MUKAMA. 

3Kandi kyahika obuire obubwakire nyenkya, Pasura yaiha Yeremiya omu 
nkomo. Nubwo Yeremiya uamugambira ati MUKAMA tayesere ibara lyawe 
Pasura, baitu Magomisabibu. 

4Baitu nukwo MUKAMA agambire ati Dora ndikufora ekirukukanga hali iwe 
wenka, na hali enganjani zawe wenka. kandi baligwa nobusitama 
yabanyanzigwa babu, na maiso gawe galikirora, kandi ndihayo Yuda yona omu 

mukono gwomukama wa Baburoni, alibatwara baboherwe Baburoni, kandi 
alibaitu nabusitama. 

5Kandi ndihayo itungo lyona eryorubuga runu, nobuguda bwarwo bwona, 
nebintu byona ebyomuhendo, ego, itungu lyona eryabakama ba Yuda ndirihayo 
omu mukono gwabanyanzigwa babu, kandi balibanya Baburoni. 

6Naiwe Pasura, na bona abali omu nju yawe, muligenda omu kusengurwa: naiwe 
oligenda Baburoni, kandi nuho olifera, nuho olizikwa, iwe nenganjani zawe zona 
abawaragulire ebisuba. 

7Ai MUKAMA, okambiha, nanyowe nabihibwa; nokira amani, kandi osinguire: 
nfokere ekintu ekyokusekereza okuiza obuire, bona nibante’ra enaku. 

8Baitu obundukugamba bwona, ninyami’ra; ninyami’ra nti Itima nokunyaga: 
baitu ekigambo kya MUKAMA kifokere namberendi ekijumo, kandi 
ekyokusekereza okuiza obuire. 

9Kandi obundaba ningamba nti Ti’mugambaho, kunu tingaruke obundi 
okutebeza omu ibaralye, nubwo haroho omu mutima gwange omu’ro 
ogurukwokya, gubohirwe omu magufa gange, njwahire okugumisiriza, 
tindukusobora okuculera. 

10Baitu mpulire okugeya okwabaingi, empumpu ecwekere embaju zona. Mulege, 
naitwe tulimulega, enganjani zona bagamba bati, abarukurole’ra okutabaijuka 
kwange; rundi alibihahibwa, tulimusingura, tulimuhora enzigu. 

11Baitu MUKAMA ali nayo abo abampiganiza balyesita’ra, kunu tibalisingura: 
balikwatwa ensoni muno, baitu tibakozire namagezi, balikwatwa ensoni ezebiro 
nebiro, ezitalyeba ebiro byona. 

12Baitu iwe MUKAMA wamahe, arukulenga abahikirire, arora ebiri omunda 
nomutima, leka, ndoke iwe okwolihora enzigu halibo; baitu niwe nyolekere 
okutongana kwange. 

13Muzinire MUKAMA, mukugize MUKAMA: baitu ajunire obwomezi 
bwomunaku omu mukono gwabakozi bobubi. 

14Kinyenwe ekiro eki ekinazalirwemu: ekiro mau ekinayanza liremu kireke 
okubona omugisa. 

15Akyenwe omusaija ogu ayaletire isenyowe ebigambo nagamba zti Omwana 
omwojo akuzalirwe; namusemeza muno. 

16Omusaija ogu afoke nkembuga ziri MUKAMA eziyasesere hansi, kunu 
ateyijukye: kandi ahu’rege obwogo nyenkya nokutokera haiguru omu ihangwe;  

17baitu atanyite obunarugire omu nda: nukwo mau yakufokere ati ekituro 
kyange, nendaye yakubaire enkuru ebiro byona. 

18Nkaturukira ki omu nda okubona okutalibana nobujune, nebiro byange 
bimarweho habwensoni?  

Nabi Yeremiya 21 

1EKIGAMBO ekyaizire hali Yeremiya okuruga hali MUKAMA, omukama 
Zedekiya obuyatumire Pasura namberali, mutabani wa Malikiya, na Zefaniya 
mutabani wa Maaseya nyakatagara,  

2nagamba ati Kaguza, nkwesengerize ahali MUKAMA habwaitu: baitu 
Nebukadereza omukama wa Baburoni naturamagira: rundi MUKAMA alitukora 
nkemirimoye eyamahano okweri, aturugeho. 

3Nubwo Yeremiya yabambira ati Nukwo muragambira 

4Zedekiya muti Nukwo MUKAMA Ruhanga wa Isareri agambire ati Dora, 
ndihindura enyuma ebyokurwanisa ebyobulemu ebiri omu ngaro zanyu, 
ebimurukurwanisa omukama wa Baburoni, Nabakalidaya abarukubagota aheru 
yomuhuruzi, kandi ndibisoroleza omu rubuga runu omunda. 

5Nanyowe nyenka ndirwana nainywe nomukono ogugoroire nengaro ezamani, 
omu kiniga, nomu itima, nomu kubihirwa kwingi. 

6Kandi nditera abomu rubuga runu, abantu nebisoro: balifa orufu orukoto. 

7Kandi hanyuma, agambire MUKAMA, ndihayo Zedekiya omukama wa Yuda 
nabairube nabantu, abo abaliba basagireho ha busitama, na ha njara, omu 
mukono gwa Nebukadereza omukama wa Baburoni, nomu mukono 
gwabanyanzigwa babu, nomu mukono gwabo abase’ra obwomezi bwabu: kandi 
alibatema nobwogi bwa busitama; talibalekera, talibagi’ra embabazi, 
talibaganyira. 

8Nabantu banu olibagambira oti Nukwo MUKAMA agambire ati Dora ntaire omu 
maiso ganyu omuhanda gwobwomezi nomuhanda gwokufa. 

9Ogu anyakukuikara omu rubuga runu alifa na busitama, nenjara norufu: baitu 
ogu anyakuturukamu, nagenda hali Abakalidaya abarukubagota, nuwe aliba 
mwomezi, obwomezibwe buliba namberali nkomunyago. 

10Baitu ntaire amaiso gange ha rubuga runu okuruletera akabi, kunu tibiri 
birungi, agambire MUKAMA: rulihabwayo omu mukono gwomukama wa 
Baburoni, alirwokya nomu’ro. 

11Kandi ebyenju yomukama wa Yuda, muhu’re ekigambo kya 

12kiti Iwe enju ya Daudi, nukwo agambire MUKAMA ati Mucwege ebyobulyo 
nyenkya, mujunege anyakwenderezebwa omu mukono gwomwendereza, 

ekiniga kyange kireke okuturuka nkomu’ro, nikyokya, nokurara busaho asobora 
okukiraza, habwobubi obwengeso zanyu. 

13Dora mbaloho, inywe abomu kihanga, nabomwandara gwomu kyeya, 
agambire MUKAMA; inywe abarukugamba muti Noha alitusirimukira? Kandi 
noha alitaha omu biikaro byaitu ebyokuikaramu?  

14ndibabonabonesa nkebyana ebyengeso zanyu okubiri, agambire MUKAMA: 
kandi ndicumika omu’ro omu kibira kyarwo, kandi gulirya byona ebiroho 
nibirwehinguliriza. 

Nabi Yeremiya 22 

1NUKWO MUKAMA agambire ati Sirimuka ha nju yomukama wa Yuda, ogambire 
oku ekigambo kinu oti Hu’ra ekigambo kya MUKAMA,  

2iwe omukama wa Yuda, anyakuikalire ha kitebe kya Daudi iwe, nabairu bawe, 
nabantu bawe abarukutaha omu malembo ganu. 

3Nukwo MUKAMA gambire ati Mucwege ebyobulyo mukolege ebyokuhiki’ra, 
mujunege anyakwenderezebwa omu mukono gwomwerengerezi: kunu 
mutakora kubi, mutagira itima, nobwakuba omunyaihanga, nobubakuba 
abatanyina baisebo, nobwakuba omufakati, kunu mutasesa omu kiikaro kinu 
esagama etaloho musango. 

4Baitu obumulikora kinu mazimakwo halitaha omu miryango eyenju enu 
abakama baikalire ha kitebe kya Daudi, nibatemba omu gali, kandi batembere 
embarasi, uwe nabairube nabantube. 

5Baitu obumutalihu’ra ebigambo binu, ninyerahi’ra nyenka, agambire 
MUKAMA, enju enu erifoka ekifuruka. 

6Baitu nukwo MUKAMA agambire ha nju yomukama wa Yuda ati Oli Gireasi 
namberendi, kandi omutwe gwa Lebanoni: baitu mazimakwo ndikufora irungu, 
embuga ezitabamu abantu. 

7Kandi ndikutekaniriza abahwerekereza, omuntu wena nebyokurwanisabye: 
balitema emikogoto yawe emirungi, baliginaga omu mu’ro. 

8Namahanga maingi galihingura ha rubuga runu, baligambirangana omuntu 
wena nomutahiwe omuntu wena nomutahiwe ngu Kiki enyakoleze kiti 
MUKAMA orubuga runu orukoto?  

9Nubwo baligarukamu ngu Baitu akaleka ekiragano kya MUKAMA Ruhanga 
wabu, nibaramya abacwezi, nibabako’ra. 

10Muleke okuliri’ra ogu ayafire, kunu mutamutera empamo: baitu muliri’re 
muno ogu arukugenda hara; baitu talgaruka na kake, kunu talibona ensi yowabu 
eyizalirwemu. 

11Baitu nukwo MUKAMA agambire ebya Sarumu mutabani wa Yosiya, omukama 
wa Yuda, ayalemere omu kiikaro kya Yosiya ise, kandi ayaturukire naruga mu 
kiikaro kinu ati Taligarukayo na kake;  

12baitu omu kiikaro nambere bamutwaire ali munyagwa, nuho alifera, kunu 
taligaruka okubona ensi enu na kake. 

13Zirimubona ogu arukwombeka enjuye omu byokutahiki’ra, nebisikabye 
nebitali byobulyo; okoza omulimo gwabairube hataloho empera, kunu tamuha 
omusaragwe;  

14agamba ati Ndyeyombekera enju egalihire, nebisika ebigalihire, ayesa’ra 
amadirisa; enju ekingwa nembaho: esigwa nirangi. 

15Olirema? Baitu nogonza okukira abatahi bawe nembaho zemikogoto? ’so 
atalye, yanywa, yakora ebyamazima nebyobulyo? Kandi nubwo kyaba mugisa 
namberali?  

16Yacwaga ebigambo byabanaku nabamasege; kyaba mugisa. Eki tinukwo 
kumanya nyowe? Agambire MUKAMA. 

17Baitu amaiso gawe nomutima gwawe biroho habwokwegomba kwawe 
kwonka, na habwokusesa esagama etaloho musango, nahabwokwerenge’ra, na 
habwitima okubikora. 

18Nikyo MUKAMA agambire ebya Yehoyakimu mutabani wa Yosiya, omukama 
wa Yuda ati Tibalimuliri’ra nibagamba ngu Ai bambi, mugenzi wange, rundi Ai 
bambi, munyanya nyowe! Tibalimuliri’ra nibagamba ngu Ai bambi, mukama 
wange! Rundi Ai bambi, kitinisakye! 

19Alizikwa nkokuzikwa kwenkaina, erukucundwa nenagwa aheru ya malembo 
ga Yerusalemu. 

20Temba Lebanoni oyami’re; kandi oimukize iraka lyawe omu Basani: 
oyamiri’re oli omu Abalimu; baitu enganzi zawe zona zihwerekerire. 

21Nkakugambira omu biro byomugisa gwawe; baitu wagamba oti Tindukuhu’ra. 
Nugwo mulingo gwawe okuruga ha buto bwawe, okutahu’ra iraka lyange. 

22Omuyaga gulirisa abalisa bawe bona, nenganzi zawe baligenda omu 
bukwatwa: mazimakwo nubwo oliswara, kandi olikwatwa ensoni habwobubi 
bwawe bwona. 

23Iwe owomu Lebanoni arukukora ekiju kyawe omu mikogoto, nkoliba 
wokuganyirwa muno, obwolirumwa okuhururwa, okuhururwa kwomukazi 
arukurumwa okuzara. 

24Nkokundi omwomezi, agambire MUKAMA, Koniya mutabani wa Yehoyakimu 
omukama wa Yuda nobwakubaire empeta ha mukono gwange ogwobulyo, 
nyowe nakukuihireyo;  

25kandi ndikuhayo omu mukono gwabo abase’ra obwomezi bwawe, nomu 
mukono gwabo aborukutina, nuho omu mukono gwa Nabukadereza omukama 
wa Baburoni, nomu mukono Gwabakalidaya. 

26Kandi ndikunaga aheru hamu na nyoko ayakuzaire, omu nsi endi nambere 
mutarazairwe, kandi nuho mulifera. 

27Baitu ensi eyibarukwegomba okugarukayo, nuho bataligarukayo. 

28Omusaija onu Koniya ruguhyo orwatikire orurukugaywa? Kibindi ekitarumu 
kusemererwa, kandi babingirwe ki uwe noruzaorwe, kandi babingirwe omu nsi 
eyibatarukumanya?  

29Ensi, ensi, ensi, hu’ra ekigambo kya MUKAMA. 

30Nukwo MUKAMA agambire ati Handika omusaija onu ngu Tanyina bana, 
omuntu atalibona omugisa omu birobye: baitu owomu ruzarorwe busaho 
alibona omugisa nomu, aikalire ha kitebe kya Daudi nalema obundi omu Yuda. 

Nabi Yeremiya 23 

1ZIRIBABONA abalisa abo abararangya nibanyaga entama zomu irisizo lyange! 
Agambire MUKAMA. 

2Nikyo MUKAMA, Ruhanga wa Isareri agambire ha balisa abarukulisa abantu 
bange ati Murarangize igana lyange, muzibingire, kunu timuzibungire; dora 
ndibajunaniza obundi obwengeso zanyu, agambire MUKAMA. 

3Kandi ndisoroza ezigana lyange eziriba zisigaireho ninziiha omu nsi zona 
nambere nazibingire, ndiziga’raho hali amasibiko gazo:  

4kandi zirizara zirikanya. Kandi ndiziteraho abalisa abalizirisa: kunu tizigaruka 
okutina nobukwakuba okwekanga, kunu tihaliburaho nemu, agambire 
MUKAMA. 

5Dora, ebiro biriija, agambire MUKAMA, ndiimukizaho Daudi Itagi eryokuhiki’ra, 
kandi alirema nkomukama nakora ebyamagezi, kandi alizwa ebyobulyo 
nebyamazima omusni. 

6Omu birobye Yuda erijunwa, …… Isareri eriikara nobusinge: kandi linu niryo 
ibaralye eryalyetwa, YAHWE huhiki’ra kwaitu. 

7Nukwo dora, ebiro biriiha, agambire MUKAMA, tibaligaruka okugamba ngu 
Nka MUKAMA okwali omwomezi, ayaihireyo abana ba Isareri omunsi ya Misiri:  

8baitu ngu Nka MUKAMA okwali omwomezi, ayaihireyo naterekereza oruzaro 
orwenju ya Isareri omu nsi yobusizi bwemoso, nomu nsi zona nambere 
nababingire; kandi balitaha omu nsi yowabu. 

9Ebyabanabi. Omutima gwange omunda yange gucwekere, amagufa gange gona 
nigatukumira: ninsisana nkomuntu atamire, omusaija alemirwe amarwa; 
habwa MUKAMA na ha bwebigambobye ebirukwera. 

10Baitu ensi ijuire abasihani; baitu habwokukyenwa ensi ne’ra; amalisizo agomu 
irungu gomere; omuhanda gwabu mubi, namani gabu tigali marungi. 

11Baitu nabi na nyakatagara bombi basisikaire; ego, omu nju yange nuho 
nsangire obubi bwabu, agambire MUKAMA. 

12Nikyo omuhanda gwabu gulifokera namberebali nkebiikaro byobute’re omu 
muirima: balisindirizibwa, baligwamu: baitu ndibaletera akabi, nugwo mwaka 
gwokubonabonesebwa kwabu, agambire MUKAMA. 

13Kandi mboine obutami omu banabi ba Samaliya; bakaragura habwa Baali, 
nibahabisa abantu bange Isareri. 

14Nomu banabi ba Yerusalemu mboine ekigambo ekyobuhemu; nibasihana, 
nibagendera omu bisuba, nibagumya emikono yabakozi bobubi, nukwo busaho 
agaruka okuruga omu bubibwe: bona bafokere namberendi nka Sodomu 
nabomu Gomora. 

15Nikyo MUKAMA wamahe agambire ha banabi ati Dora ndibalisa nabusinso, 
kandi ndibanywisa amaizi agasa’ra: baitu ha banabi ba Yerusalemu harugireyo 
obugwagwa nubugenda omu nsi yona. 

16Nukwo MUKAMA wamahe agambire ati Mutahu’ra ebigambo byabanabi 
ababaragu; ra; abarukubegesa ebitarumu: nibagamba ha kwolekwa 
okwomutima gwabu bonka, kunu tikurugire omu kanwa ka MUKAMA. 

17Nibagambira obutosa abo abarukungaya ngu MUKAMA agambire ati 
Mulitunga obusinge; kandi wena anyakugendera omu kugumangana 
kwomutimagwe wenka, uwe bamugambira ngu Busaho kabi akalikuizira. 

18Baitu noha arayemerire omu rukurato rwa MUKAMA, okwetegereza 
nokuhu’ra ekigambokye? Noha aramanyire kimu ekigambo kyange nakihu’ra?  

19Dora ihunga erya MUKAMA, ekinigakye, liturukire, ego, ihunga erya 
kai’ringwa: liricweka ha mutwe gwomubi. 

20Okubihirwa kwa MUKAMA tikuligaruka, obwalimera, nokuhikya 
obwalihikiriza ebyamalirire omu mutimagwe: omu biro byahanyuma 
mulikyetegerereza kimu. 

21Nyowe ntatume banabi abo, baitu bakairuka: nyowe ntabaze nabo, baitu 
bakaragura. 

22Baitu kakuba bayemerire omu rukurato rwange, bakuhulize abantu bange 
ebigambo byange, kandi bakubahinduire okuleka omuhanda gwabu omubi, 
nokuleka obubi obwengeso zabu. 

23Nyowe ndi Ruhanga wa haihi? Agambire MUKAMA, tindi Ruhanga wa hara 
kandi?  

24Omuntu nasobora okwesereka omu biikaro byensita, nyowe ntamubona? 
Agambire MUKAMA. Tindukuijura iguru nensi? Agambire MUKAMA. 

25Mpulire banabi abarukuragura ebisuba omu ibara lyange ekibagambire ngu 
Ndosire, ndosire. 

26Eki kirihikya nkaha okuikara omu mutima gwabanabi abarukuragura ebisuba: 
abarukuragura ebisuba ebyemitima yabu bonka?  

27nibatekereza okwebesa abantu bange ibara lyange habwebiroto byabu ebi 
bagambirangana omuntu wena na mutahiwe, nkabaisenkurubo okubayeberwe 
ibara lyange habwa Baali. 

28Nabi anyakuyina ekiroto atebeze ekiroto: nogu anyakuyina ekigambo kyange 
atebeze ekigambo kyange omu kwesigwa. Embiba negasa ki engano eroho? 
Agambire MUKAMA. 

29Ekigambo kyange tikiri nkomu’ro? Agambire MUKAMA; kandi nkenyondo 
eyasa ibale?  

30Nukwo dora, ndi munyanzigwa wa banabi, agambire MUKAMA, abarukuiba 
ebigambo byange, omuntu wena ha mutahiwe. 

31Dora ndi munyanzigwa wabanabi, agambire MUKAMA, abakoza endimi zabu 
nibagamba ngu Agambire. 

32Dora, ndi munyanzigwa wabo abaragura ebiroto byebisuba, beza, nibahabisa 
abantu bange habwebisuba byabu, na habwokwenyumiza kwabu nanka: kunu 
ntabatume, nobukwakuba okubaragira; kunu tibaligasira abantu banu na kake, 
agambire MUKAMA. 

33Kandi abantu banu, rundi nabi, rundi nyakatagara, obubalikukaguza 
nibagamba ngu Okuragura kwa MUKAMA ki? Nubwo oligambira oti Kuragura 
ki! Ndibehoga agambire MUKAMA. 

34Na nabi na nyakatagara nabantu abaligamba ngu Okuragura kwa MUKAMA, 
nyowe ndibonabonesa omusaija ogu nenjuye. 

35Nukwo muligambira omuntu wena na mugenziwe muti MUKAMA 
agarukirwemu ata?  

36Kandi ati MUKAMA gambire ki? Kandi okuragura kwa MUKAMA 
timulikugambaho obundi: baitu ekigambo ekyomuntu wena ekyagamba nikyo 
kiriba kuragurakwe; baitu muhinduire kubi ebigambo bya Ruhanga omwomezi, 
ebya MUKAMA wamahe Ruhanga waitu. 

37Nukwo oligambira nabi oti MUKAMA akugarukiremu ata? Kandi oti MUKAMA 
agambire ki?  

38Baitu obumuraba nimugamba ngu Okuragura kwa MUKAMA; nikyo MUKAMA 
agambire ati. Baitu nimugamba ekigambo kinu, nti we mazire okubatumira nti 
Mutaligamba ngu Okuragura kwa MUKAMA;  

39dora, nikyo ndibehoga, norubuga orunabahaire inywe nabaisenkuru inywe, 
ndirubinga omu maiso gange:  

40kandi ndibaletaho ekijumo ekitalikwaho nensoni ezebiro nebiro, ezitalyeba. 

Nabi Yeremiya 24 

1MUKAMA akanyoleka, kandi dora, ebigega bibiri ebyamatini bitekerweho omu 
maiso geyekaru ua MUKAMA; Nebukadereza omukama wa Baburoni 
obuyamazire okunyaga Yekoniya mutabani wa Yehoyakimu, omukama wa 
Yuda, nabakuru ba Yuda hamu na bafundi nabahesi, yabaiha Yerusalemu 
yabatwara Baburoni. 

2Ekigega kimu kikaba kirumu amatini amarungi muno, nkamatini agabanza 
okwenga: nekigega ekindi kikaba kirumu amatini agabihire muno, 
agatarukulibwa, baitu mabi muno. 

3Nubwo MUKAMA yangambire ati Oboine ki Yeremiya? Nagamba nti Matini; 
amatini amarungu, marungi muno; nagabihire, mabi muno, agatarukulibwa, 
baitu mabi muno 

4Ekigambo kya MUKAMA kyaija 

5namberendi kiti Nukwo agambire MUKAMA Ruhanga wa Isareri ati Nkamatini 
ganu amarungi okugali, nukwo nditekereza nti abakwatwa abomu Yuda, 
abanabingire omu kiikaro kinu, okugenda omu nsi Yabakalidaya, 
habwoburungi. 

6Baitu ndita amaiso gange halibo habwoburungi, kandi ndibaga’ra omu nsi enu: 
kandi ndibombeka, tindibasesa; ndibabyara, tindibamenyamu. 

7Kandi ndibaha omutima ogwokumanya nyowe, okundi MUKAMA: kandi baliba 
abantu bange, nanyowe ndiba Ruhanga wabu: baitu baligaruka namberendi 
nomutima gwabu gwona. 

8Kandi nkamatini amabi okugali, agatarukusobora okulibwa, baitu mabi muno; 
nukwo MUKAMA agambire mazima ati Nukwo ndihayo Zedekiya omukama wa 

Yuda nabakurube na basigaraho omu Yerusalemu, nabasigara omu nsi enu, nabo 
abaikaire omu nsi ya Misiri:  

9ndibahayo mali okuyungayunga omu bukama bwona obwahansi habwakabi; 
okuba ekijumo, norufumo, nekyokuseka, nekyokukyenwa, omu biikaro 
byonanambere ndibabingira. 

10Kandi ndituma busitama nenjara norufu omulibo, okuhikya obubalihwera 
kimu ha nsi eyinabahaire bo nabaisenkurubo. 

Nabi Yeremiya 25 

1EKIGAMBO ekyaizire hali Yeremiya ha bantu bona aba Yuda omu mwaka 
ogwakana gwa Yehoyakimu mutabani wa Yosiya, omukama wa Yuda; ogu 
nugwo mwaka ogwokubanza gwa Nebukadereza omukama wa Baburoni;  

2Nikyo kigambo Yeremiya nabi ekiyagambire abantu bona ba Yuda, na bona 
abomu Yerusalemu, ati 

3Okuraga ha mwaka ogwikumi nesatu gwa Yosiya mutabani wa Amoni, 
omukama wa Yuda, nokuhikya ekiro kinu, emyaka enu amakumi abiri nesatu, 
ekigambo kya MUKAMA kyaijaga namberendi, kandi nabagambira inywe: 
ninyimuka omu rukyakya ningamba; baitu timwahu’ra. 

4Kandi MUKAMA akabatumira abairube bona banabi, naimuka omu rukyakya 
nabatuma; baitu timwahu; ra, nobukwakuba okuinamya okutu kwanyu 
okuhu’ra:  

5nagamba ati Mugaruke ’nu muruge omuntu wena omu muhandagwe omubi, 
nomu bubi obwengeso zanyu, mutahe omu nsi MUKAMA eyiyabahaire inywe 
nabaisenkuru inywe, okuruga ira nokuhikya ebiro byona:  

6kunu mutakuratira abacwezi okubako’ra nokubaramya, kunu muterema 
okumbihiza nemirimo eyengaro zanyu’ nanyowe tindibakora kubu na kake. 

7Baitu inywe timumpulire, agambire MUKAMA; nukwo mwereme okumbihiza 
nemirimo eyengaro zanyu, okweretera inywenka akanyu, okweretera inywenka 
akabi. 

8Nikyo MUKAMA wamahe agambire ati Baitu timuhulire ebigambo byange Dora,  

9nditumayo nintwara enganda zona ezobukizi bwemoso, agambire MUKAMA, 
kandi nditumira Nebukadereza omukama wa Baburoni omuiru wange, 
ndibaleta okuramagira ensi enu, nabamu bona, namahanga gona agahe’raine 
embaju zona; kandi ndibahwerekereza kimu, ndibafora ekyokuhuni’raho 
nekyokusimuzaho, nebitongo ebitalihwaho. 

10Kandi ndibaihaho iraka eryokuseka, iraka eryokusemererwa, iraka 
eryomuswezi, niraka eryomumugole, okugamba okwemengo. 

11Nensi enu yona eriba kifuruka kandi ekyokuhuni’raho; kandi amahanga ganu 
galiko’ra omukama wa Baburoni emyaka ensanju. 

12Kandi kirihika, emyaka ensanju obwerikahiki’ra, nyowe ndibonabonesa 
omukama wa Baburoni nihanga eri, egambire MUKAMA, habwokutahiki’ra 
kwabu, nensi Eyabakalidaya: kandi ndigihukya okuhikya ebiro byona. 

13Kandi ndireta ha nsi egi ebigambo byange byona ebinagigambireho, byona 
ebihandikirwe omu kitabu kinu, Yeremiya ekyaraguire ha mahanga gona. 

14Baitu amahanga maingi nabakama abakuru abalibafora nabo abairu rubale: 
kandi ndibasasura nkengeso zabu okuziri, kandi nkemirimo eyengaro zabu 
okweri. 

15Baitu nukwo agambire MUKAMA Ruhanga wa Isareri namberendi ati Iha omu 
mukono gwange empwahwa eyekiniga kinu, oginywiseho amahanga gona 
agandikutumira. 

16Kandi balinywaho, balizongazonga, baligwa iraro, habwa busitama 
eyindituma omulibo. 

17Nubwo naiha empwahwa omu mukono gwa MUKAMA, nanywisa amahanga 
gona nambere MUKAMA yantumire:  

18Yerusalemu, nembuga za Yuda, nabakama bazo, nabakuru bazo, okubafora, 
nekyokusimuza, nokukyenwa; nkokukiri hati bunu;  

19Faraho omukama wa Misiri, nabairube, nabakurube, nabantube bona;  

20Abantu bona abajwangaine, nabakama bona abensi ya Uzi, nabakama bona 
abensi Yebafirisiti, na Akikeroni, na Gaza, na Ekeroni, nabasigaraho omu 
Asidodi:  

21Edomu na Moabu nabana ba 

22Amoni; nabakama bona aba Turo nabakama bona aba Zidoni, nabakama 
abizinga eriri nseri yenyanja;  

23Dedani, na Tema, na Buzu, na bona abasara isoke ha mbaju;  

24nabakama bona ababantu abajwangaine abarukuikirakara omu irungu;  

25nabakama bona aba Zimiri, nabakama bona abobukizi bwemoso, abahara 
naba haihi, ondi nondi; nobukama bwona obwa hansi obuli ha itaka lyona:  

26nomukama wa Sesaki alinywa hanyuma yabu. 

27Kandi olibagambira oti Nukwo MUKAMA wamahe, Ruhanga wa Isareri, 
agambire ati Munywe, mutamire, mutanake, mugwe, kunu mutagaruka 
okuimuka obundi, habwa busitama eyindituma omulinywe. 

28Kandi kiriba obubalyanga okwaki’ra empwahwa ha mukono gwawe 
okuginywaho, olibagambira oti Nukwo MUKAMA wamahe agambire ati 
Mazimakwo mulinywaho. 

29Baitu dora, nimbanza okukora akabi ha rubuga orurukwetwa ibara lyange, 
nainywe mwakulekerwe okutabibabonesebwa na kake? Timulirekerwa 
okutabonabonesebwa: baitu ndyeta busitama okuija ha bona abaha ensi 
agambire MUKAMA wamahe. 

30Nukwo, baragu’reho ebigambo binu byona, obagabire oti MUAMA alibubura 
okuruga haiguru, alireta irakalye ali omu kiikarokye erirukwera 
ekyokuikaramu; alibubu’ra namani isibikolye; alitoka nkabo abasamba omu 
ndeba. 

31hali bona abaha ha mpero nsi. Obwgo buliija bulihika ha mpero yensi; baitu 
MUKAMA ayina empaka namahanga, alitongana na bona abanyakuina omubiri; 
kandi ababi alibahayo hali busitama, agambire MUKAMA. 

32Nukwo agambire MUKAMA wamahe ati Dora akabi kaliruga ha ihanga 
nikataha ha ihanga, kandi ekiyaga kingi kirimukibwa okuruga ha mpero zensi. 

33Nabaliitwa MUKAMA ha kiro kiri balibandiza ha mpero yensi nibagarukira ha 
mpero yensi: tibalite’rwa empamo tibalisorozebwa, nobukwakuba okugitaka. 

34Mucure inywe abalisa, mu’re: mwekulingule omuiju inywe abakuru bigana: 
baitu ebiro ebyokuitwa kwanyu bihikire mali, kandi ndibacwacwana, muligwa 
nkekibindi ekisemire. 

35Nabalisa tibalisa tibalibona hokuirukira, nabakuru bigana tibalitunga mwanya 
gwokucweramu. 

36Iraka eryokuknga kwabalisa, nokucura kwabakuru bigana! Baitu MUKAMA 
nahukya irisizo lyabu. 

37Namasibiko gacukezibwe habwekiniga ekingi kya MUKAMA. 

38Arugire omu kibyamokye nkentale: baitu ensi yabu efokere ekyokuhuni’raho 
habwamani ga busitama erukwerenge’ra, na habwekinigakye ekingi. 

Nabi Yeremiya 26 

1OMU businge bwa Yehoyakimu mutabani wa Yosiya hayabandize okulema, 
ekigambo kinu kikaruga hali MUKAMA 

2ngu Nukwo MUKAMA agambire ati Yeme’raho omu zigati eyenju ya MUKAMA, 
ogambire embuga zona eza Yuda, abarukuija okuramya omu nju ya MUKAMA 
ebigambo byona ebindukukuragira okubagambira; otacwaho kigambo nekimu. 

3Rundi baliba nibahu’ra, nibahu’ra, nibahinduka omu omu narungu omu 
nyeyijukye habwakabi, akantekerize okubakora habwobubi bwengeso zabu. 

4Kandi olibagambira oti Nukwo MUKAMA agambire ati Obumutalimpu’ra, 
okugendera omu biragiro byange ebintaire omu maiso ganyu 

5okuhu’raga ebigambo byabairu bange banabi, abandukubatumira, ninyimuka 
omu rukyakyakya nibatuma, baitu mukanga okuhu’ra;  

6nubwo ndifora enju enu okuba nka Sari, ndifora orubuga rubuga runu 
ekyokukyenwa hali amahanga gona aga ha nsi. 

7Na banyakatagara nabanabi nabantu bona bakuhu’ra Yeremiya nabaza 
ebigambo binu omu nju ya MUKAMA. 

8Kandi kyahika Yeremiya obuyamazire okugamba byona MUKAMA 
ebiyamuragire okugambira abantu bona, banyakatagara abantu bona, 
banyakatagara na banabi nabantu bona bamukwata nibagamba ngu 
Mazimakwo olifa. 

9Kiki ekikuraguize omu ibara lya MUKAMA, nogamba oti Enju enu erifoka nka 
Siro, norubuga runu ruliba ekifuruka, rutarumu muntu owokururuikaramu? 
Kandi abantu bona bakaba besorolize ha Yeremiya omu nju ya MUKAMA. 

10Kandi abakuru ba Yuda obubahulire ebigambo ebi, barugayo omu nju ya 
MUKAMA; baika’ra omu irembo eryomulyango omuhyaka ogwenju ya 
MUKAMA. 

11Banyakatagara nabanabi bagambira abakuru nabantu bona ngu Omusaija onu 
ahikirire okufa; baitu araguire ha rubuga runu, nkokumuhulire namatu runu, 
nkokumuhulire namatu ganyu. 

12Nubwo Yeremiya yagambira abakuru bona nabantu bona ati MUKAMA 
akantuma okuragu’ra ha nju enu na ha rubuga runu ebigambo byona 
ebimuhulire. 

13Nukwo hati bunu musemeze emihanda yanyu nengeso zanyu, muhu’re iraka 
erya MUKAMA Ruhanga wanyu; kandi MUKAMA alyeyijukya habwakabi 
akabagambireho. 

14Baitu ebyange, dora, ndi omu mukono gwanyu: munkole eki ekiri kirungi 
kandi kyobulyo omu maiso ganyu. 

15Kyonka mumanyire kimu, obumuraba nimunyita mulyeretaho inywenka 
esagama etaloho inywenka esagama etaloho musango, kandi harubuga runu, 
kandi hali abantu bamu: baitu mazimakwo MUKAMA akantuma namberemuli 
okugamba ebigambo binu byona omu matu ganyu. 

16Nubwo abakuru nabantu bona bagambira banyakatagara nabanabi ngu 
Omusaija onu tahikirire okufa; baitu atugambire omu ibara lya MUKAMA 
Ruhanga waitu. 

17Kandi abamu abomubakuru abensi baimuka bagambira okuso’rokana kwona 

18okwabantu ngu Mikaya Omumorasiti akaragura omu biro bya Hezekiya 
omukama wa Yuda; kandi yagambira abantu bona aba Yuda ati Nukwo agambire 
MUKAMA wamahe ati Sayuni eririmwa nkomusiri, kandi Yerusalemu eriforika 
emitumo, kandi orusozi orwenju rulifoka nkebiikaro ebiraihire ebyomu kibira. 

19Hezekiya omukama wa Yuda na Yuda omu okumuita bakamuita? Atatine 
MUKAMA, kandi atesengereze embabazi za MUKAMA, kandi MUKAMA 
akeyijukya habwakabi akayabagambireho? Nukwo twakusisire obwomezi 
bwaitu itwenka. 

20Kandi hakaba haroho omusaija ayaraguire omu ibara lya MUKAMA, nuwe 
Uliya mutabani wa Semaya owa Kiryasiyealimu: runu na ha nsi enu nkebigambo 
byona ebya Yeremiya:  

21kandi Yehoyakimu omukama nabasiajabe bona abamani nabakuru bona 
obubahulire ebigambobye, omukama yase’ra okumuita; baitu Uliya 
obuyakihulire, yatina yairuka yagenda Misiri:  

22Kandi Yehoyakimu omukama yatuma abantu Misiri, Erinasani mutabani wa 
Akuboru nabasaija abomu hamu nauwe, omu Misiri. 

23baihayo Uliya omu Misiri, bamuleta hali Yehoyakimu omukama; uwe yamuita 
na busitama, yanaga omutumbigwe omu bina byabairu. 

24Baitu omukono gwa Ahikamu mutabani wa Safani gukaba guli na Yeremiya, 
batamuhayo omu mukono gwabantu okumuita. 

Nabi Yeremiya 27 

1OMU businge bwa Yehoyakimu mutabani wa Yosiya omukama wa Yuda 
hayabandize okulema, ekigambo kinu kikaika hali Yeremiya okuruga hali 

2MUKAMA ngu Nukwo MUKAMA angambire ati Weko’re emiguha nekikoligo, 
obite omu bikya byawe 

3kandi obitwekere omukama wa Edomu no mukama wa Moabu, nomukama wa 
bana ba Amoni, nomukama wa Turo, nomukama wa Zidoni, omu mukono 
gwabakwenda abaija Yerusalemu hali Zedekiya omukama wa Yuda;  

4kandi abaragire ekiragiro hali bakama babu nogamba oti Nukwo agambire 
MUKAMA wamahe, Ruhanga wa Isareri ati Nukwo muligambira 

5bakama banyu muti Ninyowe nakozire ensi abantu nebisoro abali ha maiso 
gensi, omu busozi bwange obwingi nomukono gwange ogugoroirwe; kandi 
ngigabira abantu nkokunsima nyenka. 

6Kandi hati bunu mpaieyo ensi zinu zona omu mukono gwa Nebukadeneza 
omukama wa Baburoni, omuiru wange; nenyamaiswa ezomu kisaka nazo 
nzimuhaire okumuko’ra. 

7Namahanga gona galimuko’ra. Namahanga gona galimuko’ra, nomwanawe 
nomwana womwanawe, nomwana womwanawe, okuhikya akasumi akensiye 
wenka obukalihika: kandi nubwo amahanga maingi nabakama abakuru 
balimufora omuiru wabu. 

8Kandi kirihika ihango lyona, kandi obukama bwona obutaliko’ra 
Nebukadeneza ogu omukama wa Baburoni, nobukwakuba okuta engoto yabu 
omu kikoligo kyomukama wa Baburoni, ihanga erindiribonanosa, agambire 
MUKAMA, na busitama nenjara norufu, okuhikya obundibamaraho 
habwomukonogwe. 

9Baitu inywe muleke okuhu’ra banabi banyu, nembandwa zanyu, nabaraguzi 
banyu, nabafumo banyu, ababagambira ngu Timuliko’ra omukama wa 
Baburoni: baitu nibabaragu’ra ebisuba,  

10okubatwara hara nensi yowanyu; nanyowe mbabinge muhwereke’re. 

11Baitu ihanga eririta engoto zabu omu kikoligo kyomukama wa Baburoni 
nokumuko’ra, ihanga eri ndireka okuikara omu nsi yowabu, agambire 
MUKAMA; baligirima, kandi baliikaramu. 

12Kandi nagambira Zedekiya omukama wa Yuda nkebigambo binu byona 
okubiri, ningamba nti Mute engoto zanyu omu kikoligo kyomukama wa 
Baburoni, mumuko’re uwe nabantube, mube abomezi. 

13Nimwendera ki okufa, iwe nabantubawe, na busitama, nenjara, norufu, nka 
MUKAMA okwagambire ha ihanga eritaliko’ra omukama wa Baburoni?  

14Kandi oleke okuhu’ra ebigambo byabanabi abarukubagambira ngu Inywe 
timuliko’ra omukama wa Baburoni: baitu nibakubiha ebisuba. 

15Baitu tali nyowe mbatumire, agambire MUKAMA, baitu nibaragura nobugobya 
omu ibara lyange; nyowe mbabinge muhwereke’re, inywe nabanabi 
ababaragu’ra. 

16Kandi nkabagambira banyakatagara nabantu banu bona nti Nukwo agambire 
MUKAMA ati Muleke okuhu’ra ebigambo bya banabi banyu abarukubaragu’ra 
ngu Dora ebintu ebyenju ya MUKAMA biri haihi okugaruka okuruga Baburoni: 
baitu nibabaragu’ra ebisuba. 

17Muleke okubahu’ra; muko’re omukama wa Baburoni mube abomezi: nikigasa 
ki orubuga runu okufoka ekifuruka?  

18Baitu obubaraba bali banabi, nekigambo kya MUKAMA obukiraba kiri 
omulibo, besengereze hati bunu MUKAMA wamahe, ebindi ebisigaire omu nju 
ya MUKAMA nomu nju yomuka wa Yuda nomu Yerusalemu bireke okugenda 
Baburoni. 

19Baitu nukwo agambire MUKAMA wamahe ha nyomyo na ha bintu 
ebisigalireho omu rubuga, Nebukadeneza omukama wa Baburoni 
ebyataratwaire,  

20obuyatwaire Yekoniya mutabani wa Yehoyakimu omukama wa Yuda namuiha 
Yerusalemu namutwara Baburoni, nabanyoro ego,  

21nukwo agambire MUKAMA wamahe, Ruhanga wa Isareri ebyebintu 
ebisigagaireho omu nju ya MUKAMA, nomu nju yomukama wa Yuda, nomu 
Yerusalemu:  

22Birimbwa nibitwarwa Baburoni, kandi nuho biriikara oku, okuhikya ekiro 
ekindibibungiramu, agambire MUKAMA; nubwo ndibiihayo nimbga’ra omu 
kiikaro kinu. 

Nabi Yeremiya 28 

1KANDI kikahika omu mwaka ogu, omu businge bwa Zedekiya omukama wa 
Yuda hayabandize okulema, omu mwaka ogwakana, omu kwezi okwakatano, 
Hahaniya mutabani wa Azura nabi, owomu Gibeoni, akabanza nanyowe omu nju 
ya MUKAMA, omu maiso ga banyakatagara nagabantu bona,  

2nagamba ati Nukwo MUKAMA, wamahe, Ruhanga wa Isareri agambire ati 
Ncwire ekikoligo ekyomukama wa Baburoni. 

3Omu myaka ebiri ehikire ndiga’raho omu kiikaro kinu ebintu byona ebyomu 
nju ya MUKAMA, Nebukaseneza omukama wa Baburoni ebiyaihire omu kiikaro 
kinu, yabitwara Baburoni:  

4kandi ndiga’raho omu kiikaro kinu Yokoniya mutabani wa Yehoyakimu 
omukama wa Yuda, hamu nabanyagwa bona aba Yuda abagenzire Baburoni, 
agambire MUKAMA: baitu ndicwa ekikoligo ekyomukama wa Baburoni. 

5Nubwo nabi Yeremia yagambira nabi Hananiya omu maiso ga banyakatagara, 
nomu maiso gabantu bona, abakaba bemerire omu nju ya MUKAMA,  

6Yeremiya nabi yagamba ati: MUKAMA ahikirize ebigambo byawe ebyoraguire, 
okuga’raho ebintu byomu nju ya MUKAMA, nabo bona abasenguirwe, baruge 
Baburoni bagaruke omu kiikaro kinu. 

7Baitu hu’ra iwe hati bunu ekigambo kinu ekindukugamba omu matu gawe, 
nomu matu gabantu bona:  

8Banabi abambandize nyowe, kandi ababandize iwe omu biro byaira 
bakaragu’ra ha nsi nyingi na ha bukama obukuru, ebyobulemu, nebyakabi, 
nebyorufu. 

9Nabi anayakuragura ebyobusinge, ekigambo ekyanabi ogu obukirihiki’ra, 
nubwo nabi ogu alimanywa, MUKAMA okwamutumire amazina. 

10Kandi Hananiya nabi yaiha ekikoligo ha ngoto ya nabi Yeremiya, yakicwa. 

11Hananiya yagamba omu maiso gabantu bona nagamba ati Nukwo ndicwa nti 
ekikoligo kya Nebukadeneza omukama wa Baburoni emyaka ebiri ehikire 
obwerikahika ha ngoto yamahanga gona. Nabi Yeremiya yayegendera. 

12Kandi ekigambo kya MUKAMA kyaija hali Yeremiya, Hananiya nabi amazire 
okucwa ekikoligo omu bikya bya nabi Yeremiya nikigamba ngu 

13Genda otebeze Hananiya nogamba oti Nukwo MUKAMA agambire ato Ocweire 
ebikoligo byemiti, baitu omu kiikaro kyabyo olikora ebikoligo byekyoma. 

14Baitu nukwo MUKAMA wamahe, Ruhanga wa Isareri, agambire ati Ntaire 
ekikoligo kyekyoma ha ngoto yamahanga ganu gona, bako’re Nebukadeneza 
omukama wa Baburoni: nokukora balimuko’ra: kandi ’muhaire nenyamaiswa 
ezomu kisaka. 

15Nabi Yeremiya yagambira Hananiya nabi ati Hu’ra ’nu iwe Hananiya; 
MUKAMA takutumire; baitu abantu banu nobesigisa ebisuba. 

16Nikyo MUKAMA bagambire ato Dora ndikubinga ha maiso gensi: omwaka 
gununubwo olifa, baitu agambire ebyokwemera MUKAMA. 

17Nukwo Hananiya nabi yafa omu mwaka ogu omu kwezi okwomusaju. 

Nabi Yeremiya 29 

1KANDI binu nibyo bigambo ebyebaruha Yeremiya nabi eyiyatwekere ali 
Yerusalemu, hali abakuru abasigaireho abomu kusengurwa na hali 
banyakatagara na hali banabi, na hali abantu bona Nebukadeneza 
abayasenguire, yabaiha Yerusalemu yabatwara Baburoni:  

2(Yekoniya omukama nanyinomukama nabakonwa nabakuru ba Yuda na 
Yerusalemu nabakozi nabahesi bamazire okuruga Yerusalemu; ) 

3omu mukono gwa Erasa mutabani wa Safani, na Gemaliya mutabani wa 
Hirikiya (Zedekiya omukama wa Baburoni, ) 

4nagamba ati Nukwo MUKAMA wamahe Ruhanga wa Isareri agambire ati, hali 
abasenguirwe bona abanasenguize okubaiha Yerusalemu okubatwara 
Baburoni;  

5ati Mwombeke amaju, mugatahemu; mubyale engonju, mulye ebyana byamu:  

6Muswere abakazi, muzale abana abojo nabaisiki; kandi muswere’re batabani 
banyu abakazi, mugabe abaisiki banyu hali baibabo, bazale abana abojo 
nabaisiki; mukanyire oku, muleke okukeha. 

7Kandi muse’re obusinge obworubuga oru nambere nabasengulize, kandi 
murusabire hali MUKAMA: baitu omu businge bwarwo numwo mulitungiramu 
obusinge. 

8Baitu nukwo MUKAMA wamahe Ruhanga wa Isareri agambire ati Banabi banyu 
abali hagati omulinywe, nembabiha, kunu mutahu’ra ebiroto byanyu 
ebimwerosa. 

9Baitu nibabaragu’ra ebyobugobya omu ibara lyange: tali nyowe mbatumire, 
agambire MUKAMA. 

10Baitu nukwo MUKAMA agambire ati Emyaka ensanju obwerikahikiri’ra 
Baburoni, ndibabungira, kandi ndikora ekigambo kyange ekirungi nambere 
muli, nimbaga’raho omu kiikaro kinu. 

11’manyire ebitekerezo ebindukutekereza namberemuli, agambire MUKAMA, 
bitekekerezo ebyobusinge kunu tibiri byakabi, okubaha okunihira ha mpero 
yanyu eyahanyuma.. 

12Kandi mulinkunga, kandi muligenda nimundaba, nanyowe ndibahu’ra. 

13Nainywe mulinse’ra mulinzora, obumulinse’ra nomutima gwanyu gwona. 

14Kandi ndizoka namberemuli, agambire MUKAMA, nanyowe ndihindura 
okusengurwa kwanyu, ndibasoroza omu mahanga gona nomu biikaro byona 
nambere nababingire, agambire MUKAMA; kandi ndibaga’raho omu kiikaro 
nambere nabaihire okubasenguza. 

15Baitu inywe mugambire ngu MUKAMA atuimukize banabi omu Baburoni. 

16Baitu nukwo MUKAMA agambire ebyomukama anyakuikalire ha kitebe kya 
Daudi, nebyabantu bona abarukutaha ha rubuga runu, bene banyu abatagenzire 
nainywe omu kusengurwa;  

17nukwo agambire MUKAMA wamahe ati Dora, ndibatumira busitama, nenjara, 
norufu, ndibafora okuba nkamatini agabihire agatarukulibwa, baitu mabi muno. 

18Kandi ndibahondera nabusitama, nenjara, norufu, ndibahayo okuyungayunga 
omu bukama bwona obwa ha nsi, okuba ekyokukyena nekyokuhuni’raho, 
nekyokusimuza, nekijumo, omu mahanga gona nambere mbabingire:  

19baitu batahu’re ebigambo byange, agambire MUKAMA, ebinabatumire omu 
bairu bange banabi, ninyimuka omu rukyakya nimbatuma; baitu mutahu’re, 
agambire MUKAMA. 

20Nukwo muhu’re ekigambo kya MUKAMA inywena abokusengurwa 
abanabingire omu Yerusalemu okugenda Baburoni. 

21Nukwo MUKAMA wamahe, Ruhanga wa Isareri, agambire ebya Ahabu 
mutabani wa Koraya nebya Zedekiya mutabani wa Maaseya, abarukubaragu’ra 
ebisuba omu ibara lyange ati Dora, ndibahayo omu mukono gwa Nebukadereza 
omukama wa Baburoni; alibaitira omu maiso ganyu;  

22nabasengurwa bona aba Yuda abali omu Baburoni balicwera ekigambo 
kyokukyena, nibagamba ngu MUKAMA akufole nka Zedekiya, kandi nka Ahabu, 
omukama wa Baburoni abayayokeze omu mu’ro:  

23baitu bakagira obugwagwa omu Isareri, basihana na bakazi babatahi babu, 
bagambire bigambo omu ibara lyange nobugobya, ebintarabaragire nyowe: 
kandi ndi kaiso, agambire MUKAMA. 

24Kandi ebya Semaya Omune 

25helami orugamba oti Nukwo MUKAMA wamahe, Ruhanga wa Isareri agambire 
ati Baitu okatweka ebaruha omu ibara lyawe wenka hali abantu bona abali 
Yerusalemu, na hali Zefaniya mutabani wa Maaseya nyakatagara, na hali 
banyakatagara bona,  

26nogamba oti MUKAMA akufoire nyakatagara omu kiikaro kya Yehoyada 
nyakatagara, mube abakuru omu nju ya MUKAMA, mute omu nkomo nomu 
nsengo omuntu wena agwire iraro, rundi omuntu wena agwire iraro, rundi 
ayefora nabi. 

27Nukwo kiki ekikutangire okuhana Yeremiya owa Anatosi, ayefoire nabi 
namberemuli,  

28baitu atutumire itwe abali omu Baburoni nagamba ati Okusengurwa kwebiro 
bingi: mwombeke amaju mugatahemu; mubyale engonjo, mulye ebyokulya 
byamu?  

29Kandi Zefaniya nyakatagara akasoma abaruha enu omu matuga Yeremiya 
nabi. 

30Kandi ekigambo kya MUKAMA kyaija hali 

31Yeemiya nikigamba kiti Tumira bona abomu kusengurwa nogamba oti Nukwo 
agambire MUKAMA ebya Semayaa Omuneherami ati baitu Semaya abaragulire, 
kunu ntamutume, kandi abesigisize ebisuba;  

32nikyo MUKAMA agambire ati Dora ndibonabonesa Semaya Omuneherami 
noruzarorwe; taliba nomusaija owokutaha omu bantu banu, kunu talirora 

ebirungi ebindikora abantu bange, agambire MUKAMA: baitu agambire 
ebyokwemera MUKAMA. 

Nabi Yeremiya 30 

1EKIGAMBO ekyaizire hali Yeremiya okuruga hali MUKAMA 

2ngu Nukwo agambire MUKAMA Ruhanga wa Isareri ati Handika omu kitabu 
ebigambo byona ebinakugambire. 

3Dora, ebiro biriija, agambire MUKAMA, obundihindura okusengurwa 
kwabantu bange Isareri na Yuda, agambire MUKAMA: kandi ndibaga’raho omu 
nsi eyinahaire baisenkurubo, kandi baligirya. 

4Kandi binu nibyo bigambo MUKAMA ebiyagambire ebya Isareri nebya Yuda. 

5Baitu nukwo agambire MUKAMA ati Tuhulire iraka eryokutukumira, eritali 
ryobusinge. 

6Mukaguze ’nu, murole rundi omusaija nuwe arumwa okuzara? Nindo’ra ki 
omusaija wena nengaroze ziri ha biberobye nkomukazi arukurumwa, namaiso 
gona gatukuirwe?  

7Ai bambi! Baitu ekiro eki kikuru, busaho kindi ekisisana nakyo: niko kasumi 
mali Yakobo akaboneramu obujune; baitu alibujunwamu. 

8Kandi kirihika ha kiro eki, agambire MUKAMA wamahe, ndicwa ekikoligokye 
ha ngoto zawe; abanyaihanga tibaligaruka obundi okumufora omuiru wabu:  

9baitu baliko’ra MUKAMA Ruhanga wabu, na Daudi omukama wabu, 
oundibaimukiza. 

10Nikyo olirekera okutina, iwe Yakobo omuiru wange, agambire MUKAMA; kunu 
otekanga iwe Isareri: baitu dora, ndikujuna okuruga hara, noruzaro rwawe 
okuruga omu nsi yokusengurwa kwabu; Yakobo aligaruka, aliculera natunga 
obusinge, kunu busaho alimutinisa. 

11Baitu nyowe ndi hamu naiwe, agambire MUKAMA, okukujuna: baitu 
ndima’raho kimu amahanga gona nambere nkubingire, baitu iwe 
tindikuma’raho kimu; baitu ndikubonabonesa nebyobulyo, tindikuleka hatali 
kubonabonesebwa na kake. 

12Baitu nukwo agambire MUKAMA ati Ekihoya kyawe tikirukutambwa, 
nekihuta kyawe kingi muno. 

13Busaho muntu nomu wokutonganira iwe, obohebwe: tonyina mubazi 
ogurukukiza. 

14Enganzi zawe zona zikweberwe; tibarukukuse’ra: baitu nkuhutaize ekihuta 
ekyomunyanzigwa, nokubonabonesa okwomuntu a’ruma; baitu 
habwokutahiki’ra kwawe okwingi ebibi byawe bikanyire. 

15Nolizibwa ki ekihoya kyawe? Okusasa kwawe tikurukukizibwa: 
habwokutahiki’ra kwawe okwingi, baitu ebibi byawe bikanyire, nikyo 
nakukolire ebigambo ebi. 

16Nikyo abo bona abarukukulya balirirwa; nabanyanzigwa bawe bona, omuntu 
wena omulibo, baligenda omu bukwatwa: nabo abakunyaga baliba eminyago, 
nabo bona abakuhiga ndibahayo okuhigwa. 

17Baitu ndikuga’raho omwomezi, ndikukiza ebihuta byawe, agambire MUKAMA; 
baitu bakakweta omubingwa nibagamba ngu Niyo Sayuni, omuntu wena 
eyatataho mutima. 

18Nukwo agambire MUKAMA ati Dora ndihindura okusengurwa okwehema za 
Yakobo, ningi’ra embabazi ebiikarobye ebyokuikaramu; kandi orubuga 
rulyombekwa ha mutumo gwarwo rwonka, nekikali kiriikaraho nkomulingo 
gwakyo okuguli. 

19Kandi omu ebi nuho haliruga ebyokukugiza, nirika lyabo abarukuseka; kandi 
ndibakanyisa, tibaliba bake; kandi ndibanyumiza, tibaliba bato. 

20Nabana babu baliba nkomu biro byaira, nokuso’rokana kwabu kuligumibwa 
omu maisogange, kandi ndibonabonesa bona abarukuberenge’ra. 

21Nomukuru wabu aliba wowabu, kandi omulemi wabu aliruga omulibo hagati; 
ndimuiriza haihi, kandi alii’ra namberendi: baitu alinkaha aratungire obumanzi 
okuira namberendi? agambire MUKAMA. 

22Kandi inywe muliba abantu bange, nanyowe ndiba Ruhanga wanyu. 

23Dora, ekiyaga kya MUKAMA, ekinigakye, kiturukire, ekiyaga 
ekirukweyongera: kiritera ba mutwe gwababi. 

24Ekiniga ekingi ekya MUKAMA tikirigarukira, okuhikya obwalikakora, 
obwalikahikirirza ebiyamalirire omu mutimagwe: omu biro bya hanyuma 
mulikyetegereza. 

Nabi Yeremiya 31 

1OMU kasumi ako, agambire MUKAMA, ndiba Ruhanga wenganda zona zomu 
Isareri, nabobaliba abantu bange. 

2Nukwo agambire MUKAMA ati Abantu abakizire busitama babona embabazi 
omu irungu: nuwe Isareri obunagenzire okumuhumuza. 

3MUKAMA akambonekera omu biro byaira nagamba ati Ego, nkugondeze 
nokugonza okutalihwaho: nikyo nakucundire nembabazi. 

4Ndigaruka okukwombeka, kandi olyombekwa, iwe omuhara wa Isareri: 
oligaruka okujwekwa enyegezawe, oliturka omu kuzina kwabo abarukuzana. 

5Oligaruka okubyara enjonjo zemizabibu ha nsozi za Samaliya, kandi baliryamu. 

6Baitu halibaho ekiro abalinzi abaha nsozi za Eferaimu ekibalikungiramu ngu 
Muimuke inywe, tugende Sayuni hali MUKAMA Ruhanga waitu. 

7Baitu nukwo agambire MUKAMA ati Muzine nokusemererwa habwa Yakobo 
mutokere haiguru habwihanga erikuru omu mahanga: mudume, mukugize, 
mugambe ngu Ai MUKAMA, juna abantu bawe, aba Isareri abasigaireho. 

8Dora, ndibaiha omu nsi yobukizi bwemoso ndibasoroza omu bicweka byemsi 
ebiri hara muno, hamu nabo abafu bamaiso nabalema, omukazi okuzara ahamu: 
ekitebe ekingi baligaruka hanu. 

9Baliija niba’ra, kandi ndibaleta nibesengereza: ndibarabya ahali ebyambu 
byamaizi, omu muhanda oguterekerire ogubatalyesita’ramu: baitu ninyowe ise 
Isarerim, kandi Eferaimu nuwe muzigaijo wange. 

10Muhu’re ekigambo kya MUKAMA, inywe amahanga, mukidumire omu 
mazinga agali hara muno; mugambe muti Ogu ayararangize Isareri alimusoroza, 
alimulinda, nkomulisa okwalinda iganalye. 

11Baitu MUKAMA acunguire Yakobo, amucunguire omu mukono gwogu 
ayamukizire amani. 

12Kandi baliija nibazina ha rusozi Sayuni, baligera hamu ahali oburungi bwa 
MUKAMA, hali engano, na hali amarwa, na hali amagita, na hali embuzi ento 
nente ento: kandi obwomezi bwabu buliba nkorugonjo oruitiririrwe amaizi: 
kunu tibaligaruka okusalirwa na kake. 

13Nubwo omuisiki alisemererwa okuzina, nabasigazi nabagurusi ahamu: baitu 
ndihindura empamo zabu okusemererwa. ndibahumuza, kandi ndibasemeza 
nimbaiha omubujune bwabo. 

14Kandi ndiigusa obwomezi bwa banyakatagara ebyesisajwa, na bantu bange 
baliniha oburungi bwange, agambire MUKAMA. 

15Nukwo agambire MUKAMA ati Iraka nirihu’rwa omu Rama, empamo noku’ra 
kwingi okurukusa’ra, Rakeri nali’ra abanabe: ayangire okuhumuzibwa habwa 
banabe, baitu tibaloho. 

16Nukwo agambire MUKAMA ati Igaliriza iraka lyawe, lireke okucura, namaiso 
gawe galeke oku’ra: baitu omulimo gwawe guliherwa, agambire MUKAMA; 
kandi baligaruka nibarugayo omu nsju yomunyanzigwa. 

17Nokunihira kuloho ha mpero yawe eya hanyuma, agambire MUKAMA; nabana 
bawe baligaruka omu mutano gwabu bonka. 

18Mazima mpulire Eferaimu nayeganyira ati Okambonabonesa, 
nabonabonesebwa, nkakanimi akatamanyire ekikoligo: mpindukira, nanyowe 
ndahindurwa; baitu niwe MUKAMA Ruhanga wange. 

19Mazimakwo obunamazire okuhindurwa nayegarukamu; kandi 
obunayegesiber nayetera nyenka ha bibero: nakwatwa ensoni, ego 
nokuswazibwa baitu nkaba nimpimba ekijumo kyobusigazi bwange. 

20Efereaimu nuwe mwana wange arukugonzebwa? Nuwe mwama 
wokusemererwaho? Baitu nobundukumugambaho emirundi nyingi, na hati 
hona nimuijuka muno: omu nda yange nimutuntu’ra; mazimakwo ndimugi’ra 
ebyokuganyira, agambire MUKAMA. 

21Wesimbire obwokuro’raho ha muhanda, weko’re enyomyo ezimanyisa: 
gumiza kimu omutima gwawe ha ngudo, nugwo muhanda ogwokaba 
nogendamu: garuka, iwe omuhara wa Isareri, garukira embuga zinu ezawe. 

22Olihikya nkaha okujerajera, iwe omuhara arukute’ra okugaruka enyuma? 
baitu MUKAMA ahangire omu nsi ekintu ekihyaka, Omukazi alyehinguliriza 
omusaija. 

23Nukwo agambire MUKAMA wamahe, Ruhanga wa Isareri ati Kandi baligaruka 
okugamba ekigambo kinu omu nsi ya Yuda nomu mbuga zayo, obundiga’ra 
okusengurwa kwabu ngu MUKAMA akuhe omugisa iwe nambere ebyobulyo 
biikara, iwe orusozi orwokuhiki’ra. 

24Kandi Yuda nembuga zayo zona ziraikarayoga ahamu; omulimi witaka nogu 
arukulisa amagana. 

25Baitu nyigusize obwomezi obujwahire, nobwomezi bwona oburukutuntura 
mbuijuize ebirungi. 

26Kandi nubwo nasisimukire narora; oturo twange twaba turungi namberendi. 

27Dora, ebiro nibiija, agambire MUKAMA, obundisiga enju ya Isareri nenju ya 
Yuda nembibo eyabantu nembibo yebesoro. 

28Kandi kirihika, nkokunabarolerire okubame nyamu nokubacwa, nokusesa 
nokuhwerekereza nokubonabonesa; nukwo ndibarole’ra nti okwombeka 
nokubyara, agambire MUKAMA. 

29Omu biro ebi balireka okugamba ngu Baisebo bakalya emizabibu erukusa’ra, 
namaino gabana nigatengeta. 

30Baitu abantu balifa omuntu wena habwekibikye wenka: wena anyakulya 
emizabibu erukuse’ra amainoge nigo galitengeta. 

31Dora ebiro nibiija, agambire MUKAMA, obundiragana ekiragano ekirihikya 
nenju ya Isareri nenju ya Yuda:  

32ekitali nkekiragano ekinaragaine nabaisebo omu kiro obunabakwasire ha 
mukono okubaiha omu nsi ya Misiri; baitu ekiragano eki ekyange bakakicwa, 
nobunabaga namberebali nka ibabo, agambire MUKAMA. 

33Baitu kinu nikyo kiragano ekindiragana nenju ya Isareri hanyuma yebiro biri, 
agambire MUKAMA; ndita ebiragiro byange omu mitima yabu omunda, kandi ha 
mitima yabu nuho ndibihandikira; kandi nyowe ndiba Ruhanga wabu, bobaliba 
abantu bange:  

34kandi balireka okwegesa omuomu mutahiwe, kandi omuomu mugenziwe ati 
Manya MUKAMA: baitu bona bali’manya, okuruga ha muto omulibo nokuhikya 
ha mukuru omulibo, agambire MUKAMA: baitu ndiganyira okutahiki’ra kwabu, 
nekibi kyabu ndireka okukiijuka. 

35Nukwo agambire MUKAMA, arukuha izoba okujwa nyamusana, nebiro 
byokwezi nenyunyuzi okujwa ekiro, arukuimukya enyanja ebigonzi byayo 
bihi’re; YAHWE wmahe niryo ibaralye:  

36Ebiragiro binu obubiriba nibirugaho namberendi, agambire MUKAMA, nubwo 
noruzaro rwa Isareri rulireka obuba ihanga namberendi ebiro byona. 

37Nukwo agambire MUKAMA ati Iguru haiguru obuliraba nirisoboka okulengwa, 
nemiganda yensi obwerasobora okuserurwa hansi, nubwo nyowe ndinaga 
oruzaro rwa Isareri habwa byona ebibakozire, agambire MUKAMA. 

38Dora ebiro nibiija, agambire MUKAMA, orubuga rulyombekerwa MUKAMA 
okuruga ha rukomero rwa Hananeri nokuhikya irembo eryakarugu. 

39Nomuguha ogurukulenga guliturukira omu maiso okuhikya orusozi Galebu, 
gulihindukira Goha. 

40Nekihanga kyona ekyemitumbi nkya iju, nemisiri yona okuhikya akarugu 
akirembo lyembarasi burugaizoba, kiriba ekirimenywamu, kunu tikiriseswa 
ebiro byona. 

Nabi Yeremiya 32 

1Ekigambo ekyaizire hali Yeremiya okuruga hali MUKAMA, omu mwaka 
gwikumi ogwa Zedekiya omukama wa Yuda, nugwo mwaga gwa ikumi 
nomunana ogwa Nebukadeeza. 

2Kandi omu biro ebi ihe eryomukama wa Baburoni likagota Yerusalemu: kandi 
Yeremiya nabi akaba aboherwe omu zigati yabalinzi, ekaberi omu nju 
yomukama wa Yuda. 

3Baitu Zedekiya omukama wa Yuda akaba amubohere nagamba ati Kiki 
ekirukukuraguza oti Nukwo agambire MUKAMA ati Dora, ndihayo orubuga runu 
omu mukono gwomukama wa Baburoni, kandi alirunyaga;  

4Na Zedekiya omukama wa Yuda talikira omu mukono Gwabakalidaya, baitu 
alihabwayo mazima wa Baburoni, kandi alibaza nauwe akanwa na kanwa, 
namaisoge galirora amaisoge;  

5kandi ogu alitwara Zedekiya Baburoni, kandi aliikara okuhikya 
obundimubungira, agambire MUKAMA: nobumulirwana Nabakalidaya, 
timulibona mugisa?  

6Yeremiya yagamba ati Ekigambo kya MUKAMA kikaija namberendi ngu Dora,  

7Hanameri mutabani wa Sarumu ’swento aliija namberoli, nagamba ati Wegu’re 
omusiri gwange oguli Anatosi: baitu obusobozi obwokununura bwawe, obugule. 

8Kandi Hanameri mutabani wa isento nyowe akaija namberendi omu zigati 
yabalinzi nkekigambo kya MUKAMA okukiri, yangambira ati Gura omusiri 
gwange nkwesengerize, oguli Anatosi, eyomu nsi ya Benyamini: baitu 
obusoboze bwokugwetwa bwange, nokununura kwawe; ogwegu’re wenka. 
Nubwo namanyire nti nikyo kigambo kya MUKAMA. 

9Nagura omusiri ogukaba guli Anatosi hali Hanameri omwana wa isento nyowe, 
namulengera erupiya, sekere zefeza ikumi nomusanju. 

10Kandi nataho omukono gwange ha kihandiko, nakitaho emanyikirizo, nayeta 
abakaiso, namulengera erupiya omu minzani. 

11Nukwo natwara ekihandiko ekyokugura, eki ekikaba kitaboherwe: nahayo 
ekihandiko ekyokugurahali 

12Baruki mutabani wa Neriya, mutabani wa Mahaseya, omu maiso ga Hanameri 
wa isento nyowe, nomu maiso gabakaiso abataireho emikono yabu ha kihandiko 
ekyokugura, omu maiso Gabayudaya bona abakaba baikalire omu zigati 
yabalinzi. 

13Kandi nkaragira Baruki omu maiso gabu ningamba nti Nukwo agambire 
MUKAMA wamahe,  

14Ruhanga wa Isareri ati Twara ebihandiko binu, ekihandiko kinu ekyokugura, 
kinu ekiroho emanyikirizo na kiri ekitaboherwe, obite omu kinaga kiibumba; 
biikaleho ebiro bingi. 

15Baitu nukwo agambire MUKAMA wamahe, Ruhanga wa Isareri ati Enju 
nemisiri nengonjo zemizabibu zirigaruka okugurwa omu nsi munu. 

16Kandi obunamazire okuhayo ekihandiko ekyokugura hali Baruki mutabani wa 
Neriya,  

17nasaba MUKAMA nagamba nti Ai Mukama RUHANGA! Dora, okakora iguru 
nensi namani gawe amaingi nomukono gwawe ogugoroirwe; kandi busaho 
kigambo ekikulema:  

18Ogi’ra embabazi abantu enkumi nenkumi, nohora enzigu habwokutahiki’ra 
kwabaisebo omu kifuba kyabana babu hanyuma yabu: omukuru, Ruhanga 
wobusobozi, MUKAMA wamahe niryo ibaralye:  

19omukuru omu kuhanura amagezi, wobusobozi omu kukora: amaisoge 
gaigukire okukora: amaisoge gaigukire okurora emihanda yona eyabana 
babantu: okuhera wena nkemihandaye okweri, kandi nkebyana byengesoze 
okubiri:  

20kandi wataho obwokuro’raho nebyamahano omu nsi ya Misiri, nomu bantu 
abandi; kandi oketungira 

21ibara, nkokukiri hati; kandi waihayo abantu bawe Isareri, omu nsi ya Misiri 
nobwokuro’raho, nebyamahano, nengaro zamani, nomukono ogugoroirwe, 
nokutina kwingi;  

22kandi wabaha ensi ya munuka eyiwarahirire baisenkurubo okugibaha, ensi 
erukugera amata nobwoki;  

23kandi batahamu bagirya; baitu batahu’re iraka lyawe, kunu batagende omu 
biragiro byawe; tibakozire nekimu ha byona ebiwabaragire okukora: nikyo 
obaletireho obubi bunu bwona:  

24Dora, emitumo, batahire omu rubuga okurunyaga; orubuga ruhairweyo omu 
mukono Gwabakalidaya abarukururwanisa, habwa busitama, na habwenjara na 
habworufu: kandi ekiwagambire nikyo kihikirire; kandi dora okiboine. 

25Kandi ongambire, ai Mukama RUHANGA oti Oyegu’re wenka omusiri nerupiya, 
oyete na bakaiso; baitu orubuga ruhairweyo omu mukono Gwabakalidaya. 

26Nubwo ekigambo kya MUKAMA kyaija hali Yeremiya ngu 

27Dora, ninyowe MUKAMA, Ruhanga wa bona abanyina omubiri: haroho 
ekigambo kyona ekirukundema?  

28Nikyo MUKAMA agambire ati Dora, ndihayo orubuga runu omu mukono 
Gwabakalidaya, nomu mukono gwa Nebukadereza, omukama wa Baburoni, 
kandi alirunyaga:  

29Nabakalidaya abarukurwanisa orubuga runu baliija balyokya orubuga runu 
nomu’ro, balirwokya hamu nenju ezibayoterireho Baali emyami’ro ha nsu zazo, 
nibasesera abacwezi ebihongwa ebyokunywa, okweremera okumbihiza. 

30Baitu abana ba Isareri nabana ba Yuda bakozire ekibi kyonka omu maiso 
gange okuruga omu buto bwabu: baitu abana ba Isareri bakerema kwonka 
okumbihiza nemirimo yengaro zabu, agambire MUKAMA. 

31Baitu orubuga runu rukaba ruli namberendi nkekyokwerema okumbihiza 
nokunkwasa ekiniga, okuruga ha kiro ekibarwombekiremu nokuhikya hati; 
nywe nduiheho omu maiso gange:  

32habwekibi kyona ekyabana ba Isareri nekyabana ba Yuda, ekibakozire 
niberema okumbihiza bo, nabakama babu, nabakuru babu, na banyakatagara 
babu, nabanabi babu, nabasaija ba Yuda, nabomu Yerusalemu. 

33Kandi bantire amabega, kunu tigali maiso gabu: kandi nobunabegeseze, 
ninyimuka omu rukyakya nimbegesa, batahu’re okuikiriza okwegesebwa. 

34Baitu bakateka ebinugwa byabu omu nju erukwetwa ibara lyange, okugisisa. 

35Kandi bakombeka ebiikaro ebiraihire ebya Baali, ebiri omu kihanga 
kyomwana wa Hinomu, okurabya abana babu abojo nabaisiki omu mu’ro hali 
Moleki; ekintarabaragire, kunu kitatahe omu mutima gwange, bakole ekinugwa 
kinu; okusisisa Yuda. 

36Kandi hati bunu nukwo agambire MUKAMA, Ruhanga wa Isareri, ebyorubuga 
runu orumugambaho ngu Ruhairweyo omu mukono gwomukama wa Baburoni 
habwa busitama nenjara norufu: ati Dora, ndibanjara norufu:  

37ati Dora, ndibasoroza omu nsi zona nambere nababingire omu kiniga kyange, 
nomu kubihirwa kwange, nomu itima lingi; kandi ndibaga’raho omu kiikaro 
kinu, kandi ndibaikazaho nobusinge:  

38kandi baliba abantu bange na nyowe ndiba Ruhanga wabu:  

39kandi ndibaha omutima gumu nomuhanda gumu, bantinege ebiro byona; 
habwoburungi bwabu, na habwabana babu enyuma yabu;  

40kandi ndiragana nabo ekiragano ekitalihwaho, baitu mbakole okurungi; kandi 
ndita okutina nyowe omu mitima yabu, btandugaho. 

41Ego, ndibasemere’rwaho okubakora kurungi, kandi ndibabyara omu nsi enu 
omu mazima, nomutima gwange gwona nobwomezi bwange bwona. 

42Baitu nukwo MUKAMA agambire ati Nkokunalesere akabi kanu akaingi ha 
bantu banu, nukwo ndibaletaho oburungi bwona obunabanihiza. 

43Nemisiri erigurwa omu nsi enu, eyimugambaho ogu Kifuruka, tiharumu bantu 
nobubyakuba ebisoro: ehairweyo omu mukono Gwabakalidaya. 

44Abantu baligura emisir nerupiya, balitaho emikono yabu ha bihandiko, kandi 
balizitaho emanyikirizo, balyeta na bakaiso omu nsi ya Benyamini, nomu biikaro 
ebiheraine Yerusalemu, nomu mbuga za Yuda, nomu mbuga zensi zensozi, nomu 

mbuga ezekyeya, nomu mbuga ezobukizi Bwobulyo: baitu ndiga’raho abo 
abasenguirwe, agambire MUKAMA. 

Nabi Yeremiya 33 

1KANDI ekigambo kya MUKAMA kikaija hali Yeremiya omurundi ogwakabiri 
obwakaba aboherwe omu zigati yabalinzi,  

2ngu nukwo agambire MUKAMA arukukikora, MUKAMA arukukitaho 
okukigumya; YAHWE niryo ibaralye;  

3ati Nkunga, nayowe ndikugarukamu ndikwoleka ebikuru, kandi ebyensita, 
ebyotamanyire. 

4Baitu nukwo MUKAMA Ruhanga wa Isareri agambire, ebyenju zomu rubuga 
runu, kandi ebyenju zabakamarwana nemitumo nokurwana na busitama 

5ati Nibaija okurwana Nabakalidaya, baitu nukwo kuijura kwonka nemitumbi 
yabantu abandukuita omu kuhirwa kwange nomu kiniga kyange, kandi habwa 
bona abansererunu habwobubi bwabu. 

6Dora ndiruletera okwomera nokutambirwa, kandi ndibatambira; kandi 
ndibasuku’ra obusinge namazima. 

7Kandi ndiga’raho abasenguirwe aba Yuda nabasenguirwe aba Isareri, kandi 
ndibombeka nkomu biro byokubanza. 

8Kandi ndibasemeza omu kutahiki’ra kwabu kwona, okubansisire; kandi 
ndibaganyira ebyokutahiki’ra byabu byona ebibansisire, kandi ebibansobize. 
Norubuga runu 

9ruliba namberendi nkibara eryokusemererwa, okukugiza nekitina, omu maiso 
gamahanga gona aga ha nsi, abalihu’ra ebirungi byona ebindibakora, kandi 
balitina nibatukumira habwebirungi byona na habwobusinge bwona 
obundiruletera. 

10Nukwo agambire MUKAMA ati Baitu halihuli’rwa obundi omu kiikaro kinu 
ekimugambaho muti Kifuruka, tiharumu bantu nobubyakuba ebisoro, omu 
mbuga za Yuda, nomu makute ga Yerusalemu agaloho kwonka, hataloho muntu, 
kandi hataloho wamu, kandi hataloho kisoro. 

11Halihuli’rwamu iraka eryokukyanganuka, kandi iraka eryomuswezi niraka 
eryomugole, iraka lyabo abagamba ngu Musime MUKAMA wamahe, baitu 
okuganyirakwe kwebiro nebiro: niraka lyabo abaleta ebyonzira ebyokusima 
omu nju ya MUKAMA. Baitu ndiga’raho abasenguirwe omu nsi, nkomu biro 
byokubanza, agambire MUKAMA. 

12Nukwo agambire MUKAMA wamahe ati Baitu haligaruka okubaho omu 
kiikaro kinu ekiri kifuruka, kitarumu bantu nobukyakuba ekisoro, nomu mbuga 
zakyo zona, ekiikaro kyabalisa ababyamya amagana gabu ekyokuikaramu. 

13Omu mbuga ezensi yensozi, omu mbuga eekyeya, nomu mbuga ezobukizi 
Bwobulyo, nomu nsi ya Benyamini, nomu biikaro ebihe’raine Yerusalemu, nomu 
mbuga za Yuda, nuho amagana gembuzi galigaruka okuraba hansi yengaro zogu 
ezibara, agambire MUKAMA. 

14Dora, ebiro nibiija, agambire MUKAMA, obundihikiriza ekigambo eki ekirungi 
ekinagambire ha nju ya Isareri, na ha nju ya Yuda. 

15Omu biro ebi, kandi omu kasumi ako, ndimereza Daudi Itagi eryokuhiki’ra hali 
Daudi: kandi uwe alikora ebyobulyo nebyokuhiki’ra omu nsi. 

16Omu biro ebi Yuda erijunwa, na Yerusalemu eriikara nobusinge; kandi linu 
niryo ibara eriryetwa, YAHWE kuhiki’ra kwaitu. 

17Baitu nukwo agambire MUKAMA ati Daudi tiliburwa omusaija ebiro byona 
okuika’ra ha kitebe kyenju ya Isareri;  

18kunu banyakatagara Abalevi tibaliburwa omusaija okweme’ra omu maiso 
gange, okuhonga ebihongwa ebyokeze, nokwokya ebisembo, nokusara 
ebyonzira obutosa. 

19Kandi ekigambo kya MUKAMA kyaija hali 

20Yeremiya nikigamba ngu Nukwo agambire MUKAMA ati Obumuraba 
nimusobora okucwa ekiragano kyange ekyanyamusana nekiragano kyange 
ekyekiro, hatabaho nyamusana nekiro omu busumi bwabyo;  

21nubwo nekiragano kyange ekinaragaine na Daudi omuiru wange kisobora 
okucweka, ataba nomwana okulemera ha kitebekye; kandi hamu Nabalevi 
banyakatagara, abahereza bange. 

22Nkaihe erya haiguru okulitasobora okubarwa, kandi nomusenyi gwenyanja 
okugutasobora okulengwa; nukwo ndikanyisa nti oruzaro rwa Daudi omuiru 
wange, Nabalevi abarukuhereza namberendi. 

23Kandi ekigambo kya MUKAMA kyaija hali Yere 

24miya ngu Torukutekereza eki abantu banu ekibagambire ngu Enganda ibiri 
MUKAMA eziyayegomboize azinagire? Nukwo bagayire bati abantu bange, 
baleke okuba ihanga omu maiso gabu. 

25Nukwo agambire MUKAMA ati Rundi ekiragano kyange ekya nyamusana 
nekiro obukiraba ntarataireho ebiragiro biiguru nensi;  

26nubwo noruzaro rwa Yakobo ndirunaga, norwa kutwara ha ruzarorwe okuba 
abalemi okulema oruzaro rwa isaka na Yakobo: baitu ndiga’raho abo 
abasenguirwe, kandi ndibaganyira. 

Nabi Yeremiya 34 

1EKIGAMBO ekyaizire hali Yeremiya okuruga hali MUKAMA, Nebukadeneza 
omukama wa Baburoni niherye lyona, nobukama bwona obwa ha nsi obukaba 
buli omu kulemakwe, nabantu bona, obubarwaine na Yerusalemu nembuga 
zayo zona,  

2nikigamba ngu Nukwo agambire MUKAMA, Ruhanga wa Isareri, ati Genda 
ogambire Zedekiya omukama wa Yuda, omutebeze oti Nukwo agambire 
MUKAMA ati Nukwo agambire MUKAMA Ati Dora, ndihayo orubuga runu omu 
mukono gwomukama wa Baburoni, alirwokya nomu’ro:  

3kandi tolicwa omu mukonogwe, baitu mazimakwo olikwatwa olihabwayo omu 
mukono gwe; nmaiso gawe galirora amaiso gomukama wa Baburoni, alibaza 
naiwe akawa na kanwa, kandi oligenda Baburoni. 

4Baitu hu’ra ekigambo kya MUKAMA iwe Zedekiya, omukama wa Yuda: Nukwo 
MUKAMA agambire ebyawe ati Tolifa habwa busitama; Olifa nobusinge; kandi 
nokwokebwa kwa baswenkuru, abakama abaira abakubandize, nukwo balikora 
okwokya habwawe. 

5Kandi balikute’ra empamo nibagamba ngu Ai bambi! Mukama wange: baitu 
ninyowe ngambire ekigambo kinu, agambire MUKAMA. 

6Nubwo Yeremiya nabi ygamba ebigambo binu byona hali Zebekiya omukama 
wa Yuda omu Yerusalemu, ihe eryomukama wa 

7Baburoni obulikaba nirirwanisa Yerusalemu nembuga zona eza Yuda ezikaba 
zisigaireho, Lakisi na Azeki; baitu nizo zonka zasagaireho ha mbuga za Yuda 
ezikaba ziroho muhuruzi. 

8Ekigambo ekyaizire hali MUKAMA, omukama Zedekiya amazire okuragana 
ekiragano nabantu bona abakaba bali Yerusalemu, okubadumira ebyobugabe;  

9muntu wena alekere omuiruwe Omuheheburaniya, nomuntu wena alekere 
omuzanawe Obuheburaniya bagende kwonka; kandi omuntu wena aleke 
okufora omuiru Omuyudaya wena mugenziwe:  

10abakuru bona nabantu bona abaragaine ekiragano bahu’ra, omuntu wena 
aleke’re omuiruwe, kandi omuntu wena aleke’re omuzanawe, babe bobugabe, 
kandi omuntu wena atagaruka okubafora abairu babu; bahu’ra kandi 
babalekere:  

11baitu hanyuma bahinduka, baga’ra abairu nabazana ababalekire, kandi 
babafora abairu rubale kandi abazana:  

12nikyo ekigambo kya MUKAMA kyarugire hali MUKAMA, kyaija 

13hali Yeremiya ngu Nukwo agambire MUKAMA, Ruhanga wa Isareri ati 
Nkaragana ekiragano nabaisenkuru inywe ha kiro eki ekinabaihiremu omu nsi 
ya Misiri, omu nju yobuiru ningamba nti 

14Emyaka musanju obwerekahwaga muralekeraga omuntu wena mutahiwe 
Omuheburaniya ouyaguzire, kandi akukolire emyaka mukaga, orakukolire 
emyaka mukaga, oramulekeraga akurugeho: baitu baisenkuru inywe 
batampu’re, nobukwakuba okuinamya okutu. 

15Kandi hati bunu mubaire muhindukire, mubaire nimukora eki ekiri kirungi 
omu maiso gange, nimuduma ebyobusinge omuntu wena mutahiwe; kandi 
mwaragana ekiragano omu maiso gange omu nju erukwetwa ibara lyange:  

16baitu mwahinduka mwajumisa ibara lyange, mwaga’ra omuntu wena 
omuiruwe, nomuntu wena omuzanawe, abamukaba mulekire okuba bobugabe; 
kandi mwabafora abairu rubale, okuba bobugabe; kandi mwabafora abairu 
rubale okuba namberemuli abairu nabazana. 

17Nikyo MUKAMA agambire ati Timumpulire nyowe, okudumira obugabe; 
omuntu wena hali mugenziwe, nomuntu wena hali mutahiwe: dora nyowe 
nimbasumira obugabe, agambire MUKAMA, okubalekera hali busitama norufu 
nenjara; kandi ndibahayo okuyungayunga omu bukama bwona obwa ha nsi. 

18Kandi ndihayo abasaija abo abasisire ekiragano kyange, abatarakozire 
ebigambo byekiragano ekibaragaine omu maiso gange, obubasazire enyana 
habiri, nibaraba omu bicweka byayo hagati;  

19abakuru ba Yuda, nabakuru ba Yerusalemu, abakonwa, na banyakatagara, 
nabantu bona abomu nsi, abarabire hagati omu bicweka byakanimi;  

20Ndibahayo mali omu mukono gwabanyanzigwa babu, nomu mukono gwabo 
abase’ra obwomezi bwabu: kandi emitumbi yabu eriba byokulya hali empungu 
ezomu mwanya na hali enyamaiswa eza ha nsi. 

21Na Zedekiya omukama wa Yuda nabakurube ndibahayo omu mukono gwabo 
abase’ra obwomezi bwabu, nomu mukono gwihe lyomukama wa Baburoni 
ababarugireho. 

22Dora, ndiragira, agambire MUKAMA, ndibaga’raho ha rubuga runu; kandi 
balirurwanisa, balirunyaga, balirwokya nomu’ro: kandi ndifora embuga za Yuda 
ebitongo, zitarumu muntu. 

Nabi Yeremiya 35 



1326 

 

 
Bible in Runyoro-Rutooro 

© 1964 Bible Society of Uganda. 
 

 

 

 

1EKIGAMBO ekyaizire hali Yeremiya okuruga hali MUKAMA omu biro bya 
Yehoyakimu mutabani wa Yosiya omukama 

2wa Yuda, nikigamba ngu Genda omu nju Yabarekabi, obaze nabo, abatahye omu 
nju ya MUKAMA, omu kisika ekimu, obahe amarwa baganywe. 

3Nubwo natwara Yaazaniya mutabani wa Habaziniya, nabagenzibe 
nabatabanibe nenju yona Eyabarekabi;  

4nabatahya omu nju ya MUKAMA, omu kisika ekyabana ba Hanani mutabani wa 
Igudaliya, omusaija wa Ruhanga, ekikaba kiri haihi nekisaka kyabakuru, ekikaba 
kiri eruguru yekisika kya Maaseya mutabani wa 

5Sarumu, omukumirizi: nataho ebibindi ebiijuire amarwa nempwahwa omu 
maiso gabagambira nti Munywe amarwa. 

6Baitu bagamba ngu Titunywe marwa na kake: baitu Yonadabu mutabani wa 
Rakabu isenkuru itwe akaturagira nagamba ati Mutalinywa ha marwa, 
nobubakuba inywe, nobubakuba abana banyu okuhikya ebiro byona:  

7kunu mutalyombeka nju, nobukwakuba okusiga mbibo, nobukwakuba 
okubyara engonjo ezemizabibu, nobukwakuba okuzitunga: baitu ebiro byanyu 
byona muraikaraga omu hema; nukwo mwomerege ebiro bingi omu nsi 
eyimumuruikaramu. 

8Naitwe tuhulire iraka lya Yonadabu mutabani wa Rekabu isenkuru itwe omu 
byona ebiyaturagire okutanywa ha marwa ebiro byaitu byona, nobubakuba 
itwe, na bakazi baitu, nabatabani baitu, nabahara baitu;  

9nobukwakuba okwombeka amaju gokuikaramu: kunu titunyina ngonjo 
zemizabibu, nobugwakuba musiri, nobwekuba embibo:  

10baitu turara omu hema, tuhulire kandi tukozire byona nka Yonadabu isenkuru 
itwe okuyaturagire. 

11Baitu kikahika Nebukadereza omukama wa Baburoni obuyatembere omu nsi, 
twagamba ngu Muije tugende Yerusalemu habwokutina ihe Eryabakalidaya, 
kandi habwokutina ihe Eryabaramu: nukwo tuikaire tuti Yeresalemu. 

12Nubwo ekigambo kya MUKAMA kyaija hali Yeremiya ngu 

13Nukwo agambire MUKAMA wamahe, Ruhanga wa Isareri ati Genda ogambire 
abasaija ba Yuda nabomu Yerusalemu oti Timurukwenda okuikiriza 
okwegesebwa nokuhu’ra ekigambo kyange? Agambire MUKAMA. 

14Ebigambo bya Yonadabu mubani wa Rekabu ebiyaragire abanabe, okutanywa 
amarwa bikakorwa, nokuhikya hati tibikakorwa, nokuhikya hati tibanywaho na 
kake, baitu nibahu’ra ekiragiro kya isenkurubo; baitu nyowe mbalize nainywe, 
ninyimuka omurukyakya ningamba; kunu timumpulire. 

15Kandi nkatuma namberemuli abairu bange bona banabi, ninyimuka omu 
rukyakya nimbatuma ningamba nti Mugaruke, muruge omuntu wena omu 
muhandagwe omubi, musemeze engeso zanyu, muleke okukuratira abacwezi 
okubako’ra, kandi muliikara omu nsi eyinahaire inywe nabaisenkuru inywe: 
baitu mutainamye okutu kwanyu, nobukwakuba okumpu’ra. 

16Baitu abana ba Yonadabu mutabani wa Rekabu bakozire ekiragiro kya 
isenkurubo ekiyabaragire, baitu abantu banu tibahulire nyowe; nikyo MUKAMA, 
Ruhanga wa mahe,  

17Ruhanga wa Isareri agambire ati Dora, Ndiretera Yuda nabomu Yerusalemu 
bona akabi kona akanabagambireho: baitu nkabagambira, kunu batahu’re; 
nkabeta, kunu batetebuke. 

18kandi Yeremiya yagambira enju yabarekabi ati Nukwo agambire MUKAMA 
wamahe, Ruhanga wa Isareri ati Baitu inywe habwokuhu’ra ekiragiro kya 
Yonadabu isenkuru inywe, kandi habwokukwata byona abiyataireho, kandi 
habwokukora byona nkokuyabaragire;  

19nikyo MUKAMA wamahe, Ruhanga wa Isareri agambire ati Yonadabu 
mutabani wa Rekabu taliburwa omuntu okweme’ra omu masiso gange ebiro 
byona. 

Nabi Yeremiya 36 

1KANDI kikahika omu mwaka gwakana ogwa Yehoyakimu, mutabani wa Yosiya, 
omukama wa Yuda, ekigambo kinu kikaija hali Yeremiya okuruga 

2hali MUKAMA ngu Kwata omuzingo ogwekitabu, ohandikemu ebigambo byona 
ebinakugambire hali Isareri, na hali Yuda, na hali amahanga gona, okuruga ha 
kiro ekinakugambiremu omu biro bya Yosiya, nokuhikya hati. 

3Rundi enju ya Yuda balihu’ra akabi kona akandukutekereza okubakora; nukwo 
bagaruke omuntu wena okuruga omu muhandagwe omubi; nyowe mbaganyire 
okutahiki’ra kwabu nekibi kyabu. 

4Nubwo Yeremiya yayeta Baruki, mutabani wa Neriya; kandi Barki yahandika 
omu muzingo gwekitabu ebi ebyarugire omu kanwa ka Yeremiya, ebigambo 
byona ebya MUKAMA ebiyamugambire. 

5Yeremiya yaragira Baruki nagamba ati Nyowe mboherwe; tindukusobora 
okugenda omu nju ya MUKAMA:  

6nukwo ogende iwe, osome omuzingo, ebi ebyohandikire ebirugire omu kanwa 
kange, ebigambo bya MUKAMA, omu matu gabantu omu nju ya MUKAMA ha kiro 
ekyokusibiraho: kandi olibisoma nomu matu gaba Yuda bona abaliruga omu 
mbuga zabu. 

7Rundi baliba nibesengereza MUKAMA, nibagaruka omuntu wena okuruga omu 
muhandagwe omubi: baitu ekiniga kingi nokubihirwa kwingi, MUKAMA 
ebyagambire hali abantu banu. 

8Kandi Baruki mutabani wa Neriya yakora byona Yeremiya nabi ebiyagambire, 
yasoma omu kitabu ebigambo bya MUKAMA omu nju ya MUKAMA. 

9Kandi kikahika, omu mwaka gwakatano ogwa Yehoyakimu, mutabani wa 
Yosiya omukama wa Yuda, omu kwezi kwa mwenda, abantu bona abarugire 
omu mbuga za Yuda nibaija Yerusalemu, bakaduma okusiba omu maiso ga 
MUKAMA. 

10Nubwo Baruki yasoma omu kitabu ebigambo bya Yeremiya omu nju ya 
MUKAMA, omu kisika kya Gamaliya mutabani wa Safani omuhandiki, omu zigati 
eyeruguru, omu irembo eryomulyango omuhyaka ogwenju ya MUKAMA, omu 
matu gabantu bona. 

11Kandi Mikaya mutabani wa Gemaliya, mutabani wa Safani, obuyamazire 
okuhu’ra omu kitabu ebigambo byona ebya MUKAMA,  

12yasirimuka omu nju yomukamu, omu kisika kyomuhandiki: kandi dora, 
abakuru bona bakaba baikalire omu, nibo Erisama omuhandiki, na Deraya 
mutabani wa Semaya, na Erenasani mutaani wa Akubora, na Gemaliya mutabani 
wa Hananiya, nabakuru bona. 

13Nukwo Mikaya yabatebeza ebigambo byona ebiyahulire, Baruki obuyasomere 
ekitabu omu matu gabantu. 

14Nikyo abakuru bona batumira Yehudi mutabani wa Nesaniya, mutabani wa 
Seremiya, mutabani wa Kusi, hali Baruki, nagamba ati Kwata omu ngaro zawe 
omuzingo ogwesomere om matu gabantu, oije. Nukwo Baruki mutabani wa 
Neriya yakwata omuzingo omu ngaroze, yaija namberebali. 

15Bamugambira ngu Ika’ra hati binu, ogusome omu matu gaitu. Nukwo Baruki 
yagusoma omu matu gabu. 

16Kandi kyahika, obubamazire okuhu’ra ebigambo byona, bahindukirangana 
bonka na bonka nibatina, bagambira Baruki ngu Mananukwo turatebeza 
omukama ebigambo ebi byona. 

17Bakaguza Baruki ngu Otutebeze hati bunu, okahandika ota ebigambo binu 
byona ebiyarugire omu kanwake?  

18Baruki yabagarukamu ati Uwe akangambira ebigambo binu byona 
nakanwake, nanyowe nabihandika nab wino omu kitabu. 

19Nubwoabakuru bagambira Baruki ngu Genda, oyesereke, iwe na Yeremiya; 
omuntu wena aleke okumanya namberemuli. 

20Kandi bataha hali omukama omu zigati; baitu bakahura omuzingo omu kisika 
kya Erisama omuhandiki; batebeza ebiambo byona omu matu gomukama. 

21Nubwo omukama yatuma Yehudi ataba’re omuzingo: yaguiha omu kisika kya 
Erisama omuhandiki. Kandi Yehudi yagusoma omu matu gomukama, nomu 
matu gabakuru bona abakaba bamerire ha rubaju rwomukama. 

22Lero omukama akaba aikalire omu nju yebiro byembeho omu kwezi kwa 
mwenda: kandi hakaba haroho omu’ro haruswa, nugwaka omu maisoge. 

23Kandi kyahika, Yehudi obuyamazire okusoma emoaoura rundi isatu rundi ina, 
omukama yagusara nakahyo, yagunaga omu mu’ro ogukaba guli ha ruswa, 
okuhikya omuzingo obugwahirire kiu omu mu’ro ogukaba guli ha ruswa. 

24Kandi atatine, nobukwakuba okutemura ebyokujwara byabu, nobwakuba 
omukama, nobubakuba abaherezabe bona abahulire ebigambo ebi byona. 

25Kandi Erenasani na Deraya na Gemaliya bakaba besengerize omukama aleke 
okwokya omuzingo: baitu yayanga okubahu’ra. 

26Omukama yaragira Yerameri mutabani womukama, na Seraya mutabani wa 
Aziryeri, na Seraya mutabani wa Aziryeri, na Seremiya mutabani wa Aduderi, 
okukwata Baruki omuhandiki na Yeremiya nabi; baitu MUKAMA akabasereka. 

27Nubwo ekigambo kya MUKAMA kyaija hali Yeremiya hanyuma omukama 
amazire okwokya omuzingo, nebigambo Baruki ebiyahandikire ebyarugire omu 

28kanwa ka Yeremiya nhu Garuka okwate omuzingo ogundi, ohandikemu 
ebigambo byona ebyakara ebikaba iri omu muzingo ogwokubanza, Yehoyakimu 
omukama wa Yuda oguyayokeze. 

29Kandi ebya Yekoyakimu omukama wa Yuda oligamba oti Nukwo MUKAMA 
agambire ati Okokya omuzingo ogu nogamba oti Kiki ekyakuhansikisizemu oti 
Omukama wa Baburoni aliila mali nahwerekereza ensi enu, kandi alimaramu 
abantu nebisoro?  

30Habweki MUKAMA agambire ha Yehoyakimu omukama wa Yuda ati Taliba 
nowokuika’ra ha kitebe kya Daudi: nomutumbigwe gulinagwa aheru hali 
okwokya kwa nyamusana na hali embeho eyekiro. 

31Kandi ndimubonabonesa, nabaijukurube, nabairube, habwokutahiki’ra 
kwabu; kandi ndibaletera bo nabomu Yerusalemu, nabantu ba Yuda obubi 
bwona obunabagambireho, baitu batahu’re. 

32Nubwo Yeremiya yakwata omuzingo ogundi, yaguha Baruki omuhandiki 
mutabani wa Neriya; kandi uwe yahandikamu ebyarugire omu kanwa ja 
Yeremiya, ebigambo byona ebyomu kitabu eki Yehoyakimu omukama wa Yuda 
ekiyayokeze omu mu’ro: kandi hakongerwaho ebindi bingi ebyasisaine nebi. 

Nabi Yeremiya 37 

1KANDI Zedekiya miutabani wa Yosiya akalema ali mukama omu kiikaro kya 
Koniya mutabani wa Yehoyakimu, Nebukadereza omukama wa Baburoni 
ouyajwekere obukama omu nsi ya Yuda. 

2Baitu nobwakuba uwe nobubakuba abairube nobubakuba abantu bensi 
batahu’re ebigambo bya MUKAMA, ebiyagambire omu nabi Yeremiya. 

3Kandi Zedekiya omukama akatuma Yehukali mutabani wa Seremiya, na 
Zefaniya mutabani wa Maaseya nyakatagara, hali nabi Yeremiya nagamba ati 
Tusabire hali MUKAMA Ruhanga. 

4Lero Yeremiya akaba nataha naturuka omu bantu: baitu akaba batakamutaire 
omu nju yenkomo. 

5Kandi ihe lya Faraho likaba lirugire omu Misiri: kandi Abakalidaya abakaba 
nibagota Yersalemu obubabahulireho, bararanga nibaruga ha Yerusalemu. 

6Kandi ekigambo kya MUKAMA 

7kyaija hali nabi Yeremiya ngu Nukwo agambire MUKAMA, Ruhanga wa Isareri 
ati Nukwo muligambira omukama wa Yuda abayatumire namberendi 
okunkaguza muti Dora, ihe lya Faraho eryarugireyo eokubakonyera, 
lirigarukayo Misiri omu nsi yowabu. 

8Kandi Abakalidaya baligaruka okuija nibarwanisa orubuga orumu; 
balirunyaga, balirwokya nomu’ro. 

9Nukwo agambire MUKAMA ati Muleke okwebihabiha inywenka, nimugamba 
ngu Mazimakwo Abakalidaya baliturugaho; baitu tibalirugaho. 

10Baitu nobumwakutemere ihe lyona erya Abakalidaya abarukurwana nainywe, 
kandi nobuhakusigaireho omulibo abantu abahutaire bonka, abakuimukire 
omuntu wena omu hemaye nibokya orubuga runu nomu’ro. 

11Kandi kikahika ihe erya Abakalidaya obulyararangire nibaruga ha Yerusalemu 
habwokutina ihe lya Faraho,  

12nubwo Yeremiya yaturuka omu Yerusalemu okugenda omu nsi ya Benyamini, 
okaherwayo omugabogwe omu bantu hagati. 

13Kandi obwakabali omu irembo lya Benyamini, ibaralye nuwe Iriya mutabani 
wa Seremiya: yakwata Yeremiya nabi nagamba ati Noyehongera Abakalidaya. 

14Yeremiya yagamba ati Nobiha; tindukwehongera Abakalidaya; baitu yayanga 
okumuhu’ra: nukwo Iriya yakwata Yeremiya, bamutera, hali abakuru. 

15Abakuru babihi’rwa Yeremiya, namutera, bamuta omu nju yenkomo omu nju 
ya Yonasani omuhansiki; baitu bakaba bagifoire enju yenkomo. 

16Yeremiya obuyatahire omu nju yenkomo, nomu bisika byomunda, kandi 
Yeremiya amazire okuikarayo ebiro bingi;  

17Zedekiya omukama yatuma okumuleta: omukama yamukaguza omu nsita 
omu njuye, nagamba ati Haroho kigambo ekirugire hali MUKAMA? Yeremiya 
yagamba ati Kiroho. Yagamba ati Olihabwayo omu mukono gwomukama wa 
Baburoni. 

18Kandi Yeremiya yagambira omukama Zedekiya yagambira omukama 
Zedekiya ati Nkakusisira nta, rundi iwe, rundi abairu bawe, rundi abantu banu, 
inywe okuta muntaire omu nju yenkomo?  

19Banabi bawe bali nkaha hati bunu abakuragulire nibagamba ngu Omukama 
wa Baburoni taliija okukurwanisa, nobwekuba ensi enu?  

20Kandi hati bunu, nkwesengerize, hu’ra mukama wange omukama; 
okwesengereza kwange kuikirizibwe omu maiso gawe; oleke okunnga’rayo omu 
nju ya Yonasani omuhandiki ntaferayo. 

21Nubwo Zedekiya omukama yaragira, kandi bahayo Yeremiya omu zigati 
yabalinzi, bamuhanga obukyabukya omugati gwengano nibaguiha omu ngudo 
yabacumbi bemigati, okuhikya nambere emigati yona eya ha rubuga 
yahwerireho. Nukwo Yeremiya yaikaraga ati omu zigati yabalinzi. 

Nabi Yeremiya 38 

1Kandi Sefatiya mutabani wa Matani, na Gadaliya mutabani wa Pasura, na Yukali 
mutabani wa Seremiya, na Pasura mutabani wa Malikiya, bakahu’ra bigambo 
Yeremiya, ebiyagambire abantu bona nagamba ati 

2Nukwo aga, bire MUKAMA ati Anyakuikara ha rubuga runu alifa busitama 
nenjara norufu: baitu alyehongera Abakalidaya aliba mwomezi, nobwomezibwe 
buliba namberali nkeminyago, kandi aliba mwomezi. 

3Nukwo agambire MUKAMA ati Mazimakwo orubuga runu rulihabwayo omu 
mukono gwihe lyomukama wa Baburoni, kandi alirunyaga. 

4Nubwo abakuru bagambira omukama ngu Tukwesengerize omusaija onu 
aitwe; baitu nazekesa emikono yabasaija bokurwana abasigaireho ha rubuga 
runu, nemikono yabantu bona, obwabagambira ebigambo ebiingaine aho: baitu 
omusaija onu turukuse’ra omugisa gwabantu banu, baitu akabi kabu. 

5Omukama Zedekiya yagamba ati Dora ali omu mikono yanyu: baitu omukama 
tarukusobora okukora kigambo kyona ekirukuhakana nainywe. 

6Nubwo batwara Yeremiya bamunaga omu nju yekiina eya Malikiya omwana 
womukama, ekaberi omu zigati yabalinzi: basirimura Yeremiya nemiguha. 
Kandi omu kina hakaba hatarumu maizi rundi esabu yonka: Yeremiya yadikira 
omu omu sabu. 

7Kandi Ebedimereki Omunyesyopiya omukama, akahu’ra bataire Yeremiya omu 
kina; kandi omukama akaba aikalire omu omu irembo lya Benyamini;  

8Ebedimereki yaturuka omu nju yomukama, yabaza nomukama 

9nagamba ati Mukama wnage omukama, abantu banu bakozire kubi omu byona 
ebibakozire Yeremiya, oubanagire omu kina; kandi nasisana okufera omu 
kiikaro eki, habwenjara: baitu tihakiroho byokulya ha rubuga. 

10Nubwo omukama yaragira Ebedi-mereki Omunyesyopiya nagamba ati Koma 
hanu abasaija amakumi asatu hamu naiwe, muihe Yeremiya nabi omu kina 
atakafire. 

11Nukwo Ebedi-mereki yatwara abasaija hamu nauwe, yataha omu nju 
yomukama hansi yeryahu’ro, yaihayp obukoba obukuru obwanagirwe, nengoye 
enkuru ezisisikaire, yazisirimura hansi nemiguha omu kina hali Yeremiya. 

12Ebedi- meeki Omunyesyopiya yagambira Yeremiya ati Ta obukoba obukuru 
bunu obwanagirwe, nengoye zinu ezijunzire omu mahwa omunda yemiguha. 
Yeremiya yakora ati. 

13Nukwo bacunda Yeremiya nemiguha, bamuiha omu kina: Yeremiya yaikara 
omu zigati yabalinzi. 

14Nubwo Zedekiya omukama yatuma yatwara Yeremiya omukama yatuma 
yatwara Yeremiya nabi namberali omu mulyango ogwakasatu oguli omu nju ya 
MUKAMA: omukama yagambira Yeremiya ati Kankukaguze ekigambo; 
otansereka na kake. 

15Yeremiya yagambira Zedekiya ati Obundaba ninkikutebeza, tolinyita mali? 
Kandi obundaba ninkuha amagezi tompu’re. 

16Nikyo Zedekiya omukama yarahire omu nsita hali Yeremiya nagamba ati Nka 
MUKAMA okwali omwomezi ayatukozire obwomezi bunu, tindikuta, 
nobukwakuba okukuhayo omu mukono gwabantu banu abarukuse’ra 
obwomezi bwawe,  

17Nubwo Yeremiya yagambira Zedekiya ati Nukwo agambire MUKAMA 
Ruhanga wamahe,  

18Ruhanga wa Isareri ati Obwolyanga okuturuka nogenda hali abakuru 
bomukama wa Baburoni, nubwo orubuga runu rulibwayo omu mukono 
Gwabakalidaya, balirwokya nomu’ro, naiwe toliijunwa omu mukono gwabu. 

19Kandi Zedekiya omukama yagambira Yeremiya ati Nintina Abayudaya 
abehongire Abakalidaya, rundi balimpayo omu mukono gwabu, kandi balinte’ra 
enaku. 

20Baitu Yeremiya yagamba ati Tibalikuhayo. Hu’ra, nkwesengerize, iraka lya 
MUKAMA omu ebi ebinkugambire: nikyo kiriba mugisa namberoli, nobwomezi 
bwawe bulyomera. 

21Baitu obwoyanga okuturuka, kinu nikyo kigambo MUKAMA ekyangambire:  

22dora, abakazi bona abasigaireho omu nju yomukama wa Yuda baliturukibwa 
hali abakuru bomukama wa Baburoni, kandi abakazi abo baligamba ngu 
Enganjani zawe mali bakakubihabiha, kandi bakusingura: hati bunu ebigere 
byawe obubisabire omu sabu bo bagarukireyo enyuma. 

23Kandi baliturukya bakazi bawe bona nabana bawe hali Abakalidaya: naiwe 
tolijunwa omu mukono gwomukama wa Baburoni: kandi niwe olihayo orubuga 
runu okwokibwa nomu’ro. 

24Nubwo Zedekiya yagambira Yeremiya ati Omuntu nomu aleke okumanya 
ebigambo binu, kandi iwe tolifa. 

25Kandi abakuru obubaliba nibahu’ra okumbalize naiwe, nibaija namberoli 
nibakugambira ngu Tutebeze hati ekyobalize nomukama; otakisereka itwe, 
kandi titulikuita; nebi omukama ebyagambire iwe:  

26nubwo orabagambira oti Nkesengereza omukama aleke okunga’rayo omu nju 
ya Yonasani okuferayo. 

27Nubwo abakuru bona baija hali Yeremiya bamukuguza: yabatebeza ebigambo 
binu byona nkomukama okuyamuragire. Nikyo balekire okubaza nauwe; baitu 
ebigambo bitamanywe. 

28Nukwo Yeremiya yaikara omu zigati yabalinzi okuhikya ekiro eki Yerusalemu 
ekiyanyagirwemu. 

Nabi Yeremiya 39 

1KANDI kikahika Yerusalemu obuyanyagirwe, (omu mwaka ogwomwenda gwa 
Zedekiya omukama wa Yuda, omu kwezi okwa ikumi, Nebukadereza omukama 
wa Baburoni niherye ryona bakaija Yerusalemu, barugota;  

2omu mwaka gwa Zedekiya ogwikumi na gumu omu kwezi okwakana ha kiro 
kyokwezi ekyomwenda, nubwo bafumuire muhuruzi yorubuga: ) 

3kikahika abakuru bona abomukama wa Baburoni bataha baika’ra omu 
mulyango gwahagati, nibo Neregali-sarezeri, na Samugali-nebo, na Sarasekimu, 

na Rabusalisi na Neragali-sarezeri na Rabu-magi, hamu nabakuru bona 
abasigaire abomukama wa Baburoni. 

4Kandi kyahika Zedekiya omukama wa Yuda nabasaija bona abarwani 
obubababoine, bairuka baturuka omu rubuga ekiro omu muhanda ogworuharo 
rwomukama, omu irembo eriri yaturuka nakwata omuhanda ogwa Araba. 

5Baitu ihe erya Abakalidaya likabakuratira, bahikaho Zedekiya omu byeya bya 
Yeriko: obubamukwasire bamuleta hali Nebukadereza omukama wa Baburoni 
omu Ribura omu nsi ya Hamasi, yamucwera omusango. 

6Kandi omukama wa Baburoni yaitira omu maisoge batabani ba Zedekiya omu 
Ribura: kandi omukama wa Baburoni yaita nahanyoro bona aba Yuda. 

7kandi akaihamu Zedekiya amaiso, yamuboha namasamba okumutwara 
Baburoni. 

8Kandi Abakalidaya bakokya enju yomuaka nenju zabantu nomu’ro, basesa 
muhuruzi za Yerusalemu. 

9Kandi Nebuzaradani engabwa yabamogora yasengura yatwara Baburoni 
abantu abakaba basigaireho ha rubuga, kandi nabafuruki abamwehongire, 
nabantu abandi abakaba basigaireho. 

10Baitu Nebuzaradani engabwa yabamogora yasiga abanaku bomu bantu 
abakaba batayina kantu, omu nsi ya Yuda, yabaha omu kasumi ako engonjo 
zemizabibu nemisiri. 

11Kandi Nebukadereza omukama wa Baburoni yaragira Nebuzaradani engabwa 
yabamogora ebya Yeremiya,  

12nagamba ati Mutwale, kandi omukole kurungi, otamukora kubi na kake; baitu 
omukolege nkokwarakugambiraga. 

13Nubwo Nebuzaradani engabwa yabamogora yatuma, kandi na Nebusazibani, 
na Rabu-salisi, na Neregali-sarezeri, na Rabu-maginabaduma abakuru bona 
abomukama wa Baburoni;  

14batuma, baiha Yeremiya omu zigati yabalinzi, bamukwasa Gedaliya mutabani 
wa Ahikamu, mutabani wa Safani, amutwale omukaye: nukwo yaikaraga ati omu 
bantu. 

15Kandi ekigambo kya MUKAMA kikaija hali Yeremiya obwakaba aboherwe omu 
zigati yabalinzi,  

16ngu Genda obaze na Ebedi-mereki Omunyesyopiya nogamba oti Nukwo 
agambire MUKAMA wamahe Ruhanga wa Isareri ati Dora, ndireta ebigambo 
byange ha rubuga runu habwakabi, tihali habwoburungi; birihikirizibwa omu 
maiso gawe ha kiro eki. 



1335 

 

 
Bible in Runyoro-Rutooro 

© 1964 Bible Society of Uganda. 
 

 

 

 

17Baitu ndikujuna ha kiro eki, egambire MUKAMA: kandi tolihabwayo omu 
mukono gwabasaija aborukutina. 

18Baitu mazimakwo ndikujuna, kando toligwa habwa busitama, baitu obwomezi 
bwawe buliba namberoli nkeminyago: baitu oyesigire nyowe, agambire 
MUKAMA. 

Nabi Yeremiya 40 

1EKIGAMBO ekyaizire hali Yeremiya okuruga hali MUKAMA, Nebuzaradani 
engabwa yabalinzi obuyamazire okumulekera Rama, obuyamutwaire aboherwe 
nenjegere omu basengurwa bona aba Yerusalemu na Yuda abasenguirwe 
nibatwarwa Baburoni. 

2Engabwa yabalinzi yatwara Yeremiya, yamugambira ati MUKAMA Ruhanga 
wawe nuwe yadumire akabi kanu ha kiikaro kinu:  

3kandi MUKAMA akahikirirze, kandi akozire nkokuyagambire; baitu musisire 
MUKAMA, kunu timuhulire iraka lye, nikyo ekigambo kinu kibaizireho. 

4Kandi hati bunu dora, nkusumuruire hati omu njegere eziri ha mikono yawe. 
Obworaba notekereza kirungi okuija nanyowe Baburoni, oleke: dora; nambere 
otekereza kirungi okugendayo, nuho ogende. 

5Kandi obwakaba atakagarukireyo yagamba ati Garukayo hali Gesaliya 
mutabani wa Ahikamu, mutabani wa Safani, omukama wa Baburoni owafoire 
omulemi wembuga za Yuda, oikale hamu nauwe omu bantu: rundi ogende 
nambere otekereza kirungi okugendayo. Nukwo engabwa yabalinzi yamuha 
ebyokulya nekisembo, yamulekera. 

6Nukwo Yeremiya yagenda hali Gedaliya mutabani wa Ahikamu omu Mizipa, 
yaikara hamu nauwe omu bantu abakaba basigaire omu nsi. 

7Kandi engabwa zona eza baserikale abakaba bali omu bwe’re, bo nabasaija 
babu obubahulire omukama wa Baburoni afoire Gedaliya mutabani wa Ahikamu 
omulemi omukuru omu nsi, kandi amwahuize abasaija, nabakazi, nabana abato, 
nabakizire obunaku omu nsi omuli abo abatarasenguirwe okutwarwa Baburoni;  

8nubwo baija Mizipa hali Gedaliya, nibo Isimaeri mutabani wa Nesaniya, na 
Yohanani na Yonasani batabani ba Kareha, na Sereya mutabani wa Tanihumesi, 
na batabani ba Efai Omunetofasi, na Yezeniya mutabani Womumaakasi, 
bonabasija babu. 

9Kandi Gedaliya mutabani wa Sefani, yarahi’ra bonabasaija babu naamba ati 
Mutatina okuko’ra Abakalidaya: muikalege omu nsi, muko’rege omukama wa 
Baburoni, kandi kiriba mugisa namberemuli. 

10Baitu ebyange, dora, ndaikaraga Mizipa okweme’raga omu maiso gabakalisaya 
abaliija namberetuli: baitu inywe, musoroze amarwa, nebyana byekyanda, 
namagita, mubite omu binaga byanyu, muikalege omu mbuga zanyu 
ezimwanyagire. 

11Nukwo Abayudaya bona abakaba bali omu Moabu, nomu bana ba Amoni, 
nomu Edomu, nabo abakaba bali omu nsi zona, obubahulire omukama wa 
Baburoni akasiga ekicweka kya Yuda, kandi ngu ataireho Gedaliya mutabani wa 
Ahikamu, mutabani wa Safani, okubalema;  

12nubwo Abayudaya bona bagaruka barugire omu biikaro byona nambere 
babingirwe, baija hali ensi ya Yuda, na hali Gedaliya omu Mizipa, basoroza 
amarwa nebyana byekyanda bingi muno. 

13Kandi Yohanani mutabani wa Kaleha, nengabwa zona eza baserikale abakaba 
bali omu bwe’re, baija hali Gedaliya omu Mizipa,  

14bamugambira ngu Omanyire Baalisi omukama wa bana ba Amoni atumire 
Isameri mutabani wa Nesaniya okuijaho obwomezi bwawe? Baitu Gedaliya 
mutabani wa Ahikamu atabaikirize. 

15Nubwo Yohanani mutabani wa Kaleha yabaza na Gedaliya omu Mizipa omu 
nsita nagamba ati Leka ngende, nkwesengerize, nyite Isameri mutabani wa 
Nesaniya, kandi busaho muntu alikimanya? Yakuihireho ki obwomezi bwawe, 
Abayudaya bona abaso’rakaine namberoli okuraranga, nekicweka kya Yuda 
ekisigaireho okuhwereke’ra?  

16Baitu Gedaliya mutabani wa Ahikamu yagambira Yohanani mutabani wa 
Kaleha ati Otalikora kigambo eki: baitu nobihi’ra Isamri. 

Nabi Yeremiya 41 

1KANDI kikahika omu kwezi okwamusanju, Isameri mutabani wa Nesaniya, 
mutabani wa Erisama, owomu ruzaro rwomukama, kandi womu banyoro 
abakuru abomukama, nabasaija I ikumi hamu nauwe, baija hali Gedaliya 
mutabani wa Ahikamu omu Mizipa; kandi nuho balire ebyokulya ahamu omu 
Mizipa. 

2Nubwo Isameri mutabani wa Nesaniya, nabasaija ikumi abakaba bali nauwe, 
batema Gedaliya mutabani wa Ahikamu, mutabani wa Safani na busitama, 
bamuita, omukama wa Baburoni ouyahaire okulema ensi. 

3Kandi Isameri akaita Nabayudaya bona abakaba bali na Gedaliya ogu, . Omu 
Mizipa, Nebakalidaya abasangirweho, abasaija abwarwani. 

4Kandi kyahika ha kiro kyakabiri amazire okuita Gedaliya, omuntu wena 
atakimanyire,  

5haija abomu Samaliya, abasaija kinana, bamwirwe ebireju byabu, 
nebyokujwara byabu, bitemuirwe, kandi besazire bonka, banyina ebisembo 
nenkwasi omu mikono yabu, okubireta omu nju ya MUKAMA. 

6Isameri mutabani wa Nesaniya yaturuka omu Mizipa okubatangi’ra, yagenda 
na’ra: kandi kyahika obuyabaitiraine, yabagambira ati Muije hali Gedaliya 
mutabani wa Ahikamu. 

7Kandi kyahika obubatahire omu rubuga hagati, Isameri mutabani wa Nesaniya 
yabaita, yabanaga omu kina, uwe nabasaija abakaba bali nauwe. 

8Baitu hakazoka omulibo abasaija ikumi abagambire Isameri ngu Leka okutuita: 
baitu tuyina ebyokulya biserekere omu Kisaka, ebyengano, nebya sayiri, 
nebyamagita, nebyobwoki. Yaleka, tiyabaita hamu nabagenzi babu. 

9Lero ekina Isameri nambere yanagire emitumbi yona eyabasaija abayaisire ha 
rubaju rwa Gedaliya, (nikyeki Asa omukama ekiyakozire habwokutina Baasa 
omukama wa Isareri) ekina eki Isameri mutabani wa Nesaniya yakiijuza abo 
abasairwe. 

10Nubwo Isameri yasengura bona abasigaire ha bantu abakaba bali omu Mizipa, 
nibo bahara bomukama, nabantu bona abakaba bali omu Mizipa, Nebuzaradani 
engabwa yabalinzi abayayahuize Gedaliya mutabani wa Ahikamu: Isameri 
mutabani wa Nesaniya yabasengura yabatwara, yarugayo yayambuka okugenda 
hali abana ba Amoni. 

11Baitu Yohanani mutabani wa Kaleha, nengabwa zona ezabaserikale abakaba 
bali nauwe, obubahulire obubi bwona Isameri mutabani wa Nesaniya 
obuyakozire,  

12nubwo batwara abasaija bona, bagenda okurwana na Isameri mutabani wa 
Nesaniniya, bamusanga ha maizi amaingi agali omu Gibeoni. 

13Kandi bali na Isameri, obubaboine Yohanani mutabani wa Kaleha, nengabwa 
zona ezabaserikale abakaba bali nauwe, basemererwa. 

14Nubwo abantu bona Isameri abayasenguire omu Mizipa bahinduka, bagaruka, 
bagenda hali Yohanani mutabani wa Kaleha. 

15Baitu Isameri mutabani wa Nesaniya yairuka Yohanani hamu nabasaija 
munana, yagenda hali abana ba Amoni. 

16Nubwo Yohanani mutabani wa Kaleha, nengabwa zona eza baserikale abakaba 
bali nauwe, batwara abantu abasigaireho abayanagisize Isameri mutabani wa 
Nesaniya, omu Mizipa, hanyuma yokuita Gedaliya mutabani wa Ahikamu, 
abasaija abarwani, nabakazi, nabana, nabakonwa, abayagaruireho okuruga 
Gibeoni:  

17kandi bagenda bataha Gerusi Kimuhamu, eherire Beterehemu, niba’sana 
okutaha Misiri,  

18habwa Abakalidaya, baitu bakabatina, baitu Isameri mutabani wa Nesaniya 
akaita Gedaliya mutabani wa Ahikamu, omukama wa Baburoni ouyahaire 
okulema ensi. 

Nabi Yeremiya 42 

1KANDI engabwa zona eza baserikale, na Yohanani mutabani wa Kalena, na 
Yezaniya mutabani wa Hosaya, nabantu bona, okuruga ha bato okuhika ha 
bakuru,  

2ba’ra haihi, bagambira Yeremiya nabi ngu Leka, tukwesengerize, okusaba 
kwaitu kuikirizibwe omu maiso gawe, kandi otusabire hali MUKAMA Ruhanga 
wawe, itwe itwena abasigaireho omu bantu baingi, nkamaiso gawe 
okugarukuturora:  

3MUKAMA Ruhanga wawe atwoleke omuhanda ogutuhikirire okugendamu, 
nekigambo ekituhikirire okukora. 

4Nubwo Yeremiya nabi yabagambira ati Mbahulire; dora, ndasaba hali 
MUKAMA Ruhanga wanyu nkebigambo byanyu okubiri; kandi kirihika, kyona 
kyona MUKAMA ekyarabagarukamu, ndakitebeza namberemuli; timbasereke 
kigambo nekimu:  

5Bagambira Yeremiya ngu MUKAMA abe kaiso owamazima, kandi owokwesiga 
halitwe, obututalikora nkekigambo kyona okukiri MUKAMA Ruhanga wawe 
ekyalikutuma nakyo namberetuli. 

6Nobukiriba kirungi, nobukiriba kibi, tulihu’ra iraka erya MUKAMA Ruhanga 
waitu outukutumire; kibe mugisa nambere tuli obutulihu’ra iraka erya 
MUKAMA Ruhanga waitu. 

7Kandi kikahika hanyuma yebiro ikumi, ekigambo kya MUKAMA kyaija hali 
Yeremiya. 

8Nubwo yayeta Yohanani mutabani wa Kaleha, nengabwa zona eza baserikale 
abakaba bali nauwe, nabantu bona okuruga ha bato okuhika ba bakuru,  

9yabagambira ati Nukwo agambire MUKAMA, Ruhanga wa Isareri, 
oummwanfumireho okuhikya okusaba kwanyu omu maisoge:  

10obumuraikaraho omu nsi enu, nubwo ndibombeka, kunu tindibasesa, baitu 
ninyeyijukya nyenka habwakabi akanabakozire. 

11Muleke okutina omukama wa Baburoni, oumurukutina; muleke okumutina, 
agambire MUKAMA: baitu ndi hamu nainywe okubajuna, nokubaiha omu 
mukonogwe. 

12Kandi ndibagi’ra okuganyirwa, uwe abaganyire, abaga’reho omu nsi yawanyu. 

13Baitu obumuraba nimugamba ngu Tituliikara omu nsi enu; mutarukuhu’ra 
iraka erya MUKAMA Ruhanga wanyu; nimugamba ngu 

14Nangwa; baitu tuligenda omu nsi ya Misiri, nambere tutalibona obulemu, 
nobukwakuba okuhu’ra okugamba kwengwara, nobukwakuba okurumwa 
enjara yebyokulya; kandi nuho tuliikara:  

15nukwo muhu’re ekigambo kya MUKAMA, inywe aba Yuda abasigaireho: 
nukwo agambire MUKAMA wamahe, Ruhanga wa Isareri ati Obumuligumiza 
kimu amaiso ganyu okutaha omu Misiri, nimugenda okuikarayo;  

16nubwo kirihika, okuikarayo; nubwo kirihika, busitama eyimurukutina 
eribakwatirayo omu nsi ya Misiri, nenjara eyimurukutina eribahondera haihi 
omu Misiri; kandi nuho mulifera. 

17Nukwo kiriba kiti hali abasaija bona abarukugumya amaiso gabu okugenda 
omu Misiri okuikarayo; baliferayo na busitama, nenjara, norufu: kandi busaho 
nomu alisigaraho rundi alikira omu kabi akandibaletera. 

18Baitu nukwo agambire MUKAMA wamahe Ruhanga wa Isareri ati Nkekiniga 
kyange nokubihirwa kwange okubyaseserwe ha bomu Yerusalemu, nukwo 
ekiniga kyange kiriseswa halinywe, obumulikataha omu Misiri; kandi 
ekyokuhuni’raho, kandi omukyeno, kandi ekijumo; kandi timulibona obundi 
ekiikaro kinu. 

19MUKAMA agambire ebyanyu, inywe aba Yuda abasigaireho ati mutalitaha omu 
Misiri: numanyire kimu ngu Mbatebizeho ebigambo hati. 

20Baitu mukozire nobugobya obwomezi bwanyu inywenka; baitu mukantuma 
hali MUKAMA Ruhanga wanyu, nimugamba ngu Tusabire hali MUKAMA 
Ruhanga wanyu; kandi nka byona MUKAMA Ruhnaga waitu ebyaligamba 
okubiri, nukwo mubitbeze itwe, kandi tulibikora:  

21kandi ekiro kinu mbatebize ebi; baitu timuhulire iraka lya MUKAMA Ruhanga 
wanyu omu kigambo kyona ekiyantumire namberemuli. 

22Nukwo hati bunu mumanyire kimu ngu mulifa busitama, nejara, norufu, omu 
kiikaro nambere murukwenda okugenda okuikara. 

Nabi Yeremiya 43 

1KANDI kyahika Yeremiya obuyamazire okubaza nabantu bona ebigambo byona 
ebya MUKAMA Ruhanga wabu, MUKAMA Ruhanga wabu ebiyamutumire nabyo 
namberebali, nibyo bigambo binu byona,  

2nubwo Azaliya mutabani wa Hosaya, na Yohanani mutabani wa Kaleha, 
nabasaija bona abemyehembo bagambira Yeremiya ngu Nobiha: MUKAMA 
Ruhanga waitu takutumire okugamba oti Mutalitaha omu Misiri okuikarayo:  

3baitu Baruki mutabani wa Neraya nakuhere’ra okurwana naitwe, okutuhayo 
hali omukono gwa Abakalidaya, batuite, batusengule batutwale Baburoni. 

4Nukwo Yohanani mutabani wa Kaleha, nengabwa zona eza baserikale, nabantu 
bona, natahu’re iraka lya MUKAMA okuikara omu nsi ya Yuda. 

5Baitu Yohanani mutabani wa Kaleha, nengabwa zona eza baserikale, batwara 
bona abasigaireho ha Yuda, abakaba bagarukire okuruga omu mahanga gona 
nambere babingirwe okuikara omu nsi ya Yuda;  

6abasaija, nabakazi, nabana, nabahara bomukama, nomuntu wena 
Nebuzaradani engabwa yabalinzi ouyasigire na Gedaliya mutabani wa Ahikamu, 
mutabani wa Safani, na Yeremiya nabi, na Baruki mutabani wa Neriya; baija omu 
nsi ya Misiri;  

7baitu batahu’re iraka lya MUKAMA: kandi bakahika Tapanesi. 

8Nubwo ekigambo kya MUKAMA kyaija hali Yeremiya omu 

9Tapanesi ngu Twara amabale amakoto omu mukono gwawe, ogasereke omu 
budongo omu matofali agali omu mulyango gwenju ya Faraho omu Tapanesi, 
omu maiso gabasaija ba Yuda;  

10abagambire oti Nukwo agambire MUKAMA wamahe, Ruhanga wa Isareri; ati 
Dora, ndituma ninyehayo Nebukadereza omukama wa Baburoni, omuiru wange, 
kandi nditeka ekitebekye ha mabale ganu aganserekere; kandi alisimba 
ehemaye ekyomukama hago. 

11Kandi aliija alitema ensi ya Misiri; abokufa balihabwayo hali okufa, 
nabokusengurwa hali okusengurwa, naba busitama hali busitama. 

12Kandi ndyakiza omu’ro omunju zabacwezi ba Misiri; kandi alibokya 
alibasengura nabatwara: kandi alijwara wenka ensi ya Misiri, nkomilisa 
okwajwara ekyokujwarakye; kandi alirugayo nobusinge. 

13Kandi alicwa amabale agaraihire agomu Besi-semesi, enyakuli omu nsiya 
Misiri; nenju ezabacwezi ba Misiri alizokya nomu’ro. 

Nabi Yeremiya 44 

1EKIGAMBO ekyaizire hali Yeremiya ebya Abayudaya abakaba bali omu nsi ya 
Misiri, abakaba bali Migudoli, na Tapanesi, na Nofu, nomu nsi ya Paterosi,  

2ngu Nukwo agambire MUKAMA wamahe, Ruhanga wa Isareri ati Mukarora 
akabi kona akanalesere ha Yerusalemu, na ha mbuga zona eza Yuda: kandi dora, 
ekiro kya hati ziri bifuruka, kinu busaho muntu nomu aziikairemu;  

3habwobubi bwabu obubakozire niberema okumbihiza, baitu bakagenda 
okwota emyami’ro, abacwezi abandi ababataramanyire, nobubakuba abo, 
nobubakuba inywe, nobubakuba baisenkuru inywe. 

4Baitu nyowe nkabatumira inywe abairu bange bona banabi, ninyimuka omu 
rukyakya nimbatuma, ningamba nti Muleke okukora ekigambo kinu ekinugwa 
ekindukunoba. 

5Baitu batahu’re, nobukwakuba okuinamya okutu kwabu okuruga ha bubi 
bwabu, okutote’ra emyami’ro abacwezi. 

6Nikyo ekiniga kyange nokubihirwa kwange byasesirwe, kandi kyayakibwa omu 
mbuga za Yuda, nomumakute ga Yerusalemu; zisisirwe, kandi bifuruka, 
nkokukiri hati bunu. 

7Nikyo hati bunu MUKAMA, Ruhanga wamahe, Ruhanga wa Isareri agambire ati 
Nimuko’ra ki ekibi kinu ekikoto okusisa bwomezi bwanyu inywenka, abana na 
benkerembe, hagati omu Yuda, okutasigaho nomu namberemuli;  

8baitu nimwerema okumbihiza nemirimo eyengaro zanyu, nomwote’ra 
emyami’ro ebacwezi omu nsi ya Misiri, nambere mugenzire okuikarayo; nukwo 
muma’rweho, mufoke ekyokukyenwa nekijumo omu mahanga gona agaha nsi?  

9Mweberwe obubi bwabaisenkuru inywe, nobubi bwabakama ba Yuda, nobubi 
bwanyu inywenka nobubi bwa bakazi banyu obubakoraga omu nsi ya Yuda, 
nomu makute ga Yerusalemu?  

10Tibakabundazibwe nokuhikya na hati, kunu tibatinire, nobukwakuba 
okugendera omu biragiro byange, nobuhokuba omwebi ebinataireho, 
ebibataire omu maiso ganyu, nomu maiso gabaisenkuru inywe. 

11Nikyo MUKAMA wamahe, Ruhanga wa Isareri agambire ati Dira, ndibateraho 
amaiso gange habwobubi, okumaraho Yuda yona. 

12Kandi ndibatwara aba Yuda abasigaireho abagumize amaiso gabu okugenda 
omu nsi ya Misiri okuikarayo, kandi balihwaho bona; kandi omu nsi ya Misiri 
nuho baligwa; balihwaho habwa busitama nenjara; balifa, okuruga ha muto 
nokuhika ha mukuru, habwa busitama na habwenjara: balifoka omukyeno, 
nekyokuhunu’reho, nokukyenwa, nekijumo. 

13Baitu ndibonabonesa abo abataha omu nsi ya Misiri, nkokunabonaboneseze 
Yerusalemu, habwa busitama, nenjara, norufu:  

14nukwo omuli abo aba Yuda abasigaireho abagenzire omu nsi ya Misiri 
okuikarayo tihalikira nomu, nobukwakuba okusigaraho, okugarukayo omu nsi 
ya Yuda, nambere bagonza okugarukayo okuikara: baitu tihaligarukayo nomu, 
rundi abo bonka abalicwa. 

15Nubwo abasaija bona abamanyire ngu bakazi babu nibote’ra emyami’ro 
abacwezi, nabakazi bona abakaba bemerire aho, okuso’rokana kwingi, nibo 
bantu bona abaikaire omu nsi ya Misiri, omu Paterosi, bagarukamu Yeremiya 
nibagamba 

16ngu Ekigambo ekyotugambire omu ibara lya MUKAMA, titulikihu’ra na kake. 

17Baitu mazimakwo tulihikiriza buli kigambo kyona ekirugire omu kanwa kaitu, 
okwote’ra emyami’ro omukama-mukazi wiguru, nokumusesera ebihongwa 
ebyokunywa, nkokutwakoraga, itwe nabaisenkuru itwe, abakama baitu 
nabakuru baitu, omu mbuga za Yuda, nomu makute ga Yerusalemu: baitu nubwo 
twatungaga ebyokulya bingi, twayomeraga, titwabonaga kabi. 

18Baitu tukaba kuleka okwote’ra emyami’ro omukama-mukazi wiguru, 
nokumusesera ebihongwa ebyokunywa, tubuirwe byona, tumazirweho habwa 
busitama nenjara. 

19Kandi obutwayote’raga emyami’ro omukam-mukazi wiguru nitumusesera 
ebihongwa ebyokunywa, tukamucumbira emigati okumuramya, kandi 
tukamusesea ebihongwa ebyokunywa baiba itwe bataloho?  

20Nubwo Yeremiya yagambira abantu bona, abasaija, nabakazi, abantu bona, 
abasaija, nabakazi abantu bona abamugarukiremu bati 

21nagamba ati Emyami’ro eyimwayote’raga omu mbuga za Yuda nomu makute 
ga Yerusalemu, inywe nabaisenkuru inywe, abakama banyu nabakuru banyu, 
nabantu abensi, Mukama atabiijuke ebi, bitatahe omu kumanyakwe?  

22nokuigaliriza MUKAMA atasobole okuigaliriza, habwobubi bwengeso zanyu, 
kandi habwebigambo ebinugwa ebimwakozire; nikyo ensi yowanyu efokire 
kifuruka, nekyokuhuni’raho, nomukyeno, etarumu muntu nkokweri ha kiro 
kinu.. 

23Baitu mukotera emyami’ro, kandi mukasisira MUKAMA, kunu timuhulire 
iraka lya MUKAMA, nobukwakuba okuugendera omu biragirobye, nobuhokuba 
omu ebi ebiyamanyisize, nikyo akabi kanu kabahikireho, nkokukiri ha kiro kinu. 

24Kandi Yeremiya, yagambira abantu bona, nabakazi bona, ati Muhu’re 
ekigambo kya MUKAMA, inywe aba Yuda abali omu nsi ya Misiri:  

25Nukwo agambire mukama wamahe, Ruhanga wa Isareri ati Inywe na bakazi 
banyu mugambire na kanwa kanyu, kandi mukihikirize nengaro zanyu, 
nimugamba ngu Mazimakwo titulireka okweraga kwaitu okutwayeragire, 

okwote’ra emyamiro omukama-mukazi wiguru, nokumusesera ebihongwa 
ebyokunywa: nukwo mugumye okweraga kwanyu muhikirize okweraga 
kwanyu. 

26Nukwo muhu’re ekigambo kya MUKAMA inywe aba Yuda abaikara omu nsi ya 
Misiri; dora, ndahire ibara lyange erikuru, agambire MUKAMA, ibara lyange 
tiririgaruka okwaturwa omu kanwa komusaija wena owa Yuda, omu nsi yona 
eya Misiri, nagamba ati Nka Mukama YAHWE okwali omwomezi. 

27Dora, nimbarole’ra habwa kabi, tihalihabwoburungi: nabasaija bona aba Yuda 
abali omu nsi ya Misiri, balimarwaho habwa busitama nenjara, okuhikya 
obubalihweraho kimu. 

28Nabo abakira busitama baliruga omu nsi ya Misiri, nibagaruka omu nsi ya 
Yuda, omuhendo gwabu bali bake; naba Yuda abasigaireho abagenzire omu nsi 
ya Misiri okuikarayo balimanya ekigambo ekirigumaho, rundi ekyange rundi 
ekyabu. 

29Kandi kanu kaliba kokuro’raho namberemuli, agambire MUKAMA, 
okundibabonabonesa omu kiikaro kinu, mumanye ngu ebigambo byange 
biribagumiraho habwa kabi:  

30nukwo agambire MUKAMA ati Dora ndihayo Faraho Hofera omukama wa 
Misiri omu mukono gwabanyanzigwabe, nomu mukono gwabu abarukuse’ra 
obwomezibwe; nkokunahaireyo Zedekiya omukama wa Yuda omu mukono gwa 
Nebukadereza omukama wa Baburoni omunyanzigwawe, kandi ayaseruire 
obwomezibwe. 

Nabi Yeremiya 45 

1EKIGAMBO Yeremiya nabi ekiyagambire hali Baruki mutabani wa Neriya 
obuyaha obuyahandikire ebigambo binu omu kitabu, omu kanwa ka Yeremiya, 
omu mwaka gwakana ogwa Yehoyakimu mutabani wa Yosiya, omukama ya 
Yuda,  

2nagamba at Nukwo agambire MUKAMA, Ruhanga wa Isareri haliwe Baruki:  

3ati Okagamba oti Zimboine hati bunu! Baitu MUKAMA ayongire obujune ha 
kusasa kwange; njahire obwokusinda kwange, timboine okuhumura. 

4Nukwo oramugambira oti Nukwo agambire MUKAMA ati Eki ekinayombekere 
ndikisesa, neki ekinabyaire ndikimenyamu; kandi eki ndikikora omu nsi yona. 

5Naiwe noyeseru’ra wenka ebikuru? Leka okubise’ra: baitu dora, ndireta akabi 
ha bona abanyina omubiri, agambire MUKAMA: baitu obwomezi bwawe 
ndibukuba okuba nkeminyago omu biikaro byona nambere oragendaga. 

Nabi Yeremiya 46 

1EKIGAMBO kya MUKAMA ekyaizire hali Yeremiya nabi ebyamahanga. 

2Ebya Misiri: ebiihe lya Faraho-neko omukama wa Misiri, erikaba liri haihi 
nekyambu erikaba liri haihi nekyambu Purati omu Kakemisi, Nebukadereza 
omukama wa Baburoni eriyatemere omu mwaka gwakana ogwa Yehoyakimu 
mutabani wa Yosiya, omukama wa Yuda. 

3Muragire akagabu nengabu, mui’re haihi okurwana. Mutandike ebisoro, 
mutembe inywe abembarasi, mweme’re aho nenkofira zanyu;  

4mutekere amacumu, mujwle ebizibaho byebyoma. 

5Nkibonire ki? Bekangire, bagarukireyo enyuma; abasaija babu bamani batirwe 
hansi, bairukire muno, tibarukurora enyuma: epumpu ecwekere embaju zona, 
agambire MUKAMA. 

6Owenziriga atairuka, nomusaija wamani aleke okucwa; ha bukizi bwemeso ha 
kyambu Furati nuho besitaire, kandi bagwire. 

7Ogu noha arukuimuka nka Nilo, amaizi gakyo agecundacunda nkebyambu?  

8Misiri imuka nka Nilo, namaizi gayo nigecundacunda nkebyambu: agamba ati 
Ndiimuka, ndisweka ensi; ndihwerekereza orubuga nabantu bamu. 

9Mutembe, inywe embarasi; mukwatwe ekiniga, inywe egali; abasaija bamani 
baturuke: Kusi na Puti, abarukukwata engabu: na Abaludi, abarukukwata 
nibafora obuta. 

10Baitu ekiro eki nikyo kya Mukama, MUKAMA wamahe, ekiro ekyokuhora 
enzigu, ayehole enzigu ha banyanzigwabe: kandi busitama erirya eriniha, kandi 
erinywa esagama niguta: baitu Mukama, MUKAMA wamahe ayina ekyonzira 
omu nsi yobukizi Bwemoso ha kyambu Furati. 

11Temba Gireadi, onywe omubazi, iwe omuhara wa Misiri atamanyire msaija: 
nonywera busa omubazi mwingi; busaho kukira haliwe. 

12Amahanga gahulire okuhemuka kwawe, ensi ijuire okukunga kwawe: baitu 
omusaija wamani ahumiraine nowamani, bagwire bombi ahamu. 

13Ekigambo MUKAMA ekiyagambire Yeremiya nabi, Nebukadereza omukama 
wa Baburoni okwaliija natema ensi ya Misiri: ati. 

14Mudumire omu Misiri, mutebeze omu Migudoli, mutebeze omu Nofu nomu 
Tapanesi: mugambe ngu Yeme’re aho, oyetekanize; baitu busitama erire 
okwehinguliriza iwe. 

15Abamani bawe batwalirwe ki? Batagumeho, baitu MUKAMA nauwe 
yabacumirize. 

16Akabasitaza, ego, bagwanganaho: bagamba ngu Muimuke, tugarukeyo hali 
abantu bowaitu, omu nsi yokuzarwa kwaitu, okuruga ha busitama 
erukwerenge’ra. 

17Bakungirayo ngu Faraho omukama wa Misiri buba bwogo kwonka; alekere 
akasumi akatairweho kahinguleho. 

18Nkokundi omwomezi, agambire Omukama, ibaralye nuwe YAHWE wamahe, 
ati Mazimakwo nka Tabora omu nsozi, nka Karameri ha nyanja, nukwo aliija ati. 

19Iwe omuhara arukuikara Misiri, oyebohe’re okugenda omu kusengurwa: baitu 
Nofu erifoka kifuruka, eryokebwa etarumu muntu. 

20Misiri nyana enungi muno; baitu okuhwereke’ra kurugire obukizi bwemoso, 
kuhikire. 

21Nabasaijabe abagulirirwe omuluwe hagati nibasisanizibwa nkenyana 
ezomukihongole: baitu nabo bagarukireyo enyuma, bairukire ahamu, 
bateme’reho: baitu ekiro kyomuhito gwabu kibahikireho, akasumi 
kokubonabonesebwa kwabu. 

22Iraka lyakwo liigenda nkenjoka; baitu baligenda nihe, balimuramagira 
nendyamiti, nabantu abarukutema. 

23Balitema ekibirakye, agambire MUKAMA, nobukitarukuse’rwa; baitu nibakira 
enzige obwogi, tibarukubarwa. 

24Omuhara wa Misiri alikwatwa ensoni; alihabwayo omu mukono gwabantu 
bobukizi bwemoso. 

25MUKAMA wamahe Ruhanga wa Isareri agambire ati Dora ndibonabonesa 
Amoni owa No, na Faraho na Misiri hamu nabacwezi bayo nabakama bayo; 
Faraho nabo abarukumwesiga:  

26kandi ndibahayo omu mukono gwabu abarukuse’ra obwomezi bwabu, nomu 
mukono gwa Nebukadereza omukama wa Baburoni, nomukono gwabairube: 
kandi hayuma eriikarwamu nkomu biro byaira, agambire MUKAMA. 

27Baitu otatina iwe Yakobo omuiru wange, kandi oleke okufube’ra iwe Isareri: 
baitu dora ndibajuna okubaiha hara, noruzaro rwawe okuruiha omu nsi 
yokusengurwa kwabu; kandi Yakobo aligaruka, aliculera, kandi alihumura, 
kandi busaho nomu alimutinisa. 

28Otatina iwe Yakobo omuiru wange, agambire MUKAMA; baitu ndi hamu 
naiwe: baitu ndima’raho kimu amahanga gona nambere nakubingire, baitu iwe 

tindikuma’raho kimu; baitu ndikubonabonesa nebyobulyo, kunu tindikusiga 
kwonka otabonabonesibwe. 

Nabi Yeremiya 47 

1EKIGAMBO kya MUKAMA ekyaizire hali Yeremiya nabi, ebya Abafirisi, Faraho 
atakatemere Gaza. 

2Nukwo agambire MUKAMA ati Dora, amaizi bwemoso, galifoka ekyambu 
ekirukuboga, galifoka ekyambu ekirukuboga, galiboga ha nsi yona na byona 
ebirumu, orubuga nabo abaruikaramu: kandi absaija balikunga, na bona abomu 
nsi balicura. 

3Habwemirindi yokusamba kwebirenge byensoroze zamanu, habwokuhi’ra 
okwegalize, habwokuhinda kwenyamuzigaze, baisebo tibarora enyuma habana 
babu habwobugara bwemikono yabu;  

4habwekiro ekirukuija okunyaga Abafirisi bona okumaraho ha Turo na Zidoni 
omukonyezi wena anyakusigaraho: baitu MUKAMA alinyaga Abafirisiti, 
abanyakusigaraho ha izinga lya Kafutora. 

5Gaza eroho oruhara; Asikeroni eburanganizibwe, abanyakusigaire omu 
kihanga kyabu: olihikya nkaha okwesara wenka?  

6Iwe busitama ya MUKAMA, olihikya nkaha okutaculera? Garukayo omu 
kirweyo kyawe;  

7humura, culera. Nosobora ota okuculera, baitu MUKAMA akuterire? Okurwana 
na Asikeroni nomusa gwenyanja, nuho aho agitererire. 

Nabi Yeremiya 48 

1EBYA Moabu. Nukwo agambire MUKAMA wamahe, Ruhanga wa Isareri ati 
Ziribona Nebo! Baitu ehwerekerezibwe; Kiryasaimu ekwasirwe ensoni, 
enyagirwe: Misigabu ekwasirwe ensoni, kandi enagirwe hansi. 

2Okukugizibwa kwa Moabu tikukiroho; omu Hesiboni bamucwerire amagezi 
ngu Muije tumumaleho, aleke okuba ihanga. Naiwe Madumeni oliculezebwa; 
busitama erikuhondera. 

3Iraka eryokukunga lirugire Horonaimu, okunyaga nokuhwereke’ra kwingi! 

4Moabu ahwerekerezibwe; abanabe abato bahulirwe okukunga kwabu. 

5Baitu omu ntemotembo ya Ruhisi nuho balitemba noku’ra okutahwaho; baitu 
omu nsirimuko ya Horonaimu bahulire obujune obwokukunga 
kwokuhwerekerezebwa. 

6Muiruke, mwejune obwomezi, mube nkomusisa omu irungu. 

7Baitu habwokwesiga emirimo yawe nitungo lyawe, nikyo olikwatirwa: na 
Kemosi alirugayo nagenda omu kusengurwa, banyakatagarabe nabakurube 
ahamu. 

8Kandi omunyagi alihika ha rubuga rwona, orubuga na rumu tirulikira; 
nekihanga nakyo kirihwereke’ra, nekyeya kirihwerekerezebwa; nka MUKAMA 
okuyagambire. 

9Muhe Moabu amapapa, airuke ayegendere: kandi embugaze zirifoka kifuruka 
zitanyina muntu okuziikaramu. 

10Akyenwe ogu anyakukora nobugara omulimo gwa MUKAMA, kandi akyenwe 
ogu anyakutanga busitamaye 

11hali sagama, Moabu ahumuire nokuruga omu butobwe, ebikanjabye bigenzire 
hansi, kunu takaitu’rwanga omu bisisi ebindi nebindi, kunu takagendaga omu 
kusengurwa: nikyo okunurakwe kuikalire omuluwe, nokuboyakwe 
tikuhindukire. 

12Nukwo dora, ebiro biriija agambire MUKAMA, ndimutumira abo 
abarukuitu’ra, kandi balimuitu’ra; kandi balimaramu ebisisibye, balyata 
ebyungu zabu. 

13Kandi Moabu erikwatirwa Kemosi ensoni nkenju ya Isareri okuyakwatirwe 
ensoni Beseri eyibayesigaga. 

14Nimugamba muta ngu itwe tuli basaija bamani, tuli manzi omu kurwana?  

15Moabu ehwerekezibwe, kandi baramagire omu mbugaze, nabasigazibe 
abakomerwemu basirimukire okuitwa, agambire Omukama, ibaralye nuwe 
YAHWE wamahe. 

16Omuhito gwa Moabu gumalize okuija, nobujunebwe nubwanguha muno. 

17Inywe inywena abamwehingulirize mumute’re empamo, nainywe inywena 
abamanyire ibaralye; mugambe ngu Ai bambi, omuigo gwamani! 

18Iwe omuhara arukuikara omu Diboni, sirimuka oruge omu kitinisa kyawe, 
oika’re okwasirwe iroho; baitu omunyagi wa Moabu aizire okurwana naiwe, 
ahwerekerize enkomero zawe. 

19Iwe owomu Aroere yeme’ra omu muhanda notata: kaguza ogu anyakuiruka, 
nogu anyakucwa; gamba oti Kiki ekikozirwe?  

20Moabu ekwasirwe ecura, yami’ra; mukitebeze omu Aranoni ngu Moabu 
ehwerekerire. 

21Kandi omusango guhikirire ha nsi yekyeya ha Holoni na ha Yaza, na ha 
Mefaasi;  

22na ha Diboni, na ha Nebo, na 

23ha Besi- Diburasaimu; na ha kiryasaimu, na ha Besi-Diburasaimu; na ha 
kiryasaimu, na ha Besi-gamuli,  

24na ha Besi-meoni; na ha Keryosi, na ha Bozira, na ha mbuga zona ezensi ya 
Moabu, eziri hara neziri haihi. 

25Ihembe lya Moabu lihoireho, omukono gwe gucwekere, agambire MUKAMA. 

26Mumutamize; baitu akenyumiza wenka ahali MUKAMA: Moabu alyekinguru’ra 
omu bitanakibye. Kandi nauwe alisekerezebwa. 

27Baitu Isareri atabe namberoli ekyokusesekereza? Uwe akazoka omu basuma? 
Baitu bwona obwomugambaho osikinyiza omutwe. 

28Inywe abomu Moabu muruge omu mbuga, mutahe omu mabale; mufoke 
nkeriba erikora ekiju kyalyo omu mbaju zakanwa kekiina. 

29Tukahu’ra ha kwehemba muno; okwenyumizakwe nemyehemboye 
nemyekunikoye nokwekuza okwomutimagwe. 

30Manyire ekinigakye, agambire MUKAMA, tikirimu; okwenyumizakwe 
tikukozire kigambo. 

31Nikyo ndicu’ra Moabu; ego, ndyami’ra habwa Moabu yona: balite’ra empamo 
abasaija ba Kiri-heresi. 

32Ndikuliri’ra muno okukira oku’ra kwa Yazere, iwe omuzabibu gwa Sibuma: 
amatagi gawe gakahingura ha nyanja, gakahika ha nyanja ya Yazere: ebyana 
byawe ebyekyanda nemizabibu yawe enogerwe omunyagi ebigwireho. 

33Nokusemererwa kwawe nokukyanganuka kyawe biihirweho, ha musiri 
ogurukwana, na ha nsi ya Moabu; kandi mazireho amarwa omu ndeba: busaho 
alijunga nokutoka; okutoka tikuliba kutoka na kake. 

34Okuruga ha kukunga kwa Hesiboni nokuhika ha Ereale, nokuhika ha Yahazi, 
balesere iraka lyabu, okuruga Zoara nokuhika ha Horonaimu, ha Egulasiserisiya: 
baitu namaizi ga Nimirimu galisigwa. 

35kandi ndimaramu omu Moabu agambire MUKAMA, ogu arukuhonga omu 
kiikaro ekiraihire, nogu arukwote’ra emyami’ro abacwezibe. 

36Nikyo omutima gwange gurukugambira nkenyamulere habwa Moabu, kandi 
omutima gwange nugugamba nkenyamulere habwabasaija ba Kiri-heresi: baitu 
itungo eringi eriyatungire lihwerekerire. 

37Baitu omutwe gwona guroho oruhara, nekireju kyona kisazirwe: ha ngalo 
zona haroho ensaro, ha bibero byona haroho ebitengo. 

38Haruguru yenju zona eza Moabu nomu makute gayo hona hona haroho 
empamo: baitu nyasire Moabu nkekibindi ekitarumu kusemererwa, agambire 
MUKAMA. 

39Ai bambi, enagirwe hansi! Ai bambi, nebacura! Moabu atire amabega 
habwensoni! nukwo Moanu arifoka ekyokusekereza nokufube’ra hali bona 
abamwehinguliriza. 

40Baitu nukwo agambire MUKAMA ati Dora, alihu’ruka nkisamba alisasanura 
amapapage ha Moabu. 

41Keriosi enyagirwe, nenkomero bazihuire, kandi omutima gwabasaija bamani 
aba Moabu omu kiro eki guliba nkomutima gwomukazi omu kuhururwakwe. 

42Moabu alihwerekerezebwa okutaba ihanga, baitu akenyumiriza wenka ha 
MUKAMA. 

43Okutina, nobuhya, nendubatira, bikuloho iwe owomu Moabu, agambire 
MUKAMA. 

44Ogu anyakuiruka okutina aligwa omu buhya; nogu anyakuruga omu kiina 
alikwatwa omu ndubatira: baitu ndimuletaho Moabu omwaka 
gwokubonabonesebwa kwabu, agambire MUKAMA. 

45Abo abairukire bemerire batanyina amani ha kiituru kya Hesiboni: baitu 
omu’ro gurugire omu Hesiboni, norulimi rwomu’ro hagati omu Sihoni, gulire 
orubaju rwa Moabu, noruhorohozi rwomutwe gwabantu abajaga’ra. 

46Zirikubona iwe Moabu! Abantu ba Kemosi baburangaine: baitu batabani bawe 
bahambirwe, nabaisiki bawe bagenzire omubunyagwa. 

47Baitu omu biro byahanyuma ndiga’raho aba Moabu abahambirwe, agambire 
MUKAMA. Omusango gwa Moabu gugarukire hanu. 

Nabi Yeremiya 49 

1EBYABANA ba Amoni. Nukwo agambire MUKAMA ati Isareri tanyina bana? 
Tanyina mugwetwa? Kiki malikamu okulya Gadi? Nabantube baikalire ki omu 
mbuga zayo?  

2Nukwo dora, ebiro biriija agambire MUKAMA, ndihuliza okuraha kwengoma ha 
Raba eyabana ba Amoni; kandi erifoka omutumo gwa kifuruka, nabahara bayo 
balyokebwa nomu’ro: nubwo Isareri alirya abo abakaba balire uwe, agambire 
MUKAMA. 

3Cu’ra iwe Hesiboni, baitu Ai enyagirwe; mu’re inywe abahara ba Raba, mwetege 
nebitengo: mutere empamo muirukeiruke omu zigati zona: baitu Malikamu 
aligenda omu kusengurwa, banyakatagarabe nabakurube hamu. 

4Noyenyumiriza ki omu bihanga, ekihanga kyawe ekirugera, iwe omuhara 
arukute’ra okugaruka enyuma? arukwesiga itungolye nagamba ati Noha alihika 
namberendi?  

5Dora, ndikuletaho okutina, agambire Mukama, MUKAMA wamahe, 
okurukuruga hali bona abakwehingulirize; kandi mulibingwamu omuntu wena, 
kunu tihalibaho nomu okusoroza ogu arukuhambara. 

6Baitu hanyuma ndiga’raho abana ba Amoni abasenguirwe, agambire MUKAMA. 

7Ebya Edomu. Nukwo agambire MUKAMA wamahe ati Amagezi tigakiroho omu 
Temani? Okuhanura kubuzire hali abarukwerinda? Namagezi gabu gahoireho?  

8Muiruke mugaruke enyuma mwesereke hara, inywe abomu Dedani; baitu 
ndireta ha Esau omuhitogwe, akasumi akandimubonabonesezamu. 

9Abanogi bemizabibu kuba baizire namberoli tibakusingire emizabibu 
eyokusorozebwa? Kuba abasuma baizire ekiro tibakihwerekerize okuhikya 
obubakuigusire?  

10Baitu nyowe njuire Esau, nsukuire ha biikarobye ebyensita, kunu talisobora 
okwesereka: oruzarorwe rusisikaire, nabagenzibe, nabatahibe, nauwe ahezere. 

11Siga abana bawe abafererirwe isebo, ninyowe ndibajuna okutaitwa; 
nabafakati bawe besige nyowe. 

12Baitu nukwo agambire MUKAMA ati Dora, abo abakaba batahikire okunywa 
ha mpwahwa balinyaho amazima; kandi niwe ogu aligendera busa hatali 
kubonabonesebwa? Toligenderaho otabonabonesibwe, baitu okunywa olinywa 
mazima. 

13Baitu nyerahirire nyenka, agambire MUKAMA, nti Bozira erifoka 
ekyokuhuni’raho, ekijumo, ekitongo, kandi omukyeno; nembuga zayo zona 
ziriba ebitongo ebyebiro nebiro. 

14Mpulire ebigambo hali MUKAMA, kandi omukwenda atumirwe omu mahanga, 
nagamba ati Mwesoroze hamu, muije okumuramagira, muimuke okurwana. 

15Baitu dora, nkufoire omuto omu mahanga, kandi ogayirwe omu bantu. 

16Ebyokutinwa kwawe, okwehemba okwomutima gwawe kukubihire, iwe 
arukuikara omu omu nyatika ezamabale, arukulinda okuraiha kworusozi: 
nobworukukora ekiju kyawe okuraiha nkisamba, ndikuihayo, agambire 
MUKAMA. 

17Kandi Edomu erifoka ekyokuhuni’raho: bona abalihinguraho balihuni’ra, 
balisimuza emihito yayo yona. 

18Nkomu kuseswa kwa Sodomu na Gomora nembuga zazo ezehe’raine, 
agambire MUKAMA, busaho muntu nomu aliikarayo, kunu omwana womuntu 
taligonya omu. 

19Dora, aliija nkentale naruga ha kwehemba kwa Yorudani hali ekiikaro 
kyamani ekyokuikaramu, baitu ndimubinga bwango amuiruke; kandi ogu 
alikomwa nuwe nditaho okumulema: baitu noha asisana nka nyowe? Kandi 
noha alinteraho akasumi? Nomulisa alinkaha alyeme’ra omu maiso gange?  

20Nukwo muhu’re amagezi aga MUKAMA agayacwerire Edomu; 
nokumali’rakwe okuyamalirire ha bomu Temani: Mazimakwo balibacunda 
nibabaihaho nabato abigana; mazimakwo alifora irisizo lyabu kifuruka hamu 
nabo. 

21Ensi netengeta habwokugamba kwokugwa kwabu; haroho okukukugwa 
kwabu; haroho ookukunga, nokugamba kwakwo kuhulirwe nokuhikya Enyanja 
Erukutukura. 

22Dora, alirugayo naija nahu’ruka nkisamba okurwana na Bozira: nomutima 
gwabasaija ba Edomu ha kiro eki guliba nkomumutima gwomukazi omu 
kuhururwakwe. 

23Ebya Damasiko. Hamasi ekwasirwe ensoni, kandi na Arapadi; baitu bahulire 
ebigambo byakabi, bahwerirwe: haroho okutuntura ha nyanja;  

24terukusobora okuteka. Damasiko efokere muceke, ahindukire okuiruka, 
okutukumira kumukwasire: okuhururwa nobujune bimukwasire, 
nkebyomukazi arukurumwa okuzara. 

25Orubuga rwokukugizibwa kiki ekyatangire okurusiga? Orubuga 
orwokusemererwa kwange?  

26Nikyo abasigazibe balibasaija bona abokurwana baliculezebwa ha kiro kiri, 
agambire MUKAMA wamahe. 

27Kandi ndyakya omu’ro omu muhuruzi ya Damasiko, gulyokya ebikali bya Ben-
hadadi. 

28Ebya Kedara, nebyobukama bwa Hazora, Nebukadereza omukama wa 
Baburoni ebiyatemere, ngu Nukwo agambire MUKAMA ati Muimuke 
mutembe’re Kedara, munyage abana ba burugaizoba. 

29Ehema zabu nembuzi zabu balizitwara; balyetwa’ra bonka ebikingyo byabu, 
nebibindi byabu byona, nengamira zabu: balibakungira bati Epumpu ecwekere 
embaju zona. 

30Muiruke, muhambale hara, muikale omu irungu, inywe abomu Hazora, 
agambire MUKAMA; baitu Nebukadereza omukama wa Baburoni abacwerire 
amagezi, abamalirireho ebigambo. 

31Muimuke mugende hali ihanga ericulire kurungi, eriikaire hataloho kutuntura, 
agambire MUKAMA; abantu abatanyina enyigi, nobubyakuba ebihongozo, 
abaikaireho bonka. 

32Kandi nengamira zabu ziriba eminyago, nente zabu enyingi zirinyagwa: kandi 
ndirarangiza hali emiyaga abasazirwe embaju zisoke; kandi ndiha omuhito 
gwabu ha mbaju zona, agambire MUKAMA. 

33Na Hazora eriba kiikaro ekyeboha okuikaramu, ekitongo ekyebiro nebiro: 
busaho nomu aliikarayo, kunu omwana womuntu nomu taligonya omu. 

34Ekigambo kya MUKAMA ekyaizire hali Yeremiya nabi ebya Eramu omu 
businge bwa Zedekiya omukama wa Yuda hayabandize okulema,  

35ngu Nukwo agambire MUKAMA wamahe ati Dora, ndicwa obuta bwa Eramu, 
nigo mani gabu agabesiga. 

36Kandi Eramu ndigireta emiyaga ena eruga ha mpero ina eziguru, 
ndibararangiza hali emiyaga egi yona; kandi tihaliba ihanga nerimu nambere 
ababingwa omu batalihika. 

37Kandi ndikanga Eramu omu maiso gabanyanzigwa babu, nomu maiso gabo 
abarukuse’ra obwomezi bwabu: kandi ndibaletaho akabi, nikyo kiniga kyange 
ekingi, agambire MUKAMA; kandi ndituma busitama okubahondera, okuhikya 
obundibama’raho:  

38kandi nditaho ekitebe kyange omu Eramu, ndihwerekerezamu omukama 
nabakuru, agambire MUKAMA. 

39Baitu kirihika omu biro bya hampero, ndiga’raho aba Eramu abasenguirwe, 
agambire MUKAMA. 

Nabi Yeremiya 50 

1EKIGAMBO MUKAMA ekiyagambire ebya Baburoni, ebyensi Yabakalidaya, omu 
Yeremiya nabi. 

2Mudumire omu mahanga, kandi mutebeze, muimukye eberu; mutebeze, 
mutasereka: mugambe ngu Baburoni enyagirwe, Beri ekwasirwe ensoni, 
Merodeki afuberire; ebisisani byayo bikwasirwe ensoni, nebi ebisaruirwe 
bifuberire. 

3Baitu omubukizi bwemoso nuho haruga ihanga okurwana naiwe, kandi lirifora 
ensiye kitongo, busaho nomi aligiikaramu: bairukire, bagenzire, nomuntu 
nekisoro. 

4Omu biro ebi, kandi omu kasumi ako, agambire MUKAMA, abana ba Isareri 
baliija, abo nabana ba Yuda ahamu; baligenda omu muhanda gwabu niba’ra, 
balise’ra MUKAMA Ruhanga wabu. 

5Balikaguza ebya Sayuni amaiso gabu nigarole’rayo nibagamba ngu Muije 
mwehikye MUKAMA muragane ekiragano ekitalihwaho, ekitalyeba. 

6Abantu bange bakaba bali entama ezibuzire: abalise babu nibo babahabisize, 
bakabahabisa omu nsozi: bagendagendaga ha rusozi na kasozi, beberwe 
mpumuro yabu. 

7Bona ababasangaga babalyaga: abanyanzigwa babu bakagamba ngu 
Titurukusobya, baitu basisire MUKAMA, nambere obulyo buli nuwe MUKAMA 
okunihira kwabaisenkurubo. 

8Muiruke hagati omu Baburoni, muruge omu nsi Yabakalidaya, mube nkembuzi 
empaya omu maiso gamagana. 

9Baitu dora, ndiimukya, kandi ndiihayo okurwana na Baburoni okuso’rokana 
okwamahanga amakuru, okuruga omu nsi yobukizi bwemoso: balisimba 
enyiriri zabu omu maiso gayo: kandi nuho eriihwa: engobe zabu ziriba 
nkengobe zomusaija wamani amanyire okurwana; busaho erigwa busa. 

10Kandi Kalidaya eriba omunyago: bona abamumunyaga baliiguta, agambire 
MUKAMA. 

11Baitu musemerirwe, baitu mukyanganukire, inywe abarukunyaga obugwetwa 
bwange, baitu nimukina nkenyana erukuhura engano, nimuhebebera 
nkembarasi ezamani;  

12Nyoko alikwatwa ensoni muno; ogu ayakuzaire aliswazibwa: dora, aliba 
ihanga eryahanyuma mali, irungu, ensi eyomere ibuga. 

13Habwekiniga kya MUKAMA teriika’rwamu, baitu erisigirwa kimu: wena 
anyakuhingura ha Baburoni alihuni’a, alisimuza emihitoye yona. 

14Mwesimbe enyi’ri, mwehingulirize, okurwana na Baburoni, inywena abafora 
obuta; mumurase, mutaganyira engobe: baitu akasisira MUKAMA. 

15Mumutokere ha mbaju zona; ayehaireyo; engoze zigwire, muhuruziye 
eseserwe hansi: baitu nizo nzigu za MUKAMA; mumuhole enzigu; 
nkokuyakozire, nukwo mumukole muti. 

16Mumaleho omusigi omu Baburoni, nogu okwata orugeso omu kasumi 
kokugesa: habwokutina busitama erukwerenge’ra, balihinduka omuntu wena 
hali abantu bowabu, kandi baliiruka omuntu wena nagenda omu nsi yowabu. 

17Isareri eba ntama erarangire; entale nizo zimubingire: okubanza omukama wa 
Asura amulire; kandi hanyuma Nebukadereza ogu omukama wa Baburoni 
ahenzire amagufage. 

18Nikyo MUKAMA wamahe, Ruhanga wa Isareri, agambire ati Dora, 
ndibonabonesa omukama wa Baburoni nensiye nkokunababoneseze omukama 
wa Asura. 

19Kandi ndiga’raho Isareri hali irisizolye, kandi alirira ha Karameri na Basani, 
obwomezibwe buliniha ha nsozi za Eferaimu nomu Gireadi. 

20Omu biro ebi kandi ha kasumi ako, agambire MUKAMA, okutahiki’ra kwa 
Isareri kulise’rwa, kunu tikulizoha na kake; nebibi bya Yuda, kunu tibitibonwa: 
baitu ndibaganyira abo abandisigaho. 

21Mutembe’re ensi ya Meresaimu, egi nabomu Pekodi: muite mubahwerekereze 
kimu, agambire MUKAMA, mukole byona nkokunakuragire. 

22Obwogo obwokurwana buli omu nsi, nobwokuhwereke’ra kwingi. 

23Enyondo eyensi yona esazirwe habiri, ecwekere! Baburoni efokere kifuruka 
omu mahanga! 

24Nkuterireho endubatira, kandi okwasirwemu, iwe Baburoni, kunu okaba 
otamanyire: osangirwe, kandi okwasirwe, baitu okarwana na MUKAMA. 

25MUKAMA abohoroire eryahu’ro eryokurwanisabye, kandi aihihireyo 
ebyokurwanisa ebyokubihirwakwe: baitu Mukama MUKAMA wamahe anyina 
omulimo ogwokukorwa omu nsi Yabakalidaya. 

26Muruge ha mutano oguli hara muno, muije okumuramagira, musumu’re 
amahu’roge: mumuntumire emitumo, mumuhwerekerereze kimu: aleke 
okusigaraho na kake. 

27Muite enimize zona; zisirimuke okuitwa: ziribabona, baitu ekiro kyabu 
kihikire, akasumi kokubonabonsebwa kwabu. 

28Iraka lyabo abairuka nibacwa omu nsi ya Baburoni, okudumira omu Sayuni 
okuhora enizigu okwa MUKAMA Ruhanga waitu, enzigu ezeyekaruye. 

29Musoroze ahamu ababuroni, abo bona abafora obuta; mumutemere enkande 
embaju zona; haleke okucwa nomu: mumusasule nkemirimoye okweri; nka 
byona ebiyakozire okubiri, nukwo mumukole muti: baitu akekunikira 
MUKAMA,  

30Arukwera wa Isareri. Nikyo abasigazibe baligwera omu makutege, 
nabasaijabe bona abwani baliculezebwa ha kiro eki, agambire MUKAMA. 

31Dora, ndi munyanzigwa wawe, iwe owemyehembo, agambire Mukama, 
MUKAMA wamahe: baitu ekiro kyawe kihikire, akasumi akandikubonesezamu. 

32Owemyehembo alyesitara eligwa, busaho nomu alimuimukya: ndicumika omu 
mbugaze omu’ro, gulirya bona abamwehingulirize. 

33Nukwo agambire MUKAMA wamahe ati Abana ba Isareri nabana ba Yuda 
nibakorwa kubi hamu: bona ababasenguire babakwasire muno; bangire 
okubalekera. 

34Omucunguzi wabu wamani; YAHWE wamahe niryo ibaralye: alitonganira 
kimu ebigambo byabu, ahumuze ensi, atuntuze, abomu Baburoni. 

35Busitama ahikire ha Bakalidaya, agambire MUKAMA, na ha bomu Baburoni, na 
ha bakurube, nag a bantube abamagezi. 

36Busitama ehikire ha barukwenyumiza bonka, kandi balifoka badomadoma: 
busitama eri ha basaijabe bamani, balifube’ra. 

37Busitama ehikire ha mbarasi zabu na ha gali zabu, na ha bantu bona 
abajwangaine abali omuluwe hagati, balifoka nkabakazi: busitamaehikire ha 
itungolye, kandi lirinyagwa. 

38Ekyanda kihikire ha maizige, kandi galyoma: baitu eba nsi yebisisani 
ebisaruirwe, kandi bagwire iraro habwebisisani. 

39Nikyo enyamaiswa zomu irungu hamu nengagya ziriikaliramu, nehudu 
ziriikaramu: terigaruka okuikarwamu ebiro byona; kunu teriikarwamu: 
terigaruka okuikarwamu okuhikya obusinge bwona. 

40Nka Ruhanga obuyasesere Sodomu na Gomora nembuga ezahe’raine, 
agambire MUKAMA; nukwo busaho muntu nomu aliikarayo, kunu omwana 
womuntu nomu taligonyamu. 

41Dora, abantu nibaruga obukizi bwemoso; nihanga eringi nabakama baingi 
balimukibwa ha mpero zensi. 

42Nibakwata obuta nicumu; nibaruma, tibanyina kuganyira; iraka lyabu 
nirigamba nirihi’ra nkenyanja, nibatemba embarasi; wena wena asimbirwe omu 
nyi’ri okurwana naiwe omuhara wa Baburoni. 

43Omukama wa Baburoni ahulire okuranganwa kwabu, engaroze zafoka enceke: 
okuhururwa kumukwasire nkokuhururwa kwomukazi arukurumwa okuzara. 

44Dora, aliija nkentale naruga ha myehembo ya Yorudani ekyokuikaramu: baitu 
ndibamuiru kya bwango; kandi ogu akomerwe nuwe nditaho okumulema: baitu 
noha asisaine nyowe? Kandi noha alinteraho akasumi? Kandi omulisa araha 
aryemela omu maiso gange?  

45Nukwo muhu're amagezi gam Mukama agayacwelirire Baburoni; 
nokumarirakwe okumanyirere ha nsi Yabakalidaya: mazimakwo balibacunda 

kuli, nabana abato abigana; mazimakwo alifora ekiikarokyabu ekyokuikaramu 
ekitongo. 

46Habwobwogo obwokunyagwa kwa Baburonoi ensi entukumira, kwamuza 
kuhulirwe omu mahanga. 

Nabi Yeremiya 51 

1NUKWO agambire Mukama ati Dora, Ndimukiza Baburoni nabo abaikara omu 
Lebu-kami omuyaga ogurukuhwerekereza. 

2Kandi ndituma hali Baburoni abanyaihanga abarimusegesa; kandi balimaramu 
ensi: baitu omubiro byobujune balimwehinguliriza embaju zona. 

3Omurasi wobuta aleke okufora obutabwe, aleke okuimuka nekizibahokye 
ekyekyoma: kunu mutaganyira abasigazibe; muhwerekerereze kimu iherye 
lyona. 

4Kandi baligwa baisirwe omunsi Yabakalidaya, bacumisirwe omu makutege 

5Baitu Isareri tasigirweho nobwakuba Yuda tasigirweho Ruhangawe, Mukama 
wamahe: ensi yowabu nobweriba eijuire omusango hali arukwera wa Isareri. 

6Muiruke omu Baburoni hagati, muijune inywenka omuntu wena 
owobwomezibwe; muleke okumarwaho omu kutahiki'ra kwayo; baitu kasumi 
ka Mukama kakuhora enzigu; arimuhera empera. 

7Baburoni ekaberi empwahwa yezabu omu mukono gwa Mukama akatamiza 
ensi yona amahanga gakanywa amarwa gayo; nikyo amahanga gagwerire iraro. 

8Baburoni egwire bwago, ehwerekerezibwe: mugicure; mutwale omubazi 
habwokusasa kwayo, rundi erasobora okutambirwa. 

9Itwe twakutambirwe Baburoni baitu tetambirwe: mugisige, tugende, omuntu 
wena omu nsi yowabu: baitu omusango gwayo guhikire omu iguru, 
gunyumizibwe okuhikya haiguru. 

10MUKAMA ayorekere okuhiki'ra kwaitu: muije tutebeze omu Sayuni omulimo 
gwa MUKAMA Ruhanga waitu. 

11Mutekere engobe mukwate muno engabu: MUKAMA ayekambize omwoyo 
gwabakama ba Babamedi; baitu okuhunurakwe kuli ha Baburoni 
okugihwerekereza: baitu niyo nzigu ya MUKAMA, enzigu habweyekaruye. 

12Muimukye eberu okurwana na muhuruzi ya Baburoni, mwongereho 
abarukurinda, muteho abalinzi, mutekanize abagwerezi; baitu MUKAMA 
ahanuire kandi akozire ebi ebiyagambira ha bomu Baburoni. 

13Ai bambi iwe orukuikara ha maizi maingi, omuguda witungo, empero yawe 
ehikire, nambere orulengo orwokwegomba kwawe kugarukire. 

14MUKAMA wamahe ayerahilirire wenka, nagamba ati Mazimakwo ndiikuijuza 
abasaija, nka kadoima obwingi; balikuretera obwogo 

15Akakora ensi namanige, akagumya ensi namagezige, kandi omu 
kwetegerezakwe akabamba iguru:  

16obwaleta irakalye haloho okujaga'ra kwa maizi haiguru, atembya ekiho 
okuruga empero zensi; amurikya enkumba habwenjura, naiha omuyaga omu 
lyahu'rolye. 

17Omuntu wena afokere nkekisoro, tayina kumanya; omuhesi wena owezabu 
akwasirwe ensoni ha bwekisisanikye ekisaruirwe: baitu ekisisanikye ekyagere 
bisuba, kunu tibirumu rwoya. 

18Nibyo bitarumu, omulimu gwebisuba: omu kasumi kobonabonesebwa 
kwabyo biribura. 

19Omugabo gwa Yakobo tiguli nkabinu; baitu ogu nuwe yakozire ebintu byona; 
kandi Isareri nurwo ruganda rwobugwetwabwe: YAHWE wamahe niryo 
ibaralye. 

20Niwe ndemu yange eyokurwanisa nebyokurwanisa byange byobulemu: kandi 
niwe nditematemesa amahanga, kandi nuwe ndihwerekerezesa obukama;  

21kandi nuwe nditematemesa embarasi nogu agitembere;  

22kandi nuwe nditematemesa egali nogu agitembamu; kandi niwe 
nditematemesa abasaija nabakazi; kandi niwe nditematemesa omugurusi 
nomusigazi; kandi niwe nditematemesa omwojo nomuisiki;  

23kandi niwe nditematemesa omurisa niganalye, kandi nuwe nditematemesa 
omurimu nenki'riye eyenimi; kandi niwe nditematemesa abalemi nabasigwa 
babu. 

24Kandi ndigarura Baburoni na bona abomu Kalidaya obubi bwabu bwona 
obubakozire omu Sayuni omu maiso ganyu agambire MUKAMA. 

25Dora nindwana naiwe, iwe orusozi orukuhwerekereza agambire MUKAMA, 
orurukuhwerekereza ensi zona; kandi ndigo'ra omukono gwange haliwe, 
ndikukumbya okuruga ha mabale, ndikufora orusozi rwoluhira. 

26Kunu tibalikuihaho ibare eryakarugu, nobulyakuba ibale eryemiganda; baitu 
oliba kifuruka ebiro nebiro, agambire MUKAMA. 

27Muimukye eberu omu nsi, mutere engwara omu mahanga, mutekanize 
amahanga okurwana nayo, mugisolorezeho obukama bwa Ararati, nobwa Mini, 
nobwa Asikenazi: mugitereho engambwa; murete embarasi nyingi nka kadoima. 

28Mugitekanirize amahanga, abakama Abamedi, nabalemi babu, nabasigwa 
babu bona ensi yona eyobukamabwe. 

29Kandi ensi netukumira nesasa: baitu ebi MUKAMA ebyamalirire ha Baburoni 
bigumireho, okukora ensi ya Baburoni ekitongo, etarumu bantu. 

30Abasaija bamani aba Baburoni bangire okurwana, nibasigara omu nkomero 
zabu; amani gabu gahoireho; bafokere nkabakazi: ebiikaro byayo 
ebyokuikaramu byokibwe nomu’ro: ebihongozo byayo bicwekere. 

31Omutalisi aliiruka okutangi’ra omutalisi omutahiwe, kandi omukwenda 
okutangi’ra omukwenda mutahiwe, okwoleka omukama wa Baburoni 
orubugarwe runyagirwe ha mbaju zona:  

32bahuire emyogo, orunjo barwokeze nomu’ro, orufunjo barwokeze nomu’ro, 
nabasaijaa barwani batinire. 

33Baitu nukwo agambire MUKAMA wamahe, Ruhanga wa Isareri ati Omuhara 
wa Baburoni asisaine nkorubuga rwokuhu’raho omu kasumi kokuhura; 
hasigaire akacu kake, kandi akasumi kokugesa kalimuhikaho. 

34Nebukadereza omukama wa Baburoni a’mizire ansasanguire, anfoire 
nkekibindi ekitarumu, a’mizire nkendyoka, aijuize akanwake ebyokulya byange 
ebisemire; antanakire. 

35Akabi akayankoizire nyowe nabomubiri gwange kahike ha Baburoni, nukwo 
owomu Sayuni aligamba ati; kandi Yerusalemu aligamba ati Esagama yange 
ehike ha bomu Kalidaya. 

36Nikyo MUKAMA agambire ati Dora, nditongana ebigambo byawe, ndihora 
enzigu habwawe; ndyomya enyanjaye, kandi ndomya nensoroye. 

37Kandi Baburoni erifoka emitumo. Ekiikaro kyempisi oku ikaramu, 
ekyokuhuni’raho, nekyokusimuza, etarumu bantu. 

38Balibubura hamu nkentale ensigazi; baligamba nkentale ento. 

39Obubalitagata nubwo ndicumba obugenyi bwabu, ndibatamiza, 
bakyanganuke bagwijagire oturo otwebiro byona, batasisimuka, agambire 
MUKAMA. 

40Ndibasirimura nkebyana byentama hali okuitwa, nkembuzi mpaya nentama 
mpaya. 

41Sesaki enyagirwe! Nokukugizibwa kwensi zona kugwerirwe! Baburoni 
efokere ekitongo omu mahanga gona! 

42Enyanja izire ha Baburoni: aswekerwe ebigonzi byayo ebingi. 

43Embuga zayo zifokere bitongo, ensi mbere hatarumu bantu nomu, kunu 
busaho nomu arabayo. 

44Kandi ndibonabonesa Beri omu Baburoni, kandi ekyakaba amizire; kandi 
amahanga tigaligaruka okwesoroza hamu namberali: ego, muhuruzi ya 
Baburoni erigwa. 

45Abantu bange, muturuke omuluwe hagati, mwejune inywenka omu kiniga 
ekingi ekya MUKAMA. 

46Nomutima gwanyu gutaruhi’ra, kunu muleke okutina ebi ebiranganwa omu 
nsi; baitu ebigambo biriranganwa omu mwaka gunu, kandi hanyuma omu 
mwaka ogundi ebigambo biriranganwa, nitima omu nsi, omulemi narwana 
nomulemi. 

47Nukwo, dora, ebiro nibiija, ndicwera omusango ebisango ebisisani 
ebisaruirwe ebya Baburoni, nensiya yona erikwatwa ensoni; nabantube bona 
abaitwa baligwa omuluwe hagati. 

48Nubwo iguru nensi na byona ebirumu birizina habwokusemererwa habwa 
Baburoni; baitu abanyagi balimuizira; baitu abanyagi balimuizira nibaruga 
obukizi bwemoso, agambire MUKAMA. 

49Nka Baburoni okuyanagire hansi abaisirwe omu Isareri, nukwo omu Baburoni 
baligwa bati, bona abaliitwa omunsi yona. 

50Inywe abakizire busitama, mugende, muleke okweme’raho, muijike MUKAMA 
mukiri hara, na Yerusalemu etale omu mutima gwanyu. 

51Tukwasirwe ensoni, baitu tuhulire ha kijumo; ensoni zikwekere amaiso gaitu: 
baitu abanyaihanga batahire harukwera omujuni ya MUKAMA. 

52Nukwo, dora, ebiro biriija, egambire MUKAMA, obundicwera omusango 
ebisisanibye ebisaruirwe; kandi omu nsiye yona abahutaire balikenyera. 

53Nobu Baburoni eritemba okuhika omu irungu, kandi nobwerigumya okuraiha 
kwamanige, baitu abaliginyaga baliruga namberendi, agambire MUKAMA. 

54Iraka eryokuhwereke’ra kwingi omu nsi Yabakalidaya! 

55baitu MUKAMA nanyaga Baburoni, nagimaramu iraka erihango; nebigonzi 
byabu nibihi’ra nkamaizi amaingi, obwogo bwamaraka gabu nubuhu’rwa:  

56baitu omunyagi amuhikireho Baburoni, abasaija bayo bamani bakwasirwe, 
amata gabu gacwekere: baitu MUKAMA nuwe Ruhanga wokuhora enzigu, 
mazimakwo alisasura. 

57Kandi nditamiza abakurube nabasaijabe abamagezi, abalemibe nabasigwa 
babu nabasaijabe abamani, baligwenjara oturo otwebiro nebiro, kunu 
tibalisisimuka, agambire Omukama, ibaralye nuwe YAHWE wamahe. 

58Nukwo agambire MUKAMA wamahe ati Muhuruzi agalirire eya Baburoni 
eriseserwa kimu, enyigi zarwo eziraihire ziryokebwa nomu’ro; kandi abantu 
balikolereza ebitarumu, namahanga balikolereza omu’ro; kandi baliruha. 

59Ekigambo Yeremiya nabi eki yaragire Seraya mutabani wa Neriya mutabani 
wa Maaseya, obuyagenzire Baburoni hamu na Zedekiya omukama wa Yuda omu 
mwaka gwakana ogwobusingebwe. Lero Seraya nuwe akabali omukumirizi 
omukuru. 

60Kandi Yeremiya yahansika omu kitabu akabi kona akakaba nikagenda okuhika 
ha Baburoni, nibyo bigambo binu byona ebihandikirwe ha Baburoni. 

61Kandi Yeremiya yagambira Seraya ati Obwolikahika Baburoni, nubwo olirora 
nosoma ebigambo binu byona,  

62nogamba oti Ai MUKAMA ogambire ebyekiikaro kinu, okukihwerekereza, 
omuntu nobukyakuba ekisoro; baitu kiikalege kifuruka ebiro byona. 

63Kandi kirihika obwolikamara okusoma ekitabu kinu, olikiboha nibale 
olikinaga omu kyambu Furati hagati:  

64kandi oligamba oti Nukwo Baburoni eridikira eti, kunu terigaruka 
okuibu’ruka, habwakabi kona akandigiretaho: kandi baliruha. Ebigambo bya 
Yeremiya bigarukire hanu. 

Nabi Yeremiya 52 

1ZEDEKIYA akaba ahikize emyaka amakumi abiri nagumu hayabandize 
okulema; yalemera emyaka ikumi na gumu omu Yerusalemu: kandi ibara lya 
nyina nuwe Hamutali, omuhara wa Yeremiya owa Libuna. 

2Akakora eki ekikaba kiri kibi omu maiso ga MUKAMA, nka byona okubiri 
Yehoyakimu ebiyakoraga. 

3Baitu habwekiniga kya MUKAMA kikahiki’ra omu Yerusalemu na Yuda, 
okuhikya obuyababingire omu maisoge: kandi Zedekiya yayemera omukama wa 
Baburoni. 

4Kandi kyahika omu mwaka gwomwenda ogwobusingebwe, omukwezi 
kwaikumi, ha kiro kya ikumi ekyokwezi, Nebukadereza omukama wa Baburoni 
akaija, uwe niherye ryona okurwana na Yerusalemu, bagitemeraho enkande: 
bayombeka enkomera okugyehinguliriza embaju zona. 

5Nukwo orubuga rwagotwa ruti okuhikya omwaka gwomukama Zedekiya 
ogwikumi na gumu. 

6Omu kwezi okwakana, ha kiro kyokwezi ekyomwenda, enjara yagwa ha 
rubuga, nebyokulya bitasigalire abantu abensi. 

7Nubwo bafumuire ekihuru omu rubuga, abasaija abarwani bairuka bona, 
baturuka omu rubuga, abasaija abarwani bairuka bona, baturuka omu rubuga 
ekiro nibakwata omuhanda ogwirembo hagati ya muhuruzi ibiri, oguli haihi 
noruharo rwomukama; (Lero Abakalidaya bakaba behingulirize orubuga 
embaju zona): bagenda omu muhanda ogwa Araba. 

8Baitu ihe erya Abakalidaya lyahondera omukama, bakwata Zedekiya omu 
byeyabya Yeriko: iherye ryona lyararanga okumurugaho. 

9Nubwo bakwata omukama bamutwara Ribura hali omukama wa Baburoni omu 
nsi ya Hamasi; yamucwera omusango. 

10Omukama wa Baburoni yaitira omu maisoge batabani ba Zedekiya: kandi yaita 
abakuru bona aba Yuda omu Ribura. 

11Kandi yaihamu amaiso ga Zedekiya; omukama wa Baburoni yamuboha 
namasamba, yamutwara Baburoni, yamuta omu nju yenkomo okuhikya ekiro 
kyo kufakwe. 

12Kandi omu kwezi okwakatano, ha kiro kiikumi ekyokwezi, nugwo mwaka 
gwikumi nomwenda ogwomukama Nebukadereza, omukama wa Baburoni, 
hakaija Nebuzaradani engabwa yabalinzi, ayayeme’raga omu maiso gomukama 
wa Baburoni, hali Yeresalemu:  

13yayokya enju ya MUKAMA, nenju yomukama; nenju zona eza Yerusalemu, nizo 
enju zona enkuru, akazokya nomu’ro. 

14Nihe ryona erya Abakalidaya abakakaba bali hamu nengabwa yabalinzi, 
bakasesa muhuruzi yona ekaba eyehingulirize Yerusalemu. 

15Kandi Nebuzaradani engabwa yabalinzi, yasengura natwara ha bairu mali, 
nabantu abandi abasigaire omu rubuga, nabo abafurukire, abayehongire 
omukama wa Baburoni, nabantu abekitebe abasigaireho. 

16Baitu Nebuzaradani engabwa yabalinzi yasiga ha barukukira obunaku omu nsi 
babe abalimi bengonjo zemizabibu, kandi abalimi bitaka. 

17Nenyomyo zemiringa ezikaba ziri omu nju ya MUKAMA, nentebe, nenyanja 
eyomulinga ezikaba ziri omu nju ya MUKAMA, Abakalidaya bakazicwacwana, 
kandi emiringa yazo yona bagitwara Baburoni. 

18Kandi nebinaga, nenfuka, nebisara orutambi rwetabaza, nebibindi, nebigiko, 
nebakozaga omulimo gwokuhereza, bakabiihayo 

19Nebikopo, nebiswa, nebakuli, nebinaga, nebibindi; ebikaba biri byezabu, omu 
zabu, nebikaba biri byezabu, omu zabu, nebikaba biri byelinzi yabiihayo. 

20Enyomyo ibiri, enyanja emu, nenimi zemiringa ikumi naibiri ezikaba ziri hansi 
yentebe, omukama Sulemani eziyakolire enju ya MUKAMA: omulinga gwebintu 
ebi byona gukaba gutarukulengwa. 

21Kandi nenyomyo ezi, okuraiha okwenyomyo emu mikono ikumi nomunana; 
kandi norulengo orwokwehinguliriza mikono ikumi nebiri; kandi omubiri 
gwayo enta ina: akaba erumu ekina omunda. 

22Kandi ekaberoho omutwe gwomulinga okuraiha okwomutwe gumu mikono 
etano, nobuteko namakomamahanga ha mbaju zona, kandi byona byemiringa: 
kandi nenyomyo eyakabiri ekaba eyina bimu na biri, namakomamahanga. 

23Kandi hakaba haroho amakomamahanga kyenda mu mukaga ha mbaju; 
amakomamahanga gona ha buteko ha mbaju zona gakaba gali kikumi. 

24Kandi engabwa yabalinzi yatwara Seraya nyakatagara omukuru, na Zefaniya 
nyakatagara owakabiri nabakumirizi abasatu aboruigi:  

25kandi ha rubuga yaiha omukuru akaba nalema abasaija abarwani; nabasaija 
musanju hali abo abaroraga amaiso gomukama, abazokere omu rubuga; 
nomuhandiki owengabwa yihe, kandi nuwe yahembaga abantu abensi; 
nabasaija enkaga abomu bantu abensi, abasangirwe omu rubuga hagati. 

26Kandi Nebuzaradani engabwa yabalinzi yabatwara yabaleta Ribura hali 
omukama wa Baburoni. 

27Omukama wa Baburoni yabatema yabaitira Ribura omu nsi ya Mamasi. Nukwo 
Yuda yasenguirwe ati, naihwa omu nsi yowabu. 

28Banu nibo bantu Nebukadereza abanyesenguire: omu mwaka gwomusanju 
Abayudaya enkumi isatu mwamakumi abiri mubasatu:  

29omu mwaka gwa Nebukadereza ogwikumi nomunana, akasengura abantu 
runana mwamakumi asatu mu babiri abayaihire Yerusalemu:  

30omu mwaka gwa Nebukadereza ogwamakumi abiri nesatu Nebuzaradani 
engabwa yabalinzi yasengura ha Bayudaya abantu rusanju mwamakumi ana 
nabatano: abantu bona baba enkumi ina mu rukaga. 

31Kandi kyahika omu mwaka gwamakumi asatu mu musanju ogwokusengurwa 
kwa Yehoyakini omukama wa Yuda, omu kwezi okwaikumi nabiri, ha kiro 
kyamakumi abiri mubitano ekyokwezi, Eviri-merodaki omukama wa Baburoni 
omu mwaka ogwobusingebwe ogwokubanza yaimukya omutwe gwa 
Yehoyakini omukama wa Yuda, yamuiha omu nju yenkomo;  

32yabaza nauwe nembabazi, yakuza ekitebekye okukiri ebitebe byabakama 
abakaba bali Baburoni hamu nauwe. 

33Kandi ebyomugabogwe, yahabwaga omugabo obutosa hali omukama wa 
Baburoni, bukyabukya mugabo, okuhikya ekiro ekyokufakwe, ebiro byona 
ebyobwomezibwe. 

34Kandi ebyomugabogwe yahabwa omugabo obutosa obutosa hali omukama wa 
Baburoni, bukyabukya mugabo, bukyabukya mugabo, okuhikya ekrio 
ekyokufakwe, ebiro byona ebyobwomezibwe. 

Empamo 

Empamo 1 

1Ai bambi, orubuga ruikaire rwonka orukaba ruijuire abantu! Rufokere 
nkomufakati! Ogu akabali omukuru mali omu mahanga, omubito kati omu 
masaza. Afokere nkowokuhayo omusoro! 

2Na’ra muno ekior, kandi amaizi agomu maiso gali ha matamage; Omu 
bakundwabe bona tiharumu owokumuiruki’ra: Enganjanize zona zimukozire 
nobugobya, Bafokere abanyanzigwabe. 

3Yuda asenguirwe habwomuhito mwingi, kandi habwobuiru bwingi: Aikaire 
omu bamahanga, tarukubona kuhumura: Bona abamuhigire bakamukwasiza 
hafunzire. 

4Emihanda ya Sayuni neganya, baitu busaho abarukuija ha kuso’rokana 
okwobugenyi; Amalemboge gona gasigirwe, banyakatagarabe nibisinda: 
Abaisikibe batungire obujune, nauwe wenka asalirwe. 

5Abanyanzigwabe bafokere omutwe, abamunobere nibabona omugsa; Baitu 
MUKAMA amubonaboneseze habwebyokusisabye ebingi: Abanabe abato 
basenguirwe omu maiso gomunyanzigwa. 

6Kandi ha muhara wa Sayuni obukurubwe bwona bumurugireho: Abakurube 
bafokere nkenjaza ezitabona irisizo, Kandi bagenzire batanyina amani omu 
maiso gogu arukuhigana. 

7Yerusalemu aijukire omu biro byomuhitogwe nebyobujunebwe Ebintubye 
byona ebyokusemererwa ebyomu biro byaira: Abantube obubagwire omu 
mukono gwomunyanzigwa, kandi busaho nomu ayamukonyire, kasekerezxa 
okuhukakwe. 

8Yerusalemu akasisa muno muno; nikyo afokire nkekintu ekitasemire: Bona 
abamutahoga ekitinisa nibamugaya, baitu baboine enjuroye: Ego, nasinda, 
nagaruka enyuma. 

9Okusisikarakwe kukaba kuli omu ngoyeze; ataijuke emperoye eyehanyuma; 
Nikyo asirimukire mahano; tanyina muhumuza: Dora, ai MUKAMA, omuhito 
gwange; baitu omunyanzigwa ayenyumize. 

10Omunyanzigwa agoroire omukonogwe ha bitubye byona ebyokusemererwa: 
Baitu aboine abamahanga batahire hawe harukwera, Abawaragireho oti 
Batalitaha omu iso’rokaniro lyawe. 

11Abantub bona nibasinda, nibase’ra ebyokulya; Bahingisize ebintu byabu 
ebyokusemererwa habwebyokulya okujuna obwomezi: Dora, ai MUKAMA, 
kandi orole; baitu nfokere nkekintu ekibihire. 

12Timurukujunana inywe inywena abahinguraho? Dora, kandi murole 
obuharaba haroho obujune obusisana nkobujune bwange, obunkozirwe nyowe, 
MUKAMA obuyambonaboneseze omu kiro ekyekinigakye ekingi 

13Okuruga haiguru atwekere omu’ro omu magufa gange, kandi gugasinguire: 
Ategire ebigere byange endubatira, angaruire enyuma; Anfoire nkomuntu 
asigirwe, kandi aruhirire okuiza obuire. 

14Eikoligo kyebyokusisa byange nikibohwa omukonogwe; Nibibohwa hamu, 
bihikire ha bikya byange; akeheze amani gange: Mukama ampaireyo omu 
mikono yabu, abantarukusobora okweme’ra omu maiso gabu. 

15Mukama abarunganize abasaija bange bona abamani hagati yange: 
Ansorolizeho okuso’rokana okutairweho okusasangura abasigazi bange: 
Mukama asambire, nkomu ndeba yamarwa, omuhara wa Yuda atamanyire 
musaija. 

16Nibyo bigambo ebirukundiza; eriso lyange eriso lyange, nirisesa muno maizi; 
Baitu omuhumuza akuhumuize obwomezi bwange andi hara: Abana bange 
basigirwe, baitu omunyanzigwa asinguire. 

17Sayuni nago’ra emikonoye; busaho nomu okumwehingulirize bafoke 
abanyanzigwabe: Yerusalemu ali hamu nabo nkekintu ekitasemire. 

18MUKAMA ahikirire; baitu nyowe nkemera ekiragirokye; Muhu’re, 
mbesengerize, inywe amahanga gona, murole obujune bwange: Abaisiki bange 
nabasigazi bange basenguirwe. 

19Nketa abakundwa bange, baitu bakambiha ebisuba: Banyakatagara bange 
nabakuru bange bakahayo obwomezi bwabu ha rubuga, Obubakaba nibase’ra 
ebyokulya okujuna obwomezi bwabu. 

20Dora, ai bambi MUKAMA; baitu ntungire obujune; ntuntuire omunda yange: 
Omutima gwange guhindukire omunda yange; baitu nkema muno: Aheru 
busitama nita, omukaharumu okufa. 

21Bampulire ninnsinda; busaho nomu owokunyiruki’ra; Abanyanzigwa bange 
bona bahulire ha bujune bwange; basemerirwe, baitu iwe okikozire: Olihikya 
ekiro ekiwadumire, nabo balisisanizibwa nka nyowe. 

22Obubi bwabu bwona buije omu maiso gawe; Obakole bo, nkokuwakozire 
nyowe obwebyokusisa byange byona: Baitu okusinda kwange kwingi, 
nomutima gwange guruhire 

Empamo 2 

1AI bambi! Mukama aswekere omuhara wa Sayuni nekicu omu kinigakye! 
Anagire hansi, okuruga haiguru, oburungi bwa Isareri, Kunu taijukire akatebe 
kebigerebye omu kiro kyekinigakye. 

2MUKAMA amizire amaju gona ga Yakobo, kunu taganyire; Asesere omu 
kubihirwakwe nkomero ezomuhara wa Yuda; Azinagira hansi: Aswaize 
obukama nabakuru babwo. 

3Acwire omu kinigakye kingi amahembe gona ga Isareri; Agaruire omukonogwe 
ogwobulyo omu maiso gomunyanzigwa: Ayokeze Yakobo nkorulimi rwomu’ro, 
ogurukulya embaju zona 

4Afoire obutabwe nkomumyanzigwa, ayemerire nomukonogwe ogwobulyo guli 
nkogwomunyanzigwa, Kandi aisire bona abarukusemeza amaiso: Omu hema 
yomuhara wa Sayuni nuho asesire ekinigakye nkomu’ro. 

5Mukama afokere nkomunyanzigwa, amizire Isareri; Amizire ebikali byayo 
byona, ahwerekerize enkomeroze: Kandi ayongire hali omuhara wa Yuda 
okuganya nokutera empamo. 

6Kandi aihireyo namani orukanderwe, nkorubaire ruli rwomusiri kwonka; 
Ahwerekerize ekiikarokye ekyokuso’rokaniramu; MUKAMA akebesa 
okuso’rokana okwatairweho na Sabiti omu Sayuni, Kandi omu kubihirwakwe 
nekinigakye agayire omukama na nyakatagara. 

7Mukama anagire ekyotokye, anugire hawe harukwera, Ahaireyo omu mukono 
gwomunyanzigwa ebisika byebikalibyayo: Batokire omu nju ya MUKAMA 
nkomu biro byokuso’rokana okwatairweho. 

8MUKAMA amalirire okuhwerekereza muhuruzi yomuhara wa Sayuni; 
Alengeseze omuguha, tagaruire omukonogwe okutahwerekereza: Baitu 
akwasize obujune ekigo na muhuruzi; Nibiruhiri’ra hamu. 

9Amalemboge gagenzire hansi omu itaka; ahwerekerize kandi acwire 
ebihongozobye: Omukamawe nabakurube bali hamu namahanga nambere 
ebiragiro bitali; ego, banabibe batabone okwoleksa okurugire hali MUKAMA. 

10Abakuru abomuhara wa Sayuni baikalire hansi, nibaculera; Bataire ecucu ha 
mitwe yabu; betegere nebitengo: Abaisiki ba Yerusalemu bainamya emitwe 
hansi. 

11Amaiso gange galemere habwoku’ra amaizi, omunda yange nintuntura, Obune 
bwange buseserwe hansi, habwokuhwereke’ra kwomuhara wabantu bange; 
Baitu abana abato nabarukwonka nibaruhiri’ra omu makute gorubuga. 

12Nibagambira banyinabo ngu Engano namarwa biraha? Obubaruhi’ra 
nkabahutaire omu makute gorubuga, Obwomezi bwabu obubuseswa omu 
kifuba kyabanyinabo. 

13Ekindabagambi’ra kiraha? Kiraha ekindabisaniza naiwe, omuhara wa 
Yerusalemu? Kiraha ekindainganiza naiwe, nkuhumuze, iwe omuhara wa 
Sayuni atamanyire musaija? Baitu ekihuru kyawe kingi, nkenyanja: noha 
asobora okukukiza?  

14Banabi bawe bakubonire okwolekwa okwebitarumu nobutami; Kunu 
tibasoboroire okutahiki’ra kwawe nokuga; raho abawe abasengurwe: Baitu 
bakakubonera enketo zebitarumu, nebigambo ebyokukuhabisa. 

15Bona abahinguraho nibakute’ra enkwakwa; Nibasimuza kandi nibasikinyiriza 
emitwe yabu omuhara wa Yerusalemu, nibagamba ngu Nurwo runu orubuga 
abantu orubayetaga Oburungi obuhikirire, okusemererwa okwensi zona?  

16Abanyanzigwa bawe bona bakwasamize muno akanwa kabu; Nibasimuza 
nibanena ensaya; nibanena ensaya; nibagamba ngu Tumumizire; Mazimakwo 
kinu nikyo kiro ekitwategerezaga; tukiboine, tukizoire. 

17MUKAMA akozire eki ekiyahanuire; Ahikirize ekigambokye ekiyahanuire’ 
Ahikirize ekigambokye ekiyaragire omu biro byaira; Asesere hansi, kunu 
taganyire: Kandi ahaire omunyanzigwa okusemeretwa namberiwoli, Aimukize 
ihembe eryabanyanzigwa bawe. 

18Omutima gwabu gukakunga Mukama: Iwe muhuruzi yomuhara wa Sayuni, 
leka amaizi agomu maiso gagere nkekyambu nyamusana nekiro; Otehumuza na 
kake; emboni yeriso lyawe etaleka oku’ra. 

19Imuka, yami’ra ekiro, ebisisimuka habibandiza; Sesa omutima gwawe 
nkamaizi omu maiso ga Mukama: Imukya emikono yawe namberali 
habwobwomezi bwabana bawe abato, Baruhirire habwenjara ha 
matangatanganiro agamakute. 

20Dora, ai MUKAMA, orole abokozire oto! Abakazi balirya ebyana byabu, abana 
ababakikira omu mukono? Nyakatagara na nabi balitirwa omu kiikaro 
ekirukwera ekya Mukama?  

21Omusigazi nomugurusi babyamire hansi omu makute; Abaisiki bange 
nabasigazi bange bagwire habwa busitama: Obaisire omu kiro kyokubihirwa 
kwawe; okaita, kunu otaganyire. 

22Oketa ebindukutina okuruga embaju zona, nkomu biro byokuso’rokana 
okwatairweho. Hatabeho ayacwire, nobwakuba ayasigaireho ha kiro 
kyokubihirwa kwa MUKAMA: Abo abanakikire omu mikono, kandi abanalezere, 
nibo omunyanzigwa wange amazireho 

Empamo 3 

1NINYOWE musaija aboine omuhito habwomuigo gwokubihirwakwe. 

2Akanyebembera kandi yangendesa omu muirima, kunu tihali omu musana. 

3Mazimakwo taleka okundetaho omukonogwe okuiza obuire. 

4Enyama yange noruhu rwange ebikuleze; ahenzire amagufa gange. 

5Anyombekireho embaju zona nendurwe noksalirwa. 

6Anyikaize omu biikaro byomuirima, nkabo abafire ira. 

7Anzitireho orugo ha mbaju zona, tindukusobora okuturuka; alemize orujegere 
rwange. 

8Ego, nobunkunga ninyami’ra okujuna, akingira aheru okusaba kwange. 

9Afundeze emihanda yange norugo rwamabale egabaizirwe, aramaize ebirale 
byange. 

10Afokere namberensi nkedubu erukwesereke’ra, nkentale omu biikaro 
ebyensita. 

11Ahabisize emihanga yange, antagataguire; ansigire nyenka. 

12Afoire obutabwe, antaireho nkekintu ekyokuteba engobe. 

13Arasize engobe ezomu mufukogwe enda yange. 

14Nfokere ekintu ekyokusekereza hali abantu bange; kandi ekizina kyabu okuiza 
obuire. 

15Ayijuize okusa’ra, anyigusize abusinso. 

16Kandi acwire amaiso gange nobubale, anwekere enju. 

17Kandi obingire obwomezi bwange hara nobusinge; nyeberwe omugisa. 

18Nagamba nti Amani gange gabuzire, nokunira kwange hali MUKAMA. 

19Ijuka omuhito gwange nobujune bwange, abusinso nendurwe. 

20Obwomezi bwange nubukibiijuka, kandi bubundazibwe omuli nyowe. 

21Nyijukire ebi, kandi nikyo ndukunihi’ra. 

22Nukwo kuganyira kwa MUKAMA itwe okutamarwaho, baitu embabazize 
tizihwaho. 

23Ziba mpyaka obukyabukya; okwesigwa kwawe kwingi. 

24MUKAMA nugwo mugabo gwange, obwomezi bwange bugambire; nikyo 
ndamutegererezaga. 

25MUKAMA murungi hali abo abamutegereza, hali ogu arukumuse’ra. 

26Kirungi omuntu okunihira nokutegereza nobuculezi okujuna kwa MUKAMA. 

27Kirungi omusaija ahimbe ekikoligo omu butobwe. 

28Aika’re wenka aculere, baitu akimutaireho. 

29Ate akanwake omu cucu; rundi harabaho okunihira. 

30Amuhe itamalye ogu arukumutera; aijule okujunwa. 

31Baitu Mukama talinaga okuhikya ebiro byona. 

32Baitu nobwaraba nasalize, baitu aligira embabazi nkebyoganyirabye bingi 
okubiri. 

33Baitu tabonabonesa habwokugonza nobukwakuba okusaliza abana babantu. 

34Okulibata nebigere abanyagwa bona abomu nsi,  

35Okuhabisa obulyo bwomuntu omu maiso Ganyakuli haiguru muno,  

36Okugobeza omuntu omu kutonganakwe, ebi Mukama tabisima. 

37Noha ogu agamba nikihiki’ra? Mukama obwatarakiragire?  

38Omu kanwa Kanyakuli haiguru muno tiharugamu ebibi nebirungi?  

39Kiki ekirukuhyemesa omuntu omwomezi? Omuntu habwokubonabonesebwa 
obwebibibye?  

40Tuse’re tulenge emihanda yaitu, tuhindukire MUKAMA. 

41Tuimukye emitima yaitu hamu nengaro zaitu hali Ruhanga owomu iguru. 

42Tukasisa, kandi twayema; iwe toganyire. 

43Otuswekere nekiniga, kandi nokutuhigana; oisire, kunu toganyire. 

44Oyeswekere nekicu, okusaba kwaitu kuleke okurabamu. 

45Otufoire nkebiragazibwaho nebihunda hagati yamahanga. 

46Abanyanzigwa baitu bona batwasamize muno akanwa kabu. 

47Okutina nobuhya bitukwasire, okujaga’ra nokuhwerekerezebwa. 

48Eriso lyange nirigera nebyambu byamaizi, habwokuhwereke’ra kwomuhara 
wabantu bange. 

49Eriso lyange nirisesa amaizi, kunu titireka, tiriculera na kake,  

50Okuhikya MUKAMA obwalitunu’ra hansi nayema omu iguru okurora. 

51Eriso lyange nirijwahya obwemezi bwange, habwabahara bona aborubuga 
rwange. 

52Bampigana muno nkenyonyi, abo abali banyanzigwa bange hatali bulyo. 

53Banazireho obwomezi bwange omu nju yenkomo, ba nagireho ibale. 

54Amaizi gakahika ha mutwe gwange; nagamba nti Mazireho. 

55Nkakunga ibara lyawe, ai YAHWE, omu kina ekihamire muno. 

56Wahu’ra iraka lyange; otansereka okutu kwawe hali okuikya orwoya kwange, 
hali okukunga kwange. 

57Wai’ra haihi omu kiro ekinakukungiremu: okagamba oti Leka okutina. 

58Ai Mukama, otongaine ebigambo byobwomezi bwange; ocunguire obwomezi 
bwange. 

59Ai Mukama, oboine okwerenge’rwa kwange; oma’re ebigambo byange. 

60Oboine enzigu zabu nokuhyangya kwabu kwona namberendi. 

61Ohulire okujuma kwabu, ai MUKAMA, na byona ebibampyangize;  

62Eminwa yabo abanyimukirire, nokutekereza kwabu namberendi okuiza 
obuire. 

63Orole okuika’ra kwabu nokuimuka kwabu; nyowe ndi kizina kyabu. 

64Olibagaru’ra empera, ai MUKAMA, nkemirimo yengaro zabu okweri. 

65Olibaha obutahweza obwomutima, nugwo mukyeno gwawe namberebali. 

66Olibahigana omu kubihirwa, nobahwerekereza okubaiha hansi yiguru lya 
MUKAMA. 

Empamo 4 

1EZABU emomere! Ezabu enungi muno ehinduire kubi! Amabale aga harukwera 
gaseserwe ha matangatangano agamakute gona. 

2Batabani ba Sayuni abomuhendo mwingi, abarukuingana nezabu esemire. 
Nibetwa nkebinaga ebiibumba, omulimo gwengaro zomubumbi! 

3Kandi neboha zihayo amabere, zonkya obwana bwazo: Kandi neboha zihayo 
amabere, zonkya obwana bwazo: Omuhara wabantu bange afokerea’ruma, 
nkehundu ezomu irungu. 

4Orulimi rwomwana arukwonka rukwatire omu ngunu obwiroho: Abana abato 
nibasaba ebyokulya, baitu busaho nomu abagabira. 

5Abo abalyaga ebirungi basigirwe bali omu makute: Abo bakullire omu ngoye 
ezinanata babumbatire emungo. 

6Baitu okutahiki’ra kwomuhara wabantu bange kwingi okukira ekibi kya 
Sodomu, Ekyaseserwe bwango omu kacu kake, baitu busaho ayagitaireho 
emikono. 

7Abanyorobe bakaba nibera okukira ebirika, bakera okukira amata. Bakananata 
ha mubiri okukira amatwakavu, nokwecuma kwabu kwa safiro:  

8Amaiso gabu nigairagura okukira amakara, tibamanyirwe omu makute: Oruhu 
rwabu nurugumira ha magufa gabu, rukarakaire, rufokere nkekiti. 

9Abo abaisirwe busitama banyina omugisa okukira abo abaisirwe enjara; Baitu 
banu nibahwe’ra, bacumisirwe habwokuburwa ebyana biitaka,  

10Engaro zabakazi abokuganyira kwingi nizo zicumbire abana babu bonka: 
Nibyo byokulya byabu omu kuhwereke’ra kwomuhara wa bantu bange. 

11MUKAMA ahikirize ekinigakye, asesere okubihirwakwe okwamani; Kandi 
ayokeze omu’ro omu Sayuni, gwamaraho emiganda yayo. 

12Abakama bensi bataikirize, nobybakuba bona abomu nsi, Omunyanzigwa 
nomunobi batahe omu malembo ga Yerusalemu. 

13Habwebibi bya banabibe nokutahiki’ra kwa banyakatagarabe, Abasesere 
esagama yabahikirire hagati omuluwe. 

14Nibahamanga nkabafu bamaiso omu makute, basisikaire nesagama, Nabantu 
tibarukusobora okukora ha byokujwara byabu. 

15Murugeho, bagamba bati, musisikaire: murugeho murugeho, mutakoraho 
kintu: Obubakaba nibairuka nibahambara: Bagambaga omu mahanga ngu 
Tibaligaruka okuikara hanu. 

16Okubihirwa kwa MUKAMA kubabaganizemu; takitaho mutima halibo: 
Batatine maiso ga banyakatagara, batagonze abakuru. 

17Amaiso nigafa habwokutegereza okukonyerwa okutarumu: Omu kurora 
kwaitu turozire ihanga eritasobora okujuna. 

18Nibaronza ibirale byaitu, titurukusobora okugenda omu makute gaitu: 
Empero yaitu eri haihi, ebiro byaitu bihikirire; baitu emperor yaitu ehikire. 

19Abatuhondire bakakira enziriga empungu ezomu mwanya: Bakatuiruki’ra 
omu nsozi, bakatugwera omu irungu. 

20Orwoya orwenyindo zaitu, ogu MUKAMA ouyasesereho amagita akakwatirwa 
omu buhya bwabu; Outwagambahoga ngu Ha kiiturukye nuho turaika’raga omu 
mahanga. 

21Kyanganuka, semererwa iwe omuhara wa Edomu, arukuikara omu nsi ya Uzi: 
Empwahwa erihingura nehika na haliwe; Olitamira, kandi olyejura. 

22Okubonabonesebwa kwobubi bwawe kuhikirire, iwe omuhara wa Sayuni; 
Taligaruka okukutwara omu kusengurwa: Alibonabonesa okutahiki’ra kwawe; 
iwe omuhara wa Edomu; Alikusuku’ra ebibi byawe. 

Empamo 5 

1IJUKA, ai MUKAMA, ebituhikireho: Tunu’ra orole ekijumo kyaitu. 

2Obugwetwa bwaitu buhindukire okuba bwabanyaihanga, enju zaitu 
zabasuhuki. 

3Tuli nfuzi, tuferirwe baisitwe, Banyinaitwe bali nka bafakati,  

4Tunywire amaizi obwebintu; Enku zaitu ntuigura. 

5Abarukutuhondera bahikire ha bikya byaitu: Tujwahire, titunyina kuhumura. 

6Tuhaire omukono hali Abamisiri, Kandi hali Abaasura, habwokuiguta 
ebyokulya. 

7Baisenkuru itwe bakasisa, kandi bahezere; Naitwe tuhimbire ebyokutahiki’ra 
byabu. 

8Abairu nibo batulema: busaho nomu okutujuna omu mukono gwabu. 

9Ntutunga ebyokulya byaitu habwokuhayo obwomezi bwaitu Obwa busitama 
eyomu irungu. 

10Oruhu rwaitu rusirire nkeryokezo Habwekibabu ekirukwokya ekyenjara. 

11Bakahamba abakazi omu Sayuni, Nabaisiki omu mbuga za Yuda. 

12Abakuru bakahanikwa habwomukono gwabu: Amaiso gabakuru batagateho 
ekitinisa. 

13Abojo bakahimba orubengo, Nabana abato nibesitara bahimbire enku. 

14Abasigazi balekere okutera endongo 

15Okusemererwa okwomutima gwaitu kuhoireho; Okuzina kwaitu kufokere 
empamo. 

16Ekondo eragaire ha mutwe gwaitu: Zituboine! Baitu tukasisa. 

17Habwebi omutima gwaitu guruhirire; Habwebigambo ebi amaiso gaitu 
gahimbairte;  

18Habworusozi rwa Sayuni, oruli kifuruka; Eboha nizirugenderaho. 

19Iwe, ai MUKAMA, noikaraho ebiro byona; Ekitebe kyawe kyokuhikya obusinge 
bwona. 

20Notweberwa ki ebiro byona, kandi otusigire ekicu kingi ekiingaine aho?  

21Otuhindule namberiwoli, ai MUKAMA, kandi tulihindurwa; Ga’ramu obuhyaka 
ebiro byaitu nkaira. 

22Baitu otunagire kimu, Otubihirirwe muno. 

Nabi Ezekyeri 

Nabi Ezekyeri 1 

1KANDI kikahika omu mwaka gwamakumi asatu, omu kwezi kwakana, ha kiro 
kyakatano ekyokwezi, nyowe nkabandi nabo abasenguirwe ha kyambu Kebara, 
iguru lyasuku'rwa, narora okwolekwa kwa Ruhanga. 

2Ha kiro kyakatano ekyokwezi, omu mwaka gwakatano ogwobukwatwa 
bwomukama Yehoyakini,  

3ekigambo kya MUKAMA kyaija mali hali Ezekyeri nyakatagara, mutabani wa 
Buzi, omu nsi Yabakalidaya, ha kyambu Kebara; kandi omukono gwa MUKAMA 
gukaba gumuloho oku. 

4Narora, kandi dora, omuyaga gwamani gwaruga obukizi bwemoso, ekicu 
ekikoto, nomu'ro nugumyalika obutosa, nokwangasana okwehingulirize, kandi 
hagati yagwo nkokusisana kwezabu nefeza, hagati omu mu'ro. 

5Kandi hagati yagwo haruga okusisana kwebyomezi bina. Kandi kunu nukwo 
kusisana kwabyo; bikasisana omuntu. 

6Kandi bikaba binyina obuso buna kimukimu, kandi byona bikaba binyina 
amapapa na kimukimu. 

7Nebigere byayo byaba bigere ebiterekerire; namara gekigere gakasisana 
nkekigere kyenyana: kandi bikaba nibyengengeta nkomulinga ogusemezibwe. 

8Kandi bikaba binyina engalo zomuntu hansi yamapapa gabyo, ha mbaju zabyo 
ina: ebibina bikaba binyina obuso byabyo namapapa gabyo biti;  

9Amapapa gabyo gakaba gakwatine ipapa nipapa; bitahinduke omu kugenda 
kyabyo; byagenda omu maiso kimukimu. 

10Nokusisana kwamaiso gabyo; bikaba binyina amaiso gomuntu; kandi ebi bina 
bikaba binyina maiso gentale ha rubaju rwobulyo; kandi ebi bina bikaba binyina 
amaiso genimi ha rubaju rwemoso; kandi ebi bina bikaba binyina amaiso 
gisamba. 

11Kandi amaiso gabyo namapapa gabyo bikaba bitakwataine haiguru; amapapa 
abiri agekyomezi kyona gakaba gakwataine ipapa nipapa, kandi abiri gakaba 
gaswekere emibiri yabyo. 

12Kandi byagenda kimu kimu omu maiso: nambere omwoyo gwagendaga nuho 
byagendaga; bitahinduke omu kugenda kwabyo. 

13Kandi okusisana kwebyomezi ebi bikasisana nkamakara gomu'ro 
agarukwokya, nkokusisana kwebimuli; gwagendagenda omu byomezi ebi: 
kandi omu'ro gukaba nugwaka, hagati omu mu'ro haruga okumyalikya. 

14Kandi ebyomezi byairuka byagaruka nkokusisana okworulimi rwenkuba. 

15Kandi obunkaba nindora ebyomezi ebi, dora enyamuziga emu ha nsi ha rubaju 
rwebyomezi, obusu bumu nyamuziga emu, kandi nukwo kuhikya obusu buna. 

16Okusisana kwenyamuziga nomulimo gwazo gukaba nkomulingo gwa beruli: 
kandi ezi ina zikaba ziyina okusisana kumu: kandi okusisisan kwazo nomulingo 
gwazo bikaba biri nkenyamuziga omunda yenyamuziga. 

17Obuzagendaga, zagendaga ha mbaju zazo ina: zitahinduke omu kugenda 
kwazo. 

18Ebyengata zazo, zikaba ziraihire kandi zokutinwa; kandi ezi ina zikaba ziyina 
engata zazo ziijuire amaiso okwehinguliriza. 

19Kandi ebyomezi obubyagendaga. nenyamuziga zagendaga ha rubaju rwobyo: 
kandi ebyomezi obubyahimbwaga. 

20Nambere omwoyo gwagendaga, nuho zagendaga; nuho omwoyo gwagendaga: 
nenyamuziga zahimbwaga ha rubaju rwabyo; baitu omwoyo gwebyomezi 
gukaba guli omu nyamuziga. 

21Ebi obubyagendaga, zinu zagendaga; kandi ebi obubyayeme'raga, zinu 
zayemera'ga; kandi ebi obubyahimbwaga hansi, enyamuziga zahimbwagwa ha 
rubaju rwabyo: baitu omwoyo ogwebyomezi gukaba guli omu nyamuziga. 

22Kandi eruguru ha mutwe gwekyomezi hakaba haroho okusisana kwomwanya, 
nkomulingo ogwebirika erukutinwa, gukingirwe haiguru ha mitwe yabyo. 

23Kandi hansi yomwanya amapapa gabyo gakaba gaterekerire, ipapa limu 
lirolerire ipapa erindi: ekyomezi kyona kikaba kiyina emapapa abiri agaswekere 
ha rubaju runu, kandi ekyomezi kyona kikaba abiri agaswekere ha rubaju ruli, 
emibiri yabyo. 

24Kandi obubyagendaga nahu'raga okuhi'ra kwamapapa gabyo nkokuhi'ra 
kwamaizi amaingi, nkiraka Lyowobusobozi bwona, obwogo bwokujaga'ra 
nkobwogo bwihe: obubyayeme'raga byasirimuraga amapapa gabyo. 

25Kandi hakaba haroho iraka eruguru yomwanya ogukaba guli eruguru yemitwe 
yabyo: obubyayemera'ga byasirimuraga amapapa gabyo. 

26Kandi eruguru yomwanya ogukaba guli eruguru yemitwe yabyo hakaba 
haroho okusisana kwibale safiro: kandi ha kusisana kwekitebe, nkokusisana 
kwekitebe hakaba haroho okusisana kwomulingo gwomusaija aikalireho 
haiguru. 

27Kandi nkarora omulingo gwezabu nefeza, nkokusisana kwomu'ro omunda 
nokwehinguliriza, okuruga ha kusisana kwebiberobye na haiguru; kandi 

okuruga ha hansi, nkarora nkokusisana kwomu'ro kandi hakaba haroho 
okwangasana kumwehingulirize. 

28Nkokusisana okwomuhanganzima oguli omu kicu ha kiro kyenjura, nukwo 
kwali kuti okusisana okwokwangasana kwekitinisa ekya MUKAMA. Kandi 
obunakiboine, nagwa ha maiso gange, nahu'ra iraka eryogu ayabalize. 

Nabi Ezekyeri 2 

1KANDI akangambira ati Mwana womuntu, yeme'ra nebigere byawe, nanyowe 
ndabaza naiwe. 

2Omwoyo gwataha omulinyowe obuyabalize nanyowe, gwanyemereza nebigere 
byange; namuhu'ra ogu akaba nabaza nanyowe. 

3Yangambira ati Mwana womuntu ninkutuma hali abana ba Isareri, hali 
amahanga agobwereme, abanyemire: bo nabaisenkurubo bakansisira, 
nokuhikya hati hona. 

4Kandi abana nibekunika kandi bayina emitima egumangaine; nonkutuma 
nambere bali: kandi olibagambira oti Nukwo agambire Mukama RUHANGA. 

5Kandi abo obubalihu'ra rundi obubatalihu'ra, (baitu nibo benju eyeremere), 
balimanya ngu habaireho nabi omulibo. 

6Naiwe omwana womuntu oleke okubatina, kunu otatina ebigambo byabu, 
emyeramaino namahwa nobubiraba biri hamu naiwe, naiwe nobwoikara hamu 
nange: otatina ebigambo byabu, kunu otekanga habwokugenya kwabu, nobubali 
abenju eyeremere. 

7Kandi olibagambira ebigambo byange, obubalihu'ra rundi obubatalihu'ra: 
baitu beremere muno. 

8Baitu iwe mwana womuntu hu'ra ebindakugambira; oterema iwe nkenju egi 
eyeremere: yasama akanwa kawe, olye eki ekindakuha. 

9Kandi obunarozire, dora, omukono gugorokirwe namberendi; kandi dora, 
omuzingo gwekitabu gukabagurumu;  

10Yagwanju'ra omu maiso gange; gukaba guhandikirwe omunda na haruguru: 
kandi hakahandikwamu empamo nebyokuganya ebyobujune. 

Nabi Ezekyeri 3 

1KANDI yangambira ati Mwana womuntu, lya eki ekyosanga, lya omuzingo 
gunu, ogende ogambire enju ya Isareri. 

2Nukwo nayasama akanwa kange, uwe yandisa omuzingo. 

3Yangambira ati Mwana womuntu, Lisa enda yawe, ogiiguse omuzingo gunu 
ogundukukuha, Nubwo hagulya; gwaba omu kanwa kange nkobwoki. 

4Yangambira ati Mwana womuntu genda, ohike hali enju ya Isareri, obaze nabo 
nebigambo byange. 

5Baitu iwe totumirwe hali abantu abengambo eyabanyaihanga murulimi 
orutarukuhu'ra, baitu hali enju ya Isareri;  

6tihali hali abantu baingi abengambo eyabanyaihanga kandi aborulimi 
orutarukuhu'ra, abotasobora okwegereza ebigambo byabu. Mananukwo, 
kakuba nibakuhu'ra. 

7Baitu enju ya Isareri terikuhu'ra; baitu nanyowe tibalimpu'ra baitu enju yona 
eya Isareri banyina obuso obugumire nomutima ogugumangaine. 

8Dora, ngumize amaiso gawe okurwana namaiso gabu, kandi nobuso bwabu. 

9Nfoire obuso bwawe nka alimasi okuguma, okukira ibale eryomwandara: 
otabatina, kunu otekanga habwokugenya kwabu, nobuharaba bali enju 
eyeremere. 

10Kandi yangambira ati Mwana womuntu, ebigambo byange byona 
ebindakugambiraga obiikirize omu mutima gwawe, kandi ebihu're namatu 
gawe. 

11Kandi ogende, ohike hali abo abasenguirwe, hali abana babantu bowanyu 
obagambire, obatebeze oti Nukwo agambire Mukama RUHANGA ati, 
nobubalihu'ra, kandi nobubatalihu'ra. 

12Nubwo omwoyo gwampimba, nahu'ra enyuma yange iraka eryokuhi'ra 
kwingi, nirigamba liti Ekitinisa kya MUKAMA kikugizibwe okuruga omu 
kiikarokye. 

13Kandi nahu'ra okugamba kwamapapa gebyomezi nigakwatangana, 
nokugamba kwenyamuziga ha rubaju rwabyo, okugamba okwokuhi'ra kwingi. 

14Nukwo omwoyo gwampimba gwanyihaho: nagenda omu kusa'ra, omu 
kubihirwa okwomwoyo gwange, kandi omukono gwa MUKAMA gukaba 
gundoho namani. 

15Nubwo naija hali abo abasenguirwe omu Teri-abibu, abakaba baikaire ha 
kyambu Kebara, hali ekiikaro nambere baikaraga. Naika'rayo mpunirire hamu 
nabo ebiro musanju. 

16Kandi kyahika ebiro musanju obyahoreho, ekigambo kya MUKAMA kyaija 
namberendi ngu 

17Mwana womuntu, nkufoire omulinzi hali enju ya Isareri: nukwo, hu'ra 
ekigambo omu kanwa kange, abahabule habwange. 

18Obungambira omubi nti Mananukwo olifa; naiwe tomuhabura, nobukwakuba 
okugamba okuhabura omubi aruge omu muhandagwe omubi, akize 
obwomezibwe okutafa; omusaija ogu omubi alifera omu kutahiki'rakwe; baitu 
esagamaye ndigijunaniza omukono gwawe. 

19Baitu obwoba nohabura omubi, nauwe tahinduka okuleka obubibwe, 
nobukwakuba okuleka omuhandagwe omubi, alifera omu kutahiki'rakwe; baitu 
iwe oyejunire obwomezi. 

20Ekindi, omuntu ahikirire obwaleka okuhiki'ra, nanyowe ntaire enkonge omu 
maisoge, alifa: baitu iwe tomuhabuire, alifera omu kibikye, nengesoze 
ezihikirire eziyakoraga tizirijukwa; baitu esagamaye ndigijunaniza omukono 
gwawe. 

21Baitu obwoba nohabura omuntu ahikirire, ahikirire atasisa, kandi tasisa, 
mazimakwo aliba mwomezi baitu akaikiriza okuhaburwa; naiwe oyejunire 
obwomezi. 

22Kandi omukono gwa MUKAMA gwambaho oku; yangambira ati Imuka oturuke 
ogende omu kyeya, kandi nuho ndibaliza naiwe. 

23Nubwo naimuka naturuka nagenda omu kyeya: kandi dora, ekitinisa kya 
MUKAMA kyamerire oku, nkekitinisa ekinaboine ha kyambu Kebara: nagwa 
njumaire. 

24Kandi omwoyo gwataha omuli nyowe, gwanyemereza gwanyimukya nebigere 
byange; kandi yabaza nanyowe, yangambira ati Genda oyekingire omu nju yawe. 

25Baitu iwe, mwana womuntu, dora, balikuboha nazo, kandi tolituruka 
okugenda omulibo:  

26Kandi ndomya orulimi rwawe ha rusaya rwawe, nukwo olifa munwa, kandi 
toliba nambere bali omuhani: baitu bali enju eyeremere. 

27Baitu obundikabaza naiwe ndyasamya akanwa kawe, kandi olibagambira oti 
Nukwo agambire Mukama RUHANGA ati Arukuhu'ra ahu're; atarukuhu'ra aleke 
okuhu'ra: baitu bali enju eyeremere. 

Nabi Ezekyeri 4 

1KANDI iwe, mwana womuntu wekomere itofali, oliteho omu maiso gawe, 
olitereho ekisisani kyorubuga, nurwo rubuga Yerusalemu:  

2orugote, orwombekereho enkomera, orutumireho omutumo: kandi 
orutemereho enkande, orusimbeho enyomyo ezitera ha mbaju zona. 

3Kandi oyekomere ibate eryekyoma, okiimukye nkekisika kyekyoma hagati 
yawe norubuga: kandi orugumyeho amaiso gawe, kandi ruligotwa, kandi iwe 
olirugota. Kanu kaliba kokuro'raho hali enju ya Isareri. 

4Kandi obyame ha rubaju rwawe orwemoso, oruteho okutahiki'ra kwenju ya 
Isareri: nkomuhendo ogwebiro ebyolibyamira oti okuguli nukwo olihimba 
okutahiki'ra kwabu. 

5Baitu ntaireho emyaka eyokutahiki'ra kwabu okuba namberoli omuhendo 
gwebiro, ebiro bikumi bisatu mu kyenda; nukwo olihimba oti okutahiki'ra 
kwenju ya Isareri. 

6Kandi, obwolikahikya ebi, olibyama ha rubaju rwawe orwobulyo, kandi 
olihimba okutahiki'ra kwenju ya Yuda: ebiro amakumi ana, ekiro kimu omwaka 
gumu, nukwo nkikuterireho. 

7Kandi oligumya amaiso gawe okugota Yerusalemu, nomukono gwawe, 
gusukuirwe; kandi oliruragu'raho. 

8Kandi dora, ninkutaho ensengo, kandi otalihindukahinduka orubaju norubaju, 
okuhikya obwolikamara ebiro byokugota kwawe. 

9Kandi oyetwa're engano, na sayiri, nebihimba, nebicoli, na buro, nomugusa, 
obite omu kinaga kimu, kandi oyeko'remu omugati; nkomuhendo gwebiro 
okuguli obwolibyama ha rubaju rwawe, nibyo biro bikumi bisatu mu kyenda, 
nukwo olibiryamu. 

10Nebyokulya byawe ebyoralyaga biripimwa, ekiro kimu sekeri abiri, ekiro kimu 
sekeri abiri; orabiryaga omu mpiko zabyo. 

11Kandi oranywaga amaizi omu ndego, ekicweka kya hini ekyomukaga: 
oraganywaga omu mpiko zago. 

12Kandi orabiryaga nkemigati ya sayiri, kandi orabicumbiraga omu maiso gabu 
nobusa bwabantu. 

13Kandi MUKAMA yagamba ati Nukwo bati abana ba Isareri baralyaga 
ebyokulya byabu bitasemire, omu mahanga nambere ndibabingira. 

14Nubwo nagamba nti Ai bambi Mukama RUHANGA! dora, obwomezi bwange 
tibukasiswaga: baitu okuruga omu buto bwange na hati hona, tinkalyaga ha eki 
ekifa kwonka, nokyakuba ekitagurwatagurwa enyamaiswa: kunu enyama 
erukunugwa tekatahaga omu kanwa kange. 

15Nubwo yangambira ati Dora, nkuhaire obusa bwente omu kiikaro kyobusa 
bwabantu, kandi nubwo olicumbisa ebyokulya byawe. 

16Kandi yagambira ati Mwana womuntu dora, ndicwa omuigo gwebyokulya 
omu Yerusalemu: balirya ebyokulya ebipimirwe, hamu nokwerinda; kandi 
balinywa amaizi agomu ndengo, hamu nokuhi'ra:  

17nukwo basege ebyokulya namaizi, bahuni're bonka na bonka, kandi hahwe're 
omu kutahiki'ra kwabu. 

Nabi Ezekyeri 5 

1KANDI iwe, mwana womuntu, oyetwa're busitama yobwogi, nkorumwiso 
orurukumwa nukwo ligyetwa'ra, kandi oligirabya ha mutwe gwawe na ha kireju 
kyawe: kandi oyetwa're eminzani yokupima, obaganizemu isoke. 

2Ekicweka e yakasatu olikyokya omu mu'ro omu rubuga hagati, ebiro 
ebyokugota obubirikahiki'ra; kandi olitwara ekicweka ekyakasatu 
nokitematema nempirima; kandi ekicweka ekyakasatu olikinagira omuyaga, 
nanyowe ndisomora busitama enyuma yabu. 

3Kandi oliihamu obusoke buke omuhendo gwabwo, olibuboha omu ngoye zawe. 

4Kandi hali obu oligaruka okubuihamu, olibunaga omu mu'ro hagati, olibwokya 
nomu'ro; kandi nuho haliruga omu'ro muguhikya enju yona eya Isareri. 

5Nukwo agambire Mukama RUHANGA ati Enu niyo Yerusalemu: mutaireho 
hagati yamahanga, nensi zimwehingulirize. 

6Kandi akemera ebigambo byange ebinacwire nakora kubi okukira amahanga, 
kandi yayemera ebinataireho okukira ensi ezamwehingulirize: baitu bakangira 
kimu ebi ebinacwire, kandi ebinataireho bangire okubigendamu. 

7Nikyo Mukama RUHANGA agambire ati Baitu inywe muli bobwereme okukira 
amahanga agabehingulirize, kunu timugenzire omwebi ebinataireho, kunu 
timwakwasire ebigambo ebinacwire, kunu timukozire ebiragiro byamahanga 
okubiri agabehingulirize;  

8nikyo Mukama RUHANGA agambire ati Dora, nyowe ninyowe ndukurwana 
naiwe; kandi ndicwa emisango hagati yawe omu maiso gamahanga. 

9Kandi ndikora omuliwe eki ekintarakozire, kandi ekintaligaruka okukora 
ekirukuingana nakyo, habwebinugwa byawe byona. 

10Nikyo baisebo balirira abana hagati yawe, nabana balirya baisebo; kandi 
ndicwera emisango omuliwe, na bawe bona abasigaraho ndibanagira emiyaga 
yona. 

11Nukwo, nkokundi omwomezi, agambire Mukama RUHANGA, baitu akasisa 
hawange harukwera nebintu byawe byona ebinobwa, nebinugwa byawe byona, 

nikyo ndikuheza; neriso lyange tiririrekera, kandi nanyowe tindiganyira, kandi 
nanyowe tindiganyira. 

12Ekicweka kyakasatu ekyabantu bawe balifa orufu, nenjara eribahwerekereza 
hagati yawe; nekicweka ekyasatu baligwa habwa busitama ha mbaju zawe; 
nekicweka ekyakasatu ndibararangya hali emiyaga yona, kandi ndisomora 
empirima enyuma yabu. 

13Nukwo okubihirwa kwange kulihiki'ra kiti, kandi ndiigusa halibo ekiniga 
kyange, kandi ndihumuzibwa: nabo balimanya ngu nyowe MUKAMA ngambire 
omu ihali lyange, obundikahikiriza halibo ekiniga kyange. 

14Kandi ndikufora ekifurukwa kandi ekijumo, omu mahanga agakwehingulirize, 
omu maiso ga bona abahinguraho. 

15Kandi orubuga ruliba ekijumo nekyokusekereza, nekyokwegaraho 
nekyokuhuni'raho hali amahanga agakwehingulirize, obundihikiriza emisango 
omuliwe, omu kubihirwa nekiniga, nomu kuhana kwekiniga: ninyowe MUKAMA 
nkigambire:  

16Obundibatwekera engobe embi ezenjara, ezokuhwerekereza, ezinditweka 
okubahwerekereza, kandi ndikanyisa enjara namberemuli, kandi ndicwa muigo 
gwanyu, ogwebyokulya;  

17kandi ndibatwekera enjara nenyamaiswa embi, kandi ziribakehya; norufu 
nesagama biribarabamu; kandi ndikuletera busitama: ninyowe MUKAMA 
nkigambire. 

Nabi Ezekyeri 6 

1KANDI ekigambo kya MUKAMA kyaija namberendi nikigamba kiti 

2Mwana womuntu, gumya amaiso gawe hali ensozi 

3za Isareri eziragu're nogamba oti Inywe ensozi za Isareri, muhu're ekigambo 
kya Mukama RUHANGA: Nukwo agambire Mukama RUHANGA, hali ensozi 
nobusozi, hali obwambu nebihanga; ati Dora nyowe, ninyowe ndibaletera 
busitama, ndihwerekereza ebiikaro byanyu ebiraihire. 

4Kandi ebyoto byanyu birisigwa, nebisisani byanyu ebiizoba biricwekacweka: 
kandi ndinaga hansi abasaija banyu abaisirwe omu maiso gebisisani byanyu. 

5Kandi ndita hansi emitumbi yabana ba Isareri omu maiso gebisisani byabu; 
ndirarangya emagufa ganyu ha mbaju zona ezebyoto byanyu. 

6Omu biikaro byanyu ebyokuikaramu embuga ziriseswa, nebiikaro ebiraihire 
birisigwa; ebyoto byanyu biseswe kandi bisigwe, nebisisani byanyu bicweke 
bihweho, nebisisani byanyu ebiizoba bitemwe hansi? nemirimo yanyu 
biragazibwe. 

7Nabarukuitwa baligwa hagati yanyu, kandi mulimanya nyowe ndi MUKAMA. 

8Baitu ndisigaho abamu, baitu muliba nabarukukira busitama omu mahanga, 
obumuliraranga omu nsi zona. 

9Kandi abo abomulinywe abalicwa balinyijuka omu mahanga nambere 
balisengu'rwa nibatwarwayo, okundalemerwe omutima gwabu ogwobusihani, 
ogwandugirweho nibagenda nibasihana na maiso gabu, okuhondera ebisisani 
byabu: kandi balyenuga bonka, habwobubi obubakozire omu binugwa byabu 
byona. 

10Kandi balimanya nyowe ndi MUKAMA: tingambire busa nti ndibakora akabi 
kanu. 

11Nukwo agambire Mukama RUHANGA ati Tera nomukono gwawe, osambe 
nekigere kyawe, osambe oti Ai bambi Zituboine! habwebinugwa byona ebibihire 
ebyenju ya Isareri: baitu baligwa busitama, nenjara, norufu. 

12Ogu anyakuli hara alifa orufu; nogu ali haihi aligwa habwa busitama; nogu 
anyakusigaraho nagotwa alifa enjara: nukwo ndihikiriza nti ekiniga kyange 
namberebali. 

13Nainywe mulimanya nyowe ndi MUKAMA, abasaija babu abarukuitwa 
obubaliba hamu nebisisani byabu ha mbaju zona ezebyoto byabu, ha rusozi 
rwona oruraihire, omu nsozi zona eruguru, na hansi yomuti gwona omubisi, na 
hansi yomuhomozi gwona omukoto, ekiikaro nambere bahongaga ebirukuboya 
kurungi hali ebisisani byabu byona. 

14Kandi ndibago'raho omukono gwange, nimufora ensi esigirwe kandi kifuruka, 
okuruga irungu eri haihi na Dibura, okuhikya amaka gabu gona: kandi 
balimanya nyowe ndi MUKAMA. 

Nabi Ezekyeri 7 

1KANDI ekigambo kya MUKAMA kyaija namberendi nikgamba kiti 

2Naiwe mwana womuntu, nukwo agambire Mukama RUHANGA hali enju ya 
Isareri ati Empero, empero ehikikire ha mbaju zona ezensi. 

3Nubwo empero ehikire haliwe, kandi ndikutwekera ekiniga kyange, 
ndikucwera omusango nkemihanda yawe okweri; kandi ndikuletaho ebinugwa 
byawe byona. 

4Neriso lyange tiririkurekera, kunu tindaganyira: baitu ndikuletaho emihanda 
yawe, nebinugwa byawe biriba hagati yawe: kandi mulimanya nyowe ndi 
MUKAMA. 

5Nukwo agambire Mukama RUHANGA ati Akabi, akabi kamu konka; dora, 
nikiaja. 

6Empero ehikire, empero ehikire, ekusisimukireho; dora, nija. 

7Empiko yawe ekuhikireho, iwe owomu nsi: akasumi kahikire, ekiro kiri haihi; 
ekiro kyokujaga'ra, kunu tikiri kyokutoka habwokusemererwa, ha nsozi. 

8Hati ndi haihi okusesa ekiniga kyange haliwe, nokuhikiriza namberoli 
okubihirwa kwange, kandi ndikucwera omusango nkemihanda yawe okweri; 
kandi ndikuketaho ebinugwa byawe byona. 

9Neriso lyange tiririrekera, kunu tindiganyira: ndikuletaho nkemihanda yawe 
okweri, nebinugwa byawe biriba hagati yawe; kandi mulimanya ninyowe 
MUKAMA ndukutera. 

10Dora ekiro, dora nikiija: empiko yawe eturukire; omuigo gwakize ebyakyo, 
okwehemba kurokire ebyakyo, okwehemba kurokire amatagi. 

11Itima likuzire, lifokere omuigo gwobubi; tihalisigaraho na kake, nobuhokuba 
ha bantu babu, nobuhokuba ha itungo lyabu: kunu tihalibaho obukuru omulibo. 

12Akasumi kabikize, ekiro kiirire haihi: arukuguza aleke okusemererwa, kandi 
arukugura aleke okuganya: baitu okubihirwa kuhikire hali bona abamu. 

13Baitu arukugura taligarukira eki ekyaguzire, nobubaliba abomezi: baitu 
okwolekwa nukujunaniza ekitebe kyona ekyabantu, busaho kugaruka; kunu 
busaho alisobora okugumaho omu kutahiki'ra kwengesoze. 

14Batire engwara, batekanize byona; baitu okubihirwa kwange kuhikire ha 
kitebe kyona ekyabantu. 

15Busitama eri aheru, kandi orufu nenjara biri omunda: ogu ali omu musiri alifa 
na busitama; nogu ali omu rubuga, enjara norufu birimulya. 

16Baitu abo abalikaraho halibo balikara, baliba ha nsozi nkamaiba agebihanga, 
bona nibaganya, omuntu wena omu kutahiki'rakwe, . 

17Emikono yona eriba miceke, namaju gona galiburwa amani nkamaizi. 

18Kandi balyetaga omunda nabitengo, nensoni ziribasweka; nensoni ziriba ha 
maiso gona, noruhara ha mitwe yabu yona. 

19Balinaga efeza yabu omu makute, nezabu yabu eriba ekintu ekitasemire; efeza 
yabu nezabu yabu tibirisobora kubajuna omu kiro kyokubihirwa kwa MUKAMA; 
kunu tibaliniha omu bwomezi bwabu, kunu tibaliigusa enda zabu: baitu niyo 
ekonge yokutahiki'ra kwabu. 

20Noburungibwe obwokwecuma yabutaho omu bukuru: baitu bakabukoza 
ebisisani ebyebinugwa byabu nebintu byabu ebirukunobwa: nikyo mbufoire 
namberebali nkekintu ekitasemire. 

21Kandi ndibuhayo omu mikono yabanyaihanga okuba eminyago: na hali ababi 
abensi babunyage; kandi balibusisa. 

22Kandi ndihindura amaiso gange okutabaorora, kandi balisisa ekiikaro kyange 
kyensita; nabasuma balikitahamu, balikisisa. 

23Muhese orujegere: baitu ensi ijuire emisango eyesagama, norubuga ruijuire 
itima. 

24Nikyo ndileteraabamahanga abarukukira obubi, kandi balirya enju zabu: 
kandi ndimaraho emyehembo yabamani: nebiikaro byabu ebirukwera 
birisiswa. 

25Okuhwereke'ra nukuija; kandi balise'ra obusinge, tibulibaho. 

26Akabi kalikuratira akabai, nokuranganwa kulikuratira okuranganwa; kandi 
balise'ra okwolekwa kwanabi; baitu ebiragiro biribura ha nyakatagara, 
namagezi galibura ahali abakuru abaira. 

27Omukama aliganya, nomukuru alijwara obujune bwekifuruka, nemikono 
yabantu bomu nsi erituntuzibwa: ndibakora nkomuhanda gwabu okuguli, kandi 
nkokbasemerire, nukwo ndibacwera omusango: kandi balimanya nyowe ndi 
MUKAMA. 

Nabi Ezekyeri 8 

1KANDI kikahika omu mwaka gwa mukaga, omu kwezi kwomukaga, omu kiro 
kyakatano ekyokwezi, nyowe nkaba nyikalire omu nju yange, nabakuru ba Yuda 
baikalire omu maiso gange, omukono gwa Mukama RUHANGA gukangwera oku. 

2Nubwo narora kandi dora, okusisana nkokwolekwa okwomu'ro, okuruga ha 
kwolekwa okwebiberobye na hansi, mu'ro: kandi okuruga ha biberobye na 
haiguru, nkokwelekwa kwokwangasana, nkomulingo gwezabu nefeza. 

3Kandi yago'ra ekisisani kyomukono, yankwata ha kiyondo kiisoke lyomutwe 
gwange; omwoyo gwampimba hagati yensi niguru, gwandetera omu kwolekwa 
kwa Ruhanga hali Yerusalemu, hali oruigi rwomulyango ogweizigati eyomunda 
ogurolerire obukizi bwemoso; nambere haroho ekitebe kyekisisani kiihali, 
ekirukureta ihali. 

4Kandi dora, ekitinisa kya RUHANGA wa Isareri kikaba kiri oku, nkokwolekwa 
okukuli okunaboine omu kyeya. 

5Nubwo yangambira ati Mwana womuntu, Imukya amaiso gawe hati bunu hali 
omuhanda ogwobukize bwemoso, kandi dora, ha rubaju rwomulyango 

gwekyoto orwobukizi bwemoso hakaba haroho ekisisani eki ekiihali omu 
irembo. 

6Yangambira ati Mwana womuntu oboine ekibarukukora? nibyo binugwa 
ebikoto abenju ya Isareri ebibakora hanu, nyowe ngende hara na hawange 
harukwera? baitu oligaruka okurora nebinugwa ebindi ebikoto. 

7Kandi yandeta hali omulyango gwezigati; obunarozire dora, ekihuru omu 
kisika. 

8Nubwo yangambira ati Mwana womuntu lima hati omu kisika: obunalimire 
omu kisika, dora, oruigi. 

9Yangambira ati Taha, orole ebinugwa ebibi ebibakora hanu. 

10Nukwo nataha narora; kandi dora, ebinyakweku'ra ebyemiringo yona, 
nebisoro ebyomuziro, nebisisani byona ebyenju ya Isareri, bitirwe ha kisika 
okwehinguliriza hona. 

11Kandi hakaba hayemerireho omu maiso gabyo abasaija ensanju bomu bakuru 
benju ya Isareri, kandi hagati yabu hayemerire Yaazaniya mutabani wa Safani, 
kandi omuntu wena akwasire ekiswakye omu mukonogwe; nekirukuboya 
ekyomuika gwenkwasi kyacuka. 

12Yangambira ati Mwana womuntu oboine abakuru abenju ya Isareri ekibakora 
omu muirima, omuntu wena omu bisika byokutekerezakwe? baitu nibagamba 
ngu MUKAMA tarukuturora; MUKAMA afurukire ensi. 

13Kandi yangambira ati Oragaruka okurora nebinugwa ebindi ebikoto 
ebibakora. 

14Kandi yandeta hali oruigi orwomulyango ogwenju ya MUKAMA ogwarolerire 
obukizi bwemoso; kandi dora, abakazi bakaba baikalire oku, nibali'ra Tamuzi. 

15Yangambira ati Oboine kinu, mwama womuntu? oragaruka okurora ebinugwa 
ebirukukira binu ebikoto. 

16Yantahya omu zigati eyomunda enyenju ya MUKAMA, kandi dora, ha 
mulyango gweyekaru ya MUKAMA, hagati yekisasi nekyoto, hakaba haroho 
abasaija nkamakumi abiri nabatano abatire amabega yekaru ya MUKAMA, 
namaiso gabu garolerire oburugaizoba; kndi bakaramya izoba amaiso gabu 
garolerire oburugaizob. 

17Yangambira ati Oboine kinu, mwana womuntu? kiba kigambo kike hali enju ya 
Yuda, bo okurora ebinugwa ebibarukukora hanu? baitu baijuize ensi obwereme, 
bagarukire okwerema okumbihiza. Kandi dora, bata akatagi ha nyindo yabu. 

18Nikyo nanyowe ndiko'ra nekiniga: eriso lyange tirirerekera, kunu 
tindiganyira: kandi nobubayami'ra omu matu gange niraka erihango, 
tindibahu'ra. 

Nabi Ezekyeri 9 

1NUBWO yayami'ra omu matu gange niraka erihango, nagamba ati Muirize haihi 
abo abarukulore'ra orubuga, omuntu wena akwasire omu ngaroze 
ekyokurwanisakye ekirukuhwerekereza,  

2Kandi dora, abasaija mukaga bakaruga omu muhanda gwirembo eryeruguru, 
eri ha rubaju rwobukizi bwemoso, omuntu wena akwasire omu ngaroze 
ekyokurwanisakye ekirukuita; kandi omuntu omu hagati yabu ajwaire 
ebyekitani, anyina ihembe lya bwino eryomuhandiki ha rubajurwe. Batahamu, 
bayeme'ra haihi nekyoto ekyomulinga. 

3Kandi ekitinisa kya Ruhanga wa Isareri kikaba kirugire ha kerubi nambere 
kyaikaraga kigenzire ha kiti kyomulyango ekyenju: yayami'ra omusaija akaba 
ajwaire ebyekitani, akabanyina ihembe erya bwino eryomuhandiki ha 
rubajurwe. 

4MUKAMA yamugambira ati Raba omu rubuga hagati, hagati omu Yerusalemu, 
oteho akokuro'raho ha buso bwabasaija abarukusinda niba'ra habwebinugwa 
byona ebirukukorwa hagati yarwo. 

5Kandi hali abandi yabagambira, nyowe nkaba nimpu'ra, ati Murabe omu 
rubuga enyuma yogu muteme: eriso lyanyu litarekera, kunu mutaganyira:  

6muitire kimu omugurusi, nomusigazi, nomuisiki, nabana abato, nabakazi: baitu 
mutai'ra haihi omuntu wena aloho akokuro'raho; kandi mubandize hawange 
harukwera. Nubwo babandiza ha bakuru abakaba bali omu maiso genju. 

7Yabagambira ati Musise enju, muijuze ezigati abarukuitwa: muturuke. 
Baturuka, batema omu rubuga. 

8Kandi kyahika, obubakaba nibatema, nyowe nsigaireho, nagwa hansi njumaire, 
nayami'ra ningamba nti Ai bambi Mukama RUHANGA! orahwerekereza aba 
Isareri bona abasigaireho, obwosesa ekiniga kyawe ha Yerusalemu?  

9Yangambira ati Okutahiki'ra kwenju ya Isareri na Yuda kwingi muno, ensi ijuire 
esagama, norubuga ruijuire okuhende'ra emisango: baitu nibagamba ngu 
MUKAMA afurukire ensi, kandi MUKAMA tarukurora. 

10Kandi nanyowe, eriso lyange teririrekera, kunu tindiganyira, baitu ndibaletera 
omuhanda gwabu ha mutwe gwabu. 

11Kandi dora, omusaija ayajwaire ebyekitani, akabanyina ihembe erya bwino ha 
rubajurwe, yaga'ra ebigambo nagamba ati Nkozire nkokwondagire. 



1387 

 

 
Bible in Runyoro-Rutooro 

© 1964 Bible Society of Uganda. 
 

 

 

 

Nabi Ezekyeri 10 

1NUBWO narora, kandi dora, omu mwanya ogukaba guli eruguru ha mutwe gwa 
bakerubi, hakazoka eruguru yabu ibale erya safiro, nkokwelekwa kwekisisani 
kyekitebe. 

2Yagambira omusaija ayajwaire ebyekitani nagamba ati Taha hagati 
yenyamuziga ezirukwehinguliriza, nuho hansi ya kerubi, oijuze engaro zawe 
zombi namakara gomu'ro hagati ya bakerubi, ogamise eruguru ha rubuga. 
Yatahamu, nyowe nkaba nindora. 

3Lero bakerubi bakaba bemerire ha rubaju rwenju orwobulyo, omusaija 
obuyatahiremu; ekicu kyaijura omu zigati oyomunda. 

4Ekitinisa kya MUKAMA kyaruga ha kerubi nikitemba, kyayeme'ra ha kiti 
kyomulyango ogwenju; enju yaijura okwangansa ogwenju; enju yaijura ekicu, 
nezigati yaijura okwangasana kwekitinisa kya MUKAMA. 

5Nokuhi'ra okwamapapa ga bakerubi kukahu'rwa nomu zigati yaheru, nkiraka 
lya Ruhanga Wobusobozi bwona obwagamba. 

6Kandi kyahika, obuyaragire omusaija ayajwaire ebyekitani, nagamba ati Guha 
omu'ro hagati yenyamuziga ezirukwehinguliriza, hagati ya bakerubi, yatahamu 
yayeme'ra haihi nenyamuziga. 

7Kerubi yago'ra omukonogwe nayema hagati ya bakerubi hali omu'ro ogukaba 
guli hagati ya bakerubi, yaiha ha mu'ro, yaguta omu ngaro zogu ayajwaire 
ebyikitani, kandi uwe yagutwara yaturuka aheru. 

8Kandi hazoke omu bakerubi okusisana kwomukono gwomuntu hansi 
yamapapa gabu. 

9Narora, kandi dora, enyamuziga ina ha rubaju rwa bakerubi, enyamuziga emu 
ha rubaju rwa kerubi omu, nenyamuziga endi ha rubaju rwa kerubi ondi, kandi 
okwelekwa okwenyamuziga kukaba kuli nkomulingo gwibale lya Tarasisi. 

10Kandi ebyokwolekwa kwabu, abo bana bakaba banyina okusisana kumu, 
nkenyamuzga omunda yenyamuziga. 

11Ebyomezi obubyagendaga, byagendaga ha mbaju zabyo ina: bitahinduke omu 
kugenda kwabyo, baitu nambere omutwe gwarole'raga nuho byakuratiraga; 
bitahinduke omu kugenda kwabyo. 

12Kandi omubiri gwabyo gwona, namabega gabyo, nengaro zabyo, namapapa 
gabyo, nenyamuziga, bakaijura amaiso embaju zona, nizo enyamuziga ezibikaba 
binyinazo ebina ebi. 

13Kandi ebya nyamuziga ziketwa, nyowe nkaba nimpu'ra, enyamuziga 
ezirukwehinguliriza. 

14Enyamuziga yona ekaba enyina obuso buna: obuso bwokubanza nubwo bwa 
kerubi, nobuso bwakabiri bwomuntu, nobwakasatu bwentale, nobwakana 
bwisamba. 

15Kandi bakerubi bakatemba haiguru: kinu nikyo kyomezi ekinaboine ha 
kyambu Kebara. 

16Kandi bakerubi obubagendaga, enyamuziga zagendaga ha rubaju rwabu: 
kandi bakerubi obubaimukyaga amapapa gabu okuihwa ha nsi, enyamuziga 
zitahinduke okubarugaho. 

17Obubayeme'raga, zinu zayemera'ga; obubatembaga, zinu zatembaga hamu 
nabo, baitu omwoyo gwekyomezi gukaba guli omulizo. 

18Nekitinisa kya MUKAMA kyaruga ha kiti kyomulyango ogwenju, kyayeme'ra 
ahali bakerubi. 

19Bakerubi baimukya amapapa gabu, batemba okuihwa hansi omu maiso gange, 
obubaturukire, nenyamuziga ziri ha rubaju rwabu: kandi bakeme'ra ha ruigi 
rwomulyango gwo burugaizoba ogwenju ya MUKAMA; nekitinisa kya Ruhanga 
wa Isareri kikaba kiroho eruguru yabu. 

20Kinu nikyo kyomezi ekinaboine hansi ya Ruhanga wa Isareri ha kyambu 
Kebara; kandi nkamanya nibo bakerubi. 

21Kerubi wena akabanyina obuso buna, kandi kerubi wena akabanyina amapapa 
ana; nokusisana kwengaro zomuntu kukaba kuli omunda yamapapa gabu. 

22Nokusisana kwamaiso gabu, gakaba gali amaiso ago aganaboine ha kyambu 
Kebara, okwolekwa kwabu nibo bonka; bagendaga wena omu maisoge wenka.] 

Nabi Ezekyeri 11 

1KANDI omwoyo gukampimba gwandeta hali irembo eryobugaizoba eryenju ya 
MUKAMA, erirukolo'rera oburugaizoba: kandi dora, ha ruigi rwomulyango 
abasaija abiri nabatano; kandi narora hagati yabu Yaazaniya mutabani wa 
Azura, na Peretiya mutabani wa Benaya, abakuru bomu bantu. 

2Yangambira ati Mwana womuntu, banu nibo basaija abarukucwerera 
okutahiki'ra, nibaleta amagezi amabi omu rubuga runu:  

3abagamba ngu Akasumi tikahikire okwombeka amaju: orubuga runu kinaga, 
naitwe nyama. 

4Oburagu'reho, ragura, iwe mwana womuntu. 

5Kandi omwoyo gwa MUKAMA gwagwa hali nyowe, yangambira ati Gamba oti 
Nukwo agambire MUKAMA ati Inywe mugambire muti, inywe enju ya Isareri, 
baitu manyire ebigambo ebitaha omu kutekereza kwanyu. 

6Mukanyise abaisirwe banyu omu rubuga runu, kandi muijuze amakute garwo 
nabarukuitwa. 

7Nikyo Mukama RUHANGA agambire ati Abarukuitwa banyu abamutaire hagati 
yarwo abo niyo nyama hagati yarwo, abo niyo nyama norubuga runu kinaga: 
baitu inywe muliihwamu hagati yarwo. 

8Mukaba nimutina busitama, agambire Mukama RUHANGA. 

9Kandi ndibaihamu hagati yarwo, ndibahayo omu mikono yabanyaihanga, kandi 
ndibacwera emisango. 

10Muligwa habwa busitama; ndibacwera emisango omu mutano gwa Isareri; 
kandi mulimanya ngu ninyowe MUKAMA. 

11Orubuga runu turuliba kinaga kyanu, kunu timuliba nyama omurwo; 
ndibacwera emisango omu mutano gwa Isareri; kandi mulimanya nyowe ndi 
MUKAMA:  

12baitu timugenzire omwebi ebintaireho, kunu timukozire ebigambo 
ebinacwire, baitu mukozire nkebiragiro byamahanga okubiri agabahe'raine. 

13Kandi kyahika obunaraguire, Peratiya omwana wa Benaya akafa. Nubwo 
nagwa hansi njumaire, nayami'ra nirika erihango ningamba nti Ai bambi, 
Mukama RUHANGA! olima'raho kimu aba Isareri abasigaireho?  

14Kandi ekigambo kya MUKAMA kyaija namberendi nikigamba ngu 

15Mwana womuntu, bagenzi bawe, ego bagenzi bawe, abasaija bomu bene 
banyu, enju yona eya Isareri, abo bona, nibabo abomu Yerusalemu 
ababagambire ngu Muruge ha MUKAMA, mugende hara; nitwe tuhairwe ensi ya 
munuka, tugirye:  

16nukwo ogambe oti Nukwo agambire Mukama RUHANGA ati Baitu 
nobunabatwaire hara omu mahanga, kandi nobunabararangize omu nsi nyingi, 
baitu ndiba namberebali harukwera akasumi kake omu nsi nambere baizire. 

17Kandi iwe gamba oti Nukwo agambire Mukama RUHANGA ati Ndibasoroza 
nimbaiha omu bantu, kandi ndibasoroza nimbaiha omu nsi nambere 
mwararangire, kandi ndibaha ensi ya Isareri. 

18Kandi baliijayo, baliihaho ebirukunobwa byayo byona nebinugwa byayo 
byona. 

19Kandi ndibaha omutima gumu, kandi ndita omulibo omwoyo omuhyaka; 
ndiiha omu nyama yabu omutima gwibale; ndibaha omutima gwenyama:  

20nukwo bagenda omwebi ebinataireho, bakwatege ebiragiro byange 
bibakolege: kandi baliba abantu bange, nanyowe ndiba Ruhanga wabu. 

21Baitu ebyabo abarukukuratira nemitima yabu ebigambo ebirukunobwa 
nebinugwa byabu, ndibaletera omuhanda gwabu bonka ha mitwe yabu, 
agambire Mukama RUHANGA. 

22Nubwo bakerubi baimukya amapapa gabu, nenyamuziga zikaba ziri ha rubaju 
rwabu; nekitinisa kya Ruhanga wa Isareri kikaba kiri eruguru yabu. 

23Kandi ekitinisa kya MUKAMA kyatembha hagati omu rubuga, kyayeme'ra ha 
rusozi oruli ha rubaju rwoburuga orwoburugaizoba. 

24Omwoyo gwampimba, gwendeta omu kwolekwa habwomwoyo gwa Ruhanga 
hali Kalidaya, hali abo abasenguirwe. Nukwo okwolekwa okunaboine 
kwanyihwaho. 

25Kandi nagambira abo abasenguirwe ebigambo byona MUKAMA 
ebiyanyolekere. 

Nabi Ezekyeri 12 

1EKIGAMBO kya MUKAMA kyagaruka okuija namberendi nikigamba ngu 

2Mwana womuntu, iwe oikare hagati yenju eyeremere, abanyina amaiso 
gokurora, kunu tibarora, abanyina amatu gokuhu'ra, kunu tibahu'ra; baitu nibo 
enju eyeremere. 

3Nukwo, mwana womuntu, oyetekanize ebintu byokusuhuka, osuhuke 
enyamusana bo nibarora; kandi oliruga omu kiikaro kyawe nogenda hali 
ekiikaro ekindi, bo nibarora: rundi balitekereza, nobubali nju eyeremere. 

4Kandi oliturukya ebintu byawe nyamusana, bo nibarora, nkebintu 
ebyokusuhuka: kandi olituruka wenka akairizi, bo bo nibarora, nkabantu 
obubagenda omu kusengurwa. 

5Lima ekihuru omu muhuruzi, bo nibarora, kandi nuho oraturukya ebintu. 

6Bo nibarora olihimba, olibyetweka ha mabega gawe, nobiturukya omu 
muirima; olisweka amaiso gawe oleke okurora ensi: baitu nkutaireho okuba 
akokuro'raho hali enju ya Isareri. 

7Nakora nkokunaragirwe: nkaturukya ebintu byange nyamusana, nkebintu 
ebyokusuhuka, kandi akairizi nkalima ekihuru omu muhuruzi nomukono 
gwange; nibaturukya omu muirima, nabyetweka ha ibega lyange, bo nibarora. 

8Kandi obubwakire nyenkya, ekigambo kya MUKAMA kyaija namberendi,  

9nikigamba ngu Mwana womuntu, enju ya Isareri, enju eyobwereme, 
tekugambire ngu Nokora ki?  

10Obagambire oti Nukwo agambire Mukama RUHANGA ati Okuruga kunu 
kwomukuru ali omu Yerusalemu, nenju yona ya Isareri ababayinabo. 

11Gamba oti Nyowe ndi kokuro'raho kanyu: nkokunkozire nyowe, nukwo 
kiribakorwa kiti bo: balizaha obubalisengurwa 

12Nomukuru ali omulibo alyetweka ha ibegalye omu muirima naturuka: 
alyesweka amaisoge, baitu talirora itaka namaisoge. 

13Nekitimba kyange nkikimunagaho, alikwata endubatira yange: kandi 
ndimutwara Baburoni hali ensi ya Kalidaya baitu taligirora, nobwaliferayo. 

14Kandi ndirarangiza hali emiyaga yona bona abamwehinguliriza 
okumukonyera, nebihandabye; kandi ndisomora busitama enyuma yabu. 

15Kandi balimanya nyowe ndi MUKAMA, obundibararangiza omu mahanga, 
nimba bingira omu nsi nyingi. 

16Baitu ndisiga abamu omulibo okutafa busitama, nenjara, norufu: batezege 
ebinugwa byabu byona omu mahanga nambere baliizira; kandi balimanya 
nyowe ndi MUKAMA. 

17Kandi ekigambo kya MUKAMA kyaija namberendi nikigamba ngu 

18Mwama womuntu, lya ebyokulya byawe nokutukumira, kandi onywe amaizi 
gawe nokutengeta nokutuntura;  

19kandi ogambire abantu bomu nsi oti Nukwo agambire Mukama RUHANGA 
ebyabomu Yerusalemu, nensi ya Isareri, ati Balirya ekyokulya byabu 
nokutuntura, balinywa byabu nokutuntura, balinywa amaizi gabu nokuhuni'ra, 
ensi efururwemu byona ebinyakurumu, habwobwereme bwa bona 
abagiikaramu. 

20Nembuga ezirumu abantu ziriseswa, nensi eriba kifuruka; kandi mulimanya 
nyowe ndi MUKAMA. 

21Kandi ekigambo kya MUKAMA kyaija namberendi nikigamba ngu 

22ngu Mwana womuntu, rufumo ki runu orumunyinarwo omu nsi ya Isareri, ngu 
Ebiro biikaire, nokwolekwa kwona kwahwaho?  

23Obagambire oti Nukwo agambire Mukama RUHANGA ati Ndiihaho orufumo 
runu, tibaligaruka okurucwera omu Isareri nkorufumo; baitu obagambire oti 
Ebiro biri haihi, kandi okuhikiriza okwolekwa kwona. 

24Baitu tihalibaho obundi okwolekwa okutarumu, nobukwakuba okuragura 
okwokwenyumiza omu nju ya Isarei. 

25Baitu ninyowe MUKAMA; ndigamba, kandi ekigambo ekindigamba kirikorwa; 
tikirigaruka okuikazibwaho: baitu omu biro byanyu, inywe abenju eyeremere, 
nubwo ndigamba ekigambo, kandi ndihikiriza, agambire Mukama RUHANGA. 

26Kandi ekigambo kya MUKAMA kyagaruka okuija namberendi, nikigamba ngu 

27Mwana womuntu, dora, abo abenju ya Isareri nibagamba ngu Okwolekwa 
okwarukurora kwebiro bingi ebiri omu maiso, kandi naragura ebyomu biro 
ebiri hara muno. 

28Nikyo orabagambira oti Nukwo agambire Mukama RUHANGA ati Ebigambo 
byange tibiryongera okuikaraho na kake, baitu ekigambo ekindigamba nikyo 
kirikorwa, agambire Mukama RUHANGA. 

Nabi Ezekyeri 13 

1KANDI ekigambo kya MUKAMAA kikaija namberendi nikigamba ngu 

2Mwana womuntu, ragura ha banabi aba Isareri abarukuragura, obagambire 
abo abarukuragura ebirukuruga omu mutima gwabu bonka oti Muhu're 
ekigambo kya MUKAMA;  

3nukwo agambire Mukama RUHANGA ati Ziribabona banabi abadomadoma, 
abarukukuratira omwoyo gwabu bonka, kunu tibaboine kantu! 

4Ai Isareri, banabi bawe bakasisana nkeboha omu biikaro ebifurukirwemu. 

5Inywe timutembere omu bihuru, kunu timuzitire orugo orwenju ya Isareri, 
bayeme're omu bulemu omu kiro kya MUKAMA. 

6Baboine ebitarumu nokubandwa kwebisuba ebarukugamba ngu MUKAMA 
agambire: kunuha MUKAMA tabatumire: kandi bakanihiza abantu ngu 
Ekigambo kyabu kirigumibwa. 

7Timuboine okwolekwa okwebitarumu, kandi timugambire okubandwa 
okwebisuba, obumugamba ngu MUKAMA agambire: kunu tingambire?  

8Nikyo Mukama RUHANGA agambire ati Baitu mugambire ebitarumu, kandi 
muboine ebisuba, dora, nikyo mfoire omunyanzigwa namberemuli, agambire 
Mukama RUHANGA. 

9Kandi omukono gwange gulirwana nabanabi abarukurora ebitarumu, kandi 
ababandwa ebisuba: batalitaha omu rukurato orwabantu bange, kunu 
tibalihandikwa omu kihandiko ekyenju ya Isareri, kunu tibalitaha omu nsi ya 
Isareri, kandi mulimanya nyowe ndi Mukama RUHANGA. 

10Baitu, ego, baitu bakabihabiha abantu bange nibagamba ngu Businge; kandi 
tiharoho businge; kandi omuntu obwayombeka ekisika, dora, bakisiga 
obudongo obutahire kurungi:  

11obagambire abo abarukukisiga nobudongo obutahire oti kirigwa: halibaho 
enjura nyingi, naiywe, orubale orukoto, muligwa hansi; nekiyaga ekyamani 
kirikisesa. 

12Dora ekisika obukirikagwa, inywe timuligambirwa ngu Obudongo bulinkaha 
obumwakisigire?  

13Nikyo Mukama RUHANGA agambire ati Okusesa ndikisesa nekiyaga ekyamani 
omu kiniga kyange; kandi halibaho enjura enyingi omu kubihirwa kwange, 
norubale orukoto omu kiniga okukimaraho. 

14Nukwo ndisesa nti ekisika ekimusigire nobudongo obutahire, kandi ndikinaga 
hansi, kandi nemiganda yakyo erisukurwa: kirigwa, nainywe mulima'rwaho 
hagati yakyo: kandi mulimanya nyowe ndi MUKAMA. 

15Nukwo ndihikiriza nti ekiniga kyange ha kisika, na hali abo abakisigire 
nobudongo obutahire; nanyowe ndibagambira nti Ekisika kihoireho, nabo 
abakisigire;  

16nibo banabi ba Isareri abarukuragura ebya Yerusalemu, nibakora habwarwo 
okwolekwa okwobusinge, kununa tiharoho businge, agambire Mukama 
RUHANGA. 

17Naiwe, mwana womuntu, gumiza amaiso gawe hali abahara babantu bawe 
abarukuragura ebyomu mutima gwabu bonka; kandi iwe obaragu'reho,  

18nogamba oti Nukwo agambire Mukama RUHANGA ati Ziribabona abakazi abo 
ababazira obusago ha nkokera zona, nibakora ebikoba ebyemitwe yabantu bona 
abokuraiha kwona, bahige obwomezi bwabantu! Mulihiga obwomezi bwabantu 
bange! nimukiza okutafa obwomezi bwabandi habwanyu?  

19Kandi nyowe munjumize omu bantu, bange habwebihi bya sayiri nebicweka 
byomugati, okuita obwomezi obutasemerire, okufa, nokujuna okutafa 
obwomezi obusemerire okufa, habwebisuba byanyu hali abantu bange 
abarukuhu'ra ebisuba. 

20Nikyo Mukama RUHANGA agambire ati Dora, ndi munyanzigwa wobusago 
bwanyu, obumuhigisa obwomezi nkenyonyi, kandi ndibucwaho ha mikono 
yanyu; kandi ndirekera obwomezi, nubwo bwomezi obumurukuhiga nkenyonyi. 

21Nebikoba byanyu ndibitemura, ninjuna abantu bange omu mukono gwanyu, 
kandi tibaliikara obundi omu mukono gwanyu okuhigwa, kandi tibaliikara 
obundi omu mukono gwanyu okuhigwa, kandi mulimanya nyowe ndi MUKAMA. 

22Baitu mutuntuize nebisuba omutima gwanyakuhikirire, ountatuntuze nyowe; 
kandi mugumize namani emikono yababi, aleke okuhinduka naruga omu 
muhandagwe omubi, okujunwa okutafa:  

23Nikyo mulirekera okubona ebitarumu, nobukwakuba okubandwa: kandi 
ndijuna abantu bange omu mukono gwanyu; kandi mulimanya nyowe ndi 
MUKAMA. 

Nabi Ezekyeri 14 

1NUBWO haija namberendi abamu abomu bakuru ba Isareri, baika'ra omu 
maiso gange. 

2Ekigambo kya MUKAMA kyaija 

3namberendi ngu Mwana womuntu, abantu banu batwaire ebisisani byabuomu 
mitima yabu, bataire enkonge yokutahiki'ra kwabu omu maiso gabu: nyowe 
nkosoboire okukaguzibwa bo?  

4Nubwo obaze nabo, obagambire oti Nukwo agambire Mukama RUHANGA ati 
Omuntu wena owomu nju ya Isareri atwara ebisisanibye omu mutimagwe, 
nataho enkonge eyokutahiki'rakwe omu maisoge, naija hali nabi; nyowe 
MUKAMA ninyowe ndimugarukamu ebi nkebisisanibye okubiri bingi:  

5nubwo nkwate enju ya Isareri omu mutima gwabu bonka, baitu bona 
babaganizibwemu nanyowe habwebisisani byabu. 

6Nukwo, ogambire enju ya Isareri oti Nukwo agambire Mukama Ruhanga ati 
Mugaruke, muhinduke okuleka ebisisani byanyu: muhindule amaiso ganyu 
okuruga ha bugwagwa bwanyu bwona. 

7Baitu omuntu wena owomu nju ya Isareri, rundi owomu banyaihanga 
abagonya omu Isareri, arukwebaganiza nanyowe, natwara ebisisanibye 
omumutimagwe, nataho enkonge eyokutahiki'rakwe omu maisoge, naija hali 
nabi okukaguza ebigambobye namberendi; Nyowe MUKAMA ndimugarukamu 
nyenka:  

8kandi ndigumya amaiso gange okurwana nomuntu ogu, kandi ndimufora 
ekyokuhuni'raho, nakokuro'raho, norufumo, kandi ndimucwaho hagati omu 
bantu bange; kandi mulimanya ngu Ninyowe MUKAMA. 

9Na nabi obwaliba nabihwa nagamba ekigambo, nyowe MUKAMA buli mbihire 
nabi ogu, kandi ndigo'ra omukono gwange haluwe, ndimuhwerekereza omu 
bantu bange Isareri hagati. 

10Kandi balibaho okubonabonesebwa okwokutahiki'ra kwabu: okutahiki'ra 
kwa nabi kulingana nokutahiki'ra kwogu amukaguzaho;  

11enju ya Isareri ereke okuhaba namberendi, nobukwakuba okwesisa bonka 
nebyokusobya byabu byona; baitu babe bantu bange, nanyowe mbe Ruhanga 
wabu, nukwo Mukama RUHANGA agambire ati. 

12Kandi ekigambo kya MUKAMA kikaija namberendi ngu 

13Mwana womuntu, ensi obwensisira nekora ekyokusobya, nanyowe obungo'ra 
omukono gwange hali egi, nincwa omuigo ogwebyokulya byamu, nintweka 
enjara hali egi, ningimaramu abantu nebisoro;  

14nobubaraba abantu banu abasatu Nuha na Danieri na Yobu barumu, 
tibakujunire ondi, rundi obwomezi bwabu bwonka, habwokuhiki'ra kwabu, 
nukwo agambire Mukama RUHANGA. 

15Obundiba nindeta enyamaiswa embi okuraba omu nsi, nizigihwereza, efoke 
kifuruka, nomuntu wena aleke okugirabamu habwenyamaiswa ezi;  

16nobubaraba abantu abo abasatu barumu, nkokundi omwomezi, nukwo 
agambire Mukama RUHANGA, tibakujunire batabani nobubakuba abahara; bo 
bonka bakujunirwe, baitu ensi eriba kifuruka. 

17Rundi obundiba nindetera ensi busitama, ningamba nti Busitama, ningamba 
Busitama, raba omu nsi; nukwo ngimalemu abantu nebisoro;  

18nobubaraba abantu abo abasatu barumu, nkokundi omwomezi, nukwo 
agambire Mukama RUHANGA, tibakuba abahara, baitu bo bonka bakujunirwe. 

19Rundi obundiba nintweka orufu omu nsi egi, ningisesamu ekiniga kyange omu 
sagama, okumaramu abantu nebisoro:  

20nobubaraba Nuha na Danieri na Yobu barumu, nkokundi omwomezi, nukwo 
agambire Mukama RUHANGA, tibakujunire mutabani nobwakuba omuhara; 
bakujunir obwomezi bwabu bwonka habwokuhiki'ra kwabu:  

21Baitu nukwo Mukama RUHANGA agambire ati Kirisura ki obunditweka 
emisango yange ena erukulemara hali Yerusalemu, busitama, nenjara, 
nenyamaiswa embi, norufu, okugimaramu abantu nebisoro?  

22Baitu dora, halisigaramu ekicweka, ekiriihwamu nikitwarwa, batabani 
nabahara: dora, balituruka namberemuli, kandi mulirora omuhanda gwabu 
nengeso zabu: kandi mulihumuzibwa omu bubi bwona obundiba ndesere ha 
Yerusalemu, byona ebindaba ngiresereho. 

23Kandi balibairuki'ra, obumulirora omuhanda gwabu nengeso zabu, kandi 
mulimanya ngu Tinkolire busa byona ebinkolire omu, nukwo agambire Mukama 
RUHANGA. 

Nabi Ezekyeri 15 

1KANDI ekigambo kya MUKAMA kyaija namberendi nikigamba ntu 

2Mwana womuntu, omuzabibu nugukira guta omuti gwona, itagi eryomuzabibu 
oguli omu miti eyomukibira?  

3Baraguihamu omuti okukora omulimo gwona? rundi abantu baragukoramu 
engango okuhanikaho ekintu kyona?  

4Dora, gunagwa omu mu'ro okuba nku: omu'ro gulire ensonga zagwo, kandi 
gwokibwe hagati; nugugasira omulimo gwona?  

5Dora, obugukuba gukiri mwomezi, gutagasire mulimo gwona: gurasura ki, 
omu'ro gumazire okugulya, kandi gwokibwe, okutasemera mulimo gwona?  

6Nikyo Mukama RUHANGA agambire ati Nkomuzabibu okuguli omu miti eyomu 
kibira, ogunahaire omu'ro okuba nku, nukwo ndihayo abomu Yerusalemu. 

7Kandi ndigumya amaiso gange okurwana nabo; balituruka omu mu'ro, baitu 
omu'ro gulibalya; kandi mulimanya ngu ninyowe MUKAMA obundigumya 
amaiso gange okurwana nabo. 

8Kandi ndifora ensi ebitongo, baitu bakozire ekibi, ngambire Mukama 
RUHANGA. 

Nabi Ezekyeri 16 

1KANDI ekigambo kya MUKAMA kyagaruka okuija namberendi nikigamba ngu 

2Mwana womuntu, manyisa Yerusalemu ebinugwabye, nogamba oti 

3Nukwo agambire Mukama RUHANGA hali Yerusalemu ati Okubanza kwawe 
nokuzarwa kwawe kwomu nsi Yomukanani; Omwamoli nuwe 'so, kandi nyoko 
akabali Omuhiti. 

4Kandi ebyokuzarwa kwawe, ha kiro ekiwazalirwemu batakusa're orulera, kunu 
batakwogye namaizi okukusemeza; batakusige nekisura na kake, nobukwakuba 
okukusemba enda. 

5Busaho eriso eryakuganyire, okukora ebigambo binu na kimu, rundi okukugi'ra 
embabazi, baitu okanagwa aheru omu kisaka, baitu bakanuga omubiri gwawe, 
ha kiro ekiwazaliremu. 

6Kandi obunahinguireho nemberoli, ninkubona noyekulingura omu sagama 
yawe, nakugambira nti Nobwali omu sagama yawe, ba omwomezi; ego, 
nkakugambira nti Nobwoli omu sagama yawe, ba omwomezi. 

7Nkakukanyisa muno kebyakyo byomu kisaka, wayeyongera wafoka omukuru 
wahika ha kwecuma okurungi muno; amabere gawe gasuna, nisoke lyawe 
lyakura, baitu iwe okaba oli kwonka, otajwaire. 

8Kandi obunahinguireho namberoli ninkurora, dora, akasumi kawe niko kasumi 
kokuswererwamu; kandi nakusweka norugoye rwange, ninsereka enjuro yawe: 
ego, nkakurahi'ra, ninkuraganiza ekiragano, agambire Mukama RUHANGA, 
waba wange. 

9Nubwo nakwogya namaizi; ego, nkakwogeza kimu esagama, yawe, nakusiga 
namagita. 

10Kandi nkakujweka ebyokujwara ebitabirwemu, nakunanika enkaito ezoruhu 
orwengonge, nakutega omunda nengoye ezekitani, nakusweka na aliri. 

11Kandi nkakutaho ebyokuyonda, nata obwoma ha mikono yawe, nomukufu 
omu bikya byawe. 

12Nata empeta ha nyindo yawe, nobwoma omu matu gawe, nekondo enungi ha 
mutwe gwawe. 

13Nukwo wayecumire oti nezabu nefeza; nebyokujwara byawe byengoye 
zekitani esemire, na aliri, nengoye ezitabirwemu; walyaga ensano enungi, 
nobwoki, namagita: waba murungi muno, wabona omugisa okuhikya omugisa 
gwobukama. 

14Nokuranganwa kwawe kwahika hali amahanga gona habwoburungi bwawe; 
baitu bukaba buhikirire, habwobukuru bwange obunakutaihreho, agambire 
Mukama RUHANGA. 

15Baitu iwe okesiga oburungi bwawe, wasihana habwokuranganwa kwawe, 
wakwasa orwanju rwawe wena akaba nahinguraho; rwaba rwe. 

16Kandi watwara ha ebyokujwara yawe, wayeko'ra ebiikaro ebiraihire, 
ebisemezibwe nemiringo nyingi, nuho wasihanaga; ebisisana biti tibihikirire 
okubaho, kunu tibiribaho biti. 

17Kandi watwara obuyondo bwawe oburungi obwezabu yange nefeza yange 
obunakuhaire, wabukoramu ebisisani byabantu, wasihana nabyo;  

18Kandi watwara engoye zawe ezitabirwemu, wabisweka nazo, wataho amagita 
gange nemyami'ro yange omu maiso gabyo. 

19Nebyokulya byange ebinakuhaire, ensano esemire, namagita nobwoki, 
ebinakulisaga wabita omu maiso gabyo okuba ebiboya okurungi, kandi nukwo 
kiti; agambire Mukama RUHANGA. 

20Kandi otwaire abana bawe abojo nabaisiki, abawandazalire nyowe, kandi 
abahaireyo nkebyonzira omu maiso gabyo okulibwa. Obusihani bwawe bukaba 
buli buke?  

21nokuita oisire abana bange, obaihireyo, nobarabya omu mu'ro nambere biri?  

22Nomu binugwa byawe byona, nomu busihani bwawe, toijukire ebiro byobuto 
bwawe obwokaba oli kwonka, kandi otajwaire, kandi noyekulingura omu 
sagama yawe?  

23Kandi kihikire hanyuma yobubi bwawe bwona, (zirikubona, zirikubona! 
agambire 

24Mukama RUHANGA) oyeyombekire ekiikaro ekihango, kandi oyekolire 
ekiikaro ekiraihire omu ikute lyona. 

25Okozire ekiikaro kyawe ekiraihire ha matangatanganiro gona, ofoire oburungi 
bwawe ekinugwa, wasukura ebigere byawe hali bona abahinguireho, wakanyisa 
obusihani bwawe. 

26Kandi osihaine Nabamisiri, abaohe'raine nabo, obomubiri omuhango; kandi 
okanyisize obusihani bwawe, noyerema okumbihiza. 

27Nukwo dora, ngoroire omukono gwange hali iwe, nkeheze ebyokulya byawe 
byobutosa, nkuhaireyo hali abo abakunobere bakukole nkokubarukwenda, nibo 
bahara Babafirisiti, abakwasirwe ensoni habwomuhanda gwawe ogworwanju. 

28Kandi okasihana Nabaasura, baitu okaba otarukuguta; ego, okasihana nabo 
baitu otaigute. 

29Kandi okanyisize obusihani bwawe omu nsi ya Kanana, nokuhikya Kalidaya; 
baitu otabinihe ebi. 

30Omutima gwawe ka gutanyina mani, agambire Mukama RUHANGA, baitu 
nokora ebigambo binu byona, nugwo mulimo gwomukazi omusihani 
arukwerama;  

31baitu noyombeka ekiikaro kyawe ekihango ha mutangatanganiro gona, 
nokora ekiikaro kyawe ekiraihire omu ikute, lyona; kunu tosisaine omu ikute 
lyona; kunu tosisaine nka malini, baitu noyanga empera. 

32Omukazi aswirwe arukusihana! aikiriza abagenyi omu kiikaro kya iba! 

33Abakazi bamalini babaha empera; baitu iwe oha empera hali abakundwa bawe 
bona, nobaguli'ra, baije namberoli okuruga embaju zona habwobusihani 
bwawe. 

34Naiwe omu kusihana kwawe nosisana okundi nabakazi abandi, baitu busaho 
akukuratira okusihana naiwe; baitu nogaba empera, torukugihabwa, nukwo 
osisaine okundi. 

35Nukwo iwe malini, hu'ra ekigambo kya MUKAMA:  

36Nukwo agambire Mukama RUHANGA ati Baitu esabu yawe ekaseswa, nenjuro 
yawe ekasukurwa habwokusisana kwawe nabakundwa bawe; kandi 
habwebisisani byona ebyebinugwa byawe, na habwesagama eyabana bawe, 
abawahaireyo nambere biri;  

37dora, nikyo ndisoroleza abakundwa bawe bona, abawazaine nabo, nabo bona 
abawagondeze, hamu nabo abawanobere; ndibasoroleza namberoli ha mbaju 
zona, ndikusura enjuro yawe yona. 

38Kandi ndikucwera omusanga, nkokubacwera omusango abakazi abasisira 
okuswerangana, nibasesa esagama, kandi ndikuletaho esagama yekiniga nihali. 

39Kandi ndikuhayo omu mukono gwabu, kandi balinaga hansi ekiikaro kyawe 
ekihango, balisesa ebiikaro byawe ebiraihire, kandi balikujura ebyokujwara 
byawe, nibatwara obuyondo bwawe: balikusiga oli kwonka, kandi oli busa. 

40Kandi balikuretera abantu abasorozebwa, balikutera amabale, nibacumita na 
busitama zabu. 

41Kandi balyokya amaju gawe nomu'ro, nibacwera omusango omu maiso 
gabakazi baingi; kandi ndikulekesayo obusihani, kandi toligaruka okuhayo 
empera na kake. 

42Nukwo ndiigusa ekiniga kyange namberoli, nihali lyange lirukurugaho, kandi 
ndiculera ndireka okubihirwa. 

43Baitu toijukire ebiro byobuto bwawe, baitu ombihisize omu bigambo binu 
byona; dora, nikyo ndiretera omuhanda gwawe ha mutwe gwawe, agambire 
Mukama RUHANGA: kandi tolikora orwanju runu orurukukira ebinugwa byawe 
byona. 

44Dora, omuntu wena wena obwacwa enfumo alikucweraho orufumo runu, 
nagamba ati Nka nyina okwali, nukwo ali ati omuharawe. 

45Iwe oli muhara wa nyoko, arukunoba iba nabana: kandi oli wanyina banyoko, 
abanobere baibabo nabana babu: nyoko akabali Omuhiti, na so akabali 
Omwamoli. 

46Nowanyoko omukuru nuwe Samaliya, ali ha mukono gwawe ogwemoso, uwe 
nabaisikibe: nowanyoko omuto ali ha mukono gwawe ogwobulyo nuwe Sodomu 
nabaisikibe. 

47Baitu iwe tokuratire omu mihanda yabu, kunu iwe tokizire nkebinugwa byabu 
okbiri; baitu eki obaire nokyeta kigambo kike muno, iwe okabakira muno 
okusisikara omu mihanda yawe yona. 

48Nkokundi omwomezi, agambire Mukama RUHANGA, wanyoko Sodomu 
atakole, nobwakuba uwe nobubakuba abaharabe, nka iwe okuwakozire, iwe 
nabahara bawe. 

49Dora, kunu nukwo kutahiki'ra kwowanyoko Sodomu: okwehemba, okuiguta 
ebyokulya, nokuhumura habwomugisa nibyo bikaba biri omuluwe nomu 
baharabe; kunu atasagike omukono gwomunaku nowamasege. 

50Kandi bakekunika, nibakora ebinugwa omu maiso gange: nikyo nabaihireho 
nkokunaboine kirungi. 

51Nobwakuba Samaliya takozireho ekicweka kyebibi byawe; baitu iwe 
okanyiseze ebinuwa byawe okukira bo, kandi oihire omusango ha banyoko 
habwebingugwa byawe byona ebiwakozire. 

52Kandi iwe kwata ensoni zawe, baitu ocwerire omusango abanyoko; habwebibi 
byawe ebiwakozire ebirukunugwa okukira ebyabu, bo bali bokuhiki'ra okukaire 
iwe: ego, kwatwa ensoni oswale, baitu oihire omusango ha banyoko. 

53Kandi ndiga'ra abo abasenguirwe, okusengurwa kwa Sodomu nabaharabe, 
nokusengurwa kwa Samaliya nabaharabe, nokusengurwa kwabantu bawe 
abasenguirwe hagati yabu:  

54nukwo oswale wenka, okwatwe ensoni habwa byona ebiwakozire, baitu iwe 
ohumuize abo. 

55Nabanyoko, Sodomu nabaharabe, baligaruka omu bukuru bwabu obwaira, na 
Samaliya nabarabe baligaruka omu bukuru bwabu obwaira, naiwe nabahara 
bawe muligaruka omu bukuru bwanyu obwaira. 

56Baitu owanyoko Sodomu akaba atarukugambwaho, akanwa kawe omu biro 
byokwehemba kwawe;  

57obubi bwabu butakusukulirwe, nkomu biro byawe ebyokujumwa abahara ba 
Aramu na bona abakwehingulirize, abahara Babafirisiti, abarukukora kubi 
embaju zona. 

58Okabaho orwanju rwawe nebinugwa byawe, agambire MUKAMA. 

59Baitu nukwo agambire Mukama RUHANGA ati Ndikukora mali 
nkokuwakozire, baitu ogayire okweraga nocwa ekiragano. 

60Baitu nyowe ndiijuka ekiragano kyange hamu naiwe ekyomu biro byobuto 
bwawe, kandi ndigumizi namberoli ekiragano ekitalihwaho. 

61Nubwo oliijuka emihanda yawe, olikwata ensoni, obwaolihabwa abanyoko, 
wanyoko omukuru nowanyoko omuto: kandi ndibaha iwe okuba abahara, baitu 
tihali habwekiragano kyawe. 

62Kandi ndigumya ekiragano kyange hamu naiwe; naiwe olimanya ninyowe 
MUKAMA:  

63nukwo oijuke, okwate ensoni, oleke okwasama akanwa kawe obundi 
habwensoni zawe; obundikuganyira byona ebiwakozire, agambire Mukama 
RUHANGA. 

Nabi Ezekyeri 17 

1KANDI ekigambo kya MUKAMA kikaija namberendi nikigamba ngu 

2Mwana womuntu, bakoize ekikoikyo, ocwere orufumo enju ya Isareri;  

3ogambe oti Nukwo agambire Mukama RUHANGA ati Isamba erikoto 
eryamapapa amakoto, amapapa agaraihire nebyoya bingi, eryemiringo nyingi, 
likaija Lebanoni, lyaihaho eruguru yomukogoto:  

4lyacwaho akatagi kagwo ekeruguru, lyakatwara omu nsi yobusubuzi; 
lyakabyara omu rubuga rwabasubuzi. 

5Kandi lyaiha ha mbibo yomu nsi, lyagisiga omu itaka erirukwana muno: lyagita 
ha rubaju rwamaizi amaingi, lyagibyara nkomukinga. 

6Kandi gwakura gwafoka omuzabibu ogugalihire kandi omugufu, namatagi 
gagwo galihindukira, nemihanda yagwo ekaberi hansi yalyo: nukwo gwafoka 
omuzabibu, gwazara amatagi, gwaleta obutagi. 

7Kandi hakaba haroho isamba erindi erikoto eryamapapa amakoto nebyoya 
bingi: kandi dora, omuzabibu ogu gwahindukira linu emihama yagwo, gwaza’ra 
amatagi gagwo ha rubaju rwalyo, okuruga nambere gwabyairwe, liguiti’ra 
amaizi. 

8Gukabyarwa omu itaka erirungi ha maizi amaingi, guzale omuzabibu omurungi. 

9Gamba oti Nukwo agambire Mukama RUHANGA ati Galiba nomugisa? 
Talimenyamu emihama yagwo, nacwaho ebyana byagwo guhotoke; embabi 
yagwo yona ento kandi embisi zihotoke; hataloho mani maingi nobubakuba 
abantu baingi abarukugumenyamu nemihama yagwo?  

10Ego, dora, nobugubyairwe gulibona omugisa? Tigulihotokera kimu omuyaga 
gwoburugaizoba obuguliguhikaho? Gulihotokera omu bulime nambere 
gwamezere. 

11Kandi ekigambo kya MUKAMA kyaija namberendi nikigamba ngu 

12Gambira hati enju eyeremere oti Timurukumanya amakuru gebigambo ebi? 
Obatebeze oti Dora, omukama wa Baburoni akaija Yerusalemu, yakwata 
omukama warwo nabakuru barwo, yabaleta namberali omu Baburoni;  

13kandi yatwara ha ruzaro rwomukama, yamuraganiza ekiragano; kandi 
yamuhambiriza okweraga, yaihaho abamani bomu nsi:  

14obukama bubundazibwe, buleke okuimuka, baitu omu kukwata ekiraganokye 
numwo buikaleho. 

15Baitu akamwemera natuma abakwendabe omu Misiri, bamuhe embarasi 
nabantu baingi. Aliba nomugisa? Alikara arukukora ebirukuinganaho? Alicwa 
ekiragano, kandi alikira?  

16Nkokundi omwomezi, nukwo agambire Mukama RUHANGA, mazimakwo omu 
kiikaro eki nambere omukama aikaire ayamufoire ekirahirokye, kandi 
ouyacwire ekiraganokye, hamu nogu hagati ya Baburoni nuho alifera. 

17Nobwakuba Faraho niherye eryamani nekitebekye ekingi talimukonyera omu 
bulemu, obubalituma emitumo nibombeka enkomera, okumaraho abantu 
baingi. 

18Baitu agayire okweraga nacwa ekiragano; kandi dora, ahaire omukonogwe, 
kandi okukora akozire ebigambo ebi byona; talikira. 

19Nikyo Mukama RUHANGA agambire ati Nkokundi omwomezi, mazimakwo 
ekirahiro kyange ekiyagayire, nekiragano kyange ekiyacwire, ndibireta ha 
mutwegwe wenka. 

20Kandi ndimunagaho ekitimba kyange, alikwatwa omu ndubatira yange, kandi 
ndimuleta Baburoni, kandi nuho nditongana nauwe habwokusisakwe 
okuyansisire. 

21Nabairukibe bona abomu bihandabye byona baligwa habwa busitama, nabo 
abasigaraho balirarangira ha miyaga yona: kandi mulimanya ngu nyowe 
MUKAMA ninyowe nakigambire. 

22Nukwo agambire Mukama RUHANGA ati Nanyowe nditwara ha nsonga 
eraihire eyomukogoto, ndigibyara: ha butagibwe obuto oburukukira okuraiha 
ndicwaho akatagi akabisi, ndikabyara ha rusozi oruraihire kandi oruhango:  

23omu rusozi orwokuraiha kwa Isareri ndikabyara: kandi kalizara amatagi, 
kalyana ebyana, kaliba omukogoto omurungi: kandi hansi yagwo halitaha 
enyonyi zona ezamapapa gona; ha kiituru ekyamatagi gagwo nuho ziriikara. 

24Nemiti yona eyomu kisaka erimanya nyowe MUKAMA ninyowe nabundaize 
omuti omubisi, nomuti ogurahire, kandi naimukya omuti omugufu, nayomya 
omuti omubisi, nomuti ogwomere nagufora omubisi: nyowe MUKAMA ninyowe 
nagambire kandi ninyowe nakikozire. 

Nabi Ezekyeri 18 

1EKIGAMBO kya MUKAMA kyagaruka okuija namberendi nkigamba ngu 

2mubaire ki, nokucwa nimucwa orufomo runu omu nsi ya Isareri nimugamba 
muti Baisebo bakalya emizabibu erukusa’ra namaino gabana gayina 
amangigina?  

3Nkokundi omwomezi, agambire Mukama RUHANGA, timulitunga omwaya 
obundi okucwa orufumo runu omu Isareri. 

4Dora, obwomezi bwona bwange: nkobwomezi bwomwana bwange: obwomezi 
oburukusisa nubwo balifa. 

5Baitu omuntu obwabali ahikirire, nakora ebyebiragiro kandi ebihikirire,  

6kunu takaliraga ha nsozi nobukwakuba okuimukya amaisoge hali ebisisani 
byenju ya Isareri, nobukwakuba okusisa mukazi wa mutahiwe, nobukwakuba 
okui’ra haihi omukazi omu biro byokwesororakwe:  

7kunu takagobezaga muntu nomu, baitu agarulire ogu ouyatonganire ekintukye 
ekiyakwatire ebihinga, kunu takanyagaga nomu habwamani, baitu ayanga 
ebyokulyabye abajara, kandi ayajwekaga abali kwonka;  

8ogu atakohoraga habwensagi, kunu talire ebyensagi, baitu atangire 
omukonogwe guleke okukora ekibi, kandi ayacwaga emisango yobulyo 
eyomuntu nomuntu mutahiwe, ayagendaga omu ebi,  

9ebinataireho, kandi ayakwataga ebyange ebyobulyo, okukora ebyamazima; 
ogu nuwe ahikirire, aliba mwomezi, agambire Mukama RUHANGA. 

10Obwaliba nazara omwana omusuma, rundi omusesi wesagama, akora kyona 
kyomu bigambo ebi,  

11baitu takora nekimu nebi ebimuhikirire baitu alirire ha nsozi, kandi asisire 
mukazi wa mutahiwe,  

12agobize omunaku nowamasege, anyagire habwamani, tagaruire ekintu 
ekibamukwatirize, aimukize amaisoge, hali ebisisani, akozire ebinugwa,  

13ayohoire habwensagi, kandi alire ebyensagi: ogu aliba mwomezi? nangwa, 
taliba mwomezi: akozire ebinugwa ebi byona: mazimakwo alifa; esagamaye 
erimubaho. 

14Kandi dora, ogu obwaliba nazara omwana arukurora ebibi byona bya ise, 
ebiyakozire, natekereza, kandi naleka okukora ebirukusisana biti,  

15tilira ha nsozi, kunu taimukize amaisoge, hali ebisisani byanju ya Isareri, 
tasisire mukazi womutaihiwe,  

16kunu tagobize nomu, takakwatirizibwaga kintu, kunu tanyagire habwamani, 
baitu ahaire ebyokulyabye omujara, kandi ajwekire ali kwonka,  

17aihireyo omukonogwe ha munaku, talire amagaba nensagi, baitu akozire 
ebyange ebyobulyo, agenzire omwebi ebinataireho; ogu talifa habwebibi bya 
ise, mazimakwo aliba mwomezi. 

18Ebya ise, baitu yahiganizaga, nitima, nanyaga omutahiwe habwamani, nakora 
ekitali kirungi omu bantube, dora ogu alifera omu kutahiki'rakwe. 

19Baitu inywe nimugamba ngu Kiki ekirukutahiki'ra kwa ise? Omwana obwaliba 
akozire ebyebiragiro kandi ebihikirire, kandi akwasire byona ebinataireho, 
kandi abikozire, mazimakwo aliba mwomezi. 

20Obwomezi obusisa nubwo bulifa: omwana talibaho okutahiki'ra kwa ise, kunu 
ise talibaho okutahiki'ra kwomwana; okuhiki'ra kwanyakuhikirire, kulimubaho, 
nobubi bwomubi bulmubaho. 

21Baitu omubi obwalihinduka naleka ebibibye byona ebiyakozire, nakwata 
byona ebinataireho, nakora ebyebiragiro kandi ebihikirire mazimakwo aliba 
mwomezi, talifa. 

22Ebyokusisabye byona ebiyakozire tibirimuijukwaho nekimu: omu 
kuhiki'rakwe okuyakozire numwo alyome'ra. 

23Nyowe nyina okusemererwa omu kufa kwomubi? agambire Mukama 
RUHANGA? tindukugonza agarukire omu mihandaye abe omwomezi?  

24Baitu anyakuhikirire obwahinduka naleka okuhiki'rakwe, nakora 
ebyokutahiki'ra, nakora nkebinugwa byona okubiri omuntu omubi ebyakora, 
aliba mwomezi? Ebyokuhiki'rakwe byona ebiyakozire tibirijukwa nekimu: omu 
kusisakwe okuyasisire, nomu kibikye ekiyakozire, nibyo aliferamu. 

25Baitu inywe nimugamba ngu Omuhanda gwa Mukama tigurukuinganaingana. 
Muhu're, nu, enju ya Isareri: tinugwo muhanda gwange guinganaingaine? tiniyo 
mihanda yanyu etarukuinganaingana?  

26Omuntu ahikirire obwaba nahinduka naleka okuhikira'kwe, nakora 
ebyokutahiki'ra, kandi naferamu; omu kutahiki'rakwe okuyakozire nuho alifera. 

27Ekindi, omuntu omubi obwahinduka naleke ebibibye ebiyakozire, nakora 
ebyebiragiro kandi ebihkirire, alijuna obwomezibwe okutafa. 

28Baitu atekereza, kandi ahinduka okuleka ebyokusisabye byona ebiyakozire, 
mazimakwo aliba mwomezi, talifa. 

29Baitu enju ya Isareri egambire eti Omuhanda gwa Mukama tiguinganaingaine? 
tiniyo mihanda yanyu etarukuinganaingana?  

30Nikyo ndicwera omusango gwawe, iwe enju ya Isareri, omuntu wena 
nkemihandaye okweri, agambire Mukama RUHANGA. Mugaruke, muhinduke, 
muleke ebyokusisa byanyu byona; Nukwo okutahiki'ra kuleke 
okubahwerekereza. 

31Munage hara ebyokusisa byanyu byona, ebimwasisiremu, mweko're iywenka 
omutima omuhyaka, kandi omwoyo omuhyaka: baitu nimugondeza ki okufa, ai 
enju ya Isareri?  

32Baitu tinyina kusemererwa omu kufa kwogu anyakufa agambire Mukama 
RUHANGA: nukwo, muhinduke, mube abomezi. 

Nabi Ezekyeri 19 

1KANDI, tera empamo habwabakuru ba Isareri, nogamba oti Nyoko akabali ki?  

2Ntale ebuguma: yabundaraga hamu nentale, hagati yentale ento yayonkya 
obwana bwayo. 

3Kandi yakuzaho kamu akomu bwana bwayo; kafoka entale ensigazi: yayega 
okuwata omuhigo, yalya abantu. 

4Namahanga gagihu'raho; yakwatwa omu buhya bwabu; bagireta namalobo 
omu nsi ya Misiri. 

5Kandi nyinayo obuyaboine erindirire busa, kandi okunihira kwayo kufire; 
yakoma akandi omu bwana bwayo, yakafora entale ensigazi. 

6Yagendagenda omu ntale, yafoka entale ensigazi: yayega okukwata omuhigo, 
yalya abantu. 

7Kandi yamanya ebikali byabu, yahwerekereza embuga zabu: ensi yaba 
kifuruka, nokuijura kwayo, habwokugamba kwokububura kwayo. 

8Nubwo amahanga gaimuka ha mbaju zona okugirwanisa nibaruga omu 
masaza: baginagaho ekitimba kyabu; yakwatwa omu buhya bwabu. 

9Bagireta omu kijonjoro namarobo, bagireta hali omukama wa Baburoni, 
bagireta omu nkomero, irakalye litagaruka okuhu'rwa ha nsozi za Isareri. 

10Nyoko akasisana nkomuzabibu, omu sagama yawe, gubyairwe ha maizi: 
gukaba nugwana, gunyina amatagi maingi ha bwamaizi mingi. 

11Kandi gukaba gunyina emiigo egumire okuba emiigo eyobukama eyabo 
abarukulema, nokuraiha kwayo kukanyumizibwa omu matagi amahango, kandi 
ekarorwa omu kuraiha kwayo hamu namatagi gayo amaingi. 

12Baitu gukamenywamu habwekiniga, gwanagwa hansi ha itaka, nomuyaga gwa 
burugaizoba gwayomya ebyana byagwo: emiigoye egumire yacwibwaho kandi 
yahotoka; omu'ro gwagyokya. 

13Kandi hati bunu gubyairwe omu irungu, omu nsi eyomere eyiroho. 

14Nomu'ro guturukire omu miigo yamatagi gagwo, gulire ebyana byagwo, 
nukwo hati bunu omugwo tiharumu muigo ogugumire okuba omuigo 
gwobukaka. Binu byokutera empamo, kandi biriba byokutera empamo. 

Nabi Ezekyeri 20 

1KANDI kikahika omu mwaka gwa musanju, omu kwezi kwakatano, ha kiro kya 
ikumi ekyokwezi, abakuru abamu aba Isareri bakaija okukaguza hali MUKAMA, 
baika'ra omu maiso gange. 

2Ekigambo kya MUKAMA kyaija namberendi nikigamba ngu 

3Mwana womuntu, gambira abakuru ba Isareri oti Nukwo agambire Mukama 
RUHANGA ati Muizire okukaguza namberendi? Nkokundi omwomezi, agambire 
Mukama RUHANGA, tindikaguzibwa inywe. 

4Orabacwera omusango, mwana womuntu, orabacwera omusango? Bamanyise 
ebinugwa byabaisebo;  

5obagambire oti Nukwo agambire Mukama RUHANGA ati Ha kiro 
ekinakomiremu Isareri, kandi naimukya omukono gwange hali oruzaro orwenju 
ya Yakobo, nayemanyisa nyenka nambere bali omu nsi ya Misiri, obunaimukize 
omukono gwange nambere bali, ningamba nti Ninyowe MUKAMA Ruhanga 
wanyu:  

6ha kiro eki nkaimukya omukono gwange nambere bali okubaihayo omu nsi ya 
Misiri, nokubaleta omu nsi eyinabatatire, erukugera amata nobwoki, kandi 
nikyo kitinisa kyensi zona:  

7kandi nabagambira nti Munagire kimu omuntu wena ebinugwa ebyamaisoge, 
muleke okwesisa nebisisani bya Misiri; ninyowe MUKAMA Ruhanga wanyu. 

8Baitu bakanyemera, kunu batahu're nyowe; batanage omuntu wena ebinugwa 
ebyamaisoge, kunu batafuruke ebisisani bya Misiri: nubwo nagamba nti ndisesa 
ekiniga kyange halibo, okuhikiriza okubihirwa kwange namberebali omu nsi ya 
Misiri hagati. 

9Baitu nkakora ha bwibara lyange, lireke okujumwa omu maiso gamahanga, 
nambere bakaba hali hagati yabu, ounayemanyisize nyenka omu maiso gabu, 
obunabaihireyo omu nsi ya Misiri. 

10Nukwo nabaturukya omu nsi ya Misiri, nabaleta omu irungu. 

11Kandi nabaha ebi ebinataireho, nabamanyisa ebyange ebyobulyo, ebyomuntu 
obwabikora alyomera omubyo. 

12Kandi nabaha sabiti zange, okuba akokuro'raho hagati yange nabo, bamanye 
ninyowe MUKAMA arukubeza. 

13Baitu enju ya Isareri ekemera nyowe omu irungu: batagendere omwebi 
ebinataireho, kandi bakanga ebyange ebyobulyo, ebi omuntu obwabikora 
alyomera omubyo; na sabiti zange bakazijumisa muno: nubwo nagamba nati 
Ndisesa ekiniga kyange halibo omu irungu, okubamaraho. 

14Baitu nkarora habwibara lyange, lireke okujumwa omu maiso gamahanga, 
abanabaihireho omu maiso gabu. 

15Kandi naimukya omukono gwange nambere bali omu nsi eyinabahaire, 
erukugera amata nobwoki, nikyo kitinisa ekyensi zona;  

16baitu bakehakana ebyange ebyobulyo, kunu batagendere omwebi 
ebinataireho, kandi bakajumisa sabiti zange: baitu omutima gwabu 
gwakuratiraga ebisisani byabu. 

17Baitu nobubakozire bati, eriso lyange lyabaganyira okutabahwerekereza, 
kunu ntabama'reho kimu omu irungu. 

18Kandi nagambira abana babu omu irungu nti Mutagendera omwebi 
baisenkuru inywe ebibataireho, kunu mutakwata ebibacwire, kunu mutesisa 
inywenka nebisisani byabu:  

19Ninyowe MUKAMA Ruhanga wanyu; mugenderege omwebi ebinataireho, 
mukwatege ebyange ebyobulyo:  

20Kandi mwezege sabiti zange; kandi ziriba akokuro'raho hagati yange nainywe, 
mumanye nyowe ndi MUKAMA Ruhanga wanyu. 

21Baitu abana bakemera ebinataireho, kunu batakwate ebyange ebyobulyo 
okubikoraga, ebi omuntu obwabikora alyomera omubyo; bajumisa sabiti zange: 
nubwo nagamba nti ndisesa ekiniga kyange halibo, okuhikiriza okubihirwa 
kwange halibo omu irungu. 

22Baitu nobubakozire bati naihayo omukono gwange, nakora habwibara lyange, 
lireke okujumwa omu maiso gamahanga, abanbaihireyo omu maiso gabu. 

23Kandi naimukya omukono gwange nambere bali omu irungu nti 
Ndibararangiza omu mahanga, kandi ndibarahiza omu nsi enyingi;  

24baitu batakole ebyange ebyobulyo, baitu bakehakana ebi ebinataireho, 
bajumisa sabiti zange, namaiso gabu gakuratiraga ebisisani byabaisenkurubo. 

25Kandi nabaha ebitairweho ebitali birungi, nebiragiro eibatalisobora 
okwomera omubyo;  

26kandi nabanugisa omu bihongwa byabu bonka, baitu bakarabya omu mu'ro 
emizigaijo yona, nukwo mbamaleho byona, bamanye ngu ninyowe MUKAMA. 

27Nukwo, mwana womuntu, baza nenju ya Isareri, abagambire oti Nukwo 
agambire Mukama RUHANGA ati Kandi nomu kinu baisenkuru inywe 
banjumisize obubankozire ebyokusisa. 

28Baitu obunabatahize omu nsi, eyinaimukize omukono gwange okubaha, 
nubwo barora orusozi rwona oruraihire, nomuti gwonaomuhango, kandi nuho 
bahongaga ebyonzira byabu, kandi nuho bahongaga ekihongwa kyabu 

ekirukumbihiza, kandi nuho bayote'raga ekiboya kyabu, kandi nuho basesaga 
ebihongwa byabu ebyokunywa. 

29Nubwo nabagambira nti Ekiikaro ekiraihire nambere mugenda amakuru 
gakyo niki? Nukwo ibara lyakyo niryetwa Bama nukuhikya hati. 

30Nukwo, gambira enju ya Isareri oti Nukwo agambire Mukama RUHANGA ati 
Inywe nimwesisa nkengeso za baisenkuru inywe okuzikaba ziri? kandi 
nimugenda nimukuratira ebinugwa byabu nkabasihani?  

31Kandi obumuhonga ebisembo byanyu, obumurabya batabani banyu omu 
mu'ro, nimwesiga inywenka nebisisani byanyu byona, na hati hona? kandi 
nyowe ndikaguzibwa inywe, ai enju ya Isareri? nkokundi omwomezi, agambira 
Mukama RUHANGA, tindikaguzibwa inywe na kake:  

32kandi eki ekitaha omu kutekereza kwanyu tikiribaho na kake baitu 
nimugamba ngu Tuliba nakamahanga, nkenganda ezensi, okuko'raga emiti 
namabale. 

33Nkokundi omwomezi, agambire Mukama RUHANGA, mazimakwo nomukono 
ogwamani, nomukono ogugoroirwe, kandi nekiniga ekisesekere, nukwo ndiba 
nti omukama okubalema:  

34kandi ndibaiha omu mahanga, ndibasoroza omu nsi zona nambere 
mwararangire, nomukono gwamani nomukono ogugoroirwe nekiniga 
ekisesekere:  

35kandi ndibaleta omu irungu eryamahanga, kandi nuho nditongana nainywe 
amaiso namaiso. 

36Nkokunatongaine nabaisenkuru inywe omu irungu eryensi ya Misiri, nukwo 
nditongana nainywe, agambire Mukama RUHANGA. 

37Kandi ndibarabya hansi yomuigo, kandi ndibatahya omu nsengo zekiragano; 
kandi ndima'ramu kimu omulinywe abemi nabo abansisira; ndibaihayo omu nsi 
nambere barukugonya, baitu batalitaha omu nsi ya Isaerei:  

38kandi mulimanya ngu ninyowe MUKAMA. 

39Kandi ebyanyu, enju ya Isareri, nukwo agambire Mukama RUHANGA ati, 
mugende omko're omuntu wena ebisisanibye, na hanyuma obumutalimpu'ra: 
baitu ibara lyange erirukwera mutaligaruka okulijumisa nebihongwa byanyu 
nebisisani byanyu. 

40Baitu omu rusozi orwokuraiha orwa Isareri, agambire Mukama RUHANGA, 
nuho bona abenju ya Isareri, abo bona, balinko'raho omu nsi: nuho ndibaikiriza, 
kandi nuho nditonga ebihongwa byanyu, hamu nebintu byanyu byona 
ebirukwera. 

41Nkekiboya ekirungi nukwo ndibaikiriza, obundibaiha omu mahanga, 
nimbasoroza omu nsi zona nambere mwararangire; kandi ndyezebwa 
omulinywe omu maiso gamahanga. 

42Kandi mulimanya ngu ninyowe MUKAMA, obundibaleta omu nsi ya Isareri, 
omu nsi eyinaimukize omukono gwange okugiha baisenkuru inywe. 

43Kandi nuho muliijuka emihanda yanyu, nengeso zanyu zona, 
ezimwayesisiremu; kandi mulyenuga inywenka omu maiso ganyu bwona 
obumwakozire. 

44Kandi mulimanya ngu ninyowe MUKAMA, obundikamara okukora nainywe 
habwibara lyange, tikuli nkemihanda yanyu emibi okweri, nobukwakuba 
nkengeso zanyu ezibihire okuziri, inywe enju ya Isareri, agambire Mukama 
RUHANGA. 

45Ekigambo kya MUKAMA kyaija namberendi ngu 

46Mwana womuntu, gumya amaiso gawe hali obukizi bwobulyo, onage 
ekigambo kyawe hali obukizi bwobulyo, oragu're hali ekibira kyomu kisaka omu 
nsi yobukizi Bwobulyo:  

47ogambire ekibira ekyomu nsi yobukizi Bwobulyo oti Hu'ra ekigambo kya 
MUKAMA; Nukwo agambire Mukama RUHANGA ati Dora ndicumika omu'ro 
hagati yawe, gulirya omuti gwona omubisi omuliwe, nomuti gwona ogwomere: 
endimi zomu'ro ezirukwaka tizirirazibwa, namaiso gona okuruga bukizi 
bwobulyo nokuhika ha bukizi bwemoso galyokebwa nagwo. 

48Na bona abanyina omubiri balirora nyowe MUKAMA ngucumikire: 
tigulirazibwa. 

49Nubwo nagamba nti Ai bambi Mukama RUHANGA! nibangambaho ngu Tali 
mucwi wenfumo?  

Nabi Ezekyeri 21 

1KANDI ekigambo kya MUKAMA kyaija namberendi, nikigamba ngu Mwana 
womuntu,  

2gumya amaiso gawe hali Yerusalemu, onage ekigambo kyawe ahali harukwera, 
oragu're ensi ya Isareri:  

3ogambire ensi ya Isareri oti Nukwo agambire MUKAMA ati Dora, ndi 
munyanzigwa wawe, ndisomora busitama yange omu kiraro kyayo, 
ndikumaramu abahikirire nababi. 

4Nukwo obumalirire okukumaramu abahiririre nababi, nikyo busitama yange 
eriturukira omu kiraro kyayo okurwana na bona abanyina omubiri, okuruga 
obukizi bwobulyo, nokuhikya obukizi obwemoso:  

5na bona abanyina omubiri, balimanya ngu nyowe MUKAMA nsomoire busitama 
yange omu kiraro kyayo: terigarukayo na kake. 

6Nukwo, sinda mwana womuntu; nokucenywa ebibero byawe nokusarara, 
nukwo olisinda omu maiso gabu. 

7Kandi kirihika, obubalikugambira ngu Nosindira ki? iwe oligamba oti 
Habwebigambo ebibagamba, baitu nibiija: nomutima gwona gulihwe'ra, 
nemikono yona eriba miceka, nomwoyo gwona guliruhi'ra, namaju gona 
galiburwa amani nkamaizi: dora, nibiija, kandi birikorwa, agambire Mukama 
RUHANGA. 

8Ekigambo kya MUKAMA kyaija namberendi kiti 

9Mwana womuntu, ragura, ogambe oti Nukwo agambire MUKAMA ati Gamba oti 
Busitama, busitama, etekirwe, eyezibwe:  

10etekirwe habwokuita; eyezibwe esisana nkenkuba: itwe tulisemererwa? 
omuigo gwomwana wange nugugaya emiti yona. 

11Kandi ehairwe okwezebwa, ekwatwe omu ngaro: busitama, etekirwe, ego 
eyezibwe, okugihayo omu mukono gwarukuita. 

12Yami'ra, cura, iwe mwana womuntu: baitu ehikire ha bantu bange, ehikire ha 
bakuru bona aba Isareri: bahairweyo hali busitama hamu nabantu bange: 
nukwo, tera ha kibero kyawe. 

13Baitu haroho okulema; kandi kiriba kita omuigo ogurukugaya obugulihwaho? 
agambire Mukama RUHANGA. 

14Nukwo, iwe, mwana womuntu, ragura oteretere engaro zawe; busitama 
eyongerwe emirundi ebiri, emirundi esatu, busitama eyabo ababutaire 
okuhikya okufa: niyo busitama eyomukuru ahutaire okuhikya okufa, etahire 
omu bisika byabu. 

15Ntaire obwogi bwa busitama ha malembo gabu gona, omutima gwabu 
guhwe're, nokwesitara kwabu kweyongere muno. Mawe! ekozirwe nkenkuba, 
etekirwe habwokuita. 

16Oyesoroze, genda ha rubaju rwobulyo; oyesimbe enyi'ri, genda ha rubaju 
rwemoso; hona nambere amaiso gawe gagumaho. 

17Kandi nditeratera engaro zange, ndiigusa ekiniga kyange: nyowe MUKAMA 
nkigambire. 

18Ekigambo kya MUKAMA kyaija garuka okuija namberendi ngu 

19Kandi iwe, mwana womuntu, wetereho emihanda ebiri nambere busitama 
yomukama wa Baburoni eriretwa; egi ebiri eriruga omu nsi emu: oteho 
akokuro'raho, okateho na matangatanganiro gomuhanda ogurukugenda ha 
rubuga. 

20Olitaho omuhanda habwa busitama okuija Raha eyabana ba Amoni, na hali 
Yuda omu Yerusalemu oruroho muhuruzi. 

21Baitu omukama wa Baburoni akeme'raho ha matangatanganiro gemihanda, 
ha mitwe yemihanda ebiri, habwokubandwa: yacikyacikya engobe, yakaguza 
hali terafimu, yarora obune. 

22Omu mukonogwe ogwobulyo habamu okuragura kwa Yerusalemu, okusimba 
enyomyo ha malembo, okutuma emitumo, okwombeka enkomera. 

23Kandi kiriba nambere bali nkokuragura kwa busa, abo abarahir ebirahiro: 
baitu uwe aliijukya okutahiki'ra, bo bakwate. 

24Nikyo Mukama RUHANGA agambire ati Baitu inywe muiijukize okutahiki'ra 
kwanyu, nebyokusisa byanyu bisukuirwe, nukwo omu ngeso zanyu zona, ebibi 
byanyu bizokere: baitu inywe muijukirwe mulikwatwa nomukono. 

25Naiwe omuntu omubi ahutaire okuhikya okufa, omukuru wa Isareri, ekiro 
kyawe kihikire, omu kasumi kokutahiki'ra kwahampero;  

26nukwo agambire Mukama RUHANGA ati Ihaho ekiremba, ojule ekondo: egi 
terigaruka okubaho eti: nyumiza eki ekibundaire, bundaza eki ekinyumizibwe. 

27Ndisesa, ndisesa, ndikisesa: nakyo tikirigaruka okubaho, okuhikya mukama 
wakyo obwaliija; kandi ndikimuha. 

28Naiwe, mwana womuntu, ragura ogambe oti Nukwo agambire Mukama 
RUHANGA ebyabana ba Amoni, nebyekijumo kyabu; kandi ogambe oti 
Busitama, busitama esomoirwe, eyezibwe habwokuita, habwokugisa, efoke 
nkenkuba:  

29obubakubonera ebitarimu, obubakuragu'ra ebisuba, okukuta ha ngoto yababi 
abahutazibwe okuhikya okufa, abaizirwe ekiro kyabu omu kasumi kokutahiki'ra 
kwahampero. 

30Giga'reyo omu kiraro kyayo. Omu kiikaro ekiwahangirwemu, omu nsi 
eyokuzarwa kwawe, nuho ndikucwera omusango. 

31Kandi ndisesa ekiniga kyange haliwe; ndikuhuhira, omu'ro gwokubihirwa 
kwange kandi ndikuhayo omu mukono gwabantu abali nkebisoro, abemanyize 
okuhwerekereza. 

32Oliba nku zomu'ro: esagama eriba hagati yensi; toligaruka okuijukwa: baitu 
ninyowe MUKAMA nkigambire. 

Nabi Ezekyeri 22 

1KANDI ekigambo kya MUKAMA kyaija namberendi ngu 

2Naiwe mwana womuntu olicwa omusanga, olicwera omusango orubuga 
rwesagama? olirumanyisa ebinugwa byarwo byona. 

3Kandi oligamba oti Nukwo, agambire Mukama RUHANGA ati Orubuga 
orurukusesa esagama hagati yarwo, akasumi karwo kahike, orurukweko'ra 
ebisisani okwesisa wenka! 

4Ogwerirwe omusango habwesagama yawe eyiwasesere, kandi osisikaire 
habwebisisani byawe ebiwakozire; kandi oirize haihi ebiro byawe, ohikire mali 
hali emyaka yawe: nikyo nkufolire ekijumo hali amahanga, nekyokusesereza 
hali ensi zona. 

5Abo abali haihi, nabo abakuli hara, balikutera enaku, iwe anyakusisikaire, kandi 
aijuire okujaga'ra. 

6Dora, abakuru ba Isareri, omuntu wena nkobusobozibwe okubuli, baikaraga 
omuliwe okusesa esagama. 

7Omuliwe bagayaga isebo na nyinabo; omuliwe hagati bakozire omunyaihanga 
ebyokwerenge'ra: omuliwe basisire enfuzi na mufakati. 

8Ogayire ebirukwera byange, ojumisize sabiti zange. 

9Abasaija abahangi'ra baikaraga fomuliwe okusesa esagam: nomuliwe balirire 
ha nsozi: omuliwe hagati bakozire orwanju. 

10Omuliwe basukuire enjuro za baisebo: omuliwe bahambire omukazi 
atasemire omu kwesororakwe. 

11Kandi omuntu akozire ekinugwa na mukazi womutahiwe; nondi asisire kubi 
mukomwanawe; nondi ahambire owanyina omuliwe, muhara wa ise. 

12Omuliwe balire enguzi okusesa esagama; olire ensagi namagoba, kandi 
otungire nomukoijo habwokwerenge'ra abatahi bawe, kandi oyeberwe nyowe, 
agambire Mukama RUHANGA. 

13Dora, nikyo nterine engaro zange habwensagi zawe ezitali zamananu 
eziwatungire, na hali esagama yawe ekaberi hagati yawe. 

14Omutima gwawe gulisobora okugumisiriza? Nyowe MUKAMA nkigambire, 
kandi ndikikora. 

15Kandi ndikurahiza omu nsi zona; kandi ndikumaramu okutasemera kwawe. 

16Naiwe olikwata ensoni habwawe wenka omu maiso gamahanga; kandi 
olimanya ngu ninyowe MUKAMA. 

17Ekigambo kya MUKAMA kyaija namberendi ngu 

18Mwana womuntu, enju ya Isareri efokere namberendi nkebyenga: bona bali 
mulinga, nibati, nekyoma, nekisasi, omu komi yomu'ro; bali byenga byefeza 

19Nikyo Mukama RUHANGA agambire ati Baitu inywena mufokere ebyenga, 
dora nikyo ndibasoroleza omu Yerusalemu. 

20Nkokubasoroza efeza, nomulinga, nekyoma, nekirasi, nibati, omu komi 
yomu'ro hagati, okujuguta omu'ro halibyo okubyagya; nukwo ndibasoroza nti 
omu kiniga kyange nomu kubihirwa kwange. Kandi nuho ndibataho, nimbagya. 

21Ego, ndibasoroza, ndibajuguta nomu'ro gwekiniga kyange, kandi mulyaga 
hagati yagwo. 

22Nkefeza okweyaga hagati yekomi, nukwo inywe mulyaga muti hagati yagwo; 
kandi mulimanya ngu nyowe MUKAMA nsesere ekiniga kyange halinywe. 

23Ekigambo kya MUKAMA kyaija namberendi ngu 

24Mwana womuntu gigambire oti Oli ensi etasemezibwe, kunu tonagirwe enjura 
ha kiro kyokubihirwa. 

25Banabi bayo bagambiraine ensita hagati yayo, nkentale erukububura 
okweyayanira omuhigo: balire obwomezi, nibanyaga ebikwato nebintu 
ebyomuhendo; bakanyisize abafakati bayo hagati yayo. 

26Banyakatagara bayo basisire namani ebiragiro byange, bajumisize 
ebirukwera byange: batabaganize ebirukwera nebitali birukwera, kunu 
bategese abantu okwetegereza ebitali bisemire nebisemire, kandi basweka 
amaiso gabu ahali sabiti zange, baitu nyowe njumirwe omulibo. 

27Abakuru bayo hagati yayo basisana nkendumbizi ezihyahyanira omuhigo; 
okusesa esagama nokuhwerekereza obwomezi, batunge amagoba agatali 
gamannu. 

28Nabanabi bayo basigire habwabu nobudongo obutahire, nibarora ebitarumu, 
nibabandwa ebisuba nambere bali, nibagamba ngu Nukwo Mukama RUHANGA 
agambire ati, kunu MUKAMA tagambire. 

29Abantu abensi bakerenge'ra kandi banyaga; ego batuntuize omunaku 
nowamasege, benderize omunyaihanga hatali byobulyo. 

30Kandi nkase'ra omuntu omulibo owokuzitira orugo nokweme'ra omu kihuru 
omu maiso gange habwensi, ndeke okugihwerekereza: baitu ntabone nomu. 

31Nikyo nsesire okubihirwa kwange halibo; mbamazireho nomu'ro gwekiniga 
kyange: omuhanda gwabu bonka ngulesere ha mitwe yabu, agambire Mukama 
RUHANGA. 

Nabi Ezekyeri 23 

1EKIGAMBO kya MUKAMA kyagaruka okuija namberendi ngu Mwana womuntu,  

2hakaba haroho abakazi babiri, abanyinemu:  

3basihana omu Misiri: bakasihana omu buto bwabu: nuho amabere gabu 
gamigirwe, kandi nuho bamigirwe enywanto zabu bakaba batakamanyire 
musaija. Namabara gabu nganu 

4Ohora nuwe mukuru, na Oholiba owanyina. Kandi ebyamabara gabu, Samaliya 
nuwe Ohora, na Yerusalemu nuwe Oholiba. 

5Kandi Ohora akafoka malini obwakabali wange; yajanga nabakundwabe,  

6Abaasura abehe'raine nauwe abakaba bajwaire ebya bururu abalemi nabalozi, 
bona basigazi abokugonzebwa, abasaija abatembere embarasi. 

7Kandi yabatu'ra orwanjurwe, bona basaija ba Asura abakomerwemu: kandi 
bona abayajangire nabo, yayesisa nebisisisani byabu. 

8Kunu talekere obusihanibwe okuruga ebiro byona Misiri; baitu omu butobwe 
bakabyama nauwe, bamiga enywatoze akaba atakamanyire musaija: bamusiga 
orwanju rwabu. 

9Nikyo namuherireyo omu mukono gwabakundwabe, omu mukono 
Gwabaasura, abayajangire nabo. 

10Abo bakasukura enjuroyoe: batwara batabanibe nabaharabe, uwe bamuita na 
busitama: yafoka nkorufumo omu bakazi; baitu bakamuhikirizaho emisangoye. 

11Kandi Oholiba owanyina akarora ebi, baitu yamukiraho okusisikara omu 
kujangakwe nomu busihanibwe obubwakizire obwingi obusihani bwowanyina. 

12Yajanga Nabasura abalemi nabalozi, abahe'raine nauwe, bajwaire ebyomutoro 
muno, abasaija abatembere embarasi, bona basigazi abokugonzebwa. 

13Kandi nkarora asisikaire; bombi bakakwata omuhanda gumu. 

14Kandi yayongera obusihanibwe; baitu akarora abasaija batirwe ekisisani ha 
kisika, ebisisani Byabakalidaya bitirwe enkurwa,  

15betegere omunda nemyeko, kandi banyina ebiremba ebyemiringo ebigalihire 
ha migwe yabu, bona bakuru okurura, nkokusisana. Kwabababuroni bomu 
Kalidaya, ensi eyokuzarwa kwabu. 

16Obuyababoine ahonaho yajanga nabo, yabatumira abakwenda omu Kalidaya. 

17Abababuroni baija namberali ha kitabu kyokugonza, bamusisa nobusihani 
bwabu, yasisikara hamu nabo, nomutimagwa gwabaganizibwa nauwe 
nkomutima gwange okugwahaganizibwa nabo. 

18Nukwo yasukura ati orwanjurwe, yasukura enjuroye: nubwo omutima 
gwange gwabaganizibwa nauwe nkomutima gwange okugwabaganizibwe 
nowanyina. 

19Baitu yayongera muno orwanjurwe, aijukire ebiro byobutobwe obuyasihaine 
omunsi ya Misiri, . 

20Kandi yajanga nabakundwa babu, omubiri gwabu guli nkomubiri gwenkaina, 
nebibarugamu biri nkebiruga omu mbarasi. 

21Nukwo waijukize oti orwanju orwobuto bwawe, Abamisiri obubamigire 
enywato zawe habwamabere gobuto bwawe. 

22Nikyo, iwe Ohiliba, nikyo Mukama RUHANGA agambire ati Dora 
ndikuimukizaho abakundwa bawe, abobaganizibwemu omutima gwawe, 
ndibakuletera ha mbaju zona;  

23Abababuroni Nabakalidaya bona, Pekodi, na Soa na Koa, Nabaasura bona 
hamu nabo: abasigazi abokugonza, abalemi, nabalozi bona, abakuru nabasaija 
bokuranganwa, bona tatembere embarasi. 

24Kandi balikuizira nebyokurwanisa, negali nebyenyamuziga, kandi nekitebe 
kyabamahanga, balikusimbira enyi'ri embaju zona, nakagabu nengabu 
nenkofira eyokurwanisa: kandi ndibaha okucwa omusango, kandi balikucwera 
omusango nkokucwa omusango nkokucwa kwabu okukuli. 

25Kandi nditaho ihali lyange okurwana naiwe, balikukora nekiniga; balikuihaho 
enyindod yawe namatu gawe; nabawe abalisigaraho baligwa habwa busitama: 
balitwara batabani bawe nabahara bawe; nabawe abalisigaraho baliribwa 
omu'ro. 

26Kandi balikujura ebyokujwara byawe, nibaihaho ebyamakuni byawe 
ebisemire. 

27Nukwo ndikumaramu nti orwanju rwawe, nobusihani bwawe obuwaihire 
omu nsi ya Misiri; nokuimukya toliimukya maiso gawe namberebali, 
nobukwakuba okuijuka Misiri obundi. 

28Baitu nukwo agambire Mukama RUHANGA ati Dora, ndikuhayo omu mukono 
gwabo aborukunoba, omu mukono gwabo abobaganizibwe nabo omutima 
gwawe:  

29balikukora omu kunoba, balikuhaho omulimo gwawe gwona, balikusiga oli 
kwonka otajwaire, nenjuro yobusihani bwawe erisukurwa, orwanju rwawe 
nobusihani bwawe. 

30Ebigambo ebi birikukorwa, baitu okakoratira abamahanga okusihana nabo, 
baitu osisikaire nebisisani byabu. 

31Okagendera omu muhanda gwowanyonko; nikyo ndihera empwahwaye omu 
mukono gwawe. 

32Nikyo Mukama RUHANGA agambire ati Olinywa ha mpwahwa yowanyoko, 
ehamire kandi nkoto: olisendekerezebwa, oliterwa enaku; ijuire muno. 

33Oliijura okutamira nokusalirwa, nempwahwa eyokuhuni'ra neyokusingwa 
kwonka hamu nempwahwa yowanyoko Samaliya. 

34Oliginywamu kandi oligimara, kandi olinena ebyatika byayo, olitagatagura 
amabere gawe, baitu ninyowe nkigambire, agambire Mukama RUHANGA. 

35Nikyo Mukama RUHANGA agambire ati Baitu onyeberwe, onagire enyuma 
yawe, nikyo naiwe olibaho orwanju rwawe nobusihani bwawe. 

36Kandi MUKAMA yangambira ati Mwana womuntu, olicwera omusango Ohora 
na Oholiba? obatebeze ebinugwa byabu. 

37Baitu bakozire obusihani, kandi esagama eri ha ngaro zabu, kandi bakozire, 
obusihani nebisisani byabu; kandi na batabani babu, ababanzalire bakabarabya 
omu mu'ro halibyo okulibwa. 

38Na kinu bakinkozire: basisire hawange harukwera ha kiro kimu, kandi 
bajumisize sabiti zange. 

39Baitu obubamazire okuitara ebisisani byabu abana babu, nubwo baizire ha 
kiro kimu omu kiikaro kyange ekirukwera, okukijumisa: kandi dora, nukwo 
bakozire bati hagati yenju yange. 

40Kandi mukatumira abasaija abaruga hara: abamwatumire omukwenda kandi 
dora, baija, abawayogire wenka, wayesiga amaiso, wayecuma nebyamakuni;  

41waika'ra ha kitabu kyobukuru, nemeza etekanizibwe omu maiso gakyo, 
eyiwataireho emyami'ro yange namagita gange. 

42Niraka eryekitebe kingi abahumuire likaba liri nauwe; kandi hamu nabasaija 
abomu bairu baleta nabatamizi abaruga omu irungu; bata obunye're omu 
mikono yabu bombi, nekondo enungi ha mitwe yabu. 

43Nubwo nagamba hogu ayakulire omu busihani nti Hati bunu barasihana 
nauwe, kandi uwe nabo. 

44Bataha namberali, nkokubataha hali malini: nukwo batahire bati hali Ohora na 
Oholiba, abakazi borwanju. 

45Kandi abasaija abahikirire nibo balicwera omusango ogwabakazi abasihani, 
nomusango ogwabakazi abasihani, nomusango ogwabakazi abasesa esagama: 
baitu bali bakazi abasihani, kandi esagama eri omu ngaro zabu. 

46Baitu nukwo agambire Mukama RUHANGA ati Ndibaletaho ekitebe ekingi, 
kandi ndibaha okubingwabingwa nokanyagwa. 

47Kandi ekitebe ekingi balibatera amabale, nibabasonga na busitama zabu; 
baliita batabani babu nabahara babu, balyokya enju zabu nomu'ro. 

48Nukwo ndimaramu nti orwanju omu nsi, abakazi bona begesebwe okutakora 
nkorwanju rwanyu. 

49Kandi balibasasura habworwanju rwanyu, kandi mulibaho ebibi byebisisani 
byanyu: kandi mulimanya nyowe ndi Mukama RUHANGA. 

Nabi Ezekyeri 24 

1EKINDI, omu mwaka gwomwenda, omu kwezi kwaikumi, ha kiro kayikumi 
ekyokwezi, ekigambo kya MUKAMA kyaija namberendi ngu 

2Mwana womuntu, handika ibara lyekiro, lyekiro kinu kyonyini: omukama wa 
Baburoni airire haihi na Yerusalemu ha kiro kyonyini. 

3Kandi ocwere orufumo enju eyobwereme, obagambire oti Nukwo agambire 
Mukama RUHANGA ati Teka enyungu, giteke ha mahiga, otemu amaizi omunda:  

4soroza emyanya ogitemu, emyanya yona emirungi, ekirumbu nomukono; 
giijuze namagufa agarukukira oburungi. 

5Iha omu igana erukukira oburungi, tamu amagufa hansi yayo: gicumbe muno; 
ego, amagufa gayo gacumbwe hagati yayo. 

6Nikyo Mukama RUHANGA agambire ati Ziboine orubuga orwesagama, 
nenyungu erumu okumoma, etaihirwemu okumoma! giihule emyanya myanya; 
tibagitomere. 

7Baitu esagama yarwo eri hagati yarwo; rwagita ha mwandara kwonka; 
rutagisese ha itaka okugisweka necucu;  

8erete ekiniga okuhora enzigu, nikyo nterire esagama yarwo ha mwandara 
kwonka, ereke okuswekwa. 

9Nikyo agambire Mukama RUHANGA ati Ziboine orubuga orwesagama! 
nanyowe ndituma muno enku. 

10Hingika enku, yakya omu'ro, cumba kurungi enyama, kwasa omucwi, 
namagufa gokebwe. 

11Kandi ogite ha makara gagwo etarumu kantu, eyokye, nokutasemera kwayo 
kwage omuyo, nokumoma kwayo kumarwemu. 

12Rukejwahya rwonka nokutalibana: baitu okumoma kwarwo okwingi 
tikurukuruga omurwo; okumoma kwayo tikurukurugamu habwomu'ro. 

13Omu kutasemera kwawe harumu orwanju: baitu nkakusemeza, walema 
okusemera, toligaruka okusemezebwa okutasemera kwawe ebiro byona, 
okuhikya obundiigusa ekiniga kyange namberoli. 

14Nyowe MUKAMA nkigambire: kirihika, nanyowe ndikikora; tindigaruka 
enyuma, kunu tindiganyira, kunu tindyeyikukya; nkemihanda yawe okweri, 
kandi nkengeso zawe okuziri, nukwo balikucwera omusango, agambire 
Mukama RUHANGA. 

15Kandi ekigambo kya MUKAMA kyaija namberendi ngu 

16Mwana womuntu dora, ninkuihaho ahonaho eki amaiso gawe ekigegomba, 
baitu toliganya nobukwakuba oku'ra, kunu amaizi tigaligwa omu maiso gawe. 

17Sinda, kyonka omu mutima; otatera empamo zomufu, boha ekiremba ha 
mutwe gwawe, ojwale enkaito omu bigere byawe, otasweka eminwa yawe, kunu 
otalya ebyokulya byabantu. 

18Nukwo nagambira abantu nyenkya; kandi akairirizi, mukazi wange akafa: 
obuire obubwakiire nakora nkokunaragirwe. 

19Abantu bangambira ngu Totugambire amakuru gebigambo binu namberetuli, 
iwe okukora oti?  

20Nubwo nabagambira nti Ekigambo kya MUKAMA kikaija namberendi ngu 

21Gambira enju ya Isareri oti Nukwo agambire Mukama RUHANGA ati Dora 
ndijumisa ekiikaro kyange ekirukwera, ekitinisa kyamani ganyu, okwegomba 
okwamaiso ganyu, okwegomba okwamaiso ganyu, kandi omutima gwanyu 
ekiguganyira; na batabani banyu nabahara banyu abamwasigire enyuma 
baligwa habwa busitama. 

22Nainywe mulikora nka nyowe okunkozire: timulisweka eminwa yanyu, 
bobukwakuba okulya ebyokulya byabantu. 

23Nebiremba byanyu biriba ha mitwe yanyu, nenkaito ziriba omu bigere byanyu: 
timuliganya, nobubwakuba oku'ra; baitu mulihwe'ra omu byokutahiki'ra 
byanyu, nimusinda inywenka nainywenka. 

24Nukwo Ezekyeri aliba namberemuli akokuro'raho; nka byona okwakozire 
okubiri, nukwo mulikora muti: eki obukirihika, nubwo mulimanya ngu nyowe 
ndi Mukama RUHANGA. 

25Naiwe mwana womuntu, tikiriba kiti ha kiro eki ekindibaihiraho amani gabu, 
okusemererwa kw ekitinisa kyabu, amaiso gabu ekigegomba, kandi eki 
ekibagumyaho omutima gwabu, batabani babu nabahara babu,  

26ha kiro eki ogu aliiruka taliija namberoli, okukikuhuliza namatu gawe?  

27ha kiro eki akanwa kawe kalyasamira ogu aliba airukire, kandi oligamba, 
toliba kifa munwa obundi: nukwo oliba namberebali okukora'raho; nabo 
balimanya ngu ninyowe MUKAMA. 

Nabi Ezekyeri 25 

1EKIGAMBO kya MUKAMA kyaija namberendi ngu 

2Mwana womuntu, gumya amaiso gawe ahali abana ba Amoni obaragu'reho:  

3ogambire abana ba Amoni oti Muhu're ekigambo kya Mukama RUHANGA; 
nukwo agambire Mukama RUHANGA ati Baitu okagamba oti Aha, hali ekiikaro 
kyange ekirukwera obukyasisrwe; na hali ensi ya Isareri obuyasigirwe; na hali 
ensi ya Isareri obuyasigirwe na hali enju ya Yuda obubagenzire omu 
kusengurwa:  

4dora, nikyo ndikuherayo hali abana boburugaizoba okuba obutaka bwabu, 
kandi balitemera omuliwe enkande zabu, kandi balyombeka amaju gabu 
omuliwe, balirya ebyana byawe, kandi balinywa amata gawe. 

5Kandi ndifora Raba enju yengamira, nabana ba Amoni isazi lyamagana: kandi 
mulimanya ngu ninyowe MUKAMA. 

6Baitu nukwo agambire Mukama RUHANGA ati Baitu okatera enkwatwa, 
wasamba nebigere byawe, wasemererwa nitima lyona eryobwomezi bwawe 
hali enju ya Isareri,  

7dora nikyo ngorolire omukono gwange haliwe, ndikuhayo hali amahanga 
okuba omunyago; ndikucwa omu bantu, ndikuhwerekereza omu nsi zona: 
ndikumaraho, kandi olimanya ngu ninyowe ndi MUKAMA. 

8Nukwo agambire Mukama RUHANGA ati Baitu Moabu na Seyiri nibigamba ngu 
Dora enju ya Yuda nesisana nkamahanga gona;  

9dora nikyo ndikingu'ra abana boburugaizoba orubaju rwa Moabu okuruga ha 
mbuga, okuruga ha mbugaze eziri ha mitanoye, ekitinisa kyensi, Besiyesimosi, 
Baali-meoni na 

10Kiryasaimu, baramagire abana ba Amoni, kandi ndibaha okuba obutaka, abana 
ba Amoni baleke okuijukwa omu mahanga:  

11kandi ndicwera Moabu emisango; kandi balimanya ngu ni nyowe MUKAMA. 

12Nukwo agambire Mkama RUHANGA ati Baitu Edomu akozire kubi enju ya 
Yuda nehora enzigu, kandi asobeze muno, kandi ayeholire wenka enzigu halibo;  

13nikyo Mukama RUHANGA agambire ati Ndigo'ra omukono gwange hali 
Edomu, ndicwa abantu nebisoro: ndigifora ebitongo okuruga Temani; 
nokuhikya Dedani baligwa ha bwa busitama. 

14Kandi ndihora enzigu ha Edomu habwomukono gwabantu bange Isareri; 
balikora omu Edomu habwomukono gwabantu bange Isareri: balikora omu 
Edomu nkokubihirwa kwange nekiniga kange okukiri: kandi balimanya 
okuhora enzigu kwange, agambire Mukama RUHANGA. 

15Nukwo agambire Mukama RUHANGA ati Baitu Abafirisiti bakozire nokuhiga, 
bahoire enzigu nitima eryobwomezi okugihwerekereza nobunyanzigwa 
obutahwaho;  

16nikyo Mukama RUHANGA agambire ati Dora, ndigo'ra omukono gwange ha 
Bafirisiti, kandi ndicwa Abakereti, ndihwerekereza abasigara ha musa 
gwenyanja. 

17Kandi ndihora enzigu namani halibo nokuhana okwekiniga; kandi balimanya 
ngu ninyowe MUKAMA, obundibahora enzigu. 

Nabi Ezekyeri 26 

1KANDI kikahika omu mwaka gwaikumi na gumu, ha kiro kyokubanza 
ekyokwezi, ekigambo kya MUKAMA kyaija namberendi ngu 

2Mwana womuntu, baitu Turo akagamba ha Yerusalemu ati Aha, acwekere ogu 
akabali irembo eryamahanga; ampindukire: nyowe nditunga hati bunu, baitu 
uwe aseserwe:  

3nikyo Mukama RUHANGA agambire ati Dora, ndi munyanzigwa wawe iwe, 
Turo, ndireta amahanga maingi, bakuramagire nkenyanja okwereta ebigonzi 
byayo. 

4Kandi balihwerekereza muhuruzi ya Turo, balinaga hansi enkomeraze; kandi 
ndimuhara ecucuye, ndimufora omwandara kwonka. 

5Alifoka ekiikaro ekyokutegeraho obutimba omu nyanja; baitu nyowe 
nkigambire, agambire Mukama RUHANGA: kandi alifoka eminyago hali 
amahanga. 

6Nabaharabe abali omu musiri balitwa busitama: kandi balimanya ngu ninyowe 
MUKAMA. 

7Baitu nukwo agambire Mukama RUHANGA ati Dora, ndireta ha Turo 
Nebukadereza omukama wa Baburoni, omukama wabakama, aliruga obukizi 
bwemoso, anyina embarasi, negali, nabaha mbarasi nekitebe nabantu baingi. 

8Aliita nobusitama abahara bawe abomu musiri: alikwombekeraho enkomera, 
alikutumira omutomo, aliimukya akagabu okurwana naiwe. 

9Kandi aliimukiza muhuruzi yawe enyomyoze ezokuhonda, alinaga hansi 
nendyamitize enkomera zawe. 

10Habwobwingi obwembarasize ecucu yazo erikusweka: muhuruzi yawe 
eritengatenga habwiraka eryabahambarasi, neryenyamuziga, neryegali, 
obwalitaha omu malembo gawe, nkabantu okubataha omu rubuga 
orubakoziremu ekihuru. 

11Nebirenge byembarasize aliribata amakute gawe gona: aliita abantu bawe na 
busitama, nenyomyo zawe ezamani zirigwa hansi. 

12Nobuguda bwawe balibufora omunyago, kandi balinyaga obuguzi bwawe: 
balisesa muhuruzi yawe nibahwerekereza enju zawe ezisemire: namabale gawe 
nembeho zawe necucu yawe balibita hansi omu maizi. 

13Kandi ndiculeza iraka eryebizina byawe; nokugamba okwendongo zawe 
tikulihu’rwa obundi. 

14Kandi ndikufora omwandara kwonka: olifoka ekiikaro ekyakutegeraho 
obutimba; toligaruka okwembekwa obundi: baitu nyowe MUKAMA nkigambire 
agambire Mukama RUHANGA. 

15Nukwo Mukama RUHANGA agambire Turo ati Amazinga tagalitengatenga 
habwokuhi’ra kwokugwa kwawe, abahutaire obubalisinda, okuita obukiribaho 
hagati yawe?  

16Nubwo abakuru bona abaha nyanja baliruga ha bitebe byabu, baliihaho 
engoye zabu nibajura ebyokukujwara byabu ebitabirwemu: balijwara 
okutukumira; baliika’ra ha itaka, balitukumira okutaikya, nibakuhuni’raho. 

17Kandi balikute’ra empamo, nibakugambira ngu Awe, ohwerekerire iwe 
ayabairemu abasaija bomu nyanja, orubuga orwarangainwe, orukaba ruli 
rwamani ha nyanja, oru nabo abaruikaramuga, abanagaga okutinwa kwabu ha 
bona abagigenderamuuga! 

18Hati bunu amazinga galitukumira ha kiro ekyokugwa kwawe; ego, amazing 
omunyanja galifube’ra habwokuhwaho kwawe. 

19Baitu nukwo agambire Mukama RUHANGA ati Obundikufora orubuga 
orufurukirwe, nkembuga ezitarumu Bantu; obundukuletaho enziha yenyanja, 
namaizi amaingi galikusweke’ra;  

20nubwo ndikusirimura hamu nabo abasirimuka okuzimu, hali abantu abaira, 
kandi ndikuigaza omu myanya yensi eya hansi, omu biikaro byaira ebifurukire, 
hamu nabo abasirimuka okuzimu, oleke okubamu abantu; kandi ndita ekitinsa 
omu nsi yabomezi:  

21ndikufora ekirukutinwa, kandi olireka okubaho: nobubalikuse’ra, toligaruka 
okubonwa obundi, agambire Mukama RUHANGA. 

Nabi Ezekyeri 27 

1EKIGAMBO kya MUKAMA kyagaruka okuija namberendi 

2ngu Naiwe mwana womuntu, tera empamo eza Turo:  

3ogambire Turo oti Iwe anyakuikaire ha irembo eryenyanja, iwe omuguzi 
wabantu okuhikya amazinga maingi, nukwo agambire Mukama RUHANGA ati 
Iwe Turo, ogambire oti Mpikirire omu burungi. 

4Emitano yawe eri omu mutima gwenyanja, abombeki bawe bahikirize 
oburungi. 

5Bakakora embaho zawe zona omu misambya eyomu Seniri: baihire emikogoto 
omu Lebanoni okukoko’ra omurongoti. 

6Omu mihomozi eya Besani bakakora engahi zawe; bakozire entebe zawe 
namasanga agahahirwe omu kobwa ezarugire omu mazinga ga Kitimu. 

7Eberu yawe ekaba eri yekitani esemire nomulimo gwadalizi ogwarugire Misiri, 
ebe namberoli nkebendera; engoye za bu’ru nezirikugajuka ezarugire omu 
mazinga ga Erisa niyo candaruha yawe. 

8Abomu Zidoni na Avadi bakaba bali abalmba bawe: abasaija bawe abamagezi, 
ai Turo, bakaba bali omuliwe, kandi nibo bakaba bali harungiki bawe. 

9Abakuru ba Gebali nabasaija bayo abamagezi bakaba bali omuliwe nibaigara 
emyanya: ebyombo byona ebyomu nyanja hamu nabalimba babyo bakaba bali 
omuliwe okusubura obuguzi bwabu. 

10Peresiya na Ludi na Puti bakaba bali omu ihe lyawe, abasaija bawe 
abokurwana: bahanikaga omuliwe engabu nenkofira yokurwana: baranganaga 
oburungi bwawe. 

11Abasaija ba Avadi hamu nihe lyawe bakaba bali ha muhuruzi yawe 
nibehinguliriza, Nabagamadi bakaba bali omu nkomera zawe: bahanikaga 
engabu zabu ha muhuruzi yawe embaju zona; bahikiriza oburungi bwawe. 

12Tarasisi akabali muguzi wawe habwobuguda obwingi obwemiringo yona: 
nefeza, nekyoma, nibati, nekirasasi, basuburaga habwebintu byawe. 

13Yavani na Tubali na Meseki bakaba bali basubuzi bawe: baguraga abantu 
nebintu ebyemiringa habwobuguzi bwawe. 

14Abo abomu nju ya Togaruma basuburaga habwebintu byawe nembarasi 
nembarasi zokurwana nenyumbu. 

15Abasaija bomu Dedani bakaba bali abasubuzi bawe: amazinga maingi gakaba 
gali katale komukono gwawe: bakuleteraga okuhingisa amasanga nemifunjo. 

16Aramu akabali muguzi wawe habwemirimo mingi eyemikono yawe: 
basuburaga ebintu byawe obubale bwekijubwa, nengoye ezirukugajuka, 

nengoye ezitabirwemu, nengoye enungi ezekitani, na korali, nobubale 
oburukunanata. 

17Yuda nensi ya Isareri bakaba bali abasubuzi bawe: basuburaga obuguzi 
bwawe nengano ya Minisi, nemyami’ro, nobwoki, namagita, nenkwasi. 

18Damasiko akabali muguzi wawe habwemirimo akabali muguzi eyemikono 
yawe, habwobuguda obwingi obwemiringo yona; hamu namarwa ga Heriboni, 
nebyoya byentama ebirukwera. 

19Vedani na Yavani basuburaga nobugoigwa habwebintu byawe: ekyoma 
ekirukwangasana, na kasiya, na karamo, bikaba biri omu buguzi bwawe. 

20Dedani akabali musubuzi wawe habwengoye ezomuhendo mwingi 
ezokutandika ensoro. 

21Arabu nabakuru bona aba Kedara nibo bakaba bali abaguzi bomu mukono 
gwawe; omu ntama, nomu mpaya, nomu mburabuzi, omwebi bakaba bali 
abaguzi bawe. 

22Abasubuzi ba Seba na Rama bakaba bali abasubuzi bawe: basuburaga 
habwebintu byawe nemyami’ro erukukira oburungi, nobubale bwona 
obwomuhendo nezabu. 

23Harani na Kane na Edeni abasubuzi ba Seba, Asura na Kirimadi bakaba bali 
abasubuzi bawe. 

24Abo bakaba bali abasubuzi bawe habwebintu ebikomerwemu, habwemitwaro 
ya bu’ru nemirimo ya dalizi, nesanduko ezebyokujwara ebyomutoro, ezibohwa 
nemiguha ezikorwa omu mukogoto, omu buguzi bwawe. 

25Ebyombo bya Tarasisi nibyo byakugenderaga okutwara obuguzi bwawe: 
watunga muno, waba wekitinisa kingi omu mutima gwenyanja. 

26Abalimba bawe bakuhikize omu maizi amaingi: omuyaga gwoburugaizoba 
gukucwire omu mutima gwenyanja. 

27Itungo lyawe, nebintu byawe, obuguzi bwawe, abalimba bawe, nabarungiki 
bawe, nabantu bawe abaiga’ra eminya’ra, nabarukuhingisa obuguzi bwawe, 
nabasaija bawe bona abokurwana, abali omuliwe, hamu nekitebe kyawe kyona 
ekiri omuliwe, baligwa omu mutima gwenyanja ha kiro kyokucweka kwawe. 

28Habwiraka eryokwamuza kwabarungiki bawe byona ebirukuhe’rana 
biritengeta. 

29Na bona abakwata engahi, abalimba nabarungiki bona abomu nyanja, 
balisirimuka nibaruga omu byombo byabu, balyeme’ra ha bwe’re,  

30balihuliza iraka lyabu nibakute’ra empamo, bali’ra muno, balita ecucu ha 
mitwe yabu, balyekulingura omu iju:  

31balyemwa isoke habwawe, nibetega omunda nebitengo, kandi balikuli’ra omu 
kusa’ra okwomutima nempamo ezirukusa’ra. 

32Kandi omu ku’ra kwabu balikute’ra empamo nibakuli’ra nibagamba ngu Noha 
arukusisisana nka Turo, nkogu aculezibwe hagati omu nyanja?  

33Ebintu byawe obubyarugaga ha nyanja, waijuzaga amahanga maingi; 
watungisaga abakama bensi habwobuguda bwawe obwingi na habwobuguzi 
bwawe. 

34Omu kiro enyanja obuyakucwire omu nziha zamaizi, obuguzi bwawe nekitebe 
kyawe kyona bagwa hagati yawe. 

35Abomu mazinga bona bakuhunirireho, nabakama babu batinire muno, 
batuntuzibwe ha maiso gabu. 

36Abasubuzi abomu mahanga nibakusimuza: ofokere ekyokukanga, kandi 
toligaruka okubaho ebiro byona. 

Nabi Ezekyeri 28 

1EKIGAMBO kya MUKAMA kyagaruka okuija namberendi ngu 

2Mwana womuntu, gambira omukura wa Turo oti Nukwo agambire Mukama 
RUHANGA ati Baitu omutima gwawe gwenyumize, kandi ogambire oti Nyowe 
ndi Ruhanga, nyikalire ha ntebe ya Ruhanga, hagati yenyanja; baitu oli muntu, 
toil Ruhanga, nobuwagumizeho omutima gwawe nkomutima gwa Ruhanga:  

3Dora, oli wamagezi okukira Danieri; busaho kigambo kyensita ekibasobora 
okukusereka:  

4Habwamagezi gawe na habwokwetegereza kwawe oyetungire itungo, kandi 
otungire ezabu nefeza omu bikwato byawe:  

5habwamagezi gawe amaingi na habwokusubura kwawe okanyisize obuguda 
bwawe, nomutima gwawe gwenyumize habwobuguda bwawe:  

6nikyo Mukama RUHANGA agambire ati Baitu ogumize omutima gwawe 
nkomutima gwa Ruhanga;  

7dora, nikyo ndiretera abanyaihanga haliwe, abarukutinwa muno omu 
mahanga: balisomora busitama zabu okurwana noburungi bwamagezi gawe, 
kandi balisasa okwangasana kwawe. 

8Balikusirimura okuzimu; kandi olifa nkabo abaitwa, omu mutima gwenyanja. 

9Olyeyongera okugambira omu maiso gogu arukukuita oti Nyowe ndi Ruhanga? 
Baitu oli muntu, toli Ruhanga; omu mukono gwogu akacumita. 

10Olifa nkabo batasazirwe, ha bwomukono gwabanyaihanga: baitu ninyowe 
nkigambire, agambire Mukama RUHANGA. 

11Kandi ekigambo kya MUKAMA kyaija namberendi ngu 

12Mwana womuntu, tera empamo ezomukama wa Turo, omugambire oti Nukwo 
agambire Mukama RUHANGA ati Notaho emanyikirizo ha muhendo oguhikire, 
oijurire amagezi, ohikirire omu burungi. 

13Okaboli omu Adeni orugonjo rwa Ruhanga; obubale bwona obwomuhendo 
bukaba buli bwokukusweke’ra, sadyo, topazi, na alimasi, berulo, onukisi, na 
yasepi, safiro, kijubwa, na kabunkulo, nezabu: emirimo eyenjogera zawe 
nenyamulere zawe ekaberi omuliwe: ekatekanizibwa ha kiro 
ekiwahangirwemu. 

14Okaboli kerubi ayaseserweho amagita arukulinda: nakutaho, waba ha rusozi 
orurukwera orwa Ruhanga, wagendagenda hagati omu bubale bwomu’ro. 

15Okaba ohikirire omu mihanda yawe okuruga ha kiro ekiwahangirwemu 
omuhikya okutahiki’ra obukwasangirwe omuliwe. 

16Habwokusubura kwawe okwingi bakakuijuza omunda engeso zitima, kandi 
osisire: nikyo nkubingire aheru yorusozi rwa Ruhanga baitu osisikaire; kandi 
nkuhwerekerize iwe kerubi arukulinda, hagati omu bubale bwomu’ro. 

17Omutima gwawe gukenyumiriza oburungi bwawe, wasisa amagezi gawe 
habwokwangasana kwawe: nkunagire hansi, nkubyamize omu maiso 
gabakama, bakurule. 

18Habwebyokutahiki’ra byawe ebingi, omu kutahiki’ra okwokusubura kwawe 
ojumisize ebiikaro byawe ebirukwera; nikyo naihire omu’ro hagati yawe, 
gukulire, kandi nkufoire iju hansi omu maiso ga bona abakurora. 

19Bona abakumanyire abomu mahanga balikuhuni’raho: ofokere ekyokukanga, 
kandi toligaruka okubaho ebiro byona. 

20Kandi ekigambo kya MUKAMA 

21kyaija namberendi ngu Mwana womuntu, gumya amaiso gawe hali Zidoni,  

22ogiragu’reho nogamba oti, Nukwo agambire Mukama RUHANGA ati Dora, ndi 
munyanzigwa wawe ai Zidoni; kandi ndinyumizibwa hagati yawe: kandi 
balimanya nyowe ndi MUKAMA, obundikamara okuhikirizayo emisango, 
obundyezebwa omuyo. 

23Baitu nditwekayo orufu nesagama omu makute gayo; nabalihutara baligwa 
hagati yayo, na busitama ehikire ha mbaju zona; kandi balimanya ngu ninyowe 
ndi MUKAMA. 

24Kandi tihalibaho obundi amake’re agarukucumita hali enju ya Isareri, 
nobulyakuba ihwa erirukusaliza hali abo bona ababehingulirize, ababakoraga 
kubi; kandi balimanya ngu ninyowe ndi Mukama RUHANGA. 

25Nukwo agambire Mukama RUHANGA ati Obundikamara okusoroza enju ya 
Isareri omu Bantu bona nambere bararangire, nokwezebwa omulibo omu maiso 
gamahanga, nubwo baliikara omu nsi yowabu bonka eyinahaire omuiru wange 
Yakobo. 

26Kandi baliikarayo batarukutina; ego, balyombeka amaju nibabyara engonjo 
zemizabibu, baliikara batarukutina; obundikamara okuhikiriza emisango hali 
abo bona ababehingulirize nibabakora kubi; kandi balimanya nyowe ndi 
MUKAMA Ruhanga wabu. 

Nabi Ezekyeri 29 

1OMU mwaka gwa ikumi, omu kwezi kwa ikumi, ha kiro kya ikumi na bibiri, 
ekigambo kya MUKAMA kyaija namberendi ngu 

2Mwana womuntu, gumya amaiso gawe hali Faraho, omukama wa Misiri, 
omuragu’reho na hali Misiri yona:  

3ogambe oti Nukwo agambire Mukama RUHANGA ati Dora ndi munyazingwa 
wawe, Faraho, omukama wa Misiri, ekijoka ekikoto ekirukubyama hagati 
yebyambu byakyo, ekyagambire kiti Ekyambu kyange kyange nyenka, ninyowe 
nakyekolire nyenka. 

4Kandi ndita amalobo omu nsaya zawe, nencu ezomu byambu byawe 
ndizikwataniza ha bikarakati byawe; kandi ndikuihamu hagati yebyambu 
byawe, hamu nencu zona ezomu byambu byawe ezirukukwatana nebikarakati 
byawe. 

5Kandi ndikusiga anagirwe omu irungu, iwe nencu zona ezomu byambu byawe: 
oligwa omu kisaka kyonka, tolisorozebwa nobukwakuba okuzikwa: nkuhaireyo 
okuba ebyokulya hali enyamaiswa zensi, na hali empungu zomu mwanya. 

6Kandi bona abomu Misiri balimanya ngu ninyowe MUKAMA, baitu bakaba bali 
omuigo ogwengoro hali enju ya Isareri. 

7Obubakukwasire ha mukono gwawe, wacweka, watagura amabega gabu gona: 
kandi obubakwesigire, wacweka, noyemerezaho enyugunyu zabu zona. 

8Nikyo Mukama RUHANGA agambire ati Dora, ndikuletaho busitama, 
ndikumaramu abantu nebisoro. 

9Nensi ya Misiri erifurukwa eriba bitongo; kandi balimanya nyowe ndi 
MUKAMA: baitu akagamba ati Ekyambu kyange, ninyowe nakikozire. 

10Dora, habweki ndi munyanzigwa wawe, kandi omunyanzigwa wawe, kandi 
omunyanzigwa webyambu byawe, ndifora ensi ya Misiri irungu kwonka kandi 
ebitongo, okuruga ha rukomero rwa Seveni, nokuhikya omutano gwa Esiyopiya. 

11Ekigere kyomuntu wena tikirigirabamu, nobukyakuba ekigere kyesikoro 
tikirigirabamu, kunu teribamu abantu emyaka amakumi ana. 

12Kandi ndifora ensi ya Misiri ekifuruka, hagati yensi ezifurukirwe, nembuga 
zayo ezomu mbuga ezaseserwe, ziriba kifuruka emyaka amakumi ana: kandi 
ndirarangiza Abamisiri omu mahanga: ndibarahiza omu nsi zona. 

13Baitu nukwo agambire Mukama RUHANGA ati Emyaka amakumi ana 
obwerikahwaho, ndisoroza Abamisiri omu Bantu bona nambere bararangire:  

14kandi ndiga’ra abo aba Misiri abasengulirwe, ndibaga’rayo omu nsi ya Patirosi, 
omu nsi yokuzarwa kwabu; kandi baliba oku obukama obutanyina bukuru. 

15Buliburwa obukuru okukira obukama bwona; kunu tibuligaruka 
okwenyumiza okukira amahanga: kandi ndibahekya, batagaruka obundi 
okulema amahanga. 

16Kandi tibuligaruka okwesiga enju ya Isareri, nobuijukya okurora nambere 
bali: kandi balimanya ngu ninyowe Mukama RUHANGA. 

17Kandi kikahika omu mwaka gwamakumi abiri na musanju, omu kwezi 
okwokubanza, ha kiro kyokubanza ekyokwezi, ekigambo kya MUKAMA kyaija 

18namberendi ngu Mwana womuntu, Nebukadereza omukama wa Baburoni 
akaramya iherye obulemu bwingi okurwana na Turo: omutwe gwona gukafoka 
oruhara, namabega gona gakasusuka oruhu: baitu atahabwe empera 
nobulyakuba iherye omu Turo, habwobulemu obuyarwaine nayo:  

19nikyo Mukama RUHANGA agambire ati Dora, ndihayo ensi ya Misiri hali 
Nebukadereza omukama wa Baburonil alisengura abantu bayo abaingi, nanyaga 
eminyago yayo, natwa’ra kimu omuhigo gwayo: egi niyo eriba empera yiherye. 

20Muhaire ensi ya Misiri okuba emperaye eyiyakolerize, baitu bakarora 
habwange, agambire Mukama RUHANGA. 

21Ha kiro eki ndimereza ihembe enju ya Isareri, kandi ndikuha okwasama 
akanwa hagati yabu; kandi balimanya ngu ninyowe MUKAMA. 

Nabi Ezekyeri 30 

1EKIGAMBA kya MUKAMA kyagaruka okuija namberendi nikigamba ngu 

2Mwana womuntu, ragura ogambe oti Nukwo agambire Mukama RUHANGA ati 
Mucure muti Ziribona ekiro eki! 

3Baitu ekiro kiri haihi, ekiro kya MUKAMA nikyo kiri haihi, ekiro ekyebicu: 
kaliba kasumi kabamahanga. 

4Kandi busitama erihika ha Misiri, nokuhururwa kuliba omu Esyopiya, abaitwa 
obubaligwa omu Misiri; kandi baliihaho ekitebe kyayo ekingi, nemiganda yayo 
eriseswa hansi. 

5Esyopiya na Puti na Ludi nabantu bona abajwangaine, na Kubu nabana bona 
abomu nsi eyekiragano, baligwa hamu nabo habwa busitama. 

6Nukwo agambire MUKAMA ati Nabo abarukusagika Misiri baligwa, nekitinisa 
kyobusobozibwe kiribundazibwa: okuruga ha rukomero gwa Seveni baligwa 
omu habwa busitama, agambire Mukama RUHANGA. 

7Kandi balisigwa hagati yensi ezifurukirwe, nembugaze ziriba hagati yembuga 
eziri kifurukwa. 

8Kandi balimanya nyowe ndi MUKAMA, obundikata omu’ro omu Misiri, 
nabakonyezi bayo bona obubalihwerekerezebwa. 

9Ha kiro eki abakwenda baliruga namberendi nibagenda omu byombo okutinisa 
Abanyesyopiya abatarukutina; kandi okuhururwa kulibahikaho nkomu biro bya 
Misiri; baitu dora nikiija. 

10Nukwo agambire Mukama RUHANGA ati kandi ndimaraho abantu abaingi 
abomu Misiri, habwomukono gwa Nebukadereza omukama wa Baburoni. 

11Uwe nabantube hamu nauwe, abarukutinwa abomu mahanga baliretwamu 
okuhwerekereza ensi; kandi balisomora busitama zabu okurwanisa na Misiri, 
baliijuza ensi abaisirwe. 

12Kandi ndyomya ebyambu, ndigura ensi omu mukono gwabantu ababi; kandi 
ndifora ensi kifuruka na byona ebirimu, habwomukono gwabanyaihanga: 
nyowe MUKAMA nkigambire. 

13Nukwo agambire Mukama RUHANGA ati Kandi ndihwerekereza ebisisani 
ndimaramu ebisisani omu Nofu; kandi tahalibaho obundi omukuru womu nsi ya 
Misiri: kandi nditaho okutina omu nsi ya Misiri. 

14Kandi ndifora Patirosi kifuruka, ndita omu’ro omu Zoani, ndihikiriza emisango 
ha No. 

15Kandi ndisesa ekiniga kyange ha Sini, orukomero orwa Misiri; kandi 
ndimaraho abantu abaingi aba No. 

16Kandi ndita omu’ro omu Misiri; Sini eriba nokuhururwa kwingi, na No 
ericwekacweka: na Nofu eriba nabanyanzigwa nyamusana. 

17Abasigaza ba Aveni naba Pi-besesesi baligwa habwa busitama: kandi embuga 
ezi zirisengurwa. 

18Kandi omu Tehafenesi omusana gulyeyihaho, obundicwa ebikoligo bya Misiri 
oku, nekitinisa kyobusobozi bwayo kirihwaho: ebyayo yonka, ekicu 
kirigisweke’ra, nabahara bayo baligenda omu banyagwa. 

19Nukwo ndihikiriza emisango omu Misiri: kandi balimanya nyowe ndi 
MUKAMA. 

20Kandi kyahika omu mwaka gwa ikumi na gumu, omu kwezi okwokubanza, ha 
kiro kya musanju ekyokwezi, ekigambo kya MUKAMA kyaija namberendi ngu 
Mwana womuntu,  

21Nkahenda omukono gwa Faraho, omukama wa Misiri; kandi dora, 
tigwabohwa nokusiga omubazi, nokugutaho ekyesembyo, gutunge amani 
okukwata busitama. 

22Nikyo Mukama RUHANGA agambire ati Dora, ndi munyanzigwa wa Faraho 
omukama wa Misiri. Ndihenda emikonoye; ogwamani nogwahendekere; kandi 
ndimunagisa busitama omu ngaroze. 

23Kandi ndirarangiza Abamisiri omu mahanga, ndibatabaniza omu nsi zona. 

24Kandi ndigumya namani emikono yomukama wa Baburoni, ndikwasa 
busitama yange omu ngaroze: baitu ndihenda emikono ya Faraho, alitaga omu 
maisoge nokutaga okwomuntu ahutaire okuhikya okufa. 

25Kandi ndiimukya emikono yomukama wa Baburoni, nemikono ya Faraho 
erigwa; kandi balimanya ngu ninyowe ndi MUKAMA, obundikwasa busitama 
yange omu mukono gwomukama wa Baburoni, kandi aligigo’ra hali ensi ya 
Misiri. 

26Kandi ndiraranganiza Abamisiri omu mahanga, ndibatabaniza omu nsi zona: 
kandi balimanya ngu ninyowe MUKAMA. 

Nabi Ezekyeri 31 

1KANDI kikahika omu mwaka gwa ikumi na gumu, omu kwezi kwakasatu, ha 
kiro kyokubanza ekyokwezi, ekigambo kya MUKAMA kyaija namberendi kiti 
Mwana womuntu,  

2gambira Faraho omukama wa Misiri nabantube bona abaingi oti Nosisana oha 
omu bukuru bwawe?  

3Dora, Omwasura akabali omukogoto omu Lebanoni namatagi agasemire, 
ogwekifundikira ekyekiituru, kandi oguraihire; kandi eruguru yagwo ekaberi 
omu matagi amakoto. 

4Amaizi gagulisaga, enyanja yagukuzaga: ebyambu byayo byagera 
okwehinguliriza obwe’re bwayo; yasindika emikura yayo hali emiti yona eyomu 
rugonjo. 

5Nikyo okuraiha kwagwo kwanyumizibwa okukira emiti yona eyomu bwe’re; 
amatagi gagwe gakanya, nobutagi bwago bwaraiha habwamaizi maingi, 
obugwabuzaire. 

6Enyonyi zona ezomu mwanya zakoraga, ebiju byazo omu matagi gagwo, kandi 
hansi yamatagi gagwo enyamaiswa zona ezomu kisaka zazaraga obwana bwazo, 
na ha kiituru kyagwo nuho haikaraga amahanga gona amakuru. 

7Nukwo gwaba murungi omu bukuru bwago, omu kuraiha kwamatagi gagwo: 
baitu ekikoro kyagwo kikaba kiri ha maizi maingi. 

8Emikogoto eyomu rugonjo rwa Ruhanga etasobole okugusereka: emiti 
emisamyba etasisane nkamatagi gagwo, nemyaramoni etabe nkamatagi gagwo; 
kunu busaho muti omu rugonjo rwa Ruhanga ogwagusisaine oburungi gwagwo. 

9Nkagukora gusemeri habwamatagi gagwo amaingi; nukwo emiti yona eyomu 
Adeni ekaberi omu rugonjo rwa Ruhanga ekagukwatirwa ihali. 

10Nikyo Mukama RUHANGA, yagambire ati Baitu onyumizibwe omu kuraiha 
kwawe, kandi gutaire eruguru yagwo omu bicu ebikwasire, kandi omutima 
gwagwo gunyumizibwe omu kuraiha kwagwo;  

11nikyo ndiguherayo omu mukono gwowamani ha mahanga; mazimakwo 
alimubonabonesa: ngubingiremu habwobubi bwagwo. 

12Abanyaihanga abokutinwa abomu mahanga bagutemere, bagusigire: ha nsozi 
nomu bihanga byona amatagi gagwo gagwire, namatagi gagwoo gacwekere 
habwebyambu byona ebomu nsi; nabantu bona abaha nsi basirimukire okuruga 
ha kiituru kyagwo, kandi bagusigire. 

13Ha bicweka byagwo ebigwire enyonyi zona ezomu mwanya ziraikarahoga, 
nenyamaiswa zona ezomu kisaka zirabaga ha matagi gagwo:  

14emiti yona eyaha maizi ereke okwenyumiriza hakuraiha kwayo, 
nobukwakuba okuta eruguru yayo omu bicu ebikwasire, nobwekuba emitaho 
yayo eyamani okweme’raomu kuraiha kwayo, niyo yona ehairweyo hali okufa, 
okugenda omu myanya yensi eya hansi, hagati yabana babantu, hamu nabo 
abasirimuka omu kina. 

15Nukwo agambire Mukama RUHANGA ati Ha kiro obugwasirimukire okuzimu 
nkateza empamo: nagusweke’ra enyanja, natanga ebyambu byayo, namaizi 
amaingi tagangwa: kandi nateza empamo Lebanoni, nemiti yona eyomu kisaka 
ekaguruhi’ra. 

16Nkatengesa amahanga habwokuhi’ra kwokugwa kwagwo, obunagunagire 
okuzimu hmau nabo abasirimuka omu kina: nimiti yona eyomu Adeni esemeri, 
kandi erukukira oburungi omu Lebanoni, yona erukunywa amaizi, 
ekahumuzibwa omu myanya yensi eya hansi. 

17Kandi ekasirimuka okuzimu hamu nagwo hali abo abaitwa na busitama: ego, 
nabo abakaba bali omukonogwe abaikaraga ha kiiturukye hagati yamahanga. 

18Nosisana oha oti omu kitinisa nobukuru omu miti eyomu Adeni? Baitu 
olisirimurwa hamu nemiti yomu Adeni okuhikya emyanya yensi eya hansi. 
Olibyama hagati yabatasazirwe, hamu nabo abaitwa na busitama. Ogu nuwe 
Faraho nekitebekye kyona, agambire Mukama RUHANGA. 

Nabi Ezekyeri 32 

1KYAHIKA omu mwaka ogwa ikumi nebiri, omu kwezi kwa ikumi nabiri ha kiro 
kyokubanza ekyokwezi, ekigambo kya MUKAMA kyaija namberendi ngu 

2Mwana womuntu, tera empamo habwa Faraho, omukama wa Misiri, 
omugambire oti Okasisanizibwa nkentale ensigazi eyamahanga: baitu oli 
nkensamyba eyomu nyanja; kandi wahagura hamu nebyambu byawe, 
watabangura amaizi nebigere byawe, wasisa ebyambu byago. 

3Nukwo agambire Mukama RUHANGA ati Ndinaga ekitimba kyange haliwe 
nekitebe kyabantu baingi; kandi balikuihayo omu kitimba kyange. 

4Kandi ndikusiga ha itaka, ndikunaga heru ha bwe’re, ndireta empungu zona 
ezomu mwanya okukugwaho, kandi ndiigusa enyamaiswa ezomu nsi zona 
naiwe. 

5Kandi ndinaga enyama yawe ha nsozi, ndiijuza ebihanga okuraiha kwawe. 

6Kandi ndiiti’ra nesagama yawe ensi nambere oziha, nokuhikya ensozi: 
nebyambu birikuijura. 

7Kandi obundikumaraho ndisweke’ra iguru, ninkwasa omuirima enyunyuzi, 
ndisweke’ra izoba nekicu, nokwezi tikulireta omwezi gwakwo. 

8Ebirukwaka byona ebya haiguru ebirukwangasana ndibikwasa omuirima ha 
nsi yawe, agambire Mukama RUHANGA. 

9Kandi ndibihiza emitima yabantu baingi, obundikaleta okuhwereke’ra kwawe 
omu mahanga, omu nsi ezotakamanyaga. 

10Ego, ndikuhunirizaho abantu baingi, babakama babu balitina muno muno 
habwawe, obunditegeka busitama yange omu maiso gabu, balitukumira obutosa 
butosa, omuntu wean natukumira obwomezibwe wenka, ha kiro kyokugwa 
kwawe. 

11Baitu nukwo agambire Mukama RUHANGA ati Busitama yomukama wa 
Baburoni erikuhikaho. 

12Habwa busitama zabamani ndinaga abantu bawe abaingi; nibo borukutinwa 
omu mahanga gona: balinyaga ekitinisa kya Misiri; nabantu bayo bona abaingi 
balihwerekerezebwa. 

13Ndihwerekereza nenyamaiswa zona okuziiha ahali amaizi maingi; ekigere 
kyomuntu tikirigatuntuza obundi, nobubyakuba ebirenge byebisoro 
tibirigasisa. 

14Nubwo nditkesa amaizi gabu, ningeza ebyambu byabu nkamagita, nukwo 
agambire Mukama RUHANGA. 

15Obundisigisa ensi ya Misiri ningifora ebitongo, ensi ehoirwemu ebi ebikaba 
nibiijuramu, obundikatema abo bona abagiikaramu, nubwo balimanya ngu 
ninyowe ndi MUKAMA. 

16Zinu nizo empamo ezibaletera; abahara bamahanga balizitera: habwa Misiri, 
na habwa abantu bayo abaingi, nizo empamo ezibalitera, agambire Mukama 
RUHANGA. 

17Kandi kyahika omu mwaka ogwa ikumi nebiri, ha kiro kya ikumi nabitano 
ekyokwezi, ekigambo kya MUKAMA kyaija nambrendi ngu 

18Mwana womuntu, tera empamo ha bwabantu abaingi aba Misiri, obanage 
hansi, uwe nabahara bamahanga agarukuranganwa, okuhikya emyanya yensi 
eya hansi, hamu nabo abasirimuka omu kina. 

19Nokira oha oburungi? Sirimuka otebwe hamu nabatasazirwe. 

20Baligwa hagati yabu abaisirwe na busitama: ahairweyo hali busitama: 
muiheho nabantube bona abaingi. 

21Emanzi ezamani balibaza nauwe, bali aho hagati yokuzimu nabo 
abamujumuraga: basirimukire, babyamire, nibo batasazirwe, abaisirwe, na 
busitama. 

22Asura nuhali nekitebekye kyona, ebirurobye bimwehingulirize; bona 
baisirwe, bagwire habwa busitama:  

23ebituro byabu bitairwe okuzimu ha rubaju rwa hara, nekitebekye 
behingulirize ekiturokye: bona baisirwe, bagwire habwa busitama, abo 
abaletaga okutina omu nsi yabomezi. 

24Eramu nuhali nekitebekye kyona, behingulirize ekiturokye: bona baisirwe, 
bagwire habwa busitama, abasirimukire batasazirwe omu myanya yensi eya 
hansi, abaletaga okutina omu nsi yabomezi, kandi baswazibwa hamu nabo 
abasirimuka omu kina. 

25Bamwalire ekitabu hagati yabaisirwe, hamu nabantube bona abaingi; 
ebirobye bimwehingulirize: bona abatasazirwe, baisirwe na busitama; baitu 
okwekanga bo kwaletwaga omu nsi yabomezi, baswazibwa hamu nabo 
abasirimuka omu kina: atairwe hagati yabu abaisirwe. 

26Meseki nuhali, Tubali nabantube bona abaingi: ebiturobye bimwehingulirize: 
bona tibasazirwe, baisirwe na busitama; baitu baletaga okukanga kwabu omu 
nsi yabomezi. 

27Kandi tibalibyama nabamani bomu abatasazirwe abagwire? Abasirimukire 
okuzimu nebyokurwanisa byabu ebyobulemu, na busitama zabu bazitaire hansi 
yemitwe yabu, nebyokutahiki’ra byabu biri ha magufa gabu; baitu bakangaga 
abamani omu nsi yabomezi. 

28Baitu olimarwaho hagati yabatasazirwe, olibyama nabo abaisirwe na 
busitama. 

29Edomu nuhali, abakameho omu mani gabu hamu nabo abasirimuka omu kina. 

30Abakuru bobukizi bwemoso bona nuho bali, Nabazidoni bona, abasirimukire 
hamu nabaisirwe; habwokukanga okubaletaga omu mani gabu bakwasirwe 
ensoni; babyamire batasazirwe hamu nabo abaisirwe na busitama, 
nibaswazibwa hamu nabo abasirimuka omu kina. 

31Faraho alibarora, alihumuzibwa habwabantube bona abaingi: nuwe Faraho 
niherye ryona, baisirwe na busitama, agambire Mukama RUHANGA. 

32Baitu ntaire okutinwakwe omu nsi yabomezi: alibyamibwa hagati 
yabatasazirwe, hamu nabo abaisirwe na busitama, Faraho nabantube bona 
abaingi, agambire Mukama RUHANGA. 

Nabi Ezekyeri 33 

1EKIGAMBO kya MUKAMA kyaija namberendi ngu Mwana womuntu,  

2gambira abana babantu bawe, obagambire oti Obundireta busitama hansi, 
abantu bomu nsi nibaiha omuntu omulibo, nibamutaho okuba omulinzi wabu:  

3ogu obwarora busitama nija ha nsi, obwalitera engwara nababura abantu;  

4nubwo omuntu wean obwahu’ra okugamba kwengara kunu tahakuba, 
busitama obweriija nemuihaho: esagamaye eriba ha mutwegwe wenka. 

5Akahu’ra okugamba kwengwara, kunu atahabuke; esagamaye eriba haluwe: 
baitu kuba yahabukire yakwejunire obwomezibwe. 

6Baitu omulinzi obwalirora busitama nija, kunu tatera engwara, nabantu 
tibahaburwa, na busitama ija neihaho omuntu omulibo; aihirweyo omu 
kutahiki’rakwe, baitu esagama ndigijunaniza omukono gwomulinzi. 

7Nukwo naiwe, mwana womuntu, nkutaireho okuba omulinzi hali enju ya 
Isareri; nukwo, hu’ra ekigambo ekiruga omu kanwa kange, obahabule 
habwange. 

8Obundigambira omuntu omubi nti Iwe omuntu omubi mazimakwo olifa, naiwe 
togambire okuhabura omubi aruge omu muhandagwe; omuntu ogu omubi 
alifera omu kutahiki’rakwe, baitu esagamaye ndigijunaniza omukono gwawe. 

9Baitu obwolihabura omubi ebyomuhandagwe agurugemu, nauwe tarugire omu 
muhandagwe; alifera omu kutahiki’rakwe, baitu iwe buli ojunire obwomezi 
bwawe. 

10Naiwe mwana womuntu, gambira enju ya Isareri oti Nukwo inywe mugamba 
muti Ebyokusisa byaitu nebibi byaitu bituhikireho, itwe ntusunumuka omubyo; 
twakubaire tuta abomezi?  

11Obagambire ati Nkokundi omwomezi agambire Mukama RUHANGA tinyina 
okusemererwa okufa kwomubi; baitu omubi aruge omu muhandagwe aba 
mwomezi: muhinduke, muhinduke, muruge omu mihanda yanyu emibi; baitu 
nimwegombera ki okufa, inywe enju ya Isareri?  

12Naiwe mwana womuntu, gambira abana babantu bawe oti Okuhiki’ra 
kwanyakuhikirire tikulimujuna omukiro kyokusisakwe; kandi ebyobubi 
bwomubi, tiligwa habwobu omu kiro ekyahindukiramu okuruga ha bubibwe: 
kunu ogu ahikirire talisobora okuba omwomezi habwoku omu kiro 
ekyasisiramu. 

13Obundukugambira ahikirire nti Mazimakwo aliba omwomezi, obwaraba 
nayesiga okuhiki’rakwe nakora okutahiki’ra, engesoze ezokuhiki’ra tiziriijukwa 
nemu; baitu omu kutahiki’rakwe okwakora nukwo alifera. 

14Ekindi, obundukugambira omubi nti Mazimakwo olifa; obwaraba nahinduka 
okuruga omu kibikye, nakora ekyebiragiro kandi ekirungi;  

15omubi obwaga’rayo omukwato, naleta eki ekiyanyagire, nagenda omu biragiro 
ebyobwomezi, atarukukora okutahiki’ra; mazimakwo aliba mwomezi, talifa. 

16Busaho ha bibibye ebiyakozire ebiriijukwa namberali: akozire ekyebiragiro 
kandi ekisemire, maizimakwo aliba mwomezi. 

17Baitu abana babantu bawe nibagamba ngu Omuhanda gwa MUKAMA 
tigurukuinganaingana: baitu omuhanda gwabu nugwo gutarukuinganaingana. 

18Anyakuhikirire obwahinduka naruga omu kuhiki’rakwe, nakora 
ebyokutahiki’ra alibiferamu. 

19Nomubi obwahinduka naruga omu bubibwe, nakora ebyebiragiro kandi 
ebirungi, aliba mwomezi omu. 

20Baitu inywe nimugamba ngu Omuhanda gwa MUKAMA tigurukuinganaingana. 
Inywe abenju ya Isareri, ndibacwera emisango omuntu wean nkemihandaye 
okweri. 

21Kyahika omu mwaka gwa ikumi nebiri ogwokusengurwa kwaitu, omu kwezi 
okwa ikumi, ha kiro kyakatano ekyokwezi, omuntu yacwa omu Yerusalemu, 
yaija nambrendi nagamba ati Orubuga runyagirwe. 

22Lero omukono gwa MUKAMA gukaba guli hali nyowe akairirizi, ogu ayacwire 
atakaizire; kandi akasamya akanwa kange, okuhikya obuyamazire namberendi 
nyenkya obuire bukiire; kandi akanwa kange kakasama, naleka okufa omunwa. 

23Ekigambo kya MUKAMA kyaija namberendi ngu Mwana womuntu,  

24abo abarukuikara omu biikaro ebi ebifuruka omu nsi ya Isareri nibagamba ngu 
Iburahimu akabali omuntu omu, yagwetwa ensi: baitu itwe okuba obugwetwa. 

25Nikyo orabagambi’ra oti Nukwo agambire Mukama RUHANGA ati Nimulya 
nesagama, nimuimukiza amaiso ganyu ebisisani byanyu, nimusesa esagama: 
kandi inywe mulitunga ensi?  

26Nimwesigika ha busitama yanyu, nimukora ebinugwa, nimusisa omuntu wean 
mukazi wa mutahiwe: kandi inywe mulitunga ensi?  

27Nukwo olibagambira oti Nukwo agambire Mukama RUHANGA ati Nkokundi 
omwomezi, mazimakwo abo abali omu biikaro ebifuruka baligwa habwa 
busitama, nogu ali omu bwe’re ndimuha enyamaiswa okumulya, nabo abali omu 
nkomero nomu buingira balifa habworufu. 

28Kandi ndifora ensi ekifuruka kandi ekyokuhuni’raho, nekitinisa kyobusobozi 
bwayo kirihwaho; nensozi za Isareri zirisigwa, busaho muntu alirabamu. 

29Nubwo baliimanya ngu nyowe ndi MUKAMA, obundikamara okufora ensi 
ekifuruka kandi ekyokuhuni’raho, habwebinugwa byabu byona ebibakozire. 

30Niawe mwana womuntu, abana babantu bawe nibakubazaho, ha ngo nomu 
miryango eyenju, nibagambirangana, omuntu wean na mugenziwe, nibagamba 
ngu Ija nkwesengerize, ohu’re ekigambo ekiruga hali MUKAMA. 

31Baija namberoli nkabantu okubaija, baika’ra omu maiso gawe nkabantu 
bange, nibahu’ra ebigambo byawe, baitu tibabikora: baitu niboleka okugonza 
kwingi nakanwa kabu, baitu omutima gwabu nugukuratira amagoba gabu. 

32Kandi dora, iwe oli nambere bali nkekizina ekirukugonzebwa ekyomuntu 
anyina iraka erisemire, amanyire muno okutera enanga: baitu nibahu’ra 
ebigambo byawe, kunu tibarukubikora. 

33Kandi eki obukirikahiki’ra, (baitu nikiija) nubwo balimanya ngu nabi akabali 
hamu nabo. 

Nabi Ezekyeri 34 

1KANDI ekigambo kya MUKAMA kikaija namberendi ngu 

2Mwana womuntu, ragura ebyabalis ba Isareri, oragule, obagambire abalisa abo 
oti Nukwo agambire MUKAMA Ruhanga ati Ziribabona abalisa ba Isareri aberisa 
bonka! Tikisemerire abalisa okulisa entama?  

3Nimulya ebisajwa, nimujwara ebyobyoya, nimuita ezebisajwa; kunu timulisa 
entama. 

4Eremerwe timugigaruiremu amani, kunu timukirize erwaire, kunu timubohere 
ehendekere, kunu timugaruire eyabingirwe, kunu timuseruire ebuzire; baitu 
muziremere nobulemi namani. 

5Kandi zikararanga, baitu busaho mulisa: zafoka ebyokulya hali enyamaiswa 
zona ezomu kisaka, kandi zararanga. 

6Entama zange kikatabanira omu nsozi zona, na ha rusozi rwona oruraihire: ego, 
entama zange zikararanga ha maiso gona agensi; kunu busaho nomu 
ayaziseruire nobwakuba ayazikaguliririze. 

7Nukwo inywe, abalisa, muhu’re ekigambo kya MUKAMA:  

8nkokundi omwomezi, nukwo agambire Mukama RUHANGA, baitu entama 
zange okufoka eminyago, nentama zange okufoka ebyokulya hali enyamaiswa 
zona ezomu kisaka, baitu hatabeho omulisa, kunu abalisa bange batase’re 
entama zange;  

9nukwo inywe abalisa, muhu’re ekigambo kya MUKAMA;  

10nukwo agambire Mukama RUHANGA ati Dora, ndi munyanzigwa wabalisa; 
kandi nditonga entama zange ha mukono gwabu, kandi ndibatanga baleke 
okulisa entama; kunu abalisa babatalyerisa bonka obundi; ndijuna entama 
zange omu kanwa kabu,  

11Baitu nukwo agambire Mukama RUHANGA ati Dora, nyowe nyenka, ninyowe 
ndise’ra entama zange, ndizikaguliriza. 

12Nkomulisa okwase’ra iganalye ha kiro ekyaika’ra omu ntamaze ezirarangire, 
nukwo ndise’ra entama zange; ndizijuna omu biikaro byona nambere 
zararangire ha kiro ekyebibunda kandi ekyomuirima. 

13Kandi ndiziiha omu mahanga, ndizisoroza niziiha omu nsi nyingi, ndizireta 
omu nsi yowazo; kandi ndizirisa ha nsozi za Isareri, ha byambu byamaizi, nomu 
biikaro byona ebyensi ebirumu abantu. 

14Kandi ndizirisa nobunyansi oburungi, kandi ha nsozi ezeruguru ya Isareri 
nuho ziribyama omu isibiko erirungi, kandi zirirya obunyansi oburungi omu 
irisizo eryokugomora ha nsozi za Isareri. 

15Nyowe nyenka ndirisa entama zange, kandi ndizibyamya, agambire Mukama 
RUHANGA. 

16Ndise’ra eyabuzire, ndiga’ra eyabingirwe, ndiboha eyandekere, ndiga’ramu 
amani eyalemerwe: ezebisajwa nezamani ndizihwerekereza; ndizirisa 
nomusango gwobulyo. 

17Kandi ebyanyu, inywe igana lyange, nukwo agambire Mukama RUHANGA ati 
Dora, ndicwa omusango ogwembuzi nembuzi, ogwentama empaya 
nogwemburabuzi empaya. 

18Rundi nimukitekereza ekigambo ekike okumwalire obunyansi oburungi, baitu 
nokulibata nimulibata nebigere byanyu obunyansi obusagireho? Kandi 
okumwanywire ha maizi amarungi, baitu nokutabangura nimutabangura 
nebigere byanyu agasagiremu?  

19Kandi ebyentama zange, nizirya ebi ebimwalibasire nebigere byanyu, 
nizinywa ago agamwatabanguire nebigere byanyu. 

20Nikyo Mukama RUHANGA abagambire ati Dora, nyowe ndicwa omusango 
ogwembuzi ezigomokere, nembuzi ezanukire. 

21Baitu nimucuma nembaju namabega, nimucumisiriza irwaire zona 
namahembe ganyu, okuhikya obumulizirarangya hona;  

22nikyo ndijunira igana lyange, kunu tiziriba eminyago obundi; kandi ndicwa 
omusango ogwembuzi nembuzi. 

23Kandi nditaho halizo omulisa omu, nuwe alizirisa, omuiru wange Daudi; 
alizirisa, kandi aliba omulisa wazo. 

24Kandi nyowe MUKAMA ndiba Ruhanga wabu, nomuiru wange Daudi aliba 
omubito omulibo; ninyowe MUKAMA nkigambire. 

25Kandi ndiragana nazo ekiragano ekyobusinge, kandi ndimaraho omu nsi 
enyamaiswa embi: zirirara omu irungu zitarukutina, ziribyama omu bibira. 

26Kandi ndifora omugisa hamu nebiikaro ebyehingulirize orusozi rwange; 
ndinaga enjura omu kasumi kayo; halibaho enjura eyomugisa. 

27Nomuti ogwomu rugonjo gulyana ebyana, nitaka lirireta ensagi yalyo, kandi 
ziriikara omu nsi yazo zitarukutina; kandi zirimanyaga ngu Ninyowe MUKAMA 
obundikacwa emiti eyensengo zazo, ninzijuna omu mikono yabo abazifoire 
nkabairu rubale. 

28Kandi tiziriba eminyago obundi hali abamahanga, kunu enyamaiswa tiziriba 
eminyago obundi hali abamahanga, kunu enyamaiswa tizirizirya; baitu ziririra 
zitarukutina, tahaliba arukuzitinisa. 

29Kandi ndiziimukiza orugonjo orwokuranganwa, kunu tizirigaruka okumarwa 
enjara omu nsi, nobwakuba okuswazibwa ensoni zabamahanga obundi. 

30Kandi zirimanya ngu Nyowe MUKAMA Ruhanga wazo ndi hamu nazo, kandi 
abo abenju ya Isareri bali Bantu bange, nukwo agambire Mukama RUHANGA. 

31Nainywe entama zange, entama ezomu irisizo lyange, muli Bantu, nanyowe 
agambire Mukama RUHANGA. 

Nabi Ezekyeri 35 

1KANDI ekigambo kya MUKAMA kyaija namberendi ngu 

2Mwana womuntu, gumya amaiso gawe hali orusozi Seyiri,  

3oruragu’reho orugambire oti Nukwo agambire Mukama RUHANGA ati Dora, 
ndi munyanzigwa wawe, iwe rusozi Seyiri, kandi ndikugo’ra omukono gwange, 
ndikufora ekifuruka, kandi ekyokuhuni’raho. 

4Ndisesa embuga zawe, kandi oliba ekifuruka; kandi olimanya ngu ninyowe 
MUKAMA. 

5Baitu wabaga nobunyanzigwa obutahwaho, kandi okahayo abana ba Isareri 
hali obusobozi bwa busitma omu kasumi kobujune bwabu, omu kasumi 
kokubonabonesebwa okwa hampero:  

6nikyo, nkokundi omwomezi, agambire Mukama RUHANGA, nikyo 
ndikutekaniriza esagama, kandi esagama erikuhondera: baitu iwe otanobe 
esagama, nikyo esagama erikuhonde’ra. 

7Nukwo ndifora orusozi Seyiri ekyokuhuni’raho kandi ekifuruka; kandi 
ndimaramu ogu arabamu, nogu arukuguruka. 

8Kandi ndiijuza ensozize abaitwa: omu nsozi zawe, nomu bihanga byawe, nomu 
byambu byawe byona, nuho baligwa abo abaitwa na busitama. 

9Baitu okagamba oti Amahanga ganu abiri nensi zinu ibiri biriba byange, nitwe 
tulibirya; baitu MUKAMA nuwe akabaliyo:  

10nkokundi omwomezi,  

11agambire Mukama RUHANGA, ndikora nkokubihi’rwa kwange okukuli, kandi 
nkihali lyawe okuliri eriwayolekere omu kunoba kwawe namberebali; kandi 
ndyemanyisa omulibo, obundikucwera omusango. 

12Kandi olimanya ngu nyowe MUKAMA nkahu’ra ebyokujuma byawe byona 
ebiwagambire ha nsozi za Isareri, nogamba oti Zifokere bifuruka, zituhairwe 
itwe tuzirye. 

13Kandi mumazire okunyenyumirizaho nakanwa kanyu, mukanyizeho 
ebigambo byanyu namberendi: nkabihu’ra. 

14Nukwo agambire Mukama RUHANGA ati Ensi yona obweriba nesemererwa, 
ndifora iwe kifuruka. 

15Nkokuwayesimire ha bugwetwa bwenju ya Isareri, baitu ekaberi kifuruka, 
nukwo ndikora iwe nti: oliba kifuruka, iwe orusozi Seyiri, na Edomu yona, niyo 
yona: kandi balimanya ngu ninyowe MUKAMA. 

Nabi Ezekyeri 36 

1KANDI iwe mwana womuntu, ragu’ra ensozi za Isareri, ogambe oti Inywe 
ensozi za Isareri muhu’re ekigambo kya MUKAMA. 

2Nukwo agambire Mukama RUHANGA ati Baitu omunyanzigwa akugambireho 
ati Aha, kandi ati Ebiikaro ebiraihire ebyaira byaitu okubirya:  

3nikyo oragaru’ra nogamba oti Nukwo agambire Mukama RUHANGA ati Baitu 
bakafora kifuruka, babamira ha mbaju zona, mufoke obutaka hali amahanga 
agasigaireho, kandi mukwasire eminwa yabagambizi, nokugeya kwabantu:  

4nukwo inywe ensozi za Isareri, muhu’re ekigambo kya Mukama RUHANGA: 
nukwo agambire Mukama RUHANGA hali ensozi nobusozi, nebyombu 
nebihanga, hali ebifuruka ebisigirwe nembuga ezifuruirwemu, ekyokusekereza 
hali amahanga agasigaire agahe’raine:  

5nikyo Mukama RUHANGA agambire ati Mazimakwo ngambire omu mu’ro 
gwihali lyange hali amahanga agasigaireho, na hali Edomu yona, abaterireho, 
ensi yange okuba obutaka nokusemererwa kwomutima gwabu gwona, nitima 
eryobwomezi okuginaga heru okuba omunyago:  

6nukwo, ragura ebyensi ya Isareri, ogambire ensozi nobusozi, ebyambu 
nebihanga, oti Nukwo agambire Mukama RUHANGA ati Dora, ngambire omu 
ihali lyange, nomu kiniga kyange, baitu mukakwatwa ensoni zabamahanga:  

7nikyo Mukama RUHANGA agambire ati Nyimukize omukono gwange ningamba 
nti Mazimakwo abamahanga ababehingulirize nibo baliswazibwa. 

8Baitu inywe ensozi za Isareri, mulirokera amatagi ganyu, mulyanira abantu 
bange Isareri ebyana byanyu; baitu bamalize okuija. 

9Baitu dora, ndi habwanyu, kandi ndibahindukira, kandi mulirimwa, kandi 
mulisagwa:  

10kandi ndikanyisa abantu haliwe; enju yona: nembuga ziribamu abantu, 
nebiikaro ebifuruka biryombekwa:  

11kandi ndibakanyisaho abantu nebisoro; birikanya, kandi birizara muno: kandi 
ndibaikazamu abantu nkomu biro byanyu ebyaira, kandi ndibakora kurungi 
okukira omu ebiro byanyu ebyokubanza: kandi mulimanya ngu ninyowe 
MUKAMA. 

12Ego, ndigendesa abantu halinywe, nibo Bantu bange Isareri: balikulya, kandi 
iwe oliba obugwetwa bwabu, kandi toligaruka okubaitira abana. 

13Nukwo agambire Mukama RUHANGA ati Baitu nibabagambira ngu Iwe ensi 
nolya abantu, kandi okakehya ihanga lyawe;  

14nikyo olirekera okulya abantu obundi, kunu toligaruka okukehya ihanga 
lyawe, agambire Mukama RUHANGA;  

15kunu tindigaruka okukuhuliza ensoni zabamahanga, kunu tolibaho obundi 
okujuma kwabantu, kunu toligaruka okusitaza ihanga lyawe obundi, agambire 
Mukama RUHANGA. 

16Kandi ekigambo kya MUKAMA kyaija namberendi ngu 

17Mwana womuntu, enju ya Isareri obubaikaire omu nsi yowabu, bagisisaga 
habwomuhanda gwabu nengeso zabu: omuhanda gwabu gukaba guli omu maiso 
gange nkokutasemera kwomukazi omu kwesororakwe. 

18Nikyo nabasesereho ekiniga kyange habwesagama eyibasesere ha nsi, kandi 
habwokugisisa nebisisani byabu:  

19kandi nabararangiza omu mahanga, bararanga omu nsi zona: nkengeso zabu 
okuziri, kandi nkomuhanda gwabu okuguli, nukwo nabacwerire omusango. 

20Kandi obubatahire hali amahanga nambere bagenzire, bajumisa ibara lyange 
erirukwera; abantu nokugamba babagambaho ngu Banu nibo Bantu ba 
MUKAMA, kandi barugire omu nsiye. 

21Baitu nyowe nkaganyira ibara lyange erirukwera, enju ya Isareri eribajumisize 
omu mahanga nambere bagenzire. 

22Nukwo, gambira enju ya Isareri oti Nukwo agambire Mukama RUHANGA ati 
Tindukulora habwanyu, ai enju ya Isareri baitu habwibara lyange erirukwera, 
erimwajumisize omu mahanga nambere mwagenzire. 

23Kandi ndyeza ibara lyange erikuru, eryajumisibwe omu mahanga, 
erimwajumisize hagati yabu: namahanga galimanya nyowe ndi MUKAMA, 
agambire Mukama RUHANGA, obundyezebwa omulnywe omu maiso gabu. 

24Baitu ndibaiha omu mahanga, ndibasoroza omu nsi zona, ndibaleta omu nsi 
yowanyu. 

25Kandi ndibamisira amaizi agasemire, kandi mulisemezebwa: ndibasemeza 
omu kusisikara kwanyu kwona na hali ebisisani byanyu byona. 

26Kandi nomutima omuhyaka ndigubaha, nomwoyo omuhyaka ndiguta 
omulinywe: kandi ndiiha omutima gwibale omu mubiri gwanyu, ndibaha 
omutima ogwenyama. 

27Kandi ndita omwoyo gwange omunda yanyu, ndibagendesa omu ebi 
ebinataireho, kandi murakwataga ebyobulyo byange nimubikora. 

28Kandi muraikaraga omu nsi eyinahaire baisenkuru inywe, nainywe muliba 
abantu bange, nanyowe ndiba Ruhanga wanyu. 

29Kandi ndibajuna omu kutasemera kwanyu kwona: kandi ndyeta engano 
okuija, ndigikanyisa, kunu tindibanagira enjara. 

30Kandi ndikanyisa ebyana byaha muti, nomweru gwomu musiri, muleke 
okutunga obundi ekikijumo ekyenjara ahali amahanga. 

31Nubwo muliijuka emihanda yanyu emibi, nengeso zanyu ezikaba zitali nungi; 
kandi mulyenuga inywenka habwebyokutahiki’ra byanyu na habwebinugwa 
byanyu. 

32Tindukukora habwanyu, agambire Mukama RUHANGA, eki mukimanye: 
nukwatwe ensozi muswazibwe habwemihanda yanyu, iwe enju ya Isareri. 

33Nukwo agambire Mukama RUHANGA ati Ha kiro eki ekindibasemerezamu hali 
ebyokutahiki’ra byanyu byona, ndiikaza abantu omu mbuga, nebiikaro ebitongo 
biryombekwa. 

34Nensi ekaba esigirwe eririmwa, baitu ekaba eri kifuruka omu maiso ga bona 
abahingurahoga. 

35Kandi baligamba ngu Ensi enu ekaberi kifuruka efokere nkorugonjo rwa 
Adeni; nembuga ezasigirwe ezafuruirwemu kandi ezaseserwe, ziroho muhuruzi 
kandi zirimu abantu. 

36Nubwo amahanga agaliba gasigaireho nibahe’rana balimanya ngu nyowe 
MUKAMA nyombekere ebiikaro ebikaba biseserwe, kandi mbyamire ebi 
ebikaba bisigirwe: Nyowe MUKAMA nkigambire, kandi ndikikora. 

37Nukwo agambire Mukama RUHANGA ati Kandi habwa kinu ndikaguzibwa 
abenju ya Isareri, okukiko’ra; ndibakanyisa abantu nkigana. 

38Nkigana eriri habwebyonzira, nkigana lya Yerusalemu omu bugenyi bwayo 
obwatairweho; nukwo embuga ezasigirwe ziriijura ziti amagana gabantu: kandi 
balimanya ngu ninyowe MUKAMA. 

Nabi Ezekyeri 37 

1OMUKONO gwa MUKAMA gukaba guli hali nyowe, yanturukya om mwoyo gwa 
MUKAMA, yenta hansi omu kihanga hagati; kikaba kiijuire amagufa;  

2yambugyabungya hona hona: kandi dora, gakaba gali maingi hagati yekihanga; 
kandi dora, gakaba gomere muno. 

3Yabagambira ati Mwana womuntu, amagufa ganu nigasobora okuba momezi? 
Nagarukamu nti Ai Mukama RUHANGA, iwe omanyire. 

4Yagarukamu yangambira ati Ragura ha magufa ganu ogagambire oti Inywe 
amagufa agomere, muhu’re ekigambo kya MUKAMA. 

5Nukwo agambire Mukama ati Dora nditahya orwoya omulinywe, muliba 
bomezi. 

6Kandi ndita ebinywa halinywe, nimbaletera enyama, nimbasweka noruhu, 
nimbatamu orwoya, kandi muliba bomezi; kandi mulimanya ngu ninyowe 
MUKAMA. 

7Nukwo naragura nkokunaragirwe: kandi obunaku nindagura habaho 
nkokuhinda; kandi dora, okutengeta kwensi, amagufa gaterana hamu, igufa 
nigufa eritahi lyalyo. 

8Narora, kandi dora, haroho ebinywa, nenyama niija, oruhu rwagasweka 
haruguru: baitu hatabeho orwoya omuligo. 

9Nubwo yangambira ati Ragura hali orwoya, ragura mwana womuntu, ogambire 
Mukama RUHANGA ati Rugayo ha mbeho ina, iwe orwoya, ohuhe ha banu 
abaisirwe babe bomezi. 

10Nubwo naragura nkokuyandagire, orwoya rwabatahamu, baba bomezi, 
bayeme’ra nebigere byabu, ihe eringi muno. 

11Nubwo yangambira ati Mwana womuntu, amagufa ganu niyo enju yona eya 
Isareri: dora, nibagamba ngu Amagufa gaitu kufire; tumalirweho kimu. 

12Nukwo ragura abagambire oti Nukwo agambire Mukama RUHANGA ati Dora, 
ndiigura ebituro byanyu, ndibaiha omu bituro byanyu, inywe abantu bange; 
kandi ndibatahya omu nsi ya Isareri. 

13Kandi mulimanya nyowe ndi MUKAMA, obundikamara okuigura ebituro 
byanyu nokubaiha omu bituro byanyu, inywe abantu bange. 

14Kandi ndita orwoya rwange omunda yanyu, muliba bomezi, ndibata omu nsi 
yowanyu: kandi mulimanya nyowe MUKAMA nkigambire, kandi nkihikize, 
agambire MUKAMA. 

15Ekigambo kya MUKAMA kyagaruka okuija namberendi ngu garuka okuija 
namberendi ngu 

16Naiwe mwana womuntu, kwata omuigo gumu, oguhandikeho Habwa Yuda na 
habwabana ba Isareri abatahibe: kandi okwate omuigo ogwakabiri, 
oguhandikeho Habwa Yusufu, omuigo gwa Eferaimu, na habwenju yona eya 
Isareri abatahibe:  

17ogiteranize yombi efoke omuigo gumu. Efoke gumu omu mukono gwawe. 

18Kandi abana babantu bawe obubalikugambira ngu Totwoleke makuru okugali 
agorukuleta omu ebi?  

19obagambire oti Nukwo agambire Mukama RUHANGA ati Dora, ndikwata ha 
muigo gwa Yusufu, oguli omu mukono gwa Eferaimu, nenganda za Isareri 
abatahibe; kandi ndibata hamu na guli, omuigo gwa Yuda, ndigifora omuigo 
gumu, kandi erifoka gumu omu mukono gwange. 

20Nemiigo eyondikaho eriba omu mukono gwawe omu maiso gabu. 

21Kandi obagambire oti Nukwo agambire Mukama RUHANGA ati Dora, ndiiha 
abana ba Isareri omu mahanga, nambere bagenzire, ndibasoroza ha mbaju zona, 
ndibatahya omu nsi yowabu:  

22kandi ndibafora ihanga limu omu nsi, ha nsozi za Isareri; nomukama omu 
nuwe aliba mukama wabu bona: kandi tibaliba amahanga abiri obundi, kunu 
tibaligaruka okubaganizibwa obukama buburiebiro byona:  

23kunu tibaligaruka okwesisa bonka nebisisani byabu; nobubyakuba ebinugwa 
byabu, nobubyakuba ebyokusisa byabu byona: baitu ndibajuna omu biikaro 
byabu byona ebyokuikaramu, nambere basisaga, kandi ndibasemeza: nukwo 
baliba abantu bange nanyowe ndiba Ruhanga wabu. 

24Nomuiru wange Daudi aliba omukama nabalema; nabo baliba nomulisa omu: 
kandi baragenderaga omu byobulyo byange, barakwataga ebinataireho 
nibabikora. 

25Kandi baraikaraga omu nsi eyinahaire omuiru wange Yakobo, nambere 
baisenkuru inywe baikaraga; kandi baraikaramuga, bo nabana babu, na Daudi 
omuiru wange aliba omukama wabu okuhikya ebiro byona. 

26Kandi ndiragana nabo ekiragano ekyobusinge: kiriba ekiragano namberebali 
ekitalihwaho: kandi ndibataho nimbakanyisa, ndita ekiikaro kyange ekirukwera 
hagati yabu okuhikya ebiro byona. 

27Nehema yange erabaga nabo: kandi ndiba Ruhanga wabu, nabo baliba abantu 
bange. 

28Namahanga galimanya ngu nyowe ndi MUKAMA arukweza Isareri, ekiikaro 
kyange ekirukwera obukirabaga hagati yabu okuhikya ebiro byona. 

Nabi Ezekyeri 38 

1EKIGAMBO kya MUKAMA kyaija namberendi ngu 

2Mwana womuntu, gumya amaiso gawe hali Gogi, owomu nsi ya Magogi, 
omukama wa Rosi, Meseki na Tubali omuragu’reho nogamba oti 

3Nukwo agambire Mukama RUHANGA ati Dora ndi munyanzigwa wawe, Gogi, 
omukama wa Rosi, Meseki na Tubali:  

4ndikuhindura enyuma, ndita amarobo omu nsaya zawe, kandi ndikuihayo nihe 
rwawe ryona, embarasi nabaha mbarasi, bona bajwaire ebyokurwanisa, 
ebihikire, ekitebe kingi nakagabu nengabu, bona nibakwata busitama:  

5Peresi na Kusi na Puti hamu nabo; bona banyina engabu nenkofira yokurwana;  

6Gomere namahege gona; enju ya Togama omu nsi zobukizi bwemoso eziri hara 
muno, namahege gona; nabantu, baingi hamu naiwe. 

7Tekanizibwa, ego, wetekanize wenka, iwe nebitebe byawe byona abesoize 
hamu naiwe, obe engabwa namberebali. 

8Ebiro bingi obubirikahinguraho olibungirwa: omu myaka eya hanyuma oliija 
omu nsi eyajunirwe hali busitama, eyasorozibwe omu mahanga maingi, ha nsozi 
za Isareri, ezikaba ziri ekifuruka ekyebiro byona: baitu ihirwe omu mahanga, 
kandi baliikara batarukutina abo bona. 

9Kandi iwe olitemba, oliija nkekiyaga, oliba nkekicu ekisweke’ra ensi, iwe, 
namahe gawe, nabantu baingi hamu naiwe. 

10Nukwo agambire Mukama RUHANGA ati Kirihika ha kiro eki, ebigambo 
biritaha omu kutekereza kwawe, olicwere’ra amagezi amabi:  

11kandi oligamba oti Nditemba ha ensi eyebika ebitaroho muhuruzi; ndigenda 
halibo abaculire, abaikaraho batarukutina, bona baikaire batanyina muhuruzi, 
batanyina ebiboha nobuzakuba enyigi:  

12okunyaga eminyago nokunyaga omuhigo; okuhindura omukono gwawe hali 
ebiikaro ebyafuruirwemu, baitu biikairerwemu hati, na hali abantu 
abasorozibwe omu mahanga, abatungire ente nebintu, abarukuikara hagati 
yensi. 

13Seba na Dadani nabasubuzi ba Tarasisi, hamu nentale ensigazi zayo zona, 
balikungambira ngu Oizire okunyaga eminyago? Osoroize ekitebe kyawe 
okunyaga omuhigo? Okuihaho efeza nezabu, okuihaho ente nebintu, okunyaga 
eminyago nyingi?  

14Nukwo mwana womuntu, ragura, ogambire Gogi oti Nukwo agambire 
Mukama RUHANGA ati Ha kiro eki abantu bange Isareri obubaliba baikareho 
batarukutina, iwe tolikimanya?  

15Kandi olirugayo omu kiikaro kyawe omu nsi yabukizi bwemoso eziri hara 
muno, iwe nabantu baingi hamu naiwe, bona batembere embarasi, ekitebe kingi, 
kandi ihe eryamani:  

16kandi olitemba okurwana nabantu bange Isareri, nkekicu okukisweke’ra ensi; 
kirihika omu biro bya hampero, ndikuleta okurwana nensi yange, amahanga 
gamanye nyowe, obundyezebwa omuliwe, ai Gogi, omu maiso gabu. 

17Nukwo agambire Mukama RUHANGA ati Niwe ogu ounagambireho omu biro 
byaira omu bairu bange banabi ba Isareri, abaraguraga omu biro ebi okuhikya 
emyaka mngi ngu nyowe ndibaletaho ekigambo kinu?  

18Kandi kirihika ha kiro eki, Gogi obwaliija okurwana nensi ya Isareri, agambire 
Mukama RUHANGA ati Ekiniga kyange kiriimuka omu nyindo zange. 

19Baitu omu ihali ryange, nomu mu’ro gwekiniga kyange, nukwo ngambire, nti 
Mazimakwo ha kiro eki halibaho okutengeta kwingi omu nsi ya Isareri;  

20nencu ezomu mwanya, nebisoro ebyomu kisaka, nebintu byona 
ebirukweku’ra, ebirukweku’ra ha nsi, nabantu bona abali omu maiso gange, 
nensozi zirinagwa hansi, nebinongoro birigwa, na muhuruzi yona erigwa hansi. 

21Kandi ndyami’ra ensozi zange zona busitama erugeyo ije okumurwanisa, 
agambire Mukama RUHANGA: busitama yomuntu wean erirwanisa mugenziwe. 

22Kandi nditongana nauwe norufu nesagama; kandi ndimunagira enjura, 
namahege nabantu baingi abali nauwe, enjura erukusandara, norubale orukoto, 
nomu’ro nekibiriti. 

23Kandi ndyenyumiza nyenka ninyeyeza nyenka, kandi ndyemanyisa nyenka 
omu maiso gamahanga maingi; kandi balimanya ngu ninyowe MUKAMA. 

Nabi Ezekyeri 39 

1KANDI iwe, mwana womuntu, ragu’ra hali Gogi nogamba oti Nukwo agambire 
Mukama RUHANGA ati Dora ndi munayanzigwa wawe, Gogi, omukama wa Rosi, 
Meseki na Tubali:  

2kandi ndikuga’rayo enyuma, ninkutwara, kandi ndikuihayo omu nsi zobukizi 
bwemoso eziri hara: kandi ndikuleta ha nsozi za Isareri:  

3kandi ndinagisa obuta bwawe omu mukono gwawe ogwemoso, ninagisa 
engobe zawe omu mukono gwawe ogwobulyo. 

4Oligwa ha nsozi za Isareri, iwe namahe gawe gona, nabantu hali empungu 
ezemiringo yona, na hali enyamaiswa zomu kisaka okulibwa. 

5Oligwa ha bwe’re: baitu nyowe nkigambire, agambire Mukama RUHANGA. 

6Kandi nditwekera Magogi omu’ro, nabo abaikaire omu mazinga batarukutina: 
kandi balimanya ngu ninyowe MUKAMA. 

7Nibara lyange erirukwera ndirimanyisa hagati yabantu bange Isareri; kunu 
tindiikiriza obundi ibara lyange okujumisibwa: kandi amahanga galimanya ngu 
nyowe ndi MUKAMA, Arukwera wa Isareri. 

8Dora, nikiija, kandi kirikorwa, agambire Mukama RUHANGA; kinu nikyo kiro 
ekinagambireho. 

9Nabo abarukuikara omu mbugaza Isareri balituruka, balihemba omu’ro 
nebyokurwanisa, kandi balibyokya, nengabu nobugabu, namata nengobe, 
nemiigoeyemikono namacumu, kandi balibihembesa omu’ro emyaka musanju:  

10nukwo tibalisenya enku omu kisaka, kunu tibalizitema omu kibira; baitu 
balihembesa omu’ro ebyokurwanisa: kandi balinyaga abo ababanyagaga, kandi 
baliiba abo ababaibaga, agambire Mukama RUHANGA. 

11Kandi kirihika ha kiro kiri, ndiha Gogi ekiikaro ekyokuzikwamu omu Isareri, 
ekihanga kyabo abarabaho ha rubaju rwenyanja erwoburugaizoba: kandi 
kiritanga abo abarabamu: kandi nuho balizikayo Gogi nebitebebye byona: kandi 
balikyeta Ekihanga kya Hamonigogi. 

12Kandi enju ya Isareri erimara amezi musanju nibabazika, basemeze ensi. 

13Ego, abantu bona abomu nsi balibazika; kandi kiriba nambere okuranganwa, 
ha kiro ekindikugirizibwamu, agambire Mukama RUHANGA. 

14Kandi balisororamu abantu abokukora butosabutosa, kandi baliraba omu nsi 
okuzika abo abarabamu, abaliba nibaikara ha maiso gensi, basemeze ensi: amezi 
musanju obugalihwaho nubwo balise’ra. 

15Nabo abarukurabamu balirabamu; kandi omuntu obwararoraga igufa 
lyomuntu, nubwo aliimukya akokoro’raho haihi nalyo, okuhikya abarukuzika 
obubalirizika omu kihanga kya Hamoni-gogi. 

16Kandi Hamona liriba ibara lyorubuga. Nukwo balisemeza bati ensi. 

17Kandi iwe, mwana womuntu, nukwo agamibire Mukama RUHANGA ati 
Gambira empungu ezemiringo yona, nenyamaiswa zona ezomu kisaka oti 
Mwesoroze, muije; muso’rokanire ha mbaju zona ha kyonzira kyange 
ekindukusara habwanyu, ekyonzira ekingi ha nsozi za Isareri, nukwo mulye 
enyama munywe esagama. 

18Mulirya enyama yabamani, mulinywa esagama yabakuru ba hansi, eyempaya, 
neyentama, neyembuzi, eyenimi, byona bisajwa bya Basani. 

19Kandi mulirya ebisajwa nimuiguta, mulinywa esagama nimutamira, ha 
kyonzira kyange ekinsazire habwanyu. 

20Kandi ha meza yange muliiguta embarasi negali, nabasaija bamani, nabasaija 
bona abokurwana, agambire Mukama RUHANGA. 

21Kandi nditaho ekitinisa kyange omu mahanga, kandi amahanga gona galirora 
okundicwa emisango, nomukono gwange ogundiba mbataireho. 

22Nukwo enju ya Isareri balimanya ngu ninyowe MUKAMA Ruhanga wabu 
okuruga ha kiro eki nokweyongera. 

23Namahanga galimanya ngu enju ya Isareri okuyagenzire omu kusengurwa 
habwokutahiki’ra kwabu; baitu bakansisira, nabasereka amaiso gange: nikyo 
nabaherireyo omu mukono gwabanyanzigwa babu, bagwa bona habwa 
busitama. 

24Nkokutasemera kwabu okukuli, kandi nkebyokutahiki’ra byabu okubiri, 
nukwo nabakozire nti; nabasereka amaiso gange. 

25Nikyo Mukama RUHANGA agambire ati Hati bunu ndiga’ra aba Yakobo 
abasenguirwe, ninganyira enju yona ya Isareri: kandi ndikwatirwa ihali ibara 
lyange erirukwera. 

26Kandi balikwatwa ensoni zabu, nebyokusisa byabu byona ebibansisire, 
obubaliikara omu nsi yawobu batarukutina, kandi busaho alibatinisa;  

27obundibaga’ra nimbaiha omu mahanga, nimbasoroza omu nsi zabanyanzigwa 
kandi ninyezebwa omulibo omu maiso gamahanga maingi. 

28Kandi balimanya ngu nyowe ndi MUKAMA Ruhanga wabu, baitu nkabasindika 
okusengurwa omu mahanga, kandi mbasorolize hali ensi yawobu;  

29kandi tindibasigayo nomu; kunu tindigaruka okubasereka amaiso gange: baitu 
nsesereomwoyo gwange ha nju ya Isareri, agambire Mukama RUHANGA. 

Nabi Ezekyeri 40 

1OMU mwaka gwamakumi abiri netaho ogwokusengurwa kwaitu, nambere 
omwaka gwabandize, ha kiro kiikumi ekyokwezi, omu mwaka gwabandize ha 
kiro kiikumi ekyokwezi, omu mwaka gwa ikumi nena orubuga rumazire 
okunyagwa, ha kiro eki kyonyini, omukono gwa MUKAMA gwambaho, 
yampikayo. 

2Omu kwolekwa okwa Ruhanga yampikya omu nsi ya Isareri, yenta ha rusozi 
oruraihire muno, nambere hakaba haroho nkekibanja kyorubuga ha rubaju 
rwobukizi bwobulyo. 

3Yampikyayo, kandi dora hakaba haroho omusaija, nokusisanakwe akasisana 
nkomulinga gwomuhe’re, anyina omuguha gwobugoigwa omu mukonogwe 
nomuseke ogwokulengesa; yayeme’ra omu mulyango. 

4Omusaija yangambira ati Mwana womuntu, roar namaiso gawe, kandi hu’ra 
namatu gawe, kandi ogumye omutima gwawe ha byona ebindakwoleka: baitu 

nikyo oletirwe3 hanu, nyowe mbikwoleke: dumira enju ya Isareri byona 
ebyorukurora. 

5Kandi dora, muhuruzi eyaheru yenju okwehinguliriza, kandi omu mukono 
gwomusaija omuseke ogwokulengesa, okuraiha kwagwo mikono mukaga, 
omukono gwona mukono noruta: nukwo yalengere ati omubiri gwa muhuruzi, 
museke gumu. 

6Kandi yaija hali irembo erirolerire oburagaizoba, yatemba amatembero galyo; 
yalenga ekiti kyomulyango ogwirembo, okugaliha kwayo omuseke gumu: 
nomulyango ogwirembo, okugaliha kwagwo museke gumu. 

7Nobuju bwabalinzi, akaju kamu nokugaliha kwako museke gumu nokugaliha 
kwako museke gumu; kandi omwanya hagati yobuju mikono etano; 
nomulyango gwirembo omu kisasi kiirembo ekirolerire enju museke gumu. 

8Kandi akalenga ekisasi kiirembo ekirolerire enju museke gumu. 

9Nubwo yalenga ekisasi kiirembo, mikono munana; nemikumi’ro yakyo, mikono 
ebiri; kandi ekisasi kiirembo kikaba kirolerire enju. 

10Kandi obuju bwabalinzi oburugaizoba bukaba buli busatu ha rubaju orumu, 
na busatu ha rubaju orundi; obu busatu bwalengwa orulengo rumu: kandi 
emikumi’ro ekaingana orulengo orubaju norubaju. 

11Kandi yalenga okugaliha okwomulyango mikono ikumi; nokuraiha kwirembo 
mikono ikumi nesatu;  

12nomwanya ogukaba guli omu maiso gobuju mukono gumu ha rubaju orumu, 
kandi omwanya ogwomukono gumu ha rubaju orundi; nobuju bwabalinzi 
mikono mukaga ha rubaju runu, kandi mikono mukaga mukaga ha rubaju 
orundi. 

13Kandi yalenga irembo okuruga ha rusu rwakaju akama okuhikya ha rusu 
rwakaju akandi, okugaliha kwayo mikono abiri netano; okuruga ha ruigi 
nokuhika ha ruigi. 

14Kandi akakora emikumi’ro, mikono nkaga, irembo niryehinguliririza. 

15Kandi okuruga ha maiso girembo, nambere batahamu, okuhikya ha maiso 
gekisasi kiirembo ekyomunda, mikono atano. 

16Kandi obuju bwabalinzi bukaba bunyina amadirisa agakingirwe, nukwo 
nemikumi’ro yabwo eti ha mbaju zona omunda yirembo, kandi nekisasi nukwo 
kiti: kandi amadirisa gakaba gali ha mbaju zona omunda: kandi ha mikumi’ro 
yona bakaba haroho emikondo. 

17Nubwo yantahya omu zigati eya heru, kandi dora, haroho ebiriba namabale 
agalire, ebyakolirwe ezigati okwehinguliriza: hakaba haroho ebibira amakumi 
asatu ha mabale agalire. 

18Kandi amabale agamalembo, okuingana okuraiha okwamalembo, nigo mabale 
agalire aga hansi. 

19Nubwo yalenga obugazi, okuruga ha buso bwirembo erya hansi, okuhikya ha 
buso obwezigati eyomunda aheru yayo, mikono kikumi, ha buruagaizoba kandi 
ha bukizi bwemoso. 

20Nirembo eryezigati yaheru erirolerire obukizi bwemoso, yalirenga okuraiha 
kwalyo nokugaliha kwalyo. 

21Kandi nobuju bwabalinzi bwalyo bukaba buli busatu ha rubaju orumu, 
nobusatu ha rubaju orumu, nobusatu ha rubaju orundi: kandi emikumi’ro yalyo 
nekisasi kyalyo bikaba biri nkokulengwa okwirembo eryokubanza: okuraiha 
kwalyo mikono atano, nokugaliha kwalyo mikono abiri netano. 

22Namadirisa galyo, nekisasi kyalyo, nemikindo yalyo bikaingana nokulengwa 
okwirembo erirolerire buragaizoba; kandi bakalitemberaho ha matembero 
musanju; kandi ebibazi byalyo bikaba biri omu maiso gago. 

23Kandi nezigati eyomunda ekaba enyina irembo erirolerire irembo eri, ha 
rubaju rwobukizi bwemoso, kandi ha rubaju rwoburugaizoba: yalema okuruga 
ha irembo nokuhikya ha irembo, mikono kikumi. 

24Kandi yantwara hali obukizi bwobulyo, kandi dora haroho irembo ha bukizi 
bwobulyo; yalenga emikumi’ro yalyo nekisasi kyalyo nkokulenga oku okukuli. 

25Kandi likaba lirimu amadirisa, nomu bibazi byalyo embaju zona, nkamadirisa 
gali okugali: okuraiha kwalyo mikono atano, nokugaliha kwalyo mikono abiri 
netano. 

26Kandi hakaba haroho amatembero musanju agokulitemberaho, nebibazi 
byago bikaba biroho omu maiso gago: kandi likaba linyina emikondo, gumu ha 
rubaju orumu, na gumu ha rubaju orundi, ha mikumi’ro yalyo. 

27Kandi nezigati eyomunda ekabenyina irembo ha rubaju rwobukizi bwobulyo 
okuruga ha irembo nokuhikya ha irembo mikono kikumi. 

28Nubwo yantwara hali ezigati eyomunda nandabya omu irembo eryobukizi 
bwobulyo: yalenga irembo eryobukizi bwobulyo nkokulenga oku okukuli;  

29nobuju bwabalinzi bwalyo, nemikumi’ro yalyo, nebibazi byalyo, nkokulenga 
oku okukuli: kandi likaba lirimu amadirisa nomu bibazi balyo ha mbaju zona: 
okuraiha kwalyo mikono atano, nokugaliha kwalyo mikono atano, nokugaliha 
kwalyo mikono atano, nokugaliha kwalyo mikono abiri netano. 

30Kandi hakabaharoho ebibazi embaju zona, okuraiha kwabyo mikono abiri 
netano, nokugaliha kwabyo mikono etano. 

31Nebibazi byalyo bikaba birolerize ezigati ha mikumi’ro yakyo: kandi nambere 
hatemberwe hakaba haroho amatembero munana. 

32Kandi yantahya omu zigati eyomunda ha rubaju rwoburugaizoba: yalenga oku 
okukuli;  

33nobuju bwabalinzi bwalyo, nemikumi’ro yalyo, nebibazi byalyo, nkokulenga 
oku okukuli: kandi likaba lirimu amadirisa nomu bibazi byalyo mikono atano, 
nokugaliha kwalyo abiri netano. 

34Nebibazi byalyo bikaba birolerire ezigati yaheru; nemikindo ekaberi ha 
mikumi’ro yalyo ha rubaju orumu na ha rubaju orundi: kandi nambere 
hatemberwa hakaba haroho amatembero munana. 

35Kandi yantwara hali irembo eryobukizi bwemoso: yalirenga nkokulenga oku 
okukuli;  

36obuju bwabalinzi bwalyo, nemikumi’ro yalyo, nebibazi byalyo; kandi likaba 
lirumu amadirisia embaju zona: okuraiha kwalyo mikono abiri netano. 

37Nemikumi’ro ekaba erolerire ezigati eyaheru; nemikindo ekaberi ha 
mikumi’ro, ha rubaju orumu na ha rubaju orumu na ha rubaju orundi: kandi 
nambere hatemberwa hakaba haroho amatembero munana. 

38Kandi nenju hamu noruigi rwayo ekaba ehe’raine nemikumi’ro ha malembo; 
nuho bayogezaga ekihongwa ekyokeze. 

39Kandi ha kisasi kiirembo hakaba haroho emeza ibiri ha rubaju orumu, nemeza 
ibiri ha rubaju orundi, okuitiraho ekihongwa ekyokeze nekihongwa ekyebibi 
nekihongwa ekyokusisa. 

40Kandi aheru ha rubaju nambere omuntu atembera omu mulyango gwirembo 
ha bukizi bwemoso, hakaba haroho emeza ibiri; kandi ha rubaju orundi oruli 
rwekisasi kiirembo hakaba haroho emeza ibiri. 

41Emeza ina zikaba ziri ha rubaju orumu, nemeza ina zikaba ziri ha rubaju 
orundi, ha rubaju rwirembo; emeza munana, ezibaitirahoga ebyonzira. 

42Kandi hakaba haroho emeza ina habwekihongwa ekyokeze, ezamabale 
agabaizirwe, okuraiha kwemeza mukono nekicweka, nokugaliha kwayo 
mukono nekicweka, noburaibura bwayo mukono gumu: ezibatahoga emihyo 
eyokusazaga ekihongwa ekyokeze nekyonzira. 

43Nengango, okuraiha kwazo oruta rumu, zikaba zigumirwe omunda ha mbaju 
zona; kandi ha meza hakaba haroho enyama eyekisembo. 

44Kandi aheru yirembo eryomunda hakaba haroho liri ha rubaju rwirembo 
eryobukizi bwemoso; kandi bikaba birolerire obukizi bwobulyo: ekimu ekikaba 
kiri ha rubaju rwirembo eryoburugaizoba kikaba kirolerire obukizi bwobulyo. 

45Yangmbira ati Ekisika kinu ekirolerire obukizi bwobulyo, kya banyakatagara, 
abarukulinda enju nkokubaragirwa. 

46Nekisaka ekirolerire obukizi bwemoso, kya banyakatagara, abarukulinda 
ekyoto nkokubaragirwa: abo nibo bana ba Zadoki, abali omu baijukuru ba Levi, 
kandi nibai’ra haihi MUKAMA okumuherezaga. 

47Kandi yalenga ezigati okuraiha kwao mikono kikumi, okuraiha nokugaliha 
nibiinganaingaina; kandi ekyoto kikaba kiri omu maiso genju. 

48Nubwo yandeta hali ekisasi kyenju, yalenga emikumi’ro yombi eyekisasi, ha 
rubaju orumu mikono etano, kandi na rubaju orundi mikono etano: kandi 
obugazi bwirembo mikono esatu ha rubaju orumu nemikono esatu ha rubaju 
orundi. 

49Okuraiha kwekisasi mikono amakumi abiri, nokugaliha kwakyo mikono ikumi 
na gumup; kandi ha matembero agabatemberahoga: kandi hakaba haroho 
enyomyo haihi nemikumi’ro, emu ha rubaju orumu, nemu ha rubaju orundi. 

Nabi Ezekyeri 41 

1KANDI yantwara hali yekaru, yalenga emikumi’ro, okugaliha kwayo mikono 
mukaga ha rubaju rumu, kandi mikono mukaga ha rubaju rundi. 

2Nokugaliha kwomulyango mikono ikumi, nembaju ezomulyango, mikono 
ikumi; nembaju ezomulyango, mikono etano orubaju rumu, kandi emikono 
etano orubaju rundi: kandi yalenga okuraiha kwayo mikono amakumi ana, 
nokugaliha kwayo mikono abiri. 

3Nubwo yataha omunda, yalenga emikumi’ro yombi eyomulyango, mikono 
ebiri; nomulyango mikono mukaga; nokugaliha kwomulyango mikono musanju. 

4Yalenga okuraiha kwayo mikono abiri, omu maiso ga yekaru: yangambira ati 
Hanu nikyo kiikaro ekirukukira okwera. 

5Nubwo yalenga ekisika ekyenju mikono mukaga; nenju eyomu mbaju 
okugaliha kwayo mikono ena, okwehinguliriza enju embaju zona. 

6Kandi ebisika ebyomu mbaju bikaba biri amaju kanyinasatu, ekisika ha ruguru 
yekisika, nekisika ha ruguru yekisika, kandi amakumi asatu oruka’ra noruka’ra; 
kandi bikagumira ha kisika ekyenju yonyini habwebisika ebyokwehinguliriza, 
bihimbwe eki, bireke okutaha omunda yekisika kyenju. 

7Kandi ebisika ebyomu mbaju byayeyongeraga okugaliha 
nkokubyayeyongeraga okugaliha nkokubyayeyongire okuraiha 
nibyehinguliriza enju; baitu okwehinguliririza enju kwayeyongera okuraiha ha 
mbaju zona ezenju: nikyo okugaliha kwenju kwayeyongerire haiguru; nukwo, 
omuntu yatembaga omu kisika ekya haiguru arugire omu kisika ekyahansi 
naraba omu kisika ekya hagati. 

8Kandi nkarora nti nju ekaba enyina ekituti ekiraihire ha mbaju zona: emiganda 
eyebisaka byomu mbaju museke gumu oguhikire ogwemikono emikoto mukaga. 

9Omubiri gwekisika ekikaba kiri kyebisika byomu mbaju, ha rubaju orwaheru, 
mikono etano: kandi omwanya ogwasigaireho nugwo mwanya ogwasigaireho 
nugwo mwanya gwebisika byomu mbaju ebyensi yonyini. 

10Kandi hagati yebisika hakaba haroho omwanya gwemikono abiri 
okwehinguliriza enju ha mbaju zombie. 

11Kandi emiryango eyebisika byomu mbaju ekaba erolerire omwanya 
ogwasigaireho, omulyango gumu gurolerire obukizi bwemoso, nomulyango 
ogundi gurolerire obukizi bwobulyo: kandi okugaliha okwomwanya 
ogwasigaireho mikono etano ha mbaju zombie. 

12Kandi enju ekaberi omu maiso gomwanya ogwokubaganizamu, ha rubaju 
rwobugwaizoba, okugaliha kwayo mikono nsanju; nekisika ekyenju omubiri 
gwakyo mikono etano ha mbaju zona, nokuraiha kwayo mikono kyenda. 

13Nukwo yalengere ati enju, okuraiha kwayo mikono kikumi; nomwanya 
ogwokubaganiza, nenju hamu nebisika byayo, okugaliha kwagwo mikono 
kikumi; nomwanya ogwokubaganiza, nenju hamu nebisika byayo okugaliha 
kwagwo mikono kikumi; kandi okugaliha okwamaiso genju yonyini, hamu 
nomwanya gwokubaganiza ha rubaju rwoburugaizoba, mikono kikumi. 

15Kandi yalenga okuraiha kwenju omu maiso gomwanya gwokubaganizamu 
ogukaba guli enyuma yayo, nebaraza zayo ha rubaju norubaju, mikono kikumi; 
kandi yekaru yomunda, nekisasi kyezigati;  

16emiryango, namadirisa agakingirwe, nemihandaya amaju gakayinasatu ha 
rubaju norubaju ha ruguru yomulyango, ziswekerwe nembeho ha mbaju zona, 
okuruga ha nsi nokuhikya ha madirisa; kandi amadirisa gakaba gakingirwe;  

17okuhikya eruguru yoruigi, okuhikya enju eyomunda, kandi aheru, kandi ha 
kisika kyona omunda naheru habwokulenga. 

18Kandi omulimo gukakorwa nabakerubi nemiti emikindo; kandi omukindo 
gukaba guli hagati yabakerubi, kandi kerubi wean akabanyina obuso bubiri;  

19obuso bwomuntu burolerire omukindo ha rubaju orumu, nobuso bwentale 
ensigazi burolerire omukindo ha rubaju orundi: nukwo omulimo gwakozirwe 
guti omu nju yona ha mbaju zona. 

20Okuruga hansi nokuhikya ha ruguru yoruigi hakakorwa bakerubi nemiti 
emikindo: nukwo ekisika kyeyekaru kyali kiti. 

21Kandi ebya yekaru, emikumi’ro yemiryango ekaba eroho emigongo; kandi 
ebyobuso bwekiikaro ekirukwera okusisana, kwabwo kukaba kuli nkokusisana 
kwabwo kukaba kuli nkokusisana kweyekaru. 

22Ekyoto kikaba kiri kyomuti, oburaibura bwakyo mikono esatu, nokuraiha 
kwakyo mikono ebiri; kandi oburugu bwakyo nokuraiha kwakyo nebisika 
byakyo bikaba biri byomuti: kandi yangambira ati Enu niyo meza eri omu maiso 
ga MUKAMA. 

23Kandi eyekaru nekiikaro ekirukwera bikaba binyina emiryango ebiri. 

24Kandi emiryango ekaba enyina enyigi ibiri, enyigi ibiri ezirukuhinduka; 
omulyango gumu enyigi ibiri, nomulyango gumu enyigi ibiri,  

25Kandi hakakorwa halizo, ha nyigi zeyekaru, bakerubi nemiti emikindo, nkebi 
ebyakolirwe ha bisika: kandi hakaba haroho emiraba emikoto eyemiti omu 
maiso gekisasi aheru. 

26Kandi hakaba haroho amadirisa agakingirwe nemiti emikindo ha rubaju 
orumu na ha rubaju orundi, ha mbaju zekisasi: nukwo ebisika byomu mbaju 
ebyenju byali biti, nemiraba emikoto eyemiti. 

Nabi Ezekyeri 42 

1NUBWO yanturukya yandeta omu zigati eyaheru, ha rubaju rwobukizi 
bwemoso: yantwara omu bisika ebikaba birolerire omwanya 
gwokubaganizamu, kandi ebikaba biroleririre muhuruza ha rubaju rwobukizi 
bwemoso. 

2Omu maiso gokuraiha okwemikono kikumi, nuho hakaba haroho oruigi 
orwobukizi bwemoso, kandi obugazi bukaba buli emikono atano. 

3Kandi omu maiso gomwanya gwemikono abiri ogwomu zigati eyomunda, 
nomu maiso gamabale agalire agomu zigati eyaheru, hakaba haroho ebaraza 
ezikaba nizirorangana, ha nju yeruguru eyakasatu. 

4Kandi omu maiso gebisika, kandi hagati, hakaba haroho omwanya ogwemikono 
ikumi, omuhanda ogwomukono gumu; kandi enyigi zabyo zikaba zirolerire 
obukizi bwemoso. 

5Lero ebisika ebyeruguru bikaba nibifunda; baitu ebaraza zikaba nizibiihaho 
omwanya, oguzitaihire ha enju eyakabiri na ha nu eyokubanza omu 
kwombekwa oku. 

6Baitu amaju gakaba gali asatu okuimuka hansi, kandi gakaba gatanyina 
enyomyo nkenyomyo ezezigati: nikyo ebisika ebyeruguru byafundire okukira 
ebisika ebya hagati, nebya hansi ha itaka. 

7Kandi orugo orukaba ruli aheru ha rubaju rwebisika, orukaba rurolerire ezigati 
eyaheru omu maiso gebisika, okuraiha kwarwo mikono amakumi atano. 

8Baitu okuraiha kwebisika ebikaba biri omu zigati yaheru mikono atano: kandi 
dora, omu maiso ga yekaru, hakaba haroho emikono kikumi. 

9Kandi omulyango ogwokutahiramu gukaba guli ifo nebisika binu ha rubaju 
rwobugwaizoba, nambere omuntu ataha obwaruga omu zigati eyaheru. 

10Omu mubiri gworugo orwezigati ha rubaju rwoburugaizoba, omu maiso 
gomwanya gwokubaganizamu, kandi omu maiso gwekyombekwa eki hakaba 
haroho ebisika. 

11Kandi omuhanda ogwomu maiso gabyo gukasisana nkomuhanda ogwebisika 
ebya ha rubaju rwobukizi, bwemoso; nkokuraiha kwabyo okubiri, kandi 
nobugazi bwabyo: nemiryango yabyo yona ekaberi nkomulingo gwa biri, kandi 
nkenyigi za biri okuziri. 

12Kandi nkenyigi okuziri ezebisika ebya ha bukizi bwobulyo, nukwo habaireho 
oruigi ha mutwe gwomuhanda, omuhanda ogwahe’raine norugo 
orwoburugaizoba, nambere omuntu abitahiramu. 

13Nubwo yangambira ati Ebisika ebyobukizi bwemoso nebisika ebyobukizi 
bwobulyo, ebirolerire omwanya gwokubaganiza, nibyo bisika ebirukwera, 
nambere banyakatagara abai’ra haihi MUKAMA baralyaga ebirukwera: nuho 
barataga ebirukukira okwera, nekihongwa ekyekibi, nekihongwa 
ekyomusango; baitu ekiikaro eki nikyera. 

14Abanyakatagara obubaratahamuga, bataliruga omu kiikaro ekirukwera 
nibagenda omu zigati eyaheru, baitu nuho barayahuraga ebyokujwara byabu 
ebibahererezamu; baitu nibyera; kandi barajwaraga ebyokujwara ebindi, 
okugenda omu zigati eyabantu bona. 

15Kandi obuyamazire okulenga enju yomunda, yanturukya omu muhanda 
gwirembo erirolerire burugaizoba, yalenga embaju zona. 

16Akalenga nomuseke ogwokulengesa ha rubaju rwoburugaizoba emiseke 
bikumi bitano, nalengesa omuseke embaju zona. 

17Akalenga ha rubaju rwobukizi bwemoso emiseke bikumi bitano, nalengesa 
omuseke embaju zona. 

18Akalenga ha rubaju rwobukizi bwobulyo miseke bikumi bitano, nalengesa 
omuseke. 

19Akahindukira orubaju rwobugwaizoba, yalengesa emiseke bikumi bitano 
nalengesa omuseke. 

20Akalenga ha mbaju ina: hakaba haroho muhuruzi okwehinguliririza hona, 
okuraiha bikumi bitano, nobugazi bikumi bitano, okusorora eki ekirukwera omu 
eki ekyabantu bona. 

Nabi Ezekyeri 43 

1HANYUMA yandeta, hali irembo, irembo erirolerire, oburugaizoba:  

2kandi dora, ekitinisa kya Ruhanga wa Isareri kikaruga omuhanda 
gwoburugaizoba: kandi irakalye likasisana nkokuhi’ra kwamaizi amaingi: nensi 
yayangasana nekitinisakye. 

3Kandi kikaba kiri nkokusisana okwokwoleka okunaboine, obunaizire 
okuhwerekereza orubuga; nokwolekwa kukaba nukusisana nkokwolekwa 
okunaboine ha kyambu Kebara: nagwa omu maiso gange. 

4Kandi ekitinisa kya MUKAMA kyataha omu nju nikiretwa irembo erirolerire 
oburugaizoba. 

5Omwoyo gwampimba, gwantahya omu zigati eyomunda; kandni dora, ekitinisa 
kya MUKAMA kyaijura omu nju. 

6Nahu’ra omu nangambira omu nju; kandi omusaija yayeme’ra namberendi. 

7Yangambira ati Mwana womuntu, nikyo kiikaro kyekitebe kyange, nekiikaro 
kyomunda yebigere byange, nambere ndaikaraga hagati yabana ba Isareri 
okuhikya ebiro byona: kandi enju ya Isareri tibaligaruka okusisa ibara ibara 
lyange erirukwera, nobubakuba bo, nobubakuba abakama babu, nebyobusihani 
byabu, nemitumbi yabakama babu omu biikaro byabu ebiraihire;  

8obubataire omulyango gwabu ha rubaju rwomulyango gwange, nomukumi’ro, 
gwabu ha rubaju rwomukumi’ro gwange nomukumi’ro gwabu ha rubaju 
rwomukumi’ro gwange, ekisika kyonka nikibaganizamu nyowe nabo; kandi 
basisira ibara lyange erirukwera habwebinugwa byabu ebibakozire; nikyo 
nabamalireho omu kiniga kyange. 

9Hati bunu beyiheho okwanjuka kwabu namberendi, nemitumbi yabakama 
babu, kandi ndaikaraga hagati yabu ebiro byona. 

10Iwe mwana womuntu, yoleka enju hali abenju ya Isareri, bakwatwe ensoni 
habwobyokutahiki’ra byabu; balenge omulingo gwayo. 

11Kandi obubaraba bakwasirwe ensoni habwa byona ebibakozire, obamanyise 
enju okwerukusisana, nomulingo gwayo, nemiryango eyokuturuka, 
neyokutaha, nokusisana kwayo kwona, nebiragiro byayo byona, obihandike 
omu maiso gabu; bakwatege okusisana kwayo kwona kuhikire, nebiragiro 
byayo byona, babikolege. 

12Kinu nikyo kiragiro kyenju: ha ruguru yorusozi omwanya gwayo gwona 
okwehinguliriza embaju zayo zona guliba ogurukwera muno. Dora, kinu nikyo 
kiragiro kyenju. 

13Kandi kunu nukwo kulenga kwekyoto emikono yakyo: (omukono gumu guba 
mukono noruta: ) ekibunu kyakyo mukono gumu, nomugoma gwakyo ya kanwa 
kakyo okwehinguliriza guliba ruta: nikyo kiriba ekibunu kyekyoto. 

14Kandi okuruga ha kibunu hansi okuhikya ha bunyigita obwahansi, eriba 
mikono ebiri, nobugazi mukono gumu: kandi okuruga ha bunyigita obukoto, 
eriba mikono ena, nobugazi mukono gumu. 

15Kandi ekyoto ekyeruguru kiriba kyemikono ena; kandi okuruga ha kiikaro 
kyomu’ro gwekyoto na haiguru halibaho amahembe ana. 

16Kandi ekiikaro kyomu’ro gwekyoto kiriba kyemikono ikumi nebiri okuraha 
kwakyo, nemikono ikumi nebiri obugazi bwakyo okuraiha nobugazi 
binganaingaine, ha mbaju zakyo ina. 

17Nobunyigita buliba bwemikono ikumi nena okuraiha kwabwo, nemikono 
ikumi nena obugazi bwabwo, ha mbaju zabwo ina; kandi omugoma 
ogwokwehinguliriza guliba ekicweka kyomukono; nebibunu kyakyo kiriba 
omukono ha mbaju zona; kandi namatembero gakyo galirole’ra oburugaizoba. 

18Yangambira ati Nuwo agambire MUKAMA Ruhanga ati Binu nibyo biragiro 
byekyoto ha kiro ekibalikiko’ramu, okuhonga ebihongwa ebyokeze hakyo, 
nokumisa esagama hakyo. 

19Oliha banyakatagara Abalevi abomu baijukuru ba Zadoki, abandi haihi 
okumperezaga, agambire Mukama RUHANGA, enimi ento okuba ekihongwa 
ekyekibi. 

20Kandi oliiha ha sagama yayo, ogite ha mahembe gakyo ana, kandi ha byebu 
ebina ebyobunyigita, kandi ha mugoma ha mbaju zona: nukwo olikisemeza 
nokirihi’ra. 

21Kandi olikwata enimi eyekihongwa ekyekibi, kandi aligyokya omu kiikaro 
kyenju ekiragirwa, aheru ya harukwera. 

22Kandi ha kiro ekyakabiri olihonga embuzi empaya etaloho kamogo okuba 
ekihongwa ekyekibi; kandi balisemeza ekyoto, nkokubakisemize nenimi. 

23Obwolikamara okukisemeza, olihonga enimi ento etaloho kamogo, nempaya 
eyomu igana etaloho kamogo. 

24Kandi olibiiriza haihi omu maiso ga MUKAMA, kandi banyakatagara 
balibinagira ekisura, kandi balibihongera MUKAMA okuba ekihongwa ekyokeze. 

25Olimara ebiro musanju notekaniza izoba limu embuzi emu okuba ekihongwa 
ekyekibi: kandi balitekaniza enimi ento, nempaya eyomu igana etaloho kamogo. 

26Ebiro musanju barakoraga ebyokulihi’ra habwekyoto nibakisemeza: nukwo 
balikisorora bati. 

27Kandi obubalihikiriza ebiro, kirihika ha kiro kya munana nokwongeraho omu 
maiso, banyakatagara baraherayoga ha Kyoto ebihongwa byanyu ebyokeze, 
kandi nebihongwa byanyu ebyobusinge; kandi nyowe ndabaikirizaga, agambire 
Mukama RUHANGA. 

Nabi Ezekyeri 44 

1NUBWO yanga’ra hali irembo erya harukwera eryaheru, erirolerire 
oburagaizoba: kikaba kikingirwe. 

2MUKAMA yangambira ati Irembo linu lirabaga likingirwe, litalikingurwa, kunu 
tihaloho muntu aliritahamu, baitu MUKAMA Ruhanga wa Isareri atahire 
omulyo; nikyo lirabaga likingwe. 

3Kandi ebyomukuru, nuwe aliika’ra omu ali omukuru, okuliraga ebyokulya omu 
maiso ga MUKAMA; aratahaganaraba omu kisasi ekiirembo, kandi araturukaga 
naraba omukyo. 

4Nubwo yandeta nandabya omu irembo eryobukizi bwemoso omu maiso genju: 
narora, kandi dora, ekitinisa kya MUKAMA kayijura omu nju ya MUKAMA: 
nagwa omu maiso gange. 

5MUKAMA yangambira ati Mwana womuntu, taho mutima, orole namaiso gawe, 
ohu’re namatu gawe, byona ebindukugambira ha biragiro byayo byona; oteho 
omutima ha kutaha omu nju, kandi ha kuturuka haruwera. 

6Kandi oligambira abo abarukwema, abenju ya Isareri oti Nukwo agambire 
Mukama RUHANGA ati Inywe abenju ya Isareri, bibamale ebinugwa byanyu 
byona,  

7inywe obumwatahizemu abanyaihanga, abatasazirwe omutima, kandi 
abatasazirwe omubiri, baikale hawange harukwera, okugijumisa enju yange, 
obumuhonga ebyokulya byange, ebisajwa nesagama, kandi bacwire ekiragano 
kyange, omu binugwa byanyu byona. 

8Kunu mutalihenda ebintu byange ebirukwera nkokumwaragirwe: baitu 
muketeraho inywenka abalinzi bebi ebinaragire hawange harukwera. 

9Nukwo agambire Mukama RUHANGA at Busaho omunyaihanga, atasazirwe 
omu mutima kandi atasazirwe omu mubiri, alitaha hawange harukwera, 
omunyaihanga wean anyakuli omu bana ba Isareri. 

10Baitu Abalevi abahabire hara namberoli, Isareri obuyahabire, abahabire 
namberendi nibakuratira ebisisani byabu; balibaho omusango gwabu. 

11Baitu baliba abahereza hawange harukwera, nibarole’ra ebyomu malembo 
genju, nibaherereza omu nju: baraitaga ekihongwa ekyokeze nekyonzira, 
habwabantu, kandi barayeme’raga omu maiso gabu okubaherezaga. 

12Baitu bakabahereza omu maiso gebisisani byabu, bafoka enkonge 
eyokutahiki’ra hali enju ya Isareri; nikyo nabaimukize omukono gwange, 
agambire Mukama RUHANGA, kandi balibaho okutrahiki’ra kwabu. 

13Kandi batalii’ra haihi namberendi, okukoraga omulimo gwa nyakatagara omu 
maiso gange, nobukwakuba okui’ra haihi ebintu byange ebirukwera, hali ebintu 
ebirikukira okwera: baitu baliswazibwa, nebinugwa byabu ebibakozire. 

14Baitu ndibafora abalinzi benju nkokunaragire, habwomulimo gwayo gwona, 
kandi habwa byona ebirakorwamuga. 

15Baitu banyakatagara Abalevi, abana ba Zadoki, abalindaga hawange 
harukwera nkokuragire, abana ba Isareri obubahabire bandugaho, nibo 
baranyi’raga haihi okumperezaga; kandi barayeme’raga omu maiso gange 
okumpongeraga ebisajwa nesagama, agambire Mukama RUHANGA:  

16baratahaga hawange harukwera, kandi baraikaraga haihi nemeza yange, 
okumperezaga, kandi baralindaga ebinaragire. 

17Kandi kirihika obubaratahaga omu malembo gezigati eyomunda, barajwaraga 
ebyekitani, batalijwara ebyoya byentama na kake, obubaliba nibahereza omu 
malembo gezigati eyomunda, nomu nju. 

18Barajwaraga ha mitwe yabu ebitambara byekitani, na ha bibero byabu 
barajwaraga empale zekitani; batalyetega omunda ekintu kyona 
ekirukutungutaniza. 

19Kandi obubaraturukaga nibagenda omu zigati yaheru, omu zigati yaheru hali 
abantu, barajuraga ebyokujwara ebyokuhereza, nibabita omu bisika 



1459 

 

 
Bible in Runyoro-Rutooro 

© 1964 Bible Society of Uganda. 
 

 

 

 

ebirukwera, kandi barajwaraga ebyokukwara ebindi, baleke okweza abantu 
nebyokujwara byabu. 

20Kunu batalyemwa emitwe yabu, nobukwakuba okuleka isoke liraihe; balisara 
kwonka isoke lyabu. 

21Na nyakatagara wean atalinywa amarwa obwarabaga nataha omu zigati 
yomunda. 

22Kunu bataliswera mufakati okuba mukazi wabu, nobwakuba uwe abingirwe: 
baitu baliswera abaisiki atabamanyire abasaija, abomu baijukuru benju ya 
Isareri, rundi omufakati ayaswirwe nyakatagara. 

23Kandi barayegesaga abantu bange okubaganizamu ebirukwera 
nebitarukwera, kandi barabamanyisaga okwahukaniza ebitasemire nebisemire. 

24Kandi omu mpaka barayeme’raga okucwa omusango; nkebyobulyo byange 
okubiri, nukwo baragucwaga bati: kandi barakwataga ebiragiro byange nebi 
ebinataireho omu bugenyi bwange bwona obunaragire; kandi barayezaga sabiti 
zange. 

25Kandi batalii’ra ha mutumbi gwona okwesisa: rundi habwa ise rundi nyina, 
rundi omwana omwojo rundi omuisiki, rundi mugenzi rundi owanyina 
atakaswerwaga, barasoboraga okwesisa. 

26Kandi obwalikamara okusemezebwa, balimuba’ra ebiro musanju. 

27Kandi ha kiro ekyalitahira harukwera, omu zigati yomunda, okuhereza 
harukwera, alihayo ekihongwa ekyekibi, agambire Mukama RUHANGA. 

28Kandi balitunga obugwetwa; ninyowe bugwetwa bwabu: kandi mutalibaha 
butaka bwabu: kandi mutalibaha butaka bwabu. 

29Baralyaga ekihongwa kyebyokulya nekihongwa ekyebibi nekihongwa 
ekyomusango; kandi ekintu kyona ekisororwa omu Isareri kiriba kyabu. 

30Kandi ebyomuganuro ebirukubanza omu byona, nebisembo byona birabaga 
byabanyakatagara: kandi murahaga nyakatagara omuganuro gwensano yanyu, 
okweretera inywenka omugisa ha nju yanyu inywenka. 

31Banyakatagara batalirya ha kintu kyona ekirukufa kyonka, rundi ekitaguirwe, 
nobwerabaga enyonyi nobwerabaga kisoro. 

Nabi Ezekyeri 45 

1KANDI obumulibagana ensi nimutoma okugigwetwa, mulihayo ekisembo hali 
MUKAMA, ekicweka ekyensi ekirukwera: okuraiha kwakyo kuliba kwemiseke 
bukumi bubiri mwenkumi itano, nobugazi buliba bwemiseke kakumi: eriba 
erukwera omu mutano gwayo gwona ha mbaju zona. 



1460 

 

 
Bible in Runyoro-Rutooro 

© 1964 Bible Society of Uganda. 
 

 

 

 

2Kandi hagwo haliba habwekiikaro ekirukwera okuraiha kwebikumi bitano, 
nobugazi bwebikumi bitano, okuraiha nobugazi biinganaingaine ha mbaju zona: 
kandi emikono atano habwa ibuga lyakyo ha mbaju zona. 

3Kandi ha kulenga oku olirenga okuraiha okwobukumi bubiri mwenkumi itano, 
nobugazi bwa kakumi: kandi omunda haliba harukwea harukukira okwera. 

4Nugwo mugabo gwensi ogurukwera; guliba gwa banyakatagara abahereza 
bomu harukwera, abarukui’ra haihi okuhereza Mukama; kandi guliba mwanya 
gwenju zabu, kandi ekiikaro ekirukwera habwa harukwera. 

5Kandi okuraiha kwobukumi bubiri mwenkumi itano nobugazi bwa bakumi, 
omugabu ogu guliba Gwabalevi abahereza bomu nju, okuba obutaka bwabu 
habwamaju amakumi abiri. 

6Kandi mulitaho omugabo gworubuga obugazi bwagwo nkumi itano, nokuraiha 
kwagwo bukumi bubiri mwenkumi itano, okuhe’rana nekisembo kyomugabo 
ogurukwera: guliba gwenju yona eya Isareri. 

7Kandi ensi eyomukuru eriba ha rubaju orumu, kandi ha rubaju orundi 
orwekisembo ekirukwera nomugabo gworubuga, omu maiso gekisembo 
ekirukwera, nomu maiso gomugabo gworubuga, ha rubaju rwobugwaizoba, na 
ha harubaju rwoburugaizoba: nokuraiha kwayo kuliingana nomugabo ogumu 
okuruga ha mutano gwobugwaizoba nokuhikya ha mutano gwobugaizoba. 

8Omu nsi buliba obutakabwe omu Isareri; kandi abakuru bange tibaligaruka 
okwerenge’ra abantu bange; baitu baligabira ensi enju ya Isareri nkenganda 
zabu okuziri. 

9Nukwo agambire Mukama RUHANGA ati Kibamale inywe abakuru ba Isareri: 
muiheho itima nokunyaga, muhikirize ebyobulyo nebyamazima; muihe ha 
Bantu bange okwerenge’ra kwanyu, agambire Mukama RUHANGA. 

10Murabaga neminzani ezamazima, nefa eyamazima, nobwato bwamazima. 

11Efa nobwato biriba ebirengo kimu, obwato biriba ebirengo kimu, obwato 
buingine nekicweka kiikumi ekya homere, kandi efa ingane nekicweka kiikumi 
ekya homere: kandi erirengerwa ha homere. 

12Kandi na sekeri eriba gera amakumi abiri: sekeri abiri, na sekeri ikumi na itano 
nukwo ziriba ziti emane zanyu. 

13Kinu nikyo kisembo ekimurahongaga; ekicweka kyomukaga ekya efa, 
ekirukuruga omu homere eyengano, kandi murahaga ekicweka kyomukaga 
ekya efa omu homere ya sayiri;  

14nomugabo gwamagita ogurugirwa omu bwato bwamagita, guliba ekicweka 
kiikumi ekyobwato ekiikumi, kandi homere emu; baitu obwato ikumi 
nubuingana homere emu:  

15Kandi entama emu yomu igana lya bikumi bibiri, omu malisizo ga Isareri 
agebisajwa; okuba ekihongwa kyebyokulya, nokuba ekihongwa ekyokeze, 
nokuba ekihongwa ekyokeze, nokuba ebihongwa byobusinge, okubalihi’ra, 
agambire Mukama RUHANGA. 

16Abantu bona abomu nsi baliterana okuhonga ekisembo kinu habwomukuru 
omu Isareri. 

17Kandi guliba omulimo gwomukuru okuhayo ebihongwa byebyokulya 
nebihongwa ebyokunywa omu bugenyi, nomu sabiti, omu bugenyi bwona 
oburagirwa enju ya Isareri: nuwe aratekanizaga ekihongwa ekyekibi, 
nekihongwa ekyokeze, nebihongwa ebyobusinge, okulihi’ra enju ya Isareri. 

18Nukwo agambire Mukama RUHANGA ati Omu kwezi kwokubanza, ha kiro 
kyokubanza ekyokwezi, olikwata enimi ento etaloho kamogo; kandi olisemeza 
harukwera. 

19Kandi nyakatagara alikwata ha sagama eyekihongwa kyekibi, agite ha 
mikumi’ro yenju, na ha byebu bina byobunyigita obwekyoto, na ha mikummi’ro 
yirembo eryezigati eyomunda. 

20Kandi nukwo orakoraga oti ha kiro kya musanju ekyokwezi, habwomuntu 
wean anyakusobya, natanyina magezi: nukwo muralihaga muti habwenju. 

21Omu kwezi okwokubanza, ha kiro kya ikumi nabina ekyokwezi, muralyaga 
Okuhingurwaho, obugenyi obwebiro musanju: baralyaga emigati 
etatumbisibwe. 

22Kandi ha kiro eki omukuru alitekaniza, habwe wenka na habwabantu bona 
abomu nsi, enimi okuba ekihongwa ekyekibi. 

23Kandi ha biro musanju ebyobugenyi alitekaniza ekihongwa ekyokeze ekya 
MUKAMA, enimi musanju nempaya musanju ezitaloho kamogo obukyabukya 
okumara ebiro musanju: kandi obukyabukya empaya okuba ekihongwa 
ekyekibi. 

24Kandi alitekaniza ekihongwa ekyebyokulya, efa emu habwenimi, nefa emu 
habwempaya, kandi hini emu habwempaya, kandi hini emu eyamagita habwefa 
emu. 

25Omu kwezi okwomusanju ha kiro kya ikumi na bitano ekyokwezi, omu 
bugenyi, nukwo alikora ati namara ebiro musanju; nkehihongwa kyekibi 
okukiri, kandi nkehihongwa ekyokeze okukiri, kandi nkekihongwa 
ekyebyokulya okukiri, kandi nkamagita okugali. 

Nabi Ezekyeri 46 

1NUKWO agambire Mukama RUHANGA ati Irembo eryezigati eyomunda 
erirolerire oburugaizoba liraikaraga likingirwe ebiro mukaga ebyokuko’ramu; 
baitu ha kiro kya sabiti lirakingurwaga, kandi ha kiro ekyokwezi kubonekire. 

2Kandi omukuru arataha naraba omu kisasi kiirembo aheru, arayeme’raga ha 
mukumi’ro gwirembo, kandi banyakatagara alitekaniza ekihongwakye 
ekyokeze nebihongwabye ebyobusinge, kandi alirimiza ha kiti kyomulyango 
kiirembo; nubwo alituruka: baitu irembo litalikingwa okuhikya akairirizi. 

3Kandi abantu abensi baliramiza ha mulyango gwirembo eri omu maiso ga 
MUKAMA, ha sabiti na ha biro ebyokwezi kubonekere. 

4Kandi ekihongwa ekyokeze omukuru ekyalihongera MUKAMA kirabaga ha kiro 
kya sabiti entama mukaga ezitaloho kamogo, nempaya etaloho kamogo;  

5kandi ekihongwa kyebyokulya kiriba kya efa emu habwempaya, nekihongwa 
kyebyokulya ekyentama nkokwalisobora okuha, kandi hini emu eyamagita 
habwefa emu. 

6Kandi ha kiro ekyokwezi kubonekere kiriba enimi ento etaholoho kamaogo; 
kandi entama mukaga nempaya emu; ziriba zitaloho kamogo. 

7Kandi alitekaniza ekihongwa ekyebyokulya, efa emu habwenimi, kandi efa emu 
habwempaya, kandi habwentama nkokwalisobora, kandi hini emu eyamagita 
habwefa emu. 

8Kandi omukuru obwaratahaga araletwa omu kisasi kiirembo, kandi nuho 
araturukaga naraba omu. 

9Baitu abantu abomu nsi obubaraijaga omu maiso ga MUKAMA omu bugenyi 
oburagirwa, ogu anyakutaha omu irembo eryobukizi bwobulyo; nogu arukutaha 
naraba omu irembo eryobukizi bwobulyo, araturukaga naraba omu irembo 
eryobukizi bwemoso: ataligarukayo omu irembo eryaleserwe, baitu 
araturukaga nagendera kimu omu maiso. 

10Kandi omukuru, obubarakatahaga, aragendaga hagati yabu; kandi 
obubaraturukaga, baraturukaga hamu. 

11Kandi omu bugenyi nomu bugenyi oburagirwa, ekihongwa ekyebyokulya 
kiriba efa emu habwenimi, kandi efa habwempaya, kandi habwentama 
nkokwalisobora okuhonga, kandi hini emu eyamagita habwefa emu. 

12Kandi omukuru obwaratekanizaga ekihongwa ekyokugonza, rundi ekihongwa 
ekyokeze, rundi ebihongwa ebyobusinge, okuba ekihongwa ekyokugonza hali 
MUKAMA, baramukingu’raga irembo erirolerire oburugaizoba, kandin 
aratekanizaga ekihongwakye ekyokeze nebihongwabye ebyobusinge, 
nkokwakora ha kiro kya sabiti: nubwo araturukaga; kandi uwe amazire 
okuturuka barakingahoga irembo. 

13Kandi oratekanizaga entama etakahikize omwaka gumu etaloho kamogo 
okuba ekihongwa ekyokeze hali MUKAMA obukyabukya, bukya bukya 
orakitekanizaga. 

14Kandi oratekanizaga hamu nakyo ekihongwa kyebyokulya obukyabukya, 
ekicweka kyomukaga ekya efa, nekicweka kyakasatu ekya hini yamagita, 
okuhyanga nensano esemire; ekihongwa kyebyokulya hali MUKAMA obutosa 
habwekiragiro ekitalihwaho. 

15Nukwo baratekanizaga entama, nekihongwa kyebyokulya namagita, 
obukyabukya okuba ekihongwa ekyokeze ekitalihwaho. 

16Nukwo agambire Mukama RUHANGA ati Omukuru obwarahaga ekisembo hali 
wean womu batabanibe, nubwo bugwetwabwe, burabaga bwabatabanibe; 
nubwo butaka bwabu habwokugwetwa. 

17Baitu obwaliiha ha bugwetwabwe okuha ekisembo omu hali abairube, kiriba 
kye okuhikya omwaka gwobugabe; nubwo kirigarukira omukuru; baitu 
obugwetwabwe burabaga habwatabanibe. 

18Kandi omukuru ataliiha ha bugwetwa bwabantu okubabinga omu butaka 
bwabu; aliha batabanibe obugwetwa omu butakabwe wenka: abantu bange 
baleke okuraranga omuntu wean abingirwe omu butakabwe. 

19Nubwo yandabya omu mulyango ogukaba guli ha rubaju rwirembo, yandeta 
omu bisika ebirukwera bya banyakatagara ebikaba birolerire obukizi bwemoso: 
kandi dora, hakaba haroho ekiikaro ha rubaju orwenyuma obugwaizoba. 

20Yangambira ati Kinu nikyo kiikaro nyakatagara nambere aracumbaga 
ekihongwa ekyomusango nekihongwa kyekibi, nambere barayokyaga 
ekihongwa kyebyokulya; baleke okubiturukya okubitwara omu zigati eyaheru 
nokweza abantu. 

21Nubwo yanturukya nantwara omu zigati eyaheru, yandabya ahali ebibanga 
bina ebyezigati; kandi dora, omu kibanga kyona ekyezigati hakaba haroho 
ezigati. 

22Omu bibanga bina ebyezigati hakaba harumu ezigati ezateranizibwe; okuraiha 
kwazo mikono amakumi ana, nobugazi bwazo amakumi asatu: ezigati zinu ina 
omu kibanga zikainganaingana okulengwa. 

23Kandi hakaba haroho oruka’ra orwombekerwe okwehinguliririza hona omu 
zigati ezi ina, kandi rukakorwa nebiikaro ebyokucumbiramu omunda yoruka’ra 
okwehinguliriza hona. 

24Nubwo yangambira ati Nizo enju ezokucumbiramu, nambere abahereza bomu 
nju baracumbaga ekyonzira kyabantu. 

Nabi Ezekyeri 47 

1KANDI yanga’ra hali omulyango gwenju; kandi dora, amaizi gakaba nigaruga 
hansi yekiti kyomulyango burugaizoba, baitu obuso bwenju bukaba burolerire 
oburagaizoba; kandi amaizi gakasirimuka garugire hansi ha rubaju rwenju 
orwobulyo, ha rubaju rwekyoto orwobukizi bwobulyo. 

2Nubwo yanturukya nandabya omu irembo eryobukizi bwemoso, 
yanyehinguliriza aheru, yandeta hali irembo eryaheru, ahali irembo erirolerire 
oburugaizoba; kandi dora, amaizi nigarugayo ha rubaju rwobulyo. 

3Nubwo omusaija yagenda omu maiso oburugaizoba akwasire omuguha omu 
ngaroze, yalenga emikono rukumi, kandi yanyambura omu maizi, amaizi 
gahikire ha bikongoijo. 

4Yagaruka okulenga orukumi, yanyambura omu maizi, amaizi gahikire ha maju. 
Kandi yagaruka okulenga orukumi, yanyambura omu maizi, amaizi gahikire ha 
bibero. 

5Hanyuma yalenga orukumi; kandi kyaba kyambu ekintarasoboire okwambuka: 
baitu amaizi gakaba gaijuire, amaizi agokuzihamu, ekyambu ekitarukusoboka 
okwamburwa. 

6Yangambira ati Mwana womuntu, obobine kinu? Nubwo yangwara, yanga’ra ha 
musa gwekyambu. 

7Kandi obunagarukire dora, ha musa gwekyambu hakaba haroho emiti mingi 
muno orubaju norubaju. 

8Nubwo yangambira ati Amaizi ganu nigarugayo nigagenda burugaizoba, kandi 
galiseseka, omu Araba: kandi galigenda hali enyanja; omu nyanja nuho 
haligenda amaizi agaihirweyo; kandi amaizi galitambirwa. 

9Kandi kirihika, ekintu kyona ekyomezi ekiikura omu maizi, omu biikaro byona 
nambere ebyambu biriija kiriba kyomezi: kandi haliba encu nyingi muno: baitu 
amaizi ganu gahikire oku, kandi amaizi gomu nyanja galitambirwa, kandi buli 
kintu kyona kiriba kyomezi nambere ekyambu kirihikayo. 

10Kandi kirihika abasohi balyeme’ra ha rubaju rwakyo: okuruga Enigedi 
nokuhikya ha Eneguliamu haliba omwanya gwokuta ebitimba; encu ziriba 
nkemiringo yazo okuziri, nkencu ezomu nyanja enkoto, nyingi muno. 

11Baitu ebiikaro byesabu, nebisaru tibiritambirwa; birihabwayo habwekisura. 

12Kandi ha kyambu ha musa gwakyo orubaju norubaju, halimera omuti gwona 
ogwebyokulya, kandi amababi gagwo tigalihotoka, kunu ebyana byagwo 
tibirihwaho: gulyana ebyana ebihyaka okwezi kwona, baitu amaizi gakyo 

nigaruga harukwera; kandi ebyana byagwo biriba ebyokulya namababi gagwo 
galiba gokutamba. 

13Nukwo agambire Mukama RUHANGA ati Gunu guliba mutano, 
nkokumulibagana ensi omu bugwetwa, nkenganda ikumi na ibiri eza Isareri 
okuziri: Yusufu alitunga emigabo. 

14Kandi muligigwetwa ondi nondi; eyinaimukize omukono gwange okugiha 
baisenkuru inywe: kandi ensi enu eriba yanyu okuba obugwetwa. 

15Kandi gunu nugwo guliba omutano gwensi: ha rubaju rwobukizi bwemoso, 
okubandiza ha nyanja enkoto, omu muhanda gwa Hesironi okuhikya nambere 
otaha Zedadi;  

16Hamasi, Berosa, Siburaimu eri hagati yomutano gwa Damasiko nomutano gwa 
Hamasi; Hezere-hatikoni, eri haihi nomutano gwa Haurani. 

17Kandi omutano okuruga ha nyanja guliba Hazarenoni, ha mutano gwa 
Damasiko, kandi ha bukizi bwemoso haroho omutano gwa Hamasi. Nurwo 
rubaju orwobukizi bwemoso. 

18Kandi orubaju orwoburuagaizoba hagati ya Haurani na Damasiko na Gireadi 
nensi ya Isareri niyo Yerusalemu; okuruga ha mutano gwobukizi bwemoso 
okuhikya enyanja yoburugaizoba nukwo mulirenga. Nurwo rubaju 
rwoburugaizoba. 

19Kandi ha rubaju orwobukizi bwobulyo, guliruga ha Tamara okuhikya ha maizi 
ga Meribosi-kadesi, nokuhikya enyanja enkoto. Nurwo rubaju rwobukizi 
bwobulyo. 

20Kandi orubaju orwobugwaizoba ruliba enyanja enkoto, okuruga ha mutano 
gwobukizi bwobulyo okuhikya nambere batahira Hamasi. Nurwo rubaju 
rwobugwaizoba. 

21Nukwo mulibagana ensi muti namberemuli nkenganda za Isareri Isareri 
okuziri. 

22Kandi kirihika, muligabagana nimutoma okuba obugwetwa habwanyu na 
habwabanyaihanga abarukugonya omulinywe, abalizara abana omulinywe; 
kandi baliba namberemuli nkabo abarukuzarwa omu bene babu abana ba 
Isareri; balitunga obugwetwa hamu nainywe omu nganda za Isareri. 

23Kandi kirihika omu ruganda rwona omunyaihanga orwaligonywamu, nuho 
mulimuhera obugwetwabwe, agambire Mukama RUHANGA. 

Nabi Ezekyeri 48 

1KANDI ganu nigo mabara genganda: okuruga ha rubaju rwobukizi bwemoso, 
haihi nomuhanda gwa Heseroni, okuhikya nambere batahira Hamasi, 

Hazarenani ha mutano gwa Damasiko na ha bukizi bwemoso haihi na Hamasi; 
kandi baliba nembaju zabu nizirole’ra burugaizoba na bugwaizoba; Dani 
omugabo gumu. 

2Kandi ha mutano gwa Dani, okuruga orubaju rwobugaizoba okuhikya ha rubaju 
rwobugwaizoba; Asere omugabo gumu. 

3Kandi ha mutano gwa Asere, okuruga ha rubaju rwoburugaizoba; Nafutali 
omugabo gumu. 

4Kandi ha mutano gwa Nafutali, okuruga ha rubaju rwoburugaizoba okuhikya 
ha rubaju rwobugwaizoba; Manase omugabo gumu. 

5Kand ha mutano gwa Manase, okuruga ha rubaju rwoburugaizoba okuhikya ha 
rubaju rwobugaizoba; Eferaimu omugabo gumu. 

6Kandi ha mutano gwa Eferaimu, okuruga ha rubaju rwoburugaizoba nokuhikya 
ha rubaju rwobugwaizoba; Reubeni omugabo gumu. 

7Kandi ha mutano gwa Reubeni, okuruga ha mutano gwa Reubeni, okuruga ha 
rubaju rwobugwaizoba, Yuda omugabo gumu. 

8Kandi ha mutano gwa Yuda, okuruga ha rubaju rwoburugaizoba, okuhikya ha 
rubaju rwobugwaizoba haliba ekisembo ekimulihonga, emiseke bukumi bubiri 
mwenkumi itano obugazi bwakyo, kandi okuraiha kwakyo okuruga ha rubaju 
rwoburugaizoba okuhikya ha rubaju rwobugaizoba: kandi harukwera haliba 
hagati yakyo. 

9Ekisembo ekimulihongera MUKAMA kiriba kyemiseke bukumi bubiri 
mwenkumi itano okuraiha kwakyo, kandi kyakakumi obugazi bwakyo. 

10Kandi ekisembo ekirukwera kiriba habwabo abanyakatagara; ha bukizi 
bwemoso okuraiha kwakyo bukumi bubiri mwenkumi itano, kandi ha 
bugwaizoba obugazi bwakyo kakumi, kandi ha burugaizoba obugazi bwakyo 
kakumi, kandi ha bukizi bwobulyo okuraiha kwayo bukumi bubiri mwenkumi 
itano. Kandi harukwera wa MUKAMA haliba hagati yakyo. 

11Kiliba kyabanyakatagara abarukwezebwa omu baijukuru ba Zadoki 
abakwataga ebi ebinaragire; abatarahabire abana ba Isareri obubahabire, nka 
Balevi okubahabire. 

12Kiriba kya banyakatagara abarukwezebwa omu baijukuru ba Zadoki 
abakwataga ebi ebinaragire, abatarahabire abana ba Isareri obubahabire, 
Nkabalevi okubahabire. 

13Kandi okuinganaingana nomutano Gwabalevi, Abalevi baliba nobukumi bubiri 
mwenkumi itano okuraiha kwayo, kandi kakumi obugazi bwayo: okuraiha 
kwona kuliba bukumi bubiri mwenkumi itano nobugazi kakumi. 

14Kandi batalikigura nobukwakuba okuhingisa, kunu emiganuro eyensi 
litalihabwayo: baitu nibyera hali MUKAMA. 

15Kandi enkumi itano ezirasagaho ha bugazi bwakyo omu maiso gobukumi 
bubiri mwenkumi itano, ziriba habwabantu bona, habworubuga, habwamaju, na 
habwamalisizo: kandi orubuga ruliba hagati yayo. 

16Kandi kunu nukwo kulenga kwarwo; ha rubaju rwobukizi bwemoso enkumi 
na mu bitano, kandi orubaju rwobukizi bwobulyo enkumi ina mu bitano, kandi 
orubaju rwobugaizoba enkumi ina mu bitano. 

17Kandi orubuga rulibaho amalisizo; ha bukizi bwemoso bikumi bibiri mwatano, 
kandi ha bukizi bwobulyo bikumi bibiri mwatano, kandi ha burugaizoba bikumi 
bibiri mwatano. 

18Kandi ebirisaga ha kuraiha kwayo okurukuinganaingaina nekisembo 
ekirukwera, biriba kakumi ha burugaizoba, na kakumi ha bugwaizoba: kandi 
biriinganaingana nekisembo ekirukwera; kandi amagoba gamu galiba 
habwebyokulya byabo abako’ra omulimo ha rubuga. 

19Kandi abo abaliko’ra ha rubuga abomu nganda zona eza Isareri balirimayo. 

20Ekisembo kyona kiriba kyobukumi bubiri mwenkumi itano okuraiha kwakyo, 
kandi bukumi bubiri mwenkumi itano obugazi bwakyo: mulihonga ekisembo 
ekirukwera okuraiha kwakyo nobugazi bwakyo binganingaine, hamu nobutaka 
bworubuga. 

21Nekicweka ekirisagaho kiriba kyomukuru, ha rubaju norubuju ezekisembo 
ekirukwera, kandi ezobutaka obworubuga omu maiso gobukumi bubiri 
mwenkumi itano ezekisembo ha mutano gwobugwaizoba, kandi omu maiso 
gobukumi bubiri mwenkumi itano ha mutano gwobugwaizoba, 
nikiinganaingana nemigabo, kiriba kyomukuru: kandi ekisembo ekirukwera na 
harukwera yenju biriba hagati omu. 

22Kandi okuruga ha butaka Bwabalevi, nokuruga ha butaka bworubuga obuli 
hagati yekicweka ekyomukuru hagati yomutano gwa Yuda nomutano gwa 
Benyamini eriba yomukuru. 

23Kandi ebyenganda ezindi: okuruga ha rubaju rwoburugaizoba nokuhikya ha 
rubaju rwobugwaizoba; Benyamini omugabo gumu. 

24Kandi ha mutano gwa Benyamini, okuruga ha rubaju rwoburugaizoba 
nokuhikya ha rubaju rwobugwaizoba; Simioni omugabo gumu. 

25Kandi ha mutano gwa Simieoni, okuruga ha rubaju rwoburugaizoba okuhikya 
ha rubaju rwobugwaizoba, Isakara omugabo gumu. 

26Kandi ha mutano gwa Isakara, okuruga ha rubaju rwoburugaizoba okuhikya 
ha rubaju rwobugwaizoba, Zeburuni omugabo gumu. 

27Kandi ha mutano gwa Zeburuni, okuruga ha rubaju rwoburugaizoba okuhikya 
ha rubaju rwobugwaizoba, Gadi omugabo gumu. 

28Kandi ha mutano gwa Gadi, ha rubaju rwobukizi bwobulyo, omutano guliruga 
ha Tamara okuhikya amaizi ga Meribasi-kadesi, nokuhikya ha kambu ka Misiri, 
nokuhikya enyanja enkoto. 

29Egi niyo ensi eyimulibagana nimutoma hali enganda za Isareri okuba 
obugwetwa, kandi egi niyo migabo yabu gumu gumu, agambire Mukama 
RUHANGA. 

30Kandi nuho hanu orubuga nambere rugarukira; ha rubaju rwobukizi 
bwemoso miseke enkumi ina mu bitano erengerwe. 

31Kandi amalembo gorubuga galirukwa amabara genganda za Isareri: 
amalembo asatu ha bukizi bwemoso, irembo lya Reubeni; irembo lya Yuda limu; 
irembo lya Levi, limu:  

32kandi ha rubaju rwoburugaizoba miseke enkumi ina mu bitano; kandi 
amalembo asatu: irembo lya Yusufu, limu; irembo lya Benyamini, limu; irembo 
lya Dani, limu:  

33kandi ha rubaju rwobukizi bwobulyo miseke enkumi ina mu bitano 
erengerwe; kandi amalembo asatu: irembo lya Simioni, limu; irembo lya Isakara, 
limu: irembo lya Zeburuni, limu;  

34Ha rubaju rwa bugwaizoba miseke enkumi ina mubitano, hamu namalembo 
garwo asatu: irembo lya Gadi, limu; irembo lya Asere, limu; irembo lya Nafutali, 
limu. 

35Ruliba rwemiseke kakumi mu kanana okwehinguliriza: nibara lyorubuga 
okuruga ha kiro eki lirabaga YAHWE-SAMA. 

Danieri 

Danieri 1 

1OMU mwaka gwa Yehoyakimu omukama wa Yuda ogwakasatu, Nebukadeneza 
omukama wa Baburoni akaija Yerusalemu yagigota. 

2MUKAMA yahayo Yehoyakimu omukama wa Yuda omu mukonogwe, nebintu 
ebimu ebyomu nju ya Ruhanga; yabitwara omu nsi ya Sinara ha nju 
yomucweziwe: yatahya ebintu omu nju yomucweziwe eyebikwato. 

3Omukama yagambira Asipenazi omukuru wabakonwabe, aletemu abamu hali 
abana ba Isareri, abbomu ruzaro rwomukama, kandi abomu ruzaro 
rwomukama, kandi abomu bakuru;  

4abasigazi bataroho kamogo, baitu abagomokere kurungi, kandi abategereza 
amagezi gona, kandi abetegereza amagezi gona, kandi abokumanya muno, kandi 
abamanyire ebirukwegesebwa, nabo abakaba nibasobora okweme'ra omu 
kikali kyomukama; kandi abegese okumanya, norulimi orwa Abakalidaya. 

5Omukama yabaragira omugabo ogwa bukyabukya ogwomu byokulya 
ebyomukama, nogwomu marwa agayanywaga, kandi balisibwege emyaka 
esatu; hanyuma yegi beme'rege omu maiso gomukama. 

6Kandi omuli abo hakaba harumu abana ba Yuda, Danieri, Hananiya, Misaheri 
na Azaliya. 

7Kandi omukuru wabakonwa yabaruka amabara: Danieri yamuruka Beritesaza; 
na Hananiya yamuruka Saduraki; na Misaheri yamuruka Mesaki; na Azaliya 
yamuruka Abedenego. 

8Baitu Danieri akamali'ra omu mutimagwe ati talyesisa nebyokulya 
byomukama, nobuhokuba namarwa agayanywaga: nikyo yayesengererezaga 
omukuru wabakonwa aleke okwesisa wenka. 

9Lero Ruhanga yahaisa Danieri embabazi nokuganyirwa omu maiso gomukuru 
wabakonwa. 

10Omukuru wabakonwa yagambira Danieri ati Nintina mukama wange 
omukama ayaragire ebyokulya byanyu nebyokunywa byanyu: baitu kirigasa ki 
obwalirora amaiso ganyu tigasemire nkagabasigazi abarukuingana inywe 
obukuru? nukwo mwakundetire omutwe gwange akabi hali omukama. 

11Nubwo Danieri yagambira omuduma, omukuru wabakonwa ouyalemeseze 
Danieri, Hananiya, Misaheri, na Azaliya ati:  

12Nkwesengerize olengere abairu bawe ebiro ikumi; batuhe ebihimba okulya 
namaizi okunywa. 

13Hanyuma barole obuso bwaitu omu maiso gawe, nobuso bwabasigazi abalya 
ha byokulya byomukama; kandi nkokwolirora, nukwo olikora abairu bawe. 

14Nukwo yabahu'ra habwekigambo eki, yabalengera ebiro ikumi. 

15Kandi hanyuma yebiro ikumi obuso bwabu bwasemera, kandi baba 
bagomokere okukira abasigazi bona abakaba nibalya ha byokulya byomukama. 

16Nukwo omuduma yaihaho ebyokulya byabu, namarwa agabakunywire, 
yabaha ebihimba. 

17Kandi abasigazi abo abana Ruhanga yabaha okumanya nokwetegereza omu 
kwegesebwa kwona homu magezi gona; kandi Danieri yatunga okumanya 
okwolekwa nebiroto byona. 

18Kandi ebiro omukama ebiyataireho okubatahya obubyahoireho, omukuru 
wabakonwa yabatahyamu omu maiso ga Nebukadeneza. 

19Omukama yabaza nabo; kandi omuli abo bona hatazokemu nomu arukuingana 
na Danieri, Hananiya, Misaheri, na Azaliya, nikyo bayemere'raga omu maiso 
gomukama. 

20Kandi omu kigambo kyona ekyamagezi nekyokwetegereza, omukama 
ekiyabakaguize, yabasanga bali barungi emirundi ikumi okukira abafumo bona 
nabarogo abakaba bali omu bukamabwe bwona. 

21Kandi Danieri yaikaraho okuhikya omwaka gwa Kuro ogwokubanza. 

Danieri 2 

1OMU mwaka gwakabiri ogwo businge bwa Nebukadeneza, Nebukadeneza 
akarota ekiroto; omutimagwe gwatuntuzibwa, oturotwe twamubura. 

2Nubwo omukama yaragira okweta abafumo, nabarogo, nembandwa, 
Nebakalidaya, baroto're omukama ekirotokye. Nukwo baija bayeme'ra omu 
maiso gomukama. 

3Omukama yabagambira ati Ndosire ekiroto, kandi omutima gwange 
gutuntuzibwe habwokumanya ekiroto. 

4Nubwo Abakalidaya bagambira omukama omu rulimi Orwaramu ngu 
Omukama ahangarize ebiro byona! roto'ra abairu bawe ekiroto, kandi 
turasobo'ra amakuru gakyo. 

5Omukama yagarukamu yagambira Abakalidaya ati Ekigambo kindugireho: 
obumutarukundoto'ra ekiroto, nimusobo'ra amakuru gakyo, mulisarwa 
ebicweka, namaju ganyu galiforwa orubungo. 

6Baitu obumuraroto'ra ekiroto nimusobo'ra amakuru gakyo, murahabwa 
namberendi ebisembo nampera nekitinisa kingi: nukwo mundoto're ekiroto, 
kandi munsobo're amakuru gakyo. 

7Bagarukamu omurundi ogwakabiri nibagamba ngu Omukama aroto're 
abairube ekiroto, kandi itwe turasobo'ra amakuru gakyo. 

8Omukama yagarukamu nagamba ati Manyire kimu nti Nimugonza okwetungira 
omwanya, baitu muboine ekigambo kirugire namberendi. 

9Baitu obumutarukundoto'ra ekiroto, haroho ekiragiro kimu kyonka nambere 
muli: baitu mutekanize ebigambo ebyebisuba kandi ebyobugobya okubibaza 
omu maiso gange, okuhikya akasumi obukalihinduka: nukwo mundoto're 
ekiroto, kandi nyowe ndamanya nti nimusobora okunsobo'ra amakuru gakyo. 

10Abakalidaya bagarukamu omu maiso gomukama, nibagamba ngu Tiharoho 
omuntu hansi yona arukusobora okwoleka ekigambo kyomukama: baitu 
tiharoho omukama, nobwakuba omunyoro, nobwakuba omulemi arakaguize 
ekigambo kiti hali omufumu wena, nobuhokuba hali Omukalidaya. 

11Kandi ekigambo tikirikubonwa omukama ekyakaguize, kandi busaho nomu 
arukusobora okukyoleka omu maiso gomukama, rundi abacwezi, 
abatarukuikara omu mubiri. 

12Habwekigambo eki omukama yabihirwa, yakwatwa ekiniga kingi, yaragira 
okuhwerekereza abasaija bona abamagezi abomu Baburoni. 

13Nukwo ekiragiro kyaturuka, abasaija abamagezi okuitwa; base'ra Danieri 
nabatahibe okubaita. 

14Nubwo Danieri yagarukamu nokuhanura nokwekenga hali Aryoki engambwa 
eyabalinzi bomukama, ayaturukire okuita abasaija bamagezi abomu Baburoni;  

15yagarukamu nagambira Aryoki engabwa yomukama ati Kiki 
ekirukwanguhiriza ekigambo ekirugire hali omukama?  

16Danieri yatahamu, yayesengereza omukama amuraganize omwanya, asobo're 
omukama amakuru. 

17Nubwo Danieri yagenda omu njuye, yagambira ekigambo Hananiya, Misaheri, 
na Azaliya, abatahibe:  

18basabe ebyokuganyirwa hali Ruhanga womu iguru habwekyensita eki; 
Danieri nabatahibe batahwereke'ra hamu nabasaija abamagezi abandi abomu 
Baburoni. 

19Nubwo ekyensita eki kyasuku'rwa Danieri omu kwolekwa okwekiro. Nubwo 
Danieri yasima Ruhanga owomu iguru. 

20Danieri yagarukamu nagamba ati Ibara lya Ruhanga lisimwege ebiro nebiro: 
baitu amagezi nobusobozi bye:  

21kandi nuwe ahindura obusumi nebiro: aihaho abakama, kandi aimukya 
abakama: aha abamagezi amagezi gabu, nokumanya abo abanyina 
okwetegereza:  

22asuku'ra ebigambo ebihamire kandi ebyensita: amanyire ebiri omu muirima, 
kandi omusana nuguikara omuluwe. 

23Ninkusima, ninkukugiza, ai Ruhanga wabaisenkuru nyowe, ampaire amagezi 
nobusobozi, kandi amanyisize ebitwakusabire: baitu otumanyisize ekigambo 
kyomukama. 

24Nikyo Danieri yatahire hali Aryoki, omukama ouyaragire okuhwerekereza 
abasaija bamagezi abomu Baburoni: yagenda yamugambira ati Otahwerekereza 
abasaija bamagezi abomu Baburoni: ontahye hali omukama, kandi ndasobo'ra 
omukama amakuru. 

25Nubwo Aryoki yaleta Danieri bwango omu maiso gomukama, yamugambira 
ati Mboine omuntu owomu bana ba Yuda abasenguirwe, alisobo'ra omukama 
amakuru. 

26Omukama yagarukamu nagambira Danieri, ibaralye nuwe Beritesaza, ati Iwe 
nosobora okundoto'ro ekirito ekinarosire, nokusobo'ra amakuru gakyo?  

27Danieri yagarukamu ou maiso gomukama nagamba ati Ekyensita omukama 
ekiyakaguize, nobubakuba abasaija bamagezi, nobubakuba abarogo, 
nobubakuba abafumo, nobubakuba abaraguzi tibasobora okusobo'ra omukama;  

28baitu haroho Ruhanga omu iguru arukusuku'ra ensita, kandi nuwe amanyisize 
omukama Nebukadeneza ebiribaho omu biro ebyahanyuma. Ekiroto kyawe, 
nokwolekwa okwomutwe gwawe ha kitabu kyawe mbinu:  

29iwe, ai omukama, ebitekerezo byawe bikakuizira oli ha kitabu kyawe, 
ebirukugenda okuhika hanyuma: kandi ogu arukusuku'ra ensita akumanyisize 
ebirukugenda okuija,  

30Baitu nyowe, ensita enu tensukulirwe habwamagezi gona aganyinago okukira 
ondi wena omwomezi, baitu amakuru gamanyisibwe omukama, kandi omanye 
ebitekerezo ebyomutima gwawe. 

31Iwe ai omukama, okarora kandi dora, ekisisani ekikoto. Ekisisani eki, kikaba 
kiri kihango, kandi okwangasana kwakyo kurungi okukira kikeme'ra omu maiso 
gawe; kandi okurorwa kwakyo kukaba kuli kwokutinisa. Ekisisani eki,  

32omutwe gwakyo gukaba guli gwezabu enungi, ekifuba kyakyo nemikono 
yakyo yefeza, enda yakyo nebibero byakyo byemiringa,  

33amaguru gakyo gebyoma, ebigere byakyo, ekicweka kyabyo kyekyoma, 
nekicweka kyabyo kiibumba. 

34Okarora okuhikya ibale eryatemerwe hatali mikoni, lyatera ekisisani ha bigere 
byakyo ebikaba biri byebyoma nobudongo, lyabisasangu'ra kimu. 

35Nubwo ebyoma, nibumba nemiringa, nefeza, nezabu, byasasangurwa hamu, 
byafoka nkebisunga ebyaha mbuga ezokuhu'raho ezamagesa; omuyaga 
gwabiihaho, ha tazoke ekiikaro habwabyo; kandi ibale eryatire ekisisani lyafoka 
orusozi orukoto, lyaijura ensi yona. 

36Nikyo kiroto; kandi turasobo'ra amakuru gakyo omu maiso gomukama. 

37Oli omukama wabakama, Ruhanga owomu iguru ouyahire obukama, 
nobusoborozi, namani, nekitinisa;  

38kandi nambere abana babantu baikara, nebisoro eyomu kisaka, nenyonyi 
ezomu mwanya nuho ahaire omu mukono gwawe, kandi akutaireho okubalema 
bona:  

39niwe omutwe ogwezabu. Kandi hanyuma yawe haliimuka obukama obundi 
obutaliingana naiwe obukuru; nobukama obundi obwakasatu obwemiringa, 
obulirema ensi zona, . 

40Kandi obukama obwakana buliingana ekyoma amani: baitu ekyoma 
kicwacwana byona kandi kibisingura: kandi nkekyoma ekirukusasangura ebi 
byona, nukwo bulicwacwana nubusasangura buti. 

41Kandi obuwaboine ebigere nebyara ebyebigere, ekicweka kiibumba 
eryomubumbi, kandi ekicweka kyekyoma, obukama buliba obukama 
obubaganizibwemu; baitu bulibamu amani gekyoma, baitu okarora ekyoma 
kijwanganizibwe nibumba eryesabu. 

42Kandi ebyara ebyebigere nkokubikaba biri byekyoma omu kicweka, kandi 
ebiibumba ou kicweka, nubwo obukama buliba bwamani ekicweka, kandi 
buliba bwamani ekicweka, kandi buliba bwokwatika ekicweka. 

43Kandi obuwaboine ekyona kijwanganizibwe niibumba eryesabu, 
balijwangana noruzaro rwabantu; baitu tibalikwatana hamu, nkekyoma 
okukitakwatana nibumba. 

44Kandi omu biro ebyabakama abo Ruhanga owomu iguru aliimukya obukama, 
obutalihwerekerezebwa ebiro byona, nobukwakuba okulema kwabwo 
tikulisigirwa ihanga erindi; baitu balicwacwana nubumaraho obukama obu 
bwona, kandi buligumaho ebiro nebiro. 

45Baitu obuwaboine ibale eryatemerwe omu rusozi hataloho mikono, kandi 
lyacwacwana ekyoma, nemiringa, niibumba, nefeza; nezabu; Ruhanga omukuru 

amanyisize omukama ekirihika hanyuma: kandi ekiroto kyamazima, kandi 
okusobo'ra amakuru gakyo kugumire. 

46Nubwo omukama Nebukadeneza yagwa yajumara, yaramya Danieri, yaragira 
bamuhongere ekisembo nebiboya ebirungi. 

47Omukama yagarukamu Danieri yagamba ati Mazimakwo Ruhanga wawe 
nuwe Ruhanga wabaruhanga, kandi Mukama wabakama, kandi arukusuku'ra 
ensita, baitu osoboire okusuku'ra ensita egi. 

48Nubwo omukama yakuza Danieri, yamuha ebisembo bingi ebikoto, 
yamulemesa isaza lyona erya Baburoni, kandi abe omulemi omukuru okulema 
abasaija bona abamagezi abomu Baburoni. 

49Kandi Danieri yasaba omukama, uwe yalemesa Saduraki, na Mesaki, na 
Abedenego ebigambo ebyomu isaza lya Baburoni: baitu Danieri akabali omu 
irembo eryomukama. 

Danieri 3 

1NEBUKADENEZA omukama akakora ekisisani ekyezabu, okuraiha kwakyo 
kukaba kuli emikono kwayo kukaba kuli emikono nkaga, nobugazi bwakyo 
mikono mukaga: yakyemereza omu kyeya ky Dura, omu isaza lya Baburoni. 

2Nubwo Nebukadeneza omukama yatuma okubororaza hamu abamasaza, 
nabamyoka, nabelemi, nabacwi bemisango, nabeketo, nabahanuzi, 
nabebiragiro, nabakungu bona abomu masaza, baije okusorora ekisisani 
Nebukadeneza omukama ekiyayemerize. 

3Nubwo abamasaza, nabmyoka, nabalemi, nabacwi bemisango, nabaketo, 
nabahanuzi, nabebiragiro, nabakungu bona abomu masaza bayesoroza hamu, 
okusorora ekisisani Nebukadeneza omukama ekiyayemerize; bayeme'raho omu 
maiso gekisisani Nebukadeneza omukama ekiyayemerize. 

4Nubwo omudumi yayami'ra haiguru ati Inywe nimuragirwa, inywe abantu, 
namahanga, nabendimi, ngu Obumurakahu'ra 

5iraka eriikondere, nenyamulere, nenanga, nensegu, nendongo, namadinda, 
nebintu byona ebigamba, mugwe hansi, muramye ekisisani kyezabu 
Nebukadeneza omukama ekiyayemerize:  

6kandi omuntu wena atainame nobukwakuba okuramya aranagwa ahonaho 
hagati yomu'ro mwingi ogurukwaka. 

7Nukwo omu kasumi ako abantu bona obubahulire iraka erikondere, 
nenyamulere, nenanga, nensegu, nendongo, namadinda, nebintu byona 
ebigamba, nabendimi bagwa hansi, baramya ekisisani kyezabu Nebukadeneza 
omukama ekiyayemerize. 

8Nukwo omu kasumi ako abamu abomu Bakalidaya bai'ra haihi, balega 
Abayudaya. 

9Bagarukamu nibagambira Nebukadeneza ngu Omukama, obe mwomezi ebiro 
nebiro. 

10Iwe omukama otaireho ekiragiro, omuntu wena arahu'ra iraka eriikondere, 
enyamulere, nenanga, nensegu, nendongo, namadinda, nebintu byona 
ebigamba, agwe hansi aramye ekisisani kyezabu:  

11kandi omuntu wena atagwe hansi naramya ararangwa omu mu'ro mwingi 
ogurukwaka. 

12Haroho abomu Bayudaya abamu abawataireho okurole'ra ebigambo byona 
ebyomu isaza lya Baburoni, Saduraki, na Mesaki, na Abedenego; abasaija abo, 
omukama, tibarukuhu'ra: tibarukukoko'ra bacwezi bawe, kunu tibaramya 
ekisasani kyezabu ekiwayemerize. 

13Nebukadeneza omu kinigakye nokubihirwakwe yaragira okuleta Saduraki na 
Mesaki na Abedeneo. Baleta abasaija abo omu maiso gomukama. 

14Nebukadeneza yagarukamu yabagambira ati Inywe Saduraki, na Mesaki na 
Abedenego, mugenderire okwanga okuko'ra omucwezi wange, nokuramya 
ekisisani kyezabu ekinayemerize?  

15Hati bunu obumurayetekaniza omu kasumi akamurahuli'ramu iraka 
eriikondere, nenyamulere, nenanga, nensegu, nendongo, namadinda, nebintu 
byona ebigamba, okugwa hansi nokuramya ekisisani ekinakozire, nukwo: baitu 
obumutaramye, muranagwa ahonaho hagati yomu'ro mwingi ogurukwaka; 
kandi alinkaha ruhanga ogu arasobora okubajuna omu mikono yange?  

16Saduraki na Mesaki na Abedenego bagarukamu nibagambira omukama ngu 
Nebukadeneza, tikituhikirire okukugarukamu ebigambo binu. 

17Obukiraba kiri kiti, Ruhanga waitu outuko'ra nasobora okutujuna omu mu'ro 
omwingi ogurukwaka; kandi aratujuna omu mukono gwawe, omukama. 

18Baitu obukiraba kitalikyo, kinu okimanye omukama, tituliko'ra bacwezi bawe, 
kunu tituliramya ekisisani kyezabu ekiwayemerize. 

19Nubwo Nebukadeneza yaijura ekiniga, nomulingo gwamaisoge gwahindurwa 
hali Saduraki, na Mesaki, na Abedenego: yagamba naragira bongereho ekibabu 
kyomu'ro emirundi musanju okukira okugwayakaga obutosa. 

20Yaragira emanzi abakaba bali omu iherye okuboha Saduraki, na Mesaki, na 
Abedenego, babanage omu mu'ro omwingi ogurukwaka. 

21Nubwo abasaija abo babohwa omu seruwale zabu, nebiziboha byabu, nesuka 
zabu, nebyokujwara byabu ebindi, banagwa omu mu'ro omwingi ogurukwaka. 

22Nukwo habwekiragiro kyomukama okuba byamani, nomu'ro okwokya muno, 
ekibabu kyomu'ro okwokya muno, ekibabu kyomu'ro kyaita kyaita abasaija abo 
abahimbire Saduraki, na Mesaki, na Abedenego. 

23Nabasaija abo abasatu, Saduraki, na Mesaki, na Abedenego, bagwa hansi 
baboherwe hagati yomu'ro omwingi ogurukwaka. 

24Nubwo Nebukadeneza omukama yatangara, yamatuka bwango: yagambira 
abahanuzibe ati Titunagire basaija basatu ababoherwe hagati yomu'ro? 
Bagarukamu nibagambira omukama ngu Nukwo, omukama. 

25Yagarukamu nabagambira ati Dora, mboine abasaija bana balekirwe, 
nibagendera hagati yomu'ro kunu tibaloho kabi; kandi okusisana kwowakana 
nasisana nkomwana wabaruhanga. 

26Nubwo Nebukadeneza yai'ra haihi omulyango gwomu'ro omwingi 
ogurukwaka: yagamba ati Saduraki na Mesaki na Abedenego, inywe abairu ba 
Ruhanga Anyakuli haiguru Muno, murugeyo, muije hanu. Nubwo Saduraki na 
Mesaki, na Abedenego barugamu omu mu'ro hagati. 

27Nabamasaza, nabamyoka, nabalemi, na bahanuzi bomukama obubayesoroize 
hamu, barora abasaija abo, omu'ro okugutanyina busobozi ha mibiri yabu, 
nubulyakuba isoke erya ha mitwe yabu litasirire na kake, nobukazakuba engoye 
zabu zitahinduirwe, nobubyakuba ekibabu kyomu'ro kitabanunkeho. 

28Nebukadeneza yagamba ati Asimwe Ruhanga wa Saduraki, na Mesaki na 
Abedenego, atumirege maraikawe, kandi ajunire abairube abamwesigirege, 
nibahindura ekigambo kyomukama, nibahayo embiri yabu, baleke okuko'ra 
nobukwakuba okuramya omucwezi wena, baitu Ruhanga wabu bonka. 

29Nikyo ndukuteraho ekiragiro nti Abantu bona nihanga lyona, norulimi, 
abaragamba ekigambo kyona ekyokujuma Ruhanga wa Saduraka, na Mesaki na 
Abedenego, balitemwatemwa, nenju zabu ziriforwa orubungo: baitu busaho 
mucwezi asobora okujuna nkomulingo gunu. 

30Nubwo omukama yakuza Saduraki, na Mesaki, na Abedenego, omu isaza lya 
Baburoni. 

Danieri 4 

1NEBUKADUNEZA omukama, hali abantu bona, namahanga, nendimi, 
abarukuikara omu nsi zona; mirembe yonka namberemuli. 

2Kikasemera omu maiso gange okumanyisa obwokuro'raho nebyamahano 
Ruhanga anyakuli haiguru muno ebiyakozire namberendi. 

3Obwokuro'rahobwe ka bukuru! nebyamahanobye ka byamani! obukamabwe 
bukama bwebiro nebiro, nokulemakwe kuruga ha businge okuhikya ha businge. 

4Nyowe Nebukaduneza nkaba mpumuire omu nju yange, naba nomugisa omu 
kikali kyange. 

5Nkarota ekiroto ekyantinisize; kandi ebitekerezo ebyaha kitabu kyange 
nukwolekwa okwomu mutwe gwange byantuntuza. 

6Nikyo naragire ekiragiro okuleta omu maiso gange abasaija bona abamagezi 
abomu Baburoni, bansobo're amakuru gekiroto. 

7Nubwo haija abafumo, nabarogo, Nabakalidaya, nabaraguzi: naroto'ra ekiroto 
omu maiso gabu; baitu batansobo're amakuru gakyo. 

8Baitu hanyuma Danieri yaija omu maiso gange, ibaralye likaba liri Beritesaza, 
nkibara eryomucwezi wange okuliri kandi omwogu harumu omwoyo 
gwabacwezi abarukwera: naroto'ra ekiroto omu maisoge nti 

9Iwe Beritesaza, omukuru wabafumo, baitu manyire nti omwoyo gwabacwezi 
abarukwera guli omuliwe, kunu busaho ensita erukukuntuntuza, onsobo're 
okwolekwa okwekiroto kyange ekinarosire, namakuru gakyo. 

10Okwolekwa okwomutwe gwange ha kitabu kyange nkunu: Nkarora kandi 
dora, omuti hagati yensi, nokuraiha kwagwo kwingi. 

11Omuti gwakura, gwaba gwamani, okuraiha kwagwo kwahika haiguru, 
nokurorwa kwagwo kwahika ha mpero yensi. 

12Amababi gagwo marungi, nebyana byagwo bingi, kandi omugwo hakaba 
harumu ebyokulya bya bona: ebisoro ebyaha bwe're byabona ekiituru hansi 
yagwo, nenyonyi ezomu mwanya zaikara omu matagi gagwo, na byona ebinyana 
omubiri byalisibwa ogu. 

13Narora omu kwolekwa okwomutwe gwange ha kitabu kyange, kandi dora, 
omulinzi kandi arukwera yaruga haiguru. 

14Yayami'ra muno yagamba ati Tema omuti, saraho amatagi gagwo, kunkumura 
amababi gagwo, rahiza ebyana byagwo: ebisoro biruge hansi yagwo, nenyonyi 
ziruge ha matagi gagwo. 

15Kimu kyonka musige ekikoro, kyagwo ekyemihama omu itaka, kiboherwe 
ekikoba ekyekyoma nomulinga, omu bunyansi bwekisaka obubisi; gujubege 
orume orwa haiguru, kandi omugabo gwagwo gubege hamu nebisoro omu 
bunyansi bwitaka:  

16omutimagwe guhindurwe gutaba gwomuntu, kandi ahabwe omutima 
ogwekisoro, kandi emirundi musanju emuhinguleho. 

17Ekigambo kinu kirugire ha kiragiro ekyabalinzi, kandi okuhanura oku kuli 
habwekigambo ekyabarukwera: nukwo abaomezi bamanye ngu Anyakuli 

haiguru muno nuwe arukulema omu bukama bwabantu, kandi obuha owagonza 
wena, kandi aimukya okubulema ogu anyakukira obunaku. 

18Nikyo kiroto eki ekinarosire nyowe Nebukadeneza: kandi iwe Beritesaza 
onsobo're amakuru, baitu abasaija bona abamagezi abom bukama bwange 
tibarukusobora okunsobo'ra amakuru; baitu niwe orukusobo'ra, baitu omwoyo 
ogwabacwezi abarukwera guli omuliwe. 

19Nubwo Danieri, ibaralye nuwe Beritesaza, yahuni'ra ekicu ebitekerezobye 
byamutuntuza. Omukama yagarukamu yagamba ati Beritesaza, ekiroto kireke 
okukuntutuza nobugukaba amakuru gakyo. Beritesaza yagarukamu yagamba 
ati Mukama wange, ekiroto kibe hali abo abakunoba, namakuru gakyo hali 
abanyanzigwa bawe. 

20Omuti oguwaboine, gwamera, gwakoka gwamani, okuraiha kwagwo 
okwahikire haiguru, nokurorwa kwagwo okwahikire ensi zona;  

21amababi gagwo agakaba gali marungi, nebyana byagwo bikaba biri bingi, 
kandi omugwo hakaba harumu ebyokulya bya bona; nambere ebisoro ebyomu 
kisaka byaikaraga hansi yagwo, kandi nambere enyonyi eza haiguru zaikaraga 
ha matagi gagwo:  

22niwe omukama, anyakukuzire kandi afokere wamani: baitu obukuru bwawe 
bukanyire, buhikire haiguru, nokulema kwawe kuhikire empero zensi. 

23Kandi omukama obuyaboine omulinzi kandi arukwera naruga haiguru, 
nagamba ati Tema omuti, guhwerekereze; kimu kyonka musige ekikoro kyagwo 
ekyemihama omu itaka, kiboherwe ekikoba kyekyoma nomulinga, omu 
bunyansi obwekisaka obubisi: kandi gujubege orume orwa haiguru, 
nomugabogwe gubege hamu nebisoro byomu kisaka, okuhikya emirundi 
musanju obwerimuhinguraho;  

24ganu nigo makuru gakyo, omukama, kandi nikyo kiragiro ekya Anyakuli 
haiguru muno, ekihikire ha mukama wange omukama:  

25ngu Iwe olibingwa omu bantu, kandi okuikara kwawe oliikara, hamu nebisoro 
ebyomu kisaka, kandi olirisibwa obunyansi nkente, kandi olijuba orume orwa 
haiguru, nobusumi musanju bulikuhinguraho; okuhikya obwolimanya oti 
Anyakuli haiguru muno nuwe arukulema omu bukama bwabantu, nabuha wena 
owarukugonza. 

26Kandi obubaragire okusiga ekikoro kyomuti ekyemihama, obukama bwawe 
buligumaho namberoli, hanyuma obwolikamanya ngu Iguru niryo lirema. 

27Nukwo, omukama, leka okuhanura kwange, kuikirizibwe namberoli, kandi 
oma'reho kimu ebibi byawe habwokuhiki'ra, nomaraho okutahiki'ra 
habwokwoleka abanaku embabazi, rundi halibaho okwongera obusinge bwawe. 

28Ebi byona byahika Nebukadeneza. 

29Amezi ikumi nabiri obugahinguireho akaba nagenda omu kikali kyomukama 
ekyomu Baburoni. 

30Omukama yagamba ati Tiniyo Baburoni enu enkoto eyinayombekere okuba 
ekiikaro kyomukama, okuikaramu, habwobusobozi bwamani gange, kandi 
habwekitinisa ekyobukuru bwange?  

31Ekigambo obukikaba kiri omu kanwa komukama, iraka lyaruga haiguru 
nirigamba ngu Ai mukama Nebukadeneza, kigambirwe iwe: obukama 
bukurugireho. 

32Kandi olibingwa omu bantu, okuikara kwawe oliikara hamu nebisoro ebyomu 
kisaka; olirisibwa obunyansi nkente, kandi obusumi musanju bulikuhinguraho; 
okuhikya obwolimanya ngu Anyakuli haiguru muno nuwe arukulema omu 
bukama bwabantu, nabuha wena owagonza,  

33Omu saha egi ekigambo eki kyahiki'ra ha Nebukadeneza: yabingwa omu 
bantu, yalya obunyansi nkente, omubirigwe gwajuba orume orwa haiguru, 
okuhikya obwoyabwe obubwakuzire nkebyoya biisamba, nenoze nkenono 
zenyonyi. 

34Kandi hanyuma yebiro ebi nyowe Nebukadeneza naimukya amaiso gange 
haiguru, okwetegereza, kwange kwagaru namberendi, nasima Anyakuli haiguru 
muno, nakugiza kandi namutaho ekitinisa ogu arukwomera ebiro nebiro; baitu 
okulemakwe kulema okutalihwaho, nobukamabwe buruga ha businge okuhika 
ha businge. 

35nabantu bona abomu nsi nibatekerezebwa okutaba kintu: kandi nakora 
nkokwagonza wenka omu ihe erya haiguru, nomuli abo abaikara omu nsi: 
busaho arukusobora okutanga omukonogwe, nobukwakuba okumugambira 
ngu Nokora ki?  

36Omu kasumi ako nubwo okwetegereza kwange kwagaruka namberendi, kandi 
nabwekitinisa ekyobukama bwange, obukuru bwange nokwangasana kwange 
kwagaruka namberendi; nabahanuzi bange nabanyoro bange base'ra okuija 
namberendi; nagumibwa omu bukama bwange, nobukuru oburungi 
bwanyongerwaho. 

37Kandi hati bunu nyowe Nebukadeneza ninsima, ninkugiza Omukama owomu 
iguru; baitu emirimoye yona mazima, kandi emihandaye yobulyo: nabo 
abarukugendera omu myehembo nasobora okubabundaza. 

Danieri 5 

1BERISEZA omukama akacumbira obugenyi obukuru abanyorobe rukumi, 
yanywa amarwa omu maiso gabo orukumi. 

2Berisaza, obwakaba naroza ha marwa, yaragira okuleta ebintu ebyezabu 
nebyefeza Nebukadeneza ise ebiyaihire omu yakaru ekaberi omu Yerusalemu; 
omukama nabanyorobe, . nabakazibe, nabazanabe, banyweramu. 

3Nubwo baleta ebintu byezabu ebyaihirwe omu yekaru eyenju ya Ruhanga 
ekaberi Yerusalemu; omukama nabanyorobe, nabakazibe, nabazanabe, 
banywera omulibyo. 

4Banywa amarwa, nibakugiza abacwezi bezabu, nabefeza, nabemiringa, 
nabebyoma, nabemiti, nabamabale. 

5Omu kasumi kao hazoka enkumu ezomukono gwomuntu, zahandika haihi 
nekikondo kyetabaza ha muhomo ogwekisika ekya karuzika yomukama: 
omukama yarora ekicweka ekyomukono ekyahindikirwe. 

6Nubwo obuso obwomukama bwahinduka omuluwe, ebitekerezobye 
byamutuntuza; nengiga ezeboberobye zasumu'ruka, nenfundoze zatukumira. 

7Omukama yayami'ra haiguru baletamu abarogo, Nabakalidaya, nabaraguzi. 
Omukama yagambira abasaija bamagezi abomu Baburoni ati Omuntu wena 
arasoma ekihandiko kinu, nansobo'ra amakuru gakyo, alijwekwa engoye 
ezirukugajuka, kandi aliba nomukufu gwezabu omu bikyabye, kandi aliba 
omulemi owakasatu omu bukama. 

8Nubwo haija abasaija bamagezi bona abomukama: baitu batasobole okusoma 
ekihandiko, nobukwakuba okusobo'ra omukama amakuru. 

9Nubwo omukama Berisaza yatuntura muno, obusobwe bwahindurwa 
omuluwe, nabanyorobe baburangana. 

10Kandi nyinomukama habwebigambo ebyomukama nabanyorobe yataha omu 
nju eyobugenyi: nyinomukama yagamba ati Omukama, obege omwomezi ebiro 
byona; ebitekerezo byawe bireke okukutuntuza, nobuso bwawe butahinduka:  

11haroho omusaija omu bukama bwawe, nambere harumu omwoyo 
ogwabacwezi abarukwera; omu biro ebya 'so omusana nokwetegereza 
namagezi, nkamagezi agabacwezi byazoka omuluwe: kandi omukama 
Nabukadeneza 'so, omukama, 'so yamufora omukuru wabafumo, kandi 
owabarogo, kandi Owabakalidaya, kandi owabaraguzi,  

12baitu omwoyo omurungi, nokumanya, nokwetegereza, nokusobo'ra amakuru 
gebiroto, nokwoleka ebigambo ebyensita, nokumaraho okugurukya, ebi 
byazoka omu Danieri ogu, omukama ouyarukire Beritesaza. Nukwo Danieri 
ayetwe, kandi arasobo'ra amakuru. 

13Nubwo Danieri yaletwa omu maiso gomukama. Omukama yagambira Danieri 
ati Niwe Danieri ogu, owomu bana ba Yuda abasenguirwe, omukama isenyowe 
abayaihire omu Yuda?  

14Nkuhulireho nti omwoyo ogwabacwezi guli omuliwe, kandi nti omusana 
nokwetegereza namagezi amarungi bizokire omuliwe. 

15Kandi hati bunu abasaija bamagezi, nabarogo, batahibwe omu maiso gange, 
basome ekihandiko kinu, bansobo're amakuru gakyo: baitu tibasoboire 
okusobo'ra amakuru gekigambo. 

16Baitu nkuhulireho nti nosobora okuleta amakuru, nokumaraho 
okugurukyagurukya: nukwo obworaba nosobora okusoma ekihandiko, 
nokunsobo'ra amakuru gakyo, orajwekwa engoye ezirukugajuka, kandi oraba 
nomukufu gwezabu omu bikya byawe, kandi oraba omulemi owakasatu omu 
bukama. 

17Nubwo Danieri yagarukama nagamba omu maiso gomukama ati Ebisembo 
byawe biikale namberoli, kandi empera zawe ozihe ondi; baitu nyowe 
ndasomera omukama ekihandiko, ndamusobo'ra amakuru. 

18Iwe omukama, Ruhanga Anyakuli haiguru, muno akaha Nebukadeneza 'so 
obukama, nobusobozi, nekitinisa, nobukuru:  

19kandi habwobusobozi obuyamuhaire, abantu bona, namahanga, nendimi 
batukimraga nibatina omu maisoge: ouyagondeze okuita, yamuita, kandi 
ouyagondeze okuikazaho, yamuikazaho ali mwomezi; kandi ouyagondeze 
okubundaza, yamubundaza. 

20Baitu omutimagwe gwagumanagana nokukora ebyemyehembo, yayakwa 
ekitebekye ekyobukama, kandi bamuihaho ekitinisakye:  

21yabingwa omu bana babantu; nomutimagwe gwafoka nkogwebisoro, 
nokuikara yaikara hamu nentulege; yalisibwa obunyansi nkente, nomubirigwe 
gwajuba orumu orwahaiguru: okuhikya obuyamanyire ngu Ruhanga Anyakuli 
haiguru muno nuwe arukulema omu bukama bwabantu, kandi ngu aimukya 
okubulema owagonza wena. 

22Naiwe omwanawe, Berisaza, otabundaze omutima gwawe, nobuwamanyire 
ebi byona;  

23baitu oyenyumirize wenka Mukama womu iguru; kandi balesere omu maiso 
gawe ebintu ebyomu njuye, kandi iwe nabanyoro bawe, na bakazi bawe 
nabazana bawe, mubinyweremu amarwa; kandi okugize abacwezi befeza, 
nezabu, nabemiringa, nabebyoma, nabemiti, nabamabale, abatarukukora, 
nobukwakuba okuhu'ra, nobukwakuba okumanya: kandi Ruhanga nambere 
harumu orwoya rwawe omu mukonogwe, kandi mukama wemihanda yawe 
yona, tomukugize:  

24nubwo kyatumwa ekicweka ekyomukono okuruga namberali, kandi 
ekihandiko kinu kyahandikwa. 

25Kandi kinu nikyo ekihandikirwe, MEME, MEME, TEKELI, UFASINI. 

26Nganu amakuru gekigambo: MEME; Ruhanga abazire omuhendo 
ogwobukama bwawe, kandi abumazireho. 

27TEKELI; olengerwe omu minzani, kandi ozokere otarukuhika. 

28PERESI; obukama bwawe bubaganizibwemu, kandi buhairwe Abamedi 
Nabaperesi. 

29Nubwo Berisaza yaragira, bajweka Danieri engoye ezirukugajuka, bata 
omukufu gwezabu omu bikyabye, baduma ebye ngu Aliba omulemi owakasatu 
omu bukama. 

30Ha kiro eki Berisaza omukama Omukalidaya akaitwa. 

31Kandi Daliyo Omumedi yahabwa obukama, ahikize emyaka nkaga mwebiri. 

Danieri 6 

1DALIYO akasima okukuza omu bukama abamasaza kikumi mbwabiri, 
abokuhikya obukama bwona;  

2kandi nabakuru basatu okurole'ra abo, na Danieri akabali omulibo; nukwo 
abamasaza abo ababahembere ebintu, omukama aleke okuferwa. 

3Kandi Danieri ogu akanyumizibwa okukira abakuru nabamasaza, baitu 
omutima omurungi gukaba guli omuluwe; kandi omukama akaba natekereza 
okumukwasa obukama bwona. 

4Nubwo abakuru nabamasaza base'ra omwanya hali Danieri omu bigambo 
byobukama; baitu batasobore okubona omwanya nobugwakuba omusango; 
baitu akabali wokwesiga, kunu batasange omuluwe ekyokusobya nobugwakuba 
omusango. 

5Nubwo abasaija abo bagamba ngu Titulibona omwanya ha Danieri ogu, rundi 
tugubone haluwe omu biragiro bya Ruhangawe. 

6Nubwo abakuru abo abamasaza bamugambira ngu Omukama Daliyo obe 
omwomezi ebiro nebiro. 

7Abakuru bona abobukama, nabamyoka, nabamasaza, nabahanuzi, nabalemi 
bahanuire hamu okugumyaho ekiragiro kyomukama nokutaho ekyokutunga 
ekyamani, kiti omuntu wena alisaba ekigambo omucwezi wena, rundi omuntu 
wena, okuhikya ebiro amakumi asatu, kyonka okusaba iwe omukama, alinagwa 
omu buingira bwentale. 

8Hati bunu omukama gumyaho ekyokutanga kinu, oteho omukono gwawe ha 
kihandiko, kireke okuhindurwa nkebiragiro Byabamedif Nabaperesi 
okubitahinduka 

9Nukwo omukama Daliyo yataho omukonogwe ha kihandiko nekyokutanga eki. 

10Dandi Danieri obuyamanyire ekihandiko kitairweho omukono gwomukama, 
yataha mou njuye; (lero amadirisage gakaba gakingukire nigalore'ra 
Yerusalemu); yateza amaju hansi emirundi esatu bukyabukya, yasaba, yasima, 
omu maiso ga Ruhangawe, nkokuyakoraga. 

11Nubwo abasaija abo bayesoroza hamu, basanga Danieri nasaba 
nayesengereza omu maiso ga Ruhangawe. 

12Bai'ra haihi, bagamba omu maiso gomukama ngu Otateho mukono gwawe ha 
kyokutanga ngu omuntu wena alisaba ekigambo omucwezi wena, rundi omuntu 
wena, okuhikya ebiro amakumi asatu, kyonka okusaba iwe omukama, alinagwa 
omu buigira bwentale? Omukama yagarukamu ati Kyamazima eki, nkebiragiro 
Byabamedi Nabaperesi okubiri ebitahinduka. 

13Bagarukamu nibagambira omukama ngu Danieri ogu, ali womu bana ba Ydua 
abasenguirwe, tarukutaho omutima haliwe omukama, nobuhokuba ha 
kyokutanga ekyotaireho omukono gwawe, baitu nasaba emirundi esatu 
bukyabukya. 

14Nubwo omukama, obuyahulire ebigambo ebi, yasalirwa muno, yataho 
omutimagwe ha Danieri okumujuna: yaburangana okunaga izoba nase'ra 
okumujuna. 

15Kandi abasaija abo bayesoroza hamu hali omukama, bagambira omukama ngu 
Manya, omukama, kiba kiragiro Kyabamedi Nabaperesi, ekyokutanga kyona 
omukama ekyagumyaho, rundi ekiragiro, tikisobora okuhindurwa. 

16Nubwo omukama yaragira, baleta Danieri, bamunaga omu buingira bwentale. 
Omukama yabaza nagambira Danieri ati Ruhanga wawe owoko'ra obutosa, 
nuwe arakujuna. 

17Kandi baleta ibale, balita ha mulyango gwobuingira; omukama yaligumya 
nemanyikirizoye wenka, nemanyikirizo eyabanyorobe; ebigambo bya Danieri 
bireke okuhindurwa nekimu. 

18Nubwo omukama yagenda omu karuzika, yasiba enjara, yarara okusiisa 
obuire; kunu batamuletere enanga omu maisoge: noturotwe twamubura. 

19Kandi omukama yazinduka naimuka omu rukyarukya yagenda bwango hali 
obuingira bwentale. 

20Obuyaihire haihi hali Danieri, yayami'ra niraka eryobujune: omukama yabaza 
nagambira Danieri ati Iwe Danieri, omuiru wa Ruhanga omwomezi, Ruhanga 
wawe owoko'ra obutosa nasobora okukujuna omu ntale?  

21Nubwo Danieri yagambira omukama ati Omukama obe mwomezi ebiro 
nebiro. 

22Ruhanga wange atumire maraikawe, yaigara eminwa yentale, kunu 
tizindumire: baitu omu maisoge nkasangwa ntanyina musango; kandi nomu 
maiso gawe, omukama, tinkozire kubi. 

23Nubwo omukama yasemererwa muno, yaragira okuiha Danieri omu buingira. 
Nukwo Danieri yaihwa omu buingira, kunu batasange haluwe akabi kona, baitu 
akesiga Ruhangawe. 

24Omukama yaragira, baleta abasaija abo abalegere Danieri, yaihwa omu 
buingira bwentale, bo nabana babu, na bakazi babu; entale zabatungaho 
obusobozi, zacwacwana amagufa gabu bona, takahahikire hansi mali omu 
buingira. 

25Nubwo omukama Daliyo yahandikira abantu bona, namahanga, nabendimi, 
abarara omu nsi zona; ati Businge bukanye omulinywe. 

26Nintaho ekiragiro, omu nsi zona ezobukama bwange abantu batukumirege, 
batinege omu maiso ga Ruhanga wa Danieri: baitu nuwe Ruhanga omwomezi, 
nagumaho ebiro nebiro, nobukamabwe mubwo butalihwerekerezebwa, 
nokulemakwe kulihikya empero:  

27nuwe akiza, kandi najuna, kandi nuwe akora obwokuro'raho nebyamahano 
omu iguru na hansi; nuwe yajunire Danieri omu mani gentale. 

28Nukwo Danieri ogu yabona omugisa omu businge bwa Daliyo nomu businge 
bwa Kuro Omuperesi. 

Danieri 7 

1OMU mwaka gwa Berisaza omukama wa Baburoni ogwokubanza, Danieri 
akarota ekiroto nokwolekwa okwomutwegwe ha kitabukye: yahandika ekiroto 
yasobo'ra ebigambo biteranizibwe. 

2Danieri yagamba ati Nkarora omu kwolekwa kwange ekiro, kandi dora, 
emiyaga ena haiguru ekatera ha nyanja enkoto. 

3Kandi ebisoro bina ebikoto byaruga omu nyanja, ebitarukusisana hamu. 

4Ekyokubanza kikasisana nkentale, kandi kikaba kinyina amapapa gisamba: 
nkarora okuhikya amapapa gakyo obugamenyerwe, kandi kyaimukibwa hansi, 

kyayemerezebwa nebigere bibiri nkomuntu, kandi omutima ogwomuntu 
gwakihabwa. 

5Kandi dora, ekisoro ekindi, ekyakabiri, ekyasisaine nkendubu, kandi 
kyaimukibwa ha rubaju rumu, kandi embaju isatu zikaba ziri omu kanwa kakyo 
omu maino gakyo: bakigambira ngu Imuka, olye enyama nyingi. Hanyuma yebi, 
narora kandi dora,  

6ekindi, nkengo ekikaba kinyina mabega gakyo amapapa ana agenyonyi; kandi 
ekisoro kikaba kinyina emitwe ena; kyahabwa oku lema. 

7Hanyuma yebi narora omu kwolekwa okwekiro, kandi dora ekisoro ekyakana, 
ekyokutinwa kandi ekyobusobozi, kandi ekyamani maingi muno; kandi kikaba 
kinyina amaino; gebyoma amakoto: kyalya kyasasangura ebicweka, kyasamba 
ebyasigaireho nebigere byakyo: kikasisana okundi nebisoro byona 
ebyakibandize: kandi kikaba kinyina amahembe ikumi. 

8Natekereza amahembe, kandi dora, haimuka omuligo ihembe erindi, erike, omu 
maiso galyo amahembe asatu agaha mahembe gokubanza gaihwa nemihama; 
kandi dora, omu ihembe eri hakaba harumu amaiso nkamaiso gomuntu, 
nakanwa akarukugamba ebigambo ebikuru. 

9Narora okuhikya ebitebe byobukama obubyatairweho, kandi omukuru 
anyakuhikize ebiro bingi yaika'ra; ebyokujwarabye bikaba nibyera nkebirika, 
nisoke eryaha mutwegwe likasisana nkebyoya byentama ebisemiire; ekitebekye 
ndimi yomu'ro nenyamuziga zakyo mu'ro ogurukwaka. 

10Ekyambu ekyomu'ro kyarugayo nikigera omu maisoge: enkumi nenkumi 
bakaba nibamunereza, kandi kakumi emirundi kakumi bayeme'ra omu maisoge: 
ebyokucwa emisango byatebwaho, nebitabu byasukurwa. 

11Nkarora omu kasumi ako habwiraka eryebigambo ebikuru ihembe 
ebiryabalize; narora okuhikya ekisoro obukyaisirwe, nomubiri gwakyo 
gwahwerekerezebwa, kandi kyakyebwayo okwokebewa nomu'ro. 

12Kandi ebyebisoro ebindi, okulema kwabyo kwaihibwaho: baitu obwomezi 
bwabyo bwayongerwa ekicu nakasumi. 

13Narora omu kwolekwa okwekiro, kandi dora, hakaija omu bicu byahaiguru 
omu arukusisana nkomwana womuntu, yaija hali omukuru ogu ayahikize ebiro 
bingi, bamuizira haihi namberali. 

14Kandi yahabwa okulema, nekitinisa, nobukama, abantu bona namahanga, 
nabendimi bamuko'rege: okulemakwe kulema okwebiro nebiro, okutalihwaho, 
nobukamabwe nubwo butalihwerekerezebwa. 

15Baitu nyowe Danieri, omutima gwange gwasalirwa omu mubiri gwange, 
okwolekwa okwomutwe gwange kwantuntuza. 

16Nkai'ra haihi omu hali abo abayemerire haihi, namukaguza amazima agebi 
byona. Nukwo yangambira, yamanyisa amakuru gebigambo ebi. 

17Ebisoro ebi ekikoto ebina, nibo bakama bana, abalimuka okuruga omunsi. 

18Baitu abarukwera abogu Anyakuli haiguru muno balihabwa obukama, kandi 
balirya obukama okuhikya ebiro byona, ebiro nebiro. 

19Nubwo yayenzere okumanya amazima agekisoro ekyakana, ekyasisaine 
okundi nebi byona, ekyokutinis muno, amaino gakyo agakaba gali gebyoma, 
nenono zakyo zemiringa; ekyalire, kyasasangura, kandi kyasamba nebigere 
byakyo ebyasigaireho;  

20nokumanya ebyamahembe ikumi agakaba gali ha mutwe gwakyo, nihembe 
erindi eryaimukire, kandi omu maiso gakyo amahembe asatu agagwire; ihembe 
eri erikaba linyina amaiso, nakanwa akagambire ebigambo ebikuru, obukayu 
bwalyo bwakira bwagatahi galyo. 

21Nkarora, , kandi ihembe eri lyarwanisa abarukwera, lyabasingura;  

22okuhikya omukuru ogu ayahikize ebiro bingi obuyaizire, kandi omusango 
gwacwerwa abarukwera bogu Anyakuli haiguru muno; kandi akasumi kahika 
abarukwera obubalire obukama. 

23Nubwo yagambire ati Ekisoro ekyekyana kiriba obukama obwakana hansi, 
ekirisisana okundi nobukama bwona, kandi kirirye ensi yona, kirigiribata hansi, 
kandi kirigicwacwana ebicweka. 

24Namahembe ikumi: ikumi ondi aliimuka hanyuma yabu; kandi alisisana kundi 
nababandize, kandi alisisana kundi nababandize, kandi alisingura abakama 
basatu. 

25Kandi alibaza ebigambo ebibi hali Anyakuli haiguru muno, kandi aligadya 
abarukwera bogu Anyakuli haiguru muno: kandi alitekereza okuhindura 
obusumi nebiragiro; kandi birihabwayo omu mikonoye okuhika akasumi 
nobusumi nekicweka kyakasumi. 

26Baitu okucwa omusango kulibaho, kandi balimwaka okulemakwe, 
okuhuhwerekereza nokukumaraho okuhikya ahampero. 

27Nobukama nokulema, nobukuru obwobukama obuli hansi yiguru lyona, 
bulihabwa hali ihanga eryabarukwera bogu Anyakuli haiguru muno: 
obukamabwe bukama obutalihwaho, kandi okulema kwona kulimuko'ra 
kulimuhu'ra. 

28Nuho haroho empero yekigambo. Baitu nyowe Danieri, ebitekerezo byange 
bikantuntuza muno, nobuso bwange bwahinduka omuli nyowe: baitu nkerinda 
ekigambo omu mutima gwange. 

Danieri 8 

1OMU mwaka gwomukama Berisaza ogwakasatu nkabona okwolekwa, nyowe 
Danieri, hanyuma yoku okunaboine okubanza. 

2Narora omu kwolelwa; kandi kyaba kiti, obunaboine, nkabandi omu Susani 
ekikali, omu isaza lya Eramu; narora omu kwolekwa, naba ha kyambu Urai. 

3Nubwo naimukya amaiso gange narora, kandi dora, hakaba hayemerire ha 
kyambu entama empaya ekabenyina amahembe abiri: amahembe abiri gakaba 
garaihire, baitu erimu likakira erindi okuraiha, kandi eryakizire okuraiha niryo 
lyamezere hanyuma. 

4Narora entama empaya necumita kuri obugwaizoba, nobukizi bwemoso, 
nabukizi bwobulyo, kunu busaho kisoro ekyasoboire okweme'ra omu maiso 
gayo, kunu hataloho nomu ayasoboire okujuna omu mukono gwayo baitu 
ekakora nkokuyagondeze, yayenyumiza. 

5Kandi obunkaba nintekereza, dora, embuzaho ha maiso gona agensi, kunu 
etalibate ha itaka: kandi emburabuzi ekabenyina ihembe erikuru hagati yamaiso 
gayo. 

6Yahika entama empaya ekabenyina amahembe abiri, eyinaboine, eyemerire ha 
kyambu, yagigabira omu kiniga kyayo ekyamani. 

7Nagirora nehika haihi entama empaya, nagikwatirwa ekiniga, yacumita entama 
empaya, yacwa amahembe gayo abiri; kunu hatabe obusobozi omu ntama 
empaya okweme'ra omu maiso gayo: baitu ekaginaga hansi, yagisamba 
nebigere; kunu hatazoke nomu ayasoboire okujuna entama empaya omu 
mukono gwayo. 

8Emburabuzi empaya yayekuza muno muno: kandi obuyafokere yamani, 
ihembe erikoto lyacweka; kandi omu kiikaro kyalyo haimukamu amahembe ana 
amakuru ha miyaga ena eyiguru. 

9Kandi omwago harugamu ihembe erike, lyakura muno muno, ha bukizi 
bwobulyo, na ha burugaizoba, na ha nsi eyekitinisa. 

10Lyakofa erikoto, nokuhikya ihe erya haiguru; kandi lyanaga hansi ezomu ihe 
nezomu nyunyuzi, lyaziribatira hansi. 

11Ego likekuza lyonka, nokuhikya omukuru wihe; lyamuihaho ekihongwa 
ekyokeze ekyobutosa, nekiikarokye ekirukwera kyanagwa hansi. 

12Kandi ihe lyahabwayo namberali hamu nekihongwa ekyokeze ekyobutosa 
habwokusisa; lyanaga hansi amazima, lyakora ebiryasimire, lyatunga omugisa. 

13Nubwo nahu'ra arukwera nagamba; kandi ondi arukwera nagamba; kandi 
ondi arukwera yagambira ogu ayabalize ati Kulihikya nkaha okwolekwa 

okwekihongwa ekyokeze ekyobutosa, nokusisa okurukufora ebitongo, okuhayo 
harukwera nihe okulibatwa hansi nebigere?  

14Yangambira ati Okuhikya nyenkya na kairirizi nkumi ibiri mu bisatu: nubwo 
harukwera halisemezebwa. 

15Kandi kyahika, nyowe Danieri obunaboine okwolekwa, nkase'ra 
okukwetegereza; kandi dora, hayemerire omu maiso gange nkokusisana 
okwomuntu. 

16Nahu'ra iraka eryomuntu hagati yemisa ya Urai, lyayami'ra nirigamba ngu 
Gabiryeri, sobo'ra omusaija onu okwolekwa. 

17Nukwo yai'ra haihi nambere nkaba nyemerire; kandi obuyaizire nayekanga, 
nagwa njumaire; baitu yangambira ati Yetegereza iwe omwana womuntu; baitu 
okwolekwa kwakasumi kwa ha hampero. 

18Kandi obwakaba nabaza nanyowe, nagange gali hansi: baitu yankoraho, 
yanyemereza bwemi. 

19Yagamba ati Dora, Ndikumanyisa ebiribaho omu kasumi akahanyuma 
akokubihirwa: baitu byakasumi akatairweho akahanyuma.. 

20Entama empaya eyiwaboine ekaba enyina amahembe abiri, nibo bakama ba 
Medi na Peresi. 

21Kandi emburabuzi empaya nuwe mukama a Buyonani: nihembe erikoto eriri 
hagati yamaiso gayo nuwe mukama wokubanza. 

22Kandi eri eryacwekere, omu kiikaro nambere haimukire ana, nuho baliimuka 
abakama bana omu ihanga, kunu tibanyina busobozi bwoli. 

23Kandi omu biro byobukama bwabu ebyahanyuma, abasisi obubahikiriza 
obubi bwabu, omukama owobuso obwekiniga, arukwetegereza ebikikyo 
ebyensita aliimuka. 

24Kandi obusobozibwe buliba bwamani, baitu tihali habwobusobozibwe wenka; 
kandi alihwerekereza mahano, alitunga omugisa, kandi alikora ebyalisima: 
kandi alihwerekereza abamani nihanga erirukwera. 

25Kandi habwamagezige alikuza obugobya omu mukonogwe; kandi 
alyenyumiza wenka omu mutimagwe, kandi alihwerekereza baingi omu businge 
bwabu: kandi aliimuki'ra omukuru wabakuru; baitu alicweka hataroho mukono. 

26Kandi okwolekwa okwakairirizi na nyenkya okwayolekerwe kwamazima: 
baitu kwebiro bingi ebigenda okuija. 

27Kandi nyowe Danieri nakaba, naba murwaire ebiro ebimu: nubwo naimuka 
nakora omulimo gwomukama: nahuni'ra okwolekwa, baitu busaho 
ayakwetegerize. 

Danieri 9 

1OMU mwaka gwokubanza ogwa Daliyo mutabani wa Ahasuero, owomu ruzaro 
Rwabamedi, ayafoirwe omukama okulema obukama Bwabakalidaya:  

2omu mwaka gwokubanza ogwobusingebwe, nyowe Danieri nketegereza 
habwebitabu omuhendo ogwemyaka, nkekigambo kya MUKAMA okukyaizire 
hali Yeremiya nabi, habwokuhikiriza okuhwereke'ra kwa Yerusalemu, emyaka 
nsanju. 

3Nagumya amaiso gange hali Mukama Ruhanga, nse're habwokusaba 
nokwesengereza, hamu nokusiba nebitengo, niju. 

4Nasaba MUKAMA Ruhanga wange, nagamba emisango nagamba nti Ai 
Mukama, Ruhanga omukuru, kandi owokutinisa, arukwerinda ekiragano 
nokuganyira hali abo abamugonza, niberinda ebiragirobye;  

5itwe tukasisa, twakora nobutigi, twakora kubi, twayema nokuhunguka okuleka 
ebiwayegeseze nebyobulyo byawe:  

6kunu tutahu're abairu bawe banabi, abagambiraga abakama baitu omu ibara 
lyawe, nabakuru baitu, nabaisenkuru itwe, nabantu bona abensi. 

7Ai Mukama, okuhiki'ra kwawe, baitu okuswara kwamaiso kwaitu, nkokukiri 
hati; hali abasaija ba Yuda, na hali abomu Yerusalemu, na hali Isareri yona, abali 
haihi, nabali hara, okuhikya ensi zona nambere wababingire habwokusisa 
kwabu okubakusisire. 

8Ai Mukama, okuswara kwamaiso kwaitu, kwabakama baitu, kwabakuru baitu, 
kandi kwabaisenkuru itwe, baitu tukakusasira. 

9Mukama Ruhanga waitu nuwe anyina okuganyira nokulekera; baitu 
tukamusisira;  

10kunu tutahu're iraka lya MUKAMA Ruhanga waitu, okugenderaga omu 
biragirobye ebiyataire omu maiso gaitu habwabairube banabi. 

11Ego, Isareri yona bakasisa ebiragiro byawe, nibahunguka ha rubaju, baleke 
okuhu'ra iraka lyawe: nikyo omukyeno gusesirwe halitwe, nekirahiro 
ekyahandikirwe omu biragiro bya Musa omuiru wa Ruhanga baitu 
tukamusisira. 

12Kandi uwe agumize ebigambobye ebiyatugambireho, itwe nabacwi bemisango 
baitu abatucweraga emisango, yatuletera akabi kaingi: baitu hansi yiguru lyona 
tihakakorwaga ebi ebyakozirwe Yerusalemu. 

13Nkokukyahandikirwe omu biragiro bya Musa, akabi ako kona katuhikireho: 
kunu titwesengerize embabazi eza MUKAMA Ruhanga waitu, turuge ha 
byokutahiki'ra byaitu, twetegereze omu mazima gawe. 

14Nikyo MUKAMA yarolerire akabi, yakatuletera: baitu MUKAMA Ruhanga 
waitu nuwe ahikirire omu mirimoye yona eyakora, naitwe tutahu're irakalye. 

15Kandi hati bunu, ai Mukama Ruhanga waitu, ayaihireyo abantu bawe omu nsi 
ya Misiri nomukono gwamani, kandi wayetungira okuranganwa nkokukiri hati; 
itwe tukasisa, twakora kubi. 

16Ai Mukama nkokuhiki'ra kwawe kwona okukuli, leka, nkwesengerize, 
okubihirwa kwawe nekiniga kyawe bihinduke okuruga ha rubuga rwawe 
Yerusalemu nabantu bawe nikyo bafokire ekijumo hali bona abatwehingulirize. 

17Nukwo hati bunu, ai Ruhanga waitu, hu'ra okusaba okwomuiru wawe, 
nokwesengerezakwe, omulikize amaiso gawe hawawe harukwera ekitongo, 
habwa Mukama. 

18Ai Ruhanga wange, inamya okutu kwawe, ohu're; igura amaiso gawe, orole 
ebitongo byaitu, norubuga orurukwetwa ibara lyawe; baitu titurukuleta 
okwesengereza kwaitu omu maiso gawe habwokuhiki'ra kwaitu, baitu 
habwebyokuganyira byawe ebikoto. 

19Ai Mukama, hu'ra; ai Mukama, ganyira: ai Mukama ganyira; ai Mukama, hu'ra 
okole; otaikaraho; habwabwe wenka, ia Ruhanga wange, baitu orubuga rwawe 
nabantu bawe nibetwa ibara lyawe. 

20Kandi obunkaba ningamba, ninsaba ningamba ekibi kyange nekibi kyabantu 
bowaitu Isareri, nindeta okwesengereza kwange omu maiso ga MUKAMA 
Ruhanga wange habworusozi orurukwera orwa Ruhanga wange;  

21ego, obunkaba ningamba ninsaba, omusaija Gabiryeri, ounabaine omu 
kwolekwa okwokubanza, ahu'rukire bwango, yankoraho omu kasumi 
akekihongwa kya kairirizi. 

22Yangamba ati Iwe Danieri, hati bunu ndugireyo, nkuhe amagezi 
agokwetegereza. 

23Obwobandizege okwesengereza ekiragiro kyarugayo, nanyowe nyizire 
okukugambira; baitu iwe nogonzebwa muno: nukwo ocumitirize ekigambo, 
oyetegereze okwolekwa. 

24Sabiti nsanju zimalirirwe ha bantu bowanyu na ha rubuga rwawe orurukwera, 
okumaraho ebibi, nokulihi'ra okutahiki'ra nokuletamu okuhiki'ra 
okutalihwaho, nokuboha nemanyikirizo okwolekwa nobunabi, nokumusesaho 
amagita arukukira okwera. 

25Nukwo omanye oyetegereze ngu okuruga ha kiragiro obukirugayo 
okuga'ramu obuhyaka nokwombeka Yerusalemu okuhikya ogu arukuseswaho 
amagita, omukuru, halibaho sabiti musanju: na sabiti nkaga na ibiri, ruligaruka 
okwombekwa, hamu namakute nomukuru, omu biro ebyebujune. 

26Kandi sabiti nkaga naibiri obuzirikahwaho, ogu aseserweho amagita 
alimarwaho, kunu taliba nekintu: kandi abantu abomukuru aliija 
balihwerekereza orubuga na harukwera; kandi emperoye eriba nebitungezi, 
nokuhikya empero halibaho obulemu; ebitongo bimalirirwe. 

27Kandi aliranga ekiragano ekigumire habwa sabiti emu: kandi habwekicweka 
kya sabiti aliihaho ekyonzira nekihongwa; kandi ha ipapa eryomuziro haliizira 
omu arukuhwerekerezibwa, nokuhikya byona okuhikirizibwa, ebyamalirirwe, 
ekiniga kiriseswa hanyakuhwerekereza. DANIERI 

Danieri 10 

1OMU mwaka gwa Kuro omukama wa Peresi ogwakasatu ekigambo 
kikasuku’rwa Danieri, ibaralye nuwe Beritesaza; kandi ekigambo eki kikaba kiri 
kyamazima, obulemu obukoto: yayetegereza ekigambo kandi yayetegereza 
ekigambo, kandi yayetgereza okwolekwa. 

2Omu biro ebi nyowe Danieri nkaba ninsiba sabiti isatu ezihikire. 

3Ntalye ebyokulya byona ebyokusemererwa, nobwekuba enyuma nobugakuba 
amarwa bitatahe omu kanwa kange, kunu ntesige magita na kake, okuhikya 
sabiti isatu obuzahikirire. 

4Kandi ha kiro ekyamakumi abiri na bina omu kwezi kwsokubanza, nyowe 
obunkaba ndi ha rubaju orwekyambu ekikoto ekyetwa Hidekeri,  

5naimuky amaiso gange narora, kandi dora, omusija ajwaire zekitani, ayetegere 
omunda nezabu esemire eya Ufazi:  

6nomubirigwe gukasisana nka beruho, namaisoge nkokwangasana 
kwokumulikya, na maisoge nketabaza ezomu’ro, nemikonoye nebigerebye 
nkomulingo gwemiringa erukwengengeta, niraka eryebigambobye, nkiraka 
eryekitebe kingi. 

7Nyowe nyenka Danieri nkarora okwolekwa: baitu abasaija abakaba bali 
nanyowe batabone okwolekwa; baitu okutukumira kwingi kwabagwaho, 
bairuka bayeserek. 

8Nukwo nasigara nyenka, narora okwolekw oku okukoto, kunu hatasigale mani 
omuli nyowe: baitu oburungi bwange bwahinduka omunda yange okufoka 
okujunda, kunu amani gatasigale nanyowe. 

9baitu nkahu’ra iraka eryebigambobye: kndi obunahulire iraka 
eryebigambobye, nubwo nakwatwa oturo twinge njumaire namaiso gange gali 
hansi. 

10Kandi dora, omukono gwankoraho, gwantaho ha maju gange na ha biganja 
ebyemikono yange,  

11Yangambira ati Ai Danieri, iwe omuntu arukugonzebwa muno, yetegereza 
ebigambo ebindukukugambira, oyeme’re bwemi: baitu niwe ntumirwe hati 
bunu: kandi obuyangambire ekigambo eki, nayme’ra nintukumira. 

12Nubwo yngambira ati Otatinsa Danieri; baitu okuruga ha kiro kyokubnza 
obuwagumize, nokwebundaza obuwagumize omutima gwawe okwetegereza, 
nokwebubdaza wenka omu maiso gawe bikahu’rwa: kandi nyizire 
habwebigambo byawe. 

13Baitu omukuru owobukama bwa Peresi yantanga ebiro abiri mukimu, baitu 
dora, Mikaeri omu hali barukukir obukuru, yaija okunkoyera: nasigara oku 
hamu nabakama ba Peresi. 

14Hati hamu nyizire okukugambira ebirihika abantu bowanyu omu biro bya 
hampero: baitu okwolelwa kukiri kwebiro bingi. 

15Kandi obuyamazire okugambira nyowe nkebigambo ebi okubiri, nagumya 
amaiso gange hansi, naculera. 

16Kandi dora, omu arukusisna nkomulingo gwabana babantu yakora ha minwa 
yange: nubwo nayasama akanwa kange nagambira ogu ayayemerire omu maiso 
gange nti Ai mukama wange habwokwolekwa obujune bwange bungarukire, 
kunu tinkinyina mani. 

17Baitu omuiru wa mukama wange onu nasobora ata okubaza na mukama 
wange onu? Baitu nyowe, ahonaho hatasigale mani omuli nyowe, kunu orwoya 
rutaikale omuli nyowe. 

18Nubwo omu nkokusisana okwomuntu yagaruka okunkoraho, yampa mani. 

19Yagamba ati Iwe omusaija arukugonzebwa muno otatina: mirembe haliwe, 
foka wmani, ego foka wamani. Kandi obuyabalize nanyowe ntunga amani, 
nagamba nti Mukama wange agambe, baitu ompaire amani. 

20Nubwo yagamba ati Omanyire ekindesere namberoli? Kandi hati bunu 
ndigaruka okurwananomukuru wa Peresi: kandi obundituruka omukuru wa 
Buyonani aliija. 

21baitu ndakutebez eki ekihandikirwe omu arukwehikya hali nyowe Mikaeri 
omukuru wanyu. 

Danieri 11 

1KANDI nyowe omu mwaka gwokubanza ogwa Daliyo Omumedi nkaimuka 
okumugumya nokumuha amani. 

2Kandi hatibunu ndakwoleka amazim. Dora haliimuka kandi abakama basatu 
omu Peresi: owakana alikira bona obuguda; kandi obwalifoka wamani 
habwobugudabwe, alihere’ra bona okurwana nobukma bwa Buyonani. 

3Kandi omukama wamani aliimuka, kandi alikora nkokwagonza. 

4Kandi obwaliimuka, obukamabwe ulicweka; kandi bulibaganizibwa hali 
emiyaga ena eya haiguru; kunu tibuliba nkokulemakwe okuyalemere; baitu 
obukamabwe bulisimburwa, bulisimburwa, bulisimburwa habwabandi abatali 
bo. 

5kandi omukama wobukizi bwobulyo aliba wamani, kandi omu hali abakurube; 
aliba wamani okumukira kandi alitunga okulema; okulemakwe kuliba okulema 
okukuru. 

6Kandi ha mpro yemyaka baliterana hamu: kandi omuhara womukama 
wobukizi bwemoso okuragana ekiragano; baitu omuhara talia namani 
gomukonogwe; kunu ogu talyeme’ra nobugwakuba omukonogwe; baitu 
omuhara ogu alihbwayo, nabo abamulesere, nogu ayamuzaire, nogu 
ayamugumize omu biro ebi. 

7baitu omu mwana owomu bikorobye haliimuka omu alyeme’ra omu 
kiikarokye, kandi aliija omu ihe, kandi alitaha omu rukomero orwomukama 
wobukizi bwemoso, kandi alibakora kubi, kandi alisingura;  

8nabacwe babu hamu nebisisani byabu ebirungi ebyefeza nebyezabu, alibinyaga 
nabitwara omu Misiri: kandi alimaraho emyaka naleka naleke omukama 
wobukizi bwemoso. 

9kandi aliija omu bukama bwomukama wobukizi bwobulyo, baitu aligarukayo 
omu nsiye wenka. 

10kandi batabanibe balirwana, kandi balisoroza ekitebe kingi ekyaihe, kandi 
baliija, balisagana, nibarabamu: kandi baligaruka balirwana, nokuhikya 
orukomerorwe. 

11Nomukama wobukuzi bwobulyo alikwatwa ekiniga, kandi alirugayo 
namurwanisa, omukama wobukizi bwemoso: kandi aliramagisa ekitebe kingi, 
kandi ekitebe kirihabway omu mukonogwe. 

12kandi ekitebe kiriimukibwa, nomutimagwe gulinyumizibwa: kandi alinaga 
hansi bukumi bwingi, baitu talisingura. 

13Kandi omukama wobukizi bwemoso aligaruka, aliramagisa ekitebe kingi 
okukira ekyokubanza; kandi aliija obusumi obulihwaho, obusumi bwemyaka, 
nihe eringi nebintu bingi muno. 

14Kandi omu biro biri baingi abaliimuki’ra omukama wobukizi bwobulyo: kandi 
nabana bbo abanyina itima omu bantu bawe baliimuka okugumya okwolekwa; 
baitu baligwa. 

15Nukwo omukama wobukizi bwemoso aliija, alituma omutumo, kandi alinyaga 
orubuga oruroho muhuruzi enungi: kandi emikono eyobukizi bwobulyo 
terisobora okubinga, nobubakuba abantube abakoe, kunu tihalibaho amani 
gokubinga. 

16Baitu ogu arukuija okurwana nauwe alikora nkokwaligonza wenka, kunu 
busaho alyeme’ra omu nsi eyekitinisa, kandi alyeme’ra omu maisoge: kandi omu 
mukonogwe halibamu okuhwerekereza. 

17Kandi aligumya amaisoge okuija namani gona agobukamabwe, nabantu 
abamazima hamu nuwe: kandi alikora ebyaligonza: kandi alimuha omubara 
wabakazi okumusisa; baitu talyeme’raho, knunu taliikara ali we. 

18Hanyuma yebi alihindura amaisoge hali amazinga, alinyaga maingi: baitu 
omukuru aliihaho ekihumo ogu ekyaleta: ego, kandi alimugaru’ra wenka 
ekijumokye. 

19Nubwo alihindukira enkomero ezomu nsiye wenka: baitu alyesitara nagwa, 
kunu talizoka. 

20Nubwo haliimuka omu kiikarikye omuntu alirabya omuzinisa omu kitinisa 
ekyobukama: baitu ebiro bike bihinguireho alihwerekerezebwa, tihali 
omukiniga nobuhokuba omu bulemu,  

21kandi omu kiikarokye haliimukama omuntu owokugayibwa, oubatarahaire 
ekitinisa ekyobukama: baitu aliija omu biro bybusinge, kandi alitunga obukama 
habwokusiga norulimi. 

22kandi nemikono eyebitungezi baliihirwaho kimu omu maisoge, kandi 
balicwekacweka; ego, nomukuru owekiragano. 

23Kandi hanyuma yekiragano ekibaragaine nauwe aligira obugobya: baitu 
alitemba, kandi alifoka wamani, nihanga erike. 

24Omu biro ebyobusinge aliizira ebiikaro ebyomu isaza ebirukukira oburungi: 
kandi alikora eki baisekuru ekibatarakozire, nobubakuba baisebo baisenkuru: 
alibagambira omwandu neminyago nebintu: ego alcwera amagezige enkomero, 
okumara obusumi. 

25kandi aliimukya obusozibwe nobumanzibwe okurwana nomukama wobukizi 
bwobulyo, nihe eringi; kandi omukama wobukizi bwobulyo alirwana obulemu 
nihe eringi erikoto muno: baitu talifumaho, baitu balicwera ebigambo. 

26Ego, abo abalya ha byokulyabye balimuhwerekereza, kandi iherye lirisandara: 
baingi abaligwa hansi baisirwe. 

27kandi abakama abo bombi, emitima yabu eriguma okukora ebiitima, kandi 
balibaza ebyobugobya hameza: baitu tibiriba nomugisa; baitu emperor erihika 
omu kasumi akamalirirwe 

28Nubwo aliguruka omu nsiye nebintu bingi muno; kandi omutimagwe gulinoba 
ekiragano ekirukwera; kandi alikora ebyaligonza, nagarukayo omu nsiye 
wenka. 

29Omu kasumi akamalirirwe aligaruka, alitaha omu nsi yobukizi bwobulyo; 
baitu tikiriba omu biro bya hampero nkokukikaba kiri omu biro ebyokubanza. 

30baitu amato ga Kitimu galiija okumurwanisa; nikyo alisalirirwa, kandi 
aligaruka, alibihi’rwa, kandi aligaruka, alibahi’rwa ekiragano ekirukwera, kandi 
alikora ebyaligonza: ego, aligaruka, alitaho omutima hali abo abasiga ekiragano 
ekirukwera. 

31kandi emikono eryeme’ra habwe kandi halisisa harukwera, orukomero, kandi 
baliihaho ekihingwa ekyokeze ekyobutosa, kandi balimukya omuziro 
ogurukuhwerekereza. 

32kandi abo abakora kubi ekiragano alibahabisa nabasiga norulimi: baitu abantu 
abarukumanya Ruahnga wabu balifoka bamani kandi balikora ebyobumanzi. 

33Nabo abarukwetegereza omu Bantu balyegesa baingi: baitu baligwa habwa 
busitama, na habwomu’ro, habwokuhambwa na habwokunyagwa, ebiro bingi. 

34Kandi obubaligwa, balikonyerwa nokukonyerwa kuke: baitu baingi 
abaliterana nabo nibasiga norulimi. 

35kandi abamu hali abamagezi baligwa, habwokubasemesa nekubahikiriza 
nokubeza, okuhikya akasumi akaha mpero; baitu kya kasumi akamalirirwe. 

36Kandi omukama alikora nkokwaligonza: kandi alyenyumiza, nayekuza 
okukira ryhanga wena, kandi aligamba ebigambo ebyamahano ha Ruhanga 
wabaruhanga: kandi alitunga omugisa okuhikya okubihirwa 
obukulihikirizibwa: baitu eki ekyamalirirwe;  

37Kunu talitaho omutima ha mucwezi wena: baitu alyenyumiza okukira bona. 

38baitu omu kiikarokye aliha ekitinisa omucwezi baisenkuru oubataramanyire 
alitaho akitinisa nezabu, nefeza, nobubale obwomuhendo, nebintu 
ebyokusemererwa. 

39Kandi alikora nenkomero ezirukukira amani habwokukonyerwa omucwezi 
omunyamanga; wena ahmuikiriza alimukuza nekitinisa: kandi alibalemesa 
baingi; kandi aligaba ensi nalya enguzi. 

40Kandi omu kasumi akaha mpero omukama wobukizi bwobulyo alimusingika: 
kandi omukama wobukizi bwemoso, aliija okumuramagira nkakai’ringwa, 
negali, nabaha mbarasi, namato maingi, kandi alitaha omu nsi, alisandara 
alirabamu. 

41Kandi alitaha omu nsi eyekitinisa, nensi nyingi ziriseswa: baitu zinu zirijunwa 
omu mukonogwe, Edomu, na Moabu nabakuru abomu bana ba Amoni. 

42Kandi aligo’ra omukonogwe hali ensi; nensi ya Misiri terikira. 

43baitu alitunga obusobozi ha bikwato byezabu nebyefeza, kandi ha bintu byona 
ebyomuhendo ebya Misiri: kandi Abalibya Nabanyesyopiya balimuhondera. 

44Baitu ebigambo ebiruga oburugaizoba nobukizi bwemoso birimutuntuiza; 
aliramaga nekiniga kingi okuhwerekereza nokuma’raho kimu baingi. 

45kandi alisimba ehema yekikalikye hagati yenyanja norusozi orurukwera 
orwekitinisa; baitu alihaka ha mproye, kunu tihalibaho alimukonyera. 

Danieri 12 

1KANDI omu biro ebi Mikaeri alyemer’ra, omukama omukuru arukweme’ra 
habwabana babantu bowanyu: kandi halibaho akasumi akobujune, 
akatakabahoga ihanga likaba okubaho nokuhikya ebiro birir: kandi omu kasumi 
ako abantu bowanyu balijunwa, omuntu wena alisangwa ahandikirwe omu 
kitabu. 

2Kandi baingi hali abo abagwijagira omu cucu yensi, balisisimuka, abandi hali 
obwomezi obwebiro nebiro, nabandi hali ensoni nokugaywa okwebiro nebiro. 

3kandi abo abali bamagezi balyangasana nkokwangasana kwa haiguru; nabo 
abahindura baingi hali okuhiki’ra balyangasana nke nyunyuzi ebiro nebiro. 

4Baitu iwe, Daneiri, osweke ebigambo obohe ekitabu nemanyikirizo, okuhikya 
akasumi akaha mpero: baingi abaliirukairuka hona nokumanya kulyeyongera. 

5Nubwo nyowe Danieri narora, kandi dora, hayemerire abandi babiri, omu ha 
musa gwekyambu ensi ya kunu, kandi omu ha rubaju rwekyambu nseri. 

6Kandi omu yagambira omusaija akaba ajwaire ezekitani, akaba ali eruguru 
yamaizi, gekyambu ati Akasumi kaliingana nkaha okuhikya emperor yebigambo 
biu ebyamahano?  

7Nahu’ra omusaija akaba ajwaire ezekitani, akabali eruguru yakize 
omukonogwe ogwobulyo nomukonogwe ogwemoso haiguru, yarahi’ra ogu 

arukuikara ali mwomezi ebiro byona ati Kalihikya akasumi, obusumi, 
nekicweka: kandi obubaliamara okucwacwanira kimu obusobozi obwabantu 
abarukwera, nubwo ebigambo ebibyona birihikirizibwa. 

8Kandi nkahu’ra, baitu ntetegereze: nubwo nagamba nti Ai mukama wange, 
emperor eyebigambo ebi eriba eta.?  

9yagamba ati Werekere, danieri: baitu ebigambo biswekerwe, kandi biboherwe 
nemanyikirizo okuhikya akasumi akaha mpero. 

10Baingi abalyesemeza, nibeyeza, nibahikirizibwa; baitu ababi balikora kubi; 
kunu busaho hali ababi abalyetegereza; baitu abanyina amagezi nibo 
balyetegereza. 

11kandi okuruga ha kasumi ekihangwa ekyokeze ekyobutosa obukiriihibwaho, 
na muziro ogurukuhwerekereza obuguliimukibwa, halibaho ebiro rukumi mu 
bibiri mu kyenda. 

12Anyina omugisa ogu arukulinda nahika ha biro rukumi mu bisatu mwasatu 
mubitano. Baitu iwe oyerekere okuhikya emperor: baitu olihumura, kandi 
olyeme’ra omu mugabogwe ha mpero yebiro. 

Hoseya 

Hoseya 1 

1EKIGAMBO kya MUKAMA ekyaizire Hoseya mutabani wa Beeri, omu biro bya 
Uziya, Yosamu, Ahazi, na Hezekiya, abakama ba Yuda, nomu birao Yeroboamu 
mutabani wa Yoasi, omukama wa Isareri. 

2MUKAMA obuyabandize ira okubaza na Hoseya, Mukama YAGAMBIRA Hoseya 
ati Genda oswere mukazi owobusihani, nabana abobusihani: baitu ensi egizire 
obusihani bwingi, neruga ha MUKAMA. 

3Nukwo yagenda yaswera Gomere omuhara wa Diburaimu; yaba nenda 
yamuzi’ra omwana omwojo. 

4MUKAMA yamugambira ati Mureke ibaralye Yezereei; baitu hasigaireyo akacu 
kake, kandi ndihora enzigu habwesagama ya Yezereri ha nju ya Yehu, kandi 
ndimaraho obukama bwenju ya Isareri. 

5Kandi kirihika omu biro ebi, ndicwa obuta bwa Isareri omu kihanga kya 
Yezereri. 

6Yagaruka okukwata enda, yazara omuisiki. MUKAMA yamugambira ati Muruke 
ibaralye Lo-ruhama: baitu tindigaruka obundi okuganyira enju ya Isareri, 
okubaihaho ebi bi byabu na kake. 

7Baitu ndiganyira enju ya Yuda, ndibajuna habwa MUKAMA Ruhanga wabu, 
tindibajuna habwobuta, nobwekuba busitama, bobubwakuba obulemu, 
nobuzakuba mbarasi, nobubakuba abatemba embarasi 

8Kandi Lo-ruhama obuyamazire okucuka, yatwara enda, yazara omuwojo. 

9MUKAMA yagamba ati Muruke ibaralye Lo-ami: baitu timuli bantu bange, 
nanyowe tindiba Ruhanga wanyu. 

10Baitu omuhendo gwabana ba Isareri guliba nkomusenyi ogwenyanja 
ogutarukusoboka okulengwa nobukwakuba okubarwa; kandi kirihika, ou 
kiiikaaro ekibagambirwemu ngu Timuli Bantu bange, nuho baligambirwa ngu 
Inywe muli bana ba Ruhanga omwomezi. 

11Nabana ba Yuda nabana ba Isareri balisorozebwa hamu, balyeteraho bonka 
omutwe gumu, balitabara okutuga omu nsi: baitu ekiro kya Yezeri kiriba kikuru. 

Hoseya 2 

1MUGAMBIRE bagenzi banyu muti Ami; nabanyanya inywe Ruhama. 

2Mutingane na nyinainywe, mutongane; baitu tali mukazi wange nanyowe tindi 
iba: rundi aiheho obusihanibwe ha maisoge, norwanjurwe hagati yamaberege;  

3nyowe ndeke okumuju’ra kimu, nokumutaho nkokwakabali ha kiro 
ekiyazalirwemu, nimufora nkirungu, nimutaho nkensi eyomere, nimuisa iroho;  

4ego, nabanabe tindibaganyira kake; baitu bana babitekano. 

5Baitu nyinabo akefora omusihani; ogu obwakaba ayinenda yabu akakora 
ebyobugwagwa: baitu akagamba ati Ndihondera enganzi zange, abampa 
omugati gwange namaizi gamge, ebyoya byentama byange, nobugoigwa 
bwange, amagita gange nebyokunya byange. 

6Dora, nikyo ndiitira omuhanda gwawe namahwa, kandi ndimuteraho 
orukoroba omu maiso, nukwo aleke okuzora empendaze. 

7Kandi alihondera enganzize, kunu talibahikaho; kandi alibase’ra, kunu 
talibazora: nubwo aligamba ati Kangende ngarukire baze owokubanza; baitu 
nubwo naboine omugisa okukira hati bunu. 

8Baitu atamanye ninyowe namuhaire engano, namarwa, namagita, kandi 
nawongeraho efeza nezabu ebibakolize Baali. 

9Nikyo ndiihira namberali engano yange omu kasumi kayo, namarwa gange omu 
biro byago, kandi ndisahura ebyoya ebyentama byange, nobugoigwa, 
ebyahikirire okusweka ensonize. 

10Kandi hati bunu ndisukura orwanjurwe omu maiso genganzize, kunu omuntu 
nomu talimujuna omu Mukono gwange. 

11Kandi ndimaraho okukyanganukakwe kwona, nobugenyibwe, namezige 
okuboneka, nesabitize, nokuso’rokanakwe kwona okwatairweho. 

12Kandi ndihukya emizabibuye nemitiniye ebiyagambireho ati Nugwo musara 
gwange ogwampairwe enganzi zange: ndibafora nkekibira, nenyamaiswa zomu 
kasaka ziribirya. 

13Kandi ndijunaniza ebiro bya Baalimu, ebiyayoteriremu emyami’ro; 
obuyayecumire nobwana obwomu nyindo nobubalebwe obwomuhendo, 
nagenda okukuratira enganzize, kandi yanyebwa nyowe, agambire MUKAMA. 

14Nukwo, dora, ndimucunda nimuleta omu irungu, ndimugambira 
ebyokumuhumuza. 

15Kandi nuho ndimuhera engonjoze ezeizabibu, nekihanga kya Akora, 
ndikimuha okuba omulyango gwokuhihira: kandi nuho alizinira nkomu biro 
byobutobwe, kandi nkomu biro obuyarugireyo omu nsi ya Misiri. 

16Kandi kirihika omu biro ebi, agambire MUKAMA, iwe olinyeta Isi; toligaruka 
obundi okunyeta Baali. 

17Baitu ndiiha omu kanwake amabara ga Baalimu, taligaruka okugambwaho 
amabara gabu. 

18Kandi omu biro ebi ndibaraganira ekiragano nenyamziswa ezomu kisaka, 
nenyonyi eza hagati, nebinyakweku’ra ebya hansi: kandi ndicwa obuta na 
busitama nobulemu omu nsi, ndibabyamya omu businge. 

19Kandi ndikuswera okuhikya ebiro byona; ego, ndikuswera omu kuhiki’ra, 
nomu byobulyo, nomu mbabazi, nomu byokuganyira. 

20Kandi ndikuswera nyenka omu kwesigwa: naiwe olimanya MUKAMA. 

21Kandi kirihika omu biro ebi, nyowe ndigarukamu, agambire MUKAMA, 
ndigarukamu iguru, nalyo lirigarukamu ensi;  

22nensi erigarukau engano. Namarwa, namagita: kandi bo baligarukamu ngu 
Yezereri. 

23Kandi ndimusiga namberendi omu nsi; ; kandi ndimuganyira ogu atarutungire 
okuganyirwa; kandi ndibagambira abakaba batali Bantu bange nti Muli Bantu 
bange; nabo baligamba ngu Niwe Ruhanga wange. 

Hoseya 3 

1KANDI MUKAMA akangambira ati Genda kandi, ogonze omukazi 
arukugonzebwa enganjaniye, baitu musihani, nka Mukama okwagonza abana ba 
Isareri, nobubahindikukira abacwezi nibagonza ebitonge byeizabibu. 

2Nukwo namugura namberendi nebicweka byefeza ikumi nebitabo, na homere 
ya sayiri, nekihindi kya homere ya sayiri:  

3kandi namugambira nti Oliikaraho habwange ebiro bingi: otaligira obusihani, 
otaliba mukazi wa musaija ondi: nanyowe nukwo ndikaraho namberiwoli. 

4baitu abana ba Isareri balikaraho ebiro bingi batanyina Mukama, batanyina 
mukuru, batanyina kyonzira, batanyina ibale eriraihire, batanyina efodi na 
terafimu;  

5hanyuma abana ba Isareri barigaruka, nibase’ra MUKAMA Ruhanga wabo, na 
Daudi Omukama wabo; kandi baliija nokutina hali MUKAMA na hali embabazi 
ze omu biro bya hanyuma. 

Hoseya 4 

1MUHU’RE ekigambo kya MUKAMA, inywe abana ba Isareri: baitu MUKAMA 
ayina empaka nabantu abomu nsi, baitu tihariho mazima, nobukwakuba 
okuganyira, nobukwakuba okumanya Ruhanga omu nsi. 

2Busaho kintu rundi okurahira, nokucwa ebiragano, nokuita, nokuiba, 
nokusihana; nibahanguka kandi esagama ekora ha sagama. 

3Ensi nikyo eriganyira, nomuntu wena anyakuikaramu ariruha, hamu 
nenyamaiswa ezomu kisaka nenyonyi ezahagati; ego, nencu ezomunyanja 
zirihwaho. 

4Baitu omuntu wena aleke okuhakana, baitu wena aleke okuhana; baitu abantu 
bawe nibasisana nkabo abahakana na nyakatagara. 

5Kandi olyesitara nyamusana, na babi alyesitara hamu naiwe ekiro; kandi 
ndihwerekereza nyoko. 

6Abantu bange bahwerekirire habwokuburwa okumanya: baitu iwe oyangire 
okumanya, nikyo nyowe ndyangira iwe, kunu toliba nyakatagara namberendi: 
baitu okebwa ebigagiro bya Ruhanga wawe, nanyowe ndyebwa abana bawe. 

7Nkokubakanyire omuhendo nukwo bansisire bati: ndihindura ekitinisa kyabu 
okuba ensoni. 

8Ekibi kyabantu bange, nibyo byokulya byabu, nibagumiza omutima gwabu ha 
kutahiki’ra kwabu. 

9Kandi nbukwo kiriba kiti, nkabantu okubali, na nyakatagara aliba ati kandi 
ndibabonabonesa h abwemihanda yabu, kndibasasura nkengeso zabu okuziri. 

10Balirya, kunu tibaliiguta; balikora obusihani, kunu tibalikanya: baitu bakaleka 
okwerinda hali MUKAMA. 

11Obusihani namarwa namarwa agomutarara nibiihaho amagezi. 

12Abantu bange nibasaba amagezi hali ebikunya byabu, nomuigo gwabu 
gubahabura: baitu omuwoyo gwobusihani gukabahabisa, begendire okusihana 
okuruga hali Ruhanga wabu. 

13Nibahayo ebyonzira haruguru yensozi, nibote’ra emyami’ro ha busozi, 
omunda yemihomozi na kalitusi na terebinsi, baitu ekiituru kyegi kirungi: nikyo 
abaisiki banyu bako’ra ebisisani nabagole banyu basihana. 

14Tindibonabonesa abaisiki banyu obubagira orwanju, nobubakuba abagole 
banyu obubasasihana; baitu bo bonka bahaba hamu nabasihani, nibahayo 
ebyonzira hamu babasihani: kandi abantu abatarukwetegereza 
balihwerekerezebwa. 

15Kandi iwe Isareri, nobworaba nokora obusihani, Yuda aleke okusisa; kunu 
mutarahira ngu Nka MUKAMA okwali omwomezi. 

16Baitu Isareri akozire nobwereme, nkenyana kyentama omu mwanya 
ogugalihire. 

17Eferaimu ateraine nebisisani; mumuleke. 

18Ekyokunywa kyabu kikenkere: nibasihana obutosa; abanyorobe bibagondeza 
kimu ebyensoni. 

19Omuyaga gumuswekere omu mapapa gagwo; balikwatwa ensoni 
habwebyonzira byabu. 

Hoseya 5 

1MUHU’RE kinu, inywe banyakatagara, kandi muhu’re, inywe enju ya Isareri, 
kandi mutege amatu, inywe enju yomukama, baitu omusango gucwerirwe 
inywe; baitu inywe mukaba muli nkekisuli omu Mizipa, nekitimba ekyanagirwe 
ha rusozi Tabora. 

2Kandi abemi bagenzire muno hansi nibaita; baitu nyowe nimbahana bona. 

3Manyire Eferaimu, na Isareri tanserekerwe: baitu hati bunu, iwe Eferaimu, 
okozire obusihana, Isareri asisikaire. 

4Engeso zabu tiziribaleka okuhindukira Ruhanga wabu: baitu omwoyo 
gwobusihani guli omunda yabu, kunu tibarukumanya MUKAMA. 

5Nemyehembo ya Isareri nuwe kaiso namberali omu maisoge: nikyo Isareri na 
Efaraimu balyesita’ra omu kutahiki’ra kwabu; na Yuda alyesita’ra hamu nabo. 

6Baligenda nembuzi zabu nente zabu okuse’ra MUKAMA; baitu tibalimubona: 
abeyireho wenka. 

7Bakolire MUKAMA ebyobuduope; baitu bakazara abana abanyaihanga: hati 
okwezi okubuneka kulibarya hamu nobutaka bwabu. 

8Mutere engwara omu Gibeha, nikondere omu Rama: mutere enduru Baseveni; 
enyuma yawe, ai Benyamini. 

9Efaraimu erifoka kifuruka omu kiro kyokuhanirwaho: omu nganda za Isareri 
ndumire eki ekirabaho mazima. 

10Abakuru ba Yuda nibasisana nkabo abaihu’ra omutano: ndisesa ekiniga 
kyange halibo nkamaizi. 

11Eferaimu nayenderezebwa, asasangurwa omu kucwerwa omusango; baitu 
akagende’ra okukuratira ekiragiro. 

12Kandi nkasisana omu maiso ga Efaraimu nkenyenje, na hali enju ya Yuda 
nkokujunda. 

13Efaraimu obuyaboine endwaraye, na Yuda ekihutakye, nubwo Eferaimu 
yagenda Asura, yatumira omukama Yarebu: baitu talisobora okubatambira, 
kunu talibakiza ekihuta kyanyu. 

14Baitu ndiba nkentale hali Eferaimu, kandi nkentale ento hali enju ya Yuda: 
nyowe ninyowe nditagura nindugaho; nditwara, kunu tihalibaho owokujuna. 

15Ndigenda ningaruka omu kiikaro kyange, okuhikya obubaliikiriza omusango 
gwabu nibase’ra amaiso gange: omu muhito gwabu balinse’ra nobwekambi, ngu 

Hoseya 6 

1MUIJE, tugarukeyo hali MUKAMA: baitu nuwe atutaguire, nuwe alitutambira: 
nuwe yatucumisire, kandi nuwe alituboha. 

2Ebiro bibiri obubirikahibguraho alitwomeza: hakiro kyakasatu alituimukya, 
kandi tuliba bomezi omu maisoge. 

3Kandi tumanye, tweyongere okumanya MUKAMA: okuturukakwe 
nukugumaho nka nyenkya: alituizira nkenjura, nkenjura eyorumbi erukuiti’ra 
ensi. 

4Iwe Eferaimu ndakukora ki? iwe Yuda, ndakukora ki? baitu okusemera kwanyu 
nukusisana nkekiho kya nyenkya, kandi nkorume oruhwaho bwango. 

5Nikyo nabatemesize abanabi: nkabaisa ebigambo byakanwa kange: kandi 
okucwa kwawe kwemisango kuli nkomusana oguturuka. 

6Baitu nyowe ngondeze okuganyira, tibiri byonzira: nokumanya Ruhanga 
nkugondeze okukira ebihongwa ebyokeze. 

7Baitu bo basisire ekiragano nka Adamu: bankolire ebyobudupe. 

8Gireadi rubuga rwabo abakora okutahiki’ra, rusisikaire nesagama. 

9Kandi nkekihanda kyabazinzi okubesereke’ra omuntu, nukwo ekitebe kya 
banyakatagara nibaitira bati omu muhanda ogurukugenda Sekemu: ego, 
bakakora ebyorwanju. 

10Omu nju ya Isareri mboineyo ekigambo ekinugwa: obusihani buzokere omu 
Eferaimu, Isareri esisikaire. 

11Kandi iwe Yuda, haroho amagesa agakuterirweho, obundikaga’raho 
okusengurwa kwabantu bange. 

Hoseya 7 

1OBUNDUKUGONZA okumbira Isareri, nubwo hazoka okutahiki’ra kwa 
Eferaimu, nobubi bwa Samaliya; baitu nibakora ebisuba: kandi omusuma 
atahamu, nekitebe kyabazinzi nikinyaga aheru. 

2Kandi tibarukutekereza omu mitima yabo okundukuijuka obubi byabu bwona. 
Hagati bunu engeso zabu bonka zibehinguliririze; ziri omu maiso gange. 

3Nibasemeza omukama nobubi bwabu, nabakuru nibasemeza nebisuba byabu. 

4Bona bisihani; nibasisana nkeryokezo erihemberwe omwoki wemigati; aleka 
okucumamu omu’ro amazire okugoya ensano okuhikya ebwemara okutumba. 

5Hakiro kyamukama waitu abakuru bakenaga iraro eryamarwa, akagora omu 
mukonogwe hamu na basekerezi. 

6Baitu batekanize omutima gwabu nkelyokezo bonibesekerera; ekiniga kyabu 
nikigwijagira ekiro; obuire bukire nikyokya nkomu’ro ogurukwaka. 

7Bona nibatagata nkeryokezo nibalya abacwi bemisango babu; abakama babu 
bagwire; omulibo tiharumu nomu arukukukunga nyowe. 

8Eferaimu aterana amahanga; Eferaimu ali mugati ogutahindurwa. 

9Abanyaihanga balire amanige, uwe takimanyire: ego, amezere enju ahandi 
nahandi, kunu takimanyire. 

10Kandi emyehembo ya Isareri nuwe kaiso namberali omu maisoge: baitu 
tibagarukire ha Ruhanga wabu kunu tibamuseruire habwebi byona. 

11Kandi Eferaimu nasisana neriba eritanyina amagezi, eritarukwetegereza: 
nibakunga Misiri, nibagenda Asura abo. 

12Obubarigenda ndibanagira ekitimba kyange; ndibanaga hansi nkenyonyozi 
ezahagati; ndibabonabonesa, nkekitebe kyabu okukyahulire. 

13Ziribabona! baitu bahabire okundugaho; okuhwerekera kuribahikaho! Baitu 
bakansisira! Nobugondeze okubacungura, baitu barize ebisuba hali nyowe. 

14Kunu tibakungire nomutima gwabu baitu nibamuliza ha bitabu byabu; 
nibesororeza engano na marwa nibanyemera. 

15Nobunayegeseze emikono yabu nigihaisa amani, nibatekerezaho itima. 

16Nibagaruka, baitu tibagarukira ogu ali haiguru; nibasisana nkobuta 
obwebisuba oburamaire: abakuru babu barigwa habwa busitama habwekiniga 
kyorulimi rwabu: nukwo barite’rwa enaku omu nsi ya Misiri. 

Hoseya 8 

1TA engwara ha kanwa kawe. Nkisamba nukwo aija hali enju ya Mukama: Baitu 
bakasobya ekiragano kyange, bakasobya ekiragiro kyange. 

2Balinyami’ra bati Ruhanga wange, itwe Isareri tukumanyire. 

3Isareri anagire eki ekiri kirungi: omunyanzigwa alimuhondera. 

4Bakaimukya abakama, baitu tihali habwange; bakataho abakuru, nanyowe 
ntakimanye: efeza yabu nezau yabu bazikoziremu ebisisani okubacwisaho. 

5Anagire enimi yawe, iwe Samaliya; ekiniga kyange kibakireho: ebiro biriingana 
nkaha okuhikya obubataliba nomusango:  

6Baitu ha Isareri harugire kinu; omukozi akakikora, kinu tikiri Ruhanga: ego, 
enimi ya Samaliya ericwanwa. 

7Baitu nibasiga omuyaga, baligesa akai’ringwa: tanyina oburo obuimukire; 
iboga tiriritungu’ra; nobuliritungu’ra abanyaihanga balibulya. 

8Isareri amizirwe: hati bunu bali omu bamahanga nkekibindi mbere hatarumu 
kusemererwa. 

9Baitu batembere okugenda Asura, nkentulege ekwasirwe amasu: Eferaimu 
ayegulirire enganzi. 

10Ego, baitu nobubayeguli’ra omu mahanga, hati bunu ndibasoroza, kandi 
nibabanza okukeha habwenketo yomukama wabakuru. 

11Baitu Eferaimu ayongire ebyoto okuleta okusisa, nikyo ebyoto bimuleterire 
okusisa. 

12Nobundimuhandikira ebiragiro bynage omu bigambo kakumi, nibyetwa 
byabanyaihanga. 

13Ha byonzira byebihongwa byange, bahayo enyuma kandi bagiryaho; baitu 
MUKAMA tarukubaikiriza: hati bunu aliijuka okutahiki’ra kwabu, alijunaniza 
ebibi byabu; baligarukayo Misiri. 

14Baitu Isareri ayeberwe Omuhangiwe, ayombekere ekikali; kandi Yuda 
ayongireho embuga eziroho muhuruzi: baitu nditwekera embugaze omu’ro, 
gulirya ebikali byazo. 

Hoseya 9 

1LEKA okusemererwa, iwe Isareri, nokusemererwa nkamahanga; baitu orugire 
nobusihani ha Ruhanga wawe, okegomba empera ha rubuga rwona 
rwokuhu’raho. 

2Orubuga rwokuhu’raho nendeba yamarwa tibiribalisa, namarwa agomutarara 
galimubura. 

3Tibaliikara omu nsi ya MUKAMA: Baitu Eferaimu aligarukayo Misiri, kandi 
balirira omu Asura ebyokukulya ebitasemire. 

4Tibalisesera MUKAMA ebihongwa byamarwa, kunu tibalisemera omu maisoge: 
ebyonzira byabu biriba namberebali nkebyokulya ebyabatezi bempamo; bona 
abalilibiryaho balisisikara: baitu ebyokulya byabu biriba byokuiguta kwonka; 
tibiritaha omu nju ya MUKAMA. 



1506 

 

 
Bible in Runyoro-Rutooro 

© 1964 Bible Society of Uganda. 
 

 

 

 

5Mulikora ekyokwesorolezaho, kandi ha kiro kyobugenyi bwa MUKAMA?  

6Baitu dora, bairukire okuhwereke’ra, baitu Misiri eribasoroza, Memfisi 
eribazika: ebikwato byabu ebyefeza, kamyakengeye kalibirya: amahwa 
galime’ra omu hema zabu. 

7Ebiro ebyokujunaniza bihikire, ebiro ebyokusasura bihikire; Isareri 
alikimanya: nabi aba musema, omuntu anyakuloho omwoyo agwire iraro, 
habwokutahiki'ra kwawe okwingi, kandi habwobunyanzigwa obwingi,  

8Eferaimu akabali omulinzi hali Ruhanga wange: nabi, endubatira yomutegi 
wenyonyi eri omu mihandaye yona, nobunyanzigwa omuju ya Ruhangawe. 

9Besisire muno muno nkomubiro bya Gibeha: aliijuka okutahiki’ra kwabu, 
alijunaniza ebibi byabu. 

10Nkasanga Isareri bali nkemizabibu omu irungu; nkabona baisenkuru inywe 
nkamatini agabanza okwenga omu mwaka gwago gwomuntini ogwokubanza: 
baitu bakaija Baali-peora bayehayo hali ensoni, bafoka abokunugwa nkekintu 
eki ekibagondeze. 

11Eferaimu, ekitinisa kyabu kirihu’ruka nikigenda nkenyonyi; tihaliba kuzara 
nobwakuba ababanenda, nobukwakuba okutunga enda. 

12Nobubalera abana babu nyowe ndibafisiza, hatasigaraho muntu: ego, 
ziribabona obundibarugaho! 

13Eferaimu abyairwe omu kiikaro ekisemire, nkokunaboine Tuto: baitu 
Eferaimu aliturukya abanabe hali omuisi. 

14Bahe, ai MUKAMA: oliha ki? Bahe enda erukurugamu nambere agomere. 

15Obubi bwabu bwona buli omu Girigali; baitu nuho nabanobire: habwobubi 
obwengeso zabu ndibabinga omunju yange: tindibagonza obundi: abanyoro 
babu bona bemi. 

16Eferaimu atirwe, ekiro kyabu kyomere, tibalyana byana: ego, nobubalizara, 
nyowe ndiita ekyana ekyenda yabu ekirukugonzebwa. 

17Ruhanga wange alibanaga abagenzi omu muhanga. 

Hoseya 10 

1ISARERI muzabibu ogurukwana, ogurukuleta ebyana byagwo: nkebyanabye 
okubiri binmgi nukwo ayongire ati ebyotobye; nkomugisa ogwensiye okuguli, 
nukwo bakozire bati amabale agaraihire amarungi. 

2Omutima gwabu gubaganizibwemu; hati bunu gurabasinga: amabale gabu 
agaraihire. 



1507 

 

 
Bible in Runyoro-Rutooro 

© 1964 Bible Society of Uganda. 
 

 

 

 

3Mazimakwo baragamba ngu Titunyina mukama: baitu titurukutina MUKAMA; 
kandi omukama, nasobora okutuko’ra ki?  

4Nibabaza ebigambo ebitarumu, nibaraganiza ebiragano nokurahi’ra busa: 
nikyo emisango eme’ra nkorumbugu omu nsaro zomusiri. 

5Abataha Samaliya baliba nokutina habwenimi ya Besaveni: baitu abantu bayo 
baligite’ra empamo, na banyakatagara bayo abakaba nibagisemererwa, balitera 
empamo kirirugireho. 

6Kandi erihimbwa netwara omu Asura okuba ekisembo kyomukama Yarebu: 
Eferaimu alihabwa ensoni, na Isareri alikwatwa ensoni habwamagezige wenka. 

7Ebya Samaliya, omukamawe ahwerekerire nkifuro erya ha maizi. 

8Nebiikaro ebiraihire ebya Aveni, ekibi kya Isareri, birihwerekerezebwa: 
amahwa namatojo birimera ha byoto byabu; kandi baligambira ensozi ngu 
Tusweke, nobukozi ngu Tugwere. 

9Isareri okusisa okuruga omu biro bya Gibeha: nuho bayemerire aho: okurwana 
nabana bokutahiki’ra kuleke okubahikaho omu Gibeha. 

10Obundikagonza nubwo ndibabonabonesa; abantu balibasorolezebwaho, 
obubaliba babohere nebyokusisa byabu byombi. 

11Kandi Eferaimu ali nkenyana eyegesibwe, egonza okusamba engano, baitu 
nkahingura hangotoye enungi: Ndita ha Eferaimu omuntu owokutemba: Yuda 
alirima, Yakobo alitera ebitenekebye. 

12Mwesigire inywenka ebyokuhiki’ra, muligesa ebyokuganyirwa; mulime itaka 
lyanyu eritalimirwe: baitu akasumi kahikire okuse’ra MUKAMA, okuhikya 
obwaliija nabegesa ebyokuhiki’ra. 

13Mukalima obubi, mwegesa okutahiki’ra mulire ebyana byebisuba: baitu 
okesiga omuhanda gwawe wenka, nabasaija abamani bawe abaingi. 

14Nikyo haliizira okujaga’ra omu bantu bawe, enkomero zawe zona 
zirinyangwa, nka Salemani okuyanyangire Basaraberi ha kiro kyobulemu: nyina 
akaterwa ha nkonge hamu nabanabe. 

15Nukwo Beseri eribakora eti habwobubi bwanyu obukoto: omu rukyakya 
omukama wa Isareri alihwerekerezebwa. 

Hoseya 11 

1ISARERI obwakabali omwa na omuto nubwo namugondeze, kandi nayeta 
omwana wange aruge omu Misiri. 

2Nkokubayeyongeraga okubeta nukwo bayeyongeraga okubarugaho: bahayo 
ebyonzira hali Baalimu, bayote’ra emyami’ro ebisisani ebisaruirwe. 

3Baitu ninyowe nayegeseze Eferaimu okugenda; nkabakikira omu mikono; baitu 
batamanye ngu ninyowe nabakirize. 

4Nkabacunda nemiguha eyomuntu, nenkoba ezokugonza; nkasisana 
namberebali nkabo abaihaho ekikoligo ha nsaya omu maiso gabu. 

5Taligarukayo omu nsi ya Misiri; baitu Omwasura nuwe aliba omukamawe, 
baitu bakanga okugaruka. 

6Kandi busitama erigwa ha mbugaze, kandi erirya ebihongozobye, ebirirya 
habwokuhanura kwabu bonka. 

7Kandi abantu bange bamalirire okugarukayo enyuma okundugaho: 
nobubabeta okuija hali ogu ali haiguru muno, busaho nomu aikiriza okuimuka. 

8Ndakuhayo nta, Eferaimu? Ndakulekera nta Isareri? Ndakufora nta nka 
Aduma? Ndakutaho nta nka Zeboimu? Omutima gwange guhundukire omuli 
nyowe, okuganyira kwange nokwakira hamu. 

9Tindikora ekiniga kyange ekyamani, tindigaruka okuhwerekereza Eferaimu: 
baitu ndi Ruhanga, tindimuntu; Arukwera omuliwe hagati: kunu tinsitaha omu 
nda yorubuga. 

10Baligenda nibakuratira MUKAMA, alibubura, nkentale: baitu alibubura, kandi 
abana baliruga obugwaizoba nibatukumira. 

11Balirugayo omu Misiri nibatukumira nkenyonyi, nomu nsi ya Asura nkeriba: 
kandi ndibaikaza omu nju zabu, agambire MUKAMA. 

12Eferaimu anyahingulirize nebisuba, nenju ya Isareri nobugobya: baitu Yuda 
nakyalemera hamu na Ruhanga, kandi akiri wokwesiga Nogu Arukwera. 

Hoseya 12 

1EFERWIMU nalya embeho, nahondera omuyaga ogwoburugaizoba: 
ayongerayongera habisuba nokuhwere’ra; baraganiza ekiragana na Asura, 
namagira gatwarwa Misiri. 

2Kandi MUKAMA ayina empaka na Yuda, alibonabonesa Yakobo nkemihandaye 
okweri; alimusasura nkengesoze okuziri. 

3Omu nda akakwata mugenziwe ha kikongoijo; kandi omu bakurubwe akatunga 
obusobozi na Ruhanga:  

4ego, akatunga amani ha maraika, yasingura: yaira yamwengereza: akamusanga 
Beseri, kandi nuhoyabalinze naitwe;  

5MUKAMA Ruhanga wamahe; MUKAMA nikyo kiijukyokye. 

6Nukwo iwe hindukira Ruhanga wawe: Linda ebyokuganyira nebyobulyo, 
otegerezege Ruhanga wawe obutosa. 

7Aba musubuzi, minzani yebisuba eri omu ngaroze: nayegomba eri omu 
ngaroze: nayegomba okwendereza. 

8Kandi Eferaimu yagamba ati Maizimakwo mfokere omuguda, nyetungire 
itungo: omu mirimo yange okutahiki; ra kwona kubi. 

9Baitu ninyowe MUKAMA Ruhanga wawe okuruga omu nsi ya Misiri; ndigaruka 
okukuikaza omu hema, nkomu biro byobugenyi obukuru. 

10Kandi ngambire nabanabi, nkanyisize ebyokwolekwa; kandi omu kuhereza 
kwa banabi ncwire enfumo. 

11Gireadi kutahiki’ra? Bona butaramu; omu Girigali bahayo enimi: ego, ebyoto 
byabu biri nkemitumo omu nsaro zomusiri. 

12Kandi Yakobo akairuka, yagenda omu bwe’re bwa ARAMU, Isareri yakolereza 
mukazi, habwa mukazi akalisa embuzi. 

13Kandi habwa nabi MUKAMA akaihayo Isareri omu Misiri, kandi nabi nuwe 
yamujunire. 

14Eferaimu anyeremire muno, nikyo esagamaye erisiga’ra haluwe, nekijumokye 
Mukamawe alikimugaru’ra. 

Hoseya 13 

1EFERAIMU obuyagambire hjabaho okutukumira; yayekuza omu Isareri; baitu 
obuyasisire omu Baali, yafa. 

2Kandi hati bunu nibeyongera okusisa, bekolire ebisisani ebyagere ebyefeza, 
ebisisani ebyagere ebyefeza, ebisisani nkokwetegereza kwabu bonka okukuli, 
byona mulimo gwa fundi: babigambaho ngu Lrka abasaija abahayo ebyonzira 
banywegere enimi. 

3Habwa kinu baliba nkekiho ekya nyenkya, akndi nkorume oruhwaho bwango, 
nkebisunga ebitwarwa akai’ringwa omu rubuga rwokuhu’raho, kandi nkomuika 
oguruga omu kihuru kyekyoto. 

4Baitu nyowe ndi MUKAMA Ruhanga wawe okuruga ensi ya Misiri; kunu 
otalimanya mucwezi nyowe ndoho, kandi busaho mujuni, rundi nyowe nyenka. 

5Nkakumanya omu irungu, omu nsi yiroho lingi. 

6Nkirisizo lyabu okulikaba liri nukwo baigutaga; bakaiguta, nomutima gwabu 
gwanyumizibwa: nikyo banyebirwe. 

7Nukwo nyowe ndi nkentale namberebali, nkengo ndyesereke’ra omu 
muhanda:  

8ndibatangatangana nkedubu eferirwe obwana bwayo, nditaguratagura ensahu 
yomutima gwabu: kandi nuho ndibami; rayo nkentale; endumbizi eribatagura. 

9Nukwo kuhwereke’ra kwawe Isareri, iwe arukuharana nanyowe, okukonyerwa 
kwawe. 

10Omukama wawe ali nkaha hati bunu, akujune omu mbuga zawe zona? nabacwi 
bemisango bawe abawagambireho oti Mpa omukama nabakuru?  

11Nkakuha omukama omu kiniga kyange, kandi ‘muireho omu kubihirwa 
kwange. 

12Okutahiki’ra kwa Eferaimu kuboherwe; ebibikye kyahuirwe omu lyahu’ro. 

13Okuhururwa kwomukazi arukurumwa kulimuhikaho: mwana atanyina 
magezi; baitu akasumi kahikire aleke okuikaraho nakabana abahikire 
okuturuka omunda. 

14Ndibanunura hali amani gokuzimu; ndibacungura hali okufa: Kufa, omuhito 
gwawe guraha? Kuzimu, okuhwereke’ra kwawe kuraha? Okwegarukamu 
kuliserekwa amaiso gange. 

15Nobwayana ebyana bingi omu bene babu omuyaga ogwoburugaizoba guliija, 
orwoya rwa MUKAMA nururuga omu irungu, ensoroye eryoma, neriso lyamaizi 
liryomera kimu. Alinyaga itungo eryomu bintu byona ebyokusemererwa. 

16Samaliya alijunanizibwa omusangogwe; baitu ayemire Ruhangawe; abana 
babu abenkerembe baliterwa ha nkonge, nabakazi babu abali nenda 
balikamburwa. 

Hoseya 14 

1Ai bambi Isareri, garuka hali MUKAMA Ruhanga wawe; baitu ogwire 
habwokutahiki’ra kwawe. 

2Mutwale ebigambo, mugaruke hali MUKAMA: mumugambire muti Ihaho 
okutahiki’ra kwona, ikiriza ebirungi: nukwo tulihayo nkenimi ebihongwa 
ebyeminwa yaitu. 

3Asura teritujuna; titulitemba embarasi: kunu tituligaruka okugambira emirimo 
yemikono yaitu ngu Inywe muli bacwezi baitu: baitu omuliwe enfunzi nuho 
zibonera okuganyirwa. 

4Ndibakiza okugaruka enyuma kwabu, nokugonza ndibagonza: baitu ekiniga 
kyange kihindukire okumurugaho. 

5Ndiba nkorume hali Isareri, alyakya ebyakyo nkiranga, alisindika ebikorobye 
nka Lebanoni. 

6Amatagige galigaliha noburungibwe buliba nka Lebaboni. 

7Abo abataha ha kiiturukye haligaruka; balihumbuka nkengano, balyakya 
nkokumuzabibu: okuboya kwagwo kuliba nkamarwa ga Lebanoni. 

8Eferaimu aligamba ati Nyowe ninkifayo ki hali ebisisani? Ngarukiremu, kandi 
ndimutaho mutima: ninsisana nkomusambya omubisi; ebyana byawe nibizoka 
birugire namberendi. 

9Noha wamagezi, kandi alyetegereza binu? Wokwetegereza, kandi alibimanya? 
Baitu emihanda ya MUKAMA yobulyo, anyakuhikirire aligigenderamu; baitu 
abasisi baligigwamu. 

Yoweri 

Yoweri 1 

1EKIGAMBO kya Mukama ekyaizire hali Yoweri mutabani wa Pesueri. 

2Muhu’re kinu, inywe abagurusi, mutege amatu inywena abomu nsi. Eki 
kirabaireho omu biro byanyu? Rundi omu biro byabaisenkuru inywe?  

3Mukigambire abana banyu, nabana banyu bagambire abana babu, kandi 
nabana babu bagambire obusinge obundi. 

4Ebyasigirwe obucenkede enzige zibirire; nebi ebyasigirwe enzige kadoima 
ebirire; nebi ebyasigirwe kadoima orukunguru rubirire. 

5Musismuke inywe abatamizi, mu’re; kandi mucule, inywena abanywa amarwa, 
habwamarwa aganuli’ra; baitu gamazirweho ha kanwa kanyu. 

6baitu ihanga liramagire ensi yange, lyamani, kandi tiribarwa omuhendo 
gwalyo; amaino galyo gali nkamaino gentale, kandi linyina ebisongezo nkentale 
enkuru. 

7Lisissire omuzabibu gwange, kandi lihongere omutoma gwange: liihireho kimu 
ekisusu kyangwo kandi likinagire; amatagi gagwo gafokere agarukwera. 

8Mutere empamo nkomuisiki ajwaire ebitengo habwa iba wobutobwe. 

9Ekihongwa ekyebyokulya neki hongwa ekyokunywa bimazirweho ha nju ya 
MUKAMA; banyakatagara, abahereza ba MUKAMA, nibaganya. 

10Omusiri guhukire, ensi eganyire; baitu engano esisikaire, emizabibu emihyaka 
eyomere, emizeituni eyamagita ehongere. 

11Mukwatwe ensoni inywe abalimi, mucule inywe abarukutemera omu 
muzabibu, habwengano na habwa sayiri; baitu amagesa agemisiri gafire. 

12Omuzabibu guhotokere, nomutini guruhire; omukindu, nomupera, emiti yona 
eyomu misiri ehotokere: baitu okusemererwa kuhotokere ha bana babantu. 

13Mwetege omunda nebitengo, mutere empamo inywe banyakatagara; mucule 
inywe abarukuhereza ha Kyoto; muije mubyame omu bitengo okukiisa obuire, 
inywe abahereza Ruhanga wange: baitu ekihongwa ekyokunywa nibabiima enju 
ya Ruhanga wanyu. 

14Muragire okusiba, mwete okuso’rokana okutairweho, musoroze abasaija 
abakuru na bona abomu nsi baije ha nju ya MUKAMA Ruhanga wanyu, mukunge 
MUKAMA. 

15Zituboine habwekiro eki! Baitu ekiro kya MUKAMA kimalize okuhika, kandi 
nkokuhwereke’ra, nukwo kirirugayo kiti hali Owobusobozi bwona. 

16Ebyokulya tibimazirweho omu maiso gaitu? Okukyanganuka nokusemererwa 
tibimazirweho ha nju ya Ruhanga waitu?  

17Embibo eyomere hansi yentaka zayo; amaguli gasigirwe kwonka, amahu’ro 
gaseserwe hansi; baitu engano ehotokere. 

18Ai bambi! Ebisoro nibisinda, amagana gente gaburangaine, baitu tiziyina 
irisizo: ego, amagana gentama nigabonabonesebwa. 

19Ai bambi, MUKAMA, niwe ndukukunga: baitu omu’ro gulire amalisizo omu 
irungu, oruhira rwokeze emiti yona eyomukisaka. 

20ego, enyamaiswa ezomu kisaka nizihija habwawe: baitu obwambu bwamaizi 
bwomere, omu’ro gulire amalisizo gomu irungu. 

Yoweri 2 

1MUTERE engwara omu Sayuni, engoma zirahe ha rusozi rwange orurukwera; 
abomu nsi bona batukumire: baitu ekiro kya MUKAMA nikiija, kiri haihi muno;  

2ekiro ekyomuirima kandi ekibunda, ekiro ekyebicu nomuirima kasira, 
nkemamba okwesare ha nsozi: abantu abakuru kandi abamani tihakabaga 
abokusisana nabo, kunu tihalibaho hanyuma yabu, nokuhikya emyaka 
yobusinge bwingi. 

3Omu’ro nugulya omu maiso gabu: kandi enyuma yabu orulimi rwagwo 
nurwaka: ensi omu maiso gabu eri nkorugonjo rwa Adeni, kandi enyuma yabu 
irungu kifuruka: ego, busaho bomu abakizire. 

4Okusisana kwabu nibaisisana nkembarasi; kandi nkabatemba embarasi nukwo 
bairuka bati. 

5Nibaguruka nkokuhi’ra okwegali ha ruguru rwensozi, nkokuhi’ra kworuhira 
rwomu’ro orwokya ensambu, nkabantu abamani abesimbire enyi’ri. 

6Obwokuija kwabu abantu bibarumwa muno: amaiso gona gengere. 

7Nibairuka nkabasaija emazi; nibatemba muhuruzi nkabasaija bokurwana; 
nibagenda omuomu omu muhandagwe, tibaruku sobya enka’ra zabu. 

8Kunu busaho acumiriza mutahiwe; nibagenda basorongere: nibahagu’ra ahali 
ebyokurwanisa, kunu tibagarukira omu rugendo. 

9Nibaguruka ha rubuga; bibairukira ga muhuruzi: nibatemba omu nju; nibataba 
omu bihengezi nkomusuma. 

10Ensi netengata omu maiso gabu; iguru niritulumira: izoba nokwezi bifokere 
omuirima nenyunyuzi zirekere okujwa:  

11kandi MUKAMA gambisa iraklye omu maiso giherye; baitu orukabderwe 
rwingi muno; baitu ogu wamani arukuhikiriza ekigambokye: baitu ekiro kya 
MUKAMA kikuru, kandi kyokutinisa; kandi noha asobora okukigumisiriza?  

12baitu na hati hona, agambire MUKAMA, mumpindikire nemitima yanyu yona, 
hamu nokusiba noku’ra nokuganya:  

13mutemule emitima yanyu, kunu tibiri byokujwara byanyu, muhindukire 
MUKAMA Ruhanga wanyu, baitu uwe wembabazi, kandi aganyira muno, 
tarahuka okubuhirwa, akwatwa numo okuganyira, kandi ayeyijukya okutaleta 
obubi. 

14Noha amanyire rundi talihinduka nayeyijukya, nasiga omugisa hanyumaye, 
ogwekihongwa ekyebyokulya nekihogwa kyokunywa hali MUKAMA Ruhanga 
wanyu. 

15Mutere engwara omu sayuni, muragire okusiba, mwete okuso’rokana 
okwatairweho: ;  

16musoreze abantu, , mweze abiso’rokaniro, musoroze abagurusi, musoroze 
abana abato, nabo abarukwonka: omuswezi aruge omu kisiskakye, nomugole 
aruge omu kisikakye. 

17Banyakatagara abahereza ba MUKAMA, ba’re hagati yomulyango nekyoto, 
bagambe ngu ganyira abantu bawe, ai MUKAMA, atahayo obugwetwa, bwawe 
hali ekijumo, amahanga okubalema: kiki ekirirbagambisa omu mahanga ngu 
Ruhanga wabu ali nkaha. 

18Nubwo MUKAMA yakwatirwe ihali habwensiye, yaganyira abanyube. 

19MUKAMA yagarukamu ngambira ababtube ati Dora, ndibatwekera engano 
namarwa, namagita, kandi mulibiniha: kandi tindigaruka okubafora ekijumo 
omu mahanga:  

20baitu ndibaihiraho kimu ihe eryobukizi bwemoso, kandi ndimubingira omu 
nsi etarimu kantu kandi kifurukwa, abebembezi barungwa omu nyanja 
yoburigaizoba nabasembibe omu nyanja yobugwaizoba; nokununkakwe 
kulirugayo, nekijundekye kirirugayo, baitu akakora ebikuru. 

21Otatina iwe ensi, semererwa, kyanganuka; baitu MUKAMA akozire ebikuru 

22utatina inywe ebisoro ebyomukisaka; baitu amarisiszo gomu irungu 
nigamera, baitu omuti nugwana ebwana byagwo, omutini nomu zabibu nereta 
amani gayo. 

23Musemererwe, inywe abana ba Sayuni, mukyanganukire MUKAMA Ruhanga 
wanyu: baitu nabaha enjura yirumbi nkobulyo bwayo okubuli, kandi abanagira 
enjura, enjura yirumbi nenjura yobutoigo omu kwezi okwokubandizaho. 

24Kandi embuga zokuhu’raho ziriijura engano, nendeba ziriijura nokusaga 
amagita namarwa. 

25Kandi ndibag’raho emyaka enzige eyizalire, na kadoima, norukunguru, 
nabucenkede, ihe ryange erikoto erinatumire namberemuli. 

26Kandi mulirya bingi muliiguta, mulihaisaniza ibara lya MUKAMA Ruhanga 
wanyu abkolire ebyamahano: nabantu bange tibalikwtwa ensoni ebiro byona. 

27kandi Mulimanya nyowe ndi MUKUMA Ruhanga wanyu, busaho ondi: kndi 
abantu bange tibalikwatwa ensoni ebiro byona. 

28Kandi kirihika hanyuma, ndisesa omwoyo gwange ha bona abanyina omubiri; 
kandi abana banyu abajo nabaisiki baliragura, abagurusi banyu balirata ebiroto, 
abasigazi banyu balirora okwolekwa. 

29Kandi ha bairu na ha bazana omu biro ebi ndisesa ha Mwoyo gwange. 

30Kandi ndyolek ebyamahno haiguru na hansi, esagama nomu’ro nebicu 
byomuika. 

31Izoba lirafoka omuirima, nokwezi kulifoka esagama, ekiro eki kya MUKAMA 
ekikuru kandi ekyoktinisa kitakahikire. 

32Kandi kirihika wean alikunga ibara lya MUKAMA alijunwa: baitu ha Rusozi 
Sayuni nomu Yerusalemu haliba abalicwa, nka MUKM okuyagambire, kandi 
omuli abasigaraho haliba abo MUKAMA abarukweta. 

Yoweri 3 

1BAITU dora, omu biro biri, kandi ha kasumi kli, obundiga’ra abo abasenguirwe 
omu 

2Yuda na Yeusalemu, ndisoroza mahanga gona, ndibasirimura omu kihanga kya 
Yehosafati; kandi nuho nditongana nabo habwabantu bange, kandi 
habwobugwetwa bwange Isareri ababararangize omu mahng, nibabagana ensi 
yange. 

3Kandi bakatoma okutunga abantu bange: kandi bahaireyo Omwojo okuruga 
malini baguzir omuisiki habwamarwa, banywe. 

4Ego, nyowe ninjunana ki nainywe, Turo na Sidoni nensi zona eza Firisitiya? 
Inywe mulihora enzigu namberendi? Kandi obumuliba nimumpora enzingu, 
abonaho ndihora enzigubwango ha mutwe gwanyu inywenka. 

5Baitu mukanyaga efeza yange nezabu yange, mwabitwara omu yekuru zanyu, 
ebintu byange ebisemire ebirungi,  

6abana b Yuda nabana ba Yerusalemu mukabaguza hali abana babayonani, 
mubaiheho hara nomutano gwabu:  

7Dora, ndibaimukya omu kiikaro eki nambere mwabaguleze, ndihahora enzigu 
ha Mutwe gwanyu inywenka;  

8kandi ndigura abana banyu abojo nabaisiki omu mukono gwa bana ba Yuda, 
kandi balibagura hali ihanga eriri bara muno: baitu MUKAMA akigambire. 

9Mudumire kinu omu mahanga; mwetekanize okurwana: muimukye abasaija 
bemanzi; abasaija bona abokurwana bai’re haihi, baije. 

10Muhese enfuka zanyu busitama, nebisalizo banyu mubihese amacumu: 
omuceke agambe ati ndi wamani. 

11Mwesoroze, muije, inywena amahanga agahe’raine, mwesoroze ahamu: 
sirimura oku abawe abemanzi, ai MUKAMA. 

12Amahanga gaimuke, baije omusango amahanga gona agahe’raine. 

13Muteho orugeso, baitu amagesa gahikire: baitu mujunge, Musirimuke; 
baituendebaijuie, emitabiro esagire; baitu obubi bwabu bwingi. 

14Baingi, baingi omu kihanga kyokumali’ramu! Baitu ekiro kya MUKAMA kiri 
haihi omu kihanga kyokumali’ramu! 

15Izoba nokweezi bikwasirwe omuirima, nenyunyuzi zirekere okujwa. 

16Kandi MUKAMA alibubura nayema omu Sayuni, alireta irakalye ali omu 
Yerusalemu: kandi iguru nensi biritengeta: baitu MUKAMA aliba 
ekyokwebingamu hali abantube, kandi orukomero hali abana ba Isareri. 

17Nukwo mulimanya ngu ninyowe MUKAMA, Ruhanga wanyu, ninyikara omu 
Sayuni orusozi rwange orurukwera: nubwo Yesusalemu eryera, nabasuhuki 
tibaligaruka okugirabamu nomu. 

18Kandi kirihika ha kiro kiri ensozi zirinaga amarw aganuli’ra, nobusozi buligera 
amata, nobwambu bwona bwa Yuda buligera amizi; kandi ensoro yamaizi 
eriruga omu nju ya MUKAMA, galiiti’ra ekihanga kya Sitimu. 

19Misiri eriba kifuruka, na Edomu eriba irungu kifuruka, habwitima eribakozire 
abana ba Yuda, baitu bakasesa esagama etaloho musango omu nsi yabu. 

20baitu Yuda eriikaraho ebiro byona, na Yerusalemu Okuhikya obusinge bwona. 

21Kandi ndisemeza esagama yabu, eyintasemize: baitu MUKAMA aikaire Sayuni. 

Amosi 

Amosi 1 

1Ebigambo bya Amosi akabali womu balisa ba Tekoa ebiyaboine ha Isareri omu 
bio bya Uziya omukama wa Yuda nomu biro bya Teroboamu mutabani wa Yoasi 
omukama wa Isareri obuhakaba kasigaireho emyaka ebiri okuhika ha kutengeta 
kwensi. 

2Kandi akagamba ati Mukama alibubura nayema omu Sayuni alireta irakalye ali 
omu Yerusalemu amasiziso agabalisa galiganya eruguru ya Karameri eihotoka. 

3Nukwo agamoire MUKAMA ati Habwebyokusisa bisatu ebya Damasiko ego 
habwebina tindihindura okubonbonesa bwa kwayo baitu bakahura Gireadi 
nebintu ebihura ebye 

4byoma baitu nditweka omu’ro omu nju ya hazaeri gulirya 

5ebikali bya Benihadadi. Kandi ndicwa ekihongozo ekya Damasiko ndimaraho 
owomu Aveni nogu arukulwata omuigo gwobukama omu nju ya Edeni nabantu 
ba Aramu baligenda omu kusengurwa okuhika Kiruagambire MUKAMA. 

6Nukwo agambire MUKAMA ati habwebyokusisa bisatu ebya gaza ego 
habwebina, tindihindura okubonabonesebwa kwayo baitu bakahambira kimu 
abantu bona okubahayo hali 

7Edomu baitu nditweka omu’ro ha muhuruzi ya Gaza Kandi 

8gulyokya ebikali byayo kandi ndimaraho abomu. Asidodi nogu arukukwata 
omuigo gwobukama omu Asikeroni kandi ndihindura omukono gwange 
okurwana ana Ekeroni baliura agambire Mukama RUHANGA. 

9Nukwo agambire MUKAMA ati Habwebyokusisa bisatu ebya ndura 
okubonabwenesebwa kwayo baitu baherayo kimu abantu bona aba Edomu 
bataijuke ekiragano kay bene ababu 

10baitu nditweka mu’ro ha muhuruzi ya Turo, gulirya ebikali byayo. 

11Nukwo agambire MUKAMA ati Habwebyokusisa bisatu ebya Edomu, ego 
habwabina tindihindura okubonabonesebwa kwayo baitu akahondera 
mugenziwe na busitanma yanagira kimu okuganyira kwna neikinigakye 
kyataguragura obutosa yagumya ekinigakye ebiro byo 

12na baitu nditweka omu’ro ha Tmeani gulirya ebikali bya Bozira. 

13Nukwo agambire MUKAMA ati Habwebyokusisa bisatu ebya bana na Amoni m 
ego, habwebibana okubonabonesebwa kwayo; baitu bakakambura abakazi 
abayinenda aomu Gieradi bagalihye omu 

14tano gwabu baitu ndyaka omu’ro omu muhuruzi ya Raba kandi gulirya ebikali 
byayo, hamu nokutoka ha kiro kyobulemu, nekiyaga ha kiro kyakai’ri 

15ngwa nomukama wabu aligenda omu kusengurwa uwe nabakuru ahamu 
agambire MUKAMA. 

Amosi 2 

1Nukwo agambire MUKAMA ati Habwebyokusisa bisatu ebya Moabu ego 
habwebina, tindihindura okubonabonesebwa kwayo baitu akokya amagufa 
gomukama wa Edomu 

2yagafora iju baitu nditweka omu’ro ha Moabu kandi gulirya ebikali bya Keryosi 
kandi Moabu erifa nobwogo nokutoka 

3nokugamba kwengwara kandi ndimaraho omucwi wemisango hagati yayo, 
ndiika abakuru bayo bona hamu nauwe agambire MUKAMA 

4Nukwo agambire MUKAMA ati Habwebyokusisa bisatu ebya Yuda ego 
bahwebina tindihindura okubonabonesebwa kwayo baitu balekere ebiragiro 
bya MUKAMA tibakwasire ebiyataireho nebisuba byabu biba habisize 
baisenkurubo ebiba 

5honderaga baitu ndikweka omu’ro ha Yuda kandi gulirya ebikali bya 
Terusalemu. 

6Nukwo agambire MUKAMA ati Habwebyokusisa bisatu bya Isareri ego 
habwebina tindinindura okubonabanesebwa kwayo baitu bakagura abahikirire 
bahwefeza nabanaku bakaggura bahwenkanito ibiri 

7nibegomba okuleta ecucu yitaka ha mutwe gwomunaku nokuhabisa omuhanda 
gwomuculezi kandi omusaija na ise balitaha hali omuisiki omu nibajumisa ibara 
lyange erirukwera 

8nibanyama ha rubaju rwebyoto byona ha byokujwara ebyemikwato kanda omu 
nju ya Ruhanga wabu nibanwe amarwa gabo abacwerirwe ebintu 

9bait nyowe nkahwerekereza omwamoli omu masio gabu nkuraihakwe 
kukasisana nkokuiraiha okwemikogoto yali wamani okuingana nemihomozi 
baitu nkahwerekereza ebyana bye haiguru nemihamaye hansi 

10kandi nkabaihayo omu nsi ya Misiri abebemberaga omu irungu emyaka 
amakumi ana, mu 

11lye ensi Yomwamoli kandi nakismukya abanabi omu batabani banyu 
Nabanaziri omu inywe abana ba Isareri aga 

12mbire MUKAMA. Baitu mukatamiza. Ababaziri amrwa mwaragira banabi muti 
Mutara 

13gura. Dora, ndibaigatira omu kiikaro kyanyu nkegali okweyi 

14gatira obwijura ebiaba. Kandi okluiruka kulabura abenziriga nowamani 
takyongera abaenziriga nowamani talyogera ha manige kunu omanzi talyejuna 
we 

15nka Arukukwata obuta talyeme’raho kandi owenziriga okuiruka takyejuna 
wenka noguatemba embarasi tekyejuna we 

16nka nogu omu bemanzi ata rukutina aliiruka ali kwonka ha kiro eki, agambire 
MUKAMA. 

Amosi 3 

1MUHU'RE ekigambo kinu MUKAMA ekyabagambieho, inywe abana ba Isareri, 
hali oruganda rwona orunaihireyo omu nsi ya Misiri, ningamba nti 

2Inywe inywenka mbamanyire omu nganda zona eza ha nsi: nikyo 
ndibajunaniriza ebyokutahiki'ra byanyu byona. 

3Abantu babiri baligenda ahamu, batakaragaine bati?  

4Entale eribubura omu kibira, etakwasire kintu? entale ento eryami'ra omu 
buingira bwayo etakakwasire kintu?  

5Enyonyi nesobora okukwata omu ndubatira hansi, batagiterireho endubatira? 
omutego guimuka hansi gutarumu ekigukwasire?  

6Engwara eriretwa omu rubuga, abantu batarukutina? akabi kaligwa ha rubuga, 
MUKAMA atakalesere?  

7Mazimakwo Mukama RUHANGA talikora kigambo kyona, rundi amazire 
okusuku'ra ensitaze hali abairube banabi. 

8Entale ebubuire, noha atatine? Mukama RUHANGA agambire, noha aralema 
okuragura?  

9Mudumire omu bikali bya Asidodi, nomu bikali omu nsi ya Misiri, mugambe 
muti Mwesoroze inywenka ha nsozi za Samaliya, murole okujaga'ra kwingi 
okuliyo, nokwerenge'ra kwingi okuliyo hagati. 

10Baitu tibamanyire kukora kurungi, agambire MUKAMA, abayahura itima 
nobusuma omu bikali byabu. 

11Nikyo Mukama RUHANGA agambire ati Halibaho omunyanzigwa 
okwehinguliriza ensi: alikwaka amani gawe, nebikali byawe birinyagwa. 

12Nukwo agambire MUKAMA ati Nkokumulisa okwaihamu omu kanwa kentale 
amaguru abiri, rundi ekicweka kyokutu; nukwo abana ba Isareri balijunwa bati, 

abaikalire omu Samaliya ha rubaju rwekitabu, kandi ha rubaju rwekitabu kandi 
ha bisago bya aliri ebyekitabu. 

13Muhu're kandi mube bakaiso hali enju Yakobo, agambire Mukama RUHANGA, 
Ruhanga wamahe. 

14Baitu ha kiro eki, ekindi bonabonesezamu ebyokusisa bya Isareri nambereli, 
nubwo ndibonabonesa nebyoto bya Beseri, namahembe gekyoto galisarwaho, 
galigwa hansi. 

15Kandi nditera enju yembeho hamu nenju yekyanda; nenju zamasanga 
galihwereke'ra, nenju enkuru zirihwaho, agambire MUKAMA. 

Amosi 4 

1MUHU'RE ekigambo kinu imywe ente za Basani abali omu nsozi za Samaliya, 
abarukwerenge'ra abanaku, nimwendereza abamasege, nimugambira abakama 
banyu muti Mulete tunywe. 

2Mukama RUHANGA arahire okwerakwe ati Dora, ebiro biribahikaho, 
balibaihaho namarobo, nabasigaraho balibatwara bamarobo agencu. 

3Kandi mulituruka omu bihuru, omu omu omu maisoge wenka; mulyesimba 
Omu Haramoni, agambire MUKAMA. 

4Muije Beseri musise, muije Girigali mweyongere okusisa; muletege 
obukyabukya ebyonzira byanyu, nebicweka ebiikumi ebiro bisatu ebiro bisatu; 
muhonge 

5ekyonzira ekyokusisma omu ebi ebitumbisibwe, muralize ebihongwa 
habwanyu mubidume: baitu nikyo murukusima inywe abana ba Isareri, 
agambire Mukama RUHANGA. 

6Kandi nyowe mbahaire amaino agasemezibwe omu mbuga zanyu zona, 
nokuburwa ebyokulya omu biikaro byanyu byona: baitu timugarukire 
namberendi, agambire MUKAMA. 

7Kandi nyowe nkabaima enjura, amezi gasigireho asatu okuhikya amagesa: 
kandi nkanaga enjura ha rubuga orumu, nintanga enjura ha rubuga orundi: 
omusiri ogundi gukanagirwa enjura, nomusiri ogundi ogutaranagirwe enjura 
gwayoma. 

8Nukwo, embuga ibiri rundi isatu bagenda hali orubuga orumu okunywa amaizi, 
tibaiguta: baitu mutagaruke namberendi, agambire MUKAMA. 

9Nkabatera nokuhotoka nokuhukurwa: engonjo zanyu, nengonjo zanyu 
ezemizabibu, nemitini yanyu, nemizeituni yanyu obucendeke bubirire byona: 
baitu mutagaruke namberendi agambire MUKAMA. 

10Nkabatwekera orufu nkomulingo gwa Misiri okuguli: abasigazi banyu 
nkabaita na busitama, naihaho embarasi zanyu; natahya mali omu nyindo zanyu 
okunuuka kworukande rwanyu: baitu mutagaruke namberendi, agambire 
MUKAMA. 

11Nkahwerekereza abamu omulinywe nka Ruhanga obuyahwerekerize Sodomu 
na Gomora, mwasisana nkekicumuro ekirukusahurwa omu mu’ro; baitu 
mutagaruke namberendi, agambire MUKAMA. 

12Nikyo ndabako’ra kinu, wetekanize okutangatangana Ruhanga wawe, ai 
Isareri. 

13Baitu dora, ogu arukubumba ensozi, nahanga omuyaga, natebeza omuntu 
ekitenderezokye okukiri, nafora obukya omuirima, nalibata ebiikaro byensi 
ebiraihire; YAHWE, Ruhanga wamahe niryo ibaralye. 

Amosi 5 

1MUHU’RE ekigambo kinu ekindukukwata okubate’ra empamo, . Abenju ya 
Isareri. 

2Omuhara wa Isareri agwire; busaho muntu okumuikya. 

3Baitu nukwo agambire Mukama RUHANGA ati Orubuga orwarugwamuga 
orukumi rulisigara nekikumi, noru orwarugwamuga kumi rulisigara na ikumi, 
hali enju ya Isareri. 

4Baitu nukwo MUKAMA agambire enju ya Isareri ati:  

5baitu muleke okuse’ra Beseri, nobukwakuba okutaha Girigali, kunu 
mutahinguraho okugenda Beeri-seba: baitu mazimakwo Girigali erigenda omu 
kusengurwa, na Beseri eriburangana. 

6Muse’re MUKAMA, muliba bomezi, rundi aleke okubabuka nkomu’ro omu nju 
ya Yusufu, nugulya, nihaburaho muntu okuguraza omu Beseri:  

7inywe abahindura ebyobulyo omu abusinso, nimunaga hansi okuhiki’ra;  

8muse’re ogu arukukora Kakaga na Bisuma nahhindura ekiituru kyokufa obuire 
nubukya, . Nairiza obuire obwaleta ekiro; arukweta amaizi genyanja, nagasesa 
ha maiso gitaka; YAHWE niryo ibaralye:  

9arukuleta okuhwereke’ra kuija kuti ha rukomero. 

10Nibabona ogu arukuhana omu irembo, nibanuga ogu arukuhereza ebyobulyo. 

11Baitu nimusamba omunaku, nimumwaka engano namani: mwombekere enju 
ezamabale agabaizirwe, baitu timulizitahamu; mubyaire engonjo ezemizabibu 
enungi, baitu timulinywa ha marwa gamu. 

12Baitu manyire ebyokusisa byanyu okubiri bingi, nebibi byanyu okubiri 
byamani: inywe abarukusaliza owokuhiki’ra, nimulya engunzi, kandi 
abarukubinga abamasege omu irembo baleke okutongana. 

13Nikyo owamagezi alicule’ra omu kasumi akarukusisan kati; baitu kasumi 
kabihire. 

14Muse’re ebirungi, kunu tibiri bibi, mube abomezi; nukwo MUKAMA, Ruhanga 
wamahe aliikara nainywe, nkokumugamba. 

15Munobe ebibi, mugonze ebirungi, mugumywe ebigambo byabulyo omu 
irembo; rundi MUKAMA, Ruhanga wamahe, aligi’ra embabazi abantu ba Yusufu 
abasigaraho. 

16Nikyo MUKAMA, Ruhanga wamahe, Mukama agambire ati Empamo ziribaho 
omu makute gona; kandi baligamba omu mihanda yona Ai bambi! Ai bambi! 
Kandi balyeta omulimi oku’ra, nabo abamazire okutera empamo okwanzira. 

17Nomu ngonjo zona ezemizabibu halibaho okwanzira: baitu ndiraba omliwe 
hagati, agambire MUKAMA. 

18Ziribabona inywe abarukuse’ra ekiro kya MUKAMA! Guba muirima, tiguli 
musana. 

19Nkomusaija airukire entale, kandi edubu eimuitirana; rundi agenda omu nju 
nata omukonogwe ha kisika, kandi enjoka emutema. 

20Ekiro kya MUKAMA tiguliba muirima, guliba musana? Omuirima kasira 
ogutarumu kasana na kake?  

21Niboba, ninganya obugenyi bwanyu, tindisemererwa okuso’rokana kwanyu 
okwatairweho. 

22Ego, nobumumpongera ebihongwa byanyu ebyokeze ebyobyokulya, 
tindibiikiriza: kunu tindita omutima ha bihongwa byobusinge ebyebisajwa 
byanyu. 

23Munyiheho obwogo obwebizina byawe; baitu timpu’re okugamba okwenanga 
zanyu. 

24Baitu ebigambo byobulyo bigere nkamaizi, nokuhiki’ra nkekyambu ekyamani. 

25Murandetire ebyonzira nebihongwa omu irungu emyaka amakumi ana, inywe 
abenju ya Isareri?  

26Ego, mukahimba Sikusi omukama wanyu na Kiyuni ebisisani byanyu, 
enyunyuzi yomucwezi wanyu, ebimwayekolire inywenka. 

27Nikyo ndibabingira omu kusengurwa nseri ya Damasiko, agambire MUKAMA, 
ibaralye nuwe Ruhanga wamahe. 

Amosi 6 

1ZIRIBABONA abo abahumuire omu Sayuni, nabo abagumire omu rosozi orwa 
Samaliya, abasaija abarangainwa omu bakuru bamahanga nambere abenju ya 
Isareri baija?  

2Muhinguleho mugende Kaline, murole; murugeyo mugende Hamasi enkuru: 
kandi musirimuke Gasi Eyabafirisiti: ezi nizikira oburungi ezobukama bunu? 
Rundi omutano gwabu nugukira obukoto omutano gwanyu?  

3Inywe abarukuta hara ekiro kyakabi, nimuiriza haihi entebe yitima;  

4inywe ababyama ha bitabu byamasanga, nimurandabara ha bitabu byanyu, 
nimulya obutama omu igana, nenyana ezomu kihongoli;  

5inywe abarukuzina ebizina ebitarumu hamu nokutera enanga; inywe 
abarukucwere’ra ebintu ebigamba, nka Daudi;  

6abanywa amarwa omu bibindi, nimwesiga inywenka amagita agomuhendo; 
baitu timurukusalirwa habwomubito gwa Yusufu. 

7Nikyo baligendera omu kusengurwa hamu nabarukubanza okugenda 
omukusengurwa, nokwesemeza kwabo abakaba nibarandabara kulihwaho. 

8Mukama RUHANGA ayerahirire wenka, agambire MUKAMA Ruhanga wamahe: 
ati Ninoba emyehembo ya Yakobo, ninoba ebikalibye: nikyo ndiherayo orubuga 
na byona ebirumu. 

9Kandi kirihika, obuhalisigara abantu ikumi omu nju emu balifa. 

10Kandi mwene wabu omuntu arukumwokya obwalimuhimba, okuturukya 
amagufa omu nju, nagambira ogu ali omu nju omu kisika ati Hasigaraho ondi 
naiwe, nauwe, aligamba ati Nangwa; nubwo aligamba ati Culera; baitu 
titurukusobora okugamba ibara lya MUKAMA. 

11Baitu dora, MUKAMA naragira, kandi enju enkuru erihangurwamu ebihuru, 
nenju enke eribamu enyatika. 

12Embarasi ziriiruka nenziriga ha mwandara? Omuntu alirimayo nenimi? Baitu 
inywe muhinduire ebigambo byobulyo endurwe, nebyana byokuhiki’ra 
mubihinduire abusinso. 

13Inywe abarukusemererwa ekintu ekitarumu, abagamba ngu Titutungire 
amahembe habwamani gaitu itwenka?  

14Baitu dora, ndibaimukizaho ihanga, iwe enju ya Isareri, agambire MUKAMA 
Ruhanga wamahe; kandi balibasaliza okuruga nambere batahira Hamasi 
nokuhikya akambu ka Araba. 

Amosi 7 

1NUKWO Mukama RUHANGA yanyolekere ati, kandi doar akarora enzige 
nambere ebyokulya byobutoigo nibandiza okwaruka; kandi dora bikaba biri 
byokulya byobutoigo, omukama akaba amazire okugesa. 

2Kandi kyahika, obuzamazire okulya obunyansi bwensi nubwo nagamba nti Ai 
Mukama RUHANGA, ganyira nkwesengerize: Yakobo arayeme’ra ata? Baitu 
muke. 

3MUKAMA yayeyijukya habwebi: tikirihika, agambire MUKAMA. 

4Nukwo Mukama RUHANGA yanyorekere ati: kandi dora, Mukama RUHANGA 
yayeta omu’ro okuhakana; gwalya enziha enkoto, gwasisana okulya nobwe’re. 

5Nubwo nagamba nti Ai Mukama RUHANGA, lekankwesengerize: Yakobo 
aranyeme’ra ata, baitu muke?  

6MUKAMA yayeyijukya habwebi: na kinu tikirihika, agambire Mukama 
RUHANGA. 

7Nukwo yanyolekere ati: kandi dora, Mukama akaba ayemerire ha rubaju 
rwekisika orwakozirwe nomuguha gwokulengesa, nomuguha gwokulengesa 
guli omu ngaroze. 

8MUKAMA yangambira nti Omuganda Amosi oboine ki? Nagamba ati Dora 
nditaho omuguha ogwokulengesa hagati yabantu bange Isareri; tindigarakuka 
okubahinguraho na kake:  

9nebiikaro ebiraihire ebya Isaka biriba bitongo, nebiikaro ebirukwera ebya 
Isareri birihika; ndiimukira enju ya Yeroboamu na busitama. 

10Kandi Amaziya nyakatagara wa Beseri yatumira Yeroboamu omukama wa 
Isareri nagamba ati Amosi akakuhyangiza hagati omu nju ya Isareri: ensi 
terukugumisiriza ebigambo bye byona. 

11Baitu nukwo Amosi agambire ati Yeroboamu alifa busitama, na Isareri 
balisengurwa nibaihwa omu nsi yowabu. 

12Kandi Amaziya yagambira Amosi, ati Iwe Omurozi, genda oiruke, otahe omu 
nsi ya Yuda, kandi nuho olirya ebyokulya, kandi nuho oliragura oku:  

13Baitu otagaruka okuragu’ra Beseru: baitu nuho harukwera womukama, kandi 
enju yomukama. 

14Nubwo Amosi yagarukamu yagambira Amaziya ati Nyowe nkaba ntali nabi, 
kunu tindi mwana wa nabi; biatu nkabandi omulisa, kandi omusazi wemiti 
misukomoli:  

15MUKAMA yanyiha ha kufunya igana, MUKAMA yangambira ati Genda otebeze 
abantu bange Isareri. 

16Nukwo hati bunu, hu'ra iwe ekigambo kya MUKAMA: iwe ogambire oti Leka 
okuragura ha Isareri, otanagira ekigambo kyawe enju ya Isaka. 

17Nikyo MUKAMA agambire ati Mukazi wawe aliba malini omu rubuga, nabana 
bawe abojo nabaisiki baligwa habwa busitama, nobutaka bwawe 
bulibaganizibwamu nomuguha; naiwe wenka olifera omu nsi etasemire, na 
Isareri mazimakwo alisengurwa naihwa omu nsiye. 

Amosi 8 

1NUKWO Mukama RUHANGA yanyolekere ati: kandi dora, ekiibo ekyebyana 
byomwaka. 

2Yagambira ati Amosi norora ki? nagamba nti Ekiibo kyebyana byomwaka. 
MUKAMA yangambira ati Empero ehikire ha bantu bange Isareri; tindigaruka 
okubahinguraho na kake. 

3Kandi ebizina ebyekikali biriba byokucura ha kiro eki, agambire Mukama 
RUHANGA: emitumbi erisagana; omu biikaro byona baliginaga heru nibaculera. 

4Muhu're kinu inywe ababaire nimugonza okumira abasege, nimumaraho 
abanaku bomu nsi, nimugamba ngu 

5Okwezi kubonekere kulihwaho di, tugule oburo? na sabiti, buboho're egano? 
nimukehya efa, nesekeri mugifora enkoto, nimugobya neminzani ezebisuba:  

6kandi nimugamba ngu Tugule abanaku nefeza, nabasege tubagule nenkaito 
ibiri, tugule ebisunga byengano. 

7MUKAMA arahire oburungi bwa Yakobo, ati Mazimakwo tindyebwa ebiro 
byona emiromo yabu na kake. 

8Ensi teritukumira habweki? nabantu bona abagiikaramu tibaliganya? ego 
eriimukira kimu Nkekyambu kya Misiri. 

9Kandi kirihika ha kiro kiri, agambire Mukama RUHANGA, ati ndinaga izoba omu 
ihangwe, kandi ndireta omuirima ha nsi obuire bukiri nyamusana. 

10Ndihindura obugenyi bwanyu okuganya, nebizina byanyu byona ndibihindura 
empamo; kandi ndijweka ebitengo ha bibero byona, noruhara ha mitwe yona; 
kandi ndikifora nkempamo ezomwana azairwe omu wenka, nempero yakyo 
nkekiro kyokusalirwa. 

11Dora ebiro nibiija, agambire Mukama RUNANGA, obundinaga enjara ha nsi, 
teri enjara yebyokulya, nobulyakuba iroho lyamaizi, baitu eyokuhu'ra ebigambo 
bya MUKAMA. 

12Kandi balihambara okuruga ha nyanja okuhika ha nyanja, nokuruga obukizi 
bwemoso okuhika oburugaizoba; balirukairuka okuse'ra ekigambo kya 
MUKAMA, kunu tibalizora. 

13Ha kiro eki abaisiki abarungi nabasigazi baliruhi'ra ekibi kya Samaliya, 
nibagamba ngu Nka Ruhanga wawe, ai Dani, okwali omwomezi:  

14kandi ngu Nkomuhanda gwa Beeri-seba okuguli omwomezi; nabo baligwa, 
kandi tibaliimuka obundi. 

Amosi 9 

1NKABONA Mukama ayemerire ha kyoto: yagamba ati Tera emitwe yenyomyo, 
emiryango etengente: obatere orubale omuntu wena omulibo; kandi ndiita 
owahampero omubo na busitama: tihaliiruka omulibo nomu, kunu tihalikira 
omulibo nomu. 

2Nobubalima okuhikya okuzimu, nuho omukono gwange gulibaihayo; kandi 
nobubatemba omu iguru, ndibasirimura okubaihayo. 

3Kandi nobubesereka ha rugura ya Karameri, ndise'ra nimbaihayo; kandi 
nobubaliba baserekerwe amaiso gange omu nziha zenyanja, nuho ndiragi; ra 
enjoka, kandi eribatema. 

4Kandi nobubagenda omu kusengurwa omu maiso gabanyanzigwa babu, nuho 
ndiragi'ra busitama, kandi eribaita: kandi ndibataho amaiso gange habwa kabi, 
tihali habwoburungi. 

5Baitu Mukama RUHANGA wamahe nuwe akora ha nsi, kandi eyaga, na bona 
abaikaramu baliganya; kandi eriimuki'ra kimu Nkekyambu: kandi erihwe'ra 
Nkekyambu kya Misiri;  

6Nuwe ayombeka ebisakabye haiguru, kandi asimbire emigandaye ha nsi; nuwe 
ayeta amaizi gomu nyanja gaije, kandi agasesa ha maiso gensi: YAHWE niryo 
ibaralye. 

7Timli nkabana Babanyesiyopiya namberendi, inywe abana ba Isareri? 
agambire MUKAMA. Tininyowe naihireyo Isareri omu nsi ya Misiri, Nabafirisiti 
omu Kafutora, Nabaramu omu Kiru?  

8Dora, amaiso ga Mukama RUHANGA gali ha bukama obwebi, kandi 
ndibuhwerekereza ha maiso gitaka; kyonka ntindihwerekereza kimu enju ya 
Yakobo, agambire MUKAMA. 

9Baitu dora, ndiragira, kandi ndisegesa enju ya Isareri omu mahanga gona, 
nkoburo okubusesebwa omu kisegeso, baitu tahaligwa hansi akakuma na kamu. 

10Abasisi bona bomu bantu bange balifa busitama, abagamba ngu Akabi 
tikalitukwata, kunu tikalitwekembera. 

11Ha kiro eki ndiimukya ehema ya Daudi eyagwire, ndiigara ebihuru byayo; 
kandi ndiimukya ebikamburu byayo, ndi gyombeka nkomu biro byaira;  

12Batunge aba Edomu abasigaraho, namahanga gona abarukwetwa ibara lyange, 
agamibre MUKAMA arukukora eki. 

13Dora, ebiro nibiija, agambire MUKAKA omulimi witaka alihika ha mugesi, 
nomujungi wemizabibu alihika ha musigi wembibo; nensozi zirinaga amarwa 
agamuli'ra, nobusozi bwona bulyaga. 

14Kandi ndiga'raho abantu bange omu Isareri abasenguirwe, balyombeka 
embuga ezikaba ziri bitongo, baliziikaramu; kandi balibyara engonjo 
ezemizabibu, kandi balinywa amarwa gamu; kandi balirima emisiri, balirya 
ebyokulya byamu. 

15Kandi ndibabyara omu itaka lyabu, tibaligaruka okumenywamu omu itaka 
lyabu erinabahaire, agambire MUKAMA Ruhanga wawe. 

Obadiya 

Obadiya 1 

1OKWOLEKWA kwa Obadiya. Nukwo agambire Mukama RUHANGA, ebya 
Edomu ati Tuhulire ebigambo ebirugire hali MUKAMA, kandi omukwenda 
atumirwe omu mahanga nagamba ati Muimuke, tumuimuki're nobulemu. 

2Dora, nkufoire omuto omu mahanga: ogayirwe muno. 

3Emyehembo eyomutima gwawe okubibabihirwe Iwe anyakuikara omu nyatika 
eziibale, iwe arukukuikara haiguru; arukugambo omu mutimagwe ngu Noha 
alimbundaza hansi?  

4Nubwolengera haiguru nkisamba, kandi nobwekiju kyawe kitairwe omu 
nyunyuzi, ndikuihayo ninkuleta hansi, agambire MUKAMA. 

5Kuba abasuma baizire namberoli, rundi abahura ekiro, (kunu ohwerekerire!) 
tibakuibire nokuhiha? abanogi bemizabibu kuba baizire namberoli, 
tibakusigireho emizabibu eyokusoroza?  

6Ebintu bya Esau ka biseruirwe, ebyomuhendobye ebyaserekerwe ka 
bijumbuirwe! 

7Abasaija bona abaragaine naiwe bakusendekereize nokuhikya ha mutano: 
abasaija abaikaraga naiwe nobusinge bakubihire ebisuba, kandi bakusinguire; 
abo abarukulya ebyokulya byawe nibataho omutego hansi yawe: tiharoho 
okwetegereza omuluwe. 

8Ha kiro eki, agambire MUKAMA, tindihwerekereza abasaija bamagezi omu 
Edomu, nokwetegereza omu rusozi rwa Esau?  

9Nabasaija bawe bamani, iwe Temani, balifube'ra, nukwo omuntu wena 
ahwerekerezebwe ha rusozi rwa Esau habwokuitwa. 

10Habwitima eryakozirwe mugenzi wae Yakobo ensoni zirikusweka, kandi 
olimarwaho ebiro nebiro. 

11Ha kiro eki obuwayemerire ha rubaju orundi, ha kiro eki abanyaihanga 
obubaihireho ebintubye, nabamahanga bataha omu malemboge, nibatomera 
Yerusalemu, naiwe okaba oli nkomu halibo. 

12Baitu iwe otale'ra ekiro kya mugenzi wawe ha kiro ekyomuhitogwe, kunu 
otasemererwa ha bana Yuda omu kiro kyokuhwereke'ra kwabu; kunu otabaza 
nemyehembo ha kiro kyobujune. 

13Otataha omu irembo eryabantu bange ha kiro kyomuhito gwabu; ego, 
otarole'ra obujune bwabu ha kiro ekyomuhito gwabu, kunu otataho emikono ha 
bintu byabu ha kiro ekyomuhito gwabu. 

14Kunu otayeme'ra ha mutangatanganiro, okuhwerekereza abe abairuka; kunu 
otahayo abe abasigaraho omu kiro kyobujune. 

15Baitu ekiro kya MUKAMA kiri haihi amahanga gona: nkaiwe okuwakozire, 
nukwo olikorwa oti; okukora kwawe kulikugarukira omutwe gwawe wenka. 

16Baitu nkokumwanyweraga ha rusozi rwange orurukwera, nukwo amahanga 
gona garanywaga gati obutosa, ego, balinywa, balimura, kandi balisasana 
nkabatakabahoga. 

17Baitu ha rusozi Sayuni halibaho abaliiruka, kandi ruliba orurukwera; kandi 
enju ya Yakobo balitunga itungo lyabu. 

18Kandi enju ya Yakobo eriba omu'ro, nenju ya Yusufu orulimi rwomu'ro, nenju 
ya Esau eriba nkebisunga, kandi balihira omulibo, kandi balibokya: kunu 
tihalisigaraho nomu hali enju ya Esau; baitu MUKAMA akigambire. 

19Kandi abo abobukizi bwobulyo balirya orusozi rwa Esau; kandi abomu kyeya 
balirya obwe're bwa Samaliya: na Benyamini alirya Gireadi. 

20Nabo abomu ihe eri eryabana ba Isareri abasenguirwe, abali omu Bekanani, 
balirya okuhikya Zalefasi; nabomu Yerusalemu abenguirwe abali omu Sefaradi, 
balirya embuga ezobukizi bwobulyo. 

21Nabajuni balitemba orusozi Sayuni okucwera emisango orusozi rwa Esau; 
kandi obukama buliba bwa MUKAMA. 

Yona 

Yona 1 

1KANDI ekigambo kya MUKAMA kikaija hali Yona mutabani wa Amita ngu 
Imuka,  

2ogende Nineve, orubuga oru orukoto orurangi'ra; baitu obubi bwabu 
buimukire omu maiso gange. 

3Baitu Yona yaimuka airukire Tarasisi okuruga omu maiso ga MUKAMA; 
yasirimuka Yopa, yasanga ekyombo nikigenda Tarasisi: yahayo ehozo yakyo, 
yakigwe'ramu, agende Tarasisi hamu nabo, aruge omu maiso ga MUKAMA. 

4Baitu MUKAMA yaleta omuyaga mwingi ha nyanja, habaho ihunga eringi omu 
nyanja, nukwo ekyombo kikaba kimalize okucweka. 

5Nubwo abalimba batina, bakunga omuntu wena omucweziwe, banaga omu 
nyanja ebintu ebikaba biri omu nyanja, okukyanguhya namberebali. Baitu Yona 
akaba asirimukire omu nda yekyombo; yabyama wekyombo yabyama 
yagwijagara 

6Nukwo omukuru wekyombo yaija namberali, yamugambira ati Obaire ki iwe 
omugwijagizi? imuka, kunga Ruhanga wawe, rundi Ruhanga araba 
natutekereza, tuleke okuhwereker'era 

7Bagambirangana omuntu wena na mutahiwe ngu Muije nu, tutome tumanye 
ogu anyakutuletire akabi kanu. Nukwo batoma, okutoma kwagwera Yona. 

8Bamugambira ngu Tugambire, tukwesengerize, noha atuletire akabi kanu; 
omulimo gwawe kiki, kandi noruga nkaha? owanyu ninkaha? kandi ihanga 
lyawe liraha?  

9Yabagambira ati Ndi Muheburaniya; kandi ntina YAHWE, Ruhanga womuiguru, 
ayakozire enyanja nobwe're. 

10Nubwo abasaija batina muno muno, bamugambira ngu Kiki eki ekyokozire? 
Baitu abasaija bakaba bamanyire airukire omu maiso ga MUKAMA, baitu 
akabagambira. 

11Nubwo bamugambira ngu Itwe turakukora ki, enyanja eculere namberetuli? 
baitu enyanja yayeyongera okusikuka. 

12Yabagambira ati Mumpimbe, munage omu nyanja; nukwo enyanja eraculera 
namberemuli: baitu manyire nti Ihunga linu eringi libagwerire habwange. 

13Baitu abasaija bakagoya namani bahike ha musa; baitu batasobole: baitu 
enyanja yayeyongera omuno okubasikukiraha. 

14Nukwo bakungira MUKAMA, bagamba ngu Tukwesengerize, ai MUKAMA, 
tukwesengerize, tuleke okuhwerekere'ra habwobwomezi bwomusaija onu, 
kunu otatujunaniza esagama etaroho musango; baitu iwe MUKAMA okozire 
nkwosimire. 

15Nukwo bahimba Yona, bamunaga omu nyanja: enyanja yaleka Okusikuka. 

16Nubwo abasaija abo batina MUKAMA muno muno; baitira MUKAMA 
ekyonzira, bayeraga okweraga. 

17Kandi MUKAMA yatekaniza encu enkoto emire Yona; Yona yaba omu nda 
yencu ebiro bisatu nyamusana nekiro. 

Yona 2 

1NUBWO Yona yasaba MUKAMA Ruhangawe ali omunda yencu. 

2Yagamba ati Habwomuhito gwange nkakunga MUKAMA, Yangarukamu; Omu 
nda yokuzimu nuho nakungire, Wahu'ra iraka lyange. 

3Baitu okanaga omu nziha, omu mutima gwenyanja, Amaizi ganyehinguliriza; 
Ebingonzi byawe byona nempaya zawe byandabaho eruguru. 

4Nagamba nti Naigirwe aheru yamaiso gawe; Baitu ndigaruka okunu'ra yekaru 
yawe erukwera. 

5Amaizi gakanyehinguliriza, gahika ha bwomezi; Enziha yanyehinguliriza; 
Orukonge rwankuma omutwe gwange. 

6Nkakira, nahika ha mihama yensonzi; Ensi ekankungira ebihongozo byayo 
okuhikya ebiro byona: Baitu iwe oibu'rukize obwomezi bwange okuruga 
Nyabuyonga, ai MUKAMA Ruhanga wange. 

7Obwomezi bwange obubwaruhire omunda yange, naijuka MUKAMA: Okusaba 
kwange kwataha namberoli, omu yekaru yawe erukwera. 

8Abo abata omutima ha bitarumu ebyebisuba Buli bafurukire okuganyirwa 
kwabu kwonka. 

9Baitu nyowe ndakuitiranga ebyonzira niraka eryokusima; Ndimara eki 
ekinayeragire. Okujunwa kuruga hali MUKAMA. 

10MUKAMA yagambira encu, yatanaka Yona ha bwe're. 

Yona 3 

1KANDI ekigambo kya MUKAMA kyaizira Yona omurundi ogwakabiri ngu 

2Imuka, ogende Nineve, orubuga oru orukoto, orurangi're ebigambo 
ebindikuragira. 

3Nukwo Yona yaimuka yagenda Nineve, nkekigambo kya MUKAMA okukikaba 
kiri. Lero Nineve rukaba ruli orubuga orukoto, orworugenda rwebiro bisatu. 

4Yona yatandika okutaha omu rubuga orugendo orwekiro kimu, yarangi'ra 
nagamba ati Hasigaireho ebiro amakumi ana, Nineve rulihwerekerezibwa. 

5Abantu ba Nineve baikiriza Ruhanga; baduma okusiba, bajwara ebitengo, 
okuruga ha mukuru omulibo okuhika omuto omulibo. 

6Kandi ebigambo ebi byaranganwa hali omukama wa Nineve, yaimuka ha 
ntebeye, yajura orugoyerwe, ha ntebeye, yajura orugoyerwe, yayesweke'ra 
nebitengo, yaika'ra omu iju. 

7Yaduma ebigambo yabihikya Nineve yona habwekiragiro kyomuka 
nabanyorobe ati Omuntu wena nobukyakuba ekisoro, nobuzakuba ente, 
nobuzakuba embuzi bitalya ha kantu kona, bireke okulya nobukwakuba 
okunywa amaizi:  

8baitu bijwalege ebitengo, abantu nebisoro, bakunge Ruhanga namani: ego, 
bahinduke omuntu wena okuruga omu handagwe omubi, nokuleka itima eriri 
omu ngaro zabu. 

9Noha amanyire rundi Ruhanga alihinduka nayeyijukya, naleka ekinigakye 
ekingi, itwe tutahwereke'ra?  

10Kandi Ruhanga yarora emirimo yabu, okubahindukire okuleka omuhanda 
gwabu omubi; Ruhanga yayeyijukya habwakabi akayagambire okubakora; 
tiyakakora. 

Yona 4 

1BAITU eki kikabihiza Yona muno muno, yakwatwa ekiniga,  

2Yasaba MUKAMA nagamba ati Ninkusaba ai MUKAMA, ntagambe nti obunaku 
nkiri omu nsi yowaitu? nikyo nayanguhire okuirukira Tarasisi: baitu nkamanya 
nti oli Ruhanga wembabazi, kandi oijuire okuganyira, torahuka okubihirwa, 
kandi osagaine okuganyira, kandi oyeyijukya habwakabi. 

3Nukwo hati bunu nkwesengerize, ai MUKAMA, onyiheho obwomezi bwange; 
baitu hakire nfe ntaba mwomezi. 

4MUKAMA yagamba ati Okozire kurungi okubihirwa?  

5Nubwo Yona yaruga omu rubuga, yaika'ra ha rubaju rworubuga 
orwoburugaizoba, yayeko'rayo akaju, yaika'ra hansi ha kituru kyakyo, okuhikya 
obwalirora ekirigwera orubuga. 

6MUKAMA Ruhanga yatekaniza omwongo, yagumereza Yona, gumuletere 
ekiituru ha mutwegwe, gumujune omu bujunebwe. Nukwo Yona yasemererwa 
muno habwomwongo. 

7Baitu Ruhanga yatekaniza akahuka obuire obubwakire nyenkya, karuma 
omwongo gwahotoka. 

8Kandi kyahika, izoba obulyarugireyo, Ruhanga yatekaniza omuyaga 
ogurukwokya ogwarugire oburugaizoba; izoba lyatera Yona omutwe, yaruhi'ra, 
yayesengereza habwe afe, yagamba ati Hakire nfe ntaba omwomezi. 

9Ruhanga yagambira Yona ati Okozire kurungi okubihirwa habwomuwongo? 
Yagamba nti Ninkora kurungi okubihirwa, nokuhikya okufa. 

10MUKAMA yagamba ati Oganyire omwongo, ogwotarakolire mulimo, kunu 
togumereze; gukaimuka ekiro kimu gwahwereke'ra ekiro kimu:  

11nanyowe tikinsemerire okuganyira Nineve orubuga oru orukoto; nambere 
harumu abantu abarukukira kasisira mu bukumi bubiri abatasobora 
okubaganizamu emikono yabu, ogwobulyo nogwemoso; kandi nebisoro bingi?  

Mika 

Mika 1 

1EKIGAMBO kya MUKAMA ekyaizire Mika Omumorasiti omu biro bya Yosamu, 
Ahazi na Hezekiya, abakama ba Yuda, ekiyaboine ha Samaliya na ha Yerusalemu. 

2Muhu're inywe inywena amahanga; hu'ra iwe ensi na bona abarumu: Mukama 
RUHANGA abe kaiso halinywe, Mukama omu yekaruye erukwera. 

3Baitu dora, MUKAMA narugayo omu kiikarokye, kandi alisirimuka, aliribata ha 
biikaro ebiraihire ebyensi. 

4Kandi ensozi ziryaga hansiye, nebihanga biryatika, nkebisasara omu maiso 
gomu'ro, nkamaizi agaseswa haculikire muno. 

5Habwokusisa kwa Yakobo ebi byona biribaho, kandi habwebibi byenju ya 
Isareri. Okusisa kwa Yakobo kiki? tiniyo Samaliya? kandi ebiikaro ebiraihire bya 
Yuda kiki? Tiniyo Yerusalemu?  

6Ndifora Samaliya nkomutumo gwomu musiri, kandi nkebibyarwa omu rugonjo 
rwemizabibu: kandi ndisesa omu kihanga amabale gayo, kandi ndisukura 
emiganda yayo. 

7Nebisisanibye byona ebyasaruirwe bicwacwanizibwa ebicweka, nemperaze 
zona ziryokebwa nomu'ro, nebisisanibye byona ndihwerekereza: baitu 
akabisoroza nempera eya malini, kandi hali empera eya malini nuho 
birukugauruka. 

8Nikyo ndite'ra empamo kandi ndicura, ndigenda busa kandi kwonka: ndicura 
nkeboha, ndiganya nkehudu. 

9Baitu ebihutabye tibiri byokukizibwa; baitu kihikire na ha Yuda; nikihika ha 
irembo eryabantu bange, ha Yerusalemu. 

10Otakitebeza omu Gasi, ota'ra na kake: omu Besi-le-Afura nkekulingura omu 
cucu. 

11Muhinguleho mugende, iwe owomu Safiri, oli kwonka, kandi okwasirwe 
ensoni; owomu Zanani tarugireyo; empamo za Besi-ezeri zirikuihaho omwanya 
gwokweme'raho. 

12Baitu owomu Marosi alinda ebirungi natina: baitu akabi kasirimukire okuruga 
hali MUKAMA, kahikire irembo lya Yerusalemu. 

13Boha egali ha mbarasi eyenziriga, iwe owomu Rakisi: nuwe yabandize 
okuletera okusisa omuhara wa Sayuni; baitu ebyokusisa bya Isareri bikazoka 
omuliwe. 

14Nikyo olihera Moresesi-gasi ekisembo ekyokuruga: amaju ga Akizibu galiba 
nkekintu kyebisuba hali abakama ba Isareri. 

15Ndikuletera iwe owomu Malesa, ogu alikutunga: ekitinisa kya Isareri kirihika 
Aduramu. 

16Wemwe, oyesale isoke habwabana abosemererwa: galihya oruhara rwawe 
nkesege; baitu bakuirweho, basenguirwe. 

Mika 2 

1ZIRIBABONA abo abacwe'ra okutahiki'ra nibakora kubi ha bitabu byabu! 
obuire obubukya babukora, baitu buli omu busobozi bwomukono gwabu. 

2Kandi bayegomba ebibanja, babinyaga; namaju, kandi bagaihaho: kandi 
nibendereza omuntu nenjuye, omuntu nobugwetwabwe. 

3Nikyo MUKAMA agambire ati Dora, nincwekere'ra akabi ha kitabu eki, 
akamutaliihamu engoto zanyu, kunu timuligenda nemyekuniko, baitu niko 
kasumi akabi. 

4Ha kiro eki balikucwera orufumo, nibatera empamo ezobujune nimu: ahindura 
omugabo gwabantu bange: dora okwangunyakire! abaganira abokwema emisiri 
yaitu. 

5Nikyo otalitungira owokunaga omuguha habwokutoma omu kuso'rokana kwa 
MUKAMA. 

6Ngu Muleke okuragura, nukwo baragura bati. Tibaliragu'ra abo: ebijumo 
tibirirugaho. 

7Baligamba ngu Iwe enju ya Yakobo, omwoyo gwa MUKAMA gulemerwe? ezi 
nizo engesoze? Ebigambo byange tibikora kurungi ogu arukugendera omu 
mazima?  

8Baitu omu biro binu abantu bange baimukire nkomunyanzigwa: inywe mwaka 
orugoye ha byokujwara byabu abarukuhinguraho batarukutina, nkabantu 
abatarukugonza okurwana. 

9Abakazi bomu bantu bange mubabinga omu maju gabu amarungi; nimuihaho 
ekitinisa kyange ha bana babu ebiro byona. 

10Muimuke murugeho, baitu hanu tiharoho okuhumra kwanyu: 
habwokutasemera okurukuhwerekereza, nokuhwerekereza okwobujune. 

11Omuntu arukugendera omu muyaga nebisuba obwaliba nabiha ebisuba 
nagamba ati Ndibaragu'ra ebyamarwa nebitamiza; ogu nuwe aliba nabi 
wabantu banu. 

12Mazimakwo ndibasoroza inywena, Yakobo; mazimakwo ndisoroza Abaisareri 
abasigaireho; ndibateraniza hamu nkentama eza Bozira: nkigana hagati yirisizo 
lyazo, balitera obwogo bwingi habwabantu okuba baingi. 

13Arukuhagura atembere omu maiso gabu: bahaguire bahikire ha irembo, 
baliturukiremu: kandi omukama wabu ahinguire omu maiso gabu, na MUKAMA 
abebembire. 

Mika 3 

1NAGAMBA nti Muhu're, mbesengerize, inywe emitwe ya Yakobo, kandi abalemi 
benju ya Isareri: tihali habwanyu okumanya ebyobulyo? inywe 

2abarukonoba oburungi nimugonza obubi; nimubabagaho oruhu, nimuiha 
enyama ha magufa gabu;  

3kandi nimulya enyama yemibiri eyabantu bange; kandi nimubabagaho oruhu, 
nimucwacwana amagufa gabu: ego babaiha emyanya, nkenyama yomukinaga, 
kandi nkenyama eyomu nyungu. 

4Nubwo balikunga MUKAMA, baitu tibaligarukamu: ego, alisereka amaisoge 
namberebali omu kasumi ako, nkokubakozire kubi omu ngeso zabu. 

5Nubwo MUKAMA agambire ebya banabi abarukuhabisa abantu bange: 
abarukuruma namaino gabu nibami'ra ngu Businge; kandi wena atarukuta omu 
kanwa kabu, betekaniza okurwana nauwe:  

6nikyo kiribera ekiro namberemuli, timuliragura; kandi izoba lirigwaho hali 
banabi, kandi enyamusana eriiragura halibo. 

7Nabarozi balikwatwa ensoni, nembwandwa ziriburanganizibwa; ego, bona 
balisweka eminwa yabu: baitu okugarukama tikuruga hali Ruhanga. 

8Baitu nyowe, mazimakwo nyijuire amani habwomwoyo gwa MUKAMA, 
nebyobulyo, nobusobozi, okusobo'ra Yakobo okusisakwe, na Isareri ekibikye. 

9Muhu're kinu, mbesengerize, inywe emitwe yenju ya Yakobo, kandi abalemi 
abenju ya Isareri, abarukumuga ebyobulyo, nimuhabisa okuhiki'ra kwona. 

10Nibombeka Sayuni nesagama, na Yerusalemu nokutahiki'ra. 

11Emitwe yayo bacwa emisango habwempera, na banyakatagara begesa 
habwomusara, na banabi bayo baragura habwefeza: baitu baliigamira ha 
MUKAMA nibagamba nbu Tinuwe MUKAMA ali hagati yaitu? akabai kona 
tikalituzira. 

12Sayuni eririmwa nkomusiri, kandi Yerusalemu erifoka emitumo, norusozi 
orwenju nkebiikaro ebiraihire ebyekibira. 

Mika 4 

1BAITU omu biro bya hanyuma kirihika, orusozi orwenju ya MUKAMA 
ruligumibwa eruguru omu nsozi, kandi rulinyumizibwa okukira obusozi, 
nabantu baliruge'ramu. 

2Namahanga maingi galigenda nigagamba ngu Muije tugende, tutembe orusozi 
rwa MUKAMA, nomu nju ya Ruhanga wa Yakobo; nuwe alitwegesa ha 
mihandaye, naitwe turagenderaga omu mpendaze: baitu omu Sayuni nuho 
haliruga ebiragiro, nekigambo kya MUKAMA kiriruga Yerusalemu. 

3Kandi alicwa emisango omu mahanga agamani aga hara; balihesa busitama 
zabu okuba nfuka, namacumu gabu okuba ebisalizo: ha ihanga, kunu 
tibalyegesebwa obundi okurwana. 

4Baitu baliikara omuntu wena hansi yomutinigwe; kunu tihalibaho alibatanisa: 
baitu akanwa ka MUKAMA wamahe kagambire eki. 

5Baitu amabanga gona nigagenderaga omu ibara lya MUKAMA Ruhanga waitu 
ebiro nebiro. 

6Ha kiro eki, nukwo agambire MUKAMA, ndisoroza omuhara ogo acumbagira, 
kandi ndireta ogu abingirwe, nogu ounasalize nobujune;  

7ndifora ogu ayacumbagire ekicweka ekisigaraho, nogu ayabingirwe ihanga 
eryamani: kandi MUKAMA arabalemeraga ha rusozi Sayuni okuruga hati 
okuhikya ebiro nebiro. 

8Naiwe orukomero orwigana, orusozi orwomuhuhara wa Sayuni, kulihika 
namberoli; ego, okulema okwaira kuliija, obukama obwomuhara wa 
Yerusalemu. 

9Nubwo kiki okunga muno? omuliwe tiharumu omukama? omuhanuzi wawe 
abuzire, baitu ebisa bikukwasire nkebyomukazi arukuzara?  

10Salirwa, rumwa, iwe omuhara wa Sayuni, nkomukazi arukurumwa okuzara: 
baitu hati bunu olituruka omu rubuga, olirara, omu kisaka, olihika Baburoni; 
nuho olicungura omu mukono gwabanyanzigwa bawe. 

11Kandi hati bunu amahanga maingi gesoroize namberoli, agagamba ngu Leka 
bamusise, eriso lyaitu lirole okwegomba kwalyo ha Sayuni. 

12Baitu tibamanyire ebitekerezo bya MUKAMA, kunu tibarukwetegereza 
amagezige: baitu abasoroize nkembiba byengano ha rubuga orwokuhu'raho. 

13Imuka ohule, iwe omuhara wa Sayuni: baitu ndifora ihembe lyawe lyekyoma, 
nebigere byawe ndibifora byemiringa: kandi olicwacwana abantu bangi: itungo 
lyabu olirisoro'ra MUKAMA, nebintu byabu olibisoro'ra Mukama wensi zona. 



1538 

 

 
Bible in Runyoro-Rutooro 

© 1964 Bible Society of Uganda. 
 

 

 

 

Mika 5 

1HATI bunu orayesoroza ebihanda nebihanda, iwe omuhara webihanda: 
atugosere itwe: balimutera empi omucwi wemisango owa Isareri nomuigo. 

2Baitu iwe, Beterehemu Efurata, anyakuli nke mali okuba omu nkumi za Yuda, 
omuliwe haliruga omu namberendi, aliba omulemi omu Isareri; 
okugendagendakwe kwaira, kwa kara na kara. 

3Nikyo alibaherayo, okuhikya ebiro ogu arukurumwa okuzara obwalizara: 
nubwo bagenzibe abasigaraho baligaruka hali abana ba Isareri. 

4Kandi alyeme'raho, alirisa iganalye omu mani ga MUKAMA, omu bukuru 
bwibara lya MUKAMA Ruhangawe: kandi baliikaraho; baitu nubwo aliba 
mukuru okuhikya empero zensi. 

5Nomuntu ogu aliba businge bwaitu: Omwasura obwaliija omu nsi yaitu, kandi 
obwaliribata omu bikali byaitu, nubwo tuliimukya abalisa musanju 
okumutanga, nabantu abakuru munana. 

6Kandi balisisa ensi ya Asura na busitama, nensi ya Nimurodi omu malembo 
gayo: kandi alitujuna hali Omwasura obwalitaha omu nsi yaitu, obwaliribata 
omutano gwaitu. 

7Nabasigaraho omu Yakobo baliba hagati omu mahanga maingi, nkorume 
oruruga hali MUKAMA, nobutonyatonya ha bunyansi; obutaikaraho 
habwabantu, kunu tibulinda abana babantu. 

8Nabasigaraho ha Yakobo baliikara omu mahanga, hagati yabantu baingi, 
nkentale omu bisoro byomu kibira, nkentale ensigazi omu magana gembuzi: 
obwerirabamu eriribata hansi netaguratagura, kunu busaho owokujuna. 

9Omukono gwawe guimukibwe haruguru yabanyanzigwa bawe, na bona 
abakunoba bamarweho. 

10Kandi kirihika ha kiro kiri, agambire MUKAMA, nyowe ndimaramu embarasi 
zawe hagati yawe, kandi ndihwerekereza egali zawe:  

11kandi ndimaraho embuga ezomu nsi yawe, ndinaga hansi enkomero zawe 
zona:  

12kandi ndimaraho oburogo omu ngaro zawe; toligaruka okuba nabaraguzi:  

13Kandi ndimaraho ebisisani byawe ebisaruirwe namabale gawe agaraihire 
hagati yawe; kunu toligaruka okuramya omulimo gwengaro zawe. 

14Kandi ndisimbura Aserimu zawa hagati yawe: kandi ndihwerekereza embuga 
zawe. 

15Kandi ndihikiriza enzigu omu bubihirwa nomu kiniga ha mahanga 
agatarahulire. 

Mika 6 

1MUHU'RE nu, MUKAMA ekyagambire ati Imuka ohakanire omu maiso gensozi, 
nobusozi buhu're iraka lyawe. 

2Muhu're inywe ensozi, okuhakana kwa MUKAMA, nainywe emiganda yensi 
etahwaho muhu're: baitu MUKAMA nainywe emiganda yensi etahwaho 
muhu're. baitu MUKAMA anyina okuhakana nabantube, kandi alitongana na 
Isareri. 

3Ai bambi abantu bange, nyowe nkabakora ki? kandi nkabajwahya nta?  

4Munyomereze. Baitu nkakuihayo omu nsi ya Misiri, nakucungura omu nju 
yobuiru; natuma Musa na Aroni, na Miryamu okukwebembera. 

5Ai bambi abantu bange, muijuke bunu Baraka omukama wa Moabu 
ekiyahanuire, na Baramu mutabani wa Beora, ekiyamugarukiremu; muijuke 
okuruga Sitimu nokuhikya Girigali, mumanye engeso za MUKAMA ezihikirire. 

6Ndaija na ki omu maiso ga MUKAMA, nyiname omu maiso ga Ruhanga anyakuli 
haiguru? nyije omu maisoge nebihongwa ebyokeze, nenyama ezihikirire 
omwaka gumu?  

7MUKAMA arasima empaya enkumi, rundi ebyambu byamagita kakumi? mpeyo 
omuzigaijo wange habwokusisa kwange, ekyana ekyomubiri gwange habwekibi 
ekyomwoyo gwange?  

8Akwolekere, iwe omusaija, eki ekiri kirungi; kandi MUKAMA nasse'ra ki 
namberoli, rundi okukora ebyobulyo, nokugonza okuganyira, nokugenda 
nobuculezi hamu na Ruhanga wawe?  

9Iraka lya Ruhanga lyami'ra orubuga, kandi owamagezi alirora ibara lyawe: 
mworobere omuigo, nogu ayagutaireho. 

10Itungo eryobubi likiri omu nju eyomubi, nekirengo ekitahikirire ekiri muziro?  

11Nyowe ndasemera neminzani eyobubi, nensahu erumu ebirukulengesa 
ebyobugobya?  

12Baitu abaguda bayo baijuire itima, nabantu bamu babihire ebisuba, norulimi 
rwabu rwobugobya omu kanwa kabu. 

13Nanyowe nikyo nkucumitire ekihuta ekikoto; nkufoire ebitongo habwebibi 
byawe. 

14Olirya, baitu toliiguta; kandi okubundazibwa kwawe kuliba hagati yawe; kandi 
oliihu'ra baitu tolitwara mirembe: kandi eki ekyolitwara ndikihayo hali 
busitama. 

15Olisiga, baitu toligesa: oilijunga emizeituni, baitu tolyesiga amagita; kandi 
nemizabibu, baitu tolinywa amarwa gayo. 

16Baitu ebiragiro bya Omiri nibabyerinda, nemirimo yona eyenju ya Ahabu, 
kandi nimugendera omu kuhanura kwabu: nyowe nkufole ebitongo, nabantu 
bamu abokusimuzibwa; kandi mulibaho ekijumo ekyabantu bange. 

Mika 7 

1ZIMBOINE! baitu ninsisana nkobubamara okunoga ebyana ebyekyanda, 
nkemizabibu eyibasoroza hanyuma yokujunga: tiharoho omugimba ogwokulya; 
obwomezi bwange nubwegomba etini erukubanza okwenga. 

2Anyakutina Ruhanga ahwerekerire hansi, kunu tiharoho nomu owamazima 
omu bantu: bona nibagwera esagama; nibahiga omuntu wena mugenziwe 
nekitimba. 

3Engaro zabu nizikwata ha kibi bakikole nobwekambi; omukuru asaba, kandi 
omucwi wemisango anihira empera; nomuntu omukuru, ayatura obubi 
obwomu mutimagwe: nukwo bakiruka ahamu. 

4Arukukira oburungi omulibo ali nkamake're: arukukira amazima ali 
nkorukoroba orwamahwa ekiro ekyabalinzi bawe, ekyokubonabonesebwa 
kwawe, kihikire, nubwo okuntutura kwabu kulibaho. 

5Mutesiga, enganjani, muleke okwehayo hali omwebembezi: werinde enyigi 
ezakanwa kawe hali ogu arukubyama ha kifuba kyawe. 

6Baitu omwana omwojo aswaza ise, omwana omuisiki aimuki'ra nyina, 
mukomwana aimuki'ra nyinazara; abasaija bomu njuye nibo banyanzigwa 
bomuntu. 

7Baitu nyowe, nditegereza MUKAMA; ndirinda Ruhanga owokujunwa kwange: 
Ruhanga wange alimpu'ra. 

8Otankyanganukiraho iwe omunyanzigwa wange: nobundigwa, ndiimuka; 
MUKAMA aliba omusana namberendi. 

9Ndigumisiriza okubihirwa okwa MUKAMA, baitu nkamusisira; okuhikya 
obwalitongana ebigambo byange, nahikiriza ebyobulyo habwange; alinturukya 
heru hali omusana, kandi ndirirora okuhikirira'kwe. 

10Nubwo omunyanzigwa wange alikora, nensoni zirimusweka; ayangambire ati 
MUKAMA Ruhanga wawe alinkaha? amaiso gange galimurora; hati bunu 
alirubatwa hansi nkesabu eyomu ngudo. 

11Nihaija ekiro ekyokwombekeramu enkoroba zawe! ha kiro eki ekiragiro 
kirii'raho hara. 

12Ha kiro eki aliija namberoli, okuruga Asura nembuga za Misiri, nokuruga 
Misiri okuhikya Ekyambu, nokuruga enyanja okuhikya Enyanja, nokuruga ha 
rusozi okuhika ha rusozi. 

13Kimu kyonka ensi erifoka ebitengo habwabo abagiikaramu, habwebyana 
ebyengeso zabu. 

14Lisa abantu bawe nomuigo gwawe, igana eryobugwetwa bwawe, abaikaraho 
bonka, omu kibira hagati ya Karameri: barirege Basani na Gireadi nkomu biro 
byaira. 

15Nkomu biro ebyokuturuka kwawe omu nsi ya Misiri, ndi mwoleka ebigambo 
ebyamahano. 

16Amahanga galirora galikwatwa ensoni habwobusobozi bwabu bwona: balita 
omukono gwabu ha kanwa kabu, amatu gabu galiga. 

17Balikomba ecucu nkenjoka; nkebinyakweku'ra hansi nukwo balirugayo omu 
biikaro byabu ebyensita nibatukumira: baliija nokutina hali MUKAMA Ruhanga 
waitu, kandi balitina habwawe. 

18Noha Ruhanga nkaiwe, arukuganyira okutahiki'ra nahinguraho ha kusisa 
kwabobugwetwabwe abasigaireho? Takwakwa okubihirwakwe ebiro byona, 
baitu asemererwa okuganyira. 

19Aligaruka okuhinduka nokutukwatirwa embabazi; aliribata ebyokutahiki'ra 
byaitu hansi yekigerekye: kandi olinaga ebibi byabu byona omu nziha zenjanya. 

20Olihikiriza amazima hali Yakobo, nokuganyira hali Iburahimu, 
nkokuwarahirire baisenkuru itwe okuruga ebiro byaira. 

Nahumu 

Nahumu 1 

1OKURAGURA ha Nineve, Ekitabu ekyokwokekwa kwa Nahumu Omwerikosi. 

2MUKAMA nuwe Ruhanga wihali kandi ahora enzigu; MUKAMA ahora enzigu 
kandi aijuire ekiniga; MUKAMA ahora enzigu ha banyanzigwabe, kandi ayahu'ra 
abanyanzigwabe ekiniga. 

3MUKAMA aikaraho okubihirwa, kandi wobusobozi bwingi, kunu taliiha 
omusango na kake habanyina omusango: MUKAMA anyina omuhandagwe omu 
kai'ringwa nomu kiyaga, nebicu niyo ecucu yebigerebye. 

4Acomera enyanja, nagyomya, kandi ayomya ebyambu byona; Basani eruhirire, 
na Karameri, nekyakyo kya Lebanoni kiruhirire. 

5Ensozi zitengeta namberali, nobusobozi bwaga; nitaka lijumikwa omu maisoge, 
ego, ensi yona nabo abagiikaramu. 

6Noha asobora okweme'ra ahali okubihirwakwe? kandi noha asobora okuikara 
ahali amani gekinigakye? Ekinigakye kiseserwe nkomu'ro, namabale agasamu. 

7MUKAMA murungi, orukomero rwamani omu biro byobujune; amanyire abo 
abamwesiga. 

8Baitu alima'raho kimu ekiikaro kyayo nebitungezi ebisandara, kandi 
alihondera abanyanzigwabe nababingira omu muirima. 

9Inywe nimutekereza ki MUKAMA? alima'raho kimu: omuhito tiguliimuka 
omurundi ogwakabiri. 

10Baitu nobubaraba basisaine nkamahwa agakwataine, kandi basisaine 
bajubirwe ekyokunywa kyabu, balimi'ra kimu balyokerwa kimu nkebisunga 
ebyomere. 

11Haroho ayarugire omuliwe, yatekereza MUKAMA obubi, yahanura obubi. 

12Nukwo MUKAMA agambire ati Nobubaikaire namani gona, kandi bali baingi, 
nukwo balitemwa bati, kandi alihwaho. Nobunakusalize tindigaruka 
okukusaliza. 

13Kandi hati bunu ndicwa namberoli ekikoligokye, kandi ndikatura ensengo 
zawe. 

14Kandi MUKAMA aragire ekiragiro haliwe ati Batalyeyongera okusiga embibo 
eyibara lyawe: ndihwerekereza ekisisisani ekisaruirwe, nekisisani ekyagibwe 
omu nju yabacwi bawe; ndirima ekina kyawe; baitu olikinugwa. 

15Dora, ha nsozi ebigere byogu arukuleta ebigambo ebirungi, arukuduma 
ebyobusinge! Lya obugenyi bwawe Yuda, hikiriza okweraga kwawe: baitu 
omubi ogu taligaruka okuraba omuliwe; ahwerekerire kimu. 

Nahumu 2 

1OGU arukutera ha nkonge aizire omu maiso gawe: linda orukomero, role'ra 
omuhanda, wetege omunda namani, ikara namani agatasingurwa. 

2Baitu MUKAMA naga'raho oburungi bwa Yakobo, nkoburungi bwa Isareri, 
baitu abasesi babasesere, basisire amatagi gabu agemizabibu. 

3Engabu eyabasaijabe bamani eturukire, abasaija emanzi bajwaire 
ebirukunanata: ebyoma ebyegali nibyengengeta ha kiro ekyokutegekakwe, 
namacumu gategekerwe muno nokutinisa. 

4Egali iruka namani omu ngudo, ifunzangana omu makute: okusisana kwazo kuli 
nkebimuli, iiruka nkokumulikya. 

5Aijuka emanzize; besitara omu kugenda kwabu; barahuka okuhika ha 
muhuruzi yayo, ekigabu ekikoto kitekanizibwa. 

6Amalembo agebyambau gakinguirwe, ekikali kimazirweho. 

7Huzabu asukuirwe, anyagirwe. nabazanabe baganya niraka eryamaiba, 
nibeteratera ebifuba. 

8Baitu okuruga ira Nineve ekasisana nkakaijongo kamaizi: baitu nibairuka; 
Mweme're, mweme'raho, nukwo bayami'ra bati; biatu busaho arora enyuma. 

9Munyage eminyago yefeza, munyage eminyago yezabu; baitu ebyayahuirwe 
tibinyina habigarukira, ekitinisa ekiitungo lyona eryokwegombwa. 

10Ruhoirwemu, tirurumu kantu, kandi bitongo, omutima nuguhwe'ra, enfundo 
nizitukumira, kandi okusalirwa kuli omu bibero byona, namaiso ga bona 
gengere. 

11Bulinkaha obuingira bwentale? niriro eryentale ensigazi, nambere entale 
empaya nentale ebuguma zagendagendaga, nekyana kyentale, kunu busaho 
ayazitinisize?  

12Entale yatuguraga ekyokumara ekyana kyayo, yanigiraga ebuguma zayo, 
yaijuzaga obuingira bwayo ebi ebiyataguraga. 

13Dora, nyowe ndi munyanzigwa wawe, agambire MUKAMA wamahe, kandi 
ndyokya egalize omu muika, kandi bisitama erirya entale zawe ensigazi: kandi 
ndimaraho omuhigo gwawe hansi, niraka eryabakwenda bawe tiririgaruka 
okuhu'rwa. 

Nahumu 3 

1ZIRIBONA orubuga orwesagama! ruijuire ebisuba nebyataguirwe; omuhigo 
tigurugaho. 

2Okuhi'ra okworukoba, nokujarajara okwenyamuziga; embarasi ezirukusamba, 
negali ezirukuguruka;  

3Owaha mbarasi arukutemba, na busitama erukwengengeta, nicumu 
erirukwangasana; na baingi abaisirwe, nomutumo omukoto ogwemitumbi: 
kunu busaho nambere emitumbi egarukirea; nibesitara ha mitumbi yabu:  

4habworwanju orwingi orwa malini woburungi, mukama woburugo, 
arukurugura amahanga habworwanjurwe, nebitabu habwoburogobwe. 

5Dora, ndi munyanzigwa wawe, agambire MUKAMA wamahe, ndisukura engoye 
zawe ha maiso gawe; ndyoleka amahanga enjuro yawe,  

6Kandi ndikunagaho ebibi ebinugwa, ndikusisa, ndikutaho okuba 
ekyokusungaho. 

7Kandi kirihika, bona abalikurora balikuiruka, nibagamba ngu Nineve 
ehwerekerire: noha alimute'ra empamo? ndikuseru'ra nkaha abahumuza?  

8Iwe nokira oburungi No-amoni, ekaberi hagati yebyambu. ekaba 
eyehinguliririzibwe amaizi, muhuruzi yayo ekabaeri nyanja, norukomera rwayo 
nyanja?  

9Esyopiya na Misiri nizo zikaba ziri amani yayo, kandi gaba maingi 
atagarukulengwa; Puti na Rubimu bakaba bali abakonyezi bawe. 

10Baitu akaihwaho, yesengurwa nabanabe abato bakaterwa ha nkonge ha 
matangatanganiraho egengudo zona: kandi bakatoma habwabasaijabe 
abekitinisa, nabasaijabe bona abakuru babohwa omu njegere. 

11Kandi iwe olitamira, oliserekwa; kandi naiwe olise'ra orukomero 
habwomunyanzigwa 

12Enkomero zawe zona zirisisana nkemiti yemitini netini ebanza okwenga: 
obwetengesebwe, zigwa omu kanwa komuli. 

13Dora, abantu bawe hagati yawe bakazi; amalembo gensi yawe gakingukire 
mali abanyanzigwa bawe: omu'ro gwokeze ebihongozo byawe. 

14Weretere amaizi habwokugwetwa, gumya enkomero zawe: taha omu 
budongo, osambe budongo, ogumye ekyoto kyamatofali. 

15Nuho omu'ro gulikulira; busitama erikumaraho, erikulya nka kadoima: 
wekanyise nka kadoima, wekanyise nkenzige. 

16Okakanyisa abaguzi bawe okukira enyunyuzi za haiguru: kadoima esisa 
eguruka. 

17Abawe abaloho ekondo eguruka bali nkenzige, nengabwa zawe bali nkekicu 
kyenzige ezigwa omu kisaka ha kiro kyembeho, baitu izoba obulirugayo ziiruka, 
kandi ekiikaro kyazo tikimanywa nambere ziri. 

18Abalisa bawe nibahungira, iwe omukama wa Asura: emanzi zawe bahumuire: 
abantu bawe bararagire ha nsozi, kunu busaho wokubasoroza. 

19Okutambira ekifufu kyawe busaho; ekihuta kyawe kikoto: bona abahu'ra 
okuranganwa kwawe bakute'ra enkwakwa; baitu alinkaha obubi bwawe 
oubatarahikireho ebiro byona?  

Habakuki 

Habakuki 1 

1OKURAGURA Habakuki nabi okuyaboine. 

2Ai bambi MUKAMA, ndihikya nkaha okukunga, iwe otarukuhu'ra? ninkukunga 
habwitima, kunu torukujuna. 

3Kiki onyoleka okutahiki'ra, norora ha butigi? baitu okunyaga nitima biri omu 
maiso gange, kandi haroho empaka, nenkungani imuka. 

4Habweki ebiragiro bitungire obugara, nebyobulyo tibirukuturuka: baitu ababi 
nibehinguliririza abahikikirere, nikyo ebyobulyo biturukira bihabisibwe. 

5Murole omu mahanga, muteho omutima, muhuni're muno: baitu ninkora 
omulimo omu biro byanyu, ogumutaliikiriza nobuguligbbambirwa. 

6Baitu dora, ninyimukya Abakalidaya, ihanga eri erirukusa'ra, erukwanguhiriza; 
abantu agagenda hona okuhikya ensi, balye ebiikaro ebyokuikaramu ebitali 
byabu. 

7Bali bokutinwa kandi abokukanga: okulema kwabu nobukuru bwabu biruga 
halibo bonka. 

8Nembarasi zabu zenziriga okukira engo, nizi'ruma okukira endumbizi ezekiro; 
nabahambarasi babu beyanjara: ego, abahambarasi babu baruga hara; 
nibahu'ruka nkisamba erukwanguha okulya. 

9Bona baizira itima; amaiso gabu bagagunura nkomuyaga gwoburugaizoba; 
basoroza abanyagwa nkomusenyi. 

10Ego, aseke abakama, nabakuru abasekereze: asekereze orukomero rwona; 
baitu atuma itaka arunyaga. 

11Nubwo alirabaho nkomuyaga, alihinguraho, aligwerwa omusango: ogu 
ayafoire amanige omucweziwe. 

12Tiniwe webiro nebiro, ai MUKAMA Ruhanga wange, Arukwera wange? itwe 
titulifa. Ai MUKAMA okamuteraho okucwerwa omusango; kandi iwe Mwandara 
omugumizeho habwokubonabonesebwa. 

13Oli wamaiso agasemire gati torukusobora okurole'ra obubi, kunu 
torukusobora okurole'ra obutigi, kiki orole'ra aba abakora nobugobya, noculera 
omubi obwamira omuntu arukumukira okuhiki'ra;  

14nafora abantu okuba nkencu ezomu nyanja, nkebinyakweku'ra, ebitanyina 
mulemi okubirema?  

15Abakwata bona namarobo, abakwata omu kitimbakye, abasoroza omu 
kinyegekye: nikyo akyangaukira, kandi asemererwa. 

16Nikyo asa'ra ekitimbakye ekyonzira, nayote'ra emyami'ro ekinyegekye; baitu 
nibyo bikanyisa omugabogwe, nebyokulyabye biba bingi. 

17Habweki aliihamu ebiri omu kitimbakye, okutaleka okuita amahanga ebiro 
byona?  

Habakuki 2 

1NDAYEM'RA handukulindira ninyema ha rukomero, kandi nditunu'ra okurora 
ebyalibaza nanyowe, nebindigarukamu habwokuhyema kwange. 

2MUKAMA yangarukamu nagamba ati Handiika okwelekwa, okwoleke kurungi 
ha bibali, anyakusoma airuke. 

3Baitu okwolekwa kuikaire habwakasumi akatairweho, kandi nukurahuka 
empero, tukulibiha: nobukuliba nukuikaraho, okulinde; baitu kuliija mazima, 
tikuliikaraho. 

4Dora, obwemezibwe bwenyumize, tibugo'rokere omuluwe: baitu 
anyakuhikirire aliba mwomezi habwokwesigwakwe,  

5Ego namarwa nuwe mukozi wobugobya, omuntu wemyekuniko, atarukuikara 
omuka; agalihya okwegombakwe nkokuzimu, kandi ali nkokufa, tasobora 
okuniha, baitu ayesoroleza amahanga gona, nakanyisa namberali abantu bona. 

6Abo bona tibalimucwera orufumo, nekigambo ekyosusekereza namberali? 
nibagamba ngu Ziribona ogu arukukanyisa ebitali bye! okuhikya nkaha? kandi 
nayekwasa emikwato! 

7Tibaliimuka bwango aba abalikubihiza, naiwe tolifora eminyago namberali?  

8Baitu iwe habwokunyaga amahanga maingi nikyo amahanga gona agasigaireho 
galinyagira iwe; habwesagama yabantu, kandi habwitima eryakozirwe ensi, 
orubuga na bona abaikaramuga. 

9Zirimubona ogu arukutunga amagoba gobubi habwenjuye, ate haiguru 
ekijukye, nukwo ajunwe hali omukono gwobubi! 

10Okahanura ensoni habwenju yawe, namaraho amahanga maingi, wasisira 
obwomezi bwawe wenka. 

11Baitu ibale eriri omu kisika lirigambira haiguru, nomuraba oguli omu miti 
guliragarukamu. 

12Ziribona ogu arukwombeka orubuga nesagama, nagumya orubuga 
habwobutahiki'ra! 

13Dora, kinu tikirugire hali MUKAMA wamahe abantu okutalibanira omu'ro, 
namahanga okwejwahya habwebitarumu?  

14Baitu ensi, eriijuna okumanya okwekitinisa kya MUKAMA, nkamaizi 
okugasweka enyanja. 

15Ziribona ogu anyisa mutahiwe ekitamiza, noyongeraho ebyomunda byawe, 
nomutamiza orole're enjuro zabu! 

16Oijuire ensoni omu kiikaro kyekitinisa: naiwe onywe ofoke nkatasazirwe; 
empwahwa eyomukono gwobulyo ogwa MUKAMA erikuhindu'rwa, nensoni 
nyingi ziriba ha kitinisa kyawe. 

17Baitu itima eryakozirwe Lebanoni lirikusweka, nokuhwereke'ra okwebisoro 
okwabitinisize; habwesagama yabantu, kandi habwitima eryakozirwe ensi, 
norubuga nabona abaruikaramu. 

18Ekisisani ekisaruirwe nikigasa ki omukozi wakyo okusisasura? ekisisani 
ekyagibwe kandi omwegesa webisuba, omukozi womulimogwe okukyesiga? 
okukora ebisisani ebitarukugamba?  

19Ziribona ogu arukugambira omuti ati Sisimuka; kandi ibale eritagamba ati 
Imuka! Eki kiryegesa? dora, kiswekerwe nezabu nefeza, kunu busamu orwoya 
na kake omunda yakyo. 

20Baitu MUKAMA ali omu yekaruye erukwera: ensi yona eculere omu maisoge. 

Habakuki 3 

1OKUSABA kwa Habakuki nabi, okwa Sigionosi. 

2Ai MUKAMA nkahu'ra okuranganwa kwawe, ntinire: Ai MUKAMA, imukya 
omulimo gwawe hagati yemyaka, Hagati yemyeka ogumanyise; Omu kiniga 
oijuke okuganyira. 

3Ruhanga akaruga Temani, Kandi Arukwera akaruga orusozi Parani. [ Sera. 
Ekitinisakye kyasweka iguru, Ensi yaijura okukugizibwakwe. 

4Nokwangasanakwe kukaba kuli nkomusana; Yaba namaranga nigaruga omu 
ngaroze: Kandi nuho haroho okusereka amanige. 

5Omu maisoge hakagenda orufu, Nengobe zomu'ro zaruga ahali ebigerebye. 

6Akeme'raho yalenga ensi; Yarora, yararangya amahanga: Nensozi ezitalihaho 
zirahizibwa, Obusobozi obwebiro nebiro bwainama; Amagendaga gaba nkaira. 

7Nkarora ehema za Kusani omu bujune: Ebikingyo ebyensi ya Midiani 
byatengeta. 

8MUKAMA akabihi'rwa ebyambu? Ekiniga kyawe kikaba kiri ha byambu? Rundi 
okubihirwa kwawe ha nyanja, Iwe okutemba okatemba embarasi zawe, Egali 
zawe ezokujuna?  

9Obuta bwawe bukaforwa kwonka; Ebirahiro hali enganda kyaba kigambo 
ekigumire. [Sera. Okasamu ensi nebyambu. 

10Ensozi zakubona zatina; Ebitungezi byamaizi byahinguraho: Enyanja yaleta 
iraka lyayo, Yaimukya haiguru emikono yayo. 

11Izoba nokwezi byayeme'raho omu biikaro byabyo; Habwomusana ogwengobe 
zawe nkokuzagenzire, Habwokwengengeta kwicumi lyawe erirukwangasana. 

12Okaraba omu nsi omu kubihirwa, Wahura amahanga omu kiniga. 

13Okarugayo habwokunua abantu bawe, Habwokujuna ogu ouwasesereho 
amagita; Okuhutaza omutwe ogwomu nju eyomubi, Wasukura emiganda 
okuhikya ebikya. 

14Okacumita emitwe yabarwanibe nemihundaye wenka: [Sera Bakaija 
nkakairingwa okurahiza nyowe: Okusemererwa kwabu kukaba kuli okulya omu 
nsita omunaku. 

15Okaraba omu nyanja nembarasi zawe, Omutomo ogwamaizi gamani. 

16Nkahu'ra, enda yange yatukumira, Eminwa yange yatengeta habwiraka; 
Okujunda kwataha omu magufa gange, natukumira omu kiikaro kyange; Nyowe 
mpumule omu biro byobujune, Obubiriizara abantu abamuramagira ebitebe. 

17Baitu omuti omutini nobugutalyakya, Kunu ebyana tibirizoka omu mizabibu; 
Okutalibana okwaha muzeituni kulihwaho, Nemisiri terireta ebyokulya; 
Amagana galihwera omu masibiko. Kunu tihaliba ente omu rugo:  

18Baitu nyowe ndisemererwa omu MUKAMA, Ndikyanganukira Ruhanga 
wokujunwa kwange. 

19YAHWE Mukama nigo mani gange, Kandi afora ebigere byange nkebigere 
byensa, Kandi alingendesa ha biikaro byange ebiraihire. Yomukuru wabazini, 
yebintu byange ebigamba ebyemigoyo. 

  



1550 

 

 
Bible in Runyoro-Rutooro 

© 1964 Bible Society of Uganda. 
 

 

 

 

Zefaniya 

Zefaniya 1 

1EKIGAMBO kya MUKAMA ekyaizire hali Zefaniya mutabani wa Kusi, mutabani 
wa Gedaliya, mutabani wa Amaliya, mutabani wa Hezekiya omu biro bya Yosiya 
mutabani wa Amoni, omukama wa Yuda. 

2Ndihwerekereza kimu ebintu byona okuruga ha maiso gitaka, agambire 
MUKAMA. 

3Ndihwerekereza enyonyi ezomu mwanya, nencu ezomu nyanja, nenkonge 
hamu nababi; kandi ndimaraho abantu okuruga ha maiso gitaka, agambire 
MUKAMA. 

4Kandi ndigo'ra omukono gwange ha Yuda, na ha bona abomu Yerusalemu; 
kandi ndimaraho ekicweka kya Baali ekisigaireho okuruga omu kiikaro, kinu, 
nibara erya Abakemali hamu na banyakatagara;  

5Nabo abaramya ihe erya haiguru ha ruguru, yenju, nabo abakuramya, 
abarahi'ra MUKAMA nibarahira Malikamu;  

6nabo abagarukireyo enyuma okutahondera MUKAMA; nabo abataraseruire 
MUKAMA, nobukwakuba okumukaguza. 

7Culera ahali Mukama RUHANGA kimalize okuhika: baitu MUKAMA atekanize 
ekyonzira ayereze abagenyibe. 

8Kandi kirihika ha kiro ekyekyonzira kya MUKAMA, nyowe ndibonabonesa 
abakuru, na batabani bomukama, nabo bona abajwara ebyokujwara 
byabanyaihanga. 

9Kandi ha kiro eki ndibonabonesa abo bona abaguruka ekiti kyomulyango, 
abaijuza enju ya mukama wabu itima nobugobya. 

10Kandi ha kiro eki, agambire MUKAMA, halibaho iraka eryokwamuza niriruga 
ha irembo erencu, nokucura kuliruga ha rubaju orwakabiri, nokuhinda okukoto 
kuliruga ha busozi. 

11Mucule, inywe abomu Makitesi, baitu abantu bona aba Kanani hahwerekerire: 
bona abayatwekere feza bahoireho. 

12Kandi kirihika omu kasumi ako, nyowe ndise'ra Yerusalemu netabaza; kandi 
ndibonabonesa abasaija abahumuire, ebikanja byabu bigenzire hansi, 
abagamba ngu MUKAMA talikora ebirungi, kunu talikora ebibi. 

13Nitungo lyabu lirifoka eminyago, namaju gabu galifoka ebitongo: ego, 
balyombeka amaju, baitu tabaligaikaramu; kandi balibyara engonjo zemizabibu, 
kunu tibalinywa amarwa gamu. 

14Ekiro ekikuru ekya MUKAMA kiri haihi nikyanguha muno, iraka eryekiro kya 
MUKAMA; nuho omusaija emanzi a'ra muno. 

15Ekiro eki nikyo kiro kyekiniga, ekiro ekyobujune nekyomuhito, ekiro 
ekyokuhikya nekyebitongo, ekiro ekyomumuirima nekyekizima, kasira, ekiro 
ekyengwara nekyokurahya engoma,  

16okurwana nembuga eziroho muhuruzi, nokurwana nenkomera eziraihire. 

17Kandi ndiretera abantu omuhito, nokugenda baligenda nkabafu bamaiso, 
baitu bakasisira MUKAMA: nesagama yabu eriseseka nkecucu, nemibiri yabu 
nkobusa. 

18Nobuzakuba efeza zabu nobuzakuba ezabu zabu tizirisobora kubajuna ha kiro 
ekyekiniga kya MUKAMA; baitu ensi yona eryokebwa nomu'ro ogwihalirye: 
baitu alihikiriza empero, ego, empero eyokutinisa, eyabo bona abarukuikara 
omunsi. 

Zefaniya 2 

1MWESOROZE hamu, ego mwesoroze hamu iwe ihanga eritanyina ensoni;  

2ekiragiro kitakazaire, ekiro kitakahinguireho nkebisunga, ekiniga ekingi ekya 
MUKAMA kitakabahikireho. 

3MUKAMA, inywena abaculezi abensi, abakozire ebyobulyobye; muse're 
okuhiki'ra, muse're obuculezi: rundi muliserekwa omu kiro kyekiniga kya 
MUKAMA. 

4Baitu Gaza erisigwa. na Asikeroni eriba bitongo: balibinga Asidoni omu 
ihangwe, na Ekeroni erisimburwamu. 

5Ziribona abaikara ha musa gwenyanja, ihanga Eryabakereti! Ekigambo kya 
MUKAMA nikirwana naiwe Kanani, ensi Yabafirisiti; ndibahwerekereza, kunu 
tibaliba aikara omu. 

6Nomusa gwenyanja guliba malisizo, hamu nobuju bwabalisa namasibiko 
gembuzi. 

7Nomusa guliba habwabenju ya Yuda abalisigaraho; balirisiza oku embuzi zabu: 
omu maju ga Asikeroni balibyama ekiro; baitu MUKAMA Ruhanga wabu 
alibabungira, okuga'ra abo abasemenguire, . 

8Nkahu'ra ekijumo kya Moabu, nokujuma kwabanba ba Amoni, okubajumire 
abantu bange, nibenyumiriza ha mutano gwabu. 

9Nukwo nkokundi omwomezi, agambire MUKAMA wamahe, Ruhanga wa 
Isareri, ati Mazimakwo Moabu erifoka nka Sodumu, nabana ba Amoni nka 

Gomora, obutaka bwomumya, nebina byekisura, nekitongo ekitahwaho: abantu 
bange abasigaireho balibanyaga, nabihanga lyange abasigaireho baligwetwa. 

10Nikyo balitunga habwemyehembo yabu, baitu bakajuma nibenyumiza bonka 
ha bantu ba MUKAMA, wamahe. 

11MUKAMA aliba wokutinisa namberebali: baitu alyanura abacwezi bona 
abahansi; kandi abntu balimuramya, omuntu wena omu kiikarokye, amazinga 
gona agamahanga. 

12Nainywe Abanyesyopia, muliitwa busitama yange. 

13Kandi aligo'ra omukonogwe hali obukizi bwemoso, nahwerekereza Asura; 
kandi alifora Nineve ekitongo, ekyomere nkirungu. 

14Kandi ente ziribyama hagati yayo, nebisoro byona ebyabamahanga: enzikere 
nenyamununag ziriikara omu mitwe yenyomyo zayo: iraka lyazo lirizinira omu 
bihengezi; ebigongo biriba ha miryango: baitu asukuire omulimo gwemikogoto. 

15Nurwo orubuga orwokusemererwa orwaikaraga omu mutima gwarwo ngu 
Nyowe ndoho, kunu busaho ondi rundi nyowe nyenka: ka rufokere ekitongo, 
ekiikaro kyebisoro okubyamamu! wena anyakuhinguraho alisimuza, alitengesa 
omukonogwe. 

Zefaniya 3 

1ZIRIMUBONA ogu owebwereme kandi asisikaire, orubuga orurukwendereza! 

2Atahu're iraka: ataikiriza okubonabonesebwa; atesige MUKAMA; atai're haihi 
Ruhangawe. 

3Abakurube hagatiye ntale ezirukububura; abacwibe abemisango ndumbizi 
ezekiro; tibagasa kantu okusiisa obuire. 

4Banabibe bantu bencwangya kandi abahyangya: banyakatagarabe basisire 
harukwera, bagirire ebiragiro itima. 

5MUKAMA hagati yarwo nuwe ahikirire; talikora okutahiki'ra; bukyabukya, 
asuku'ra ebyobulyobye, tarukulemwa; baitu abatali bokuhiki'ra tibarukumanya 
ensoni. 

6Mazireho amahanga, enkomera zabu zisigirwe; nfoire engudo zabu ebitongo, 
busaho ahinguireho: embuga zabu zihwerekereire, tiharoho muntu, tiharoho 
owokukikaramu. 

7Nagamba nti Mazimakwo olintina, oliikiriza okugambi'rwa; nukwo enjuye 
eyokuikaramu ereke okumarwaho, nka byona okubiri ebinahunuire namberali: 
baitu bakazinduka okuimuka nokusisa engeso zabu zona. 

8Nukwo mulinde nyowe, agambire MUKAMA, okuhikya ekiro eki obundiimukira 
omuhigo: baitu malirire okusoroza amahanga, nsoroze obukama, mbaseseho 
okubihirwa kwange, ekiniga kyange kyona ekyamani; baitu ensi yona 
eryokebwa nomu'ro ogwihali ryange. 

9Baitu nubwo ndihindu'ra amahanga orulimi orusemire, bona bakunge ibara lya 
MUKAMA, okumuko'ra nomutima gumu. 

10Okuruga nseri yebyambu bya Esyopiya abo abanyesengereza, omuhara 
wabantu bange abararangira balireta ekihongwa kyange. 

11Omu kiro eki iwe tolikwatwa ensoni habwengeso zawe zona, 
nkokuwansisiraga: baitu nubwo ndiiha hagati yawe abawe abarukwenyumiza 
nemyembo, kandi taligaruka okuba nemyehembo omu rusozi rwange 
orurukwera. 

12Baitu ndisiga hagati yawe abantu abobujune kandi abanaku, kandi balyesiga 
ibara lya MUKAMA. 

13Abaisareri abalisigaraho tibalikora okutahiki'ra, nobukwakuba okubiha 
ebisuba; norulimi orwobugobya tirulizoka omu kamwa kabu: baitu balirya, 
balibyama, kunu busaho alibatinisa. 

14Zina iwe omuhara wa Sayuni, mutoke inywe Isareri; semererwa, okyanganuka 
nomutima gwona, iwe omuhara wa Yerusalemu. 

15MUKAMA aihireho emisango yawe, abingire omunyanzigwa wawe; omukama 
wa Isareri, MUKAMA, ali hagati yawe: toligaruka okutina akabi. 

16Ha kiro eki kirigambirwa Yerusalemu ngu Otatina: Iwe Sayuni emikono yawe 
etakwatwa obugara. 

17MUKAMA Ruhanga wawe ali hagati yawe, alikukyanganukiraho nokuzina. 

18Ndisoroza abo abarukuganya habwokuso'rokana okwatairweho, abakaba bali 
bomuliwe: obulemezi abakaba bali bomuliwe: obulemezi obukaba buli halirwo 
bwaba ekijumo namberebali:  

19Dora, omu biro ebi ndijunaniza abo bona abakubonabonesa: kandi ndijuna ogu 
arukucumbagira, ninsoroza ogu ayabingirwe; kandi ndibafora 
ekyokukugizibwa kandi ibara, abo abakwasirwe ensoni omu nsi zona. 

20Omu biro ebi ndibatahyamu, kandi omu biro ebi ndibasoroza: baitu ndibafora 
ibara nekyokukugizibwa omu mahanga gona agahansi, obundiga'ra abawe 
abasenguirwe omu maiso ganyu, agambire MUKAMA. 

Hagai 

Hagai 1 

1OMU mwaka gwakabiri gwa Daliyo omukama, omu kwezi kwa mukaga, ha kiro 
kyokubanza ekyokwezi, ekigambo kya MUKAMA kikaija habwa Hagai nabi hali 
Zerubaberi mutabani wa Sealityeri, omulemi wa Yuda, na hali Yosuha mutabani 
wa Yehozadaki, nyakatagara omukuru wabu, nagamba anti 

2Nukwo agambire MUKAMA wamahe ati Abantu banu nibagamba ngu Tikali 
kasumi itwe okuija, akasumi akokwembekeramu enju ya MUKAMA. 

3Nubwo ekigambo kya MUKAMA kyaija habwa Hagai nabi ngu 

4Niko kasumi inywe inywenka okuikara omu maju ganyu agaroho embaho, 
nenju enu ikaire kitongo?  

5Nubwo hati bunu, agambira MUKAMA wamahe ati Mute omutima ha mihanda 
yanyu. 

6Mukasiga bingi, mwahunika bike; mulya, baitu timuiguta, munywa, baitu 
ebyokunywa tibibamara; mujwara, baitu busaho omulinywe atagasire; kandi 
ogu anyakukolereza empera, akolereza empera agite omu nsahu efumukire. 

7Nukwo agambira MUKAMA wamahe ati Mute omutima ha mihanda yanyu. 

8Mutembe ensozi, mulete emiti, mwombeke enju; nanyowe ndigisemererwamu, 
kandi ndigisemererwamu, kandi ndikugizibwa, agambire MUKAMA. 

9Mukanihira, bingi, baitu dora byaba bike; kandi obumwabihunikire nyowe 
nabihimbisa. Habwaki? agambire MUKAMA wamahe. Habwenju yange ikaire 
kitongo, inywe nimuikara omuntu wena hali enjuye wenka. 

10Nikyo habwanyu iguru lirekire okunaga orume nitaka lirekere okwana ebyana 
byalyo. 

11Kandi nayeta ekihe okuizira ensi, nensozi, nengano, namarwa, namagita, nebi 
itaka ebirizara, nabantu, nente, nokutalibana kwona okwemikono/ 

12Nubwo Zerubaberi mutabani wa Sealityeri, na Yosuha mutabani wa 
Yehozadaki nyakatagara mukuru wabu, hamu nabantu abasigaireho, bahu'ra 
iraka erya MUKAMA Ruhanga wabu, nebigambo bya Hagai nabi, nka MUKAMA 
Ruhanga wabu okuyamutumire; abantu batina omu maiso ga MUKAMA. 

13Nubwo Hagai omukwenda wa MUKAMA hali abantu ati Nyowe ndi hamu 
nainywe, agambire MUKAMA. 

14MUKAMA yaimukya omwoyo gwa Sealityeri, omulemi wa Yuda, nomwoyo 
gwa Yosuha mutabani wa Yehozadaki, nyakatagara mukuru wabu, nomwoyo 

gwabantu bona abasigaireho; baija bakora omulimo omu nju ya MUKAMA 
wamahe. 

15Ruhanga wabu, ha kiro kyamakumi abiri mu bina ekyokwezi, omu kwezi wa 
mukaga, omu mwaka gwakabiri gwa Daliyo omukama. 

Hagai 2 

1OMU kwezi kwa musanju, ha kiro kyamakumi abiri mu kimu ekyokwezi, 
ekigambo kya MUKAMA kikaija habwa Hagai nabi ngu 

2Gambira hati bunu Zerubabeli mutabani wa Sealityeri, omulemi wa Yuda, na 
Yosuha mutabani wa Yehozadaki nyakatagara mukuru wabu, nabantu 
abasigaireho nogamba oti 

3Noha asigaire omulinywe ayaboine enju enu omu kitinisa kyayo ekyaira? kandi 
hati bunu mugiboine eri eta? terukusisana omu maiso ganyu nketali kintu?  

4Baitu hati foka wamani, iwe Zerubaberi, agambire MUKAMA; foka wa mani, iwe 
Yosuha mutabani wa Yehozadaki, nyakatagara mukuru wabu; mufoke wamani 
inywena abantu abensi, agambire MUKAMA, mukole emirimo: baitu nyowe ndi 
hamu nainywe, agambire MUKAMA wamahe,  

5nkekigambo okukiri ekinaragaine nainywe obumwarugire omu Misiri, 
nomwoyo gwange gwaikara omulinywe: mutatina. 

6Baitu nukwo agambire MUKAMA wamahe ati Hasigaireho omurundi gumu, 
akacu kake, nyowe nditengesa iguru, nensi, nenyanja, nobwe're;  

7kandi nditengesa amahanga gona, nebintu ebirukwendwa ebyamahanga gona 
biriija, kandi ndiijuza enju enu ekitinisa, agambire MUKAMA wamahe. 

8Efeza zange, nezabu zange, agambire, MUKAMA wamahe. 

9Ekitinisa kyenju enu eyahanyuma kirikira obukuru ekyeyokubanza, agambire 
MUKAMA wamahe: kandi omu kiikaro kinu nuho ndihera obusinge, agambire 
MUKAMA wamahe. 

10Ha kiro kyamakumi abiri mu bina ekyokwezi kwomwenda, omu mwaka gwa 
Daliyo ogwakabiri, ekigamba kya MUKAMA kikaija habwa Hagai nabi ngu 

11Nukwo agambire MUKAMA wamahe ati Mukaguze nu banyakatagara 
ebyebiragiro muti 

12Omuntu obwahimbira omu byebu ebyorugoyerwe enyama erukwera, nakora 
ha mugati nebyebubye, rundi ha busera, rundi ha marwa, rundi ha magita, rundi 
ha byokulya byona ebi birikofa ebirukwera? Banyakatagara bagarukama 
nibagamba ngu Nangwa. 

13Nubwo Hagai yagamba ati Rundi omuntu atasemire habwokukora ha 
mutumbi obwaliba nakoraho kyona hali ebi byona, kirifoka kitasemire? 
Banyakatagara bagarukamu nibagamba ngu Kirifoka kitasemire. 

14Nubwo Hagai yagarukamu yagamba ati Nukwo abantu banu bali bati, kandi 
nukwo ihanga linu liri liti omu maiso gange, agambire MUKAMA; kandi nukwo 
guli guti omulimo gwona ogwengaro zabu; kandi eki ekibahongyayo tekisemire. 

15Kandi hati bunu, mbesengerize, mutekereze okuruga hati nokugaruka 
enyuma, ibale litakatairwe ha ibale omu yekaru ya MUKAMA:  

16omu biro ebi byona, omuntu obuyeiziraga omutomu gwebirengo amakumi 
abiri, habaho ikumi lisa; omuntu obuyaiziraga omutabiro gwamarwa okutaha 
eminaga amakumi atano, habaho abiri masa. 

17Nkabatera nokuhukurwa nokuhumba norubale omu mulimo gwona 
ogwengaro zanyu; baitu mutahindukire nyowe, agambire MUKAMA. 

18Mutekereze, mbesengerize, okuruga hati nokugaruka enyuma, okuruga ha 
kiro kyamakumi abiri na bina ekyokwezi kwomwenda, okuruga ha kiro 
ekibataireho emiganda yeyekaru ya MUKAMA, mukitekereze. 

19Embibo ekiri omu nguli? ego, omuzabibu, nomutini, nakomamahanga, 
nomuzeituni tekazaire; okuruga hati ndabahaga omugisa. 

20Kandi ekigambo kya MUKAMA kikaija omurundi ogwakabiri hali Hagai omu 
kiro kyamakumi abiri mu bina ekyokwezi, ngu Gambira Zerubaberi,  

21omulemi wa Yuda oti Nditenges iguru nensi kandi ndijumika ekitebe 
ekyobukama, kandi ndihwerekereza amani agobukama bwamahanga;  

22Kandi ndijumika egali, nabo abagitembamu, nembarasi nabo abazitemba 
baligwa hansi, omuntu wena habwa busitama ya mugenziwe. 

23Omu kiro eki, agambire MUKAMA wamahe, nditwara iwe Zerubaberi, omuiru 
wange, mutabani wa Sealityeri, agambire MUKAMA, ndikufora nkempeta 
yemanyikirizo: baitu nyowe nkukomere, agambire MUKAMA wamahe. 

Zakaliya 

Zakaliya 1 

1OMU kwezi kwa munana, omu mwaka gwa Daliyo ogwakabiri, ekigambo kya 
MUKAMA kikaija hali Zakaliya mutabani wa Berekiya, mutabani wa 

2Ido nabi ngu MUKAMA akabihirwa muno baisenkuru inywe. 

3Nukwo agambire MUKAMA wamahe ati Mugaruke namberendi, agambire 
MUKAMA wamahe, nanyowe ndigaruka namberemuli, agambire MUKAMA 
wamahe. 

4Mutasisana nkabaisenkuru inywe, banabi abaira ababamirire ngu Nukwo 
agambire MUKAMA wamahe ati Mugaruke hati bunu muleke emihanda yanyu 
emibi, nengeso zanyu embi; baitu batahu're, nobukwakuba okuhu'ra nyowe, 
agambire MUKAMA. 

5Baisenkuru inywe balinkaha? nabanabi nibaikaraho bali bomezi ebiro byona?  

6Baitu ebigambo byange nebyange ebinataireho, ebinaragire abairu bange 
banabi, bitahike ha baisenkuru inywe? kandi bagaruka nibagamba ngu Nka 
MUKAMA wamahe okuyatekerize okutukora, nkemihanda yaitu okweri, kandi 
nkengeso zaitu okuziri, nukwo atukozire ati. 

7Ha kiro kyamakumi abiri mu bina ekyokwezi kwa ikumi na kumu, okwezi 
Sebati, omu mwaka gwa Daliyo ogwakabiri, ekigambo kya MUKAMA kikaija hali 
Zekaliya mutabani wa Berekiya, mutabani wa Ido nabi ati 

8Nkaroro ekiro, kandi dora omusaija yayem'ra hagati yemiti emikadasi ekaberi 
omu kihanga; kandi hanyumaye hakaba haroho embarasi ezengaju 
nezamayenje nezirukwera. 

9Nubwo nagamba nti Ai mukama wange, ebi kiki? Maraika akaba nabaza 
nanyowe yangambira ati Ndakwoleka binu okubiri. 

10Kandi omusaija akaba ayemerire hagati yemiti emikadesi yagarukamu 
nagamba ati Ebi nibyo MUKAMA ebiyantumire okugendagenda omu nsi yona. 

11Bagarukamu maraika wa MUKAMA akaba ayemerire hagati yemiti emikadesi, 
bagamba ngu Tumazire okugendagenda omu nsi, kandi dora, ensi yona eculire 
ehumuire. 

12Nubwo maraika wa MUKAMA yagarukamu yagamba ati Ai MUKAMA wamahe, 
olihikya nkaha okutuganyira Yerusalemu nembuga za Yuda, eziwabihirirwe 
emyaka egi ensanju?  

13Kandi MUKAMA yagarukamu maraika ayabalize nanyowe ebigambo ebirungi, 
ebigambo ebyokuhumuza. 

14Nukwo maraika yabalize nanyowe yangambira ati Yami'ra nogamba oti 
Nukwo agambire MUKAMA wamahe ati Nkwasirwe ihali habwa Yerusalemu na 
habwa Sayuni nihali eringi muno. 

15Kandi mbihirwe muno amahanga agahumuire: baitu nyowe nkaba mbihirwe 
kake, kandi bo bayongera okubonabonesa oku. 

16Nikyo MUKAMA agambire ati Ngarukire Yerusalemu ebyokuganyira; enju 
yange eryombekwamu, agambire MUKAMA wamahe, kandi omuguha 
gulicundwa ha Yerusalemu. 

17Garuka okwami'ra nogamba oti Nukwo agambire MUKAMA wamahe ati 
Embuga zange zirigaruka okugaliha hona habwokutunga omugisa; kandi 
MUKAMA aligaruka okuhumuza Sayuni, aligaruka okukomamu Yelusalemu. 

18Naimukya amaiso gange, narora, kandi dora, amahembe ana. 

19Nagambira maraika ayabalize nanyowe nti Ganu gaki? Yangarukamu ati Nigo 
mahembe agarahize Yuda, na Isareri na yerusalemu. 

20MUKAMA yanyoleka abahesi bana. 

21Nubwo nagamba nti Banu baizire okukora ki? Yagamba ati Ago nigo mahembe 
agararangize Yuda nukwo omuntu wena okuimukya ataimukye omutwegwe: 
baitu banu baizire okugakanga, okunaga hansi amahembe gamahanga, 
abaimukize ihembe lyabu hali ensi ya Yuda okugirahiza. 

Zakaliya 2 

1NIMUKYA amaiso gange, narora, kandi dora, omusaija anyina orukoba 
orurukulenga omu mukonogwe. 

2Nubwo nagamba ati Nogenda nkaha? Yangambira ati Ok lenga Yerusalemu, 
okurora okugaliha kwayo okukuli, nokuraiha kwayo okukuli. 

3Kandi dora, maraika akaba nabaza nanyowe yaturuka, kandi maraika ondi 
yarugayo okumutangi’ra,  

4yamugambira ati Iruka ogambire ogu oti yerusalemu eriikarwamu nkebika 
ebitanyina orugo, habwa Bantu baingi nente nyingi abalibamu. 

5Baitu, MUKAMA agambire ati nyowe ndabaga namberali nkorugo rwomu’ro ha 
mbuju zona, kandi ndabaga ekitinisa hagatiye. 

6Muije, muije, muiruke okurugayo omu nsi yiobukizi bwemoso, agambire 
MUKAMA: baitu mbunjaire hona nkemiyaga ena eyiguru, agambire MUKAMA. 

7Ija Sayuni oiruke, iwe arukuikara nomuhara wa Baburoni. 

8Baitu nukwo agambire MUKAMA wamahe ati Habwekitinisa antumire hali 
amahanga agakunyagire, baitu wena akora haliwe buli akozire ha mboni 
yerisolye. 

9Baitu dora, nditengesa omukono gwange namberebali, kandi balifoka 
eminyago hali abo ababako’raga: kandi mulimanya ngu MUKAMA wamahe 
nuwe antumire. 

10Zina osemererwe, iwe omuhara wa Sayuni: baitu dora, ninyija, kandi 
ndaikaraga omuliwe hagati, agambire MUKAMA. 

11Namahanga maingi galiterana na MUKAMA ha kiro eki kandi baliba abantu 
bange: ndaikaraga omuliwe hagati kandi olimanya ngu MUKAMA wamahe 
antumire namberoli. 

12Kandi MUKAMA aligwetwa Yuda nkomugabogwe omu nsi erukwera, kandi 
aligaruka okukomamu Yerusalemu. 

13Muculere inywe abanyina omubiri, omu maiso ga MUKAMA: baitu asisimukire 
omu ekiirukwera. 

Zakaliya 3 

1KANDI yanyoleka Yosuha nyakatgara mukuru wabu ayemerire omu maiso ga 
maraika wa MUKAMA, na Setani ayemerire ha mukonogwe ogwobulyo 
okumubiriki’ra. 

2MUKAMA yagambira Setani ati MUKAMA akuhane iwe Setani; ego, MUKAMA 
ayakomeremu Yerusalemu akuhane: tinikyo kicumuro ekyasahuirwe omu 
mu’ro?  

3Lero Yosuha akaba ajwire ebyokujwara ebisisikaire, yayeme’ra omu maiso ga 
maraika. 

4Yagarukamu yagambira abo abakaba bemerire omu maisoge ati Muiheho 
ebyokujwara ebisisiskaire. Yagambira uwe ati Dora, nkuihireho okutahiki’ra 
kwawe, kandi ndikujweka ebyokujwara ebyomutoro. 

5Nyowe nagamba nti Bamute ha mutwe ekiremba ekisemire. Nukwo bamute ha 
mutwe ekiremba ekisemire, bamujweka ebyokujwara; maraika wa MUKAMA 
yayeme’raho. 

6Maraika wa MUKAMA yagambira Yosuha muno ati Nukwo agambire 

7MUKAMA wamahe ati Obworagenderaga omu mihanda yange, kandi 
obworayerindaga ekiragiro kyange, niwe oracweraga emisango enju yange, 
kandi oralindaga ezigati zange, kandi ndikuha omwanya ogwokui’ra hamu na 
banu abemerire haihi. 

8Hu’ra ‘nu iwe Yosuha nyakatagara mukuru wabu, iwe nabatahi bawe abaika’ra 
omu maiso gawe; baitu baba Bantu abokuro’raho: baitu dora, ndisindika omuiru 
ange Itagi. 

9Baitu dora, ibale erinataire omu maiso ga Yosuha; ha ibale limu haroho amaiso 
musanju: dora, ndisarura okusarurwa kwalyo, agambire MUKAMA wamahe, 
kandi ndiihaho kiro kimu. 

10Ha kiro eki, agambire MUKAMA wamahe murayetangana omuntu wena 
mutahiwe, hansi yomuzabibu na hansi yomutini. 

Zakaliya 4 

1KANDI maraika ayabalize nanyowe yagaruka okuija, yansisimura, nkomuntu 
okwasisimurwa omu turotwe. 

2Yangambira ati Norora ki? Nagamba nti Ndozire, kandi dora, ebikondo 
kyetabaza ekyezabu yonka, nekibindi kyakyo kikiri eruguru, netabaza zakyo 
musanju zikiroho; emiseke musanju habwetabaza zona, eziri haruguru yakyo:  

3nemiti ebiri eyemizeituni haihi nakyo, gumu ha rubaju rwekibindi orwobulyo, 
nogundi ha rubaju rwakyo orwemoso. 

4Nagarukamu nabaza na maraika ayabalize nanyowe nagamba nti Binu biki 
mukama wange 

5Maraika ayabalize nanyowe yagarukamu nangambira ati Torukumanya ebi 
okubiri? Nagamba nti Nangwa, mukama wange. 

6Yagarukamu nangambira ati Kinu nikyo kigambo kya MUKAMA hali Zerubaberi 
ati Tihali habwobusobozi, nobuhokuba habwamani, baitu habwomwoyo 
gwange, agambire MUKAMA wamahe. 

7Niwoha iwe orusozi orukoto? Omu maiso ga Zerubaberi olifoka ekyeya: kandi 
aliturukya ibale erya ha ruguru nokutoka ngu Mugisa, mugisa gube haliryo. 

8Kandi ekigambo kya MUKAMA kyaija namberendi ngu 

9Emikono ya Zerubaberi ekataho emiganda yenju enu; nemikonoye niyo 
erigimara; kandi olimanya MUKAMA wamahe okwantumire namberoli. 

10Baitu noha agayire ekiro ekyebike? Baitu balisemererwa, balirora akabale 
akokulenga omu mukono gwa Zerubaberi, abo musanju, amaiso ga MUKAMA; 
bairukairuka okuhikya ensi yona. 

11Nyowe nagarukamu namugambira nti Emizeituni enu ebiri kiki, ha mukono 
gwobulyo ogwekikondo kyetabaza na ha mukono gwakyo ogwemoso?  

12Nagarukamu omurundi ogwakabiri, namugambira nti Amatagi ago abiri 
agemizeituni kiki, agali ha mbaju zeminwa ebiri eyezabu, agarukuitira amagita 
gezabu?  

13Yangarukamu nagamba ati Torukumanya ago okugali? Nagamba nti Nangwa 
mukama wange. 

14Nubwo yagamba ati Nibo bana babiri abamagita abarukweme’ra ahali 
Mukama wensi yona. 

Zakaliya 5 

1KANDI nagaruka okuimukya amaiso gange, narora kandi dora, omuzingo 
ogurukuhu’ruka. 

2Yangambira ati Oboine ki? Nagarukamu nti Mboine omuzingo ogurukuhu’ruka; 
okuraiha kwagwo mikono abiri, nokugaliha kwagwo mikono ikumi. 

3Nukwo yangambira ati Gunu nugwo mukyeno ogurukugenda nuguhika ensi 
yona: baitu omuntu wena aliiba alibingwamu ha rubaju rwagwo orumu 
nkokuguli, kandi omuntu wena alirahira alibingwamu ha rubaju rwagwo orundi 
nkokuguli. 

4Ndigusindikira gugende, agambire MUKAMA wamahe, kandi gulitaha omu nju 
yomusana, nomu nju yogu arukurahi’ra busa ibara lyange: kandi guliikara hagati 
yenjuye, kandi guligimaraho hamu nemiti yayo namabale gayo. 

5Nubwo maraika ayabalize nanyowe yaturuka, yangambira ati Imuka hati bunu 
amaiso gawe, orole eki ekirikuturuka. 

6Nagamba nti Kiki? Yagamba ati Niyo efa erukuturuka. Kandi yagamba ati 
Nukwo kusisana kwabu omu nsi zona:  

7(kandi dora, hafundurwa etaranta eyisasi: ) kandi onu mukazi aikalire omunda 
ya efa. 

8Yagamba ati Nubwo Bubi; yamusindika hansi omunda yefa: yanaga ekintu 
kiisasi ha munwa gwayo. 

9Nubwo naimukya amaiso gange, narora, kandi dora, haija bakazi babiri, kandi 
omuyaga gukaba guli omu mapapa gabu, lero bakaba banyina amapapa 
nkamapapa gekidongodongo: baimukya efa hagati yensi niguru. 

10Nubwo nagambira maraika ayabalize nanyowe nti Abo nibatwara nkaha efa?  

11Yangambira ati Okumwombekera enju omu nsi ya Sinara: kandi 
obweritekanizibwa, alitebwayo omu kiikarokye wenka. 

Zakaliya 6 

1KANDI nagaruka okuimukya amaiso gange, narora, kandi dora, harugayo egali 
ina hagati yensozi ibiri; kandi ensozi zikaba ziri ensozi zemiringa,  

2Ha gali eyokubanza hakaba haroho embarasi, ezengaju:  

3na ha gali eyakabiri embarasi ezamabamba. 

4Nubwo nagarukamu nagambira maraika ayabalize nanyowe nti Zinu nki 
mukama wange?  

5Maraika yagarukamu yangambira ati Ezi niyo miyaga ena eyiguru, erukuruga 
okweme’ra omu maiso ga Mukama wensi zona. 

6Egali enyakuroho embarasi ezirukuiragura negenda hali ensi eyobukizi 
bwemoso, nezirukwera zaturuka zazihondera; nezamabamba zaturuka zagenda 
hali ensi eyobukizi bwobulyo. 

7Nezakisakisaku zarugayo, zase’ra okugenda zigendegende omu nsi: yagamba 
ati Muruge hanu, mugendegenda omu nsi. Nukwo zagendagenda omu nsi. 

8Nubwo yanyami’ra nangambira ati, Ezi ezigenda hali ensi yobukizi bwemoso 
ziculire omwoyo gwange omu nsi yobukizi bwemoso. 

9Ekigambo kya MUKAMA kyaija namberendi ngu 

10Iha hali abo abasenguirwe, aba Heridai, naba Tobiya naba Yedaya; naiwe oije 
ha kiro eki, otahe omu nju ya Yosiya mutabani wa Zefaniya, nambere baizire 
abarugire Baburoni;  

11ego, iha nambere bali efeza nezabu, okole ekondo, ozite ha mutwa gwa Yosuha 
mutabani wa Yehozadaki nyakatagara wabu;  

12omugambire oti Nukwo agambire MUKAMA wamahe ati Dora, omuntu 
ibaralye Itagi; kandi alimera omu kiikarokye, kandi alyombeka yekaru ya 
MUKAMA:  

13nuwe alyombeka yekaru ya MUKAMA; kandi ogu alibaho ekitinisa, aliika'ra ha 
kitebekye nalema, kandi aliba nyakatagara ha kitebekye: kandi okuhunura 
ebyobusinge kuliikara hagati yebi byombi. 

14Nekondo ezi zirabaga za Heremu, na Tobiya na Yedaya na okuba ekiijukyo 
omu yekaru ya MUKAMA. 

15Nabo abali hara muno baliija balyombeka omu yekaru ya MUKAMA, kandi 
mulimanya ngu MUKAMA wamahe antumire namberemuli. Kandi eki kirihika, 
obumulyekamba okuhu'ra iraka erya MUKAMA Ruhanga wanyu 

Zakaliya 7 

1KANDI kikahika omu mwaka gwomukama Daliyo ogwakana, ekigambo kya 
MUKAMA kikaija hali Zekaliya ha kiro kyakana, ekyokwezi mwenda. okwezi 
Kisirevi. 

2Lero abomu Beseri bakatuma Sarezere na Regemu-mereki, nabasaija babu, 
okwesengereza embabazi za MUKAMA,  

3nokubaza na banyakatagara abenju ya MUKAMA wamahe nabanabi nibagamba 
ngu Kimpikirire oku'ra omu kwezi kwakatano, ninyesororamu, nkokunakoraga 
emyaka egi emingi?  

4Nubwo ekigambo kya MUKAMA wamahe kyaija namberendi ngu 

5Gambira abantu bona abomu nsi, na banyakatagara nogamba oti 
Obumwasibaga mwaganyaga omu kwezi kwakatano nomu kwezi kwa musanju, 
emyaka egi nsanju, mukasibira nyowe, nyowe nyenka?  

6Kandi obumulya nimunywa, timulya habwanyu, nokunywa habwanyu 
inywenka?  

7Tikibahikirire okuhu'ra ebigambo MUKAMA ekiyayamiririre habwa banabi 
abaira, Yerusalemu obwekaba erumu abantu, kandi obuyatungaga omugisa? 
nembuga zayo ezaygyehingulirize, nobukizi Bwobulyo, nekyeya obubikaba 
birumu abantu?  

8Kandi ekigambo kya MUKAMA kikaija hali Zekaliya ngu 

9Nukwo MUKAMA wamahe agambire ati Mucwege emisango eyobulyo, kandi 
mukoloege omuntu wena mugenziwe embabazi nokuganyira:  

10kandi muleke okwendereza omufakati, nobwekuba enfuzi, nobwakuba 
omunyaihanga, nobwakuba omunyaihanga, nobwakuba omunaku; kandi 
omuntu wena omulinywe aleke okutekereza kubi ha mugenziwe omu 
mutimagwe. 

11Baitu bakanga okuhu'ra, batera amabega, baigara amatu baleke okuhu'ra. 

12Ego, bakafora emitima yabu nkibale erigumire, dai, baleke okuhu'ra ebiragiro, 
nebigambo MUKAMA wamahe ebiyatwekere habwomwoyogwe omu mukono 
gwa banabi abaira; nikyo harugirayo ekiniga kingi hali MUKAMA wamahe. 

13Kandi kikahika uwe obuyayamirire bo bayanga okuhu'ra; nukwo bo 
balyami'ra nanyowe tindihu'ra, agambire MUKAMA wamahe;  

14baitu ndibarahiza nakai'ringwa omu mahanga gaon agabatakamanyaga. 
Nukwo ensi yafoka ekitongo hanyuma yabu, kunu omuntu nomu atagirabemu 
nobukwakuba okugaruka: baitu bakafora ensi esemire ekitongo. 

Zakaliya 8 

1KANDI ekigambo kya MUKAMA wamahe kikaija namberendi ngu 

2Nukwo agambire MUKAMA wamahe ati Nkwatirwe Sayuni ihali lingi, 
ngikwatirwe ihali nekiniga kingi. 

3Nukwo MUKAMA agambire ati Ngarukire hali Sayuni, kandi ndiikara hagati ya 
Yerusalemu: kandi Yerusalemu eryetwa orubuga rwamazima; norusozi orwa 
MUKAMA wamahe Orusozi orurukwera. 

4Nukwo agambire MUKAMA wamahe ati Baligaruka okuikara omu makute ga 
Yerusalemu abagurusi nabakaikuru, omuntu wena akwasire omuigogwe omu 
muknogwe habwobukuru bwemyaka. 

5Namakute agorubuga galiijura abojo nabaisiki nibazanira omu makute garwo. 

6Nukwo agambire MUKAMA wamahe ati Obukiraba kiri kyamahano omu maiso 
gabantu abebiro ebi abasigaireho, nomu maiso gange kiriba kyamahano? 
agambire MUKAMA wamahe. 

7Nukwo agambire MUKAMA wamahe ati Dora, ndijuna abantu bange omu nsi 
yoburugaizoba nomu nsi yabugwaizoba:  

8kandi baliba abantu bange, nanyowe ndiba Ruhanga wabu, omu mazima nomu 
kuhiki'ra. 

9Nukwo agambire MUKAMA wamahe ati Emikono yanyu efoke yamani, inywe 
abarukuhu'ra omu biro binu ebigambo binu ebiruga omu kanwa kabanabi, 
abakaba baloho ha kiro eki obubataireho emiganda eyenju ya MUKAMA 
wamahe, yekaru, eyombekwe. 

10Baitu okubanza hakiro eki hakaba hatoroho musara gwomuntu, nobugwakuba 
omusara gwekisoro; kunu hatabeho businge na kake hali ogu ayaturukaga 
nobwakuba ogu ayatahaga, habwomunyanzigwa: baitu nkanobesangana 
omuntu wena nomutahiwe. 

11Baitu hati bunu tindiba hali abantu banu abasigaireho nkokunkaba ndi omu 
biro byaira, agambire MUKAMA wamahe. 

12Baitu halibaho embibo eyobusinge; omuzabibu gulireta ebyana byagwo, 
nitaka lirireta ensagi zaryo, niguru lirireta orume; kandi ndigweta abantu banu 
abasigaireho ebigambo ebi byona. 

13Kandi kirihika, nkokumukaba muli omukyeno omu mahanga, inywe enju ya 
Yuda nenjeru ya Isareri, nukwo ndibajuna nti, kandi mulifoka omugisa: 
mutaatina, baitu emikono yanyu efoke yamani. 

14Baitu nukwo agambire MUKAMA wamahe ati Nkokunatekerize okubakora 
kubi, baisenkuru inywe obubyerema okumbihiza, agambire MUKAMA wamahe, 
nanyowe ntayeyijukye;  

15nukwo ngarukire okutekereza omu biro binu okukora kurungi Yerusalemu 
nenju ya Yuda: mutatina. 

16Binu nibyo bigambo ebimulikora; Mubazege omuntu wena amazima 
nomutahiwe; mucwege emisango eyobulyo neyobusinge omu malembo ganyu:  

17kunu omuntu wena omulinywe aleke okutekereza kubi omu mutimagwe hali 
mutahiwe; kunu mutagonza ekirahiro kyona ekyebisuba: baitu ebi byona nibyo 
ndukunoba, agambire MUKAMA. 

18Kandi ekigambo kya MUKAMA wamahe kyaija namberendi ngu 

19Nukwo agambire MUKAMA wamahe ati Okusiba okwokwezi kwakana, 
nokusiba okwakatano, nokusiba okwokwaikumi, kurabaga hali enju ya Yuda 
okusemererwa nokuhi'rwa, nobugenyi obwokusemererwa; nukwo mugonzege 
amazima nobusinge. 

20Nukwo agambire MUKAMA wamahe ati Kirigaruka okuhika, amahanga galiija, 
nabomu mbuga nyingi:  

21kandi obomu rubuga rumu baligenda hali orundi nibagamba ngu Muije 
tugende bwango okwesengereza embazbazi za MUKAMA, nokuse'ra MUKAMA 
wamahe: nanyowe ndigenda. 

22Ego, abantu baingi namahanga gamani, baliija okuse'ra MUKAMA wamahe 
omu Yerusalemu, nokwesengereza embabazi za MUKAMA. 

23Nukwo agambire MUKAMA wamahe ati Omu biro biri, abantu ikumi abomu 
ndimi zona ezamahanga, balikwata ha rugoye rwogu ali Omuyudaya, nibagamba 
ngu Tuligenda hamu nainywe, baitu tuhulire ngu Ruhanga nainywe. 

Zakaliya 9 

1OKURAGURA okwekigambo kya MUKAMA ha nsi ya Hadaraki, kandi Damasiko 
nikyo kiriba kihumuro kyakwo: baitu eriso lyabantu neryenganda zona eza 
Isareri liri ha MUKAMA:  

2kandi na Hamasi erukuhe'ranayo: Turo na Zidoni, baitu yamagezi maingi. 

3Kandi Turo akeyombekera orukomero, yatuma omutumo gwefeza nkecucu, 
nezabu enungi nkesabu eyomu muhanda. 

4Dora Mukama alimwaka ebye, kandi alitera amanige omu nyanja; kandi 
aliribwa omu'ro. 

5Asikeroni alikirora alitina; na Gaza kandi alisalirwa muno; na Ekeroni, baitu 
okunihirakwe kuliswazibwa: nomukama alihwereke'ra omu Gaza, na Asikeroni 
teriikarwamu abantu. 

6Kandi omwana owebitwekano aliikara omu Asidoni, kandi ndihwereke'ra 
emyehembo Yabafirisiti. 

7Kandi ndiihayo esagamaye omu kanwake, nebinugwabye ndibiiha hagati 
yamainoge; nauwe aliba ekicweka ekisigaireho habwa Ruhanga waitu: kandi 
aliba nkengabwa omu Ydua, na Ekeroni aliba Nkomuyebusi. 

8Kandi nditema orukande okwehinguliririza enju yange okurwana naihe, 
omuntu wena aleke okurabamu nobukwakuba okugaruka kunu omwenderezi 
wena taligarukamu okubarabamu obundi: baitu hati bunu nkiboine namaiso 
gange. 

9Semererwa muno, iwe omuhara wa Sayuni; toka, iwe omuhara wa Yerusalemu: 
dora, omukama wawe naija namberoli: wobulyo, kandi anyina okujuna, 
omuculezi, kandi atembere enkaina, nakakaina, ekyana kyenkaina. 

10Kandi ndimaraho egali ha Eferaimu, nembarasi ha Yerusalemu, nobuta 
bwobulemu bulimarwaho; kandi alibaza ebyobusinge hali amahanga: 
nokulemakwe kuliruga ha nyanja, nokuruga Ekyambu okuhika ha mpero zensi. 

11Kandi ebyawe, nabwesagama eyekiragano kyawe nsidikire abanyankomo 
bawe baruge omu kina hatarumu amaizi. 

12Muhindukire orukomero inywe abanyankomo abokunihira: na hati honka 
ningamba nti Ndikusasura emirundi ebiri. 

13Baitu ntegere Yuda nkobuta bwange, nyijuize obuta na Eferaimu; kandi 
ndiimukya abana bawe Sayuni, okurwana na batabani bawe Buyonani, kandi 
ndikufora okuba nka busitama eyomusaija emanzi. 

14Kandi MUKAMA alizoka ha ruguru yabu, nengobeye erituruka nkenkuba: 
kandi Mukama RUHANGA alitera engwara, kandi alituruka nakai'ringwa 
akobukizi bwobulyo. 

15MUKAMA wamahe alibalinda; kandi balirya, baliribata hansi amabale 
agomwesuso; balinywa, balitera obwogo nka habwamarwa: baliijura 
nkebibindi, nkoburugu obwekyoto. 

16Kandi MUKAMA Ruhanga wabu alibajuna omu kiro eki nkigana eryabantube: 
baitu baliba nkobubale obwekondo, buimukibwe haiguru ha ruguru yensiye. 

17Baitu omugisagwe ka mwingi, noburungibwe ka bwingi! engano erihisa 
abasigazi omugisa, namarwa agomutarara abaisiki. 

Zakaliya 10 



1567 

 

 
Bible in Runyoro-Rutooro 

© 1964 Bible Society of Uganda. 
 

 

 

 

1MUSABE MUKAMA enjura omu kasumi akenjura yobutoigo, musabe MUKAMA 
arukuleta enkuba; alibaha obutonya bwenjura, omuntu wena obunyansi omu 
kisaka 

2Baitu terafimu ikagamba ebitarumu, embandwa baboine ebisuba; kandi 
bakaroto'ra ebiroto ebyobugobya nibahumuliza busa: nikyo barukwegende'ra 
nkentama, babonabonesebwe baitu tiharoho mulisa. 

3Ekiniga kyange kyakire abalisa, kandi ndibabonabonesa embuzi-empaya, baitu 
MUKAMA wamahe abungire iganalye enju ya Yuda, alibafora okuba 
nkembarasiye enungi omu bulemu. 

4Haluwe haliruga ibale eryakalugu, haluwe haliruga omusomali, haluwe 
haliruga obuta bwobulemu, haluwe haliruga omulemi wena. 

5Kandi baliba nkabasaija bamani, nibalibatira hansi abanyanzigwa babu omu 
sabu eyemihanda omu bulemu; kandi balirwana, baitu MUKAMA ali hamu nabo: 
nabatemba embarasi baliswazibwa. 

6Kandi ndigumya enju ya Yuda, kandi ndijuna enju ya Yusufu, kandi ndibaga'ra 
baitu mbakwatirwe okuganyira; kandi baliba nkabantarabingire: baitu ninyowe 
MUKAMA Ruhanga wabu, kandi ndibahu'ra. 

7Kandi abomu Eferaimu baliba nkomusaija wamani, nomutima gwabu 
gulisemererwa nka habwamarwa: ego, abana babu balikirora, balisemererwa; 
omutima gwabu gulisemere'rwa MUKAMA. 

8Kandi ndibatereza, ndibasoroza; baitu mbacunguire kandi balikanya 
nkokubakanyaga. 

9Kandi ndibasiga omu mahanga, kandi balinyijuka omu nsi za hara: kandi 
baliikara nabana babu, kandi baligaruka. 

10Kandi ndigaruka okubaiha omu nsi ya Misiri, nimbasoroza okubaiha omu nsi 
ya Misiri, nimbasoroza okubaiha omu Asura; kandi ndibaleta omu nsi ya Gireadi 
na Lebanoni; kunu tihalibazokera omwanya. 

11Kandi aliraba omu nyanja eyomuhito, kandi alitera ebingozi byenyanja, 
nenziha zona eza Nilo ziryoma: nemyehembo eya Asura eribundazibwa, 
nomuigo gwobukama ogwa Misiri gulirugaho. 

12Kandi ndibagumya omu MUKAMA; kandi baligendagenda omu ibaralye, 
agambire MUKAMA. 

Zakaliya 11 

1KINGURA enyigi zawe Lebanoni, omu'ro gulye emikogoto yawe. 

2Cura, iwe omusambya, baitu okukogoto gugwire, baitu emirungi esisikaire: 
mucule, inywe emihomozi za Basani, baitu ekibira kyamani kigwire. 

3Iraka erokucura kwabalisa! baitu ekitinisa kyabu kisisikaire: iraka 
eryokububura kwentale ensigazi! baitu emyehembo ya Yorudani enyagirwe. 

4Nubwo agambire MUKAMA Ruhanga wange: ati Lisa igana eryokuitwa;  

5bakama bazo baziita, nibatekereza tibanyina omusango; kandi abo abazigura 
bagamba ngu MUKAMA asimwe, baitu ndi muguda: nabalisa bazo zonka 
tibaziganyira. 

6Baitu tindigaruka okuganyira abomu nsi, agambire MUKAMA: baitu dora, 
ndihayo abasaija omuntu wena omu mukono gwa mutahiwe, nomu mukono 
gwomukamawe, kandi balitema ensi, kandi tindibajuna omu mukono gwabu. 

7Nukwo nalisa igana eryokuitwa, abanaku mali abomu igana. Kandi natwara 
namberendi emiigo ebiro: ogumu nagweta Burungi, nogundi nagweta Obukoba; 
nalisa igana. 

8Kandi namaraho abalisa abo basatu omu kwezi kumu, baitu obwomezi bwange 
bukabatamwa, kandi nobwomezi bwabu bwatamwa nyowe. 

9Nubwo nagamba nti Tindibalisa: ekirukufa kife; nekirukuhwereke'ra 
kihwereke're; nabo abasigaraho balyangane emibiri yabu. 

10Nakwata omuigo gwange Burungi, nagucwamu habiri, ncwe ekiragano kyange 
ekinakozire namahanga gona. 

11Kandi gukacweka ha kiro eki: kandi nukwo abanaku abomu igana abahurire 
nyowe bamanya ngu nikyo kigambo kya MUKAMA. 

12Nabagambira nti Obumuraba nimusima, mumpe empera yange; kandi 
obumutasima muleke. Nubwo balenga empera yange ebicweka byefeza 
amakumi asatu. 

13MUKAMA yangambira ati Binagire omubumbi, omuhendo omurungi 
ogubandamire. Nakwata ebicweka byefeza amakumi asatu, nabinagira 
omubumbi omu nju ya MUKAMA. 

14Nubwo nacwamu habiri omuigo gwange ogundi, Bukoba, ncwe oruganda 
orwa Yuda na Isareri. 

15MUKAMA yangambira ati Garuka okutwara namberoli ebintu ebyomulisa 
omudomadoma. 

16Baitu dora, ndiimukya omulisa omu nsi, atalise'ra ezi ezihwerekerire, kunu 
talise'ra ezi ezirarangire, nobukwakuba okukiza ezihendekere; kunu talirisa ezi 
ezomire, baitu alirya enyama yezi ezigomokere, alitematema ebirenge byazo. 

17Ziribona omulisa ogu atarukugasa arukusiga igana! busitama eriba ha 
mukonogwe, na ha risolye eryobulyo: omukonogwe gulyomera kimu, nerisolye 
eryobulyo liriiga'rwa kimu. 

Zakaliya 12 

1OKURAGURA okwekigambo kya MUKAMA ha Isareri. Nukwo agambire 
MUKAMA arukubamba iguru, nataho emiganda eyensi, nako'ra omwoyo 
gwomuntu omundaye ati:  

2Dora, ndifora Yerusalemu empwahwa eyokuhumira hali amahanga gona 
agehingulirize, kandi eriba hali Yuda obubaligota Yerusalemu. 

3Kandi kirihika ha kiro eki, ndifora Yerusalemu ibale erirukulemera hali 
amahanga gona: bona abalihimba balihutara muno; kandi amahanga gona agaha 
nsi galyesoroza okurwana naryo. 

4Ha kiro eki, agambire MUKAMA, ndihuniriza embarasi yona, nogu agitemba 
ndimunaga iraro: kandi ndiigu'ra amaiso gange enju ya Yuda, kandi ndiita 
amaiso agembarasi yona eyamahanga. 

5Nabakuru ba Yuda baligamba omu mitima yabu ngu Abomu Yerusalemu nigo 
mani gange omu MUKAMA wamahe Ruhanga wabu. 

6Ha kiro eki ndifora abakuru ba Yuda nkekiswa kyomu'ro hagati yenku, kandi 
nkekimuli kyomu'ro hagati yabiba; kandi balirya amahanga gona ha mbaju zona, 
ha mukono gwobulyo na ha gwemoso: kandi Yerusalemu erigaruka okuikara 
omu kiikaro kyayo yonka, omu Yeruslamu. 

7Kandi MUKAMA alibanza okujuna ehema za Yuda, ekitinisa ekyenju ya Daudi 
nekitinisa ekyabomu Yerusalemu kireke okunyumizibwa okukira Yuda. 

8Ha kiro eki MUKAMA alisemba abomu Yerusalemu; kandi ogu atanyina mani 
omulibo alisisana nka Daudi; nenju ya Daudi eriba nka Ruhanga, nka maraika 
wa MUKAMA omu maiso gabu. 

9Kandi kirihika ha kiro eki, nyowe ndise'ra okuhwerekereza amahanga gona 
agaija okurwana na Yerusalemu. 

10Kandi ndisesa ha nju ya Daudi, na ha bomu Yerusalemu, omwoyo gwembabazi 
nogwokwesengereza; kandi balitunu'ra nyowe oubacumisire: kandi 
balimuganya nkomuntu okwaganya omwanawe omwojo omu wenka, kandi 
balisarirwa habwe, nkomuntu okwasalirwa omwanawe omuzigaijo. 

11Ha kiro eki halibaho okuganya kwingi omu Yerusalemu, nkokuganya okwa 
Hadadirimoni omu kihanga kya Megidoni. 

12Kandi ensi eriganya, ekitabu kyona habwakyo; ekitabu ekyenju ya Daudi 
hawakyo, nabakazi babu hawabu; ekitabu ekyenju ya Daudi hawakyo, nabakazi 
babu hawabu; ekitabu ekyenju ya Nasani hawakyo, na bakazi babu hawabu;  

13ekitabu ekyenju ya Levi hawakyo, na bakazi babu habwabu; ekitabu 
Ekyabasemei hawakyo, na bakazi babu hawabu;  

14ebitabu byona ebisigaraho, ekitabu kyona hawakyo, na bakazi babu hawabu. 

Zakaliya 13 

1HA kiro eki ensoro yamaizi eriigu'rwa enju ya Daudi nabomu Yerusalemu, 
habwebibi na habwokutasemera kwona. 

2Kandi kirihika ha kiro eki, agambire MUKAMA wamahe, nyowe ndimaraho 
amabara gebisisani omu nsi, kunu tigaligaruka okuijukwa: kandi na banabi 
nomuzimu omubi ndibaiha omu nsi. 

3Kandi kirihika, omuntu wena obwaliragura, ise na nyina abamuzaire 
balimugambira ngu Toliba mwomezi; baitu nobiha ebisuba omu ibara lya 
MUKAMA: kandi ise na nyina abamuzaire balimucumita obwaliragura. 

4Kandi kirihika ha kiro eki banabi balikwata ensoni omuntu wena 
habwokwolekwakwe obwaragura; kunu tibalijwara orugoye rwebyoya 
habwokugobya:  

5baitu aligamba ati Nyowe tindi nabi, ndi mulimi witaka; baitu nkaforwa omuiru 
rubale okuruga omu buto bwange. 

6Kandi omuntu alimugambira ati Ebihuta ebi kiki hagati yemikono yawe? 
Nubwo aligarukamu ati Nibyo nahutaire omu nju ya bene baitu. 

7Sisimuka iwe busitama okurwana nomulisa wange, okurwana nomuntu mutahi 
wange, agambire MUKAMA wamahe: tera omulisa entama ziriraranga; kandi 
ndihindura omukono gwange hali abana abato. 

8Kandi kirihika, omu nsi zona agambire MUKAMA, ebicweka bibiri ebyomu 
birihwerekerezebwa birifa; baitu ekyakasatu kirisigara omu. 

9Kandi ndirabya ekicweka ekyakasatu omu mu'ro, ndibasemeza nkefeza 
okwesemezebwa, ndibalenga nkezabu okwerengwa: balikunga ibara lyange, 
nanyowe ndibahu'ra: ndigamba nti Nibo bantu bange, bo baligamba ngu 
MUKAMA nuwe Ruhanga wange. 

Zakaliya 14 

1DORA, ekiro kya MUKAMA nikiija, eminyago yawe obweribaganizibwa hagati 
yawe. 

2Baitu ndisoroleza ha Yerusalemu amahanga gona okurwana; kandi orubuga 
rulinyagwa, nabakazi balihambwa: nekicweka ekyorubuga kirigenda omu 
kusengurwa, nabantu abasigaraho tibalihwereke'ra omu rubuga. 

3Nubwo MUKAMA alituruka, alirwana namahanga ago, nkokuyarwaine omu 
kiro kyobulemu. 

4Kandi ebigerebye biryeme'ra ha kiro eki ha rusozi Orwemizeituni rulyatika 
hagati, hali oburugaizoba na hali obugwaizoba, kandi halibaho ekihanga ekikoto 
muno, kandi ekicweka ekyorusozi kirii'rayo ha bukizi bwemoso, nekicweka 
kyarwo hali obukizi bwobulyo. 

5Kandi muliiruka omu kihanga ekyensozi zange; baitu ekihanga ekyensozi 
kirihika Azeri: ego muliiruka, nkokumwairukire okutengeta kwensi omu biro 
bya Uziya omukama wa Yuda: kandi MUKAMA Ruhanga wange aliija, 
nabarukwera bona hamu nauwe. 

6Kandi kirihika ha kiro eki, omusana tiguliba nokwangasana nomuirima:  

7baitu liriba izoba limu, MUKAMA eryamanyire; teri nyamusana kunu tikiri kiro: 
baitu kirihika akairirizi halibaho omusana. 

8Kandi kirihika ha kiro eki, amaizi agomire galiruga Yerusalemu; ekicweka 
kyago kirigenda ha nyanja yoburugaizoba, nekicweka kyago kirigenda ha nyanja 
yobugwaizoba: omu kyanda nomu byenjura nukwo kiriba kiti. 

9Kandi MUKAMA aliba omukama okulema ensi zona: ha kiro eki MUKAMA aliba 
omu, nibaralye liriba limu. 

10Ensi zona zirihindurwa nka Araba, okuruga Geba nokuhikya Rimoni ha rubaju 
rwa Yerusalemu rwobukizi bwobulyo; kandi erinyumizibwa, eriikara omu 
kiikaro kyayo, okuruga irembo lya Benyamini, nokuhikya ekiikaro kiirembo 
eryokubanza, okuhikya irembo erya karugu, nokuruga ha rukomero rwa 
Hananeri okuhikya endeba zomukama. 

11Nabasaija baliikara omu, kunu tihalibaho omukyeno obundi; baitu 
Yerusalemu eraikaraga hataroho kutina. 

12Kandi gunu nugwo guliba omuhito MUKAMA ogwalikwasa amahanga gona 
agarwaine na Yerusalemu: enyama eyemibiri yabu erihwe'ra bo bemerire 
nebigere byabu, namaiso gabu galihwe'ra omu bina byago, norulimi rwabu 
rulihwe'ra omu kanwa kabu. 

13Kandi kirihika ha kiro eki, obwogo bwingi oburuga hali MUKAMA buliba hagati 
yabu; kandi balikwatagana omuntu wena omukono wa mutahiwe, kandi 
omukonogwe guliimuka okurwana nomukono gwa mutahiwe. 

14Na Yuda nauwe alirwana na Yerusalemi; nobugunda obwamahanga gona 
agehingulirize bulisorozebwa, ezabu, nefaza, nebyorozebwa, ezabu, nefeza, 
nebyokujwara, bingi muno. 

15Kandi nukwo guliba guti omuhito ogwembarasi, ogwenyumbu, ogwengamira, 
kandi ogwenkaina, nogwebisoro byona ebiribaho omu nkande ezi, nkomuhito 
ogu okuguli. 

16Kandi kirihika, omuntu wena alisigaraho ha mahanga gona agaizire okurwana 
na Yerusalemu, alitabara omwaka nomwaka okuramya Omukama, MUKAMA 
wamahe, nokulya obugenyi bwenkande. 

17Kandi kirihika, omuntu wena owomu batibu byona ebyomunsi atalitabara 
Yerusalemu okuramya Omukam MUKAMA wamahe, bo batalinagirwa enjura. 

18Kandi ekitabu kya Misiri obubatalitabara, nobukwakuba okuija, nabo 
batalinagirwa; halibaho omuhito MUKAMA ogwalikwasa amahanga 
agatataabara okulya obugenyi bwenkande. 

19Kunu nukwo kuliba okubonabonesebwa kwa Misiri, nokubonabonesebwa 
kwamahanga gona agatalitabara okulya obugenyi bwenkande. 

20Ha kiro eki halibaho ha njogera zembarasi. EZIRUKWERA HALI MUKAMA; 
nebinaga ebyomu nju ya MUKAMA biriba nkebibindi ebiri omu maiso gekyoto. 

21Ego, ekinaga kyona ekiri omu Yerusalemu nomu Yuda kiriba ekirukwera hali 
MUKAMA wamahe: na bona abaita ekyonzira baliija nibakomaho bacumbemu: 
kandi ha kiro eki tihalibaho obundi Omukanani omu nju ya MUKAMA wamahe. 

Maraki 

Maraki 1 

1OKURAGURA okwekigambo kya MUKAMA hali Isareri habwa Maraki. 

2Nkabagonza, agambire MUKAMA. Baitu nimugamba ngu Okatugonza ota? Esau 
tinuwe mugenzi wa Yakobo? agambire MUKAMA: baitu nkagonza Yakobo; baitu 

3Esau nkamunoba, nafora ensozize ebitongo, nahayo obugwetwabwe hali eboha 
ezomu irungi. 

4Baitu Edomu agamba ati Tutirwe hansi, baitu tuligaruka kandi tulyombeka 
ebitongo; nukwo agambire MUKAMA wamahe ati Okwombeka balyombeka, 
abitu nyowe ndisesa: kandi abantu balibeta Omutano ogwobubi, kandi 
Abamutano ogwobubi, kandi Abantu MUKAMA abarukubihi'rwa ebiro byona. 

5Namaiso ganyugalirora, kandi muligamba muti MUKAMA anyumizibwe nseri 
yomutano gwa Isareri. 

6Omwana ataho ekitinisa ha ise, kandi muiru ataho ekitinisa ha mukamawe: 
nukwo nyowe obundaba ndi isebo ekitinisa kyange kirinkaha? kandi obundaba 
ndi mukama wabu okutinwa kwange kuli nkaha? nukwo MUKAMA agambira ati 
inywe banyakatagara abarukugaya ibara lyange. Kandi nimugamab ngu 
Tukagaya tuta ibara lyawe?  

7Nimuhonga ha kyoto kyange ebyokulya ebisisikaire. Nimugamba ngu 
Tukakusisa tuta? Habwokugamba ngu Emeza ya MUKAMA yokugaywa. 

8Kandi obumuhonga ekifire amaiso okuba ekyonzira, tikiri kibi! kandi 
obumuhonga ekirema rundi ekirwaire, tikiri kibi! Kitwale 'nu hali 
omulemiwawe; arakusima? rundi araikiriza amaiso gawe? agambire MUKAMA 
wamahe. 

9Kandi hati bunu, mbesengerize musabe embabazi za Ruhanga, atukwatirwe 
embabazi: eki kikaija habwanyu: aliikiriza amaiso gomuntu wena omulinywe, 
agambire MUKAMA wamahe. 

10Kuba habaireho omuntu omu omulinywe owokukingaho enyigi, muleke 
okuhembera busa omu'ro ha kyoto kyange! Tinyina okusemererwa omulinywe, 
agamire MUKAMA wamahe, kunu tindiikiriza ekihongwa ekiruga omu mukono 
gwanyu. 

11Baitu okuruga nambere izoba lirugayo nokuhikya nambere ligwao, ibara 
lyange likuru omu Bamahanga; nomu biikaro byona bote'ra ibara lyange likuru 
omu Bamahe. 

12Baitu inywe mulijumisa obugambire ngu Emeza ya MUKAMA esisikaire, 
nebyana byayo, ebyokulabye, byokugaywa. 

13Kandi nimugamba ngu Dora omulimo gunu nugujwahya! kandi mugusimuize, 
agambire MUKAMA wamahe; kandi mulesere eki ekyanyagirwe namani, 
nekiramaire, nekirwaire; nukwo muleta muti ebihongwa: kinsemerire 
okuikiriza eki hali mukono gwanyu? agambire MUKAMA. 

14Baitu omugobya alikyenwa, anyina ekihaya omu iganalye, nayeraga, 
nahongera MUKAMA ekintu ekiroho akamogo: baitu nyowe ndi omukama 
omukuru, agambire MUKAMA wamahe, nibara lyange lyokutinisa omu 
Bamahanag. 

Maraki 2 

1KANDI hati bunu inywe banyakatagara, ekiragiro kinu kiri habwanyu. 

2Obumulyanga okuhu'ra, kandi obumulyanga okukitaho omutima, okutaho 
ibara lyange ekitinisa, agambirte MUKAMA wamahe, nubwo ndibatwekera 
omukyeno, kandi ndikyena omugisa gwanyu: ego, na hat hona mazire 
okugukyena, abaitu timurukukitaho omutima. 

3Dora, ndihana embibo habwanyu, ndisiga efa ha maiso ganyu, efa eyebyonzira 
byanyu; kandi muliihwaho hamu nayo. 

4Kandi mulimanya ngu nyowembatwekire inywe ekiragiro kinu, ekiragano 
kiikalege na Levi, agambire MUKAMA wamahe. 

5Ekiragano kyange kikaba kiri nauwe, ekyobwomezi kandi ekyobusinge; 
nabimuha atine, yantina, yatukumi'ra ibara lyange. 

6Ebiragiro byamazima bikaba biri omu kanwake, kunu okutahiki'ra kutazoke 
omu minywaye: yagenda nanyowe omu businge nomu mazima, yahindura 
baingi okuruga ha kutahiki'ra kwabu. 

7Baitu eminwa ya nyakatagara ehikirire okulinda okumanya, kandi kihikirire bo 
okuse'ra ebiragiro ahali akanwake: baitu nuwe mukwenda wa MUKAMA 
wamahe. 

8Baitu inywe muhungukire omu muhanda; mwayesitaza baingi omu biragiro; 
mwasisa ekiragano kya Levi, agambire MUKAMA wamahe. 

9Nanyowe nikyo nabafolire abokunywa kandi abensoni omu maiso gabantu 
bona, nkomuturayerenzire emihanda yange, baitu mukasorora omu bantu omu 
biragiro. 

10Itwena tituli basemu? Ruhanga ayatuhangire tali omu wenka? kiki 
tukozangana obugobya, omuntu wena na mugenziwe, ntusira ekiragano kya 
baisenkuru itwe?  

11Yuda akagobya, kandi bakora ekyomuziro omu Isareri nomu Yerusalemu; 
baitu Yuda akasisa okwera kwa MUKAMA okwarukugonza, kandi yaswera 
omuhara womucwezi waganyaihanga. 

12MUKAMA alihwerekereza hali omuntu anyakukora eki, arukulinda 
narukugarukamu, omu hema za Yakobo, kandi arukuhonga ekihongwa hali 
MUKAMA wamahe. 

13Kandi na kinu mukikora: mujubya ekyoto kya MUKAMA namaizi gomu maiso, 
noku'ra nokusinda, nokutaho takyataho omutima ha kihongwa, nobukwakuba 
okukiikiriza nembabazi hali omukono gwawe. 

14Baitu nimugamba ngu Habwa ki? Baitu MUKAMA nuwe kaiso hagati yawe neya 
mukazi wobuto bwawe, ouwakozire nobugobya, nobwabali mutahi wawe, kandi 
mukazi wokuragana kwawe. 

15Kandi atakole omu, nobwakabanyina omwoyo ogwasigireho? kandi habwaki 
omu? akase'ra oruzaro orurukwera. Nukwo mwerinde omwoyo gwanyu, 
omuntu wena aleke okukora nobugobya mukazia wobutobwe. 

16Baitu ninoba okubinga, agambire MUKAMA Ruhanga wa Isareri, nogu 
arukusweka ekyokujwarakye nitima, agambire MUKAMA wamahe: nukwo 
mwerinde omwoyo gwanyu, muleke okukora nobugobya. 

17Mukajwahya MUKAMA nebigambo byanyu. Baitu nimugamba ngu 
Tukamujwahya tuta? Obumugambire muti Omuntu wena akora kubi asemire 
omu maiso ga MUKAMA kandi abasemere'rwa; rundi Ruhanga owobulyo 
alinkaha?  

Maraki 3 

1DORA, nintuma omukwenda wange, kandi alitekaniza omuhanda omu maiso 
gange: kandi Mukama, oumurukuse'ra aliija bwango hali yekaruye; 
nomukwenda wekiragano oumurukukyanganukira, dora naija, agambire 
MUKAMA wamahe. 

2Baitu noha asobora okumisiriza ekiro kyokuijakwe? kandi noha alyeme'raho 
ogu obwalizoka? Baitu nasisana nkomu'ro gwomusemeza wezabu, kandi 
nkesabuni yomwogi:  

3Kandi aliika'ra nkarukusemeza efeza nagiihamu ebyenga, kandi alisemeza 
abana ba Levi, kandi alibamaramu ebyenga nkezabu nefeza; kandi balihongera 
MUKAMA ebihongwa omu kuhiki'ra. 

4Nubwo ekihongwa kya Yuda na Yerusalemu kirisemera hali MUKAMA, nkomu 
biro byaira, kandi nkomu myaka eya kara. 

5Kandi ndibai'ra haihi okucwa emisango; kandi ndiba kaiso arukwanguha hali 
embandwa, na hali abasihani, na: hali abarahira ebisuba; na hali abo 
abarukwendereza empera, nomufakati, nenfuzi, nabo abahabisa obulyo 
bwomunyaihanga, kunu tibatina nyowe, agambire MUKAMA wamahe. 

6Baitu nyowe MUKAMA tindukuhinduka: nikyo inywe abana ba Yakobo 
mutamalirweho. 

7Okuruga omu biro baisenkuru inywe mukahunguka okuleka ebinaragire, 
timwabikwata. Mugaruke namberendi, nanyowe ndigaruka namberemuli, 
agambire MUKAMA wamahe. Baitu nimugamba muti Turagaruka tuta?  

8Omuntu aliiba Ruhanga? baitu inywe nimuiba nyowe. Baitu nimugamba muti 
Tukakuiba tuta? omu bicweka kya ikumi nomu bihongwa. 

9Mukyenerwe nomukyeno; baitu nimunyiba, inywe ihanga lyona. 

10Mulete ekicweka kya ikumi ekihikire omu nguli, habe ebyokulya omu nju 
yange, kandi mukindengese hati bunu, agambire MUKAMA wamahe, 
obuntalibakingu'ra ebihengezi biiguru, nimbaiti'ra omugisa, kunu tihalibaho 
omwanya gwokuguikiriza. 

11Kandi ndicomera omuli habwanyu, tihalihwerekereza ebyana biitaka lyanyu; 
kunu omuzabibu gwanyu tigulinaga ebyana byagwo akasumi katakahikire omu 
rogonjo, agambire MUKAMA wamahe. 

12Namahanga gona galibeta abomugisa: baitu muliba ensi eyokusemererwa, 
agambire MUKAMA wamahe. 

13Ebigambo byanyu bikaba bigumangaine namberendi, agambire MUKAMA. 
Baitu nimugamba muti Tukakugambaho tuta?  

14Mukagamba ngu Tikirukugasa okuko'ra Ruhanga: kandi kikagasa ki itwe 
okwerinda ekiyaragire, nokugenda nobujune omu maiso ga MUKAMA wamahe?  

15Kandi hati bunu abemyehembo ntubeta abomugisa; ego, abo abakora kubi 
nibombekwa; ego, nibalenga Ruhanga, kandi nibaikara. 

16Nubwo abo abatinire MUKAMA bagambirangana bonka: MUKAMA yatega 
amatu yahu'ra, kandi ekitabu ekyokuijukya kyahandikwa omu maisoge, 
habwabo abatinire MUKAMA, nibatekereza ibaralye. 

17Kandi baliba bange, agambire MUKAMA wamahe, omu kiro eki ekinditaho, 
itungo eryobweremera; kandi ndibaganyira, nkomuntu okwaganyira 
omwanawe wena arukumuko'ra. 

18Nubwo muligaruka mulibaganizamu abahikirire nababi, ogu arukuko'ra 
Ruhanga, nogu atarukumuko'ra. 

Maraki 4 

1BAITU dora, ekiro nikiija, nikyokya nkomu'ro; kandi abemyehembo bona, na 
bona abakora kubi, baliba ebisunga: kandi ekiro ekirikuija kiribokeza kimu, 
agambire MUKAMA wamahe, tikiribasigira ekikoro nobulyakuba itagi. 

2Baitu inywe abarukutina ibara lyange izoba eryokuhiki'ra liribarugirayo, 
nokukiza kuli omu mapapa galyo; kandi mulituruka, kandi mulyetega nkenyana 
ezomu kihongoli. 

3Kandi muliribata hansi ababi; baitu baliba nkiju hansi yamara gebigere byanyu 
ha kiro eki ekintaho, agambire MUKAMA wamahe. 

4Muijuke ebiragiro bya Musa omuiru wange, ebinamuragire omu Holebu habwa 
Isareri yona, ebiragiro nebyobulyo. 

5Dora ndibatumira Eriya nabi ekiro kya MUKAMA ekikuru kandi ekyokutinisa 
kitakahikire. 

6Nauwe alihindura omutima gwabaisebo hali abana babu, nomutima gwabana 
hali baisebo; ndeke okuija okutera ensi omukyeno. 

Nyoro - Bible - New Testament 

 
 

Matayo 

Matayo 1 

1EKITABU ekyokuzarwa okwa Yesu Kristo omwana wa Daudi, omwana wa 
Iburahimu. 

2Ibrahimu akazara Isaka; Isaka akazara Yuda nabenebabu;  

3Yuda akazara Perezi akazara herezoni; Herezoni akazara Ramu 

4Ramu akazara Aminadabu; Amidabu akazara Nasoni; Nasoni akazara 
Sarumoni;  

5Sarumoni akazara Boazi omu Rahabu; Boazi akazara Obeda omu Rusi; Obeda 
akazara Yese;  

6Yese akazara Daudi omukama. Daudi akazara Sulemani ha muka Uriya,  

7Sulemani akazara Rehoboamu; Rehoboamu akazara Abiya; Abiya akazara Asa 

8Asa akazara Yehosafati; Yrhosafati akazara Yoramu;  

9Yoramu akazara Uziya; Uziya akazara Yosamu; Yosamu akazara Ahazi; Ahazi 
akazara Hezekiya;  

10Hezekiya akazara Manase; Manase akazara Amoni; Amoni akazara Yosiya 

11Yosiya akazara Yekoniya nabenebabu, omu biro ebyokutwarwa Baburoni. 

12Kandi hanyuma yokutwarwa Baburoni, Yekoniya akazara saratieri; Saratieri 
akazara Zarubaberi;  

13Zerubaberi akazara Abiuda; Abiuda akazara Eriakimu; Eriakimu akazara 
Azoli;  

14Azoli akazara Sadoka; Sadoka akazara Akimu; Akimu akazara Eriudi;  

15Eriudi akazara Eriezali; Eriezali akazara Matani; Matani akazara Ykobo;  

16Yakobo akazara Yusufu, iba Malyamu; ayazaire yesu, ayetwa Kristo. 

17Nukwo buti, obuijukuru bwona, okuruga ha Iburahimu okuhika ha Daudi, 
buijukuru ikumi nabana; kandi, okuruga ha Daudi okuhika ha Kutwarwa 
Baburoni, buijukuru ikumi nabuna; kandi, okuruga ha kutwarwa Baburoni 
okuhika ha Masiya, buijukuru ikumi nabuna. 

18Kandi okuzarwa kwa Yesu Kristo kukaba kuli kuti: Malyamu nyina obwakaba 
ajumbirwe Yusufu, uwe atakamugabuire, akarorwa ayinenda Eyomwoyo 
Ogurukwera. 

19Yusufu iba, baitu akabali muntu ahikirire, atagonze kumukwasa ensoni bwa, 
akaba natekereza okumuleka omunsita. 

20Obwakaba natekereza ebi, dora, maraika wa Mukama Yamubonekera omu 
kiroto, nagamba ati Yusufu, omwana wa Daudi, otatina okutwara Malyamu 
mukazi wawe, baitu ekiri omundaye Kyomwoyo Ogurukwera. 

21Kandi alizara Omwana omwojo; kandi olimuruka ibaralye Yesu; baitu nuwe 
alijuna abantube omu bibi byabu. 

22Kandi ebi byona bikozirwe, bihiki’re Mukama ebiyagambire omu nabi, ati,  

23Dora, omuisiki atamanyire musaija aliba nenda, alizara omwana omwojo 
Balimuruka ibaralye Imanueri; Ekisobo’rwa ngu Ruhanga ali naitwe. 

24Yusufu yasisimuka omu turotwe, yakora nka maraika wa Mukama 
okuyamuragire, yagabura mukaziwe; kandi atamumanye okuhikya obuyazaire 
omwana: yamuruka ibaralye Yesu. 

Matayo 2 

1KANDI Yesu obuyazairwe omu Beterehemu eyomu Buyudaya, omu businge 
bwa Herode omukama, dora, abafumu abarugire oburugaizoba bakaija 
yerusalemu,  

2nibagamba ngu Alinkaha ogu ayazairwe Omukama wa Bayudaya? Baitu 
tukarora enyunyuziye burugaizoba, kandi tuizire okumuramya. 

3Herode omukama obuyahulire yatuntura, nabomu Terusalemu bona ahamu 
nauwe. 

4Kandi obuyamazire okusoroza ahamu banyakatagara abakuru bona 
nabahandiki babantu, yabakaguza Kristo nambere arukugenda kuzarwa. 

5Bamugambire ngu Omu Beterehemu eya Buyudaya: baitu nukwo 
kyahandikirwe kiti nabi ngu. 

6Naiwe Beterehemu, ensi ya Yuda, Toli nke mali omuli balemi ba Yuda: Baitu 
omuliwe nuho haliruga omulemi, Alirisa abantu bange Isareri. 

7Nubwo Herede yayeta abafumu omunsita, yabakaguza muno ebiro enyunyuzi 
ebiyabonekiremu. 

8Yabasindika Beterehemu, nagamba ati Mugende, muse’re muro, murole 
omwana okwarukusisa; kandi obumulikamubona muije mungambire, muije 
mungambire, nanyowe nukwo nyije ‘muramye. 

9Nabo obubamazire okuhu’ra omukama bagenda; dora, enyunyuzi eyibarozire 
burugaizoba yabebembera, yataha, neyeme’ra ha iguru, Omwana nambere 
akabali. 

10Obubaboine enyunyuzi bakyanganuka noku semererwa okwingi muno. 

11Bataha omu nju, barora omwana na Malyamu nyina; bainama nibamuramya 
baboho’ra ebikwato byabu, bamuha ebisembo, ebya zabu, nenkwasi, nomugaju. 

12Kandi, obubahabuirwe Ruhanga omu kiroto, baleke kugarukayo owabu omu 
muhanda ogundi. 

13Kandi, obubamazire kugenda, dora marakia wa Mukama yabonekera Yusufu 
omu kiroto, nagamba ati Imuka, otwale omwana na nyina, oirukire Musiri, 
oikaleyoga; baitu herode nagonza kuse’ra omwana okumuhwerekereza. 

14Yaimuka, yatwara omwana na nyina ekiro, yagenda Misiri;  

15yaikarayo okuhikya okufa kwa herode: ekigambo kihiki’re Mukama 
ekiyagambire omu nabi ati Nketa omwana wange okuruga omu Misiri. 

16Kandi herode obuyaboine abafumu bamuterire enaku, yabihirwa muno, 
yatuma okuita abana abojo bona abakaba bali beterehemu, nomu mitano yayo 
yona, abakaba bamazire emyaka ebiri, nabakaba batakahikize egi, nkebiro 
ebiyakagulizemu muno abafumu okubikaba biri. 

17Nubwo ekigambo nabi Yeremiya ekiyabalize kyahikirire, obuyagambire ati,  

18Iraka likahu’rwa Rama, Oku’ra nokutera empamo enyingi, Rakeri naliri’ra 
abanabe; Kandi tarukwenda kuiruki’rwa, baitu tibakiroho. 

19Kandi Herode, obuyamazire kufa, dora, maraika wa Mukama yabonekera 
Yusifu omu kiroto Misiri,  

20nagamba ati imuka, otwale omwana na nyina, ogende omunsi eya Isareri, 
baitu abakaba nibase’ra omwana okumuita bafire. 

21Yaimuka yatwara Omwana na nyina, yataha omunsi ya Isareri. 

22Baitu obuyahulire Akiraho nuwe mukama wa Buyudaya, agweserwe ise 
herode, yatina okugarukayo, baitu obuyahabuirwe Ruhanga omu kiroto 
yayehinguliriza, yaraba ha rubaju orwa Galiraya,  

23yatayaikara omu rubuga ibara lyarwo Nazalesi: ekigambo banabi 
ekibagambire kihiki’re ngu Alyetwa Munazarayo. 

Matayo 3 

1OMU biro ebi Yohana omubatizi akaija natebeza omu irungu erya Buyudaya,  

2nagamba ati Mwegarukemu; baitu obukama obwomu iguru bumalize okuhika. 

3Baitu nuwogu nabi Isaya ouyagambireho ati, Iraka lyogu anyakwami’ra omu 
irungu, Musemeze ikute lya Mukama, Mugo’re emihandaye. 

4Kandi Yohana wenka yajwaraga ekyokujwara ekyebyoya ebyengamira, 
nayetegesa orukoba orworuhu omunda; nebyokulyabye nzige nobwoki 
obwokulyabye nzige nobwoki obwomu kisaka. 

5Kandi, Yerusalemu na Buyudaya bwona nensi yona ehe’raine Yorudani 
barugayo, nibaija nambereli,  

6babatizibwa uwe omu omu kyambu Yorudani, nibagamba ebibi byabu. 

7Baitu obuyaboine Abafalisayo baingi Nabasadukayo baingi nibaija oku 
batizibwa uwe, yabagambira ati Inywe abana benjoka, noha yahabuire inywe 
okuiruka ekiniga ekirukugenda kuija?  

8Nukwo mwane ebyana ebisemerire okwegarukamu:  

9mutatekereza okugamba omu mituma yanyu ngu Tuyina Iburahimu nuwe 
isenkuru itwe; baitu nyowe nimbagambira nti Ruhanga nasobora omu mabale 
ganu okuimukiza Iburahimu abaijukuru. 

10Kandi hati bunu empango etairwe ha kikoro kyemiti: nukwo omuti gwona 
ogutarukwana byana ebisemire guratemwa, guranagwa omu mu’ro. 

11Nyowe nimbabatiza na maizi omu kwegarukamu, baitu ogu arukuija enyuma 
yange nankira amani, nenkaitoze tindukuseme’ra okuzikwata: ogu alibabatiza 
omu Mwoyo Ogurukwera nomu’ro:  

12orugalirwe duli omu mukonogwe, kandi alisemereza kimu orubugarwe; 
alisoroleza oburabwe omu nguli, kandi ebisunga alibyokya omu mu’ro 
ogutarukurara. 

13Kandi Yesu akaruga omu Galiraya, yataha Yorudani, Yohana namberali, 
abatizibwe uwe. 

14Baitu Yohana akaba nayenda okumuhinda, nagamba ati Nyowe nines’ra 
okubatizibwa iwe, naiwe noija namberendi?  

15Kandi Yesu yagarukamu namugambira ati Ikiriza hati bunu, baitu nukwo 
kituseme’ra kiti okuhikiriza okuhiki’ra kwona. Nubwo yamuikirize. 

16Kandi yesu, obuyamazire kubatizibwa, ahonaho yaruga omu maizi, dora, 
iguru likamwesuku’ra, yarora Omwoyo gwa Ruhanga nugusirimuka nkeriba, 
nigutaha haluwe; dora, niraka likaruga omu iguru;  

17nirigamba ngu Ogu nuwe Mwana wange oundukugonza, ounsemererirwe 
muno. 

Matayo 4 

1NUBWO Yesu yatwarwa Omwoyo omu irungu okwohebwa setani. 

2Obuyamazire kusiba ebiro amakumi ana nyamusana nekiro, enjara 
yamuruma. 

3Omwohi yaija yamugambira ati Obworaboli Mwana wa Ruhanga, gambira 
amabale ganu gafoke ebyokulya. 

4Baitu yagarukamu nagamba ati Kikahandikwa ngu Omuntu taba mwomezi 
nebyokulya byonka, baitu nekigambo kyona ekirungi omu kanwa ka Ruhanga. 

5Nubwo Setani yamutwara ha rubuga orurukwera; yamuta ha sukuya yekaru,  

6namugambira ati Obwaorabli Mwana wa Ruhanga, oyesimbe hansi, baitu 
kikiahandikwa ngu Alikuragi’ra bamaraikabe, Omu mikono yabu 
balikukwati’ra, Rundi oleke kuhendeka ekigere kyawe ha ibale. 

7Yesu yamugambira ati Kandi kikahandikwa ngu Otalirenga Mukama Ruhanga 
wawe. 

8Kandi Setani, akamutawara ha rusozi oruraihire muno, yamwoleka obukama 
bwona obwomunsi zona, nekitinisa kyabwo;  

9yamugambira ati Ebi byona ndabikuha, obworantereza amaju okundamya. 

10Nubwo Yesu yamugambira ati Rugaho, genda Setani: baitu kikahandikwa ngu 
Oramyege Mukama Ruhanga wawe, nuwe oko’rege wenka. 

11Nubwo Setani yamuleka, dora bamaraika baija, bamuhereza. 

12Kandi, obuyahulire Yohana bamuhaireyo, yagarukayo Galiraya;  

13yaruga Nazalesi, yaija yaikara Kaperenaumu, enyakuli ha nyanja, omu 
mutano eya 

14Zaburoni na Nafutali; ekigambo kihiki’re ekyagambirwe nabi Isaya ati,  

15Ensi eya Zaburoni nensi eya Nafutali, Omuhanda ogwenyanja nseriya 
Yorudani, Galiraya eyahanga,  

16Abantu abakaba baikalire omu muirima Bakarora omusana omwingi, Nabo 
abakaba baikalire omunsi eyokufa nomu kiturukyakwo, Omusana 
gukabajwera. 

17Okuruga ha biuro ebi Yesu akabanza okutebeza nokugamba ati 
Mwegarukemu, baitu obukama obwomu iguru bumalize okuhika. 

18Obwakaba nagenda ha musa ogwenyanja eya Galiraya, yarora baisemu 
babiri, Simoni ayetwa Petero, na Andereya mugenziwe, nibanga ekisoha omu 
nyanja; baitu bakaba bali busohi:  

19yabagambira ati Muije, munkuratire, nanyowe ndibafora abasohi babantu. 

20Ahonaho bakasiga ebisoha, bamukuratira. 

21Yagendaho omu maiso, yarora baisemu abandi babiri, Yakobo omwana wa 
Zebedayo, na Yohana mugenziwe, bali omu bwato hamu na isebo Zebedayo, 
nibasumukaniza ebisoha byabu: yabeta. 

22Ahonaho basigaho obwato ona isebo, bamukuratira. 

23Kandi Yesu yagendagendaga omu Galiraya yona, nayegesa omu 
maso’rokaniro gabu, natebeza enjiri eyobukma, nakiza endwara zona zona, 
norufu rwona omu Bantu. 

24Nebigambobye bikaranganwa omu Busuli bwona, bamuletera bona abakaba 
barwaire, nabakwasirwe endwara ezindi nezindi, nikuhu’rwa, nabakwasirwe 
emizimu, nabensimbo, nabazingamire, kandi yabakiza. 

25Ebitebw bingi abarugire omu Galiraya, na Buyudaya, na nseri ya Yorudani 
byamukauratiraga. 

Matayo 5 

1OBUYABOINE ebitebe yatemba orusozi: obuyamazire okuika’ra hansi, 
abegeswabe baija namberali;  

2yayasama akanwake nabegesanagamba ati. 

3Banyina omugisa abasege omu mwoyo: baitu abo obukama obwomuiguru 
bwabu. 

4Banyina omugisa abaganya: baitu abo balihumuzibwa. 

5Banyina omugisa abaculezi: baitu abo baligwetwa ensi. 

6Banyina omugisa abarumwa enjara nibakwarwa iroho obwokuhiki’ra: baitu 
abo baliiguta. 

7Banyina omugisa abembabazi: baitu abo baligirirwa mbabazi. 



1584 

 

 
Bible in Runyoro-Rutooro 

© 1964 Bible Society of Uganda. 
 

 

 

 

8Banyina omugisa abasemire omu mutima: baitu abo balirora Ruhanga. 

9Banyina omugisa abateraniza abantu omu businge: baitu abo balyetwa abana 
ba Ruhanga. 

10Banyina omugisa abahigwa obwokuhiki’ra: baitu abo obukama obwomu 
iguru bwabu. 

11Inywe muyina omugisa obubarabajumaga, obubarabahigaga, 
obubarabahangi’raga ebigambo ebibi byona okubatanga nyowe. 

12Musemererwe, mukyanganuke muno: baitu empera yanyu nyingi omu iguru: 
baitu nukwo bahigaga bati banabi ababandize inywe. 

13Inywe muli kisura kyensi: baitu ekisura obukiraba kihoirwemu okunura 
kwakyo, balitamu ekisura ki? Tkikikyaseme’ra na kake, rundi okunagwa aheru, 
abantu bakiribate. 

14Inywe muli musana ogwensi. Orubuga orurangairwe ha rusozi tirusobora 
kuserekwa. 

15Kunu tibakwatiriza tabaza okugijumikira ekigega, baitu okugiteka ha kati 
kayo, kandi eyakira bona abali omunju. 

16Omusana gwaanyu nukwo gwakege guti omu maiso gabantu, barole engeso 
zanyu ezisemire, nukwo bakugize Isinywe ali omu iguru. 

17Mutatekereza ngu nkaija okuihaho ebiragiro nobubyakuba ebyabanabi; naije 
kuihaho, baitu okuhikiriza. 

18Baitu mananukwo nimbagambira nti iguru nensi okkuhikya obubirikahwaho, 
enyugutaemu nobukakuba akaragalika kamau akomu biragiro tikalihwaho, 
okuhikya byona obubirihiki’ra. 

19Nukwo omuntu wena alisisa ekimu ekyomubiragiro binu ebike, nayegesa ati 
abantu, alyetwa muke mali omu bukama obwomu iguru: kandi wena alibikwata 
nabyegesa, ogu alyetwa mukuru omu bukama obwomu iguru.. 

20Baitu nimbagambira nti okuhiki’ra kwanyu obukutalikira okuhiki’ra 
okwabahandiki Nabafalisayo, timulitaha na kake omu bukama obwomu iguru. 

21Mukahu’ra kikagambirwa abaira ngu Otaliita, baitu omuntu obwaliita 
aligwe’rwa omusango;  

22baitu nyowe nimbagagambira nti Omuntu wena anyakubihi’rwa mwene 
wabu, aligwe’rwa omusango; nauwe anyakugambira mwene wabu ati 
Mugwagwa, buli amalize kunagwa omu Gehena eyomu’ro. 

23Baitu obwaba alesere ekihongwa kkyawe ha Kyoto, noijukiraho mwene 
wanyu ayina ekigambo haliwe,  

24osigeyo ekihongwa kyawe omu maiso gekyoto, ogarukeyo, obanze omale 
okuteraana na mwene wanyu, ogaruke ohonge ekihongwa kyawe. 

25Terana bwango nogu anyakukutonganiza, okiri nauwe omu muhanda, 
anyakukutonganiza aleke kukutwara hali katikiro, na katikiro atakuhayo hali 
omuduma, naiwe otatebwa omunju yenkomo. 

26Mananukwo ninkugambira nti toliruga omu, okuhikya obwolirihira kimu na 
senti eyahampero. 

27Mukakhu’ra okukyagambirwe ngu Otalisihana:  

28baitu nyowe nimbagambira nti omuntu wena anyakurora ha mukazi 
namwegomba, buli amazire kumusuhanaho omu mutimagwe. 

29Rundi eriso lyawe eryobulyo liraba nirikutabaijura, olihemu, okinage hara, 
baitu nikyo kurukukira oburungi ekicweka kyawe ekimu okubura, omubiri 
gwawe gwona gutanagwa omu Gehena. 

30Kandi omukono gwawe ogwobulyo guraba nigukutabaijura, ogutemaho, 
ogunage hara, baitu nikyo kirukukira oburungi, ekicweka kyawe ekimu 
okubura, omubiri gwawe gwona gutagenda omu Gehena. 

31Kandi kikagambwa ngu Omuntu obwabinga mukaziwe, amuhe ebaruha 
eyokumubinga;  

32baitu nyowe nimbagambira nti omuntu wena anyakubinga omukaziwe, rundi 
obwokusihana, buli amusihanize: nogu anyakumuswera abingirwe, buli 
asihaine. 

33Kandi mukahu’ra okukyagambirwe abaira ngu Otalitahi’e BUA, Biru 
olihikiliza hali Mukama ebyorahira;  

34kandi nyowe nimbagambira nti otalirahira na kake, nobulyakuba iguru, baitu 
nikyo kitebe ekya 

35Ruhanga, nobwekuba ensi, baitu niko katebe akebigerebye, nobwekuba 
Yerusalemu, baitu nurwo rubuta orwomukama omukuru. 

36Baitu otalirahira mutwe gwawe, baitu torukkusobora kuhindura akasoke 
kamu konka rundi okwera rundi okwiragura. 

37Baitu ebigambo byanyu biikalege biti Ego, ego; nangwa, nangwa, baitu ebikira 
ebi nibyo biruga hali omubi. 

38Mukahu’ra okukyagambirwe ngu Eriso lirihwa eriso, erino lirihwa erino:  

39baitu nyowe nimbagambira nti Mutalitanga omubi, baitu wena anyakukutera 
orusaya orwobulyo, omuhimdu’re norwemoso. 

40Omuntu obwaraba nagonza okutongana naiwe, okutwara ekyesomeko 
kyawe, omusigire nomwegereko gwawe. 

41Kandi wena alikugendesa namani emairo emu,  

42ogende nauwe neyakabiri. Anyakusaba, omuhe: omuntu anyakwenda 
okukwohoza otalimutera mabega. 

43Mukahu’ra okukyagambirwe ngu Ogonzege mutahi wawe, onobege 
omunyanzigwa wawe:  

44baitu nyowe nimbagambira nti Mugonzege abanyanzigwa banyu, musabirege 
abanyakubahiga,  

45nukwo mube abana aba Isenywe ali omu iguru, baitu izobalye alijweseza 
ababihire nabasemire, anagira enjura abahikirire babatahikirire. 

46Baitu obumuraba nimugonza abo abanyakubagonza, muyina empera ki? 
Nabazinisa tinukwo bakora bati?  

47Kandi obumuraba nimuramukya bene banyu bonka, mulikira muta abandi? 
Nabamahanga tinukwo bakora bati?  

48Nukwo inywe mulihiki’ra nka Isenywe ali omu iguru okwahikirire. 

Matayo 6 

1MWERINDE mutakora ebyokuhiki’ra byanyu omu maiso gabantu, babarole: 
baitu obumukora muti timulihebwa mpera hali Isinywe ali omu iguru. 

2Baitu obworagabiraga abasege, otalitera engwara omu maiso gawe, 
nkabagobya okubakora omu maso’rokaniro nomu makute, abantu babahe 
ekitinisa. Mananukwo nimbagambira nti bamazire kuhebwa empera yabu. 

3Kandi iwe obworagabiraga abasege, omukono gwawe ogwemoso guleke 
okumanya ogwobulo ebigukera:  

4okugabira kwawe kkuikalege okwensita: nukwo ’So anyakurora omunsita 
alikuha empera,  

5Baitu obumurasabaga, mutaliba nkabagobya: baitu nibagonza okusaba 
bemerire omu maso’rokaniro, na ha matangatangono gamakute, abantu 
babarole. Mananukwo nimbagambira nti bamazire kuhebwa empera yabu. 

6Baitu iwe, obworasabaga, otahege omu kisika kyawe omunda, omalege 
okukingaho oruigi, osabege ’So ali omunsita, baitu ’So anyakurora omunsita, 
alikuha empera. 

7Naiwe obwosaba otalisaba endanda, nka bamahanga okubakora: baitu 
nibatekereza ngu barahu’rwa obwebigambo byabu ebingi. 

8Kandi mutalisisana nabo: baitu Isinywe amanyire ebimuse’ra, mutakahikize 
okumusaba. 

9Nukwo musabege muti, Isitwe ali omu iguru,  

10Ibara lyawe dyezebwe. Obukama bwawe buije. Ebyogonza bikorwe hansi 
nkokukbabikora omu iguru. 

11Otuhe hati ebyokulya byaitu ebya hati. 

12Otuganyire amabanja gaitu, naka itwe okutuganyire abatutonga. 

13Otatutwara omu kwohebwa, baitu otujune hali omubi. 

14Baitu obumuliganyira abantu akusisa kwabu, Isinywe ali omu iguru 
alibaganyira nainywe. 

15Kandi obumutaganyira Bantu ebyokusisa byabu, na Isenywe talibaganyira 
inywe ebyokusisa byanyu. 

16Kandi obumurasibaga, mutaliba nkabagobya, abanyina amaiso agobujune, 
baitu basisa amaiso gabu, abantu babarole nibasiba. Mananukwo 
nimbagambira nti bamazire kuhebwa empera yabu. 

17Baitu iwe obworasibaga, wesigege amagita ha 

18mutwe, onabege ha maiso; abantu baleke kukorora nosiba, rundi’So ali 
omunsita okurole: nukwo’So, anyakurora omu nsita, alikuha empera. 

19Mutalyeyahu’ra bintu hansi, enyenje nokumoma nambere bisisa, nabasuma 
nambere bamirira, nibaiba:  

20baitu mweyahu’rege ebintu omu iguru, enyenje nobukwakuba okumoma 
nambere bitasisa, nabasuma nambere batalimira nobukwakuba okuiba:  

21baitu ebintu byawe nambere biikara, nomutima gwawe nagwo guliikarayo. 

22Etabaza eyomubiri niryo liso: eriso lyawe obuliraba nirirora hamu, omubiri 
gwawe gwona guliijura omusana. 

23Baitu eriso lyawe obuliraba libihire, omubiri gwawe gwona guliijura 
omuirima. Baitu omusana oguli omuliwe obuguraba guli muirima, omuirima 
ogu guliingana nkaha obukoto! 

24Busaho muntu asobora okuko’ra bakama babiri. baitu alinobaho omu, 
nagonza ondi; rundi aligumira homu, nagaya ondi. Timurukusobora kuko’ra 
Ruhanga na Mamona. 

25Ekimbagambi’ra nti Mutalituntu’ra obwomezi bwanyu, nimugamba ngu 
Tuliryaki? tulinywa ki? Nobugwakuba omubiri gwanyu ngu Tulijwara ki? 
Obwomezi tiburukukira ebyokulya? Nomubiri tigurukira ebyokukjwara?  

26Murole enyonyi ezomu mwanya: tizisiga, tizigesa, nobukwakuba okuhunika 
omu nguli; kansi Isinywe tumurukukira muno ezi?  

27Araha omulinywe obwaruntura, asobora okweyongeraho okuraihakwe 
nekiganja kimu?  

28Baitu kiki ekibatuntuliza ebyokujwa? Murole ebyakyo ebyomu kisaka, 
nkokubimera: tibikora mirimo, nobukwakuba okwongosa orugoye:  

29kandi nimbagambiranti na Sulemani omu mutorogwe gwona atajwale 
nkekitahi kyabyo ekimu. 

30Kandi Ruhanga obwajweka ati obunyansi obwomu kisaka, obuloho hati na 
nyenkya barabunaga omu komi, talikira muno okubajweka inywe abokuikiriza 
okkuke?  

31Nukwo mutalituntura, nimugamba ngu Tulirya ki? rundi Tulijwara ki? baitu 
ebi byona abamahanga nibyo base’ra;  

32baitu Isenywe ali omu iguru amanyire nimwenda ebi byona. 

33Baitu mubanze muse’re obukamabwe, nokuhiki’rakwe, nebi byona 
mulibyongerwaho. 

34Nukwo mutalituntu’ra bya ijo, baitu ekiro kya ijo kirituntu’ra ebyakyo. Ekiro 
kimu obubi bwakyo bukimara. 

Matayo 7 

1MUTALICWERE’RA omusango, mutacwerwa inywe. 

2Baitu omusango ogumucwa, nainywe muligucwerwa: nendengo 
eyimurengeramu, nainywe muligirengerwamu. 

3Baitu noro’ra ki akantu akali ha liso erya mutahi wawe, kandi enyomyoeri ha 
liso lyawe torukugirora?  

4rundi, olimugambira ota mutahi wawe ngu Kanyiheho akantu akali haliso 
lyawe; kandi, dora enyomyo ikaire ha liso lyawe?  

5Omugobya iwe, banza oihe enyomyo ha liso lyawe wenka, nukwo orole 
kurungi okuiha akantu ha liso eryamutahi wawe. 

6Mutaliha kintu ekirukwera hali embwa, nobukwakuba okunaga eruru zanyu 
omu maiso gempunu, zireke kuziribata nebirenge byazo, nizihinduka 
okubatagura. 

7Musabe, mulihebwa; muse’re, mulizora; mwerange, mulikingu’raho;  

8baitu omuntu wena obwasaba, ahebwa; obwase’ra azora; anyakeranga 
alikingu’rwaho. 

9Rundi muntu ki omulinywe, omwanawe obwalimusaba omugati alimuha 
ibale?  

10rundi, obwalimusaba encu,  

11alimuha enjoka? Nukwo inywe, ababihire, obumuraba mumanyire okuha 
abana banyu ebisembo ebirungi, Isinywe ali omu iguru talikira muno okubaha 
ebisemire abamusaba?  

12Nukwo, byona ebimwenda abantu okubagira inywe, mubagirege muti bo, 
baitu ebi nibyo biragiro, nabanabi. 

13Mutahe omu irembo erifunzire: baitu irembo ligalihire nomuhanda 
ogurukugenda omu kuhwereke’ra mukoto nabo abagutahamu baingi. 

14Baitu irembo lifunzire nomuhanda ogutaha omu bwomezi muke, nabo 
abaguzora bake. 

15Mwerinde banabi abebisuba ababaizira omu byokujwara ebyentama, baitu 
omunda nizo enyamaiswa ezirukutagura. 

16Mulibamanyira ha byana byabu. Abantu nibanoga bata emizabibu ha 
makongora, rundi amatini ha matojo?  

17Nukwo omuti gwona ogusemire gwana ebyana ebisemire, baitu omuti 
ogubiore gwana ebyana ebibihire. 

18Omuti ogusemire tigusobora kwana ebyana ebibihire, kandi omuti ogubire 
tigusobora kwana ebyana ebisemire. 

19Omuti gwona ogutana byana ebisemire, bagutema, bagunaga omu mu’ro. 

20Nukwo mulibamanyira ha byana byaby. 

21Omuntu wena anyakungambira ati MUKAMA wange, Mukama wange, tali ogu 
alitaha omu bukama obwomu iguru; ; baitu ogu anyakukora Isenyowe ali omu 
iguru ebyagonza. 

22Baingi balingambira ha kiro kiri ngu Mukama waitu, Mukama waitu, 
tutagambire omu ibara lyawe? Tutabinge mizimu omu ibara lyawe? Tutakole 
byamahano bingi omu ibara lyawe?  

23Nyowe ndibagarukamu ningamba Tinkabamanyaga inywe: murugeho 
namberendi, inywena abakora ebyokwema. 

24Nukwo wena obwahu’ra ebigambo byange binu, nabikora, alisisana nomuntu 
arukwetegereza ayayombekere enjuye ha mwandara;  

25nenjura yagwa, nemigezi yagera, nekiyaga kyatera, nibitera enju egi, kandi 
etagwe, baitu ekombekwa ha mwandara. 

26Nomuntu wena obwahu’ra ebigambo byange binu atarukubikora, alisisana 
nomuntu omudomadoma ayayombekere enjuye ha musenyi:  

27nenjuye yagwa, nemigezi yagera, nekiyaga kyatera, nibitera enju egi: (enju) 
yagwa: nokugwa kwayo kukaba kuli kwingi. 

28Kandi kyahika Yesu obuyamazire ebigambo ebi, ebitebyahuni’ra muno 
okwegesakwe;  

29baitu akabegesa nkanyakuina obusobozi, okutali nka bahandiki babu. 

Matayo 8 

1OBUYARUGIRE ha rusozi, ebitebe bingi byamukuratira. 

2Kandi, dora, hakaija namberali omugenge, yamuramya nagamba ati Mukama 
wange, obworaba nogonza, nosobora okunsemeza. 

3Yago’ra omukonogwe yamukoraho, nagamba ati Ningonza: semezebwa. 
Ahonaho ebigengebye bikasemezebwa. 

4Yesu yamugambira ati Werinde, oleke kugambiraho muntu; kandi garukayo, 
weyoleke hali nyakatagara, ohouge ekisembo Musa ekiyaragire, kibe kaiso 
habali. 

5Obuyatahire omu Kaperenaumu, hakaija namberali omunyoro owekihanda 
Omurumi,  

6namwesengereza, nagamba ati Mukama wange, omuiru wange abyamire 
omunju azingamire, nahu’rwa muno. 

7Yamugambira ati Ndaija ‘mukize. 

8Omunyoro owekihanda Omurumi yagarukamu nagamba ati Mukama wange, 
tindukusememe’ra iwe okutaha omunda yorusurwange, baitu gamba 
ekigambo kyonka, omuiru wange nukwo arakira. 

9Baitu nyowe ndi muntu mulemwa, nyina abaserikale abandukulema: 
obungambira ogu nti Genda, agenda: nondi nti Ija, aija: nomuirui wange nti Gira 
oti, nukwo agira ati. 

10Kandi Yesu obuyahulire, yahuni’ra, yabagambira abakaba nibagenda nauwe 
ati Mazimakwo nimbagambira nti Tinkabonaga kuiziriza kwingi nka kunu, 
nobuhokuba omu Isareri. 

11Nanyowe nimbagambira nti Baingi abaliruga burugaizoba na bugwaizoba, 
baliika’ra hamu na Iburahimu, na Isaka, na Yakobo, omu bukama obwomu 
iguru:  

12baitu abana abobukama balibingirwa omu muirima ogwaheru: halibayo 
oku’ra nokunena ensaya. 

13Yesu yagambira omunyoro owekihanda Omurumi ati Irokogende: 
nkokwoikireze, nukwo kibe kiti namberoli. Omuiru akakira omu kasumi ako. 

14Yesu obuyatahire omu nju eya Petero, akarora nyina mukaziwe abyamire, 
arwaire omusuija. 

15Yamukora ha Mukono, omusuija gwamurugaho, yaimuka, yamuhereza. 

16Kandi obuire obubwaizire, bakamuketera baingi abakwasirwe emizimu: 
yabinga emizimu nekigambo, nabakiza bona abakaba barwaire;  

17ekigambo kihiki’re ekyagamberwe Isaya nabi, nagamba ati Uwe wenka 
akatwara obugara bwaitu, nayetweka endwara zaitu. 

18Kandi Yesu obuyaboine ebitebe bingi bibimwehinguliriza, yaragira 
okwambuka okugenda nseri 

19Kandi, hakaija omuhandiki omu namugambira ati Omwegesa, 
ndakukuratiraga horakagenda hona. 

20Yesu yamugambira ati Eboha ziyina ebina, nenyonyi ezomu mwanya ziyina 
ebiju, baitu Omwana womuntu tanyina hokuta omutwegwe. 

21Ondi hali abegeswa yamugambira ati Mukama wange, banza ondeke ngende 
nzike isenyowe. 

22Baitu Yesu yamugambira ati Kuratira nyowe; siga abafu bazike abafu babu. 

23Obuyagwerire omu bwato, abageswabe bagenda nauwe. 

24Dora, ihungu lingi likaija omu nyanja, nebigonzi byaseseka omu bwato, baitu 
akaba agwijagire. 

25Baija namberali nibamusisimura, nibagamba ngu Mukama waitu, juna, twafa. 

26Yabagambira ati Kikyekibatinisa, inywe abanyina okuikiriza okuke? Nubwo 
yaimuka yacomera embeho nenyanja: byaculera muno. 

27Abantu bahuni’ra nibagamba ngu Ogu muntu ki? embeho nenyanja 
nibimuhu’ra?  

28Obuyatahire nseri, omu nsi eya Bagadareni, bamuitirana abantu babiri 
abakwasirwe emizimu, nibaruga omu bituro, bagwire iraro muno, kandi 
busaho muntu ayasoboire okuraba omu muhanda ogu. 

29Dora, nibatokera ha iguru, nibagamba ngu Tujunaine ki, itwe naiwe, Iwe 
Omwana wa Ruhanga? Oizire hanu okutucanza akasumi kaitu katakahikire?  

30Hakaba haloho entambu nambere bakaba bali igana eryempunu nyingi 
nizirya. 

31Emizimu yamwesengereza, negamba ngu Obwaraba notubinga, otusindike 
omu igana eryempunu. 

32Yagigambira ati Mugende. Yarugamu, negenda omu mpunu: dora, igana lyona 
lyajumbutuka okukonkomoka ekihanga omu nyanja, nirihwereke’ra omu 
maizi. 

33Abakaba nibazirisa, bairuka, bagya omu maka, nebigambo ebyabaireho 
abakwasirwe emizimu. 

34Dora, abomu maka bona baturuka okuitirana Yesu: obubamuboine 
bamwesengereza aruge omu mitano yabu. 

Matayo 9 

1YAGWE’RA omu bwato, yambuka, yataha omu rubuga rwowabu. 

2Kandi, dora, bakamuletera omurwaire azingamire, abyamire ha kitabu: kandi 
Yesu obuyaboine okuikiriza kwabu yamugambira azingamire ati Mwana 
wange, guma omutima, ebibi byawe bikuihirweho. 

3Dora, abahandiki abandi bakagambira omu mitima yabu omunda ngu Omuntu 
onu najuma Ruhanga. 

4Baitu Yesu obuyamanyire ebitekerezo byabu yagamba ati 
Kikyekibatekerezesa obubi omu mitima yanyu?  

5baitu ekirahuka kiraha? Okugamba nti ebibi byawe bikuihirweho, rundi 
okkugamba nti Imuka ogende?  

6Baitu mumanye Omwana womuntu ayina obusobozi hansi okuihaho ebibi 
(yagambira ogu ayazingamire ati) Yeme’ra ohimbe ekitabu kyawe, ogende omu 
nju yawe. 

7Yaimuka yagenda owe,  

8Baitu ebitebe obubyaboine byatina, banyumiza Ruhanga ayahaire abantu 
obusobozi obuingaine aho. 

9Yesu obuyarugireyo yarora omuntu ayayetwaga Matayo, aikalire omu iholezo: 
yamugambira ati Kuratira nyowe. Yaimuka yamukuratira. 

10Kandi, obwakaba aikalire omunju nalya, dora, abazinisa baingi nabasisa 
baingi baija nibaika’ra hamu na Yesu nabegeswabe. 

11Abefalisayo obubaboine, bagambira abegeswabe ngui Omwegesa wanyu 
kikyeki mulisa hamu nabazinisa nabasisi?  

12Kandi obuyahulire yabagambira ati Abomire tibataga mufumu, rundi 
abarwaire. 

13Baitu mugende mwege amakuru gekigambo kinu ngu Ningonza embabazi; 
tindukugonza byonzira: baitu ntaija okweta abahikirire, baitu abasisi. 

14Nubwo baizire namberali abegeswa ba Yohana, nibagamba ngu 
Kikyekitusibisa muno itwe na Bafalisayo, baitu abegeswa bawe tibarukusiba?  

15Yesu yabagambira ati Abana abobugenyi obwobugole basobora bata okusiba, 
omuswezi obwabalinabo? Baitu ebiro biriija omuswezi obwalibaihwaho, omu 
biro ebi numwo balisibira. 

16Busaho muntu abazira ekiremu ekikyaka oku kyokujwara ekikkuzire, baitu 
eki ekibazirwemu kitemura ekyokujwara, nekihuru kiukanya okugaliha. 

17Kunu tibata marwa agomutara’ra omu ndyanga enkuru; kuba bakora bati, 
endyanga ziba zitemuka, namarwa gaseseka, nendyanga zisisikara; baitu bata 
marwa agomutara’ra omu ndyanga empyaka, byona byomera. 

18Obwakaba nabagambira ebigambo ebi, dora, hakaija omukuru omu 
owiso’rokaniro, namuramya nagamba ati Omwana omuisiki wange hati bunu 
afire; baitu ija, omuteho omukono ogwawe, kandi arakira. 

19Yesu yaimuka yamukuratira, nabegeswabe. 

20Kandi, omukazi akaba arwaire ekyejwiso ekyesamaga emyakaikumi nebiri, 
yaija enyumaye, yamukoraho omukugiro ogewekyokujwarakye,  

21baitu akagamba omu mutima ati Obundakora kwonka ha kyokujwarakye 
ndakira. 

22Baitu Yesu obuyahindukire namurora, yagamba ati Mwana wange guma 
omutima, okuikiriza kwawe nukwo kukukiriz. Omukazi yakira okuruga omu 
omu kasumiako. 

23Yesu obuyatahire omu nju yamukuru wiso’rokaniro narora abatera 
enyamulere,  

24nekitebe nibatera empamo, yabagambira ati Murugeho, baitu omuisiki tafire, 
agwijagire. Bamusekereza muno. 

25Kandi ekitebe obukyamazireho okubingwamu, yahinguramu, yamukwata 
Mukono; omuisiki yaimuka. 

26Nebigambo binu bikaranganwa omu nsi ezi zona. 

27Kandi Yesu obuyarugireyo, abafu bamaiso babiri bakamukuratira. 
Nibatokera haiguru, nibagamba ngu Tuganyire. iwe Omwana wa Daudi. 

28Kandi obuyatahire omu nju, abafu bamaiso baija namberali: Yesu 
yabagambira ati Nimuikiriza ninsobora okukora kinu? Bamugambira ngu Ego, 
Mukama waitu. 

29Nubwo yakozire ha maiso gabu, nagamba ati Nkokuikiriza kwanyu okukuli 
nukwo kibe kiti namberemuli. 

30Amaiso gabu gaiguka. Yesu yabatere’ra muno ati Mwerinde, omuntu wena 
aleke kukimanya. 

31Baitu bakaturuka, baranganiza omu nsi egi yona ebigambobye. 

32Kandi obubakaba nibarugayo, dora, bamuletera ekifa munwa akwasirwe 
omuzimu. 

33Omuzimu obugwabingirwe ekifa munwa yagamba, baitu ebitebe byahuni’ra, 
nibagamba ngu Iranaira tikikabonwaga kiti omu Isareri. 

34Kandi Abafalisayo bagamba ngu Nabinga emizimu habwomukuru wemizimu. 

35Yesu yagendagendaga omu mbuga zona, enkoto nenke, nayegesa omu 
maso’rokaniro gabu, natebeza enjiri eyobukama, nakiza orufu rwona 
nendwaara zona. 

36Baitu obuyaboine ebitebe, yabakwatirwa embabazi, baitu bakaba bajwahire 
nibararanga nkentama ezitanyina mulisa. 

37Nubwo yagambire abegeswabe ati Ebyokugesa bingi mali, baitu abakozibake. 

38Nukwo musabege Omukama wokugesa, atume abakozi omu byokkugesabye. 

Matayo 10 

1YAYETA abegeswabe ikumi nababiri, yabaha obusobozi ha mizimu emibi, 
okugibinga, nokukiza orufu rwona nendwara zona. 

2Kandi abakwenda ikumi nababiri amabara gabu nganu: owokubanza nuwe 
Simoni, ayetwa Petero, na Andereya mugenziwe: Yakobo omwana wa 
Zebedayo, na Yohana mugenziwe:  

3Firipo na Batolomayo; Tomasi na Matayo omuzinisa; Yakobo omwana wa 
Alifayo, na Sadayo;  

4Simoni Omukananayo, na Yuda Isikalyota,  

5ayamugobize. Abo ikumi na babiri Yesu akabatuma, naragira, nagamba ati 
Mutaligenda omu mihanda eyabamahanga, nobukwakuba okutaha omu rubuga 
rwona 

6Orwabasamaliya, baitu hakire mugende hali entama ezibura ezomu nju 
Yabaisareri. 

7Baitu obumugenda, mubagambire ngu Obukama obwomu iguru bumalize 
okuhika. 

8Mukizege abarwaire, muhumbulege abafu, musemezege abagenge, 
mubingege emizimu: mukahebwa kwonka muhege kwonka. 

9Mutatunga zabu, nobwekuba efeza, nobugwakuba omulinga 

10omu myeko yanyu; nobwekuba endyanga, nobubyakuba ebyesomeko bibiri, 
nobuzakuba nkaito, nobugwakuba omuigo, baitu anyakukora emirimo 
naseme’ra okuhebwa ebyokulyabye. 

11Orubuga rwona nambere murakatahamuga, rundi ekika kyona, muse’rege 
noha omuli abo asemera; nuho mulira’ra okuhikya obumulirugayo. 

12Obumuliba mutahire omunju muligiramukya. 

13Baitu enju obwerasemeraga, obusinge bwanyu buikalege hayo, kandi 
obwetalisemera, obusinge bwanyu buligaruka namberamuli. 

14Baitu omuntu wena atalibaikiriza, nobukwakuba okuhu’ra ebigambo byanyu, 
obumulituruka omunju egi, rundi omu rubuga orwo, mulikunkumura ecucu ha 
bigere byanyu. 

15Mazimakwo nimbagambira nti Ensi ya Sodomu na Gomora okubonasebwa 
kwayo kuliba nokukganyirwa ha kiro kyomusango okukira okworubuga oru. 

16Murole, nimbatuma nkentama hagati omu nyamaiswa: nukwo muikalege 
namagezi nkenjoka, kandi nkamaiba okutaba nobugobya. 

17Kandi mwerindege abantu: baitu balibahayo hali abomurukurato: nomu 
maso’rokaniro gabu numwo balibate’ra:  

18ego, mulitwarwa hali abalemi nabakama okuajunana nyowe, okuba bakaiso 
hali abo, na hali abamahanga. 

19Baitu obubalibahayo, mutalitantu’ra ebimuligamba rundi ebimulibaza, baitu 
kiribahebwa omu kasumi ako ekimuligamba. 

20Baitu tabali inywe mubaza, baitu Omwoyo ogwa Isinywe nuwe abaliza 
omulinywe. 

21Mwene wabu alihayo omugenziwe okumuisa, na ise alihayo omwanawe: 
nabana balyeremera ababazara nokkubaisa. 

22Nainywe mulinobwa abantu bona okkubajunana ibara lyange: kandi 
anyakuguma okkuhikya empero, nuwe alijunwa. 

23Baitu obubalibahiga omu rubuga rumu, muirukire orundi, baitu mazimakwo 
nimbagambira nti Tumulihika okuraba omu mbuga zona za Isareri, Omwana 
womuntu bwalikaija. 

24Omwegeswa takira omwegesa, nobwakuba muiru okukira omukamawe. 

25Kimumara omwegeswa abe nkomwegesawe, nomuiru abe nkomukamawe. 
Obubaraba besere nyineka Beerezebuli, tibalikizaho abo abali omunju?  

26Nukwo mutabalilbatina: baitu busaho kigamboi ekinyakuswekerwe 
ekitalisuku’rwa: nobukyakuba ekiserekerwe ekitalimanywa. 

27Ekimbagambira omu muirima, nikyo muligamba omu musana: ekimuhu’ra 
omu kutu, nikyo muliduma ha nju eruguru. 

28Baitu mutalitina abaita omubiri, baitu tibasobora kuitamwoyo: hakire 
mutinege ogu arukusobora okuhwerekereza omwoyo nomubiri omu Gehena. 

29Ebisirya bibiri tibabigura omu senti emu? kandi ekitahi kyabyo ekimu 
tikirigwa hansi hatali Isinywe:  

30baitu nisoke erya ha mutwe gwawe libazirwe lyona. 

31Nikyo mutalitinira: inywe nimukira muno ebisirya bingi. 

32Nukwo omuntu wena alinkyikiriza omu maiso gabantu, uwe ndimuikiriza 
omu maiso ga Isenyowe ali mu iguru. 

33Kandi wena alinyehakana omu maiso gabantu, uwe ndimwehakana omu 
maiso ga isenyowe ali omu iguru. 

34Mutatekereza ngu nkaija okunaga obusinge hansi: ntauije okunaga obusinge, 
rundi empirima. 

35baitu nkaija okubaganiza omwana na ise, omuisiki na nyina, mukomwana na 
nyinazara,  

36Nabanyanzigwa bomuntu nibo bomukaye. 

37Anyakugonza ise rundi nyina okubakiza nyowe, tanseme’ra; anyakugonza 
mutabaniwe, rundi muisikiwe okubakiza nyowe, tanseme’ra. 

38Nauwe atayetweka omutigwe nankuratira, tanseme’ra. 

39Anyakuzora obwomezibwe bulimuburaho; anyakubuza obwomezibwe 
habwange alibuzora. 

40Anyakuikiriza inywe buli aikirize nyowe, nauwe anyakuikiriza nyowe, buli 
aikirize ayantumire. 

41Anyakuikiriza nabi omu ibara lya nabi, alihebwa empera eya nabi. Nauwe 
anyakuikiriza omuntu ahikirire omu ibara lyomuntu ahikirire, alihebwa 
empera eyomuntu ahikirire. 

42Na wena alimuha okunywa omu hali banu abake eyugi eyamaizi agarukufuka, 
omu ibara lyomwegeswa, mazimakwo nimbagambira nti emperaye 
teriuburaho na kake. 

Matayo 11 

1KANDI Yesu obuyamazire okuragira abegeswabe ikumi nababiri, yarugayo, 
yagenda okwegesa nokutebeza omu mbuga zabu. 

2Kandi Yohana obuyahulire omu nju yenkomo ebigambo Kristo ebiyakozire, 
yatuma abegeswabe okumugambira ngu 

3Niwe ogu arukwenda kuija, rundi tutegereze ondi?  

4Yesu yagarukamu nabagambira ati Mugarukeyo, mubagambire Yohana 
ebimuhulire ebimuboine:  

5abafu bamaiso nibarora, abaramaire bibagenda, nabagenge basemezibwe 
ebigambo ebirungi. 

6Kandi ayina omugisa ogu atalitabaijuka ha bwange. 

7Nabo obubagenderayo ki omu irungu okurora? Orubingo orurukutengesebwa 
embeho?  

8baitu mukagenderayo ki omu irungu okurra? Omuntu ajwaire ebisemire? 
Dora abajwaire ebisemire bali omu maju gabakama. 

9Baitu mukagenderayo ki? Okurora nabi? Ego, nimbagambira nti nokuki’ra 
kimu nabi. 

10Baitu nuwogu ayahandikirweho ngu Dora, nintuma omukwenda wange omu 
maiso gawe, Alikwebembera, alisemeza omuhanda gwawe. 

11Mananukwo nimbagambira nti Tihakarugaga omuli abo abazairwe abakazi 
omuntu arukukira Yohana Omubatizi, baitu omuti omu bakama obwomu iguru 
nakira uwe. 

12Okuruga ha biro bya Yohana Omubatizi okuhika hati obukama obwomu iguru 
nubuhagurwa, nabanyakuhhagura babunyaga namabi. 

13Baitu banabi bona nebiragiro batebezaga okuhika hali Yohana. 

14baitu obumuraba ni mwenda kukihu’ra, ogu nuwe 

15Eriya arukwenda kuija. Anyakuina amatu agokuhu’ra ahu’re. 

16Kandi ndasisaniza nkaha abobusinge bumu? Nibasisana nkabana abato 
abaikalire omu katale, nibeta abatahi babu,  



1598 

 

 
Bible in Runyoro-Rutooro 

© 1964 Bible Society of Uganda. 
 

 

 

 

17nibagamba ngu Twabate’ra enyamulere, timwazina: twabate’ra empamo, 
timwa’ra. 

18Baitu Yohana akaija atarukulya, atarukunywa, nibagamba ngu Aroho 
muzimu. 

19Omwana womuntu akaija nalya, nanywa, nibagamba ngu Ayina omukoijo, 
mutamizi, nganjani yabahoza nabasis. Kandi amagezi gaihwaho omusango 
obwemirimo yago. 

20Nubwo yabandize okuhana embuga nambere yakozire ebyamanibye ebingi, 
baitu bategarukemu. 

21Zirikubona iwe Korazani, zirikubona iwe Betesaida, baitu ebyamani 
ebyakolirwe omu Turo na Sidoni. Bakwegarukiremu ira omu bitengo nomu iju. 

22Baitu nombagambira nti Okubonabonesabwa okwa Turo na Sidoni kuliba 
nokuganyirwa ha kiro kyomusango okukira okwanyu. 

23Naiwe Kaperenaumu, olinyumizibwa ha iguru? Olisirimuka okuhika 
okuzimu: baitu ebyamani ebyakolirwe omuliwe, kuba byakolirwe omu 
Sodomu, yakuikaireyo na hati hona. 

24Baitu nimbagambira nti ha kiro kyomusango ensi ya Sodomu 
okubonabonesebwa kwayo kuliba nokuganyirwa okukira okwawe. 

25Omu biro ebi Yesu yagarukamu nagamba ati Ninkusima isenyowe, Omukama 
wiguru nensi, baitu okasereka ebigambo binu hali abamagezi nabetegereza, 
nobisuku’ra abana abato. 

26Ego, isenyowe baitu nukwo kyasemire kiti omu maiso gawe. 

27Ebintu byona bimpairwe Isenyowe, kandi busaho muntu amanyire Omwana, 
rundi Ise, kandi busaho muntu amanyire Ise, rundi Omwana, nogu Omwana 
owagoza okumusuku’ra. 

28Muije namberendi inywe abajwahire nabalemirwe, nanyowe ndabahumuza. 

29Muhimbe ekikoligo kyange, mwegere hali nyowe, baitu ndi munaku 
nomuculezi omu mutima, nainywe mulizora okuhumura okwomu mutima 
ganyu. 

30Baitu ekikoligo kyange tirurukulemera, nenketo yange neyanguhi’ra. 

Matayo 12 

1KANDI omu biro ebi, Yesu akaraba omu misiri eyoburo ha kiro kya sabiti: 
abegeswabe okucwa entwe zoburo, nokulya. 

2Kandi bafalisyo obubaboine bamugambira ngu Dora, abegeswabawe bakozire 
ekitali kyebiragiro okukora ha Sabiti. 

3Nauwe yabagambira ati Timukasomaga Daudi ekiyakozire, obuyarumirwe 
enjara, nabakaba ayinabo;  

4okuyatahire omu nju ya ruhanga, nalya emigati eyokwoleka, ekitali 
kyebiragiro okugirya uwe, nobubakuba abakaba ayinabo, rundi banyakatagara 
bonka?  

5Rundi timukasomaga omu biragiro, banyakatagara omu yekaru, ha kiro kya 
sabiti Okubasisa sabiti, kandi tibaroho musango?  

6Baitu nimbagambira nti Hanu haroho arukukira yekaru obukuru. 

7Kuba mumanyire amakuru ga kinu ngu Ninyenda embabazi, tibiri byonzira, 
timwakuhenderire abataroho musango. 

8Baitu Omwana womuntu nuwe Mukama wa Sabiti. 

9Yarugayo, yataha omu iso’rokaniro lyabu:  

10dora, hakaba harumu omuntu anyina omukono ogwpmere. Bamukaguza 
nibagamba ngu Kirungi okukiza omuntu ha kiro ekya Sabiti bamulege. 

11Yabagambira ati Araha omulinywe anayakuina entama emu egwire omu kina 
ha kiro ekya Sabiti, ata ligikwata okugyihamu?  

12Omuntu takira muno entama? Nikyo kirungi okukora okurungi ha kiro ekya 
Sabiti. 

13yagaruka nagambira omuntu ogu ati Go’ra omukono gwawe. Yagugo’ra, 
gwakira, nugusisana nkogwakabiri. 

14Baitu Abafalisayo baturuka nibamugambirana ensita 
okubaramuhwerekereza. 

15baitu Yesu obuyamanyire yarugayo; abantu baingi nibagenda nauwe;  

16yabakiza bona, nabatere’ra batamurangana,  

17Kihiki’re ekyagambire Isaya nabi ngu 

18Dora, omwana wange ounakomeremu; Oudukugonza, arukunsemeza 
Omwoyo gwange: Ndimutaho Omwoyo gwange, Aligambira Abamahanga 
ebyomusango. 

19Talikungana, talitera bwogo, Kandi busaho muntu alihu’ra irakalye omu 
makute. 

20orubingo orwatikire taliruhenda, Nekibugo ekicucuka talikiraza, Okuhikya 
obwalituma ebyobulyo okusingura,  

21Nibaralye Abamahanga balirinihira. 

22Nubwo baleta namberali omuntu ayakwasirwe omuzimu, afire amaiso 
nakanwa, yamukiza. Ogu akaba afire akanwa yabaza narora. 

23nebitebe byona byanuwe Mwana wa daudi?  

24Baitu Abafalisayo obubahulire bagamba ngu Ogu tarukubinga mizimu, rundi 
habwa beerezebuli omukuru wemizimu. 

25Uwe amanyire ebitekerezo byabu, yabagambira ati Obukama bwona 
obunyakubaganizibwamu bwonka buhwaho, norubuga rwona rundi enju 
enyakubaganizibwamu teriikaraho:  

26na setani obwaraba na binga setani abaganizibwamu wenka; nobukamabwe 
buliikaraho buta?  

27Kandi nyowe obundaba nimbinga emizimu habwa beerezebuli, abana banyu 
biginga habwoha? Nukwo balibacwera omusango. 

28Baitu nyowe ndaba nimbinga emizimu habwa Omwoyo gwa Ruhanga, nukwo 
obukama obwa Ruhanga bubahikire haihi. 

29Rundi omuntu asobora ata okutaha omu nju yomuntu wamani, nokunyaga 
ebintubye, rundi abanza okuboha owamani, nubwo alinyaga enjuye. 

30Omuntu atakora nanyowe nuwe munyanzigwa wange; kandi ogu atasoroleza 
hamu nanyowe, buli ararangya. 

31Nikyo mbagambi’ra nti Abantu baliganyirwa ekibi kyona nekyokujuma 
kyona; baitu anyakujuma Omwoyo Ogurukwera taliganyirwa. 

32Omuntu wena aliganyira, kandi omuntu wena alijuma Omwoyo ogurukwera 
taliganyirwa, nobuhokuba bwomezi bunu, nobuhokuba omu bwomezi 
oburukugenda okuija. 

33Rundi mufole omuti gusemire, nebyana byagwo bisemire, mandiki mufole 
omuti gubihire, nebyana byagwo bibihire: baitu omuti gumanyirwa ha byana 
byagwo. 

34Inywe abana benjoka, nimusobora muta muihire okugamba ebugambo 
ebisemire. Baitu ebiijura omu mutima, akanwa nibyo kagamba. 

35Omuntu asemire, aiha ebisemire omu lyahu’rolye erisemire: omuntu omubi 
aiha ebibihire omu lyahu’rolye eribihire. 

36kandi nimbagambira nti ekigambo kyona ekitarumu abantu ekibaligamba, 
balikitongana ha kiro kyomusango,  

37Baitu ebigambo byawe nibyo birikuihaho omusango, nebigambo byawe 
nibyo birirkusingisa omusango. 

38Nubwo abahandiki nabafalisayo abandi bamugarukamu, nibagamba ngu 
Omwegesa ntwenda otwoleke akokuro’raho tukabone. 

39baituyagarukamu nabagambira ati Abobusinge obubi, obwobusihani base’ra 
akokuro’raho, kandi tibalihebwa kokuro’raho, rundi akokuro’raho aka nabi 
Yona:  

40baitu nka Yona okuyamazire ebiro bisatu, nyamusana nekiro, omunda 
eyencu, nukwo omwana womuntu aliikara ati ebiro bisatui nyamusana nekiro 
omu omutima ogwitaka. 

41Abantu aba Nineve balyeme’ra omu musango hamu nobobusinge bunu, 
nibabasingisa omusango, baitu bakegarukamu obwokutebeza kwa Yona; kandi 
dora hanu haroho arukukira Yona. 

42Omukama omukazi owa ha rubaju orwobulyo aliimuka omu musango hamu 
nabobusinge: baitu dora, hanu haroho arukukira Sulemani. 

43Kandi omuzimu omubi obuguruga omu muntu, gugenda omu byeya 
ebyomere, nuguse’ra hokuhumura, gutarukuzora. 

44Kandi, gugamba ngu Ndagarukayo omu nju ya nge nambre narugire. 
Obugutahamu gugisanga kwonka, esingolirwe, esemezibwe. 

45Nubwo gugenda, gwesorolezaho emizimu endi musanju erukugukira 
obubim, negi etahamu ebyomuntu ogu birikira obubi ebyakara. Nukwo kiriba 
kiti hali abobusinge bunu obubi. 

46Obwakaba nakigambira ebitebe, dora nyina na banyina bakaba bemerire 
aheru, nibenda okubaza nauwe. 

47Omuntu yamugambira ati Dora, nyoko nabgenzi bawe bemerire aheru, 
nibenda okubaza naiwe. 

48baitu yagarukamu nagambira ogu ayamutibize ati Mau araha, nabagezi bange 
barah?  

49Yago’ra omukonogwe hali abegeswabe nagamba ati Dora, mau nagagenzi 
bange. 

50baitu anyakukora wena isenyowe ali omu iguru ebyagonza, nuwe mugenzi 
wange, nuwe munyanya nyowe nuwe mau. 

Matayo 13 

1HA kiro eki Yesu akaturuka omu nju, yaika’ra ha nyanja. 

2Ebitebe bingi byamuso’rokaniraho, yagwe’ra omu bwato, yaika’ra; ekitebe 
kyona kyemerire ha musa. 

3Yabaza nabo bingi omu nfumo, nagamba ati Dora, omusigi akatura okusiga;  

4kandi, obwakaba nasiga, embibo emu yagwa ha muhanda rubaju, enyonyi zaija 
zagisoma:  

5nendi yagwa ha myandara, nambere hatali itaka lingi: ahonaho yamera, baitu 
itaka likaba litali lingi:  

6izoba obulyaturukire yahotoka, baitu ekaba etanyina mihama, yayoma. 

7Nendi yagwa ha mahwa; namahwa gamera gaginyoroza:  

8nendi yagwa ha itaka erisemire, yayana ebyana, endi kikumi. Endi enkaga, 
endi amakumi asatu. 

9Anyakkuina amatu ahu’re. 

10Abegeswabe bakaija nibamugambira ngu Kikyekikugambisa nabo omu 
nfumo?  

11Yagarukamu nabagambira ati Inywe muhairwe okumanya ebigambo 
byensita ebyobukama obwomu iguru, baitu abo tibahairwe;  

12baitu wena anyakuina alihebwa, kandi alisagisaho, baitu wena atanyina 
aliihwaho nekyanyinakyo. 

13Nikyo mbagambi’ra abo omu nfumo, baitu obubarora, tibarukubona, 
obubahu’ra tibarukuhu’ra, nokwakuba okwetegereza. 

14Baitu Isaya ebiyaraguire bibahikirireho ebiyagambire ati Okuhu’ra mulihu’ra, 
kandi timulihabuka; Okubona mulibona kandi timulyetegereza:  

15Baitu omutima gwabantu banu guyina ebisajwa, Namatu gabu nigahu’ra kubi, 
Namaiso gabu bagaigaire; Rundi batabona namaiso gabu, Nokuhu’ra namatu 
gabu, Nokwetegereza nomutuma, Nokuhinduka, Nyowe mbakize. 

16Baitu amaiso ganyu gayina omugisa, baitu nigarora; namatu ganyu, baitu 
nigahu’ra. 

17Baitu mananukwo nimbagambira nti Banabi baingi nabantu abahikirire 
baingi abagondeze okurora ebimurukorora, tibabirora: nokuhu’ra 
ebimurukuhu’ra,  

18tibabibu’ra. Nukwo inywe muhu’re orufumo orwomusigi. 

19Wena obwahu’ra ekigambo ekyobukama atarukukimanya, omubi aija, 
nasahura ekinyakusigirwe omu mutimagwe. Ogu nuwe asigirwe ha muhanda 
rubaju. 

20Nogu asigirwe ha myandara nuwogu anyakuhu’ra ekigambo, ahonaho 
akiikiriza nokusemererwa;  

21baitu tanyina mihama omundaye, baitu aikaraho kake; obwasanga obujune 
rundi okuhigwa obwekigambo, ahonaho atabaijuka. 

22Nogu asigirwe omu mahwa, nuwogu anyakuhu’ra ekigambo, nokutabana 
okwensi, nebisuba ebiitungo bihukya ekigambo, nauwe tayana. 

23Nogu asigirwe ha itaka erisemire, nuwogu anyakuhu’ra ekigambo 
nakyetegereza: nuwe ayana mali ebyana, ondi aleta kikumi, ondi enkaga, ondi 
amakumi asatu. 

24Kandi akabacwera orufumo rundi, nabagambira ati Obukama obwomu iguru 
nubusisanizibwa nkomuntu ayasigire embibo esemire omu ruharorwe:  

25baitu obwabantu bakaba bagwijagire, hakaija omunyanzigwawe nasiga 
emberya omu buro, yagenda. 

26Baitu obubwayarukire, nubutungu’ra, emberya ekaboneka nayo. 

27Abairu rubale banyineka baija nibamugambira ngu Tata, otasige mbibo 
esemire omu ruharo rwawe, baitu ekaba eta okubamu emberya?  

28Yabagambira ati Omunyanzigwa nuwe yakozire kinu. Abairu rubale 
bamugambira ngu Noyenda tugende tuzomberemu?  

29Baitu yagamba ati Nangwa, rundi obumuraba nimwomberamu emberya, 
muratwaranizamu noburo. 

30Muleke binyete byona, bihike ha magesa: omu biro ebyokugesa ndigambira 
abagesi nti Mubanze musoroze emberya, muzibohe enganda bazokye: baitu 
oburo mubuhunike oku maguli gange. 

31Yabacwera orufumo orundi, nagamba ati Obukama obwomu iguru 
nibusisana nkakajuma kakaradali, omuntu akayatwaire nakabyara omu 
misiriye:  

32niko kake okukira embibo yona, baituobukanyeta kaba kakoto okukira 
obunyansi bwona, kafoka omuti, enyonyi ezomu mwanya ziija ziikara omu 
matagi gagwo. 

33Yabacwera orufumo orundi; Obukama obwomu iguru nibusisana 
nkekitumbisa, omukazi ekiyatwaire nakisereka omu ndengo isatu ezensano, 
yona yatumbira kimu. 

34Ebigambo ebi byona Yesu akabigambira ebitebe omu nfumo; kandi hatali 
rufumo 

35atabagambire kigambo; kihiki’re ekyagambrwe na bi ngu Ndyasama akanwa 
kange omu nfumo; Ndireta ebigambo ebyaserekerwe okuruga ha kuhangwa 
kwensi. 

36Kandi yaraga ebitebe, yataha omu nju: abegeswabe baija namberali 
nibagamba ngu Otusobo’re orufumo orwemberya eyomu ruharo. 

37Yagarukamu nagamba ati Ogu anyakusiga embibo esemire nuwe Mwana 
womuntu;  

38oruharo niyo ensi; nembibo esemire, abo nibo bana bobukama; emberya nibo 
ba bumubi;  

39omunyanzigwa ayabasigire nuwe Setani: amagesa niyo empero yensi; 
abagesi nibo bamaraika. 

40Nukwo nkemberya okuzisorozebwa okwokebwa omu mu’ro; nukwo kiriba 
kiti hampero yensi. 

41Omwana womuntu alituma bamaraikabe, kandi baliiha omu bukamabwe 
byona ebitabaijura,  

42nabo abanyakukora obubi, balibanaga omu komi eyomu’ro; nambere 
halibamu oku’ra nokunema ensaya. 

43Nubwo abantu abahikirire balyengasana nkizoba omu bukama obwa Isebo. 
Anyakuina amatu, ahu’re. 

44Obukama obwomu iguru nibusisana nkekiitungo ekyaserekerwe omu musiri; 
omuntu ekiyaboine nakisereka; obwokusemererwakwe yagenda yagura 
ebyanyanabyo byona, yagura omusiri ogu. 

45Kandi, obukama obwomu iguru nibusisana nkomuntu omuguzi, arukuse’ra 
eruru eziseimire:  

46obuyazoire eruru emu eyomuhendo omwingi, yagenda yagura 
ebyakabanyinabyo byona, yagigura. 

47Kandi, obukama obwomu iguru nibusisana nkekunyege, ekibanagire omu 
nyanja, nikisoroza emiringo yona:  

48obukyaijuire bakicundira ha musa; baika’ra ahansi, basororamu ebisemire 
omu bicunku, baitu ebibi babinaga. 

49Nukwo kiriba kiti ha mpero yensi: bamaraika baliija, balisobora abantu ababi 
omu bahikirire,  

50balibanaga omu komi eyomu’ro: nambere halibamu oku’ra nokunena ensaya. 

51Mwetegerize ebigambo binu byona? Bamugambira ngu Ego. 

52Yabagambira ati Nukwo omuhandiki wena anyakwegesibwe ebyobukama 
obwomu iguru asisana nomuntu ali nyineka, aiha omu lyahu’rolye ebintu 
ebihyaka nebikuru. 

53Kandi kyahika Yesu Obuyamazireho enfumo zinu, yarugayo. 

54Obuyatahire omu nsi yawabu yabegesa omu iso’rokaniro lyabu, nabo 
bahuni’ra muno, nibagamba ngu Ogu akaiha nkaha amagezi ganu, nebyamani 
binu?  

55Tinuwogu omwana womubazi? nyina tinuwe ayetwa Malyamu, nabanyina 
tinibo Yakobo, na Yusufu, na Simoni, na Yuda?  

56Na banyanya bona tibali owaitu? Nukwo onu akaiha nkaha ebigambo binu 
byona?  

57Bakatabaijuka haluwe. Baitu Yesu yabagambira ati Nabi taburwa kitinisa, 
rundi omu nsi yowabu,  

58nomu nju yowabu. Kandi atakoleyo ebyamani bingi, obwokutairiza kwabu. 

Matayo 14 

1OMU biro ebi Herode omunyoro mukuru akahu’ra okuranganwa kwa Yesu;  

2yagambira abairube ati Ogu nuwe Yohana Omubatizi: ahumbukire omu bafu; 
nikyo ebyamani binu biko’ra omuluwe. 

3Baitu Herode akaba akwasire Yohana, yamuboha, yamuta omu nju yenkomo 
habwa Herodiya, muka Firipo mugenziwe. 

4Baitu Yohana akamugambira ati Kibi iwe okuba nauwe,  

5Obwakaba nayenda okumuita, yatina abantu, baitu bakaba nibamutekereza 
okuba nabi. 

6Baitu obukyahikire ekiro ekyokuijuka okuzarwa kwa Herode, omuisiki wa 
Herodiya akatera entogoro omu maiso gabu, nasemeza Herode. 

7Kandi akarahira, namuraganiza okumuha kyona kyona ekyarasaba. 

8Nauwe obuyaragirwe nyina, yagamba ati Mpera hanu omu rucuba omutwe 
gwa Yahana Omubatizi. 

9Omukama yasalirwa; baitu habwebirahirobye, na habwabu abakaba baikalire 
nauwe ha byokulya, yaragira okugumuha;  

10yatuma okucwaho Yohana omutwe omu nju yenkomo 

11Baleta omutwegwe omu rucuba, baguha omuisiki: yaguletera nyina. 

12Abegeswabe bakaija, bahimba omutumbi, bamuzika: bagenda batebeza Yesu. 

13Kandi Yesu obuyahulire, yarugayo omu bwato, yagenda hali irungu omunsita: 
ebitebe obubyahulire, bakaruga omu mbuga nibamukuratira, nibaraba ha 
mugongo. 

14Yarugayo, yarora ekitebe kingi, yabaganyira, nakiza abarwaire babu,  

15Obuire obubwaizire, abegeswa bakaija namberali, nibagamba ngu Hanu 
irungu, obuire bwasa kwira; oyohereze abantu, bagende omu maka, begu’ra 
ebyokulya. 

16Baitu Yesu yabagambira ati Busaho ekirikubabinga; inywe mubahe 
ebyokulya. 

17Bamugambira ngu Titunyinabyo hanu, rundi emigati etano nencu ibiri. 

18Yagamba ati Mubindetere hanu. 

19Yaragira ebitebe okuika’ra ha bunyansi; yatwara emigati etano nencu ibiri, 
yacwa emigati, yagiha ebegeswa, abegeswa bagabira ebitebe. 

20Bakalya bona, nibaiguta, kandi bakasoroza oburagalika obwasigaireho, 
ebigega ikumi na bibiri ebiijuire. 

21Nabo abalire bakaba bali absaija nkenkumi itano, abakazi na bana bato 
okutabaraho. 

22Ahonaha akaragira abageswa okugwe’ra omu bwato, bamwebembere 
okugenda nseri, amale okwohereza ebitebe. 

23Obuyamazire okwohereza ebitebe, yatemba ha rusozi wenka okusaba. 
Obuire obubwaizire akabaliyo wenka. 

24Baitu obwato bukaba gubaturukire omu maiso. 

25Kandi ekiro, omu kisissimuka ekyakana, akaija namberebali, nagendera ha 
nyanja. 

26Abegeswa obubamuboine nage ndera ha nyanja, batuntura, nibagamba ngu 
Muzimu! Byanuza obwokutina. 

27Ahonaho Yesu yabaza nabo, nagamba ati Mugarukemu omu mutima; 
ninyowe onu; mutatina. 

28Petero yamugarukamu nagamba ati Mukama wange, obworaba oli iwe, 
ngambira nyije namberoli ha maizi. 

29Yagamba ati Ija. Petero yaruga omu bwato, yagendera ha maizi, okugenda hali 
Yesu. 

30baitu obuyoboine omuyaga, yatina; nabanza okudikira, yayami’ra nagamba 
ati Mukama wange, njuna. 

31Ahonaho Yesu yago’ra omukono, yamukwata namugambira ati Iwe ayina 
okuikiriza okuke, kiki ekikugurukisagurukisa?  

32Obubagwerire omubwato, omuyaga gwaculere. 

33Abakba bali omu bwato bamuramya, nibagamba ngu Mazimakwo niwe 
mwana wa Ruhanga. 

34Obubamazire okwambuka, bahika ha mugongo ogwa Genezalesi. 

35Abantu bayo obubamumanyirire, batuma omu nsi egi yona enyakuhe’raine, 
bamuletera abarwaire bona,  

36nibamwesengereza rundi bakoleho kwonka ha mukugiro ogwenkasenzuye: 
bona abakozireho bakaki’ra kimu. 

Matayo 15 

1Kandi hakaija hali Yesu Abafalisayo nabahandiki abarugire Yerusalemu, 
nibagamba 

2ngu Abegeswa bawe kiki ekibasisisa engeso ezitwahairwe hali abakuru? Baitu 
tibanaba omu ngaro obubalya ebyokulya. 

3Yagarukamu nabagambira ati nainywe kiki ekibasisissa ekiragiro ekya 
Ruhanga obwengeso ezimwahairwe?  

4Baitu Ruhanga akagamba ati Otinege ‘so na nyoko: kandi Anyakujuma ise 
rundi nyina, afere kimu. 

5Kandi inywe mugamba ngu Wena obwaligambira ise rundi nyina ati Kyona 
ekinakukuhaire okukugasira nkihongire Ruhanga,  

6alireka okutina ise. Mukaihaho ekigambo ekya Ruhanga obwengeso zanyu 
ezimwahairwe. 

7Inywe abagobya, Isaya akaragura kurungi halinywe nagamba ati. 

8Abatu banu nibantaho ekitinisa neminwa yabu: Kandi omutima gwabu gundi 
hara. 

9Baitu bandamiza busa, Nigegesa ebiragiro ebyabantu, ngu nibyo byokukwata. 

10Yayeta namberali ebitebe, yabagambira ati Muhu’re, mwetegereze:  

11Ekinyakutaha omu kanwa tikiri nikyo ekisisa omuntu; baitu ekiruga omu 
kanwa tikiri nikyo ekisisa omuntu; baitu ekiruga omu kanwa, nikyo kisisa 
omuntu. 

12Nubwo abegeswa baija nibamugambira ngu Omanyire Abafalisayo babihirwe 
obubahulire ekigambo eki?  

13Baitu yagarukamu nagamba ati Ekibyawe kyona Isenyowe owomu iguru 
ekyatarabyaire kiryomberwamu. 

14Mubaleke; bali bebembezi abafire amaiso. Baitu omufu wa maiso 
obwananata omufu wa maiso, bombi baligwa omukoina. 

15Petero yagarukamu namugambira ati otusobo’re orufumo runu. 

16Nauwe yagamba ati Landi nainywe na hati hona timuyina magezi?  

17Timurukwetegereza ngu ekinyakutaha omu kanwa, kigenda munda, kinagwa 
aheru?  

18Baitu ebituruka omu kanwa biruga omu mutima, nibyo bisisa omuntu. 

19Baitu omu mutima, numwo haruga ebitekerezo ebibi, obuisi, obusihani, 
orwanju, obusuma, okuhangi’ra, okujuma;  

20nibyo bisisa omuntu: baitu okulya atanabire omu ngaro, tikusisa omuntu. 

21Yesu akarugayo, yagenda hali emitano yaturo na Sidoni. 

22Kandi dora, omukazi Omukanani akaruga omu mitano egi, yayamio’ra 
haiguru nagmba ati Onganyire, ai Mukama wange, iwe Omwana wa Daudi: 
omuisiki wange akwasirwe muno omuzimu. 

23Baitu atamugarukemu kigambo. Abegeswabe baija nibamwesengereza, 
nibagamba ngu Mwohereze; baitu natutokera enyuma. 

24Baitu yagarukamu nagamba ati Ntatumwe, rundi hahi entama ezabuzire 
ezomu nju ya Usareri. 

25Baitu yaija yamuramya, nagamba ati Mukama wange, njuna. 

26Yagarukamu nagamba ati Tikiri kirungi okukwata ebyokulya ebyabana, 
okubinagira obubwa. 

27Baitu yagamba ngu Nukwo, Mukama wange; baitu nobubwa bulya 
oburagalkika oburagara omu rwemo orwa bakama babwo. 

28Yesu yagarukamu namugambira ati Iwe mukazi, okuikiriza kwawe kwingi: 
kibe namberoli nkokworukugonza. Omuisikiwe akakira okuruga ha kasumi 
ako. 

29Yesu yarugayo yaija ha mugongo ogwenyanja ya Galiraya: yatemba ha rusozi, 
yaika’ra oku. 

30Ebitebe bingi bikaija namberali, balesere abarukusenjura, nabatu bamaiso, 
nabafu bakanwa, nabaramaire, nabandi baingi, nibabata ha bigerebye;  

31yabakiza: nukwo nebitebe okuhuni’ra byahuni’ra, obubaboine abafu 
bakanwa nibabza, nabaramaire bomire, nabarukusenjura nibagenda, nabafu 
bamaiso nibarora: bakugiza Ruhanga wa Isareri. 

32Yesu aketa abegeswabe hali, nagamba ati Ninganyira abekitebe, baitu hati 
bamazire nanyowe ebiro bisatu batanyina byokulya: nanyowe tindukwenda 
kubohereza bairirwe, batagwa ensazi omu muhanda. 

33Abegeswa bamugambira ngu Turaiha nkaha emigati mingi eti omu irungu, 
okuigusa ekitebe ekingi ekirukwingana hanu?  

34Yesu yabagambira ati muyina emigati ingaha?  

35Bagamba ngu musanju, nencu nke. 

36Yaragira ebitebe okuika`ra ahansi; yakwata emigati musanju nencu; yasima, 
yacwamu, yagiha abegeswa, nabegeswanabegeswa bagabira ebitebe. 

37Bakalwa bona nibaiguta, kandi bakasoroza oburagalika obwasigireho, 
ebigega ebiijuire musanju. 

38Nabo abalire bakaba bali abasaija enkumi ina, abakazi nabana bato 
okutababaraho. 

39Yayohereza ebitebe, yagwe`ra omu bwato, yataha omu mitano eya magadani. 

Matayo 16 

1ABAFALISAYO Nabasadukayo bakaija, bamwohya nibamusaba aboleke 
akokuro`raho akaruga 

2Omu iguru. Baitu yagarukamu nabagambira ati obuire buizire mugamba ngu 
buraba burungi; baitu iguru niritukura. 

3Na nye nkya ngu, Aheru haraba habi; baitu iguru niritukura, niribunda bunda, 
mumanyire okukenga iguru nkokulisisa, baitu timusobora akukenga obwoku 
ro`raho obwebiro. 

4Abobusinge obubi obwobusihani base`ra akokuro`raho; Kandi tibalihebwa 
kokuro`raho aka Yona. Yabasiga, yagenda. 

5Nabegeswa bakaija nseri beberwe okutwara emigati. 

6Yesu yabagambira ati murole`re, ekitumbisa kya bafalisayo Nabasadukayo 

7Batezangana empaka, nibagamba ngu Baiyu titulesere migati. 

8Yesu akakimanya yagamba ati inywe abanyina okuikiati inywe abanyina 
okuikiriza okuke, kiki ekirukubateza empaka inywenka obwokutaba nemigati.?  

9Timukamanyire nobukwakuba okwijuka emigati etano hali abo enkumi itano, 
nebigega okubikaba biri ebimwasoroize?  

10Nobwekuba emigati mushanju hali abo enkumi ina, nebigega okubikaba biri 
ebimwasorize.?  

11Kikyekibahinzire okukenga tingambire ebyemigati.? Baitu mwerinde 
ekitumbisa ekya Bafalisayo Nabasadukayo. 

12Nubwo bakengere ngu tagambire okwerinda ekitumbisa ekyemigati, baitu 
okwegesa okwa Bafalisayo Nabasadukayo. 

13Kandi Yesu obuyaizire omu mitano ya Kaisaliya Firip, yaakaguza abegeswabe, 
nagamba ati Omwana womuntu, abantu nibamweta oha?  

14Bamugambira ngu Abandi nibagamba nuwe Yohana Omubatizi; abandi ngu 
Eriiya; abandi ngu Yeremiya, rundi omu hali banabi. 

15Yabagambira ati Baitu inywe nimunyeta oha?  

16Simoni Petero yagarukamau nagamba ati Niwe Kristo, Omwana wa Ruhanga 
omwomezi. 

17Yesu yagarukamu namugambira ati Oyina omugisa Simono Wayona, baitu 
omubiri nesagama tibikusukulire eki, rundi Isenyowe ali omu iguru. 

18Nanyowe ninkugambira nti Niwe Petero, nanyowe ndyombeka ekanisa yange 
ha mwandara gunu; kandi amalembo agokuzimu tigaligisobora. 

19Ndikuha ebisumuruzo ebyobukama obwomu iguru. Kyona kyona ekyoliboha 
hansi, kiribohwa omu iguru: kyona kyona ekyolisumu’ra hansi kirisumu’rwa 
omu iguru. ] 

20Nubwo yatere’ra abegeswa batagambiraho muntu wena ngu nuwe Kristo. 

21Nubwo Yesu yabandize okumanyisa abegeswabe okukimuhikirire okugenda 
Yerusalemu, okusalizibwa bingi hali abakuru nabanyakatagara abakuru, 
nabahandiki, nokuitwa na ha kiro ekyakasatu okuhumburwa. 

22Petero yamutwara yabanza okumuhana, namugambira ati Nangwa, Mukama 
wange: eki tikirikuizira na kake. 

23Yahinduka namugambira Petero ati Garuka enyuma yange Setani: oli nkonge 
namberendi; baitu torukutekereza bya Ruhanga, rundi ebyabantu. 

24Kandi Yesu yabagambira abegeswabe ati Omuntu obwayenda okuija enyuma 
iyange, ayeyangise wenka, ayetweke omutigwe, ankuratire. 

25Baitu anyakugonza okukiza obwomezibwe, bulimubura; nauwe alibuza 
obwomezibwe habwange alibuzora. 

26Baitu omuntu kirimugasira ki okulya ensi yona kandi aferirwe 
obwomezibwe?  

27Baitu Omwana womuntu aliija omu kitinisa kya Isehamu na bamaraikabe: 
nubwo aligaru’ra wena nkengesoze okuziri. 

28Mananukwo nimbagambira nti Haroho hali banu abemerire hanu abataliroza 
ha kufa na kake, okuhikya obubalirora Omwana womuntu naija omu 
bukamabwe. 

Matayo 17 

1EBIRO mukaga obubyahinguireho, Yesu akatwara Petero na Yakobo na 
Yohana mugenziwe, yabatembya bonka orusozi oruraihire:  

2yahindurwa omu maiso gabu: amaisoge nigamulikana nkizoba, 
nebyokujwarabye nibyera nkomusana. 

3Dora Musa na Eriya bakababonekera nibabaza nauwe. 

4Petero yagarukamu nagambira Yesu ati Mukama wange kisemire itwe 
okuikara hanu: obworaba nogonza ndayombeka hanu obuju busatu; akamu 
kawe, akandi ka Musa, akandi ka Eriya. 

5Obwakaba nakyagamba, dora, ekicu ekirukwangasana kyabasikiriza: dora, 
niraka lyaruga omu kicu, nirigamba ngu Ogunuwe Mwana wange oungonza, 
ounkyanganukire muno: mumuhu’re. 

6Abegeswa obubahulire, bagwa bajumaire, batinire muno. 

7Yesu yaija yabakoraho, nagamba ati Muimuke, mutatina. 

8Obubaimukize amaiso gabu, batabone muntu, rundi Yesu wenka. 

9Obubakaba nibasirimuka ha rusozi, Yesu akabatere’ra nagamba ati 
Mutaligambira muntu ebimwolekerwe, okuhikya Omwana womuntu 
obwalikamara okuhumbuka omu bafu. 

10Abegeswabe bamukaguza nibagamba ngu Mara kikyekibagambisa 
Abahandiki ngu Eriya kimuseme’ra okubanza kuija. 

11Yagarukamu nagamba ati Eriya aija mali, alisemeza byona:  

12baitu kuija, nabo batamumanye, baitu bakamukora nkokubayenzire. Nukwo 
ati Omwana womuntu alisalizibwa bo,  

13Nubwo abegeswa bayetegereza ngu akabaza nabo ebya Yohana Omubatizi. 

14Obubahikire hali ekitebe, hakaija namberali omuntu, namutereza amaju, 
nagamba ati Mukama wange, ganyira omwana wange,  

15ganyira omwana wange: baitu agwa ensimbo, zimucanza muno: baitu 
enkanjaiga enyingi agwa omu mu’ro, kandi enkanjaiga enyingi agwa omu maizi. 

16Nkamuletera abegeswa bawe, tibasobora kumukiza. 

17Yesu yagarukakamu nagamba ati Inywe abobusinge obutarukuikiriza, 
oburukuhaba, ndihikya nkaha okuiha okubaganyira? Mumundetere hanu. 

18Yesu yamucomera; omuzimu gwamurugaho: omwojo akaira okuruga omu 
kasumi ako. 

19Kandi abegeswa bakaija hali Yesu omunsita, nibagamba ngu Kikyekitutangire 
itwe okusobora okugubinga?  

20Yabagambira ati Obwokuikiriza okuingana nkakajuma akakaradali, muba 
mugambira orusozi runu ngu Duga hanu, genda hali; ruba rugenda; kandi 
busho kigambo ekiribalema. 

21baitu omulingo gunu tigurukusobora kurugaho gunu tigurukusobora 
kurugaho obwekigambo, baitu obwokusaba. 

22Obubakaba baikaire omu Galiraya, yesu Yabagambira ati Omwana womuntu 
nagenda okuhebwayo omu mikono yabantu;  

23balimuita; naha kiro ekyakasatu alihumburwa. Baganya muno. 

24Obubaizire omu kaperenaumu, abantu abanyakusoroza ediderakima bakaija 
hali Petero, nibagamba ngu Omwegesa wanyu tahonga ediderakima?  

25yagamba ati Nagihonga. Obuyatahire omu nju, Yesu yamubanza okugamba ati 
Notekereza ota, Simoni? Abakama abensi nibahebwa ehozo rundi omusoro 
omu Bantu ki? omu bana babu, rundi omu banyaihanga?  

26Obuyagambire ati Omu banyaihanga, Yesu yamugambira ati Nukwo abana 
nibo bobugabe. 

27baitu itwe tutabatabaijura, ogende ha nyanja, onage ekisoha, oihemu encu 
erabana okuibu’ruka; obworakasamya akanwa kayo, orazoramu esitateri: niyo 
otwale, ogibahe habwange na habwawe. 

Matayo 18 

1OMU kasumi ako abegeswa bakaija hali Yesu nibagamba ngu Rundi noha 
mukuru omu bukama obwomu Iguru?  

2Nauwe yayeta namberali omwana omuto, yamwemerezahop hagati yabu,  

3nagamba ati Mananukwo nimbagambira nti Obumutahinduka nimufoka 
nkabana abato, mutalitaha na kake omu bukama obwomu iguru. 

4Nukwo wena aliculera nkomwana onu omuto, nuwe mukuru omu bukama 
obwomu iguru. 

5Nogu wena aliikiriza omwana omuto omu nkonu omu ibara lyange, buli 
aikirize nyowe:  

6baitu wena alitabaijura omu hali banu abato abarukunyikiriza, hakire 
bamubohe omu bikya orubengo orukoto, bamunage omu nziha yenyanja. 

7Zirigibona ensi obwebigambo ebyokutabaijura, baitu tibirireka okuija; baitu 
zirimubona omuntu ogu anyakuleta ekitabaijura! 

8Omukono gwawe rundi okuguru kwawe obukuliba nukukutabaijura, 
okutemeho, okutaha omu bwomezi obuzirweho omukono rundi okuguru, 
okukira okunagwa omu mu’ro ogutahwaho nemikono ebiri rundi namaguru 
abiri. 

9Baitu eriso lyawe obuliriba nirikutabaijura, oliihemu, olinage hara: 
kikusemerire okutaha omu bwomezi onyina eriso limu, okukira okunagwa omu 
Gehena eyomu’ro namaiso abiri. 

10Mwerinde muleke kugaya omu hali banu abato; baitu nimbagambira nti Omu 
iguru bamaraika babu nibarora obutosa amaiso ga Isenyowe ali omu iguru. 

11Baitu Omwana womuntu akaija okujuna ekinyakubuzire. 

12Nimutekereza muta? Omuntu obwaba ayina entamaze kikumi, nentahi yazo 
emu ebuzire, tasiga ziri ekyenda mu mwenda, nagenda ha nsozi, nase’ra egi 
enyakubuzire?  

13Kandi obwaba agizoire, mananukwo nimbagambira nti agisemere’rwa egi 
okugikiza ziri ekyenda mu mwenda ezitabuzireho. 

14Nukwo Isenyowe ali omu iguru, tarukwenda omu hali banu abato 
okuhwereke’ra. 

15Mwene wanyu obwaba nakusisa, genda omuhane, iwe nauwe inywenka: 
obwaba nakuhu’ra, buli otungire mwene wanyu. 

16baitu obwatahu’ra, omu kanwa ka bakaiso babiri rundi basatu ebigambo 
byona bigumeho. 

17Obwayanga okuhu’ra abo, ogambire ekanisa, kandi obwayanga okuhu’ra 
nekanisa, aikale namberoli nkomunyaihanga, nomuzinisa. 

18Mananu nimbagambira ati Byona ebimuliboha hansi, birirbohwa omu iguru, 
kandi byona ebimuliboho’ra, kandi byona ebimuliboho’ra hansi, biriboho’rwa 
omu iguru. 

19Kandi nimbagambira nti obubaliba babiri halinywe nibaterana hamu hansi 
obwekigambo kyona ekibalisaba, kiribako’rwa isenyowe ali omu iguru. 

20Baitu rundi babiri rundi basatu nambere bagomere hamu omu ibara lyange, 
nanyowe ndi hagati yabu. 

21Nubwo petero yaija namugambira ati Mukama wange, mwene waitu 
obwansisa ndihikya emi rundi ingaha okumuganyira? Okuhikya emiriundi 
musanju?  

22Yesu yamugambira ati Tindukukugambira nti okuhikya emirundi musanju, 
baitu nti okuhikya emirundi ensanju emirundi musanju. 

23Obukama obwomu iguru nukwo burukusisana nkomuntu akabali omukama, 
ayagondeze okubara omuhendo nabairube rubale. 

24Obuyabandize okubara, bamuletera omu ouyatongire etaranta kakumi. 

25Baitu obwakaba atanyina kyokumuma’ra, mukamawe yaragira okumugura, 
na mukaziwe, nabanabe, nebintu byona ebyakabayinabyo, nokumara ibanja. 

26Omuiru rubale yagwa ahansi, namuramya, nagamba ati Mukama wange, 
ntonga mpora, nanyowe ndikuma’ra byona. 

27Mukama womuiru ogu rubale yamuganyira, namulekera ibanja. 

28kandi omuiru ogu rubale yaturuka, yatangana omuiru mutahiwe, owakaba 
natonga edinali kikumi, yamukwata yamugwa omu bikya namugambira ati 
Mara Ibanja lyange. 

29Kandi omuiru mutahiwe yagwa ahansi, namwesengereza, nagamba ati 
Ntonga mpora, nanyowe ndikuma’ra. 

30baitu yayanga; yagenda yamunaga omu nju yenkomo, obwalikahikya 
okumara ibanja. 

31Kandi abairu rubale abatahibe, obubaboine ebibaireho, babihirwa muno, 
bagenda bagambira mukama wabu ebigambo byona ebibaireho. 

32Nubwo mukamawe yamweta, yamugambira ati Iwe omuiru rubale, omubi, 
nkakuganyira ibanja lyona,  

33obwokunyesengereza, naiwe tikikusemerire okuganyira omuiru omutahi 
wawe, nka nyowe okunakuganyire iwe?  

34Mukamawe yabihirwa, yamuhayo hali abaduma, obwalikahikya okumara 
ibanja lyona. 

35Nukwo ati Isenyowe ali omu Iguru, alibakora inywe, obumuraba 
mutarukuganyira inywena omu mitima bene banye. 

Matayo 19 

1KANDI kyahika, Yesu obuyamazire ebigambo ebi, yaruga omu Galiraya, yaija 
omu mitano ya Buyudaya, nseri ya Yorudani,  

2ebitebe bingi nibimukuratira; yabakiriza oku. 

3Nbafalisayo bakaija namberali nibamwohya, bibagamba ngu Omuntu 
nasobora okubinga mukaziwe okumujunaniza ekigambo kyona?  

4Yagarukamu nagamba ati Timukasomaga ngu Ogu ayabakozire ira, akabakora 
omusaija nomukazi,  

5nagamba ati Omusaija nikyo alirekera ise na nyina, atarane na mukaziwe; 
nabo babiri baliba mubiri gumu?  

6Nukwo tibakirir babiri, baitu omubiri gumu. Nukwo Ruhanga 
ekiyateranizemu. 

7Bamugambira ngu Musa kikyekyamuragize okumuha ebaruha 
eyokubaganizibwamu nokumubinga?  

8Yabagambira ati Obwokugumangana okwomu mitima yanyu Musa nikyo 
yaikiririze okubinga bakazi banyu; kandi kara na kara kikaba kitali kiti. 

9Nanyowe nimbagambira nti Wena obwalibiga mukaziwe, rundi 
okumujunaniza obwobusihani: nauwe anyakuswera ogu abingirwe, buli 
asihaine. 

10Abegeswa bamugambira ngu Ebigambo ebyomusaija na mukaziwe biraha 
biri biti, tikiri kirungi okuswera. 

11Yabagambira ati Abantu tibasobora bona okuikiriza ekigambo kinu, rundi 
abakihebwa. 

12Baitu haroho abakonerwe abazairwe bai okuruga omu nda za banyinabo: 
haroho abakonerwe abantu: haroho abakonerwe abayekonere bonka 
obwobukama obwomu iguru. Anyakusobora okukiikiriza, akiikirize. 

13Nubwo baleta namberali abana abato abateho emikonoye, asabe: 
abegeswabe babahana. 

14baitu Yesu yagamba ati Mubaleke abana abato, mutabatanga okuija 
namberendi; baitu abanyakuli nkabo obukama obwomu iguru bwabu. 

15Yabataho emikonoye, yarugayo. 

16Dora, hakaija omuntu hali, nagamba ati Mukama wange, ndakora ekigambo 
ki ekirungi ntunge obwomezi obutahwaho?  

17Yamugambira at Kikyekikunkaguliza nyowe ha Kigambo ekirungi? Omurungi 
ali omu: baitu oraba nogonza okutaha omu bwomezi, okwatege ebiragiro. 

18Yamugambira ati Biraha? Yesu yagamba ati Otaliita, otalisihana, otaliiba, 
otalihangi’ra,  

19otinege ‘so na nyoko: gonza omutahi wawe nkokwoyegonza wenka. 

20Omusigazi yamugambira ati Ebi byona nkabihikiriza, kandi ekimbuzireho 
kiraha?  

21Yesu yamugambira ati Oraba nogonza okuhiki’ra, genda, ogule ebyonyinabyo, 
obahe abasege, oliba nitungo omu iguru; kandi oije, onkuratire. 

22Baitu omusigazi obuyahulire ekigambo eki, yagenda atuntuire: baitu 
akabanyina itungo lingi. 

23Yesu yagambira abegeswabe ati Munanukwo nimbagambira nti Nikiremera 
omuntu omutungi okutaha omu bukama obwomu iguru. 

24Kandi nimbagambira nti Nikirahuka engamira okuraba omu kanyindo 
kenkinzo, okukira omutungi okutaha omu bukama bwa Ruhanga. 

25Abegeswabe obubakihulire, bahuni’ra muno, nibagamba ngu Mara araha 
arukusobora okujunwa?  

26Yesu yabarole’ra nabagambira ati Omu Bantu ekitikisoboka, baitu Ruhanga 
nasobora byona. 

27Kandi Petero yagarukamu namugambira ati Dora, itwe tukasiga byona, 
twakuratira Iwe: naitwe tulitunga ki?  

28Yesu yabagambira ati mananukwo nimbagambira nti Inywe abankuratire 
nyowe, omu mazarwa agakabiri Omwana womuntu obwaliika’ra ha ntebe 
eyekitinisakye, nainywe muliika’ra ha ntebe ikumi na ibiri, nimucwera 
omusango reri. 

29Nomuntu wena wena anyakusigire enju, rundi bene babu, rundi banyanya, 
rundi ise, rundi nyina, rundi abana, rundi obutaka, habwibara lyange, alihebwa 
emirundi kikumi, kandi aligwetwa obwomezi obutahwaho. 

30Baitu baingi abotabanza abaliba abenyuma; nabenyuma abaliba abokubanza. 

Matayo 20 

1BAITU obukama obwomu iguru nibusisana nkomuntu ayina enjuye, 
ayazindukire nyenkya okuguli’ra abakazi, balime omu rugonjorwe 
orwemizabibu. 

2Obuyamazire okuraganiza nabakozi edinali emu eyekiro kimu, yabatuma omu 
rugonjo orwemizabibu. 

3Yataruka esaha zihakire isatu, yatale bataloho ekibarukukora:  

4nabo yabagambira ati Nainywe mugende omu rugonjo orwemizabibu, 
nanyowe ndabahera ekiraseme’ra. 

5bagenda. Yaturuka esaha nkomukaga nesaha nkomwenda, nakora ati. 

6Yaturuka esaha zihikire ikumi nemu, yasanga abandi bemerire; yabagambira 
ati Kikyekibemerize hanu okiza obuire, mutaloho ekimurukukora?  

7bamugambira ngu Baitu busaho omuntu atugulirire. Yabagambira ati nainywe 
mugende omu rugonjo orwemizabibu. 

8Obuire obubwaizire mukama worugonjo orwemizabibu yagambira 
omuketowe ati Yeta abakozi, obuhe empera yabu, obandize ha benyuma 
okuhikya abo ababandize. 

9Nabo abesaha eyaikumi nemu obubaizire, bakahebwa omuomu edinali emu. 

10Nabo ababandize obubaizire, bakatekereza ngu barahebwa omuomu edinali 
emu. 

11Obubagihairwe,  

12bahyemera nyineka, nibagamba ngu banu abenyuma bakozire esaha emu 
yonka, nabainganainganiza naitwe abaruhire omuihangwe, nomusana 
nigutwokya. 

13baitu yagarukamunagambira omu halibo ati Mutahi wange, tinkukozire kubi: 
toragainege nanyowe edinali emu?  

14Twara etawe, ogende; ninyenda okuha onu owenyuma nka Iwe. 

15Tindukusobora kukora ebyange nkokundukugonza? Rundi eriso lyawe libi, 
baitu nyowe ndi murungi?  

16Nukwo bati abenyuma balibanza, nabokubanza baliba benyuma. 

17Yesu obwakaba natemba hali Yerusalemu, yatwara abegeswabe ikumi na 
babiri omunsita yabagambira omu muhanda ati Dora,  

18ntutemba hali Yerusalemu; Omwana womuntu alihebwayo hali 
banyakatagara abakuru nabahandiki; nabo balimucwera omusango okumuita,  

19kandi balimuhayo hali Abamahanga okumute’ra enaku, nukumutera, 
nokumubamba ha muti; kandi ha kiro kyakasatu alihumburwa. 

20Nubwo nyina abana ba Zebedayo yaija hali nabanabe, namuramya, namusaba 
ekigambo kimu. 

21Yamugambira ati ati Noyenda ki? Yamugambira ati Ragira abana bange banu 
babiri baika’re, ondi ha Mukono gwawe ogwobulyo, nondi h Mukono gwawe 
ogwemoso, omu bukama bwawe. 

22baitu Yesu yagarukamu, nagamba ati Timumanyire ekimurukusaba. 
Nimusobora okunywa ha mpwahwa nyowe eyingenda okunywaho? 
Bamugambira ngu, Ntusobora. 

23Yabagambira ati Empwahwa yange niyo mulinywaho mali; baitu okuika’ra ha 
Mukono gwange ogwobulyo nogwemoso tali nyowe ngaba, baitu nukwo kwabu 
isenyowe abayakwahulire. 

24Na bali ikumi obubahulire babihi’rwa bene babu ababiri. 

25Kandi Yesu yabeta namberali, nagamba ati Mumanyire abakama 
abamuhanga nibabalema, nabakuru babu nibabatwara namani. 

26Baitu tikiriba kiti omulinywe: baitu wena anyakugonza okuba omukuru 
omulinywe, aliba muhereza wanyu;  

27nogu anyakugonza okuba owokubanza omulinywe aliba muiru wanyu 
rubale:  

28Nkomwana womuntu okwataraizire okuherezebwa, baitu okuhereza, 
nokuhayo obwomezibwe okucungura haingi. 

29Obubakaba nibaturuka omu Yeriko, ekitebe kingi kikamukuratira. 

30Dora, abafu bamaiso babiri abakaba baikalire ha muhanda rubaju, 
obubahulire ngu Yesu nahinguraho, batokera ha iguru, nibagamba ngu 
Mukama waitu otuganyire, iwe Omwana wa Daudi. 

31Ekitebe kyabahana baculere; baitu abo bagarukira muno okutokera ha iguru, 
nibagamba ngu Mukama waitu, otuganyire iwe Omwana wa Daudi. 

32Yesu yayeme’ra nabeta, yabagambira ati Nimwenda mbakole ki?  

33Bamugambira ngu Mukama waitu, amaiso gaitu gaiguke. 

34Yesu yakwatwa embabazi, nakora ha maiso gabu: ahonaho bakarora, 
bamukuratira. 

Matayo 21 

1OBUBAIRURE ahaihi na yerusalemu, bahikire Besifage, ha rusozi orwa Zeituni, 
Yesu yatuma abegeswa babiri,  

2yabagambira ati Mugende omu kika ekibali omu maiso, ahonaho murarora 
enkaina esibikire, nomwana gwayo hamu negi; muzisibule muzindetere. 

3Rundi omuntu obwarabagambira ekigambo, muragamba ngu Mukama waitu 
nazenda; arazitweka bwango. 

4Kandi kinu kikahiki’ra, ekigambo kihiki’re nabi ekiyagambire ati 

5Mutebeze omuisiki wa Sayuni ngu Dora, omukama wawe naija namberoli, 
Omuculezi, atembere enkaina, nakanyana, omwana gwenkaina. 

6Abegeswa bagenda, bakora Yesu nkokuyabaragire,  

7baleta enkaina nomwana gwayo, bazitaho ebyokujwara byabu; yabiika’raho. 

8Abantu baingi abomukitebe baka’ra ebyokujwara byabu omu muhanda; 
abandi nibatema amatagi gemiti, nibaga’ra omu muhanda. 

9Ebitebe ebyamwebembire, nebi ebyarugire enyuma, nibatokera ha iguru, 
nibagamba ngu Hosana hali Omwana wa Daudi: Ahairwe omugisa arukuija omu 
ibara lya Mukama. Hosana ha iguru muno. 

10kandi obuyatahire Yerusalemu orubuga rwona rwatabatabana, nibabaza ngu 
Ogu noha?  

11Ebitebe byagamba ngu Ogu nuwe nabi, Yesu ayarugire omu Nazaresi eya 
Galiraya. 

12Yesu yataha omu yekaru ya Ruhanga, yabingamu bona abakaba nibagura 
omu yekaru, najumika emeza zabo abahingisize efeza, nentebe zabo abaguzire 
amaiba;  

13yabagambira ati Kikahandikwa ngu Enju yange erayetwaga enju 
eyokusabiramuga: baitu inywe nimugifora obuingira bwabanyagi. 

14Kandi abafu bamaiso nabaramaire bakaija namberali omu yekaru: yabakiza. 

15Baitu banyakatagara bakuru nabahandiki obubaoine ebyamahano 
ebiyakozire, nabana nibagambira ha iguru omu yekaru, nibagamba ngu Hosana 
hali Omwana wa Daudi;  

16babihirwa, nibamugambira ati Ego: timukasomaga ngu Omu kanwa ka bana 
abato nabenkerembe ohikirize okukugiza. 

17Yabagira, yaturuka omu rubuga, yagenda besaniya, yarara oku. 

18Kandi nyenkya obwakaba nagarukayo ha rubuga, akaba arumirwe enjara. 

19Yabona omutini gumu ha muhanda rubaju, yaguhikaho nasanga busaho 
kintu, rundi amababi masa: yagugambira ati Otalyana byana ebiro nebiro. 
Ahonaho omutini gwayoma. 

20Abegeswabe obubaboine bahuni’ra, nibagamba ngu Omutini gwomere guta 
bwango?  

21Yesu yagarukamu nabagambira ati Mananukwo nimbagambira nti 
Obumuliba nokuikiriza, mutarukugurukyagurukya, timulikora kinu kyonka 
ekyomutini, baitu obumuligambira orusozi runu ngu Himbwa, onagwe omu 
nyanja, nukwo kirikorwa kiti. 

22Na byona byona ebimurase’raga nimusaba nimuikiriza, mulibihebwa. 

23Obuyatahire omu yekaru, banyakatagara abakuru nabakuru babantu baija 
namberali obwakaba nayegesa, bamugambira ngu Busobozi ki obukukoza 
binu? Noha yakuhaire obusobozi bunu?  

24Yesu yagarukamu nabagambira ati Nanyowe kambakaguze obusobozi 
okubuli obunkoza binu. 

25Okubatiza kwa Yohana kukaruga nkaha? Omu iguru, nandiki omu Bantu? 
Bakaguzangana bonka, nibagamba ngu Omu iguru; aratugambira ati Mara kiki 
ekyabatangire okumuikiriza?  

26Baitu obuturagamba ngu Omu Bantu; ntutina ekitebe; baitu bona 
nibatekereza Yohana okuba nabi. 

27bagarukamu Yesu nibagamba ngu Titumanyire. Nauwe yabagambira ati 
nanyowe tindukubagambira obusobozi okubuli obunkoza binu. 

28kandi nimutekereza muta? Haroho omuntu akaba ayina abana babiri; akaija 
hali owokubanza, nagamba ati Mwana wange, genda okole emirimo hati omu 
rugonjo orwemizabibu. 

29Yagrukama nagamba ati Nyangire: baitu hanyama yayegarukamu, yagenda. 

30Yaija hali owakabiri yagamba kimu na kiri. Nauwe yagarukamu nagamba ati 
kangende tata: baitu atagende. 

31Hali abo ababiri noha yakozire ise ekiyagondeze? Bamugambira ngu 
Owokubanza. Yesu yabagambira ati mananukwo nimbagambira nti Abahoza 
nabasihani nibabanza inywe okutaha omu bukama bwa Ruhanga. 

32baitu Yohana akaija namberemuli omu muhanda ogwokuhiki’ra, nainywe 
mutamuikirize, baitu abahoza nabasihani bakamuikiriza; nainywe 
obumwaboine muti, hanyuma mutegarukemu okumuikiriza. 

33Muhu’re orufumo rundi: Haroho omuntu akabanyina enjuye, ayabyaire 
orugonjo orwemizabibu, narusigira abalimi, nagenda omunsi endi. 

34Kandi omwaka obugukaba gumalize okuhika, ebyana okwenga, yatuma 
abairube rubale hali abalimi, babahe ebyanabye. 

35Baitu abalimi bakakwata abarube rubale, omu bakamutera, ondi bakamuita, 
ondi bakamutera amabale. 

36Kandi yatuma abairu rubale abandi baingi okukira ababandize; nukwo 
babakozire bati nabo. 

37Baitu hanyuma yabatumira omwanawe, nagamba ati Balitina omwana 
wange. 

38Baitu abalimi obuboboine omwana, bagambirangana bonka ngu Omu nuwe 
Mugwetwa; muije tumuite, tulye obugwetwabwe. 

39Bamukwata, bamubinga omu rugonjo orwemizabibu, bamuita. 

40Baitu omukama worugonjo orwemizabibu obwaliija, alibakora ki abalimi 
abo?  

41Bamugambira ngu Ababi abo alibahwerekerza kimu, norugonjo 
orwemizabibu alirusigira abalimi abandi, abaramuherezaga ebyana byamu 
omu mwaka gwabyo. 

42Yesu yabagambira ati Timukasomaga omu Byahandikirwe ngu Ibale 
abombeki eribayangire, Niryo lyafokere omutwe ogwakarugu. Kinu kikaruga 
hali mukama, Kandi kyamahano omu maiso gaitu. 

43Nikyo ndukubagambi’ra nti Obukama obwa ruhanga bulyakwa inywe, 
bulihebwa ihanga erinyakwana ebyana byabwo. 

44Kandi anyakugwa ha ibale linu alicwekacweka: kandi wena oulirigwaho, 
lirimurahiza nkecucu. 

45Kandi banyakatagra abakuru Nabafalisayo obubahulire enfumoze, 
bayetegereza agambire bo. 

46Nabo obubaseruire okumukwata, batina ebitebe, baitu bikamutekereza 
okuba nabi. 

Matayo 22 

1YESU akagarukamu nabaza nabo omu nfumo nagamba ati 

2Obukama obwomu iguru nibusisanizibwa nkomuntu akabali omukama, 
ayacumbire omwanawe obugenyi obwobugole,  

3natuma abairube rubale okweta abeserwe hali obugenyi obwobugole; 
bakanga okuija. 

4Kandi yatuma abairu rubale abandi, nagamba ati Mubagambire abeserww ngu 
Dora, ncumbire obugenyi bwange: ente zange nezebisajwa zisirwe, na byona 
bitekanize; muije ha bugenyi obwobugole. 

5baitu batakiteho mutima, nibegendera, omu omu makage, ondi omu 
buguzibwe:  

6nabasigaireho bakwata abairube rubale babagiza ensoni, babaita. 

7Baitu omukama yakwata ekiniga; yagaba iherye, yahwerekereza abazinzi abo, 
yayokya orubuga rwabu. 

8Nubwo yagambira abairune rubale ati Obugenyi butekanize, baitu abayeserwe 
batasemere. 

9Kandi mugende omu ntangatangano ezamakute, bona abamurarorayo, 
mubete ha bugenyi bwobugole. 

10Abairu abo rubale bagenda omu makute, basoroza bona abababoine, 
ababihire nabasemire: obugenyi bwaijura abagenyi. 

11Baitu omukama obuyahinguiremu okurora abagennyi. Yabonayo omuntu 
atajwaire kyokujwara ekyobugenyi:  

12yamugambira ati Mutahi wange, otahire ota hanu otanyina kyokujwara 
ekyobugenyi? Yaculera kwonka. 

13Nubwo omukama yagambira abasaijabe ati Mumubohe emikono namaguru, 
mumanage omu muirima ogwaheru; nambere halibamu oku’ra nokunena 
ensaya. 

14Baitu baingi abetwa, kandi abakomwamu bake. 

15Nubwo Abafalisayo bagenda, bagambirangana ahamu okubaramusonasona 
omu bigambo. 

16Bomutumira abegeswa babu ahamu Nabaherodiani, nibagamba ngu 
Omwegesa, tumanyire oli wa mananu omuhanda gwa Ruhanga, baitu ebigambo 
byomuntu wena tobitaho mutima: baitu tosorora omu Bantu. 

17Nukwo otugambire, notekereza ota? Kisemire okuzinira kaisali omusoro, 
rundi tikirikyo?  

18Baitu Yesu akakenga obubi bwabu, yagamba ati Nimunyoheza ki, inywe 
abagobya?  

19Munyoleke efeza eyomusoro. Bamuletera edunali. 

20Yabagambira ati Ekisisani kunu kyoha, nebihandikirweho byoha?  

21Bamugambira ngu bya kaisali. Nubwo yabagambira ati Nukwo mumuhe 
Kaisali ebya Kaisali; na hali Ruhanga ebya Ruhanga. 

22Obubahulire, Bahuni’ra, bamuleka, bagenda. 

23Ha kiro eki haaija namberali Abasadukayo, abagamba ngu Busaho 
kuhumbuka: ba 

24mukaguza nibagamba ngu omwegesa, Musa akagamba ati omuntu obwafa, 
atazaire bana, omugenziwe aswere mukaziwe,  

25aza’re mugenziwe abana. Kandi owaitu hakaba haloho baisemu musanju; 
Omuzigaijo akasweera, yafa atanyina mwana, nasigira mugenziwe mukaziwe;  

26nukwo bati nowakabiri nowa kasatu okuhikya boona omusa 

27nju. Hanyuma, boona bahoire 

28ho, no mukazi yafa. Nukwo, omu kuhumbuka aliba mukoha hali abo musanju?  

29baitu boona bakahika okumuswera. Kandi Yesu yagarukamu na bagambira 
ati Muhabire, Obwokutamanya ebyahandikirwe nobugakuba amani ga 
Ruhanga. 

30baitu omu kuhumbuka tibaswera nobukwakuba okugabukabaitu nibasissana 
nabamaraika omu iguru. 

31Kandi ebyokuhumbuka okwabafu, timukasomaga Ruhanga eki 
Ekiyabagambire inywe ati 

32Ninyowe ruhanga wa Iburahimu, Ruhanga wa Isaka, Ruhanga wa Yakobo? 
Tali Ruhanga wa bafu baitu wa abomezi. 

33Ebitebe obubyahulire byahuni’ra okwegesakwe. 

34Baitu Abafalisayo obubahulire ahunisize Abasadukayo,  

35bayesoroza hamu. Omu halli abo owebiragiro, yamukaguza 

36namulengati Omwegesa, ekirairo ekikuru omu biragiro ki 

37raha? Yamugamba ati Gonza Mukama Ruhanga wawe nomutima gwawe 
gwona, nobwomezi bwawe bwona, namagezi gawe goona. 

38Kinu nikyo kiragiro kikuru ekirukubanza. 

39Nekyakabiri ekirukusisana neki, nikyo kinu, Gonza mutahi wawe nkokwo 
yegonza wenka 

40Omu biragirobinu ebbiri mubiragiro bwona nebya ba nabi numwo bisigikira. 

41Kando Abafalisayo obubakaba besoroize hamu, Yesu yabaka 

42guza nagamba ati kristo nimumutekereza muta? Nuwe mwana woha? 
Bamugambira 

43ngu wa Daudi. Yabagambira ati Nukwo Daudi omu mwoyo kikiekimwesa 
mukamawe, nagamba ati 

44Mukama akagambira mukamawange ati I’kara hamukoono gwange 
ogwobulyo Okuhikya obundita abanyanzigwa bawe Omunda yebigere byawe?  

45Nukwo Daudi obwaraba na mweta Mukamawe aba ata mwanawe?  

46Kandi busaho muntu ayasoboire okumugarukamu kigambo, kandi okuruga 
ha kiro eki busaho muntu ayamutemberire okumukaguza ekigambo kindi. 

Matayo 23 

1Nubwo Yesu yabaza nebitebe 

2nabegeswabe, nagamba ati Abahandiki nabafalisayo bai 

3kaliire ha kitebe kya Musa; nukwo ebigambo byona ebibabagambira mubikole, 
mubigumye; baitu mutalikora nkabo okubakora; baitu okugamba 

4bagamba, kunu tibakora. Baitu baboha enketo ezirukulemera, ezitetweka, ba 
zitweka abantu ha mabega; baitu bo tibenda kuzitengesa ne kyara kyabu. 

5Baitu engeso zabu zona bazikora abantu bazirole: baitu bagalihya efuraketeri 
zabu,  

6nibaraihya ebitutu, nibagonza ebikaro ebyahagati ha bugenyi, nentebe 
ezekitinisa omu maso’rokaniro 

7nokuramukibwa omubutale, nokwetwa abantu Rabi,  

8baitu inywe mutalyetwa Rabi; baitu omwegesa wanyu ali omu,  

9nainywe muli baisemu. Kandi inywe mutalyeta muntu hansi isinywe; baitwe 
isinye ali omu,  

10ali muiguru. Kandi mutalyetwa bakama; baitu mukama wanyu ali omu, nuwe 
kristo. 

11Baitu omulinye anyakuba kira obukuru, nuwe aliba muhereza wanyu. 

12nogu wena alyenyumiza, alibundazibwa; nogu wena ayebundaza wenka 
alinyumizibwa. 

13Baitu ziribabona inywe abahandiki Nabafalisayo abagobya! Baitu mukinga 
obukama obwomuiguru omu maiso ga Bantu; baitu inywe timubutahamu, nabo 
abanyakutahahamu. 

14mubatanga okutahamu. Ziribabona inywe abahandiki Nabafalisayo 
abagobya! Abalya enju ezabafakati, kandi abasaba muno omu bugobya: abo bali 
gwe’rwa omusango ogurukukira obukoto. 

15Ziribabona inywe abahandiki Nabafalisayo abagobya! Baitu muhinguliriza 
omunyanja na’ha bwe’re, okuhindura omu; kandi obwa foka ati, mumufora 
omwana wa Gehena okukira inywe emirundi ebiri. 

16Ziribabona inywe abebembezi abafire amaiso, abagamba ngu Anyakurahi’ra 
yekaru, tikiri kigambo; baitu anyakurahira ezabu eya ha yekaru, buli 
agwerirwe omusango. 

17inywe abadomadoma, abafu bamaiso; baitu ekirukukira, obukuru kiraha? 
Ezabu rundi yekaru erukweza ezabu?  

18kandi anyakurahira ekyoto, tikirikigambo; baitu anyakurahira ekisembo 
ekiroho, buli agwerirwe omusango. 

19Inywe abafu bamaiso; baitu ekirukukira obukuru kiraha? Ekisembo, rundi 
ekyoto ekirukweza ekisembo?  

20nukwo anyakurahira ekyoto, buli arahire byona ebiroho. 

21Nogu anyakurahira yekaru, buli arahire egi, nogu arukwikara omu. 

22Nogu anyakurahira iguru buli arahire entebe ya Ruhanga, nogu 
arukwika’raho. 

23Ziribabona inywe, abahandiki Nabafalisayo abagobya, baitu muhonga 
ekicweka ekya ikumi ekyomubuiga, naneta, na kumino. Nimulekaho ebigambo 
ebyebiragiro ebikuru, okucwa omusango ogwobulyo, nembabazi, nokwikiriza; 
baitu kibaseme’ra okubikora nebindi 

24okutabirekayo. Inywe abebembezi abafwire amaiso, abasengijamu omubu, 
nimumira engamira. 

25Ziribabona inywe abahandiki naba falisayo abagobya! Baitu mwogya 
haruguru akatema norucuba, baitu omunda bijwire obunyagi nokukatura. 

26Iwe omufalisayo afire amaiso, banza oyogye omunda yakatema norucuba, 
haruguru naho hasemere. 

27Ziribabona inywe abahandiki Nabafalisayo abagobya! baitu nimusisana 
nkebituro ebisemezibwe okwera, ebirorwa aheru bisemire baitu omunda 
bijwire amagufa gabafu. Nebifire byona. 

28Nainywe nukwo muti haruguru nimusisana nkabahikirire omu Bantu, baitu 
omunda mwijuire obugobya nobwemi. 

29Ziribabona inywe abahandiki nabafalisayo abagobya! Baitumwombeka 
ebituro bya banabi, musemeza ebijukyo babahikirire,  

30nimugamba ngu Kuba tukaba tuloho omubiro bya baisenkuruitwe, 
titwakuteraine hamu nabo omu sagama eya banabi. 

31Nukwo muti mweyoleka intwenka ninywe bana ba 

32bo abaisire banabi. Nukwo muijuze endagano ya baisenkuru inywe. 

33Inywe enjoka abana bencwera, muliiruka muta Omu 

34sango gwa gehena? Dora nikyo mbatumira banabi, nabamagezi, nabahandiki: 
nabandi hali abo mulibaita, mulibabamba ha miti: nabandi mulibatera enkoba 
mumaso’rokaniro ganyu, nabandi mullibahiiga omu mbuga zoona;  

35Halinywe haije esagama yona eyokuhiki’ra eyasesekire hansi, okubandize ha 
sagama ya Aberi, ogu ahikirire, okuhika ha sagama ya Zakaliya omwana wa 
Barakiya, owumwaisire hagati ya yekaru 

36nekyoto. Mananukwo nimbagambira nti Ebigambo binu byona biribahikaho 
habwobusinge bunu. 

37Yerusalemu, Yerusalemu, arukuita banabi, atera amabale abantu abatumwa 
namberoli, emirundi ka mingi. Nakugondeze okusoroza abana bawe, nkenkoko 
obwebumbatira obwana bwayo omunda yamapapa gayo, kandi mutagonze. 

38Dora enju yanyu ebasigirwe 

39kifurukwa. Baitu nimbagambira nti Timulimbonaho na kake. Okuruga hati 
nokuhikya obumulikagamba ngu ahairwe omugisa arukuija omwibara lya 
Mukama. 

Matayo 24 

1Yesu yauruka omu yekaru akaba nagenda; abegeswabe baija okumwoleka 
okwo 

2mbekwa kwa yekaru. Baitu yagarukamu nabagambira ati Timurukurora binu 
byona? Mananukwo nimbagambiranti Tihalliikaraho hanu ibale erinyakuli 
heruguru ha ibale, eri talinagwa hansi. 

3Obwakaba akaliire harusozi orwa Zaituni, abegeswabe bakaija namberali 
omunsita, niba gamba ngu Tugambire binu nambere birihikiri’ra, 
nakokuroraho okokwija kwawe okukaliba? nakensi enu okuhwaho?  

4Yesu yagarukamu nabagambira ati mwerinde, omuntu wena aleke 
kubahabisa. 

5Baitu baingi abalija mwibara lyange, nibagamba ngu Ninyowe Kristo; 
Balihabisa baingi. 

6Nainywe mulihu’ra obulemu, nokuranganwa okwobulemu; mwerinde 
mutalituntura; baitu tibirireka kuija; baitu empero etakahikire. 

7baitu ihanga liriramagira ihanga, nomukama aliramagira omukama; halibaho 
ekiho nemisisa handi na handi. 

8Baitu ebi byona nukwo kubanza okwomuhito. 

9Balibahayo inywe okubasaliza, balibaita; nainywe mulinobwa amahanga gona 
okubajunana ibara lyange. 

10Omubiro ebi baingi balitabaijuka, abalihanganayo, aballinobangana. 

11Nabanabi baingi abebisuba abalija, balihabisa baingi. 

12Kandi, obwemi Obwokuba bwingi, okugonza okwabaingi nukwo kulifufuka. 

13Baitu anyakuguma okuhikya ha mpero, nuwe alijunwa. 

14Nenjiri enu eyobukama eritebezebwa omu nsi zona, okuba kaiso hali 
amahanga gona; nubwo empero erihika. 

15Nukwo obulirora ekinugwa ekirurukuhwerekereza, danieri nabi 
ekiyagambireho, kyemerire omu kiikaro ekirukwera (anya- 

16anyakusomamu ayetegereze), nubwo abali mu buyudaya balii rukira ha 
nsozi:  

17ogu ali haruguru hanju atalisirimuka okwihamu ebi 

18ntu ebiri omu njuye: ogu ali mumisiri ataligaruka okutwara 

19ekyokujwarakye. Baitu ziribabona abayi nenda nabarukwonkya 

20omubiro ebi! Nainywe musabe okwiruka kwanyu kutaba omubiro 
ebyembeho 

21nobukwakuba ha sabiiti: baitu omubiro ebi halibaho omihito omwingi 
ogutakabahoga ensi ekaba kubaho nokuhikya hati, kandi tigulibaho 
obwokabiri. 

22kuba ebiro ebi bitaracwirweho, busaho Bantu abakujunirwe: Baitu habwa 
abakome, ebiro ebi biricwibwaho. 

23omubiro ebi omuntu obwalibagambira ati Dora, Kristo alli hanu, rundi Handi:  

24mutaliikiriza. Baitu halija abakristo abebisuba, Nabanabi abebisuba, nabo 
balikora ebyokuro’raho obukuru nebyamahano: bahabise nabakome, kuba 
nikisoboka. 

25Dora, mba 

26habwire kitakabaireho. Nukwo obubalibagambira ngu Dora, ali muirungu; 
mutalituruka; dora, ali omu kisika; mutaliikiriza. 

27Baitu nkenkuba okweruga burugaizoba; nukwo nukwo kuliba kuti okwija 
kwomwana 

28womuntu. Nambere hali omutumbi, esega nuho zesoroleza. 

29Baitu ahonaho, omuhito ogwebiro ebi guhoireho, izoba llirifooka omwirima, 
nokwezi tikulijwa momwezi gwako, nenyunyuzi zirigwa okuruga omwiguru 
namani ago mw; iguru galitengesebwa:  

30kandi nubwo kalizooka akakuro’raho akomwana womuntu omwiguru; 
nenganda zoona ezomunsi empamo, zirirora omwana womuntu naizira ha bicu 
ebya haiguru, namani nekitinisa kiingi. 

31kandi alituma bamaraikabe niraka erikoto eryengwara, nabo balisoroza 
abakomebe omu mbeho ina, okuruga hampero y’iguru, okuhika hampero yalyo. 

32Kandi mwegere hali omutini orufumo rwagwo; itagi lyagwo obulinyeta, 
amababi nigarokera, buli mumanyire omwaka guli haihi;  

33nainywe nukwo muti obumulirora ebigambo ebi byona mumanye ngu ali 
haihi, ali 

34hanyigi. Mananukwo nimbagambiranti Obusinge bunu tibulihwaho, rundi ebi 
byona bimazire kuhiki’ra 

35Iguru nensi birihawaho, baitu ebigambo byange tibirihwaho. 

36baitu ebya hakiro eki nakasuli ako busaho amanyire, nobubakuba 
bamararika abo muiguru, nobwakuba omwana. Rundi isenyowe wenka. 

37Baitu nkebiro ebya Nuha okubikaba biri, nukwo kuliba kuti okwija 
kwomwana womuntu. 

38Baitu nkoku bakaba bali omubiro ebi ebya bandize okusandara kwa maizi, 
bakaba nibalya, nibanywa, nibaswera, nibagaba okuswera, okuhikya ekiro 
Nuha Ekiyatahiremu omu bwato,  

39kandi batamanye kusandara kwamaizi obukwaizire, nukutwara boona; 
nukwo kuliba kuti okwija kwomwana womuntu. 

40Ha biro ebi abasaija babiri baliba omu musiri; omu alitwarwa omu alisigwa;  

41abakazi babiri baliba nibasa harubengo; omu alitwarwa, ondi alisigwa. 

42Nukwo murolege; baitu timumanyire ekiro okukiri Mukama wanyu 
ekyalizalirwamu. 

43Baitu kinu mukimanye ngu kuba nyineka; yamanyire ekisisimuka okukiri 
omusuma ekyaraiziramu, akurozire takusigire enju ye okulimwa. 

44Nukwo nainywe mwetekanize; baitu omukasumi akamutatekerezaho 
Omwana womuntu aliiziraho. 

45Araha omwiru ogu rubale owokwesiga owamagezi, omukamawe ouyasigire 
abomukaye, okubaha ebyokulya byabu omu kasumi kabu?  

46Anyina omugisa omuiru ogu rubale omukama we owalisanga obwaliija na 
kora ati. 

47Mananukwo nimbagambira nti Alimusigira ebyanyinabyo byona. 

48Kandi omwiru ogu rubale omubi obwaraba nagambira omumutimagwe ati 
Mukama wange aikaireyo;  

49Nabanza okutera abairu batahibe, nokulya nokunywa hamu nabatamizi;  

50Omukama womwiru ogu rubale alija hakiro ekya tategerezamu, nakasumi 

51aka tamanyireho alimucwamu habiri, alimuha omugabogwe hamu 
nabagobya; nuho haliba oku’ra nokunena ensaya. 

Matayo 25 

1Omubiro ebi obukama obwomwiguru bulisisanizibwa nka abaisiki ikumi, 
abatwaire eta baza zabu, nibagenda okutangi’ra omuswezi. 

2Baitu abatahi babo abatano bakaba bali badomadoma, nabatano bakaba bali 
bamagezi 

3Baitu abadomadoma obubatwaire etabaza zabu,  

4batatwale magita; baitu abagezi bakatwara amagita omunsale zabu hamu 
netabaza zabu. 

5Kandi omuswezi obuyakaireyo bona bakahungira, nibagwijagira. 

6Baitu ekiro omu itumbi haroho obwogo ngu Dora omuswezi naija muturuke 
okumutangi’ra. 

7Abaisiki boona nubwo baimukire, basemeza 

8etabaza zabu. Abadomadoma bagambira abamagezi ngu Mutuhe amagita 
ganyu; baitu etabaza Zaitu zazima. 

9Baitu abamagezi bagarukamu nibagamba ngu Rundi tigatumale, itwena 
nainywe: hakire mugende haliabarukugura mwe gu’re 

10Nabo obubakaba bagenzire okugura, omuswezi yaija; nabo obubakaba 
bagenzire okugura, omuswezi yaija; nabo abakaba batekanize bahingura 
nauwe omubugenyi obwobugole. 

11Oruigi rwakingwaho. Hanyuma hakaija nabo abaisiki abandi, nibagamba ngu 
Mukama waitu, Mukama waitu,  

12otukingure’ho. Baitu yagarukamu nagamba ati Mananukwo nimbagambira 
nti 

13Tindukubamanya. Nukwo murole, baitu timurukumanya kiro nobukakuba 
kasumi. 

14Baitu nibusisana nkomuntu owarukugenda omunsi endi, ayeta abairu be 
rubale, nabasigira ebintu bye 

15Omu akamuha etaranta itano, nondi ibiri, nondi emu; omuomu nkobusobozi 
okubukaba buli; yagenda. 

16Ahonaho ogu owuyahairwe etaranta itano akagenga, yazigobamu etaranta 
itano ezindi. 

17Nukwo nogu ayahairwe etarata ibiri yazigobamu ibiri ezindi. 

18Baitu ogu ayahairwe emu yagenda yallima omwitaka nasereka efeza 
zomukamawe. 

19Kandi ebiro bingi obubyahinguireho, omukama wa bairu abo rubale yaija, 
nabara nabo omuhendo,  

20Ogu ayahairwe etaranta itano yaija naleta etaranta itano zindi, nagamba ati 
mukama wange okansigira etaranta itano; dora nkagobamu etaranta itano 
zindi. 

21mukamawe yamugambira ati Okozire, iwe omwiru rubale omurungi, 
owokwesiga; okaboli owokwesiga mubike, nda kusigira biingi: taaha 
mukusemererwa 

22okwomukama wawe. Nogu owuyahairwe etaranta ibiri yaija nagamba ati 
Mukama wange okansigira etaranta ibiri; dora nkagobamu etaranta ibiri 
ezindi. 

23Mukamawe yamugambira Okozire iwe omuiru rubale omurungi; 
owokwesiga; okaba oli wokwesiga omu bike ndakusigira bingi. Taha 
mukusemererwa okwomukama wawe. 

24Kandi nogu ayahairwe etaranta emu yaija nagamba ati Mukama wange 
nkakumanya iwe oli muntu arukugumangana, ogesa nambere otaratemere,  

25osoroza nambere ota ra sigire; nka tina nagenda, nagisereka omuitaka 
etaranta yawe, dora eyawe oinayo. 

26Baitu omukamawe yagarukamu namugambira ati Oli muiru rubale omubi 
omugara, okamanya ngesa namber ntaratemire, nsoroza mbere ntarasigire;  

27nikyo kyakuhikirire okuha abaguzi efeza yange, nanyowe obunakuizire 
nakuhairwe eyange namagoba gayo. 

28Nukwo mumuiheho etaranta mugihe ogu anyakwina etaranta ikumi. 

29Baitu wena anyakuina alihebwa, kandi alikizaho; baitu atanyina, alihibyaho 
na kiri ekyanyinakyo. 

30Nomuiru ogu rubale atarukugasa mumu nage omu mwirima ogwa aheeru; 
nambere haliba mu oku’ra nokunena ensaya. 

31Baitu omwana womuntu obwaliija omu kitinisakye, na bamaraika bona 
ahamu nauwe nubwo alika’ra ha kitebe kye kitinisakye;  

32namahanga goona galisorozebwa omu maisoge; nauwe alibacwanganizamu, 
nko mulisa okwa cwanganiza entaama ne mbura buzi;  

33nentaama alizita ha mukonogwe ogwobulilyo, baitu emburabuzi hamukono 
ogwemoso. 

34Nubwo omukama alibagambira abaha mukonogwe ogwobulyo ati muije, 
inywe isenyowe abayahaire omugisa, mugwetwe obukama 
obwabatekanirizibwe okuruga ahakuhangwa kwensi;  

35Baitu nkaba nyine enjara, nainywe mukampa ebyokulya; nkaba nyine iroho 
nainywe mukanywisa; kabandi munyaihanga, nainywe mukangonyesa;  

36nkaba ndi busa, nainywe mukanjweka, nkaba ndwaire nainye mukansura; 
nkabandi omunkomo nainye mukaija mwandora. 

37Nubwo abahikirire balimugarukamu nibagamba ngu Mukama waitu, 
tukakurora di oyina enjara, ntu kuha ebyokulya? rundi oyine iroho, 
ntukunywisa?  

38Rundi tukakuroradi omunyaihanga, ntu ku gonyesa? rundi oli busa 
ntukujweka?  

39rundi tukakuroradi orwaire, rundi omunkomo ntuija ntukurora?  

40Nomukama aligarukamu alibagambira ati Mananukwo nimbagambiranti 
nkoku mwakolire omu hali abo bagenzi bange abarukukira obuto, buli 
mukakikoora nyowe. 

41Nubwo aligambira abo abahamukonogwe ogwemoso Mundugeho inywena 
abakyenerwe mumugende mumu’ro ogutahwaho, ogwatekanizibwe Setani 
nabamaraikabe;  

42baitu nkaba nyine enjara mutampe ebyokulya; nkaba nyine iroho 
mutanywise;  

43nkabandi munyaihanga mutangonyese; nkaba ndi busa mutanjweke, nkaba 
ndwaire, omunkomo, mutansule. 

44Nubwo nabo baligarukamu, nibagamba ngu Mukama waitu tukakuroradi 
oine enjara, rundi iroho, rundi olimunyaihanga, rundi busa rundi orwaire, 
rundi omunkomo, tutarukukuhereza?  

45Nubwo ali bagarukamu ati Mananukwo nimbagambira nti 
nkokumutarakolire omu hali abo abarukukira obuto, Buli mutakiko’re nyowe. 

46Na bali baligenda mukubona bonesebwo okutahwaho, baitu abahikirire 
baligenda omu bwomezi obutahwaho. 

Matayo 26 

1KANDI kyahika Yesu obuyamazire ebigambo ebi byona,  

2yagambira ebegeswabe ati Mumanyire, ebiro bibiri bihinguireho, halibaho 
Okuhingurwaho, Nomwana womuntu alihebwayo okubambwa ha muti. 

3Nubwo banyakatagara abakuru, nabakuru babantu bayesoroza omu kibira 
kya nyakatagara omukuru wabu, ibaralye Kayafa;  

4bahanura ahamu okukwasa Yesu anamagezi, Bamuite. 

5Baitu bakagamba ngu Kitaba omu biro byobugenyi, abantu baleke kuimuki’ra. 

6Kandi Yesu obwakabali omu Besaniya, omu nju ya Simoni omugenge,  

7omukazi akaija namberali ayina akasale kamagita ageseta agomuhendo 
omwingi muno, yagamusesera ha Mutwe. Aikalire nalya. 

8Baitu abegeswa obubaboine, babihirwa nibagamba ngu Gafire ki ganu?  

9baitu ganu kuba gaguzirwe gakurugirwemu ebintu bingi, okubaha abasege. 

10baitu Yesu obuyayetegerie yabagambira ati Nimutuntuliza ki omukazi? Baitu 
ankozire ekigambo ekisemire. 

11Baitu basege munyinabo ebiro byona; baitu timunyina nyowe ebiro byona. 

12Baitui obwaseserege amagita ganu ga mubiri gwange, akikozire obwokuzika. 

13Mananukwo nimbagambira nti Enjiri enu herakagambirwaga hona omu nsi 
yona, neki omukazi onuna ekyakozire kiragambwaga okumuijukaga. 

14Nubwo, omu hali abo ikumi nababiri, ayetwa Yuda Isikalyota, yagenda hali 
banyakatagara abakuru nabagambira ati 

15Nimuikiriza okumpa ki, nanyowe ndamuhayo nambere muli? Bamulengera 
ebicwaka ebyefeza amakumi asatu. 

16Kandi okuruga obu yase’raga akasumi akalimuherayo. 

17Kandi ha kiro ekyokubanza ekyemigati etatumbisibwe, abegeswa bakaija hali 
Yesu, nibamugambira ngu Nogonza tutekanize nkaha Okuhingurwaho, 
nambere orakulira?  

18Yagamba ati Mugende ha rubuga ombananka, mumugambire ngu Omwegesa 
nagamba ati Akasumi kange kamalize kuija; omu nju yawe nuho ndalira 
Okuhingurwaho hamu nabegeswa bange. 

19Abegeswa bakora nka Yesu okuyabagambire; batekaniza Okuhingurwaho. 

20Kandi obuire obubwaizire, yaika’ra okulya nabegeswa ikumi nababiri. 

21Kandi obubakaba nibalya, yagamba ati Mananukwo nimbagambira nti Omu 
halinywe arangobeza. 

22Batuntura muno, nibabanza omu omu okumugambira ngu Mukama wange, 
ninywe?  

23baitu yagarukamu nagamba ati Ogu rukukoza ahamu nanyowe omu rucuba, 
nuwe arangobeza. 

24Omwana womuntu nagenda nkokukyamuhandikirwe; baitu zirimubona 
omuntu ogu aragobeza Omwana womuntu! Kyakubaire kirungi hali ogu kuba 
atarazairwe. 

25Yuda ayamugobize yagarukamu nagamba ati Rabi, ninyowe? Yamugambira 
ati Nukwo ogambire. 

26Kandi obubakaba nibalya, Yesu yakwata omugati, yasima, yagucwamu; 
yabaha abegeswa nabagambira ati Mukwate, mulye; gunu nugwo mubiri 
gwange. 

27Yakwata empwahwa, yasima, yabaha, nagamba ati. Munywe ha enu inywena;  

28baitu niyo sagama yange eyekiragano, eseseka habwa baingi obwokuihaho 
ebibi. 

29baitu nimbagambira nti Tindinywa na kake okubanza hati ha kyana kinu 
ekyomuzabibu, okuhikya ekiro kiri ekindinyweramu ekihyaka ahamu nainywe 
omu bukama bwa Isenyowe. 

30Obubamazire okuzina ezabuli, baturuka bagenda ha rusozi orwa Zeituni. 

31Nubwo Yesu yabagambire ati Inywe inywena murayesitara habwange ha kiro 
kinu, baitu kikahandikwa ngu nditera omulisa, nentama ezomu igana 
zirirraranga. 

32Baitu obundikamara okuhumbuka, ndibebembera okugenda omu Galiraya. 

33Baitu Petero yagarukamu namugambira ati Bona nobubarayesitara 
habwawe, nyowe tindyesitara ebiro byona. 

34Yesu yamugambira ati Mananukwo ninkugambira nti ha kiro kinu enkoko 
etakakokere, oranyehakana emirundi esatu. 

35Petero yamugambira ati Nobundaba ninfera ahamu naiwe, tinkwehakane na 
kake. Nabegeswa bona nukwo bagambire bati. 

36Nubwo Yesu yaija nabo omu kiikaro ekyetwa gesesemane, yagambira 
abegeswabe ati Muika’re hanu, ngende oku, nsabe. 

37Yatwara hamu nauwe Petero nabana ba Zebedayo ababiri, yabanza 
okutuntura nokuganya muno. 

38Nubwo yabagambire ati Omutima gwange gunyina obujune obwingi, bwaija 
kunyita; muikalege hanu, murole nanyowe. 

39Yagendaho kake yainama nasaba, nagamba ati Ai bambi isenyowe, 
empwahwa enu endugeho, kiraba nikisoboka: baitu kitaba nkanyowe 
okundukugonza, rundi nka iwe okworukugonza. 

40Yaija hali abegeswa, yabasanga bagwijagire, yagambira Petero ati Rundi 
timurukusobora okurora nanyowe akacu kamu?  

41Murole, musabe, muleke okutaha omu kwohebwa. Omutima nugwo 
gururkugonza, baitu omubiri nugwo mugara. 

42Kandi yagenda obwakabiri, yasaba, nagamba ati Ai bambi Isenyowe, kinu 
kiraba kitarukusobora kundugaho rundi, nyowe nkinywe, ekyorukugonza 
nikyo kikorwe. 

43Yagaruka okuija, yabasanga bagwijagire, baitu amaiso gabu gakaba 
nigahungira. 

44Yagaruka okubasiga, yagenda, yasaba obwakasatu, nagamba ebigambo bimu 
na biri. 

45Nubwo yaija hali abegeswa, nabagambira ati Mubyamire kimu, muhumule 
hati bunu: dora akasumi kamalize kuhika, Nomwana womuntu ahairweyo omu 
mikono yabasisi. 

46Muimuke, tegende; dora arukungonza amalize kuhika. 

47Obwakaba nakibaza, dora Yuda, omu hali abo ikumi nababiri, akaija, kandi 
abamu nauwe ekitebe kingi, banyina empirima nemiigo, barugire hali 
banyakatagara abakuru, nabakuru babantu. 

48Kandi ogu akaba namugobeza akabaha akokuro’raho, nabagambira ati 
Oundanywegera, nuwogu; mumukwate. 

49Ahonaho yaija hali yesu, yamugambira ati Mirembe, Rabi; yamunywegera 
muno. 

50Yesu yamugambira ati Mugenzi wange, kora ekyoizirire. Nubwo baija 
bamutaho Yesu emikono, bamukwata. 

51Dora, omu hali abo abakaba bali na Yesu, yago’ra omukonogwe, yasomora 
empirimaye, yatema omuiru rubale wa nyakatagara omukuu wabu, 
yamucwaho okutu. 

52Kandi Yesu yamugambira ati Empirima yawe ogiga’re omu kiikaro kyayo; 
baitu bona abakwata empirima balifa empirima. 

53Rundi notekereza oti Tindukusobora kwesengereza Isenyowe okumpa hati 
bunu bamaraika okukira regione ikumi nabiri?  

54Kandi birahiki’ra bita ebyahandikirwe ngu Kisemire okuba kiti?  

55Omu kasimu ako Yesu yagambira ebiteba ati Muturukire nkokumuramagira 
omunyagi, nempirima nemiigo okunkwata? Naika’raga obukyabukya omu 
yekaru ninyegesa, mutankwate. 

56Baitu kinu kyona kibaireho, banabi ebibahandikire bihiki’re. Nubwo 
abegeswa bona bamusiga bairuka. 

57Nabakaba bakwasire Yesu bamutwara hali Kayafa nyakatagara omukuru 
wabu, abahandiki nabakuru nambere bayesorolize. 

58Baitu Petero yamukuratira enyuma hara, okutaha omu zigati ya nyakatagara 
omukuru wabu, yahungira omunda yaika’ra hamu nabahereza, arorle 
ebyahanyuma. 

59Kandi banyakatagara abakuru nabomu rukurato bona, base’ra bakaiso 
abebisuba okuhangi’ra Yesu, bamuite;  

60kandi batakibone, bakaiso abebisuba nobubaizire baingi. Baitu hanyuma 
hakaija babiri,  

61nibagamba ngu Omuntu onu akagamba ati Ninsobora okusesa yekaru ya 
Ruhanga nokugyombekera ebiro bisatu. 

62Nyakatagara omukuru wabu yaimuka namugambira ati Torukwanukura na 
kake? Kigambo ki banu ekibarukukuhambiriza?  

63Baitu Yesu yaculera. Nyakatagara omukuru wabu yamugambira ati 
Ninkurahiza Ruhanga omowmezi, otugambire obworaba ali Kristo, Omwana 
wa Ruhanga. 

64Yesu yamugambira ati Nukwo ogambire; baitu nimbagambira nti okuruga 
hati mulirora Omwana womuntu aikalire ha Mukono ogwobulyo ogwamani, 
naizira ha bicu ebya ha iguru. 

65Nubwo nyakatagara omukuru wabu yatemura ebyokujwarabye, Nagamba ati 
Ajumire Ruhanga; ntuseru’ra ki bakaiso abandi? Dora, hati bunu muhulire 
okujuma kunu. 

66Nimutekereza Muta? Bagarukamu nibagamba ngu Asemerire okufa. 

67Nubwo bamucwera omacwanta ha maisoge, nibamutera entomi: abandi 
nibamutera empi,  

68nibagamba ngu Turagu’re, iwe kristo; noha okutire?  

69Kandi petero akaba aikalire aheru omu kibira omuisiki yaija namberali 
namugambira ati Naiwe okaboli hamu na Yesu Omugaliraya. 

70Baitu akehakana omu maiso ga bona, nagamba ati Ekyogambire 
tinkimanyire. 

71Baitu obuyaturukire okuhika omu kiti kyomulyango, Omuisiki ondi 
yamubona, nagambira abantu abakaba baloho ati Nonu akabali hamu na Yesu 
Munazarayo. 

72Yagaruka okwe hakana narahira ati Omuntu ogu ti’mumanyire. 

73Kandi akasumi kake kahinguireho, abakaba bemerireho baija nibagambira 
petero ngu Mananukwo oli mutahi wabu; baitu engambo yawe etumanyisisze. 

74Nubwo yabandize okukyena nokurahira ati Omunti ogu ti’mumanyire. 
Ahonaho enkoko yakoka. 

75Petero yaijuka ekigambo Yesu ekiyagambire ati Enkoko etakakokere, 
oranyehakana emirundi esatu. Yaturuka eheru, na’ra muno. 

Matayo 27 

1OBUIRE obukwakire, banyakatagara abakuru bona nabakuru babantu 
bahanura hamu ebya Yesu okumuita:  

2bamuboha, bamutwara, bamuhayo hali Pirato omulemi. 

3Nubwo Yuda ayamugobize, obuyaboine omusango gumusingire, 
yayegarukamu, yagaru’ra banyakatagara abakuru nabakuru ebicweka ebi 
amakumi asatu ebyefeza,  

4nagamba at Nsisire okugobeza esagama etaloho omusango. Baitu nabo 
bamugambira ngu Guli hali itwe? Omusango gwawe. 

5Yanaga hansi ebicweka byefeza omu yekaru, yarugayo, yagenda yayehanika. 

6baitu banyakatagara abakuru batwara ebicweka ebyefeza, nibagamba ngu 
Tikiri kyebiragiro okubita omu lyahu’ro lya Ruhanga, baitu muhendo 
gwesagama. 

7Bahanura, babiguramu omusiri ogwomubumbi, okuzikamuga abanyaihanga. 

8Omusiri ogu nikyo gweterwa Omusiri gwesagama, nahati hona. 

9nubwo kyahikirire ekyagambirwe nabi yeremiya, nagamba ati bakatwara 
ebicweka byefeza amakumi asatu, omuhendo abo hali abana ba Isareri 
oubaramuire;  

10nibaguramu omusiri ogwomubumbi; Mukama nko kuyandagire. 

11Kandi Yesu akaba ayemerire omu maiso gomulemi: omulemi yamukaguza 
nagamba ati Niwe Mukama wa bayudaya? Yesu yamugambira ati Ogambire. 

12banyakatara abakuru nabakuru obubamulegere, atagarukemu na kake. 

13Nubwo Pirato yamugambire ati Torukuhu’ra bigambo binu 
ebibakuhambirize okubiri?  

14Baitu atagarukemu kigambo na kimu: nukwo nomulemi yahuni’ra muno. 

15Baitu ha bugenyi omulemi akabayina engeso okubaleke’ra abekitebe 
omunyankomo omu oubakaba nbenda. 

16Kandi omu biro ebi bakaba bayina omunyankomo akaba amanirwe muno 
abantu, ayetwa Baraba. 

17Kandi obubayesoroize, Pirato yabagambira ati Araha oumurukwenda, 
‘mubaleke’re? Baraba, rundi Yesu ayetwa kristo?  

18Baitu akamanya bamuhaireyo obwihali. 

19Kandi obuyaikalire ha ntebe eyomusango, mukaziwe yamutumira nagamba 
ati Omutu ogu ahikirire, otamukora kigambo na kake; baitu hati nsalirwe bingi 
omu kiroto hali uwe. 

20Baitu banyakatagara abakuru nabakuru bakagambi’ra ebitebe okusaba 
baraba, bahwerekereze Yesu. 

21Baitu Omulemi yagarukamu nabagambira ati Noha halibo ababiri, 
omurukwenda ‘mubalekere’re? Bagamba ngu baraba. 

22Pirato yabagambira ati kandi ndamugira nta Yesu ayetwa kristo? Bona 
bagamba ngu Abambwe ha Muti. 

23Baitu yagamba ati Mara kibi ki ekiyakozire? Baitu bayeyongera muno 
okutoka nibagamba ngu Abambwe. 

24Baitu Pirato obuyaboine tarukusobora na kake, rundi niba’sana okuimuki’ra 
yakwata amaizi yanaba omu ngaro omu maiso gekitebe, nagamba ati Nyowe 
tindoho musango ogwesagama eyomuntu onu ahikirire:  

25musango gwanyu. Abantu bona bagarukamu, nibagamba ngu Esagamaye 
ikale halitwena ha bana baitu. 

26Nubwo yabalekerire Baraba; baitu Yesu yamutera enkoba, yamuhayo 
okubambwa ha muti. 

27Nubwo baserikale abomulemi batwara Yesu omu kibira, basoroza hali 
ekihanda kyona. 

28Bamujura, bamujweka orugoye orururkutukura. 

29Baruka ekondo eyamabwa, bagita ha mutwegwe, nengoro omu mukonogwe 
ogwobulyo: bateza amaju omu maisoge, nibamute’ra enaku, nibagamba ngu 
Mirembe, Mukama wa bayudaya. 

30bamucwera amacwanta, bakwata engoro bamutera omutwe. 

31Kandi obubamazire okumute’ra enaku, bamujura orugoye, bamujweka 
ebyokujwarabye, bamutwara okumubamba ha muti. 

32Kandi obubakaba nibaturuka, batangatangana omuntu Omukulene, ibaralye 
Simoni; ogu bamuhambiriza okugenda nabo, ahimbe omugwe. 

33Obubatahire omu kiikaro ekyetwa Gologosa, amakuru gakyo ngu Kiikaro 
kyoruhanga,  

34bamuha amarwa okunywa agajwanganizibwemu nendurwe; baitu 
obuyarolezeho yayanga okunywa. 

35Obubamazire okumubamba, babagana ebyokujwarabye, nibatoma:  

36baika’rayo, nibamurole’ra. 

37Kandi bakata ha mutwegwe eruguru omusangogwe oguhandikirwe ngu 
ONUNUWE YESU OMUKAMA WABAYUDAYA. 

38Nabahura babiribakabambwa ahamu nauwe, ondi ha Mukono ogwobulyo, 
ondi ha gwemoso. 

39Nabakaba nibahinguraho bakamujuma, nibasikinyiza emitwe yabu,  

40nibagamba ngu Iwe asesa yekaru, okugyombekera ebiro bisatu, oyejune 
wenka: obworaba oli Mwana wa Ruhanga, ruga ha muti osirimuke. 

41Banyakatagara abakuru, nibahandiki, nabakuru nukwo bamuterire enaku 

42bati, nibagamba ngu Akajuna abandi; tarukusobora kwejuna wenka, Nuwe 
Mukama wa Isareri; aruge hati bunu ha muti, naitwe turamuikiriza. 

43Akesiga Ruhanga; amujune hati bunu, araba namugonza: baitu akagamba ati 
Ninyowe Mwana wa Ruhanga. 

44Abanyagi abakaba babambirwe nauwe ha miti, nabo nukwo bamujumire bati. 

45Kandi okubandiza ha sahaa eyomukaga gukaba guli muirima hansi yona 
okuhika ha saha eyomwenda. 

46Obuire obubwahikirire esaha eyomwenda, Yesu yagambira ha iguru niraka 
likoto, nagamba ati Eri, Eri, rama sabakasani? Amakuru gakyo ngu Ruhanga 
wange, Ruhanga wange, kikyekikunsigisize?  

47Baitu abandi abakaba bemirerireho, obubahulire, bagamba ngu Onu nayeta 
Eriya. 

48Ahonaho omu hali abo yairuka, yakwata ekijumankuba, yakiijuza amarwa 
agasalire, yakitaha museke, namunywisa. 

49Baitu abandi bagamba ngu Leka; turole rundi Eriya araija okumujuna. 

50Kandi Yesu yagambira ha iguru niraka likoto, nahayo omwoyogwe. 

51Dora, enyigamo eyomu yekaru yatemukamu habiri, okuruga eruguru okuhika 
hansi; nensi yatengeta;  

52nemyandara yayatika; nibituro byasukurwa: emitumbi mingi eyabahikirire 
abakaba bagwijagire yahumburwa;  

53baturuka omu bituro amazire okuhumbuka, bataha omu rubuga orurukwera, 
nibabonekera baingi. 

54Kandi omunyoro owekihanda, nabakaba bali nauwe, nibarole’ra Yesu, 
obababoine omusisa, nebigambo ebikaba babaireho, batina muno, nibagamba 
ngu Mazimakwo ogu abaire Mwana wa Ruhanga. 

55Hakaba haliyo nabakazi baingi bemerire nibarora hara, abakaba nibakuratira 
Yesu, okuruga omu Galiraya, nibamuherekeza:  

56omuli abo harumu Malyamunyina Yakobo na Yose, na nyina abana ba 
Zebedayo. 

57Kandi obuire obubwaizire, hakaija omuntu omuguda, ayarugire omu 
Alimasaya, ibaralye Yusufu, kandi nauwe akabali mwegeswa wa Yesu:  

58ogu akagenda hali Pirato, yasaba omutumbi gwa Yesu. Kandi Pirato yaragira 
okuguhayo. 

59Yusufu yatwara omutumbi, yagukuma omu bafuta erukwera,  

60yaguta omu kina ekihyaka, ekyakaba alimire omu mwandara: yakumbya 
ibale erikoto, nalita ha mulyango gwekituro, yagenda. 

61Kandi hakaba haroho Mulyamu Magadalene na Mulyamu owakabiri, baikalire 
omu maiso gekituro.. 

62Kandi nyenkya, nikyo kiro ekirukukuratira Ekyokutekaniza, banyakatagara 
abakuru Nabafalisayo bakesoroza hali Pirato,  

63nibagamba ngu Mukuru, tuijukire omubihi ogu akagamba, obwakaba 
ayomire, ati Ebiro obubirikahinguraho bisatu ndihumbuka. 

64Nukwo oragire balindire kimu ekituro, okuhika ha kiro ekyakasatu, 
abegeswabe, rundi baleke kuija okumuiba, nibagambira abantu ngu 
Ahumbukire omu bafu: kandi omuhaba okwenyuma kulikira obubi 
okwokubanza. 

65Pirato yabagambira ati Munyina abalinzi, mugende, mukiride mali 
nkokumumanire. 

66Nabo bagenda, bakirindira kimu ekituro, ibale nibalitaho emanyikirizo, 
nabalinzi bali hamu nabo. 

Matayo 28 

1KANDI ekiro kya Sabiti, obukikaba kimalize okuhwaho; ekiro ekyokubanza 
ekyomusanju kikaba kimalize okukya, Malyamu Magadalene na Malyamu 
owakabiri bakaija okurora ekituro. 

2Dora, hakabaho omusisa omukoto: baitu maraika wa Mukama akaruga omu 
iguru, yaija yakumbya ibale okuliihaho, yaliika’raho. 

3Ekisisanikye kikaba nikyangasana, nengoyeze zikaba nizera nkebirika:  

4kandi abalinzi okutina bakatina muno nibatukumira,  

5nibafoka nkabafire. Kandi maraika yagarukamu nagambira abakazi ngu Inywe 
mutatina: baitu manyire nimuse’ra Yesu ayabambirwe ha muti. 

6Taloho hanu; baitu ahumbukire, nkokuyagambire. Muije, murole ekiikaro 
nambere abyamirege. 

7Mugaende bwango, mutebeze abegeswabe ngu Ahumbukire omu bafu; kandi 
dora, nabebembera okugeda Galiraya; nuho mulimuro’ra: dora mbagambire. 

8Baruga bwango ha kituro nokutina nokusemererwa okwingi, bairuka 
okutebeza abegeswabe. 

9Dora, Yesu yabaitirana, nagamba ati Mirembe! Baija bamukwata ebigere, 
nibamuramya. 

10Nubwo Yesu yabagambira ati Mutatina: mugende mugambire bagenzi bange 
bagende Galiraya, nuho balindo’ra. 

11Kandi obubakaba nibagenda, dora, abalinzi abamu bakaija ha rubuga, 
nibagambira banyakatagara abakuru byona ebyabaireho. 

12Obubayesoroize ahamu nabakuru, bahanura hamu, bahera baserikale 
erupiya enyingi,  

13nibagamba ngu Mugambe muti Abegeswabe baizirege ekiro bamuiba,  

14itwe tugwijagire. Baitu ekigambo kinu obukiraba nikigambirwa omulemi, 
turamusobo’ra, nainywe turabaihaho omusango. 

15Nabo batwara erupiya, bakora nkokubayegesibwe: ekigambo kinu 
kyaranganwa omu Bayudaya nokuhikya hati. 

16Baitu abegeswa ikumi nomu bakagenda Galiraya, ha rusozi Yesu nambere 
yabaragire. 

17Obubamuboine bakamuramya, baitu abandi bakaguarukyagukya. 

18Yesu yaija yabaza nabo nagamba ati Mpairwe obusobozi bwona omu iguru na 
hansi. 

19Mugende, muhindule amahanga gona abegeswa, nimubabatiza okutaha omu 
ibara lya Isitwe Nomwana Nomwoyo Ogurukwera:  

20nimubegesa okukwata byona ebinabaragire; kandi dora, nyowe ndi hamu 
nainywe ebiro byona, okuhikya obusinge bunu obubulihwaho. 

Marako 

Marako 1 

1OKUBANZA okwenjiri ya Yesu Kristo, Omwana wa Ruhanga. 

2Nkokukyahandikirwe omu nabi Isaya ngu Dora, nintuma omukwenda wange 
omu maiso gawe, Alisemeza omuhanda gwawe;  

3Irakalye anyakwami’ra omu irungu ati Musemeze omuhanda gwaa Mukama,  

4Yohana akaija, ayabatize omu irungu, natebeza okubatizibwa 
okwokwegarukamu, obwokuihibwaho ebibi. 

5Nensi yona eya Buyudaya naba Yerusalemu bona barugayo, nibaija namberali; 
babatizibwa uwe omu kyambu Yorudani, nibagamba ebibi byabu. 

6Kandi Yohana yajwaraga ebyoya byengamira, nayetega omweko ogworuhu 
omu ndaye, kandi yalyaga enzige nobwokibwenjoki ezomu kisaka. 

7Yatebeza nagamba ati Arukuija enyuma yange nuwe ankira amani, kandi 
tindukuseme’ra okuinama okuboho’ra orukoba orwenkaitoze. 

8Nyowe nkababatiza namaizi; baitu ogu alibabatiza Nomwoyo Ogurukwera. 

9Kandi kyahika omu biro ebi Yesu yaruga Nazalesi eyomu Galiraya, yaija 
yabatizibwa Yohana omu Yorudani. 

10Ahonaho obuyarugire omu maizi, yarora iguru litemukire, Nomwoyo ali 
nkeriba nasirimuka haliwe:  

11niraka lyaturuka omu iguru ngu Niwe mwana wange oungonza, 
nkukyanganukire muno. 

12Ahonaho Omwoyo yamubingira omu irungu. 

13Yamarayo omu irungu ebiro amakumi ana, nayohebwa setani; yaikara hamu 
nenyamaiswa; bamaraika nibamuhereza. 

14Kandi hanyuma, Yohana obuyamazire okuhebwayo, Yesu yaija Galiraya, 
natebeza enjiri ya Ruhanga,  

15nagamba ati Akasumi kahikira, obukamabwa Ruhanga bumalize okuhika: 
mwegarukemu, muikirirze enjiri. 

16Obwakaba naraba ha Musa gwenyanja eya Galiraya, yarora Simoni na 
Andereya Mugenziwe nibanaga ekisoha omu nyanja,  

17baitu bakaba bali basohi. Yesu yabagambira ati Muije munkuratire, ndibafora 
abasohi babantu. 

18Ahonaho basigaho ebisoha. 

19bamukuratira. Obuyahiniza ebisoha. 

20Ahonaho yabeta: basigaho isebo Zebedayo, nabo abakolerize empera omu 
bwato, bamukuratira. 

21Kandi bataha omu Kaperenaumu; ahonaho ha kiro kya Sabiti yataha omu 
iso’rokaniro yayegesa. 

22Bahuni’ra obwokwegesakwe: baitu akabegesa nkanyakuina obusobozi, 
okutali nkabahandiki. 

23Ahonaho omu iso’rokaniro lyabu hakaba harumu omuntu aloho omuzimu 
omubi;  

24gwayamuza nugugamba ngu Tujunaine ki itwe naiwe, Yesu owa Nazalesi? 
Oizire okutuhwerekereza? Nkumanyire, niwe Arukwera wa Ruhanga. 

25Yesu yagucomera nagamba ati Huna, murugeho. 

26Omuzimu omubi gwamutagura nugwamuza iraka likoto, gwamurugaho. 

27Bahuni’ra bona, nibakaguzangana ngu Kiki kinu? Okwegesa kuhyaka! 
Naragira nobusobozi nemizimu emibi, nemuhu’ra! 

28Kandi okurunganwakwe kwahika bwango honahona, omu nsi zona eza 
Galiraya Ezihe’raine. 

29Ahonaho obubaturukire omu iso’rokaniro, bataha hamu na Yakobo na 
Yohana omu nju ya Simoni na Andereya. 

30Kandi nyinazara Simoni akaba abyamire, arwaire omusuija; ahonaho 
bamutebeza okwali:  

31Yaija yamukwata ha Mukono yamuimukya; omusuija gwamurugaho, kandi 
yabahereza. 

32Kandi Orwebagyo, izoba ligwire, bakamuletera abarwaire bona, nabo 
abakaba baloho emizimu. 

33Norubuga rwona rwaso’rokainira ha irembo. 

34Yakiza baingi abakaba barwaire endwara ezindi nezindi, nabinga emizimu 
mingi: kandi ataikirize mizimu okugamba, baitu ekamumanya. 

35Kandi omu rukyakya muno, bukiri kiro, yaimuka yaturuka, yagenda omu 
iguru, yasabira oku. 

36Simoni nabo abakaba bali nauwe bamukuratira;  

37bamuzora, bamugambira ngu Bona nibakuse’ra. 

38Yabagambira ati Tugende ahandi, omu bika ebiri haihi ntebeze noku; baitu 
nikyo naizirire. 

39Yataha omu maso’rokaniro gabu omu Galiraya yona natebeza, nabinga 
emizimu. 

40Kandi omugenge akaija namberali, namwesengereza, amuterize amaju, 
namugambira ati, Obworaba nogonza nosobora okusemeza. 

41Yakwatwa embabazi yago'ra omukonogwe yamukoraho, namugambira ati, 
Ningonza; semezebwa 

42Ahonaho ebigengebye byamurugaho, yasemezebwa. 

43Tamutere’ra muno, namusindika bwango,  

44namugambira ati Dora, otagambiraho munt; baitu genda, oyeyoleke hali 
nyakatagara, ohonge obwokusemezebwa kwawe Musa ebiyaragire okuba 
kaiso namberabali. 

45Baitu yaturuka, yabanza okutebeza muno nokuhikya eki gammbo, kandi Yesu 
atasobole kugaruka omu rubuga bwerebwere, baitu yaikaraga aheru omu 
irungu: baijaga namberali, barugire hona hona. 

Marako 2 

1KANDI ebiro ebimu obubyahinguireho yagaruka okutaha omu Kaperenaumu, 
kayhu’rwa ali omu nju. 

2Baso’rokana baingi, kandi bakaba batarukusobora kuhikamu, nobuhokuba 
omu mulyango: yabatebeza ekigambo. 

3Baija, nibaleta omurwaire azingamire, bamuhimbire bana. 

4Baitu obubamazire okugisesa, bamusirirmu’ra ha kitabu ekyakaba 
abyamireho anyakuzingamire. 

5Yesu obuyaboine okuikiriza kwabu yagambira anyakuzingamire ati Mwana 
wange, ebibi byawe bikuihirweho. 

6Baitu hakaba haloho abahandiki abamu baikalire, nibatekereza omu mitima 
yabu 

7ngu Omuntu onu kiki ekimugambisize kiti? Majuma: noha asobora okuihaho 
ebib, rundi omu, nuwe Ruhanga?  

8Ahonaho Yesu, obuyamanyire omumutimagwe nibatekereza bati omunda 
yabu, yabagambira ati Kiki ekirukubatekerezesa ebi omu mitima yanyu?  

9Ekirahuka kiraha, okugambira anyakuzingamira nti ebibi byawe 
bikuihirweho; rundi okugamba nti Imuka oyetweke ekitabu kyawe, ogende?  

10baitu mumanye Omwana womuntu anyina obusobozi hansi okuihaho ebibi 
(akagambira anyakuzingamire ati ) 

11Ninkugambira nti Imuka, oyetweke ekitabu kyawe, ogarukeyo omu nju yawe. 

12yaimuka, yayetweka bwango ekitabu, yaturuka omu maiso gabu bona; kandi 
bahuni’ra bona, bakugiza Ruhanga, Nibagamaba ngu Titukabonaga tuti. 

13Yagaruka okurugayo nagenda ha usa gwenyanja; ekitebe kyona kyaija 
namberali, yabegesa. 

14Kandi obwakaba naraba, yarora levi, omwana wa Alifayo, aikalire omu 
iholezo, yamugambira ati Kuratira nyowe. 

15Yaimuka, yamukuratira. Kandi obwakaba aikalire omu nju yogu nalya, 
abahoza baingi nabasisi baika’ra hamu na Yesu nabegeswade; baitu bakaba bali 
baingi abamukuratire. 

16Abahandiki abomu Bafalisayo, obubamuboine nalya hamu nabasisi 
nabahoza, bagambira abegeswabe ngu Nalya kandi nanywa hamu nabahoza 
nabasisi. 

17Kandi Yesu obuyahulire, yabagambira ati Abomire tibarukuse’ra mufumu, 
rundi abarwaire: ntaije okweta abahikirire, abaitu abasisi. 

18Kandi abegeswa ba Yohana Nabafalisayo bakaba nibasiba: bakaija 
nibamugambira ngu Kiki abegeswa ba Yohana nabegeswa ba Bafalisayo 
ekibasibisa, baitu abegeswa bawe tibarukusiba?  

19kandi Yesu yabagambira ati Abana bobugole nibasobora bata okusiba, 
omuswezi tibasobora kusiba. 

20Baitu ebiro biriija omuswezi ebyalibaihi’rwamu, kandi ha kiro eki nuho 
balisibira. 

21Busaho muntu abazira ekikoba ekyorugoye oruhyaka ha kyokujwara 
ekikuzire: kiraba kitalikyo, eki ekisumikaniza kitemura kiri, ekihyaka 
nikitemura ekikuzire nekihuru nikikanya. 

22kandi busaho muntu ata amarwa agomutara’ra omu ndyanga enkuru: kiraba 
kitalikyo, amarwa gahulikya endyanga, amarwa nigasisiskara nendyanga; baitu 
amarwa agomutara’ra bagata omu ndyanga empyaka. 

23Kandi kyahika obwakaba nagenda omu misisri yengano ha kiro kya Sabiti; 
abegeswabe babanza okugenda nibanoga entwe yengano. 

24abafalisayo bamugambira ngu Dora, kiki ekibagirize ekitali kyebiragiro 
hakiro kya Sabiti?  

25yabagambira ati Timukasomaga Daudi ekiyakozire, obwakaba nasega, 
narumwa enjara, uwe nabo abakabalinabo?  

26Okuyatahire omu nju ya Ruhanga, Abiasali obwakabali nyakatagara okukuru 
wabu, yalya emigati eyokwoleka, etali yebiragiro okulibwaho, rundi 
banyakatagara, yagiha abakabalinabo?  

27Yabagambira ati Sabiti ekabaho habwabantu, kandi tibali Bantu habwa Sabiti:  

28Nukwo Omwana womuntu nuwe mukama wa Sabiti nayo. 

Marako 3 

1KANDI akagaruka okutaha omu iso’rokaniro; hakaba harumu omuntu 
akabanyina omukono ogwomere. 

2Bamurole’ra okwaramukiza ha kiro kya Sabiti, bamulege. 

3Yagambira omuntu akabanyina omukono ogwomere ati Yeme’ra hagati kuli. 

4kandi yabagambira ati Kisemire ha kiro kya Sabiti okukora okubi? Okukiza 
obwomezi, nandiki okuita? Baitu bahuna kwanka. 

5Obuyababungizemu amaiso nekiniga, abihirwe obwokugumangana 
kwemitima yabu, yagambira omuntu ati Go’ra omukono gwawe. Yagugo’ra: 
omukonogwe gwakira. 

6Ahonaho Abafalisayo Baturuka, bahanura bwango Nabaherodiani haluwe, 
okubalimuhwerekerteza. 

7Kandi Yesu nabegeswabe barugayo nibagenda ha nyanja: ebitebe bingi 
nibimukuratira ebyarugire Galiraya: na Buyudaya, na Yerusalemu. 

8Na Idumaya, na nseri ya Yorudani nabahe’raine Turo na Sidoni, ekitebe kingi, 
obubahulire ebiyakozire byona, baija namberali. 

9Yagambira abegeswabe obwato obutaito bumuleterwe obwekitebe. Bakeke 
okumufunza:  

10baitu akakiza baingi; kandi abarwaire bamugote’ra bamukoleho, bona 
abakaba bayina endwara. 

11Emizimu emibi nayo obuyamubonaga, yagwa hansi omu maisoge, neyamuza 
negamba ngu Niwe Mwana wa Ruhanga. 

12Yagitere’ra muno ereke okumumanyisa abantu. 

13Kandi yatemba orusozi, yayeta namberali abayayenzire wenka: bagenda 
namberali. 

14Yakomamu ikumi nababiri, okuikaraga hamu nauwe, kandi abatumege 
okutebeza,  

15nokuikara nobusobuzi okubingaga emizimu:  

16Kandi Simoni akamuruka ibara Petero;  

17na Yakobo Omwana wa zebedayo, na Yohana, mugenzi wa Yakobo; nabo 
yabaruka amabara Boanerege, amakuru galyo ngu Bana bokuhinda:  

18na Andereya na Firipo, na Batolomayo na Matayo, na Tomasi, na Yakobo 
omwana wa Alifayo, na Sadayo, na Simoni Omukananayo,  

19na Yuda Isikalyota, nuwe yamugobize. 

20Yataha omuka. Ekitebe kyagaruka okugoma baingi kandi batasobole nokulya 
ebyokulya. 

21kandi abe obubahulire, baturuka okumukwata, baitu bakagamba,  

22ngu Agwire iraro. Kandi abahandiki abasirimukire okuruga Yerusalemu 
bakagamba ngu Ayina Beerezebuli, kandi ngu Abinga ewmizimu 
habwomukuru wemizimi. 

23Yabeta namberali, nabagambira omu nfumo ati Setani nasobora ata okubinga 
Setani?  

24Obukama obuburaba bubaganizibwemu bwonka, obukama obu tibusobora 
kuikaraho. 

25Nenju obweraba ebaganizibwemu yonka, enju egi tesobora kuikaraho. 

26Kandi Setani obwaraba ayeyemire wenka abaganizibwemu, tesobora 
kuikaraho, baitu ahwaho. 

27baitu busaho muntu anyakusobora okutaha omunju yomuntu wamani, 
okunyaga ebintubye, rundi amara okuboha ogu owamani, nubwo anyage 
enjuye. 

28Mananukwo nimbagambira ebibi byabu byona, nokujuma kwabu 
okubalijuma kwona:  

29Baitu wena alijuma Omwoyo Ourukwera tanyina kuganyirirwe omusango 
ogwekibi ekyebiro nebiro:  

30baitu bakagamba ngu Aloho omuzimu omubi. 

31Kandi hakaija nyina na bene babu; bamutumira nibamweta bemerire aheru. 

32Nekitebe kikaba kiikalire bamwehingulirize; bamugambira ngu Dora, nyoko 
na bene banyu bali aheru, nibakuse’ra. 

33Yabagarukamu nabagambira ati Mau araha, na bene baitu baraha?  

34Yababungyamu amaiso abakaba baikalire hambaju zona bamwezigolize, 
nagamba ati Dora, mau na bene baitu. 

35baitu omuntu wena wena anyakukora Runaganga ebyagonza, ogu nwwe 
mwene waitu, nuwe munyanya nyowe, nuwe mau. 

Marako 4 

1KANDI akabanza okwegesa ha Musa gwenyanja; ekitebe kingi muno kyagoma 
namberali, kandi yagwe’ra omu bwato, yaika’ra omu nyanja; nekitebe kyona 
kayikara ha nyanja ha musa. 

2Yabegesa bingi omu nfumo, nabagambira omu kwegesakwe ati Muhu’re;  

3dora, omusigi akatura okusiga;  

4kandi kyahika, obwakaba nasiga, embibo emu yagwa ha muhanda rubaju, 
enyonyi zaija zagisomu. 

5Nendi yagwa nambere haloho emyandara, nambere hatali itaka lingi; ahonaho 
yayaruka, baitu itaka likaba litahamire:  

6izoba obulyajwire yahotoka; kandi obwokutaba na Mihama, yayoma. 

7Endi yagwa nambere ahali amahwa, amahwa gamera, gaginyoroza, kandi 
etane byana. 

8Endi yagwa ha itaka erisemire, yayana ebyana; nibikura, nibikanya; yayana 
ekouhikya amakumi asatu, kandi okuhikya enkaga, kandi okuhikya ekikumi. 

9Yagamba ati Anyakuina amatu agokuhu’ra ahu’re. 

10Kandi obwakabali wenka, abo abakaba bamwehingulirize ikumi nababiri 
bamukaguza enfumo. 

11Yabagambira ati Inywe mukahebwa ensita ezobukama bwa Ruhanga: baitu 
bali abaheru, byona bibacwerwa omu nfumo:  

12obubarora barole, batetegereza; kandi obubahu’ra bahu’re, batahwituka; 
rundi batagaruka okuhinduka, nokuganyirwa. 

13Yabagambira ati Timurukumanya rufumo runu? Kandi mulimanya muta 
enfumo zona 

14Omusigi asiga ekigambo. Kambanu abomuhanda rubaju 

15ekigambo nambere kisisgibwa; kandi obubahu’ra, ahonaho Setani aija, 
naihamu ekigambo ekyasigirwe omulibo. 

16Kandi mbanunukwo bati abasigirwe nambere ahali emyandara, abo 
obubahu’ra ekigambo, ahonaho bakiikiriza nokusemererwa;  

17kandi tibanyina mihama omulibo, baitu baikaraho akacu kake; kandi obujune, 
rundi okuhigwa, obubibaho habwekigambo ahonaho batabaijuka. 

18Kandi abandi nibo basigirwe nambere ahali a mahwa; abo obubahu’ra 
ekigambo,  

19okutabana kwensi, ebisuba biitungo, nokwegomba ebindi obubitahamu, 
binyoroza ekigambo,  

20kunu tikyana, Kandi mbali abasigirwe nambere ahali itaka erisemire, 
nibakiikiriza; abakukwana ebyana, emirundi amakumi asatu, nenkaga, 
nekikumi. 

21Yabagambira ati Etabaza eretwa okutebwa omunda yekigega, rundi omunda 
yekitabu, tetebwa ha kikondo kyayo?  

22Baitu busaho ekiswekerwe ekitalisukurwa; nobukyakuba ekyaserekibwe, 
ekitalirorwa bwere bwere. 

23Omuntu wena anyakuina amatu agokuhu’ra, ahu’re. 

24Yabagambira ati Mwerindege ekimuhu’ra: omu ndengo eyimulengeramu 
nainywe numwo mulirenge'rwamu: kandi mulyongerwaho. 

25Baitu anyakuina, nuwe arihebwa: akandi atanyina, aliihibwaho nakyo 
ekyanyinakyo. 

26Yabagambira ati Obukama obwa Ruhanga nukwo buti, nkomuntu okwanaga 
embibo ha itaka:  

27abyama, aimuka nyamusana nekiro, embibo neyaruka nemera, uwe 
atamanyire okweyarukire. 

28Itaka liana lyonka, okubanza akanyansi, kandi entwe, hanyuma oburo 
obubukuzire omu ntwe. 

29Baitu ebyana obubyera, ahonaho aleta orugeso, baitu okugesa kuhikire. 

30Yagamba ati Turabusisaniza tuta obukama obwa Ruhanga? Rundi 
turabusoboro’ra ha rufumo ki?  

31Nubusisana nkakajuma akakaradali, ako obukatemerwa ha itaka, 
nobukaraba kali kataito okukira embibo zona ezinyakuli omu nsi,  

32kandi obukatemerwa kakura, kaba kokoto matagi amakoto: kandi enyonyi 
ezahagati zisobora okuikara omunda yekituru kyago. 

33Kandi akabagambira ekigambo omunfumo nyingi nkezi, nkokubasoboraga 
okukihu’ra:  

34atabaze nabo ha rufumo rutali: baitu yasobo’raga abegeswabe wenka byona 
omusita. 

35Kandi ha kiro eki, obuire buizire, yabagambira ati Twambuke tuhike nseri. 

36Obubasigire ekitebe, bamutwara omu bwato, Kandi nobwato obundi bukaba 
buli nauwe. 

37Kandi ihunga eringi likaija, ebigonzi nibiseseka omu bwato, kandi obwato 
bukaba nubu’sana okuijura. 

38Uwe wenka akaba agwijagire omu kiso ha kisago: bamusisimura, 
bamugambira ngu Omwegesa, torukututaho mutima, twafa?  

39Yasisimuka, yacomera ekiyaga, nagambira enyanja ati Leka, culera. Ekiyaga 
kyahwaho, habaho okuculera kwinngi. 

40Yabagambira ati Kiki ekirukubatinisa? Timukatungire kuikiriza?  

41Batina muno muno, nibagambiragana ngu Kandi ogu noha? Baitu ekiyaga 
nenyanja nibimuhu’ra. 

Marako 5 

1KANDI bakahika nseri yenyanja omu nsi ya Bagerasene. 

2Kandi obuyarurugire omu bwato, ahonaho omuntu aloho omuzimu omubi 
ayarugire omu bituro yamuitirana,  

3ayarugire omu bituro: kandi busaho muntu ayasoboire okumuboha, 
nobuhokuba omu rujegere,  

4baitu emirundi mingi bakamuboha nensengo nenjegere, enjegere yazicwa, 
nensengo yazicwacwana: kandi busaho muntu akaba ayina amani okumulema. 

5Baitu ebiro byona, nyamusana nekiro, yayamulizaga omu bituro na ha nsozi,  

6nayesaza amabale. Obuyarozire Yesu akiri hara, yairuka yamuramya;  

7yayamuza iraka likoto nagamba ati Njunaine ki nyowe naiwe, Yesu Omwana 
wa Ruhanga, anyakuli ha iguru muno? Ninkurahihiza Ruhanga, otancanza. 

8Baitu akagugambira ati Ruga ha Muntu,  

9iwe omuzimu omubi. Yamukaguza ati Ibara lyawe niwoha? Yamugambira ati 
Ibara lyange ninyowe Legioni; baitu tuli naingi. 

10yamwesengereza muno atagibinga omu nsi egi. 

11Kandi ha rusozi hakaba haloho igana lyempunu lingi nizirya,  

12egi yamwesengereza negamba ngu Tusindike omu mpunu,  

13tuzitahemu. Yagiikiriza. Emizimu emibi yarugamu, netaha omu mpunu: igana 
lyajumutuka nirisirimuka omukihanga, nirirtaha omu nyanja, zikaba ziri 
nkenkumi ibiri 

14Kandi abakaba nibazirisa bairuka, bakitebeza omu rubuga, nomu maka. Baija 
okurora ebyabaireho okubiri. 

15Kandi bahika Yesu namberali, bamurora akabaloho emizimu aikalire, 
ajwaire, anyina amagezige, ogu akaba loho legioni: batina. 

16Abakiboine babasobo’ra ebyamubaireho ogu akabaloho emizimu, kandi 
nebyempunu. 

17Kandi babanza okumwesengereza aruge omu mitana yabu. 

18Kandi obwakaba nagwe’ra omu bwato, ogu akabaloho emizimu 
yamwesengereza aikalege nauwe. 

19Baitu atamuikirirze, baitu akamugambira ati genda omuka yawe hali 
abowanyu, obagambire okubiri ebikuru Mukama ebyakukolire, kandi 
Okwakuganyire. 

20Yayagendera, yabanza okuhikaniza omu Dekapoli okubiri ebikuru Yesu 
ebiyamukolire: abantu bona bahuni’ra. 

21Kandi Yesu obuyagarukire okwambuka omu bwato nahika nsire, ekitebe 
kingi kyagoma namberali; uwe akabali haihi nenyanja. 

22Kandi hakaija omu hali abakuru biso’rokaniro ibaralye Yairo; obuyamuboine, 
yainama ha bigerebye,  

23namwesengereza muno, nagamba ati Omuisiki wange omuto amalize okufa, 
nkwesengerize oije, omuteho emikono yawe, akire, ayomere. 

24Yagenda Nauwe; ekitebe kingi kyamukuratira, nibamufunza. 

25Kandi omukazi akaba arwalire ekyejwiso kyesagama emyaka ikumi nebiri,  

26ayasalirwe muno hali abafumu abaingi nahayo ebyakabanyinyabyo byona, 
baitu atatege na kake, rundi yayeyongera kwonka okurwara,  

27obuyahulire ebigambo bya Yesu, yaija enyumaye omu kitebe, yakora ha 
byokujwarabye. 

28Baitu akagamba ati obundakakoraho kwonka ha kyokujwarakye, ndakira. 

29Ahonaho ensoro yesagamaye yayoma, yamanya omu mubirigwe akizibwe 

30Ahonaho Yesu obuyamanyire omundaye amani gamurugiremu, yahinduka 
omu kitebe yagamba ati Noha akozireho ebyokujwara byange?  

31Abegeswabe bamugambira ngu Oboine ekitebe okubarukukufunza, nogamba 
ngu Noha ankozireho?  

32Yabungyamu amaiso okumurora ogu ayakozire ekigambo eki. 

33Baitu omukazi yatina natukumira, amanyire ekibaire haluwe, yaija natereza 
amaju omu maisoge, yamugambira ebyamananu byona,  

34Yamugambira ati Omuisiki, okuikiriza kwawe nukwo kukukirize; oyegendere 
nobusinge, oki’re kimu endwara yawe. 

35Kandi obwakaba nakigamba, abarugire omba omukuru wiso’rokaniro baija, 
nibagamba ngu Omuisiki wawe afire; nogadisa ki Omwegesa?  

36Baitu Yesu atakiteho mutima ekigambo ekyagambirwe, yagambira omukuru 
wiso’rokaniro ati Otatina, ikiriza kwonka. 

37Kandi ataikiriza muntu okugenda nauwe, rundi Petero, na Yakobo. 

38Bahika ha nju yomukuru wiso’rokaniro: yarora okwanzira, nabakaba niba’ra 
nibatera empamo nyingi. 

39kandi obuyatahiremu yabagambira ati Kiki ekirukubanziza nekirukubaliza? 
Omuisiki tafire, agwijagire kwonka. 

40Bamuseka muno. Baitu obuyabaturukize bona, yatwara ise omuisiki na nyina, 
nabo abakaba bali nauwe, yatahamu omuisiki namberakabali. 

41Kandi yakwata omukono gwomuisiki, namugambira ati Talisa kumi; 
okumanyisibwa kwakyo ngu Omuisiki, ninkugambira nti Imuka. 

42Ahonaho omuisiki yaimuka, yagenda; baitu akaba ahikize emyaka ikumi 
nebirir. Ahonaho bahuni’ra okuhuni’ra kwingi. 

43Yabatere’ra muno omuntu wena atakimanya eki: yaragira okumuha 
ebyokulya. 

Marako 6 

1KANDI akarugayo; yaija omunsi yowabu; abegeswabe nibamukuratira. 

2Kandi sabiti obuyahikire, yabanza okwegesa omu iso’rokaniro: abaingi 
obubamuhulire bahuni’ra, nibagamba ngu Onu akaiha nkaha ebigambo ebi? 
kandi ngu Magezi ki ganu onu agayahairwe? Nebyamani ebirukuingana aho 
ebikozirwe omu mikonoye?  

3Tinuonu mubaizi? Omwana wa Malyamu, mugenzi wa Yakobo, na Yose, na 
Yuda, na Simoni? Nabanyanya titunyinabo hanu owaitu?  

4Bamwesitaraho. Yesu yabagambira ati Nabi taburwa kitinisa, rundi omu nsi 
yowabu, nomu rugandarwe, nomu njuye. 

5kandi atasobole kuko’ra oku ekyamani kyona, rundi akataho emikonoye ha 
barwaire bake,  

6nabakiza. Kandi yahuni’ra obwobutaikiriza bwabu. Kandi yagendagendaga 
omu maka ha mbaju zona, nayegesa. 

7Kandi aketa namberali ikumi nababiri, yabanza okubatuma babiri babiri; 
yabaha obusobozi ha mizimu emibi;  

8nabatere’ra batatwara kintu kyomu muhanda, rundi omuigo gwonka; 
nobubyakuba ebyokulya, nobwekuba endanga nobuzakuba erupiya omu 
myeko yabu;  

9baitu okugenda basabikire enkaito omu maguru: kandi ati Mutajwara kanzu 
ibiri. 

10Yabagambira ati Enju yona yona hamurakatahaga, nuho muikalege 
obumulikahikya okurugayo. 

11Nekiikaro kyona kyona ekitalibaikiriza, okutabahu’a, obumurarugayoga 
mukunkumulege ecucu enyakuli omu bigere byanyu, okuba kaiso namberebali. 

12Kandi bakagenda nibatebeza okwegarukamu. 

13Babinga emizimu mingi, basiga amagita ha barwaire baingi, babakiza. 

14Kandi Herode omukama akahu’ra; baitu ibaralye likaba limanyirwe; yagamba 
ati Yohana Omubatizi ahumbukire omu bafu, amani ganu nikyo gakole’ra 
omuruwe. 

15Baitu abandi bagamba ngu Nuwe Eriya. Abandi bagamba ngu Nabi, nkomu 
hali banabi. 

16Baitu Herode, obuyahulire yagamba ati Yohana ounacwireho omutwe, nuwe 
ahumbukire. 

17Baitu Herode wenka akatuma, yakwata Yohana yamuboha namuta omu nju 
yenkomo habwa Herodiya, mukazi wa mugenziwe Firipo:  

18baitu akamuswera, Baitu Yohana akagambira Herode ati Tikiri kirungi iwe 
okuikara na Mukazi wa mugenzi wawe. 

19Na Herodiya nikyo yamunobire, nagonza okumuita; baitu atasobole;  

20baitu Herode akatina Yohana, amumanyire okuba omuntu ahikirire, 
arukwera, yamulinda. Kandi obuyamuhulire yagurukyagurukta; yamuhu’ra 
nokusemererwa. 

21Kandi ekiro ekisemire obukyahikire, Herode ekiyacumbiriremu abanyorobe 
obugenyi ha kiro kyokuzarwakwe, nabakurur babaserikale, nabakama ba 
Galiraya;  

22kandi omuisiki wa herodiya wenka obuyaizire natera entogoro, herode nabo 
abakaba baikalire nauwe okulya bamusemere’rwe; kandi omukama yagambira 
omuisiki ati Nsaba ekyorukugonza kyona, ndakikuha. 

23Yamurahi’ra ati Kyona kyona ekyoransaba, ndakikuha, nobukiraba ekicweka 
kyobukama bwange. 

24Kandi yaturuka yagambira nyina ati Ndasaba ki? Yagamba ati Omutwe gwa 
yohana Omubatizi. 

25Ahonaho yarahuka naija hali omukama, yasaba, nagamba ati Ninyenda 
ompere bunu bunu omurucuba, omutwe gwa Yohana Omubatizi. 

26Kandi omukama yatuntura muno: baitu habwebirahirobye, na habwahbo 
abakaba baikalire nauwe okulya, atagonze kumuima. 

27Ahonaho omukama yatuma serikale owomubaduma, naragira okuleta 
omutwegwe; yagenda yamucwaho omutwe omu nju yenkomo,  

28yaletara omutwegwe omu rucuba, yaguha omuisiki; omuisiki yaguha nyina,  

29Kandi abegeswabe obubahulire, baija, batwara omutumbigwe, baguta omu 
kituro. 

30Kandi abakwenda bakesoroza hali Yesu; bamutebeza ebigambo byona, 
ebibakozire, nebibayegeseze. 

31Tabagambira ati Muije inywenka omusita omu kiikaro nambere hatarumu 
Bantu, muhumuleho hake. Baitu bakaba baloho baingi abaijaga nabagendaga, 
kandi bakaba batanyina kacu nobuhokuba hokulira. 

32Bagendera omu bwato omunsita omu kiikaro nambere hatarumu Bantu. 

33Kandi abantu nakabarora nibagenda, baingi babamanyi’ra, nabo abarugire 
omu mbuga zona bairukira ha bwe’re babatangisa oku. 

34Obuyarugire omu bwato yarora ebitebe bingi, yabaganyira, baitu bakaba 
basisaine nkentama ezitanyina mulisa: yabanza okubegesa ebigambo bingi. 

35Kandi obuire bukaba bwa’sa kuira, abegeswabe baija namberali, nibagamba 
ngu Hanu irungu, kandi obuire bwa’sa kuira:  

36obohereze, bagenda omu nsi nomu maka agahe’raine begu’re ebyokulya. 

37Baitu yagarukamu nabagambira ati Inywe mubahe ebyokulya. Bamugambira 
ngu Tugende tugule emigati eyedinali bibiri tugibahe balye?  



1655 

 

 
Bible in Runyoro-Rutooro 

© 1964 Bible Society of Uganda. 
 

 

 

 

38Yabagambira ati Muyina emigati ingaha? Mugende murole. Obubamanyire 
bagamba ngu Etano, nencu ibiri. 

39Yabaragira baika’re bona, bitebe bitebe ha bunyansi obuto. 

40Baika’ra omu nka’ra ezekikumi nezamakumi atano. 

41Yakwata emigati etano nencu ibiri, yarora haiguru omu iguru, nasima, 
nacwamu emigati; yaha abegeswabe bagite omu maiso gabali; nencu ibiri 
yazibagabira bona. 

42Balya bona nibaiguta. 

43Kandi bakomaho oburagalika, nibaijuza ebigega ikumi nabibiri, nobwencu 
nabwo. 

44Abo abalire emigati bakaba bali abasaija enkumi itano. 

45Ahonaho yahambiriza abegeswabe okugwe’ra omu bwato, bamubanzeyo 
nseri Besesaida, uwe amale okwohereza ebitebe. 

46Kandi obuyamazire kubaraga, yagenda ga rusozi okusaba. 

47Kandi obuire bukaba buli omu nziha hagati, uwe aikaire wenka ha mugongo. 

48Kandi obuyaboine nibatenekaniza okugoya, baitu omuyaga gukaba 
gubaturukire omu maiso, omu kisisimuka ekyakana ekyekiro yaija 
namberebali, nagendera ha nyanja; kandi akaba na’sana kubahinguraho:  

49baitu abo, obubamuboine nangendera ha nyanja, nibatekereza ngu muzimu, 
bayamuza:  

50baitu bona bakamurora, batuntura. Baitu ahonaho yabaza nabo, nabagambira 
ati Mugume emitima; ninyowonu; matatina. 

51Yatemba omu bwato nambere bali, omuyaga gwayamuka: bahuni’ra muno 
omunda yabu;  

52baitu ebyemigati batabyetegereze, kandi emitima yabu ekaba egumangaine. 

53Kandi obubamazire okwambuka, baija omu nsi ya genesalesi,  

54bagomeza ha Musa. Kandi obubarugire omu bwato, ahonaho bamumanyi’ra,  

55bairuka nibehinguliriza ensi egi yona, nibabanza okuhimbira abarwaire ha 
bitabu nambere bahulire aloho. 

56Kandi nambere yagendaga hona, rundi omu bika, rundi omu mbuga, rundi 
omu maka, babyamisaga abarwaire omu butale, nibamwesengereza bakole 
kwonka ha mukugiro gwekyokujwarakye: kandi bona abakorahoga bakira. 

Marako 7 

1KANDI bakagoma namberali Abafalisayo nabahandiki abamu,  

2abarugire Yerusalemu, kandi bakarora abegeswabe abamu nibalya ebyokulya 
byabu nebyara ebibihire, nibyo bitanabire. 

3Baitu Abafalisayo Nabayudaya bona, obubatanabaga muno omu byara byabu, 
tibalyaga, baitu bakwataga engeso ezabakuru:  

4kandi obubarugaga omu katale obubatanabaga tibalyaga: kandi haroho ebindi 
bingi, ebibahairwe okubikwata okwogyaga empwahwa, nebibindi, nebinaga 
ebyemirirnga. 

5Abafalisayo nabahandiki bamukaguza ngu Kiki abegeswa bawe ekibahinzire 
okugenda omu ngeso zabakuru, baitu berira kwonka nebyara ebibihire?  

6Yabagambira ati Isaya akaragura kurungi halinywe abagobya, 
nkokukyahandikirwe ngu Abantu banu nibantaho ekitinisa ekya ha munwa, 
baitu emitima yabu endi hara. 

7Baitu nibandamiza busa, Nibegesa ebiragiro byabantu ongu nibyo 
byokukwata. 

8Inywe muleka ekiragiro kya Ruhanga, nimukwata engeso zabantu. 

9Yabagambira ati Nimwangira kimu ekiragiro kya Ruhanga, mukwate engeso 
zanyu. 

10Baitu Musa akagamba ati So na nyoko obatinege: kandi ati Anyakugeya ise 
rundi nyina bamuitege mali:  

11baitu inywe mugamba ngu Omuntu obwaraba nagambira ise rundi nyina ati 
Kyona ekinkukuhaire okukugasira niyo Korobani, nukwo kugamba ngu 
Ekyokuhongera Ruhanga:  

12timukyamuleka kuko’ra ekintu ise nobwakuba nyina 

13nimuihaho ekigambo kya Ruhanga obwengeso zanyu, ezimwayegeseze 
inywe: kandi mukora ebindi bingi nkebi. 

14Kandi yagaruka okweta ekitebe namberali, yabagambira ati Mumpu’re 
inywena, mwetegereze; busaho kintu ekyaheru yomuntu 

15obukitaha omuliwe ekirukusobora okumusisa: baitu ebinyakuruga omu 
muntu, nibyo bimusisa omuntu. 

16Anyakuina amatu agokuhu’ra ahu’re. 

17Kandi obuyatahire omu nju, arugire omu kitebe, abegeswabe bamukaguza 
orufumo oru. 

18yabagambira ati Nukwo nainywe timunyina magezi? Timurukwetegereza 
ngu Kyona ekinyakuli aheru obukitaha omu muntu,  

19tikisobora kumusisa; baitu tikitaha omu mutimagwe, rundi omundaye, 
nikihinguramu nikigenda aheru? Akagamba ati nasemeza ebiribwa byona. 

20Yagamba ati Ekinyakuruga omumuntu, nikyo kimusisa omuntu. 

21Baitu omunda omu mitima yabantu nuho harugamu ebitekerezo ebibihire,  

22Orwanju, okuiba, okuita, obusihani, okwegomba, ebyokusisa, ebisuba, 
okwanjuka, eriso eribi, okujuma, emyehembo, obudomadoma;  

23ebibihire ebi byana biruga omunda, kandi bimusisa omuntu. 

24Kandi akaimuka, yarugayo, yagenda ha mitano ya Turo na Sidoni. Kandi 
akataha omu nju, atarukwenda omuntu wena okumanya. 

25Baitu ahonaho omukazi akabanyina akaisikike akabaloho omuzimu omubi, 
obuyamuhulire, yaija natereza amaju ha bigerebye. 

26Kandi omukazi akabali Muyonani, ihangalye Musorifoiniki. Yamwesengereza 
abinge omuzimu ha muisikiwe. 

27Yamugambira ati leka abana bamale okuiguta: baitu tikiri kirungi okukwata 
ebyokulya byabana, okubinagira obubwa. 

28Baitu yagarukamu namugambira ati Nukwo, mukama wange; nobubwa 
nabwo bulya omu rwemo oburagalika obwabana. 

29Yamugambira ati Habwekigambo kinu oyegendere, omuzimu gurugire ha 
muisiki wawe. 

30Yagarukayo omu njuye, yasanga omwana abyamibwe ha kitabu, nomuzimu 
gumurugireho. 

31Kandi yaruga ha mitano eya Turo, yaija naraba omu Sidoni, nahagati omu 
mitano eya Dekapoli, yahika ha nyanja eya Galiraya. 

32Baleta namberali omufu wamatu, atarukugamba kurungi; bamwesengereza 
okumutaho omukonogwe. 

33Yamuiha omu kitebe omunsita, yamuta enkumu omu matuge, yacwa 
amacwanta, yamukoraho ha rulimi;  

34yarora haiguru omu iguru, yasinda, yamugambira ati Efasa, nukwo kugamba 
ngu Iguka. 

35Amatuge gaiguka, amasanga gorulimirwe gaboho’roka, yagamba kurungi. 

36Kandi yabatere’ra batagambirago muntu: baitu nkokuyayeyongire bati muno 
muno okukirangana. 

37Kandi bahuni’ra muno muno ihano, nibagamba ngu Byona abikozire kurungi: 
ahuliza abafu bamatu, kandi agambisa abafu bakanwa. 

Marako 8 

1OMU biro ebi ebitebe obubyasagaine muno, kandi batanyina byokulya, yayeta 
abegeswabe namberali,  

2yabagambira ati Ninganyira ebitebe, baitu hati bunu ebiro bisatu baikaire 
nanyowe, kandi tibanyina byokulya:  

3obundaba nimbohereza basibire enjara okugenda owabu, baragwa ensazi 
omu muhanda; nabandi bakaruga hara. 

4Abegeswabe bamugarukamu ngu Omuntu nasobora ata okuigusa abantu banu 
emigati hanu omui irungu?  

5Yabakaguza ati Muyina emigati ingaha? Bagamba ngu Musanju. 

6Yaragira ekitebe okuika’ra hansi: yakwata emigati musanju yasima, yacwamu, 
yaha abegeswabe okugita omu maiso gabu: bagita omu maiso gekitebe. 

7Kandi bakaba banyina encu enke: yazisimira, naragira nazo bazite omu maiso 
gabu. 

8Balya nibaiguta: bakomaho oburagalika obwasigaireho, ebigega musanju. 

9Kandi bakaba bali nkenkumi ina: yabohereza. 

10Ahonaho yagwe’ra omu bwato nabegeswabe, yaija omu nsi eya Daramanusa. 

11Kandi Abefalisayo bakaturuka nibaija, nibase’ra haluwe akokuro’raho 
akanyakuruga omu iguru,  

12nibamwohya. Yasinda muno omu mutimagwe, nagamba ati Abobusinge bunu 
nibaseru’ra ki akokuroraho? Mananukwo nimbagambira nti Abobisinge bunu 
tibalihebwa kokuro’raho. 

13Yabasiga, yagaruka okugwe’ra omu bwato, yayambuka nseri. 

14Kandi bakebwa okutwara emigati; kandi bakaba batanyinayo omu bwato, 
rundi omugati gumu. 

15Yabatere’ra ati Murole, mwerinde ekitumbisa kya Bafalisayo nekitumbisa kya 
Herode. 

16Bakaguzangana bonka, nibagamba ngu Titunyina migati. 

17Yesu obuyamanyire yabagambira ati Nimukaguzanganira ki obwokutaba 
nemigati? Timukamanyire, nobukwakuba okwetegereza? Emitima yanyu 
egumangaine?  

18Inywe muyina amatu, timurukuhu’ra? Kandi timurukuijuka?  

19Obunacwerire enkumi itano emigati etano, mwakoma ebigega bingaha 
ebiijuire oburagalika? Bamugambira ngu Ikumi nebibiri. 

20Kandi obunacwerire enkumi ina omusanju, mwakoma ebigega bingaha 
ebiijuire oburagalika? Bamugambira ngu Musanju. 

21Yabagambira ati Timuketegerize?  

22Kandi bahika omu Besesaida. Kandi baleta namberali omufu wamaiso, 
nibamwesengereza omukoleho. 

23Yakwata omufu wamaiso ha Mukono, yamuturukya aheru yekika; 
obuyamucwerire amacwanta ha maiso, namutaho engaro, yamukaguza ati 
Nohweza kantu?  

24Yarora haiguru nagamba ati Nimpweza abantu; baitu nindora nibasisana 
nkemiti nibagenda. 

25Kandi yagaruka okumutaho engaro ha maiso; yabyona kurungi. 

26Tamwohereza okugenda owe, nagamba ati Otataha nomu kika kinu. 

27Kandi Yesu yarugayo, nabegeswabe, nagenda omu bika bya Kaisaliya Firipi: 
obubahikire omu muhanda yakaguza abegeswabe, nabagambira ati Abatu 
nibanyeta okuba oha?  

28Bamugambira ngu Yohana Omubatizi: nabandi ngu Eriya; baitu abandi ngu 
Omu hali banabi. 

29Uwe yabakaguza ati Baitu inywe nimunyeta okuba oha? Petero yagarukamu 
namugambira ati Niwe Kristo. 

30Tabatere’ra batagambiraho muntu haluwe. 

31yabanza okubegesa ngu kihikirire Omwana womuntu okusalizibwa bingi, 
nokuhakanwa abakuru, nabahandiki, nokuitwa, kandi nokuhumbuka ebiro 
bisatu bihinguireho. 

32Ekigambo eki akakigamba bwa. Kandi Peteroyamutwara, nabanza 
okumubana. 

33Baitu obuyahindukire narora abegeswabe, yahana Petero, nagamba ati 
Garuka enyuma yange, Setani; baitu torukutereza bya Ruhanga, baitu 
ebyabantu. 

34Yayeta namberali ekitebe nabegeswabe, yabagambira ati Omuntu wena 
anyakugonza okunkuratira, ayeyangise wenka, ayetweke omutigwe, 
ampondere. 

35Baitu omuntu wena anyakwenda okukiza obwomezibwe, bulimubura; na 
wena anyakubuza obwomezibwe habwange na habwenjiri alibukiza. 

36Baitu nikimugasira ki omuntu, okutunga ensi yona nokuburwa 
obwomezibwe?  

37Baitu omuntu yakuhaireyo ki okucungura obwomezibwe?  

38Baitu omuntu wena alikwatwa ensoni habwange, na habwebigambo byange 
omu businge bunu obwobusihani obubihire, Nomwana womuntu nauwe 
alikwatwa ensoni habwogu, obwaliija omu kitinisa kya Ise, nabamaraika 
abarukwera. 

Marako 9 

1YABAGAMBIRA ati Mananukwo nimbagambira nti Hali banu abemerire hanu, 
haroho abandi abataliroza ha kufa na kake, okuhikya obubalirora obukama 
bwa Ruhanga nubuija namani. 

2Kandi ebiro mukaga obubyahinguireho, Yesu yatwara petero, na Yakobo, na 
Yohana, yabatembya orusozi oruraihire bonka, omunsita: yahindurwa omu 
maiso gabu:  

3ebyokujwarabye nibyengengeta, nibyera tititi; kandi busaho mwogi hansi 
arukusobora obubyeza ati. 

4Kandi Eriya na Musa bababonekera; bakaba nibabaza na Yesu. 

5Petero yagarukamu yagambira Yesu ati Rabi, kisemire itwe okuikara hanu; 
twombeke obuju busatu; akamu kawe, akndi ka Musa, nakandi ka Eriya. 

6Baitu atamanye ekyaragarukamu; baitu bakaba batinire muno. 

7kandi ekicu kyaija nikibasikiriza; niraka lyaturuka, lirugire omu kicu, ngu Onu 
nuwe Mwana wange oungonza: mumuhu’re. 

8Obubahindukire bwango okurora, tibabona muntu kandi, rundi Yesu wenka 
hamu nabo. 

9Kandi obubakaba nibasirimuka orusozi, yabatere’ra batagambiraho muntu 
ebibaboine, rundi Omwana womuntu obwalikahumbuka omu bafu. 

10Kandi bakalinda ekigambo eki, nibakaguzangana bonka ngu Okuhumbuka 
omu bafu kuliba kufa?  

11Bamukaguza ngu Abahandiki nibagamba ngu Kimuhikirire Eriya okubanza 
okuija. 

12Yabambira ati Nukwo Eriya abanza okuija, aga’reho byona: kandi 
kikahandikirwa kita Omwana womuntu, okusalirwa bingi nokugayibwa?  

13Baitu nimbagambira nti Eriya akamara okuija, kandi bakamukora 
nkokubayenzire, nkokukyamuhandikirweho. 

14Kandi obubahikire hali abegeswa, barora ekitebe kingi kibehingulirize, 
nabahandiki nibabasonasona. 

15Ahonaho ekitebe kyona, obubamuboine, bahuni’ra muno, bairuka nibaija 
namberali, bamuramukya. 

16Yabakaguza ati Nimubosonasonera ki?  

17Omu hali ekitebe yamugarukamu ati Omwegesa, ndesere haliwe omwana 
wange aloho omuzimu ogutarukugamba;  

18nambere gumutwara hona, gumutera hansi: aleta ifuro, aruma amaino, 
akehe’ra: nagambira abegeswa bawe bagubinge; baitu tibasobora. 

19Yabagarukamu nagamba ati Inywe abobusinge obutarukuikiriza ndihikya 
nkaha okuikara nainywe? Ndihikya nkaha okubagumisiriza? Mumulete 
namberendi. 

20Bamuleta namberali: kandi obuyamuboine, ahonaho omuzimu gwamutagura 
muno: yagwa hansi, nayekulingura, baleta ifuro. 

21Yakaguza ise ati Ebiro bingaha akaba kurwara ati?  

22Yagamba ati Okuruga omu butobwe. Emirundi mingi gwamunagaga omu 
mu’ro, nomu maizi, okumuita: baitu obworaba nosobora kyona, otuganyire 
otujune. 

23Yesu yamugambira ati Obworaba nosobora! Byona bisoboka hali 
anyakuikiriza. 

24Ahonaho ise omwana yayamuza nagamba ati Ninyikiriza; konyera 
obutaikiriza bwange. 

25Kandi Yesu obuyaboine ekitebe nikiiruka nikigoma namberali hamu, 
yacomera omuzimu omubi, nagugambira ati Iwe omuzimu ogutarukugamba, 
omufu wamatu, nyowe nkuragire omurugeho, otalimugarukira na kake. 

26Kandi gwayamuza, gwamutagura muno, gwamurugaho: yasisana afire. 

27Baitu Yesu yamukwata ha Mukono, namuimukya;  

28uwe yayeme’ra. Kandi obuyatahireomu nju, abegeswabe bamukaguza 
omunsita ngu Itwe titusoboire kugubinga. 

29Yabagambira ati Omulingo gunu tigurukusobora kurugaho obwekigambo, 
baitu obwokusaba. 

30Kandi bakarugayo, nibaraba omu Galiraya; okukimanya. 

31Baitu akegesa abegeswabem, yabagambira ati Omwana womuntu 
yahebwayo omu mikono yabantu, balimuita; kandi obwalimara okuitwa, 
nebiro bisatu buhinguireho, alihumbuka. 

32Baitu batamanye kigambo eki, batina okumukaguza 

33Kandi bakahika Kaperenaumu: kandi obwakabali omu nju yabakaguza ngu 
Mubaire nimute’ra ki empaka omu muhanda?  

34Bahuna kwonka: baitu bakaba nibatezangana empaka bonka omu muhanda 
ngu Omukuru noha?  

35Yaika’ra, yayeta ikumi nababiri; yabagambira ati Omuntu obwagonza okuba 
owokubanza aliba wa ha mpero wa bona, nomuhereza wa bona. 

36Yakwata omwana omuto, yamuta hagati yabu: kandi yamukikira omu 
mikono,  

37nabagambira ati Omuntu wena aliikiriza omu hali abana abato abarukusisana 
nkonu, omu ibara lyange, buli aikirize nyowe; nomuntu wena arukuikiriza 
nyowe, taikiriza nyowe, baitu ogu ayantumire. 

38Yohana yamugambira ati Omwegesa, tukarora omuntu nabinga emizimu omu 
ibara lyawe: twamutanga, baitu atakuratire itwe. 

39Baitu Yesu yamugambira ati Mutamutanga: baitu busaho muntu alikora 
ekyamani omu ibara lyange, alisobora bwango okunjuma. 

40Baitu atali munyanzigwa waitu,  

41buli ali habwaitu. Baitu omuntu wena alibanywisa empwahwa yamaizi, inywe 
obwokuba aba Kristo, mananukwo nimbagambira nti taliburwa emperaye na 
kake. 

42Nomuntu wena alisitaza omu hali abo abato abarukunyikiriza, hakire ogu 
okubohwa orubengo orukoto omu bikyabye, anagwe omu nyanja. 

43Omukono gwawe obugukwesitaza, ogucwehoga; hakire iwe okutaha omu 
bwomezi obuzirweho ekicweka; okukira okugenda omu gehena oyina emikono 
yombi, omu mu’ro ogutarara. 

44[Enzito zabu nambere zitafa, nomu’ro gutarara] 

45Nokuguru kwawe obukukwesitaza, okucwehoga, hakire iwe aokutaha omu 
bwomezi obuzirweho okuguru, okukira okunagwa omu Gehena oyina amaguru 
gombi. 

46[Enzito zabu nambere zitafa, nomu’ro gutarara.] 

47Neriso lyawe obulikwesitaza, oliihemuga; hakire iwe okutaha omu bukama 
bwa Ruhanga oyina eriso limu, okukira okunagwa omu Gehene, oyina amaiso 
gombi;  

48Enzito zabu nambere zitafa, nomu’ro gutarara. 

49Baitu bona balirungibwamu omu’ro. 

50Ekisura kirungi: baitu ekisura obukihwamu obunuzi, muliga’ramuki? Inywe 
muikale nekisura omuli inywe, muterane omu businge. 

Marako 10 

1KANDI akaimuka yarugayo, yaija omu mitano ya Buyudaya nenseri ya 
Yorudani: ekitebe kingi kyagaruka okugoma namberali; yagaruka okubegesa 
nkengesoye okwekabari. 

2Kandi Abafalisayo bakaija namberali, bamukaguza ngu Kyebiragiro omuntu 
okubinga mukaziwe? nibamulenga. 

3Nauwe yagarukamu nabagambira ati Musa akabaragira ata?  

4Bagamba ngu Musa akaikirirza okuhandika ebaruha eyokwahukana 
okumubinga. 

5Baitu Yesu yabagambira ati Obwokugumangana okwemitima yanyu, nikyo 
yabahandikirire ekiragiro eki. 

6Baitu kara na kara ensi ekaba kuhangwa, yabahangaga omusaija nomukazi. 

7Omusaija nikyo aralekeraga ise na nyina, ateranege ahamu nomukaziwe;  

8nabo bombi barafokaga omubiri gumu: kandi tibakyali babiri rundi omubiri 
gumu. 

9nukwo ruhanga ekiyateranize hamu, omuntu atali baganizamu. 

10Kandi omu nju abegeswa bagaruka okumukaguza ekigambo eki. 

11Yabagambira ati Omuntu wena wena alibinga mukaziwe, naswera ondi, buli 
asihaine okumusisa; nauwe wenka obwalyanga iba,  

12naswerwa ondi, buli asihaine. 

13Kandi bakaleta namberali abana abato, abakoleho: abegeswabe hababana 
ababalesere. 

14Baitu Yesu obuyaboine, yabihirwa, yabagambira ati Muikirize abana abato, 
baije namberendi; mutabatanga: baitu abarukusisana nkabanu, obukama bwa 
Ruhanga bwabu. 

15Mananukwo nimbagambira nti Wena ataliikiriza obukama bwa Ruhanga 
nkomwana omuto, atalibutahamu na kake. 

16Yabakikira, nabaha omugisa, abataireho emikono. 

17Obwakaba nagenda omu muhanda, hakaija omu namberali nairuka, 
yamutereza amaju, yamukaguza ati Omwegesa omurungi, ndakora ki 
okugwetwa obwomezi obutahwaho?  

18Yesu Yamugambira ati Nonyetera ki omurungi? Busaho murungi rundi omu, 
nuwe Ruhanga. 

19Omanyire ebiragiro. Otaliita, otalisihana, Otaliiba, otalihangi’ra, ataligobeza, 
obatinege ‘so na nyoko. 

20Yamugambira ati Omwegese, ebi byona nkabikwata okuruga omu buto 
bwange. 

21Kandi Yesu obuyamurozire yamugonza, yamugambira ati Obuzirerweho 
kimu; genda, ogule byona ebyonyinabyo, ogabire abasege, kandi iwe olitunga 
itungao omu iguru:  

22kandi oije, onkuratire. Baitu yagwerwa habwekigambo eki, yagenda 
atuntuire; baitu akabanyina itungo lingi. 

23Kandi Yesu yabungyamu amaiso, yagambira abegeswabe ati Nikiremera 
abanyakuina itungo okutaha omu bukama bwa Ruhanga! 

24Abegeswabe bahuni’ra ebigambobye. Baitu Yesu yagarukamu, nabagambira 
ati Abana, nikiremera abanyakwesiga itungo okutaha omu bukama bwa 
Ruhanga! 

25Nikirahuka engamira okuraba omu kanyindo kenkinzo, okukira omuguda 
okutaha omu bukama bwa Ruhanga. 

26Bahuni’ra muno, nibamugambira ngu Kandi noha asobora okujunwa?  

27Kandi Yesu yabarora nabagambira ati Hali abantu tikisoboka, baitu tikirikyo 
hali Ruhanga: baitu byona bisoboka hali Ruhanga. 

28Kandi Petero yabanza okumugambira ati Dora, itwe tukasiga byona, 
twakuratira iwe. 

29Yesu yagamba ati Mananukwo nimbagambira nti Busaho muntu asigire enju, 
rundi bene babu, rundi banyanya, rundi nyina. Rundi ise, rundi abana, rundi 
obutaka, habwange na habwenjiri,  

30baitu alihebwa emirundi kikumi omu biro binu ebya hati, enju, ha bene babu, 
na banyanya, nabanyina, nabana, nobutaka, hamu nokuhigwa; kandi omu 
businge oburukugenda kuija,  



1665 

 

 
Bible in Runyoro-Rutooro 

© 1964 Bible Society of Uganda. 
 

 

 

 

31obwomezi obutahwaho. Baitu baingi abokubanza abaliba abenyuma; 
nabenyuma abaliba abokubanza. 

32Bakaba bali omu muhanda, nibatemba Yerusalemu; kandi Yesu akaba 
abebembire: bo bahuni’ra; nabakaba nibakuratira batina. Kandi yagaruka 
okutwara ikumi nibakuratira batina. Kandi yagaruka okutwara ikumi nababiri, 
yabanza okubatebeza ebigambo ebirimubaho ati Dora, ntutemba Yerusalemu;  

33Omwana womuntu alihebwayo hali banyakatagara abakuru nabahandiki; 
balimucwera omusango okumuisa, balimuhayo hali Abamahanga:  

34balimute’ra enaku, balimucwera amacwanta, balimutera, balimuita; kandi 
ebiro bisatu obubirikahinguraho, alihumbuka. 

35Kandi hakamui’ra haihi Yakobo na Yohana, abana ba Zebedayo, bamugambira 
ngu Omwegese, ntwenda otuko’re ekiturakusaba kyona. 

36Yabagambira ati Nimwenda mbako’re ki?  

37Bamugambira ngu Otuhe tuika’re, omu ha Mukono gwawe ogwobulyo, nondi 
ha Mukono gwawe ogwobumoso, omu kitinisa kyawe. 

38Baitu Yesu yabagambira ati Timurukumanya ekimusabire. Nimusobora 
okunywa ha mpwahwa eyinywaho nyowe? Rundi okubatizibwa nokubatizibwa 
okumbatizibwamu nyowe?  

39Bamugambira ngu Ntusobora. Yesu yabagambira ati Empwahwa nyowe 
eyindinywaho niyo muliginywaho; nokubatizibwa okumbatizibwamu nukwo 
mulibatizibwamu:  

40baitu okuika’ra ha mukono gwange ogwobulyo, rundi ha mukono ogwemoso, 
tali nyowe nkugaba: baitu kwabu abakutekanirizibwa. 

41Kandi ikumi obubahulire, babanza kubihi’rwa Yakobo na Yohana. 

42Kandi Yesu yabeta namberali, yabagambira ati Mumanyire abo 
abatekerezebwa okulema abamahanga babalemesa amani; nabakama babu 
babatunga. 

43Baitu omulinywe tikirikyo: baitu wena anyakwenda okuba omukuru 
halinywe, nuwe aliba mu 

44hereza wanyu; nogu anyakwenda okuba wokubanza, nuwe aliba muiru 
rubale wa bona. 

45Baitu mananukwo Omwana womuntu ataije okuherezebwa, rundi 
okuhereza, nokuhayo obwomezibwe okucungura baingi. 



1666 

 

 
Bible in Runyoro-Rutooro 

© 1964 Bible Society of Uganda. 
 

 

 

 

46Kandi bakahika Yeriko: obuyarugire omu Yeriko, nabegeswabe nekitebe 
kingi, omwana wa Timayo, Batimayo, omulegi omufu wa maiso, akaba aikalire 
ha muhanda rubaju. 

47Kandi obuyahulire nuwe Yesu owa Nazalesi, yabanza okwami’ra nokugamba 
ati Yesu, Omwana 

48Wa Daudi, onganyire. Kandi baingi bamuhana, aculere: Baitu yagarukira 
okwami’ra muno ati iwe omwana wa daudi onganyire. 

49Kandi Yesu yame’raho, nagamba ati mumwete. Bayeta omufu wamaiso, 
nibamugambira ngu Guma omutima: imuka, nakweta. 

50Nuawe, yanaga orugoyerwe, yamatuka, yaija hali Yesu. 

51Yesu yamugarukamu nagamba ati Noyenda nkukole ki? Omufu wamaiso 
yamugambira ati Raboni, ningonza mpweze. 

52Yesu yamugambira ati Genda; okuikiriza kwawe nukwo kukukirize. Ahonaho 
yahweza, yamukuratira omu muhanda. 

Marako 11 

1KANDI obubairire haihi na Yerusalemu, bahikire besifage na Besaniya, ha 
rusozi orwa Zeituni, yatuma abegeswabe babiri,  

2nabagambira ati Mugende omu kika ekibali omu miso: kandi obumurakataha 
omu, ahonaho murasanga omwana gwenkaina bagusibikire, 
ogutakatembwahoga muntu; mugusibule, mugulete. 

3Omuntu obwaraba nabagambira ati Nimuko’ra ki kinu? Inywe mugambe ngu 
Mukama waitu naguse’ra; ahonaho araguga’ra kunu. 

4bagenda, basanga omwana gwenkaina bagusibikire ha irembo aheru omu 
ikute; bagusibula. 

5Kandi abamu hali abo abakaba bemerire aho, babagambira ngu Nimukora ki 
okusibula omwana gwenkaina?  

6Babagambira nka Yesu okuyagambire: babaleka. 

7Kandi baleta omwana gwenkaina hali Yesu, bagunagaho ebyokujwara byabu;  

8yagutemba. Baingi baya’ra ebyokujwara byabu ha muhanda: abandi baya’ra 
amababi, agabatemere omu misiri. 

9Abakaba bebembire, nabali abakuratire, bagambire nabali abakuratire, 
bagambira haiguru ngu Hosana; Ahairwe omugisa arukuija omu ibara lya 
Mukama:  



1667 

 

 
Bible in Runyoro-Rutooro 

© 1964 Bible Society of Uganda. 
 

 

 

 

10Buhairwe omugisa obukama obwaija, obwa Isenkuru itwe Daudi: Hosana 
haiguru muno. 

11Kandi yahika yerusalemu, yataha omu yekaru; obuyamazire okubungyamu 
amaiso okurora byona, obuire bukaba bwa’sa kuira, yaturuka, nagenda 
Besaniya nikumi nababiri. 

12Kandi nyenka, obuire bukire, obubakaba barugire omu Besaniya, yarumwa 
enjara. 

13Obuyarozire hara omutini ogunyakuroho amababi, yaguhikaho, rundi 
azoleho kintu: kandi obuyaguhikireho, tiyabona kantu, rundi amababi kwonka; 
baitu bikaba bitali biro bya itini. 

14Yagarukamu nagugambira ati Okubanza hati omuntu atalirya ha byana 
byawe ebiro nebiro. Nabegeswa bakaku’ra. 

15Kandi bahika Yerusalemu: yataha omu yekaru, yabanza okubingamu abakaba 
nibaguza nabagu’ra omu yekaru, yajumika emeza zabanyakuhingisa efeza, 
nentebe zabo abagura amaiba;  

16kandi ataikirize muntu wena okurabya ekibindi omuyekaru. 

17Yayegesa, nabagambira ati Kitahandikwe ngu Enju yange erayetwaga nju 
yokusabiramuga habwamahanga gona? Baitu inywe mukagifora obuingira 
bwabanyagi. 

18Banyakatagara abakuru nabahandiki obubakihulire, base’ra 
okubalimuhwerekereza: baitu bakamutina, baitu ebitebe byona bakahuni’ra 
obwokwegesakwe. 

19Kandi obuire obubwairaga yaturukaga omu rubuga. 

20Kandi nyenkya obuire bukire, obubakaba nibaraba, barora omutini gwomere 
okuruga omu kikoro. 

21Petero yaijuka yamugambira ati Rabi, dora, omutini oguwakyenere gwomere. 

22Yesu yagarukamu nabagambira ati Mube nokuikiriza hali Ruhanga. 

23Mananukwo nimbagambira nti Wena aligambira orusozi runu ngu 
Sindukaho, onagwe omu myanja; atarukugurukyagurukya omu mutimagwe, 
baitu naikiriza ngu ekyarukugamba nikyo kirahiki’ra; nuwe alikihebwa. 

24Nikyo ndukubagambi’ra nti Ebigambo ebimurakasabaga byona 
nokwesengereza, muikirizege ngu mubihairwe, kandi murabihebwaga. 

25Kandi obumurayeme raga nimusaba, muganyirege, obumurabaga muyina 
ekigambo ha muntu; na Isinywe anyakuli omu iguru abaganyirege 
ebyokusisabyanyu. 

26Baitu obumutaganyira, na Isinywe anyakuli omu igurutaliganyira ebyokusisa 
byanyu] 

27Kandi bagaruka hali Yerusalemu; kandi obwakaba nagendera omu yekaru, 
hakaija namberali banyakatagara abakuru, nabahandiki, nabakuru;  

28bamugambira ngu Busabozi ki oburukukukoza binu?  

29Kandi Yesu yabagambira ati nanyowe ndabakaguza inywe ekigambo kimu, 
mungarukemu, nanyowe ndabakaguza inywe ekigambo kimu, mungarikemu, 
nanyowe ndabatebeza inywe obusobozi okubuli oburukunkoza binu. 

30Okubatiza kwa Yohana kukaruga omu iguru, nandiki omu Bantu? 
Mungarukemu. 

31Bakaguzangana bonka, nibagamba ngu Obuturaba ntugamba ngu Obuturaba 
ntugamba ngu Kukaruga omu iguru; aragamba ati kandi kiki ekyabahinzire 
okumuikiriza?  

32Baitu obuturaba ntuganba ngu Kukaruga omu Bantu_ bakatina abantu: baitu 
bona bakatekereza mali Yohana okuba nabi. 

33bagarukamu Yesu nibagamba ngu Titumanyire. Yesu yabagambira ati 
nanyowe Tindukubatebeza inywe obusobozi okubuli oburukunkoza binu. 

Marako 12 

1KANDI akabanza okubaza nabo omu nfumu. Omuntu akabyara oruginjo 
orwemizabibu, yarutaho orukoroba, yalimamu endeba, yayombekamu 
ekikomero, yainikamu abalimi, yagenda omu nsi endi. 

2kandi omwaka obugwahikire yatuma omuiru rubale hali abalimi, ahebwe hali 
abalimi habyana byemizabibu. 

3Kandi bamukwata, bamutera, bamubinga, atanyina kantu. 

4Kandi yagaruka okubatumira omuiru rubale ondi; nogu bamutera orubale, 
nibamugiza ensoni. 

5Kandi yatuma ondi; nogu bamuita: nabandi baingi; abandi nibabatera, abandi 
nibabaita. 

6Akaba akyanyina omu, omwana owagonza: hanyuma yamutuma nambere bali, 
nagamba ati Baratina omwana wange. 

7baitu abalimi abo bakagambirangana bonka ngu Onu nuwe mugwetwa, Muije, 
tumuite, nobugwetwa buliba bwaitu. 

8Bamukwata, bamuita, bamunaga aheru yorugonjo rwemizabibu. 

9Nukwo mukama worugonjo rwemizabibu aligira ata? Aliija alihwerekereza 
abalimi, orugonjo rwemizabibu aliruha abandi. 

10Timukasomaga eki ekyahandikirwe, ngu Ibale abombeki eribayangire, Eri 
likaforwa omutwe gwakarugu:  

11Eki kikaruga hali Mukama, Kandi kyamahano omu maiso gaitu. 

12Kabdi bakase’ra okumukwata; nibatina ekitebe, baitu nbakamanya 
abacwerire bo orujumo oru: bamuleka, bagenda. 

13Kandi bakatuma namberali abomu bafalisayo na baherodiani, 
okumusonasona omu bigambo. 

14Kandi obubaizire, bamugambira ngu omwegesa, tumanyire iwe oli 
wamananu, kandi ebigambo ebyomuntu wena tobitaho mutima; baitu tosorora 
omubantu, baitu oyegesa, omuhanda gwa Ruhanga omu mananu: kirungi 
okuziniraga Kaisali ebintu, nandiki tikirikyo?  

15Tuhetoga, nandiki tuleke? Baitu obuyamanyire obugobya bwabu, 
yabagambira ati Nimunyoheza ki? Mundetere edinali, ngirole, bagireta. 

16Yabagambira ati Ekisisani kinuna nebihandikirweho binu byoha? 
Bamugambira ngu Bya kaisali. 

17Yesu yabagambira ati Muheyoga hali Kaisali, ebya Kaisali, na Ruhanga, ebya 
Ruhanga. Bamuhuni’ra muno. 

18Kandi gakaija namberali Abasadukayo abarukugamba ngu Busaho 
kuhumbuka: bamukaguza ngu Omwegesa,  

19Musa akatuhandikira ati Mugenzi womuntu obwarafaga, nasiga mukaziwe, 
atasigire mwana, mugenziwe atwale mukaziwe omuza’re mugenziwe abana. 

20Kandi hakaba haloho baisemu musanju; owokubanza akaswera omukazi, 
yafa atasigireho bana:  

21kandi owakabirir yamuswera, yafa, kandi nauwe atasigeho bana. 
Nowakasatu nukwo ati:  

22na bona omusanju batasigeho bana. Hanyuma bona bahoireho, nomukazi 
yafa. 

23Omu kuhumbuka aliba mukoha hali abo? Baitu omusanju bakamuswera. 

24Yesu yabagambira ati Tinikyo muhabira, okutamanya Ebyahandikirwe, 
nobugakuba amani ga Ruhanga?  

25Baitu obubalihumbuka omu bafu tibaliswera, nobukwakuba okugabuka; 
baitu baliba nka bamaraika abomu iguru. 

26baitu ebyabafire, nokuhumburwa kwabu, timukasomaga omu kitabu kya 
Musa ha Lusaka, Ruhanga obuyamugambire, nagamba ati Ninyowe Ruhanga 
wa Ibarahimu, Ruhanga wa Isaka, Ruhanga wa Yakobo?  

27Tali Ruhanga wabafu, baitu wabomezi: muhabire muno. 

28Kandi omu hali abahandiki yaija, yabahu’ra nibakaguzangana bonka, kandi 
amanyire abagarukiremu kurungi, yamukaguza ati Kiragiro ki ekirukubanza ha 
Byona?  

29Yesu yagarukamu ati Ekirukubanza nkinu. Hu’ra Isareri; Mukama Ruhanga 
waitu, Mukama ali omu;  

30kandi ogonzege Mukama Ruhanga wawe nimutima gwawe gwona, 
nobwomezi bwawe bwona, namagezi gawe gona, namani gawe gona. 

31Ekyakabiri nkinu. Gonza omutahi wawe bkokweyegonza wenka. Busaho 
kiragiro kindi ekirukukira ebi. 

32Omuhandiki ymugambira ati Munanukwo Omwegesa ogambire kurungi ali 
omu; kandi busho ondi, rundi uwe wenka. 

33kandi okumugonza nomutima gwona nokwetegereza kwona, namani gona, 
nokugonza omutahiwe nkokwayegonza wenka, nikikira muno ebihongwa 
byona ebihikirire ebyokeze nebyonzira. 

34Kandi Yesu obuyaboine amugarukiremu nokwetegereza, yamugambira ati 
Tobuli hara obukama bwa Ruhanga. Kandi hanyuma busaho Muntu ayagumire 
okumuka guza ekigambo. 

35Kandi Yesu yagarukamu, obwakaba nayegesa omu yekeru, nagamba ati 
Abahandiki kiki ekibagambisa ngu Kristo mwana wa Daudi?  

36Daudi wenka akagamba omu Mwoyo Ogurukwera ati Mukama akagambira 
Mukama wange ati Ika’ra ha Mukono gwange ogwobulyo, Okuhikya 
obundihindura abanyanzigwa bawe akatebe kebigere byawe. 

37Daudi wenka amweta Mukamawe; aba ata omwanawe? Kandi ebekitebe 
bamuhu’raga nokusemererwa. 

38Kandi omu kwegesakwe akagamba ati Mwerinde Abahandiki, abagonza 
okugenda bajwaire ebyokujwaire ebyokujwara ebiraihire, nokuramukibwa 
omu butale,  

39nentebe eza hagati omu maso’rokaniro, nebiikaro ebyekitinisa omu bugenyi:  

40abalya enju ezabafakati, kandi abasaba muno omu bugobya; abo baligwe’rwa 
omusango ogurukukira obukoto. 

41Kandi akaika’ra okurole’ra eryahu’ro, yarora ekitebe okukyanigire erupiya 
omu lyahu’ro: baingi abakaba bali abaguda banagamu nyingi. 

42Kandi hakaija omufakati omu owamasege, yanagamu obucweka bubiri, niyo 
kodolante. 

43Kandi yayeta abegeswabe, nabagambira ati Mananukwo nimbagambira nti 
Omufakati onu owamasege anagiremu bingi okukira bona abarukunaga omu 
lyahu’ro;  

44baitu bona banagiremu ebibasagirire; baitu ogu omu masegege anagiremu 
byona ebyanyinabyo, niryo itungolye lyona. 

Marako 13 

1KANDI obuyaturukire omu yekaru, omu hali abegeswabe yamugambira ati 
Omwegesa, Dora amabale ganu okugali, nokwombekwa kunu okukuli! 

2Yesu yamugambira ati Oboine okwombekwa kunu okwingi? Tihalisigara hanu 
ibale erinyakuli ha ibale, eritalinagwa hansi. 

3Obwakaba aikalire ha rusozi orwa Zeituni narole’ra yekaku, Petero na Yohana 
na Andereya bakamukaguza 

4omunsita ngu Tutebeze, ebigambo ebi biribaho li? Kandi akokuro’raho karaha 
akebi obubiri’sana okuhiki’ra byona?  

5Kandi Yesu yabanza okubagambira ati Mwerinde omuntu wena alekege 
okubahabisa. 

6Baingi abaliija omu ibara lyange, nibagamba ngu Ninyowogu; kandi balihabisa 
baingi. 

7Kandi obumurahu’raga obulemu nokuranganwa okwobulemu, mutalituntura: 
bihikirire okubaho; baitu emperor etaakabaireho. 

8Baitu ihanga liriramagira ihanga litahi lyalyo, nobukama bukama butahi 
bwabwo: halibaho emisisa omu biikaro ebindi nebindi; halibaho ebihe; ebi 
nukwo kubanza kwobujune. 

9Baitu mwerinde inywenka: baitu balibahayo omu nkurato: kandi omu 
maso’rokaniro nuho mulite’rwamu: kandi mulyeme’ra omu maiso gabalemi 
nabakama habwange, okuba kaiso nambere bali. 

10Kandi kihikirire enjiri okumara kugambirwa amahanga gona. 

11Kandi obubarabatwaraga okubahayo, mutalibanza okutuntu’ra 
ebimuligamba: baitu ekimurahebwaga kyona omu kasumi ako, nikyo 
muragambaga: baitu tali inywe mugamba, baitu 

12Omwoyo Ogurukwera. Mwene wabu alihayo omugenziwe okuitwa, na ise 
alihayo omwana; abana balyemera babazaire, balibaisa. 

13Kandi mulinobwa bona habwibara lyange: nauwe aliguma okuhika ha mpero, 
nuwe alijunwa. 

14Baitu obumulikarora ekinugwa ekinyakuhwerekereza kyemerire nambere 
kitasemerire ( anyakkusomamu ayetegereze), nubwo abanyakuli omu Buyu 

15daya bairukire ha nsozi: anyakkuli ha ruguru yenju atasirimuka, 
nobukwakuba okutahamu, okuihamu ekintu omu njuye:  

16nogu anyakuli omu musiri, atagarukayo okkutaba’ra orugoyerwe. 

17Baitu ziribabona abanyakuli nenda, nabarukwonkya omu biro ebi! 

18Musabe bitahikira omu biro ebyembeho. 

19Baitu ebiro ebi biriba byobujune, ebitakabahoga biti Ruhanga akaba 
okuhanga ebyahangirwe, na hati hona, kandi tibiribaho. 

20Kuba Mukama ataracwireho ebiro ebi, tihakujunirwe mubiri gwona: baitu 
habwabakome, abayakomeremu, akacwaho ebiro. 

21Omu biro ebi omuntu wena obwarabagambiraga ati Dara, Kristo ali hanu; 
rundi ali oku; mutaliikiriza:  

22baitu Bakristo abebisuba nabanabi abebisuba bakiimuka, balikora 
ebyamahano nebyokuhuniri’raho, bahabise, obukiraba nikisoboka, abakome. 

23Baitu mwerindege inywe: dora, mbagambire byona bitakabaireho. 

24Baitu omu biro ebi, obujune obu buhoireho, izoba lirizima, nokwezi 
tukuliijwa nomwezi 

25gwakwo, nenyunyuzi ziriba nizigwa okuruga omu iguru, nobusobozi 
obunyakuli haiguru bulitengesebwa. 

26Nubwo balirora Omwana womuntu naizira omu bicu namani amaingi 
nekitinisa. 

27Kandi nubwo alituma bamaraikabe, alisoroza abakomebe okkuruga hali 
embeho ina, okuruga ha mpero yensi okuhika hampero yiguru. 

28Kandi mwegere hali omutini orufumo rwagwo: itagi lyagwo obuliba 
lyorobere, nirizara amababi gagwo, buli mumanyire 

29omwaka guli haihi; kandi nainywe nukwo obumulikarora ebigambo binu 
nibihiki’ra, mumanye ali haihi, ali ha nyigi. 

30Mananukwo nimbagambira nti Obusinge bunu tibulihwaho na kake, rundi ebi 
byona obubirimara okuhiki’ra. 

31Iguru nensi birihwaho: baitu ebigambo byange tibirihwaho. 

32Baitu ha kiro eki nobukakuba akasumi ako busaho abimanyireho, 
nobubakuba bamaraika abanyakuli omu iguru, nobwakuba Omwana, baitu 
Isenyewe wenka. 

33Mwerindege, murolege, musabege: baitu timumanyire akasumi nambere 
kalihikira. 

34Nkomuntu ayasigire enjuye, narara omu nsi endi, amazire okuragira abairube 
rubale, nokubaha emirimu yabu omuomu, naragira omukurmirizi okurora. 

35Nukwo murolege inywe: baitu timumanyire nyineka nambere aliizira, rundi 
obuire buizire, rundi itumbi, rundi omu nkoko, rundi nyenkya;  

36obwaliija bwango aleke okkubasanga mugwijagire. 

37Kandi ekindukubagambira inywe nikyo mbagambirabona nti, Murolege. 

Marako 14 

1KANDI ebiro bibiri obubyahinguireho, hakabaho Okuhingurwaho, nemigati 
etatumbisibwe: kandi banyakatagara abakuru nabahandiki bakase’ra 
okubaramugobeza okumukwata, nokumuita:  

2baitu bakagamba ngu Kitaba ha kiro kyobugenyi, hatabaho okuimuki’ra omu 
Bantu. 

3Kandi obwakaba ali omu Besaniya omu nju ya Simoni omugenge, aikalirire ha 
byokulya, omukazi akabanyina orusale orwamagita ageseta agomuhendo 
omwingi muno yaija, yayata orusale, yagasesa ha mutwegwe. 

4Baitu hakaba haloho abamu abahihirwe bonka, bibagamba ngu Amagita gafire 
ki gati?  

5baitu amagita ganu bakusoboire okugaguramu edinali bikumi bisatu 
nokukiraho, nokukgabira abasege. 

6Bamuhyemera. Baitu Yesu yagamba ati Mumuleke; nimumutuntuliza ki? 
ankolire omulimo ogusemire. 

7Baitu abasege nibo muikara nabo obutosa; kandi obumurakagonzaga bwona 
murasoboraga okubakora okurungi: baitu nyowe timuikara nanyowe obutosa. 

8Akozire nkokwasoboire: abandize okusesa amagita ha mubiri gwange 
okunzika. 

9Mananukwo nimbagambira nti Enjuri nambere erakagambwaga hona oomu 
nsi zona, nakyo omukazi onu ekyakozire kiragambwahoga okumuijukyaga. 

10Kandi Yuda Isikalyota, akabali omu hali ikumi nababiri, akagenda hali 
banyakatagara abakuru, amuheyo namberebali. 

11Kandi obubahulire, basemererwa, bamuraganiza okukmuha erupiya. Yase’ra 
obwararora akasumi okumuhayo. 

12Kandi ha kiro ekyokubanza ekyemigati etatumbisibwe, nambere basa’ra 
Okuhingurwaho, abegeswabe bamugambira ngu Noyenda tugende nkaha 
tutekanize nambere oralira Okuhingurwaho?  

13Yatuma babiri hali abegeswabe, nabagambira ati Mutahe omu rubuga, nuho 
muratangana omusaija ayetwekere omunaga gwamaizi:  

14mumukuratire; harakataha hona, mugambire nyineka ngu Omwegesa 
agambire ati Enju eraha eyindaliramu Okuhingurwaho nabegeswa bange?  

15kandi araboleka wenka enju enkoto eyahaiguru eyalirwe etekanizebwe: 
numwo mututekanirizemu. 

16Kandi abegeswa barugayo, bataha omu rubuga, basanga nkokuyabambire: 
batekanize Okuhingurwaho. 

17Kandi obuire obubukaba buizire, yaija naikumi nababiri. 

18Kandi obukaba baikalire ha byokulya, Yesu yagamba ati Mananukwo 
nimbagambira nti Omu halinywe, arukulya nanyowe, arangobeza. 

19Babanza okutuntura, nokumugambira omuomu ngu Ninyowe?  

20Yabagambira ati Omu hali ikumi nababiri, arukukoleza nanyowe omu kibindi 
nuwogu. 

21Baitu Omwana womuntu nagenda, nkokukyamuhandikirweho: baitu 
zirimubona omuntu ogu arukugobeza Omwana womuntu! kyakubaire kirungi 
hali omuntu ogu kakuba atarazairwe. 

22Obubakaba nibalya, yakwata omugati, kandi obuyamazire okusima, 
yagucwamu, yabaha, nagamba ati Mukwate; gunu nugwo mubiri gwange. 

23Yakwata empwahwa, kandi obuyamazire okusima, yabaha: baginywaho 
bona. 

24Yabagambira ati Enu niyo esagama yange eyekiragano, eyaseseka 
habwabaingi. 

25Mananukwo nimbagambira nti Tindinywa kandi ha byana byomuzabibu, 
okuhukya ekiro eki obundigunywa omuhyaka omu bukama bwa Ruhanga. 

26Kandi obubamazire okkuzina ekizina, baturuka, nibagenda hali orusozi rwa 
Zeituni. 

27Kandi Yesu yabagambira ati Inywe inywena murayesitaho: baitu 
kikahandikwa ngu Nditera omulisa, nentama ziriraragana. 

28Baitu obundimara okuhumburwa, ndibebembera okugenda Galiraya. 

29Baitu Petero yamugambira ati Bona nobubaraba nibesitara, baitu nyowe 
tinyesitale. 

30Yesu yamugambira ati Mananukwo ninkugambira nti iwe, hati, ekiro kinu, 
enkoko etakakokere emirundi ebiri, oranyehakana emirundi esatu. 

31Baitu yayeyongera muno okugamba ati Nobukiraba kimpikirire okufera 
hamu naiwe, tinkwehakane na kake. Kandi bona nukwo bagambire bati. 

32Kandi baija hali ekiikaro, ibara lyakyo Gesesemane: yagambira abegeswabe 
ati Muikalege hanu, nyowe nsabe. 

33Yatwara hamu nauwe Petero na Yohana, yabanza okuhuni’ra, nokutuntura 
muno. 

34Yabagambira ati Omutima gwange gunyina obujune bwingi, bibuija okunyita: 
muikalege hanu, murole. 

35Yagendaho hake, yainama hansi, nasaba, kiraba nikisoboka, akacu 
kamurugeho. 

36Yagamba ati Aba, Isenyowe, byona nibisoboka hali iwe; nyiihaho empwahwa 
enu; baitu kitaba nka nyowe okundukugonza, rundi nka iwe okworukugonza. 

37Kandi Yaija, yabasanga bagwihagire, yagambira Petero ati Simoni, 
Ogwijagire? Obaire otanyina amani kurora nesaha emu?  

38Murole, musabe, mutataha omu kwohebwa: omutima nugwo gurukugonza 
mali, baitu omubiri mugara. 

39Yagaruka okurugayo, yaaba, nagamba ebigambo bimu na biri, Kandi 
yagaruka,  

40Yabasanga bagwijagire, baitu amaiso gabu gakaba nigabakamba; kandi 
batamanye okubaramugarukamu. 

41Kandi yaija obwakasatu, yabagambira ati Mugwijagire hati bunu, muhumule: 
kiramara; akasumi kahikire; dora, Omwana womuntu tahebwayo omu Mukono 
yabasisis. 

42Muimuke, tugende: doraarukugobeza amalize kuhika. 

43Ahonaho obwakaba bakigamba, Yuda, omu hali ikumi nababiri, yaija, 
nekitebe hamu nauwe, bayina empirima nemiigo, barugire gali banyakatagara 
abakuru nabahandiki, nabakuru. 



1676 

 

 
Bible in Runyoro-Rutooro 

© 1964 Bible Society of Uganda. 
 

 

 

 

44kandi ogu ayamugobize akaba abahaire akokuro’raho, nagamba ati 
Oundanywegera, nuwogu; mumukwate, muutwale aboherwe. 

45Kandi obuyahikire, ahonaho yaija nambereli nagamba ati Rabi, 
yamunywegera muno. 

46Bamutaho emikono, bamukwata. 

47Baitu omu hali abo abakaba bemerire haihi yasomora empirimaye, yatema 
omuiru rubale wa nyakatagara omukuru wabu yamucwaho okutu. 

48kandi Yesu yagarukamu nabagambira ati Munyizirirew, nkokumuizira 
omusuma, empirima nemiigo okunkwata?  

49Obukyabukya naikaraga nainywe omu yekaru ninyegesa, kandi mutankwate: 
baitu kinu kyakorwa ebyahandikirwe bihiki’re. 

50Kandi bona bamusiga, nibairuka. 

51Kandi omusigazi omu yamukuratira, akaba ayeswekerire orugoye orwa 
bafuta rwonka:  

52bamukwata; baitu yasiga orugoye orwa bafuta, yairuka busa. 

53Kandi batwara Yesu hali nyakatagara omukuru wabu: hamuso’rokaniraho 
banyakatagara abakuru bona, nabakuru, nabahandiki. 

54kandi petero akaba amukuratire hara, yatahamu omu mulyango gwa 
nyakatagara omukuru wabu; kandi akaba aikalire hamu nabahereza, nayota 
nambere omu’ro gwakire. 

55Kandi banyakatagara abakuru nabomu rukurato bona bakase’ra bakaiso hali 
Yesu abokumuisa, kandi tibababona. 

56baitu baingi abamuhambirize ebyebisuba, kandi okuhambiriza kwabu 
kukaba kutalikumu. 

57kandi abandi nbakaimuka nibamuhambiriza nibagamba ngu 

58Itwe tukamuhu’ra nagamba ati Ndisesa yekaru enu enyakukozirwe 
nemikono, kandi ebiro bisatu numwo ndyombekeramu endi etarukukorwa 
nemikono. 

59Kandi nokuhambiriza kwabu oku nakwo kukaba kutalikumu. 

60Kandi nyakatagara omukuru wabu yayeme’ra hagati nakaguza Yesu nagamba 
ati Torukwanukura na kake? Kiki ekibarukukuhambiriza?  

61Baitu yaculera kwonka okutagarukamu kigambo. Nyakatagara omukuru 
wabu nyagaruka okumukaguza, namugambira ati Niwe kristo, Omwana wogu 
Ahairwe omugisa?  

62Yesu yagarukamu ati Ninyowogu; nainywe mulirora Omwana womuntu 
aikalire ha Mukono ogwobulyo ogwobusobozi, naija nebicu ebyahaiguru. 

63kandi nyakatagara omukuru wabu yatemura ebyokujwarabye, nagamba ati 
Ntuseru’ra ki bakaiso abandi?  

64Inywe muhulire okumakwe: nimutekereza muta? Bona bamucwera 
omusango ngu asemerire okufa. 

65Kandi abamu babanza okumucwera amacwanta, nokumusweke’ra amaiso, 
noku mutera, nokumugambira ngu Rugura: nabahereza bamutwara 
nibamutera empi. 

66Kandi Petero obwakabali ifo omu mulyamgo, omu hali abazana ba 
nyakatagara omukuru wabu yaija;  

67kandi obuyaboine Petero nayota, yamurora, nagamba ati naiwe okaboli hamu 
na Yesu owa nazales. 

68Baitu yayehakana nagamba ati Tindukumanya, nobukwakuba okwetegereza 
ekyorukugamba: yagenda aheru omu kiti kyomulyango; enkoko yakoka. 

69Kandi omuzana ogu yamurora, yabanza okugambira abakaba bemerireho ati 
Onu wowabu. 

70Yagaruka okwehakana. Kandi akacu kake obukahinguireho abakaba 
bemerire haihi bagaruka okugambira Petero ngu Mananukwo oli wowabu;  

71baitu oli Mugalitaya. Baitu yabanza okukyena, nokurahira ati Timanyire 
omuntu ogu oumugambire. 

72Ahonaho enkoko yakoka obwakabiri. Petero yaijuka ekigambo kya Yesu 
okuyamugambire ati Enkoko eraba etakakokere emirundi esatu. Kandi 
obuyakitekereze ya’ra. 

Marako 15 

1KANDI nyenkaya obuire bukire, ahanoho banyakatagara abakuru hamu 
nabakuru nabahandiki, nabomu rukurato bona, bahanura, baboha Yesu, 
bamutwara, bamuhayo hali Pirato. 

2Pirato yamukaguza ati Niwe mukama Wabayudaya? Yagarukamu 
namugambira ati Nukwo ogambira. 

3Banyakatagara abakuru bakamuhambiriza bingi. 

4kandi Pirato yagaruka okumukaguza ati Torukwanukuea na Kigambo? Dora 
ebigambo okubiri ebingi ebibarukukuhambiriza. 

5Baitu Yesu atagarukemu kigambo kindi; Pirato yahuni’ra. 

6Kandi ha bugenyi yabaleke’raga omunyankomo omu. Oubamusabire. 

7kandi hakaba baloho omu ayetwa Baraba, aboherwe ahamu nabo 
abaimukirire, abakaba baisire abantu omu kuimuki’ra oku. 

8kandi ekitebe kikatemba nkikibanza okumusaba akole nkokuyabako’raga. 

9Pirato yabagarukamu nabagambira ati Nimwenda mbaleke’re Omukama wa 
Bayudaya?  

10baitu akamanya ngu habwihali nikyo banyakatagara abakuru bamuherireyo. 

11baitu banyakatagara abakuru batere’ra ekitebe ngu hakire abaleke’re baraba. 

12Kandi Pirato Yagaruka okubagambira ati Mara kiki ekindakora ogu 
oumurukweta omukama wa Bayudaya?  

13Bagaruka okutoka muno ngu Mubambe ha muti. 

14Pirato yabagambira ati Kibi kiraha ekiyakozire. Baitu batoka muno ngu 
Mubambe ha muti. 

15Kandi Pirato obwakaba nagonza okusemeza ekitebe, yabaleke’ra Baraba, 
yahayo Yesu, amazire okumutera, okubambwa ha muti. 

16Kandi baserikale bamutwara omu nju, erukwetwa Peraitolio; basoroza hamu 
ekihanda kyona. 

17Kandi bamujweka orugoye orurukugajuka, baruka ekondo eyamahwa,  

18bagimutaho; babanza okumuramukya ngu Businge. Mukama wa bayudaya. 

19bamuteza engoro ha mutwe, nibamucwera amacwanta, nibateza amaju 
nibamuramya. 

20kandi obubamazire okumute’ra enaku, bamujura orugoye orurukugajuka, 
bamujweka ebyokujwarabye. Kandi bamuturukya okumubamba ha muti 

21Kandi bakahambiriza omu akaba nahinguraho, Simoni owa Kulene, arugire 
omu maka, ise Alegezanda na Rufo, okugenda nabo, ayetweke omutigwe. 

22Bamuleta omu kiikaro Gorogosa, ekimanyisibwa ngu Kiikaro kyoruhanga. 

23Bamuletara amarwa agajwanganizibwemu omubazi: baitu uwe atagaikirize. 

24Bamubamba ha Muti, babagana ebyokujwarabye, nibabitomera, omuntu 
wena ekyaratwara. 

25kandi esaha zikaba ziri isatu, bamubamba ha muti. 

26Nebaruiha yebi ebibamuhambirizeho ekahandikirwa haiguru ngu 
OMUKAMA WABAYUDAYA. 

27Kandi ahamu nauwe bakabambira ha muti abanyagi babiri; omu ha 
mulonogwe ogwobulyo, nondi ha gwemoso. 

28[ Kandi ekyahandikirwe kiahiki’ra ekirukugamba ngu Kandi akaba’rwa hamu 
nabasisi.] 

29nabo abakaba nibahinguraho bakamute’ra enaku, nibatengesa emitwe yabu, 
nibagamba ngu Aha, iwe arukusesa yekeru nogyombekera ebiro bisatu,  

30oye june wenka, oruge ha muti. 

31Na banyakatagara nukwo batire enaku bati, nibagambirangana hamu 
nabahandiki ngu akajuna abandi, tarukusobora kwejuna wenka. 

32Kristo, Omukama wa Isareri, aruge hati bunu ha Muti. Itwe turole, tuikirize, 
kandi ababambirwe ahamu nauwe nabo bakamujuma. 

33Kandi esaha eyomukaga obuyahikire, hakabaho ekizima ha nsi yona, okuhika 
ha saha eyomwenda. 

34Kandi omu saha eyomwenda Yesu yayamuza iraka likoto ati Eroi Eroi, rama 
sabakasani? Ekimanisibwa ngu Ruhanga wange Ruhanga wange, kiki 
ekikundekeseze/ 

35Kandi abamu hali abakaba bemerire oku, obubakihulire bagamba ngu Dora, 
nayeta Eriya. 

36Kandi omu yairuka, yaibika ekijumankuba omu marwa agasalire, yakita ha 
museke, yamuha okunywa, nagamba ati leka; turole Eriya obwaraija 
okumuhanura. 

37Yesu yayamuza iraka likoto, yahayo obwomezi. 

38Enyigamu eyomu yekaru yatemukamu habiri, okururga haiguru nokuhika 
hansi. 

39Kandi omunyakihanda akaba amwemerereho ati obwomezi, yagamba ati 
Mananukwo omuntu onu abaire Mwana wa Ruhanga. 

40Kandi hakaba haloho abakazi nibarora hara: omuli abo Malyamu Magadalene 
na Malyamu nyna Yakobo omuto, na Yose na Salome;  

41obwakaba ali omu Galiraya nibo bamuhonderaga, nibamuherez; nabakazi 
abandi baingi abatembere nauwe ha Yerusalemu. 

42Kandi, obuire obubukaba buizire, obwokuba kiro kya Kutekaniza, nikyo kiro 
ekirukubanza sabiti,  

43hakaija Yusufu owa Alimasaya, omuhanuzi owokutinwa, kandi nauwe 
akategereza obukama bwa Ruhanga; yatahamu hali Pirato atarukutina, yasaba 
omutumbi gwa Yesu. 

44Pirato yahuni’ra okwafire bwango: yayeta nambereli omunyakihanda, 
yamukaguza okwafirege kara. 

45kandi obuyakihulire hali omunyakihanda, yaha Yusufu omutumbi. 

46Kandi yagura orugoye orwa bafuta, yamuhanura, yamukumisa orugoye orwa 
bafuta, yamuta omukituro ekyalimirwe omu mwandara; yakumbya ibale ha 
kanwa kekituro. 

47kandi Malyamu Magadalene na malyamu nyina Yose bakarora hayatairwe. 

Marako 16 

1KANDI Sabiti obuyamazire okuhinguraho Malyamu Magadalene ana Malyamu 
nyina Yakobo, na Salome, bagura ebirukuboya, baije bamusige. 

2Kandi nyenkya omu rukyakya ha kiro kyokubanza omu biro lirugireyo. 

3Bakaba nibagambirangana bonka ngu Noha aratukumbisa ibale, okuliiha ha 
kanwa kekituro?  

4kandi obubarozire, babona ibale likumbisibwe ha rubaju: baitu likaba liri 
likoto muno. 

5Bataha omu kituro, barora omusigazi aikalire ha rubaju orwobulyo, ajwaire 
orugoye orurukwera; bahuni’ra. 

6Yabagambira ati Mutahuni’ra: nimuse’ra Yesu, Omunyanazalesi, ayabambirwe 
ha muti: ahumbukire: tali hanu: dora, ekiikaro nambere bamutaire. 

7Batui mugende, mutebeze abegeswabe na Petero ngu Nabebembera okugenda 
Galiraya: nuho mulimurora, nkokuyabagambire. 

8Baturuka, bairuka ekituro; baitu okutukumira nokuhuni’ra kukaba 
kubakwasire: kandi batagambioreho muntu wena; baitu bakatina. 

9Kandi obuyahumbukire omu rukyakya ha kiro kyokubanza omu biro musanju, 
yabanza okurorwa Malyamu Magadalene ouyabingireho emizimu musanju. 

10Uwe yagenda yatebeza abaikaraga ohamu nauwe, bakaba nibaganya niba’ra. 

11Kandi abo obubahulire ngu ayomire, kandi arozirwe ogu, bataikirize. 

12Kandi hanyuma yebi akolekwa hali abatahi babu babiri omu kisisani ekindi, 
obubakaba nibagenda, nibagya omu maka. 

13Kandi abo bagenda, bakatebeza abandi: nabo batabaikirize. 

14Kandi hanyuma akolekwa hali ikumi nomu, baikalire ha byokulya: 
yabagambi’ra obwobutaikiriza bwabu, nokugumangana okwemitima yabu, 
okutaikiriza abo abamurozire obuyamazire okuhumbuka. 

15Yanabatizibwa ati Mugende omu nsi zona, mutebeze enjiri abahangire bona. 

16Anyakuikiriza nabatizibwa nuwe alijunwa; baitu ataikiriza omusango 
gulimusinga. 

17Kandi obwokuro’raho bunu buligenda nabo abaliikiriza: omu ibara lyange 
numwo balibinga emizimu; balibaza omu ngambo empyaka:  

18balikwata enjoka, kandi obubaliba nibanywa ekirukuita kyona, tikiribarwaza 
na kake; balitaho emikono yabu ha barwaire, nabo balikira. 

19Kandi Mukama Yesu obuyamazire okubanza nabo, yatwarwa okugenda omu 
Iguru, yaika’ra ha Mukono ogwobulyo ogwa Ruhanga. 

20Nabo baturuka nibatebeza hona hona, Mukama nako’ra hamu nabo, nagumya 
ekigambo omu byokuro’raho ebyahonderaga. Amina 

Luka 

Luka 1 

1NKOKUBAKABA bali baingi abatandikire okuhandika amakuru gebigambo ebi 
ebyahikizibwe omulitwe. 

2nkokubatutebebize itwe, abaikaraga bakaiso, nabahereza bekigambo okuruga 
kara, na nyowe obunahe’ranizaga mali byona okuruga kara,  

3nkarora kisemire okukuhandikira iwe, Teyofiro omurungi muno, 
nkokubyahe’raine;  

4nukwo omanye amananu egebigambo ebiwayegesibwe. 

5OMU businge bwa Herode, omukama Wabuyudaya, hakaba haroho 
nyakatagara omu, ibaralye Zakaliya, omu rubu rwa Abiya; kandi akabanyina 
mukaziwe owomu baisiki ba Aroni, ibaralye Erisabesi. 

6Nabo bombi bakaba bali bahikirire omu maiso ga Ruhanga, bagenderaga omu 
biragiro byona nengeso zona ebya Mukama bataloho kabi. 

7Kandi bakaba batanyina mwana, baitu Erisabesi akabali ngumba nabo bombi 
bakaba bakuzire muno omu myaka yabu. 

8Kandi kyahika, obwakaba nokora emirimo eyoounyakatagara omu maiso ga 
Ruhanga. 

9nkoruburwe okurukaba ruli, nkengeso eyobunyakatagara okwekaberi, 
omulimogwe gukaba guli okutaha omu yekaru ya Mukama okwotera eseta. 

10Kandi ekitebe kyona ekyabantu kikaba nikisabira aheru omu kasumi 
akokwote’ramu. 

11Kandi maraika wa Mukama akamubonekera, ayemerire ha mukono 
ogwobulyo ogwekyoto ekyokwote’raho. 

12Kandi Zakaliya obuyamuboine yatuntura, okutina kwingi kwamukwata. 

13Baitu maraika akamugambira ati Otatina, Zakaliya; baitu okwesengereza 
kwawe kukahu’rwa, kandi mukazi wawe Erisabesi alikuza’ra omwana omwojo, 
kandi olimuruka ibaralye Yohana. 

14Kandi iwe olitunga okusemererwa nokuhi’rwa; kandi baingi abalisemere’rwa 
okuzarwakwe. 

15Baitu aliba mukuru omu maiso ga Mukama, talinywa marwa nobukyakuba 
ekirukutamiza; kandi araijuraga Omwoyo Ogurukwera, nokuruga omu nda ya 
nyina. 

16Kandi baingi hali abana ba Isareri alibahindura hali Mukama Ruhanga wabu. 

17Kandi alimwebembera omu maisoge omu mwoyo namani ga Eriya, 
okuhindura emitima eya baisebo hali abana babu, nabatarukuhu’ra 
okugendera omu magezi gabahikirire; okutekaniriza Mukama abantu 
abanyakutekanizibwe. 

18Zakaliya akagambira maraika ati, Nyowe ndakimanya nta eki? Baitu ndi 
mugurusi, na mukazi wange ndi mugurusi, na mukazi wange akuzire muno 
omu myakaye. 

19Maraika yagarukamu namugambira ati Ninyowe Gabiryeri arukweme’ra omu 
maiso ga Ruhanga; nkatumibwa okubaza naiwe, okukuletera ebigambo binu 
ebisemire. 

20Kandi dora, oliculera, okutasobora okugamba, okuhika ha kiro eki ebigambo 
binu obubirikahiki’ra, baitu toikirize bigambo byange, ebirihiki’ra omu mpiko 
zabyo. 

21Kandi abantu bakaba nibategereza Zakaliya, nibahuni’ra okuyaikaire omu 
yekaru. 

22Kandi obuyaturukire, atasobole kubaza nabo; nibakenga ngu aboine 
okwolekwa omu yekaru: yaikaraho nabesa engaro, afire akanwa. 

23Kandi obukyahikire, ebiro ebyokuherezakwe obubyahoireho, yagarukayo 
owe. 

24Kandi ebiro ebi obubyahinguireho mukaziwe Erisabesi yaba nenda: 
yayesereka amezi atano, nagamba ati 

25Nukwo Mukama ankozire ati omu biro ebiyandoleriremu, okunyihaho ensoni 
omu bantu. 

26Kandi omu kwezi okwomukaga maraika Gabiryeri akatumibwa Ruhanga hali 
orubuga orwomu Galiraya, ibara lyarwo 

27Nazalesi, hali omuisiki ataramanyire musaija, akaba ajumbirwe omusaija 
ibaralye Yusufu, owomu nju ya Daudi; nibara lyomuisiki Malyamu. 

28Kandi akataha omwe, yamugambira ati Mirembe, iwe anyakuhairwe muno 
omugisa, Mukama (ali) naiwe. 

29Baitu uwe yatuntura muno obwekigambo eki, netekerezxa okuramukya oku 
okukuli. 

30Maraika yamugambira ati Otatina, Malyamu: baituoboine embabazi hali 
Ruhanga. 

31Dora, oliba nenda, olizara omwana omwojo, kandi olimuruka ibaralye Yesu. 

32Aliba mukuru, kandi alyetwa Omwana wogu anyakuli haiguru muno: kandi 
Mukama Ruhanga alimuha ekitebe kya Daudi isenkuruwe. 

33Kandi alirema enju ya Yakobo ebiro nebiro; kandi obukamabwe tibulihwaho. 

34Malyamu yagambira maraika ati Eki kiriba kita, baitu nyowe timanyire 
musaija?  

35Maraika yagarukamu namugambira ati Omwoyo Ogurukwera alikuizira, 
namani gogu anyakuli haiguru muno galikusirikiriza: kandi eki ekirizarwa 
nikyo kiryeterwa Ekirukwera. Omwana wa Ruhanga. 

36Kandi dora, Erisabesi mwene wanyu, nauwe ali nenda yomwana omwojo 
omu bakaikurubwe: kandi kunu nukwo kwezikwe okwomukaga ayayetwaga 
engumba. 

37Baitu busaho kigambo ekiruga hali Ruhanga ekiriburwa amani. 

38Malyamu yagamba ati Dora nyowe, omuzana wa Mukama; kibe hali nyowe 
nkokwogambire. Kandi maraika yaruga namberali. 

39Kandi omu biro ebi Malyamu akaimuka yagenda bwango omu nsi eyensozi 
hali orubuga rwa Yuda;  

40yataha omu nju ya Zakaliya, yaramukya Erisabesi. 

41Kandi kyahika, Erisabesi obuyahulire okuramukya kwa Malyamu, omwana 
yagurukaguruka omu ndaye;  

42Erisabesi yaijura Omwoyo Ogurukwera; yagambira haiguru niraka likoto, 
nagamba ati Ohairwe omugisa iwe omuli abakazi, kihairwe omugisa ekyana 
ekyomu nda yawe nakyo. 

43Kandi nyowe ekigambo kinu kyaruga nkaha, nyina Mukama wange okuija 
namberendi?  

44Baitu dora, iraka eryokuramukya kwawe obulitahirege omu matu gange, 
omwana yagurukaguruka omu nda yange obwokusemererwa. 

45Ahairwe omugisa nogu ayaikirize; baitu birihiki’ra ebi ebiyamugambirwe hali 
Mukama. 

46Kandi Malyamu akagamba ati, Obwomezi bwange nubukugiza Mukama,  

47Nomwoyo gwange gusemererirwe Ruhanga Omujuni wange. 

48Baitu akarora obuculezi bwomuzanawe: Baitu dora, okuruga hati abobusinge 
bwona baranyetaga Ahirwe omugisa. 

49Baitu Omusobozi ankolire ebikuru. Ibaralye niryera. 

50Nembabazize ziri hali abo abanyakumutina; Ebiro nebiro. 

51Ayolekere amani nomukonogwe; Atabanize abanyakuina emyehembo omu 
kutekereza kwomu mutima gwabu. 

52Abingire ababito ha ntebe zabu, Anyumize abairu. 

53Abarukurumwa enjara abaigusize ebisemire; Nabaguda ababingire 
abatanyina kintu. 

54Akonyire Isareri omuiruwe, Aijuke embabazi 

55[Nkokuyagambire baisenkuru itwe] Hali Iburahimu nabanabe ebiro nebiro. 

56Kandi Malyamu akaikara nauwe amezi asatu, yagarukayo owabu. 

57Kandi ebiro bya Erisabesi ebyokuzara byahika; yazara omwana omwojo. 

58Kandi batahibe nabene babu bakahu’ra ngu Mukama amunyumirize 
embabazize, basemererwa hamu nauwe. 

59Kandi kyahika ha kiro ekyomunana, baija okusara omwana; bakaba nibenda 
okumuruka ibaralye Zakaliya, nkibara lya ise okulikaba liri. 

60Nyina yagarukamu nagamba ati Nangwa; baitu arayetwaga Yohana. 

61Bamugambira ngu Busaho omuli bene banyu ayetwa ibara eri. 

62Kandi basima ise, okwarukwenda okumuruka. 

63Yasaba ibale, yahandika ati Ibaralye Yohana. 

64Bahuni’ra bona. Ahonaho akanwake kakaiguka, norulimirwe rukaboho’roka, 
yagamba nakugiza Ruhanga. 

65Okutina kwabakwata bona abakaba bahe’raine; kandi ebugambo ebi byona 
byaranganwa okuhika omu nsi yona eyensozi eya Buyudaya. 

66Kandi bona ababihulire bakabyeyahu’ra omu mitima yabu, nibagamba ngu 
Mara, omwana ogu aliba ki? Baitu omukono gwa Mukama gwaikaraga hamu 
nauwe. 

67Kandi ise Zakaliya akaijura Omwoyo Ogurukwera, yaragura ati 

68Akugizibwe Mukama, Ruhanga wa Isareri; Baitu abungire abantube, 
abacunguire. 

69Atuimukize ihembe eryokujunwa Omu nju yomuiruwe Daudi. 

70[Nkokuyagambire omu kanwa ka banabibe abarukwera, abakaba baloho ensi 
ekaba okubaho] 

71Okujunwa omu mikono yabanyanzigwa baitu, nomu mukono gwabu bona 
abanyakutunoba;  

72Okubagira embabazi baisenkuru itwe Nokuijuka ekiraganokye ekirukwera;  

73Ekirahiro ekiyarahirire isenkuru itwe Iburahimu,  

74Okutuha itwe, tujunirwe okuruga omu mukono gwabanyanzigwa baitu, 
Tumuherezege tutaloho ekiturukutina. 

75Omu kwera nomu kuhiki’ra omu maisoge, ebiro byaitu byona. 

76Nukwo naiwe, Omwana, olyetwa nabi wogu anyakuli haiguru muno: Baitu 
olyebembera Mukama okusemeza emihandaye;  

77Okumanyisa abantube ebigambo ebyokujunwa Omu kuihibwaho kwebibi 
byabu. 

78Obwembabazi eza Ruhanga waitu enungi; Emamba enyakuruga omu iguru 
nikyo eritusa’ra. 

79Okumulikira abarukuika’ra omu muiruma, nomu kituru ekyokufa; 
Okuterekereza ebigere byaitu omu muhanda ogwobusinge. 

80Kandi omwana akakura, yafoka wamani omu mutima, kandi yaikaraga omu 
irungu okuhika ha kiro ekiyayolekirwemu Isareri. 

Luka 2 

1KANDI kyahika omu biro ebi, ekiragiro kikaruga hali Kaisali Augusito, abensi 
zona okuhandikwa. 

2Oku nukwo kuhandikwa okwabandizeho Kulenio obwakaba nalema Busuli. 

3Kandi bona bakagenda okwehandika, omu omu omu maka gabu bonka. 

4Na Yusufu akaruga omu Galiya natabara, arugire omu rubuga rwa Nazalesi, 
nataha omu Buyudaya hali orubuga rwa Baudi orwetwa Beterehemu, baitu 
akaba ali womu nju, kandi 

5womu ruganda rwa Daudi; okwehandika weak ahamu na Malyamu, owakaba 
ajumbire, ali nenda. 

6Kandi kyahika, obubakaba bali oku, ebirobye ebyokukuzara byahiki’ra. 

7Kandi yazara omwanawe omuzigaijo; yamusweka omu ngoye ezobwana 
obwonkerembe, yamubyamya omu nju yenta, baitu batabone mwanya omu nju 
yabagonyi. 

8Kandi omusni egi hakaba harumu abalisa abaikaire omu bwe’re nibalinda 
igana lyabu ekiro. 

9Kandi maraika wa Mukama akeme’ra nambere bali, ekitinisa kya Mukama 
kyabehinguliriza nikyengengeta: batina muno. 

10Maraika yabagambira ati Mutatina; baitu dora, mbaletire ebigambo ebirungi 
ebyokusemererwa okwingi okuliba hali abantu bona:  

11baitu hati hazairwe habwanyu ha rubuga rwa Daudi Omujuni, nuwe Kristo 
Mukama waitu. 

12Kanu kokuro’raho namberemuli ngu Murazora omwana wenkerembe 
aswekerwe omu ngoye ezobwana bwenkerembe, abyamire omu nju yenta. 

13Ahonaho hakabaho abomu ihe eryomu irungu, nibakugiza Ruhanga, 
nibagamba ngu 

14Ekitinisa kibe hali Ruhanga haiguru muno, Nomu nsi obusinge omuli abantu 
abasemererirwe muno. 

15Kandi kyahika, bamaraika obubabarugireho okugenda omu iguru, abalisa 
bakagambirangana ngu Tugende hati bunu Beterehemu, turole ekigambo kinu 
ekihikire, Mukama ekyatumanyisize,  

16Barahuka nibaija, basanga Malyamu na Yusufu, nomwana wenkerembe 
abyamire omu nju yenta. 

17Kandi obubaboine, batebeza ekigambo ekibagambirwe ha mwana ogu. 

18Bona abahulire bakahuni’ra ebi abalisa ebibabatebize. 

19Baitu Malyamu akerinda ebigambo ebi byona, nabitekereza omu mutimagwe. 

20Abalisa bagarukayo, nibakugiza nibasima Ruhanga obwebigambo byona 
ebibahulire, ebibaboine nkokubagambirwe. 

21Kandi ebiro munana obubyahikire ebyokumusa’ramu, bamuruka ibaralye 
Yesu, niryo lyagambirwe maraika obwakaba atakabaire omu nda. 

22Kandi ebiro obuyahoireho ebyokusemezebwa kwabu nkebiragiro bya Musa 
okubiri, bamutwara nibamutembya hali Yerusalemu, okumurangira Mukama,  

23[nkokunyahandikirwe omu biragiro bya Mukama, ngu Ekisaija kyona 
ekizigaijo kirayetwa ekirukwera hali Mukama] 

24nokuhonga ekyonzira nko kukyahandikirwe omu biragiro bya Mukama ngu 
Enduka ibiri, rundi obuiba obuto bubiri. 

25Kandi dora, hakaba hali omu Yerusalemu omuntu ibaralye Simeoni; kandi 
omuntu ogu akabali ahikirire, omwekengi, nategereza okuhumuzibwa kwa 
Isareri: kandi Omwoyo Ogurukwera akaba aikare haluwe. 

26Kandi ogu akaba asukulirwe Omwoyo Ogurukwera ngu talibona okufa, 
okuhikya obwalikarora Kristo wa Mukama. 

27Ogu akaizira omu Mwoyo omu yekaru: kandi abakaikurube obubatahizemu 
omwana Yesu, bamuko’re nkengeso yebiragiro 

28okweri, nubwo yamukikire omu mikonoye, nakugiza Ruhanga nagamba ati 

29Ai Mukama wange, hati noyohereza omuiru wawe rubale. Omu businge, 
nkekigambo kyawe okukikaba kiri;  

30Baitu amaiso gange gaboine okujuna kwawe. 

31Okuwatekanize omu maiso gabantu bona:  

32Okuba omusana ogwokumulikira abamahanga, Nokuba ekitinisa kyabantu 
bawe Isareri. 

33Ise na nyina bakaba nibahuni’ra ebigambo ebi ebyamugambirweho;  

34kandi Simeoni yabasabira omugisa, nagambira Malyamu nyina ati Dora, onu 
ntairweho baingi omu Isareri bagwe, baimuke; nokuba akokuro’raho 
akajumwa;  

35kandi na iwe empirima erikucumita omu mutima ebitekerezo ebyomu 
mitima mingi bisukurwe. 

36Kandi hakaba haloho omu, Ana nabi, omukazi, omuisiki wa Fanueri, owomu 
ruganda rwa Asere (akaba ahikize emyaka mingi, kandi akaikara niba emyaka 
musanju okuruga omu buisikibwe,  

37kandi akabali mufakati amazireho emyaka kinana mwema), atararugaga omu 
yekaru, naramya nokusiba nokwesengereza nyamusana nekiro. 

38Kandi obuyaizire omu kasumi ako yasima Ruhanga, yatebeza ebigambobye 
hali bona abakaba nibategereza okucungurwa kwa Yerusalemu. 

39Kandi obubamazire okuhikiriza byona ebinyakuli omu biragiro bya Mukama, 
bagarukayo Galiraya omu rubuga rwowabu Nazalesi. 

40Kandi omwana akakura, yafoka wamani, yaijura amagezi: embabazi za 
Ruhanga niziikara haluwe. 

41Kandi abakaikurube bagendaga Yerusalemu omwaka nomwaka ha bugenyi 
obwokuhingurwaho. 

42Kandi obwakaba ahikize emyaka ikumi nebiri, bakatemba nkengso 
yobugenyi okweri;  

43kandi obubamazire okuhikiriza ebiro byabu, obubakaba nibagarukayo, 
omwojo ogu Yesu yasigara enyuma ha Yerusalemu, nibakaikurube 
batakimanye:  

44baitu obubatekerize ngu ali omu kitebe, bagenda orugendo orwekiro kimu; 
nibamuse’ra omu bene babu nabatahi babu:  

45Kandi obubataramuzoire, bagarukayo Yerusalemu, nibamuse’ra. 

46Kandi kyahika, ebiro bisatu bihinguireho, bamuzora omu yekaru, aikalire 
hagati yabegesa, nabahu’ra, nabakaguza ebigambo:  

47bona abamuhulire bahuni’ra obwokwetegerezakwe nokugarukamukwe. 

48Nabo obubamuboine, bahuni’ra; nyina yamugambira ati Mwana wange, kiki 
ekikugirize kiti nambere tuli? Dora, ’so nanyowe tukakuse’ra tutuntuire. 

49Yabagambira ati Mukanseru’ra ki? Mutamanye ngu kimpikirire okuikara omu 
bigambo bya Isenyowe?  

50Kandi batamanye kigambo ekiyabagambire. 

51Kandi akasirimuka hamu nabo, yaija Nazalesi; yabacule’ra: nyina yayerinda 
ebigambo ebi byona omu mutimagwe. 

52Kandi Yesu yayeyongera okutunga amagezi nokukura, nomu mbabazi hali 
Ruhanga na hali abantu. 

Luka 3 

1KANDI omu mwaka ogwa ikumi netano omu businge bwa Tiberio Kaisali, 
Pontio Pirato obwakabali omulemi wa Buyudaya, na Herose obwakabali 
omunyoro omukuru owa Galiraya, na mugenziwe Firipo obwakabali omunyoro 
omukuru owensi za Ituliya na Tirakoniti, na Lusaniya obwakabali omunyoro 
omukuru owa Abirene;  

2na Ana na Kayafa obubakaba bali banyakatagara abakuru babu, ekigambo kya 
Ruhanga kikaizira Yohana, omwana wa Zakaliya, ali omu irungu. 

3Kandi yaija omu nsi zona ezinyakuhe’raine Yorudani, natebeza okubatizibwa 
okwokwegarukamu obwokuihibwaho ebibi;  

4Nkokukyahandikirwe omu kitabu ekyebigambo bya nabi Isaya ngu Iraka lyogu 
rukwami’ra omu irungu, Mutekanize ikute lya Mukama, Muterekereze 
emihandaye. 

5Ebihanga byona biriijuzibwa, Nensozi zona nobusozi biribonezebwa, 
Nebiramire birigorwa, Nemihanda etaterekerire eriterekerezebwa,  

6Nabanyakuina omubiri bona bilarora okujuna kwa Ruhanga. 

7Kandi akagambira ebitebe ebyaijaga okubatizibwa uwe ati Inywe abana 
benjoka, noha yabahabuire okuiruka ekiniga ekirukugenda kuija?  

8Nukwo mwane ebyana ebirukuseme’ra okwegarukamu, kandi mutabanza 
okugamba omu nda yanyu ngu Itwe tunyina isenkuruitwe Iburahimu: baitu 
nimbagambira nti Ruhanga nasobora okufora amabale ganu abana ba 
Iburahimu. 

9Na hati bunu ebdyamiti etairwe ha kikoro kyemiti: nukwo omuti gwona 
ogutarukwana byona ebisemire bagutema, bagunaga mu mu’ro. 

10Abebitembe bamukaguza ngu Kandi turagira tuta?  

11Yagarukamu nabagambira ati Anyakuina ebyesomeko bibiri, amuheho ogu 
atanyinakyo; nanyakuina ebyokulya, nukwo agire ati. 

12Kandi hakaija namberali nabazinisa okubatizibwa, bamugambira tuta?  

13Yabagambira ati Mutalizinisa bingi okukira ebibabaragira. 

14Nabagambira ati Mutaligiza mani omuntu wena, nobukwakuba okutonga 
okubi; munihege empera yanyu. 

15Kandi abantu obubakaba nibategereza, bona batekerize omu mitima yabu 
ebya Yohana, rundi araba nuwe Kristo;  

16Yohana yagarukamu nabagambira bona ati Mananukwo nyowe, orukoba 
rwenkaitoze tinsukuseme’ra okuruboho’ra; ogu alibabatiza Nomwyo 
Ogurukwera nomu’ro:  

17orugalirwe duli omu mukonogwe, okusemereza kimu orubugarwe, 
nokusoroleza oburo omu nguliye; baitu ebisunga alibyokya nomu’ro ogutarara. 

18Kandi yabagambi’raga ebindi bingi, natebeza abantu ebigambo ebirungi;  

19baitu Herode, omunyoro omukuru, obuyamuhanire obwa Herodiya mukazi 
womugenziwe Firipo, nobwebibi byona Herode ebiyakozire,  

20yayongeraho kinu, yakwata Yohana namuta omu nju yenkomo. 

21Kyahika, abantu bona obubamazire okubatizibwa, na Yesu obuyamazire 
okubatizibwa, obwakaba nasaba, iguru lyasukuka,  

22Omwoyo Ogurukwera yasirimuka haluwe omu kisisani kyomubiri nkeriba, 
niraka lyaruga omu irungu ngu Niwe mwana wange oundukugonza; 
nkusemererirwe muno. 

23Kandi Yesu wenka obuyabandize okwegesa akaba amazire emyaka 
nkamakumi asatu, ali mwana wa Yusufu (nkokubatekerize, ) 

24owa Heri, owa Matati, owa Levi, owa Mereki, owa 

25Yanai, owa Yusufu, owa Matasiya, owa Amosi, owa Nahumu, owa Eseri, owa 
Nagai, owa Maasi,  

26owa Matasiya, owa Semeini 

27owa Yoseka, owa Yoda, owa Yohanani, owa Lesa, owa Zerubaberi, owa 
Sealityeri owa Neri,  

28owa Mereki, owa Adi, owa Kosamu, owa Erimadamu, owa Era,  

29owa Yesu, owa Eryeza, owa Yolimu, owa Matati, owa Levi 

30owa Simeoni, owa Yuda, owa Yusufu, owa Yonamu, owa 

31Eriakimu, owa Merea, owa Mena, owa Matasa, owa Nasani,  

32owa Daudi, owa Yese, owa Obeda, owa Boazi, owa Salimoni,  

33owa Nahasoni, owa Aminadabu, owa Alini, owa Hezeroni 

34owa Perezi, owa Yuda, owa Yakobo, owa Isaka, owa Iburahimu, owa Tera, 
owa Nahora,  

35owa Seruga, owa Leu, owa Peregi,  

36owa Eber, owa Sera, owa Kainani, owa Apakisadi, owa semu, owa Apakisadi, 
owa Semu, owa Nuha, owa Lameka,  

37owa Mesusera owa Enoka, owa Yaleda, owa Maharaleri,  

38owa Kainani, owa Enosi, owa Sezi, owa Adamu, owa Ruhanga. 

Luka 4 

1KANDI Yesy, aijuire Omwoyo Ogurukwera, yagaruka arugire Yorudani, 
yatwarwa Omwoyo omu irungu, okumarayo 

2ebiro amakumi ana, nayohebwa Setani. Kandi atalye kantu omu biro ebi: 
obubahoireho yarumwa enjara. 

3Setani yamugambira ati Obworaba oli Mwana wa Ruhanga, gambira ibale linu 
lofoke ebyokulya. 

4Yesu yamugarukamu ati Kihandikwa ngu Omuntu tabamwomezi na byokulya 
byobka. 

5Kandi yamutembya, yamwoleka obukama bwona obwomu nsi zona omu kike. 

6Setani yamugambira ati Ndakuha iwe obusobozi bunu bwona, nekitinisa 
kyamu: baitu nkahebwa nyowe; kandi ngabira oungonza wena. 

7Nukwo obworandamya omu maiso gange, bwona buraba bwawe. 

8Yesu yagarukamu namugambira ati Kikahandikwa ngu Oramyege Mukama 
Ruhanga wawe, nuwe oherezege wenka. 

9Kandi yamutwara Yerusalemu, yamuta ha nsuku ya yekaru, yamugambira ati 
Obworaba oli Mwana wa Ruhanga, ruga hanu oyesimbe hansi:  

10baitu kikahandikwa ngu Alikuragi’ra bamaraikabe, bakulindire kimu;  

11kandi ngu, Balikukwati’ra omu mikono yabu, Otahendeka kigere kyawe ha 
ibale,  

12Yesu yagarukamu namugambira ati Kikagambwa ngu Otalyohya Mukama 
Ruhanga wawe. 

13Kandi Setan obuyamazire ebyohyo byona, yamurugaho ekicu. 

14Kandi Yesu akagarukayo Galiraya omu mani Gomwoyo: okuranganwakwe 
kwahika omu nsi zona ezinyakuhe’raine. 

15Kandi yayegesega omu maso’rokaniro gabu bona nibamunyumiza. 

16Kandi akaija Nazalesi, nambere yakulire: yataha omu iso’rokaniro ha kiro kya 
Sabiti, nkengesoze okuzikaba ziri, yaimuka okusoma. 

17Bamuha ekitabu ekya nabi Isaya. Yasukura ekitabu, nazora ekicweka 
nambere kihandikirwe ngu 

18Omwoyo gwa Mukama guli hali nyowe, Baitu akansesaho amagita okutebeza 
abesege ebigambo ebirungi; Akantuma okutebeza okulekerwa hali 
abanyankomo, Nokuigura amaiso gabafu bamaiso, Okukera abasasanguirwe,  

19Okutebeza omwaka gwa Mukama ogurukuikirizibwa. 

20Kandi yasweka ekitabu, yakigaru’ra omuhereza, yaika’ra; abantu bona 
abakaba bali omu iso’rokaniro nibamugamyaho amaiso. 

21Kandi yabanza okubagambira ati Hati ebyahandikirwe binu bihikirizibwe 
omu matu ganyu. 

22Bona bamuranga, nibahuni’ra obwebigambo bye mbabazi ebyarugire omu 
kanwake: nibagamba ngu Tinu onu mwana wa Yusufu?  

23Yabagambira ati Mananukwo murancwera orufumo runu, Omufumu oyejune 
wenka: byona ebitwahulire bikolirwe Kaperenamu, obikolere na hanu omu nsi 
yowanyu. 

24Ygamba ati Mananukwo nimbagambira nti Busaho nabi aikirizibwa omu nsi 
yowabu. 

25Baitu mazimakwo nimbagambira nti Hakaba haloho bafakati baingi omu 
Isareri omu biro bya Eriya, iguru obulyakingirweho emyaka esatu namezi 
mukaga, ekihe kingi obukyahikire ha nsi yona;  

26Kandi Eriya atatumwe halibo, rundi hali Zalefasi yonka, omu nsi ya Sidoni, 
hali omukazi omu fakati. 

27Kandi hakaba haloho abagenge baingi omu Isareri omu biro bya nabi Erisa; 
baitu batasemerebwe nomu, rundi Namani wenka Omusuli. 

28Kandi baijura bona ekiniga abakaba bali omu iso’rokaniro,  

29obubahulire ebi; baimuka, bamunaga heru yorubuga, bamutwara hakihanga 
kyorusozi orubayombekereho orubuga rwabu, bamunage hansi. 

30Baitu akabarabamu hagati, yagenda. 

31Kandi akasirimuka hali Kaperenauma, orubuga orwomu Galiraya. Akaba 
nabegesa ha kiro kya Sabiti:  

32nibahuni’ra obwokwegesakwe; baitu ekigambokye kikaba kinyina 
obusobozi. 

33Kandi omu iso’rokaniro hakaba harumu omuntu akabaloho omuzimu 
omuntu akabaloho omuzima ogubihire;  

34yayamuza iraka lokoto ati Mawe, tujunaine ki itwe naiwe, iwe Yesu owa 
Nazalesi? Oizire okutihwerekereza? Nkumanyire okwoli, niwe arukwera wa 
Ruhanga. 

35Yesu yamucomera, nagamba ati Culera, murugeho. Kandi omuzimu 
obugwamunagire ahansi hagati yabu, gwamurugaho gutamukozire kabi. 

36Okuhuni’ra kwabakwata bona, kandi bagambirangana bonka ngu Ekigambo 
kinu kiki? Baitu nobusobozi namani nukwo aragira emizimu emibi, erugamu. 

37Kandi okuranganwakwe kuhahika omu biikaro byona ebyomunsi ezihe’raine. 

38Kandi akaimuka, raruga omu iso’rokaniro, yataha omu nju ya Simoni. 
Nyinazara Simoni akaba akwasirwe omusaija omwingi; bamwesengereza 
habwe. 

39Yayeme’ra namberali, yacomera omusaija; gwamurugaho: ahonaho yaimuka 
yabahereza. 

40Kandi izoba obulikaba nirigwa abo bona abakaba banyina abarwaire 
abarwaire, endwara ezindi nezindi babaleta namberali; yabataho emikono 
bona bona, nabakiza. 

41Emizimu nayo ekaruga omu baingi, neyamuza negamba ngu baingi, 
neyamuza negamba ngu Niwe Mwana wa Ruhanga. Yagitanga atarukugiikiriza 
okugamba, baitu ekamumanya nuwe Kristo. 

42Kandi obuire obubwakire yarugayo, yagenda omu kiikaro nambere hatarumu 
bantu: abebitebe bamuse’ra, nibaija namberali, nibenda okumutanga, 
atabarugaho. 

43Baitu yabagambira ati Kimpikirire okutebeza ebigambo ebirungi 
ebyobukama bwa Ruhanga nomu mbuga ezindi: baitu nikyo natumirwe. 

44Kandi yatebezaga omu masorokaniro ga Galiraya. 

Luka 5 

1KANDI kyahika ekitebe obukyamufunzire nibahu’ra ekigambo kya Ruhanga, 
akaba ayemerire ha nyanja ya Genesalesi;  

2yarora amato abiri gaikaire ha nyanja: baitu abasohi bakaba bagarugiremu 
nibagya ebisoha byabu. 

3Yagwe’ra omu bwato bumu, obwa Simoni; yamugambira okubuirizayo hake 
okuruga ha musa. Yaika’ra nayegesa abebitebe ali omu bwato. 

4Kandi obuyamazire okugamba, yagambira Simoni ati I’ra omu nziha hagati 
munage ebisoha byanyu, musohe. 

5Simoni yagarukamu nagamba ati Omwegesa, tutabaine okusisa obuire, 
titukwasire kintu: baitu obwekigambo kyawe ndanaga ebisoha. 

6Kandi obubakozire bati bakwasa encunyingi muno: ebisoha nibi’sana 
okucweka;  

7kandi basima abatahi babu abakaba bali omu bwato obundi, baije 
babakonyere. Baija, baijuza amato gombi, kandi gaija okundikira. 

8Baitu Simon Petero obuyakiboine, yainama ha maju ga Yesu, nagamba ati 
Ndugaho; baitu ndimuntu anyakuina ebibi Mukama wange. 

9Baitu akaba ahunirire, na bona abakaba bali nauwe, obwencu enyingi 
ezibakwasire;  

10na Yakobo na Zebedayo, abakaba bakobere ahamu na Simoni. Kandi Yesu 
yagambira Simoni ati Otatina; baitu okuruga hati orasohaga abantu. 

11Kandi obukalesere amato gabu ha musa, basiga byona, bamukuratira. 

12Kandi kyahika, obwakabali omu rubuga rumu hali ezi, dora, omuntu akaba 
aijuire ebigenge: kandi obuyaboine Yesu, yainamya amaisoge 
namwesengereza, nagamba ati Mukama wange, obworaba nogonza, nosobora 
okunsemeza. 

13Yago’ra omukonogwe, yamukoraho, nagamba ati Ningonza; semezebwa. 
Ahonaho ebigenge byamurugaho. 

14Kandi yamutere’ra atagambiraho muntu: baitu oyegendere, oyeyoleke hali 
nyakatagara, ohonge obwokusemezebwa kwawe nka Musa okuyaragire, okuba 
kaiso namberebali. 

15Baitu okuranganwakwe kukeyongera muno okuhika honahona: nebitebe 
bingi byaso’rokana okuhu’ra nokukizibwa endwara zabu. 

16Baitu uwe yayesororamu wenka, yagenda omu irungu, yasaba. 

17Kandi kyahika ha kiro ekimu hali ebi, akaba nayegesa; kandi Abafalisayo 
nabegesa bebiragiro bakaba baikalire aho, abarugire omu bika byona ebyomu 
Galiraya na Buyudaya na Yerusalemu; kandi amani ga Mukama gakaba gali 
nauwe okukiza. 

18Kandi dora, abantu bakaletera ha kitabu omuntu akaba azingamire: nibase’ra 
okumutahyamu, nokumubyamisa omu maisoge. 

19Kandi obubataraboine mwanya ogwokumurabyamu obwekitebe ekingi, 
batemba ha ruguru yenju, bamurabya omu byase, bamusirimukiza ha kitabu 
hagati yabu omu maiso ga Yesu. 

20Obuyaboine kuikiriza kwabu yagamba ati Omuntu, ebibi byawe bikuhirweho. 

21Abahandiki Nabafalisayo babanza okuhakana, nibagamba ngu Ogu noha 
arukugamba ebyokujuma? Noha asobora okuihaho ebibi, rundi Ruhanga 
wenka?  

22Baitu Yesu yamanya empaka zabu, yagarukamu nabagambira ati Nimute’ra 
ki empaka omu mitima yanyu?  

23Ekirukurahuka kiraha, okugamba nti Ebibi byawe bikuihirweho, nandiki 
okugamba nti Imuka, ogende?  

24Baitu mumanye Omwana womuntu okwanyina obusobozi hansi okuihaho 
ebibi [akagamba ogu akaba azingamire] Ninkugambira nti Imuka, ohimbe 
ekitabu kyawe, ogende omuka yawe. 

25Ahonaho yaimuka omu maiso gabu, yahimba ekyakaba abyamireho, yagenda 
omukaye, nakugiza Ruhanga. 

26Okuhuni’ra kwabakwata bona, bakugiza Ruhanga; batina muno, nibagamba 
ngu Tuboine ebyamahano hati. 

27Kandi hanyuma yebi yaturuka, yarora omuhoza, ibaralye Levi, aikalire omu 
iholezo, yamugambira ati Kuratira nyowe. 

28Yasiga byona, yaimuka, yamukuratira. 

29Kandi Levi yamucumbira obugenyi bwingi omunjuye: kandi hakaba haloho 
ekitebe kingi ekyabahoza nabandi abaikalire nabo ha byokulya. 

30Kandi Abahandiki babu bahyemera abegeswabe, nibagamb ngu Kiki 
ekirukubalisa nokunywa hamu nabahoza babasisi?  

31Yesu yagarukamu nabagambira ati Abomire tibataga mufumu; baitu 
abarwaire. 

32Ntaije okweta abahikirire, baitu abasisi okwegarukamu. 

33Bamugambira ngu Abegeswa ba Yohana basaba; Nabafalisayo nukwo bati; 
baitu abwe balya banywa. 

34Yesu yabagambira ati Musobora okusibisa abana bobugole, omuswezi 
obwaba aloho nabo?  

35baitu ebiro biriija; nomuswezi obwalibaihwaho, nubwo balisiba omu biro ebi. 

36Kandi akabacera orufumo; busaho muntu acwaho akakoba ha kyokujwara 
ekikuzire; kakuba agira ati akutemuire ekihyaka, nekicweka kyekihyaka 
tikikuteraine ahamu nekinyakukuzire. 

37Kandi busaho omuntu ata amarwa agomutara’ra omu ndyanga ezikuzire; 
kakuba agira ati amarwa agomutara’ra gakutemuire endyanga zakusisikaire. 

38Baitu kihiki’ra amarwa agomutara’ra okugata omu ndyanga empyaka. 

39Kandi ndi busaho muntu araba anywire ha amwarwa amakuru, aragonza 
amahyaka; baitu agamba ati amakuru nigo marungi. 

Luka 6 

1KANDI kyahika ha Sabiti, akaba naraba omu misiri yoburo; abegeswabe 
bakanoga entwe zoburo, nibalya nibazijungi’ra omu ngaro zabu. 

2Baitu abamu hali Abafalisayo bagamba ngu Kiki ekirukubakoza ekitali 
kyebiragiro okukora ha kiro kya Sabiti?  

3Yesu yabagarukamu nagamba ati Timugarukamu nagamba ati Timukasomaga 
na kinu Daudi ekiyakozire, obuyarumirwe enjara, uwe nabo abakaba bali 
nauwe;  

4okuyatahire omu nju ya Ruhanga nakwata nalya emigati eyokwolekwa kandi 
okuyabahaire abo abakaba bali nauwe; etali yebiragiro okugirya, rundi 
banyakatagara bonka?  

5Yabagambira ati Omwana womuntu nuwe Mukama wa Sabiti. 

6Kandi kyahika ha Sabiti endi, akataha omu iso’rokaniro, yayegesa: kandi 
hakaba haliyo omuntu anyina omukono gwomere. 

7Kandi abahandiki Nabafalisayo bakamurole’ra obwarakiza ha kiro kya Sabiti; 
barole okubaramulega. 

8Baitu akamanya ebitekerezo byabu: yagambira omuntu akabanyina omukono 
gwomere ati Imuka, oyeme’re hagati aho. Yaimuka yayeme’ra aho 

9Yesu yabagambira ati Nimbakaguza nti Kyebiragiro ha Sabiti okukora 
okurungi nandiki okukora okubi? Okukiza obwomezi, nandiki oku 
buhwerekereza?  

10Kandi yababungyamu bona amaiso, yamugambira ati Go’ra omukono gwawe. 
Yagira ati: omukonogwe gwakira. 

11Baitu bakagwa iraro, nibahanura bonka okubaramukora Yesu. 

12Kandi kyahika omu biro ebi, akaturuka, yagenda ha rusozi okusaba; yakisa 
obuire nasaba Ruhanga. 

13Kandi obuire bukire, yayeta abegeswabe; yakoma omulibo ikumi nababiri 
abayayesere abakwenda;  

14Simon ouyarukire Petero na Andereya mugenziwe, na Yakobo na Yohana, na 
Firipo, na 

15Batolomayo, na Matayo na Tomasi, na Yakobo owa Alifayo, na Simoni 
ayayetwaga Zerote,  

16na Yuda owa Yakobo, na Yuda Isikalyota, nuwe yamugobize;  

17kandi yasirimuka hamu nabo, yayeme’ra nambere haterekerire, nekitebe 
kingi kyaberekerire, nekitebe kingi kyabegeswabe, nabantu baingi muno 
abarugire Buyudaya bwona na Yerusalemu, nabarugire ha mugongo 
gwenyanja ya Turo na Sidoni, abaizire okumuhu’ra,  

18nokukizibwa endwara zabu; nabo abakaba bakwasirwe emizimu emibi 
bakakizibwa. 

19Nekitebe kyona kikase’ra okumukoraho: baitu amani gakaruga omuluwe, 
nigabakiza bona. 

20Kandi yaimukiza amaiso abegeswabe nagamba ati Muyina omugisa inywe 
abasege; baitu obukama bwa Ruhanga bwanyu. 

21Muyina omugisa abarukurumwa enjara hati bunu: baitu muliguta. Muyina 
omugisa abaruku’ra hati bunu, baitu muliseka. 

22Muyina omugisa abantu obubabanoba, obubabanuga, obubajuma, 
obubagadisa ibara lyanyu nka libi, okubatura Omwana womuntu. 

23Musemererwe ha kiro eki, mugaruke obwokukyanganuka, baitu dora, 
empera yanyu nyingi omu iguru: baitu nukwo baisenkurabo bakozire bati 
banabi. 

24Baitu ziribabona inywe abaguda: baitu mumazire okutunga okusemererwa 
kwanyu. 

25Ziribabona inywe abaigusire hati bunu, baitu mulirumwa enjara. Ziribabona 
inywe abarukuseka hati bunu; baitu mubihirwa, muli’ra. 

26Ziribabona abantu bona obubalibagamba okurungi, baitu nukwo 
baisenkurubo bakozire bati banabi abebisuba. 

27Baitu nimbagambira inywe abanyakuhu’ra nti Mugonzege abanyanzigwa 
banyu, mubagirege okurungi abanyakubanoba,  

28mubasabirge omugisa abanyakubakyena, mubasabirege abanyakubagira 
okubi. 

29Ogu akutera orusaya omuhindu’rege norwakabiri: nogu akuihaho 
omwegereko gwawe, nekyesomeko kyawe otalikimuima. 

30Wena akusaba omuhege; nogu akuihaho ebintu byawe otaligaruka 
kubimusaba. 

31Kandi nkokumugonza abantu okugira inywe, nainywe nukwo mubagirege 
muti. 

32Kandi obumuraba nimugonza abarukugonza inywe, musimwa muta? Baitu 
nabasisi bagonza abo ababagonza. 

33Kandi obumuraba nimukora kurungi abarukukora kurungi inywe, musimwa 
muta? Baitu nabasisi nukwo bakora bati. 

34Obumuraba nimwohora abo abamunihira okuha inywe, musimwa muta? 
Nabasisi bahora abasisi, nukwo nahebwe bati. 

35Baitu mugonzege abanyanzigwa banyu, mubagirege okurungi, mubohorege, 
okutalekayo okunihira; empera yanyu eriba nyingi, nainywe muliba bana bogu 
anyakuli haiguru muno; baitu abagira kurungi abatasima nababihire. 

36Inywe muikalege nembabazi, nka Isinywe okwayina embabazi. 

37Kandi mutalicwa musango, nainywe timuligucwerwa; Kandi mutalihende’ra, 
nainywe timulihende’rwa; mulekerege nainywe mulirekerwa,  

38mugabege nainywe muligabirwa; endengo enungi, igatitwe, ecikinyinzibwe, 
erukuseseka, niyo balibaha omu kifuba. Baitu endengo eyimulengeramu, 
nainywe muligirengerwamu. 

39Kandi akabacwera orufumo ngu Abafu bamaiso basobora okunanata abafu 
bamaiso?  

40Bona tibaligwa omu kina? Omwegeswa takira obukuru omwegesawe, baitu 
wena obwalikahiki’ra, alisisana nomwegesawe. 

41Kandi noro’ra ki akantu akanyakuli ha liso lyomugenzi wawe, baitu 
torukutekereza enyomyo enyakuli ha liso lyawe?  

42Rundi nosobora ota okugambira mugenzi wawe ngu Mugenzi wange, 
kankuiheho akantu akali ha liso lyawe, kandi naiwe torukurora nyomyo 
enyakuli ha liso lyawe? Mugobya iwe, banza oiheho enyomyo na liso lyawe, 
nukwo olihweza kuringi okuihaho akantu akanyakuli ha liso lyomugenzi wawe. 

43Baitu busaho muti ogusemire ogurukwana ebyana ebibihire; nobugwakuba 
omuti ogubihire ogurukwana ebyana ebibihire; noburukwana ebyana 
ebisemire. 

44Baitu omuti gwona gumanyirwa ha byana byagwo gwonka. Baitu abantu 
tibanoga amatini ha mahwa, nobukwakuba okunoga emizabibu ha kyeramaino. 

45Omuntu asemire aiha ekisemire omu lyahu’ro erisemire eryomutimagwe; 
kandi omuntu ebihire aiha ekibihire omu lyahu’ro eribihire: baitu ebisaga omu 
mutima akanwake nibyo kagamba. 

46Kandi munyetera ki Mukama wange, Mukama wange kunu timukora 
ebigambo ebingamba?  

47Omuntu wena anyakuija namberendi, nahu’ra ebigambo byange, nabikora, 
ndabaleka owarukusisana:  

48nasisana nkomuntu ayombeka enju, nalima okuhamya muno, nagumya 
emiganda ha mwandara: kandi ebitungezi obubyaizire omugenzi gukatera enju 
egi, baitu gutasobole kugitengesa; baitu ekombekwa kurungi. 

49Baitu ogu ahu’ra atarukukora, nasisana nkomuntu ayayombekere enju ha 
itaka nambere omuganda gutali, kandi omugenzi gukagitera; ahonaho yagwa; 
nokugwa kwenju egi kukaba kuli kwingi. 

Luka 7 

1KANDI obuyamazire ebigambobye byona omu matu gabantu, yataha 
Kaperenaumu. 

2Kandi hakaba haroho omunyoro owekihanda, omuiruwe rubale owakaba 
nagonza muno akaba arwaire, na’sana okufa. 

3Kandi obuyahulire ha Yesu, yamutumira abakuru Babayudaya, namusaba 
okuija okujuna omuiruwe rubale. 

4Abo obubaizire hali Yesu bamwesengereza muno ngu Asemerire okuko’rwa 
kinu:  

5baitu nagonza ihanga lyaitu, niso’rokaniro lyaitu nuwe yalitwombekire. 

6Kandi Yesu yagenda nabo. Kandi obwakaba atagiri hara enju, omunyoro 
owekihanda yatuma enganjanize namberali, nibamugambira ngu Mukama 
wange otegadya okuija: baitu tindukuseme’ra iwe okutaha omunda 
yorusurwange:  

7nikyo ntayetekererize nyenka okuseme’ra okuija nambo kwonka, omwojo 
wange arakira. 

8Baitu na nyowe ndi muntu omulemwa, nyina baserikale abadama: kandi 
ngambira onu nti Ija; nomuiru wange rubale nti Kora kinu, akikora. 

9Kandi Yesu obuyahuklire ebi yamutanga’ra, yahinduka yagambira abekitebe 
abamuhondire ati Nimbagambira nti Tinkabonaga kuikiriza kwingi kuti, 
nobuhokuba omu Isareri. 

10Nabo abatumirwe, obubagarukireyo omu nju, basanga omuiru rubale 
ayomire. 

11Kandi kyahika, ekicu kike kihinguireho, akagenda omu rubuga orurukwetwa 
Naini; nabegeswabe bakagenda nauwe, nekitebe kingi. 

12Kandi obuyairire haihi nirembo lyorubuga, dora, omutumbi lyorubuga, 
aheru, omwana ayazairwe omu wenka nyina, nogu akabali mufakati: kandi 
abantu baingi abomu rubuga bakaba bali nauwe. 

13Mukama waitu obuyamuboine, yamuganyira, yamugambira ati Ota’ra. 

14Yai’ra haihi, yakora ha ruhinyo, abetweki bayeme’ra. Yagamba ati Omwojo, 
ninkugambira nti Imuka. 

15Nogu akaba afire yaika’ra, yabanza okubaza. Yamuha nyina. 

16Okutina kwabakwata bona: bakugiza Ruhanga nibagamba ngu Nabi mukuru 
aimukire omulitwe: kandi ngu Ruhanga abungire abantube. 

17Kandi okuranganwa kununa haluwe kwahika omu Buyudaya bwona, nesni 
yona ehe’raine. 

18Kandi abegeswa ba Yohana bakamutebeza ebigambo ebi byona. 

19Yohana yayeta namberali babiri hali abegeswabe, yabatuma hali Mukama 
waitu, nagamba ati Niwogu arukuija, nandiki tutegereza ondi?  

20Kandi abasaija obubaizire namberali, bagamba ngu Yohana Omubatizi 
atutumire namberoli nagamba ati Niwogu arukuija, nandiki tutegereze ondi?  

21Omu kicu eki akakiza baingi endwara norufu nemizimu emibi; nabafu 
bamaiso akabaigura amaiso. 

22Yagarukamu nabagambira ati Mwegendere, mutebeze Yohana ebimuboine 
nebimuhulire; abafu bamaiso nibarora, abaramaire nibagenda, abagenge 

basemezibwe, abafu bamatu nibahu’ra, abafire bahumbuirwe, abasege 
batebezibwe ebigambo ebirungi. 

23Kandi ayina omugisa wena atanyesitaraho. 

24Kandi abakwenda okugenda, Yabanza okugambira ebitebe ha Yohana ati 
Mukagenderayo ki omu irungu okurora? Orubingo orurukutengesebwa 
embeho?  

25baitu mukagenderayo ki okurora? Omusaija ajwaire engoye ezirukworoba? 
Dora abo abajwara engoye ezirukworoba, nibalya ebyokulya ebirungi, baikara 
omu zigati ezabakama. 

26Baitu mukagenderayo ki okuroea? Nabi? Ego, nimbagambira nti nokukira 
muno nabi. 

27Onu nuwogu ayahandikirweho ngu Dora, nintuma omukwenda wange omu 
maiso gawe, Alitekaniza omuhanda gwawe omu maiso gawe. 

28Nimbagambira nti Omuli abo abazarwa abakazi busaho arukukira Yohana; 
baitu omuto omu bukama bwa Ruhanga nuwe mukuru okukira uwe. 

29Kandi abantu bona obubahulire nabazinisa, bayatura Ruhanga ngu ahikirire, 
nibo babatizibwe omu kubatizibwa kwa Yohana. 

30Baitu Abafalisayo nabegesa bebiragiro bakeyangira bonka okuhanura kwa 
Ruhanga, nibo batarabatizibwe uwe. 

31Nukwo abantu abobusinge banu ndabasisaniza nkaha? Kandi nibasisana na 
ki?  

32Nibasisana nkabana abaika’ra omu katale nibetangana bonka; abagamba ngu 
Tukabate’ra enyamulere, timwazina; tukatera empamo, timwa’ra. 

33Baitu Yohana omubatizi akaija atarukulya omugati, nobukwakuba okunywa 
amarwa nainywe mugamba ngu Aloho omuzimu. 

34Omwana womuntu akaija nalya nanywa, nainywe mugamba ngu Dora 
omuntu omukoizi, omutamizi enganjani yabazinisa nabasisi. 

35Kandi amagezi gaihwaho omusango obwabana bago bona. 

36Kandi omu hali Abafalisayo akamweta okulya nauwe. Yataha omu nju 
Yomufalisayo, yaika’ra ha byokulya. 

37Kandi dora, omukazi akabali ha rubuga, omusisi; obuyamanyire aikalire ha 
byokulya omu nju Yomufalisayo, yaleta ihembe eryamagita gobwotere,  

38yayeme’ra enyuma ha bigerebye na’ra, yabanza okutonyeza amaizi ha 
bigerebye, yabisisiriza nisoke lyomutwegwe, namunywegera muno 
ebigerebye, nabisigaho amagita. 

39Kandi Omufalisayo ayamwesere obuyaboine, yagamba omundaye ati 
Omuntu onu, kakuba abaire nabi, akwetegerize omukazi onu arukumukoraho 
okwali, kandi okwarukusisa, okwali omusisi. 

40Yesu yagarukamu namugambira ekindukwenda okukugambira. Yagamba ati 
Omwegesa, gamba. 

41Hakaba haloho omuntu ayayohoraga, akaba ayina abarukutonga babiri: omu 
akaba namutonga edinali bikumi bitano, nondi amakumi atano. 

42Obubakaba batanyina kyokumara ibanja, yabalekera bombi. Noha hali abo 
alikira okumugonza?  

43Simoni yagarukamu nagamba ati Nindenge’ra ogu ouyalekerire ebingi. 
Yamugambira ati Ocwire kurungi. 

44Yahindukira omukazi yagambira Simoni ati Obine omukazi onu? Ntahirege 
omu nju yawe, tompaire maizi agebigere byange: baitu ogu anabisize ebigere 
byange namaizi agomumaiso, nabisisiriza nisokelye. 

45Iwe tonywegire, baitu ogu mabaire kutahamutakalekere okunywegerea 
muno ebugere byange. 

46Tonsesire magita ha mutwe gwange: baitu ogu ansigire ebigere byange 
namagita aobwotere. 

47Nikyo nkugambirire nti Ebibibye ebingi bimuihirweho; baitu okugonzakwe 
kwingi, baitu anyakuihwaho ebike, nuwe agonza kake. 

48Yamugambira ati Ebibi byawe bikuihirweho. 

49Abo abakaba baikalire nauwe ha byokulya babanza okugamba omunda yabu 
ngu Ogu noha arukuihaho nebibi?  

50yagambira omukazi ati Okuikiriza kwawe nukwo kukujunire; genda 
nobusinge. 

Luka 8 

1KANDI kyahikae, ebiro bike bihinguireho, yagendagenda omu mbuga nebika, 
natebeza ebigambo ebirungi ebyobukama bwa Ruhanga. Ikumi nababiri 
bakaba bali nauwe,  

2nabakazi abamu abakizibwe emizimu emibi nendwara; Malyamu ayayetwaga 
Magadalene, ayarugirweho emizimu musa nju, na Yohana. 

3muak Cuza, omujweki wa Herode, na Susana nabandi baingi, ababaherezaga 
nebintu byabu. 

4Kandi ekitebe kingi obukyaso’rokaine, nabarugire omu mbuga zona 
obubagomere namberali, yacwa orufumo ngu 

5Omusigi akatura okusiga embiboye: obwakaba nasiga, embibo emu yagwa ha 
muhanda rubaju; yalibatwa, enyonyi ezahagati zagisoma. 

6Nndi yagwa ha mwansara; obuyayarukire yahotoka bwango, obwokutaba 
namaizi. 

7Nendi yagwa hagati omu mahwa; amahwa gamera hamu nayo, gaginyoroza. 

8Nendi yagwa ha itaka erisemire, yamera neyana ebyana emirundi kikumi. 
Obuyagambire ebigambo ebi yagambira haiguru ati Anyakuina amatu 
agokuhu’ra ahu’re. 

9Kandi abegeswabe bamukaguza orufumo oru okuruli. 

10Yagamba ati Inywe mukahebwa okumanya ensita ezobukama bwa Ruhanga: 
baitu abandi zibacwerwa omu nfumo; obubabona batarora, obubahu’ra 
batetegereza. 

11Kandi orufumo ndinu; Embibo nikyo kigambo kya Ruhanga. 

12Nabo abaha muhanda rubaju nibo bamara kuhu’ra; nubwo Setani aija, 
naihamu ekigambo omu mitima yabu, baleke okuikiriza nokujunwa. 

13Nabo abaha mwandara, nibabo obubahu’ra baikiriza ekigambo, 
nokusemererwa; kandi abo tibanyina mihama nibo baikiriza ekicu kike, nomu 
biro ebyokwohebwa bahaba. 

14Negi eyagwire omu mahwa, mbabo abamara kuhu’ra bagendera, batangwa 
habwokutabana, nitungo nebyokwesemeza ebyomubwomezi bunu, kandi 
tibahikiriza byana ebirungi. 

15Negi ha itaka erisemire, nibo bahu’ra ekigambo omu mitima esemire, 
emirungi, bakigumya, bekamba okwana ebyana. 

16Kandi busaho abakiriza etabaza nagijumikira nekibindi, nobukwakuba 
okugita omunda yekitabu; baitu agita ha kikondo kyayo, abanyakutahamu 
barole okwerukwaka. 

17Baitu busaho ekinyakuserekerwe ekitalimanyisibwa; nobukyakuba 
ekyensita ekitalimanywa nikirorwa bwa. 

18Nukwo mwerindege okumuhu’ra: baitu anyakuina, nuwe alihebwa; natayina, 
ogu aliihwaho nakyo ekyatekereza ayinakyo. 

19Kandi bakamuizira nyina nabagenzibe, baitu batasobole kuhika namberali 
obwekitebe. 

20Kyamugambirwa ngu Nyoko nabagenzi bawe bemerire aheru, nibase’ra 
okukurora. 

21Baitu yagarukamu nabagambira ati Maunabagenzi bange nibo banu abahu’ra 
ekigambo kya Ruhanga nibakikora. 

22Kandi kyahika ha kiro kimu omwebi, yagwe’ra omu bwato, uwe 
nabegeswabe; yabagambira ati Twambuke tugende nseri yenyanja: bagwe’ra. 

23Baitu obubakaba nibagenda yagwijagira; kandi ihunga likatera ha nyanja; 
obwato bwa’sana okuijura amaizi, , nabo bakaba bali omu kabi. 

24Baija hali, bamusisimura, bagamba ngu Mukama waitu, Mukama waitu, twafa. 
Yasisimuka, yacomera ihunga, namani gamaizi: byaleka, byaculera muno. 

25Yabagambira ati Okuikiriza kwanyu kuraha? Batina nibahuni’ra 
bagambirangana bonka ngu Mara ogu noha, baitu aragira nomuyaga namaizi, 
bimuhu’ra?  

26Kandi bakahika omu nsi ya Bagerasene, erukurole’ra Galiraya. 

27Kandi obuyarugiremu yahika ha musa, yaitirana omuntu owomu rubuga, 
akaba aloho emizimu; ayamazire ebiro bingi atarajwaraga kantu, kandi 
ataraikaraga omu nju, baitu omubituro. 

28Obuyaboine Yesu, yayamuza nainama omu maisoge, nagamba iraka likoto ati 
Nyowe njunaine ki naiwe, Yesu Omwana wa Ruhanga, anyakulihaiguru muno? 
Nkwesengerize otancanza. 

29Baitu akaragira omuzimu omubi okuruga hamuntu ogu. Baitu okuruga ira 
gumukwata: yabohwaga omu njegere, nomu nsengo nalindwa; obuyacwaine 
ensengo yabingirwa omuzimu omu irungu. 

30Kandi Yesu akamukaguza ati Ibara lyawe niwoha? Yagamba ati Legioni; baitu 
emizimu mingi ekaba emutahiremu. 

31Yamwesengereza atagiragira okugenda omu buina. 

32Kandi hakaba haroho igana lyempunu enyingi nizirya ha rusozi: kandi 
ekamwesengereza agyohereze okuzitahamu. Yagyohereza 

33Kandi emizimu yaruga omu muntu, yataha omu mpunu: igana lyajumbutuka 
nirikonkomoka ekinana, zataha omu nyanja, zafa amaizi. 

34Kandi abakaba nibazirisa obubaboine ebyabaireho, bairuka, bakitebeza omu 
rubuga nomu maka. 

35Kandi baturuka okurora ebyabaireho; baija hali Yesu, basanga omuntu 
ayarugirweho emizimu, aikalire, ajwaire, ayina amagezige, ha bigere bya Yesu, 
kandi batina. 

36Nabo abakiboine babatebeza akaba aloho emizimu okuyakizibwe. 

37Kandi bona abomu nsi eza Bagerasene ezinyakuhe’raine bamwesengereza 
abarugeho; baitu bakaba bakwasirwe okutina okwingi: kandi yagwe’ra omu 
bwato, yagarukayo. 

38Baitu omuntu ayarugirweho emizimu yamwesengereza aikalege nauwe: 
baitu uwe yamwohereza nagamba ati 

39Garukayo omuka yawe, otebeze okubiri ebikuru Ruhanga ebyakukolire. 
Kandi yagenda, yahikya omu rubuga rwona okubiri ebikuru Yesu 
ebiyamukolire. 

40Kandi obuyagarulire, ekitebe kyamutangi’ra kurungi; baitu bona bakaba 
nibamutegereza. 

41Dora, hakaija omuntu, ibaralye Yairo, akabali omukuru wiso’rokaniro: 
yainama ha bigere bya Yesu namwesengereza okutaha omu njuye;  

42baitu akaba ayina omuisiki omu wenka, akaba ahikize emyaka ikumi nebiri, 
kandi ogu akaba amalize okufa. Baitu obwakaba nagenda ebitebe bikamufunza. 

43Kandi omukazi akaba arwaire ekyejwiso ekyesagama emyaka ikumi nebiri, 
ayamazire okuhayo itungolye lyona hali abafumo, kandi atasobole kutambirwa 
wena,  

44akaija enyumaye, yakora ha mukugiro gwekyokujwarakye: ahanoha 
ekyejwisikye kyayoma. 

45Yesu yagamba ati Noha ankozireho? Obubehakine bona, Petero nabakaba 
balinauwe bagamba ngu Mukama waitu, ebitebe nibikugote’ra nibikufunza. 

46Baitu Yesu yagamba ati Omuntu ankozireho: baitu mpulirege amani 
nigandugamu. 

47Kandi omukazi obuyaboine okwataserekerwe, yaija natukumira, yainama 
omu maisoge natebeza omu amaiso gabantu bona ekyamumukolezeho, kandi 
okuyakizibwe bwango. 

48Uwe yamugambira ati Omumuisiki, okuikiriza kwawe nukwo kukukirize, 
genda nobusinge. 

49Obwakaba nakigamba, hakaija omu anyakurgire omba omukuru 
wiso’rokaniro nagamba ati Omuisiki wawe afire;  

50otamugadya omwegesa. Baitu Yesu obuyahulire yamugarukamu ati Otatina: 
ikiriza kwonka, arakizibwa. 

51Kandi obuyatahire omu nju, ataikirize muntu wena okutahamu nauwe, rundi 
Petero, na Yohana, na Yakobo na ise omuisiki na nyina. 

52Bona bakaba niba’ra, nobamute’ra empamo: baitu yagamba ati Muta’ra, baitu 
tafire,  

53agwijagire, Bamusekereza muno bamanyire afire. 

54Taitu uwe yamukwata ha mukono nagambira haiguru ati Omuisiki, imuka. 

55Kandi omwoyogwe gwagaruka, yaimuka bwango: Yaragira bamuhe 
ekyokulya. 

56Kandi abamuzaire bahuni’ra: baitu uwe yabatere’ra batagambiraho muntu 
ebibaireho. 

Luka 9 

1KANDI akasoroza ahamu ikumi nababiri, yabaha amani nobusobozi ha mizimu 
yona, nokutamba endwara. 

2Yabatuma okutebeza obukama bwa Ruhanga, nokukiza abarwaaire. 

3Yabagambira ati Mutatwara kintu kyorugendo rwanyu, nobugwakuba 
omuigo, nobugwakuba omwekwo, nobubyakuba ebyokulya, nobwebyakuba 
ebyokulya, nobwekuba erupiya; kandi mutaba nebyesomeko bibiri. 

4Kandi enju yona eyimurakatahamuga, nuho muirugira. 

5Kandi bona abatalibatangi’ra obumulikaruga omu rubuga oru, 
mukunkumulege ecucu enyakuli omu bigere byanyu okuba kaiso nambere bali. 

6Kandi barugayo bagenagenda omu marugayo bagendagenda omu maka, 
nibatebeza enjiri, nibakiza abantu bona hona. 

7Kandi Herode, omunyoro omukuru akahu’ra byona ebyakozirwe: 
yagurukyagurukya muno, baitu kikagambwa abamu bafu;  

8nabandi ngu Eriya abonekere; nabandi ngu Omu hali abanabi abaira 
ahumbukire. 

9Kandi Herode yagamba ati Yohana nkamucwaho omutwe; baitu ogu noha 
oundukuhu’raho ebigambo ebi? Kando yase’ra okumurora. 

10Kandi abakwenda obubagarukire bamusobo’ra byona ebibakozire. 
Yabatwara, yayesororamu, yagenda omu rubuga orunyakwetwa Besesaida. 

11Baitu abekitebe bakarora, bamukuratira: yabairiza kurungi, nabaza nabo 
abakaba nibase’ra okukira akabakiza. 

12Kandi obuire bukaba nubu’sana kuira; ikumi nababiri bakaija, 
nibamugambira ngu Yohereza abekitebe, bagende omu maka nensi 
enyakuhe’raine bagonye, basake ebyokulya; baitu hanu tuli omu irungu 
kwonka. 

13Baitu yabagambira ati Inywe mubahe ebyokulya. Bagamba ngu Titunyinabyo, 
rundi emigati etano nencu ibiri; rundi turagenda tugu’re ebyokulya abantu 
banu bona. 

14Baitu bakaba bali basaija nkenkumi itano. Yagambambira abegeswabe ati 
Mubaikalize hansi omu nka’ra ezamakumi atano. 

15Bakora bati nibaikaliza bona. 

16Yakwata emigati etano nencu ibiri, yarora haiguru omu iguru, yabisimira; 
yabicwamu, yaha abegeswa okubita omu maiso gekitebe. 

17Kandi balya nibaguta bona: kandi basoroza oburagalika obwabasagirire 
ebigega ikumi nebibiri. 

18Kandi kyahika, obwakaba nasaba bali nauwe: yabakaguza ati 

19Abekitebe nibanyeta oha? Bagarukamu ngu Yohana omubatizi; baitu abandi 
ngu Eriya; nabandi ngu Omu hali abanabi abaira ahumbukire. 

20Yabagambira ati Baitu inywe nimunyeta oha? Petero yagarukamu nagamba 
ati Kristo owa Ruhanga. 

21Baitu akabatere’ra naragira batagambiraho muntu eki;  

22nagamba ati Omwana womuntu kimuhikirire okusalirwa bingi, 
nokuhakanwa abakuru nabanyakatagara abakuru nabahandiki, nokuitwa, 
kandi ha kiro kyakasatu okuhumburwa. 

23Kandi akagambira bona ati Omuntu wena araba nagonza okunkuratira, 
ayeyangise wenka, ahimbege obukyabukya omutigwe ankuratire. 

24Baitu wena anyakwenda okukiza obwomezibwe alibubuza: baitu wena 
anyakubuza obwomezibwe habwange, nuwe alibukiza. 

25Baitu kirimugasira ki omuntu obwalitunga ensi yona, nauwe abuzire, rundi 
ahwerekerire wenka. 

26Baitu wena anyakukwatwa ensoni habwange na habwebigambo byange, 
Nomwana womuntu alikwatwa ensoni habwogu, obwaliija omu kitinisakye 
wenka, nekya Ise, nekya bamaraika abarukwera. 

27Baitu nimbagambira mali nti Haloho omuli abo abemerire hanu abataliroza 
ha kufa na kake, okuhika obubalirira obukama bwa Ruhanga. 

28Kandi kyahika hanyuma yebigambo ebi, ebiro nka munana bihinguireho, 
yatwara nauwe Petero na Yohana na Yakobo, yatemba orusozi okusaba. 

29Obwakaba nasaba, ekisisani ekyamaisoge kyahindurwa okundi, 
nebyokujwarabye nibyera tititi nibyengengeta. 

30Dora, abasaija babiri bakaba nibabaza nauwe, nibo Musa na Eriya;  

31ababonekere nekitinisa, nibabaza ha kufakwe okwakaba nagenda 
okuhikiririza Yerusalemu. 

32Kandi Petero nabo abakwasirwe oturo: baitu obubarozire, babona 
ekitinisakye nabantu ababiri abayemerire namberali. 

33Kandi kyahika, obubakaba nibamuraga, Petero yagambira Yesu ati Mukama 
wange, kisemire itwe okuikara hanu: twombeke obiju busatu; akamu kawe, 
akandi ka Musa, akandi ha Eriya: atamanyire ekyarukugamba. 

34Obwakaba nagamba ebi, ekicu kyaija nikibasikiriza; obubatahire omu kicu 
batina. 

35Niraka likaturuka omu kicu nirigamba ngu Onu nuwe Mwana wange, 
omukome wange:  

36mumuhu’re, Yesu yarorwa ali wenka. Kandi bakaculera kwonka, 
okutagambiraho muntu omu biro ebi ekigambo kyona ekibaboine. 

37Kandi kyahika nyenkya, obubasirimukire orusozi, ekitebe kingi 
kikamuitirana. 

38Dora, omusaija owomu kitebe yagambira haiguru ati Omwegesa 
nkwesengerize okurora omwana wange, baitu nkamuzara omu:  

39dora, omuzimu gumukwata, ahonaho ayamuza; gumutagura, uwe naleta 
ifuro, kandi tigumurugaho bwango, gumusasangura muno. 

40Kandi nyesengerizege abegeswa bawe okugubinga; tibasobora. 

41Yesu yagarukamu nagamba ati Inywe abobusinge obutaikiriza obuhaba, 
ndihikya nkaha okuikara nainywe, nokubagumisiriza? Mulete kunu omwana 
wawe. 

42Obwakaba nakiija, omuzimu gukamutagura kubi. Baitu Yesu yacomera 
omuzimu omubi, yakiza omwojo, yamugaru’ra ise. 

43Bona bahuni’ra obwobukuru bwa Ruhanga. Obubakaba nibahuni’ra bona 
obwebigambo byona ebiyakozire, akagambira abegeswabe 

44ati Ebigambo binu mubite omu matu ganyu: baitu Omwana womuntu 
alihebwayo omumikono yabantu. 

45Baitu batamanye kigambo eki, kikaba kibaserekerwe, batakikenga: nibatina 
okumukaguza ekigambo eki. 

46Kandi hakabaho okutera empaka omulib, noha arabaga omukuru. 

47Baitu Yesu obuyaboine empaka ezomu mitima yabu, yakwata omwana 
omuto,  

48yamuta ha rubajurwe, nabagambira ati Wena aliikiriza omwana onu omuto 
omu ibara lya nge buli aikirize nyowe: nawena aliikiriza nyowe: nawena 
aliikiriza nyowe, buli aikirize ogu ayantumire: baitu anyakuli omuto 
omulinywe, nuwe mukuru. 

49Yohana akagarukamu nagamba ati Mukama waitu, tukarora omuntu nabinga 
emizimu omu ibara lyawe; twamutanga, obwokutakuratira itwe 

50Baitu Yesu yamugambira ati Mutamutanga; baitu atali munyanzigwa wanyu, 
buli ali habwanyu. 

51Kandi kyahika ebirobye ebyokutwarwa haiguru obubikaba nibi’sana 
okuhiki’ra, yagumiza kimu amaisoge okugenda Yerusalemu,  

52yatuma abakwenda omu kika ekya Babsamaliya okumutekaniriza. 

53Baitu batamutangi’re baitu amaisoge gakaba garozire Yerusalemu. 

54Kandi abegeswabe Yakobo na Yohana obubaboine, bagamba ngu Mukama 
waitu, noyenda twete omu’ro gusirimuke okuruga omu iguru 
okubahwerelereza, [nka Eriya okuyakozire]?  

55Baitu yahinduka, yabahana [nagamba ati Timurukumanya mutima okuguli 
ogumunyinagwo. Baitu Omwana womuntu ataije okuhwerekereza obwomezi 
bwabantu, baitu okubujuna.] 

56Kandi bakagenda omu kika ekindi. 

57Kandi obubakaba nibagenda omu muhanda, omuntu omu akamugambira ati 
Ndakukuratiraga horagendaga hona. 

58Yesu yamugambira ati Eboha ziyina ebina byazo, nenyonyi ezahagati ziyina 
ebiju byazo; baitu Omwana womutnu tayina hokuta omutwegwe. 

59Kandi akagambira ondi ati Kuratira nyowe. Baitu ogu yamugambira ati 
Mukama wange, leka’male okugenda okuzika isenyowe. 

60Baitu yamugambira ati Siga abafu bazike abafu babu; baitu iwe ogende ohikye 
honahona obukama bwa Ruhanga. 

61Nondi akagamba ati Ndakukuratiraga Mukama wange, baitu banza ondeke, 
‘male okuraga abomuka yange. 

62Baitu Yesu yamugambira ati Busaho muntu obwata omukonogwe ha kyoma 
ekirima narora enyuma, asemerire obukama bwa Ruhanga. 

Luka 10 

1KANDI hanyuma yebi Mukama waitu akakomamu abandi ensanju, yabatuma 
babiri babiri omu maisoge, okugenda omu rubuga rwona nekiikaro kyona, 
nambere yayenzire wenka okuhika. 

2Yabagambira ati Okugesa kwingi, baitu abakozi bake: nukwo musabe mukama 
wokugesa, acume abakozi omu kugesakwe. 

3Mugenda omu mihanda yanyu, dora nimbatuma nkebyana byentama hagati 
omu nagagya. 

4Mutatwara ndyanga, nobugwakuba omweko, nobuzakuba enkaito: kandi 
mutaramukya muntu wena omu muhanda. 

5Kandi enju yona eyimurakatahamuga, mubanze mugambe ngu Obusinge 
buikale omu nju enu. 

6Kandi omwana wobusinge obwalibali oku, obusinge bwanyu buliikara nauwe: 
baitu obukiriba kitalikyo, bulibagarukira inywe. 

7Kandi omu nju egi numwo muliikaramu, nimulya nimunywa ebi ebinalibaha: 
baitu omukozi asemerire emperaye. Mutaliruga omu nju emu okutaha omu nju 
endi. 

8Norubuga rwona orumurakatahamuga nibabaikiriza, mulyege ebi ebibalita 
omu maiso ganyu:  

9mukizege abarwaire abanyakuli omu, mubagambirege ngu Obukama bwa 
Ruhanga bubairire haihi. 

10Baitu orubuga rwona orumurakatahamuga batarukubaikiriza, mulituruka 
omu makute garwo, nimugamaba ngu 

11Necucu eyomu rubuga rwa nyu, erukukwatira omu bigere byaitu, nayo 
tugibaragalize inywe: baitu mumanye ngu obukama bwa Ruhanga buirire 
haihi. 

12Nimbagambira nti Okubonabonesebwa okwa Sodomu kuliba nokuganyirwa 
ha kiro eki okukira okworubuga oru. 

13Zirikubona Korazini! Zirikubona Besesaida! Baitu ebyamani ebyakolirwe 
owanyu, kakuba byakolirwe Turo na Sidoni, bakwegarukiremu ira, baikalire 
bajaire ebitengo niju. 

14Baitu okubonabonesebwa okwa Turo na Sidoni kuliba nokuganyirwa ha kiro 
kyomusango okukira okwanyu. 

15Naiwe Kaperenaumu, olinyumizibwa haiguru muno? Olisirimurwa okuhika 
okuzimu. 

16Anyakuhu’ra inywe buli ahulire nyowe; kandi anyakwanga inywe buli 
ayangire nyowe; kandi anyakwanga nyowe buli ayangire ogu ayantumire. 

17Kandi ensanju bakagaruka nokusemererwa, nibagamba ngu Mukama waitu, 
nemizimu nayo netuhu’ra omu ibara lyawe. 

18Yabagambira ati Nkarora Swtani agwire okuruga omu iguru nkenkuba. 

19Dora, mbahaire obusobozi obwokulibata enjoka, nenaku namani gona 
agomunyanzigwa: kunu busaho kintu ekiribakora kubi na kake. 

20Baitu eki mutalisisemere’rwa emizimu okubahu’ra; baitu nikyo 
musemere’rwe, amahanga ganyu okuhandikwa omu iguru. 

21Omu kasumi ako akasemererwa omu Mwoyo Ogurukwera nagamba ati 
Ninkusima Isenyowe, Mukama wiguru nensi, baitu akasereka ebigambo ebi 
hali abamagezi nabanyakweregereza, wabisuku’ra abana abato: ego Isenyowe; 
baitu nukwo kyasemire kiti omu maiso gawe. 

22Byona bikampebwa Isenyowe; kandi busaho amanyire Omwana okwali, 
rundi Isitwe; nobwakuba isitwe okwali, rundi Omwana, nogu Omwana 
owagonza okumusuku’ra. 

23Yahindukira abegeswa nabagambira omusnita ati Gayina omugisa amaiso 
agarora ebigambo ebimurora inywe:  

24baitu nimbagambira nti Banabi nabakama baingi bakagonza okurora 
ebimurukurora, tibabibona; nokuhu’ra ebimurukuhu’ra tibabihu’ra. 

25Kandi dora, omwegesa owebiragiro akeme’ra namulenga, nagamba ati 
Omwegesa, ndakora kiokugwetwa obwomezi obutahwaho?  

26Yamugambira ati Kikahansikwa kita omubiragiro?  

27Osome ota? Yagarukamu nagamba ati Ogonzege Mukama Ruhanga 
wawenomutima gwawe gwona, nomwomezi bwawe bwona, namani gawe 
gona, namagezi gawe gona; Nomutahi wawe nkokworukwegonza wenka. 

28Yamugambira ati Ogarukiremu kirungi: nukwo okolege oti, olyemera. 

29Baitu ogu akaba nayenda okweyihaho omusango, yagambira Yesu ati Kandi 
omutahi wange araha?  

30Yesu yagarukamu nagamba ati Omuntu omu akaba arugire Yerusalemu 
nasirimuka Yerisko yagwa omu bazinzi abamujuire ebyokujwara, bamutera, 
barugayo bamusigire na’sana okufa. 

31Kandi nyakatagara omu akaba nasirimuka omu muhanda ogu 
atakimanyireho: obuyamuboine yamuhinguraho ha rubaju, yagenda. 

32Nukwo Nomulevi, obuyahikire ha kiikaro eki namurora, yamuhinguraho ha 
rubaju,  

33Baitu Omusamaliya omu akabali omu rugendo akaija namberali: kandi 
obuyamuboine yamukwatirwa embabazi, yamuizira,  

34yasemba emputaze nasesemu amagita nomubazi; yamutembya ensoroye 
wenka, yamuleta omu nju yabagonyi, yamurwaza. 

35Kandi obuire obubwakire nyenkya yaihamu edinali ibiri nyenkya yaziha 
nyineka namugambira ati Murwaze; ekintu kyona ekyolihayo okusagaho, 
nyowe obundigaruka ndikusasura. 

36Notekereza ota, araha hali abo abasatu akabali omutahi wogu ayagwire omu 
bazinzi?  

37Yagamba ati Ogu ayamuganyire. Kandi Yesu yamugambira ati Naiwe nukwo 
ogende okole oti. 

38Kandi obubakaba nibagenda omu muhanda gwabu, yataha omu kika ekimu: 
omukazi omu ibaralye Maliza, yamuiriza omu njuye. 

39Kandi akabanyina owanyina ibaralye Malyamu, ayaikalire ha bigere bya 
Mukama waitu, nahu’ra ekigambokye. 

40Baitu Maliza akaba natalibana obwokuhereza okwingi; yaija namberali 
namugambira ati Mukama wange, torukukitaho mutima, baitu owanyina 
nyowe ansigirege okuhereza nyenka? Nukwo omugambire ankonyere. 

41Baitu Mukama waitu yagarukamu namugambira ati Maliza, Maliza, iwe 
otuntuire notabana obwebigambo bingi:  

42baitu ekigambo ki Malyamu ayegomboize omugabo ogu ogusemire, 
ogutalimuihwaho. 

Luka 11 

1KANDI kyahiak obwakaba nasaba omu kiikaro ekimu, obuyamazire, omu hali 
abegeswabe yamugambira ati Mukama waitu, otwegese okusaba nka Yohana 
okuyayegeseze abegeswabe. 

2Yabagambira ati Obumurasabaga nukwo mugambege muti Isitwe, ibara lyawe 
dyezebwe, Obukama bwawe buije. 

3Otuhege obukyabukya ebyokulya bayaitu ebyekiro. 

4Kandi otuleke’re ebibi byaitu; baitu naitwe tuganyira bona abatutonga. Kandi 
otatutwara omu kwohebwa. 

5Kandi akabagambira ati Araha omulinywe anyina enganjaniye, aligenda 
namberali omu itumbi, namugambira ati Enganjani yange, nyohoza emigati 
esatu;  

6baitu enganjani yange anyizirire omu rugendorwe; kandi nyowe tinyina 
kyokuta omu maisoge. 

7Nogu anyakuli omunda aligarukamu nagamba ati Otangadya; oruigi 
rukingirwe abana bange nanyowe tubyamire; tindukusobora kuimuka 
okukuha. 

8Nimbagambira nti Nobwaraba atarukwenda kuimuka okumuha obwokuba 
enganjaniye, baitu obwokumugadya araimuka namuha byona ebyarususe’ra. 

9Kandi nimbagambira inywe nti Musabe mulihebwa; muse’re mulizora; 
mwerange mulikingu; rwaho. 

10Baitu wena asaba nuwe ahebwa; nanyakuse’ra nuwe azora; nanyakweranga 
nuwe alikingu’rwaho. 

11Kandi araha omulinywe ali ise omwana nomwana obwalimusaba omugati, 
alimuha ibale? Rundi obwalisaba encu, elimuha enjoka omu kiikaro kyencu?  

12rundi obwalisaba ihuli, alimuha orunaku?  

13Nukwo inywe ababihire, obumuraba mumanyire okubaha abana banyu 
ebisembo ebisemire, Isenyowe anyakuli omu iguru talikira muno okubaha 
Omwoyo Ogurukwera abanyakumusaba?  

14Kandi akaba nabinga omuzimu ogufire akanwa. Kandi omuzimu 
obugwarugiremu, kifa munwa yagamba; ekitebe kyahuni’ra. 

15Baitu abamu bakagamba ngu Abinga emizimu habwa Beerezebuli omukuru 
wemizimu. 

16Nabandi bakamwohya, nibamusaba akokuro’raho akaruga omu iguru. 

17Baitu uwe yakenga ebitekerezo byabu, yabagambira ati Obukama bwona 
obububaganizibwamu bwonka buhwereke’ra; nenju obwebaganizibwamu 
yonka egwa. 

18Kandi Setani nauwe obwabaganizibwamu wenka, obukamabwe buliikaraho 
buta Baitu inywe nimugamba ngu Nyowe mbinga emizimu habwa Beerezebuli. 

19Nyowe obundaba nimbinaga emizimu habwa Beerezebuli, abana banyu 
bagibinga habwoha? Nukwo balibacwera omusango. 

20Baitu nyowe obundaba nimbingisa emizimu orukumu rwa Ruhanga, nukwo 
obukama bwa Ruhanga bubaizirire. 

21Omusaija owemanzi obwayina ebyokurwanisabye nalinda ezigatiye wenka, 
ebintubye nubwo biikaraho nobusinge:  

22baitu anyakumukira amani obwalimuizira, namusingura, amuihaho 
ebyokurwanisabye byona ebiyayesigaga, nagaba ebintubye. 

23Atali habwange buli ali munyanzigwa wange; kandi atasoroza nanyowe buli 
ararangya. 

24Omuzimu omubi obuguruga omu muntu, guraba omu biikaro nambere hatali 
emaizi nuguse’ra hokuhumura; obugutazora gugamba ngu Kangarukeyo omu 
nju yange nambere narugire. 

25Kandi obugumara kuija, gugisanga esingolire, etarumu. 

26Kandi gugenda, guleta emizimu ensi musanju, ebihire muno okukira ogu; 
etaha ikara omu: kandi ebyahanyuma ebyomuntu ogu bikira obubi ebya kara. 

27Kandi kyahika obuyagambire ebigambo ebi omukazi omu hali ekitebe 
yaimukya irakalye, namugambira ati Eyina omugisa enda egi eyakuzaire, 
nambere agawayonkere. 

28Baitu yagamba ati Okukira, banyina omugisa abarukuhu’ra ekigambo kya 
Ruhanga nibakikwata. 

29Kandi ebitebe obubukaba nibigomera ahamu namberali, akabanza okugamba 
ati Obusinge bunu businge bubi: nubuse’ra akokuro’raho; kunu tibulihebwa 
kokuro’raho, rundi akokuro’raho aka Yona. 

30Baitu nka Yona okuyafokere akokuro’raho hali Abanineve, nukwo 

31Omukama mukazi owobukizi bwobulyo ali imuka omu musango hamu 
nabantu abobusinge bunu, alibasingisa omusango: baitu akaruga ha mpero 
zensi okuhu’ra amagezi ga Sulemanil; kandi dora, arukukira Sulemani ali hanu. 

32Abantu Abaninevi balyeme’ra omu musango hamu nobusinge bunu, 
balibusingisa omusango: baitu bakegarukamu obwokutebeza kwa Yona; kandi 
dora, arukukira Yona ali hanu. 

33Busaho muntu akwatiriza etabaza, nagita omu kina nobuhokuba omunda 
yekigega, baitu agita ha kati kayo abo abatahamu barole okwaka kwayo. 

34Etabaza eyomu mubiri gwawe gwona nagwo guijuire omusana; baitu obuliba 
libihire, omubiri gwawe nagwo guijuire omuirima. 

35Nukwo oyerinde, omusana ogunyakuli omulinywe gutaba muirima. 

36Nukwo omubiri gwawe gwona obuguba guijuire omusana, gutayina 
akacweka na kamu akomuirima, guraiju’raga kimu omusana, nketabaza 
obwekumulikira nokwaka kwayo. 

37Kandi obwakaba nagamba, Omufalisayo akamweta okulya nauwe: yatahamu 
yaika’ra ha byokulya. 

38Kandi Omufalisayo obuyaboine yahuni’ra, baitu atabanze okunaba atakalire. 

39Mukama waitu yamugambira ati Inywe Abafalisayo mwogya ha ruguru 
yakatema nekibindi; baitu omunda yanyu muijuire okugobeza nobubi. 

40Inywe abadomadoma, ogu ayakozire ha ruguru tinuwe yakozire nomunda?  

41Baitu ebyomu mutima mubigabege okuba ebyokuganyira; kandi dora, byona 
bisemezibwe halinywe. 

42Baitu ziribaboba inywe Abafalisayo! baitu muhonga ekicweka ekya ikumi 
ekyomubuiga, neyobyo, nemikumbi yona, baitu omusango ogwobulyo 
nokugonza Ruhanga mubihinguraho: baitu ebi kikabahiki’ra okubikora, na biri 
okutabirekayo. 

43Ziribabona inywe Abafalisayo! baitu nimugonza entebe ezahagati omu 
maso’rokaniro, nokuramukibwa omu butale. 

44Ziribabona! Baitu nimusisana nkebituro ebitarorwa, kandi abantu 
ababiribataho tibamanya. 

45Kandi omu hali abegesa ebiragiro yagarukamu namugambira ati Omwegesa 
obwogamba eki buli ojumire naitwe. 

46Yagamba ati Ziribabona nainywe abegesa ebiragiro! Baitu mutweka abantu 
enketo eziremera muno, kunu inywe inywenka timuzikoraho enketo 
norukumu rumu. 

47Ziribabona inywe! Baitu mwombeka ebituro byabanabi, nabaisenkuru inywe 
bakabaita. 

48Nukwo muli bakaiso, nimuikiriza engeso zabasenkuru inywe: baitu nibo 
babaisire, nainywe mwombeka ebituro byabu. 

49Namagezi ga Ruhanga nikyo gambire ngu Ndituma nambere bali banabi 
nabakwenda; abamu hali abo balibaita, balibahiga;  

50esagama ya banabi bona, eyasesekere okuruga ha kuhangwa kwensi, 
ejunanizibwe abobusinge bunu;  

51okuruga ha sagama ya Aberi, okuhika ha sagama ya Zakaliya, ayaferire hagati 
yekyoto na yekaru: ego, nimbagambira nti erijunanizibwa abobusinge bunu. 

52Ziribabona inywe abegesa ebiragiro! Baitu mukaihaho ekisumuruzo 
ekyokwetegereza: mutatahemu inywenka, kandi abo abakaba nibatahamu 
mukabatanga. 

53Kandi obuyarugireyo, abahandiki Nabafalisayo bakabanza okumufunza 
muno, nokumwohya okugamba ebigambo bingi;  

54nibamutega, bakwate ekigambo ekiruga omu kanwake. 

Luka 12 

1OMU biro ebi abantu abekitebe enkumi nenkumi obubakaba baso’rokaine 
ahamu, nibalibatangana, yabandiza ha begeswabe okubagambira ati Mwerinde 
ekitumbisa Ekyabafalisayo, nubwo bugobya. 

2Baitu busaho ekiswekerwe ekitalisuku’rwa: nobukyakuba ekiserekibwe 
ekitalimanyisibwa. 

3Nukwo byona ebimwagambire omu muirima kirihuli’rwa omu musana; neki 
ekimwagambire omu kutu ha kaifo, kiridumirwa eruguru ha nju. 

4Kandi nimbagambira inywe enganjani zange nti Mutatini abo abanyakuita 
omubiri, hanyuma tibanyina kindi ekibasobora okukora. 

5Baitu ndabahabura oumuratinaga: mutinege ogu obwamara okuita, ayina 
obusobozi okunaga omu Gehena; ego, nimbagambira nti Mutinege ogu. 

6Ebisirya bitano tibiguramu senti ibiri? Kandi nakatahi kamu konka tikeba omu 
maiso ga Ruhanga. 

7Baitu nisoke eryaha mutwe gwanyu libazirwe lyona. Mutatina: muli 
bomuhendo okukira ebisirya bingi. 

8Kandi nimbagambira nti Wena alinyikiriza omu maiso gabantu, nuwe 
Omwana womuntu aliikiriza omu maiso gabamaraika ba Ruhanga:  

9baitu anyakunyehakana omu maiso gabantu, nuwe alihakanwa omu maiso 
gabamaraika ba Ruhanga. 

10Kandi wena aligamba ekigambo ha Mwana womuntu, kirimulekerwa: baitu 
ogu anyakujuma Omwoyo Ogurukwera tikirimulekerwa. 

11Kandi obubalibaleteta omu maso’rokaniro, na hali abalemi, nabanyakuina 
obusobozi, mutalituntu’ra ekimuligarukamu,  

12nekimuragamba: baitu Omwoyo Ogurukwera nubwo alibegesa 
ekibasemerire okugamba. 

13Kandi omu hali ekitebe aka mugambira ati Omwegesa gambira mugenzi 
wange abagane nanyowe obugwetwa bwaitu. 

14Baitu yamugambira ati Musaijawe, noha yantaireho okubacwera omusango, 
rundi okubaramu’ra?  

15Yabagambira ati Mwerinde okwegomba kwona: baitu obwomezi bwomuntu 
tiriri itungolye eryayinalyo. 

16Kandi akabacwera orufumo ati Hakaba haloho omuntu omu emisirye neyera 
bingi:  

17akahanura omundaye nagamba ati Nsakora nta, baitu tinyina hokwahura 
ebyana byange?  

18Yagamba ati Nukwo ndakora: ndasesa enguli zange, ndyombeka ezikira 
obukoto; numwo ndayahu’ra oburo bwange nitungo lyange. 

19Kandi ndigambira obwomezi bwange nti Obwomezi, oyina itungo lingi 
lyahuirwe eryokumara emyaka mingi; humura, olye, onywe, osemererwe. 

20Baitu Ruhanga akamugambira ati Iwe mudomadoma ekiro kinu nubwo 
barakuihaho obwomezi bwawe; nitungo eriwayahuire liriba lyoha?  

21nukwo asisana ati, anyakweyahu’ra wenka itungo, kunu tali muguda hali 
Ruhanga. 

22Kandi akagambira abageswabe ati Nikyo ndukubagambi’ra nti Mutalituntu’ra 
bwomezi bwanyu, ekimuralyaga; nobugwakuba omubiri gwanyu, 
ekimurajwaraga. 

23Baitu obwomezi nubukira ebyokulya, nomubiri nugukira ebyokujwara. 

24Mutekereze ebingora okubitasiga nobukwakuba okugesa; abitanyina mbiso 
nobwekuba enguli; kandi Ruhanga abirisa: inywe timurukukira muno 
omuhendo enyonyi?  

25Noha omulinywe obwatuntura arasobora okweyongeraho okuraihakwe 
nekiganja kimu?  

26Nukwo, obumutasobora okukora ekirukukira obuke nimutuntu’ra ki 
obwebindi?  

27Mutekereze amaranga okugamera: tigakora mirimo nobukwakuba 
okwongosa engoye; baitu nimbagambira nti Na Sulemani omu kitinisakye 
kyona, atajwale nkitahirimu eryago. 

28Baitu Ruhanga obwajweka ati obunyansi obwomu kisaka, obuloho hati, kandi 
nyenkya babunaga ha komi; talikira muno okubajweka inywe abokuikiriza 
okuke?  

29Kandi mutase’ra ekimuralyaga nekimuranywaga, kandi 
mutagurukyagurukya omu mutima gwanyu. 

30Baitu ebi byona amahanga hensi nibyo gase’ra: baitu Isinywe amanyire 
okumutaga ebintu ebi. 

31Baitu inywemuse’re obukamabwe, nebi byona biribaga’rwaho. 

32Otatina iwe igana like; baitu Inywe asemerirwe okubaha inywe obukama. 

33Mugule ebimuyinabyo, mugabe ebyokuganyira; mweko’re emyeko 
etarukukura, itungo eryomu iguru eritahwaho, nambere omusuma atai’ra 
haihi, nobwekuba enyenje okusisa. 

34Baitu itungo lyanyu nambere liroho nomutima gwanyu nuho guikara. 

35Mwetegereze omunda zanyu,  

36netabaza zanyu zakege; nainywe muikalege nkabantu abategereza mukama 
wabu, obwaligaruka okuruga omu bugenyi bwobugole; obwaliija nayeranga 
bamukingu’reho bwango. 

37Babyiba omugisa abairu aborubale, omukama wabu obwaliija abalisanga 
nibarora; mananukwo nimbagambira nti Alyetega omunda, alibahereza. 

38Kandi obwaliija omu kisisimuka ekyakabiri, rundi ekyakasatu, nabasanga bali 
bati, banyina omugisa abo. 

39Baitu kinu mukimanye, kusangwa nyineka yamanyire akasumi omusuma 
akaraiziramu, yakurozire, okutasiga enjuye okulimwa. 

40Nukwo naiinywe mwetekanizege: baitu omu kasumi akamutatekereza, niko 
Omwana womuntu aliiziramu. 

41Kandi Petero yagamba ati Mukama waitu orufumo runu norutucwera itwe, 
nandiki bona?  

42Mukama waitu yagamba ati Araha ogu omuketo owokwesiga owamagezi, 
omukama we owalisigira abomu njuye, okubagabiraga omugabo gwabu 
ogwebyokulya omu kasumi kabyo?  

43Anyina omugisa omuiru ogu rubale, mukamawe obwaliija owalisanga nakora 
ati. 

44Mananukwo nimbagambira nti alimwahuza byona ebyayinabyo. 

45Baitu omuiru ogu rubale obwaligamba omu mutimagwe ati Mukama wange 
aikaireyo okutaija; kandi alibanza okutera abairu nabazana,  

46nokulya, nokunywa, nokutamira; mukama womuiru ogu rubale aliija hakiro 
ekyatategerezamu, omu kasumi akatamanyire, alimucwamu babiri, alimuha 
omugabogwe hamu nabataruikiriza. 

47Nomuiru ogu rubale, ayamanyire mukamawe ebyagondeze, kandi 
atetekanize, nobukwakuba okukora nkokuyagondeze, nuwe aliterwa muno;  

48baitu ataramanyire nakora ebisemerire okumuteza, nuwe aliterwa kake. 
Kandi wena anyakuhebwa ebingi, ogu alitongwa bingi; nogu oubahuza ebingi, 
nuwe balikira okutonga bingi. 

49Nkaija okubaga omu’ro hansi; kandi obuguraba gwakire hati nyowe ninyenda 
ki?  

50Baitu nyina okubatizibwa okudibatizibwamu; nanyowe nsalirwa okuhika 
obukulikahiki’ra. 

51Nimutekereza nkaija okuleta obusinge hansi? Nimbagambira nti Nangwa; 
rundi okubaganizamu. 

52Baitu okuruga hati halibaho batano omu nju emu babaganizibwemu, abasatu 
nababiri, nababiri, nabasatu. 

53Balibaganizibwamu ise nomwanawe, nomwana na ise; nyina nomuisikiwe, 
nomuisiki na nyina; nyinazara na mukomwanawe, na mukomwana na 
nyinazara. 

54Kandi akagambira ebitebe nabyo ati Obumurora ekicu nikiruga obukizi 
ahonaho mugamba ngu enjura yagwa: kandi nukwo kiba kiti 

55Obumurora omuyaga nuguruga obukizi obwobulyo, mugamba ngu Harabaho 
okutagata kwingi; nukwo kihika. 

56Abagobya inywe, mumanyire okulenga ekisisani kyensi niguru; baitu kiki 
ekibatangire okumanya akasumi kanu?  

57Kandi kiki ekibatangire inywenka okucwa eyobulyo?  

58Baitu obworabaga nogenda noguokulegere hali omukuru, oyekambege omu 
muhanda okuterana nauwe; aleke okukucunda hali omucwi wemisango, 
nomucwi wemisango alikuhayo hali omuduma, nomuduma alikunaga omu nju 
yenkomo. 

59Ninkugambira nti Toliruga omu na kake, okuhika obwolikaliha senti 
eyahampero. 

Luka 13 

1KANDI omu biro ebi hakaba haloho abantu abamutebize Ebyabagaliraya abo, 
kandi Pirato okuyajwanganize esagama yabu nebyonzira byabu. 

2Yagarukamu nabagambira ati Nimutekereza ngu Abagaliraya abo bakaba bali 
basisi okukira Abagaliraya bona, baitu bakasalizibwa bati?  

3Nimbagambira nti Tikirikyo: baitu obumute’ra muti inywena. 

4Rundi bali ikumi nomunanan, enju eyomu Siroamu abayagwireho nebaita, 
nimutekereza ngu bakaba bali babi okukira abantu bona abayakuli omu 
Yerusalemu?  

5nimbagambira nti Tikirikyo: baitu obumutegarukamu, nukwo mulihwereke’ra 
muti inywena. 

6Kandi akacwa orufumo runu ngu Hakaba haloho omuntu omu akabayina 
omutini oguyabyaire omu rugonjorwe orweizabibu; kandi akaija okuguse’raho 
ebyana, tiyabibona. 

7Yagambira omulimi wemizabibu ati Dora, emyaka enu esatu nyija okuse’ra 
ebyana ha mutini gunu, ntarukubiboba; guteme; nugwema’raho ki ekibanja?  

8Ogu yagarukamu nagamba ati Mukama wange, guleke nomwaka gunu, 
obundikahikya okugwombera nokugulimamu obusa:  

9obuguliba nugwana ebyana hanyuma, nukwo; baitu kiriba kitalikyo, nubwo 
oligutema. 

10Kandi akaba nayegesa omu iso’rakaniro erimu ha kiro kya Sabiti. 

11Dora, hakaba harumu omukazi akabayina endwara emyaka ikumi nomunana; 
akaba aramaire, atarukusobora okwego’ra. 

12Kandi Yesu obuyamuboine, yamweta, yamugambira ati Omukazi, olekerwe 
endwara yawe. 

13Yamutaho emikonoye: ahonaho ogu yego’rwa, yakugiza Ruhanga. 

14Omukuru wiso’rokaniro obuyakwasirwe ekiniga, baitu Yesu akakiza ha kiro 
kya Sabiti, yagarukamu nagambira ekitebe eti Haroho ebiro mukaga 
ebihakirire abantu okubiko’ramu emirimo: numwo muijege okukizibwa, 
okutaija ha kiro kya Sabiti. 

15Baitu Mukama waitu yamugarukamu nagamba ati Inywe abagobya, inywena 
timusibu’ra omuntu wena enimiye, rundi enkainaye, ha kior kya Sabiti, 
nimugitwara okugyesera amaizi?  

16Nomukazi onu, omwana wa Iburahimu, Stani ouyabohaga, dora, emyaka 
ikumi nomunana, tahikirire okuboho’rwa orusengo runu ha kiro kya Sabiti?  

17Kandi obuyagambire ebi abanyanzigwabe bona bakwatwa ensoni: ekitebe 
kyona kyasemere’rwa ebigambo byona ebyekitinisa ebyakozirwe uwe. 

18Nikyo yagambire ati Obukama obwa Ruhanga nimusisana buta? kandi 
ndabusisaniza nkaha?  

19Nubusisana nkakajuma ka karadali, omuntu akayakwasire yakanaga omu 
musirigwe; kamera kafoka omuti; enyonyi ezahagati zarara omu matagi gagwo. 

20Kandi yagaruka okugamba ati Ndasisaniza nkaha obukama obwa Ruhanga?  

21Nubusisana nkekitumbisa, omukazi ekiyakwasire yakisereka omu ndengo 
isatu ezensano, yatumbisibwa yona. 

22Kandi akagenda omu muhandagwe omu mbuga nomu makanayegesa, 
nagenda hali Yerusalemu. 

23Kandi omu akamugambira ati Mukama wange, abanyakujunwa bake? 
Yabagambira ati 

24Mwekambe okutaha omu irembo erifunzire: baitu nimbagambira nti Baingi 
abalise’ra okutahamu, tibalisobora. 

25Mukama wenju obwalikamara okuimuka, nokukingaho oruigi, nainywe 
nimubanza okweme’ra aheru, nokweranga ha ruigi, nimugamba ngu Mukama 
waitu otukingu’reho; nauwe aligarukamu nabagambira ati Timbamanyire, 
nambere murugire;  

26nubwo mulibanza okugamba ngu Twalyaga, twanywaga omu maiso gawe, 
naiwe wayegesaga omu makute gaitu;  

27nauwe aligamba ati Mabagambire nti Timanyire nambere mwaruga; muruge 
namberendi inywena abakora ebitali byokuhiki’ra. 

28Halibaho oku’ra nokunena ensaya, obumulirora Iburahimu na Isaka na 
Yakobo, nabanabi bona bali omu bukama bwa Ruhanga, nainywe inywenka 
munagirwe aheru. 

29Kandi baliruga oburugaizoba nobugwaizoba, nokuruga obukizi obwemoso 
nobukizi obwobulyo, baliika’ra omu bukama bwa Ruhanga. 

30Kandi dora, haloho abenyuma abaliba abokubanza, kandi haloho abokubanza 
abaliba abenyuma. 

31Omu kasumi ako nubwo baizire Abafalisayo abamu, nibamugambira ngu 
Ruga hanu oyegendere: baitu Herode nase’ra okukuita. 

32Yabagambira ati Mugende mugambire eboha egi muti Dora, hati na ijo 
nimbinga emizimu, ninkiza abantu, kandi ha kiro kyakasatu nimpiki’ra. 

33Baitu kimpikirire okwegendera nyenka hati na nyenkya na ijweri: baitu 
tikisoboka nabi okuhwereke’ra aheru ya Yerusalemu. 

34Iwe Yerusalemu, Yerusalemu, arukuita banabi natera amabale 
abamutumirwa: emirundi ka mingi nakugondeze okusoroza abana bawe 
nkenkoko okwebumbatira obwana bwayo omu mapapa gayo, kunu 
mutaikirize! 

35Dora, enju yanyu abasigirwe kifuka, kandi nimbagambira nti Timulindora, 
okuhikya obumuligamba ngu Ahairwe omugida arukuija omu ibara lya 
Mukama. 

Luka 14 

1KADI kyahika, obuyatahire omu nju yomu hali abakuru Babafalisayo ha Sabiti 
okulya, bakaba nibamurole’ra. 

2Kandi dora, hakaba haloho omu maisoge omuntu akaba arwaire okuzimba. 

3Yesu yagarukamu nagambira abebiragiro Nabafalisayo ati Kyebiragiro 
okukiza ha Sabiti nandiki tikirikyo?  

4Baitu bakaculera kwonka. Yamukwata yamukiza yamwohereza. 

5Yabagambira ati Araha omulinywe anyina enkainaye rundi enteye egwire omu 
iziba, ataligihamu bwango ha kiro kya Sabiti?  

6Kandi batasobole okugarukamu ebigambo ebi. 

7Kandi akabacwera orufumo abo abayeserwe, obuyaboine okubayegomboinze 
ebiikaro ebyahagati;  

8nabagambira ari Obwoyetwa omuntu wena hali obugenyi obwobugole, 
otaika’ra omu kiikaro ekya hagati; rundi hatabaho arukukukira ekitinisa 
ouyayesere,  

9nogu ayesere iwe noli aija nakugambira ati Higiza onu; nubwo olibanza 
nensoni okukwata ekiikaro ekyenyuma. 

10Baitu obwoyetwa, ogende oika’re omu kiikaro ekyenyuma; ayakwesere 
obwaija, akugambire ati Mugenzi wange I’ra kuli hagati: nubwo olitunga 
ekitinisa omu maiso gabu bona aboikalire nabo ha byokulya. 

11Baitu omuntu wena anyakwenyumiza wenka nuwe anyakwenyumiza wenka 
nuwe aliga’rwa enyuma; nanyakwezinga wenka nuwe alinyumizibwa. 

12Kandi akagambira nogu ayamwesere ati Obworacumbaga ebyokulya 
ebyenyamusana rundi ebyorwebagyo, otalyeta enganjani zawe, nobubakuba 
bene banyu, nobubakuba abomu ruganda rwawe, nobubakuba abatahi bawe 
abaguda; nabo batagaruka okukweta okukugaru’ra. 

13Baitu obworacumbaga obugenyi oyetege abasege nabaramaire, 
nabacumbagira, nabafu bamaiso:  

14Kandi orihebwa omugisa; baitu tibanyina kyokukugaru'ra, baitu 
olirigaru'rwa ha humbuka kwabahikirire. 

15Kandi omu hali abo abakaba baikalire nauwe ha byokulya obuyahulire ebi, 
yamugambira ati Ayina omugisa alirira ebyokulya omu bukama bwa Ruhanga. 

16Baitu akamugambira ati Omuntu omu akacumba obugenyi bwingi; yayeta 
baingi:  

17kandi akasumi akobugenyi obukahikire yatuma omuiruwe rubale 
okugambira abayeserwe ngu Muije; baitu bunu byona bitekanize. 

18Kandi bona babanza okwesengereza okuleka nomutima gumu. Owokubanza 
akamugambira ati Nkagura omusiri, kimpikirire okugenda okugurora: 
nkwesengerize, ndeka. 

19Nondi yagamba ati Nguzire enki’ri zente itano, ningenda okuzirenga: 
nkwesengerize, ndeka. 

20Nondi yagamba ati Nswire omukazi, nikyo ntarukusobo’ra kuija. 

21Nomuiru rubale yaija, yatebeza omukamawe ebigambo ebi. Kandi nyineka 
nubwo yakwasirwe ekiniga, yagambira omuiruwe rubale ati Turuka bwango, 
ogende omu makute nemihanda eyorubuga, otahye munu abesege 
nabaramaire nabafu bamaiso nabacumbagira. 

22Kandi omuiru rubale yagamba ati Mukama wange ekyoragirege bakikozire, 
kandi hakiroho omwanya. 

23Mukama we yagambira omuiru rubale ati Turuka ogender omu makute 
nemitano, obahambirize okutahamu, enju yange ijule. 

24Baitu nimbagambira nti Busaho nomu hali abo abayeserwe aliroza ha 
bugenyi bwange. 

25Kandi ebitebe bingi bikaba nibigenda nauwe: yahinduka nabagambira ati 

26Omuntu wena obwaija namberendi, atarukunoba ise wenka na nyina, na 
mukaziwe nabanabe, na bene babu na banyanya, nukwo nobwomezibwe 
nabanabe, na bene babu na banyanya, nukwo nobwomezibwe wenka, tasobora 
okuba mwegeswa wange. 

27Wena atahimba mutigwe wenka naija enyuma yange, tasobora kuba 
mwegeswa wange. 

28Baitu araha omulinywe obwaba nagonza okwombeka orukomera, atabanza 
okuika’ra nabali’ra ebyemirimo yarwo, okwayina ebyokurumara?  

29Rundi obwaliba amazire okusimba emiganda, atarukusobora kurumara, 
bona abasunga balibanza 

30okumusekereza, nibagamba ngu Omuntu onu akabanza okwombeka, 
tiyasobora kumara. 

31Kandi mukama ki obwaba naramaga okurwana nomukama ondi, atabanza 
okuika’ra nahanura ebigambo, rundi arasobora nakakumi okutangana oli 
arukumuramagira nobukumi bubiri?  

32Obukiraba kitalikyo, oli obwaba akiri hara muno, onu atuma abakwenda, 
nasaba ebyobusinge. 

33Nukwo omuntu wena halinywe atasiga byona ebyayinabyo, tasobora kuba 
mwegeswa wange. 

34Nukwo ekisura kirungi: baitu nekisura obukiraba kihoirwemu obunuzi, 
baliga’ramu ki?  

35Tikisemesire itaka, noburwakuba orubungo: bakinaga aheru. Anyakuina 
amatu agokuhu’ra, ahu’re. 

Luka 15 

1KANDI abazinisa bona nabasisi bakaba nibamui’ra haihi okumuhu’ra. 

2Kandi Nabafalisayo, nabahandiki bahyema nibagamba ngu Omuntu onu 
aikiriza abasisi, kandi alya nabo. 

3Kandi akabacwera orufumo 

4runu ngu Muntu ki omulinywe anyakuina entama kikumi, obwaraba 
abuzirweho emu, atasiga ziri ekyenda mu mumwenda omu irungu, nakuratira 
eri enyakubuzire okuhikya obwaligizora?  

5Kandi obwagizora, agita ndi mabegage asemerirwe. 

6Kandi obwataha omuka, ayeta enganjanize nabatahibe, nabagambira ati 
Musemererwe hamu nanyowe, baitu nzoire entama yange abaire ebuzire. 

7Nimbagambira nti Nukwo halibaho okusemererwa omu iguru obwomusisi 
omu anyakwegarakamu, okukira abahikirire kyenda mu mwenda abatase’ra 
okwegarukamu. 

8Rundi mukazi ki anyakuina erupiya ikumi, atabakiriza etabaza, nasingo’ra 
omu nju, nayekamba okuse’ra okuhikya obwaligizora. 

9Obwagizora, ayeta enganjanize nabatahibe nagamba ati Musemererwe 
nanyowe, baitu nzoire erupiya ebaire ebuzire. 

10Nimbagambira nti nukwo haroho okusemererwa omu maiso ga bamaraika ba 
Ruhanga obwomusisi omu anyakwegarukamu. 

11Kandi akagamba ati Omuntu omu akaba ayina abana babiri:  

12kandi omuto akagambira ise ati Tata mpa omugabo ogwebintu ogusemerire. 

13Kandi hanyuma yebiro ebitali bingi, ogu omwana omuto, akasoroza ebye 
byona, yagenda omu nsi ya hara; yararangiza oku ebintubye omu ngeso 
ezibihire. 

14Kandi obuyamazireho byona, hakabaho ekihe kingi omu nsi egi; yabanza 
okusega. 

15Kandi yagenda naterana hamu nomusaija owomunsi egi; ogu yamutuma omu 
bwe’rebwe okulisa empunu. 

16Kandi ekegomba okuiguta ebisusu empunu ebizalyaha: kandi busaho muntu 
ayamuhaga. 

17Baituobuyayegarukiremu yagamba ati Abairu baingaha abakolereza empera 
aba isenyowe abaiguta ebyokulya nibibalema, kunu nyowe ninfera hanu 
enjara?  

18Ndaimuka, ndagenda hali isenyowe, ndimugambira nti, Tata, nsisire hali 
iguru nomu maiso gawe:  

19tinkiseme’ra kwetwa omwana wawe: mfora nkomu hali abairu bawe 
abakolereza empera. 

20Kandi yaimuka, yaija hali ise. Kandi obwakaba akiri hara muno, ise yamuleba, 
yakwatwa embabazi, yairuka, yamugwa omunda, namunywegerea muno. 

21Omwana yamugambira ati Tata, nsisire hali iguru nomu maiso gawe: 
tinkiseme’ra kwetwa omwana wawe. 

22Baitu ise yagambira abairube rubale ati Mulete bwango ekyokujwara 
ekirukukira oburungi, mukimujweke; nakoma mukamujweke omu rukumu, 
nenkaito omu bigere:  

23mulete enyana eyebisajwa, mugiite, tulye, tusemererwe;  

24baitu omwana wange onu akaba afire, ahumbukire; akaba azahire, azahukire. 

25Babanza okusemererwa. Kandi omwanawe omukuru akabali omu misiri; 
obuyaizire nai’ra haihi nenju, akahu’ra enyamulere nokuzina. 

26Yayeta namberali omu hali abairu rubale, yamukaguza ebigambo ebi okubiri. 

27Uwe yamugambira ati Mugenzi wawe aizire; kandi ’so aisire enyana 
eyebisajwa, baitu amuzahuire ayomire,  

28Baitu akabihirwa yayanga okutahamu: ise yaturuka yamwesengereza. 

29Baitu yagarukamu nagambira ise ati Dora, emyaka enu emingi nkakuhereza, 
kandi tinkasisaga kiragiro kyona ekyawe: baitu tokampaga kaburabuzi 
kokusemererwa nenganjani zange:  

30baitu omwana wawe ogu, ayalire obugud bwawe nabasihani, obwaizirege, 
omuitirege enyana eyebisajwa. 

31Uwe yamugambira ati Mwana wange, iwe oikara nanyowe ebiro byawe. 

32Baitu okukyanganuka nokusemererwa kisemire: baitu mugenzi wawe ogu 
akaba afire, kandi ayomire, akaba azahire, azahukire. 

Luka 16 

1KANDI akagambira abegeswa ati Hakaba haloho omugunda omu, akaba ayina 
omuketo; ogu bakamunyege’ra haluwe okurarangize itungolye. 

2Yamweta, yamugambira ati Kiki kinu ekindukuhu’ra haliwe? Bara omuhendo 
ogwobuketo bwawe; baitu tokyasobora kuikara omuketo. 

3Omukoto yagamba omu ndaye ati Ndakora nta, baitu omukama wange 
anyakire obuketo? Tinyina mani gokulima; kandi nkwatwa ensoni okulega. 

4Manyire ekindikora, oundikamara okwakwa obuketo, bantahyege omu maju 
gabu. 

5Kandi yayeta namberali wena akaba natongwa mukamawe, yagambira 
owokubanza ati Mukama wange nakutonga ki?  

6Yagamba ati Ebirengo byamagita kikumi. Yamugambira ati Kwata orupapura 
rwawe, oika’re bwango, ohandike amakumi atano. 

7Kandi yagambira ondi ati Naiwe nakutonga ki? Yagamba ati Ebikodo 
ebyengano kikumi. Yamugambira ati Kwata orupapura rwawe, ohandikire 
kinana. 

8Kandi mukamawe akanyumiza omuketo ogu atali wokuhiki’ra, baitu akagira 
amagezi: baitu abana abensi enu, omu businge bwabu, nibakira amagezi abana 
abomusana. 

9Kandi nombagambira inywe nti Mweganjanire enganjani omu Mamona atali 
wokuki’ra; ogu obwalikahwaho, abo babatahyege omu hema ezebiro nebiro. 

10Anyakwesigwa hali ekintu ekike muno, na hali ekingi ayesigwa: 
anyakugobeza hali ekigambo ekike muno agobeza na hali ekingi. 

11Nukwo obumuraba mutali bokwesiga hali Manona atali wokuhiki’ra, noha 
alibahuza itungo eryamananu?  

12Kandi obumutesigwa hali ebi ebyondi, ebyanyu noha alibibaha?  

13Busaho muiru asobora okuko’ra bakama babiri, baitu alinobaho omu 
nagonzaho ondi; rundi aligumira homu nagaya ondi. Timurukusobora okuko’ra 
Ruhanga na Mamona. 

14Nabafalisayo abakaba bali begombi berupiya, bakahu’ra ebi byona, 
bamusekereza. 

15Uwe yabagambira ati Inywe muli hali abo abanyakwefora abahikirire omu 
maiso gabantu; baitu Ruhanga amanyire emitima yanyu: baitu 
ekinyakunyumizwa omu bantu kyokunugwa omu maiso ga Ruhanga. 

16Ebiragiro nabanabi baikaraga okuhika hali Yohana: okuruga obu enjiri 
yobukama bwa Ruhanga etebezebwa, abantu bona babutahamu namani. 

17Baitu nikirahuka iguru nensi okuhwaho, okukira enyuguta emu eyebiragiro 
okuhwaho. 

18Wena anyakubinga mukaziwe naswera ondi buli asihaine: nanyakuswera ogu 
abingirwe iba buli asihaine:  

19Kandi hakaba haloho omuguda omu, ayajwaraga orugoye orurukutukura na 
bafuta esemire, ayalyaga okurungi ebiro byona:  

20kandi omulegi omu, ibaralye Lazaro, bamubyamyaga ha irembolye, aijuire 
ebihoya,  

21nayegomba okuiguta oburagalika obwaragaraga ha meza yomuguda; ego, 
nembwa nazo zaijaga nizikomba ebihoyabye. 

22Kandi kyahika omulegi akafa, yahimbwa bamaraika hali ekifuba kya 
Iburahimu: omugunda nauwe akafa, yazikwa. 

23Omukuzimu nuho yaimukize amaisoge, nahu’rwa, naleba hara Iburahimu, na 
Lazaro ali ha kifubakye. 

24Yayami’ra nagamba ati Tata Iburahimu, nganyira, otume Lazaro, aibike 
ensonga yorukumurwe omu maizi, afukirize orulimi rwange; baitu nimpu’rwa 
omu mu’ro gunu. 

25Baitu Iburahimu yagamba ati Mwana wange, ijuka iwe okahebwa ebirungi 
byawe omu biro byobwomezi bwawe, na Lazaro nukwo yahairwe ebibihire: 
baitu hati bunu ahumuzibwe hanuna, iwe nohu’rwa. 

26Kandi hebibyona, hagati yaitu nainywe haloho ekinongoro ekikoto 
kitairweho, abo abanyakwenda okuruga hanu okuhika namberemuli 
batasobora, kandi batahinguraho nomu okuruga oku okuhika halitwe. 

27Uwe yagamba ati Nukwo tata, nkwesengerize okumutuma omba isenyowe;  

28baitu nyina bagenzi bange batano; abe kaiso nambere bali, nabo bataija omu 
kiikaro kinu ekinyakurumu okuhu’rwa. 

29Baitu Iburahimu yagamba ati Bayina Musa na 

30banabi; babahu’rege abo. Yagamba ati Nangwa tata Iburahimu: baitu omuntu 
arugire omu bafu araba nagenda halibo balyegarukamu. 

31Yamugambira ati Obubaraba batarukuhu’ra Musa na banabi, tibalihu’ra 
nobwakubaire omuntu ahumbukire omu bafu. 

Luka 17 

1KANDI akagambira abegeswabe ati Tikisoboka ebitabaijura okutaija: baitu 
zirimubona ogu anyakubireta! 

2Hakire ogu okubohwa orubengo ha bikya nokunagwa omu nyanja, okukira 
okutabaijura omu omuli abo abato. 

3Mwerinde inywenka: mugenzi wawe obwaraba nasisa, omuhnege; obwaraba 
nayegarukamu, omuganyirege. 

4Kandi obwaraba nakusisa emirundi musanju ha kiro ekimu, kandi emirundi 
musanju akuhindukira nagamba ati Nyegarukiremu; omuganyirege. 

5Kandi abakwenda bakagambira Mukama waitu ngu Otukanyize okuikiriza 
kwaitu. 

6Mukama waitu yagamba ati Kusangwa muyina okuikiriza nkakajuma 
kakaradali, , muba mugambirs omuisikamini gunu ngu Sinduka, osimbwe omu 
nyanja; guba gubahu’ra, . 

7Baitu araha omulinywe, anyakuina omuiru rubale nalima, rundi nalisa entama, 
obwalitahamu arugire omu misiri, alimugambira ati Ija bwango oka’ra ha 
byokulya?  

8Rundi talimugambira ati Ihura ebyokulya, oyetege, ompereze, obundakamara 
okulya nokunywa; kandi hanyuma nubwo olye onywe?  

9Ayebaza omuiru ogu rubale obwokukora ebyaragirwe?  

10Nukwo nainywe, obumulikamara okukora byona ebimwaragirwe, 
mugambege ngu Tuli bairu rubale abatarukugasa; ebitukozire nibyo 
byatuhikirire okukora. 

11Kandi obubakaba bali omu muhanda nibagenda Yerusalemu, akaba naraba 
hagati ya Samaliya na Galiraya. 

12Kandi obuyatahaire omu kika ekimu, bamuitirina abantu ikumi abe bigenge,  

13bemerire hara: baimukya amaraka gabu nibagamba ngu Yesu, Mukama 
waitu, otuganyire. 

14Obuyababoine yagambira ati Mugende, mweyoleke hali banyakatagara. 
Kandi obubakaba nibagenda, bakasemezebwa. 

15Kandi omu hali abo obuyaboine akizibwe, yahinduka enyuma nakugiza, 
Ruhanga niraka likoto;  

16yayejumika hali ebigerebye, namusima: nogu akabali Musamaliya. 

17Yesu yagarukamu nagamba ati Ikumi tibasemezibwege? Baitu omwenda bali 
nkaha?  

18Tibazokire abagarukire oku Tibazokire abagarukire okukugiza Ruhanga, 
rundi omunyaihanga onu?  

19Yamugambira ati Imuka oyegendere: okuikiriza kwawe nukwo kukukirize. 

20Kandi obuyakaguzibwe Abafalisayo ngu Obukama bwa Ruhanga buija li? 
Yabagarukamu nagamba ati Obukama bwa Ruhanga tibuija nuburorwa:  

21kandi tibaligamba ngu Dora, hanu! Rundi hali! Baitu, dora, obukama bwa 
Ruhanga buli omulinywe. 

22Kandi akagambira abegeswa ati Ebiro biriija, ebimuliseru’ramu okukora 
ekiro ekimu hali ebiro Ebyomwana womuntu; timulikibona. 

23Kandi balibagambira ngu Dora hali! Dora hanu! Mutalirugaho nobukwakuba 
okubahondera:  

24baitu enkuba obwemulikya okuruga ha rubaju orumu orwiguru 
nkokwemulikya okuhika ha rubaju orundi orwiguru; nkokwemulikya okuhikya 
ha rubaju orundi orwiguru; nukwo Omwana womuntu aliba ati hakirokye. 

25Baitu okubanza kimuhikirire okusalizibwa bingi nokuhakanwa abobusinge 
bunu. 

26Kandi nkokukyahikirire omu biro bya Nuha, nukwo kiriba kiti omu biro 
Byomwana womuntu. 

27Balyaga, banywaga, basweraga, bagabukaga, okuhikya ha kiro Nuha 
ekiyatahiremu omu bwato, okusandara kwamaizi nukuija nukubahwerekereza 
bona. 

28Kandi nkokukikaba kiri omu biro bya Ruta, balyaga, banywaga, baguraga, 
baguzaga, babyaraga, bayombekega;  

29baitu ha kiro Ruta ekiyarugire omu Sodomu omu’ro nekibiriti bikagwa 
okuruga omu iguru nibahwerekereza bona:  

30nukwo kiriba kiti ha kiro Omwana womuntu ekyalisuku’rwamu. 

31Ha kiro eki anyakuli ha ruguru yenju, nebintubye biikaire omu nju, 
atalisirimuka hansi okubiihamu: nanyakuli omu musiri nukwo ataligaruka 
enyuma. 

32Muikukege mukazi wa Ruta. 

33Wena anyakuse’ra okukiza obwomezibwe nuwe alibubuza; baitu wena 
anyakubuza obwomezibwe nuwe alibukiza. 

34Nimbagambira nti Ha kiro eki baliba babiri ha kitabu kimu; omu alitwarwa, 
ondi alisigwa. 

35Abakazi baliba babiri nibasahamu; omu alitwarwa, ondi alisingwa. 

36[Baliba babiri omu musiri: omu alitwarwa, ondi alisigwa.] 

37Bagarukamu nibamugambira ngu Nkaha Mukama waitu? Yabagambira ati 
Nambere hali omutumbi, esaga nuho zesoroleza. 

Luka 18 

1KANDI akabacwera orufumo okukibahikirire okusaba obutosa okutajwaha;  

2nagamba ati Omu rubuga hakaba harumu omucwi wemisango ataratinaga 
Ruhanga, nobukwakuba okuhu’ra abantu;  

3kandi hakaba haloho omufakati omu rubuga oru; ogu yaijaga hali emirundi 
mingi, nagamba ati Ndamura nomunyanzigwa wange. 

4Baitu okubanza ataikirize; baitu hanyuma yagamba omundaye ati Nobundaba 
ntarukutina Ruhanga, nobukwakuba okuhu’ra abantu;  

5baitu omufakati onu obwokunyita kubi, nikyo ndimuramu’ra, aleke oku’naga 
ensazi naija obukyabukya. 

6Kandi Mukama waitu akagamba ati Muhu’re omucwi wemisango 
owokutahikir’a okwagamba. 

7Kandi Ruhanga taliramu’ra bakomebe, abamwami’ra anyamusana nekiro, 
kandi abagumisiriza muno?  

8Nimbagambira nti Alibaramu’ra bwango. Baitu Omwana womuntu obwaliija 
alisanga okuikiriza hansi?  

9Kandi akacwera orufumo runu abamu abakaba nibesiga bonka ngu bahikirire, 
nibagaya abandi bona:  

10Abantu babiri bakatemba omu yekaru okusaba; omu Mufalisayo, ondi 
muzinisa. 

11Omufalisayo akeme’ra nasaba omundaye ati Ruhanga, ninkusima nyowe 
okutasisana nkabantu abandi, abakatuzi, abasezi, abasihani, nobwakubaire 
nkomuzinisa onu. 

12Nsiba emirundi ebiri ebiro musanju; mpayo ekicweka kiikumi kya byona 
ebintunga. 

13Baitu omuzinisa, ayemerire hara, atagonze kuimukya amaisoge haiguru, 
baitu aketeratera omu kifuba nagamba ati Ruhanga onganyire nyowe omusisi. 

14Nimbagambira nti Omuntu ogu akasirimuka nagauka owe, aihirweho 
omusango okukira oli; baitu wena anyakwenyumiza wenka aliga’rwa enyuma; 
kandi anyakweyinza wenka nuwe alinyumiibwa. 

15Kandi bakaleta namberali abana babu abato abakoleho; baitu abageswabe 
obubaboine babahana. 

16Baitu Yesu yabeta namberali nagamba ati Muikirize abana abato baija 
namberendi, mutabatanga, baitu abanyakuli nkabo obukama bwa Ruhanga 
bwabu. 

17Mananukwo nimbagambira nti Wena ataliikiriza obukama bwa Ruhanga 
nkomwana omuto, talibutahamu na kake. 

18Kandi omukuru omu wiso’rokaniro akamukaguza ati Mwegesa omurungi, 
ndakora ki okugwetwa obwomezi obutahwaho?  

19Yesu yamugambira ati Nonyetera ki omurungi? Busaho murungi, rundi omu, 
nuwe Ruhanga. 

20Omanyire ebiragiro ngu Otalisihana, Otaliita, Otaliiba, Otalihangi’ra, ’So na 
nyoko obatinege?  

21Yagamba ati Ebi byona nkabikwata okuruga omu buto bwange. 

22Yesu obuyahulire yamugambira ati Na hati obuzirweho kimu: gura byona 
ebyokuyinabyo, ogabire abasege, nukwo olitunga obuguda omu iguru: oije 
onkuratire. 

23Baitu obuyahulire ebi yatuntura muno; baitu akabali muguda mali. 

24Kandi Yesu yamurora nagamba ati Nikiremera abanyina obuguda okutaha 
omu bukama bwa Ruhanga. 

25Baitu nikirahuka engamira okuraba omu nyindo yenkinzo, okukira omuguda 
okutaha omu bukama bwa Ruhanga. 

26Abo abahulire bagamba ngu Mara baraha abalisobora okujunwa?  

27Baitu yagamba ati Ebi ebitarukusoboka omu bantu, nibisoboka hali Ruhanga. 

28Petero yagamba ati Dora tukasiga ebyaitu, twakukuratira. 

29Yabagambira ati Mananukwo nimbagambira nti Busaho muntu ayasigire 
enju, rundi mukazi, rundi bene babu, rundi abamuzaire, rundi abana, 
habwobukama bwa Ruhanga,  

30ataligaruka okuhebwa bingi okukiraho omu biro binu, kandi omu businge 
oburukugenda okuija obwomezi obutahwaho. 

31Kandi akatwara nauwe ikuminababiri, yabagambira ati Dora, ntugenda 
Yerusalemu, ebigambo byona ebyahandikirwe banabi birihiki’ra hali Omwana 
womuntu. 

32Baitu alihebwayo hali abamahanga; balimute’ra enaku, balimugiza ensoni, 
balimucwera amacwanta:  

33balimutera balimuita: kandi ekiro ekyakasatu alihum, buka. 

34Baitu batakenge bigambo ebi na kimu; ekigambo eki kikaba kibaserekerwe, 
batarukweregereza ebigambo ebyagambirwe. 

35Kandi kyahika obwakaba nai’ra haihi na Yeriko, omufu wamasiso omu akaba 
aikalire ha muhanda rubaju nalenga: k 

36kandi obuyahulire ekitebe nikihinguraho yakaguza ati Kiki eki?  

37Bamutebeza ngu Yesu owa Nazalesi nahinguraho. 

38Yagambira haiguru ati Yesu, Omwana wa Daudi, onganyire. 

39Abo abakaba babembire bamutanga aculere: baitu yagarukira muno 
okwami’ra ati Iwe Omwana wa Daudi, onganyire. 

40Kandi Yesu yayeme’ra nartagira bamulete namberali: obuyairire 

41haihi yamukaguza ati Ekyorukugonza nyowe okukukora kiraha? Yagamba ati 
Mukama wange ningonza amaiso gange gaiguke. 

42Yesu yamugambira ati Amaiso gawe gaiguke: okuikiriza kwawe nukwo 
kukukirize. 

43Ahonaho amaisoge gakaiguka, yamukuratira nakugiza Ruhanga: nabantu 
bona obubaboine bakugiza Ruhanga. 

Luka 19 

1KANDI akataha omu Yeriko yarabamu. 

2Kandi dora, hakaba haloho omusaija ibaralye Zakayo; akabali omuhoza 
omukuru, kandi omuguda. 

3Uwe akase’ra okurora Yesu okwali; baitu atasobole obwekitebe, baitu akabali 
mugufu. 

4Yairuka omu maiso, yatemba omuti omusukomoli amurole: baitu akaba 
na’sana okuhinguraho. 

5Kandi Yesu obuyatahire omu kiikaro eki, yarora haiguru, yamugambira ati 
Zakayo, rahuka osirimuke, baitu hati kimpikirire okusiba omu nju uawe. 

6Yarahuka nasirimuka, yamutangi’ra asemerirwe. 

7Kandi obubaboine bahyema bona nibagamba ngu Atahire okugonya omba 
omuntu omusisi. 

8Kandi Zakayo akeme’ra nagambira Mukama waitu ati Dora, Mukama wange, 
ekicweka ki itungo lyange nkigabira absege: kandi obubandaba nagobize 
omuntu wena ’mulihira emirundi ena. 

9Yesu yamugambira ati Hati okujunwa nubwo kuizire omu nju enu, baitu 
nauwe mwana wa Iburahimu. 

10Baitu Omwana womuntu akaija okuse’ra nokujuna ekinyakubuzire. 

11Kandi obubakaba nibahu’ra ebi, yagarukamu nacwa orufumo, baitu akaba ali 
haihi na Yerusalemu, kandi bakatekereza ngu Obukama bwa Ruhanga bumalize 
okurorwa. 

12Nikyo yagambire ati Omuntu omukuru omu akagenda omu nsi ya hara 
okwerira wenka obukama, agaruke. 

13Yayeta abairube rubale ikumi, yabaha erateri okumi nabagambira ati 
Musubulege okuhikya obundikaija. 

14Baitu abasaijabe bakamunoba, bamutumira abakwenda enyumaye 
nibagamba ngu Titurukwensa omuntu onu okutema. 

15Kandi kyahika, obukama, yaragira okweta namberali abairu abo rubale abo 
yahaire erupiya, amanye ensgi ezibasagisizemu. 

16Owokubanza akaija namberali nagamba ati Mukama wange, erateri yawe 
ekasagisamu erateri ikumi ezindi. 

17Yamugambira ati Okozire, iwe omuiru rubale omurungi. Baitu okaboli 
wokwesiga hali akakaito, olemege embuga ikumi. 

18Kandi owakabiri yaija namgamba ati Mukama wange, erateri yawe 
ekasagisamu erateri itano. 

19Yamugambira nauwe ati Naiwe olemege embuga itano. 

20Nondi akaija nagamba ati Mukama wange kanginu erateri yawe, eyinayahuire 
ekubirwe omu kikoba:  

21baitu nkakutina iwe obwokuba omuntu agumangaine: oyanura 
ekyotarayanikire, ogesa ekyotarasigire. 

22Yamugambira ati Omu kanwa kawe nukwo ndakucwera omusango, iwe 
omuiru rubale omubi. Okamanya ndi muntu agumangaine, ningesa 
ekintarasigire;  

23mara kiki ekyakutangire okuhayo erupiya zange hali abasagisa, nanyowe 
obunkuizire bakumpaire eyange hamu namagoba. 

24Yabagambira abakaba bemerireho ati Mumuiheho erateri egi, mumuhe ogu 
anyakuina erateri ikumi. 

25Bamugambira ati Mukama waitu, eyina erateri ikumi. 

26Nimbagambira nti Wena anyakuina alihebwa, baitu atanyina balimuihaho 
nekyainakyo. 

27Baitu abo abanyanzigwa bange, abatarayenzire nyowe okubalema, mubaleta 
hanu, mubaitire omu maiso gange. 

28Kandi obuyamazire okubaza ati yabebembera natemba okugenda 
Yerusalemu. 

29Kandi kyahika, obuyairire haihi na Besifage na Besaniya, ha rusozi 
orunyakwetwa orwa Zeituni, yatuma abegeswa babiri nagamba ati 

30Mugende omu kika ekiri omu maiso ganyu; obumurakataha omu murasanga 
omwana gwenkaina gusibikire, ogutakatembwahoga muntu: mugusibu’re 
mugulete. 

31Omuntu wena obwarabakaguza ngu Nimugusiburu’ra ki? Nuko muragamba 
muti Mukama waitu naguse’ra. 

32Kandi abo abatumirwe bagenda, basanga nkokuyabagambire. 

33Kandi obubakaba nibasibu’ra omwana gwenkaina, bakama bagwo 
babagambira ngu Nimuiburu’ra ki omwana gwenkaina?  

34Bagamba ngu Mukama waitu naguse’ra. 

35Kandi baguleta hali Yesu banaga ebyokujwara byabu ha mwana gwenkaina, 
bagutembya Yesu. 

36Obwakaba nagenda, baya’ra ebyokujwara byabu omu muhanda. 

37Kandi obwakaba na’ra haihi ha kinana kyorusozi orwa Zeituni, ekitebe kyona 
kyabegeswa kikabanza okukyanganuka, nokukugiza Ruhanga niraka erihango 
obwebyamani ebibaboine;  

38nibagamba ngu Ahairwe omugisa Omukama arukuija omu ibara lya Mukama: 
obusinge omu iguru, nekitinisa haiguru muno. 

39Abafalisayo abamu hali ekitebe bamugambira ngu Omwegesa, tanga 
abegeswa bawe. 

40Yagaruka nagamba ati Nimbagambira nti Kusangwa banu baculera amabale 
gaba gayami’ra. 

41Obuyairire haihi yarora orubuga, yaruli’ra nagamba ati 

42Kakuba omanyire iwe na hati ebigambo ebyokubusinge! Baitu hati bunu 
biserekibwe hali amaiso gawe. 

43Baitu ebiro birikuizira abanyanzigwa bawe obubalikwombekeraho 
orukomera, nibakwehinguliriza, nibakufunza embaju zona.;  

44balikutera hansi nabana bawe bawe omunda yawe; tibalisiga ibale 
erinyakuliha ibale; baitu otamanye ebiro ebyokubungirwa kwawe. 

45Kandi akataha omu yekaru, yabanza okubingamu abakaba 

46nibagura, nabagambira ati Kikahandikwa ngu Nenju yange eraikaraga enju 
eyokusabiramuga: baitu inywe mukagifora obuingira bwabanyagi. 

47Kandi yayegesega obukyabukya omu yekaru. Baitu banyakatagara abakuru 
nabahandiki nabakuru abomu bantu base’raga okumuita;  

48kandi batabone ekibarakora: baitu abantu bona bakamutaho omutima 
nibahu’ra. 

Luka 20 

1KANDI kyahika, ha kiro ekimu akaba nayegesa abantu omu yekaru natebeza 
enjiri, banyakatagara abakuru nabahandiki nabakuru bamuizira; nibagamba 
ngu Tutebeze:  

2obusobozi buraha oburukukukoza binu? Kandi noha yakuhaire obusobozi 
bunu?  

3Uwe yagarukamu nabagambira ati Nanyowe ndabakaguza ekigambo;  

4muntebeze; okubatiza okwa Yohana, kukaruga omu iguru nandiki omu bantu?  

5Bahanura bonka ngu Obuturaba ntugamba ngu Kukaruga omu ekibatangire 
okumuikiriza?  

6baitu obuba obuturagamba ngu Kukaruga omu bantu; abantu bona baratutera 
amabale; baitu batekererize kimu ngu Yohana akabali nabi. 

7Nukwo bagarukamu ngu batamanye nambere kwarugire. 

8Na Yesu yabagambira ati Nanyowe tindukubatebeza obusobozi okubuli 
oburukunkoza binu. 

9Kandi akabanza okucwera abantu orufumo runu: Omuntu akabyara orugonjo 
rwemizabibu, yarusigira abalimi, yagenda omu nsi ensi, yaikarayo ebiro bingi. 

10Kandi omwaka obugukaba guhikire, yatuma omuiru rubale hali abalimi 
bamuhe ha byana ebyorugonjo rwemizabibu: baitu abalimi bakamutera, 
bamubinga atakwasire kintu. 

11Kandi yagaruka okutuma omuiru rubale ondi: nogu bakamutera, nibamugiza 
ensoni, nibamubinga atakwasire kintu. 

12Yagaruka natuma owakasatu: nogu bamusasangura nibamubingira aheru. 

13Omukama worugonjo yagamba ati Ndagira nta? Ndituma omwana wange 
oundukugonza; rundi balimutina. 

14Baitu abalimi obubamuboine bahanura hamu bonka nibagamba ngu Nuwonu 
mugwetwa: timuite, obugwetwa bube bwaitu. 

15Bamugambira aheru yorugonjo, bamuita. Mara kiki ekyalibakora omukama 
worugonjo?  

16Aliija alihwerekereza abalimi abo, aliruha abandi orugonjo orwemizabibu. 
Kandi obubahulire bagamba ngu A-a, nikikafuhe. 

17Baitu uwe yabarora nagamba ati Nukwo yabarora nagamba ati Nukwo kiki 
kinu ekyahandikirwe ngu Ibale abombeki eribayangire, Niryo lyafokere 
erikuru eryaha karugu?  

18Wena wena anyakugwa ha ibale eri alicwekacweka; baitu ogu wena 
oulirigwaho, lirimucucura nkecucu. 

19Omu kacu ako abahandiki nabanyakatagara abakuru nubwo baseruire 
okumutaho emikono; kandi bakatina abantu; abacwerire bo orufumo oru. 

20Bamurole’ra nibatuma abatasi, abayefoire abahikirire, bamusonasone omu 
bigambobye, bamuheyo hali okucwa omusango okwomulemi nobusobozibwe. 

21Kandi bakamukaguza ngu Omwegesa, tumanyire iwe ogamba kandi oyegesa 
kurungi, okutasorara omu bantu, baitu mananukwo oyegesa omuhanda ogwa 
Ruhanga:  

22kyebiragiro itwe okuzinira Kaisali omusoro, nandiki tikirikyo?  

23Baitu akakenga obugobya bwabu,  

24yabagambira ati Munyoleke edinali. Eroho ekisisani nebihandikirwe byona? 
Bagamba ngu Byakaisali. 

25Yabagambira ati Nukwo muheyoga hali Kaisali ebya Kaisali, na hali Kaisali 
ebya Kaisali, na hali Ruhanga ebya Ruhanga. 

26Kandi batasobole kumuhambiriza obwekigambo eki omu maiso gabantu: 
nibahuni’ra obwokugarukamukwe, nibaculera kwonka. 

27Kandi hakaija namberali Abasadukayo abamu abagamba ngu Busaho 
kuhumbuka;  

28bamukaguza ngu Omwegesa, Musa akatuhandikira ati Omugenzi womuntu 
obwafa nasiga mukaziwe atakazaire bana, mugenziwe atakazaire bana, 
mugenziwe aswerege mukaziwe aza’rege mugenziwe abana. 

29Nukwo, hakaba haloho abaisemu musanju: owokubanza akaswera omukazi: 
yafa atazaire bana; nowakabiri;  

30nowakasatu akamuswera;  

31nukwo bona omusanju bafire bati batasigireho bana. 

32Hanyuma nomukazi yafa. 

33Nukwo, omu kuhumbuka, alika muka oha hali abo? Baitu bona omusanju 
bakamuswera. 

34Kandi Yesu yabagambira ati Abana abensi enu baswera, bagaburwa:  

35baitu abo abatekerezebwa basemerire okuhika omu nsi egi nomu 
kuhumbuka okwabafu, tibaswera nobukwakuba okugaburwa:  

36kandi tibasobora okufa bwakabiri: baitu bainganaingaine nabamaraika; bali 
bana ba Ruhanga, nibo bana bokuhumbuka. 

37Baitu okuhumbuka okwabafu, na Musa akakwoleka ha Rusaka obuyayesere 
Mukama Ruhanga wa Iburahimu, na Ruhanga wa Isaka, na Ruhanga wa Yakobo. 

38Nukwo, tali Ruhanga wa bafu, baitu wabomezi: baitu bona bomire habwe. 

39Kandi abomu bahandiki abamu bagarukamu nibagamba ngu Omwegesa 
ogambire kurungi. 

40Baitu batagume kumukaguza kigambo kindi kyona. 

41Yabagambira ati Bagamba bata ngu Kristo mwana wa Daudi?  

42Baitu Daudi wenka agamba omu kitabu ekya zabuli ati Mukama akagambira 
Mukama wange ati Ika’ra ha mukono gwange ogwobulyo,  

43Okuhika obundikahindura abanyanzigwa bawe Akatebe akebigere byawe. 

44Nukwo Daudi amweta Mukamawe, aba ata mwanawe?  

45Kandi abantu bona obubakaba nibahu’ra, akagambira 

46abegeswabe ati Mwerindege abahandiki, abarukugonza okugenda bajwaire 
engoye eziraihire, nibagonza okuramukibwa omu katale, nentebe eza hagati 
omu maso’rokaniro nebiikaro ebyekitinisa ha bugenyi;  

47abalya enju ezabafakati, nibagobya omu kusaba okwingi: abo balikira 
okucwerwa omusango. 

Luka 21 

1KANDI akaimukya amaisoge narora abaguda abakaba nibanaga ebisembo 
byabu omu lyahu’ro. 

2Yarora omufakati omu musege nanaga omu ebicweka bya senti bibiri. 

3Yagamba ati Mananukwo nimbagambira nti Omufakati onu omusege 
anagiremu bingi okubakira bona:  

4baitu banu bona nbanagagiremuga hali ebisembo ebibasagirire: baitu ogu 
omu masegege anagiremu byona ebyayinabyo, niryo itungolye lyona. 

5Kandi abamu obubakaba nibagamba ha yekaru, okwesemezibwe namabale 
agomuhendo nebyokuhonga,  

6yagamba ati Ebintu binu ebimurukurora, ebiro biriija obuhatalisigwa hanu 
ibale erinyakuli ha ibale eritalinagwa hansi. 

7Bamukaguza ngu Omwegesa nukwo ebi biribaho li? nakokuro’raho karaha ebi 
obubiriba nibi’sana okuhiki’ra 

8Yagamba ati Mwerindege mutahabisibwa: baitu baingi abaliija omu ibvara 
lyange nibagamba ngu Ninyowogu; kandi ngu Akasumu kamalize kuhika: 
mutalibakuratira. 

9Kandi obumuligu’ra obulemu nobwemi mutalyekanga: baitu ebi bihikirire 
okumara okubaho; baitu emperor terukuhika bwango. 

10Nubwo yabagambira ati Ihanga liriramagira ihanga, nobukama buliramagira 
obukama:  

11halibaho emisisa emikoto, nebihe norufu biribaho ahandi nahandi; halibaho 
nebinyakukanga nobwokuro’raho obukuru oburuga haiguru. 

12Baitu ebi byona bitakabaireho balibataho emikono yabu, balibahiga, 
nibabahayo hali amaso’rokaniro na hali enju ezenkomo, nibabatwara omu 
maiso gabakama nabalemi nabalemi habwibara lyange. 

13Kiribagarukira nka kaiso. 

14Nikyo mukigumize omu mitima yanyu okutabanzaga okutekereza 
okumuragarukamu:  

15baitu nyowe ndibaha akanwa namagezi abanyanzigwa banyu bona 
agabatalisobora okwemera nobukwakuba okuganga. 

16Baitu mulihebwayo abakaikuru nabagenzi banyu, na bene banyu, nanganjani; 
nabamu halinywe balibaisa. 

17Nainywe muranobwaga abantu bona habwibara lyange. 

18Kandi nakasoke akamu akaha mitwe yanyu tikalibura na kake. 

19Omu kuguma kwanyu numwo murakizaga obwomezi bwanyu. 

20Baitu obumulikarora Yerusalemu amahe gagyehingulirize, nubwo mumanye 
ngu okuhwereke’ra kwayo kumalize okuhika. 

21Nubwo abanyakuli omu buyudaya baliirukira omu nsozi; nabalituruka aheru; 
nabo abanyakuli omu nsi kwonka batalitahamu. 

22Baitu ebi nibyo biro byokuhora enzigu, byona ebyahandikirwe bihiki’re. 

23Ziribabona abaliba nenda, nabanyakwonkya omu biro ebi: baitu haliba hansi 
omuhito omwingi nekiniga hali abantu banu. 

24Kandi balifa obwogi bwempirima, balitwarwa abanyagwa omu mahanga 
gona: na Yerusalemu aralibati’rwaga abamahanga, okuhikya obusumi 
obwabamahanga obubulikahwaho. 

25Kandi halibaho obwokuro’raho omu izoba nomu kwezi nomu nyunyuzi; na 
hansi halibaho okubihirwa okwamahanga, nigatuntura obwokuhi’ra 
okwenyanja nebigonzi;  

26abantu nibagwa ensazi obwokutina, nobwokutegereza ebirukuija hansi: 
baitu amani agaha iguru galitengesebwa. 

27Kandi nubwo balirira Owmana womuntu naizira ha kicu nobusobozi 
nekitinisa kingi. 

28Baitu ebigambo ebi obubirikabanza okuhiki’ra mulirora haiguru, muliimukya 
emitwe yanyu; baitu okucungurwa kwanyu kumalize okuhika. 

29Kandi akabacwera orufumo: murole omutini nemiti yona:  

30obwezara, inywe murora mumanyire inywenka ngu nubwo okugesa kuli 
haihi. 

31Nukwo nainywe, mulimanya ngu Obukama bwa Ruhanga buli haihi. 

32Mananukwo nimbagambira nti Obusinge bunu tibulihwaho, okuhikya 
ebigambo ebi byona obubirikamara okuhiki’ra. 

33Iguru nensi birihwaho: baitu ebigambo byange tibirihwaho. 

34Baitu mwerindege inywenka, emitima yanyu etalemerwa obwokukoija, 
nokutamira amarwa nokutabana okwobwomezi bunu, nekiro eki kitabahikaho 
bwango nkekisuli:  

35baitu nukwo kiribaizira kiti bona abanyakurara hansi yona. 

36Baitu inywe murolege bwona, musabege, musobole okukira ebi byona 
enirihiki’ra, nokweme’ra omu maiso Gomwana womuntu. 

37Kandi obukyabukya yayegesaga omu yekaru; kandi ekiro yaturukaga narara 
ha rusozi orunyakwetwa rwa Zeituni. 

38Nabantu bona bamuzindukiraga obukyabukya omu yekaru oku muhu’ra. 

Luka 22 

1KANDI onugenyi obwemigati etatumbisibwe bukaba buli haihi, obubeta 
Okuhingurwaho. 

2Banyakatagara abakuru nabahandiki bakaba nibase’ra okubaramuita, baitu 
bakatina abantu. 

3Kandi Setani akataha omu Yuda, ayayetwaga Isikalyota, akaba ali omu hali 
ikumi nababiri. 

4Uwe akarugayo yagenda yahanura hamu na banyakatagara abakuru 
nabaserikale, okwarasobora okumuhayo nambere bali. 

5Baemererwa nibamuraganiza okumuha erupiya. 

6Yaikiriza, yase’ra akabali, ha kitebe kitali. 

7Kandi ekiro ekyemigati atakibihikirire okuita Okuhingurwaho. 

8Kandi uwe akatuma Petero na Yohana nagamba ati Mugende mututekanirize 
Okuhingurwaho, tulye. 

9Bamugambira ngu Noyenda tubutekanize nkaha?  

10Yabagambira ati Murole obumurakataha ha rubuga, harabatangana omusaija 
ayetwekere omunaga gwamaizi; mumukuratire okutaha omu nju 
eyarakatahamu. 

11Kandi muragambira nyineka muti Omwegesa akugambire ati Ekisika 
ekyabagonyi kiraha ekindaliramu Okuhingurwaho hamu nabegeswa bange. 

12Nogu araboleka ekisika ekikoto ekya haiguru ekyalirwe: numwo mutekanize. 

13Bagenda basanga nkokuyabagambire: batekaniza Okuhingurwaho. 

14Kandi akasumi obukahikirire, yaika’ra nabakwenda hamu na uwe 



1741 

 

 
Bible in Runyoro-Rutooro 

© 1964 Bible Society of Uganda. 
 

 

 

 

15Yabagambira ati Nokwegomba nyegombere okulira hamu nainywe 
Okuhingurwaho kunu ntakasalizibwe:  

16baitu nimbagambira nti Tindibulya na kake okuhikya obubulikahiki’ra omu 
bukama bwa Ruhanga. 

17Yakwata empwahwa, obuyamazire okusima yagamba ati Mukwate enu 
mugibagane inywenka. 

18Baitu nimbagambira nti Tindinywa ha byana byomuzebibu okuhikya 
obukama bwa Ruhanga obubulikaija. 

19Yakwata omugati, obuyamazire okusima yagucwamu, yabaha nagamba ati 
Nugwo mubiri gwange ogwahebwayo habwanyu; nukwo mukolege muti 
okuijuka nyowe. 

20Nukwo ati nempwahwa obubamazire okulya, nagamba ati Empwahwa enu 
nikyo kiragano ekihyaka ekyomu sagama yange, niyo yaseseka habwanyu. 

21Baitu, dora omukono gwogu arukungobeza guli hamu na arukungobeza guli 
hamu nanyowe ha meza. 

22Baitu mananukwo Omwana womuntu nagenda, nkokukyaragirwe: baitu 
zirimubona amuntu ogu arukumugobeza! 

23Babanza okukaguzangana bonka ngu Noha halibo arukugenda okukora eki. 

24Kandi hakabaho nempaka omulibo ngu Noha halibo atekerezibwe okuba 
mukuru?  

25Yabagambira ati Abakama ababamahanga babalema; nabo ababatunga betwa 
Abakora okurungi. 

26Baitu inywe mutaliba muti; baitu anyakuli owa hamutwe omulinywe, afoke 
nkomuto; nogu anyakuli omukuru, afoke nkanyakuhereza. 

27Baitu arukukira araha? Ogu anyakuika’ra ha byokulya, rundi ogu 
anyakuhereza? Tinuwogu anyakuika’ra ha byokulya? Baitu nyowe hagati 
yanyu ninsisana nkanyakuhereza. 

28Baitu ninywe mwaikaraga nanyowe omu kwohebwa kwange;  

29kandi mbahulir obukama, nka isenyowe okuyanyahulire nyowe,  

30inywe mulye munywe ha meza yange omu bukama bwange; kandi muliika’ra 
ha ntebe ezekitinisa, nimucwera omusango enganda Ezabaisareri ikumi naibiri. 

31Simon, Simon, dora, Setani akabasaba, abasegese nkoburo:  

32baitu nyowe nkesengereza habwawe, okuikiriza kwawe kutahwaho; naiwe 
obwolikagaruka okuhinduka, oligumya bene banyu. 

33Yamugambira ati Mukama wange ahami naiwe nyetekanize okugenda omu 
nju yenkomo nomu kufa. 

34Yagamba ati Ninkutebez iwe Petero, enkoko hati, okuhikya obworakamara 
okunyehakana emirundi esatu ngu to’manyire. 

35Kandi akabagambira ati mweko, nobwekuba endyanga, nobuzakuba enkaito, 
mukaba nimusega kintu? Bagamba ngu Busa. 

36Yabagambira ati Baitu hati bunu anyakuina omweko agujwale, nendyanga 
nayo; nogu atanyina mpirima, agigule omu mwegerekogwe. 

37Baitu nimbagambira nti Kinu ekyahandikirwe tikirireka okuhikirizibwa hali 
nyowe ngu Akabalirwa hamu nabasisi: baitu ebyahandikirwe hali nyowe birina 
okuhiki’ra kwabyo. 

38Bagamaba ngu Mukama wange dora, empirima ibiri nzinu. Yabagambira ati 
Kiramara. 

39Kandi akarugayo yagenda, nkengesoze okuzikaba ziri, hali orusozi orwa 
Zeituni; abegeswa nibamukuratira. 

40Kandi obuyahikire oku, yabagambira ati Musabe mutataha omu kwohebwa. 

41Uwe akaba abesoroiremu hake nka hahungurwa ibale; yateza amaju hansi,  

42yasaba ati Isenyowe obworaba noikiriza, onyiheho obworaba empwahwa 
enu: baitu kitaba nka nyowe okundukugonza, rundi nka Iwe okworukugonza 
nukwo kikorwe. 

43Kandi hakamubonekera maraika arugire omu iguru namuga’ramu amani. 

44Kandi akaba nahu’rwa nayekamba muno okusaba: nempitaze nisisana 
nkobutonyezi obwesagama obukoto mubugwa hansi. 

45Kandi obuyaimukire omu kusabakwe, yaija hali abegeswa, yabasanga 
bagwijagire obwokuganya,  

46yabagambira ati Mugwijagirire ki? Muimuke, musabe, muleke okutaha omu 
kwohebwa. 

47Obwakaba nakigamba, dora ekitebe nogu ayayetwaga Yuda, omu hali ikumi 
nababiri, abebembire; yai’ra haihi na Yesu okumunywegera. 

48Baitu Yesu yabagambira ati Yuda, nogobeza Omwana womuntu 
nokunywegera?  

49Nabo abakaba bamwehingulirize obubaboine ebyaija okubaho, bagamba ngu 
Mukama waitu tuteme nempirima?  

50Omu halibo yatema omuiru rubale owa nyakatagara omukuru wabu 
yamucwaho okutukwe okwobulyo. 

51Baitu Yesu yagarukamu nagamba ati Muleke obwa kinu kyonka. Kandi 
yamukora ha kutu, yamukiza. 

52Kandi Yesu yabagambira abanyakatagara abakuru nabalinzi abeyekaru, 
nabakuru obubamuizirire ati Munyizirire nkokumuizira ati Munyizirire 
nkokumuizira omunyagi nempirima nemiigo?  

53Obunaikaraga nainywe obukyabukya omu yekaru, mutago’re mikono yanyu 
okunkwata: baitu kanu niko kasumi kanyu nobusobozi obwomuirima. 

54Kandi bamukwata bamutwara, nibamutahya omu nju ya nyakatagara 
omukuru wabu. Petero yaruga enyuma hara. 

55Obubamazire okuhemba omuro omu zigati hagati, nokuika’ra hansi ahamu, 
Petero yaika’ra hagati yabu. 

56Kandi omuisiki omu obuyamuboine aikalire nambere omu’ro gwakire, 
yamugumiza amaiso, nagamba ati Nonu abaire ali nauwe. 

57Baitu yayehakana nagamba ati Omukazi ti’mumanyire. 

58Kandi akazu kake kahooreho. Ondi yamubona, yagamba ati Naiwe oli halibo. 
Baitu Petero yagamba ati Omusaija tindi halibo. 

59Kandi akasumi akesaha emu kahinguireho, ondi yagamba muno ati 
Mananukwo omusaija omu abaire ali hamu nauwe: baitu Mugaliraya. 

60Baitu Petero yagamba ati Omusaija, ti’manyire ekyorukugamba. Ahonaho 
obwakaba nakigamba enkoko yakoka. 

61Mukama waitu yahinduka yarora Petero. Kandi Petero yaijuka akigambo kya 
Mukama waitu okwamugambirege ati Hati enkoko etakokere, oranyahakana 
emirundi esatu. 

62Yaturuka aheru ya’ra muno. 

63Kandi abasaija abakaba bakwasire Yesu bakamute’ra enaku nibamutera. 

64Bakamusweke’ra ha maiso, nibamukaguza ngu Toma, akutire noha?  

65Nebindi bingi bakamunyege’ra, nibamujuma. 

66Kandi obuire obubwakire, ahonaho ekitebe ekyabakuru babantu 
kyayesoroza, nabanyakatagara abakuru nabahandiki; bamuihayo 
nibamutwara omu 

67rukurato rwabu, nibagamba ngu Obworaba niwe Kristo otutebeze. Baitu 
yabagambira ati Nobwakubaire nimbatebeza timuikirize:  

68Nobwakubaire nimbakaguza timugarukemu. 

69Baitu okuruga hati Omwana womuntu araika’raga ha mukono ogwobulyo 
ogwamani gwa Ruhanga. 

70Kandi bona bagamba ngu Mara, niwe Mwana wa Ruhanga? Yabagambira ati 
Nikyo ekimugambire. 

71Bagamba ngu Ntuseru’ra ki bakaiso abandi? Baitu itwe tuhulire omu 
kanwake wenka. 

Luka 23 

1KANDI ekitebe kyona kyaimuka, bamutwara hali Pirato. 

2Nibabanza okumulega nibagamba ngu Tukarora omuntu onu nahabisa ihanga 
lyaitu: nabatanga okuzinira Kaisali, nayegamba wenka okuba Kristo, 
Omukama. 

3Pirato yamukaguza ati Niwe Omukama wa Bayudaya? Yamugarukamu 
nagamba ati Nukwo ogambire. 

4Pirato yagambira banyakatagara abakuru nebitebe ati Timboine musango 
gwona ha muntu onu. 

5Baitu bagarukira muno okugamba ngu Ayemeseze abantu, nayegesa omu 
Buyudaya bwona, akabandiza Galiraya okuhika na hanu. 

6Baitu Pirato obuyahulire, yakaguza rundi omuntu onu Mugaliraya. 

7Kandi obuyahulire ali womu isaza lya Herode, yamutuma hali Herode, baitu 
nogu akabali ha Yerusalemu omu biro ebi. 

8Kandi Herode obuyaboine Yesu yasemererwa muno: baitu ebiro bingi 
yayegombaga okumurora, baitu akahu’ra haluwe; kandi akanihira okumurora 
nakora akokuro’raho. 

9Yamukaguliza ebigambo bingi: baitu uwe atagarukemu kigambo. 

10Kandi banyakatagara abakuru nabahandiki bakeme’ra nibamuhambiriza 
muno. 

11Kandi Herode nabaserikalebe bamugaya, nibamute’ra enaku. Bamujwaza 
ebyokujwara ebyomutoro, bamuga’rayo hali Pirato. 

12Kandi ha kiro eki Herode na Pirato nuho baganjagaine kara. 

13Kandi Pirato yasoroza hamu banyakatagara abakuru nabalemi nabantu,  

14yabagambira ati Mundetirege omuntu onu ngu Ahabisa abantu: kandi dora 
nyowe obu’mukagulirizege muno omu maiso ganyu, tinboine musango ha 
muntu onu omwebi ebimumulegere:  

15nangwa, nobwakuba Herode: baitu uwe amugaruirehoga hali itwe; kandi 
dora, takozire kintu ekisemerire okumuisa. 

16Nikyo ndamute’ra ’mulekere. 

17(Baitu kikaba kimuhikirire okubaleke’ra omunyankomo omu ha bugenyi). 

18Baitu bona bakatokera haiguru ngu Omuiheho omuntu onu, otuleke’re 
Baraba:  

19nuwogu yayemeseze abantu ha rubuga naita, oubatire omu nju yenkomo. 

20Pirato yagaruka okubagambira, nayenda okulekera Yesu;  

21baitu bakatoka nibagamba ngu Bamba ha muti, mubambe ha muti. 

22Yabagambira obwakasatu ati Mara ekibi kiraha ekyakozire omuntu onu? 
Timboine omuluwe musango ogwokufa: nikyo ndamute’ra, ’mulekere. 

23Baitu barahuka namaraka amahango nibasaba okumubamba ha muti; 
namaraka gabu gasingura. 

24Na Pirato akacwa omusango ati Ekibasabire nikyo bakikole. 

25Yalekera ogu ayanagirwe omu nju yenkomo obwokwema nokuita, 
oubasabire; baitu Yesu akamuhayo halibo okumukora nkokubayenzire. 

26Kandi obubakaba nibamutwara, bakwata Omukulene Simoni, arugire omu 
nsi kwonka, bamutweka omuti, agwetweke enyuma ya Yesu. 

27Kandi ekitebe kingi kikamuhondera ekyabantu nekyabakazi abakaba 
nibamuli’ra nibamute’ra empamo. 

28Baitu Yesu akabahindukira nagamba ati Abaisiki ba Yerusalemu, mutansi’ra 
nyowe, baitu mweriri’re inywenka nabana banyu. 

29Baitu, dora ebiro nibiija ebibaligambiramu ngu Bayina omugisa engumba, 
nenda ezitakazaraga, namabere agatakonkyaga. 

30Nubwo balibanza okugambira ensozi ngu Tugwere; nobusozi ngu 
Tusweke’re. 

31Baitu obubaraba nibakora binu omuti mubisi, balikora bata omuti gwomere?  

32Kandi hakaba haloho abandi babiri abakozire kubi, abatwairwe hamu nauwe 
okuitwa. 

33Bakahika hali ekiikaro eki ekyetwa oruhanga, nuho bamugambire ha muti, 
nabakozire kubi nabo, omu ha mukono ogwobulyo nondi ha mukono 
ogwemoso. 

34Kandi Yesu yagamba ati Isenyowe obaganyire; baitu tibamanyire 
ekibarukukora. Kandi bakabagana ebyokujwarabye, nibatoma. 

35Nabantu bakeme’ra nibasunga. Kandi nabalemi bakamute’ra enaku 
nibagamba ngu Akajuna abandi; ayejune wenka, obwaraba ali Kristo wa 
Ruhanga, omukomewe. 

36Abaserikale nabo bakamute’ra enkau nibamuizira nibamuha amarwa 
agasalire 

37nibagamba ngu Obwaraba oli Mukama Wabayudaya oyejune wenka. 

38Kandi hakaba haloho nekihandiko ha ruguruwe ngu NUWONU MUKAMA 
WABAYUDAYA. 

39Kandi omu hali abo abakozire kubi abahanikirwe, akamute’ra enaku 
nagamba ati Tiniwe Kristo? Oyejune wenka, ojune naitwe. 

40Baitu ondi yagarukamu namuhana nagamba ati Na Ruhanga torukumutina? 
Baitu oteraine nauwe omu musango gumu?  

41Kandi naitwe tugusemerire; baitu tuhairwe empera esemerire engeso zaitu: 
baitu omuntu onu takasisaga. 

42Yagamba ati Yesu olinyijuka obwoliizira omu bukama bwawe. 

43Yamugambira ati Mananukwo ninkugambira nti Hati oraba nanyowe omu nsi 
ya Ruhanga. 

44Kandi esaha zikaba ziri nkomukaga, omuirima mwingi gwasweke’ra ensi 
yona okuhika ha saha eyomwenda, izoba nirireka okujwa:  

45nenyigamo eyomu yekaru ekatemukamu hagati. 

46Kandi Yesu obuyamazire okwamuza iraka erihango yagamba ati Isenyowe, 
omu mikono yawe mpaireyo omwoyo gwange: kandi obuyamazire okugamba 
eki yahayo obwomezi. 

47Kandi omunyakihanda Omurumi obuyaboine ebyabaireho, yanyumiza 
Ruhanga nagamba ati Mananukwo onu abaire omuntu ahikirire. 

48Kandi ebitebe byona ebyagomere ahamu okwero’ra, obubaboine 
ebyabaireho bagarukayo nibeteratera omu kifuba. 

49Nabatahibe bona, nabakazi abamukuratire okuruga Galiraya, bakeme’ra 
hara, nibarora ebi. 

50Kandi dora, omusaija ibaralye Yusufu, akabali omuhanuzi, omuntu asemire 
ahikirire 

51(ogu ataikirize kuhanura kwabu nobuzakuba engeso zabu) owa Alimasaya, 
orubuga orwa Bayudaya, akaba nategereza obukama bwa Ruhanga:  

52omuntu ogu akagenda hali Pirato, yaseba omutumbi gwa Yesu. 

53Yaguhanura, yagukuba omu rugoye orwa bafuta, yamuta omu kituro 
ekyalimirwe omu mwandara, ekitakatebwamuga muntu. 

54Kandi kikaba kiri kiro Kyokutekaniza, Sabiti ne’sana okukya. 

55Nabakazi abarugire Galiraya hamu nauwe bakuratira enyuma, barora ekituro 
nomutumbi okugwatairweho. 

56Kandi bagarukayo, batekaniza ebiboya namagita ageseta. Kandi ha kiro kya 
Sabiti bakahumura nkekiragiro okukiri. 

Luka 24 

1BAITU ha kiro ekyokubanza omu biro musanju, emamba esazire, bakaija hali 
ekituro, nibaleta ebiboya ebibatekanize. 

2Basanga ibale likumbisibwe okuruga ha kituro. 

3Batahamu, kandi batazole mutumbi gwa Mukama waitu Yesu. 

4Kandi kyahika obubakaba nibahuni’ra eki, dora, abasaija babiri bemerire 
nambere bali, bajwaire ebirukwengengeta:  

5kandi obubakaba nibekanga, bainamire amaiso gabu hansi, babagambira ngu 
Mara kiki ekirukubaseruza omwomezi omu bafu?  

6Taloho hanu, baitu ahumbukire: Muijuke okuyabagambire obwakaba akiri 
omu Galiraya,  

7nagamba ati Omwana womuntu kimuhikirire okuhebwayo omu mikono 
yabantu abasisi, nokubambwa ha muti, kandi ha kiro 

8kyakasatu nokuhumbuka. 

9Kandi baijuka ebigambobye, barugayo ha kituro, ebi byona babitebeza abo 
ikumi nomu, na bandi bona. 

10Nibo Malyamu Magasalene, na Yoana, na Malyamu nyina Yakobo: nabakazi 
abandi abakaba balinabo, bakatebeza abakwenda ebigambo ebi. 

11Ebigambo ebi byasisana omu maiso gabu nkebitarumu; bayanga 
okubaikiriza. 

12Baitu Petero akaimuka, yairukira ekituro; yainama nalinguza naroramu 
ebikoba ebyabafuta, biri byonka; yagarukayo owe, ahanirire ebibaireho. 

13Kandi dora, ha kiro ekibabiri halibo bakaba nibagenda hali ekika ibara lyakyo 
Emau, ekikaba kiri hara na Yerusalemu esitadya enkaga. 

14Kandi bakabaza ahamu ebigambo ebi byona ebyabaireho. 

15Kandi kyahika obubakaba nibabaza nibakaguzangana ahamu, Yesu wenka 
yai’ra haihi, yagenda nabo. 

16Baitu amaiso gabu gatangwa batamumanyi’ra. 

17Yabagambira ati Bigambo ki binu ebimurukubaza nimugenda? Bayeme’raho 
bayina amaiso agobujune. 

18Omu hali abo, ibaralye Kuleopa, yagarukamu namugambira ati Iwe norara 
wenka Yerusalemu, otarukumanya bigambo ebyabaireyo ebiro binu?  

19Yabagambira ati Bigambo ki? Bamugambira ngu Ebya Yesu owa Nazalesi, 
akabali nabi owamani omwebi ebiyakoraga nebiyagambaga, omu maiso ga 
Ruhanga nabantu bona:  

20nabanyakatagara abakuru nabalemi baitu okubamuhaireyo okucwerwa 
omusango, nibamubamba ha muti. 

21Baitu itwe tukanihira ngu Nuwe alicungura Isareri. Nukwo na ha binu byona, 
hati nikyo kyakasatu, ebigambo binu bikaba kubaho. 

22Kandi abakazi abamu abowaitu butuhumirizege, abazindukire okugenda hali 
ekituro;  

23kandi obubatazoire mutumbigwe, baija nibagamba ngu baboine nokwolekwa 
okwa bamaraika abagambire ngu Ayomire. 

24Nabamu hali abo abakaba tuli nabo bakagenda hali ekituro basangayo nka 
bakazi okubagambire: baitu ogu bazira okumubona. 

25Yabagambira ati Inywe abatanyina magezi, abobugara omu mitima 
okutaikiriza byona banabi ebibagambire! 

26Kitahiki’re Kristo okusalirwa ebi byona, nokutaha omu kitinisakye?  

27Yabandiza ha Musa na banabi bona, yabasobo’ra omu byahandikirwe byona 
ebyamuhandikirwe wenka. 

28Kandi bakai’ra haihi nekika, hakaba nibagenda: uwe nasisana nkayenzire 
okuhinguraho. 

29Bamuhambiriza nubagamba ngu Ikara naitwe: baitu hati kairirizi, nobuire 
bwa’sa kuira. Yatahamu okuikara nabo. 

30Kandi kyahika obwakaba aikalire nabo ha byokulya, yakwata omugati, 
yagusimira, yacwamu, yabagabira. 

31Namaiso gabu gaiguka, bamumanyi’ra; yababu’raho abo okutamuhweza. 

32Nabo bagambirangana bonka ngu Omutima gwaitu tigusarairege omunda 
yaitu, obwabaire nabaza naitwe omu muhanda natusuku’ra ebyahandikirwe?  

33Kandi omu kacu ako nubwo baimuka bagarukayo Yerusalemu, basanga ikumi 
nomu besoroize ahamu, nabo abakaba balinabo,  

34nibagamba ngu Mananukwo Mukama waitu ahumbukire,  

35kandi abonekire Simoni. Babatebeza ebi ebyomu muhanda, kandi 
okwamanyisibwege habwokucwamu omugati. 

36Kandi obukaba nibabaza ebi, uwe wenka akeme’ra hagati yabu, yabagambira 
ati Obusinge halinywe. 

37Baitu bakekanga nibatina, nibatekereza baboine omuzimu. 

38Yabagambira ati Mara kiki ekirukubatuntuza? Kandi nokugurukyagurukya 
kuizirire ki omu mitima yanyu 

39Murole engaro zange nebigere byange, ninyowomu nyenka: mukwateho, 
murole; baitu omuzimu tiguyina nyama namagufa nkokumuboine nyowe 
okunyina. 

40Kandi obuyamazire okugamba eki, yaboleka engaroze nebigerebye. 

41Kandi obubakaba batakaikirize obwokusemererwa nibahuni’ra, 
yabagambira ati Muyina ekyokulya hanu?  

42Bamuha ekicweka ekyenzu etalikire. 

43Yakikwata yalira omu maiso gabu. 

44Kandi akabagambira ati Binu nibyo bigambo byange ebinabagambire, 
obunkaba nkiroho hamu nainywe, okukisemerire byona okuhiki’ra, 
ebyampandikirweho omu biragiro bya Musa, nomu banabi, nomu zabuli. 

45Nubwo yasukulire amagezi gabu,  

46bategereze ebyahandikirwe; yabagambira ati Nukwo kyahandikirwe kiti, 
Kristo okusalizibwa nokuhumbuka omu bafu ha kiro kyakasatu omu bafu ha 
kiro kyakasatu;  

47kandi okwegarukamu nokuihibwaho ebibi btebezebwe omu ibaralye hali 
amahanga gona, okubandiza Yerusalemu. 

48Inywe muli bakaiso habwebigambo ebi. 

49Kandi dora, nimbatwekera omurago gwa Isenyowe; baitu muikalege ha 
rubuga, okuhikya obumulijwekwa amani agarukuruga ha iguru. 

50Kandi akabebembera nabatwara aheru okubahikya Besaniya: yaimukya 
emikonoye nabaha omugisa. 

51Kandi kyahika obwakaba nabaha omugisa, yabahukanwaho natwarwa omu 
iguru. 

52Nabo bakamuramya, bagarukayo Yerusalemu nokusemererwa kwingi:  

53kandi baikaraga obutosa omu yekaru nibakugiza Ruhanga. 

Yohana 

Yohana 1 

1KARANAKARA hakaba haroho kigambo, Kigambo 

2Kikaba kiri ruhanga, ogu akabaloho karanakara hamu na ruhanga. 

3Ebintu byona bi kahangwa habwogu; kandi hauwe atali tihakahangwaga kinyu 
kyona ekyahangirwe. 

4Obwomezi bukaba buli omuluwe; obwomezi bukaba buli musana gwabantu. 

5Omusana gukajwa omu muirima; kandi omurima gutaguikirize 

6Hakaija omuntu, ayatumirirwe ruhanga, ibaralye yohana. 

7Ogu akaija kaiso obwokuranga ebyomusana, bona baikirize obwe. 

8Ogu akabatali musana, baitu akaija kuranga obwomusana. 

9Omusana ogwamananu, ogujwera abantu bona, gukaba nuguija omu nsi. 

10Akabali omunsi, kandi Ensi ekahangwa habwe, kandi Ensi etamumanyire 

11Akaija hali ebye kandi abakaba bali be batamuikirize. 

12Baitu bona abamukirize, akabaha obusobozi okufoka abana baruhanga, niba 
barukuikiriza ibaralye:  

13abatarazairwe sagama, nobukwakuba okugonza kwomubiri nobukwakuba 
okugonza kwa Bantu baitu abazirwe ruhanga. 

14Kigambo yafoka omubiri yaikara omulitwe {tukarora ekitinisakye, ekitinisa 
nkekyogu ayazairwe omu wenka isitwe}, aijuire embabazi namananu 

15Yohana yamulanga, nayami`ra nagamba ati Nuwogu ouna gambireho nti 
Arukuija enyuma yange, nuwe abandize nyowe: baitu akabali wokubanza 
nanyowe 

16Baitu okuijurakwe itwena nukwo twahairweho, nembabazi omu kiikaro 
kyembabazi. 

17Baitu ebiragiro bikahebwa habwa Musa; embabazi namananu bikaba biroho 
habwa Yesu Kristo. 

18Busaho muntu araboine Ruhanga bwonabwona; Omwana ayazairwe Omu 
wenka, anyakuli omu kifuba kya Isitwe, nuwe yamumanyisize. 

19Binu nibyo byokuranga bya Yohana, Abayudaya obubamutumire 
banyakatagara Nabalevi nibaruga Yerusalemu okumukaguza ngu Niwoha?  

20Yagamba, atarukwehakana, nagamba ati nyowe tindi Kristo. 

21Bamukaguza ngu kandi niwoha? Niwe Erita? Yagamba ati Tindi uwe. Niwe 
nabi ogu?  

22Yagarukamu ati Nangwa. Nikyo bamugambire ngu Niwaho? Itwe 
tubagarukemu abatutumire. 

23Noyeyeta oha? Yagamba ati Ninyowe iraka eryomuntu arukwami’ra omu 
Irungu ngu Mutekanize Omuhanda gwa Mukama, nka nabi Isaya 
okuyagambire. 

24Abo abatumirwe bakaba bali bomu Bafalisayo. 

25Bamukaguza, nibamugambira ngu Kandi, kiki ekikubatizisa okworaba otali 
Kristo, nobwakuba Eriya, nobwakuba nabi ogu?  

26Yohana yabagarukamu, nagamba ati Nyowe mbatiza omu maizi: hagati 
omulinywe hayeme’ra omu oumutamanyire,  

27Nuwogu arukuija enyuma yange norukoba rwenkaitoye tindukuseme’ra 
okurubiho’ra. 

28Ebigambo ebi bikakorwa Besaniya nseri ya Yorudani, Yohana nambere akaba 
nabatiza. 

29Obuire obubwakire nyenkya yarora Yesu naija namberali, tagamba ati Dora, 
Omwana gwentamba ogwa Ruhanga, arukuihaho ebibi byensi. 

30Nuwogu ounagambireho nti Enyuma yange haija omuntu ambandize: baitu 
akabali wokubanza nanyowe. 

31Nanyowe ntamumanye; baitu uwe asuku’rwe omu Isareri, nikyo naizire 
nimbatiza omu maizi. 

32Yohana yamanyisa nagamba ati, Nkarora Omwoyo nasirimuka omu iguru 
nkeriba; namuikaraho. 

33Nanyowe ntamumanye; baitu ogu ayantumire okubatiza namaizi nuwe 
yangambire ati Owolirora Omwoyo nasirimika haluwe, namuikaraho, nuwe 
abatiza Nomwoyo Ogurukwera. 

34Nayowe nkakora, ni’manyisa nti Ogu nuwe Mwana wa Ruhanga. 

35Kandi obuire obubwakire nyenkya Yohana akaba ayemerire, nababiri hali 
abegeswabe;  

36yarora Yesu nagenda, yagamba ati Dora, Omwana gwentama ogwa Ruhanga! 

37Abege abo ababiri bamuhu’ra nagamba, bakuratira Yesu. 

38Yesu yakubutuka yabarora nibakuratira, yabagambira ati Nimuse’ra ki? 
banugambira ngu Rabi, ( amakuru gakyo obukimanyisibwa ngu Omwegesa), 
Orara nkaha?  

39Yabagambira ati Muije murarorayo. Baija barora nambere yaraire; baikara 
nauwe ekiro eki: obuire bukaba buli nkesaha ya ikumi. 

40Omu hali ababiri abahulire Yohana, namukuratira nuwe Andereya, mugenzi 
wa Simoni Petero. 

41Uwe akabanza okuzora mugenziwe Simoni, yamugambira ati Tuzoire Masiya 
( nukwo kugamba obukimanyisibwa ngu Kristo) 

42Yamuleta hali Yesu. Yesu yayamurora nagamba ati Niwe Sinoni omwana wa 
Yohana: orayetwaga Kefa I amakuru gakyo, obukimanyisibwa ngu Petero). 

43Obuire obubwakire nyenkya akenda kurugayo okugenda Haliraya, yarora 
Firipo: Yesu yamugambira ati Kuratira nyowe. 

44kandi Firipo akabali wa besesaida, omu nsi ya Andereya na Petero. 

45Firipo yazora Nasaneri, yamugambira ati Tumuzoire ogu, Musa omu biragiro, 
nabanabi oubahandikireho, nuwe wa Nazalesi. 

46Nasaneri yamugambira ati Omu Nazalesi hasobora okurugamu ekintu 
ekirungi? Firipo yamugambira ati Ija orole. 

47Yesu yarora Nasalesi naija namberali, yamugambaho ati Dora Omuisareri 
mali atarumu bugabya! 

48Nasaneri yamugambira ati Omanyire nkaha nyowe? Yesu yagarukamu 
namugambira ati Firipo obwabaire atakakwesere, iwe oikaire hansi yomutini, 
ninkurora. 

49Nasaneri yanugarukamu ati Rabi, niwe Mwana wa Isareri. 

50Yesu yagarukamu namugambira ati Obwokukugambira nti Nkurozire hansi 
yomutini, nikyo oikiririze? Olirora ebikuru ebirukukira ebi. 

51Yamugambira ati Mali mali nimbagambira ati Mulirora iguru lisukuirwe, 
bamaraika ba Ruhanga nibatemba nibasirimuka ha Mwana womuntu. 

Yohana 2 

1HA kiro kyakasatu hakaba hali obuygenyi obwobugole omu Kana eya Galiraya: 
na nyina Yesu akaba aloho:  

2kandi Yesu aketwa, nabegeswabe hali obugenyi. 

3Kandi amarwa obugahaireho, nyina Yesu yamugambira ati Tibanyina marwa. 

4Yesu yamugambira ati Mukazi, ninjunana ki nyowe naiwe? Akasumi kange 
tikakahikire. 

5Nyina yagambira abahereza ati Kyona ekyarabagambira, mukikole. 

6Kandi hakaba haliyo entugiro ezamabale mukaga, ezatairweyo nkengeso 
Ezabayudaya ezokweza okuziri, nambere harugamu, entugiro emuemu, amaizi 
agensuha ibiri rundi isatu. 

7Yesu yabagambira ati Entugiro muziijuze amaizi. Baziijuza okuhika ha 
migoma. 

8Yabagambira ati Mutahe hati, mumutwa’re omugabi wogabi. 

9Bamutwa’ra. Kandi omugabi wobugenyi obuyasomereho amaizi gafokere 
amarwa, atamanyire nambere garugire ( baitu abahereza abatahire amaizi 
bakamanya), omugabi wobugenyi yayeta omuswezi,  

10Namugambira ati Abantu bona babanza okutaho amarwa amarungi: kandi 
abantu obubaiguta, bagaruka nibataho agabihire: iwe oyahuire amarungi 
okuhika hati bunu. 

11Kanu niko kokuro’raho Yesu akayabandize okukora omu Kana eya Galiraya, 
nasukura ekitinisakye; abegeswabe nibamuikiriza. 

12Hanyuma yebi yasirimuka Kaperenaumu, uwe na nyina nabene babu 
nabegeswabe: baikarayo ebiro tibiri bingi. 

13Kandi Okuhingurwaho okwa bayudaya kukaba kumalize okuhika, Yesu 
yatemba Yerusalemu. 

14Yasanga omu yekaru abaguzire ente nentama namiba, nabahingisa efeza 
baikalire. 

15Yagomora omuguha ogwobuguha, yabinga zona omu yekaru, nentama nente; 
yasesa efeza ezabakaba nizbazihingisa, yajumika ebyase byabu;  

16yagambira abakaba nibagura amaiba ati Muiheho binu; mutafora enju ya 
Isenyowe enju ya baguzi. 

17abegeswabe baijuka kikahandikwa ngu Ihali eryenju yawe lirindya. 

18Kandi Abayudaya bagarukamu nibamugambira ngu Kokuro’raho ki 
Akorukutwoleka akakukoza ebigambo binu?  

19Yesu yagarukamu nabagambira ati Musese yekaru enu, nanyowe 
ndigiimukiza ebiro bisatu 

20Abayuday bagamba ngu Yekaru enu ekombekerwa emyaka amakumi ana 
mumukaga, naiwe oligiimukiza ebiro bisatu?  

21Baitu akagamba ha yekaru eyomubirigwe. 

22Nukwo obuyamazire okuhumbuka omu bafu, abegeswabe baijuka akagamba 
eki; baikiriza ekyahandikirwe nekigambo Yesu ekiyagambire. 

23Kandi obwakabali yerusalemu ha Kuhingurwaho, omu biro byabugenyi, 
baingi bakaikiriza ibaralye, obubaboine obwokuro’rahobwe obuyakozire. 

24baitu Yesu atabesige wenka, baitu akamanya abantu bona,  

25kandi atase’re muntu wena okumumanyisa ebyabantu; baitu uwe wenka 
akamanya ebikaba biri omu Bantu. 

Yohana 3 

1KANDI hakaba haroho omuntu owomu Bafalisayo, ibaralye Nikodemo, 
omulemi wa Bayudaya:  

2ogu akaija namberali ekiro, namugambira ati Rabi, tumanyire iwoli mwegesa 
ayarugire hali Ruhanga: baitu busaho muntu asobora okukora obwokuro’raho 
obwokora, rundi Ruhanga obwaikara nauwe. 

3Yesu yagarukamu namugambira ati, Mali mali nninkugambira nti Omuntu 
obwatazarwa bwakabiri, tasobora kubona obukama bwa Ruhanga. 

4Nikodemo yamugabira ati Omuntu nasobora ata okuzarwa obwaba akuzire? 
Nasobora okutaha obwakabiri omu nda ya nyina nokuzarwa?  

5Yesu yagarukamu ati Mali mali ninkugambira nti Omuntu obwatazarwa 
amaizi Nomwoyo, tasobora okutaha omu bukama bwa Ruhanga. 

6Ekinyakuzarwa omubiri guba mubiri; nekinyakuzarwa Omwoyo guba mwoyo. 

7Otahuni’ra nyowe obwokukugambira nti Kibahiki’ra okuzarwa obwakabiri. 

8Embeho ehuha nambere egonza, naiwe ohu’ra okuhi’ra kwayo, baitu tomanya 
nambere eruga, nobuhokuba nambere egenda; nukwo aba ati wena 
anyakuzarwa Omwoyo. 

9Nikodemo yagarukamu namugambira ati Ebigambo ebi bisoboka bita?  

10Yesu yagarukamu namugambira ati Niwe mwegesa wa Isareri, torukumanya 
ebigambo ebi?  

11Mali mali ebitumanyire nti Itwe tugamba ebitumanyire, tutebeza 
ebitwaboine; nainywe timuikiriza ebyokutebeza byaitu. 

12Obumbagambire ebigambo ebyensi mutarukuikiriza, muliikiriza muta 
obundibagambira ebigambo ebyomu iguru?  

13Kandi busaho muntu aratembere omu iguru, rundi ogu ayasirimukire 
okuruga omu iguru, nuwe Mwana womuntu ali omu iguru. 

14Kandi nka Musa okuyahanikire enjoka omu irungu, nukwo Omwana 
womuntu kimusemerire kiti okuhanikwa:  

15omuntu wena anyakuikiriza abe nobwomezi obutahwaho omwogu. 

16Baitu Ruhanga nukwo yagondeze ati Ensi, nahayo Omwanawe ayazairwe 
omu wenka, omuntu wena anyakumuikiriza aleke okubura, baitu atunge 
obwomezi obutahwaho. 

17Baitu Ruhanga atatume Mwana Omu Nsi okucwera Ensi omusango; rundi 
Ensi enjuwe habwe. 

18Anyakumuikiriza tacwerwa musango, baitu aturukuikiriza amazire 
okucwerwa, baitu taikirize ibara Lyomwana wa Ruhanga ayazairwe omu 
wenka. 

19Kandi gunu nugwo musango, omusana guizire omu Nsi, abantu nibagonza 
omuirima okukira omusana; baitu engeso zabu Zikaba zibihire. 

20Baitu omuntu wena anyakukora ekibi, nuwe anoba omusana, kandi taija hali 
omusana, engesoze zireke okuhanwa. 

21Baitu anyakukora ebyamananu aija hali omusana, engesoze zisukurwe, baitu 
zikakorwa omu Ruhanga. 

22Hanyuma yebi Yesu akaija nabegeswabe omu nsi ya Buyudaya; yaikarayo 
hamu nabo nabatiza. 

23Kandi Yohana akaba nabatiza omu Enoni haihi na Salimu, baitu nuho hakaba 
hali amaizi maingi: baija babatizibwa. 

24Baitu Yohana akaba atakatairwe omu nju yenkomo. 

25Kandi abegeswa ba Yohana bakatera empaka hamu Nomuyudaya omu 
bigambo byokusemeza. 

26Baija hali Yohana bamugambira ngu Rabi, ogu akabali hamu naiwe nseri ya 
Yorudani, ouwagambireho, dora ogu nabatiza, abantu bona nibaija namberali. 

27Yohana yagarukamu nagamba ati Omuntu tasobora kuhebwa ekigambo, 
rundi kimuherirwe okuruga omu iguru. 

28Inywe muli nakaiso bange okunagambire nti Nyowe tindi Kristo, , baitu 
nkatumibwa okumwebembera. 

29Anyakuina omugole nuwe muswezi: baitu enganjani yomuswezi ayeme’ra 
namuhu’ra asemererwa muno obwiraka lyomuswezi: okusemererwa kwange 
oku nukwo kuhuikirire. 

30Uwe kimuhikirire okukura, baitu nyowe okufoka omuto. 

31Aruga gaiguru alemu byona: owomunsi ali wa ha Nsi, agamba ebya ha Nsi: 
aruga omu iguru alema byona. 

32Ekiyaboine nekiyahulire nikyo agamba; kandi busaho muntu aikiriza 
ebigambobye. 

33Anyakuikirize ebigambobye, buli ataireho akokuro’rahoke ngu Ruhanga wa 
Mananu. 

34Baitu ogu Ruhanga ouyatimire agamba ebigambo bya Ruhanga: baitu 
tagabira Mwoyo omu ndengo. 

35Isitwe nagonza Omwana, amuhaire byona omu mukonogwe. 

36Anyakuikiriza obutahwaho; baitu ataikirize Mwana talibona bwomezi, baitu 
ekiniga kya Ruhanga kiikaire haluwe. 

Yohana 4 

1KANDI Mukama waitu obuyamanyire Abafalisayo bahulire ngu Yesu ayegesa 
kandi ngu abatiza baingi okukira Yohana 

2( baitu Yesu wenka atabatize, rundi abegeswabe),  

3yaruga omu Buyudaya yagenda Galiraya. 

4Kandi kikamuseme’ra okuraba omu Samaliya. 

5Kandi yataha omu kika ekya Samaliya ekyetwa Sukara, ekihe’raine 
mutabaniwe Yusufu: kandi iziba lya Yakobo likaba liriyo. 

6Kandi Yesu akaba ajwahire orugendo, yaika’ra ha iziba. Esaha zikaba zihikire 
nkomukaga. 

7Hakaija omukazi Omusamaliya okutaha amaizi: Yesu yamugambira ati Mpa 
nywe. 

8Baitu abegeswabe bakaba begenzire omu maka okugura ebyokulya. 

9Kandi omukazi omusamaliya yamugambira ati Iwe, Omuyudaya, kiki 
ekirukusabisa ekyokunywa nyowe omukazi omusamaliya? ( Baitu Abayudaya 
tibaterena Nabasamaliya) 

10Yesu yagarukamu namugambira ati Kakuba omunyire ekisembo ekya 
Ruhanga, nogu arukukugambira ati Apa nywe; iwe wakumusabire, nauwe 
yakukuhaire amaizi agomire. 

11Omukazi yamugambira ati, Tata, tonyina kyokutaha, kandi Iziba lihamire: 
noiha nkaha amaizi ago agomire?  

12Iwoli mukuru okukira isenkuru itwe Yakobo ayatuhaire iziba, nanywaho uwe 
nabanabe nenteze?  

13Yesu yagarukamu namugambira ati Wena anyakunywa ha maizi ganu 
aligaruka okukwatwa iroho:  

14baitu wena anyakunywa ha maizi agandimuha talikwatwa iroho ebiro 
Kwahumbura abafu nabaha obwomezi, nukwo Nomwana abaha ati obwomezi 
abayenda okuha. Nebiro; baitu amaizi agandimuha galifoka omundaye iziba 
lyamaizi nigadubuka hali obwomezi obutahwaho. 

15Omukazi yamugambira ati Tata, mpa amaizi ago ndekega okukwatwa iroho, 
nobukwakuba okuija hanu hara okutaha. 

16Yesu yamugambira ati Genda, oyete baro, ogaruke oije hanu. 

17Omukazi yagarukamu namugambira ati Tinyina ibanyowe. Yesu 
yamugambira ati Ogambire kurungi oti Tinyina ibanyowe:  

18baitu okaba oyina babaro batano; nogu owonyina hati tali baro: eki okigam, 
bire amananu 

19Omukazi yamugambira ati Tata, nyetegerize nti iwoli nabi. 

20Baisenkuru itwe baramyaga ha rusozi runu; nainywe mugamba ngu Ha 
Yerusalemu nuho Kisemereire abantu okuramizaga. 

21Yesu yamugambira ati omukazi, ikiriza nyowe, akasumi nikaija, 
akamutaliramizamuga Isitwe ha rusozi runu nobuhokuba Yerusalemu. 

22Inywe muramya ekimutarukumanya: itwe turamya ekiturukumanya: baitu 
okujunwa nukuruga omu Bayudaya. 

23baitu akasumi nikaija, kandi kahikire, abarukuramya amazima 
akabararamizamuga Isitwe omu mwoyo namananu: baitu Isitwe nase’ra abali 
nkabo okuba abarukumuramya. 

24Ruhanga mwoyo; nabo abamuramya kibahikirire okumuramya omu Mwoyo 
namananu. 

25Omukazi yamugambira ati manyire nti Masiya naija ( ayetwa kristo): 
obwaliija alitusobo’ra ebigambo byona. 

26Yesu yamugambira ati Ninyowonu arukubaza naiwe. 

27Ahonaho abegeswabe baija; bahuni’ra baitu akab nabaza nomukazi; baitu 
busaho muntu ayagambire ati Nose’ra ki/ rundi ngu Kiki obaza nauwe?  

28Kandi omukazi yasiga omunagagwe, yagenda omu kika, yagambira abantu 
ati,  

29Muije, murole omuntu angambire ebinakozire byona:  

30ogu nuwe Kristo? Baruga omu kika nibaija namberali. 

31Kandi abegeswa bakaba nibamwesengereza nibagamba ngu 

32rabi, lya. Baitu yabagambira ati Nyina ebyokulya ebimutarukumanya. 

33Nukwo abegeswa babaza bonka ngu Haroho omuntu amuletire ekyokulya. 

34Yesu yabagambira ati Ebyokulya byange nukwo kukora ayantumire 
ebyagonza, nokuhikiriza emirimoye. 

35Inywe timurukugamba ngu Hasigaireho amezi ana, okugesa kuije? dora 
nimbagambira nti Muimukye amaiso ganyu, murole emisiri, emazire okwera 
okugeswa. 

36Anyakugesa ahebwa empera, asoroza ebyana ebyobwomezi obutahwaho; 
anyakusiga nanyakugesa basemererwa hamu. 

37Baitu ekigambo kinu nukwo kya mananu ngu Ondi asiga, Ondi agesa. 

38Nyowe nkabantuma okugesa ekimutarakolire mirimo: abandi bakakora 
emirimo, nainyowe mutahire omu mirimo yabu. 

39Kandi hali abomu kika eki Abasamaliya baingi bakamuikiriza habwekigambo 
kyomukazi, ayagambire ati Angambire ebinakozire byona. 

40Kandi abasamaliya obubaizire namberali, bamwasengereza aikale nabo: 
yaikarayo ebiro bibiri. 

41Abandi baingi bamuikiriza habwebigambobye:  

42nibagambira omukazi ngu Hati bunu titurukuikiriza obwokugamba kwawe: 
baitu twehulire itwenka, twetegerize ngu Mananukwo ogu nuwe Mujuni wensi. 

43Ebiro ebibiri obubyahinguireho yarugayo okugenda Galiraya. 

44Baitu Yesu wenka akatebeza ati nabi tabaho kitinisa omu nsi yowabu. 

45Nukwo obuyaizire Galiraya, Abagaliraya bamutangi’ra obubaboine ebigambo 
byona ebiyakolire Yerusalemu ha bugenyi: baitu nabo bakagenda ha bugenyi. 

46Kandi yagaruka yaija ha Kana eya Galiraya, nambere yafoire amaizi amarwa. 
Hakaba haliyo omunyoro womukama, omwanawe akaba arwalire 
Kaperenaumu. 

47Obuyahulire ngu Yesu arugire omu Buyudaya, aizire galiraya yagenda 
namberali, yamwesengereza asirimuke, akize omwanawe; baitu akaba amalize 
okufa. 

48Yesu yamugambira ati Obumutabona obwokuro’raho nebyamahano 
timuliikiriza na kake. 

49Omunyoro womukama yamugambira ati Tata, osirimuke omwana wange 
atakafire. 

50Yesu yamugambira ati Wegendera; omwana wawe ayomire. Omuntu ogu 
yaikiriza ekigambo Yesu ekiyamugambire, yagenda. 

51kandi obwakaba nasisrimuka, abairube rubale bamutangana nibagamba ngu 
Omwana wawe ayomire. 

52Uwe yabakaguza esaha eyabandizemu okukira. Bamugambira ngu Ijo obuire 
nkesaha eyomusanju omusija gukamurugaho. 

53Nukwo Ise yamunya ati nuhomu kasumi ako Yesu akayamugambiremu ati 
Omwana wawe ayomire: uwe yaikiriza nenjuye yona. 

54kandi kanu niko kokuro’raho akakabiri Yesu akayakozire, obuyarugire 
Buyudaya okuija Galiraya. 

Yohana 5 

1HANYUMA yebi hakaba haroho obugenyi bwa bayudaya; Yesu yatemba 
yerusalemu. 

2Kandi omu yerusalemu hali irembo lyentama haroho ekijongo, ekibeta omu 
Ruheburaniya ngu Beseseda, ekiroho obuju butano. 

3Omwobu nuho habyamamuga ekitebe kyabarwaire, abafu bamaiso, 
abaramaire, abazingamire [nibategereza amaizi okubimba:  

4Baitu maraika wa Mukama yasirimukaga obundi nobundi nabimbisa amaizi: 
nubwo wena ayabanzaga okugendamu, amaizi gamazire okubimba, yakiraga 
orufu rwona orwamukwataga]. 

5Hakaba haliyo omuntu omu, akaba anyina endwara emazire emyaka amakumi 
asatu mumunana. 

6Yesu obuyamuboine abyamire, kandi amanyire akamazire ebiro bingi, 
yamugambira ati Noyenda okukira?  

7omurwaire yamugarukamu ati tata, tinyina muntu owokunta omu kijongo 
amaizi nambere gabimbira: baitu obumba ninyija, ondi nambanza 
okusirimuka. 

8Yesu yanugambira ati imuka, ohimbe ekirago kyawe, ogende. 

9Ahonaho omusaija yakira, ya yetweka ekiragokye yagenda. 

10Kandi ekiro kiri kikaba kiri sabiti. Abayudaya bagambira ogu ayakizire ngu 
Hati Sabiti, kyomuziro iwe okwetweka ekirago kyawe. 

11baitu yabagarukamu ati Ogu ankirize, nuwe angambire ati Wetweka ekirago 
kyawe ogende. 

12bamukaguza ngu Omuntu ogu noha akugambire ati Weteke, ogende?  

13baitu ogu ayakizire atamanye okwali: baitu Yesu akaba ayegendire, baitu 
abantu abakaba baloho omu kiikaro eki baingi. 

14Hanyuma Yesu yamuzora omu yekaru, yamugambira ati Dora, oyomire: 
otalisisa obundi, rundi ekigambo ekirukukira obubi kireke kukuhikaho. 

15Omusaija ogu yagenda, yagambira abaydaya ati nuwe Yesu amukirize. 

16abayudaya nikyo bahigire yesu, baitu akakora ebigambo ebi ha sabiti. 

17baitu Yesu yabagarukamu ati Isenyowe nakora na hati hona, nanyowe 
ninkora. 

18Abayudaya nikyo bagarukire okuse’ra okumuita, baitu atasise Sabiti yonka, 
kandi obwokweta Ruhanga ise wenka, nayeyinganiza wenka na Ruhanga. 

19Kandi Yesu yagarukamu nagambira ati Mali mali nimbagambira nti omwana 
tasobora wenka okukora kigambo kyona, rundi ekyarora Isitwe nakora, baitu 
uwe ebyakora byona, nomwana nukwo abikora ati. 

20baitu Isenyowe nagonza Omwana, kandi amwoleka ebyakora wenka byona: 
kandi alimwoleka ebirukukira binu, inywe muhuni’re. 

21baitu nka insenyowe okwahumbura abafu nabaha obwomezi, nukwo 
Nomwana abaha ati obwomezi abayenda okuha. 

22Baitu na Isenyowe tacwera muntu omusango, baitu akamuha Omwana 
okucwa omusango gwona;  

23bona batine Omwana, nkokkubatina Isenyowe. Aturukutina Mwana 
tarukutina Isenyowe ayamutumire. 

24Mali mali nimbagambira nti Anyakuhu’ra ekigambo kyange, namuikiriza 
ayamuntumire, nuwe anyina obwomezi obutahwaho, kandi talitaha omu 
musango, baitu amazire okuruga omu kufa okutaha omu bwomezi. 

25Mali mali nimbagambira nti Akasumi nikaija, kandi karoho hati bunu, abafu 
akabalihuli’ramu iraka Lyomwana wa Ruhanga; nabo abahu’ra balyomera. 

26Baitu nka Isenyowe okwanyina obwomezi omuluwe, nukwo yamuhaire ati 
Omwana okuba nobwemezi omuluwe:  

27kandi akamuha obusobozi okucwa omusango, baitu nuwe Mwana womuntu. 

28Mutahuni’ra eki: baitu akasumi nikaija, bona abali omu bituro 

29akabalihuli’ramu iralalye, kandi balirugamu; abo abakozire okurungi hali 
okuhumbuka okwobwomezi; nabo abakozire okubi hali okuhumbuka 
okwobwomezi; nabo abakozire okubi hali okuhumbuka okwomusango. 

30Tindukusobora kukora kintu habwange: nkokumpu’ra nukwo ncwa 
omusango: nomusango oguncwa gwobulyo; baitu tinse’ra ebingonza nyenka, 
rundi ogu ayantumire ebyagonza. 

31Obunyegambira ebyange nyenka, okwegambira ebyange nyenka, 
okwegambira kwange tikuli kwa mananu. 

32Haroho ondi angambaho ebyange, kandi ’manyire nti ebyange 
ebyangambaho bya mananu. 

33Inywe mukatumira Yohana, nauwe yagamba ha amazima. 

34Baitu okumanyisibwa okunyikiriza tukuruga omu bantu: baitu ningamba ebi, 
inywe mujunwe. 

35Ogu akabali etabaza erukwaka erukujwa: nainywe mukaikiriza akasumi kake 
okusemere’rwa omusanagwe. 

36Baitu okumanyisibwa okunyina kukuru okukira okwa Yohana: baitu emirimo 
Isenyowe eyiyampaire okugihikiriza, niyo yonka eyinkora, niyo emanyisa 
ebyange, Isenyowe nuwe yantumire. 

37Kandi Isenyowe ayantumire nuwe yamanyisize ebyange. Timukahu’raga 
irakalye, nobukwakuba okurora ekisisanikye. 

38Kandi timunyina ebigambobye ebiikara omulinywe; baitu ogu ouyatumire 
timurukumuikiriza. 

39Muse’ra omu byahandikirwe, baitu nimutekereza ngu omwebi numwo 
munyina obwomezi obutahwaho; nibyo 

40bimanyisa ebyange; kandi timurukwenda kuija namberendi mube 
nobwomezi. 

41Tindukkuikiriza ekitinisa ekiruga omu Bantu,  

42Baitu mbamanyire inywe, timunyina kugonza kwa Ruhanga omulinywe. 

43Nyizire omu ibara lya Isenyowe, timurukunyikiriza: ondi obwaliija omu 
ibaralye wenka, ogu mulimuikiriza. 

44Nimusobora muta okuikiriza, inywe abarukwenda kuhebwa ekitinisa 
inywenka nainywenka, nekitinisa ekiruga hali Ruhanga omu wenka 
timurukukise’ra?  

45Mutatekereza ngu ndibanyege’ra hali Isenyowe: haroho omu abanyege’ra, 
nuwe Musa, oumurukunihira. 

46Baitu kakuba muikirize Musa, nanyowe mwakunyikirize; baitu akahandikira 
nyowe. 

47Baitu obu mutaikiriza ebiyahandikire, murikiriiza muta ebigambo byange?  

Yohana 6 

1HANYUMA yebi Yesu yagenda nseri yenyanja eya Galiraya, niyo ya Tiberiya. 

2Ekitebe kingi nikimukuratira, baitu bakarora obwokuro’raho obuyakozire hali 
abarwaire. 

3Yesu yatemba ha rusozi, yaika’rayo hamu nabegeswabe. 

4Kandi Okukhungurwaho, nubwo baugenyi Bwabayudaya, kukaba kumalize 
okuhika. 

5Kandi Yesu yaimukya amaiso, yarora ekitebe kingi nikiija namberali, 
yagambira Firipo ati Turagura nkaha emigati, banu egibaralya?  

6Akagamba ati okumulenga: baitu akamanya wenka ekyarakora. 

7Firipo yamugarukamu ari Emigati eyomuhendo edinali bikumi bibiri 
teyakubaigusize, bona okukomaho kake. 

8Omu hali abegeswabe, Andereya, mugenzi wa Simoni Petero, yamugambira 

9ati Hanu haroho omwojo anyina emigati etano nencu ibiri: baitu binu 
biramara bita abaingi abaingane aho?  

10Yesu yagamba ati Mubaikalize hansi abantu. Kandi hakaba haliyo obunyansi 
bwingi omu kiikaro eki. Abasaija baika’ra hansi, omuhendo gwabu nkenkumi 
itano. 

11Kandi Yesu yakoma emigati; obuyamazire okusima yagigabira bali bali 
abaikalire; nukwo nencu nkokubagondeze. 

12Obubaigusire yagambira abegeswabe ati Musoroze oburagilika obusigaireho, 
haleke okubura ekintu. 

13Babusoroza, nibaijuza ebigega ikkkumi nabibiri oburagalika obwemigati 
etano obwasigaireho, abalire obubasigireho. 

14Kandi abantu obubaboine akokuro’raho akayakozire, bagamba ngu 
Mazimakwo onu nuwe nabi ogu arukuija omu Nsi. 

15Kandi Yesu obuyayetegerize ati nibenda okuija okumukwata bamufole 
omukama, yagaruka narugayo nagenda ha rusozi wenka. 

16Baitu obuire bukaba bwa’sakuira, abegeswabe basirimuka 

17ha nyanja; bagwe’ra omu bwato nibambuka enyanja okugenda 
Kaperenaumu. Obuire bukaba buizire, kandi Yesu akaba atakaizire 
namberebali. 

18Enyanja ekaba nekakuka obwihunga eringi. 

19Kandi obubamazire okugoya esitadyo nkamakumi abiri muitano, rundi 
amakumi asatu, barora Yesu nagendera ha nyanja, nai’ra haihi obwato: batina. 

20Baitu yabagambira ati Ninyowonu; mutatina. 

21Kandi bagonza okumutahya omu bwato: ahonaho obwoto bwahika ha musa 
nambere bakaba nibagenda. 

22Obuire obubwakire nyenkya abekitebe abayemerire nseri yenyanja 
obubaboine ngu busaho bwato bundi, rundi bumu, kandi Yesu tagwerire omu 
bwato hamu nabegeswabe,  

23baitu abegeswabe bagenzire bonka ( baitu obwato bwaijaga nuburuga 
Tiberiya haihi nikiikaro nambere balire emigati, Mukama waitu obuyamazire 
kusima):  

24nukwo ebekitebe obubaboine Yesu taloho, nobubakuba abegeswabe, nabo 
bagwe’ra omu bwato baija Kaperenaumu nibase’ra Yesu. 

25Obubamuzoire nseri yanyanja, bamugambira ngu Rabi oizire di hanu?  

26Yesu yabagarukamu nagamba ati Mali mali nimbaga mbira nti 
Timurukunse’ra obwokubona obwokuro’raho, baitu obwokulya ha migati, 
nobwokuiguta. 

27Mutakole’ra byakulya ebihwaho, rundi mukole’re ebyokulya ebikiikaraho 
okuhika obwomezi obutahwaho, Omwana womuntu ebyalibaha: baitu Isitwe, 
nuwe Ruhanga, amutaireho ogu akokuro’raho. 

28Kandi bamugambira ngu Turagira tuta okukora emirimo ya Ruhanga?  

29Yesu yagarukamu nabagambira ati Gunu nugwo mulimo gwa Ruhanga, 
okuikiriza ogu ouyatumire. 

30Kandi bamugambira ngu Nukwo, kokkuro’raho ki iwe akokora, itwe turole 
tukkuikirize?  

31okora omulimo ki? Baitu senkuru itwe bakaly7a emanu omu irungu; 
nkokukyahandikirwe ngu Akabaha ebyokulya ebyarugire omu iguru. 

32Kandi Yesu yabagambira ati Mali mali nimbagambira nti Tali Musa yabahaire 
ebyokulya ebyarugire omu iguru; rundi Isenyowe nuwe abaha ebyokulya 
ebyamananu ebiruga omu iguru. 

33Baitu ebyokulya bya Ruhanga nibyebi ebiruga omu iguru, ebiretera Ensi 
obwomezi. 

34Kandi bamugambira ngu Mukama waitu otuhege obutosa ebyokulya ebi. 

35Yesu yabagambira ati Ninyowe byokulya byobwomezi: anyakuija 
namberendi talirumwa njara, nanyakunyikiriza talikwatwa iroho na kake. 

36Baitu nkabagambira nti Mumboine, kunu timurukuikiriza. 

37Bona Isenyowe abampa baliija namberendi; anyakuija namberendi 
tindimubingira aheru na kake. 

38Baitu ntaruge omu iguru okukora ebindukugonza nyenka, baitu ogu 
ayantumire ebyagonza. 

39Ayantumire ekyagonza nikyo kinu ngu Ha kyona ekyampaire haleke 
okuburaho na kake, baitu nkiimukye ha kiro kya hampero. 

40Isenyowe ekyagonza nikyo kinu, wena anyakurora Omwana, namuikiriza, 
atunge obwomezi obutahwaho; nanyowe ndimuimukya ha kiro kya hampero. 

41Abayudaya nikyo bamuhyemerire, baitu akagamba ati Ninyowe byokulya 
ebyarugire omu iguru. 

42Nibagamba ngu Onutinuwe Yesu omwana wa Yusufu, outumanyireho ise na 
nyina? Hati bunu nagamba ata Nkaruga omu iguru?  

43Yesu yarukamu nabagambira ati Mutahyema inyenka. 

44Busaho muntu asobora okuija namberendi, Isenyowe ayantumire 
obwatamucundal nanyowe ndimuimukya ha kiro kya hampero 

45Kikahandikwa omu banabi ngu Na bona balyegesebwa Ruhanga. Omuntu 
wena amazire okuhu’ra hali Isenyowe nayega, aija namberendi. 

46Kandi busaho ndi ogu ayarugire hali Ruhanga, nuwe yarozire Isenyowe. 

47Mali mali nimbagambira nti Anyakuikiriza ayina obwomezi obutahwaho. 

48Ninyowe byokulya byobwomezi. 

49Baisenkuru inywe balyaga emanu omu irungu nibafa. 

50Binu nibyo byokulya ebiruga omu iguru, omuntu abiryeho aleke kufa. 

51Ninyowe byokulya ebyomire ebyarugire omu iguru: omuntu wena obwalya 
ha byokulya ebi, alyomera ebiro nebiro: ego, nebyokulya ebindihayo nugwo 
mubiri gwange, obwobwomezi Bwensi. 

52Kandi Abayudaya bakatera empaka bonka nibagamba ngu Omuntu onu 
nasobora ata okutuha omubirigwe okugulya?  

53Kandi Yesu yabagambira ati Mali mali nimbagambira nti Obutalya mubiri gwa 
Mwana womuntu nimunywa esagamaye, timuyina bwomezi omulinywe. 

54Abanyakufutana omubiri gwange nanywa esagama yange ayina obwomezi 
obutahwaho; nanyowe ndimuimukya ha kiro kya hampero. 

55Baitu omubiri gwange nikyo kyokulya mali, nesagama yange nikyo 
kyokunywa mali. 

56Anyakulya omubiri gwange nanywa esagama yange buli aikaire omuli nyowe 
nanyowe omuluwe. 

57Nka Isenyowe omwomezi okkuyantumire, nanyowe nkokundukwomera 
habwa Isenyowe; nukwo ati anyakundya, nuwe alyomera habwange. 

58Ebi nibyo byokulya ebyarugire omu iguru, tikiri nkabaisenkurubo okkubalire 
nibafa: anyakulya ebyokulya binu alyomera ebiro nebiro. 

59Ebigambo ebi akabigambira omu iso’rokaniro nayegesa Kaperenaumu. 

60Kandi baingi hali abegeswabe obubahulire bagamba ngu Ekigambo eki 
nikiremera: noha asobora kukihu’ra?  

61Baitu Yesu akamanya omundaye ngu abegeswabe nibahyemera eki, 
yabagambira ati Kinu kibatabaijuire?  

62Kiriba kita obumulirora Omwana womuntu natemba nambere akabali kara 
na kara?  

63Omwoyo nugwo guleta obwomezi; omubiri tigunyina mugaso: ebigambo 
ebimbagambire nubwo bwomezi. 

64Baitu haroho abandi halinywe abatarukkuikiriza. Baitu Yesu akamanya 
okuruga kara na kara abatarakirize okubakaba bali, nogu akaba nayenda 
okumugobeza okwakabali. 

65Yabagambira ati Nikyo mbagambirire nti Busaho arukusobora okuija 
namberendi, rundi akihairwe Isenyowe. 

66Baingi omuli abegeswabe nikyo bayegendire, nibagarukayo enyuma, 
okutagendera obundi hamu nauwe. 

67Kandi Yesu yagambira ikumi nababiri ati Kandi nainywe nimwenda 
okwegendera?  

68Simoni Petero yamugambira ati Mukama watu Turagenda hali oha? Oyina 
ebigambo ebyobwomezi obutahwaho. 

69Naitwe tuikirize, tumanyire ngu niwe arukwera wa Ruhanga. 

70Yesu yabagarukamu ati Tininyowe nabekomure inywe ikumi nababiri, kandi 
omu halinywe wa Setani?  

71Akagamba ha Yuda omwana wa Simon Isikalyota, baitu nuwe akaba nayenda 
okkumugobeza, nuwe omu hali ikumi nababiri. 

Yohana 7 

1HANYUMA yebi Yesu yagendaga omu Galiraya: baitu akaba atarukwenda 
kugendagenda omu Buyudaya, baitu Abayudaya bakaba nibase’ra okumuita. 

2Kandi obugenyi Bwabayudaya, nubwo bugenyi bwenkande, bukaba bumalize 
okuhika. 

3Kandi benebabu bamugambira ngu Ruga hanu, ogende Buyudaya, abegeswa 
bawe noba barole emirimo yawe eyokora. 

4Baitu busaho akora ekigambo omunsita, nauwe wenka nayenda kurorwa 
bwerebwere. Obworaba nokora ebi, weyoleke hali Ensi. 

5Baitu benebabu nabo batamuikirize. 

6Yesu yabagambira ati Akasumi kange tikahikire baitu akasumi kanyu karoho 
ebiro byona. 

7Ensi tesobora kubanoba; baitu enobere nyowe, baitu nyowe nimanyisa ebyayo 
nti emirimo yayo ebihire. 

8Inywe mutembe ha Bugenyi bubu; baitu akasumi kange tikakahikirire. 

9Obuyamazire kubagambira ebi, yasigara Galiraya. 

10Baitu benebabu obubamazire okutemba ha bugenyi, nauwe yatemba, kandi 
atagende bwerebwere, rundi nkomusita. 

11Kandi Abayudaya bamuse’ra ha bugenyi, nibagamba ngu Ogu alinkaha?  

12Hakabaho empaka nyingi omu bitebe haluwe: abandi nibagamba ngu 
Murungi; abandi nibagamb ngu Nangwa,  

13Kandi busaho muntu ayamugambireho bwa obwokutina Abayudaya. 

14Baitu omu bugenyi hagati, Yesu yatemba nataha omu yekaru yayegesa. 

15Abayudaya bahuni'ra, nibagamba ngu Onu amanyire ata okusoma, 
atakegere?  

16Yesu yabagarukamu nagamba ati Ebyokwesesa byange tibiri byange, rundi 
byogu ayantumire. 



1768 

 

 
Bible in Runyoro-Rutooro 

© 1964 Bible Society of Uganda. 
 

 

 

 

17Omuntu wena okwaraba nayenda okukora ogu ebyagonza, alimanya ha 
kwegesa kunu, okukuruga hali Ruhanga, rundi okugangamba ebyamagezi 
gange. 

18Anyakugamba omu magezige wenka: baitu anyakuse’ra ekirinisa kyogu 
ayamutumire, nuwe wa mananu, kandi obutahiki’ra busamu omuluwe. 

19Musa atabahe biragiro, kandi omulinywe busaho akwata ebiragiro? 
Mimuseru’ra ki okunyita?  

20Abomukitebe bamugarukamu ngu Okwesirwe omuzimu noha ase’ra 
okukuita?  

21Yesu yagarukamu nabagambira ati Nkakora omulimu gumu, nanywe 
inywena mwahuni’ra. 

22Musa nikyo yabaherire okusara ( tukuli kwa Musa, baitu nukwo kwa 
baisenkuru inywe); kandi ha Sabiti musara omuntu. 

23Omuntu okwaraba asarwa ha Sabiti, ebiragiro bya Musa bireke kusisikara, 
mumbihirirwe ha Sabiti?  

24Mutacwa musango gwamaiso, baitu mucwege omusango ogwobulyo. 

25Kandi abamu Yerusalemu bagamba ngu Oubase’ra okuita tinuwomu?  

26Baitu, dora, nagamba bwa, kandi tibaloho ekibamugambira. Abakuru 
bamanyire mali ogu nuwe Kristo?  

27Baitu tumanyire onu nambere aruga: baitu Kristo obwaliija, busaho alimanya 
nambere aruga. 

28Kandi Yesu yagambira haiguiru omu yekaru nayegesa, nagamba ati Nyowe 
mu’manyire, kandi mumanyire nambere narugire: nanyowe ntaije habwange 
nyenka, baitu ogu ayantumire nuwe wa mananu, oumutamanyire inywe. 

29Nyowe mamanyire; baitu nkaruga namberali, kandi nuwe yantumire. 

30kandi base’ra okumukwata, baitu busaho muntu ayamutaireho 
omukonogwe, baitu akasumike kakaba katakahikire. 

31Baitu baingi abomukitebe bakamuikiriza; nibagamba ngu Kristo obwaliija 
alikora ebyamahano bingi okukira ogu ebyakozire?  

32Abafalisayo bahu’ra ebitebe nibagambirangana bati haluwe; banyakatagara 
abakuru Nabafalisayo batuma abaduma okumukwata. 

33Kandi Yesu yagamba ati Hasigaireho akacu kake nyowe ndi hamu nainywe, 
ningaruka ningenda hali ayantumire. 

34Mulinse’ra timulinzora: kandi namberendi, inywe timusobora kuijayo. 

35Kandi Abayuidaya bagambirangana ngu Ogu nayenda kugenda nkaha, itwe 
nambere tutalimubona? Nayenda kugenda hali abo abatabanire omu bayonani, 
ayegese Abayonani?  

36Kinu kiki ekyagambire ati Mulinse’ra timulimbona: kandi ati namberendi 
inywe timusobora kuijayo?  

37Kandi ha kiro kyahampero, nikyo kikuru ekyobugenyi, Yesu akeme’ra 
nagambira haiguru ati Omuntu obwakwatwa iroho aije namberendi, anywe,  

38Anyakuikiriza nyowe, nkekyahandikire okukugamba, omundaye nuho 
halituruka ebyambu ebyamaizi agomire. 

39Baitu eki akakigamba ha Mwoyo, ogubakaba nibagenda kuhebwa 
abamuikirize: baitu Omwoyo akaba atakagabirwe: baitu Yesu akaba 
atakanyumizibwe. 

40Kandi abekitebe obubahulire ebi bagamba ngu Mananukwo ogu nuwe nabi. 

41Abandi bagamba ngu Onu nuwe Kristo. Baitu abandi bagamba ngu Nangwa, 
Kristo aruga omu galiraya?  

42Ekyahandikirwe kitagambe ngu Kristo aruga omu baijukuru ba Daudi, omu 
beterehemu, ekika Daudi hakabali?  

43Nukwo abekitebe batire bati empaka haluwe. 

44Abamu bakaba nibenda kumukwata; baitu busaho ayamutaireho mikono. 

45Kandi abaduma baija hali banyakatagara abakuru Nabafalisayo; babagambira 
ngu Kiki akibahinzire okumuleta?  

46Abaduma bagarukamu ngu Omuntu wena takagambaga ati. 

47Abafalisayo babagarukamu ngu Kandi ahabisize nainywe?  

48Araha hali abakuru ayamuikirize,  

49Rundi hali Abafalisayo? Baitu ekitebe kinu abatamanyire biragiro 
bakyenerwe. 

50Nikodemo ( nuwogu ayaizire hali ira, nuwe mutahi wabu) yabagambira ati 
Niyo 

51ngeso yaitu okucwera omuntu omusango, batakahulire bigambobye 
nobukwakuba okumanya ekyakozire?  

52Bagarukamu Nibamugambira ngu Naiwe oli wa Galiraya? Se’ra orole nabi 
taruga omu Galiraya. 

53[Kandi bataha omuomu omu maka gabu:  

Yohana 8 

1Baitu Yesu yagenda ha Rusozi rwa Zeituni. 

2Kandi nyenkya kara yagaruka nataha omu yekaru, abantu bona baija 
namberali; yaika’ra, yabegesa. 

3Abahandiki Nabafalisayo baleta omukazi oubakwasire nasihana: bamuta 
hagati,  

4nibamugambira ngu Omwegesa, omukazi onu bamukwasire nasihana, 
bamusangire. 

5Kandi omu biragiro Musa akaturagira okubatera amabale abarukukora bati: 
Iwe nogamba ota haluwe?  

6Eki bakakigamba okumulenga, babe nekigamba okumulenga. Baitu Yesu 
yainama nahandika nokumu ha itaka. 

7Baitu obubagarukire okumukaguza yayeme’ra nabagambira ati Omulinywe 
atakasisaga abanze okumutera ibale. 

8Yagaruka yainama, nahandika norukumu ha itaka. 

9Nabo obubahulire basomoke’ra omuomu, abakuru nibbanza, okuhika ha 
bampero: Yesu yasigaraho wenka, nomukazi ali hagati. 

10Yesu yayeme’ra yamugambira ati Omukazi balinakaha? Busaho acwire 
omusango okukusinga?  

11Nauwe yagamba ati Busaho muntu, Mukama wange. Yesu yagamba ati 
Nanyowe tindukucwa omusango okukusinga: genda, okubanza hati otalisisa 
obwakabiri.] 

12Kandi Yesu yagaruka nabagambira ati Ninyowe musana gwensi: 
anyakuturatira nyowe taligenda omu muirima, baitu aliba nomusana 
ogwobwomezi. 

13Kandi Abafalisayo bamugambira ngu Iwe noyegamba wenka; mananu. 

14Yesu yagarukamu nabagambira ati Nobundaba ninyegamba nyenka, 
okwegamba kwange kwa mananu; baitu’manyire nambere narugire, na 
handigenda: baitu inywe timumanyire nambere narugire, nobuhokuba 
nambere ndigenda. 

15Inywe mucwa omusango nkomubiri okuguli; nyowe tincwera muntu 
omusango. 

16Nukwo, nobundaba nincwa omusango, okucwa kwange kwa mananu; baitu 
nyowe tindi omu, baitu ndi hamu na Isenyowe ayantumire. 

17Kandi Omu biragiro byanyu nuho kyahandikirwe ngu Okugamba kwa Bantu 
babiri nukwo kwa mananu. 

18Ninyowe ndukwagamba nyenka, na Isenyowe ayantumire nuwe agamba 
ebyange. 

19Kandi Bamugambira ngu ‘So araha? Yesu yagarukamu ati Inywe timumanyire 
nyowe, nobwakuba Isenyowe: kakuba mumanyire nyowe, mwakumanyire na 
Isenyowe. 

20Ebigambo ebi akabigamba omu lyahu’ro, nayegesa omu yekaru: kandi busaho 
ayamukwasire; baitu akasumike kakaba katakahikire. 

21Kandi yagaruka nabagambira ati nyowe ningenda, nainywe mulise’ra, 
mulifera omu bibi byabyu: handukugenda timulisobora kuijayo. 

22Kandi Abayudaya bagamaba ngu Nayenda kweyita? Baitu nagamba ati 
nambere ndukugenda timulisobora kuijayo. 

23Yabagambira ati inywe muli ba hansi; nyowe ndi wa haiguru: inywe muli 
bomunsi enu; nyowe tindi womunsi enu. 

24Nikyo mbagambirire nti Mulifera omu bibi byanyu: baitu obumutaikiriza 
Ninyowogu, mulifera omu bibi byanyu. 

25Kandi bamugambira ngu Niwoha? Yesu yabagambira ati Nkokunabagambire 
okuruga kara na kara. 

26Nyina bingi ebyokubagambaho nokubacwera omusango: baitu ogu 
ayantumire nuwe wa mananu; nanyowe ebinahulire hali nibyo ngambire ensi. 

27Batamanye akabagambira ha Isitwe. 

28Kandi Yesu yagamba ati obumulikamara okuhanika Omwana womuntu 
nubwo mulimanya ngu inyowogu, kandi nyowe tinkora habwange, baitu nka 
Isenyowe okuyanyegeseze nukwo ngamba ebi. 

29Kandi ogu ayanyumire ali nanyowe; atansige nyanka, baitu nkora obutosa 
ebyagonza. 

30Obwakaba nagamba ebigambo ebi, abantu baingi bakamuikiriza. 

31Kandi Yesu yagambira Abayudaya abo abamuikirize ati Obumuraba 
nimuikara omu kigambo kyange, nukwo muli begeswa bange mali;  

32kandi mulimanya amananu, namananu galibafora bobugabe. 

33Bamugarukamu ngu Tuli bana ba Iburahimu, titukatungwaga muntu wena: 
ogambire ota ngu Mulifoka bobugabe?  

34Yesu yabagarukamu ati Mali mali nimbagambira nti Omuntu wena obwakora 
ekibi, nuwe muiru rubale wekibi. 

35Kandi omuiru rubale taikara omu nju ebiro nebiro: omwana nuwe aikara omu 
nju ebiro nebiro. 

36Nukwo Omwana obwalibafora abobugabe muliba bobugabe mali. 

37Manyire nti muli bana ba Iburahimu: kandi nimuse’ra okunyita, baitu 
ekigambo kyange tikinyina mwanya omulinywe 

38Nyowe ngamba ebigambo ebinarozire hali Isenyowe: nainywe mukora 
ebimwahulire hali isinywe. 

39bagarukamu nibamugambira ngu Iburahimu nuwe isitwe. Yesu yabagambira 
ati Kakuba muli bana ba Iburahimu, muba mukora engeso za Iburahimu. 

40Baitu hati bunu nimuse’ra okunyita, omuntu abagambire ebyamananu, 
ebinahulire hali Ruhanga: Iburahimu atakole ati. 

41Inywe mukora emirimo ya isinywe. Bamugambira ngu Itwe tituli bana 
bebitwekano, tuyina isitwe omu, nuwe Ruhanga. 

42Yesu yabagambira ati Kakuba Ruhanga ali isinywe mwakugondeze nyowe; 
baitu nkaruga hali Ruhanga ninyija; kandi ntaije habwange nyenka, baitu ogu 
nuwe yantumire. 

43Kiki ekibahinzire okumanya ebingambire? Baitu timusobora kuhu’ra 
bigambo byange. 

44Muli ba isinywe Setani, kandi nimugonza okukora okwegomba kwa isnywe, 
Ogu okuruga kara na kara akabali muisi; takaikaraha omu mananu, baitu 
amananu busamu omuluwe. Obwabiha ebisuba buli agamba ebye, baitu ogu 
mubihi, nuwe ise ebisuba. 

45Baitu nyowe obwokugamba ebya mananu, inywe timurukunyikiriza. 

46Noha halinywe anyomereza ekibi? Obundaba ningamba ebyamananu kiki 
ekibahinzire okunyikiriza?  

47Owa Ruhanga ahu’ra ebigambo bya Ruhanga: nikyo mutarukuhuli’ra baitu 
timuli ba ruhanga. 

48Abayudaya bagarukamu nibamugambira ngu Titugambire kurungi ngu Oli 
Musamaliya, kandi oloho omuzimu?  

49Yesu yagarukamu ati Tinyina muzimu, baitu nyowe ‘nyumiza Isenyowe, 
nainywe timunyumiza nyowe. 

50Baitu nyowe tinse’ra kitinisa kyange nyenka: haroho ase’ra kandi acwa 
omusango. 

51Mali mali nimbagambira nti Omuntu obwakwata ekigambo kyange talibona 
kufa ebiro nebiro. 

52Abayudaya bamugambira ngu Hati bunu twetegerize ngu aloho omuzimu, 
Iburahimu akafa nabanabi; naiwe nogamba oti omuntu obwakwata ekigambo 
kyange taliroza ha kufa ebiro nebiro. 

53Iwe oli mukuru okukira isenkuru itwe Iburahimu ayafire? Nabanabi bakafa: 
weyeta oha?  

54Yesu yagarukamu ati Obundaba ninyenyumiza nyenka, okwenyumiza 
kwange kubakwa busa: Isenyowe nuwe a’nyumiza: inywe oumugambire ngu 
nuwe Ruhanga wanyu kandi timukamumanyaga,  

55baitu nyowe nimumanya; obundaba ningamba nti 
tindukumumanyandasisana nkainywe, omubihi baitu nimumanya, kandi niwe 
nkwata ekigambokye. 

56Iburahimu isekuru inywe akasemererwa okurora ekiro kyange; kandi 
akakirora nasemererwa,  

57Abayudaya bamugambira ngu Tokamazire myaka amakumi atano, kandi 
Iburahimu okamurora?  

58Yesu yabagambira ati Mali mali nimbagambira nti Iburahimu atakazairwe 
nyowendoho. 

59Kandi bakwata amabale okumutera: baitu Yesu yayesereka yaturuka omu 
yekaru. 

Yohana 9 

1OBWAKARA nahinguraho, yarora omuntu ayazairwe omufuwamaiso. 

2Abegeswabe bamukaguza nibagamba ngu, Rabi noha yasisire, onu rundi 
abamuzaire, nikyo kyamuzalize, omufuwamaiso?  

3Yesu yagarukamu ati onu atasise nobubakuba ba abamuzaire: rundi emirimo 
ya ruhanga eyolekebwa haluwe. 

4Kituhikirire okukora emirimu yogu ayantumire, obuire bunyamusana. Ekiro 
nikiija omuntu ekyatasobora kuko’ra mu. 

5Obunyikara omu nsi, ninyowe musana gwensi. 

6Obuyamazire kugamba ati yacwa amacwanta ha itaka, yahyanga itaka 
namacwanta, yamusiga itaka ha maiso namugambira ati genda,  

7onabe omu kijongo Siroamu ( amakuru gakyo ngu Atumirwe). Yagenda yanaba 
yagarukaho nahweza. 

8Kandi abatahibe nabamuroraga ira aikalire nalega, bagamba ngu Tinuwogu 
ayaika’raga nalega?  

9Abandi bagamba ngu Nuwogu, abandi nibagamba ngu Nangwa, baitu nasisana 
nauwe. Uwe yagamba ati Ninyowonu. 

10Kandi bamugambira ngu Nukwo amaiso gawe gakaiguka gata?  

11Uwe yagarukamu ati Omuntu ayetwa Yesu akahyanga itaka yansiga ha maiso, 
nangambira ati Genda ha Siroamu onabe: kandi nagenda, nanaba, nahweza. 

12bamugambira ngu Alinkaha ogu? Yagamba ati Timanyire. 

13Bamutwara hali Abafalisayo ogu akabali ira omufu wamaiso. 

14Baitu kikaba kirti Sabiti ekiro eki Yesu ekiyahyangiremu itaka, naigura 
amaisoge. 

15Kandi Abafalisayo bagaruka nibamukaguza amaisoge okugaigukire. 
Yabagambira ati Akansiga itaka ha maiso, nanaba, nahweza 

16Kandi abafalisayo abamu bagamba ngu Omuntu ogu tali wa Ruhanga, baitu 
takwata Sabiti. Baitu abandi bagamba ngu Omuntu omusisi nasobora ata 
okukora obwokuro’raho obuingaine aho? Kandi hakabaho wmpaka halibo. 

17Kandi bagaruka nibagamba omufu wamaiso ngu Iwe nomweta oha, baitu 
akakuigura amaiso gawe? Nauwe yagamba ati Nuwe nabi. 

18Kandi Abayudaya bataikirize bigambobye bgu akabali mufu wamaiso, kandi 
yakira, rundi obubayesere abamuzaire ogu ayahairwe okuhweza,  

19nibabakaguza nibagamba ngu Onu nuwe mwana wanyu oumugamba ngu 
Akazarwa omufu wamaiso? Hati bunu nahweza ata?  

20abamuzaire bagarukamu nibagamba ngu Tumanyire onu nuwe mwana 
waitu, kandi akazarwa omufu wamaiso:  

21baitu okwarukuhweza hati bunu titurukumanya: kandi ayaiguire amaiso 
titumanyire wenka. 

22Abamuzaire nikyo bagambire ebi obwokutina Abayudaya: baitu Abayudaya 
bakaba bamazire kuhanura ngu Omuntu wena obwaramugambagambaga ati 
nuwe Kristo abingi bwege omu iso’rokaniro. 

23Nikyo abamuzaire bagambire ngu Mukuru ogu;  

24mumukaguize. Kandi bamweta obwakabiri ogu ayazairwe omufu wa maiso, 
bamugambira ngu Kugiza Ruhanga: itwe tumanyire omuntu ogu musis. 

25Uwe yagarukamu ati Okwarabali musis timanyire ekigambo kimu eki 
manyire ngu Nkabandi omufu wa maiso baitu hat nimpweza. 

26Bamugambira ngu Akakukora ata? Akaigura ata amaiso gawe?  

27Yabagarukamu ati Mazire okubagambira baitu timuhulire: kiki 
ekibagondeseze okuhu’ra obwakabiri? Kandi nainywe nimwenda okufoka 
abegeswabe?  

28Bamujuma, nibagamba ngu Iwe oli mwegeswawe: baitu itwe tuli begeswa ba 
Musa. 

29Itwe tumanyire Ruhanga akabaza na Musa: baitu omuntu ogu titumanyire 
nambere yarugire. 

30Omuntu yagarukamu nabagambira ati Kyamahano muno, inywe okutamanya 
nambere yarugire, kandi akigura amaiso gange. 

31Tumanyire ngu Ruhanga tahu’ra basisis: baitu omuntu wena obwatina 
Ruhanga, nakora ebyagonza, ogu amuhu’ra. 

32Ensi ikaba okubanza tikihu’rwaga ngu Haroho omuntu ayaiguire amaiso 
gomuntu ayazairwe omufu wamaiso. 

33Omuntu ogu kakuba atali wa Ruhanga takusoboire kukora kigambo. 

34Bagarukamu nibamugambira ngu Iwe okazarwa mali omu bibi, kandi 
notwegesa itwe? Bamubingira aheru. 

35Yesu yahu’ra bamubingire aheru; yamuzora nagamba ati Iwe noikiriza 
Omwana wa ruhanga?  

36Yagarukamu nagamba ati Mukama wange araba muikiriza?  

37Yesu yamugambira ati Omuboine, kandi arukubaza naiwe nuwogu. 

38Yagamba ati Mukama wange ninyikiriza. Yamuramya. 

39Yesu yagamba ati omusango nugwo gwandesere omu nsi, abatarukurora 
barole, nabo abarukurora bafoke abafu bamaiso. 

40Abafalisayo abandi abakaba bali nauwe nibahu’ra ebigamboebi, 
bamugambira ngu Naitwe tuli bafu bamaiso?  

41Yesu yabagambira ati Kakuba muli bafu bamaiso timwakubaire nekibi: baitu 
hati bunu nimugamba ngu Nturora: ekibi kyanyu kikiroho. 

Yohana 10 

1MALI mali nimbagambira nti Ataraba omu irebo ntaha omu isibiko lyentama, 
baitu atemba ahandi, ogu nuwe musuma nomunyagi. 

2Baitu anyakuraba omu irembo nuwe mulisa wentama. 

3Ogu omukumirizi amaukingu’raho: nentama zimuhu’ra iraka; azeta entamaze 
amabara;  

4azisentura aheru. Obwamara okusetura eze zona, azebembere, netama 
zimukuratira:  

5baitu zimumanyire iraka; Ondi tizirimukuratira, zirimuiruka kwonka: baitu 
tizimanyire iraka lyondi. 

6Yesu akabagambira orufumo oru, baitu bo batetegereze bigambo okubiri 
ebiyabagambire. 

7Kandi Yesu yabagarukamu ati Mali mali nimbagambira nti Ninyowe irembo 
lyetama. 

8Bona abambandize bakaba bali basuma nabanyagi: baitu entama zitabahu’re. 

9Ninyowe irembo: omuntu obwataha amuli nyowe alijunwa, alihingura, 
alituruka, alibona irisizo. 

10Omusuma taija, rundi okuiba, nokuita, nokuhwerekereza: Nyowe nkaija zibe 
nobwomezi, kandi zibe nabwo obwingi:  

11Ninyowe mulisa omurungi: omulisa omurungi ahayo obwomezibwe 
habwentama. 

12Anyakulisiza empera, atali mulisa, entama zitali ze wenka, obwarora 
enyamaiswa nija, asiga entama nairuka, kandi enyamaiswa ezisahura 
ezitabaniza. 

13Airuka baitu wempera, kandi entama taziroho. 

14Ninyowe mulisa omurungi: kandi nimaya ezange, nezange nizimanya nyowe,  

15nka Isenyowe okwamanya nyowe, nanyowe okundukumanya Isenyowe; 
nanyowe mpayo obwomezi bwange habwentama. 

16Kandi nyina entama ezindi ezitali zomu isibiko linu: nazo kinsemerire 
okuzireta, zirihu’ra iraka lyange; kandi ziriba igana limu; Omulisa omu. 

17Isenyowe nikyo angondeza, baitu nyowe mpayo obwomezi bwange, ngaruke 
mbutwale. 

18Busaho abunyihaho, baitu nyowe nyenka mbuhayo. Ninsobora okubuhayo, 
kandi ninsobora okugaruka okubutwara. Ekiragiro eki nkakihebwa hali 
Isenyowe. 

19Kandi abayudaya bagaruka okutera empaka bonka na bonka obwebigambo 
ebi. 

20Baingi halibo nibagamba ngu Aloho muzimu, agwire iraro; mumuhuli’ra ki?  

21Abandi nibagamba ngu ebigambo binuna tibiri byomuntu aloho muzimu. 
Muzimu nugusobora okuigura amaiso gabafu bamaiso?  

22Kandi bukaba buli bugenyi obwokuga’ramu obuhyaka omu Yerusalemu, 
bikaba biri biro byembeho;  

23kandi Yesu akaba nagenda omu kitikyomulyango ekyo Sulemani. 

24Kandi Abayudaya bamwehinguliriza nibamugambira ngu Olihikya nkaha 
okutugurukizagurukiza/ Okworaboli Kristo, otugambire mali. 

25Yesu yabagarukamu ati Nkabagambira, baitu timurukuikiriza: emirimo 
eyinkora omu ibara lya Isenyowe, niyo e’manyisize. 

26Baitu timurukuikiriza, obwokuutaba bomu ntama zange. 

27Entama zange zihu’ra iraka lyange, nanyowe nzimanya, nazo zinkuratira:  

28kandi nziha obwomezi obutahwaho; kandi tiziribura ebiro nebiro, kandi 
busaho alizisahura omu Mukono gwange. 

29Isenyowe ayazimpaire nakira bona amani, kandi busaho asobora 
okuzisahura omu Mukono gwa Isenyowe. 

30Nyowe na Isenyowe tuli omu. 

31Abayudaya bagaruka okukwata amabale okumutera. 

32Yesu yabarugakamu ati Emirimo mingi esemire eyarugire hali Isenyowe 
nkagiboleka inywe; mulimo ki hali egi ogurukubanteza amabale?  

33Abayudaya bamugarukamu ngu Obwomulimo omurungi titurukukutera 
amabale, baitu obwokujuma kandi iwe omuntu okwefora Ruhanga. 

34Yesu yabagarukamu ati Kitahandikwe omu biragiro byanyu ngu Nkagamba 
nti muli baruhanga?  

35Obwaraba yabesere abo abaruhanga abaizirwe ekigambo kya Ruhanga ( 
kandi Ebyahandikirwe tibisobora okuhwaho) 

36inywe mumugambire muta ogu Isenyowe ouyayereze namutuma omu nsi 
ngu Ojumire; baitu ngambire nti Ninyowe Mwana wa Ruhanga?  

37Obundaba ntarukukora mirimo ya isenyowe, muleke okunyikiriza. 

38Baitu obundaba ningikora, nobumuraba mutarukuikiriza nyowe, muikirize 
emirimo: mumanye, mwetegereze ngu Isenyowe ali omuli nyowe. 

39Bagaruka nibese’ra okumukwata: yaruga omu mikono yabu. 

40Kandi yagaruka nagenda nseri ya Yorudani omu kiikaro Yohana hakabali 
nabatiza kara; yaikarayo. 

41Baingi bakaija namberali: nibagamba ngu Mazimakwo Yohana atakole 
kokuro’raho: baitu byona Yohana ebiyagambire ha muntu onu bikaba biri 
byamananu. 

42Baingi bamuikiriza oku. 

Yohana 11 

1KANDI hakaba haroho omuntu arwaire, Lazaro owa Besaniya, omu kika 
Maltyamu nowanyina Maliza nabere bakaba bali. 

2Malyamu ogu ayasigire Mukama waitu amagita, namusisiriza ebigere 
nisokerye, nuwe akabanyina munyanya Lazaro arwaire. 

3Kandi banyina abo bamutumira, nibagamba ngu Mukama waitu dora, 
oworukugonza arwaire. 

4Baitu Yesu obutahulire yagamba ati Oburwaire bunu tibuli bwokumuita, rundi 
habwekitinisa kya Ruhanga, omwana wa Ruhanga anyumizibwe obwobu. 

5Kandi Yesu akagonza Maliza nomanyina na Lazaro. 

6Nukwo, obuyahulire ngu arwaire, yayosa ebiro bibiri omu kiikaro hakabali. 

7Kandi hanyuma yambagambira abegeswabe ati Tugaruke okugenda omu 
Buyudaya. 

8Abegeswa bamugambira ngu Rabi, Abayudaya bakaba nibase’ra okukutera 
amabale; kandi nogarukayo?  

9Yesu yagarukamu ati Esaha eza nyamusana tatabaijuka, baitu arora omusana 
ogwensi enu. 

10Baitu omuntu obwagenda ekiro atabaijuka, baitu omusana tiguli omuluwe. 

11Nukwo yagambire ati: yagaruka nabagambira ati Enganjani yaitu lazaro 
agwijagire: baitu ningenda okumusisimura. 

12Kandi abegeswa bamugambira ngu Mukama waitu, obwaraba agwijagire 
arakira. 

13Baitu Yesu akagamba ha kufakwe: baitu abo bakatekereza ngu nagamba 
okugwijagira okwoturo. 

14Nubwo Yesu yabagambire bwa ati Lazaro afire. 

15Nanyowe mpirirwe habwanyu, baitu nkaba ntaloho, muikirize; baitu tugende 
namberali. 

16Kandi Tomasi, ayetwa Didumo, yagambira abegeswa batahibe ati Naitwe 
tugende, tufere hamu nauwe. 

17Kandi Yesu obuyaizire, Yasanga amaazire ebiro bina omu kituro. 

18Kandi Besaniya kikaba kiri haihi na Yerusalemu, nka sitadyo ikumi naitano;  

19Abayudaya baingi bakaba baizire hali Maliza na Malyamu okubairuki’ra 
habwa munyanyabo. 

20Nukwo, Maliza obuyahulire ati Yesu naija, yagenda okumutangi’ra: baitu 
Malyamu yaikara omu nju. 

21Kandi Maliza yagambira Yesu ati Mukama wange, kakuba okaboli hanu, 
munyanya nyowe tiyakufire. 

22Kandi hati bunu manyire byona ebyorasaba Ruhanga, ruhanga arakuha. 

23Yesu yamugambira ati Munyanyako nagenda oku humbuka. 

24Maliza yamugambira ati Manyire alihumbuka ha kuhumbuka okwekiro kya 
hampero. 

25Yesu yamugambira ati Ninyowe kuhumbuka, nobwomezi: anyakuikiriza 
nyowe, nobwaraba afire, alyomera:  

26nomuntu wena obwayomera nakiriza nyowe, talifa ebiro nebiro. Noikiriza 
eki?  

27Yamugambira ati Nukwo, Mukama wange, nyikirize niwe Kristo, omwana wa 
Ruhanga, aija omu nsi. 

28Obuyamazire okugamba ati, yagenda nayeta Malyamu owanyina omunsita, 
nagamba ati, yagenda nayeta Malyamu owanyina omunsita, nagamba ati 
Omwegesa aizire, nakweta. 

29Nauwe obuyahulire, yamatuka yagenda anamberali. 

30kandi Yesu akaba atakatahire omu kika baitu akaba akiri omu kiikaro 
nambere Maliza yamusangire. 

31Kandi Abayudaya abakaba bali omu nju nauwe nibamuiruki’ra, obubaboine 
Malyamu namatuka naturuka, bamukuratira nibatekereza ngu nagenda hali 
ekituro okuli’rayo. 

32Kandi Malyamu obuyaizire Yesu namberali namubona, yagwa hansi ha 
bigerebye, namugambira ati Mukama wange, kakuba okaboli hanu munyany 
nyowe tiyakufire. 

33Kandi Yesu obuyamuboine natera empamo, Nabayudaya abaizire nauwe 
nibatera empamo, yasinda omu mutima nayunyura,  

34nagambira ngu Mukama waitu, ija orole. 

35Yesu ya’ra amaizi. 

36Nukwo, Abayudaya bagamba ngu Dora, okuyamugondeze. 

37Baitu abandi bagamba ngu Omuntu onu ayaiguire amaiso gomufu wamaiso 
atasobora kutanga nogu okutafa?  

38Kandi Yesu yagaruka okusinda omundaye, yahika ha kituro. Kikaba kiri 
buingira, ibale likingirweho. 

39Yesu yagamba ati Muiheho ibale. Maliza, munyanya ogu ayafire yamugambira 
ati Mukama wange, hati bunu anunkire, baitu amzire ebiro bina okufa. 

40Yesu yamugambira ati Tinkugambire nti Okworaba noikiriza orarora 
ekitinisa kya Ruhanga?  

41Kandi baihaho ibale. Yesu yaimukya amaisoge haiguru nagamba ati Isenyowe 
ninkusima, baitu okampu’ra. 

42Kandi Nkamanya nti ompu’ra ebiro byona: baitu ngambire habwekitebe 
ekinyehingulirize, baikirize niwe wantumire. 

43Obuyamazire okugamba ati, yagambira haiguru ati Lazaro, turuka oije. 

44Akaba afire yaturuka, akubirwe omu bibugo amaguru nemikono; nekikoba 
kiboherwe ha maisoge. Yesu yabagambira ati Mumuboho’re, mumuleke 
agende. 

45Kandi baingi hali Abayudaya abaizire hali Malyamu, obubaboine ekiyakozire, 
bamuikiriza. 

46Baitu abandi bagenda hali Abafalisayo nibabagambira Yesu ebiyakozire. 

47Kandi banyakatagara abakuru Nabafalisayo basoroza orukurato, nibagamba 
ngu Ntukora ki? baitu omuntu ogu nakora obwokuro’raho bwingi. 

48Obuturamulekaho tuti, bona baramuikiriza: Abarumi baliija, balituihaho ensi 
yaitu nihanga lyaitu. 

49Baitu omu halibo, Kayafa, akabali nyakatagara omukuru wabu omu mwaka 
ogu, yabagambira ati Timurukumanya na kake,  

50nobukwakuba okutekereza ngu Kibasemerire omuntu omu afe habwa bant, 
ihanga lyona lireke okuhwereke’ra. 

51Kandi eki atakigambe omu magezige wenka: baitu akabali nyakatagara 
omukuru wabu omu mwaka ogu, yarugura Yesu nagenda okufa habwa ihanga 
eri;  

52kandi tiririr ihanga eri lyonka, baitu asoroza ahamu abana ba Ruhanga 
abatabaine. 

53Nukwo okuruga ha kiro eki bahanura okumuita. 

54Nikyo Yesu yalekire okugendagenda bwerebwere omu Bayudaya, baitu 
yarugayo nagenda omu nsi haihi nirungu, ha rubuga orwetwa Eferaimu: 
yaikarayo nabegeswabe. 

55Kandi Okuhingurwaho Kwabayudaya kukaba kumalize kuhika: baingi 
abarugire omu maka batemba yerusalemu Okuhingurwaho kutakahikire, 
beyeze. 

56Kandi base’ra Yesu nibagambiragana, bemerire omu yekaru ngu 
Nimutekereza muta? Tarukuija ha bugenyi?  

57Baitu Banyukatagara abakuru Nabafalisayo bakaba baragire ngu Omuntu 
wena araba amanyire namberali, agambe, bamukwate. 

Yohana 12 

1KANDI ebiro bikaba bisigaireho mukaga okuhika ha Kuhingurwaho, Yesu yaija 
Besaniya Lazarao nambere akabali, Yesu ouyahumbuire omu bafu. 

2Kandi bamucumbirayo ebyokulya ebyorwebagyo: Maliza yaherza; baitu 
Lazaro akabali omu hali abo abakaba baikalire nauwe ha byokulya. 

3Kandi Malyamu yakwata erateri eyamagita agomugaju agomuhendo omwingi 
muno, yagasiga ha bigere bya Yesu, yasisiriza ebigere nisokerye: enju yaijura 
okuboya okwamagita. 

4Baitu Yuda Isikalyota, omu hali abegeswabe, arukugenda kumugobeza, 
yagamba ati 

5Kiki ekihinzire okugura amagita ganu okugaihamu edinali bikumu bisatu, 
okugabira abamasege?  

6Akagamba ati, tukulikuijuka abamasege, baitu akabali musuma kandi nuwe 
yahagatiraga ensahu natwara ebibatamuga. 

7Kandi Yesu yagamba ati Mumuleke agahu’re ekiro ekyokuzikwa kwange. 

8Baitu abamasege nibo munyinabo ebiro byona; baitu timunyina nyowe ebiro 
byona 

9Kandi abairu abomu Bayudaya bakamaya aliyo: baija, tihali habwa Yesu 
wenka. Kandi barole na Lazaro ouyahumbuire omu bafu. 

10baitu banyakatagara abakuru bakacwa amagezii baite na Lazaro;  

11baitu habwe baingi hali Abayaudaya bakagenda baikiriza Yesu. 

12Obuire obubwakire nyenkya ekitebe kikoto abakaba baizire ha bugenyi, 
obubahulire Yesu naija Yerusalemu,  



1782 

 

 
Bible in Runyoro-Rutooro 

© 1964 Bible Society of Uganda. 
 

 

 

 

13Batwara enkindo, bagenda okumutangi’ra nibagambira haiguru ngu Hosana: 
ahairwe omugisa arukuija omu ibara lya Mukama, nuwe Mukama wa Isareri. 

14Kandi yesu, obuyaboine omwana gwenkaina yagutemba; 
nkokukyahandikirwe ngu;  

15Otatina omuisiki wa Sayuni: dora, Omukama wawe naija, atembere omwana 
gwenkaina. 

16Ebi abegeswabe okubanza batabimanye; baitu Yesu obuyamazire 
okunyumizibwa, nubwo baijukire ngu ebi bikahandikwa haluwe, kandi ngu 
bakamukora bati. 

17kandi ekitebe ekikaba kiri nauwe, obuyayesere Lazaro okuruga omu kituro, 
namuhumbura omu bafu, batebeza. 

18Nikyo abekitebe bagendire okumutangi’ra, baitu bakahu’ra ngu akakora 
akokuro’raho kanu. 

19Kandi Abafalisayo bagambirangana ngu Murole okumutarukusobora na 
kake; dora, ensi yona nemukuratira. 

20Kandi hakaba haloho Abayonani abandi omuli abo abatembere ha bugenyi 
okurmya: abo bakaija hali Firipo,  

21ayarugire besesaida eyomu Galiraya, bamukaguza nibagamba ngu Tata, 
ntwenda okurora Yesu. 

22Firipo yaija, yagambira Andereya: Andereya yaija na Firipo, bagambira Yesu. 

23Yesu yabagarukamu nagamba ati akasumi kahikire Omwana womuntu 
anyumizibwe. 

24Mali mali nimbagambira nti Akajuma kengano obukatagwa omu itakanikafa, 
kaikaraho konka; baitu obukaraba nikafa, kana ebyana bingi. 

25Anyakugonza obwomezibwe bumubura; baitu anyakunoba obwomezibwe 
omu nsi enu alibulinda okuhika ha bwomezi obutahwaho. 

26Omuntu wena obwaraba nampereza, ankuratire; kandi nyowe namberendi, 
omuhereza wange nauwe nuho aliikara oku: omuntu wena obwampereza, 
Isenyowe alimunyumiza. 

27Hati bunu omutima gwange gutuntuire; kandi ndagamba nta? Isenyowe 
njuna okunyiha omu kasumi kanu. Baitu nikyo naizire omu kasumi kanu. 

28Isenyowe nyumiza ibara lyawe. Kandi iraka lyaruga omu iguru ngu 
Nkalinyumiza. 

29Kandi ekitebe ekikaba kyemerireho obukyalihulire kyagamba ngu Iguru 
lihinzire: abandi bagamba ngu 

30Maraika agambire nauwe. Yesu yagarukamu nagamba ati Iraka linu tiriizire 
habwange, baitu habwanyu. 

31Hati bunu ensi enu necwerwa omusango; hati bunu omukuru wensi enu 
arabingirwa aheru. 

32Nanyowe obundihanikwa ha nsi, ndicundira namberendi bona. 

33Baitu akagamba ati nayoleka okufa okukuli okuyagenzira kufa. 

34Kandi ekitebe kyamugarukamu ngu Tukahu’ra omu biragiro ngu Kristo 
aikaraho ebiro nebiro: ogambira ota ngu Omwana womuntu kimuhikirire 
okuhanikwa? Ogu Omwana womuntu noha?  

35Kandi Yesu yabagambira ati Hasigaireho akacu kake omusana gukiroho 
namberemuli. Mugende mukiyina omusana, obuire buleke kubairi’ra omu 
muhanda: anyakugenda omu muirima tamanya nambere agenda. 

36Obumukinyina omusana, muikirize omusana, mufoke abana bomusana. Yesu 
obuyamazire kugamba ebi, yarugayo yabesereka. 

37Baitu nobwaraba yakozire obwokuro’raho bwingi obuingaine aho omu maiso 
gabu, batamuikirize:  

38ekigambo kya nabi Isaya kihiki’re ekiyagambire ati Mukama, noha aikirize 
ebigambo byaitu? Kandi omukono gwa Mukama gukasuku’rwa oha?  

39Nikyo balemirwe okuikiriza, baitu Isaya akagamba kandi ati 

40Akabaita amaiso, nabagumya omutima; baleke okurora namaiso, 
nokwetegereza nomutima, bahinduke, Nyowe mbakize. 

41Nibyo Isaya yagambire, baitu akarora ekitinisakye; nagamba haluwe. 

42Baitu omuli abakuru baingi bakamuikiriza: baitu habwa abafalisayo 
batakigambe, baleke okubingwa omu iso’rokaniro:  

43baitu bakagonza ekitinisa ekyabantu okukira ekitinisa ekya Ruhanga. 

44Yesu yagambira haiguru ati anyakunyikiriza, tarukuikiriza nyowe, baitu ogu 
ayantumire. 

45Kandi anyakurora nyowe, buli arozire ogu ayantumire. 

46nyowe nyizire okuba musana omu nsi, omuntu wena anyakunyikiriza aleke 
okuikara omu muirima. 

47Kandi anyakuhu’ra ebigambo byange atarukubikwata, nyowe timucwera 
omusango: baitu okujuna ensi. 

48Anyakwanga nyowe, atarukuikiriza bigambo byange, ayina arukumucwera 
omusango: ebigambo ebinagambire nibyo birimucwera omusango ha kiro kya 
hampero. 

49baitu ntagambe habwange, rundi Isenyowe ayanyumire, nuwe yandagire 
okungamba, kandi okumbaza. 

50Kandi manyire ebiragirobye nubwo bwomezi obutahwaho: ebigambo 
ebingamba nka Isenyowe okuyangambire, nukwo ngamba nti. 

Yohana 13 

1KANDI obugenyi Obwokuhingurwaho obubukaba butakahikire, Yesu 
obuyamanyire akasumike kahikire okuruga omu nsi enu, okugenda hali Ise, 
obuyagondeze abe abakaba bali omu nsi, yabagonza okuhika ha mpero. 

2Obubakaba nibalya ebyokulya byorwebagyo, Setani obuyamazire ira okwohya 
Yuda Isikalyota. Omwana wa simony, omu mutimagwe okumugobeza. 

3Yesu obuyamanyire Ise amuhaire byona omu Mikonoye, kandi ngu akaruga 
hali Ruhanga, kandi nagenda hali Ruhanga 

4yaruga ha byokulya, yajura ebyokujwarabye: yakwata ekikoba, yayetega 
omunda. 

5Kandi yasesa amaizi omu kanabiro, yabanza kubanabisa ebigere abegeswa, 
nokubisisiriza ekikoba ekyakaba ayetegeseze. 

6Kandi yaija hali Simoni petero. Nauwe yamugambira ati Mukama wange iwe 
no’nabisa ebigere byange?  

7Yesu yagarukamu namugambira ati Ekindukukora tokimanyire hati bunu; 
baitu olimanya hanyuma. 

8Petero yamugambira ati Tonabisege bigere byange ebiro byona. Yesu 
yamugarukamu ati Obundaba ntarukukunabisa torukuterana nanyowe. 

9Simoni Petero yamugambira ati Mukama wange, tibiri bigere byange byonka, 
rundi nemikono nomutwe. 

10Yesu yamugambira ati Anyakwogibwe taloho ekyase’ra, rundi okunabisibwa 
ebigere byonka, baitu asemerezibwe kimu: nainywe muli basemezibwe, baitu 
timuli inywena. 

11Baitu akamanya aranugobeza; nikyo yagambire ati Inywena timuli 
basemezibwe 

12Kandi obuyamazire okubanabisa ebigere, yajwara ebyokujwarabye, 
yagaruka naika’ra, yabagambira ati Mumanyire ekimbakozire?  

13Inywe munyeta Mwegesa kandi Mukama wanyu: kandi mugamba kurungi: 
baitu nukwo ndi. 

14Nukwo, obundaba nyowe Mukama wanyu, kandi Omwegesa, mbanabisize 
ebigere, kandi nainywe kibahikirire okunabisangana ebigere. 

15Baitu mbahaire ekyokuro’raho, kandi nkokumbakozire nyowe, nukwo 
nainywe mukolege muti. 

16Mali mali nimbagambira nti Omuiru takira obukuru mukamawe, kandi 
omukwenda takira obukuru ogu ayamutumire. 

17Muraba mubimanyire ebi, muyina omugisa obumubikora. 

18Tindukugamba halinywe inywena; nyowe manyire abanakomeremu: baitu 
ekyahandikirwe kihiki’re ngu Arukulya ha byokulya byange, nuwe anyimukize 
ekikongoijokye. 

19Okubanza hati nimbagambira kitakabaireho, kandi obukirikahiki’ra 
muikirize ninyowonu. 

20mali mali nimbagambira nti Anyakuikiriza omuntu wena outuma, buli 
aikirize nyowe; kandi anyakuikiriza nyowe buli aikirize ogu ayantumire. 

21Yesu obuyamazire okugamba ati, yatuntura omu mwoyo, yamanyisa 
nagambira ati Mali mali nimbagambira nti Omu halinywe arangobeza. 

22Abegeswa barorangana nibagurukyagurukya ouyagambireho okwali. 

23Hakaba haroho omu hali abegeswabe akaba abyamire omu kifuba kya Yesu 
ha byokulya, Yesu ouyagonzaga. 

24Kandi Simoni petero yamusima ogu namugambira ati Tugambire 
owagambireho okwali. 

25Uwe abyamire omu kifuba kya Yesu nkokwakabali, yamugambira ati Mukama 
wange noha?  

26Kandi Yesu yagarukamu ati Oundakoleza entonge ningimuha nuwogu. 
Obuyakoleze entonge yahikwata yagimuha Yuda omwana wa Simoni 
Isikalyota. 

27Obuyakamazire kuhebwa entonge, Setani yamutahamu. Kandi Yesu 
yamugam, bira ati Ekyorukukora. Kora bwango. 

28baitu ekigambo eki busaho muntu hali abo abakaba baikalire ha Byokulya 
ayakimanyire, ekyamugambisize. 

29Baitu abandi bakatekereza ngu baitu Yuda nuwe akaba bakwata ensahu Yesu 
nikyo yamugambirire ati Gura ebiturukuse’ra ebya ha bugenyi; rundi abahe 
abamasege ekintu. 

30Kandi obuyamazire okuhebwa entonge, ahonaho yaturuka aheru: bukaba 
buizire. 

31Kandi obuyamazire okuturuka Yesu yagamba ati Hati bunu Omwana 
womuntu anyumizibwe, na Ruhanga anyumizibwe omuluwe;  

32kandi Ruhanga alimunyumiza omuluwe wenka, kandi bwango aramunumiza. 

33Abana abato, ekicu kike nkiri hamu nainywe. Mulinse’ra: kandi 
nkokonagambire Abayudaya nti Handukugenda, inywe timusobora kuijayo; 
kandi nainywe nukwo ndukubagambira hati bunu. 

34Ekiragiro ekihyaka nimbaha ngu Mugonzanganege. 

35Nukwo bona balimanyamuli begeswa bange, obumurabaga nokugonzangana 
inywenka. 

36Simoni Petero Yamugambira ati Mukama wange nogenda nkaha? Yesu 
yamugarukamu ati Handukugenda, torukusobora kunkuratira hati bunu; baitu 
olinkuratira ira. 

37Petero yamugambira ati Mukama wange, kii ekirukumpinda okukukuratira 
hati bunu? Ndahayo obwomezi bwange habwawe. 

38Yesu ygarukamu ati Orahayo obwomezi bwawe gabwange? Mali mali 
ninkugambira nti Enkoko tekoke obworakahikya kunyehakana emirundi esatu. 

Yohana 14 

1OMUNTIMA gwanyu gutalituntura: nimuikiriza Ruhanga, nanyowe 
munyikirizege. 

2Omunju ya Isenyowe harumu ebiikaro bingi ebyokuikaramu. Kakuba 
kitalikyo, nakubagambire; baitu ningenda okubatekaniriza ekiikaro. 

3Kandi obundaba ningenda okubatekaniriza ekiikaro, ndigaruka hanu, 
okubatwara namberendi; nywo namberendi nainywe muikaleyoga. 

4Kandi handukugenda, omuhanda mugumanyire. 

5Tomasi yamugambira ati Mukama waitu titurukumanya nambere 
orukugenda: Omuhanda Tugumanyire tuta?  

6Yesu Yamugambira ati Ninyowe muhanda namanau nobwomezi: busaho aija 
hali Isenyowe rundi araba omuli Nyowe. 

7Kakuba mu’manyire nyowe, na Isenyowe mwakumanyire: Okubanza hati 
mumumanya kandi mumurozire. 

8Firipo yamugambira ati Mukama waitu otwoleke Isitwe, nukwo kiratumara. 

9Yesu yamugambira ati Nakaba kuikaraho nainywe, ebiro bingi biti, kandi 
tokamanyaga nyowe Firipo? Anyakundozire nyowe, buli arizire Isenyowe. kiki 
ekirukugambisa iwe ngu Twoleke Isitwe. 

10Torukuikiriza ndi Isenyowe ali omuli nywo? Ebigambo ebimbagambire 
timbigamba habwange nyenka: rundi Isenyowe obwaikara omuli nyowe nuwe 
akora emirimoye. 

11Munyikirize ngu nyowe ndi omuli Isenyowe, na isenyowe omuli nyowe: rundi 
Munyikirize habwemirimo yonka. 

12Mali mali Nimbagambira nti Arukuikuriza nyowe, emirimo eyinkora, nauwe 
aligikora: kandi alikora erukukira egi obukoto: baitu nyowe nibngenda hali 
Isenyowe. 

13Kandi Ekimurasabaga kyona omu ibara lyange ndikikora, Isenyowe 
anyumizibwe omu mwana. 

14Obumurasanaga ekigambo omu ibara lyange, ekindikikora. 

15Muraba nimungonza murakwataga ebiragiro byange. 

16Nanyowe ndisaba Isenyowe, nauwe alibaha Omuhumuza ondi, aikalege 
nainywe ebiro nebiro. 

17Omwoyo wamananu; ensi owetarukusobora kuikiriza; baitu temubona, 
nobukwakuba okumumanya: inywe nimumumanya; baitu naikara 
namberemuli, kandi aliba omulinywe. 

18Tindibasiga nkenfuzi: ndigaruka namberemuli. 

19Hasigaire akacu akake, ensi okutandora obundi; baitu inywe mundora: 
obwokwomera nyowe, nukow nainywe muliba bomezi. 

20Ha kiro eki mulimanya ngu nyowe ndi omuli Isenyowe, nainywe omu nyowe, 
nanyowe omulinywe. 

21Anyakuina ebiragiro byange nabikwata, nuwe anganza: anyakungona, 
aligonzebwa Isenyowe, nanyowe ndimugonza, ndimubonekera. 

22Yuda ( atili Isikalyota) yamugambira ati mukama waitu, kibaire kita, iwe 
okweyoleka halitwe, kandi tihali ensi?  

23Yesu ygarukamu namugambira ati Omuntu obwangonza alikwata ekigambo 
kyange: na Isenyowe alimugonza, kandi tuliija namberali, tuliikara nauwe. 

24Atanngonza takwata bigambo byange: nekigambo ekimuhu’ra tikiri kyange, 
baitu kya Isenyowe ayantumire. 

25Ebigambo ebi mbagambira nkiri nainywe. 

26Kandi Omuhumuza, Omwoyo Ogurukwera, Isenyowe owalituma omu ibara 
lyange, ogu alibegesabyona, alibaikukya byona ebinabagambire,  

27Obusinge nimbubasigira; obusinge bwange nimbubaha: tindukubaha nkensi 
okweha. Omutima gwanyu gutalituntura, nobukwakuba okutina. 

28Muhulire okumbagambire nti Ningenda, kandi ningaruka 
namberemuli>Kakuba nimungonza mwakusemerirwe, baitu ningenda hali 
Isenyowe: baitu Isenyowe nankira obukuru. 

29Hati bunu mbagambire kitakahikire, obukirikahika munyikirize. 

30Tinkibaza muno nainywe, . Baitu omulemi wensi naija: baitu tandoho 
kigambo;  

31baitu ensi emanye ningonza Isenyowe, kandi nak Isenyowe okuyandagire, 
nukwo nkora nti. Muimuke, turuge hanu. 

Yohana 15 

1NINYOWE muzabibu ogwamananu, na Isenyowe nuwe mulimi. 

2Itagi lyona eriri omuli nyowe eritana byana aliriihaho: na itagi lyona 
erinyakwana ebyana, alisemeza, likanye okwana. 

3Inywe hati bunu mumazire okusemezebwa obwekigambo ekimbagambire. 

4Muikale omuli nyowe, nayowe omulinywe. Nkitagi okulitasobora okwana 
ebyana lyonka obulitaikara omu muzabibu, nukwo nainywe timusobora 
obumutaikara omuli nyowe. 

5Ninyowe muzabibu, ninywe matagi: anyakuikara omuli nyowe, nanyowe 
omuluwe, nuwe ayana bingi: baitu ha nyowe ntali timuloho ekimurukusobora 
okukora. 

6Omuntu obwataikara omuli nyowe, anagwa aheru nkitagi, ayoma; bagasoroza, 
baganaga omu mu’ro nigahya. 

7Obumuikara omuli nyowe, nebigambo byange obubiikara omulinywe, 
musabege ekimurukwenda kyona, mulikikorwa. 

8Omu kinu Isenyowe anyumizibwa, inywe mwane ebyana bingi: kandi muliba 
begeswa bange. 

9Nka Isenyowe okuyangondeze, nanyowe mbagondeze inywe: muikale omu 
kugonza kwange. 

10Obumukwata ebiragiro byange, muliikara omu kugonza kwange; nka nyowe 
okunakwasire ebiragiro bya Isenyowe, ninyikara omu kugonzakwe. 

11Ebi mbibagambire, okusemererwa kwange kuikale omulinywe, kandi 
okusemererwa kwanyu kuhiki’re. 

12Kinu nikyo kiragiro kyange, mugonzanganege, nkokunabagondeze inywe. 

13Busaho anyakuina okugonza kwingi okurukukira kunu, omuntu okuhayo 
obwomezibwe habwenganjanize. 

14Inywe muli nganjani zange, obumukora ebimbaragire. 

15Tinkibeta bairu rubale baitu omuiru rubale tamanya mukamawe ebyakora: 
baitu mbesere enganjani; baitu byona ebinahulire hali Isenyowe, 
mbibagambire inywe. 

16Tibali inywe mwakomere nyowe, baitu nyowe nkabakoma inywe, nimbataho 
mugende mwane ebyana, nebyana byanyu biikaleho: ekimurasabaga kyona 
Isenyowe omu ibara lyange akibahege. 

17Mbaragire binu mugonzanganege. 

18Ensi obweraba nebanoba, mumanyire ekabanza okunoba nyowe 
etakanobere inywe. 

19Kakuba muli bensi, ensi yakugondeze abayo; baitu inywe obwokutaba bensi, 
rundi nyowe nkabakoma omu nsi, ensi nikyo ebanobera. 

20Muijuke ekigambo ekinabagambire nti Omuiru rubale takira mukamawe. 
Baraba bahigire nyowe, nainywe balibahiga; baraba bakwasire ekigambo 
kyange, nekyanyu balikikwata. 

21Baitu ebi byona balibikora inywe habwibara lyange, baitu tibarukumanya 
ayantumire. 

22Kakuba ntaraizire nibanza nabo, tibakubaire nekibi: baitu hati bununa 
tibaloho kyokutongana habwekibi kyabu. 

23Anyakunoba nyowe, anoba na Isenyowe. 

24Kakuba ntarakozire hali bo emirimo etarakozirwe ondi, tibakubaire nekibi; 
baitu hati bunu barozire nibanoba nyowe na Isenyowe. 

25Baitu kihiki’re ekyahandikirwe omu biragiro byabu ngu Baka’nobera busa. 

26Baitu Omuhumuza obwaliija oundibatumira okuruga hali Isenyowe, Omwoyo 
owamananu, arukuruga hali Isenyowe, ogu alimanyisa ebyange,  

27kandi nainywe mumanyisa ebyange, baitu okuruga kara na kara mukaba muli 
nayowe. 

Yohana 16 

1EBI mbibagambire muleke okwesitara. 

2Balibabinga omu maso’rokaniro: ego, akasumi nikaija, anyakubaita wena 
alitekereza nahereza Ruhanga. 

3Nebi balibikora, baitu Isenyowe tibamumanyire, baitu Isenyowe 
tibamumanyire, nibwakuba nyowe. 

4Baitu ebi mbibagambire, Kandi akasumi obukalikahika, muliijuka nyowe 
nkabagambira. Kandi ebi ntabibagambire kara, baitu bkabandi hamu nainywe. 

5Baitu hati bunu nigenda hali ogu ayantumire; kandi busaho halinywe 
arukunkaguza ati Nogenda nkaha?  

6Baitu nyowe obwokubagambira ebigambo ebi, emitima yanyu ijuire 
okuganya. 

7Kandi nyowe nimbagambira amananu; kibaseme’ra inywe nyowe okugenda; 
baitu obundaba ntarukugenda Omuhumuza taliija namberemuli; baitu 
obundigenda, ndimutuma namberemuli. 

8Uwe obwaliija alyomereza ensi habwekibi na habwokuhiki’ra na 
habwomusango:  

9habwekibi baitu batanyikirize nyowe;  

10habwokuhiki’ra, baitu ningenda hali Isenyowe, kandi nainywe timukindora;  

11habwomusango, baitu omulemi wensi enu amazire okucwerwa omusango. 

12Nkinyina bingi okubagambira, baitu timurukusobora kubihu’ra hati bunu. 

13Kandi obwaliija, ogu Omwoyo owamananu, alibaterekereza omu mananu 
gona: baitu talyegambira wenka; baitu byona ebyalihu’ra nibyo aligamba: uwe 
alibagambira ebirukwenda kuija. 

14Ogu alinyumiza nyowe: baitu alikwata ha byange nabagambira inywe. 

15Byona byona Isenyowe ebyanyinabyo nibyo byange: ekingambire nti 
Alikwata ha byange nabagambira inywe. 

16Hasigaireho akacu kake, timundole: kandi halibaho akacu kake, mulindora. 

17Abegeswabe abamu nikyo bagambiranganire bonka ngu Kiki kinu 
ekyarukutugambira ati Hasigaireho akacu kake, timundole: kandi halibaho 
akacu kake, mulindora; kandi ati Baitu ningenda hali Isenyowe?  

18Kandi bagamba ngu, Kiki kinu ekyarukugamba ati Hasigaireho akacu kake? 
Titurukumanya ekyagambire. 

19Yesu yamanya nibenda okumukaguza, yabagambira ati Nimukaguzangana 
inywenka habweki ekingambire nti Hasigaireho akacu kake, timundole, kandi 
halibaho akacu kake, mulindora?  

20Mali mali nimbagambira nti Inywe mulituntura, baitu okuntuntura kwanyu 
kulifoka okusemererwa. 

21Omukazi obwarumwa okuzara atunturam, baitu omwana obwamara 
okuzarwa, takiijuka okuhururwa, habwokusemere’rwa omuntu okuzarwa omu 
nsi. 

22Kandi nainywe hati bunu muyina obujune: kandi ndigaruka okubarora, 
nemitima yanyu erisemererwa, kandi okusemererwa kwanyu, busaho muntu 
alikubaka. 

23Naha kiro kiri timulinkaguza kigambo. Mali mali nimbagambira nti 
Obumulisaba Isenyowe ekigambo kyona, alikibaha omu ibara lyange. 

24Okuhika hati timukasabaga kigambo omu ibara lyange: musabe, mulihebwa, 
okusemererwa kwanyu kuhiki’re. 

25Ebigambo ebi mbibagambire omu nfumo: akasumi nikaija akantalibalizamu 
nainywe omu nfumo, baitu ndibagambira ebya Isenyowe bwa. 

26Ha kiro eki mulisaba omu ibara lyange: kandi tindukubagambira nti 
ndibasabira hali Isenyowe:  

27baitu Isenyowe wenka nabagonza, baitu nugondeze nyowe, kandi muikirize 
ngu nkaraga hali Isenyowe 

28Nkaruga hali Isenyowe, ninyija omu nsi. Kandi ensi ningirugamu, ningenda 
hali Isenyowe.. 

29Abegeswabe bamugambira ngu Dora, hati bunu nogamba bwa, Torukugamba 
rufumo. 

30Hati bunu tumanyire ngu omanyire byona, kandi torukuse’ra muntu wena 
okukukaguza; nikyo tuikiririze okukukaguza: nikyo tuikirize okuruga hali 
Ruhanga. 

31Yesu yabagarukamu ati Hati bunu muikirize?  

32Dora, akasumi nikaija, kandi kahikire, akamurararangiramu omuomu omu 
bye wenka, nimunsiga nyenka: baitu tindi nyenka, baitu Isenyowe ali hamu 
nanyowe. 

33Ebimbibagambire mube nobusinge omuli nyowe. Omu nsi muyina obujune: 
baitu mugume; nyowe nsinguire ensi. 

Yohana 17 

1YESU akagamba ebi; yaimukya amaiso haiguru nagamba ati, Isenyowe 
akasumi kahikire; nyumiza Omwana wawe, Omwana wawe akaunyumize:  

2nkokuwamuhaire obusobozi ha banyakuina omubiri bona, bona 
abawamuhaire, abahe obwomezi obutahwaho. 

3Bunu nubwo bwomezi obutahwaho. Okumanya iwe Ruhanga omu 
owamananu, nogu ouwayumire, Yesu Kristo. 

4Nyowe nkunyumize ha nsi, baitu omulimo oguwampaire okukora nguhikirize. 

5Ai Isenyowe, na hati bunu ‘nyumiza nyowe hamu naiwe, omukitinisa eki 
ekinkabanyinanakyo hamu naiwe ensi etakabaireho. 

6Mbolekire ibara lyawe abantu abawampaire okubaihamu omu nsi bakaba bali 
bawe, wabampa nyowe; nabo bakwasire ekigambo kyawe. 

7Hati bunu bamanyire ngu byona byona ebiwanyire biruga haliwe:  

8baitu ebigambo ebiwampaire mbibahaire: babiikiriza, nibamanya 
mananukwo nkaruga haliwe, nibaikiriza niwe wantumire. 

9Nyowe nimbasabira abo: tindukusabira nsi, rundi abo abawampaire 

10baitu bawe, nebyawe byange: nanyowe nyumizibwa omubo. 

11Tinkiri omu nsi, baitu banu bali omu nsi, nanyowe ninyija namberoli. 
Isenyowe arukwera obalinde omu ibara lyawe abawampaire; baikale abamu, 
nka itwe okutuli. 

12Obunkabandi nabo, nyowe nkabalinda omu ibara lyawe abawampaire: 
nimbasemba tihakaburaga muntu hali bo, rundi omwana owokuhwereke’ra; 
ebyahandikirwe bihiki’re. 

13Baitu hati bunu ninyija namberoli; na binu nimbigamba omu nsi, babe 
nokusemererwa kwange, kuhikiri’re omubo. 

14Mbahaire ekigambokyawe, kandi ensi ekabobaba, baitu tibuli bensi, nka 
nyowe okuntali wensi. 

15Tindukusaba iwe okubaihamu omu nsi, baitu obalinde omu bubi. 

16Tibali bansi, nka nyowe okuntali wensi. 

17Obeze omu mananu: ekigambo kyawe nigo mananu. 

18Nkokuwantumire omu nsi, nukwo nyowe mbatuma omu nsi. 

19Kandi nyowe ninyeyeza habwabu, nabo bonka bayezebwe omu mananu. 

20Kandi tindukusabira banu bonka, rundi nabo abarukunyikiriza 
habwekigambo kyabu, bona baikalege abamu;  

21nka iwe, Isenyowe, okwoli omuli nyowe, nanyowe omuliwe, kandi nabo 
baikale omulitwe: ensi ikirize niwe wantumire. 

22Nanyowe ekitinisa ekiwampaire nkibahaire;  

23baikalega abamu nka itwe okutuli; nyowe omubo naiwe omuli nyowe, 
bahiki’re okuba abamu; ensi emanye niwe wantumire, kandi nogonza bo, 
nkokuwagondeze nyowe. 

24Isenyowe, abawampaire, ningonza namberendi nabo baikaleyoga nanyowe; 
barole ekitinisa kyange ekiwampaire: baitu okagonza nyowe ensi 
etakahangirwe. 

25Isenyowe ahikirire, ensi tekakumanyaga, baitu nyowe nkakumanya; na banu 
bakamanya niwe wantumire:  

26Kandi nkabamanyisa ibara lyawe, kandi ndirimanyisa; okugonza 
okuwagondeze nyowe kuikale omubo, nanyowe omubo. 

Yohana 18 

1YESU obuyamazire okugamba ebigambo ebi, yaturuka nabegeswabe, 
bayambuka akambu Kidironi, nambere haroho orugonjo, yagenda oku uwe 
nabegeswabe. 

2Kandi na Yuda ayamugobize, akamanya ekiikaro eki: baitu Yesu yagendayoga 
emirundu mingi nabegeswabe. 

3Nukwo Yuda, abuyamazire okuhebwa ekihanda kya baserikale nabakuru babu 
hali banyakatagara abakuru Nabafalisayo, yaijayo, ayina etabaza nebimuli 
namacumu. 

4Kandi Yesu obuyamanyire ebigambo byona ebiramubaho, yarugayo 
nabagambira ati Nimuse’ra oha?  

5Bamugarukamu ngu Yesu owa Nazalesi. Yesu yabagarukamu ati Ninyowonu. 
Kandi na Yuda arukumugobeza akaba ayemerire nabo. 

6kandi obuyabagambire ati Ninyowonu, bagarukayo enyuma, bagwa hansi. 

7Yesu yagaruka nabakaguza ati Nimuse’ra oha? Bagamba bgu Yesu owa 
Nazalesi. 

8Yesu yagarukamu ati Mbagambire nti ninyowonu: obumuraba nimunse’ra, 
muleke banu begendere:  

9ekigambo ekiyagambire kihiki’re ati Hali abo abawampaire ntabuzeho nomu. 

10Kandi Simoni Petero akabanyina empirima, yagisomora, yatemaomuiru 
rubale wa nyakatagara omukuru wabu, namucwaho okutu okwobulyo. Na 
ibara lyomuiru rubale nuwe Maliko. 

11Kandi Yesu yagambira Petero ati Ga’ramu empirima omu kirweyo kyayo: 
empwahwa isenyowe eyiyampaire tinginywe?  

12Nukwo ekihanda kya baserikale nangabwa enkuru, nabahereza Babayudaya, 
bakwata Yesu,  

13bamuboha, babanza kumutwara hali Ana; baitu akabali isezara Kayafa, 
akabali nyakatagara omukuru wabu omu mwaka guli. 

14Lero Kayafa nuwogu ayabahaire Abayudaya amagezi ati Nikisemera, omuntu 
omu okufera abantu. 

15Simon Petero nomwegeswa ondi bakuratira Yesu. Kandi omwegeswa ogu 
akaba amanyirwe nyakatagara omukuru wabu, yataha na Yesu omu kibira kya 
nyakatagara omukuru wabu;  

16baitu Petero akaba ayemerire aheru ha ruigi. Kandi omwegeswa ogu ondi 
akaba amanyirwe nyakatagara omukuru wabu, yaturuka yabaza nomuisiki ogu 
omukumirizi, yatahyamu Petero. 

17Kandi omuisiki ogu omukumirizi woruigi yagambira Petero ati Naiwe oli 
womu begeswa bomuntu ogu? Yagamba ati Tindi wamu. 

18Abairu rubale nabahereza bakaba bemerire aho bahembere omu’ro 
gwamakara: baitu ekaberi embeho: nibota omu’ro: na petero nauwe akabali 
nabo ayemerire, nayota omu’ro. 

19Kandi nyakatagara omukuru wabu yakaguza Yesu hali abegeswabe, na hali 
okwegesakwe. 

20Yesu yamugarukamu ati Nyowe nagambiraga ensi bwa; obukyabukya 
nayegesaga omu maso’rokaniro, nomu yekaru, nambere baso’rokanira 
Abayudaya bona; tinkagambaga omunsita kigambo na kimu. 

21Nonkaguliza ki? kaguza abampulire, ebinabagambire: dora, nibo bamanyire 
ebinagambire Obuyagambire ebi,  

22omu hali abahereza, akaba ayemerire haihi, yatera Yesu oruhi nagamba ati 
Nogarukamu oti yakatagara omukuru wabu?  

23Yesu yamugarukamu ati Obundaba ngambire kubi, onyomereze ekibi: baitu 
kiraba kiri kirungi nonte’ra ki?  

24Kandi Ana yanutuma aboherwe hali Kayafa nyakatagara omukuru wabu. 

25Kandi Simoni Petero akaba ayemerire nayota omu’ro. Kandi bamugambira 
ngu Naiwe oli womu begeswabe? Uwe yayehakana nagamba ati Tindi wamu. 

26Omu hali abairu rubale ba nyakatagara omukuru wabu, oworuganda rwogu 
Petero ouyacwireho okutu, yagamba ati Nyowe tinkuboine nauwe, omu 
rugonjo?  

27Petero Yagaruka okwehakana ahonaho enkoko yakoka. 

28Kandi bamuiha Yesu hali Kayafa, bamutwara omu kibira: bukaba bwakya, abo 
bonka batatahe omu kibira, baleke kusisikara, bamale okulya Okuhingurwaho. 

29Kandi Pirato yaturuka nagenda namberebali, yagamba ati Musango ki 
ogumurukumulega omuntu onu?  

30Bagarukamu nibagamba ngu Omuntu onu kakuba atakozire kubi 
titwakumulesere namberoli. 

31Pirato yabagambira ati Mumutwale inywe, mumucwere omusango, 
nkebiragiro byanyu okubirir. Abayudaya bagamba ngu Kitaturagirwe kuita 
muntu wena. 

32ekigambo kya Yesu kihiki’re ekiyagambire, nayoleka okufa okwaragenda 
okufa okukuli. 

33Kandi Pirato yagaruka okutaha omu kibira, yayeta Yesu yamugambira ati 
Niwe omukama Wabayudaya?  

34Yesu uagarukamu ati Kinu okigambire habwawe, wenka, rundi abandi 
bakugambire ebigambo byange?  

35Pirato yagarulamu ati Nyowe ndi Muyudaya? Abaihanga lyanyu na 
Banyakatagara abakuru nibo bakundetire: okozire ki?  

36Yesu yagarukamu ati Obukama bwange tibuli bwomunsi enu: kakuba 
obukama bwange buli bwamu nsi enu, basaija bange bakurwaine, ndeke 
kuhebwayo hali Abayudaya: baitu hati bunu obukama bwange tibuli bwa hanu. 

37Pirato yamugambira ati kandi iwe oli omukama? Yesu yagarukamu ati Nukwo 
ogambire, baitu nyowe ndi omukama. Nyowe nikyo nazalirwe, nikyo naizire 
omu nsi, ndange amananu. Owamananu wena ahu’ra iraka lyange. 

38Pirato yamugam, bira ati Amananu nikyo kiki? Obuyamazire okugamba eki 
yagaruka naturuka, yagenda hali Abayudaya, yabagambira ati Tindukubona 
musango haluwe. 

39Baitu muyina engeso, nyowe okubalekera omu ha Kuhingurwaho: nimwenda 
mbalekere omukama wa Bayudaya?  

40Kandi bagaruka okutoka ninagamba ngu Tali onu, baitu Baraba. Nogu Baraba 
akabali munyagi. 

Yohana 19 

1NUBWO Pirato yatwara Yesu, yamutera enkoba. 

2Baserikale baruka ekondo yamahwa, bagimitweka ha mutwe, bamuiweka 
orugoye orurukutukura;  

3baija hali, nibagamba ngu Mirembe, Omukama Wabayudaya! Bamutera empi. 

4Pirato yagaruka naturuka aheru yabagambira ati Dora, ni’muturukya aheru 
namberemuli, mumanye ngu timboine musango haluwe. 

5Kandi Yesu yaturuka, ajwaire ekondo eyamahwa, norugoye orururkrutukura. 
Pirato yabagambira ati Dora, omuntu ogu! 

6Kandi banyakatagara abakuru nabahereza obubamubaine, batokera haiguru 
nibagamba ngu Bamba ha muti, bamaba ha muti. Pirato yabagambira ati 
Mumutwale inywe, mumubambe hamuti: baitu nyowe timboine musango 
haluwe. 

7Abayudaya bamugarukamu ngu Itwe tuyina ekiragiro, kandi obwekiragiro eki 
asemerire okufa, baitu akefora omwana wa Ruhanga. 

8Nukwo Pirato obuyahulire ekigambo eki, yayeyongera okutina;  

9yagaruka nataha omu kibira, yagambira Yesu ati Oli wa Nkaha? Baitu Yesu 
atamugarukemu. 

10Kandi Pirato yamugambira ati Torukungambira nyowe? Tomanyire ngu 
nyina obusobozi okukulekera, kandi nyina obusobozi okukubamba ha muti?  

11Yesu yamugarukamu ati Tokubaire nobusobozi bwona hali nyowe, kakuba 
butarakuhairwe okuruga ha iguru; ampaireyo namberoli nukwo anyina ekibi 
ekikira. 

12Okubandiza aho Pirato yase’ra okumulekera: baitu abayudaya bakatokera 
haiguru, nibagamba ngu Oraba nolekera ogu toil mganjani ya Kaisali: omuntu 
wena anyakwefora omukama, buli ayemire kaisali. 

13Kandi Pirato obuyahulire ebigambo ebi, yaturukya Yesu aheru, yaika’ra ha 
ntebe eyemisango omu kiikaro ekyetwa amabale agalire, baitu omu 
Ruheburaniya, Gabasa. 

14Kikaba liri kiro kya Kutekaniza Okuhingurwaho: zikaba ziri nkesaha 
omukaga. Yagambira Abayudaya ati Dora, Omukama wanyu! 

15Kandi bo batokera haiguru ngu Muiheho, muiheho, mubambe ha muti. Pirato 
yabagambira ati Ndabamba ha muti omukama wanyu? Banyakatagara abakuru 
bagarukamu ngu, Titinyina omukama rundi Kaisali. 

16Nubwo yamuhaireyo namberebali okubambwa ha muti. 

17Kandi batwara yesu: yaturuka, ayetwekere omutigwe, yahika ha kiikaro 
ekyetwa Ekyoruhanga, ekyetwa omu Ruheburaniya Gorogosa:  

18nuho bamubambire, kandi nabandi babiri ahamu nauwe, orubaju norubaju, 
na Yesu hagati s. 

19Napirato yahandika ebaruha, yagata ha muti ehandikirwe ngu YESU OWA 
NAZALESI OMUKAMA WABAYUDAYA. 

20Ebaruha egi baingi hali Abayudaya bakagisoma: baitu ekiikaro 
ekibabambiremu Yesu kikaba kiri haihi norubuga: kandi ekahandikwa omu 
Ruheburaniya, nomu Rurumi, nomu Ruyonani. 

21Kandi banyakatagara abakuru ababayudaya bagambira Pirato ngu 
Otahandika ngu Omukama Wabayudaya, baitu ngu ogu akagamba ati Ninyowe 
omukama Wabayudaya. 

22Pirato yagarukamu ati Ekimpandikire nikyo mpandikire. 

23Kandi baserikale abubamazire okubamba Yesu ha muti, batwara 
ebyokujwarabye nibateka emiteko ena, serikale omuteko na serikale omuteko: 
nekanzuye, baitu ekarukibwa kwonka okuruga eruguru. 

24Kandi bagambambangana bonka ngu Tuleke kugitemura, baitu tugitome, 
turole araba mukama wayo: Ekyahandikirwe kihiki’re ekigamba ngu 
Bakabagana ebijwaro bya nge Kandi bakatoma ekyokujwara kyange. Ebi 
baserikale nukwo bakozire bati. 

25Baitu bakaba bemerire aho, hali omuti gwa Yesu, nyina, nowanyina nyina, 
Malyamu muka Kuropa, na Malyamu magadalene. 

26Kandi Yesu obuyaboine nyina nomwegeswa owakaba nagonza ayemerire 
haihi, yagambira nyina ati Omukazi, dora Omwana wawe! 

27Hanyuma yagambira Omwegeswa ati Dora, nyoko! Kandi okuruga omu saha 
egi omwegeswa ogu yamutwara omukaye. 

28Hanyuma yebi Yesu obuyamanyire ngu hati bunu ebigambo byona bimazire 
okuhiki’ra’ ekyahandikirwe kihiki’re yagamba ati Nkwasirwe iroho. 

29Hakaba hatekirweho ekibindi ekiijuire omarwa agasalire: kandi bata ha 
hezobu ekijumankuba ekiijuire amarwa agasalire bakita ha kanwake. 



1798 

 

 
Bible in Runyoro-Rutooro 

© 1964 Bible Society of Uganda. 
 

 

 

 

30Yesu obuyamazire okuhebwa ati Kihoire: yajumika omutwegwe, yahayo 
omwoyogwe. 

31Kandi Abayudaya, baitu kikaba kiri kiro kya Kutekaniza, emitumbi ereke 
okuikara ha muti ha kiro kya Sabiti ( baitu ekiro jya Sabiti eki kikaba kiri 
kikuru) nikyo basabire Pirato okubahenda amaguru, baihweho. 

32Kandi baserikale baija, babandiza hali omu nibamuhenda amaguru, nondi 
ayabambirwe nauwe:  

33baitu obubaizire hali Yesu, nibarora amazire okufa, batamuhende amaguru:  

34baitu serikale omu yamucumita amu rubaju nicumu, ahonaho harugamu 
esagama namaizi. 

35Nauwe ayaboine akatebeza, nokutebezakwe kwamananu: kandi ogu 
amanyire agamba amananu, nainywe muikirize. 

36baitu ebibikabaho ekyahandikirwe kihiki’re ngu Talihendebwa igufa. 

37Kandi ekyahandikirwe ekindi nikigamba ngu Balimurora oubacumisire. 

38Hanyuma Yegi Yusufu Owalimasaya, akabali omwegeswa wa Yesu, baitu 
omubihwa obwokutina abayudaya, yayesengereza Pirato aiheho omutumbi 
gwa Yesu: kandi Pirato yamuikiriza. Yaija yaihaho omutumbigwe. 

39Na Nikodemo yaija, ayabandize okuja namberali ekiro, naleta ekitabe 
ekyomubazi nebiboya, obulemezi, bwakyo rateri nka kikumi. 

40Kandi batwara omutumbi gwa Yesu, bagukuma omu ngoye ezekitani hamu 
nebiboya ebi nkengeso Zabayudaya okuzika okuziri. 

41Kandi omu kiikaro ekiyabambirwemu ha muti hakaba harumu orugonjo: 
kandi omu rugonjo: kandi omu rugonjo hakaba harumu ekituro ekihyaka 
ekitakazikwamuga muntu. 

42Kandi ekiro obwokuba kya Kutekaniza kwabayudaya, kandi ekituro 
obwokuba haihi, nuho bamutaire Yesu. 

Yohana 20 

1KANDI ha kiro ekyokubanza omu biro musanju, Malyamu Magadalene yaija 
omu rukyakya, obuire butakakire, hali ekituro, yarora ibale liihibweho ha 
kituro. 

2Yairuka yaija hali Simoni petero na hali omwegeswa ogu ondi Yesu owakaba 
nagonza, yabagambira ati Baihiremu Mukama waitu omu kituro, kandi 
titurukumanya nambere bamutaire. 

3Kandi petero yaturuka, nomwegeswa ogu ondi, bagenda ha kituro. 

4Bairuka bombi hamu: nomwegeswa ogu ondi yahinguraho Petero, yabanza 
okuhika ha kituro:  

5yainama nalinguzamu, yarora engoye zekitani zitairwe aho;  

6baitu atatahemu. Kandi na Simoni Petero, yaija omukuratire, yataha omu 
kituro; yarora engoye zekitani zitairwe aho,  

7nekikoba ekikaba kiri ha mutwegwe kitatairwe hamu nengoge zekitani, baitu 
kitairwe hawakyo kyonka. 

8Kandi nomwegeswa ogu ondi ayabandize okuija ha kituro, yatahamu, yarora, 
yaikiriza. 

9baitu bakaba bataketegerize ekyahandikirwe ngu Kimuhikirire okuhumbuka 
omu bafu. 

10Kandi abegeswa bagaruka nibagenda omu maka gabu. 

11Baitu Malyamu akaba ayemerire aheru hali ekituro na’ra: obwakaba na’ra, 
yainama nalinguza omu kituro;  

12yarora bamaraika babiri bajwaire ebirukwera, baikalire, omu ha musago, 
ondi ha mirambi, omutumbi gwa Yesu nambere gukaba gutairwe. 

13Bamugambira ngu Omukazi nolizibwa ki? Yabagambira ati Baitu baihiremu 
Mukama wange, nanyowe tindukumanya nambere bamutaire. 

14Obuyamazire kugamba ati yakubuka enyuma yarora Yesu ayemerire, 
atarukumanya nuwe Yesu. 

15Yesu yamugambira ati Mukazi nolizibwa ki, nose’ra oha? Uwe natekereza 
nuwe mulinzi worugonjo, yamugambira ati Tata, oraba iwe omutwaire handi 
ngambira nambere omutaire, nanyowe ndamuihayo. 

16Yesu yamugambira ati Malyamu Yahinduka yamugambira omu 
Reheburaniya ati Raboni; amakuru gakyo ngu Mwegesa. 

17Yesu yamugambira ati Otankwataho; baitu tinkatembere omu iguru hali 
Isenyowe: baitu genda hali bene baitu obagambire ngu Nintamba omu iguru 
hali Isenyowe, kandi Isinywe, hali Ruhanga wange, kandi Ruhanga wanyu. 

18Malyamu Magadalene yaija nagambira abegeswa ati Mboine Mukama waitu; 
kandi okuyamugambire ebigambo ebi 

19Kandi ha Kiro eki obubukaba buizire, hakiro kyokubanza omu biro musanjum 
enyigi obuzikaba zikingirweho abegeswa nambere bakaba bali, owokutina 
Abayudaya, Yesu yaija yayeme’ra hagati yabu, yabagambira ati Obusinge bube 
halinywe. 

20Obuyamazire okugamba ati yaboleka engaroze norubajurwe. Abegeswa 
basemarerwa obubaboine Mukama wabu. 

21Kandi Yesu yagaruka okubagambira ati Obusinge bube halinywe: Nka 
isenyowe okuyatumire nyowe, nukwo nanyowe mbasindika nywe. 

22Obuyamazire kugamba ebi yabaikiza orwoya, nabagambira ati Muhebwa 
Omwoyo Ogurukwera:  

23Bona abamuliihaho ebibi, bibaihwaho; bona abamulibohera ebibi 
bibaboherwa. 

24Baitu Tomasi, omu hali ikumi nababiri, ayetwa Didumo, akaba atali nabo Yesu 
obuyaizire. 

25Abegeswa abandi bamugambira ngu Tukarora Mukama waitu. Baitu 
yabagambira ati Obuntalirora omu biganjabye enkoju zempindo, nintaho 
orukumu rwange ha nkoju zempindo, nintahyamu omukono gwange omu 
rubajurwe, tindiikiriza. 

26Hanyuma, ebiro munana bihinguireho, abegeswabe bakaba bali omu nju, na 
Tomasi akabali hamu nabo. Yesu yaija, enyigi zikingirweho, nayeme’ra hagati 
yabu nagamba ati Obusinge bube halinywe. 

27Kandi Yagambira Tomasi ati Leta hanu orukumu twawe, orole ebiganja 
byange: kandi olete nomukono gwawe, ogutahye omu rubaju rwange: oleke 
kuba atarukuikiriza. 

28Tomasi yagarukamu namugambira ati Niwe Mukama wange, kandi ruhanga 
wange. 

29Yesu yamugambira ati Obwokudora, nikyo oikiririze; bayina omugosa 
abanyakuikirizi, bataloho ekibaboine. 

30Haroho obwokuro’raho obundi bwingi Yesu obuyakolire omu maiso 
gabegeswa, obutahandikirwe omu Kitabu kinu. 

31Kandi bunu bukahandikwa, muikirize ngu Yesu nuwe Kristo, Omwana wa 
Ruhanga, kandi obumuikiriza mube nobwo mezi omu ibaralye. 

Yohana 21 

1HANYUMA yebi Yesu yagruka okweyoleka omu begeswabe ha nyanja eya 
Tiberiya; nukwo yayeyolekere ati. 

2bakaba bali hamu Simoni Petero, na Tomasi ayetwa Didumo, na Nasaneri owa 
Kana orwa Galiraya, nabana ba Zebedayo nabegeswabe abandi babiri. 

3Simoni Petero yabagambira ati Nigenda okusaha. Bamugambira ngu Naitwe 
ntugenda naiwe. Bagenda nibagwe’ra omu bwato; kandi ha kiro eki batakwate 
kintu. 

4Baitu obubukaba nibukya, Yesu yayeme’ra ha musa: baitu abegeswa 
batamanye nuwe Yesu. 

5Kandi Yesu yabagambira ati Abojo, muyina ekyokulya? Bamugambira ngu 
Nangwa. 

6Yabagambira ati Munage ekisoha ha rubaju orwobulyo orwobwato, murazora. 
Nukwo banga, kandi tibasobora kukicunda obwencu enyingi. 

7Kandi omwegeswa ogu Yesu owakaba nagonza yagambira petero ati Nuwe 
Mukama waitu. Simoni Petero obuyahulire nuwe Mukama waitu, yayetega 
orugoye ( baitu akabali busa) yayesimba omu nyanja. 

8Baitu abegeswa abandi baija omu bwato obuke ( baitu bakaba batali hara 
nomusa, rundi emikono nkebikumi bibiri), nibacunda ekisoha ekirumu encu. 

9Nuwko obubarugiremu nibahika ha musa, barora omu’ro ogwamakara, nencu 
zitairweho, nomugati. 

10Yesu yabagambira ati Mulete ha ncu ezimukwasire hati bunu. 

11Simoni Petero yagwe’ramu nacundira ekisoga ha musa, kiijuire encu enkoto, 
kikumi mwatano mu isatu: baitu nobuzikaba ziri nyingi ziti, ekisoha kitacweke. 

12Yesu yabagambira ati Muije mulye. Kandi busaho hali abegeswa ayasoboire 
okumukaguza ati Niwoha? Bamanyire nuwe Mukama waitu. 

13Yesu yaija, yakwata omugati, yabaha, nencu ati. 

14Gunu nugwo murundi ogwakasatu Yesu oguyabonekiremu hali abegeswa, 
okwakaba amazire okuhumbuka omu bafu. 

15Kandi obubamazire okulya, Yesu yagambira Simon Petero ati Simoni omwana 
wa Yohana. Nongonza okukira banu? Yamugambira ati Ego, Mukama wange; 
iwe omunyire ninkugonza. Yamugambira ati Lisa abana bentama bange. 

16Yamugambira omurundi ogwakabiri ati Simoni omwana wa Yohana, 
nongonza? Yamuagambira ati Ego, Mukama wange; iwe omanyire ninkungoza. 

17Yamugambira ati Lisa abana bentama zange. Yamugambira omurundi 
ogwakasatu ati Simoni omwana wa Yohana. nongonza? Petero yatuntura, baitu 
akamugambura omurundi ogwakasatu ati Nongonza? Yamugambira ati 
Mukama wange iwe omunyire byona: omanyire nikungonza. Yesu 
yamugambira ati Lisa abana bentama zange. 

18mananukwa ninkugambira nti Obwokaboli omusigazi, wayetegaga wanka, 
nogenda nambere wagonzaga hona; baitu obwolikura, oligo’ra emikono yawe, 
ondi alikuboha, alikutwara nambere otagonza. 

19Akagamba ati, nayoleka okufa okwagenda kufa okunyumiza Ruhanga, 
obuyamazire okugama ati yamugambira ati Nkuratira. 

20Petero obuyakubukire yarora omwaegeswa Yesu owakaba nagonza 
nakuratira; kandi ogu nuwe yabyamire omu kifubakye habyokulya 
byorwebagyo, nagamba ati Mukama wange noha arakugobeza?  

21Kandi Petero obuyaboine ogu, yagambira Yesu ati Mukama wange nonu aliba 
ki?  

22Yesu yamugambira ati Obundaba ninyenda aikalehoga okuhikya obundija, 
nojunana ki? iwe kuratira nyowe. 

23kandi ekigambo eki kikahika omu bene babu ngu Omwegeswa ogu talifa: 
baitu Yesu atamugambire ati talifa; baitu ati Obundaba ninyenda aikalehoga 
okuhikya obundiija, nojunana ki?  

24Ogu nuwe mwegeswa arukumanyisa binu, nahandika binu: naitwe tumanyire 
okumanyisakwe kwamananu. 

25Kandi haroho ebindi bingi Yesu rbiyakozire, nebi kakuba bihandikwa 
kimukimu, nintekereza nti ensi yona tekugyiremu bitabu ebyakuhandikirwe. 

Engeso Ezabakwenda 

Engeso Ezabakwenda 1 

1EKITABU ekyokubanza nkakikora, omutahi wange Teyofiro, ekya byona Yesu 
ebiyabandize 

2okukora nokwegesa, okuhikya ekiro eki ekiyatwalirwemu omu iguru, 
obuyamazire okuragira Habwomwoyo Ogurukwera abakwenda 
abayakomeramu. 

3Kandi obuyamazire okusalizibwa, yayeyoleka ayomire hali abo 
nobwokuro'raho bwingi, kandi yarorwaga abo ebiro amakumi ana, nagamba 
ebyobukama bwa Ruhanga. 

4Kandi obwakaba agomere hamu nabo, yabaragira bataruga Yerusalemu, baitu 
bategereze omurogo ogwa Isitwe uwe nagamba ati ogumwahulire hali nyowe:  

5baitu Yohana nuwe yabatizaga namaizi; baitu inywe mulibatizibwa Nomwoyo 
Ogurukwera ebiro ebitali bingi. 

6Nukwo, abubagomere hamu bakamukaguza ngu Mukama waitu, omu biro 
binu numwo oragaru'ra Isareri obukama?  

7Yabagambira ati Tikuli kwanyu okumanya obusumi nobubyakuba ebiro Isitwe 
ebiyataire omu busobozibwe wenka. 

8Baitu mulihebwa amani Omwoyo Ogurukwera obwaliikamara okubaizira: 
nainywe muraikaraga bakaiso bange omu Yerusalemu, na Buyudaya bwona, 
nomu Samaliya nokuhikya empero zensi. 

9Obuyamazire okugamba ebi, bakaba nibarora, yatwarwa haiguru; ekicu 
kyamusereka hali amaiso gabu. 

10Obubakaba nibagumya amaiso haiguru, uwe nagenda, dora, abantu babiri 
bakeme'ra haihi nabo, bajwaire ebyokujwara ebirukwera;  

11nibagamba ngu Inywe, abantu Abagaliraya nimuro'ra ki haiguru? Yesu ogu 
abaihirweho okutwara omu iguru, nukwo aliija ati nkokumurozire nagenda 
omu iguru. 

12Kandi bagaruka hali Yesurasalemu, baruga ha rusozi orunyakwetwa orwa 
Zeituni, oruli haihi na Yerusalemu nkorugendo orwa Sabiti. 

13Kandi obubatahiremu batemba omu kisika ekya haiguru, nambere baikaraga; 
Petero na Yohana na Yakobo na Andereya, Firipo na Tomasi, Batolomayo na 
Matayo, Yakobo omwana a Alifayo, na Simoni Zerote, na Yuda omwana wa 
Yakobo. 

14Abo bona bayekambaga ahamu nabakazi na Malyamu nyina Yesu, na bene 
babu. 

15Kandi omu biro ebi Petero akeme'ra hagati yabagenzibe (abantu abekitebe 
ekyagomere bakaba bali nkekikumi mwabiri) nagamba ati 

16Bene baitu, kikaseme'ra ekyahandikirwe okukihi'ra, Omwoyo Ogurukwera 
ekiyagambire ira omu kanwa ka Daudi, hali Yuda, ayayebembire abo 
abakwasire Yesu. 

17Baitu akaba'rwa hamu naitwe, nahebwa omugabo ogwokuhereza kunu. 

18(Ogu akagura omusiri omu mpera eyokusisakwe; yagwa ajumaire, yatemuka 
hagati, amara gona gaseseka. 

19Neki kikamanyawa hali abo bona abaha Yerusalemu; nomusiri ogu omu 
rulimi rwabu gwayetwaga Akeridama, nukwo kugamba ngu Omusiri 
gwesagama.) 

20Baitu kikahandikwa omu kitabu kya Zabuli ngu Ekiikararokye kibe 
kifurukwa, Omuntu wena atakiikaremu; Kandi ngu Oburolerezibwe ondi 
abugarukemu. 

21Kandi kihikire omu aikalege hamu naitwe kaiso owokuhumbukakwe, 
akomere omuli abantu abateranaga naitwe omu biro byona Mukama waitu 
Yesu obuyatahamuga naturuka namberetuli,  

22okuruga ha kubatiza kwa Yohana okuhika ha kiro obuyatuihirweho. 

23Kandi bakakomamu babiri, Yusufu arukwetwa Barabasa, ibaralye erindi 
Yusito, na Matiya,  

24Basaba nibagamba ngu Iwe Mukama waitu, anyakumanya emitima yabantu 
bona, yoleka ogu owokomere omu banu babiri,  

25okugaruka omu kiikaro ekyokuhereza kunu nobukwenda, Yuda ekiyasisire, 
agende omu kiikarokye wenka. 

26Babatomera, kwahika ha Matiya; yaba'rarwa hamu nabakwenda ikumi nomu. 

Engeso Ezabakwenda 2 

1KANDI ekiro kya Pentekote obukyahikire, bona bakaba bali hamu omu kiikaro 
kimu. 

2Ahonaho okuhi'ra kukaruga ha iguru, nkekiyaga okukih'ra namani, kwaijuliza 
kimu enju habakaba baikalire. 

3Nendimi zikababonekera nkezomu'ro nizibaganizamu; zaikara hali abo 
omuomu. 

4Bona baijura Omwoyo Ogurukwera, nibabanza okubaza engambo ezindi 
nezindi, Nkomwoyo okuyabahaire okuzigamba. 

5Kandi omu Yerusalemu hakaba haloho Abayudaya baikaire, abantu abekengi, 
abarugire omu mahanga gona aganyakuli hansi yiguru. 

6Kandi obubahulire okuhi'ra oku, abekitebe bagoma hamu, nibesami'ra 
omuomu nibabaza engambo zabu bonka. 

7Bona bahuni'ra nibatangara nibagamba ngu Dora, banu bona abarukugamba 
tibali Bagaliraya?  

8kandi itwe ntuhu'ra tuta omuomu omu ngambo zowaitu nambere twazairwe?  

9Abapazi, Nabamedi, Naberamiti, Nabanyamesopotamiya, omu Buyudaya na 
Kapadokiya, omu Ponto nomu 

10Asiya, omu Furugiya nomu Pamfuliya, omu Misiri nomu nsi eza Libiya 
ezinyakuhe'raine Kulene, Abarumi abagonyi, Abayudaya nabahinduki,  

11Abakulete, Nabarabu, itwe ntubahu'ra nibabaza omu ngambo zaitu ebyamani 
ebya Ruhanga. 

12Bona batangara nibagurukyagurukya nibagambangana bonka ngu Mara kinu 
kiki?  

13Baitu abandi bakatera enaku nibagamba ngu Baijuire amarwa agomutara'ra. 

14Baitu Petero akaimuka hamu nabo ikumi nomu, yagambira haiguru 
nabatebeza ati Inywe abasaija Abayudaya, nainywe inywena abarukuikara 
Yerusalemu, kinu mukimanye, mutege amatu hali ebigambo byange. 

15Baitu banu tibatamire amarwa nka inywe okumurukutekereza; baitu niyo 
saha eyakasatu eyanyamusana. 

16Baitu nibyo byagambirwe nabi Yoeri ati 

17Kandi kirihika omu biro ebya hanyuma, nukwo agambire ati Ruhanga. 
Ndisesa Omwoyo gwange ha bona abayina omubiri; Nabana banyu abojo 
nabaisiki banyu baliragura, Nabasigazi banyu balirora okwolekwa, Nabagurusi 
banyu balirota ebiroto;  

18Ego, na ha bairu bange rubale nabazana bange omu biro ebi Ndibasesera ha 
Mwoyo gwange, baliragura. 

19Ndyoleka ebyamahano hagati haiguru, Nobwokuro'raho hansi ha itaka; 
Esagama nomu'ro nokucuka kwomuika:  

20Izoba lirifoka esagama, Ekiro ekya Mukama ekikuru ekyatukirire kitakaizire:  

21Kandi kirihika wena alikunga ibara lya Mukama nuwe alijunwa. 

22Inywe abasaija aba Isareri muhu're ebigambo binu: Yesu owa Nazaresi, 
omuntu Ruhanga ouyabarangire inywe omu bigambo byamani nebyamahano 
nobwokurora'ho, Ruhanga ebiyamukoleze hagati omulinywe 
nkokumumanyire;  

23ogu obubamuhaireyo, nka Ruhanga okuyabandize okuhanura nokumanya, 
inywe mukamubamba ha muti nemikono yabantu ababi, mwamuita:  

24nuwogu Ruhanga yahumbuire obuyabohoroire okuhu'rwa okwokufa: baitu 
tutasobole kumukwatira kimu. 

25Baitu Daudi akamugambaho ati Naroraga bwona Mukama ali omu maiso 
gange; Baitu ali ha mukono gwange obwobulyo, ntatabatabana:  

26Nikyo omutima gwange gwahiriirwe, norulimi rwange rwasemererirwe; 
Kandi omubiri gwange nagwo guraikaraga nugunihira:  

27Baitu tolinsiga omutima gwange okuzimu, Nobukwakuba okuhayo owawe 
arukwera hali okujunda. 

28Okamanyisa nyowe emihanda yobwomezi; Olinyijuza okusemererwa amaiso 
gawe. 

29Bene baitu ninsobora okubagambira bwa ebya isenkuru itwe Daudi 
okuyafire, kandi okuyazikirwe, nekiturukye kiri owaitu na hati hona. 

30Kandi obwakaba ali nabi, amanyire Ruhanga okuyamurahirire ekirahiro ati 
Omuli abaijukurube abomu ndaye aliikaliza omuntu ha kitebekye;  

31uwe obuyakiboine kara yagamba ha kuhumbuka kwa Krsito okwatalisigwa 
okuzimu, nobukwakuba omubirigwe okubona okunda. 

32Yesu ogu Ruhanga akamuhumbura, naitwe itwena tuli bakaisebo 

33Nukwo yanyumizibwe hali omukono ogwobulyo ogwa Ruhanga, yahebwa 
hali Ise omurogo Ogwomwoyo Ogurukwera, kandi asesere kinu ekimuboine 
ekimuhulire. 

34Baitu Daudi atagende omu iguru, baitu akagamba wenka ati Mukama 
akagambira Mukama wange ati Ika'ra ha mukono gwange ogwobulyo,  

35Okuhikya obundifora abanyanzigwa bawe akatebe akebigere byawe. 

36Nukwo enju yona eya Isareri bamanyire kimu ngu Ruhanga akamufora 
Mukama Kristo, Yesu ogu oumwabambire ha muti. 

37Kandi ekabacwera omusango, bagambira Petero nabakwenda abandi ngu 
Bene baitu, turagira tuta?  

38Petero yabagambira ati Mwegarukemu, mu ibara lya Yesu Kristo, okuihwaho 
ebibi byanyu, kandi murehebwa ekisembo Ekyomwoyo Ogurukwera. 

39Baitu omurago guli halinywe ha hali abana banyu na hali bona abali hara 
muno, nibo bona Mukama Ruhanga waitu abarayetaga namberali. 

40Kandi akabatebeza omu bigambo bindi ebingi, nabagambi'ra ati Mwejune 
omu businge bunu obuhabire. 

41Nukwo abo abaikirize ekigambokye babatizibwa: kandi bakongerwaho ha 
kiro eki abantu nkenkumi isatu. 

42Kandi bayekambaga omu kwegesa okwabakwenda, nomu kuterana, nomu 
kucwa omugati, nomu kusaba. 

43Nokutina kukabakwata bona: ebyamahano bingi nobwokuro'raho 
byakorwaga abakwenda. 

44Bona abaikirize bakaba bali hamu, nibakoba omuntu bintu byabu byona;  

45bagura ebyobuguda byabu nebintu byabu nibabigabira bona nkokubasegere 
omuomu. 

46Kandi obukyabukya bayekambaga nomutima gumu omu yekaru nibacwa 
omugati omu maka gabu, balyaga ebyokulya byabu nokusemererwa nomutima 
ogutayina bugobya, nibakugiza Ruhanga, basimirwe abantu bona. 

47Kandi Mukama yabongerahoga obukyabukya abakaba nibajunwa. 

Engeso Ezabakwenda 3 

1KANDI Petero na Yohana bakaba nibatemba omu yekaru omu kasumi 
akokusaba, niyo esaha eyomwenda. 

2Kandi omuntu akabali omulema okuruga omu nda ya nyina akaba 
bamuhimbire, oubabyamyaga obukyabukya ha ruigi orwa yekaru 
orurukwetwa Orurungi, okulega ebyokuganyira hali abo atahaga omu yekaru. 

3Ogu obuyaboine Petero na Yohana nibagenda okutaha omu yekaru, yasaba 
okuhebwa ebyokuganyira. 

4Petero yamugumyaho amaisoge, hamu na Yohana namugambira ati Role'ra 
itwe. 

5Yabahu'ra natekereza baramuha ekintu. 

6Baitu Petero yagamba ati Efeza nezabu tinyinazo; baitu ekindina nikyo 
ndakuha; omu ibara lya Yesu Kristo owa Nazaresi, genda. 

7Yamukwata ha mukono ogwobulyo, yamuimukya: ahonaho ebigerebye 
nobukongoijobwe byatunga amani. 

8Yaimuka bwango yayeme'ra, yabanza okugenda; yataha nabo omu yekaru, 
nagenda, nagaruka, nakugiza Ruhanga. 

9Nabantu bona bakamurora nagenda nakugiza Ruhanga:  

10bamumanyi'ra nuwe ogu ayaikara'raga ha ruigi Orurungi orwa yekaru 
okulega, kandi baijura okuhuni'ra nokutangara obweki ekyamubaireho. 

11Kandi obwakaba akwasire ha Petero na Yohana, abantu bona bairukira hamu 
namberebali, omu kiti kyomulyango ekirukwetwa Ekya Sulemani, nibatangara 
muno. 

12Kandi Petero obuyaboine yagarukamu abantu ati Inywe abasaija aba Isareri, 
kiki ekibatangalize omuna? Rundi nimutugumizaho ki amaiso okutekereza ngu 
amani gaitu itwenka, rundi okutina Ruhanga okwaitu, nibyo bimugendeseze 
ogu?  

13Ruhanga owa baisenkuru itwe nuwe yanyumize Omwanawe Yesu, 
oumwahaireyo nimumwehakana omu maiso ga Pirato obuyacwire omusango 
okumulekera. 

14Baitu inywe mukehakana ogu Arukwera, Ahikirire, nimusaba okuhebwa 
omuzinzi,  

15nimuita Omukuru wobwomezi; Ruhanga ouyahumbuire omu bafu: itwe tuli 
bakaisobe. 

16Kandi obwokuikiriza ibaralye, nukwo ibaralye limuhaire liti amani, omuntu 
onu oumurukurora nimumuanyi'ra: ego, okuikiriza okuli habwogu nukwo 
kumuhaire obwomezi bunu obuhikirire omu maiso ganyu inywena. 

17Nukwo bene baitu manyire nti mukakikora omu butamanya, nkabakuru 
banyu nabo okubakozire. 

18Baitu ebigambo Ruhanga ebiyaraguire omu kanwa kabanabi bona ngu 
Kristowe alisalizibwa, nukwo yabihikirize ati. 

19Nukwo mwegarukemu, muhinduke, ebibi byanyu biragazibwe, ebiro 
ebyokuhumuzibwa biije, okuruga omu maiso ga Mukama;  

20kandi atume Kristo ayatairweho habwanyu, nuwe Yesu:  

21kandi kimuhikirire okutwarwa omu iguru okuhikya ebiro ebyokuga'raho 
byona, Ruhanga ebiyagambireho omu kanwa kabanabibe abarukwera, 
abakaba baloho ensi ekaba okubaho. 

22Mananukwo Musa akagamba ati Mukama Ruhanga alibaimukiza nabi nka 
nyowe,  

23okuruga omu bene banyu; ogu alihwerekerezebwa omu bantu. 

24Ego, nabanabi bona okuruga ha Samuiri, nabo abagarukire, bona abagambire, 
batebezaga ha biro binu. 

25Inywe muli bana babanabi, kandi abekiragano, Ruhanga ekiyaraganize 
baisenkuru inywe, nagambira Iburahimu ati Kandi omu baijukuru bawe 
enganda zona eza hansi numwo ziriherwa omugisa. 

26Okubandiza halinywe Ruhanga, obuyamazire okuhumbura Omwanawe, 
yamutuma okubaha omugisa, nabahindura inywena okuruga omu bibi byanyu. 

Engeso Ezabakwenda 4 

1OBUBAKABA nibabaza nabantu, banyakatagara nomulinzi weyekaru 
Nabasadukayo bakabaizira,  

2babihirwa munu baitu bakegesa abantu, nibatebeza habwa Yesu okuhumbuka 
omu bafu. 

3Babataho emikono, babata omu nju yenkomo okuhikya nyenkya; baitu obuire 
bukaba buizire. 

4Baitu baingi hali abo abahulire ekigambo bakaikiriza; omuhendo gwabasaija 
gukaba guli nkenkumi itano. 

5Kandi obubwakire nyenkya, abalemi babu nabakuru nabahandiki 
bakesoroleza Yerusalemu;  

6na Ana nyakatagara omukuru wabu, na Kayafa na Yohana na Alegezanda, na 
bona abomu ruganda orwa nyakatagara omukuru wabu. 

7Kandi obubamazire okubata hagati, bakaguza ngu Mani ki, rundi ibara ki, 
aribakoleze eki?  

8Kandi Petero, aijuire Omwoyo Orukwera, yabagambira ati Inywe abalemi 
babantu nabakuru,  

9obuturaba tukaguzibwe hati obwokukora okurungi omuntu omulema 
nekimukirizege;  

10mumanye inywena, nabantu bona aba Isareri ngu Omu ibara lya Yesu Kristo 
owa Nazalesi, inywe oumwabambire ha muti, Ruhanga ouyahumbuire 
omubafu, habwogu onu ayemerire omu bafu, habwogu onu ayemerire hanu 
omu maiso ganyu ayomire. 

11Ogu niryo ibale eryagayirwe inywe abombeki, niryo lyafokere erikuru erya 
ha karugu. 

12Kandi busaho omu ondi okujunwa, baitu busaho ibara lindi hansi yiguru 
eryabahairwe abantu erituhikirire okutujuna. 

13Kandi obubaboine obumanzi bwa Petero na Yohana, babamanyire okuba 
bantu abatamanyire okuba bantu abatamanyire okusoma, kandi 
abatakegesebwaga, batangara; babamanyi'ra nibo baikaraga na Yesu. 

14Kandi obubaboine omuntu akizibwege, ayemerire hamu nabo, batasobole 
kugarukamu. 

15Baitu obubamazire okubaragira okuturuka omu rukurato, bahanura hamu 
bonka, nibagamba ngu 

16Turakora tuta abantu banu? Baitu mananukwo bakozire ekyamahano 
ekyatukirire, nakyo kimanyirwe abantu bona abaikara Yerusalemu; kandi 
titurukusobora okukyehakana. 

17Baitu kitagaruka okuranganwa omubantu tubakange, okuruga hati baleke 
okugambira omuntu wena omu ibara linu. 

18Kandi babeta nibabatere'ra baleke okugamba na kake, nobukwakuba 
okwegesa omu ibara lya Yesu. 

19Baitu Petero na Yohana bagarukamu nibabagambira ngu Obukiraba kiri 
kirungi, omu maiso ga Ruhanga okuhu'ra inywe okukira Ruhanga mutekereze:  

20baitu itwe titurukusobora okuleka okugamba ebitwaboine nebitwahulire. 

21Nabo obubagarukire okubakanga babaleka, baitu batabone 
okubarababonabonesa obwabantu; baitu bona bakaba nibakugiza Ruhanga 
obweki ekyakozirwe. 

22Baitu omuntu ayaakolirwe ekyamahano eki ekyokukizibwa akaba 
ahinguraine emyaka amakumi ana. 

23Kandi obubalekirwe baija hali ekitebe kyabu bonka, nibatebeza byona 
banyakatagara abakuru nabakuru ebibabagambire. 

24Nabo obubahulire baimukya iraka lyabu hali Ruhanga nomutima gumu, 
nibagamba ngu Ai Mukama, iwe ayakozire iguru nensi nenyanja 
nebinyakurumu byona;  

25iwe ayagambire Habwomwoyo Ogurukwera omu kanwa ka isenkuru itwe 
Daudi, omuiru wawe ngu Abamahanga kiki ekyabaimukirize, ] Nabantu 
nibatekerereza ki ekigambo ekitarumu?  

26Abakama bensi bakeme'ra enka'ra. Nabakuru bakesoroza ahamu, okurwana 
na Mukama na Kristowe:  

27Baitu mananukwo, ha rubuga runu, ha mwana wawe arukwera Yesu, 
ouwasesereho amagita, ha Herode na Pontio Pirato, hamu nabamahanga 
nabantu ba Isareri, bakesoroza okumurwanisa,  

28okukora byona omukono gwawe nokuhanura kwawe ebibyaragire ira 
okubaho. 

29Kandi, hati bunu Mukama, dora okukanga kwabu, obahe abairu bawe 
okugamba ekigambo kyawe 

30nobumanzi, iwe nogo'ra omukono gwawe okukiza; nobwokuro'raho 
nebyamahano bikorwe habwibara Lyomwana wawe arukwera Yesu. 

31Kandi abubamazire okusaba hakatengeta omu kiikaro nambere bakaba 
besoroize, bona baijura Omwoyo Ogurukwera, nibagamba ekigambo kya 
Ruhanga nobumanzi. 

32Nekitebe kyabo abaikirize bakaba bayina omutima gumu nomwyo gumu: 
kandi busaho ayagambire ekintukye wenka; baitu bakakoba omu bintu byabu 
byona. 

33Kandi namani maingi abakwenda bakatebeza, bali bakaiso bokuhumbuka 
kwa Mukama waitu Yesu: nembabazi nyingi zaikaraga halibo bona. 

34Kandi omuribo busaho ayasegere kintu; baitu bona abakaba bantungire 
engonjo, rundi amaju, bakabigura, baleta omuhendo gwebi ebyaguzirwe,  

35baguta ha bigere byabakwenda; babagabira omuomu nkokubasegere. 

36Na Yusufu ayayetwaga abakwenda Baranaba (okumanyisibwa kwalyo ngu 
Mwana wokuiruki'ra) Omulevi, ayazalirwe Kupuro,  

37obwakaba ayina omusiri yagugura, yaleta erupiya, yazita ha bigere 
byabakwenda. 

Engeso Ezabakwenda 5 

1BAITU omusaija, ibaralye Ananiya, na Safira, mukaziwe, akagura obutakabwe,  

2yayeyahu'ra hamuhendo, na mukaziwe nauwe akimanyire, yaletaho ekicweka 
kyagwo, yakita ha bigere byabakwenda. 

3Baitu Petero yagambira ati Ananiya, kiki Setani okuijuza omutima gwawe 
okubiha Omwoyo Ogurukwera, nokweyahu'ra wenka ha muhendo 
ogwobutaka?  

4Obubwaikarahoga bukaba butali bwawe? kandi obubwamazire okugurwa 
butaikale omu busobozi bwawe? Kiki ekyakutekerezeseze omu mutima 
okugira oti? Tobihire bantu, baitu Ruhanga. 

5Ananiya obuyahulire ebigambo ebi, yagwa yakanguka: okutina kwingi 
kwakwata bona abahulire. 

6Nabasigazi baimuka, bamukama, bamuturukya aheru, bamuzika. 

7Kandi esaha nkisatu zihinguireho mukaziwe yatahamu, atamanyire 
ebyabaireho. 

8Petero yamugarukamu ati Ntebeza, rundi mukagura obutaka omuhendo guti? 
Yagamba ati Ego, nukwo guti. 

9Baitu Petero yamugambira ati Kiki kinu, inywe okuterana hamu okulenga 
Omwoyo gwa Mukama? Dora, ebigere byabu abazikire baro biri ha ruigi, 
barakuturukya naiwe. 

10Ahonaho yagwa hansi ha bigerebye, yakanguka: d abasigazi batahamu, 
bamusanga afire, bamuturukya aheru, bamuzika hamu naiba. 

11Nokutina kwingi kukakwata ekanisa yona na bona abahulire ebi. 

12Nobwokuro'raho nebyamahano bingi bikakorwa emikono yabakwenda omu 
bantu; bona bakaba bali omu kiti kyomulyango ekya Sulemani nomutima 
gumu. 

13Baitu hali abandi busaho nomu ayagumire okuterana nabo: baitu abantu 
bakabanyumiza;  

14nabaikirize bakanya muno okwehongera Mukama waitu abasaija nabakazi 
baingi;  

15ego, baletaga nomu makute abarwaire, nibababyamya ha mikeka na ha 
mpinyo, Petero obwarahinguraho ekiiturukye kibasikirizeho, abamu. 

16Kandi nebitebe bikaso'rokana okuruga omu mbuga ezihe'raine Yerusalemu, 
nibaleta abarwaire nabakaba bakwasirwe emizimu emibi: bakizibwa bona. 

17Baitu nyakatagara omukuru wabu akaimuka na bona abakaba bali nauwe 
(nikyo kicweka kya Basadukayo, ) baijuire ihali,  

18bata emikono ha bakwenda, babata omu nju yenkomo. 

19Baitu ekiro maraika wa Mukama yakinguraho enyigi ezenju yenkomo, 
yabaturukya aheru nagamba ati Mugende,  

20mweme're omu yekaru mugambire abantu ebigambo byona ebyobwomezi 
bunu. 

21Obubahulire bataha omu yekaru omu rukyakya, bayesiga. Baitu nyakatagara 
omukuru wabu akaija nabakaba bali nauwe, yasoroza ahamu orukurato 
nabakuru bona ababana Baisareri, yatuma hali enju yenkomo okubaleta. 

22Baitu abanyakihanda abagenzire batasange omu nju yenkomo;  

23bagaruka batebeza, nibagamba ngu Enju yenkomo tugisangire eboherwe 
kurungi mali, nabalinzi bemerire ha nyigi: baitu obutukinguirehoga 
titusangiremu omuntu. 

24Kandi ebigambo ebi omulinzi weyekaru na banyakatagara abakuru 
obubahulire, bagurukyagurukya muno obwebi okubirakanya. 

25Kandi hakaija omu nabatebeza ati Dora, abantu abo abamutaire omu nju 
yenkomo bali omu yekaru, bemerire nibegesa abantu. 

26Kandi omulinzi banyakihanda bagende babaleta, hataroho amani: baitu 
bakatina abantu batabatera amabale. 

27Obubalesere, babata omu maiso gorukurato. Nyakatagara omukuru wabu 
yabakaguza, nagamba ati 

28Tukabaragi'ra kimu okutegesa omu ibara eri: kandi dora, muijuze 
Yerusalemu okwegesa kwanyu, nimwenda okuleta halitwe esagama eyomuntu 
ogu. 

29Baitu Petero nabakwenda bagarukamu nibagamba ngu Kituhikirire okuhu'ra 
Ruhanga okukira abantu. 

30Ruhanga owa baisenkuru itwe akahumbura Yesu, oumwaisire, inywe 
nimumuhanika ha muti. 

31Ogu Ruhanga akumunyumiza nomukonogwe ogwobulyo okuba Isareri 
okwegarukamu nokuihwaho ebibi. 

32Naitwe tuli bakaiso abebigambo ebi: kandi Nomwoyo Ogurukwera Ruhanga 
ouyabahaire abanyakumworobera. 

33Baitu abo obubahulire basalirwa muno omu mutima, nibenda okubaita. 

34Baitu omu akeme'ra omu rukurato, Omufalisayo, ibaralye Gamalyeri, 
omwegese owebiragiro, akaba atinirwe abantu bona, yaragira okuturukya 
aheru abasaija akacu kake. 

35Yabagambira ati Inywe abasaija aba Isareri, mwerinde inywenka hali abantu 
banu ekimugenda okukora. 

36Baitu omubiro ebya kara Syuda akaimuka nayegamba okuba mukuru; 
nabantu baingi nkebikumi bina, bakaterana nauwe: ogu akaitwa; na bona 
abamuhulire bakararanga nibaburangana. 

37Hanyuma yogu, Yuda owa Galiraya akaimuka omu biro ebyokuhandika 
abantu, nacunda abamu okumukuratira: nogu akabura; na bona abamuhulire 
bakararanga. 

38Na hati bunu nimbagambira nti Mubarugeho abantu banu, mubaleke: baitu 
amagezi ganu nomulimo gunu biraba birugire omu bantu, birihwereke'ra:  

39baitu biriba birugire hali Ruhanga timulisobora okubihwerekereza; 
mutasisana nimurwana na Ruhanga. 



1814 

 

 
Bible in Runyoro-Rutooro 

© 1964 Bible Society of Uganda. 
 

 

 

 

40Ogu bakamuhu'ra: kandi obubayesere nambere bali abakwenda, babatera 
nibabaragira okutagamba omu ibara lya Yesu, babaleka. 

41Nukwo baruga omu maiso gorukurato basemerirwe obwokutekerezebwa 
basemerire okugizibwa ensoni Habwibara. 

42Kandi ebiro byona omu yekaru nomu maka gabu tibayosaa okwegesa 
nokutebeza ngu Yesu nuwe Kristo. 

Engeso Ezabakwenda 6 

1KANDI omu biro ebi, ebegeswa obubaka nibakanya, hakabaho okuhyema omu 
Baherenisiti ha Baheburaniya, baitu abafakati babu babasisaga omu kuhereza 
okwobutosa. 

2Kandi ikumi nababiri baketa namberebali ekitebe ekyabegeswa, nibagamba 
ntu Tikisemera itwe okuleka ekigambo kya Ruhanga okuhereza emeza. 

3Nukwo, bene baitu mukome omulinywe abantu musanju, abasemire, abaijuire 
Omwoyo namagezi, abaturata ha mulimo gunu. 

4Baitu itwe turayekambaga omu kusaba nokuhereza Ekigambo. 

5Ekigambo eki kyasemera hali ekitebe kyona: bakomamu Sitefano omuntu 
aijuire okuikiriza Nomwoyo Ogurukwera, na Firipo, na Porokoro, na Nikanoli, 
na Timoni, na Pamena, na Nikora omuhinduki owa Antyokiya:  

6babata omu maiso gabakwenda: obubamazire okusaba, babataho emikono. 

7Kandi ekigambo kya Ruhanga kikaranganwa; omuhendo ogwabegeswa 
gwakanya muno omu Yerusalemu; ekitebe ekya banyakatagara baingi 
niborobera okuikiriza. 

8Kandi Sitefano, aijuire embabazi namani, yakoraga ebyamahano 
nobwokuro'raho ebikuru omu bantu. 

9Baitu hakaimuka abamu abomu iso'rokaniro erinyakwetwa Eryabalibetini 
Nabakulene Nabalegezanderiya, Neryabakirikiya, naba Asiya, batera empaka 
na Sitefano. 

10Kandi batasobole okusingura amagezi Nomwoyo ebyamugabambisize. 

11Kandi bakahere'ra abantu abagambire ngu Tukamuhu'ra nagamba ebigambo 
ebyokujuma Musa na Ruhanga. 

12Kandi bakaimukiriza abantu nabakuru nabahandiki, bamuizira, bamukwata, 
bamuleta omu rukurato,  

13nibemereza bakaiso ababisuba abagambire ngu Omuntu onu taleka 
okugamba ebigambo ha kiikaro kinu ekirukwera na ha biragiro:  

14baitu tukamuhu'ra nagamba ati Yesu owa Nazalesi ogu alihwerekereza 
ekiikaro kinu, kandi alihingisa engeso Musa eziyatuhaire itwe. 

15Kandi bona abakaba baikalire omu rukurato bamugumyaho amaiso 
nibamurora amaisoge nigasisana nkagamaraika. 

Engeso Ezabakwenda 7 

1KANDI nyakatagara omukuru wabu akagamba ati Ebi nukwo biri biti?  

2Sitefano yagamba ati Bene baitu nabatata muhu're. Ruhanga owekitinisa 
akabonekera isenkuru itwe Iburahimu obwakaba ali Mesopotamiya, 
atakaikarei omu Harani,  

3yamugambira ati Ruhanga omu nsi yowanyu nomu bene banyu, oije omu nsi 
eyindikwoleka. 

4Nubwo yarugire omu nsi ya Bakalidaya, yaikara omu nsi ya Harani: hanyuma, 
ise obuyamazire okufa Ruhanga nuho yamuiha namuleta omu nsi ya munuka, 
nambere muikaire hati bunu:  

5kandi atamuhe bugwetwa munu, nobuhokuba hokulibatira ekigere: yaraga 
okugimujweka uwe nabanabe hanyumaye, obwakaba atakazaire mwana. 

6Kandi Ruhanga akagamba ati abanabe baliba banyaihanga omu nsi yabandi, 
balibafora abairu rubale, balibagira kubi emyaka bikumi bina. 

7Nihanga eriribafora abairu rubale nyowe ndiricwera omusango, nukwo 
Ruhanga yagambire: kandi hanyuma balirugayo, balindamiza omu kiikaro 
kinu. 

8Kandi akamuha ekiragano ekyokusara: kandi Iburahimu yazara Isaka, 
yamusara ha kiro ekyomunana, na Isaka akazara Yakobo, na Yakobo akazara 
baisenkuru itwe ikumi nababiri. 

9Baisenkuru itwe. obubakwatirwe Yusufu ihali, bamugurayo omu Misiri. Kandi 
Ruhanga yaikaraga nauwe,  

10yamujuna omu bujunebwe bwona, yamuha okuganja namagezi omu maiso ga 
Faraho, omuka wa Misiri; yamufora omulemi omu Misiri nomunjuye yona. 

11Kandi ekiihe kikaija omu nsi yona ya Misiri, neya Kanani, nomuhito mwingi: 
kandi baisenkuru itwe batabone ebyokulya. 

12Baitu Yakobo obuyahulire ngu haroho ebyokulya ebyomere omu Misiri, 
yatuma baisenkuru itwe omurundi ogwokubanza. 

13Kandi omurundi ogwakabiri Yusufu akemanyisa hali bagenzibe; oruganda 
rwa Yusufu, rwamanywa Faraho. 

14Kandi Yusufu akatuma okweta namberali Yakobo ise, nabene babu bona, 
abantu ensanju mu batano. 

15Yakobo yasirimuka omu Misiri, yafa, uwe nabaisenkuru itwe;  

16batwarwa Sekemu, bazikwa omu kituro Iburahimu ekiyaguzire omu 
muhendo ogwefeza hali abana ba Hamora omu Sekemu. 

17Baitu akasumi akomurago obubakaba kamalize okuhika, Ruhanga 
oguyaragire Iburahimu, abantu bakanya nibasagana omu Misiri,  

18okuhikya omukama ondi obuyalire obukama omu Misiri, ataramanyire 
Yusufu. 

19Ogu akagobeza ihanga lyaitu nayendereza baisenkuru itwe, okubanagisa 
aheru abana babu abenkerembe bakele okwemera. 

20Nubwo Musa yazairwe, akaba ali murungi hali Ruhanga, bamugabi'ra amezi 
asatu omu aheru ya ise. 

21Obuyanagirwe aheru omuhara wa Faraho yamutwara namulera 
nkomwanawe wenka. 

22Kandi Musa akegesebwa amagezi gona Agabamisiri, akabali wamani omu 
bigambobye nomu ngesoze. 

23Baitu obwakaba amalize okuhikya emyaka amakumi ana, yatekereza omu 
mutimagwe okubungira bene babu abana ba Isareri. 

24Obuyaboine omu nayenderezebwa yamurwani'ra yamuho'ra enzigu omuntu 
obwakaba nagirwa kubi, yatema Omumisiri. 

25Kandi akatekereza bene babu baramanya Ruhanga okwarukwenda, 
okubajuna habwomukonogwe; baitu batamanya. 

26Kandi ha kiro ekyakabiri yabasanga nibarwana, yayenda okubateraniza, 
ngamba ati Abasaija inywe muli ruganda rumu; kiki ekirikubagonzangana 
kubi?  

27Baitu ogu eyagizire kubi omutahiwe yamucuma kuli, nagamba ati Noha 
yakufoire iwe omulemi nomucwi wemisango halitwe?  

28noyenda okunyita nyowe nkokuwaisire ijo Omumisiri?  

29Musa yairuka obwekigambo eki, yaikaraga omunyaihanga omu nsi ya 
Midiani, nuho yazlire abana abojo babiri. 

30Kandi emyaka amakumi ana obuyahikire, maraika wa Mukama 
akamubonekera omu irungu lyorusozi rwa Sinai, omu ndimi zomu'ro nugwaka 
omu rusaka. 

31Kandi Musa obuyaboine, yahuni'ra ekiyarozire: obuyabairire haihi okurora, 
iraka lya Mukama likaija liti 

32Ninyowe Ruhanga owa Iburahimu, owa Isaka, owa Yakobo. Musa yatukumira 
kandi atarukuguma okurora. 

33Kandi Mukama yamugambira ati Jura enkaito omu bigere byawe; baitu 
ekiikaro hoyemerire noho harukwera. 

34Mananukwo nkabona omuhito gwabantu, bange abali omu Misiri, nimpu'ra 
okusinda kwabu; nsirimukire okubajuna: nukwo oije hati bunu, ndakutuma 
omu Misiri. 

35Musa ogu, oubayangire, . nibagamba ngu Noha yakufoire omulemi kandi 
omucwi wemisango? ogu Ruhanga akamutuma okuba mulemi nomucunguzi, 
nomukono gwa maraika ayamubonekire omu rusaka. 

36Ogu akabaihayo obuyamazire okukora ebyamahano nobwokuro'raho omu 
Misiri, nomu Nyanja Erukutukura nomu irungu emyaka amakumi ana. 

37Nuwe Musa ogu ayagambire abana Baisareri ati Ruhanga alibaimukiza nabi 
nka nyowe okuruga omu bene banyu. 

38Nuwe ogu akabali omu kanisa omu irungu, hamu namaraika eyabalize nauwe 
ha rusozi Sinai, kandi hamu na baisenkuru itwe: ayahairwe ebigambo 
ebyobwomezi okutuha itwe:  

39baisenkuru itwe oubayangire okuhu'ra; baitu bakamucuma kuli, 
nibagarukayo omu 

40Misiri omu mitima yabu, nibagambira Aroni ngu Otuko're baruhanga 
abalitwebembera: baitu Musa ogu, ayatuihire omu nsi ya Misiri, titumanyire 
okwabaire. 

41Kandi bakarora enyana omu biro ebi, baleta ekyonzira hali ekisisani, 
nibasemere'rwa emirimo eyemikono yabu. 

42Baitu Ruhanga yahinduka, yabahayo okuramya ihe erya haiguru; 
nkokukyahandikirwe omu kitabu kyabanabi ngu Mukampongera nyowe 
ebisoro Mukampongera nyowe ebisoro ebinyakuisirwe nebyonzira Emyaka 
amakumi ana omu irungu, inywe abenju ya Isareri?  

43Kandi mwahimbaga ehema ya Moloka, Nenyunyuzi ya ruhanga Retani, 
Ebisisani ebimwakozire okubiramya: Nanyowe ndibatwara enyuma ya 
Baburoni. 

44Baisenkuru itwe bakaba bayina ehema eyobwakaiso omu irungu, 
nkokuyaragire, ayagambire Musa, okugikora nkomulingo oguyaboine. 

45Baisenkuru itwe nabo eyibalesere hamu na Yonabo ebiyalesere ensi 
zamahanga, Ruhanga agayabingire omu maiso gabaisenkuru itwe, okuhikya 
ebiro bya Daudi;  

46ayaboine embabazi omu maiso ga Ruhanga, nasaba okuseru'ra Ruhanga wa 
Yakobo ekyokuikramu. 

47Baitu Sulemani akamwombekera enju. 

48Baitu Anyakuli haiguru muno taikara omu nju ezikozirwe nemikono; nabi 
nkokuyagambire ati 

49Iguru nikyo kitebe kyange, Nensi niko katebe akebigere byange: Rundi 
kiikaro ki nambere ndihumu'ra?  

50Omukono gwange tinugwo gwakozire ebi byona? Omukono gwange 

51Inywe abengoto egumire, abatasazirwe omu mitima nomu matu, inywe, 
nainywe nukwo mukora muti. 

52Nabi ki baisenkuru inywe oubatarahigaine? bakabaita abaragure ebyokuija 
kwogu Ahikirire; nainywe mufokere hati abamugobize nabazinzibe;  

53inywe abahairwe ebiragiro nkokubyaragirwe bamaraika, kandi 
mutabikwate. 

54Kandi obubahulire ebi, bakacwerwa omu mitima yabu, nibamunenera 
ensaya. 

55Baitu ogu, aijuire Omwoyo Ogurukwera, yagumya amaiso haiguru, yarora 
ekitinisa kya Ruhanga, na Yesu ayemerire ha mukono ogwobulyo ogwa 
Ruhanga,  

56nagamba ati Dora, mboine iguru lisukuirwe, Nomwana womuntu ayemerire 
ha mukono ogwobulyo ogwa Ruhanga. 

57Batoka niraka erihango, baigara amatu gabu, bamwesesaho nomutima gumu;  

58nimubasindikiriza aheru yorubuga, bamutera amabale, na bakaiso bata 
ebyokujwara byabu ha bigere byomusigazi, ibaralye Saulo. 

59Bamutera amabale Sitefano, uwe nasaba nagamba ati Mukama wange Yesu, 
twara omwoyo gwange. 

60Yateza amaju, yayami'ra niraka erihango ati Mukama wange otabajunaniza 
ekibi kinu. Obuyamazire okugamba ebi yagwijagara. 

Engeso Ezabakwenda 8 



1819 

 

 
Bible in Runyoro-Rutooro 

© 1964 Bible Society of Uganda. 
 

 

 

 

1Kandi Saulo akaba aikirize okuitwakwe. Kandi hakabaho ha kiro eki 
okuhiganizibwa kwingi ha kanisa ekaba eri Yerusalemu; bona batabanira omu 
nsi za Buyadaya na Samaliya, rundi abakwenda bonka. 

2Kandi abantu abekengi bakazika Sitefano nibamuliri'ra muno. 

3Baitu Saulo yagi'ra ekanisa itima lingi, nataha omu nju zona, nacunda abasaija 
nabakazi, babata omu enju yenkomo. 

4Kandi abo abatabaine, bagenda nibatebeza Ekigambo. 

5Firipo yasirimukaa omu rubuga rwa Samaliya, yabadumira Kristo. 

6Kandi abebitebe bahu'ra nomutima gumu ebigambo Firipo ebiyagambire, 
obubahulire nibarora obwokuro'raho obuyakozire. 

7Baitu baingi halibo, abakaba baloho emizimu emibi, ekabarugaho, neyamuza 
niraka erihango: kandi baingi abakaba bazingamire nabalema bakira. 

8Nokusemererwa kwingi kukaba kuli omu rubuga oru. 

9Baitu hakaba haroho omuntu omu, ibaralye Simoni, ayakoraga irogo ira omu 
rubuga oru, natangaza ihanga Eryabasamaliya, nayegamba okuba omukuru:  

10oubahu'raga bona, okuruga ha muto nokuhika ha mukuru, nibagamba ngu 
Omuntu onu nigo mani ga Ruhanga agarukwetwa Amaingi,  

11Kandi bamuhu'ra, baitu ebiro bingi yabatangazaga nokurogakwe. 

12Baitu obubaikirize Firipo, natebeza ebigambo ebirungi ebyobukama bwa 
Ruhanga, nibaralya Yesu Kristo, bakabatizibwa, abasaija nabakazi. 

13Kandi Simoni nauwe yaikirizaa: obuyamazire okubatizibwa yaikara hamu na 
Firipo; kandi obuyaboine obwokuro'raho nebyamahano ebikuru bikozirwe, 
yatangara. 

14Kandi abakwenda abakaba bali Yerusalemu, obubahulire ngu Abasamaliya 
baikirize ekigambo kya Ruhanga, babatumira Petero na Yohana:  

15nabo obubahikire, babasabira okuhebwa Omwoyo Ogurukwera:  

16baitu akaba atakabaizireho nomu: baitu bakabatizibwa okubatizibwa 
kwonka, okutaha omu ibara lya Mukama waitu Yesu. 

17Nubwo bataireho emikono, bahebwa Omwoyo Ogurukwera. 

18Kandi Simoni obuyaboine bakahebwa Omwoyo Ogurukwera obwokutebwa 
Omwoyo Ogurukwera obwokutebwaho emikono eyabakwenda, yabaletera 
erupiya,  

19nagamba ati Mumpe nanyowe obusobozi bunu, wena oundabatahoga 
emikono yange ahebwege Omwoyo Ogurukwera. 

20Baitu Petero yamugambira ati Efeza yawe ebule naiwe, biatu otekerize 
okutunga ekisembo kya Ruhanga nerupiya. 

21Tonyina mugabo nobukwakuba okubagana omu kigambo kinu: baitu 
omutima gwawe tiguto'rokere omu maiso ga Ruhanga. 

22Nukwo oyegarukemu obubi bwawe obu, osabe Mukama waitu rundi 
oliganyirwa obwekitekerezo ekyomu mutima gwawe. 

23Baitu mboine oli omu ndurwe erukusa'ra nomu nkomo eyobubi. 

24Simoni yagarukamu nagamba ati Inywe munsabire hali Mukama waitu, 
ebigambo ebi ebimugambire bireke okumbaho nekimu. 

25Kandi obubamazire okumanyisa nokugamba ekigambo kya Mukama waitu, 
bagarukayo Yerusalemu, nibatebeza enjiri omu bika bingi Ebyabasamaliya. 

26Baitu maraika wa Mukama akagambira Firipo ati Imuka, ogende obukizi 
obwobulyo okuhika omu muhanda ogusirimuka, okuruga Yerusalemu okuhika 
Gaza: ogu irungu. 

27Yaimuka yagenda: kandi dora, omuntu omunyesyopia omukonwa 
owobusobozi bwingi omu kulema kwa Kandake, omukama-mukazi 
Owabanyesiyopia, akabali omujweki webikwatobye byona, akaba aizire 
Yerusalemu okuramya:  

28akaba nagarukayo, aikalire omu galiye, nasoma nabi Isaya. 

29Omwoyo yagambira Firipo ati I'ra haihi, oterane negali egi. 

30Firipo yamuiruki'ra, yamuhu'ra nasoma nabi Isaya. yagamba ati Oyetegereze 
ebyorukusoma?  

31Yagamba ati Ninsobora nta, rundi omuntu nandagi'ra? Yayesengereza Firipo 
atembe aika're nauwe. 

32Kandi ekicweka ekyekyahandikirwe, nambere akaba nasoma, nikyo kinu 
Akatwarwa okuitwa nkentama; Kandi nkomwana gwentama omu maiso 
gomusazi webyoya okuguculera, Nukwo atayasamya akanwake:  

33Omu kubundazibwakwe obulyobwe bukaihwaho: Orugandarwe noha 
alirusobo'ra? Baitu obwomezibwe buihirwe omu nsi. 

34Omukonwa yagarukamu Firipo nagamba ati Nkwesengerize, nabi akagamba 
hali oha ebigambo binu? bye wenka, rundi byomuntu ondi?  

35Firipo yayasamya akanwake, yabandiza ha kyahandikirwe kinu, namutebeza 
Yesu. 

36Kandi oubakaba nibagenda omu muhanda bakahika nambere omu muhanda 
bakahika nambere hali amaizi; omukonwa yagamba ati Dora amaizi; kiki 
ekirukuntanga okubatizibwa?  

37[Firipo yagamba ati Obworaba oikirize nomutima gwawe gwona nosobora. 
Yagarukama ati Nyikirize Yesu Kristo nuwe Mwana wa Ruhanga.] 

38Kandi yaragira egali okweme'raho: bombi basirimuka omu maizi, Firipo 
nomukonwa: yamubatiza. 

39Obubarugire omu maizi, Omwoyo gwa Mukama atambone obundi, bitu 
akagenda nasemererwa 

40Baitu Firipo akazokera Azoto: yahingura natebeza enjiri omu mbuga zona 
okuhika Kaisaliya. 

Engeso Ezabakwenda 9 

1BAITU Saulo, obwakaba nakigamba ebyokukanga nebyokuita abegeswa ba 
Mukama waitu, yagenda hali nyakatagara omukuru wabu,  

2yamusaba ebaruha ezokugenda Damasiko, hali amaso'rokaniro, 
obwalibonayo abantu Abomuhanda ogu, rundi abasaija, rundi abakazi, 
ababoine abalete Yerusalemu. 

3Kandi obwakaba nagenda, kyahika akaba amalize okuhika Damasiko; ahonaho 
omusana oguruga haiguru gumujwera okumwehinguliriza: yagwa hansi,  

4yahu'ra iraka nirimugambira liti Saulo, Saulo, nompiganira ki?  

5Yagamba ati Niwoha, Mukama wange? Uwe yagamba ati Ninyowe Yesu, 
oworukuhigana iwe:  

6baitu imuka, otahe omu rubuga, oragambirwa ebikuhikirire okukora. 

7Kandi abantu abakaba nibagenda nauwe bakeme'ra bahunirire, baitu 
bakahu'ra iraka, batabone muntu. 

8Saulo yaimuka hansi; amaisoge obugaigukire, atabone kintu, bamukwata ha 
mukono, bamuleta Damasiko. 

9Kandi akamara ebiro bisatu akatarukorora, kandi atalye, nobukwakuba 
okunywa. 

10Hakaba haliyo omwegeswa omu Damasiko, ibaralye Ananiya; Mukama waitu 
yamugambira omu kwolekwa ati Ananiya. Yagamba ati Dora nyowe,  

11Mukama wange. Mukama waitu yamugambira ati Imuka ogende omu ikute 
eryetwa Literekerire, okagulirize omu nju ya Yuda omuntu, ibaralye Saulo, owa 
Taruso: baitu dora, nasaba;  



1822 

 

 
Bible in Runyoro-Rutooro 

© 1964 Bible Society of Uganda. 
 

 

 

 

12kandi aboine omuntu, ibaralye Ananiya, nataha namutaho emikono aiguke. 

13Baitu Ananiya yagarukamu ati Mukama wange, nkahu'ra omuntu ogu omu 
baingi, nobubi obwingi obuyakozire abarukwera bawe, abakaba bali 
Yerusalemu:  

14na hanu ayina obusobozi oburuga hali banyakatagara abakuru, okuboha bona 
abarukukunga ibara lyawe. 

15Baitu Mukama waitu yamugambira ati Genda: baitu ogu kibindi ekikomemu 
namberendi, okutwara ibara lyange omu maiso Gabamahanga nabakama 
nabana Baisareri:  

16baitu ndimwoleka obujune obwingi obwalibona habwa ibara lyange. 

17Ananiya yagenda yataha omu nju; kandi obuyamutaireho emikono yagamba 
ati Mwene waitu Saulo, Mukama waitu, nuwe Yesu, ayakubonekire omu 
muhanda ogwoturukiremu, antumire oiguke, oijule Omwoyo Ogurukwara. 

18Ahonaho byaragara, okuruga ha maisoge nkebikoko, yaiguka; yayeme'ra, 
yabatizibwa;  

19obuyakomere ebyokulya yatunga amani. Kandi akaikara nabegeswa abakaba 
bali Damasiko ebiro bike. 

20Ahonaho akatebeza Yesu omu maso'rokaniro ngu nuwe Mwana wa Ruhanga. 

21Bona abamuhulire bakatangara, nibagamba ngu Tinuwe onu yangagaga omu 
Yerusalemu abo abakungaga ibara eri? Nikyo kyamulesere na hanu abatwale 
bahoherwe hali banyakatagara abakuru. 

22Baitu Saulo yayeyongeraho okutunga amani, yakwasa ensoni Abayudaya 
abakaba nibaikar Damasiko, namanyisiza kimu ati Ogu nuwe Kristo. 

23Kandi ebiro bingi obuyahinguireho Abayudaya baso'rokana okubaza 
ebigambo ebyokumuita:  

24baitu amagezi gabu gamanywa Saulo. Kandi bakarole'ra ha nyigi nyamusana 
nekiro okumuita:  

25baitu abegesebwabe bakamutwara ekiro, bamurabya omu kisaka, 
nibamusirimu'ra omu kiso mbera. 

26Kandi obuyahikire Yerusalemu, akaba nase'ra okuterana nabegeswa: baitu 
bona bakamutina, batamuikirize okuba omwegeswa. 

27Baitu Baranaba yamutwara, yamuleta hali abakwenda, yabasobo'ra 
okuyaboine Mukama waitu omu muhanda, kandi ngu akagamba nauwe, kandi 
nkokuyagambire Damasiko nobumanzi omu ibara lya Yesu. 

28Kandi yaikaraga hamu nabo, nataha naturuka 

29omu Yerusalemu, natebeza nobumanzi omu ibara lya Mukama waitu. Kandi 
yabazaga nahakana Nabaherenisiti; baitu bakase'ra okumuita. 

30Kandi bene babu obubamanyire, bamutwara Kaisaliya, bamusindika Taruso. 

31Nukwo ekanisa ekaba eri omu Buyudaya bwona, nomu Galiraya, nomu 
Samaliya yaikara nobusinge, kandi yayombekwaga; negendera omu kutina 
Mukama waitu nomu kuhumura Kwomwoyo Ogurukwara, nekanya. 

32Kandi kyahika Petero, obwakaba nagenda hona hona, yasirimuka hali 
abarukwera abakaba nibaikara Luda. 

33Nuho yasangire omuntu omu, ibaralye Ainea, ayamazire ha kitabukye 
emyaka munana; baitu akaba azingamire. 

34Petero yamugambira ati Ainea, Yesu Kristo nakukiza: omuka oyeya're. 

35Ahonaho yaimuka. Bona abakaba nibaikara omu Luda nomu Saroni, 
obubamuiboine, bahindukira Mukama waitu. 

36Kandi hakaba haroho, omu Yopa omwegeswa omu, ibaralye Tabisa, 
okumanyisibw kwalyo ayetwa Dolika: omukazi ogu akaba aijuire engeso 
enungi nezokugaba eziyakoraga. 

37Kandi kyahika omu biro ebi akarwara, yafa: obubamazire okumwogya, 
bamubyamya omu kisaka ekya haiguru. 

38Kandi Luda, obwokuba haihi na Yopa, abegeswa obubahulire Petero aliyo, 
bamutumira abantu babiri nibamwesengereza ngu Otaikara, otahi're halitwe. 

39Petero yaimuka yagenda nabo. Kandi obuyahikire, bamutwara omu kisika 
ekya haiguru; nabafakati bona bakaba bemerire haihi nauwe, niba'ra niboleka 
ebyesomeko nebyokujwara Dolika ebiyakozire, obwakaba ali nabo. 

40Baitu Petero akabaturukya bona, yateza amaju hansi, yasaba; yahindukira 
omutumbi nagamba ati Tabisa, Imuka. Yaigura amaisoge, obuyaboine Petero, 
yaimuka yaika'ra. 

41Yamuha omukonogwe namuimukya; kandi obuyayesere abarukwera 
nabafakati, yamuleta ayomire. 

42Kandi kikamanywa omu Yopa yona; baingi baikiriza Mukama waitu. 

43Kandi kyahika yaikarayo ebiro bingi omu Yopa, omu nju ya Simoni omuhazi 
wempu. 

Engeso Ezabakwenda 10 

1KAHABA haroho omuntu omu Kaisaliya, ibaralye Koruneryo, omunyakihanda 
ekyayetwaga 

2Ekitaliano, omwerinzi ayatinaga Ruhanga hamu nabomukaye bona, ayagabaga 
ebintu bingi omu bantu, nasaba Ruhanga obutosa. 

3Ogu akarora omu kwolekwa bwerebwere, omu saha nkeyomwenda 
nyamusana, maraika wa Ruhanga namutahi'ra, namugambira ati Koruneryo. 

4Nauwe yamugamumyaho amaiso nayekanga, nagamba ati Kikim Mukama 
wange? Yamugambira ati Okusaba kwawe nokugamba kwawe bitembere 
nkekijukyo omu maiso ga Ruhanga. 

5Kandi nati bunu otume abantu Yopa, oyeteyo omuntu Simoni, ibaralye 
eryakabiri Petero:  

6ogu agonyere omba Simoni, omuhazi wempu, nenjuye eherire enyanja. 

7Kandi maraika ayabalize nauwe obuyagenzire, yayeta abairube babiri abomu 
nju, na muserukale omwerinzi hali abo abamuherezaga obutosa;  

8obuyamazire okubamanyisa ebigambo byona, yabatuma Yopa. 

9Kandi obuire obubwakire nyenkya, obubakaba bali omu rugendo rwabu, 
bamalize okuhika ha rubuga, Petero akatemba ha nju eruguru, okusaba omu 
saha eyomukaga:  

10kandi yarumwa enjara, yayenda okulya: baitu obubakaba nibaihura, 
omutimagwe gwahingisibwa;  

11yarora iguru lisukuirwe, nekintu nikimusirimukira ekisisana nkorugoye 
orukoto, orukwasirwe ha byebu bina, rwatebwa hansi:  

12nambere harumu ebisoro byona ebiyina amaguru ana, nebirukweku'ra ebya 
hansi, nenyonyi ezahagati. 

13Kandi hakaija iraka haluwe liti Imuka Petero ita olye. 

14Baitu Petero yagamba ati Nangwa. Mukama wange; baitu tinkalyaga kintu 
ekyomuziro nobukyakuba ekibi. 

15Kandi iraka lyamuizira, omurundi ogwakabiri liti, Ruhanga ebiyasemize 
otalibifora iwe ebyomuziro. 

16Kandi kikakorwa kiti emirundi esatu: ahonaho ekintu kyatwarwa omu iguru. 

17Kandi Petero obuyagurukizegurikize omundaye amakuru agokwolekwa 
okuyaboine, dora, abasaija abatumirwe Koruneryo obubamazire okukaguza 
enju ya Simoni eraha, bayeme'ra ha ruigi,  

18nibeta nibakaguza rundi Simoni, ibaralye eryakabiri Petero, agonyere omu. 

19Kandi Petero obwakaba natekereza okwolekwa, Omwoyo yamugambira ati 
Dora, abasaija basatu nibakuse'ra. 

20Baitu imuka, osirimuke ogende nabo, otarukugurukyagurukya: baitu 
ninyowe nabatumire. 

21Petero yasirimuk hali abasaija, yabagambira ati Dora, ninyowe onu 
oumurukuse'ra: kiki ekibalesere?  

22Bagamba ngu Koruneryo, omunyakihanda, omuntu ahikirire arukutina 
Ruhanga, arukusimwa omu ihanga lyona Eryabayudaya, akahaburwa Ruhanga 
maraika arukwera okukweta okuija omu njuye, ahu're ebigambo ebiruga 
haliwe. 

23Kandi yabatahyamu nabakunira. Kandi obuire obubwakire nyenkya Petero 
akaimuka yagenda hamu nabo, na bene babu abamu, abarugire Yopa, 
nibagenda nauwe. 

24Obuire obubwakire nyenkya bataha Kaisaliya. Kandi Koruneryo akaba 
nabategereza, amazire okusoroza aborugandarwe nabakaba abli enganjanize. 

25Kandi Petero obuyahikire okutaha, Koruneryo yamutangi'ra, namutereza 
amaju ha bigerebye, namuramya. 

26Baitu Petero yamuimukya nagamba ati Imuka, nanyowe ndi muntu kwonka. 

27Kandi obuyabalize nauwe yatahamu, yasanga baingi baso'rokaine:  

28kandi yabagambira ati Inywe mumanyire kyomuziro omuntu Omuyudaya 
okuterana nomunyaihanga, nobukwakuba okuija namberali; baitu Ruhanga 
akanyoleka ndeke okweta omuntu wena owomuziro, nobwakuba omubi:  

29nikyo narugireyo, ntangire, obunayeserwe. Nikyo ndukukaguliza nti 
mukanyetera ki?  

30Kandi Koruneryo yagamba ati Hati ekiro ekyakana nkaba, ninsaba, okuhikya 
akasumi kanu akesah eyomwenda eyokusaba, omu nju yange; kandi dora, 
omuntu akeme'ra omu maiso gange, ajwaire engoye ezirukwangasana,  

31nagamba ati Koruneryo okusaba kwawe kuhulirrwe nokugamba kwawe 
kuijukirwe omu maiso ga Ruhanga 

32Nukwo, otume Yopa, oyeteyo Simoni, ibaralye eryakabiri Petero; ogu 
agonyere omu nju ya Simoni, omuhanzi wempu eherire enyanja. 

33Ahonaho nakutimira; naiwe okozire kurungi okuija. Nukwo, hati bunu tuli 
hanu itwena omu maiso ga Ruhanga, okuhu'ra byona ebyoragirwe Mukama. 

34Kandi Petero yayasamya akanwake nagamba ati Mananukwo, manyire nti 
Ruhanga tasorora omu bantu:  

35baitu omu ihanga lyona lyona, anyakumutina nakora okuhiki'ra nuwe 
asimwa. 

36Ekigambo ekiyatwekire abana ba Isareri, natebeza enjiri eyobusinge habwa 
Yesu Kristo (nuwe Mukama wa byona, ) 

37ekigambo eki inywe mukimanyire ekyadumirwe omu Buyuda bwona, 
okubandiza Galiraya, hanyuma yokutebeza kwa Yohana okwokubatiza;  

38nuwe Yesu owa Nazalesi, Ruhanga okuyamusesereho Omwoyo Ogurukwera 
namani: ayagendagendaga, nakora okurungi, nakiza bona abayenderezibwe 
Setani; baitu Ruhanga akaba ali nauwe. 

39Naitwe tuli bakaiso abebigambo byona ebiyakozire, nomu nsi Yabayudaya 
omu Yerusalemu kandi oubaisire nibamhanika ha muti. 

40Ogu Ruhanga akamuhumbura ha kiro kyakasatu, namwoleka 
okumanyisibwa,  

41tihali omu bantu bona, baitu hali abakaiso abakomerwe ira Ruhanga, nitwe 
abalire, kandi abanywire hamu nauwe obuyamazire okuhumbuka omu bafu. 

42Kandi akaturagira okutebeza abantu, nokub bakaiso ngu nuwogu Ruhanga 
ouyataireho okucwera omusango abomezi nabafu. 

43Hali ogu banabi bona bakaba bali bakaiso ngu obwibaralye wena 
anyakumuikiriza araihwahoga ebibi. 

44Kandi Petero obwakaba nabaza ebigambo ebi, Omwoyo Ogurukwera 
yabagwaho, bona abahulire ekigambo. 

45Nabo abasazirwe omuli abaikiriza batangara, bona abaizire hamu na 
ekisembo Ekyomwoyo Ogurukwera kikabaseswaho. 

46Baitu bakabahu'ra nibabaza endimi, nibakugiza Ruhanga. 

47Nubwo Petero yabagarukamu ati Omuntu nasobora okuima amaizi, Omwoyo 
Ogurukwera nka itwe?  

48Kandi yaragira babatizibwe omu ibara lya Yesu Kristo. Nubwo 
bamwesengerize okuikarao ebiro bike. 

Engeso Ezabakwenda 11 

1KANDI abakwenda na bene babu abakaba bali omu Buyudaya, bakahu'ra ngu 
Abamahanga nabo bakahebwa ekigambo kya Ruhanga. 

2Kandi Petero obuyatembere Yerusalemu, abo abasazirwe batera empaka 
nauwe,  

3nibagamba ngu Okataha omu bantu abatasazirwe, kandi okalya nabo. 

4Baitu Petero yabanza nabasobo'ra kimukimu, nagamba ati 

5Nyowe nkaba ndi omu harubuga Yopa ninsaba: omutima gwange 
gukahingisibwa, narora omu kwolekwa ekintu nikisirimuka, ekisisana 
nkorugoye orukoto orutebwa okuruga haiguru, kandi kyaizira nyowe:  

6obunakigumizeho amaiso gange, natekereza nidindora ebisoro ebyaha nsi 
ebiyina amaguru ana, nenyamaiswa, nebirukweku'ra, nenyonyi ezahagati. 

7Kandi nahu'ra iraka nirigamba liti Imuka Petero; ita olye. 

8Baitu nagamba nti Nangwa Mukama wange: baitu ekintu ekyomuziro, 
nobukyakuba ekibi tikikatahaga omu kanwa kange. 

9Baitu iraka lyangarukamu omurundi ogwakabiri, niriruga omu iguru liti 
Ruhanga ebiyasemize otalibifora ebyomuziro iwe. 

10Kandi kikakorwa kiti emirundi esatu; byona byaga'rwa omu iguru. 

11Kandi dora, ahonaho abantu basatu bemerire omu maiso genju nambere tuli, 
abatumirwe namberendi okuruga Kaisaliya. 

12Kandi Omwoyo yandagira okugenda nabo, okutasoboramu. Na bene baitu 
banu mukaga bagenda nanyowe; twataha omu nju yomusaija ogu:  

13Kandi yatugambira okuyaboine maraika ayemerire omu njuye, nagamba ati 
Otume Yopa, oyeteyo Simoni ibaralye eryakabiri Petero;  

14ogu alikugambira ebigambo ebirikujunisa iwe nabomuka yawe bona. 

15Kandi obunabandize okugamba, Omwoyo Ogurukwera yabagwaho, 
nkokuyabandize halitwe. 

16Kandi naijuka ekigambo kya Mukama waitu nkokuyagambire ati Mananukwo 
Yohana akabatiza namaizi; baitu inywe mulibatizibwa Nomwoyo Ogurukwera. 

17Nukwo, Ruhanga obwaraba yabahaire ekisembo eki nkokuyatuhaire itwe, 
obutwaikirize Mukama waitu Yesu Krsito, nyowe nkabandi oha, ayakusoboire 
okutanga Ruhanga?  

18Kandi obubahulire ebi, baculera nibakugiza Ruhanga, nibagamba ngu Nukwo 
Ruhanga ahaire Nabamahanga okwegarukamu okutaha omu bwomezi. 

19Nkandi abo abatabaine omu kuhiganizibwa okukaba kuloho ha Sitefano, 
bakagenda okuhika Foiniki na Kupuro na Antokiya, batarukugambiraho 
omuntu wena ekigambo, rundi Abayudaya bonka. 

20Baitu hakaba haroho abamu hali abo Abakupuro Nabakulene, abo 
obubahikire Antyokiya, babaza Nabayonani nabo, nibatebeza Mukama waitu 
Yesu. 

21Nomukono gwa Mukama waitu gukaba guli nabo; nekitebe kingi 
ekyabaikirize bahindukira Mukama waitu. 

22Okuranganwa kwebi kwahika omu matu gekanisa, ekaba eri Yerusalemu: 
kandi batuma Baranaba okuhika Antyokiyua;  

23nauwe obuyahikire, kandi obuyaboine embabazi za Ruhanga, yasemererwa; 
yabagambi'ra bona behikye hali Mukama nomutima ogugumire:  

24baitu akabali muntu murungi, aijuire Omwoyo Ogurukwera nokuikiriza: 
kandi abantu baingi bakaija okwehongera Mukama waitu. 

25Kandi yarugayo okugenda Taruso, okuse'ra Saulo: obuyamuboine, yamuleta 
Antyokiya. 

26Kandi kyahika, bakahikya omwaka gumu, nebesoroza hamu nabekanisa, 
nibegesa abantu baingi; kandi abegesebwa bakabandiza Antyokiya okwetwa 
Abakristayo. 

27Kandi omu ebi, hakasirimuka banabi, okuruga Yerusalemu okuhika 
Antyokiya. 

28Kandi hakeme'ra omu hali abo, ibaralye Agabo, naragura Habwomwoyo ati 
Haliba ekiihekingi omu nsi zona: eki kyabaho omu biro bya Karaudio. 

29Kandi abageswa, nkokubasoboize okutwekera ebyokugaba bene babu 
abakaba baikaire Buyudaya:  

30kandi nukwo bakozire bati, nibabitwekera abakuru omu mukono gwa 
Baranaba na Saulo. 

Engeso Ezabakwenda 12 

1KANDI omu biro ebi Herode omukama akago'ra omukonogwe okukora kubi 
abamu abomu kanisa. 

2Kandi akaita nempirima Yakobo, mugenzi wa Yohana. 

3Kandi obuyaboine Abayudaya bakisimire, yagaruka okukwata na Petero. Ebi 
bikaba biri biro ebyemigati etatumbisibwe. 

4Obuyamazire okumukwata, yamuta omu nju yenkomo, namuhayo hali 
baiserikale ikumi na mukaga okumulinda bana bana, nayenda okumuleta omu 
maiso gabantu Okuhingurwaho kuhoireho. 

5Nukwo Petero yalindirwe omu nju yenkomo; baitu abekanisa bayekamba 
okumusabira hali Ruhanga. 

6Baitu Herode, obwakaba na'sana okumuleta, omu kiro eki Petero akaba 
agwijagire hagati yabaserikale babiri, aboherwe nenjegere ibiri: nabalinzi bali 
ha ruigi nibalinda enju yenkomo. 

7Kandi dora, maraika wa Mukama yayeme'ra namberali, nomusana gwajwa 
omu kisika: kandi yatera Petero omu mbaju, yamusisimura nagamba ati Imuka 
bwango. Enjegereze zaragara okuruga ha mikonoye. 

8Na maraika yamugambira ati Wetege, ojwale enkaito zawe. Yakora ati. 
Yamugambira ati Jwara ekyokujwara kyawe, onkuratire. 

9Kandi yaturuka namukuratira; baitu atamanye byamananu maraika 
ebiyakozire, baitu akatekereza aboine okwolekwa. 

10Kandi obubahinguire ha balinzi abokubanza nabakabiri, bahika ha ruigi 
orwekyoma, orurukabakingukiraho rwonka; kandi baturuka, bahingura omu 
ikute baturuka, bahingura omu ikute erimu; ahonaho maraika yamurugaho. 

11Kandi Petero obuyayegarukiremu wenka, yagamba ati Hati bunu manyire 
kimu nti Mukama waitu atumire maraikawe, anyihire omu mukono gwa 
Herode, nomu kunihira kwona okwa ihanga Lyabayudaya. 

12Kandi obuyatekerize, yaija hali enju ya Malyamu, nyina Yohana, ibaralye 
eryakabiri Marako; nambere bakaba bagomere baingi nibasaba. 

13Petero obuyayerangire ha ruigi orwomulyango, omuisiki yaija okwetebuka, 
ibaralye Roda,  

14Obuyamanyirire iraka lya Petero, atakinguleho oruigi obwokusemererwa, 
baitu yatahamu bwango nagamba Petero ayemerire aheru ha ruigi. 

15Bamugambira ngu Ogwire iraro. Baitu yayomereza muno ati Nukwo. 
Bagamba ngu Maraikawe. 

16Baitu Petero yayeyongera okweranga: kandi obukinguireho bamubona, 
batangara. 

17Baitu uwe obuyabaculize nomukono, yabagambira Mukama waitu 
okuyamuihire omu nju yenkomo. Kandi yagamba ati Mubatebeze ebigambo 
binu Yakobo na bene baitu. Yarugayo yagenda ahandi. 

18Kandi obubwakire nyenkya, hakabaho okujaga'ra kwingi omu baserikale ngu 
Petero agyire nkaha?  

19Kandi Herode obuyamuseruire, yamubura, yakaguliriza abalinzi, yaragira 
okubaita. Kandi yasirimuka okuruga Buyudaya okugenda Kaisaliya, yaikara 
oku. 

20Kandi akaba abihirirwe muno Abaturo Nabasidoni: nabo bakaija namberali 
nomutima gumu, kandi obubaganjaine na Burasito, omukuru owumunju 
yamukama, basaba obusinge, baitu ensi eyowabu ekaba nerisibwa ebyomunsi 
yomukama. 

21Kandi ha kiro ekiyataireho, Herode akajwara ebyokujwara ebyobukama, 
yaika'ra ha kitebe, yabagambira ebigambo ebikuru. 

22Abantu batokera haiguru ngu Iraka lya ruhanga, tiriri lyomuntu. 

23Ahonaho maraika wa Mukama yamutera, baitu atahe Ruhanga ekitinisa: 
yalibwa enzito, yafa. 

24Baitu ekigambo kya Ruhanga kikakura nikikanya. 

25Kandi Baranaba na Saulo bagaruka okuruga Yerusalemu, obubamazire 
okuhikiriza okuhereza kwabu, nibatwara hamu nabo Yohana, ibaralye 
eryakabiri Marako. 

Engeso Ezabakwenda 13 

1KANDI hakaba haroho omu Antyokiya, omu kanisa ekaba eriyo, banabi 
babegesa, Baranaba na Simeoni, ayayetwaga Niga, na Lukiyo owa Kulene, na 
Manaeni, ayayonkere hamu na Herode, omunyoro omukuru, na Saulo. 

2Kandi obubaherize Mukama waitu nibasiba, Omwoyo Ogurukwera yagamba 
ati Munsoro'remu Baranaba na Saulo, bakole omulimo ogumbetire. 

3Nukwo, obubamazire okusiba nokusaba nokubataho emikono, babatuma. 

4Kandi abo, obubatumirwe Omwoyo Ogurukwera, basirimuka Serukiya: kandi 
barugayo nibahanika amaberu okuhika Kupuro. 

5Obubakaba bali Saramini, batebeza ekigambo kya Ruhanga omu 
maso'rokaniro Gabayudaya: kandi bakaba bali na Yohana, omuhereza wabu. 

6Kandi obubarabire omu izinga lyona okuhika Pafo, basanga omuntu omurogo, 
nabi owebisuba Omuyudaya, ibaralye Balisa;  

7akabali hamu nowisaza Omurimi Seregio Paulo, omuntu owamagezi. Ogu 
yayeta namberali Baranaba na Saulo, yase'ra okuhu'ra ekigambo kya Ruhanga. 

8Baitu Erima omurogo (baitu niryo ibaralye okulimanyisibwa) yahakana nabo 
nagonza okuhabisa owisaza omu kuikiriza. 

9Baitu Saulo, kandi nuwe Paulo, aijuire Omwoyo Ogurukwera, yamugumyahyo 
amaiso nagamba ati 

10iwe, aijuire obugobya bwona nokusisa kwona, iwe omwana wa Setani 
arukuzinda okuhiki'ra kwona, tolireka okuhabisa emihanda ya Mukama waitu 
eterekerire?  

11Kandi hati bunu dora, omukono gwa Mukama waitu guli haliwe. orafa amaiso 
okutarora izoba ekicu. Ahonaho ekiho kikamugwaho nomuirima; yahamanga 
nase'ra abantu okumunanata. 

12Nubwo, owisaza obuyaboine ekyakozirwe yaikiriza, nahuni'ra muno 
okwegesa kwa Mukama waitu. 

13Kandi Paulo nabekitebekye bakahanika amaberu okuruga Pafo, bahika 
Perega orwa Pamfuliya: kandi Yohana yabarugaho nagarukayo Yerusalemu. 

14Baitu bo, obubarabire okuruga Perega, bahika Antyokiya orwa Pisidia; kandi 
bakataha omu iso'rokaniro ha kiro kya Sabiti, baika'ra. 

15Kandi obubamazire okusoma ebiragiro nebyabanabi, abalemi abiso'rokaniro 
batumira nibagamba ngu Bene baitu, obumuraba muyina ekigambo 
ekyokugambira abantu mugamb. 

16Kandi Paulo yaimuka yabaculeza nomukono, nagamba ati Abasaija aba 
Isareri, nainywe abarukutina Ruhanga, muhu're. 

17Ruhanga wabantu banu aba Isareri akakomamu baisenkuru itwe, kandi 
yanyumiza abantu obubaikaireyo omu nsi ya Misiri, kandi yabaihayo 
nomukono ogunyumizibwa. 

18Kandi yagumisirizaga engeso zabu omu irungu emyaka nkamakumi ana. 

19Kandi obuyahwerekerize amahanga omusanju omu nsi ya Kanani, yabaha 
ensi yabu okuba obutaka, okuhikya emyaka bikumi bina mwatano:  

20kandi hanyuma yebi akabaha abacwi bemisango okuhika ha nabi Samuiri. 

21Kandi hanyuma basaba omukama: Ruhanga yabaha Saulo, mutabani wa Kisi, 
owomu ruganda rwa Benyamini, okuhikya emyaka amakumi ana. 

22Kandi obuyamuihireho ogu, yaimukya Daudi, okuba omukama wabu; 
ouyarangire nagamba ati Mboine Daudi omwana wa Yese, omuntu ali nka 
nyowe okundukwenda, alikora ebingonza byona. 

23Okuruga omu ruzaro rwomuntu ogu, Ruhanga nkomurogo okugukaba guli 
akaletera Isareri omujuni Yesu;  

24Yohana obuyabandize okutebeza okubatizibwa okwokwegarukamu hali 
abantu bona aba Isareri, uwe atakaizire. 

25Kandi Yohana obwakaba na'sana okuhikiriza orugendorwe, yagamba nti 
Nimuntekereza okuba oha? Nyowe tindiuwe. Baitu dora, haroho arukuija 
enyuma yange, ountarukuseme'ra okuboho'ra enkaito ezebigerebye. 

26Bene baitu, abana abomu ruganda rwa Iburahimu, nabo abali omulinywe 
abarukutina Ruhanga, hali itwe ekigambo ekyokujunwa kunu kikatwekwa. 

27Baitu abo abaikara Yerusalemu, nabalemi babu, obwokutamanya ogu 
nobugakuba amaraika ga banabi agasomwa Sabiti zona, nikyo bagahikiririze 
obubamucwerire omusango. 

28Kandi nobubataraboine musango ogwokumuisa, bakasaba Pirato okumuita. 

29Kandi obubamazire okuhikiriza byona ebyamuhandikirwe, bamuhanura ha 
muti, bamuta omu kina. 

30Baitu Ruhanga akamuhumbura omubafu:  

31kandi yarorwa ebiro bingi abo abatembere nauwe, okuruga Galiraya okuhika 
Yerusalemu, nibo bakaisobe hati bunu hali abantu. 

32Naitwe tubaletire ebigambo ebirungi ebyomurago ogwaragirwe baisenkuru,  

33ngu Ruhanga aguhikirize ogu hali abana baitu, obuyahumbuire Yesu; kandi 
nkokukyahandikirwe omu zabuli eyakabiri ngu Niwe Mwana wange, hati 
nkuzaire. 

34Kandi ekigambo kinu ngu akamuhumbura omu bafu, ebiro byona 
atagarukayoomukujunda uwe akagamba ati Ndibaha emigisa erukwera, kandi 
etahwaho, eya Daudi. 

35Baitu akagamba nomu zabuli endi ati Tolihayo Owawe Arukwera okubona 
okujunda. 

36Baitu Daudi, obuyamazire okuhereza amagezi ga Ruhanga omu birobye 
wenka, yagwijagara, yatebwa hali baisenkurube, yajunda:  

37baitu ogu Ruhanga ouyahimbuire, atabone okujunda. 

38Nukwo, abasaija, bene baitu, mumanye ngu habwomuntu onu 
kubatebezebwa okuihwaho ebibi:  

39kandi habwogu, wena anyakuikiriza, aihwaho omusango gwa byona, 
ogumutasobora okuihwaho omu biragiro bya Musa. 

40Nukwo mwerinde, eki kireke okuija halinywe ekyagambirwe omu banabi ngu 

41Dora inywe abagaya, muhuni're, mubule; Baitu nyowe nkora omulimo omu 
biro byanyu. Omulimo ogumutalikiriza na kake, nobwaraba omuntu 
abagambire muno. 

42Kandi obubaturukire, bayesengereza ebigambo binu bibagambirwe ha Sabiti 
eyakabiri. 

43Kandi abomu iso'rokaniro obubarugireyo, baingi hali Abayudaya 
nabahinduki abekengi bakuratira Paulo na Baranaba: nabo babagambira 
nibabesengereza okwekamba omu mbababazi za Ruhanga. 

44Kandi ha Sabiti eyakabiri bakagomera hamu nkorubuga rwona, okuhu'ra 
ekigambo kya Ruhanga. 



1833 

 

 
Bible in Runyoro-Rutooro 

© 1964 Bible Society of Uganda. 
 

 

 

 

45Baitu Abayudaya obubaboine ebitebe bingi, baijura ihali, kandi bahakana 
ebyagambirwe Paulo, nibabijuma. 

46Kandi Paulo na Baranaba bagamba nobumanzi ngu Kikaniki'ra okubanza 
okubagambira inywe ekigambo kya Ruhanga. Baitu muraba mukicumire kuli, 
nimwetegereza okutaseme'ra obwomezi obutahwaho, dora, ntuhindukira 
Abamahanga. 

47Baitu nukwo Mukama yaturagire, nagamba ati Nkutaireho okuba omusana 
Gwabamahanga, Oikalege okujuna, okuhika ha mpero zensi. 

48Kandi Abamahanga obubahulire, basemererwa, nibanyumiza ekigambo kya 
Ruhanga: bona abakomerwe hali obwomezi obutahwaho baikiriza. 

49Kandi ekigambo kya Mukama waitu kikahika omu nsi yona. 

50Baitu Abayudaya bakahere'ra abakazi abekengi ebikitinisa, nabakuru abomu 
rubuga, bahigana Paulo na Baranaba, bababinga omu mitano yabu. 

51Baitu abo bakabakunkumu'ra ecucu eyomu bigere byabu, baija Ikonio. 

52Nabegeswa bakaijura okusemererwa Nomwoyo Ogurukwera. 

Engeso Ezabakwenda 14 

1KANDI kyahika omu Ikonio, bakataha hamu omu iso'rokaniro Lyabayudaya 
Nabayonani baikiriza. 

2Baitu Abayudaya abayangire okuhu'ra baimukiriza emitima Yabamahanga, 
nibabahindura okukora kubi bene babu. 

3Nukwo bamarayo ebiro bingi, nibagambira nobumanzi omu Mukama waitu, 
ayamanyisize ekigambo ekyembabazize, nakoza emikono yabu obwokuro'raho 
nebyamahano. 

4Baitu ekitebe ekyomu rubuga kikahukanamu; abandi nibagumira ha 
Bayudaya, nabandi ha ha bakwenda. 

5Abamahanga Nabayudaya hamu nabalemi babu, obubasesire okubagiza 

6ensoni nokubatera amabale, bakakimanya, bairukira omu mbuga eza 
Rukaoniya, Rusitura na Derebe, nensi ehe'raine:  

7nuho batebize enjiri. 

8Kandi omu Rusitura hakaba haliyo omuntu akaba atanyina mani omu 
bigerebye, omulema okuruga omu nda ya nyina, atakagendahoga. 

9Ogu, akahu'ra Paulo nagamba: nauwe yamugumyaho amaiso, narora ayina 
okuikiriza okukizibwa,  

10yagamba niraka erihango ati Imuka oyeme're nebigere byawe. Yagaruka 
yagenda. 

11Abebitebe obubaboine Paulo ekiyakozire, baimukya amaraka gabu, 
nibagamba omu ngambo eya Rukaoniya ngu Abacwezi basirimuka nambere 
tuli omu kisisani kyabantu. 

12Baranaba bakamweta Zeu, na Paulo bamweta Hereme, baitu nuwe yakizire 
okugamba. 

13Kandi nyakatagara wa Zeu akaba ali omu maiso gorubuga, akaleta ente 
nemikako eyebyakyo ha malembo nayenda okusara ekyonzira hamu nebitebe. 

14Baitu abakwenda, Baranaba na Paulo, obubahulire eki, batemura 
ebyokujwara byabu, bajumbutuka nibagenda omu kitebe, nibatokera haiguru 
ngu 

15Abasaija kiki ekibakoleze kiti? Naitwe tuli bantu abakwasirwe ebibi nka 
inywe, kandi ntubaletera ebigambo ebirungi, muleke ebi ebitarumu, 
muhindukire Ruhanga omwomezi, ayakozire iguru nensi nenyanja nebintu 
byona ebirumu:  

16ayalekere amahanga gona, omu businge obwahinguire, okugenderaga omu 
mihanda yago gonka. 

17Baitu atebuzeho kaiso, baitu akakora kurungi, nabanagira enjura okuruga 
omu iguru, nebiro ebyokwerezamu ebyokulya, naigusa emitima yanyu 
ebyokulya nokusemererwa. 

18Nebigambo ebi batasobole bwango okutanaga abekitebe okutabasa'ra 
ekyonzira. 

19Baitu hakaijayo Abayudaya, abarugire Antyokiya na Ikonio: kandi 
obubaherire abebitebe batera Paulo amabale, bamukuru'ra aheru yorubuga, 
nibatekereza afire. 

20Baitu abageswa obubayemerire, bamwehinguliriza, yaimuka yataha omu 
rubuga: kandi ha kiro ekyakabiri yarugaho ba Baranaba, okugenda Derebe. 

21Kandi obubamazire okutebeza enjiri omu rubuga oru, nokufora abegeswa 
baingi, bagaruka Rusitura na Ikonio na Antyokiya,  

22nibagumya emitima yabegeswa, nibagambi'ra okekambaga omukuikiriza, 
kandi ngu omu muhito omweingi kitruhikirire okutaha omu bukama bwa 
Ruhanga. 

23Kandi obubamazire okutaho abakuru omu kanisa zona, nokusaba nokusiba, 
babasigira Mukama waitu, oubaikirize. 

24Kandi bakaraba omu Pisidiya nibahika Pamfuiya. 

25Kandi obubamazire okugamba ekigambo omu Perega, basirimuka Ataliya;  

26kandi okurugayo bahanika amaberu okuhika Antyokiya; nambere basigirwe 
embabazi za Ruhanga obwomulimo ogubamazire okuhikiriza. 

27Kandi obubaizire, nibesoroza abekanisa, babatebeza byona Ruhanga 
ebiyakozire hamu nabo, kandi okuyabakingulireho oruigi orwokuikiriza hali 
abamahanga. 

28Kandi bamarayo ebiro bingi hamu nabegeswa. 

Engeso Ezabakwenda 15 

1KANDI abantu bakasirimuka okuruga Buyudaya, bayegesa bene babu ngu 
Obumutali sarwa nkengeso za Musa okuziri, timusobora okujunwa. 

2Kandi Paulo na Baranaba nabandi halibo, batembe Yerusalemu hali 
abakwenda nabakuru obwempaka ezi. 

3Nukwo abo obubamazire okusendekerezebwa abekanisa, baraba omu Foiniki 
na Samaliya, nibasobo'ra okuhinduka Kwabahanga: kandi bakasemereza 
okusemererwa kwingi bene babu bona. 

4Kandi obuhikire Yerusalemu, abekanisa nabakwenda nabakuru babatangi'ra, 
kandi babatebeza byona Ruhanga ebiyakozire hamu nabo. 

5Baitu hakaimuka abandi abomu kicweka Kyabafalisayo abaikirize, nibagamba 
ngu Kihiki'rire okubasaraga, nokubaragira okukwataga ebiragiro bya Musa. 

6Kandi abakwenda nabakuru bakaba bagomere hamu okubaza obwekigambo 
eki. 

7Kandi obuhakaba hali okukaguzangana kwingi, Petero yaimuka nabagambira 
ati Bene baitu, inywe mumanyire ngu okuruga omu biro byaira, Ruhanga 
akakomamu halinywe, Abamahanga bahu're omuk kanwa kange ekigambo 
ekyenjiri, kandi baikirize. 

8Kandi Ruhanga, arukumanya omutima, akabali kaiso wabu obuyabahaire 
Omwoyo Ogurukwera, nkokuyatuhaire naitwe;  

9kandi atasorole itwe naho, nasemeza emitima yabu obwokuiriza. 

10Nukwo hati bunu nimulengera ki Ruhanga, okuta orusengo omu bikya 
byageswa, baisenkuru itwe ekibatarasoboire okutwara, nobubakuba itwe?  

11Baitu itwe tuikirize ngu tulijunwa obwembabazi za Mukama waitu Yesu, 
kandi nabo nukwo bati. 

12Kandi abekitebe bona baculera; bahu'ra Baranaba na Paulo nibatebeza 
obwokuro'raho, nebyamahano Ruhanga ebiyabakozaga omu Bamahanga. 

13Kandi obubaculire, Yakobo yagarukamu nagamba ati 

14Bene baitu mumpu're; Simoni atebize Ruhanga okuyabandize okubungira 
Abamahanga, okubakomeramu ihanga habwa ibaralye. 

15Kandi ebigambo bya banabi nibiterana nabyo; nkokukya ebigambo byanabi 
nibiterana nabyo; nkokukyahandikirwe ngu 

16Hanyuma yebi ndihinduka, Ndigaruka okwombeka ehema ya Daudi 
eyagwire; Ebikamburu byabyo ndigaruka okubyombeka; Kandi ndigiimukya; 
abantu abasigaireho base're Mukama,  

17Abantu abasigaireho base'ra Mukama, Nabamahanga bona abanyakweserwe 
ibara lyange,  

18Nukwo yagambire Mukama, arukumanyisa ebi okuruga ha kubanza kwensi. 

19Nikyo ndukucwera omusango nti tuleke okubatuntuza abarugire omu 
Bamahanga okuhindukira Ruhanga;  

20baitu tubahandikire balekereyo kimu ebinugwa ebyebisisani, nobusihani, 
nebinigirwe, nesagama. 

21Baitu okuruga obusinge obwaira Musa ayina omu rubuga rwona 
abamugambaho, obwasomebwa omu maso'rokaniro Sabiti zona. 

22Kandi kikaba kisemire omu maiso gabakwenda nabakuru hamu nekanisa 
yona, okukomamu abasaija, omu kitebe kyabu, nokubatuma Antyokiya, hamu 
na Paulo na Baranaba; Yuda, anyakwetwa Barasaba, na Sira abasaija abakuru 
omu bene babu:  

23kandi bakahandika bati, nibagikwasa omu mikono yabu ngu Abakwenda na 
bene baitu abakuru hali bene baitu abomu Bamahanga, omu Antyokia na Busuli 
na Kirikiya, tubaramukize:  

24baitu tuhulire ngu abantu abarugire omulitwe bakabatuntuza nebigambo, 
nibaga'ra enyuma emitima yanyu;  

25kikaba kisemeri omu maiso gaitu obutwateraine nomutima gumu, 
okukomamu abantu, nokubatuma namberemuli, hamu nabarukugonzebwa 
baitu Baranaba na Paulo,  

26abasaija abataratinirire obwomezi bwabu habwa ibara lya Mukama waitu 
Yesu Kristo. 

27Nukwo, tutumire Yuda na Sira abalitebeza bonka nakanwa ebimu na bimu. 

28Baitu kikaba kisemire omu maiso Gomwoyo Ogurukwera nomu maiso gaitu 
okutabatweka inywe enketo enkoto, rundi ebigambo binu ebituhikirire;  

29mulereyo kimu ebihongirwe, ebisisani, nesagama, nebinugirwe, nobusihani; 
obumurayerindaga ebi, muraikaraga kurungi. Mugorobe. 

30Kandi abo, obuyoherezibwe, basirimuka Antyokiya; kandi obubamazire 
okusoroza ekitebe, babaha ebaruha. 

31Kandi obubagisomere, basemererwa obwokuhumuzibwa oku. 

32Kandi Yuda na Sira, baitu nabo bakaba bali banabi, bakekambisa bene babu 
nebigambo bingi, nibabagumya. 

33Kandi obubamazireyo ebiro bingi, bayoherezebwa nobusinge bene babu, 
okugarukayo hali abo ababantumire. 

35Baitu Paulo na Baranaba bakaikarayo omu Antyokiya, nibegesa, nibatebeza 
ekigambo kya Mukama waitu, hamu nabandi baingi. 

36Kandi ebiro ebimu obubyahinguireho, Paulo yagambira Baranaba ati 
Tugarukeyo hati bunu, tubungire bene baitu omu mbuga zona 
ezitwagambiremu ekigambo kya Mukama waitu, okubarora okubali. 

37Kandi Baranaba akaba nagonza okutwara Yohana hamu nabo, ibaralye 
eryakabili Marako,  

38Baitu Paulo atagonze kumutwara nabo, ayabarugireho omu Pamfuliya, 
okutagenda nabo ha mulimo. 

39Kandi hakabaho empaka nyingi, nikyo bayahukaniremu, Baranaba yatwara 
Maraka hamu nauwe, yahanika amaberu okugenda Kupuro;  

40baitu Paulo yokomamu Sira, yarugayo, bene babu obubamazire okumusigira 
embabazi za Mukama waitu. 

41Kandi yaraba omu Busuli na Kirikiya, nagumya ekanisa. 

Engeso Ezabakwenda 16 

1KANDI akahika Derebe na Rusitura: dora, hakaba haroho omwegeswa, 
ibaralye Timoseo, omwana womukazi Omuyudaya ayaikirize; baitu ise akaba 
ali Muyonani. 

2Ogu akasimibwa bene babu abakaba bali Rusitura na Ikonio. 

3Ogu Paulo akamugonza okugenda nauwe; kandi yamutwara yamusara, 
Obwabayuda abakaba bali omu nsi egi: baitu bona bakamanya ngu ise 
Muyonani. 

4Kandi obubakaba nibaraba omu mbuga, babaha ebigambo okubikwata 
ebyaragirwe abakwenda nabakuru abakaba bali Yerusalemu. 

5Nukwo ekanisa zagumire ziti omu kuikiriza, kandi zakanya omuhendo 
obukyabukya. 

6Kandi bakaraba omu nsi ya Furugiya na Garatiya, baitu bakatangwa Omwoyo 
Ogurukwera okugamba ekigambo omu Asiya:  

7kandi obubahikire haihi na Misiya, bakaba nibenda okugenda Bituniya: 
Nomwoyo gwa Yesu atabaikirize;  

8kandi obubahingire ha Misiya, basirimuka Teroa. 

9Kandi okwolekwa kwabonekera Paulo ekiro; Habakaba haroho omuntu owa 
Makedoni ayamerire, namwesengereza nagamba ati Yambuka, oije Makedoni 
otukonyere. 

10Kandi obuyaboine okwolkwa, ahonaho twase'ra okugenda Makedoni, 
ntutekereza kimu ngu Ruhanga atwesere okubatebeza enjiri. 

11Nikyo twahanikire amaberu okuruga Teroa, twakwata omuhanda 
oguterekerire okuhika Samoserakiya, kandi ha kiro ekyakabiiri twataha 
Neapoli;  

12twarugayo okuhika Firipi, nurwo rubuga orwa Makedoni, orubandizibwaho 
omu mbaju ezi; orwayombekerwe Abarumi: twaikara omu rubuga oru ebiro 
ebimu. 

13Kandi ha kiro ekya Sabiti, tukaturuka omu irembo aheru, okugenda ha musa 
ogwekyambu, nambere twatekerize ngu haroho ekiikaro ekyokusabiramu; 
twaika'ra hansi, twagambira abakazi abagomere hamu. 

14Kandi omukazi omu, ibaralye Ludiya, omuguzi worugoye orurukugajuka, 
owomu rubuga Suatira, ayaramyaga Ruhanga, yatuhu'ra; kandi Mukama waitu 
yaigura omutimagwe okuhwituka ebigambo Paulo ebiyabalize. 

15Kandi obuyabatizibwe, uwe nabomukaye, yatwesengereza nagamba ati 
Obumuraba munsimire ndi wokwesiga hali Mukama waitu, mutahe omu nju 
yange, muikale omu. Kandi yatuhambiriza. 

16Kandi kyahika, obutukaba ntugenda omu kiikaro ekyokusibiramu, omuisiki 
akaba aloho omuzimu oguragura, akatuitirana, ayatungisaga bakamabe ebintu 
bingi omu kuragurakwa. 

17Ogu akakuratira Paulo naitwe, nagambira haiguru muno, ababatebeza 
omuhanda ogwokujwa. 

18Kandi nukwo yakozire ati ebiro bingi. Baitu Paulo obuyabihirwa muno, 
yahinduka nagambira omuzimu ati Ninkuragira omu ibara lya Yesu Kristo 
murugeho. Kandi gwamurugaho omu kasumi ako. 

19Baitu bakamabe obubaboine okunihira ebintu byabu kuhoireho, bakwata 
Paulo na Sira, babacunda okubatwara omu katale, omu maiso gabalemi,  

20kandi obubabalesere hali abacwi bemisango, bagamba ngu Abantu banu, 
baitu Bayudaya, nibatuntuza muno orubuga rwaitu,  

21nibegesa engeso ezitangirwe itwe okuzikwata, nobukwakuba okuzikora, 
baitu tuli Barumi. 

22Kandi ekitebe kikabaimuki'ra ahamu: kandi abacwi bemisango batemu'ra 
ebyokujwara byabu, nibaragira okubatera nemiigo. 

23Obubabatire emiigo nyingi, babacumiriza omu nju yenkomo, nibaragira 
omulinzi okubalinda muno:  

24ogu, obuyaragirwe ati, yabacumirize omu nju yenkomo omunda, yabata 
ebigere byabu omu nkomo. 

25Baitu ekiro, omu itumbi, Paulo na Sira bakaba nibasaba, nibazinira Ruhanga 
ebizina, kandi abanyankomo bakabahu'ra;  

26ahonaho hakaba haroho omusisa omwingi, nemiganda eyenju yenkomo 
yatengesebwa: kandi ahonaho enyigi zona zakinguka; kandi ensengo za bona 
zasumu'ruka. 

27Kandi omulinzi owenju yenkomo, obuyasisimukire, yabona enyingi zenju 
yenkomo zikingukire, yasomora empirimaye nayenda okweyita, atekerize 
abanyankommo bacwire. 

28Baitu Paulo yagambira haiguru niraka likoto, nagamba ati Otekora kubi: baitu 
itwena tuli hanu. 

29Kandi yayami'ra ekimuli, yairuka natahamu, yabatereza amaju Paulo na Sira, 
natukumira obwokutina,  

30yabaturukya eheru, nagamba ati Batata, kimpikirire okukora nta okujunwa?  

31Bamugambira ngu Ikiiriza Mukama waitu Yesu Kristo, nukwo orajunwa iwe 
nenju yawe. 

32Kandi bamugambira ekigambo kya Mukama waitu, na bona abakaba bali omu 
njuye. 

33Kandi yabatwara omu kasumi ako ekiro, yabanabisa ebitutumbuli byabu 
ebyemiigo; kandi yabatizibwa, uwe nenjuye yona ahonaho. 

34Kandi yabatembya omu njuye, yabaletera ebyokulya, nasemererwa muno 
nenjuye yona, aikirize Ruhanga. 

35Baitu obubwakire nyenkya, abacwi bemisango bakatuma baserikale, 
nibagamba ngu Mulekere abantu abo. 

36Kandi omulinzi wenju yenkomo yagambira Pauko ebigambo ebi ati Abacwi 
bemisango batumire okubalekera: nukwo, hati bunu muturuke, mugende 
nobusinge. 

37Baitu Paulo yabagambira ati Batutire omu maiso gabantu, tutakacwerirwe 
omusango itwe abasaija Abarumi, kandi batucumirize omu nju yenkomo; na 
hati bunu nibatuihamu omu nsita? Nangwa, mananukwo; baitu baije bonka 
batuturukye. 

38Kandi baserikale babagambira abacwi bemisango ebigambo ebi: batina 
obubahulire bali Barumi;  

39kandi baija babasengereza; obubaturukize aheru, babagambira okuruga omu 
rubuga. 

40Kandi baturuka omu nju yenkomo, bataha omu nju ya Ludiya: kandi 
obubaboine bene babu, babahumuza, barugayo. 

Engeso Ezabakwenda 17 

1KANDI obubarabire omu Amfipoli na Apoloniya, bahika bahika Sesalonika, 
nambere hali iso'rokaniro Lyabayudaya:  

2kandi Paulo nkokwekaba eri engesoye, yataha halibo, kandi omu Sabiti isatu 
akahakana nabo omu Byahandikirwe,  

3nasuku'ra namanyisa ati Kristo kikamuhiki'ra okuhu'rwa, nokuhumbuka omu 
bafu; kandi ati ogu Yesu, nyowe oumbagambira, nuwe Kristo. 

4Kandi abamu halibo baikiriza, baterana na Paulo na Sira; Nabayonani abekengi 
ekitebe kingi, nabakazi abakuru tibali bake. 

5Baitu Abayudaya, obubakwasirwe ihali, batwara abantu ababi bomu bairu, 
basoroza ekitebe, baimukiriza orubuga; kandi bagota enju ya Yasoni, nibase'ra 
okubaleta hali abantu. 

6Kandi obubatarababoine, bacundira Yasoni na bene babu abamu omu maiso 
gabalemi borubuga, nibagambira haiguru ngu Banu abajumikire ensi baizire na 
hanu;  

7Yasoni abairize haihi: kandi banu bona bemera ebiragiro bya Kaisali, 
nibagamba ngu haroho omukama ondi, Yesu. 

8Kandi baburanganiza ekitebe nabalemi aborubuga, obubahulirire ebi. 

9Kandi obubamazire okubesimbira Yasoni nabandi, babaleta. 

10Ahonaho bene babu bakasindika Paulo na Sira ekiro okugenda Beroya; nabo 
obubahikire oku, bataha omu iso'rokaniro Lyabayudaya. 

11Kandi banu bakaba bali barungi okukira abo aba Sesalonika, baitu bakaikiriza 
ekigambo nomutima ogurukurahuka muno, nibase'ra omu Byahandikirwe 
obukyabukya, rundi ebigambo ebi biri biti. 

12Abamu baingi nikyo baikiririze, nabakazi Abayonani abekitinisa, nabasaija, 
tibali bake. 

13Baitu Abayudaya aba Sesalonika, obubamanyire ekigambo kya Ruhanga 
kigambirwe Paulo nomu Beroya, baijayo, nibaimukiriza nibaburanganiza 
ebitebe. 

14Nubwo bwango bene babu basindika Paulo okugenda okuhika ha nyanja: 
kandi Sira na Timoseo basigara oku. 

15Baitu abo abasendekerize Paulo bakamuleta okuhika Asene: kandi 
obubaragwire okugambira Sira na Timoseo baije namberali nkokubalisobora 
bwango, bagenda. 

16Kandi Paulo obwakaba nabategereza Asene, omutimagwe tukamusa'ra, 
obuyaboine orubuga ruijuire ebisisani. 

17Kandi yahakana omu iso'rokaniro hamu Nabayudaya nabantu abekengi, 
kandi nomu katale obukyabukya, nabo abamuitiraine. 

18Kandi abaumu hali Abafirosofo Abepikulio Nabasitoiko bamuitirana. Abamu 
bakagamba ngu Nogonza okugamba ki, omujamijami onu? abandi ngu Nasisana 
nkanyakutebeza Yesu nokuhumbuka. 

19Kandi bamukwata, bamuleta hali Aleopago, nibagamba ngu Turasobora 
okumanya okwegesa kunu okuhyaka okworukugamba okukuli?  

20Baitu noleta ebigambo ebihyaka omu matu gaitu: nikyo turukwendera 
okumanya amakuru gebigambo binu. 

21(Kandi Abasene bona nabanyaihanga abakaba baliyo tibakoraga kintu kindi, 
rundi okutebeza rundi okuhu'ra ekigambo ekihyaka.) 

22Kandi Paulo yayeme'ra hagati omu Aleopago, nagamba ati Inywe abasaija 
Abasene, mboine omu byona nimutina muno abacwezi. 

23Baitu obumbaire nimpingura, nindora ebimuramya, nasanga kandi ekyoto 
ekihandikirweho ngu Kya Ruhanga atarukumanywa. Nukwo, ekimuramya 
mutamanyire, nyowe nikyo ndukubagambira. 

24Ruhanga ayakozire ensi nebintu nuwe Mukama wiguru nensi, taikara omu 
yekaru ezikozirwe nemikono;  

25nobukwakuba, okuherezebwa emikono yabantu, nkanyakuburaho ekintu, 
baitu nuwe wenka abaha bona obwomezi, nokuikya orwoya, nebintu byona;  

26kandi akakora okuruga hali omu amahanga gona agabantu okuikara hansi 
embaju zona, obuyaragire okubateraho ebiro, nemitano eyebiikaro byabu;  

27base're Ruhanga, rundi bahamange okumuzora, nobwaraba atali hara nomu 
wena halitwe:  

28baitu omuluwe ntwomera, ntugenda, ntuikaraho; nkabamu abowanyu 
okubagambire ngu Baitu naitwe tuli banabe. 

29Nukwo obutuli abana ba Ruhanga, tikitusemerire okutekereza Ruhanga 
nasisana nkezabu, rundi feza, rundi ibale, ebitonere nobukali namagezi 
gabantu. 

30Nukwo, Ruhanga ebiro ebi ebyobutamanya atabirole muno; baitu hati bunu 
naragira abantu bona abali honahona okwegarukamu:  

31baitu akataho ekiro, ekyalicweramu omusango ogwobulyo ogwensi zona, 
omu muntu ouyakomeremu; nkokuyahaire bona ekyokuikirizisa, 
obuyamuhumbuire omu bafu. 

32Kandi obubahulire ha kuhumbuka kwabafu, abamu baseka; baitu abandi 
bagamba ngu Tulikuhu'ra obundi obwekigambo eki. 

33Nukwo Paulo yabarugiremu. 

34Baitu abasaija abamu bakehikya haluwe nibaikiriza: hali abo Dionusiyo 
Omunyaleopago, nomukazi ibaralye Damali, nabandi hamu nabo. 

Engeso Ezabakwenda 18 

1HANYUMA yebi yaruga Asene, yahika Kolinso. 

2Kandi yabonayo omuntu Omuyudaya, ibaralye Akura, ayazalirwe Ponto, akaba 
nubwo arugire Italiya, nomukaziwe Pirisikira. Baitu Kuraudio akaba aragire 
Abayudaya bona okuruga Rumi: kandi yaija nambere bali,  

3kandi uwe obwokuba owomulimo ogumu nogwabu, yaikara nabo, nibakora 
omulimo; baitu omulimo gwabu bakaba bali bakozi behema. 

4Kandi yahakanaga omu iso'rokaniro Sabiti zona nayomereza Abayudaya 
Nabayonani. 

5Baitu Sira na Timoseo obubarugire Makedoni, Paulo akahambirizibwa 
Ekigambo, namanyisa Abayudaya ati Yesu nuwe Kristo. 

6Kandi obubamutangire nibajuma, yakunkumura ebyokujwarabye, 
nabagambira ati Esagama yanyu ikale ha mitwe yanyu enywenka; nyowe 
tindoho musango: okubanza hati ndagendaga hali Abamahanga. 

7Yarugayo, yataha omu nju yomuntu omu, ibaralye Tito Yusito, ayaramyaga 
Ruhanga, nenjuye ekaba eherire iso'rokaniro. 

8Kandi Kirisipo, omukuru wiso'rokaniro, yaikiriza Mukama waitu nenjuye 
yona; Nabakolinso baingi obubahulirire baikiriza, babatizibwa. 

9Kandi Mukama waitu akagambira Paulo ekiro omu kwolekwa ati Otatina, baitu 
gamba, otaculera:  

10baitu nyowe ndi hamu naiwe, kandi busaho muntu arakuizira okukukora 
kubi: baitu ndina abantu baingi, omu rubuga runu. 

11Kandi akamarayo omwaka namezi mukaga, nayegesa ekigambo kya Ruhanga 
halibo. 

12Baitu Galio obwakaba ali owisaza lya Akaya, Abayudaya baimuki'ra Paulo 
nomutima gumu, bamuleta hali ekitebe ekicwerwaho emisango,  

13nibagamba ngu Omuntu onu nayohya abatu okuramya Ruhanga nkebiragiro 
okubitaragira. 

14Baitu Paulo obwakaba nagenda okwasamya akanwake, Galio yagambira 
Abayudaya, kyakubaireho amananu ekigambo ekyokusobeza, rundi okusisa 
okubi, inywe Abayudaya, kyakubaire kyobulyo nyowe okubagumisiriza:  

15baitu obuharaba haroho empaka ezebigambo namabara nebiragiro byanyu 
inywenka, murole inywe; nyowe tindukwenda okuba omucwi wemisango 
obwebigambo ebi. 

16Yababinga hali ekitebe ekicwerwaho emisango. 

17Kandi bona bakwata Sosene, omukuru wisoro'kaniro, bamutera omu maiso 
gekitebe ekicwerwaho emisango. Kandi Galio atabiteho omutima ebigambo ebi 
nekimu. 

18Kandi hanyuma yebi, Paulo, obuyamazire ebiro bingi, yaraga bene babu, 
yarugayo nahnika amaberu okugenda Busuli, kandi hamu nauwe Pirisikira na 
Akura; obuyamazire okwemwa isoke omu Kenkerea: baitu akaba ayeragire. 

19Kandi bahika Efeso, abo yabasiga omu iso'rokaniro, yahakana Nabayudaya. 

20Kkandi obubamugandeze okuikara nabo nebiro bindi, ataikirize;  

21baitu yabaraga nagamba ati Ndigaruka namberemuli, Ruhanga obwaligonza, 
yahanika amaberu okuruga Efeso. 

22Kandi obuyahikire ha musa gwa Kaisaliya, yatemba yaramukya ekanisa, 
yasirimuka okuhika Antyokia. 

23Kandi obuyamazireyo ebiro tibiri bingi, yarugayo, yaraba omu nsi za Garatiya 
na Furugiya emuemu, nagumya abegeswa bona. 

24Kandi omunut Omuyudaya, ibaralye Apolo, Omunyalegezanderiya, omusaija 
anyakwegesibwe, ogu akahika Efeso; kandi akabali wamani omu 
Byahandikirwe. 

25Ogu akaba ayegesibwe omuhanda ogwa Mukama waitu; nayekamba omu 
mwoyo, yagamba bya Yesu, amanyire okubatiza okwa Yohana, kwonka:  

26kandi yabanza okutebeza nobumanzi omu iso'rokaniro. Baitu Pirisikira na 
Akura obubamuhulire, bamutwara nambere bali, bamusobo'ra muno 
omuhanda gwa Ruhanga. 

27Kandi obuyatekerize okwambuka okuhika Akaya, bene babu bamwekambisa, 
nibahandikira abegeswa okumutangi'ra: obuyahikire yabakonyera muno 
abakaba baikirize obwembabazi:  

28baitu akasingura Abayudaya namani, kandi omu maiso gabantu, namanyisa 
omu Byahandikirwe ngu Yesu nuwe Kristo. 

Engeso Ezabakwenda 19 

1KANDI kyahika Apolo obwakaba ali Kolinso, Paulo obuyarabire omunsi 
ezeruguru yahika Efeso, nasanga abegeswa abamu:  

2kandi yabagambira ati Mukahebwa Omwoyo Ogurukwera obumwaikirize? 
Bamugambira ngu Nangwa, nokuhu'ra titukahu'raga rundi haroho Omwoyo 
Ogurukwera. 

3Yagamba ati Mukabatizibwa omu ki? Bagamba ngu Omu kubatiza kwa Yohana. 

4Kandi Paulo yagamba ati Yohana akabatiza nokubatiza okwokwegarukamu, 
nagambira abantu baikirize ogu arukugenda okuija enyumaye, nuwe Yesu. 

5Kandi obubahulire eki, babatizibwa okutaha omu ibara lya Mukama waitu 
Yesu. 

6Kandi Paulo obuyabataireho emikono, Omwoyo Ogurukwera yabaijaho; 
babaza endimi nibaragura. 

7Kandi abantu bona bakaba bali nka ikumi nababiri. 

8Kandi akataha omu iso'rokaniro, yagamba nobumanzi amezi asatu, nahakana, 
kandi nayesengereza obwebigambo ebyobukama bwa Ruhanga. 

9Baitu abamu obubagumangaine, batatukuhu'ra, nibajuma Omuhanda omu 
maiso gekitebe, yaruga namberali, nasororamu abegeswa, nahakana 
obukyabukya omu isomero lya Turano. 

10Kandi ebi bikamara emyaka ebiri; na bona abakaba nibaikara Asiya 
bakahu'ra ekigambo kya Mukama waitu, Abayudaya Nabayonani. 

11Kandi Ruhanga akakora ebyamahano ebikuru omu mikono ya Paulo:  

12nabarwaire baleterwa ebikoba nengoye ebyarugure ha mubirigwe, kandi 
endwara zabakiraho, nemizimu emibi yabarugaho. 

13Baitu nabantu Abayudaya abatanyina owabu, abanyakubinga emizimu, 
bakenyumiza bonka okugamba hali abo abayina emizimu emibi ibara lya 
Mukama waitu Yesu, nibagamba ngu Mbabonire Yesu, Paulo owatebeza. 

14Kandi hakaba haroho abana musanju, aba Sikewa Omuyudaya nyakatagara 
omukuru, abakozire bati. 

15Kandi omuzimu omubi gwagarukamu nugubagambira ngu Yesu mumanyire, 
na Paulo mumanyire, baitu inywe muli boha?  

16Kandi omuntu akaba aloho omuzimu omubi yabagurukira, yabakira bombi, 
yabasingura: nukwo bairuka bus omunju egi, kandi bahutaire. 

17Kandi eki kikamanywa bona, Abayudaya Nabayonani, abakaba nibaikara 
Efeso: nokutina kwabakwata bona, nibara lya Mukama waitu Yesu 
lyangumizibwa. 

18Kandi baingi hali abo abaikirize bakaija, nibatura nibamanyisa engeso zabu. 

19Kandi baingi hali abo abahoraga ebyokuragura bakasoroza ahamu ebitabu 
byabu, babyokeza, omu maiso gabantu bona: kandi babara omuhendo gwabyo, 
bagurora bicweka byefeza bukumi butano. 

20Nukwo ekigambo kya Mukama waitu kyakuzire kiti namani, nikisingura. 

21Kandi ebigambo binu bihoireho, Paulo akatekereza omu mutimagwe, 
obwalikamara okuraba omu Makedoni na Akaya, okugenda Yerusalemu, 
nagamba ati Obundikamara okugya oku, kirimpiki'ra kandi okukora Rumi. 

22Kandi obuyamazire okutuma Makedoni babiri hali abo abamuherezaga, 
Timoseo na Erasito, uwe wenka yaikarayo ebiro tibiri bingi omu Asiya. 

23Kandi omu kasumi ako hakabaho okujaga'ra kwingi Habwomuhanda. 

24Baitu omuntu omu, ibaralye Demeterio, omuhesi wefeza, ayakoraga 
amabandiro agefeza aga Atemi, yatungisaga abahesi amagoba maingi;  

25abo akabasoroza, hamu nabakozi abakoraga emirimo egi, nagamba ati 
Abasaija, mumanyire ngu omulimo gunu nigwo gutuhaisa obuguda bwaitu. 

26Kandi muboine, muhulire tihali Efeso honka, baitu nkomu Asiya yona, Paulo 
ogu ahinduire, ahabisize abantu baingi, nagamba ati Tibali baruhanga, 
abakozirwe nemikono:  

27kandi tikiri kinu kyonka omulimo gwaitu oku'sana okuyagibwa; baitu 
neyekaru ya Atemi omucwezimukazi omukuru obwokuforwa ekintu 

ekitarumu, nogo obwokwakwa ekitinisakye, arukuramibwa Asiya yona nensi 
zona. 

28Obubahulire ebi, baijura ekiniga, batokera haiguru, nibagamba ngu Atemi 
Wabefeso mukuru. 

29Kandi orubuga rwona rwaijura okwejwangajwanganiza: kandi bajumbutuka 
nomutima gumu okuhika omu teatero, obubamazire okukwata Gayo na 
Alisitako aba Makedoni, Paulo abayagendaga nabo omu rugendo. 

30Kandi Paulo obuyayenzire okutaha omu bantu, abegeswa batamuikirize. 

31Kandi abamu hali abanyakihanda abakuru aba Asiya, abakaba bali 
enganjanize, bamutumira nibamwesengereza okutaguma okutaha omu 
teatero. 

32Nukwo abandi batoka okundi, nabandi okundi: baitu ekitebe kikaba 
kyejwangajwanganizemu; kandi abandi baingi batamanye ekibayesorolize. 

33Kandi baiha Alegezanda omu kitebe, Abayudaya nibamucumiriza. Kandi 
Alegezanda yabaculeza nomukono, nayenda okwetonganira hali abantu. 

34Baitu obubamumanyirire ali Muyudaya, bo na batokera haiguru niraka limu 
nkesaha ibiri ngu Atemi Wabafeso mukuru. 

35Kandi omuhandiki obuyamazire okuculeza ekitebe, yagamba ati Inywe 
abasaija Abefeso, muntu ki atarukumanya ngu orubuga rwa Efeso nurwo 
rulinda yekaru ya Atemi omukuru, nekisisani ekyaragaire hansi okuruga hali 
Zeu?  

36Nukwo, muboine ebi tibisoboka okwangwa, kibahikirire inywe okuculera, 
okutakora kintu nimwanguhiriza. 

37Baitu mulesere abantu banu, abatanyagire ebyomu mabandiro, 
nobukwakuba okujuma omucwezi waitu omukazi. 

38Nukwo, Demeterio nabahesi abali nauwe obubaraba bayina ekigambo ha 
muntu wena, ebibira biroho, mabamasaza baloho: balengangane. 

39Baitu obumuraba nimuse'ra ebindi, biracwerwa omu rukurato oruikaraho 
obutosa. 

40Baitu mananukwo ntu'sana okulengwa obwokujaga'ra kwa hati, baitu kwa 
busa: baitu busaho kigambo ekitulisobora okutongana obwokuso'rokana kunu. 

41Obuyagambire ati yayohereza ekitebe. 

Engeso Ezabakwenda 20 

1OKUJAGA'RA obukwamazire okuhwaho, Paulo yayeta abegeswa yabekambisa, 
yabaraga yarugayo okugenda Makedoni. 

2Kandi obuyamazire okuraba omu mbaju ezi, nobubekambisa ebigambo bingi, 
yahika Buyonani. 

3Obuyamazireyo amezi asatu, kandi Abayudaya obubamugambiraine ensita 
obwakaba nagenda okuhanika amaberu okuhika Busuni, yatekereza 
okugarukayo Makedoni. 

4Kandi bakamusendekereza okumuhikya Asiya Sopetera owa Beroya mutabani 
wa Pulo; Nabasesalonika Alisitako na Sekundo; na Gayo owa Derebe, na 
Timoseo, Nabasiya Turiko na Tirofimo. 

5Banu bakaba batubandize ogugenda nibatulinda omu Teroa. 

6Naitwe twaruga Firipi, twahanika amaberu, ebiro ebyemigati etatumbisibwe 
bihoireho. twabihikaho omu Teroa omu biro bitano; nambere twamazire ebiro 
musanju. 

7Kandi ha kiro ekyokubanza omu biro musanju, obutwagomere hamu okucwa 
emigati, Paulo yabaza nabo, nagonza okurugayo nyenkya; kandi yaikaraho 
okutebeza okuhikya itumbi. 

8Kandi hakaba haroho etabaza nyingi omu kisika ekyahaiguru, mambere 
tukaba tugomere hamu. 

9Kandi omusigazi, ibaralye Yutuko, akaba aikalire ha muhabo, nahungira oturo 
twingi; kandi Paulo obuyaikaireho okutebeza muno, yahungireho okutebeza 
muno, yahungira oturotwe, yagwa hansi okuruga omu kisika ekyakasatu, 
bamuhimba afire. 

10Kandi Paulo yasirimuka, yamugwera namubumbatira nagamba ati Mutatera 
empamo; baitu obwomezibwe burumu omunda. 

11Kandi obuyamazire okutemba nokucwa omugati, nokulya, nokubaza nabo 
ekicu ekikoto, okukisa obuire, yarugayo. 

12Kandi baleta omwojo ayomire, basemererwa muno. 

13Baitu itwe tukebembera okugenda hali ekyombo, twahanika amaberu 
okuhika Aso, nambere twayenzire okugwereza Paulo: baitu nukwo akaba 
aturagire ati, nayenda wenka okuraba ha bwe're. 

14Kandi obuyatusangire Aso twamugwereza, twaija Mitulene. 

15Kandi twahanika amaberu okurugayo, ha kiro ekyakabiri twahika okurole'ra 
Kio, kandi ha kiro ekyakasatu twahika Samo; ha kyakana twahika Mireto. 

16Baitu Paulo akaba amalirire okuhinguraho Efeso omu kyombo, aleke 
okuikara omu Asiya, baitu akaba nayanguha, rundi kisoboka, okubaho 
Yerusalemu ha kiro kya Pentekote. 

17Kandi obwakaba ali Mireto akatuma Efeso, yayetayo abakuru bekanisa. 

18Obubahikire namberali, yabagambira ati Inywe mumanyire inywenka, 
okuruga ekiro ekinabandizemu okulibata ekigere kyange omu Asiya, okunkaba 
ndi nainywe ebiro byona,  

19ninkora Mukama waitu nobuculezi bwona, namaizi omu maiso, nemihito 
eyambaireho obwensita Zabayudaya:  

20okuntaratinire okubatebeza ekigambo kyona ekisemre nokubegesa 
bwerebwere, nomu nju emuemu,  

21nimbabatebeza Nabayudaya Nabayonani, okwegarukamu hali Ruhanga, 
nokuikiriza Mukama waitu Yesu Kristo,  

22Kandi hati bunu dora, ningenda Yerusalemu ngemerwe omu mutima, 
ntarukumanya ebirimbaho oku:  

23rundi Omwoyo Ogurukwera na'manyisa nyowe omu rubuga rwona, nagamba 
ati ensego nomuhito bindinzire. 

24Baitu tindukutekereza bwomezi bwange nkekintu kyona ekyomuhendo hali 
nyowe, rundi mpikirize orugendo rwange, nokuhereza okunahairwe hali 
Mukama waitu Yesu, okumanyisa enjiri eyembabazi eza Ruhanga. 

25Kandi hati bunu dora, manyire nti inywe inywena, abanarabamuga 
nimbatebeza obukama, timulibona amaiso gange obundi. 

26Nikyo ndukubamanyisiza hati nti nyowe nsemezibweho esagama ya bona. 

27Baitu ntatine okubagambira amagezi gona aga Ruhanga. 

28Mwerinde inywenka, nigana lyona, Omwoyo Ogurukwera hayabataire inywe 
okuba abarolerezi, okulisa enkanisa ya Ruhanga, eyiyayegulire nesagamaye 
wenka. 

29Manyirwe obundikamara okurugaho, enyamaiswa ezirukuruma lritaha 
omulinywe ezitalinganyira igana;  

30kandi omulinywe inywenka halirugamu abantu, nibagamba ebigambo 
ebyokuhaba, okucunda abegeswa enyuma yabu. 

31Nukwo murole inywe, nimuijuka ngu ntaleke okuhana bona, noku'ra amaizi, 
emyaka esatu nyamusana nekiro. 

32Kandi hati bunu nimbasigira Ruhanga, nekigambo ekyembabazize, ekisobora 
okubombeka, nokubaha obugwetwa omuli abo bona abanyakwezebwa. 

33Nyowe ntegombe efeza yomuntu wena, nobwekuba ezabu, nobukyakuba 
ekyokujwara. 

34Inywe mumanyire inywenka emikono enu niyo yampaisaga ebinase'raga, 
nabo abakaba bali nanyowe. 

35Omu byona nkabaha ekyokuro'raho, okukibahikirire okukora muti emirimo, 
nukwo mukonyerege abagara, nokuijukaga ebigambo bya Mukama waitu Yesu, 
okuyagambire wenka ati Okugaba kwomuigisa okukira okuhebwa. 

36Kandi obuyagambire ati yateza amaju hansi nasaba hamu nabo bona. 

37Kandi bona ba'ra muno, nibamugwa omu bikya Paulo,  

38nibamunywegera, baganyire muno okukura byona obwekigambo 
ekiyagambire ati tibalibona amaisoge obundi. Kandi bamusenderezaho 
okuhika ha kyombo. 

Engeso Ezabakwenda 21 

1KANDI kyahika obutwamazire okwahukana nabo, nokuhanika amaberu, 
twarugayo, twakwata omuhanda oguterekerire okuhika Kosi, kandi ha kiro 
ekyakabiri twahika Rodo. twarugayo twahika Patara:  

2kandi obutwasangire ekyombo. nikyambuka okugenda Foiniki, 
twakigwe'ramu, twahanika amaberu. 

3Kandi obutwarozire Kupuro, ntulireka ha mukono ogwemoso, twagenda 
Busuli, twahika ha musa Turo: baitu nuho ekyombo kyayezire okuihwamu 
ebintu. 

4Kandi obubwaboine abegeswa twamarayo ebiro musanju: abo bagambira 
Paulo omu Mwoyo,  

5atalibata ekigere kye omu Yerusalemu. Kandi kyahika obutwamazireho ebiro 
ebi twarugayo, twagenda omu rugendo rwaitu; bona batusendekereza, 
nabakazi babu nabana, okuturukya aheru yorubuga: kandi twateza amaju ha 
nyanja, twasaba, twaragangana;  

6twagwe'ra omu kyombo, kandi abo bagarukayo omuka. 

7Naitwe obutwamazire orugendo rwaitu okuruga Turo, twahika Potolemai, 
kandi twaramukya bene baitu, twaikara nabo ekiro kimu. 

8Obuire obubwakire nyenkya twarugayo, twahika Kaisaliya: twataha onu nju 
ya Firipo omugambizi owenjiri omu hali abo omusanju, twaikara nauwe. 

9Kandi ogu akabayina abaisiki bana, abatamanyire musaija abaraguraga. 

10Kandi obutwaikaireyo ebiro bingi hakaruga Buyudaya omuntu nabi, ibaralye 
Agabo. 

11Ogu akaija nambetuli, yakwata omweko gwa Paulo, yayeboha ebigerebye 
nemikonoye wenka, nagamba ati Nukwo agambire Omwoyo Ogurukwera ati 
Abayudaya abomu Yerusalemu nukwo baliboha bati omusaija mukama 
womweko gunu, balimuhayo omu mikono Yabamahanga. 

12Obutwahulire ebi, itwe nabantu abomu kiikaro eki, twamwesengereza aleke 
okutemba Yerusalemu. 

13Nubwo Paulo yagarukamu ati Nimugira ki, oku'ra nokusaliza omutima 
gwange? Baitu nyowe tinye tegekere okubohebwa kwonka, kandi ibara lya 
Mukama waitu Yesu. 

14Kandi obuyayangire okuhu'ra twalekayo ntugamba ngu Mukama waitu 
ekyagonza kikorwe. 

15Kandi hanyuma yebiro ebi twayetweka ebyaitu, twatemba Yerusalemu. 

16Kandi nabegeswa abarugire Kaisaliya bakagenda naitwe, nibaleta hamu nabo 
omuntu Minasoni, owa Kupuro, omwegeswa owaira, akaba nagenda 
okutogonyesa. 

17Kandi obutwahikire Yerusalemu, bene baitu batutangi'ra nokusemererwa. 

18Ha kiro ekyakabiri Paulo yataha hamu naitwe omba Yakobo; kandi nabakuru 
bona bakaba baloho. 

19Obuyamazire okubaramukya, yabagambira kimukimu Ruhanga ebiyakozire 
hali Abamahanga omu kuherezakwe. 

20Nabo obubahulire bakugiza Ruhanga; kandi bamugambira ngu Oboine 
mwene waitu obukumi okubuli obwingi omu Buyudaya abantu abaikirize; 
nabo bona bayina ibali obwebiragiro:  

21kandi bakagambirwa ebigambobyawe nguiwe oyegese Abayudayabonabali 
omu Bamahanga okulekayo Musa, nobagambira baleke okusara abana babu, 
nobukwakuba okugenda omu ngeso ezi. 

22Kiki kinu? Mananukwo balihu'ra oizire. 

23Nukwo okole nkokutukugambira: Itwe tuyina abasaija bana abayeragire 
ekiragiro;  

24obatwale abo, oyeyeze hamu nabo, obahe efeza, bemwe emitwe yabu: bona 
balimanya ngu tibiri byamani ebigambo ebibagambirwe haliwe; baitu naiwe 
wenka oyerinda nokwata ebiragiro. 

25Baitu Abamahanga, abaikirize tukahandika, tucwire omusango, ngu 
berindege hali ebintu ebihongirwe ebisisani, nesagama nebinigirwe, 
nobusihani. 

26Nubwo Paulo yatwara abasaija, kandi ha kiro ekyakabiri yayeyeza hamu 
nabo, yataho omu yekaru, namanyisa empiko ezebiro ebyokwezebwamu 
okuziri, okuhikya ekihongwa obukirihongwa habwabu bona. 

27Kandi ebiro musanju obubikaba bimalize okuhwaho, Abayudaya abarugire 
Asiya, obubamuboine omu yekaru, bajagaraza abekitebe bona, bamutaho 
emikono,  

28nibagambira haiguru ngu Abasaija ba Isareri mutukonyere: nuwe onu 
arukwegesa bona hona hona, naletera obubi abantu nebiragiro nekiikaro kinu: 
kandi atahize Nabayonani omu yekaru, asisire ekiikaro kinu ekirukwera. 

29Baitu bakaba baboine Turofimo Omunyefeso hamu nauwe omu rubuga, 
nibatekereza Paulo amulesere omu yekaru. 

30Kandi orubuga rwona rwatengeta, nabantu bairuka okugoma hamu: kandi 
bakwata Paulo; bamucundira aheru yeyakaru: ahonaho enyigi zakingwaho. 

31Kandi obubakaba nibase'ra okumuita, ebigambo byahika hali engabwa 
enkuru yekihanda ngu Yerusalemu yona eyejwangajwangize. 

32Ahonaho yatwara abaserikale nabanyakihanda, yasirimuka nabairuki'ra: 
nabo obubaboine engabwa enkuru nabaserikale, baleka okutera Paulo. 

33Kandi engabwz enkuru yai'ra haihi, yamukwata, naragira okumutamu 
enjegere ibiri, nakaguza ati Noha, kandi ekyakozire kiki?  

34Kandi abandi abomu kitebe batoka okundi nabandi okundi: kandi 
obwatarasoboire okumanya amananu obwokutera obwogo, yaragira 
okumutwara omu rukomero. 

35Kandi obuyahikire ha matembero, yahimbwa abaserikale obwamani 
gekitebe;  

36baitu ekitebe ekyabantu bamukuratira nibagambira haiguru ngu Muiheho. 

37Kandi Paulo obwakaba na'sana okutahibwaomu rukomero yagambira 
engabwa omu rulomero yagambira engabwa enkuru ati Nkugambire 
ekigambo? Yagamba ati Omanyire Oruyonani?  

38Tiniwe Mumisiri ogu, omu biro ebyahinguire ayayemeseze abantu enkumi 
ina abomu bazinzi, nabatwara omu irungu?  

39Baitu Paulo yagamba ati Nyowe ndi Muyudaya, owa Taruso orwa Kirikiya, 
owomu rubuga orutali rwokugayibwa: kandi nkwesengerize leka ngambire 
abantu. 

40Obuyamuikirize, Paulo yayeme'ra ha matembero, yaculeza abantu 
nomukono; obubamazire okuculera muno yabagambira omu rulimi 
Oruheburaniya nagamba ati. 

Engeso Ezabakwenda 22 

1BENE baitu na baisenyowe, muhu're okwetonganira kwenge 
okundukubaletera hati bunu. 

2Kandi obubahulire nabagambira omu rulimi Oruheburaniya bakira okuculera 
muno: kandi yagamba ati 

3Nyowe ndi Muyudaya, nkaza'rwa Taruso orwa Kirikiya, baitu nkale'rwa omu 
rubuga runu ha bigere bya Gamalieri, ninyegesebwa muno omu ngeso 
zebiragiro ebyabaisenkuru itwe, kandi ndina ihali habwa Ruhanga nka inywe 
inywena okumuli hati bunu:  

4kandi nahiganaga Abomuhanda gunu nokubaisa, nimbaboha nimbata omu nju 
zenkomo, abasaija nabakazi. 

5Kandi na nyakatagara omukuru wabu nuwe kaiso wange obwebi, nabakuru 
bona: kandi nabo bakampa ebaruha hali bene baitu, nagenda Damasiko, 
okubaleta baboherwe hali Yerusalemu abo bona abakaba bali oku, 
okubonabonesebwa. 

6Kandi kyahika, obunaku ningenda, nyizire haihi na Damasiko, omu ihangwe, 
ahonaho omusana mwingi gwaruga omu iguru nugujwa okunyehinguliriza. 

7Nagwa hansi, nahu'ra iraka niringambira ngu Saulo, Saulo, nompiganiraki?  

8Nyowe nagarukamu nti Niwoha, Mukama wange? Yangambira ati Ninyowe 
Yesu owa Nazalesi, oworukuhigana iwe. 

9Kandi abakaba bali nanyowe babona mali omusana, baitu batahu're iraka 
lyogu ayabalize nanyowe. 

10Kandi nagamba nti Ndagira nta, Mukama wange? Mukama waitu yangambira 
ati Imuka, ogende Damasiko; nuho oragambirwa ha byona ebiragirwe iwe 
okukora. 

11Kandi obubantarasoboire okurora obwekitinisa ebyomusana ogu, ninanatwa 
abo abakaba bali nanyowe, nahika Damasiko. 

12Kandi omuntu omu, Ananiya, omwerinzi omu biragiro, ayasimirwe 
Abayudaya bona abaikaire oku,  

13akaija hali nyowe, yayeme'ra namberendi, nangambira ati Mwene waitu 
Saulo, iguka. Kandi omu kasumi ako nubwo nahwereze okumurora. 

14Kandi yagamba ati Ruhanga wabaisenkuru itwe akakukoma okumanya ebi 
ebyagonza, nokurora Ogu Ahikirire nokuhu'ra iraka eriruga omu kanwak. 

15Baitu oraikaraga kaisowe, hali abantu bona obwebigambo ebyaboine 
nebyohulire. 

16Nukwo, hati bunu noika'ra ki? imuka obatizibwe, oyogeho ebibi byawe, 
nokunga ibaralye. 

17Kandi kyahika, obunagarukireyo Yerusalemu, obunkaba ninsaba omu 
yekaru, omutima gwange gwahingisibwa,  

18ni'murora nangambira ati Yanguha, oruge bwango Yerusalemu: baitu 
tibaliikiriza obwolitebeza ebyange. 

19Nanyowe nagamba nti Mukama wange bo bamanyire bonka ngu nyowe 
nabataga omu nju zenkomo, kandi nabateraga omu maso'rokaniro gona 
abakuikirize:  

20kandi nesagama ya kaiso wawe Sitefano obuyasesekere, nanyowe nkaba 
nyemerireho nyikirize, nindinda ebyokujwara byabu abamuisire. 

21Yangambira ati Ruga hanu; baitu nyowe ndikutuma hara hali Abamahanga. 

22Kandi bakamuhu'ra okuhikya ekigambo kinu, baimukya amaraka gabu 
nibagamba ngu Muihe hansi, omuntu anyakusisa ati: baitu tikirumusemera 
uwe okuikara mwomezi. 

23Obukaba nibagambira haiguru, nibanaga ebyokujwara byabu, nibarahiza 
ecucu haiguru,  

24engabwa enkuru yaragira okumuleta omu rukomero, nagamba 
okumukaguliriza nenkoba, nukwo amanye ebyabatokeseze haluwe. 

25Obubakaba bamazire okumubonesa enkoba, Paulo yagambira omunyaihanda 
akaba ayemerire haihi ati Kyebiragiro inywe okuteza enkoba omuntu Omurumi 
atakacwerirwe omusango?  

26Kandi omunyakihanda obuyakihulire yagenda hali engabwa enkuru, 
yamutebeza nagamba ati Nogenda kukoraki? baitu omuntu onu Murumi. 

27Kandi engabwa enkuru yaija, yamugambira, ati Ntebeza, iwe oli Murumi? 
Yagamba ati Ego. 

28Kandi engabwa enkuru yagamba ati Nyowe nkatunga Oburumi bunu nebintu 
bingi. Kandi Paulo yagamba ati Baitu nyowe nukwo nazairwe. 

29Kandi ahonaho abo abakaba nibagenda okumukaguliriza bamurugaho: 
engabwa enkuru nauwe yatina, obuyamanyire ngu Murumi, kandi 
obwokumunoba. 

30Baitu obuire obubwakire nyenkya, obuyagondeze okumanya amananu 
ebigambo Abayudaya ebibamulegeseze, yamuboho'ra, yaragira banyakatagara 
abakuru nabomurukurato bona okugoma hamu, kandi yasirimura Paulo, 
yamutaomu maiso gabu. 

Engeso Ezabakwenda 23 

1KANDI Paulo yagumiza amiso ge abomurukurato nagamba ati Bene baitu, 
nyowe nkerinda nomutima gwona omurungi omu maiso ga Ruhanga 
nokuhikya hati. 

2Kandi nyakatagara omukuru wabu Ananiya yaragira abamwemerire haihi 
okumutera omunwa. 

3Nubwo Paulo yamugambira ati Ruhanga alikureta iwe, ekisika ekisigirwe 
okwera: oikalire okuncwera omusango nkebiragiro okubiri, noragira okuntera 
nkebiragiro okubitagamba?  

4Abakaba bemerire haihi bagamba ngu Nojuma nyakatagara omukuru wabu 
owe Ruhanga?  

5Paulo yagamba ati Mbaire ntamanyire bene baitu, okwali nyakatagara 
omukuru wabu: biatu kikahandikwa kiti Otaligamba obubu ha mulemi 
wabantu abowanyu. 

6Baitu Paulo obuyaboine ekicweka ekimu Kyabasadukayo, nekyakabiri 
Kyabafalisayo, yagambira haiguru omu rukurato ati Bene baitu nyowe ndi 
Mufalisayo, omwana Wabafalisayo: nincwerwa omusango obwokunihira 
nokuhumbuka kwabafu. 

7Obuyamazire okugamba ati, hakabaho okukungana omu Bafalisayo na 
Basadukayo: orukurato rwabaganizibwamu. 

8Baitu Abasadukayo nibagamba ngu Busaho kuhumbuka, nobwakuba maraika, 
nobugwakuba omwoyo: baitu Abafalisayo nibaikiriza byona. 

9Kandi hakabaho okutera obwogo bwingi: abahandiki abamu abomu kicweka 
Kyabafalisayo bayeme'ra, nibatera empaka nibagamba ngu Tituboine kibi ha 
muntu ogu: kandi kiraba kita omwoyo rundi maraika obwaraba amugambire?  

10Kandi obuhabaireho okukungana kwingi, engabwa enkuru obuyatinire rundi 
barataguratagura Paulo, yaragira abaserikale okusirimuka nokumuihamu 
hagati yabu namani, nokumuleta omu rukomero. 

11Kandi ekiro, obuire buizire, Mukama waitu akeme'ra namberali nagamba ati 
Guma omutima; baitu nkokuwamanyisize ebigambo byange Yerusalemu, 
nukwo kikihikirire kiti okubimanyisa nomu Rumi. 

12Obubwakire nyenkya Abayudaya baragana hamu, nibarahira muno 
nibagamba ngu Tibagenda kulya nobukwakuba okunywa okuhikya 
obubalikaita Paulo. 

13Kandi bakikiraho amakumi ana abagambiraine ensita ezi. 

14Kandi baija hali banyakatagara abakuru nabakuru, nibagamba ngu Turahire 
ekirahiro kikoto okutaroza ha kantu kona, okuhikya obutalikaita Paulo. 

15Nukwo hati bunu inywe hamu norukurato mugambire engabwa enkuru, 
amusirimule namberemuli nimusisana nimwenda okumanyira kimu amananu 
agebigambobye: kandi nobwaraba atakairire haihi itwe twetekanize 
okumuzinda. 

16Baitu omwana wa munyanya Paulo yahu'ra okwesereke'ra kwabu, yaija 
yataha omu rukomero yagambira Paulo. 

17Kandi Paulo yayeta namberali omu hali abanyakihanda, nagamba ati Twara 
omusigazi onu hali engabwa enkuru: baitu ayina ekyokumutebeza. 

18Kandi yamutwara yamuleta hali engabwa enkuru, nagamba ati Paulo 
omunyankomo anyesere namberali, yanyesengereza okukuletara omusigazi 
onu, anyina ekyokukutebeza. 

19Engabwa enkuru yamukwata ha mukono, yayesorora yamukaguza 
omubihwa ati Kigambo ki ebyonyina okuntebeza?  

20Yagamba at Abayudaya bateraine hamu okukwesengereza okusirimura 
Paulo nyenkya hali orukurato, nosisana noyenda okugaruka okumukaguza 
amananu agebigambobye. 

21Nukwo iwe otabaikiriza baitu haroho abantu hali bo okukira amakumi ana 
abamweserekerire, abarahire ekirahiro okutalya nubwakuba okunywa 
okuhikya obubalikamuita: kandi hati bunu betekanize nibategereza ekigambo 
kyawe. 

22Kandi engabwa enkuru yayohereza omusigazi, namuragira ati Otagambiraho 
muntu wena okwontebize ebigambo ebi. 

23Kandi yayeta namberali baibir hali abanyakihanda, nagamba ati Mutegeke 
baserikale bikumi bibiri okugenda Kaisaliya, nabahambarasi ensanju, 
nabamacumu bikumi bibiri, esaha yekiro eyakasatu:  

24kandi yaragira babeseru're ensoro, batembyeho Paulo, kandi bamuhikye 
obusinge hali Ferikisi omulemi. 

25Kandi yahandika ebaruha ati:  

26Kuraudio Lusiya aramukize omulemi omurungi muno Ferikisi. 

27Omusaija onu akakwatwa Abayudaya, kandi obubakaba nibagenda okumuita 
nyowe nabaizira nabaserikale, nimujuna, obunamumanyire okuba Murumi. 

28Kandi obunagondeze okumanya ebigambo ebibamulegeseze namusirimura 
hali orukurato rwabu:  

29kandi namubona alegerwe empaka ezebiragiro byabu, baitu ataloho 
musango ogwokumuisa, nobugwakuba ogwokumubohya. 

30Kandi obubanyolekere ngu bamugambiraine ensita omusaija ogu, ahonaho 
namutweka haliwe, kandi nindagira abamulegere okumulega omu maiso gawe. 

31Kandi abaserikale nkokubaragirwe nukwo batwaire Paulo, bamuleta ekiro 
okuhika Antipatiri. 

32Baitu obuire obuwakire nyenkya baleka abahambarasi okugenda nauwe bo 
bagarukayo omu rukomero:  

33kandi abo obubahikire Kaisaliya, bamuha omulemi ebaruha, kandi 
bamurangira Paulo. 

34Kandi obuyamazire okusigisoma, yakaguza isazalye okuliri, 
obuyamumanyire okuba Omunyakirikiya, yagamba ati 

35Ndihu'ra ebyomusango gwawe, abakulegere obubalikaija nabo: kandi 
yaragira okumulinda omu nju ya Herode. 

Engeso Ezabakwenda 24 

1KANDI ebiro bitano obubyahinguireho nyakatagara omukuru wabu Ananiya 
yasirimuka nabakuru abamu, nomuntu omudumi Tereturo; nabo banyege'ra 
Paulo hali omulemu. 

2Kandi obuyayeserwe, Tereturo yabanza okumulega, nagamba ati Baitu tukaba 
tutungire obusinge bwingi hali iwe, kandi obwokurole'ra kwawe ebigambo 
ebibihire bisemezebwe omu ihanga linu,  

3tubiikirize ebiro byona nomu biikaro byona, Ferikisi Omurungi muno, 
nokusima kwona. 

4Baitu ndeke okugarukira kwokukujwahya ninkwesengereza okutuhu'ra 
ebigambo bike obwembabazi zawe. 

5Baitu tukabona omusaija omu mubi muno, kandi owokwemesa Abayudaya 
bona abali omunsi zona, kandi omukuru owekicweka kya Banazalesi:  

6kandi akaba nayenda okusisa yekaru: twamukwata twayenda okumucwera 
omusango nkebiragiro byaitu okubiri,  

7baitu engabwa enkuru Lusiya yaija, yamutuihaho omu mikono yaitu namani 
maingi, naragira abamulegere okuija namberoli:  

8kandi ogu obworamukaguliriza wenka orasobora okumanya binu byona 
ebitumulegere. 

9Kandi Nabayudaya bakaterana hamu okumulega, nibaikiriza ngu nukwo biri 
biti. 

10Kandi omulemi obuyamusimire okugamba, Paulo yagarukamu ati Baitu 
manyire okuruga emyaka mingi iwe okacwa emisango yihanga linu, nikyo 
ndukwetongai'ra nyenka nomutima ogugumire:  

11nimbona nosobora okumanya ngu ebiro tibikahinguireho ikumi na bibiri 
nkaba kutemba Yerusalemu okuramya:  

12kunu batasange omu yekaru nimpakana nomuntu wena, nobukwakuba 
nomuntu wena, nobukwakuba okwemesa, ekitebe, nobuhokuba omu maso 
rokaniro, nobuhokuba omu rubuga. 

13Kunu tibarukusobora okugumya omu maiso gawe ebigambo ebibarukundega 
hati bunu. 

14Baitu kinu ninkiikiriza namberoli nti Nkomuhanda okuguli bo ogubeta 
ekicweka, nukwo nko'ra Ruhanga wa baisenkuru itwe, ninyikiriza byona 
ebyaragirwe omu biragiro, kandi ebyahandikirwe omu banabi:  

15ndina okunihira hali Ruhanga okubanihira bonka, ngu halibaho okuhumbuka 
okwabahikirire nabatahikirire. 

16Kandi nyowe nyekamba omu kigambo kinu, okuikara nomutima ogutaloho 
musango hali Ruhanga na hali abantu ebiro byona. 

17Kandi emyaka mingi obuyahinguireho nkaija okuleta ebyokugaba hail ihanga 
lyaitu nebihongwa:  

18obunkaba ndi omwebi, bansanga omu yekaru nyezibwe, ntanyina ekitebe 
nobukwakuba okutera obwogo: baitu hakaba haroho Abayudaya abamu 
abarugire omu Asiya,  

19abakuizire omu maiso gawe, okundega obubaraba bayina ekigambo hali 
nyowe. 

20Rundi bantu banu bonka bagambe ekibi ekibaboine, obunayemerire omu 
maiso gorukurato, rundi obwirika linu erimu,  

21erinagambire haiguru nyemerire halibo nti Obwokuhumbuka okwabafu 
nincwerwa omusango omu maiso ganyu ha kiro kinu. 

22Baitu Ferikisi ayakizire okumanyira kimu ebigambo Ebyomuhanda ogu, 
yabaikazaho nagamba ati Lusiya, engabwa enkuru, obwalisirimuka, ndicwa 
omusango obwebigambo byanyu. 

23Kandi yaragira omunyakihanda okumulinda, kandi amuhe omwanya; 
nokutaganga enganjaniye wena okumurora. 

24Baitu ebiro ebimu obubyahinguireho Ferikisi yaija na mukaziwe Durusira, 
akabali Omuyudaya, yayeta Paulo, yamuhu'ra ebyokuikiriza okuli omu Kristo 
Yesu. 

25Kandi obwakaba namanyisa ebyokuhiki'ra, nebyokwerinda, nebyomusango 
ogurukugenda okuija, Felix yatina muno, yagarukamu ait nomwanya ndikweta. 

26Kandi akaba nahihira rundi Paulo alimuha erupiya: nikyo yamweteraga 
emirundi mingi, nabaza nauwe. 

27Baitu obuyahikire emyaka ebiri, Porukio Fesito yagaruka omu kiikaro kya 
Ferikisi; kandi Ferikisi obuyagondeze okusimwa Abayudaya, yasiga Paulo 
aboherwe. 

Engeso Ezabakwenda 25 

1NUKWO Fesito obuyahikire omu isaza, ebiro bisatu bihinguireho yatemba 
Yerusalemu, arugire Kaisaliya. 

2Kandi banyakataara abakuru nabanyoro Ababayudaya balega Paulo haluwe;  

3kandi bamwesengereza, nibamusaba ekigambo kyabu haluwe, amwete okuija 
Yerusalemu: nibamwesereke'ra okumuita omu muhanda. 

4Baitu Fesita yagarukamu ati Paulo akalindirwa Kaisaliya, nauwe wenka akaba 
na'sana okugendayo mpora. 

5Nukwo yagamba ati; Abayina obusobozi omulinywe, basirimuke nanyowe, 
kandi obwaraba omusaija ogu aloho ekibi kyona, bamulege. 

6Kandi obuyamazireyo owabu ebiro ebitakizire munana rundi ikumi, 
yasirimuka Kaisaliya; kandi obuire obubwakire nyenkya yaika'ra ha kitebe 
ekicwerwaho emisango, yaragira okuleta paulo. 

7Kandi obuyaizire, Abayudaya abarugire Yerusalemu bayeme'ra 
okumwehinguliriza, nibamuletaho ebyokuhambiriza bingi ebikoto muno, 
ebibatarasoboire okwomereza;  

8kandi Paulo yayetonganira ati Tinkasisaga na kake ebiragiro Byabayudaya, 
nobwekuba yekaru, nobwakuba Kaisali. 

9Baitu Fesito obuyagondeze okusimwa Abayudaya, yagarukamu Paulo 
nagamba ati Noyenda okutemba Yerusalemu ocwerweyo omusango 
owebigambo binu omu maiso gane?  

10Baitu Paulo yagamba ati Nyemerire ha kitebe ekicwerwaho emisango, ekya 
Kaisali, nuho kimpikirire okucwerwa omusango: hali abayudaya tinkasisaa, 
kandi naiwe okimanyire kurungi. 

11Nukwo, obundaba ndimusis, rundi nakozire ekihikirire ikunyisa, 
tindukwanga okufa: baitu ebigambo binu biraba bitarumu na kumu, banu 
ebibandegere, busaho muntu asobora okumpayo halibo. Ninju'ra Kaisali. 

12Kandi Fesito obuyamazire okubaza nabomu rukurato, yagarukamu ati Ojulire 
Kaisali: oligenda hali Kaisaili. 

13Kandi obubyahinguireho ebiro ebimu, Agulipa omukama na Berenike 
bakahika Kaisaliya, baramukya Fesito. 

14Kandi obubaikaireyo ebiro bingi, Fesito yatebeza omukama ebya Paulo, 
nagamba ati Haroho omuntu omu, Ferekisi ouyasigire omunyankomo:  

15obunkaba ndi Yerusalemu banyakatagara abakuru nabakuru Babayudaya 
bantebeza ebigambobye, nibansaba okumucwera omusango. 

16Nabagarukamu nti Teri engeso ya Barumi okuhayo omuntu wena 
anyakulegerwe, atakabaire omu maiso gabarukumulega, kandi atakaboine 
kasumi kokwetongani'ramu obwebigambo ebibamulega. 

17Nukwo, obubaso'rokainire hanu ntaikaleho na kake, baitu na kiro ekyakabiri 
naika'ra ha kitebe ekicwerwaho emisango, nindagira okuleta omusaija. 

18Hali ogu, abamulegere obubamukire, batalete musango ogwebibi 
nkokunkaba nintekereza:  

19baitu bakaba bayina haluwe empaka ezimu ezedini yabu bonka, kandi hali 
omuntu Yesu ayafire, Paulo ouyagambireho ayomire. 

20Nanyowe obunalemerwe okukaguliriza ebi, nakaguza obwaraba nayenda 
okugenda Yerusalemu, okucwerwayo omusango ogwebigambo ebi. 

21Baitu Paulo obuyajulire okulindwa okucwerwa omusango hali Augusito, 
naragira okumulinda okuhikya obundikamutweka hali Kaisali. 

22Kandi Agulipa yagambira Fesito ati Nanyowe mbaire ningonza okuhu'ra 
nyenka omuntu ogu. Yagamba ati Nyenkya aramuhu'ra. 

23Kandi obuire obubwakire nyenkya Agulipa obuyaizire na Berenike nekitinisa 
kingi, kandi obubatahire omu kiikaro hahuli'rwa emisango, hamu nengabwa 
abakuru nabanyoro abomu rubuga, Fesito obuyaragire bamutahyamu Paulo. 

24Kandi Fesito yagamba ati Omukama Agulipa nainywe inywena abali hanu 
naitwe, muboine omuntu onu, abekitebe kyona Eyabayudaya 
oubanyesengererize Yerusalemu na hanu, nibatokera haiguru ngutahikirire 
okuba mwomezi. 

25Baitu nyowe nkamanya atakoke kigambo ekihikirire okumuisa: kandi nauwe 
wenka obuyajulirire Augusito nacwa okumutwekayo. 

26Tinyina kigambo haluwe ekyamananu okuhandikira omukama wange, Nikyo 
muletire namberemuli, kandi okukira omu maiso gawe, iwe omukama Agulipa, 
obuturakamara okumukaguliriza, ntunge ekigambo ekyokuhandika. 

27Baitu nintekereza kyobutami, okutweka omunyankomo, okutamanyisa 
emisango eri haluwe. 

Engeso Ezabakwenda 26 

1KANDI Agulipa yagambira Paulo ati Nyikirize iwe okwegambira wenka. 
Nubwo Paulo yago'ra omukonogwe, nayetonganira ati:  

2Mpirirwe, omukama Agulipa, baitu ningenda okwetonganira omu maiso gawe 
hati obwebigambo byona ebinalegerwe Abayudaya:  

3kandi okukira muno baitu omanyire kimu engeso zona nempaka zona eziri 
omu Bayudaya: nikyo nkwesengerize ogumisirize okumpu'ra. 

4Engeso zange okuruga omu buto bwange, ezabandize okubaho omu ihanga 
lyaitu, na Yerusalemu, Abayudaya bona bazimanyire:  

5nibamanyi'ra okuruga kara, obubaraba nibenda okugamba, okunkaba ndi 
Omufalisayo, ninyerinda omu kicweka ekikira okulemesa ekyendini yaitu. 

6Kandi hati bunu nyemerire okucwerwa omusango obwokunihira omurago 
Ruhanga okuyaraganize baisenkuru itwe;  

7enganda zaitu ikumi naibiri ogubanihira okuhikaho, nibekamba okuko'ra 
Ruhanga nyamusana nekiro. Kandi obwokunihira kunu ndegerwe Abayudaya, 
ai mukama! 

8Kiki ekibatekerezesa ekigambo ekitaikirizibwa, Ruhanga okuhumbura abafu?  

9Nanyowe nkatekereza mali, kimpikirire okukora ebigambo bingi, okurwanisa 
ibara lya Yesu owa Nazalesi 

10Kandi nikyo nakolire Yerusalemu, kandi naboha omu nju zenkomo 
abarukwera baingi, obunahairwe obusobozi hali banyakatagara abakuru, 
kandi obubaisirwe, nanyowe nkaikiriza okubaita. 

11Kandi obunabonabonesaga emirundi mingi omu maso'rokaniro gona, 
nabahambirizaga okuhika omu mbuga zabanyaihanga. 

12Kandi obunkaba ningenda Damasiko nobusobozi nobukwenda ebya 
banyakatagara abakuru,  

13omu ihangwe, ai omukama, nkabona ha muhanda omusana ogwarugire ha 
iguru, okukira okwangasana kwa izoba, gugwire okunyehinguliriza nabo 
abakaba nibagenda nanyowe. 

14Kandi obutwagwire hansi itwena, nahu'ra iraka nirigambira omu rulimi 
Oruheburaniya liti Saulo, Saulo, nompiganira ki? Nikikulemera iwe okusamba 
ha mihunda. 

15Nyowe nagamba nti Niwe oha Mukama wange? Mukama waitu yagamba ati 
Ninyowe Yesu, oworukuhigana iwe. 

16Baitu imuka, oyeme're nebigere byawe: baitu nikyo nkobonekerire, 
okukutaho okuba muhereza na kaiso webigambo ebi ebyondoliremu, kandi 
owebi ebindikuro'rwamu:  

17ninkujuna omu bantu, nomu Bamahanga, abandikutumira,  

18okuigura amaiso gabu, baruge omu muirima okuhindukira omusana, 
nokuruga omu busoboza bwa Setani okuhindukira Ruhanga, bahebwe 
okuihibwaho ebibi, nobuwetwa omuli abo abanyakwezibwe obwokuikiriza 
nyowe. 

19Nukwo, ai omukama Agulipa tinayanga okwolekwa okwomu iguru:  

20baitu nabanza okubatebeza abomu Damasiko, kandi nabomu Yerusalemu, 
nokuhikya ensi yona eya Buyudaya, Nabamahanga, nabo begarukemu, 
bahindukire Ruhanga, nibakora engeso ezisemerire okwegarukamu. 

21Nikyo Abayudaya bankwatire omu yekaru, nibase'ra okunyita. 

22Nukwo, obunatungirwe okukonyerwa okuruga hali Ruhanga, nyemerire 
okuhikya ekiro kinu nintebeza abato nabakuru, okutagamba kigambo kyona, 
urndi babani ba Musa ebibagambire nibigenda okuija;  

23okukihikirie Kristo okuhururwa, kandi okwalibanza omu kuhumbuka 
kwabafu, okutebeza omusana hali abantu na hali Abamahanga. 

24Kandi obuyayetongaine ati Fesito yagamba niraka erihango ati Paulo, ogwire 
iraro; okusoma kwawe okwingi kwakugwisa iraro. 

25Baitu Paulo yagamba ati Tingwire iraro, Fesito omurungi muno; baitu 
ningamba ebigambo ebyamananu nokwekenga. 

26Baitu omukama amanyire ebigambo binu, nuwe ngambire nokuguma: baitu 
manyire kimu nti ebigambo binu tibimuserekerwe na kimu; baitu eki 
kitakorwe ha rubaju. 

27Omukama Agulipa, okirize banabi?  

28Manyire oikirize. Agulipa yagambira Paulo ati Nokuhambiriza okutaito 
nogonza okunfora Omukristayo. 

29Paulo yagamba ati Nakusabire Ruhanga, rundi nokuhambirizibwa okutaito 
rundi nokwingi, tali iwe wenka, baitu nabo bona abampulire hati, bafoke nka 
nyowe, rundi batayina ensengo zinu. 

30Kandi omukama yaimuka, nomulemi na Berenike, nabo abaikalire hamu 
nabo:  

31obubarugireyo, bagambirangana ngu Omuntu onu takozire kigambo 
ekisemerire okumuisa nobukwakuba okumubohya. 

32Agulipa yagambira Fesito ait Omuntu onu yakusoboire okulekerwa, kakuba 
atarajulire Kaisali. 

Engeso Ezabakwenda 27 

1KANDI obukyaragirwe itwe okuhanika amaberu okugenda Italiya, bakahayo 
Paulo nabanyankomo abandi, hali omunyakihanda, ibaralye Yulyo, 
owekihanda kya Augusito. 

2Kandi twagwe'ra omu kyombo ekya Aduramutio, ekikaba kimalize okugenda 
hali ebiikaro ebiri Asiya ha nyanja, twarugayo, na Alisitako akaba ali hamu 
naitwe, Omunyamakedoni owomu Sesalonika. 

3Ha kiro ekyakabiri twahika Sidoni: kandi Yulyo yamugira Paulo, kurungi, 
namuikiriza okubungira enganjanize, nokuhumura. 

4Kandi twarugayo, nturaba omu nyanja ha rubaju rwa Kupuro, baitu omuyaga 
gukaba guturukire omu maiso. 

5Kandi obutwayambukire enyanja eya Kirikiya na Pamfuliya, twahika Mura, 
orubuga orwomu Likiya. 

6Kandi nuho omunyakihanda yasanga ekyombo ekya Alegezanderiya, 
nikigenda Italiya: nikyo yatugwerezamu. 

7Obutwagenzire mpora ebiro bingi, tuhikire namani omu maiso ga Kinido, 
nomuyaga gututangire okuhikayo, twahingura ha rubaju rwa Kerete omu 
maiso ga Saramone;  

8kandi obutwahinguireyo namani twahika omu kiikaro ekimu, ekyetwa 
Emyogo Emirungi, ekiherire orubuga Lasaya. 

9Kandi ebiro bingi obubyahinguireho, nakabi akorugendo kali kaingi, baitu 
ebiro Ebyokusiba bikaba bihoireho, Paulo yabahabura,  

10nagambira ati Abasaija, nindora orugendo runu rulibamu okusisikara 
nokuferwa kwingi, tikuli kwebintu byonka nekyombo, baitu nokwobwomezi 
bwaitu. 

11Baitu omunyakihanda yahu'ra omugoyi nomukama wekyombo okukira 
Paulo ebiyagambire. 

12Baitu omwogo obwokutaseme'ra okuikaramu omu biro ebyembeho, abandi 
baingi bagamba okurugayo, rundi balisobora okuhika Foiniki, okuikarayo omu 
biro ebyembeho, oguli omwogo gwa Kerete, ogurukurora hagati yobukizi 
obwemoso noburugaizoba, na hagati yobukizi obwobulyo noburugaizoba. 

13Kandi embeho eyobukizi bwobulyo obuyatire mpora, batekereza ngu 
baboine ekibagondeze, bahimba ekinyakusibika ekyombo, bahinguraho 
Kerete, haihi nomusa. 

14Baitu hanyuma yebiro tibiri bingi, ihunga eringi likarugayo niriretera muno, 
eryetwa Eurakuro:  

15kandi ekyombo obukyakwasirwe, kitasobole okugenda omu maiso gihunga, 
twaleka, lyatutwara lyonka. 

16Kandi twayebinga orubaju rwakazinga akarukwetwa Kauda, twasobora 
namani, okugumya obwato:  

17kandi obubamazire okubihimba, batwara emiguha, nibagizingiza ha kyombo; 
kandi obubatinire okunagwa ha Suruti, baihayo ebyahaiguru, nukwo batwara 
kwonka. 

18Kandi obutwarwaine muno nihunga, ha kiro ekyakabiri, babanza okunaga 
ebintu omu nyanja;  

19kandi ha kiro ekyakasatu banaga nemikono yabu bonka ebigendesa 
ekyombo. 

20Kandi izoba, nobuzakuba enyunyuzi, obwitarajwire hali itwe ebiro bingi, 
kandi nihunga tiriri like litukwasire, okunihira kwona okwokujunwa 
kwabwaho. 

21Kandi obubaikaireho muno okutalya, nubwo Paulo yayemerire hagati yabu, 
nagamba ati Abasaija, kikabahiki'ra okuhu'ra nyowe, okutahanika amaberu 
okuruga Kerete, okutabona okusisikara kunu nokuferwa. 

22Kandi hati bunu nimbesengereza okuguma emitima: baitu tihalibaho 
omulinywe okubura obwomezi na kake, rundi ekyombo kyonka. 

23Baitu hayemerirege namberendi ekiro kinu maraika wa Ruhanga, 
arukukutunga kandi oumpereza. 

24nagamba ati Otatina Paulo; kikuhikirire okweme'ra omu maiso ga Kaisali: 
kandi dora, Ruhanga akuhaire abo bona abarukugenda naiwe. 

25Nukwo abasaija, mugume emitima yanyu: baitu nyikirize Ruhanga nti kiriba 
nkokukyangambirwe. 

26Biatu kituhikiire okunagwa ha izinga erimu. 

27Kandi ekiro kya ikumi na bina obukyahikire, obutwabingabingirwe honahona 
omu nyanja ya Aduliya, omu itumbi abalimba bakatekereza ngu bamalize 
okui'ra haihi nensi;  

28kandi balenga okuhama nibarora ebifuna amakumi abiri: kandi 
obwahinguireho kakaito bagaruka okulenga okuhama, nibarora ebifuba ikumi 
na bitano. 

29Kandi obubatinire okunagwa ha mabale, banaga ebinyakusibika bina ha kiso, 
nibegomba obuire okukya. 

30Kandi abalimba obubakaba nibagonza okuiruka omu kyombo, bamazire 
okuta obwato ha nyanja, nibasisana okwenda okunaga ebinyakusibika ha 
mutwe gwekyombo,  

31Paulo yagambira omunyakihanda nabaserikale ati Abo obubataikale omu 
kyombo, inywe timusobole okujunwa. 

32Nubwo abaserikale bacwaho emiguha eyobwato, nibabuleka okugenda 
bwonka. 

33Kandi emamba esazire. Paulo yabesengereza bona okulya ha byokulya, 
nagamba ati Hati kiro kya ikumi na bina nimuikaraho okusiba, okutalya kintu. 

34Nikyo mbesengererize okulya ha byokulya; baitu nikyo kirabajuna: baitu 
tihabulie kasoke kamu ha mitwe yanyu nomu. 

35Oboyagambire ati yakwata omugati, nasima Ruhanga omu maiso ga bona: 
yagucwamu nabanza okulya. 

36Kandi bona baguma emitima, nabo bakwata ha byokulya. 

37Naitwe itwena omu kyombo, tukaba tuli emitima bikumi bibiri mu nsanju mu 
mukaga. 

38Kandi obubamazire okuiguta, ekyombo bakirahukya, nibanaga engano omu 
nyanja. 

39Kandi obubwakire nyenkya, batamanyi're ensi: baitu babona omukono 
gwenyanja oguloho omwogo ogwomusenyi, kandi bahahura, rundi barasobora 
okuletayo ekyombo. 

40Obubacwireho ebinyakusibika, babisiga omu nyanja, kandi nubwo baboho'ra 
emiguha eyengahi erungika: kandi bahanikira embeho eberu eyahamutwe 
gwekyombo, nibase'ra okutaha ha musa. 

41Baitu obubahikire omu kiikaro ebingonzi bibiri nambere byateranire, 
bayanzika ekyombo; kandi omutwe gwekyombo gwagumaho omu musenyi, 
okutatengeta, baitu ekiso kyabanza okucwekacweka obwamani gebingonzi. 

42Kandi baserikale bacwa amagezi okuita abanyankomo, bataziha okuiruka. 

43Baitu omunyakihanda obuyagondeze okukiza Paulo, yabatanga ekiyayenzire; 
kandi yabaragira abasoboire okuziha, okwenaga omu nyanja, babanze okuhika 
ha musa:  

44nabasigaireho, abandi ha byase, abandi ha bintu ebyomu kyombo. Kandi 
nukwo bona bahikire bati ha musa bomire. 

Engeso Ezabakwenda 28 

1KANDI obutwamazire okujunwa, nubwo twamanyire ngu izinga niryetwa 
Merita. 

2Nabanyaihanga bakatukora embabazi ezitali zabantu bona: baitu bakahemba 
omu'ro batuiriza haihi itwena, obwenjura eyagwire, nobwembeho. 

3Baitu Paulo obuyasenyire omuganda gwenku, nazita ha mu'ro, wahimbiri 
yarugamu obwekibabu, yamukwatwa omukono. 

4Kandi abanyaihanga obubaboine ekyeku'ra eki nikirengija ha mukonogwe, 
bagambangana ngu Mananukwo omuntu onu muisi, nobwaraba akizirege 
enyanja, omusango tigumuikirize okwomera. 

5Baitu yankunkumu'ra ekyeku'ra omu mu'ro, tiyabaho kabi. 

6Baitu batekereza ngu arazimba, rundi aragwa bwango afire, baitu 
obubaikaireho muno okurole'ra, kandi tibabona kibi ekyamubaireho, 
bahinduka nibagamba ngu mucwezi. 

7Kandi hakaba haroho haihi nekiikaro eki engonjo ezomuntu omukuru wizinga, 
ibaralye Pubulio; ogu akatuiriza haihi, naturanira ebiro bisatu nembabazi. 

8Kandi ise Pubulio akaba abyamire arwaire omusuija nensese: Paulo yataha 
nemberali, yasaba, namutaho emikonoye, yamuzika. 

9Kandi eki obukyakozirwe, nabandi abarwaire abomuuizinga baija, bakizibwa: 
kandi abo batuha ekitinisa kingi;  

10kandi obutwarugireyo batuletera ebitwaseruire. 

11Kand amezi asatu obugahingureho, twarugayo omu kyombo ekya 
Alegezanderiya, kikaba kiri omu izinga omu biro ebyembeho, akokuro’raho 
kakyo 

12Abajo abarongo. Kandi twahika Surakusa, twamarayo ebiro bisatu. 

13Kandi okurugayo twayehinguliriza, twahika Regio: kandi ekiro kimu 
obukytahinguireho, embeho eyobukizi obwobulyo yatera, kandi na kiro 
ekyakabiri TWAHIKA Puteoli:  

14Na twasangire bene baitu, nibatwesengereza okumara hamu nabo ebiro 
musanju: nukwo twahikire Rumi. 

15Kandi nuho benebaitu obubahulire ebigambo byaitu barugire, 
okututangire’ra omu Katale ka Apio, nomu Bigonyo Basatu: Paulo 
obuyababoine, yasima Ruhanga na guma omutima. 

16Kand obutwatahire Rumi, bakamulikiriza Paulo kurara wenka, nomuserikale 
akaba namulinda. 

17Kandi kyahika, ebiro bisatu obubyahingureho yayeta abo abakaba abli 
abakuru omu Bayudaya: obubamazire okugoma hamu, yabagambira ati Nyowe, 
bene baitu nobundaba ntarakizire kibi ha bantu, nobuhokuba ha ngeso 
ezabaisenkuru itwe, nkabohebwa, nkahebwayo omunyankomo omu mikono ya 
Barumi omu Yerusalemu:  

18abo obumazire okunkaguliriza bagonza okunsumu’ra, baitu busaho musango 
hail nyowe. 

19ogwokunyisa. Baitu Abayuuda ya obubayangire, nahambirizibwa okuju’re 
Kaisali; nkaba ntayina kigambo okulega ihanga lyaitu. 

20Nikyo mbesengererize inywe okundora nokubaza na nyowe; baitu 
obwokunihira okwa Isareri nikyo mbohirwe 

21norujegere runu. Kandi ba mugambira ngu itwe titukahebwaga baruha 
ezebigambo byawe okuraga Buyadaya, kunu busaho hali bene baitu ayaizire 
hanu natutebeza, nobukwakuba okutugambira ekigambo ekibi 

22haliwe. Baitu ntugonza okuhu’ra namberoli ekyorukutekereza: baitu 
ekicweka eki tumanyire nikijumwa hona hona. 

23Kandi obubamutaireho ekiro bakaija baingi namberali omu kigonyokye, 
yabasobo'ra, na manyisa obukama bwa Ruhanga, nabaikirizasa obwebigambo 

bya Yesu, omu biragiro bya Musa nomu byabanabi, okuruga nyenkya okuiza 
obuire. 

24Nabandi bakaikiriza ebyagambirwe, nabandi bataikirize. 

25Kandi obubataraterine bonka bagenda, Paulo obuyamazire okugamba 
ekigambo kimu ati omwoyo Ogurukwera akagambira kurungi baisexnkuru 
inywe omu nabi 

26Isaya, nagamba ati Ge hali abantu banu, ogambe oti Okuhur’a mulihu’ra, kandi 
ti mulihabuka; okubona mulibona, kandi ti mulyetegereza:  

27Baitu omutima gwabantu banu guyina ebisajwa, Namatu gabu gahu’ra kubi, 
Namaiso gabu bagaigaire; Rundi batabona namaiso gabu, Nokuhu’ra namatu 
gabu Nokuhinduka, Nyowe mbakize. 

28Nukwo mumanyire inywe ngu okujuna kunu okwa Ruhanga kutwekerwe hali 
Abanaha nga: Kandi nabo balihu’ra. 

29Kandi obuyagambire ebigambo ebi, Abayudya bagenda, nibaterangana 
empaka nyingi. 

30Kandi yaikarayo emyaka ebiri ehikire, hawe wenka nambere bamugonyeseze 
obwempera, yarizaga bona abaijaga namberali,  

31natebeza xobukama bwa Ruhanga, nayegesa ebigambo bya Mukama waitu 
Yesu Kristo nobumanzi bwona, atatangwe omuntu wena. 

Abarumi 

Abarumi 1 

1Paulo omuiru rubale owa Yesu Kristo, ayayeserwe okuba omukwenda, 
ayasoroirwemu atahe omu njiri ya Ruhanga,  

2eyiyaraganize ira omu banabibe omu Byahandikirwe ebirukwera,  

3nibyo bigambo Byomwanawe ayazairwe omu baijukuru ba Daudi, omu 
mubiri:  

4ayamanyisibwe nuwe Mwana wa Ruhanga omu mani, omu mwoyo 
gwokuhiki’ra obwokuhumbuka kwabafu” Yesu Kristo Mukama waitu,  

5ayatuhaisize embabazi nobukwenda obwokuhu’ra okurukuruga omu 
kuikiriza, omuli Amahanga gona habwibaralye:  

6kandi nainywe muli hamu nabo, mweserwe okuba ba Yesu Kristo:  

7hali bona abanyakuli omu Rumi, abarukugonzebwa Ruhanga, abeserwe okuba 
abarukwera: embabazi nobusinge bibe halinywe ebiruga hali Ruhanga Isitwe 
na Mukama waitu Yesu Kristo. 

8Okubanza, ninkugiza Ruhanga wange omu Yesu Kristo habwanyu inywena, 
baitu okuikiriza kwanyu nukutebezabwa omu nsi zona. 

9Baitu Ruhanga nuwe kaiso wange, ounko'ra omu mwoyo gwange omu njiri 
Yomwanawe, okungamba halinywe okutaikya,  

10ninyesengereza ebiro byona omu kusaba kwange, rundi nsobole hati bunu 
okuletwa kurungi, Ruhanga obwaraba nagonza, okuija namberemuli. 

11Baitu ningonza muno okubarora, mbahe ha kisembo ekimu ekyomwoyo, 
mugumibwe;  

12nukwo nyowe okuhumuzibwa hamu nainywe itwembi habwokuikiriza 
okwanyu nokwange. 

13Kandi, baine baitu, tindukwenda inywe okutamanya ngu emirundi mingi 
nkaba nintekereza okuija namberemuli (kandi nkatangwa okuhikya hati), 
nukwo ntunge ebyana ebimu nomulinywe, nkokumbaire nabyo omu 
Bamahanga abandi. 

14Baitu nyina ibanja hali Abayonani na hali Abamahanga, hali abamagezi na hali 
abadomadoma:  

15kandi nukwo ngondeze okutebeza enjiri hali inywe abomu Rumi 
nkokunsobora. 



1869 

 

 
Bible in Runyoro-Rutooro 

© 1964 Bible Society of Uganda. 
 

 

 

 

16Baitu tindukukwata ensoni habwenjiri. baitu nigo mani ga Ruhanga 
obwakujunwa hali wena anyakuikiriza; okubandiza ha Muyudaya, kandi hali 
Omuyomani. 

17Baitu okuhiki'ra kwa Ruhanga nukusuku'rwa omu nyowe, okuruga omu 
kuikiriza okuhika ha kuikiriza: nkoku kyahandikirwe ngu Anyakuhukilire 
alayomeraga obwokuikiriza. 

18Baitu ekiniga kya Ruhanga nikisuku'rwa okuruga omu iguru hali okutatina 
Ruhanga kwona nokutahiki'ra kwabantu, abatanga amazima obwokutahiki'ra. 

19Baitu ebirukumanywa bya Ruhanga nibimanyisibwa omulibo: baitu Ruhanga 
akabimanyisa bo. 

20Baitu ebye ebitarukurorwa okuruga ha kuhangwa kwensi, nibirolerwa kimu, 
nibimanyirwa hali ebi ebyahangirwe, nigo manige agatahwaho 
nobubwaruhangabwe; batasobora okweyihaho omusango:  

21baitu obubamanyire Ruhanga, batamukuzige nka Ruhanga, nobukwakuba 
okumusim; baitu bakahimbisibwa obwokutera empaka zabu, kandi omutima 
gwabu omugwagwa gwakwatwa omuirima. 

22Obubakaba nibeyeta abamagezi bafoka abadomadoma,  

23kandi bakahingisa ekitinisa kya Ruhanga atahwaho omu kisisani ekyomuntu 
arukuhwaho, okukisisaniza nkekyebinyakuku'ruka nekyebinyina amaguru ana 
nekyekinyakweku'ra. 

24Nikyo Ruhanga yabaherireyo hali byensoni mali omu kwegomba 
okwemitima yabu, okusisa ekitinisa kyemibiri yabu bonka na bonka:  

25baitu bakahingisa amazima ga Ruhanga omu bisuba, kandi bakaramya 
nibahereza ebyahangirwe okukira Omuhangi, orukusimwa ebiro byona. 
Amina. 

26Obwebi Ruhanga akabahayo hali okukwatwa okwensoni: baitu abakazi babu 
bakahingisa eki omubiri ekiguzalirwa omu eki ekigutazalirwa:  

27nukwo nabasaija bati obubarekereyo eki omukazi ekyazalirwa, bayaka hamu 
omu kwegomba kwabu, abasaija nabasaija nibakorangana ebitarukusemera, 
kandi nibahabwa omulibo bonka empera egi esemerire okusisa kwabu. 

28Kandi nkokubatarayenzire okuba na Ruhanga omu magezi gabu, Ruhanga 
akabahayo hali omutima ogubihire, okukora ebi ebitarukusemera;  

29baijulire kimu okutahiki'ra kwona, nobubi, nomukoijo, nokunoba; baijuire 
ihali, nobuisi, nokukungana, nebisuba nitima; abantu ababaza ebihwa, 
nabageya,  

30abarukunoba Ruhanga, aba'ruma, abemyehembo, abanyakwekunika, 
abahyangya ebigambo ebibi, abatarukuhu'ra ababazaire,  

31abadomadoma, abasisa ebi baragana, abatagonzangana, abatayina 
kuganyira:  

32kandi abo nobubamanya ekiragiro kya Ruhanga ngu Abagira ebi baserire 
okufa, tibabikora kwonka, baitu nibasemererwa nabo ababikora. 

Abarumi 2 

1NUKWO tarukusobora okwetonganira wenka, iwe omuntu anyakuhana: baitu 
eki ekyorukuhana ondi, buli oyehanire wenka; baitu iwe anyakuhana naiwe 
okora ebi. 

2Kandi tumanyire ngu okuhana kwa Ruhanga kwamazima hali abo abakora ebi. 

3Naiwe omuntu anyakuhana abo abakora ebi, nobikora wenka, otekerize ngu 
olijunwa omu kuhana kwa Ruhanga?  

4Rundi nogaya obuguda obwembabazize> nobuculezi nokugumisiriza? Kunu 
torukumanaya ngu oburungi bwa Ruhanga nobukuleta omu kwegarukamu?  

5kandi obwokugumangana nomutima gwawe ogutarulwegarukamu, buli 
oyeyahulire wenka ekiniga hali ekiro ekyekiniga, nokusuku’rwa okwomusango 
ogwobulyo ogwa Ruhanga,  

6aligaru’ra wena nkemirimoye okweri:  

7hali abo abase’ra okusimwa nekitinisa nobutajunda obwokwekamba omu 
mulimo omurungi, aliga’ra obwomezi obwebiro nebiro:  

8baitu hali abo abempaka, kandi abatarukuhu’ra amazima, baitu nibahu’ra 
ebyokutahiki’ra, aliga’ra, okubihirwa nekiniga kingi,  

9nobujune nemihito, hali omutima gwona ogwomuntu arukukora kubi, 
okubanza Omuyudaya, kandi Nomuyonani:  

10baitu okusimwa nekitinisa nobusinge hali wena arukukora okurungi, 
okubanza Omuyudaya, kandi Nomuyonani:  

11baitu busaho kusororamu abantu hali Ruhanga. 

12Baitu abo abasisire hataloho ebiragiro, halihwereke’ra hataloho biragiro: 
kandi abo abasisire omu biragiro, balicwerwa omusango omu biragiro:  

13baitu abahu’ra kwonka ebiragiro tibali bahikirire omu maiso ga Ruhanga, 
baitu abarukukora ebiragiro nibo balihwaho omusango:  

14baitu Abamahanga abatanyina biragiro obubakora bonka ebyebiragiro, abo 
nobubataba nebiragiro, behindu’ra bonka ebiragiro;  

15baitu niboleka omulimo gwebiragiro guhandikirwe omu mitima yabu, 
omutima gwabu nugubatebeza bonka nebitekerezo byabu nibiragangana, 
rundi nibitongangana byonka na byonka:  

16ha kiro Ruhanga ekyalicweramu omusango ogwensita zabantu, nkenjiri 
yange okweri, omu Yesu Kristo. 

17Kandi iwe obwoyetwa Omuyudaya, kandi noigamira ebiragiro, 
noyenyumiriza omu Ruhanga,  

18kandi omanyire ebyagonza, kandi osimire ebirukukira oburungi, baitu 
oyegesibwe ebyomu biragiro,  

19kandi oyetekerize wenka okuba omumuiruma,  

20omulagirizi wabagwagwa, omwegesa wabana abato, oyina okusisana 
kwamagezi nokwamazima omu biragiro:  

21iwe arukwegesa ondi torukweyegesa wenka? iwe anyakutebeza ngu Otaliiba, 
oiba?  

22Iwe anyakugamba ngu Otalisihana, osihana, oiba ebyomu mabandiro?  

23iwe anyakwenyumirizamu omu biragiro, omu kusisa ebiragiro, omu oihaho 
Ruhanga ekitinisakye?  

24baitu ibara lya Ruhanga niriswazibwa omu Bamahanga habwanyu, 
nkokukyahandikirwe. 

25Baitu mazimakwo okusarwa nokugasa obwoba nokora ebiragiro: baitu 
obworaba oli musisi webiragiro, okusarwa kwawe buli kufokere okutasarwa. 

26Nukwo okutasarwakwe tikulitekerezebwa nkokusarwa,  

27kandi okutasarwa okuli kwokuzarwa okunyakukwata ebiragiro, tikuhana 
iwe omusisi webiragiro omu nyuguta nokusarwa?  

28Baitu Omuyudaya owaha ruguru tali Muyudaya: nobukwakuba okusarwa 
okwaharuguru:  

29baitu owomunda nuwe Muyudaya: kandi okusarwa okwomutima omu 
mwoyo nukwo kusarwa, okutali omunyuguta zonka: kandi okusimwakwe 
tikuruga hali abantu, baitu hali Ruhanga. 

Abarumi 3 

1NUKWO Omuyudaya nakiza ata omugisa? Rundi okusarwa nukugasa ki?  

2Nukugasa muno obwebigambo byona. Ebyokubanza baitu bakahuzibwa 
ebigambo bya Ruhanga. 

3Baitu abamu obubataraikirize, kiki? Okutaikiriza kwabu nukuburanganiza 
okwesigwa kwa Ruhanga?  

4Mahano! Ruhanga aikalege owamazima, kandi omuntu wena omubihi 
webisuba, nkokukyahandikirwe ngu Ohiki’re omu bigambo byawe, Kandi okire 
obwocwerwa omusango. 

5Baitu okutahiki’ra kwaitu kuraba nukunyumizisa okuhiki’ra kwa Ruhanga 
turagamba tuta? Ruhanga tanyina kuhiki’ra obwaleta ekiniga? (Ngambire 
nkomuntu kwonka.) 

6Mahano! Baitu kiraba kiri kiti Ruhanga alicwera ata ensi omusango?  

7Baitu amazima ga Ruhanga obugasagire obwebisuba byange okuleta 
okukugizibwakwe, nyowe nincwe’rwa ki omusango nkomusisi?  

8Kandi kiki ekitutangire okugamba ngu Tukolege ekibi ekirungi kiike? 
(Nkokubatuhangirire, kandi abandi nkokubatebize ngu nukwo tugamba tuti), 
abo okucwerwa omusango kwobulyo. 

9Nukwo kiki? Itwe ntukira bo? Nangwa, na kake: baitu tumazire okuhambiriza 
Abayudaya Nabayonani ngu bona nibatungwa ekibi:  

10nkokukyahandikirwe ngu Busaho ahikilire, busaho nomu:  

11Busaho ayetegereza, Busaho ase’ra Ruhanga 

12Bona bakahaba, bakasisikara hamu:  

13Omumiro gwabu kiituro ekyasamire: Nibabihabiha nendimi zabu: Obusegwe 
bwencwera buli omunda yeminwa yabu:  

14Akanwa kabu kaijuire okukyena nokusa’ra:  

15Ebigere byabu nibyanguhi’ra okusesa esagama:  

16Okuswerekereza nemihito biri omu mihanda yabu;  

17Kunu omuhanda gwobusinge tibakagumanyaga:  

18Okutina Ruhanga tikuli omu maiso gabu. 

19Kandi tumanyire ngu ebiragiro ebibibamba, bibibaza hali abo abali omu 
biragiro, akanwa kona kabumbwe, kandi ensi yona aretweho omusango hali 
Ruhanga:  

20baitu obwemirimo eyebiragiro busaho mubiri gwona guliihibwaho 
omusango omu maisoge: baitu omu biragiro nuho haruga okumanya ekibi. 

21Kandi hati bunu hatali ebiragiro okuhiki’ra kwa Ruhanga nukusuku’rwa, 
kumanyisibwe ebiragiro nabanabi:  

22nukwo kuhiki’ra kwa Ruhanga obwokwesigwa kwa Ruhanga obwokwesigwa 
kwa Yesu Kristo, hali bona abarukuikiriza; baitu busaho kwahuramu:  

23baitu bona bakasisa, kunu tibahikire ha kitinisa kya Ruhanga:  

24baitu baihibwaho omusango omu mbabazize kwonka, obwokucungurwa 
okuli omu Kristo Yesu:  

25Ruhanga ouytaireho okuba ekicunguro, obwokuikiriza esagamaye, okwoleka 
okuhiki’rakwe omu kulekera ebibi ebyakozirwe ira, Ruhanga 
obuyagumisirizaga;  

26okwoleka okuhiki’rakwe omu biro binu: nukwo uwe ahiki’re, kandi aihehoga 
omusango ogu anyakuikiriza Yesu. 

27Nukwo okwenyumiza kuraha? Nukutangwa. Nukutangwa ebiragiro ki? 
Ebyeragiro ebyokuikiriza. 

28Nikyo tutekererize ngu omuntu aihibwaho omusango obwokuikiriza, hatali 
emirimo eyebiragiro. 

29Rundi Ruhanga Wabayudaya bonka? Tinuwe Ruhanga Wabamahanga nabo:  

30Ruhanga obwaraba ali omu, alibaihaho omusango abokusarwa omu 
kuikiriza, nabatali bokusarwa obwokuikiriza. 

31Baitu ntuburanganiza ebiragiro obwokuikiriza? Mahano! Nangwa, baitu 
ntugumya ebiragiro. 

Abarumi 4 

1NUKWO kiki ekituragamba Iburahimu isenkuru itwe ekiyaboine nkomubiri 
okuguli?  

2Baitu kuba Iburahimu yaihibweho omusango obwemirimo, yakubaireho 
ebyokukwenyumiza; baitu tanyinakyo hali Ruhanga. 

3Baitu ebyahandikirwe nobigamba bita? Ngu Iburahimu akaikiriza Ruhanga, 
kandi kikatekerezebwa haluwe okuba okuhiki’ra. 

4Kandi empera eyarukukora terukutekerezebwa okuba yembabazi, baitu 
netekerezebwa okuba nkibanja. 

5Baitu atarukubaihaho omusango abasisi, okuikirizakwe, kimutekerezebwaho 
okuba okuhiki’ra hatali mirimo. 

6Kandi nka Daudi okwagamba ha mugisa ogwomuntu Ruhanga owatekerezaho 
anyina okuhiki’ra hataloho mi 

7rimo, ati Bayina omugisa abahibweho ebyokusisa byabu. Nebibi byabu 
biswekerirwe. 

8Ayina omugisa owatarukutekerezaho ekibi. 

9Nukwo omugisa ogu guli hali abokusarwa? Rundi guli hali nabatali 
bokusarwa? Baitu tugambire ngu Hali Iburahimu okuikirizakwe 
kukatekerezebwa okuba okuhiki’ra. 

10Kukatekerezebwa kuta? Obwakaba ali omu kusarwa? Nandiki omu 
kutasarwa? Obwakaba atali omu kusarwa, baitu omu kutasarwa:  

11kandi akahebwa akokuro’raho akokusarwa, emanyikirizo eyokusarwa, 
emanyikirizo eyokuhiki’rakwe okwokuikiriza, okwakaba ayinakwo omu 
kutasarwa: nukwo abe isenkurubo bona abanyakuikiriza omu 
kubatekerezebwahoga:  

12kandi abe isenkurubo abokuserwa, abatali bokusarwa kwonka, rundi 
nibagendera omu bigere byokuikiriza okwa isenkuru itwe Iburahimu 
okwakaba ayinakwo omu kutasarwa. 

13Baitu omurago ogwaragirwe Iburahimu nabaijukube ngu Aligwetwa ensi 
zona, gukaba gutali habwebiragiro, baitu habwokuhiki’ra okwokuikiriza. 

14Baitu abali omu biragiro obubaraba nibo bagwetwa, okuikiriza buli tikunyina 
omugaso, nomurago guburanganizibwe:  

15baitu ebiragiro nibireta ekiniga: kandi nambere ebiragiro bitali, nuho hatalim 
nuho hatali okusisa. 

16Nikyo okuihwaho omusango kurugira omu kuikiriza, kube kwembabazi, 
omurago gugumirege hali abaijukuru bona; tibali bomu biragiro bonka, baitu 
nabo abomu kuikiriza kwa Iburahimu, nuwe isenkuru itwe itwena,  

17(nkokukyahandikirwe ngu Nkufoire isenkuru wamahanga maingi) omu 
maiso gogu ayaikirize, nuwe Ruhanga anyakwomeza abantu, nayeta ebitaloho 
nkebinyakuloho. 

18Ogu ayaikirize nanihira ekitarukunihirwa, afoke isenkuru wamahanga 
maingi, nkokukyagambirwe ngu Nukwo baliba bati abaijukuru bawe. 

19Baitu atakwatwe obugara omu kuikiriza obuyatekerize omubirigwe wenka 
gubaire gufire. (baitu akaba amazire emyaka nkekikumi) 

20nenda ya Sara ebaire efire: kandi omu murago gwa Ruhanga 
atagurukyegurukye obwokutaikiriza,  

21baitu akafoka wamani obwokuikiriza, nakugiza Ruhanga, kandi amanyire 
kimu ati ekiyaragire nikyo asobora okukora. 

22Kandi nukwo kyamutekerezibweho okuba okuhiki’ra. 

23Kandi kitahandikwe habwogu wenka ngu okuhiki’ra kukamutekerezebwaho,  



1875 

 

 
Bible in Runyoro-Rutooro 

© 1964 Bible Society of Uganda. 
 

 

 

 

24baitu habwaitu naitwe, abalitekerezebwaho okuhiki’ra, itwe 
abarukukuikiriza ogu ayahumbuire Yesu Mukama waitu omu bafu,  

25ayahairweho obwebyokusisa byaitu, kandi ayahumbuirwe obwokutuihaho 
omusango. 

Abarumi 5 

1NUKWO obutuihibweho omusango omu kuikiriza, tube nobusinge hali 
Ruhanga, habwa Mukama waitu Yesu Kristo,  

2ayatutahize obwokuikiriza omu; kandi twenyumize obwokunihira ekitnisa 
kya Ruhanga. 

3Kandi tikuli nukwo kwonka, baitu twenyumizege nomu bujune, tuboine ngu 
obujune 

4nubuleta okugumisiriza, kandi okugumisiriza nukuleta okunihira:  

5kandi okunihira tikurukukwasa ensoni: baitu okugonza kwa Ruhanga 
kuseserwe omu mitima yaitu Habwomwoyo Ogurukwera outwahairwe. 

6Baitu obutukabatukyali abagara, omu mpikoze Kristo akafera abatarukutina 
Ruhanga. 

7Baitu nikirema omuntu okufera nowokuhiki’ra: baitu habwomurungi rundi 
omuntu yakugumire okumufera. 

8Baitu Ruhanga nanyumisizisa okugonzakwe wenka halitwe, baitu obutukaba 
tukyali abasisi, Kristo akutufera:  

9nukwo okukira muno, hati bunu obutuihibweho omusango omusagamaye, 
tuliijunwa hali ekiniga habwe. 

10Baitu obuturaba twateranizibwe na Ruhanga obwokufa Kwomwanawe, 
tukyali banyanzigwabe, okukira muno, obututeranizibwe tulijunwa 
obwobwomezibwe:  

11kandi ntwenyumiriza omu Ruhanga habwa Mukama waitu Yesu Kristo, 
anyakutuhaisize hati bunu okuterana oku. 

12Nukwo, nkekibi okukyatahire omu nsi obwomuntu omu, kandi nokufa 
obwekibi; nukwo nokufa obwekibi; nukwo nokufa kwahikire kuti ha bantu 
bona, baitu bona bakasisa: - 

13baitu okuhika ha biragiro ekibi kikaba kiri omunsi: baitu ekibi 
tikirutekerezebwa ha biragiro bitali. 

14Baitu okufa kwalemaga okuruga ha Adamu okuhikya Musa, kandi kwalemaga 
nabo abatarasisire omu muingo gwekibi kya Adamu, anyakuli ekisisani kyogu 
arukugenda okuija. 

15Baitu nkokusisa oku okukuli, ekisembe kyembabazi tikulikwo. Baitu abaingi 
obubaraba bafire obwokusisa kwomu, okukira muno embabazi za Ruhanga 
nekisembo ekyomu mbabazi zomuntu omu, Yesu Kristo, bikasaga hali abaingi. 

16Kandi nkokukwaizire habwomu ayasisire, ekisembo tikulikwo: baitu 
omusango gukabaho obwomuntu omu okumusinga, baitu ekisembo 
kyembabazi kikabaho obwebyokusisa bingi okuihaho omusango. 

17Baitu obwokusisa kwomuntu omu okufa obukuraba kwalemere 
habwomuntu omu; okukira muno abo abanyakuhebwa embabazi ezirukusaga, 
nekisembo ekyokuhiki’ra haliremera omu bwomezi habwomu, nuwe Yesu 
Kristo. 

18Kandi nkomusango okugwaizire hali abantu bona obwekyokusisa kimu 
nugubasinga, nukwo obwekyokuhiki’ra ekimu ekisembo ekyembabazi kyaizire 
kiti hali abantu bona okubaihaho omusango hali obwomezi. 

19Baitu nkabaingi okubafokere abasisi obwokutahu’ra okwomuntu omu, 
nukwo obwokuhu’ra okwomu abaingi balifoka bati abahikirire. 

20Kandi ebiragiro nabyo bikaija, okusisa kusage muno; kandi nambere okusisa 
kwasagire, nuho nembabazi zasagire muno. 

21nukwo nkekibi okukyayalemaga okuhikya okufa, nembabazi ziremege ziti 
okuhikya obwomezi obutahwaho habwa Yesu Kristo Mukama waitu. 

Abarumi 6 

1NUKWO turagamba tuta/ ngu Tuikale omu kibi, embabazi nukwo zasaga ziti?  

2Mahano! Itw abafire hali ekibi, ntukyasobora tuta okwome’ra omu kibi?  

3Rundi timumanyiire ngu Itwena abanyakubatizibwe okutaha omu Kristo Yesu, 
tukabatizibwa okutaha omu kufakwe?  

4Nukwo twazikirwe tuti hamu nauwe omu kubatizibwa okutaha omu kufa: 
nukwo nka Kristo okuyahumbuirwe omu bafu obwekitinisa kya Isitwe, naitwe 
tugenderege tuti omu bwomezi obuhyaka. 

5Baitu turaba twateranizibwe hamu nauwe omu kisisani kyokufakwe, 
tuliteranizibwa nomu kisisani ekyokuhumbukakwe:  

6baitu tumanyire kinu ngu omuntu waitu owaira akabambibwa hamu nauwe 
okumaraho omubiri ogwekibi, naitwe tuleke okutungwaga ekibi;  

7baitu anyakufa buli aihirweho omusango gwekibi. 

8Naitwe rundi turaba twafire hamu na Kristo, tuikirize kandi ngu Kristo, 
tuikitrize kandi ngu tulyomera hamu nauwe:  

9baitu tuboine Kristo ahumbukire omu bafu, tarukufa bwakabiri; okufa 
tikukyamulema. 

10Baitu okufa okukyafire, akafa ha kibi omurundi gumu: baitu okwomera 
nayomera hali Ruhanga. 

11Nukwo nanywe mwetekerizege inywenka muferire kimu hali ekibi, baitu 
muli bomezi hali Ruhanga omu Kristo Yesu. 

12Nukwo ekibi kitalemera omu mubiri gwanyu ogwokuzarwa, okuhondera 
okwegomba kwagwo:  

13kunu mutahayo ebicweka byanyu hali ekibi okuba ebinyakukoza 
okutahiki’ra; baitu Ruhanga, mwomire okuruga omu bafu, kandi nebicweka 
byanyu hali Ruhanga nkebinyakukoza okuhiki’ra. 

14Baitu ekibi tikiribatunga: baitu timurukulemwa ebiragiro, baitu embamazi. 

15Nukwo kiki? Tusisege, baitu tibiti biragiro birukutulema, baitu embabazi? 
Mahano! 

16Timumanyire ngu ogu oumwehayo inywenka nkabairu okumuhu’ra, muli 
bairube omurukuhu’ra; rundi ekibi hali okufa, rundi okuhu’ra hali okuhiki’ra. 

17Baitu Ruhanga ayebazibwe, baitu mukaba muli bairu bekibi, kandi 
mwahwituka omu mutima omulingo ogwokwegesebwa ogumwahairwe;  

18kandi obumwahairwe obugabe okuruga omu kibi, mukafoka abairu 
abokuhiki’ra. 

19Nimbagamba ebyomuntu kwonka obwobugara obwomubiri gwanyu: baitu 
nkokumwahayoga ebicweka byanyu hali ebyensoni, nokwema hali okwena, 
nukwo hati bunu mweheyo ebicweka byanyu okuba bairu hali okuhiki’ra 
nokwezebwa. 

20Baitu obumukaba mulibairu rubale abekibi, mukaba muli bobugabe hali 
okuhiki’ra. 

21Lero, byana ki ebimukaba muyinabyo omu biro ebi ebyebigambo 
ebirukubabakwasa ensoni hati bunu? Baitu emperor yebi kufa. 

22Baitu hati bunu muhairwe obugabe okuruga omu kibi, kandi mufokere abairu 
hali Ruhanga, muyina ebyana byanyu hali okwezebwa, nempero bwomezi 
obutahwaho. 

23Baitu empera eyekibi kufa; baitu ekisembo kyembabazi ekya Ruhanga 
bwomezi obutahwaho omu Kristo Yesu Mukama waitu. 

Abarumi 7 

1RUNDI timumanyire, bene baitu, (baitu ningambira abarukumanya ebiragiro), 
ngu ebiragiro nibirema omuntu akyali mwomezi?  

2Baitu omukazi anyakuswirwe iba, alemwa iba akyali mwomezi; baitu 
omusaija obwafa, buli alekirwe omu biragiro bya iba. 

3Nukwo iba obwaba ekyali mwomezi alyetwa omusihani obwaliswerwa ondi: 
kandi iba obwaliba aswirwe iba ondi. 

4Nukwo nainywe, bagenzi bange, mwafire muti hali ebiragiro omu mubiri gwa 
Kristo muteranizibwe nondi, nuwe yahumbukirwe omu bafu, nukwo twanire 
Ruhanga ebyana;  

5Baitu obutwaikaraga omu mubiri kwonka okwegomba okubi, okuloho 
obwebiragiro, kwako’raga omu bicweka byaitu okwana ebyana ebyokufa. 

6Baitu hati bunu tukasumu’rwa okuruga omu biragiro, obutwafire hali eki 
ekikaba kitutungire; itwe tuikalege abairu, omu buhyaka obwomwoyo, hatali 
omu nyuguta ezaira. 

7Nukwo turagamba tuta? Ebiragiro nikyo kibi? Mahano! Baitu tinakumanyire 
kibi, kuba butali obwebiragiro: kandi tinakumanyire okwegomba, kuba 
ebiragiro bitaragambire ngu Otalyegomba:  

8baitu ekibi obukyaboine omwanya, kikako’ra omuli nyowe okwegomba 
kwona obwekiragiro eki: baitu ha biragiro bitali ekibi buli kifire. 

9Nanyowe ira nkabandi mwomezi hatali biragiro: baitu ebiragiro obubyaizire, 
ekibi kikagaruka omwomera, nanyowe nafa;  

10kandi ekiragiro ekinyakuleta obwomezi, nyowe nkakisanga nikireta okufa:  

11Baitu ekibi obukyaboine omwanya, kikambihabiha obwekiragiro, kandi 
obwekibi kikanyita. 

12Nukwo, ebiragiro nibyera, kandi ekiragiro nikyera, kandi kihikirire, kandi 
kirungi. 

13Nukwo, ekirungi kikafoka okufa namberendi? Mahano! Baitu ekibi, kizoke 
nkekibi, kikandetera okufa obwekirungi: -nukwo obwekiragiro ekibi kifokere 
kimu ekibi mali. 

14Baitu tumanyire ngu ebiragiro byomwoyo: baitu nyowe ndi womubiri, 
nkagurwa okutungwaga ekibi. 

15Baitu ekindukugonza tikiri nikyo nkora; baitu ekindukunoba nikyo nkora. 

16Kandi obundaba ninkora ekintarukugonza, buli nyikirize ebiragiro nti 
birungi. 

17Kandi hati bunu tali nyowe ndukukora eki, baitu ekibi ekirukuikara omuli 
nyowe. 

18Baitu manyire nti omuli nyowe, omu mubiri gwange, tiharumu ekirungi: 
baitu okugonza kuloho namberendi, baitu okukora ekirungi tikuloho. 

19Baitu ekirungi ekindukugonza tikitiri nikyo nkora: baitu ekibi 
ekintarukugonza, nikyo nkora. 

20Kandi obundaba ninkora ekintarukugonza, tali nyowe ninkikora. Baitu ekibi 
ekirukuikara omuli nyowe. 

21Nukwo mboine ebiragiro nti nyowe obungonza okukora ekirungi, ekibi kindi 
haihi 

22baitu ninsemere’rwa ebiragiro bya Ruhanga omu muntu womunda:  

23baitu mboine ebiragiro ebindi omu bicwa ebyange ebirukurwana nebiragiro 
ebyamagezi gange, kandi nibinfora omuhambwa hali nibinfora omuhambwa 
hali ebiragiro ebyekibi, ebiri omu bicweka byange. 

24Nyowe ndi muntu wobujune! Noha alinjuna omu mubiri ogwokufa kunu?  

25Ninsima Ruhanga, habwa Yesu Kristo Mukama waitu. Nukwo nyowe nyenka 
omu magezi nko’ra ebiragiro bya Ruhanga; baitu omu mubiri ebiragiro byekibi. 

Abarumi 8 

1NUKWO hati bunu busaho kucwera omusango hali abo abali omu Kristo Yesu. 

2Baitu ebiragiro Ebyomwoyo ogwobwomezi omu Kristo Yesu bikandekera omu 
biragiro ebyekibinebyokufa. 

3Baitu ebiragiro ekibitarasoboire okukora, baitu bikaba biri bigara 
obwomubiri, Ruhanga obuyatumire Omwanawe wenka omu kisisani 
kyomubiri ogwekibi, kandi obwekibi akacwera ekibi omusango omu mubiri:  

4nukwo ebyokuhiki’ra ebyebiragiro bihikiri’re omulitwe, abatarukukuratira 
omubiri, baitu abakuratira omwoyo. 

5Baitu abanyakukuratira omubiri batekereza ebyomubiri; baitu tekereza 
ebyomwoyo. 

6Baitu okutekereza okwomubiri nukwo kufa; baitu okutekereza okwomwoyo 
nubwo bwomezi nobusinge:  



1880 

 

 
Bible in Runyoro-Rutooro 

© 1964 Bible Society of Uganda. 
 

 

 

 

7baitu okutekereza okwomubiri nubwo bunyanzigwa hali Ruhanga; baitu 
tikurukutungwa ebiragiro bya Ruhanga, kunu tikurukusobora:  

8kandi abali omu mubiri tibarukusobora okusemeza Ruhanga. 

9Lero, inywe timuli omu mubiri, baitu omu mwoyo, rundi Omwoyo ogwa 
Ruhanga arabaikaire mulinywe. Baitu omuntu atanyina Omwoyo gwa Kristo, 
ogu tali we. 

10Kandi Kristo araba ali omulinywe, nananukwo omubiri gufire obwekini: baitu 
omwoyo mwomezi obwokuhiki’ra. 

11Baitu omwoyo gwogu ayahumbuire Yesu omu bafu guraba guikaire 
omulinywe ogu ayahumbuire Kristo Yesu omu bafu alyomeza nemibiri yanyu 
erukufa, Obwomwoyogwe oguikara omulinywe. 

12Nukwo, bene baitu. Tunyina ibanja, eritali hali omubiri okwomera 
habwomubiri:  

13baitu omuburaba nimwomera habwomubiri, mwagenda okufa: baitu muraba 
nimusa omwoyo engeso ezomubiri, mulyomera. 

14Baitu abo abanyakwebemberwa Omwoyo gwa Ruhanga, nibo bana ba 
Ruhanga. 

15Baitu mutahebwe kandi omwoyo ogwobuiru hali okutina: baitu mukahebwa 
omwoyo ogwokufoka abana, ogutuliza ngu Aba, Isitwe. 

16Nuwe Mwoyo ogu arukumanyisa nemyoyo yaitu okutuli abana ba Ruhanga:  

17kandi obuturaba tuli bana, tuli bagwetwa; abagwetwa hamu na Kristo; rundi 
obutuliba ntubonabona hamu, nukwo tuherwe hamu ekitinisa. 

18Baitu ntekerize nti okubonabona okwebiro binu tikurukuhika okuingana 
nekitinisa ekirukugenda okusuku’rwa halitwe. 

19Baitu okutegereza muno okwebinyakuhungirwe nukulinda okusuku’rwa 
okwabana ba Ruhanga. 

20Baitu ebihangirwe bikatebwaho okutungwa ebitarumu, tibuli obwokugonza 
kwabyo byonka, baitu obwogu ayabitungisize,  

21omu kunihira, baitu nebihangirwe nabyo birilekerwa okuruga omu 
kutungwa okujunda, okutaha omu bugabe bwekitinisa ekyabana ba Ruhanga. 

22Baitu tumanyire ngu ebihangirwe byona nibisinda nibisasira hamu okuhikya 
na hati. 

23Kandi tikuli nukwo kwonka, baitu naitwe abanyina ebyokubanza 
Ebyomwonyo, ntusinda omunda yaitu, ntutegereza okuforwa abana, nukwo 
kucungurwa kwomubiri gwaitu. 

24Baitu tukajunwa omu kunihira: baitu okunihira okurukurorwa tikuli 
kunihira: baitu okunihira okurukurorwa tikuli kunihira: baitu noha anihira 
ekyarukurora?  

25baitu turaba ntunihira ekitutarukurora, ntukitegereza nokugumisiriza. 

26Nukwo Nomwoyo akonyera ati obugara bwaitu: baitu titumanyire okusaba 
nkokutituhikirire; baitu Omwoyo wenka natutonganira nokusinda 
okutarukugambwa,  

27baitu arukurora muno emitima amanyire amagezi Gomwoyo okugali, baitu 
natonganira abarukwera nka Ruhanga okwagonza. 

28Kandi tumanyire ngu byona nibiko’ra hamu okuletera oburungi abo 
abarukugonza Ruhanga, nibabo abarukwetwa nkokuyahanuire ira. 

29Baitu abo abayamanyire ira, nibo yayahuire ira, okusisanizibwa nomulingo 
Gwomwanawe, nukwo abe omuzigaijo omu bagenzibe abaingi:  

30kandi abayayahuire ira, nibo yayesere: kandi abayayesere, nibo yaihireho 
omusango: kandi abayaihireho omusango, nibo yataireho ekitinisa. 

31Nukwo turagamba tuta hebi? Ruanga obwaba ali habwaitu, araha 
omunyanzigwa waitu?  

32Ataraimire Omwanawe wenka, baitu akamuhayo habwaitu itwena, talituha 
nkomwenda ebintu byona hamu nauwe?  

33Araha alirega abakome ba Ruhanga? Ruhanga nuwe aihaho omusango;  

34araha alicwa omusango? Kristo Yesu nuwe yafire, ego nokukira, 
akahumburwa omu bafur, anyakuliha mukono ogwobulyo ogwa Ruhanga, 
kandi natutonganira. 

35Araha alitubaganiza omu kugonza kwa Kristo? Bujune? Rundi emihito? Rundi 
okuhiganizibwa? Rundi enjara? Rundi okuba kwonka? Rundi akabi?  

36rundi empirima? Nkokukyahandikirwe ngu Habwawe tuitwa okuiza obuire; 
Tukatekerezebwa nkentama ezokuitwa. 

37Baitu omwebi byona ntusingu’ra kimu omwogu ayatugondeze. 

38Baitu nyowe nyetegererize kimu nti nobukwakuba okufa, nobubwakuba 
obwomezi, nobubakuba bamaraika, nobubakuba abobusobozi, nobubyakuba 
ebiroho, nobubyakuba ebirukugenda okubaho, nobubyakuba ebyamani,  

39nobukwakuba okuraiha, nobukwakuba okuhama, nobukyakuba ekihangirwe 
kyona ekindi, tibirisobora okubaganiza itwe omu kugonza kwa Ruhanga okuli 
omu Kristo Yesu Mukama waitu. 

Abarumi 9 

1NINGAMBA amazima omu Kristo, tindukubiha, nomutima gwange 
nugu’manyisa omu 

2Mwoyo Ogurukwera, ngu ninsasa muno kandi nintuntura okutaikya omu 
mutima gwange. 

3Baitu naba ngondeze nyowe nyenka okukyenwa Kristo habwa bagenzi bange, 
abomu ruganda rwange omu mubiri:  

4nibo Baisareri; abahairwe okufoka abana, nekitinisa, nebiragano, 
nokwahuzibwa ebiragiro, nokuramya Ruhanga, nemirago;  

5abanyina baisenkuru abo, kandi omulibo nuho haruga Kristo nkomubiri 
okuguli, arukulema byona, Ruhanga akugizibwa ebiro byona. 

6Amina. Baitu tikiri nokyo ekigambo kya Ruhanga okuburanganizibwa. Baitu 
tibali bona abomu Isareri nibo Baiserari mali:  

7kunu tibuli obwokuba baijukuru ba Iburahimu, nukwo bali bana bona: baitu 
ngu Omu Isaka numwo baijukuru bawe balyeterwa. 

8Nukwo kagamba ngu tibali bana abomubiri kwonka nibo bana ba Ruhanga; 
baitu abana abomurago nibo batekerezebwa okuba baijukuru. 

9Baitu ekigambo kinu nugwo murago ngu Nkebiro binu okubiri, nubwo ndiija, 
kandi Sara aliba nomwana. 

10Kandi tikuli nukwo kwonka; baitu na Rebeka okwakaba anyinenda yomu, 
nuwe Isaka isenkuru itwe - 

11baitu abana bakaba batakazairwe, nobukwakuba okukora okurungi, rundi 
okubi, okuhanura kwa Ruhanga okwokukomamu kuikaleho, okutaruga omu 
mirimo, baitu hali ogu arukweta, akagambirwa ati 

12Omukuru aliba omuiru womuto:  

13nkokukyahandikirwe ngu Yakobo nkamugonza, baitu Esau nkamunoba. 

14Nukwo turagamba tuta? Okutahiki’ra kuli na Ruhanga?  

15Mahano! Baitu agambira Musa ati Ndimuganyira oundiganyira, kandi 
ndimukwatirwa embabazi oundikwatirwa embabazi. 

16Nukwo tikiri kyogu anyakwenda, nobwakuba anyakuiruka, baitu kya 
Ruhanga arukuganyira. 

17Baitu ebyahandikirwe bagambira Faraho ngu Nikyo nakuimukize iwe, 
okwolekera omuliwe amani gange, kandi ibara lyange ligambirwe omu nsi 
zona. 

18Nukwo aganyira ati owayenda okuganyira, kandi agumanganiza owayenda 
okugumanganiza. 

19Nukwo oragambira oti Kiki ekirukumuhanisa kandi? Baitu noha ayemera 
ebyagonza?  

20Baitu okukira, iwe omuntu niwoha, arukutera empaka na Ruhanga? Ekintu 
ekibumbire kirigambira ayakibumbire ngu Kiki okumbumba oti?  

21Rundi omubumbi tanyina obusobozi hali ibumba, omu kitonge ekimu 
okukora ekibindi ekimu ekyekitinisa, rundi nekindi ekyensoni? Kiki?  

22Ruhanga obwaba nayenda okwoleka ekinigakye, nokumanyisa amanige, 
rundi araba yagumisirize nembabazi nyingi ebibindi ebyekiniga ebiterirwe 
okuhwerekerezebwa:  

23kandi amanyise obuguda obwekinitinisakye hali ebindi ebyokuganyirwa 
ebiyatekanize hali ekitinisa,  

24nitwe abayayesere hatali omu Bayudaya bonka, baitu nomu Bamahanga?  

25Nkokuyagambire omu Hoseya ati Ndibeta abantu bange, abatali bantu bange: 
Kandi atarukugonzebwa ndimweta arukugonzebwa. 

26Kandi omu kiikaro nambere kyabagambirwe ngu Inywe timuli bantu bange, 
Nuho balyeterwa abana ba Ruhanga omwomezi. 

27Kandi Isaya agambira haiguru hali Isareri ati Omuhendo ogwabana Baisareri 
nobuguliba nkomusenyi ogwenyanja, ekicweka ekirisigaraho nikyo kirijunwa:  

28baitu Mukama alihikya ekigambokye hali ensi, nakihikiriza kandi nakimara. 

29Kandi nka Isaya okuyagambire kara ati Kuba Mukama wamahe 
ataratusigireho omuijukuru, Twakufokere nka Sodomu, twakusiaine nka 
Gomora. 

30Nukwo turagamba tuta? Ngu Abamahanga abatarakuratire okuhiki’ra, 
bakahika ha kuhiki’ra, nukwo kuhiki’ra okuruga omu kuikiriza:  

31Baitu Isareri, obubakuratire ebiragiro ebyokuhiki’ra batahike hali ebiragiro 
ebi. 

32Habwaki? Baitu batakuse’re omu kuikiriza, baitu omu mirimo. Bakatabaijuka 
ha ibale eririkutabaijurwaho;  

33nkokukyahandikirwe ngu Dora, ninta omu Sayuni ibale erirukutabaijura, 
nomwandara ogwokugwaho: Kandi anyakumuikiriza ogu talikwatwa ensoni. 

Abarumi 10 

1BENE baitu, ekindukugonza omu mutima gwange, nokwesengereza kwange 
hali Ruhanga habwabu nkinu, bajunwe. 

2Baitu ndi kaiso wabu nti bayina okwekamba habwa Ruhanga, baitu tikuli 
kwomu kumanya. 

3Baitu obubataramanyire okuhiki’ra kwa Ruhanga kandi nibase’ra okumanya 
okwabu bonka, batacule’re okuhiki’ra kwa Ruhanga 

4Baitu Kristo nuwe mpero yebiragiro obwokuhiki’ra hali wena anyakuikiriza. 

5Baitu Musa akahandika ati omuntu anyakumara okukora okuhiki’ra omubyo. 

6Baitu okuhiki’ra okwokuikirirza nukugamba kuti Otagamba omu mutima 
gwawe oti Oha alitemba omu iguru? (nukwo kusirimura Kristo hansi: ) 

7rundi oti Oha alisirimuka okuzimu? (nukwo kuhumbura Kristo omu bafu). 

8Baitu nukugamba kuta? Ngu Ekigambo kiri haihi naiwe, omu kanwa kawe, 
kandi omu mutima gwawe: nikyo kigambo kyokuikiriza ekituru kutebeza:  

9Baitu obworaba oyatuire omu kanwa kawe ngu Yesu nuwe Mukama, kandi 
oraba oikirize omu mutima gwawe ngu Ruhanga akamuhumbura omu bafu, 
olijunwa:  

10baitu omutima nugwo guikirizisa omuntu hali okuhiki’ra; kandi akanwa niko 
kamwatuza hali okujunwa. 

11Baitu ebyahandikirwe nibigamba ngu Omuntu wena anyakumuikiriza 
talikwatwa ensoni. 

12Baitu busaho kusorora omu Muyudaya Nomuyonani: Baitu Mukama owa 
bona Mukama omu, owobuguda hali bona abanyakumukunga:  

13baitu, Omuntu wena alikunga ibara lya Mukama alijunwa. 

14Baitu balimukunga bata oubatakaikirize? Kandi balimuikiriza bata 
oubatakahulire? Kandi balihu’ra bata homutebeza atali?  

15kandi balitebeza bata obubatatumwa? Nkokukyahandikirwe ngu Ebigere 
kyabu ka birungi abarukutebeza enjiri eyebirungi! 

16Baitu tibali bona bayorobire enjiri. Baitu Isaya agamba ati Mukama noha 
aikirize ebitwarangire?  

17baitu okuikiriza nokuletwa okuhu’ra, nokuhu’ra nukuletwa ekigambo kya 
Krsito. 

18Baitu ningamba nti Batahu’re? Ego, mali, Iraka lyabyo likahikya ensi ha 
mpero yensi zabantu bona. 

19Baitu ningamba nti Isareri atamanye? Okubanza Musa akagamba ati 
Ndibakwasa ihali hali abo abatali ihanga, q Kandi ihanga eritanyina magezi 
ndiribabihiza. 

20Kandi Isaya aguma muno nagamba ati Nkazoka hali abo abataranseruire. 
Nkamanyisibwa hali abo abatarankaguizeho. 

21Baitu hali Isareri agamba ati Okuiza obuire nkago’ra emikono yange hali 
abantu abatarukuhu’ra abarukwanga. 

Abarumi 11 

1NIKYO ndukugambira nti Ruhanga akanaga abantube? Muhano! Baitu 
nanyowe ndi Muisareri, omu baijukuru ba Iburahimu, owomu ruganda rwa 
Benyamini. 

2Ruhanga tanagire abantube abayamanyire ira. Rundi timumanyire 
ebyahandikirwe okubigamba hali Eriya? Okuyatongaine na Isareri hali 
Ruhanga, nagamba ha Baisareri ati Mukama, bakaita banabi bawe, bakanaga 
hansi ebyoto byawe:  

3nanyowe nsigaireho nyenka, kandi nibase’ra obwomezi bwange. 

4Baitu okugarukamu kwa Ruhanga kumugambira kuta? ati Nyowe nyesagisize 
nyenka abasaija kasanju, abataraterize Baali amaju. 

5Nukwo na hati bunu haroho abasagireho, nkokukomanu okwembabazi 
okukuli. 

6Kandi obukuraba kuli kwembabazi, tikukiri kwemimo: kuba kitalikyo, 
embabazi tizakubaire embabazi. 

7Nukwo kiki? Isareri ekibarukuse’ra, nikyo bataraboine; baitu abakome 
bakakibona, nabandi bakagumangana omu mutima:  

8nkokukyahandikirwe ngu Ruhanga akabaha omutima ogwokuhungira 
namaiso agobutahwera, namatu agokutahu’ra, okuhikya nekiro kinu. 

9Kandi Daudi agamba ati Iriro lyabu lifoke nkekisuli nobuhya, Nenkonge, 
nempera namberebali:  

10Amaiso gabu gasikirizibwe okutahweza, Kandi obainamyege omugongo 
gwabu ebiro byona. 

11Nikyo ndukugambira nti Bakesitara bagwe? Mahano! Rundi obwokusisa 
kwabu okujunwa nukwo kuije kuti hali Abamahanga, okubakwasa ihali. 

12Kandi rundi okusisa kwabu kuraba kwafokere obuguda obwensi, kandi 
okusobwa kwabu kuraba kwafokere obuguda Obwabamahanga: 
okuhikirizibwa kwabu tikurukukira muno?  

13Baitu nimbagambira inywe Abamahanga. Nukwo nyowe obumba ndi 
omukwenda hali Abamahanga, ninyumiza obukwenda bwange:  

14rundi obundibakwasa ihali obwekigambo kyona abomubiri gwange, rundi 
ndijuna abamu omubo. 

15Baitu okubingwa kwabu kuraba kwafokere okuteranizibwa kwensi, 
okuirizibwa kwabu kuliba ki? Tinubwo bwomezi okuruga omu bafu?  

16Kandi ebyana ebyomuganuro obubiba nibyera, namatagi nukwo gaba gati. 

17Baitu rundi amatagi agamu garaba gacwirweho, naiwe, omuzeituni ogwomu 
kisaga, kisaga, oraba wasimbirwe omugo, kandi waterana hamu nago omu 
kisoro ekyomugisa ogwomuzeituni:  

18otenyumiza wenka ha matagi: baitu oraba noyenyumiza, tali iwe ohimbire 
ekikoro, baitu ekikoro nikyo kihimbire iwe. 

19Nukwo oragamba ngu Nikyo amatagi gacwerirweho, nyowe nsimbwemu. 

20Ego; okutaikirizeho, kandi okuikiriza kwawe nukwo kukwemerize. 
Lekakwekunika, baitu tina:  

21baitu Ruhanga araba ataraganyire amatagi agazalirweho kandi naiwwe 
telikuganyira. 

22Nukwo orole oburungi nokugumangana ebya Ruhanga: hali abo abagwire 
okugumangana; baitu haliwe oburungi bwa Ruhanga, obwoliba noikara omu 
burungibwe: okwotaliikara naiwe olitemwaho. 

23kandi nabo obubalireka okutaikiriza kwabu balisimbwamu: baitu Ruhanga 
wamani okubasimbamu obwakabiri. 

24Baitu iwe obworaba wacwirwe ha muzeituni ogukaba guli gwomu kisaka 
omu kuzarwa kwagwo, kandi wasimbibwa omu muzeituni omurungi, 
okutahondera okuzarwa kwagwo: ago agali gokuza’rwaho tigalikira muno 
okusimbwa omu muzeituni gwago gonka?  

25Baitu tindukwenda inywe bene baitu, okutamanya ekyensita eki, mutaba 
bamagezi omu maiso ganyu inywenka, ngu okugumangana okwomutima 
kubaloho Abaisareri omu kicweka okuhikya omuhendo Kwabamahanga 
obugulihika;  

26kandi nukwo Abaisareri bona balijunwa bati, nkokukyahandikirwe ngu 
Haliruga omu Sayuni Omujuni: Aliihaho okutatina Ruhanga ha Yakobo:  

27Kandi kinu nikyo kiragano kyange halibo, Obundikamaraho ebibi byabu. 

28Kandi ebyenjiri, bali banyanzigwa habwanyu: baitu ebyokukomwamu, 
nibagonzebwa habwa baisenkurubo. 

29Baitu ebisembo ebyembabazi nokweta ebya Ruhanga tibirukuhindurwa. 

30Baitu nka inywe obumutarahulire ira Ruhanga, baitu hati bunu muhairwe 
okuganyirwa obwokutahu’ra kwabu,  

31nukwo nabo hati bunu kuganyirwa okumwahairwe inywe, bo bahebwe 
okuganyirwa. 

32Baitu Ruhanga okaboha bona omu kutahu’ra, agaruke aganyire bona. 

33Okuhama okwobuguda obwamagezi nokumanya bya Ruhanga ka kwingi! 
Ebyobulyobye tibirukuse’rwa, nemihandaye terukulengwa! 

34Baitu noha akaba amanyire amagezi ga Mukama? Rundi noha akaba afokere 
omuhanuziwe?  

35rundi noha akaba abandize okumuha ekintu, kandi alirihira?  

36baitu byona nibiruga namberali, kandi biroho habwe, kandi birihika haluwe. 
Ekitinisa kibe haluwe ebiro nebiro. Amina. 

Abarumi 12 

1NIKYO mbesengerize, bene baitu, habwebyokuganyira ebya Ruhanga, muheyo 
emibiri yanyu nkekyonzira ekyomire, ekirukwera, ekisemerire Ruhanga, 
nukwo kuhereza kwanyu okwamagezi. 

2Kunu mutasisanizibwa nkobuninge bunu: baitu muhindurwe omu magezi 
ganyu amahyaka, nukwo mwero’re inywenka Ruhanga ebyagonza okubiri 
ebirungi ebisemire, ebihikirire. 

3Baitu ningamba, omu mbabazi ezampairwe, hali wena anyakuli omulinywe, 
aleke okwetekereza wenka okukira okukimusemerire okutekereza: baitu 
atekereze nayekenga, nkantu wena okuikiriza. 

4Baitu nkokutunyina ebicweka bingi omu mubiri gumu, kandi ebicweka byona 
tibinyina omulimo gumu:  

5nukwo itwe abaingi tuba tuti omubiri gumu omu Kristo, kandi itwena 
tuteraine ahamu nkebicweka itwenka naitwenka. 

6Kandi obutunyina ebisembo ebitainganaingane, kandi nkembabazi 
ezitwahairwe okuzitainganaingaine, rundi bunabi, nkekirengo ekyokuikiriza 
kwaitu okukiri: rundi obukwenda, twekambe omu bukwenda bwaitu:  

7rundi anyakwegesa, ayekambe omu kwegesakwe:  

8rundi anyakweesengereza, omu kwesengerezakwe: anyakugaba, agabe 
nkomwenda: anyakulema, aleme nokwekamba; anyakuganyira aganyire 
nokusemererwa. 

9Okugonza kutaba kwobugobya. Munobe obubi: mugumire ha burungi. 

10Omu kugonzangana muganjane hamu: omu kitinisa munyumizangane 
nabene banyu;  

11omu kwekamba mutaba bagara; mutagate omu mwoyo; muko’re Mukama;  

12musemererwe omukunihira; mugumisirize omu bujune; mwekambe omu 
kusaba; muterane nabarukwera omu busege bwabu;  

13mukuratire okukunira abagenyi. 

14Mubasabire omugisa abanyakubahiga; mubasabire omugisa, kunu 
mutakyena. 

15Musemererwe hamu nabo abanyakusemererwa; mu’re hamu nabo 
abanyaku’ra. 

16Mutekerezege hamu ebigambo ebimu, Mutata mutuma gwanyu ha bigambo 
ebikuru, baitu mugende nabo abatanyina obukuru. Mutaba bamagezi omu 
maiso ganyu inywenka. 

17Mutagaru’ra omuntu obubi obwobubi. Mwtekanize okugira ebirungi omu 
maiso gabantu bona. 

18Kiraba nikisoboka, omu bigambo byanyu, muterane nobusinge nabantu bona. 

19Muteho’ra inywenka enzigu, inywe abarukugonzebwa, baitu hakire muhigize 
ekiniga: baitu kikahandikwa ngu Okuhora enzigu kwange; nyowe ndigaru’ra, 
nukwo agamba Mukama. 

20Baitu omunyanzigwa wawe obwarumwa enjara, omulise: obwakwatwa 
iroho, omunywise; baitu obwokora oti, buli omukumire Amanda gomu’ro ha 
mutwe. 

21Otasingwa obubi, baitu singura obubi obwomurungi. 

Abarumi 13 

1OMUNTU wena ahu’rege abalemi abakuru: baitu busaho obulemi obutaruga 
hali Ruhanga, kandi abalemi abaloho baragirwa Ruhanga. 

2Anyakwemera obulemi buli ayemire okuragira kwa Ruhanga: kandi 
abanyakwema balyeretera omusango. 

3Batu abalemi tibali bokutinisa hali omulimo omurungi, baitu hali omubi. Kandi 
nogonza okutatina obulemi? Kora ekisemire, kandi olisimwa ogu:  

4baitu nuwe mukwenda wa Ruhanga haliwe obwoburungi. Baitu oraba nokora 
ekibihire, tina; baitu takwatira busa empirima: baitu nuwe mukwenda wa 
Ruhanga, omuhozi wenzigu hali anyakukora obubi. 

5Nikyo kibasemererire okuhu’ra, tibuli obwekiniga kyonka, baitu 
obwokukenga okwomu mutima nakwo. 

6Kandi obwekigambo kinu nikyo muherayo nomusoro; baitu bali bakwenda ba 
Ruhanga, nibekambira omu mulimo ogu. 

7Muheyoga hali abomusoro, omusoro; hali abehozo, ehozo: hali abokutinwa, 
okutina: hali ebikitinisa, ekitinisa. 

8Mutalitongwa wena ekintu kyona, rundi ougonzangana: baitu abanyakugonza 
mutahiwe buli ekihikirize ebiragiro. 

9Baitu kinu ngu Otalisihana, otaliita, otaliiba, otalyegomba, kandi kiraba kiroho 
ekiragiro kindi, kiteranizibwe omu kigambo kinu ngu Gonza mutahi wawe 
nkokwoyegonza wenka. 

10Okugonza tikurukukora bubi mutahiwe: nukwo okugonza kuhikiriza kuti 
ebiragiro. 

11Kandi mukole muti, baitu muboine akasumi, obuire nubwo buhikire inywe 
okusisimuka omu turo: baitu hati bunu okujunwa kwaitu kuli haihi, okukira 
obutwaikirize. 

12Ekiro kihinguire muno, obuire nubu’sa okukya: nukwo tujule engeso 
ezomuirima, tujwale ebyokurwanisa ebyomusana. 

13Tugendege omu byembabazi nkabanyakugenda nyamusana; hatali omu 
kubandwa nobugenyi obwokutamira, hatali omu busihani nebyensoni, hatali 
omu kukungana nihali. 

14Baitu, mujwale Mukama waitu Yesu Kristo, kunu mutatekereza okukora 
ebyomubiri omu kwegomba kwagwo. 

Abarumi 14 

1ATANYINA amani omu kuikiriza mumuirize haihi, baitu tibuli obwokutera 
empaka. 

2Baitu omuntu omu ayina okuikiriza okulya byona: baitu atanyina amani alya 
emikubi. 

3Anyakulya aleke okuburanganiza atarukulya; kandi atarukulya aleke 
okuhende’ra anyakulya: baitu Ruhanga amuikirize. 

4Iwe niwoha acwera omusango omuiru wabandi? Hali mukamawe wenka rundi 
ayemerire, rundi agwire. Ego, alyemerezebwa: baitu Mukama waitu ayina 
amani okumwemereza. 

5Omuntu omu atekereza ekiro ekimu okukira ekindi, ondi atekereza ebiro 
byona biingaine. Omuntu wena ayetegereze mali omu magezige wenka. 

6Anyakutekereza ekiro, akitekereza habwa Mukama waitu: kandi anyakulya, 
alya habwa Mukama waitu, baitu asima Ruhanga; kandi atarukulya, talya 
habwa Mukama waitu kandi asima Ruhanga. 

7Baitu busaho muntu omulitwe ayomera habwe wenka, kandi busaho afa 
habwe wenka. 

8Kamer hali Mukama waitu: nukwo, rundi obutulyomera, rundi obutuliifa, 
tuliba Mukama waitu. 

9Baitu nikyo yayomerire, abe Mukama wabu abafu nabomezi. 

10Naiwe nohende’ra ki mwene wanyu? Rundi naiwe noburanganiriza ki mwene 
wanyu? Baitu itwena tulyeme’ra omu maiso gekitebe ekicwe’ra omu maiso 
gekitebe ekicwe’rwaho emisango ekya Ruhanga. 

11Baitu kikahandikwa ngu Nkokundi mwomezi, nukwo agamba Mukama, okuju 
kwona kulintereza amaju, Kandi orulimi rwona rulyeranga hali Ruhanga. 

12Nukwo itwena tulyetonganira omu omu hali Ruhanga. 

13Nukwo tuleke hati okucwerangana omusango: baitu hakire mucwe 
omusango gunu, omuntu wena aleke okuletera enkonge mugenziwe, rundi 
enkongo mugenziwe, rundi ekinyakumutabaijura. 

14Manyire, kandi nyetegerize mali omu Mukama waitu Yesu nti busaho kintu 
kyomuziro omu kuhangwa kwayo: rundi hali ogu anyakutekereza ekintu okuba 
ekyomuziro, hali ogu kiba kyomuziro. 

15Baitu mugnzi wawe rundi aliba natuntura obwebyokulya, iwe tokyagendera 
omu kugonza. Otamuhwerekereza nebyokulya byawe ogu Kristo ouyaferire. 

16Nukwo ekirungi kyanyu kireke okujunwa:  

17baitu obukama bwa Ruhanga tibiri byokulya, tibitiri byokunywa, baitu 
okuhiki’ra nobusinge nokusemererwa omu Mwoyo Ogurukwera. 

18Baitu anyakuko’ra Kristo buli asemire hali Ruhanga, kandi omu kigambo kinu 
asimirwe abantu. 

19Nukwo tuhonderege ebyobusinge, nebyokwekambisangana. 

20Otasisa omulimo gwa Ruhanga habwebyokulya. Byona bisemire; baitu kiba 
kibi hali ogu anyakulya nagarukyagurukya. 

21Tikiri kirungi okulya enyama, nobukwakuba okunywa amarwa, 
nobukwakuba okugira ekigambo kyona ekirukutabaijura mugenzi wawe. 

22Okuikiriza kwawe okwonyinakwo, oikale nakwo wenka omu maiso ga 
Ruhanga. Ayina omugisa ogu atarukwecwera omusango omweki ekyarusima. 

23Baitu anyakugurukyagurukya obwaba naiya, buli agwerirwe omusango, 
baitu tibuli obwokuikiriza, baitu kyona ekitaruga omu kuikiriza nikyo kibi. 

Abarumi 15 

1KANDI itwe abamani kutuhikirire okwetweka obugara bwabatanyina amani, 
okutesemeza itwenka. 

2Omuntu wena omulitwe asemezege mutahiwe omu burungi 
obwokwekambisa. 

3Baitu na Kristo atesemeze wenka; baitu nkukukyahandikirwe ngu Okujuma 
kwabo abajumire iwe kukagwera nyowe. 

4Baitu byona ebyahandikirwe ira, bikahandikwa obwokwegesa itwe, nukwo 
tube nokunihira obwokugumisiriza nobwokuhumura okwomu byahandikirwe. 

5Kandi Ruhanga owokugumisiriza, owokuhumura abahe inywe okuterana 
hamu omu kutekereza kwanyu, omu mulingo gwa Kristo Yesu:  

6nukwo mukugizege nomutima gumu kandi nakanwa kamu Ruhanga, Ise 
Mukama waitu Yesu Kristo. 

7Nukwo muirizanganege inywenka nainywenka, nka Kristo nauwe okuyarize 
inywe, omu kitinisa kya Ruhanga. 

8Baitu ningamba nti Kristo akaforwa habwamazima ga Ruhanga, okugumya 
emirago hali baisenkuru,  

9kandi Abamahanga bakugize Ruhanga obwokuganyirakwe: 
nkokukyahandikirwe ngu Nikyo ndikurangira omu Bamahanga, Kandi 
ndizinira ibara lyawe. 

10Kandi ahandi agamba ati Mukyanganuke, inywe Abamahanga, hamu 
nabantube. 

11Kandi ahandi ati Munyumize Mukama, inywe Abamahanga Nabantu bona 
bamukugize. 

12Kandi ahandi Isaya agamba ati Halibaho ekikaro kya Yese, Nogu 
anyakweme’ra okulema Abamahanga; Nuwe Abamahanga balinihira. 

13Kandi Ruhanga owokunihira alibaijuza inywe okusemererwa kwona 
nobusinge bwona omu kuikiriza, inywe musaganege omu kunihira, omu mani 
Agomwoyo Ogurukwera. 

14Nanyowe nyetegerize mali ebyanyu, bagenzi bange, nti inywe muijuire 
oburungi, muijuire okumanya kwona, nimusobora okutegekerangana amagezi. 

15Kandi nyeyongire kake okubahandikira nobumanzi, ninsisana okubaijukya, 
obwembabazi ezinahairwe Ruhanga,  

16nyowe okuba omuhereza owa Kristo, Yesu hali Abamahanga, ninko’ra enjiri 
ya Ruhanga omulimo gwa nyakatagara, nukwo okuhonga okwa Bamahanga 
kuikirizibwe obukusemezebwa Omwoyo Ogurukwera. 

17Nukwo nyina okwenyumiza okwange omu Kristo Yesu, omwebi ebya 
Ruhanga. 

18Baitu tindiguma okugamba ha kigambo kyona, rundi hali ebi Kristo 
ebiyakozire omuli nyowe, hali okuhu’ra Kwabamahanga omu kigambo,  

19kandi omu ngeso, omu mani gobwakuro’raho nebyamahano, omu mani 
Agomwoyo Ogurukwera; nukwo okuruga Yerusalemu nokwehinguliriza 
okuhika Iruliko, nkahikya enjiri ya Kristo;  

20ego, ninse’ra ekitinisa kinu, okutebeza enjiri, hatali nambere ibara ntombeka 
ha miganda yabandi;  

21baitu nkokukyahandikirwe ngu. Abataraletirwe ebigambo bye balirora, 
Kandi nabo abatarahulire balyetegereza. 

22Kandi nibyo byantangire emirundi mingi okuija namberemuli. 

23Baitu hati bunu tinkyanyina mulimo omu nsi zinu, kandi okuruga omu myaka 
mingi nkaba ningoza okuija namberemuli,  

24obundiba ningenda Sapaniya, (baitu ninihira okubarora obundihinguraho, 
nokusengekerezebwa inywe okumpikya oku, rundi obundikamara 
okubaroraho nokubanihaho kake): - 

25baitu hati bunu nibagenda Yerusalemu nimpereza abarukwera. 

26Baitu Abanyamakedoni Nabanyakaya bakasemerererwa okusoroleza ebintu 
abamasege abomu barukwera abanyakuli Yerusalemu. 

27Baitu bakasemererwa: kandi nibatongwa abo. Baitu Abamahanga obubaraba 
nibaterana omu byabu ebyomwoyo, bayina ibanja okubagaru’ra ebyomubiri. 

28Nukwo obundikabakwasa ebyana ebi, ndirugayo, okuraba owanyu, okugenda 
Sipaniya. 

29Kandi manyire nti obundiija namberemuli, ndiija omu mugisa gwa Kristo 
oguhikirire. 

30Lero, mbesengerize, bene baitu, habwa Mukama waitu Yesu Kristo 
nobwokugonza Okwomwoyo, okwekambaga hamu nanyowe, okwekambaga 
hamu nanyowe okusabira hali Ruhanga;  

31nukwo njunwe hali abo abatarukuhu’ra abomu Buyudaya, kandi okuhereza 
kwange okurukuntwara Yerusalemu kusimwe abarukwera;  

32nukwo nyije halinywe nokusemererwa obwokugonza kwa Ruhanga, 
mpumu’re hamu nainywe. 

33Kandi Ruhanga owobusinge aikalege nainywe inywena. Amina. 

Abarumi 16 

1NIMBARAGIRA Foibe munyanya itwe, omuhereza owekanisa eyomu 
Kenkereya:  

2mumuirize haihi omu Mukama waitu nkokukisemerire abarukwera, kandi 
mumukonyere omu kigambo kyona ekyalise’ra. Baitu nauwe wenyini akabali 
mukonyezi wabaingi, kandi owange nyenka. 

3Muramukye Pirisika na Akura abakoraga hamu nanyowe omu Kristo Yesu,  

4abahaireyo ebikya byabu bonka habwobwomezi bwange: abo tali nyowe 
nyenka mbasimire, rundi nekanisa zona eza Bamahanga:  

5kandi muramukye nekanisa eyomu nju yabu. Muramukye Epaineto, 
oundukugonza, nuwe kyana ekyokubanza, nuwe kyana ekyokubanza ekyomu 
Asiya hali Kristo. 

6Muramukye Malyamu, ayabakolire inywe emirimo mingi. 

7Muramukye Aduroniko na Yuniya abomu ruganda rwange, kandi ababoherwe 
hamu nanyowe, abatukirire omuli abakwenda, kandi abakaba bali omu Kristo 
okubanza nyowe. 

8Muramukye Ampulyato oundukugonza omu Mukama waitu. 

9Muramukye Urabano arukukora hamu naitwe omu Kristo, na Sitaku 
oundukugonza. 

10Muramukye Apere asimirwe omu Kristo. 

11Muramukye abomu nju ya Narakiso, abali omu Mukama waitu. 

12Muramukye Turufaina na Turufosa abakozire emirimo omu Mukama waitu. 
Muuramukye Peresi arukugonzebwa, ayokozire emirimo mingi omu Mukama 

waitu. Muramukye Peresi arukugonzebwa, anyakozire emirimo mingi omu 
Mukama waitu. 

13Muramukye Rufo, omukome omu Mukama waitu. Na nyina, nuwe mau. 

14Muramukye Asunkerito na Feregoni, na Hereme na Pateroba n Herema na 
bene baitu abali hamu nabo. 

15Muramukye Firorogo, na Yuliya, na Nereu na munyanya na Orumpa, 
nabarukwera boina abali hamu nabo. 

16Muramukyangane nokunywegera okurukwera. Ekanisa zona eza Kristo 
zibaramukize. 

17Kandi mbesengerize, bene baitu, murole abo abaleta ebyokubaganizamu 
nebinyakutabaijura ebitali byokwegesa okumwayegere: kandi mubatere 
amabega abo. 

18Baitu abanyakuli nkabo tibarukuko’ra Mukama waitu Kristo, baitu enda zabu 
bonka; kandi obwokubaza kurungi nokusima babihabiha emitima yabataloho 
musango. 

19Baitu okuhu’ra kwanyu kukahika hali abantu bona. Nikyo nsemererirwe 
halinywe: kandi ningonza inywe okuba bamagezi hali ekisemire, kandi 
abadomadoma hali ekibihire. 

20Kandi Ruhanga owobusinge alisasangura Setani mpora omunda yebigere 
byanyu. Embabazi za Mukama waitu Yesu Kristo ziikale nainywe. 

21Timoseo, arukukora hamu nanyowe abaramukize; na Lukiyo, na Yasoni, na 
Sosipatera abomu ruganda rwange. 

22Nyowe Teretio anyakuhandikire ebaruha enu, mbaramukize omu Mukama 
waitu. 

23Gayo, nuho ndukurara nyowe, nekanisa yona, abaramukize. Erasito omuketo 
worubuga, abaramukize, kandi na Kwaro mwene waitu. 

25Kandi, ogu arukusobora okubagumya nkenjiri yange okweri nkenjiri yange 
okweri nokutebeza kwa Yesu Kristo okukuli, nkokusuku’rwa kwensita okukuli 
eyaculerirwe okuruga omu biro nebiro. 

26baitu hati eyolekerwe, kandi nemanyisibwa amahanga gona omu 
byahandikirwe banabi, nkekiragiro kya Ruhanga owebiro nebiro okubiri, 
obwokuhu’ra okwokuikiriza;  

27Ruhanga owamagezi omu wenka, ahebwe ekitnisa omu Yesu Kristo obusinge 
obutahwaho. Amina. 

1 Abakolinso 

1 Abakolinso 1 

1Paulo, ayayeserwe okuba omukwenda wa Yesu Kristo, nka Ruhanga 
okuyagondeze, na 

2Sosene mwene waitu, hali ekanisa ya Ruhanga enyakuli Kolinso, hali abo 
abanyakwezibwe omu Kristo Yesu, abeserwe okuba abarukwera, hamu nabo 
bona abanyakukunga ibara lya Mukama waitu Yesu Kristo hona hona, Mukama 
wabu naitwe:  

3embabazi zibe halinywe nobusinge, okuruga hali Ruhanga Isitwe na Mukama 
waitu Yesu Kristo. 

4Ninsima Ruhanga wange ebiro byona habwanyu obwembabazi eza Ruhanga 
ezimwahairwe omu Kristo Yesu;  

5baitu omu bigambo byona mukaba muli nobuguda omuluwe, omu kigambo 
kyona nomu kumanya kwona;  

6nkobwakaiso obwa Kristo okubwagumizibwe omulinywe:  

7inywe okutaija enyuma omu kisembo kyona ekyembabazi nimutegereza 
okusuku’rwa okwa Mukama waitu Yesu Kristo;  

8alibagumya inywe okuhikya emperor, mutabaho ekyojkuhana ha kiro kya 
Mukama waitu Yesu Kristo. 

9Ruhanga wokwesiga, ayabeseze okutaha omu kuterana Okwomwanawe Yesu 
Kristo Mukama waitu. 

10Baitu nimbesengereza, bene baitu, omu ibara lya Mukama waitu Yesu Kristo, 
inywena mugambe ekigambo ekimu, kandi hatabaho omulinywe 
ebyokubaganizibwamu: baitu muterenizibwe hamu omu magezi gamu, kandi 
omu kutekereza kumu. 

11Baitu nkamanyisibwa ebyanyu bagenzi bange, abomu nju ya Keroe, ngu 
haroho empaka omulinywe. 

12Baitu nikyo ngambire nti omuntu wena omulinywe agamba ati Nyowe wa 
Paulo: kandi nyowe wa Apolo: kandi nyowe wa Kefa: kandi nyowe wa Kristo. 

13Rundi Kristo abaganizibwemu? Rundi Paulo akabaganizibwa ha muti 
habwanyu? Rundi mukabatizibwa okutaha omu ibara lya Paulo?  

14Ninsima Ruhanga, baitu ntabatize nomu halinywe, rundi Krisisipo na Gayo:  

15omuntu wena aleke okugambaga ati nkabatiza omu ibara lyange. 

16Kandi nkabatiza nenju ya Sitefano: kandi timanyire rundi nkabatiza omuntu 
wena ondi. 

17Baitu Kristo atantume okubatiza, baitu okutebeza enjiri: hatali omu magezi 
gebigambo, omuti gwa Kristo gutaburaganizibwa. 

18Baitu ekigambo ekyomuti buba butami hali abo abahwereke’ra, baitu hali 
itwe abarukujunwa gaba mani ga Ruhanga. 

19Baitu kikahandikwa ngu Ndihwerekereza amagezi gabamagezi. 
Nokwetegereza okwabetereza ndikwanga. 

20Owamagezi araha? Omuhandiki araha? Omuhakani owobusinge bunu araha? 
Ruhanga atakwase ensoni amagezi agensi?  

21Baitu omu magezi aga Ruhanga ensi nkokwetaramanyire Ruhanga 
obwamagezi gayo, kikasemera omu maiso ga Ruhanga, omu butami 
obwekigambo ekitebezebwa, okujuna abanyakuikiriza. 

22Baitu Abayudaya nibase’ra ekyokuro’raho emagezi:  

23Baitu itwe ntutebeza Kristo ayabambirwe hamuti, hali Abayudaya enkonge, 
kandi hali Abamahanga butami:  

24Baitu hali abo abanyakwetwa, rundi Abayudaya, rundi Abayonani, Kristo 
amani ga Ruhanga, kandi amagezi ga Ruhanga. 

25Baitu obutami bwa Ruhanga bwamagezi okukira abantu: kandi obugara bwa 
Ruhanga bwamani okukira abantu. 

26Baitu murole okwetwa kwanyu, bene baitu, ngu tibali baingi abamagezi omu 
mubiri, tibali baingi abamani, tibali baingi abekitinisa abeserwe:  

27baitu Ruhanga akakomamu ebyokubutami ebyensi, akwase ensoni 
abamagezi:  

28kandi ebyobugara ebyensi Ruhanga akabikomamu, akwase ensoni ebyamani: 
kandi nebitali byekitinisa ebyensi nebigayibwa Ruhanga akabikomamu, kandi 
nebitaloho, nukwo aburanganize ebiroho:  

29nukwo omubiri gwona gutenyumiza gwonka omu maiso ga Ruhanga. 

30Baitu muli habwogu omu Kristo Yesu, ayafokere halitwe amagezi okuruga 
hali Ruhanga, nokuhiki’ra, nokusemezebwa, nokucungurwa:  

31nkokukyahandikirwe ngu Anyakwenyumiza, ayeyumirizege omu Mukama. 

1 Abakolinso 2 

1NANYOWE obunaizire namberemuli, bene baitu, ntaije omu mani 
agebigambo, rundi amagezi, nimbatebeza inywe ensita za Ruhanga. 

2Baitu nkamali’ra omu mutima gwange okutamanya kigambo kyona 
ommulinywe, baitu Yesu Kristo, kandi ogu ayabambirwe ha muti. 

3Kandi nyowe nkabandi hamu nainywe omu bugara, kandi omu kutina, kandi 
omu kutukumira kwingi. 

4Nekigambo kyange nokutebeza kwange bikaba bitali omu bigambo 
ebyamagezi ebyokuhambiriza, baitu omu kwoleka Omwoyo namani:  

5nukwo okuikiriza kwanyu kutaba omu magezi gabantu, baitu omu mani ga 
Ruhanga. 

6Baitu amagezi ntugagamba omuli abo abahikirire: baitu tigali magezi 
gobusinge bunu, abarukugenda okuhwaho:  

7baitu ntugamba amagezi ga Ruhanga omu Kyensita, nigo gaserekerwe, 
Ruhanga agayataireho ira, ensi zona zitakabaireho, obwekitinisa kyaitu:  

8agatakamanywaga abakuru abomu businge bunu: baitu kuba bamanyire 
tibakubambire ha muti Mukama wekitinisa:  

9baitu nkokukyahandikirwe ngu Eriso ebiritakabonahoga, kandi okutu 
ebikutakahu’rahoga, Ebitakatahaga omu mutima gwomuntu, Nibyo Ruhanga 
yatekanirize abarukumugonza. 

10Baitu Ruhanga akabisuku’ra halitwe omu Mwoyo: baitu Omwoyo ase’ra 
byona. Nebitarukumanywa ebya Ruhanga. 

11Baitu muntu ki amanyire ebyomuntu, rundi omwoyo ogwomuntu, rundi 
omwoyo ogwomuntu oguli omuluwe? nukwo busaho amanyire ebya Ruhanga, 
rundi Omwoyo ga Ruhanga. 

12Baitu itwe tutahabwe omwoyo ogwensi, rundi omwoyo oguruga hali 
Ruhanga: nukwo tumanye ebi Ruhanga ebyatuhera busa. 

13Kandi nibyo tugamba, hatali omu bigambo amagezi gabantu ebigegesa, baitu 
omwebi Omwoyo ebyayegesa: obutuinganinganiza ebyomwoyo nebyomwoyo. 

14Baitu omuntu owokuzarwa kwonka taikiriza Ebyomwoyo ogwa Ruhanga: 
baitu biba byobutami haluwe: kandi tasobora okubimanya, baitu 
nibyetegerezebwa obwomwoyo. 

15Baitu owomwoyo ayetegereza byona, baitu uwe wenka tayetegerezebwa 
nomu. 

16Baitu noha akaba amanyire amagezi ga Mukama, okumwegesa? Baitu itwe 
tuyina amagezi ga Kristo. 

1 Abakolinso 3 

1NANYOWE, bene baitu, ntasobole okubaza nainywe nkabomwoyo, baitu 
nkabomubiri, nkabana abato omu Kristo. 

2Nkabanywisa amata, kunu tibiribyokulya: baitu mukaba mutasoboire: na hati 
hona timurukusobora:  

3baitu mukyali abomubiri: baitu obuharumu omulinywe ihali nempaka, 
timukyali bomubiri? Timurukugenda nkabantu kwonka?  

4Baitu omu obwagamba ati Nyowe ndi wa Paulo: nondi ati Nyowe wa Apolo: 
timukyalibantu kwonka?  

5Nukwo Apolo kiki? Na Paulo kiki? Bahereza abaikirizisize inywe: kandi wena 
nka Mukama waitu okunyamuhaire. 

6Nyowe nkabyara, Apolo akaiti’ra amaizi: baitu Ruhanga nuwe yayanisize. 

7Nukwo anyakubyara talikintu, nobwakuba anyakuiti’ra amaizi, baitu Ruhanga 
anyakwanisa. 

8Baitu anyakubyara nanyakuiti’ra amaizi nikyo kimu: baitu wena alihabwa 
emperaye wenka nkomulimogwe wenka okuguli. 

9Baitu tuli bakozi hamu na Ruhanga: inywe muli musiri gwa Ruhanga, muli enju 
ya Ruhanga. 

10Nkembabazi eza Ruhanga okuziri ezinahairwe, nkomukoza wabombeki 
owamagezi nukwo nasimbire emiganda: baitu muntu wena ayerindege 
okwayombekeraho. Baitu omuntu wena ayerindege okwayombekeraho. 

11Baitu busaho asobora okusimbamu emiganda endi, rundi egi aysimbirwe, 
nuwe Yesu Kristo. 

12Kandi omuntu wena obwaba nayombekera ha miganda egi, rundi ezabu, 
rundi efeza, rundi amabale agomuhendo mwingi, emiti, obunyansi, embiba:  

13omulimo gwabantu bona gulimanyisibwa: baitu ekiro eki kirigumanyisa, 
baitu gulisuku’rwa omu mu’ro: kandi nomu’ro nugwo gilirenga omulimo 
gwomuntu wena okugurukusisa. 

14Omulimo ogwomuntu wena obuguliikaraho, oguyayombekere, alihabwa 
empera. 

15Omulimo ogwomuntu wena obugulyokebwa aliferwa: baitu uwe wenka 
alijunwa: baitu nkanyakurabire omu mu’ro. 

16Timumanyire ngu Muli yekaru ya Ruhanga, kandi Omwoyo gwa Ruhanga 
aikara omulinywe?  

17Omuntu wena obwahwerekereza yekaru ya Ruanha, ogu Ruhanga 
alimuhwerekereza: baitu yekaru ya Ruhanga neyera, ninywe. 

18Omuntu wena aleke okwebiha wenka. Omuntu wena omulinywe 
obwayetekereza okuba wamagezi omu businge bunu, afoke omudomadoma, 
nukwo afoke wamagezi. 

19Baitu amagezi agobusinge bunu, buba butami omu maiso ga Ruhanga. Baitu 
kikahandikwa ngu Anyakukwasa abamagezi omududupe bwabu. 

20kandi ngu Mukama amanyire empaka zabamagezi ati tizirumu. 

21Nukwo omuntu wena aleke okwenyumiriza omu bantu. Baitu byona byanyu:  

22rundi Paulo, rundi Apolo, rundi Kefa, rundi ensi, rundi obwomezi, rundi 
okufa, rundi ebinyakuroho, rundi ebiribaho: byona byanyu:  

23kandi inywe muli ba Kristo: kandi Kristo ali wa Ruhanga. 

1 Abakolinso 4 

1NUKWO omuntu atutekereze ati nkabahereza ba Kristo, kandi abaketo 
abensita za Ruhanga. 

2Kandi haroho ekindi, nikise’rwa omu baketo omuntu azorwe owokwesiga. 

3Baitu hali nyowe kiba kike muno inywe okuncwera omusango, rundi omuntu 
wena: kandi nanyowe tinyecwera nyenka omusango. 

4Baitu tinyemanyireho nyenka ekigambo, baitu tikiri nikyo kinyihaho 
omusango: baitu Mukama waitu nuwe ancwera omusango. 

5Nukwo mutacwa kigambo kyona akasumi katakahikire, okuhika Mukama 
waitu obwaliija alimulikya ensita ezomuirima, kandi alyoleka okutekereza 
okwomu mitima: nubwo balihabwa okusimwa omuomu hali Ruhanga. 

6Kandi bebne baitu, ncwerire ebigambo binu hali nyowe na hali Apolo 
habwanyu, nukwo mwegere omulitwe okutahinguraho ebyahandikirwe: 
omuntu wena halinywe aleke okwenyumiza obwomu okukira ondi. 

7Baitu noha yakwahurainebo? Kandi onyina kintu ki ekyotarahairwe? Kandi 
oraba wahairwe, kiki oyenyumiza nkotahairwe?  

8Mumazire okuiguta, mumazire okufoka abaguda, mulemere nkabakama hatali 
itwe; ego, noba ngondeze muleme mali, nukwo naitwe tulemere hamu nainywe. 

9Baitu nintekereza nti Ruhanga akatwoleka enyuma itwe abakwenda 
nkabaterirweho okufa: baitu tufokere ekyokusunga hali ensi, na hali 
bamaraika, na hali abantu. 

10Itwe tuli badomadoma habwa Kristo, baitu inywe muli bamagezi omu Kristo: 
itwetuli bagara, baitu inywe muli bamani bekitinisa, baitu itwe tuli 
bokugayibwa. 

11Na hati hona nturumwa enjara, ntukwatwa iroho, tuli kwonka, ntuterwa 
entomi, titunyina owaitu:  

12ntutabana tukozire nemikono yaitu itwenka: obutute’rwa enaku tusabira 
omugisa: obutuhigwa tugumisiriza:  

13obutuhangi’rwa twesengereza: tukafoka nkehunda eyensi, nebiragazibwaho 
bya byona nokuhikya hati. 

14Tindukuhandika ebigambo binu okubaswaza, baitu okubahabura nkabana 
bange abarukugonzebwa. 

15Baitu nobumuraba munyina abesegesa kakumi omu Kristo, timunyina 
baisinywe baingi: baitu ninyowe nabazaire omu Kristo Yesu omu njiri. 

16Nikyo mbesengererize okuhondera omulingo gwange. 

17Nikyo natumire Timoseo halinywe, nuwe mwana wange oundukugonza 
owokwesiga omu Mukama waitu, alibaijukya emihanda yannge enyakuli omu 
Kristo, nkokunyegesa hona hona omu kanisa zona. 

18Kandi abamu nibehemba nibatekereza ngu nyowe tindukugenda okuija 
namberemuli:  

19baitu ndiija mpora halinywe, Mukama waitu obwaligonza; kandi tindimanya 
ekigambo kyabu abarukwehemba, baitu amani gabu. 

20Baitu obukama bwa Ruhanga tibuli omu kigambo, baitu omu mani. 
Nimugonza ki? Ndiija namberemuli nomuigo rundi omu kugonza nomwoyo 
gwembabazi?  

1 Abakolinso 5 

1NIKIGAMBWA mali ngu omulinywe hagati harumu obusihani, kandi obusihani 
buti obutali nomu Bamahanga, omuntu okuba nomukazi waise. 

2Kandi inywe nimwehemba, kunu mutaganye, ogu ayakozire ekigambo kinu 
aihibwe hagati omulinywe. 

3Baitu mazimakwo nyowe, nobuntaloho omu mubiri gwange, baitu ndoho omu 
mwoyo (gwange), ’mazire okucwa omusango, nkanyakuloho, ogwogu 
ayakozire ati 

4ekigambo kinu, omu ibara lya Mukama waitu Yesu 

5okuhayo ogu arukusisa ati hali Setani omubiri gughwereke’re, nukwo omwoyo 
gujunwe ha kiro kya Mukama waitu Yesu. 

6Okwenyumiza kwanyu tikuli kurungi. Tumumanyire ngu ekitumbisa ekike 
kitumbisa ekiihuro kyona?  

7Muihemu ekitumbisa ekyaira, mufoke ekiihuro ekihyaka, nkokumutalimu 
ekitumbisa. Baitu Nokuhingungurwaho kwaitu kukaitwa, nuwe Kristo:  

8nukwo tucumbe obugenyi, hatali nekititumbisa ekiitima nobubi, baitu 
nebitatumbisibwa ebyobutagobya namazima. 

9Nkabahandikira omu baruha okutaterana nabasihani:  

10kunu tikuli kwahukanira kimu nabasihani abomusi munu, rundi nabegombi, 
rundi nabahogozi, rundi nabaramya ebisisani: baitu kyakubahikirire kiti 
okurugira kimu omu nsi:  

11baitu hati bunu mbahandikire okutaterana hamu mbahandikire okutaterana 
hamu nomuntu wena anyakweta mwene wanyu obwaba ali musihani, rundi 
omwegombi, eundi aramya ebisisani, rundi omujuni, rundi omutamizi, rundi 
omuhogozi: anyakusisa ati nobukwakuba okulya nauwe. 

12Baitu nyowe ninjunana ki okubacwera omusango abali aheru? Inywe 
timubacwera omusango abomunju?  

13Baitu abali aheru Ruhanga tinuwe abacwera omusango? Muihemu omubi ogu 
hagati omulinywe. 

1 Abakolinso 6 

1OMUNTU wena obwaba anyina ekigambo hali ondi, tatina okutongana hali 
abatali bokuhiki’ra, kunu tatongana hali abahikirire?  

2Rundi timumanyire ngu Abahikirire nibo balicwera ensi omusango? Kandi 
ensi eraba necwerwa inywe omusango, timusemerire okucwa omusango 
ogwebike muno?  

3Timumanyire ngu tulicwera bamaraika omusango? Okukira muno 
ebyobwomezi bunu. 

4Nukwo muraba nimuba nokucwa eyobwomezi bunu, abarukugayibwa omu 
kanisa nibo mutaho okucwa emisango? Ningamba okubakwasa ensoni. 

5Nukwo, busaho owamagezi omulinywe bene babu omusango?  

6Baitu mwene wabu atongana na mwene wabu, kandi nomu maiso 
gabatarukuikiriza?  

7Nangwa, baitu nuwko mumazire muti okubaho omusango mali, okutongana 
inywenka. Nainywenka. Mara kiki okutakorwa kuni nimuculera? Mara kiki 
okutagobezebwa kwonka?  

8Baitu inywe inywenka mukora kubi, kandi mugobeza bene banyu. 

9Rundi timumanyire ngu abokutahiki’ra tibaligwetwa obukama bwa Ruhanga? 
Mutalibihibwa: nobubakuba abanjuka, nobubakuba abaramya ebisisani, 
nobubakuba abasihani, nobubakuba abafoka abakazi, nobubakuba abakuhya,  

10nobubakuba abasuma, nobubakuba abegombi, nobubakuba abatamizi, 
nobubakuba abatera enaku, nobubakuba abetera abahogozi, tibaligwetwa 
bukama bwa Ruhanga. 

11Kandi abamu omulinywe nukwo mwasisaine muti: baitu mukoga, baitu 
mukezebwa, baitu mukaihibwaho omusango omu ibara lya Mukama waitu 
Yesu Kristo, nomu Mwoyo ogwa Ruhanga waitu. 

12Byona birungi namberendi, baitu tibiri byona binsemerire. Byona birungi 
bamberendi: baitu nyowe tinditungwa kyona kyona. 

13Ebyokulya bisemerire enda, kandi enda esemerire ebyokulya: baitu Ruhanga 
alibiihaho byombi. Kandi omubiri tiguli obwokusihana, baitu obwa Mukama 
waitu, kandi Mukama waitu obwomubiri:  

14kandi Ruhanga akahumbura Mukama waitu, kandi alihumbura naitwe omu 
manige. 

15Timumanyire ngu emibiri yanyu biba bicweka bya Kristo? Nukwo, 
bdahindura ebicweka byomusihani?  

16Mahano! Rundi timumanyire ngu Anyakuteranizibwa nomusihani nugwo 
mubiri gumu? Baitu agamba ati Bombi baliba mubiri gumu. 

17Baitu anyakuteranizibwa na Mukama waitu nugwo mwoyo gumu. 

18Muiruke obusihani. Ekibi kyona omuntu ekyakora kiri aheru yomubiri: baitu 
anyakusihana asisire omubirigwe wenka. 

19Rundi timumanyire ngu omubiri gwanyu niyo yekaru Yomwoyo Ogurukwera 
omulinywe, ogumunyinagwo hali Ruhanga? Kandi timuli habwanyu inywenka:  

20baitu mukagurwa nomuhendo: nukwo mukugize Ruhanga omu mubiri 
gwanyu. 

1 Abakolinso 7 

1HALI ebi ebimwahandikire, kiruni omusaija okutakwataga ha mukazi:  

2baitu obwobusihani omuntu wena abe na mukaziwe wenka, kandi omukazi 
wena abe nomusaijawe wenka. 

3Omusaija amuhege mukazi ekimusemerire: nukwo nomukazi amuhege ati 
omusaija. 

4Omukazi talema omubirigwe wenka, baitu omusaija: nukwo omusaija talema 
omubirigwe wenka, baitu mukaziwe. 

5Mutaimangana, rundi obumuba muragaine akacu, mube nomwanya okusaba, 
nukwo mugaruke okuikara hamu, Setani aleke okubahya obwokutetanga 
kwanyu. 

6Baitu ngambire binu nimbaha omwanya, kunu tindukuragira ekiragiro. 

7Baitu mbaire ningonza abantu bona okuba nka nyowe nyenka: baitu omuntu 
wena anyina ekisembokye wenka ekiruga hali Ruhanga, ondi ati nondi ati. 

8Baitu ningambira batakaswire nabarakati nti kibasemerire okuikara nka 
nyowe. 

9Baitu obubaraba batanyina okwetanga baswerangane: baitu hakire okuswera 
okukira okwaka. 

10Baitu abamazire okuswerangana nimbaragira, kunu tali nyowe, baitu 
Mukama waitu, omukazi atayahukana niba,  

11(baitu obwalyahukana aikalehoga okutaswerwa, rundi aterane niba); kandi 
omusaija atalireka mukaziwe. 

12Baitu hali abandi ninyowe ngamba, kunu tali Mukama waitu: nti mwene 
wanyu obwaliba anyina mukazi atarukuikiriza, kandi ogu agonza okuikara 
nauwe, atamuleka:  

13kandi omukazi wena anyakuina omusaijawe atarukuikiriza, kandi ogu agonza 
okuikara nauwe, ataleka omusaijawe. 

14Baitu omusaija atarukuikirirza ayezebwa omu mukazi, kandi omukazi 
atarukuikiriza ayezebwa omu mwene wabu: kuba kitalikyo abana banyu 
bakubaire batasemezibwe; baitu hati bunu basemezibwe. 

15Baitu atarukuikiriza obwaba nayahukana, ayahukane: mwene wabu 
omusaija rundi omukazi taikara omu buiru omu bigambo ebirukusisa biti. 
Baitu Ruhanga akatweta omu businge. 

16Baitu iwe omukazi, omanyire ota rundi olijuna omusaija wawe? Rundi iwe 
omusaija, omanyire ota rundi olijuna mukazi wawe?  

17Kinu kyonka, nka Mukama waitu okuyahaire omuntu wena, nka Ruhanga 
okuyayesere wena, nukwo agendege ati. Kandi nukwo ndagira nti omu kanisa 
zona. 

18Haroho omuntu ayayeserwe atasazirwe? Aleke okusarwa. 

19Okusarwa tikiri kigambo, nokutasarwa tikiri kigambo, baitu okukwata 
ebiragiro bya Ruhanga. 

20Omuntu wena omu kwetwa okuyayetirwemu, nuho aikalege. 

21Oketwa oli muiru rubale? Atatuntura: baitu oraba nosobora okufoka 
owobugabe, hakire oikale nabwo. 

22Baitu omu Mukama waitu ogu anyakwetwa omu buiru, anyina obugabe bwa 
Mukama waitu: nukwo nogu anyakwetwa ali wobugabe abamuiru rubale wa 
Kristo. 

23Mukagurwa nomuhendo; mutafoka bairu rubale babantu. 

24Bene baitu, omuntu wena omu kwetwa okuyayetirwemu, nuho aikalege 
hamu na Ruhanga. 

25Baitu ebyabahara tinyina ekiragiro ekya Mukama waitu: baitu nincwa 
amagezi gange nkomuntu aganyirwe Mukama waitu okuikara wokwesiga. 

26Nukwo ndukutekereza nti obwobujune obuyakuloho hati bunu, kirungi 
omuntu okuikaraho nkokwali:  

27Okateranizibwa nomukazi? Otase’ra okubaganizibwamu. 
Okabaganizibwamu nomukazi? Otase’ra mukazi. 

28Baitu oraba noswera, buli tosisire: kandi omuhara obwaba naswerwa, buli 
tasisire: baitu abo baliba nobujune omu mubiri: kandi mbaire nimbaganyira. 

29Baitu nikyo ngambire, bene baitu, nti Ebiro bisigaire bike okuruga hati 
abanyakunyina abakazi babe nkabatanyina;  

30nabanyaku’ra nkataruku’ra: nabanyakusemererwa; nabanyakugura babe 
nkabata nyina;  

31nabo abanyakukoza ebyomunsi babe nkabatabiloza kubi: baitu omulingo 
ogwensi enu nuguhwaho. 

32Baitu nongonza inywe okutatunturaga. Omuntu ataswire atuntu’ra ebya 
Mukama waitu, okwarasemeraga hali Mukama waitu:  

33anyakuswire atuntu’ra ebyensi, okwarasemezaga mukaziwe. 

34Kandi haroho okubaganizamu omukazi aswirwe nomuhara. Omukazi 
ataswirwe atuntu’ra ebya Mukama waitu, nukwo ayerege nomu mubiri nomu 
mwoyo: baitu anyakuswirwe atuntu’ra ebyensi, okwarasemezaga omusaijawe. 

35Kandi eki nkigambire obwokubagasira inywenka; tibuli obwokubanagira 
ekisuli, baitu obwebirungi, nainywe muherezege Mukama waitu 
mutarukutabatabana. 

36Baitu omuntu wena obwaraba natekereza tamukozire kurungi omuharawe, 
obwaba ahinguireho obukuru, kandi kiraba kisemire kiti, akole nkokwagonza, 
tasisa; baswerangabe. 

37Baitu ogu anyakugurukuhambirizibwa, baitu anyina obusobozi okukora 
ebyagonza wenka, kandi amalirire omu mutimagwe wenka okulinda 
omuharawe wenka, alikora kurungi. 

38Nukwo anyakusweza omuharawe akora kurungi, baitu ogu atamusweza 
akira okukora kurungi. 

39Omukazi abohebwa iba ali mwomezi; baitu iba obwalifa, anyina obugabe 
okuswerwa owagonza; kyonka omu Mukama waitu. 

40Baitu obwaliba naikara nkokwali, nukwo alikira okuba nomugisa, nukwo 
nyowe ntekerize: kandi nintekereza nti nanyowe nyina Omwoyo gwa Ruhanga. 

1 Abakolinso 8 

1KANDI hali ebi ebihongirwe ebisisani: tumanyire ngu okumanya itwena 
tumanyire. Okumanya nukwembisa, baitu okugonza nukwombeka. 

2Omuntu wena obwaba nayetekereza amanyire ekigambo, tamanyire na kake, 
nkokukimusemerire okumanya;  

3baitu wena obwaba nagonza Ruhanga, nuwe amanyirwe ogu. 

4Nukwo hali ebyokulya ebihongirwe ebisisani, kandi busaho Ruhanga, rundi 
omu wenka. 

5Baitu nobubaraba baloho baingi abararukwetwa baruhanga, rundi haiguru, 
rundi hansi; nkokubali baruhanga baingi nabakama baingi nabakama baingi;  

6baitu halitwe haroho Ruhanga omu Isitwe, nambere haruga byona, kandi 
naitwe tuli haluwe: na Mukama waitu omu Yesu Kristo, kandi aikazaho byona, 
kandi aikazaho naitwe. 

7Baitu okumanya oku tikuli omu bantu bona: baitu abandi obwokumanyi’ra 
ekisisani, nokuhikya hati nibakirya nkebihongirwe ebisisani; kandi omutima 
gwabu ogutanyina mani gusisikara. 

8Baitu ebyokulya tibirukutusimisa hali Ruhanga: baitu nobwakubaire 
tutarukulya titubuzirweho; kandi nobwakubaire ntulya titukizire. 

9Baitu mwerinde, obusobozi bwanyu obu butaletera abagara enkonge. 

10Baitu omuntu rundi obwaba nakurora iwe anyakunyina okumanya, oikalire 
ha byokulya omu kibale kyarubanga, omutima gwogu, obwaba atanyina amani, 
tiguligumibwa okulya ebihongirwe ebisisani?  

11Baitu obwokumanya kwawe ogu atanyina amani ahwereke’ra, mwene waitu 
Kristo ouyaferire. 

12Baitu nukwo, obumusisa bene baitu, nimucumita emitima yabu etanyina 
amani, buli musisire Kristo. 

13Nukwo ebyokulya biraba nibitabaijura mugenzi wange, tindirya enyama 
ebiro byona, ndeke okutabaijuru mugenzi wange. 

1 Abakolinso 9 

1TINDI wobugabe? Tindi mukwenda? Ntarole Yesu mukama waitu? Inywe 
timuli mirimo yange omu Mukama waitu?  

2Nobuntali mukwenda hali abandi, baitu halinywe nukwo ndi: baitu inywe muli 
kokuro’raho kange akobukwenda bwange omu Mukama waitu. 

3Baitu okwetonganira kwange hali abo abancwa? Omusango nikyo kinu. 

4Titunyina busobozi okulya nokutwara?  

5Titunyina busobozi okutwara mukazi mwene waitu hamu naitwe? 
Nkabakwenda abandi? Na bene ba Mukama waitu? Na Kefa. 

6Rundi nitwe itwenka, nyowe na Baranaba tutanyina busobozi okuleka 
okukora emirimo?  

7Noha agenda okuramaga naramagya ebye wenka? Noha akaba abyaire 
orugonjo rwemizabibu, kunu talya ha byana byomu? Kandi noha alias igana, 
kunu tanywa ha mata gigana?  

8Ebi mbigambire nkomuntu? Rundi nebiragiro tibirukugamba binu?  

9Baitu kikahandikwa omu biragiro bya Musa ngu Otaliboha akanwa kente 
obweribata oburo. Ruhanda natuntu’ra ente? Rundi tagamba mali habwaitu?  

10Baitu kikahandikwa habwaitu, baitu kihikirire omulimi okulima nanihira, 
kandi nanyakuhura kimuhikirire okuhura nanihira okuhabwaho. 

11Obuturaba itwe twabasigiremu ebyomwoyo, kyamahano obutuligesa 
ebyanyu ebyomubiri?  

12Abandi baraba banyina obusobozi bunu balinywe, naitwe titurukukira? Baitu 
itwe tutakwate obusobozi bunu, baitu ntugumisiriza byona, tutaleta ekitinisa 
enjiri ya Kristo. 

13Tumumanyire ngu abarukukora emirimo eyemu yekaru, balya ha byomu 
yekaru? Nabo abahereza ekyoto babagana nekyoto?  

14Na Mukama waitu nukwo yaragire ati, abo abatebeza enjiri balisibwege 
obwenjiri. 

15Baitu nyowe tinkabaga nebi nekimu: kunu bikorwe biti habwange okufa, 
okukira omuntu wena okufora okwenyumiza kwange kwa busa. 

16Baitu obundaba nintebeza enjiri, tinyina kyokwenyumiza nyenka; baitu 
okuhambirizibwa kundi nyowe: baitu zirimbona obuntatebeza enjiri. 

17Baitu kakuba ninkora okutahambirizibwa, nakubaire nempera: baitu 
obumba ninkora obwokuhambirizibwa, nyina obuketo. 

18Nukwo empera yange erinkaha? Baitu obumba nintebeza enjiri, nfora enjiri 
yokuherwa busa, nukwo ndeke okukoleza kimu obusobozi bwange obwomu 
njiri. 

19Baitu nobundaba ndi wobugabe hali bona, nkefora omuiru rubale hali bona, 
nukwo ntunge abakira obwingi. 

20Kandi hali Abayudaya nkaba ndi Nkomuyudaya, ntunge Abayudaya: hali 
abarukulemwa ebiragiro, nkaba ndi nkanyakulemwa ebiragiro, nyowe 
nobuntarukulemwa ebiragiro, nukwo ntunge abali omu biragiro:  

21hali abatanyina biragiro, tikuli kutaba nebiragiro hali Ruhanga, baitu owomu 
biragiro bya Kristo, nukwo ntunge abatanyina biragiro. 

22Hali abagara, nkafoka nkomugara, nukwo ntunge abagara: hali bona nfokere 
byona, nukwo omu byona njune abamu. 

23Baitu byona mbikora habwenjiri, nukwo nterane negi. 

24Timumanyire ngu Abanyakuiruka akalitango, bona bairuka mali, baitu 
omuntu omu ahabwa empera? Nukwo muiruke muhabwe. 

25Kandi ogu anyakwekamba ayetanga omu byona. Kandi abo bakora bahabwe 
ekondo erukuhoka, baitu itwe ekondo etarukuhotoka. 

26Nanyowe nukwo nyiruka nti, tikuli nkanyakuhabahaba: nukwo ndwana nti, 
tikuli nkanyakutera masa:  

27baitu nyesaliza nyenka omubiri gwange, ningulema, rundi obundikamara 
okutebeza abandi, nyowe nyenka ntaba atarukusimwa. 

1 Abakolinso 10 

1BAITU tindukugonza inywe okutamanya, bene baitu, ngu baisenkuru itwe 
bona bakaba bali omunda yekicu, kandi bona bakaraba omu nyanja:  

2kandi bona bakabatizibwa hali Musa, omu kicu nomu nyanja,  

3kandi bona balyaga ebyokulya ebimu ebyomwoyo;  

4kandi bona banyomwoyo: baitu banywaga ha mwandara ogwomwoyo 
ogwabakuratiraga: kandi omwandara ogu gukaba guli Kristo. 

5Baitu baingi halibo Ruhanga atabasime: baitu bakahwerekerexebwa omu 
irungu. 

6Kandi ebigambo binu bikafoka nkebyokuro’raho halitwe, tuleke okwegomba 
ebibihire, nkabo okubegombere. 

7Kunu mutaba abaramya ebisisani nkabamu halibo; nkokukyahandikirwe ngu 
Abantu bakaika’ra okulya nokunywa, baimuka okuzana. 

8Kunu tutasihana, nkabamu halibo okubasihaine, kandi bagwa ha kiro kimu 
bukumi bubiri mwenkumi isatu. 

9Kunu tutalenga Mukama waitu, nkabamu halibo okubalengere, kandi enjoka 
ezi zabaita. 

10Kunu mutahyema, nkabamu halibo okubahyemere, bahwerekerezebwa 
omuhwerekereza. 

11Kandi binu bikabaho abo okuba ekyokuro’raho; baitu bikahandikwa 
obwokutuhabura itwe abaizirwe emperor zensi. 

12Nukwo anyakutekereza ayemertire, ayerinde atagwa. 

13Busaho ekyohyo ekikaba kibakwasire inywe, ekitali kyabantu bona; baitu 
Ruhanga wokwesiga, atalibaleka okwohebwa okukira ekimusobora; baitu 
hamu nokwohebwa alitaho hokuirukira, nukwo musobole okuguma. 

14Nukwo abarukugonzebwa bange, muiruke okuramya ebisisani. 

15Ningambira abamagezi; mutekereze ebindukugamba. 

16Empwahwa eyomugisa eyitusabira omugisa, tinukwo kuterana okwesagama 
eya Kristo? Omugati ogutucwamu, tinukwo kuterana okwomubiri gwa Kristo?  

17baitu itwe abaingi tulimugati gumu, omubiri gumu: baitu itwe tibagaine omu 
mugati ogu ogumu. 

18Murole Isareri omu mubiri: abanyakulya ha byonzira tibaterana nekyoto?  

19Nukwo ngambire ki? Nti ekinyakuhongirwe ekisisani kiri kintu? rundi 
ekisisani kiri kintu?  

20Baitu ningamba nti ebi Abamahanga ebibahonga, babihongera abacwezi, 
kunu tihali Ruhanga: kandi tindukugonza inywe okuterana nabacwezi. 

21Timurukusobora okunywa ha mpwahwa ya Mukama waitu, naha mpwahwa 
yabacwezi: tumurukusobora okubagana ha meza ya Mukama waitu, nemeza 
yabacwezi. 

22Rundi tumukwasa ihali Mukama waitu? rundi tuli bamani okukira uwe?  

23Byona birungi, baitu tibiri byona bisemire. Byona birungi, baitu tibiri byona 
byombeka. 

24Omuntu wena aleke okuse’ra ebye wenka, baitu ase’re ebyabandi. 

25Kyona ekinyakugurwa omu katale mukirye, mutakaguise kigambo 
ebwomutima;  

26baitu ensi ya Mukama waitu nokuijura kwayo. 

27Kandi omu hali abo abtarukuikiriza obwaba nabeta, nainywe obumwenda 
okugenda, nainywe obumwenda okugenda, mulye byona ebitairwe omu maiso 
ganyu, mutarukukaguza ekigambo obwomutima. 

28Baitu omuntu obwaba nabagambira ati Kinu kihongirwe ebisisani, 
mutalyaho, habwogu anyakumanyisa ekigambo, kandi habwomutima:  

29omutima ogungambire tiguli gwawe wenka, baitu gwomuntu ondi: baitu kiki 
obugabe bwange okucwerwa omusango nomutima gwondi?  

30Baitu obundaba nindyaho nokusima, kiki ekinjumisa obweki ekinsimira. 

31Nukwo obumuba nimulya, rundi nimunywa, rundi nimukora ekigambo 
kyona, mubikolege byona obwekitinisa kya Ruhanga. 

32Mutaletera enkonge Abayudaya, nobubakuba Abayonani, nobwekuba 
ekanisa ya Ruhanga:  

33kandi nka nyowe okundikusemeza bona omu byona, okutase’ra omugisa 
gwange nyenka, baitu ogwabandi nukwo bajunwe. 

1 Abakolinso 11 

1MUKURATIRE nyowe nkanyowe okunkuratira Kristo. 

2Kandi nimbasima baitu nimuijuka ebyange byona, kandi nkokunabahaire 
ebyokwegesa, nukwo mubikwata muti. 

3Kandi ningonza inywe mumanye ngu Kristo nuwe mutwe gwomusaija wena; 
baitu omutwe ogwa Kristo Ruhanga. 

4Omusaija wena obwasaba rundi obwatebeza omutwegwe guswekerirwe, buli 
okwasize ensoni omutwegwe. 

5Baitu omukazi obwasaba rundi obwatebeza, anyina omutwegwe 
gutaswekerirwe, buli akwasize ensoni omutwegwe: baitu nikyo kimu 
amwirwe. 

6Baitu omukazi obwatesweke’ra, hakire eyemwe: kandi obukiraba kiri 
kyensoni hali omukazi okusarwa isoke, rundi okwemwa, ayesweke’re. 

7Baitu mazimakwo omusaija tikimusemerire okwesweke’ra omutwe, baitu 
nuwe kisisani nekitinisa kya Ruhanga: baitu omukazi kiba kitinisa kyomusaija. 

8Baitu omusaija ataruge omu mukazi, baitu omukazi omu musaija:  

9baitu omusaija atahangwe habwomusaija:  

10habwa kinu kisemerire omukazi okuba nakokuro’raho akamani ha mutwe 
habwa bamaraika. 

11Kandi nomukazi taikaraho hatali musaija, kunu nomusaija taikaraho hatali 
omukazi omu Mukama waitu. 

12Baitu nkomukazi okuyarugire omu musaija, nukwo nomusaija azarwa 
omukazi, baitu byona biruga hali Ruhanga. 

13Mwecwereinywenka amagezi: kisemire omukazi okusaba Ruhanga 
ateswekerire omutwegwe?  

14Kandi nokuzarwa kwonka tikurukubegesa ngu omusaija obwaba anyina 
isoke eriraihire, kiba kyensoni haluwe?  

15Baitu omukazi obwaba anyina isoke eriraihire, kiba kitinisakye: baitu 
isokelye limuhairwe okuba kyokwesweke’ra. 

16Baitu omuntu wena araba nasisana okuleta empaka, itwe titunyina engeso 
erukusisa eti, nobuzakuba ekanisa za Ruhanga. 

17Baitu obumbaragira ekigambo kinu tindukubasima, nti timwesoroza hamu 
obwebi ebikira oburungi, baitu obwebi ebikira obubi. 

18Baitu okubanza mali obumwesoroza omu kanisa, mpulire nti haroho 
okwebaganizamu ekicweka. 

19Baitu ebyokuhabisa tibirireka okubaho omulinywe, nukwo abasemire 
bamanyisibwe omulinywe. 

20Nukwo obumuba mwesoroize obwekigambo kinu, tikisoboka okulya 
ebyokulya bya Mukama waitu:  

21baitu wena abanza omutahiwe okukwata ha byokulyabye wenka omu kulya 
kwanyu: kandi ondi arumwa enjara nondi atamira. 

22Rundi timunyina enju zokuliramu nokunyweramu? Rundi nimugaya ekanisa 
ya Ruhanga, kandi nimukwasa ensoni abatanyina enju? Ndabagambira ki? 
Ndabasima habweki? Tindukubasima. 

23Baitu ekinabahaire inywe, nikyo nahairwe hali Mukama waitu, ngu Mukama 
waitu Yesu omu kiro eki ekiyagobezibwemu akakwata omugati;  

24kandi obuyasimire yagucwamu, nagamba ati Gunu nugwo mubiri gwange 
oguli habwanyu: kunu mukikolege okunyijukaga nyowe. 

25Nukwo ebubamazire okulya yakwasire ati empwahwa, nagamba ati 
Empwahwa enu nikyo kiragano ekihyaka omu sagama yange: kinu mukikolege 
obumurakanywaga okunyijukaga nyowe. 

26Baitu obumurakalyaga ha mugati gunu, kandi nimunywa ha mpwahwa, 
murayolekaga okufa kwa Mukama waitu okuhikya obwaliija. 

27Nukwo wena anyakulya ha mugati gunu, rundi nanywa ha mpwahwa ya 
Mukama waitu atabisemerire, aligwerwa omusango ogwomubiri nesagama 
ebya Mukama waitu. 

28Baitu omuntu ayerengege wenka, nukwo alye ati hamigati ogu, kandi anywe 
ati hampwahwa egi. 

29Baitu anyakulya nanywa, buli ayerira wenka ayenywera wenka omusango, 
obwatayahuranamu omubiri gwa Mukama waitu. 

30Habwa kinu baingi halinywe bobugara, kandi barwaire, kandi baingi 
bagwijagire. 

31Baitu kuba twecwera itwenka omusango. 

32Baitu obutucwerwa Mukama waitu tubonabonesebwa, nukwo tuleke 
okucwerwa omusango hamu nensi. 

33Nukwo bagenzi bange, obumwesoroza hamu okulya, mulindanganege. 

34Omuntu wena obwaba arumirwe enjara, alyege omukaye: nukwo muleke 
okwesoroleza omusango. Kandi ebindi ebisigaireho ndibisemeza obunsikaija. 

1 Abakolinso 12 

1KANDI ebyebyomwoyo, bene baitu, tindukugonza inywe okutamanya. 

2Mumanyire ngu Obumukaba muli Bamahanga, mwahabiraga hali ebisisani 
ebitarukugamba, nkokumwahabiraga hona. 

3Nikyo ndukubamanyisa nti busaho muntu obwagambira omu Mwoyo gwa 
Ogurukwera. 

4Baitu haroho emiringo nyingi eyebisembo baitu Omwoyo ali omu. 

5Kandi haroho emiringo nyingi eyokuhereza, baitu Mukama ali omu. 

6Kandi haroho emiringo nyingi eyemirimo, baitu Ruhanga ali omu, anyakukoza 
byona omu byona. 

7Baitu wena ahabwa okwolekwa Okwomwoyo okumugasira. 

8Baitu omuntu omu ahabwa omu Mwoyo, ekigambo ekyokumanya omu Mwoyo 
ogu. 

9Ondi ahabwa okuikiriza omu Omwoyo ogu, ondi ahabwa ekisembo 
ekyokukiza endwara omu mwoyo ogu,  

10ondi ahabwa okukora ebyamahano, ondi ahabwa okwahukanizamu emyoyo, 
ondi ahabwa okuduma endimi: baitu ebi emiringo yendimi:  

11baitu ebi byona Omwoyo omu nuwe abikora, nagambira bona omuomu 
nkokwagonza. 

12Baitu nkomubiri okuguli ogumu, kandi nkokugunyina ebicweka bingi, kandi 
ebicweka byona ebyomubiri nobubiri bingi guba mubiri gumu, nukwo na 
Kristo. 

13Baitu itwe itwena omu Mwoyo gumu tukabatizibwa okutaha omu mubiri 
gumu, rundi Abayudaya, rundi Abayonani, rundi abairu, rundi abobugabe; 
kandi itwena tukanywisibwa Omwoyo gumu. 

14Baitu nomubiri tikiri kicweka kimu, baitu bingi. 

15Ekigere obukiraba nikigamba ngu Nyowe tindi omukono, nukwo ntali 
ekicweka kyomubiri,  

16habweki tikiri kyomubiri? Rundi okutu obukuraba nukugamba ngu Nyowe 
tindi eriso, nukwo ntali ekicweka kyomubiri, habwekitikiri kyomubiri?  

17Rundi omubiri gwona kakuba guli eriso, okuhu’ra kwakubaire nkaha? Rundi 
kakuba gubaire okuhu’ra, okukagiriza kwakubaire nkaha?  

18Baitu hati bunu Ruhanga ataireho ebicweka byona kimu kimu omu mubiri, 
nkokuyagondeze. 

19Rundi ebicweka byona kuba bibaire ekicweka kimu, omubiri gwakubaire 
nkaha?  

20Baitu hati bunu ebicweka bingi, baitu omubiri gumu. 

21Kandi eriso tirirukusobora okugambira omukono ngu Tindukukutaga: rundi 
omutwe hali ebigere ngu Tindukubataga inywe. 

22Baitu okukira muno, ebicweka ebi ebyomubiri ebirukutekerezebwa okukira 
obugara, nibyo birukutagibwa:  

23kandi ebicweka ebyomubiri ebirukutekerezebwa okuburaho ekitinisa, nibyo 
tutaho ekitinisa ekingi: nebicweka byaitu ebitali birungi, nibyo bikira okuba 
noburungi:  

24baitu ebicweka byaitu ebirungi tibirukutaga: baitu Ruhanga akateraniza 
hamu omubiri naha ekitinisa ekingi hali ekicweka ekibuzirweho;  

25nukwo haleke okubaho ekibaganizamu omu mubiri, baitu ebicweka 
bijunangane byonka na byonka. 

26Kandi ekicweka kimu obukiba nikisasa, ebicweka byona bisasira hamu; rundi 
ekicweka obukiba nikisemererwa, ebicweka byona bisemere’rwa hamu. 

27Baitu inywe muli mubiri gwa Kristo nebicweka byagwo omu omu. 

28Kandi Ruhanga abitaireho omu kanisa, okubanza abakwenda, ekyakabiri 
banabi, ekyakasatu abegesa, kandi nebyamahano, kandi okukiza wndwara, 
okukonyera, okulema, emiringo yendimi. 

29Bona bakwenda? Bona banabi? Bona begesa?  

30bona bakora ebyamahano? Bona banyina ekisembo okukiza endwara? Bona 
nibagamba endimi?  

31bona nibaduma? Baitu muse’re ebisembo ebirukukira oburungi. Kandi 
nanyowe nomboleka omuhanda ogurukukira muno oburungi. 

1 Abakolinso 13 

1OBUNDABA ningamba nendimi zabantu neza bamaraika, kunu ntanyina 
kugonza, buli nfokere nkomulinga ogugamba, nenjogera ezisara. 

2Kandi obundaba nyina ekisembo kyokuragura, kandi manyire ensita zona 
namagezi gona; kandi obundaba nyina okuikiriza kwona okuihaho ensozi, kunu 
ntanyina kugonza, tindi kintu. 

3Kandi obundaba nindisa abasege ebinyinabyo byona, kandi obundaba 
nimpayo omubiri gwange okwokebwa omu’ro, kunu ntanyina kugonza, 
tikingasira na kake. 

4Okugonza nukugumisiriza, kuba nembabazi; okugonza tikuba nihali; 
okugonza tikwenyumiza kwonka, tikwehemba,  

5tikukora ebitasemire, tikuse’ra ebyakwo kwonka, tikubihirwa, tikutekereza 
obubi:  

6tikusemere’rwa okutahiki’ra, baitu nikusemere’rwa amazima;  

7nukuguma byona, nukuikiriza byona, nukunihira byona, nukugumisiriza 
byona. 

8Okugonza tikuhwaho ebiro byona: baitu haraba haroho okuragura, 
kulihwaho; rundi endimi, ziriculera; rundi okumanya, kulihwaho. 

9Baitu tumanyireho ekicweka, kandi turaguraho ekicweka:  

10baitu ebihikirire obubiriija, ebi ebyekicweka birirugaho. 

11Obunkaba ndi omuto nagambaga nkomuto, namanyaga nkomuto, 
natekerezaga nkomuto: obunkuzire ndekereyo ebyobuto. 

12Baitu hati bunu nturo’ra omu ndolerwamu ebitarukurorwa kurungi; omu 
biro biri tulirorangana na maiso: hati bunu manyireho ekicweka, omu biro biri 
ndimanyira kimu nkokunamanyirwe kimu. 

13Kandi hati bunu baikaireho okuikiriza, okunihira, okugonza, nibyo bisatu; 
baitu ekirukukira hali ebi, kugonza. 

1 Abakolinso 14 

1MUKURATIREGE okugonza; kandi mwegombe ebisembo ebyomwoyo, baitu 
hakire mutebezege. 

2Baitu anyakugamba omu rulimi tagambira abantu, baitu Ruhanga; baitu 
busaho ahu’ra; baitu agamba ensita omu mutima. 

3Baitu anyakutebeza agambira abantu ebyokwombeka nebyokuhumuza 
nebyokuiruki’ra. 

4Anyakugamba orulimi ayeyombeka wenka; baitu anyakutebeza ayombeka 
ekanisa. 

5Mbaire ningonza inywe inywena okugamba endimi, baitu okukira 
mutebezege: baitu anyakutebeza nakira ogu anyakugamba orulimi, rundi 
obwaduma ekanisa eyombekwe eti. 

6Baitu hati bunu, bene baitu obundiija namberemuli ningamba endimi, 
kiribagasiraki, obuntalibaza nainywe omu kusuku’ra, rundi omu kumanya, 
rundi omu kutebeza, rundi omu kwegesa?  

7Nukwo nebintu ebitali byomezi obubigamba, rundi enyamulere, rundi enanga, 
biraba bitarukwahukaniza omwebi ebigambwa, balimulere, rundi ekiterwa 
enanga?  

8Baitu nengwaea obwereta iraka eritegeka okurwana?  

9Nukwo nainywe obumutagamba omu ndimi ebigambo ebirukuhu’rwa 
bwango, kirimanywa kita ekigambwa? baitu muliba nimugambira omu 
mwanya. 

10Rundi haroho omunsi emiringo nyingi eyamaraka, kandi busaho eritanyina 
okusobo’rwa. 

11Nukwo obundaba ntarukumanya amakuru giraka, ndisisana 
nkomunyaihanga hali anyakugamba, kandi anyakugamba aliba 
nkomunyaihanga namberendi. 

12Nukwo nainywe, obumwegombere ebisembo ebyomwoyo, muse’rege 
okusagya obwokwombeka ekanisa. 

13Nukwo anyakugamba ekanisa. Nukwo anyakugamba orulimi asabege 
okuduma. 

14Baitu obundaba ninsaba omu rulimi, omutima gwange buli gusabire, baitu 
amagezi gange tigana ebyana. 

15Nukwo kiki? Ndasabaga omu mwoyo, kandi ndasabaga namagezi: ndazinaga 
omu mwoyo, kandi ndazinaga namagezi. 

16Baitu oraba nosima omu mwoyo, anyakuikalire omu kiikaro kyabatamanyire 
aragamba ata Amina, obwomara okusima, baitu tamanyire ekyogamba?  

17Baitu mazimakwo iwe osima kurungi, baitu ondi tayombekwa. 

18Ninsima Ruhanga, nimbakira inywena okugamba endimi;  

19baitu omu kanisa naba ngondeze okugamba ebigambo bitano namagezi, 
nukwo nyegese abandi, okukira ebigambo kakumi omu rulimi. 

20Bene baitu, mutaba abana bato omu magezi: baitu muikalege abana 
benkerembe omu bubi, nukwo mufoke abakuru omu magezi. 

21Kikahandikwa omu biragiro ngu Omu ndimi ezindi nomu minwa yabandi 
ndigambira abantu banu; kandi tibalimpu’ra, nukwo Mukama agambire ati. 

22Nukwo endimi tibuli bwokuro’raho hali abarukuikiriza, baitu hali 
abatarukuikiriza: baitu okutebeza tikali kokuro’raho hali abatarukiriza. 

23Nukwo ekanisa yona obweba eso’rokaine hamu, kandi bona nibagamba 
endimi, kandi abantu abatamanyire, rundi abatarukuikiriza obubaliba 
nibatahamu, tibaligamba ngu Mugwire iraro?  

24Baitu bona obubatebeza, kandi omuntu atarukuikiriza rundi atamanyire 
okusoma obwatahamu, alihanwa bona, kandi alicwerwa bona omusango:  

25nensita ezomu mutimagwe zisuku’rwa, kandi nukwo ajumara hansi naramya 
Ruhanga, nayatura ati Mazimakwo Ruhanga ali omulinywe. 

26Nukwo kiki, bene baitu? Inywe obumuso’rokana hamu, wena anyina ekizina, 
anyina ekyokwegesa, anyina ekyokusuku’rwa, anyina orulimi, anyina 
ekyokuduma. 

27Byona bikorwege obwokwombeka. Omuntu wena obwaba nagamba orulimi, 
bagambe babiri, rundi okutakira basatu kandi omu mbu; kandi omu adume:  

28baitu haraba hataroho omudumi, aculere omu kanisa; ayegambire wenka na 
Ruhanga. 

29Banabi batebezege rundi babiri rundi basatu, nabandi bategereze. 

30Kandi omuntu ondi anyakuikalire obwaba nasuku’rwa ekigambo, 
owokubanza aculere. 

31Baitu inywena nimusobora okutebeza omu omu, nukwo bona betegereze,  

32kandi bona bahumuzibwa; kandi emyomyo yabanabi eremwa banabi;  

33baitu Ruhanga tali wokujaga’ra, baitu wobusinge, nkokukiri kiti omu kanisa 
zona zabarukwera. 

34Abakazi baculerege omu kanisa: baitu kitabaragirwe okugamba, baitu 
balemwege nkebiragiro okubigamba nabyo. 

35Kandi baraba nibagonza okwega ekigambo bakaguzege omu maka baibabo 
bonka: baitu kyensoni omukazi okugamba omu kanisa. 

36Rundi ekigambo kya Ruhanga kikaruga namberemuli? Rundi kikahika 
halinywe inywenka?  

37Omuntu wena obwayetekereza wenka okuba nabi rundi owomwoyo, 
amanyire kimu binu ebindukubahandikira inywe, nibyo biragiro bya Mukama 
waitu. 

38Kandi wena obwaliba atarukumanya aleke okumanya. 

39Nukwo bagenzi bange, mwegombe okutebeza, kandi mutatanga okugamba 
endimi. 

40Baitu byona bikorwege kurungi, kandi bihe’ranizibwege. 

1 Abakolinso 15 

1KANDI nimbamanyisa bene baitu, enjiri eyinabatebize, kandi niyo mwaikirize, 
kandi niyo mwemeriremu,  

2kandi niyo yabahasize okujunwa; nimbamanyisa ebigambo ebinabatebize, 
rundi obumubikwata kurungi, rundi muraba mwaikiririze busa. 

3Baitu okubanza nkabaha inywe ekinahairwe nyenka ngu Kristo akafa 
habwebibi byaitu nkebyahandikirwe okubigamba;  

4kandi ngu akazikwa; kandi ngu akahumburwa ha kiro ekyakasatu 
nkebyahandikirwe okubigamba;  

5kandi ngu akarorwa Kefa; nubwo yarorwa ikumi nababiri;  

6nubwo yarorwa bene baitu okukira bikumi bitano omurundi gumu, hali abo 
abaingi baikaire na hati, baitu abamu bakagwijagira;  

7nubwo yarorwa Yakobo; nubwo yarorwa abakwenda bona;  

8enyuma ya bona akarorwa nyowe, enyuma ya bona akarorwa nyowe, 
nkomwana atakahikire. 

9Baitu ninyowe muto owabakwenda, baitu nkahiga ekanisa ya Ruhanga. 

10Baitu obwembabazi za Ruhanga nkokundi nukwo ndi kandi embabazize hali 
nyowe zikaba zitali za busa: baitu nkakora emirimo nyingi okubakira bona; 
kunu tali nyowe, baitu embabazi za Ruhanga eziri hamu nanyowe. 

11Nukwo, rundi nyowe, rundi abandi, nmukwo tutebeze tuti, nukwo 
mwaikirize muti. 

12Baitu Kristo obwaraba natebezebwa ngu Akahumburwa omu bafu, abamu 
omulinywe nibagamba bata ngu Busaho kuhumbuka omu bafu?  

13kandi haraba hataroho okuhumbuka kwabafu, na Kristo atahumburwe:  

14kandi Kristo obwaraba atarahumbuirwe, okutebeza kwaitu kuba kwa busa, 
kandi nokuikiriza kwanyu kwa busa. 

15Kandi naitwe tuzokere nkabakaiso abebisuba aba Ruhanga; baitu tukatebeza 
ebya Ruhanga ngu akahumbura Kristo owatarahumbuire, rundi abafu 
obubaraba batahumburwa. 

16Baitu abafu baraba batahumburwa, na Kristo atahumburwe:  

17kandi Kristo araba atarahumbuirwe, okuikiriza kwanyu tukurumu, inywe 
mukyali omu bibi byanyu. 

18Kandi nabo abagwijagire omu Kristo bakahwereke’ra. 

19Kakuba ntunihira omu Kristo omu bwomezi bunu bwonka, itwe twakubaire 
bokuganyirwa okukira abantu bona. 

20Baitu hati bunu Kristo akahumburwa omu bafu, nugwo muganuro gwabo 
abafire. 

21Baitu nkokufa okukwaizire obwomuntu, nukwo obwomuntu okuhumbuka 
kwabafu kwaizire kuti. 

22Baitu nka bona okubafa omu Adamu, nukwo omu Kristo bona balyomezebwa. 

23Baitu abantu bona omu ruburwabu bonka: Kristo nugwo muganuro; 
hanyumaye abo abali ba Kristo obwaliija. 

24Nukwo emperor ehika, obwalihayo obukama hali Ruhanga, kandi Isitwe; 
obwalimaraho okulema kwona, nobusobozi bwona, namani gona. 

25Baitu kirimuhiki’ra okulema okuhikya obwalimara okuta abanyanzigwabe 
bona hansi yebigerebye. 

26Omunyanzigwa owa ha mpero aliihibwaho nukwo kufa. 

27Baitu, Akata byona hansi omunda yebigerebye. Baitu obwagamba ati Ebintu 
byona bitairwe hansiyem, nikimanywa ngu ogu asigalire ayataire byona 
hansiye. 

28Kandi ebintu byona obubalitebwa hansiye, nubwo Nomwana wenka alitebwa 
hansi yogu ayataire byona hansiye, nuwko Ruhanga aikaleho omu wenka. 

29Obukiraba kitalikyo baliba bata abo abanyakubatizibwa habwabafu? Abafu 
obubatahumbuka na kake, mara kiki ekibabatizisa habwabafu?  

30Kandi naitwe ntuika’ra ki omu kabi ebiro byona?  

31Nindahi’ra okwenyumiza oku habwanyu bene baitu okunyinakwo omu Kristo 
Yesu Mukama waitu nfa obukyabukya. 

32Rundi obundaba narwanire Efeso nenyamaiswa, nkabantu okubagira 
nikingasira ki? Abafu obubatahumbuka tulye, tunywe, baitu turafa nyenkya. 

33Muleke okwebiha ebisuba: okuterana nababi nukusisa engeso enungi. 

34Musisimuke okusisa; baitu abamu tibanyina okumanya Ruhanga. Ngambire 
kinu okubakwasa ensoni. 

35Baitu ondi aligamba ati Abafu bahumburwa bata? Abaliija nomubiri ki?  

36Omudomadoma iwe, egi eyosiga wenka, tayaruka rundi emazire okufa:  

37kandi egi eyosiga, tosiga omubiri ogulibaho, baitu embibo kwonka, rundi 
eyengano, rundi embibi endi:  

38baitu Ruhanga agiha omubiri nkokwayenda, kandi embibo yona agiha 
omubiri gwayo yonka. 

39Enyama yona teri nyama emu: haroho enyama emu eyabantu, nenyama endi 
yebisoro, nenyama endi yenyonyi, nendi eyencu. 

40Haroho nemibiri eyahaihuru, nembiriri eyahansi: baitu ekitinisa ekyahaiguru 
kindi, nekitinisa ekyahansi kindi. 

41Haroho ekitinisa ekindi ekyaizoba, nekitinisa ekindi ekyokwezi, nekitinisa 
ekindi ekyenyunyuzi; baitu enyunyuzi endi ekitinisa. 

42Nukwo nokuhumbuka kwabafu kuli kuti. Guzikwa nokujunda, guhumburwa 
nokutajunda:  

43guzikwa nokuganyibwa; guhumburwa nekitinisa: guzikwa nobugara; 
guhumburwa namani:  

44guzikwa omubiri kwonka; guhumburwa omubiri gwomwoyo. Haraba haroho 
omubiri kwonka, haroho nomubiri ogwomwoyo. 

45Kandi nukwo kyahandikirwe kiti Omuntu owokubanza Adamu akaforwa 
obwomezi obwommera. Adamu owahanyuma akaforwa Omwoyo ogwomeza. 

46Baitu tali womwoyo yabandize, baitu owomubiri kwonka; hanyumaye ogu 
owomwoyo. 

47Omuntu owokubanza owomunsi nuwe wahansi. Omuntu owakabiri 
womuiguru. 

48Nkowahansi okwali, nukwo bali bati abahansi: nkowomu iguru okwali, 
nukwo bali bati abomu iguru. 

49Kandi nkokutwasisaine nowahansi, nukwo tulisisana nowomu iguru. 

50Kandi nikyo ngamba bene baitu nti Enyama nesagama tibisobora okugwetwa 
obukama bwa Ruhanga; kunu okujunda tikugwetwa okutajunda. 

51Dora nimbatebeza ekyensita; tituligwijagira itwena, baitu 

52itwena tulihindurwa, omu kasumi kake, okuzibiriza ekikohi, hangwara ya 
hampero: baitu engwara erigamba, kandi abafu balihumburwa okutajunda, 
naitwe tulihindurwa. 

53Baitu okujunda kunu kulijwara okutajunda, nebyokufa binu birijwara 
okutafa. 

54Baitu okujunda kunu obukulikajwara okutajunda, nebyokufa binu 
obubirijwara okutafa, nukwo kirihiki’ra ekigambo ekyahandikirwe ngu Okufa 
kumizirwe okusingura. 

55Okufa, okusingura kwawe kuraha? Okufa, okuhururwa kwawe kuraha?  

56Okuhururwa kwokufa nikyo kibi, namani gekibi nibyo biragiro:  

57baitu Ruhanga asimwe arukutusinguza omu Mukama waitu Yesu Kristo. 

58Nukwo bagenzi bange abarukugonzebwa, mugume okutatabana, 
mwekambege obutosa omu mirimo ya Mukama, baitu mumanyire ngu 
Omulimo gwanyu tiguli gwa busa omu Mukama waitu. 

1 Abakolinso 16 

1KANDI ebyokusoroza ebintu habwa abarukwera, nkokunaragire ekanisa 
ezomu Garatiya, nainywe nukwo mukole muti. 

2Ha kiro kyokubanza omu biro musanju, omuntu wena ayahu’rege omukaye 
nkokwasobora, ebintu bitasorozebwa obundiija. 

3Kandi obundiija, abo abamulisima omu baruha ndibatuma okutweka 
ebyembabazi byanyu Yerusalemu. 

4Kandi obukiraba nikinseme’ra nanyowe okugenda, bo baligenda nanyowe. 

5Baitu ndiija namberemuli obundiraba omu Makedoni: baitu ndiraba omu 
Makedoni:  

6kandi rundi ndiikara nainywe, rundi ndimarayo nebiro byembeho: nukwo 
mumbohe’re omu muhanda gwange handikagenda. 

7Baitu tindukugonza okubarora hati bunu omu muhanda; baitu ninihira 
okuikaraho akacu hamu nainywe, Mukama waitu obwaligonza. 

8Baitu ndaikarahoga omu Efeso okuhikya Pentekote:  

9baitu oruigi orukoto orwamani runkingukireho, kandi abarukuntanga baingi. 

10Kandi Timoseo obwaliba naija, murole aikale nainywe hatali okutina; baitu 
nakora omulimo gwa Mukama waitu, nkanyowe:  

11nukwo omuntu wena aleke okumugaya. Mumubohe’re nobusinge, nukwo aije 
namberendi: baitu nimutegereza okuija hamu na bene baitu. 

12Baitu ebya Apolo mwene waitu, emirundi mingi nkamwesengereza okuija 
namberemuli hamu na bene baitu: kandi tagondeze mali okuija hati bunu, baitu 
aliija obwaliba nomwanya. 

13Murolege, mwemere’ge omu kuikiriza, mube abasaija mali, mugumege. 

14Ebyanyu byona bokorwege omu kugonzangana. 

15Kandi nimbesengereza bene baitu, (mumanyire enju ya Sitefana, nugwo 
muganuro ogwomu Akaya, kandi betekanize bonka okuhereza abarukweras),  

16nukwo nainywe mulemwege abanyakuli nkabo, nomuntu wena anyakukora 
hamu naitwe nakonyera. 

17Kandi ninsemererwa obwakuija kwa Sitefana na Forutunata na Akaiko: baitu 
ebyabuzireho habwanyu nibo babihikize. 

18Baitu bakahumuza omwoyo gwange nogwanyu: omwoyo mubaikirize 
abanyakuli nkabo. 

19Ekanisa zona ezomu Asiya zibaramukize. Akura na Perisikira babaramukize 
muno omu Mukama waitu, hamu nekanisa eyomu nju yabu. 

20Bene baitu bona babaramukize. Muramukyangane inywenka nokunywegera 
okurukwera. 

21Kunu nukwo kuramukya kwange Paulo nomukono gwange nyenka. 

22Omuntu wena obwatagonza Mukama waitu akyenwe. Mukama waitu naija. 

23Embabazi za Mukama waitu Yesu Kristo ziikale nainywe. 

24Okugonza kwange kuikale nainywe inywena omu Kristo Yesu. Amina. 

2 Abakolinso 

2 Abakolinso 1 

1PAULO, omukwenda wa Kristo Yesu nka Ruhanga obuyagondeze, na Timeseo 
mwene waitu hali ekanisa ya Ruhanga enyakuli Kolinko, hamu nabarukwera 
bona abanyakuli omu Akaya yona:  

2embabazi zibe halinywe nobusinge, okuruga hali Ruhanga Isitwe na Mukama 
waitu Yesu Kristo. 

3Asimwe Ruhanga, Ise Mukama waitu Yesu Kristo, Isitwe owokuganyira, kandi 
Ruhanga owokuhumuza kwona;  

4arukutuhumuza omu muhito gwaitu gwona, nukwo tusobole okuhumuza abo 
abali omu muhito gwona, nokuhumura okutuhumuzibwa Ruhanga. 

5Baitu nkokubonabona kwa Kristo okukwasagire muno halitwe, nukwo 
nokuhumuzibwa kwaitu omu Kristo kwasagire kuti. 

6Baitu obutubona omuhito, tugubona habwokuhumuzibwa kwanyu 
nokujunwa kwanyu; rundi obutuhumuzibwa, tuhumuzibwa 
obwokuhumuzibwa kwanyu, okurukuleta okugumisiriza okubonabona naitwe 
nkokutubonabonesebwa:  

7kandi okunihira kwaitu habwanyu kugumireho: obutuboine ngu 
nkokumuteraine omu kubonabona, nukwo muterana muti omu kuhumuzibwa. 

8Baitu titurukugonza inywe okutamanya, bene baitu, ebyokubonabona kwaitu 
okwatubaireho omu Asiya, obutwalemerirwe muno muno okukira amani gaitu, 
nokunihira tutanihire obwomezi bwaitu: kandi itwe itwenka 

9tukaba tunyina okugarukamu okwokufa omu nda yaitu, nukwo tuleke 
okweyesiga itwenka, baitu Ruhanga arukuhumbura abafu:  

10nuwe yatujunire omu kufa okwingi kuti, kandi alitujuna: nuwe turukunihira 
ngu aliikara natujuna;  

11nainywe nimukonyera hamu naitwe omu kwesengereza: nukwo ekisembo 
ekitwahairwe obwabantu baingi kisimise abaingi habwaitu. 

12Baitu okwenyumiza kwaitu nikyo kinu, okugarukamu okwomutima gwaitu 
ngu omu kwera namazima ebya Ruhanga, hatali omu magezi gomubiri kwonka, 
baitu omu mbabazi eza Ruhanga, nukwo twaikaraga tuti omunsi, nokukira 
muno namberemuli. 

13Baitu titurukubahandikira ebindi, rundi ebi ebimusoma, rundi 
ebimwaikirize, baitu ninihira nti mulibiikiriza okuhika ha mpero:  

14nkokumwatuikirizeho ekicweka, baitu itwe tuli kwenyumiza kwanyu, kandi 
nka inywe okumuli halitwe omu kiro kya Mukama waitu Yesu. 

15Kandi omu kunihira kunu nkatekereza okuija namberemuli kara, nukwo 
muhabwe omugisa obwakabiri;  

16kandi nokuraba omulinywe okuhika Makedoni, kandi nokuruga Makedoni 
okuija namberemuli, kandi nokubohererwa inywe okugenda Buyudaya. 

17Nukwo, obunatekerize nti, nkaragaraganiza? Rundi ebimpanuire, 
nimbihanura ninkuratira omubiri? Nyowe okuba nabyo nti ego, ego, rundi 
nangwa, nangwa?  

18Baitu nka Ruhanga okwali wokwesiga, ekigambo kyaitu halinywe tikiri ego 
na nangwa. 

19Baitu Omwana wa Ruhanga Yesu Kristo, outwabatebize inywe, nyowe na 
Sirwano na Timoseo, tali ego na nangwa, baitu omuluwe harumu ego. 

20Baitu nukwo emirago ya Ruhanga esisaine eti, omuluwe harumu ego: kandi 
nukwo omuluwe harumu Amina, hali ekitinisa kya Ruhanga omulitwe. 

21Baitu Ruhanga nuwe agumya itwe hamu nainywe omu Kristo,  

22kandi atutaireho akokuro’raho, kandi atuhaire omukwatirizo ogwomwoyo 
omu mitima yaitu. 

23Baitu ninyeta Ruhanga okuba kaiso wange hali obwomezi bwange nti 
obwokubaganyira nikyo ntaraizire Kolinso. 

24Tibuli obwokulema okuikiriza kwanyu, baitu tuli bakozi batahi banyu, omu 
kusemererwa kwanyu: baitu okuikiriza nukwo kubemerize. 

2 Abakolinso 2 

1BAITU nkamali’ra kimu omu mutima gwange, okutaija halinywe omurundi 
ogwakabiri nobujune. 

2Baitu obundaba nimbatuntuza, noha arukunsemeza, rundi ogu 
arukufuntizibwa nyowe?  

3Kandi nikyo mpandikire, nukwo obundiija ndeke okuba nobujune hali abo 
abakihikirire okunsemeza, baitu ninyesiga inywe inywena nukwo 
okusemererwa kwange nukwo kwanyu inywena. 

4Baitu omu muhito mwingi nokurumwa omutima nlabahandikira namaizi 
maingi omu maiso; tibuli obwokubatuntuza, baitu mumanye okugonza 
okunyinakwo halinywe okurukukira muno. 

5Baitu haraba haroho atuntuize, tatuntuize nyowe baitu inywe, baitu tibali 
inywena, (ndeke okubalemera muno). 

6Kiramumara omuntu arukusisa ati okubonabonesebwa abaingi;  

7nukwo kibahikirire rundi okumuganyira nokumuhumuza, ogu arukusisa ati 
aleke okumirwa okutuntura okurukukira obwingi. 

8Nikyo mbesengererize inywe okumanya okugonza kwanyu haluwe. 

9Baitu nikyo nahandikire, nyowe ‘manye okulengwa kwanyu, rundi nimuhu’ra 
omu bigambo byona. 

10Baitu wena oumuganyira, nanyowe ’muganyira: nanyowe ekinganyira, 
obundaba ninganyira, (nkiganyire) habwanyu omu maiso ga Kristo:  

11nukwo Setani aleke okutusingura: baitu tituli nkabatakumanya 
ebyamagezige. 

12Baitu obunahikire Teroa omu njiri ya Kristo, kandi oruigi runkungulirweho 
omu Mukama waitu,  

13ntabone okuhumura omu mutima gwange, obwokutasanga Tito mugenzi 
wange: baitu obunabaragire, nagenda Makedoni. 

14Baitu Ruhanga asimwe, arukutusinguza obutosa omu Kristo, nayoleka 
omulitwe ekisorokoko ekyokumanya uwe omu biikaro byona. 

15Baitu itwe tuli ekisorokoko ekirungi kya Kristo hali Ruhanga omuli abo 
abahwereke’ra:  

16hali abo tuli kisorokoko ekiruga omu bwomezi ekireta obwomezi. Kandi noha 
arukusobora ebigambo ebi?  

17Baitu tituli nkabo abakira obwingi, abahingisa ekigambo kya Ruhanga, baitu 
obwamazima, baitu obwa Ruhanga, omu maiso ga Ruhanga, nukwo tugamba 
tuti omu Kristo. 

2 Abakolinso 3 

1NTUBANZA obwakabiri okwenyumiza itwenka? Rundi ntutaga nkabandi 
ebaruha ezokuturanga halinywe, rundi okuruga halinywe?  

2Ninywe baruha yaitu, erukumanywa erukusomwa abantu bona;  

3kandi mwolekerwe muli baruha ya Kristo, itwe eyitwaherize, etarahandikirwe 
nabwino, baitu Nomwoyo ogwa Ruhanga omwomezi, hatali ha mabale kwonka, 
baitu ha mabale agemitima yomubiri. 

4Kandi nukwo twesigire tuti omu Kristo hali Ruhanga:  

5baitu itwe titunyina busobozi okutekereza ekigambo kyona habwaitu 
itwenka; baitu obusobozi bwaitu nuburuga hali Ruhanga:  

6kandi nuburuga hali boize okuhereza ekiragano ekihyaka: hatali omu nyuguta, 
baitu omu Mwoyo: baitu enyuguta niita, baitu omwoyo nugwo guleta 
obwomezi. 

7Kandi okuhereza okwokufa, okukaba kuli omu nyuguta, kuhandikirwe kandi 
kusaruirwe ha mabale, obukurabakwabaire kwekitinisa, kandi nabana 
Baisareri batasoble okuhweza omuno amaiso ga Musa obwekitinisa 
kyamaisoge ekyokuhwaho:  

8okuhereza okwomwoyo tikukira muno okuba kwekitinisa?  

9baitu okuhereza okwomusango obukuraba kwabaire kwekitinisa, okuhereza 
kwokuhiki’ra kuliba kwekitinisa ekisagaine. 

10Baitu ekyahairwe ekitnisa kitakihabwe omu kigambo kinu, obwekitinisa 
ekirukukira. 

11Baitu ekinyakuhwaho obukiraba kiri ekitahwaho kiba kyekitnisa. 

12Nukwo obutunyina okunihira okwinaine abo, ntubaza nobumanzi bwingi,  

13kandi tikuli nka Musa okuyaswekerire amaisoge, abana ba Isareri baleke 
okuhweza muno emperor yeki ekihwaho:  

14baitu ebitekerezo byabu bikagumangana: baitu nokuhikya hati 
ekyokwesweke’ra eki kiikaire obubasoma ekiragano ekyaira, kinu 
tikikaihibweho: baitu eki kiihibwaho omu Kristo. 

15Baitu okuhikya hati, Musa obwasomebwa bwona, ekyokwesweke’ra kiikaire 
ha mutima gwabu. 

16Kandi obugulikahindukira Mukama waitu ekyokwesweke’ra kiriihibwaho. 

17Baitu Mukama waitu nuwe Mwoyo: kandi nambere hali Omwoyo gwa 
Mukama waitu, nuho hali obugabe. 

18Naitwe itwena namaiso agataswekerirwe, obutwangasana nkendolerwamu 
ekitinisa kya Mukama, tuhindurwa okusisanizibwa tuti okuruga omu kitinisa 
okuhika omu kitinisa, nka habwa Mukama waitu Omwoyo. 

2 Abakolinso 4 

1NUKWO, obutunyina okuhereza kunu, nkokutwaganyirwe, titurukugwa 
ensazi:  

2baitu tukafuruka ebyensoni ebiserekerwe, kunu titurukugendera omu 
bugobya, nobukwakuba okuhabisa ekigambo kya Ruhanga; baitu 

obwokwoleka amazima, ntwesimisa intwenka hali emitima yona eyabantu 
omu maiso ga Ruhanga. 

3Baitu enjiri yaitu eraba eswekerirwe, eswekerirwe hali abo abarukuhweke’ra:  

4kandi omuli abo ruhanga owobusinge bunu gabatarukuikiriza, nukwo 
omusana ogwenjiri eyekitinisa ekya Kristo, nuwe kisisani kya Ruhanga, 
gutabajwera. 

5Baitu titurukwetebeza itwenka, rundi Kristo Yesu Mukama waitu, kandi itwe 
ngu tulibairu banyu habwa Yesu. 

6Baitu Ruhanga nuwe yagambire ati Omusana gulijwa omu muirima, kandi 
nuwe yajwire omu mitima yaitu, okuleta omusana owokumnaya ekitinisa kya 
Ruhanga omu maiso ga Yesu Kristo. 

7Baitu tunyina ekyobuguda kinu omu binindi ebiibumba, amani agali amaingi 
muno gabe ga Ruhanga, kunu tigali gaitu;  

8tugosirwe embaju zona, baitu titurukufunzibwa; ntutuntura, baitu 
titurukutuntu’ra kimu;  

9ntuhigwa, baitu titurukuhemukirwa; tunagirwe hansi, baitu 
titurukuhwerekerezebwa;  

10ebiro byona tuhimbira omu mubiri okufa kwa Yesu bwolekwe omu mubiri 
gwaitu. 

11Baitu itwe abomire tuhebwayo obutosa hali okufa habwa Yesu: nukwo 
obwomezi bwa Yesu bwolekwe omu mibiri yaitu eyokufa. 

12Nukwo okufa nukuko’ra omulitwe, baitu obwomezi omulinywe. 

13Baitu obutunyina omwoyo ogu ogwokuikiriza, nkokukyahandikirwe ngu 
Nkaikiriza, nikyo nagambire; kandi naitwe ntuikiriza, nikyo turukugambira:  

14Obutuboine ngu ogu ayahumbuire Mukama waitu Yesu, naitwe alituhumbura 
hamu na Yesu, kandi alituranga hamu nainywe. 

15Baitu byona biri habwanyu, nukwo embabazi ezirikusaga habwa baingi 
zeyongere muno okuleta ekitinisa kya Ruhanga. 

16Nikyo tutarukugwera ensazi: baitu omuntu waitu owaharuguru 
nobwahwaho, owomunda naga’rwaho obuhyaka obukyabukya. 

17Baitu omuhito gwaitu ogwa hati ogutalemera muno nugugarukira obutosa 
okutuko’ra ekitinisa kingi ekyebiro nebiro;  

18itwe okutase’ra ebirukurorwa, baitu ebitarukurorwa: baitu ebi ebirukurorwa 
byokuhwaho; baitu ebitarukurorwa byebiro byona. 

2 Abakolinso 5 

1BAITU tumanyire ngu enju yaitu eyenkande eyahansi eraba nesesebwa, 
tunyina endi eyayombekerwe eruga hali Ruhanga, enju etakozirwe nemikono, 
eyebiro nebiro, omu iguru. 

2Baitu omuli enu ntusinda mali, ntugonza muno okujwekwa enju yaitu 
enyakuruga omu iguru:  

3rundi obutulijwekwa tutasangwa tuli kwonka. 

4Baitu itwe abali omu mubiri ntusinda tulemerirwe: kunu titurukwenda 
okujurwa, baitu okujwekwa, nukwo okufa kumirwe obwomezi. 

5Baitu ogu ayatukolire eki, nuwe Ruhanga, nuwe yatuhaire omukwatirizo 
Ogwomwoyo. 

6Nukwo tunyina obumanzi ebiro byona, mubiri, tumuli hara Mukama waitu,  

7(baitu ntugendera omu kuikiriza, kunu tihali omu kurora);  

8kandi ngambire nti tunyina obumanzi, tutekerize ngu nikyo kirukukira 
oburungi okutaba omu mubiri, baitu okubaho hali Mukama waitu. 

9Nikyo twekambira, rundi tuli hanu, rundi tuli hara, okusemera omu maisoge. 

10Baitu itwena kituhikirire okwolekwa omu maiso gekitebe ekicwerwaho 
emisango ekya Kristo; nukwo wena ahebwe ebi ebiyakozire omu mubiri, 
nkokuyakozire, rundi ebirungi, rundi ebibihire. 

11Nukwo obutuboine okutinwa kwa Mukama waitu, ntwesengereza abantu, 
baitu itwe twolekerwe hali Ruhanga; kandi mbaire ninihira okwolekwa hali 
emitima yanyu. 

12Baitu titurukugaruka okwenyumiza itwenka halinywe, baitu tubahaire inywe 
omwanya gwokwenyumiza habwaitu, nukwo mube nekyokugarukamu abo 
abanyakwenyumiriza ebyaharuguru, kunu tihali omu mutima. 

13Baitu turaba tugwire iraro, tugwire iraro hali Ruhanga, rundi turaba 
ntwerinda, twerinzire halinywe. 

14Baitu okugonza kwa Kristo nukutuhambiriza, baitu tutekerize kinu ngu omu 
akafa habwa bona, nukwo bona bafire bati;  

15kandi ogu akafera bona, abanyakwomire baleke okwomera habwabu bonka, 
baitu habwogu ayafire nahumbuka habwabu. 

16Nukwo okuruga hati bunu titukyamanya omuntu wena omu mubiri: kandi 
nobuturaba twamanyire Kristo omu mubiri, hati titukyamumanya tuti. 

17Nukwo omuntu wena araba ali omu Kristo, buli afokere ekihangirwe 
ekihyaka: ebyaira bihoireho, dora, byona bihyaka. 

18Baitu byona biruga hali Ruhanga, ayatuteranize hamu nauwe, omu Kristo, 
kandi ayatuhaire okuhereza oku okwokuterana;  

19ngu Ruhanga akabali omu Krtisto, nateraniza ensi hamu nauwe wenka, 
okutabajunaniza ebyokusisa byabu, kandi yatwahuza itwe ekigambo 
ekyokuterana oku. 

20Nukwo tuli bakwenda omu kiikaro kya Kristo, Ruhanga nasisana 
nayesengereza omulitwe: tubesengereza omulitwe: tubesengerize omu kiikaro 
kya Kristo, muteranizibwe na Ruhanga. 

21Ogu ataramanyire ekibi, nuwe yamufoire ekibi habwaitu: itwe tufoke 
okuhiki’ra kwa Ruhanga omuluwe. 

2 Abakolinso 6 

1NAITWE obutali ahakozi hamu nauwe, ntwesengereza mutaherwa busa 
embabazi za Ruhanga,  

2(baitu akagamba ati Omu kasumi akaikirizibwa nkakuhu’ra, Kandi ha kiro 
ekyokujunwa nkakukonyera: dora, hati bunu nubwo bwokuikirizibwamu; 
dora, kinu nikyo kiro kyokujunirwamu):  

3kandi tuleke okuleta ekitababaijura omu kigambo kyona, nukwo okuhereza 
kwaitu kutahanwa;  

4baitu omu byona twenyumizege itwenka, nkabahereza ba Ruhanga omu 
kugumisiriza kwingi, nomu mihito, nomu masege,  

5nomu bujune, nomu kuterwa enkoba, nomu nkomo, nomu kujaga’ra, nomu 
kutalikusiba;  

6nomu kwera okwomutima, nomu kumanya, nomu kuguma, nomu mbabazi, 
nomu Mwoyo Ogurukwera, nomu kugonza okutali kwobugobya, nomu 
kigambo kyamazima,  

7nomu mani ga Ruhanga: obwebyokurwanisa ebyokuhiki’ra ha mukono 
ogwobulyo, nomukono ogwemoso,  

8obwekitinisa nokugayibwa, omu kugambwa kurungi nokugeyibwa kurungi 
nokugeyibwa; nkabantu abebisuba, kunu tuli bamazima:  

9nkabo abatarukumanywa, baitu tumanyirwe: nkabanyakufa, baitu dora, 
twomire; nkababonabonesebwa, baitu tituisirwe;  



1928 

 

 
Bible in Runyoro-Rutooro 

© 1964 Bible Society of Uganda. 
 

 

 

 

10nkabarukutuntura, baitu ntusemererwa; baitu ntusemererwa; nkabasege, 
baitu tufora baingi abaguda; nkabatanyina kintu, baitu tunyina byona. 

11Akanwa kaitu kasamire halinywe Abakolinso, omutima gwaitu gugalihire. 

12Timurukufunzibwa omulitwe, baitu nimufunzibwa omuntu gwaitu 
gugalihire. Tumurufunzibwa omulitwe, baitu nimufunzibwa omunda zanyu. 

13Kandi nainywe obwokungaru’ra muti (ningambira abana bange) mugalihe. 

14Mutetaba nabarukuikiriza okutainganainana: baitu okuhiki’ra kuyina 
omugabo ki nobwemi? Rundi omusana nuguterana guta nomuirima?  

15Rundi Kristo naterana ata na Beriali? Rundi arukuikiriza nabagana ata 
natarukuikiriza?  

16Kandi yekaru ya Ruhanga neterana eta nebisisani? Baitu itwe tuli yekaru ya 
Ruhanga omwomezi; nka Ruhanga okuyagambire ati Ndaikaraga omulibo, 
kandi ndagenderaga omulibo: kandi ndiba Ruhanga wabu, kandi bo baliba 
abantu bange. 

17Muruge omulibo hagati, kandi mubaganizibwemu, Nukwo Mukama 
agambire, Kunu mutalikora ha kintu ekitasemezibwe; Nanyowe ndibairiza 
haihi,  

18Kandi ndiba namberemuli Isinywe, Nainywe muliba namberendi nkabana 
abojo nabaisiki, nukwo agambire Mukama Owobusobozi bwona. 

2 Abakolinso 7 

1NUKWO obutunyina emirago enu abarukugonzebwa, tweyogyeho okusisikara 
kwona okwomubiri nokwomwoyo, ntuhikiriza okwera omu kutina Ruhanga. 

2Mutuhigize: tutakole kubi omuntu wena, tutanyage omuntu wena, tutagobeze 
omuntu wena. 

3Tindukugamba okucwa omusango: baitu ’mazire okugamba nti inywe muli 
omu mitima yaitu, rundi okufera hamu naitwe, rundi okwemera hamu naitwe. 

4Ningamba nobumanzi bwingi halinywe, nokwenyumiza kwange kwingi 
habwanyu: nyijuire okuhumuzibwa, nyijuire okusemererwa nsagire, omu 
mihito yaitu yona. 

5Baitu nobutwahikire omu Makedoni, omubiri gwaitu gutabone okuhumura, 
baitu tukabona obujune embaju zona; aheru obulemu, omunda okutina. 

6Baitu ogu arukuhumuza abaculezi, nuwe Ruhanga, akahumuza itwe, omu kuija 
kwa Tito;  

7kandi tukuli kuijakwe kwonka, baitu nokuhumuzibwa okuyahumuzibwe 
omulinywe, obuyatutebize okwegomba kwanyu okuruga, nempamo zanyu, 
nihali lyanyu habwange; kandi nikyo nyeyongerire okusemererwa. 

8Baitu nobundaba nabatuntuize omu baruha, tindukwegarukamu, 
nobunabandize okwegarukamu; baitu mboine ngu ebaruha egi ekabatundize 
okwegarukamu; baitu mboine ngu ebaruha egi ekabatuntuzaho,  

9nobwakubaire akasumi. Hati bunu ninsemererwa, tibuli obwokutuntura 
kwanyu, baitu inywe obwokutuntura hali okwegarukamu: baitu mukatuntura 
hali Ruhanga, nukwo mutaferwa kyona obwaitu. 

10Baitu okutuntura hali Ruhanga nukuleta okwegarukamu hali okujunwa 
okuteyijukya: baitu okutuntura okwo omu nsi nukuleta okufa. 

11Baitu dora ekigambo eki, okutuntura kwanyu kunu hali Ruhanga kukaletera 
inywe okwekamba kwingi kuti, kandi nokwetonganira inywenka, kandi 
nokubihirwa, kandi nokutina, kandi nokwegomba okurungi, kandi nihali, kandi 
nokuhora enzigu! Omu byona mukyeyoleka inywenka okutabaho omusango 
omu kigambo eki. 

12Nukwo nobunabahandikire, ntahandikire habwogu ayasisire, nobuhokuba 
habwogu ayasisirwe, baitu okwekamba kwanyu habwaitu kwolekwe 
omulinywe omu maiso ga Ruhanga. 

13Nikyo kyatuhumuize: kandi omu kuhumuzibwa kwaitu tukakira muno 
okusemererwa, okwokusemererwa kwa Tito, baitu omutimagwe 
gukagumibwa inywe inywena. 

14Baitu obunayenyumize omu kigambo kyona habwanyu haluwe, ntakwate 
ensoni; baitu nkokutwabagambire inywe byona omu mazima, nukwo 
nokwenyumiza kwaitu hali Tito kukaba kuli kwa mazima. 

15Kandi nomutimagwe guli halinywe muno muno, obuyaijukire okuhu’ra 
kwanyu inywena, nkokumwamuirize omu kutina nomu kutukumira. 

16Nsemerirwe, baitu omu byona ninguma omutima omulinywe. 

2 Abakolinso 8 

1KANDI ntubamanyisa bene baitu, embabzi za Ruhanga ezahairwe omu kanisa 
ezomu Makedoni;  

2ngu omu muhito ogwabalengere muno, okusemererwa kwabu okwingi muno, 
namasege gabu amaingi, bikasagi’ra hali obuguda obwokugaba kwab. 

3Baitu ndi kaiso wabu nti nkobusobozi bwabu okubuli, kandi nokukira 
obusobozi bwabu, bakagaba nkabenda mali,  

4nibatusaba nokwesengereza kwingi obwembabazi ezi nokuterana hamu 
naitwe okuhereza abarukukwera:  

5kandi tikuli kwonka nka itwe okutwanihire baitu okubanza bakehayo bonka 
hali Mukama waitu naitwe, nka Ruhanga okuyagondeze. 

6Kandi naitwe tukagambi’ra Tito nkokuyabandize kara, nukwo ahikirize ati 
embabazi ezi omulinywe. 

7Baitu nkokumwasagire omu byona, omu kuikiriza, nomu kugamba, nomu 
magezi, nomu kwekamba, nomukugonza kwanyu halitwe, nukwo musage muti 
omu mbabazi zinu. 

8Tindukuragira ekiragiro, baitu obwokwekamba kwa bandi, nindenga 
amazima agokugonza kwanyu. 

9Baitu mumanyire embabazi za Mukama waitu Yesu Kristo ngu akabali 
omuguda, yafoka omunaku habwanyu, nukwo inywe mufoke abaguda 
obwobunakubwe. 

10Kandi nukwo, ncwire nti, baitu kinu kibasemerire inywe abamazire omwaka 
gumu nimubanza okutandika, okutakora kwonka baitu okukora nimugonza. 

11Baitu hati bunu muhikirize nokukora, nkokumwagondeze bwango okukora, 
nukwo nokuhikiriza kubeho kuti, nkokumurukusobora. 

12Baitu nambere haroho okugonza nukuikirizibwa nkomuntu okwanyina, tikuli 
nkokwatanyina. 

13Baitu tindukugamba nti okuhumuza abandi nokulemera inywe:  

14baitu omu biro binu okusagi’ra kwanyu kukonyere amasege gabu, nukwo 
nokusagi’ra kwabu kulijuna kuti amasege ganyu, okuinganaingana kuikaleho:  

15nkokukyahandikirwe ngu Ogu akabanyina ebingi atasagiseho, kandi ogu 
akabanyina ebike atasege. 

16Baitu Ruhanga asimwe ayataire omu mutima gwa Tito okwekamba kunu 
habwanyu. 

17Baitu mazimakwo akaikiriza okugambi’ra kwaitu; kandi obwakaba anyina 
okwekamba kwingi, akaimukya okugenda namberemuli ayetumire wenka. 

18Kandi tukatuma hamu nauwe mwene waitu anyakusimwa omu njiri omu 
kanisa zona;  

19kandi tikiri eki kyonka, baitu akasomwamu ekanisa okugenda naitwe omu 
kigambo kinu ekyembabazi, itwe ekiturukuhereza hali ekitinisa ekya Mukama 
waitu, nokwoleka okwekamba kwaitu:  

20kandi tutinirire kinu, omuntu wena aleke okutuhana obwekisembo kinu 
ekiturukusereza:  

21ntutekaniza ebirungi, hatali omu maiso ga Mukama waitu honka, baitu nomu 
maiso gabantu. 

22Kandi tukatuma hamu nabo mugenzi waitu outwalengere emirundi nyingi. 
Omwekambi okukira ira, obwokwesiga okwingi okwanyinakwo halinywe. 

23Omuntu obwaraba nakaguza ebya Tito, nuwe ateraine nanyowe, kandi 
akabali mukozi omutahi wange habwanyu; rundi obubakaguza ebya bagenzi 
baitu, bali bakwenda bekanisa, ekitinisa kya Kristo. 

24Nukwo muboleke omu maiso gekanisa akokuro’raho akokugonza kwanyu, 
nokwenyumiza kwaitu habwanyu. 

2 Abakolinso 9 

1BAITU ebyokuhereza abarukwera, tiguli musango nyowe okuhandikire inywe:  

2baitu’manyire okwekamba kwanyu, okundukwenyumirizamu hali abo abomu 
Makedoni habwanyu, baitu Akaya emazire omwaka gumu okwetekaniza; kandi 
nihali lyanyu likaimukya baingi omulibo. 

3Baitu nkatuma bene baitu, okwenyumiza kwaitu habwanyu kutaba kwabusa 
omu kigambo kinu: nkokunagambire, inywe mwetekanizege:  

4nukwo aba Makedoni rundi obubaliika hamu nanyowe batabasanga 
mutekanize, naitwe (okutagamba inywe) tuleke okukwatwa ensoni omu 
kunihira oku. 

5Nikyo natekererize okugambi’ra bene baitu, banyebembere okuija 
namberemuli, batekanize ekisembo kyanyu ekimwaragire ira, nukwo 
ekisembo eki kisangwe kitekanize, nkekintu ekyembabazi, kunu tikiri 
kyokuhambirizibwa. 

6Baitu ningamba kinu nti Anyakusiga enke aligesa enke; kandi anyakusiga 
enyingi aligesa enyingi. 

7Omuntu wena akole nkokuyatekerize kara omu kwakuba okuhambirizibwa: 
baitu Ruhanga nagonza omwenda. 

8Baitu Ruhanga nasobora okusagisa embabazi zona halinywe; nukwo inywe 
munyina byona ebimurukuse’ra ebiro byona, muhingurane omu mulimo 
gwona omurungi:  

9nkokukyahandikirwe ngu Akagaba hara, akaha abasege; Okuhiki’rakwe 
nukuikaraho obusinge bwona. 

10Kandi ogu arukuletera omusigi embibo, aletera enyakulya ebyokulya, alireta 
kandi alisagisa embibo yanyu, kandi alikanyisa ebyana ebyokuhiki’ra kwanyu:  

11omu byona mutunge itungo omu kugaga kwona, nukwo kurukusimisa 
Ruhanga omulitwe. 

12Baitu okugaba okwokuhereza oku tikurukuijuza kwonka ekirengo 
kyamasege gabarukwera, baitu nukuhingurana obwebyokusima bingi hali 
Ruhanga;  

13baitu oubabalenga inywe omu kuhereza kunu, bakukugiza Ruhanga baitu 
obubalenga inywe omu kuhereza kunu, bakugiza Ruhanga obwokuhu’ra 
okwokuranga kwanyu hali enjiri ya Kristo, nobwokutaima okwokubagana 
kwanyu nabo na bona;  

14kandi nabo obubesengereza habwanyu, banyina okuganja halinywe 
obwembabazi za Ruhanga ezikiraine omulinywe. 

15Ruhanga asimwe obwekisembokye ekitarukugambwa. 

2 Abakolinso 10 

1KANDI ninyowe Paulo mbesengerize obwobuculezi nembabazi ebya Kristo, 
nyowe arukuculera omulinywe omu maiso ganyu, baitu obuntaloho ninguma 
halinywe:  

2ego, nimbesengereza, obumba ndoho ndeke okugumangana nobumanzi obu 
nkokuntekerize okuguma hali abandi, abarukutekereza itwe okugenda 
ntukuratira omubiri. 

3Baitu nobuturukugenda omu mubiri, titurukurwana ntukuratira omubiri,  

4(baitu ebyokurwanisa ebyokulemu bwaitu tibiri byomubiri, baitu byamani 
omu Ruhanga okusesa enkomera);  

5ntusesa empaka nekitekerezo kyona ekyokwenyumiza ekinyakwehembera 
amagezi ga Ruhanga, kandi ntuhamba ekitekerezo kyona okukihuliza Kristo;  

6kandi twetekanize okuhora enzigu hakutahu’ra kwona, okuhu’ra kwanyu 
obukulikahiki’ra. 

7Nimurora ebiroho omu maiso ganyu. Omuntu wena obwaba nayetekereza 
okuba wa Kristo, atekereze wenka na kinu ati nkauwe tuti. 

8Baitu nobundikiraho okwenyumiza obwobusobozi bwaitu (Mukama waitu 
obuyatuhaire obwokubombeka, kunu tibuli obwokubasesa), tinsikwatwa 
ensoni:  

9tindikwatwa ensoni: ndeke okusisana nimbatinisa nebaruha zange. 

10Baitu nibagamba mani, baitu obwaba aloho omubirigwe mugara, 
nebigambobye byokugayibwa. 

11Omuntu anyakusisa ati atekereze kinu ngu Nkokutuli omu kigambo ekyomu 
baruha obututaloho, nukwo tuli tuti omu ngeso obutuloho. 

12Baitu titurukuguma okwebara hamu, rundi okweyinganiza itwenka nabandi 
abarukwenyumiza bonka: baitu abo obuberengangana bonka, kandi 
nibeyinganiza bonka tibarukwetegereza. 

13Baitu itwe titulyenyumiza okukira orulengo rwaitu, baitu nkorulengo 
orwomutano Ruhanga oruyatuhaire okuba orulengo okuhikya inywe. 

14Baitu titurukukunukiriza okutahika mali halinywe: baitu tukabanza okuhika 
halinywe omu njiri ya Kristo:  

15okutenyumiriza emirimo yabandi, nukwo kukira ha rulengo rwaitu; baitu 
ntunihira ngu okuikiriza kwanyu obukulikanya, itwe tulinyumizibwa 
omulinywe nkomutano gwaitu okuguli nokuhingurana,  

16kandi nokutebeza enjiri omu biikaro ebiri hara okukira inywe, hatali omu 
mutano gwabandi, tuleke okwenyumiriza ebitekanize. 

17Baitu anyakwenyumiza ayenyumirizege omu Mukama waitu. 

18Baitu tali ogu anyakwesimisa asimwa, baitu ogu Mukama waitu owasima. 

2 Abakolinso 11 

1KUBA nimungumisirizaho kake omu butami! Kandi baitu mungumisirize. 

2Baitu mbakwatirwe ihali erya Ruhanga: baitu nkabasweza hali iba inywe omu, 
nukwo mbalete hali Kristo nkomuisiki ahikirire. 

3Baitu ntinire, nkenjoka okuyabihihire Hawa omu budupebwe, rundi 
ebitekerezo byanyu bitasisikara okuruga omu mazima nokwera ebiri hali 
Kristo. 

4Baitu mazimakwo anyakuija obwatebeza Yesu ondi oututaratebize, rundi 
enjiri endi eyimutaraikirize, mumugumisiriza ogu kurungi mali. 

5Baitu nintekereza nti timbuzirweho na kake nabakwenda abakuru mali. 

6Baitu nobundi mudomadoma omu kubaza, tindimudomadoma omu kumanua; 
baitu omu buyona halinywe. 

7Rundi nkakora kubi okwebundaza nyenka, inywe munyumizibwe? 
Obunabatebize enjiri ya Ruhanga hatali empera?  

8Nkaiba ekanisa ezindi nimpabwa empera, empereze inywe:  

9kandi obunkaba ndi hamu nainywe ninsega, ntajwahye omuntu nomu; baitu 
bene baitu abarugire Makedoni nibo bahikirize ebinabuzirweho; kandi omu 
byona nkerinda nyenka okutabajwahya, kandi nukwo ndayerindaga. 

10Nkamazima ga Kristo okugali omuli nyowe, omuntu wena atalintanga 
okwenyumiza kwange kunu omu nsi zona eza Akaya. 

11Habwa ki? Obwokutabagonza? Ruhanga amanyire. 

12Baitu ekindukukora nikyo ndikora, ntabaha omwanya abase’ra omwanya; 
nukwo barorwe nka itwe omu kigambo ekibenyumirizamu. 

13Baitu abali nkabo nibo bakwenda bebisuba, abakozi ababihaha, nibefora 
bonka abakwenda ba before bonka abakwenda ba KRISTO. 

14Kandi tigali mahano; baitu na Setani ayefora maraika womusana. 

15Nukwo tikiri kigambo kikoto abaherezabe obubafora nkabahereza 
abokuhiki’ra; kandi emperor yabu eriba nkemirimo yabu. 

16Ningaruka okugamba nti Omuntu wena aleke okuntekereza omudomadoma; 
kandi baitu nkomudomadoma munyikirize, nanyowe nyenyumizeho kake. 

17Ekindukugamba tingambire omu Mukama waitu, baitu rundi omu butami, 
omu kuguma kunu okwokwenyumiza. 

18Baitu baingi nibenyumiriza omu mubiri, nanyowe ninyenyumiza. 

19Baitu nimugumisiriza abadomadoma nokusemererwa, baitu inywe muli 
bamagezi. 

20Baitu mugumisiriza omuntu obwabatunga nkabairu, obwabamira, 
obwahabamba, obwayenyumiriza omuntu obwabatunga nkabairu, 
obwabamira, obwabahamba, obwayenyumiza, obwabatera amaiso. 

21Ngambire obwokuswara, rundi nkabafokere abagara. Omuntu wena 
ekyagumira (ningamba omu butami),  

22nanyowe ninguma. Bali Baisareri? Nanyowe. Balibaijukuru ba Iburahimu? 
Nanyowe. 

23Bali bahereza ba Kristo? (ningamba nkomuguiraro), nyowe nimbakira; om, u 
kutalibana nimbakira, omu kubohebwa omu nju zenkomo nimbakira, omu 
kuterwa enkoba nimbakira muno, omu kufa emirundi nyingi. 

24Hali Abayudaya emirundi etano nkaterwa enkoba amakumi asatu 
mumwenda. 

25Emirundi esatu nkaterwa emiigo, omurundi gumu nkaterwa amabale, 
emirundi esatu ebwato bukacweka omu nyanja, omusana gumu nekiro kimu 
nkabandi omu nziha. 

26Omu ngendo nyingi, omu kabi kebyambu, omu kabi kabazinzi, omu kabi hali 
abomu ruganda rwange, omu kabi omu rubuga, omu kabi omu irungu, omu kabi 
omu nyanja, omu kabi hali bagenzi bange abebisuba;  

27omu kutalibana nokujwaha, omu kurora emirundi nyingi, omu njara noroho, 
omu kusiba emirundi nyingi, omu mbeho nokuba kwonka. 

28Okutataho ebyaheru, haroho ebirukundeme’ra obukyabukya, okutunturaga 
obwekanisa zona. 

29Noha afoka omugara, nanyowe ntarukufoka omugara? Noha atabaijuka, 
nanyowe ntarukubihirwa?  

30Kiraba kisemire okwenyumiza, ndayenyumiza obwebyobugara bwange. 

31Ruhanga Ise Mukama waitu Yesu, arukusimwa ebiro byona, amanyire 
tindukubiha. 

32Omu Damasiko omunyoro owa Aleta omukama akarole’ra orubuga Damasiko 
okukwata; BAITU 

33omu muhabo omu kisombera nkasirimurwa omuhuruzi nincwa omu 
mikonoye. 

2 Abakolinso 12 

1KIMPIKIRIRE okwenyumiza, nobukitasemire, baitu ndaija omu kwolekwa 
nokusuku’ra ebya Mukama waitu. 

2Manyire omuntu omu Kristo, emyaka ehinguire ikumi nena, (rundi omu 
mubiri timanuire, rundi atali omu mubiri timanyire: Ruhanga amanyire), 
omuntu ogu akaihibwaho natwarwa omu iguru eryakasatu. 

3Kandi manyire omuntu ogu, (rundi omu mubiri, rundi atali omu mubiri 
timanyire; Ruhanga amanyire),  

4akaihibwaho natwarwa omu nsi ya Ruhanga, kandi yahu’ra ebigambo 
ebitarukugambwa ebitahikirire omuntu okugamba. 

5Habwomuntu ali ati ndayenyumiza: baitu habwange nyenka 
tindukwenyumiza, rundi omu byobugara byange. 

6Baitu obundaba ningonza okwenyumiza, tindiba mudomadoma; baitu 
ndagamba amazima: baitu nindeka, omuntu wena atantekereza okukira 
byah’ra hali nyowe. 

7Baitu obwakwolekwa okuba kwingi muno, nyowe ndeke okwehemba. 

8nkahabwa ekicumita omu mubiri, omukwenda wa Setani okunteratera, 
nukwo ndeke nkesengereza Mukama waitu emirundi esatu kindugeho. 

9Kandi yangambira ati Embabazi zange nizikumara: baitu amani gange 
nigahiki’ra omu bagara. Nukwo nokusemererwa kwingi ndayenyumiriza 
ebyobugara bwange, amani ga Kristo gaikale hali nyowe. 

10Nukwo nsemerirwe omu byobugara, omu kukorwa kubi, omu kusega, omu 
kuhingwa, omu bujune, habwa ndimugara, nubwo ndi wamani. 

11Nfokere omudomadoma: ninywe mwampambirize; baitu kikampiki’ra 
okunyumizibwa inywe: baitu timbuzirweho na kake nabakwenda abakuru 
mali, nobuntali kintu. 

12Mazimakwo obwokuro’raho obwomukwenda bukakorwa omulinywe omu 
kugumisiriza kwona, omu bwokuro’raho nebyamahano nebyamani. 

13Baitu kiki ekimwabuzirweho okutaingana nekanisa ezindi, rundi nyowe 
okukyokusisa kinu. 

14Dora, gunu nugwo murundi ogwakasatu nyetekanize okuija namberemuli: 
kandi tindibajwahya: baitu tindukuse’ra ebyanyu, baitu inywe: baitu 
ababazaire abana okwahu’ra ababazaire, baitu ababazaire okwahu’ra abana. 

15Nukwo nokusemererwa kwingi ndihayo, kandi ndihebwayo habwobwomezi 
bwanyu. Obundaba nimbabagonza okukira muno, nyowe ningonzebwa kake?  

16Baitu tiguli musango, nyowe ntabajwahye, baitu nkabandi mugobya, nibatega 
omu budupe. 

17Nkaba ntungisize wena hali abo abanabatumiraga amagoba omulinywe?  

18Nkagambi’ra Tito. Kandi nkatuma mwene waitu hamu nauwe. Rundi Tito 
akabasagisamu amagoba? Tutagendere omu Mwoyo omu? Tutagendere omu 
bigere binu?  

19Na hati hona mutekerize ngu ntwetonganira halinywe. Omu maiso ga 
Ruhanga omu Kristo nuho turukugamba. Baitu byona, abarukugonzebwa, 
byokubombeka inywe. 

20Baitu nintina, rundi obundiija ndibasanga musisaine nkokuntagonza, 
nanyowe ndisisana halinywe nka inywe okumutagonza; rundi okubayo 
okukungana, ihali, ekiniga, empaka, okugeya, okubaza ebihwa, , okwekunika, 
okuimuki’ra’ 

21obundigaruka okuija Ruhanga wange aleke okumbundaza omu maiso ganyu, 
nanyowe okuganya obwabaingi abasisire kara, kunu tibayegarukamu obubi 
nobusihani nokutetanga ebibakozire. 

2 Abakolinso 13 



1937 

 

 
Bible in Runyoro-Rutooro 

© 1964 Bible Society of Uganda. 
 

 

 

 

1HATI bunu mbaire ninyija namberemuli omurundi ogwakasatu. Omu kanwa 
kaba kaiso, rundi babiri rundi basatu, ebigambo byona birigumiraho. 

2Nkaraganiza kandi nindaganiza, nkobunkaba ndoho omurundi ogwakabiri, 
kandi hati bunu nkokundoho, hali abo abasisire nabandi bona nti 
Obundigaruka okuija tindiganyira;  

3baitu nimuse’ra ekirukumanyisa ngu Kristo nagambira omuli nyowe, atali 
wobugara halinywe;  

4Baitu akabambibwa ha muti obwobugara, baitu ali mwomezi obwamani ga 
Ruhanga. Baitu naitwe tuli babugara omuluwe, baitu tuliba bomezi hamu 
nauwe obwamani gga Ruhanga halinywe. 

5Mwerole inywenka, rundi muikaire omu kuikiriza; mwerenge inywenka. 
Rundi timwemanyire inywenka ngu Yesu Kristo ali omulinywe? Rundi muraba 
mutarukusimwa. 

6Baitu ninihira nti mumanyire ngu itwe tituli abatarukusimwa. 

7Kandi ntusaba Ruhanga inywe mutakora kibi nekimu; tibuli itwe 
obwokurtorwa nkabarukusimwa, baitu inywe obwokukora, baitu ekirungi, 
nobutusisaine nkabatarukusimwa. 

8Baitu titurukusobora okutanga amazima, baitu okukonyera amazima. 

9Baitu tusemererwa itwe obutufoka abobugara, inywe mubebamani: kandi 
nikyo turukusaba inywe muku’re kimu. 

10Nikyo mpandikirire binu ntaloho, obundibaho ndeke okubonabonesa 
nkosobozi okubuli Mukama waitu obuyampaire obwokwombeka, kunu tibuli 
obwokusesa. 

11Ebisigaireho, bene baitu, mugorobe. Muhiki’re; muhumuzibwe; mutekereze 
hamu; muterane nobusinge: kandi Ruhanga owokugonza owobusinge alikara 
inywe. 

12Muramukyangane nokunywegera okurukwera. 

13Abarukwera bona babaramukize. 

14Embabazi za Mukama waitu Yesu Kristo, nokugonza kwa Ruhanga, 
nokuterana Kwomwoyo Ogurukwera biikale na inywe inywena. 

Abagalatiya 

Abagalatiya 1 

1PAULO omukwenda (okutaruga) omu bantu, nobubwakuba obwabantu, baitu 
obwa Yesu Kristo na Ruhanga Isitwe, ayamuhumbuire omu bafu),  

2na bene baitu bona abali hamu nanyowe, hali ekanisa eza Garitiya:  

3embabazi zibe halinywe nobusinge, okuruga hali Ruhanga Isitwe na Mukama 
waitu Yesu Kristo,  

4ayayehaireyo wenka habwebibi byaitu, atujune omu businge obubi obwebiro 
binu, nka Ruhanga waitu Isitwe 

5okuyagondeze: ahabwa ekitinisa ebiro nebiro. Amina. 

6Nimpuni’ra baitu mufurukire bwango ogu ayabwesere omu mbabazi za Kristo, 
nimugenda omu 

7njuri ezisisana okundi; baitu teri enjiri endi, rundi haroho abandi 
abarukubatuntuza, nibagonza okuhindura kubi enjiri ya Kristo. 

8Baitu itwe rundi na maraika anyakuruga omu iguru obutubatebeza enjiri eteri 
nkeyitwabatebize, akywenwe. 

9Nkokutwagambire kara, nukwo ngarukire hati bunu okugamba nti rundi 
omuntu wena obwalibatebeza enjiri eteri nkeyimwaikirize akyenwe. 

10Baitu ninkyesengereza bantu? rundi Ruhanga? ninse’ra okusemeza abantu? 
kuba ninkisemeza abantu tinakubaire omuiru rubale wa Kristo. 

11Baitu nimbamanyisa, bene baitu, enjiri eyinatebize nti terinkeyomuntu. 

12Baitu ntagihabwe muntu, kunu ntegesebwe, baitu nkagihabwa 
obwokusuku’rwa kwa Yesu Kristo. 

13Mukahu’ra engeso zange ezaira omu dini Yabayudaya, ngu okukira muno 
nahigaga ekanisa ya Ruhanga ningihwerekereza:  

14kandi nkahingurana omu dini Yabayudaya okukira baingi abomu ihanga 
lyange abanakuzire nabo, nyina ihali erirukukira obwingi habwengeso 
ezinahairwe baisenkuru nyowe. 

15Bitu Ruhanga, ayansoroire okuruga omu nda ya mau, ayanyesere omu 
mbabazize,  

16obuyasimire okusuku’ra omuli nyowe Omwanawe, nukwo mutebeze omu 
Bamahanga: ahonaho ntahanule 

17nomubiri nesagama; kunu ntatembe Yerusalemu hali abakwenda abo 
abambandize: baitu nkagenda Arabu; kandi hanyuma nagarukayo Damasiko. 

18Hanyuma emyaka esatu ehinguireho, nkatemba Yerusalemu okurora Kefa. 
kandi naikara nauwe ebiro ikumi nabitano. 

19Baitu ntabone ondi ha bakwenda, rundi Yakobo mugenzi wa Mukama waitu. 

20Kandi nibyo mpandikire inywe, dora, omu maiso ga Ruhanga tindukubiha. 

21Hanyuma nkagenda omu nsi eza Busuli neza Kirikiya. 

22Kandi nkaba ntamanyirwe ekanisa eza Buyudaya ezomu Kristo:  

23bakaba bampuulireho kwonka ngu Ogu ayatuhigaga kara, hati bunu natebeza 
okuikiriza okuyahwerekerezaga;  

24kandi bakugiza Ruhanga omuli nyowe. 

Abagalatiya 2 

1HANYUMA emyaka ikumi nena ahinguireho, nkagaruka okutemba hali 
Yerusalemu hamu na Baranaba, nintwara na Tito. 

2Kandi nkatemba obwokusuku’rwa, kandi nabasobo’ra enjiri eyintebeza omuli 
Abamahanga, baitu omu nsita hali abo abatairweho okuba abakuru, rundi 
okuba ’mazire okuirukira busa. 

3Baitu na Tito akabali hamu nanyowe atahambirizibwe okusarwa, obwokuba 

4Omuyonani: baitu obwa bene babu abebisuba abatahibwemu omu nsita, 
abaizire omulitwe omu nsita okutata obugabe bwaitu obutunyinabwo omu 
Kristo Yesu, nukwo batukwase omu buiru:  

5baitu tutabahigize okuborobera na kacu kake, amazima agenjiri gaikalege 
omulinywe. 

6Baitu hali abo abatairweho okukba abakukru ( tigulimusango namberendi 
okubakaba bali: Ruhanga tarukuikiriza amaso gabantu) – ningamba nti abo 
abatairweho okuba abakuru batanyongereho ekigambo. 

7baitu okundi, obubaibone ngu nyowe nyahuzibwe enjuri yabokutasarwa, nka 
Petero okuyayahuzibwe eyabokusarwa,  

8(baitu ogu ayakolire omu Petero obukwenda hali abokkusarwa, nuwe yakolire 
omuli nyowe obukwenda hali abokutasarwa.) 

9Kandi obubamanyire embabazi ezampairwe, Yakobo na Kefa na Yohana 
abatairweho nkenyomyo, bakatuha nyowe na Baranaba omukono ogtwobulyo 
ogwokuterana hamu, nukwo itwe tugende hali Abamahanga, baitu bo bagende 

10hali abokusarwa; kyonka tuijukege abasege; kandi nanyowe nkabandi 
mwekambi okukora kinu. 

11Baitu Kefa obuyaizire Antyokiya nkamutanga omu maisoge, baitu akaba 
agwerirwe omusango. 

12Baitu ira, abantu abamu batakaizire okuruga owa Yakobo, yalyaga 
Nabamahanga: baitu abo obubaizire yayehinya nayesororamu, atinire abo abo 
abokusarwa. 

13Kandi Nabayudaya abandi bakefora hamu nauwe; nukwo na Baranaba 
akahabisibwa obwokwefora kwabu. 

14Baitu obunaboine nti tibagendera omu mazima agenjiri, nkagambira Kefa 
omu maiso gabu bona nti Iwe Omuyudaya obwaraba nokkuratira engeso 
zabamahanga ezitali Zabayudaya, kiki iwe ohambiriza Abamahanga 
okukuratira engeso Zabayudaya?  

15Itwe abali Abayudaya omu kuzarwa, okutaruga omu Bamahanga 

16abasisi, obutuboine ngu omuntu taihibwaho omusango obwemirimo 
yebiragiro, bitu obwokuikiriza Kristo Yesu, tuihibweho omusango 
obwokuikiriza Kristo, kunu tubuli obwemirimo yebiragiro: baitu omuntu wean 
atalihibwaaho omusango obwemirimo eyebiragiro. 

17Baitu obutwaseruire okuihibwaho omusango omu Kristo, obuturaba 
twazokere naitwe abasisi, Kristo muhereza wekibi?  

18Muhano! Baitu obunyombeka obwakabiri ebinanagire hansi, buli nyerangire 
nyenka omusisi. 

19Baitu obwebiragiro nkafa hali ebiragiro, nyomere hali Ruhanga. 

20Nkabambwa ha muti hamu na Kristo; baitu nyomire, kunu tali nyowe, rundi 
Kristo ayomire omuli nyowe; kandi obwomezi obunyinabwo omu mubiri, 
nyinabwo omu kuikiriza, okuli omu Kristo, Omwana wa Ruhanag, 
ayangondeze, ayayehaireyo wenka habwange. 

21Tindukuburanganiza embabazi za Ruhanga: baitu kuba okuhiki’ra 
kwabaireho obwebiragiro, Kristo yakuferire busa. 

Abagalatiya 3 

1INYWE Abagaratiya abatanyina magezi, noha yabarogere, inyywe 
abayolekerwe Yesu Kristo abambirwe ha muti omu maiso ganyu?  

2Nikyo kyonka ngondeze okumanya halinywe, Mukahabwa Omwoyo 
obwemirimo yebiragiro? Rundi obwokuhu’ra okwokuikiriza?  

3Muli badomadoma muti. Obumwabandize omu Mwoyo, hati bunu 
nimuhikirizigwa omu mubiri?  

4Mukagumisiriza busa obujune obwingi buti? Obukiraba kibaire kya busa. 

5Nukwo ogu anyakubaha Omwoyo nako’ra omulinywe ebyamani, abikora 
obwemirimo yebiragiro? Rundi obwokkuhu’ra okwokuikiriza?  

6nka Iburahimu okkuyaikirize Ruhanga, kandi kikamutekerezebwaho okuba 
okuhiki’ra. 

7Nukwo mumanye ngu abokuikiriza nibo bana ba Iburahimu. 

8Kandi nebyahandikirwe obubyaboine kara ngu Ruhanga nabaihaho omusango 
Abamahanga obwokuikiriza, byatebeza Iburahimu enjiri ira ngu Omuliwe 
Amahanga gona galiherwa omugisa. 

9Nukwo nabokkuikiriza bahairwe omugisa hamu na Iburahimu owokuikiriza. 

10Bitu abo bona abomu mirimo yebiragiro nibalemwa okukyenwa: baitu 
kikahandikwa ngu Akyenerwe wean atarukuikara omu byona ebyahandikirwe 
omu kitabu kyebiragiro okubikora. 

11Kandi nikimanywa ngu Busaho aihibwaho omusango omu maiso ga Ruhanga 
obwebiragiro: baitu ngu Anyakuhikirire aliba mwomezi obwokuikiriza:  

12Kandi ebiragiro tibiri byomu kuikiriza; baitu ngu Ogu arukubikora alyomera 
omubyo. 

13Kristo akatucungura omu kukyenwa kwebiragiro, nafoka okukyenwa 
habwaitu: baitu kikahandikwa ngu Akyenerwe wean ahanikirwe ha muti:  

14nukwo omugisa gwa Iburahimu guhike hali Abamahanga omu Kristo Yesu, 
naitwe tuhabwe omurago Ogwomwoyo obwokuikiriza. 

15Bene baitu, ningamba nkomuntu: nti Nekiragano ekyomuntu kwonka 
obukimara okugumibwa, busaho akiburanganiza nobukwakuba 
okukyongeraho. 

16Kandi emirago ekagambirwa Iburahimu nomuijukuruwe. Tarukugamba ati 
Na hali abaijukuru, nka baingi, baitu nkomu ati Na hali omuijukuru wawe nuwe 
Kristo. 

17Kandi nikyo ndukugamba nti Ekiragano Ruhanga ekiyagumize kara, ebiragiro 
ebyakurutire emyaka bikumi bina mwasatu ehinguireho, tibikiihaho amani, 
nobukwakuba okuburanganiza omurago. 

18Baitu obugwetwa buraba nuburuga omu biragiro, tiburuga omu murago: 
baitu Ruhanga akabuha Iburahimu omu murago. 

19Nukwo ebiragiro kiki? Bikatebwaho obwebyokusisa, okuhikya okuija 
okwomuijukuru ayaraganizibwe; kandi bikaragirwa bamaraika omu mikono 
yomuteranizi. 

20Baitu omuteranizi tali habwomuntu omu; baitu Ruhanga ali omu. 

21Nukwo ebiragiro nibihakana nemirago ya Ruhanga? Mahano! baitu kuba 
hahairwe ebiragiro ebyamani okuleta obwomezi, mazimakwo okuhiki’ra 
kwakubaire habwebiragiro. 

22Baitu ebyahandikirwe bikaboha byona okulelmwa ekibi, nukwo omurago 
ogwokuikiriza Yesu Kristo guhabwe abarukuikiriza. 

23Baitu okuikiriza obukukaba kutakaizire twalindwaga ebiragiro, tuuboherwe 
hamu hali okuikiriza okurukugenda okusuku’rwa. 

24Nukwo ebiragiro byafokere biti nkomwegesa waitu okutuleta hali Kristo, 
tuihibweho omusango obwokuikiriza. 

25Baitu okuikiriza obukuizire, titukyalemwa omwegesa. 

26Baitu inywena muli bana ba Ruhanga obwokuikiriza okuli omu Kristo Yesu. 

27Baitu inywena abanyakubatizibwe okutaha omu Kristo, buli mujwaire Kristo. 

28Busaho Muyudaya nobwakuba Omuyonani, busaho muiru rubale, 
nobwakuba owobugabe, busaho musaija nomukazi: baitu inywena muli omu 
omu Kristo Yesu. 

29Kandi muraba muli ba Kristo, muli muijukuru wa Iburahimu, nabagwetwa 
nkomurago okuguli. 

Abagalatiya 4 

1BAITU ningamba nti omugwetwa obwaba akyali omuto takira na kake omuiru 
rubale, nobwaraba ali mukama wa byona;  

2baitu alemwa abakuza nabaketo okuhikya akasumi akatairweho ise. 

3Nukwo naitwe obutukaba tuli bato, twalemwaga nkabairu rubale 
ebyokubanza byomunsi:  

4baitu empiko zakasumi obuzahikire, Ruhanga akatuma Omwanawe, azairwe 
omukazi, azairwe omu kulema kwebiragiro,  

5nukwo acungule abalemwa ebiragiro, itwe tuhabwe okufoka abana. 

6Kandi inywe obwokuba abana, Ruhanga akatuma Omwoyo ogwomwanawe 
omu mitima yaitu, nagamba ati Aba, Isitwe. 

7Nukwo tokyali muiru rubale, baitu omwana; kandi obwaraba oli mwana oli 
mugwetwa habwa Ruhanga. 

8Baitu omu biro obumukaba mutamanyire Ruhanga, mukaba muli bairu rubale 
babo abatali baruhanga omu kuhangwa:  

9baitu hati bunu obumumanyire Ruhanga, rundi okukira, obumumanyirwe 
Ruhanga, nimugarukayo muta enyuma omu bigambo ebyokubanza, ebitanyina 
amani, ebigara, nimugonza okkulemwabyo omurundi ogwakabiri?  

10Nimukwata muno ebiro, namezi nobusumi,  

11nemyaka Ntinire habwanyu, rundi nkolire busa omulinywe. 

12Mube nka nyowe, baitu nyowe ndi nka inywe, bene baitu, mbesengerize. 
Mutankole kubi:  

13mumanyire ngu okubanza nkabatebeza enjiri obwobugara obwomubiri:  

14kandi okwohebwa kwanyu okwomu mubiri gwange mutakugaye, kunu 
mutakunuge; baitu mukanuikiriza nka maraika wa Ruhanga, nka Kristo Yesu. 

15Nukwo okwesima kwanyu kuraha? Baitu ndi kaiso wanyu nti kuba kikaba 
nikisoboka, mwakuihiremu amaiso ganyu okugaha nyowe. 

16Nukwo mfokere omunyanzigwa wanyu obwokubagambira amazima?  

17Nibekamba okubase’ra, baitu tikuli kurungi; baitu nibagonza okubakingira 
aheru, inywe mwekambe okkuse’ra bo. 

18Baitu kirungi okuse’rwa omu bigambo ebirungi ebiro byona, kandi tibuli 
bwonka obunyikara nainywe. 

19Abana bange abato abandukusali’rwa kandi, okuhikya Kristo obwalifokera 
omulinywe,  

20mbaire ningonza okuba hamu nainywe hati bunu, nokuhindura iraka lyange; 
baitu ningurukyagurukya obwebigambo byanyu. 

21Mungambire, inywe abarukugonza okulemwa ebiragiro, timurukuhu’ra 
ebirango?  

22Baitu kikahandikwa ngu Iburahimu akaba anyina abana babiri, omu 
owomuzana, ondi wobugabe. 

23Baitu ogu owomuzana akazarwa obwomubiri, baitu oli owowobugabe 
akazarwa obwomurago. 

24Kandi nibyo byokwegeraho: baitu abakazi abo nibyo biragano bibiri: omu 
aruga ha rusozi Sinai, ayazalire obuiru, onu nuwe Hagara. 

25Hagara ogu nurwo rusozo Sinai omu nsi ya Bwarabu, nainganaingana na 
Yerusalemu orwebiro binu: baitu ali omu buiru hamu nabanabe. 

26Bitu Yerusalemu orwomu iguru rwobugabe, nuwe nyina itwe. 

27Baitu kikahandikwa ngu Semererwa, iwe engumba etarukuzara; Haguka 
okugambira haiguru, iwe atarukurumwa okuzara: Baitu abana bogu ayangirwe 
baingi okukira bogu ali naibi. 

28Baitu itwe, bene baitu, tuli bana bomurago, nka Isaka. 

29Baitu omu biro biri nkogu ayazairwe omubiri okuyahigire oli ayazairwe 
obwomwoyo, nukwo nukwo na hati bunu. 

30Baitu ebyahandikirwe nibigamba bita? Ngu Binga omuzana nomwanawe: 
baitu omwana womuzana taligwetwa hamu nomwana wowobugabe. 

31Nukwo, bene baitu, tituli bana bomuzana, baitu bowobugabe. 

Abagalatiya 5 

1OMU bugabe Kristo akatufora abobugabe: nukwo mugume, kandi mutabohwa 
obwakabiri orusengo orwoburu. 

2Dora, ninyowe Paulo ngambire inywe, nti obumusarwa, Kristo talibagasira na 
kake. 

3Ego, nimanyisa omuntu jwena anyakusarwa nti anyina ibanja okukwatira 
kimu ebiragiro byona. 

4Mubaganizibwemu na Kristo, inywe abarukugonza okuiibwaho omusango 
obwebiragiro; mugwire okuruga omu mbabazi. 

5Baitu itwe Obwomwoyo ntutegereze omu kuikiriza okunihira okuhu’ra. 

6Baitu omu Kristo Yesu okusarwa tikunyina mani, nobukwakuba okutasarwa; 
baitu muikiriza okurukukora omu kugonza. 

7Mukaba nimuiruka kurungi; noha yabatangire okutoroberabera amazima?  

8Okuhambirizibwa kunu kutaruge hali ogu ayabesere. 

9Ekitumbisa kike ----kitumbisa ekiihuro kyona. 

10Nayesiga inywe omu Mukama waitu nti Tumulitekereza kundi: baitu 
anyakubatuntuza alibaho omusango, nkokwaliba wena. 

11Baitu nyowe, bene baitu, obundaba ninkyayegesa okusarwa, ninkyahigirwa 
ki? Ensoni ezomuti—gwa Kristo buli ziihirweho. 

12Kyakubaire kirungi abanabarukubatuntuza bahukanemu bonka. 

13Baitu inywe muketerwa obugabe, bene baitu: kyonka mutafora obugabe 
bwanyu omwanya ogwomubiri, baitu omu kugonza mukonyerangane 
inywenka. 

14Baitu ebiragiro byona hikiriririe omu kigambo kimu ngu Gonza mutahi wawe 
nkokwoyegonza wenka. 

15Baituj obumurumangana nimulyamana, mwerinde mutamiranganira kimu. 

16Baitu ningamba nti Mugenderege omu mwoyo, kandi timulihikiriza 
okwegomba komubiri. 

17Baitu ---omubiri nugwegomba nugurwana Nomwoyo, kandi Nomwoyo 
nugurwana nomubiri, baitu ebi nibiuharana; nukwo mulemere muti okukora 
ebi ebimungonza. 

18Baitu obumuraba nimuterekerezebwa Omwoyo timulukulemwa ebiragiro. 

19Baitu engeso ezomubiri nizimanywa, nzinu, obusihani okutasemera, 
orwanju,  

20okuramya ebisisani, okuroga, obunyanzigwa, okukungana, ihali, ekiniga 
empaka,  

21okubaganizibwamu, ebyokuhabisa, itima, obutamazi, okuzana okubi, 
nebirukusisa biti: nimbanza okubagambira hali ebi, nkokunabandize 
okubagambira nti abakora ebirukusisa biti tibaligwetwa obukama bwa 
Ruhanga. 

22Baitu ebyana Ebyomwoyo binu, okugonza, okusemererwa obusinge, 
okugumisiriza, oburungi, embabazi,  

23okwesigwa obuculezi, okwerinda: hali ebirukusisa biti busaho kiragiro. 

24Nabo abali ba Kristo Yesu bakabamba omubiri gwabu ha muti, hamu 
nokwenda nokwegomba kwagwo. 

25Obuturaba ntwomera omu Mwoyo, kandi omu Mwoyo numwo tugenderege. 

26Tuleke kwenyumiriza busa, ntwebihiraniza itwenka, ntukwatirwana ihali. 

Abagalatiya 6 

1BENE baitu, omuntu obwagwe’rwa omusango, inywe abali bomwoyo 
muga’reho anyakusisa ati omu mwoyo gwembabazi; nayerora wenka rundi 
nawe oleke okwohebwa. 

2Mujwangane enketo zanyu, kandi nukwo muhikirize ekiragiro kya Kristo. 

3Wena obwaba nayetekereza okuba kintu, kunutali kintu, buli ayebihire wenka. 

4Baitu omuntu wena ayerengere omulimogwe wenka, kandi nukwo abe 
nokwenyumizakwe habwe wenka, kunu tihali habwondi. 

5Baitu wena alyetweka omutwarogwe wenka. 

6Anyakwegesibwe ekigambo ateranege hamu nogu anyakwegesa omu birungi 
byona. 

7Mutalibihirwa ebisuba; Ruhanga taterwa enaku: baitu omuntu ebyasiga nibyo 
aligesa. 

8Baitu anyakusigira omubirigwe wenka, aligesa omu mubiri okujunda; baitu 
anyakusigira Omwoyo, aligesa omu Mwoyo obwomezi obutahwaho. 

9Baitu omu kukora kurungi tuleke okujwaha, baitu ebiro obubirikahika tuligesa 
obututagwa ensazi. 

10Nukwo obutunyina omwanya tukolege kurungi abantu bona, kandi nokukira, 
abo abomunju yokuikiriza. 

11Murole okumopandikire inywe nenyuguta enkoto nomukono gwange 
nyenka. 

12Bona abarukugonza okusemeza ebyaharuguru nibo babahambiriza 
okusarwa; ; kyonka batahiganizibwa habwomuti gwa Kristo. 

13Baitu nabo abasazirwe tibakwata ebiragiro; baitu nibagonza inywe 
okusarwa, nukwo benyumirize omu mubiri gwanyu. 

14Baitu nyowe tindukugonza okwenyumiza, rundi omu muti gwa Mukama 
waitu Yesu Kristo, habwogu ensi ebambirwe ha muti namberendi, nanyowe 
hali ensi. 

15Baitu mazimakwo obusarwa tikiri kintu, nobukwakuba okutasarwa, baitu 
ekihangirwe ekihyaka. 

16Kandi bona abalikurutira omulingo gunu, obusinge bube halibo, 
nokuganyirwa, na hali Isareri owa Ruhanga. 

17Okuruga hati omuntu wena aleke okungadyaga: baitu mpimbire omu mubiri 
gwange enkoju za Yesu. 

18Embabazi eza Mukama waitu Yesu Kristo ziikale nomwoyo gwanyu, bene 
baitu. Amina. 

Abefeso 

Abefeso 1 

1PAULO omukwenda wa Kristo Yesu, nka Ruhanga okuyagondeze, hali 
abarukwera abali omu Efeso, na hali abokuikiriza abali omu Kristo Yesu:  

2embabazi zibe halinywe nobusinge, okuruga hali Ruhanga Isitwe na Mukama 
waitu Yesu Kristo. 

3Ayebazibwe Ruhanga, kandi Ise Mukama waitu Yesu Kristo, ayatuhaire 
omugisa gwona Ogwomwoyo omu biikaro ebyomu iguru omu Kristo:  

4Nkokuyatukomeremu omuluwe, ensi zona zitakabaireho, itwe tufoke 
abarukwera, abataloho kamogo omu maisoge omu kugonza:  

5obuyatusoroiremu ira, tufoke abana namberali habwa Yesu Kristo,  

6nkokuyagondeze nasima ati, ekitinisa kyembabazize kikkugizibwe, 
eziyatuherire busa omwogu arukugonzebwa:  

7ayatuhaisize okucungurwa kwaitu obwesagamaye, nukwo kuihibwaho 
ebyokusisa byaitu, nkobuguda obwembabazize okubuli,  

8eziyasigisize namberetuli omu magezi gona nokwetegereza kwona,  

9obuyatumanyisize ensita zebi ebiyagondeze, nkokuyasimire wenka, 
nkokuyamalirire ira omuluwe, obwobuketo o bwempiko zebiro,  

10okuteraniza byona hamu omu Kristo, ebinyakuli omu iguru nebinyakuli 
hansi;  

11Omuli ogu, naitwe outwafokiremu abagwetwa, obutwasoroirwemu ira, omu 
kumali’ra kwogu anyakukoza byona nkokwagonza omu kuhanurakwe;  

12itwe tukugizise ekitinisakye, itwe abanihire ira omu Kristo:  

13kandi nainywe omuluwe obumwahulire ekigambo ekyamazima, niyo enjiri 
eyokujunwa kwanyu, kandi ogu obumwaikirize oumwaterirweho 
akokuro’raho Nomwoyo Ogurukwera owomurago,  

14kandi ogu nuwe mukwatirizo ogwobugwetwa bwaitu okuhikya Ruhanga 
abiyaguzire obubalikacungurwa, ekitinisakye nukwo kikugizibwe kiti. 

15Nanyowe obunahulire okuikiriza Mukama waitu Yesu okuli omulinywe, 
kandi okumwoleka abarukwera bona,  

16nikyo ntalekera okusima habwanyu, nimbaijuka omu kusaba kwange:  

17Ruhanga wa Mukama waitu Yesu Kristo, Isitwe owekitinisa, abahe omwoyo 
ogwamagezi nogwokusuku’rwa omu kumanya uwe:  

18inywe obumumulikirwa amaiso agomutima gwanyu, mumanye ounihira 
okwokwetakwe okukuli, nobuguda obwekitinisa ekyobugwetwa omuli 
abarukwera,  

19kandi nobukuru obukira muno obwamanige halitwe abarukuikiriza okubuli, 
nkobusobozi obwamanige okubukora,  

20agayakoleze omu Kristo, obuyamuhumbuire omu bafu, kandi obuyamuikilize 
ha mukonogwe ogwobulyo omu biikaro ebyomu iguru, haiguru muno,  

21okukira okulema kwona, nobusobozi, namani, nobukama, nibara lyona 
erinyakugambwa, tihali omu businge bunu bwonka, baitu nomuli obu 
oburukugenda kuija:  

22kandi akata byona hansi yebigerebye, kandi yamutaho okuba omutwe gwa 
byona hali ekanisa,  

23nugwo mubirigwe, okuhiki’ra kwogu arukuhikiriza byona omu byona. 

Abefeso 2 

1KANDI nainywe akabomeza obumukaba muli bafu omu byokusisa nebibi 
byanyu,  

2ebimwagenderamuga ira nkobusinge obwensi enu okubuli, okukuratira 
wobusobozi omu mwanya, omwoyo ogukoza hati bunu omu bana 
abatarukuhu’ra:  

3kandi naitwe itwena twabagenderamuga ira omu kwegomba kwomubiiri 
gwaitu, ntukora omubiri nebitekerezo ebigonza, ntuikara obwokuzarwa 
kwaitu abana bekiniga, kandi nkabandi: - 

4baitu Ruhanga anyakuli owobuguda omu mbabazi, obwokugonzakwe kwingi 
okuyatugondeze itwe,  

5nobutukaba tuli bafu omu byokusisa byaitu, akatwomeza hamu na Kristo 
(mukajunwa obwembabazi),  

6yatuhumbura hamu nauwe, yatuikaliza hamu omu biikaro ebyomu iguru omu 
Kristo Yesu:  

7nukwo omu businge oburukugenda okuija, ayoleke obuguda oburukukira 
muno obwembabazize omu burungi halitwe omu Kristo Yesu,  

8baitu mukajunwa omu mbabazi obwokuikiriza: kunu tibuli obwanyu 
inywenka:  

9nikyo kisembo kya Ruhanga ekitaruga omu mirimo, omuntu wena aleke 
okwenyumiza. 

10Baitu itwe tuli mulimogwe, abahangirwe omu Kristo Yesu engeso enungi, 
Ruhanga eziyatekanize kara itwe tuzigenderemu. 

11Nukwo muijukege ngu ira inywe Abamahanga omu mubiri, abayetwaga 
Abokutasarwa abo Abokusarwa, nukwo kukozirwe nemikono omu mubiri,  

12inywe omu biro ebi ebyaira mukaba muli hara na Kristo, mukaba muli 
basuhuki hali oruganda rwa Isareri, kandi na banyaihanga hali ekiragano 
ekyomurago, kandi mutanyina okunihira, kandi mutanyina okunihira, kandi 
mutanyina Ruhanga omu nsi. 

13Baitu hati bunu omu Kristo Yesu, inywe abakaba bali hara ira muirizibwe 
haihi omu sagama ya Kristo. 

14Baitu ogu nubwo businge bwaitu ayofoire bombi kimu, kandi yasesa ekisika 
ekyahagati ekirukubaganizamu,  

15obuyamazireho omu mubirigwe obunyanzigwa, nibyo biragiro ebyaragirwe 
nebyatairweho: nukwo ahangire omuluwe wenka abo bombi okuba omuntu 
omu omuhyaka, okuleta obusinge:  

16kandi ateranize bombi omu mubiri gumu hamu na Ruhanga 
obwomutimagwe, oguyaisize obunyanzigwa:  

17kandi obuyaizire yatebeza obusinge inywe abakaba bali hara, nobusinge hali 
abo abali haihi:  

18baitu habwogu itwe itwembi tunyina okui’ar kwaitu hali Isitwe omu Mwoyo 
omu. 

19Nukwo timukyali banyaihanga nabahinguzi, baitu muli boruganda rumu 
babarukwera, kandi muli bomungu ya Ruhanga,  

20mwombekerwe ha miganda yabakwenda nabanabi, Kristo Yesu wenka niryo 
ibale erikuru eryaha karugu:  

21omuluwe enju yona yona, obwesumikanizibwa kurungi, ekura okuba yekaru 
erukwera omu Mukama waitu,  

22nainywe omuluwe mwombekerwe hamu okkuba ekiikaro ekyokuikaramu 
ekya Ruhanga omu Mwoyo. 

Abefeso 3 

1NANYOWE Paulo, omunyankomo wa Kristo Yesu habwanyu Abamahanga, -- 

2muraba muhulire obuketo obwembabazi za Ruhabga obwamopairwe 
halinywe:  

3okunamanyisibwe ekyensita omu kusuku’rwa, nkokunahandikire kara omu 
bigambo bike,  

4ebirukusobora okubamanyisa, obumubisomamu, okumanya kwange omu 
kyensita kya Kristo:  

5Ekitaramanyisibwa omu businge obwaira hali abana babantu, nka hati bunu 
okukisukulirwe hali abakwendabe abarukwera nabanabi omu Mwoyo:  

6ngu Abamahanga okuba abagwetwa hamu, kandi abomubiri gumu, kandi 
abateraine ha bwomurago omu Kristo Yesu obwenjiri,  

7eyinafokere omuhereza wayo, nkekisembo kyembabazi ekya Ruhanga 
ekyampairwe okukiri, omu busobozi obwamanige. 

8Nyowe anyakuli omuto mali okukira abato abomu barukwera bona, ninyowe 
nahairwe embabazi zinu, okutebezaga Abamahanga obuguda 
obutarukulengwa obwa Kristo,  

9nokuroza bona obuketo obwekyensita, ekyaserekerwe okuruga karanakara 
omu Ruhanga ayahangire byona:  

10nukwo hati bunu ababito nabobusobozi abomu biikaro ebyomu iguru 
bamanyisibwe omu kanisa amagezi amaingi aga Ruhanga,  

11nkokuhanura kwebiro nebiro okukuli, okuyahanuire omu Kristo Yesu 
Mukama waitu:  

12nambere tuihire obumanzi bwaitu, nokui’ra nobumanzi obwokumuikiriza 
uwe. 

13Nukwo nsabire inywe, mutagwa ensazi obwomuhito gwange habwanyu, 
nikyo kitinisa kyanyu. 

14Nikyo nterize amaju gange hali Isitwe,  

15enganda zona ouzirukirwamu amabara, ezomu iguru neza hansi,  

16nukwo abahe inywe nkobuguda obwekitinisakye okubuli, okugumibwa 
namani omu Mwoyogwe omu muntu owomunda:  

17Krito aikalege omu mitima yanyu obwokuikiriza: inywe obumunyina 
emihama yanyu, kandi obumugumibwa muno omu kugonza,  

18muikalege namani okwetegereza hamu nabarukwera bona okugaliha, 
nobuhango, nokuraiha, nokuhama okubiri,  

19nokumanya okugonza kwa Kristo okutarukumanywa. Nukwo muijule 
okuijura kwona okwa Ruhanga. 

20Kandi hali ogu arukusobora okukora okukira byona ebitusobora okusaba 
nokutekereza, nkamani agarukukora omulitwe,  

21ekitinisa kibe haluwe omu kanisa nomu Kristo Yesu, okkuhikya obusinge 
bwona obwebiro nebiro. Amina. 

Abefeso 4 

1Nikyo nyowe omunyankomo omu Mukama waitu, mbesengererize okugenda 
nkokukisemerire okwetwa kwanyu okumwayeserwe,  

2hamu nobuculezi bwona, nembabazi, nokkugumisiriza, nimucule’rangana 
omu kugonzangana,  

3nimwekamba okwerinda obumu Obwomwoyo omu nsengo zobusinge. 

4Omubiri gumu, Nomwoyo omu, kandi nka inywe okumwayeserwe omu 
kunihira kumu okwokwetwa kwanyu:  

5Mukama waitu omu, okuikiriza kumu,  

6okubatizibwa kumu, Ruhanga omu, kandi Ise wa bona, arukelema bona, kandi 
araa omu bona, kandi ali omu bona. 

7Naitwe itwena tukahabwa embabazi nkendengo eyekisembo kya Kristo 
okweri. 

8Nikyo agambire ati Obuyatembere haiguru yahamba okuhamba Yabaha 
abantu ebisembo. 

9( Baitu ekigambo eki ngu Akatemba, kiki rundi okugamba ngu Akasirimukira 
nebiikaro ebiri hansi yensi?  

10Ogu ayasirimukire nuwe omu nogu ayatembere haiguru muno, okukira iguru 
lyona, aijule byona. ) 

11Kandi nuwe yahaire abandi okuba abekwenda, nabandi banabi, nabandi 
abagambizi benjiri; nabandi abalisa nabegesa:  

12obwokuhikiriza abarukwera hali emirimo yokuhereza, okwombeka omubiri 
gwa Kristo:  

13okuhikya itwena obutulihika omu bumu obwokuikiriza nobwokumanya 
Omwana wa Ruhanga, okuba omuntu omurungi okuhika ha rulengo 
orwobukuru obwokuhiki’ra kwa Kristo:  

14tuleke okuikaraga abana abato, ntubungwabingwa, ntutwarwa omuyaga 
gwona ogwokwegesa, omu kubihabiha kwabantu, nomu budupe, 
obwokukuratira amagezi agebisuba:  

15baitu tugambe amazima omu kugonzangana, tuko’re omu byona haluwe, 
nugwo mutwe, Kristo:  

16omwogu omubiri gwona obuguteranizibwa kurungi, nugusumikanizibwa 
hamu engiga zona nizikonyerangana, nkomulimo ogurukulengerwa ebicweka 
byona okuguli, omubiri ngugweyongera okwombekwa omu kugonzangana. 

17Nukwo ngambire kinu nintebeze omu Mukama waitu nti Inywe okuruga hati 
muleke okugendaga nka Bamahanga okubagenda, omu bitekerezo byabu 
ebitarumu,  

18namagezi gabu gaizirwemu omuirima, kandi bahukanizibwe nobwomezi 
obwa Ruhanga obwokutamanya okuli omulibo, obwokugumangana okwomu 
mutima gwabu;  

19baitu abo bakalekayo okusalirwa, bayehayo bonka halitasemire omu 
kwegomba. 

20Baitu inywe mutege muti Kristo;  

21rundi obumuraba mwamuhulire, kandi nimwegesebwa omuluwe, 
nkamazima okugali omu Yesu:  

22omu bigambo ebyengeso ezaira, inywe okujur omunt owaira arukujunda 
obwokwegomba okwebisuba;  

23kansi nokufoka abahyaka omu mutima ogwebitekerezo byanyu,  

24nokujwara omuntu omuhyaka, arukuhangwa Ruhanga omu kuhiki’ra 
nokwera okwamazima. 

25Nukwo mujule ebisuba, mugambege amazima omuntu wena nomutahiwe: 
baitu tulibicweka byatahi baitu itwenka naitwenka. 

26Mubihirwe, kunu mutalikora kubi: izoba litagwa ha kubihirwa kwanyu:  

27kunu mutalihigiza Setani. 

28Omusuma aleke okuiba, baitu hakire atalibane nemikonoye nakora ebirungi, 
nukwo atunge ebyokugabira anyakusega. 

29Ekigambo kyona ekitasemire kitaliruga omu kanwa kanyu, rundi ekirungi 
kyona ekirabahoga obwokwombeka nkomutu okwataga, kiretere kiti 
embabazi abanyakuhu’ra. 

30Kandi mutaganyisa Omwoyo Ogurukwera Ruhanga, oumwatererweho 
akokuro’raho hali ekiro ekyokucungurwa. 

31Okusa’ra kwona, nokubihirwa, nekiniga, nokutera obwogo, nokujuma kwona 
biihibwemu omulinywe hamu nihali lyona:  

32kandi mukoranganege kurungi inywenka nemitima yembabazi, 
nimuganyirangana, kandi nka Ruhanga omu Kristo okuyaganyire inywe. 

Abefeso 5 

1NUKWO mukuratirege omulingo gwa Ruhanga nkabana abarukugenzebwa;  

2kandi mugendege omu kugonzangana, nka Kristo nauwe okuyagondeze 
inywe, kandi yayehayo wenka habwaitu, nkekihongwa nekyonzira hali 
Ruhanga okuba ekisorokoko ekirungi. 

3Baitu obusihani nokutasemera kwona, nobukwakuba okwegomba, 
bitaligambwaho omulinywe, nkokukisememerire abarukwera;  

4nobubyakuba ebyensoni nebigambo ebyobutami, nobubyakuba ebyokuseka 
ebitali birungi, baitu hakire musimege. 

5Baitu kinu mukimanyire ngu nobwakuba omusihani, nobwakuba atasemire, 
nobwakuba omwegombi, nuwe muramyi webisisani, tibaligwetwa obukama 
bwa Kristo na Ruhanga. 

6Omuntu wena aleke okubabiha obwebigambo ebitarumu: baitu obwebi 
ekiniga kya Ruhanga nikizira abana abokutahu’ra. 

7Nukwo mutaliterana nabo:  

8baitu ira mukaba muli muirima, baitu hati bunu muli musana obwa Mukama 
waitu:  

9mugendege nkabana abomusana ( baitu ebyana ebyomusana biri omu burungi 
nokuhiki’ra namazima),  

10nimusima eki ekirukuseme’ra Mukama waitu;  

11kandi mutaliterana hamu nemirimo eyomuirima etarukwana, baitu hakire 
mugihanege. 

12Baitu ebi ebirukukorwa abo omu nsita, kyensoni okubigambaho kwonka. 

13Baitu byona ebirukuhanwa omusana nibimanyisibwa: baitu kyona 
ekikumanyisibwa guba musana. 

14Nikyo agambirw ati Sisimuka iwe agwijagire, kandi ohumbuke omu bafu, 
kandi Kristo arukumulikira. 

15Nukwo mwerindege okumugenda nimwekenga, tikuli nkabasomadoma, 
baitu nkabamagezi; nimwegu’ra omwanya,  

16baitu ebiro biri bibi. 

17Nukwo mutaliba badomadoma, baitu mumanye eki Mukama waitu 
ekyarukugonza. 

18Kunu mutalitamira amarwa agorumu okwesisa, baitu muijule Omwoyo;  

19nimugambiranganae inywenka na zabuli, nebizina, nebitekerezo 
ebyomwoyo, nimuzina nimutera entongole omu mutima gwanyu hali Mukama 
waitu:  

20nimusima ebiro byona obwa byona, omu ibara lya Mukama waitu Yesu Kristo 
hali Ruhanga, kansi Isitwe;  

21nimuhu’rangana inywenka omu kutina Kristo. 

22Inywe abakazi muhu’rege baiba inywenka Mukama waitu. 

23Baitu omusaija nugwo mutwe gwomukazi, kandi nka Kristo okwali omutwe 
gwekanisa, nuwe mujuni womubiri. 

24Baitu nkekanisa okwehu’ra Kristo, nukwo nabakazi bahu’rege bati baibabo 
omu byona. 

25Abasaija mugonzege bakazi banyu, nka Kristo nauwe okuyagondeze kanisa, 
kansi yayehayo wenka habwayo;  

26nukwo agyeze, obuyamazire okugisemeza nagyogesa amaizi omu kigambo,  

27nukwo agyeretere wenka ekanisa eyekitinisa. Etanyina kamogo, 
nobugwakuba omugonya, nobukyakuba ekintu kyona ekirukusisana kiti, baitu 
ikalege erukwera etaloho musango. 

28Nukwo kihikirire kiti, abasaija okugonzaga abakazi babu nkemibiri yabu 
bonka. Anyakugonza mukaziwe buli ayegondeze wenka:  

29baitu busaho omuntu aranobere omubirigwe wenka, baitu agulisa nagulinda, 
nka Kristo nauwe okwagira ekanisa;  

30baitu tuli ebicweka ebyomubirigwe. 

31Nikyo omusaija alirekera ise na nyina nagumira ha mukaziwe; kandi abo 
bombi baliba omubiri gumu. 

32Ekyensita kinu kikoto mali: baitu ningamba ha Kristo nekanisa. 

33Baitu nomulinywe omuntu wena agonzege mukaziwe nkauwe wenka; kandi 
nomukazi atinege iba. 

Abefeso 6 

1ABANA abato, muhu’rege ababazaire omu Mukama: baitu nikyo kisemire. 

2Otinege ’so na nyoko ( nikyo kiragiro kyokubanza ekinyakuroho omurago),  

3nukwo oikale kurungi, oyomere ebiro bingi hansi. 

4Nainywe baisebo mutabahiza abana banyu: baitu mubalerege omu kuhanwa 
nomu kugambirirwa kwa Mukama waitu. 

5Inywe abairu rubale, muhu’rege abo abakama banyu omu mubiri nokutina 
nokutukumira, omu mazima agomutima gwanyu, nka Kristo;  

6tikuli nkabo abasimisa abantu ebyahamaiso, baitu nakabairu rubale aba 
Krusto, nimukora nomutima Ruhana ebyagonza;  

7nimukora emirimo nimugonza, habwa Mukama waitu, kunu tihali 
habwabantu:  

8mumanyire ngu ekigambo kyona ekirungi omuntu ekyakora nikyo aliherwa 
hali Mukama waitu, nobwaba ali muiru rubale, rundi owobugabe. 

9Kandi inywe bakama babu, nukwo mubakolege muti, nimulekayo okukanga, 
muboine ngu Mukama wabu nainywe ali omu iguru, kunu busaho okusorora 
omu Bantu namberali. 

10Ekisigaireho, mube namani omu Mukama waitu, nomu busobozi 
obwamanige. 

11Mujwale ebyokurwanisa byona ebya Ruhanga, musobole okwemere’ra 
obusupe bwa Setani. 

12Baitu titurukufukana nesagama nomubiri, baitu nabakuru nabobusobozo 
nabarukulema ensi abomuirima gunu, nemyoyo eyobubi eyomu biikaro 
ebyahaiguru. 

13Nukwo ebyokurwanisa byona ebya Ruhanga, nukwo musobole okugumaho 
omu kiro ekibi, kandi obumulikakora byona okweme’ra. 

14Nukwo mweme’re, mwetegere omunda amazima, kandi mujwaire ekyaha 
kifuba ekyokuhiki`ra,  

15kandi musabikire enkaito zokwetekaniriza enziri yobusinge:  

16nokukira byona mukwasire engabo eyokuikiriza, niyo eribasoboza okuraza 
emisogiyona eyomu`ro eyomubi. 

17Kandi mutwale nenkonfira eyokujunwa nempirima yomwoyo nikyo kigambo 
kya ruhanga:  

18nimusabaga byona omu mwoyo nokusaba kwona nokwesengereza kwona, 
nimurora omu kwekamba kwona nokwesengereza habarikwera bona,  

19Kandi habwange, nyowe mpabwe okubaza omu kwasama kwa kanwa kange, 
nobumanzi bwona okumanyisa ekyensita kyenjiri,  

20Eyimba omukwenda wayo omu nsego: mujkwo mbaze nobumanzi omuyo, 
nkokukimpikirire okugamba,  

21Kandi nainywe mumanywe mumanye ebigambo ebimbaireho, ebindikukora, 
Tukiko mwene waitu arukugonzebwa, kandi omuhereza wokwesiga omu 
mukama waitu alibatebeza byona:  

22ountumire namberemuli obwekigambo kinu, nukwo mumanye ebigambo 
byange, kandi ahumuze emituma yanyu. 

23obusinge bube hali bene baitu nokugonza hamu nokuikiriza, okuruga hali 
ruhanga isitwe na mukama waitu Yesu kristo. 

24Embabazi ziikale hamu na bona abarukugonza mukama waitu Yesu kristo 
hataloho bugobya. 

  



1957 

 

 
Bible in Runyoro-Rutooro 

© 1964 Bible Society of Uganda. 
 

 

 

 

Abafiripi 

Abafiripi 1 

1PAULO na Timoseo, abairu rubale ba Kristo Yesu abanyakuli omu firipi, hamu 

2nabarolezi nabahereza: embabazi zibe halinywe nobusinge, okuruga hali 
ruhanga isitwe na mukama waitu yese kristo. 

3Ninsima ruhanga obumbaizuka bwona,  

4ebiro byona omukwesengereza kwange habwanyu ninsaba nokusemererwa. 

5obwokuterana kwanyu okwokuhikya enjiri, okuruga ha kiro ekyokubanza 
nokuhikya hati;  

6Kandi manyire kimu ekigambo kinu nti ogu ayabandize omulinywe omulimo 
omurungi, aliguhikiriza okuhikya ekiro kya Yesu kristo:  

7nkokukihikirire nyowe okutekereza nti habwanyu inywena, baitu ndi nainywe 
omu tima gwange, kandi nainywe inywena nimuterana nanyowe omu mbabazi, 
omu nsengo zange nomu kutonganira njiri nokugigumya. 

8Baitu Ruhanga niwe kaiso wange, amanyire okundikubagonza muno omu 
kuganja kwa Kristo Yesu. 

9Kandi nikyo ndikusabanti okugonza kwanyu kweyongereyo ngerege okusaba 
omu kumanya 

10nokwetegereza kwona; musime ebi ebirukukira oburungi muikalege 
abatanyina bugobya, abatanyina kabi, okuhikya ekiro kya Kristo;  

11muijuire ebyana ebyokuhiki’ra ebiri omu Yesu Kristo, hali ekitinisa 
nokukugizibwa ebya Ruhanga. 

12Baitu ningonza inywe okumanya, bene baitu, ngu ebyambaireho bikaija 
obwokuhikya enjiri:  

13nukwo ensengi zange zimanyisibwe ziti omu Kristo hali baserikale bon aba 
Kaisali nabandi bona:  

14na bene baitu abakira obwingi omu Mukama waitu bakatunga obumanzi 
obwensengo zange, nibeyongera okuguma muno okugamba ekigambo kya 
Ruhanga okutatina. 

15Abandi nibatebeza Kristo obwihali nokukungana; nabandi nibatebeza 
obwembabazi:  

16banu nibatebeza obwokugonza, baboine ngu ntaireho okutonganira enjiri:  

17baitu bali nibatebeza Kristo obwokukungana, hatali omu mazima, 
nibatekereza okunyimukiza omuhito omu nsengo zange. 

18Nukwo kiki? Baitu omu miringo yona, rundi omu kugobya, rundi omu 
mazima, Kristo atebezebwa; kandi nsemererirwe eki, ego ndisemererwa. 

19Baitu manyire nti kinu kirindugiramu okujunwa obwokwesengereza 
kwanyu, nokukonyera Okwomwoyo gwa Yesu Kristo,  

20nkokutegereza kwange nokunihira kwange okukuli ngu tindikwatwa ensoni 
omu kigambo kyona, baitu nkebiro byona na hati bunu, Kristo 
aranyumizibwaga omu mubiri gwange omu bumanzi bwona, rundi omu 
bwomezi, rundi omu kufa. 

21Baitu hali nyowe okwemera nuwe Kristo, okufa mugoba. 

22Baitu okwemera omu mubiri, -kiraba nikyo kyana kyemirimo yange, nyowe 
timanyire ekindayegomboza. 

23Baitu ndemerwe hagati omu bigambo bibiri, baitu mbaire ningonza okugenda 
nokuikara na Kristo; baitu nikyo kirukikira oburungi:  

24baitu nyowe okuikara omu mubiri nikyo kirukukira habwanyu. 

25Kandi obunyetegerize kinu, manyire nti ndiikaraho, kandi ndiikara hamu 
nainywe inywena obwokukura kwanyu nokusemererwa okwokuikiriza;  

26Okwenyumiza kwanyu nukwo kusage kuti omu Kristo Yesu habwange, 
obwokuija kwange obundi namberemuli. 

27Kyonka okugenda kwanyu kuikale nkokukisemerire enjiri ya Kristo: rundi 
obundiija okubarora, rundi obuntaliija, mpu’re ebigambo byanyu ngu 
mwemerire omu mwoyo gumu; nimurwani’ra okuikiriza okwenjiri nomutima 
gumu:  

28mutarukukangwa abanyanzigwa omu kigambo kyona, baitu niko 
kokuro’raho mali hali abo akokuhwerereke’ra, baitu halinywe kokujunwa, 
nukwo kurugire hali Ruhanga;  

29baitu inywe mukahabwa habwa Kristo, tikuli kumuikiriza kwonka, baitu 
nokusalirwa habwe:  

30munyina okurwana oku okumwaboine omuli nyowe, kandi okumuhulire hati 
bunu okuba omuli nyowe. 

Abafiripi 2 

1NUKWO haraba haroho okuiruki’rwa kwona omu Kristo, haraba haroho 
okusemeza kwona okwokugonza, haraba haroho okuteraba kwona 
Kwomwoyo, haraba haroho okuganyira nembabazi,  

2muhikirize okusemererwa kwange, kandi inywe mutekereze ekigambo kimu, 
munyina okugonza kumu, omutima gumu, nimutekereza ebimu; kandi 

3mutakora kintu kyona obwokukungana nekitinisa ekitarumu, baitu omu 
buculezi omuntu wena omulinywe atekereze mutahiwe okumukira;  

4kunu mutarora omu omu ha bigambo byanyu inywenka, baitu inywena 
murole nebyabandi. 

5Inywe muikale nokutekereza kunu okukaba kuli nomu Kristo Yesu:  

6ogunobwakaba ali omu kisisani kya Ruhanga, atakitekereze ekitu 
ekyegombwa okuinganaingana na Ruhanga,  

7Baitu akeyihaho ekitinisa, nattwara omu lingo gwomuntu;  

8kandi obuyazokere okusisana nomuntu yayebundaza wenka, naculera 
okuhikya ha kufa, nukwo kufa kwa ha muti. 

9Nikyo Ruhanga yamunyumize haiguru muno, kandi akamuha ibara eri 
erirukukira amabara gona:  

10nukwo omu ibara lya Yesu amaju gona gatezebwe, agebyomu iguru nagebya 
hansi, nagebyahansi Yensi 

11kandi nendimi zona zatule ngu Yesu kristo nuwe Mukama, Mukama, hali 
okukugizibwa kwa Ruhanga Isitwe. 

12Nukwo abarukugonzebwa bange, nkokumwahulire ebiro byona tibuli 
bwonka obunkaba ndoho baitu okukira obunkaba ndoho, baitu okukira 
obunkaba ntaroho, Muhikirizege okujunwa kwanyu inywenka omu kutina 
nokutumira;  

13baitu Ruhanga nuwe akoza omulinywe okugonza nokukora, nkokwasima 
wenka. 

14Mukolege byona ha taroo kuhyema nokutera empaka:  

15nukwo muikale mutaloho ekyokuhanwa, mutanyina itima, abana ba Ruhanga 
abatanyina kamogo, hagati omu businge obuhabire oburukwanga, nambere 
murukuro’rwamu nketabaza omunsi,  

16nimukwatira kimu ekigambo kyobwomezi; nyowe ntunge 
ekyokwenyumirizaho omu kiro kya kristo ngu ntairukire busa, kunu ntako’re 
busa. 

17Kandi nobundaba nimisirwa ha Kyonzira nokuhereza kwokuikiriza kwanyu, 
ninsemererwa, kandi ninsemere’rwa hamu nainywe inywena;  

18kandi nainywe nukwo mururkusemererwa muti, nimusemere’rwa hamu 
nanyowe. 

19Kandi ninihira omu Mukama waitu Yesu okutuma Timoseo mpora 
namberemuli, nukwo nyowe ngume omu mutima obundimanya ebyanyu. 

20Baitu tinyina ondi nomu anyina omutima okuingana nogu, alitaho omutima 
ebigambo byanyu. 

21Baitu bona nibase’ra ebyabu bonka, tibiri bya Yesu Kristo. 

22Baitu mumumanyire okuyasimirwe ngu akahereza hamu nanyowe 
habwenjiri nkomwana hali ise. 

23Kandi nuwe ndukunihira okutuma bwango, obundikarora ebyange 
okubiriba. 

24Kandi baitu ninihira omu Mukama waitu nti nanyowe nyenka ndiija mpora. 

25Baitu nkatekerza kihikirire okutuma namberemuli Epaforodito mwene 
waitu, kandi omukozi mutahi wange, kandi omurwani mutahi wange, kandi 
halinywe ali mukwenda wanyu nomuhereza owokutaga kwange;  

26baitu akabatuntu’ra naganya muno, obumwahulire ngu akarwara:  

27baitu mazimakwo akarwara mali haihi nikufa: baitu Ruhanga alamuganyira; 
kandi tali uwe wenka, baitu nanyowe, obujune obunyinabwo buleke 
okunyongeraho. 

28Nikyo nyekambire okumutuma, inywe musemererwe obumuligaruka 
okumurora, nobujune bwange bundugeho kake. 

29Nukwo mumurize haihi omu Mukama waitu nokusemererwa kwingi, kandi 
abanyakusisa bati mubatinege:  

30baitu habwemirimo ya Kristo akai’ra haihi nokufa, obwataratinirire 
obwomwzibwe, nokwo ahikye ebyabuzireho omu kuhereza Kwanyu 
namberendi. 

Abafiripi 3 

1EBISIGAIREHO bene baitu, musemererege omu Mukama waitu. 
Okubahandikira ebimu tikurukunjwahya nyowe, baitu halinywe nukuleta 
obusinge. 

2Mwerinde embwa, mwerinda abakora obubi, Mwerinde abesara 

3baitu itwe tuli bokusarwa abarukuramya Ruhanga omu Mwoyo, kandi 
abarukwenyumiriza omu Kristo Yesu, abatarukwesiga omubiri kwonka:  

4Nyowe nobundaba ninsobora okwesiga omubiri; omuntu ondi wena 

obwatekereza okwesiga omubiri, nyowe nim8ukira:  

5baitu nkasarwa ha Kiro kyamunana, owomu ihanga lya Isareri, womu ruganda 
Rwa Benyamini, Omuheburaniya owa baheburaniya; omu biragiro Mufalisayo;  

6omu kwekamba nimpiganiza ekanisa; omu kuhiki’ra kwomu biragiro ntaloho 
musngo. 

7Baitu ebi ebikaba biri nkomugaso hali nyowe, nibyo natekerize nti bifire 
habwa Kristo. 

8Baitu mazimkwo nintekereza byona bifire, obwoburungi obwingi 
obwokumanya Kristo Yesu Mukama wange: ounaferirwe byona, kandi 
nimbitekereza okuba nkesabu,  

9nukwo ngobe Kristo, kandi nzoke omuluwe ntanyina okuhiki’ra kwange 
nyenka okwebiragiro, baitu oku okuli omu kuikiriza Kristo, nukwo kuhiki’ra 
okurunga hali Ruhanga omu kuikiriza:  

10nyowe ‘mumanye ogu, namani agokuhumbukakwe, nokuterana kwomu 
kubonabonakwe, ninsisanizibwa nokufakwe:  

11rundi nyowe mpike hali okuhumbuka omu bafu. 

12Baitu tindikugamba nti ‘mazire okutunga, rundi ‘mazire okuhikirizibwa: 
baitu nimpondera kinu, rundi ndisobora okukwata eki ekinakwatirwe Kristo 
Yesu. 

13Bene baitu, tindukwetekereza nyenka nti ‘mazire okukwata: baitu kimu 
kyonka ninyebwa ebi ebiri enyuma, ninkunuki’ra ebi ebiri omu maiso,  

14nimpondera okuhika kuli, nambere hali empera eyokweta kwa Ruhanga 
okwahaiguru enyakuli omu Kristo Yesu. 

15Naitwe itwena abahikirire nukwo tutekereze tuti: kandi obumuraba 
nimutekereza okundi, nakyo Ruhanga alibasuku’ra:  

16kinu kyonka, nkokutuhikireho, nukwo tugende tuti. 

17Mukuratirege omulingo gwange, bene baitu, kandi Murolege muno abo 
abagenda bati, nkokumunyina itwe okuba ekyokuro’raho:  

18baitu baingi abarukugenda abanahatebizeho emirundi mingi, na hati bunu 
nimbatebeza nin’dra amaizi nti nibo nyanyanzigwa bomuti gwa Kristo:  

19empero yabu kuhwereke’ra, Ruhanga wabu niyo enda yabu, nekitinisa kyabu 
kirir omu nsoni zabu, nibo barukutekereza ebya hansi. 

20Baitu orubuga rwaitu ruli omu iguru; nambere ntutegereza Omujuni 
okurugayo, nuwe Mukama waitu Yesu Kristo. 

21Alihindura omubiri ogwokundazibwa kwaitu, nagusisaniza nomubiri 
ogwekitinisaniza nomubiri ogwekitinisakye, nkokukora oku okukuli 
okurukumusoboza okuta ebintu byona hansiye. 

Abafiripi 4 

1NUKWO bagenzi bange abarukugonzebwa, kandi abandukusali’rwa omu 
mutima, okusemerwa kwange kandi ekondo yange, nukwo mweme’rege muti, 
mugumire omu Mukama waitu, abarukugonzebwa. 

2Ningambi’ra Ewodiya, kandi ningambi’ra Suntuke, okutekereza ekigambo 
kimu omu Mukama waitu. 

3Ego, ninyesengereza naiwe omuiru mutahi wange mali mali, okukonyera 
abakazi abo, baitu bakakora emirirmo hamu nanyowe omu njiri, kandi na 
Kerementi nabandi abakozi batahi benge, amabara gabu gali omu kitabu 
kyobwomezi. 

4Musemererwege omu Mukama waitu ebiro byona: kandi ningaruka okugamba 
nti musemererwege. 

5Okucule’rangana kwanyu kumanywe abantu bona. Mukama waitu ali haihi. 

6Mutatuntu’ra na kake, baitu omu kusaba kwona nokwesengereza hamu 
nokusima mumanyisege ebimuse’ra hali Ruhanga. 

7Kandi nobusinge bwa Ruhanga oburukukira okumanywa kwona bulirinda 
emitima yanyu nebitekarazo bayanyu omu Kristo Yesu. 

8Ebisigaireho bene baitu, nti byona ebyamazima, byona ebisemerire ekitinisa, 
byona ebyobulyo, byona ebisemire, byona ebirukugonzebwa, byona 
ebirukusimwa; haraba haroho oburungi, kandi haraba haroho aoukugizibvwa, 
nibyo mutekerezege. 

9Ebimwategere nebinmwahairwe nebimwahulire nebimwaboine namberendi 
nibyo mukolege: kandi Ruhanga owobusinge araikaraga nainywe. 

10Baitu nkasemererwa muno omu Mukama waitu, baitu hata bunu mugarukire 
okutekereza mukatekereza mali, kyonka mubuzirweho omwanya. 

11Tindukugamba obwokutaga: baitu nkega nti nkokundi ebiro byona, nukwo 
‘nihege. 

12manyire okubundazibwa, kandi manyire okusagana: omu byona nomu 
kigambo kyona nyegere ekyensita kinu nti okuiguta nokurumwa enjara. 
Okusanga nokutaga. 

13Ninsobora okukora byona habwogu arukumpa amani. 

14Baitu mukakora kurungi okuterana nanyowe omu muhito gwange. 

15Kandi mumanyire inywe Abafiripi ngu omu kubanza kwenkiri, obunarugire 
Makedoni, busaho kanisa eyateraine nanyowe omu kigambo kyokugaba 
nokuhabwa, rundi inywe inywenka;  

16baitu nomu Sesalonika mukahereza omurundi ogwokubanza nogwakabiri, 
obwokutaga kwange. 

17Tibuli obwokuse’ra ekisembo nyowe; baitu ninse’ra abyana ebirukukanya 
namberemuli. 

18Baitu nyina byona ninsaga: nyijuire, obumpairwe Epaforodito ebi ebyarugire 
namberemuli, ekyonzira ekiikirizibwa, ekirukusemera hali Ruhanga. 

19Kandi Ruhanga wange alihikiriza byona ebimutaga, nkobugudabwe okubuli 
omu kitinisa omu Kristo Yesu. 

20Kandi Ruhanga waitu Isitwe ahabwege ekitinisa ebiro nebiro Amina. 

21Mubaramukye omu omu abarukwera bona omu Kristo Yesu. Bene baitu abali 
hamu nanyowe babaramukize. 

22Abarukwera bona babaramukize, nokukira muno abomu nju ya Kaisali. 

23Embabazi za Mukama waitu Yesu kristo Ziikale nomwoyo gwanyu. 

Abakolosai 

Abakolosai 1 

1PAULO omukwenda wa Kristo Yesu, nka Ruhanga oku yagondeze, na Timoseo 
mwene waitu,  

2hali abarukwera na bene baitu abokwesiga omu Kristo abali Kolosai: 
Embabazi zibe halinywe nobusinge okuruga hali Ruhanga Isitwe. 

3Ntusima Ruhanga, Ise Mukama waitu Yesu Kristo, obutubasabira ebiro byona,  

4baitu tukahu’ra okuikiriza kwanyu omu Kristo Yesu, kandi okugonza 
okumunyinakwo hali abarukwera bona,  

5obwokunihira okwabahulirwe omu iguru, nukwo mwahulireho kara omu 
kigambo kyamazima agenjiri,  

6eyaizire halinywe; nkokweri; omu nsi zona, neyana ebyana nekanya, kandi 
nkomulinywe, okubanza ekiro ekimwahuliremu numumanya embabazi za 
Ruhanga omu mazima;  

7nkokumwayegire hali Wpafura omuiru mutahi waitu arukugonzebwa, kandi 
Omuhereza owokwesiga owa Kristo habwaitu,  

8kandi ayatumanyisize okugonza kwanyu omu Mwoyo. 

9Nukwo naitwe tutarukulekayo, okubanza ha kiro ekitwahuliremu, 
okubasabira nokubesengereza, inywe muijule okumanya ebyagonza, omu 
magezi gona nokwetegereza okwomwoyo,  

10nimugenda kurungi nkokukisemerire Mukama waitu obwokusimwa Kwona, 
nimwana ebyana omu mulimo gwona omurungi, kandi nimukanya omu 
kumanya Ruhanga:  

11nimusobozebwa nobusobozi bwona nkamani gekitinisakye okugali, omu 
kugumisiriza kwona nokugumangana kwona hamu nokusemererwa;  

12nimusima Isitwe, anyakutusemereza itwe omugabo ogwobugwetwa 
obwabarukwera omu musana;  

13ayajunire itwe omu busobozi bwomuirima, natutahya omu bukama 
Bwomwana owokugonzakwe,  

14oututungiremo okucungurwa kwaitu, nukwo kuganyirwa ebibi byaitu:  

15nuwe kisisani kya Ruhanga atarukurorwa,  

16omuzigaijo omuli ebihangirwe byona; baitu omwagu ebintu byona numwo 
byahangirwe, omu iguru na hansi, ebirukurorwa nebitarukurorwa, rundi 

ebitebe byobukama, rundi obukama, rundi okulema, rundi obusobozi, ebintu 
byona bikahangwa uwe, kandi habwe:  

17kandi nuwe wokubanza wa byona nibikwatana hamu habwe. 

18Kandi uwe nugwo mutwe gwombubiri, niyo kanisa: ogu nuwe wokubanza, 
omuzigaijo okuruga omu bafu, nukwo abe wokubanza omu byona. 

19Baitu Isitwe akasima okuhiki’ra kwona kuikale omuluwe,  

20nokuteraniza byona hamu nauwe wenka omuli ogu, obuyalesere obusinge 
nesagama eyaha mutigwe, okubiteraniza omuli ogu, rundi ebyahansi rundi 
ebyomu iguru. 

21Kandi naiywe obumukaba muli ira banyaihanga nabanyanzigwa omu 
bitekerezo byanyu, omu mirimo emibi, baitu hati bunu abateranize omu mubiri 

22ogwesagamaye obwokufa, okubaranga nkabarukwera abataloho kamogo, 
kandi abatarukuhanwa,  

23omu maisoge obumuliba nimuikara omu kuikiriza, mugumire kandi 
mutarukutabatabana, kandi mutarukuihwa omu kunihira okwenjiri 
eyimwahulire, eyatebezibwe omuli ebyahangirwe byona hansi yiguru, nyowe 
Paulo eyinafolirwe omuhereza wayo. 

24Hati bunu ninsemererwa omu kubonabona kwange habwanyu, kandi 
nimpikiriza kimu ebibuzireho ebyomuhito gwa Kristo omu mubiri gwange, 
habwomubirigwe, niyo kanisa;  

25eyinafolirwe omuhereza wayo, nkobuketo bwa Ruhanga okubuli 
obwampairwe habwanyu, okuhikiriza ekigambo kya Ruhanga,  

26nikyo kyensita eki ekyaserekerwe okuruga ebiro byona nobusinge bwona: 
baitu hati bunu kimanyisibwe hali abarukwerabe,  

27Ruhanga abagondeze okumanyisa obuguda obwekitinisa kyekyensita kinu 
okubuli omu bamahanga, eki nuwe Kristo omulinywe, okunihira okwekitinisa:  

28kandi nuwe tutebeza, ntuhabura abantu bona, kandi ntwegesa abantu bona 
omu magezi gona, nukwo tubarange omu omu ahikirire omu Kristo;  

29kandi nikyo ndukuko’ra emirimo ninyekamba muno nkokukorakwe okukuli, 
okurukuko’ra omuli nyowe namani. 

Abakolosai 2 

1BAITU mbaire ningonza inywe okumanya okwekamba okuli kwingi okunyina 
habwanyu na habwabo abomu Laodikiya, na bona abatakabonaga amaiso ga 

2nge omu mubiri: bahumuzibwe amtima yabu, bateranizibwe hamu omu 
kugonzangana, nohika hali obuguda bwona obwokwetegereza okuhikire, 
okumanyira kimu ekyensita kya 

3Ruhanga, nuwe Kristo, nambere harumu itungo lyona ryamagezi 
neryokumanya lise- 

4rekerwemu. Nikyo ndukugamba nti omuntu wena aleke okubahabisa omu 
bigambo 

5ebyokubabihabiha. Baitu nobundaba ntaloho omu mubiri, baitu omu mwoyo 
ndi hamu nainye, ninsemererwa, nindora engeso zanyu enungi, nokuguma 
okwokuikiriza kwanyu omu Kristo. 

6Nukwo nkokumwahaire Kristo Yesu Mukama waitu, mugenderege muti 
muluwe,  

7muhamire, kandi mwombekerwe omuluwe, kandi mugumire omu kuikiriza, 
nkokumwayegesibwe, nukwo musage muti omukusima. 

8Mwerinde rundi hataba arukubanyaga omubifirosofo nebyebisuba ebitarumu, 
okukuratira ebirukwegesebwa abantu, nokukuratira ebyokubanza ebyensi, 
okutakuratira Kristo. 

9Baitu omuluwe haikaramu okuijura kwona okwa Bwaru- 

10hanga omu mubiri, nainye muhikirire omuluwe, anyakuli omutwe 
gwokulema kwona no- 

11busobozi bwona: kandi omuluwe mukasarwa nokusara okutakozirwe 
nemikono, okujura omubiri ogwenyama, o mu kusa rwa okwa Kristo;  

12kandi mukazibwa, kandi nukwo mwahumbukiremu hamu nauwe 
obwokuikiriza okukora kwa Ruhanga ayamuhumbuire omu bafu. 

13Nainywe obumukaba muli bafu omu byokusia byanyu nomu kutasarwa 
okwomu mubirir gwanyu, ninywe yayomize hamu nauwe obuyamazire 
okutuganyira ebyokusisa byaitu byona;  

14naragaza orupapura okukaba rutuloho, orukaba ruli omunyanzigwa waitu: 
kandi yaruihaho hagati narubamba ha mutigwe;  

15kandi obuyayetuire okulema nobusobozi, yabifora byokusunga kwonka, 
obuyabisinguire hagwo. 

16Nukwo omuntu wena aleke okubahana, rundi obwebyokulya, rundi 
ebyokunywa, rundi obugenyi, rundi obwokwezi okubonekere, rundi obwa 
Sabiti:  

17binu nikyo kiituro kyebi ebirukuija, baitu omubiri guli gwa Kristo. 

18Omuntu wena aleke okubanyanga empera yanyu omu kwebundaza 
okwayenzire wenka, nokuramya bamaraika, aikaire omwebi ebyaboine, 
nayenyumirirza busa omu magezi gomubirigwe,  

19atakwatire ha Mutwe, nambere haruga omubiri gwona, guletirwe amani, 
kandi gusumikanizibwe engiga nebinywa, nugukura obwokukuza kwa 
Ruhanga. 

20Obumuraba mwafire hamu na Kristo okulekayo ebyokubanza ebyensi, kiki 
ekibalemeseze ebiragiro 

21ngu Otalikoraho, otalirozaho,  

22otalikwataho, (ebi byona bihweraho omu kukozebwa), okukuratira ebiragiro 
nebyokwegesa ebyabantu?  

23ebi nibisisana mali okuba namagezi omu kuramya omuntu okwaramize 
wenka, baitu tibinyina mugaso na kake okutanga okwegomba okwomubiri. 

Abakolosai 3 

1NUKWO obumuraba mwahumbuirwe hamu na Kristo, muse’re ebi 
ebyahaiguru, nambere Kristo ali, aikalire ha Mukono ogwobulyo gwa Ruhanga. 

2Mutekerezege ebyagaiguru, kunu tibiri bya hansi. 

3Baitu mukafa, kandi obwomezi bwanyu buserekerwe hamu na Kristo omu 
Ruhanga. 

4Kristo, obwomezi bwaitu, obwalimanyisibwa, nubwo nainywe hamu nauwe 
mulimanyisibwa omu kitinisa.. 

5Nukwo mufese ebicweka byanyu ebyahansi, obusihani, nobugwagwa, 
nokwegomba, nokwegomba okwensoni, nomukoijo omubi, nokwegomba okuli 
okuramya ebisisani;  

6habwebi ekiniga kya Ruhanga nikiija ha bana bokutahiki’ra;  

7kandi nainywe mwagenderaga omwebi kara obumukaba muli bomezi 
omubyo. 

8Baitu hati bunu nainywe muiheho byona, okubihirwa, nekiniga, nobubi, 
nokujuma, nokubanza ebyensoni omu kanwa kanyu:  

9mutabihangana inywenka; baitu mukajura omuntu owaira nengesoze,  

10kandi mujwaire omuhyaka arukuforwa omuhyaka obwokumanya omu 
kisisani kyogu ayamuhangire:  

11Nuho hataloho Muyonani Nomuyudaya, nobwakuba owokusarwa 
nowokutasarwa nowokutasarwa, nobwakuba Omunyaihanga, nobwakuba 

Omusikuzi, nobwakuba Omuiru rubale, nobwakuba owobugabe, baitu Kristo 
nibyo byona nomu byona. 

12Nukwo mujwale, nkabakome ba Ruhanga, abarukwera mutima gwembabazi, 
noburungi, nobuculezi, nokwebundaza, nokugumisiriza:  

13nimucule’rangana, kandi nimuganyirangana inywenka, rundi haroho wena 
anyina ekigambo hali mutahiwe: nka Kristo nauwe okuyaganyire inywe nukwo 
nainywe mukole muti:  

14hali ebi byona mujwale nokugonzangana, baitu nukwo kurukugumya 
okuhiki’ra. 

15Kandi obusinge bwa Ruhanga buramulege omu mitima yanyu, 
obumwayetirwe omu mubiri gumu; kandi musimege. 

16Ekigambo kya Kristo kiikalege omulinywe nobuguda omu magezi gona; 
nimwegesangana nimugambi’rangana Inywenka omu zabuli, nebizina, 
nebizina ebyomwoyo, nimuzina nembabazi omu mitima yanyu hali ruhanga. 

17Kandi ekimurakakoranga kyona, rundi omu kigambo, rundi omu ngeso, 
mubikolege byona omu ibara lya Mukama waitu Yesu, nimusima Ruhanga 
Isitwe omuluwe. 

18Inywe abakazi mworoberege baiba inywe nkokukisemire omu Mukama 
waitu. 

19Inywe abasaija mugonzege bakazi banyu, Mutababihi’rwa. 

20Inywe abana abato muhu’rege ababazaire omu byona, , baitu nikyo 
kirukusemera omu Mukama waitu. 

21Baisebo, mutabaihiza abana banyu, baleke okugwa wnsazi. 

22Inywe abairu rubale muhu’rege omu byona abo abali bakama banyu omu 
mubiri; hatali okuhereza okwa ha maiso, nkabasimwa abantu, baitu omu 
mutima Mukama waitu:  

23kyona ekimurakoraga mukolege nomutima, nka habwa Mukama waitu, kunu 
tahali habwa abatu;  

24mumanyire ngu mulihabwa Mukama waitu empera yobugwetwa: muli baitu 
ba Mukama waitu Kristo. 

25baitu anyakusisa aligaru’rwa nkokuyasisire baitu busaho kusorora omu 
Bantu. 

Abakolosai 4 

1INYWE bakama babu, mugabirege abairu banyu ebihikirire 
nebiinganaingaine; mumanyire ngu nainywe munyina Mukama wanyu ali omu 
iguru. 

2Mwekambege omu kusaba nimurora muno omu kusaba nokusima;  

3kandi nimusabira naitwe, Ruhanga atukungu’raho oruigi orwekigambo, 
okugamba ekyensita kya kristo, ekindi omunyankomo habwakyo:  

4nukwo nkimanyise nkokumpikirire okugamba. 

5Mugenderege omu magezi hali abo abali heru, nimwegu’ra inywenka 
omwanya. 

6Ebigambo byantu biikalege byembabazi ebiro byona nibirungibwamu ekisura, 
nukwo mumanye okukibahikirire okwanukura abantu omu omu. 

7Tukiko, mwene waitu arukugonzebwa, kandi omuiru mutahi waitu omu 
Mukama waitu, alibamanyisa ebigambo byange byona:  

8ounatumire namberemuli obwekigambo kinu mali, mumanye ebigambo 
byange, kandi ahumuze emitima yanyu;  

9hamu na Onesimo mwene waitu owokwesiga kandi arukugonzebwa, 
owowanyu. Balibamanisa byona bya munuka. 

10Alisitako, omunyankomo mutahi wange abaramukize, na Marako muihwa wa 
Barababa oumwaragirwe: rundi obwaliija namberemuli mumuirize kurungi,  

11na Yesu arukwetwa Yusito, abomu basazirwe: nibo bonka bakozi batahi 
bange obwobukama bwa Ruhanga, abantu abampumuize muno. 

12Epafura owowanyu, omuiru rubale wa Kristo Yesu, abaramukize, nayekamba 
obutosa okubasabira, inywe mweme’rege nkabahikirire, kandi mwetegerereze 
kimu byona Ruhanga ebyagonza. 

13Baitu ndi kaisowe nti ayina emirimo mingi habwanyu, nabomu laodikiya, 
nabomu Hierapoli. 

14Luka, omufumu arukugonzebwa, na Dema babaramukize. 

15Mubaramukye bene baitu abomu Laodikiya na Numfa, nekanisa eyomu nju 
yabu. 

16Ebaruha enu obwerikamara okusomwa omulinywe, kandi mugisomese nomu 
kanisa eyabalaodikiya. Kandi nainywe musome egi eriruga omu laodikiya. 

17Kandi mugambira Arakipo ngu Werinde okuhereza okuwahairwe omu 
Mukama waitu okukuhikiriza. 

18Kunu nukwo kuramakya kwange Paulo nomukono gwange nyenka. 
Muijukege ensengo zange. Embabazi ziikale nainywe. 

1 Abasesalonika 

1 Abasesalonika 1 

1PAULO na Sirwano na Timoseo hali ekanisa ya Basesalonika omu Ruhanga 
Isitwe na Mukama waitu Yesu Kristo: Embabazi zibe halinywe nobusinge. 

2Tusima Ruhanga habwabyu inywena ebiro byona, ntubagambaho omu kusaba 
kwaitu;  

3ntuijuka obutosa emirimo yanyu eyokuikiriza, nokukora okwokugonza, 
nokugumisiriza okwokunihira kwa Mukama waitu Yesu kristo, omu maiso ga 
ruhanga kandi Isitwe. 

4tumanyire, bene baitu, abarukugonzebwa Ruhanga, okukomwamu kwanyu,  

5baitu enjiri yaitu etaije halinywe omu kigambo kwonka, baitu omu mani nomu 
Mwoyo Ogurukwera nomu kwetegereza kwingi mali, nkokumumanyire 
okutukaba tuli namberemuli habwanyu. 

6Kandi mwakuratira omulingo gwaitu, kandi ogwa Mukama waitu, 
obumwahairwe ekigambo omu muhito mwingi, hamu nokusemererwa 
Okwomwoyo ogurukwera:  

7nukwo mwafokere muti ekyokuro’raho hali bona abarukuikiriza, omu 
Makedoni nomu Akaya. 

8Baitu namberemuli nuho harugire ekigambo kya Mukama, tihali omu 
Makedoni na Akaya honka. Baitu hona hona okuikiriza kwanyu hali Ruhanga 
kuhikire: nukwo tutanyina ekituhikirire okugamba. 

9Baitu nibo barukutebeza ebyaitu okutaha kwaitu namberemuli okukukaba 
kuli; kandi okumwahindukire Ruhanga nimuleka ebisisani, okuko’raga 
Ruhanga omwomezi owamazima,  

10kandi nokutegereza Omwanawe okuruga omu iguru, ouyahumbuire omu 
bafu, nuwe Yesu, ayatujunire omu kiniga ekirukugenda kuija. 

1 Abasesalonika 2 

1BAITU inywenka mumanyire bene baitu okutaha kwaitu namberemuli ngu 
Kukaba kutali kwa busa:  

2baitu obutwamazire okubonabanesebwa nokugizibwa ensoni Firipi 
nkokumumanyire, Twatunga onumanzi omu Ruhanga waitu okugambira 
inywe enjiri ya Ruhanga omu kurwana kwingi. 

3Baitu okugambi’ra kwaitu tikuli kwebisuba, nobuhokuba kwokutasemera; 
nobuhokuba omu kugobya:  

4baitu nkokutwasimirwe Ruhanga okwahuzibwa enjiri, nukwo tugamba tuti, 
tibuli obwokusemeza abantu, baitu Ruhanga arukulenga emitima yaitu. 

5Baitu titukabaga omu kigambo kyokutebora nkokumumanyire, nobukyakuba 
ekisweke’ra obugobya, Ruhanga nuwe kaiso:  

6okutase’ra ekitinisa kyabantu, nobuhokuba hali nywe, nobuhokuba hali 
ababajwahya, nkabakwenda ba kristo. 

7Baitu tukaba tuli baculezi hagati omulinywe, nkomulezi okwalinda abanabe 
wenka:  

8nukwo obutwabaganzire muno tukasemererwa okutabaha enjiri ya Ruhanga 
yonka, baitu nobwomezi bwaitu itwenka, baitu mukaba nimugonzebwa itwe. 

9Baitu muijukire bene baitu, omulimo nokutalibana kwaitu: obutwakoraga 
nyamusana nekiro, tuleke okubajwahya nomu, tukatebeza omulinywe enjiri ya 
Ruhanga. 

10Muli bakaiso na Ruhanga obutukaba tuliu nokwera nokuhiki’ra hataloho 
kuhanwa halinywe barukuikiriza:  

11Nkokumumanyire itwe okutukaba tuli hali bona omulinywe, nkaisebo 
okwaba hali abanabe wenka, ntugambi’ra inywe, kandi ntubekambisa, kandi 
ntutebeza,  

12nukwo mugendege nkokukisemerire Ruhanga, arukubeta okutaha omu 
bukamabwe wenka nekitinisa. 

13Kandi Nukwo naitwe tusima Ruhanga obutosa, baitu obumwahairwe itwe 
ekigambo ekyaokuhu’ra, nikyo kya Ruhanga, mutakihabwe nkekigambo 
kyabantu, baitu, nkokukiri mali amazima, ekigambo kya Ruhanga, kandi nikyo 
kyakolire omulinywe abarukuikiriza. 

14Baitu inywe bene baitu mukakuratira omulingo gwekanisa za Ruhanga, eziri 
omu Buyudaya omu Kristo Yesu: baitu nainywe mukasalizibwa muti abihanga 
lyanyu inywenka, nkabo okubasalizibwe Abayudaya,  

15abaisire Mukama waitu Yesu nabanabi, kandi abatubingire, kunu 
tibarukusimwa Ruhanga, kandi bali banyanzigwa babantu bona;  

16nibatutanga okutebeza Abamahanga ebyokubajuna; okuhikiriza ebibi byabu 
ebiro byona: baitu ekiniga kibahikireho okuma’ra kimu. 

17Baitu itwe, bene baitu, obutwabahukaineho akacu kake, omu maiso kwonka 
hatali omu mutima, twayeyongera muno okwekamba okurora amaiso ganyu 
nokwegomba kwona okurungi. 

18Baitu tukagonza okuija nambemuli, nyowe Paulo, omurundi ogwokubanza 
nogwakabiri; kandi Setani yatutanga. 

19Baitu okunihira kwaitu kiki? Rundi okusemererwa? Rundi ekondo 
eyokwenyumiza? Tininywe omu maiso ga Mukama waitu Yesu obwaliija?  

20Baitu ninywe kitinisa kyaitu nokusemererwa kwaitu. 

1 Abasesalonika 3 

1NIKYO twatekererize ngu kirungi okusigara enyuma itwenka Asene, 
obututarasoboire okugumisiriza;  

2kandi twatuma Timuseo mwene waitu, kandi omuhereza wa Ruhanga omu 
njiri ya Kristo, okubagumya nokubahumuza omu byakuikiriza kwanyu;  

3omuntu wena aleke okutabatabana omu kusalizibwa kunu; baitu inywe 
mumanyire ngu nukwo twaterirweho. 

4Baitu mazimakwo obutukaba tuli hamu nainywe, tukabatebeza kara ngu 
ntugende okusalizibwa; kandi nukwo kihikirire kiti nkokumumanyire. 

5Kandi nikyo natumire, obuntarasoboire okweyongera okugumisiriza, ’manye 
okuikiriza kwanyu, rundi omwohi ogu aliba yaboheze, nokwekamba kwaitu 
kubaire kwa busa. 

6Baitu hati bunu Timoseo obwaizire namberetuli, arugire namberamuli, 
natuletera ebigambo ebirungi ebyokuikiriza nokugonza kwanyu, kandi 
nimutuijuka kurungi ebiro byona, nimwegomba okuturora, kandi nka naitwe 
okutwegomba okurora inywe;  

7nukwo twahumuzibwe tuti bene baitu habwanyu omu bujune bwaitu bwona, 
nomuhito obwokuikiriza kwanyu:  

8baitu hati bunu tuli bomezi, inywe obumuraba nimweme’ra omu Mukama 
waitu. 

9Baitu tuligaru’ra Ruhanga okusima ki habwanyu? Obwokusemererwa kwona 
okutunyina habwanyu omu maiso ga Ruhanga waitu;  

10Nyamusana nekiro ntusaba muno muno okubarora amaiso ganyu, 
nokuhikiriza ebitahikire omu kuikiriza kwanyu?  

11Kandi Ruhanga waitu Isitwe, na Mukama waitu Yesu aterekereze omuhanda 
gwaitu halinywe:  

12kandi Mukama waitu abakanyiseho nabongeraho okugonzangana inywenka 
na hali bona, nka itwe okutuli halinywe;  

13nukwo agumye emitima yanyu omu kwera okutahanwa omu maiso ga 
Ruhanga waitu kandi Isitwe, omu kuija kwa Mukama waitu Yesu hamu 
nabarukwerabe bona. 

1 Abasesalonika 4 

1NUKWO ebisigaireho, bene baitu, ntubesengereza kandi ntubagambi’ra omu 
Mukama waitu Yesu, nkokumwahairwe halitwe okukibasemerire okugendaga 
nokusemezaga Ruhanga, nko kumurukugenda mali, ----nukwo mweyongerege 
muti. 

2Baitu mumanyire ebiragiro okubiri ebitwabahaire habwa Mukama waitu 
Yesu. 

3Baitu kinu nikyo Ruhanga agonza, inywe okwezebwa, mulekere kimu 
obusihani,  

4omuntu wena omulinywe amanye okulema omubirigwe wenka omu 
kwezebwa ekitinisa,  

5hatali omu mukoijo gwokwegomba, nka Bamahanga abatamanyire Ruhanga;  

6aleke okugobeza mwene wabu nobukwakuba okumusobeza omu kigambo eki: 
baitu Mukama nuwe muhozi wenzigu obwebi byona, nkokutwabandize 
okubahabura nokubamanyisiza kimu. 

7Baitu Ruhanga atatwetere okutasemera, baitu okwezebwa. 

8Nukwo arukwanga, tayanga omuntu, baitu Ruhanga, arukubaha inywe 
Omwoyogwe Ogurukwera. 

9Ebyokugonza bene banyu, timurukutaga okuhandikirwa: baitu ninywe 
mwayegesibwe Ruhanga 

10okugonzangana; kandi nukwo mukozire mali halibene banyu bona abomu 
Makedoni yona. Baitu tubesengerize bene baitu okweyongera nokusaga;  

11nokwekamba okuculera, nokukora ebyanyu inywenka, nokukora emirimo 
nemikono yanyu, nkokutwabaragire;  

12nukwo mugenderege Omu ngeso enungi hali abaheru, mutabuzirweho na 
kake. 

13Baitu titurukugonza inywe okutamanya, bene baitu, hali abo abagwijagire; 
muleke okuganya nkabandi abatanyina kunihira. 

14baitu obuturaba ntuikiriza ngu Yesu akafa yahumbuka, nukwo nabo 
abagwijagire omu Yesu, Ruhanga alibaleta ati hamu nauwe. 

15baitu ntubagambira kinu omu kigambo kya Mukama waitu, titulibanza abo 
abagwijagire. 

16baitu Mukama waitu wonyini alisirimuka okuruga omu iguru, nokugambira 
haiguru, nengwara ya Ruhanga: kandi abafire omu Kristo nibo balibanza 
okuhumbuka:  

17nubwo naitwe abomezi abasigaraho tulitwarwa hamu nabo omu bicu, 
okutangi’ra Mukama waitu omu mwanya: kandi nukwo tuliikara tuti na 
Mukama waitu omu mwanya:  

18Nukwo muhumuzanganege inywenka nebigambo binu. 

1 Abasesalonika 5 

1BAITU ebyebiro nobusumi, bene baitu, timurukutaga okuhandikirwa. 

2Baitu inywe mumanyire kurungi ngu nkomusuma ekiro nukwo ekiro kta 
Mukama waitu kiija kiti. 

3Obubagamba ngu Miremba, busaho kabi, nubwo okuhwerekereza okwa 
bwango hkubaizira, nkokurumwa okukuizira na kake. 

4Baitu inywe, bene baitu, timuli omu muirima, ekiro eki okubatangisa 
nkomusuma:  

5baitu inywena muli bana bomusana, abana ba nyamusana: tituli bekiro, 
nobugwakuba omuirima;  

6nukwo tuleke okugwijagira nkabandi, baitu turolege, tuleke okutamira. 

7baitu abarukugwijagira bagwijagira ekiro, kandi abarukutamira batamira 
ekiro. 

8baitu itwe abanyamasana twerindege, tujwaire ekya ha kifuba ekyokuikiriza 
ekyokugonza, nenkofira eyokunihira okujunwa. 

9Baitu Ruhanga atatutereho ekiniga, baitu okuhabwa okujunwa habwa 
Mukama waitu Yesu kristo,  

10ayafire habwaitu, nukwo obutusisimuka, rundi obutugwijagira, tuikalege 
abomezi hamu nauwe. 

11Nukwo muhumuzanganege inywenka, kandi mwombekege inywena, omuntu 
wena omutahiwe, nkokumurukukora kandi. 

12Baitu tubesengerize bene baitu, okumanya abo abakora emirimo omulinywe, 
kandi ababalema omu Mukama waitu nibabagambi’ra;  

13nokubataho ekitinisa kingi muno omu kugonza obwemirimo yabu. Muikalege 
nobusinge omulinywe inywenka. 

14kandi tubesengerize bene baitu, muhanege aboabatagenda kurungi. 
Mwekambisege abobugara omu mutima, musagikege abatanyina amani, 
mugumisirizege bona. 

15Murole omuntu wena aleke okuhora ekibi obwekibi; baitu ebiro byona 
mukuratirege ekirungi inywenka nainywenka, na hali bona. 

16Musemererwege ebiro byona;  

17musabege obutosa;  

18omu byona musimege: baitu nikyo Ruhanga agondeze omu kristo Yesu 
namberemuli. 

19Mutaraza Omwoyo;  

20mutagaya byabanabi;  

21mulenge byona; mukwatire byona ebirungi;  

22mutantale byona ebirukusisana nkekibi. 

23Kandi ruhanga owobusinge nuwe alibereza kimu; kandi omwoyo gwanyu, 
nobwomezi namubiri, byanoa hamu birindwege hatoloho kuhanwa omu kuija 
kwa Mukama waitu Yesu kristo. 

24arukubeta wokwesiga, kandi nuwe alikora. 

25Bene baitu mutusabirege. 

26Muramukye bene baitu bona nokunywegera okurukwera. 

27Nimbarahiza Mukama waitu okusomesa baruha enu bene baitu bona. 

28Embabazi za mukama waitu Yesu kristo ziikale hamu nainywe. 

2 Abasesalonika 

2 Abasesalonika 1 

1PAULO na Sirwano na Timoseo hali ekanisa yabasesalonika, omu Ruhanga 
isitwe nomu mukama waitu Yesu kristo:  

2embabazi zibe halinywe nobusinge, okuruga hali Ruhanga Isitwe na Mukama 
waitu Yesu kristo. 

3Kituhikirire okusima ruhanga ebiro byona habwanyu, bene baitu, 
nkokukisemire, baitu okuikiriza kwanyu nukukanya muno muno, kandi 
nokugonzangana kwanyu inywenka nainywenka mukusaga;  

4naitwe itwenka ntwenyumiriza omulinywe omu kanisa za ruhanga, 
obwokugumisiriza kwanyu nokuikiriza, omu kuhigwa kwanyu kwona 
nomuhito ebimucule’ra:  

5ebi niko kokuro’raho komusango gwa ruhanga ogwobulyo; inywe 
mutekererezebwe obukama bwa ruhanga, obumurukusalirirwa:  

6rundi kiraba kiri kyobulyo hali Ruhanga okugaru’ra omuhito abo abatuntuza 
inywe,  

7nokugaru’ra inywe abatubtuzibwa okuhumura hamu naitwe, Mukama waitu 
obwalisuku’rwa okuruga omu iguru hamu nabamaraika abamanige,  

8omu mu’ro ogurukwaka, nibahora enzigu hali abo abatamanyire Ruhanga, na 
hali abo abatahu’ra enjiri ya Mukama waitu Yesu:  

9nibo balibonabonesebwa, nukwo kuhwereke’ra ebiro nebiro okuruga omu 
maiso ga Mukama nomu kitinisa kyamanige,  

10obwaliija okukugizibwa omu barukwerabe, nokuhunirirwa omu boa 
abarukuikiriza, ( baitu okutebeza kwaitu halinywe kukaikirizibwa) ha kiro eki. 

11Nikyo tusabira ebiro byano habwanyu, nukwo Ruhanga waitu abatekereze 
musemerire okwetakwe, kandi ahikirize namani kyona ekimugonza 
ekyoburungi nomulimo ogwokuikiriza;  

12ibaralya Mukama waitu Yesu likugizibwe omulinywe, kandi nainywe 
omuluwe, nkembabazi za Ruhanga waitu na Mukama waitu Yesu Kristo okuziri 

2 Abasesalonika 2 

1BAITU ntubesebgereza, bene baitu, ha kuija kwa Mukama waitu Yesu Kristo 
nokusorozebwa Kwaitu namberali; muleke 

2okutabatabana omu magezi ganyu, nobukwakuba okutuntuzibwa, 
nobukwakuba obwomwoyo, nobukwakuba obwekigambo, nobubwakuba 

obwebaruha erukusisana nkerugire halitwe, ngu ekiro kya Mukama waitu 
kihikire;  

3omuntu wena aleke okubabihabiha omu kigambo kyona kyona: baitu 
tikirihika, rundi okwahukana obukulikamara okubaho, kadi omuntu oli 
owokusisa obwalikamara okusuku’rwa, omwana wokuhwereke’ra,  

4arukutanga nayenyumiza wenka okukira kyona ekirukwetwa Ruhanga, rundi 
ekiramibwa; kandi okuika’ra omu yekaru ya Ruhanga, nayegamba wenka 
okuba Ruhanga. 

5Timururkuijuka ngu nobunkaba nkyali nainywe nkabatebeza ebi?  

6kandi hati bunu ekirukutanga mukimanyire, nukwo asuku’rwe omu mpikoze. 

7baitu ekyensita ekyobwemi nikikyakora: kyonka haroho arukutanga hati bunu 
okuhikyaobwaliihibwaho. 

8Kandi nubwo ogu owobwemi alisuku’rwa, Mukama waitu Yesu 
owalihwerekereza norwoya orwakanwake, namuburanganiza 
obwokumanyisa okwokuijakwe;  

9baitu okuija kwogu kuli omukukora kwa Setani, namani gona nobwokuro’raho 
nebyamahano ebyebisuba,  

10nokuhabisa kwona okutali kwokuhiki’ra hali abo ababura; baitu bataikirize 
okugonza amazima bajuunwe. 

11Nikyo Ruhanga abatwekera ekihabisa ekirukukora, baikirize ebyebisuba:  

12nukwo bona bacwerwe omusango abatarukuikiriza amazima, baitu 
abasemere’rwa ebyokutahiki’ra. 

13Baitu kituhikirire okusimaga Ruhanga ebiro byona habwanyu, bene baitu 
abarukugonzebwa Mukama waitu, baitu Ruhanga akabakomera okujunwa 
okuruga kara na kara, omu kwezebwa Omwoyo nokuikiriza amanima:  

14Ebiyabetire inywe omu njiri yaitu, obwokutunga ekitinisa kya Mukama waitu 
Yesu Kristo. 

15Nukwo bene baitu mweme’re, kandi mugumize kimu ebimwahairwe 
nimwegesebwa, rundi omu kigambo, rundi omu baruha zaitu. 

16Kandi Mukama waitu wonyini Yesu Kristo na Ruhanga Isitwe, ayatugondeze, 
natuha okuhumura okutahwaho, nokunihira okurungi omu mbabazi, ahumuze 
emitima yanyu,  

17agigumye omu ngeso zona nebigagambo byona ebirungi. 

2 Abasesalonika 3 

1EBISIGAIREHO, bene baitu mutusabire, ekigambo kya Mukama waitu kiiruke, 
kihabwe ekitinisa nkomulinywe,  

2kandi tujunwe hali abantu abatanyina amagezi, ababi: baitu okuikiriza tikuli 
na bona. 

3Baitu Mukama waitu wokwesiga, alibagumya kandi alibalinda hali omubi. 

4Kandi twesigire Mukama waitu habwanyu ngu ebituragira nibyo murukukora, 
kandi mulibikora. 

5Kandi Mukama waitu aliterekereza emitima yanyu omu kugonza kwa 
Ruhanga, kandi nomu kugumisiriza kwa Kristo. 

6Kandi nimbaragira bene baitu, omu ibara lya Mukama waitu Yesu Kristo, 
mwesorolege inywenka na mwene wanyu wena atarukugenda kurungi, 
nobuhokuba omu ngeso ezibahairwe halitwe. 

7Baitu inywenka mumanyire okukibasemerire okuhondera omulingo gwaitu: 
baitu itwe tutagende kubi omulinywe;  

8nobukwakuba okulira busa ebyokulya byomuntu wena, baitu omu kutalibana 
nokujwaha twakoraga emirimo ekiro na nyumusana, nukwo tuleke okujwahya 
omuntu wena omulinywe:  

9tibuli obwokutaba nobusobozi, baitu tweheyo itwenka namberemuli 
nkekyokuro’raho, muhondere omulingo gwaitu. 

10Baitu mazimakwo obutukaba tuli namberemuli, nikyo twabaragire ngu 
Omuntu wena obwaraba atarukugonza okukora, aleke nokulya. 

11Baitu tuhulire ngu haroho abamu abatarukugenda kurungi omulinywe, kunu 
tibakora emirimo yabu bonka, baitu nibakora eyabandi. 

12kandi abarukusisa bati ntubaragira, kandi ntubesengeresa omu Mukama 
waitu Yesu Kristo, ngu bakolege emirimo yabu nobuculezi, nibalya ebyokulya 
byabu bonka. 

13Baitu inywe bene baitu mutajwaha okukora kurungi. 

14Kandi omuntu wena araba atarukuhu’ra ekigambo kyaitu ekyomu baruha 
enu, ogu mumukenge, mutaliterana nauwe, nukwo akwatwe ensoni. 

15baitu muleke okumutekereza nkomunyanzigwa, baitu mumuhane nka 
mwene wanyu. 

16Kandi Mukama wobusinge nuwe alibaha wenka obusinge ebiro byona omu 
bigambo byona. Mukama waitu aikale nainywe inywena. 

17Kunu nukwo kuramukya kwange Paulo nomukono gwange nyenka, niko 
kokuro’raho omu baruha yona: nukwo mpandika nti. 

18Embabazi za Mukama waitu Yesu Kristo ziikale nainywe inywena. 

  



1981 

 

 
Bible in Runyoro-Rutooro 

© 1964 Bible Society of Uganda. 
 

 

 

 

1 Timoseo 

1 Timoseo 1 

1PAULO omukwenda wa Kristo Yesu, nkokuragira kwa Ruhanga Omujuni waitu 
okukuli, nokwa Kristo Yesu okunihira kwaitu,  

2hali Timoseo omwana wange mali omu kuikiriza: embabazi nokuganyira 
nobusinge bibe haliwe ebiruga hali Ruhanga Isitwe na Kristo Yesu Mukama 
waitu. 

3Nkokunakugambirire okuikaraga Efeso obunagenzire Makedoni, nukwo 
otere’re abamu baleke okwegesa okundi,  

4nobukwakuba okuhu’ra enganikyo nebigambo byokuzarangana ebitahwaho 
ebireta empaka, kunu tibuli buketa empaka, kunu tibuli buketo bwa Ruhanga 
obuli omu kuikiriza: nukwo ndukukora nti nahati bunu. 

5baitu empero yekiragiro nukwo kugonza okurukuruga omu mutima 
ogusemire, nomwoyo omurungi, nokuikiriza okutanyina bugabya:  

6kandi abamu obubahungukire bahabire omu bigambo ebitarumu;  

7nibagonza okuba abegesa babiragiro, batarukumanya ebibagamba 
nobubyakuba ebibahambiriza muno. 

8Baitu tumanyire ngu ebiragiro birungi, omuntu obwaba nabisoma 
nkokukiragirwa,  

9amanyire kimu ngu ebiragiro bitaterweho omuntu ahikirire, baitu abatali 
bahikirire nabemi, abatarukutina Ruhanga, nabasisi, nabatarukwera, 
nabagaya, nabaita baisebo nabanyinabo,  

10nebibero babantu, nabararahi’ra busa, nebindi byona ebiharana nokwegesa 
okwomire;  

11nkenjiri yekitinisa kya Ruhanga arukusimwa okweri, eyinayahuzibwe nyawe. 

12Ninsima ogu ayampaire amani, nuwe Kristo Yesu Mukama waitu, baitu 
akantekereza okuba wokwesiga obuyanterireho okuherezakwe,  

13nobunkaba ndi kara omujumi, nomuhiganizi, nomwekuniki: baitu 
nkaganyirwa obwokukora ntamanyire nomu kutaikiriza;  

14kandi embabazi za Mukama waituzikasaga muno hamu nokuikiriza 
nokugonza ebiri omu Kristo Yesu. 

15Ekigambo kinu kyokwesiga, kisemerire, ngu Kristo Yesu akaija omu nsi 
okujuna abasisis; kandi omulibo ninyowe wokubanza:  

16baitu nikyo naganyirirwe, nukwo Yesu Kristo ayoleke ati omuli nyowe 
owokubanza okugumisirizakwe kwona, okuba ekyokuro’raho hali abo 
abarukugenda okumuikiriza hali obwomezi obutahwaho. 

17Kandi Omukama owobusinge bwona, atahwaho, atarukurorwa, Ruhanga 
omu, ekitinisa nokukugiza bibe haluwe ebiro nebiro. Amina. 

18Okutere’ra kunu ninkwahuza, mwana wange Timoseo, nkebigambo 
byabanabi okubiri ebibakugambireho ira, nukwo omubyo orwane okurwana 
okurungi;  

19nigumya okuikiriza nomutima omurungi: abandi obubabisindikire kuli 
bakasisiskalirwa okuikikire kwabu:  

20omuli abo nibo Humenayo na Alegezanda: abanahaireyo hali Setani, nukwo 
begesebwe okutajuma. 

1 Timoseo 2 

1NUKWO, okubanza byana, nimbagambi’ra okwesengerereza, nokusabira, 
nokutonganira, nokusimira abantu bona;  

2habwabakama nabakuru bona; nukwo tuikalege nobusinge nokuhumura omu 
hiro byaitu, omu kutina Ruhanga kwona nomu kwerinda. 

3Kinu kirungi, nikisemera omu maiso Gomujuni waitu Ruhanga;  

4arukugonza abantu bona okujunwa, nokuhika omu kumanyira kimu amazima. 

5Baitu haroho Ruhanga omu, Nomutonganizi omu ali hagati ya Ruhanga 
nabantu, omuntu Kristo Yesu,  

6ayayehaireyo wenka okubaekicunguro ekya bona; okumanisa kulibaho omu 
mpiko zakwo:  

7nyowe okunaterirweho omudumi nomukwenda ( ningamba amazima, 
tindukubiha) omwegesa Wabamahanga omu kuikiriza namazima. 

8Nikyo ndukugondeza nti abasaija basabege omu biikaro byona, nibaimukya 
emikono erukwera, hataroho okubihirwa nokutera empaka. 

9Nukwo abakai becume bonka nebyokujwara ebisemire hamu nobuculezi 
nokwerinda; hatali okuzigisa isoke nezabu, nobubyakuba ebyokujwara 
ebyomuhendo mwingi;  

10baitu nemirimo emirungi, nkokukisemerire abakazi abegamba bonka 
okutina Ruhanga. 

11Omukazi ayegege omu buculezi nomu kuhu’ra kwona. 

12Baitu tindukuikiriza omukazi okwegesa, nobukwakuba okulema omusaija, 
baitu okuikara omu baculezi. 

13baitu Adamu nuwe yabandize okuhangwa, hanyuma Hawa;  

14tali Adamu nuwe yabandize okuhangwa, hanyumabwe, baitu omukazi oli 
nuwe yabihibwe, yagwa omu kusisa. 

15Baitu alijunwa habwokuzara abana obubaliikara omu kuikiriza, nomu 
kuganza, nomu kwezebwa hamu nokwerinda. 

1 Timoseo 3 

1EKIGAMBO kinu kyokwesiga, omuntu obwaba nase’ra oburolerezi buli 
agondeze omulimo omurungi. 

2Nukwo kihikirire omurolerezi okutabaho ekyokuhanwa, abe musaija 
womukazi omu, atali mutamizi, omwerinzi, akwata mpora, akunira abagenyi, 
wamagezi okwegesa; atakunganira amarwa, atatera;  

3baitu omuculezi atarwana, ategomba ebintu:  

4alema kurungi rnjuye wenka, ahuliza abanabe omu kutinwa kwona;  

5( baitu omuntu wena obwatamanya okulema enjuye wenka, aralinda ata 
ekanisa ya Ruhanga? ) 

6atali muhinduki omuhyaka, rundi aleke okwehemba nokugwa omu musango 
gwa Setani. 

7kandi nikimuhiki’ra okuba nokugambwa kurungi hali abo abaheru; aleke 
okugwa omu kujumwa nendubatira ebya Setani. 

8Nukwo nabahereza kibahikirire okuba abasemire, okutaba nyandimi ibiri, 
abatanywa amarwa maingi, abategomba ebintu;  

9nibalinda ekyensita kyokuikiriza omu mutima ogusemezibwe. 

10Kandi abo okubanza bamale okulengwa; nubwo bahereza, obubaliba 
bataloho ekyokuhanwa. 

11Nukwo nabakazi kibahikirire okuba tatamira, abokwesiga omu bigambo 
byona. 

12Abahereza babege abasaija bokuswera omukazi omu, nibalema kurungi 
abana babu nenju zabu banka. 

13Baitu abo abamara okuhereza kurungi betungira bonka obukuru oburungi, 
nobumanzi bwingi omu kuikiriza okuli omu kristo Yesu. 

14Nkuhandikire binu ninihira okuija mpora namberoli:  

15baitu rundi obundiikaraho, iwe omanye okukisemerire abantu okukora omu 
nju ya Ruhanga, niyo kanisa ya Ruhanga omwomezi, enyomyo nemiganda 
ebyamazima. 

16Kandi hatali okuhakana ekyensita ekyokutina Ruhanga kikuru mali; ogu 
ayamanyisibwe omu mubiri, yaihwaho omusango omu mwoyo, yarorwa 
bamaraika, yatebezebwa omuli abamahanga, yaikirizibwa omu nsi yatwarwa 
omu kitinisa. 

1 Timoseo 4 

1BAITU Omwoyo agamba mali ati omu biro ebyenyuma abamu baliruga omu 
kuikiriza, nibahu’ra emyoyo ehabisa nokwegesa kwa Setani,  

2omu bugabya bwababiha ebisuba nibokebwa emitima yabu nkekyoma 
okukyokya;  

3nibatanga okuswerangana, nibaragira okuleka ebiribwa, Ruhanga 
ebiyahangire biribwege, omu kusima abo abaikiriza nibamanyira kimu 
amazima. 

4Baitu ekihangirwe kyona ekya Ruhanga kirungi, kunu busaho kyokunaga 
obukihabwa nokusima:  

5baittu kyezebwa obwekigambo ekya Ruhanga, nokusaba. 

6Obwoliijukya bene banyu ebigambo binu oliba muhereza murungi owa Kristo 
Yesu, noku’ra omu bigambo byokuikiriza nebyokwegesa okurungi 
okuwakuratire okuhikya hati:  

7baitu enganikyo ezitali zedini ezobutami ozireke. Wemanyizege okutina 
ruhanga;  

8baitu okwemanyiza okwomubiri nukugasa kake; baitu okutina Ruhanga 
nukugasa omu byona, baitu kunyina omurago ogwobwomezi obwa hati bunu, 
nogwabu oburukugenda okuija. 

9Ekigambo kinu kyokwesiga, kandi kisemerire okuikirizibwa kwona. 

10Baitu nikyo tuko’ra emirimo ntutalibana, baitu tukanihira Ruhanga 
omwomezi, nuwe Mujuni wabantu bona, nokukira muno wabo abaikiriza. 

11Nibyo oragirege, kandi obyegesege. 

12Omuntu wena aleke okugaya obusigazi bwawe; baitu iwe oikale 
ekyokuro’raho hali abo abaikiriza omu kabaza, nomu ngeso, nomu kugonza, 
nomu kuikiriza, nomu kwera. 

13Okuhikya obundiija oyekambege omu kusoma nokugambi’ra, nokwegesa. 

14Otaleka ekisembo ekiri omuliwe ekyakuhairwe omu byabanabi hamu 
nokutaho emikono yabakuru. 

15Ebi obitekerezege kurungi; oikalege omubyo; okuhingurana kwawe 
kwolekwekwege hali bona. 

16Werindege wenka nokwegesa kwawe. Oikalege omu bigambo binu; baitu 
obwokora binu olyejuna wenka, kandi oliijuna nabo abakuhu’ra. 

1 Timoseo 5 

1OTAHANA omukuru, baitu omwesengereze nka’so, nabasigazi nka bene 
banyu:  

2nabakazi abakuru nka nyoko; nabaisiki nkabanyoko omu kusemera kwona. 

3Obahege ekitinisa abafakati ababa bafakati mali. 

4Kandi omufakati wena obwaba nabana rundi abaijukuru, babanze okwega 
okwerinda hali abo abali omu nju zowabu, nokuma’ra kurungi ababazaire: 
baitu kinu kisemire omu maiso ga Ruhanga. 

5baitu omufakati mali kandi anyakulekerwe anihira Ruhanga, kandi ayekamba 
omu kwesengereza nokusaba ekiro na nyamusana. 

6Baitu anyakwehayo okwesemeza wenka buli afire nobwaba ali omwomezi. 

7kandi nebi obaragire, baleke okubaho ekyokuhanwa. 

8baitu omuntu wena obwatalisa abe wenka, nokukira muno abomu njuye, buli 
ayehakaine okuikiriza. Nakira obubi atarukuikiriza. 

9Omufakati wena alekege okuhandikwa atakahikize emyaka enkaga, 
ayaswirwe omusaija omu,  

10asimirwe abantu bona obwemirimo emirungi; araba yalezere abana, araba 
yakunire abagenyi, araba yanbisize abarukwera ebigere, araba yakonyire 
abobujune, araba yakuratire emirimo yona emirungi. 

11baitu abafakati abakyali abato obange: baitu obubalyeremera kristo 
baligonza okuswerwa;  

12bagwerirwe omusango, baitu balekereyo okuikiriza kwabu okwokubanza. 

13Kandi bega okugira obugara bwonka, baitu bafoka abagambisibwa nakajanja, 
nibabaza ebitabasemerire. 

14Nikyo ndukwendera abakyali abato baswerwe, bazale abana, baleme enju 
zabu, baleke okuha omunyanzigwa omwanya Ogwokujuma:  

15baitu na hati bunu haroho abamu abahabire nibakuratira Setani. 



1986 

 

 
Bible in Runyoro-Rutooro 

© 1964 Bible Society of Uganda. 
 

 

 

 

16Omukazi wena arukuikiriza obwaba anyina abafakati, abakonyerege, kandi 
ekanisa ereke okulemerwa; nukwo ekonyere abafakati mali mali. 

17Abakuru abalema kurungi batekererezebwe ekitinisa ekirukukira obwingi, 
nokukira muno abo abatalibana omu kigambo nokwegesa. 

18Baitu ebyahandikirwe nibigamba ngu Otaliboha akanwa kente obweribatira 
engano. Kandi ngu Omukozi asemerire emperaye. 

19Otaliikiriza ekirego ha mukuru, rundi obwabakaiso babiri rundi basatu. 

20Abarukusisa obakome, obahanege omu maiso ga bona, abandi babe nokutina. 

21Ninkutere’ra omu maiso ga Ruhanga na kristo Yesu nabamaraika abakome, 
olindege ebi hatali okucwere’ra omusango, kandi oleke okukora ekigambo, 
kandi oleke okukora ekigambo kyona obwengonzi. 

22Otalyanguhiriza okutaho omukono omuntu wena, kunu otaliterana nebibi 
byabantu abandi: werindege wenka omu kusemezebwa. 

23Leka okunywa amazi gonka, baitu onywege amarwa make obwenda yawe, 
kandi obwokurwararwara 

24Ebibi byabantu abamu nibirorwa bwerebwere, nibyebembera okugenda omu 
musango, kandi ebyandandi nibibakuratira enyuma. 

25Nukwo haroho engeso enungi ezirwa bwerebwere, kandi ebi ebirukusisa 
kundi tibisobora okuserekwa. 

1 Timoseo 6 

1ABO abairu rubale abali omu kulemwa batekerereze bakama babu ekitinisa, 
ibara lya Ruhanga nokwegesa bireke okujumwa. 

2Kandi abo abanyina bakama babu abarukuikiriza baleke okubagaya, baitu 
bene banyu; baitu hakire babako’rege, baitu abaterana omu mugisa nibaikiriza 
kandi nibagonzebwa. Nibyo oyegesege, ogambi’rege. 

3Omuntu wena obwaha nayegesa okundi, kunu taikiriza ebigambo ebyomire 
ebya Mukama waitu Yesu kristo, nokwegesa okwokutina Ruhanga:  

4buli ayekulize, kunu taroho ekyamanyire, baitu nayegomba ebyempaka, 
nambere haruga ihali, nokukungana, nebyokujuma, nebitekerezo ebibi,  

5nempaka ezabantyu abasisiskaire amagezi, abaihibweho amazima, 
nibatekereza ngu okutina Ruhanga nugwo muhanda gwitungo. 

6Baitu okutina Ruhanga hamu nokuniha niryo itungo lingi:  

7baitu tutalete kintu omu nsi, kandi tikisoboka okuihamu ekintu;  

8baitu obutunyina ebyokulya nebyokujwara, ebi bitumale. 

9Baitu abanyakugonza okutunga itungo bagwa omu kwohebwa nendubatira 
nokwegomba kwingi okwobutami okwakabi okurukusisa, okuibika abantu 
omu kubura nokuhwereke’ra. 

10Baitu okwegomba erupiya nikyo kikoro ekyobubi bwona: haroho abantu 
abakunukirire ebi, kandi bahabisibwa okuruga omu kuikiriza, kandi 
nibecumita bonka nobujune bwingi. 

11Baitu iwe omuntu wa Ruhanga oiruke ebi, kandi ohonderege okuhiki’ra, 
nokutina Ruhanga, nokuikiriza, nokugonza, nokugumisisriza, nembabazi. 

12Rwana okurwana okurungi okwokuikiriza, okwatire kimu obwomezi 
obwebiro nebiro obuwayetirwe, kandi wayeranga okweranga okurungi omu 
maiso gabakaiso baingi. 

13Ninkuragira omu maiso ga Ruhanga arukwomeza ebintu byona, na Kristo 
Yesu ayayerangire okweranga okurungi omu maiso ga Pontio Pirato;  

14olinde ekiragiro hataloho kamogo, hatali ekyokuhanwa, okuhikya 
okwolekwa kwa Mukama waitu Yesu Kristo:  

15okwalyoleka omu mpiko zakwo, Omukama owobusobozi omu wenka 
arukusimwa, omukama wabakam, omulemi wa Banyoro;  

16nuwe anyina okutafa wenka, aikalire omu musana ogutarukui’rwa haihi; 
omuntu wena owatakabonahoga, kunu busaho asobora okumubona: ahabwe 
ekitinisa nobusobozi obwebiro nebiro. Amina. 

17Obagambire abaguda abobusinge bwa hati bunu baleke okwehemba, 
nobukwakuba okunihira obuguda obutali bwokuikaraho, baitu banihirege 
Ruhanga arukutuha byona nkobuguda obwokusemererwa:  

18kandi bakolege kurungi, babe abaguda omu ngeso enungi, babe abaguda omu 
ngeso enungi, betekanizege okugaba, bateranege hamu:  

19nibeyahu’ra bonka ekyokweme’raho ekirungi obwebiro ebirukugenda 
okuija, nukwo bakwate obwomezi obu, nubwo bwomezi mali. 

20Ai Timoseo, Linda eki ekiwayahuzibwe notera amabega ebigambo ebitarumu 
ebyokutatina Ruhanga, kandi nokuhakana kwebigambo ebi ebibeta amagezi 
nibabiha;  

21abantu ebibagamba okuba nabyo nibahaba omukuikiriza. Embabazi zibe 
nainywe. 

2 Timoseo 

2 Timoseo 1 

1PAULO omukwenda wa Kristo Yesu nka Ruhanga okuyagondeze, nkomurago 
okuguli ogwobwomezi obuli omu Kristo Yesu,  

2hali Timoseo omwana wange arukugonzebwa: embabazi nokuganyira 
nobusinge bibe haliwe okuruga hali Ruhanga Isitwe na Kristo Yesu Mukama 
waitu. 

3Ninsima Ruhanga, oumpereza okuruga baisenkuru nyowe omu mutima 
omurungi, okunkuijuka obutosa omu kwesengereza kwange ekiro na 
Nyamusana,  

4ningonza muno okukurora, obunyijuka amaizi omu maiso gawe, nyijule 
okusemererwa:  

5obunaijukizibwe okuikiriza okutali kwobugobya okuliomuliwe, kandi nukwo 
kwabandize ira omu nyokwenkuru Loi, nomu nyoko Unike; kandi nyeteherize 
mali nti kuli nomuliwe. 

6Nikyo ndukukuijikiza okucumamu ekisembo ekya Ruhanga ekiri omuliwe 
obwokutebwaho emikono yange. 

7Baitu Ruhanga atatuhe omutima ogwokutina, baitu ogwamani, kandi 
ogwokugonza, kandi ogwamagezi amarungi. 

8Nukwo otalikwatwa ensoni obwokutebeza kwa Mukama waitu, nobuhokuba 
habwange omunyankomowe: baitu ogumisirize okubonabanesebwa hamu 
nenjiri, nkamani ga Ruhanga okugali;  

9ayatijunire natweta omu kwetwa okurukwera, tikuli nkemirimo yaitu okweri, 
baitu nkokuhanurakwe nembabazize okubiri, ebitwahairwe omu kristo Yesu 
obusinge bwona butakabaireho,  

10baitu hati bunu nibyolekwa obwokwolekwa okwomujuni waitu Kristo Yesu, 
ayaihireho okufa, namulikya obwomezi nokutafa omu njiri,  

11eyinafolirwe omugambizi wayo, nomukwenda, nomwegesa. 

12Kandi habwebigambo binu ningumisiriza okubonabona oku baitu 
tindukukwatwa ensoni, baitu ‘manyire ounaikirize, kandi nyetegerize nti Ali 
wamani okulinda ekinamwahuize okuhikya ekiro eki. 

13Gumizakimu ekyokuro’raho ekyebigambo ebyomire ebiwahulire 
namberendi, omu kuikiriza nomu kugonza okuli omu Kristo Yesu. 

14Ekintu ekirungi ekiwayahuzibwe okirinde omu Mwoyo Ogurukwera 
arukuikara omulitwe. 

15Kinu okimanyire ngu bona abali omu Asiya bakanyahukanaho; hali abo 
haroho Fugero na Heremogene. 

16Mukama waitu aganyire enju ya Onesiforo: baitu akampumuza emirundi 
mingi, kandi atakwatirwe ensoni 

17orujegere rwange: baitu obwakaba ali Rumi yayekambaga okunse’ra, kandi 
yambona. 

18( Mukama waitu amuhe okubona okuganyirwa okuruga hali Mukama omu 
kiro eki); kandi ebi byona ebiyamperizemu Efezo omanyire kurungi mali. 

2 Timoseo 2 

1NUKWO iwe, omwana wange, oikale wamani omu mbabazi eziri omu kristo 
Yesu. 

2Kandi ebi ebiwahulire namberendi omu bakaiso baingi, nibyo oyahuze abantu 
abokwesiga, abalisobora okwegesa abandi. 

3Gumisiriza okubonabanesebwa hamu nanyowe. Nkomurwani murungi owa 
kristo Yesu. 

4Busaho murwani obwaramaga ayetaba nebigambo byobwomezi bunu; nukwo 
asimwe ogu anyamuhandikire okuba omurwani. 

5Kandi omuntu wena obwahakana omu kuzana tajwekwa ekondo, rundi 
ahakaine nkokukiragirwa. 

6Omulimi anyakukora emirimo nuwe asemerire okubanza okubabwa ha byana. 

7Tekereza ekidukugambaho. Baitu Mukama waitu arakuha okwetegereza omu 
bigambo byona. 

8Ijuka Yesu Kristo ayahumbukire omu bafu, owomu baijukuru ba Daudi 
nkenjiri yange okweri:  

9Eyindukusalirwa okuhikya okubohebwa nkomukozi wobubi; baitu ekigambo 
kya Ruhanga tikibohebwa. 

10Nikyo ndukugumisiriza byona habwabakome, kandi nabo batunge okujunwa 
okuli omu Kristo Yesu, hamu nekitinisa ekyebiro nebiro. 

11Ekigambo kinu kyokwesiga ngu Obuturaba twafire hamu nauwe. Kandi 
tulyomera hamu nauwe:  

12obutugumisiriza, kandi tuliremera hamu nkabakama: obutulimwehakana, 
nauwe alitwehakana itwe:  

13obututaikiriza ogu aikara wokwesiga; baitu tarukusobora okwehakana 
wenka. 

14Ebi obibaijukyege nobakometereza omu maiso ga Mukama, baleke okutera 
empaka omwebi ebitagasa na kake, ebihabisa abarukuhu’ra. 

15Wekambe okweyoleka osimirwe hali Ruhanga, omukozi atarukukwatwa 
ensoni, anyakusobo’ra kurungi ekigambo kyamazima. 

16baitu ebigambo ebitarumu ebyokutatina Ruhanga obitantalege, baitu 
balihingurana omu kutatina Ruhanga. 

17nekigambo kyabu kirirya nkekokoro: hali abo haroho Humenayo na Fireto;  

18baitu bakahaba omu mazima, nibagamba ngu okuhumbuka kukamara 
okubaho, nibajumikira abamu okuikiriza kwabu. 

19Baitu emiganda ya Ruhanga enyakugumire ikaraho, eyina akokuro’raho kanu 
ngu Mukama amanyire abe: kandi ngu Aruge ha kutahiki’ra wena arukwatura 
ibara lya Mukama. 

20Baitu omu nju enkoto tihabamu ebitu byezabu nefeza byonka, baitu 
nebyomuti nebiibumba; kandi nebindi ebyekitinisa nebindi ebitali byekitinisa. 

21Nukwo omuntu obwayesemezaho ebi aliba ekibindi ekyekitinisa, 
ekinyakwezibwe, ekisemerire omukama wakyo obwokuhereza, ekitekanirize 
omulimo gwona omurungi. 

22Baitu okwegamba okwomu busigazi okuirukege, baitu ohonderege 
okuhiki’ra, nokuikiriza, nokugonza, nobusinge, hamu nabo abakunga Mukama 
waitu omu mutima ogusemezibwe. 

23Baitu empaka ezobudomadoma ezitalizokwegesebwa ozireke, omanyire ngu 
nizireta okukungana. 

24Kandi omuiru wa Mukama waitu tikimuhikirire okurwana, baitu okuba 
omuculezi hali bona, omwegesa, omugumisiriza,  

25ahana omu buculezi abanyakuhakana: rundi Ruhanga alibaha 
okwegarukamu obwokumanyira kimu amazima,  

26kandi balitami’ruka okuruga omu ndubatira ya Setani, ogu obuyamazire 
okubahamba okukora nkoli okuyagondeze. 

2 Timoseo 3 

1BAITU kinu okimanye ngu omu biro bya hanyuma ebiro ebyakabi kaingi 
biriija. 

2Baitu abantu baliba abegonza bonka, nabagonza erupiya, nabemyehembo, 
nabekuniki, nabajumi, nabatarukuhu’ra ababazaire, nabatarukusima, 
nabatarukwera,  

3nabatangonza bene babu, nabataterana hamu, nabahangirizi, nabatanyina 
okwetanga,  

4naba’ruma, nabatagonza oburungi, nabadupi, nabagumangana, nabenyumiza 
bonka, nabagonza okwesemeza bonka okukira okusemeza Ruhanga:  

5banyina okusisana nkokutina Ruhanga, baitu amani gakwo bagehakaine: 
kandi nibo oterege amabega. 

6Baitu omuli abo harumu abesensera omu nju nibanyaga abakazi 
abadomadoma, abalemerirwe ebibi bingi, abatwarwa okwegomba 
okwemiringo nyingi,  

7nebega obutosa, kunu tibasobora ebiro byona okuhikya okumanyira kimu 
amazima. 

8Kandi nka Yane na Yambere okubatangire Musa, nukwo nabo batanga bati 
amazima, abantu abasisiskaire omu magezi gabu, abatarukusimwa omu 
kuikiriza. 

9Baitu tibalibahingurabaho: baitu obudomadoma bwabu bulimanyisibwa 
abantu bona, nkobwa bali okubukaba buli. 

10baitu iwe okukuratira okwegesa kwange, nengeso zange, nokuhanura 
kwange, nokuikiriza kwange nokugumisiriza kwange, nokugonza kwange, 
nokuguma kwange,  

11nokuhiganizibwa kwange, nokusalirwa kwange: ebyambaireho amo 
Antyokiya, nomu Ikonio, nomu Lusitira, okuhiganizibwa okunahiganizibwe 
okukuli: kandi Mukama waitu akanjuna omu byona. 

12Kandi mazimakwo bona abarukwendfa okukwata engeso ezokutina Ruhanga 
omu Kristo Yesu balihiganizibwa. 

13baitu abantu ababi nabetuliki’ra balihingurana omu bubi, nobabiha kandi 
nibabihibwa. 

14Baitu iwe oikalege omwebi ebiwayegere nobyetegereza mali, omanyire 
abakwegeseze okubali;  

15kandi okuruga omu buto okamanya ebyahandikirwe ebirukwera, 
ebirukusobora okukuhaisa amagezi hali okujunwa, obwokuikiriza okuli omu 
Kristo Yesu. 

16Ebihandikirwe byona ebiterekerezebwa Omwoyo gwa Ruhanga nibigasa 
obwokwegesa, nobwokuhana, nobwokusobo’ra, nobwokugambira okuli omu 
kuhiki’ra:  

17Nukwo omuntu wa Ruhanga aleke okuburwaho kyona kyona, abe na byona 
ebyegomberwa omulimo gwona omurungi. 

2 Timoseo 4 

1NKUKOMETEREZA omu maiso ga Ruhanga na Kristo Yesu alicwera omusango 
abomezi nabafu, kandi obwokuboneka kwe nobukamabwe;  

2otebezege ekigambo: ogambi’rege omu biro ebisemeriremu 
nebitasemeriremu; otere’rege, ohanege, oyesengerezege omu kugumisiriza 
kwona nokwegesa. 

3baitu ebiro biriija obubataliikiriza okuhu’ra okwegesa okwomire; baitu amatu 
nigabanuli’ra balyetungira bonka abegesa nkokwegomba kwabu okukuli:  

4baligara amatu gabu okulega amazima, balihaba okuhondera enganikyo 
kwonka. 

5baitu Iwe tami’ruka omu byona, gumisiriza obujune, kora omulimo 
gwomugambizi wenjiri, hikiriza okuhereza kwawe. 

6baitu hati bunu ninseswa, kandi akasumi kokulekerwa kwange kahikire. 

7Nkarwana okurwana okurungi, mpikize orugendo rwange, ndinzire 
okuikiriza:  

8ekisigaireho ekondo yakuhiki’ra eyuhulirwe nyowe, Mukama waitu 
eyalimpera ha kiro eki, omucwi wemisango yobulyo: kunu tali nyowe nyenka, 
baitu na bona abagondeze okubonekakwe. 

9Wekambe okuija namberendi bwango:  

10baitu Dema akansiga, agondeze obusinge bwa hati bunu, yagenda Sesalonika; 
Keereseke yagenda Garatiya, Tito yagenda Daramatiya. 

11Luka wenka ali nanyowe. Leta marako aije hamu naiwe, baitu nangasira 
obwokuhereza. 

12Baitu Tukiko nkamutuma Efeso. 

13Omwogereko ogunasigire Teroa owa Karapo ogulete obwoliija, kandi 
nebitabu, baitu okukira biri ebyoruhu. 

14Alegezanda omuhesi womulinga akankora kubi muno: Mukama waitu 
alimugaru’ra nkengesoze okuziri:  

15naiwe omukenge ogu; baitu akatunga muno ebigambo byaitu. 

16Omu kwetonganira kwange okwokubanza busaho ayankonyire, baitu bona 
bakampemukaho: ninsaba baleke okujunwa eki. 

17Baitu Mukama waitu akeme’ra haihi nanyowe, kandi yampa amani, nukwo 
omuli nyowe ekigambo kihike okutebezebwa mali, Nabamahanga baona 
bahu’re: kandi nkajunwa omu kanwa kentale. 



1993 

 

 
Bible in Runyoro-Rutooro 

© 1964 Bible Society of Uganda. 
 

 

 

 

18Mukama waitu aranjunaga omu mulimo gwona omubi, kandi arandindaga 
okuhikya hali obukamabwe obwomu iguru: ekitinisa kibe haluwe ebiro nebiro. 
Amina. 

19Ramukya Perisika na Akura nenju ya Onesiforo. 

20Erasito akaikara Kolinso: baitu Terofimo nkamusiga Mireto arwaire. 

21Wekambe okuija ebiro byembeho bitakaizire. Eubulo akuramukize, na 
Pudente, na Lino, na Karaudio, na bene baitu bona. 

22Mukama waitu aikale nomwoyo gwawe. Embabazi zibe nainywe. 

Tito 

Tito 1 

1PAULO omuiru rubale wa Ruhanga, kandi omukwenda wa Yesu Kristo, 
nkokuikiriza kwabakome ba Ruhanga okukuli, nokumanyira kimu amazima 
agali omu kutina Ruhanga,  

2hali okunihira obwomezi obutahwaho, Ruhanga atarukusobora okubiha 
obuyaragire ebiro byobusinge bwona bitakabaireho;  

3baitu omu mpikoze akamanyisa ekigambokye omu eki ekyatebezibwe, 
ekinayahuzibwe nyowe, nkekiragiro kya Ruhanga Omujuni waitu okukiri;  

4hali Tito omwana wange mali mali nkokuikiriza kwaitu itwena okukuli: 
embabazi nobusinge bibe haliwe ebiruga hali Ruhanga Isitwe na Kristo Yesu 
Omujuni waitu. 

5Nikyo nakulekire omu Kulete osemeze ebyasigalire, kandi oteho abakuru omu 
mbuga zoona,  

6nka nyowe okunakuragire; omuntu obwatabaho omusango, anyina omukazi 
omu, anyina abana abarukuikiriza, abatalegwa nka’abagu biraro nibubakuba 

7abobwereme. Baitu omurolerezi kimuhikirire kubataho ekyokuhanwa, 
nkomukeeto wa Ruhanga; atali wobwereme, atali wekiniga, atarukukunganira 
ha marwa, atatera atali mwegombi wamagoba, gobu 

8gobya; baitu akunira abagenyi, agonza oburungi omwerinzi, ahikirire, 
arukwera, omwekengi,  

9agumya ekigambo ekyokwesiga ekiri nkokwegesa kwaitu okukuli, nukwo 
asobole okwegambi’ra omubyokwegesa abarukuhakana. 

10Baitu haliyo baingi abatarukuhu’ra ababaza ebitarumu, abebisuba, kandi 
okukira abo 

11mukasarwa, abasemerire kuboha akanwa; baitu nibo bajumikira kimu amaju, 
nibegesa ebitahikirire obwamagoba go 

12bugobya. Omu halibo, nabi wowabu, akagamba ati abakulete bebisuba ebiro 
byona, enyamaiswa embi, enda zobugara. 

13Okumanyisa kunu kwamazima. Nukwo abacomerege muno mu 

14no bomeere omukwikiriza, baleke kuhu’ra enganikyo zabayudaya, nebiragiro 
byabantu abarukuhinduka okuleka ama 

15zima, hali abasemire byona bisemire; hali abasisikaire nabatarukuikiriza 
busaho ekisemire; baitu namagezi gabu nomutima gwabu bisisikaire. 

16Begamba okumanya Ruhanga; baitu omungeso zabu bamwehakana, baitu 
bali bokunugwa, nabatarukuhu’ra nabatarukusimwa omu muliimo gwona omu 
rungi. 

Tito 2 

1Baitu iwe gamba ebisemerire 

2okwegesa okwomire; abasaija abagurusi baikalege abatali batamizi, abarumu 
ekitinisa niberinda, bomire omu kuikiriza nomu kugonza, nomukugumisiriza;  

3nukwo nabakazi abakaikuru omungeso zabu obutosa batinege ebirukwera, 
abatali bahangirizi, abatatungwa amarwa amaingi, abegesa ebirungi;  

4nukwo baterekereze abakazi abato okugonzaga baibabo 

5nokugonzaga abana bab, nokwerindaga, nokuikara nensoni, nokukoraga 
emirimo omu nju zabu, nokuba nembabazi nokuhu’raga baibabo bonka, 
ekigambo kya Ruhanga kireke 

6okujumwa: nukwo nabasigazi obagambi’rege okwerindaga:  

7omubigambo byona noyeyoleka wenka nkekyokuro’raho ekyemirimo 
emirungi, omu kwegesa kwawe noyoleka okutago 

8bya nokubamu ekitinisa, nebigambo ebyomire ebirukuhanwa; nukwo ogu 
anyakuharana naiwe akwatwe ensoni, atanyina ekigambo ekibi oku 

9tugambaho. Gambi’ra abairu rubale okuhu’raga bakama babu bonka; 
okusimwa omubyona 

10okutakunganaga; okutaibaga, baitu okwoleka okkkwesigwa kwona okurungi; 
nukwo bakuteho ekitinisa okwegesa Okwomujuni waitu Ruhang omubyona;  

11baitu embabazi za Ruhanga zizokere, niziretera abantu 

12bona okujunwa, niziugmbi’ra okwanga obutatina Ruhanga nokwegomba 
okwomunsi, nukwo tube bomezi mubusinge bwa hati bunu mukwerinda 
nokuhiki’ra nokutina Ruhanga;  

13kandi nitutegeeza okunihira kwomugisa, nokwolekwa kwekitinisa kya 
Ruhanga omukuru kandi omujuni waitu 

14Yesu Kristo ayayehaireyo wenka habwaitu nukwo atucungule omu 
kutahiki’ra kwona kandi ayesemereze wenka ihanga okuba lye wenka, 
erirukwekambira engeso enungi. 

15Nibyo obaze’ge ogambire’ge, ohanege, hamu nobusobozi bwona. Omuntu 
wena aleke okukugaya. 

Tito 3 

1Obaijukyege okworoberaga abalemi nabobusobozi, nokuhu’raga, 
nokwetekanirizaga omulimo gwona omurungi,  

2Okutajumaga omuntu wena, okutarwanaga, okwebundazaga, niboleka 
okuculera kwona hali 

3abantu boona. Baitu naitwe tukaba tuli abadomadoma kara, abatarukuhu’ra, 
ababihibwa, nituhereza okwegomba nokwesemeza okwemiringo nyingi, kandi 
tukaba nituikara omuitima ni’hali abokunoba Kandi ntu 

4nobangana. Baitu embabazi zomujuni waitu Ruhanga nokugonzakwe hali 
abantu obubya 

5yolekerwe, akatujuna, tibuli obwengeso zokuhiki’ra ezitwakozire itwe baitu 
obwokuganyirakwe obwokwogibwa obwo kuzarwa omurundi ogwakabiri, 
nokuforwa abahyaka omumwoyo 

6ogurukwera oguyatusesire okutabali’ra omu Yesu Kristo 

7Omujuni waitu: nukwo obutwihibweho obwembabazize, tufoke abagwetwa 
omu kunihira obwomezi obutahwaho. 

8Ekigambo kinu kyokwesiga, kandi hali ebi ningonza iwe okugumiza kimu, 
nukwo abo abaikirize Ruhanga baijukege okutaho emitima ha ngeso enungi. 
Ebigambo ebi birungi,  

9kandi nibigasira abantu: baitu empaka ezobutami, nebigambo 
ebyokuzarangana, nebyokukungana, nokuhakanira omu biragiro 
obyetantalege; baitu tibinyina mugaso, kunu tibirumu. 

10Omuntu arukuhaba, obwamara okumuhana omurundi ogwokubanza 
nogwakabiri o 

11mulekege; omanyire ngu anyakusisati ahabisibwe, kandi asisa nayecwera 
wenka omusango. 

12Obundi tuma Atema haliwe, rundi Tukiko, oyekambe okija namberendi 
Nikopoli: baitu nuho ‘malirire okuikara omu 

13biro byembeho. Wekambe okubohe’ra Zena owebiragiro na Apolo, baleke 
okuburwaho 

14ekintu kyona kyona. Kandi abowaitu bege okukozaga emirimo yona emirungi 
obwebirukutagibwa, bataba abatarukwana. 

15Bona abali hamu nanyowe bakuramukize. Obaramukye abarukutugonza omu 
kwikiriza. Embabazi ziikale nainywe inywena. 

Firemoni 

Firemoni 1 

1Paulo omunyankomo wa Kristo Yesu, na Timoseo mwene waitu, hali Firemoni 
anyakugonzebwa na mukozi mutahi 

2waitu, nahali Apofia mwene waitu, na Arakipo omurwani mutahi waitu, 
nekanisa enyakuli omu nju yawe:  

3embabazi zibe halinywe nobusinge, ebiruga hali Ruhanga Isitwe na Mukama 
waitu Yesu Kristo. 

4Ninsima Ruhanga wange ebiro byona ninkuijuka obutosa omu kusaba kwange 
kwona,  

5Obumpu’ra okugonza kwawe nokuikiriza kwawe okwonyinakwo hali 
Mukama waitu Yesu, na hali abarukwera bona;  

6nukwo okuterana kwokuikiriza kwawe kugase okukora omulimo omu 
kumanyira kimu ekigambo kyona ekirungi, ekiri omulinywe habwa Kristo. 

7Baitu nkabanyina okusemererwa kwingi nokuhumizibwa obwokugonza 
kwawe, baitu emitima yabarukwera ekahumuzibwa obwawe, mwene waitu. 

8Nukwo nobunyina obumanzi bwona omu Kristo okukukometereza ebisemire,  

9baitu obwokugonza ninyesengereza kwonka, baitu ninsisana nkokundi Paulo 
omugurusi, kandi hati bunu omunyankomo wa Kristo Yesu:  

10ninkwesengereza habwomwana wange ounazaire omu nsengo zange,  

11Onesimo, akaba atarukukugasira ira, baitu hati bunu nakugasira iwe 
nanyowe:  

12ounagaruire we nyini namberoli, nuwe mutima gwange mali mali:  

13nyowe oumbaire ningonza aikale nanyowe, ampereze omu kiikaro kyawe 
omu nsengo zenjiri:  

14baitu ntagonza okukora ekigambo kyona, iwe otakimanyire; embabazi zawe 
zireke okuba omu kuhambirizibwa, baitu omu kugonza. 

15Baitu rundi habwekigambo kinu nikyo yabaganizibwemu naiwe akacukake, 
iwe ogaruke okuba nauwe ebiro byona;  

16atakiri nkomuiru rubale, baitu okukira omuiru rubale, nka mwene wanyu 
arukugonzebwa, hali nyowe muno muno, baitu okukira namberoli, nomu 
mubiri nomu Mukama waitu. 

17Nukwo obworaba notekereza okuterana nanyowe, omuikirize nka nyowe 
nyenka. 

18Baitu araba yakusisire, rundi anyina ibanja namberoli, ntonga nyowe eri;  

19nyowe Paulo mpandikire nomukono gwange nti nyowe ndikama’ra ndeke 
okukugambira nti onyina ibanja namberendi habwawe wenka. 

20Nukwo, mwene waitu, kantunge okusemererwa namberoli omu Mukama 
waitu: ompumuze omu mutima gwange omu Kristo. 

21Nkuhandikire nyesigire okuhu’ra kwawe, kandi manyire nti olikora, kandi 
olihingurana, ebindukugamba. 

22Kandi ontekanirize hokurara: baitu ninihira nti obwokusaba kwanyu 
mulihabwa okumbona. 

23Epafura omukwatwa mutahi wange omu Kristo Yesu akuramukize:  

24na Marako na Alisitako na Dema na Luka, abakozi batahi bange. Embabazi za 
Mukama waitu 

25Yesu Kristo ziikale nomwoyo gwanyu. Amina. 

Abaheburaniya 

Abaheburaniya 1 

1RUHANGA omu biro byaira obuyagambiraga baisenkuru itwe, omu bicweka 
bingi nemiringo nyingi omu banabi. 

2omu biro binu ebyahanyuma atugambire itwe omu Mwanawe, ouyataireho 
okuba omugwetwa wa byona, kandi ouyahangisize ebintu byona;  

3ogu obwakaba ali okwangasana okwekitinisakye, nekisisanikye mali 
nkokwali, kandi nuwe arukugumyaho ebintu byona nekigambo 
kyobusobozibwe, obuyamazire okukora ekyokwegyaho ebibi, yaika'ra ha 
mukono ogwobulyo ogwobukuru obwahaiguru;  

4nakira ati oburungu bamaraika obwekugwetwa ibara erirungi okukira bo. 

5Baitu noha ha bamaraika owakaba agambire ati Niwe Mwana wange, Hati 
nkuzaire? kandi ati Nyowe ndaikaraga ise na mberali, Nauwe araikaraga 
Mwana wange?  

6Kandi obuyaleseere omu omuzigaijo omu nsi, yagamba ati Na bamaraika bona 
aba Ruhanga bamuramyege. 

7Kandi ha bamaraika akagamba ati Arukufora bamaraika embeho, Nabahereze 
zabe endimi zomu'ro. 

8Baitu ha Mwana agamba ati Ekitebe kyawe ai Ruhanga, kiikaro ebiro nebiro: 
Omuigo ogugo'rokere nugwo muigo gwobukama bwawe:  

9Okagonza okuhiki'ra nonoba obwemi, Nikyo Ruhanga, Ruhanga wawe, 
yakusesireho amagita agokuemererwa okukira bene banyu. 

10Kandi ati Iwe Mukama karanakara okataho emisingi yensi, Niguru niyo 
mirimo yemikono yawe:  

11Ebi birihwaho: baitu iwe oikaraho; Nebi byona birikura nkekykujwara,  

12Kandi olibikuba nkorugoye, Nkekyokujwara, kandi birihindurwa: Baitu Iwe 
torukuhindukahinduka, Nemyaka yawe terihwaho. 

13Baitu noha ha bamaraika owakaba agambireho ebiro byona ati Ika'ra ha 
mukono gwange ogwobulyo Okuhikya obundifora abanyanzaigwa bawe 
akatebe kebigere byawe?  

14Bona tibali myoyo erukuhereza, erukutumibwa okuhereza habwabo 
abaligwetwa okujunwa?  

Abaheburaniya 2 

1NIKYO kituhikirire okukira muno okutekereza kimu ebi ebyahulirwe, rundi 
tuleke obubiihwaho. 

2Baitu ekigambo ekyagambirwe bamaraika obukiraba kyagumireho, kandi 
nekyokusisa kyona nobutahu'ra bwona biraba byahairwe empera yobulyo;  

3tulikira tuta, obutulirekayo okujunwa okukuru okuingaine aho? okwabandize 
okugambwa Mukama waitu, kandi kwagumibwa halitwe abo abakuhulire,  

4Ruhanga nafoka kaiso hamu nabo omu bwokuro'raho, nebyamahano, 
nebyamani bingi, nomu bisembo Ebyomwoyo Ogurukwera nkokuyagondeze 
wenka. 

5Baitu tibali bamaraika abayalemeseze ensi erukugenda okubaho, 
eyiturukugambaho. 

6Kandi haroho ayagambire ahandi ati Omuntu kiki, iwe okumuijuka? Rundi 
omwana womuntu Iwe okumuizira?  

7Okamukora okuburaho kake okuba nka bamaraika: Okamutaho ekondo 
eyekitinisa nokutinwa: Okamulemesa emiromo yemikono yawe:  

8Okata ebintu byona hansi yebigerebye. Baitu obuyataire ebintu byona hansiye, 
atasige kintu kyona ekitatairwehe hansiye. Baitu hati bunu titukaboine ebintu 
byona bitairwe hansiye,  

9baitu nturora ogu ayakozirwe okuburaho kake okuba nka bamaraika, nuwe 
Yesu, obwokubonabona okwokufa ajwaire ekondo eyekitinisa nokutinwa, 
nukwo omu mbabazi za Ruhanga aroze ha kufa habwantu bona. 

10Baitu kikaseme'ra ogu eyakolirwe ebintu byona, kandi ayakoleze byona, 
obuyatahize abana baingi omu kitinisa, kikamuseme'ra okuhikiriza engabwa 
yokujunwa kwabu omu kubonabona. 

11Baitu ogu arukweza nabo abarukwezebwa bona barugire hali omu: nikyo 
atakwaitirwa ensoni okubeta bagenzi, nagamba ati 

12Nditebeza ibara lyawe omu bagenzi bange, Hagati omu kanisa nuho ndizina 
okukugiza. 

13Kandi ati Nyowe ndamwesigaga. Kandi ati Dora, nyowe nabana Ruhanga 
abayampaire,  

14Baitu nkabana okubaterana omu sagama nomubiri, nukwo nauwe wenyini 
yateraine ati omubyo, nukwo obwokufa ahwerekereze ogu anyakuina 
obusobozi obwokufa, nuwe Setani;  

15kandi ajune abo bona abaikara omu buiru ebiro byona ebyobwomezi bwabu 
obwokutina okufa. 

16Baitu mazimakwo takonyera bamaraika, baitu akonyera abaijukuru ba 
Iburahimu. 

17Nikyo kyamuhikirire okufoka nkabagenzibe omu bigambo byona, afoke 
nyakatagara omukuru wabu owembabazi owokwesiga omu bigambo byona 
ebya Ruhanga, obwokuliha ebibi byabantu. 

18Baitu nkokuyasalizibwe wenka omu kwohebwakwe, nukwo asobora ati 
okujuna abo abarukwohebwa. 

Abaheburaniya 3 

1NUKWO bene baitu abarukwera, abarukuterana omu kwetwa okwomu iguru, 
mutekereze Omukwenda kandi nyakatagara omukuru owokuikiriza kwaitu, 
nuwe Yesu;  

2akabali wokwesiga hali ogu ayamutaireho, nka Musa okwakabali 
owokwesigwa omu njuye yona. 

3Baitu ogu akatekerezebwa ekitinisa kingi okukira Musa, nkanyakwombeka 
enju okwaba nekitinisa kingi okukira enju. 

4Baitu enju yona eyombekwa omuntu: baitu ayayombekere byona nuwe 
Ruhanga. 

5Kandi Musa akabali owokwesiga mali omu njuye yona nkomuhereza, 
owokumanyisa ebikaba nibigenda okugambwa hanyuma:  

6baitu Kristo akabali wokwesiga nkomwana omu njuye, enjuye nitwe, 
obutukwatira kimu obumanzi bwaitu, nokwenyumiza okwokunihira kwaitu 
kugumire okuhikya ha mpero. 

7Nukwo Nkomwoyo Ogurukwera okwagamba ati Hati bunu obumuraba 
nimuhu'ra irakalye,  

8Mutagumya emitima yanyu nkomu biro ebyokubihizibwa, Nka ha kiro 
ekyokwohebwa omu irungu,  

9Baisenkuru inywe nambere banyoheze nibandenga, Nibarora emirimo yange 
emyaka amakumi ana. 

10Nikyo nabihirirwe ebebiro ebi, Ningamba nti Bahaba obutosa omu mitima 
yabu: Baitu abo batamanye emihanda yange;  

11Nkokunarahire omu kiniga kyange, Nti batalitaha omu kuhumura kwange. 

12Mwerindege bene baitu, rundi hataba omu muntu wana halinywe omutima 
omubi ogwokutaikiriza, okuruga ha Ruhanga omwomezi:  

13baitu mugambi'ranganege inywenka obukyabukya omu biro binu ebyetwa 
bya hati; omuntu wena omulinywe aleke okugumangana obwebisuba kyekibi:  

14baitu tufokere abaterana omu Kristo, obuturuba ntukwatira kimu okunihira 
kwaitu kugumire okuhikya ha mpero:  

15nkokukyagambirwe ngu Hati obumuraba nimuhu'ra irakalye, Mutagumya 
emitima yanyu nkomu biro ebyokubihizibwa. 

16Baitu nibaha ababihize obubahulire? Tinibo bona abarugire omu Misiri obwa 
Musa?  

17Kandi nibaha abayabihirirwe emyaka amakumi ana? tinibo abasisire? 
emitumbi yabu eyagwire omu irungu?  

18Kandi nibaha abayarahirire ati Batalitaha omu kuhumurakwe, rundi abo 
abatarahulire?  

19Kandi tuboine ngu batasobole okutahamu obwokutaikiriza. 

Abaheburaniya 4 

1NUKWO, omurago ogwokutaha omu kuhumurakwe obugutusigirwe, tutinege, 
omuntu wena halinywe aleke okusisana atagukireho. 

2Baitu mazimakwo naitwe tukatebezebwa enjiri, kandi nkabo: baitu ekigambo 
ekyokuhu'ra kitabagasire, baitu batateranizibwa omu kuikiriza hamu nabo 
bahulire. 

3Baitu itwe abamazire okuikiriza tutaha omu kuhumura oku; nkokuyagambire 
ati Nkokunarahire omu kiniga kyange, Nti batalitaha omu kuhumura kwange; 
Emirimo nobweyahoireho okuruga ha kuhangwa kwensi. 

4Baitu akagamba ahandi ha kiro kyomusanju ati Kandi Ruhanga akahumura ha 
kiro kyomusanju emirimoye yona;  

5kandi omu kiikaro eki ati Batalitaha omu kuhumura kwange. 

6Nukwo obutuboine ngu kiikaire kiti abamu okukutahamu, kandi abo 
ababandize okutebezebwa ebigambo ebirungi, bakalema okutahamu 
obwokutahu'ra,  

7agaruka nasororamu ekiro ekimu, nagamba omu Daudi, ebiro bingi 
bihinguireho, ati Hati, nkokukyagambirwe ira, Hati obumuraba nimuhu'ra 
irakalye, Mutagumya emitima yanyu. 

8Baitu kakuba Yosuha yabahaire okuhumura, tiyakugarukire hanyuma 
okugamba ekiro kindi. 

9Nukwo hasigaireho okuhumura okwa Sabiti hali abantu ba Ruhanga. 

10Baitu anyakutaha omu kuhumurakwe buli ahumuire emirimoye, nka 
Ruhanga okuyahumuire eye. 

11Nukwo twekambege tutahe omu kuhumura oku, omuntu wena atagwa omu 
kutahu'ra okwomulingo ogu. 

12Baitu ekigambo kya Ruhanga kyomezi, kyamani, kyobwogi bwingi okukira 
empirima yona eyobwogi bubiri, kandi nikiraba nikibaganizamu obwomezi 
nomwoyo, nengiga nomusoina, kandi nikirahuka okwetegereza ebitekerezo 
nokuhanura ebyomu mutima. 

13Kandi busaho ekihingirwe ekitarukumanywa omu maisoge: baitu ebintu 
byona biri kwonka, kandi bisukulirwe omu maiso gogu outuletera ebigambo 
byaitu. 

14Nukwo obutunyina nyakatagara omukuru arukukira, ayarabire omu iguru, 
nuwe Yesu Owana wa Ruhanga, tukwatire kimu okuikiriza kwaitu. 

15Baitu titunyina nyakatagara omukuru atarukusobora okusali'rwa hamu 
naitwe obwobugara bwaitu; baitu akohebwa omu byona nkaitwe, kyonka 
akaba atanyina ekibi. 

16Nukwo tui'rege haihi nobumanzi hali ekitebe ekyembabazi, tuhabwe 
okuganyirwa, tutungege embabazi ezokukonyerwa obuturatagaga bwona. 

Abaheburaniya 5 

1BAITU nyakatagara omukuru wena anyakukomwa omu bantu, atebwaho 
habwabantu omu bigambo ebya ha Ruhanga; ahongege ebisembo nebyonzira 
obwebibi:  

2nasobora okugira mpora abatamanyirwe nabanyakuhabire, baitu nauwe 
wenka nayehingulirizibwa obugara;  

3kandi nikyo kimuhikirire, habwabantu na habwe wenka, okuhongaga 
obwebibi. 

4Kunu busaho muntu ayetungira wenka ekitinisa eki, rundi ayeserwe Ruhanga 
nka Aroni kandi. 

5Nukwo na Kristo atenyumize wenka okufoka baitu ogu ayamugambire ati 
Niwe mwana wange. Hati nkuzaire:  

6nkokuyagambire ahandi ati Oli nyakatagara ebiro byona, Nkomulingo gwa 
Merekizedeka okuguli. 

7Ogu omu biro ebyomubirigwe obuyahongaga ebyokusaba 
nebyokwesengereza, noku'ra muno amaizi hali ogu akaba nasobora 
okumujuna omu kufu, kandi obuyahulirwe obwekwerindakwe,  

8nobwakaba ali Omwana akegera okworoba omwebi ebiyabonabonesibwe:  

9kandi ebiyamazire okuhikirizibwa, nuwe yahaisize okujunwa okutahwaho 
abo bona abarukumuhu'ra;  

10Ruhanga ouyayesere nyakatagara omukuru wabu nkomulingo gwa 
Merekizekea okuguli. 

11Outunyinaho ebigambo bingi okumugambaho, kandi ebirukulemera 
okubimanyisa, baitu inywe mufokere abafu bamatu. 

12Baitu nobukibahikirire, obwebiro ebingi ebyahinguireho, okufoka abegesa, 
nimukyataga omuntu okwegesa inywe ebyokubandizaho ebyomu bigambo 
ebya Ruhanga; kandi mufokere nkabo abarukwenda amata, okutalya 
ebyokulya ebigumire. 

13Baitu wena anyakunywa amata, tamanyire kurungi ekigambo kyokuhiki'ra; 
baitu ali mwana muto. 

14Baitu ebyokulya ebigumire nibiseme'ra abakuzire, nibo abatungire amagezi 
obwokwemanyiza okubaganizamu ebirungi n'ebibi. 

Abaheburaniya 6 

1NUKWO tuleke okugamba ebyokubandizaho ebya Kristo, tuhingurane 
okuhika ebyobukuru; okutasimba obwakabiri emiganda eyokwegarukamu 
omu ngeso ezifire, neyokuikiriza Ruhanga namberali,  

2neyokwegesa okubatiza, neyokutaho emikono, neyokuhumbuka okwabafu, 
neyomusango ogwebiro nebiro. 

3Kandi nukwo tulikora Ruhanga obwaligonza. 

4Baitu abo abamazire ira okujwerwa omusana nibaroza ha kisembo ekyomu 
iguru, nibafoka abokuterana omu Mwoyo Ogurukwera,  

5nibaroza ha kigambo ekirungi ekya Ruhanga, namani agobusinge 
oburukugenda okuija, obubagwa okubirugamu;  

6baitu bo benyini bagaruka okubamba ha muti Omwana wa Ruhanga, 
nibamukwasa ensoni bwa. 

7Baitu ensi obwenywa enjura enyajugigwera emirundi mingi, neyana omububi 
ogusemerire abo abagirimirwa, ehabwa omugisa hali Ruhanga:  

8baitu obweyana amahwa namatojo eyangwa, kandi eri haihi nokukyenwa: 
empero yayo nukwo kwokebwa. 

9Baitu inywe abarukugonzebwa tubatekerizeho ebigambo ebirukukira 
oburungi, kandi ebiri haihi nokujunwa, nobuturaba ntugamba tutu:  

10baitu Ruhanga tali atahikirire okwebwa emirimo yanyu, nokugonza 
okumwayolekere hali ibaralye, obumwaherize abarukwera, kandi 
nimukyahereza. 

11Naitwe ntugoza muno inywe inywena mwolekege okwekamba oku hali 
okwetegereza kimu okunihira okuhika ha mpero:  

12mutaturumuka, baitu mukuratirege omulingo gwabo abagwetwa emirago 
obwokuikiriza nokuguma. 

13Baitu Ruhanga obuyaraganize Iburahimu, obwakaba atarukusobora 
okurahi'ra wena anyakumukira obukuru,  

14nikyo yayerahirire wenka, nagamba ati Mazimakwo okukuha ndikuha 
omugisa, nokukanyisa ndikukanyisa. 

15Nukwo obuyamazire okugumisiriza yahabwa omurago. 

16Baitu abantu barahi'ra arukukira obukuru: kandi omu mpaka zabu zona 
ekirahiro nikyo kigumiza kimu. 

17Kandi Ruhanga obwakaba nayenda okwokekera kimu hali abagwetwa 
abomurago okuhanurakwe nkokutasobora okutabatabana, nukwo yataireho 
hagati ekirahiro:  

18obwebigambo bibiri ebitarukusobora okutabatabana, Ruhanga ebyatasobora 
okubihiramu ebisuba, itwe tutunge ekigambo ekyokugumiraho, itwe 
abayebingire okukwata okunihira okututairweho omu maiso gaitu;  

19okutunyinakwo nkekyokusibika omutima, okunihira okwamazima 
okutatengeta tengeta, kandi okurukutaha omuhanda yenyigamo;  

20nambere Yesu yatahiremu Omwebembezi habwaitu, obuyafokere 
nyakatagara omukuru owebiro nebiro, nkomulingo gwa Merekizedeka okuguli. 

Abaheburaniya 7 

1BAITU Merekizedeka ogu, omukama wa Salemu nyakatagara wa Ruhanga 
anyakuli haiguru muno, ayaitiraine Iburahimu nagaruka arugire okuita 
abakama, namusabira omugisa,  

2kandi nuwe Iburahimu yagabire ebicweka biikumi ebya byona, (baitu 
okubanza obukimanyisibwa nuwe Mukama wokuhiki'ra, kandi ekyakabiri nuw 
Mukama wa Salemu, nukwo kugamba ngu Omukama wobusinge;  

3atanyina baisenkuru, atanyina ekiro ekiyabandizeho, nobwekuba empero 
yobwomezi, baitu akasisanizibwa Nkomwana wa Ruhanga) aikara nyakatagara 
ebiro byona. 

4Baitu mutekereze omuntu ogu okwali omukuru muno, Iburahimu isenkuru 
ouyahaire ebicweka biikumi ha munyago ogwokwegomboza. 

5Kandi abo abomu bana ba Levi abahabwa obunyakatagara, ebiragiro 
nibibaragira okuzinisaga ebicweka biikumi omu bantu bene babu, nobubaraba 
barugire omu nda ya Iburahimu:  

6baitu ogu atarukubalirwa omu ruganda rwabu, akazinisa Iburahimu ebicweka 
biikumi, namusabira omugisa ogu akaba anyina emirago. 

7Kandi hatali okuhakana omuto asabirwa omugisa omukuru. 

8Kandi hanu abantu abafa bahabwa ebicweka biikumi, baitu kuli abihabwa 
arukumanyisibwa ngu ali mwomezi. 

9Kandi ntusobora okugamba ngu na Levi arukuhambwa ebicweka biikumi; 
akabiherayo omu Iburahimu:  

10Baitu akaba akiri omu nda ya isenkuru, Merekizedeka obuyamuitiraine. 

11Kandi kakuba okuhikirizibwa kwaleserwe obunyakatagara Obwalevi, , (baitu 
abantu bakahabwa ebiragiro omu biro byabwo) kiki ekyatagisize nyakatagara 
ondi okuija omu mulingo gwa Merekizedeka, otarukubali'rwa omu mulingo 
gwa Aroni?  

12Baitu obunyakatagara obubuhingisibwa. 

13Baitu ogu ayagambirweho ebigambo ebi woruganda orundi, nambere 
hatarugiremu omuntu okuhereza ha kyoto. 

14Baitu kimanyirwe ngu Mukama waitu akaruga omu Yuda: oruganda Musa 
orwataragambireho kigambo kya banyakatagara. 

15Ebi ebiturukugamba nibikira okumanyisibwa, rundi nyakatagara ondi 
obwaimuka nkekisisani ekya Merekizedeka okukiri,  

16ataratairweho nkebiragiro ebyomubiri okubiragira, baitu nkamani 
agobwomezi obutahwaho okugali:  

17baitu kikamanyisibwa haluwe ngu Oli nyakatagara okuhikya ebiro byona. 
Nkomulingo gwa Merekizedeka okuguli. 

18Baitu haroho okuihahwo kwebiragiro obwobugara nobutagasa bwabyo,  

19(baitu ebiragiro bitahikirize nekimu) nokuletamu okunihira okurukukira 
oburungi,  

20okurukutumuiriza haihi Ruhanga. Kandi obwokutaburwaho ekirahiro 

21(baitu abo bakaforwa banyakatagara hataroho ekirahiro: baitu oli hamu 
nekirahiro habwogu arukumugambira ati Mukama akarahira, kandi 
talyeyijukya ati Oli nyakatagara ebiro byona);  

22Nukwo Yesu yafokere ati kaiso wekiragano ekirukukira oburungi. 

23Kandi abo bakaforwa banyakatagara baingi. baitu okufa kukabatanga 
okuikaraho:  

24baitu oli, obwokuikaraho okuhikya obusinge bwona, anyina obunyakatagara 
obutahwaho. 

25Kandi nukwo asobora ati okubajunira kimu abanyakuija hali Ruhanga 
omuluwe, baitu aikara omwomezi ebiro byona okubatonganiriraga. 

26Baitu nyakatagara omukuru anyakusisa ati atusemereire, arukwera, ataroho 
kabi, atanyina akamogo, abaganizibwe nabasisi, kandi anyumuizibwe okukira 
iguru;  

27atarukutaga, nkabanyakatagara abakuru bali, okuhongaga ebyonzira 
obukyabukya, okubanza obwebibye wenka, na hanyuma obwebibi byabantu: 
baitu nikyo yakozire omurundi gumu namara, obuyayehaireyo wenka. 

28Baitu ebiragiro bitaho abantu okuba banyakatagara abakuru abanyina 
obugara; baitu ekigambo ekyokurahira ekyaturatire ebiragiro, nikitaho 
Omwana anyakuhikirizibwe okuhikya ebiro nebiro. 

Abaheburaniya 8 

1KANDI omu bigambo ebitugambire kinu nikyo kikuru ngu Tunyina ayaikalire 
ha mukono ogwobulyo gwekitebe ekyobukuru obwomu iguru,  

2omuhereza webirukwera na hema yamazima, Mukama eyiyasimbire, kunu tali 
muntu. 

3Baitu nyakatagara omukuru wena atebwaho obwomulimo ogwokuhongaga 
ebisembo nebyonzira: nikyo kihikirire nyakatagara omukuru wena atebwaho 
obwomulimo ogwokuhongaga ebisembo nebyonzira: nikyo kihikirire 
nyakatagara ogu okuba nekintu ekyokuhonga. 

4Kandi kakuba ali hansi, tiyakubaire nyakatagara na kake, baitu haroho 
abahonga ebisembo nkebiragiro okubiragira;  

5abanyakuhereza ebi ebiri nkekisisani nekiituro kyebyomu iguru, nka Musa 
okuyahabuirwe Ruhanga, obwakaba nagenda okurora hema: baitu agamba ati 
Dora, okole byona nkekyokuro'raho okukiri ekyakwolekirwe ha rusozi. 

6Baitu hati bunu ahairwe okuhereza okurukukira okusemera, kandi nkokwali 
omutonganizi owekiragano ekirukukira oburungi, ekyaraganizibwe 
obwemiringo erukukira oburungi. 

7Baitu ekiragano eki ekyokubanza kuba kitaloho ekyokukunganira, 
tihakuseruirwe omwanya ogwekyakabiri. 

8Baitu obwakungana nabo agamba ati Dora, ebiro biriija, nukwo Mukama 
agambire, Obundiraganiza ekiragano ekihyaka nenju ya Isareri, nenju ya Yuda:  

9Okutasisana nkekiragano ekinaraganize baisenkurubo, Ha kiro 
ekinabakwatire ha mukono nimbaiha omu nsi ya Misiri; Baitu abo bataikale 
omu kiragano kyange, Nanyowe nalekayo okubarora, nukwo Mukama 
agambire. 

10Baitu kinu nikyo kiragano ekindiraganiza enju ya Isareri: Hanyuma yebiro 
biri, nukwo Mukama agambire. Nditahya ebiragiro byange omu magezi gabu, 
Kandi omu mitima yabu numwo ndibahandikiramu: Nanyowe ndiba Ruhanga 
namberali, Nabo baliba ihanga namberendi:  

11Kandi tibalyegesa omu omu mutahiwe, Kandi omu omu mwene wabu ngu 
Manya Mukama: Baitu bona bali'manya, Okuruga ha muto, nokuhika ha 
mukuru. 

12Baitu ndiganyira ebyokutahiki'ra kyabu, Nebibi byabu tindibiijuka obundi. 

13Obwagamba ati Ekiragano ekihyaka, buli akuleze ekyokubanza. Baitu 
ekinyakukura nikikaikura kiri haihi okuhwaho. 

Abaheburaniya 9 

1KANDI nekiragano ekyokubanza kikaba kiyina engeso ezaragirwe 
ezokuramyaga Ruhanga, nekiikaro ekirukwera ekikaba kiri kyensi enu. 

2Baitu hakaba hakozirwe hema, niyo yokubandizamu, nambere hakaba 
harumu ekikondo kyetabaza, nemeza, nemigati eyokwoleka; nuho hayeserwe 
barukwera. 

3Kandi omunda yenyigamo eyakabiri, hakaba harumu ehema erukwetwa 
erukukira okwera;  

4enyakurumu ekiswa ekya zabu, nesanduko eyekiragano enyakuswekerwe 
ezabu embaju zona; ekaba erumu ekibindi ekya zabu, nambere harumu emanu, 
nomuigo gwa Aroni ogwamezere, namabale agekiragano;  

5kandi eruguru wayo bakerubi abekitinisa nibasikiriza entebe eyokuganyira; 
ebitutarukusobora okugamba hati bunu kimu kimu. 

6Kandi ebi bitegekerwe biti, banyakatagara batahaga obutosa omu hema 
eyokubandizamu, nibahikiriza emirimo eyokuhereza;  

7baitu omwegi eyakabiri hatahamuga nyakatagara omukuru wabu wenka, 
omurundi gumu omwaka gwona, baitu nesagama eyahonga habwe wenka ha 
habwekyokutamanya kyabantui:  

8Omwoyo Ogurukwera namanyisa ati omuhanda ogwokutaha omu kiikaro 
ekirukwera tigukolekerwe, ehema eyokubanza ekyemerire;  

9ebigambo ebinikyo kisisani omu biro bya hati bunu: nikyo bahongera 
ebisembo nebyonzira ebitarukusobora okuhikiriza arukuramya omu bigambo 
ebyomu mutima, baitu 

10nizo engeso eziragirwa ezomubiri kwonka, (hamu nezokulya, nezokunywa, 
nezokwoga okwemiringo nyingi) ezatairweho okuhikya ebiro 
ebyokusemerezamu obuhyaka. 

11Baitu Kristo obuyaizire nyakatagara omukuru owebigambo ebirungi 
ebirukugenda okuija, kandi erabire omu hema erukukira obukuru nokuhiki'ra 
etakozirwe nemikono, nukwo kugamba ngu etali yensi enu,  

12kunu tibuli obwesagama eyembuzi nenyana, baitu obwesagamaye wenka, 
uwe akataha omurundi gumu namara omu kiikaro ekirukwera, obuyamazire 
okutunga okucungura okutahwaho. 

13Baitu esagama eyembuzi, nente enimi, niju eryente erusi, ebimisirwa abo 
abasisikaire, obubiraba nibyeza okwogya omubiri:  

14esagama ya Kristo ayayahaireyo wenka, ataloho kamogo, Obwomwoyo 
ogutahwaho hali Ruhanga, terikira muno okwogya emitima yanyu omu ngeso 
ezifire okuhereza Ruhanga omwomezi?  

15Kandi nikyo aberire omutonganizi owekiragano ekihyaka nukwo okufa 
kumazire okubaho obwokucungura omu byokusisa ebyomu kiragano 
ekyokubanza, abo abayeserwe bahabwe omurago ogwobugwetwa 
obutahwaho. 

16Baitu nambere hali ekiragano ekyobugwetwa, hahikirire okubaho okufa 
kwogu ayakiraganize. 

17Baitu ekiragano ekyobugwetwa kiyina obusobozi nambere hali okufa: baitu 
tikinyina obusobozi arukuraganiza akiri omwomezi. 

18Nukwo nekiragano ekyokubanza kitaraganizibwe hataroho sagama. 

19Baitu ebiragiro byona obubyamazire okugambwa Musa hali abantu bona, 
nkebiragiro okubiri, yatwara esagama yenyana nembuzi, hamu namaizi 

nebyoya byentama ebirukutukura na hezobu, yamisira ha kitabu kyonyini na 
ha bantu bona, nagamba ati 

20Enu niyo sagama eyekiragano Ruhanga ekiyabaraganize. 

21Kandi nehema nebintu byona ebyokuhererezamu nukwo yabimisireho ati 
esagama. 

22Kandi omu biragiro rundi mbaire ninsobora okugamba nti ebintu byona 
byogibwa esagama, kandi hatali okusesa esagama busaho okulekera ebibi. 

23Nukwo kikahiki'ra kiti ebisisani ebyomu iguru okwogibwa ebi; baitu ebyomu 
iguru byonyini okwogibwa ebyonzira ebirukukira ebi. 

24Baitu Kristo atatahe omu kiikaro ekirukwera ekyakozirwe nemikono, 
ekirukusisana nkeki ekyamazima; baitu omu iguru honyini, okwolekwa hati 
bunu omu maiso ga Ruhanga habwaitu;  

25okutehayo wenka emirundi mingi, nka nyakatagara omukuru wabu 
okwataha omu kiikaro ekirukwera omwaka nomwaka, akwasire esagama 
etaliye wenka:  

26baitu kuba kitalikyo, kyakumuhikirire okusalizibwa emirundi mingi okuruga 
ha kuhangwa kwensi: baitu hati bunu ha mpero yobusinge ayolekerwe 
omurundi gumu, okuihaho ebibi, nayehonga wenka nkekyonzira. 

27Kandi nkabantu okubahulirwe okufa okwomurundi gumu, kandi hanyuma 
yakwo okucwerwa omusango;  

28nukwo Kristo obuyamazire okuhebwayo omurundi gumu okwetweka ebibi 
bya baingi, aliboneka omurundi ogwakabiri, hataloho ekibi, hali abo 
abamutegereza, naleta okujunwa. 

Abaheburaniya 10 

1BAITU ebiragiro obubiyina ekiituru ekyebirungi ebikaba nibigenda okuija, 
kunu tikiri kisisani mali mali kyebigambo, tibisobora ebiro byona okuhikiriza 
abo abanyakui'ra haihi nebyonzira ebitarukuhindurwa, ebibahonga obutosa 
omwaka nomwaka. 

2Kuba kitalikyo tibyakulekereyo okuhongwa? baitu abaramya obubamaire 
okwogibwa mali omurundi gumu, tibakubaire nokwemanyaho ebibi. 

3Baitu omubyo harumu okuijukya ebibi omwaka nomwaka. 

4Baitu tikisoboka esagama eyente enimi nembuzi okuihaho ebibi.] 

5Nukwo obwakaba naija omu nsi yagamba ati Ekyonzira nekihongwa 
otabigonze, Baitu omubiri nugwo wantegekire;  

6Ebihongwa ebyokeze ebihikirire, nebyonzira obwebibi otabisime:  

7Nubwo nagamba nti Dora, ninyija, (Omu muzingo ogwekitabu nuho 
kyampandikirwemu) Okukura ebyogonza, ai Ruhanga. 

8Obwagamba eruguru ati Ebyonzira nebihongwa ebyokeze ebihikirire 
nebyonzira obwebibi otabigonze, kunu otabisime (nibyo bahonga nkebiragiro 
okubigamba, ) 

9nubwo yagamba ati Dora, nyizire okukora ebyogonza. Aihaho ekyokubanza, 
agumye ekyakabiri. 

10Obwebi ebiyagondeze itwe tukezebwa, obwokuhongwa kwomubiri gwa Yesu 
Kristo omurundi gumu gwonka. 

11Kandi nyakatagara wena ayeme're obukyabukya, nahereza kandi nahonga 
emirundi mingi ebyonzira ebitarukuhindurwa, bimu na biri ebitasobora ebiro 
byona okuihaho ebibi:  

12baitu ogu obuyamazire okuhonga ebyonzira kimu obwebibi okumara ebiro 
byona, yaika'ra ha mukono gwobulyo ogwa Ruhanga:  

13kandi okuruga obunategereza, okuhikya abanyanzigwabe obubaliforwa 
akatebe akebigerebye. 

14Baitu obwekihongwa ekimu akahikiriza abanyakwezebwa okumara ebiro 
byona. 

15Kandi Nomwoyo Ogurukwera nuwe kaiso namberetuli: baitu obuyamazire 
okugamba ati 

16Kinu nikyo kiragano ekindiragana nabo, Hanyuma yebiro biri, nukwo 
Mukama agambire; Ndita ebiragiro byange omu mitima yabu, Kandi omu 
magezi gabu numwo ndibihandikira Nubwo yagamba ati 

17Ebibi byabu nebyokutahiki'ra byabu tindibiijuka obundi. 

18Kandi nambere ebi biihibwaho, tihakyali okuhonga ebyonzira obwebibi. 

19Nukwo bene baitu, obutunyina obumanzi okutaha omu kiikaro ekirukwera 
obwesagama ya Yesu,  

20omu muhanda oguyatucwerire, oguhingura omu nyigamo, nugwo 
mubirigwe;  

21obutanyina nyakatagara omukuru arukulema enju ya Ruhanga;  

22tui're haihi nomutima ogwamazima, omu kuikiriza kwona, tuyina emitima 
yaitu emisirweho okuihamu omwoyo omubi, kandi nomubiri gwaitu gwogibwe 
amaizi amarungi:  

23katukwatire kimu okwatura okunihira kwaitu, kuleke okutengetatengeta; 
baitu ayaraganize nuwe wokwesiga:  

24kandi tutekerezege okwakambi okwehambisangana okugonzangana, 
nokukora engeso ezisemire;  

25okutaleka okwesorozaga hamu, nkabandi okubagira, baitu ntugambi'rangana 
itwenka, kandi okweyongera tweyongere tuti nkokumurora ekiro kiri haihi 
nokuhika. 

26Baitu obutugende'ra okusisa, tumazire okuhabwa okumanyira kimu 
amazima, tihakyasigaireho ekyonzira obwebibi,  

27baitu okutegereza omusango, hamu nokutina nekiniga ekyomu'ro 
ekirugenda okwokeza kimu abanyanzigwa. 

28Anyakugaya ebiragiro bya Musa, afa hataloho okuganyirwa obwekigambo 
kyakaiso babiri, rundi basatu:  

29nimutekereza muta? okubonanabonesebwa okulimutekererezebwa, ogu 
ayalibasire nebigerebye Omwana wa Ruhanga, natekereza esagama 
eyekiragano eyiyayezibwe nayo okutaba erukwera, nayekunikira muno?  

30Baitu tumanyire ogu ayagambire ati Okuhora enzigu kwange, ninyowe 
ndihora. Kandi ati Mukama alicwera abantube omusango. 

31Kiba kigambo kyokutina muno okugwa omu mikono ya Ruhanga omwomezi. 

32Baitu muijuke ebiro bya kara, obumwamazire okumulikirwa, 
ebimwabonabiniremu obulemu bwingi obwobujune:  

33obundi obumwafokere ekyokusunga obwebijumu nemihito; obundi 
abumwateraine hamu nabo abakozirwe ebi. 

34Baitu mukaganyira abo abakaba bali omu nkomo, kandi mukagumisiriza 
nokusemererwa okunyagwaho ebiitungo lyanyu, mumanyire ngu inywe 
munyina itungo erirukukira oburungi, kandi erirukuikaraho. 

35Nukwo mutalinaga obumanzi bwanyu obunyakuloho empera enkoto. 

36Baitu nimutaga okugumisiriza, nukwo obumulikamara okukora Ruhanga 
ebyagonza, mugaruke muhabwe ebimwaraganizibwe. 

37Baitu hasigaireho akacu kake muno, Arujuija aliija, kunu taliikara,  

38Baitu owange anyakuhikirire aliba mwomezi obwokuikiriza: Kandi 
obwayehinya enyuma, omutima gwange tigurukusemererwa omuluwe. 

39Baitu tituli bokwehinya enyuma omu kuhwereke'ra; baitu tuli bokuikiriza 
obwokujuna obwomezi. 

Abaheburaniya 11 

1BAITU okuikiriza nukwo kurukugumya ebinihizibwa, nukwo kurukumanyisa 
ebitarukurorwa. 

2Baitu omuli oku abakuru bakamanyisibwamu. 

3Obwokuikiriza tumanyire ngu ebintu byona bikakorwa ekigambo kya 
Ruhanga, nukwo ebirukurorwa bitakorwe okuruga omwebi ebirukwolekwa. 

4Obwokuikiriza Aberi akahongera Ruhanga ekyonzira ekirungi okukira Kaini, 
kandi nikyo kyamumanyisize ahikirire, Ruhanga namanyisa ha bisembobye: 
kandi obwoku nobwaba afire nakigamba. 

5Obwokuikiriza Enoka akatwarwa okutabona okufa: kandi akaba ataloho, baitu 
Ruhana akamutwara: baitu obwakaba atakatwairwe, akamanyisibwa kinu ngu 
Ruhanga amusimire:  

6kandi hataloho okuikiriza tikisoboka okumusimwa: baitu anyakuija hali 
Ruhanga, kimuhikirire okuikiriza ati Aloho, kandi ati Ahera abo 
abanyakumuse'ra. 

7Obwokuikiriza Nuha, obuyahabuirwe Ruhanga ebigambo ebikaba 
bitakabonekere, obuyatinire kurungi, akabaija obwato obwokujuna, enjuye; 
kandi nukwo yacwerire ati ensi omusango, nafoka omugwetwa owokuhiki'ra 
okuli omu kuikiriza. 

8Obwokuikiriza Iburahimu obuyayeserwe akahu'ra okurugayo, nokugenda 
omu kiikaro ekyakaba nagenda okuhabwa okuba obugwetwa; kandi yarugayo 
atamanyire nambere arukugenda. 

9Obwokuikiriza akagonya omu nsi eyiyaraganizibwe, nketali ye wenka, narara 
omu hema, na Isaka, na Yakobo, abagwetea hamu nauwe abomurago ogumu:  

10baitu akanihira orubuga oru orunyakuyina emiganda Ruhanga 
oruyarangaine narwombeka. 

11Obwokuikiriza na Sara wenka, akahabwa amani okuba nenda, nobwakaba 
ahinguraine okuzara, baitu akatekereza ogu ayamuraganize okuba wokwesiga:  

12kandi habwa kinu hakazarwa okuruga omu muntu omu, kandi ogu akabali 
nkafire, abaijukuru baingi, nkenyunyuzi ezahaiguru okuziri nyingi, kandi 
nkomusenyi oguli ha musa gwenyanja ogutarukubarwa. 

13Abo bona bakafera omu kuikiriza, batakahairwe ebyaraganizibwe, baitu 
bakabirora hara nibabiramukya, nibegamba okuba abasuhuki nabagenzi 
omunsi. 

14Baitu abarukugamba bati buli bamanyisa ngu nibase'ra ensi yowabu bonka. 

15Kandi kakuba babaire nibaijuka ensi egi nambere barugire, bakubaire 
nomwanya okugarukayo. 

16Baitu hati bunu nibegomba erukukira oburungi, niyo yomuiguru: nikyo 
Ruhanga alekera okubakwatirwa ensoni okwetwa Ruhanga wabu: baitu 
akabatekaniriza orubuga. 

17Obwokuikiriza Iburahimu, obuyalengerwe akahongaa Isaka: ego, ogu 
ayahairwe emiringo nokusemererwa, akaba nahonga omwanawe ayzairwe 
omu wenka;  

18kandi nuwe ogu ayagambirwe ogu Omu Isaka abaijukuru bawe numwo 
balyeterwa:  

19obuyatekerize ati Ruhanga nasobora okuhumbura nomu bafu; kandi numwo 
yamuherirwemu omu kisisani. 

20Obwokuikiriza Isaka akasabira omugisa Yakobo na Esau, kandi omu bigambo 
ebikaba nibigenda okuija. 

21Obwokuikiriza Yakobo obwakaba amalize okufa, akasabira omugisa abana 
bombi aba Yusufu, kandi yaramya ainamire na ntuli yomuigogwe. 

22Obwokuikiriza Yusufu, okufa obukukaba kuli haihi, akagamba ha kurugayo 
kwabana ba Isareri: kandi yaragira ebyamagufage. 

23Obwokuikiriza Musa, obuyazairwe akaserekwa abamuzaire amezi asatu, 
baitu bakamurora okuba omwana omurungi; kunu batatine ekiragiro 
kyomukama. 

24Obwokuikiriza Musa obuyakuzire akanga okwetwa omwana womuhara wa 
Faraho;  

25nayegomboza okukorwa kubi hamu nabantu ba Ruhanga, okukira okuba 
nokwesemeza okwebibi okurukuhwaho bwango;  

26natekereza ekijumu kya Kristo okuba obuguda bwingi okukira ebiitungo 
byomu Misiri: baitu akanihira empera egi. 

27Obwokuikiriza akaleka Misiri, atarukutina ekiniga kyomukama: baitu 
akagumisiriza narora ogu atarukuboneka. 

28Obwokuikiriza akataho Okuhingurwaho, nokumisiri esagama, ogu 
ayahwerekerize emizigaijo aleke okubakoraho. 

29Obwokuikiriza bakaraba omu Nyanja Erukutukura nkobwe're: baitu 
Abamisiri obubarolezeho okukora bati bami'rwa kimu. 

30Obwokuikiriza muhuruzi ya Yeriko yagwa hansi, obuyamazire 
okwehingulirizibwa emirundi musanju. 

31Obwokuikiriza Rahabu omusihani ogu atahwereke're hamu nabo 
abatarahulire, obuyakunire entasi nobusinge. 

32Kandi ninkigambaki? Baitu omwanya guramburaho obundagamba ha 
Gideoni, na Baraka, na Samusoni, na Yafesi, na Daudi, na Samuiri, nabanabi:  

33abasinguire obukama obwokuikiriza, nibakora ebyokuhiki'ra, nibatunga 
ebyaraganizibwe, nibabumba eminwa yentale:  

34nibaraza amani gomu'ro, nibakira obwogi bwempirima, nibatunga amani 
okuruga omu bugara, nibafoka emanzi omu kurwana, nibasinga amahe 
gabamahanga. 

35Abakazi bakahabwa abafu babu omu kuhumbuka: nabandi bakaterwa 
emiigo, kunu bataikirize okucungurwa; batunge okuhumbuka okurukukira 
abarungi:  

36nabandi bakalengwa nibate'rwa enaku, nibaterwa enkoba, kandi 
nokubohebwa nokutebwa omu nkomo:  

37bakahungu'rwa amabale, bakasasurwamu nemisumeno bakahebwa, 
bakaitwa nempirima: bagendaga bajwaire ebisato byentama nembuzi: 
balekerwe, nibabonabonesebwa, nibakorwa kubi,  

38(ensi abeterasemerire) nibahambara omu irungu, nensozi nobuingira, nomu 
biina biitaka. 

39Kandi nabo bona obubamanyisibwe obwokuikiriza kwabu batahabwe 
ekyaraganizibwe,  

40Ruhanga obuyatubonire hara ekigambo ekirukukira oburungi, bo baleke 
okuhikirizibwa hatali itwe. 

Abaheburaniya 12 

1NUKWO naitwe obutunyina ekitebe kyabakaiso ekingi kiti ekitwehingulirize, 
tujule ekirukulemera kyona, nekibi ekirukwetaba naitwe, tuiruke nokuguma 
akaliitango akatutairweho omu maiso,  

2nturora ha Yesu wenka, omukozi wokuikiriza kwaitu, kandi omuhikiriza 
wakwo, obwokusemererwa okwatairweho omu maisoge ayagumisirize omuti 
nagaya ensoni zagwo, kandi yaika'ra ha mukono ogwobulyo ogwekitebe kya 
Ruhanga. 

3Baitu mutekereze ogu ayagumisirize okuhakana okwingi kuti okwabasisi 
halibo bonka, inywe muleke okujwaha nokugwa ensazi omu mitima yanyu. 

4Timukahakaine okuhikya esagama nimurwana nekibi:  

5kandi mweberwe ekigambo ekitere'ra, ekirukubaza nainywe nkabana ngu 
Mwana wange otagaya okubonabonesa kwa Mukama, Kunu otagwa ensazi 
obwakuhana;  

6Baitu Mukama owogonza nuwe abonabonesa, Kandi atera omwana wena 
owairiza. 

7Obwokubonabonesebwa nimugumisiriza; Ruhanga nabakora nkabana: baitu 
mwana ki ise owatabonabonesa?  

8Baitu obumutaba nokubonabonesebwa, bona okubaterana nakwo, muli 
bitwekano, kunu timuli bana. 

9Kandi tukaba tuyina baisitwe abomubiri gwaitu abatubonabonesaga, 
twabataho ekitinisa: titulikira muno okuhu'ra ise wemyoyo tube bomezi?  

10Baitu abo batubonabonesaga ebiro tibiri bingi, nkokubasimire bonka; baitu 
ogu atubonabonesa obwokugasa, obwokuterana omu kuhiki'rakwe. 

11Okubonabonesebwa kwona omu biro bya hati bunu tikurukusisana okuba 
kwokusemererwa, baitu kwobujune: baitu hanyuma kwana ebyana 
ebyobusinge hali abo abanyakwegesebwa omukwo, nibyo byokuhiki'ra. 

12Nukwo mugo'ra kono erukulengija, namaju agazingamire;  

13kandi muhendere ebigere byanyu empenda eziterekerire, anyakusenjura 
aleke okuhabisibwa, bai 

14Muhonderege obusinge hamu na bona, nokwezebwa, hatali oku busaho 
alirora Mukama:  

15nimurora muno rundi haleke okubaho omuntu wena atarukukika omu 
mbabazi za Ruhanga; noba kireke okumera nokubatuntuza, na baingi 
nibisisikara;  

16Kandi hatabaho omusihani wena, rundi atarukutina Ruhanga, nka Esau 
ayaguzire obugwetwa bwe wenka obwakaihuro ankamu akabyokulya. 

17Baitu mu manyire ngu hanyuma obuyagondeze okugwetwa omugisa 
akangwe, ( baitu atabone hokwegarukiramu) nobuyaguseruire noku’ra amazi. 

18Baitu inywe timuizire hali orusozi orurukukorwaho, kandi orukwaka 
nomu’ro, nobuhokuba hali omuirima, nekizima, nomuyaga, nokugamba 

19kwengwara niraka eryebigambo; gambo kind kireke okubagambirwa. 

20Baitu batakisobole ekyaragirwe ngu. Nobukyakuba ekisoro obukikora ha 
rusozi kiriterwa amabale;  

21kandi nebyarozirwe bikaba biri byokutinisa biti, Musa akagamba ati Ntinire 
muno nintukumira. 



2017 

 

 
Bible in Runyoro-Rutooro 

© 1964 Bible Society of Uganda. 
 

 

 

 

22Baitu i nywe muizire hali orusozi Sayuni, na hali orubuga rwa Ruhanga 
omwomezi, Yerusalemu orwomu iguru, na hali bamaraika 

23obukumi, hali isorolezo erikoto nekinisa eyemizigaijo abahandikiwe omu 
iguru na hali Ruhanga omucwi wemisa ngo ya bona, na hali emyoyo ya bantu 
abahikirire abahikiririzibwe, na hali Yesu. 

24Omutonganizi owekiregano ekihyaka, na hali esagama eoyokumisira, eru 
kugamba ebirungi okukira eya Aberi. 

25Mwerinde muleke okwanga ogu arukugamba. Baitu abo obubaraba 
batarajunirwe obubamwangire ayabahabuire ali ha nsi, okukira muno itwe 
titulikira abamutera amabega ogu arukuhabura nayema omu iguru:  

26ayatengeseze ensi nilakarye omu biro bibiri: baitu hati bunu araganize 
nagamba ati Hasigaireho omurundi gumu nyowe nditengesa teri ensi yonka, , 
baitu niguru. 

27Kandi kinungu Hasigaireho omurundi gumu, nikimanyisa okuihibwaho 
kwebi ebitengesebwa, nibyo byahangirwe, nukwo ebi ebitaruku 

28Nukwo obutuhabwa obukama obukama obutarukusobora okutulisobo ramu 
kuhereza Ruhanga nkokwagonza omu kwerinda nokutina 

29Baitu Ruhanga waitu nugwo mu’ro ogwokya. 

Abaheburaniya 13 

1OKUGOZANGANA kwa bene babu kuilalehoga. Mutebbwa okukunira 
abagenyi:  

2baitu obwoku haroho abamu abakunire bamaraika batakimanyire,  

3Muijuke abanyankomo abali omu nsengo, nimusisana nkababoherwe hamu 
nabo: nabo abakorwa kubi, baitu naiywe muli omu mubiri. 

4Okwuswerangana kube kwekitinisa hali bona, ne kitabu kisemire: baitu aba 
njuka nabasihani Ruhanga alibacwera omusango. 

5Omu kutekereza kwanyu muleke okwegomba erupiya; ebimunyinabyo nibyo 
bibamale: baitu uwe wenka akagamba ati. Tindikuleka na kake. 

6Nukwo nobumanzi oburungi turagamba ngu Mukama nuwe mukonyezi 
wange: tinditina: Abantu balisobora okunkora ki?  

7Nukwo muijukege abo ababalemere, ababagambire ekigambo kya Ruhanga; 
kandi obumurole’ra empero yengeso gwo kuikiriza kwabu. 

8Yesu Kristo nasisana okumu ijo, na hati nebiro byona. 

9Mutahabisibwa ebyokwegesa ebyemitingo nyingi ebihyaka: Baitu kirungi 
omutima okugamibwa nembabazi: okunu okutagumibwa nengeso ezokulya 
ezitarangasire abo abazigendiremu,  

10Tunyina ekyoto abo abahereza ebyomu hema ekibatararagirwe okuliraho:  

11baitxu ebisoroo ebi nyakatagara omukuru wabu ebyatwara esagama yabyo 
omu kiikaro ekirukwera okuba ekihongwa obwekibi, enyama yabyo 
eyokezebwa aheru yorukande. 

12Kandi Yesu nauwe obwokweza abantu nesagamaye wenka, ni kyo 
yabonabinire aheru yomusongo’ra. 

13Nukwo itwe tuturuke okugenda namberali aheru yorukande, twetwekere 
ekijumukye. 

14Baitu hanu titunyina orubuga orwokuikaraho, baitu ntuse’ra orubuga oru 
orukugenda okuija. 

15Nukwo omuli ogu tuhongege hali Ruhanga obutosa ekyonzira ekyokusima, 
nikyo kyana ekyeminwa erukwatura ibaralye. 

16Baitu mutebwa okukora kurangi nokuterana hamu: baitu ebyonzira 
ebirukusisana biti Ruhanga nabisima muno. 

17Muhu’rege abo abarukubalema ni mubacule’ra: baitu abo nibarole’ra 
obwomezi bwanyu, nkabantu abalijunanizibwa; nukwo bakolege bati 
nokusemererwa okutalxi nokusinda: baitu eki tikyakubagasire inywe. 

18Mutusabirege: baitu twetegerize ngu tunyina omutima omurungi, ntugonza 
okuba. 

19Kandi okukora muno nimbesengereza okukira muti, nukwo nga’rwe bwango 
namberemuli. 

20kandi Ruhanga owobusinge, ayagaruire okuruga omu bafu omulisa 
owentama omukuru, obwesagama eyekiragano ekyebiro nebiro, nuwe 
Mukama waitu 

21Yesu, abahikirize omu kigambo kyona ekirungi, okukora ebyagonza, nako’ra 
omulitwe ekirukusimwa omu maisoge, omu Yesu Kristo; ahabwege ekitinisa 
ebiro nebbiro. Amina. 

22Baitu nimbesengereza bene baitu, mugumisirize ekigambo 
okyokwesengereza: baitu mbahandikire omu bigambo bike. 

23Mumanye nga mugenzi waitu Timiseo akalekerwa: rundi obwaliija mpora, 
nanyowe ndi borora hamu nauwe. 

24Muberamukye bona abanyakubalema nabarukwera bona. Abomu Italiya 
babaramukize. 

25Embabazi ziikale nainywe inywena. Amina. 

Yakobo 

Yakobo 1 

1YAKOBO omuiru rubale wa Ruhanga na Mukama waitu Yesu Kristo, hali 
enganda ikumu naibiri ezararangire, mbaramukize. 

2Mutekereze byona okuba byokusemererwa, bene baitu, obumugwa omu 
kwohebwa okwemiringo nyingi. 

3mumanyire ngu okulengwa kwokuikiriza kwanyu nukuleta okugumisiriza. 

4Kandi muleke, okugumisiriza kuhikirize omulimo gwakwo, nukwo mube 
abahikirire, munyina byona, mutarukuburwa omu kigambo kyona. 

5Baitu omutu wena omulinywe obwaburwa amagezi, asabe Ruhanga, arukuha 
bona okutaima kunu tarukuhana, kandi alihabwa. 

6Baitu asabe omu kuikiriza atarukugurukyagurukya; baitu 
anyakugurukyagurukya nasisana nkekigonzi ekyenyanja ekinyakutwarwa 
ihunga nikicundwacudwa. 

7Baitu omuntu ogu aleke okutekereza ngu alihabwa ekintu kyona hali Mukama;  

8omuntu owemitima ebiri, atarukugumira omu mihandaye yona. 

9Baitu mwena waitu omuiru ayenyumizege obwobukurubwe:  

10kandi nomuguda obwokubundazibwa: baitu alihwaho nkorwakyo 
rwobunyansi 

11Baitu izoba lituruka, nomuyaga ogurukwokyo guhotokya obunyansi; kandi 
orwakyo rwabwo ruragara hansi, noburungi obwekisisani kyabwo bubura: 
kandi omuguda nukwo alihotoka ati omu kugendakwe. 

12Anyina omugisa omuntu anyakugumanangana omu kwohebwa: baitu 
obwalimara okusimwa, alihabwa ekondo yobwomezi, Mukama eyiyanihize 
abarukumuganza. 

13Omuntu wena obwayohebwa aleke kugamba ati ninyohebwa Ruhanga: baitu 
Ruhanga tasobora okwohebwa nobubi, kandi uwe wenka tayohya omuntu 
wena:  

14baitu omuntu wena ayohebwa obwacundwa okwegombakwe wenka 
nabihabihibwa. 

15Kandi okwegomba oku obukumara okutwara enda, kuzara okusisa: nokusisa 
oku obukumara okukura, kuzara okufa. 

16Mutebihabiha bene baitu abarukugonzebwa. 

17Ekisembo kyona ekirungi nekisembo kyona ekihikirire kiruga haiguru 
nikisirimuka okuruga hali Isit we owebinyakujwa, atarukusobora okuba 
nokuhindukahinduka, nobukyakuba ekiituru ekiretwa okuhingura. 

18Obwokuhanurakwe okatuzaza ekigambokye ekyamazima, tube 
nkomuganuro ogwokubanza ogwebi ebiyahangire. 

19Eki mukimanyire bene baitu abarukugonzebwa. Baitu omuntu arahukege 
okuhu'ra, naikaraho okutagamba naikaraho okutabihirwa:  

20baitu ekiniga ekyomuntu tikirukukora okuhiki'ra kwa Ruhanga. 

21Nukwo muiheho ekinugwa kyona nobubi obusagire. muhabwe nobuculezi 
ekigambo ekibyairwe, ekirukusobora okujuna obwomezi bwanyu. 

22Baitu mube abakozi bekigambo, kunu tibali abahulizi kwonka 
nimwebihabiha. 

23Baitu omuntu wena obwaba omuhulizi wekigambo, kunu atali mukozi, ogu 
ndolerwamu:  

24baitu ayerora kandi agenda, ahonaho ayebwa okwarukusisana. 

25Baitu anyakurora omu biragiro ebihikirire, nibyo byobugabe, nayekamba ati, 
tali muhulizi arukwebwa, baitu omukozi arukukora, ogu kukorakwe. 

26Omuntu wena obwayetekereza okuba wedini, obwatatanga orulimirwe, baitu 
nayebiha omutimagwe, edini yogu ya Busa. 

27Edini esemire etaroho okusisikara omu maiso ga Ruhanga waitu kandi Isitwe 
niyo enu, okusura enfuzi nabafakati omu muhito gwabu, nokwerindaga 
okutabaho akamogo omu nsi. 

Yakobo 2 

1BENE baitu mutaba nokuikiriza kwa Mukama waitu Yesu Kristo owekitinisa 
hamu nokusororamu abantu. 

2Baitu obwataha omu is'orokaniro lyanyu omuntu anyina empeta ya zabu, 
ajwaire ebyokwecuma, kandi nomuntu owamasege atahamu ajwaire 
ebyokwecuma, kandi nomuntu owamasege atahamu ajwaire obutengo;  

3nainywe nimutangi'ra ogu ajwaire ebyokwecuma, nimugamba nu Iwe yeme'ra 
kuli, rundi ngu Ika'ra hansi yakatebe kebigere byange;  

4timwebaganizemu omulinywe inywenka, nimufoka abacwi bemisango 
abebitekerezo ebihihire?  

5Muhu're bene baitu abarukugonzabwa; Ruhanga atako nemu abanaku abensi 
okubaabaguda obwokuikiriza? nabagwetwa abobukama obuyaraganize abo 
abanyakumugonza?  

6Baitu inywe mwagaya owamsege. Tinibo baguda abarukubahiga, nibabacunda 
harukucwerwa omusango?  

7Tinibo abarukujuma ibara eyekitinisa erimwayetirwemu?  

8baitu obumuraba nimuhikiriza ekiragiro ekyomukama, nkokukyahandikirwe 
ngu Ogonzege mutahi wawe, nkokwoyegonza wenka, buli nimukora kurungi:  

9baitu obumusororamu abantu, nimukora kabi nimusingwa eniragiro 
nkabasisis. 

10Baitu omuntu wena nabwakwata ebiragiro byona, kandi nasobyaho ekimu, 
buli agwerirwe omusango gwa byona. 

11Baitu ogu ayagambire ati Otalisihana, nuwe yagambie ati otaliita. Nukwo 
obwotasihana baitu obwoita, buli ofokere omusisi webiragiro. 

12Nukwo mugambege, kandi mukolege muti, nkabantu abarukugenda 
okucwerwa omusango obwebiragiro ebyobugabe. 

13Baitu omusango tiguli gwakuganyira hali ogu atarukuganyira hali ogu 
atarukuganyira, okuganyira nukukyanganuka okusingura musango. 

14Nikigasa kita bene baitu, omuntu obwagamba ati anyina okuikiriza, kunu 
tanyina kukora? Okuikiriza oku nukusobora okumujuna?  

15Mwene waitu omusaija rundi omukazi obwaba ali kwonka, kandi nataga 
ebyokulya ebyobutosa,  

16kandi omu halinywe nabagambira ati Muhgende nobusinge, mutagate, 
muigute, baitu mutarukubaha omubiri ebigurukusega, nikigasa kita?  

17Kandi nukwo nokuikiriza obukutabaho nokukora buli kufire. 

18Nukwo omuntu aligamba ati Iwe onyina okuikiriza, nanyowe nyina okukora: 
nyoleka okukiriza kwawe hatali okukora, nanyowe obwokukora kwange 
ndakwoleka okuikiriza kwange. 

19Oikirize ngu Ruhanga ali omu: okozire kurungi: kandi Nabasetani nibaikiriza 
nibatukumira. 

20Baitu nogonza okumanya iwe omuntu atarumu, ngu okuikiriza hatali okukora 
tikunyina omugaso?  

21Iburahaimu isenkuru itwe ataihibweho omusango obwokukora? baitu 
akaherayo Isaka omwanawe ha kyoto. 

22Oboine ngu okuikiriza kukakora hamu nokukorakwe, kandi obwokukora 
okuikiriza kukahikirizibwa:  

23kandi ekyahandikirwe kikahiki'ra ekirukugamba ngu Kandi Iburahimu 
akaikiriza Ruhanga, kandi kukamutekerezebwaho okuba okuhiki'ra, kandi 
aketwa enganjani ya Ruhanga. 

24Muboine ngo Obwokukora omuntu aihibwaho omusango, kunu tibuli 
obwokuikiriza kwonka. 

25Kandi Rahabu omusihani tinukwo yaihbweho omusango obwokukora? baitu 
akakunira abakwenda; kandi yabohereza omu muhanda ogundi. 

26Baitu nkomubiri hataloho mwoyo okuguba gufire, nukwo nokuikiriza 
hataloho okukora kuba kufire. 

Yakobo 3 

1MUTABA abegesa baingi bene baitu, mumanyire ngu tulicwerwa omusango 
ogurukukira obukoto. 

2Baitu omu bingi tusobya itwena. Omuntu wena obwatasobya omu mukigambo 
kyorulimi, ogu nuwe muntu ahikirire, nasobora okutanga omubiri gwona. 

3Kandi obututa ebyoma ebyembarasi omu minwa yayo zitworobere, 
tuhinudurahindura emibiri yazo yona. 

4Dora namato nobugaraba gali makoto gati, kandi nigatwarwa embeho yamani, 
nengahi enke muno gahindurwa hona hona nambere omurungiki arukwenda 
wenka. 

5Nukwo norulimi kiba kicweka kike, nurwenyumiza ebigambo ebikuru. Dora, 
emiti emingi okwekwatirizibw nomu'ro muke! 

6Norulimi guba mu'ro, ensi yobubi omu bicweka byaitu nurwo rulimi, 
orurukusisa omubiri gwona, kandi nurukwatiriza ebihangirwe byona, kandi 
nurukwatirizibwa rwonka Gehena. 

7Baitu emiringo yona eyebisoro nebihu'ruka, nebinyakweku'ra nebiri omu 
nyanja, nibiremwa kandi bikaremwa abantu:  

8baitu orulimi busaho muntu asobora okurulema; nubwo bubi 
obutarukutangwa, ruijuire obusegwe oburukuita. 

9Nurwo tukugizisa Mukama Isitwe: kandi nurwo tukyenesa abantu, 
abakozirwe omu kisisani kya Ruhanga:  

10Omu kanwa kamu numwo harugamu okukugia nokukyena. Bene baitu ebi 
tibisemerire okuikara biti. 

11Ensoro emu negera amaizi amarungi nagarukusa'ra omu liso limu?  

12Omutini nugusobora bene baitu okwana zeituni rundi omuzabibu okwana 
etini? nobugakuba amaizi agekisura, tigasobora okurugamu amarungi. 

13Noha anyina amagezi nokwetegereza omulinywe? amayinse omu ngesoze 
ezisemire okukorwa omu buculezi bwamagezi. 

14Baitu obumuraba munyina ihali, nobuiko, nokukungana, omu mitiima yanyu, 
muleke okwenyumiza nokutanga amazima. 

15Amagezi ganu tigali ago agarukuruga haiguru, baitu ga hansi, gokuzarwa 
kwonka, ga Setani. 

16Baitu nambere haroho ihali nokukungana, nuho haba okwetabura nokukora 
kwona okubihire. 

17Baitu amagezi aganyakuruga haiguru, okubanza gaba agasemire, kandi 
agobusinge, amaculezi, agarahuka okwesengerezebwa, agaijuire okuganyira 
nebyana ebisemire, agatanyina okubaganizibwamu, agatanyina obugobya. 

18Kandi ekyana ekyokuhiki'ra kibyarwa omu businge hali abo abarukuleta 
obusinge. 

Yakobo 4 

1BIRUGIRE nkaha obulemu nokurwana omulinywe? Tibiruga omu 
byokwesemeza byanyu ebirikurwana omu bicweka byanyu?  

2Mwegomba, kunu timuyina: muita, kandi mukwatwa ihali, kunu 
timurukusobora okutunga: timunyina obwokutasaba. 

3Musaba kandi timurukuhabwa, baitu musaba kubi, okubikoza okwegomba 
kwanyu. 

4Inywe abakazi abasihani timumanyire ngu okuganjana okwensi nubwo 
bunyanzigwa na Ruhanga? Nukwo omuntu wena anyakugonza okuba 
enganjani yensi buli ayefoire omunyanzigwa wa Ruhanga. 

5Rundi nimutekereza ngu ekyahandikirwe nikigambira busa? Omwoyo 
oguyaikaize omulitwe nugwegomba okuleta ihali? baitu uwe agaba embabazi 
ezirukukira. 

6Nikyo kyahandikirwe ngu Ruhanga atanga abemyehembo, baitu abaculezi 
abaha embabazi. 

7Nukwo mucule're Ruhanga, baitu murwane na Setani, kandi alibairuka. 

8Mui're haihi Ruhanga, nauwe alibai'ra haihi. Munabe omu ngaro zanyu, inywe 
abasisi; kandi musemeze emitima yanyu, inywe abanyina emitima ebiri. 

9Mutuntule, mutere empamo: mu're okuseka kwanyu kufoke empamo, 
nokusemererwa kwanyu kufoke obujune. 

10Mwebundaze inywenka omu maiso ga Mukama, nauwe alibanyumiza. 

11Mutagambangana kubi bene baitu. Anyakugamba kubi ha mwene wabu, 
rundi acwera omusango mwene wabu, buli agamba kubi ha biragiro, kandi 
acwera omusango ebirigiro: baitu iwe obwocwera omusango ebiragiro, toli 
mukozi webiragiro, baitu omucwi wemisango,  

12Ayataireho ebiragiro nacwa emisango ali omu, nuwe ogu arukusobora 
okujuna nokuhwerekereza: baitu iwe arukucwera omusango mutahi wawe 
niwoha?  

13Nukwo nainywe abanyakugamba ngu Hati, rundi ijo tuligenda ha rubaju 
runu, tulimarayo omwaka gumu, tulisubura, tulisagisa ensagi:  

14baitu timurukumanya ekiribaho ijo. Obwomezi bwanyu kiki? Baitu muli 
ekiho ekinyakurorwa akacu kake nikihwaho. 

15Baitu kibahikirire okugamba ngu Mukama waitu obwaligonza tuliba bomezi, 
kandi tulikora tuti, rundi tuti. 

16Baitu hati bunu nimwenyumiza iywenka omu kwehamba kwanyu: 
okwenyumiza kwon okuli kuti kubi. 

17Nukwo arukumanya okukora kurungi, kandi atarukukora, eki kiba kibi 
haluwe. 

Yakobo 5 

1Nukwo nainywe abaguda, mu're, mwami're obwobujune obuliija hali inywe. 

2Obuguda bwanyu bujunzire, nebyokujwara byanyu birirwe enyenje. 

3Ezabu yanyu nefeza zimomere, nokumoma kwazo kuliba kaiso namberemuli, 
kulirya embiri yanyu nkomu'ro. Musoroize itungo lyanyu omu biro bya ha 
mpero. 

4Dora, empera yabakozi abatemere emisiri yanyu, eyimwabaimire negambira 
haiguru: nempamo yabu abagesere etahire omu matu Mukama owamahe. 

5Mukarara omu nsi, mukesemeza; mukaiguta emitima yanyu omu kiro 
kyokuita. 

6Mukacwa omusango, mwaita ogu ahikirire; tarukurwana nainywe. 

7Nukwo bene baitu mugume, okuhikya okuija kwa Mukama, Dora, omulimi 
nategereza ebyana ebyensi ebyomuhendo omwingi, nabigumisiriza, okuhikya 
obubihabwa enjura eyomwaka neyobutoigo. 

8Kandi nainywe mugumege; mugumye emitima yanyu: baitu okuija kwa 
Mukama kuli haihi. 

9Mutahyemrangana bene baitu, inywenka nainywenka, muleke okucwerwa 
omusango; dora omucwi wemisango ayemerire ha nyigi. 

10Mubarolege, bene baitu nkekyokuro'raho ekyokububonabonesebw 
nokugumisiriza banabi abagambaga omu ibara lya Mukama. 

11Dora, ntubeta abomugisa abagumisiriza: mukahu'ra kuguma kwa Yobu, kandi 
mukarora empero ya Mukama, Mukama okwali wembabazi nyingi 
nokuganyira. 

12Baitu okukira byona bee baitu, mutalirahira, nobulyakuba iguru, nobwekuba 
ensi, nobukyakuba ekirahiro kyanyu nangwa, kiikale nangwa; muleke okugwa 
omu musango. 

13Haroho omulinywe arukusasa? asabe. Haroro arukusemererwa? azine 
ebyokukugiza. 

14Haroho omulinywe omuntu arwaire? ayete abakuru bekanisa, kandi 
bamusabire, nibamusigaho amagita omu ibara lya Mukama:  

15nokusaba okwokuikiriza kulimujuna arwaire, kandi Mukama alimuimukya: 
kandi obwaraba akozire ebibi birimuihibwaho. 

16Mugambanganege ebyokusisa byanyu inywenka nainywenka, kandi 
musabiranganege, nukwo mukizibwe. Okusaba kwomuntu ahikirire 
nokusobora muno omu kukora kwakwo. 

17Eriya akabali muntu ayakwasirwe byona nkaitwe, kandi akasaba muno 
enjura ereke okugwa, kandi ategwe hansi emyaka esatu namezi mukaga. 

18Kandi yagaruka okusaba; iguru lyanaga enjura, nensi yameza ebyana byayo. 

19Bene baitu, omuntu wena halinywe obwahaba okuruga omu mazima, kandi 
omu namuhindura;  

20amanye kinu ngu Arukuhindura omusisi okumuhabura omu muhandagwe, 
ogu alinjuna omwoyo omu kufa, kandi alisweke'ra ebibi bingi. 

1 Petero 

1 Petero 1 

1Petero omukwenda kwa Yesu Kristo hali abakome abomu bararangire 
abarukurara omu Ponto, na Garatiya, na kapadokiya, na Asiya, na Bisuniya, nka 
Ruhanga Isitwe okuyamanyire ira,  

2omu kwezebwa Okwomwoyo hali okuhu'ra nokumisirwa okwesagama ya 
Yesu Kristo: embabazi nobusinge bikanyizibwe halinywe. 

3Asimwe Ruhanga kandi Ise Mukama waitu Yesu Kristo, anyatuzaire 
obwakabiri nkokuganyira kwe kwing okukuli, hali okunihira okwomere 
obwokuhumbuka omu bafu okwa Yesu Kristo. 

4Hali obugwetwa obutarukujunda, obutasisikaire obutalihwaho, 
obunyakwahulirwe omu iguru,  

5inywe abalinzirwe amani ga Ruhanga obwokuikiriza, hali okujunwa 
okurukusisana okusuku'rwa omu biro bya hampero. 

6Numwo musemererirwe muno, nobumuraba nimubihirwa hati bunu akacu 
kake omu bwohebwa okwemiringo nyingi, kiriba kibasemerire kiti 

7Nukwo kulengwa kwokuikiriza kwanyu okurukukira omuhendo ezabu 
enyakuhwaho nobwerengwa omu mu'ro, kuzoke hari okukugiza nekitinisa 
nokunyumizibwa ha kusuku'rwa kwa Yesu Kristo:  

8Oumulukugonza mutakamuboine oumurukusemerwamu muno 
nokusemererwa okutarukugambwa, okuijuire ekitinisa, nobumuraba 
mutarukumurora hati. 

9Nimhabwa empero eyokuikirizibwa kwanyu, nukwo kujunwa kwemyoyo 
yanyu. 

10Ebyokujuna oku banabi bakase'ra muno nibekamba okwegegereza, 
abaraguire ha mbabazi ezikaba nizigenda okuija halinywe. 

11Nibase'ra ebiro okubiri rundi okubirukusisa, Omwoyo gwa Kristo ogukaba 
guli omulibo ebigwayolekere, obugwamanyisibwe ira okubonabona kwa Kristo 
nebyekitinisa ebirukuhondera. 

12Kandi nibo basukulirwe ngu tihali habwabu bonka, baitu habwanyu, 
bakahereza ebi ebimwagambirwe hati omuli ebo ababatebize enjiri omu 
Mwoyo Ogurukwera, ayatumirwe naruga omu iguru; nibyo bamaraika 
barukwegomba okuroramu. 

13Nukwo mwetege omweko gwamagezi ganyu, mwerinde, mugumize kimu 
okunihira kwanyu hali embabazi eziribaleterwa ha kusuku’rwa kwa Yesu 
Kristo;  

14nkabana abokuhu’ra mutarukwesaniza nkokwegomba kwanyu okwaira 
okukuli, omu kutamanya kwanya:  

15Baitu nkogu ayabesere okwarukwera, nukwo nainywe mube abarukwera 
omu ngeso zona;  

16baitu kikahandikwa ngu muliba abarukwera, baitu ninyowe ndukwera. 

17Kandi obumuraba nimweta Isinywe ogu anyakucwa omusango hatali 
okusororamu abantu, nkomulimo gwomuntu wena okuguli, mumale ebiro 
byanyu obumugonya hansi omu kutina:  

18nimumanya ngu mutacungurwe nebintu ebiruga omu ngeso zanyu ezitarumu 
ezimwahairwe baisenkuru inywe:  

19baitu mukacungurwa nesagama eyomuhendo mwingi nkeyomwana 
gwentama ogutaloho bulema nobukakuba akamogo, niyo ya Kristo:  

20ayamanyirwe ira ensi etakahangirwe, baitu akolekwa ha mpero yebiro 
habwanyu,  

21abali omu kuikiriza Ruhanga habwe, ayamuhumbuire omu bafu kandi 
yamuha ekitinisa; nukwo okuikiriza nokunihira kwanyu biikalege omu 
Ruhanga. 

22Baitu obumumazire okweza obwomezi bwanyu omu kuhu’ra kwanyu 
ebyamazima okugonzaga bene banyu hataloho bugobya, mugonzangane omu 
mutima nokugonza kwingi:  

23baitu mukamara okuzarwa obwakabiri hatabli omu mbibo erukujunda, baitu 
omu mbibo etarukujunda, obwekigambo kya Ruhanga ekyomire 
ekyokuikaraho. 

24Baitu ngu Omubiri gwona guba nkobunyansi, Nekitinisa kyagwo kyona kiba 
nkorwakyo rwobunyansi. Obunyansi buhotoka norwakyo ruragara:  

25Baitu ekigambo kya Ruhanga nikiriikara ebiro nebiro. Kandi kinu nikyo 
kigambo ekyenjiri ekyabatebezibwe. 

1 Petero 2 

1NUKWO munage hara obubi bwona, nobugobya bwona, nokwefora kwona, 
nihali, nokugeya kwona,  

2kandi nkabana abenkerembe mwegombe amata agomwoyo agatarumu 
bugobya, nukwo gabakuze okuhikya okujunwa;  

3obumuraba mwerolezeho ha Mukama waitu okwali wembabazi:  

4nimuija haluwe ibale eryomezi eryangirwe abantu, baitu hali Ruhanga 
erikomerwemu,  

5eryomuhendo mwingi, kandi nainywe nkamabale agomire mwombekerwe 
nkenju eyomwoyo, okuba obuyakatagara oburukwera okuhongana ebyonzira 
ebyomwoyo ebirukwera okuhongaga ebyonzira ebyomwoyo, ebirukusimwa 
Ruhanga habwa Yesu Kristo. 

6Baitu harumu omu byahandikirwe ngu Dora ninta omu Sayuni ibale 
erikomerwemu, eryomuhendo mwingi: Kandi arukumuikiriza talikwatwa 
ensoni. 

7Nukwo halinywe abarukukiriza ali womuhendo mwingi, baitu hali abo 
abatarukuikiriza, ngu Ibale abombeki eribayangire Niryo lyafokere omutwe 
gwa karugu;  

8Kandi ngu Ibale erwokwesitazaho nomwandara ogwokubatabaijura: Baitu 
nibesitara ha kigambo, batarukuhu’ra: akndi nikyo baterirweho. 

9Baitu inywe muli ihanga erikome nobunyakatagara obwomukama, noruganda 
orurukwera, abantu abokutungwa Ruhanga wenka, nukwo mwoleke oburungi 
bwogu ayabesere okuruga omu muirima, okutaha omu musanagwe 
ogwamahano:  

10ira abakaba batali bantu, baitu hati bunu muli bantu ba Ruhanga: abakaba 
bataganyirwe, baitu hati bunu muganyirwe. 

11Abarukugonzebwa, mbesengerize nkabagonyi nabagenzi okulekerayo kimu 
okwegomba kwomubiri okururwana nobwemezi;  

12munyina engeso zanyu ezisemire omuli Abamahanga; kandi nobubabageya 
nkabakozi bobubi, baitu obwengeso zanyu enungi ezibarora, banyumize 
Ruhanga ha kiro kyokubungirwamu. 

13Mworoberege ekiragiro kyona ekyabantu habwa Mukama: rundi hali 
omukama, baitu nakira bona;  

14rundi hali abalemi, baitu batumirwe ogu okucwera omusango abakozi 
bobubi, nokusima abo abakora kurungi. 

15Baitu nukwo Ruhanga agonza ati inywe obwokukora kurungi muculeze 
obutamanya bwabantu abadomadoma:  

16nkabobugabe, baitu mutarukukoza obugabe bwanyu okusweke’ra obubi, 
baitu nkabairu rubale aba Ruhanga. 

17Mutemu ekitinisa abantu bona. Mugonze bene banyu. Mutine Ruhanga. 
Mutemu ekitinisa omukama. 

18Inywe abairu mucule’rege bakama banyu nokutina kwona; tihali abarungi 
nabaculezi bonka, baitu nabesungi. 

19Baitu kinu nikyokyembabazi, omuntu obwomutima omurungi hali Ruhanga 
obwagumisiriza obujune nabonabonesebwa mugumisiriza?  

20Baituobumukora kurungi nimubonabonesebwa nimugumisiriza, nikyo 
kirukusimwa hali Ruhanga. 

21Baitu nikyo mwayetirwe: baitu na Kristo nauwe akabonabonesebwa 
habwanyu, nabasigira ekyokuro’raho, nukwo mukuratire omu bigerebye:  

22Ogu atarakozire kibi nobubwakuba obugobya butazoke omu kanwake:  

23baitu obuyabonabonesibwe tiyakanga; baitu akehayo wenka hali ogu 
arukucwa omusango ogwobulyo:  

24nuwe yayetwekere wenka ebibi byaitu omu mubirigwe ha muti, itwe 
obutumazire okufa ha bibi nukwo tuikalege abomezi hali okuhiki’ra: okuterwa 
kwogu nukwo kwabakirize. 

25Baitu mukaba nimuhaba nkentama, baitu hati bunu mugarukire hali Omulisa 
kandi Omurolerezi owobwomezi bwanyu. 

1 Petero 3 

1NUKWO inywe abakazi mworoberege baiba inywe inywenka; nukwo rundi 
obuhalibaho abamu abatarukuhu’ra ekigambo, butungwe ahatali ekigambo 
obwengeso zabakazi babu;  

2nibarora engeso zanyu ezisemire ahamu nokutina. 

3Okwecuma kwanyu kutaba kwokuzigisa isoke okwa haruguru, nokujwara, 
ebya zabu, nokujwara engoye:  

4baitu kube kwomuntu owomunda, omu mutima omu kyokujwara 
ekitarukusisikara ekyomwoyo omuculezi, ogutanyina emyehembo, oguli 
ogwomuhendo omwingi omu maiso ga Ruhanga. 

5Baitu omu biro byaira nukwo nabakazi abarukwera abanihiraga Ruhanga 
bayecumaga bati, nibarobera abaibabu bonka:  

6nka Sara okuyahu’raga Iburahimu namweta mukamwawe: nainywe muli 
banabe obumuraba nimukora kurungi, kandi mutarukutinisibwa enkize yyona. 

7Inywe abasaija nukwo muikalege muti nabakazi banyu nokwetegereza, 
nimutaho omukazi ekitinisa, nkekibindi ekirukukira obugara, baitu nabo 

balibagwetwa batahi banyu abe mbabazi ezobwomezi; okusaba kwabyu kuleke 
okutangwa. 

8Ekyokumara, muikalege inywena nomutima gumu abarukuganyirangana, 
abarukugonzangana, nkabene banyu abembabazi abaculezi:  

9abatarukugaru’rangana obubi obwobubi, nobukwakuba okujuma 
obwokujuma; baitu okundi nkabanyakusabira omugisa; baitu nikyo 
mwayetirwe mugwetwe omugisa. 

10Baitu Anyakwenda okugonza obwomezibwe Nokurora ebiro ebirungi, 
Atangege orulimirwe rutagamba kubi, Neminwaye etabaza obugobya:  

11Kandi ahinduke okuleka obubi akole kurungi: Ase’rege obusinge 
abuhonderege. 

12Baitu amaiso ga Mukama agaikaire ha bahikirire. Namatuge gali ha kusaba 
kwabu: Baitu obuso bwa Mukama buli hali abo abarukukora kubi. 

13Kandi noha alibakora kubi obumwekambira ebirungi?  

14Baitu nobumuliba nimubonabonesebwa habwokuhiki’ra munyina omugisa: 
kandi mutalitina okutinisa kwabu, nobukwakuba okutuntura:  

15baitu mweze Kristo omu mitima yanyu okuba Mukama wanyu; mwetekanize 
ebiro byona okugarukamu omuntu wena anyakubakaguza ebyokyokunihira 
okuli omulinywe, baitu hamu nobuculezi nokutina: munyina omutima 
omurungi:  

16nukwo obwebi ebibabagambaho okubibo bakwatwe ensoni abarukujuma 
engeso zanyu enungi ezomu Kristo. 

17Baitu hakire, Ruhanga obwaba nagonza omu kuhanurakwe, inywe 
mubonabonesebwe obwokukora kurungi, okukira obwokukora kubi. 

18Baitu na Kristo akabonabonesebwa obwebibi omurundi ogumu, ahikirire 
habwa abatali bahikirire, atulete hali Ruhanga; obuyaisirwe omu mubiri, baitu 
yayomezebwa omu Mwoyo;  

19oguyagendiremu nagambira emyoyo ekaba eri omu nkomo,  

20nibo batarahulire ira obukwaikaire omu biro bya Nuha, obwato obubukaba 
nubutegekebwa, nambere abake, nugwo munana, bajunirwemu omumaizi:  

21kandi nigo garukubajunisa inywe hati bunu omu kisisani ekyamazima, 
nukwo kubatizibwa, tikuli kwogaho iko lyomubiri, baitu okukaguza 
okwomutima omurungi hali Ruhanga obwokuhumbuka kwa Yesu Kristo;  

22anyakuliha mukono ogwobulyo gwa Ruhanga, ayagenzire omu iguru; 
bamaraika nabobusobozi nabamani batairwe hansiye. 

1 Petero 4 

1NUKWO Kristo obuyabonabonesibwa omu mubiri, nainywe muhagatirege 
ebyokurwanisa, nugwo mutima ogu; baitu anyakumazire okubonabonesebwa 
omu mubiri buli alekereyo ebibi;  

2nukwo mumale ebiro byanyu ebisigaireho mukyali omu mubiri, hatali omu 
kwegomba kwabantu, baitu omwebi Ruhanga ebyagonza. 

3Baitu ebiro ebyahinguitrho nibisobora okutumara okukora Abamahanga 
ebibagonza, nokugendera omu busihani, nokwegomba, nokusomasoma 
amarwa, nebyokubandwa, nobutamizi, nokuramya ebisisani okurukunugwa:  

4ebi nibyo birukubahuniriza, inywe okutairukana nabo omu kwanjuka 
okusangaine kuti, nibajuma:  

5nibo balitongana hali ogu anyakwetekanize okucwa omusango gwabomezi 
nabafu. 

6Baitu enjiri nikyo yagambiririrwe na hali abafu, bacwerwe omusango 
nkabantu abali omu mubiri, baitu bomere hali Ruhanga omu mwoyo. 

7Baitu emperor ya byona eri haihi: nukwo mwerindege, mwekengege 
obwokusaba:  

8okukira byona muyina okugonzagana kwingi muno inywenka nainywenka: 
baitu okugonza nukusweke’ra ebibi bingi:  

9kandi nimukunirangana hataloho okuhyema,  

10nkokumuhairwe ebisembo omu omu nimuherezana inywenka, nkabahuzi 
abarungi abembabazi nyingi eza Ruhanga; omuntu wena obwagamba, agambe 
nkebiragiro bya Ruhanga okubiri;  

11omuntu wena obwahereza, ahereze omu mani Ruhanga agamuha: nukwo 
omu byona Ruhanga anyumizibwe omu Yesu Kristo, anyakuina ekitinisa 
nobusobozi ebiro nebiro. Amina. 

12Abarukugonzebwa, mutahuni’ra obwokwohebwa okwomu’ro okuli 
omulinywe okurukubaizira okubalenga, nimutekereza ngu ekyamahano 
kibaizireho:  

13baitu obwokuterana omu kubonabonesebwa kwa Kristo, nukwo 
musemererwe; kandi ha kusuku’rwa kwekitinisakye inywe musemererwe 
nokukyanganuka kwingi muno. 

14Obumuraba nimujunwa habwibara lya Kristo munyina omugisa; baitu 
Omwoyo owekitinisa, Omwoyo wa Ruhanga aikaire halinywe. 

15Baitu hataba wena omulinywe abonabonesebwa nkomuisi, nobukwakuba 
nkomusuma, nobukwakuba nkomukozi wobubi, nobukwakuba nkomumutasi 
omu byabandi. 

16baitu omuntu obwabonabonesebwa nka Mukristayo aleke okukwatwa 
ensoni; baitu akugize Ruhanga omu ibara eri. 

17Baitu akasumi kahikire omusango okubandiza ha nju ya Ruhanga: kandi 
obugulibandiza halitwe, emperor yabu abatarukworobera enjiri ya Ruhanga 
eriba ki?  

18Kandi anyakuhikirire obwalemererwa okujunwa, ogu omusisi atarukutina 
Ruhanga alizoka nkaha?  

19Nukwo nabo abanyakubonabonesebwa nka Ruhanga okwagonza bayahuzege 
obwomezi bwabu omu kukora kurungi hali Omuhangi owokwesiga. 

1 Petero 5 

1NIKYO ndukubagambi’ra abakuru abali omulinywe, nyowe omukuru mutahi 
wanyu, kandi kaiso wokubonabonesebwa okwa Kristo, kandi ninterana omu 
kintinisa ekirisuku’rwa:  

2mulisege igana lya Ruhanga eriri omulinywe, nimulirole’ra, tibuli obwamani 
baitu obwokugonza, nka hali Ruhanga; nobulwakuba okwegomba ensagi 
eyobugobya, baitu obwomutima ogutekanize;  

3kunu tibuli obwokwefora abanyoro omwebi ebimwayahuzibwe, baitu 
muikalege abokuro’raho hali igana. 

4Kandi Omulisa omukuru obwalyolekwa mulihabwa ekondo eyekitinisa 
etarukuhotoka. 

5Nukwo inywe abasigazi mucule’rege abakuru. Ego, inywena mwetege omunda 
inywenka: baitu Ruhanga atanga abemyehembo, baitu abaha omugisa 
abaculezi. 

6Nukwo mwebundazege omu mukono gwamani ogwa Ruhanga, abanyumize 
omu mpiko yobusumi:  

7nimunagiira okutuntura kwanyu kwona haluwe, baitu nabitaho omutima 
ebigambo byanyu. 

8Mwerindege, murolege omunyanzigwa wanyu Setani nkentale erukububura 
negendagenda nase’ra owaralya:  

9ogu mumutangege nimuguma omu kuikiriza kwanyu, mumanyire ngu 
okubonabonesebwa oku kuhikirire ha batahi hanyu abali omu nsi. 

10Kandi Ruhanga owembabazi zona, ayabetire ekitinisakye ekyebiro nebiro 
omu Kristo, obumulimara okubonabonesebwaho akacu kake, nuwe 
alibahikiriza, alibagumya, alibaha amani. 

11Okulema kuikale haluwe ebiro nebiro Amina. 

12Omu mikono ya Sirwano mwene waitu owokwesiga nkokundukumutekereza 
mabahandikire ebigambo bike nimbagambi’ra nimbamanyisa ngu ezi nizo 
embabazi ezamananu eza Ruhanga:  

13Ogu anyakuli omu Baburoni omukomemu hamu nainywe abaramukize, na 
Marako mwana wange. 

14Muramukyangane nokunywegera okwokugonzangana. Obusinge bube 
halinywe inywena abali omu Kristo. 

2 Petero 

2 Petero 1 

1SIMONI Petero, omuiru rubale nomukwenda wa Yesu Kristo, hali abo 
abantungire okuikiriza okwomuhendo mwingi nkaitwe, omu kuhiki’ra kwa 
Ruhanga waitu kandi Omujuni waitu Yesu Kristo:  

2embabazi nobusinge bikanyisibwe halinywe omu kumanya Ruhanga na Yesu 
Mukama waitu;  

3baitu tuboine ngu obusobozi bwowaruhangabwe bukatuha ebintu byona 
ebisemerire obwomezi nokutina Ruhanga, obwokumanya ogu ayatwesere 
obwekitinisakye noburungibwe wenka;  

4nibyo yatuheriremu emiragoye eyomuhendo mwingi, kandi emikoto muno, 
nukwo obwebi mufoke abarukuterana omu mulingo gwa Ruhanga, 
obumulikamara okuiruka okujunda okunyakuli omunsi obwokwegomba. 

5Ego, obweki kyonka obumwongeraho okwekamba kwona, omu kuikiriza 
kwanyu 

6mwongereho okumanya; kandi hali okumanya mwongereho okwerinda; 
kandi hali okwerinda mwongereho okumangana; kandi hali okugumangana 
mwongereho okutina Ruhanga;  

7kandi hali okutina Ruhanga mwongereho okugonza bene banyu; kandi hali 
okugonza bene banyu mwongereho okugonza. 

8Baitu ebigambo ebi obubiraba biri byanyu kandi nibasaga, bibafora okuba 
abatali bagara, baitu abanyakwana ebyana hali okumanyira kimu Mukama 
waitu Yesu Kristo. 

9Baitu anyakubuzirweho ebigambo ebi buli afire amaiso, narora ebiri haihi 
byonka, ayeberwe okuyasemezibweho ebibibye ebyaira. 

10Nukwo bene baitu mweyongere okwekamba okugumiza kimu okwetwa 
kwanyu nokukomwamu kwanyu, baitu obumura ba nimukora binu 
timulitabaijuka ebiro byona:  

11baitu nukwo muliherwa kimu okutaha omu bukama obwebiro nebiro obwa 
Mukama waitu kandi omujuni waitu Yesu Kristo. 

12Nukwo ndaikaraga bwona nyetekanize okubaijukyaga ebigambo ebi, 
nobumuraga bwona nyetekanize okubaijukyaga ebigambo ebi, nobumuraba 
mubimanyir, kandi mugumibwe omu mazima agali nainywe. 

13Kandi nintekereza nti obunyikara omu nkande zinu, kirungi okubekambisaga 
nimbaijukya;  

14manyire nti okuihwaho enkande yange nukuija bwango, kandi nka Mukama 
waitu Yesu Kristo okuya’manyisize. 

15Ego, ndakambaga inywe musobolege obusumi bwona obundikamara okufa 
okuikukaga ebigambo binu. 

16Baitu itwe tutakuratire enganikyo ezacwerirwe amagezi, 
obutwabamanyisize obusobozi nokuija kwa Mukama waitu, baitu tukaba tuli 
bakaiso abarozire ekitnisa ekyobukurubwe. 

17Baitu akahabwa Ruhanga Isitwe ekitnisa nokutinwa, iraka obulyamuizire 
okuruga omu kitinisa ekirukwangasana, nirigamba ngu Onu nuwe Mwana 
wange oundukugonza, ounsemererirwe muno:  

18kandi iraka eri itwe tukalihu’ra niriruga omu iguru, obutukaba tuli hamu 
nauwe harusozi orurukwera. 

19Kandi tunyina ekigambo kyabanabi ekinyina ekigambo kyabanabi 
ekirukukira okugumira kimu; eki-mukora kurungi okukihu’ra, nketabaza 
erukwaka omu kiikaro ekyomuirima, okuhikya obuire okujwera omu mitima 
yanyu:  

20mumanyire kinu okubanza ngu busaho kigambo ekyabanabi ekyahandikirwe 
ekirukumanyisibwa omuntu wenka. 

21Baitu busaho kigambo kyabanabi ekyaletwaga okugonza kwomuntu: baitu 
abantu bagambaga ebyarugire hali Ruhanga baterekerezibwe. Omwoyo 
Ogurukwera 

2 Petero 2 

1BAITU hakaimuka nabanabi abebisuba omu bantu, kandi nomulinywe haliba 
abegesa abebisuba, abalitahyamu omubihwa ebyokubisa ebirukuhwerekereza, 
nibahakana Mukama wabu ayabaguzire, niberetaho okuhwereke’ra okwa 
bwango. 

2Kandi baingi balikuratira engeso zabu ezobusihani; nibo balijumya omuhanda 
gwamazima. 

3Kandi omu kwegomba balibasagisamu amagoba balibasagisamu amagoba 
nebigambo byokwefora: omusango gwabu okuruga ira tigurukukuikara, 
nokuhwereke’ra kwabu tigurukuhungira. 

4Baitu Ruhanga obwataraganyire bamaraika obubasisire, baitu akabanaga omu 
Gehena, nabahayo hali obuhya bwomuirima okubalindira omusango;  

5kandi ataganyire ensi eyaira, baitu akakiza Nuha nabandi omusanju, omudumi 
wokuhiki’ra, obuyalesere okusandara kwamaizi ha nsi eyabatarukutina 
Ruhanga;  

6kandi obuyafoire embuga za Sodomu na Gomora iju, yazicwera omusango 
nazihwerekereza, kandi yazitaho okuba ekyokuro’raho hali abo 
abarukugendera omu butatina Ruhanga;  

7kandi akajuna Luta ahikirire, obwakaba natuntura obwengeso ezobusihani 
ezababi 

8(baitu omusaija ogu ahikirire obuyaikaraga omulibo narora nahu’ra 
yabonabonaga obukyabukya omu mutimagwe oguhikirire obwengeso zabu 
ezokwema). 

9Mukama amanyire okujuna abarukutina Ruhanga omu kwohebwa, 
nokwahura abatahikirire omu kubonabonesebwa kuhikya ha kiro 
kyomusango;  

10baitu okukira abo abarukukuratira omubiri omu kwegomba kwobugwagwa 
nibagaya okulemwa, abatarukutina, abarukugumangana, tibatukumira 
okujuna ebyekirtinisa:  

11baitu bamaraika nobubaraba nibakira amani nobusobozi tibarukubabiriki’ra 
omu maiso ga Mukama. 

12Baitu abo nkebyahangirwe ebitanyina amagezi, ebizarwa nkebisoro kwonka, 
ebyokukwata nokuitwa, nibajuma omu bigambo ebibatarukumanya, omu 
kuhwerekereza kwabu balihwerekerezebwa kwabu balihwerekerezebwa mali,  

13kandi balikorwa kubi nkempera eyokusisa kwabu; abantu abakitekereza 
okuba kyokusemererwa okuzana kubi nyamusana, obutonyezi nobumogo, 
nibazana kubi omu bugenyi bwokugonzagana obubalya hamu nainywe;  

14bayina, agatasobora okuleka okusisa; nibabihabiha emitima ogwamanyire 
okwegomba; abana abokukyenwa;  

15obubalekere omuhanda oguterekerire bahaba nibakuratira omuhanda ogwa 
Baramu omwana wa Beora, ayagondeze empera eyomu kutahiki'ra;  

16baitu akahanwa obwokusisakwe wenka, enkaina etarukugamba ekagamba 
niraka ryomuntu netanga iraro lya nabi ogu. 

17Abo nizo ensoro ezitarumu amaizi, nebicu ebirukutwarwa omuyaga; 
abalindirwe omuirima kasira. 

18Baitu obubagamba ebigambo ebikoto ebihanga ebitarumu, babihabiha omu 
kwegomba kwomubiri, omu rwanju, abo aba’sana okubairuka abairuka 
abarukugenda omu kuhaba;  

19nibaraganiza okubaha obugabe, baitu bo bonka bali abairu rubale 
abokujunda; baitu omuntu ekyasingurwa, nikyo aba muiru rubale wakyo. 

20Baitu rundi obubamara okuiruka obugwagwa obwensi obwokumanya kwa 
Mukama kandi Omujuni waitu Yesu Kristo, obubagaruka okwetaba omwebi 
nokusingurwa, ebyahanyuma byabu nibikira obubi ebyokubanza. 

21Baitu kyakubaire kirungi namberebali kuba bataramanyire omuhanda 
gwokuhiki’ra, okukira, okugarukayo enyuma okuleka ekiragiro ekirukwera 
ekibahairwe. 

22Kibahikireho nkenfumo eyamazima okweringu Embwa negarukira ebitanaki 
byayo, nempunu eyogibwe negaruka okwekulingura omu sabu. 

2 Petero 3 

1HATI bunu abarukugonzebwa, enu niyo baruha eyakabiri eyindukuhandikira; 
kandi omwezi zombi nimbekambisa amagezi ganyu agatarumu bugobya, 
nimbaijukya;  

2muijukege ebigambo ebyagambirwe ira banabi abarukwera, nekiragiro ekya 
Mukama waitu Omujuni omu bakwenda banyu:  

3nimubanza okumanya kinu ngu omu biro bya hampero abasekerezi baliija 
nokuseke’ra nibahondera 

4okwegomba kwabu bonka, nibagamba ngu Guraha omurago gwokuijakwe? 
Baitu nambere baisenkuru itwe bagwijagirire, byona biikaire itwe biti 
nkokubikaba biri okuruga ha kubanza kwokuhangwa. 

5Baitu kinu bakyebwa bamanyire ngu hakaba haroho iguru okuruga kara, nensi 
eyakozirwe okuruga omu maizi, kandi ekaba eri hagati ya maizi habwekigambo 
kya Ruhang;  

6kandi nikyo kyahwerekerize ensi eyomu biro ebi obuyabogirwe amaizi:  

7baitu iguru erya hati bunu nensi habwekigambo ekimu neki byahulirwe 
omu’ro, nibirindwa okuhikya ha kiro kyomusango nokuhwerekerezebwa 
okwabantu abatantu abatarukutina Ruhanga. 

8Baitu mutalyebwa kigambo kinu ekimu, abarukugonzebwa, ngu ekiro kimu 
hali Mukama kiri nkemyaka rukumi, nemyaka orukumi eri nkekiro kimu. 

9Mukama tarukuikara obwomuragogwe nkabandi okubatekereza okuikara; 
baitu nagumisiriza habwanyu, atarukugonza omuntu wena okubura, baitu 
bona bahike omu kwegarukamu. 

10Baitu ekiro kya Mukama kiriija nkomusuma; iguru obulirihwaho nokuhi’ra 
kukoto, nebyobuhangwa biryaga nokwokebwa kwingi, nensi nemirimo 
enyakurumu birisirira. 

11Obumuboine ngu ebintu byona birya biti, kibahikirire okuba muta omu ngeso 
zona ezirukwera nokutina Ruhanga?  

12nimutegereza nimwegomba muno okuija kwekiro ekya Ruhanga, nambere 
iguru liryaga nirihya, nebyobuhangwa biryaga nokwokebwa kwingi. 

13Baitu nkomuragogwe okuguli, itwe ntutegereza iguru erihyaka nensi 
empyaka, nambere haikara okuhiki’ra. 

14Nukwo abarukugonzebwa, obumurukutegereza ebi mwekambe okusangwa 
omu businge, mutanyina kamogo nobugwakuba omusango omu maiso. 

15Kandi mutekerezege ngu okugumangana kwa Mukama waitu nukwo 
kujunwa; nkomugenzi waitu arukugonzebwa Paulo omu magezi agayahairwe 
okubahandikire;  

16nomu baruhaze zona nagamba ebigambo binu; nambere harumu ebigambo 
bingi ebirukulemera okubimanya abatamanya nabataguma ebibahindura, 
nkokubagira nebyahandikirwe ebindi niberetaho okuhwerekerezebwa kwabu 
bonka. 

17Nukwo nainywe abarukugonzebwa, baitu mubandize okumanya ebigambo 
binu. Mwerindege mutagwa okuruga omu kuguma kwanyu, nimutwarwa 
okuhabisibwa kwababi. 

18Baitu muku’rege omu mbabazi nokumanya Mukama waitu, kandi Omujuni 
waitu Yesu Kristo. Ekitinisa kibe haluwe na hati nokuhikya ebiro byona. Amina. 

1 Yohana 

1 Yohana 1 

1EKIKABA kiroho okuruga karanakara, ekitwahulire, ekitwaboine namaiso 
gaitu, ekitwarozire, kandi engaro zaitu ekizakwasireho Ekyekigambo 
kyobwomezi,  

2( kandi obwomezi bukolekwa, twarora, twaba bakaiso, kandi ntubatebeza 
inywe obwomezi obu obutarukuhwaho obukaba buli hamu na Isitwe, kandi 
bukamanyisibwa namberetuli);  

3ekitwaboine kandi ekitwahulire nikyo turukubatebeza inywe, nukwo nainywe 
muterane naitwe: ego, nokuterana kwaitu kuli Isitwe, kandi Nomwanawe Yesu 
Kristo;  

4nebigambo binu itwe tubihandikire okusemererwa kwaitu kuhiki’re. 

5Na kinu nikyo kigambo ekitwahulire namberali, kandi ekiturukutebeza ngu 
Ruhang nugwo musana, kandi muluwe busamu muirima na kake. 

6Obutugamba ngu ntuterana nauwe ntugendera omu muirima, tubiha ebisuba, 
kunu titurukukora mazima:  

7baitu obutugendera omu musana nkauwe okwali omu musana, tuterana hamu 
itwenka naitwenka nesagama ya Yesu Omwanawe etwogyaho ebibi byona. 

8Obutugamba ngu titunyina bibi twebihabiha, kunu namazima tigali omulitwe. 

9Obutugamba ebibi byaitu nuwe wokwesiga, kandi ahikirire okutuganyira 
ebibi byaitu, nokutwogyaho ebyokutahiki’ra byona. 

10Obutugamba ngu titukasisaga, tumufora omubihi webisuba, kandi 
ekigambokye tikiri omulitwe. 

1 Yohana 2 

1ABANA bange abato nimbahandikira ebigambo binu mulekege okusisa. Kandi 
omuntu wena obwasisa, tunyina Omutonganizi hali Isitwe. Yesu Kristo 
ahikirire:  

2kandi ogu nikyo kicunguro ekyebibi byaitu, kandi tibiri bibi byaitu byonka, 
baitu nebyensi yona. 

3Kandi nibo turukumanyira ngu timumanyire, obutulaba ntukwata 
ebiragirobye. 

4Anyakuganba ati mumanyire, kunu takwata ebiragirobye, ogu mubihi, kunu 
amazima tigali omuluwe. 

5baitu wena anyakukwata ekigambokye, mazimakwo omuluwe omuluwe 
okugonza kwa Ruhanga kukahikirizibwa. Nuho turukumanyira ngu tuli 
omuluwe:  

6anyakugamba ati aikaire omuluwe kumuhikirire nauwe wenka okugendaga 
nkogu okuyagendaga. 

7Abarukugonzebwa, tindukubahandikira ekiragiro ekihyaka, baitu ekiragiro 
ekyaira ekimukaba muyina okuruga karanakra, ekiragiro ekiekyaira nikyo 
kigambo ekimwahulire. 

8Kandi ekiragiro ekihyaka ninkibahandikira ekiri kyamazima omuluwe 
onomulinywe; baitu omuirima gwahwaho, nomusana gwamazima gubandize 
hati okujwa. 

9Anyakugamba ati ali omu musana, nanoba mugenziwe, akiri omu muirima 
okuhikya na hati hona. 

10Anyakugonza mugenziwe aikara omu musana, kandi busaho 
ekirukutabaijura omuluwe. 

11Baitu anyakunoba mugenziwe ali omu muirima, kandi nagendera omu 
muirima, kandi tamanyire harukugenda, baitu omuirima gukamuita amaiso. 

12Nimbahandikira inywe abana abato, baitu ebibi byanyu bikabalekerwa 
habwibaralye. 

13Nimbahandikira inywe abaisebo, baitu mumanyire ogu ayabaireho okuruga 
karanakara. Nimbahandikira inywe abaisebo, baitu mumanyire ogu ayabaireho 
okuruga karanakara. Nimbahandikira inywe abasigazi, baitu musinguire 
omubi. Nkabahandikira inywe abana abato, baitu mumanyire Isitwe. 

14Nkabahandikira inywe abaisebo baitu mumanyire ogu ayabaireho okuruga 
karanakara. Nkabahandikira inywe abasigazi baitu muyina amani, nekigambo 
kya Ruhanga nikiikara omulinywe, kandi musinguire omubi. 

15Mutaligonza ensi, nobubyakuba ebintu ebiri omu nsi. Omuntu wena 
obwagonza ensi, okugonza kwa Isitwe tikuli omuluwe. 

16Baitu byona eebinyakuli omunsi, okwegomba okwomubiri, nokwegomba 
okwamaiso, nokwenyumiza okwobwomezi okutarumu, tibiruga omuli Isitwe, 
baitu biruga hali ensi. 

17Kandi ensi ehwaho nokwegomba kwayo: baitu ayakukora Ruhanga 
ebyagonza aikara ebiro nebiro. 

18Abana abato kanu niko kasumi kahampero, kandi nkokumwahulire ngu 
omunyanzigwa wa Kristo naija, kandi na hati haimukire abanyanzigwa ba 
kristo baingi; nuho turukumanyira ngu niko kasumi kahampero. 

19Bakaruga omulitwe, baitu bakaba batali bowaitu; baitu kaba babaire bowaitu, 
bakuikaire hamu naitwe: baitu bakaturugamu bamanyisibwe okutaba bowaitu 
bona. 

20Nainywe muyina okuseswaho amagita hali ogu arukwera, kandi mumanyire 
byona. 

21Ntabahandikire inywe obwokuramanya, kandi busaho ebisuba ebiruga omu 
mazima. 

22Noha mubihi? Rundi ogu orukwehakana ngu Yesu tali Kristo? Ogu nuwe 
munyanzigwa wa Kristo, orukwehakana Isitwe Nomwana. 

23Arukwehakana Omwana nuwe atanyina Isitwe; arukwatura Omwana, na 
Isitwe ayinauwe. 

24Baitu inywe ekimwahurire okuruga karanakara, nikyo kiikalege omulinywe. 
Ekimwahulire okuruga karanakara obukiraba nikiikara omulinywe, nainywe 
muraikaraga omu Mwana nomu Isitwe. 

25Kandi gunu nugwo murago ogwayaturaganize obwomezi obwebiro nebiro. 

26Ebi mbibahandikire habwabo abarukugonza okubahabisa. 

27Nainywe okuseswaho amagita okumwahairwe haluwe nukuikara 
omulinywe, kandi timurukutanga omuntu wena okubegesa: baitu 
nkokusesakwe oku okukuli kwa mazima kunu tikuli kwebisuba, kandi 
nkokukwabegeseze, nukwo muikalege omuluwe. 

28Kandi hati bunu abana abato muikalege omuluwe, nukwo obwalyolekwa 
tuliba nobumanzi, kunu titulikwatwa ensoni omu maisoge obwaliija. 

29Obumuraba mumanyire ahikirire, kandi mumanyire ngu wena anyakukora 
ebihikirire azairwe uwe. 

1 Yohana 3 

1MUROLE okugonza okukuli Isitwe okuyatuhaire, itwe okwetwa abana ba 
Ruhanga; kandi nukwo tuli. Habweki ensi terutumanya, baitu etamumanye 
uwe. 

2Abarukugonzebwa hati bunu tuli bana ba Ruhanaga, kandi 
tikikamanyisibwaga okutuliba. Tumanyire ngu obwalimanyisibwa, tulisisana 
nkauwe, baitu tulimurora nkokwali. 

3Kandi omuntu wena anyakuina okunihira oku haluwe ayesemeza nkauwe 
okwasemezibwe. 

4Wena anyakurora ekibi akora nobwemi. kandi ekibi nubwo bwemi. 

5Kandi mumanyire ngu ogu akamanyisibwa okuyihaho ebibi, kandi omuluwe 
tiharumu ekibi. 

6Wena anyakuikara omuluwe tasisa: wena anyakusisa takamubonahoga, kunu 
tamumanyire. 

7Abana bange abato omuntuwena aleke okubahabisa:  

8anyakukora ebyokuhiki’ra nuwe ahikirire; nkauwe okwahikirire; nyakukora 
ekibi nuwe wa Setani; baitu Setani asisa okuruga karanakara. Nikyo Omwana 
wa Ruhanga yayolekirwe, ahwerekereze emirimo ya Setani. 

9Wena azairwe Ruhanga takora ki, baitu embiboye ikara omuluwe; kandi 
tasobora okukora kibi, baitu azairwe Ruhanga. 

10Ha kinu abana ba Ruhanga balekirwe, kandi na bana ba Setani: wena 
atarukora ebyokuhiki’ra tali wa Ruhanga, nobwakuba ogu atarukugonza 
mugenziwe. 

11Baitu kinu nikyo kigambo ekimwahulire okuruga karanakara ngu 
Tugonzanganege:  

12Tikuli nka Kaini okwakaba ali womubi, kandi akaita mugenziwe. Kandi kiki 
ekyamuisize? baitu emirimoye ekaba eri mibi, kandi oyomugenziwe ekaba 
ehikirire. 

13Mutahuni’ra bene baitu ensi obwebanoba. 

14Itwe tumanyire ngu tukaruga omu kufa okutaha omu bwomezi, baitu 
ntugonza bene baitu. Atarukugonza naikara omukufa. 

15Wena nyakunoba mugenziwe nuwe muisi; kandi mumanyire ngu muisi ayina 
obwomezi obutahwaho nubuikara omuluwe. 

16Nuho turukumanyira okugonza, baitu nuwe yahaireyo obwomezi ha bwaitu: 
naitwe kituhikirire okuhayo obwomezi bwaitu habwa bene baitu. 

17Baitu wena nyakuina ebintu ebyomunsi, kandi narora mugenziwe nasega, 
kandi namukingiraho okuganyirakwe, okugonza kwa Ruhanga nukuikara kuta 
omuluwe?  

18Abana bange abato tuleke okugonza omu kigambo nobuhokuba omu rulimi; 
baitu omungeso nomu mazima. 

19Nuho turukumanyira ngu tuli bamazima, kandi tuligumyaho omutima gwaitu 
omu maisoge,  

20omu byona omutima gwaitu ebigurutucweramu omusango: baitu Ruhanga 
nakira obukuru omutima gwaitu, kandi amanyire byona. 

21Abarukugonzebwa, omutima gwaitu guraba gutarukucwera omusango 
tuyina obumanzi hali Ruhanga;  

22kandi ekigambo kyona ekitumusaba tukihabwa namberali, baitu ntukwata 
ebiragirobye, kandi ntukora ebirukumusimwa omu maisoge. 

23Kandi kinu nikyo kiragirokye, itwe tuikirize ibara lyomwanawe Yesu Kristo, 
kandi tugonzanganege, nkauwe okuyatuhaire ekiragiro. 

24Kandi nyakukwata ebiragirobye aikara omuluwe, nauwe omuluwe. Nuho 
turukumanyira ngu aikara omulitwe Obwomwoyo oguyatuhaire. 

1 Yohana 4 

1ABARUKUGONZEBWA, mutaikiriza emyoyo yona, baitu mulengege emyoyo, 
rundi eriba eri ya Ruhanga: baitu banabi baingi abebisuba baturukire omu nsi. 

2Nuho turukumanyira Omwoyo gwa Ruhanga: omwoyo gwona oguyakwtura 
ngu Yesu Kristo akaija omu mubiri, nugwo gwa Ruhanga:  

3kandi omwoyo gona ogutayatura Yesu tiguli gwa Ruhanga: kandi nugwo 
mwoyo gomunyanzigwa wa Kristo ogumwahulire ngu nuguija, na hati 
gumazire kuhika omu nsi. 

4Inywe muli ba Ruhanga abana bange abato, kandi mubasinguire: baitu 
anyakuli omulinywe nakira obukuru ogu ali omu nsi. 

5Abo bali bomunsi, nikyo bagambira ebyensi nensi ebahu’ra. 

6Itwe tuli ba Ruhanga: nyakumanya Ruhanga atuhu’ra Itwe; aturukumanya 
Ruhanga tahu’ra itwe. Nuho turukumanyira omwoyo ogwamazima nomwoyo 
ogwokuhabisa. 

7Abarukugonzebwa, tugonzangane: baitu okugonza kuruga hali Ruhanga; 
kandi wena anyakugonza azairwe Ruhanga, kandi amanyire Ruhanga. 

8Atarukugonza tamanyire Ruhanga: baitu Ruhanga nukwo kugonza. 

9Numwo hamanyisibwemu okugonza kwa Ruhanga namberetuli, ngu Ruhanga 
akatuma omwanawe ayazairwe omu wenka omu nsi, tube abomezi habwe. 

10Numwo halumo okugonza, tikuli itwe okugonza Ruhanga, baitu uwe 
okugonza itwe, nokutuma omwanawe okuba ekicunguro obwebibi byaitu. 

11Abanyakugonzebwa, Ruhanga obwaraba yatugondeze ati naitwe kituhikilire 
okugonzangana. 

12Busaho muntu akaba aboine Ruhanga ebiro byona: obuturaba ntugonzanga, 
Ruhanga naikara omuritwe, nokugonza kwe kuhikirire omulitwe:  

13Nuho turukumanyira ngu ntuikara omuluwe, nauwe omulitwe, baitu atuhaire 
ha Mwoyogwe. 

14Naitwe tukakora kandi ntumanyisa ngu Isitwe akatuma Omwanawe okuba 
Omujuni wensi. 

15Wena alyatura ngu Yesu nuwe Mwana wa Ruhanga, Ruhanga naikara 
omuluwe, nauwe omu Ruhanga. 

16Kandi tumanyire, kandi tukaikiriza okugonza Ruhanga okwayina omulitwe. 
Ruhanga nukwo kugonza; nauwe anyakuikara omu kugonza nuwe arukuikara 
omu Ruhanga, na Ruhanga aikara muluwe. 

17Omu kinu numwo okugonza kuhikirizibwa halitwe, tube nobumanzi ha kiro 
kyomusango, kandi nkokwari naitwe nukwo tuli omu nsi munu. 

18Busaho kutina omu kugonza, baitu okugonza okuhikire kubingira aheru 
okutina, baitu okutina kuyina okubonabonesebwa; kandi anyakutina 
tahikirizibwe omu kugonza. 

19Itwe ntugonza baitu uwe akabanza okutugonza itwe. 

20Omuntu obwagamba ati Ningonza, Ruhanga kandi nanoba mugenziwe nuwe 
mubihi: baitu ogu atarukugonza mugenziwe ouyaboine, tasobora kugonza 
Ruhanga owataraboine. 

21Kandi tuyina ekiragiro kinu kyarugire ahaliwe ngu Anyakugonza Ruhanga, 
agonzege na Mugenziwe. 

1 Yohana 5 

1WENA anyakuikiriza ngu Yesu nuwe Kristo, azairwe Ruhanga: kandi wena 
anyakugonza ogu ayazaire, nagonza noli ouyazaire. 

2Nuho turukumanyira ngu ntugonza abana ba Ruhanga, obutugonza Ruhanga, 
ntukora ebiragirobye. 

3Baitu kunu nukwo kugonza Ruhanga, itwe tukwate ebiragirobye: kandi 
ebiragirobye tibirukulemera. 

4Baitu kyona ekyazairwe Ruhanga kisingura ensi: kandi kunu nukwo kusingura 
okwasinguire ensi, okuikiriza kwaitu. 

5Kandi noha asingura ensi, rundi ogu nyakuikiriza ngu Yesu nuwe wa Ruhanga?  

6Nuwe yaizare na maizi nesagama, Yesu Kristo: tigali maizi gonka, baitu 
namaizi nesagama. 

7Kandi nuwe Mwoyo arukumanyisa, baitu Omwoyo nigo mazima. 

8Baitu haroho basatu abarukumanyisa Omwoyo namaizi nesagama; kandi 
abasatu abo baterana hamu. 

9Obuturaba nitwikiriza okugamba kwabantu, okugamba kwa Ruhanga 
nukukira obukuru: baitu okugamba kwa Ruhanga nukwo kunu ngu 
Akamanyisa Ebyomwanawe. 

10Anyakuikiriza omwana wa Ruhanga ayina okumanyisa oku omuluwe: 
atarukuikiriza Ruhanga buli amufoire omubihi webisuba, baitu ataikirize 
Ruhanga ebiyamanyisize Ebyomwanawe. 

11Kandi kunu nukwo kumanyisa ngu Ruhanga akatuha obwomezi obutahwaho. 
Nobwomezi obuli obubuli omu Mwanawe. 

12Ogu anyakuina omwana, nuwe ayina obwomezi obu: atayina Omwana wa 
Ruhanga tayina bwomezi obu. 

13Ebigambo binu mbahandikire inywe, mumanye ngu muyina obwomezi 
obutarihwaho inywe abarukuikiriza ibara lyomwana wa Ruhanga. 

14Kandi bunu nubwo bumanzi obutunyina namberali ngu obutusaba ekintu 
kyona nkokwagonza atuhu’ra;  

15Kandi obuturaba nitumanya ngu atuhu’ra, kyona ekitusaba tumanya ngu 
tuyina ebi ebi twamusabire. 

16Omuntu wena obwarora mugenziwe nakora ekibi ekitari ekyokufa, alisaba, 
kandi Ruhanga alimuha obwomezi habwabo abarukukora ekibi ekitali kyokufa. 
Haroho ekibi ekyokufa; eki tindukugamba nti arikyesesengerereza. 

17Obutuhiki’ra byona kiba kibi; kandi haroho ekibi ekitari ekyokufa. 

18Tumanyire ngu wena anyakuzarwa Ruhanga takora kibi; baitu ogu ayazairwe 
Ruhanga, amulinda, kandi omubi tamukoraho. 

19Tumanyire ngu tuli ba Ruhanga, nensi yona ikaire omu mubi. 

20Kandi tumanyire ngu Omwana wa Ruhanga akaija, kandi akatuha 
okwetegereza tumumanye ogu owamazima, kandi naitwe tuli omuluwe 
anyakuli wamazima, omu Mwanawe Yesu Kristo. Ogu nuwe Ruhanga wa 
mazima nobwomezi obutahwaho. 

21Abana bange abato mwerindege hali ebisisani. 

2 Yohana 

2 Yohana 1 

1OMUKURU hali omukazi akomerwemu nabanabe abandukugonza omu 
mazima; kandi tali nyowe yenka, baitu na bona abarukumanya amazima;  

2habwamazima agaikara omulitwe, kandi garaikaraga naitwe ebiro byona:  

3Embabazi, nokuganyira, nobusinge, ebiruga hali Ruhanga Isitwe na hali Yesu 
Kristo Omwana wa Isitwe, biriikara nainywe omu mazima nokugonza 

4Nsermerirwe muno, baitu nsangire abamu hali abana bawe nibagendera omu 
mazima, nukwo nkaitwe okutwahairwe ekiragiro hali Isitwe. 

5Kandi hati bunu nkwesengerize mukazi, tikuli okukuhandikira ekiragiro 
ekihyaka, baitu rundi eki ekitwahairwe okuruga karanakara, ngu 
Tugonzanganege. 

6Kandi kinu nukwo kugonza, tugenderege nkebiragirobye okubiri. Kinu nikyo 
kiragiro, nkokumwahulire okuruga karanakara, numwo mugenderemuga. 

7baitu abagobya baingi bakaturukira omu nsi, nibo batarukwatura ngu Yesu 
Kristo aizira omu mubiri. Ogu nuwe nugobya noomunyanzigwa wa Kristo. 

8Mwerinde inywenka, mutaburwaho ebimwakozire, baitu muhabwe empera 
ehikire. 

9Wena anyakuhinguranaho, kunu taikara omu kwegrsakwa Kristo tanyina 
Ruhanga: Anyakuikara omu kwegesa oku, nuwe ayina Isitwe Nomwana. 

10Omuntu wena obwaraijaga namberemuli, atrukuleta okwegesa kunu, 
Mutalimuiriza omu nju yanyu, kunu mutalimuramukta:  

11baitu anyakumuramukya buli ateraine omu ngesoze ezibihire. 

12Nobunyina ebigambo bingi ebyokuhandikira, tindukugonza okubihandika ha 
Rupapura nab wino: baitu ninihira okuija namberemuli nokubaza 
nturorangana ha maiso, okusemererwa kwanyu kuhikirizibwe. 

13Abana bomugenzi wawe akomerwemu bakuramukize. 

3 Yohana 

3 Yohana 1 

1OMUKURU hali Gayo arukugonzebwa, oundukugonza omu mazima. 

2Arukugonzebwa, ninsaba oikalege kurungi omu byona, kandi oyomerege 
nkomwoyo gwawe okugurukuikara kurungi. 

3Baitu nkasemererwa muno bene baitu, obubaizire nibamanyisa amazima 
gawe nkokworukugendera omu mazima. 

4Tinyina okusemererwa kwingi okukira kunu, okuhu’ra ebyabana bange ngu 
nibagedera omu mazima. 

5Arukugonzebwa nokora omulimo ogwokwesiga omu byona ebyokora 
habwabu bene baitu kandi abagenyi:  

6abarukumanyisa okugonza kwawe omu maiso gekanisa: abo obwolibabohe’ra 
omu rugendo rwabu, nkokukisemera hali Ruhanga, olikora kurungi:  

7baitu bakaturuka habwa Ibara, batarukuhabwa ekintu kyona Abamahanga. 

8Nikyo kituhikiririre okubairiza abali nkabo, tube abakozi batahi babu hamu 
namazima. 

9Nkahandikira ekanisa ebigambo: baitu Diyoterefe, aruk, arukugonza okweha 
obukuru omubo, tarukutuiriza. 

10Nikyo obundiija ndijukya engesoze ezakora, natujuma nebigambo ebibi: 
kandi nabyo tibirukumumara, baitu nauwe wenka tarukuiriza bene baitu, nabo 
abarukugonza okubairiza abatanga, nababinga omu kanisa. 

11Arukugonzebwa, otakuratira omulingo gwebibihire, baitu ogwekirungi. 
Anyakukora kurungi nuwe wa Ruhanga: anyakukora kubi taraboine Ruhanga. 

12Demeterio arangwa kurungi bona, kandi amazima gonyini; ego, naitwe 
ntumanyisa; naiwe omanyire ngu okumanyisa kwaitu kwamazima. 

13Nkabanyina ebigambo bingi okukuhandikira, baitu tindukwnda 
okukuhandikira nab wino na karamu:  

14baitu ninihira okukurora mpora, kandi tulibaza nturorangana ha maiso. 
Obusinge bube haliwe. Enganjani bakuramukize. Oramukye enganjani 
namabara gabu. 

Yuda 

Yuda 1 

1YUDA omuiru rubale wa Yesu Kristo, kandi mugenzi wa Yakobo, hali abo 
abeserwe, abarukugonzebwa omu Ruhanga Isitwe, kandi abalindirwe Yesu 
Kristo:  

2okuganyira nobusinge nokugonza byongerweho namberemuli. 

3Abarukugonzebwa, obunkaba ninyekamba okubahandikira, nimbagambi’ra 
okurwana muno obwokuikiriza okwahairwe abarukwera omurundi gumu 
gwonka. 

4Baitu haroho abamu absensire omu nsita, nibo bahandikirwe ira omusango 
gunu, abantu abatarukutina Ruhanga waitu okuzifora orwanju, nibehakana 
Yesu kristo Mukama waitu Nomukuru waitu omu wenka. 

5Kandi ningoza okubaijukya, nobumuraba mumanyire byona, omurundi gumu 
ngu Mukama obuyamazire okujuna abantu omu nsi ya Misiri, hanyuma 
yahwerekereza abataraikirize. 

6Na bamaraika abataralinzire obukuru bwabu bonka, baitu bakaleka ekiikaro 
kyabu bonka ekyabasemerira, nabalindira omu nkomo ezitahwaho omu 
muirima, okuhikya ha musango ogwekiro ekikuru. 

7Nukwo, nka Sodomu na Gomora nembuga ezikaba zihe’raineho 
obuzayehaireyo omu ngeso zimu, hamu nabo omu busihani, nibakuratira 
Omubiri gundi, okuzatairweho okuba ekyokuro’raho, nizisalizibwa 
okubonabona okwomu’ro ogutahwaho. 

8Kandi nukwo na banu omu biroto byabu basisa bati omubiri, nibagaya 
abobukuru, nibajuma abekitinisa. 

9Baitu Mikaeri maraika omukuru, obuyakungaine na Setani, nahakana 
obwomubiri gwa Musa, atasobole okumuletera omusango gwokujuma, baitu 
yagamba ati Mukama akuhane. 

10Baitu abo bajuma byona ebibamanya: kandi ebibamanyire omu kuzarwa 
nkebisoro ebibatayina amagezi, omwebi bahwereke’ra. 

11Ziribabona! baitu bakagendera omu muhanda gwa kaini, nibairikira 
nomukoijo omu kuhaba kwa Baramu obwempera, kandi bakabu’ra omu 
kuhakana kwa Kora. 

12Banu nigo mabale agaserekerwe omu bugenyi bwanyu obwokugonzangana 
obubalirana nainywe, abalisa betuma abarukwerisa bonka okutatina; ebicu 
ebitarumu amaizi nibitwarwa emiyaga, emiti yomutoigo etanyina byana 
eyafire kabiri, eyaihirwe nemihama:  

13ebigonzi ebyenyaja ebirukwefora, ebibimba ifuro eryensoni zabu bonka; 
enyunyuzi ezirukuhaba, abahulirwe omuirima ogukwasire zigezige ebiro 
nebiro. 

14Kandi nibo enoka owomusanju okuruga ha Adamu yaraguireho nagamba ati 
Dora, Mukama akaija nabarukwerabe obukumi 

15okucwera bona omusango, nokuhambiriza omusango bona abatarukutina 
Ruhanga, obwengeso zabu zano ezobutatina Ruhanga ezibakozire kubi: 
nobwebigambo byona ebigumangaine, abasisi abatarukutina Ruhanga 
ebibamugambireho. 

16Abo bahyemi, ababihirwa, nibakuratira okwegomba kwabu ( nakanwa kabu 
nikagamba ebigambo ebikoto ebyokwekuza) nibasororamu abantu obwensagi 
zabu. 

17Baitu inywe abarukugonzebwa, Muijuke ebigambo ebyagambirwe ira 
abakwenda ba Mukama waitu Yesu Kristo;  

18okubabagambire inywe ngu Omu biro byenyuma halibaho abasekerezi, 
nibakuratira okwegomba kwabu bonka okutarukutina Ruhanga:  

19Nibo baleta okubaganizamu, abomubiri, aatanyina Omwoyo. 

20Baitu inywe abarukugonzebwa, nimweyombeka hali okuikiriza kwanyu 
okurukwera muno, nimusaba omu Mwoyo Ogurukwera,  

21mwerindege omu kugonza kwa Ruhanga, nimutegereza okuganyira kwa 
Mukama waitu Yesu Kristo hali obwomezi obutahwaho. 

22kandi abamu mubaganyire abagurukyagurukya;  

23kandi abandi mubajune nimubasahura omu mu’ro; kandi nabandi 
mubaganyire nimutuna, nimunoba ekyokujwara ekitarakirwe ekibi ekyom, 
ubiri. 

24Kandi hali ogu arukusobora okubalinda mutesitara, nokubata omu maiso 
gekitinisakye, mutanyina kabi, omu kusemererwa kwingi,  

25hali Ruhanga omu wenka Omujuni waitu habwa Yesu Kristo Mukama waitu, 
bibe ekitinisa, nobukuru, nokulema, nobusobozi, ira naira, na hati, nobusinge 
bwona. Amina. 

Okusuku’rwa 

Okusuku’rwa 1 

1OKUSUKU'RWA kwa Yesu Kristo, Ruhanga okuyamuhaire okwoleka abairube 
ebi ebihirire okubaho bwango: kandi yamanyisiza omumaraikawe namutuma 
hali omuiruwe Yohana;  

2ayamanyisize ekigambo kya Ruhanga nokumanyisa kwa Yesu Kristo, byona 
ebiyaboine. 

3Anyina omugisa anyakusomamu, nabo abanyakuhu'ra ebigambo 
ebyokuragura kunu, nibakwata ebigambo ebihandikirwemu: baitu akasumi 
kali haihi. 

4YOHANA hali ekanisa omusanju ezomu Asiya: Embabazi zibe halinywe 
nobusinge, ebiruga hali ogu anyakuloho, knadi akabaloho, kandi alibaho; kandi 
ebiruga hali Emyoyo omusanju eri omu maiso gekitebekye;  

5kandi ebiruga hali Yesu Kristo, kaiso wokwesiga, omuzigaijo omu bafu, kandi 
omulemi wabakama abahansi. Hali ogu arukutugonza, kandi ayatusumurire 
omu bibi byaitu omu sagamaye;  

6kandi yatufora obukama, banyakatagara hali Ruhanga Ise: ekitinisa kibe 
haluwe nokulema ebiro nebiro. 

7Amina, Dora, naija nebicu; kandi eriso lyona lirimubona, nabo abamucumisire; 
kandi nenganda zona ezahansi zirimute'ra empamo. Nukwo, Amina. 

8Ninyowe Alufu na Omega, nukwo agamba Mukama Ruhanga, anyakuloho, 
kandi akabaloho, kandi alibaho, Owobusobozi bwona. 

9Nyowe Yohana, nwene wanyu, kandi aterana nainywe omu muhito, 
nobukama, nokuguisiriza omu Yesu, nkabandi omu izinga eryetwa Patimo, 
obwekambo kya Ruhanga nobwokumanyisa Yesu. 

10Nkabandi omu Mwoyo ha kiro kya Mukama waitu, kandi nkahu'ra enyuma 
yange iraka erihango, nkiraka eryengwara,  

11nirigamba ngu Ebyorora ohandike omu kitabu, okitwekere ekanisa 
omusanju; hali Efeso, na hali Sumuna, na hali Peregamo, na hali Suatira, na hali 
Sadi, na hali Firaderefiya, na hali Laodikya. 

12Nahinduka okurora iraka eryabalize nanyowe. Kandi obunahindukire 
nkarora etabaza musanju eza zabu;  

13kandi hagati yetabaza omu arukusisana nkomwana womuntu, ajwaire 
okuhikya ebigere, kandi ayetegere ha kifuba nomweko gwa zabu. 

14Omutwegwe nisoke bikaba nibyera nkebyoya byentama okubirukwera, 
nkebirika; namaisoge nkendimi zomu'ro;  

15ebigerebye nibisisana nkomulinga gwomuhe're, ogusemezibwe omu mu'ro; 
nirakalye liri nkiraka lyamaizi amaingi. 

16Kandi omu mukonogwe ogwobulyo akwasire enyunyuzi musanju: kandi omu 
kanwake hakarugamu empirima erukusara eyobwogi bubiri: nobusobwe buli 
nkizoba okulijwa omu mani galyo. 

17Obunamuboine nkagwa ha bigerebye nkafire. Kandi yantaho omukonogwe 
ogwobulyo nagamba ati Otatina, ninyowe wokubanza, kandi owahampero,  

18kandi Omwomezi; kandi nkaba nfire, baitu dora, nyomire okuhikya ebiro 
nebiro, kandi nyina ebisumuruzo ebyokufa nokuzimu. 

19Nukwo ohandike ebyoboine, kandi nebinyakuroho, nebirukugenda okubaho 
hanyuma;  

20ekyansita kyenyunyuzi omusanju ezoboine omu mukono gwange ogwobulyo, 
netabaza omusanju eza zabu. Enyunyuzi omusanju nibo bamaraika bekanisa 
omusanju: kandi etabaza omusanju nizo kanisa omusanju.  

Okusuku’rwa 2 

1HALI mariaka wekanisa eyomu Efeso handika oti: Nibyo agambire ogu 
arukukwata enyunyuzi omusanju omu mukonogwe ogwobulyo, arukugendera 
hagati omu tabaza za zabu omusanju, ati 

2Manyire emirimo yawe, nokukora kwawe, nokuguma kwawe, kandi 
obwotarukusobora okugumisiriza abantu ababi, kandi okalenga abo 
abarukweyeta abakwenda, kunu tibaliho, kandi wababona bebisuba;  

3kandi oyina okugumisiriza, kandi wagumangana obwiraba lyange, kunu 
otajwahe. 

4Baitu nyina ekigambo haliwe, baitu okaleka okugonza kwawe okwokubanza. 

5Nukwo oijuke nambere warugire okugwa, kandi oyegarukemu, kandi okole 
emirimo eyokubanza; obwotalikora oti ndiija namberoli, kandi ndiihaho 
etabaza yawe omu kiikaro kyayo, obwotalyegarukamu. 

6Baitu nikyo oyinakyo, onobere engeso za Banikolaiti, ezi'noba nyowe. 

7Anyakuina okutu, ahu're Omwoyo ekyagambira ekanisa. Anyakusingura 
ndimuha okulya ha muti ogwobwomezi oguli omu nsi ya Ruhanga. 

8Kandi hali maraika wekanisa eyomu Sumuna, handike oti: Nibyo agambire 
owokubanza kandi owahampero, ayafire kandi yahumbuka ati 



2053 

 

 
Bible in Runyoro-Rutooro 

© 1964 Bible Society of Uganda. 
 

 

 

 

9Manyire omuhito gwawe, namasege gawe (baitu oli muguda), kandi nokujuma 
kwabu abarukwegamba okuba Abayudaya, kunu tibalibo, baitu kuso'rokana 
kwa Setani. 

10Otatina ebi ebyogenda okubonabonesebwa: dora, Setani nagenda okunaga 
abamu halinywe omu nkomo, nukwo mulengwe; kandi muliba nomuhito ebiro 
ikumi. Oikalege wokwesiga okuhika ha kufa, nanyowe ndikuha ekondo 
yobwomezi. 

11Anyakuina okutu, ahu're Omwoyo ekyagambira ekanisa. Anyakusingura 
talirumwa na kake okufa okwakabiri. 

12Kandi hali maraika wekanisa eyomu Peregamo, handika oti: Nibyo agambire 
ogu anyakuina empirima esara eyobwogi bubiri, ati 

13Manyire nambere orara, nuho kiri ekitebe kya Setani, kandi okwatire kimu 
ibara lyange, kandi otehakane okuikiriza kwange omu biro bya Antipa kaiso 
wange, omusaija wange owokwesiga, ayaisirwe omulinywe, nambere Setani 
aikalire. 

14Baitu nyina ebigambo bike haliwe, baitu oyina oku abamu abarukwata 
okwegesa kwa Baramu, ayayegeseze Baraka okunaga enkonge omu maiso 
gabana ba Isareri, okulya ebyohongirwe ebisisani nokusihana. 

15Nukwo naiwe oyina abarukukwata okwegesa kwa Banikolaiti. 

16Nukwo oyegarukemu: baitu obwotalyegarukamu ndiija namberoli bwango, 
kandi ndirwana nabo nempirima yomu kanwa kange. 

17Anyakuina amatu, ahu're Omwoyo ekyagambira ekanisa. Anyakusingura 
nuwe ndiha ha manu enyakuserekerwe, kandi ndimuha ibale hahandikirweho 
ibara erihyaka, omuntu wena eryaturukumanya, rundi ogu anyakulihabwa. 

18Kandi hali mariaka wekanisa eyomu Suatira, handika oti: Nibyo agambire 
Omwana wa Ruhanga anyina amaisoge nigasisana nkendimi zomu'ro, 
nebigerebye nibisisana nkomulinga gwomuhe're, ati 

19Manyire emirimo yawe, nokugonza, nokuikiriza, nokuhereza, 
nokugumisiriza kwawe, nemirom yawe eyahanyuma okuba nyingi okukira 
eyokubanza. 

20Baitu nyina kinu haliwe ngu noikiriza omukazi ogu Yeseberi, ayeyeta nabi; 
kandi nayegesa nabihabiha abairu bange okusisiana, nokulya ebihongirwe 
ebisisani. 

21Kandi nkamuha omwanya ogwokwegarukamu, baitu tarukwenda 
okwegarukamu obwobusihanibwe. 

22Dora nimunaga ha kitabu, nabo abasihana nauwe, omu kubonabona kwingi, 
obubatalyegarukamu omu ngesoze. 

23Kandi nabanabe ndibaita norufu: kandi ekanisa zona zirimanya ngu ninyowe 
ogu arukurora omunda nomutima: kandi ndibaha inywena nkemirimo yanyu 
okweri. 

24Baitu nimbagambira inywe abandi abasigaireho omu Suatira, inywena 
abatanyina okwegesa kunu, abatamanyire ebyokuhama bya Setani 
nkokubagamba, nti tindukubataho inywe enketo endi. 

25Rundi ekimunyinakyo mukigumyege okuhikya obundiija. 

26Kandi anyakusingura nakwata emirimo yange okuhikya ha mpero, nuwe 
ndiha amani ha mahanga:  

27alibalema nomuigo gwekyoma, nkebindi ebyomubumbi okubicwekacweka, 
nka nyowe okunahairwe hali Isenyowe:  

28kandi ndimuha enyunyuzi eya nyenkya. 

29Anyakuina okutu ahu're Omwoyo ekyagambira ekanisa. 

Okusuku’rwa 3 

1KANDI hali maraika wekanisa eyomu Sadi, handika oti: Nibyo agambire ogu 
anyakuina Emyoyo omusanju eya Ruhanga, nenyunyuzi omusanju, ati Manyire 
emirimo yawe ngu Oyina ibara eryokuba omwomezi, baitu ofire. 

2Rora, ogumye ebisigaireho, ebikaba bimalize okufa: baitu timboine omulimo 
gwawe guhikire omu maiso ga Ruhanga wange. 

3Nukwo oijuke okuwahairwe, okuwahulire; okwate, oyegarukemu. Baitu 
obwotalirora, ndiija nkomusuma, kunu tolimanya akasumi akandiiziramu 
haliwe. 

4Baitu oyina amabara make omu Sadi abatarasisire ebyokujwara byabu: kandi 
baligendera hamu nanyowe omu ngoye ezirukwera, baitu basemerire. 

5Anyakusingura nukwo alijwekwa byabu: kandi baligendera hamu nanyowe 
omu ngoye ezirukwera; nanyowe tindiragaza na kake ibaralye omu kitabu 
kyobwomezi, kandi ndiranga ibaralye omu maiso ga Isenyowe, nomu maiso ga 
bamaraikabe. 

6Anyakuina okutu, ahu're Omwoyo ekyagambira ekanisa. 

7Kandi hali maraika owekanisa eyomu Firaderifiya, handika oti: Nibyo 
agambire ogu arukwera, owamazima, anyakuina ekisumuruzo kya Daudi, 
akingureho, kandi busaho akingaho; akingaho, kndi busaho akinguraho:  

8ati manyire emirimo yawe, (dora, ntaire omu maiso gawe oruigi 
orukinguirweho, omuntu wena orwatasobora okukingaho) nti oyina amani 
make, kandi akakwata ekigambo kyange, kunu tiwayehakana ibara lyange. 

9Dora, ningaba abomu iso'rokaniro lya Setani, abeyeta Abayudaya, kunu 
tibaliho, baitu nibabiha; dora, ndibaleta okuija okuramya omu maiso gebigere 
byawe, kandi balimanya ngu nyowe nkakugonza. 

10Baitu iwe okerinda ekigambo kyokugumisiriza kwange, nanyowe ndikulinda 
omu kasumi kokwehebwa, akarukugenda okuija hali ensi zona ezabantu, 
okulenga abarukuikara ha nsi. 

11Ninyija bwango: kwatira kimu ekyoyinakyo, omuntu wena aleke okunyaga 
ekondo yawe. 

12Anyakusingura ndimufora enyomyo omu yekaru ya Ruhanga wange, kandi 
talirugaho ebiro byona: kandi ndimuhandikaho ibara lya Ruhanga wange, 
nibara lyorubuga rwa Ruhanga wange, nurwo Yerusalemu oruhyaka, 
orurukusirimuka okuruga omu iguru hali Ruhanga wange, nibara lyange 
erihyaka. 

13Anyakuina okutu, ahu're Omwoyo ekyagambira ekanisa. 

14Kandi hali maraika wekanisa eyomu Laodikiya, handika oti: Nibyo agambire 
ogu Amina, kaiso wokwesiga owamazima, okubanza okwokuhanga kwa 
Ruhanga, ati 

15Manyire emirimo yawe nti tufukire, kunu torukutagata: kuba ofukire, rundi 
otagasire! 

16Nukwo obwokutagata koyakoya, kunu torukufuka kandi turukufuka kandi 
torukutagata ningenda okukutanaka omu kanwa kange. 

17Baitu ogambire ngu Ndi muguda, kandi ntungire bingi, kunu tindoho 
ekindukusega; kandi tomanyire ngu oli munaku, kandi wobujune, kandi 
wamasege, kandi omufu wamaiso, kandi oli kwonka:  

18ninkuhabura amagezi okugura namberendi zabu enyakusemezibwe omu 
mu'ro, nukwo obe omuguda, nebyokujwara ebirukwera nukwo ojwale, nensoni 
zawe zokuba kwonka zireke okurorwa: nomubazi gwokusiga ha maiso gawe, 
nukwo ohweze. 

19Bona abangonza mbahana, kandi mbabonabonesa: nukwo wekambe 
oyegarukemu. 

20Dora, nyemerire ha ruigi ninyeranga: omuntu wena obwalihu'ra iraka lyange 
nakinguraho oruigi, nditaha namberali, kandi ndirya hamu nauwe, nauwe 
hamu nanyowe. 

21Anyakusingura ndimuha okuika'ra hamu nanyowe okunasinguire, kandi 
naika'ra hamu na Isenyowe ha kitebekye. 

22Anyakuina okutu, ahu're Omwoyo ekyagambira ekanisa. 

Okusuku’rwa 4 

1HANYUMA yebi nkarora, kandi dora, oruigi rukinguirweho omu iguru, kandi 
iraka eryokubanza erinahulire, nkiraka eryengwara nebeza nanyowe 
nirigamba ngu Temba oije hanu, kandi ndakwoleka ebigambo ebihikirire 
okubaho hanyuma, ya binu. 

2Ahonaho naba omu iguru, kandi ha kitebe haikailire omu;  

3kandi ogu akaba aikalire nasisana nkibale erya yasepi nerya sadio okurorwa: 
nomuhanganzima gukaba gwehingulirize ekitebe kyobukama, ogukaba 
nugusisana nka zumalidi okurorwa. 

4Kandi nentebe ezobukama zikaba zehingulirize ekitebe ekyobukama 
amakumi abiri naina: kandi ha ntebe hakaba haroho abakuru amakumi abiri 
omu bana baikalire, bajwaire engoye ezirukwera; na ha mitwe yabu ekondo eza 
zabu. 

5Na ha kitebe ekyobukama hakarugayo okumulikya namaraka nokuhinda. 
Netabaza omusanju ezomu'ro nizaka omu maiso gekitebe kyobukama, niyo 
Myoyo omusanju eya Ruhanga:  

6nomu maiso gekitebe kyobukama enyanja yendo'rwamu erukusisana nka 
kurusitalo; na hagati yekitebe ekyobukama ebyomezi bina ebiijuire amaiso 
omu buso nenyuma. 

7Ekyomezi ekyokubanza kikasisana nkentale, nekyomezi ekyakabiri nkenyana, 
nekyomezi ekyakasatu kikaba kinyina amaiso nkomuntu, nekyomezi ekyakana 
kikasisana nkisamba erihu'ruka. 

8Kandi ebyomezi ebina bikaba biyina amapapa mukaga kimu kimu, biijuire 
amaiso embaju zona nomunda: kandi tibiyina okuhumura nyamusana nekiro 
nibigamba ngu Arukwera, arukwera, arukwera, Mukama Ruhanga 
Owobusobozi bwona, akabaloho, kandi anyakuloho, kandi alibaho. 

9Kandi ebyomezi obubirihayo ekitinisa nokukugiza nokusima hali ogu 
anyakuikalire ha kitebe kyobukama, anyakwomera okuhikya ebiro nebiro,  

10abakuru abo amakumi abiri mu bana baliinama hansi omu maiso gogu 
anyikuikalire ha kitebe kyobukama, kandi balimuramya anyakwomera 
okuhikya ebiro nebiro, kandi balinaga ekondo zabu omu maiso gekitebe 
kyobukama, nibagamba ngu 

11Osemire, ai Mukama Ruhanga waitu, okuhabwa ekitinisa nokutinwa 
nobusobozi: baitu niwe wahangire byona, kandi nkokuwagondeze bikabaho, 
kandi bikahangwa. 

Okusuku’rwa 5 

1KANDI nkarora omu mukono ogwobulyo ogwogu anyakuikalire ha kitebe 
kyobukama ekitabu ekihandikirwe omunda neruguru, ekitairweho 
emanyikirizo musanju. 

2Kandi narora maraika wa mani natebeza niraka erihango ati Noha asemerire 
okusuku'ra ekitabu, nokusumu'ra emanyikirizo zakyo?  

3Kandi busaho omu iguru, nobuhokuba hansi, nobuhokuba hansi yensi, 
ayasoboire okusuku'ra ekitabu nobukwakuba okukiroraho. 

4Kandi nka'ra muno, baitu busaho ayazokere asemerire okusuku'ra ekitabu, 
nobukwakuba okukiroraho. 

5Kandi omu hali abakuru yangambira ati Ota'ra, dora, entale eyomu ruganda 
rwa Yuda, ekikoro kya Daudi, akasingura ekusuku'ra ekitabu nemanyikirizo 
zakyo omusanju. 

6Kandi narora hagati yekitebe kyobukama nebyomezi ebina, na hagati omu 
bakuru, Omwana Gwentama gwemerire nugusisana nkogwaisirwe, guyina 
amahembe musanju namaiso musanju, niyo Myoyo omusanju eya Ruhanga, 
erukutumwa omu nsi zona. 

7Kandi gukaija gwaiha ekitabu omu mukono ogwobulyo gwogu anyakuikalire 
ha kitebe kyobukama. 

8Obuyahairwe ekitabu, ebyomezi ebina nabakuru amakumi abiri mu bana 
bakainama hansi omu maiso Gomwana Gwentama, bayina enanga omu omu, 
nebindi bya zabu, ebiijuire ebirukuboya, nibyo byokusaba byabarukwera. 

9Kandi bazina ekizina ekihyaka, nibagamba ngu Osemerire okutwara ekitabu, 
nokusumu'ra emanyikirizo zakyo: baitu okaitwa, kandi wabagu'ra Ruhanga 
obwesagama yawe omu ruganda rwona, norulimi, nabantu, nihanga,  

10wabafora hali Ruhanga waitu obukama nabanyakatagara, kandi baliremera 
hansi. 

11Kandi nkarora, nahu'ra iraka kyabamaraika baingi abayehingulirize ekitebe 
kyobukama, neryebyomezi neryabakuru, kandi omuhendo gwabu gukaba guli 
obukumi emirundi kakumi mwenkumi emirundi enkumi;  

12nibagamba niraka erihango ngu Omwana Gwentama ayaisirwe asemerire 
okuhabwa obusobozi, nobuguda, namagezi, namani, nokutinwa, nekitinisa, 
nokusimwa. 

13Kandi ekinyakuhangirwe kyona ekyomu iguru, nekya hansi, nekya hansi 
yensi, na ha nyanja, ebinyakurumu byona, nkabihu'ra nibigamba ngu 
Okusimwa, nokutinwa, nekitinisa, nobusobozi bibe hali ogu anyakuikalire ha 
kitebe kyobukama, okuhikya ebiro nebiro. 

14Nebyomezi ebina byagamba ngu Amina. Nabakuru bainama hansi nibaramya. 

Okusuku’rwa 6 

1KANDI nkarora Omwana Gwentama obuyasururuire eyokubanza hali 
emanyikirizo omusanju, nahu'ra ekimu hali ebyomezi ebina nikigamba nkiraka 
eryokusinda ngu Ija. 

2Narora, kandi dora, embarasi erukwera, nogu akaba aikalireho ayina obuta; 
kandi yahabwa ekondo; yaturuka nasingura, kandi asingule. 

3Obuyasumuruire emanyikirizo eyakabiri nahu'ra ekyomezi ekyakabiri 
nikigamba ngu Ija. 

4Harugayo embarasi endi rugaju: nogu akaba aikalireho yahabwa obusobozi 
okuihaho obusinge ha nsi, baitangane bonka: kandi yahabwa busitama enkoto. 

5Obuyasumuruire emanyikirizo eyakasatu nahu'ra ekyomezi ekyakasatu 
nikigamba ngu ija. Narora, kandi dora, embarasi erukuiragura; nogu akaba 
aikalireho ayina ekirukulenga omu mukonogwe. 

6Nahu'ra iraka hagati yebyomezi ebina nirigamba ngu Endengo yengano ya 
kyasa, nendengo isatu za sairi za kyasa, amagita namarwa kunu otabisisa. 

7Obuyasumuruire emanyikirizo eyakana nahu'ra iraka eryekyomezi ekyana 
nirigamba ngu Ija. 

8Narora kandi dora, embarasi kisa: nogu akaba aikalireho ibaralye Rufu: 
Okuzimu nemukuratira. Kandi bahabwa obusobozi hali ekicweka ekyakana 
ekyensi, okuita nempirima, nenjara, norufu, nenyamaiswa eza hansi. 

9Obuyasumuruire emanyikirizo eyakatano narora omunda yekyoto emyoyo 
yabo abaisirwe habwekigambo kya Ruhanga, nokumanyisa okubakwataga. 

10Kandi bakami'ra niraka erihango nibagamba ngu Olihikya nkaha Mukuru 
waitu, arukwera, owamazima okutacwa omusango nokuhora enzigu 
obwesagama yaitu hali abo abarukuikara hansi?  

11Kandi bakahabwa omu omu ekyokujwara ekirukwera, nibagambirwa 
okuhumura akacu kake, okuhikya abairu batahi babu na bene babu obubalihika 
omuhendo, abarukugenda okuitwa nkabo. 

12Obuyasumuruire emanyikirizo eyomukaga narora, kandi hakabaho omusisa 
mwingi: izoba lyairagura nkorugoye orwebyoya, nokwezi kwona kwafoka 
nkesagama:  

13nenyunyuzi azahaiguru zagwa hansi: nkomutini okugukunkumura ebitagi 
byagwo omwingi. 

14Niguru lyaihwaho nkomuzingo gwekitabu okuguzingwa; nensozi zona 
namazinga gona byaihibwaho omu biikaro byabyo. 

15Nabakama abensi, nababito, nengabwa enkuru, nabaguda, nabamani, nabairu 
bona, nabobugabe bona bayesereke omu buingira, nomu mabale gomu nsozi:  

16nibagambira ensozi namabale ngu Tugwere, tusereke hali amaiso gogu 
anyakuikalire ha kitebe ekyobukama na hali ekiniga Ekyomwana Gwentama;  

17baitu ekiro ekikuru ekyekiniga kyabu kiizire: kandi noha asobora 
okweme'raho?  

Okusuku’rwa 7 

1HANYUMA yebi nkarora bamaraika bana bemerire ha nsonga ina ezensi, 
bakwasire embeho ina zensi, nobuhokuba ha nyanja, nobuhokuba ha muti 
gwona. 

2Kandi narora maraika ondi atemba arugire burugaizoba, ayina akokuro'raho 
aka Ruhanga omwomezi: kandi yayami'ra niraka erihango hali bamaraika 
abana abahairwe obusobozi okusisa ensi nenyanja,  

3nagamba ati Mutasisa ensi, nobwekuba enyanja, nobwekuba emiti, okuhikya 
obutulibataho akokuro'raho abairu ba Ruhanga waitu ha buso bwabu. 

4Nahu'ra omuhendo gwabu abatairweho akokuro'raho ngu kasirira mubukumi 
buna mwenkumi ina, abatairweho akokuro'raho omu nganda zona ezabana ba 
Isareri. 

5Abomu ruganda rwa Yuda abatairweho akokuro'raho, kakumi mwenkumi 
ibiri: Abomu ruganda rwa Reubeni kakumi mwnkumi ibiri: Abomu ruganda 
rwa Gadi kakumi mwenkumi ibiri:  

6Abomu ruganda rwa Asere kakumi mwenkumi ibiri: Abomu ruganda rwa 
Nafutali kakumi mwenkumi ibiri: Abomu ruganda rwa Manase kakumi 
mwenkumi ibiri:  

7Abomu ruganda rwa Simeoni kakumi mwenkumi ibiri: Abomu ruganda rwa 
Levi kakumi mwenkumi ibiri: Abomu ruganda rwa Isakara kakumi mwenkumi 
ibiri:  

8Abomu ruganda rwa Zaburoni kakumi mwenkumi ibiri: Abomu ruganda rwa 
Yusufu kakumi mwenkumi ibiri: Abomu ruganda rwa Benyamini abatairweho 
akokuro'raho kakumi mwenkumi ibiri:  

9Hanyuma yebi narora, kandi dora, ekitebe kingi omuntu wena ekyatasobora 
okubara, barugire omu mahanga gona, nenganda, nabantu nendimi, bemerire 
omu maiso gekitebe kyobukama, nomu maiso Gomwana Gwentama, bajwaire 
ebyokujwara ebirukwera, namatagi genkindu omu mikono yabu;  

10kandi nibarami'ra niraka erihango, nibagamba ngu Okujuna kube hali 
Ruhanga waitu, anyakuikalire ha kitebe kyobukama, na hali Omwana 
Gwentama. 

11Nabamaraika bona bakeme'ra behingulirize ekitebe kyobukama, nabakuru, 
nebyomezi ebina; kandi bainama omu maiso gabu omu maiso gekitebe 
ekyobukama nibaramya Ruhanga. 

12nibagamba ngu Amina: okusimwa, nekitinisa namagezi, nokwebaza, 
nokutinwa, nobusobozi, namani bibe hali Ruhanga waitu okuhikya ebiro 
nebiro. 

13Kandi omu hali abakuru yagarukamu nangambira ati Banu abajwaire 
ebyokujwara ebirukwera, nibo baha? kandi barugire nkaha?  

14Nanyowe namugambira nti Mukama wange, niwe omanyire. Yangambira ati 
Banu nibo barugire omu muhito omwingi, kandi bayogya ebyokujwara byabu, 
babyeza omu sagama Eyomwana Gwentama. 

15Nikyo baika'ra nyamusana nekiro omu yekaruye: nogu ayaikalire ha kitebe 
kyobukama alibasikiriza behemaye. 

16Kandi tibalirumwa enjara, kunu tibalikwatwa iroho, nomusana tigulibokya, 
nobukwakuba okubaba kwona:  

17Baitu Omwana Gwentama anyakuli hagati yekitebe ekyobukama nuwe 
alibalisa, kandi alibatwara hali ensoro zamaizi agobwomezi, kandi Ruhanga 
alisusura amaizi gona ha maiso gabu. 

Okusuku’rwa 8 

1KANDI obuyasumuruire emanyikirizo eyomusanju, hakabaho okuculera omu 
iguru nkekicweka ekyesaha. 

2Narora bamaraika musanju abeme'ra omu maiso ga Ruhanga; kandi bahabwa 
engwara musanju. 

3Maraika ondi yaija yayeme'ra ha kyoto, ayina ekiswa kya zabu; yahabwa 
emigaju nyingi, agite omu kusaba kwabarukwera bona, ha kyoto kya zabu 
ekikaba kiri omu maiso gekitebe kyobukama. 

4Kandi omuika gwemigaju gwatemba hamu nokusaba kwabarukwera, gurugire 
omu mukono gwa maraika omu maiso ga Ruhanga. 

5Maraika yatwara ekiswa; yakiijuza omu'ro ogwaha kyoto, yakinaga hansi: 
habaho okuhinda, namaraka, nokumulikya, nomusisa. 

6Kandi bamaraika omusanju abakaba bayina engwara omusanju bayetekaniza 
okutera. 

7Maraika owokubanza yatera engwara, hakabaho orubale nomu'ro 
ebijwanganize nesagama, kandi byanagwa hansi: nekicweka ekyakasatu 
ekyensi kikahya, nekicweka ekyakasatu ekyemiti kikahya, nobunyansi bwona 
obubisi bukahya. 

8Maraika owakabiri yatera engwara, kandi ekintu nkorusozi orukoto 
orurukwaka omu'ro kyanagwa omu nyanja: kandi ekicweka ekyakasatu 
ekyanyenyanja kyafoka esagama;  

9kandi ekicweka ekyakasatu kyebinyakuhangirwe ebiri omu nyanja, ebiyina 
obwomezi, kyafa; nekicweka ekyakasatu ekyamato kyahwerekerezebwa. 

10Maraika owakasatu yatera engwara enyunyuzi enkoto yaruga haiguru 
neyaka nkekimuli, yagwa ha kicweka ekyakasatu ekyebyambu, na ha maziba 
gamaizi; nibara eryenyunyuzi niryetwa Abusinso:  

11nekicweka ekyakasatu ekyamaizi kyafoka abusinso: nabantu baingi bafa 
obwamaizi, baitu gakasa'ra. 

12Maraika owakana yatera engwara, ekicweka ekyakasatu ekiizoba kyaterwa, 
nekicweka ekyakasatu ekyokwezi, nekicweka ekyakasatu kyenyunyuzi; 
ekicweka ekyakasatu kyabyo nukwo kifoke omuirima, nomusana guleke 
okumulika ekicweka kyagwo ekyakasatu nukwo nekiro. 

13Nkarora nahu'ra isamba erimu nirihu'ruka haiguru hagati nirigamba niraka 
erihango ngu Ziribabona, ziribabona, ziribabona abarukuika'ra hansi, 
obwamaraka agasigaireyo agengwara zabamaraika abasatu abarukugenda 
okutera. 

Okusuku’rwa 9 

1MARAIKA owakatano yatera engwara, narora enyunyuzi egwire hansi 
okuruga haiguru; yahabwa ekisumuruzo ekyekina ekitanyina hokugarukira. 

2Kandi yasumu'ra ekina ekitanyina hokugarukira, omuika gwacuka garugire 
omu kina nkomuika gwekomi ogwomu kina. 

3Kandi omu muika harugamu enzige hansi; zahabwa obusobozi nkenge 
ezahansi okuziyina obusobozi. 

4Kandi zikagambirwa okutakora kubi obunyansi obwitaka, nobukyakuba 
ekintu kyona ekibisi, nobugwakuba omuti gwona, baitu abantu abo bonka 
abatanyina akokuro'raho ka Ruhanga ha buso bwabu. 

5Kandi zikaragirwa okutabaita, rundi okubarumira amezi atano. Kandi 
okuruma kwazo kukaba kuli nkokuruma kwenge obukuruma omuntu. 

6Kandi omu biro biri abantu balise'ra okufa, kunu tabalikubona; kandi 
balyegomba okufa, okufa kulibairuka. 

7Nokusisana kwenzige zikasisana nkembarasi ezitegekirwe okurwana; na ha 
mitwe yazo ekondo ezirukusisana nka zabu, namaiso gazo nkamaiso gabantu. 

8Kandi zikaba ziyina isoke nkisoke lyabakazi, namaino gazo gali nketale. 

9Kandi zikaba ziyina ebyahakifuba nkebyoma; nokuhi'ra kwamagali, 
okwembarasi nyingi ezijumbutukira okurwana. 

10Kandi zikaba ziyina emikara erukusisana nkenge ezobusegwe nemibuli, 
kandi omu mikira yazo harumu obusobozi bwazo okurumira abantu amezi 
atano. 

11Ziyina omukama wazo, maraika owekina ekitayina hokugarukira: ibaralye 
omu Ruheburaniya nuwe Abadoni, kandi omu Ruyonani nuwe Apoluoni. 

12Omuhito ogumu guhinguire: dora emihito ebiri endi erikuratira. 

13Maraika owomukaga yatera engwara, kandi nahu'ra iraka niriruga omu 
mahembe agekyoto ekya zabu ekiri omu maiso ga 

14Ruhanga, nirigambira maraika owomukaga akaba ayina engwara ati Sumu'ra 
bamaraika abana ababoherwe ha kyambu ekikoto Furati. 

15Bamaraika abana basumu'rwa abakaba batekanizibwe obwesaha nekiro 
nokwezi nomwaka, okuita okuhikya ekicweka ekyakasatu ekyabantu. 

16Nomuhendo gwihe lyabo abatembere embarasi obukumi kakumi emirundi 
ebiri: nkahu'ra omuheno gwabu. 

17Nukwo naboine nti embarasi omu kwolekwa kunu, nabo abaziikalireho, 
bajwaire ebyahakifua nkebyomu'ro, nebya huakinso nekiberiti: nemitwe 

yembarasi nkemitwe yentale: nomu minwa yazo harugamu omu'ro, nomuika, 
nekiberiti. 

18Omu muhito egi esatu hakaitwa ekicweka ekyakasatu ekyabantu bona, 
omu'ro, nomuika, nekiberiti, ebyarugire omu minwa yazo. 

19Baitu obusobozi bwembarasi buli omu minwa yazo, nomu mikira yazo: baitu 
emikira yazo nesisana nkenjoka, eyina emitwe: kandi niyo erumisa. 

20Kandi nabantu abasigaireho, abataraisirwe omu mihito egi, bategarukemu, 
omu mirimo eyemikono yabu, okuleka okuramya abacwezi, nebisisani ebya 
zabu, nebya feza, nebyomulinga, nebyamabale, nebyemiti; ebitarukusobora 
okurora, nobukwakuba okugenda:  

21kunu bategarukemu omu buisi bwabu, nobuhokub omu burogo bwabu, 
nobuhokuba omu busihani bwabu, nobuhokuba omu busuma bwabu. 

Okusuku’rwa 10 

1KANDI nkarora maraika ondi owamani nasirimuka okuruga omu iguru, 
ajwaire ekicu; nomuhanganzima ha mutwegwe, namaisoge nkizoba, 
nebigerebye nkenyomyo ezomu'ro;  

2kandi omu mukonogwe akabayina akatabu akasulirwe: kandi yalibata 
ekigerekye ekyobulyo ha nyanja, nekyomoso ha nsi;  

3yayami'ra niraka erihango nkentale okwebubura, kandi obuyayamirire 
ebihinda omusanju byagamba amaraka gabyo. 

4Kandi ebihinda omusanju obubyagambire, nkaba ningenda okuhandika: 
nahu'ra gamba ngu Bohesa emanyikirizo ebi ebihinda omusanju ebibigambire, 
otabihandika. 

5Kandi maraika ounaboine ayemerire ha nyanja na ha nsi, yaimukya 
omukonogwe ogwobulyo haiguru,  

6yarahi'ra ogu anyakuikara omwomezi ebiro nebiro, ayahangire iguru na 
byona ebirumu, nensi nebirumu, ati tahaliba kasumi kandi:  

7baitu omu biro biiraka eryamaraika owomusanju obwaliba nagenda okutera 
engwara, ekyensita kya Ruhanga kirihikirizibwa, nkenjiri okweri okuyatebize 
abairube banabi. 

8Niraka erinahulire okuruga omu iguru lyagaruka okubaza nanyowe, 
nirigamba ngu Genda okwate oihe ekitabu ekisukurirwe omu mukono gwa 
maraika anyakwemerire ha nyanja na ha nsi. 

9Nagenda ha maraika nimugambira ati Twara, okamire, kandi karasa'ra omu 
nda yawe, baitu omu kanwa kawe karanuli'ra omu kanwa kange nkobwoki 
bwenjoki 

10Naiha akatabu omu mukono gwa maraika nakamira; kandi kanulira omu 
kanwa kange nkobwoki bwenjoki: baitu obunamazire okukamira enda yange 
yasa'ra. 

11Kandi bakangambira ngu Kikuhikirire okugaruka okuragura hali abantu, 
namahanga, nendimi, nabakama baingi. 

Okusuku’rwa 11 

1KANDI nkahabwa orubingo orusisana nkomuigo, omu yangambira ati Imuka 
olenge yekaru ya Ruhanga, nekyoto, nabarukuramizamu. 

2Nezigati enyakuli aheru ya yekaru ogireke aheru, kunu otagirenga; norubuga 
orurukwera balirulibatira amezi amakumi ana mwabiri. 

3Nanyowe ndiha bakaiso bange babiri, kandi baliragulira ebiro rukumi mu 
bibiri mu nkaga, bajwaire obutengo. 

4Abo niyo mizeituni ebiri, netabaza ibiri ezeme'ra omu maiso Gomukama 
wensi. 

5Kandi omuntu wena obwagonza okubakora kubi, omu'ro guruga omu kanwa 
kabu nugwokeza kimu abanyanzigwa babu: kandi omunte wena obwagonza 
okubakora kubi, nukwo kimuhikirire okuitwa. 

6Aba bayina obusobozi okuiga'ra iguru, enjura ereke okugwa omu biro 
byokugamba kwabu: kandi bayina obusobozi ha maizi okugafora esagama, 
nokutuntuza ensi nemihito yona, emirundi mingi nkokubaragonzaga. 

7Kandi obubalikamaraho okugamba kwabu, ekisoro ekiruga omu kina 
ekitayina hokugarukira kirirwana nabo, kandi kiribasingura, kandi kiribaita. 

8Kandi emitumbi yabu ikara omu ikute lyorubuga orukoto, orwetwa omu 
bigambo Byomwoyo Sodomu na Misiri, kandi Mukama wabu nambere 
yabambirwe ha muti. 

9Kandi abomu bantu, nenganda, nendimi, namahanga barora ha mitumbi, yabu 
ebiro bisatu nekicweka, kunu tibaikiriza emitumbi yabu okuzikwa omu kina. 

10Nabo abaikara hansi basemererwa habwabu nibakyanganuka; kandi 
balitwekeranganuka ebisembo, baitu banabi abo ababiri babihizaga abaikara 
hansi. 

11Hanyuma ebiro ebisatu nekicweka bihinguireho, orwoya rwobwomezi 
oruruga hali Ruhanga, rwataha omubo, bayeme'ra nebigere byabu; nokutina 
kwingi kwagwera bona ababarozire. 

12Kandi bakahu'ra iraka erihango eriruga omu iguru, nirigamba ngu Mutembe 
okuhika hanu. Batemba omu iguru omu kicu; abanyanzigwa babu nibabarora. 

13Kandi omu kasumi ako hakabaho omusisa mwingi, nekicwaka kiikumi 
ekyorubuga kyagwa, abantu baitwa omusisa kasanju: nabo abasigaireho 
bakwatwa okutina, nibamuha ekitinisa Ruhanga nibamuha ekitinisa Ruhanga 
owomu iguru. 

14Omuhito ogwakabiri guhinguire: dora, omuhito ogwakasatu nuguija bwang. 

15Maraika owomusanju yatera engwara, habaho amaraka amahango omu iguru 
nigagamba ngu Obukama obwensi bufokere bwa Mukama waitu, kandi obwa 
Kristowe: kandi alirema ebiro nebiro. 

16Nabakuru amakumi abiri mu bana, abaikara omu maiso ga Ruhanga ha ntebe 
zabu ezobukama, bainamya amaiso gabu nibaramya Ruhanga,  

17nibagagamba ngu Ntukusima iwe Mukama Ruhanga Owobusobozi bwona, 
anyakuloho, kandi ayabaireho; baitu okwasire amani gawe amaingi, nolema. 

18Kandi amahanga gabihirwa, nekiniga kyawe kyaija, nempiko ezokucweramu 
omusango gwabafu, nezokubaheramu abairu bawe banabi empera yabu, 
nabarukwera, nabarukutina ibara lyawe, abato na bakuru, nokuhwerekereza 
abo abahwerekereza ensi. 

19Kandi yekaru ya Ruhanga ekakingurwa, nesanduko yekiraganokye yarorwa 
omu yekaruye; kandi hakabaho okumulikya, namaraka, nokuhinda, nomusisa, 
norubale orwinngi. 

Okusuku’rwa 12 

1KANDI akokuro'raho akakoto kakarorwa omu iguru; omukazi ajwaire izoba, 
nokwezi omunda yebigerebye, kandi ha mutwegwe ekondo yenyunyuzi ikumi 
naibiri;  

2kandi ayinenda, na'ra, narumwa, kandi nahururwa okuzara. 

3Kandi akokuro'raho akandi kakarorwa omu iguru; kandi dora, ekijoka ekikoto 
ekirukutukura, ekinyina emitwe omusanju namahembe ikumi, kandi ha mitwe 
yakyo ekondo musanju. 

4Kandi nomukira gwakyo nugucunda ekicweka ekyakasatu ekyenyunyuzi eza 
haiguru, kyazinaga hansi: kandi ekijoka kyayeme'ra omu maiso gomukazi 
akaba nasisana okuzara, obwarazara kimire omwanawe. 

5Kandi akazara omwana womwojo, arukugenda okulema amahanga gona 
nomuigo gwekyoma: kandi omwanawe yasahurwa yatwarwa hali Ruhanga, na 
hali ekitebekye ekyobukama. 

6Nomukazi yairukira omu irungu, nambere ayina ekiikaro ekyatekanizibwe 
Ruhanga, nukwo bamulisizege oku ebiro rukumi mu bibiri mu nkaga. 

7Kandi habaho obulemu omu iguru Mikaeri na bamaraikabe nibaramaga 
okurwana nekijoka: nekijoka nikirwana na bamaraika bakyo:  

8kunu tibasingura, kandi nekiikaro kyabu tikikyarorwa omu iguru. 

9Nekijoka ekikoto kyanagwa, enjoka eyaira, enyakwetwa Diabolo kandi Setani, 
arukubihabiha ensi zona: kyanagwa hansi nabamaraika bakyo banagwa hamu 
nakyo. 

10Nahu'ra iraka erihango omu iguru nirigamba ngu Hati bunu okujunwa 
kuizire, namani, nobukama bwa Ruhanga waitu, nobusobozi bwa Kristowe: 
baitu omulegi wa bene baitu akanagwa, arukubalega omu maiso ga Ruhanga 
waitu nyamusana nekiro. 

11Kandi bamusingura obwesagama Yomwana Gwentama, nobwekigambo 
kyokugamba kwabu; kunu batagonze obwomezi bwabu okuhikya okufa. 

12Nukwo musemererwa iguru nabarukuikaramu. Ziribabona ensi nenyanja: 
baitu Diabolo asirimukire halinywe ayina ekiniga kingi, baitu abaoine ngu ayina 
akacu kake. 

13Kandi ekijoka obukyaboine kinagirwe hansi, kyahiganiza omukama ayazaire 
omwana omwojo. 

14Kandi omukazi yahabwa amapapa abiri agisamba erikoto, ahu'rukire omu 
irungu hali ekiikarokye, nambere alisibwa ekicu nebicu nekicweka kyekicu, 
airukire amaiso genjoka. 

15Enjoka yatanaka omu kanwa kayo enyuma yomukazi amaizi nkekyambu, 
emutwaze ekyambu. 

16Ensi yakonyera omukazi, ensi yayasama akanwa kayo, yanywa ekyambu 
ekijoka ekikyatanakire omu kanwa kakyo. 

17Ekijoka kyabihi'rwa omukazi, kyagenda okurwana nabaijukurube 
abasigireho, abarukukwata ebiragiro bya Ruhanga, kandi abanyina okugamba 
kwa Yesu: kyayeme'ra ha musenyi gwenyanja. 

Okusuku’rwa 13 

1Kandi nkarora ekisoro nikiruga omu nyanja ekiyina amahembe ikumi 
nemitwe musanju, nekondo ikumi ha mahembe gakyo, na ha mitwe yakyo 
amabara gokujuma. 

2Kandi ekisoro ekinaboine kikaba nikisisana nkengo, nebigere byakyo nkebya 
dubu, nakanwa kakyo nkakanwa kentale: kandi ekijoka kikakiha amani gakyo, 
nekitebe kyakyo, nobusobozi bwingi. 

3Kandi ogumu ogwomu mitwe yakyo gukasisana gucumisirwe okufa; ekihuta 
ekyokufa kyakira: nensi zona zahu'ra enyuma yekisoro;  

4kandi baramya ekijoka, baitu kikahika ekisoro obusobozi bwakyo; kandi 
baramya ekisoro nibagamba ngu Noha asobora okurwana nakyo?  

5Kandi kikahabwa akanwa akarukugamba ebikuru nebyokujuma; kyahabwa 
obusobozi okuikaraho amezi amakumi ana mwabiri. 

6Kyayasama akanwa kakyo okujuma Ruhanga, okujuma ibaralye na hemaye, 
nibo barukuikara omu iguru. 

7Kandi kikahabwa okurwana nabarukwera, nokubasingura: kyahabwa 
nobusobozi okulema enganda zona, nabantu, nendimi, namahanga. 

8Kandi bona abaikara hansi balikiramya, wena atahandikirwe 
ibaralyeomukitabu kyobwomezi Ekyokwana Gwentama ayaisirwe okuruga ha 
kuhangwa kwensi. 

9Omuntu wena obwaba ayina okutu, ahu're. 

10Omuntu wena obwagonza okuhamba, ahabwa: omuntu wena obwaia 
nempirima, kimuhikirire nauwe okuitwa nempirima. Nuho hali okugumisiriza 
nokuikiriza kwabarukwera. 

11Nkarora ekisoro ekindi nikiruga omunsi, kandi kikaba kiyina amahembe abiri 
agaisisana nkagomwana gwentama, nikigamba nkekijoka. 

12Kandi kikakoza obusobozi bwona obwekisoro ekyokubanza omu maiso 
gakyo. Kandi kiramiza ensi nabarukuikaramu ekisoro ekyokubanza ekyakizire 
ekihuta ekyokufa. 

13Kandi kikora obwokuro'raho obukuru nomu'ro kiguiha haiguru, kiguleta 
hansi omu maiso gabantu. 

14Kandi kibihabiha abarukuikara hansi obwokuro'raho obuyahairwe okukora 
omu maiso gekisoro; nikibagambira abarukuikara hansi bako're ekisoro 
ekisisani, ekiyina emputa yempirima, kandi kyaba kyomezi. 

15Kandi kyahabwa okuhaisa okuikya orwoya ekisisani kyekisoro, kigambe, 
kandi kiise bona bataramya ekisisani kyekisoro. 

16Kandi kihambiriza bona abato nabakuru, nabaguda nabasege, nabobugabe 
nabairu, bahabwe enkojo ha mukono gwabu ogwobulyo, rundi ha buso bwabu;  

17kandi omuntu wena aleke okusobora okugura, nobukwakuba okuguza, rundi 
ebiyina enkojo, niryo ibara lyekisoro, rundi omuhendo gwibara lyakyo. 

18Nuho hali amagezi. Anyakuina okwetegereza abale omuhendo gwekisoro; 
baitu nugwo muhendo gwomuntu: nomuhendo gwakyo Lukaga mwenkaga mu 
mukaga. 

Okusuku’rwa 14 

1NKARORA, kandi dora, Omwana Gwentama gwemerire ha rusozi Sayuni, 
kandi hamu nauwe akasirira mu bukumi buna mwenkumi ina, bayina ibaralye 
nibara lya Ise lihandikirwe ha buso bwabu. 

2Nahu'ra iraka eriruga omu iguru nkiraka eryamaizi amaingi, kandi nkiraka 
eryokuhinda okwingi: kandi iraka erinahulire nkeryabatezi benanga obubatera 
enanga zabu:  

3nibazina ekizina ekihyaka omu maiso gekitebe ekyobukama, nomu maiso 
bebyomezi ebina nabakuru: kunu busaho muntu asobora okwega ekizina, 
rundi akasirira mu bukumi buna mwenkumi ina, abaguzirwe okubaiha omu nsi. 

4Nibo batarayesisire hali abakazi; baitu tibakamanyaga abakazi. Nibo 
bakuratira Omwana Gwentama nambere agenda hona. Nibo baguzirwe omu 
bantu okuba ebyana ebyomuganuro hali Ruhanga, na hali Omwana Gwentama. 

5Kandi omu kanwa kabu tihazokamu ebisuba: tibaloho kamogo. 

6Nkarora na maraika ondi nahu'ruka haiguru omu mwanya hagati, ayina enjiri, 
eyebiro nebiro okutebeza abo abarukuikara hansi, namahanga gona, nenganda, 
nendimi, nabantu;  

7nagambira haiguru niraka erihango ati Mutine Ruhanga, mumuhe ekitinisa, 
baitu akasango kahikire: mumuramye ayakozire iguru, nensi, nenyanja, 
nensoro zamaizi. 

8Na maraika ondi owakabiri yakuratira nagamba ata Lugwire, lugwire, 
Baburoni orukuru orwanyisize amahanga gona amarwa gekiniga kyobusihani 
bwarwo. 

9Na maraika ondi owakasatu yabakuratira, nagamba niraka erihango ati 
Omuntu wena obwaramya ekisoro nekisisani kyakyo, naikiriza enkojo ha 
busobwe, rundi ha mukonogwe, ogu nauwe 

10alinywa ha marwa agekiniga kya Ruhanga, agaituruirwe agempotole omu 
katema kekinigakye: kandi alibonabonesebwa omu mu'ro nekibiriti, omu 
maiso gabamaraika abarukwera nomu maiso Gomwana Gwentama:  

11nomuika ogwokubonabonesebwa kwabu nugucuka ebiro nebiro, kunu 
tibayina okuhumura nyamusana nekiro, abaramya ekisoro nekisisani kyakyo, 
na bona abaikiriza enkojo yibara lyakyo. 

12Nuho hali okugumisiriza kwabahikirire, abakwata ebiragiro bya Ruhanga, 
nokuikiriza kwa Yesu. 

13Nkahu'ra iraka eriruga omu iguru nirigamba ngu Handika ngu Bayina 
omugisa abafera omu Mukama waitu okubanza hati: ego, nukwo Omwoyo 
agambire, baitu bahumuire emirimo yabu; kandi nemirimo yabu egenda nabo. 

14Nkarora kandi dora ekicu ekirukwera; kandi ha kicu haikalire arukusisina 
nkomwana womuntu, ayina ha mutwegwe ekondo ya zabu, nomu mukonogwe 
akageso kobwogi. 

15Na maraika ondi yaruga omu yekaru, nagambira haiguru niraka erihango, 
nagambira ogu aikalire ha kicu ati Taho akageso kawe ogese: baitu akasumi 
akokugesa kahikire; kandi ebigeswa ebyensi bihinguireho okwoma. 

16Ogu akaba aikalire ha kicu, yanaga akagesoke hansi, ensi yageswa. 

17Na maraika ondi yaruga omu yekaru eyomu iguru, nauwe ayina akageso 
kobwogi. 

18Na maraika ondi yaruga ha kyoto, nuwe ayina obusobozi ha mu'ro; yagambira 
haiguru niraka erihango, nagambira ogu anyakuina akageso kawe akobwogi, 
onage entwe zomuzabibu ezensi; baitu ezabibu zagwo zengire kimu. 

19Maraika yanaga akagesoke hansi, yanoga omuzabibu ogwensi, yagunaga omu 
ndeba enkoto eyekiniga kya Ruhanga. 

20Endeba yalibatirwa aheru yorubuga, nesagama yaruga omu ndeba, okuhika 
ha nkoba zembarasi, okuhikya sitadyo rukumi mu rukaga. 

Okusuku’rwa 15 

1KANDI nkarora akokuro'raho akandi omu iguru, akahango, akamahano, 
bamaraika musanju bayina emihito masanju, niyo ya hanyuma, baitu omwebi 
ekiniga kya Ruhanga nuho kimalirwa 

2Narora nkenyanja yendo'rwamu ejwanganizemu nomu'ro; abaruga hali 
ekisoro nekisisani kyakyo nomuhendo gwibara lyakyo basinguire, kandi 
bemerire ha nyanja yendo'rwamu, bayina enanga za Ruhanga. 

3Kandi bazina ekizina kya Musa omuiru wa Ruhanga, nekizina Kyomwana 
Gwentama, nibagamba ngu Ebiwakozire bikuru kandi byamahano, ai Mukama 
Ruhanga Owobusobozi bwona; emihanda yawe ehikirire kandi yamazima, iwe 
Omukama owaira naira. 

4Noha atalikutina, ai Mukama, nakugiza ibara lywe? baitu niwe wenka 
arukwera; baitu amahanga gona galiija nigaramiza omu maiso gawe; baitu 
engeso zawe ezihikirire zikolekwa. 

5Hanyma yebi nkarora yekaru eyehema eyobwakaiso eyomu iguru 
yakingurwaho:  

6haruga omu yekaru bamaraika musanju, abakaba bayina emihito omusanju, 
bajwaire amabale amarungi agarukwangasana, kandi betegere omu kifuba 
nemyeko ya zabu. 

7Ekimu hali ebyomezi ebina kyaha bakaraika omusanju ebindi musanju ebya 
zabu, biijuire ekiniga kya Ruhanga anyakwomera ebiro nebiro. 

8Yekaru yaijura omuika oguruga omu kitinisa kya Ruhanga, nomu manige; 
kandi busaho ayasoboire okutaha omu yekaru, okuhikya emihito omusanju ya 
bamaraika omusanju obwerihikirizibwa. 

Okusuku’rwa 16 

1NAHU'RA iraka erihango eriruga omu yekaru nirigambira bamaraika 
omusanju ngu Mugende musese ebibindi omusanju ebyekiniga kya Ruhanga ha 
nsi. 

2Owokubanza yagenda, yasesa ekibindikye ha nsi; kyafoka ekihoya ekibi 
ekyobujune ha bantu abakaba bayina enkojo yesisoro, abaramyaga ekisisani 
kyakyo. 

3Owakabiri yasesa ekibindikye omu nyanja; kyafoka esagama nkesagama 
eyomufu: ebyomezi byona byafa, nibyo byona ebinyakuli omu nyanja. 

4Owakasatu yasesa ekindikye omu byambu, nomu nsoro zamaizi; kyafoka 
esagama. 

5Nandi nahu'ra maraika owamaizi nagamba ati Ohikirire iwe anyakuloho, 
kandi akabaloho, niwe Arukwera, baitu okacwa omusango oti:  

6baitu bakasesa esagama yabarukwera nabanabi: esagama niyo obahaire 
okuginywa: ebihikiire. 

7Nahu'ra ekyoto nikigamba ngu Ego, ai Mukama, Ruhanga Owobusobozi 
bwona, emisango yawe yamazima, yobulyo. 

8Owakana yasesa ekindindikye ha izoba; lyahabwa obusobozi okwokya abantu 
nomu'ro. 

9Abantu bayokebwa okwokya kwingi: bajuma ibara lya Ruhanga anyakuina 
obusobozi ha mihito enu; baitu nategarukemu, okumuha ekitinisa. 

10Owakatano yasesa ekibindikye ha kitebe ekyobukama ekyekisoro; 
obukamabwe bwakwatwa omuirima;  

11bayeruma endimi zabu obwokuhururwa, nibajuma Ruhanga owomu iguru 
obwokuhururwa, nibajuma Ruhanga owomu iguru obwokuhururwa kwabu, 
nobwebihoya byabu; baitu bategarukemu omu ngeso zabu. 

12Owomukaga yasesa ekindikye ha kisaru ekikoto Furati; amaizi gakyo 
gayoma, omuhanda gwabakama abaruga burugaizoba guterekezebwe. 

13Kandi narora emizimu emibi esatu neruga omu kanwa kekijoka, nomu kanwa 
kekisoro, nomu kanwa ka nabi webisuba, emizimu emibi esatu erukusisana 
nkebikere:  

14baitu niyo mizimu yabacwezi, nekora obwokuro'raho: neturukira abakama 
abensi zona, okubasoroza hamu hali obulemu obwekiro ekikuru ekya Ruhanga 
Owobusobozi bwona. 

15(Dora, ninyija nkomusuma. Ayina omugisa arukurora nalinda 
ebyokujwarabye, aleke okugenda ali kwonka, nibarora ensonize.) 

16Kandi bakabasoroza omu Ruheburaniya ngu Hara-Magedoni. 

17Owomusanju yasesa ekibindikye omu mwanya; harugamu iraka erihango 
omu yekaru, na hali ekitebe ekyobukama nirigamba ngu Kikozirwe:  

18kandi habaho okumulikya namaraka nokuhinda; Habaho nomusisa omukoto, 
ogutakabahoga abantu bakaba okubaho hansi, omusisa omukoto guti, 
ogwamani guti. 

19Orubuga orukuru rwabaganizibwamu omu bickweka bisatu, nembuga 
zamahanga zagwa: na Baburoni orukuru rwaijukirwa omu maiso ga Ruhanga, 
okuruha akatema akamarwa agekinigakye ekingi. 

20Namazinga gona gairuka, nensozi zitazoke. 

21Norubale orwingi, akabale kamu obulemezi bwako nketaranta emu, rwagwa 
okuruga omu iguru ha bantu: abantu nibajuma Ruhanga habwomuhito 
gworubale; baitu omuhito gwarwo mwingi muno. 

Okusuku’rwa 17 

1KANDI omu hali bamaraika omusanju abakaba bayina ebibindi omusanju 
akaija namberendi, yabaza nanyowe nagamba ati Ija hanu, ndakwoleka 
omusango gwomusihani ogu omukoto arukuikara ha maizi maingi;  

2abakama bensi obubasihaine nauwe, nabo abarukuikara omunsi bakatamira 
amarwa agobusihanibwe. 

3Kandi yanyihaho nantwara omu Mwoyo omu irungu: narora omukazi aikalire 
ha kisoro ekirukutukura, ekiijuire amabara agokujuma, kiyina emitwe 
omusanju namahembe ikumi. 

4Omukazi akaba ajwaire ebirukunanata nebirukutukura, kandi atoire ebya 
zabu, namabale agomuhendo, neruru, ayina omu mukonogwe empwahwa ya 
zabu ijuire ebinugwa, nibyo byobusihanibwe ebitasemire,  

5kandi ha busobwe ibara lihandikirwe ngu EKYENSITA BABURONI 
NEBINUGWA NYINA ABASIHANI NEBINUGWA EBYENSI. 

6Kandi nkarora omukazi ogu atamire esagama yabarukwera, nesagama 
yabakaiso ba Yesu. Obunamuboine natangara nokutangara okwingi. 

7Maraika yangambira ati Kiki ekirukukutangaza? nyowe ndakutebeza 
ekyensita ekyomukazi, nekisoro ekyatembere, ekinyina emitwe musanju 
namahembe ikumi. 

8Ekisoro ekyoboine kikaba kiroho, kandi tikiriho, nikisisana okuruga omu kina 
ekitanyina hokugarukira, nokugenda omu kuhwereke'ra. Nabo abarukuikara 
hansi balitangara, abatarahandikirwe amabara gabu omukitabu ekyobwomezi, 
okuruga ha kuhangwa kwensi, obubalirora ekisoro nkokukikaba kiroho, kandi 
tikiroho, kandi kiribaho. 

9Nuho hali amakuru agamagezi. Emitwe omusanju nizo nsozi musanju, 
omukazi ezaikalireho:  

10kandi nibo bakama musanju; batano bakagwa, omu aloho, ondi takaizire; 
obwaliija aliikaraho akacu kake. 

11Nekisoro ekikaba kiroho, kandi tikiroho, nuwe mukama owomunana kandi 
ali omu hali abo omusanju, nauwe agenda omu kuhwereke'ra. 

12Namahembe ikumi agawaboine nibo bakama ikumi abatakahairwe obukama: 
baitu bahabwa obusobozi nkabakama hamu nekisoro okumaraho akacu kake. 

13Banu bayina omutima gumu, nibakiha ekisoro amani gabu nobusobozi 
bwabu. 

14Banu balirwana Nomwana Gwentama, kandi Omwana Gwentama 
alibasingura, baitu nuwe Mulemi wabanyoro, kandi Omukama wabakama; 

nabo abali hamu nauwe balisingura, nibo bayeserwe, abakomerwemu, 
abokwesiga. 

15Yangambira ati Amaizi agaboine, nambere omukazi omusihani aikarlire, nibo 
bantu, nebitebe, namahanga, nendimi. 

16Namahembe ikumi agoboine nekisoro, abo balinoba omusihani, balimulekesa 
ali kwonka, balirya enyamaye, balimwokeza kimu nomu'ro. 

17Baitu Ruhanga akakita omu mitima yabu okukora ebiyahanuire, nokuterana 
omu mutima gumu, nokuhayo obukama bwabu hali ekisoro, okuhikya 
ebigambo bya Ruhanga obubirihiki'ra. 

18Nomukazi ogu owoboine nurwo rubuga orukuru orurukulema abakama 
bensi. 

Okusuku’rwa 18 

1HANYUMA yebi nkarora maraika ondi nasirimuka okuruga omu iguru, anyina 
obusobozi bwingi; kandi ensi ekamulikirwa ekitinisakye. 

2Yagambira haiguru niraka erihango ati Rugwire, rugwire, Baburoni orukuru, 
rufokere ekiikaro ekyabacwezi kandi obubingira obwemizimu yona emibi, 
obuingira obwempungu zona ezibihire ezinobwa. 

3Baitu habwamarwa agokubihirwa okwobusihanibwe amahanga gona 
gagwire; nabakama bona abensi bakasihana nauwe, nabaguzi abensi bakafoka 
abaguda obwamani gokwanjukakwe. 

4Nahu'ra iraka erindi niriruga omu iguru nirigamba ngu Muturukemu abantu 
bange, muleke okuterana nebibibye, muleke okuhabwa ha mihitoye:  

5baitu ebibibye bihikire omu iguru, kandi Ruhanga aijukire ebyokusisabye. 

6Mumugaru're ogu nkokuyagaruire, kandi mwongereho emirundi ebiri 
nkengesoze okuziri: omu katema akayajwanganize mumujwanganirize 
emirundi ebiri. 

7Nkokuyayenyumize nayecuma wenka, nukwo mumuhe okubonabonesebwa 
nokuganya: baitu nagamba omu mutimagwe ati Nyikalire nkomukama, kunu 
tindi mufakatai, kunu tindibona obujune na kake. 

8Nikyo omu kiro kimu emihitoye eriizira, okufa nenaku nenjara: alyokezebwa 
kimu nomu'ro; baitu Mukama Ruhanga ayamucwerire omusango wa mani. 

9Nabakama abensi abasihaine nauwe nibesemeza bonka balimuli'ra 
nibamute'ra empamo, obubalirora omuika ogwokuhyakwe,  

10bemerire hara obwokutina okubonabonesebwakwe, nibagamba ngu 
Ziruboine, Baburoni orubuga rwamani! baitu omu saha emu okucwerwa 
omusango kwawe kuhikire. 

11Nabaguzi abomu nsi bamuliri'ra nibamute'ra empamp, baitu busaho abagura 
obuguzi bwabu kandi;  

12obuguzi obwazabu, obwefeza, namabale agomuhendo, neruru, na bafuta 
enungi, norugoye orurukugajuka, na aliri, norugoye orurukutukura; nomuti 
gwona ogwomugaju nebintu byona ebyamasanga, nebintu byona ebyomuti 
ogwomuhendo mwingi, nebyomlinga ogwomuhe're, nebyekyoma, nebiibale 
erirukwera; nebiboya, nebinzali, neseta,  

13namagita ababoya, nenkwasi, namarwa, namagita, nensano enungi, nengano, 
nente, nentama; nemberasi, namagali, nabairu rubale; nobwomezi bwabantu. 

14Kandi ebyana omwoyo gwawe ebigwayegombere bikuihibweho, nebintu 
byona ebinura nebirungi bikuhoireho, kunu tibakyabibona na kake. 

15Abaguzi bebi abayatungisize itungo balyeme'ra hara obwokutina 
okubonabonesebwa niba'ra nibatera empamo;  

16nibagamba ngu Ziruboine, ziruboine, orubuga orukuru, omukazi ogu 
ayajwaraga bafuta enungi, norugoye orukugajuka norugoye namabale 
agomuhendo, neruru! 

17baitu omu saha emu obuguda obwingi buti buhwerekerire. Nabakama 
bamato bona na bona abagenda hona hona omu bwato, nabalimba bona, na 
bona abasagisa amagoba ha nyanja, bakeme'ra hara,  

18nibami'ra obubarozire omuika ogwokuhyakwe, nibagamba ngu Rubuga ki 
orurukusisana nkorubuga orukuru?  

19Basesa ecucu ha mitwe yabu, niba'ra, nibatera empamo, nibagamba ngu 
Ziruboine, ziriboine orubuga orukuru orwatungisize obuguda, bona abakaba 
bayina amato gabu ha nyanja, obwebintubye ebyomuhendo omwingi! baitu 
omu saha emu ruhwerekerire. 

20Mumukyanganukireho iwe iguru, nainywe abarukwera, nainywe abakwenda, 
nainywe banabi; baitu Ruhanga amucwerire omusango gwanyu. 

21Kandi maraika owamani yahimba ibale nkorubengo orukoto, yalinaga omu 
nyanja nagamba ati Nukwo nokugwa kwingi Baburoni orubuga orukuru 
rulinagwa hansi, kandi rutalizoka obundi. 

22Namaraka agabatezi benanga, nabazina, nabatezi benyamilere, nabatezi 
bamakondere, tigalihu'rwa omuliwe obundi. Nobukwakuba omukozi 
wamagezi owemirimo yona yona etalizoka omuliwe obundi; nokugamba 
okworubengo kutalihu'rwa omuliwe obundi;  

23nobukwakuba okwaka okwetabaza kutalijwa omuliwe obundi, nobulyakuba 
iraka eryomuswezi niraka lyomugole gatalihu'rwa omuliwe obundi: baitu 
abaguzi bawe bakaba bali bakuru abomunsi, baitu oburogo bwawe nubwo 
bwabihire amahanga gona. 

24Kandi nesagama yabanabi nabarukwera, na bona abaisirwe hansi yasangwa 
omuluwe. 

Okusuku’rwa 19 

1HANYUMA yebi nkahu'ra iraka erihango eryekitebe ekingi omu iguru, 
nirigamba ngu Haleruya: Okujuna nekitinisa namani, bya Ruhanga waitu:  

2baitu emisangoye yamazima, yobulyo, baitu acwerire omusango omukazi 
omusihani, ayasisire ensi nobusihanibwe, kandi ahoire enzigu habwesagama 
yabairube omu mukono gwogu. 

3Nomurundi ogwakabiri bagamba ngu Haleruya. Nomuikagwe nugucuka ebiro 
nebiro. 

4Abakuru amakumi abiri mu bana nebyomezi ebina bainama hansi nibaramya 
Ruhanga, anyakuikalire ha kitebe ekyobukama, nibagamba ngu Amina; 
Haleruya. 

5Niraka lyaruga omu kitebe kyobukama nirigamba ngu Mukugize Ruhanga 
waitu, inywena abairube abarukumutina, abato nabakuru. 

6Nkahu'ra niraka eryekitebe kingi, nkiraka eryamaizi amaingi, kandi nkiraka 
eryokuhinda okwamani, nirigamba ngu Haleruya: baitu Mukama waitu 
Ruhanga waitu Owobusobozi bwona nalema. 

7Tusemererwe, tukyanganuke muno, tumuhe ekitinisa: baitu obugole 
Obwomwana Gwentama buhikire, kandi omugolewe ayetekanize. 

8Yahabwa okujwara bafuta erukwera enungi: baitu bafuta enu nizo engeso 
ezokuhiki'ra ezabarukwera. 

9Ogu yangambira ati Handika oti Bayina omugisa abarukwetwa ha bugenyi 
obwobugole Obwomwana Gwentama. Yangambira ati Binu nibyo bigambo 
byamazima ebya Ruhanga./ 

10Nangwa hansi ha bigerebye okumuramya. Yangambira ati Werinde, 
otakikora: nyowe ndi muiru mutahi wawe, na bene banyu abakwata okuranga 
kwa Yesu; ramya Ruhanga: baitu okuranga kwa Yesu nugwo mwoyo 
gwokuragura. 

11Narora iguru lisujulirwe: kandi dora, embarasi erukwera, nogu akaba 
agiikalireho nayetwa Wokwesiga kandi Wamazima; nomu byokuhiki'ra acwa 
emisango, kandi arwana. 

12Namaisoge gasisana nkomu'ro ogwaka, kandi ha mutwegwe ekondo nyingi; 
kandi ayina ibara erihandikirwe, omuntu wena eryatamanyire rundi uwe 
wenka. 

13Kandi ajwaire ekyokujwara ekimisirwe esagama: nibaralye niryetwa 
Kigambo kya Ruhanga. 

14Namahe agomu iguru gamukuratira, batembere embarasi ezirukwera, 
bajwaire bafuta enungi erukwera, esemire. 

15Omu kanwake harugamu empirima yobwogi, agitemese amahanga: kandi 
alibalemesa amahanga; kandi alibalemesa omuigo gwekyoma: kandi asamba 
endeba yamarwa eyekiniga ekingi ekya Ruhanga Owobusobozi bwona. 

16Kandi ha kyokujwarakye na ha kiberokye ayina ibara erihandikirwe liti 
OMUKAMA WABAKAMA KANDI MULEMI WABANYORO. 

17Narora maraika ayemerire omu izoba; yayami'ra niraka erihango nagambira 
empungu zona ezihu'ruka haiguru omu mwanya ati Muije mwesoroze ha 
bugenyi obukuru obwa Ruhanga;  

18mulye enyama yabakama, nenyama eyengabwa, nenyama yabantu emanzi, 
nenyama yembarasi, nabo abazitemba, nenyama yabantu bona, abobugabe 
nabairu rubale, abato nabakuru. 

19Narora ekisoro, nabakama abensi, namahe gabu, besoroize ha mbarasi 
niherye. 

20Ekisoro bakihamba, . na nabi webisuba hamu nakyo, ayakoraga 
obwokuro'raho omu maiso gakyo obuyabihisize abo abahairwe enkojo 
yekisoro, nabo abaramyaga ekisisani kyakyo; nabo bombi nangwa bomire omu 
nyanja yomu'ro ogurukwaka nekiberiti:  

21nabandi abasigaire ho baitwa nempirima yogu ayaikalire ha mbarasi, niyo 
yarugire omu kanwake: nempungu zona zaiguta enyama yabu. 

Okusuku’rwa 20 

1KANDI nkarora mariaka nasirimuka okuruga omu iguru, ayina ebisumuruzo 
ebyekina ekitanyina hokugarukira, norujegere orukoto omu mukonogwe. 

2Yakwata ekijoka, enjoka eyaira, nuwe Diabolo kandi Setani, yamuboha 
okuhikya emyaka rukumi,  

3yamunaga omu kina ekitanyina hokugarukira, yakiiga'ra, yakitaho 
emanyikirizo, aleke okubihabiha amahanga okuhikya emyaka orukumi 
obwerikahwaho; hanyuma yegi alihiki'ra okuboho'rwa akacu kake. 

4Narora nebitebe ebyobukama, kandi babiika'raho, bahabwa okucwa 
emisango: narora nemyoyo yabu abatemerwaho emitwe habwokuranga Yesu 
nekigambo kya Ruhanga, nibo batararamize ekisoro, nobukyakuba ekisisani 
kyakyo, kunu bataikirize enkojo ha buso na ha mukono gwabu; nibaba bomezi 
nibalemera hamu na Kristo emyaka rukumi. 

5Abafu abandi batafoke bomezi, okuhikya emyaka orukumi okuhwaho. Kunu 
nukwo kuhumbuka okwokubanza. 

6Anyakuina omugabo omu kuhumbuka okwokubanza nuwe ayina omugisa, 
kandi arukwera; okufa okwakabiri tikunyina obusobozi hali abo; baitu baliba 
banyakatagara ba Ruhanga na Kristo, kandi baliremera hamu nauwe emyaka 
rukumi. 

7Kandi emyaka orukumi obwerikahwaho, Setani aliboho'rwa omu nju 
yenkomo,  

8alirugayo nagenda okubihabiha amahanga agali omu mbaju ina ezensi, Gogi na 
Magogi, okubasoroza okurwana: omuhendo gwabu guli nkomusenyi 
ogwenyanja. 

9Baramaga okuhikya ensi zona, bayehinguliriza orukande orwabarukwera 
norubuga orurukogonzebwa: kandi omu'ro gwagwa okuruga omu iguru 
gwabokeza kimu. 

10Na Diabolo ayababihire yanagwa omunyanja yomu'ro na kiberiti, nambere 
harumu ekisoro na nabi owebisuba; barabonabonesebwaga nyamusana nekiro 
ebiro nebiro. 

11Narora ekitebe ekyobukama ekikoto ekirukwera, nogu ayaikalireho, ensi 
niguru byairuka amaisoge; kunu ekiikaro kyabu kitazoke. 

12Narora abafu, abakuru nabato, bemerire omu maiso gekitebe ekyobukama: 
nebitabu byasuku'rwa: nekitabu ekindi kyasuku'rwa, nikyo kyobwomezi: 
abafu bacwerwa omusango obwebi ebyahandikirwe omu bitabu nkengeso 
zabu okuzikaba ziri. Nenyanja yaleta abafu abakaba barumu;  

13nokufa nokuzimu byaleta abafu abakaba barumu: bacwerwa omusango omu 
omu nkengeso zabu okuzikaba ziri. 

14Nokufa nokuzimu byanagwa omu nyanja eyomu'ro. Kunu nukwo kufa 
okwakabiri, niyo nyanja eyomu'ro. 

15Kandi omuntu wena atarazokere ahandikirwe omu kitabu kyobwomezi 
yanagwa omu nyanja eyomu'ro. 

Okusuku’rwa 21 

1NKARORA iguru erihyaka nensi empyaka; baitu iguru eryokubanza nensi 
eyokubanza bihoireho; nenyanja tekiroho. 

2Kandi narora orubuga orurukwera, nurwo Yerusalemu oruhyaka, 
nurusirimuka okuruga omu iguru hali Ruhanga, rutekanize nkomugole 
ayecumire iba. 

3Nahu'ra iraka erihango niriruga omu kitebe ekyobukama, nirigamba ngu Dora, 
ehema ya Ruhanga eri hamu nabantu, kandi araikaraga nabo Ruhanga wabu:  

4kandi alisusura amaizi gona ha maiso gabu: kandi tihakiroho okufa; 
nobukwakuba oku'ra, nobkwakuba okusasa tibikiroho: ebyokubanza 
bihoireho. 

5Nogu akaba aikalire ha kitebe kyobukama yagamba ati Dora, ninfora byona 
ebihyaka. Yagamba ati Handika: baitu ebigambo binu byokwesiga, byamazima. 

6Yangambira ait Bihikire. Ninyowe Alufa na Omega, okubanza nempero. 
Ndimuha akwatwa iroho hansoro yamaizi agobwomezi okutaima. 

7Anyakusingura aligwetwa ebi; kandi ndiba Ruhangawe, nauwe aliba mwana 
ange. 

8Baitu abatini, nabatarukuikiriza, nabagwagwa, nabaisi, nabasihani, nabarogo, 
nabaramya ebisisani, nabebisuba bona, omugabo gwabu guliba omu nyanja 
erukwaka nomu'ro na kiberiti; nukwo kufa okwakabiri. 

9Kandi haija omu hali bamaraika omusanju, abakaba bayina ebibindi omusanju 
ebikaba birumu emihito omusanju eyaha mpero; yangambira ati Ija hanu, 
ndakwoleka omugole, nuwe mukazi Womwana Gwentama. 

10Yantwara omu Mwoyo hali orusozi orukoto oruraihire, yanyoleka orubuga 
orurukwera Yerusalemu, nurusirimuka okuruga omu iguru hali Ruhanga,  

11ruyina ekitinisa kya Ruhanga nomusana gwarwo gukasisana nkibale 
eryomuhendo mwingi muno, nkibale yasepi erirorana nkendo'rwamu:  

12ruyina muhuruzi enkoto eraihire, ruyina amalembo ikumi nabiri, kandi ha 
malembo bamaraika ikumi nababiri: namabara agahandikirweho, nigo 
genganda ikumi naibiri eza Bana Baisareri:  

13burugaizoba, amalembo asatu; kandi obukizi obwemoso, amalembo asatu; 
kandi obukizi obwobulyo, amalembo asatu; kandi bugwaizoba, amalembo 
asatu. 

14Kandi muhuruzi yorubuga ekaba eyina emiganda ikumi naibiri, kandi haroho 
amabara ikumi nabiri, agabakwenda ikumi nababiri Abomwana Gwentama. 

15Nogu ayabalize nanyowe akaba ayina orulengo, omuseke gwa zabu okulenga 
orubuga, namalembo garwo, na muhuruzi yarwo. 

16Kandi orubuga nuruinganaingana embaju zona, obuhango bwarwo 
nkokugaliha. Yalengesa orubuga omuseke ati Esitadyo kakumi mwenkumi 
ibiri, obuhango nokugaliha nokuraiha byona biingaine. 

17Yalenga muhuruzi yarwo ati Emikono kikumi mwana mwena nkorulengo 
orwomuntu, nurwo rwa maraika. 

18Nokwombekwa kwa muhuruzi yarwo kwa yasepi, norubuga rwa zabu enungi 
nkendo'rwamu enungi. 

19Emiganda ya muhuruzi yorubuga ekasemezebwa namabale gona 
agomuhendo mwingi. Omuganda ogwokubanza yasepi, ogwakabiri safiro; 
ogwakasatu kalikedoni; ogwakana zumalidi;  

20ogwakatano sadonukisi; ogwomukaga sadio; ogwomusanju kurusoliso; 
ogwomunana berulo; ogwomwenda topazi; ogwikumi kurosoperaso; 
ogwikumi na gumu hwakinso; ogwikumi nebiri amesisito. 

21Amalembo ikumi nabiri ruru ikumi na ibiri; irembo limu ruru emu, irembo 
limu ruru emu: nikute eryorubuga zabu enungi, nkendo'rwamu erukurorana. 

22Kunu ntabonemu yekaru: baitu Mukama Ruhanga Owobusobozi bwona 
Nomwana Gwentama niyo yekaru yarwo. 

23Kunu orubuga tirurukutaga izoba, nobukwakuba okwezi okurujwera: baitu 
ekitinisa kya Ruhanga kikarumulikira, netabaza yarwo nuwe Mwana 
Gwentama. 

24Namahanga galigendera omu musana gwarwo: nabakama abensi baletamu 
ekitinisa kyabu. 

25Namalembo garwo tigalikingwaho na kake nyamusana (baitu tihaliyo ekiro):  

26kandi baliretamu ekitinisa nokutinwa kwamahanga:  

27kunu tihalitahamu na kake ekintu kyona ekitali kisemeri, nobwakuba 
anyakukora ebyomuziro nebisuba: rundi abo bonka bahandikwa omu kitabu 
ekyobwomezi Ekyomwana Gwentama. 

Okusuku’rwa 22 

1KANDI akanyoleka ekyambu ekyamaizi agobwomezi ekirukwangasana 
nkendo'rwamu, nikiruga omu kitebe kyobukama ekya Ruhanga Nekyomwana 
Gwentama, hagati omu ikute lyarwo. 

2Kandi orubaju norubaju orwekyambu omuti ogwobwomezi, ogwana ebyana 
byagwo amezi gona: namababi agomuti gokukiza amahanga. 

3Kunu tihaliba kukyenwa bwakabiri. Nekitebe kyobukama ekya Ruhanga 
Nekyomwana Gwentama kiraba omu: nabairube balimuhereza;  

4kandi balimurora amaisoge, nibaralye liriba ha buso bwabu. 

5Kunu tihalibayo ekiro bwakabiri; kunu tibataga omusana gwetabaza, 
nomusana gwizoba, baitu Mukama Ruhanga alibaha omusana: kandi balirema 
ebiro nebiro. 

6Yangambira ati Ebigambo binu byokwesigwa, byamazima: kandi Mukama 
Ruhanga wemyoyo yabanabi okatuma maraikawe okwoleka abairube 
ebihikirie okubaho mpora. 

7Kandi dora ninyija bwango. Ayina omugisa arukukwata ebigambo 
ebyokuragura ebyomu kitabu kinu. 

8Nyowe Yohana ninyowe nahulire nindora binu. Obunahulire nindora 
nkainama hansi okuramya ha bigere bya maraika ayanyolekere ebi. 

9Yangambira ati Dora, otakora oti: ndi muiru mutahi wawe nabagenzi bawe 
banabi, nabo abakwata ebigambo ebyomu kitabu kinu: ramya Ruhanga. 

10Yangambira ati Otataho emanyikirizo ha bigambo ebyokuragura ebyomu 
kitabu kinu, baitu akasumi kamalize okuhika. 

11Atali wokuhiki'ra, aikalege nakora ebitali byokuhi'ra: anyakwera. 

12Dora ninyija bwango, nempera yange eri nanyowe, okusasura abantu omu 
omu nkemirimoye okweri. 

13Ninyowe Alufa na Omega, owokubanza kandi owenyuma, , okubanza kand 
empero. 

14Bayina omugisa abagya engoye zabu, nukwo babe nobusobozi ha muti 
gwobwomezi, kandi batahe omu rubuga nibaraba omu malembo. 

15Aheru haliyo embwa, nabarogo, nabasihani, nabaisi, nabaramya ebisisani, 
nomuntu wena arukugonza nakora ebisuba. 

16Nyowe Yesu nkatuma maraika wange okubamanyisa ebigambo ebi habwa 
kanisa. Nyowe ndi kikoro kandi omuijukuru wa Daudi, enyunyuzi ija obuire 
nubukya. 

17Omwoyo Nomugole nibagamba ngu Ija. Anyakuhu'ra agambe ati Oije. 
Anyakukwata iroho aije: anyakwenda atwale ha maizi agobwomezi 
okutaimwa. 

18Nimanyisa omuntu wena arukuhu'ra ebigambo ebyokuragura ebyomu kitabu 
kinu nti Omuntu wena obwalibyongeraho, Ruhanga alimwongeraho emihito 
ehandikirwe omu kitabu kinu:  

19kandi omuntu wena obwaliihaho ha bigambo ebyomu kitabu ekyokuragura 
kunu, Ruhanga alimuihaho omugabobwe ha muti ogwobwomezi, nomu rubuga 
orurukwera, ebihandikirwe omu kitabu kinu. 

20Arukumanyisa ebigambo binu nagamba ati Nukwo; ninyija bwango. Amina: 
ija Mukama waitu Yesu. 

21Embabazi eza Mukama waitu Yesu ziikalege nabarukwera. Amina. 

Esclarecimento 
 
 

Trata-se de iniciativa particular, com os seguintes objetivos: (i) colaborar para divulgação 

dos diversos textos bíblicos disponíveis, e, (ii) facilitar o acesso a esses textos, inclusive por meio 

de download. 

Todo esforço em tornar a Palavra de Deus acessível a todos, em quaisquer localidades e 

falantes das mais diversas línguas, precisa ser um objetivo de todos os que são guiados pelo 

Espírito Santo. Ele inspirou o profeta Jeremias a dizer “não ensinará jamais cada um ao seu 

próximo, nem cada um ao seu irmão, dizendo: Conhece ao SENHOR, porque todos me 

conhecerão, desde o menor até ao maior deles, diz o SENHOR” (Jer. 31:34). 

 Jesus, também, falou assim: “e será pregado este evangelho do reino por todo o mundo, 

para testemunho a todas as nações” (Mat. 24:14). 

Muitas organizações foram constituídas com o propósito de fazer a Bíblia disponível nas 

diversas línguas. Não é uma tarefa simples. Anos de trabalho, dedicação e entrega são 

necessários para esta tão extraordinária missão. 

O texto deste trabalho está disponível na internet, em páginas eletrônicas de organizações 

que produzem ou divulgam bíblias, sem acréscimos de notas ou comentários. Assim, 

reconhecendo e respeitando os direitos que possuem sobre seus trabalhos, incumbe a todos os 

que amam a Palavra de Deus, o esforço em contribuir para amplificar sua divulgação.  

Se possível, faça download do texto, para que sejamos, também, guardiões da Bíblia, e, 

com isso, preservando-a para as futuras gerações.  

Divulga a Palavra de Deus, ela mostra o Caminho e permite a todos, que se conheça Sua 

vontade, em todos os lugares e épocas. 

 
Marcel da Glória Pereira 

2021, Vitória/ES - Brasil 

 
 

 

 

 

 

 

 

Capa: Pôr do sol. Trata-se de imagem disponibilizada na internet, dentre as que 
não informam haver restrição ao uso. 

 


